
Yaꞌipi Yosë quiricanënsoꞌ nóya. 
Yonquirinso chachin Yosëri aninshitërin. 
Quiricanën quëran aꞌchintërinpoaꞌ. 
Pënëninpoaꞌ co noyahuëꞌ ninëhuasopita 
naniantacaso marëꞌ, nóya ayonquirinpoaꞌ. 
Anitotërinpoaꞌ noꞌtëquën Yosë natëcasoꞌ. 
Quisocristo imapatëhuaꞌ, quiricanën 
quëran catahuarinpoaꞌ noya nicacaso 
marëꞌ. Nitotatëhuaꞌ, natëhuatëhuaꞌ, 
nóya nisarëhuaꞌ. Ina marëꞌ quiricanën 
quëtërinpoaꞌ. 

2 Timoteo 3:16‑17



 v  

Yosë Quiricanën nontopisopita 
yonquicaiso marëꞌ ninshitërinsoꞌ

(Al lector)

Yosë cata hua rinpoa niꞌton, iporasoꞌ Antiguo Testamento naꞌcon naꞌcon 
yaꞌhuë të rinpoa huachi. Co yaꞌipimiachin yaꞌhuëchátërarinpoahuëꞌ. 
Yosëí chin nito tërin yaꞌipi yaꞌhuëtiinpoasoꞌ. Patoma pochin Antiguo 
Testamento yaꞌhuëantarinsoꞌ, Nuevo Testamento otëëpinanë chachin aꞌna 
quiricaquëráchin yaꞌhuërin huachi. Ina noya nonta maso marëꞌ piꞌpian 
shaꞌhuichinquëmaꞌ.

‑ Onpopinquësoꞌ, ninshitopisoꞌ nanimarinso pëꞌnacha ninshitaantapiso 
quënanaramaꞌ. Quënanpatamaꞌ, maꞌsona tapon napo rin so pita anitotiinpoaso 
marëꞌ ninshi topi. Iso pochin: Jonás 1.3quë Tarsis nina noquë tosa huaton 
ina pirayan huaꞌ hui shin a yaꞌhuërin. Ina página ninshi to piso nanimarinquë 
huiꞌsharahuatonaꞌ, maꞌsona tapon ina nanan shaꞌhuirinsoꞌ ninshi topi. Iso 
pochin:
______________________________________
a 1.3 Tarsis Ninanoꞌ: Inaso ninanoꞌ, Ispania parti yaꞌhuërin topi.

‑ Naꞌcon dibujoroꞌsa yaꞌhuërin noya noya ayon quiin poaso marëꞌ. Aꞌna‑
quënso a colores nipi so pita niquë niquë quënaanamaꞌ. Napoaponahuëꞌ, 
nanimarinquë maꞌsona onporapisoꞌ shaꞌhuitarinpoaꞌ. Nisa huaton, insë quë‑
sona ninshi to piso shaꞌhuitarinpoaꞌ. Iso pochin:

Coanshari Quisoso aporintërinsoꞌ
(Mateo 3.13‑17)

‑ Maparoꞌsanta nisha nisha parti yaꞌhuëpisoꞌ, yaꞌnatiirinso páginaroꞌsaquë 
yaꞌhuërin. Napo ra huaton nitiquirinquënta yaꞌhuërin.

‑ Nitiquioninso yaꞌcarintaꞌ Antiguo Testamentoquë shaꞌhuirinsopita Nuevo 
Testamentoquënta ina chachin pochin shaꞌhuirinsoꞌ yaꞌhuërin. Iso pochin:

Génesis 1.27—Mateo 19.4
‑ Onpopinquësoꞌ, [ ] iso pochin quënaanamaꞌ. Ina pochin nininsoanaquë 

ninshitopisosoꞌ, ira iráca yaꞌhuë rin so pita soꞌnanpi quiricaroꞌsaquë co 
yaꞌhuërinhuëꞌ. Ejm: Marcos 16.9‑16.

‑ Onpopinquëntaꞌ, ( ) iso pochianaquë ninshitopisoꞌ quënaanamaꞌ. Ina 
nananso nipirinhuëꞌ, co ninshitopisohuëꞌ piꞌpian anito ta rinpoa noꞌtë quën 
nito ta caso marëꞌ. Ejm: Esdras 1.1quë.

Siro copirno camaitërinsoꞌ

Titulo pëꞌnatë piꞌpian shaꞌhuiarin maꞌpitasona onpo pi so pita. Co yaꞌipi 
2 Reyes, 1 y 2 de Crónicas, inapita yaꞌhuë të rin poahuë niꞌton, naporin.



Onpopinquësoꞌ, ( ) ina pochianaquë nisha nohuitopisoꞌ anitotërinpoaꞌ. Ejm: 
Génesis 35.19.

Napo ra huaton, maꞌsona tapon naporinsopitanta ina pochianaquë ninshi‑
topi. Ejm: Mateo 5.26.

‑ Inapita yonquia toma nontohuatamaꞌ, noya noya Yosë Nanamën 
nitotaramaꞌ, tënai.

Nani huachi. 

YAꞌNAN YAꞌHUËRINSOꞌ 
(Antiguo Testamento) 

Porciones 





 1  

Yosë nani maꞌsha acorinsoꞌ

1  1  Yosë nani maꞌsha acorinso shaꞌhuichinquëmaꞌ: Iráca co manta 
yaꞌhuërinhuëꞌ. Yosëí chin yaꞌhuërin. Caniaritapon, piꞌiroꞌtëꞌton acorin. 

Ina quëran isoroꞌpantaꞌ, acorin. 2  Naporoꞌ isoroꞌpasoꞌ, co ipora pochin 
nishátërarinhuëꞌ. Yaꞌipi marësáchin ninin, paꞌpi anpotërin. Tashiri noyá 
iꞌcopitërin. Naporo chachin Yosë ispiritonënsoꞌ, iꞌ aipi yanpo yanpónantarin.
 3 Naporoꞌ Yosë tapon: “¡Tashinantërinso niiꞌsohuanchin huachi!” tënin. 

Topachina, niiꞌsohuantërin huachi.
 4 Niiꞌsohuantërinso nóya nicaton, nisha acorin. Tashintaꞌ, nisha acorin.
 5 Niiꞌsohuantërinsosoꞌ: “Tahuëri,” itërin. Tashinaontaꞌ: “Tashiꞌ,” itërin. 

Tashirahuaton tahuëriantahuachina, iꞌhuaraya huarëꞌ aꞌna tahuëriraꞌ, 
nanirin huachi.

 6 Ina quëran Yosë taantarin: “¡Niquë niquë iꞌ yaꞌhuëcaso marëꞌ yaꞌcopinamën 
yaꞌhuëꞌin!” tënin. Topachina, inachachin yaꞌhuërin huachi.

 7 Yosëri iꞌ yaꞌcopinamën nipachina, ina aipi iꞌ yaꞌhuërin. Inaanaquëntaꞌ, iꞌ 
yaꞌhuërin.

 8 Nani acohuachina, inápaquë yaꞌhuërinsosoꞌ: “Piꞌiroꞌtëꞌ,” itërin. 
Tashiantarahuaton tahuëriantahuachina, iꞌhuaraya huarëꞌ cato 
tahuëri nanirin huachi.

 9 Ina quëran Yosë taantarin: “¡Yaniroꞌpaꞌ yaꞌnocaso marëꞌ piꞌiroꞌtëanaquë 
iꞌ yaꞌhuërinsoꞌ, inaquëráchin niyontoꞌin!” tënin. Topachina, 
inachachin yaꞌhuërin huachi.

 10 Yaniroꞌpasoꞌ: “noꞌpaꞌ,” itërin. Iꞌ niyontoninsosoꞌ: “marë,” itërin.
Yaꞌipi acorin so pita noya sá chin nisarin niꞌnin. Ina nicaton, 11 Yosë taantarin: 
“¡Nisha nisha sharoꞌsa papoinaꞌ! Nisha nisha panpatororoꞌsanta nisha 
nisha yaꞌpirihuanpisoꞌ, papoinaꞌ. ¡Nisha nisha nara roꞌsanta nisha nisha 
nitopisopita noꞌpaquë papoinaꞌ!” tënin. Topa china, inacha chin yaꞌhuërin 
huachi. 12  Ina nohuanton nisha nisha sharoꞌsaꞌ, panpatororoꞌsaꞌ, nararoꞌsaꞌ, 
inapita isoroꞌpaquë paporin. Acorin so pita nicaton: “¡Ma nóyacha acorahuë 
paya!” tënin. 13  Tashiantarahuaton tahuëriantahuachina, iꞌhuaraya huarëꞌ 
cara tahuëri nanirin huachi.

 14-15 Ina quëran Yosë taantarin: “¡Aꞌpininsopita piꞌiroꞌtëquë yaꞌhuëꞌin. 
Tahuëri, tashi aꞌpintacaso marëꞌ yaꞌhuëꞌin. Inapita aꞌpinpachina, 
tahuëri, tashiꞌ, nisha nisha acoarin. Naporahuaton yoquiroꞌsaꞌ, 
piꞌipiroꞌsaꞌ, inapitanta piyapiroꞌsa nitotapi huachi!” tënin. Topachina, 
inachachin yaꞌhuërin huachi.

Yaꞌipi maꞌsha caniaritërinsoꞌ
 



 16 Tahuëri aꞌpinacaso marëꞌ panca masho acorahuaton, tashinta 
aꞌpinacaso marëꞌ huaꞌhuishin miachin acorin. Tayoraroꞌsanta acorin.

 17-18 Yosëri inapita isoroꞌpaꞌ aꞌpintacaso marëꞌ piꞌiroꞌtëquë acorin. Tahuëri, 
tashi aꞌpintarin. Acorinsopita nicaton: “¡Ma nóyacha acorahuë paya!” 
tënin.

 19 Tashiantarahuaton tahuëriantahuachina, iꞌhuaraya huarëꞌ catapini 
tahuëri nanirin huachi.

 20 Ina quëran Yosë taantarin: “¡Nisha nisha maꞌsharoꞌsa iꞌquë yaꞌhuëcaiso 
marëꞌ yaꞌhuëꞌin! Nisha nisha samiroꞌsanta yaꞌhuëꞌin. ¡Naporahuaton, 
nisha nisha inairaroꞌsa yanponacaiso marëꞌ yaꞌhuëꞌin!” tënin. 
Topachina, inachachin yaꞌhuërin huachi.

 21 Panca maꞌsharoꞌsa nisha nisha nipisopita, marëquë yaꞌhuëcaiso marëꞌ 
acorin. Nisha nisha samiroꞌsantaꞌ, acorin. Anpiantëhuanoꞌsantaꞌ, 
acorin. Acorinsopita nicaton: “¡Ma nóyacha acorahuë paya!” tënin.

 22 Iꞌquë yaꞌhuëcaiso nipisopita noya yonquirapiton iso pochin shaꞌhuitërin: 
“¡Naꞌamiatatoma marëroꞌsaquë yaꞌhuëcoꞌ!” itërin. Naporahuaton 
anpiantëhuanoꞌsantaꞌ, shaꞌhuitërin: “¡Naꞌamiatatoma canpitanta 
isoroꞌpaquë yaꞌhuëcoꞌ!” itërin.

 23 Tashiantarahuaton tahuëriantahuachina, iꞌhuaraya huarëꞌ aꞌnatërápo 
tahuëri nanirin huachi.

 24 Ina quëran Yosë taantarin: “¡Nisha nisha maꞌsharoꞌsa yaꞌhuëꞌin! 
Tananquë yaꞌhuëcaiso nipisopita, pëꞌtahuacaiso nipisopita, 
niohuaratacaiso nipisopita. ¡Inapita yaꞌhuëꞌin!” tënin. Topachina, 
inachachin yaꞌhuërin huachi.

 25 Inapita maꞌsharoꞌsaꞌ, yaꞌipi Yosëri acorin. Acorinsopita nicaton: “¡Ma 
nóyacha acorahuë paya!” tënin.

 26 Naporo tahuëri chachin tapon: “¡Iporaso huachi piyapi niahuaꞌ! Inaso 
canpoa pochachin nisarin. Chiníquën nanantaton, samiroꞌsaꞌ, 
anpiantëhuanoꞌsaꞌ, inapita huaꞌanëntarin. Maꞌsharoꞌsa pëꞌtahuacaiso 
nipisopita, tananquë yaꞌhuëcaiso nipisopita, niohuaratërinsopita, 
yaꞌipi inapitanta huaꞌanëntarin,” tënin.

 27 Yosëri piyapi acoapon, inaora pochachin acorin.
Aꞌnara quëmapi, aꞌnara sanapi. Inaíchin ninin.

 28 Noya yonquirapiton iso pochin shaꞌhuitërin: “Nóya yaꞌhuëcoꞌ.
Naꞌa huaꞌhuasha yaꞌhuëchinquëmaꞌ.
Shiparimapita naꞌatonaꞌ, yaꞌipi parti yaꞌhuëꞌinaꞌ.
Yaꞌipi huaꞌanëntocoꞌ. Samiroꞌsaꞌ, maꞌsharoꞌsaꞌ,
anpiantëhuanoꞌsaꞌ, niohuaratërinsopita, inapita huaꞌanëntocoꞌ,” itërin.

29 Napo ta huaton, itaantarin: “Niꞌquëꞌ. Nisha nisha sharoꞌsa apapotërahuë 
nitë rinso capamaso marëꞌ. Notohuaroꞌ nisha nisha nara roꞌsanta nitë rinso 
caꞌquëꞌ, iroquëꞌ. 30  Maꞌsharoꞌsaꞌ, anpiantëhuanoꞌsaꞌ, niohua ra të rin so pita, 
inapi taso nipirinhuëꞌ, panpatoro acotërahuë capa caiso marëꞌ” itërin. Napo‑
to hua china, inacha chin nipi huachi. 31 Naporoꞌ Yosëri yaꞌipi acorin so pita 
nicaton: “¡Ma nóyacha yaꞌipi acorahuë paya!” tënin. Tashiantarahuaton 
tahuëriantahuachina, iꞌhuaraya huarëꞌ saota tahuëri nanirin huachi.

2  1 Inapoaton Yosë: Isoroꞌpaꞌ, piꞌiroꞌtëꞌ, yaꞌipi inaquë pita yaꞌhuërinsopitarë 
chachin tënirin huachi.

Génesis 1 ,  2 2  



 

a 2.4 Sinioro: Siniorosoꞌ, iráca iprioroꞌsari Yosë nininën Yapi (YHWH) itopi. Ina pochin 
nohuitopisoꞌ, cacharonquë, Sinioro itopi. 

 2-3 Yaꞌipi acorinsopita tënirahuaton, tahuëririnquë chinotërin. Napoaton, 
ina tahuëri noya niꞌnin. Noya nicaton, chinoto tahuëri acorin. 
Napoaton piyapi pënënin: “Naporo tahuëri chinotatomaꞌ, casáchin 
yonquico,” itërin.

 4 Ina pochin Yosë iráca: Isoroꞌpaꞌ, piꞌiroꞌtëꞌ, inapita acorin. Yaꞌipi 
noꞌtëquën shaꞌhuitaranquëmaꞌ.

Itin nararoquë piyapi acorinsoꞌ

Sinioroso a Yosë niꞌton, inapita yaꞌnan acoaponahuëꞌ, 5  co sharoꞌsa 
yaꞌhuëyátërarinhuëꞌ. Co panpatoronta papoyátërarinhuëꞌ. Co oꞌnan tëranta 
acoyátërarinhuëꞌ. Napo ra huaton co insonta isoroꞌpaquë shaꞌtacaso marëꞌ 
yaꞌhuëyátërarinhuëꞌ. 6  Napoaponahuëꞌ, noꞌpa quëran chachin iꞌsha pipiton, 
sëꞌcotërotárin. 7 Naporoꞌ Sinioroso Yosë niꞌton, yaniroꞌpaꞌ amocan quëran 
quëmapi ninin. Nani nisa huaton, nanpi caso marëꞌ pihuinitërin. Inapo to hua‑
china, niirahuaton nanpirin huachi.

8  Ina piquëran, Sinioroso noyá pia chin nararo Itin itopiquë acorin. Inaso 
noꞌpaꞌ, Cortaniiꞌ quëran piꞌi pipi rinso parti quëpa ri tërin. Inaquë yaꞌhuë caso 
marëꞌ quëmapi nininso acorin. 9 Napo ra huaton, nisha nisha noyá pia chin 
cashinoꞌsa apapotërin. Yashi yashin caꞌchináchin nitërinsopita apapotërin. 
Nararo huancánachin nanpirin nara apapotërin. Inaquë chachin aꞌnantaꞌ, 
apapotërin. Anitotacaso nara itopisoꞌ. Ina caꞌpachinaꞌ, noya ninin so pita 
nitotaponahuëꞌ, co noyahuëꞌ ninin so pi tanta nito tapi huachi.

10 Itinquë aꞌnara iꞌ pipirin. Yaꞌipi nararo asëꞌcotërotacaso marëꞌ naporin. 
Ina quëran chachin cata pini sëꞌparaiꞌ paꞌtërin. 11 Yaꞌnatiirinsosoꞌ, Pisoniiꞌ 
itopi. Inasoꞌ, Apira parti conimarin. Inaquë oro yaꞌhuërin. 12  Inaquë oro 
yaꞌhuërinsoꞌ, noya noya ninin. Pimo yaquinta noya noya nininso yaꞌhuërin. 
Nisha naꞌpinta yaꞌhuërin, onisi itopisoꞌ. 13  Ina quëran niantarinsontaꞌ, 
Quiconiiꞌ itopi. Inasoꞌ, yaꞌipi Coso parti paꞌtërin. 14 Aꞌnantaꞌ, Tiquirisiiꞌ itopi. 
Inasoꞌ, Asiria ninano piꞌi yaꞌco ninso parti quëran acorin. Yaꞌnatomarinsoso 
nipirinhuëꞌ, Iopiratisiiꞌ itopi.

15 Sinioroso Yosë niꞌton, Itin nara roquë quëmapi acorin. Inaquë sacataton 
aꞌpai caso marëꞌ acorin. 16  Naporoꞌ iso pochin camairin: “Yaꞌipi isopita 
nara roꞌsa nitërinsoꞌ, noya caꞌquëꞌ, iroquëꞌ, inapoquëꞌ. 17 Anitotacaso nara 
nitërinsoíchin, co nohuan të rahuë capamasoꞌ. Inaso caꞌpatan, noya nininso 
nitotaponahuëꞌ, co noyahuëꞌ ninin sonta nito taran. Ama ina nitë rinso 
caꞌquësohuëꞌ. Ina caꞌpatan, tëhuën cha chin chimi naran,” itërin.

Yosëri sanapi nininsoꞌ
18 Ina quëran Sinioroso Yosë niꞌton, taantarin: “Quëmapi inaora yaꞌhuëcasoꞌ, 

co noyahuëꞌ. Aꞌna niantaꞌi nipa chin, inari noya cata hua caso marëꞌ,” tënin. 
19-20 Ina quëran yaꞌipi maꞌsharoꞌsaꞌ, anpiantëhuanoꞌsaꞌ, inapita noꞌpa quëran 
ninin huachi. Inapita nisa huaton, quëmapi quëshirin inari nininën acota caso 
marëꞌ. Pëꞌtahuaroꞌsaꞌ, anpiantëhuanoꞌsaꞌ, maꞌsha roꞌsa tananquë yaꞌhuë rin so‑
pita, inapita nininën acotërin. Ma nininënsona acotohuachina, ina chachin 

 3 Génesis 2



 

b 3.9 Atansoꞌ: Piyapi tapon naporin. 

ninihuanpi huachi. Napoaponahuëꞌ, co aꞌna maꞌshari tëranta nanitërinhuëꞌ, 
quëmapi noya catahuacasoꞌ.

21 Napo hua china, quëmapi noyá ahuëꞌëtërin. Huëꞌësoꞌ, aꞌnara ninin pitën 
ocoi tërin. Ocoi ta huaton, anoyataantarin huachi. 22  Ina nininpitë quëran 
chachin sanapi ninin. Capayatohuachina, sanapi nininso aꞌno tërin. 23  Quëna‑
na huaton, quëmapi paꞌyanin. Paꞌya taton, tapon: “¡Isocha tëhuënchinsoꞌ, ca 
pocha chin Yosëri ninin! Cá quëran ninin niꞌton, sanapi itarahuë,” tënin.

24 Napoaton quëmapi saꞌapachin, paꞌpin, aꞌshin inapita pata huaton, saꞌinëꞌ 
nichin pi ta caso yaꞌhuërin. Cato yaꞌpi nipirinahuëꞌ, aꞌnaíchin pochin nipi huachi.

25 Quëma piso saꞌinë chachin noya yaꞌhuë rapi. Co aꞌmoanaponaraihuëꞌ, co 
manta tapanpihuëꞌ.

Co Yosë natëtonaraihuëꞌ, oshahuanpiso

3  1 Sinioroso Yosë niꞌton, yaꞌipi tananquë maꞌsha roꞌsa yaꞌhuë rin so pita 
acorin. Yaꞌhuanso nipirinhuëꞌ, aꞌna pita maꞌsha roꞌsa quëran yonqui 

yonquínahuan ninin. Sanapi yanonpintaton, paaparin nonta caso marëꞌ:
—¿Tëhuën cha chin taꞌma Yosë apiratërinquëma yaꞌipi isopita nara roꞌsa nitë‑

rinso capamaso to? itërin.
2-3  —Yaꞌipi nitërinsoꞌ, noya capaꞌhuaisoꞌ. Aꞌnaí chin huancánachin 

huanirinsoꞌ, co Yosë nohuantërinhuëꞌ: “Ama ina nitërinsoꞌ, caꞌcosohuëꞌ. Ama 
sëꞌhuacosohuëꞌ. Caꞌpatamaꞌ, tëhuën cha chin chiminaramaꞌ,” itërincoi Yosë, 
itërin.

4-5  —Co napoarinhuëꞌ. Co chiminaramahuëꞌ. Caꞌpatamasoꞌ, yaꞌipi noya 
ninin so pita, yaꞌipi co noyahuëꞌ nininsopitantaꞌ, nito ta rama huachi. Inapita 
nitotatomaꞌ, Yosë pocha chin nisaramaꞌ. Ina nito taton, Yosë apiratërinquëmaꞌ, 
itërin.

6  Ina nata naton, sana piso nara nitë rinso niꞌsárin: Noyá pia chin nicaton 
caꞌchináchin cancan tërin.

“Ina caꞌpato, yaꞌipi nitotarahuë huachi,” tënin. Napoyan quëran, 
sëꞌpashorahuaton caꞌnin. Soꞌionta quëto hua china, inanta caꞌnin. 7 Naporo 
chachin nisha yonquipi huachi: “Iꞌnanpirashitë canposo paꞌsárëꞌ,” niitopi. 
Ninapotatonaꞌ, iquira huëron pipitopi. Inapoatonaꞌ, nipaꞌshianatopi.

8  Iꞌhua na huanquë huisontapasoꞌ, Yosëri nara roquë huëcapairinso natanpi. 
Natanahuatonaꞌ, naꞌpi caiso marëꞌ taꞌapi. 9 Naꞌpitopirinahuëꞌ, inariso përarin:

—Atan b. ¿Insë quëta yaꞌhuaran? itërin. 10 Nata na huaton, quëma piso tapon:
—Coꞌta oꞌmaransoꞌ natanai. Iꞌnanpirashitëcoi niꞌtoi, tëꞌhuatërainquën. 

Napo ra huaton tapantatëinquën, naꞌpirai, itërin.
11 —¡Iꞌyan! ¿Onpo ra hua to mata nitotapanamasoꞌ? Nara aꞌnaíchin nininsoꞌ: 

“Ama isoso nitë rinso caꞌquësohuëꞌ,” itopiranquënhuëꞌ: ¡Nani caꞌnan! itërin.
12  —Iso sanapi quëtërancosoꞌ, quëtë rinco niꞌton, caꞌnahuë, itërin.
13  Napo to hua china, sanapi yaꞌhuërëꞌ tahuë rë ta huaton, itapon:
—¿Onpoa tonta naporansoꞌ? itërin.
—Yaꞌhuan nonpin të rinco niꞌton, caꞌnahuë, tënin sanapi.
14  Naporoꞌ Sinioroso Yosë niꞌton, yaꞌhuan yaꞌhuërëꞌ tahuë rë ta huaton, co 

huachi noya yaꞌhuë caso marëhuëꞌ shaꞌ hui tërin:

c 3.15 Sanapi quëran pipi rinso topa china: Quiso cristo ninoton napo tërin. 

—Piyapi nonpintëranso marëꞌ aꞌna pita maꞌsha roꞌsa quëran, paꞌpi co 
noyahuëꞌ niꞌnan quën. Napoaton ipora quëran huarëꞌ cancanën quëran 
noꞌpaꞌ paꞌtaran. Inapoaton, chimi naquë huarëꞌ nosorotaran. 15 Ca nohuanto 
sanapi inimicotarinquën. Quëma rinta ina inimicotaran. Quëmá quëran 
pipipisopitantaꞌ, sanapi quëran pipipisopitarëꞌ niinimicotaponaꞌ. Aꞌna tahuëri 
sanapi quëran pipirinsoari c minsëmiatarinquën. Napoaponahuëꞌ, quëma rinta 
chiní quën ina aparisitaran, itërin.

16 Ina quëran sanapi yaꞌhuërëꞌ itapon:
—Co natërancoso marëhuëꞌ, huaꞌ huan patan paꞌpi iquin quëran huaiaran. 

Napoaponahuëꞌ, soꞌyan yaꞌcariantaran. Napo ra huaton, soꞌyan camaiinquënso 
yaꞌhuërin, itërin.

17 Ina quëran quëma pinta itapon:
—Saꞌan natëton, nara nitë rinso co capacasohuë nipirinhuëꞌ, caꞌnan. Napo‑

ranso marëꞌ yaꞌipiroꞌpaꞌ co huachi noyatacaso marëhuëꞌ shaꞌhui ta rahuë. 
Napoaton nitapiarin. Paꞌpi chiní quën sacataquë huarëꞌ coshataran. Chimi‑
naquë huarëꞌ inapoaran. 18  Napo ra huaton, nahuanoꞌsaꞌ, shihuarinoꞌsaꞌ, inapita 
naꞌcon naꞌcon papotapon huachi. Nisha nisha canomëroꞌsaꞌ, nararayaroꞌsaꞌ, 
inapita yoniton, capon. 19 Paꞌpi chiní quën sacatahuarëꞌ coshataran. Napoin 
quëran chimi naran huachi. Noꞌpa quëran ninanquën niꞌton, noꞌpa chachin 
niantamaso yaꞌhuërin, itërin.

20  Atansoꞌ, saꞌin nininën acotërin, Ipa itërin. Ina quëran yaꞌipi piyapi 
naꞌacaiso niꞌton, ina pochin nohui tërin. 21 Quëmapi saꞌinë chachin aꞌmo caiso 
marëꞌ maꞌsha shaꞌ huëtë quëran Yosëri nitërin. Ina quëto hua china, aꞌmoanpi 
huachi. 22  Naporo chachin tënin: “Iporasoꞌ, piyapi canpoa pocha chin nito‑
tërin. Noya nininso nito ta huaton, co noyahuëꞌ ninin sonta nito tërin. Niꞌquëna 
nanpirin nara nitë rin sonta caꞌpachin. Napohuachinsoꞌ, nanpi mia tarin,” tënin.

23  Napoaton Sinioroso Yosë niꞌton, noyá pia chin nararo quëran quëmapi 
ocoirin. Ocoi ra huaton, niquë acorin. Inaquë saca ta caso marëꞌ acorin. 
Noꞌpaquë chachin saca tapon huachi. 24 Piyapi ocoi ra huaton, piꞌi pipirin parti 
quëran aꞌpaito anquë ni roꞌsa acorin. Inapitasoꞌ, quiropinoꞌsa itopi. Noyá pia‑
chin nararo aꞌpai caiso marëꞌ acorin. Ina yaꞌcarintaꞌ, sahuëni orotaton huënin 
huënintárin acorin. Ama incari tëranta nanpirin nara yaꞌcaricaso marëhuëꞌ, 
aꞌpai rapi.

Atan yaꞌnan huiꞌninpita napopisoꞌ

4  1 Atan saꞌin huaꞌhuan pa china, quëma piaꞌhuaya huairin. “Yosë cata hua‑
rinco niꞌton, quëma piaꞌhuaya huaꞌhuanahuë huachi,” taꞌton, nininën 

acotërin. Caino itërin. 2  Ina quëran huaꞌhuaantarin. Quëmapi chachin 
huaiaantahuachina, Apiri itërin. Huiꞌnapitohuachinara, Apiriso ohui ca roꞌsa 
pëꞌtahuarin. Cainoso nipirinhuëꞌ, imin camayo.

3  Aꞌna tahuëri cato chachin ofrenda quëcatonaꞌ, Yosë chino tapi. Cainosoꞌ, 
shaꞌ ninso quëran Yosë chino ta caso marëꞌ quënin. 4 Apiriso nipirinhuëꞌ, ohui‑
ca nën pita yaꞌnan huaꞌhuatopiso quënin. Amo amoshin ninin so pita Yosë 
chino taton tëpa caso marëꞌ quënin. Yosëso Apiri nóya niꞌnin. Ofrendanëonta 
nóya niꞌnin. 5  Cainoso nipirinhuëꞌ, co noyahuëꞌ niꞌnin. Ofrendanëonta 

co noyahuëꞌ n iꞌnin. Ina marëꞌ Cainosoꞌ, paꞌpi noꞌhui tërin. Noꞌhui taton, 
aquinorárin. 6  Ina nicaton, Sinio rori itapon: “¿Onpoa tonta noꞌhui taton 
aquinoráran? ¡A ma huachi noꞌhuitëquësohuëꞌ! 7 Noya ninan napo rini, 
noya cancanch itonhuëꞌ. Nipirinhuëꞌ, co nohuantëranhuëꞌ noya nica caso 
niꞌquëhuarëꞌ,  co noyahuëꞌ nisápaso marëꞌ oshanën minsëarinquën. Ina 
nipirinhuëꞌ, noya nipatan, nani tëran ina minsëcasoꞌ,” itërin.

8  Natanaponahuëꞌ, co yanatëtërinhuëꞌ. Aꞌna tahuëri iin itapon:
—Huëquë iyara  i minquë paꞌa, itërin. Inaquë cancon pa chi nara, iin 

ahuëaton, tëparin.
9 Sinio rori nito taton, Caino itapon:
—¡Maꞌsona iyaya onporinsoꞌ, shaꞌhui toco! itërin. Napo to hua china, Cainoso 

tapon:
—Co nitotërahuëꞌ. ¡Co ina aꞌpairápaꞌhuaso yaꞌhuërinhuëꞌ! itërin. 10 Napo to‑

hua china, Sinio rori itapon:
—¿Onpoa tonta naporan? Iyaya tëpaton, paꞌpi co noyahuëꞌ ninan. 

Huënainën aꞌpatëran niꞌton, co huachi noya yaꞌhuë ca maso marëhuëꞌ 
shaꞌhui ta ran quën. 11 Iyaꞌhua tëparanso marëꞌ paꞌpi co noyahuëꞌ niꞌnan‑
quën. Huënainënquë noꞌpaꞌ asëꞌcotëtëran niꞌton, ocoia ran quën. 12  Iminaton, 
shaꞌtopiranhuë tërantaꞌ, co huachi noyatarinhuëꞌ. Co huachi yaꞌhuëmia 
yaꞌhuaponhuëꞌ, patë patëŕantapon. Co huachi sano cancantaranhuëꞌ, itërin.

13  —¡Maꞌhuan tacha nisa rahuë paya! Co ahuantochináchinhuëꞌ 
anaꞌintaranco. 14  Ipora tahuëri iso roꞌtë quëran ocoiaranco. Co huachi 
yaꞌhuëmia yaꞌhuapohuëꞌ, patë patëŕantaꞌhuaso yaꞌhuërin. Co huachi sano 
cancan taꞌ huaso yaꞌhuaponhuëꞌ. Co chinotaꞌhuanquënso tëranta nanitapohuëꞌ. 
Napoaton inso tëranta quënanpachinco, tëpaponco tënahuë, itërin Cainori.

15  —Inso sona tëpahuachinquën, inanta naꞌcon naꞌcon anaꞌin ta caso 
yaꞌhuërin. Canchi sëro anaꞌin ta caso yaꞌhuërin, itërin Sinio rori. Napo ta huaton 
marca acotërin. Quënan pa china ama tëpa caiso marëhuëꞌ, inapotërin.

16  Ina quëran Caino paꞌnin. Yosë quëran pipi ra huaton, Noto parti 
yaꞌhuëconin. Inaso noꞌpaꞌ, Itin quëran piꞌi pipi rinso parti quëpa ri tërin.

Caino shinpita napopisoꞌ
17 Caino saꞌa pa china, huiꞌna huanin. Huiꞌnin nasi to hua china, Inoco itërin. 

Ina quëran Caino ninano ocoi hua china: “Inoco ninanoꞌ,” itërin.
18  Inoco huiꞌna huan pa china, Irato itërin. Iratonta huiꞌna huan pa‑

china, Miocairo itërin. Miocairo yaꞌhuërëꞌ huiꞌna huan pa china, Mitosairo 
itërin. Mitosaironta huiꞌna huan pa china, Namico itërin. 19 Namicosoꞌ, cato 
saꞌahuanin. Aꞌnasoꞌ, Ata itopi. Aꞌnantaꞌ, Sira itopi. 20 Ataso huaꞌhuan pa china, 
Caparo itopi. Caparo shinpitasoꞌ pëꞌtahuatonaꞌpiroꞌsaꞌ. Napoaton nëꞌmëtë 
pëiroꞌsaquë yaꞌhuëpi. 21 Caparosoꞌ, aꞌnara iyaꞌhuain yaꞌhuë tërin, Coparo 
itopisoꞌ. Coparo shinpitasoꞌ, arpa míso piꞌnipi. Nisha nisha pirinaonta míso 
pihuipi. 22  Siraso nipirinhuëꞌ, huaꞌhuan pa china, Toparo‑caino itopi. Inasoꞌ, 
huaꞌna camayo yaꞌconin. Huaꞌnamia nito ta huaton, shaꞌpi huaꞌnanta nito tërin. 
Toparo‑cainosoꞌ, aꞌnara oshin yaꞌhuë tërin, Naama itopi.

23 Aꞌna tahuëri Namicosoꞌ, saꞌinpita itapon:
“Natanquë Ata. Quëmanta Sira, noya natanco shaꞌhuichinquëmaꞌ:
Aꞌna quëmapi tëparahuë pëꞌsharincoso marëꞌ.

Huiꞌnapi nipirinhuëꞌ, ahuërincoso marëꞌ napotërahuë.
 24 Iin tëparinso marëꞌ Caino tëpahuachinasoꞌ,

canchisëro aquëtë Yosëri iꞌhuërëtapon.
Caso nipirinhuëꞌ, tëpatërahuëso marëꞌ tëpahuachinaco,
canchisë shonca canchisëro aquëtë iꞌhuërëtacaiso yaꞌhuërin,” itërin.

Sito nasitërinsoꞌ
25  Osha quëran Atan saꞌin, huaꞌhuaantahuachina, Sito itërin. “Cainori 

tëpa rinso yaꞌhuë rë namën Yosë quëtaantarinco,” taꞌton, ina pochin nininën 
acotërin. 26  Sitonta huiꞌna huan pa china, Inosë itërin. Naporo quëran huarëꞌ 
piya pi roꞌsa caniaritopi Yosë chinotatonaꞌ, “Sinioro” itacaisoꞌ.

Atan shinpita napopisoꞌ

5  1 Atan shin pita napo piso shaꞌhui chin quëma nitotocoꞌ. Yosëri piyapi nipa‑
china, inaora pocha chin ninin. 2  Quëmapi, sanapi, nisa huaton, noya 

yaꞌhuë caiso marëꞌ noya yonquirapiton shaꞌ hui tërin. Acorinso tahuëri chachin 
nohui taton: “Isopitasoꞌ: ‘Piyapiroꞌsaꞌ,’ itarahuë,” tënin.

3  Atan pasa cara shonca piꞌipitasoꞌ, huiꞌnin nasi tërin. Nasi to hua china, Sito 
itopi. Inasoꞌ, paꞌpin noyá quëparin. 4  Sito nasi tërin piquëran Atansoꞌ, posa 
pasa piꞌi aquëtë yaꞌhuaantarin. Aꞌna pita huiꞌ nin pi tanta quëmapiꞌsaꞌ, sanapiꞌsaꞌ, 
yaꞌhuë tërin. 5 Yaꞌi piya quëran Atansoꞌ, iscon pasa cara shonca piꞌi icanin. Ina 
quëran chiminin huachi.

6  Sito pasa aꞌnatërápo piꞌipitasoꞌ, huiꞌnin nasi tërin. Nasi to hua china, Inosë 
itopi. 7 Inosë nasi tërin piquëran Sitosoꞌ, posa pasa canchisë piꞌi aquëtë 
yaꞌhuaantarin. Aꞌna pita huiꞌnipitanta quëmapiꞌsaꞌ, sanapiꞌsaꞌ, yaꞌhuë tërin. 
8  Yaꞌi piya quëran Sitosoꞌ, iscon pasa shonca cato piꞌi icanin. Ina quëran 
chiminin huachi.

9 Inosënta iscon shonca piꞌipitasoꞌ, huiꞌnin nasi tërin. Nasi to hua china, 
Cainan itopi. 10  Cainan nasi tërin piquëran Inosësoꞌ, posa pasa shonca 
aꞌnatërápo piꞌi aquëtë yaꞌhuaantarin. Aꞌna pita huiꞌ nin pi tanta quëmapiꞌsaꞌ, 
sanapiꞌsaꞌ, yaꞌhuë tërin. 11 Yaꞌi piya quëran Inosësoꞌ, iscon pasa aꞌnatërápo piꞌi 
icanin. Ina quëran chiminin huachi.

12  Cainan canchisë shonca piꞌipitasoꞌ, huiꞌnin nasi tërin. Nasi to hua china, 
Maarariro itopi. 13  Maarariro nasi tërin piquëran Cainansoꞌ, posa pasa cata‑
pini shonca piꞌi aquëtë yaꞌhuaantarin. Aꞌna pita huiꞌ nin pi tanta quëmapiꞌsaꞌ, 
sanapiꞌsaꞌ, yaꞌhuë tërin. 14  Yaꞌi piya quëran Cainansoꞌ, iscon pasa shonca piꞌi 
icanin. Ina quëran chiminin huachi.

15 Maarariro saota shonca aꞌnatërápo piꞌipitasoꞌ, huiꞌnin nasi tërin. Nasi to‑
hua china, Carito itopi. 16  Carito nasi tërin piquëran Maararirosoꞌ, posa pasa 
cara shonca piꞌi aquëtë yaꞌhuaantarin. Aꞌna pita huiꞌ nin pi tanta quëmapiꞌsaꞌ, 
sanapiꞌsaꞌ, yaꞌhuë tërin. 17 Yaꞌi piya quëran Maararirosoꞌ, posa pasa iscon 
shonca aꞌnatërápo piꞌi icanin. Ina quëran chiminin huachi.

18  Carito pasa saota shonca cato piꞌipitasoꞌ, huiꞌnin nasi tërin. Nasi to hua‑
china, Inoco itopi. 19 Inoco nasi tërin piquëran Caritosoꞌ, posa pasa piꞌi aquëtë 
yaꞌhuaantarin. Aꞌna pita huiꞌ nin pi tanta quëmapiꞌsaꞌ, sanapiꞌsaꞌ, yaꞌhuë tërin. 
20  Yaꞌi piya quëran Caritosoꞌ, iscon pasa saota shonca cato piꞌi icanin. Ina 
quëran chiminin huachi.

 7 Génesis 4 ,  5



 

d 6.2 Yosë huiꞌnin pita topa china, maꞌsona tapon naporinsoꞌ: co insonta nitotërinhuëꞌ. “Yosë 
imaroꞌsa huiꞌninaꞌ,” topi aꞌna quën. 

21 Inoco saota shonca aꞌnatërápo piꞌipitasoꞌ, huiꞌnin nasi tërin. Nasi to‑
hua china, Matosarino itopi. 22  Inocosoꞌ, nani tahuëri Yosë chino taton, ina 
nohuan të rin so rá chin ninin. Matosarino nasi tërin piquëran Inocosoꞌ, cara 
pasa piꞌi aquëtë yaꞌhuaantarin. Aꞌna pita huiꞌ nin pi tanta quëmapiꞌsaꞌ, sanapiꞌsaꞌ, 
yaꞌhuë tërin. 23  Yaꞌi piya quëran Inocosoꞌ, cara pasa saota shonca aꞌnatërápo 
piꞌipi yaꞌhuë tërin. 24 Inasoꞌ, Yosë nohuan të rin so rá chin nininso marëꞌ aꞌna naya 
ayarin. Yosëri inápaquë quëparin.

25  Matosarino pasa posa shonca canchisë piꞌipitasoꞌ, huiꞌnin nasi tërin. 
Nasi to hua china, Namico itopi. 26  Namico nasi tërin piquëran Matosarinosoꞌ, 
canchisë pasa posa shonca cato piꞌi aquëtë yaꞌhuaantarin. Aꞌna pita 
huiꞌ nin pi tanta quëmapiꞌsaꞌ, sanapiꞌsaꞌ, yaꞌhuë tërin. 27 Yaꞌi piya quëran 
Matosarinosoꞌ, iscon pasa saota shonca iscon piꞌi icanin. Ina quëran 
chiminin huachi.

28  Namico pasa posa shonca cato piꞌipitasoꞌ, aꞌnara huiꞌnin nasi tërin. 
29  Nasi to hua china, Noi itërin. “Sinio rori piyapi co huachi noya yaꞌhuë‑
caso marëhuëꞌ shaꞌ hui taton, anaꞌin tërin. Napoaton isoroꞌpaꞌ nita pirin. 
Paꞌpi chiní quën sacataquë huarëꞌ cosharo manëꞌ. Iso huaꞌhuashaso 
nipirinhuëꞌ, nanan anoyatatonpoa achinotarinpoaꞌ,” taꞌton, ina pochin 
nininën acotërin. 30  Noi nasi tërin piquëran Namicosoꞌ, aꞌnatërápo pasa 
iscon shonca aꞌnatërápo piꞌi aquëtë yaꞌhuaantarin. Aꞌna pita huiꞌ nin pi‑
tanta quëmapiꞌsaꞌ, sanapiꞌsaꞌ, yaꞌhuë tërin. 31 Yaꞌi piya quëran Namicosoꞌ, 
canchisë pasa canchisë shonca canchisë piꞌi icanin. Ina quëran chiminin 
huachi.

32  Noisoꞌ, aꞌnatërápo pasa piꞌipitaquë huarëꞌ huiꞌnin paninantërinso nasi‑
tërin. Ina quëran cato huiꞌnin pita yaꞌhuëtaantarin. Huiꞌninpitasoꞌ: Simo, 
Camo, Cahuito, inapita itopi.

Piyapiꞌsa nitapicancanpisoꞌ

6  1 Piya piꞌsa naꞌasahuatonaꞌ, yanquëpi huachi. Itohua itohua nina no‑
roꞌsa ocoiatona yaꞌhuë rapi. Naꞌa huiꞌninapita nanoꞌsa yaꞌhuë topi. 

2  Yosë huiꞌ nin pi tari d ina nanoꞌsa niꞌsahuatonaꞌ, paꞌya topi. Napoaton 
huayonatona huayonatonaꞌ, costapiso maraꞌpiapi. 3  Napoaponahuëꞌ, Sinio‑
rori co costatonhuëꞌ tapon: “Co piya piꞌsa yaꞌhuëmiatápaiso yaꞌhuërinhuëꞌ. 
Piyapi niꞌton, chimi na caiso yaꞌhuërin. Napoaton pasa cato shonca piꞌipiraꞌ, 
nanpiponaꞌ,” tënin.

4  Yosë huiꞌ n in pi tar i ina sanapiroꞌsa macatonaꞌ, huiꞌnahuanpi. 
Huiꞌnahuanpachinara, panca piya pi roꞌsa yaꞌhuërin huachi. Ina quëran 
inapitasoꞌ, iráca quëran huarëꞌ huaꞌa noꞌsa nahuinpisopita yaꞌhuëpi. 
5  Napoaponaraihuëꞌ, paꞌpi co noyahuëꞌ cancan topi. Co noyahuëꞌ nica‑
cai so rá chin yonquipi niꞌton, Yosëri co noyahuëꞌ niꞌnin. 6-7 Ina nicaton, 
sëtërin: “Maꞌma rëcha piyapi acorahuë paya. Ataꞌhuanchi nipa chin. Yaꞌipi 
pëꞌtahuaroꞌsaꞌ, anpiantëhuanoꞌsaꞌ, noꞌpaquë niohua ra të rin so pita, inapi‑
tarë chachin ataꞌhuan ta rahuë huachi,” tënin. 8  Napoaponahuëꞌ, Noiso nóya 
niꞌnin.

Noi panca nancha nininsoꞌ
9 Noi napo rinso shaꞌhuichinquëmaꞌ: Noiso Yosëí chin natëton, nóya ninin. 

Naporo tahuë riꞌsa inaí chin Yosë nohuan të rinso ninin. 10 Inasoꞌ, cara huiꞌnin‑
pita quëma pi sá chin yaꞌhuë tërin: Simo, Camo, Cahuito, inapita.

11-12  Naporoꞌ yaꞌipi isoroꞌpaquë yaꞌhuë pi so pita nita pi can canpi. Paꞌpi co 
noyahuëꞌ nicatonaꞌ, ahuëtacaisoráchin cancan topi. Napo piso Yosëri niꞌnin. 
13 Ina nicaton, Noi itapon:

“Yaꞌipi pi ya pi roꞌsa ataꞌhuan ta rahuë. Paꞌpi co noyahuëꞌ nipi niꞌton, 
piya piꞌsa co huachi sano cancantopihuëꞌ. Napoaton yaꞌipiroꞌpaquë yaꞌhuë pi‑
so pita ataꞌhuan ta rahuë huachi. 14 Quëmaso nipirinhuëꞌ, panca nancha niquëꞌ. 
Yaquihuan nara quëran nisa huaton, aipi quëran, acopo quëran, toꞌni pochin 
nininquë toꞌníquëtëquëꞌ. Patoanaroꞌsanta acotëquëꞌ. 15  Nancha nipatan, iso 
pochin acoquëꞌ: Pasa cara shonca aꞌnatërápo mitro naporopitërinsoꞌ. Cato 
shonca cato mitro miria pancanatërinsoꞌ. Shonca cara mitro miria inaparinsoꞌ. 
16  Napo ra huaton, cara paꞌcotë acotëquëꞌ. Pëirapiranso yaꞌcariꞌ, miria mitro 
aquërinquë huintana acotëquëꞌ. Yaꞌcoanantaꞌ, aꞌnatëran acotëquëꞌ. 17 Aꞌna 
tahuëri panca pacon aꞌpaa rahuë, yaꞌipiroꞌpaꞌ imotarin. Yaꞌipi piyapiroꞌsaꞌ, 
maꞌsharoꞌsaꞌ, inapita taquiitapi. 18  Quëmaroꞌcoso nipirinhuëꞌ, anoya ta rahuë 
niꞌton, nancha tënihuatan, saꞌanëꞌquën chachin yaꞌconaran. Huiꞌnanpitantaꞌ, 
saꞌi narë chachin yaꞌco napi. 19 Napo ra huaton, maꞌsha roꞌsanta nisha nisha nipi‑
so pita quëran, aꞌnara quëmapi, aꞌnara sanapi yontonquëꞌ. Inapi tanta canpita 
pochin chaꞌë caiso marëꞌ yontonquëꞌ. 20  Anpiantëhuanoꞌsaꞌ, pëꞌtahuaroꞌsaꞌ, 
noꞌpaquë niohua ra të rin so pita, yaꞌipi inapita catoya catoya yaꞌconaponaꞌ. 
Canpitarë chachin yaꞌhuaantacaiso marëꞌ yaꞌconaponaꞌ. 21 Notohuaroꞌ cosharo 
nisha nisha ninin so pita ayon to na huaton nanchaquë poꞌmoquëꞌ. Canpita 
capacamaso nisa huaton, maꞌsha roꞌsanta capa caiso marëꞌ poꞌmoquëꞌ,” itërin.

22  Napo to hua china, Noisoꞌ yaꞌipi Yosëri camai rinso chachin ninin huachi.

Nanchaquë yaꞌconpisoꞌ

7  1 Ina quëran Sinio rori Noi itapon: “Yaꞌipi ipora yaꞌhuë pi so pita aꞌpo‑
ri naco. Quëma sá chin nohuantërahuëso ninan. Napoaton iporasoꞌ, 

saꞌanëꞌquën chachin nanchaquë yaꞌconquë huachi. Huiꞌnanpitantaꞌ, saꞌi narë 
chachin yaꞌcoinaꞌ. 2  Chino ta ma coso marëꞌ maꞌsha roꞌsa tëpa caiso nipisopitasoꞌ, 
canchisë quëmapi nisa huaton canchisë sanapi nanchaquë poꞌmoquëꞌ. 
Yaꞌhuërëꞌ co ina marëꞌ nipisopitasohuëꞌ, aꞌnara quëmapi, aꞌnara sanapi inaí‑
chin poꞌmoquëꞌ. 3  Nisha nisha anpiantëhuanoꞌsantaꞌ, nanchaquë poꞌmoquëꞌ. 
Canchisë huaꞌanën, canchisë sanapinën naꞌantacaiso marëꞌ poꞌmoquëꞌ. 
4 Canchisë tahuëri quëran ca nohuanto oꞌna napon. Cata pini shonca tahuëri, 
tashirë chachin oꞌnamiatapon. ¡Inapo tato yaꞌipi isoroꞌpaquë acorahuësopita 
ataꞌhuan ta rahuë!” itërin.

5 Noisoꞌ, yaꞌipi Sinio rori camai rinso chachin ninin.
6  Noi saota pasa piꞌipitasoꞌ, paconi isoroꞌpaꞌ imotërin. 7 Naporo inasoꞌ, 

saꞌinë chachin nanchaquë yaꞌconin. Huiꞌ nin pi tanta saꞌi narë chachin chaꞌë‑
caiso marëꞌ yaꞌconpi. 8-9  Yosë chino ta caso marëꞌ maꞌsha roꞌsa tëpa caiso 
nipisopitantaꞌ, Noirë chachin catoya catoya nanchaquë yaꞌconpi. Aꞌnara 
quëmapi, aꞌnara sanapi yaꞌconpi. Co ina marëꞌ nipi so pi ta huënta yaꞌconpi. 

Anpiantëhuanoꞌsaꞌ, niohua ra të rin so pita, inapi tanta inapo cha chin yaꞌconpi. 
Yosëri shaꞌhui të rinso chachin nipi.

10 Yosëri shaꞌhui të rinso chachin, canchisë tahuëri quëran paconi isoroꞌpaꞌ 
imotarin huac hi . 11 Naporoꞌ Noisoꞌ, saota pasa piꞌi, cato yoqui, shonca 
canchisë tahuëritarin. Naporo chachin isoroꞌpaꞌ huëncharoatë pochin ninin. 
Marënta acoporo yaꞌhuërinsoꞌ, pipi mia tërin. Napo ra huaton inapaquëntaꞌ, iꞌ 
yaꞌcopinamën yaꞌhuë rinso niiꞌsoa tërin. Napo hua china, paꞌpi iꞌ isoroꞌpaquë 
anoti marin. 12  Cata pini shonca tahuëri tashirë chachin isoroꞌpaquë 
oꞌnamiatarin hu achi. 13  Naporo tahuëri chachin Noi saꞌinë nanchaquë 
yaꞌconin. Huiꞌninpitantaꞌ, Simo, Camo, Cahuito, inapi tanta saꞌinarëꞌ saꞌinarëꞌ 
yaꞌconpi. 14  Tananquë maꞌsha roꞌsa yaꞌhuë rin so pita, pëꞌtahuaroꞌsa nipi so‑
pita, niohua ra të rin so pita, anpiantëhuanoꞌsaꞌ, inapi tanta yaꞌconpi. 15  Yosë 
nohuanton, maꞌsha roꞌsa catoya catoya nanchaquë yaꞌconpi. 16  Nisha nisha 
nipi so pita qu ëran, aꞌnara quëmapi, aꞌnara sanapi yaꞌconpi. Yosëri Noi 
camai rinso chachin nipi. Nani yaꞌcon pa chi nara, Sinio rori chachin nancha 
yaꞌcoa nanën oncorapirin huachi.

Pacon paꞌninsoꞌ
17 Cata pini shonca tahuëri oꞌnanárin. Pama to hua china, nanchaso noꞌpa 

quëran yanpon in  huachi. 18  Pamasoꞌ aquëtë chachin mëntaintararin, 
nanchaso nipirinhuëꞌ, noya yanpo narin. 19-20  Paꞌpi pacon paꞌsa huaton, ina 
inápa moto pi roꞌsa quëran huarëꞌ imotërin. Inapita moto pi roꞌsa imota huaton, 
canchisë mitro aquëtë pantarin. 21-22  Naporoꞌ yaꞌipi piya pi roꞌsa isoroꞌpaquë 
yaꞌhuë pi so  pi ta, taquii topi. Anpiantëhuanoꞌsaꞌ, pëꞌtahuaroꞌsaꞌ, tananquë 
maꞌsha roꞌsa yaꞌhuërinsoꞌ, niohua ra të rin so pita, inapi tanta taꞌhuan topi. Yaꞌipi 
nii oꞌhuatona nanpipisopita, taquii topi huachi. 23  Noisáchin chaꞌërin. Panca 
nanchaquë yaꞌconpisopitarëꞌ, chaꞌërin. Aꞌna pi taso nipirinhuëꞌ, yaꞌipi taꞌhuan‑
topi. Pëꞌtahuaroꞌsaꞌ, anpiantëhuanoꞌsaꞌ, niohua ra të rin so pita, inapi tanta yaꞌipi 
taquii topi huachi. 24 Pasa aꞌnatërápo shonca tahuëri isoroꞌpaꞌ iiri imotaton, 
napo tërin.

Pacon huinquintomarinsoꞌ

8  1 Naporoꞌ Yosëri Noi, yaꞌipi maꞌsha roꞌsa nanchaquë yaꞌhuëapisopita, 
inapita yaca ta huarin. Ina nohuanton pacon huinquintacaso marëꞌ 

ihuan paꞌnin. 2  Coꞌhuara huinquinchátërasohuëꞌ, oꞌnanꞌton mëꞌtarin. Naporoꞌ 
marë acoporo quëran pipirinsoꞌ, nioncotërin. Inápaquë iꞌ yaꞌcopinamën 
niiꞌsoatërinsonta inaporin. 3  Pasa aꞌnatërápo shonca tahuëri quëran, iꞌ 
piꞌpiyan piꞌpiyan huinquintomarin. 4 Canchisë yoqui, shonca canchisë tahuëri 
quëran, Ararato moto pi roꞌsa huiꞌnimotënquë nanchasoꞌ, yaꞌmitërin. 5  Iscon 
yoqui nanirahuaton tahuë ri rinquë, moto pi roꞌsa huiꞌnimotëna yaꞌnopi huachi.

6  Inapita yaꞌno hua chi nara, cata pini shonca tahuëri quëran, Noiso nancha 
huintananën iꞌsoa tërin. 7 Naporoꞌ aꞌnara itatan aꞌparin. Inasoꞌ, itohua itohua 
yanpo yanpónantarin. Iꞌ huinquintacaso ninaton, naporin. 8  Ina piquëran, 
Noisoꞌ iꞌ huinquintërinso nito ta caso marëꞌ, nëpë yaꞌhuërëꞌ aꞌpaan tarin. 
9 Aꞌpapirinhuëꞌ, co intopa huënsëcasohuë niꞌton, yanpo yanpónantarin. 
Napo rarin quëran, nanchaquë chachin huënan tarin. Huëntahuachina, Noiri 
masa huaton poꞌmoantarin.

10  Canchisë tahuëri quëran, naquë ran chin aꞌpaan tarin. 11 Nëpëso paꞌsa‑
huaton, iꞌ hu arayasha huarëꞌ huënan tarin. Oripo nara sëꞌparaꞌhuaya 
monoquënë chachin naquërahuaton quën tarin. Naporoꞌ Noi, yaniromarinso 
nito tërin  h uachi. 12  Canchisë tahuëri quëran naquë ran chin nëpë 
aꞌpaantapirinhuëꞌ, co huachi huëntarinhuëꞌ.

13  N oi saota pasa aꞌna piꞌitapasoꞌ, yaꞌipiroꞌpaꞌ yani ro marin huachi. 
Caniaritërinso yoquiquë, yaꞌnatiirinso tahuëri chachin, napo pin chin nancha 
pëirapirinso oquirin. Naporo yaꞌipiroꞌpaꞌ yaniromarinso nocorin. 14  Aꞌna 
yoqui, cato shonca canchisë tahuëri nani hua china, yaꞌipiroꞌpaꞌ noyá yani ro‑
marin huachi.

15 Naporo chachin Yosëri Noi itapon: 16 “Iporaso huachi saꞌanëꞌquën chachin 
nancha quëran pipiquëꞌ. Huiꞌnanpitantaꞌ, saꞌi narë chachin pipiinaꞌ. 17 Yaꞌipi 
maꞌsha roꞌsanta ocoiquë paꞌinaꞌ. Anpiantëhuanoꞌsaꞌ, pëꞌtahuaroꞌsaꞌ, noꞌpaquë 
niohua ra të rin so pita, yaꞌipi inapi tanta pipiinaꞌ. Notohuaroꞌ huaꞌhuatatonaꞌ, 
yaꞌipiroꞌpaquë yanquëꞌinaꞌ,” itërin.

18  Napo to hua china, yaꞌipi piya piꞌsa chaꞌë piso pipipi. 19 Maꞌsha roꞌsanta 
pipipi: Pëꞌtahuaroꞌsaꞌ, niohua ra të rin so pita, anpiantëhuanoꞌsaꞌ, inapi tanta 
pipipi huach i. 20  Nani pipi hua chi nara, Noiso aꞌnara artaro ninin. Yosë 
chino ta caso marëꞌ maꞌsha roꞌsa tëpa caiso nipi so pita masa huaton, tëparin. 
Anpiantëhuanoꞌsantaꞌ, manin. Aꞌnaya aꞌnaya nisha nisha nipi so pita quëran 
tëparin. Tëpa ra huaton, Sinioro chino ta caso marëꞌ artaro aipi yaꞌipi ahui‑
qui tërin. 21 Maꞌsha roꞌsa ahuiquitërinso pimó chin imërahuaton, Yosëri nóya 
niꞌnin. Naporoꞌ inaso tapon: “Huaꞌhuatapona quëran huarëꞌ piyapiꞌsaꞌ, co 
noyahuëꞌ nica cai so rá chin cancan topi. Inaso niponahuëꞌ, co huachi ipora 
anaꞌintërahuëso pochin, isoroꞌpaꞌ anaꞌintaantapohuëꞌ. Co huachi maꞌsha‑
roꞌsanta inapotapohuëꞌ.
 22 Isoroꞌpaquë yaꞌhuapona pochin, piyapiꞌsa noya shaꞌtaponaꞌ.

Nitërinsonta macaponaꞌ.
Huënocanta yaꞌhuërahuaton, sëhuëonta yaꞌhuapon.
Piꞌipi tahuëriꞌsanta nanirahuaton, oꞌnapinta nanipon.
Tahuëri, tashiꞌ, inapitanta yaꞌhuapon,” tënin.

Yosë Noirëꞌ anoyatërinsoꞌ

9  1  Naporoꞌ Noi, huiꞌ nin pi tarë chachin, Yosëri nóya yonquirapiton 
iso pochin shaꞌ hui tërin: “Naꞌa huiꞌnahuanatomaꞌ, yaꞌipiroꞌpaquë 

yaꞌhuëcoꞌ. 2  Yaꞌipi maꞌsharoꞌsaꞌ, anpiantëhuanoꞌsaꞌ, marëquë yaꞌhuë rin so‑
pita, inapita huaꞌanëntaramaꞌ. Inapi taso tëꞌhuatarinënquëmaꞌ. 3  Carima 
yaꞌipi inapita capamaso marëꞌ quëtaranquëmaꞌ. Nisha nisha huëronoꞌsanta 
caꞌcoꞌ. Maꞌsona tëranta nayaramaso caꞌcoꞌ. 4  Huënaiso nipirinhuëꞌ, ama 
caꞌcosohuëꞌ. Maꞌsha tëpahuatamaꞌ, huënainën noyá inquitahuatomaꞌ, caꞌcoꞌ. 
Huënainëni ananpirin niꞌton, ama inaso caꞌcosohuëꞌ. 5 Canpita capinisoꞌ, co 
nitëpamaso yaꞌhuërinhuëꞌ. Tëpatohuatamaꞌ, anaꞌin taꞌhuan quë maso yaꞌhuërin. 
Maꞌsharoꞌsarinta piyapi tëpahuachin, anaꞌin ta rahuë. Tëpatohuatamaꞌ, aꞌnaya 
aꞌna yan quëma tëhuën cha chin anaꞌintaranquëmaꞌ.
 6 Insosona piyapi tëpahuachin, aꞌnari iꞌhuërëtarin.

Cá pochachin nicamaso marëꞌ acoranquëmaꞌ.
Napoaton, co nitëpamaso yaꞌhuërinhuëꞌ.

 7 ¡Napoaponahuëꞌ, canpitaso naꞌa huiꞌnahuanatomaꞌ,
yaꞌipiroꞌpaquë yaꞌhuëcoꞌ!” itërin.

8  Ina quë ran itaantarin: 9 “Niꞌcoꞌ. Ipora canpi ta roꞌco anoyatërahuësoꞌ, 
shiparimapitan ta  yonquiato, napotaranquëmaꞌ. 10  Yaꞌipi maꞌsha roꞌsanta 
yonquiato napotaranquëmaꞌ: Anpiantëhuanoꞌsaꞌ, pëꞌtahuaroꞌsaꞌ, tananquë 
maꞌsha roꞌsa y aꞌ huërinsoꞌ, nisha nisha nipi so pita nancha quëran pipi‑
piso yonquiato , shaꞌhuitaranquëmaꞌ. 11  Ipora canpi ta roꞌco anoyatato 
shaꞌhuitëranquëmasoꞌ, co onpo ronta nishataponhuëꞌ. Co huachi piyapiꞌsaꞌ, 
maꞌsharoꞌsaꞌ, inapita pacon quëran ataꞌhuantaantapohuëꞌ. Co huachi paconi 
isoroꞌpaꞌ ataꞌhuantaantaponhuëꞌ.

12-13  Canpitarëꞌco nani anoyatomiatërahuë. Maꞌsharoꞌsarëꞌcontaꞌ, nani 
anoya të rahuë. Ina yonqui ca maso marëꞌ yahuaꞌtanëhuë inápaquë acoa rahuë. 
14  Chitoro inápaquë yaꞌnohuachin, yahuaꞌtanëhuënta yaꞌnoarin. 15  Naporoꞌ 
canpi ta roꞌco anoyatato shaꞌhuitëranquëmasoꞌ, yonquia rahuë. Ama huachi iꞌ 
quëran, isoroꞌpaꞌ ataꞌhuaantaꞌhuaso marëhuëꞌ, yonquia rahuë. 16  Yahuaꞌtan 
chitoroquë yaꞌnohuachin niꞌsa rahuë. Ina niꞌpato, yaꞌipi piyapiꞌsarëꞌco yaꞌipi 
maꞌsharoꞌsarëꞌ co  anoyatërahuësoꞌ, ayonquiarinco. 17 Nani ina acorahuë 
ayon quiin poa so  marëꞌ. Canpitarëꞌco anoyatërahuëso ayonquiarinpoaꞌ. 
Maꞌsharoꞌsarëꞌconta anoyatërahuëso ayonquiarinpoaꞌ,” itërin. Ina pochin 
Yosëri Noi shaꞌ hui tërin.

Noi huiꞌninpitarëꞌ naporinsoꞌ
18  Noi huiꞌnin pita nancha quëran pipi pi so pita, iso nápo yaꞌhuëpi: Simo, 

Camo, Cahuito,  i napita. Camosoꞌ, aꞌnara huiꞌnin yaꞌhuë tërin. Inasoꞌ, 
Canaan itopi. 19  Caramiáchin Noi huiꞌnin pita nipirinahuëꞌ, inayaquëranchin 
isoroꞌpaquë pi ya piꞌsa naꞌantapi. 20  Ina piquëran Noi iminaton, inaquë 
opasáchin shacaton, oparotërin. 21 Aꞌna tahuëri Noi huino oꞌoton, noꞌpirin. 
Noꞌpiton, nëꞌmëtë pëinën huán cana notataton, iꞌnanpirashitë quëhuëánin. 
22  Camosoꞌ, inaquë yaꞌco na huaton niꞌpirinhuëꞌ, paꞌpin noꞌpiton huëꞌë sárin 
quënan conin. Quëna na huaton iinpita shaꞌ hui tapon paꞌnin: “Tata noꞌpiton 
iꞌnanpirashitë quëhuëánin niꞌconahuë,” itërin. (Nani shaꞌhuirahuëso chachin 
Camosoꞌ, Canaan paꞌpin.) 23  Ina natanahuatonaꞌ, Simo, Cahuito, inapi taso 
aꞌnara aꞌmo piso mapi. Ina masahuatonaꞌ, niimopitopi. Niimopitopiquëranchin, 
pinëna quëran yaꞌconatonaꞌ, paꞌpina imotopi. Niquë notëtopi niꞌton, co 
paꞌpina niꞌpihuëꞌ.

24 Noi nonatohuachina, huiꞌnin huaꞌhua ninin soari, napo të rinso natan tërin. 
25 Natan ta huaton, Canaan itapon:

“¡Tata tëhuërin niꞌton, paꞌpi co noyahuëꞌ nicatënquën co huachi noya 
yaꞌhuëcamaso marëhuëꞌ shaꞌhuitaranquën!

Yosë chiníquën anaꞌichinquën.
Ipora quëran huarëꞌ iyaroꞌsa camaiáponquën.
Shiparimapitanta inaporáponaꞌ,” itërin.

26 Ina quëran taantarin:
“Siniorosoꞌ, Yosënëhuë. Inari Simo noya nicaton noya yaꞌhuëcaso marëꞌ 

catahuain.
Canaansoꞌ, Simo piyapinën niin.

 27 Yosë nohuanton, Cahuito, pancana huaꞌanënchin.

Simo yaꞌhuërinquë noya ninicatona yaꞌhuëꞌinaꞌ.
Canaansoꞌ, Cahuito piyapinën niin,” tënin.

28  Pacon paꞌninso piquëran, Noisoꞌ cara pasa aꞌnatërápo shonca piꞌipi 
yaꞌhuaantarin. 29 Yaꞌi piya quëran iscon pasa aꞌnatërápo shonca piꞌi icanin. 
Ina piquëran chiminin huachi. Ina pochin Noi ninin.

Noi shinpita napopisoꞌ

10  1  Iporasoꞌ, Simo, Camo, Cahuito, inapita shin pita napo piso 
shaꞌhuichinquëmaꞌ. Pacon paꞌninso piquëran huiꞌnahuanatona 

naꞌantapisoꞌ, shaꞌhuichinquëmaꞌ. Simo, Camo, Cahuito, inapi taso nani 
shaꞌhuirahuëso chachin, Noi huiꞌnin pita.

2  Cahuito huiꞌninpitasoꞌ, isopita: Comiri, Macoco, Matai, Capano, Toparo, 
Misico, Tirasi, inapita. 3 Comiri huiꞌninpitantaꞌ: Asiquinasi, Nipato, Tocarama, 
inapita. 4 Capano huiꞌninpitantaꞌ: Inisi, Tarsis, Quitimo, Notanimo, inapita. 
5  Ina nápo Cahuito huiꞌnin pita, shin pita inapita yaꞌhuëpi. Inapitasoꞌ, marë 
yonsanoꞌsa parti, yaꞌhuëpi. Inatohua nina no roꞌsa ocoirahuatonaꞌ, aꞌnaya 
aꞌnaya nacionënaquë, aꞌna huënton aꞌna huënton, nisha nisha yaꞌhuëpi. 
Inahuara noꞌpanënaquë yaꞌhuëpi. Naporahuatonaꞌ, inahuara nonpiso 
nananquë nonatonaꞌ, yaꞌhuëpi.

6  Camo huiꞌ nin pi tanta isopita: Coso, Misiraimo, Oto, Canaan, inapita. 
7 Coso huiꞌninpitantaꞌ: Sipa, Apira, Sapota, Naama, Sapitica, inapita. Naama 
huiꞌninpitantaꞌ: Sipa, Titan, inapita. 8  Cososoꞌ, aꞌna huiꞌnin yaꞌhuë tërin antaꞌ, 
inasoꞌ, Nimoroto itopi. Inaꞌton chini chiní quën nanan taton, isoroꞌpaquë 
huaꞌan yaꞌconin. 9  Nimorotoso Sinio rori cata huarin niꞌton, paꞌpi míso 
inantërin. Napoaton piya piꞌsa nonpa chi nara paꞌya topi napocaisoꞌ: “Sinio rori 
Nimoroto cata huarin niꞌton, míso inantërin. Inapo cha chin quëmanta cata‑
huain quën,” topi. 10 Nimoroto huaꞌa nën të rinso noꞌpaquë, nina no roꞌsa panca 
panca nipi so pita, isopita yaꞌhuërin: Papiri, Irico, Acato, Carini, inapita. 
Inapita ninanoroꞌsasoꞌ, Sinaro parti yaꞌhuëpi. 11 Ina parti quëran Asoronta 
pipi ra huaton, nina no roꞌsa ocoirin: Ninihui, Niopoto‑iri, Cara, inapita itopisoꞌ. 
12  Napo ra huaton, Nisin ninanonta ocoirin. Inasoꞌ, panca ninanoꞌ. Ninihui, 
Cara, inapita nina no roꞌsa huán cana yaꞌhuërin.

13-14 Misraimo shinpitasoꞌ: Notoroꞌsaꞌ, anamoroꞌsaꞌ, niapiroꞌsaꞌ, napotoroꞌsaꞌ, 
patrosoroꞌsaꞌ, casonoroꞌsaꞌ, capotoroꞌsaꞌ, inapita. Capotoroꞌsa quëran 
huiristinoꞌsa pipipi.

15  Canaansoꞌ, paninan huiꞌna huan pa china, Siton itërin. Ina quëran 
huiꞌnahuaantahuachina, Iti, itërin. 16-18  Canaan shinpitanta isopita: 
Quiposoroꞌsaꞌ, amororoꞌsaꞌ, quiriquiroꞌsaꞌ, iporoꞌsaꞌ, arasiroꞌsaꞌ, siniroꞌsaꞌ, 
arapatiroꞌsaꞌ, simariroꞌsaꞌ, amatiroꞌsaꞌ, inapita. Ina piquëran Canaan 
huëntonoꞌsa niquë niquë yanquëëpi. 19 Cananoꞌsa noꞌpaꞌ huaꞌanëntopisoꞌ, 
Quiraro parti huarëꞌ icanin. Siton ninano quëraontaꞌ, Casa nina noquë 
huarëꞌ icanin. Napo ra huaton, Sotoma, Comora, Atoma, Sipoin, inapita 
ninanoroꞌsataquëchin noꞌpaꞌ mapi. Nasa nina noquë huarëꞌ noꞌpaꞌ huaꞌa nën‑
topi. 20 Ina nápo Camo huiꞌnin pita, shin pita inapita yaꞌhuëpi. Aꞌnaya aꞌnaya 
nacionënaquë, aꞌna huënton aꞌna huënton, nisha nisha yaꞌhuëpi. Inahuara 
noꞌpanënaquë yaꞌhuëpi. Naporahuatonaꞌ, inahuara nonpiso nananquë 
nonatonaꞌ, yaꞌhuëpi.

e 11.9 Papirisoꞌ: “Co ninatananpiquëhuëꞌ,” tapon naporin. 

21 Cahuito iin mashonënsoꞌ, Simo itopi. Inantaꞌ, huiꞌnin pita yaꞌhuë tërin: 
Ipiri huiꞌninpitasoꞌ, Simo shin pita nipi. 22  Simo huiꞌnin pita isopita yaꞌhuëpi: 
Iramo, Asoro, Arapasato, Noto, Aramo, inapita. 23 Aramonta huiꞌnin pita isopita 
yaꞌhuëpi: Osi, Ori, Quitiri, Masi, inapita. 24 Arapasatontaꞌ, Saro paꞌpin. Sarontaꞌ, 
Ipiri paꞌpin. 25 Ina quëran Ipirinta cato huiꞌnin pita yaꞌhuë tërin: Aꞌnasoꞌ, Piriqui 
itopi. Naporo tahuë riꞌsa piya piꞌsa itohua itohua yanquëëpi niꞌton, ina pochin 
ninihuanin. Iyaꞌhuainta Cotano itopi. 26-29 Cotanosoꞌ, iso nápo huiꞌnin pita 
yaꞌhuë tërin: Aromota, Siripi, Asaromapi, Quira, Atoramo, Osaro, Tiquira, 
Oparo, Apimairo, Sipa, Opiro, Apira, Copa, inapita. 30 Inapi taso Misa parti 
yaꞌhuërahuatonaꞌ, Sipari parti huarëꞌ yaꞌhuëpi. Ina partisoꞌ, motopiroꞌsaráchin 
niconin. Cortaniiꞌ quëran, piꞌi pipi rinso parti yaꞌhuërin. 31 Ina nápo Simo 
huiꞌnin pita, shin pita, inapita yaꞌhuëpi. Aꞌnaya aꞌnaya nacionënaquë, aꞌna 
huënton aꞌna huënton, nisha nisha yaꞌhuëpi. Inahuara noꞌpanënaquë yaꞌhuëpi. 
Naporahuatonaꞌ, inahuara nonpiso nananquë nonatonaꞌ, yaꞌhuëpi.

32  Ina nápo Noi huiꞌnin pita quëran pipipi. Nisha nisha huënton nipi so pita. 
Nisha nisha shimashonëna quëran pipitonaꞌ, nisha nisha parti noꞌpaꞌ huaꞌa‑
nën topi. Pacon paꞌninso piquëran itohua itohua yanquëpi. Yanquërahuatonaꞌ, 
nisha nisha nacionoꞌsa isoroꞌpaquë yaꞌhuë rinso ocoipi.

Nisha nisha nananquë Yosëri anoninsoꞌ

11  1 Pacon piquëran notohuaroꞌ piya piꞌsa naꞌantapi. Naporoꞌ yaꞌi piya aꞌna 
nananquësáchin nonpi. 2  Piꞌi pipi rinso parti quëran pipirahuatonaꞌ, 

Sinaro parti canquipi. Inaso noꞌpaꞌ, noyápiroꞌtëchin niꞌton, inaquë yaꞌhuë‑
caiso marëꞌ quëpa ri topi.

3  Aꞌna tahuëri inahua capini ninontatonaꞌ, napopi: “Huëco paꞌahuaꞌ, natë‑
richo noꞌpa quëran nicatëhuaꞌ, aꞌpëahuaꞌ,” nitopi. Ina nisahuatonaꞌ, natë richo 
quëran naꞌpi yaꞌhuë rë namën pëipi. Achinpitacaiso marëntaꞌ, toꞌni pochin 
nininquë achin pi topi. Siminto pochin nininso yaꞌhuë rë namën, inaquë achin‑
pi topi. 4 Ina quëran ninontaantapi: “Huëco chiní quën cancantatëhuaꞌ, ninano 
ocoiaꞌahuaꞌ. Ina nisahuatëhuaꞌ, aꞌna torinta piꞌiroꞌtëquë huarëꞌ nincaninso 
niahuaꞌ. Inapoatëhuaꞌ, sacóshin nahuinarihuaꞌ. Napo ra huaton, co huachi 
itohua itohua yanquëcaso yaꞌhuaponhuëꞌ,” nitopi.

5  Napopirinahuëꞌ, Sinioroso oꞌmarin. Oꞌma ra huaton ninanoꞌ, tori, inapita 
nisapiso niꞌquimarin. 6 Niꞌquimarahuaton, yonquirin: “Isopi taso inaquë sá chin 
yaꞌhuatonaꞌ, ina nananquësáchin nonpi niꞌton, nani caniaritopi sacatacaisoꞌ. 
Poꞌpachinara, co incari tëranta nani ta rinhuë atananpitacasoꞌ. 7 Napoaton 
acopitacaso marëꞌ, paꞌmatëhua nonpiso anishatahuaꞌ. Ama huachi nina ta na‑
caiso marëhuëꞌ, napotahuaꞌ,” tënin. 8  Inapo taton, Sinio rori piya piꞌsa itohua 
itohua ayanquëërin. Ninano nisapisonta aꞌporahuatonaꞌ, tanan pi topi huachi.

9 Inaquë chachin Sinio rori, yaꞌipi piya piꞌsa nonpiso anishatërin. Ina quëran 
chachin, yaꞌipi isoroꞌpaquë ayanquëërin. Napoaton ina ninanosoꞌ, Papiri e itopi.

Simo shinpita napopisoꞌ
10  Simo shin pita napo piso shaꞌhuichinquëmaꞌ. Pacon paꞌninso piquëran 

cato piꞌipitapasoꞌ, Simo pasa piꞌi pi tarin. Naporoꞌ aꞌnara huiꞌnin nasi tërin. 

Nasi to hua china, Aropasa, itërin. 11 Ina piquëran Simosoꞌ, aꞌnatërápo pasa 
piꞌi aquëtë yaꞌhuaantarin. Aꞌna pita huiꞌ nin pi tanta quëmapiꞌsaꞌ, sanapiꞌsaꞌ, 
yaꞌhuë tërin.

12  Aropasa cara shonca aꞌnatërápo piꞌipitasoꞌ, huiꞌnin nasi tërin. Nasi to hua‑
china, Saro itërin. 13  Ina piquëran Aropasasoꞌ, cata pini pasa cara piꞌi aquëtë 
yaꞌhuaantarin. Aꞌna pita huiꞌ nin pi tanta quëmapiꞌsaꞌ, sanapiꞌsaꞌ, yaꞌhuë tërin.

14  Saro cara shonca piꞌipitasoꞌ, huiꞌnin nasi tërin. Nasi to hua china, Ipiri 
itërin. 15 Ina piquëran Sarosoꞌ, cata pini pasa cara piꞌi aquëtë yaꞌhuaantarin. 
Aꞌna pita huiꞌ nin pi tanta quëmapiꞌsaꞌ, sanapiꞌsaꞌ, yaꞌhuë tërin.

16  Ipiri cara shonca cata pini piꞌipitasoꞌ, huiꞌnin nasi tërin. Nasi to hua china, 
Piriqui itërin. 17 Ina piquëran Ipirisoꞌ, cata pini pasa cara shonca piꞌi aquëtë 
yaꞌhuaantarin. Aꞌna pita huiꞌ nin pi tanta quëmapiꞌsaꞌ, sanapiꞌsaꞌ, yaꞌhuë tërin.

18  Piriqui cara shonca piꞌipitasoꞌ, huiꞌnin nasi tërin. Nasi to hua china, Nio 
itërin. 19 Ina piquëran Piriqui cato pasa iscon piꞌi aquëtë yaꞌhuaantarin. Aꞌna‑
pita huiꞌ nin pi tanta quëmapiꞌsaꞌ, sanapiꞌsaꞌ, yaꞌhuë tërin.

20 Nio cara shonca cato piꞌipitasoꞌ, huiꞌnin nasi tërin. Nasi to hua china, Siroco 
itërin. 21 Ina piquëran Niosoꞌ, cato pasa canchisë piꞌi aquëtë yaꞌhuaantarin. 
Aꞌna pita huiꞌ nin pi tanta quëmapiꞌsaꞌ, sanapiꞌsaꞌ, yaꞌhuë tërin.

22  Siroco cara shonca piꞌipitasoꞌ, huiꞌnin nasi tërin. Nasi to hua china, Nacoro 
itërin. 23  Ina piquëran Sirocosoꞌ, cato pasa piꞌi aquëtë yaꞌhuaantarin. Aꞌna pita 
huiꞌ nin pi tanta quëmapiꞌsaꞌ, sanapiꞌsaꞌ, yaꞌhuë tërin.

24  N acoro cato shonca iscon piꞌipitasoꞌ, huiꞌnin nasi tërin. Nasi to hua‑
china, Tari itërin. 25  Ina piquëran Nacorosoꞌ, pasa shonca iscon piꞌi aquëtë 
yaꞌhuaantarin. Aꞌna pita huiꞌ nin pi tanta quëmapiꞌsaꞌ, sanapiꞌsaꞌ, yaꞌhuë tërin.

26  Tari canchisë shonca piꞌipitasoꞌ, huiꞌnin paninantërinso nasi tërin. Ina 
quëran cato huiꞌnin pita yaꞌhuëtaantarin. Huiꞌninpitasoꞌ: Apran, Nacoro, Aran, 
inapita.

Tari, naporinsoꞌ
27-28  Shaꞌhui të ran quë maso chachin Tari huiꞌninpitasoꞌ, isopita: Apran, 

Nacoro, Aran, inapita. Aran huiꞌninsoꞌ, Noto itopi. Aransoꞌ, Orë nina‑
noquë chiminin. Ina ninanosoꞌ, Cartia parti yaꞌhuërin. Coꞌhuara paꞌpin 
chiminyátërasohuëꞌ, chiminin. Huaꞌ hua të rinso nina noquë chachin naporin. 
29 Apransoꞌ, Sarai manin. Nacorontaꞌ, Mirica manin. Miricasoꞌ, Aran huiꞌnin. 
Inasoꞌ, aꞌnara caipayain yaꞌhuë tërin, Isca itopisoꞌ. 30  Saraiso co huaꞌhua‑
naꞌpihuë niꞌton, co huaꞌhuaninhuëꞌ.

31 Tarisoꞌ, Orë ninano quëran pipirin. Cartioroꞌsa yaꞌhuërin quëran pipi ra‑
huaton, Canaan parti chinoton, paꞌnin. Huiꞌnin Apran itopiso Sarairë chachin 
quëparin. Napo ra huaton, shionta Noto itopiso quëparin. Paꞌsapirinahuëꞌ, 
Aran nina noquë cancon pa chi nara, inaquë quëparitonpi. 32  Inaquë yaꞌhuëasoiꞌ, 
Tariso chiminin. Cato pasa aꞌnatërápo piꞌipitaso chiminin huachi.

Piyapinënpita shimashonën nicacaso marëꞌ Yosëri Apran acorinsoꞌ

12  1  Aꞌna tahuëri Sinio rori Apran itapon: “Yaꞌhuëran quëran 
pipimiatëquëꞌ. Quëmo pi nën pita, tataparin yaꞌhuë rinso noꞌpaꞌ, inapita 

patëquëꞌ. Aꞌna noꞌpaꞌ carin quën aꞌno ta ran quën. Inaquë yaꞌhuëconquë huachi. 
2  Aꞌna tahuëri ca nohuanto, shipa rin pita panca nacion ocoiaponaꞌ. Carin quën 

catahuamiataranquën. Inapotaranquën niꞌton, sacóshin nahuinaran. Napo‑
ra huaton, quëmá quëran aꞌna pi tanta catahuararahuë. 3  Inpitasona noya 
nicatënën catahua huachinën, carinta inapita inapotarahuë. Inpitasona 
co huachi noya ya ꞌhuë ca maso marëhuëꞌ shaꞌhuitohuachinën, carinta 
inapita napo ta rahuë. Quëmá quëran, yaꞌipi piya piꞌsa nisha nisha nipi so pita 
catahuararahuë,” itërin.

4-6  Apranso Yosëri shaꞌhui të rinso chachin, Aran ninano quëran pipirin. 
Canaan parti paacaiso marëꞌ pipirin. Canchisë shonca aꞌnatërápo piꞌipitaso 
napoarin. Saꞌinë chachin paꞌnin. Saꞌinsoꞌ, Sarai itopi. Apin Noto itopisontaꞌ, 
quëparin. Yaꞌip i maꞌshanënapitarë chachin paꞌpi. Piyapinënapitanta 
quëmapiꞌsaꞌ, sana piꞌsa asaca ta caiso marëꞌ Aranquë paꞌanpisoꞌ, quëpapi. Yaꞌipi 
quiquipi. Canaan parti cancon pa chi nara, Apranso piya pi nën pi tarë chachin 
yaꞌipi ina noꞌpaꞌ paꞌtatonaꞌ, pëntontopi. Siquimo nina noquë huarëꞌ canconpi. 
Inaquë panca in si na nara yaꞌhuërin. Yaꞌhuë hua noꞌsa mamanshinëna 
moshapiquë niꞌton: “Mori insina,” itopi. Ina parti naporo cananoꞌsa yaꞌhuëapi. 
7 Inaquë Sinio rori, Apran yaꞌnotahuaton, itërin: “Yaꞌipi iso noꞌpaꞌ, shipa rin pita 
quëta rahuë huaꞌanëntaponaꞌ,” itërin. Naporo chachin Apran Sinioro chino ta‑
caso marëꞌ aꞌnara artaro ninin. Inaquë yaꞌno tërin niꞌton, chino tërin.

8  Ina quëran moto pi roꞌsa parti paꞌpi. Ina motopiroꞌsasoꞌ, Pitiri ninano 
quëran, piꞌi pipi rinso parti quëpa ri tërin. Inaquë nëꞌmëtë pëiroꞌsa otënpi 
yaꞌhuë caiso marëꞌ. Pitiri ninanosoꞌ, piꞌi yaꞌco ninso parti acorahuatonaꞌ, Ai 
ninanontaꞌ, piꞌi pipi rinso parti acopi. Ina huancánachin yaꞌhuëipi. Inaquë 
naquë ran chin Apran Sinioro chino ta caso marëꞌ aꞌna yaꞌhuërëꞌ artaro nian‑
tarin. 9 Ina piquëran Apran piya pi nën pi tarë chachin paan tapi. Osha quëran 
paꞌsápatonaꞌ, Niquipi parti canconpi.

Apran Iquipitoquë paꞌninsoꞌ
10 Naporo tahuë riꞌsa ina parti panca tana ro topi. Napoaton Apran piya pi‑

nën pi tarë chachin Iqui pito parti yacapatacaiso marëꞌ paꞌpi. Yaꞌhuë piquë co 
manta capa caiso yaꞌhuërinhuëꞌ niꞌton, inatohua paꞌpi. 11 Iqui pito noꞌpaquë 
yaꞌca ri to hua china Apransoꞌ, Sarai itapon: “Niꞌquëꞌ, quëmaso tëhuën cha chin 
noyápiroyanchinquën. 12  Iqui pi to roꞌsa niꞌpachinën noyaponën nimara: ‘Isoso 
quëmapi, paso sanapi soꞌin,’ taꞌtonaꞌ, caso tëpa po naco. Quëmaso nipirinhuëꞌ, 
macainënquënso marëꞌ co tëpaponënhuëꞌ. 13  Napoaton ama quëma naꞌin 
quëran tëpai na coso marëhuëꞌ: ‘Isoso yoꞌyohuë,’ tëquëꞌ, topi rahuë,” itërin.

14  Iqu i  pito noꞌpaquë Apran camahuachina, Iquipitoroꞌsaso Sarai 
niꞌsahuatonaꞌ, paꞌya topi: “Ma noyápiroyanchincha paya,” topi. 15  Iqui pito 
copirnosoꞌ, “huaraon” itopi. Ina catahuapisopita huaꞌanoꞌsantaꞌ, Sarai niꞌpi. 
Niꞌsahuatonaꞌ, noyápiroyanchin nininso huaꞌanëna shaꞌ hui tonpi. Nata na‑
huaton huaraonsoꞌ: “Quëshico,” tënin. Napoaton Saraisoꞌ, ina pëinënquë 
quëpapi. 16  Sarai marëꞌ huaraonsoꞌ, Apran paꞌpi payarin. Nani maꞌsha 
topinan quëtëri n.  Ohuicaroꞌsaꞌ, ohuacaroꞌsaꞌ, camiyoroꞌsaꞌ, moraroꞌsaꞌ, 
inapita quëtërin. Napo ra huaton piya pi nën pita camai caso marëꞌ quëmapiꞌsaꞌ, 
sanapiꞌsaꞌ, quëtërin.

17 Napoaponahuëꞌ, Sarai naꞌinin niꞌton, Yosëri huaraon anaꞌin tërin. Saꞌin, 
huiꞌ nin pi tarë chachin chiní quën canio quëran anaꞌin tërin. 18  Napoaton Apran 
amataton, itapon: “¿Onpoa tonta napo të ranco? ¡Iso sanapi saꞌan nipirinhuëꞌ, 

shaꞌhuichitonco pora! 19 ‘Oshihuë’ tënanso marëꞌ, cari shimanahuë. ¡Maꞌtana 
saꞌan, macaton quëpaquë huachi!” itërin. 20  Napo ta huaton piya pi nën pita 
camairin: “¡Apran, saꞌinë chachin ocoico paꞌin. Maꞌsha nën pi tanta quëpaꞌin!” 
itërin.

Apran, Notorëꞌ niaꞌpopisoꞌ

13  1 Apranso saꞌinë chachin Iqui pito quëran pipirin. Maꞌsha nën pi‑
tarë chachin Niquipi parti huënantatona yaꞌhuëinantapi. Apin 

Noto itopisontaꞌ, inarë chachin huënan tarin. 2  Apransoꞌ, notohuaroꞌ oro, 
prata, pëꞌtahuaroꞌsaꞌ, inapita yaꞌhuëtaton paꞌpi maꞌhuan. 3  Niquipi parti 
quëran osha quëran paꞌsápatonaꞌ, Pitiri nina noquë huarëꞌ huënan tapi. Ina 
quëran paantarahuatonaꞌ, iꞌhua yaꞌhuë rinquë chachin yaꞌhuëinantapi. Pitiri 
ninanoꞌ, Ai ninanoꞌ, inapita nina no roꞌsa huán cana yaꞌhuëinantapi. 4  Iꞌhua 
artaro nininquë chachin, Sinioro chinotaantarin. 5 Notontaꞌ, apin pocha chin 
paꞌpi maꞌhuan. Notohuaroꞌ ohuicaroꞌsaꞌ, ohuacaroꞌsaꞌ, inapita yaꞌhuë tërin. 
Piya pi nën pi tanta naꞌa yaꞌhuë tërin. 6  Nipirinhuëꞌ, notohuaroꞌ pëꞌtahua 
yaꞌhuë topi niꞌton, co huachi pasto nanirinhuë pëꞌtahuaroꞌsa capacaisoꞌ. 
Napoaton co huachi nani to pihuë cato chachin inaquë rá chin yaꞌhuëcaisoꞌ. 
7 Apran pëꞌtahuanën aꞌpai pi so pita, Noto pëꞌtahuanën aꞌpaipisopitarëꞌ, pasto 
niapiratatona yáninoꞌhuipi. Naporosoꞌ, cananoꞌsaꞌ, huirisiroꞌsaꞌ, inapi tanta 
inaquë chachin yaꞌhuë rapi.

8  Napoaton aꞌna tahuëri Aprani Noto itapon: “Canposoꞌ, quëmopinpo ninëꞌ. 
Co canpo capini ninoꞌ hui caso yaꞌhuërinhuëꞌ. Co piyapinënpopitantaꞌ, ninoꞌ‑
hui caiso yaꞌhuërinhuëꞌ. 9 Niquë niquë nipa chin, yaꞌhuëaꞌa. Niꞌquëꞌ. Noꞌpaso 
panca yaꞌhuërin. Insë quë sona yaꞌhuë ca maso marëꞌ nohuantëranquë, quëma 
huayonquëꞌ. Pëꞌnatë parti huayonpatan, caso pëtëtë parti paꞌsa rahuë. Pëtëtë 
parti huayonpatan, caso pëꞌnatë parti paꞌsa rahuë,” itërin. 10  Nata na huaton 
Notosoꞌ, motopiaꞌhua quëran, Cortaniiꞌ yonsan noyarotomarinso nocorin. 
Sohuaro ninanoaꞌhuaquë huarëꞌ notërinsoꞌ icanin. Inaquësoꞌ, notohuaroꞌ iꞌ 
yaꞌhuërin niꞌton, paꞌpi noyaroꞌpaꞌ ninin. Sinioro shaꞌtërinquë pochin niꞌton, 
Iqui pito noꞌpaꞌ pochin ninin. (Ina pochin iráca ina noꞌpaꞌ nipirinhuëꞌ, coꞌhuara 
Sinio rori Sotoma, Comora, inapita nina no roꞌsa ataꞌhuanchátërasohuëꞌ, 
naporin.) 11  Ina niꞌsa huaton, Notoso yaꞌipi ina noꞌpaꞌ huayonin. Inaso 
noꞌpaꞌ, piꞌi pipi rinso parti yaꞌhuërin. Inapoatonaꞌ, Apran Notorëꞌ niaꞌpopi. 
12  Apransoꞌ, Canaan parti quëpa ri tërin. Notosoꞌ, Cortaniiꞌ yonsan nina no roꞌsa 
parti yaꞌhuëconin. Sotoma yaꞌca riya yaꞌhuëconin. 13  Inaquësoꞌ, yaꞌhuë hua‑
noꞌsa paꞌpi co noyahuëꞌ nipi. Inapoa tona osha huanpi niꞌton, Yosëri noꞌhuípiro 
niꞌnin.

14 Noto paꞌpa china, Sinio rori Apran yaꞌnotaton itapon: “Huaniran quëran 
yaꞌipi parti notëtëquëꞌ: Pëꞌnatë parti, pëtëtë parti, piꞌi pipi rinso parti, piꞌi 
yaꞌco ninso parti, yaꞌipi inaquë pita notëton, noya niꞌquëꞌ. 15  Yaꞌipi noꞌpaꞌ 
niꞌnansoꞌ, carin quën huaꞌa nën ta caso marëꞌ quëta ran quën. Quëmari 
huaꞌanëntomiataran. Napo ra huaton, shipa rin pi ta rinta huaꞌanëntomiataponaꞌ. 
16  Ca nohuanto shipa rin pita paꞌpi notohuaroꞌ naꞌamiataponaꞌ. Moꞌshi co 
pichicasohuëꞌ ninin. Inapo cha chin shipa rin pi tanta co onpo pichicasohuëꞌ 
naꞌaponaꞌ. 17 Iporasoꞌ, paaton yaꞌipi iso noꞌpaꞌ paꞌtëquëꞌ. Itohua itohua 
paꞌtëquëꞌ. Carin quën quëta ran quën niꞌton, inapotëquëꞌ,” itërin.

f 14.13 Ipriosoꞌ: Nisha nisha tapona ina pochin nohui topi. Co nitotërëhuahuëꞌ maꞌchachinsona 
tapon napopisoꞌ. Aꞌnaquënsoꞌ: “Ipiri shin pita niꞌton, napo nohui topi,” topi. 

18  Ina nata na huaton, Apranso piya pi nën pi tarë chachin nëꞌmëtë pëiroꞌsa 
ótënpiso mapi. Masahuatonaꞌ, insina nara roquë paꞌpi. Inaquë paꞌsahuatonaꞌ, 
yaꞌhuëconpi huachi. Ina nararosoꞌ, Mamiri itopisoari huaꞌa nën tërin. Ipron 
ninano yaꞌca riya inasoꞌ. Inaquë Apran Sinioro chino ta caso marëꞌ aꞌna artaro 
nian tarin.

Aprani Noto nichaꞌërinsoꞌ

14  1 Naporoꞌ Misopotamia parti: Sinaro roꞌtëquë, Amarahuiro itopisoꞌ 
copirno nisarin. Irasaro roꞌtëquëntaꞌ, Arioco itopiso copirno nisarin. 

Iran roꞌtëquëso nipirinhuëꞌ, Quitaraomiro itopiso copirno nisarin. Coimo 
roꞌtëquëntaꞌ, Titaro itopiso copirno nisarin. 2-3  Inapitasoꞌ, isopita aꞌnatërápo 
copirnoroꞌsarëꞌ, niinimicotatona niahuërápi: Pira, Pirsa, Sinapo, Simipiri, 
inapita itopisoarëꞌ niahuërápi. Pirasoꞌ, Sotoma ninano copirno. Pirsanta 
Comora ninano copirno. Sinaposo nipirinhuëꞌ, Atoma ninano copirno. 
Simipirinta Sipoin ninano copirno. Pira ninanoaꞌhua copirnontaꞌ, inapita 
cata huarin. (Pira ninanoaꞌhuasoꞌ, Soaro itopi antaꞌ.) Inapitarëꞌ, aꞌnatërápo 
copirnoroꞌsaꞌ, Sitin motopiana itopiquë, sontaronënapita yontonpi ahuëtacaiso 
marëꞌ. Inaso motopiana, Chimiriiꞌ marë parti quëpa ri tërin. 4 Ina nápo copir‑
no roꞌsa chachin Quitaraomirori iráca canaton, shonca cato piꞌipi camairin. 
Napoaponahuëꞌ, ina piꞌi niantarinquë aꞌnatërápo copirnoroꞌsaso napopináchin 
yonquiatonaꞌ, Quitaraomiro yaahuëpi huachi. 5  Ina piꞌi huëantarinquë 
Quitaraomirosoꞌ, cara copirno catahuarinsopitarë chachin, huëan tarin. 
Asotaroto Carnain parti huëꞌsahuatonaꞌ, nihuaimoroꞌsa canaipi. Ina quëran 
sosiroꞌsa yaꞌhuërëꞌ, An nina noquë yaꞌhuë pi so pita canaantapi. Imiroꞌsantaꞌ, 
Sapi‑quiritain nina noquë canaantapi. 6  Orioroꞌsanta Sëir motopiroꞌsaquë 
canatonaꞌ, Ir‑paran nina noquë huarëꞌ imapi. Ina ninanosoꞌ, inotëro intonquë 
yaꞌhuërin. 7 Quitaraomiroso cara copirno catahuarinsopitarë chachin 
tahuërëantarahuatonaꞌ, In‑mispa nina noquë canquipi. Ina ninanosoꞌ, Catisë 
itopi antaꞌ. Huëantapona pochin amaricoroꞌsa yaꞌhuë rinso parti tiquitëriapi. 
Napo ra huaton amororoꞌsantaꞌ, Asison‑tamarquë yaꞌhuë pi so pita inapo topi.

8-9 Naporiatonaꞌ, Sitin motopianaquë canquipi huachi. Naporoꞌ Sotoma, 
Comora, Atoma, Sipoin, Pira, inapita nina no roꞌsa copirnonënasoꞌ, inaquë 
paꞌmapi. Sontaronënapitarë chachin paꞌmapi. Inaquë inapita aꞌnatërápo 
copirnoroꞌsasoꞌ, Quitaraomiro, cata hua rin so pita, inapitarëꞌ niahuëpi huachi. 
10  Yaꞌipi Sitin motopianaquë, notohuaroꞌ toꞌni pochin nininsoꞌ posoroꞌsa 
yaꞌhuërin. Naporoꞌ quira nipa chi nara, Sotoma, Comora, inapita copirnoroꞌsaꞌ, 
piyapinënapitarë chachin taꞌapi. Taꞌapirinahuëꞌ, ina posoroꞌsaquë anotopi. 
Aꞌna pita cara copirnoroꞌsaso nipirinhuëꞌ, moto pi roꞌsa taꞌatopi.

11 Canatoroꞌsasoꞌ, Sotoma, Comora inapita nina no roꞌsaquë yaꞌconpi. Inaquë 
yaꞌconatonaꞌ, cosharoꞌ, maꞌsha roꞌsa paꞌton ninin so pita, inapita yaꞌipi maca‑
tona quiquipi. 12  Soto maquë, Apran apin Notontaꞌ, yaꞌhuërin niꞌton, inanta 
quëpapi. Yaꞌipi maꞌshanënpitarë chachin quëpapi. 13  Napoaponahuëꞌ, aꞌnara 
quira quëran chaꞌë ra huaton, Apran shaꞌ hui tapon paꞌnin. (Apransoꞌ, iprio f 
piyapi itopi.) Naporoꞌ inasoꞌ, Mamiriri huaꞌa nën të rinso insina nara roquë 

yaꞌhuë rarin. Mamirisoꞌ, amoro piyapi. Iin mashonënpitasoꞌ: Aniri, Iscoro, 
inapita. Inapitasoꞌ Apran payatonaꞌ, cata huapi.

14  A pranso apin quëpa piso natan ta huaton, piya pi nën pita natëtonoꞌsa 
nipiso huayonin. Inapitasoꞌ, pëinënquë chachin huaꞌhuatatona soꞌsopisoꞌ. 
Ayontonpachina, cara pasa shonca posa quëma piꞌsa yaꞌi piya quëran icanpi. 
Inapitarëꞌ, Apran paꞌnin copir no roꞌsa imacaso marëꞌ. Tano ninanoaꞌhuaquë 
huarëꞌ imar in . 15  Paꞌsahuatonaꞌ, inimi co roꞌsa quënan conpi. Yono tashi 
nisahuasoꞌ, yaꞌcopirahuatonaꞌ, ahuëpi. Copir no roꞌsa canarahuatonaꞌ, imapi. 
Opa nina noquë huarëꞌ imapi. Ina ninanosoꞌ, Tamasco ninano quëran norti 
parti quëpa ri tërin. 16 Inapoatonaꞌ, yaꞌipi maꞌsha quëpapisoꞌ matopi. Notonta 
nichaꞌërahu at onaꞌ, yaꞌipi maꞌsha nën pi tanta quëpatopisoꞌ, mataantarin. 
Napo ra huaton, naꞌa piya pi roꞌsa nichaꞌërin. Sana piꞌsanta quëparapirinahuëꞌ, 
nichaꞌërin.

Miriquisori Apran nacapirinsoꞌ
17 Apransoꞌ Quitaraomiro canarin. Cara copirno catahuarinsopitarë chachin 

canarin. Inapita cana ra huaton huënan tarin. Huëntasoꞌ, Sotoma copir nori 
naca pirin. Sapi motopianaquë naca pirin. Inasoꞌ, “copirno motopiana,” itopi 
antaꞌ. 18  Aꞌna copirnorintaꞌ, Apran naca pirin. Inasoꞌ, Miri quiso itopi. Sari‑
moquë copirno yaꞌco na huaton, corto huaꞌan nimantarin. Yosë chini chiní quën 
nanan të rinso marëꞌ saca tërin. Inaso Apran aꞌcarahuaton, huinonta oꞌshi tërin. 
Piyapinënpitantaꞌ, aꞌcarin, oꞌshi tërin, napo tërin. 19 Nani aꞌcarahuaton, Miri‑
qui sori Apran iso pochin shaꞌ hui tërin:

“Yosë chini chiníquën nanantërinsoꞌ, catahuainquën.
Inasoꞌ, piꞌiroꞌtëꞌ, isoroꞌpaꞌ, inapita acorin.

 20 ¡Ma noyacha Yosëso chini chiníquën nanantërin paya! itahuaꞌ.
Ina nohuanton, inimiconënpita minsëran,” itërin.

Naporo Aprani inimi co roꞌsa maꞌsha matërinsoꞌ, shonca quëran aꞌnara Miri‑
quiso quëtërin. Inasoꞌ, diesmo itopi.

21 Ina piquëran Sotoma copir nori, Apran itapon:
—Piyapiꞌsar aꞌ quëtoco, yaꞌhuërëꞌ maꞌshasoꞌ, quëmari maquëꞌ, itërin. 

22-23  Napotopirinhuëꞌ, Apranisoꞌ itapon:
—Yosë chini chiní quën nanan taton, piꞌiroꞌtëꞌ, isoroꞌpaꞌ, inapita acorin. 

Ina niꞌsá rinco niꞌton, co piꞌshi tërantaꞌ, co sapatë nonin tëranta caora marëꞌ 
macapohuëꞌ:  “Cari, Apran amaꞌhuanahuë.” Ama tëcamaso marëhuëꞌ, co 
macapohuëꞌ. 24 Caso caora marëꞌ co manta nohuantërahuëꞌ. Piya pi në huë pita 
caꞌpisoíchin tëhuënchinsoꞌ, nani matatë pochin nitëranquën. Napo ra huaton, 
Aniri, Iscoro, Mamiri, inapi tanta ahuëtaꞌhuasoꞌ, cata hua ri naco. Inapita 
tëhuëchinsoꞌ maꞌsha mapisoꞌ, onpo pionta maca caiso yaꞌhuërin, itërin.

Yosë, Apranë anoyatërinsoꞌ

15  1 Ina piquëran Sinio rori, Apran yaꞌno tërin. Co huëꞌëponahuëꞌ, huaꞌ na‑
rëso pochin nontërinsoꞌ natanin:

—Apran, ama tëꞌhuaquësohuëꞌ, carin quën paꞌpoyaranquën. Panca 
acanamiataranquën, itërin. 2-3  Napotopirinhuëꞌ, Apranisoꞌ itapon:

—Sinioro. Quëmaso Yosën quën. Panca acanamiatopirancohuëntaꞌ, co huiꞌ‑
nahuë yaꞌhuëtërincohuëꞌ niꞌton, topinan quëran nisarin. Co aꞌnaya tëranta 

 19 Génesis 14 ,  15



huiꞌ nahuë quëtë ran cohuë niꞌton, piya pi nëhuë Irisëro itëraiso yaꞌhuërëtaponco. 
Inaso Tamasco p iyapi nipirinhuëꞌ, chimin pato yaꞌhuërëtaponco, itërin. 
4 Siniororiso nipirinhuëꞌ, itapon:

—Co ina yaꞌhuërëtaponquënhuëꞌ. Huiꞌnan chachin yaꞌhuërëtaponquën, 
itërin.

5 Itahuaton, nëꞌmëtë pëinën quëran ocoirin. Ocoi ra huaton, shaꞌ hui tërin:
—Piꞌi roꞌtë nëꞌpërahuaton, tayo ra roꞌsa pichiquëꞌ. Nani to huatan pichiquëꞌ. 

Ina nápo shipa rin pita yaꞌhuë ta rin quën, itërin. 6  Napo rinso nata na huaton: 
“Yosë noꞌtë quën nontë rinco,” tënin Apran. Napo rinso marëꞌ Sinio rori nóya 
niꞌnin huachi. 7 Napoaton itapon:

—Caso Sinio roco. Orë ninano quëran ocoiranquën. Inaquëso cartiaroꞌsa 
yaꞌhuërin. Iso noꞌpaꞌ quëta ran quën huaꞌanëntomiatacaso marëꞌ, itërin.

8  —¿Onpo ra hua tota huaꞌanëntomiataꞌhuaso nitotapo? tënin Apran.
9 —Aꞌnara ohuacaꞌ, aꞌnara capra, aꞌnara carniro, inapita cara piꞌipitopisoꞌ 

quëshico. Napo ra huaton, aꞌnara nëpëꞌ, aꞌnara pëꞌtahua nëpëaꞌhuaꞌ, 
inapi tanta quëshico, itërin Yosëri. 10  Aprani, inapita maꞌsha roꞌsa Yosë 
quëshirin. Tëpa ra huaton huancánachin nichatëraꞌpiarin. Nichatërinsopita, 
cato panshinquë yaꞌcarísha acora huaton, anotëraꞌpiarin. Inairaroꞌsaso 
nipirinhuëꞌ, co nichatërinhuëꞌ. 11 Maꞌsha tëparinsopita, capita marëꞌ tamëroꞌsa 
oꞌmapirinahuëꞌ, Apraniso aꞌparárin.

12  Nani tashiahuachina, Apransoꞌ noyá huëꞌëtërin. Aꞌna naya paꞌpi tashirori 
imotërin niꞌton, tëꞌhua tërin. 13  Naporoꞌ Sinio rori itapon:

—Aꞌna tahuëri shipa rin pita, nisharoꞌsataquë yacapataponaꞌ. Inaquë 
piyapitatonaꞌ, camaiyaponaꞌ. Aparisitaponaꞌ. Cata pini pasa piꞌi inapoaponaꞌ. 
14 Cariso nipirinhuëꞌ, aparisitërinsopita anaꞌin ta rahuë. Ina piquëran shipa rin‑
pita, noya chaꞌëponaꞌ. Maꞌhua noꞌsa pipiponaꞌ. 15 Quëmaso nipirinhuëꞌ, noyá 
mashoya nicama huarëꞌ chimi napon. Co parisitaranhuëꞌ. Inapoaton shima‑
sho nën pita quënancoanan. 16 Cata pini shin pita huënton, yaꞌhuërin piquëran, 
shipa rin pita isëquë chachin huëntaponaꞌ. Amororoꞌsa co noyahuëꞌ nipisoꞌ, co 
aquëtë huarëꞌ nishátërarinhuëꞌ. Napoaton naporo tahuë riꞌsa huarëꞌ anaꞌin ta‑
rahuë huachi.

17 Nani tashi hua china, aꞌna naya orno conaiꞌ tomontárinso yaꞌnorin. Napo ra‑
huaton, panca yanatëtë pochin pën orótahuaton, maꞌsha roꞌsa nichatërinsopita 
huán cana, naꞌhuërin. 18  Naporo tahuëri chachin, Sinioro Apranë anoya tërin. 
Anoyataton itapon:

—Shipa rin pita iso noꞌpaꞌ quëta rahuë: Iqui pito iꞌ quëran huarëꞌ Iopiratisiiꞌ 
pancaiꞌpaꞌ, huaꞌanëntopiso naniarin. 19-21 Iporasoꞌ: Quiniroꞌsaꞌ, sinisëroꞌsaꞌ, 
catomonoꞌsaꞌ, itiroꞌsaꞌ, huirisëroꞌsaꞌ, nihuaimoroꞌsaꞌ, amororoꞌsaꞌ, 
cananoꞌsaꞌ, quiriquiroꞌsaꞌ, quiposoroꞌsaꞌ, inapi tari iso noꞌpaꞌ huaꞌa nën tapi. 
Huaꞌanëntapirinahuëꞌ, quëma shipa rin pita quëta rahuë, itërin.

Ismairo nasitërinsoꞌ

16  1  Sarai co huaꞌhua naꞌpihuë niꞌton, co Apran huiꞌnahuaninhuëꞌ. 
Napoaponahuëꞌ, Saraiso aꞌnara coso nanën yaꞌhuë tërin. Inaso 

iquipitoron. Acara itopi. 2  Aꞌna tahuëri Saraisoꞌ, soꞌin itapon:
—Niꞌquëchi, Sinioro co nohuan të rinhuë niꞌton, co huaꞌhuanahuëꞌ. 

Napoaponahuëꞌ, cosonanëhuë acoanchinquën topi rahuë. Tapona inasoꞌ, 

g 16.7 Sinioro anquë ninën topa china: Yosë chachin tapon naporin. 

huaꞌhuanaꞌpi nisápirinhuëꞌ. Huaꞌhuanpachin cari masa rahuë huaꞌ huahuë 
pocha chin nica caso marëꞌ, itërin.

Napo to hua china, Apranta nohuan tërin. 3  Naporo chachin Saraisoꞌ, Acara 
masa huaton, soꞌin acoantërin. Nani shonca piꞌipi Canaan parti yaꞌhua pona 
pochin, napoapi. 4  Shia ra huaton Acarasoꞌ, cayorin huachi. Inapo ra huaton, 
huaꞌanën nocanin. Nocanaton, co yanatërinhuëꞌ. 5  Naporoꞌ Sarairi Apran 
itapon:

— Quëma tëhuëran niꞌton, Acara nocaninco. Car i chachin 
acoantopiranquënhuëꞌ, iporasoꞌ huaꞌhuanaton, nocaninco huachi. Sinioro 
chachin inquënposona tëhuërësoꞌ anitochinpoꞌ: Quëma tëhuëmaranquën, ca 
aꞌna napo ma raco, itërin. 6 Napo to hua china, Apranisoꞌ itapon:

—Niꞌquëꞌ, cosonanënsoꞌ, natëinquënso yaꞌhuërin. Maꞌsona nohuantëransoꞌ 
nitëquëꞌ, itërin.

Naporo quëran huarëꞌ Saraisoꞌ, Acara paꞌpi aparisitërin. Napoaton, inaso 
taꞌarin huachi. 7 Taꞌapirinhuëꞌ, Sinioro anquë ni nëni g inotëro parti quënanin. 
Shor iraquë iꞌsha pipirinsoꞌ yaꞌcariꞌ, quënanin. 8  Quëna na huaton, natanin:

—Quëmasoꞌ Acaranquën, nohui të ran quën. Sarai cosonanënquën. 
¿Intoparanta huëcaton, intopata paꞌsaran? itërin.

—Patronanëhuë Sarai itopisoꞌ taꞌananpiarahuë, tënin Acara. 9 Naporoꞌ 
Sinioro anquë ni nëni, itapon:

—Naquë ran chin patronanën paapantaquëꞌ. Maꞌsona camairinquënsopita, 
natëquëꞌ, itërin. 10 Napo ta huaton itaantarin:

“Ca nohuanto, huaꞌhuayátërahuë amiparinpita yaꞌhuëtarinquën.
Co pichicasohuëꞌ naꞌaponaꞌ.

 11 Ipora cayoransoꞌ, quëmapiaꞌhuaya huaiyaran.
Huaihuatan, Ismairo itëquëꞌ.
Co napion ancantaton naꞌnëransoꞌ,
Sinioro nataninquën niꞌton, ina nininën acotëquëꞌ.

 12 Mashotohuachin, tanan cahuario paꞌpi notëraya pochin nisarin.
Yaꞌipiya inimicotarin. Inantaꞌ, yaꞌipiya quëran, inimicotaponaꞌ.
Quëmopinënpitari co quëꞌyapirinahuëꞌ,
inahua notënanquë chachin yaꞌhuapon,” itërin.

13  Sinio rori nontërin niꞌton, Acarasoꞌ paꞌyanënquë tapon: “¿Yosë chachin 
nontaporahuë co chimi nahuë ti?” tënin. Ina yonquiaton, iso pochin Sinioro 
nohui tërin: “Nica tonco, catahuarincoso Yosë,” itërin. 14 Napoaton inaquë poso 
yaꞌhuërinsontaꞌ, “Nanpiton, niꞌsárincosoꞌ posonën,” itopi. Ina pososoꞌ, Catisë 
ninanoꞌ, Piriti ninanoꞌ, inapita ninanoroꞌsari ahuancanapirin. 15-16  Acarasoꞌ 
anquëni natërahuaton, patronanënquë chachin paan tarin. Tahuëri nani‑
hua china huairin. Apran posa shonca saota piꞌipitasoꞌ, huiꞌnin nasitarin. 
Nasi to hua china, Ismairo itërin.

Marca niacotacaisoꞌ camaitërinsoꞌ

17  1 Apran iscon shonca iscon piꞌipitasoꞌ, Sinio rori yaꞌnotahuaton, itapon:
— Ca so  Yo së co ,  yaꞌ ip i  na n i  t a  pa  r a huë .  Natë  tonco , 

nohuantërahuësoráchin niquëꞌ. 2  Napo huatan, quëmarëꞌco anoya ta rahuë. Ca 

h 17.15 Sarasoꞌ: Copirno huiꞌnin tapon naporin. i 17.19 Isacosoꞌ: Tëhuarinsoꞌ tapon naporin. 

nohuanto, huaꞌhuayátërahuë shipa rin pita yaꞌhuë ta rin quën, itërin. 3  Naporoꞌ 
Apransoꞌ, isonin. Isonin quëran, noꞌpaquë huarëꞌ monsho marin. Inapoaso 
Yosëri shaꞌhuitaantarin:

4  —Niꞌquëꞌ, iso pochin quëmarëꞌco anoya ta rahuë. Quëmá quëran naꞌa 
nacionoꞌsa pipiarin. 5  Napo ra huaton, co huachi Apran itaponënhuëꞌ. Ipora 
quëran huarëꞌ Apraan itaponën. Ca nohuanto naꞌa nacionoꞌsa quëmá quëran 
pipipona niꞌton, ina pochin nohuitaponën. 6  Carin quën cata hua ran quën 
niꞌton, notohuaroꞌ shipa rin pita yaꞌhuë ta rin quën. Aꞌna quën shipa rin pita, 
copirno yaꞌconaponaꞌ. Aꞌnaquëontaꞌ, nacionoꞌsa ocoiaponaꞌ. 7 Quëmarëꞌco 
ipora nani anoya të rahuë. Shiparinpitarëꞌconta aꞌna tahuëri anoya ta rahuë. 
Yosënënco niꞌto, catahuaráponquën. Shipa rin pi tanta inapotápo. 8  Yaꞌipi 
Canaan noꞌpaꞌ ipora yaꞌhuë ranquë, huaꞌa nën ta caso marëꞌ quëta ran quën. 
Shipa rin pi tanta iso noꞌpa chachin huaꞌanëntomiataponaꞌ. Inapitantaꞌ, casá‑
chin chinotaponaco, itërin.

9 Napo ta huaton, taantarin:
—Napoaponahuëꞌ, quëmarëꞌcoso nani anoya të rahuë niꞌton, natëco. Inapo‑

cha chin shipa rin pi tanta natëi naco. 10 Ina pochin canpitarëꞌco anoya të rahuë. 
Canpi tanta anoyatërëhuaso yonqui ca maso marëꞌ yaꞌipi quëmapinquëmaꞌ, 
marcahuanamaso yaꞌhuërin. Napo ra huaton, yaꞌipi shiparimapitanta inacha‑
chin natëinaꞌ. 11 Taparonëmaquë, shaꞌhuëchin imorayatërinsoꞌ, niyashitëtocoꞌ. 
Inaporamasoꞌ, ayon quia rin quëma carëꞌ quëma anoyatëramasoꞌ. 12  Ipora 
quëran huarëꞌ yaꞌipi quëmapinquëma nina ma so pita, nasi tërin quëran 
posa tahuëritapasoꞌ, marcanën acotocoꞌ. Huiꞌnamantaꞌ, inapotocoꞌ. Piya pi‑
nëma nisha roꞌsa paꞌantëramasonta inapotocoꞌ. 13  Yaꞌi pin quëma niaco ta caso 
yaꞌhuërin. Co aꞌnaya tëranta topinan nica maso yaꞌhuërinhuëꞌ. Inapohuatamaꞌ, 
canpitarëꞌco anoyatërahuësoꞌ, nonëmaquë chachin chiminamaquë huarëꞌ 
yaꞌhuëápon. 14  Nipirinhuëꞌ, inso sona co marcanën niacotohuachinhuëꞌ, 
yaꞌhuë rama quëran ocoimiatocoꞌ. Canpitarëꞌco anoyatërahuësoꞌ, co natë‑
rinhuë niꞌton, inapotocoꞌ, itërin.

15 Naporo chachin, Yosëri Apraan itaantarin:
—Saꞌaontaꞌ Sarai itopiramahuëꞌ, co huachi inapochin nohuitaramahuëꞌ. 

Ipora quëran huarëꞌ Sara h itapomaꞌ. 16  Inanta noya nicato catahuararahuë 
niꞌton, huaꞌhua narin huachi. Tëhuën cha chin cari noya nicato inapotarahuë. 
Naꞌa nacionoꞌsaꞌ, ina quëran pipiponaꞌ. Ina quëran pipi pi so pita aꞌnaquënsoꞌ, 
copirno yaꞌconaponaꞌ, itërin.

17 Napo to hua china, Apraanso isonin. Isonin quëran noꞌpaquë 
huarëꞌ monshorahuaton tëhuarin. Tëhuapon pochin yonquirin: “¡Pasa 
piꞌipitohuachinara, co huachi huiꞌnahuanpihuëꞌ! ¡Saranta iscon shonca 
piꞌipitaton, co huachi onpo ronta nani të rinhuë huaꞌhuanacasoꞌ!” tënin yonqui‑
nënquë. 18  Napoaton iso pochin Yosë nontërin:

—¡Maꞌcha Sinioro shaꞌhui të ran coso chachin Ismairo catahuaranhuë paya! 
itërin.

19 Yosë riso nipirinhuëꞌ, itapon:
—Saꞌanquë chachin huiꞌnahuanaran taꞌto, napo ta ran quën. Huiꞌnan nasi to‑

hua chin, Isaco i itaran. Quëmarëꞌco anoyatërahuësoꞌ, inanta shaꞌhui ta rahuë. 

Shaꞌhui të ra huëso chachin, shinpitanta catahuamiatarahuë. 20  Ismairo 
marënta nontërancosoꞌ, nani nata nan quën. Inanta cata hua rahuë. Ca nohuanto 
naꞌa huiꞌnin pita yaꞌhuëtapon. Ina quëran pipi pi so pita naꞌamiataponaꞌ. Shonca 
cato huaꞌa noꞌsa nicacaisoꞌ huiꞌnahuanapon. Ina shin pita quëran panca nacion 
pipipon. 21 Napoaponahuëꞌ quëma roꞌco anoyatato shaꞌhuitëranquënsopitasoꞌ, 
Sara huaꞌhuinquën nisarin. Aꞌna piꞌi quëran, ipora tahuë riꞌsa pochin, Isaco 
nasi tapon, itërin. 22  Apraan nontë rinso tonitahuaton, Yosëso ina quëran 
paꞌnin huachi.

23  Naporo tahuëri chachin Apraansoꞌ, huiꞌnin Ismairo itërinso marca 
acotërin. Piya pi nën pita pëinënquë chachin nasitopisontaꞌ, inapotërin. Aꞌna‑
pi tanta cori quinën quëran paꞌaninsoꞌ, acotërin. Yaꞌipi quëma piꞌsa Apraan 
pëinënquë yaꞌhuë pi so pita, marca niaco topi huachi. Yosë camaitërinso chachin 
nipi. 24-25  Apraan iscon shonca iscon piꞌipitasoꞌ, taparonën shaꞌhuëchin 
yashitëtopi. Ismaironta shonca cara piꞌipitasoꞌ, inapo topi. 26-27 Naporo tahuëri 
chachin yaꞌipi quëma piꞌsa nipi so pita marca niaco topi. Apraan, Ismairo, 
inapita niaco topi. Piya pi nën pi tanta inapopi. Aꞌna quën pëinënquë chachin 
nasitopi. Aꞌnaquënsoꞌ, cori quinën quëran nisha roꞌsa paꞌantërin. Yaꞌi piya 
niaco topi huachi.

Sara huaꞌhuanacaso shaꞌhuitërinsoꞌ

18  1 Insina nararoꞌ, Mamiriri huaꞌa nën të rinquë Apraan yaꞌhuëarin. 
Inaquë nisoꞌ, Sinio rori, yaꞌnotaantarin. Camo të chin pochin nisapasoꞌ 

yaꞌno tërin. Nëꞌmëtë pëinën yaꞌcoananënquë huënsasoꞌ, napoarin. 2-3 Apraanso 
niꞌpirinhuëꞌ, cara quëmapi ina notë nanquë huaniapi quënanin. Quëna na‑
huaton, aꞌna roá chin paaparin nonta caso marëꞌ. Isonin quëran noꞌpaquë 
huarëꞌ monshorahuaton, itapon:

—Sinioro, piꞌpian yanon të ran quën. Ama naꞌhuëtocosohuëꞌ. 4  Canpita 
topatamaꞌ, nipaꞌmorantëcamaso marëꞌ piya pi nëhuë iꞌsha quëshiinquëmaꞌ. 
Inapoatomaꞌ, nara tashinantërinquë, naꞌyapoma pochin, chinototacoꞌ. 
5 Yaꞌhuërahuëtaquëchin naꞌhuëarama niꞌquëhuarëꞌ, maꞌsha tëranta capamaso 
quëshiinquëmaꞌ. Ina quëran chiní quën cancantatomaꞌ, paantamaso marëꞌ, itërin.

—Naporan niꞌquëhuarëꞌ, inta nipa chin, itopi.
6  Napo to hua chi nara, Apraanso nëꞌmëtë pëinënquë yaꞌco na huaton, Sara 

itapon:
—Mano ra huaton, cato shonca quiro pochin, noya noya tricoroꞌmo 

nininsoꞌ maquëꞌ. Ina masa huaton, pan niquëꞌ, itërin. 7 Saꞌin shaꞌhui ta huaton, 
taꞌarëꞌnachin ohuacaroꞌsa yaꞌhuarinquë paꞌnin. Noya noya nininsoꞌ toroaꞌhua 
huayonin. Huayo na huaton, aꞌnara piya pinën quëtërin. Quëto hua china, inasoꞌ 
tëpa ra huaton aꞌna roá chin capa caiso marëꞌ anpirin. 8  Ina aꞌcapon pochin, 
ohuaca shoꞌshoiꞌ atachirotopisontaꞌ, acotërin. Napo ra huaton ohuaca shoꞌshoiꞌ 
oꞌshi tërin. Inapoaton, aꞌcapon pochin nina rarin pahuan to hua china acota caso 
marëꞌ. Niꞌto roꞌsa nara tashinantërinquë cosha tasoi naporin.

9 Nani cosha to hua chi nara, niꞌtoroꞌsari Apraan natanpi:
—¿Saꞌanpo huachi? itopi.
—Maꞌtana nëꞌmëtë pëi acoana yaꞌhuëarin, itërin. 10 Naporoꞌ aꞌnari itapon:
—Aꞌna piꞌi quëran, nica pon quën huëan ta rahuë. Naporoꞌ Sara huaꞌhuanaton, 

huaꞌ huin ipoarin huachi, itërin.

Napoasoi Sarasoꞌ, yaꞌipi nonpisoꞌ natanárin. Apraan pinën quëran, nëꞌmëtë pëi 
acoana, yaꞌcoana pirayan natanárin. 11 Apraan, Sara, inapi taso nani mashotopi. 
Saraso yaniton, co huachi onpo huaꞌhuanchináchinhuëꞌ, ninin. 12 Ina yonquiaton, 
co huachi huina cacotatonhuëꞌ, tëhuarin huachi. Tëhuapon pochin, yonquirin: 
“Inapo rahuë napo rini, noya cancanchitohuëꞌ. Napoaponahuëꞌ, catocoi chachin 
nani mashotërai niꞌton, co quiyaso inapoasocoihuëꞌ ayapoi,” tënin yonqui nënquë.

13  Siniororiso nipirinhuëꞌ, Apraan itapon:
—¡Sara co tëhuacasohuë nipirinhuëꞌ, tëhuarin! “Nani paiyaco” taꞌton, 

¿co natëtërinhu ëꞌ  huaꞌ hua na caso ti? 14  ¡Caso Sinio roco niꞌto, yaꞌipi 
nohuantërahuësoꞌ nani ta pa rahuë nicaꞌhuasoꞌ! Aꞌna piꞌi quëran, nica pon quën 
huëan ta rahuë. Naporoꞌ Sara huaꞌhuanaton, huaꞌ huin ipoarin huachi, itërin. 
15 Sinioro napo rinso nata naton, tëꞌhuanënquë Saraso tapon:

—Co tëhuarahuëꞌ, tënin. Napoaponahuëꞌ, Sinio rori itapon:
—Napopiranhuëꞌ, tëhuaransoꞌ nito të rahuë, itërin.

Sotomaroꞌsa marëꞌ Yosë nontërinsoꞌ
16 Nani cosha to hua chi nara, paan ta caiso marëꞌ niꞌtoroꞌsasoꞌ huanipi huachi. 

Sotoma ninanotaquëchin paꞌsahuachinara, Apraani chiꞌyarin. Nontaton 
patacaso marëꞌ chiꞌyarin. 17-18 Papon pochin, Siniorosoꞌ yonquiraarin. “Apraan 
quëran aꞌna tahuëri panca nacion pipiarin. Napo ra huaton ina nacionsoꞌ, 
chiní quën nanan tarin. Napoaton maꞌsona yaninahuësoꞌ, shaꞌhui taꞌhuaso 
yaꞌhuërin. Nani shaꞌhui të rahuë yaꞌipi nacionoꞌsa isoroꞌpaquë yaꞌhuë rin so pita, 
ina quëran cata huaꞌ huaso marëꞌ. 19 Nani ina huayo nahuë huiꞌnin pita, shin pita, 
inapita noya pënë na caso marëꞌ. Aꞌchintërahuësopita natëtonaꞌ, noya nica‑
caiso marëꞌ pënë narin. Inapohuachin, shaꞌhui të ra huëso chachin quëta rahuë 
huachi,” tënin yonquiaton. 20 Napoaton, Sinio rori itapon:

—Soto maquë, Como raquë, inaquë pita yaꞌhuë pi so pita, panca osha huanpi. 
Inapoa tona paꞌpi co noyahuëꞌ nahuinpi. 21 Napoaton inatohua paꞌsa rahuë. 
¿Shaꞌhuitërinacoso chachin taꞌma nisapi? taꞌto, nito taꞌhuaso marëꞌ paꞌsa rahuë.

22  Cat o yaꞌpiso quëchitahuatonaꞌ, Sotoma nina noquë paꞌpi. Apraanso 
nipirinhuëꞌ, Siniororëꞌ ninon ta caso marëꞌ quëpa ri tërin. 23  Napoaton yaꞌca ri‑
ra huaton, natanin:

—Tëhuëpisopitas oꞌ  noꞌtë quën chachin ataꞌhuantamaso yaꞌhuërin. Co 
tëhuëpisopitasohuëꞌ nipirinhuëꞌ, co inapotamaso yaꞌhuërinhuëꞌ. 24  Tapona 
aꞌnatërápo shonca yaꞌpiꞌ, co tëhuëpisopitasohuëꞌ nina noquë yaꞌhuëpi. Ina 
nápo yaꞌhuë piso yonquiaton: ¿Co ninano nichaꞌësaranhuëꞌ? 25 ¡Ama Sinioro 
napoquësohuëꞌ! ¡T ëhuëpisopita, co tëhuëpisopitahuëꞌ co napopináchin 
osha huan piso pochin anaꞌintamaso yaꞌhuërinhuëꞌ! ¡Ama napoquësohuëꞌ! 
¡Quëmasoꞌ, noya noya coisë yaꞌipi isoroꞌpaꞌ marëꞌ ninan niꞌton, noꞌtë quë ná‑
chin anaꞌintamaso yaꞌhuërin! itërin. 26 Napo to hua china, Sinio rori itapon:

—Aꞌnatërápo shonca co tëhuëpisopitahuëꞌ, Sotoma nina noquë yaꞌhuë hua‑
chin, inapita noso roato yaꞌipi ina nina noquë yaꞌhuë pi so pita nichaꞌë sa rahuë, 
itërin. 27 Apraaniso nipirinhuëꞌ, naquë ran chin nontaantarin:

—Quëmaso Yosën  quën, caso topinan piya pico niporahuëꞌ, naquë ran‑
chin nontaantaꞌinquën. Ama ina marëꞌ noꞌhuicosohuëꞌ. 28  Cata pini shonca 
aꞌnatëráporaꞌ co tëhuëpisopitahuëꞌ nanihuachinaꞌ, aꞌnatërápo pahuaninsoꞌ 
marëá chin, ¿yaꞌipi Soto maquë yaꞌhuë pi so pita, ataꞌhuantapon ti? itërin.

—Cata pini shonca aꞌnatërápo tëranta co tëhuëpisopitahuëꞌ yaꞌhuëhuachinaꞌ, 
co ninano ataꞌhuantarahuëꞌ, itërin.

29 —Tapona cata pini shoncaraꞌ, co tëhuëpisopitahuëꞌ yaꞌhuëpi, taantarin 
Apraan.

—Ina napoya tëranta yaꞌhuëhuachinasoꞌ, co ataꞌhuantarahuëꞌ, tënin Yosë. 
30 Apraaniso nipirinhuëꞌ, naquë ran chin Yosë nontaantarin:

—Inachin inachin nontápiranquënhuëꞌ, ama ina marëꞌ noꞌhuicosohuëꞌ topi‑
rahuë. Tapona cara shoncaraꞌ yaꞌhuëpi, itërin.

—Cara shoncaya tëranta yaꞌhuëhuachinaꞌ, co ataꞌhuantarahuëꞌ, itërin.
31 —Tëhuën cha chin caso Sinioro co natantonhuë pochin nontáranquën. 

Cato shoncaraꞌ, co tëhuëpisopitahuëꞌ yaꞌhuëhuachinaꞌ: ¿Onpoarantaꞌ? 
itaantarin.

—Cato shoncanta co tëhuëpisopitahuëꞌ yaꞌhuëhuachinaꞌ, co ninano 
ataꞌhuantarahuëꞌ, itërin Yosëri.

32  Apraani naquë ran chin nontaantarin:
—Iporaíchin Sinioro nontaantaranquën. Ina quëran co huachi 

apiponquënhuë niꞌton, ama noꞌhuicosohuëꞌ. Shoncaíchin co tëhuëpisopitahuëꞌ 
quënanpatan: ¿Onpoarantaꞌ? itërin. Napo to hua china, Sinio rori itaantarin:

—Shoncaya tëranta co tëhuëpisopitahuëꞌ yaꞌhuëhuachinaꞌ, co ninano 
ataꞌhuantarahuëꞌ. 33  Apraan nontë rinso toquitahuaton, Sinioroso paꞌnin 
huachi. Apraaontaꞌ, nëꞌmëtë pëinënquëꞌpaꞌ panan tarin.

Sotomaroꞌsaꞌ, Comoraroꞌsaꞌ, inapita ataꞌhuantërinsoꞌ

19  1 Nani yatashirahuasoꞌ, cato anquë ni roꞌ saso Sotoma nina noquë 
camapi. Ninano yaꞌcoa naquë chachin Noto huënsasoꞌ, camapi. 

(Inaquë yaꞌhuë hua noꞌsa niyon tonpi maꞌsha yonquia tona anoya ta caiso marëꞌ.) 
Cato yaꞌpi canquipiso quëna na huaton, paaparin nontapon. Isonin quëran 
noꞌpaquë huarëꞌ monshorin. 2  Monshorin quëran itapon:

—Caso sinio ro roꞌsa piya pi nëma pochinco. Huëco pëinë huëquë onpo‑
pionta huëꞌëcamaso nohuantocoꞌ. Inaquë nani të rama nipaꞌmorantëcamasoꞌ. 
Tashi raya yapaꞌpa tama paantacoꞌ, itërin. Napotopirinhuëꞌ, inapi taso co 
nohuantopihuëꞌ.

—Napo rinchi paya. Napopiranhuëꞌ co nohuantëraihuëꞌ. Caniquë tëranta 
noya huëꞌëpoi, itopi. 3  Napotopirinahuëꞌ, Notori naquë ran chin naquë ran chin 
shaꞌhui to hua china, napoin quëran pëinënquë paꞌpi huachi. Cancon pa chi‑
nara, noya cosharo nitërin. Pan co ahuëpocatopinanhuëꞌ anpitaton, inapitarëꞌ 
acotohuachina, niꞌto roꞌsa cosha topi huachi.

4  Napoaponahuëꞌ, coꞌhuara chinochátërasoihuëꞌ yaꞌipi yaꞌhuë hua noꞌsari 
Noto pëinën tanca pi topi. Huiꞌnapiroꞌsa quëran, mashoroꞌsaquë huarëꞌ 
yamoipi. 5 Noto noꞌhuitonaꞌ, chiní quën nontiipi:

—¡Quëma piꞌsa pëinënquë canquipisoꞌ! ¿Intopata yaꞌhuapi? ¡Ocoiquë tëcariꞌi! 
itopi. 6-7 Naporoꞌ Notosoꞌ pëinën noyá oncotahuaton, inapita nontapon pipirin.

—Ama iyaroꞌsa napocosohuëꞌ, paꞌpi co noyahuëꞌ yonquiramaꞌ. 8  Cato huiꞌ‑
na huë pita nanoꞌsa co quëma piri sëꞌhuayátërarinsohuëꞌ, yaꞌhuë të rinco. Inapita 
nipa chin ocoichinquëmaꞌ, nohuantëramasoꞌ nitocoꞌ. Isopita quëma piꞌsaso 
nipirinhuëꞌ, ama napotocosohuëꞌ. Cari përarahuë pëinë huëquë yaꞌconquipi 
niꞌton, napotaranquëmaꞌ, itërin. 9 Inapi ta riso nipirinhuëꞌ, itaponaꞌ:

j 19.22 Soarosoꞌ: Piꞌpi raꞌ huaya tapon naporin. 

—¡Poꞌshaquë quëmasoꞌ! Nisha piya pin quën niponahuëꞌ, ¿yacamairancoi 
ti? ¡Iporaso huachi inapita quëran naꞌcon naꞌcon, quëma nitarainquën! itopi. 
Napotatonaꞌ, Noto ahuërapi. Pëinën yaꞌcoanantaꞌ, yapaparapitopi huachi. 
10  Napoaponahuëꞌ, niꞌtoroꞌsari Noto mapi. Masahuatonaꞌ, acoana poꞌmopi. 
Napotatonaꞌ, yaꞌcoana oncotaantapi. 11 Naporo chachin piya pi roꞌsa aipiran 
nisapisopita, aꞌna roá chin asomarayapi huachi. Huiꞌnapiroꞌsa quëran, 
mashoroꞌsaquë huarëꞌ yaꞌipi somarayapi. Ina nipi ri nahuë tërantaꞌ, amiai 
huarëꞌ yaꞌcoana yonípi.

12  Naporoꞌ niꞌtoroꞌsari, Noto itaponaꞌ:
—¿Yaꞌhuëtërinquën aquëtë huarëꞌ quëmopiroꞌsa isëquë? Huiꞌnan pita 

quëmapiꞌsaꞌ, sanapiꞌsaꞌ, miꞌsëroꞌsa nica caiso nipi so pita yaꞌipi inapita, iso 
ninano quëran ocoiquëꞌ. Ocoiaton áquë quëpaquëꞌ. 13  Iso roꞌtë ataꞌhuantarai 
niꞌton, quëpaquëꞌ. Iso nina noquë paꞌpi co noyahuëꞌ nipisoꞌ, naꞌa piya piꞌsari 
Sinioroquë shaꞌ hui ra pipi. Napoaton, ataꞌhuantaꞌhuaiso marëꞌ aꞌpa rincoi, itopi.

14 Napo to hua chi nara, Notoso miꞌsënpita nica caiso nipi so pita shaꞌ hui ta caso 
marëꞌ paꞌnin:

—¡Manóton huëco paꞌahuaꞌ! Iso ninano quëran pipiaꞌahuaꞌ. ¡Sinio rori 
iso ninano ataꞌhuan tarin niꞌton, huëco paꞌahuaꞌ! itërin. Itopirinhuëꞌ, co 
natëpihuëꞌ. 15 Nani tahuëri yaꞌcari nipa china, anquë ni roꞌ sari Noto itaponaꞌ:

—¡Pashi tëquëꞌ! Saꞌan, cato huiꞌnan pita, inapita masa huaton, iso 
ninano quëran ocoiquë huachi. Ninano ataꞌhuantëraiquë, chimintamaꞌ. 
16  Napotopirinahuëꞌ, Notosoꞌ co manorinhuëꞌ niꞌton, Yosëri noso roaton, 
yanichaꞌërin. Napoaton anquë ni roꞌ sari, saꞌinë chachin maimirarin. Huiꞌ nin‑
pi tanta maimirarahuatonaꞌ, ninano quëran chaꞌë caiso marëꞌ ocoipi.

17 Ninano quëran nani pipi hua chi nara, aꞌna anquë niri itapon:
—¡Chaꞌë ca maso marëꞌ manóton taꞌacoꞌ! Ama pinëma parti tahuërëcosohuëꞌ. 

Paꞌmia pacoꞌ. Ama maꞌsha marëꞌ tëranta iso motopianaquë chinicosohuëꞌ. 
Chaꞌë caso nohuantohuatamaꞌ, moto pi roꞌsa parti taꞌacoꞌ, itërin. 18-19 Notoriso 
nipirinhuëꞌ, itapon:

—¡Co Sinio ro roꞌsa topirahuëꞌ! Tëhuën cha chin canpitasoꞌ, naꞌcon cata‑
hua ra maco huachi. Noyan quëma niꞌton, nichaꞌëramaco. Napoaponahuëꞌ, 
moto pi roꞌsa parti taꞌacaꞌhuasoꞌ, co nanitarahuëꞌ. Huancopi niꞌsoiꞌ, ayaroꞌ 
icantatoncoi tiquihuachincoi. 20  Niꞌcoꞌ, pasëyáquë aꞌna ninanoaꞌhuaya 
yaꞌhuërin. Inaquë tëhuënchinsoꞌ noya pacaꞌhuaisoꞌ topi rahuë. Nohuan toco 
inaquë paꞌi chaꞌëcaꞌhuaiso marëꞌ. ¿Coꞌta inasoꞌ, co panca ninanoyahuëꞌ? 
itërin. 21 Napo to hua china aꞌna anquë niri itapon:

—Nani nata nan quën nontërancosoꞌ. Nohuan të ranso chachin nisa rahuë. Co 
ina ninanosoꞌ, ataꞌhuantapohuëꞌ. 22  Napoaponahuëꞌ, ¡manóton inatohua pacoꞌ! 
Inatohua canama huarëꞌ Sotoma ninano ataꞌhuantarai huachi. Napoaton ina 
ninanosoꞌ, Soaro j itopi. 23  Nani tahuërihuachina Notosoꞌ, Soaro nina noquë 
camarin. 24 Naporoꞌ Sinio rori, pën oꞌnan pochin aꞌpai marin. Shaꞌpi moꞌshirë 
chachin, aꞌpai marin. Sotoma, Comora, inapita nina no roꞌsa aipi aꞌpai marin. 
25 Inapo taton, ataꞌhuan tërin. Yaꞌipi inaquë yaꞌhuë pi so pi tarë chachin ataꞌhuan‑
tërin. Ina motopianaquë papotërinsopitantaꞌ, yaꞌipi tiquirin. 26  Noto saꞌinso 
nipirinhuëꞌ, co Soaroquë camarinhuëꞌ. Osha quëran soꞌin imaquiáponahuëꞌ, 

k 19.37 Moaposoꞌ: Paꞌpin quëran yaꞌhuërinsoꞌ, tapon naporin. l 19.38 Pin-amisoꞌ: Piya pi në huë‑
pita huiꞌnin tapon naporin. 

pinën parti tahuërëhuachina, inaquë chachin yamora motoꞌ taranaton, 
chiminin.

27 Tashi ra mia chin Apraansoꞌ, iꞌhuara Sinioro nontërintaquëchin paꞌnin. 
28  Ina quëran, Sotoma, Comora, inapita nina no roꞌsa nocorin. Yaꞌipi ina 
motopiananta nocomapirinhuëꞌ, ina roꞌtë quëran paꞌpi huëhuëpiro conai pipi‑
rarin niꞌnin. Panca orno quëran tomon të rinso pochin, pipi rarin. 29 Ina pochin, 
ina motopianaquë nina no roꞌsa Yosëri ataꞌhuan tërin. Noto yacapatërinso 
parti noyá ataꞌhuan tërin. Notoso nipirinhuëꞌ, co ataꞌhuantërinhuëꞌ. Apraan 
yonquiaton, chaꞌë caso marëꞌ ina quëran ocoirin.

Moaporoꞌsaꞌ, amonoꞌsaꞌ, inapita yaꞌhuërinsoꞌ
30  Inapita nina no roꞌsa taꞌhuan topi piquëran, Notosoꞌ tëꞌhua tërin. Tëꞌhua‑

taton, Soaroquë yaꞌhuë caso co nohuantërinhuëꞌ. Napoaton cato huiꞌ nin pi tarë 
chachin moto pi roꞌsa parti, yaꞌhuë caiso marëꞌ paꞌpi. Inaquë aꞌna motopi 
naninquë, cara chachin yaꞌhuëpi. 31 Aꞌna tahuëri paya paya ninin soari, 
caiaꞌhuain, itapon:

—Niꞌquë caira. Yaꞌipi parti sana piꞌsa yaꞌhuërinsoꞌ, soꞌyatona huaꞌhuanpi. 
Canposo nipirinhuëꞌ, isoporinquë quëmapi pahuanin quëran, co 
inapochináchinhuëꞌ ninëꞌ. Tataíchin mini nipirinhuëꞌ, nani inanta 
mashotarin. 32  Napoaton, huëquë paꞌa oꞌshitatë tëpaitaꞌa. Inapotatëꞌ, huaꞌ‑
huanpo yaꞌhuëtiinposo marëꞌ huëꞌëpaꞌa, itërin.

33  Naporo tashi chachin paꞌpina huino oꞌshitomiatopi. Nani 
anoꞌpihuachinara, paninansoꞌ paꞌpin quëhuënaparin. Noꞌpirahuë niꞌton, co 
nataninhuëꞌ huiꞌ nini quëhuënaparinsoꞌ. Co paꞌninso tëranta nataninhuëꞌ. 
34 Tahuëriantarinquë paninansoꞌ, cayaꞌhuain itaantapon:

—Niꞌquë caira, achin tashi caso tata quëhuënaparahuë. Quëma 
yaꞌhuërëꞌ quëhuënapacaso marëꞌ ipora tashinta anoꞌpiantaꞌa. Inapoatë 
catonpo chachin tatanpo quëran tëranta huaꞌ huasha yaꞌhuëchinpoꞌ, itërin. 
35  Ninapotatonaꞌ, naporo tashi naquë ran chin paꞌpina huino oꞌshitaantapi. 
Nani anoꞌpihuachinara, huaꞌhua nininso yaꞌhuërëꞌ, paꞌpin quëhuënaparin. 
Noꞌpirahuë niꞌton, Notosoꞌ co nataninhuëꞌ huiꞌ nini quëhuënaparinsoꞌ. Co 
paꞌninso tërantaꞌ, nataninhuëꞌ. 36  Inapoatonaꞌ, cato chachin cayopi. Paꞌpina 
quëran napopi. 37 Paninansoꞌ huai hua china, quëma piaꞌhuaya huairin. Inasoꞌ, 
aꞌshini Moapo k itërin. Iso quirica ninshitasoco huarëꞌ, ina ipora moaporoꞌsa 
yaꞌhuë rinso shimashonëna ninin. 38  Huaꞌhua ninin sonta huai hua china, 
quëma piaꞌhuaya chachin yaꞌhuë tërin antaꞌ. Inanta aꞌshini Pin‑ami l itërin. Iso 
quirica ninshitasoco huarëꞌ, ina ipora amonoꞌsa yaꞌhuë rinso shimashonëna 
ninin.

Apraan Apimiricorë naporinsoꞌ

20  1 Apraansoꞌ, piya pi nën pi tarë chachin yaꞌhuëapi quëran pipipi. 
Pipirahuatonaꞌ, Niquipi parti paan tapi. Quiraro nina noquë 

canconahuatonaꞌ, inaquë yaꞌhuë caiso marëꞌ quëpa ri topi. Ina ninanosoꞌ, Catisë 
ninano quëran Shor parti ira paꞌninsoꞌ huán cana quëpa ri tërin. 2 Apraanso inaquë 

yaꞌhuapon pochin, Sara saꞌin nipirinhuëꞌ: “Oshihuë,” toconin. Napoaton Quiraro 
copirno Apimirico itopisori yamanin. Camaitohuachina, maca caso marëꞌ Sara 
quëpatopi. 3 Napoaponahuëꞌ, naporo tashi chachin Yosëri huëꞌënquë pënënin: 
“Quëmaso chimi  na ran. Sanapi mananso soꞌya huan niꞌton, chiminamaso 
yaꞌhuërin,” itërin. 4 Apimiricosoꞌ, co Sara ichihuëꞌëshátërarinhuëꞌ. Napoaton 
Sinioro itapon: “Sinioro co manta onpo rahuë niꞌton, co tëpaancoso yaꞌhuërinhuëꞌ. 
5 Coꞌta Apraan chachin naporin: ‘Oshihuë,’ tënin. Sarantaꞌ: ‘Yoꞌyohuë,’ tënin. 
Cato chachin napopi niꞌton, co nito ta tohuë manahuë,” itërin. 6 Napo to hua china, 
Yosë rinta huëꞌënquë chachin aꞌpaniantarin: “Tëhuën cha chin co nitotatonhuëꞌ 
naporan. Napoaton ca nohuanto co ichihuëꞌëranhuëꞌ. Carin quën yaꞌcopiranquën 
ama osha hua naton tëhuëtancoso marëhuëꞌ. 7 Iporaso nipirinhuëꞌ, soꞌin chachin 
quëtaantaquëꞌ. In aso pënën to naꞌpi niꞌton, quëma marëꞌ nonta rinco. Ama 
chiminamaso marëhuëꞌ, nonta rinco. Coꞌsoꞌ quëtaantahuatanhuëꞌ, saꞌan, huiꞌnan‑
pita, inapi ta rëꞌquën chachin, taꞌhuantaran,” itërin huëꞌënquë.

8  Tahuërianpitohuachina, Apimiricoso huën sëin ta ra huaton, piya pi nën pita 
amatërin. Huëꞌ pa chi nara, yaꞌipi huaꞌ na rinso shaꞌ hui tërin. Natanahuatonaꞌ, 
piya pi nën pi taso paꞌpi paꞌyanpi. 9 Ina quëran Apraan amata huaton, itapon:

—¡Maꞌhuan tacha  n itapirancoihuë paya! ¡Caso co maquë tëranta 
tëhuëtëranquënh uë ꞌ! Quëmaso nipirinhuëꞌ, napotatoncoi panca 
yaaoshahuanpirancoihuëꞌ. Ca aoshahuanatonco, quëmo pi në huë pita, piya pi‑
në huë pita, inapita, naꞌinchitonhuëꞌ. ¡Co naporëhuëꞌ! 10-11 ¿Maꞌta yonquiaton, 
napotopirancohuëꞌ? itërin. Napo to hua china, Apraani itapon:

—Isëquësoꞌ, co manta Yosë natëpihuëꞌ. Saꞌahuë matiinacoso marëꞌ tëpa‑
po naco casoꞌ, taꞌto napo rahuë. 12  Napo ra huaton Sarasoꞌ, oshihuë antaꞌ. Ina 
tataquëranchin nipiraihuëꞌ, mamahuëi quëransoꞌ, nisha ninai. Napoaton 
cari manahuë. 1 3  Yosë chachin, tatahuë yaꞌhuërin quëran pipicasoꞌ 
camaihuachincora, saꞌahuë shaꞌhui të rahuë: “Insëquë tëranta paꞌnëhuaquë: 
‘Inaso yoꞌyo masho,’ tëquë taꞌa, itërahuë,” tënin Apraan.

14  Ina  n ata na huaton, Apimiricoso saꞌin quëtaantarin. Napo ra huaton, 
ohuicaroꞌsaꞌ, o hu acaroꞌsaꞌ, inapita quëtërin. Piya pi nën pita camai caso 
marëntaꞌ: Quëmapiꞌsaꞌ, sanapiꞌsaꞌ, inapita quëtërin. 15 Ina quëta huaton, itërin:

—Niꞌquë iya, noꞌpanëhuëso pancana, insëquëso costaranquë yaꞌhuëquëꞌ, 
itërin. 16 Sarantaꞌ, itapon:

—Niꞌquë imoya, yoꞌyo masho huaranca coriqui prata quëran nininsoꞌ 
quëtë rahuë. Yaꞌi piya quëran co tëhuëransohuëꞌ nito ta caiso marëꞌ ina nápo 
quëta rahuë. Co insonta pinoin quënso yaꞌhuërinhuëꞌ. 17 Ina quëran Apraan, 
Yosë nontërin Apimirico marëꞌ. Ina saꞌin, cosonanënpita, inapita marëntaꞌ, 
Yosë nontërin. Nonto hua china, Yosëri anoya tërin. Naquë ran chin huaꞌ huasha 
yaꞌhuëtaantacaiso marëꞌ anoya tërin. 18  Sinio rori nani Apimirico yaꞌhuë rinquë, 
sana piꞌsa anaꞌintopirinhuëꞌ. Ama huaꞌhuanacaiso marëhuëꞌ, Sara naꞌin quëran 
napotopirinhuëꞌ. Napoaton Apraani Yosë nontërin inari anoya ta caso marëꞌ. 
Napo hua china, Yosëri Apimirico saꞌin, piya pi nën pita saꞌinaꞌ, inapita anoya‑
tërin. Huaꞌ huasha yaꞌhuëtaantacaiso marëꞌ anoya tërin.

Isaco nasitërinsoꞌ

21  1  Shaꞌhui të rinso chachin, Sinio rori Sara cata huarin. 2  Ina 
nohuanton napoin quëran cayorin huachi. Tahuëri nani hua china, 

quëma piaꞌh ua ya huairin. Inasoꞌ, Apraan mashoya nicaquë huarëꞌ 
huiꞌnahuani nso huaꞌhua tërin. Yosëri shaꞌhui të rinso tahuë riꞌsa chachin, 
huiꞌnin nas i  tërin. 3  Saꞌinquë chachin huiꞌnahuaninso nasi to hua china, 
Isaco itërin. 4  Yosë camaitërinso chachin posa tahuë ri to hua china, marca 
acotërin. 5 Apraan pasa piꞌipitasoꞌ, huiꞌnin Isaco itërinsoꞌ, nasitarin. 6 Naporoꞌ 
Sara yonquirin: “Yosë cata hua rinco niꞌton, capa cancan tato, tëhuarahuë. 
Aꞌnapitantaꞌ, huaꞌhuanahuëso nitotohuachinaꞌ, yaꞌi piya quëran capa cancan‑
ta tona tëhuaponaꞌ. 7 Co huaꞌhuanaꞌpicohuë niꞌto, co inso tëranta Apraan 
nontaton: ‘Tëhuën cha chin Saraquë huiꞌnahuanaran,’ co ichitonhuëꞌ. Inaso 
nipirinhuëꞌ, máshoya niponahuëꞌ, huiꞌna huanin huachi,” tënin.

Acara, Ismairo, inapita Apraani aꞌparinsoꞌ
8  Isacoaꞌhuaya osha quëran soꞌsohuachina, aꞌshini aꞌpotërin. Aꞌpotërinso 

tahuëri, ca pa  cancan ta caiso marëꞌ Apraan panca pita ninin. 9  Capa 
cancantapirinahuëꞌ, Sarasoꞌ co noyahuëꞌ cancan tërin. Cosona huaꞌ huini Isaco 
monaton yaꞌnipitarin niꞌnin. 10 Napoaton Apraan shaꞌ hui tërin: “¡Cosonasoꞌ, 
huaꞌ huinë chachin, aꞌpaquë paꞌin! Isacoso huaꞌ huahuë chachin niꞌton, co 
nohuantërahuë ꞌ quëma maꞌsha nën pita cosona huaꞌhuionta quëtacasoꞌ,” 
itërin. 11 Ina nata naton, Apraan panca sëtërin. Huiꞌnin niꞌton, sëtëyarin. 
12  Sëtopirinhuëꞌ, Yosëri itërin: “Ama huiꞌ napi marëꞌ sëtëquësohuëꞌ. Co coso‑
nanën marëꞌ tëranta sëta caso yaꞌhuërinhuëꞌ. Maꞌsona Sara nohuan të rinso 
niquëꞌ. Isaco quëran pipi pi so pita, noya noya catahuararahuë. Inapita mini 
yonquiato nani shaꞌhui të ran quën nisapasoꞌ. 13  Cosona huaꞌhuionta cata hua‑
rahuë. Ca nohuanto, shin pita panca nacion ocoiaponaꞌ. Huiꞌnan chachin anta 
niꞌton, cata hua rahuë,” itërin.

14  T ahuë ri rinquë tashiramiachin Apraansoꞌ, Acara quëta caso marëꞌ 
cosharo manin. Aꞌnara shaꞌ huëtë morsaquë iꞌsha taꞌpanahuaton, quëtërin. 
Huiꞌ nionta Ismairo itërinsoꞌ, aꞌpaantërin quëpa caso marëꞌ. Inahuaso paꞌpa chi‑
nara, Piirsipa inotëro parti chihuëatonaꞌ, topinan paꞌsápi. 15 Iꞌsha shaꞌ huëtë 
morsaquë yaꞌhuërinsoꞌ, taꞌquipi. Taꞌqui hua chi nara Acarasoꞌ, naraaꞌhuaya 
tashinantërianaquë huaꞌ huin acora huaton, patërin. 16  Aquëmiachin paꞌsa‑
huaton, huën së conin. Ama huaꞌ huin chimi ninso nica caso marëhuëꞌ, inaquë 
huën së conin. Huënsëhuachina, huiꞌ na piso naꞌnërin huachi.

17 Yosëri, huiꞌ napi naꞌnërinsoꞌ natanin. Napoaton Yosë anquë ni nëni, inápa 
quëran përa sa huaton nontërin: “¿Maꞌta Acara onporan? ¡Ama paꞌyanquësohuëꞌ! 
Yosëri, huiꞌ napi naꞌnërinsoꞌ natanin. 18  Manóton paꞌsa huaton, macontaquëꞌ. 
Ama patëquësohuëꞌ. Ca nohuanto, huaꞌ huan quëran panca nacion pipipon,” 
itërin. 19 Naporoꞌ Yosë nohuanton, Acara aꞌna posoquë iꞌsha quënanin. Inaquë 
paꞌsa huaton, shaꞌ huëtë morsaquë manin. Ina masa huaton, huaꞌ huin oꞌshitonin.

20-21 Yosëri, huiꞌ napi cata huarin niꞌton, nóya aꞌshinin. Paran inotëro parti 
yaꞌhuëpi. Míso pëꞌchinantërin. Osha quëran aꞌshini Iqui pito sanapi yoniton, 
acoantërin.

Apimirico Apraanë anoyatopisoꞌ
22  Naporo tahuë riꞌsa pochin Apimirico paꞌnin Apraan nontapon. Huicororëꞌ 

paꞌnin. Inasoꞌ, Apimirico sontaronënpita camairinsoꞌ. Inaquë Apimiricori 
Apraan itapon:

—Tëhuën cha chin quëmasoꞌ nani maꞌsha nipatana, Yosë catahuarinquënso 
niꞌnai. 23  Napoaton isëquë chachin Yoscoarëꞌ taꞌton shaꞌhui toco: Ama huiꞌ‑
na huë pita,  shihuë pita, ama ca tërantaꞌ, maꞌsha onpotancoso marëhuëꞌ, 
shaꞌhui toco. Carin quënso noso roa tën quën co maꞌsha onpotëranquënhuëꞌ. 
Inapo cha ch in quëmanta noya niꞌcoi. Aꞌna pita yaꞌhuëhuanoꞌsantaꞌ, noya 
niꞌcamaso marëꞌ Yoscoarëꞌ taꞌton shaꞌhui toco, itërin. 24  Napo to hua china 
Apraan tapon:

—Yoscoarëꞌ co maꞌsha onpotaranquëmahuëꞌ, itërin.
25 Napoaponahuëꞌ, Apraani itaantapon:
—Carinquëmasoꞌ, noya yonquirapiranquëmaꞌ. Quëma piya pi nën pi taso 

nipirinhuëꞌ, aꞌnara poso ihuaraiso matërinacoi, itërin. 26  Ina nata na huaton, 
Apimiricori itapon:

—Co shaꞌhuitërancohuëꞌ niꞌton, ipora huarëꞌ namaso nata nahuë. Inpitaso 
inapotomarinquën. Co caso nitotërahuëꞌ, itërin. 27 Napo to hua china, naporo 
tahuëri cato chachin, noya ninitona yaꞌhuë caiso marëꞌ anoya topi. Yoscoarëꞌ 
taꞌtonaꞌ, anoya topi. Ina quëran anoya to piso yonqui caiso marëꞌ Apraani 
ohuicaroꞌsaꞌ, ohuacaroꞌsaꞌ, inapita manin. Masa huaton Apimirico quëtërin. 
28  Napo ra huaton canchisë ohuica nanoyan nipi so pita huën tonën quëran nisha 
acoarin. 29-30 Nisha acoasoꞌ, Apimiricori itapon:

—¿Maꞌma rëta canchisë ohui ca roꞌsa nisha acoaran? itërin.
—Isopita canchisë ohuica, quëta ran quën: “Tëhuën cha chin Apraani ina 

poso ninin,” taꞌca maso marëꞌ quëta ran quën, itërin. 31 Napoaton ina roꞌtësoꞌ, 
Piirsipa itopi. Inaquë cato chachin Yoscoarëꞌ taꞌtonaꞌ, anoya topi niꞌton, ina 
pochin nohui topi. 32  Nani anoya to hua china Apimiricosoꞌ, Huicororë chachin 
huiristinoꞌsa noꞌpanën parti paan tapi.

33 Nani paꞌpa chi nara, Apraanso inaranchin Sinioro chino tërin. Inasoꞌ: “Yosë 
yaꞌhuëmiatërinsoꞌ,” itopi antaꞌ. Inaquë chino taton, aꞌnara tamarisco nara 
shaꞌnin. Nani shaꞌ hui rahuë chachin ina noꞌpasoꞌ, Piirsipa itopi. 34  Huaꞌqui 
Apraan huiristinoꞌsa noꞌpanënaquë, yaca pa tërin.

Yosëri Apraan tënirinsoꞌ

22  1 Ina piquëran Yosëri: “¿Tëhuën cha chin taꞌma Apraan natë rinco to?” 
taꞌton, tëni caso marëꞌ përarin:

—Apraan, itërin.
—Maꞌta Sinioro yaꞌhuëarahuë, tënin Apraan. 2  Naporoꞌ Yosëri itapon:
—Huiꞌnan Isaco itëransoꞌ, aꞌnaíchin niꞌton, nosoromiatëran. Ina nipirinhuëꞌ, 

masa huaton Moria parti quëpaquëꞌ. Inaquë canconpatan, aꞌna motopi aꞌno ta‑
ran quën. Inaquë chino tan coso marëꞌ ina tëpa ra huaton, yaꞌipi ahuiquitëquëꞌ, 
itërin.

3  Tahuë ri rinquë Apraansoꞌ, tashiramiachin huën sëin ta ra huaton, tapatarin 
huachi. Ihuë Yosë chino taton ahui qui ta caso marëꞌ pëꞌshitërinsoꞌ, moranënquë 
aꞌmitërin. Ina quëran huiꞌnin, cato piya pi nën pita, inapita quëparin. Yosëri 
shaꞌhuitërinquë paꞌnin huachi.

4  Cara tahuëri quëran Apraansoꞌ, Yosëri shaꞌhuitërinsoꞌ noꞌpaꞌ notërin. 
5 Naporoꞌ piya pi nën pita itapon:

—Isëquë ninatacoi. Moranta isëquë pata rahuë. Quiyasoꞌ amasha aquëcha 
paꞌsa huatoi, Yosë chino tarai. Nani chinotohuatoi oꞌman tarai, itërin. 6  Ihuë 

Yosë chino taton ahuiquitacasoꞌ, Isaco apitëntërin. Inaoranta cosoroaꞌhua, 
pëꞌto raꞌpi, inapita manin. Ina quëran paꞌpi huachi.

7 Papon pochin Isacori, Apraan itapon:
—¡Tata! itërin.
—¿Maꞌta conpaaꞌhuaꞌ? itërin paꞌpini.
—Niꞌquë tata, nani ihuë yaꞌhuërin. Pëꞌto raꞌpinta yaꞌhuërin. Carniroaꞌhua 

yaꞌipi ahui qui ta caso marësoꞌ: ¿Intoparanta manëꞌ? itërin Isacori.
8  —Yosë nohuanton conpa yaꞌhuapon, itërin paꞌpini. Ina quëran, paan tapi.
9 Yosëri shaꞌhuitërinquë cancon pa chi nara, Apraanso aꞌnara artaro ninin. 

Tënirahuaton, ina aipi ihuë acorin. Ina quëran huiꞌnin tonpo ra huaton, ihuë 
aipi acorin. 10 Inaquë acora huaton tëpa caso marëꞌ cosoroaꞌhua manantërin. 
11 Naporo chachin Sinioro anquë ni nëni, inápa quëran përarin:

—¡Apraan! ¡Apraan! itërin.
—Maꞌta Sinioro yaꞌhuëarahuë, itërin Apraani.  12  Sinioro anquëninënisoꞌ, 

itapon:
—Ama huiꞌnan tëpaquësohuëꞌ. Tëniponquën napotopiranquënhuëꞌ, 

iporasoꞌ nani nito të rahuë. Yaꞌipi cancanën quëran huarëꞌ imaranco tënahuë. 
Huiꞌnan aꞌnaíchin nipirinhuëꞌ, co apira të ran cohuë niꞌton, nito të rahuë, itërin. 
13  Naporoꞌ Apraan tahuë rë ra huaton niꞌpirinhuëꞌ, aꞌnara carniro quënanin. 
Yosë nohuanton pomonën quëran, naraꞌ huaya sëꞌpaquënquë aꞌtënin. Ina 
masa huaton huiꞌnin yaꞌhuë rë namën tëparin. Inapo taton, Yosë chino ta‑
caso marëꞌ yaꞌipi ahui qui tërin. 14 Ina quëran Apraani ina roꞌtë aninihuanin. 
“Pahuantërinpoasoꞌ Sinioro quëtë rin poaquë,” itërin. Napoaton, ipora‑
huanta ina pochin nohui tapi. “Motopiquësoꞌ, pahuantërinpoasopita Sinioro 
quëtërinpoaꞌ,” topi nonatonaꞌ.

15-16  Sinioro anquë ni nëni, naquë ran chin inápa quëran Apraan përaton 
itapon:

—Sinioro naporin: “Yaꞌipi cancanën quëran huarëꞌ natë tonco, aꞌnaíchin 
huiꞌnan nipirinhuëꞌ co apiratërancohuëꞌ. Inaporanso marëꞌ noya niꞌnan‑
quën. Caso Yosëco niꞌto, noꞌtë quën shaꞌhui ta ran quën. 17 Noya nica tën quën 
catahuamiataranquën. Ca nohuanto shipa rin pita, tayo ra roꞌsa nápo naꞌaponaꞌ. 
Marë yonsanquë inotë raꞌhuaya nápo, naꞌamiataponaꞌ. Napo ra huaton, inapi‑
taso inimiconëna minsëraꞌpiaponaꞌ. 18  Quëma natë ranco niꞌton, yaꞌipi 
isoroꞌpaquë nacionoꞌsa yaꞌhuë rin so pita, shipa rin pita quëran catahuararahuë,” 
itërin.

19 Nani Yosë chinotahuatonaꞌ, Apraanso huiꞌ ninë chachin piya pi nën pita 
quëparitopiquë, paꞌman tapi. Ina quëran yaꞌipi chachin, Piirsipaquë panan‑
tapi. Inaquë Apraan huaꞌqui yaꞌhuërin.

Nacoro huiꞌninpita nipisoꞌ
20 Huaꞌquimiachin yaꞌhua pona pochin, Apraanso natan tërin. “Miricantaꞌ, 

Nacoro saꞌin nininsoꞌ, Sara pocha chin huaꞌ huanin antaꞌ,” itopi. 21 Paninansoꞌ, 
Os itopi. Ina quëran niantarinsoꞌ, Pos itopi. Ina quëran aꞌnanta niantarinsoꞌ, 
Quimoino itopi. (Quimoinonta huiꞌna huan pa china, Aramo itopi.) 22  Quimoino 
quëran nasitaantapi: Quisito, Aso, Piritasi, Itarapi, Pitoiro, inapita. 23  Ina 
Pitoiro mini, Nipica paꞌpin. Nacorosoꞌ, Apraan iyaꞌhuain. Yaꞌi piya quëran 
Miricasoꞌ, posa huaꞌhuin pita yaꞌhuë tërin. Ina nápo Nacorosoꞌ, saꞌinquë 

chachin huiꞌna huanin. 24 Napo ra huaton aꞌna saꞌinquënta huiꞌna huanin. Ina 
saꞌinsoꞌ, Nioma itopi. Inaquë huiꞌnahuaninsopitasoꞌ: Tipa, Caamo, Taas, 
Maaca, inapita.

Sara chimininsoꞌ

23  1 Sarasoꞌ, pasa cato shonca canchisë piꞌi icanin. 2  Ina quëran Quiria‑
arpa nina noquë chiminin. Ina ninanosoꞌ, Ipron itopi antaꞌ. Inaso 

Canaan parti yaꞌhuërin. Saꞌin chimi ninso marëꞌ Apraansoꞌ, sëtaton, naꞌnë‑
rárin, ayanárin, naporin.

3  Ina quëran, saꞌincoꞌ nonën pata huaton, yaꞌhuë hua noꞌsa nontapon paꞌnin. 
Yaꞌhuëhuanoꞌsasoꞌ, itiroꞌsa itopi. Huaꞌa noꞌsa nipi so pita niyontoyantopiquë, 
quënan conin. Inaquë nonta huaton itapon:

4  —Caso co yaꞌhuëhuancohuëꞌ niporahuëꞌ, yacaparanquëmaꞌ. Saꞌahuë 
chiminin niꞌton, chiminpatamara nipoꞌmoramasoꞌ noꞌpaꞌ paꞌantoco canta 
topi rahuë, itërin. 5 Napo to hua china, Iti huaꞌa noꞌ sari itaponaꞌ:

6 —Natanquë sinioro shaꞌhui chin quën. Yosë huayo nin quën niꞌton, quëmasoꞌ 
chiní quën nanan tëran. Nipoꞌmoraisoꞌ noꞌpaꞌ inso sona noya noya niꞌnanquë, 
saꞌancoꞌ poꞌmoquëꞌ. Co incoi tëranta apiratarainquënhuëꞌ, itopi. 7-8  Napo to‑
hua chi nara, Apraanso huani ra huaton, itiroꞌsa nontaantacaso marëꞌ mónsho 
tënin:

—Tëhuën cha chin isoporinquë saꞌahuëcoꞌ poꞌmocaꞌhuaso nohuantohuatamaꞌ, 
cata huaco. Canpi tari yaꞌhuë rë na mëhuë Sohuaro huiꞌnin Ipron itopisoꞌ, nontoco 
topi rahuë. 9 Maquipiraquë nanin yaꞌhuërinsoꞌ, paꞌanchinco. Inaso noꞌpanën 
intonquë yaꞌhuërinsoꞌ. Onpo sona paꞌtërinsoꞌ noꞌtë quën pahuërëtarahuë. 
Inapohuato, chiminpatoi nipoꞌmocaꞌhuaiso marëꞌ isoporinquë yaꞌhuë ta rinco 
huachi. 10 Ipronta Iti piyapi. Inanta inaquë chachin nisarin niꞌton, aꞌna pita 
huaꞌa noꞌsa natantonënquë inaora chachin Apraan shaꞌ hui tërin. Chiní quën 
nonin ninano yaꞌcoanataquëchin, naꞌhuëpisopitantaꞌ, nata na caiso marëꞌ:

11  —Ama sinioro napoquësohuëꞌ. Topinan naninso quëta ran quën. 
Inainpichin noꞌpaꞌ yaꞌhuërinsontaꞌ, quëchin quën. Aꞌna pi tanta natantonënquë 
shaꞌhui ta ran quën. Napoaton saꞌancoꞌ poꞌmoquë huachi, itërin.

12  Napotopirinhuëꞌ, Apraanso yaꞌhuë hua noꞌsa inachin to piso nito taton, 
anoya tarin. Naquë ran chin yaꞌhuë hua noꞌsa niꞌtonënquë mónsho taantarin. 
13  Aꞌna pi tanta natantonënquë, Ipron itaantapon:

—Natanquë api nontaantaꞌinquën topi rahuë. Onpo pionta noꞌpa marëꞌ 
pahuërëꞌ maquëꞌ. Naporo huarëꞌ saꞌahuëcoꞌ poꞌmoarahuë, itërin.

14-15  —Noya sinioro paꞌ. Ina noꞌpasoꞌ, cata pini pasa coriqui prata quëran 
nininsoꞌ paꞌtërin. Canpoaso maꞌhuaënpoa niꞌtëhuaꞌ, co inaí chin marëꞌ aquëtë 
huarëꞌ nonsápaso yaꞌhuërinhuëꞌ. Napoaton, poꞌmochanquë saꞌanco huachi, 
itërin.

16 Napo hua china, Apraanso ina nápo marëꞌ anoya tërin. Ina quëran Iti huaꞌa‑
noꞌsa niꞌtonënquë, noꞌtë quën pahuërëtërin. 17-18  Inapoaton Apraani, Ipron 
noꞌpanën Maquipiraquë yaꞌhuërinsoꞌ, paꞌanin. Ina noꞌpasoꞌ, insina nararo 
Mamiriri huaꞌa nën tërin quëran, piꞌi pipi rinso parti quëpa ri tërin. Noꞌpaꞌ, 
nanin, nara roꞌsa inainpichin yaꞌhuërinsoꞌ, inapita Apraani huaꞌa nën tërin 
huachi. Iti huaꞌa noꞌ sari yaꞌi piya quëran nito topi. Ninano yaꞌcoanataquëchin 
naꞌhuëpisopitantaꞌ, nito topi.

19 Nani anoyatahuaton Apraansoꞌ, Maquipira naninquë saꞌincoꞌ poꞌmorin 
huachi. Noꞌpaꞌ paꞌaninquë napo tërin. Ina noꞌpasoꞌ shaꞌhuirahuëso chachin, 
Mamiriri hu aꞌ a nën të rinso noꞌpa quëran, piꞌi pipi rinso parti quëpa ri‑
tërin. Ina roꞌtësoꞌ, Ipron itopi antaꞌ. Canaan parti yaꞌhuërin. 20  Ina pochin 
Apraan, noꞌpaꞌ, nanin, inapita paꞌa naton, huaꞌa nën tërin. Itiroꞌsari, paꞌantërin 
nipaꞌpitacaiso marëꞌ.

Isaco marëꞌ sanapi yonípisoꞌ

24  1 Apraan nani noyá masho tërin huachi. Nani maꞌsha nininquë Sinio‑
rori catahuamiatërin. 2-3  Aꞌna tahuëri, piya pinën masho masho 

nininsoꞌ, përarin. Inari yaꞌipi maꞌsha nën pita aꞌpairin. Huëꞌpa china itapon:
—Natëancoso nito taꞌhuaso marëꞌ, tonaroana sëꞌhua toco. Sëꞌhuatatonco: 

“Sinioroso Yosë niꞌton, inápaquë huaꞌa nën taton, isoroꞌpanta huaꞌa nën tërin. 
Ina niꞌsá rinco niꞌton, noꞌtë quën natëa ran quën. Co isoporinquë Canaan 
sanapi nininsoꞌ, Isaco maca caso yaꞌhuërinhuëꞌ,” itoco. 4  Quëma chachin 
huaꞌhuatërahuëso noꞌpaquë paquëꞌ. Inaquë paꞌsa huaton, quëmo pi në huë pita 
quëran sanapi yonítëquëꞌ, itërin.

5 Napo to hua china, piyapinëniso itapon:
—Napopiranhuëꞌ, sanapi yonirahuëso co yaimaquintahuachincohuëꞌ: 

¿Onpochita? ¿Huaꞌ hua të ranso parti huiꞌnan quëpamantaꞌi ti? itërin. 6 Napo‑
to hua china, Apraani itapon:

—¡Ama napoquësohuëꞌ! ¡Co inaquë quëpamantacaso yaꞌhuërinhuëꞌ! 
7 Siniorosoꞌ Yosë niꞌton, inápaquë huaꞌa nën tërin. Nani ina shaꞌhui të rinco iso noꞌpaꞌ 
shihuëpitari huaꞌnëntacasoꞌ. Iráca tatahuë yaꞌhuërin noꞌpa quëran ocoi rinco. 
Quëmo pi në huë pita yaꞌhuërin parti quëran ocoi rinco huachi. Ocoirahuatonco 
isëquë quëninco. Inari chachin anquë ninën aꞌpa rarin cata huain quënso marëꞌ. Ina 
nohuanton, sanapi nohuan tarin isëquë huëcacasoꞌ. 8 Sanapi isëquë huëca caso co 
nohuantohuachinhuëꞌ, naporo huarëꞌ Yoscoarëꞌ tënanso co naꞌintarinquënhuëꞌ. 
Nipirinhuëꞌ ama onpo ronta inatohua huiꞌ nahuë quëpaquësohuëꞌ, itërin.

9  Napo to hua china, piya pi nëni Apraan tonaroananën sëꞌhua tërin. 
Sëꞌhuatahuaton: “Yoscoarëꞌ, shaꞌhui të ran coso chachin, nisa rahuë,” itërin. 
10 Itahuaton, tapatarin huachi. Huaꞌanën maꞌsha nën pita, paꞌton paꞌton ninin‑
so pita, huayo na huaton, nicanatacaso marëꞌ tapararin. Shonca camiyoquë 
apëꞌpëtahuatonaꞌ, Nacoro ninano itopiquë, paꞌpi huachi. Inaso ninanoꞌ, 
Misopotamia parti yaꞌhuërin.

11  Paꞌsápatonaꞌ, canconpi huachi. Ninano aipiran, yatashirahuaso 
canconpi. Naporo oraquë nanoꞌsa iꞌsha macapona posoquë huëꞌ sapi. Apraan 
piyapinënsoꞌ camiyoroꞌsa aꞌna poso pirayan achinotarin. 12  Napo ra huaton 
inaquë chachin Yosë nontërin: “Niꞌquë Sinioro, quëmaso Yosën quën. Huaꞌa‑
nëhuë Apraan, natërinquën. Huaꞌa nëhuë noso roaton cata huaco. 13  Nanoꞌsa 
iꞌsha macapona huëcasoiꞌ, iso poso pirayan ninatapo. 14  Insoso nanon: 
‘Yonshanën chinohuaraquëꞌ, canta piꞌpiyan iꞌsha oꞌopainquën,’ itohuato: 
‘Oꞌoquë api, camiyonënpitanta machi oꞌoinaꞌ,’ ichinco. Ina quëran piya pinën 
Isaco marëꞌ sanapi huayonansoꞌ, nohuitarahuë. Ina pochin nitohuachinco: 
Tëhuën cha chin huaꞌa nëhuë Yosëri noso roaton cata huarin, tosa rahuë,” itërin.

15  Orarinsoꞌ co tiquiyátërasohuëꞌ, aꞌnara nanon yonsha pitënahuaton, 
huëꞌ sarin niꞌnin. Inaso nanon, Pitoiro huiꞌnin. Nipica itopi. (Pitoirosoꞌ, 

 33 Génesis 23 ,  24



shaꞌhuirahuëso ch achin Nacoro huiꞌnin. Miricaquë huiꞌnahuaninsoꞌ. 
Nacoronta Apraa n iyaꞌhuain.) 16  Nipicasoꞌ, noyápiroyanchin. Napo ra‑
huaton nanon, co quëma piri sëꞌhuayátërarinhuëꞌ. Canqui ra huaton posoquë 
nohuaramarin. Yonshanën amëntaitërinso pitënahuaton, panantapirinhuëꞌ, 
17 Apraan piya pi nëni taꞌa ra huaton, icantonin. Icantahuaton, itapon:

—Canta apiaꞌhua, yonshanën quëran piꞌpian iꞌsha oꞌopainquën topi rahuë, 
itërin.

18  —Oꞌoquë api, itërin Nipicari. Napo ta huaton, yonshanën chinohuararin. 
Inapoaton oꞌshitacaso marëꞌ sëꞌquëtërin. 19 Nani oꞌopachina, Nipicari itapon:

—Iꞌsha maantarahuato, camiyonënpitanta oꞌopiquë taꞌpanchi nohuantopisoꞌ 
oꞌoinaꞌ, itërin. 20  Itahuaton, aꞌna ro ma rëá chin pëꞌtahuaroꞌsa oꞌopiquë, 
taꞌpanarin. Yaꞌipi camiyoroꞌsaꞌ, oꞌocai huarëꞌ inaporin. 21 Inapoasoꞌ, Apraan 
piyapinënsoꞌ co manta taponahuëꞌ, topinan niꞌsárin: “Tëhuën cha chin Sinioro 
cata hua rinco niꞌton, ¿co topinan iratomaracohuë ti?” tënin yonquiaton. 
22  Camiyoroꞌsa nani oꞌopachinara, Apraan piyapinënsoꞌ, oro quëran poꞌmoi‑
tëra pochin nipisoꞌ manin. Saota cramo pochin quëꞌninsoꞌ. Ina masa huaton, 
Nipica nitëananënquë aꞌtëntërin. Napo ra huaton cato aꞌsontanpa oro quëran 
nipisoꞌ, quëtërin. Aꞌnaya aꞌnaya pasa naꞌcon cramo quëꞌninsoꞌ, quëtërin. 
23-25 Inapita quëta huaton, natanin:

—¿Maꞌninta quëmasoꞌ tata?
—Caso tatahuë Pitoiro. Aꞌshinsoꞌ, Mirica itopi. Tata paꞌpinsoꞌ Nacoro itopi.
—¿Yaꞌhuërin canpita pëinë maquë chino taꞌ huaiso to?
—Yaꞌhuërin mini. Camiyoroꞌsanta capa caiso yaꞌhuërin, itërin Nipicari.
26-27 Ina nata naton, Apraan piyapinënso isonin. Isonin quëran Yosë chino‑

taton itapon: “¡Ma noyacha Sinioroso paya! Inaso Yosë, huaꞌa nëhuë Apraan 
natërinsoꞌ. Tëhuën cha chin huaꞌa nëhuë noso roaton, noya cata huaan tarin. 
¡Quëmo pi nën pita pëinënquë huarëꞌ noꞌtë quën quëninco!” tënin.

28  Nipicasoꞌ taꞌarëꞌnachin aꞌshin pëinënquë paꞌnin. Inaquë yaꞌipi napo‑
rinso shaꞌhuiontarin. 29-30 Nipicasoꞌ aꞌna yoꞌin mashonën yaꞌhuë tërin. Inasoꞌ, 
Napano itopi. Poꞌmoi tëra pochin nininsoꞌ oshin quëtopisoꞌ nicaparin. 
Aꞌsontanparinsopitantaꞌ, nicaparin. Shaꞌhuirinsonta nata na huaton, Apraan 
piya pinën yoni caso marëꞌ posoquë taꞌamarin. Ina pirayan, camiyonënpitarë 
chachin huaniárin quënamarin. 31 Inaquë nontaton itapon:

—Huëquë api. Quëmasoꞌ Sinioro noya cata hua rin quën. ¡Co aipiran 
quëparitamaso yaꞌhuërinhuëꞌ! Nani pëi tapa rahuë canpita marëꞌ. 
Camiyoroꞌsanta huëꞌëcaisoꞌ, nani tapa rahuë, itërin.

32  Napo to hua china, pëiquë pantapi huachi. Inaquë Napanori pëꞌpëtoroꞌsa 
chinohuararahuaton, camiyoroꞌsa aꞌcarin. Apraan piya pinën, caꞌtaninsopitarë 
chachin nipaꞌmorantëcaiso marëntaꞌ, iꞌsha quëshirin. 33  Cosharo 
acotohuachinara, Apraan piyapinënsoꞌ tapon:

—Coꞌhuara coshachátërapohuëꞌ, maꞌma rë sona huëꞌnahuësoꞌton, shaꞌhui‑
taꞌhuan quë maso yaꞌhuërin, tënin.

—Inaꞌton nipa chin shaꞌ hui tocoi, itërin Napanori.
34  —Caso Apraan piya pi nënco. 35  Sinio rori huaꞌa nëhuë catahuamiatërin 

niꞌton, paꞌpi notohuaroꞌ maꞌsha yaꞌhuë tërin: Ohuacaroꞌsaꞌ, ohuicaroꞌsaꞌ, 
inapita notohuaroꞌ pëꞌtahuarin. Napo ra huaton oro, prata inapita yaꞌhuë‑
tërin. Piya pi nën pi tanta quëmapiꞌsaꞌ, sanapiꞌsaꞌ, inapita yaꞌhuë tërin. 

Camiyoroꞌsaꞌ, moraroꞌsaꞌ, inapi tanta naꞌa pëꞌtahuarin. 36  Napo ra huaton 
saꞌin Sara itopisontaꞌ, aꞌnaíchin huaꞌ huanin. Paiya nicaponahuëꞌ, quëmapi 
huaꞌ huanin. Inari iporasoꞌ, yaꞌipi huaꞌa nëhuë maꞌsha nën pita, huaꞌa nën‑
tapon huachi. 37 Huaꞌa nëhuë camairincosoꞌ, natë caꞌhuaso marëꞌ nani 
Yoscoarëꞌ taꞌto shaꞌhui të rahuë. Naporoꞌ napo të rinco: “Co isoporinquë 
Canaan sanapi nininsoꞌ, Isaco maca caso yaꞌhuërinhuëꞌ. 38  Tatahuëi quëran 
quëmopi ninai so pita yaꞌhuë piso parti tëhuënchinsoꞌ paquëꞌ. Inaquë paꞌsa‑
huaton, huëntonëhuë quëran chachin sanapi huiꞌ nahuë marëꞌ matomaquëꞌ,” 
itërinco. 39 Napotohuachincora, cari itërahuë: “Quëmasoꞌ huaꞌanëhuënquën 
nipiranhuëꞌ nonchin quën: Paꞌpato, coꞌsoꞌ sanapi yaimaquintahuachincohuëꞌ 
¿Maꞌta onpoꞌi?” itërahuë. 40  Napotohuatora, shaꞌhui të rinco: “Niꞌquëꞌ, caso 
Sinioro iranën noꞌtë quën paꞌtërahuë niꞌton, anquë ninën aꞌpa rarin cata huain‑
quënso marëꞌ. Ina nohuanton, noya paꞌsa huaton sanapi quënamaran. Tatahuëi 
quëran quëmopinëhuë huiꞌnin chachin, huiꞌ nahuë marëꞌ matomaran. 
41 Quëmopinëhuë co huiꞌnin yaaꞌpantihuachinquënhuëꞌ, naporo huarëáchin 
Yoscoarëꞌ tënansoꞌ, co naꞌintarinquënhuëꞌ,” itërinco.

42  Napoaton huëꞌsápatoi, ipora tahuëri posoquë canquirai. Inaquë Yosë 
nontato napo të rahuë: “Sinioro quëmaso Yosën quën. Huaꞌa nëhuë Apraan 
chinotërinquën. Niꞌquë Sinioro. Tëhuën cha chin quëma catahuararanco noya 
huëꞌnahuë nipachinsoꞌ, 43-44  iso poso pirayan nontaranquënsoꞌ natanco. 
Apira shaꞌhuitohuatënquën inacha chin niin tënahuë. Inso nanonsona, iꞌsha 
macapon oꞌmarinsoꞌ, cari natan pato: ‘Canta piꞌpiyan yonshanën quëran 
iꞌsha oꞌopainquën,’ ichi. Napotohuato: ‘Oꞌoquë api. Camiyonënpitanta machi 
oꞌoinaꞌ,’ ichinco. Ina quëran huaꞌa nëhuë huiꞌnin marëꞌ sanapi huayonansoꞌ, 
nohuitarahuë,” itërahuë. 45  Orarahuësoꞌ, co tiquiyátërasocohuëꞌ, Nipica 
oꞌmarin niꞌnahuë. Iꞌsha maca caso marëꞌ yonshanën pitënahuaton, posoquë 
oꞌmarin. Paaparahuato: “Canta api iꞌsha quëtoco topi rahuë,” itërahuë. 
46  Napotohuatora, yonshanën aꞌna roá chin chinohuararahuaton, itaponco: 
“Oꞌoquë api, camiyonënpitanta machi oꞌoinaꞌ,” itahuatonco, oꞌshitërinco. 
Camiyoroꞌsantaꞌ, oꞌshi tërin. 47 Ina quëran cari nata nahuë: “¿Maꞌninta 
quëmasoꞌ tata?” itërahuë.

“Caso tatahuë, Pitoiro. Inasoꞌ, Nacoro huiꞌnin. Miricaquëya 
huiꞌnahuaninsoꞌ,” itërinco. Itohua chin cora, aꞌnara poꞌmoi tëra pochin nininsoꞌ 
nitëananënquë aꞌtëntërahuë. Napo ra huaton cato aꞌsontanpacaso quëtë rahuë. 
48 Ina quëran isona huato, Sinioro chino të rahuë: “¡Ma noyan quëncha quëmasoꞌ 
Sinioro paya! Quëmaso Yosën quën, huaꞌa nëhuë Apraan natërinquën. Noya 
quënanco niꞌton, noꞌtë quën canquirahuë. Huaꞌa nëhuë huiꞌnin acoantacaso 
marëꞌ quëmo pinën huiꞌnin chachin quëpatarahuë,” itërahuë, Sinioro 
chinotato. 49 Iporaso huachi, shaꞌhui toco nitochi. ¿Tëhuën cha chin huaꞌa nëhuë 
nosoroapoma ti? Coꞌsoꞌ nohuantohuatamahuëꞌ, shaꞌhui toco inanta nitochi. 
Nani nitotohuato maꞌsona nicaꞌhuasoꞌ yonquia rahuë huachi, itërin.

50 Napo to hua china, Napano, Pitoiro, inapi tari itopi:
—Yaꞌipi naporansopita Sinioro nohuanton naporin tënai. Napoaton, soꞌya‑

chin nipa chin. 51 Maꞌtana Nipica yaꞌhuëarin. Sinio rori ina pochin nohuan tërin 
niꞌquëhuarëꞌ, quëpaquëꞌ. Huaꞌanën huiꞌnin soꞌya chin, itopi.

52  Napo piso nata na huaton, Apraan piyapinënso isonin. Isona huaton, 
noꞌpaquë huarëꞌ monsho marin: “Yospa rin quën Sinioro,” itërin. 53  Ina 

quëran notohuaroꞌ maꞌsha quëninsopita oꞌquirin. Oro quëran, prata quëran, 
ina quëran pita nipisoꞌ, Nipica nica narin. Aꞌmocasontaꞌ, paꞌton ninin so pita 
quëtërin. Aꞌshin, yoꞌin, inapi tanta notohuaroꞌ maꞌsha paꞌton ninin so pita 
quëtërin. 54 Naporo huarëꞌ Apraan piya pinën, caꞌtaninsopitarë chachin, cosha‑
topi, oꞌopi, napopi. Napo ra hua tona naporo tashi inaquë chino topi huachi.

Tahuë ri rinquë capa ya ta huaton, Apraan piyapinënso Nipica paꞌpin, yoꞌin 
inapita itapon:

—Ipora tahuëri huaꞌa nëhuë yaꞌhuë rinquë yapaantarahuë taꞌa, tënin. 
55 Napopirinhuëꞌ, Nipica yoꞌinso aꞌshinë chachin, itaponaꞌ:

—Shonca tahuëri tëranta nanon quëparichin. Ina piquëran noya 
imasarinquën huachi topiraihuëꞌ, itopi. 56 Itopirinahuëꞌ, Apraan piyapinënso 
napoantarin:

—Ama aquëtë huarëꞌ ahuaꞌquicosohuëꞌ. Yosë nohuanton, noya huëcato, 
co topinan iratërahuëꞌ. Napoaton huaꞌa nëhuë yaꞌhuë rinquë panantaꞌhuaso 
yaꞌhuërin tënahuë, itërin. 57 Napo hua china, itaantapi:

—Paꞌahua nipa chin nanon përahuaꞌ. ¿Maꞌtama ichinpoa paꞌ? topi. 58  Nipica 
përasahuatonaꞌ, natanpi:

—¿Ipora tahuëri chachin nohuan tëran iso quëmapi imacaso to? itopi.
—Nohuan të rahuë mini, tënin.
59 Napo hua china, Nipica paca caso nohuan topi huachi. Ina asoꞌso rinso 

sanapintaꞌ, aꞌpantopi. Napo ra huaton aꞌna pi tanta piya pi nën pita, sana piꞌsa 
nininsoꞌ aꞌpantopi. Apraan piya pinën, caꞌta nin so pita, inapi tanta noya aꞌpapi 
huachi. 60 Nani yapaꞌpa china, yoꞌini nóya yonquirapiton iso pochin shaꞌ hui tërin:

“Oshira, Yosë catahuainquën.
Paꞌpi nohuantërai, noya huaꞌhuanaton,
notohuaroꞌ amiparinpita yaꞌhuëtiinquënsoꞌ.
Naporahuaton amiparinpitantaꞌ,
Yosëri catahuain inimiconënapita minsëraꞌpiainaꞌ,” itërin.

61 Nani nonto hua chi nara, Nipicaso piya pi nën pi tarë chachin, camiyoroꞌsaquë 
yaꞌmitëahuatonaꞌ, Apraan piya pinën imapi. Ina pochin Apraan piya pinën, 
Nipica matomarahuaton, huënan tarin huachi.

62-63  Naporoꞌ Isacosoꞌ, Niquipi parti yaꞌhuëarin. “Nanpiton niꞌsárincosoꞌ 
poso,” itopiquë Yosë yonquiapon paꞌnin quëran, huënantárin. Nani 
yatashirapasoꞌ, aꞌna naya niꞌpirinhuëꞌ, niꞌto roꞌsa camiyonënapitarë chachin 
canqui rapi niꞌnin. 64  Nipicantaꞌ, Isaco niꞌsa huaton, camiyonën quëran 
nohuararin. 65 Nohua ra ra huaton Apraan piya pinën natanin:

—¿Inta pasosoꞌ quëmapi canpoataquëchin huëꞌ sarin? itërin.
—Ina mini Isaco. Huaꞌa nëhuë Apraan huiꞌnin, itërin. Ina nata na huaton, 

Nipicaso niimomototërinsoꞌ nëꞌmë tëquë, nipaꞌshinayatërin. 66  Cancon pa chi‑
nara, piya pi nëni yaꞌipi napo rinso Isaco shaꞌ hui tërin. 67 Ina quëran Isacosoꞌ, 
aꞌshinco nëꞌmëtë pëinënquë Nipica quëparin. Co huaꞌ quiya quëranhuëꞌ 
macaton, noya cancan tërin. Paꞌpi noso ro mia tërin. Aꞌshin marëꞌ sëtápirinhuëꞌ, 
inapoaton noya cancan tërin huachi.

Apraan Sitoraquë huiꞌnahuaninsopita

25  1  Apraansoꞌ, aꞌna saꞌin yaꞌhuëtaantarin. Inasoꞌ, Sitora itopi. 
2  Inaquënta huiꞌnahuaantarin. Inaquë huiꞌninpitasoꞌ: Simiran, 

Cocosan, Mi ta n, Matian, Isopa, Soa, inapita. 3  Cocosan huiꞌninpitasoꞌ: 
Sipa, Titan, inapita. Titan quëran pipipisopitasoꞌ: Asororoꞌsaꞌ, nitosoroꞌsaꞌ, 
niomoroꞌsa inapita. 4 Matian huiꞌninpitasoꞌ: Ipan, Ihuiri, Anoco, Apitan, Iritan 
inapita. Yaꞌipi inapitasoꞌ, Sitora quëran pipipi.

5-6  Naꞌa huiꞌnin pita Apraan yaꞌhuëtopirinhuëꞌ, Isacoráchin pochin yaꞌipi 
maꞌsha nën pita, quëtërin. Sitoraquë, Acaraquë huiꞌnahuaninsopitasoꞌ, piꞌpiyan 
piꞌpiyan maꞌsha nica narin. Napo ra huaton, nanpiso chachin niquë aꞌparin. 
Piꞌi pipi rinso parti yaꞌhuë caiso marëꞌ aꞌparin. Co nohuantërinhuëꞌ Isacorëꞌ 
napopináchin yaꞌhuëcaisoꞌ.

Apraan chimininsoꞌ
7 Apraanso yaꞌi piya quëran, pasa canchisë shonca aꞌnatërápo piꞌi icanin. 

8  Nani noyá mashoya nipa china, mashori quëparin. Chimin pa china, shima‑
sho nën pita, quënancontarin huachi. 9 Huiꞌnin pita: Isaco, Ismairo, inapi tari, 
paꞌpi topi.  M aquipira naninquë poꞌmopi. Maquipirasoꞌ, shaꞌhuirahuëso 
chachin, insina nararo Mamiriri huaꞌa nën tërin quëran, piꞌi pipi rinso parti 
quëpa ri tërin. Soaro huiꞌnin Ipron itopisoari, ina noꞌpasoꞌ huaꞌanëntopirinhuëꞌ. 
(Inapitasoꞌ itiroꞌsaꞌ.) 10  Ina noꞌpa chachin iráca Apraan nanpipon itiroꞌsaꞌ, 
paꞌantërin. Inaquë inantaꞌ, saꞌincoꞌ Sara itopisoꞌ pirayan, poꞌmopi.

11 Apraan chimin pa china, Yosëri Isaco, catahuamiatërin. Inaso Nipicarë 
chachin: “Nanpiton niꞌsárincosoꞌ poso,” itopisoꞌ pirayan, yaꞌhuë rapi.

Ismairo quëran pipipisopita
12  Shaꞌhui të ran quë maso chachin, Apraan Acaraquëya huiꞌna huan pa china, 

Ismairo itopi. Acarasoꞌ, iquipitoron. Sara piya pinën. Ismairo huiꞌninpitasoꞌ, 
isopita: 13-15  Paninantërinsoꞌ Nipayo itërin. Ina piquëran niantapisopitasoꞌ: 
Sitaro, Atipiri, Mipisan, Misma, Toma, Masa, Atar, Tima, Quitoro, Nahui, 
Sitima inapita. 16 Ina nápo Ismairo huiꞌnin pita yaꞌhuëpi. Shonca cato yaꞌi piya 
quëran. Aꞌnaya aꞌnaya noꞌpanëna huaꞌanëntopisoꞌ, niaporaꞌpiapi. Yaꞌhuë pi‑
sonta inapo topi. Napo ra huaton, inapi taso inahuara inahuara huëntonënaquë, 
huaꞌan yaꞌconpi.

17 Ismairo pasa cara shonca canchisë piꞌipitasoꞌ chiminin. Chimin pa china, 
paꞌpi topi huachi. 18  Ismairo quëran pipipisopitasoꞌ, Apira parti, Shor parti, 
inapita partiroꞌsari ahuancanapirin. Inaquë, noꞌpaꞌ maca tona yaꞌhuëpi. Iqui‑
pito notë nanquë yaꞌhuëpi. Ina partitaquëchin Iqui pito quëran, Asiriaquë 
ira paꞌninsoꞌ  naꞌhuërin. Iinpi tari, co nohuantopirinahuëꞌ, inaquë noꞌpaꞌ 
macatonaꞌ, yaꞌhuëpi huachi.

Isaco huiꞌninpita nasitërinsoꞌ
19 Iporaso Isaco napo rinso shaꞌhuichinquëmaꞌ: Inasoꞌ, Apraan huiꞌnin. 

20 Cata pini shonca piꞌipitasoꞌ, saꞌarin. Pitoiro huiꞌnin Nipica itopisoꞌ, manin. 
Inaso yoꞌin, Napano itopi. Inapitasoꞌ aranoꞌsa itopi. Patan‑aran parti yaꞌhuëpi. 
21 Nipicasoꞌ, co nani të rinhuë huaꞌhuanacasoꞌ. Ina marëꞌ Isaco Sinioro nontërin. 
Napo hua china, nontërinsoꞌ nata na huaton, cata huarin niꞌton, Nipica cayorin 
huachi.

22  Catopiaꞌhuaya cayoaton, yoꞌna mënquë niahuë rapi natanin. Napoaton 
yonquirin. “Huaꞌ hua huë pita iporaquëranchin niahuë rapi niꞌquëhuarëꞌ: 

m 25.25 Isao: Isaosoꞌ piyapi anporo yonquiatonaꞌ, ina pochin nohui topi. n 25.26 Cacopo: 
Cacoposoꞌ, monatonaꞌpi tapon naporin. o 25.30 Itomo: Itomosoꞌ, quëhua shin cosharo tëninso 
marëꞌ inapochin Isao apoyatopi. 

¿Maꞌma rëta aquëtë huarëꞌ nanpiisoꞌ?” tënin. Inapochin yonquiaton, Sinio rori 
anitotacaso marëꞌ nontërin. 23  Natan pa china, Sinio rori itapon:

“Catopiaꞌhuaya cayoran.
Inapita shinpita quëran cato nacion pipipon.
Cato huënton nicatonaꞌ, niahuëráponaꞌ.
Ipora shimashonëna coꞌhuara nasichátëraponahuëꞌ,
niahuëpiso pochin nicaponaꞌ.
Aꞌnara chini chiníquën nanantapon.
Naporahuaton huaꞌhua nininsoari
masho masho nininso camairápon,” itërin.

24  Napoin quëran, Nipica huai caso nanirin. Catopiaꞌhuaya huairin. 
25  Quëchitërinsosoꞌ quëhua shin ainaꞌhuatahuaton, yaꞌipi anporotërin. 
Napoaton Isao m itopi. 26 Ina paꞌtaso chachin, iiontaꞌ, aꞌna imirin quëran Isao 
matocanahuaton, huaꞌhuataantarin. Napo rinso marëꞌ inasoꞌ, Cacopo n itopi. 
Isaco saota shonca piꞌipitasoꞌ, huiꞌnin pita nasitapi.

Isao tëhuërinsoꞌ
27 Catopiaꞌhuaroꞌsa noya soꞌsopi. Isaosoꞌ huiꞌnapitahuaton, maꞌsha yoni caso 

paꞌya tërin. Míso inantërin. Caco poso nipirinhuëꞌ, co inaporinhuëꞌ. Yaꞌhuë‑
piquë paꞌya tërin yaꞌhuápasoꞌ. 28  Isaosoꞌ, paꞌpini naꞌcon naꞌcon paꞌya tërin. 
Inantërinso capaton, napo tërin. Yaꞌhuërëꞌ Nipicasoꞌ, Cacopo naꞌcon naꞌcon 
paꞌya tërin.

29 Aꞌna tahuëri Cacopo shantë aꞌitarin. Inapoaso Isaontaꞌ, inantapon paꞌnin 
quëran, paꞌpi canotërin huënan tarin. 30 Cacopo aꞌitërinso niꞌsa huaton itapon:

—Noso roco iya, tana yatë pa rinco casoꞌ. Quëhua shin o cosharo anpiransoꞌ, 
canta quëtoco caꞌi, itërin. 31 Napo to hua china, Caco pori itapon:

—Paninanquën niꞌton, naꞌcon yaꞌhuë ta rin quën canacamasoꞌ. Carin quën 
nipa chin yaꞌhuërëchinquën. Naporo huarëꞌ iso cosharo quëta ran quën, itërin. 
32  Napo to hua china, Isaosoꞌ tapon:

—Niꞌquë iyasha, tana caso yatëpararinco. Chiminpatosoꞌ, paninan nina‑
huëso marëꞌ canaꞌhuasoꞌ yaꞌhuëtërincosopita, topinan quëran nisarin, itërin.

33  —Yoscoarëꞌ quëta ran quën itoco nipa chin, itaantarin Caco pori. Napo‑
to hua china, “Yoscoarëꞌ quëta ran quën,” itërin. Inapoaton, Isaoso paninan 
nininso marëꞌ cana caso yaꞌhuëtërinsopita, co paꞌyatërinhuëꞌ. 34  Naporo 
huarëꞌ Caco pori, pan acotahuaton, shantë aꞌitërinsonta oꞌhuintërin. Nani 
caꞌsahuaton, oꞌosa huaton, Isaosoꞌ paꞌnin huachi. Paninan nininso marëꞌ cana‑
caso yaꞌhuëtërinsoꞌ, co manta paꞌtërinhuë pochin nitërin.

Isaco Quiraro ninanoquë naporinsoꞌ

26  1 Naporo tahuë riꞌsa Isaco yaꞌhuë rinso parti panca tana ro topi. Apraan 
nanpiso tahuë riꞌsa napo piso pochin, ninin. Napoaton saꞌin, piya‑

pi nën pita, inapi tarë chachin Quiraro nina noquë paꞌpi. Huiristino copirno, 
Apimirico itopiso yaꞌhuë rinquë paꞌpi. 2  Inaquë Sinio rori yaꞌnotahuaton, 

itërin: “Am a I qui pi toquë paꞌmaquësohuëꞌ. Insë quë sona quëparitacasoꞌ, 
carin quën sha ꞌhui ta ran quën. 3  Ipora marësoꞌ, iso noꞌpaquë yaꞌhuëtacoꞌ. 
Carin quën caꞌ tanatënquën catahuararanquën. Yaꞌipi iso noꞌpaꞌ, carin‑
quën quëta ran quën. Shiparinpitantaꞌ, ina chachin quëta rahuë. Tataparin 
Apraan nani shaꞌhui të rahuë niꞌton, quëtaranquëmaꞌ. 4  Ca nohuanto quëma 
shipa rin pita , naꞌamiataponaꞌ. Tayo ra roꞌsa piꞌiroꞌtëquë yaꞌhuë rinso nápo, 
yaꞌhuaponaꞌ. Inapi tari yaꞌipi iso noꞌparoꞌsa huaꞌanëntaponaꞌ. Napo ra huaton, 
yaꞌipi isor oꞌp aquë nacionoꞌsa yaꞌhuërinsopitantaꞌ, shipa rin pita quëran 
catahuararahuë. 5 Apraansoꞌ: Yaꞌipi shaꞌhuitërahuësopita, camairahuësopita, 
pënënahuësopita, aꞌchintërahuësopita, yaꞌipi inapita natërin niꞌton, napoa‑
rahuë,” itërin.

6  S inio rori napotohuachina, Quiraro nina noquë quëpa ri topi. 7 Yaꞌhuë‑
hua noꞌsari Nipica niꞌsahuatonaꞌ, soꞌin natan pa chi nara: “Saꞌahuë,” taꞌcaso 
nipirinhuëꞌ, tëꞌhuaton nonpinin: “Oshihuë,” tënin. “Nipica noyápiroyanchin 
niꞌton, yaꞌhuë hua noꞌsari macaponaꞌ. Yaꞌhuërëꞌ caso tëpa po naco,” taꞌton 
naporin.

8  Huaꞌqui quëran pochin Apimiricosoꞌ, huintananën quëran notëtarin. 
Notëtapirinhuëꞌ, Isacori Nipica apinorarin quënanin. 9 Naporoꞌ amata huaton:

—¡Nipicasoꞌ, saꞌan tënahuë! Ina niponahuëꞌ: ¿Onpoatontaꞌ, “oshihuë,” 
tënan? itërin.

—“Ina naꞌintërinco tëpa po naco casoꞌ,” taꞌto napo rahuë, itërin Isacori. 
10 Napopirinhuëꞌ, Apimiricori itapon:

—¡Co napochitoncoihuë pora! Onpichin saꞌan inso yaꞌhuëhuani tërantaꞌ, 
ichi huëꞌërin. Ina marëꞌ quiyasoꞌ oshahuaintoihuëꞌ, itërin. 11 Napo ta huaton, 
piya pi nën pita camairin:

—Inquëma tëranta iso quëma pihuë nipon, saꞌinhuë nipon sëꞌhuahuatamaꞌ, 
tëhuën cha chin chiminaramaꞌ, itërin.

12  Ina piꞌiquë Isaco inaquë iminapatërin. Shaꞌtohuachina, Yosëri cata‑
huarin niꞌton, paꞌpi notohuaroꞌ nitërinsoꞌ manin. 13  Notohuaroꞌ maꞌsha 
yaꞌhuëtahuaton, paꞌpi maꞌhuan quëpa ri tërin. 14 Paꞌpi notohuaroꞌ ohuicaroꞌsaꞌ, 
ohuacaroꞌsaꞌ, piya pi nën pita, inapita yaꞌhuë tërin. Ina marëꞌ huiristinoꞌsari 
noyapatonaꞌ, noꞌhuipi. 15-17 Napoin quëran Apimiricori Isaco itapon:

—Quëmasoꞌ quiya quëran naꞌcon naꞌcon maꞌhuanan niꞌton, pipiquë huachi, 
itërin. Napo to hua china Isacosoꞌ, saꞌin, piya pi nën pita, pëꞌtahuanënpitarë 
chachin paꞌpi. Quiraro motopianaquë, paꞌsahuatonaꞌ, inaquë quëpa ri‑
topi. Iráca Apraan nanpipon, ina piya pi nën pi tari posoroꞌsa ihuapisoꞌ, 
huiristinoꞌsari amëntarotopi.

18  Inaquë yaꞌhuëapona pochin, naquë ran chin ina posoroꞌsa ihuaantararin. 
Iráca paꞌpincori nanpipon ihuapisopita, inapotaantapi. Ina chimin pa china 
huiristinoꞌsari, amëntarotopirinahuëꞌ, ina posoroꞌsa chachin ihuaantarin. 
Iráca paꞌpincori ina posoroꞌsa nohuitërinso chachin, inarinta nohuitaantarin.

19 Aꞌna tahuëri Isaco piya pi nën pi tari motopianaquë aꞌna poso ihuarapi. 
Ihuarapirinahuëꞌ, noꞌpa quëran iꞌ pipirinsoꞌ quënanpi. 20  Napoaponahuëꞌ, 
Quiraro motopianaquë, huiristinoꞌsa ohuicanëna aꞌpai pi so pita, noꞌhui‑
topi. Isaco ohui ca nën pita aꞌpaipisopitarëꞌ, ninoꞌ hui tona niahuëpi: “¡Iso 
iꞌshasoꞌ, quiyaquën!” Niitatonaꞌ, niahuëpi. Napoaton Isacori, apoyatërin: 
“Niahuëyatopisoꞌ poso,” itërin. 21 Ina piquëran piya pi nën pi tari, aꞌna yaꞌhuërëꞌ 

ihuaantapi. Ina marëntaꞌ, naquë ran chin niahuëantapi. Inantaꞌ, Isacori 
apoyataantarin: “Niinimicotopisoꞌ poso,” itërin. 22  Isacosoꞌ, saꞌin, piya pi‑
nën pita, pëꞌtahuanënpita, inapi tarë chachin, áquë paꞌpi huachi. Inaquë aꞌna 
poso ihuantapi. Ina marësoꞌ co huachi niahuëpihuëꞌ niꞌton: “Chaꞌëpisopita, 
posonën,” itërin. “Ipora tëhuënchinsoꞌ Sinioro nichaꞌë rinpoa noya noya isëquë 
yaꞌhuë caso marëꞌ” taꞌton, ina pochin ina poso nohui tërin.

23  Ina quëran, Piirsipa parti paan tapi. 24  Naporo tashi Sinio rori 
yaꞌnotahuaton itapon:

“Caso Yosëco. Tataparin Apraan chinotërinco.
Ama tëꞌhuaquësohuëꞌ.
Carinquën caꞌtanatënquën catahuamiataranquën.
Piyapinëhuë Apraan natërinco niꞌton,
ca nohuanton shiparinpita naꞌamiatapon,” itërin.

25  Napo to hua china Isacosoꞌ, aꞌnara artaro inaquë ninin. Ina nisa huaton, 
Sinioro chino tërin. Inaquë yaꞌhua pona pochin piya pi nën pi tari aꞌna yaꞌhuërëꞌ 
poso ihuaantapi.

Isaco Apimiricorë anoyatërinsoꞌ
26 Aꞌna tahuëri Apimiricosoꞌ, Quiraro quëran Isaco nontapon huëꞌnin. Aosato, 

Huicoro, inapi tari caꞌtanin. Aosatosoꞌ, amiconën. Huicoroso nipirinhuëꞌ, 
capitan, sontaronënpita camairinsoꞌ. 27 Canqui hua chi nara, Isacori itapon:

—Canpi taso co quëꞌyatomacohuëꞌ, yaꞌhuë rama quëran ocoiramaco. 
¿Maꞌma rëta iporasoꞌ yaniantaramaco? itërin.

28  —Tëhuën cha chin quëmasoꞌ, Sinioro catahuamiatërinquën niꞌnai. 
Napoaton yonquirai quëmarëꞌcoi anoyataꞌhuaisoꞌ. Iso pochin anoyatahuaꞌ: 
29 Quiyaso yaꞌhuëraiquë, co maꞌsha onpotërainquënhuëꞌ, noya nica tëin quën, 
noya quëran aꞌparainquën. Napoaton quëmantaꞌ, ama maꞌsha onpotocoisohuëꞌ. 
Yosë quëmasoꞌ ipora noya nica tën quën cata hua rin quën niꞌton, napo ta‑
rain quën, itërin. 30  Napo to hua chi nara, naporo chachin Isacori panca pita 
nitërin niꞌton, cosha topi, oꞌopi, napopi. 31 Tahuë ri rinquë tashiramiachin, 
huënsëantahuachinara itohuara capini: “Yoscoarëꞌ noya niniꞌtëhuaꞌ 
yaꞌhuarihuaꞌ,” nitopi. Ina quëran, nani anoyatahuatonaꞌ: “Paꞌsarai huachi,” 
topa chi nara, Isacori itapon: “Osharan pacoꞌ, Yosë catahuainquëmaꞌ,” itërin.

32  Naporo tahuëri chachin, Isaco piya pi nën pi tari huëꞌsahuatonaꞌ, shaꞌ hui‑
tiipi: “Poso ihuaráraisoꞌ, nani iꞌsha quënanai,” itiipi. 33  Napo to hua chi nara, 
Apimiricorë anoyatatonaꞌ: Yoscoarëꞌ niitopisoꞌ, yonquiaton, ina pososoꞌ 
aninihuanin, “Sipa” itërin. Napoaton ina ninanosoꞌ, ipora Iso quirica 
ninshitasoco huarëntaꞌ Piirsipa itopi.

34 Isao cata pini shonca piꞌi pi to hua china, Cotita manin. Inasoꞌ, Piiri itopisoꞌ 
huiꞌnin. Piirisoꞌ, Iti piyapi. Ina piquëran Isaosoꞌ, aꞌna maan tarin, Pasima 
itopisoꞌ. Inasoꞌ, Iron huiꞌnin. Ironta Iti piyapi chachin. 35 Ina catoroꞌsa co Yosë 
imatonahuëꞌ, Isaco, Nipica inapita naꞌcon asëtatonaꞌ, aparisitopi.

Cacopo nonpinaton, iin yaꞌhuërëtërinsoꞌ

27  1  I saco noyá masho to hua china, pëtorayataton co huachi 
quënantërinhuëꞌ. Aꞌna tahuëri huiꞌnin paninan Isao itopisoꞌ përarin. 

Huëꞌpa china:

—Conpa, itërin.
—Maꞌta tata yaꞌhua rahuë, itërin Isaori.
2  — Ni ꞌquë conpa, nani caso masho të rahuë. Payo chimi napo huachi. 

3  N ap oaton pëꞌchinanën, shinërënënpita, inapita masa huaton maꞌsha 
yoníquëꞌ. 4  Nani tëpa huatan, costarincoso chachin poꞌmorahuaton, quëshico 
caꞌi. Ina quëran noya yaꞌhuë ca maso marëꞌ shaꞌhui ta ran quën huachi. Coꞌhuara 
chiminyátërasocohuëꞌ, inapochinquën, itërin.

5-6  Napoaponahuëꞌ, Nipicanta Isao napo të rinso nata narin. Napoaton ina 
tananquë paaso chachin, aꞌna roá chin Cacopo përaton shaꞌ hui tërin:

—¡Natanquë huaꞌhua shaꞌhui chin quën. Nani iya masho tatari napotërinsoꞌ 
natayatërah uë ! 7 “Maꞌsha yoníquëꞌ. Nani tëpa huatan, costarincoso 
chachin poꞌmorahuaton, quëshico caꞌi. Ina quëran Sinioro niꞌtonënquë 
chachin noy a yaꞌhuë ca maso marëꞌ shaꞌhui ta ran quën huachi. Coꞌhuara 
chiminyátërasocohuëꞌ, inapochinquën,” itërin. 8  Napoaton noya natanquë 
shaꞌhui chin quën. 9 Pëꞌtahuaroꞌsa yaꞌhuë rinquë paꞌsa huaton, cato chipoaꞌhua 
noya noyatopisoꞌ macontarahuaton quëshico. Cari, tata masho costarinso 
chachin poꞌmochi. 10 Nani anpitohuato, quëmari quëpatëquë caꞌin. Inapo to‑
huatan, quëma noya yaꞌhuë ca maso marëꞌ shaꞌhui ta rin quën huachi. Coꞌhuara 
chimiyantërasohuëꞌ, inapochinquën, itërin.

11 Aꞌshini napotopirinhuëꞌ, Cacoporiso itapon:
—Iyahuëso a np orohuan. Caso nipirinhuëꞌ, tomapico. 12  Tatahuë 

sëꞌhuahuach inco, nohuitarinco. Nohui ta tonco: “Cacopo nonpintarinco,” 
topachin, co inapotatoncohuëꞌ ama huachi noya yaꞌhuë caꞌhuaso marëhuëꞌ 
shaꞌhuitarinco, itërin.

13  Itopirinhuëꞌ, aꞌshini itapon:
—Co huachi noya yaꞌhuë ca maso marëhuëꞌ shaꞌhuitohuachinquën huaꞌhua, 

ca marëꞌ niin. Quëmaso shaꞌhui të ran quënso chachin nicaton, cato chipoaꞌhua 
quëshico, itërin.

14  C acoposoꞌ, macontarahuaton aꞌshin quëshirin. Tëpa ra huaton, inari 
Isaco costa ri nso chachin, poꞌmotërin. 15  Isao noya noya aꞌmorinsopita 
nëꞌmëtë pëi në nquë taparinsontaꞌ, manin. Inaquë Cacopo aꞌmoantërin. 
16  Napo ra huaton, chipoaꞌhua shaꞌ huëtë quëran, tanpaquënpita, cononën, 
inapita achin pi tërin. 17 Inapotahuaton, poꞌmo rinso sënanquë oꞌhuintërin. 
Oꞌhuintahuaton, panë chachin paꞌpin quëta caso marëꞌ huaꞌ huin quëtërin.

18  Cacoposoꞌ, paꞌpin yaꞌhuë rinquë yaꞌco na huaton, nontoonin:
—¡Tata! itërin.
—Yaꞌhua rahuë conpa. ¿Inso huiꞌnahuënquënta quëmasoꞌ? itërin paꞌpini.
19  — Ca mini Isaoco, paninantërancosoꞌ. Nani shaꞌhuitërancosoꞌ 

quëshiranquën. Huën sëaton tata, maꞌsha inanahuësoꞌ, caꞌquëꞌ. Ina piquëran 
noya yaꞌhuë caꞌhuaso marëꞌ shaꞌhui toco huachi, itërin. 20  Napo to hua china, 
Isacori nata napon:

—¿Onpo ra hua tonta conpa aꞌna roá chin quënan quënanaransoꞌ? itërin.
—Sinioro chinotëransoꞌ, inaso Yosë niꞌton, cata hua rinco quënanaꞌhuasoꞌ, 

itërin Caco pori. 21 Paꞌpi niso nipirinhuëꞌ, itaantarin:
—Yaꞌcarico nipa chin sëꞌhuainquën. Tëhuën cha chin Isaonquën ninanso 

yanitotërahuë, itërin. 22  Napo to hua china, paꞌpini sëꞌhua caso marëꞌ yaꞌcaririn. 
Sëꞌhua ra huaton, tapon: “Isao pochin tanpaquënsoꞌ niponahuëꞌ, Cacopo pochin 

nohuianantër ahuë,” tënin. 23-24  Isao tanpa quën pochin anporohuaninso 
marëꞌ co nohuitërinhuëꞌ. Napoaponahuëꞌ coꞌhuara noya yaꞌhuë caso marëꞌ 
shaꞌhuichátërasohuëꞌ, naquë ran chin nataantarin:

—¿Tëhuën cha chin quëma Isaonquën? itaantarin.
—Inaco mini, itërin Caco pori. 25 Napo to hua china, Isacori itapon:
—Acotoco nipa chin conpa inantëranso caꞌi. Ina quëran nani coshatohuato, 

noya yaꞌhuë ca maso marëꞌ shaꞌhui ta ran quën huachi, itërin. Napo to hua china, 
Cacoposoꞌ paꞌpin capa caso acotërin. Huinonta quëshirin. Isacosoꞌ, noya cosha‑
ta huaton, oꞌorin, naporin. 26 Inapo ra huaton huiꞌnin itapon:

—Yaꞌcariatonco conpa apinoco, itërin. 27 Caco pori paꞌpin apinocaso marëꞌ 
yaꞌca ri to hua china, Isacori aꞌmo rinso huëꞌëropinën imërin.

Naporoꞌ noya yaꞌhuë caso marëꞌ iso pochin shaꞌ hui tërin:
“Naporin taꞌa, ina pochin mini huëꞌëropitëran.
Siniorori catahuahuachina imin noya noyatërin.
Napohuachina pimoanahuaninso pochin quëmanta huëꞌëropitëran.

 28 Yosë nontërahuë ina nohuanton oꞌnan yaꞌhuëchinquën.
Shaꞌtohuatan noya noya nitacaso marëꞌ yaꞌhuëchinquën.
Aꞌnapita nitërinsoꞌ mapi quëran, noya noya maquë quëmasoꞌ.
Notohuaroꞌ trico nitërinsoꞌ maquë capamasoꞌ.
Notohuaroꞌ huinonta yaꞌhuëchinquën oꞌocamasoꞌ.

 29 Huaꞌhuayátërahuë piyapiꞌsa camaiquëꞌ.
Nacionoꞌsanta tëꞌhuatatënën natëinënquën.
Iyaparinpitanta camaiquëꞌ. Tëꞌhuatatënën inapitanta natëinënquën.
Noꞌhuitënën co huachi noya yaꞌhuëcamaso marëhuëꞌ 

shaꞌhuitohuachinën, Yosërinta inapotarin.
Inpitasona noya yaꞌhuëcaso marëꞌ shaꞌhuitohuachinën, Yosërinta 

inapotarin,” itërin.
30   Is acori, Cacopo noya yaꞌhuë caso marëꞌ shaꞌhuitërinsoꞌ, tonitërin. 

Tonitohuachina , inaso paꞌpin yaꞌhuërin quëran pipirin. Pipiso chachin, 
Isaonta inantapon paꞌnin quëran huën ta rarin huachi. 31 Huën ta ra huaton, 
inantërinso poꞌmointarin. Anpirahuaton, paꞌpin quëpataton, itapon:

—Huën sëquë tata, inantërahuëso poꞌmotëranquën caꞌquëꞌ. Capaton noya yaꞌhuë‑
caꞌhuaso marëꞌ shaꞌhui toco huachi, itërin. 32 Napo to hua china Isacori natanin:

—¿Inquënta quëmasoꞌ? itërin.
—Ca mini Isaoco, paninatërancosoꞌ, itërin. 33  Huiꞌnin nata na huaton, Isaco 

paꞌpi paꞌyantërin. Paꞌya naton ropa ropátarin quëran itapon:
—¿Inta nipa chin apípora inantërinso poꞌmorahuaton, quëshirinco? Co 

quëma canquiyátërasënquënhuë quëshirinco niꞌton, nani yaꞌipi caꞌnahuë: 
“Isao mini,” taꞌto, nani noya yaꞌhuë caso marëꞌ shaꞌhui të rahuë. Ipora inasoꞌ, 
noya noya yaꞌhuapon huachi, itërin. 34 Paꞌpin napo rinso nata na huaton, Isaoso 
co napion cancan taton naꞌnëmiatërin. Naꞌnëton paꞌpin nontërin:

—¡Canta tata, noya yaꞌhuë caꞌhuaso marëꞌ shaꞌhui toco! itërin 35 Itopirinhuëꞌ, 
paꞌpini itapon:

—Iyaaꞌhua huëꞌsa huaton nonpintiirinco taꞌa. Quëma pochin ancantato, 
noya yaꞌhuë caso marëꞌ shaꞌhui të rahuë, itërin.

36 —¡Noꞌtën chachin inasoꞌ, Cacopo itopi paya! ¡Nani catoro monararinco! 
Paninan nina huëso marëꞌ yaꞌhuëtiincoso ninin soꞌton, matërinco. Iporantaꞌ, 

tatahuë noya yaꞌhuë caꞌhuaso marëꞌ shaꞌhuitiincosoꞌ mataantarinco. ¿Coꞌtama 
cantaꞌ, piꞌpiyan tëranta noya yaꞌhuë caꞌhuaso marëꞌ shaꞌhuitaponcohuëꞌ to? 
itërin. 37 Napo to hua china, Isacori itapon:

—Niꞌquë conpa: Nani Cacopo shaꞌhui të rahuë camairápainquënsoꞌ. Yaꞌipi 
quëmo pi nën  pi ta camairápaso marëꞌ nani shaꞌhui të rahuë. Huaꞌ hua yá të‑
rahuë, trico,  huino, inapita yaꞌhuëtacaso marëꞌ Yosë nontë rahuë. Inasá 
tiquiantërahuë niꞌton, ¡quëma marësoꞌ capa huachi taꞌa! itërin. 38  Itopirinhuëꞌ, 
Isaoriso chiní quën nontaantarin:

—¿Iyayáchin noya yaꞌhuë caso marëꞌ shaꞌ hui ta caso yaꞌhuërin ti? ¡Canta 
onpo pionta inapotoco! itërin. Napo ta huaton chiní quën naꞌnëantarin.

39-40 Napo hua china, Isacori itapon:
“Quëmaso nipirinhuëꞌ, noyaroꞌpaꞌ aquëtë yaꞌhuaran.
Oꞌnan pahuaninquë yaꞌhuëapon.
Noya yaꞌhuëcaso marëꞌ ahuëtápamaso yaꞌhuapon.
Iyaꞌhua camairáponquën.
Napoaponahuëꞌ, chini chiníquën nipatan,
iyaꞌhua quëran, pipiaran huachi,” itërin.

Cacopo iin taꞌananpirinsoꞌ
41 Naporo quëran huarëꞌ Isaori Cacopo paꞌpi noꞌhuirin huachi. Inasá paꞌpini 

noya yaꞌhuë caso marëꞌ shaꞌ hui tërin niꞌton, naporin. Napoaton yonqui rárin: 
“Payo tata chimi napon. Ina chimin pa chin, Cacopo tëpaa rahuë,” tënin. 42  Isao 
napo yonquitërinsoꞌ, Nipicaso nito tërin. Napoaton Cacopo amata huaton, 
itapon:

—Niꞌquë huaꞌhua. Iya masho, napo të ranso marëꞌ yatë pa rin quën natan‑
të rahuë. 43  Napoaton noya natanco shaꞌhui chin quën. Aꞌna roá chin Aran 
nina noquë taꞌaquëꞌ. Api masho Napano pëinënquë paquëꞌ. 44-45  Inaquë 
paaton, huaꞌquimiachin yacapaontaquëꞌ. Iya masho noꞌhuitërinsoꞌ sanoquë 
huarëꞌ, inaquë yaꞌhuëcontaquëꞌ. Co huachi quënanpachinquënhuëꞌ, 
napotëransoꞌ naniantapon. Naporoꞌ huënantamaso marëꞌ amataranquën. Co 
nohuantërahuëꞌ naporo chachin caton quëma chiminamasoꞌ, itërin.

46 Ina quëran Nipicasoꞌ, Isaco nontapon paꞌnin:
—Iti sana piꞌsa Isaori maninsoꞌ co noyahuëꞌ nipi niꞌton, chiminchináchin 

cancan të rahuë. Cacopo yaꞌhuërëꞌ ina sanapi chachin, iso Canaan roꞌtëquë 
yaꞌhuë rinso maantahuachin, chimi naꞌhuaso noya noya nisarin, tënahuë, 
itërin.

28  1 Nipicari napotohuachina, Isacori, Cacopo amata huaton, noya 
nontërin. Co noꞌhuirinhuëꞌ. Noya yaꞌhuë caso marëꞌ shaꞌ hui‑

taton itapon: “Yosë noya cata huain quën conpa,” itërin. Napo ta huaton 
pënënin: “Ama iso Canaan noꞌpaquë sanapi máquësohuëꞌ. 2  Patan‑aran 
parti tëhuënchinsoꞌ paquëꞌ. Tata masho Pitoiro yaꞌhuë rinquë paꞌsa huaton, 
api Napano huiꞌnin pita aꞌnara maquëꞌ. 3  Yosë yaꞌipi nanitaparinsoꞌ cata‑
huain quën. Naꞌa huiꞌnan pita quëchin quën. Quëmá quëran naꞌa nacionoꞌsa 
pipi caso marëꞌ inapochinquën. 4  Yosëri Apraan noya yaꞌhuë caso marëꞌ 
shaꞌhui të rinso chachin, quëmanta quëchin quën. Quëma shiparinpitantaꞌ, 
inacha chin quëchin. Iso noꞌpaꞌ ipora yacapatërëhuasoꞌ, quëchinquëmaꞌ. 
Yosëri nani Apraan shaꞌ hui tërin niꞌton, quëtarinquëmaꞌ,” itërin. 5 Ina pochin 

p 28.17 Yosë pëinën: Iprio nananquësoꞌ, Pitiri itopi. 

Isacori Patan‑aran parti Cacopo aꞌparin. Cacoposoꞌ paꞌsa huaton, Napano 
yaꞌhuë rinquë canconin. Nani shaꞌhuirahuëso chachin inasoꞌ, Pitoiro huiꞌnin. 
Pitoirosoꞌ Aran piyapi. Napanosoꞌ, Nipica yoꞌin miáchin. Nipicantaꞌ, Cacopo, 
Isao, inapita aꞌshinaꞌ.

Isao saꞌantarinsoꞌ
6  Isaosoꞌ, paꞌpini, Cacopo noya yaꞌhuë caso marëꞌ shaꞌhuitërinsoꞌ niꞌnin. 

Patan‑aranquë saꞌa caso marëꞌ aꞌparinsontaꞌ, niꞌnin. Napo ra huaton, 
paꞌpini noya yaꞌhuë caso marëꞌ shaꞌ hui tapon pochin: “Ama Canaan sanapi 
máquësohuëꞌ,” itërinsonta natanin. 7 Paꞌpini, aꞌshini, shaꞌhui të rinso chachin 
Cacopontaꞌ, Patan‑aranquë paꞌninsoꞌ niꞌnin. 8  Paꞌpin inaporin niꞌton, Isaosoꞌ: 
“Canaan sanapisoꞌ, co tatahuë costarinhuëꞌ,” tënin. 9 Napoaton, Ismairo 
nicapon paꞌnin. Inasoꞌ, Apraan huiꞌnin. Inatohua paaton, Ismairo huiꞌnin 
Maarata itopisoꞌ maan tarin. Inasoꞌ, Nipayo oshiaꞌhuain. Nani cato Canaan 
sanapi macaponahuëꞌ, inanta maan tarin.

Yosëri Cacopo yaꞌnotërinsoꞌ
10-11  Cacopo Piirsipa quëran pipi ra huaton, Aran ira paꞌtërin. 

Iꞌhuatohuachina, quëpa ri tërin huëꞌëton paca caso marëꞌ. Aꞌnara naꞌpi masa‑
huaton, motoantacaso marëꞌ acorin. Ina motoantaton huëꞌërin. 12  Naporo tashi 
huëꞌëton, huaꞌnarin: Aꞌnara nanpënan noꞌpaquë paquërahuaton, Yosë yaꞌhuë‑
rinquë huarëꞌ nincanin niꞌnin. Ina nanpë nanquë chachin, pancatë niꞌton, Yosë 
anquëninënpita aꞌna quën panta rapi, aꞌna quënso oꞌmarapi. 13  Napo ra huaton, 
Sinioro chachiontaꞌ, ina pirayan huaniarin niꞌnin. Inari nontaton, itapon: 
“Caso Sinio roco. Quëma quën Tata masho, Apraan itopisoꞌ chinotërinco. 
Tata parionta chinotërinco. Quëhuëntëransoꞌ noꞌpaꞌ quëta ran quën. 
Shiparinpitantaꞌ, iso noꞌpa chachin huaꞌanëntaponaꞌ. Isoso noꞌpaꞌ, Canaan 
itopi. 14 Ca nohuanto shipa rin pita naꞌamiataponaꞌ. Moꞌshi pochin naꞌaponaꞌ. 
Norti parti, sor parti, piꞌi pipi rinso parti, piꞌi yaꞌconiniso parti, yaꞌipi inapita 
parti huaꞌanëntaponaꞌ. Quëmá quëran, yaꞌipi piya piꞌsa nisha nisha nipi so pita 
catahuararahuë. Shipa rin pita quëraonta inapotarahuë. 15 Niꞌquëꞌ. Carin quën 
caꞌtanaranquën. Intópanta paꞌpatan, carin quën aꞌpaia ran quën. Carin quën 
chachin iso noꞌpaquë quënantaranquën. Co onpo ronta pataranquënhuëꞌ, 
yaꞌipi shaꞌhuitëranquënsoꞌ naniquë huarëꞌ catahuararanquën,” itërin.

16  Cacoposoꞌ capa ya ta huaton, yonquirin: “Tëhuën cha chin Sinioro isëquë 
yaꞌhuëapirinhuëꞌ, co caso nitotërahuëꞌ,” tënin. 17 Napoaton, paꞌpi paꞌyanin. 
Paꞌya naton tapon: “Iso roꞌtësoꞌ, Yosë chino ta caso marëꞌ nóya. Isëquë chachin, 
Yosë pëinën p yaꞌhuërin. Napo ra huaton ¡Yosë yaꞌhuë rinso yaꞌcoa nanën!” tënin.

18  Tahuë ri rinquë Cacoposoꞌ, tashíramiachin capa ya ta huaton naꞌpi 
motoantërinso manin. Masa huaton, nohui ta caso marëꞌ onë pochin ahua nirin. 
Napo ra huaton ina aipi toma opotërin. Inapotahuaton, Yosë marëꞌ acorin. 
19 Inaquë chachin iráca aꞌna ninano yaꞌhuërin. Noso itopisoꞌ. Ina pochin 
nohuitopirinahuëꞌ, Caco pori nisha nininën acotaton, Pitiri itërin. 20-21 Inaquë 
Caco pori Yosë shaꞌ hui taton itapon: “Quëma chachin ipora iratërahuëquë 
caꞌtanco. Quëma nohuanton cosharoꞌ, aꞌmocaꞌhuasoꞌ, inapi tanta yaꞌhuëchinco. 

Napo ra huaton quëma nohuanton tatahuë yaꞌhuë rinquë, noya huënantaꞌi. 
Inapo catahuahuatanco: ‘Sinio roí chin Yosënëhuë,’ taꞌto, chino ta ran quën. 
22  Iso naꞌpi onë pochin ahuanirahuësontaꞌ, quëma pëinën nisarin. Napo ra‑
huaton, yaꞌipi quëtë ranco quëran, piꞌpian quëtáponquën. Shonca cana huato 
aꞌnara quëchin quën,” itërin.

Cacopori Napano yacaparinsoꞌ

29  1 Cacopo paꞌsá paton, piꞌi pipi rinso parti yaꞌhuë pi so pita yaꞌhuë rinquë 
canconin. 2  Ninano yaꞌcariꞌ, aꞌna poso quënan conin. Ina pirayan cara 

huënton ohui ca roꞌsa iꞌsha oꞌshitacaiso marëꞌ achinotapi. Ina pososoꞌ, pancatë 
naꞌpiquë aꞌtantopi. 3 Yaꞌipi ohuica huëntonoꞌsa niyon ton pa chi nara, aꞌpaipisopitari 
naní quëran yamotahuatonaꞌ, chiꞌhuincapi. Ohuicanëna oꞌshitacaiso marëꞌ 
inapopi. Nani oꞌopachinara, naquë ran chin inaquë chachin aꞌtantaantapi.

4 Caco pori aꞌpai pi so pita natanin:
—¿Intoparanta canpi taso iyaroꞌsaꞌ? itërin.
—Aran quëran quiyasoꞌ taꞌa, itopi.
5  —¿Nohui të rama canpita Nacoro huiꞌnin, Napano itopisoꞌ to? taantarin 

Cacopo.
—Nohui tërai mini, itaantapi.
6 —¿Noya yaꞌhuëarin? itaantarin.
—Noya mini yaꞌhuarin, itopi. Napotahuatonaꞌ:
—¡Maꞌtana huiꞌnin Naquira itopisoꞌ huëꞌ sarin! Ohuicanënpitarë chachin 

huëꞌ sarin, itaantapi. 7 Naporoꞌ Cacopo tapon:
—Yono piꞌi yaꞌhuëarin niꞌton, pahua narin ohui ca roꞌsa huëꞌërinquë 

oncorapicasoꞌ. ¿Onpoa tonta co oꞌshitatoma pasto capa caiso marëꞌ 
quëpaantaramahuëꞌ? itërin.

8  —Co nanitëraihuëꞌ inapocaꞌhuaisoꞌ. Yaꞌipi ohuica huëntonoꞌsa 
aꞌpaipisopitarë chachin niyontonacaisoꞌ ninarai. Naporo huarëꞌ nani tërai 
naꞌpi chiꞌhuincatahuatoi, ohui ca roꞌsa oꞌshitaꞌhuaisoꞌ, itopi.

9-10 Inapita nontasoꞌ, Naquirasoꞌ paꞌpin ohuicanënpitarë chachin canquirin. 
Inari paꞌpin ohui ca nën pita aꞌpaitërin. Ina niꞌsa huaton, Cacoposoꞌ aꞌna‑
roá chin posoquë paꞌnin. Paꞌsa huaton, naꞌpitë masho chiꞌhuincatërin. 
Chiꞌhuincatahuaton, apin ohui ca nën pita oꞌshi tërin. 11 Ina quëran Naquira 
apinorahuaton: “Iꞌhuata oshi,” itërin. Napo ta huaton, naꞌnë rarin. 12  Caco pori 
shaꞌ hui tërin: “Caso quëma quën tata, apihuëmiáchin. Quëma quën aꞌshacha 
Nipica itëramaso huaꞌhuinco niꞌto, napo rahuë,” tënin. Ina nata naton, 
Naquiraso taꞌarëꞌnachin paꞌpin shaꞌ hui tapon paꞌnin.

13  Cantonahuaton shaꞌ hui tërin: “Aꞌshacha Nipica huaꞌ huin, Cacopo itopisoꞌ 
canquirin,” itërin. Ina nata na huaton, Napanoso taꞌarëꞌnachin nicapon 
paꞌnin. Quënan co na huaton apinorin. Apinorahuaton: “Iꞌhuata api,” itërin. 
Nonta huaton pëinënquë quëparin. Inaquë Caco pori yaꞌipi napo rinso apin 
shaꞌ hui tërin. 14  Napanori nata na huaton itapon: “Quëmasoꞌ tëhuën cha chin 
quëmopinëhuënquën ninan,” itërin.

Sanapi marëꞌ Cacopo sacatërinsoꞌ

Cacoposoꞌ Napano pëinënquë aꞌna yoquiraꞌ nani yaca pa tërin. 15  Ina 
piquëran Napanori itapon:

—Quëmopinëhuënq uë n nipiranhuëꞌ, co topinan asacataꞌhuanquënso 
yaꞌhuërinhuëꞌ. Shaꞌhui toco onposo cana ca maso nohuantëransoꞌ. 16 Napanosoꞌ 
cato huiꞌnin pita nanoꞌsa yaꞌhuë tërin: Paninansoꞌ Nia itopi. Ina piquëran 
niantarinsosoꞌ, Naquira itopi. 17 Niasoꞌ, noyá pia chin yaꞌpirahuanin. Naquiraso 
nipirinhuëꞌ, noyápiroyanchin, co máquën tëranta tëhuërinhuëꞌ. 18  Cacoposoꞌ 
Naquira costaton, apin itapon:

—Huiꞌnan huaꞌhua nininsoꞌ, Naquira itëramaso nohuan të rahuë. Ina marëꞌ 
canchisë piꞌipi quëma marëꞌ saca ta rahuë, itërin. 19 Napo to hua china, Napanori 
itapon:

—Naporan niꞌquëhuarëꞌ, quëmari maquë nipa chin. Nishaso quëtacasoꞌ, co 
noyahuëꞌ. Yacapatonco saca tëquë nipa chin, itërin. 20  Inapoaton Cacoposoꞌ 
Naquira marëꞌ canchisë piꞌipi saca tërin. Huaꞌqui sacatopirinhuëꞌ, Naquira 
paꞌpi nosoraoton, cara tahuë rií chin saca të rinso pochin cancan tërin.

21 Nani canchisë piꞌi saca to hua china, Caco pori Napano itapon:
—Acoan toco huachi huiꞌnan. Shaꞌhuitëranquënsoꞌ nani nanirahuë huachi, 

itërin. 22  Napo to hua china Napanosoꞌ yaꞌipi yaꞌhuërin pirayan yaꞌhuë pi so pita, 
amatërin. Cacopo saꞌarinquë pita nica caso marëꞌ amatërin. 23 Napoaponahuëꞌ 
nani tashi hua china, Napanoso Naquira yaꞌhuë rë namën Niasaꞌ, Cacopo 
acoantërin. Inaso co nohuitatonhuëꞌ, ichi huëꞌërin. 24 Napo ra huaton Napanori, 
aꞌnara piya pinën sanapi nininso Nia nica narin. Camai caso marëꞌ nica narin. 
Inaso sanapi Siripa itopi.

25 Tahuë ri rinquë tashíramiachin Cacoposoꞌ, Nia ichihuëꞌërinso niꞌnin. Niꞌsa‑
huaton, paꞌpi paꞌyantërin. Napoaton Napano chiní quën nontërin:

—¡Co napochitoncohuë pora! ¡Coꞌta Naquira marëꞌ nani saca të rahuë! ¡Nani 
nonpintëranco niꞌsora! itërin.

26  —Isëquëso api, co huaꞌhua ninin soꞌton, asoꞌyaraihuëꞌ. 27 Nia mananso 
marëꞌ aꞌna simana pita nica caso yaꞌhuërinsoꞌ, naniquëꞌ. Ina nanihuatan, 
Naquira yaꞌhuërëꞌ acoantaranquën. Canchisë piꞌi chachin ca marëꞌ sacatacasoꞌ 
nohuan to huatan, inapotaranquën, itërin Napanori. 28  Napo to hua china, 
Cacopo nohuan tërin. Nia maninso marëꞌ simana pita imapiso nanihuachinara, 
Napanori, Naquira yaꞌhuërëꞌ acoantërin. 29 Napanori, aꞌnara piya pinën sanapi 
nininsoꞌ camai caso marëꞌ Naquiranta nica narin. Ina sanapisoꞌ Pira itopi. 
30 Nani acoantohuachina, Cacoposoꞌ, Naquira ichi huëꞌërin huachi. Inapoaton 
ina naꞌcon naꞌcon noso rorin. Niaso nipirinhuëꞌ, co onpo pin chin nosororinhuëꞌ. 
Canchisë piꞌipi chachin Napano marëꞌ sacataantacasoꞌ niponahuëꞌ, noso rorin.

Cacopo huiꞌninpita nininsoꞌ
31 Cacoposoꞌ, Nia co onpo pin chin nosororinhuëꞌ. Ina nito taton, Sinio rori 

cata huarin huaꞌ hua na caso marëꞌ. Naquiraso nipirinhuëꞌ, ina nohuanton 
chachin, co nito huaꞌhuaninhuëꞌ. 32  Niasoꞌ, cayorahuaton quëma piaꞌhuaya 
huairin. Inasoꞌ, Nopino itërin. “Sinioro sëtërahuësoꞌ nicaton, cata hua rinco. 
Huaꞌhuanahuë niꞌton, iporasoꞌ soꞌyahuë nosoroaponco huachi,” taꞌton, ina 
pochin huaꞌ huin nohui tërin. 33  Naquë ran chin, cayoantarahuaton, quëma‑
piaꞌhuaya huaiantarin. Inasoꞌ, Simion itërin. “Nocaninacosoꞌ Sinioro natanin. 
Nata naton cata hua rinco. Napoaton aꞌna huaꞌ huasha quëtaantarinco,” taꞌton, 
ina pochin huaꞌ huin nohui tërin. 34 Naquë ran chin cayoantarahuaton, quëmapi 
chachin huaꞌhuantarin. Inasoꞌ, Nihui itërin. “Nani cara huaꞌhuanahuë niꞌton, 

iporasoꞌ soꞌyahuë naꞌcon naꞌcon chinpitaponco huachi,” taꞌton, ina pochin 
huaꞌ huin nohui tërin. 35 Niasoꞌ, naquë ran chin cayoantarahuaton quëmapiaꞌhua 
chachin huaiantarin. Inaso Cota itërin. “Iporasoꞌ huachi, Sinioro paꞌyatato 
chinotarahuë,” taꞌton ina pochin huaꞌ huin nohui tërin. Nani cata pini 
huaꞌhuanahuaton, copi tënin huachi.

30  1 Naquira co nito huaꞌhuanatonhuëꞌ, cainpain noyaparin. Napoaton 
soꞌin itapon:

—Huaꞌhuantoco cantaꞌ. Coꞌsoꞌ huaꞌhuantohuatancohuëꞌ, chimi na rahuë, 
itërin. 2  Cacoporiso nipirinhuëꞌ, noꞌhuiton itapon:

—¡Co caso Yosëcohuëꞌ! Ina co nohuan të rinhuë niꞌton, co huaꞌhuananhuëꞌ, 
itërin.

3  Napo to hua china, soꞌin itapon:
—Niꞌquëꞌ. Piya pi nëhuë Pira itërëhuasoꞌ, maquë topi rahuë. Ina mapatan 

huaꞌhuanpachin, cari masa rahuë. Huaꞌ huahuë chachin nica caso marëꞌ 
masa rahuë. 4 Inapoaton, Naquirari piya pinën Pira itopisoꞌ, soꞌin acoantërin. 
Acoantohuachina, ichi huëꞌërin. 5  Pirasoꞌ, cayorahuaton quëma piaꞌhuaya 
huairin. 6  Naporoꞌ Naquira tapon: “Isoso huaꞌ huasha, Tano itarahuë. Yosë 
nontërahuësoꞌ nata na tonco: ‘Tëhuën cha chin quëmasoꞌ noya ninan niꞌton, 
cata hua ran quën huachi,’ itërinco. Napoaton aꞌnara huaꞌ huasha quëtë‑
rinco,” tënin. Ina yonquiaton ina pochin nohui tërin. 7 Ina quëran Pira 
cayoantarahuaton, quëma piaꞌhuaya chachin huaiantarin. 8  Naporoꞌ Naquira 
taantarin. “Iso huaꞌhuashasoꞌ, Nipi tari itarahuë. Naꞌcon caipayarëꞌco 
nichinitërai, iporaso huachi nani minsë rahuë,” taꞌton ina pochin nohui tërin.

9 Nianta co huachi huaꞌ hua na caso nanitërinhuëꞌ. Napoaton piya pinën 
Siripa itopisoꞌ Cacopo acoantërin. 10-11 Siripa yaꞌhuërëꞌ cayoaton huaꞌhuan pa‑
china, Niaso tapon: “ ‘¡Ma noyacha nisharahuë paya!’ tënahuë. Napoaton iso 
huaꞌhuashasoꞌ, Caro itarahuë,” tënin. 12  Ina piquëran Siripasoꞌ, aꞌna yaꞌhuërëꞌ 
huaꞌhuaantarin. 13  Naporoꞌ Niasoꞌ tapon: “¡Ma noyacha yaꞌhuë rahuë paya! 
Iporaso yaꞌipi sanapiroꞌsaꞌ: ‘¡Ma noyacha inaso yaꞌhuërin paya!’ itapo naco 
taꞌto, iso huaꞌhuashantaꞌ, Asiri itarahuë,” tënin.

14  Trico maca caso tahuëriꞌsaꞌ, Nopino paꞌsa huaton, mantracora huayo 
itopisoꞌ quënan conin. Ina masa huaton, aꞌshin quëshimarin. Ina quënapataton 
Naquirari itapon:

—Huaꞌ huan mantracora huayo quëshirinquënsoꞌ, quëtoco canta topi rahuë, 
itërin. 15 Napotopirinhuëꞌ, Niari itapon:

—Ayon ca i ra .  ¡Ama napopitëraquësohuëꞌ!  ¡Soꞌyahuë nani 
osërëtëranco! Huaꞌ huahuë yaꞌhuërëꞌ mantracora huayo quëshirincosontaꞌ 
¿yaosërëtaantamaranco ti? itërin.

—Ina quëtohuatanco, ipora tashi Cacopo quëmarëꞌ huëꞌëpon, itërin 
Naquirari. 16  Tashi huarëꞌ Cacopo pasto quëran huënan ta hua china, Niari 
naca pi ra huaton:

—Huaꞌ huahuë mantracora huayo quëshirincosoꞌ, nani Naquira quëtë rahuë. 
Quëma roꞌco ipora tashi huëꞌëcaꞌhuaso marëꞌ inaquë pahuërëtërahuë, itërin.

Napo to hua china, naporo tashi Niasoꞌ, Cacopo huëꞌëparin. 17 Huaꞌ hua na caso 
marëꞌ orarinso Yosëri nata na huaton, cata huarin. Napoaton Niasoꞌ, aꞌnatërápo 
huaꞌhuin pita nicacasoꞌ cayoantarin. 18  Nasi to hua china tapon: “Isosoꞌ huaꞌ‑
huasha, Isacaro itarahuë. Camairahuëso sanapi soꞌyahuë acoantërahuë 

niꞌton, Yosë acanarinco,” taꞌton, ina pochin huaꞌ huin nohui tërin. 19 Ina quëran 
Nia cayoantarahuaton, saota nicacasoꞌ huaꞌhuaantarin. 20  Nasi to hua china 
taantarin: “Iso huaꞌhuashasoꞌ, Saporono itarahuë. Noya nininso chachin Yosë 
nicararinco. Nani saota huaꞌ huasha aꞌno të rahuë niꞌton, iporasoꞌ soꞌyahuë 
noya noya niꞌsa rinco,” taꞌton, ina pochin nohui tërin. 21 Nitiquioninquë Niasoꞌ, 
sanapiaꞌhuaya huaꞌ huanin. Nasi to hua china, Tina itërin.

22  Naquiraso co huaꞌhua naꞌpihuë niꞌton, naꞌcon Yosë nontërin. Napo hua‑
china, napoiyan quëran noso roaton aꞌpa nirin. Ina nohuanton huaꞌ huanin 
huachi. 23  Paninantërinsoꞌ huai hua china, tapon: “Co huaꞌhuanaꞌpicohuëꞌ 
nicato tapanápirahuëꞌ. Yosë chachin cata hua rinco niꞌton, huaꞌhuanato co 
huachi tapa naꞌhuaso yaꞌhuërinhuëꞌ. 24 Aꞌna yaꞌhuërëꞌ Sinioro quëtaantaꞌinco 
topi rahuë,” taꞌton, Cosi itërin.

Cacopo Napanorëꞌ, ninonpintopisoꞌ
25 Cosi nasi tërin piquëran Cacoposoꞌ, Napano itapon:
—Yaꞌhuërahuëquë chachin yapanantapirahuëꞌ. 26  Saꞌahuëpita, huiꞌ na huë‑

pita, inapita quëtoco. Nani inapita marëꞌ sacatërahuësoꞌ nanirin. Quëma 
nito tëran onpo sacatërahuësona niꞌton, quëpai huachi topi rahuë, itërin. 
27 Napotopirinhuëꞌ, Napanorisoꞌ itapon:

—Ama napo quë s ohuë api. Quëma yacaparanco niꞌton, Sinioro cata‑
hua rinco. Aniꞌ ta to, ina nito të rahuë. Napoaton quëparitëquë tënahuë. 
28  Shaꞌhui toco onpo sona cana ca maso nohuantëransoꞌ. Nápo chachin pahuë‑
rëꞌin quën, itërin.

29 Napo to hua china, Caco pori itapon:
—Quëma marëꞌ onpo sacatërahuësoꞌ, nani nito tëran. Pëꞌta hua nën pi tanta 

noya aꞌpairahuësoꞌ, nani nito tëran. 30 Coꞌhuara huëꞌshátërapohuëꞌ, caraíchin 
yaꞌhuëtërinquën . Iporaso nipirinhuëꞌ, paꞌpi notohuaroꞌ naꞌamiatërin. 
Huëꞌnahuë quëran huarëꞌ Sinioro cata hua rin quën. Iporaso huachi cantaꞌ, 
caora marëꞌ sacataꞌhuasoꞌ nanirin huachi, itërin.

31  —Ca qu ë chachin sacataantacaso marëꞌ ¿onpota pahuë rëꞌin quën? 
taantarin Napano.

—Ama coriqui pahuërëcosohuëꞌ. Apira shaꞌhuitaranquënsoꞌ nohuan to‑
huatan, quëma marëꞌ sacataantarahuë. 32  Ipora tahuëri pëꞌtahuanënpita 
huën to nënquë paꞌsa rahuë. Paꞌsa huato, yaráton carniroaꞌhuaroꞌsaꞌ, niquë 
acoa rahuë. Napo ra huaton chipoaꞌhuaroꞌsanta ninshipiton nipisoꞌ, niquë 
acoa rahuë. Iꞌcoapi nipi so pi tanta inapotarahuë. Inapita quëran pahuërëꞌ 
quënanaꞌhuaso marëꞌ napoa rahuë. 33  Inapohuato, aꞌna tahuëri canarahuëso 
niꞌquihuatan, n oꞌ të quën sacatërahuëso nito taran. Pëꞌtahuatërahuëquë, 
iꞌcoapiroꞌsaꞌ, ninshipitonoꞌsa inaporáchin chipo roꞌsa quëna naran. Napo‑
ra huaton, yaráton carniroꞌsaráchin quëna naran. Nisha quënanpatansoꞌ, 
ihuaranquën niꞌton, naporin, itërin Caco pori.

34 —Noyapaꞌ. Inapoaꞌa nipa chin, tënin Napano.
35  Napoaponahuëꞌ, naporo tahuëri chachin inaso chipo roꞌsa huiꞌtonpi 

nipi so pita, iꞌcoapi nipi so pita, nisha acorin. Chipo sana piꞌ santa ninshipiton, 
nipisoꞌ, inaquë acorin. Iꞌcoapiroꞌsaꞌ, máquënso tëranta huiritopisopita, inapi‑
tanta inaquë chachin acorin. Yaꞌipi yaráton carniroaꞌhuaroꞌsantaꞌ, inapotërin. 
Inapotahuaton h ui ꞌ nin pi tari aꞌpai caiso marëꞌ quëtërin. 36  Ina quëran, 

pëꞌtahuaroꞌsa huayoninsopitarë chachin Napanosoꞌ, Cacopo yaꞌhuëarin 
quëran, cara tahuëri iratatë paꞌnëꞌpaꞌ, paꞌpi.

Caco poso nipirinhuëꞌ, co manta taponahuëꞌ, aꞌna pita ohui ca roꞌsa 
Napanonquën aꞌpaitarin. Aꞌpaitapon pochin cana caso marëꞌ isoporin: 
37 Nara sëꞌparoꞌsa huara napapiráchin nanpi sëꞌpatërinsoꞌ pëꞌshitërin. Isopita 
nara roꞌsa sëꞌpa quën napo tërin: Aramo, niꞌtoꞌ, tanpapi, inapita sëꞌpa quën 
manin. Masa huaton, huiꞌtonaꞌpiarin. Huiꞌtoninsopitantaꞌ, iꞌshotëraꞌpiarin. 
Acopo huiri të rinso yaꞌno caso marëꞌ, inapotërin. 38-39 Ina quëran huararoꞌsa 
huiꞌtonanpinan nininsoꞌ, pëꞌtahuaroꞌsa huën tonën notë nanquë acorin. Iꞌsha 
oꞌopiquë acorin. Inaquë pëꞌtahuaroꞌsa nitoꞌquëpi niꞌton, naporin. Huararoꞌsa 
notërahuatona quëmapi nipi so pita toꞌquëtopi. Inapohuachinara huiꞌninpitasoꞌ: 
Huiꞌtontonoꞌsaꞌ, ninshipitonoꞌsaꞌ, iꞌcoapiroꞌsaꞌ, inapita huaꞌhuatapi. 
40 Naporoꞌ Cacoposoꞌ, inapita nisha acorarin huachi. Inapotërinsoꞌ, Napano 
pëꞌtahuanënpita yaratonoꞌsaꞌ, huiꞌtontonoꞌsaꞌ, inapita notë nanquë acoonin. 
Toꞌquëcaiso marëꞌ acoonin. Inapoaton Cacoposoꞌ, Napano pëꞌtahua huën‑
tonën quëran naꞌapisopita, inaora huën to nënquë acoaton anaꞌatarin huachi. 
41 Panca panca pëꞌtahuaroꞌsa nipi so pita huënaitohuachinara, iꞌsha oꞌopiquë 
huararoꞌsa acorin. Nitoꞌquëapona pochin huararoꞌsa notëcaiso marëꞌ naporin. 
42  Mashiraaꞌhuaroꞌsa huënaitohuachinarasoꞌ, co huararoꞌsa acorinhuëꞌ. 
Napoaton piꞌpi raꞌ huaya nipisopitasoꞌ, Napano marëꞌ ninin. Yaꞌhuërëꞌ panca 
pancaroꞌsasoꞌ, inaoranquën ninin. 43  Inapoaton inasoꞌ, paꞌpi maꞌhuanin. Paꞌpi 
notohuaroꞌ ohuica yaꞌhuëtahuaton, piya pi nën pi tanta quëmapiꞌsaꞌ, sanapiꞌsaꞌ, 
yaꞌhuë tërin. Notohuaroꞌ camiyoroꞌsaꞌ, moraroꞌsaꞌ, inapi tanta yaꞌhuë tërin.

Cacopo, miꞌsën taꞌananpicaso yonquirinsoꞌ

31  1  Ina quëran Cacoposoꞌ, miꞌsënpitari pinorinsoꞌ natan tërin: 
“Cacoposoꞌ tata pëꞌtahuanënpita matahuaton, paꞌpi maꞌhuanin,” 

topi natan tërin. 2  Napo ra huaton Napanori chachintaꞌ, co huachi iráca pochin 
nitërinhuëꞌ niꞌnin. 3  Naporoꞌ Sinio rori Cacopo itapon: “Tataparin, quëmo pi‑
nën pita, inapita yaꞌhuë rinso parti panantaquëꞌ. Carin quën caꞌtanatënquën 
cata hua ran quën,” itërin.

4 Ina nata naton, Naquira, Nia inapita pastoquë amatërin. Inaora ohui ca nën‑
pita aꞌpairinquë amatërin. 5 Huëꞌ pa chi nara, itapon:

—Tata pa rima co huachi iráca pochin noya niꞌnincohuëꞌ. Yosëso nipirinhuëꞌ, 
caꞌtanatonco cata hua rinco. Inasoꞌ tatahuëri chinotërinsoꞌ. 6  Canpitasoꞌ, 
nani nito të rama tata marëꞌ chiní quën sacatërahuësoꞌ. 7 Napo ra huaton 
nonpintahuatonco co noꞌtë quën pahuërërincosohuëntaꞌ, nitotëramaꞌ. 
Napoaponahuëꞌ, Yosë cata hua rinco niꞌton, co aquëtë huarëꞌ ihuarincohuëꞌ. 
8  Aꞌna tahuëri tatasoꞌ tënin: “Ninshipitonoꞌsa quëchin quën sacatëranso marëꞌ,” 
topa china, yaꞌipi sanapi ninshipitonáchin huaꞌhuanpi. Aꞌna tahuërintaꞌ: 
“Huiꞌtontonoꞌsa quëchin quën sacatëranso marëꞌ,” taantahuachinasoꞌ, 
huiꞌtontonoꞌsáchin huaꞌhuataantapi. 9  Yosë nohuanton ina pochin tata 
pëꞌtahuanënpita huaꞌ hua topi. Canpoanquën nica caso marëꞌ napopi.

10 Aꞌna tahuëri pëꞌtahuaroꞌsa huënaitasoꞌ, huaꞌ na rahuë. Chipo mashoroꞌsari, 
chipo sana piꞌsa toꞌquësapi huaꞌ na rahuë. Toꞌquëtonaꞌpiroꞌsasoꞌ, aꞌna quënso 
huiꞌtonpiroꞌsaꞌ, aꞌna quënso ninshipitonoꞌsaꞌ, aꞌna quëonta iꞌcoapiroꞌsaꞌ, 
inapita quëna nahuë. 11  Naporo chachin Yosë anquë ninën përarinco: 

“¡Cacopo!” itër in co. Itohua chin cora: “Isëquë nisa rahuë,” itërahuë. 
12  Naporoꞌ anquëni itërinco: “Noya niꞌquëꞌ, yaꞌipi chipo mashoroꞌsaꞌ, chipo 
sana piꞌsa toꞌquëpisopita, huiꞌtonpiroꞌsaꞌ, ninshipitonoꞌsaꞌ, iꞌcoapiroꞌsaꞌ, inapi‑
ta rá chin toꞌquërapi. Napano nonpintërinquënso nito tato, niꞌnanso chachin 
aꞌninquënta nic a  caso marëꞌ cata hua ran quën. 13  Ca mini Yosëco, iráca 
Pitiriquë yaꞌnotëranquën. Inaquë naꞌpi tomaquë opotahuaton, chinotaancoso 
marëꞌ acoran. Napo ra huaton inaquë chachin casá chin chinotaancoso marëꞌ 
shaꞌhui të ranco. ¡Manóton huëquë paꞌa! Iso noꞌpa quëran pipi ra huaton, huaꞌ‑
hua të ranso noꞌpa parti panantaquëꞌ,” itërinco, tënin Cacopo.

14 Ina topa china, Naquira, Nia, inapi tari itapon:
—Quiyanta mini tata chimin pa chin, co huachi maꞌsha tëranta macaꞌhuaiso 

yaꞌhuërinhuëꞌ. 15 Napo ra huaton ipora chachin nisha roꞌsa pochin tata niꞌnincoi 
huachi. ¡Paꞌanpitërarincoi niꞌton, quiya marëꞌ pahuë rë taton ina nápo saca‑
tëran! 16 Noꞌtë quën chachin Yosëri, tata maꞌsha nën pita, matahuaton, canpoa 
quëtërinpoaꞌ. I na soꞌ canpoanquën, huaꞌhuanpoapitanquën. Napoaton, 
maꞌsona Yosë shaꞌhuitërinquënsoꞌ, niquë huachi, itopi.

Cacopo taꞌarinsoꞌ
17-19 Saꞌinpitari napo tërin niꞌton, Caco poso Canaan parti panan ta caso 

yonquirin. Paꞌpin yaꞌhuë rinso noꞌpaquë paan ta caso marëꞌ tapatarin huachi. 
Napanosoꞌ aꞌna pa rti ohui ca nën pita yaꞌiapon paꞌnin. Inaquë paꞌninsoꞌ 
Naquirari, paꞌp in  mamanshinënpita ihuarin. Yaꞌipi quëmo pi nën pi tarë 
chachin moshari nsoꞌ, ihuarin. Cacoposoꞌ saꞌinpita, huiꞌnin pita, inapita, 
camiyoroꞌsaquë aꞌmitërin. Pëꞌtahuanënpita, maꞌsha nën pita, yaꞌipi inapita 
quiquirin. Yaꞌipi inapitasoꞌ, Patan‑aranquë sacataton canarinsoꞌ. 20 Inapoaton 
Caco pori, Napano nonpintahuaton, co shaꞌhuitaponahuëꞌ huëshirin. 21 Yaꞌipi 
maꞌshanënpitarë  c hachin Cacoposoꞌ, taꞌarin. Co huaꞌ quiya quëranhuëꞌ, 
Iopiratisiiquë pëntoitahuatonaꞌ, Carata moto pi roꞌsa parti, notëëtërin.

Napanori Cacopo imaquirinsoꞌ
22  Cara tahuëri quëran Napanosoꞌ, Cacopo taꞌarinsoꞌ nito tërin. 23-24 Ina nito‑

taton, quëmo pi nën pi tarë chachin, imaquirin. Canchisë tahuëri quëran, Carata 
moto pi roꞌsa parti canquipi. Napoaponahuëꞌ, naporo tashi Yosëri huëꞌënquë 
yaꞌnotaton itapon: “Natanquë Napano shaꞌhui chin quën. Niꞌquëna Cacopo 
noꞌhuiton maꞌsha onpototan. Tanan pi tëquë paꞌin,” itërin. Tahuërianpitahuaton 
Napanosoꞌ, 25  piya pi nën pi tarë chachin Carata motopiroꞌsaquë Cacopo 
nincantopi. Ina  motopiroꞌsaquë inantaꞌ, huëntonënë chachin chino topi. 
Napanonta ina motopiroꞌsaquë chinotaponahuëꞌ, co niquënanyátërapihuëꞌ. 
26 Cacopo quëna na huaton, chiní quën nontërin:

—¡Paꞌpi co noyahuëꞌ ninan! ¡Co nonpinchitoncohuëꞌ pora! Ahuëtahuatë 
sana piꞌsa manëso pochin huiꞌ na huë pita quëshiaranco. 27 Nonpintatonco, co 
shaꞌhuitaponcorahuëꞌ taꞌaiaran. ¡Co naporëhuëꞌ! Yaꞌhuë ranquë yapaantaranso 
shaꞌhui të ranco napo rini, noya ninon ta tëhua capa cancanchitërihuahuëꞌ. Pita 
nicatëhuaꞌ: Tonton, arpa, inapita piꞌnipiquë ninonchitërihuahuëꞌ. 28  Huiꞌ‑
na huë pita, sh ihuëpitantaꞌ, ichitaꞌairan niꞌton, co apinoto nontaꞌhuasoꞌ 
quëtërancohuëꞌ.  ¡ Co manta yonqui rëhuë pochin ninan! 29  Nohuan të‑
rahuë napo rini , maꞌshátërahuë yaꞌi pin quëma anaꞌinchitënquëmahuëꞌ. 

Napoaponahuëꞌ, achin tashi chachin Yosë nontë rinco. Inasoꞌ tataparionta 
chino tërin. Huëꞌëhuëquë yaꞌnotatonco nontë rinco: “Natanquë Napano 
shaꞌhui chin quën. Niꞌquëna Cacopo noꞌhuiton maꞌsha onpototan. Tanan pi‑
tëquë paꞌin,” itërinco. 30  Tataparin yaꞌhuë rinquë yaꞌnipishahuë yapantaton 
huëꞌ saran niꞌquëhuarëꞌ, ¡co mamanshinëhuëpitasoꞌ ihuatonco quëitonhuëꞌ 
pora! itërin Napanori.

31 Napo to hua china, Caco pori Napano itapon:
—Tëꞌhua ta tën quën topinan huëꞌsa rahuë: “Paan taꞌhuaso shaꞌhuitohuatosoꞌ, 

saꞌahuëpita osërëtamarinco,” taꞌto, napo rahuë. 32  Nipirinhuëꞌ, inso sona 
tëranta mamanshinënpita matahuatënquën, quësahuachin, ¡chimiin! 
Maꞌsona tëranta quëma quën nininsoꞌ quësahuato, yaꞌipi quëmopinënpoapita 
niꞌtonënquë aꞌnoquëꞌ. Inapo taton quëpamantaquëꞌ, itërin. Napo pi rinhuë 
Cacoposoꞌ, Naquirari paꞌpin mamanshinënpita ihuarinsoꞌ, co nitotërinhuëꞌ. 
33  Naporoꞌ Napanosoꞌ, mamanshinënpita yoniton patë patëŕantarin. Cacopo 
nëꞌmëtë pëinënquëꞌton yaꞌconin. Pipi ra huaton, Cacopo cosonanënpita 
nininquë, yaꞌcoan tarin. Nianquën nininquënta yaꞌconaponahuëꞌ, co 
mamanshinënpita quënaninhuëꞌ. Ina quëran pipi ra huaton, Naquiranquën 
nininquë yaꞌhuërëꞌ yaꞌcoan tarin. 34  Naquirasoꞌ mamanshiroꞌsa masa‑
huaton, poꞌorin. Camiyoquë huën së caiso marëꞌ nitopisoanaquë poꞌorin. 
Inapotahuaton, ina aipi huënsëtërin. Paꞌpinsoꞌ yaꞌipi nëꞌmëtë pëianaquë 
yonípirinhuëꞌ, co quënaninhuëꞌ. 35 Naquirari itapon:

—Tata, co huanirahuëso marëhuëꞌ, ama noꞌhuicosohuëꞌ. Sanapicoi 
inachin të raiso tahuëri nanitërinco niꞌton, huënsëárahuë, itërin. Napanori 
mamanshinënpita yonisápirinhuëꞌ, co quënaninhuëꞌ.

36 Co quënanpachinahuëꞌ, Cacopo yaꞌhuërëꞌ noꞌhui taton Napano chiní quën 
nontërin.

—¿Maquëta tëhuëtëranquën niꞌnan? ¿Maꞌta onpoato osha hua nahuë niꞌton, 
co napion cancan taton imaquirancosoꞌ? 37 Yaꞌipi maꞌsha në huë pita oꞌquiaton 
yoniran. ¿Maꞌta quënaparanco quëma quën nininsoꞌ? Maꞌsona quënanpatan, 
aꞌnin quë chin, quëmo pi nën pita notë nanquë acoquëꞌ. Quëmopinëhuëpitarintaꞌ, 
niꞌin. Inapita shaꞌhuichinpoaꞌ inso sona noꞌtë quën noninsoꞌ. 38  Cato shonca 
piꞌi quëma marëꞌ saca të rahuë. Naporoꞌ co aꞌna ohuica tërantaꞌ, co aꞌna 
chipo tëranta anaꞌhuarinhuëꞌ. Huëntonënpita quëran, co aꞌna carniro 
tërantaꞌ, capitëranquënhuëꞌ. 39 Niꞌni roꞌsari pëꞌtahuanënpita tëpa hua chi‑
nara, co onporo tëranta aꞌnotaꞌhuanquënso marëꞌ quëshiranquënhuëꞌ. 
Caoran quën masa huato, acoan ta rahuë. Tahuë rihuë nipon, tashihuë nipon, 
ihuatohuachinantaꞌ, ca apahuërëtëranco. 40 Tahuëri nipa china piꞌi acorinco, 
tashinta nipa china sëhuën acorinco. Pëꞌtahuaroꞌsa aꞌpaito, huëꞌëi nata nahuë. 
Inapoato nohuantasoꞌ parisitërahuë. 41 Cato shonca piꞌi quëma marëꞌ saca‑
tato, yaꞌipi inapita ahuan të rahuë. Cato huiꞌnan pita marëꞌ shonca cata pini 
piꞌipi saca të rahuë. Pëꞌtahuanënpita marëntaꞌ, saota piꞌi saca të rahuë. Napo ra‑
huaton, apira apira pochin nisha nisha canaꞌhuaso shaꞌhui të ranco. 42  Apraan 
chino të rinso cata hua rinco. Tata Isacontaꞌ, inacha chin chino tërin. Coꞌsoꞌ ina 
cata hua rin cohuë napo rini, topinamiáchin yaꞌhuërahuëquë aꞌpaꞌitoncohuëꞌ. 
Yosëso nipirinhuëꞌ, parisitërahuësoꞌ nito tërin. Chiní quën saca tato maꞌsha 
yaꞌhuëtërincosontaꞌ, nito tërin. Napoaton achin tashi pënë nin quën, itërin 
Caco pori.

Cacopo, Napanorëꞌ anoyatopisoꞌ
43  Caco pori napotohuachina, Napanosoꞌ tapon:
—Isopita catoroꞌsasoꞌ, huiꞌ na huë pita. Isopita huaꞌhua roꞌsanta shihuë pita. 

Pëꞌtahua huëntonoꞌsantaꞌ, caquën. Yaꞌipi isëquë niꞌnansoꞌ, caquënáchin. 
Napoaponahuëꞌ, huiꞌ na huë pita cata huaꞌ huaso marëꞌ yaꞌipi quëchi nipa chin. 
Shihuëpitanta quëchi.

44  Napoaton huëquë paꞌa Yoscoarëꞌ niitatë anoyataꞌa. Catonpo chachin 
anoyatërëhuaso ayonquiinposo marëꞌ inapoaꞌa, itërin. 45  Napo to hua china, 
Cacopontaꞌ, “Noyapaꞌ,” tëcaton, aꞌnara naꞌpi manin. Ina masa huaton, onë 
pochin ahua nirin. 46 Naporoꞌ quëmo pi nën pita camairin:

—¡Naꞌpi roꞌsa yontoncoꞌ! itërin. Itohua china, yaꞌi piya quëran naꞌpi roꞌsa 
yontonpi. Aꞌmitë aꞌmitëtahuatonaꞌ, panca imopi. Ina quëran, yaꞌi piya cosha‑
topi, naꞌpi roꞌsa aꞌmitë aꞌmitëtopiso pirayan cosha topi. 47 Napanosoꞌ inaora 
nana mënquë, ina roꞌtë nohui taton, “Quicaro Saatota,” itërin. Cacoporiso 
nipirinhuëꞌ, inaora nana mënquë ina roꞌtë chachin, Carata, itërin. 48  Naporoꞌ 
Napano tapon:

—Iso naꞌpi roꞌsa imorësoꞌ, catonpo chachin ayonquiarinpo Yoscoarëꞌ 
taꞌtë ipora tahuëri anoyatërësoꞌ. Napoaton, ina noꞌpasoꞌ ipora huanta 
Carata, itopi. 49-50 Napo ra huaton Mispa itopi antaꞌ: “Nipatohuatë, co huachi 
niquënanarihuëꞌ. Napoaponahuëꞌ, Sinioro chachin niꞌinpoꞌ. Co insonta 
yaꞌhuërëquë naporëso niꞌpirinpohuëꞌ, Yosë chachin niꞌinpoꞌ. Napoaton ama 
huiꞌ na huë pita noꞌhuiton aparisitëquësohuëꞌ. Ama aquëtë chachin sana piꞌsa 
maantaquësohuëꞌ. Ina marëꞌ Yoscoarëꞌ taꞌton shaꞌhui toco,” itërin. Ina napo‑
rinso marëꞌ ina pochin ina noꞌpaꞌ nohui topi.

51 Napanosoꞌ aquëtë chachin Cacopo shaꞌhuitaantarin:
—Niꞌquëꞌ.  Naꞌpi imorahuëso yaꞌhuëar in. Onë pochin naꞌpi 

ahuanirahuësonta yaꞌhuarin. Yaꞌhuërëhuaso huán cana inapita acorahuë. 
52  Inapita ayonquiarinpo ama quëmanta maꞌsha onpotancoso marëhuëꞌ, 
isëquëran pëntonquësohuëꞌ. Co ca tëranta maꞌsha onpotaꞌhuanquënso marëꞌ 
isëquëran pëntonaꞌhuaso yaꞌhuërinhuëꞌ. 53  Canpo capini nanan yaꞌhuë‑
hua chin, Yosë chachin anitochinpoꞌ, inquënposona tëhuërësoꞌ. Ina Yosë 
chachin quëma quën tata masho Apraan, chino tërin. Caquën tata masho 
Nacoronta chino tërin. Inquënposo tëhuëhuatëꞌ, ina chachin anaꞌinchinpoꞌ, 
itërin. Napo to hua china, Cacoposoꞌ: “Caquën tata chino të rinso niꞌsá rinco 
niꞌton, co napoarahuëꞌ,” tënin. 54 Inapoa tona anoyatohuachinara, Caco poso 
inaquë chachin Yosë chino ta caso marëꞌ maꞌsha roꞌsa tëparin. Nani Yosë 
chinotohuachinara, quëmo pi nën pita ichicoshatërin. Yaꞌi piya cosha topi. Nani 
cosha to hua chi nara, inaquë chachin huëꞌëan tapi.

55  Tahuë ri rinquë tashíramiachin Napanosoꞌ huën sëin ta ra huaton, huiꞌnin‑
pita, shin pita, inapita apinoraꞌpiarin: “Yosë cata huain quëma noya pacoꞌ,” 
itahuaton yaꞌhuë rinquë paꞌman tarin huachi.

Cacopo, Isaorëꞌ niquënanpisoꞌ

32  1-2  Napano piya pi nën pi tarë chachin paꞌmantahuachina, Caco‑
ponta piya pi nën pi tarë chachin paan tarin. Paasoi Cacoposoꞌ, Yosë 

anquëninënpitari naca pirin. Inapita quëna na huaton, tapon: “Isopitasoꞌ, 

q 32.1-2 Maanainsoꞌ: Cato huënton sontaroꞌsaꞌ, tapon naporin. 

Yosë sontaronënpita huënton. Catahuainacoso marëꞌ aꞌpaimarinsoꞌ,” tënin. 
Napoaton ina roꞌtësoꞌ: Maanain q, itërin.

3-4 Naporoꞌ Cacoposoꞌ, comisionoꞌsa Isao shaꞌhui ta caiso marëꞌ Sëir noꞌpaquë 
aꞌparin: “Iyaꞌhua huënantárin niꞌton, iso pochin nanan aꞌpatiarinquën: ‘Ca 
iya masho huënantárahuë. Maꞌsona quëma camaitëranso nisa rahuë. Cato 
shonca piꞌipi api Napano yaꞌhuë rinquë yacapatërahuë. 5  Naꞌa ohuacaroꞌsaꞌ, 
moraroꞌsaꞌ, ohuicaroꞌsaꞌ, inapita yaꞌhuë të rinco. Piyapinëhuëpitantaꞌ, 
quëmapiꞌsaꞌ, sanapiꞌsaꞌ, yaꞌhuë të rinco. Iso nanan, aꞌpa ta ran quën noya ninicatë 
yaꞌhuëantacaso marëꞌ tënin,’ itocoꞌ,” itërin. Napo ta huaton aꞌparin.

6 Comisionoꞌsa huënan ta hua chi nara, Cacopo shaꞌhuitiintapi:
—Iya masho Isao nicapoi aꞌparancoi niꞌtoi, paꞌnai. Huëꞌsaranso nito taton, 

inaora chachin nacapiinquënso marëꞌ huëꞌ sarin. Cata pini pasa quëma‑
piꞌsari imaquiarin, itiipi. 7-8  Ina nata na huaton, Caco poso paꞌpi paꞌyanin. 
Paꞌya naton yonqui rárin. Yonqui rárin quëran, piya pi nën pita, ohui ca nën pita, 
ohuacanënpita, camiyonënpita, inapita cato huënton acorin. “Iya mashori, 
aꞌna huënton ahuëhuachinaꞌ, aꞌna huëntonso taꞌararin,” taꞌton naporin.

9 Ina quëran iin tëꞌhua taton, iso pochin Yosë nontërin: “Sinioro, quëmaso 
Yosën quën. Tata masho Apraan chinotërinquën. Tata Isaconta chinotërinquën. 
Quëma shaꞌhui të ranco niꞌton, yaꞌhuërahuëquë huëꞌsa rahuë. Quëmo pi në‑
huë pita yaꞌhuë rinquë huëꞌsa rahuë. Napo ra huaton: ‘Ca nohuanton noya 
paꞌsaran,’ itëranco. 10 Tëhuën cha chin co noyacohuëꞌ niꞌto, co nosoroancosoꞌ 
yaꞌhuërinhuëꞌ. Co noꞌtë quë ná chin catahuaancoso yaꞌhuëpirinhuëꞌ. Iráca 
yaꞌhuë rahuë quëran pipipo, Cortaniiquë pëntoitërahuë. Naporoꞌ co maꞌsha 
tëranta quëpa rahuë. Pitananëhuëroꞌcoáchin paꞌnahuë. Napopirahuëꞌ, iporasoꞌ 
cato huënton pochin huaꞌa nën të rahuë. 11 ¡Noso roa tonco Sinioro iya masho 
Isao quëran, nichaꞌëco! Nani huëꞌ sarin niꞌton, ahuërahuatonco, saꞌahuëpita, 
huiꞌnahuëpitarëꞌco chachin niquitohuachinco. 12  Nani quëma chachin, cata‑
huan coso marëꞌ aꞌnin quë chin shaꞌhui të ranco. Napo ra huaton, shihuëpitanta 
caquëran pipi pi so pita, inotë raꞌhuaya pochin naꞌacaisoꞌ shaꞌhui të ranco. Marë 
yonsanquë inotërahuaya yaꞌhuërinsoꞌ, co pichicasohuëꞌ. Ina pochin naꞌacaisoꞌ 
nani shaꞌhui të ranco,” itërin.

13  Naporo tashi inaquë Cacopo huëꞌërin. Tahuë ri rinquë capa ya ta huaton, 
yaꞌca riya yaꞌhuë rin so pita quëran, pëtahuaroꞌsa huayonin. Iin masho Isao 
nica na caso marëꞌ huayonin: 14-15 Cato pasa chipo sanapi, cato shonca chipo, 
cato pasa ohuica, cato shonca carniro, cara shonca camiyo paya nasha huai‑
piso huaꞌhuinpitarë chachin, cata pini shonca ohuacaꞌ, shonca toroaꞌhua, cato 
shonca mora sanapi nininsoꞌ, shonca mora quëmapi, inapita.

16  Inapita huayo na huaton, piya pi nën pita quëtërin aꞌna huënton aꞌna 
huënton quëpa caiso marëꞌ. Coꞌhuara paꞌshátërasoihuëꞌ, maꞌsona nicacaisonta 
shaꞌ hui tërin:

—Canpi taso quëchitocoꞌ. Aꞌna huëntonꞌton paꞌin. Amasha aquëmiachin 
nipa chin aꞌna yaꞌhuërëꞌ, paan taꞌin. Ama napopináchin pacosohuëꞌ, itërin. 
17-18  Quëchinamën huënton quëpa naꞌpi shaꞌ hui tërin:

—Iya masho Isao nacapiatënquën natan pa chin quën: “¿Inta quëmasoꞌ 
huaꞌanën? ¿Into huata paꞌsaran? ¿Inquënta pëꞌtahuaroꞌsa quëpaaransoꞌ?” 

r 32.30 Pinoirosoꞌ: Yosë yaꞌpirin tapon naporin. 

itohua chin quën, quëmari iso pochin shaꞌhuitëquëꞌ: “Isopita pëꞌtahuaroꞌsasoꞌ, 
quëma marëꞌ quësa rahuë. Cacopo aꞌpatiarinquën. Inasoꞌ, quëma piya pinën 
pochin cancan tërin. Nani inanta piquëran huëꞌ sarin,” itëquëꞌ, itërin. 19 Aꞌna‑
pita huënton quëpanaꞌpiroꞌsantaꞌ, shaꞌ hui tërin:

—Canpi tanta iya masho Isao quënanpatamaꞌ, inacha chin shaꞌhuitocoꞌ. 
20 Nani shaꞌhuitohuatamaꞌ, napotaantacoꞌ: “Inaora chachinsoꞌ, piquëran huëꞌ‑
sarin,” itocoꞌ, itërin.

Isopochin yonquiaton Cacopo naporin: “Isopita pëꞌtahuaroꞌsa quëtato 
noꞌhuirincoso asanoarahuë. Ina piquëran caora chachin niꞌsa rahuë. Tapona 
inapotërahuëso marëꞌ inanta noya nontaantarinco,” tënin yonqui nënquë. 
21 Inapoaton Isao quëtacasoꞌton, aquëchitërin. Inaoraso nipirinhuëꞌ, huëꞌë‑
caso marëꞌ yaꞌhuëarinquëranchin quëpa ri tërin.

Cacopo anquënirë nipanirinsoꞌ
22-23  Napoaponahuëꞌ, naporo tashi chachin coꞌhuara huëꞌëshátërasoihuëꞌ, 

Cacoposoꞌ huanirin. Huani ra huaton, cato saꞌinpita, cato cosonanënpita, 
inapita ayon tonin. Shonca aꞌna huiꞌ nin pi tanta inaquë chachin ayon‑
tonin. Ayon to na huaton Capocoiꞌ pëntoinantaquëchin, apëntoitërin. Yaꞌipi 
pëꞌtahuanënpita, yaꞌipi maꞌsha nën pita, inapi tarë chachin aquë tëran aꞌparin.

24  Cacoposoꞌ inaora quëparitohuachina, aꞌnara quëmapi yaꞌnorin. Inarë 
tahuërianpitaquë huarëꞌ nohuantasoꞌ nipanipi. 25  Napoa po nahuë quëmapi 
yaꞌnorinsosoꞌ, co Cacopo minsë caso nanitërinhuëꞌ. Co nanitatonhuëꞌ, 
Cacopo tonaransën, ahuë tërin. Catantën nipaquëtërintaquëchin ahuërin 
niꞌton, notohuëtërin. Nipanisoi napo tërin. 26  Quëmapi yaꞌnorinsosoꞌ, 
Cacopo itapon:

—Aꞌpoco huachi, nani tahuëririarin, itërin.
—Coꞌsoꞌ noya yaꞌhuë caꞌhuaso marëꞌ shaꞌhuitohuatancohuëꞌ, co 

aꞌpoaranquënhuëꞌ, itërin inarintaꞌ.
27 —¿Maꞌnin quënta quëmasoꞌ? itaantarin quëma piri.
—Cacopo itëri naco, taantarin inantaꞌ. 28  Naporoꞌ ina quëmapirisoꞌ itapon:
—Co huachi Cacopo itarinënhuëꞌ. Ipora quëran huarëꞌ Israiro itarinën. 

Yosë chinitëran, piya piꞌ santa chinitëran. Chinitaton canatëran niꞌton, ina 
pochin nohuitarinën, itërin.

29  —Iporasoꞌ quëmantaꞌ nininën shaꞌhui toco, itërin Caco pori. 
Napotopirinhuëꞌ, inariso itapon:

—Co quëmasoꞌ nini nëhuë nata nan coso yaꞌhuërinhuëꞌ, itërin. Ina quëran 
inaquë chachin Cacopo noya yaꞌhuë caso marëꞌ shaꞌ hui tërin. 30  Napoaton 
Cacoposoꞌ ina roꞌtë aninihuanin: “Pinoiro r,” itërin. “Isëquë chachin, Yosë 
nirayarahuë. Ina niponahuëꞌ co chiminahuëꞌ,” taꞌton, ina pochin ina roꞌtë 
nohui tërin.

31 Piꞌi pipiriahuasoꞌ, Pinoiro quëran huëꞌ sarin huachi. Catantëntaquëchin, 
tonaransë notohuëtërin niꞌton, sonpariarin. 32  Napoaton iso quirica 
ninshitasoco huarënta Israiro shinpitasoꞌ, maꞌsha roꞌsa catantënquë 
pancarin ipatë yaꞌhuëtërinsoꞌ, co caꞌpihuëꞌ. Inaquë Cacopo ahuëpi niꞌton, 
co caꞌpihuëꞌ.

Cacopo Isaorëꞌ nanan anoyatopisoꞌ

33  1 Cacoposoꞌ, Isao cata pini pasa quëmapiꞌsarë chachin huëꞌ sarin 
niꞌnin. Ina niꞌsa huaton, cara huënton huiꞌnin pita acorin. Niataquë 

aꞌna huënton, Naquirataquë aꞌna huënton, cosonaroꞌsataquë, aꞌna huënton. 
2  Cosonaroꞌsaꞌton huaꞌhuinpitarë chachin aquëchitërin. Ina quëran Nia 
huaꞌhuinpitarë chachin ahuancanatërin. Naquirasoꞌ, Cosirëꞌ piquëran acorin. 
3  Inapo ra huaton, Caco poso quëchitërin. Iin masho yaꞌcariapon pochin, 
canchi sëro mosharin. Isonin quëran noꞌpaquë huarëꞌ monshorahuaton 
mosharin. 4  Cacoposoꞌ tëꞌhuaton naporin. Napo pi rinhuë Isaorisoꞌ, taꞌa qui‑
ra huaton iin iporin. Ipora huaton, apinorin, naporin. Cato chachin noya 
ancantatonaꞌ, ninaꞌnëtopi.  5  Ina quëran Isaosoꞌ, sanapiꞌsaꞌ, huaꞌhua roꞌsa 
inapita niꞌnin. Niꞌsa huaton iin natanin:

—¿Isopita poꞌ? ¿Inpi tata? itërin.
—Huiꞌ na huë pita taꞌa. Yosë nohuanton yaꞌhuërinsoꞌ, tënin Cacopo. 6 Naporoꞌ 

cosonaroꞌsaso huaꞌhuinpitarë chachin, Isao huëca paipi. Ina notë nanquë 
huëꞌsahuatonaꞌ, isonpi. Isonpi quëran noꞌpaquë huarëꞌ monshorahuatonaꞌ, 
moshaipi. 7 Ina quëran Nia yaꞌhuërëꞌ huaꞌhuinpitarë chachin, inapoan tapi. 
Piquëran Cosisoꞌ, aꞌshinë chachin, huëꞌsahuatonaꞌ, Isao notë nanquë inahuanta 
inapoan tapi.

8  Ina quëran Isaosoꞌ, Cacopo natanin:
—¿Maꞌma rëta ina nápo pëꞌtahua huëntonoꞌsa aꞌparansopita, 

nacapirimarahuë? itërin.
—Noya ninicatë yaꞌhuantacaso marëꞌ aꞌpatëranquënsopita, itërin Caco pori.
9  —Ama iyaꞌhua napoquësohuëꞌ. Canta yaꞌhuë të rinco chachin. Co 

quëtaancoso yaꞌhuërinhuëꞌ, itërin Isaori. 10 Itopirinhuëꞌ, Cacoposoꞌ taantarin:
—Ama iya masho napoquësohuëꞌ. Tëhuën cha chin noya ninicatë 

yaꞌhuantacaso nohuan to huatan, onpo pionta maquë taꞌa. Quëmaora chachin 
noya nontaantarancosoꞌ nicato, Yosë chachin napo të rin coso pochin cancan‑
të rahuë. 11 Yosë nohuanton maꞌhuanahuë, co manta pahuantërincohuëꞌ. 
Napoaton, quëshiranquënsopita, onpo pionta maquëꞌ, itërin. Napotápaton Isao 
anohuantërin. Yaꞌipi aꞌpatërinsopita manin huachi.

12  Ina quëran Isao taantarin:
—Noyapaꞌ. Huëquë nipa chin carin quën caꞌtainquën paꞌa, itërin. 13  Napo to‑

hua china, Cacoporiso itapon:
—Tëhuën cha chin iya masho noso roa tonco napo të ranco. Nipirinhuëꞌ huiꞌ‑

na huë pita huaꞌhuaroꞌsaráchin. Ohuicaroꞌsaꞌ, ohuacaroꞌsaꞌ, inapi tanta nasha 
huaꞌhuatopiso yaꞌhuërin. Manon quëpahuatësoꞌ, aꞌna tahuëri marëá chin 
nani tërin, ohuicaꞌhuaroꞌsa taquicaisoꞌ. 14 Noya quëmasoꞌ pataquë topi rahuë. 
Quiyaso nipirinhuëꞌ oshaquëranchin pacapoi. Huaꞌhuaroꞌsapitarëꞌcoi, 
pëꞌtahuaroꞌsapitarëꞌcoi osha quëran paꞌsarai. Co huaꞌ quiya quëranhuëꞌ, Sëir 
parti cantoontapatënquën, inaquë niquënaantarihua huachi, itërin.

15  —Noyapaꞌ. Naporan niꞌquëhuarëꞌ, quëchitotaꞌi nipa chin. Nipirinhuëꞌ 
caꞌtainquënso marëꞌ caraya piya pi në huë pita pachi, itërin. Itopirinhuëꞌ, Caco‑
poso taantarin:

—Ama iya napoquësohuëꞌ. Noya quiyaora paꞌsarai, itërin. 16  Napo to hua‑
china, Isaoso piya pi nën pi tarë chachin Sëir parti paan tarin.

s 33.17 Socotosoꞌ: Tanporaꞌhuaroꞌsaꞌ, tapon naporin. t 33.20 Ir Iroi Israirosoꞌ: Yosësoꞌ, Israirori 
chinotërinsoꞌ, tapon naporin. 

17 Caco poso nipirinhuëꞌ, Socoto parti paꞌnin. Inaquë pëitacaiso marëꞌ 
piya pi nën pita camairin. Napo ra huaton, pëꞌtahuanënpita naꞌicaiso marëꞌ 
tanporaꞌhuaroꞌsa anitërin. Napoaton, ina noꞌpaꞌ “Socoto s” itërin. 18  Inaquë 
huaꞌquimiachin yaꞌhuërin. Ina quëran Cacoposoꞌ, yaꞌipi huëntonënë chachin 
Siquimo ninano notë nanquë paꞌnin. Inaquë nëꞌmëtë pëiroꞌsa otëantarin. 
Inapoaton Patan‑aran quëran huëꞌninsoꞌ, Canaan noꞌpaquë noya canquirin. 
19 Nëꞌmëtë pëiroꞌsa ótënpisoꞌ noꞌpaꞌ, Cacoposoꞌ pasa coriqui marëꞌ paꞌanin. 
Ina noꞌpasoꞌ, aꞌna quëmapi Amoro itopisoꞌ huiꞌ nin pi tari huaꞌanëntopirinhuëꞌ, 
paꞌantërin. Inasoꞌ, aꞌnara huiꞌnin yaꞌhuë tërin, Siquimo itopi. 20 Ina piquëran 
Cacoposoꞌ, Yosë chino ta caso marëꞌ aꞌnara artaro ninin. Ina nisa huaton 
aninihuanin: Ir Iroi Israiro t, itërin.

Siquimori Tina tapiton poꞌorinso marëꞌ iꞌhuërëtopisoꞌ

34  1  Cacopo huiꞌnin Niaquëya yaꞌhuëtërinsoꞌ, Tina itopi. Ina 
nanontohuachina, aꞌna tahuëri Siquimo nina noquë nanon capini 

niniꞌcai marëꞌ paꞌnin. 2  Inaquë niꞌsoꞌ, Siquimori niꞌsa huaton noyarin. 
Inasoꞌ, shaꞌhui të ran quë maso chachin Amoro huiꞌnin. Amorosoꞌ, huaꞌan 
yaꞌconin. Ipo piyapi niꞌton, yaꞌipi iporoꞌsa huaꞌa nën tërin. Siquimori Tina co 
nohuanchachinpirinhuëꞌ ichihuëꞌërahuaton, poꞌorin. 3  Napoaponahuëꞌ, paꞌpi 
nohuan tërin. Napoaton Tinari nohuan ta caso marëꞌ maꞌpi taso ninin. 4 Naporo 
chachin Siquimosoꞌ paꞌpin itapon:

—Paaton tata, Tina macaꞌ huaso marëꞌ paꞌpin nontoonquëꞌ. Quëmo pi nën pi‑
tanta nontoonquëꞌ. Ina paꞌpi nohuan të rahuë, itërin.

5 Cacoposoꞌ huiꞌnin poꞌopisoꞌ nitotaponahuëꞌ, co manta tëninhuëꞌ. Huiꞌnin‑
pita pëꞌtahuaroꞌsa aꞌpai rapi niꞌton, co manta tëninhuëꞌ. Inapita canquiai huarëꞌ 
shaꞌhuitacasoꞌ yonquirin. 6 Siquimo paꞌpinsoꞌ Cacopo nonta caso marëꞌ paꞌnin. 
7 Cacopo huiꞌnin pita huënan ta hua chi nara, napopisoꞌ natan topi. Natantahuatonaꞌ, 
paꞌpi noꞌhui topi. Siquimori oshina co mashátëraponahuëꞌ, ichi huëꞌërin niꞌton, 
napopi: “Inapoaton inasoꞌ, israiroꞌsanpoa panca tëhuëtërinpoaꞌ. ¡Co onpo ronta 
inapo caso yaꞌhuërinhuëꞌ!” topi. 8 Amoroso nipirinhuëꞌ, inapita nontaton napo tërin:

—Huiꞌ nahuë Siquimo itërahuësoꞌ, oshi pa rima paꞌpi nohuan tërin maca‑
caso marëꞌ. Onpo pionta quëtocoꞌ. 9 Inapoatëhuaꞌ, yaꞌhuëaꞌahua topi rahuë. 
Napohuatëhuaꞌ, quiyanta canpita huiꞌ nama macapoi. Canpitantaꞌ, quiya 
huiꞌnahuëi masaramaꞌ. 10  Isëquë quëparitatomaꞌ, quiyapitarëꞌ yaꞌhuëcoꞌ. 
Iso noꞌpaquë yaꞌhua toma sacatocoꞌ. Nohuantëramasoꞌ paꞌancoꞌ. Noꞌpanta 
yapaꞌanpatamaꞌ, paꞌancoꞌ, itërin.

11 Siquimonta huani ra huaton, nonsarin huachi:
—Tata napotërinquëmasoꞌ, nohuan toco taꞌa. Onposoꞌ natan pa ta‑

maco quëtaranquëmaꞌ. 12  Sanapi marëꞌ pahuërëtërë quëran naꞌcon naꞌcon 
apahuërëtohuatamaco noya, co maꞌshahuëꞌ. Napo ra huaton maꞌsona 
nicanaꞌhuanquëmasoꞌ natanpatamacontaꞌ, quëtaranquëmaꞌ. Onpo pionta cari 
mai, topi rahuë, tënin.

13  Napopirinhuëꞌ, inapi ta riso oshina naꞌinin niꞌton, iꞌhuë rë ta caiso marëꞌ 
yamonapi. Napoaton Siquimosoꞌ paꞌpinë chachin noyasha nonta tona itaponaꞌ:

14  —Noya nipirinhuëꞌ. Co quiyasoꞌ nanitëraihuëꞌ co marcahuan quëmapi 
oshihuëi qu ët aꞌhuaisoꞌ. Quëtërai napo rini, quiya marësoꞌ paꞌpi taparo 
niitonhuëꞌ.  1 5  Yaꞌi pin quëma quiya pocha chin marcahuanama huarëꞌ 
canpita napo ra maso nisarai. Nohuantohuatamaꞌ, yaꞌipi quëmapinquëma 
marca niaco t oco nipa chin. 16  Naporo huarëꞌ tëhuënchinsoꞌ, canpi tanta 
huiꞌnahuëi ma saramaꞌ, quiyanta canpita huiꞌ nama masarai. Inapo hua‑
tëhua aꞌna huën toín chin pochin nisa rëhua huachi. 17 Nipirinhuëꞌ, coꞌsoꞌ 
nohuantohuatamahuëꞌ, isëquëran pipiarai. Oshihuëinta macatoi, quëpaarai, 
itopi.

18  Napo to hua china Siquimosoꞌ nohuan tërin. Paꞌpionta nohuan‑
tërin. 19-20  Cacopo huiꞌnin paꞌpi nohuan taton Siquimosoꞌ, aꞌna roá chin 
natë tërin. Inasoꞌ, yaꞌipi Amoro huiꞌnin pita quëran chini chiní quën nanan tërin. 
Napoaton, paꞌpinë chachin ninano yaꞌcoa naquë paꞌpi. Inaquë yaꞌhuë hua noꞌsa 
niyon tonpi, maꞌsha yonquia tona anoya ta caiso marëꞌ. Yaꞌhuë hua noꞌsa niyon‑
ton pa chi nara, itaponaꞌ:

21 —Pasopitasoꞌ noyaroꞌsaꞌ. Pancana noꞌpaꞌ yaꞌhuë të rinpoa niꞌton, inapi‑
tanta yacapatënënpoaꞌ paꞌanaponaꞌ. Canpoanta nani ta rihua inahua 
huiꞌnin pita macacasoꞌ. Yaꞌhuërëꞌ inapi tanta canpoa huiꞌnanpoa nanitapi 
macacaisoꞌ. 22  Napoaponahuëꞌ inapoatëhua yaꞌhuë caso marëꞌ, yaꞌipi quëma‑
pinpoa marcahuanacasoꞌ nohuan topi. Inahua napo piso chachin canpoanta 
nicacasoꞌ nohuan topi. 23  Inapohuatëhuaꞌ, yaꞌipi yaꞌhuëtopiso canpoanquën 
nisarin. Pëꞌtahuanënaꞌ, maꞌshanënaꞌ, yaꞌipi inapita canpoanquën nisarin. 
Huëco nohuan toco inapoaꞌahuaꞌ. Napohuatëhuaꞌ, inapi taso canpoarëꞌ 
yaꞌhuë caiso marëꞌ quëparitapi, itopi. 24  Siquimo paꞌpinë chachin napo piso 
natanatonaꞌ, nohuan topi. Napoaton yaꞌipi quëma piꞌsa chiníquënoꞌsa nipisoꞌ, 
marca niaco topi huachi.

25  Niaco topi quëran cara tahuëritapasoꞌ, Cacopo huiꞌnin pita Siquimo 
nina noquë paꞌpi. Simion, Nihui, inapita itopisoꞌ paꞌpi. Inapitasoꞌ, Tina 
yoꞌinamiáchin nipi. Yaꞌhuë hua noꞌsa marca niacotopisoꞌ, paꞌpi iquitopi. 
Inapoasoi chachin paꞌsahuatonaꞌ, sahuëninënaquë yaꞌipi quëma piꞌsa 
tëpaconpi. Co noyachátërasoihuëꞌ ahuëtopi niꞌton, co chinitopihuëꞌ. 
26  Amorontaꞌ, Siquimorë chachin tëpapi. Inapotahuatonaꞌ, Siquimo 
pëinën quëran Tina masahuatonaꞌ, paꞌpi huachi. 27 Aꞌna pita iinpi tanta 
canquirahuatonaꞌ, yaꞌipi quëma piꞌsa nani tëpapi niꞌton, nina noquë maꞌsha 
yaꞌhuë rinso mamiatopi. Oshina Siquimori tapirinso marëꞌ, iꞌhuërëtatona 
inapo topi. 28  Yaꞌipi ohuicanënaꞌ, ohuacanënaꞌ, moranënaꞌ, inapita matopi. 
Yaꞌipi nina noquë yaꞌhuërinsoꞌ, aipiraonta yaꞌhuërinsoꞌ, mapi. 29 Pëiroꞌsaquë 
maꞌsha yaꞌhuërinsopitantaꞌ, yaꞌipi ihua topi. Napo ra huaton yaꞌipi huaꞌhuaroꞌsaꞌ, 
sanapiꞌsaꞌ, inapi tanta masa hua tona quëpapi. 30 Simion, Nihui, inapita huënan‑
ta hua chi nara, paꞌpinari itapon:

—Canpi taso napoatomaꞌ, sacai anoya taꞌhuaso nitëramaco. Cananoꞌsaꞌ, 
huirisëroꞌsa inapitasoꞌ, yaꞌhuëhuanoꞌsaꞌ. Napo ra maso natantohuachinaꞌ, 
noꞌhuiponaco caso huachi. Nihuëntonahuatona ahuëaponaco. Caso co 
naꞌashahuëꞌ piya pi në huë pita yaꞌhuë të rinco niꞌton, yaꞌi pinpoa tiquiaponënpoaꞌ, 
itërin. 31 Napotopirinhuëꞌ, inapi ta riso itaantapi:

—¿Monshihuantë paya pochin oshihuë nitacasoꞌ nohuantopiranhuëꞌ ti? 
itopi.

u 35.7 Iri Pitirisoꞌ: Pitiriquë yaꞌhuë rinso Yosë, tapon naporin. 

Yosëri Pitiriquë Cacopo noya yaꞌhuëcaso marëꞌ shaꞌhuitërinsoꞌ

35  1 Naporoꞌ Yosëri Cacopo huëꞌënquë yaꞌnotaton, camairin: “Caso 
Yosëco. Iráca iya masho Isao taꞌananpisën yaꞌnotëranquën. Pitiriquë 

paan taton, inaquë yaꞌhuëconquëꞌ. Inaquë canconpatan, chinotaancoso marëꞌ 
aꞌnara artaro niquëꞌ,” itërin. 2  Napo to hua china Cacoposoꞌ, yaꞌipi huiꞌnin pita, 
saꞌinpita, piya pi nën pita, inapita camairin:

—Yaꞌipi nisha nisha mamanshiroꞌsa chinotëramasoꞌ, aꞌpocoꞌ. Aꞌpoa toma 
quëshico paꞌpitahuaꞌ. Napo ra huaton amarahuatomaꞌ, noya nininso iꞌnanpiracoꞌ. 
3  Manóton Pitiriquë paꞌahuaꞌ. Inaquë Yosë chino taꞌhuaso marëꞌ artaro nicaꞌ‑
huaso yaꞌhuërin. Iráca nanan yaꞌhuëtaponco, Yosëso naꞌcon cata hua rinco. 
Napo ra huaton, itohua itohua paꞌnahuëquë, caꞌtanatonco cata hua rinco, itërin.

4  Napo to hua china, nisha nisha mamanshinëna mosha piso quëshipi. 
Pëꞌtëhuëratëroꞌsanta mosha piso quëshipi. Yaꞌipi inapita Caco pori Siquimo 
ninano yaꞌcariꞌ, paꞌpi tërin. Aꞌnara insina nara pirayan, paꞌpi tërin. 5  Paꞌpa‑
chi nara, Yosë nohuanton, nisha nisha nina no roꞌsaquë yaꞌhuë pi so pita 
paꞌpi tëꞌhuapi. Napoa tona co nanitopihuëꞌ Cacopo huiꞌnin pita, imatona 
iꞌhuërëtacaisoꞌ.

6  Cacoposoꞌ huëntonënë chachin, paꞌsápatonaꞌ, Noso nina noquë canconpi. 
(Ina ninanosoꞌ, Pitiri itopi antaꞌ, Canaan parti yaꞌhuërin.) 7 Inaquë canco‑
na huaton, artaro ninin huachi. Inaquë Yosë chino tërin niꞌton, ina roꞌtë 
aninihuanin: “Iri Pitiri u” itërin. Iráca iin tëꞌhua taton taꞌananpihuachina, 
inaquë chachin Yosëri huëꞌënquë yaꞌno tërin niꞌton, napo nohui tërin.

8  Nipica piya pinën Tipora itopisonta chimin pa china, inaquë chachin 
paꞌpi topi. Insina nara pirayan paꞌpi topi. Pitiri ninano yaꞌca riya, inapo topi. 
Caco pori inanta aninihuanin: “Naꞌnëiꞌ insina,” itërin.

9  Cacopo Patan‑aran quëran huënan ta hua china, Yosëri naquë ran chin 
inaquë yaꞌnotaantarin. Yaꞌnotaton noya yaꞌhuë caso marëꞌ shaꞌ hui tërin. 
10-12  Iso pochin shaꞌ hui tërin:

“Quëmasoꞌ Cacopo itërinën.
Co huachi ina pochin nohuitarinënquënhuëꞌ.
Ipora quëran huarëꞌ Israiro itarinën,” itërin.

Ina quëran nininën canpiatahuaton itaantapon:
“Caso Yosëco, yaꞌipi nanitaparahuë.
Notohuaroꞌ huiꞌnanpita yaꞌhuëchinquën.
Shiparinpitantaꞌ, huaꞌhuayátërahuë yaꞌhuëꞌinaꞌ.
Quëmá quëran, aꞌna nacion pipipon.
Naporahuaton, shiparinpitanta naꞌa huëntonoꞌsa nicaponaꞌ.
Aꞌnaquën shiparinpita, copirno yaꞌconaponaꞌ.
Tata masho Apraan, tataparin Isaco,
inapita iso noꞌpaꞌ ahuaꞌanëntërahuë.
Ina chachin quëmanta quëchinquën.
Shiparinpitanta iso noꞌpa chachin huaꞌanëntaponaꞌ,” itërin Yosëri.

13-14  Napo ta huaton paꞌpa china, Cacoposoꞌ aꞌnara naꞌpi masa huaton onë 
pochin ahua nirin. Yosëri nontërintaquë chachin ahua nirin. Ina quëran tomaꞌ, 

Génesis 35 58  



 

v 35.18 Pin-onisoꞌ: Naꞌcon naꞌcon aparisitërincoso huaꞌhua, tapon naporin. 
w 35.18 Mincaminsoꞌ: Paꞌya paꞌyatërahuëso huaꞌhua, tapon naporin. 

huino, inapitaquë opotahuaton, Yosë marëꞌ acorin. 15  Iráca nohuitërinso 
chachin ina ninanosoꞌ, Pitiri itërin.

Naquira chimininsoꞌ
16-17 Huaꞌquimiachin inaquë yaꞌhuë rapi quëran paan tapi. Paꞌsápatonaꞌ, 

Iporata nina noquë yaꞌcaritopi huachi. Inaquë Naquirasoꞌ, paꞌpi parisë 
quëran huaiton, coꞌchachin ninin. Napoaso ahuaitonaꞌpiri itapon: “Ama 
paꞌyanquësohuëꞌ, quëmapi chachin huaiyantaran,” itërin. 18  Napotopirinhuëꞌ, 
Naquirasoꞌ yachi minin huachi. Nani yachiminahuasoꞌ, huaꞌ huin nininën 
acotërin: Pin‑oni v itërin. Itopirinhuëꞌ, Cacoporisoꞌ, Mincamin w itërin. 19 Inapo 
chimintërin Naquira. Napoaton Iporata ira pirayan paꞌpi topi. (Iporataso ipora 
marëꞌ, Pirin itopi.) 20 Naquira paꞌpitahuaton, poꞌoronën aipi Cacoposoꞌ Panca 
raꞌpi ahua nirin. Ina naꞌpi ahua nirin quëran, Naquira poꞌoronën nohui topi.

21 Inapo ra huaton, Israiroso paan tarin. Itiri tori aquëcha, yaꞌhuaantacaiso 
marëꞌ nëꞌmëtë pëinëna ótëënpi. 22  Inaquë huaꞌquimiachin yaꞌhuëpi. Inaquë 
chachin Nopinosoꞌ, paꞌpin coso nanën Pira itopiso monshitaton, ichi huëꞌërin. 
Ina natan ta huaton, Israiroso paꞌpi noꞌhui tërin.

Cacopo huiꞌninpita nininsoꞌ

Cacoposoꞌ shonca cato huiꞌnin pita quëma piꞌsa yaꞌhuë tërin. 23  Niaquëya 
nipisopitasoꞌ isopita: Paninansoꞌ Nopino, ina quëran, Simion, Nihui, Cota, 
Isacaro, Saporono, inapita. 24  Naquiraquëya nipi so pi tanta isopita: Cosi, 
Mincamin, inapita. 25  Naquira piya pinën Pira itopisoquënta isopita: Tano, 
Nipi tari, inapita. 26  Nia piya pinën Siripa itopiquëntaꞌ, isopita: Caro, Asiri, 
inapita. Ina nápo Cacopo huiꞌnin pita yaꞌi piya quëran yaꞌhuëpi. Yaꞌipi pochin 
Patan‑aranquë nasitopi.

Isaco chimininsoꞌ
27 Aꞌna tahuëri Cacoposoꞌ paꞌpin yaꞌhuë rinquë paꞌnin. Inasoꞌ, Mamiriquë 

yaꞌhuërin. Ina ninanosoꞌ Arapa itopi antaꞌ. Napo ra huaton ina chachin Ipron 
itomantapi. Inaquë Apraan, Isaco, inapita yaꞌhuëpi. 28  Pasa posa shonca 
piꞌipitasoꞌ, Isaco chiminin. 29 Noyá mashoya nicaquë huarëꞌ chiminin. Chimin‑
pa china, huiꞌnin pita Isao, Cacopo, inapi tari nipaꞌpichantopisoꞌ naninquë 
poꞌmopi.

Isao quëran pipipisopita

36  1 Isao quëran pipi pi so pita shaꞌhuichinquëmaꞌ. Inasoꞌ, Itomo itopi 
antaꞌ. 2-5 Isaosoꞌ Canaan sana piꞌsa manin: Aꞌnasoꞌ, Ata itopi. Inasoꞌ, 

Iron huiꞌnin. Irontaꞌ, Iti huënton piyapi. Inaquëya Isao huiꞌna huan pa china, 
Iripasi itërin. Aꞌna saꞌionta Aoripama itopi. Inasoꞌ, Ano huiꞌnin, Sipion shiin. 
Inaquëyanta huiꞌna huan pa china, isopita: Quiosi, Caaran, Cori, inapita. 
Isaosoꞌ, Ismairo huiꞌ nionta manin, Pasima itopisoꞌ. Inasoꞌ, Nipayo oshiaꞌhuain. 
Inaquënta huiꞌna huan pa china, Niohuiro, itërin. Ina nápo huiꞌnin pita Canaan 
parti yaꞌhuëapon nasitopi.

6 Isaosoꞌ Cacopo pata huaton, aꞌna parti yaꞌhuapon paꞌnin. Saꞌinpita, huiꞌnin‑
pita, yaipi inarë yaꞌhuë pi so pita quëparin. Pëꞌtahuanënpita, maꞌsha nën pita, 
inapita Canaan par ti yaꞌhuapon pochin canarinsontaꞌ, yaꞌipi quiquirin. 
7 Cacopontaꞌ, napopin chachin maꞌhuanin niꞌton, co huachi nani to pihuë 
inaquë sá chin yaꞌhuëcaisoꞌ. Pastonta pëꞌtahuanëna capa caiso co huachi 
nanipihuë niꞌton, niaꞌpopi. 8  Inapoaton, Isaoso Sëir moto pi roꞌsa parti paꞌnin 
yaꞌhuapon. Shaꞌhui të ran quë maso chachin Inasoꞌ, Itomo itopi antaꞌ.

9  Ina n ápo  Isao huiꞌnin pita yaꞌhuë tërin. Inasoꞌ, yaꞌipi itomoroꞌsa 
shima shonën. Inapitasoꞌ, Sëir moto pi roꞌsa parti yaꞌhuëpi. 10  Shaꞌhui të ran‑
quë maso chachin, Isaoso Ataquëya huiꞌnahuaninsoꞌ, Iripasi itërin. Yaꞌhuërëꞌ 
Pasimaquëya nininsoꞌ, Niohuiro itërin. 11 Iripasi huiꞌninpitasoꞌ, isopita: Timan, 
Omaro, Sipo, Catan, Quinasi, inapita. 12  Inapitasoꞌ Ata aminpita. Iripasisoꞌ, 
aꞌna coso nanën yaꞌhuë tërin Timona itopi. Inaquëya huiꞌna huan pa china, 
Amarico itërin. 13  Niohuiro huiꞌnipitantaꞌ, isopita: Naato, Siran, Sama, Misa, 
inapita. Inapi tanta Pasima aminpita. Pasimasoꞌ shaꞌhui të ran quë maso chachin, 
Isao saꞌin ninin antaꞌ. 14 Aoripamaquëntaꞌ, Isao huiꞌnahuaninsopitasoꞌ: Quiosi, 
Caaran, Cori, inapita. Aoripamasoꞌ, Ano huiꞌnin, naporahuaton Sipion shiin.

15-19 Isao shin pita huëntonoꞌsa huaꞌanëntopisopitasoꞌ, isopita: Timan, Omaro, 
Sipo, Catan, Quinasi, Cori, Amarico, inapita. Shaꞌhui të ran quë maso chachin 
Isao paninanënsoꞌ, Iripasi itopi. Ina huiꞌninpitasoꞌ, Itomo noꞌpaquë Isao shin‑
pita huëntonoꞌsaꞌ, huaꞌanëna yaꞌconpi. Yaꞌipi inapita Ata aminpita. Niohuironta 
Isao huiꞌnin chachin ninin. Ina huiꞌninpitantaꞌ, isopita: Naato, Siran, Sama, 
Misa, inapita. Inapi tanta Itomo noꞌpaquë Isao shin pita huëntonoꞌsaꞌ, huaꞌanëna 
yaꞌconpi. Yaꞌipi inapitasoꞌ, Pasima aminpita. Shaꞌhui të ran quë maso chachin 
Ano huiꞌnin Aoripama itopiso huaꞌhuinpitantaꞌ, isopita: Quiosi, Caaran, Cori, 
inapita. Inapi tanta Isao shin pita huëntonoꞌsa huaꞌanëna yaꞌconpi. Yaꞌipi ina 
huaꞌanoꞌsaꞌ, Isao shin pita. Isaosoꞌ, Itomo itopi antaꞌ.

20-21 Coꞌhuara Isao inaquë paꞌshátëraponhuëꞌ, aꞌnara Or huënton piyapi 
Sëir itopisoꞌton inaquë yaꞌhuërin. Quëmo pi nën pi tarë chachin yaꞌhuërin. Ina 
huiꞌninpitasoꞌ, isopita: Notan, Soparo, Sipion, Ano, Tison, Isëri, Tisan, inapita. 
Inapi taꞌton Itomo noꞌpaquë Or huënton huaꞌa noꞌsa yaꞌconpi. Inapitasoꞌ Sëir 
quëran pipi pi  so pita yaꞌhuëpi. 22  Notan huiꞌninpitasoꞌ, isopita: Orin, Iman, 
inapita. Notan osh insoꞌ, Timona itopi. 23  Soparo huiꞌninpitantaꞌ, isopita: 
Arapan, Manaato, Iparo, Sipo, Onan, inapita. 24 Sipion huiꞌ nin pi tanta isopita: 
Aiya, Ano, inap ita . Ina Ano chachin, inotëro parti paꞌpin moranënpita 
aꞌpairin. Inapita aꞌpaiasoꞌ, noꞌpa quëran iꞌsha pipirinsopita quënanin. 25 Anosoꞌ, 
aꞌna huiꞌnin yaꞌhuë tërin, Tison itërinsoꞌ. Napo ra huaton, aꞌna huiꞌnin sanapi, 
yaꞌhuë tërin. Shaꞌhui të ran quë maso chachin inasoꞌ, Aoripama itërin. 26 Tisonta 
huiꞌnin pita isopita: Intan, Ispan, Itëran, Quiran, inapita. 27 Isëri huiꞌ nin pi tanta 
isopita: Piran, Saapan, Acano, inapita. 28  Tisan huiꞌ nin pi tanta isopita: Osi, 
Aran, inapita. 29-30 Or huënton huaꞌanoꞌsasoꞌ, isopita: Notan, Soparo, Sipion, 
Ano, Tison, Isëri, Tisan, inapita. Ina nápo Or huënton huaꞌa noꞌsa yaꞌhuëpi. 
Aꞌnaya aꞌnaya huëntonënaquë, huaꞌan yaꞌconpi. Sëir parti napopi.

Itomo noꞌpaquë copirnoroꞌsa yaꞌconpisoꞌ
31-32  Coꞌhuara israiroꞌsa copirno yaꞌhuëchatërasoihuëꞌ, isopitaꞌton Itomo 

noꞌpaquë copirno yaꞌconpi. Piraꞌton yaꞌconin. Inasoꞌ, Pioro huiꞌnin. Tinapa 

nina noquë yaꞌhuërin. 33  Ina chimin pa china, Sira huiꞌnin Copapo itopisori 
yaꞌhuë rë tërin. Inasoꞌ, Posora nina noquë yaꞌhuërin. 34 Inanta chimin pa china, 
Osamori yaꞌhuë rë tërin. Inasoꞌ, Timan parti yaꞌhuërin. 35 Osamonta chimin‑
pa china, Atatori yaꞌhuë rë tërin. Inasoꞌ, Pitato huiꞌnin. Apito nina noquë 
yaꞌhuërinsoꞌ. Inari matianoꞌsaꞌ, Moapo noꞌpaquë ahuëaton canarin. 36  Atato 
yaꞌhuërëꞌ chimin pa china, Samarari yaꞌhuë rë tërin. Inasoꞌ, Masarica nina‑
noquë yaꞌhuërin. 37 Samaranta chimin pa china, Saonori yaꞌhuë rë tërin. Niopo 
nina noquë yaꞌhuërinsoꞌ. Inaso ninanoꞌ, Iopiratisiiꞌ yonsanquë yaꞌhuërin. 38 Ina 
yaꞌhuërëꞌ chimin pa china, Paaro‑ananori yaꞌhuë rë tërin. Inasoꞌ, Acaporo huiꞌnin. 
39 Paaro‑ananonta chimin pa china, Atatori yaꞌhuë rë tërin. Inasoꞌ, Pao nina noquë 
yaꞌhuërin. Atato saꞌinsoꞌ, Miitapiri itopi. Inasoꞌ, Matiriti huiꞌnin, Misaapo shiin.

40-43  Isonápo Isao quëran pipi pi so pita huëntonoꞌsa yaꞌhuërin: Yaꞌhuë piso 
noꞌpanënantaꞌ, inacha chin aninihuanpi: Timon, Arapa, Quitito, Aoripama, 
Iran, Pinon, Quinasi, Timan, Mipasar, Maquitiri, Iramo, inapita. Ina nápo 
Itomo huëntonoꞌsa shima sho nën pita yaꞌhuërin. Inapitasoꞌ Itomo noꞌpaquë 
yanquëatona itohua itohua yaꞌhuëpi. Isaosoꞌ, Itomo itopi antaꞌ.

37  1 Caco poso nipirinhuëꞌ, Canaan parti quëpa ri tërin yaꞌhuë caso marëꞌ. 
Paꞌpincontaꞌ inaquë chachin yaꞌhuëaponahuëꞌ, co huaꞌquiyahuëꞌ 

yaꞌhuërin.

Cosi, iinpitarë chachin napopisoꞌ
2  Cacopo huiꞌnin pita napo rinso shaꞌhui chin quëma nitotocoꞌ. Cosi shonca 

canchisë piꞌipitapon pochin, iinpi tarë chachin paꞌpin ohui ca nën pita aꞌpairin. 
Paꞌpin cosonanënpita: Pira, Siripa, inapita huaꞌhuinpitarëꞌ aꞌpairin. Iinpitaso 
co noyahuëꞌ nipi niꞌton, Cosisoꞌ paꞌpinquë yáshaꞌhuirapirin.

3 Cacoposoꞌ aꞌna pita huiꞌnin pita quëran, Cosi naꞌcon naꞌcon noso rorin. Nani 
másho nicaquë huarëꞌ, Cosiso huaꞌhua tërin niꞌton, noso ro mia tërin. Napoaton 
aꞌmo caso marëꞌ noyá pia chin nininsoꞌ nitërin. 4  Iinpitariso nipirinhuëꞌ, 
paꞌpini ina naꞌcon naꞌcon nosororinsoꞌ nicatonaꞌ, co quëꞌyapihuëꞌ. Co 
quëꞌyatonaraihuëꞌ, co nanitopihuëꞌ noya nontacaisoꞌ.

5-7 Aꞌna tashi Cosi huaꞌnarin. Tahuë ri rinquë, iinpita shaꞌ hui tërin:
—Natanco iyaroꞌsa huaꞌnarahuëso shaꞌhuichinquëmaꞌ: Huëꞌëhuëquë, 

iminquë yaꞌi pinpoa trico masarëhuaꞌ. Manëhuasonta tonporarëhua niꞌnahuë. 
Aꞌna naya ca tonporahuësosoꞌ, huanirin. Canpita tonporamasoso nipirinhuëꞌ, 
ca tonporahuësoꞌ mosharapi. Yaꞌipi tahuitatonaꞌ, monshopi quëran mosharapi, 
itërin. Ina natanahuatonaꞌ, iinpitariso aquë aquëtë noꞌhuipi. 8  Napo hua china, 
inapi tari itapon:

—Huaꞌan yaꞌconpato iyahuë pita camaiyápo ¿tocomaranquën ti? ¡Catoroꞌ 
quëma camaiyáponcoi! itopi. Huaꞌ na rinso marëpita naꞌcon naꞌcon noꞌhuipi. 
Shaꞌhui hua china, co yainhuëꞌ natanpi.

9 Ina piquëran Cosisoꞌ, huaꞌnaantarin. Naporonta iinpita shaꞌhuitaantarin:
—Natanco iyaroꞌsa aꞌna huaꞌnaantarahuëso shaꞌhuitaantaꞌinquëmaꞌ. 

Huaꞌ nato niꞌpirahuëꞌ, piꞌi, yoqui, shonca aꞌna tayoraroꞌsaꞌ, inapita 
monshorahuatona moshararinaco niꞌnahuë, itërin. 10 Cosi ina huaꞌnarinsoꞌ, 
paꞌpin iinpita inapita shaꞌhui to hua china, paꞌpini pënë naton itapon:

—¿Maꞌta tapon inapochinpita huaꞌna huaꞌnamantaransoꞌ? Napoahuarëꞌ 
mamaparin, iyaparinpita, ca chachiontaꞌ ¿aꞌna tahuëri moshaponquën ti? 

itërin. 11 Iinpitariso noyapatonaꞌ, aquë aquëtë noꞌhui rápi. Paꞌpinso nipirinhuëꞌ, 
huiꞌnin napo rinso naꞌcon yonqui rárin.

Cosi paꞌanpisoꞌ
12  Aꞌna tahuëri Cosi iinpitasoꞌ, Siquimo ninano yaꞌcari paꞌpi. Paꞌpina ohui‑

ca nën pita, chiponënpita inapita quëpapi pasto yoni tona aꞌcacaiso marëꞌ. 
13  Naporoꞌ paꞌpini Cosi itapon:

—Niꞌquë conpa. Iya mashoroꞌsa Siquimo yaꞌcari yaꞌhuëapi. Inaquë 
ohuicaroꞌsaꞌ, chiporoꞌsaꞌ, inapita aꞌpai rapi. Paaton niꞌcontaquë topi rahuë, 
itërin.

—Noya tatapaꞌ. Paꞌi nipa chin, itërin.
14  —Inta conpa. Paꞌsa huaton iyamashoroꞌsa niꞌcontaquëꞌ. Ohuicaroꞌsaꞌ, 

chiporoꞌsaꞌ, inapi tanta onpoinsona nisapisoꞌ, nahuicontaquëꞌ. Ina quëran 
huëꞌsa huaton, onpoapisona shaꞌhuitiico canta nitochi, itërin.

Caco poso Ipron motopianaroꞌsa quëran, Cosi aꞌparin. Inaso paꞌsá paton 
Siquimoquë canconin. 15 Ina parti chihuëaton paꞌsápirinhuëꞌ, aꞌna quëma piri 
quëna na huaton itapon:

—¿Maꞌta yoni saran?
16  —Iyahuë pita yonisárahuë taꞌa. ¿Co pora nitotëranhuëꞌ insë quë sona 

pëꞌtahuanëna aꞌpaiyapiso to? itërin. 17 —Nani isëquëran paꞌpi: “Totanquë 
paꞌahuaꞌ,” niitapi pora, itërin.

Cosiso paꞌsá paton, Totan ninano yaꞌca riya iinpita quënan conin. 
18  Inapitarintaꞌ, áquë quëran Cosi quënanpi. Quënanahuatonaꞌ, coꞌhuara 
yaꞌcarichátërasohuëꞌ, tëpa caiso marëꞌ aꞌna roá chin yonquipi. 19 Inahua capini 
ninon topi:

—¡Niꞌcoꞌ. Huaꞌnatonaꞌpi huëꞌ sarin! 20  Huëco tëpaꞌahuaꞌ. Inapotatëhua 
poso yaninantëquë poꞌmoaꞌahuaꞌ. Ina quëran “paꞌpiniri caꞌnin,” itahuaꞌ. 
Inapotohuatëhuaꞌ, ¿naniintaꞌma huaꞌnarinsopita paꞌ? niitopi. 21 Nopinoso 
nata na huaton, Cosi paꞌpoyacaso marëꞌ itapon:

—Ama tëpaꞌahuasohuëꞌ. 22  Co tëpatacaso yaꞌhuërinhuëꞌ. Iso inotëroquë 
yani nantë poso nininquë tëꞌyatocoꞌ. Ama canpitarisoꞌ maꞌsha onpotocosohuëꞌ, 
itërin. Iyaꞌhuain nanin quëran ocoi ra huaton, paꞌpinquëꞌpaꞌ aꞌpaantacaso 
yonquiaton, naporin.

23  Cosiso iinpitataquë cancon pa china, noꞌhui tona noyá pia chin aꞌmo rinso 
matopi. 24 Matahuatona yani nantë posoquë, tëꞌya topi.

25  Inapotahuatonaꞌ, cosha tapi huachi. Cosha tasoi niꞌpirinahuëꞌ, aꞌna 
huëntonaꞌ Ismairo nicatonoꞌsaꞌ, nioshirin huëꞌ sapi. Carata parti quëran huëꞌ‑
sapi. Camiyonënaquë, pimo huaꞌsairoꞌsaꞌ, parsamo nimirio, pimo yaquiꞌ, 
inapita quësapi. Iqui pi toquë paꞌanaponaꞌ, quëpa rapi. 26 Naporoꞌ Cotaso iinpita 
itapon:

—¡Iyaꞌhua tëpahuatëhuaꞌ, co manta canarihuahuëꞌ! Napo ra huaton 
inapotohuatëhuaꞌ, nonpi nonpínantacasoꞌ yaꞌhuapon. 27 Ama tëpaꞌahuasohuëꞌ. 
Ismairo nicatonoꞌsa tëhuënchinsoꞌ paꞌantahuaꞌ. Noꞌhuípiro mini nipirinhuëꞌ, 
co nishahuëꞌ. Iyanpoaꞌ, tënin. Napo hua china, iinpi tari: “¡Tëhuënchachinchi 
paya!” topi. 28  Nicatonoꞌsa inataquëchin naꞌhuërahuachinara, iinpi tari Cosi 
ocoipi. Yani nantë poso quëran ocoirahuatonaꞌ, nicatonoꞌsa paꞌan topi. Cato 
shoncatë coriqui pahuë rë to hua chi nara, Iqui pi toquë quëpapi huachi.

x 37.29 Aꞌmo rinso osharin: Ina parti yaꞌhuëpisopitasoꞌ, co napion ancantohuachinara, inapopi. 
y 37.36 Copirno catahuapisopitasoꞌ: Naporo tahuë riꞌsa macayoraꞌpiapi. 

29  Nopinoso Cosi tëꞌyatopiquë huënan ta hua china, co huachi iin 
quënanquintarinhuëꞌ. Paꞌpi paꞌya naton aꞌmo rinso osharin x. 30  Ina quëran 
iinpitataquë huënantarahuaton, itiintarin:

—¡Iyaꞌhua capa huachi! ¡Maꞌhuan tacha caso nisa rahuë paya! tënin.
31  Naporoꞌ iinpitasoꞌ, Cosi aꞌmo rinso masa hua tona chipo tëpapisoꞌ 

huënainënquë, asëꞌcotëtopi. 32  Inapo ta hua tona paꞌpinaquë aꞌpapi. 
Quëpanaꞌpisoꞌ iso pochin pënënpi: “Iso aꞌmo piso quënanai. Noya niꞌquëꞌ. 
¿Huiꞌnanquën aꞌna nimara ti?” itëquëꞌ, itahua tona aꞌpapi huachi.

33  Cacoposoꞌ nohuitahuaton, tapon: “¡Iso mini huiꞌ nahuë aꞌmorinsoꞌ!” 
tanan niꞌniri napo tërin ipora, tënin. 34  Napoapon pochin co napion 
cancan taton aꞌmo rinso nioshatërin. Napo ra huaton, saꞌcatën nininsoꞌ sëto‑
hua chi nara aꞌmopisoꞌ, aꞌmorin. Ina aꞌmorin quëran huiꞌnin chimi ninso 
marëꞌ huaꞌqui naꞌnë rárin, ayanárin, napo rárin. 35  Yaꞌipi huiꞌ nin pi tari 
achinicancanpirinahuëꞌ, inaso co nohuanchátërarinhuëꞌ, sëtë rinso inquicasoꞌ. 
Aquë aquëtë huiꞌnin marëꞌ naꞌnëton, naporin: “Chimi pi roꞌsa yaꞌhuë rinquë 
huiꞌ nahuë quënancontaꞌ huarëꞌ sëtërahuësoꞌ copi tapo,” tënin.

36 Ismairo nicatonoꞌsasoꞌ, Iqui pi toquë camapi. Camahuachinara, Cosiso aꞌnara 
quëmapi Potihuaro itopisoꞌ, paꞌan topi. Inasoꞌ, Iqui pito copir nori cata hua caso 
marëꞌ acorin y. Capitan yaꞌco naton, copirno aꞌpai pi so pita sonta roꞌsa camairin.

Cota, Tamararëꞌ naporinsoꞌ

38  1  Naporo tahuë r iꞌsa Cotaso i inpita pata  huaton, Atoran 
ninanoaꞌhuaquë paꞌnin. Inaquë aꞌna quëmapi Iro itopiso yaꞌhuërin. 

Ina yaꞌhuë rinquë yaca pa tonin. 2-3  Inaquë yacapatapon pochin, aꞌnara 
nanon nohui tërin. Inasoꞌ, Soa itopisoꞌ huiꞌnin. Soasoꞌ Canaan piyapi. 
Cotari natan pa china, acoantopi. Inaquë huiꞌna huan pa china, paninanën 
nasi tërin. Ina nohui taton, Iri itërin. 4 Naquë ran chin saꞌin cayoantarin. Nasi‑
to hua china, quëmapi chachin nian tarin. Inasoꞌ, Onan itërin. 5 Naquë ran chin 
huaꞌhuaantahuachina, quëmapi chachin nian tarin. Inasoꞌ, Sira itërin. Quisipo 
nina noquë Cota yaꞌhuëasoꞌ, inaso nasi tërin.

6 Iri huiꞌna pi to hua china, paꞌpini Tamara acoantërin. 7 Acoantopirinhuëꞌ, Iri 
co noyahuëꞌ nininsoꞌ co Sinioro costarinhuë niꞌton, ina nohuanton chiminin. 
8  Napo hua china, Cotari Onan yaꞌhuërëꞌ itapon:

—Iya masho ayananpirinso saꞌin, quëmari maquëꞌ. Canpoaso inachin‑
të rëhua niꞌton, imoya macaton, inaquë huiꞌnahuanquëꞌ. Huiꞌnahuanpatan, 
Iri quëran pipicaiso nipi so pita quëmá quëran yaꞌhuë tarin huachi, itërin. 
9  Onansoꞌ Tamara macaponahuëꞌ: “Huiꞌnahuanpato, huaꞌhua roꞌsa co 
caquën nisarinhuëꞌ. Irico huiꞌninpitaráchin pochin nisarin,” tënin yonqui‑
nënquë. Napoaton, Tamara tëcarihuachina, aipi aꞌpaconin. Ama iinco 
yaꞌhuërënamënpita, ina quëran yaꞌhuë caso marëhuëꞌ naporin. 10 Onan napo‑
rinso Sinioroso nito taton, chiní quën noꞌhui tërin. Napoaton inantaꞌ, ina 
nohuanton chimian tarin. 11 Naporoꞌ Cotasoꞌ, Tamara itapon:

—Quëyoroantaran niꞌquëhuarëꞌ, iporasoꞌ tataparin yaꞌhuë rinquë 
paantaquëꞌ. Huiꞌ nahuë Sira itëra huëso huiꞌnapitaquë huarëꞌ, inaquë 

yaꞌhuëtaquëꞌ, itërin. Itaponahuëꞌ, co tëhuën cha chin napotërinhuëꞌ. Nonpin‑
taton naporin: “Sira yaꞌhuërëꞌ, iinpita pocha chin chimiantahuachin,” taꞌton 
naporin. Napoaton Tamarasoꞌ, paꞌpin yaꞌhuë rinquë paꞌnin yaꞌhuapon.

12  Car a piꞌiquëran pochin Cota saꞌin yaꞌhuërëꞌ chimian tarin. Inasoꞌ 
shaꞌhui të ran quë maso chachin, Soa huiꞌnin. Chimin pa china, Cotaso sëtaton 
naꞌnë rárin. Sëtërinsoꞌ inquihuachina, Tinato ninanoaꞌhuaquë paꞌnin. Ohui‑
ca nën pita yaꞌinapiroꞌsa inaquë yaꞌhuëapi niꞌton, paꞌnin nicapon. Amiconën 
Iro itopisorëꞌ paꞌnin. Irosoꞌ, Atoran piyapi. 13-14  Tamaraso ina nito taton, 
quëyoron aꞌmo rinso ocoirin. Inapo ra huaton, nita parin. Niimomototërinsoꞌ 
nëꞌmë tëquë nipaꞌshinayatërin. Ama nohui ta caiso marëhuëꞌ naporin. Inapo‑
ra huaton, Inain ninanoaꞌhua yaꞌcariꞌ, huën së conin. Inasoꞌ ninanoꞌ, Tinato 
iraquë yaꞌhuërin. Sira nani huiꞌnapitopirinhuëꞌ, co acoantopihuëꞌ niꞌton, shiin 
yanon pin tërin. 15-16  Cotari quëna na huaton, nipaꞌshinayatërinso marëꞌ: “Isoso 
sanapi, monshihuantëꞌ,” tënin. Napoaton pëshonin yaꞌcaricaso marëꞌ. Co shiin 
nohuitatonhuëꞌ, itapon:

—¿Canta quëma roꞌco nii topi rahuë? itërin.
—¿Maꞌta nipa chin pahuërëaponco? tënin sanapintaꞌ.
17 —Pë ꞌt ahuarahuësopita quëran, aꞌnara chipoaꞌhua aꞌpatiaranquën, 

itaantarin Cotari.
—Inta nipa chin . Napoaponahuëꞌ, maꞌsha tëranta quëma quën nininsoꞌ 

patëquëꞌ. Chipoaꞌhua aꞌpatianco huarëꞌ, cari tapaarahuë, itërin sana piri.
18  —¿Maꞌta nipa chin pachi? tënin Cota.
—Sicho poꞌmoitë ra nën pëꞌnatëransoarë chachin, huaranën, inapita 

patëquëꞌ, itërin. Napo to hua china Cotasoꞌ, nataninsopita quëtërin. Inapoaton 
tëcarihuachina, naporo chachin huaꞌhuantërin. 19 Ina quëran Tamarasoꞌ, 
paꞌpin yaꞌhuë rinquë panan tarin. Nipaꞌshinayatërinsoꞌ ocoirin. Aꞌmo rin sonta 
ocoi ra huaton, naquë ran chin quëyoron aꞌmo rinso aꞌmoantarin.

20 Ina quëran Cotarisoꞌ, chipoaꞌhua aꞌpa tërin. Amiconën Irori quëpa tërin. 
Sanapi acoantërinsopita ayantacaso marëꞌ aꞌpatopirinhuëꞌ, inariso co huachi 
quënanconinhuëꞌ. 21 Napo hua china, yaꞌhuë hua noꞌsa natanin:

—Monshihuantë sanapi Inain ira pirayan huënsëyantërinsoꞌ: ¿Into huata 
paꞌnin? itërin.

—Co isëquë monshihuantë sanapi yaꞌhuërinhuëꞌ, itopi. 22  Napo to hua china, 
Cota yaꞌhuë rinquë huëan ta ra huaton, itiintarin:

—Coꞌchi sanapi quënan co nahuë paya. Yaꞌhuëhuanoꞌsantaꞌ: “Co isëquë 
monshihuantë sanapi yaꞌhuërinhuëꞌ,” itëri naco, itërin. 23  Napo to hua china, 
Cotari itapon:

—Maꞌta pini. Noya tapon. Quëtërahuësopita yamapachin, main nipa‑
chin. Ina marëꞌ nanan ocoihuatëhuasoꞌ, piya piꞌsa tëhuaponënpoaꞌ. Nanichi 
chipoaꞌhuaya aꞌpatochinpirahuëꞌ, co quëmari quënanconanhuëꞌ, itërin.

24 Cara yoqui quëran pochin, Cota shaꞌ hui ta pona huëca paipi:
—Shiparin Tamara itërëhuasoꞌ, monshi huanin. Napoaton iporasoꞌ cayorin 

huachi, itopi. Nata na huaton Cotasoꞌ, noꞌhui taton yai tënin:
—¡Ocoirahuatomaꞌ, aꞌpëco chimiin! tënin. 25  Yaꞌhuë hua noꞌsari Tamara 

aꞌpë caso marëꞌ ocoirapirinahuëꞌ, inaso shiin nanan aꞌpa tërin: “Iso sicho 
poꞌmoi tëra pëꞌnatërinsorë chachin nininsoꞌ huaꞌanën, napo të rinco. Iso 
huarantaꞌ, inanquën chachin niꞌton, noya nicaton nohuitëquëꞌ,” itëquëꞌ, 

z 38.28-29 Parisisoꞌ: Pasoarinsoꞌ tapon naporin. 

itërin. 26 Cotasoꞌ, shiini aꞌpatërinsopita nohuitahuaton, naporin: “Tëhuën cha‑
chin caso co noyahuëꞌ ninahuëꞌ. Co Sira acoantatohuëꞌ, tëhuërahuë. Inaso 
nipirinhuëꞌ, noya noya ninin,” tënin. Naporo quëran huarëꞌ Cotasoꞌ, co huachi 
onporo tëranta shiin tëcariantarinhuëꞌ.

27 Tamara huai caso nani hua china, catopiaꞌhuaya huaꞌ hua topi. 
28-29  Nasitapona napopi: Aꞌnaꞌton imiriaꞌhuain ocoirin. Napo hua china 
ahuaitonaꞌpiri, quëhuan piꞌshiquë, tonpotanpatërin. “Isoꞌton huaꞌhuacharin,” 
taꞌton, napo tërin. Napopirinhuëꞌ, huaꞌhuashaso tanparaꞌhuain poꞌmoantarin. 
Shia ra huaton aꞌnasoꞌ, nasitochanin. Napoaton ahuaitonaꞌpiri nininën 
acotërin: Parisi z itërin. “Yaꞌcopirinquënso inqui ra huaton, pipiran,” itahuaton, 
inapochin nohui tërin. 30  Quëhuan piꞌshiquë tonpotanpatërinsosoꞌ, ina 
piquëran huaꞌhua tërin. Inasoꞌ nohui taton: Saro itërin.

Huaꞌan saꞌini, Cosi apirinsoꞌ

39  1 Shaꞌhui të ran quë maso chachin Cosisoꞌ, Ismairo nicatonoꞌsari Iqui pito 
noꞌpaquë quëpapi. Inaquë aꞌnara Iqui pito quëmapi Potihuaro itopisoꞌ 

paꞌan topi. Inasoꞌ, Iqui pito copir nori cata hua caso marëꞌ acorin. Capitan yaꞌco‑
naton, copirno aꞌpai pi so pita sonta roꞌsa camairin. 2  Cosiso napotopirinahuëꞌ, 
Sinio rori co naniantërinhuëꞌ. Inari cata huarin niꞌton, huaꞌanën pëinënquë 
noya yonquiaton yaca pa tërin. Noya nicaton, noya yaꞌhuërin. 3  Cosisoꞌ, Yosëri 
cata huarin. Huaꞌa nëni ina nicaton: “Nani maꞌsha Cosi nipa china, Yosëri 
cata huarin niꞌton, noya pipitërin,” tënin. 4 Napoaton paꞌya tërin. Paꞌya taton, 
acorin cata hua caso marëꞌ. “Maꞌpi ta sona ninahuëquë, quëma catahuaponco,” 
itërin. Napo ra huaton, yaꞌipi piya pi nën pita camaiaton asaca ta caso marëꞌ 
acorin. Yaꞌipi maꞌsha nën pi tanta aꞌpai caso marëꞌ acorin. 5 Ina acorin quëran 
huarëꞌ, Sinio rori Potihuaro catahuamiatërin. Cosi noya nicaton, napo tërin. 
Pëinënquënta maꞌsha nipa china cata huarin. Iminënquënta sacatohuachinaꞌ, 
shaꞌtopisoꞌ noya noya tërin. 6  Cosiri yaꞌipi maꞌsha nën pita noya aꞌpaitërin 
niꞌton, co huachi maꞌmarë tëranta yonquiárinhuëꞌ. Topinan noya cosha tárin 
huachi.

Cosisoꞌ, noyapin noyapin niꞌtomantarin niꞌton, yaꞌipi quëran paꞌya topi. 
7 Napoaton co huaꞌ quiya quëranhuëꞌ, huaꞌanën saꞌini niꞌsárin quëran noyarin 
huachi. Aꞌna tahuëri itapon:

—Huëquë paꞌa quëmasoꞌ inapoquëꞌ, itërin. 8  Napotopirinhuëꞌ, Cosiso co 
piꞌpisha tëranta nohuantërinhuëꞌ. Napoaton itapon:

—Niꞌquë siyora, piꞌpian shaꞌhui chin quën topi rahuë: Huaꞌa nëhuë yaꞌipi 
yaꞌhuëtërinsopita aꞌpaiaꞌhuaso marëꞌ acorinco. Cari yaꞌipi aꞌpaia rahuë niꞌton, 
co maꞌmarë tëranta yonquiárinhuëꞌ. Natë rinco niꞌton, sano cancan tërin. 
9 Chini chiní quën nanan quëtë rinco iso pëiquë camaitaꞌhuaso marëꞌ. Napo‑
ra huaton, huaꞌa nëhuë co maꞌsha tëranta apiratërincohuëꞌ. Quëma sá chin 
tëhuënchinsoꞌ saꞌinquën niꞌton, apira të rinco. Napoaton, co caso piꞌpian tëranta 
nohuantërahuëꞌ paꞌpi co noyahuëꞌ nininsoꞌ nicacaꞌhuasoꞌ. ¡Napo ra huaton 
quëmarëꞌco ninahuë napo rini, co Yosë natëtohuëꞌ, paꞌpi oshahuaintohuëꞌ! 
itërin. 10  Napotopirinhuëꞌ, sanapiriso Cosi ichiquëhuënacaso marëꞌ nani 
tahuëri apisárin. Inaso napoaponahuëꞌ, co piꞌpisha tëranta nohuantërinhuëꞌ.

11-12  Aꞌna tahuë riso nipirinhuëꞌ, Cosi pëiquë saca tapon yaꞌconin. Naporoꞌ 
co aꞌna pita yaꞌhuëasoihuë niꞌton, sana piso Cosi soꞌhuianarinso matërin. 
Inapo taton:

—Huëquë paꞌa quëmaso inapoquëꞌ, itërin. Napotopirinhuëꞌ, Cosiso 
nisoꞌhuianatërinso paꞌcoirahuaton, taꞌarin.

13-15  Ina patë rinso niꞌsa huaton, sana piso yanonpinin. Yanonpinaton 
chiní quën huiyo tënin. Aꞌna pita piya pi nën pita përa caso marëꞌ naporin. Huëꞌ‑
pa chi nara, itapon:

—¡Niꞌcochi isoꞌ! Soꞌyahuë aꞌnara iprio piyapi quëshiantërinpoa 
tapiinpoaso marëꞌ. Yaꞌco na huaton masapirincohuëꞌ, canpita huëca ca maso 
marëꞌ caso chiní quën huiyo tënahuë. Ina nata naton, taꞌarëꞌnachin pipirin. 
¡Nisoꞌhuianatërinsontaꞌ, patërin! itërin.

16  Piya pi nën pita napotahuaton, Cosi nisoꞌhuianatërinsoꞌ taparin. Soꞌin 
huëcaquë huarëꞌ taparin. 17-18  Ina huëꞌpa china, piya pi nën pita shaꞌhui të rinso 
chachin inanta shaꞌ hui tërin:

—Iprio piyapi quënansoꞌ, patoananëhuëquë yaꞌco na huaton masapirincohuëꞌ. 
Chiní quën huiyo topatora, aꞌporahuatonco taꞌarin. Nisoꞌhuianatërinsontaꞌ, 
patërin. 19 ¡Inapo të rinco piya pinën! itërin.

Saꞌini shaꞌhuitërinsoꞌ nata na huaton, Cosi huaꞌanënso paꞌpi noꞌhui‑
tërin. 20 Cosi maca caiso marëꞌ piya pi nën pita camairin. Nani mapa chi nara, 
tashinan pëiquë poꞌmopi. Copirno tëhuëtopisopita yaꞌhuëapiquë poꞌmopi. 
21 Tashinan pëiquë poꞌmopirinahuëꞌ, Siniororisoꞌ co Cosi naniantërinhuëꞌ. 
Noso roaton cata huaan tarin niꞌton, tashinan pëi huaꞌani, noya nicaton 
paꞌya tërin: “Cosisoꞌ, nóya huiꞌ napi,” taꞌton, noya niꞌnin. 22  Napoaton cata‑
hua caso marëꞌ acorin: “Quëmari aꞌna pita prisoroꞌsaꞌ, aꞌpaiaran,” itërin. 
Napoaton Cosi camaitërinsoráchin tashinan pëiquësoꞌ, priso roꞌsa nipi. 23 Cosi 
camaitohuachina tashinan pëiquë, noya sá chin saca topi. Napoaton tashinan 
pëi huaꞌansoꞌ, co huachi Cosi sacatërinsoꞌ niꞌsárinhuëꞌ: “Sinio rori chachin 
Cosiso cata huarin niꞌton, maꞌsona nipa china, noya pipitërin” taꞌton, naporin.

Huaꞌanoꞌsa huaꞌnapisoꞌ, Cosiri noꞌtëquën shaꞌhuitërinsoꞌ

40  1 Ina piquëran cato huaꞌa noꞌ sari Iqui pito copirno tëhuëtopi: Aꞌnasoꞌ, 
copirno huino oꞌshitonaꞌpiroꞌsa huaꞌan. Aꞌnantaꞌ, ina marë chachin 

pan ninaꞌpi roꞌsa huaꞌan. Cato chachin copirno tëhuëtopi. 2-3  Napoaton 
copir nori inapita noꞌhuirin. Noꞌhuiton tashinan pëiquëtacaisoꞌ camaitërin. 
Napo hua china cato chachin inaquë poꞌmopi. Ina tashinan pëisoꞌ, copirno 
aꞌpairinsopita capitan pëinënquë yaꞌhuërin. Cosi yaꞌhuëarinquë chachin 
poꞌmopi. 4 Copirno aꞌpairinsopita capitanisoꞌ, Cosi itapon: “Isopita cato huaꞌa‑
noꞌsa quëmari noya aꞌpaiton, catahuaquëꞌ,” itërin. Inapo to hua china inapita 
huaꞌanoꞌsasoꞌ, huaꞌqui inaquë yaꞌhuëpi.

5 Aꞌna tashiso nipirinhuëꞌ, cato huaꞌa noꞌsa chachin, huaꞌ napi. Aꞌnaya aꞌnaya 
huaꞌnapisoꞌ, co inacha chin tapon huaꞌnapihuëꞌ, nisha nisha tapon huaꞌ‑
napi. 6  Tashíramiachin Cosiriso nicapon huëꞌpa china, sëtápi quënan quirin. 
7 Napoaton, cato chachin natanin:

—¿Onpoa to mata iporasoꞌ paꞌpi sëtëramaso pochin yaꞌnoramaꞌ? itërin.
8  —Catocoi chachin huaꞌnapiraihuëꞌ, co insonta yaꞌhuërinhuëꞌ maꞌsona 

tapon huaꞌnaraiso anitotiincoisoꞌ, itopi.

—¡Yosë mini  nani tërin maꞌsona tapon huaꞌnarësopita anitotiinpoasoꞌ! 
Shaꞌhui toco huaꞌnaramasoꞌ, itërin.

9-10 Napo to hua china oꞌshinaꞌpiroꞌsa huaꞌansoꞌ, huaꞌ na rinso Cosi shaꞌ hui tërin:
—Huëꞌëhuëqu ë aꞌnara opa yaꞌhuë niꞌnahuë, cara sëꞌpahuaninsoꞌ. 

Nica soco c ha chin, papo sëꞌpatarin. Papo sëꞌpatahuaton, yancotarin. 
Yancotërinquëranchin nitërinsopita cayarin. 11 Ina pirayan cantaꞌ, huaraon 
oꞌorinsoꞌ m in ënën sëꞌquëato, huaniárahuë. Opa cayarinso masa huato, 
huaraon oꞌo ri nquë shiꞌshirahuë. Inapotahuato huaraon ihuëtërahuë. 
Ihuëtohuatora maꞌparinco huachi, itërin. 12-13 Napo to hua china, Cosiri itapon:

—Napo rinch i paya. Maꞌsona tapon huaꞌnaranso shaꞌhui chin quën: 
Cara sëꞌpahuaninsoꞌ, cara tahuëri tapon naporin. Cara tahuë riya quëran, 
huaraonsoꞌ quëma tëhuëransoꞌ yonquian tarin. Nanan anoyatahuatënquën 
naquë ran c hi n acoantarinquën ina marëꞌ sacataantacasoꞌ. Iráca napo‑
ranso chachin naquë ran chin oꞌshitaantaran huachi. Ina tapon, ina pochin 
huaꞌnaran. 14-15 Inapotohuachinquën, canta noso roa tonco yonquico. Ocoincoso 
marëꞌ huaraon shaꞌhuitëquëꞌ. Iprioroꞌsa yaꞌhuë piquë caso yaꞌhuëpirahuëꞌ, 
topinan quëran noꞌhui to naco paꞌaninaco. Co manta onpo rahuë niꞌton, co 
tashinan pëiquë yaꞌhuápaꞌhuaso yaꞌhuërinhuëꞌ. Napoaton noso roco cantaꞌ, 
itërin.

16-17 Napo to hua china, copirno marëꞌ pan ninaꞌpi roꞌsa huaꞌantaꞌ: “Noyachi 
shaꞌ hui tërin paya,” taꞌton, huaꞌ na rinso Cosi shaꞌ hui tërin:

—Canta nipirinhuëꞌ, iso pochin huaꞌ na rahuë: Cara yaꞌhuiri pan acoinanquë 
pitëmotorahuato, huiríton panoꞌsa quëpárahuë. Yaꞌna ton ta rinso acoinanquë, 
nisha nisha cashi cashin panoꞌsa copirno marëꞌ yaꞌhuërin. Napoaponahuëꞌ, 
inai ra roꞌsa huëꞌ sa hua tona pitëmotorahuë quëran capitarinaco, itërin. 18 Napo‑
to hua china, Cosiri itapon:

—Cara pan acoinansoꞌ, cara tahuëri tapon naporin. 19 Cara tahuë riya 
quëran, huaraonsoꞌ quëmanta tëhuëransoꞌ yonquian tarin. Naporo chachin 
piya pi nën pita camaiapon: “Noninquë huënquëconorahuatomaꞌ, naraquë 
pëꞌtënco chimiꞌin,” itapon. Inapotohuachinën, chanaro caꞌtëroꞌsari noshanën 
caponaꞌ, itërin.

20 Cara tahuë riya quëran, huaraon huaꞌ hua të rinso tahuëri nanirin. Naporoꞌ 
yaꞌipi cata hua rin so pita huaꞌa noꞌsa ichicapacancanacaso marëꞌ, panca 
pita ninin. Yaꞌipi përarinsopita niꞌtonënquë huaraonsoꞌ camaitërin: “Cato 
huaꞌa noꞌsa chachin tashinan pëi quëran ocoicoꞌ,” tënin. 21 Oꞌshinaꞌpiroꞌsa 
huaꞌansoꞌ, naquë ran chin asacataantarin. Napoaton naquë ran chin iráca 
pocha chin huaraon oꞌshitaantarin. 22  Pan ninaꞌpi roꞌsa huaꞌanso nipirinhuëꞌ, 
huaraoni piya pi nën pita camairin naraquë pëꞌtënacaiso marëꞌ: “Noninquë 
huënquëconorahuatomaꞌ, tëpacoꞌ,” itërin. Cosiri shaꞌhui të rinso chachin 
nitopi. 23 Oꞌshinaꞌpiroꞌsa huaꞌanisoꞌ, Cosiri cata hua caso marëꞌ shaꞌhuitërinsoꞌ, 
nanian tërin. Inapoaton co catahuarinhuëꞌ.

Huaraon huaꞌnahuachina, Cosiri noꞌtëquën shaꞌhuitërinsoꞌ

41  1  Oꞌshinaꞌpiroꞌsa huaꞌan, tashinan pëi quëran pipirinsoꞌ nani 
cato piꞌi pi tërin. Naporoꞌ huaraon chachionta huaꞌnarin. Niroiꞌ 

yonsanquë huaniarin nihuaꞌnarin. 2  Aꞌna naya niꞌpirinhuëꞌ, canchisë 
ohuacaꞌ Niroiꞌ quëran pipi rapi niꞌnin. Paꞌpi amoshináchin pipi rapi. Iꞌ 

quëran pipirahuatonaꞌ, shiꞌshinamatëroꞌ huán cana cosha tapi. 3  Ina quëran 
niantapirinhuëꞌ, canchisë chachin Niroiꞌ quëran pipi rapi niꞌnin. Inapitasoꞌ 
capa nishi na huën nansëyaráchin niconpi. Pipi ra hua tona iꞌ yonsanquë aꞌna‑
pita ohuacaroꞌsa pirayan huani rapi. 4 Nicaso chachin, inapitasoꞌ, amoshinoꞌsa 
pashica taꞌpapi. Inapotatonaꞌ, canchisë chachin pëꞌyaquë huarëꞌ caꞌmiatopi. 
Naporoꞌ huaraon soꞌ  capayatërin. 5  Naquë ran chin huëꞌëantapirinhuëꞌ, 
huaꞌnaantarin. Canchisë trico motoꞌ noya noyatërinsoꞌ aꞌna nanquëáchin 
nitërin niꞌnin. 6  Inapita pirayan, canchisë chachin pipian tarin. Inapitasoꞌ 
piꞌiri ahuiquitërinso pochin yaꞌnopi. 7 Inapi tanta noya noya të rinso nipi so pita 
pashica taꞌpapi. Inapo ta tona pëꞌyaquë huarëꞌ caꞌmiatopi. Naporo chachin 
huaraonsoꞌ capayataantarin. Capa ya ta huaton: “Co ipora topinan ina pochin 
huaꞌ na rahuë,” tënin.

8  Tashi ra mia chin huaraonsoꞌ huaꞌ na rinso yonquiaton, co napion 
cancan tërin. Napoaton piya pi nën pita camairin yaꞌipi Iqui pito noꞌpaquë 
nino to naꞌpi roꞌsa huëca caiso marëꞌ. Quirica nitotoroꞌsanta amatërin. Inapita 
huëꞌ pa chi nara, huaꞌnarinsoꞌ shaꞌ hui tërin. Shaꞌhuitopirinhuëꞌ, co incari tëranta 
nanitërinhuëꞌ maꞌsona tapon huaꞌ na rinso shaꞌhuitacaisoꞌ. 9 Naporo huarëꞌ 
oꞌshitonaꞌpiroꞌsa huaꞌan Cosi yonquirin. Ina yonquiaton huaraon itapon: 
“Ipora huarëꞌ yonqui rahuë maꞌsona iꞌhua chachin nicaꞌhuasoꞌ nininsoꞌ. 
10 Quëmasoꞌ chiní quën nanan tëran. Caso piya pi nënco nipirahuëꞌ shaꞌhui ta ran‑
quën. Pan ninaꞌpi roꞌsa huaꞌanoco chachin, iráca noꞌhuitoncoi tashinan pëiquë 
apoꞌmotërancoi. Inasoꞌ tashinan pëiꞌ, aꞌpairinënquënsopita capitan pëinënquë 
yaꞌhuërin. 11 Aꞌna tashisoꞌ catocoi chachin huaꞌnarai. Aꞌnaya aꞌna yacoi nisha 
nisha tapon huaꞌnarai. 12-13 Inaquë chachin quiyaroꞌcoi aꞌnara iprio huiꞌ napi 
yaꞌhuëarin antaꞌ. Inasoꞌ ina capi tani chachin, asaca ta caso marëꞌ paꞌanin. 
Huaꞌnaraiso shaꞌhui to hua tëira, maꞌsona tapon napo rinso noꞌtë quën shaꞌhui‑
të rincoi. Shaꞌhui të rin coiso chachin caso naquë ran chin asacataantaranco. 
Aꞌnaso nipirinhuëꞌ, noninquë ahuënquëconotahuaton atëpa tëran,” itërin.

14 Inapo shaꞌhui to hua china, copir noso Cosi macontacaso marëꞌ piya pinën 
aꞌparin. Aꞌna roá chin tashinan pëi quëran ocoipi. Cosiso niyaꞌitahuaton, 
nita parin. Noya nininsoꞌ aꞌmo sa huaton, huaraon nicapon paꞌnin. 15 Cancon‑
pa china, huaraoni itapon:

—Caso huaꞌnapir ahu ëꞌ, co insonta nanitërinhuëꞌ maꞌsona tapon 
huaꞌnarahuëso shaꞌhuitiincosoꞌ. Quëma tëhuënchinsoꞌ nito tëran, topi natan‑
të rahuë, itërin.

16  —Co caora nohuanton nitotërahuëꞌ. Quëma piya pi nënco niꞌto, Yosë 
chachin anito to hua chinco, shaꞌhui ta ran quën. Maꞌsona noya nica caso marëꞌ, 
shaꞌhui ta ran quën, itërin.

17 Napo to hua china huaraoni itapon:
—Huëꞌëhuëquë Ni roiꞌ yonsanquë huaniárahuë huaꞌ na rahuë. 18  Naporo 

chachin, canchisë ohuacaꞌ paꞌpi amoshináchin nipi so pita, iꞌ quëran pipi‑
rapi. Pipi ra hua tona shiꞌshinamatëroquë cosha tapi niꞌnahuë. 19 Ina quëran 
canchisë chachin pipiantapi nian ta rahuë. Capa nishi na huën nansëyaráchin 
pipi rapi. ¡Co onporo tëranta yaꞌipi Iqui pi toquë ina pochin nipi so pita 
niꞌchinahuëꞌ! 20  Nica soco chachin, inapitasoꞌ, amoshinoꞌsa pashica taꞌpapi. 
Inapo ta tona canchisë chachin, pëꞌyaquë huarëꞌ caꞌmiatopi. 21 Pëꞌyaquë huarëꞌ 
caponaraihuëꞌ, co manta caꞌpisohuë pochin yaꞌnopi. Naporo capayatërahuë.

22  Huëꞌëantapirahuëꞌ, naquë ran chin huaꞌnaantarahuë: Huëꞌëhuëquë 
Canchisë trico motoꞌ noya noyatërinsoꞌ aꞌna nanquëáchin nitërin 
niꞌnahuë. 23  Inapita pirayan, canchisë chachin pipian tarin. Inapitasoꞌ piꞌiri 
ahuiquitërinso pochin yaꞌnopi. 24  Inapi ta rinta noya noya të rinso nipi so pita 
pashica taꞌpapi. Inapo ta tona pëꞌyaquë huarëꞌ caꞌmiatopi niꞌnahuë. Nino‑
to naꞌpi roꞌsa shaꞌhuitopirahuëꞌ, co insonta nanitërinhuëꞌ maꞌsona tapon 
naporinsoꞌ, shaꞌhuitiinacosoꞌ, itërin.

25 Napo to hua china, Cosiri huaraon itapon:
—Caso quëma piya pi nënco nipirahuëꞌ, shaꞌhui ta ran quën: Catoro 

huaꞌnaransoꞌ, aꞌnaíchin tapon huaꞌnaran. Ina quëran Yosë chachin anito të‑
rin quën maꞌsona ina nicacasoꞌ yonquirinsoꞌ. 26 Canchisë ohuacaꞌ noyá pia chin 
nipi so pita, canchisë piꞌipi tapon huaꞌnaran. Canchisë trico motoꞌ noyá pia‑
chin nipisopitantaꞌ, ina chachin tapon naporin. 27 Canchisë ohuacaꞌ capa 
nishi na huën nansëyaráchin nipisontaꞌ, huaꞌnaran. Inapitasoꞌ, amoshinoꞌsa 
piquëran pipipi. Inapi tanta canchisë piꞌipi chachin tapon naporin. Ina pocha‑
chin noya noyatërinsoꞌ trico motoꞌ pirayan, canchisë chachin papoantarin 
huaꞌnaran. Piꞌiri ahuiquitërinso pochin yaꞌnopisopitantaꞌ, ina chachin 
anitotërinpoaꞌ. 28  Napotëranquënso chachin mini nisarin. Piya pi nënco 
nipirahuëꞌ, Yosë maꞌsona yanininso nani shaꞌhui të ran quën. 29 Yosë nohuanton 
canchisë piꞌipi iso Iqui pito noꞌpaquë nani maꞌsha noya noya tapon. Co manta 
pahuanaponhuëꞌ. 30-31 Ina piquë ranso nipirinhuëꞌ, canchisë piꞌipi chachin 
panca tana ro tapi. Napoaton co huachi inso tërantaꞌ, Iqui pito noꞌpaquë 
noya yaꞌhuë rinso yonquiarinhuëꞌ. Paꞌpi pahuantomiatapi niꞌton, co huachi 
iso noꞌpaquë noya yaꞌhuaponahuëꞌ. 32  Caso piya pi nënco nipirahuëꞌ shaꞌhui‑
ta ran quën. Nani Yosë yonquirin inapocasoꞌ. Napo ra huaton co huaꞌ quiya 
quëranhuëꞌ naniarin. Napoaton ina nohuanton, catoro inacha chin huaꞌnaran.

33-34  Inapo caso niꞌton, aꞌnara quëmapi yonquínahuan niꞌton, noyá 
nitotërinsoꞌ yoníquëꞌ. Yaꞌipi iso noꞌpanënquë yaꞌhuë pi so pita camai caso marëꞌ 
acoquëꞌ. Napo ra huaton, chirin chi roꞌsa acoquëꞌ yaꞌipi huaꞌanëntëranquë 
paꞌinaꞌ. Cosharo yonto na caiso marëꞌ paꞌinaꞌ. Noya noyatacaisoꞌ piꞌipiroꞌsaquë 
yontoinaꞌ. Aꞌnatërápo costaro quëran, aꞌna costarora maꞌpachinaꞌ. Yaꞌipi Iqui‑
pito noꞌpaquë inapoꞌinaꞌ. 35  Naporoꞌ piꞌipiroꞌsaquë trico yontonpisoꞌ, niquë 
tapainaꞌ. Quëma chachin anitotahuatënën, nina no roꞌsaquë tapainaꞌ. Tanaro 
tahuë riꞌsa canqui hua china, capa caiso marëꞌ inapoꞌinaꞌ. 36  Inapohuachinaꞌ, 
Iqui pito noꞌpaquë trico tapapinan yaꞌhuapon. Canchisë piꞌi tanarotacaiso 
canqui hua china, ina caꞌsapi huachi. Ina capatonaꞌ, yaꞌipi iso noꞌpaquë yaꞌhuë‑
pi so pita co chiminaponahuëꞌ, itërin.

Copirno yaꞌhuërënamën camaitacaso marëꞌ Cosi acopisoꞌ
37 Cosi yonqui rinso natanahuatonaꞌ, huaraonso huaꞌa noꞌsa pi tarë chachin: 

“¡Ma nóyacha yonquirin paya!” topi. 38  Napoaton huaraonsoꞌ piya pi nën pita 
itapon:

—Iso quëmapisoꞌ, Yosë ispiritonëni chachin yaꞌcoan can tërin. Co onpo ronta 
aꞌna quëmapi iso pochin nininsoꞌ ina sacato nica caso marëꞌ quënanarihuahuëꞌ, 
tënin. 39-40 Piya pi nën pita napotahuaton, Cosi itapon:

—Co aꞌna quëmapi quëmá quëran yonqui yonquínahuan niꞌton, noya 
noya nito të rinso yaꞌhuërinhuëꞌ. Yosë chachin yaꞌipi inapita anito të rin quën. 

Napoaton carin quën acoa ran quën pëinë huëquë, yaꞌhuë rë na mëhuë 
camaitacaso marëꞌ. Yaꞌipi piyapinëhuëpitanta natëi nën quënso yaꞌhuërin. 
Copir noco niꞌto, casá chin quëmá quëran chini chiní quën nanantarahuë. 
41 Niꞌquëꞌ. Ipora tahuëri carin quën acoa ran quën yaꞌhuë rë na mëhuë yaꞌipi Iqui‑
pito noꞌpaꞌ huaꞌa nën ta caso marëꞌ, itërin.

42  Napo ta huaton huaraonsoꞌ, imisirinquë sicho poꞌmoitëranën poꞌmorinsoꞌ 
ocoirin. Ina ocoi ra huaton Cosi imisirinquë poꞌmotërin. Inapotahuaton, 
piya pi nën pita camairin: “Noya noya rino piꞌshi quëran nëꞌmëtë nipisoꞌ 
aꞌmotocoꞌ. Napo ra huaton, osëtë oro quëran nipisoꞌ, apëꞌpëconotocoꞌ. 43  Ina 
quëran, toronanëhuëquë paꞌpatora, imaquirinso toronanquë ananpëcoꞌ. 
Inapotahuatomaꞌ, quëpacoꞌ. Ina quëpasëmaꞌ, piyapinëhuëpitari chiní quën 
shaꞌhuiinaꞌ: ‘¡Isoncoꞌ!’ tëraꞌinaꞌ,” itërin. Ina pochin copir nori Cosi acorin 
yaꞌipi Iqui pito noꞌpaquë, camaitacaso marëꞌ. 44 Ina piquëran huaraoni Cosi 
itaantapon:

—Ca mini copirnocoso nipirahuëꞌ, co inso tëranta iso noꞌpaquë inaora 
nohuantërinsoꞌ nisarinhuëꞌ. Naniyarin quëran huarëꞌ maꞌsona nicacaisoꞌ, 
quëma camaitaran, itërin. 45 Copir nori, Cosi Iqui pito nananquë nisha nininën 
acotërin: Sahuinato‑paniya, itërin. Napo ra huaton Potihuira huiꞌnin Asina 
itopisoꞌ acoantërin. Potihuirasoꞌ, On nina noquë corto huaꞌan yaꞌconin. Ina 
pochin Cosi, yaꞌipi Iqui pito noꞌpaꞌ huaꞌa nën ta caso marëꞌ acopi.

46  Cosi cara shonca piꞌi pi to hua china, Iqui pito copirno marëꞌ caniaritërin 
sacatacasoꞌ. Nani acohua china, huaraon nonta huaton caniaritërin yaꞌipi 
Iqui pito noꞌpaꞌ paꞌtacasoꞌ. 47 Canchisë piꞌipi noya noyatacaisoꞌ piꞌipiroꞌsaquë, 
huaꞌhuayátërahuë cosharo noya tërin. 48  Cosiri yaꞌipi trico tapacaiso nininsoꞌ, 
maꞌpa tërin. Maꞌpa taton, nina no roꞌsaquë taparin. Canchisë piꞌipi naporin. 
Nani nina no roꞌsaquë trico taparin. Ina pirayan iminoꞌsaquë shaꞌpisopita 
mapisoꞌ, taparin. 49 Paꞌpi notohuaroꞌ trico Cosiri ayon tonin. Marë yonsanquë 
inotëraꞌhua yaꞌhuë rinso pochin ayon tonin. Paꞌpi notohuaroꞌ niꞌton, 
pichirápirinahuëꞌ, co onpo pichichináchinhuëꞌ nipa china, tanan pi topi huachi.

50  Coꞌhuara tanarotacaiso caniarichátërasohuëꞌ, Cosiso cato huiꞌnin pita 
yaꞌhuë tërin. 51 Paninansoꞌ Mana sisi itërin: “Yosë chachin parisitërahuësoꞌ, 
quëmo pi në huë pita, inapita ananiantërinco,” taꞌton, ina pochin huiꞌnin 
nohui tërin. 52  Ina quëran niantarinsosoꞌ, Iprain itërin. “Yosë nohuanton 
parisitërahuëso noꞌpaquë chachin noya noya acorinco,” taꞌton ina pochin 
huiꞌnin nohui tërin.

53  Canchisë piꞌipi Iqui pi toquë maꞌsha noya noyatacaisoꞌ piꞌipiroꞌsaꞌ, 
naꞌhuërin huachi. 54  Naporoꞌ Cosi napo rinso chachin, tanarotacaiso 
caniaritërin. Canchisë piꞌipi chachin naporin. Yaꞌipi aꞌna pita 
noꞌparoꞌsaquëntaꞌ, tana ro topi. Iquipitoquëráchin cosharo tapapinan 
yaꞌhuërin. 55  Iqui pito yaꞌhuëhuanoꞌsanta cosharori pahuan to hua chi nara, 
huaraon paapapi. Trico nata na caiso marëꞌ paapapi. Natan pa chi nara, 
huaraoni yaꞌipi iquipitoroꞌsa itapon: “Paatomaꞌ, Cosi nontooncoꞌ. Maꞌsona 
itohuachinquëmaꞌ, ina nicoꞌ,” itërin. 56  Yaꞌipi Iqui pito noꞌpaquë piya piꞌsa 
tanarotacaiso caniaritohuachina, Cosiso chirin chi roꞌsa camairin: “Cosharo 
taparëhuaso pëiroꞌsa iꞌsoatatomaꞌ, yaꞌhuë hua noꞌsa paꞌantocoꞌ,” itërin. 
Aquë aquëtë tana ro tapi niꞌton, paꞌantapi huachi. 57 Napo ra huaton yaꞌipi 
parti quëran huëꞌ sapi. Cosi trico taparinsoꞌ paꞌantacaiso marëꞌ Iqui pi toquë 

huëꞌ sapi. Co inso noꞌpaquë tërantaꞌ, cosharo noyatërinhuëꞌ niꞌton, napo rapi 
huachi.

Cosi iinpitanta Iquipitoquë paꞌpisoꞌ

42  1 Iqui pi toquë trico paꞌa na caso yaꞌhuërinsoꞌ, Cacopontaꞌ nataantërin. 
Ina natan ta huaton, huiꞌnin pita itapon: “¡Co topinan niniꞌsápamaso 

yaꞌhuërinhuëꞌ! 2  Nani shaꞌhui të ri naco Iqui pito noꞌpaquë trico paꞌa na caso 
marëꞌ yaꞌhuërinsoꞌ. Napoaton inaquë paꞌmatomaꞌ, paꞌamacoꞌ. Ama tana 
tiquiinpoaso marëhuëꞌ inapocoꞌ,” itërin

3  Paꞌpini napotohuachina, Cosi iinpitasoꞌ, shonca yaꞌpi trico paꞌa na pona 
Iqui pi toquë paꞌpi. 4  Mincaminso nipirinhuëꞌ, paꞌpini co nohuantërinhuëꞌ 
aꞌpacasoꞌ. Inasoꞌ, Cosi iin miachin. Ina yoꞌnanquëranchin pipipisoꞌ. “Paꞌninquë 
tapona maꞌsha yaonpoápirinhuëꞌ,” taꞌton, co yaaꞌparinhuëꞌ. 5  Cacopo 
huiꞌninpitasoꞌ, aꞌna pita piyapiꞌsarëꞌ paꞌpi. Yaꞌipi Canaan parti tana ro topi 
niꞌton, notohuaroꞌ paꞌmapi.

6 Nani shaꞌhui të ran quë maso chachin Cosisoꞌ, huaraon yaꞌhuë rë namën yaꞌipi 
Iqui pi toquë camaitarin. Napo ra huaton ina camaitohuachina, yaꞌipi parti 
quëran huëꞌpi so pita, trico paꞌantapi. Iinpi tanta camahuachinara, nonta caiso 
marëꞌ isonpi quëran noꞌpaquë huarëꞌ monshorahuatonaꞌ, moshaipi. 7 Ipora 
quënanapon chachin Cosisoꞌ, iinpita nohui tërin. Nohuitaponahuëꞌ, co nohui‑
të rinhuë pochin ninin. Napoaton noꞌhui tatë pochin co yashinhuëꞌ nontërin:

—¿Canpita poꞌ? ¿Intoparanta huëꞌnamaꞌ? itërin.
—Canaan parti quëran, trico paꞌanapoi oꞌmarai, itopi. 8  Cosiriso iinpita 

nohui tërin. Inapi ta riso napoaponahuëꞌ, co ina nohuitopihuëꞌ.
9 Naporoꞌ Cosisoꞌ, iráca huaꞌnaton iinpita shaꞌhuitërinsoꞌ yonquirin. Ina 

yonquiaton itapon:
—Canpitasoꞌ, nëhuëtonaꞌpirosanquëma tënahuë. Noꞌpanëhuëi insë quë sona 

co noya aꞌpaipinanhuëꞌ niꞌcamaso marëꞌ huëꞌnamaꞌ, itërin.
10-11 —¡Co sinioro inacoihuëꞌ! Quiyasoꞌ quëma piya pi nën pita pochin ninai. 

Tricoíchin paꞌanapoi oꞌmarai. Ina tataquëranchin yaꞌi picoi ninai. Co onporo 
tëranta nëhuëtochinaihuëꞌ, itopi.

12  —Nonpiánamaꞌ. Noꞌpanëhuëi insë quë sona co noya aꞌpaipinanhuëꞌ 
niꞌcamaso marëꞌ huëꞌ nama ipora, taantarin Cosisoꞌ. 13 Napotopirinhuëꞌ, inapi‑
ta riso itaponaꞌ:

—Quiyasoꞌ quëma piya pi nën pita pochin ninai. Yaꞌi piya quëran ina 
tataquëranchin, shonca catocoi ninai. Canaan parti yaꞌhuërai. Huaꞌhua 
nininsosoꞌ, tatarëꞌ quëpa ri tërin. Aꞌnaso nipirinhuëꞌ, ayarin, itaantapi.

14-15  —¡Nani napotëranquëmaꞌ! Canpitasoꞌ nëhuëtonaꞌpiroꞌsanquëma 
tënahuë. Iyapa rima huaꞌhua nininso quëcama huarëꞌ, noꞌtë quën nonamasoꞌ 
nitotarahuë. Huaraon yaꞌhuërin niꞌton, noꞌtë quën nontaranquëmaꞌ. Co 
ina quëpatamahuëꞌ, co onpo ronta isëquëran pipiaramahuëꞌ. 16  Aꞌna‑
quëma paaton macon taꞌin. Aꞌnapitanquëmaso nipirinhuëꞌ, tashinan pëi 
yaꞌcontaramaꞌ. Ina huëꞌ pa chin, naporo huarëꞌ napo ra maso natëaranquëmaꞌ. 
Coꞌsoꞌ huëꞌpachinhuëꞌ, tëhuën cha chin nëhuëtonaꞌpiroꞌsanquëmaꞌ. ¡Huaraon 
yaꞌhuërin niꞌton, noꞌtë quën nontaranquëmaꞌ! itërin.

17-18  Cara tahuëri Cosiri iinpita tashinan pëiquëtërin. Inapotopirinhuëꞌ, 
nontaantarin:

—Canta Yosë tëꞌhua të rahuë. Iso pochin nipatamaꞌ, co tëpaaranquëmahuëꞌ. 
19 Tëhuën cha chin noya ninaꞌpiroꞌsanquëma nipatamaꞌ, aꞌna quëma tashinan 
pëiquë quëparichin. Aꞌnapitanquëmaso nipirinhuëꞌ, quëmo pi nëma capa caiso 
marëꞌ trico quëpatomaꞌ, panantacoꞌ. 20  Ina quëran, noꞌtë quën nonamasoꞌ 
nito taꞌhuaso m ar ëꞌ, iyapa rima huaꞌhua nininso quëshimaco. Coꞌsoꞌ 
quëmahuatamahuëꞌ tëhuën cha chin chiminaramaꞌ, itërin. Napo to hua china: 
“Noyapaꞌ,” topi. 21 Napoaponahuëꞌ, inahua capini ninon topi:

—Tëhuën cha chi n canpoasoꞌ iráca paꞌpi co noyahuëꞌ ninëhuaꞌ. 
Iyaꞌhua maꞌsha onpotohuatëhuara, nosorochináchin nontopirinpoahuëꞌ, 
co nosororëhuah uë ꞌ. Co napion ancantërinso nicarihuarahuëꞌ, co 
tahuërëtërëhuahuëꞌ. Napoaton iporasoꞌ canpoantaꞌ, poꞌsarëhua huachi, nitopi. 
22  Napo hua chi nara, Nopinori itapon:

—Coꞌta carimaꞌ:  ¡ Ama napotocosohuëꞌ! itopiranquëmahuëꞌ, co 
natëramacohuëꞌ. Napoaton iporasoꞌ canpoantaꞌ, tëpa to naꞌpi iꞌhuërëtopiso 
pochin nitarinë np oaꞌ, itërin. 23  Inapitasoꞌ, Cosiri yaꞌipi nataninsoꞌ co 
nitotopihuëꞌ. Iqui pito nanan quëráchin nontërin niꞌton, napopi. Nonto hua‑
china, aꞌnari inahua nonpiquë ohuë rërin niꞌton, co nitotopihuëꞌ.

24  Iin pi ta ninapotapiso nata na huaton, Cosiso amashamiachin paꞌsa‑
huaton, naꞌnëri n.  Naꞌnëiꞌ cacotohuachina, huëan tarin. Huëꞌsa huaton 
iinpita niꞌtonënquë piya pi nën pita camairin Simion maca tona tonpocaisoꞌ. 
25  Ina quëran camaitaantarin: “Costaronënaquë trico poꞌmotocoꞌ. Coriqui 
pahuërëtopisontaꞌ, inaquë chachin poꞌmoantacoꞌ. Napo ra huaton, cosharo 
caracaiso marënta quëtocoꞌ,” itërin. Camai rinso chachin piya pi nën pita nipi.

26 Inapo to hua chi nara, moranënaquë triconëna aꞌmitahuatonaꞌ, yaꞌhuëpiꞌpaꞌ 
panan tapi huachi. 27 Huëꞌë caiso nininquë cancon pa chi nara, aꞌnasoꞌ, moranën 
aꞌca caso marëꞌ costaronën iꞌshiritërin. Inapotopirinhuëꞌ, trico marëꞌ coriqui 
pahuërëtërinsoꞌ quënanin. Ina quëna naton, paꞌyanin. 28  Paꞌya naton, iinpita 
itapon:

—Niꞌcochi. ¡Trico marëꞌ pahuërëtërahuësoꞌ, ayantaantarinaco! 
¡Costaronëhuëquë chachin quëna nahuë! itërin. Iinpitaso natanahuatonaꞌ, 
paꞌpi paꞌyanpi. Paꞌyanahuatonaꞌ, inahua capini ninon tapi: ¡Yosë anaꞌin ta‑
rinpoa niꞌton, co pahuërëtaponahuëꞌ trico quësarin! Nitopi.

29 Yaꞌhuë piquë cancontahuachinara, yaꞌipi napo piso paꞌpina shaꞌhui topi:
30  —Iqui pito noꞌpaꞌ huaꞌanquë camahuatoira, co yashinyántërahuëꞌ 

nontë rincoi. “Canpitasoꞌ, nëhuëtonaꞌpiroꞌsanquëma ipora,” itërincoi. 
31-32  Napotopirincoihuëꞌ: “Co quiyasoꞌ inacoihuëꞌ. Co onpo ronta 
nëhuëtochinaihuëꞌ. Ina tataquëranchin shonca catocoi ninai. Huaꞌhua 
nininsoꞌ, Canaan parti tatarëꞌ quëpa ri tërin. Aꞌnaso nipirinhuëꞌ, ayarin,” 
itërai. 33-34  Napotohuatoira, itaantarincoi: “Aꞌna quëma isëquë quëparichin. 
Aꞌnapitanquëmaso nipirinhuëꞌ, quëmo pi nëma capa caiso marëꞌ trico 
quëpatomaꞌ, panantacoꞌ. Napoaponahuëꞌ, iyapa rima huaꞌhua nininso 
quëshimaco. Naporo huarëꞌ co nëhuëtonapiroꞌsanquëmahuë ninamasoꞌ 
nitotarahuë. Ina nitotohuato, iyapa rima quëparitërinsoꞌ ocoitaranquëmaꞌ. 
Nisa huaton, noya huachi nani ta rama iso noꞌpaquë paꞌanamasoꞌ,” itërincoi, 
itopi.

35  Nani paꞌpina shaꞌhuitahuatonaꞌ, trico ohuatopi. Ohuatohuachinara, 
Cosi iinpitasoꞌ, aꞌnaya aꞌnaya costaronënaquë, cori qui nëna quënaantapi. 

Tanpanantëaꞌhuayaquë yaꞌhuëarin quënaantapi. Ina quënanatonaꞌ, paꞌpi 
paꞌyanpi. Paꞌpinanta paꞌyanin. 36 Naporoꞌ Caco pori itapon:

—Canpi taso huiꞌ na huë pita tiquitaramaco. Cosi ayarin. Simionta capa. 
¡Iporaso Mincanta yaquëpataantaramaco! ¡Yaꞌipi inapita casaꞌ, ahuan taꞌhuaso 
yaꞌhuërin! itërin 37 Naporoꞌ Nopinori, paꞌpin itapon:

— Iy a ꞌ hu a  a ꞌ p a hu a t a n ,  c a r i  t a t a  a ꞌ p a i a  r a hu ë .  C o ꞌ s o ꞌ 
quëshintahuatënquënhuëꞌ, cato huiꞌ na huë pita nininsoꞌ, nani tëran tëpamasoꞌ, 
itërin. 38  Caco poso nipirinhuëꞌ, tapon:

—Huiꞌnahuësoꞌ, co onporo paꞌsarinhuëꞌ. Iin mashonën nani chiminin. Inaí‑
chin ina yoꞌnanquëranchin nipisoꞌ yaꞌhuëarin. Paꞌnamaquë ina yaꞌhuërëꞌ 
maꞌsha onpoantahuachin, caso mashoco, sëto tëpaponco huachi, tënin.

Mincamin Iquipitoquë quëpapisoꞌ

43  1-2  Canaan parti co manta capa caso yaꞌhuërinhuëꞌ niꞌton, aquë aquëtë 
tana ro tapi. Napoaton iꞌhua Iqui pi toquë trico paꞌanpisoꞌ pëꞌyapi. 

Pëꞌya hua chi nara, Cacoposoꞌ naquë ran chin huiꞌnin pita camaian tarin:
—Paꞌmantatoma trico paꞌamantacoꞌ, itërin. 3-5 Napopirinhuëꞌ Cotari itapon:
—Coꞌta tata huaꞌan napotërincoisoꞌ, nani shaꞌhui të rain quën: “Coꞌsoꞌ 

iyapa rima huaꞌhua nininso quëmahuatamahuëꞌ, ama oꞌmacosohuëꞌ. Ina 
quëmama huarëꞌ tahuërëtaranquëmaꞌ,” itërincoi. Iyaꞌhua aꞌpaantohuatancoi, 
naporo huarëꞌ trico paꞌantomarainquën. Coꞌsoꞌ aꞌpaantohuatancoihuëꞌ, co 
paꞌmaaraihuëꞌ, itërin.

6  —¡Canpi taso paꞌpi co noyahuëꞌ acoramaco! ¿Maꞌmarë chachinta ina 
quëmapi shaꞌ hui të rama aꞌna iyaꞌhua yaꞌhuëtërinquëmasoꞌ? itërin paꞌpini.

7 —Naꞌcon natanincoi onpo yaꞌhuëtërëhuasona nininsoꞌ: “¿Nanpiárin 
tataparimaꞌ?” itahuatoncoi: “¿Aꞌna iyaparimanta yaꞌhuërin?” itomantarincoi. 
Napo natanpachincoira, topinan aꞌpanitërai. ¡Co quiyasoꞌ nitotëraihuëꞌ: 
“Iyapa rima huaꞌhua nininso quëshimacoi,” itiincoisoꞌ! itopi.

8  Naporoꞌ Cotari paꞌpin itaantarin:
—Tëhuën cha chin tata nanpicasoꞌ nohuantohuatëhuaꞌ, iyaꞌhua aꞌpaquë paꞌi. 

Cari aꞌpaia rahuë. Aꞌpaantohuatancoi aꞌna roá chin paꞌsarai. Inapohuatëhuaꞌ, 
co chiminarihuahuëꞌ. Huiꞌnapoapitantaꞌ, noya nanpiapi. 9 Iyaꞌhua paꞌpa‑
chin, cari niꞌsa rahuë. Maꞌsha onpohuachinsoꞌ, ca anaꞌin toco huachi. 
Coꞌsoꞌ quëshintahuatënquënhuëꞌ, chimi naquë huarëꞌ naꞌinarahuë. 10  Iꞌhua 
chachin napotasënquën aꞌpantërancoi napo rini, ¡nani catoro paꞌsa huatoi, 
huënantaꞌitoihuëꞌ! itërin.

11 Napo to hua china, paꞌpini itapon:
—Co onpotacasohuëꞌ niꞌquëhuarëꞌ, isopoco nipa chin: Huaꞌan nicanacamaso 

marëꞌ iso noꞌpaquë maꞌsha noya noyatërinsopita costaronëmaquë quëpacoꞌ: 
Parsamo nimirio, ninoiꞌ, pimo huaꞌsaiꞌ, pimo yaquiꞌ, tanpapi nitërinsoꞌ, niꞌto 
nitërinsoꞌ, inapita piꞌpian piꞌpian poꞌmotahuatomaꞌ, quëpacoꞌ. 12  Coriquintaꞌ, 
catoroꞌ paꞌa na caso nanirinsoꞌ, quëpacoꞌ. Iꞌhua ayantërinquëmasoꞌ, inaora chachin 
quëtaantacoꞌ. Tapona tëhuëatonaꞌ, ayantërinënquëmaꞌ. 13 ¡Paco nipa chin! Iyaꞌhua 
quëparahuatomaꞌ, huaꞌan nimaantaricoꞌ. 14 Yosë yaꞌipi nanitaparinsoꞌ nonta rahuë 
catahuainquëmaꞌ. Ina nohuanton huaꞌan nosoroꞌinquëmaꞌ. Simionta noso roaton 
ocoiꞌin. Napo ra huaton, Mincanta aꞌpaintaꞌin. ¡Canta co huiꞌnahuan mashoco 
pochin quëparitaꞌhuaso Yosë nohuan to hua chin, inapoꞌi nipa chin! itërin.

15-16  Cacopo huiꞌninpitasoꞌ, huaꞌan nica na caiso ninin so pita mapi. Ina 
masahuatonaꞌ, coriquinta catoro paꞌanacasoꞌ nanirinsoꞌ mapi. Napo ra huaton, 
Mincamin quëparahuatonaꞌ, Iqui pi toquë paꞌpi huachi. Cosi yaꞌhuë rinquë 
camahuachinara, nontopi. Cosisoꞌ, Mincamin quëpiso quëna na huaton, piya‑
pinën camairin:

—Isopita pëinë huëquë quëpaquëꞌ. Napo ra huaton aꞌnara ohuacaꞌ tëpa ra‑
huaton, anpiquëꞌ. Ipora camo të chin nisahuasoꞌ, inapitaroꞌco coshatarahuë, 
itërin. 17 Napo to hua china, piyapinënsoꞌ ina inacha chin ninin. Cosi iinpita ina 
pëinënquë quëparin. 18 Napoaponahuëꞌ, inapi taso quëpasoi paꞌyanpi. Paꞌya na‑
tona inahua capini ninon tapi:

—Nonpintahuatën ënpoaꞌ, pëinënquë quësarinpoaꞌ. Iꞌhua coriqui 
ayantërinpoaso marëꞌ quësarinpoaꞌ. Masahuatënënpoa piya pi nën pita pochin 
asacatarinënpoaꞌ. Moranënpoapitarë chachin asacatarinënpoaꞌ, nitopi.

19-21 Napoaton Cosi pëinënquë yayaꞌcon pa chi nara, piya pinën itaponaꞌ:
—Piꞌpian sinioro nonchin quën topiraihuëꞌ. Iꞌhua chachionta oꞌmapoi, 

tëhuën cha chin  trico paꞌanapoi oꞌmarai. Paꞌanahuatoi panantápiraihuëꞌ, 
huancopi huëꞌëconaiquë, costaronëhuëi iꞌshiritërai. Iꞌshiritopiraihuëꞌ, coriqui 
pahuërëtëraisoꞌ  yaꞌipi chachin costaronëhuëiquë quënanai. Napoaton 
quëtaantaꞌhuanq uëmaso marëꞌ quëmantarai. 22  Inca riso acomara, co 
quiyaso nitotëraihuëꞌ. Aꞌna coriquinta ipora trico paꞌantohuatëinquëmaꞌ, 
pahuërëtaꞌhuaiso marëꞌ quëmarai, itopi. 23 Napo pi ri nahuë Cosi piyapinënisoꞌ:

—Sano cancantocoꞌ. Ama paꞌyancosohuëꞌ. Naporoꞌ pahuërëtëramasoꞌ, nani 
manahuë. Yosë chino të ra maso nimara costaronëmaquë acotërinquëmaꞌ. 
Inacha chin tataparimanta chino tërin, itërin.

Napo ta huaton,  Simion tashinan pëi quëran ocoi ra huaton quëshirin. 
24  Ina  quëran, yaꞌipi chachin Cosi pëinënquë poꞌmorin. Inaquë iꞌsha 
nipaꞌmorantëcaiso marëꞌ quëtërin. Moranënapitantaꞌ, aꞌcarin. 25 Camo të chin 
Cosirëꞌ coshatacaisoꞌ, nani nito topi. Napoaton ninapona pochin, nica na caiso 
marëꞌ quëshipisoꞌ, tapa rapi huachi.

26  Cos i canqui hua china, nica na caiso marëꞌ quëshipisoꞌ quëtopi. 
Naporahuatonaꞌ, isonpi quëran noꞌpaquë huarëꞌ monshorahuatonaꞌ, moshapi. 
27 Cosiri iinpita nonta huaton itapon:

—Iꞌhua oꞌmapoma ꞌ: ¿Tatahuëi yaꞌhuëarin itëra maco pora? ¿Noya 
yaꞌhuëarin? ¿Na npiarin ipora huanta ti? itërin. 28  Inapitasoꞌ mónsho 
tahuatonaꞌ:

—Tatahuëisoꞌ, quëma piya pinën pochin ninin. Noya yaꞌhuëarin. Ipora 
huanta nanpiárin, itopi. 29-30 Cosiso yonquitopirinhuëꞌ, Mincamin quënanin. 
Inaso iyaꞌhuain. Ina yoꞌnanquëranchin nipisoꞌ. Ina tasa ta huaton, natanin:

—¿Isona: “Iyaꞌhua aꞌna huëshirai” tëna maso ti? itahuaton, iin itapon: “¡Yosë 
chachin huaꞌhua cata huain quën!” itërin. Napo taso chachin iin niꞌsa huaton, 
naꞌnëchináchin cancan tërin. Napoaton aꞌna roá chin patoananënquë yaꞌco na‑
huaton, naꞌnërin.

31 Naꞌnërinsoꞌ paꞌcotohuachina, nipaꞌmorayaton, pipian tarin. Pipi ra huaton 
piya pi nën pita camairin: “¡Oꞌhuinco huachi!” itërin. 32  Cosisoꞌ, aꞌna misaquë 
nisha oꞌhuintopi. Cacopo huiꞌ nin pi tanta aꞌna misaquë nisha oꞌhuintopi. 
Iquipitoroꞌsanta Cosirëꞌ coshatopisoꞌ, aꞌna misaquë nisha oꞌhuintopi antaꞌ. 
Iquipitoroꞌsasoꞌ, iprioroꞌsarëꞌ coshatacaisoꞌ, naꞌin pochin niꞌpi. Napoaton 

nisha cosha topi. 33  Cosi iinpitasoꞌ, misaquë yahuënsëhuachinara, Cosiri 
aꞌnaya aꞌnaya shaꞌ hui tërin huën së caiso marëꞌ. Paninanꞌton, ahuënsërahuaton, 
ina quëran niantarinsoꞌ ahuën sërin. Inapo taton, huinshoin nininquë 
huarëꞌ ahuën sërin. Napoaton: “Piꞌipinënpoa noꞌtë quën tantiarinpoaꞌ,” topi. 
Napoa tona itohuara capini niniꞌpi. Niniꞌsahuatonaꞌ, paꞌyanpi. 34  Cosiso 
inaora caꞌninso chachin, iinpi tanta aꞌcarin. Mincaminso nipirinhuëꞌ 
oꞌhuintohuachinara, aꞌna pita iinpita quëran naꞌcon naꞌcon acotopi. Nani 
cosha to hua chi nara, napopináchin oꞌopi. Inapoa tona capa cancan topi.

Cosi, iinpita tënirinsoꞌ

44  1 Nani caꞌpa chi nara, oꞌopachinara, Cosiso piya pinën camairin:
—Isopita quëma piꞌsa costaronënaquë, trico amëntatëquëꞌ. Napo ra‑

huaton cori qui nëna pahuërëtopisontaꞌ, aꞌnaya aꞌnaya costaronënquë chachin 
acotaantaquëꞌ. 2  Minënëhuë prata quëran nininsontaꞌ, huaꞌhua nininso 
costaronënquë acotëquëꞌ. Cori quinën, trico marëꞌ pahuërëtërinsoꞌ pirayan 
acotëquëꞌ, itërin. Napo to hua china, piyapinënsoꞌ ina inacha chin ninin.

3  Tahuë ri rinquë piꞌi pipirirahuaso Cosisoꞌ, iinpita nonta huaton aꞌparin. 
Napo hua china moranënapitarë chachin paꞌpi huachi. 4-5  Ninano quëran 
pipitona iinpitaso co aquëyátërasoihuëꞌ, Cosiso piya pinën itapon:

—Apira quëma piꞌsa paꞌpisoꞌ, imaquëꞌ. Cantonahuaton napotëquëꞌ: “¿Onpoa‑
tonta canpi taso nosoropirinënquëmahuëꞌ, co noyahuëꞌ ninamaꞌ? Prata quëran 
minë nininsoꞌ, huaꞌa nëhuë oꞌoton nino rinso chachin ihuatëramaꞌ. ¡Paꞌpi co 
noyahuëchi ninama paya!” itëquëꞌ, itërin.

6 Cantonahuaton piyapinënsoꞌ Cosiri shaꞌhui të rinso chachin itërin. 7 Napo‑
to hua china, inapi ta riso itaantapi:

—¿Ihuatëramaꞌ, itërancoi ti? ¡Coꞌchi quiyaso onporo tërantaꞌ, inapoꞌitoihuëꞌ! 
8  ¿Coꞌta Canan parti quëran huarëꞌ coriqui costaronëhuëiquë quënanpatoira, 
quëshiantaranquën pora? ¿Onpo ra hua toita iporasoꞌ, pratahuë nipon, orohuë 
nipon, huaꞌanën pëinën quëran ihuachitoihuëꞌ? 9 Quiyasoꞌ piya pi nën pita 
pochincoi ninai. Incoi tëranta minë quënapahuatancoi, chimiin. Quiyantaꞌ, 
piya pi nën pita pochin asacatocoi tënai, itopi. 10  Napo to hua china, Cosi 
piyapinënsoꞌ taantarin:

—Noyapaꞌ. Napo rama niꞌquëhuarëꞌ, inapochinquëma nipa chin. Nipirinhuëꞌ, 
inso sona minë quënaparahuësoíchin, piya pi nëhuë nisarin. Aꞌnapitanquëmasoꞌ, 
co manta onpoaramahuëꞌ, itërin. 11  Napo to hua china, aꞌnaya aꞌnaya 
costaronëna chinohuaratonaꞌ, iꞌshiritapi huachi. 12  Iꞌshiritohuachina yoni‑
sarin. Paninan nininso costaronën quëran caniaritahuaton, huaꞌhua nininso 
costaronënquë huarëꞌ, yonirin. Yonípachina, Mincamin costaronënquë 
quënanin huachi. 13  Ina nica tona iinpitasoꞌ, paꞌpi sëtahuatona aꞌmoanpiso 
oshapi. Napo hua china, aꞌnaya aꞌnaya pëꞌpëtonëna moranënaquë 
aꞌmitahuatonaꞌ, naquë ran chin nina noquë ayaimantapi.

14  Cotasoꞌ, iinpi tarë chachin Cosi pëinënquë cancon pa china, inaso 
yaꞌhuëarin quënamantapi. Quënanahuatonaꞌ, isonpi quëran noꞌpaquë huarëꞌ 
monshorahuatonaꞌ, moshaipi. 15 Moshasoiꞌ, Cosiso iinpita itapon:

—¡Coꞌchi canpi taso yonquinahuanoꞌsa pochinhuë ninama paya! ¡Caso 
chiní quën nanan të rahuë niꞌton, nito nino rahuë! itërin. 16  Napo to hua china, 
Cotari itapon:

—¡Tëhuën cha chin co onpo aꞌpaniaꞌhuainso nanitëraihuëꞌ! ¡Co naporaihuëꞌ, 
co taꞌcahuaiso yaꞌhuërinhuëꞌ! Oshahuanaisoꞌ, nani Yosë nito tërin. Maꞌtana 
yaꞌhuarai. Minënën maninsorë chachin asacatocoi, itopi. 17 Napotopirinahuëꞌ, 
Cosiriso itapon:

—Co napoarinhuëꞌ. Inso sona minënëhuë quënapapisoíchin piya pi nëhuë 
nisarin. Aꞌnapitanquëmasoꞌ, tatama yaꞌhuë rinquë noya panantacoꞌ. Co insonta 
maꞌsha onpotarinquëmahuëꞌ, itërin.

Cota, Mincamin yaꞌhuërënamën yaquëparitërinsoꞌ
18  Cosi napohuachina, Cotari amasha yaꞌca ri ra huaton, itapon:
—Piꞌpiyan sinio ro nonchin quën topi rahuë. Yonqui ra huëso noꞌtë quën 

shaꞌhui chin qu ën. Quëmasoꞌ huaraon pocha chin chiní quën nanan tëran. 
Napoaton ama noꞌhuitonco anaꞌintaancoso marëhuëꞌ napo ta ran quën. 19 Iꞌhua 
huëꞌnaiquë, quëmaso nata nancoi tatahuëi yaꞌhuëtërincoisoꞌ. Aꞌna iyahuëinta 
yaꞌhuëtërincois oꞌ, nata nancoi. 20  Quiya rinta naporo shaꞌhui të ran quën: 
“Tatahuëi yaꞌhuë të rincoi, nani máshoya,” itërain quën. Aꞌna iyaꞌhuanta huiꞌ‑
napi yaꞌhuëtërincoisoꞌ, shaꞌhui të rain quën. Inasoꞌ, tatahuëi nani máshoya nisoꞌ 
huaꞌhua tërin. Naporo chachin shaꞌhui të ran quën tatahuëri naꞌcon nosororinsoꞌ. 
Ina yoꞌnanquëra nchin huaꞌhuatopisopita cato yaꞌhuëpirinahuëꞌ, aꞌnaso 
ayarin niꞌton, inaí chin quëpa ri tërin. Napoaton noso ro mia tërin. 21 Naporoꞌ 
shaꞌhui të rancoi nohuitamaso marëꞌ quëcaꞌhuaisoꞌ. 22 Napotohuatancoira, shaꞌhui‑
të rain quën: “Iyaꞌhuasoꞌ, co nanitërinhuëꞌ paꞌpin huëshicasoꞌ. Huëshirin napo rini, 
paꞌpinsoꞌ sëtor i tëpaꞌitonhuëꞌ,” itërain quën. 23 Napotopiranquënhuëꞌ: “Coꞌsoꞌ 
iyaꞌhua quëpatamahuëꞌ, co onpo ronta tahuërëtaranquëmahuëꞌ,” itërancoi.

24 Tatahuëitaquë canconpatoira, yaꞌipi quëma napotërancoisoꞌ shaꞌ hui tërai.
25-26  Huaꞌquimiachin quëran, tatasoꞌ camairincoi: “Paꞌsahuatomaꞌ trico 

paꞌamantacoꞌ,” itopirincoihuëꞌ, quiyarisoꞌ: “Co nanitëraihuëꞌ. Iyaꞌhua 
aꞌpaantohuatancoi, naporo huarëꞌ paꞌsarai. Coꞌsoꞌ ina quëpahuatoihuëꞌ, co 
huaꞌan tahuërëtarincoihuëꞌ,” itërai. 27 Napotohuatoira, tatahuëi shaꞌhui të rincoi: 
“Canpita nito të rama saꞌahuëcoꞌ catoíchin huaꞌhuaninsoꞌ. 28  Aꞌnasoꞌ, ayarin. 
Napoaton naporo quëran huarëꞌ co quënanchinahuëꞌ. Paꞌpi niri caꞌmara tënahuë. 
29 Iin yaꞌhuërëꞌ quëparamaquëya maꞌsha onpo hua chin, canpita tëhuëaramaꞌ. 
Canpita tëhuë në maquë caso mashoco sëto tëpaponco huachi,” itërincoi.

30-31  Tatahuësoꞌ, iyaꞌhuarëꞌ aꞌnaíchin pochin nipi. Coꞌsoꞌ quiyarëꞌ 
pantahuachinhuë ꞌ, tatahuëso chimi napon. Quiya tëhuënëhuëiquë tata 
mashoyasoꞌ sëtori tëpapon. 32  Coꞌhuara huëꞌshamátërapoihuëꞌ shaꞌhui të‑
rahuë: “Iyaꞌhua aꞌpaantohuatancoi, cari niꞌsa rahuë. Maꞌsha onpohuachinsoꞌ, 
ca anaꞌin toco huachi,” itërahuë. Napo ra huaton napotomantarahuë: “Coꞌsoꞌ 
quëshintahuatën quënhuëꞌ, chimi naquë huarëꞌ naꞌinarahuë,” itërahuë. 
33  Napoaton nonta ran quën natanco topi rahuë. Ca iyaꞌhua yaꞌhuë rë namën 
quëma piya pinën quëparichi tënahuë. Inaso iinpitarëꞌ, panantaꞌin. 34 Coꞌsoꞌ 
iyaꞌhua pantahuachinsoꞌ, co caso nani të rahuë tatahuëtaquë, panantaꞌhuasoꞌ. 
Tatahuë maꞌsha onporinsoꞌ, co yaniꞌnahuëꞌ, itërin.

Iinpitari Cosi nohuitopisoꞌ

45  1 Yaꞌipi piya pi nën pita niꞌtonënquë Cotari nontë rinso tonitohuachina, 
Cosiso co huachi ahuantërinhuëꞌ. Co huachi ahuantatonhuëꞌ, Iqui pito 

nananquë ch in í quën nonin: “¡Yaꞌi pin quëma pipicoꞌ!” itërin. Napo to hua‑
china, yaꞌipi piya pi nën pita pipipi. Iinpitarëáchin nicasoꞌ, nohui ta caiso marëꞌ 
shaꞌ huirin. 2  Shaꞌhuiton Cosisoꞌ, naꞌnëmiatarin huachi. Chiní quën naꞌnërin 
niꞌton, yaꞌipi iquipitoroꞌsa nito topi. Huaraon pëinënquë huarëꞌ aꞌna quënso 
paꞌsahuatonaꞌ, shaꞌ hui tonpi. 3 Naporo huarëꞌ Cosisoꞌ, inahuara nanamënaquë 
iinpita nontërin:

—¡Ca mini Cosico! ¿Nanpiárin ipora huanta tata? itërin. Napotopirinhuëꞌ, 
i inpitar iso  p aꞌpi tëꞌhuatatonaꞌ,  co nanitopihuëꞌ nonacaisoꞌ. 
4 Tëꞌhuatopirinahuëꞌ, Cosiriso itapon:

—Ama iyaroꞌsa tëꞌhuatocosohuëꞌ, yaꞌcaritocoꞌ, itërin. Naporo huarëꞌ iinpi‑
tari yaꞌcaririn. Yaꞌcarihuachinara, itaantarin:

—Ca mini iyaparimaco. ¿Coꞌta iráca nicatonoꞌsa Iqui pi toquë huëcasoi 
paꞌanamaco?

5  Napotëramacoso marëꞌ ama canpi taora ninoꞌhuicosohuëꞌ. Co canpi‑
taso yonquipiramahuëꞌ, Yosë chachin aquëchitiirinco. Notohuaroꞌ piya piꞌsa 
anan pi caso marëꞌ aquëchitërinco. 6  Ipora huarëꞌ iso noꞌpaquë, cato piꞌipi 
nisarin tanarotopisoꞌ. Aꞌnatërápo piꞌi chachin, pahua narin. Ina nápo piꞌi 
shaꞌtopirinahuëntaꞌ, co manta nitërinsoꞌ macaponahuëꞌ. 7 Napotëranquëmaso 
chachin nisarin. Yosëso nipirinhuëꞌ, aquëchitiirinco. Canpi tanta shiparima 
yaꞌhuëtiinquëmaso marëꞌ naporin. Canpita chachintaꞌ, huëhuëpiro ninin 
quëran nich aꞌëinquëmaso marëꞌ aquëchitiirinco. 8  Inapo caso niꞌton, co 
canpita nohuanton isoporinquë huëꞌnahuëꞌ. Yosë chachin aꞌpa rinco niꞌton, 
huëꞌnahuë. Ina nohuanton, huaraon ayonquinaꞌpi nicaꞌ huaso marëꞌ yaꞌco‑
nahuë. Yaꞌipi maꞌsha nën pita aꞌpaiato, piyapinënpitantaꞌ, camai caꞌhuaso marëꞌ 
yaꞌco nahuë. Napo ra huaton, yaꞌipi Iqui pi toquë huaraon yaꞌhuë rë namën huaꞌa‑
nën taꞌhuaso marëꞌ acorinco.

9 Manóton paantatomaꞌ, tata shaꞌhuitoncoꞌ: “Cosi yaꞌhuëarin, iso pochin 
nanan aꞌpat iarinquën: ‘Yaꞌipi Iqui pito noꞌpaquë huaꞌa nën taꞌhuaso marëꞌ 
Yosë acorin co. Manóton oꞌmaton, niꞌquimaco. 10  Yaꞌipi huiꞌnan pita, 
shiaꞌhuaroꞌsaꞌ, inapi tarë chachin, oꞌmacoꞌ. Pëꞌtahuanëmapita, maꞌsha në ma‑
pita, yaꞌipi yaꞌhuëtërinquëmasoꞌ, quiquiimacoꞌ. Oꞌmahuatamaꞌ, Cosin parti 
acoaranquëm aꞌ. Inapohuatamaꞌ, co aquëya quëranhuëꞌ niniꞌsáparihuaꞌ. 
11 Naroꞌpa huachi carima cosharo quëtáponquëmaꞌ. Yaꞌipi huëꞌna maso nápo 
chachin co manta ichipahuantaranquëmahuëꞌ. Aꞌnatërápo piꞌipi pahua narin 
tanaro tahuë riꞌsa naꞌhuë caso niꞌton, napotápënquëmaꞌ,’ itocoꞌ. 12  Iyaꞌhuantaꞌ, 
canpitantaꞌ, yaꞌipi naporahuësoꞌ, nani nata na maco. 13  Chiní quën nanan tato 
Iqui pi toquë huaꞌanëntërahuësontaꞌ, nani niꞌnamaꞌ. Yaꞌipi niꞌnamasoꞌ tata 
shaꞌhuitoncoꞌ. ¡Manóton paantatoma tata macontacoꞌ!” itërin.

14 Napo ta huaton, iyaꞌhuain iporin. Ina iporin quëran naꞌnërin. Mincamintaꞌ, 
Cosi iporin quëran naꞌnërin. 15 Ina quëran Cosisoꞌ, yaꞌipi iinpita noya nontaton 
sëꞌquërin. Inapi tanta ipora huaton naꞌnërin. Ina piquëran inapi ta rinta co 
huachi tëꞌhuatatonahuëꞌ, noya nontopi huachi.

16  Huaraon pëinënquëntaꞌ, aꞌna roá chin nanan nincanin: “Cosi iinpita 
canquipi,” itopi. Ina nata na huaton, huaraonso cata hua rin so pita huaꞌanoꞌsarë 
chachin noya cancan topi. 17 Noya cancan taton huaraonisoꞌ, Cosi itapon:

—Iyaroꞌsa shaꞌhuitëquëꞌ, pëꞌtahuanënaquë trico aꞌmitahuatonaꞌ, Canaan 
parti panantaꞌinaꞌ. 18 Paantatonaꞌ, paꞌpina quëmaꞌinaꞌ. Yaꞌipi quëmo pi nën pi tarë 

chachin, oꞌmaꞌinaꞌ. Oꞌmahuachinaꞌ, Iqui pi toquë noya noya noꞌpaꞌ nininsoꞌ, cari 
quëta rahuë. Napoaton inapitasoꞌ, iso noꞌpaquë maꞌsha noya noyatërinsopita, 
caponaꞌ. 19 Saꞌinaꞌ, huiꞌninaꞌ, paꞌpinaꞌ, inapita quëmacaiso marëꞌ, camaiquë 
toronanoꞌsa isëran quëpaꞌinaꞌ. Shaꞌ hui tëquë aꞌna roá chin huëꞌinaꞌ. 20 Napo ra‑
huaton, ama aquëtë maꞌshanënapita yonquiꞌinasohuëꞌ. Iqui pi toquë maꞌsha 
noya noya ninin so pita, inapi tari huaꞌanëntaponaꞌ, itëquëꞌ, itërin. 21 Napo to‑
hua china, Cacopo huiꞌninpitasoꞌ ina inacha chin nipi. Huaraon camaitërinso 
chachin, Cos iri toronanoꞌsa quëtërin. Napo ra huaton cosharo iraquë 
caracaisontaꞌ, quëtërin. 22  Oꞌnanpiracaisontaꞌ, yaꞌipi iinpita ananitëraꞌpiarin. 
Mincaminso n ipirinhuëꞌ, cara pasa coriqui prata quëran nininsoꞌ quëta‑
huaton, aꞌnatërápo aꞌmo caso quëtërin. 23  Paꞌpiontaꞌ, shonca moraquë, noya 
noya maꞌsha Iqui pi toquë yaꞌhuërinsoꞌ, aꞌpatontarin. Napo ra huaton shonca 
moraquë chachin, trico, pan, cosharoꞌ, inapita aꞌpatontarin. Oꞌma hua china 
carimacaiso marëꞌ aꞌpatontarin. 24 Paca caiso marëꞌ nonto hua chi nara, Cosiso 
iinpita itapon:

—Osharan pacoꞌ. Amana iraquë ninoꞌhuíracosohuëꞌ, itërin. Napo to hua‑
china paꞌpi huachi.

25 Inapitasoꞌ, Iqui pito quëran pipirahuatonaꞌ, Canaan parti canconpi. Paꞌpina 
yaꞌhuë rinquë chachin canconpi huachi. 26  Paꞌpina nonta tona shaꞌhui topi: 
“¡Cosi nanpiárin tata! ¡Inari yaꞌipi Iqui pito noꞌpaꞌ huaꞌa nën tërin!” itopi. Ina 
nata na huaton, Caco poso paꞌyanënquë tachianantërin. Shaꞌhuitopirinahuëꞌ, 
co natëtërinhuëꞌ. 27 Napoaponahuëꞌ, Cosiri nanan aꞌpa të rinso natanin. Ina 
nata na huaton, toronanoꞌsa quëpamacaiso marëꞌ aꞌpatontarinsontaꞌ, niꞌnin. 
Naporo huarëꞌ capa cancantomiatërin huachi. 28  Capa cancan taton tapon: 
“¡Tëhuën cha chin Cosi nanpiárin! Coꞌhuara chimiantërasocohuëꞌ paꞌmato 
nimai,” tënin.

Iquipitoquë paꞌmapisoꞌ

46  1  Cacoposoꞌ yaꞌipi huëntonënë chachin paꞌsar in. Yaꞌipi 
maꞌshanënpitarëꞌ paꞌsarin. Piirsipaquë cancon pa chi nara, maꞌsha 

tëparin. Tëpa ra huaton, paꞌpincoꞌ Yosë chino të rinso chachin chino tërin. 
2  Naporo tashi Yosëri huaꞌ na rëso pochin yaꞌno tërin. Yaꞌnotahuaton, nininën 
quëran përarin: “Cacopo” itërin. Napo to hua china, inariso itapon:

—Maꞌta Sinioro yaꞌhua rahuë, itërin.
3  —Caso Yosëco. Tataparionta chinotërinco. Iqui pi toquë paꞌma caso 

marëꞌ ama tëꞌhuaquësohuëꞌ. Inaquë shipa rin pita naꞌatonaꞌ, panca nacion 
ocoiaponaꞌ. 4 Canta quëma roꞌco Iqui pi toquë, paꞌmarahuë. Napo ra huaton ca 
chachin, ina noꞌpa quëran shipa rin pita ocoia rahuë. Inaquë chiminpatan, Cosi 
nocoarinquën, itërin.

5 Ina quëran Cacoposoꞌ, Piirsipa quëran paan tarin. Huiꞌ nin pi tari toronanquë 
aꞌmitopi. Huaraoni quëpamacaiso marëꞌ toronanoꞌsa aꞌpatontarinquë, 
inapo topi. Saꞌinaꞌ, huiꞌninaꞌ, inapi tanta aꞌmitopi. 6-7 Cacoposoꞌ, huiꞌ nin‑
pi tarë chachin paꞌsarin. Huiꞌ nin pi tanta saꞌina huiꞌ nin pi tarë chachin 
paꞌsapi. Yaꞌipi inapi tarë chachin paꞌsápatonaꞌ, Iqui pito noꞌpaquë huarëꞌ 
camapi. Yaꞌipi maꞌshanënapitanta Canaan parti yaꞌhuëtopisoꞌ, quiquipi. 
Pëꞌtahuanënapitantaꞌ, Ohuicaroꞌsaꞌ, ohuacaroꞌsaꞌ, chiporoꞌsaꞌ, inapi tanta 
quiquipi.

8  Isopita, Cacopo quëran pipi pi so pita Iqui pi toquë paꞌmapi. Inapita chachin 
israiroꞌsa itopi antaꞌ: Paninantërinsoꞌ, Nopino. 9 Ina huiꞌninpitasoꞌ: Anoco, 
Huaron, Isron, Caromi, inapita. 10 Simion huiꞌninpitantaꞌ, Quimoino, Camin, 
Ohuato, Caqui n, Sohuaro, Saono, inapita. Saonosoꞌ, Canaan sanapiquë 
huiꞌnahuaninsoꞌ. 11 Nihui huiꞌninpitantaꞌ, Coirison, Quiato, Mirari, inapita. 
12  C ota huiꞌninpitantaꞌ, Iri, Onan, Sira, Parisi, Saro, inapita. Iri, Onan, 
inapitasoꞌ,  C anaan parti chachin chiminpisoꞌ, nani nitotërëhuaꞌ. Parisi 
huiꞌninpita nt aꞌ, Isron, Amoro, inapita. 13  Isacaro huiꞌninpitantaꞌ, Toran, 
Popan, Copo, Simiron, inapita. 14 Saporono huiꞌninpitantaꞌ, Siriti, Iron, Cariri, 
inapita. 15  Ina nápo Cacopo huiꞌnin pita quëma piꞌsa Niaquëya yaꞌhuëpi. Sana‑
pinta aꞌnara yaꞌhuë tërin: Tina itërinsoꞌ. Inapitasoꞌ, Patan‑aranquë yaꞌhuapon 
huiꞌnahuaninsopita. Nia quëran pipipisopitasoꞌ, cara shonca cara yaꞌpiꞌ, 
sanapirë chachin icanpi.

16 Caro huiꞌninpitantaꞌ, Sipion, Aqui, Ispon, Soni, Iri, Aroti, Ariri, inapita. 
17 Asiri huiꞌninpitantaꞌ, Imina, Isopa, Isopi, Piria, inapita. Oshinanta yaꞌhuërin: 
Sira itopi. Piria huiꞌninpitantaꞌ, Ipiri, Mariquiri, inapita. 18  Caro, Asiri, inapi‑
tanta Cacop o huiꞌnin pita Siripaquëya nipisoꞌ. Ina quëran nipisopitasoꞌ, 
yaꞌi piya quëran shonca saota yaꞌpiꞌ, icanpi. Siripasoꞌ Napanori Nia cata hua‑
caso marëꞌ nicanarinsoꞌ, nani nitotërëhuaꞌ.

19 Naquiranta Cacopo saꞌin chachin ninin. Ina huaꞌhuinpitantaꞌ, Cosi, 
Mincamin, inapita. 20 Cosisoꞌ, Asinaquë huiꞌnahuaninsopita: Mana sisi, Iprain, 
inapita. Inapitasoꞌ, Iqui pi toquë nasitopi. Asinantaꞌ, ayonquiantaꞌinquëmaꞌ. 
Inasoꞌ, Potihuira huiꞌnin. Potihuirantaꞌ, On nina noquë corto huaꞌan yaꞌconin. 
21 M incamin huiꞌninpitantaꞌ, Pira, Piquiri, Asipiri, Quëra, Namano, Iqui, 
Nosi, Mopimo, Opimo, Arato, inapita. 22  Ina nápo Naquira quëran nipi so pita 
yaꞌhuëpi. Shonca cata pini yaꞌpi yaꞌi piya quëran icanpi.

23 Tanosoꞌ, aꞌnaíchin huiꞌna huanin: Osimo itërin. 24 Nipi tari huiꞌninpitantaꞌ: 
Casiiri, Coni, Quisiri, Sirimo, inapita. 25  Tano, Nipi tari inapi tanta Cacopo 
huiꞌnin pit a nipi. Inapitasoꞌ, Piraquëya nipisoꞌ. Ina quëran nipisopitasoꞌ, 
yaꞌi piya quëran canchisë yaꞌpiꞌ, icanpi. Pirantaꞌ, Napanori Naquira cata hua‑
caso marëꞌ nicanarinsoꞌ, nani nitotërëhuaꞌ. 26-27 Iqui pi toquë paꞌmapisopita, 
saota shonca saota yaꞌpi icanpi. Yaꞌipi inapitasoꞌ, Cacopo quëran pipi pi so‑
pita. Huiꞌnin pita saꞌinasoꞌ co pichipihuëꞌ. Cosi huiꞌninpitasoꞌ cato. Inapitasoꞌ 
inaquë chachin nasitopi. Cacopo, Cosi, inapitarëꞌ canchisë shonca yaꞌpi yaꞌi‑
piya quëran icanpi.

28  C oꞌhuara Cosin parti camayátërasoihuëꞌ, Cacoposoꞌ Cota camairin: 
“Cosi shaꞌ  hu i tëquë huëꞌin, Cosin parti nacapiꞌinco,” itërin. Inaquë Cota 
paasoꞌ, Caco poso yaꞌipi huëntonënë chachin Cosinquë camapi huachi. 29 Iin 
cantomarahuaton Cotasoꞌ, paꞌpini nanan aꞌpa të rinso shaꞌ hui tërin. Shaꞌhui to‑
hua china Cosisoꞌ, aꞌna roá chin piya pi nën pita camairin toronanën tapacaiso 
marëꞌ. Inaquë huën së ra huaton, Cotarë chachin paꞌnin. Paꞌsa huaton paꞌpin 
quënanconpachina, iporin. Iporinquëranchin huaꞌqui naꞌnë rárin. 30 Naporoꞌ 
Caco pori, itapon:

—Ayapiranhuëꞌ, quënaantaranquën niꞌton: ¡Iporasoꞌ chiminpatonta noya‑
tapon huachi tënahuë! tënin.

31 Paꞌpin nani nonta huaton Cosisoꞌ, yaꞌipi iinpita, quëmo pi nën pita inapita 
itapon:

—Huaraon nicapo paꞌsa rahuë. Paꞌsa huato itapo: Yaꞌipi quëmo‑
pi në huë pita Canaan parti yaꞌhuëpirinahuëꞌ, yacapainacoso marëꞌ 
oꞌmapi. 32  Ohuacanënapita, ohuicanënapita, yaꞌipi maꞌshanënapita 
quiquiimapi. Inapi taso pëꞌtahuatonaꞌpiroꞌsaꞌ, itarahuë. 33-34  Napotohuato, 
huaraon përasarinquëmaꞌ. Përatënquëmaꞌ maquë sona sacatëramasoꞌ 
natanpachinquëmaꞌ: “Quiyasoꞌ, shima sho në huëi pita pocha chin, ohuica 
pëꞌtahuanaꞌpiroꞌsacoi,” itocoꞌ. Napohuatamaꞌ, Cosin partiquë yaꞌhuapomaꞌ. 
Iquipitoroꞌsasoꞌ, ohuica pëꞌtahuanaꞌpiroꞌsarëꞌ, napopináchin yaꞌhuëcaisoꞌ, 
naꞌin. Napohuatamaꞌ, canpitaráchin inaquë yaꞌhuapomaꞌ, itërin.

47  1 Cosisoꞌ, paꞌpin, iinpita, inapita nonta huaton huaraon shaꞌ hui tapon 
paꞌnin: “Tatahuë, iyahuë pita, inapita Canaan parti quëran oꞌmapi. 

Yaꞌipi ohuicanënapita, ohuacanënapita, maꞌshanënapita, inapi tarë chachin 
oꞌmapi. Nani Cosin parti niquipi,” itërin. 2  Ina piquëran aꞌnatërápo iinpita 
huayonin. Huayo na huaton, huaraoni nohui ta caso marëꞌ quëparin. 3 Naporoꞌ 
inari natanin:

—¿Maquëta canpi taso sacatëramaꞌ? itërin.
—Quiyasoꞌ quëma piya pi nën pita pochincoi ninai. Shima sho në huëi pita 

pocha chin ohuica pëꞌtahuatonaꞌpiroꞌsacoi. 4  Canaan parti yaꞌhuëpiraihuëꞌ, 
naꞌcon tanarotërai. Pastontaꞌ, ohui ca roꞌsa capacaisoꞌ, yanirin. Napoaton 
noꞌpanënquë oꞌmarai yaꞌhuapoi. Yosë marëꞌ nohuantëquëꞌ, Cosin parti 
yaꞌhuëꞌi topiraihuëꞌ, itopi. 5 Napo to hua chi nara, huaraonisoꞌ Cosi itapon:

—Yacapainënquënso marëꞌ tataparin, iyaparinpita, inapita oꞌmapi. Nani 
oꞌmapi niꞌquëhuarëꞌ, 6 yaꞌipi Iqui pito noꞌpaꞌ huaꞌanëntërahuëquë, noya inapita 
yaꞌhuëcaisoꞌ. Cosin parti noya noya noꞌpaꞌ ninin. Inaquë yaꞌhuë caiso marëꞌ 
quëtëquëꞌ. Aꞌna quën quëmo pi nën pita pëꞌtahuatacasoꞌ noyá nitotohuachinaꞌ, 
caquën pëꞌtahuanëhuëpita, aꞌpai caiso marëꞌ acoquëꞌ, itërin.

7 Ina piquëran Cosisoꞌ, huaraon anohui ta caso marëꞌ paꞌpionta quëparin. 
Cantontahuaton Cacoposoꞌ, monsho tënin, nonta caso marëꞌ. 8  Huaraoni niꞌsa‑
huaton natanin:

—¿Onpo piꞌita yaꞌhuëtërinquën? itërin.
9 —Nani pasa cara shonca piꞌipi yaꞌhuë të rinco. Co yaꞌhuëmia yaꞌhuëatohuëꞌ, 

patë patëŕantarahuë. Inapoato naꞌcon parisitërahuë. Shimashonëhuëpitasoꞌ, 
naꞌcon naꞌcon tahuëri niꞌpi. Co caso inapita icantapohuëꞌ nimara tënahuë, 
itërin. 10 Caco poso nani huaraon nonta huaton, Cosirë chachin paꞌnin huachi.

11 Ina quëran Cosisoꞌ, Iqui pi toquë noya noya noꞌpaꞌ nininsoꞌ quëmo pi nën‑
pita quëtërin. Huaraoni camai rinso chachin ninin. Inapoa tona Cacoposoꞌ 
huiꞌ nin pi tarë chachin Namisi parti noꞌpahuanpi. Namisisoꞌ, Cosin itopi antaꞌ. 
12  Napo ra huaton Cosisoꞌ, yaꞌipi quëmo pi nën pita cosharo quëtárin. Panca 
huënton nininsoꞌ naꞌcon naꞌcon, quëtërin. Caraya nininsoꞌ, piꞌpiyan quëtërin. 
Inapotërin.

Iquipitoquë onpo sacatacaisoꞌ, Cosi camaitërinsoꞌ
13  Co insëquë tëranta trico yaꞌhuërinhuëꞌ. Napoaton naꞌcon naꞌcon tana‑

ro topi huachi. Canaan partiquëntaꞌ, Iquipitoquëntaꞌ, piya pi roꞌsa tanari 
tiqui rarin. 14  Inaquë pita yaꞌhuë pi so pita, Cositaquë trico paꞌanápirinahuëꞌ, 
niiꞌquianapi huachi. Yaꞌipi coriqui trico marëꞌ pahuërëtopisoꞌ, Cosiso 
yontonin. Yontonahuaton huaraon pëinënquë taparin.

15  C ananoꞌsaꞌ, iquipitoroꞌsaꞌ, inapita cori qui nëna iꞌquihuachinara, 
iquipitoroꞌsasoꞌ, Cosi nonta pona paꞌpi:

—¡Yosë marëꞌ cosharo quëtocoi! Capa niiꞌquianarai huachi. Capa coriqui 
niꞌton, co huachi cosharo quëtohuatancoihuëꞌ, tana tëpaponcoi quiyasoꞌ. Ina 
marëꞌ quëmanta co huachi noya nisaranhuëꞌ, itopi.

16 —¡Napo rinchi paya! Capa cori qui nëma niꞌquëhuarëꞌ, pëꞌtahuanëmapita 
nipa chin quë coꞌ. Ina quëpatamaꞌ, trico quëtarainquëmaꞌ, itërin Cosiri. 
17 Napo to hua china iquipitoroꞌsasoꞌ, pëꞌtahuanëna quëshipi: Cahuarionënaꞌ, 
ohuicanënaꞌ, ohuacanënaꞌ, moranënaꞌ, inapita quëshipi. Inapita marëꞌ naporo 
piꞌiquë trico canpiatërin.

18  I na piꞌi naꞌhuëanatopi. Aꞌna piꞌi maantarinquë naquë ran chin 
iquipitoroꞌsasoꞌ, Cosi paapantapi nontaantacaiso marëꞌ:

—Nani quëma  n ito tëran capa coriqui yaꞌhuëtërincoisohuëꞌ. Yaꞌipi 
pëꞌtahuanëh uë ipitanta canpitanquën ninin. Co huachi maꞌsha tëranta 
yaꞌhuëtërincoihuëꞌ pahuërëtaꞌhuaisoꞌ. Noꞌpanëhuëíchin yaꞌhuërin. Napo ra‑
huaton quiyanta yaꞌhuëarai. 19 Quiyaora chachin nipa chin, noꞌpanëhuëirëꞌcoi 
paꞌancoi. Ina yaꞌhuë rë namën trico quëtocoi. Inapo huatoi huaraon piya pi‑
nën pi tacoi nisarai. Ina marëꞌ noꞌpanëhuëiquë chachin sacachi. Cosharo 
quëtohuatan co i, noꞌpanëhuëiquë saca tarai niꞌton, co nitapiarinhuëꞌ. 
¡Taquihuatoisoꞌ, noꞌpanëhuëintaꞌ pantatarin. Inapo huatoi, quëmanta co manta 
canaponhuëꞌ! itopi.

20 Napo to hua chi nara, Cosiso yaꞌipi iquipitoroꞌsa noꞌpanëna huaraon marëꞌ, 
paꞌantëraꞌpiarin. Co manta capacaisohuë niꞌton, noꞌpanëna paꞌanaꞌpiapi. Inapopi 
niꞌton, yaꞌipi Iqui pito noꞌpaꞌ, huaraoni huaꞌa nën tërin huachi. 21 Napo ra huaton 
yaꞌipi Iqui pito noꞌpaquë iquipitoroꞌsa yaꞌhuërinsoꞌ, Cosiri paꞌa naton piyapitërin. 
22  Corto huaꞌa noꞌsa noꞌpanënáchin co Cosiri paꞌantërinhuëꞌ. Inapitasoꞌ huaraoni 
topinan trico quëtárin niꞌton, co noꞌpanëna paꞌa na caiso yaꞌhuërinhuëꞌ.

23 Ina quëran Cosiri piya piꞌsa itapon:
—Iporasoꞌ, huaraon huaꞌa nën të rin quëma huachi. Noꞌpanëmanta huaꞌa nën‑

tërin. Maꞌtana yaꞌpirin yaꞌhuëarin quëpatomaꞌ, shaꞌcoꞌ. 24  Napoaponahuëꞌ, 
shaꞌnamasoꞌ  n anitohuachin, aꞌnatërápo costaro quëran aꞌna costarora 
huaraon quëtamaso yaꞌhuërin. Cata pini costaroso nipirinhuëꞌ, canpi taora 
marëꞌ nisarin. Huiꞌnamapita, yacaparinquëmasopita, inapi tanta capa caiso 
marëꞌ nisarin. Napo ra huaton ina quëran chachin shacacamaso yaꞌhuërin, 
itërin. 25 Napo to hua china, inapi taso taantapi:

—Noyapaꞌ. Inapochin nisarai. Quëmaso noya piya pin quën niꞌton, tana 
tëpaincoiso nipirinhuëꞌ, nichaꞌërancoi. ¡Huaraon nipa chin piyapichincoi! 
itopi. 26  Inapoaton Cosi camaitërin yaꞌipi Iqui pito noꞌpaquë piya pi nën pita 
maꞌsona nicacaisoꞌ. Shaꞌtopiso nanitohuachina, aꞌnatërápo costaro quëran, 
aꞌnara huaraon quëta caiso yaꞌhuërin. Iso quirica ninshitasoco huarëntaꞌ, ina 
camaitërinsoꞌ, ipora huanta Iquipitoquëso ina chachin nisapi. Corto huaꞌa‑
noꞌ saso nipi rinhuëꞌ, co huaraon marëꞌ quëta caiso yaꞌhuërinhuëꞌ. Inapita 
noꞌpanënasoꞌ, co huaraoni paꞌantërinhuëꞌ niꞌton, co quëtopihuëꞌ.

Cacopo nohuantërinsoꞌ
27 Israiroꞌsasoꞌ, Iqui pito noꞌpaquë yaꞌhuëapi huachi. Cosin parti noꞌpaꞌ mapi. 

Inaquë yaꞌhuëapona pochin naꞌamiatopi. 28  Caco poso shonca canchisë piꞌipi, 

Iqui pi toquë yaꞌhuëantarin. Yaꞌi piya quëran pasa cata pini shonca canchisë piꞌi 
icanin.

29  Aꞌna tahuëri Cacoposoꞌ, nani chimi na caso yaꞌcaritërin nina tanin. 
Napoaton Cosi shaꞌ hui ta caso marëꞌ aꞌnara aꞌparin. Huëꞌpa china, itapon:

—Tëhuën cha chin nosorohuatanco, nohuantërahuësoꞌ niquëꞌ. Ina 
yanipatansoꞌ, tonaroana sëꞌhua toco. Sëꞌhuatatonco: “Yoscoarëꞌ nohuantëransoꞌ 
nisa rahuë,” itocoꞌ. ¡Caso chimin pato, ama Yosë marëꞌ isëquë paꞌpitocosohuëꞌ! 
30  Shima sho në huë pita quënanconaꞌhuaso tahuëri nanitohuachinco, Iqui‑
pito noꞌpa quëran quëpaco. Quëparahuatonco, inapita poꞌmo piquë, canta 
poꞌmoontaco, itërin.

—Noyapaꞌ. Inapochinquën nipa chin, itërin Cosiri.
31 —Yoscoarëꞌ inapochinquën itoco, itaantarin paꞌpini. Napo to hua china, 

Cosisoꞌ: “Yoscoarëꞌ inapotaranquën,” itërin. Ina nata naton, Caco poso, 
pëꞌsaranënquë huën sërin. Inaquë huën sërin quëran, “Yospa rin quën,” taꞌcaso 
marëꞌ mónsho tënin.

Iprain, Manasisi inapita noya yaꞌhuëcaiso marëꞌ shaꞌhuitërinsoꞌ

48  1 Ina piquëran miachin Cacoposoꞌ caniorin. Napo hua china Cosi 
shaꞌhui topi. Ina nata na huaton, nicapon paꞌnin. Huiꞌ nin pi tanta 

cato chachin quëparin. Mana sisi, Iprain, inapita. 2  Cosiri nicapon huëꞌ ninso 
shaꞌhui to hua chi nara, chiní quën cancan taton pëꞌsaranënquë huën sërin. 
3-4  Cosisoꞌ, huiꞌ nin pi tarë chachin yaꞌcoontarahuaton paꞌpin nontoonin. Ina 
quëran Cacoposoꞌ Cosi itapon:

—Yosë yaꞌipi nanitaparinsoꞌ, Noso nina noquë yaꞌno të rinco. Inaso 
ninanoꞌ, Canaan parti yaꞌhuërin. Yaꞌnotahuatonco, iso pochin noya 
yaꞌhuë caꞌhuaso marëꞌ shaꞌhui të rinco: “Niꞌquëꞌ. Ca nohuanto, notohuaroꞌ 
huiꞌnan pita yaꞌhuë ta rin quën. Quëmá quëran pipi pi so pita, naꞌa nacionoꞌsa 
ocoyaponaꞌ. Napo ra huaton, inapita, iso noꞌpaꞌ quëta rahuë. Inapi‑
tari huaꞌanëntomiataponaꞌ,” itërinco. 5  Huiꞌnan pita Iprain, Mana sisi, 
inapi taso coꞌhuara yacapaponquën huëꞌshamátërasocohuëꞌ yaꞌhuëtërinquën. 
Inapitasoꞌ caquën nicaponaꞌ. Napoatonaꞌ, Yosë noꞌpaꞌ huaꞌa nën taꞌhuaso 
shaꞌhuitërincosoꞌ, huaꞌanëntaponaꞌ. Nopino, Simion, inapita pochin niꞌtonaꞌ, 
huaꞌanëntaponaꞌ. 6  Inapita piquëran huiꞌnahuanpatan, quëmaoranquën 
nisapi huachi. Inapitasoꞌ Iprain, Mana sisi, inapita iyaꞌhuainpita nicaponaꞌ. 
Ina niꞌtona iin mashonëna noꞌpanëna quëran, inapitantaꞌ, noꞌpaꞌ macaponaꞌ. 
7 Co topinan napotaranquënhuëꞌ. Mamaparin co aquëtë huaꞌhuaninso 
marëhuëꞌ, napo ta ran quën. Quëmanta nani nito tëran: Patan‑aran quëran 
huënantasëhuaꞌ, Canaan parti quëma quën mama tëparëhuaꞌ. Iporata ninano 
yaꞌca riya nicasëhuaꞌ, chiminin. Chimin pa china, inaquë chachin ira pirayan 
paꞌpitërëhuaꞌ. (Ina ninanosoꞌ, ipora marëꞌ Pirin itopi antaꞌ.)

8  Ina taꞌsochachin aꞌna naya Cacoposoꞌ tahuë rë ta huaton niꞌpirinhuëꞌ, Cosi 
huiꞌnin pita quënanin. Inapita quëna naton, huiꞌnin natanin:

—¿Inpi tata isopitasoꞌ? itërin.
9 —Isopita mini huiꞌ na huë pita. Yosë nohuanton naroꞌpaꞌ yaꞌhuëtërincosoꞌ, 

itërin Cosiri.
—Amashachin ayaꞌcarico. Noya yaꞌhuë caiso marëꞌ shaꞌ huichi, itaantarin 

Caco pori. 10  Cacoposoꞌ noyá mashoya niꞌton, co huachi ina inahuë 

a 48.15-16 Yosë Anquëninën topachinasoꞌ: Yosë chachin taꞌtona napopi. 

quënan tërin. Napoaton Cosiri huiꞌnin pita ayaꞌcaririn. Napo hua chi nara, Caco‑
poso shin pita ipora huaton apinorin. 11 Ina quëran Cosi itapon:

—Co huachi onporo tëranta quënanaꞌhuanquënsoꞌ yonquipirahuëꞌ, Yosë 
nohuanton huiꞌnanpitanta quëna nahuë. 12  Paꞌpin toꞌtopitënquë huiꞌnin pita 
huënsëápirinahuëꞌ, Cosiri ahua nirin. Ahuanirahuaton, paꞌpin notë nanquë 
isonin. Isonin quëran noꞌpaquë huarëꞌ monshorin. Noya nicaton napo tërin.

13 Ina quëran cato huiꞌnin pita chachin manin. Iprainsoꞌ, inchi nanën quëran 
sëꞌquërin. Yaꞌhuërëꞌ Manasisisoꞌ ahuënanën quëran sëꞌquërin. Inapo sëꞌquërin 
quëran paꞌpin ayaꞌcaririn. Napoaton Iprainsoꞌ, shiin ahuënanën quëran 
acorin. Yaꞌhuërëꞌ Manansisisoꞌ, shiin inchi nanën quëran acorin. 14  Caco‑
poso nipirinhuëꞌ, tanpaquënpita chiꞌhuaratahuaton, inchi nanën quëran 
Iprain sëꞌhuamotorin. Manasisiso paninan nipirinhuëꞌ, ahuënanën quëran 
sëꞌhuamotorin. 15-16  Inapo ra huaton Cosi noya yaꞌhuë caso marëꞌ iso pochin 
shaꞌ hui tërin:

“Shimashonëhuëpita Apraan, Isaco, inapita Yosë natëpi.
Canta huaꞌhuatërahuë quëran huarëꞌ ina chachin noya aꞌpairinco.
Ina Anquëninën a chachin yaꞌipi maꞌsha onporahuë quëran, nichaꞌërinco.
Inari chachin isopita huiꞌnapiꞌsa catahuain.
Notohuaroꞌ huiꞌninpita yaꞌhuëchinaꞌ.
Huaꞌhuayátërahuë, isoroꞌpaquë naꞌainaꞌ.
Inapita nicatona piyapiꞌsaꞌ, yonquiꞌinaco.
Tata Isaco, tata masho Apraan, inapitanta yonquiꞌinaꞌ,” itërin.

17 Cosiso nipir inhuëꞌ, paninantërinsoꞌ ahuënan quëran shiini 
sëꞌhuamotorinsoꞌ niꞌnin. Ina nicaton co noyahuëꞌ cancan tërin. Napoaton 
paꞌpin inchinan imirin masa huaton, Iprain motën quëran chiꞌhuincatërin. 
Chiꞌhuincatahuaton Mana sisi motënquë acotërin. 18  Inapoapon pochin paꞌpin 
itapon:

—Co tata. ¡Ama inapoquësohuëꞌ! Isocha paninansoꞌ. Inchinan imira 
quëran, ina sëꞌhuamotoquëꞌ, itërin. 19 Paꞌpinso nipirinhuëꞌ, co nohuantërinhuëꞌ 
inapocasoꞌ. Napoaton itapon:

—¡Naporin mini conpa, nani nito të rahuë! Manasisinta shin pita quëran 
panca nacion nisarin. Iyaaꞌhuainso napoaponahuëꞌ, noya noya nicaton shin‑
pita quëran naꞌcon naꞌcon nacionoꞌsa pipiarin. 20  Naporo tahuëri chachin, 
Caco pori shin pita nóya yonquirapiton iso pochin shaꞌ hui tërin:

—Israiro nacionquë yaꞌhuë pi  so pita noya yaꞌhuë caiso marëꞌ 
yashaꞌhuitohuachinaꞌ, canpita nini nëma yonquia tona iso pochin 
shaꞌhuitaponaꞌ: “Yosë quëmanta cata huain quën. Iprain, Mana sisi, inapita 
cata hua rinso pocha chin cata huain quën,” niitaponaꞌ, itërin. Inapoaton, Caco‑
poso Iprainꞌton acorin. Manasisiso nipirinhuëꞌ, piquëran acorin.

21 Ina quëran Cosi tahuë rë ta huaton itapon:
—Niꞌquëꞌ. Caso chimi napo huachi. Yosëso nipirinhuëꞌ, yaꞌhuëmiataton 

catahuar inquëmaꞌ. Inar i chachin shima sho nëma noꞌpanënquë 
quëpanantaponquëmaꞌ. 22  Quëmasoꞌ yaꞌipi iyaparinpita quëran, panca 
pancana noꞌpaꞌ quëtëranquën. Siquimo motopi quëtëranquën. Inasoꞌ noꞌpaꞌ, 
amororoꞌsa ahuëato osërëtërahuësoꞌ, itërin.

Cacopo yachiminaton, huiꞌninpita nontërinsoꞌ

49  1 Nani shin pita noya yaꞌhuë caiso marëꞌ shaꞌhui to hua china, Cacoposoꞌ 
yaꞌipi huiꞌnin pita amatërin. Huëꞌ pa chi nara itapon:

“Amasha yaꞌcarico conparoꞌsaꞌ.
Maꞌsona aꞌna tahuëri onpocamasoꞌ, carinquëma shaꞌhuichinquëma 

natancoꞌ.
 2 Canpitaso huiꞌnahuëpitanquëmaꞌ.

Caso Cacopoco niporahuëꞌ, Israiro itërinaco antaꞌ.
Carima shaꞌhuitaranquëma niꞌton, natancoꞌ.

 3 ‘Quëmasoꞌ Nopino, paninanquën.
Chiníquën nisoco, yaꞌnan huiꞌnahuananquënsoꞌ.
Chini chiníquën nanantaton, noya noya nicamasoꞌ ninan.

 4 Inapocamaso nipiranhuëꞌ, co huachi inapoaranhuëꞌ.
Iꞌ paꞌpi chiniiꞌ nipachina, co onpo asanoirëhuëꞌ.
Ina pochachin nicaton cosonanëhuë monshitëran,’ itërin.

 5 ‘Simion, Nihui, canpitaso, napopináchin cancantëramaꞌ.
Aꞌnapita maꞌsha onpotamaso marëꞌ nisha nisha ohuararamaꞌ.

 6 Niyontonamaquë, ama onporo tëranta yaꞌnoisohuëꞌ.
Noꞌhuitatoma piyapi tëparamaꞌ.
Co natantonquëmahuëꞌ nicatomaꞌ, tororoꞌsa nishitëtëntëntëramaꞌ.

 7 Tanan niꞌniroꞌsa pochin noꞌhuitëramaꞌ.
Napopiramahuëꞌ, co onporonta inachachin nisápomahuëꞌ.
Carima yaꞌipi Israiro nacionquë, ayanquëmiataranquëmaꞌ,’ itërin.

 8 ‘Quëmasoꞌ Cota, iyaparinpita paꞌyataponën.
Inimiconënpita minsëraꞌpiapon.
Iyaparinpita quëran huarëꞌ moshaponën.

 9 Quëmasoꞌ conpa masho, Cota itëranquën.
Paꞌpiniaꞌhua pochin chinimiatëran.
Mapintahuaton paꞌpiniꞌ pëꞌinihuachina,
mónsho mónsho tërarinquëran quëhuënin huachi.
Panca paꞌpiniꞌ pochin ninan.
¡Paꞌpiniꞌ chinotasoꞌ, co incari tëranta apisarinhuëꞌ!
Inapochachin quëmanta inimiconënpita nitaponën.

 10 Co inso tëranta huaꞌan quëran, quëmasoꞌ Cota, ocoiarinënhuëꞌ.
Huara sëꞌquëranso co insonta mataponënhuëꞌ.
Huaꞌanën chachin oꞌmaquë huarëꞌ co nanitapaponënhuëꞌ.
Ina oꞌmahuachin, yaꞌipi nacionoꞌsari natëpona huachi.

 11 Cotaso notohuaroꞌ oparohuanaton, moraꞌhuanëntaꞌ, co apiratarinhuëꞌ.
Inaquë capacaso marëꞌ aꞌsonpitërapon.
Huinoquë chachin aꞌmorinso pëꞌsapon.
¡Opa huayo noꞌhuiquënquë chachin, inapotapon!

 12 Yaꞌpirinpitantaꞌ, huino quëran quëhua quëhuashin ninin.
Natëquënpitantaꞌ, shoꞌshoiꞌ quëran huiri huiríchin ninin,’ itërin.

 13 ‘Quëmasoꞌ Saporono, marë yonsan parti yaꞌhuapon.
Panca nancharoꞌsa nonshinanëna yaꞌhuërinquë, yaꞌhuëapon.
Noꞌpanënsoꞌ, Sitonquë huarëꞌ naniarin,’ itërin.

 14 ‘Quëmasoꞌ Isacaro, chiníquën mora pochin nisaran.
Pëꞌtahua pëiroꞌsaquë pëꞌpëtëranquëranchin chinotaran.

 15 “¡Noyachi iso noꞌpaꞌ paya! Yashi yashin chinochachináchin,” tëcapon.
Co pahuërëpirinënhuëꞌ, noya cancantaton patron marëꞌ sacataran,’ 

itërin.
 16 ‘Quëmaso Tano, quëmaora huëntonënquë yaꞌhuëpisopita catahuaran.

Nanan yaꞌhuëtohuachinaꞌ, anoyatacaiso catahuaran.
Aꞌnapita Israiro huëntonoꞌsa pochachin nisaran.

 17 Yaꞌhuan yaquëtëtërinso pochin nisaran.
Inasoꞌ, ira pirayan yamorin quëtëtacaso marëꞌ.
Cahuario tocanën quëtëhuachina, piyapi yaꞌmitërinsoꞌ, anotapon.
Inapochachin quëmantaꞌ, inimicoroꞌsa nitaran,’ ” itërin Cacopori 

huiꞌninpita nontaton.
 18 Ina quëran Cacoposoꞌ Yosë nontaton tapon:

“¡Sinioro, quëmasoꞌ nichaꞌësaranco tënahuë!” itërin.
 19 Aꞌnapita huiꞌninpitanta yonquiaton taantarin:

“ ‘Quëmaso Caro, matararoroꞌsa huënton yaꞌcontarinquën.
Quëmariso napoaponahuëꞌ, nitaꞌatahuaton imasaran,’ itërin.

 20 ‘Quëmasoꞌ Asiri, noya noya cosharo yaꞌhuëtarinquën capacasoꞌ.
Copirnoroꞌsa caꞌninso pochin caꞌsápon.
Napoaton quëmari quëtohuatan inapitanta caꞌsapi,’ itërin.

 21 ‘Quëmasoꞌ Nipitari, co camainënquënso costaponhuëꞌ.
Tanan yo, noyanpiaꞌhuaráchin huaꞌhuinpitarëꞌ paꞌninso pochin nisaran.
Inapochachin quëmá quëran pipipisopitantaꞌ,
naꞌa nisahuatonaꞌ, noyanpiaꞌhuaráchin nicaponaꞌ,’ itërin.

 22 ‘Quëmaso Cosi, iꞌsha yonsanquë huayo huanirinso pochin ninan.
Inasoꞌ huayo paꞌpi notohuaroꞌ nitërin. Sëꞌpaquënpitantaꞌ, paira paꞌtërin.

 23 Pëꞌchinan camayoroꞌsaꞌ, noꞌhuirinquën.
Noꞌhuitënën pëꞌchinan shinërëquë yaohuaninën.
Napotatënën, co noya quëran yaꞌhuëchináchinhuë nitarinën.

 24 Quëmaso nipirinhuëꞌ, chini chiníquën tanpatëran.
Pëꞌchinanënquë inimicoroꞌsa tëꞌyanantohuatan, co pacoitaranhuëꞌ.
Yosë imarahuësoꞌ, chini chiníquën nanantërin.
¡Ina catahuarinquën inimicoroꞌsa minsëaran!
Siniorosoꞌ ohuica huaꞌanën pochin niꞌton, aꞌpairinco.
¡Ina chachin quëmanta aꞌpaiatënquën catahuarinquën!

 25 Yosënëhuë chachin, catahuapënquën.
Inasoꞌ, yaꞌipi nanitapaton catahuapënquën.
Ina nohuanton, oꞌnanpachina catahuainquën.
Acoporonta iꞌ yaꞌhuërinsoꞌ, ina nohuanton pipiton catahuainquën.
Pëꞌtahuanëmapita, sanapinëmapita, inapitanta huaihuachina catahuain.

 26 Tata mashocoroꞌsa iráca, noya yaꞌhuëcaꞌhuaso marëꞌ shaꞌhuitërinaco.
Carinquënsoꞌ, ipora noya noya shaꞌhuitaranquën.
Motopiroꞌsa yaꞌhuërárinso taꞌhuantaquë huarëꞌ, Yosë catahuaráponquën.
Aꞌnapita iyanpita quëran, noya noya nicatënquën huayonanquën.
Napoaton sëꞌhuamotorahuatënquën quëma marëꞌ Yosë nontërahuë,’ 

itërin.

 27 ‘Quëmasoꞌ Mincamin, paꞌpi mapinton tanan niꞌnira pochin nicapon.
Tashiramiachin inaso mapintahuaton, caꞌmiatërin.
Naporoꞌ iꞌhuanahuanquë chachin pëꞌsotërinsontaꞌ, aꞌnapitari caꞌpapi.
Inapochachin quëmantaꞌ, yaataꞌhuantëransopita nitaran.
Inapotahuaton maꞌshanënantaꞌ, nipatomatapomaꞌ,’ ” itërin.

28  Ina pochin Cacopo shonca cato huiꞌnin pita noya yaꞌhuë caiso marëꞌ shaꞌ‑
hui tërin. Inapita quëran shonca cato Israiro huëntonoꞌsa pipipi.

Cacopo chimininsoꞌ
29 Aꞌna tahuëri Cacoposoꞌ, huiꞌnipita camairin: “Co huaꞌ quiya quëranhuëꞌ 

chimi na rahuë huachi. Chimin pato, shima sho në huë pita paꞌpi to piso 
pirayan poꞌmoontaco. Iti huënton piyapi, Ipron itopisori, ina noꞌpasoꞌ 
huaꞌanëntopirinhuëꞌ. 30 Maquipiraquë nanin yaꞌhuë rinso yonquiato napo ta‑
rahuë. Inasoꞌ, Canaan parti yaꞌhuërin. Mamiri notë nanquë yaꞌhuërin. Ina 
noꞌpaꞌ mini iráca tata mashoco Apraan nipaꞌpitacaiso marëꞌ paꞌanin. Ina 
pirayan noꞌpaꞌ yaꞌhuërinsorë chachin naporo Ipron paꞌantërin. 31 Inaquë 
Sara, Apraan, inapita chimin pa chi nara yaꞌconpi. Tata Isaco, mama Nipica 
inapi tanta inaquë chachin yaꞌconpi. Inaquë cantaꞌ, saꞌahuë Nia itëra huëso 
yaꞌconin. 32  Ina noꞌpasoꞌ naninë chachin, Iti huënton piya piꞌsa paꞌan topi,” 
itërin. 33  Cacoposoꞌ huiꞌnin pita camai rinso tonitohuachina, pëꞌsaranënquë 
quëhuëan tarin. Quëhuënaso chachin, chiminin huachi.

50  1 Paꞌpin chimin pa china Cosisoꞌ, ina nonën iporin quëran naꞌnërin, 
apinorin, napo tërin. 2  Ina quëran notoronënpita camairin paꞌpincoꞌ 

nonën tapacaisoꞌ. Camai hua china, ama chana ta caso marëhuëꞌ tapa rapi. 
Paꞌpincosoꞌ, Cacopo itahuatonaꞌ, Israiro itopi antaꞌ. 3  Cata pini shonca tahuëri 
quëran nonën tapapi huachi. Ina nápo tahuëri nohuan tërin tapa caso marëꞌ 
niꞌton, ina nápo tahuëri saca topi.

Iquipitoroꞌsasoꞌ, canchisë shonca tahuëri Cacopo marëꞌ sëtopisoꞌ imapi. 
4-5  Ina tahuë riꞌsa naꞌhuë hua china, Cosisoꞌ huaraon catahuapisopita 
huaꞌanoꞌsaꞌ, nontërin:

—Tëhuën cha chin noya niꞌpatamaco, ca marëꞌ huaraon nontooncoꞌ. Naporin 
Cosi: “Coꞌhuara tata chiminyátëraponhuëꞌ, camairinco Yoscoarëꞌ taꞌto 
natëcaꞌhuasoꞌ: ‘Nipaꞌpitaꞌhuaiso marëꞌ taparahuëquë chachin, poꞌmoontaco. 
Inasoꞌ, Canaan parti yaꞌhuërin,’ itërinco. Quëtoco paato tatahuë paꞌpitontaꞌi, 
topi rahuë. Nani paꞌpitontahuato, oꞌmantarahuë tënin,” itocoꞌ, itërin. 6 Shaꞌhui‑
to hua chi nara, huaraoniso huaꞌa noꞌsa itapon:

—Cosi shaꞌhuitoncoꞌ: “Paaton tatacoꞌ, paꞌpitontaquëꞌ. Shaꞌhui të rin quënso 
chachin nitontaquëꞌ,” itocoꞌ, itërin.

7-8  Huaraoni napotohuachina, Cosisoꞌ, paꞌpin paꞌpi ta caso marëꞌ paꞌnin. 
Yaꞌipi copirno catahuapisopita huaꞌa noꞌsa paꞌpi. Iinpitantaꞌ, quëmo pi nën pi tarë 
chachin paꞌpi. Cosin partisoꞌ, huaꞌhuaroꞌsaráchin pëꞌtahuaroꞌsa aꞌpai‑
caiso marëꞌ patopi. 9 Sontaroꞌsantaꞌ, aꞌna quën toronanoꞌsaquë, aꞌna quënso 
cahuarioroꞌsaquë, Cosi caꞌtanpi. Napoaton huaꞌhuayátërahuë piya piꞌsa paꞌpi.

10  Paꞌsápatonaꞌ, Corin‑a‑atatiquë canconpi. Inaquë niyon to na tona panca 
sëtopi. Inaquë Cosi paꞌpin marëꞌ canchisë tahuëri sëtërinsoꞌ, nanian tarin. 
(Corin‑a‑atatisoꞌ, trico toꞌnorapiquë) Ina noꞌpa quëransoꞌ, Cortaniiꞌ piꞌi yaꞌco‑
ninso parti acorin. 11 Cananoꞌsa inaquë yaꞌhuë pi so pi tari, napo piso niꞌpi. Ina 

niꞌsahuatonaꞌ, inahua capini ninon topi: “Iqui pi to roꞌsa paꞌpiapona huëcatonaꞌ, 
panca sëtapi,” topi. Napoaton ina noꞌpasoꞌ, aninihuanpi: Apiri‑misraimo, 
itopi. Iqui pi to roꞌsa sëtopiquë, tapon naporin. Ina noꞌpa quëransoꞌ, Cortaniiꞌ 
piꞌi yaꞌco ninso parti acorin.

12-13  Cacopo huiꞌninpitasoꞌ, paꞌpin nanpipon camaitërinso chachin yaꞌipi 
nipi. Canaanquë quëpantarahuatonaꞌ, Maquipiraquë nanin yaꞌhuë rinquë 
poꞌmoontapi. Iti piyapi, Ipron itopisori, ina noꞌpasoꞌ huaꞌanëntopirinhuëꞌ, 
Apraani iráca nipaꞌpitacaiso marëꞌ paꞌantërin. Ina naninso noꞌparë chachin, 
Mamiri yaꞌhuërin quëran, piꞌi pipi rinso parti quëpa ri tërin. 14  Nani paꞌpin 
poꞌo roquë poꞌmo hua chi nara, Cosisoꞌ iinpi tarë chachin Iqui pi toquë paꞌman‑
tapi. Yaꞌipi caꞌtaninsopitantaꞌ, paꞌman tapi.

Cosi iinpita napopisoꞌ
15  C acopo chimin pa china Cosi iinpitasoꞌ, ina tëꞌhua ta tona inahua 

capini ninon topi: “Iráca aparisitërëhuaso marëꞌ tapona Cosi noꞌhuitonpoa 
yaiꞌhuërëtápirinpoahuëꞌ,” niitopi. 16-17 Ina yonquiatonaꞌ, iso pochin nonta‑
caiso marëꞌ aꞌna pita aꞌpapi: “Coꞌhuara tata chimiyantëraponhuëꞌ, camairincoi 
nontaꞌhuainquënsoꞌ: ‘Iyaparinpita aparisitopirinënquënhuëꞌ, co noyahuëꞌ nica‑
tona oshahuanpisoꞌ, Yosë marëꞌ naniantëquëꞌ,’ itocoꞌ, itërincoi. Napoaton, 
quiya rionta nontarainquën nanan anoyataancoiso marëꞌ. Quiyantaꞌ, tatanpoa 
chino të rinso Yosë chachin imarai niꞌton, inapotocoi,” itopi. Napo nontasoiꞌ, 
Cosiso naꞌnë rarin.

18  Naporo chachin iinpitantaꞌ, canquipi. Canqui hua chi nara, isonpi quëran 
noꞌpaquë huarëꞌ monshorahuatonaꞌ, moshaipi. Mosharahuatonaꞌ, itopi:

—Maꞌtana iya, yaꞌhuarai. Huaꞌanëntatoncoi yacamaihuatancoi, inapotocoi, 
itopi. 19 Napotopirinahuëꞌ, Cosiriso itapon:

—Ama iyaroꞌsa paꞌyancosohuëꞌ. Caso piya pico niꞌto, co nanitërahuëꞌ Yosë 
yaꞌhuë rë namën pochin nicaꞌhuasoꞌ. 20 Canpi taso mini, maꞌsha onpotamacoso 
yonquipiram ah uëꞌ, Yosëso nipirinhuëꞌ, inaporamaso anoya tërin. Ama 
notohuaroꞌ pi ya piꞌsa taquicaiso marëhuëꞌ, inaporin. 21  Napoaton ama 
paꞌyancosohuëꞌ. Carin quëma cosharo quëtáponquëmaꞌ. Huiꞌnamapitanta 
quëtapo. Naponontaton, Cosiso iinpita asanocancanin. Noyasha nontërin.

Cosi chimininsoꞌ
22  Cosiso iinpi tarë chachin, Iqui pi toquë yaꞌhuëhuantopi huachi. Inasoꞌ, 

pasa shonca  p iꞌi icanin. 23  Huaꞌqui yaꞌhuaton, Iprain huiꞌnin pita niꞌnin. 
Inahuanta huiꞌnahuanpiso shiꞌahuainpitaquë huarëꞌ, niꞌnin. Napo ra huaton 
Mana sisi shiin Maquiri itopiso huiꞌninpitantaꞌ, macaton asoꞌsorin. Ina marëꞌ 
toꞌtopitënquë ahuënsëraꞌpiarin.

24  Aꞌna tahuëri Cosisoꞌ, iinpita itapon: “Co huaꞌ quiya quëranhuëꞌ, chimi‑
napo huachi. Napoaponahuëꞌ, Yosëso cata huain quë maso marëꞌ oꞌma rarin. 
Iso noꞌpa quëran ocoiarinquëmaꞌ. Apraan, Isaco, Cacopo, inapita quëta caso 
marëꞌ shaꞌhui të rinso noꞌpaquë, quëpantarinquëmaꞌ,” itërin. 25  Ina quëran 
iinpita camairin: “Yoscoarëꞌ taꞌtomaꞌ, nohuantërahuëso nitoco,” itërin. Napo‑
to hua china: “Yoscoarëꞌ nohuantëransoꞌ, nisarai,” itopi. Naporoꞌ Cosiri itapon: 
“Tëhuën cha chin Yosë oꞌma rarin cata huain quë maso marëꞌ. Ina tahuëri nani‑
hua chin, nansënëhuë isëquëran quëpanantamaso yaꞌhuërin,” itërin. 26  Pasa 

shonca piꞌipitasoꞌ, Cosi Iqui pi toquë chiminin. Chimin pa china, nonën ama 
chana ta caso marëhuë taparahuatonaꞌ, aꞌna atahuaroquë poꞌmopi. Ina pochin 
Cacopo huiꞌnin pita nipi. 

Israiroꞌsa Iquipitoquë parisitopisoꞌ

1  1-4  Iráca Cacopo huiꞌ nin pi tarë chachin Canaan parti yaꞌhuëpirinahuëꞌ, 
ina quëran Iqui pito parti yaꞌhuë caiso marëꞌ paꞌpi. Inapitasoꞌ, israiroꞌsa 

itopi antaꞌ. Saꞌinaꞌ, huiꞌninapitarë chachin paꞌpi. Cacopo huiꞌninpitasoꞌ, 
isopita: Nopino, Simion, Nihui, Cota, Isacaro, Saporono, Mincamin, Tano, 
Nipi tari, Caro, Asiri, inapita. 5  Inapi taso huiꞌ nin pi tarë chachin, canchisë 
shonca yaꞌpi icanpi. Aꞌnara Cacopo huiꞌnin Cosi itopisoꞌ, naporo nani Iqui pi‑
toquë yaꞌhuë rarin.

6  Huaꞌqui yaꞌhua pona pochin Cosisoꞌ, iinpi tarë chachin taquipi. 
7 Napoaponahuëꞌ, naꞌa huiꞌninapita yaꞌhuë topi niꞌton, huaꞌqui quëran paꞌpi 
notohuaroꞌ naꞌapi. Yaꞌipi Iqui pito noꞌpaquë yanquëatona yaꞌhuëpi.

8  Huaꞌqui quëran nasha copirno Iqui pi toquë huaꞌa nën tërin. Cosisoꞌ, nani 
iráca chiminin niꞌton, napo rinso co nitotërinhuëꞌ. Napoaton co israiroꞌsa 
nosoroatonhuëꞌ, piya pi nën pita itapon: 9 “Niꞌcoꞌ. Israiroꞌsaso canpoa quëran 
naꞌcon naꞌcon naꞌatonaꞌ, chini chiníquënoꞌsa nisapi huachi. 10  Iporaso 
ama aquëtë naꞌacaiso marëhuëꞌ, paꞌahua maꞌsona tëranta onpotatëhua 
yaꞌcopiaꞌahuaꞌ. Coꞌsoꞌ inapotohuatëhuahuëꞌ, aquëtë chachin naꞌaponaꞌ. Inimi co‑
roꞌsa yaahuëpachinënpoaꞌ, ina inahuanta catahuatohuachinaꞌ, minsëarinënpoaꞌ. 
Inapoa tona patohuachinënpoaꞌ, co huachi piyapihuanarëhuahuëꞌ,” itërin.

11 Ninapotatonaꞌ, chiní quën asacatopi. Sacato huaꞌa noꞌsa acorahuatonaꞌ, 
inapi tari chiní quën camaipi. Huaraon copirno cosharo tapa caso marëꞌ 
nina no roꞌsa aocoipi. Piton, Namisisi, inapita itopisoꞌ. 12  Inapo ta tona 
aparisitopirinahuëꞌ, naꞌcon naꞌcon naꞌantapi. Napoaton iquipitoroꞌsari paꞌpi 
tëꞌhua topi.

13-14 Tëꞌhuatatonaꞌ, israiroꞌsa chiní quën aparisitopi. Co pahuëraponaraihuëꞌ 
asacatopi. Natricho nica caiso marëꞌ noꞌpaꞌ atoꞌcapi. Iminënaquënta 
ahuëanaquëranchin chiní quën asacatopi. Napo topi.

Israiroaꞌhuaroꞌsa tëpacaiso marëꞌ copirno camaitërinsoꞌ
15  Naporo tahuë riꞌsa Iprio a sana piꞌsa huaꞌhua iquitohuachinara, cato 

sanapiꞌsari cata huarin. Ina sanapiꞌsasoꞌ: Poa, Sihuira, inapita itopi. Copir nori 
inapita përa sa huaton, itapon:

Iquipito quëran 
pipitona napopisoꞌ

 

 

a 1.15 Ipriosoꞌ: Israiro tapon naporin. 



16 —Israironoꞌsa huaꞌhua iquitohuachinaꞌ, noya niꞌcoꞌ. Sanapiaꞌhuaya nipa‑
chin, noya nanpiꞌin. Quëmapiaꞌhuaso nipirinhuëꞌ, ¡tëpacoꞌ! itërin.

17 Napotopirinhuëꞌ, inapi taso Yosë naꞌcon naꞌcon tëꞌhuatatonaꞌ, 
co quëmapiaꞌhuaroꞌsa tëpapihuëꞌ.  18  Napo hua china, copir  nor i 
amataantarahuaton:

—¿Onpoa to mata co quëmapiaꞌhuaroꞌsa tëparamahuëꞌ? itërin.
19 —Coꞌta israironoꞌsasoꞌ, co iquipitoronoꞌsa pochinhuëꞌ. Chiníquënoꞌsa 

niꞌton, coꞌhuara quiya canshátërasocoihuëꞌ, inahuara huaipi, itopi.
20-21 Inapoa tona israiroꞌsasoꞌ, aquë aquëtë naꞌatona chini chiní quën nisapi. 

Poa, Sihuira, inapi tanta Yosë natë tona noya nipi niꞌton, inari cata huarin 
naꞌa huaꞌ huina yaꞌhuë topi. 22  Huaraonso nipirinhuëꞌ, piya pi nën pita itapon: 
“Israiroaꞌhuaroꞌsa quëma piaꞌhuaya nasi to hua chin, iꞌquë tëꞌyaitoco chimiichin. 
Sanapiaꞌhuaroꞌsaso nipirinhuëꞌ, noya nanpiꞌinaꞌ,” itërin.

Moisësë huaꞌhuatërinsoꞌ

2  1 Naporo tahuë riꞌsa aꞌnara Nihui huënton quëmapi saꞌarin. Saꞌionta 
ina huënton sanapi chachin. 2  Sana piso cayoantarahuaton, quëma‑

piaꞌhuaya huairin. Huaꞌ huin noyá pia chin nicaton, cara yoqui pëinënquë 
poꞌorin. 3  Napoaponahuëꞌ, co huachi onpo poꞌocasohuë niꞌton, otënahuan 
iꞌmë shishinamatënan quëran ninin. Iꞌquë yanpona marëꞌ noyá toꞌniquëtërin. 
Inaquë huaꞌ huin acora huaton, aꞌtanapitërin. Inapotahuaton, Niroiꞌ yonsan 
shiꞌshinamatëroquë ayanponapirin. 4 Oshinso nipirinhuëꞌ, yoꞌyoaꞌhuain niꞌca 
marëꞌ inaquë acorin. Yaꞌca riya naꞌpiton: “¡Onpoꞌin taꞌma paꞌ!” taꞌton, niꞌsárin.

5  Co huaꞌ quiya quëranhuëꞌ huaraon huiꞌnin nanon nininsoꞌ, amapon 
paꞌsarin. Piya pi nën pita sana piꞌsa nipisopitarë chachin yonsan paꞌtasoiꞌ, 
otënahuan iꞌmësoꞌ shiꞌshinamatëroquë yanpoitarin quënanin. Ina niꞌsa huaton 
aꞌnara piya pinën maca caso camairin. Napo to hua china, quëshirin. 6  Iꞌsoa to‑
hua china, quëma piaꞌhuaya naꞌnëárin quënanin. Naꞌnërinsoꞌ nata na huaton, 
noso rorin. Paꞌya taton tapon: “¡Isosoꞌ, Israiroaꞌhua!” tënin.

7-8  Naporoꞌ oshin huëꞌnin. Huëꞌsa huaton, tapon:
—Nohuan to huatan, Israiro sanapi shoꞌshoihuan nininsoꞌ iso huaꞌ huasha 

nocomatiinquënso marëꞌ përai, itërin.
—Inta nipa chin quëshico, itërin. Itohua china, aꞌshin macapon paꞌnin. 

9 Quëshihuachina, huaraon huiꞌ nini itapon:
—Iso huaꞌ huasha nocomatoco. Ina marëꞌ pahuë rëꞌin quën, itërin.
Napo to hua china, huaꞌ huin masa huaton, nocomatërin. 10  Nani 

chinotonaꞌhua nipa china, huaraon huiꞌninquë quëpa tërin. Inari huaꞌ huin 
pochin nicaton aninihuanin: Moisësë, itërin. Iqui pito nananquë: “Iꞌ quëran 
ocoirahuësoꞌ,” tapon naporin.

Moisësë Iquipito quëran taꞌarinsoꞌ
11 Moisë sëso copirno pëinënquë huiꞌnapitahuaton, masho tërin huachi. 

Aꞌna tahuëri aꞌna pita israiroꞌsa yonquiaton, paꞌnin nicapon. Nani naꞌa piꞌipi 
Iqui pi toquë yaꞌhuë hua noꞌsari chiní quën asacatopi niꞌton, parisitápi quënan‑
conin. Aꞌna naya niꞌpirinhuëꞌ, aꞌnara Israiro quëmapi quënanin. Co manta 
onpoyapirinhuëꞌ Iqui pito quëma piri ahuëaton, yatëpararin. 12  Moisë sëri 
noso roaton: “Cari iꞌhuë rëchi,” taꞌton, yaꞌipi yonquitërin. Co inso tëranta 

quënanpach inahuëꞌ, Iqui pito quëmapi ahuëaton tëparin. Inapotahuaton 
inotëquë paꞌpi tërin. 13  Tahuë ri rinquë inaquë chachin paan ta ra huaton, cato 
Israiro capini niahuë rapi quënan coan tarin. Napoaton ahuëtonaꞌpi itapon:

—¡Ama canpita capini niahuëcosohuëꞌ! itërin.
14 Napotopirinhuëꞌ, ahuëtonaꞌpiriso itapon:
—¡Co insonta camaiancoso marëꞌ nanan quëtërinquënhuëꞌ! Co coisë pochin 

nica maso yaꞌhuërinhuëꞌ. Iꞌhuara Iqui pito quëmapi tëparanso pochin ¿ca 
yaꞌhuërëꞌ yatëpaantamaranco ti? itërin.

Ina nata na huaton, Moisësë paꞌyanin: “Iqui pito quëmapi tëparahuësoꞌ nani 
yaꞌipi nito topi,” tënin yonqui nënquë. 15 Napo rinso chachin huaraontaꞌ, Moisë‑
sëri Iqui pito quëmapi tëparinsoꞌ nito tërin. Napoaton yoni tona tëpa caiso marëꞌ 
piya pi nën pita camairin. Moisë sëso nipirinhuëꞌ, Matian parti taꞌarin. Inaquë 
canco na huaton, chino ta caso marëꞌ aꞌna poso pirayan huën së conin.

16  Chinotasoꞌ, canchisë nanoꞌsa canquipi. Iꞌsha maca tona ohuicanënapita 
oꞌshitacaiso marëꞌ canquipi. Inapitasoꞌ Nihuiro huiꞌnipita. (Nihuirosoꞌ, Quitoro 
itopi antaꞌ.) Inasoꞌ, Matianquë corto huaꞌan yaꞌconin. 17 Napoaponahuëꞌ, aꞌna‑
pita ohuica aꞌpainaꞌpiroꞌsanta canquipi. Inapi tari nanoꞌsa noꞌhui tona aꞌpa rapi. 
Aꞌparapirinahuëꞌ, Moisë sëri paꞌpoyarin. Inari chachin iꞌsha masa huaton, 
ohuicanënapita oꞌshi tërin. 18  Yaꞌhuë piquë cancon pa chi nara, paꞌpinari natanin:

—¿Onpoa to mata iporasoꞌ tahuë ria chin huëntaramaꞌ? itërin.
19-20 —Aꞌna pita ohuica aꞌpainaꞌpiroꞌsa noꞌhuirapirinacoihuëꞌ, aꞌnara Iqui‑

pito quëmapi paꞌpoyarincoi. Inari chachin iꞌshanta masa huaton, ohui ca roꞌsa 
oꞌshi tërin, itopi.

—¿Inapo hu achi? ¡Paatoma shaꞌhui toco canpoarë cosha chin! itërin 
paꞌpinari.

21 Cosha ta pona pochin, Nihuirori yacapacaso marëꞌ Moisësë shaꞌ hui tërin. 
Nata na huaton nohuan tërin. Co huaꞌ quiya quëranhuëꞌ huiꞌnin Sihuira itopisoꞌ, 
acoantër in  huachi. 22  Sihuira huaꞌhuan pa china, Moisë sëri aninihuanin: 
Cohuirison itërin. Cohuirisonsoꞌ: “Nishaco nipirahuëꞌ isëquë yacapatërahuë,” 
tapon naporin.

Yosëri israiroꞌsa yanichaꞌërinsoꞌ
23  Napoyan quëran Iqui pito copirno chiminin huachi. Aꞌna yaꞌhuërëꞌ 

yaꞌcoantaponahuëꞌ, inanta israiroꞌsa co nosororinhuëꞌ. Inacha chin asaca tapi. 
Chiní quën parisitatonaꞌ, naꞌnë naꞌnëŕantapi. Napoa tona Yosë nontopi huachi: 
“Cata huacoi Sinioro. Chiní quën parisitarai. Nichaꞌëcoi,” itopi. Napopisoꞌ 
Yosëri natanin. 24-25  Piya pi nën pita parisitopisoꞌ niꞌsa huaton, naꞌnëpisonta 
natanin.  N aporoꞌ iráca shimashonënapitarëꞌ anoyatërinsoꞌ, yonquirin. 
Apraan, Isaco, Cacopo, inapitarëꞌ anoya të rinso yonquiaton, yaca ta huarin 
huachi.

Israiroꞌsa ocoicaso marëꞌ Yosëri Moisësë acorinsoꞌ

3  1 Moisësësoꞌ, miꞌsën ohui ca nën pita aꞌpaitarin. Inasoꞌ shaꞌhui të ran quë‑
maso chachin Matianquë corto huaꞌan yaꞌconin. Aꞌna tahuëri Moisësësoꞌ, 

ohui ca roꞌsa quëpaton aꞌca caso marëꞌ inotëro pëntontërin. Oripi moto piquë 
huarëꞌ canconin. Ina motopisoꞌ, Yosë motopinën itopi antaꞌ. 2  Inaquë Sinioro 
anquë ni nëni yaꞌno tërin. Sarsa naraꞌ huaya huëyararinso huán cana quënanin. 

Moisë sëri niꞌsápirinhuëꞌ, naraꞌ huaya huëya rinso co manta huiqui të rinhuë 
niꞌton, paꞌp i paꞌyantërin. 3  Ina nicaton tapon: “¿Onpoa toncha napoca? 
¡Yaꞌca ri ra huato niꞌi, onpoatonsona co huiquitërinsohuëꞌ nitochi!” tënin. 
4-5 Yaꞌcarirarinso niꞌsa huaton, Yosëri përarin:

—¡Moisësë! ¡Moisësë! itërin.
—Maꞌta Sinioro isëquë nisa rahuë, tënin.
—¡Ama aquëtë  yaꞌcaricosohuëꞌ! ¡Isëquë yaꞌnotëranquën niꞌton, isëquë 

chachin sapatën ocoi ra huaton chino toco! itërin Yosëri. 6 Ina quëran itaantarin:
—Caso Yosëco. Shima sho nën pita: Apraan, Isaco, Cacopo, inapita chino të‑

ri naco, itërin.
Ina nata na huaton, Moisësë paꞌyanin. Nipaꞌcopirayatahuaton, co huachi 

Yosë niꞌcaso nohuantërinhuëꞌ. 7-9 Napoaponahuëꞌ, Yosëri aquëtë chachin 
shaꞌhuitaantarin:

—Piya pi në huë pita israiroꞌsa itopisoꞌ, Iquipitoroꞌsari chiní quën asacatatona 
aparisitomia ta pi. Sacato huaꞌa noꞌ sari, ahuëanaquëranchin asaca tapi. 
Napoaton cata huaꞌ huaso marëꞌ chiní quën nontë ri naco. Ina nata nato, inapita 
nichaꞌë caꞌhua so marëꞌ oꞌma rahuë. Iquipitoroꞌsari huaꞌanëntopirinahuëꞌ, 
ocoirahuato pa nca noꞌpaꞌ nininquë quëpa rahuë. Inaquësoꞌ, co manta 
pahuaninhuëꞌ. Iporasoꞌ inaquë: Cananoꞌsaꞌ, itiroꞌsaꞌ, amororoꞌsaꞌ, huirisëroꞌsaꞌ, 
iporoꞌsaꞌ, q ui posoroꞌsaꞌ, inapita yaꞌhuë rapi. Ina huëntonoꞌsasoꞌ, co 
chinotërinacohuëꞌ. 10  Napoaton Iqui pi toquë aꞌpaa ran quën. Paaton huaraon 
nontoonquë piya pi në huë pita aꞌpaꞌin paꞌinaꞌ, itërin.

11 Moisë sëso napoaponahuëꞌ tëꞌhuaton:
—¡Huaꞌancotaꞌ pini copir nonta nonto huato, natëinco! Coꞌchi paya, co caso 

nani të rahuë israiroꞌsa Iqui pito quëran ocoicaꞌhuasoꞌ, itërin.
12  — Co ꞌta carin quën cata hua ran quën. Caꞌtanaranquën niꞌton natëco. 

Catahuaranquënso nito ta maso marëꞌ, noꞌtë quën shaꞌhui ta ran quën. Israiroꞌsa 
ocoi ra huaton, iso moto piquë chachin chinotaramaco, itërin.

13  — Is rairoꞌsanta co natëponacohuëꞌ nimara: “Yosë chinotërëhuasoꞌ, 
shimashonënpoapitarinta chinotërinsoꞌ, yaꞌno të rinco. Ocoicaꞌhuanquëmaso 
marëꞌ yaꞌnotatonco aꞌpa rinco,” itarahuë. Napotohuato: “¿Maꞌninta nipa chin 
inasoꞌ?” Itohua chi naco: “¿Maꞌta tëcapo?” itaantarin Moisë sëri. 14-17 —Israiro 
ansia noꞌsa ayon to na huaton shaꞌhuitëquëꞌ: “Naporin Yosë: ‘Caso Yosëco 
yaꞌhuë mia të  rahuë. Sinioro itara maco. Shima sho në ma pita Apraan, Isaco, 
Cacopo, inapita chino të ri naco. Iqui pi toquë chiní quën aparisitërinëmaso 
nito të rahuë. Nani yonqui rahuë nichaꞌëaꞌhuamaso marëꞌ. Iqui pito quëran 
ocoirahuatënquëmaꞌ, Canaan parti quëpaaranquëmaꞌ. Inaquësoꞌ, cananoꞌsaꞌ, 
itiroꞌsaꞌ, amororoꞌsaꞌ, huirisëroꞌsaꞌ, iporoꞌsaꞌ, quiposoroꞌsaꞌ, inapita yaꞌhuë rapi. 
Inapitasoꞌ, co manta chinotërinacohuëꞌ. Inaso noꞌpaꞌ noya noya, inaquëso co 
manta pahuaninhuëꞌ,’ tënin,” itëquëꞌ. Ina yaꞌnotatonco nontaꞌhuanquëmaso 
marëꞌ aꞌpa rinco. 18  Napotohuatan, Israiro huaꞌa noꞌ saso natëarinquën tënahuë. 
Inapi ta rëꞌquën chachin Iqui pito copirno paapa ra huaton, napotëquëꞌ: “Yosë 
chinotëraisoꞌ, oꞌmarin nicain coiso marëꞌ. Napoaton aꞌpacoi paꞌi inotëro parti 
nacapiꞌi. Cara tahuëri aquërinꞌpaꞌ paꞌsa huatoi, ina chino taꞌ huaiso marëꞌ 
maꞌsha tëpaarai, itocoꞌ.

19 Napotopiramahuëꞌ, co inaso nohuantarinhuëꞌ. Napoaponahuëꞌ, onpo‑
pionta cari anatëtarahuë. 20 Chiní quën nanan tato, maꞌsha paꞌpi huëhuëpiro 

ninin so pita aꞌnoarahuë. Iqui pi to roꞌsa ataꞌhuantochináchin anaꞌin ta rahuë. 
Naporo huarëꞌ aꞌparinquëma huachi. 21  Napo ra huaton, ca nohuanton, 
paꞌyanënaquë nani maꞌsha topinan quëtaponënquëmaꞌ. Co topinan chachin 
pipiapomahuëꞌ. 22  Yaꞌipi israironoꞌsaꞌ, Iqui pito sana piꞌsa paaparahuatonaꞌ, 
maꞌsha paꞌton nipi so pita natantaponaꞌ: Oro quëran, prata quëran, inapita 
quëran nipisoꞌ maꞌpataponaꞌ. Aꞌmocaisontaꞌ, maꞌpataponaꞌ. Inaquë huaꞌ huina 
aꞌmotapi huachi. Yaꞌipi natantopisoꞌ quëtaponaꞌ. Co manta apiraponahuëꞌ. 
Inapo ta tona iquipitoroꞌsa nanquianaponaꞌ,” itërin.

4  1 Yosëri napotopirinhuëꞌ, Moisë sëso taantarin:
—Isra iro huaꞌa  noꞌsa yaꞌnotërancoso shaꞌhuitohuato, co 

natëtaponahuëꞌ: “Co ipora yaꞌnotopirinquënhuëꞌ, napoaran,” taꞌtonaꞌ, co 
natëponacohuëꞌ, itërin. 2  Napo to hua china, Yosëri natanin:

—¿Maꞌta sëꞌquëaran? itërin.
—Pitananëhuë taꞌa, itërin Moisë sëri.
3 —Noꞌpaquë tëꞌyatëquëꞌ, itërin Yosëri.
Tëꞌya to hua china, Yosë nohuanton yaꞌhuan taranin. Ina tëꞌhua taton Moisë‑

sëso pashi tënin. 4 Taꞌarapirinhuëꞌ, Yosëri itapon:
—Huinamën quëran maantaquëꞌ, itërin.
Moisë sëri huinamën quëran mapa china, pitana chachin taraantarin. 

Naporoꞌ Yosëri itapon:
5 Israiro huaꞌa noꞌsa niꞌtonënquë inapotëquëꞌ. Huaranën yaꞌhuan taraninso 

niꞌpachinaꞌ, yaꞌnotëranquënso natë tapi huachi: “Shima sho nën poa pita Apraan, 
Isaco, Cacopo, inapi tari Yosë chino tërin. Inari Moisësë yaꞌno tërin,” tosapi. 
6-8  Inapopiranhuëꞌ co natëhuachinënhuëꞌ, aꞌna yaꞌhuërëꞌ aꞌnotaantaquëꞌ: 
“Imiranën aꞌmoransoanaquë poꞌmoquëꞌ,” itërin.

Poꞌmo hua china: “Ocoiquëꞌ,” itaantarin. Ocoi hua china, chana caniori 
imirinquë manin niꞌnin.

Naquë ran chin Yosëri shaꞌhuitaantarin: “Inaquë chachin poꞌmoantaquëꞌ,” 
itaantarin. Poꞌmoantaton, ocoi hua china, noyataantarin. Naporoꞌ Yosëri 
itërin:

—Yaꞌnan aꞌnotëranso nica po na raihuë co natëhuachinënhuëꞌ, naquë ran chin 
aꞌnotaantahuatan, natëarinën huachi, itërin.

9 Ina quëran taantarin:
—Inapita aꞌnotopiranhuë co natëhuachinënhuëꞌ, Niroiquë paꞌsa huaton iꞌsha 

maquëꞌ. Noꞌpaquë opohuatan, naporo chachin huënaiꞌ taranin, itërin.
10 Yaꞌipi inapita Yosëri shaꞌhuitopirinhuëꞌ, Moisësësoꞌ:
—¡Maꞌcha Sinioro napo ta ran quën paya! Co caso noya nonaꞌpicohuëꞌ. 

Icotëmiachinco. Napoaton co insonta yanatërincohuëꞌ. Huaꞌ hua tapo quëran 
huarëꞌ inapo rahuë, taantarin.

11 —Coꞌta inaso nani nito të rahuë. Ca nohuanto aꞌna quën noya nonpi. Ca 
nohuanton chachin aꞌnaquënsoꞌ, co nonpihuëꞌ. Ca nohuanton aꞌna quën noya 
quënan topi. Ca nohuanton chachin aꞌnaquënsoꞌ, somarayapi. 12  Napoaton, 
Iqui pi toquë noya paquëꞌ. Noya nonacasosoꞌ, carin quën cata hua ran quën. 
Maꞌsona taꞌcasontaꞌ, anito ta ran quën, itërin.

13 Napotopirinhuëꞌ, Moisë sëso taantarin:
—¡Maꞌcha Sinioro napo ta ran quën paya! Aꞌna piyapi aꞌpaquë taꞌa, itërin.
14 Napo rinso marëꞌ Yosëri noꞌhuiton itapon:

b 4.25-26 Taparonën: Iprio nananquëso ninshitohuachinara, nantën topi. Napoaponahuëꞌ, 
taparonëna yonquia tona napopi. 

—¡Coꞌta inatohua iya masho Aaron itopiso yaꞌhuëarin! Inanta Nihui 
huënton quëmapi. Inaso míso nonin. Nani ayonquirahuë niꞌton, huëꞌ‑
sarin nacapiaponquën. Quënanpachinquën capa cancan tarin. 15-16  Yaꞌipi 
camairanquënsoꞌ, ina shaꞌhuitëquëꞌ. Inari quëma yaꞌhuë rë namën israiroꞌsa 
nontarin. Quëma ca yaꞌhuë rë na mëhuë nonsaranso pochin, inanta quëma 
yaꞌhuë rë namën nonsarin. Carin quëma catahuaponquëma nonacamasoꞌ. 
Maꞌsona nica ca sonta anitotaranquëmaꞌ. 17 Huaranënta quëpaquëꞌ. 
Shaꞌhuitëranquënsopita nicaton, ina quëran huëhuëpiro ninin so pita aꞌnoaran, 
itërin.

Moisësë Iquipitoquë paantarinsoꞌ
18  Ina quëran Moisësë miꞌsën pëinënquë panan tarin. Cancontarahuaton 

itapon:
—Iqui pi toquë yapaato nonta ran quën. Onpoácaitaꞌ quëmo pi në huë pita, taꞌto 

yapaꞌsa rahuë, itërin.
—Noyapaꞌ. Yosë cata huain quën noya paquëꞌ, itërin miꞌsëni.
19 Nani miꞌsën nontaponahuëꞌ, co paꞌshátërasohuëꞌ, Yosëri yaꞌnotaton: 

“Paquë huachi Iqui pi toquë. Iráca yatëparinquënsopita nani chiminpi,” itërin.
20 Napo to hua china, moranënquë saꞌin, huiꞌnin pita, inapita aꞌmitëahuaton 

Iqui pi toquë paan tarin. Shaꞌhui të rinso chachin Yosë huaranëontaꞌ, quëparin. 
21 Coꞌhuara Iqui pi toquë canshátërasohuëꞌ, Yosëri nani shaꞌ hui tërin:

—Iqui pi toquë canpatan, copirno niꞌtonënquë huaranën quëran nani maꞌsha 
paꞌpi huëhuëpiro ninin so pita niquëꞌ. Inanta chiní quën nanantërahuësoꞌ, nito‑
ta caso marëꞌ inapoquëꞌ. Ca nohuanto co natëponquënhuëꞌ. Co natëtënquënhuëꞌ 
co israiroꞌsa yaaꞌpaponhuëꞌ. 22  Naporoꞌ quëmari napotëquëꞌ: Naporin Yosë: 
“Caso Yosëco. Israiroꞌsa noso ro rahuë. Inapitasoꞌ paninan huiꞌ nahuë pochin 
niꞌnahuë. 23 Napoaton inapita aꞌpa caso marëꞌ camayaranquën. Aꞌparan napo‑
rini, paꞌsa hua tona chinochitonacohuëꞌ. Co aꞌparanhuë niꞌquëhuarëꞌ, quëma 
huiꞌnan paninantëranso tëparahuë, tënin Yosë,” itëquëꞌ, itërin.

24 Paasoi huancopi iꞌhuatohuachinara, huëꞌë caiso marëꞌ tapatopi. Inaquë 
Yosëri huëca pai ra huaton, Moisësë yatë parin. 25-26 Naporo chachin Sihuirari, 
cosoroaꞌhua naꞌpi quëran nipisoꞌ masa huaton, huaꞌ huin marca acotërin. Ina 
shaꞌhuëchin masa huaton, soꞌin taparonën b caritërin. Inapotahuaton itapon: 
“Tëhuën cha chin quëmasoꞌ, huaꞌ huahuë huënainën quëran paꞌpoyarinquën 
huachi,” itërin.

Sihuira napo rinso niꞌsa huaton, co huachi Yosëri Moisësë yatëparinhuëꞌ.

Moisësë, Aaronë chachin israiroꞌsa nontopisoꞌ
27 Naporo chachin Yosëri Aaron itapon:
—Inotëro parti paꞌsa huaton Moisësë nacapiconquëꞌ, itërin.
Yosë natëton Aaron paꞌnin. Yosë motopinën itopiquë paꞌnin. Inaquë Moisësë 

quëna na huaton, sëꞌquërin. Noya ninon topi. 28 Naporoꞌ Moisë sëri, Yosëri chiní‑
quën nanan quëtërinsoꞌ shaꞌ hui tërin. Maꞌpi ta sona nica caso yaꞌhuërinsoꞌ. 
Maꞌpi ta sona shaꞌ hui ta caso yaꞌhuërinsoꞌ, inapita iin shaꞌ hui tërin.

29 Ina quëran cato chachin paꞌsahuatonaꞌ, Israiro ansia noꞌsa ayon tonpi. 
30 Niyon ton pa chi nara, Aaroni huaꞌa noꞌsa shaꞌ hui tërin:

—Yosë Iqui pito quëran ocoinpoaso marëꞌ nani Moisësë acorin, itërin. Napo‑
ra huaton Yosëri camai rinso chachin, ansia noꞌsari natë caiso marëꞌ Moisë sënta 
sacai ninin so pita ninin.

31 Ansianoꞌsasoꞌ, yaꞌipi natëpi. Parisitapirinahuë Yosëri yacatahuarinso 
natanahuatonaꞌ, noꞌpaquë huarëꞌ monshorahuatonaꞌ, Yosë chino topi huachi.

Huaraon nontapona paꞌpisoꞌ

5  1 Ina quëran Moisë sëso Aaronë chachin, Iqui pito copirno nonta pona 
paꞌpi. Quënan co na hua tona itaponaꞌ:

—Israiroꞌsacoi Sinioro chinotëraisoꞌ, nanan aꞌpatatënquën naporin: 
“Israiroꞌsasoꞌ, piya pi në huë pita. Aꞌpaquë inotëro parti paꞌinaꞌ, inaquë 
chinotatonaco capa cancanchinaꞌ,” tënin, itopi.

2  Napotopirinahuëꞌ:
—¿Ma Siniorocha inaso nicaya? ¿Ina canta natëi topi ra mahuë ti? ¡Co caso 

canpita Sinioro chino të ra maso nohuitërahuëꞌ! ¡Napo ra huaton co onpo ronta 
aꞌpaꞌhuanquëmaso yaꞌhuërinhuëꞌ! itërin copir nori.

3  —Ina mini Yosë chinotëraisoꞌ. Catahuaincoiso marëꞌ nani oꞌmarin. 
Inotëro parti pacaꞌ huaiso yaꞌhuërin cara tahuëri iratëraiꞌpaꞌ. Inaquë maꞌsha 
tëparahuatoi, ina chino tarai. Coꞌsoꞌ inapohuatoihuëꞌ, canio quëranhuë nipon, 
quira quëranhuë nipon taquihuatoi, itaantapi.

4-5 Napotaantapirinahuëꞌ:
—Iporasoꞌ notohuaroꞌ israiroꞌsa noꞌpanëhuëquë yaꞌhuëpi. ¡Co canpi tari 

sacatopisoꞌ, acopitamaso yaꞌhuërinhuëꞌ! itaantarin copir nori.
6-7 Napo ta huaton, naporo tahuëri chachin Iqui pito sacato huaꞌanoꞌsaꞌ, 

Israiro sacato huaꞌanoꞌsaꞌ, inapita amatërin. Huëꞌ pa chi nara camairin: “Ama 
huachi israiroꞌsa shinpitë quëtocosohuëꞌ. Inahuara chachin paatona mainaꞌ. 
8-9 Napoaponahuëꞌ, onpo sona natricho nisapisoꞌ, nápo chachin acocaiso 
yaꞌhuërin. Israiroꞌsaso chiro të roꞌsa niꞌton, Moisësë, Aaron, inapita quëran: 
‘Yosë chino tapoi inotëro parti paꞌi,’ taꞌcaiso nanan aꞌpa të ri naco. Napoaton 
canpi tari chini chiní quën asacatocoꞌ. Ama nonpintopisoꞌ natë caiso marëhuëꞌ, 
inapotocoꞌ,” itërin.

10-11 Napo to hua china Iqui pito sacato huaꞌanoꞌsaꞌ, Israiro sacato huaꞌa noꞌsa 
inapi tari israiroꞌsa itaponaꞌ: “Iqui pito copirno naporin: ‘Ama huachi shinpitë 
quëtocosohuëꞌ, inahuara chachin mainaꞌ. Napoaponahuëꞌ, onpo sona natricho 
nisapisoꞌ, nápo chachin acocaiso yaꞌhuërin,’ tënin,” itopi.

Israiro sacato huaꞌanoꞌsa copirno nontapona paꞌpisoꞌ
12  Napoaton israiroꞌsasoꞌ, shinpitë iꞌhua yaquipiso nicosotopi. Ina 

nicosotacaiso marëꞌ yaꞌipi Iqui pito roꞌtë paꞌtopi. Ina huachi, shinpitë yaꞌhuë rë‑
namën chipirorëꞌ toꞌcapi. 13  Iqui pito sacato huaꞌa noꞌ sari, itaponaꞌ: “¡Manocoꞌ! 
Iꞌhua shinpitë quëtáponëma natricho acoramaso nápo chachin, iporanta 
acoamaso yaꞌhuërin,” itopi.

14  Israiroꞌsaso nipirinhuëꞌ, co nani to pihuë nanicaisoꞌ. Napoaton Iqui pito 
sacato huaꞌa noꞌ sari, Israiro sacato huaꞌa noꞌsa ahuëpi: “Nani cato tahuëri 
nisarin co natricho naniramasohuëꞌ,” itopi.

15 Napo to hua chi nara, Israiro sacato huaꞌa noꞌ saso copirno nonta pona paꞌpi: 
“Piya pi nën pi tacoi nipiraihuëꞌ ¿Onpoa tonta ina pochin aparisitaramacoi? 
16  P iya pi nën pita, natricho nicaꞌ huaiso camairinacoi. Napoaponahuëꞌ, co 
huachi shinpitë quëtërinacoihuëꞌ. Napoaton co naniraiso marëhuëꞌ, ahuë ri‑
nacoi. Inahua tëhuëpi niꞌton, co naniraiquëyahuëꞌ ahuë ri nacoi,” itopi.

17 Copirnoriso nipirinhuëꞌ, itapon:
—¡Canpi taso chirotënquëmaꞌ! Napoaton nohuan të rama paatoma Yosënëma 

chinotamasoꞌ . Co yasacatatomarahuë napo rama tënahuë. 18  Napoaton 
paantatoma sacatantacoꞌ. Iporasoꞌ co huachi shinpitë quëtarinënquëmahuëꞌ. 
Napoaponahuë ꞌ,  iꞌhua shinpitë quëtáponëma natricho acoramaso nápo 
chachin, iporanta acoamaso yaꞌhuërin, itërin.

19 Israiro sacato huaꞌa noꞌ saso ina natanahuatonaꞌ, co napion cancan topi. 
20  Nani copirno nontahuatonaꞌ, Moisësë, Aaron inapita aipiran ninatasoi 
quënanpi. 21 Inaquë quënanatonaꞌ:

—Canpi taso co pirno nontatomaꞌ, panca tëhuëramaꞌ. Ipora inasoꞌ, 
catahuarinsopitarë chachin naꞌcon naꞌcon noꞌhui ri nacoi. Napo rama aꞌpiquë 
tëpaponacoi aꞌna nimara. Ina marëꞌ canpi tanta Yosë anaꞌinchinquëmaꞌ, itopi.

Moisësë Yosë nontërinsoꞌ
22  Napo to hua chi nara, Moisësë Yosë nontërin:
—Sinioro. ¿Onpoa tonta piya pi nën pita naꞌcon naꞌcon aparisitaran? Co 

ipora piya p i  nën pita naꞌcon naꞌcon aparisitacaso marëꞌ aꞌparancohuëꞌ. 
23  Isëquë canquirahuato, nanan quëtë ran coso copirno shaꞌhui të rahuë. Ina 
natanaponahuëꞌ, aquë aquëtë chachin piya pi nën pita aparisitarin. Quëma rinta 
ina nicaponahuëꞌ, co yanichaꞌëranhuëꞌ, itërin.

6  1 Moisë sëri napotohuachina, Yosëso tapon:
—Tëhuën cha chin Iqui pito copirno anaꞌintomiatërahuësoꞌ, niꞌsaran. 

Naporo co ahuantatonhuëꞌ: “¡Manóton pipico huachi!” itaponquëmaꞌ, itërin.

Yosëri naquëranchin Moisësë camaiantarinsoꞌ
2  Naquë ran chin Sinio rori Moisësë nontaantarin:
—Caso Yosëco. 3  Shima sho nën pita iráca co nini nëhuë chachin 

nohuitopihuëꞌ: “Sinioro,” co itërinacohuëꞌ: “Yosë yaꞌipi nanitaparinsoꞌ,” 
itëri naco topinan. 4 Canaan noꞌpaꞌ quëtaꞌhuaso marëꞌ nani inapitaroꞌco anoya‑
të rahuë. Inaquë yaꞌhuëpirinahuëꞌ, nisha roꞌsa pochin topinan yacapatopi. 
5  Iporaso nipirinhuëꞌ, iquipitoroꞌsari israiroꞌsa chiní quën aparisitapi. 
Ahuëa tona tësharapi nata nahuë. Ina niꞌsa huato, shimashonënpitaroꞌco 
anoyatërahuësoꞌ yonqui rahuë.

6-8  Napoaton piya pi në huë pita iso pochin shaꞌhuitëquëꞌ: “Caso 
Sinio roco. Carin quëma Iqui pito quëran ocoiaranquëmaꞌ. Iporasoꞌ chiní‑
quën asacatopirënënquëmahuëꞌ, carin quëma chiní quën nanan tato 
nichaꞌësaranquëmaꞌ. Chiní quën aparisitërinënquëma niꞌton, carinta noꞌtë‑
quën iꞌhuërëtarahuë. Ocoirahuatënquëmaꞌ, piya pi në huë pita pochin 
niꞌsaranquëmaꞌ. Canpitantaꞌ, casá chin chinotaramaco. Iporasoꞌ iquipitoroꞌsa 
chiní quën asacatatënquëma aparisitapirinënquëmahuëꞌ, ocoiaranquëmaꞌ. 
Ocoihuatënquëmaꞌ, Sinio roco ninahuësoꞌ nito ta rama huachi. Iráca nani 
Apraan shaꞌhui të rahuë noꞌpaꞌ quëtaꞌhuasoꞌ. Isaco, Cacopo, inapi tanta 

inacha chin shaꞌhui të rahuë. Inaquë quëpa ra hua tën quëma ina noꞌpa chachin 
ahuaꞌanëntaranquëmaꞌ. Caso Sinio roco, tënin,” itëquëꞌ, itërin.

9 Yaꞌipi Yosëri shaꞌhuitërinsoꞌ Moisë sëri israiroꞌsa shaꞌ hui tërin. Inahuaso 
nipirinhuëꞌ, co napion ancantápatonaꞌ, co yanatëpihuëꞌ. 10  Naporoꞌ Yosëri, 
Moisësë itaantapon:

11 —Paan ta ra huaton, Iqui pito copirno shaꞌhuitaantaquë israiroꞌsa aꞌpaꞌin, 
itërin.

12  —Icotëmiachinco niꞌton, co israiroꞌsa tëranta natërinacohuëꞌ. Aquëtë 
huarëꞌ copirnosoꞌ, co natëponcohuëꞌ, itërin Moisë sëri. 13  Naporo Yosëri, 
Moisësë, Aaron, inapita camairin: “Israiroꞌsa shaꞌhuitocoꞌ: ‘Nani Yosë 
nanan quëtë rincoi Iqui pito quëran ocoicaꞌhuainquëmasoꞌ,’ itocoꞌ. Iqui pito 
copirnontaꞌ, ina chachin shaꞌhuitocoꞌ,” itërin. 14-27 (‑)

Moisësë, Aaron, inapita Yosëri Iquipitoquë nontaantarinsoꞌ
28-29 Iqui pi toquë chachin Yosëri Moisësë nontaton itaantapon:
—Caso Yosëco niꞌto, camayaranquën: Paaton yaꞌipi shaꞌhuitaranquënsoꞌ, 

Iqui pito copirno shaꞌhuitonquëꞌ, itërin.
30 Moisë sëso napoaponahuëꞌ:
—Caso Sinioro icotëmiachinco niꞌto, copirno co natëponcohuëꞌ, itërin.

7  1 Napotopirinhuëꞌ, Yosëri itaantapon:
—Niꞌquëꞌ. Copirno niꞌtonënquë ca yaꞌhuë rë na mëhuë maꞌsha nica‑

caso marëꞌ nani acoran quën. Iya masho Aaronso nipirinhuëꞌ, quëma 
yaꞌhuë rë namën nonsarin. 2  Yaꞌipi camaitërahuësoꞌ, quëmari Aaron 
shaꞌhuitaran. Yaꞌhuërëꞌ inantaꞌ, inacha chin Iqui pito copirno shaꞌ hui‑
tarin. Noꞌpanën quëran israiroꞌsa aꞌpa caso marëꞌ shaꞌ hui tarin. 3-5  Inaso 
nipirinhuëꞌ, co natëponquëmahuëꞌ. Ca nohuanto co natëponquëmahuëꞌ. 
Co natëpirinquëmahuëꞌ, iquipitoroꞌsa cari anaꞌin ta rahuë. Ina marëꞌ chiní‑
quën nanan tato paꞌpi huëhuëpiro ninin so pita maꞌsha aꞌnoarahuë. Naporo 
huarëꞌ aꞌpaponquëmaꞌ. Piya pi në huë pita naꞌcon aparisitopi niꞌton, ina pochin 
iꞌhuërëtarahuë. Naporo huarëꞌ iquipitoroꞌsa nohui ta ri naco: “Tëhuën cha chin 
mini israiroꞌsasoꞌ, Sinioro chino topi,” taponaꞌ. Ina pochin israiroꞌsaꞌ, Iqui pito 
quëran ocoia rahuë. Sonta roꞌsa pochin pipiapi, itërin.

6  Moisësë, Aaron, inapitasoꞌ Yosëri shaꞌhui të rinso chachin yaꞌipi nipi 
huachi. 7 Moisësë posa shonca piꞌipitapasoꞌ, Aaronta posa shonca cara piꞌi pi‑
tarin. Naporoꞌ Iqui pito copirno nontopi.

Moisësë, Aaron, inapita copirno nontapona paantapisoꞌ
8-9 Yosëri Moisësë, Aaron inapita itaantapon:
—Iqui pito copirno nontapoma paꞌpatamaꞌ: “Maꞌsha nipa chin sacai 

nininso aꞌnoco niꞌi,” itarinquëmaꞌ. Napotohuachinquëmaꞌ, quëmari Moisësë, 
Aaron shaꞌ hui tëquë huaranën noꞌpaquë tëꞌyachin. Copirno niꞌtonënquë 
tëꞌyatohuachin yaꞌhuan taraanin huachi, itërin.

10  Cato chachin paꞌsahuatonaꞌ, copirno niꞌconpi. Nonto hua chi nara inari 
itapon: “Chiní quën nanantëramaso nipa chin, aꞌno toco niꞌi,” itërin. Napo‑
to hua china Yosëri camai rinso chachin nipi. Copirno, ina catahuapisopita 
huaꞌanoꞌsaꞌ, inapita niꞌtonënquë Aaronsoꞌ, huaranën tëꞌya tërin. Anotaso 
chachin yaꞌhuan taranin huachi.

11 C op ir noso nipirinhuëꞌ, nitotonoꞌsaꞌ, pënotonoꞌsaꞌ, inapita amatërin. 
Inapi tanta pë notatonaꞌ, inacha chin nica caiso marëꞌ amatërin. 12  Inapi‑
tanta huaranëna tëꞌyatohuachinara, aꞌna roá chin yaꞌhuan taranpi antaꞌ. 
Napoaponahuë ꞌ,  Aaron yaꞌhuanëni aꞌna pita pëꞌyarin. 13  Yosë napo rinso 
chachin, Iqu i  pito copir noso ina nicaponahuëꞌ, co natan to chi na chinhuë 
cancan tërin. Napoaton Moisësë, Aaron inapita co natërinhuëꞌ.

Shoncaro anaꞌintërinsoꞌ

Yaꞌnan anaꞌintacaso marëꞌ Niroiꞌ huënaiꞌ atarantërinsoꞌ
14  I na  quëran Yosëri, Moisësë nontaton itaantapon: “Iqui pito copirno 

co piꞌpisha të ranta nohuantërinhuëꞌ, piya pi në huë pita aꞌpacasoꞌ. 
15  Napoaton tashi raya tashiramiachin copirno Niroiꞌ yonsanquë ninaquëꞌ. 
Inaquë paꞌpa c hin, niꞌsaran. Huaranën yaꞌhuan taraninsonta quëpaquëꞌ. 
16-17 Inaquë quëna na huaton shaꞌhuitaran: ‘Sinioro chinotëraisoꞌ, aꞌpa‑
rinco napotaꞌhuanquënsoꞌ: “Piya pi në huë pita chino ti na coso marëꞌ inotëro 
parti aꞌpaqu ë paꞌinaꞌ. Iꞌhua chachionta nani shaꞌhui të ran quën. Co 
yanatëtëranhuë niꞌton, aꞌna quëran yaꞌhuërëꞌ tëniantaranquën. Caso Sinio‑
roco niꞌton,  natëancoso yaꞌhuërin,” tënin. Ina marëꞌ huaranëhuë quëran 
Niroiꞌ ahuëirarahuë. Inapo to huato, yaꞌipi iꞌ chachin huënaiꞌ taraanin huachi. 
18  S am iroꞌsa taquiaponaꞌ. Napo ra huaton anaiarin niꞌton, iquipitoroꞌsa 
amirotapona oꞌocaisoꞌ,’ itëquëꞌ.

19 Nani copirno shaꞌhui to huatan, Aaron camaiquë huaranën quëran iiroꞌsa 
ihuëchin. Iꞌshanaroꞌsaꞌ, sonoroꞌsaꞌ, iꞌsha tapapisopita, inaquëpitanta ihuëchin. 
Ihuëtohuachin, yaꞌipi ina iꞌsha huënaiꞌ tara narin huachi. Orinanoꞌsaquënta 
iꞌsha tapapisoꞌ, huënaiꞌ tara napon. Naꞌpi quëran, nontë quëran ina quëran pita 
nica tona iꞌsha tapapisoꞌ, napoapon,” itërin.

20 Moisësë, Aaron, inapita Yosëri camai rinso chachin yaꞌipi nipi. Copirno, 
ina catahuapisopita huaꞌanoꞌsaꞌ, inapita niꞌtonënquë Aaronsoꞌ, huaranën 
ihuëto ihuët ot arin quëran, Niroiꞌ ahuëirin. Naporo chachin yaꞌipi iꞌ 
huënaiꞌ taranin huachi. 21 Samiroꞌsa, taquipi. Napo ra huaton anairin niꞌton, 
iquipitoroꞌsa amirotatonaꞌ, co nani to pihuë oꞌocaisoꞌ. Yaꞌipi Iqui pito parti 
isharoꞌsa huënaisáchin ninin.

22-23  Napoaponahuëꞌ, Iqui pito pënotonoꞌsanta pënotatonaꞌ, ina chachin 
nian tapi. Napoaton copirnosoꞌ, Yosë napo rinso chachin, co yanatëtërinhuëꞌ. 
Co natëtatonhuëꞌ, yaꞌhuë rinquë paan tarin. 24  Iquipitoroꞌsasoꞌ, co tëquëin 
oꞌocaisoꞌ nanitatonaraihuëꞌ, oꞌocaiso marëꞌ yonsanquë posoroꞌsa ihuapi.

Catoro anaꞌintacaso marëꞌ huarira anaꞌatërinsoꞌ
25  Y os ë nohuanton iiroꞌsa huënaiꞌ taranin quëran huarëꞌ canchisë 

tahuëritarin.

8  1 Naporoꞌ Yosëri Moisësë itaantapon:
—Paaton copirno nontaantaquëꞌ: “Piya pi në huë pita chino ti na coso 

marëꞌ inotëro parti aꞌpaquë paꞌinaꞌ. 2  Coꞌsoꞌ aꞌpahuatanhuëꞌ, yaꞌipi yaꞌhuë‑
rama parti huarira huëcapaiarinquëmaꞌ. 3-4  Niroiquë naꞌamiataponaꞌ. 
Pipirahuatonaꞌ, quëma pëinënquë yaꞌco napi. Catahuarinquënsopita 
huaꞌa noꞌsa pëinënaquënta yaꞌco napi. Yaꞌipi piya pi nën pita pëinë naquë 

yaꞌco napi. Niitatënquëma apiponquëmaꞌ. Patoanaroꞌsaquë, huëꞌëramaquë, 
pan ninamaquë inaquë pita yaꞌco napi, tënin,” itëquëꞌ, itërin.

5  N apo të rinso chachin Moisësësoꞌ paaton copirno nontoonin. 
Nontopirinhuëꞌ, co yanatëtërinhuëꞌ. Napoaton Yosëri camairin: “Aaron shaꞌ‑
hui tëquë huaranën iiroꞌsaquë ihuëꞌin. Iꞌshanaroꞌsaꞌ, sonoroꞌsaquë, inaquë pita 
huarira pipi caso marëꞌ ihuëꞌin. Ina quëran pita pipitona yaꞌipi Iqui pito parti 
yanquërapi,” itërin.

6  M oisë sëri shaꞌhui to hua china, Aaronso yaꞌipi iiroꞌsa yaꞌhuë rinquë 
huaranën ihuërin. Ina iiroꞌsa quëran huarira pipirahuatonaꞌ, yaꞌipi Iqui pito 
roꞌtë yanquëë tërin. 7 Napoaponahuëꞌ, Iqui pito pënotonoꞌsanta pënotatonaꞌ, iꞌ 
quëran huarira ocoipi antaꞌ. Inapi tanta yaꞌipi ina roꞌtë yanquëëtopi. 8  Copir‑
noso nipirinhuëꞌ, Moisësë, Aaron, inapita amata huaton itapon:

—Sinioro nontoco huariraroꞌsa inquichincoi, co huachi ahuantëraihuëꞌ. 
Inquitohuachincoi naporo huarëꞌ ina chino ta caso marëꞌ israiroꞌsa aꞌpa rahuë, 
itërin.

9 Napo to hua china:
—Noyapaꞌ. Shaꞌhui toco nipa chin onpo rota nohuan tëran canpita marëꞌ 

Yosë nontaꞌhuasoꞌ. Ina nonto huato, huariraroꞌsa quëran anaꞌintërinquënsoꞌ, 
copi tapon. Catahuarinquënsopita huaꞌanoꞌsaꞌ, piya pi nën pita, inapi tanta copi 
taꞌpapon. Iꞌquëráchin yaꞌhuaponaꞌ, itërin Moisë sëri.

10-11 —¡Tashi raya chachin copichin tënahuë taꞌa! tënin copirno.
—Napo ranso chachin mini nisarin, tashi raya copi taꞌparinquëmaꞌ. 

Iꞌquëráchin yaꞌhuëhuachinaꞌ, co huachi apiponquëmahuëꞌ. Inapohuachin: 
“Tëhuën cha chin israiroꞌsari chinotopisoꞌ, chini chiní quën nanan tërin 
tosaran,” itërin Moisë sëri.

12  Moisësë, Aaron, inapita copirno pëinën quëran pipipi huachi. Ina 
quëran huariraroꞌsa aꞌpa rinso noquitacaiso marëꞌ Moisësë Yosë nontërin. 
13  Nontë rinso chachin Yosëri aꞌpa nirin. Yaꞌipi huariraroꞌsa pëiroꞌsaquë, 
aipiran, iminoꞌsaquë, inaquë pita yaꞌhuërinsoꞌ, taquipi huachi. 14 Tëꞌya ta caiso 
marëꞌ yontonpirinahuëꞌ, co yaꞌipi inquiyátërasoihuëꞌ, chana tërin. Napoaton 
yaꞌipi Iqui pito roꞌtëquë paꞌpi anahuanin. 15  Napoaponahuëꞌ, Yosë napo rinso 
chachin nani huarira inquitohuachina copirnosoꞌ, Moisësë, Aaron, inapita co 
natërinhuëꞌ. Co natantochináchinhuëꞌ cancan taton co israiroꞌsa yaaꞌparinhuëꞌ.

Cararo anaꞌintacaso marëꞌ ico anaꞌatërinsoꞌ
16  Naquë ran chin Yosëri, Moisësë itapon: “Aaron shaꞌhuitëquëꞌ: Huaranën 

quëran, noꞌpaquë amocan yaꞌhuë rinso ahuëꞌin. Inapohuachin, yaꞌipi Iqui pito 
roꞌtëquë ico naꞌapon huachi,” itërin.

17 Yosëri camai rinso chachin, Moisësë, Aaron, inapita nipi. Aaroni 
noꞌpaquë amocan yaꞌhuërinsoꞌ, ahuërin. Inapo hua china, yaꞌipi Iqui pi toquë 
amocan yaꞌhuërinsoꞌ, ico taranin. Naꞌasahuatonaꞌ, piyapiꞌsaꞌ, maꞌsharoꞌsaꞌ, 
inapita shiꞌshirapi huachi. 18  Iqui pito pënotonoꞌsantaꞌ, pënotatona ico 
yaanaꞌatopirinahuëꞌ, co nanitopihuëꞌ. Icori, piyapiꞌsaꞌ, maꞌsharoꞌsaꞌ, inapita 
aparisitapi. 19 Napoaton pënotonoꞌsasoꞌ copirno nonta pona paꞌpi: “¡Yosë 
nohuanton poꞌsarëhuaꞌ!” itopi.

Napotopirinahuëꞌ, Yosë napo rinso chachin, Iqui pito copir noso co 
natëtërinhuëꞌ.

Catapiniro anaꞌintacaso marëꞌ tonca anaꞌatërinsoꞌ
20 Naquë ran chin Yosëri, Moisësë itapon:
—Tashi raya anoachin capa ya ta huaton, iꞌquë paꞌmaquëꞌ. Inaquë copirno 

paꞌmahuachin, nacapiquëꞌ. Naca pi ra huaton shaꞌhuitaantaquëꞌ: “Naporin Yosë: 
‘Piya pi në huë pita chino ti na coso marëꞌ aꞌpaquë paꞌinaꞌ. 21 Co yaaꞌpahuatanhuëꞌ, 
paꞌpi notohuaroꞌ tonca aꞌpa ta ran quën. Yaꞌipi catahuarinquënsopita 
huaꞌanoꞌsaꞌ, piya pi nën pita, inapi ta rëꞌquën chachin shiꞌshiinquëmaso 
marëꞌ aꞌpataranquëmaꞌ. Pëianaquë huarëꞌ tonca naꞌapon. Noꞌpaquëntaꞌ, 
tomon tomoncharápon. 22-23  Cosin partiso nipirinhuëꞌ, co tonca aꞌparahuëꞌ. 
Inaquëso piya pi në huë pita yaꞌhuëpi niꞌton, co aꞌparahuëꞌ. Canpitaráchin 
aparisitaponquëmaꞌ. Israiroꞌsasoꞌ, co aparisitapihuëꞌ,’ tënin. Tashi raya chachin 
napoarin. Inapohuachin: ‘Tëhuën cha chin Siniorosoꞌ, chiní quën nanan taton 
anaꞌintarincoi,’ tapon,” itërin.

24  Shaꞌhui të rinso chachin, Yosë ninin. Paꞌpi notohuaroꞌ tonca 
anaꞌatahuaton, aꞌparin. Copirno, ina catahuapisopita huaꞌanoꞌsaꞌ, piya pi nën‑
pita, inapita pëinë naquë yaꞌconpi. Yaꞌconatonaꞌ, aparisitapi. Yaꞌipi Iqui pito 
parti yanquëatona tapipi huachi.

25 Ina niꞌsa huaton copirnosoꞌ, Moisësë, Aaron, inapita amataantarin. Huëꞌ‑
pa chi nara itapon:

—Paco nipa chin Yosënëma chinotocoꞌ. Ama napoaponahuëꞌ, áquë 
pacosohuëꞌ, itërin.

26 —Co naporinhuëꞌ. Coꞌsoꞌ áquë paꞌpatoihuëꞌ, iquipitoroꞌsa Yosë chino tatoi 
maꞌsha tëparaisoꞌ niꞌsapi. Ina maꞌsharoꞌsaso canpi tari mosha rama niꞌton, 
naꞌpiquëtahuatonacoi tëpaponacoi. 27 Napoaton, inotëro parti pacaꞌ huaiso 
yaꞌhuërin. Cara tahuëri iratëraiꞌpaꞌ maꞌsha tëparahuatoi, Yosë chino tarai. Ina 
pochin camairincoi niꞌtoi napoarai, itërin.

28  —Inta nipa chin. Inotëro parti pacoꞌ, inaquë Yosënëma chinotocoꞌ. 
Napoaponahuëꞌ, ama coꞌchachin áquë pacosohuëꞌ. Nisa huaton ca marëꞌ Yosë 
nontocoꞌ, tënin.

29 Copirno napohuachina, Moisë sëso tapon:
—Apira pipi huato Yosë nonta rahuë. Tashi raya chachin toncaroꞌsa 

patarinquën. Catahuarinquënsopita, piya pi nën pita, inapi tanta pata caiso 
marëꞌ ina nonta rahuë. Ama napoaponahuëꞌ, nonpintocoisohuë huachi. Onpo‑
pionta aꞌpacoi paꞌi Yosë chinochi, itërin.

30-31  Moisë sëso copirno pëinën quëran pipi ra huaton, Yosë nontërin. 
Toncaroꞌsa aꞌpa caso marëꞌ nontërin. Naporo chachin toncaroꞌsa copirno 
patërin. Ina catahuapisopita, piya pi nën pita, inapi tanta pato hua china 
capa ninin huachi. 32  Napoaponahuëꞌ, co naporo tëranta natëtërinhuëꞌ. Co 
natantochináchinhuëꞌ cancan taton, co israiroꞌsa aꞌparinhuëꞌ.

Aꞌnatëráporo anaꞌintacaso marëꞌ pëꞌtahua canio yaꞌconinsoꞌ

9  1 Napo hua china Yosëri Moisësë itaantapon:
—Paaton copirno nontaantaquëꞌ: “Naporin Yosë: ‘Piya pi në huë‑

pita chino ti na coso marëꞌ aꞌpaquë paꞌinaꞌ. 2-3  Coꞌsoꞌ aꞌpahuatanhuëꞌ, yaꞌipi 
yaꞌhuë rama parti, pëꞌtahua canio yaꞌco napon: Cahuarioroꞌsaꞌ, moraroꞌsaꞌ, 
camiyoroꞌsaꞌ, ohuacaroꞌsaꞌ, ohuicaroꞌsaꞌ, inapita caniotaramaꞌ. Inapoa tona 

Éxodo 8 ,  9 100  



chiminaponaꞌ. 4 Israiroꞌsa pëꞌtahuapisopitaso nipirinhuëꞌ, co maꞌsha tëranta 
onpotarahuëꞌ. Napoaton co aꞌnaya tëranta inaquësoꞌ, chiminaponhuëꞌ.

5  ¡Tashi raya chachin canpitasoꞌ pëꞌtahuanëma caniopon!’ tënin,” itëquëꞌ, 
itërin.

6  Tahuë ri rinquë Yosë nohuanton, iquipitoroꞌsa pëꞌtahuanëna paꞌpi chiní‑
quën caniorahuatonaꞌ, chimi napi huachi. Israiroꞌsa pëꞌtahuapisopitaso 
nipirinhuëꞌ, co aꞌnaya tëranta chimininhuëꞌ. 7 Copirnosoꞌ, nito ta caso marëꞌ 
piya pi nën pita aꞌparin. Israiroꞌsa pëꞌtahuatopisopita nica caiso marëꞌ aꞌparin. 
Paatona niꞌconpirinahuëꞌ, tëhuën cha chin co aꞌnaya tëranta chimininhuëꞌ. 
Copirnosoꞌ, ina nito ta po nahuë tërantaꞌ, co natantochináchinhuëꞌ cancan tërin. 
Ina pochin cancan taton co israiroꞌsa Yosë chino ta caiso marëꞌ yaaꞌparinhuëꞌ.

Saotaro anaꞌintacaso marëꞌ sëncopi canio aꞌparinsoꞌ
8  Naquë ran chin Yosëri, Moisësë, Aaron, inapita itaantarin: “Paatoma aꞌna 

ornoquë piꞌpiyan huariano macoꞌ. Ina masahuatomaꞌ, copirno niꞌconcoꞌ. 
Ina niꞌtonënquë nipatamaꞌ, quëmari Moisësë huariano inápaquë taꞌsaquëꞌ. 
9 Taꞌsaransoꞌ tomontohuachin, yaꞌipi Iqui pito parti yanquëarin. Piyapiroꞌsaꞌ, 
pëꞌtahuaroꞌsaꞌ, inapita aipi anotarin. Anoto hua china, notohuaroꞌ sëncopirapi 
huachi,” itërin.

10-11 Yosëri napo të rinso chachin, huariano masa hua tona copirno nica‑
pona paꞌpi. Cantonpachinara, Moisë sëso huariano inápaquë taꞌsarin. Ina 
taꞌsarin quëran yaꞌipi iquipitoroꞌsaꞌ, notohuaroꞌ sëncopipi. Pëꞌta hua nën pi tanta 
naporin. Pëno to noꞌsanta pënotatona inacha chin nica caiso marëꞌ copir nori 
amataantarin. Amatopirinhuëꞌ, inahuanta notohuaroꞌ sëncopiatonaꞌ, co 
yaꞌnopihuëꞌ. 12  Napoaponahuëꞌ, Yosë nohuanton co copirno nani të rinhuë 
Moisësë, Aaron, inapita natëcasoꞌ. Moisësë napo të rinso chachin ninin.

Canchisëro anaꞌintacaso marëꞌ ocai anotërinsoꞌ
13  Naquë ran chin Yosëri, Moisësë itapon:
—Tashi raya anoachin capa ya ta huaton, copirno niꞌcontaton nontaantaquëꞌ: 

“Naporin Yosë israiroꞌsari chinotërinsoꞌ: ‘Piya pi në huë pita chino ti na coso marëꞌ 
aꞌpaquë paꞌinaꞌ. 14 Co aꞌpahuatanhuëꞌ, iporasoꞌ chini chiní quën anaꞌintaranquën. 
Catahuarinquënsopita huaꞌanoꞌsaꞌ, piya pi nën pita, inapi tanta inapotarahuë. 
Co insonta isoroꞌpaquë ca pochin yaꞌhuërinhuëꞌ. Ina ipora anito ta ran quën. 
15  Nohuan të rahuë napo rini, chini chiní quën canio poꞌmotatënquëma nani 
yaꞌi pin quëma tiquiꞌitënquëmahuëꞌ. 16 Napoaponahuëꞌ, quëmaso ca nohuanto 
nanpiaran. Nani acoran quën chiní quën nanantërahuësoꞌ, aꞌnotaꞌhuanquënso 
marëꞌ. Anaꞌintëranquënsoꞌ nitotohuachinaꞌ, yaꞌipi parti nahuinarahuë huachi.

17 Napotopiranquënhuëꞌ, co piya pi në huë pita yaaꞌparanhuëꞌ. Co 
aꞌpahuatanhuëꞌ, 18  tashi raya ipora pochin, panca ocai aꞌpa ta ran quën. Iráca 
quëran huarëꞌ co ina pochin iquipitoroꞌsa niꞌchinpihuëꞌ. 19 Shaꞌ hui tëquë 
yaꞌipi pëꞌtahuanënaꞌ, pëianaquë poꞌmoinaꞌ. Yaꞌipi maꞌshanënanta aipiran 
yaꞌhuërinsoꞌ, acoanaráchin poꞌmoinaꞌ. Coꞌsoꞌ inapotohuachinahuëꞌ, ocairi 
tiquiarin. Piyapiroꞌsaꞌ, maꞌsharoꞌsaꞌ, inapita topinan paꞌsahuachina tiquiarin 
huachi,’ tënin,” itëquëꞌ, itërin.

20 Yosë camaitërinso Moisësë shaꞌhui hua china, aꞌna quën natë topi. Copirno 
catahuapisopita huaꞌanoꞌsasoꞌ, Yosë tëꞌhua topi. Napoaton piyapinënapita 

pënënpi ama aipiran paca caiso marëhuëꞌ. Pëꞌtahuanënapitanta acohuana 
poꞌmopi. 21 Aꞌna quënso nipirinhuëꞌ, co natëtatonahuëꞌ, piyapinënapita co 
shaꞌhuitopihuëꞌ. Pëꞌtahuanënapitanta co tapapihuëꞌ.

22  Naquë ran chin Yosëri, Moisësë camayantarin.
—Yaꞌipi Iqui pito parti ocai anota caso marëꞌ tanpa quën inápaquë ihuëquëꞌ. 

Piyapiroꞌsaꞌ, pëꞌtahuaroꞌsaꞌ, nararoꞌsaꞌ, yaꞌipi inapita paquitacaso marëꞌ 
inapoquëꞌ.

23  Huaranën sëꞌquërin quëran chachin Moisësësoꞌ, tanpa quën inápaquë 
ihuërin. Naporo chachin yaꞌipi Iqui pito parti, oꞌco ri tarin, huirátarin, ocai 
anotarin, naporin. 24  Iráca quëran huarëꞌ Iqui pito parti co ina pochin 
niꞌchinpihuëꞌ. Paꞌpi chiní quën huirátahuaton ocai anotarin huachi. 
25 Notohuaroꞌ piyapiꞌsaꞌ, pëꞌtahuaroꞌsaꞌ, inapita tiquirin. Sharoꞌsaꞌ, nararoꞌsaꞌ, 
inapi tanta paquitërin. 26-32  Sharoꞌsa ocairi paꞌpi tërin: Rino, sipata, inapita 
itopiso tapirin. Rinosoꞌ, nani yancon, sipatanta nani huënshara nipirinhuëꞌ, 
tapirin. Trico, sintino, inapi taso pahuanasoi niꞌton, noya chaꞌëchachinpi. 
Napoaponahuëꞌ, israiroꞌsa yaꞌhuëpiquësoꞌ, co manta ocai anotërinhuëꞌ. 
Napoaton copir nori, Moisësë, Aaron, inapita amataantarin. Huëꞌ pa chi nara 
itapon:

—Tëhuën cha chin co noyahuëꞌ nicato oshahuanahuëꞌ. Co Yosëso 
tëhuërinhuëꞌ. Quiya tëhuëraisoꞌ. Co huachi yaꞌcopiaponquëmahuëꞌ, noya 
paꞌsa rama huachi. Ina pochin shaꞌhuitocoꞌ. ¡Ocai, huira, inapita co huachi 
ahuantëraihuëꞌ! itërin.

—Tëhuën cha chin Yosë chinotëraisoꞌ, yaꞌipiroꞌpaꞌ huaꞌa nën tërin. Ina 
anitotaꞌhuanquënso marëꞌ ninano quëran pipiso chachin Yosë nonta rahuë. 
Ama huachi ocai, huira, inapita anota caso marëhuëꞌ nonta rahuë. Co mini 
quëmasoꞌ, Yosë tëꞌhuachátëraranhuëꞌ. Catahuarinënquënsopita huaꞌanoꞌsantaꞌ, 
co ina tëꞌhuachátërapirinahuëꞌ, Yosë nonta rahuë, itërin.

33  Nani copirno nonto hua chi nara, ninano quëran pipirin huachi. Pipipon 
chachin, inápaquë anqui ra huaton Yosë nontërin. Nani orahuachina 
naporo chachin, oꞌnan mëꞌtarin. Huira copi tënin. Ocaintaꞌ, co huachi 
anotërinhuëꞌ. 34 Inapita copi topirinahuëꞌ, copir noso co natantochináchinhuëꞌ 
cancantaantarin. Cata hua rin so pita huaꞌanoꞌsantaꞌ, inapo cha chin 
cancantaantapi. 35 Yosëri nino rinso chachin copirno ninin. Co israiroꞌsa aꞌpa‑
caso nohuantërinhuëꞌ. Moisë sëri israiroꞌsa shaꞌhui të rinso chachin ninin.

Posaro anaꞌintacaso marëꞌ sëquërëꞌ yaꞌconinsoꞌ

10  1 Yosëri Moisësë itaantapon:
“Paaton copirno niꞌcoantaquëꞌ. Nani maꞌsha nanitapato paꞌpi 

huëhuëpiro ninin so pita acoa rahuë ina anaꞌin taꞌhuaso marëꞌ. Ca nohuanton 
inasoꞌ, cata hua rin so pita huaꞌanoꞌsarë chachin co natantochináchinhuëꞌ 
cancan tapi. 2  Iqui pi to roꞌsa inapo to huato, huiꞌnamapita, shaꞌhuitohuatamaꞌ 
nito tapi huachi. Shiparimapitanta nitotaponaꞌ. Iquipitoroꞌsaso 
chinitapirinacohuëꞌ, cariso nipirinhuëꞌ, mona poꞌmotato paꞌpi huëhuëpiro 
ninin so pita anaꞌin taꞌhuaso marëꞌ acorahuë: ‘Tëhuën cha chin inaso Sinioro, 
israiroꞌsanpoa chinotërëhuasoꞌ,’ taꞌca maso marëꞌ napo ta rahuë,” itërin.

3  Yosëri napo të rinso chachin Moisësë, Aaron, inapita copirno nica pona 
paꞌpi. Quënanconahuatonaꞌ, itaponaꞌ: “Naporin Yosë: ‘¿Onporo huarëta 

tëꞌhuatatonco natëponco? Piya pi në huë pita chino ti na coso marëꞌ aꞌpaquë 
paꞌinaꞌ. 4  Coꞌsoꞌ aꞌpahuatanhuëꞌ, tashi raya chachin yaꞌhuë ra maso roꞌtëquë, 
Yosë, sëquërëꞌ aꞌpatarinquëmaꞌ. Chitoro pochin anoantarinquëmaꞌ. 5  Yaꞌipi 
yaꞌhuë ra maso parti naꞌatarinquëmaꞌ. Sharoꞌsaꞌ, nararoꞌsaꞌ, inapita iꞌhua ocai 
chaꞌëtërinsoꞌ, pëꞌyatarinquëma huachi. 6  Yaꞌipi Iqui pito roꞌtë yanquëëtarin. 
Quëma pëinënquë, catahuarinënquënsopita huaꞌa noꞌsa pëinë naquë, piya‑
pi nën pita pëinënaquënta yaꞌcontarin. Tatamaꞌ, shima sho nëma co inapita 
tëranta inapochin niꞌchinpihuëꞌ,’ tënin,” itoonpi.

Itahua t on a paꞌpa chi nara, 7 catahuapisopita huaꞌa noꞌ sari copirno 
itaponaꞌ : “¡Ama huachi ina quëmapi aquëtë huarëꞌ aparisitápainpoaso 
nohuantahuasohuëꞌ! ¡Nani yaꞌipi yaꞌhuërëhuaso noꞌpaꞌ, Yosëri tapiarin huachi! 
Aꞌpaquë huachi paaton israiroꞌsapitarë chachin Yosë chinochin,” itopi.

8  Napo to hua china Moisësë, Aaron, inapita amataantarahuaton itapon:
—Noyapaꞌ, paatoma nipa chin Yosë chinotocoꞌ. Napoaponahuëꞌ: ¿Inpi tata 

paꞌsaramaꞌ? inaꞌton shaꞌhui toco, itërin.
9 —Yaꞌi picoi pacaꞌ huaiso yaꞌhuërin: Huiꞌnapiꞌsaꞌ, mashoyaroꞌsa inapita 

paꞌsapi.  H uiꞌ na huëi pita huaꞌhua nipiso quëran huarëꞌ, quëpaarai. 
Ohuicanëhuëipita, ohuacanëhuëipita, inapi tanta quëpaꞌhuaiso yaꞌhuërin. Yosë 
marëꞌ panca pita nisarai niꞌton, yaꞌipi inapita quëpaꞌhuaiso yaꞌhuërin, itërin.

10 Napotopirinhuëꞌ, copir noso taantarin:
—¡Napo r in chi paya! Yosë chinotëraiso cata hua rincoi. Yaꞌipi 

huiꞌnahuëipitarëꞌcoi chachin pacapoi ¿topi ra mahuë ti? ¡Co napoaramahuëꞌ! 
¿Coꞌta y at aꞌananpitomaco napoaramaꞌ? 11 Napopiramahuëꞌ, co yaꞌi pin‑
quëma paca maso yaꞌhuërinhuëꞌ. Tëhuën cha chin Yosë yachinotohuatamaꞌ, 
quëmapimasáchin pacoꞌ, itërin.

Itahuaton, piya pi nën pita camairin Moisësë, Aaron, inapita iquianan quëran 
aꞌpacaisoꞌ. 12  Aꞌpapirinahuëꞌ, Yosë riso Moisësë itapon: “Huara sëꞌquëran 
quëran, sëquërëroꞌsa huëca caiso marëꞌ camaiquëꞌ. Huëꞌpachinaꞌ, yaꞌipi Iqui‑
pito roꞌtëquë nararoꞌsaꞌ, sharoꞌsaꞌ, inapita ocai chaꞌëtërinso pëꞌyainaꞌ,” itërin.

13-14  Moisësësoꞌ, Yosë natëton anquirin. Anquihuachina, naporo chachin 
Yosë nohuanton ihuan huëꞌ sarin huachi. Piꞌi pipirin parti quëran huëꞌ sarin. 
Yaꞌipi tahuëri, yaꞌipi tashi ihuan tarin. Ina ihuani chachin sëquërëꞌ quënin. 
Huaꞌ hua yá të rahuë niꞌton, yaꞌipi Iqui pito roꞌtë imotërin. Iráca quëran huarëꞌ 
co ina nápo sëquërëꞌ niꞌchinpihuëꞌ. Aꞌna tahuë rinta co huachi ina pochin 
yaꞌhuëantaponhuëꞌ. 15 Sëquërësáchin niꞌton, co huachi noꞌpaꞌ quënanpihuëꞌ. 
Yaꞌipi sharoꞌsaꞌ, yaꞌipi nitopisoꞌ, inapita pëꞌyarin. Ocai quëran chaꞌëpirinahuëꞌ, 
sëquërëri pëꞌyamiatërin huachi. 16  Copir nori aꞌna roá chin Moisësë, Aaron, 
inapita amataantarahuaton: “Tëhuën cha chin co Yosë natëtohuëꞌ osha hua‑
nahuë. Canpi tanta co natëtënquëmahuëꞌ, tëhuërahuë. 17 Oshahuanpirahuëꞌ, 
ama ina yonquicosohuëꞌ. Onpo pionta Yosë nontoco sëquërëroꞌsa aꞌpachincoi. 
Coꞌsoꞌ paꞌpachinahuëꞌ, tëpaponcoi quiyasoꞌ,” itërin.

18-19 Ina natanahuatonaꞌ, copirno pëinën quëran pipipi. Pipi ra huaton Moisësë 
copirno marëꞌ Yosë nontërin. Napo hua china Yosë nohuanton panca ihuan 
paan tarin. Piꞌi yaꞌco ninso parti quëran huëꞌsa huaton, yaꞌipi sëquërëꞌ quiquirin. 
Quëhuaiꞌ  marëꞌpaꞌ tëꞌyai tërin. Co aꞌnaya tëranta Iqui pi toquë acorinhuëꞌ. 
20 Napoaponahuëꞌ, Yosë nohuanton copirno co natantochináchinhuëꞌ cancan‑
tërin. Ina pochin cancan taton co israiroꞌsa yaaꞌparinhuëꞌ.

Iscono anaꞌintacaso marëꞌ tashitopisoꞌ
21 Naquë ran chin Yosëri, Moisësë camayantarin: “Tanpa quën inápaquë 

ihuëquëꞌ. Napo ra huaton, yaꞌipi Iqui pito roꞌtëquë tashitacaiso marëꞌ camaiquëꞌ. 
Ca nohuanton carichináchin tashiapon,” itërin.

22-23 Yosë natëton Moisësë tanpa quën ihuë pa china, yaꞌipi Iqui pi toquë tashi‑
topi. Cara tahuëri naporin. Paꞌpi tashi niꞌton, iquipitoroꞌsa co nanitopihuëꞌ 
niquënanacai soꞌ. Co pacacasonta nanitopihuëꞌ. Israiroꞌsa yaꞌhuëpiquëso 
nipirinhuë ꞌ,  inacha chin tahuëri nisarin. 24  Naporoꞌ copirnosoꞌ, Moisësë 
amataantarin. Huëꞌpa china itapon:

—Paco nipa c hin Yosënëma chinotocoꞌ. Huaꞌhua roꞌsanta quëpacoꞌ. 
Napoaponahuëꞌ, ama ohuacanëmaꞌ, ohuicanëmaꞌ, inapi taso quëpacosohuëꞌ, 
itërin.

25-26  —Co naporinhuëꞌ. Ohuacanëhuëipita, ohuicanëhuëipita, inapi‑
tanta quëpaꞌhuaiso yaꞌhuërin. Co nitochátëraraihuëꞌ onpo sona Yosë marëꞌ 
tëpaꞌhuaisoꞌ. Cancon patoi, inaquë Yosë shaꞌhuitaponcoi. Napo ra huaton, canpi‑
tanta pëꞌtahuanëma quëta ma coiso yaꞌhuërin. Yosë chino tatoi tëpaꞌhuaiso 
marëꞌ quëtaramacoi, itërin.

27 Naquë ran chin Yosë nohuanton copirno co natantochináchinhuëꞌ cancan‑
tërin. Napoaton co israiroꞌsa aꞌpa caso nohuantërinhuëꞌ. 28  Ina pochin 
cancan taton Moisësë itapon:

—¡Paquë huachi! ¡Ama huachi onporo tëranta huëcapaiantacosohuëꞌ! 
¡Naquë ran chin quënaantahuatënquën atëpa ta ran quën huachi! itërin.

29 Napo to hua china Moisë sënta tapon:
—Noyapaꞌ. Quëma napo ranso chachin mini nisarin. Co huachi 

niquënanarihuëꞌ, itërin.

Iquipitoroꞌsa shoncaro anaꞌintërinsoꞌ

Iquipito paninanoꞌsa tëpacasoꞌ shaꞌhuitërinsoꞌ

11  1 Naporo chachin Yosëri, Moisësë itaantapon: “Aꞌnaroíchin huachi 
Iqui pito copirno, piya pi nën pi tarë chachin anaꞌin ta rahuë. Ina 

piquëran aꞌpaponquëmaꞌ. Inaora chachin nontaponquëma pipimiatamaso 
marëꞌ. 2  Iporaso nipirinhuëꞌ, israiroꞌsa ayon quiquë iquipitoroꞌsa maꞌsha 
maꞌpainaꞌ. Yaꞌhuë piso pirayan yaꞌhuë pi so pita, paꞌton nininso maꞌsha natainaꞌ. 
Oro quëran, prata quëran, inaquë ran pita nipisoꞌ maꞌpachinaꞌ,” itërin.

3  Moisë sëri shaꞌhui të rinso chachin, israiroꞌsaso maꞌsha natan ta caiso 
marëꞌ paꞌpi. Paꞌpa chi nara, Yosë nohuanton iquipitoroꞌsa co noꞌhuitopihuëꞌ. 
Maꞌsona natantopisoꞌ quëtopi. Moisë sënta tëꞌhua ta tona noya niꞌpi. Copirno 
catahuapisopita huaꞌa noꞌsa rinta ina pocha chin Moisësë niꞌpi.

4-5  Naporo Moisësësoꞌ, copirno itaantapon: “Sinioro naporin: ‘Yono tashi 
nisapasoꞌ, yaꞌipi Iqui pito roꞌtë paꞌtarahuë. Iqui pito paninanoꞌsa tëpaꞌ huaso 
marëꞌ napoa rahuë. Yaꞌipi paninanoꞌsa chimi na caiso yaꞌhuërin. Quëma 
paninanëonta huaꞌa nën ta caso catahuarinquënsoꞌ, chimi narin. Piya pi nën pita 
paninanënanta chimi napon. Sana piꞌsa pëꞌsantonaꞌpiroꞌsa paninanënanta 
napoarin. Co pëꞌtahuanëma yaꞌnan huaꞌ hua të rinso tëranta chaꞌëponhuëꞌ. 
6 Iráca quëran huarëꞌ co onpo ronta ina pochin naꞌnëramahuëꞌ. Napo ra huaton 

co onpo ronta ina pochin naꞌnëantaramahuëꞌ. 7 Israiroꞌsaso nipirinhuëꞌ, co 
aꞌna paninanëna tëranta tëpapohuëꞌ. Co pëꞌtahuanëna yaꞌnan huaꞌ hua të‑
rinso tërantaꞌ, inapotapohuëꞌ. Napoaton inaquësoꞌ, co aꞌna niꞌnira tëranta 
naꞌnëponhuëꞌ. Ina quëran israiroꞌsa nosororahuësoꞌ, nito ta rama huachi,’ 
tënin. 8  Inapotohuachinquëmaꞌ, yaꞌipi catahuarinënquënso huaꞌanoꞌsaꞌ, 
paapaponaco. Paapatonaco isona hua tona moshaponaco: ‘Paquë huachi. 
Israiroꞌsanta quëpaquëꞌ,’ itapo naco. Naporo huarëꞌ isëran paꞌsa rahuë,” itërin.

Noya noꞌhui tahuaton, Moisësë copirno pëinën quëran pipirin. 9 Pipi‑
hua china Yosëri, itapon: “Copirno napotopiranhuëꞌ, co natëarinquënhuëꞌ. 
Napoaton nani ta rahuë iquipitoroꞌsa anaꞌintaꞌhuasoꞌ. Paꞌpi huëhuëpiro ninin‑
so pita maꞌsha aꞌnoto anaꞌin ta rahuë,” itërin.

10  Moisësë, Aaron, inapita Yosëri camai rinso chachin nipi. Huaraon 
niꞌtonënquë yaꞌipi paꞌpi huëhuëpiro ninin so pita maꞌsha aꞌnopi anaꞌin ta‑
caso marëꞌ. Copirnosoꞌ, ina nica po nahuë tërantaꞌ, co natantochináchinhuëꞌ 
cancan tërin. Sinio rori ina pochin acorin niꞌton, co israiroꞌsa Iqui pito quëran 
yaaꞌparinhuëꞌ.

Pascoa cosharo capacaiso marëꞌ aꞌchintërinsoꞌ

12  1 Moisësë, Aaron, inapita Iqui pi toquë chachin niꞌsoiꞌ, Yosëri shaꞌ‑
hui tërin israiroꞌsa shaꞌhui ta caiso marëꞌ: 2  “Canpita marësoꞌ iso 

yoqui, yaꞌnatiirinso yoqui nisarin. Napo ra huaton, iso yoqui naꞌcon naꞌcon 
yonquiaramaꞌ. 3-5  Yaꞌipi israiroꞌsa nito ta caiso marëꞌ shaꞌhuitocoꞌ. Ipora 
yoquiráchin shonca tahuëritahuasoꞌ, nani pëiquë yaꞌhuëramasoꞌ, aꞌnara 
carniroaꞌhuahuë nipon, chipoaꞌhuahuë nipon mainaꞌ. Tëpatona capa caiso 
marëꞌ nisha acoꞌinaꞌ. Aꞌna piꞌipitërinsoꞌ. Co máquën tëranta tëhuërinsohuëꞌ 
inapochinaꞌ. Napoaponahuëꞌ, nanicaiso tantiainaꞌ. Aꞌna quën pëiquë co 
naꞌashahuëꞌ nipa china, niyaꞌyoranpisoꞌ capini nipa to ma ta tona caꞌinaꞌ.

6  Nani pëꞌtahuanëna nisha acohuachinaꞌ, cara tahuëri tapainaꞌ. Tahuë‑
ri rinquë, piꞌi yayaꞌco na huaso tëpaꞌinaꞌ. Nani tëpahuachinaꞌ, huënainën 
mainaꞌ. 7 Huënaiꞌ mapiso masahuatonaꞌ, yaꞌcoana chinpirinso nararoꞌsaꞌ, 
pashichinaꞌ. 8  Naporo tashi pëꞌtahua tëpapisoꞌ, chinpinan caꞌinaꞌ. Pan co 
ahuëpocatopinanhuëꞌ poꞌochinaꞌ. Main pacatororë chachin caꞌinaꞌ. 9 Ama 
napoaponahuëꞌ, nanpi caꞌinasohuëꞌ. Co poꞌmopinan tëranta capa caiso 
yaꞌhuërinhuëꞌ. Chinpinan caꞌinaꞌ. Motën, paꞌinantën, chiꞌchinën, inapi tanta 
chinpinan caꞌinaꞌ.

10-11  Napo ra huaton aꞌmoanpi quëran chachin aꞌna roá chin caꞌinaꞌ. 
Sapatënënanta co ocoiaponaraihuëꞌ, huaranëna sëꞌquëpiquëranchin caꞌinaꞌ. 
Mano ra hua tona yapaꞌsapiso pochin caꞌinaꞌ. Ama tahuë ri rinquë capa caiso 
marëꞌ pëꞌsochinasohuëꞌ. Ca yonquia to maco pascoa pita nisa rama niꞌton, 
pëꞌsotohuatamasoꞌ, ahui qui ta caso yaꞌhuërin.

12  Naporo tashi chachin yaꞌipi Iqui pito roꞌtë paꞌtato, iquipitoroꞌsa 
paninanëna tëpaa rahuë. Pëꞌtahuaroꞌsanta quëmapi nininso yaꞌnan 
huaꞌhuatopisopita, tëpaa rahuë. Caso Sinio roco niꞌto, napo ra huëso chachin 
nisarin. Iqui pi to roꞌsa inapo to huato, mamanshinëna atapa na rahuë. 13  Canpi‑
taso nipirinhuëꞌ, co tëꞌhuatamaso yaꞌhuërinhuëꞌ. Yaꞌcoana chinpirinso 
nara roꞌsa huënaiquë pashitëramasoꞌ quënan pato, paninantëramasoꞌ co 
maꞌsha onpotarahuëꞌ. Topinan naꞌhuëtaranquëmaꞌ.

14-20  Ipora quëran huarëꞌ canpitasoꞌ, yaꞌi pin quëma ca yonquia to maco, 
iso pita naꞌhuëcamaso yaꞌhuërin. Huiꞌnamapita, shiparimapita, inapi tanta 
inapoápaiso yaꞌhuërin. Iqui pito quëran ocoiranquëmasoꞌ yonqui ca maso marëꞌ, 
inapoaramaꞌ. Canchisë tahuëri huaꞌ quiarin. Iso yoquiquëráchin naꞌhuëpomaꞌ. 
Shonca cata pini tahuëri nani hua chin, iꞌhua na huanquë nispirataramaꞌ. Cato 
shonca aꞌna tahuë riquë huarëꞌ iꞌhua na huanquë taꞌhuan tapon. Caniaritërinso 
tahuëri niyontonatomaꞌ, yonquia ra maco. Taꞌhuantërinso tahuërintaꞌ, niyon‑
to na toma yonquia ra maco. Naporo tahuëriꞌsaꞌ, co sacataramahuëꞌ. Cosharo 
nicacamarëáchi n p iꞌpian sacataramaꞌ. Insëquë tëranta yaꞌhuëpatamaꞌ, 
canchisë tahuë ri chachin pan co ahuëpocatopinanhuë caꞌsaramaꞌ. 
Caniaritërin quëran, taꞌhuan taquë huarëꞌ inapoaramaꞌ. Co piꞌpian tëranta 
pan ahuëpocatërinso tapapomahuëꞌ. Inso tëranta naporo tahuë riꞌsa pan 
ahuëpocatopinan caꞌpachinaꞌ, Israiro huënton quëran ocoi caso yaꞌhuërin. 
Nisha piya piꞌsa tëranta napohuachinaꞌ, inapotamaso yaꞌhuërin, tënin Yosë,” 
itopi.

Pascoa cosharo caꞌpisoꞌ
21 Moisësë, Israiro ansia noꞌsa amata huaton, itapon:
“Yaꞌipi isra iroꞌsa shaꞌhuitocoꞌ. Carniroaꞌhuanënahuë nipon, 

chipoaꞌhuanënahuë nipon maca tona tëpaꞌinaꞌ. Pascoa cosharo capa caiso 
marëꞌ inapochinaꞌ. 22  Tëpa hua china huënainën sënanquë mainaꞌ. Ina quëran 
isopo naraaꞌhuaya sëꞌpa quën sëꞌtamorahuatonaꞌ, huënaiquë iꞌcomiichinaꞌ. 
Inapotatonaꞌ, yaꞌcoananëna yonsanquë pashichinaꞌ. Nani pashitohuachina, 
co huachi inso tëranta pëinëna quëran pipicaisoꞌ, yaꞌhuërinhuëꞌ. Tahuë‑
ri rinquë huarëꞌ pipiponaꞌ. 23  Inapotohuatëhuaꞌ, Yosë noya niꞌsarinpoaꞌ. 
Paninanënpoapita co tëpaponhuëꞌ. Iqui pi to roꞌsa pëinënaquëso nipirinhuëꞌ, 
tëpaton anquë niri paninanëna tëparaꞌpiapon.

24  Canpi taso nipirinhuëꞌ, ipora quëran huarëꞌ Yosë aꞌchintërinpoasopita, 
natërápamaso yaꞌhuërin. 25  Yosë nani shaꞌhui të rinpoa noꞌpaꞌ quëtiinposoꞌ. 
Inaquë yaꞌhuëpatamaꞌ, iso pita chachin nani piꞌiquë naꞌhuërápamaso 
yaꞌhuërin. 26-27 Huiꞌnamapita maꞌsona tapon pascoa cosharo caꞌnamasoꞌ, 
natanarinquëmaꞌ. Natanpachinquëmaꞌ, canpitarisoꞌ aꞌchintaramaꞌ: ‘Iso 
mini pëꞌtahua pascoa tahuëri tëparëhuaꞌ. Yosë noya nica tëhua capa caso 
marëꞌ inapotërëhuaꞌ. Iráca shima sho nën poa pita Iqui pi toquë parisitopi. 
Parisitapirinahuëꞌ, Yosëri nichaꞌë caso marëꞌ iquipitoroꞌsa paninanënaꞌ 
tëparin. Canpoaso nipirinhuëꞌ paninanënpoaꞌ, co naporo chiminpihuëꞌ. Ina 
yonquia tëhua coshatërëhuaꞌ,’ itocoꞌ,” itërin.

Moisësë noninsoꞌ tiqui hua china, yaꞌipi Israiro ansia noꞌsa Yosë chino topi. 
Isonpi quëran noꞌpaquë huarëꞌ monshorahuatona chino topi. 28  Ina quëran 
israiroꞌsasoꞌ, Sinio rori Moisësë, Aaron, inapita camai rinso chachin nipi.

Shoncaro anaꞌintacaso marëꞌ paninanoꞌsa tëparinsoꞌ
29 Yono tashi nisapasoꞌ, yaꞌipi Iqui pi toquë paninanoꞌsa quëmapi nipisoꞌ, 

Sinio rori tëparin. Copirno huiꞌnin paninantërinsontaꞌ, chiminin. Inari 
paꞌpin huaꞌa nën ta caso nani catahuarapirinhuëꞌ, chiminin. Tashinan pëiquë 
apinaꞌpiroꞌsa paninantopisopitantaꞌ, chiminpi. Pëꞌtahuanëna quëmapi yaꞌnan 
huaꞌhuatopiso quëran huarëꞌ chiminpi. 30 Naporoꞌ copirnosoꞌ, capayatërin. Ina 

c 13.18 Inasoꞌ marë naporo tahuëriꞌsaꞌ: “Shiꞌshinamatëro marë” itopi. 

catahuapisopita huaꞌanoꞌsantaꞌ, capayatopi. Capayatopirinahuëꞌ, nani pëiquë 
naꞌnëroꞌsaꞌ, noncaromiatopi. Co aꞌna pëiquë tëranta chimipi pahuaninhuëꞌ. 
31 Napo hua china copir nori, Moisësë, Aaron, inapita amataantarin. Cancon pa‑
chi nara itapon: “Paco huachi yaꞌhuë rahuë quëran. Yaꞌipi israiroꞌsanta paatona 
Yosë chinochinaꞌ. 32  Ohuicanëmaꞌ, ohuacanëmaꞌ, yaꞌipi inapi tanta quëpacoꞌ. 
Iꞌhua quëran huarëꞌ apiramaco niꞌquëhuarëꞌ, paco huachi. Ca marënta Yosë 
nontoco ama huachi anaꞌinchincosohuëꞌ,” itërin.

33  Iquipitoroꞌsantaꞌ: “Yaꞌi picoi chiminapoi nimara,” taꞌtonaꞌ, israiroꞌsa 
amanorapi. 34-36  Israiroꞌsasoꞌ, Moisë sëri camai rinso chachin, iquipitoroꞌsa 
maꞌsha maꞌparapi: Maꞌsha oro quëran, prata quëran, ina quëran pita nipisoꞌ 
maꞌpa topi. Aꞌmocaisontaꞌ, maꞌpa topi. Inapita natantohuachinara quëtopi. 
Yosë nohuanton iquipitoroꞌsa co noꞌhuitopihuëꞌ. Maꞌpi taso natan pa chi‑
nara, quëtopi. Inapo ta tona iquipitoroꞌsa nanquianapi. Ina quëran pan co 
ahuëpocatopinanhuë nica caiso marëꞌ tapapisonta soꞌquëtopi. Acopisorë 
chachin, quëpa caiso marëꞌ aꞌmopiquë soꞌquëtopi. Soꞌquëtahuatonaꞌ, aꞌnaya 
aꞌnaya apitën topi.

Iquipito quëran pipipisoꞌ
37 Israiroꞌsasoꞌ, Namisisi ninano quëran pipirahuatonaꞌ, Socoto parti 

canconpi. Saota pasa huaranca quëma piꞌsa chiníquënoꞌsa nipisoꞌ, paꞌsapi. 
Sanapiꞌsaꞌ, huaꞌhuaroꞌsaꞌ, mashoyaroꞌsaꞌ, inapi taso co pichipihuëꞌ. 
38  Notohuaroꞌ ohuicaroꞌsaꞌ, ohuacaroꞌsa inapita quëpa rapi. Notohuaroꞌ nisha 
nisha piyapiꞌsantaꞌ, imatapi. 39 Iquipitoroꞌsari yaꞌhuëpi quëran pipicaisoꞌ 
amanotopi. Napoaton, co caracaiso tëranta anpiaponaraihuëꞌ, pipipi. 
Napoaton pan co ahuëpocatopinanhuë nica caiso marëꞌ tapapisoꞌ mapi. 
Masahuatonaꞌ, huancopi anpipi huachi. 40-41 Israiroꞌsasoꞌ, cata pini pasa cara 
shonca piꞌipi Iqui pi toquë yaꞌhuëpi. Iqui pi toquë yaꞌnan paꞌpiso tahuëri naniso 
chachin, inatopa quëran pipi rapi. Sonta roꞌsa Yosëri camai rinso pochin, pipipi 
huachi. 42  Pipi piso tashiꞌ, yaꞌipi tashi Yosëso israiroꞌsa aꞌpaiton niꞌsárin. Iqui‑
pito quëran ocoi caso marëꞌ naporin. Napoaton ina yonquiatonaꞌ, pascoa tashi 
nani hua china, co inso Israiro quëmapi tërantaꞌ, huëꞌë caso yaꞌhuërinhuëꞌ. 
43-51 (‑)

13  1-16 (‑)

Yosëri chachin israiroꞌsa quëparinsoꞌ
17 Iqui pito copir nori israiroꞌsa aꞌpa hua china, Yosëso yonquiaton naporin: 

“Israiroꞌsa noꞌtën ira quëpatohuato, huiristinoꞌsa parti cancoanpi. 
Canconpachinaꞌ, huiristino sonta roꞌsari yaahuëapon. Ina tëꞌhuatatonaꞌ, Iqui pi‑
toquë chachin paꞌmantahuachinaꞌ,” tënin. Ina yonquiaton co ina irataquëchin 
quëparinhuëꞌ. 18  Ichipëshonahuaton, conicaiso marëꞌ Quëhuaiꞌ marë c parti 
quëparin. Inotëro parti ira paꞌninso paꞌtopi.

Sonta roꞌsa pochin, israiroꞌsa Iqui pito quëran pipipi. 19  Yapipipona 
pochin, Moisë sëri aꞌnara camairin Cosi nansëquën quëpa caso marëꞌ. Inaso 
iráca coꞌhuara chimiyantëraponhuëꞌ, iinpita shaꞌ hui tërin: “Tëhuën cha‑
chin aꞌna tahuëri cata huain poaso marëꞌ Yosë oꞌma rarin. Ina nani hua chin, 

nansënëhuëpita Canan parti quëpamaso yaꞌhuërin,” itërin. Iinpi tari naporo 
aꞌpanipi niꞌton, shinpitari quëpa rapi huachi.

20 Israiroꞌsasoꞌ, Socoto parti quëran pipirahuatonaꞌ, Itan ninanoaꞌhuaquë 
canconpi. Canconahuatonaꞌ, inaquë chino topi. Ina ninanoaꞌhua quëran 
huarëꞌ, inotëro parti caniaritërin. 21-22  Yosëri israiroꞌsa co piꞌpian tëranta 
patërinhuëꞌ. Tahuëri nipa china, chitoro napo ropi nininso quëchi të rarin. 
Tashi nipachinantaꞌ, ina chitoro chachin pën pochin huënarataton paca caiso 
aꞌnotërarin. Napoaton onpo hua china, tashirë chachin noya paꞌpi.

Quëhuai marë pëntontopisoꞌ

14  1-2  Ina quëran Yosëri Moisësë itapon:
“Israiroꞌsa shaꞌ hui tëquë ayaimatonaꞌ, Pi‑airo ninanoaꞌhua notë‑

nanquë chinochinaꞌ. Inaso ninanoaꞌhua, Paaro‑sion ninanoaꞌhua notë nanquë 
chachin yaꞌhuërin. Inantaꞌ, Quëhuai marë aquë tëran yaꞌhuërin. Ina yaꞌcariꞌ, aꞌna 
ninanoaꞌhuanta yaꞌhuërin. Inasoꞌ, Miquitoro itopi. Ina ninanoaꞌhuanta piꞌi pipi rinso 
parti quëran Pi‑airo yaꞌyoranin. 3 Inapohuatamaꞌ, Iqui pito copirno yonquiaton: 
‘Israiroꞌsa inotëro parti chihuëatona ayaimantapi,’ tapon. 4 Ca nohuanton 
co natantochináchinhuëꞌ cancan taton, imaquiarinquëmaꞌ. Napoa po nahuë 
imaquihuachinquëmaꞌ, sontaronënpita huëntonënë chachin ataꞌhuan ta rahuë. 
Inapo to huato, Sinio roco nina huëso yaꞌipi iquipitoroꞌsa nito tapi,” itërin.

Yosë camaitërinso chachin israiroꞌsa nipi. 5 Inapoasoi Iqui pito copirnosoꞌ, 
israiroꞌsa taꞌarapiso shaꞌhui topi. Ina nata na huaton, nisha cancan tërin huachi. 
Catahuapisopita huaꞌanoꞌsantaꞌ, nisha cancan topi: “¡Maꞌhuan tacha canpoaso 
ninëhua paya! ¿Maꞌma rëcha israiroꞌsa aꞌparëhua nicaya? iporapo huachi ¿Inta 
canpoa marëꞌ saca tapon?” nitopi.

6 Inapochin yonquiaton, ahuë ta caso toronanën tapacaiso marëꞌ piya pi nën‑
pita camairin. Inaquë yaꞌco na huaton, yaꞌipi sontaronënpita quëparin. 7 Yaꞌipi 
toronanoꞌsa Iqui pi toquë yaꞌhuërinsoꞌ, quëpa rapi. Huaꞌanoꞌsantaꞌ, saota pasa 
toronan noya noya nininsopitaquë paꞌsapi. Aꞌnaya aꞌnaya toronanquë aꞌnara 
sontaro huaꞌan paꞌsarin. 8 Sinioro nohuanton copirno co natantochináchinhuëꞌ 
cancan taton, israiroꞌsa imasarin. Chiní quën nanan ta tona pipipisoꞌ nani 
nicaponahuëꞌ, imasarin.

9  Iquipitoroꞌsasoꞌ, yaꞌipi sontaronënpitarë chachin israiroꞌsa imasapi. 
Aꞌna quën toronanoꞌsaquë, aꞌna quënso cahuarioroꞌsaquë imasapi. 
Paꞌsahuatonaꞌ, Quëhuai marë yonsanquë notëonpi. Chino ta caiso marëꞌ Yosëri 
shaꞌhuitërintaquë yaꞌca rionpi. 10  Yaꞌcaritapiso quënanatonaꞌ, israiroꞌsaso 
paꞌpi paꞌyanpi. Paꞌyanatonaꞌ, chiní quën Yosë nontopi: “Sinioro cata huacoi,” 
itopi. 11 Moisë sënta itaponaꞌ: “¡Maꞌma rëta Iqui pito quëran ocoi rancoi! Iso 
inotëroquë quiyasoꞌ tëpaponacoi. Iquipitoquësoꞌ poꞌoroꞌ yaꞌhuëpirinhuëꞌ. Ina 
quëran ocoyatoncoi panca tëhuëran. 12  Coꞌta inaquë chachin: ‘Tanan pi tocoi 
iquipitoroꞌsa marëꞌ sacachii,’ itërain quën. Isëquë quiyasoꞌ chiminapoi. Iqui pi‑
to roꞌsa marëꞌ saca tarai napo rini, noya noya niitonhuëꞌ,” itopi.

13-14 Napotopirinahuëꞌ, Moisësëriso itapon:
—¡Ama paꞌyancosohuëꞌ! ¡Chiní quën cancantocoꞌ! Sinioro chachin 

nichaꞌërinpoasoꞌ, ipora niꞌsaramaꞌ. Inari canpita yaꞌhuë rë namën ahuëtaton, 
iquipitoroꞌsa minsëarin. Napoaton co huachi onporo tëranta inapita 
quënanaramahuëꞌ, itërin.

15 Naporoꞌ Sinio rori Moisësë itapon:
—Co cata  huaꞌhuan quënso marëꞌ nontaancoso yaꞌhuërinhuëꞌ. Israiroꞌsa 

paca cais o tëhuënchinsoꞌ, camaiquëꞌ. 16  Quëmanta huaranën ihuë taton, 
marë patomaiquëꞌ. Yaniro paꞌtatonaꞌ, piya pi në huë pita pënto na caiso marëꞌ 
inapotëqu ëꞌ . 17-18  Ca nohuanton iquipitoroꞌsa co natantochináchinhuëꞌ 
cancantatonaꞌ, imaponëmaꞌ. Napoaponahuëꞌ, cari ataꞌhuan ta rahuë. Copirno, 
sontaronënpita, toronanënapita, inapi tarë chachin minsëa rahuë. Inapo to‑
huato, yaꞌipi iquipitoroꞌsa nito tapi: “Tëhuën cha chin israiroꞌsa Yosënënasoꞌ, 
chini chiní quën nanan tërin,” tosapi.

19-20 Moisë sëri camai hua china, israiroꞌsa Quëhuai marë parti paꞌsapi. Iqui‑
pito sontaroꞌsarintaꞌ, aquëran imaquiapi. Naporoꞌ Sinioro anquëninëonta 
quëchitëraponahuëꞌ, Israiro huënton aquëchitahuaton, piquëran niacorin. 
Chitoro napo ropi ninin sonta inapo cha chin ninin. Inapoatonaꞌ, cato huëntoni 
chachin huancanapipi. Israiroꞌsasoꞌ, chitorori pën pochin niꞌton, noya paca‑
caiso marëꞌ aꞌpintërarin. Iquipitoroꞌsaso nipirinhuëꞌ, yaráton chitoro pochin 
nicaton, co manta aꞌpintërinhuëꞌ. Napoaton yaꞌipi tashi imapirinahuëꞌ, co 
nani to pihuë israiroꞌsa icantacaisoꞌ.

21 Moisësë marë parti huaranën ihuërin. Ihuë pa china, Yosë nohuanton 
naporo tashi piꞌi pipirin parti quëran, panca ihuan huëꞌnin. Yaꞌipi tashi chiní‑
quën ihuan to hua china, marë patomairin huachi. Patomairin niꞌton, panca ira 
pochin yaniro yaꞌnorin. 22  Ahuënan quëran iꞌ paira pochin nisarin, inchinan 
quëraontaꞌ, napopin chachin niꞌton, inataquëchin israiroꞌsa pënto napi huachi.

23  Iqui pito copirnontaꞌ, sontaronënpitarë chachin israiroꞌsa imapi. 
Toronanënapita, cahuarionënapita, inapi tarë chachin huan ca naquë huarëꞌ 
imapi. 24 Imasa pi ri nahuë tahuëri yaꞌcari nisapasoꞌ, Yosëri iquipitoroꞌsa maꞌsha 
onpotacaso yonquirin. Napo ropi chitoro pën pochin yaꞌnorin quëran, panca 
maꞌsha onpo tërin. Napoaton iquipitoroꞌsa panca paꞌyanpi. 25 Napo ra huaton, 
toronanoꞌsa tahuinamën atachitërin. Atachitohuachina co huachi nani to pihuë 
manocaisoꞌ. Naporoꞌ iquipitoroꞌsaꞌ, noncacá topi: “¡Huëco israiroꞌsa patahuaꞌ! 
¡Sinioro chinotopisoꞌ, ahuëarinpoa huachi!” topi. 26 Naporoꞌ Yosëri, Moisësë 
itapon: “Huaranën marë parti ihuëantaquëꞌ. Naquë ran chin marë inacha chin 
niantaꞌin. Iqui pi to roꞌsa imaquiarinëmasoꞌ, toronanënaꞌ, cahuarionënaꞌ, inapi‑
tarë chachin imochin,” itërin.

27 Moisësë Yosë natëton, huaranën ihuërin. Nani tahuëri nisa hua china, marësoꞌ 
inacha chin nian tarin huachi. Iquipitoroꞌsaso taꞌarapirinahuëꞌ, iiri imotërin. 28 Yaꞌipi 
sontaroꞌsaꞌ, toronanënaꞌ, cahuarionënaꞌ, inapi tarë chachin iiri imotërin huachi. Co 
aꞌnaya tëranta chaꞌërinhuëꞌ. 29 Israiroꞌsaso nipirinhuëꞌ, noya pëntonpi. Ahuënan 
quëran inchinan quëran iꞌ paira pochin ninin niꞌton, inataquëchin noya pëntonpi.

30 Ina pochin naporo tahuëri Yosëri israiroꞌsa nichaꞌërin. Iquipitoroꞌsari huaꞌqui 
huaꞌanëntop irinahuëꞌ, nichaꞌërin. Iqui pito sonta roꞌsa chimiitopisosoꞌ, marë 
yonsaiquë yanpoáporin niꞌpi. 31 Sinio rori chiní quën nanan taton iquipitoroꞌsa 
anaꞌin tërin. Ina niꞌsahuatonaꞌ, israiroꞌsasoꞌ Yosë tëꞌhua topi: “Tëhuën cha chin Yosë 
catahuarinpoaꞌ. Moisësëntaꞌ, ina natëton catahuarinpoaꞌ,” taꞌtona natë topi huachi.

Yosë cantanën cantapisoꞌ

15  1  Inapo taton Sinio ror i nichaꞌëpachina, Moisë sëso yaꞌipi 
israiroꞌsapitarë chachin Yosë cantanën cantapi. Cantatonaꞌ, itaponaꞌ:

“Sinioro nichaꞌërinpoa niꞌton, cantahuaꞌ.
Inimiconënpoapitaso huëꞌpirinahuëꞌ,
inari paꞌpi huëhuëpiro nitaton, minsërin.
Sontaroꞌsaꞌ, cahuarioroꞌsaꞌ, yaꞌipi marëquë tiquiitërin.

 2 Sinioroso chini chiníquën nanantaton achinirinpoaꞌ.
Ina tëhuënchinsoꞌ nichaꞌërinpoaꞌ:
‘Ma noyacha inaso paya,’ itatëhua cantahuaꞌ.
Tatanënpoarinta chinotërin. Napoaton paꞌyatahuaꞌ.

 3 Chini chiníquën niꞌton, inimicoroꞌsa tiquirin. Inasoꞌ, Sinioro itërëhuaꞌ.
 4 Toronanoꞌsaꞌ, copirno sontaronënpita, inapita marëri imotërin.

Sontaro huaꞌanoꞌsanta chiníquën nanantopirinahuëꞌ,
Quëhuai marëquë tiquiitërin.

 5 Naꞌpi pochin marë huancanai nicotaitomapi.
Anpo anpo nininquë paꞌmapi.

 6 Sinioro. Ma noyacha ninan paya.
Chini chiníquën nanantaton, inimicoroꞌsa paꞌsa paꞌsatëran.

 7 Inimicoroꞌsa chinitopirinënhuëꞌ,
quëmariso nipincatatë pochin ataꞌhuantëran.
Shinpitë ahuiquitërëso pochin noꞌhuitaton anaꞌintëran.

 8 Quëmari pihuitë pochin nitohuatana, marë nipatomairin.
Iꞌ tachitaton, cato paira pochin ninin.

 9 Inimicoroꞌsaso yonquipi: ‘Paꞌahua imatëhua icantahuaꞌ.
Icantatëhua sahuëni quëran tiquiaꞌahuaꞌ.
Maꞌshanëna osërëtatëhuaꞌ, nipatomatahuaꞌ,’ topirinahuëꞌ.

 10 Quëmarisoꞌ chiníquën pihuihuatana,
cosharo miꞌtërëso pochin marëri miꞌtërin huachi.
Iꞌ nisoꞌnantërinsoꞌ huáncana nininquë promo pochin nicotaitomapi.

 11 Co insonta Sinioro quëma pochin nininhuëꞌ.
Quëmasáchin noya noyanquën. Chini chiníquën nanantëran.
Anaꞌintacaso marëꞌ paꞌpi huëhuëpiro nininsopita maꞌsha aꞌnoran.
Napoaton yaꞌipiya quëran chinochinën.

 12 Chiníquën nanantëranso aꞌnoton, inimicoroꞌsa anaꞌintëran.
Noꞌpari oꞌhuarinso pochin nitohuachina, capa nipi huachi.

 13 Paꞌpi nosoromiatërancoi niꞌton, nichaꞌërancoi.
Chiníquën nanantaton quëparancoi.
Yaꞌhuëcaꞌhuaiso marëꞌ huayonanquë chachin quëparancoi.

 14 Nisha nisha nacionquë yaꞌhuëpisopita, paꞌyanaponaꞌ.
Naporanso natantohuachina napoaponaꞌ.
Huiristinoꞌsa huaꞌhua iquitopiso pochin, cancantaponaꞌ.

 15 Itomo capitanoꞌsantaꞌ, paꞌyanënaquë niiri iꞌco iꞌcopitapon.
Moapo huaꞌanoꞌsasoꞌ, ropa ropataponaꞌ.
Cananoꞌsanta co huachi chiníquën cancantaponahuëꞌ.

 16 Catahuacoi Sinioro. Nisha nisha nacionoꞌsa tëꞌhuachina huachi.
Naꞌpi co pacaritërinsohuë pochin, quëma nohuanton niinaꞌ.
Piyapinënpitacoi noꞌpanëna naꞌhuëtaꞌhuai huarëꞌ napoꞌinaꞌ.

 17 Sinioro quëmasoꞌ noyasáchin ninan.
Huaꞌanëntëranquë chachin quëpacoi.

Yaꞌhuëmiatamaso marëꞌ motopi nani huayonan.
Chinotiinënquënso pëi quëmari chachin ninan,
inaquë quëpacoi yaꞌhuëmiachi.

 18 Sinioronënpoaso nipirinhuëꞌ, huaꞌanëntomiatapon.
Co onporonta pipiarinhuëꞌ,” topi.

Marianta cantarinsoꞌ
19 Iqui pito copirnosoꞌ, sontaronënpitarë chachin, israiroꞌsa imarin. Aꞌna‑

quën toronanoꞌsaquë. Aꞌnaquëontaꞌ, cahuarioroꞌsaquë imarin. Imatona 
marëquë yaꞌconpi. Yaꞌcon pa chi nara, Yosë nohuanton marë inacha chin nian‑
tarin. Napoaton yaꞌi piya chimii topi. Israiroꞌsaso nipirinhuëꞌ, noya pëntonpi. 
Yaniro paꞌtatonaꞌ, noya pëntonpi. 20 Naporoꞌ aꞌna sana pinta huanirin, Maria 
itopisoꞌ. Inasoꞌ, Yosë yonqui rinso shaꞌhuinaꞌpi. Aaron oshinpain. Pantirita 
piꞌniaton, Yosë cantanën cantararin. Yaꞌipi israironoꞌsanta yorantapi. Napo‑
ra hua tona Yosë marëꞌ nansarapi. 21 Maria cantaton tapon:

“Yosë nichaꞌërinpoa niꞌton, cantahuaꞌ.
Inimicoroꞌsaso huëꞌpirinahuëꞌ,
Yosëri paꞌpi huëhuëpiro nitaton, minsërin.
Sontaroꞌsaꞌ, cahuarioroꞌsaꞌ, yaꞌipi marëquë tiquiitërin huachi,” tënin.

Yosëri iꞌsha anoyaitërinsoꞌ
22  Nani cantahuachinara, Moisë sëri, israiroꞌsa camairin inotëro parti paca‑

caiso marëꞌ. Ina inotërosoꞌ, Shor inotëro itopi. Cara tahuëri iratopirinahuëꞌ, 
co manta iꞌsha quënanpihuëꞌ. 23 Napoyan quëran iꞌshana quënanaponaraihuëꞌ, 
main niꞌton, co nanitopihuëꞌ oꞌocaisoꞌ. Napoaton israiroꞌsari ina iꞌshana 
apoyatopi: “Mara” itopi. Marasoꞌ, main tapon naporin.

24 Napoaton Moisësë noꞌhuiantapi. Napo ra huaton: “¿Maꞌta iporasoꞌ oꞌorëꞌ?” 
nitopi. 25  Moisë sëso nipirinhuëꞌ, Yosë nontërin. Inari cata hua caso marëꞌ 
nonto hua china, aꞌnara naraꞌ huaya aꞌno tërin. Ina masa huaton iꞌshaquë tëꞌyai‑
to hua china noyaitërin huachi.

Inaquë Yosëri israiroꞌsa natëtonoꞌsa nica caiso marëꞌ tënirin. Napo ra‑
huaton onpo pin sona nicacaisoꞌ Yosëri pënënin: 26 “Caso Sinio roco. Canpi taso 
chinotëramaco. Casá chin nani të rahuë anoyatacasoꞌ. Nonahuësopita nóya 
natancoꞌ. Noya natanatomaꞌ, nohuantërahuëso nicoꞌ. Camaitërahuësopita 
natë toma noya nipatamaꞌ, carin quë manta noya niꞌsaranquëmaꞌ. Noya nica‑
tën quëma canpitasoꞌ, catahuaaranquëmaꞌ. Iquipitoroꞌsasoꞌ, nisha nisha quëran 
anaꞌin të rahuë. Canpi taso co ina pochin anaꞌintaponquëmahuëꞌ,” itërin.

27 Ina quëran paantarahuatonaꞌ, Irimo parti canconpi. Inaquësoꞌ, shonca 
cato iꞌsha noꞌpa quëran pipi rinso yaꞌhuërin. Napo ra huaton canchisë shonca 
palmeraroꞌsa yaꞌhuërin. Inaquë noya iꞌsha yaꞌhuërin niꞌton, nëꞌmëtë pëinëna 
ótënatonaꞌ, huaꞌquimiachin inaquë yaꞌhuëpi.

Cosharo inápa quëran aꞌpaimarinsoꞌ

16  1 Israiroꞌsa Iqui pito quëran pipipisoꞌ nani aꞌna yoqui patoma nisarin. 
Naporoꞌ inapitasoꞌ, Irimo quëran paan ta rapi huachi. Paꞌsahuatonaꞌ, 

Sin inotëro parti canconpi. Inasoꞌ inotëroꞌ, Irimo quëran, Sinai moto piquë 
huarëꞌ nincanin. 2  Inaquë chachin israiroꞌsaꞌ, naquë ran chin Moisësë, Aaron, 

inapita noꞌhuiantapi: 3  “Canpi taso co quëꞌyatoncoirahuëꞌ, inotëro parti tana 
tiquiincoiso marëꞌ quënancoi. ¡Iqui pi toquë chachin Yosë tëparincoi napo‑
rini, noya noya niitonhuëꞌ! Inaquëso noya coshatatoi, natërai. Naꞌa nosha 
yaꞌhuërin,” itopi.

4-5  Naporo Yosëri, Moisësë itapon: “Ca nohuanto cosharoꞌ, inápa quëran 
oꞌnan pochin anotimapon. Nani tahuëri paꞌsahuatonaꞌ, maca caiso yaꞌhuërin. 
Pëꞌyainpichin macaponaꞌ. Pancasomaria tahuë riso nipirinhuëꞌ, cato tahuëri 
marëꞌ machinaꞌ in aꞌ. Inapo tato inpitasona natërinacosoꞌ, inpitasona co 
yanatërinacosohuëꞌ, nohuitarahuë,” itërin.

6 Napo hua china, Moisësë, Aaron, inapi tari israiroꞌsa itaponaꞌ:
—Sinioro chach in  Iqui pito quëran ocoirinquëmasoꞌ, iꞌhua na huanquë 

nitotaramaꞌ. 7 Tashi ra yanta tashíramiachin Sinioro huëna rá chin huëna rá‑
chin aꞌpininsoꞌ, niꞌsaramaꞌ. Pinoramasoꞌ nani nataninquëmaꞌ. Quiya mini 
noꞌhuipiramacoihuëꞌ, Sinioro nohuanton pipirama niꞌton, ina pino rama 
huachi, itopi. 8  Ina quëran Moisësë taantarin:

—Iꞌhua na huan qu ë Sinioro, nosha quëta rin quëma capamaso marëꞌ. 
Tashiramiachin ta ꞌ, huaꞌhuayátërahuë cosharo quëtarinquëmaꞌ. Nani 
nataninquëma p in oramaso niꞌton, napotarinquëmaꞌ. Quiya mini 
noꞌhuipiramacoihuëꞌ, Sinioro nohuanton pipirama niꞌton, ina pino rama 
huachi, itërin.

9 Ina quëran Moisë sëri Aaron itapon:
—Pinopisoꞌ nan i natanin niꞌton, shaꞌ hui tëquë israiroꞌsaꞌ, Sinioro 

niꞌtonënquë niyontoinaꞌ, itërin.
10  Aa roni israiroꞌsa nontaso chachin, inotëro parti notëtopirinahuëꞌ, 

chitoroquë Sinioro huëna rá chin huëna rá chin aꞌpininsoꞌ, quënanpi. 11 Naporoꞌ 
Yosëri Moisësë itapon: 12  —Israiroꞌsa pinorinacosoꞌ nani nata nahuë. Napoaton 
shaꞌhuitëquëꞌ: “Sinioro napotërinpoaꞌ: ‘Iꞌhua na huanquë nosha caꞌsaramaꞌ, 
tashiramiachin taꞌ, cosharo yaꞌhuapon. Natëaquë huarëꞌ coshataramaꞌ. 
Inapotohuatënquëmaꞌ, ca Sinio roco ninahuësoꞌ nito ta rama huachi, tënin,’ 
itëquëꞌ,” itërin.

13  Na poroꞌ iꞌhuaraya chachin, nisha ocoron canquirin. Huaꞌ hua yá të‑
rahuë huëca tona yaꞌhuë piso nani chachin yaꞌsotiirin. Tahuëririnquënta 
tashíramiachin niꞌpirinahuëꞌ, yaꞌhuë piso nani chachin noꞌpaꞌ imotërinsoꞌ, 
maꞌsha poronca yo pochin quënanpi. 14  Poroncayo tomontohuachina, 
shipihuaninso pochin noꞌpaquë quëpa ri tërin. 15  Co nohuitatonaraihuëꞌ, 
israiroꞌsasoꞌ inahua capini ninatanapi: “¿Maꞌta isosoꞌ?” tosapi. Napo hua chi‑
nara, Moisë sëri itapon:

—Iso mini cosharo Yosë aꞌpatimarinpoasoꞌ. 16 Aꞌnaya aꞌnayama capamaso 
marëꞌ cato qui ro pochin masaramaꞌ. Co naꞌcon naꞌcon maca ca maso 
yaꞌhuërinhuëꞌ. Ina pochin Sinioro camaitërin, itërin.

17 It ohua china, israiroꞌsaso ina inacha chin nipi. Aꞌna quën naꞌa mapi. 
Aꞌnaquënsoꞌ, piꞌpian mapi. 18  Ina quëran tantiahuachinara, niquë topi niꞌton, 
co insonta yaꞌ sotërinhuëꞌ. Napo ra huaton co insonta pahuantërinhuëꞌ. 
Napopináchin mapi huachi.

19 Ina quëran Moisë sëri pënëan tarin:
—Cosharo manamasoꞌ, ama tashi raya marëꞌ tapacosohuëꞌ, itërin. 20 Moisë‑

sëri napotopir inhuëꞌ, aꞌna quënso co natëtatonaraihuëꞌ, cosharo mapiso 

tahuë ri rinquë capa caiso marëꞌ tapapi. Tapapirinahuëꞌ, paꞌpi notohuaroꞌ 
shonataton anarin huachi. Napo hua china Moisë sëri, chiní quën noꞌhuirin.

21 Nani tahuëri tashíramiachin, aꞌnaya aꞌnaya cosharo mapi. Nani yono 
piꞌirahuasoꞌ, piꞌiri piꞌca hua china soquirin.

22 Napoaponahuëꞌ, pancasomaria tahuë riso cato tahuëri marëꞌ machinapi. Cata‑
pini quiro pochin aꞌnaya aꞌnaya mapi. Inanapo mapi niꞌton, Israiro huaꞌanoꞌsasoꞌ, 
Moisësë shaꞌ hui ta pona paꞌpi. 23 Shaꞌhui to hua chi nara Moisë sëri itapon:

—Ina mini Yosë nohuantërinsoꞌ: Tashi raya sahuato nisarin. Sinioro marëꞌ 
chino ta caso tahuëri. Cosharo manamasoꞌ, ipora chachin anpicoꞌ. Maꞌsona 
aꞌitamaso nininsopitantaꞌ, aꞌitochancoꞌ. Tashi raya marëpita inapotocoꞌ, itërin.

24  Moisësë camaitërinso chachin nipa chi nara, tahuë ri rinquë capa caiso 
marëꞌ tapapisoꞌ, co manta shonatërinhuëꞌ. Napo ra huaton co anarinhuëꞌ.

25 Naporoꞌ Moisë sëri itaantapon:
—Taparamasoꞌ, caꞌco huachi. Iporasoꞌ, sahuato. Sinioro marëꞌ chino ta‑

caso tahuëri. Ipora tahuërisoꞌ, co huachi aipiran cosharo quënanaramahuëꞌ. 
26  Saota tahuëri nani ta rama macacamasoꞌ. Canchisëinquënso nipirinhuëꞌ, 
sahuato niꞌton, co yaꞌhuëarinhuëꞌ, itërin. 27 Inaso napopirinhuëꞌ, aꞌna‑
quënso naporo tahuëri cosharo macapona paꞌpi. Paꞌpirinahuëꞌ, co manta 
quënanpihuëꞌ. 28  Napo hua china Sinio rori, Moisësë itapon:

—Nani pënënpirahuëꞌ. Nani aꞌchintopirahuëꞌ. ¿Onporo huarëta natëponaco? 
29 Nani acotë ran quëma aꞌna tahuëriraꞌ chinotamasoꞌ. Napoaton pancasomaria 
tahuëri nani hua chin, cato tahuëri marëꞌ cosharo quëtëranquëmaꞌ. Ina niꞌton, 
sahuato nani hua chin, ama yaꞌhuë rama quëran pipicosohuëꞌ, itërin.

30  Naporo huarëꞌ israiroꞌsaꞌ, canchisë tahuëri nani hua china chino topi. 
31 Israiroꞌsasoꞌ, cosharo mapiso nohuitatonaꞌ, “mana,” itopi. Inasoꞌ huirí chin, 
conantroraya pochin ninin. Napo ra huaton cachita ninoiquë cayontopinan 
pochin cashi cashin ninin.

Piꞌpian mana tapacaso camaitërinsoꞌ
32  Ina quëran Moisë sëri israiroꞌsa camairin:
—Iso pochin Yosë camaitërin: “Iqui pito quëran ocoirahuatënquëmaꞌ, 

inotëro parti quësaranquëmaꞌ. Naporoꞌ cosharo quëtëranquëmasoꞌ 
shiparimapitanta nohui ta caiso marëꞌ, tapacoꞌ. Cato quiro pochin yaꞌconinsoꞌ, 
mana masa hua toma tapacoꞌ,” tënin, itërin. 33-34 Aaronta camairin:

—Cato quiro pochin mana masa huaton, yonshaquë poꞌmoquëꞌ. Ina quëran 
Yosë rëꞌquënpoa anoyatërëhuaso capo sonën notë nanquë acoaran. Aꞌna tahuëri 
shiparinpoapita nohui ta caiso marëꞌ inaquë tapaaran, itërin.

Itohua china, Yosëri Moisësë camai rinso chachin, Aaronsoꞌ ninin.
35  Cata pini shonca piꞌi pochin israiroꞌsaꞌ, mana caꞌpi. Cananoꞌsa yaꞌhuë‑

piquë notë nanquë canconai huarëꞌ manasáchin caꞌpi. 36  Mana tantiacaiso 
marëꞌ israiroꞌsasoꞌ, comiri itopisoquë tantiapi. Inaquëso cato quiro pochin 
yaꞌconin. Shonca comiri quëran aꞌnara ipa itopisoꞌ icanin.

Naꞌpi quëran iꞌsha pipirinsoꞌ 
(Números 20.1-13)

17  1 Yaꞌipi israiroꞌsa Sin inotëro quëran pipiantapi. Yosëri camai rinso 
natëtonaꞌ, osha quëran paꞌsapi. Paꞌsá pa tona Rihuitin parti canconpi. 

Napoaponahuëꞌ, co iꞌsha yaꞌhuëantarinhuëꞌ oꞌocaisoꞌ. 2  Napoaton Moisësë 
noncarotaantapi:

—¡Iꞌsha quëtocoi oꞌoi! itopi.
—¿Maꞌma rëta caso noncarotaramaco? Inapo hua ta mara, canpi taso Yosë 

chachin tënianta ramaꞌ, itërin. 3  Itopirinhuëꞌ, israiroꞌsasoꞌ co natëpihuëꞌ. 
Napishinhuë yamorotonaꞌ, Moisësë itaantapi:

—¡Maꞌma rëta Iqu i pito quëran ocoi rancoi! ¡Quëma ocoi rancoi niꞌton, 
yamoro quiyasoꞌ tëpaponcoi! Huiꞌ na huëi pita, pëꞌtahuanëhuëipita yaꞌi picoi 
yamoro tëpaponcoi, itopi.

4 Napo to hua chi nara, Moisë sëso chiní quën Yosë nontërin.
—¿Maꞌta Sinior o isopita onpochi? ¡Co huaꞌ quiya quëranhuëꞌ 

naꞌpiquëtaponaco! itërin.
5-6  —Caraya ansia noꞌsa shaꞌ hui tëquë imainën. Inapi ta rëꞌquën chachin 

israiroꞌsa naꞌhuëtahuatomaꞌ, Oripi moto piquë pacoꞌ. Huaranënta iꞌ ahuëiranso 
quëpaquëꞌ. Inaquë carin quën panca naꞌpi aipi ninaranquën. Canconpatan, ina 
naꞌpi ahuëquëꞌ. Nani ahuëhuatan, piya piꞌsa oꞌocaiso marëꞌ aꞌna roá chin iꞌsha 
pipiarin, itërin Yosëri.

Napo të rinso ch achin Moisësësoꞌ, Israiro ansianoroꞌsari nicasoi naꞌpi 
ahuërin. Inapo hua china, notohuaroꞌ iꞌsha pipirin huachi. 7 Moisë sëri ina 
roꞌtë apoyatërin: “Miripa” itërin. Miripasoꞌ, noꞌhui ta tona noncaropiquë tapon 
naporin. Inaquë israiroꞌsaꞌ, Moisësë noncarotopi niꞌton, ina pochin nohui‑
tërin. Napo ra huaton Masa itopi antaꞌ, Masasoꞌ, “co natëtopiquëhuëꞌ”, tapon 
naporin. “Co ipora Yosë aꞌpairinpoahuëꞌ,” topi niꞌton, ina pochin nohui tërin.

Amaricoroꞌsarëꞌ niahuëpisoꞌ
8  Amar icoroꞌsari, israiroꞌsa ahuë caiso marëꞌ huëca paipi. Rihuitinquë 

niahuëpi. 9 Naporoꞌ Moisësësoꞌ, piya pinën Cosoi itopisoꞌ camairin:
—Amaricoroꞌsa ahuëamaso marëꞌ israiroꞌsa huayo na huaton quëpaquëꞌ. 

Caso nipirinhuëꞌ, moto piquë pantato Yosë huaranën quëpaarahuë, itërin.
10  Co so isoꞌ, Moisësë camaitërinso natëton amaricoroꞌsa ahuë caso 

marëꞌ paꞌnin. Ya ꞌhuërëꞌ Moisësë, Aaron, inapi taso Cosoi cata hua caiso 
marëꞌ panënꞌpa ꞌ nanpëpi. Aꞌna Israiro ansiano Ori itopisonta quëpapi. 
11 Moisësë tanpa quën ihuë pa china, israiroꞌsa canatapi. Aꞌpamahuachinasoꞌ, 
amaricoroꞌsa canatapi. 12  Tanpa quën ihuërápaton canotërin niꞌton, Aaron, 
Ori, inapi tari huënsëcaso marëꞌ naꞌpi acotopi. Napo ra huaton catoari chachin 
tanpa quën achinipi niꞌton, co huachi aꞌpamarinhuëꞌ. Piꞌi yaꞌco naquë huarëꞌ 
co aꞌpamarinhuëꞌ. 13  Inapo hua china, Cosoiri amaricoroꞌsa minsërin huachi.

14 Ina quëran Yosëri, Moisësë itapon:
—Quirica masa huaton, amaricoroꞌsapitarëꞌquëma niahuëramasoꞌ, inaquë 

ninshitëquëꞌ. Ama insonta nanian ta caso marëhuëꞌ ninshitëquëꞌ. Cosointa 
shaꞌhuitëquëꞌ. Naporin Yosë: “Ca nohuanto amaricoroꞌsaꞌ, taꞌhuantaponaꞌ. 
Napoaton co huachi inso tëranta inapita yonquiapihuëꞌ,” tënin, itëquëꞌ.

15 Ina yonquiaton Moisësësoꞌ, Yosë chino ta caso marëꞌ aꞌnara artaro ninin. 
Ina artaro aninihuanaton: “Siniorosoꞌ pantiranëhuë,” itërin. “Sinioro cata‑
hua rincoi inimi co roꞌsa minsërai,” taꞌton, ina pochin aninihuanin. 16  Ina 
quëran taantarin:

“Sinioro pantiranën sëꞌquëárahuë niꞌton,

d 19.10-11 Nitapaina topa china: Co aꞌmopisoráchin yonquirinhuëꞌ. Oshanënanta inquicaiso 
marëꞌ napo tërin. 

Yosëri amaricoroꞌsa shinpita ahuërápon,” tënin.

Israiroꞌsa Sinaiquë canconpisoꞌ

19  1-2  Israiroꞌsa Rihuitin quëran pipirahuatonaꞌ, Sinai inotëro parti 
canconpi. Canconahuatonaꞌ, Sinai motopi notë nanquë chachin chino‑

topi. Iqui pito quëran pipipisoꞌ, nani cato yoqui nisa huaton aꞌna tahuëriraꞌ 
nisarin. Naporoꞌ inatopa canconpi.

3  Inaquë nisoi, Yosëri Moisësë përarin:
—Iso moto piquë nanpëintaquëꞌ, itërin. Itohua china, Moisësë motopi 

huiꞌnimotënꞌpaꞌ nanpëontarin. Inaquë Yosëri itapon:
—Apira nani maꞌsha shaꞌhui ta ran quën. Yaꞌipi shaꞌhuitaranquënsoꞌ, 

Cacopo shin pita israiroꞌsa itopisoꞌ shaꞌhuitëquëꞌ: 4 Nani niꞌnama iquipitoroꞌsa 
anaꞌintërahuësoꞌ. Canpi taso noya aꞌpaiatënquëma yaꞌhuërahuëquë huarëꞌ 
quënanquëmaꞌ. Panca onian anpian tënquë huaꞌ huin aꞌmitahuaton quëparin. 
Inapo cha chin carimantaꞌ, noya quënanquëmaꞌ. 5  Yaꞌipi isoroꞌpaquë 
nisha nisha piya piꞌsa cari huaꞌa nën të rahuë. Napoaton canpitasoꞌ, yaꞌipi 
camaitërahuëso natëcoꞌ. Maꞌsona taꞌtëhua canpitarëꞌco anoyatërahuësonta 
coꞌsoꞌ naniantohuatamahuëꞌ, noya niꞌsaranquëmaꞌ. Aꞌna pita piya pi roꞌsa 
quëran, noya noya niꞌsaranquëmaꞌ. 6  Carin quëma huaꞌanëntaranquëmaꞌ. 
Canpi taso corto huaꞌa noꞌsa nica ca maso marëꞌ acoranquëmaꞌ. Piya pi në huë‑
pita nica ca maso marëꞌ acoranquëmaꞌ. Nisha nisha piya piꞌsa anohuitaramaco 
huachi. Yaꞌipi inapita israiroꞌsa shaꞌhuitëquëꞌ, itërin.

7 Itohua china, Moisësë nohuaraimarahuaton, Israiro ansia noꞌsa amatërin. 
Nani huëꞌ pa chi nara, yaꞌipi Sinio rori shaꞌhuitërinsoꞌ shaꞌ hui tërin. 8 Ansia noꞌsaso 
paꞌsahuatonaꞌ, yaꞌipi israiroꞌsa Yosë napo rinso shaꞌhui topi. Ina natanahuatonaꞌ:

—Noyapaꞌ. Maꞌsona Yosë camaitërinso nisarai, topi. Napo hua chi nara, 
Moisësë naquë ran chin moto piquë paan ta ra huaton, napopisoꞌ Sinioro 
shaꞌhuitontarin. 9 Nani shaꞌhui to hua china, Sinio rori itapon:

—Natanquë shaꞌhui chin quën: Nontaranquënsoꞌ piya piꞌsari nata na‑
caiso marëꞌ chitoro yará chin nininquë yaꞌno ta ran quën. Ina natanpachinaꞌ, 
natëmiataponën huachi, itërin.

Itohua china, naquë ran chin Moisë sëri israiroꞌsa aꞌpanitopisoꞌ, Sinioro 
shaꞌhuitaantarin. 10-11 Naporoꞌ Sinio rori itapon:

—Paꞌmaton israiroꞌsa shaꞌhuitomaquëꞌ: Casá chin yonquiꞌinaco. Napo‑
ra huaton pëꞌsainatona noya nitapainaꞌ d. Ipora tahuëri, tashirayanta 
inapoꞌinaꞌ. Ina tashi raya ca Sinio roco chachin oꞌma ra rahuë. Sinai motopi 
huiꞌnimotënꞌpaꞌ oꞌma ra rahuë. Yaꞌipi israiroꞌsanta chitoroquë oꞌmarahuësoꞌ, 
niꞌsapi. 12  Caraya Israiro quëma piꞌsa shaꞌ hui tëquë motopi nanimarinquë 
huiꞌshatonaꞌ, tahuichinaꞌ. Napo ra huaton, shaꞌ hui tëquë ama inso tëranta 
ina aquëtë naꞌhuëtacaiso marëhuëꞌ. Inso tëranta ina aquëtë naꞌhuë hua chin, 
tëpa caiso yaꞌhuërin. 13  Napoaponahuëꞌ, aquëranchin naꞌpiquëhuë nipon, 
pëꞌchinanquëhuë nipon, tëpamaso yaꞌhuërin. Piya pihuë nipon, maꞌshahuë 
nipon naꞌhuë hua chin, onpo pionta tëpamaso yaꞌhuërin. Carniro pomon 
irininso natanai huarëꞌ, nanitapi motopiꞌpaꞌ nanpëcaisoꞌ, itërin.

14 Napo to hua china, Moisë sëso paꞌmarin. Paꞌmarahuaton Yosëí chin yonqui‑
caiso marëꞌ, is rairoꞌsa shaꞌhuitomarin. Shaꞌhui to hua china, aꞌmopisonta 
pëꞌsapi. 15 Napo ra huaton itaantarin:

—Tashi raya aquë tëran Sinioro oꞌma rarin. Ama piꞌpian tëranta saꞌama 
cariapomarahuëꞌ, noya ninacoꞌ, itërin.

Itohua china, israiroꞌsa pëꞌsainahuatonaꞌ, cara tahuëri pochin co saꞌina 
yaꞌcaripihuëꞌ.

16 Moisësë napo rinso chachin naporo tahuëri nani hua china, tashiramiachin 
chiní quën oꞌcoritaton, huirátarin. Yaráton chitoro nininso motopi imotërin. 
Napo ra huaton carniro pomon chiní quën pihuipisoꞌ natanpi. Ina natanatonaꞌ, 
yaꞌipi israiroꞌsa yaꞌhuë piquë paꞌyanpi. Paꞌya na tona ropa ropa tapi. 17 Napo‑
hua china, Moisë sëri israiroꞌsa yaꞌhuëpi quëran ocoirin. Ocoi ra huaton, Yosë 
nacapicaiso marëꞌ motopi nanimarinꞌpaꞌ quëparin. 18  Pën huán cana Yosë 
oꞌmarin. Conainta panca orno pochin tomontárin. Panca ocohua paꞌninso 
pocha chin, yaꞌipi motopi nacon nacóntarin. 19 Carniro pomon pihuipisontaꞌ, 
chini chiní quën yacanaꞌpiarin natanpi. Moisë sëri nonto hua china, Yosë riso 
huira tënën të rinso pochin aꞌpa nirin.

20  Siniorosoꞌ oꞌmaton, Sinai motopi huiꞌnimotënꞌpaꞌ nohua rai marin. Ina 
quëran inatopa panan ta caso marëꞌ, Moisësë përaantarin. Napo to hua china 
Moisësë nanpëantarin. 21 Inaquë Yosëri itaantapon:

“Paꞌmantaton israiroꞌsa shaꞌhuitomantaquëꞌ: ‘Ama Sinioro yanicatomaꞌ, 
huiꞌshapiso naꞌhuëtocosohuëꞌ. Ina naꞌhuëtohuatamasoꞌ, naꞌcon naꞌconquëma 
chiminapomaꞌ,’ itëquëꞌ. 22  Corto huaꞌanoꞌsaíchin noya yaꞌcariarinaco. 
Napoaponahuëꞌ, inahuanta casá chin yonquiainaco huarëꞌ napoapi. Ama 
chimi na caiso marëhuëꞌ inapocaiso yaꞌhuërin, itërin. 23  Napo to hua china 
Moisë sëri itapon:

—Israiroꞌsasoꞌ, nani nito topi. Quëma camaitëranso chachin motopi 
nanimarinquë nani huiꞌsharai niꞌton, co ina aquëtë huëꞌsapihuëꞌ,” itërin. 
24 Itopi rinhuë Siniororisoꞌ itaantarin:

—Onpo pionta paꞌmaquëꞌ. Ina quëran Aaron quëntaquëꞌ. Israiroꞌsasoꞌ, co 
huiꞌsharamaso naꞌhuëtacaso yaꞌhuërinhuëꞌ. Co aꞌna pita corto huaꞌa noꞌsa 
tëranta, huëntacaiso yaꞌhuërinhuëꞌ. Huëntahuachinasoꞌ, ataꞌhuan ta rahuë, 
itërin.

25 Itohua china, Moisë sëso paꞌmarahuaton israiroꞌsa yaꞌipi shaꞌhuitomarin.

Shonca nanan pënëntërinsoꞌ

20  1 Yosë chachin pënën taton naporin:
2  “Ca Sinio roco huaꞌanëntaranquëmaꞌ. Iqui pi toquë chiní quën 

asacatopirinënquëmahuëꞌ, nani ocoiranquëma huachi. Apira noya natëa ma‑
coso marëꞌ shaꞌhui chin quëma natancoꞌ.
 3 Casáchin Yosëco niꞌto, casáchin chinotoco.
 4 Ama manta nonanpisoꞌ nicatoma moshacosohuëꞌ: Inápaquë 

yaꞌhuërinsoꞌ, isoroꞌpaquë, acoporoquë, marëquë, co inaquëpita 
yaꞌhuërinso nonanatomaꞌ, moshacamaso yaꞌhuërinhuëꞌ. Ama manta 
mamanshi chinotocosohuëꞌ.

 5 Ama monshorahuatoma inapita moshacosohuëꞌ. Ama piꞌpian tëranta 
chinotocosohuëꞌ. Casáchin Sinioroco niꞌto, aꞌpitëranquëmaꞌ. Co 

natëhuatamacohuëꞌ, anaꞌintaranquëma huachi. Huiꞌnamapita, 
shiparimapita, huiꞌnama shinpitaquë huarëꞌ anaꞌintarahuë.

 6 Nosoroatomaco pënënanquëmasopita natëhuatamaso nipirinhuëꞌ, 
carinquëmanta nosoroaranquëmaꞌ. Shiparimanta nosoroarahuë. 
Huaranca shimapita huënton yaꞌhuëaquë huarëꞌ nosoroato catahuarahuë.

 7 Ama topinan quëran chinotocosohuëꞌ. Topinan quëran 
chinotohuatamaco, oshahuanaramaꞌ. Maꞌsona shaꞌhuihuatamaꞌ, ama 
nonpinatomaꞌ: ‘Yoscoarëꞌ,’ tocosohuëꞌ, anaꞌintotënquëmaꞌ.

 8 Nani simana aꞌna tahuëriraꞌ yonquiamacoso marëꞌ chinotocoꞌ.
 9 Saota tahuëri noya sacatocoꞌ.
 10 Tahuëririnquëso napoaponahuëꞌ, ca yonquiamacoso marëꞌ 

chinotaramaꞌ. Co naporoso sacataramahuëꞌ. Co huiꞌnamapita 
tëranta sacatarinhuëꞌ. Piyapinëmapita, pëꞌtahuanëmapita inapitanta 
co sacatacaiso yaꞌhuërinhuëꞌ. Co nisha piyapiroꞌsa tërantaꞌ, 
yacaparimasopita asacataramahuëꞌ.

 11 Saota tahuëri quëran yaꞌipi acorahuësopita tënirahuë. Inápaquë, 
isoroꞌpaquë, marëquë, inaquëpita yaꞌhuërinso tënirahuë. Tahuëririnquë 
chinotërahuë. Napoaton, ina tahuëri noya nicato, chinoto tahuëri 
acorahuë: Naporo tahuëri chinotatomaꞌ, casáchin yonquico.

 12 Tatama noya nicatoma natëcoꞌ. Mamamanta natëcoꞌ. Natëhuatamaꞌ, 
naꞌcon catahuaranquëmaꞌ. Canaan noꞌpaꞌ quëtohuatënquëmaꞌ, 
huaꞌqui inaquë noya yaꞌhuaramaꞌ.

 13 Ama piyapi tëpacosohuëꞌ.
 14 Nimapatamaꞌ, ama nitëhuananpitocosohuëꞌ.
 15 Ama manta ihuatocosohuëꞌ.
 16 Ama piyapi nonpinapicosohuëꞌ.
 17 Ama aꞌnapita maꞌshanën noyapatocosohuëꞌ: Saꞌinaꞌ, piyapinënapita, 

toronënaꞌ, moranënaꞌ, inapita co noyapatamaso yaꞌhuërinhuëꞌ. Co 
maꞌshanëna tëranta noyapatamaso yaꞌhuërinhuëꞌ,” itërin Yosëri 
israiroꞌsa pënënaton.

Israiroꞌsa paꞌyanpisoꞌ
18  Noninsoꞌ, huiratërinsoꞌ, carniro pomon pihuipisoꞌ, inapita 

natanahuatonaꞌ, israiroꞌsasoꞌ paꞌpi tëꞌhua topi. Oꞌcoriꞌ, pën, conaiꞌ, inapi tanta 
quënanatonaꞌ, paꞌpi paꞌyanpi. Paꞌya na tona co nohuantopihuëꞌ yaꞌcaritacaisoꞌ. 
19 Napoaton Moisësë, itopi:

—Ama huachi Yosëso nonchincoisohuëꞌ. Chiminpatoi. Quëmari nata naton 
shaꞌ hui tocoi natëi, itopi.

20 —Ama paꞌyancosohuëꞌ, Yosë oꞌmarin tëniinquëmaso marëꞌ. Ina pochin 
yaꞌnotërinquëmaꞌ, ina tëꞌhua ta toma ama osha hua na maso marëhuëꞌ, itërin.

21 Israiroꞌsasoꞌ, aquëranchin notëapi. Naporoꞌ Moisësësoꞌ, Yosë noninsoꞌ 
nata na caso marëꞌ chitoro yara yará chin nininquë yaꞌconin. Inaquë piya piꞌsa 
shaꞌ hui ta caso marëꞌ Yosëri nani maꞌsha pënë narin.

Onpoinsona artaro nicacasoꞌ shaꞌhuirinsoꞌ
22  Sinio rori, Moisësë itapon: “Apira shaꞌhuitaranquënsoꞌ, israiroꞌsa 

shaꞌhuitëquëꞌ: ‘Nani inápa quëran nontëranquëmasoꞌ natanamaꞌ. 23  Ama 

mamanshi ca pochin chinotamaso marëꞌ nicosohuëꞌ. Oro, prata, co inapita 
quëran nica caso yaꞌhuërinhuëꞌ. 24 Chino ta ma coso marëꞌ artaro yanipatamaꞌ, 
noꞌpa quëran nicoꞌ. Inaquë osha nëma marëꞌ pëꞌtahuanëmaꞌ tëparamasoꞌ, 
yaꞌipi ahuiquitocoꞌ. Nanan anoyatërëhuaso marënta tëparamasoꞌ, inaquë 
chachin piꞌpian ahuiquitocoꞌ. Insë quë sona chino ta ma coso huayonahuëquë 
inapohuatamaꞌ, noya niꞌsaranquëmaꞌ. Oꞌmarahuato, nani maꞌsha ninamaquë 
catahuamiataranquëmaꞌ. 25  Naꞌpi quëran yanipatamasoꞌ, ama patëtopinan 
naꞌpi quëra n nicosohuëꞌ. Huaꞌnaquë naꞌpi patëtohuachinara, co huachi 
artaro marëꞌ noyahuëꞌ. 26  Napo ra huaton, ina nipatamaꞌ, ama nanpënahuan 
nicosohuëꞌ.  P iya piꞌsa máquëma tëranta co noya imotëramasohuëꞌ 
niꞌchinquëmaꞌ, tënin,’ itëquëꞌ,” itërin.

Yosë israiroꞌsarëꞌ anoyatërinsoꞌ

24  1 Ina quëran Sinio rori, Moisësë itapon:
—Naquë ran chin Aaronëꞌquën nanpëintaquëꞌ. Iporasoꞌ huiꞌ‑

nin pi tanta huëntaꞌinaꞌ. Natapo, Apio, inapita huëntaꞌinaꞌ. Napo ra huaton 
canchisë shonca Israiro ansianoꞌsantaꞌ, quëntaquëꞌ. Iso Sinai moto piquë 
nisa rahuë niꞌton, huëntacoꞌ. Inahuaso napoaponahuëꞌ, ama coꞌchachin 
yaꞌcariꞌinacosohuëꞌ. Aquëchamiachin isonatonaꞌ, noꞌpaquë huarëꞌ monshopi 
quëran chinochinaco. 2  Quëma sá chin yaꞌcariarancosoꞌ. Aꞌna pi taso quëmarëꞌ 
huëntaponahuëꞌ, aquëmiachin quëran chino ta ri naco. Aꞌna pita israiroꞌsantaꞌ, 
co imaquintainënso yaꞌhuërinhuëꞌ, itërin.

3  Napo to hua china Moisësësoꞌ, paꞌsa huaton yaꞌipi Yosë camaitërinsoꞌ, 
israiroꞌsa shaꞌ hui toonin. Ina natanahuatonaꞌ:

—Noyapaꞌ. Yaꞌipi Yosë camaitërinso nisarai, itopi.
4 Ina quëran Yosë pënëntërinsoꞌ ama nanian ta caiso marëhuëꞌ yaꞌipi ninshi‑

tërin. Tahuë ri rinquë aꞌcayan capa ya ta huaton, motopi nanimarinꞌpaꞌ, aꞌnara 
artaro ninin. Napo ra huaton shonca cato naꞌpiroꞌsaꞌ, Yosë marëꞌ ahua nirin. 
Shonca cato huënton israiroꞌsanta yaꞌhuërin niꞌton, inanapo ahua nirin. 5 Ina 
quëran caraya Israiro huiꞌna piꞌsa camairin tororoꞌsa Yosë marëꞌ tëpacaisoꞌ. 
Nani tëpa hua chi nara, aꞌna quënso artaro aipi osha nëna marëꞌ yaꞌipi ahui‑
qui topi. Aꞌnaquëontaꞌ, piꞌpian ahui qui topi. Inaso nanan anoya to piso marëꞌ 
itopisoꞌ. 6  Tororoꞌsa tëpapisoꞌ huënainën mapi. Inasoꞌ Moisë sëri, napoinchin 
tasonoꞌsaquë manin. Napoinchinso nipirinhuëꞌ, artaro aipi taꞌsa tërin. 7 Ina 
quëran, Yosërëꞌ anoya to piso quirica chiní quën nontërin. Yaꞌipi israiroꞌsa nata‑
na caiso marëꞌ naporin. Nani natan pa chi nara:

—Yaꞌipi canca në huëi quëran Sinioro camaitërinso natëarai, topi.
8  Naporoꞌ Moisësësoꞌ, tasonoꞌsaquë huënaiꞌ yaꞌhuërinsoꞌ, manin. Masa‑

huaton, yaꞌipi israiroꞌsa taꞌsa tërin. Nani taꞌsatohuachina itapon:
—Iso huënaiꞌ paꞌnin niꞌton, Yosë canpoarëꞌ anoya të rinso anitotërinpoaꞌ. Ina 

marëꞌ nanamën ninshitërahuësoꞌ nani shaꞌhuitëranquëmaꞌ. Ina natëhuatëhuaꞌ, 
Yosë noya niꞌsarinpoaꞌ, itërin.

9 Ina quëran Moisësë, Aaron, Natapo, Apio, inapita motopiꞌpaꞌ pantapi. 
Canchisë shonca ansianoꞌsantaꞌ, inatohua pantapi. 10 Inaquë pantahuachinara, 
Israirori chino të rinso Yosë chachin quënanpi. Noyá pia chin nininquë 
toꞌquëtërin. Sapiro naꞌpiraꞌhua huëna ra të rinquë pochin toꞌquëtërin. Aꞌnin‑
quë chin piꞌi roꞌtë pochin yaꞌnorin. 11 Yosë chachin nicaponaraihuëꞌ isopita 

e 32.6 Yaꞌipi ahui qui topi topa chi nara: Co capa caiso marëꞌ anpiatona napopihuëꞌ. Osha nëna 
inquicaiso marëꞌ inapopi. f 32.6 Nanan anoya to piso marëꞌ topachinasoꞌ: Tomaquënáchin pochin 
ahui qui topi. Noshinënsoꞌ caꞌpi. 

huaꞌa noꞌsa co chiminpihuëꞌ. Yosërëꞌ anoya to piso yonquiatonaꞌ, caꞌpi, oꞌopi, 
napopi. Ina quëran naquë ran chin nohuaraimantapi.

Moisësë motopiquë paantarinsoꞌ
12  Sinio rori Moisësë itaantapon:
—Iso Sinai moto piquë nisa rahuë niꞌton, huënan taton ninaco. Inaquë cato 

naꞌpitëaꞌhua quëchin quën. Inaquë pënëntërahuësoꞌ, camaitërahuësoꞌ, inapita 
nani ninshi të rahuë. Ina quëran israiroꞌsa aꞌchintaramaꞌ, itërin.

13-14  Itohua china Moisësësoꞌ, Cosoirë chachin paca caiso marëꞌ huanipi. 
Naporo ansia noꞌsa itapon:

—Oꞌmaꞌhuai huarëꞌ isëquëranchin ninatacoi. Aaron yaꞌhuëarin. Orinta 
yaꞌhuëarin. Inapita yaꞌhuapi niꞌton, catahuarinquëmaꞌ. Aꞌna quëma nanan 
yaꞌhuëtohuachinquëmaꞌ, inapita shaꞌhui toco cata huain quëma anoyatocoꞌ, 
itërin. Inapo shaꞌhui ta huaton cato chachin motopiꞌpaꞌ pantapi. 15  Moisë‑
sëso motopi huancorintë Cosoi acora huaton, inaora pantarin. Pantápaton 
pomosoontarin. Naporoꞌ chitorori yaꞌipi noyá imotërin. 16 Sinioro huëna rá chin 
huëna rá chin aꞌpininsoꞌ, Sinai motopi aꞌpin ti marin. Saota tahuëri chitorori 
imotërin. Tahuëririnquësoꞌ, Sinio rori Moisësë përarin. 17 Israiroꞌsantaꞌ, Sinioro 
huëna rá chin huëna rá chin aꞌpininsoꞌ, quënanpi. Panca pën nënëhuachina, 
maꞌsha aꞌna roá chin ahuiquitërinso pochin motopi huiꞌnimotënquë yaꞌnorin. 
18  Moisë sëso chitoro iꞌcopirinquë yaꞌco na huaton, motopi huiꞌnimotënꞌpaꞌ 
pantarin. Cata pini shonca tahuëri tashirë chachin inatohua yaꞌhuë rarin.

31  1-17 (‑)

Mamanshi moshapisoꞌ 
(Deuteronomio 9.6-29)

18  Sinai moto piquë Sinio rori nani yaꞌipi Moisësë shaꞌhui to hua china, cato 
naꞌpitëaꞌhua quëtërin. Ina naꞌpitëaꞌhuaroꞌsaquë, inaora chachin pënën të rinso 
nanan ninshi tërin.

32  1 Israiroꞌsaso Moisësë huaꞌ qui rinso niꞌsahuatonaꞌ, Aaron paahuapi:
—Moisësë Iqui pito quëran ocoipirincoihuëꞌ. ¿Into huaso paꞌmara? 

Co nitotëraihuëꞌ. Napoaton catahuaincoiso marëꞌ, mamanshi nitocoi, itopi.
2  —Saꞌamaꞌ, huiꞌnamapita, inapita oro quëran pëꞌtëhuëratë nipisoꞌ pëꞌtënpi. 

Ina nipa chin maꞌparahuatoma quëshico, itërin Aaroni.
3  Napo to hua china yaꞌi piya quëran quëpatopi. 4 Aaronsoꞌ ina masa huaton, 

asoquirin. Nani soqui hua china huaꞌnatëquë sacataton, toroaꞌhuaya nonanin. 
Tënihuachina yaꞌi piya quëran nonca topi:

—¡Iso mini yosënënpoa Iqui pito quëran ocoirinpoasoꞌ! topi.
5  Ina niꞌsa huaton Aaronsoꞌ, toroaꞌhuaya nonaninsoꞌ notë nanquë artaro 

nitërin. Nani tënihuachina chiní quën nonsa huaton shaꞌ huirin:
—¡Tashi raya Sinioro marëꞌ pita niahuaꞌ! itërin.
6  Tahuë ri rinquë tashíramiachin capayatahuatonaꞌ, pëꞌtahuaroꞌsa tëpapi. 

Osha nëna marëꞌ itopisosoꞌ, yaꞌipi ahui qui topi e. Nanan anoya to piso f marëꞌ 

itopisonta tomaquën ahui qui topi. Inaporahuatona cosha topi. Coshatatonaꞌ, 
oꞌosapi huachi . Napo rapi quëran caniaritopi aꞌna ra ti pita co noyahuëꞌ 
nicatonaꞌ, capa cancantacaisoꞌ. 7 Ina nicaton Siniorosoꞌ Moisësë itapon:

—Nohua ra ma ra huaton, piya piꞌsa nimaquëꞌ. Inapitasoꞌ Iqui pito quëran 
ocoipiranhuëꞌ,  co na tëtonacohuëꞌ nita pi can canpi. 8  Pënënahuësopita 
naniantatonaꞌ, aꞌna roá chin pëshonpi huachi. Oro asoquirahuatona mosha‑
caiso marëꞌ, toroaꞌhuaya nonanpi. Ina chino ta caiso marëꞌ pëꞌtahuanëna 
tëparahuatonaꞌ, ahui qui topi. Nani chinotahuatonaꞌ: “¡Iso mini yosënënpoa 
Iqui pito quëran ocoirinpoasoꞌ!” toconpi, itërin.

9 Ina tosa huaton, taantarin:
—Israiroꞌsa niꞌsápato: Tëhuën cha chin inapitasoꞌ, co natantochináchinhuëꞌ 

cancan topi, tënahuë. 10 ¡Ama manta tëquësohuëꞌ. Isopita paꞌpi anoꞌhuitërinaco 
niꞌton, apiramiachin tiquichinaꞌi topi rahuë! Inapita tiquirahuato, quëma 
shipa rin pita quëran noya noya nacion ocoia rahuë, itërin.

11 Moisë sëso napoaponahuëꞌ, noyasha nontaton Sinioro itapon:
—Ama Sinioro n apotëq uësohuëꞌ, chiní quën nanan taton nani Iqui‑

pito quëran israiroꞌsa ocoiran. 12  Inapita ataꞌhuantohuatan, iquipitoroꞌsa 
pinosarinquën: “Yosëso israiroꞌsa co quëꞌyarinhuëꞌ. Napoaton moto pi roꞌsa 
parti ataꞌhuantacaso marëꞌ, isëran ocoirin, tosapi. Ina niꞌton, ahuantëquëꞌ. 
Ama inapita ma ꞌsha o npotëquësohuëꞌ. 13  Piya pi nën pita: Apraan, Isaco, 
Cacopo, inapit a yonq uiaton shin pita nosoroquëꞌ. ‘Caso Yosëco niꞌto, 
catahuaranquëmaꞌ. Shiparimapita tayora nápo naꞌapon. Iso noꞌpa chachin 
inapi tari huaꞌanëntomiataponaꞌ,’ itëran. Ina yonquiquëꞌ,” itërin.

14  In a nata naton, Sinioroso co huachi nohuan të rinhuë piya pi nën pita 
maꞌsha onpotacasoꞌ. 15  Ina quëran Moisësë oꞌmarin. Naꞌpitëaꞌhuaroꞌsaquë 
ninshitopinan Yosë pënëntërinsoꞌ quëmarin. Ina naꞌpitëaꞌhuaroꞌsasoꞌ, cato 
quëran chachin ninshitopinan. 16  Inaso naꞌpitëaꞌhuaroꞌsaꞌ, Yosëri chachin 
taparahuaton, ninshi tërin. Oꞌmananquë Cosoi marimantarin.

17 Noncaropisoꞌ nata na huaton, Cosoiso Moisësë itapon:
—¡Israiroꞌsa chiní quën noncarorapi! ¿Quira nisamarai ti? itërin.
18  —A huëtat ona canatohuachinara, co ina pochin cantapihuëꞌ. 

Canahuachinarantaꞌ, co ina pochin naꞌnëpihuëꞌ. Noꞌpi tona napo rapi caso 
nata nahuë, tënin Moisësë.

19  Na ni yaꞌ ca ri to hua china, toroaꞌhua nonanpisoꞌ, nansapisoꞌ, inapita 
niꞌquimarin. Paꞌpi noꞌhui taton, naꞌpitëaꞌhuaroꞌsa motopi nanimarinꞌpaꞌ tëꞌya‑
ta huaton, paꞌpaarin huachi. 20 Ina quëran toroaꞌhua nonanpisoꞌ masa huaton 
pënquë tëꞌya tërin. Napo ra huaton pëꞌsanin. Noꞌmo noꞌmoshin nipa china, iꞌquë 
opoitërin. Nani opoitohuachina, ina iꞌsha oꞌocaiso marëꞌ israiroꞌsa camairin.

21 Ina quëran Aaron itapon:
—¿Maꞌta onpotë rinquë n isopita niꞌton, mamanshi nicaton napoin 

aoshahuanan? itërin.
22  —A ma iya noꞌhuitëquësohuëꞌ. Israiroꞌsa co noyahuëꞌ cancantopisoꞌ, 

nani nito tëra n. 23- 24  Huëcapairahuatonaco: “Moisësë Iqui pito quëran 
ocoipirincoihu ëꞌ, ¿I nto huaso paꞌmara? Co nitotëraihuëꞌ. Napoaton 
catahuaincoiso  marëꞌ , mamanshi nitocoi,” itëri naco niꞌton: “Oro 
yaꞌhuëtohuachi nquëmaꞌ, quëshico,” itërahuë. Ina quëran quëpachinara 
pënquë tëꞌyatërahuë, tëꞌya to hua tëra ¡Iso toroaꞌhuaya pipirin! toconin.

g 32.31-32 Quiri ca nënquë topa china: Nanpi pi so pita nininën acotë rinso yonquiaton naporin. 
h 32.31-32 Tapiquë topa china: “Pahuanpirinhuë chiminaꞌhuasoꞌ, chiminchaꞌin huachi,” taꞌton 
naporin. 

25  Moisë sëri niꞌpir inhuëꞌ, israiroꞌsaso noꞌpitonaꞌ, aꞌna ra t i pita 
paꞌpi co noyahuëꞌ nisapi. Aaroni atëhuërin niꞌton, inimi co nën pi tari 
tëhuayatochináchin nisapi. 26  Napoaton, yaꞌhuë piquë yaꞌconpitaquëchin 
huani ra huaton, chiní quën përatërin:

—¡Sinioro natëhuatamaꞌ, huëntaco isëquë! tënin.
Napo hua china, yaꞌipi nihuiroꞌsari paapapi.
27 —Naporin Sinioro, chinotërëhuasoꞌ: “Aꞌnaya aꞌna yan quëma sahuëninëma 

macoꞌ. Paantarahuatomaꞌ, israiroꞌsa co noyahuëꞌ nisapisoꞌ, ahuëconcoꞌ. 
Yaꞌhuë piquë yaꞌcontahuatomaꞌ, tëparaꞌpiacoꞌ. Iyama nisapirinhuëꞌ tëpacoꞌ. 
Amiconëmaꞌ, niyacaparamasoꞌ, inapi tanta tëpacoꞌ,” tënin, itërin Moisë sëri.

28  Napo to hua china, anaꞌin ta caiso marëꞌ nihuiroꞌsa paꞌpi. Cara huaranca 
quëma piꞌsa pochin tëpapi. 29 Naporoꞌ Moisë sëri itapon:

—Ipora quëran huarëꞌ Yosë catahuamiatërinquëma huachi. Iyama 
nisapirinhuëꞌ, anaꞌintëramaꞌ. Huiꞌna manta napotëramaꞌ. Co noyahuëꞌ nipiso 
marëꞌ anaꞌin të rama niꞌton, Yosë nanan quëtë rin quëma ina marëꞌ sacatacasoꞌ, 
itërin.

30 Tahuë ri rinquë Moisësësoꞌ, yaꞌipi israiroꞌsa amata huaton itapon:
—Canpi taso panca tëhuëatoma oshahuanamaꞌ. Iporasoꞌ naquë ran chin 

Sinioro yaꞌhuëarinquë paan taꞌhuaso yaꞌhuërin. Osha nëma marëꞌ nontontaꞌi, 
tapona yainquitápirinquëmahuëꞌ, itërin.

31-32  Inapoaton naquë ran chin Moisësë motopiꞌpaꞌ panan tarin. Inaquë 
Sinioro nontaton itapon:

—Tëhuën cha chin piya pi nën pita osha huanpi. Mamanshi oro quëran nica‑
tona moshapi niꞌton, osha huanpi. Ina nipirinhuëꞌ, oshanën inqui taton, 
nóya niantaquëꞌ. Coꞌsoꞌ yainapotohuatanhuëꞌ, nini nëhuë quiri ca nënquë g 
ninshitëransoꞌ tapiquë h, itërin.

33-34  —Inso sona tëhuëtatonco oshahuanpachin, inasá chin quiricanëhuë 
quëran tapia rahuë. Napoaton paꞌmaquëꞌ. Shaꞌhuitëranquënsoꞌ noꞌpaquë 
israiroꞌsa quëpaquëꞌ. Anquëninëhuë aꞌnotarinquën noꞌtë quën paca caso marëꞌ. 
Napoaponahuëꞌ, anaꞌin taꞌhuaso tahuëri nani hua chin, anaꞌin ta rahuë. Co 
noyahuëꞌ nipiso marëꞌ noꞌtë quën anaꞌin ta rahuë huachi, itërin.

35  Ina tosa huaton, Sinio rori israiroꞌsa anaꞌin tërin. Toroaꞌhua Aaroni 
nonaninsoꞌ moshapi niꞌton, chiní quën canio tëꞌyanantërin.

Naquëranchin paantapisoꞌ

33  1-2  Sinio rori naquë ran chin Moisësë itaantarin:
—Israiroꞌsa Iqui pito quëran nani ocoiran. Iporasoꞌ noꞌpaꞌ 

quëtaꞌhuanquëmasoꞌ nininquë quëpaquë huachi. Inaquësoꞌ, co manta 
pahuaninhuëꞌ. Nani Apraan, Isaco, Cacopo inapita shaꞌhui të rahuë shin pita 
ina noꞌpaꞌ quëtaꞌhuasoꞌ. Ina marëꞌ anquëninëhuë aꞌpa ra rahuë noꞌtë quën paca‑
ca maso marëꞌ aꞌnotarinquën. Inaquësoꞌ, cananoꞌsaꞌ, amororoꞌsaꞌ, itiroꞌsaꞌ, 
huirisiroꞌsaꞌ, iporoꞌsaꞌ, quiposoroꞌsaꞌ, inapita yaꞌhuëapi. Yaꞌhuëapirinahuëꞌ, 
cari ocoia rahuë. 3-6  Napoaponahuëꞌ, caso co israiroꞌsaroꞌco paꞌsarahuëꞌ. 

Inapi ta roꞌco paꞌpatosoꞌ, co natëtochináchinhuëꞌ cancan topi niꞌton, huancopi 
tiquihuato. Ip or asoꞌ oro quëran nitapapisopita ocoiꞌinaꞌ. Ina piquëran 
yonquia rahuë maꞌsona onpotaꞌhuasoꞌ, tënin Yosë, itëquëꞌ, itërin.

Ina natantaton aꞌ , israiroꞌsa panca sëtopi. Chiní quën Yosëri pënënin 
niꞌton, sëtopi . Napo ra huaton nitapapisopita Sinai motopi quëran huarëꞌ 
ocoirahuatonaꞌ, co huachi pëꞌpëpihuëꞌ.

Yosë nontacaiso marëꞌ nëꞌmëtë pëi yaꞌhuërinsoꞌ
7 Mois ë  sëri Yosë nonta caiso nëꞌmëtë pëi masa huaton, yaꞌhuë piso 

aquëchamiachin, ótënconin. Ina nëꞌmëtë pëisoꞌ nohui taton itapon: “Yosë 
nonta caso nëꞌmëtë pëiꞌ,” itërin. Aꞌna quën Yosë nonta caso nohuan to hua china, 
inaquë paꞌsarin.  Inaso napotëranquëmaso chachin, yaꞌhuëpisoꞌ aquëcha 
acopi.

8  Moisësë inatopa paꞌpa china, yaꞌipi israiroꞌsa nëꞌmëtë pëinëna 
yaꞌcoananënaquë huanipi. Inaquë yaꞌco naquë huarëꞌ notërápi. 9 Moisësë 
inaquë yaꞌco naton Yosërëꞌ ninontahuachina, chitoro napo ropi nininso 
yaporitimarin. Yaporitimaton yaꞌcoa naquë chiniimarin. 10  Israiroꞌsasoꞌ, 
chitoro yaꞌcoa naquë chinirinso niꞌpi. Ina niꞌpa chi nara, aꞌnaya aꞌnaya 
yaꞌcoananënaquë isona hua tona Yosë chino topi.

11  Yosëso Moisësë yanontohuachina, inaora chachin nontërin. 
Nipayarëhuasoꞌ nontërëso pochin ninin. Nani ninon to hua chi nara, Moisë sëso 
yaꞌhuë piquë huëan tarin. Piya pinën Cosoi itopisoso nipirinhuëꞌ, co onpo‑
ronta ina quëran pipichininhuëꞌ. Cosoisoꞌ, Non huiꞌnin. Naporoꞌ inasoꞌ, co 
saꞌayátërarinhuëꞌ.

Moisësë Yosë pinëínchin quënantërinsoꞌ
12  Aꞌna tahuëri Moisë sëri, Sinioro itapon:
—Niꞌquë Sinioro, israiroꞌsa quëpaꞌhuaso marëꞌ shaꞌhuitopirancohuëꞌ, 

co caora nanitërahuëꞌ. Napo ra huaton co shaꞌhuitërancohuëꞌ, inëꞌcosona 
pacaꞌhuasoꞌ. Napoaponahuëꞌ, nani shaꞌhui të ranco natërancosoꞌ. Napoaton: 
“Noso ro ran quën,” itëranco. 13  Tëhuën cha chin napohuatan, yonqui ran so pita 
anito toco. Ina nitotohuato, noya noya natëa ran quën. Israiroꞌsasoꞌ, quëma 
piya pi nën pita. Ama ina naniantëquësohuëꞌ, itërin.

14  —Carin quën chachin caꞌtanaranquën niꞌton, sano cancan taran, itërin 
Sinio rori.

15 Napoaponahuëꞌ, Moisë sëso taantarin:
— Coꞌsoꞌ quëma chachin caꞌtanpatancoihuëꞌ,  i sëquëranchin 

quëparichi. 16  Quëma chachin caꞌtanpatancoi, yaꞌipi iso parti yaꞌhuë pi‑
so pita, nohuitarinacoi. Piya pi nën pi tacoi nicatoi nishatëraisonta nito tapi. 
Inapotohuatancoi, naporo huarëꞌ co aꞌna pita nacionoꞌsa pochin nisaraihuëꞌ, 
itërin.

17 —Natë ranco niꞌton, noso ro ran quën. Napoaton caꞌtanaranquëmaꞌ, itërin 
Yosëri.

18  —Quëmasoꞌ, huëna rá chin huëna rá chin yaꞌnoran. Napoaton co napion 
yaniꞌnan quën. Niꞌin quën topi rahuë, itërin Moisë sëri.

19 —Noya niꞌnahuësopita nosoromiatërahuë. Napoaton naꞌhuëtohuatënquën, 
noya noya nina huëso niꞌsaran. Naporoꞌ nini nëhuë shaꞌhuiarahuë. Caora 

nohuanto piya piꞌsa noso ro rahuë. Co noyahuëꞌ nipirinahuëꞌ, noso roato cata‑
hua rahuë. 20  Napoaponahuëꞌ, yaꞌpirahuëso co niꞌsaranhuëꞌ. Inso tëranta 
niꞌpa chinco chimi napon, itërin Yosëri. 21 Ina quëran napotaantarin:

—Niꞌquëꞌ, ca pirayan aꞌnara natëtë yaꞌhuërin, inaquë huaniton ninataquëꞌ. 
22  Huëna rá chin huëna rá chin yaꞌnoto naꞌhuëtasënquën chachin, ina natëtë 
nanintërinquë, acoa ran quën. Napo ra huaton imirahuë quëran ina nanin 
paꞌcopitarahuë. 23  Nani naꞌhuëhuato, imirahuë chiꞌhuincatarahuë. Naporo 
pinëhuëíchin niꞌsaran. Yaꞌpirahuëso nipirinhuëꞌ, co niꞌcaso yaꞌhuërinhuëꞌ, 
itërin Yosëri Moisësë nontaton.

Nasha quëran ninshitaantarinsoꞌ

34  1 Sinio rori, Moisësë itaantapon:
—Cato naꞌpitëaꞌhuaroꞌsa iꞌhua paꞌpaaransopita pocha chin 

tapaquëꞌ. Inaquë iꞌhua ninshitërahuëso pocha chin ninshitaantarahuë. 
2  Nani tapahuatan, iso Sinai moto piquë chachin, tashi raya tashíramiachin 
huënantaquëꞌ. Huiꞌnimotënquë carin quën ninaranquën. 3  Napoaponahuëꞌ, 
quëmaoraíchin huëntaquëꞌ. Napo ra huaton ama insonta isëquë huëntainsohuëꞌ. 
Ohuacaroꞌsaꞌ, ohuicaroꞌsaꞌ, co inapita tëranta coshatai marëꞌ huëntacaiso 
yaꞌhuërinhuëꞌ, itërin. 4 Sinio rori napotohuachina, Moisë sëso cato naꞌpitëaꞌhua 
taparin. Iꞌhua paꞌpaarinsopita pocha chin acorin.

Inapit a  masa  huaton ,  t ahuë  r i  r i nquë t a sh í ramiach in Sina i 
motopiꞌpaꞌ nanpëontarin. Sinio rori camai rinso chachin ninin. 5  Nani 
pomosontahuachina, Sinioroso chitoroquë yaporitiimarin. Inaquë Moisësërëꞌ 
niquënanpi. Naporo Siniorosoꞌ, onpo pin sona nininso shaꞌ hui rarin. 6 Moisësë 
naꞌhuëtapon pochin chiní quën nonsarin:

—¡Caso Sinio roco! ¡Caso Sinio roco! Caso Yosëco noyá pia chin cancan‑
të rahuë. Aꞌna roá chin yanosorotërahuë. Co aꞌna roá chin noꞌhuitërahuëꞌ. 
Piya pi në huë pita nosoromiatërahuë. Noꞌtë quë ná chin nonahuë. 7 Piya pi në huë‑
pita noso roato, huaranca shin pita huënton yaꞌhuëaquë huarëntaꞌ, co nisha 
cancantarahuëꞌ. Co noyahuëꞌ nipirinahuëꞌ, oshanën inquitato nanan anoya‑
të rahuë. Co natëtochináchinhuëꞌ cancan ta tona oshahuanpachinarantaꞌ, 
inapo të rahuë. Napoaponahuëꞌ, inso sona tëhuëhuachin, onpo pionta anaꞌin ta‑
rahuë. Huiꞌnin pita, shin pita, inapi tanta anaꞌin ta rahuë. Shin pita huiꞌninaquë 
huarënta anaꞌin ta rahuë, tënin. 8-9 Ina nata naton, Moisë sëso isonin quëran 
noꞌpaquë huarëꞌ monshorin. Monsho ra huaton, Sinioro chino tërin. Napo ta‑
huaton itapon:

—¡Ai Sinioro! Tëhuën cha chin nosorohuatancosoꞌ, caꞌtancoi. Tëhuën cha chin 
piya pi nën pita co natantochináchinhuëꞌ cancan topi. Napoaponahuëꞌ, yaꞌipi 
co noyahuëꞌ nicatoi oshahuanaisoꞌ, inqui ta toncoi nanan anoya tocoi. Nanan 
anoyatatoncoi piya pi nën pita pochin niꞌcoi huachi, itërin.

Naquëranchin anoyatopisoꞌ 
(Deuteronomio 7.1-5)

10 Ina quëran Sinio rori napotaantarin:
“Noya natanquë shaꞌhui chin quën. Yaꞌipi israiroꞌsanta noya natainaꞌ: 

Naquë ran chin canpitarëꞌco anoya ta rahuë. Catahuatënquëmaꞌ, maꞌsha paꞌpi 
huëhuëpiro ninin so pita aꞌnoarahuë. Co inso nacionquë tërantaꞌ, isoroꞌpaquë 

i 34.18 Apipo yoqui canpoa marësoꞌ: Pascoa yoqui tënëhuaꞌ. 

ina pochin niꞌchinpihuëꞌ. Yaꞌipi piya piꞌsa insë quë sona paꞌnamaquë, ca Sinio‑
roco nanitaparahuësoꞌ niꞌsapi. Canpita catahuatënquëmaꞌ, paꞌpi huëhuëpiro 
ninin so pita aꞌnoarahuësoꞌ, niꞌsaramaꞌ.

11 Yaꞌipi ipora camairanquëmasopita natëcoꞌ. Inapohuatamaꞌ, amororoꞌsaꞌ, 
cananoꞌsaꞌ, itiroꞌsaꞌ, huirisëroꞌsaꞌ, iporoꞌsaꞌ, quiposoroꞌsaꞌ, inapita tëꞌyatarahuë. 
Noꞌpanëna matamaso marëꞌ inapi taso napo ta rahuë.

12  Ama inapi t a  rë ꞌquëma anoyatocosohuëꞌ.  Inapi t a  rë ꞌquëma 
nipayahuatamasoꞌ, anishacancantarinënquëmaꞌ. 13  Artaroroꞌsa mamanshi 
chino ta caiso marëꞌ nipisoꞌ, ohuatocoꞌ. Naꞌpirosantaꞌ, nara roꞌsanta chino to pi‑
so pita, paꞌquiraꞌpiacoꞌ.

14 Ama mamanshi chinotocosohuëꞌ. Caso Sinio roco paꞌpi aꞌpitëranquëmaꞌ.
15  Inatohua yaꞌhuëpisopitarëꞌquëmaꞌ, ama maꞌsha marëꞌ tëranta 

anoyatocosohuëꞌ. Mamanshinëna mosha caiso marëꞌ maꞌsha tëpapisoꞌ 
caꞌpatotamaꞌ. 16  Niꞌcona huiꞌnina canpita huiꞌ nama acoantohuachinaꞌ. 
Inapohuachinsoꞌ, inahuaso mamanshinëna moshasoiꞌ, huiꞌnamanta 
moshapataponaꞌ.

17 Ama onporo tëranta huaꞌna asoquirahuatomaꞌ, mamanshi nicosohuëꞌ.

Nani piꞌiquë pitaroꞌsa naꞌhuëcaiso yaꞌhuërinsoꞌ
18  Pan co ahuëpocatopinanhuëꞌ capa caiso pita, naꞌhuëcoꞌ. Ina tahuë riꞌsa 

canqui hua china, shaꞌhui të ran quë maso chachin nicoꞌ. Canchisë tahuëri pan co 
ahuëpocatopinanhuë caꞌsaramaꞌ. Ina pitasoꞌ, apipo i yoquiquë naꞌhuëaramaꞌ. 
Naporo yoqui Iqui pito quëran pipirama niꞌton, naporo naꞌhuëcoꞌ.

19 Huiꞌ nama quëma piaꞌhuaya paninantëramasoꞌ, caquën nisarin. Inapo‑
cha chin ohuacanëmantaꞌ, ohuicanëmantaꞌ, chiponëmantaꞌ, yaꞌnan 
huaꞌhuatopisoꞌ, caquën nisarin. Quëmapi nipa chin, caquën nisarin. 20 Mora 
yaꞌnan huaꞌhuaninsoꞌ, quëmapi nipa chin, ina yaꞌhuë rë namën carniroaꞌhua 
quëta ra maco. Chipoaꞌhuahuë nipon quëta ra maco. Co ina yaꞌhuë rë namën 
quëtohuatamacohuëꞌ, nitohuëconotahuatomaꞌ tëpaaramaꞌ. Huiꞌ nama 
paninantërinsoꞌ yaꞌhuërënamëntaꞌ, maꞌsha quëtamacoso yaꞌhuërin. Co 
insonta ina pitaquë topinamiáchin huëca caso yaꞌhuërinhuëꞌ.

21 Saota tahuëri sacataramaꞌ. Tahuëririnquëso nipirinhuëꞌ, chinotaramaꞌ. 
Shaꞌto tahuëri nisapirinhuëꞌ, chinotocoꞌ. Nitërinsoꞌ maca maso tahuëri nisa pi‑
rinhuë tërantaꞌ, chino ta caso yaꞌhuërin.

22  Simanaroꞌsa pita itopisonta naꞌhuëcoꞌ. Naporo tahuë riꞌsa yaꞌnan trico 
cayarinso manamasoꞌ, quëta ra maco. Napo ra huaton nisha nisha nitërinsopita 
nanquiramasoꞌ pitantaꞌ, naꞌhuëcoꞌ.

23  Yaꞌipi Israiro huënton quëmapiꞌsaꞌ, nani piꞌiquë cararo pitanëhuëpita 
naꞌhuë caiso marëꞌ yaꞌnoponaꞌ. 24  Cari chachin yaꞌyoraninquëmasopita 
nacionoꞌsa aꞌpa ra rahuë. Napoaton pancana huaꞌanëntaramaꞌ. Ina niꞌton, nani 
piꞌiquë cararo chino ta ma coso marëꞌ huëꞌsaramaꞌ. Huëꞌpatamaꞌ, co insonta 
noꞌpa nëma matiimaso yonquiaponhuëꞌ. 25  Chino ta ma coso marëꞌ maꞌsha 
tëpahuatamaꞌ, ama huënainën pan ahuëpocatopinanëꞌ, aꞌnocosohuëꞌ. Napo‑
ra huaton pascoa cosharo marëꞌ maꞌsha tëparamasoꞌ, ama tahuë ri rinquë 
capa caso marëꞌ tapacosohuëꞌ.

26  Aꞌna tahuëri chino ta ma coso pëi yaꞌhuëapon. Naporoꞌ sharoꞌsa yaꞌnan 
nitërinsoꞌ noya noyatërinsopita ca marëꞌ quëpaaramaꞌ.

Chipoaꞌhuaroꞌsa ama aꞌshin shoꞌshoinënquë anpicosohuëꞌ,” itërin Sinio rori.

Moisësë, Yosë pënëntërinsopita ninshitërinsoꞌ
27  I na quëran Sin io ror i  Moisë së it aanta r in :  “Yaꞌipi  ipora 

pënënanquëmasopita ninshitëquëꞌ. Canpitarëꞌco nani anoya të rahuë niꞌton, ina 
naꞌcon yonquia maso yaꞌhuërin,” itërin. 28  Moisë sëso naquë ran chin cata pini 
shonca tahuëri tashirë chachin, Siniororëꞌ yaꞌhuë rárin. Co manta caꞌninhuëꞌ, 
co manta oꞌorinhuëꞌ. Naporoꞌ shonca nanan Yosë pënëntërinsoꞌ ninshi tërin. 
Naꞌpitëaꞌhuaroꞌsaquë ninshi tërin.

29 Ina quëran Moisësësoꞌ, Sinai motopi quëran nohua rai marin. Cato 
naꞌpitëaꞌhuaroꞌsaꞌ, Yosë pënëntërinsopita ninshitërinsoꞌ quëmarin. Yosërëꞌ 
huaꞌqui ninon topi niꞌton, yaꞌipi yaꞌpirin huënaratërin. Napoaponahuëꞌ, co ina 
nitotërinhuëꞌ. 30 Israiroꞌsari yaꞌpirin huëna ra të rinso niꞌsahuatonaꞌ, panca paꞌyanpi. 
Aarontaꞌ, paꞌyanin. Napoaton tëꞌhuatatonaꞌ, co yayaꞌcaripihuëꞌ. 31 Moisë sëso 
nipirinhuëꞌ, Aaron, Israiro huaꞌanoꞌsaꞌ, inapita përarin. Huënan ta hua chi nara 
nontërin huachi. 32 Ina quëran israiroꞌsanta yaꞌca ri to hua chi nara, Sinai moto piquë 
yaꞌipi Yosë camaitërinsopita shaꞌ hui tërin. 33 Nani shaꞌhui to hua china, Moisë sëso 
nëꞌmë të rinquë nipaꞌcopirayatërin huachi. 34 Napoaponahuëꞌ, Yosë nonta caso 
nëꞌmëtë pëiquë yaꞌcon pa china, nipaꞌcopirayatërinsoꞌ ocoirin. Topi na naya Yosë 
nontërin. Nani pipi hua china, maꞌsona Sinioro camaitërinsoꞌ, israiroꞌsa shaꞌ hui‑
tërin. 35 Israiroꞌsari nirayahuachinara, Moisësë huënararayatërinso niꞌpi. Naporoꞌ 
naquë ran chin nëꞌmë të rinquë nipaꞌcopirayatantarin. Ina pochin paꞌsárin. Yosë 
nonta caso nëꞌmëtë pëiquë yaꞌcontaquë huarëꞌ, Yosë nonta caso marëꞌ ocoian tarin.

40  1-15 (‑)

Yosë chinotacaso marëꞌ nëꞌmëtë pëi ótënpisoꞌ
16 Moisësë Yosë chino ta caso marëꞌ nëꞌmëtë pëi nipa china, Sinio rori camai‑

rinso chachin yaꞌipi ninin. 17 Iqui pito quëran pipipisoꞌ, nani aꞌna piꞌipi 
nisa huaton aꞌna tahuëriraꞌ nisarin. Naporoꞌ, Yosë chino ta caso marëꞌ nëꞌmëtë 
pëi otënpi huachi. 18 Moisësësoꞌ, catahuarinsopitarë chachin Yosë chino ta caso 
marëꞌ nëꞌmëtë pëi otënpi. Iso pochin otënpi: Sënchina huanitiinan ninin so pita 
acoraꞌ piapi. Inaquë sënchinaroꞌsa ahuaniraꞌpiapi. Conëraroꞌsanta acoraꞌ piapi. 
Ina quëran nontëroꞌsanta achinpiraꞌpiapi. 19 Ina quëran pëisoꞌ, nëꞌmëtëquëꞌton 
aꞌpë topi. Ina aipi shaꞌ huëtë quëran nipiquë imotaantapi. Sinio rori camai rinso 
chachin yaꞌipi ninin.

20-21 Ina quëran pënën të rinso nanan naꞌpitëaꞌhuaroꞌsaquë ninshitërinsoꞌ 
manin. Ina masa huaton Yosërëꞌ anoya to piso capo sonën itopiquë poꞌmorin. 
Ina aipi aꞌtanamën acotërin. Inapotahuaton quëpa caiso marëntaꞌ, 
huëratëntaëchin naranënpita patorotopi. Ina quëran nëꞌmëtë pëi acoana 
huancánachin aquëtë aconpi. Ina yaꞌcopitai marëꞌ tanónën nëꞌmë tëquë pëi 
patonpi. (Yaꞌnatiirin patoanasoꞌ, noya patoana itopi. Ina aquëtë nininsosoꞌ, 
noya noya patoana itopi.) Sinio rori camai rinso chachin yaꞌipi ninin.

22  Ina quëran Moisësësoꞌ, yaꞌnatiirinso patoa naquë misanta poꞌmorin. 
Norti parti quëran acorin. 23  Pan Yosë marëꞌ acopisontaꞌ, misa aipi noyasha 
apanshinin. Sinio rori camai rinso chachin yaꞌipi ninin.

24  Misa notënanquëntaꞌ, sor parti quëran sëꞌparahuan nanparin acorin. 
Canchisë nanpa rin  yaꞌhuëtërinsoꞌ. 25  Inaquë acora huaton, Yosë marëꞌ 
nanparinoꞌsa nininsoꞌ iꞌchinpitëraꞌpiarin. Sinio rori camai rinso chachin yaꞌipi 
ninin.

26 Artaroaꞌhua oro quëran nipisonta acorin. Yaꞌnatiirinso patoana tanónën 
nëꞌmë tëquë patonpiso yaꞌcariꞌ, acorin. 27 Nani acohua china, ina aipi yonarin 
pochin pimó chin nininsoꞌ, Sinioro marëꞌ aꞌpërin. Sinio rori camai rinso 
chachin yaꞌipi ninin.

28  Ina quëran, nëꞌmëtë pëi yaꞌcoa nanën paꞌshintacaso marëꞌ, nëꞌmëtë 
ótënin. 29 Ina quëran artaro yaꞌhuërëꞌ acorin. Yosë chino ta caso marëꞌ nëꞌmëtë 
pëi ótënpiso notë nanquë acorin. Inasoꞌ artaro, maꞌsha osha nëna marëꞌ tëpa‑
hua chi nara, inaquë ahuiquitopisoꞌ. Nani acohua chi nara, naporo chachin 
inaquë maꞌsha roꞌsa Yosë marëꞌ yaꞌipi ahui qui tërin. Napo ra huaton arosë 
pochin ninin so pi tanta inapotërin. Sinio rori camai rinso chachin yaꞌipi ninin.

30  Shaꞌhui të ran quë maso chachin Yosë chino ta caso marëꞌ nëꞌmëtë pëi 
ótënpiso notë nanquë, artaro acopi. Ina huán cana panca pantica acopi. Nani 
acohua chi nara, inaquë iꞌsha taꞌpanpi. 31-32  Inaquë iꞌsha macatonaꞌ, Moisësë, 
Aaron, Aaron huiꞌnin pita, inapita huiꞌsëpi. Nipaꞌmorantëpi, napopi. Yosë 
chino ta caso marëꞌ nëꞌmëtë pëi ótënpiquë yayaꞌcon pa chi nara, inaporahuatona 
yaꞌconpi. Artaroquë Sinioro marëꞌ maꞌsha aꞌpëcaiso marënta yaꞌca ri to hua chi‑
nara, inapopi. Sinio rori camai rinso chachin yaꞌipi ninin. 33 Tiquiapon pochin 
Moisësësoꞌ, Yosë chino ta caso marëꞌ nëꞌmëtë pëi ótënpiso iꞌiratëꞌ, artarorë 
chachin pancana pairapirin. Ina pairapirinso yaꞌcoanaquëntaꞌ, paꞌshintacaso 
marëꞌ nëꞌmëtë ótënin.

Yosë chinotacaso marëꞌ nëꞌmëtë pëi ótënpachinara, chitorori imotërinsoꞌ
34 Nani yaꞌipi tënihuachinara, chitorori Yosë chino ta caso marëꞌ nëꞌmëtë pëi 

ótënpisoꞌ, imotërin huachi. Yosë huënaratërinsontaꞌ, ina acoana noyá aꞌpin‑
tërin. 35 Inaporin niꞌton, co Moisësë nanitërinhuëꞌ inaquë yaꞌconacasoꞌ.

36  Yosë chino ta caso marëꞌ nëꞌmëtë pëi ótënpiso quëran chitoro inápaquë 
niotëhuachina, yaꞌipi israiroꞌsanta nëꞌmëtë pëinëna soꞌnanpi. Napo ra huaton 
paca caiso marëꞌ tapa tapi huachi. 37 Co chitoro inápaquë niotëhuachinahuëꞌ, 
israiroꞌsanta co nëꞌmëtë pëinëna soꞌnanpihuëꞌ. Inaranchin inápaquë 
niotëquëcasoꞌ ninapi. 38  Israiroꞌsa pipipi quëran chinopiquë canconai huarëꞌ 
Sinio ronta inapitarëꞌ paꞌsarin. Tahuëri nipa china, Yosë chino ta caso marëꞌ 
nëꞌmëtë pëi ótënpiso aipi, chitoro quënanpi. Tashinta nipa china, ina chachin 
pën pochin huënaratërin niꞌpi. 

Natapo, Apio, inapita tëhuëpisoꞌ

10  1 Aaron huiꞌnin pita Natapo, Apio, inapi taso Yosë yachinotatona 
aꞌpëtinanëna mapi. Pënsha acorahuatonaꞌ, atomontacaiso marëꞌ 

yonarin pochin nininsoꞌ acotopi. Co Yosëri ina pochin camai pi rinhuë napopi. 
2  Napo hua china, inapita ahui qui ta caso marëꞌ Sinio rori chachin pën aꞌpa ti‑
marin. Napoaton cato chachin chiminpi. 3 Ina quëran Moisë sëri Aaron itapon:

—Pocamasoꞌ mini apiratatënquëma iꞌhua Sin ioro napor in: 
“Yaꞌcaririnacosopita, noya noya nina huëso aꞌnotarahuë. Israiroꞌsanta 
huënaratërahuësoꞌ, aꞌnotarahuë,” tënin. Aaronso nipirinhuëꞌ, co manta 
tëninhuëꞌ. 4-20 (‑)

Nanan anoyatacaso tahuëri nininsoꞌ

16  1-2  Aaron huiꞌnin pita naꞌcon naꞌcon Sinioro yaꞌcariatonaꞌ, chiminpi. Ina 
piquëran Sinio rori, Moisësë itapon: “Iya masho Aaron shaꞌhuitëquëꞌ 

nito chin. Chino ta ma coso pëiquë noya noya patoana nininquësoꞌ, co topinan 
tahuëri yaꞌconaramahuëꞌ. Co anoyatërëhuaso capo sonën aꞌtanamën notë‑
nanquë tëranta huani caiso yaꞌhuërinhuëꞌ. Ina aipi, chitoroquë yáyaꞌnorahuë 
niꞌton, topinan tahuëri yaꞌconpatamaꞌ, chiminaramaꞌ, itëquëꞌ,” itërin.

3  Ina quëran itaantarin: “Nani piꞌiquë inaquësoꞌ, aꞌnaroíchin Aaron 
yaꞌcoanin. Nanan anoya ta caso tahuëri itopiquëáchin, yaꞌcoanin. Inaquë 
Aaron yaꞌconpachin, aꞌnara toroaꞌhua chino ta ma coso pëiquë oshanën marëꞌ 
quëcapon. Aꞌnara carnirontaꞌ, yaꞌipi ahui qui ta caso marëꞌ quëcapon. 4  Nani 
cato chachin quëpachin, iꞌnanpirarahuaton, amapon. Ina quëran corto huaꞌan 
aꞌmo caso marëꞌ acopisoꞌ aꞌmo sarin huachi. Carsonsicho sariotahuaton, 
aꞌmo caso nininso aꞌmoanin. Ina aipi sinto ronquë nitonporahuaton, 
nitonpomototërinso yancopon. Yaꞌipi corto huaꞌan aꞌmo caso marëꞌ acopisosoꞌ, 
rino piꞌshi quëráchin nipi.

5  Yaꞌipi israiroꞌsa osha nëna marëntaꞌ, cato chipo Aaron quëshiapi. 
Napo ra huaton yaꞌipi ahui qui ta caso marëꞌ aꞌna carnirontaꞌ, quëshiapi. 
6  Inaora toroaꞌhuanënso nipirinhuëꞌ, oshanën marëꞌ Aaroni ahui qui tarin. 
Inapotohuachin, oshanën inqui ta rahuë. Saꞌin, huiꞌnin pita, inapi tanta 
co noyahuëꞌ nipisoꞌ, inqui ta rahuë. 7 Ina quëran cato chiporoꞌsanta ca 
marëꞌ quëpisoꞌ, quëcapon. Noya patoana yaꞌcoa nanën notë nanquë huarëꞌ 
aꞌnotiincoso marëꞌ quëcapon. 8  Inaquë nicanatona ocoipiso pochin chipo roꞌsa 

Nihuiroꞌsa marëꞌ 
ninshitërinsoꞌ

 



 

a 16.8 Asasirosoꞌ: Inaso maꞌsona nininso nisha nisha yonquirapipi. Napoa po nahuë inasoꞌ, chipo 
israiroꞌsa oshanën quëpa naꞌpi ninin. 

nitarin. Cato naꞌpi tëaꞌhua yaquë, inquënsona nica caso ninshitapon. Aꞌnaquë: 
‘Sinioronquën,’ taꞌton, ninshitarin. Aꞌnaquëso nipirinhuëꞌ: ‘Asasironquën a,’ 
taꞌton ninshitarin. 9 Inso sona chipo ca marëꞌ nininsoꞌ capainchinpachin, 
Aaroni quëcaton aꞌnotaponco. Ina piquëran israiroꞌsa oshanën inqui‑
taꞌhuaso marëꞌ inari chachin tëpapon. 10  Aꞌnantaꞌ, Asasironquën nininsoꞌ, 
co tëpaponahuëꞌ, quëshiponco. Israiroꞌsa oshanën inqui taꞌhuaso marëꞌ 
quëshiponco. Ina piquëran inotëro parti, Asasiro yaꞌhuërintaquëchin 
aꞌpapona huachi.

11 Aaronsoꞌ, inaora oshanën marëꞌ toroaꞌhua quëninsoꞌ tëparin. Saꞌin, 
huiꞌnin pita, inapi tanta osha nëna marëꞌ inapo tarin. Inapo hua china, oshanën 
inqui ta rahuë. Saꞌin, huiꞌnin pita, inapi tanta osha nëna inqui ta rahuë. 12  Ina 
quëran aꞌpëtinan masa huaton, artaroquë pënaya poꞌmochin. Inaso artaro, 
chinotërinacoso nëꞌmëtë pëi ótënpiso notë nanquë yaꞌhuërin. Cato sëꞌtamo 
yonarin pochin pimóton ninin sonta noya noya patoana itopiquë quëpaꞌin. 
13 Nani acoana nipa chin, yonarin pochin pimóton nininsoꞌ, tomon ta caso marëꞌ 
pënsha aipi acoꞌin. Yaꞌnorahuëso patoa naquë tomonchin. Tomontërinsoari 
anoyatërëhuaso capo sonën aꞌtanamën imotapon. Inapotohuachin co Aaron 
chiminaponhuëꞌ. 14  Toroaꞌhua huënainën maninsontaꞌ, piꞌpian main. Masa‑
huaton, piꞌi pipi rinso parti quëran caposonëhuë aꞌtanamën taꞌsachin. Ina 
quëran caposonëhuë aꞌtanamën notënanquëraontaꞌ, imirin quëran canchisëroꞌ 
taꞌsachin. 15 Nani inapotohuachin, chipo israiroꞌsa osha nëna marëꞌ, nininsoꞌ 
tëpaꞌin. Tëpahuachin, huënainën sënanquë main. Ina huënaiꞌ masa huaton, 
noya noya patoa naquë quëpapon. Inaquë caposonëhuë aꞌtanamën aipi 
taꞌsatapon. Ina quëran caposonëhuë aꞌtanamën notënan quërantaꞌ, taꞌsatapon. 
Toroaꞌhua huënainën quëran napo të rinso chachin nitarin. 16 Inapo taton, noya 
noya patoana tapararin. Israiroꞌsa amirotochináchin niꞌnahuësoꞌ nica tona 
tapipi niꞌton, tapararin. Co natantochináchinhuëꞌ cancan ta tona chinitërinaco 
niꞌton, napoarin. Napo ra huaton osha huan piso marëꞌ, ina pochin tapa caso 
yaꞌhuërin. Inapo cha chin yaꞌipi chinotëramacoso nëꞌmëtë pëi nitamaso 
yaꞌhuërin. Pëinëhuësoꞌ, israiroꞌsa yaꞌhuë piso huán cana yaꞌhuërin. Napoaton 
amirotochináchin niꞌnahuësoꞌ nicatonaꞌ, tapipi.

17-18  Aaron noya noya patoa naquë israiroꞌsa osha nëna inqui taꞌhuaso marëꞌ 
camaitërahuëso niin. Inapoasoꞌ, co insonta chinotëramacoso nëꞌmëtë pëiquë 
yaꞌco na caso yaꞌhuërinhuëꞌ. Ina quëran pipiahuarëꞌ, yaꞌconaponaꞌ. Nani 
inaoranquën, saꞌin, huiꞌnin pita, yaꞌipi israiroꞌsaꞌ, inapita Sinio rori oshanën 
inquitohuachin, Aaron pipiarin. Pipi ra huaton artaro yaꞌhuërëꞌ tapaarin. 
Inasoꞌ artaro chinotëramacoso nëꞌmëtë pëi ótënpiso notë nanquë yaꞌhuërin. 
Toroaꞌhua, chipo, inapita huënainën piꞌpian masa huaton, artaro pomonënpita 
pashitarin. Napo ra huaton yaꞌipi tahui rinquë pashitarin. 19 Ina quëran ina 
huënaiquë chachin, imirin quëran iꞌcomiitahuaton, artaro aipi canchisëroꞌ 
taꞌsatarin. Israiroꞌsari osha hua na tona tapipirinahuëꞌ, inapo taparahuaton 
chino ta ma coso marëꞌ acoan tarin.

20  Chino ta ma coso marëꞌ nëꞌmëtë pëiꞌ acoramasoꞌ yaꞌipi taparahuaton, 
artaronta nani tapahuachin, aꞌna chipo yaꞌhuërëꞌ quëcacaiso camaitapon. 

21 Nani quëpachinaꞌ, ina sëꞌhua mo to ra huaton israiroꞌsa yaꞌipi co noyahuëꞌ 
nipiso shaꞌ hui tarin. Yaꞌipi co natantochináchinhuëꞌ nicatonaꞌ, chinitatë 
pochin nitërinacosopita shaꞌ hui tarin. Inapoaton yaꞌipi osha huan piso shaꞌ hui‑
tarin. Inapo shaꞌ hui taton, israiroꞌsa oshahuaninsoꞌ, chipo motënquë acoatë 
pochin nitarin. Nani yaꞌipi shaꞌhuitohuachin, aꞌna quëma piri inotëro parti 
quëpaton, inaquë aꞌpapon. 22  Inapotohuachin, chipo inotëro parti chihuëaton, 
israiroꞌsa osha nëna co piyapi yaꞌhuërinquëhuëꞌ quëpatapon.

23 Ina quëran Aaron chinotëramacoso pëiquë yaꞌcoan ta ra huaton, rino piꞌshi 
quëran aꞌmo rinso ocoiarin. Inapo ra huaton inaquë acoarin. 24  Inaranchin 
amarahuaton, nani tahuëri aꞌmo rinso aꞌmoantarin. Ina quëran iꞌira tëquë pipi‑
ra huaton, cato carniro nininsoꞌ Sinioro marëꞌ tëparin. Nani tëpa ra huaton, 
artaroquë yaꞌipi ahui qui tarin. Inaoranquënꞌton ahui qui tarin. Ina quëran 
israiroꞌsanquën nininsontaꞌ, ahui qui tarin. Inapohuachin, oshanën inqui ta‑
rahuë. Israiroꞌsantaꞌ, osha nëna inqui ta rahuë. 25 Toroaꞌhuanta oshanën marëꞌ 
tëpa rinso tomaquën, artaroquë chachin ahui qui tarin. Israiroꞌsanquënta osha‑
nëna marëꞌ chipo tëpa rinso tomaquën, inaquë chachin ahui qui tarin antaꞌ.

26  Inso sona chipo Asasironquën nininsoꞌ inotëro parti aconpachin, aꞌmo‑
rinso pëꞌsapon. Inapo ra huaton iꞌquë amapon. Naporo huarëꞌ yaꞌhuë ra maquë 
yaꞌcoantapon.

27 Toroaꞌhua, chipo, inapita osha nëna marëꞌ tëpatona huënainën noya 
noya patoa naquë quëpaapi. Inapitasoꞌ, noshi nëna ahui qui ta caiso yaꞌhuërin: 
Noshinën, shaꞌhuëtën, chiꞌchinën, inapitasoꞌ, yaꞌhuë ra maso inton aquëtë 
ahuiquitaponaꞌ. 28  Inso sona ahuiquitërinsoꞌ, aꞌmo rinso pëꞌsarahuaton, iꞌquë 
amapon. Naporo huarëꞌ yaꞌhuë ra maquë yaꞌcoantapon.

29 Yaꞌipi ipora camairanquëmasopita, co canpitasáchin camairanquëmahuëꞌ. 
Shiparimapitantaꞌ, natë caiso yaꞌhuërin. Pascoa tahuë riꞌsa naꞌhuërin quëran 
huarëꞌ canchisë yoqui pichiaramaꞌ. Naporo yoqui shonca tahuëri nani hua‑
chin, Sinioro marëꞌ chinotaramaꞌ. Co manta sacatamaso yaꞌhuërinhuëꞌ. Co 
nisha roꞌsa yacaparinquëmasopita tërantaꞌ, sacatapihuëꞌ. Naporo tahuëri co 
manta coshatapomarahuëꞌ, yonquia ra maco. 30  Naporo tahuëri osha nëma 
inquiaramaꞌ. Ca Sinio roco inquitaranquëmaꞌ. Ina inquitohuatënquëmaꞌ, 
co huachi ina marëꞌ naꞌinaramahuëꞌ. 31 Yaꞌipi ipora camairanquëmasopita, 
co canpitasáchin camairanquëmahuëꞌ. Shiparimapitantaꞌ, natë caiso 
yaꞌhuërin. Ina tahuëri noya nica toma canpitasoꞌ, ca marëꞌ chinotaramaꞌ. Co 
coshatatomarahuëꞌ, chinotaramaco.

32  Inso sona corto huaꞌan tomaquë opomototatona huayonpachinaꞌ, paꞌpini 
chachin yaꞌipi camaitërahuësopita nica caso marëꞌ nanan quëtarin. Rino 
piꞌshi quëran corto huaꞌan marëꞌ nitopisoꞌ aꞌmo sa huaton, maꞌpi taso nicacaisoꞌ 
camaitërahuëso nisarin. Inapohuachin osha nëna inqui ta rahuë. 33  Noya noya 
patoana, noya patoana, artaro, inapita osha hua na toma tapiramasoꞌ, naporo 
tahuëri anoya tarin. Inapohuachin, corto huaꞌanoꞌsaꞌ, israiroꞌsaꞌ, inapita 
oshahuanpisoꞌ, inqui ta rahuë.

34 Yaꞌipi ipora camairanquëmasopita, co canpitasáchin camairanquëmahuëꞌ. 
Shiparimapitantaꞌ, natë caiso yaꞌhuërin. Nani piꞌiquë aꞌnarora yaꞌipi 
camaitërahuëso nicoꞌ. Yaꞌipi israiroꞌsa oshanën inqui taꞌhuaso marëꞌ inapocoꞌ,” 
itërin Yosëri Moisësë nontaton.

Ina quëran, Sinio rori Moisësë camai rinso chachin Aaronsoꞌ yaꞌipi ninin.

Noya nicacaiso marëꞌ pënëninsopita

19  1  Naquë ran chin Sinio rori Moisësë nontaton itapon: 2  “Apira 
napotaranquënsoꞌ, yaꞌipi israiroꞌsa shaꞌhuitëquëꞌ:

Caso Yosëco noya sá chin ninahuë. Napoaton canpitantaꞌ, noya sá chin nicoꞌ.
3  Tatama noya nica toma natëcoꞌ. Mama manta natëcoꞌ.
Chinoto tahuëri shaꞌhuitëranquëmasoꞌ noya nica toma chinotocoꞌ. Caso 

Yosëco napo ta ran quëma niꞌton, natëco.
4  Ama mamanshi chinotocosohuëꞌ. Ama huaꞌna asoquirama quëran 

mamanshi ca pochin chinotamaso marëꞌ nicosohuëꞌ. Caso Yosëco napo ta ran‑
quëma niꞌton, natëco.

5 Nanan anoyatërëhuaso marëꞌ chino ta to maco, maꞌsha tëpahuatamaꞌ, noya 
cancan ta toma inapocoꞌ. Noya niꞌinquëmaꞌ. 6  Maꞌsona ina marëꞌ tëparamasoꞌ 
noshinën, naporo tahuëri chachin capamaso yaꞌhuërin. Tahuëririnquënta 
noya capa caso niponahuëꞌ, ina tashirayasoꞌ, ahuiquitamaso yaꞌhuërin. 
7 Inapotamaso nipirinhuëꞌ caꞌpatamaꞌ, maꞌsha tëparamaso co huachi noya 
niꞌsarahuëꞌ. 8  Inso tëranta ina caꞌpachin, anaꞌin taꞌhuaso yaꞌhuërin. Ca marëꞌ 
nininsoꞌ co tëꞌhuatërinhuëꞌ niꞌton, yaꞌhuë rama quëran ocoi ca maso yaꞌhuërin.

9 Sharoꞌsa nitërinsoꞌ maca caso nani hua chin, ama naniarin quëran huarëꞌ 
macosohuëꞌ. Piꞌpian piꞌpian quëparitërinsopita, ama oshatocosohuëꞌ. 
10  Oparonëmanta nitërinsoꞌ, ama naniarin quëran huarëꞌ macosohuëꞌ. 
Shitatërinsopitanta ama oshatocosohuëꞌ. Saꞌahuaroꞌsaꞌ, nisharoꞌsaꞌ, inapita 
marëꞌ acotocoꞌ. Caso Yosëco napo ta ran quëma niꞌton, natëco.

11  Ama ihuatocosohuëꞌ. Ama nonpincosohuëꞌ. Napo ra huaton, ama 
ninonpintocosohuëꞌ.

12  Ama Yoscoarëꞌ taꞌtomaꞌ, piya piꞌsa nonpintocosohuëꞌ. Napohuatamaꞌ, co 
manta tëꞌhuatëramacosohuë pochin nisaramaꞌ. Ca Sinio roco napotaranquëmaꞌ.

13  Ama ahuëton nicosohuëꞌ. Ama ahuëtatomaꞌ, aꞌna pita maꞌsha nëna 
matocosohuëꞌ.

Sacato catahuarinëmasopita, naporo tahuëri chachin pahuërëcoꞌ.
14 Ama nëꞌhuëyaroꞌsa co noyahuë yaꞌhuë caiso marëꞌ, shaꞌhuitocosohuëꞌ.
Ama iraquë somarayaroꞌsa iꞌpacaiso marëꞌ maꞌsha acotocosohuëꞌ. Ca Sinio‑

roco napotaranquëmaꞌ.
15  Huaꞌan quëma nipatamaꞌ, noꞌtë quë ná chin anaꞌintocoꞌ. Saꞌhuaroꞌsa 

nisapirinhuëꞌ co noyahuëꞌ nipachinaꞌ, noꞌtë quën anaꞌintocoꞌ. Maꞌhua noꞌsanta 
co noyahuëꞌ nipachinaꞌ, noꞌtë quën anaꞌintocoꞌ.

16 Ama nanan paꞌyatocosohuëꞌ.
Aꞌna piyapi yatëparahuachinaꞌ, ama catahuatëquësohuëꞌ. Ca Sinio roco 

napotaranquëmaꞌ.
17 Aꞌna piyapi tëhuëtohuachinquën, ama cancanën quëran 

noꞌhuiráquësohuëꞌ.
Aꞌna piyapi tëhuëhuachin, noꞌtë quën pënënamaso yaꞌhuërin. Co 

pënënpatanhuëꞌ, quëma rinta cata huaran oshahuanacasoꞌ.
18 Ama canpita capini ninoꞌ hui toma niiꞌhuërëtocosohuëꞌ. Canpi taora nino so‑

ro ra maso pocha chin aꞌnapitantaꞌ, nosorocoꞌ. Ca Sinio roco napotaranquëmaꞌ.
19 Ama topinan quëran pënënanquëmasopita, natancosohuëꞌ. Noꞌtë quën 

natëcoꞌ.

Ama nisha pëꞌtahuaquë, pëꞌtahuanëma atoꞌquëtocosohuëꞌ.
Shaꞌtohuatamaꞌ, ama ina iminquëráchin nisha nisha yaꞌpirin, shaꞌcosohuëꞌ.
Aꞌmo ca maso yanipatamaꞌ, ama nisha nisha quëran paꞌtocosohuëꞌ. 

Aꞌnaquësáchin paꞌtocoꞌ.
20  Aꞌna quën cosona nanon niꞌton, aꞌna quëma piri maca caso marëꞌ 

nohuan tërin. Nani anoyataponahuëꞌ, huaꞌanën quëran ocoi caso marëꞌ co 
pahuërëapichátërarinhuëꞌ. Napoaponahuëꞌ, aꞌnari ichi huëꞌërin nipa china, 
tëhuënaꞌpisoꞌ, tëhuërinso marëꞌ topinan pahuërëtapon. Onpo sona pahuë rë‑
ta caso shaꞌhuitohuachinaꞌ, pahuërëtapon. Co tëpa caiso yaꞌhuërinhuëꞌ. Ina 
cosonasoꞌ, paꞌa na tona huaꞌa nën topi niꞌton, co tëpaponahuëꞌ. 21 Oshanën 
inquicaso marëꞌ tëhuënaꞌpisoꞌ, aꞌnara carniro quëcapon. Chinotëramacoso 
nëꞌmëtë pëiꞌ, yaꞌcoananënquë huarëꞌ quësarin. 22  Ina carnirosoꞌ, tëhuënaꞌpi 
oshanën marëꞌ tëpa rapi. Inapotohuachinaꞌ, corto huaꞌan ina marëꞌ nonta rinco 
niꞌton, oshanën inqui ta rahuë.

23  Noꞌpaꞌ quihuitëranquëmaquë yaꞌconpatamaꞌ, nisha nisha huayoroꞌsa 
shaꞌsaramaꞌ. Nitohuachinaꞌ, co aꞌna roá chin iroaramahuëꞌ. Cara piꞌipi 
nitërinsoꞌ, piyapi co marcahuanhuë pochin nitaramaꞌ. 24  Cata pini 
piꞌinquësoꞌ yaꞌipi nitërinsoꞌ ca marëꞌ acoaramaꞌ. Naporoꞌ chino ta to maco, 
capa cancantaramaꞌ. 25  Aꞌnatërápo piꞌipinquë tëhuënchinsoꞌ, noya huachi 
iroaramaꞌ. Inapohuatamaꞌ, shanëma naꞌcon naꞌcon nitapon. Caso Yosëco 
napo ta ran quëma niꞌton, natëco.

26 Maꞌsha capamaso marëꞌ tëpahuatamaꞌ, huënainën noyá inquicoꞌ.
Ama aniꞌtacaso marëꞌ pënotonquë pacosohuëꞌ. Ama pënotatoma aꞌna 

tahuëri maꞌsona onpo caiso shaꞌ hui ca maso nohuantocosohuëꞌ.
27-28  Nichimiantohuatamaꞌ, ama canpi taso niyaꞌitocosohuëꞌ. Co 

shinoratë tëranta yaquicaso yaꞌhuërinhuëꞌ. Co máquëma tëranta ina marëꞌ 
niyanocamaso yaꞌhuërinhuëꞌ. Napo ra huaton ama nonëmaquë marca pochin, 
maꞌsha nonancosohuëꞌ. Ca Sinio roco napotaranquëmaꞌ.

29 Ama huiꞌ nama sanapi nininsoꞌ, mamanshi marëꞌ monshihuainasohuëꞌ. 
Ama inapotatoma yaꞌhuë ra maso noꞌpaꞌ tapicosohuëꞌ.

30  Chinoto tahuëri shaꞌhuitëranquëmasoꞌ, noya nica toma chinotocoꞌ. 
Chinotëramacoso nëꞌmëtë pëintaꞌ, noya niꞌcoꞌ. Caso Sinio roco 
napotaranquëmaꞌ.

31 Ama chimi pi roꞌsa përahuaꞌyancosohuëꞌ. Ama pënotonquë maꞌsha nito ta‑
caso marëꞌ pacosohuëꞌ. Ina pochin nipatamaꞌ, amirotochináchin nisaramaꞌ. 
Caso Yosëco napo ta ran quëma niꞌton, natëco.

32  Mashoyaroꞌsaꞌ, paiyaroꞌsaꞌ, inapita noya niꞌquëꞌ. Huëꞌpachinaꞌ, huani‑
ra huaton noya nontëquëꞌ. Canta tëꞌhuatatomaco, noya niꞌco. Ca Sinio roco 
napotaranquëmaꞌ.

33-34  Nisha roꞌsa yacapahuachinquëmaꞌ, ama aparisitocosohuëꞌ. Canpita 
capini pocha chin nicatomaꞌ, nosorocoꞌ. Iqui pi toquë canpitantaꞌ, nisha roꞌsa 
pochin nica toma yacapatëramaꞌ. Ina yonquicoꞌ. Caso Yosëco napo ta ran quëma 
niꞌton, natëco.

35 Ama ihuatamaso marëꞌ aꞌnitiinanoꞌsaꞌ, pëꞌtënanoꞌsaꞌ, inapita tapicosohuëꞌ: 
Napo ro pi të rinso aꞌnicasoꞌ, quëquëninsoꞌ pëꞌtënacasoꞌ, noꞌhuiquën aꞌnicasoꞌ, 
inapita ama tapicosohuëꞌ. 36  Noꞌtën pëꞌtënanquë pëꞌtëncoꞌ. Naꞌcon pëꞌtëna 
marëꞌ nininsoꞌ, noꞌtë quë ná chin acotocoꞌ. Naporopitërinsoꞌ, pancanatërinsoꞌ, 

inapi tanta noꞌtë quën aꞌnicoꞌ. Caso Yosëco Iqui pito quëran ocoiranquëma 
niꞌton, natëco.

37 Yaꞌipi pënënanquëmasopita, yaꞌipi camairanquëmasopita, inapita natëcoꞌ. 
Ca Sinio roco napo ta ran quëma niꞌton, natëco,” itërin.

Niyontonacaiso tahuëriꞌsa

23  1  Sinio rori Moisësë nontaton itapon: 2  “Isontaꞌ, israiroꞌsa 
camaitërahuëso shaꞌhuitëquëꞌ: Nisha nisha yoquiquë, nisha nisha 

tahuëri nani huayo nahuë. Canpita niyontonatomaꞌ, casá chin chino ta‑
ma coso marëꞌ huayo nahuë. Ina tahuë riꞌsa nohuitatomaꞌ: ‘Sinioro marëꞌ 
niyontonëhuaso tahuëriꞌsaꞌ,’ tosaramaꞌ.

3  Nani simanaquë saota tahuëri sacataramaꞌ. Tahuëririnquëso nipirinhuëꞌ, 
co sacataramahuëꞌ. Ina tahuëri noya nica toma chinotaramaco. Naporo tahuëri 
chino ta ma coso marëꞌ niyontonaramaꞌ. Insëquë tëranta yaꞌhuëpatamaꞌ, naporo 
tahuëri chino ta ma coso marëꞌ chinotaramaꞌ.

4  Isopita tahuëriꞌsantaꞌ, noya nica toma chinotaramaco. Naporo 
niyontonatomaꞌ, chino toco:

5 Nani piꞌiquë canpita marëꞌ yaꞌnatiirinso yoqui nani hua chin, pascoa pita ca 
marëꞌ naꞌhuëaramaꞌ. Shonca cata pini tahuëri nani hua chin iꞌhua na huanquë, 
nispirataramaꞌ.

6 Tahuëririnquësoꞌ, pan co ahuëcatopisohuëꞌ capa caso pita caniaritaramaꞌ. 
Canchisë tahuëri ca yonquia to maco ina pochin pan caꞌsaramaꞌ. 7 Ina pita 
caniaritërinso tahuëri chino ta ma coso marëꞌ, niyontoanamaꞌ. Naporo 
tahuëri co sacataramahuëꞌ. 8  Canchisë tahuë riꞌsa chachin chino ta ma‑
coso marëꞌ, maꞌsha tëparahuatoma ahuiquitaramaꞌ. Ina pita nitiquirinso 
tahuërintaꞌ, chino ta ma coso marëꞌ niyontoantaramaꞌ. Naporo tahuërintaꞌ, co 
sacataramahuëꞌ,” itërin Yosëri Moisësë nontaton.

Yaꞌnan cayarinsopita mapisoꞌ pita
9  Naquë ran chin Sinio rori Moisësë nontaantarin: 10-11 “Israiroꞌsa 

shaꞌhuitëquëꞌ: Noꞌpaꞌ quëtaranquëmataquë yaꞌhuëhuatamaꞌ, sipata 
shaꞌnamaso caya hua chin, quëshico. Noya noyatërinsopita quëran yaꞌnan 
sëꞌtamo manamasoꞌ, corto huaꞌan quëtoncoꞌ. Inari chinoto tahuëri tahuë‑
ri rinquë aꞌnotaponco. Aꞌnotohuachinco carinta israiroꞌsa noya niꞌsa rahuë. 
12  Sipata sëꞌtamo aꞌnotëramacoso tahuëri chachin aꞌnara carniroaꞌhuanta 
aꞌna piꞌipitërinsoꞌ aꞌnotapomaco. Co máquën tëranta tëhuërinsohuëꞌ, 
aꞌnotapomaco. Corto huaꞌani ina tëpa ra huaton, chinotincoso marëꞌ, 
yaꞌipi ahuiquitapon. 13  Cata pini quiro miria pochin noya noya sipata 
roꞌmonta quëshipomaco. Inasoꞌ, tomaquë ayontatoma taparamasoꞌ. 
Inantaꞌ, corto huaꞌani ca marëꞌ pimó chin ahui qui tarin. Ina aipi opocaso 
marëntaꞌ, cato tason pochin huino quësaramaꞌ. 14  Yaꞌipi inapita ca marëꞌ 
quënamasoꞌ, corto huaꞌani ahui qui tarin. Coꞌhuara inapochátërasohuëꞌ, 
co canpi taso ina sipata quëran pan nica toma capamaso yaꞌhuërinhuëꞌ. 
Co iyanatoma tërantaꞌ, co nanpira tërantaꞌ, capamaso yaꞌhuërinhuëꞌ. 
Yaꞌipi ipora camairanquëmasopita, co canpitasáchin camairanquëmahuëꞌ. 
Shiparimapitantaꞌ, natë caiso yaꞌhuërin. Insëquë tëranta yaꞌhuëpatamaꞌ, ina 
pochin nica ca maso yaꞌhuërin.

Trico nanquipisoꞌ pita
15-17 Noya noyatërinsopita sipata sëꞌtamo aꞌnotëramacoso tahuëri, 

yonquicoꞌ. Chinoto tahuëri tahuë ri rinquë, corto huaꞌani ca marëꞌ ina ahui qui‑
tarin. Inapotër inso tahuëri quëran, canchisë chinoto tahuëri pichisaramaꞌ. 
Tahuëririnqu ëso ꞌ, aꞌnatërápo shonca tahuëri icanin. Naporoꞌ yaꞌhuë ra‑
maquë, nasha trico masaramaꞌ. Ina manama quëran, ca marëꞌ pan ninamasoꞌ, 
quëshipomaco. Iso pochin nisaramaꞌ: Trico roꞌmo noya noya nininsoꞌ quëran, cato 
pan ahuëpocatopinan nisaramaꞌ. Aꞌnaya aꞌnaya cata pini quiro quëꞌninsoꞌ. Yaꞌnan 
nitërinsopita noya noyatërinsoꞌ quëran, ca marëꞌ nicapomaꞌ. 18 Inapi tarë chachin 
isopitantaꞌ, quësaramaꞌ: Canchisë carniroaꞌhua aꞌna piꞌipitopisoꞌ co máquëna 
tëranta tëhuërinsohuëꞌ quësaramaꞌ. Aꞌna toroaꞌhua, cato carniroaꞌhua, inapi tanta 
quësaramaꞌ. Inapitasoꞌ corto huaꞌani tëpa ra huaton ca marëꞌ pimó chin yaꞌipi ahui‑
qui tarin. Inapi tarë chachin trico roꞌmoꞌ, huino, inapi tanta quëshiaramaco.

19  Nap oro chachin aꞌnara chipo tëpaarin osha nëma marëꞌ. Nanan 
anoyatërëhua so marëꞌ nininsontaꞌ, cato carniroaꞌhua aꞌna piꞌipitërinsoꞌ 
tëpapon. 20 Nani tëpa ra huaton corto huaꞌani, inapita ofrenda huënshopinan 
aꞌnotaponco. Panoꞌsa nasha trico quëran ninamasorë chachin aꞌnotaponco. 
Inapitasoꞌ ca marëꞌ quënama niꞌton, corto huaꞌan quën nisarin.

21 Naporo tahuëri chachin canpitantaꞌ, niyon to na toma chinotaramaco. 
Co manta sac ata maso yaꞌhuërinhuëꞌ. Ipora camairanquëmasopita, co 
canpitasáchin camairanquëmahuëꞌ. Shiparimapitantaꞌ, natë caiso yaꞌhuërin. 
Insëquë tëranta yaꞌhuëpatamaꞌ, ina pochin nica ca maso yaꞌhuërin.

22  Sha roꞌsa nitërinsoꞌ maca caso nani hua chin, ama naniarin quëran 
huarëꞌ macosohuëꞌ. Piꞌpian piꞌpian quëparitërinsopita, ama oshatocosohuëꞌ. 
Saꞌahuaroꞌsaꞌ, nisharoꞌsaꞌ, inapita marëꞌ acotocoꞌ. Caso Yosëco napo ta ran‑
quëma niꞌton, natëco,” itërin.

Tronpitaroꞌsa pihuipiso pita
23  Naquë ran chin Sinio rori Moisësë itaantapon: 24 “Isontaꞌ camaitërahuësoꞌ, 

israiroꞌsa s haꞌ huitëquëꞌ: Pascoa yoqui naꞌhuërin quëran huarëꞌ, saota 
yoqui pichis ara maꞌ. Canchisë nani caso marëꞌ caniaritërinso tahuëri 
chachin chinotaramaꞌ. Nani piꞌiquë naporo tahuëri yonquia ma coso marëꞌ 
niyontoanamaꞌ. Tronpitaroꞌsa pihuitoma niyontoanamaꞌ. 25  Naporo tahuëri 
chino ta ma coso marëꞌ corto huaꞌani maꞌsha tëpaton ahui qui tarin. Co manta 
sacatamaso yaꞌhuërinhuëꞌ,” itërin.

Nanan anoyatacaso tahuëri
26 Naquë ran chin Sinio rori Moisësë itaantapon: 27 “Isontaꞌ camaitërahuësoꞌ, 

israiroꞌsa shaꞌhuitëquëꞌ: Tronpitaroꞌsa pihuipisoꞌ pita yoquiquë chachin, 
shonca tahuëri nani hua chin, nanan anoya ta caso tahuëri nisarin. Naporoꞌ 
co coshatatomarahuëꞌ, chino ta ma coso marëꞌ niyontoanamaꞌ. Naporoꞌ chino‑
ta ma coso marëꞌ, corto huaꞌani maꞌsha tëparinsoꞌ ahui qui tarin. 28  Nanan 
anoya ta caso t ahuëri niꞌton, co manta saca ta caso yaꞌhuërinhuëꞌ. Naporo 
tahuëri osha në ma inquitaranquëmaꞌ. 29  Inso tëranta naporo tahuëri 
coshatohuachin, yaꞌhuë rama quëran ocoiaramaꞌ. 30  Inapo cha chin naporo 
tahuëri sacatohuachinantaꞌ, cari chachin ataꞌhuan ta rahuë huachi.

31 Ama naporo tahuëri manta sacatocosohuëꞌ. Ipora camairanquëmasopita, 
co canpitasáchin camairanquëmahuëꞌ. Shiparimapitantaꞌ, natë caiso yaꞌhuërin. 
Insëquë tëranta yaꞌhuëpatamaꞌ, ina pochin nica ca maso yaꞌhuërin. 32  Canpi‑
taso naporo tahuëri ca yonquia to maco co coshatatomarahuëꞌ, chinotaramaco. 
Iscon tahuëri nani hua chin iꞌhua na huanquë iso pita caniaritarin. Tahuë ri‑
rinquë iꞌhuaraya huarëꞌ nitiquiarin,” itërin.

Imënamëroꞌsa pita
33-34 Naquë ran chin Sinio rori Moisësë itaantapon: “Isontaꞌ camaitërahuësoꞌ, 

israiroꞌsa shaꞌhuitëquëꞌ: Nanan anoya ta caso tahuëri yoquiquë chachin shonca 
aꞌnatërápo tahuëri nani hua chin, imënamëroꞌsa pita naꞌhuëaramaꞌ. Canchisë 
tahuëri ca yonquia to maco pita nisaramaꞌ. 35 Caniaritërinso tahuëri niyon to na‑
toma chinotaramaco. Ama manta naporo tahuëri sacatocosohuëꞌ. 36 Canchisë 
tahuëri chachin corto huaꞌani maꞌsha tëpapisoꞌ, ca marëꞌ ahui qui tarin. Nani 
canchisë tahuë ri naꞌhuëpachin, tahuëririnquëso niyontoantarahuatoma 
chinotaramaco. Naporonta maꞌsha tëpapisoꞌ, corto huaꞌani ca marëꞌ ahui‑
qui tarin. Naporonta pita tahuëri niꞌton, co manta sacatamaso yaꞌhuërinhuëꞌ.

37-38  Inapita pitaroꞌsaquë, yonquia ra maco: ‘Sinioro chino ta caso tahuëriꞌsaꞌ,’ 
tosaramaꞌ. Naporo tahuë riꞌsa ca marëꞌ ofrenda quënamasoꞌ ahuiquitaramaꞌ. 
Osha nëma marëꞌ maꞌsha quënamasosoꞌ, yaꞌipi ahuiquitaramaꞌ. Trico, sipata, 
inapita noꞌmoquëontaꞌ, ca marëꞌ quësaramaꞌ. Nanan anoyatërëso marëꞌ 
nininsontaꞌ, maꞌsha quëshipomaco. Huinonta ofrenda quëcacasoꞌ nininsoꞌ, 
inanta quësaramaꞌ. Nisha nisha pitaquë quëcamasoꞌ nininsoꞌ quësaramaꞌ. 
Napo ra huaton nani simanaquë chinoto tahuë riꞌsa nani hua chin, chino ta‑
ma coso yaꞌhuë rin. Maꞌsona tëranta quëtamacosoꞌ shaꞌhui to hua ta maco, 
quëcatoma aꞌno tamacoso yaꞌhuërin. Canpi taora yonqui nëma quëraonta 
ofrenda yaquëtohuatamaco, quëshitomaco aꞌnotaramaco.

39 Nanan anoya ta caso tahuëri yoquiquë chachin shonca aꞌnatërápo tahuëri 
nani hua chin,  canchisë tahuëri pita nisaramaꞌ. Trico nani nanquiramaso 
piquëran, chin o ta ma coso marëꞌ inapoaramaꞌ. Caniaritërinso tahuëri 
chinotatomaꞌ, yonquia ra maco. Nitiquirinso tahuëririnquënta chinotatomaꞌ, 
yonquiantaramaco. 40 Caniaritërinso tahuëri, sharoꞌsa noya noyatërinsopita 
nitërinsoꞌ masaramaꞌ. Palmeraroꞌsa monoquëntaꞌ, masaramaꞌ. Panca taꞌan 
nara sëꞌpaquëontaꞌ, masaramaꞌ. Iꞌ yonsanquë huanirinsopita aramo nara 
itopisoꞌ sëꞌpaquëonta masaramaꞌ. Inapita quëran imënamëtatomaꞌ, chino ta ma‑
coso huayonahuëquë canchisë tahuëri ca yonquia to maco nóya cancantaramaꞌ. 
41 Pascoa yoqui naꞌhuërin quëran huarëꞌ canchisë yoquitapasoꞌ, nani piꞌiquë 
ca marëꞌ pita nisaramaꞌ. Canchisë tahuëri niyon to na toma chinotaramaco. 
Ipora camairan quëmasopita, co canpitasáchin camairanquëmahuëꞌ. 
Shiparimapitantaꞌ, natë caiso yaꞌhuërin. 42  Ina canchisë tahuë riꞌsa chachin 
canpi taso israiroꞌsanquëmaꞌ, chino ta to maco imënamëroꞌsaquë yaꞌhuëaramaꞌ. 
43 Ca Sinio roco Iqui pito quëran ocoiranquëmaꞌ. Inotëro parti quëcaponquëmaꞌ, 
imënamëroꞌsaquë ichiyaꞌhuëranquëmaꞌ. Yaꞌipi shiparimapitanta nito ta caiso 
marëꞌ ina pita naꞌhuëaramaꞌ,” itërin.

44 Sinio rori napo të rinso chachin Moisë sëri israiroꞌsaꞌ, shaꞌ hui tërin. Nisha 
nisha tahuëriꞌsaquë, nisha nisha pita Sinioro yonquiatonaꞌ, noya naꞌhuë caiso 
marëꞌ shaꞌ hui tërin. 

6  1-21 (‑)

Corto huaꞌanoꞌsari israiroꞌsa noya yaꞌhuëcaiso 
marëꞌ onpo shaꞌhuitacaisoꞌ, aꞌchintërinsoꞌ

22  Naquë ran chin Sinio rori Moisësë nontaton itapon: 23 “Israiroꞌsa cata huaꞌ‑
huaso marëꞌ, Aaron, huiꞌ nin pi tarë chachin shaꞌhuiponaꞌ. Yashaꞌhuitohuachinaꞌ, 
iso pochin shaꞌhuichinaꞌ:
 24 ‘Sinioro chachin catahuainquën,

huiꞌnanpita, pëꞌtahuanënpita, shanënpita, inapita anaꞌáchinquën.
Ina chachin nosoroatënquën noya aꞌpaiꞌinquën.

 25 Sinioro quëma marëꞌ noya cancanchin.
Nosoromiatërinquënsoꞌ, aꞌnochinquën.

 26 Nosoroatënquën Sinioro nóya niꞌinquën.
Sano cancantaton noya yaꞌhuëquëꞌ,’ itapi.

27  I na poch in cor to huaꞌa  noꞌ  sa r i ,  onpo pin  sona n ina  huëso 
israiroꞌsa shaꞌhuitaponaꞌ. Inapo hua china carintaꞌ, inapita noso roato 
catahuamiatarahuë,” itërin.

9  1-14 (‑)

Yosë chinotacaso nëꞌmëtë pëi ótënpiso chitorori imotërinsoꞌ 
(Éxodo 40.34-38)

15 Yosë chino ta caso marëꞌ nëꞌmëtë pëi ótënpiso tahuëri, chitorori imotërin. 
Inasoꞌ, “Yosërëꞌ anoya to piso nëꞌmëtë pëiꞌ,” itopi antaꞌ. Nani iꞌhuaraya 
nisapasoꞌ ina pëi aipi, ina chitoro chachin pën pochin huënaratárin. Tahuë‑
rian pi taquë huarëꞌ inaporin. 16  Tahuëri nipa china, chino ta caso pëi aipi 
chitorori imotërin. Tashinta nipa china, ina chachin pën pochin huënaratárin. 
Nani tahuëri inaposárin. Co onpo ronta nishatërinhuëꞌ.

17 Chitoro Yosë chino ta caso pëi quëran inápaquë niotëhuachina, yaꞌipi 
israiroꞌsanta paca caiso yaꞌhuërin. Insë quë sona chitoro chiniconpachina, 
inaquë chino tapi. 18  Chitoro inaporin quëran, israiroꞌsa Sinio rori camairin 
pacacaisoꞌ, chinotacaisoꞌ. Chitoro Yosë chino ta caso pëi quëran co 
niotëhuachinahuëꞌ, inaquë ran chin yaꞌhuë rápi. 19 Huaꞌ quinta chitoro inaquë‑
ran chin yaꞌhuëpachina, israiroꞌsa co paꞌpihuëꞌ. Inaquë ran chin yaꞌhuëatonaꞌ, 
Yosë marëꞌ saca tapi. 20 Aꞌna tahuërisoꞌ, cara tahuëri pochin chitoro chino‑
ta caso pëi aipi yaꞌhuërin. Sinioro nohuanton niotëhuachina, israiroꞌsanta 
paan tapi. Sinioro nohuanton chachin chiniconpachina, israiroꞌsanta 
chino tapi. 21 Aꞌna tahuërisoꞌ, aꞌna tashiíchin chino ta caso pëi aipi chitoro 

Inotëro parti napopisoꞌ
 



yaꞌhuërin. Tashi ra mia chin niotëhuachina, israiroꞌsanta paan tapi. Tahuë‑
rihuë nipon, tashihuë nipon niotëhuachina, israiroꞌsa paacaiso yaꞌhuërin. 
22  Aꞌna tahuërisoꞌ, chitoro cara tahuë rií chin chino ta caso pëi aipi yaꞌhuërin. 
Aꞌna tahuërisoꞌ, aꞌna yoquiraꞌ. Aꞌna tahuërintaꞌ, aꞌna piꞌiraꞌ yaꞌhuë rárin. Inapo‑
hua china, israiroꞌsa co huachi paꞌpihuëꞌ. Napoaponahuëꞌ, niotëantahuachina, 
israiroꞌsa paan tapi. 23  Yosë nohuanton niotëhuachina, israiroꞌsa paan tapi. 
Yosë nohuanton chachin chiniconpachina, chinotaantapi. Co paꞌpachinahuëꞌ, 
inaquë ran chin Yosë marëꞌ saca tapi. Yosëri Moisësë shaꞌhui të rinso chachin 
israiroꞌsa nipi.

10  1-10 (‑)

Israiroꞌsa Sinai quëran paantapisoꞌ
11 Israiroꞌsa Iqui pito quëran pipipisoꞌ, nani aꞌna piꞌi nisa huaton aꞌna yoqui 

cato shonca tahuëritapi. Naporo tahuëri chachin Yosë chino to piso pëi 
quëran, chitoro niotërin huachi. Inaso pëiꞌ, “Yosërëꞌ anoya to piso nëꞌmëtë 
pëiꞌ,” itopi antaꞌ. 12  Inapo hua china Sinai inotëro quëran israiroꞌsa paan tapi. 
Paꞌsapirinahuëꞌ Paran inotëro partiquë nipa chi nara, chitoro chini conin. 
13-32  (‑)

33  Ina pochin Sinioro motopinën quëran, israiroꞌsa paan tapi. Cara tahuëri 
iratopi. Siniororëꞌ anoya to piso capo sonën quëpa naꞌpi roꞌsa quëchitapi. Sinioro 
nohuanton chitoro chiniconpachina, inaquë chino tapi huachi. 34 Tahuëri nipa‑
china ipora paasoi chachin Sinioro chitoronën israiroꞌsa notë nanquë paꞌsarin. 
35 Yosë caposonëonta ipora quëpasoi chachin, Moisësë Yosë nontarin:

“¡Huanitë pochin nicaton Sinioro, inimiconënpita aꞌpaquëꞌ!
Co quëꞌyarinënquënsopitahuëꞌ nicatënën, taꞌainaꞌ,” itërin. Nani 

yapaꞌpiquë naporin.
36 Yosë capo sonën quëpapisopita chiniconpachinara, Moisësë napoantarin:

“¡Naquëranchin Sinioro huëantaquëꞌ!
Israiro sontaroꞌsa chinotapiquë huëantaquëꞌ.
Inahuaso co pichinahuanhuëꞌ yaꞌhuëpi,” taantarin. Nani chiniconpiquë 

naporin.

Nosha marëꞌ naꞌnëpisoꞌ

11  1 Aꞌna tahuëri israiroꞌsa nisha nisha parisitatona amipi huachi. 
Amiatonaꞌ, Sinioro pinopi. Inaso nata na huaton, chiní quën noꞌhui‑

tërin. Noꞌhui taton, yaꞌnatiirinso nëꞌmëtë pëiroꞌsa ahui qui ta caso marëꞌ pën 
aꞌpa ti marin. 2  Ina niꞌsahuatonaꞌ, chiní quën Moisësë nontopi. Moisë sënta 
inahua marëꞌ Sinioro nonto hua china, ina nohuanton aꞌna roá chin pën taco‑
pirin. 3  Napoaton ina parti inahua nananquë “Tapira,” itopi. Inaquë Sinioro 
nohuanton, huiquianapi niꞌton, ina pochin nohui topi.

4  Iqui pito quëran pipiponaꞌ, co israiroꞌsaráchin pipipihuëꞌ. Nisha nisha 
piya piꞌ santa imatiipi. Inahuaso capacaisoráchin yonquiatonaꞌ, nosha marëꞌ 
naꞌnëpitërapi. Inapita nica tona israiroꞌsantaꞌ, naꞌnë tona ninapotapi: “¡Maꞌcha 
nosha quëtërinënpoa caꞌnëhuahuë paya! 5  Iquipitoquësoꞌ, co paꞌan quëran 
sami caꞌnëhuahuëꞌ. Pipino, sanchia, inapita caꞌnëhuaꞌ. Sahuanpa, ajosë, 
pëiro inapita huaꞌsanënoꞌsanta caꞌnëhuaꞌ. 6  Iporaso nipirinhuëꞌ, manasáchin 
capatëhuaꞌ, yanisarëhua huachi,” topi.

7  Ma nasoꞌ, conantroraya pocha chin ninin. Huiríton niponahuëꞌ, 
shaꞌpi sha ꞌp iroton. Comoro yaqui pochin. 8  Anpipinansoꞌ, tricoroꞌmo 
tomarëꞌ tapapisoꞌ, iyapinan pochin ninin. Nani tahuëri tashiramiachin, 
israiroꞌsa paꞌpi ina macaponaꞌ. Aꞌna quënso pëꞌsanatonaꞌ, pan pochin nica‑
tona caꞌpi . Aꞌnaquëontaꞌ, amasha amasha pëꞌsanatona aꞌitopi. 9  Tashi 
poroncayotohuachina, mananta yaꞌhuë piquë anoti marin.

10 Israiroꞌsasoꞌ saꞌina huiꞌ nin pi tarë chachin nëꞌmëtë pëinëna yaꞌcoa naquë 
naꞌnë rápi. Napopisoꞌ Moisësë natanin. Ina nata naton, co noyahuëꞌ niꞌnin. 
Sinio ronta napopisoꞌ nicaton, paꞌpi noꞌhui tërin. 11 Napoaton Yosë nontaton 
itapon:

—Caso quëma piya pi nënco niꞌto, ama aquëtë aparisitocosohuëꞌ. ¡Ama 
huachi aquëtë israiroꞌsa huaꞌanën pochin nicaꞌ huaso marëꞌ quëtocosohuëꞌ! 
Ina pochin acoatonco, aparisitaranco. 12  Iráca shima sho nën pita shaꞌ hui‑
tëran noꞌpaꞌ quëtacasoꞌ. Inaquë quëpaꞌhuaso marëꞌ acopirancohuëꞌ, co 
huachi nanitërahuëꞌ. Inapita quëpacasosoꞌ, huaꞌhua roꞌsa ipotë quëparëso 
pochin niconin. Co caso paꞌpinacohuëꞌ. Co caso aꞌshinacohuëꞌ. ¡Napoaton co 
quëpaꞌhuaso yaꞌhuërinhuëꞌ! 13 Naꞌnëtatonaco: “Nosha quëtocoi caꞌi, itárinaco” 
niꞌton, ¿intoparancha nosha macato iso nápo piya piꞌsa aꞌcai paya? 14  Caso 
caora co nanitërahuëꞌ ina nápo piya pi nën pita quëpaꞌhuasoꞌ. Paꞌpi sacai nata‑
nahuë taꞌa. 15  Inacha chin nisápahuasoꞌ nohuan to huatan, acopitochanco 
nipa chin. Ina noya noya. Noya niꞌpatancosoꞌ inapotoco. Chimipatosoꞌ, co 
huachi poꞌpin parisitapohuëꞌ, tënahuë, itërin.

16 Napotopirinhuëꞌ, Siniororisoꞌ itaantarin:
—Canchisë shonca ansia noꞌsa chiní quën nanan to pi so pita huayo na‑

huaton, ayontonquëꞌ. Nani ayontonpatan, chinotëramacoso nëꞌmëtë pëiquë 
quëntaquëꞌ. Inaquë ninaco. 17 Inaquë oꞌmarahuato nonta ran quën. Naporoꞌ 
inapita ayaꞌcoancatacaso marëꞌ, napoinchin ispirito quëtëranquënsoꞌ 
mataranquën. Inapi tanta quëma pochin cancantatonaꞌ, israiroꞌsa 
quëpacaisoꞌ catahuapënën. 18  Ina quëran israiroꞌsa shaꞌ hui tëquë tashi raya 
marëꞌ nitapacancainaꞌ. Naporoꞌ nosha caꞌsapi. Naꞌnëtonaꞌ: “¡Maꞌcha nosha 
quëtërinënpoa caꞌnëhuahuë paya! ¡Iqui pi toquë tëhuën chinso noya noya 
yaꞌhuëapirëhuahuëꞌ!” topisoꞌ, nani nata nahuë. Noyapaꞌ, napopi niꞌquëhuarëꞌ, 
nosha nipa chin quëchi caꞌinaꞌ. 19 Co aꞌna tahuë riá chin caꞌsapihuëꞌ. Co cato 
tahuëri, co aꞌnatërápo tahuëri, co shonca tahuëri, co cato shonca tahuë riá chin 
caꞌsapihuëꞌ. 20  Aꞌna yoquiraꞌ nani rinso chachin nosha caꞌsapi. Amirotaquë 
huarëꞌ caꞌsapi. Ca chachin inahua huán cana huëꞌsápirahuëꞌ, naꞌnëpi. 
Naꞌnëtonaꞌ: “¡Maꞌma rëcha Iqui pito quëran pipirëhua paya!” topi. Napoa tona 
noca ni naco niꞌton, napo ta rahuë, itërin Yosëri.

21 Moisë sëso napoaponahuëꞌ, taantarin:
—Saota pasa huaranca quëma piꞌsa chiníquënoꞌsa nipi so pita, imaquiarinaco. 

¿Aꞌna yoquiraꞌ nosha capaꞌhuaiso quëtáponcoi ti? ¡Coꞌchi inaquë huarëso 
nani të rahuë natëaꞌhuan quënso paya! 22  ¡Yaꞌipi ohuicaroꞌsaꞌ, ohuacaroꞌsaꞌ, 
quësaraisoꞌ tëparai napo rini, co iso nápo naniitonahuëꞌ! Marëquë yaꞌipi sami 
yaꞌhuë rinso quëtopirëhuahuë tërantaꞌ, co naniitonahuëꞌ, itërin. 23  Siniororiso 
napoaponahuëꞌ itapon:

—“Co inaso nanitaparanhuëꞌ,” ¿itëranco ti? Inta nipa chin. ¿In taꞌma noꞌtë‑
quën noinpaꞌ? itërin.

Canchisë shonca ansianoꞌsa napopisoꞌ
24  Moisësësoꞌ, paꞌsa huaton Sinio rori napotërinsoꞌ israiroꞌsa shaꞌ hui tonin. 

Ina quëran canchisë shonca ansia noꞌsa ayon tonin. Aꞌna pita ansia noꞌsa quëran 
huayo na huaton, Yosë chino ta caso pëi tahui rinquë ahuaniraꞌpiarin. 25 Naporoꞌ 
Siniorosoꞌ chitoroquë oꞌma ra huaton, Moisësë nontiimarin. Ina quëran napo‑
pin chin ispirito quëtërinsoꞌ matahuaton, canchisë shonca ansianoroꞌsa 
quëtërin. Inari yaꞌcoan can to hua china, pënën to naꞌpi roꞌsa pochin caniaritopi 
Yosë yonquirinsoꞌ shaꞌhuicaisoꞌ. Napoa po nahuë napopisoꞌ, naporoíchin 
naporin. 26  Cato yaꞌpinta Moisë sëri huayonpirinhuëꞌ, co chino to piso pëiquë 
paꞌpihuëꞌ. Inapitasoꞌ, Iritato, Mitato, inapita itopi. Inapi tanta ispiritori 
yaꞌcoan can tërin niꞌton, yaꞌhuëpiquëranchin caniaritopi Yosë yonquirinsoꞌ 
shaꞌhuicaisoꞌ. 27 Napo hua china, aꞌnara huiꞌ napi taꞌarëꞌnachin paꞌsa huaton 
Moisësë shaꞌ hui tonin:

—¡Iritato, Mitato, inapita yaꞌhuëpiquëranchin Yosë yonquirinsoꞌ, shaꞌhui‑
rapi! itërin. 28  Naporoꞌ Moisësë piya pi nëni itapon:

—¡Ama sinioro napoꞌinasohuëꞌ! ¡Shaꞌ hui tëquë taꞌchinaꞌ! itërin. Moisësë 
piyapinënsoꞌ, Cosoi itopi. Inasoꞌ, Non huiꞌnin. Cosoisoꞌ, huiꞌ na pi tapon quëran 
huarëꞌ, Moisësë marëꞌ saca tërin. 29 Inari napotohuachina, Moisë sëso naporin:

—¡Ama aꞌpitocosohuëꞌ! Inapi tanta pënënchinaꞌ. Yaꞌipi israiroꞌsa Sinio rori, 
ispiritonën ayaꞌcoan can tërin niꞌton, ina yonqui rinso shaꞌhui rapi napo rini, 
noya noya niitonhuëꞌ. 30 Ina quëran Moisë sëso ansianoꞌsarë chachin, yaꞌhuë‑
piquë paan tapi.

Nisha ocoron, aꞌpairinsoꞌ
31 Ina quëran Sinioro nohuanton marë parti quëran, panca ihuan huëꞌnin. 

Ina huëꞌsa huaton, nisha ocoron israiroꞌsa yaꞌhuëapiquë paꞌpi notohuaroꞌ 
quënin. Yaporisha yanpoáporin. Aꞌna mitroíchin pochin inapa rinso 
yanpoáporin. Yaꞌhuëpi quëran inaporinsoꞌ, aꞌna tahuëri iratërëso aquërinꞌpaꞌ 
huarëꞌ, inacha chin paꞌnin. 32  Naporoꞌ yaꞌipi tahuëri, machináchin niiꞌhuapi. 
Tashintaꞌ, inapochinachin tahuë rian pi topi. Tahuëririnquëntaꞌ, inapo piso 
niiꞌhuantapi. Napoa tona naní quëran shonca imo shonca imo pochin mapi. 
Nani mapa chi nara, yaꞌhuë piso aquëcha ayanitopi. 33  Napoaponahuëꞌ, nisha 
ocoron anpipiso ipora huarëꞌ capasoiꞌ, Sinio rori noꞌhuirin. Chiní quën canio 
quëran anaꞌin taton, notohuaroꞌ piya piꞌsa tiquirin. 34  Napoaton ina parti 
apoyatopi: “Quiporo‑ataapa” itopi. Inaora nanamënaquë, “capacasoáchin 
cancan to pi so pita poꞌoroꞌ,” tapon naporin. 35  Quiporo‑ataapa quëran 
paantarahuatonaꞌ, Asirotoquë canconpi. Inaquë huaꞌquimiachin yaꞌhuëpi.

Aaron, oshinë chachin Moisësë pinopisoꞌ

12  1  Aꞌna tahuëri Aaron, Maria inapita Moisësë pinopi. Coso 
sanapi maninso marëꞌ chino topi. 2  Napo ra huaton: “Sinioroso co 

Moisësëáchin nontërinhuëꞌ, quiyanta nontë rincoi chachin,” topi nonatonaꞌ. 
Napo piso napoaponahuëꞌ, Siniororinta natanin. 3  Moisësësoꞌ, yaꞌipi piya‑
piꞌsa quëran sano sano quëmapi ninin. 4  Napoaton Sinio rori inapita cara 
chachin: “Caranquëma chachin chinotëramacoso pëiquë pantacoꞌ,” itërin. 
Napo to hua china, cara chachin paꞌpi. 5-6  Naporoꞌ Siniorosoꞌ yaráton chitoro 

nininquë oꞌma ra huaton, chino ta caso pëi yaꞌcoanataquëchin chiniimarin. Ina 
quëran Aaron, Maria inapita përarin. Yaꞌca ri to hua chi nara, itapon: “Natanco 
shaꞌhuichin qu ëmaꞌ. Inso tëranta yonqui ra huëso yashaꞌhuitohuato, co 
aꞌninquë yaꞌnotato shaꞌhuitarahuëꞌ. Huaꞌ na rëso pochin niꞌpa chinco, maꞌsona 
yonquirahuësoꞌ shaꞌhui ta rahuë. Huëꞌënquëhuë nipon nontato, shaꞌ hui caiso 
marëꞌ anito ta rahuë. 7 Piya pi nëhuë Moisë sëso nipirinhuëꞌ, co ina pochin anito‑
të rahuë. Inasoꞌ, yaꞌipi piya pi në huë pita quëran noꞌtë noꞌtë quën natë rinco. 
8  Napoaton inarëꞌcosoꞌ, aꞌnin quë chin nonai. Ina pochin inarëꞌco nonahuë 
niꞌton, co onpo ronta canpi taso ina pinocamaso yaꞌhuërinhuëꞌ,” itërin. 9-16 (‑)

Canan noꞌpaꞌ nëhuëcaiso marëꞌ aꞌparinsoꞌ 
(Deuteronomio 1.19-25)

13  1-2  Ina quëran Sinio rori, Moisësë nontaton itapon: “Caraya quëma‑
piꞌsa huayo na huaton, noꞌpaꞌ nica caiso marëꞌ Canan parti aꞌpaquëꞌ. 

Inaso noꞌpaꞌ quëtaranquëmaꞌ. Aꞌna huënton aꞌna huënton ninin quëran aꞌnara 
quëmapi huaꞌan nininso huayonquëꞌ,” itërin. 3  Sinio rori napotohuachina, 
Paran inotëro parti quëran Moisë sëri Israiro huaꞌa noꞌsa aꞌparin. Noꞌpaꞌ 
nahuicaiso marëꞌ aꞌparin. 4-24 (‑)

25-26 Cata pini shonca tahuëri Canaan noꞌpaꞌ noya niꞌpi. Nani niꞌsahuatonaꞌ, 
shonca cato huaꞌanoꞌsasoꞌ, Catisëquë huënan tapi. Inaso ninanoꞌ, Paran inotëro 
parti yaꞌhuërin. Inaquë Moisësë, Aaron, nisa huaton aꞌna pita israiroꞌsanta 
yaꞌhuë rapi. Nani canquimahuachinara, niꞌpiso shaꞌhuiimapi. Sharoꞌsa nitë‑
rin sonta quëpisoꞌ, aꞌnoimapi. 27 Ina quëran Moisësë itaponaꞌ:

—Iꞌhua aꞌparancoisoꞌ, nani noꞌpaꞌ niꞌcontarai. Tëhuën cha chin inaquësoꞌ, 
co manta pahuaninhuëꞌ. Maꞌtana nitërinsopita quëmaraisoꞌ niꞌcoꞌ. 
28  Napoaponahuëꞌ, yaꞌhuë hua noꞌsaso chini chiníquënoꞌsa pochin yaꞌnopi. 
Ninanonënapitantaꞌ, pancana. Pairapipisonta inápa nisa huaton tanónën. Napo‑
ra huaton panca piyapi Anaco itopisoꞌ shinpitanta quënanai. 29 Amaricoroꞌsaso 
nipirinhuëꞌ, Niquipi parti yaꞌhuëpi. Yaꞌhuërëꞌ itiroꞌsaꞌ, amororoꞌsaꞌ, quiposoroꞌsaꞌ, 
inapi taso moto pi roꞌsa parti yaꞌhuëpi. Cananoꞌsaso nipirinhuëꞌ, Cortaniiꞌ yonsan 
parti yaꞌhuërahuatonaꞌ, marë yonsanquë huarëꞌ yaꞌhuëpi, itopi.

30 Naporoꞌ Caripisoꞌ, israiroꞌsa Moisësë notë nanquë nisapiso acopitahuaton, 
itapon:

—¡Huëco iyaroꞌsa paꞌahuaꞌ! Yaꞌhuë hua noꞌsa canarahuatëhuaꞌ, noꞌpanëna 
matahuaꞌ. ¡Canpoari noya minsëarihuaꞌ! itërin. 31 Ina natanaponaraihuëꞌ, 
aꞌna pita noꞌpaꞌ nica pona paꞌpisopitasoꞌ, co nohuantopihuëꞌ:

—¡Coꞌchi napoarihuahuë paya! Inapitasoꞌ canpoa quëran chini 
chiníquënoꞌsa niꞌton, minsëarinënpoaꞌ, topi. 32  Napo ra hua tona aꞌna pita 
israiroꞌsaꞌ, apaꞌyanacaiso marëꞌ itaponaꞌ:

—Noꞌpaꞌ nahuipoi paꞌpiraihuëꞌ, paꞌpi co noyahuëꞌ niꞌconai. Inatohuasoꞌ, chimirin 
yaꞌhuërin. Yaꞌipi yaꞌhuë hua noꞌsa niꞌconaisoꞌ, mashoinaꞌ huanipi. 33 Panca piyapi 
Anaco itopisoꞌ shinpitanta quënanai. Inapita pirayan huanihuatoira, sëquërëya 
pochin ninatanai. Inapi tanta nica toncoi, ina pochin cancantërinacoi, itopi.

Canan piyapiꞌsa tëꞌhuatatona co Sinioro natëpisohuëꞌ

14  1 Ina nata na tona israiroꞌsasoꞌ, co napion cancantatonaꞌ, “yai,” topi. 
Chiní quën naꞌnëchináchin tahuë rian pi topi. 2  Napo ra hua tona, 

Moisësë, Aaron inapita pinopi. Inahua capinintaꞌ: “Iquipitoquëhuë nipon, iso 
inotëroquëhuë nipon chimi nëhua napo rini, noya noya niitërihuahuëꞌ. 3  ¡Co 
Sinioro iso noꞌpaquë quëcainpoaso nipirinhuëꞌ! Canpoaso ahuëtërëhuaquë 
tëpahuachinënpoaꞌ, saꞌanpoaꞌ, huiꞌnanpoaꞌ, inapita masapi huachi. ¡Iqui pi‑
toquë chachin paꞌmantarëhua napo rini, noya noya niitonhuë!” nitopi. 4 Ina 
quëran inahua capini: “¡Huëco paꞌahua aꞌna huaꞌan acoatëhuaꞌ, Iqui pi toquë 
chachin paꞌmantaꞌahua nipa chin!” taantapi.

5  Moisës ë,  Aaron, inapi taso ina niꞌsahuatonaꞌ, piya piꞌsa notë nanquë 
isonpi. Isonpi quëran, noꞌpaquë huarëꞌ monshopi. 6  Cosoi, Caripi, inapi‑
taso nipirinhuëꞌ, panca sëta tona aꞌmo piso oshapi. Inapi tanta Canaan noꞌpaꞌ 
nohuitapona paꞌpisoꞌ. 7 Inapi tari israiroꞌsa itaponaꞌ:

—¡Noꞌpaꞌ nahuipo i paꞌnaisoꞌ, paꞌpi nóya niꞌcontarai! 8  Sinioro noya 
niꞌpachinpoasoꞌ,  c ata hua rinpoa inaquë yaꞌconacasoꞌ. Ina chachin 
ina noꞌpaꞌ quëta ri npoaꞌ. Ina noꞌpaquësoꞌ, maꞌsha noya noya tërin. Co 
manta pahuaninhu ëꞌ. 9  Napoaton Sinioro natëcoꞌ. Ama yaꞌhuë hua noꞌsa 
tëꞌhuatocosohuëꞌ . Co oshatarihuahuëꞌ minsëcasoꞌ. Inahuaso co Yosë 
natëpihuëꞌ niꞌton, co incari tëranta catahuarinhuëꞌ. Canpoaso nipirinhuëꞌ, 
Sinioro chachin catahuararinpoaꞌ. ¡Ama manta tëꞌhuatocosohuëꞌ! itopi.

10 Napotopirinahuëꞌ, israiroꞌsasoꞌ co natëtopihuëꞌ. Tëpa caiso marëꞌ naꞌpiquë 
yatëꞌ ya rapi. Naporo chachin Sinioro huënaratërinsoꞌ, chino ta caso pëi aipi 
yaꞌnorin. Yaꞌipi israiroꞌsa niꞌtonënaquë yaꞌnorin. 11 Naporoꞌ Sinio rori, Moisësë 
itapon:

—¡Maꞌchachinta niꞌtonaꞌ, isopita yánocaninaco! Inapita cata huaꞌ huaso 
marëꞌ nani maꞌsha sacai ninin so pita nipirahuëꞌ, ¡co yanatërinacohuëꞌ! 
12  Chiní quën canio aꞌpatato, tiquiꞌi nipa chin. Ama noꞌpaꞌ quihuitërahuëquë 
yaꞌco na caiso marëhuëꞌ, inapochi. Inapita tiquirahuato, quëma shipa rin pita 
quëran noya noya nacion ocoia rahuë, itërin.

13  Moisë sëso napoaponahuëꞌ, Sinioro itapon:
—Iquipitoroꞌsaso nani nito topi, yaꞌhuëpi quëran chiní quën nanan taton 

ocoirancoisoꞌ. Iporasoꞌ israiroꞌsa tiquihuatan, inanta nitotaponaꞌ. 14  Ina 
nitotatonaꞌ, Canaan parti yaꞌhuëꞌpisopita shaꞌhuitaponaꞌ. Inahua chachionta 
nani natan topi yaꞌhuërai huán cana yaꞌhuëransoꞌ. Piyapi capini ninon‑
to piso pochin ninontërësontaꞌ, nito topi. Paꞌpatoira napo ropi chitoroquë 
quëchitëransonta nani nito topi. Tashinta nipa china, ina chitoro chachin pën 
pochin huënaratërinsoꞌ, inanta nito topi. 15 Yaꞌipi inapita nitotopirinahuëꞌ, aꞌna‑
ro ma rëá chin israiroꞌsa tiquihuatan, inapi taso taponaꞌ: 16 “Caso Yosëco niꞌto, 
Canaan noꞌpaꞌ quëtaranquëmaꞌ,” taꞌton, israiroꞌsa quësapirinhuëꞌ, co huachi 
nanitatonhuëꞌ, inotëro parti tiquirin, itaponën. 17 Napoaton ipora chachin, 
chini chiní quën nanan të ranso aꞌno tocoi. Shaꞌhuiranso chachin niquëꞌ. Nani 
iꞌhua shaꞌhui të ranco: 18  “Caso co aꞌna roá chin noꞌhuitërahuëꞌ. Piya pi në huë pita 
nosoromiatërahuë. Co noyahuëꞌ nipirinahuëꞌ, osha nëna inquitato nanan anoya të‑
rahuë. Co natëtonacohuëꞌ oshahuanpachinantaꞌ, inapo të rahuë. Tëhuëhuachinaso 
napoaponahuëꞌ, onpo pionta anaꞌin ta rahuë. Huiꞌnin pita, shin pita, inapi tanta 
anaꞌin ta rahuë. Shiparina shin pita nicoantarinquë huarënta anaꞌintápo,” tënan. 
19 Ina pochin quëmasoꞌ piya pi nën pita noso roran nichinapon chachin, nosoroquëꞌ. 
Iqui pito quëran huarëꞌ naꞌcon tëhuëtërinën. Tëhuëtopirinënhuëꞌ, isëquë huarëꞌ 
nani quëꞌcanquiran niꞌton, co noyahuëꞌ nipiso inqui taton, noya niꞌquëꞌ, itërin.

Números 14 140  



Siniorori israiroꞌsa anaꞌintërinsoꞌ 
(Deuteronomio 1.34-40)

20 Moisë sëri napotohuachina Sinio rori itapon:
—Noyapaꞌ. Quëma napo të ranco niꞌton, co ataꞌhuantarahuëꞌ. 21 Napoaponahuëꞌ, 

caso nanpiárahuë. Napo ra huaton, yaꞌipi isoroꞌpaquë noya sá chin ninahuë. 
Naporahuësoꞌ noꞌtë quën nininso pocha chin apira shaꞌhuitaranquënsontaꞌ, noꞌtë‑
quën nisarin. 22-23 Chini chiní quën nanan tato, Iqui pi toquë nani maꞌsha sacai 
ninin so pita ninahuë. Inotëro partinta inapo rahuë. Inaporahuësopita anito të rin‑
quëma noya sá chin ninahuësoꞌ. Ina nica po na raihuë israiroꞌsasoꞌ, naꞌaro tënirinaco. 
Napo ra huaton camaitërahuësopita co natëpihuëꞌ. Ina niꞌton, napo pi so pita co inso 
tëranta yaꞌconaponahuëꞌ. Shimashonënapita noꞌpaꞌ quëtaꞌhuasoꞌ shaꞌhuitërahuëquë 
co yaꞌconaponahuëꞌ. Noca ni na co so pita co inso tëranta yaꞌcoanpihuëꞌ. 24 Piya pi‑
nëhuë Caripi itëramasoráchin nanitaparahuësoꞌ natëton, nishatërin. Napoaton ina 
tëhuëchinsoꞌ noꞌpaꞌ nohui ta caso marëꞌ paꞌninquë yaꞌco napon. Shin pi tanta inaquë 
yaꞌhuëaponaꞌ. 25 Amaricoroꞌsaꞌ, cananoꞌsaꞌ, inapi taso canonamatëroꞌsaquë yaꞌhuëpi. 
Canpi taso nipirinhuëꞌ, tahuërëantarahuatomaꞌ, tashi raya chachin inotëro parti 
paꞌtomantacoꞌ. Quëhuai marë parti paꞌmantacoꞌ, itërin.

26 Naquë ran chin Sinio rori, Moisësë, Aaron, inapita nontaton itapon:
27 —Israiroꞌsa co noyahuëꞌ cancantatonaꞌ, naꞌcon pino ri naco niꞌton, ¡co 

huachi ahuantërahuëꞌ! Yaꞌipi pinorinacosopita nani nata nahuë. 28-29 Napoaton 
quëma Moisësë paꞌsa huaton, yaꞌhuë rë na mëhuë israiroꞌsa shaꞌ hui tonquë: “Caso 
Sinio roco nanpiárahuë niꞌto, noꞌtë quën nontaranquëmaꞌ. Nona toma napo ra‑
maso chachin, co nanitaramahuëꞌ Canaanquë yaꞌconacamasoꞌ. Iꞌhua chachin 
nipichiramaquë, cato shonca piꞌipitëramasoꞌ quëran huarëꞌ pichirinënquëmaꞌ. 
Ina naponquëma chachin pochin, pino ra maco niꞌton, iso inotëro parti chachin 
chiminaramaꞌ. Chiminpatamaꞌ, nansëquëma notëntërantapon. 30  Caripi, 
Cosoi, inapi ta rá chin yaꞌconaponaꞌ. Inaquë poꞌmoanquëmaso marëꞌ noꞌtë‑
quën shaꞌhuitopiranquëmahuëꞌ, co natëtëramahuëꞌ niꞌton, canpi taso co 
yaꞌconaramahuëꞌ. 31 Huiꞌna manta yonquiatomaꞌ: ‘Inimi co roꞌsa mataponënpoaꞌ,’ 
topiramahuëꞌ, co napoarinhuëꞌ. Inapitasoꞌ canpita noꞌpaꞌ nocanamaquë 
poꞌmohuato, nóya yaꞌhuëaponaꞌ. 32  Canpi taso iso inotëro parti chiminpatamaꞌ, 
nansëquëma notëntërantapon. 33 Isëquë chachin huiꞌnamapitantaꞌ, ohuicanëna 
aꞌpaitona yaꞌhuaponaꞌ. Cata pini shonca piꞌipi napoaponaꞌ. Canpita co 
natëramacohuëꞌ niꞌton, huiꞌnamapitanta ina pochin parisitapi. Yaꞌipi mashon‑
quëma nina ma so pita isëquë chachin taquiama huarëꞌ inapoaponaꞌ. 34 Huaꞌa noꞌsa 
Canaan noꞌpaꞌ nohui ta caiso marëꞌ aꞌparamasopita, cata pini shonca tahuëri 
huaꞌquipi. Inapo cha chin carimantaꞌ, cata pini shonca piꞌipi anaꞌintaranquëmaꞌ. 
Aꞌna tahuëri marëꞌ, aꞌna piꞌira parisitaramaꞌ. Inapotohuatënquëmaꞌ, yaꞌi piya 
quëran nitotapomaꞌ: ‘Sinioro anoꞌhuitacasosoꞌ, paꞌpi co noyahuëꞌ,’ tëcapomaꞌ. 
35 Ca Sinio roco noꞌtë quën shaꞌhuitaranquëmaꞌ. Ina pochin mini co noyahuëꞌ 
cancan to pi so pita, anaꞌin ta rahuë. Iso inotëro parti napopináchin yonquiatomaꞌ, 
co yana të ra ma cohuë niꞌton, isëquë chachin taquiapomaꞌ,” itërin.

Shonca huaꞌanoꞌsa chimininsoꞌ
36-37 Shonca cato huaꞌa noꞌsa Canaan noꞌpaꞌ nohui ta caiso marëꞌ Moisë sëri 

aꞌparin. Napo pi rinhuë shonca yaꞌpisoꞌ, paꞌpi co noyahuëꞌ nanan shaꞌhuiimapi. 

Ina natanatonaꞌ, piya piꞌsa Yosë noꞌhuipi. Napoaton ina nohuanton chiní quën 
caniori maꞌton tiquirin huachi. 38  Cosoi, Caripi, inapi taso nipirinhuëꞌ, co 
chiminpihuëꞌ.

Orma ninanoquë israiroꞌsa canapisoꞌ 
(Deuteronomio 1.41-46)

39 Yaꞌipi Sinioro napo rinso Moisë sëri israiroꞌsa shaꞌhui to hua china, paꞌpi 
sëtopi huachi. 40  Tahuë ri rinquë, tashíramiachin capayatahuatonaꞌ, moto pi‑
roꞌsa parti pantapi. Inaquë aꞌna motopi huiꞌnimotënꞌpaꞌ pantarahuatonaꞌ, 
napoontapi:

—Tëhuën cha chin co noyahuëꞌ nica tëhua oshahuanëhuaꞌ. Napoaponahuëꞌ, 
nani isëquë huëntarëhuaꞌ. ¡Huëco paꞌahuaꞌ, Sinioro shaꞌhuitërinpoaquë 
yaꞌcoanhuaꞌ! topi.

41  —Canpi taso co Sinioro natëtomahuëꞌ, napoaramaꞌ. Canpi taora 
nohuanton yayaꞌconpiramahuëꞌ, co onporo napoaramahuëꞌ. 42  Co huachi 
Sinioro cata hua rin quë mahuë niꞌton, ama aquëtë pacosohuëꞌ. Inimi co‑
roꞌsa minsëchinquëmaꞌ. 43  Amasha paꞌpatamaꞌ, amaricoroꞌsaꞌ, cananoꞌsa 
inapita quënancontaramaꞌ. Yosë nani aꞌpo rama niꞌton, inapi ta rëꞌquëma 
niahuëhuatamaꞌ, tiquiarinënquëmaꞌ, itërin Moisë sëri.

44  Napotopirinhuëꞌ, inapi taso onpo pionta paꞌpi. Canaan moto pi roꞌsa 
parti ahuëtacaiso marëꞌ paꞌpi. Siniororëꞌ anoya to piso caposonënsoꞌ, co 
quëpapihuëꞌ. Co Moisësë tëranta paꞌninhuëꞌ. Yaꞌhuëpiquëranchin yaꞌhuë‑
rapi. 45  Naporoꞌ amaricoroꞌsaꞌ, cananoꞌsaꞌ, inapita ninanonëna quëran 
pipirahuatonaꞌ, israiroꞌsa ahuëimapi. Nitaꞌatohuachinara Orma nina noquë 
huarëꞌ imaquimapi. Naporoꞌ israiroꞌsa ahuëa tona canamiatopi.

Naꞌpi quëran iꞌsha pipirinsoꞌ 
(Éxodo 17.1‑7)

20  1 Amaricoroꞌsaꞌ, cananoꞌsaꞌ, inapi tari canapi piquëran, israiroꞌsaso 
huëꞌ piso parti paꞌman tapi. Pascoa yoquiquë, Sin inotëro 

parti camantapi. Catisë nina noquë huaꞌqui quëpa ri topi. Inaquë Maria 
chiminin. Chimin pa china, inaquë ran chin paꞌpi topi. 2  Inaquënta capa iꞌsha 
niantahuachina, israiroꞌsaso niyontonahuatonaꞌ, Moisësë, Aaron inapita 
noꞌhui tona noncarotaantapi:

3  —¡Sinio rori tëparinsopitarëꞌ quiyanta chiminai napo rini, noya noya 
niitonhuëꞌ! 4  ¡Quiyasoꞌ Yosë piya pi nën pi tacoi niꞌtoi, co iso inotëro parti 
quëcancoiso nipirinhuëꞌ! Quiya nisa huaton, pëꞌtahuanëhuëipitanta 
chiminaꞌhuaiso marëꞌ ¿isoporinquë quëntamarancoi ti? 5  ¡Maꞌma rëta Iqui‑
pito quëran poꞌconinquë quënancoi! Co manta isëquëso shaꞌnëhuëꞌ. Co iquira 
nara roꞌsa yaꞌhuërinhuëꞌ. Co oparoroꞌsa yaꞌhuërinhuëꞌ. Co cranata nara‑
roꞌsanta huanirinhuëꞌ. Co iꞌsha tëranta oꞌocaꞌhuaiso yaꞌhuërinhuëꞌ, itopi.

6 Ina natanatonaꞌ, Moisësë, Aaron, inapi taso piya piꞌsa patopi. Pata hua tona 
Yosë chino ta caso pëi yaꞌcoa naquë, pantapi. Inaquë isonpi quëran noꞌpaquë 
huarëꞌ monshorahuatonaꞌ, Sinioro chino topi. Naporoꞌ Sinioro huënaratërinsoꞌ, 
yaꞌnorin. 7-8  Sinio rori, Moisësë itapon:

—Iya masho Aaronëꞌquën, israiroꞌsa ayontoncoꞌ. Nani niyontonpachinaꞌ, 
huaranën maquëꞌ. Masa huaton inapita niꞌtë ran ta paquë, naꞌpi camaiquë iꞌsha 

quëchinquëmaꞌ. Ca nohuanto israiroꞌsa oꞌocaiso marëꞌ naꞌpi quëran iꞌsha 
pipiarin. Pëꞌtahuanënapitanta oꞌopona huachi, itërin.

9 Si n io rori camai rinso chachin Moisësësoꞌ, huaranën chino to piso pëi 
quëran maconin. 10 Ina quëran Aaronë chachin naꞌpi notë nanquë israiroꞌsa 
ayon tonpi. Inaquë Moisë sëri noꞌhuiton itapon:

—Canpi taso co natan to chi na chin cancantopiramahuëꞌ, shaꞌhuichinquëmaꞌ: 
Canpita oꞌocamaso marëꞌ ¿iso naꞌpi quëran pita iꞌsha ocoicaꞌhuaiso yaꞌhuërin 
ti? itërin. 11 Ina tosa huaton huaranën quëran catoro naꞌpi ahuërin. Inapo to hua‑
china, notohuaroꞌ iꞌsha pipirin niꞌton, israiroꞌsa oꞌopi huachi. Pëꞌtahuanënanta 
oꞌopi. 12  Moisësë, Aaron, inapi taso napoaponahuëꞌ, Yosëri itapon:

—Canpi taso co natëtapomarahuëꞌ naporamaꞌ. Ina niꞌton, israiroꞌsa co 
chinotërinacohuëꞌ. Yaꞌipi canca nëma quëran natë toma napo rama napo‑
rini, israiro ꞌsa chinochitonacohuëꞌ. Chinotatonaco: “¡Ma noyacha inaso 
paya!” ichitonacohuëꞌ. Napoaton canpitantaꞌ, noꞌpaꞌ quëtaranquëmaquë co 
yaꞌconaramahuëꞌ, itërin. 13 Ina iꞌsha pipirinquë apoyatopi: “Miripa iꞌsha” itopi. 
Inaquë israiroꞌsa co Sinioro natëtonaraihuëꞌ iꞌsha marëꞌ nonca topi niꞌton, 
Sinio rori noya sá chin nininsoꞌ aꞌno tërin.

Israiroꞌsa naꞌhuëcaisoꞌ, itomoroꞌsari yaꞌcopipisoꞌ
14  C atisë quëran caraya quëmapiꞌsaꞌ, Moisë sëri aꞌparin Itomo copirno 

nonta caiso m arëꞌ. Cantonahuatona itaponaꞌ: “Quiyasoꞌ israiroꞌsacoi, 
canpita quëm o pi nëma ninai. Nani nito tëran Iqui pi toquë yacapatatoi, 
parisitëraisoꞌ. Isëquë huarëꞌ canquiaꞌhuaiso marëntaꞌ, naꞌcon parisitërai. 
15  Shima sho në huëi pita iráca Iqui pito parti paꞌpi. Inaquë huaꞌqui yaꞌhuëpi. 
Oshaquëranchin iquipitoroꞌsari, shima sho në huëi pita aparisitërin. Quiyanta 
yaꞌhuëantahu a toira, inapo cha chin aparisitërinacoi. 16  Parisitápatoi 
catahuaincoi s o marëꞌ Sinioro nontërai. Chiní quën nontohuatoira 
natanahuatoncoi cata hua rincoi. Anquë ninën aꞌpai marin Iqui pito quëran 
ocoincoiso ma rëꞌ. Iporasoꞌ Catisë nina noquë yaꞌhuëarai, canpita noꞌpa‑
nëma nanicon i nquë nisarai. 17 Iporaso nipirinhuëꞌ, noꞌpanëmataëchin 
naꞌhuëcaꞌhua i so marëꞌ natainquën taꞌtoi huëꞌnai. Co iminëmaquë 
yaꞌconapoihuëꞌ. Oparonëmanta co yaꞌcontapoihuëꞌ. Co posonëmaquë tëranta 
iꞌsha oꞌopoihuëꞌ. Tëquën irasáchin paꞌtarai. Co pëshonaraihuëꞌ. Noꞌpa nëma 
naꞌhuëtaꞌhuai huarëꞌ inapoarai,” itopi. 18  Copirnoriso nipirinhuëꞌ, itapon:

—¡Co naporinhuëꞌ! Co noꞌpanëhuëitaëchin naꞌhuëcamaso yaꞌhuërinhuëꞌ. Co 
natëtohuatamahuëꞌ, sontaronëhuëpitaroꞌco chachin anaꞌintaranquëmaꞌ, itërin. 
19 Itohua china, israiroꞌsari noya shaꞌ hui tërin:

—Tëquën irasáchin paꞌtarai. Papoi pochin oꞌocaꞌhuaiso marëꞌ pëshonpatoi, 
pahuërëarainquën. Pëꞌtahuanëhuëipita oꞌorinso marëntaꞌ, pahuërëarainquën. 
Topinan naꞌhuëcaꞌhuaiso marëꞌ napo ta rain quën, itopi.

20-21  —¡Co naꞌhuëaramahuëꞌ! itahuaton, sontaronënpitarë chachin 
noyá niacorahuatonaꞌ, israiroꞌsa ama naꞌhuë caiso marëhuëꞌ toꞌshitëpi. Ina 
niꞌsahuatonaꞌ, israiroꞌsasoꞌ aꞌna ira paꞌtacaisoꞌ yonquipi huachi.

Aaron chimininsoꞌ
22  Yaꞌipi israiroꞌsa Catisë quëran pipirahuatonaꞌ, Or motopi parti 

notëtopi. 23  Inaquë itomoroꞌsa noꞌpanën nanirintaëchin, Sinio rori Moisësë, 

Aaron inapita itapon: 24  “Aaronsoꞌ chimi napon huachi. Israiroꞌsa noꞌpaꞌ 
quëtaꞌhuasoꞌ shaꞌhuitërahuëquë co yaꞌconaponhuëꞌ. Miripa iꞌshataquë 
camairanquëmaso co natë ra mahuë niꞌton, Aaronsoꞌ isëquë chimi napon. 
25  Quëmari Moisësë Or motopi huiꞌnimotënquë quëpaquëꞌ. Huiꞌnin Iria saro 
itëramasontaꞌ, quëpaquëꞌ. 26  Inaquë Aaron, corto huaꞌan niꞌton, aꞌmo rinso 
ocoi ta huaton, huiꞌnin aꞌmotëquëꞌ. Paꞌpinsoꞌ inaquë chachin chimi napon,” 
itërin.

27 Sinioro camaitërinso chachin, Moisë sëso ninin. Yaꞌipi israiroꞌsa 
niꞌtonënquë, cara chachin Or moto piquë pantapi. 28  Pomosontahuachinara, 
Aaron corto huaꞌan niꞌton, aꞌmo rinso ocoi tërin. Nani ocoi ta huaton, inaquë 
huiꞌnin aꞌmo tërin. Inaquë chachin Aaron chiminin huachi. Ina quëran 
Moisësë, Iria saro, inapitaíchin oꞌmapi huachi. 29 “Aaron chiminin huachi,” 
taꞌtonaꞌ, israiroꞌsasoꞌ naꞌcon sëtopi. Cara shonca tahuëri ina marëꞌ naꞌnë rápi.

Ormaquë yaꞌhuëpisopita canapisoꞌ

21  1 Canaan copirno Arato nina noquë yaꞌhuërinsoꞌ, shaꞌhui topi:
—Israiroꞌsa Atar imo ira huëꞌshiapi, itopi. Ina nata  na‑

huaton, sontaronënpitarë chachin israiroꞌsa nacapirahuatonaꞌ, ahuërin. 
Canatahuaton naꞌamiachin israiroꞌsa manin. Masa huaton, yaꞌhuërinꞌpaꞌ 
quëparin. Ina ninanonënsoꞌ, Niquipi parti yaꞌhuërin. 2  Inapo to hua chi‑
nara, israiroꞌsaso Sinioro nonta tona itaponaꞌ: “Cananoꞌsa minsëaꞌhuaisoꞌ 
cata hua hua tancoi, ninanonënapita ataꞌhuantomiatarai,” itopi. 3  Napo‑
piso chachin Sinio rori, cananoꞌsa minsëcaisoꞌ cata huarin. Yaꞌipi inapita 
ataꞌhuantahuatonaꞌ, ninanonënapitantaꞌ, ataꞌhuantomiatopi. Napoaton ina 
parti Orma itopi.

Shaꞌpi huaꞌna quëran yaꞌhuan nonanpisoꞌ
4  Or motopi quëran israiroꞌsaso pipirahuatonaꞌ, Quëhuai marë parti 

paꞌmantarapi. Ama itomoroꞌsa noꞌpanëntaëchin paca caiso marëhuëꞌ, panca 
conitopi. Papona pochin israiroꞌsa noꞌhuitaantapi. 5  Noꞌhuitatonaꞌ, Sinioro 
pinopi. Moisë sënta itaponaꞌ:

—¡Maꞌma rëcha Iqui pito quëran ocoi rancoi paya! ¿Iso inotëro parti 
chiminaꞌhuaiso marëꞌ quëntamarancoi ti? Capa iꞌsha, capa cosharo 
yaꞌhuërinhuëꞌ. Manaíchin capatoi nosorotarai, itopi.

6  Napo piso marëꞌ Sinio rori anaꞌin taton, quëtëton yaꞌhua noꞌsa aꞌpatiirin. 
Inapi tari quëtërin niꞌton, naꞌa israiroꞌsa chiminpi. 7 Napo hua chi nara, Moisësë 
paaparahuatona itaponaꞌ:

—¡Maꞌhuan tacha ninai paya! Sinioro noꞌhuitoi, quëmanta noꞌhuitënquën 
osha huanai. Sinioro nontëquë yaꞌhua noꞌsa aꞌpachincoi, itopi. Itohua chi nara, 
Moisë sëso Sinioro nontërin. Israiroꞌsa oshanën inqui taton, catahuantacaso 
marëꞌ nontërin. 8  Ina quëran Sinio rori, Moisësë itapon:

—Aꞌnara yaꞌhuan nonanaton, naraquë achinpiquëꞌ. Inapotahuaton 
ahuaniquëꞌ. Inso tëranta yaꞌhuanahuachin, ina achinpiransoꞌ, nëꞌpëꞌin. 
Inapohuachin, co chiminaponhuëꞌ, itërin. 9 Napo to hua china, Moisë sëso 
shaꞌpi huaꞌna quëran yaꞌhuan nonanin. Inapotahuaton, naraquë achin pirin. 
Inso tëranta yaꞌhuanahuachina, aꞌna roá chin ina nëꞌpë conin. Nëꞌpë hua china, 
Sinioro nohuanton noya tërin. 10-35 (‑)

Copirno Paracori, Paramo amatërinsoꞌ

22  1  Israiroꞌsa paꞌsápatonaꞌ, Moapo canonamatëquë canconpi. 
Canconahuatonaꞌ, inaquë yaꞌhuëantapi. Moapo noꞌpasoꞌ, Cortaniiꞌ 

quëran piꞌi pipi rinso parti quëpa ri tërin. Quirico ninano notë nanquë 
yaꞌhuërin.

2-4  Israiroꞌsari amororoꞌsa ataꞌhuantërinso natan ta huaton, Moapo copir‑
noso paꞌyanin. Naporo tahuë riꞌsa Paraco itopisoꞌ, Moapo copirno ninin. Inasoꞌ 
copirno Sipor itopisoꞌ huiꞌnin. Piyapinënpitarinta israiroꞌsa huaꞌhuayátërahuë 
huësapiso niꞌsahuatonaꞌ, paꞌpi tëꞌhua topi. Ina yonquia tona Matian ansia noꞌsa 
shaꞌ hui tonpi: “Israiroꞌsasoꞌ, notohuaroꞌ niꞌtonaꞌ, tiquiaponacoi quiyasoꞌ. Toro 
masho panpatoroꞌ capaton pëꞌya rinso pochin, nitaponacoi,” itopi.

5  Napoaton copirnosoꞌ, piya pi nën pita Pitor nina noquë aꞌparin. Paramo 
macontacaiso marëꞌ aꞌparin. Inasoꞌ, Pioro huiꞌnin. Pitor ninanontaꞌ, Amapi 
roꞌtëquë yaꞌhuërin. Iopiratisiiꞌ yonsanquë. Paracori piya pi nën pita camairin 
Paramo napotacaisoꞌ: “Iqui pito quëran notohuaroꞌ piya piꞌsa pipirahuatonaꞌ, 
yaꞌipi yaꞌhuërai roꞌtëquë yaꞌsoipi. Iporaso yaꞌhuë rahuë ninano notë nanquë 
chachin, yaꞌhuëin ta rapi. 6 Chini chiníquënoꞌsa niꞌton, maꞌshátërahuë quiyasoꞌ 
canaponacoi. Napoaton aꞌna roá chin huëcaton, ama huachi noya yaꞌhuë‑
caiso marëhuëꞌ quëmari shaꞌhuitiiquëꞌ. Quëmasoꞌ noya yaꞌhuë caiso marëꞌ 
shaꞌhuitohuatana, ina inacha chin ninin. Napo ra huaton ama huachi noya 
yaꞌhuë caiso marëhuëꞌ shaꞌhuitohuatanantaꞌ, ina inacha chin ninin. Quëmari 
inapotohuatan, tapona minsërahuatoi, yaꞌhuërai quëran yaaꞌparai,” itocoꞌ, 
itërin.

7 Moapo ansianoꞌsaꞌ, Matian ansianoꞌsaꞌ, inapi taso naꞌcon coriqui 
quëpapi. Paramori israiroꞌsa inapotohuachin, pahuërëcaiso marëꞌ quëpapi. 
Yaꞌhuë rinquë canpachinara, Paracori nanan aꞌpa të rinso shaꞌhui topi. 8  Shaꞌhui‑
to hua chi nara, Paramori itapon:

—Isëquë tahuërianpitocoꞌ. Ina quëran maꞌsona Sinioro camairincosoꞌ, 
shaꞌhuichinquëmaꞌ, itërin. Napo to hua china, Moapo ansianoꞌsasoꞌ, inaquë 
quëpa ri topi.

9 Naporo tashi Sinio rori Paramo yaꞌnotahuaton, itapon:
10-11 —¿Inpi tata quëma pëinënquë nisapi? itërin.
—Sipor huiꞌnin Paraco itopisoꞌ Moaporoꞌsa huaꞌa nën tërin. Ina, piya pi nën‑

pita aꞌpairin shaꞌhuitiinacoso marëꞌ: “Iqui pito quëran notohuaroꞌ piya piꞌsa 
pipirahuatonaꞌ, yaꞌipi yaꞌhuërai roꞌtëquë yaꞌsoipi. Napoaton aꞌna roá chin 
huëcaton ama huachi noya yaꞌhuë caiso marëhuëꞌ shaꞌhuitiiquëꞌ. Quëmari 
inapotohuatan, tapona minsërahuatoi, noꞌpanëhuëi quëran aꞌparai,” tiquipi, 
itërin.

12  —Ama inapi ta rëꞌquën paquësohuëꞌ. Napo ra huaton co ina piya pi roꞌsa 
inapotamaso yaꞌhuërinhuëꞌ. Inapitasoꞌ cari chachin noya yaꞌhuë caiso marëꞌ 
nani shaꞌhui të rahuë, itërin Yosëri.

13  Tahuë ri rinquë tashíramiachin capa ya ta huaton, comisionoꞌsa itapon:
—Sinioro co nohuantërinhuëꞌ canpi ta roꞌco pacaꞌhuasoꞌ. Napoaton yaꞌhuë‑

ra maquë paantacoꞌ, itërin.
14  Napo to hua china Moapo huaꞌanoꞌsasoꞌ, paꞌmantarahuatona Paraco 

itaponaꞌ:

—Paramo co nohuantërinhuëꞌ imaquintaincoisoꞌ, itiipi.
15  Paracoso napoaponahuëꞌ, naquë ran chin aꞌna pita huaꞌa noꞌsa yaꞌhuërëꞌ 

aꞌpaan tarin. Chini chiní quën nanantopisoꞌ, nisa huaton naꞌcon naꞌcon aꞌpaan‑
tarin. 16-17 Paramo cantonahuatonaꞌ, itaponaꞌ:

—Sipor huiꞌnin Paraco itëraiso nanan aꞌpatiantarinquën: “Onpo‑
pionta huëcaton, isopita piya piꞌsa ama huachi noya yaꞌhuë caiso marëhuëꞌ 
shaꞌhuitiiquëꞌ. Huëꞌpatan noya noya niꞌsa ran quën. Maꞌsona nohuantëransoꞌ 
natanpatanco, acotaranquën,” tënin, itopi.

18  Itopi ri nahuë Paramorisoꞌ itapon:
—Caso co caora yonqui nëhuë quëran maꞌsha nicaꞌhuasoꞌ nanitërahuëꞌ. 

Pancahuë nipon, naniahuë nipon maꞌsha nipatora, Yosë nohuan të rin so rá‑
chin nisa rahuë. Pëinën mëntasha oro, prata, inapita Paraco quëtopirincohuë 
tërantaꞌ, Yosë nohuan të rin so rá chin nisa rahuë. 19 Napoaponahuëꞌ, ipora tashi 
canpi tanta isëquë tahuërianpitocoꞌ. ¿Maꞌtama iporasoꞌ Sinioro taantaꞌin paꞌ? 
itërin.

20 Naporo tashi Sinio rori yaꞌnotantarahuaton, itapon:
—Quëma marëꞌ huëꞌpachinasoꞌ, imaquë nipa chin. Napoaponahuëꞌ, maꞌsona 

nohuantërahuësoráchin quëmasoꞌ nisaran, itërin.

Yosë anquëninëni Paramo yaꞌcopirinsoꞌ
21 Tahuë ri rinquë Paramosoꞌ, Moapo huaꞌa noꞌsa imacaso marëꞌ moranën 

tapararin. 22  Nani tapa hua china, inaquë yaꞌmitëahuaton paꞌsarin. Cato 
piya pi nën pi tari imasapi. Napoaponahuëꞌ, paꞌsarinso marëꞌ Yosë riso co 
noyahuëꞌ niꞌnin. Napoaton Sinioro anquë ni nëni yaꞌcopicaso marëꞌ toꞌshitërin. 
23  Paramoriso co quënanpirinhuëꞌ, moranënso Sinioro anquë ninën quënanin. 
Iraquë sahuë ninën sëꞌquërin quëran huaniarin. Ina quëna naton, pëshonin. 
Pëshon pa china, Paramori iraquë aꞌpaantacaso marëꞌ naraquë chiní quën 
huihuirin. 24 Sinioro anquëninënso amasha paꞌnin. Paꞌsa huaton, cato oparo 
naꞌpi quëran pairapipisoꞌ huancánachin ira paꞌninquë toꞌshitaantarin. 
Inaëchinsoꞌ, ira co pancanayahuëꞌ. 25  Moraso naquë ran chin Sinioro anquë‑
ninën quënaantarahuaton, pëshoantarin. Pëshoantapirinhuëꞌ, naꞌpi paira 
yaꞌhuërin niꞌton, inaquë huaꞌanën nantë quën yaꞌquëantërarahuaton 
oquërërin. Napo to hua china, Paramosoꞌ moranën naquë ran chin 
huihuiantarin. 26  Napoaponahuëꞌ, Sinioro anquëninënso amasha paan tarin. 
Paꞌsa huaton, ira yami yamianáshaꞌhuaya nininquë toꞌshitaantarin. Inaquësoꞌ, 
co onpo pëshonchináchinhuëꞌ ninin. 27 Moraso naquë ran chin Sinioro anquë‑
ninën quënaantarahuaton, quëhuënin huachi. Co onpo pëshonacasohuëꞌ 
niꞌton, naporin. Napo hua china Paramosoꞌ, naquë ran chin moranën noꞌhuiton, 
huihuiantarin. 28  Naporoꞌ Sinioro nohuanton, moraso nonin. Nonsa huaton 
huaꞌanën itapon:

—¡Carinquënsoꞌ, co maꞌsha onpotopiranquënhuëꞌ! Quëmaso isoarëꞌ, nani 
cararo huihuiranco, itërin.

29 —Co yanatërancohuë niꞌton, napotëranquën. Sahuëni yaꞌhuë të rinco 
napo rini, nani tëpaꞌitënquënhuëꞌ, itërin.

30 —Iráca quëran huarëꞌ quëparanquën nipirinhuëꞌ, co poꞌtochinanquënhuëꞌ, 
itaantarin moranëni.

—Naporin mini nipirinhuëꞌ, taantarin Paramo.

31 Naporoꞌ Sinioro nohuanton, Paramonta Yosë anquë ninën quënanin 
huachi. Sahuëni sëꞌquëaton iraquë huaniárin quënanin. Ina quëna na huaton 
isonin. Isonin quëran noꞌpaquë huarëꞌ monshorahuaton, mosharin. 32  Sinioro 
anquëninënisoꞌ itapon:

—Co cara cararo moranën huihuicasohuë nipirinhuëꞌ. Co noyahuëꞌ 
nicacasoꞌ yonquiran niꞌton, carin quën toꞌshitëapiranquënhuëꞌ. 33  Co moranën 
pëshoninhuëꞌ napo rini, nani tëpaꞌitënquënhuë huachi. Napoaponahuëꞌ, 
moraso co tëpaꞌitohuëꞌ, itërin.

34  —Toꞌshitërancosoꞌ co nitotatohuëꞌ, oshahuanahuëꞌ. Napoaponahuëꞌ, 
quëma topatan ayamantaꞌi nipa chin, itërin.

35 —Paquë imatëquëꞌ. Napoaponahuëꞌ, maꞌsona shaꞌhuitëranquënsoráchin 
nonsaran, itërin.

Paramo, Paracorëꞌ niquënanpisoꞌ

Napo to hua china Paramosoꞌ, Paracori huaꞌa noꞌsa aꞌpa rinso imaquirin. 
36  Paramo huëꞌsarinso nata na huaton, Paracosoꞌ nacapicaso marëꞌ, noꞌpanën 
naniconinquë ninarin. Inaquë aꞌna ninano yaꞌhuërin. Arnoiꞌ chinpinamënquë 
yaꞌhuërin. Paramo quëna na huaton, itapon:

37 —Carin quën përapiranquënhuëꞌ. ¿Onpoa tonta co yahuëntaranhuëꞌ? 
“Huëntaran napo rini, noya nica tën quën noꞌtë quën pahuërëꞌitënquënhuëꞌ,” 
itërin.

38  —Maꞌtana nani canquirahuë. Napoaponahuëꞌ, co maꞌsha tëranta caora 
yonqui nëhuë quëran, nonaꞌhuaso yaꞌhuërinhuëꞌ. Yosë shaꞌhuitërincosoráchin 
shaꞌhuipo casoꞌ. 39 Ina quëran cato chachin Quiria‑osoto nina noquë paꞌpi. 
40  Inaquë Paraco camaitërin ohuacaroꞌsaꞌ, ohuicaroꞌsaꞌ, inapita tëpacaisoꞌ. 
Paramo, huaꞌa noꞌsa imaquirinsoꞌ, inapita quëpatontacaiso marëꞌ naporin.

41 Tahuë ri rinquë Paracosoꞌ, Paramo yonisahuaton, Pamoto‑Paaro motopiꞌpaꞌ 
quëpan tarin. Ina quëran nocotahuaton, israiroꞌsa yaꞌhuë piso intonquë, 
nëꞌmëtë pëiroꞌsa quënanin.

23  1 Ina quëran Paramori Paraco itapon:
—Isëquë chachin canchisë artaro nitoco. Inaquë ahui qui ta caso 

marëntaꞌ, canchisë toroaꞌhua, canchisë carniro, inapita quëquëꞌ, itërin. 2  Ina 
nata na huaton, Paracosoꞌ ina inacha chin ninin. Cato yaꞌpi chachin maꞌsha 
tëpa ra hua tona Yosë marëꞌ acopi. Aꞌnaya aꞌnaya artaroquë aꞌnara toroaꞌhua, 
nisa huaton aꞌnara carniro acopi. 3  Ina quëran Paramori, Paraco itapon:

—Isëquë maꞌsha roꞌsa tëpatë acorëso pirayan nina taco. Caso amasha 
paꞌsa rahuë tapona Sinioro oꞌmarin nicaincoso marëꞌ. Ina quëran maꞌsona 
anitotërincosoꞌ, shaꞌhui ta ran quën, itërin.

Paramori israiroꞌsa noya yaꞌhuëcaiso marëꞌ shaꞌhuitërinsoꞌ

Ina tosa huaton Paramosoꞌ, aꞌna panënaꞌhuaya tomaroꞌtë nininquë pantarin. 
4 Inaquë Yosëri yaꞌnotohuachina, Paramori itapon:

—Canchisë artaro ninahuë. Aꞌnaya aꞌnayaquë aꞌnara toroaꞌhua nisa huaton 
aꞌnara carniro tëparahuato, quëma marëꞌ acorahuë, itërin. 5 Napo to hua china 
Sinio rori Paramo anito tërin maꞌsona taꞌcasoꞌ. Nani anitotahuaton itapon:

—Paracotaquë paan ta ra huaton, carin quën anitotëranquënso chachin 
shaꞌhuitëquëꞌ, itërin. 6  Paramosoꞌ huëan ta ra huaton, Paraco huaniárin 

quënan quian tar in. Artaroquë maꞌsha acopisoꞌ pirayan huaniárin. Moapo 
huaꞌanoꞌsantaꞌ, inaquë yamo rapi. 7 Naporoꞌ Paramosoꞌ, Yosëri anito të rinso 
shaꞌ huirin:

“Moapo copirno Paraco itopisoꞌ,
piꞌi pipirinso parti quëran amatërinco niꞌton, huëꞌnahuë.
Aran motopiroꞌsa parti yaꞌhuëpirahuëꞌ:
‘Huëcaton israiroꞌsa ama huachi noya yaꞌhuëcaiso marëhuëꞌ 

shaꞌhuitiiquëꞌ.
Cacopo shinpita co noyahuëꞌ
yonquirapiton napotëquëꞌ,’ tënin, itërinaco.

 8 Napopirinhuëꞌ, inahuaso Yosëri noya niꞌnin.
Noyasáchin yonquirapirin.
Napoaton co nanitërahuëꞌ inapotaꞌhuasoꞌ.
Co piꞌpian tëranta nanitërahuëꞌ, co noyahuëꞌ yonquirapiaꞌhuasoꞌ.

 9 Inápa natëtëroꞌsa quëran notërahuë.
Motopiaꞌhuaroꞌsa quëraonta nocorahuë.
Co aꞌnapita piyapiroꞌsa pochinhuëꞌ inahuaso nicatonaꞌ,
Yosë marëꞌ nanpicaisoꞌ nohuantopi.

 10 Amocan tomontërinso pochin,
co onpo pichichináchinhuëꞌ naꞌapi.
Onposo yaꞌhuëpisoꞌ, co insonta nitotërinhuëꞌ.
Inahuaso noyasáchin nipi niꞌton, noyasha chiminaponaꞌ.
Inahua pochin cantaꞌ, chiminahuë naporini,
noya noya cancanchitohuëꞌ, tënahuë,” itërin.

11 Napo rinso nata na huaton, Paracori Paramo itapon:
—¡Ama napotëquësohuëꞌ! Inimiconëhuëpita ama huachi noya yaꞌhuë‑

caiso marëhuëꞌ shaꞌ hui ta maso marëꞌ amatë ran quën huëꞌnan. Quëma riso 
napoaponahuëꞌ, noya yaꞌhuë caiso marëꞌ shaꞌ hui tëran, itërin.

12 —Coꞌtana nani shaꞌhui të ran quën. Sinioro anitotërincosoráchin nonsarahuë. 
Co caora nohuanto maꞌsha taꞌcahuasoꞌ nanitërahuëꞌ, itërin Paramori.

13  —Huëquë nipa chin niquëꞌpaꞌ quëpantaꞌinquën. Ina quëransoꞌ, israiroꞌsa 
yaꞌhuë piso co yaꞌipi niꞌsaranhuëꞌ. Caraí chin nëꞌmëtë pëiroꞌsa intonquë 
yaꞌhuë rin so pi ta rá chin niꞌsaran. Ina quëran noco ra huaton, ama huachi noya 
yaꞌhuë caiso marëhuëꞌ shaꞌhuitëquëꞌ, itërin.

14 Ina tosa huaton, Pisca motopi huiꞌnimotënquë Paramo quëparin. Sohuimo 
noya roꞌtë itopiquë quëparin. Inaquë canchisë artaro ninin. Aꞌnaya aꞌnaya 
artaroquë aꞌnara toroaꞌhua, aꞌnara carniro, inapita tëparinsoꞌ acorin. 15 Inaquë 
Paramori, Paraco itapon:

—Isëquë maꞌsha roꞌsa tëpatë acorëso pirayan ninaantaco. Caso Sinioro naca‑
piapo amasha paꞌsa rahuë, itërin. 16 Paꞌpa china Sinio rori Paramo nacapiaton, 
maꞌsona taantacaso anitotaantarin. Ina quëran itapon:

—Paracotaquë paan ta ra huaton, carin quën anitotëranquënso chachin 
shaꞌhuitonquëꞌ, itërin. 17 Paramosoꞌ paan ta ra huaton, Paraco huaniárin 
quënan coan tarin. Artaroquë maꞌsha acopisoꞌ pirayan huaniárin. Moapo 
huaꞌanoꞌsantaꞌ, inaquë yamo rapi. Naporoꞌ Paracori itaantapon:

—¿Maꞌta Sinioro itërinquën? itërin. 18  Itohua china, Paramosoꞌ Yosëri 
anitotërinsoꞌ, shaꞌhuiaantarin:

“Paraco, quëmasoꞌ Sipor huiꞌninquën.
Noya natanquë shaꞌhuichinquën:

 19 Yosëso co canpoa pochinhuëꞌ.
Co nisha nisha nonaton nonpininhuëꞌ.
Maꞌsona topachina, inachachin nisarin.
Catahuatacaso shaꞌhuihuachina, catahuatërin.

 20 Nani Yosë camairinco israiroꞌsa noya yaꞌhuëcaiso marëꞌ 
shaꞌhuitaꞌhuasoꞌ.

Yosëri chachionta nani inapita noya yaꞌhuëcaiso marëꞌ shaꞌhuitërin.
Napoaton co nanitërahuëꞌ naponin yaꞌhuëcaiso marëꞌ shaꞌhuitaꞌhuasoꞌ.

 21 Siniorori israiroꞌsasoꞌ, noyasáchin niꞌnin.
Cacopo shinpita niꞌtonaꞌ, co manta yaonpotërinhuëꞌ.
Napoaton inahuarintaꞌ, huaꞌanën pochin nicatona paꞌyatopi.

 22 Tanan ohuacasoꞌ noꞌhuitohuachina, pomonën quihuirin.
Inapochachin israiroꞌsantaꞌ,
Yosëri chiníquën nanantaton Iquipito quëran ocoirin niꞌton,
inasáchin quihuípi.

 23 Cacopo shinpitasoꞌ, maꞌsha onpotacaiso marëꞌ nonënpachinarantaꞌ,
co manta onpoapihuëꞌ.
Shontapirinahuë tërantaꞌ, israiroꞌsaso co manta onpoapihuëꞌ.
Ipora chachin israiroꞌsa shaꞌhuitahuaꞌ:
‘¡Canpitacha tëhuënchinsoꞌ, Yosëso catahuarinquëma paya!
Catahuatënquëma inasoꞌ, huëhuëpiro nininsopita ninin,’ itahuaꞌ.

 24 Yosë piyapinënpita nani huanipi huachi.
Paꞌpiniꞌ yamapintërinso pochin inahuaso niponaꞌ.
Mapintaquë huarëꞌ paꞌpiniꞌ chinotërin.
Ina pochin inahuasoꞌ nisapi.
Mapinën huënaiꞌ oꞌóta huarëꞌ sanorinso pochin nisapi,” tënin Paramo.

25 Naporoꞌ Paracori, Paramo itapon:
—Israiroꞌsa ama huachi noya yaꞌhuë caiso marëhuëꞌ shaꞌhuitamasoꞌ 

co nani të ranhuë niꞌquëhuarëꞌ, ¡ama nipa chin noya yaꞌhuë caiso marëntaꞌ 
shaꞌhuitëquësohuëꞌ! itërin.

26  —Nani shaꞌhui të ran quën pora: “Caso Sinioro camaitërinsoráchin nisa‑
rahuë,” itëran quën, itërin Paramori.

27 —Huëquë nipa chin aꞌna parti yaꞌhuërëꞌ quëpantaꞌinquën. Tapona 
inaquësoꞌ, Yosë quëtë rin quën israiroꞌsa ama huachi noya yaꞌhuë caiso 
marëhuëꞌ shaꞌhuitamasoꞌ, itaantarin Paracori.

28  Napo ta huaton, Pioro motopi huiꞌnimotënꞌpaꞌ Paramo quëpan tarin. Ina 
quëran notëtohuatëra, yaꞌipi inotëro parti quënantërëꞌ. 29 Inaquë Paramori, 
Paraco itapon:

—Isëquë chachin canchisë artaro nitoco. Inaquë ahui qui ta caso marëntaꞌ, 
canchisë toroaꞌhua, canchisë carniro, inapita quëquëꞌ, itërin. 30 Ina nata na‑
huaton, Paracosoꞌ ina inacha chin ninin. Maꞌsha tëpa ra huaton, aꞌnaya aꞌnaya 
artaroquë aꞌnara toroaꞌhua, aꞌnara carniro acorin.

24  1  “Sinioroso nipirinhuëꞌ, israiroꞌsa noya yaꞌhuë caiso marëꞌ 
shaꞌhuitaꞌhuasoráchin nohuan tërin,” tënin Paramo yonquiaton. 

Napoaton co huachi iꞌhua pochin nininhuëꞌ. Iꞌhuasoꞌ, Sinio rori maꞌsona 

 149 Números 23 ,  24



anitotacaso marë ꞌ amasha paꞌnin. Iporasoꞌ co paꞌninhuëꞌ. Ina quëran‑
chin inotëro parti notëtërin. 2  Yaꞌipi israiroꞌsa yaꞌhuë piquë, aꞌna huënton 
aꞌna huënton nëꞌmëtë pëinëna ótënaꞌpiapi quënanin. Naporo chachin Yosë 
ispiritonëni, yaꞌcoan can tërin huachi. 3  Yaꞌcoan can to hua china, Yosë yonqui‑
rinso shaꞌhuiton naporin:

“Caso Paramoco. Tatahuësoꞌ, Pioro itopi.
Yosë nohuantërinsoꞌ nitotato, noꞌtëquën shaꞌhuitaranquën.

 4 Yosë ispiritonën yaꞌcoancantohuachincora, noya noya nitotërahuë.
Yosë chachin nanan anitotërinco.
Co huëꞌëporahuëꞌ, huaꞌnarëso pochin quënanahuë.
Ina Yosëso yaꞌipi nanitaparin.

 5 Cacopo shinpitanquëma ninamasoꞌ:
¡Ma noyápiachincha nëꞌmëtë pëinëmaso paya!
Israiroꞌsanquëma ninamasoꞌ:
¡Ma noyápiachincha yaꞌhuëramaso paya!

 6 Palmeraroꞌsa panshinquë shaꞌpiso pochin yaꞌhuëramaꞌ.
Yanco iminoꞌsa iꞌ yonsanquë shaꞌpiso pochin yaꞌnoramaꞌ.
Sinioro shinparotërinso pochin ninamaꞌ.
Nonara iꞌ yonsanquë huaniáporinso pochin yaꞌhuëramaso yaꞌnorin.

 7 Israiroꞌsasoꞌ, notohuaroꞌ iꞌsha yaꞌhuëtapi.
Oꞌocaisoꞌ, shaꞌtopiso opotacaisoꞌ,
inapita marëꞌ yaꞌhuëtapi.
Copirnonënantaꞌ, chini chiníquën nanantapon.
Napoaton Acaco copirno canamiatapon.

 8 Tanan ohuacasoꞌ noꞌhuitohuachina, pomonën quihuirin.
Inapochachin israiroꞌsantaꞌ,
Yosëri chiníquën nanantaton Iquipito quëran ocoirin niꞌton,
inasáchin quihuípi.
Israiroꞌsasoꞌ, nisha nisha nacionoꞌsa canaponaꞌ.
Maꞌsha capatë pëꞌyarëso pochin inimicoroꞌsa nitaponaꞌ.
Nansëna paꞌqui paꞌquitatonaꞌ,
pëꞌchinan shinërënëna quëran papito papitotaponaꞌ.
Ina pochin inimicoroꞌsa nitaponaꞌ.

 9 Israiroꞌsa chinotai marëꞌ quëhuënpachinara,
paꞌpiniroꞌsa pochachin niconpi.
Co macari tëranta ochinanaponhuëꞌ.
Inpitarisona inapita noya yaꞌhuëcaiso marëꞌ shaꞌhuitohuachinaꞌ,
inapitanta noya yaꞌhuëcaiso marëꞌ shaꞌhuitaponaꞌ.
Inpitarisona ama huachi noya yaꞌhuëcaiso marëhuëꞌ shaꞌhuitohuachina, 

inapitanta inapotacaiso yaꞌhuërin,” tënin.

Paramo ninoton shaꞌhuiantarinsoꞌ
10 Paramo napo rinso nata na huaton, Paracoso paꞌpi noꞌhui tërin. Noꞌhui taton 

pinca tëcapon pochin tapon:
—Inimiconëhuëpita ama huachi noya yaꞌhuë caiso marëhuëꞌ shaꞌhuitëquëꞌ, 

taꞌto amatopiranquënhuëꞌ, nani cara cararo noya yaꞌhuë caiso marëꞌ shaꞌ‑
hui tëran. 11  Noya nica tën quën naꞌcon yaacanapiranquënhuëꞌ, Sinioro 

yaꞌcopirinquën niꞌton, co inapotaranquënhuëꞌ. ¡Iporasoꞌ yaꞌhuë ranquë paan‑
taquë huachi! itërin.

12-13  —Coꞌta nani huaꞌa noꞌsa aꞌparansopita shaꞌhui të rahuë: “Paraco 
pëinënquë, oro, prata, inapita amëntatahuaton quëtopirincohuë tërantaꞌ, 
Sinioro camaitërinsoráchin nisa rahuë. Caso caora yonqui nëhuë quëran 
ama huachi noya yaꞌhuë caiso marëhuëꞌ shaꞌhuitaꞌhuasoꞌ co nanitërahuëꞌ. 
Noya yaꞌhuë caiso marëꞌ shaꞌhuicaꞌhuasonta co nanitërahuëꞌ,” itërahuë. 
14  Iporasoꞌ mini quëma napo ranso chachin, yaꞌhuërahuëquë paan ta rahuë. 
Napoaponahuëꞌ, coꞌhuara paꞌshátërasocohuëꞌ, maꞌsona pasopita aꞌna tahuëri 
onpotiinquëmaso shaꞌhui chin quën.

15 Naporoꞌ Paramo, Yosë yonqui rinso shaꞌ huirin.
“Caso Paramoco. Tatahuësoꞌ, Pioro itopi.
Yosë nohuantërinsoꞌ nitotato, noꞌtëquën shaꞌhuitaranquën.

16 Yosë ispiritonën yaꞌcoancantohuachincora, noya noya nito të rahuë.
Yosë chachin nanan anitotërinco.
Co huëꞌëporahuëꞌ, huaꞌnarëso pochin quënanahuë.
Ina Yosëso chini chiníquën nanantaton yaꞌipi nanitaparin.

 17 Aꞌna tahuëri napocaso shaꞌhuiarahuë.
Huaꞌqui quëran niponahuë nanipon.
Aꞌna tahuëri aꞌnara israiroꞌsa copirnonëna yaꞌhuëapon.
Tayora aꞌpininso pochin nicaton, Cacopo shinpita catahuapon.
Moapo piyapiꞌsa ataꞌhuantapon. Yaꞌipi Sito shinpita napotapon.

 18 Itomoroꞌsanta misëapon.
Inimiconën Sëir itopisoꞌ noꞌpanën, mataton huaꞌanëntapon huachi.
Israiroꞌsasoꞌ ahuëtohuachinaꞌ, canatëraꞌpiaponaꞌ.
Napopisoꞌ, nisha nisha parti nahuinapon.

 19 Ina copirnosoꞌ, Cacopo shiin nisarin. Inasoꞌ, inimicoroꞌsa 
minsëapon.

Ninanoroꞌsaquë yaꞌhuëpisoꞌ, yaꞌipi noyá tiquiapon,” tënin.
20  Amaricoroꞌsa yaꞌhuë piquë notërahuaton, Yosë yonqui r inso 

shaꞌhuiantarin:
“Amaricoroꞌsasoꞌ, chini chiníquënoꞌsaꞌ.
Napopirinahuëꞌ, israiroꞌsari noyá ataꞌhuantapon,” tënin.

21-22  Quini quëran pipi pi so pita yaꞌhuë pi quënta notërahuaton, Yosë yonqui‑
rinso shaꞌ huirin:

“Quini quëran pipiramasopitasoꞌ, noyá niacorapitoma yaꞌhuëramaꞌ.
Natëtëroꞌsaquë inaira huaꞌhuatërinso pochin yaꞌhuëpiramahuëꞌ,
inaira pëꞌpëtëꞌ huiquitërinso pochin, asiriaroꞌsa minsëarinquëmaꞌ.
Inapoatonaꞌ, yaꞌhuëpiꞌpaꞌ quiquiarinënquëmaꞌ,” tënin.

23  Ina quëran Yosë yonquirinsoꞌ, shaꞌhuiantarin:
“¡Maꞌhuantacha nisapi paya! Yosë napohuachin: ¿Inpitacha 

chaꞌërëꞌpoya?
 24 Sontaroꞌsa Chipri quëran nancharoꞌsaquë huëꞌsapi.

Asiriaroꞌsa minsërahuatona ataꞌhuantaponaꞌ.
Ipiri itopisoꞌ naciontaꞌ, napotaponaꞌ,” tënin.

25  Yosë yonqui rinso shaꞌhuirahuaton, Para moso yaꞌhuërinꞌpaꞌ paan tarin. 
Paraconta yaꞌhuërinꞌpaꞌ paꞌnin antaꞌ.

a 27.21 Orinsoꞌ: Nisha nisha yonquirapipi. Iráca Israiro huaꞌa noꞌsa maꞌsona noꞌtë quën yani‑
to to hua china: Orin, Tomin, inapita itopi quëran Sinioro natanpi. Natan pa chi nara, inari 
nohuantërinsoꞌ inapita quëran noꞌtë quën anito tërin. 

27  1-11 (‑)

Cosoi, Moisësë yaꞌhuërënamën yaꞌconinsoꞌ
12  Aꞌna tahuëri Sinio rori Moisësë itapon:
—Aparin moto piquë panta ra huaton, israiroꞌsa noꞌpaꞌ quëtarahuësoꞌ 

notëquëꞌ. 13  Nani niꞌpatan, inaquë chimi naran huachi. Inapoatan, iya masho 
Aaron pocha chin shima sho nën pita quënancoanan. 14  Sin inotëro parti 
niꞌsëma capa iꞌsha niꞌton, israiroꞌsa noꞌhui ri naco. Naporoꞌ catoma chachin 
camairanquëmaꞌ. Camaipiranquëmahuëꞌ, canpi taso noꞌhuitatoma co noyahuëꞌ 
ninamaꞌ. Camairanquëmaso chachin ninama napo rini, israiroꞌsa noya 
niꞌitonacohuëꞌ. Miripa iꞌshanaquë napo ra maso yonquiato napo ta ran quën. 
Inaso iꞌshaꞌ, Catisë parti yaꞌhuërin, itërin.

15-17 —Sinioro quëma sá chin Yosën quën. Quëma nohuanton yaꞌi picoi 
nanpirai. Piya pi nën pita cata hua caso marëꞌ aꞌnara huaꞌan acoquëꞌ. Co 
acohuatanhuëꞌ, ohui ca roꞌsa co huaꞌanëhuanhuë pochin israiroꞌsa nicaponaꞌ, 
itërin Moisë sëri.

18  —Non huiꞌnin Cosoi itëramasoꞌ, nani huayonato ispiritonëhuë 
ayaꞌcoancantërahuë. Ina sëꞌhua mo to ra huaton, israiroꞌsa cata hua caso marëꞌ 
acoquëꞌ. 19-20 Ina quëran Iria saro corto huaꞌanquë quëpaquëꞌ. Napo ra huaton, 
yaꞌipi israiroꞌsanta niꞌtonënquë yaꞌhuërëtiinquënso shaꞌhuitëquëꞌ. Yaꞌipi 
israiroꞌsa natërinënso pochin, inanta natë caiso marëꞌ shaꞌ hui ta caso yaꞌhuërin. 
21 Napoaponahuëꞌ, Cosoi huaꞌan yaꞌco naton maꞌsona yanipachin, Iria saro 
corto huaꞌanquë paꞌsarin. Inari huachi Cosoi yaꞌhuë rë namën shaꞌhui taꞌhuaso 
marëꞌ Orin a quëran natanaponco. Anitotërahuëso chachin Cosoiri israiroꞌsa 
camaiapon, itërin.

22-23  Sinio rori camai rinso chachin Moisësësoꞌ, yaꞌipi ninin. Cosoi masa‑
huaton, Iria saro corto huaꞌanquë quëparin. Napo ra huaton yaꞌipi israiroꞌsa 
niyon ton piquë shaꞌ hui tërin inari yaꞌhuërëtacasoꞌ. Ina quëran sëꞌhua mo to‑
ra huaton, ina marëꞌ Yosë nontërin. Inapo taton israiroꞌsa camai caso marëꞌ 
acorin. 

Insëquësona Moisësë pënëantarinsoꞌ

1  1 Moisësësoꞌ, israiroꞌsa camai caso marëꞌ Cosoi acorin. Ina acora huaton, 
yaꞌipi israiroꞌsaꞌ, pënëan tarin. Arapa inotëroquë nicasoiꞌ, naporoíchin 

pënënin huachi. Inasoꞌ noꞌpaꞌ Cortaniiꞌ quëran, piꞌi pipi rinso parti quëpa‑
ri tërin. Ina roꞌtë chachin Moapo canonamatë itopi antaꞌ. Aꞌnatëran Sopë 
ninano nisa huaton, Paran ninano yaꞌhuërin. Aꞌnatëraontaꞌ, Tohuiro, Napan, 
Asiroto, Tisaapa, inapita nina no roꞌsa yaꞌhuërin. 2  (Sinai motopi quëran huarëꞌ 
shonca aꞌna tahuëri quëran pochin Catisi Parnia nina noquë canpi. Itomoroꞌsa 
noꞌpanëntaquëchin ira yaꞌhuë rinso paꞌtohuachinara, napopi. Inataquëchin 
napoaponahuëꞌ, naꞌa moto pi roꞌsa yaꞌhuërin.) 3  Israiroꞌsa Iqui pito quëran 
pipipisoꞌ nani cara shonca iscon piꞌi nisapi. Ina nisa huaton, shonca yoqui aꞌna 
tahuëriraꞌ naniso chachin Moisë sëri israiroꞌsa shaꞌhuitaantarin. Yaꞌipi Sinioro 
pënëntërinsoꞌ shaꞌhuitaantarin. 4 Coꞌhuara pënënchátëraponhuëꞌ, israiroꞌsaso 
amororoꞌsa canapi. Isipon nina noquë Sicon copirno sontaronënpitarë 
chachin canapi. Asotaroto, Itërii, inapita ninanoroꞌsaquëntaꞌ, Oco copirno 
sontaronënpitarë chachin canapi. Inapitasoꞌ Pasan parti yaꞌhuëpi. 
5  Moaporoꞌsa noꞌpanënquë nicasoiꞌ, Moisë sëso caniaritërin israiroꞌsa 
pënënacasoꞌ. Inahuaso noꞌpanën, napotëranquëmaso chachin Cortaniiꞌ 
quëran piꞌi pipi rinso parti quëpa ri tërin. Naporoꞌ iso pochin pënën tërin:

6 Sinai moto piquë niꞌsëhuaꞌ, Sinioro napotërinpoaꞌ: “Nani huaꞌqui iso moto‑
piquë yaꞌhuëramaꞌ. 7 Napoaton maꞌsha nëma masahuatomaꞌ, moto pi roꞌsa parti 
pacoꞌ. Amororoꞌsa yaꞌhuë rinso parti paꞌsahuatomaꞌ, yaꞌyoraninsopita partinta 
paꞌtocoꞌ. Arapa parti itopiquëntaꞌ, pacoꞌ. Moto pi roꞌsa parti, Niquipi parti, 
canonamatë parti, marë yonsan parti, yaꞌipi inaquë pita pacoꞌ. Inaquësoꞌ, 
cananoꞌsa yaꞌhuërin. Ina aquëtëntaꞌ, Nipano parti itopiquë paꞌsahuatomaꞌ, 
Iopiratisiiꞌ pancaiquë huarëꞌ pacoꞌ. 8  Nani yaꞌipi ina noꞌpaꞌ carin quëma quëtë‑
ran quëma huaꞌa nën ta maso marëꞌ. Napoaton paꞌsahuatomaꞌ, ina noꞌpaꞌ máco 
huachi. Iráca shima sho në ma pita Apraan, Isaco, Cacopo, inapita nani shaꞌhui‑
të rahuë: ‘Caso Sinio roco niꞌto, quëtaranquëmaꞌ, itërahuë,’ itërinpoaꞌ,” tënin 
Moisësë. 9-46 (‑)

Noꞌtëquën natëtacaiso marëꞌ pënëninsoꞌ

4  1  Moisë sëri israiroꞌsa nontaton itapon: “Iporaso huachi, Sinioro 
pënëntërinsoꞌ natëcoꞌ. Camairinquëmasopitantaꞌ, natëcoꞌ. Nani yaꞌipi 

carin quëma aꞌchintëranquëmaꞌ. Ama topinan quëran natanatomarahuëꞌ, ina 
nohuan të rinso nicoꞌ. Inapohuatamaꞌ, noya nanpitoma Yosë quihuitërinpoasoꞌ 

noꞌpaquë yaꞌconatoma huaꞌanëntaramaꞌ. Shima sho nën poa pita shaꞌhui të rinso 
chachin quëtarinpoaꞌ. 2  Sinioroso Yosënënpoa niꞌton, natë caso marëꞌ naꞌcon 
camairinquëmasoꞌ, nani shaꞌhuitëranquëmaꞌ. Ama ina apancatocosohuëꞌ. 
Napo ra huaton ama aꞌna nananya tëranta apahuantocosohuëꞌ. 3 Nani niꞌnama 
Pioro moto piquë Sinioro anaꞌintërinpoasoꞌ. Yaꞌhuë hua noꞌsa mamanshinëna 
Paaro itopisoꞌ, quëmo pi nënpoa moshatapatopi niꞌton, tiquirin. 4  Canpi taso 
nipirinhuëꞌ, co inapoatomarahuëꞌ inasá chin cancan të rama niꞌton, Sinioro 
ipora huanta nanpicasoꞌ quëtarinquëmaꞌ.

5  Yaꞌipi Sinioronënpoa pënëntër insoꞌ, camaitër insoꞌ, inapita 
shaꞌhuitër incosoꞌ nani aꞌchintëranquëmaꞌ. Noꞌpaꞌ manamaquë 
yaꞌhuëhuatamaꞌ, yaꞌipi inapita natëcoꞌ. 6  Natëtatomaꞌ, ina inacha chin nicoꞌ. 
Inapohuatamaꞌ, nisha nisha piya piꞌsa naꞌcon nito ta toma yonquínahuanoꞌsa 
ninamasoꞌ, nito tapi huachi. Ina nitotohuachinaꞌ: ‘¡Ma noyacha inapi‑
taso pënën të rinso nanan yaꞌhuë topi paya! Napoaton naꞌcon nitotatonaꞌ, 
yonquínahuanoꞌsa nipi,’ tosapi. 7 ¡Co inso nacion tërantaꞌ, canpoa pochin Yosë 
imapihuëꞌ! Inahuasoꞌ, mamanshinënari cata hua caso marëꞌ nontopirinahuëꞌ, 
co catahuarinhuëꞌ. Canpoaso nipirinhuëꞌ, onporosoꞌ nonto hua të huara, aꞌna‑
roá chin aꞌpanirinpoaꞌ. 8  Tëhuën cha chin mini co aꞌna nacion tëranta canpoa 
pochin yaꞌhuërinhuëꞌ. Aꞌna pi taso co canpoa pochin noꞌtë quë ná chin pënën të‑
rinso nanan yaꞌhuëtopihuëꞌ. Camaitërinso nanan tëranta co yaꞌhuëtopihuëꞌ. 
Inapita canpitasoꞌ, ipora yaꞌipi aꞌchintaranquëmaꞌ. 9 Niꞌcona nani maꞌsha 
niꞌnamasopita naniantotamaꞌ. Aꞌchintëranquëmasopitanta yonquirácoꞌ. 
Ipora aꞌchintëranquëmasopita ama naniantatomarahuëꞌ, huiꞌnamapitanta 
aꞌchintocoꞌ. Shiparimapitanta inapotocoꞌ,” itërin.

Sinai motopiquë Yosëri nontërinso ayonquiantarinsoꞌ
10 Ina quëran itaantarin: “Iráca Sinai motopi notë nanquë niꞌsëmaꞌ, Sinioro 

nonta tonco napo të rinco: ‘Israiroꞌsa ayontonquë nonahuësoꞌ nata na caiso 
marëꞌ. Noya nica to naco chiminai huarëꞌ imai na coso marëꞌ pënë na rahuë. 
Ina quëran huiꞌninapitanta aꞌchintohuachinaꞌ, inahuanta imasa ri naco,’ 
itërinco. 11 Canpi taso naporoꞌ, motopi nanimarinquë yaꞌcaritëramaꞌ. Ina 
motopi quëransoꞌ, panca pën inápaquë huarëꞌ pipi rarin niꞌnamaꞌ. Ina pën 
quëran chachin yaráton chitoro pochin yaꞌnorin. 12  Naporoꞌ Siniorosoꞌ, 
pën huán cana quëran nontërinpoaꞌ. Noninsoꞌ mini natanapomarahuëꞌ, 
co manta quënanamahuëꞌ. 13  Shonca nanan pënë ninpoa quëran, Sinioro 
canpoarë anoya të rinso anitotërinpoaꞌ. Inapita cato naꞌpitëaꞌhuaquë 
ninshi tërin. Ina quëtahuatonpoa camai rinpoa noꞌtë quën natë caso marëꞌ. 
14 Pënëntërinsopita, camaitërinsopita, inapita aꞌchin taꞌhuan quë maso marëꞌ 
canta camairinco. Noꞌpaꞌ quëtarinquëmaquë yaꞌcon pa tama natë ca maso 
marëꞌ, aꞌchintaranquëmaꞌ,” itërin.

Ama mamanshi moshacaiso marëhuëꞌ pënëninsoꞌ
15-18 Moisësësoꞌ, israiroꞌsa nontaton itaantapon: “Sinai moto piquë Siniorosoꞌ, 

pën huán cana quëran nontërinpoaꞌ. Noninsoꞌ mini natanapomarahuëꞌ, naporo 
co manta quënanamahuëꞌ. Niꞌcona nitapicancanatoma mamanshi nipatamaꞌ. 
Quëmapi, sanapi, maꞌsharoꞌsaꞌ, anpiantëhuanoꞌsaꞌ, samiroꞌsaꞌ, inapita 
pochin yaꞌno rinso nitamaꞌ. 19 Piꞌi roꞌtënta nëꞌpëhuatamaꞌ, niꞌcona piꞌi, yoqui, 

tayoraroꞌsaꞌ, inapita quënanatoma moshachináchin cancantotamaꞌ. Inapitasoꞌ 
yaꞌipi piya piꞌsa aꞌpin ta caso marëꞌ acorin. Canpoaso nipirinhuëꞌ, Yosëí chin 
chino ta caso yaꞌhuërin.

20  Canpita soꞌ,  Sin ioro Iqu i pito quëran ocoi rahuatënquëma 
huaꞌanëntërinquëmaꞌ. Huaꞌnamia asoquicaso marëꞌ ornoquë aꞌpërahuatëꞌ, 
asoquirëꞌ. Inapo cha chin canpi tanta Iqui pi toquë parisitápiramahuëꞌ, 
ocoirinquëmaꞌ. Napoaton ina piya pi nën pita ninama huachi. 21 Napoaponahuëꞌ, 
canpita naꞌin quëran cantaꞌ, noꞌhui rinco: ‘Caso Yosëco niꞌto, co Cortaniiꞌ 
pëntontahuaton noya roꞌpaquë yaꞌconaranhuëꞌ,’ itërinco. Inasoꞌ noꞌpaꞌ, 
canpi tari huaꞌanëntarama huachi. 22  Napoaton caso iso Moapo noꞌpaquë 
chachin chimi na rahuë. Co Cortaniiꞌ pëntontarahuëꞌ. Canpita tëhuënchinsoꞌ 
pëntontatomaꞌ, ina noyaroꞌpaꞌ huaꞌanëntaramaꞌ. 23-24 Napoaponahuëꞌ, niꞌcona 
Siniororëꞌquënpoa anoyatërëhuaso naniantotamaꞌ. Ama manta mamanshi 
nica toma moshacosohuëꞌ. Nani Sinioro anitotërinpoaꞌ, ama aꞌna ra ti pita nona‑
na caso marëhuëꞌ. Sinioronënpoasoꞌ paꞌpi aꞌpitërinpoaꞌ. Co natëhuatamahuëꞌ, 
noꞌhuitënquëmaꞌ pënquë ahui qui të rëso pochin anaꞌintarinquëmaꞌ.

25 Noya roꞌpaquë yaꞌconpatamaꞌ, huaꞌqui yaꞌhuëapoma pochin, huiꞌnamapita 
yaꞌhuëtarinquëmaꞌ. Shiparimapitanta yaꞌhuëtohuachinquëmaꞌ, mashotarama 
huachi. Co naporo tëranta mamanshi nica caso yaꞌhuërinhuëꞌ. Sinioro 
naniantotamaꞌ. Ama manta nonanatomaꞌ, moshacosohuëꞌ. Co Sinioro 
natëtomahuëꞌ inapohuatamaꞌ, paꞌpi co noyahuëꞌ nisaramaꞌ. Ina marëꞌ chiní‑
quën noꞌhuiarinquëmaꞌ. 26  Piꞌiroꞌtëꞌ, isoroꞌpaꞌ, inapita yaꞌhuë rinso niꞌnëhuaꞌ. 
Inapo cha chin shaꞌhuitaranquëmasontaꞌ, noꞌtë quën nisarin. Cortaniiꞌ aquë‑
tëran noꞌpaꞌ yaꞌhuërinsoꞌ macatoma huaꞌanëntopiramahuëꞌ, mamanshi 
mosha caso marëꞌ nipatamaꞌ, co huaꞌqui inaquë yaꞌhuëaramahuëꞌ. Naꞌcon 
naꞌconquëma chiminaramaꞌ.

27 Nisha nisha nacionoꞌsaquë Sinioro nohuanton, quëpaponënquëmaꞌ. 
Inaquënta napoaponahuëꞌ, naꞌcon naꞌconquëma chiminaramaꞌ. 
Caraíchinquëma co chiminaramahuëꞌ. 28  Inaquë quëpahuachinënquëmaꞌ, 
nisha nisha mamanshiroꞌsa piya piꞌsari nipisoꞌ moshaaramaꞌ. Aꞌna quën nara 
quëran, aꞌna quënso naꞌpi quëran nipi niꞌton, co manta quënantopihuëꞌ, co 
natantopihuëꞌ, co coshatopihuëꞌ, co niipihuëꞌ. Napoaponahuëꞌ, canpi taso 
moshatapataramaꞌ. 29 Napoaponahuëꞌ, inaquë niꞌsëma yaꞌipi canca nëma 
quëran, nisa huaton yaꞌipi huaꞌ ya nëma quëran Sinioro nontohuatamaꞌ, 
nata na tën quëma catahuaarinquëmaꞌ. 30-31 Nisha nisha parisitápatomaꞌ, 
mamanshi chino të ra maso aꞌpoaramaꞌ. Ina aꞌpoa toma Sinio roí chin chinotocoꞌ. 
Napohuatamaꞌ, inaso nóya nichinapon chachin, co aꞌpoarinquëmahuëꞌ. Co 
ataꞌhuantarinquëmahuëꞌ. Noya cancantaantahuatamaꞌ, shimashonëmapitarëꞌ 
anoya të rinso yonquiaton catahuantarinquëmaꞌ: ‘Caso Yosëco niꞌto, noꞌtë quën 
nontë ran quën,’ itërin niꞌton, catahuarinquëmaꞌ.

32-38  Shima sho në ma pita noso roaton huayoninquëmaꞌ. Chiní quën nanan‑
taton Iqui pito quëran nichaꞌërinquëmaꞌ. Aꞌna pi taso canpita quëran chini 
chiníquënoꞌsaꞌ. Napopirinahuëꞌ, canpi tari yaꞌhuë rë ta maso marëꞌ inapi taso 
noꞌpanëna quëran Yosëri aꞌpa rarin. Ipora tahuë riꞌsa napoarinso chachin aꞌpa‑
rarin. Inta nipa chin yonquiricoꞌ: Coꞌhuara canpita yaꞌhuëyátërasënquëmahuëꞌ, 
yaꞌnan piyapi Yosëri ninin quëran huarëꞌ napopisoꞌ yonquiricoꞌ. Napo ra huaton 
nisha nisha piya piꞌsa isoroꞌpaquë yaꞌhuë pi so pita natanicoꞌ. Natanpiramahuëꞌ: 

¡Co onporo tëranta inahuasoꞌ, canpoa Yosë catahuamiatërinpoaso pochin 
catahuarinsoꞌ, shaꞌhuitaponënquëmahuëꞌ! Canpoasoꞌ, Yosë chachin pën huán‑
cana quëran nontë rin poaso natanëhuaꞌ. Nata na ri hua rahuë co chiminëhuahuëꞌ. 
¡Co inso nacionquë tëranta inapopihuëꞌ! Canpoasoꞌ, aꞌna pita nacionoꞌsa quëran 
Yosë huayoninpoaꞌ. Huayonatonpoaꞌ, acorinpoaꞌ piya pi nën pita nica caso 
marëꞌ. Ina marëꞌ iquipitoroꞌsa Yosëri tëniton, aparisitërin. Nisha nisha maꞌsha 
sacai ninin so pita aꞌno tërin. Ina, yaꞌhuë rë na mënpoa iquipitoroꞌsa ahuëaton, 
aꞌpayanin. Inapoaton chiní quën nanantërinsoꞌ aꞌnotërinpoaꞌ. ¡Tëhuën cha chin 
co intopa tëranta Yosë pochin mamanshiroꞌsa nipihuëꞌ! ‘Sinio roí chin Yosësoꞌ. 
Co aꞌna ina pochin yaꞌhuërinhuëꞌ,’ taꞌca maso marëꞌ nani maꞌsha ninin. Inápa 
quëraonta pënë nain quë maso marëꞌ nontërinquëmaꞌ. Isoroꞌpaquëntaꞌ, panca 
pën aꞌnotërinpoaꞌ. Ina huán cana quëran nontërinpoasonta natanëhuaꞌ.

39  Napoaton noya yonquirahuatomaꞌ: ‘Sinio roí chin Yosësoꞌ. Inápaquë 
huaꞌa nën të rinso pocha chin isoroꞌ pa quënta huaꞌa nën tarin. Co aꞌna ina 
pochin yaꞌhuërinhuëꞌ,’ tocoꞌ. 40  Yaꞌipi pënëninquëmasopita natëcoꞌ. 
Camairinquëmasopitantaꞌ, natëcoꞌ. Inapita ipora tahuëri carin quëma 
shaꞌhuitaranquëmaꞌ. Inapohuatamaꞌ, Yosë noꞌpaꞌ quëtarinquëmaquë noya 
yaꞌhuëaramaꞌ. Napo ra huaton huaꞌqui tahuëri niꞌsaramaꞌ. Shiparimapitanta 
noya yaꞌhuëaponaꞌ. Co incari tëranta ina noꞌpaso osërëtarinquëmahuëꞌ,” itërin 
Moisë sëri. 41-49 (‑)

Yosë naꞌcon naꞌcon nohuantërinsoꞌ

6  1 Naquë ran chin Moisë sëri israiroꞌsa nontaton itapon: “Yosë camairinco 
niꞌton, pënëntërinsopita, camaitërinsopita, inapita natë ca maso marëꞌ apira 

shaꞌhuitaantaranquëmaꞌ. Yosë noꞌpaꞌ quëtarinquëmaquë yaꞌhuëhuatamaꞌ, inapita 
noꞌtë quën natëcoꞌ. 2  Ina pochin mini Sinioro noya nicatë natë caso yaꞌhuërin. 
Pënëntërinsopita, camaitërinsopita, inapita chimi naquë huarëꞌ natëcoꞌ. Napo‑
ra huaton huiꞌnamapita, shiparimapita, inapi tanta natëchinaꞌ. Inapohuatamaꞌ, 
huaꞌqui tahuëri niꞌsaramaꞌ. 3 Napoaton yaꞌipi israiroꞌsanquëma noꞌtë quën natë ca‑
maso marëꞌ shaꞌhuitaranquëmaꞌ. Natëhuatamaꞌ, Yosë noꞌpaꞌ quëtarinquëmaquë 
noya yaꞌhuaramaꞌ. Inaquësoꞌ, co manta pahuaninhuëꞌ. Napo ra huaton naꞌcon 
naꞌcon naꞌasaramaꞌ. Shima sho nën poa pita Sinio rori shaꞌhui të rinso chachin nisarin.

4-5 Iporasoꞌ, yaꞌipi israiroꞌsanquëma natancoꞌ. Yosëí chin huaꞌanëntërinpoaꞌ. 
Inasá chin natërëhuaꞌ. Inasoꞌ Sinioro niꞌton, ina naꞌcon naꞌcon noso ro caso 
yaꞌhuërin. Yaꞌipi canca nëma quëran, huaꞌ ya nëma quëran, chinirama quëran, 
yaꞌipi inaquë ran pita nosoromiatocoꞌ. 6  Inapita ipora shaꞌhuitëranquëmasoꞌ, 
yonqui nëma quëran nitotocoꞌ. 7 Huiꞌnamapitantaꞌ, apira apira ina aꞌchintocoꞌ. 
Pëinë maquë yaꞌhuëhuatamaꞌ, shaꞌhuitocoꞌ. Iratasëmanta inapotocoꞌ. 
Yahuëꞌëpatamaꞌ, capayatohuatamaꞌ, naporonta aꞌchin ta maso yaꞌhuërin. 
8 Inapita camairinpoasoꞌ, ninshitëramaquë ninshitahuatomaꞌ, pëꞌtoaꞌhuayaquë 
poꞌmocoꞌ. Ina quëran ahuënan tanpanëmaquë nitonpotocoꞌ. Tëꞌya ma quëhuë 
nipon inapotocoꞌ. Ina quëran yonquia maso marëꞌ napoaramaꞌ. 9 Pëinëma 
yaꞌcoanaquëntaꞌ, ina nanan ninshitocoꞌ. Onëroꞌsaquënta ninshitocoꞌ,” itërin.

Natëtacaiso marëꞌ pënëninsoꞌ
10  Naquë ran chin Moisë sëri israiroꞌsa pënëan tarin: “Shima sho nën poa‑

pita Apraan, Isaco, Cacopo, inapita nani shaꞌ hui tërin: ‘Caso Yosëco niꞌto, 

iso noꞌpaꞌ quëtaranquëmaꞌ,’ itërin. Shaꞌhui të rinso chachin Sinioronënpoa 
inaquë ayaꞌcoaninquëmaꞌ. Inaquësoꞌ, panca nina no roꞌsa noyápiachináchin 
yaꞌhuërin. Co ca npi tari ninamahuëꞌ. 11 Pëinënaquënta notohuaroꞌ nani 
maꞌsha yaꞌhuërin. Noya noya ninin so pita yaꞌhuërin. Co canpi tari sacatatoma 
acoramahuëꞌ. Poso roꞌsanta nani yaꞌhuërin. Co canpi tari ihuaramahuëꞌ. 
Oparoroꞌsaꞌ, oripororoꞌsaꞌ, inapi tanta yaꞌhuërin. Co canpi tari shaꞌnamahuëꞌ. 
Ina canpitasoꞌ, co sacaiyátërahuëꞌ macatoma natëaquë huarëꞌ capomaꞌ, 
oꞌopomaꞌ. 12  Inapoapomarahuëꞌ, ama Sinioro naniantocosohuëꞌ. Canpi taso 
Iqui pi toquë parisitapiramahuëꞌ, nichaꞌërinquëmaꞌ. 13 Sinio roí chin chinotocoꞌ. 
Inasá chin natë  c aso yaꞌhuërin. Inasoꞌ huaꞌanëntërinpoaꞌ. Maꞌma rë sona 
tëranta natë ta caiso marëꞌ shaꞌhuihuatamaꞌ, Yoscoarëꞌ taꞌtoma shaꞌhuicoꞌ. 
14  Yaꞌyoranimasopita piyapiꞌsasoꞌ, nisha nisha mamanshiroꞌsa mosha tona 
yaꞌhuëpi. Ama canpitasoꞌ, inapita moshacosohuëꞌ. 15  Sinioronënpoasoꞌ Yosë 
niꞌton, niꞌsárinpoaꞌ. Inasoꞌ, paꞌpi aꞌpitërinpoaꞌ. Ina nanian ta toma mamanshi 
moshahuatamaꞌ, n o ꞌhui tën quëma nani tërin anaꞌintiinquëmasoꞌ. Ina 
nohuanton naꞌcon naꞌconquëma chiminaramaꞌ.

16  Ama Y o së tënicosohuëꞌ. Ama ina camaicosohuëꞌ. Ina nohuan‑
të rin so rá chi n  yonqui caso yaꞌhuërin. Ama huachi catoro Masaquë 
napo ra maso pochin niantacosohuëꞌ. Noꞌhuichinquëmaꞌ. 17 Siniorosoꞌ Yosë 
niꞌton, camairinquëmasopita, noꞌtë quë ná chin natëcoꞌ. Pënën të rin sonta noꞌtë‑
quën natëcoꞌ. 18 Sinioro nohuan të rin so rá chin nicoꞌ. Maꞌpi ta sona noya nicacasoꞌ 
nani shaꞌhuitërinpoaꞌ. Inapita natëhuatamaꞌ, nani tahuëri catahuarinquëmaꞌ. 
Shima sho nën poa pita nontaton: ‘Caso Yosëco niꞌto, shiparimapita iso noꞌpaꞌ 
quëta rahuë,’ itërin. Shaꞌhui të rinso chachin Sinioronënpoa noyaroꞌpaꞌquë 
ayaꞌcoaninquëmaꞌ. 19 Inapohuatamaꞌ, shaꞌhui të rin poaso chachin, yaꞌipi inimi‑
co roꞌsa ina nohuanton taꞌananpiarinquëmaꞌ.

20-21   Aꞌna tahuëri huiꞌnamaꞌ: ‘¿Maꞌta tapon isopita camaitërinsoꞌ, 
pënëntërinsoꞌ, i n apita Sinioro shaꞌhui të rinpoa natë caso marëꞌ?’ 
itohuachinënquëm a ꞌ: ‘Quiyasoꞌ Iqui pi toquë, copirno camaiatoncoi 
aparisitápirincoihuëꞌ. Sinioro chiní quën nanan taton ina quëran ocoirincoi. 
22  Ocoincoiso marëꞌ nani maꞌsha ninin. Iqui pito copirno piya pi nën pi tarë 
chachin anitotacaso marëꞌ paꞌpi huëhuëpiro ninin so pita, maꞌsha aꞌnorinso 
niꞌnai. 23  Inapoaton Iqui pito quëran ocoirahuatonpoaꞌ, shima sho nën poa pita 
noꞌpaꞌ quëtacasoꞌ shaꞌhuitërinquë quëninpoaꞌ. Ina quëtë rinpoa niꞌton, ina 
noꞌpaquë ipora yaꞌhuëarëhuaꞌ. 24  Ina quëran Sinioro shaꞌhui të rinpoa yaꞌipi 
camaitërinsopita  natë caso marëꞌ. Napo ra huaton ina paꞌyatatëhua noya 
niꞌcasoꞌ shaꞌhuitërinpoaꞌ. Inapo hua tëhua nani tahuëri catahuarinpoaꞌ. Ina 
nohuanton, ipora nanpirëhuaso pochin, noya yaꞌhuëáparihuaꞌ. 25  Napoaton 
inapita camairinpoasoꞌ, noya yonquia tëhua natëahuaꞌ. Siniorosoꞌ, niꞌsárinpoaꞌ. 
Ina natëhuatëhuaꞌ, shaꞌhui të rin poaso chachin noya nisarëhuaꞌ,’ itahuaꞌ,” itërin 
Moisë sëri.

Ama mamanshi moshacaiso marëhuëꞌ pënëantarinsoꞌ

7  1 Naquë ran chin Moisë sëri israiroꞌsa nontaantarin: “Sinioroso Yosënënpoa 
niꞌton, cata hua rin quëma noꞌpaꞌ quëtarinquëmaquë yaꞌconacamasoꞌ. 

Ina marëꞌ canchisë nacionoꞌsa aꞌpa rarin. Canpita quëran naꞌcon naꞌcon 
niꞌtona chini chiní quën nanantopirinahuëꞌ, aꞌpa rarin. Cananoꞌsaꞌ, itiroꞌsaꞌ, 

amororoꞌsaꞌ, huirisëroꞌsaꞌ, quiriquiroꞌsaꞌ, iporoꞌsaꞌ, quiposoroꞌsaꞌ, inapita 
itopisoꞌ aꞌpa rarin. 2  Sinioro nohuanton inapita nacionoꞌsa canahuatamaꞌ, 
ataꞌhuantamaso yaꞌhuërin. Co nosoroamaso yaꞌhuërinhuëꞌ. Napo ra huaton ama 
inapi ta rëꞌquëma maꞌsha marëꞌ tëranta anoyatocosohuëꞌ. 3  Co inahua sana‑
piꞌsa maca maso yaꞌhuërinhuëꞌ. Co huiꞌnamapitanta ina sana piꞌsa maca caiso 
yaꞌhuërinhuëꞌ. Nanoꞌ santa yaꞌhuëtohuachinquëmaꞌ, co inahua huiꞌna piꞌsa 
acoantamaso yaꞌhuërinhuëꞌ. 4 Ina pochin nimapachinasoꞌ, inahuaso co Yosë 
imapihuë niꞌton, huiꞌ nama anisha can can tarin. Sinioro aꞌpoatonaꞌ, nisha nisha 
mamanshi chino tapi huachi. Inapohuatamaꞌ, Sinioro noꞌhuiarinquëmaꞌ. 
Noꞌhui tën quëma aꞌna ro ma rëá chin ataꞌhuantarinquëmaꞌ. 5 Mamanshi chino‑
ta caiso marëꞌ artaroroꞌsa nipisoꞌ, ohuatamaso yaꞌhuërin. Naꞌpiroꞌsantaꞌ, 
nara roꞌsanta chinotai marëꞌ nipisoꞌ, noyá ataꞌhuantocoꞌ. Mamanshinënanta 
ahuiquitocoꞌ. 6  Canpi taso nipirinhuëꞌ, Sinio roí chin chinotamaso marëꞌ nani 
acorinquëmaꞌ. Naꞌa nacionoꞌsa isoroꞌpaquë yaꞌhuëpirinhuëꞌ, canpitasoꞌ, ina 
piya pi nën pita nica maso marëꞌ huayoninquëmaꞌ,” itërin Moisë sëri.

Siniorori nosoroaton huayoninsoꞌ
7 Naquë ran chin Moisë sëri israiroꞌsa nontaantarin: “Canpi taso aꞌna pita 

nacionoꞌsa quëran, huaꞌhui huaꞌ hui shin nacion ninamaꞌ. Napopiramahuëꞌ, 
Sinioro nohuantatënquëma huayoninquëmaꞌ. 8  Napoaton Iqui pito quëran 
ocoirinquëmaꞌ. Inaquë canpitasoꞌ, chiní quën sacatatoma parisitëramaꞌ. 
Inapoápiramahuëꞌ, Sinioro nosororinquëmaꞌ. Noso roa tën quëma chiní quën 
nanan taton huaraon quëran nichaꞌërinquëmaꞌ. Napo ra huaton shima sho nën‑
poa pita shaꞌhuitërinsoꞌ nani caso marëꞌ napotërinpoaꞌ. 9 Napo rinso marëꞌ: 
‘Sinio roí chin Yosë so ꞌ. Shimashonënpoapitarëꞌ anoyatërinsoꞌ, co onpo‑
ronta naniantarinhuëꞌ. Ina noso roa tëhua camaitërinsopita natëhuatëhuaꞌ, 
co naniantarinpoahuë ꞌ canpoantaꞌ,’ tocoꞌ. 10  Nipirinhuëꞌ, co Sinioro 
nosorohuachinahuëꞌ, co huaꞌ quiya quëranhuëꞌ ataꞌhuan tarin. 11 Napoaton 
yaꞌipi camaitërinsoꞌ, pënëntërinsoꞌ, inapita ipora tahuëri camairanquëmasoꞌ, 
natëcoꞌ,” itërin Moisë sëri.

Natëhuachinara, Siniorori catahuamiatarinsoꞌ
12  Naquë ran chin Moisë sëri israiroꞌsa nontaantarin: “Iporasoꞌ nani Sinioro 

camaitërinsopita shaꞌhuitëranquëmaꞌ. Ina natëtomaꞌ, ina inacha chin nicoꞌ. 
Inapohuatamaꞌ, Sinio ronënpoa canpoarëꞌ anoya të rinso yonquiarin. Ina 
yonquiaton noya catahuarinpoaꞌ. Nani shima sho nën poa pita shaꞌ hui tërin 
niꞌton, catahuaarinp oa ꞌ. 13  Noso roa tën quëma cata huaa rin quëma niꞌton, 
ina nohuanton naꞌa huiꞌ nama yaꞌhuëtarinquëmaꞌ. Huiꞌnamapitantaꞌ, inapo‑
cha chin catahuamiat ar in. Trico, sipata, inapita shaꞌnamasontaꞌ, noya 
noya tarin. Ina nohuanton huinonta oꞌocamasoꞌ, tomanta capamasoꞌ, co 
pahuantarinquëmahuëꞌ. Ina nohuanton ohuacanëmantaꞌ, ohuicanëmanta 
naꞌasarin. Shima sho nën poa pita shaꞌ hui taton: ‘Caso Yosëco niꞌto, iso noꞌpaꞌ 
quëtaranquëmaꞌ,’ itërin. Ina niꞌton quëtarinquëmaꞌ. Inaquë yaꞌcontapamaꞌ, 
inapotarinquëmaꞌ. 14  Canpi taso aꞌna pita nacionoꞌsa quëran, naꞌcon naꞌcon 
catahuamiatarinquëmaꞌ. Ina nohuanton sanapinëmanta huaꞌhuanaꞌpiráchin 
nisar in. Quëmapimant a huiꞌnahuanaꞌpiroꞌsaráchin nisaramaꞌ. 
Pëꞌtahuanëmapitanta inapo cha chin nisarin. 15  Sinioro paꞌpoyarinquëma 

niꞌton, co manta canio masarinquëmahuëꞌ. Iquipitoroꞌsasoꞌ, iráca nisha 
nisha quëran anaꞌin tërin. Nani canpita ina nitotëramaꞌ. Co canpi taso ina 
pochin anaꞌintarinquëmahuëꞌ. Yaꞌipi inimi co nëma tëhuënchinsoꞌ ina pochin 
anaꞌin tapon. 16  Canpi taso napoaponahuëꞌ, nisha nisha piya pi roꞌsa Sinioro 
nohuanton minsëhuatamaꞌ, ataꞌhuantochinacaso yaꞌhuërin. Ama inapi taso 
nosorocosohuëꞌ. Co mamanshinëna tëranta moshacamaso yaꞌhuërinhuëꞌ. Ina 
moshahuatamasoꞌ, co huachi noyatatomarahuëꞌ chimi na rama huachi.

17 Canpi taso nimara: ‘Isopita nacionoꞌsasoꞌ, canpoa quëran naꞌcon 
naꞌcon yaꞌhuëpi. Ina niꞌton, co onpo ronta nanitarihuahuëꞌ aꞌpacasoꞌ,’ 
tosaramaꞌ. 18  Ama inapita yonquia toma tëꞌhuacosohuëꞌ. Sinioronënpoasoꞌ 
Yosë niꞌton, Iqui pito copirno piya pi nën pi tarë chachin co oshatarinhuëꞌ 
minsëapon. Ina yonquicoꞌ. 19  Sinioro chiní quën nanan taton Iqui pito 
quëran nichaꞌërinquëmasoꞌ, yonquicoꞌ. Nani ina anito të rinpoa nisha nisha 
maꞌsha ninin quëran, chini chiní quën nanantërinsoꞌ. Iqui pi to roꞌsa napo të‑
rinso chachin, tëꞌhuatëramasopita nacionoꞌsanta minsëapon. 20  Canpita 
tëꞌhuatatënquëmaꞌ, aꞌna quënso naꞌpiponaꞌ. Naꞌpipirinahuë tërantaꞌ, Sinio rori 
apaꞌyamiataton tiquiapon. 21 Napoaton ama tëꞌhua ta toma ropatocosohuëꞌ. 
Sinioronënpoasoꞌ Yosë niꞌton, chini chiní quën nanan tërin. Napo ra huaton paꞌpi 
tëꞌhuatoroꞌ. Ina chachin canpitasoꞌ catahuaarinquëmaꞌ. 22  Sinioro nohuanton 
piꞌpian piꞌpian quëran yaꞌhuë hua noꞌsa aꞌpararamaꞌ. Co aꞌnaromaráchin 
aꞌpamaso yaꞌhuërinhuëꞌ. Mapinton maꞌsha roꞌsa naꞌatona machinquëmaꞌ. 23 Co 
aꞌna ro ma rëá chin aꞌpapiramahuëꞌ, nani Sinioro acorin quëma oshaquëranchin 
inapita minsëcasoꞌ. Inapo ta toma ataꞌhuantamaso marëꞌ acorinquëmaꞌ. 24 Yosë 
chachin nani acorin quëma copirnonënanta minsëatomaꞌ, camaicamaso 
marëꞌ. Canpi tari minsëhuatamaꞌ, co huachi insoari tëranta isoroꞌpaquë 
inapita yonquiapihuëꞌ. Huiꞌninaꞌ, shiinaꞌ, inapita ataꞌhuantarama niꞌton, 
co yonquiapihuëꞌ. Canpita ahuëtohuatamaꞌ, co inso copirno tërantaꞌ, 
chinitarinquëmahuëꞌ. Napoaton minsërahuatomaꞌ, yaꞌipi ina copir no roꞌsa 
tiquiaramaꞌ. 25  Mamanshinëna chinotopisoꞌ, ahuiquitaramaꞌ. Aꞌna quën 
mamanshi oro quëran, prata quëran ina quëran pita tanónën pashitopi. 
Niꞌcona ina machináchin cancantotamaꞌ. Inapohuatamasoꞌ, co Sinioro 
nohuantërinsohuëꞌ nisaramaꞌ. 26  Inapitasoꞌ co Sinio rori nohuantërinhuëꞌ 
niꞌton, ataꞌhuantamaso yaꞌhuërin. Napoaton ama pëinë maquë quëpacosohuëꞌ. 
Quëpahuatamaꞌ, canpi tanta Sinioro ataꞌhuantarinquëmaꞌ: ‘Inasoꞌ, co Sinio rori 
nohuantërinhuëꞌ,’ tocoꞌ,” tënin Moisësë.

Yosëri nosoroaton aꞌpairinsoꞌ

8  1  Naquë ran chin Moisësë israiroꞌsa nontaantarin: “Yaꞌipi Yosë 
camaitërinsopita nani ipora shaꞌhui ta ran quëma niꞌton, natëcoꞌ. 

Inapohuatamaꞌ, notohuaroꞌ naꞌasaramaꞌ. Napo ra huaton, shima sho nënpoa noꞌpaꞌ 
quëtacasoꞌ shaꞌhuitërinquë yaꞌhuë pi so pita minsëaramaꞌ. 2  Cata pini shonca piꞌi 
inotëro parti paꞌtasëmaꞌ, Sinioro nohuanton nisha nisha maꞌsha onporamaꞌ. 
Inapotatënquëmaꞌ, natëtochináchin cancan ta maso marëꞌ napotërinquëmaꞌ. 
Onpo pin sona cancantëramasoꞌ, nito ta caso marëꞌ tënirinquëmaꞌ. Napo ra huaton: 
‘¿Tëhuën cha chin taꞌma natërëꞌponaco to?’ taꞌton napotërinquëmaꞌ. Inaso 
nipirinhuëꞌ, co patërinquëmahuëꞌ. Ama ina naniantocosohuëꞌ. 3 Ina nohuanton 
aꞌna tahuëri tana acorinquëmaꞌ. Napoaponahuëꞌ, ina piquë ranso capamaso 

marëꞌ mana aꞌpatiimarinquëmaꞌ. Inanpi cosharoso co nohuitopiramahuëꞌ, 
quëtërinquëmaꞌ. Co s hi ma sho në ma pi tari tëranta nohuitopihuëꞌ: ‘Co 
cosharoriáchin, piya pi  ananpirinhuëꞌ. Yaꞌipi Yosë noninsoꞌ natë hua chin 
tëhuëchinsoꞌ, nanpiarin,’ taꞌca maso marëꞌ inanpi cosharo quëtërinquëmaꞌ. 
4  Cata pini shonca piꞌipi paꞌsápomarahuëꞌ, co aꞌmoramaso mocarinhuëꞌ. Co 
nantëma tëranta pomatërinhuëꞌ. 5 Napoaton: ‘Siniorosoꞌ nóya niꞌton, huiꞌnanpo 
noso ro hua tëra, pënënëso pochin, pënëninpoaꞌ,’ tocoꞌ.

6 Napoaton Sinioronënpoasoꞌ Yosë niꞌton, noya nica toma camaitërinsopita 
natëcoꞌ. Aꞌchintërinquëmasopitantaꞌ, ina inacha chin nicoꞌ. 7 Sinioro chachin 
noya roꞌpaquë ichiya ꞌc onapënquëmaꞌ. Inaquësoꞌ, notohuaroꞌ iꞌsha roꞌsa 
yaꞌhuërin. Iꞌshanaroꞌsaꞌ, huinanoꞌsaꞌ, inapi tanta motopiroꞌsaquë yaꞌhuërin. 
Motopianaroꞌsaquëntaꞌ, yaꞌhuërin. 8  Trico, sipata, inapita noya noya tërin. 
Oparoroꞌsaꞌ, iquiraroroꞌsaꞌ, inapita yaꞌhuërin. Cranata huayoroꞌsaꞌ, oripo 
nararoꞌsaꞌ, inapi tanta noya tërin. Ninointa co pahuaninhuëꞌ. 9 Inaquësoꞌ, co 
manta cosharo pahuantarinquëmahuëꞌ. Ina noꞌpaquësoꞌ, co maꞌsha tëranta 
pahuantarinquëmahuëꞌ. Huaꞌnamia naꞌpiroroꞌsaquë quënanaramaꞌ. Copri 
huaꞌnantaꞌ, motopinënpitaquë ocoiaramaꞌ. 10  Napoaton nani cosha ta toma 
natëhuatamaꞌ, Sinioro chinotocoꞌ. Chinotatomaꞌ: ‘¡Ma noyacha Yosëso niꞌton, 
noyaroꞌpaꞌ quëtë rinpoa paya!’ tocoꞌ,” itërin.

Yosë yonquirápaiso marëꞌ pënëninsoꞌ
11 Naquë ran chin Moisësë israiroꞌsa nontaantarin: “Sinioronënpoasáchin 

Yosëso niꞌton, niꞌco na  ina naniantotamaꞌ. Niꞌcona camaitërinsopita, 
pënëntërinsopita, in ap ita naniantotamaꞌ. Inapita ipora tahuëri 
shaꞌhuitaranquëmaꞌ. 12  Inaquë yaꞌhuëapoma pochin natëaquë huarëꞌ 
coshataramaꞌ. Napo ra huaton noya pëiroꞌsa nisa rama yaꞌhuë ca maso marëꞌ. 
13  Ohuacanëmaꞌ, ohuicanëmaꞌ, inapita notohuaroꞌ naꞌasarin. Maꞌsha paꞌa‑
na toma naꞌcon naꞌcon coriqui, oro, inapita canaramaꞌ. Ina quëran naꞌcon 
naꞌcon maꞌsha paꞌanaramaꞌ. 14 Ina pochin nipatamaꞌ, niꞌcona nocantotamaꞌ. 
Iqui pi toquë canpit as oꞌ, asacatatënënquëma aparisitërinënquëmaꞌ. 
Inapotápirinënquëmahuëꞌ, Sinioro inaquëran ocoirinquëmaꞌ. Napoaton ama 
ina naniantocosohuëꞌ.

15 Paꞌpi huëhuëpiro inotëro partitaquëchin quëninpoaꞌ. Inaquë notohuaroꞌ 
yaꞌhuanoꞌsaꞌ, yonpin caroꞌsaꞌ, inapita yaꞌhuërin. Inaquë co manta iꞌsha 
yaꞌhuërinhuëꞌ. Napoa ponahuëꞌ, oꞌocahuaso marëꞌ natëtë quëran, iꞌsha 
ocoirin. 16  Ina chachin mana quëtë rinpoa capa caso marëꞌ. Inaso cosharoꞌ, 
shiꞌmashonënpoanta co nohuitopihuëꞌ. Inapotatënquëma tënirinquëmaꞌ. 
Napo ra huaton, natë tochináchin cancan ta maso marëꞌ napotërinquëmaꞌ. 
17 ‘Quiyaora  saca tatoi yaꞌipi isopita maꞌsha canarai,’ ama tocosohuëꞌ. 
18  Sinioro achinirinquëma niꞌton, sacatatoma nani maꞌsha maꞌpatëramaꞌ. 
Shimashonënpoapitarë ꞌ anoyataton, shaꞌhuitërinsoꞌ nani caso marëꞌ 
catahuarinquëmaꞌ. Ama ina naniantocosohuëꞌ.

19 Napotopiranquëmahuëꞌ, ina nanian ta toma nisha nisha mamanshiroꞌsa 
moshahuatamaꞌ, iporaquëranchin shaꞌhuitaranquëmaꞌ: Tëhuën cha chin naꞌcon 
naꞌconquëma taꞌhuan ta rama tënahuë. 20 Noya roꞌpaquë yaꞌconapoma pochin, 
Sinio rori nisha nisha nacionoꞌsa ataꞌhuantërapon. Inapo cha chin canpi tanta co 
ina natëhuatamahuëꞌ, ataꞌhuantarinquëmaꞌ,” itërin.

Inaora nohuanton catahuarinsoꞌ

9  1  Naquë ran chin Moisë sëri israiroꞌsa nontaantarin: “Natanco 
israiroꞌsanquëmaꞌ: Nani nanirin Cortaniiꞌ pëntontatomaꞌ, chini chiní‑

quën nacionoꞌsa yaꞌcontatoma minsëamasoꞌ. Inaquë inápa pairahuan 
nina no roꞌsa yaꞌhuëpirinhuëꞌ, canpi tari yaꞌcontatoma minsëaramaꞌ. 2  Inaquë 
yaꞌhuëpisopitasoꞌ, panca piya pi roꞌsa nipi. Panca piyapi Anaco itopisoꞌ shin pita 
pochin niconpi. Canpi taso napopisoꞌ nani natantëramaꞌ: ‘Panca piyapi Anaco 
shinpitasoꞌ, co insoari tëranta minsëarinhuëꞌ,’ topi.

3  Iporasoꞌ Sinioro chachin quëchitaton, quëpararinpoa nitotocoꞌ. Inasoꞌ, 
pën nani maꞌsha ahuiquitërinso pochin ina nacionoꞌsa atapanahuaton, 
ataꞌhuan tarin. Napoaton canpitarisoꞌ aꞌnaromaráchin, aꞌpapomaꞌ. Aꞌna pi taso 
nipirinhuëꞌ, tiquiapomaꞌ. Sinioro nani shaꞌhui të rin quë maso chachin nisarin. 
4 Sinioro nohuanton nani inapita aꞌpahuatamaꞌ: ‘Noya ninë huaso marëꞌ Sinioro 
cata hua rinpoa inapita aꞌpatëhuaꞌ, noꞌpanëna matërëhuaꞌ,’ ama tocosohuëꞌ. Co 
ina marëꞌ aꞌparinhuëꞌ. Paꞌpi co noyahuëꞌ nipi niꞌton, aꞌparin. 5 Tëhuën cha chin 
co canpita noya nina maso marëꞌ, inapita noꞌpanëna masaramahuëꞌ. Inapita co 
noyahuëꞌ nipiso marëꞌ, aꞌpa rarin. Napo ra huaton, shima sho në ma pita: Apraan, 
Isaco, Cacopo, inapita shaꞌhuitërinsoꞌ yonquiaton inapo tarin. 6 Yonqui ca maso 
marëꞌ naquë ran chin shaꞌhuichinquëmaꞌ. Co canpita noya nina maso marëꞌ ina 
noyaroꞌpaꞌ quëtarinquëmahuëꞌ. Canpi taso co natantochináchinhuëꞌ cancan të‑
rama niꞌton, co quëtiinquëmaso nipirinhuëꞌ,” itërin.

Sinai motopiquë mamanshi moshapiso ayonquiantarinsoꞌ
7 Naquë ran chin Moisë sëri israiroꞌsa nontaantarin: “Inotëro parti paasëmaꞌ, 

Sinioro tëhuëtëramasoꞌ ama naniantocosohuëꞌ. Iqui pito quëran pipirama 
quëran isëquë canquiama huarëꞌ co natantochináchinhuëꞌ cancantëramaꞌ. 
Ina pochin cancan ta toma Sinioro tëhuëtëramaꞌ. 8  Sinai moto piquë niꞌsëma 
Sinioro anoꞌhuitëramaꞌ. Ina marëꞌ noꞌhuitomiataton shiataꞌhuantërinquëmaꞌ. 
9 Caso naꞌpitëaꞌhuaroꞌsa maꞌpa taꞌhuaso marëꞌ inatohua paan ta rahuë. Ina 
naꞌpitëaꞌhuaroꞌsaquë Siniororëꞌquënpoa anoyatërëhuaso ninshi tërin. Ina 
maꞌpacaꞌhuaso marëꞌ cata pini shonca tahuëri tashirë chachin co manta 
coshatërahuëꞌ, co manta oꞌorahuëꞌ, napo rahuë. 10  Inaquë Sinioro cato 
naꞌpitëaꞌhuaroꞌsa inari chachin ninshitërinsoꞌ quëtë rinco. Niyontonëhuaso 
tahuëri motopi quëran nontë rin poaso chachin inaquë ninshi tërin. Pën huán‑
cana quëran naporo pënëninpoaꞌ. 11 Shaꞌhui të ran quë maso chachin cata pini 
shonca tahuëri tashirë chachin naꞌhuërin piquëran, cato naꞌpitëaꞌhuaroꞌsa 
quëtë rinco. Canpoarë anoya të rinso chachin ninshi taton, quëtë rinco. 12  Ina 
quëtahuatonco: ‘Manóton nohua ra ma ra huaton, piya piꞌsa nimaquëꞌ. Inapitasoꞌ 
Iqui pito quëran ocoipiranhuëꞌ, paꞌpi co noyahuëꞌ nisapi. Pënënahuësopita 
naniantatonaꞌ, aꞌna roá chin pëshonpi huachi. Huaꞌna asoquirahuatona mosha‑
caiso marëꞌ mamanshi nipi,’ itërinco.

13-14  Ina tosa huaton, taantarin: ‘Israiroꞌsa niꞌsápato: “Tëhuën cha chin 
pasopitasoꞌ co natantochináchinhuëꞌ cancan topi,” tënahuë. ¡Ama manta 
tëquësohuëꞌ! ¡Apiramiachin tiquichinaꞌi! Inapo to huato, co huachi incari 
tëranta inapita yonquiarinhuëꞌ. Quëma shipa rin pita quëran tëhuëchinsoꞌ 
noya noya nacion ocoia rahuë,’ itërinco.

15 Motopi quëran nohuaramahuatora, cato naꞌpitëaꞌhuaroꞌsa quëmarahuë. 
Inaquë Yosë rëꞌquënpoa anoyatërëhuasoꞌ, nani ninshi tërin. Naporoꞌ 
motopiquësoꞌ, pën tënëntárin. 16  Yaꞌhuëarëhuaquë canquimahuatora, co 
Sinioro natëtomarahuëꞌ oshahuanamasoꞌ niꞌquimarahuë. Pënëninquëmaso 
aꞌporahuatomaꞌ, mamanshi, toroaꞌhua pochin nonanatomaꞌ, moshararamaꞌ. 
17 Ina niꞌsa huato, cato chachin naꞌpitëaꞌhuaroꞌsa quëmarahuësoꞌ, tëꞌyatërahuë. 
Tëꞌyatato canpita niꞌtonëmaquë paꞌpaarahuë,” itërin.

Israiroꞌsa marëꞌ Yosë nontërinsoꞌ
18  Naquë ran chin Moisë sëri israiroꞌsa nontaantarin: “Inapoa toma osha‑

hua na maso marëꞌ, naquë ran chin isona huato Sinioro nontë rahuë. Iꞌhua 
napo ra huëso chachin, cata pini shonca tahuëri tashirë chachin co 
manta coshatërahuëꞌ, co manta oꞌorahuëꞌ. Panca tëhuëatoma Sinioro 
anoꞌhuitopiramahuëꞌ, canpita marëꞌ ina nontë rahuë. 19 Paꞌpi noꞌhuitënquëmaꞌ 
yaataꞌhuantërinquëmaso marëꞌ, canta panca paꞌya nahuë. Napopirahuëꞌ 
nontohuatora, natanahuatonco co ataꞌhuantërinquëmahuëꞌ. 20 Aaronta paꞌpi 
noꞌhuiton Sinio rori yatëpapirinhuëꞌ, ina marënta nontë rahuë niꞌton, co 
tëparinhuëꞌ.

21 Ina quëran toroaꞌhua nonanamasoꞌ manahuë. Ina marëꞌ osha hua nama 
niꞌton, pënquë tëꞌyatërahuë. Napo ra huaton pëꞌsanahuë. Noꞌmo noꞌmoshin 
nipa china, motopi quëran iꞌsha oꞌmarinquë opoitërahuë.

22  Tapiraquënta tëhuëramaꞌ. Masaquë, Quiporo‑atapaquë, inaquëpitanta 
tëhuëatoma Sinioro anoꞌhuitëramaꞌ. 23  Catisë Parniaquëntaꞌ, Sinioro 
camaitërinso co natëamaso nohuantëramahuëꞌ: ‘Noꞌpaꞌ quëtaranquëmaquë 
yaꞌconco huachi,’ itërinquëmaꞌ. Itopirinquëmahuëꞌ: ‘Co nimara Yosë 
catahuarinpoahuëꞌ,’ toconatomaꞌ, co natëramahuëꞌ. 24  Yaꞌnan nohui të ran‑
quëma quëran huarëꞌ, canpi taso co natantochináchinhuëꞌ cancantëramaꞌ. Ina 
pochin cancantatomaꞌ, co Sinioro natëramahuëꞌ.

25 -26  Mamansh i  moshatoma osha  hua  na  maso marëꞌ  Sin ioro 
yaataꞌhuantërinquëmaꞌ. Ina niꞌton, naquë ran chin iꞌhua napo ra huëso pochin, 
cata pini shonca tahuëri tashirë chachin isonahuë. Isona huato chiní quën 
Sinioro nontë rahuë: ‘Sinioro, ama piya pi nën pita ataꞌhuantëquësohuëꞌ. 
Chiní quën nanan taton, inapi taso Iqui pito quëran ocoiran. Inapo taton huaꞌa‑
nën tëran niꞌton, ama ataꞌhuantëquësohuëꞌ. 27 Tëhuën cha chin inapitasoꞌ, 
co natantochináchinhuëꞌ cancantatonaꞌ, co noyahuëꞌ nipi. Naꞌcon 
oshahuanpirinahuëꞌ, ama ina yonquiquësohuëꞌ. Piya pi nën pita Apraan, Isaco, 
Cacopo, inapi taso natërinën. Ina yonquiquëꞌ. 28  Israiroꞌsa ataꞌhuantohuatan, 
iquipitoroꞌsa pinotënën: “Sinio rori noꞌpaꞌ quëtacasoꞌ shaꞌhuitopirinhuëꞌ, co 
nanitërinhuëꞌ inaquë poꞌmocasoꞌ. Napo ra huaton co quëꞌyamantatonhuëꞌ, 
isëran ocoiaponahuë inotëro parti ataꞌhuan tërin,” itaponën. 29 Israiroꞌsasoꞌ, 
quëma piya pi nën pita nipi. Chiní quën nanan taton, Iqui pito quëran ocoiran 
niꞌton, huaꞌa nën tëran,’ itërahuë,” itërin.

Naquëranchin anoyatopiso shaꞌhuirinsoꞌ 
(Éxodo 34.1-10)

10  1 Naquë ran chin Moisë sëri israiroꞌsa nontaantarin: “Cata pini shonca 
tahuëri tashirë chachin Yosë nontë rahuë piquëran, inaso itaponco: 

Cato naꞌpitëaꞌhua roꞌsa iꞌhua paꞌpaaransopita pocha chin tapaquëꞌ. Aꞌna 
caposontaꞌ, nontë quëran niquëꞌ. Inapita nisa huaton, nontaancoso marëꞌ 
iso moto piquë huënantaquëꞌ. 2  Inaquë iꞌhua naꞌpitëaꞌhuaroꞌsa paꞌpaaranquë 
ninshitërahuëso chachin ninshitaantarahuë. Nani ninshitohuato, caposoquë 
taparan.

3  Sinioro napo rinso chachin, acasia nara itopi quëran caposo ninahuë. Ina 
nisahuato, cato naꞌpitëaꞌhuaroꞌsanta tapa rahuë. Nani tapahuatora, motopiꞌpaꞌ 
quëpan ta rahuë. 4-5  Inaquë Sinio rori shonca pënëntërinsopita ninshi tërin. 
Yaꞌnan ninshi të rinso pocha chin ninshitaantarin. Naporoꞌ niyontonëhuaquë, 
motopi quëran pënëninquëmaso chachin inaquë ninshi tërin. Pën huán‑
cana quëran naporo nontërinpoaꞌ. Nani ninshi ta huaton quëtohuachincora, 
nohuaramarahuë. Ina quëran caposoquë naꞌpitëaꞌhuaroꞌsa quëtërincosoꞌ 
poꞌmo rahuë. Sinioro camairincoso chachin poꞌmo rahuë. Ipora iso quirica 
ninshitasoco huarënta inaquë yaꞌhuëarin. 6-9 (‑)

10  Inapoato iꞌhua pocha chin cata pini shonca tahuëri tashirë chachin, 
motopiꞌpaꞌ yaꞌhuë rahuë. Inaquë canpita marëꞌ Sinioro nontë rahuë. Nonto‑
hua tëra, naquë ran chin nata na tonco, co ataꞌhuantërinquëmahuëꞌ. 11 Naporoꞌ 
itaponco: ‘Paꞌmaton, israiroꞌsa quëpaquëꞌ. Paatona shimashonënapita noꞌpaꞌ 
quëtaꞌhuaso shaꞌhuitërahuëquë yaꞌcoinaꞌ,’ itërinco,” itërin.

Israiroꞌsa maꞌsona nicacaiso yaꞌhuërinsoꞌ
12  Naquë ran chin Moisë sëri israiroꞌsa nontaantarin: “Israiroꞌsanquëma 

ninamasoꞌ, noya natancoꞌ. Maꞌsona noya nicacasoꞌ Sinioro nohuantërinsoꞌ 
shaꞌhuichinquëmaꞌ. Ina tëꞌhuatatë noya niꞌcasoꞌ nohuan tërin. Noya nicatë 
natëcasoꞌ. Yaꞌipi canca nënpoa quëran, yaꞌipi huaꞌ ya nënpoa quëran nosoroatëꞌ, 
chino ta caso nohuan tërin. 13  Yaꞌipi camaitërinsopita, pënëntërinsopita, 
inapita natëcasoꞌ nohuan tërin. Inapo hua tëhua Yosë noya nicatonpoaꞌ, 
catahuarinpoaꞌ. 14  Sinioronënpoasoꞌ Yosë niꞌton, yaꞌipi piꞌi roꞌtë huaꞌa nën‑
tërin. Yaꞌipi inaquë yaꞌhuë rin so pi tanta huaꞌa nën tërin. Isoroꞌ panta nisa huaton, 
yaꞌipi yaꞌhuërinsopitarë chachin huaꞌa nën tërin. 15 Inaso niponahuëꞌ, shima‑
sho në ma pita noso roaton huayonin. Canpi taso inapita shin pi tan quëma niꞌton, 
huayoninquëmaꞌ. Aꞌna pita piya pi roꞌsa quëran noya noya nica tën quëma 
napotërinquëmaꞌ. Ipora napo ra maso chachin ninin.

16  Co natantochináchinhuëꞌ cancantëramasoꞌ, aꞌpoco huachi. 
Siniororëꞌquënpoa anoyatërëhuasoꞌ, canca nëma quëran natëtochináchin 
cancantocoꞌ. 17 Siniorosoꞌ Yosë niꞌton, yaꞌipi yosë roꞌsa quëran chini chiní quën 
nanan tërin. Yaꞌipi huaꞌanoꞌsantaꞌ, huaꞌa nën tërin. Co incari tëranta inasoꞌ, 
camaiaponhuëꞌ. Chini chiní quën nanan taton, paꞌpi tëꞌhua toro yaꞌnorin. Yaꞌipi 
piya piꞌsa napopináchin niꞌnin. Co incari tëranta inasoꞌ: ‘Pahuë rëꞌin quën, 
ama anaꞌintocosohuëꞌ’ co itaponhuëꞌ. 18  Saꞌahuaroꞌsaꞌ, quëyoronoꞌsaꞌ, inapita 
noꞌtë quën cata huarin. Nisha piya pi roꞌsa yacaparinpoasopitantaꞌ, noso roaton 
cosharoꞌ, aꞌmocaisoꞌ, inapita quëtërin. 19 Canpitantaꞌ, Iqui pi toquë nisha piyapi 
pochin ninamaꞌ. Napoaton nisha roꞌsa nosorocoꞌ.

20  Siniorosoꞌ Yosë niꞌton, noya niꞌcoꞌ. Noya nicatomaꞌ, inasá chin canca‑
nëma quëran huarëꞌ chinotocoꞌ. Inasá chin cancantocoꞌ. Natëinëmaso marëꞌ 
shaꞌhuihuatamaꞌ, Yoscoarëꞌ taꞌtoma shaꞌhuicoꞌ. 21 Inasoꞌ nóya niꞌton, canpoasoꞌ 
inasá chin chinotërëhuaꞌ. Inaí chin Yosë imarëhuasoꞌ. Cata huain poaso marëꞌ, 

paꞌpi huëhuëpiro ninin so pita maꞌsha aꞌnorin, canpi tanta niꞌnamaꞌ. 22  Canchisë 
shonca yaꞌpíchin iráca shima sho nën poa pita Iqui pi toquë yaꞌhuë caiso marëꞌ 
paꞌmapi. Iporaso nipirinhuëꞌ, Yosë cata hua rinpoa niꞌton, inápaquë tayora 
yaꞌhuë rinso pochin, naꞌarëhuaꞌ,” itërin Moisë sëri.

Aꞌnaíchin chinotacaso pëi yaꞌhuëcaso yaꞌhuërinsoꞌ

12  1 Naquë ran chin Moisë sëri israiroꞌsa nontaantarin: “Isontaꞌ, Yosë 
pënën tërin. Inasoꞌ, shimashonënpoapitarinta chino topi. Ina 

camaitërin niꞌton, chimi naquë huarëꞌ natëcoꞌ. Inacha chin noꞌpaꞌ quëtarinpoaꞌ. 
Inaquë yaꞌhuëhuatamaꞌ, yaꞌipi natëcoꞌ.

2  Inaquë yaꞌhuëpisopitasoꞌ, itohua itohua yaꞌhuë topi mamanshinëna 
moshacaisoꞌ. Aꞌna quën motopiroꞌsaquë, aꞌna quënso nipirinhuëꞌ, 
motopiaꞌhuaroꞌsaquë, aꞌna pi taso panca taꞌan nararoꞌsanaquë, inaquë pita 
chino topi. Nisha nisha piya pi roꞌsa inaquë yaꞌhuëpisoꞌ, nani minsëhuatamaꞌ, 
chinotopisopitantaꞌ, yaꞌipi ataꞌhuantamaso yaꞌhuërin. 3  Mamanshi chino ta‑
caiso marëꞌ artaroroꞌsa nipisoꞌ, ohuatamaso yaꞌhuërin. Naꞌpiroꞌsantaꞌ, chinotai 
marëꞌ nipisoꞌ, paꞌparaꞌpiacoꞌ. Nara roꞌsanta ina marëꞌ nipisoꞌ, ahuiquitocoꞌ. 
Mamanshinënanta inapotocoꞌ. Ama incari tëranta inapita yonqui caiso 
marëhuëꞌ inapotocoꞌ.

4-5  Canpi taso nipirinhuëꞌ, co inapita pochin Yosë chinotaramahuëꞌ. 
Inaquë sá chin chinotaramaꞌ. Noꞌpaꞌ mapatamaꞌ, aꞌna huënton aꞌna huënton 
huaꞌanëntaramaꞌ. Inso sona Sinioro huayoninquë, inaquë chino ta caso pëi 
acoaramaꞌ. Inaquë paꞌsa hua toma canpi taso chinotaramaꞌ. 6 Inaquë canpitasoꞌ, 
Sinioro noya nica toma maꞌsha roꞌsa tëpapomaꞌ. Aꞌna quën yaꞌipi ahuiquitapomaꞌ. 
Aꞌnaquënsoꞌ, piꞌpian ahuiquitapomaꞌ. Nani maꞌsha quëran diesmoroꞌsantaꞌ, 
inaquë quëparamaꞌ. Catahuatacaiso marënta camaitopisoꞌ, inapotocoꞌ. 
Maꞌsona Sinioro quëtamasoꞌ shaꞌhuitohuatamaꞌ, quëpamaso yaꞌhuërin. Canpi‑
taora nohuanton maꞌsha yaquëtohuatamaꞌ, inanta quëpacoꞌ. Ohuacaroꞌsaꞌ, 
ohuicaroꞌsaꞌ, inapi tanta yaꞌnan huaꞌhuatopisoꞌ, inapotocoꞌ. Yaꞌipi inapita 
inaquë quëpataramaꞌ. 7 Inaquë Sinioro yonquiatomaꞌ: Saꞌamaꞌ, huiꞌnamaꞌ, 
quëmopiroꞌsaꞌ, inapita coshataramaꞌ. Sacatëramaquë, pëꞌtahuatëramaquë, 
inaquë pita Yosë catahuamiatërinquëmaꞌ. Ina yonquia toma capa cancantaramaꞌ.

8  Co ipora napo rë huaso pochin, inaquëso nisaramahuëꞌ. Isëquësoꞌ, 
insëquë tëranta Sinioro maꞌsha yaquëtohuatama quëtaramaꞌ. 9  Iporaso 
Yosë noꞌpaꞌ quëtë rin poaquë, co yaꞌconchátërarëhuahuëꞌ. Sinioro noꞌpaꞌ 
quëtohuachinquëmaꞌ, sano cancantaramaꞌ. Inaquë natë ca maso marëꞌ 
pënënaranquëmaꞌ. 10-11  Cortaniiꞌ pëntontohuatamaꞌ, Sinioro noꞌpaꞌ 
quëtarinquëmaquë yaꞌhuëmiataramaꞌ. Yaꞌipi inimi co roꞌsa minsërahuatomaꞌ, 
sano cancan ta rama huachi. Naporoꞌ insë quë sona Sinio rori huayonin niꞌton, 
ina chino ta caso nëꞌmëtë pëi acoaramaꞌ. Inaquë ipora camairanquëmasopita 
Sinioro quëshiaramaꞌ. Ina noya nica toma maꞌsha roꞌsa tëpapomaꞌ. Aꞌna quën 
noyá ahuiquitapomaꞌ. Aꞌnaquënsoꞌ, piꞌpian ahuiquitapomaꞌ. Nani maꞌsha 
quëran diesmoroꞌsantaꞌ, inaquë quëpatapomaꞌ. Catahuatamaso marënta 
camaitopisoꞌ, quëpapomaꞌ. Maꞌsona Sinioro quëtacasoꞌ shaꞌhuitohuatamaꞌ 
inanta quëpatapomaꞌ.

12  Naporo tahuëriꞌsaꞌ, Sinioro marëꞌ pita nisaramaꞌ. Huiꞌnamaꞌ, piyapinëmaꞌ, 
inapi tanta canpitarë chachin capa cancantaponaꞌ. Nihuiroꞌsanta canpitarë 

yaꞌhuërinsoꞌ, naporo capa cancanchinaꞌ. Inapitasoꞌ co canpita pochin noꞌpaꞌ 
mapihuëꞌ niꞌton, ichicapacancancoꞌ.

13  Niꞌco n a insëquë tëranta Sinioro marëꞌ maꞌsha tëparahuatoma 
ahuiquitotamaꞌ. 14  Inso huëntonquësona Sinioro huayoninquë, ina chino‑
ta caso nëꞌmëtë p ë i acohuatamaꞌ, inaquë rá chin inapocoꞌ. Yaꞌipi ipora 
camairanquëmasopita, inaquë nicoꞌ.

15  Napoa p onahuëꞌ, nosha capamaso marësoꞌ, nani të rama insëquë 
tëranta yaꞌhuë ra  maquë tëpamasoꞌ. Sinioro nohuanton naꞌa pëꞌtahua 
yaꞌhuëtohuachinquëmaꞌ, nayaramaquë tëparamaꞌ. Ina noshinënsoꞌ, yaꞌi piya 
quëran nanitapi capacaisoꞌ. Co osha nëna inquiaponaraihuë tëranta noya 
caꞌsapi. Nisha nisha yoroꞌsa noshinën pochin nitapi. Aꞌna pita tanan maꞌsha‑
roꞌsa pochin nitap i. 16  Huënai nënso nipirinhuëꞌ, ama caꞌcosohuëꞌ. Iꞌsha 
oporëso pochin noꞌpaquë opocoꞌ.

17 Trico, huino, tomaꞌ, inapita quëran diesmo ocoicoꞌ. Ohuacaꞌ, ohuica, inapi‑
tanta yaꞌnan huaꞌhuatopisoꞌ, inapotocoꞌ. Maꞌsona tëranta Sinioro quëtamasoꞌ 
shaꞌhuitohuatamaꞌ ,  ocoicoꞌ. Canpi taora nohuanton yaquëtëramasonta 
inapotocoꞌ. Inapita ocoiramasoꞌ, co yaꞌhuë ra maquë capamaso yaꞌhuërinhuëꞌ. 
18  Insë  q uë sona Sinio rori huayonin niꞌton, ina chino ta caso nëꞌmëtë 
pëi acoramaꞌ. Ina q uë sá chin inasoꞌ, quëpa toma caꞌsaramaꞌ. Huiꞌnamaꞌ, 
piyapinëmaꞌ, inapi tanta canpitarë chachin capa cancantaponaꞌ. Nihuiroꞌsanta 
canpitarë yaꞌhuër i nsoꞌ, naporo capa cancanchinaꞌ. Sacatëramaquë, 
pëꞌtahuatëramaquë, inaquë pita Yosë catahuarinquëmaso yonquiatomaꞌ, capa 
cancantaramaꞌ. 19 Sinioro noꞌpaꞌ quëtarinquëmaquë yaꞌhua poma pochin ama 
nihuiroꞌsa naniantocosohuëꞌ. Cata huaco ama pahuanchinasohuëꞌ.

20 Sinioro shaꞌhui të rin quë maso chachin, ina nohuanton aꞌna tahuëri aquëtë 
huarëꞌ noꞌpaꞌ quë t aantarinquëmaꞌ. Naporoꞌ nosha nayahuatamaꞌ, noya 
capamaso yaꞌhuërin. 21 Sinioro noꞌpaꞌ quëtarinquëmasoꞌ, aꞌna tahuëri aquëtë 
huarëꞌ huaꞌanëntaramaꞌ. Napoaton aꞌna quëma Yosë chino ta caso nëꞌmëtë pëi 
acorama quëran, áquë yaꞌhua rama huachi. Napohuatamaꞌ, inaquë ran chin 
nani të rama ohuacanëmaꞌ, tëpa toma capamasoꞌ. Ohuicanëmantaꞌ, Sinioro 
nohuanton yaꞌhuë to hua chin quëma inapotamaso yaꞌhuërin. Shaꞌhui të ran‑
quë maso chachin co chino ta caso nëꞌmëtë pëiquë quëpamaso yaꞌhuërinhuëꞌ. 
22  Ina noshinënpitasoꞌ, yaꞌi piya quëran nani topi capacaisoꞌ. Co osha nëna 
inquiaponaraihuë t ërantaꞌ, nisha nisha yoroꞌsa noshinën pochin nitapi. 
Aꞌna pita tanan maꞌsha roꞌsa pochin nitapi. 23  Huënai nënso nipirinhuëꞌ, ama 
caꞌcosohuëꞌ. Huënainëni maꞌsha ananpirin niꞌton, ama inaso caꞌcosohuëꞌ. 
24 Iꞌsha oporëso pochin opoco noꞌpaquë paꞌin. 25 Co huënainën caꞌpatamahuëꞌ, 
noya yaꞌhuëaramaꞌ. Huiꞌnamapitanta noya yaꞌhuëaponaꞌ. Noya nina maso 
marëꞌ Yosë noya niꞌsarinquëmaꞌ. 26 Sinioro marëꞌ acoramasopitaso nipirinhuëꞌ, 
ina quëtamaso yaꞌhuërin. Maꞌsona quëtamasoꞌ shaꞌhuitëramasopitantaꞌ, 
Sinioro huayoninq u ë chachin quëpa toma quëtapomaꞌ. 27 Inaquë 
tëparahuatomaꞌ, Sinioro artaronënquë yaꞌipi ahuiquitapomaꞌ. Ina maꞌsha‑
roꞌsa huënainënsoꞌ, artaro aipi opopomaꞌ. Noshi nënso napoaponahuëꞌ, noya 
capamaso yaꞌhuërin.

28  Yaꞌip i  ipora shaꞌhuitëranquëmasopita, paꞌyatatoma natëcoꞌ. Inapo‑
hua tama noya yaꞌhuëaramaꞌ. Huiꞌnamapitanta noya yaꞌhuëaponaꞌ. Noya 
nina maso marëꞌ Yosë noya niꞌsarinquëmaꞌ,” itërin.

Ama mamanshi moshacaiso marëhuëꞌ pënëantarinsoꞌ
29 Naquë ran chin Moisësë israiroꞌsa nontaantarin: “Sinioro cata hua rin‑

quëma niꞌton, nisha nisha nacionoꞌsa noꞌpanëna mataramaꞌ. Inapita Sinio rori 
ataꞌhuantohuachin, canpi tari yaꞌhuërëtarama huachi. 30  Inapitasoꞌ nisha 
nisha mamanshiroꞌsa moshapi. Niꞌcona canpi tanta inapita nonanatomaꞌ, 
mamanshinëna moshapatotamaꞌ. 31 Ama Sinioro aꞌpocosohuëꞌ. Ama ina 
yaꞌhuë rë namën, mamanshiroꞌsa moshacosohuëꞌ. Inaquë yaꞌhuëpisopitasoꞌ, 
inapoatonaꞌ co Sinioro costarinsohuëꞌ nipi. Aꞌnaquënsoꞌ, huiꞌninapitaquë 
huarëꞌ pënquë ahui qui topi. Mamanshinëna mosha caiso marëꞌ napopi. Ama 
canpi taso Yosë chinotohuatamaꞌ, ina pochin nicosohuëꞌ.

32  Yaꞌipi c amairanquëmasopita, noꞌtë quën natëcoꞌ. Ama ina 
apancatocosohuëꞌ. N a po ra  huaton ama aꞌna nananya tëranta 
apahuantocosohuëꞌ,” itërin.

Yanishacancantopisopita anaꞌintacaso yaꞌhuërinsoꞌ

13  1 Naquë ran chin Moisë sëri israiroꞌsa nontaantarin: “Aꞌna tahuëri 
pënëntonaꞌpihuë nipon, maꞌsona tapon huaꞌnapiso shaꞌhuinaꞌpihuë 

nipon, yaꞌnotaponquëmaꞌ. Yaꞌnotatënquëmaꞌ: ‘Caso maꞌsha sacai nininsoꞌ 
nicacasoꞌ, nani ta pa rahuë,’ itatënquëma shaꞌhui ta rin quëma maꞌsona nicacasoꞌ. 
2  Ina napo rinso chachin nipa china shaꞌhuitaponquëmaꞌ: ‘Aꞌna quën yosë‑
roꞌsa co nohuichátëraramahuëꞌ. Huëco paꞌahua inapi tanta chinotahuaꞌ,’ 
itaponquëmaꞌ. 3 Napotohuachinquëmaꞌ, ama natëtocosohuëꞌ: ‘¿Tëhuën cha chin 
taꞌma yaꞌipi canca nëna quëran, yaꞌipi huaꞌ ya nëna quëran nosororinaco ti?’ 
taꞌton, Sinioro tëniarinquëmaꞌ. 4 Siniorosoꞌ Yosë niꞌton, inaí chin noya nica‑
toma imacoꞌ. Camairinquëmasopita natëcoꞌ. Nohuantërinsoꞌ nitotatomaꞌ, 
ina inacha chin nicoꞌ. Inasá chin cancan ta toma yaꞌipi canca nëma quëran 
chinotocoꞌ. 5  Siniorosoꞌ Yosë niꞌton, Iqui pito quëran nichaꞌërinquëmaꞌ. 
Inaquë canpitasoꞌ, chiní quën asacatatënënquëma aparisitërinënquëmaꞌ. 
Inapotopirinënquëmahuëꞌ, inasá chin chinotamaso marëꞌ ocoirinquëmaꞌ. Ina 
pënën to naꞌpi yanishacancantërinquëmasoꞌ, tëpamaso yaꞌhuërin. Maꞌsona 
tapon huaꞌnapiso shaꞌhuinaꞌpihuë nipon, inapotohuachinquëma tëpamaso 
yaꞌhuërin. Inso tëranta co noyahuëꞌ cancan taton inapotohuachinquëmaꞌ, 
tëpa rahuatoma acopitocoꞌ.  6  Ipora soꞌ  aꞌnaya aꞌna yan quëma 
shaꞌhuitaranquëmaꞌ. Tapona aꞌna tahuëri yanishacancantarinënquën. 
Iyaparinhuë nipon, huiꞌnanhuë nipon, saꞌan nosororansohuë nipon, 
nipayaransohuë nipon, yainapotarinquën. Ina marëꞌ poꞌoana quëran: 
‘Huëquë paꞌa iso mamanshi chinotaꞌa. Inasoꞌ co nohuitërëhuëꞌ. Co tatanpoa 
tëranta nohuitërinhuëꞌ,’ itari nën quën. 7-8  Yaꞌconaramaso noꞌpaquë, nisha 
nisha mamanshiroꞌsa yaꞌhuërin moshapisoꞌ. Inaquë yaꞌhuëpatamaꞌ, inapita 
huán cana yaꞌhuëaramaꞌ. Aꞌna quën yaꞌcaria. Aꞌna quënso áquëꞌ. Itohua itohua 
yaꞌhuëapon. Inapita mosha piso mosha caiso marëꞌ shaꞌhuitohuachinën, ama 
natëtëquësohuëꞌ. Napo rinso co nata na caso tëranta yaꞌhuërinhuëꞌ. Co huachi 
nosoroaranhuëꞌ. Napo rinso marëꞌ shaꞌhuirapiquëꞌ. 9 Tëpamaso yaꞌhuërin. 
Quëmariꞌton caniaritaran naꞌpiquëtacasoꞌ. Ina quëran, aꞌna pita israiroꞌsanta 
inapotaponaꞌ. 10  Tëpama huarëꞌ naꞌpiquëtamaso yaꞌhuërin. Sinioro imaran 
quëran yanishacancantërinquën niꞌton, inapotaran. Siniorosoꞌ Yosë niꞌton, 

Iqui pito quëran nichaꞌërinquën. Inaquë quëmasoꞌ chiní quën asacatatënën 
aparisitapirinënquënhuëꞌ, ina ocoirinquën. 11 Inapo ta toma tëpahuatamaꞌ, 
yaꞌipi israiroꞌsa nito tapi. Nitotohuachinaꞌ, tëꞌhua tapi huachi ina pochin paꞌpi 
co noyahuëꞌ nininsoꞌ nicacaisoꞌ,” itërin. 12-18  (‑)

18  1-13  (‑)

Pënëntonaꞌpi Moisësë pochin yaꞌhuaantacaso nininsoꞌ
14 Naquë ran chin Moisë sëri israiroꞌsa nontaantarin: “Nisha nisha piya piꞌsa 

noꞌpanëna mataramasopitasoꞌ, pënoton paꞌya topi. ‘Aꞌna tahuëri maꞌsona 
onpocaisoꞌ nito shaꞌ hui rahuë,’ topi so pi tanta natëpi. Canpi taso nipirinhuëꞌ, 
Sinioronënpoa Yosë niꞌton, co inapita pochin natëcamasoꞌ nohuantërinhuëꞌ. 
15  Canpi taso nishataramaꞌ. Sinioro chachin aꞌnara Israiro quëmapi acoarin 
pënën ta caso marëꞌ. Napo ra huaton, maꞌsona aꞌna tahuëri onpocasoꞌ shaꞌhui‑
caso marëꞌ acoarin. Cá pocha chin nisarin. Ina huachi canpita shiparimapita 
natë caiso yaꞌhuërin. 16  Ina mini canpi taso yaꞌipinquëmaꞌ, Sinai moto piquë 
Sinioro shaꞌhuitëramaꞌ: ‘Sinioronënpoasoꞌ Yosë niꞌton, ama huachi iso 
pochin nontaantaꞌincoisohuëꞌ. Co huachi naquë ran chin pën niꞌcaꞌhuaiso 
nohuantëraihuëꞌ. Ama chiminaꞌhuaiso marëhuëꞌ naporai,’ tënamaꞌ. 17-18  Ina 
nata naton, Sinioro tënin: ‘Noꞌtë quën napopi. Ca nohuanto aꞌnara Israiro 
quëmapi acoa rahuë quëma pochin pënën ta caso marëꞌ. Inari maꞌsona 
camaitërahuësopita, nohuantërahuësopita, inapita shaꞌhuitarinquëmaꞌ. 
19 Inasoꞌ yaꞌhuë rë na mëhuë shaꞌhuiarin niꞌton, inso sona co natëhuachinhuëꞌ, 
anaꞌintomiataꞌhuaso yaꞌhuërin. 20 Aꞌna quënso napoaponahuëꞌ, nonpinatonaꞌ: 
“Sinioro chachin aꞌpa rinco niꞌton, shaꞌhuitaranquëmaꞌ,” taponaꞌ. Nonpi‑
na tona napo rapi niꞌton, inapi taso tëpamaso yaꞌhuërin. Aꞌnaquëntaꞌ, 
mamanshi moshacamaso marëꞌ pënënpachinquëmaꞌ, inanta tëpamaso 
yaꞌhuërin. 21 Canpi taso nimara maꞌsona shaꞌhuitohuachinquëmaꞌ, nisha 
nisha yonquiapomaꞌ: “¿Onpo nitotatëcha: Inasoꞌ, Sinioro nohuanton 
shaꞌhuitarinpoaꞌ, tëcarihuaꞌ?” tapomaꞌ. Napo hua tama iso yonquicoꞌ: 
22  Camairahuësopita, maꞌsona onpo caso shaꞌhuihuachinaꞌ, tëhuën cha chin 
inapoarin. Ina quëran nitotaramaꞌ. Napoa po nahuë co inapohuachinhuëꞌ, co 
ca nohuanton naporinhuëꞌ. Inahuara nohuanton napopi. Napo pi so pita co 
tëꞌhuatamaso yaꞌhuërinhuëꞌ,’ tënin Sinioro,” itërin.

Nonpinatona shaꞌhuirapisopita maꞌsona onpotacaiso yaꞌhuërinsoꞌ

19  15  Naquë ran chin Moisë sëri israiroꞌsa nontaantarin: “Aꞌna tahuëri 
yaꞌhuë ra maquë co noyahuëꞌ nicatonaꞌ, tëpataponahuë nipon, 

ihuataponahuë nipon. Ina marëꞌ aꞌna piyapi aꞌpiramaꞌ. Napoaponahuëꞌ, aꞌna 
yaꞌpiriáchin shaꞌhui ra pi hua chin, co anaꞌin ta caso yaꞌhuërinhuëꞌ. Cato yaꞌpihuë 
nipon, cara yaꞌpihuë nipon ina chachin shaꞌhuirapihuachinaꞌ, naporo huarëꞌ 
anaꞌin ta caso yaꞌhuërin.

16  Aꞌna quën co noyahuëꞌ cancan taton, aꞌna piyapi yanonpinapiton 
shaꞌhui ra pirin: ‘Iso quëmapi Sinioro tëhuëtaton naꞌinpiro ninin,’ tapon. 
17 Napo hua china cato chachin, Sinioro chino ta caso pëiquë paꞌsapi. Corto 
huaꞌanoꞌsaꞌ, coisëroꞌsaꞌ, inapi tari nata na caiso marëꞌ paꞌsapi. 18-19 Coisëroꞌsari, 
cato chachin naniarin quëran huarëꞌ natanaponaꞌ. Nata napi quëran: ‘Co noꞌtë‑
quën shaꞌhuirapirinhuëꞌ, nonpinapiárin,’ topachinasoꞌ, inasá anaꞌin ta caiso 

yaꞌhuërin. Shaꞌhuirapirinsoꞌ maꞌsona onpotacaisoꞌ nohuan të rinso chachin, 
inasá nitacaiso yaꞌhuë rin. I napo ta toma co noyahuëꞌ cancan to pi so pita, 
acopitamaso yaꞌhuërin. 20 Napotopiso aꞌna pita israiroꞌsanta natantohuachinaꞌ, 
tëꞌhua tapi huachi. Të ꞌhua  t a tona co huachi nohuantapihuëꞌ, ina pochin 
paꞌpi co noyahuëꞌ nica caiso ꞌ . 21 Inso sona co noyahuëꞌ nipa china, ama 
nosorocosohuëꞌ. Tëpatohuachina, inanta tëpa caso yaꞌhuërin. Aꞌna piyapi 
yaꞌpirin tapirayahuachin, inanta tapirayacaso yaꞌhuërin. Natëquën nipan to‑
hua chin, inanta inapotacaso yaꞌhuërin. Nantënahuë nipon, imirinahuë nipon 
tapihuachin, inanta inapotacaiso yaꞌhuërin,” itërin.

Saꞌina tëꞌyatohuachinaꞌ, onpocaisona yaꞌhuërinsoꞌ

24  1 Naquë ran chin Moisësë israiroꞌsa nontaantarin: “Aꞌna quëmapi 
sanapi maponahuëꞌ, ichihuëꞌërinquë co costarinsohuëꞌ niꞌnin. 

Napo hua china tëꞌyatërinsoꞌ nito ta caiso marëꞌ, quiri caquë aninshitahuaton, 
ina sanapi quëtapon. Inapotahuaton aꞌpapon huachi. 2  Soꞌin yaꞌhuërin 
quëran pipi hua china, nani tërin inasoꞌ, aꞌna quëmapi soꞌyataantacasoꞌ. 
3-4 Soꞌyaantapirinhuëꞌ, ina yaꞌhuërëꞌ chimi ninhuë nipon, yaꞌnan soꞌya të rinso 
pochinhuë nipon, nocaantarin. Nocanaton quirica aninshitahuaton aꞌpo caso 
marëꞌ quëtërin. Napo hua china, yaꞌnan maninsoari co huachi nanitërinhuëꞌ 
ina sanapi chachin maantacasoꞌ. Nani aꞌna quëmapi soꞌyataantaton, co huachi 
noyatërinhuëꞌ. Napo pi so pita Sinio rori co quëꞌyarinhuëꞌ. Napohuatamasoꞌ, 
noꞌpaꞌ Sinioro quëtarinquëmaso tapiaramaꞌ,” itërin.

Nisha nisha natëcaiso marëꞌ pënëntërinsoꞌ
5  Naquë ran chin Moisë sëri israiroꞌsa nontaantarin: “Quëmapi nasha 

saꞌasahuachina, co ahuë ta caso marëꞌ quëpa caso yaꞌhuërinhuëꞌ. Co maꞌsha 
marëꞌ tëranta huaꞌa noꞌ sari camai caso yaꞌhuërinhuëꞌ. Saꞌarin quëran huarëꞌ, 
aꞌna piꞌira inapotaponaꞌ. Yaꞌipi ina piꞌi nani rinso chachin yaꞌhuë rinquë 
yaꞌhuëaton, saꞌin acapacancanapon.

6  Aꞌna piyapi nihuihuachinquëmaꞌ: ‘Nihuirancosoꞌ pahuërëanco huarëꞌ, 
pëꞌsanto naꞌpinën cari tapa rahuë,’ ama itocosohuëꞌ. Ina quëtohuachinquënsoꞌ, 
co huachi nanitarinhuëꞌ onpo nanpicasoꞌ.

7 Aꞌna quën Israiro capini nipirinhuëꞌ, nani topi nipoꞌocaisoꞌ. Camai‑
caso marëhuë nipon, paꞌa na caso marëhuë nipon, inaporin. Inapoaso 
quënayatohuatamaꞌ, tëpamaso yaꞌhuërin. Inapotatomaꞌ, co noyahuëꞌ cancan‑
to pi so pita acopitamaso yaꞌhuërin.

8  Piyapi chana caniori mapa china, Nihui huënton corto huaꞌa noꞌsa natë‑
caiso yaꞌhuërin. Camaitopisoꞌ, noꞌtë quë ná chin natëchinaꞌ. Nani cari 
chachin inapita camai rahuë, piya piꞌsa inanpi caniori mapa china, maꞌsona 
onpotacaisoꞌ. 9 Iráca Iqui pito quëran pipirahuatëhua huëcasëhuaꞌ, Sinio rori 
Maria anaꞌin të rinso yonquicoꞌ. Tëhuëtërin niꞌton, noꞌtë quën anaꞌin tërin.

10 Iyapa rima maꞌsha aꞌnanatomaꞌ, ina ayantinquëmaso nito ta maso marëꞌ, 
ama canpi taora chachin pëinënquë yaꞌconatomaꞌ, maꞌshanën matocosohuëꞌ. 
11  Aipiran ninacoꞌ. Inaora chachin, maꞌsona tëranta quëchinquëmaꞌ. 
12-13  Saꞌa huamia nininsoꞌ ayantinquëmaso nito ta maso marëꞌ aꞌmo rinso 
quëtohuachinquëmaꞌ, ama mamiatocosohuëꞌ. Coꞌhuara tashiyátërasohuëꞌ 
quëtaantacoꞌ. Noya huëꞌë caso marëꞌ quëtaantacoꞌ. Inapotohuatamaꞌ, 

cata huain quë maso marëꞌ Yosë nontarin. Sinio ronta inaporamaso marëꞌ, noya 
niꞌsarinquëmaꞌ.

14 -15  S a c a  t o  r o ꞌ s a  no ꞌ t ë  quë n  pa huë r ë co ꞌ.  N i sha  p iya  p i ꞌ s a 
yacaparinquëmasohuë nipon, Israiro piya pihuë nipon camaihuatamaꞌ, 
naporo tahuëri chachin pahuërëcoꞌ. Saꞌahua niꞌton, nanpi caso marëꞌ coriqui 
nohuan tarin. Coꞌsoꞌ pahuërëhuatamahuëꞌ, anaꞌin taꞌhuan quë maso marëꞌ, 
nontarinaco. Nontohuachinaco, co noyahuëꞌ nica toma osha hua na rama niꞌton, 
anaꞌintaranquëmaꞌ.

16  Aꞌnaya aꞌnaya oshanën marëꞌ noꞌtë quën anaꞌin ta caso yaꞌhuërin. Aꞌna 
piyapi tëhuërinso marëꞌ, co paꞌpin co aꞌshin anaꞌin ta caso yaꞌhuërinhuëꞌ. 
Inapo cha chin paꞌpinhuë nipon, aꞌshinhuë nipon tëhuërinso marëꞌ co huiꞌnin 
anaꞌin ta caso yaꞌhuërinhuëꞌ.

17 Nisha piyapiroꞌsaꞌ, saꞌahuaroꞌsaꞌ, inapita noso roa toma ama maꞌsha 
onpotocosohuëꞌ. Quëyo ro noꞌsa nihuihuachinquëmaꞌ, ayantinquëmaso nito‑
ta maso marëꞌ, ama aꞌmo rinso matocosohuëꞌ. 18  Iqui pi to roꞌsa canpitasoꞌ, 
huaꞌanëntatënquëma asacatërinënquëmaꞌ. Sinioronënpoasoꞌ Yosë niꞌton, ina 
quëran ocoirinpoaꞌ. Ama ina naniantatomarahuëꞌ, ipora camairinquëmasopita 
natëcoꞌ.

19 Trico tonpohuë nipon sipata tonpohuë nipon, iminëmaquë manamasoꞌ 
naniantohuatamaꞌ, ama yonípoma paantacosohuëꞌ. Tanan pi toco 
pahuantopisopitari mainaꞌ. Nisharoꞌsahuë nipon, saꞌa hua roꞌsahuë nipon, 
quëyoronoꞌsahuë nipon, inapi tari mainaꞌ. Inapohuatamaꞌ, Sinioro noya nica‑
tën quëma nani maꞌsha ninamaquë catahuamiatarinquëmaꞌ.

20  Oripo huayo mapatamaꞌ, taꞌa mënquë naꞌhuëtëramasopitasoꞌ, ama 
ayantatoma maantacosohuëꞌ. Tanan pi toco pahuantopisopitari mainaꞌ. 
Nisharoꞌsahuë nipon, saꞌa hua roꞌsahuë nipon, quëyoronoꞌsahuë nipon, inapi‑
tari mainaꞌ.

21 Inapo cha chin oparonëmanta sënahuatamaꞌ, naꞌhuëtëramasopitasoꞌ, 
ama ayantatoma maantacosohuëꞌ. Tanan pi toco pahuantopisopitari mainaꞌ. 
Nisharoꞌsahuë nipon, saꞌa hua roꞌsahuë nipon, quëyoronoꞌsahuë nipon, inapi‑
tari mainaꞌ. 22  Iqui pi to roꞌsa canpitasoꞌ, yaꞌhuë piquë huaꞌanëntatënënquëma 
asacatërinënquëmaꞌ. Napoaton ama ina naniantatomarahuëꞌ, ipora 
camairanquëmasopita natëcoꞌ.

25  1 Aꞌna quëma nanan yaꞌhuëtohuachinquëmaꞌ, coisë roꞌsa sacatërinquë 
pacoꞌ. Inapita noyá natanarinquëmaꞌ. Inso sona tëhuëhuachin, 

noꞌtë quën anaꞌin ta caso shaꞌhui tapi. Co tëhuërinsopitasohuëꞌ nipirinhuëꞌ, 
co anaꞌintaponahuëꞌ. 2  Tëhuënaꞌpi huihui caiso nipa chin, coisë camaitapon 
noꞌpaquë apiꞌpatonaꞌ, huihuicaisoꞌ. Inapo ta tona tëhuërinso marëꞌ ina 
niꞌtonënquë chachin noꞌtë quën anaꞌin tapi. 3  Huihuihuachinasoꞌ, ama inso 
tëranta cata pini shoncaro aquëtë huihuiinasohuëꞌ. Ama naꞌcon naꞌcon 
aparisitatona atapa na caso marëhuëꞌ, inayara huihuiinaꞌ.

4  Toro asacatohuatamaꞌ, aꞌcacoꞌ. Iꞌna taton toꞌnorayahuachin, ama 
tonpoanantocosohuëꞌ. Tananpitocoꞌ piꞌpian piꞌpian cosha chin,” itërin.

Co huiꞌnahuanyátërasoihuëꞌ chiminpachinaꞌ, onpocaisona yaꞌhuërinsoꞌ
5  Naquë ran chin Moisë sëri israiroꞌsa nontaantarin: “Aꞌna tahuëri nani topi 

pocacaisoꞌ: Cato quëma piꞌsa ina noꞌparáchin huaꞌanëntaponahuëꞌ, aꞌnaso 

co huiꞌnahuanyátërasohuëꞌ, saꞌin ayanan pirin. Inapohuachin, sanapisoꞌ co 
nisha quëma piri masarinhuëꞌ. Soꞌinco iini chachin maan ta caso yaꞌhuërin. 
Inapo hua china, noꞌtë quën nisarin. 6  Yaꞌnan quëmapiaꞌhua huiꞌnahuaninsoꞌ, 
iinco apoarin. Ama iinco nininën Israiro huënton quëran ayacaso marëhuëꞌ 
inapoarin. 7 Napoaponahuëꞌ, coꞌsoꞌ imoroëni yamapachinhuëꞌ, sana piso 
huaꞌa noꞌsa sacatërinquë paꞌsarin. Inaquë ansia noꞌsa shaꞌ hui tapon: ‘Inachin‑
të rë huaso aꞌpoaton, imoya co yamanincohuëꞌ. Co nohuantërinhuëꞌ iinco 
nininën Israiro huën tonquë yaꞌhuëcasoꞌ,’ itapon. 8-9 Napo hua china, ansia‑
noꞌsari amata hua tona maca caso marëꞌ nontaponaꞌ. Nani nontopirinahuëꞌ co 
nohuantohuachinhuëꞌ, imoroëni ansia noꞌsa niꞌtonënquë, aꞌnara sapatën ocoi‑
ta huaton ipirayatapon. Inapotahuaton itapon: ‘Quëmapisoꞌ, iinco noso roaton 
yaꞌhuë rë namën huiꞌn a  hua na caso yaꞌhuërin. Coꞌsoꞌ yainapohuachinhuëꞌ 
poꞌtacaso yaꞌhuërin,’ itarin. 10 Inapo to hua china, naní quëran israiroꞌsari ina 
quëmapi quëmo pi nën pita apoyataponaꞌ: ‘Sapatën ocoitopisoꞌ quëmo pi nën‑
pita,’ itaponaꞌ,” itërin Moisësë. 11-19 (‑)

Yaꞌnan cayarinsopita Sinioro marëꞌ quëtacasoꞌ nininsoꞌ

26  1-2  Naquë ran chin Moisë sëri israiroꞌsa nontaponahuëꞌ, aꞌnaya 
aꞌnaya pochin pënë narin: “Sinioroso Yosënënpoa niꞌton, noꞌpaꞌ 

quëtarinquën huaꞌa nën ta caso marëꞌ. Inaquë yaꞌco naton iminpatan, yaꞌnan 
cayarinsopitaꞌton, masaran. Iꞌmëquë poꞌmorahuaton, insë quë sona ina chino‑
ta caso pëiꞌ acocaso Sinioro huayoninquë quëpaaran. 3  Inso sona naporo 
corto huaꞌan nisarinquë quëpaaton: ‘Siniorosoꞌ Yosënëhuë niꞌton, shima sho‑
në huë pita iráca shaꞌ hui tërin: “Caso Yosëco niꞌto, iso noꞌpaꞌ shiparimapita 
quëta rahuë,” itërin. Ina shaꞌ hui rinso chachin, nani yaꞌco nahuë,’ tosaran. 
4 Nani ina shaꞌhuihuatan, corto huaꞌansoꞌ iꞌmëquë quënansoꞌ maꞌpaarinquën. 
Masa huaton, Sinioro arta ronën notë nanquë acoarin.

5 Nani Sinioro notë nanquë acohua china, iso pochin Sinioro nontaran:
‘Shimashonëhuëpitasoꞌ, Aran piyapiꞌsaꞌ.
Caraíchin niꞌsoiꞌ, paatona patë patëŕantapi.
Oshaquëran Iquipito roꞌtëquë yaꞌhuëcaiso marëꞌ paꞌmapi.
Inaquë naꞌatona panca nacion tarancoantapi.

 6 Napoaton iquipitoroꞌsasoꞌ: “Minsëhuachinënpoaꞌ,” taꞌtonaꞌ, 
aparisitërinacoi.

Co quëꞌyatonacoirahuëꞌ, chiníquën asacatërinacoi.
 7 Naporoꞌ Sinioro nontëranquën huachi:

“Quëmasáchin Yosënquën. Shimashonëhuëipita chinotërinënquën.
Nosoroatoncoi catahuacoi,” itërainquën.
Napotohuatëinquën, natanancoi huachi.
Aparisitërinacoiso niꞌsahuaton, yacatahuarancoi huachi.

 8 Chiníquën nanantaton, ocoirancoi.
Nisha nisha maꞌsha sacai nininsopita iquipitoroꞌsa aꞌnotëran.
Co niꞌchinpisohuëꞌ aꞌnotaton, aꞌpayanan.

 9 Nani nichaꞌërahuatoncoi, iso noꞌpaquë quënancoi.
Isëquësoꞌ, co manta pahuaninhuëꞌ.

 10 Napoaton noꞌpaꞌ quëtëranco quëran,
shaꞌnahuësopita yaꞌnan cayarinsoꞌ quëshiaranquën,’ tosaran.

Napo ta huaton, Si nioro notë nanquë iꞌmëquë quënansoꞌ acoaran. Nani 
acohuatan, isona huaton ina chinotaran. 11 Ina piquëran Sinioro marëꞌ pita 
nisaran. Quëmopinënpitarëꞌquën chachin nani maꞌsha Sinioro quëtë rin quën. 
Ina yonquiaton, capa cancan taran. Naporo chachin nihuiroꞌsaꞌ, nisha piya pi‑
roꞌsa yacaparinquëmasopita, inapi tanta canpitarë chachin capa cancan tapi 
antaꞌ,” itërin.

Diesmo acocaso yaꞌhuërinsoꞌ
12  Naquë ran chin Moisë sëri israiroꞌsa nontaantarin: “Nani piꞌiquë aꞌnaya 

aꞌnayamaꞌ, shaꞌtëramasoꞌ manama quëran diesmo, Sinioro marëꞌ acocamaso 
yaꞌhuërin. Napoaponahuëꞌ, nani cara piꞌipi quëran pahuantopisopita quëta‑
caso marëꞌ aꞌna diesmonta acoaramaꞌ. Nihuiroꞌsaꞌ, nisha piya pi roꞌsa 
yacaparinquëmasopita, quëyoronoꞌsaꞌ, saꞌahuaroꞌsaꞌ, inapita marëꞌ acoaramaꞌ. 
Inapi tanta yaꞌhuë piquë noya cosha ta caiso marëꞌ acoaramaꞌ. 13 Naporoꞌ aꞌnaya 
aꞌnayanquëmaꞌ, Sinioro nonta toma itapomaꞌ: ‘Nani quëma marëꞌ diesmo 
nininsoꞌ nisha acorahuë. Ina quëran nihuiroꞌsa quëtë rahuë. Nisha roꞌ santa 
yacaparinacoisopita, inapo të rahuë. Quëyoronoꞌsaꞌ, saꞌahuaroꞌsaꞌ, inapi tanta 
quëtë rahuë. Camairancoso chachin ninahuë. Co manta naniantërahuëꞌ 
shaꞌnahuësopita quëran diesmo ocoicaꞌhuasoꞌ. 14 Ina acorahuësoꞌ, co manta 
sëꞌhuarahuëꞌ. Co nichimiyantëraiquë tëranta capaꞌ huaso nohuantërahuëꞌ. Co 
oshanëhuëroꞌco nisahuasoco tëranta ina caꞌnahuëꞌ. Co chimi pi roꞌsa marëꞌ tëranta 
ina acorahuëꞌ. Diesmo acocaso camaitëransoꞌ, yaꞌipi Sinioro natë ran quën.

15  Quëmasoꞌ, inápaquë noya noya pëiquë yaꞌhuërëso pochin yaꞌhuëtëran. 
Inaquë yaꞌhuëaponahuëꞌ, isoroꞌpaquë yaꞌhuë raiso nito tëran. Israiroꞌsacoisoꞌ, 
quëma piya pi nën pi tacoi niꞌton, catahuamiatocoi. Noꞌpaꞌ quëtërancoisontaꞌ, 
nóya. Co manta pahuaninhuëꞌ. Shima sho në huë pita shaꞌhuitëranso chachin 
ninin. Inantaꞌ, noya yonquirapiquëꞌ. Quëma nohuanton nani maꞌsha 
shaꞌnaisopita noya noya chin,’ tosaran,” itërin.

Sinioroíchin cancantacaiso marëꞌ huayoninsoꞌ
16 Naquë ran chin Moisë sëri israiroꞌsa nontaantarin: “Sinioroso Yosënënpoa 

niꞌton, ipora tahuëri yaꞌipi pënëntërinsopita, noꞌtë quën natë ca maso marëꞌ 
camairinquëmaꞌ. Camaitërinsopitantaꞌ, inapotocoꞌ. Yaꞌipi canca nëma 
quëran nisa huaton yaꞌipi huaꞌ ya nëma quëran inapita natëcoꞌ. 17 Nani quëma 
ipora shaꞌhuiran: ‘Siniorosoꞌ Yosënëhuë niꞌton, ina imato pënëntërinsopita, 
camaitërinsopita, aꞌchi nin so pita, inapita natëa rahuë,’ tënan. Napoaton noꞌtë‑
quën natëquëꞌ. 18 Sinio ronta ipora nani shaꞌ huirin: ‘Canpi taso israiroꞌsanquëmaꞌ. 
Shaꞌhui të ran quë maso chachin carin quëma huaꞌanëntëranquëmaꞌ. Yaꞌipi 
camairanquëmasopita natë ca maso yaꞌhuërin,’ tënin. 19 Inari yaꞌipi nacionoꞌsa 
ninin. Napoaponahuëꞌ, canpi taso noya noya acoarinquëmaꞌ. Cata hua rin quëma 
niꞌton, naní quëran nohuitarinënquëmaꞌ. Napo ra huaton noya nicatënënquëmaꞌ: 
‘Ma noyacha israiroꞌsasoꞌ acorin paya,’ taponaꞌ. Siniorosoꞌ Yosë niꞌton, ina napo‑
rinso chachin nohuan ta rin quëma ina marëꞌ sacatamasoꞌ,” itërin.

Onporahuatonsona noya acoantaton catahuaantacaso yaꞌhuërinsoꞌ

30  1 Naquë ran chin Moisë sëri israiroꞌsa nontaantarin: “Nani carin‑
quëma shaꞌhuitëranquëmaꞌ. Sinioro noꞌtë quën natëhuatamasoꞌ, 

catahuamiatarinquëmaꞌ.  Shiparimapitanta natëhuachinaꞌ, inapo tarin. 
Napoaponahuëꞌ, coꞌsoꞌ ina natëhuatamahuëꞌ, ama huachi noya yaꞌhuë ca‑
maso marëhuëꞌ shaꞌhuitatënquëma aparisitarinquëmaꞌ. Shiparimapitanta 
coꞌsoꞌ natëhuachinahuë ꞌ, inapo tarin. Yosë nohuanton inimi co roꞌsa 
minsërahuatënquëmaꞌ, noꞌpaꞌ quëtë rin quëma quëran áquë nacionoꞌsaquë, 
quëpaponquëmaꞌ. Inaquë  yacapatapoma pochin, canpi taso ipora 
napotëranquëmasoꞌ yonq uiapomaꞌ. Shiparimapitanta inapotohuachina, 
cancan yonquia pona in ahuantaꞌ. Canpita huayonamaso yaꞌhuërin. 
Yanatëtohuatamaꞌ, natëtaramaꞌ. Co yanatëtohuatamahuëꞌ, co natëtaramahuëꞌ. 
2  Maman shi ro ꞌsa chinotapiramahuëꞌ, Sinio roí chin chinotaantahuatamaꞌ, 
noya niꞌsarinquëmaꞌ. I pora camairanquëmasopita yaꞌipi canca nëma 
quëran nisa huaton, yaꞌipi huaꞌ ya nëma quëran natëantamaso yaꞌhuërin. 
Shiparimapitanta ina p ocha chin nica caiso yaꞌhuërin. 3  Inapohuatamaꞌ, 
co huachi Sinioro anaꞌ intarinquëmahuëꞌ. Noso roa tën quëma noya 
acoantarinquëmaꞌ. Shiparimapitanta inimi co roꞌsari nisha nisha nacionoꞌsaquë 
ayanquëpirinahuëꞌ, Sinio rori ayontoantarin. 4 Paꞌpi áquë noꞌparoꞌsaquë inimi‑
co roꞌsari ayanquëpirinahuëꞌ, Sinio rori noꞌpanënaquë chachin naquë ran chin 
quënantapon. 5 Shimashonëna yaꞌhuë rinquë chachin quënantapon. (Canpita 
yonquia tën quëma napo a rahuë.) ‘Noꞌpanëna chachin quëtaantarahuato, 
noya yaꞌhuëantacaiso marëꞌ catahuantapo. Ca nohuanto canpita quëran 
naꞌcon naꞌcon huiꞌnin pita, yaꞌhuëtaponaꞌ,’ itërin quëma Yosë. 6  Naporoso 
canpoarëꞌ anoya të rinso canca në maquë chachin ninshi të rëso pochin, acoarin. 
Inapotatënquëma natëtochináchin cancan ta maso marëꞌ catahuarinquëmaꞌ. 
Yaꞌipi canca nëma quëran nisa huaton, yaꞌipi huaꞌ ya nëma quëran nosoroamaso 
marëꞌ inapotarinquëmaꞌ. Inapohuatamaꞌ, noꞌpaꞌ quëtërinquëmaquë, huaꞌqui 
tahuëri niꞌsaramaꞌ. 7 Sinioronënpoasoꞌ Yosë niꞌton, yaꞌipi anaꞌintiinquëmaso 
shaꞌhuirinsoꞌ, inimiconëmasaꞌ anaꞌin tapon. Co quëꞌyarinënquëmasopitasaꞌ 
inapotapon. 8  Canpi taso nipirinhuëꞌ, Sinio roí chin, tahuërëtaantahuatoma 
chinotaramaꞌ. Camaitërinsopitanta ipora shaꞌhuitëranquëmasoꞌ, natëaramaꞌ. 
9 Inapohuatamaꞌ, maꞌpi taso ninamaquë catahuamiatarinquëmaꞌ. Napoaton, 
naꞌa huiꞌ nama yaꞌhuëtarinquëmaꞌ. Pëꞌtahuanëmanta notohuaroꞌ naꞌapon. 
Shanëmapitanta notohuaroꞌ nitapon. Tëhuën cha chin mini noya nica tën quëma 
catahuantarinquëmaꞌ. Iráca shima sho në ma pita noya nicaton cata hua rinso 
pocha chin nitarinquëmaꞌ. 10 Yaꞌipi Yosë camaitërinsopita, pënëntërinsopita, 
inapita iso quiri caquë nani ninshi të rahuë. Inasá chin tahuërëtaantatomaꞌ, 
yaꞌipi canca nëma quëran natëcoꞌ. Nisa huaton yaꞌipi huaꞌ ya nëma quëran ina 
natëhuatamaꞌ, shaꞌhui të ran quë maso chachin catahuarinquëmaꞌ.

11 Isopita ip ora camaitërinsopita, co coꞌchachin sacaihuëꞌ natëcasoꞌ. 
Yaꞌipi noya natëtochináchin ninin. 12  Co inápaquë yaꞌhuërinhuëꞌ. Napoaton: 
‘¡Canpoanta natë caso marëꞌ inápaquë macontarahuatona anitochinënpoaꞌ!’ 
Co taꞌcaso yaꞌhuërinhuëꞌ. 13  Co marë aquë tëran yaꞌhuëarinhuëꞌ. Napoaton: 
‘¡Canpoanta natë caso marëꞌ marë aquë tëran macontarahuatona 
anitochinënpoaꞌ!’ Co taꞌcaso yaꞌhuërinhuëꞌ. 14  Yosë camaitërinsopitasoꞌ, co 
áquë yaꞌhuëarinhuëꞌ. Nani yonqui nëma quëran nito të rama niꞌton, natëcoꞌ. 
Napo ra huaton ina chachin nanamëma quëraonta nani të rama shaꞌhuicamasoꞌ.

15  Yaꞌi pin q uëma noya natancoꞌ: Ipora tahuëri quëta ran quëma 
huayonacamaso marëꞌ. Noya sá chin nipatamaꞌ, noya nanpiaramaꞌ. Yaꞌhuërëꞌ 

co noyahuëꞌ nica ca soá chin cancantohuatamaꞌ, co noya nanpiaramahuëꞌ. 
Chiminamaso yaꞌhuërin. 16  Ipora shaꞌhuitëranquëmasopita natëtomaꞌ, 
Sinioro nosoromiatohuatamaꞌ, noya yaꞌhuëaramaꞌ. Pënëntërinsopita, 
camaitërinsopita, aꞌchi nin so pita, inapita natëcoꞌ. Inapita natë toma 
ina nonanpatamaꞌ, huaꞌqui tahuëri niꞌsaramaꞌ. Napo ra huaton naꞌa 
huiꞌnamapita yaꞌhuëtarinquëmaꞌ. Sinioronënpoaso Yosë niꞌton, yaꞌco na‑
rama noꞌpaquë, noya catahuamiatarinquëmaꞌ. 17-18  Napoaponahuëꞌ, yaꞌipi iso 
shaꞌhuitëranquëmasopita, co natëtatomarahuë nisha nisha mamanshiroꞌsa 
moshahuatamaꞌ, ipora oraquë chachin shaꞌhuitaranquëmaꞌ: Tëhuën cha chin co 
noyataramahuëꞌ, itëranquëmaꞌ. Cortaniiꞌ pëntontatoma noꞌpaꞌ mapomarahuëꞌ, 
co huaꞌ quiya quëranhuëꞌ inimi co roꞌsa huëꞌsahuatonaꞌ, tiquiarinënquëmaꞌ. 
19 Ipora tahuëri chachin huayonacamaso marëꞌ shaꞌhuitëranquëmaꞌ. Noya 
nanpiamasohuë nipon, chiminamasohuë nipon. Yosë catahuainquëmasohuë 
nipon, anaꞌintiinquëmasohuë nipon. Sinioro natë toma noya nanpicamasoꞌ 
huayoncoꞌ. Shiparimapitanta ina chachin huayoinaꞌ. Piꞌiroꞌtëꞌ, isoroꞌpaꞌ, 
inapita yaꞌhuë rinso niꞌnëhuaꞌ. Inapo cha chin shaꞌhuitaranquëmasontaꞌ, 
noꞌtë quën nisarin. 20 Sinioronënpoasoꞌ Yosë niꞌton, inasá chin cancan ta toma 
nosorocoꞌ. Noso roa toma noꞌtë quën natëcoꞌ. Inapohuatamaꞌ, huaꞌqui tahuëri 
noꞌpaꞌ quëtarinquëmaquë, yaꞌhuëaramaꞌ. Nani shima sho në ma pita Apraan, 
Isaco, Cacopo, inapita: ‘Caso Yosëco niꞌto, shiparimapita iso noꞌpaꞌ quëta‑
rahuë,’ itërin,” tënin Moisësë.

Cosoi, Moisësë yaꞌhuërënamën huaꞌan yaꞌconinsoꞌ

31  1 Naquë ran chin Moisë sëri yaꞌipi israiroꞌsa nontaton itapon: 2  “Nani 
caso pasa cato shonca piꞌipitërahuë. Co huachi nanitërahuëꞌ áquë 

paꞌsápaꞌhuasoꞌ. Napo ra huaton Sinioro chachin nani shaꞌhui të rinco: ‘Quëmasoꞌ 
co Cortaniiꞌ pëntontaranhuëꞌ,’ itërinco. 3  Napoaponahuëꞌ, Sinioronënpoaso 
Yosë niꞌton, quëchitahuaton quëpaarinquëmaꞌ. Paꞌnamaquë nacionoꞌsa 
quënanamasoꞌ, inari ataꞌhuantëraꞌpiapon. Canpi tari noꞌpanëna maca‑
ca maso marëꞌ inapotapon. Sinio rori nani huayonin niꞌton, piya pi nëhuë 
Cosoi itërëhuasoꞌ, huaꞌa nëma nisarin. 4  Iso yonsan quëran amororoꞌsa 
copirnonënapitasoꞌ: Sion, Oco, inapita nipirinahuëꞌ, Sinioro cata hua rinpoa 
niꞌton, piya pi nën pi tarë chachin ataꞌhuantërëhuaꞌ. Inapo cha chin aquë‑
tëran nacionoꞌsa yaꞌhuë rin so pi tanta nitarin. 5  Sinioro nohuanton inapita 
nacionoꞌsa nani minsëhuatamaꞌ, yaꞌipi camairanquëmaso chachin nitamaso 
yaꞌhuërin. 6  Ama tëꞌhuatoma nisha nisha cancantocosohuëꞌ. Inapi ta‑
rëꞌquëma niahuëhuatamaꞌ, ama manta paꞌyancosohuëꞌ. Sinioronënpoasoꞌ 
Yosë niꞌton, catahuararinquëmaꞌ. Co onpo ronta patarinquëmahuëꞌ. Co 
naniantarinquëmahuëꞌ,” itërin Moisë sëri.

7 Ina quëran Moisësësoꞌ, Cosoi përarin. Naporoꞌ yaꞌipi israiroꞌsa 
niꞌtonënquë, huaꞌan acocaso marëꞌ shaꞌ hui tërin: “Ama tëꞌhuaton, nisha 
nisha yonquiquësohuëꞌ. Sinio rori shima sho nën poa pita iráca: ‘Caso Yosëco 
niꞌto, iso noꞌpaꞌ shiparimapita quëta rahuë,’ itërin. Napo rinso chachin 
quëmari isopita quëpa ra huaton, ina noꞌpaꞌ ahuaꞌanëntaran. 8  Sinioro chachin 
quëchintaton noꞌtë quën quëpaarinquën. Co onpo ronta patarinquënhuëꞌ. 
Co naniantarinquënhuëꞌ. Napoaton ama manta tëꞌhuatëquësohuëꞌ,” itërin 
Moisë sëri.

Nihuitopiso ayatacaso piꞌiquë, Yosë pënëntërinso 
quirica nontacaso yaꞌhuërinsoꞌ

9 Yaꞌipi isopita pënëntërinsoꞌ, Moisë sëri quiri caquë ninshi tërin. Ninshi ta‑
huaton Nihui huënton corto huaꞌanoꞌsaꞌ, yaꞌipi Israiro ansianoꞌsaꞌ, inapi tari 
tapacaiso marëꞌ quëtërin. Corto huaꞌanoꞌsasoꞌ, Yosërëꞌ anoya to piso capo‑
sonën quëpanaꞌpiroꞌsaꞌ.  10  Ina quëta huaton, pënënin: “Nani canchisë piꞌi 
nani hua china, canpi t aso israiroꞌsanquëma ninihuiramasoꞌ ayatamaso 
yaꞌhuërin. Imënamëaꞌhuaroꞌsa pitaquë napoaramaꞌ. 11 Insë quë sona chino‑
ta ma coso marëꞌ cari huayonarahuë. Inaquë iso quirica nontopisoꞌ, yaꞌi piya 
quëran nata na caiso yaꞌhuërin. 12  Naporoꞌ yaꞌipi Israiro quëmapiꞌsaꞌ, sanapiꞌsaꞌ, 
huaꞌhuaroꞌsaꞌ, inapit a niyontonaponaꞌ. Nisha roꞌ santa ninanonëmaquë 
yacaparimasopita, huëcaponaꞌ. Huëcatonaꞌ, pënëntërahuëso nontopisoꞌ nata‑
na caiso yaꞌhuërin. Ina quëran tëꞌhuatatonaco, noya nicainacosoꞌ nito tapi. 
Inapoa tona yaꞌipi camaitërahuëso natë caiso marëꞌ nata na caiso yaꞌhuërin. 
13  Inapohuatamaꞌ, huiꞌnamapitanta co manta nitotopirinahuëꞌ, nito tapi. Nito‑
ta tona noya nica to naco, pënëntërahuësopita, chiminaiquë huarëꞌ natëapi. 
Cortaniiꞌ pëntontohuatamaꞌ, inaquë noꞌpaꞌ yaꞌhuë rinso masaramaꞌ. Inaquë 
napoaramaso huachi,” itërin Moisë sëri.

Yatonitaton, Siniorori Moisësë anitotërinsoꞌ
14  Ina quëra n Sinio rori, Moisësë itapon: “Niꞌquëꞌ, nani ora naniarin 

chiminamaso huachi. Napoaton Cosoi amata huaton, caton quëma chachin 
chinotëramacoso nëꞌmëtë pëiquë pacoꞌ. Inaquë camaiarahuë maꞌsona Cosoi 
nicacasoꞌ,” itërin Yosëri. Napo to hua china cato chachin inaquë paꞌpi. 15 Inaquë 
nicasoi yaꞌcoana pëtëcha, napo ropi chitoro ninin quëran Sinio rori yaꞌno tërin.

16 Naporoꞌ Sinio rori Moisësë itapon:
“Co huaꞌ quiya quëran hu ë quëmasoꞌ chimi napon. Aꞌna pi taso noꞌpaꞌ 

quëtarahuëquë yaꞌconpachinaꞌ, nisha cancan tapi. Inapoatonaꞌ, nisha nisha 
mamanshiroꞌsa yaꞌhuë  hu a noꞌsari moshapisoꞌ, mosha tona aꞌpoaponaco. 
Inapi ta roꞌco nani a no yatopirahuëꞌ, napoatona anoyatërahuëso 
tapiaponaꞌ. 17 Napoaponahuëꞌ, inapo piso marëꞌ carinta chiní quën noꞌhuito 
tananpitarahuë. Manta  t ëranta yaꞌhuëpachinantaꞌ, co huachi inapita 
yonquiarahuëꞌ. Paꞌpi parisitatona naporo huarëꞌ: ‘Tëhuën cha chin Sinioro 
aꞌporinpoa niꞌton, poꞌsarëhuaꞌ,’ tëcaponaꞌ. 18  Napo pi ri nahuë tëranta caso aquë 
aquëtë co tahuërëtarahuëꞌ. Nisha nisha mamanshiroꞌsa moshatonaꞌ, paꞌpi co 
noyahuëꞌ nipiso marëꞌ, napo ta rahuë.

19  Iporaso h ua chi quëmari Moisësë iso cantanën anitotaranquënso 
ninshitëquëꞌ. Ina quëran israiroꞌsa yonqui nëna quëran nitotatonaꞌ, canta‑
caiso marëꞌ aꞌchintëq uë ꞌ. Co natëhuatamacohuëꞌ, anaꞌintaranquëmaꞌ 
itëra huëso yonqui caiso marëꞌ, aꞌchintëquëꞌ. Nani quëmari aꞌchin tëran niꞌton: 
‘Coꞌchi inaso nito të raihuë paya,’ co tosapihuëꞌ. 20  Iráca shimashonënapita, 
shaꞌhui të rahuë: ‘Caso Yosëco niꞌto, iso noꞌpaꞌ shiparimapita quëta rahuë,’ 
itërahuë. Napotërahuëso chachin, inaquë ayaꞌcoanahuë. Inaquëso co manta 
pahua ninhuë niꞌton, inaquë yaꞌconatonaꞌ, natëaquë huarëꞌ coshataponaꞌ. 
Cosha ta tona amonpachinaꞌ, nisha nisha mamanshiroꞌsa tahuërëtaponaꞌ. 
Inapoa tona nocanapon ac o. Napoa tona inapitaroꞌco anoyatërahuësoꞌ, 

tapiaponaꞌ. 21 Napoaponahuëꞌ, aꞌpo ri na coso marëꞌ paꞌpi parisitohuachinaꞌ, 
naporo iso cantanën aꞌchintëransoari ayon quiarin huachi: ‘Tëhuën cha‑
chin nani cantanën quëran shaꞌhuitopirinpoahuëꞌ,’ tëcapona huachi. 
Shiparinanta iso cantanën nitotatonaꞌ, cantapona niꞌton, yonquiapi antaꞌ. 
Coꞌhuara shaꞌhuitëranquëmasoꞌ noꞌpaquë poꞌmoyatërasocohuëꞌ, nani nito‑
të rahuë co noyahuëꞌ nica cai so rá chin cancantopisoꞌ. Napoaton iso cantanën 
aninshitaranquën,” itërin Sinio rori.

22  Naporo tahuëri chachin Moisësë iso canta ninshi tërin. Nani ninshi ta‑
huaton, israiroꞌsa aꞌchin tërin nito ta caiso marëꞌ.

23  Ina quëran Yosësoꞌ, Cosoi yaꞌhuërëꞌ tahuë rë ta huaton itapon: “Ama 
tëꞌhuatonahuëꞌ, chiní quën cancantëquëꞌ. Israiroꞌsa noꞌpaꞌ quëtaꞌhuasoꞌ 
nani shaꞌhui të rahuë. Nani quëma huayonanquën israiroꞌsa ina noꞌpaquë 
poꞌmoamasoꞌ. Carin quën cata hua ran quën inapotaran,” itërin.

24-25  Yaꞌipi isopita pënëntërinsoꞌ, Moisë sëri aꞌna soꞌnanpi quiri caquë 
ninshi tërin. Nani ninshi ta huaton nihuiroꞌsa quëtërin. Inahuasoꞌ, Siniororëꞌ 
anoya to piso capo sonën quëpanaꞌpiroꞌsaꞌ. Inapita quëta huaton shaꞌ hui‑
tërin: 26  “Pënëntërinsoꞌ quirica ninshitërahuëso macoꞌ. Masahuatomaꞌ, 
Siniororëꞌquënpoa anoyatërëhuaso capo sonën pirayan acocoꞌ. Inaquë 
yaꞌhuë caso marëꞌ acocoꞌ. Inaquë yaꞌhuëaton, co natëtohuatamahuëꞌ 
Sinioro anaꞌintiinquëmaso yaꞌhuë rinso ayonquiarinquëmaꞌ. 27 Nani co 
natantochináchinhuëꞌ cancantëramasoꞌ, nito të rahuë. Niꞌcoꞌ. Nanpichinapo 
chachinta Sinioro co natëtomarahuë tëhuëtëramaꞌ. Aquëtë huarëꞌ nisa rama 
chiminpatosoꞌ. 28  Yaꞌipi ansianoꞌsaꞌ, yaꞌipi huaꞌanoꞌsanëmaꞌ, inapita isëquë 
quëcoꞌ. Canpita shaꞌhui ta ran quë maso chachin inapi tanta shaꞌ huichi. Nani 
nata na maco niꞌton, noꞌtë quën shaꞌhuitaranquëmaꞌ. Piꞌiroꞌtëꞌ, isoroꞌpaꞌ, inapita 
yaꞌhuë rinso niꞌnëhuaꞌ. Inapo cha chin shaꞌhuitaranquëmasontaꞌ, noꞌtë quën 
nisarin. Ina niꞌton: ‘Co shaꞌhuitërinpoahuëꞌ,’ co tosaramahuëꞌ. 29 Carimaso 
ipora nani camairanquëmaꞌ, noꞌtë quën imaca maso marëꞌ. Napoa po nahuë nani 
chimin pato, ina aꞌpo ra hua toma nitapicancanaramaꞌ. Ina marëꞌ aꞌna tahuëri 
Yosë anaꞌintatënquëma aparisitarinquëmaꞌ. Sinioro niꞌsápirinquëmahuëꞌ, co 
noyahuëꞌ nisa rama niꞌton, chiní quën anoꞌhuitaramaꞌ,” itërin Moisë sëri.

Moisësë cantarinsoꞌ
30  Ina quëran Moisësësoꞌ, Sinio rori canta anitotërinsoꞌ, yaꞌipi israiroꞌsa 

niyon ton piquë aꞌchin tërin:

32  1 “Piꞌiroꞌtëꞌ, isoroꞌpaꞌ, canpitanta natancoꞌ.
Piyapi pochin nicatoma natanco nonsarahuë.

 2 Aꞌchinahuësoꞌ, oꞌnan pochin nicapon.
Nonahuësonta poroncayo pochachin nisarin.
Aca motoꞌ oꞌnani pacatoro shipitërinso pochin nicapon.
Panpatoro iꞌshaquë taꞌsatërëso pochin nisarin.

 3 Ca marësoꞌ: ‘Sinioro, paꞌpi nóya,’ tënahuë.
Canpitanta ina nohuitatomaꞌ: ‘Tëhuënchachin paꞌpi nóya,’ tocoꞌ.

 4 Inasoꞌ, nóya paꞌpoyarinpoaꞌ. Maꞌsha nipachina, co tëhuërinhuëꞌ.
Noꞌtëquënáchin nicaton nóya ninin.
Inasoꞌ Yosë, noꞌtëquënáchin nonin.
Topinansoꞌ co onporonta piyapi maꞌsha onpotërinhuëꞌ.

Noꞌtëquënáchin ninin. Inaíchin Yosësoꞌ.
 5 Canpitaso paꞌpi co noyanquëmahuëꞌ.

Yosë chachin nipirinhuëꞌ tëhuëtëramaꞌ.
Co huiꞌninpita pochin nicaimaso yaꞌhuërinhuëꞌ.

 6 ¡Co napochitomahuë pora!
Napotatomaꞌ, co yonquiramahuë pochin niconamaꞌ.
¡Ina canpitaso nininquëmaꞌ!
¡Huiꞌninpita pochachin aꞌpairinquëmaꞌ!
¡Coꞌta ina acorinquëmaꞌ! ¡Ina nohuanton nacion ocoiramaꞌ!

 7 Tahuërëtërëso pochin nicatomaꞌ, iráca chachin naporinso yonquiricoꞌ.
Tataparima natanco shaꞌhuichinquëmaꞌ.
Mashoyaroꞌsanta natanco anitochinquëmaꞌ.

 8-9 Chini chiníquën nanantërinsoari, iráca piyapiꞌsa niquë niquë acorin.
Nisha nisha nacionoꞌsaquë yaꞌhuëcaiso marëꞌ, acorin.
Noꞌpaꞌ mapisoꞌ nanirinsoꞌ, acotëraꞌpiarin.
Israiroꞌsanpoaso nipirinhuëꞌ, noya noya noꞌpaꞌ acotërinpoaꞌ.
Cacopo shinpitanpoasoꞌ, huaꞌanëntiinpoaso marëꞌ huayoninpoaꞌ.

 10 Inotëro parti huëcasëhuaꞌ, nitotërin.
Inaquëso noꞌpaꞌ, yanirosáchin. Apira apira ihuan paꞌnin.
Napoaton iporëso pochin paꞌpoyarinpoaꞌ.
Noya aꞌchintërinpoaꞌ. Yaꞌpira paꞌpoyarëso pochin nitërinpoaꞌ.

 11 Panca onian yaquëpatërinsoꞌ, yonquicoꞌ.
Huaꞌhuinpita yaquëpaton yanpo yanpónantarin.
Aꞌnara tëniton atatërin.
Anotapirinhuëꞌ, naꞌhuëtëramarahuaton anpiantën quëran pancapirin.
Inapotaton quëpanantarin.
Ina pochachin Sinioronta nitatonpoaꞌ, aꞌchintërinpoaꞌ.
Nisha nisha huëhuëpiro quëran ocoirinpoa aꞌnitotiinpoaso marëꞌ.

 12 Sinioroíchin nipirinhuëꞌ noya quëninpoaꞌ.
¡Co inso mamanshiri tërantaꞌ, catahuacaso yaꞌhuërinhuëꞌ!

 13 Motopiroꞌsa parti quëninpoaꞌ.
Catahuarinpoa niꞌton, inimicoroꞌsa minsërëhuaꞌ.
Nisha nisha nitërinsopita aꞌcarinpoaꞌ.
Natëtëquë ninoiꞌ yaꞌhuërinso oꞌshitërinpoaꞌ.
Naꞌpiro nininquë oripo nararoꞌsa huanirin.
Ina quëran toma ocoiaton quëtërinpoaꞌ.

 14 Pëꞌtahuanënpoa quëraontaꞌ, shoꞌshoiꞌ ocoirëhuaꞌ.
Ocoiatëhua atachirotërëhuaꞌ. Noya noya carniroaꞌhuaroꞌsa caꞌnëhuaꞌ.
Carniroroꞌsaꞌ, chipo mashoroꞌsaꞌ,
inapita Pasan parti yaꞌhuërinsoꞌ, caꞌnëhuaꞌ.
Noya noya trico nininsoꞌ caꞌnëhuaꞌ.
Noya noya opa quëran huino nipisoꞌ, oꞌorëhuaꞌ.

 15 Noya nocomarinquëma niꞌton, israiroꞌsanquëma amonamaꞌ.
(Maꞌsha amomiataton tomapiin tomapiin nininso pochin ninamaꞌ.)
Napoaponahuëꞌ, cahuario yatoꞌtatërinso pochin,
Yosë chachin acopirinquëmahuëꞌ, aꞌporamaꞌ.
Noya paꞌpoyatënquëma nichaꞌëpirinquëmahuëꞌ, nocanamaꞌ.

 16 Yosëso mamanshiroꞌsa co quëꞌyapirinhuëꞌ,
canpitaso inapita moshatomaꞌ, anoꞌhuitëramaꞌ.
Inaporama niꞌton, aꞌpitatënquëma noꞌhuirinquëmaꞌ.

 17 Mamanshiroꞌsa marëꞌ maꞌsharoꞌsa tëparamaꞌ.
Inapoatomaꞌ, sopairoꞌsa chachin chinotëramaꞌ.
Sinioroíchin chinotacaso nipirinhuëꞌ, inapita chinotëramaꞌ.
Shimashonëmapitasoꞌ, co ina moshapirinahuëꞌ.
Canpitaso inapita ipora nohuitatomaꞌ, yamoshaconamaꞌ.

 18 Yosëso tatama pochachin paꞌpoyarinquëmaꞌ.
Ina nohuanton nanpipomarahuëꞌ, naniantëramaꞌ.

 19 Naporamaso nicaton, Yosëso noꞌhuitërin huachi.
Huiꞌninpita pochin nipiramahuëꞌ, noꞌhuirinquëmaꞌ.

 20 Napoaton naporin: ‘Tëhuënchachin co noyahuëꞌ nipi.
Huiꞌnahuëpita pochin niꞌpirahuëꞌ, co huachi natërahuëꞌ.
Napoaton aꞌporahuato co huachi catahuapohuëꞌ.
¿Onpoꞌina taꞌma paꞌ? tënahuë.

 21 Mamanshi moshapi niꞌton, aꞌpitato noꞌhuitërahuë.
Mamanshisoꞌ co máquënhuëꞌ nipirinhuëꞌ, chinotopi.
Nisha piyapiꞌsa catahuarahuë niꞌton, canpitariso aꞌpitaramaꞌ.
Inapitaso co yonquipirinacohuëꞌ, catahuarahuë.
Ina marëꞌ canpitanta noꞌhuitaramaꞌ.

 22 Paꞌpi anoꞌhuitëramaco niꞌton, pën huëchimitërinso pochin nisarahuë.
Acoporo partiquë huarëꞌ ahuiquitarahuë.
Yaꞌipi motopiroꞌsa achinirinsopitantaꞌ, ahuiquitarahuë.
Isoroꞌpantaꞌ, nani maꞌsha papotërinsopitarë chachin inapotarahuë.

 23 Pëꞌchinan camayo maꞌsha yatëpaton, inantërinso pochin nisarahuë.
Naꞌcon parisitacaso aꞌpatimaranquëmaꞌ. Nani maꞌsha quëran 

parisitaramaꞌ.
 24 Tanarotatomaꞌ, taquiaramaꞌ. Sapo quëraontaꞌ, taꞌhuantaramaꞌ.

Nisha nisha canio yaconaton, tiquiarinquëmaꞌ.
Tanan niꞌniroꞌsa aꞌpataranquëmaꞌ. Quëtëton yaꞌhuanoꞌsantaꞌ, 

aꞌpataranquëmaꞌ.
 25 Inimicoroꞌsari huiꞌnamapita cachiroꞌsaquë tëpapon.

Pëianaquënta yaꞌhuëapomarahuëꞌ, paꞌyan yatëpáponquëmaꞌ.
Huiꞌnapiꞌsaꞌ, nanoꞌsaꞌ, mashoyaroꞌsaꞌ, huaꞌhuaroꞌsaꞌ, inapitanta 

inimicoroꞌsari tëpapon.
 26 “Yaꞌipi parti israiroꞌsa ayanquëꞌi.

Tiquimiatohuato, co huachi insonta inapita yonquiarinhuëꞌ,” topirahuë.
 27 Inapotohuatoso nipirinhuëꞌ, inimicoroꞌsa tëhuaponaco:

“Quiyasoꞌ chini chiníquën nanantërai.
Co Sinioro nohuantopirinhuëꞌ, israiroꞌsa tiquirai.
¡Ma noyacha ninai quiyaso paya!” tosapi.
Napoaton co israiroꞌsa tiquicaisoꞌ nohuantërahuëꞌ.

 28 Israiroꞌsaso napoaponahuëꞌ, co noꞌtëquën yonquipihuëꞌ.
Co manta natantërëhuë pochin niconpi.

 29 Yonquinahuanoꞌsa nipi naporini, shaꞌhuitërahuësoꞌ yonquiꞌitonahuëꞌ.
Natëtopi naporini, co maꞌsha onpoꞌitonahuëꞌ, tënahuë.

 30 Napoaton israiroꞌsa napotërahuë: Tëhuënchachin mini 
tananpitëranquëmaꞌ.

Napoaton aꞌnaíchin inimico sontaro nipirinhuëꞌ, huarancanquëma 
nitaꞌatërinquëmaꞌ.

Catoyáchinta nipirinahuëꞌ, shonca huarancanquëma nitaꞌatërinquëmaꞌ.
Carinquëma aꞌpaiápiranquëmahuë tananpitëranquëma niꞌton,
ca nohuanto inimicoroꞌsa minsërinquëmaꞌ,’ itërahuë,” tënin.

 31 Naquëranchin Moisësë cantaton tapon: “Inimiconënpoapitanta nani 
nitotopi:

‘Canpoaso mamanshiroꞌsa chinotopirëhuahuëꞌ, co tëhuënchachin 
catahuarinpoahuëꞌ.

Israiroꞌsari chinotërinsoso nipirinhuëꞌ, tëhuënchachin catahuarin,’ topi.
 32 Inahuasoꞌ, oparo nitapirinso pochin nipi.

Opasoꞌ cashi cashin nipirinhuëꞌ, inahuasoꞌ, opa máin pochin nipi.
Shiꞌërin nitërinso pochin niconpi.
Paꞌpi co noyahuëꞌ nipi niꞌton, Sotomaroꞌsaꞌ, Comoraroꞌsaꞌ, inapita 

pochin cancantopi.
 33 Inahua huinonënasoꞌ, yaꞌhuan tomainën yatëparinposo pochin ninin.

Inapitasoꞌ, maquëran tëranta tëpainënpoasoꞌ yonquiapi.
 34 Inapita yonquiaton Yosëso tapon:

‘Co noyahuëꞌ nipirinahuëꞌ, co anaꞌintaꞌhuasoꞌ shaꞌhuitarahuëꞌ.
Paꞌton nininsoꞌ taparëso pochin taꞌcharárahuë.

 35 Anaꞌintaꞌhuaso tahuëri nanihuachin, naporo noꞌtëquën iꞌhuërëtarahuë.
Anotërëso pochin nipachinaꞌ, naporo huarëꞌ anaꞌintarahuë.
Nani huachi taꞌhuantacaiso tahuëri yaꞌcaritërin.
¡Nani ora naniriarin anaꞌintacasoꞌ!’ ” tënin.

 36 Naquëranchin Moisësë cantaton tapon:
“Canpitaso Sinioro chachin paꞌpoyarinquëmaꞌ.
Co huachi nanitëramahuëꞌ niꞌpachina, nosoroarinquëmaꞌ:
‘Piyapinëhuëpita inimiconënpitari yaminsërin.
Chiníquënoꞌsa capa niraꞌpiapi.
Sanpacharoꞌsanta capa nisapi,’ topachina, catahuaarinquëmaꞌ.

 37-38 Naporoꞌ inaso nontatënquëmaꞌ:
‘ “Mamanshiroꞌsa paꞌpoyarinpoaꞌ,” ¿tënama pora?
¿Intohuata inahuaso paꞌpi huachi?
¡Inapita marëꞌ maꞌsha tëpatoma tomaquën aꞌcatë pochin nitëramaꞌ!
¡Huinonta quëshitoma oꞌshitërëso pochin nitëramaꞌ!
Inapita nipachin paꞌpoyainquëmaꞌ.
Pashítatona catahuainquëma huachi.

 39 Casáchin Yosëco. Mamanshiroꞌsasoꞌ, co ca pochin nipihuëꞌ.
Ca nohuanto piyapiꞌsa nanpirapi, ca nohuanto chiminapi.
Ca nohuanto piyapiꞌsa maꞌsha onpopi.
Ca nohuanto chachin noyataantapi.
Anaꞌintaꞌhuaso chinotohuato, co insonta chaꞌëtarincohuëꞌ.
Chini chiníquënco niꞌto, anaꞌintarahuë.

 40-41 Inápaquë anquirahuato shaꞌhuitaranquëmaꞌ:
Caso yaꞌhuëmiatërahuë niꞌto, noꞌtëquën shaꞌhuitaranquëmaꞌ.

a 32.42 Ainëna aꞌpamapisopita: Naporo tahuëriꞌsa aꞌnaquën sontaro nicasoiꞌ, ainëna aꞌpamapi. 

Sahuëni huënaráchin yaꞌhuëtërincoso toꞌnahuato,
noya coisë pochin nisarahuë.
Inimiconëhuëpita noꞌtëquën iꞌhuërëtarahuë. Noꞌhuirinacosopita, 

nanirinso chachin anaꞌintarahuë.
 42 Pëꞌchinan shinërëquë inimicoroꞌsa tëpahuatëra,

huënaisáchin shinërëroꞌsa acorëꞌ.
Inapochachin anaꞌintohuato co insonta chaꞌësarinhuëꞌ.
Sahuëninëhuë quëran inapita tiquiarahuë.
Acaniaꞌpitopisopita, topinan mapisopita, yaꞌipi inapita tëparahuë.
Ainëna aꞌpamapisopitaquë a huarëꞌ tëparahuë,’ tënahuë,” tënin.

 43 Cantarinso tiquiapon pochin Moisësësoꞌ taantarin:
“Canpitanta nisha nisha nacionoꞌsaquë yaꞌhuëramasopita,
israiroꞌsarëꞌquëma capa cancantocoꞌ.
Piyapinënpita tëpahuachinaꞌ, Siniorori noꞌtëquën iꞌhuërëtarin.
Huaꞌanën niꞌton napotarin.
Yaꞌipi inimiconënpita anaꞌintaton iꞌhuërëtarin.
Israiroꞌsa oshanën inquitahuaton, noꞌpanëntaꞌ, tapararin,” tënin 

Moisësë cantaton.

Israiroꞌsa yatonitaton, Moisësë naporinsoꞌ
44-45  Naporoꞌ Moisësë, Cosoi, inapi tari yaꞌipi israiroꞌsa niyon ton piquë ina 

canta aꞌchinpi. Caniaritërin quëran, tiquiaquë huarëꞌ aꞌchinpi. 46 Nani aꞌchin‑
ta huaton itapon: “Yaꞌipi ipora shaꞌhuitëranquëmasopita noya yonquicoꞌ. 
Ina quëran huiꞌnamaꞌ, shiparimaꞌ, inapi tanta camaico yaꞌipi pënëntërinsoꞌ 
natë caiso marëꞌ. 47 Sinioronënpoasoꞌ Yosë niꞌton, inasá chin cancan ta toma 
pënëntërinsopita noꞌtë quën natëcoꞌ. Ina noya natëhuatamaꞌ, huaꞌqui noya 
nanpiaramaꞌ. Co huaꞌ quiya quëranhuëꞌ Cortaniiꞌ aquë tëran noꞌpaꞌ masaramaꞌ. 
Sinioro pënëntërinsoꞌ noya natëhuatamaꞌ, huaꞌqui inaquë yaꞌhuaramaꞌ,” itërin.

Moisësë noꞌpaꞌ notëcasoꞌ shaꞌhuitërinsoꞌ
48-49 Naporo tahuëri chachin Sinio rori, Moisësë nontaton itapon: “Aparin 

motopiroꞌsaquë paꞌsa huaton, Nipo motopi huiꞌnimotënꞌpaꞌ nanpëontaquëꞌ. Ina 
motopisoꞌ, moaporoꞌsa noꞌpanënquë yaꞌhuërin. Quirico ninano notënanquëꞌ. 
Ina quëran Canaan noꞌpaꞌ notëaran. Ina noꞌpaꞌ huaꞌa nën ta caiso marëꞌ 
israiroꞌsa quëta rahuë. 50 Inaquë nanpëontarahuaton chimi naran. Inapoaton 
shima sho nën pita quënancontaran. Iya masho Aaron, Or moto piquë chiminin. 
Inapoaton shima sho nën pita quënanconinso pocha chin, quëmanta nisaran. 
51  Catoma chachin Sin inotëro parti, co casá chin cancantatomacohuë 
tëhuëtëramaco. Ina niꞌton, co israiroꞌsa naporo noya niꞌninacohuëꞌ. 
Miripa‑Catisë iꞌshaquë naporamaꞌ. 52  Napoaton aquëran israiroꞌsa noꞌpaꞌ 
quëtarahuësoꞌ notëaran. Co inaquë yaꞌconaranhuëꞌ,” itërin.

Israiroꞌsa Moisësëri noya yaꞌhuëcaiso marëꞌ shaꞌhuitërinsoꞌ

33  1-2  Moisësësoꞌ, Yosëri anito të rinso shaꞌhuinaꞌpi. Coꞌhuara 
chimiyantërasohuëꞌ, israiroꞌsa noya yaꞌhuë caiso marëꞌ shaꞌ hui taton 

iso pochin shaꞌ hui tërin:
“Sinai motopiquë niꞌsëhuaꞌ, Sinioro huëcapairinpoaꞌ.
Itomo motopiroꞌsa parti quëran huarëꞌ,
piꞌi aꞌpininso pochin, noya nicacasoꞌ anitotërinpoaꞌ.
Paran ninano motopiroꞌsa quëran huarëꞌ, huënaratërinso imaquirëhuaꞌ.
Ina naꞌhuëtahuaton, Miripa‑Catisë quëran huarëꞌ noya quëninpoaꞌ.
Inchinan quëran sëꞌquëatë pochin, pënëntërinso nanan quëshirinpoaꞌ.
Chiníquën nanantërin niꞌton, naporo panca pën niꞌnëhuaꞌ.

 3 Canpoasoꞌ israiroꞌsanpoaꞌ, Sinioro nosoromiatërinpoaꞌ.
Inasáchin imapatëhuaꞌ, paꞌpoyarinpoaꞌ. Inasáchin canpoaso 

chinotërëhuaꞌ.
Maꞌpitaso camairinpoasopita ninëhuaꞌ.

 4 Ca Moisësëco, pënëntërinsoꞌ maꞌpatërahuë.
Tatanpo maꞌsha ayananpirinso manëso pochin,
Cacopo shinpitanpoa maꞌpatërëhuaꞌ.
Noya noya niꞌton, ina canpoasoꞌ naꞌcon naꞌcon nohuantërëhuaꞌ.

 5 Yaꞌipi Israiro huëntonoꞌsanpoa niyontonëhuaquë,
pënëntërinso nanan quëtërinpoaꞌ.
Huaꞌanënpoapitanta inaquë niꞌsoiꞌ, quëtërinpoaꞌ.
Naporoꞌ Siniorosoꞌ, copirnonënpoa yaꞌconin,” tënin.

 6 Nopino huënton israiroꞌsa yonquiaton, Moisësë tapon:
“¡Nopino huënton israiroꞌsasoꞌ, ama taꞌhuantatonaraihuëꞌ yaꞌhuëꞌinaꞌ!
¡Ama napoaponahuë naꞌamiachinasohuëꞌ.
Chini chiníquën nanantohuachinaꞌ!” tënin.

 7 Cota huënton israiroꞌsanta yonquiaton, tapon:
“Cota huënton israiroꞌsa nontohuachinquën,
noya natanaton Sinioro catahuaquëꞌ.
Niaꞌpopiso piquëran quëma nohuanton aꞌnapita israiroꞌsarëꞌ,
aꞌna huëntoíchin niantaꞌinaꞌ.
Chini chiníquën nanantaton paꞌpoyaquëꞌ.
Catahuaquë ama inimiconënpitari minsëinasohuëꞌ,” itërin.

 8 Nihui huënton israiroꞌsanta yonquiaton, tapon:
“Orin, Tomin, inapitaso quëmaquën ninin Sinioro.
Quëmari corto huaꞌanoꞌsa quëtëran.
Inahuasoꞌ, quëmasáchin cancantërinën.
Masa, itopiquë tënirahuaton, Miripa iꞌsha itopiquë chiníquën pënënan.
Inaquë chachin piyapinënpita marëꞌ, iꞌsha naꞌpi quëran ocoitëran.

 9 Inahuasoꞌ, camaitëranso natëpi. Israiroꞌsarëꞌquën anoyatëranso 
imamiatapi.

Quëmopinëna quëran, ina naꞌcon naꞌcon cancantopi.
Ina marëꞌ paꞌpinaꞌ, aꞌshinaꞌ, inapita niponaraihuëꞌ:
‘Coꞌchi onporonta niꞌnaihuë paya,’ itopi.
Iinaꞌ, oshinaꞌ, inapitantaꞌ, ‘Coꞌchi nohuitëraihuëꞌ paya,’ itopi.

Huiꞌnina tëranta nisapirinhuëꞌ: ‘Ahuën, inpitaso nimara,’ itopi.
 10 Inahua mini israiroꞌsa aꞌchintapi.

Pënëntëransopita, aꞌchinansopita, inapita aꞌchintapi.
Chinotëranquënso pëi artaroꞌsaquë, yonarin pochin pimóchin aꞌpëpi.
Maꞌsharoꞌsanta quëma marëꞌ tëpapisoꞌ, ahuiquitapi.

 11 Quëma marëꞌ sacatopi niꞌton, catahuaquë noya noya sacachinaꞌ.
Napopisoꞌ nicaton noya cancantëquëꞌ.
Ahuëatë nipanpitërëso pochin, yaꞌipi inimiconënpita nitëquëꞌ.
Noꞌhuipisopitari ama naquëranchin huaniantaꞌinasohuëꞌ,” itërin.

 12 Mincamin huënton israiroꞌsanta yonquiaton, tapon:
“Mincamin huënton israiroꞌsasoꞌ, Siniorori nosororin.
Napoaton inahuasoꞌ, sano yaꞌhuaponaꞌ.
Chini chiníquën nanantërinsoari paꞌpoyarápon.
Motopiaꞌhuanënpitaquë yaꞌhuëaton, paꞌpoyarápon,” tënin.

 13 Cosi huënton quëran pipipisopita israiroꞌsanta yonquiaton, tapon:
“Cosi huënton quëran pipipisopita israiroꞌsaꞌ, Sinioro catahuaquëꞌ.
Noꞌpanëna noya noya niin.
Poroncayo inápa quëran anotërinsoari noya noya shipichin.
Acoporoquë iꞌ yaꞌhuërinsontaꞌ, noya noya nininso yaꞌhuëchin.
Iꞌshanaroꞌsa quëran, iroꞌsaquë pipirinsoꞌ.

 14 Cosi shinpita shaꞌtopisoꞌ, noya noyachin.
Nani piꞌiquë cayacaiso nipisopita, noya noya mainaꞌ.
Tahuërinën nanihuachina napoꞌinaꞌ.

 15 Huaꞌhuayátërahuë nitërinsoꞌ mainaꞌ.
Iráca motopiroꞌsaꞌ notohuaroꞌ yaꞌhuërinso pochin
shaꞌpisopitantaꞌ, notohuaroꞌ mainaꞌ.
Ina mapisopitasoꞌ, yaꞌhuëmiachin.
Motopiroꞌsaꞌ, motopiaꞌhuaroꞌsaꞌ, inapita yaꞌhuërárinso pochin niin.

 16 Noya noya cosharo nininsopita noꞌpanënaquë noyachin.
Quëmari Sinioro Cosi shinpita catahuaquëꞌ.
Yonquirapirahuëso chachin yaꞌhuëchinaꞌ.
Quëmari chachin iinpita huaꞌanën nicacaso marëꞌ, Cosi huayonan.
Ca huayonancoso pochachin, nitëran.
Sarsa nara huëyaponahuëꞌ, co huiquitërinhuëꞌ nininquë yaꞌnotëranco.
Yaꞌnotatonco cantaꞌ, israiroꞌsa ocoiaꞌhuaso marëꞌ camairanco.
Quëmasoꞌ noyasáchin yonquirapirancoi.

 17 Toro yaꞌnan huiꞌnahuaninsoꞌ, noya noyatërin.
Tanan ohuacanta chini chiníquën ninin.
Inapitasoꞌ pomonëna quëran patatatonaꞌ, chinitërinsopita aꞌpapi.
Inapita pochin Cosi huiꞌninpita huëntonoꞌsa nisapi.
Huaꞌhuayátërahuë sontaroꞌsa Iprain huëntonquë yaꞌhuapon.
Mamasisi huëntonquënta napoapon.
Yaꞌipi nisha nisha piyapiroꞌsa minsëaponaꞌ.
Isoroꞌpaꞌ nanirinquë huarëꞌ aꞌpaponaꞌ,” tënin.

 18 Saporono, Isacaro, Inapita huëntonoꞌsanta yonquiaton, tapon:
“Saporono huënton israiroꞌsamasoꞌ paꞌana marëꞌ marë paꞌtohuatamaꞌ,
capa cancantocoꞌ. Isacaro huënton israiroꞌsamantaꞌ, capa cancantocoꞌ.

Huaꞌhuayátërahuë pëꞌtahuatatoma canpitasoꞌ,
nëꞌmëtë pëiroꞌsaquë yaꞌhuëapomaꞌ.

 19 Aꞌnapita Israiro huëntonoꞌsa përaponaꞌ:
‘Huëco paꞌahua Sinioro chinotërëhuaso motopiquë, ina chinotahuaꞌ,’ 

taponaꞌ.
Inaquë paatonaꞌ, Sinioro marëꞌ maꞌsha tëpatona chinotaponaꞌ.
Paꞌanai marëꞌ, marë paꞌtohuachinaꞌ,
nisha nisha nacion nonshinanoꞌsaquë maꞌsha paꞌanatona canaponaꞌ.
Ina canapi quëran noya yaꞌhuëaponaꞌ,” tënin.

 20 Caro itopisoꞌ Israiro huëntonta yonquiaton, tapon:
“Caro itopisoꞌ Israiro huëntonsoꞌ,
quëmari Sinioro naꞌcon naꞌcon noꞌpaꞌ quëtaran.
Ina marëꞌ noya yonquirapitënën chinotarinën.
Paꞌpiniꞌ paya yaꞌtorahuaton piyapi ninarin.
Tëparahuaton tanpaquën, motën, inapita paꞌsa paꞌsatërin.
Inapochachin Caro huënton sontaroꞌsasoꞌ, inimicoroꞌsa nitaponaꞌ.

 21 Yaꞌipi Israiro huënton huaꞌanoꞌsari Canaan noꞌpaꞌ patomataponaꞌ.
Naporoꞌ Caro itopisoꞌ Israiro huëntonsoꞌ, noya noya noꞌpaꞌ mapon.
Huaꞌan marëꞌ pochin nininsoꞌ mapon.
Israiroꞌsa Canaanquë yaꞌconpachinaꞌ, inapita quëchitaponaꞌ.
Inahuasoꞌ, quëma nohuantëransoꞌ Sinioro nicaponaꞌ.
Camaitëransopita natëtonaꞌ, Israiro huëntonquë noꞌtëquënáchin nisapi,” 

itërin.
 22 Tano itopisoꞌ Israiro huëntonta yonquiaton, tapon:

“Tano itopisoꞌ Israiro huëntonsoꞌ, paꞌpiniaꞌhua pochin nisarin.
Paꞌpinisoꞌ yamapintohuachina, niitaton maꞌsha manin.
Ina pochachin inahuantaꞌ, Pasan parti quëran pipitonaꞌ,
inimicoroꞌsa ahuëaponaꞌ,” tënin.

 23 Nipitari itopisoꞌ Israiro huëntonta yonquiaton, tapon:
“Nipitari itopisoꞌ Israiro huëntonsoꞌ, Siniorori nóya niꞌnin.
Paꞌpi notohuaroꞌ inari catahuarin.
Sor parti yonsanquë huarëꞌ panca sono nininsoꞌ huaꞌanëntapon,” tënin.

 24 Asiri itopisoꞌ Israiro huëntonta yonquiaton tapon:
“Asiri itopisoꞌ Israiro huëntonsoꞌ, Siniorori nóya catahuain.
Aꞌnapita Cacopo shinpita quëran, naꞌcon naꞌcon nosoroaton catahuain.
Paꞌpi notohuaroꞌ oripo narahuanatonaꞌ,
ina tomaquë nantëna nipaꞌmorantëinaꞌ.

 25 Ama inimicoroꞌsari yaꞌcontacaso marëhuëꞌ,
ninanonëna yaꞌcoanaroꞌsantaꞌ, noyá acoꞌinaꞌ.
Chiníquën niꞌtona yaꞌhuëmiatacaiso marëꞌ nóya acoinaꞌ.
Huaꞌnamia quëran, shaꞌpi huaꞌna quëran, ina quëranpita nipiso acoinaꞌ.

 26 Israiroꞌsanpoáchin noya noya Yosë chinotërëhuaꞌ.
Co aꞌna ina pochin nininhuëꞌ.
Cahuarioquë yaꞌmitërëso pochin,
chiníquën nanantaton chitoro aipi catahuainpoaso marëꞌ oꞌmarin.

 27 Yaꞌhuëmiatërinso Yosë chachin paꞌpoyarinpoaꞌ.
Chini chiníquën nanantaton catahuarinpoaꞌ.

Co onporonta sanpataponhuëꞌ.
Ina catahuarinpoa niꞌton, inimicoroꞌsa nicatonpoa taꞌananpirinënpoaꞌ.
Nani inapita ataꞌhuantacaso marëꞌ nanan quëtërinpoaꞌ.

 28 Israiroꞌsanpoasoꞌ, co manta tëꞌhuatarihuarahuëꞌ yaꞌhuëarihuaꞌ.
Shiparinpoapitantaꞌ, napoaponaꞌ.
Shaꞌpatëhuaꞌ, notohuaroꞌ tricoro yaꞌhuëapon capacasoꞌ.
Notohuaroꞌ oparo yaꞌhuëapon oꞌocasoꞌ.
Co onporonta oꞌnan pahuantarinpoahuëꞌ.

 29 ¡Mainacha canpoasoꞌ israiroꞌsanpoa ninëhua paya!
Co inso nacion tërantaꞌ, canpoa pochin nininhuëꞌ.
Sinioro chachin nichaꞌërinpoaꞌ. Ina chachin paꞌpoyarinpoaꞌ.
Catahuarinpoaꞌ, napotërinpoaꞌ.
Inimiconënpoapita, sahuëninënpoa quëran minsërëhuaꞌ.
Ina pochachin Sinioronta catahuarinquëmaꞌ, inimicoroꞌsa minsëaramaꞌ.
Inimiconëma ahuërapiramahuëꞌ, co nanitatonaraihuëꞌ moshaponëmaꞌ:
‘Ama huachi niahuëaꞌhuasohuëꞌ.
Nohuantëramasoꞌ natancoi quëchinquëmaꞌ,’ itaponënquëmaꞌ.
Inapotatoma atapanapoma huachi,” itërin Moisësë israiroꞌsa nontaton.

Moisësë chiminpachina Yosëri paꞌpitërinsoꞌ

34  1  Israiroꞌsa tonitahuaton, Moapo inotëro quëran Moisësësoꞌ, 
Nipo motopiroꞌsaquë panta caso marëꞌ notërin. Pisca motopi 

huiꞌnimotënꞌpaꞌ pomosoontarin. Ina motopisoꞌ Quirico ninano notë nanquë 
yaꞌhuërin. Ina quëran Sinio rori yaꞌipi Carata noꞌpaꞌ aꞌno tërin. Tano israiroꞌsa 
huënton, noꞌpaꞌ macacasoꞌ nininquë huarëꞌ aꞌno tërin. 2  Nipi tari, Iprain, Mana‑
sisi, inapi tanta noꞌpaꞌ maca caiso nininsoꞌ aꞌno tërin. Cotanta noꞌpaꞌ maca caso 
nininsoꞌ, aꞌno tërin. Marë pancaiꞌ itopiquë huarëꞌ aꞌno tërin. 3  Niquipi partinta 
aꞌno tërin. Cortaniiꞌ motopiananta aꞌno tërin. Quirico quëran canonamatë, 
Soaro nina noquë huarëꞌ paꞌmarinsonta aꞌno tërin. Quiricosoꞌ, “Palmeraroꞌsa 
ninanoꞌ,” itopi antaꞌ.

4  Naporoꞌ Sinio rori itapon: “Iso mini noꞌpaꞌ, Apraan, Isaco, Cacopo, 
inapita: ‘Caso Yosëco niꞌto, iso noꞌpaꞌ shiparimapita quëta rahuë,’ taꞌto 
shaꞌhuitërahuësoꞌ. Quëmaora yaꞌpi ranën quëran chachin niꞌcamaso nohuan‑
tato, aꞌnotëranquën. Napoaponahuëꞌ, quëmasoꞌ co inaquë yaꞌconaranhuëꞌ,” 
itërin.

5  Ina pochin Yosë piya pinën Moisësë itopiso chiminin. Moapo noꞌpaquë 
chachin chiminin. Sinio rori shaꞌhui të rinso chachin ninin. 6  Nani chimin‑
pa china, Sinio rori Moapo parti aꞌna motopianaquë paꞌpi tërin. Piti‑pior 
notë nanquë paꞌpi tërin. Napoaponahuëꞌ, iso quirica ninshitasoco huarëntaꞌ, co 
insonta paꞌpitërinsoꞌ nohuitërinhuëꞌ. 7 Pasa cato shonca piꞌipitapasoꞌ chiminin. 
Chini mashorapaso niꞌton, co yaꞌpi rionta sanpachátërapirinhuëꞌ naporin. 
8  Cara shonca tahuëri israiroꞌsaꞌ, Moisësë chimi ninso yonquiatonaꞌ, naꞌnë rápi. 
Moapo inotëro parti napopi. Inachin to piso niꞌton, inanapo tahuëri naꞌnëtopi.

9  Moisësë coꞌhuara chiminyátëraponhuëꞌ, Cosoi marëꞌ Yosë nontërin. 
Sëꞌhua mo to ra huaton huaꞌan acocaso marëꞌ, nontërin. Napoaton Sinio rori 
cata huarin noya yonquiaton, israiroꞌsa camaicasoꞌ. Camaitohuachina, yaꞌipi 
israiroꞌsari natëpi. Sinio rori Moisësë shaꞌhui të rinso chachin nipi.

10-12  Napoaponahuëꞌ, co huachi onporo tëranta israiroꞌsa yaꞌhuë rinquë 
pënën to naꞌpi Moisësë pochin yaꞌhuaantarinhuëꞌ. Inaí chin Siniororëꞌ aꞌnin‑
quë chin ninon tërin. Sinio rori camairin niꞌton, nani maꞌsha paꞌpi huëhuëpiro 
ninin so pita Iqui pito copirno anaꞌin ta caso marëꞌ ninin. Ina catahuapisopita 
huaꞌanoꞌsaꞌ, yaꞌipi piya pi nën pita, inapi tanta anaꞌin ta caso marëꞌ naporin. 
Israiroꞌsa niꞌtonënquënta chiní quën nanan taton, maꞌpi taso nicaton aꞌpayanin. 
Ina piquëransoꞌ, co huachi insonta ina pochin nanitaparinhuëꞌ. 

Yosëri Cosoi camairinsoꞌ

1  1 Moisësësoꞌ Yosë piya pinën. Non huiꞌnin Cosoi itopisoso nipirinhuëꞌ, 
Moisësë cata huarin. Ina chimin pa china, Yosëri Cosoi nontaton itapon: 

2  “Piya pi nëhuë Moisësë itëramasoꞌ, nani chiminin. Ina chiminin niꞌton, 
quëmari yaꞌipi israiroꞌsa Cortaniiꞌ ichipëntontaran. Noꞌpaꞌ quëtaranquëmaquë 
yaꞌco na ca maso marëꞌ napoaramaꞌ. 3  Moisësë shaꞌhui të ra huëso chachin 
nitaranquëmaꞌ. Insëquë huarësona paꞌnamaquë yaꞌipi ina noꞌpaꞌ 
quëtaranquëmaꞌ. 4  Niquipi inotëro parti quëran noꞌpaꞌ quëtaranquëmasoꞌ 
caniaritarin. Nipano moto pi roꞌsa partinta quëtaranquëmaꞌ. Iyopiratisiiꞌ 
pancaiquë huarëꞌ quëtaranquëmaꞌ. Itiroꞌsa yaꞌipi noꞌpaꞌ mapisoꞌ mataramaꞌ. 
Marë pancaiꞌ itopiquë huarëꞌ huaꞌanëntaramaꞌ. 5  Nanpisënquën, co inso 
tëranta nanitarinhuëꞌ minsëinquënsoꞌ. Moisësë catahuarahuëso pocha chin 
quëmanta cata hua ran quën. Co naniantaranquënhuëꞌ. Co pataranquënhuëꞌ. 
6  Ama tëꞌhuatonhuëꞌ, chiní quën cancantëquëꞌ. Carin quën cata hua ran‑
quën inimi co roꞌsa minsëaran. Inapita minsë ra huaton, noꞌpanëna israiroꞌsa 
patomataran. Nani shimashonënapita quëtaꞌhuasoꞌ shaꞌhui të rahuë niꞌton, 
inapotaran. 7 Napoaton ama tëꞌhuatonhuëꞌ, chiní quën cancantëquëꞌ. Piya pi‑
nëhuë Moisësë nani pënëninquëmaꞌ. Yaꞌipi ina pënëntërinsoꞌ natëquëꞌ. Ama 
manta ina naniantëquësohuëꞌ. Ina pochin nipatan yaꞌipi maꞌpi taso ninanquë 
noya pipitarinquën. 8  Nani tahuëri pënëntërahuësoꞌ quirica nontocoꞌ. Napo‑
ra huaton noya natëancoso marëꞌ tahuëri tashirë chachin ina yonquiráquëꞌ. 
9 Carin quën camaiaranquën ama tëꞌhuatonhuëꞌ, chiní quën cancan ta caso 
marëꞌ. Carin quën cata hua ran quën. Insë quë sona paꞌpatan caꞌtanaranquën. 
Napoaton ama paꞌyanquësohuëꞌ,” itërin Yosëri.

Cananoꞌsa ahuëcaiso marëꞌ noya niacopisoꞌ
10  Yosëri napotohuachina Cosoisoꞌ, Israiro huaꞌa noꞌsa camairin: 11 “Yaꞌipi 

yaꞌhuëarëhuataëchin paꞌtocoꞌ. Paꞌsa hua toma israiroꞌsa camaico cosharo 
carahuasoꞌ, niinaꞌ. Cara tahuëri quëran Cortaniiꞌ pëntontarihuaꞌ. Sinioro 
noꞌpaꞌ quëtarinpoaquë, yaꞌco na caso marëꞌ napoarihuaꞌ. Inaquë naꞌa inimi‑
co roꞌsa yaꞌhuëpirinahuëꞌ, Yosë cata hua rinpoa niꞌton, minsëarihuaꞌ. 
Minsërahuatëhuaꞌ, noꞌpanëna matarihuaꞌ,” itërin.

12  Nopino huënton, Caro huënton, Mana sisi patoma huënton, inapi tanta 
nontaton itapon:

13  —Moisësësoꞌ Sinioro piya pinën. Ina camairinquëmasoꞌ, yonquicoꞌ. 
Sinioroso Yosënënpoa niꞌton, noya yaꞌhuë ca maso marëꞌ noꞌpaꞌ 

Cosoi naporinsoꞌ
 



 

a 2.6 Pëinën aipi topa china: Co canpoa pëi pochin yonqui caso yaꞌhuërinhuëꞌ. Siminto quëran 
aꞌcanpiso pochin inahuaso aꞌcanpi. b 2.6 Rino: Itopi quëran piꞌshi ocoiatona nëꞌmëtë nipi. 

quëtarinquëmaꞌ. 14  Yaꞌi pin quëma nito ahuëtëramasopita, ahuëtamarë 
ohuararamaso macoꞌ. Saꞌamaꞌ, huiꞌnamaꞌ, inapi taso isëranchin quëparitapi. 
Pëꞌtahuanëmanta isëranchin quëparichin. Moisësë noꞌpaꞌ quëtërinquëmaquë, 
quëparitapi. Canpi taso nipirinhuëꞌ, yaꞌnatontatoma pacoꞌ. Quëmo pi nëma 
iscon huënton patoma yaꞌhuërinsoꞌ, cata hua maso marëꞌ pacoꞌ. Canaan 
noꞌpaquë yaꞌhuë pi so pita minsërahuatomaꞌ, noꞌpanëna matamaso marëꞌ 
inapocoꞌ. 15 Quëmopinëmanta Sinio rori cata huapon. Canpita catahuarimaso 
pocha chin inapi tanta noꞌpaꞌ quëto hua china, sano cancan tapi huachi. Nani 
inapi tanta noꞌpaꞌ huaꞌanëntohuachinaꞌ, canpi tanta yaꞌhuë ra maquë chachin 
huënantapomaꞌ. Noꞌpanëmaquë yaꞌhuëmiatamaso marëꞌ huënantapomaꞌ, 
itërin.

16 Napo to hua china inapitasoꞌ, Cosoi itaponaꞌ:
—Yaꞌipi camairancoisopita nisarai. Into huaso pacaꞌ huaiso camaihuatancoi, 

inaquë paꞌsarai. 17 Moisësë camaihuachincoira natërai. Inapo cha chin 
quëmanta natëa rain quën. Isoí chin nohuantëraisoꞌ shaꞌhui chin quën: Sinioroso 
Yosënënpoa niꞌton, Moisësë caꞌtanaton cata huarin. Inapo cha chin quëmanta 
caꞌtanatënquën cata huain quën. 18  Inso sona tëranta quëma camaitëranso co 
natëhuachinquënhuëꞌ, chimiin. Isoí chin nohuan tërai quëma nicacasoꞌ: Ama 
tëꞌhuatonhuëꞌ, chiní quën cancantëquëꞌ, itopi.

Quirico ninano nëhuëcaiso marëꞌ catoyaꞌpi aꞌparinsoꞌ

2  1 Israiroꞌsasoꞌ, Sitin itopisoꞌ roꞌtëquë yaꞌhuëantarapi. Ina quëran Cosoisoꞌ 
cato yaꞌpi nëhuëtacaiso marëꞌ aꞌparin. Coꞌhuara paꞌshátërasoihuëꞌ itapon: 

“Poꞌoana quëran Canaan parti paatoma niꞌcontacoꞌ. Inaquë paꞌsa hua toma 
Quirico ninano noya niꞌcoꞌ. Nani niꞌsahuatomaꞌ, shaꞌhuitiimaco,” itërin. 
Napo to hua china, paꞌpi. Paꞌsá pa tona Quirico nina noquë canconpi. Inaquë 
aꞌnara monshihuantë sanapi yaꞌhuërin. Inasoꞌ, Nacapa itopi. Ina pëinënquë 
cansahuatonaꞌ, huëꞌëpatacaiso marëꞌ quëpa ri topi. 2  Napoaponahuëꞌ, aꞌna 
yaꞌhuëhuani quëna na huaton, Quirico copirno shaꞌ hui toonin:

—Cato Israiro quëma piꞌsa yaꞌhuërëhuasoꞌ, nëhuëcaiso marëꞌ huëꞌpi, itërin. 
3  Napo to hua china, Nacapa nata na caiso marëꞌ sonta roꞌsa aꞌparin. Inapitasoꞌ 
cantonahuatona natanpi:

—Cato quëma piꞌsa huëꞌëpaiarinën, topi natan tërai. Inahuaso 
nëhuëtonaꞌpiroꞌsa niꞌton, ocoiquë quëpaꞌi, itopi. 4 Napotopirinahuëꞌ, inariso 
coꞌhuara sonta roꞌsa huëꞌshátërasoihuëꞌ nani poꞌorin. Napoaton itapon:

—Tëhuën cha chin mini cato yaꞌpi niꞌquirinaco. Napoaponahuëꞌ, 
intohuaranso huëꞌ piso co nitotërahuëꞌ. 5  Nani yatashirapasoꞌ paꞌpi. Naporo 
oraquë, ninano yaꞌcoananta oncotapi. Intohuasona paꞌpisoꞌ, co nitotërahuëꞌ. 
Napoaponahuëꞌ, aꞌna roá chin imapatamaꞌ, icantaramaꞌ, itërin. 6  Pëinën aipi a 
ananpërahuaton poꞌoaponahuëꞌ, naporin. Rino b tonporoꞌsa aꞌhuintacaso 
marëꞌ acorinso huán cana poꞌorin. 7 Nacapa napo rinso natanahuatonaꞌ, 
copirno sontaronënpitaso aꞌna roá chin imapi. Inapita pipi hua chi nara, ninano 
yaꞌcoana oncotaantapi. Sontaroꞌsasoꞌ Cortaniiꞌ ira paꞌtopi. Ina paꞌtatonaꞌ, 
pëntoinanoꞌsaquë huarëꞌ imapi.

8  N ëhuëtonaꞌpiroꞌsa coꞌhuara huëꞌëshátërasoihuëꞌ, Nacaparisoꞌ 
nanpëontarahuaton itapon:

9 —Tëhuën cha chin Sinioro yaꞌipi iso noꞌpaꞌ canpita quëtaponquëmaꞌ. Ina 
nohuanton quiyaso paꞌpi tëꞌhuatërainquëmaꞌ. Yaꞌipi isëquë yaꞌhuëraisoꞌ, 
naporai. 10  Canpita Iqui pito quëran pipihuatamara, Yosëri Quëhuai marë 
ayanirin. Pëntonamaso marëꞌ napo tërin. Napo ra huaton cato amoro copir‑
no roꞌsa ataꞌhuantëramaꞌ. Piyapinënapitarë chachin napotëramaꞌ. Inapitasoꞌ 
Cortanii ꞌ aquë tëran yaꞌhuëpirinahuëꞌ, napotëramaꞌ. 11 Inapita nito tatoi, 
paꞌpi tëꞌhuatërainquëma huachi. Napoaton co incoi tëranta nanitëraihuëꞌ, 
chinitaꞌ hu ainquëmasoꞌ. Canpita Sinioro imaramasosoꞌ, Yosë chachin. 
Inápaquë  h uaꞌa nën të rinso pocha chin isoroꞌ pa quënta huaꞌa nën tërin. 
12  Napoaton Yoscoarëꞌ taꞌtomaꞌ, quëmopinëhuëpitaroꞌco chachin nichaꞌëco. 
Carin quëma noso ro ran quë maso pocha chin canpi tanta noso roco. Napo ra‑
huaton noꞌtë quën nontëramacosoꞌ nito taꞌhuaso marëꞌ maꞌsha tëranta quëtoco. 
13  Ama tatahuë, mamahuë, inapita tëpatocosohuëꞌ. Yoꞌyohuëpita, caihuëpita, 
inapi tanta nosorocoꞌ. Yaꞌipi maꞌshanënanta ama ataꞌhuantocosohuëꞌ, itërin. 
14 Napo to hua china aꞌnari itapon:

—Inso Israiro quëmapi tërantaꞌ, maꞌsha onpotohuachinquëmaꞌ, Sinioro 
chachin catocoi tëpaꞌincoi. Quëmahuë nipon, quëmopinënpitahuë nipon, 
maꞌsha o np otohuachinënquëmaꞌ, inapochincoi. Coꞌsoꞌ anoyatërëhuaso 
shaꞌhuihuatanhuëꞌ, inapotarainquën. Sinioro iso noꞌpaꞌ quëtohuachincoi, 
quiyarinta noꞌtën chachin nosoroarainquëmaꞌ, itërin.

15  Ninano pairanënquë chachin Nacapasoꞌ, pëinën paquërin. Ina 
niꞌton, hu intananëntaquëchin noninquë cato chachin chinohuararin. 
Ama inso ar i tëranta quëna na caso marëhuëꞌ naporin. 16-17 Coꞌhuara 
chinohuarayátërasohuëꞌ, pënënin:

—Moto pi r oꞌsa parti paatoma cara tahuëri naꞌpicoꞌ. Ama sonta roꞌsa 
quënanainëmaso marëhuëꞌ inapocoꞌ. Nani inapita huënantahuachinaꞌ, naporo 
huarëꞌ yaꞌhuëaramaquë pacoꞌ, itërin. Napo to hua china inapi tari itaponaꞌ:

—Yoscoar ëꞌ  cata hua ran quëma itëranquënsoꞌ, noꞌtë quën natëarai. 
18  Napoaponahuëꞌ, quëmanta iso huin ta naquë quëhuan nonin aꞌsonamaso 
yaꞌhuërin. Iso noꞌpaꞌ macaꞌhuaiso marëꞌ yaꞌi picoi huëntahuatoi, nonin aꞌsonan 
quëran p ëi nën nohui tapi. Nani canquihuatoi isëquësáchin niyontoncoꞌ. 
Tatapari n,  mamaparin, yoꞌyoparinpita, caiparinpita, inapita isëquësáchin 
ninachinaꞌ. Yaꞌipi inahua quëmo pi nën pi tanta niyontoinaꞌ. 19 Inso sona aipiran 
paꞌsápachin tëpaarai. Inaora tëhuënënquë chimi napon. Co quiya tëhuëaraihuëꞌ. 
Napoapon ah uëꞌ, insoari tëranta iso pëianaquë yaꞌhuëarinso maꞌsha 
onpotohuachin, naꞌintarincoi. Quiya catocoi naꞌintarincoi. 20 Inaso nipirinhuëꞌ, 
Yoscoarë ꞌ taꞌtëhua anoyatërëhuaso shaꞌhuihuatan, co huachi quiyanta 
shaꞌhuitëranquënsoꞌ nisaraihuëꞌ, itopi. 21 Napo to hua china Nacapasoꞌ tapon:

—Noyapaꞌ . Inapoaꞌahua nipa chin, tënin. Napo ta huaton huintananën 
quëran chinohuarahuachina paꞌpi huachi. Nani paꞌpa chi nara quëhuan nonin 
huintananënquë aꞌsonin. Aipiran quëran aꞌsonin. 22  Cato yaꞌpiso moto pi roꞌsa 
parti paꞌpi. Inaquë cara tahuëri naꞌpipi. Sontaroꞌsarisoꞌ yonisápirinahuëꞌ, 
co quënanpihuëꞌ. Napo hua china huënan tapi. 23  Naporoꞌ inahuasoꞌ, motopi 
quëran oꞌmantapi. Cortaniiꞌ pëntontahuatonaꞌ, Cosoi yaꞌhuëarinquë panan‑
tapi. Nani camahuachinara yaꞌipi napopisoꞌ Cosoi shaꞌhui topi:

c 3.14-15 Paquiitarin topa china: Co canpoa parti pochin nininhuëꞌ. Motopi parti niꞌton, 
shaꞌtopisoꞌ co manta onpotërinhuëꞌ. 

24  —Nani huachi Sinio rori yaꞌipi ina noꞌpaquë yaꞌhuë pi so pita aꞌpayanin. 
Napoaton co oshatarihuahuëꞌ, inapita minsëcasoꞌ, itopi.

Cortaniiꞌ pëntontopisoꞌ

3  1 Tahuë ri rinquë tashíramiachin Cosoisoꞌ Sitin quëran pipirin. Yaꞌipi 
israiroꞌsarë chachin pipirin. Paꞌsápatonaꞌ, Cortaniiquë canconpi. 

Canconahuatonaꞌ, nëꞌmëtë pëinëna ótëantapi. Sinioro camaitërinso nina‑
caiso marëꞌ inaquë yaꞌhuë rapi. 2  Cara tahuëri quëran Israiro huaꞌanoꞌsasoꞌ, 
yaꞌhuëapiso paꞌtopi. 3  Papona pochin israiroꞌsa iso pochin camaipi: 
“Nihui huënton corto huaꞌa noꞌ sari, Yosë rëꞌquënpoa anoyatërëhuaso capo‑
sonën quëpa rapi niꞌsaramaꞌ. Quëparahuachinaꞌ, canpi ta rinta imacoꞌ. 4  Ina 
imapatamaꞌ, insëchinsona paca maso nitotaramaꞌ. Co inquëma tëranta iso 
ira paꞌtochinamahuëꞌ niꞌton, ina imaca maso yaꞌhuërin. Ama napoaponahuëꞌ, 
Yosë capo sonën coꞌchachin yaꞌcaricosohuëꞌ. Aꞌna quiro mitro pochin aquë‑
rinso piquëran imacoꞌ,” itopi.

5  Ina quëran Cosoirinta itapon: “Iporasoꞌ Sinioro camaitërinsoꞌ nica toma 
nitapacoꞌ. Tashi raya inasoꞌ, cata huain poaso marëꞌ chini chiní quën nanan‑
të rinso aꞌnotarinpoaꞌ,” itërin. 6  Tahuë ri rinquë corto huaꞌanoꞌsantaꞌ, itapon: 
“Yosë rëꞌquënpoa anoyatërëhuaso capo sonën pitënama quëran quëpacoꞌ. 
Quëchitahuatoma ina pitënama quëran Cortaniiꞌ pëntontocoꞌ,” itërin. Napo‑
to hua china corto huaꞌanoꞌsasoꞌ, Cosoi camaitërinso chachin nipi.

7 Naporoꞌ Sinio rori Cosoi itapon: “Ipora tahuëri quëran huarëꞌ naꞌcon naꞌcon 
cata hua ran quën. Napoaton, noya nicatënën israiroꞌsa natëponën. Inapohuato, 
inahuaso nito tapi huachi: ‘Moisësë cata hua rinso pocha chin Sinio rori Cosoi 
yaꞌhuërëꞌ cata huarin,’ tosapi. 8  Quëma riso nipirinhuëꞌ, corto huaꞌa noꞌsa 
camaiquëꞌ: ‘Siniororëꞌquënpoa anoyatërëhuaso capo sonën, pitënama quëran 
Cortaniiquë canconpatamaꞌ, yonsansha huanicoꞌ,’ itëquëꞌ,” itërin.

9 Sinio rori napotohuachina Cosoisoꞌ israiroꞌsa itapon: “Huëcoꞌ, Sinioro cata‑
huain poaso marëꞌ shaꞌhuirinsoꞌ natancoꞌ. 10 Yosëso nanpiárin. Ipora napoarin 
quëran cata hua rin poaso anitotarinpoaꞌ. Canpi taso ahuëta marëꞌ paꞌnamaquë, 
inimi co roꞌsa minsëraꞌpiapomaꞌ. Yosë cata hua rin quëma niꞌton, napotaramaꞌ. 
Cananoꞌsaꞌ ataꞌhuantaramaꞌ. Itiroꞌsaꞌ, iporoꞌsaꞌ, huirisëroꞌsaꞌ, quiriquiroꞌsaꞌ, 
amororoꞌsaꞌ, quiposoroꞌsaꞌ, inapi tanta napotaramaꞌ. 11  Niꞌcoꞌ. Corto 
huaꞌanoꞌsaton, Siniororëꞌquënpoa anoyatërëhuaso capo sonën, pitënpi quëran 
Cortaniiꞌ yaꞌcontapi. Sinioronënpoasoꞌ yaꞌipi isoroꞌpaquë yaꞌhuë rin so pita 
huaꞌa nën tërin. 12  Iporasoꞌ shonca cato yaꞌpi huayoncoꞌ. Nani huënton quëran 
aꞌnaya aꞌnaya huayoncoꞌ. Israiroꞌsanpoasoꞌ shonca cato huëntonpoa niꞌton, 
ina nápo huayoncoꞌ. 13  Corto huaꞌa noꞌsa Sinioro capo sonën, pitënpi quëran 
nohuaraitapi. Inaso Sinioro, yaꞌipiroꞌpaꞌ huaꞌa nën tërin. Ipora nohuaraitasoi 
chachin, Cortaniiso yanisarin huachi. Inapoaton pëtëtëran iꞌsha oꞌmarinsoꞌ, 
iꞌ paꞌcopitopiquë sanoirinso pochin nicapon,” itërin.

14-15 (Naporo tahuë riꞌsa shaꞌtopisoꞌ maca caiso tahuë riꞌsa nisarin. Napoaton 
Cortaniiꞌ paquiitarin c.) Cosoiri napotohuachina israiroꞌsasoꞌ, yaꞌhuëapi 
quëran pipipi. Pipi ra hua tona corto huaꞌa noꞌsa imapi. Inapitasoꞌ Siniororëꞌ 

anoya to p iso capo sonën, pitënpi quëran iꞌnaitomapi. Iꞌnaitasoi chachin 
pëtëtëran iꞌsha oꞌmarinsoꞌ, iꞌ paꞌcopitopiquë chinirinso pochin ninin. 16  Co 
inaꞌhuaya naporinhuëꞌ. Atamo nina noquë naporin. Inaso ninanoꞌ, Sarëtan 
itopiso ya ꞌcari yaꞌhuërin. Sarëtansoꞌ, sonta roꞌsa noyá niacorapipiquë. 
Pëꞌnatëran iꞌ paꞌmarinsoso nipirinhuëꞌ, Chimiriiꞌ marëꞌpaꞌ nitiquimarin. Ina 
pochin Sinio rori Cortaniiꞌ patomairin. Inapo hua china israiroꞌsasoꞌ, Quirico 
ninano n ot ë nanquë pëntonpi huachi. 17 Corto huaꞌanoꞌsasoꞌ, Siniororëꞌ 
anoya to piso capo sonën pitënpi quëran huanirápi. Cortaniiꞌ huinquintërinso 
huán cana huanisoiꞌ, yaꞌipi aꞌna pita israiroꞌsasoꞌ, noꞌpaꞌ paꞌta tona pëntonpi.

Shonca cato naꞌpiroꞌsa Cortaniiquë mapisoꞌ

4  1 Yaꞌipi israiroꞌsa pëntonpachinara, Sinio rori Cosoi itapon: “Shonca 
cato Israiro quëma piꞌsa huayonquëꞌ. Nani huënton quëran aꞌnaya 

aꞌnaya huayonquëꞌ. 2-3  Nani huayonpatan, naꞌpi roꞌsa ocoicaiso camaiquëꞌ. 
Cortaniiꞌ yanirinquë masahuatonaꞌ, shonca cato ocoiꞌinaꞌ. Corto huaꞌa noꞌsa 
huaniapitaquëran ocoiꞌinaꞌ. Ocoirahuatonaꞌ, ipora tashi chinotaramaquë 
quëpaꞌinaꞌ,” itërin.

4  Napo to hua china, Cosoiso shonca cato quëma piꞌsa huayo ninso përarin. 
5  Huëꞌ pa chi nara itapon: “Cortaniiꞌ yanirinquë huan ca naquë huarëꞌ, pacoꞌ. 
Sinioronënpoa capo sonën notë nanquë aꞌnaya aꞌnayama aꞌnara naꞌpi macoꞌ. 
Israiroꞌsanpoasoꞌ, shonca cato huënton ninëhuaꞌ. Napoaton, aꞌnaya aꞌnaya 
mapatamaꞌ, shonca cato yaꞌi piya quëran naniarin. 6-7 Cata huain poaso marëꞌ 
Siniorosoꞌ Cortaniiꞌ patomairin. Chini chiní quën nanan taton naporin. Ina 
ayon quiin poaso marëꞌ, iso naꞌpi roꞌsa imoarëhuaꞌ. Aꞌna tahuëri huiꞌnamapita 
natanarinquëmaꞌ: ‘¿Maꞌta tapoma iso naꞌpi roꞌsa imoramaꞌ?’ itaponënquëmaꞌ. 
Napotohuachinënquëmaꞌ: ‘Yosë yonquiaꞌhuaiso marëꞌ imorai. Iráca corto 
huaꞌa noꞌ sari, Sinioro capo sonën pitënpi quëran Cortaniiꞌ pëntontacaiso marëꞌ 
iꞌnaitomapi. Iꞌnaitasoi chachin iꞌ nipatomairin. Inaporin niꞌton, noꞌpaꞌ paꞌtatoi 
pëntonai,’ itaramaꞌ,” itërin.

8  Napo to hua china, inahuaso Cosoiri camai rinso chachin nipi. 
Paꞌsahuatonaꞌ, naꞌpi roꞌsa Cortaniiꞌ yanirinquë mapi. Israiroꞌsasoꞌ shonca 
cato huënton niꞌton, shonca cato mapi. Aꞌnaya aꞌnaya huënton marëꞌ aꞌnara 
naꞌpi mapi. Masahuatonaꞌ, chinotai marëꞌ nëꞌmëtë pëinëna ótënpiquë imopi. 
Sinio rori Cosoi camai rinso chachin nipi. 9 Napo ra huaton Cosoisoꞌ, shonca 
cato naꞌpi chachin maan tarin. Ina naꞌpiroꞌsasoꞌ, corto huaꞌa noꞌsa Siniororëꞌ 
anoya to piso capo sonën pitënpi quëran huanipitaquëchin, aꞌmitë aꞌmitëtërin. 
Ina naꞌpiroꞌsasoꞌ, iso quirica ninshitasoco huarëntaꞌ, inaquë ran chin yaꞌhuapi.

10 Sinio rori Cosoi quëran israiroꞌsa camairin. Yaꞌipi camaitërinso nicasoi 
corto huaꞌanoꞌsasoꞌ, Cortaniiꞌ yanirinso huán cana huanirápi. Siniororëꞌ 
anoya to piso capo sonën, pitënpi quëran huanirápi. Moisë sënta ina pochin 
Cosoi camairin niꞌton, inapochin nipi. Manorahuatonaꞌ, Cortaniiꞌ yanirinso 
pëntontopi. 11 Naní quëran pëntonpachinara, corto huaꞌa noꞌsanta pëntonpi 
huachi. Siniororëꞌ anoya to piso capo sonën, pitënpi quëran pëntonpi. Nani 
pënto na hua tona naquë ran chin quëchitaantapi. 12  Nopino, Cato, inapita 
Israiro huëntonoꞌsantaꞌ pëntonpi. Mana sisi patoma huënton israiroꞌsantaꞌ, 
napopi. Moisë sëri camai rinso chachin noyá niacorahuatona pëntonpi. 
Inahuaꞌton quëchitapi. 13  Cata pini shonca huaranca israiroꞌsa ahuëtai marëꞌ 

d 4.19 Pascoa pitasoꞌ: Yaꞌnatiirinso yoquiquë israiroꞌsa marëꞌ ninin. e 5.3 Araroti Iprio 
nananquësoꞌ: Quëma piꞌsa taparonën shaꞌhuëchin yashitëtopiquë, tapon napopi. 

noyá niacopi. Inaporahuatonaꞌ, Sinioro capo sonën notë nanquë naꞌhuëpi. 
Paꞌsahuatonaꞌ, Quirico canonamatë parti notëtopi. 14 Naporo tahuëri yaꞌipi 
israiroꞌsa niꞌtonënquë, Sinio rori Cortaniiꞌ ayanirin. Ina nica tona Cosoi 
paꞌya topi. Chimi naquë huarëꞌ paꞌyatatonaꞌ, tëꞌhua ta pona huachi. Moisësë 
napotopiso pocha chin, Cosointa nitapi.

15  Naporoꞌ Sinio rori Cosoi camairin: 16  “Corto huaꞌa noꞌsa canpi ta roꞌco 
anoyatërahuësoꞌ capo sonën pitënpi quëran Cortaniiꞌ yanirinso huán cana 
huanipisoꞌ, camaiquë pipiinaꞌ,” itërin. 17 Napo to hua china, Cosoisoꞌ pipicaiso 
marëꞌ camaitërin. 18  Corto huaꞌa noꞌsa pipi hua chi nara, naquë ran chin 
Cortaniisoꞌ, inacha chin nian tarin. Coꞌhuara yaniyátëraponhuëꞌ paquiitërinso 
pocha chin nian tarin.

19 Pascoa d yoquiquë shonca tahuëritapasoꞌ, israiroꞌsa Cortaniiꞌ yanirin 
quëran pëntonpi. Pënto na hua tona Quiricaro itopiquë chinotai marëꞌ nëꞌmëtë 
pëinëna ótëantapi. Quiricarosoꞌ Quirico quëran, piꞌi pipi rinso parti quëpa ri‑
tërin. 20 Inaquë Cosoi naꞌpi roꞌsa Cortaniiꞌ quëran ocoipisoꞌ, aꞌmitë aꞌmitëtërin. 
Shonca cato chachin napo tërin. 21 Napo ra huaton israiroꞌsa itapon: “Aꞌna 
tahuëri huiꞌnamapita natanaponquëmaꞌ: ‘¿Maꞌta tapoma isopita naꞌpi roꞌsa 
aꞌmitë aꞌmitëtëramaꞌ?’ itaponënquëmaꞌ. 22-23  Napotohuachinënquëmaꞌ: ‘Yosë 
yonquiaꞌhuaiso marëꞌ aꞌmitë aꞌmitëtërai. Iráca Sinioro capo sonën, corto 
huaꞌa noꞌ sari pitënpi quëran Cortaniiꞌ pëntontacaiso marëꞌ iꞌnaitomapi. 
Iꞌnaitasoi chachin Sinioro nohuanton iꞌ nipatomairin. Inaporin niꞌton, noꞌpaꞌ 
paꞌtatoi pëntonai. Iráca chachionta pëntonaꞌhuaiso marëꞌ Quëhuaiꞌ marë 
patomairin. Inapotasoꞌ, noꞌpaꞌ paꞌtatoi pëntonai. Inapo cha chin Cortaniinta 
nitërin,’ itaramaꞌ. 24  Ina pochin shaꞌhuihuatamaꞌ, yaꞌipi isoroꞌpaquë nisha 
nisha piyapi nipi so pita Sinioro chini chiní quën nanan të rinso nitotaponaꞌ. 
Napo ra huaton canpitantaꞌ, ‘Sinioroso Yosënënpoa niꞌton, noya nica tëhua 
natërápaso yaꞌhuëchinpoaꞌ,’ tosaramaꞌ,” itërin Cosoiri.

Quiricaroquë marca niacotopisoꞌ

5  1 Cortaniiꞌ quëran piꞌi yaꞌco ninso parti noꞌpaquë, nisha nisha copir‑
no roꞌsa yaꞌhuëpi. Amoro copirnoroꞌsaꞌ, Canaan copirnoroꞌsaꞌ, inapita 

yaꞌhuëpi. Amororoꞌsasoꞌ, Cortaniiꞌ yonsan parti yaꞌhuëpi. Cananoꞌsantaꞌ, marë 
Pancaiꞌ parti yaꞌhuëpi. Yaꞌipi inapita natan topi: “Sinio rori Cortaniiꞌ ayanirin. 
Inapotasoꞌ, israiroꞌsanta pëntontopi,” topi. Ina natantatonaꞌ, naꞌcon naꞌcon 
paꞌyanpi. Napoaton co nanitopihuëꞌ israiroꞌsa chinitacaisoꞌ.

2  Naporo tahuë riꞌsa Sinio rori Cosoi itapon: “Naꞌpi quëran cosoroaꞌhuaroꞌsa 
niquëꞌ. Inaquë israiroꞌsa marca acotëquëꞌ,” itërin. 3  Napo to hua china 
cosoroaꞌhuaroꞌsa nisa huaton Israiro quëma piꞌsa marca acotërin. Araroti e 
motopi itopiquë napo tërin. 4-6  Iráca Iqui pi toquë yaꞌhuëasoi chachin 
israiroꞌsa marca acotopi. Mashoroꞌsaꞌ, huaꞌhuaroꞌsaꞌ, yaꞌipi acotopi. Cata‑
pini shonca piꞌi inotëro parti paꞌtasoi huaꞌhuatopisopitasoꞌ, co acotopihuëꞌ. 
Iqui pito quëran mashoroꞌsa pipipisopitasoꞌ co Sinioro natëpihuëꞌ. Napoaton 
inari shaꞌ hui tërin: “Shima sho në ma pita iráca shaꞌhui të rahuë: ‘Caso Sinio‑
roco niꞌto, noꞌtë quën shaꞌhuitaranquëmaꞌ. Aꞌna tahuëri shiparimapita iso 

noꞌpaꞌ co manta pahuaninsohuëꞌ quëta rahuë,’ itërahuë. Napotopirahuë, 
canpi ta so  co natëramacohuëꞌ. Napoaton caso Sinio roco niꞌto, noꞌtë‑
quën shaꞌhuitaranquëmaꞌ. Canpi taso co inaquë yaꞌconaramahuëꞌ,” itërin. 
Napo të  ri nso chachin, inapi taso inotëro parti taquipi. Inapoa tona ipora 
Cortaniiꞌ pëntontopisopitasoꞌ naꞌcon naꞌcon co marcahuanyántërapihuëꞌ. 
7 Napoaton Cosoi camaitërin inapita marca acotacaisoꞌ. Co natëtatonaraihuëꞌ 
taquipisopita huiꞌninaꞌ, acotapi. Inapitasoꞌ paꞌpina yaꞌhuë rë namën Sinio rori 
Canaan noꞌpaquë poꞌmoarin. Inotëro parti paꞌsá pa tona co acotopihuë niꞌton, 
inapotapi huachi. 8  Nani yaꞌipi acotohuachinara, noyatai huarëꞌ inaranchin 
chino topi. 9 Naporoꞌ Sinio rori Cosoi itapon: Iqui pi to roꞌsa marëꞌ israiroꞌsa 
sacatato na ꞌ, taparo nisápirinahuëꞌ, cari inqui të rahuë huachi. Iporasoꞌ 
marcahuanatonaꞌ, co huachi taparo nipihuëꞌ. Napoaton ina roꞌtësoꞌ, Quiricaro, 
itopi.

10  Israiroꞌsasoꞌ inaquë ran chin yaꞌhuëasoiꞌ, pascoa pita naꞌhuëpi. Cata pini 
tahuëri pochin inaquë yaꞌhuëasoiꞌ, iꞌhua na huanquë nispiratapi. Quiricarosoꞌ, 
Quirico ninano canonamatëquë yaꞌhuërin. 11 Naporo tahuëri chachin pan 
co ahuëpocatopinanhuëꞌ caꞌpi. Triconta iyanapinan caꞌpi. Tahuëririnquëso 
nipirinhuëꞌ, Canaan noꞌpaquë shaꞌtopisoꞌ nitërinsoꞌ caꞌpi huachi. 12  Naporo 
quëran huarëꞌ mana copi tënin huachi. Napoaton israiroꞌsasoꞌ, co huachi 
onporo tëranta ina caꞌpihuëꞌ. Naporo piꞌi quëran huarëꞌ, Canaan noꞌpaquë 
shaꞌtopisoꞌ nitërinsoꞌ caꞌpi.

Sinioro sontaronënpita huaꞌanën quënaninsoꞌ
13  Aꞌna tahuëri Cosoisoꞌ, Quirico ninano yaꞌcari nisarin. Inaquë niꞌsoꞌ 

aꞌna naya aꞌnara quëmapi niꞌnin. Sahuë ninën sëꞌquërin quëran ina notënan 
quëran huaniárin. Yaꞌca ri ra huaton Cosoiri natanin: ¿Inta quëma cata huaran? 
israiroꞌsacoi cata hua rancoi: ¿Inimiconëhuëipita nica? itërin. 14  Napo to hua‑
china, inariso itapon:

—Co canpita catahuaranquëmahuëꞌ. Co inimi co nëma tëranta 
catahuarahuëꞌ. Sinioro sontaronënpita huaꞌanënco nicato oꞌma rahuë, 
itërin. Ina nata naton, Cosoiso isonin quëran noꞌpaquë huarëꞌ monshorin. 
Monshorinquëranchin nataantarin:

—Caso quëma piya pinën pochinco ninahuë. ¿Maꞌta Sinioro nohuan tëran 
nicaꞌhuasoꞌ? itërin. 15 Napo to hua china, inariso itapon: ¡Isëquë yaꞌnotëranquën 
niꞌton, sapatën ocoi ra huaton chino toco! itërin. Ina nata naton, Cosoiso inaquë 
chino tërin.

Quirico ninano ahuëcaiso marëꞌ Siniorori anitotërinsoꞌ

6  1 Quiricoroꞌsasoꞌ, ninano yaꞌcoa na roꞌsa noyá onco topi. Ama israiroꞌsari 
yaꞌcontatona ahuë caiso marëhuëꞌ napopi. Napoaton co insonta 

pipirinhuëꞌ, co insonta yaꞌconinhuëꞌ. 2  Napoaponahuëꞌ, Sinio rori Cosoi 
itapon: “Quirico ninano ataꞌhuantacaso marëꞌ carin quën cata hua ran‑
quën. Copirnonënaꞌ, sontaronënpita, inapita minsëaramaꞌ. 3  Quëmasoꞌ 
sontaronënpitarëꞌquën chachin ninano tahuitëquëꞌ. Nani tahuëri aꞌnaroraꞌ 
tahuitocoꞌ. Inapochináchin saota tahuëri naniin. 4  Iso pochin paꞌsaramaꞌ: 
Canchisë corto huaꞌa noꞌsa quëchinamën paꞌsapi. Carniro pomon sëꞌquë ra hua‑
tona paꞌsapi. Ina piquëran canpitarëꞌco anoyatërëhuaso capo sonën quëpa rapi. 

Corto huaꞌa noꞌ sari pitënpi quëran quëpa rapi. Ina piquëran Israiro sonta roꞌ‑
santa paꞌsapi. Canchisë tahuëri nanihuachinasoꞌ, canchi sëro tahuitaramaꞌ. 
Corto huaꞌa noꞌ sa papona pochin carniro pomon pihuisoi tahuitaramaꞌ. 
5 Canchisëroꞌ tahuitëramaso nanisëma chachin, pomonoꞌsa nisha pihui rapi 
huachi. Naporo canpitasoꞌ, chiní quën ‘yai,’ tocoꞌ. Naporo chachin ninano 
pairanën nohuatapon. Nohuatohuachina, notëtërama quëran chachin ninano 
yaꞌcontatoma ahuëcoꞌ,” itërin.

6  Napo t o hua china Cosoisoꞌ corto huaꞌa noꞌsa përarin. Huëꞌ pa chi nara 
itapon: “Canchisë yaꞌpima carniro pomon sëꞌquëramaquëran quëchitocoꞌ. 
Ina piquëran aꞌnapitanquëmantaꞌ, Siniororëꞌquënpoa anoyatërëhuaso capo‑
sonën quëpacoꞌ,” itërin. 7 Israiro sonta roꞌ santa Cosoiri itapon: “Paatoma 
ninano tahuitocoꞌ. Ahuëtai marëꞌ noyá niacoatona quëchitopisopitaꞌton, 
quëchichinaꞌ. Ina piquëran carniro pomon quëpapisopita paꞌinaꞌ. Ina piquëran 
Sinioro capo  sonën quëpapisopitanta imachinaꞌ,” itërin. 8-9 Israiroꞌsasoꞌ, 
Cosoi camaitë rinso chachin yaꞌi piya quëran nisapi. Ahuëtai marëꞌ noyá 
niacoatona qu ëc hitopisopitaꞌton, quëchitaponaꞌ. Ina piquëran carniro 
pomon quëpapi so pita pomontërëꞌnachin paponaꞌ. Sinioro capo sonën 
quëpapisopitantaꞌ, imataponaꞌ. Piquëran huarëꞌ aꞌna pita Israiro sonta roꞌ santa 
paponaꞌ. 10 Coꞌhuara Israiro sonta roꞌsa ninano tahuichátërasoihuëꞌ, Cosoiri 
nani camairin : “Taꞌtatoma canpi taso pacoꞌ. Cariima camaiaꞌhuanquëma 
huarëꞌ chiní quën ‘¡yai!’ taramaꞌ,” itërin.

Quirico ninano ataꞌhuantopisoꞌ
11 Cosoi camaitohuachina, Corto huaꞌa noꞌ saso Sinioro capo sonën pitënpi 

quëran, aꞌnaroraꞌ ninano tahui topi. Nani tahuitahuatonaꞌ, naquë ran chin 
yaꞌhuëapiquë paan tapi. Tashi nipa china huëꞌë caiso marëꞌ inaquë paan‑
tapi. 12  Tahuë ri rinquë tashíramiachin Cosoisoꞌ capayataantarin. Yaꞌipi 
israiroꞌsanta capayatopi. Corto huaꞌanoꞌsantaꞌ, Sinioro capo sonën maan ta‑
ra hua tona pitëantapi. 13  Ahuëtai marëꞌ noyá niacoatona quëchitopisopita, 
quëchitopi. Ina piquëran carniro pomon quëpapisopita pomontërëꞌnachin 
paꞌantapi. Ina piquëran Sinioro capo sonën quëpapisopitanta paꞌsapi. Piquëran 
huarëꞌ aꞌna pita Israiro sonta roꞌ santa paꞌsapi. 14 Naporonta aꞌnaroraꞌ ninano 
tahuitaantapi. Inarë nani catoro tahuitapi. Nani tahuitahuatonaꞌ, naquë ran‑
chin yaꞌhuëapiquë paan tapi. Saota tahuëri inaposápi.

15 Canchisë tahuëri nani hua china, tashi ya chin huënsëintapi. Nani tahuëri 
napo piso cha ch in naquë ran chin ninano tahuitaantapi. Ina tahuë riso 
napoaponahuëꞌ, canchisëroꞌ tahui topi. 16-20 Canchisëroꞌ tahuitopiso nanisoi 
chachin, corto huaꞌa noꞌsa pomontaantapi. Pomontasoiꞌ, Cosoisoꞌ sonta‑
roꞌsa camairin: “Iso nina noquë yaꞌhuë pi so pita, maꞌshanënapitarë chachin 
ataꞌhuantomiatamaso yaꞌhuërin. Pëiroꞌsanta ohuatamaso yaꞌhuërin. Sinioro 
ina pochin camaitërin niꞌton, inapotamaso yaꞌhuërin. Monshihuantë sanapi 
Nacapa itopisosoꞌ, nosorocoꞌ. Ina nisa huaton pëinënquë yaꞌhuëapisopitantaꞌ, 
nosorocoꞌ. Inar i nëhuëtonaꞌpiroꞌsa aꞌparahuëso poꞌorin niꞌton, nosorocoꞌ. 
Niꞌcona ina nina noquë maꞌsha yaꞌhuërinsoꞌ, canpi taora marëꞌ matamaꞌ. Nani 
inaso Sinioro camairinquëmaꞌ, ataꞌhuantamasoꞌ. Co ina natëtomarahuëꞌ 
mapatamasoꞌ, ya ꞌi pinpoa ama huachi noya yaꞌhuë caso marëhuëꞌ 
shaꞌhuitatonpoa anaꞌintarinpoaꞌ. Oro, prata, inapi taso nipirinhuëꞌ, macatëhua 

Sinioro marëꞌ paꞌton nipi so pita tapapiquë, acoarihuaꞌ. Shaꞌpi huaꞌna, 
huaꞌnamia inaquë ran pita maꞌsha nipisonta macatëhuaꞌ, inapotarihuaꞌ,” 
tënin. Camaitërinso toquitohuachina corto huaꞌanoꞌsasoꞌ, pihuimiatopi 
huachi. Naporoꞌ Cosoisoꞌ: “Yai toco huachi,” tënin. Ina natanatonaꞌ, Israiro 
sontaroꞌsasoꞌ chiní quën: “¡Yaiii!” topi. Napo hua chi nara, ninano pairanën 
inápa nipirinhuëꞌ nohua tërin. Naporoꞌ israiroꞌsasoꞌ, notëtopi quëran chachin 
ninano yaꞌcontatona ahuëpi.

21 Sahuëni quëran ahuërahuatona quëmapiꞌsaꞌ, sanapiꞌsaꞌ, huiꞌnapiꞌsaꞌ, 
mashoyaroꞌsaꞌ, inapita tëpapi. Tororoꞌsaꞌ, ohuicaroꞌsaꞌ, moraroꞌsaꞌ, inapi tanta 
tëpapi. Yaꞌipi ataꞌhuantopi. Nacapa, quëmo pi nën pita, inapitaíchin chaꞌëpi.

22  Cato nëhuëtonaꞌpiroꞌsa iꞌhua aꞌpa rin so pita, Cosoiri itan tapon: 
“Monshihuantë sanapi pëinënquë paꞌsahuatomaꞌ, ocoicontacoꞌ. Yaꞌipi quëmo‑
pi nën pi tarë chachin ocoicoꞌ. Yoscoarëꞌ taꞌtoma shaꞌhuitëramaso chachin 
nitoncoꞌ,” itërin. 23 Napo to hua china, inapi taso paꞌsa hua tona ocoiconpi. Paꞌpin, 
aꞌshin, yoꞌinpita, cainpita, inapi tanta ocoiconpi. Aꞌna pita áquë quëmo pi nën‑
pi tanta ocoiconpi. Yaꞌipi inapita ocoirahuatonaꞌ, yaꞌhuëapi aquëcha acoonpi. 
Ama maꞌsha onpotacaiso marëhuëꞌ inaquë acopi. 24 Ina quëran israiroꞌsasoꞌ, 
nina noquë oro, prata, inapita mapi. Shaꞌpi huaꞌna, huaꞌnamia, inapita quëran 
maꞌsha nipi so pi tanta mapi. Inapita maca tona Sinioro marëꞌ paꞌton nipi so pita 
tapapiquë acopi. Nani inapita mapa chi nara, nina noquë pëiroꞌsa yaꞌhuë‑
rinso yaꞌipi ahui qui topi. 25  Nacapa, quëmo pi nën pita, inapi taso nipirinhuëꞌ, 
co Cosoiri atëpatërinhuëꞌ. Quirico ninano nëhuëcaiso marëꞌ aꞌpa rin so‑
pita cata hua rinso marëꞌ co atëpatërinhuëꞌ. Naporo quëran huarëꞌ Nacapa 
quëran pipipisopitasoꞌ, israiroꞌsa yaca papi huachi. 26  Ina quëran Cosoisoꞌ, 
iso pochin shaꞌ huirin: “Inso tëranta Quirico ninano anoyataantahuachin, 
Sinio rori chachin ama huachi noya yaꞌhuë caso marëhuëꞌ shaꞌ hui taton 
anaꞌin chin. Simintonën acoasoꞌ, huiꞌnin paninatërinsoꞌ chimiin. Ninano 
pairapipisoꞌ yaꞌcoanaroꞌsanta acoasoꞌ, huiꞌnin huinsho nininsoꞌ yaꞌhuërëꞌ 
chimiantaꞌin. Yoscoarëꞌ inapoarin,” tënin. 27 Shaꞌhui të rinso chachin Sinio rori 
Cosoi cata huarin. Napoaton yaꞌipi ina parti yaꞌhuë pi so pita, Cosoi chiní quën 
nanantërinsoꞌ natan topi.

Amororoꞌsa canapisoꞌ

10  (Cosoisoꞌ israiroꞌsarë chachin Quirico ninano ataꞌhuantopi. Ina 
piquëran Ai ninano yaꞌhuërëꞌ yaataꞌhuantopirinahuëꞌ, co nanitopihuëꞌ. 

Ina quëran Cosoisoꞌ huaꞌa noꞌsa pi tarë chachin Yosë nonto hua chi nara, aꞌnara 
Israiro quëmapi oshahuaninsoꞌ Yosëri anito tërin. Inasoꞌ, ahuëtapon pochin 
maꞌsha maninsoꞌ inaora marëꞌ poꞌorin. Inari naꞌintërin niꞌton, co huachi 
israiroꞌsa canatopihuëꞌ. Napo hua china tëhuënaꞌpisoꞌ, saꞌin, huiꞌ nin pi tarë 
chachin tëpapi. Maꞌshanënpitantaꞌ, yaꞌipi ataꞌhuantopi. Naporo huarëꞌ Yosëri 
israiroꞌsa noya niantaton, Ai nina noquë yaꞌhuë pi so pita ataꞌhuantacaiso 
marëꞌ cata huaan tarin.) 1 Cosoisoꞌ israiroꞌsarë chachin Quirico ataꞌhuantopi. 
Ina piquëran Ai ninano yaꞌhuërëꞌ, inapotaantapi. Capaon nina noquë 
yaꞌhuëpisopitasoꞌ, ina natan topi. Ina natantatonaꞌ, ama israiroꞌsarëꞌ niahuë‑
caiso marëhuëꞌ, anoya topi. Anoya topi niꞌton, inapitarëꞌ yaꞌhuëpi. Ina yaꞌcari 
aꞌnanta ninano yaꞌhuërin. Quiro sarin itopiso. Copirnonënsoꞌ, Atonisi itopi. 
Inaso piya pi nën pi tarë chachin israiroꞌsa canatëriapiso natantatonaꞌ, paꞌpi 

paꞌyanpi. Paꞌyanatonaꞌ: 2  “Capaonsoꞌ, panca ninanoꞌ. Ai ninano quëran panca 
panca. Napo ra huaton noya noya ninin. Copir no roꞌsa ninano huaꞌanëntopiso 
pochin niconin. Piya pi nën pi tanta noyá nito topi ahuëtacaiso niponaraihuëꞌ 
napopi,” topi. 3-5 Cata pini Amoro copir no roꞌsa ina yaꞌca riya yaꞌhuëpi. Aꞌnasoꞌ, 
Oamo itopi. Inasoꞌ copirno, Iporon nina noquë huaꞌa nën tërin. Aꞌnantaꞌ, Piran 
itopi. Inasoꞌ, Carmoto ninano itopiquë huaꞌa nën tërin. Aꞌnantaꞌ, Cahuia itopi. 
Inasoꞌ, Naquisi ninano itopiquë huaꞌa nën tërin. Aꞌnantaꞌ, Tipiri itopi. Inasoꞌ, 
Icoron ninano itopiquë huaꞌa nën tërin. Inapita copir no roꞌsa Atonisiri piya pi‑
nën pita quëran nanan aꞌpa tërin: “Copirnonëhuëi naporin: ‘Capaon nina noquë 
yaꞌhuë pi so pita Cosoi, israiroꞌsaꞌ, inapitarëꞌ nani anoya topi. Ama niahuë caiso 
marëhuëꞌ inapopi. Napoaton huëco paꞌahua Capaonoꞌsa ahuëcaꞌhuaiso cata‑
huacoi,’ tënin,” itopi. Napo to hua chi nara, nohuan topi. Inapoa tona aꞌnatërápo 
Amoro copir no roꞌsa sontaronënapitarë chachin Capaon paapapi. Inaquë 
yaꞌhuë pi so pita ahuë caiso marëꞌ paꞌpi.

6  Ina nica tona Capaonquë yaꞌhuëpisopitasoꞌ, Cosoi shaꞌhui ta caiso marëꞌ 
aꞌnara aꞌpapi.  Quiricaroquë nincantahuaton shaꞌ hui tonin: “Yaꞌipi amoro 
copirnoroꞌsaꞌ moto pi roꞌsa parti yaꞌhuëpisoꞌ, nihuëntonpi. Nihuëntonahuatona 
ahuëinacoiso marëꞌ oꞌmapi. Nani anoyatërëhua piya pi nëma nicaꞌhuaisoꞌ 
nichinapon cha c hin noso rocoi. Noso roa toncoi sontaronënpitarëꞌquën 
chachin huëquë manóton inapita quëran paꞌpoyacoi,” itërin. 7 Napo to hua chi‑
nara, Cosoiso yaꞌipi sontaronënpita ayon tonin. Aꞌna quën sontaroꞌsasoꞌ, noya 
noya ahuëtopi. Inapi tanta Quiricaroquë ayon tonin. 8  Coꞌhuara Capaonquë 
paꞌshátërasoihuëꞌ, Sinio rori Cosoi itapon: “Ama amororoꞌsa tëꞌhuatëquësohuëꞌ. 
Carin quën cata hua ran quën yaꞌipi inapita minsëamasoꞌ,” itërin.

9  Sini o rori shaꞌhui to hua china, Cosoisoꞌ yaꞌipi sontaronënpitarë 
chachin Quiric a ro quëran paꞌpi. Tashi pantarápatonaꞌ, amororoꞌsa co 
yonquiasoihuëꞌ ahuëcontapi. 10 Sinioro nohuanton amororoꞌsa paꞌpi paꞌyanpi. 
Inapohuachinara, Cosoisoꞌ sontaronënpitarë chachin, notohuaroꞌ amororoꞌsa 
tëpapi. Capaon ninano tancapitapirinahuëꞌ, inapo topi. Aꞌna quën amororoꞌsaso 
taꞌapirinahuëꞌ, israiroꞌsari imapi. Piti‑oron nina noquë ira paꞌninso parti imapi. 
Aꞌna quëonta Asica ninanoꞌ, Maquita ninanoꞌ, inapita nina no roꞌsa yaꞌhuë rinso 
parti huarëꞌ taꞌapi. Napo pi ri nahuë israiroꞌsari imatona notohuaroꞌ tëpapi. 
11 Piti‑oron ninano yaꞌcariꞌ, aꞌna nicotoana yaꞌhuërin. Inataquëchin aꞌna quën 
amororoꞌsasoꞌ,  israiroꞌsa tëꞌhua ta tona paꞌmapi. Ina paꞌtomasoi, Sinio rori 
chachin inápa quëran notohuaroꞌ panca naꞌpi roꞌsa aꞌpatiimarin. Ocai pochin 
aꞌpatiimarin. Ina naꞌpiroꞌsari notohuaroꞌ tiquirin. Israiroꞌsari sahuë niquë 
tëpapi quëran naꞌcon naꞌcon tiquirin.

12  Si n ioro nohuanton israiroꞌsari amororoꞌsa canapi. Naporo tahuëri 
chachin Cosoi Yosë nontërin. Sontaronënpita natantonënquë Sinioro 
nontaton, tapon:

“Piꞌi, Capaon ninanoquë tachitëquëꞌ.
Quëmanta yoqui, Acaron motopianaquë tachitëquëꞌ,” itërin.

 13 Napotohuachina: Piꞌi, yoqui, inapitanta tachitopi.
Israiroꞌsari inimiconënpita minsëai huarëꞌ tachitopi.

Ina chachin noya ninaꞌpi itopisonta quiri caquë ninshi të rinso naporin. 
Naporo piꞌi, c a mo të chin nisarin. Nisaponahuëꞌ, aꞌna tahuë rira pochin 
tachitaton, co huachi manorinhuëꞌ yaꞌconacasoꞌ. 14  Iráca quëran huarëꞌ co 

ina pochin tahuëri yaꞌhuëchininhuëꞌ. Ina piquëraonta co huachi ina pochin 
tahuëri yaꞌhuëantarinhuëꞌ. Naporoíchin Sinioro aꞌna piya piri nontërinsoꞌ, 
poꞌpin aꞌpa nirin. Sinioro chachin israiroꞌsa catahuaton ahuëtarin niꞌton, 
naporin. 15  Ina quëran Cosoisoꞌ, israiroꞌsarë chachin Quiricaroquë paꞌman‑
tapi. 16-43  (‑)

Cosoi yachiminaton israiroꞌsa nontërinsoꞌ

24  1-2  Siquimo nina noquë Cosoi yaꞌipi Israiro huëntonoꞌsa ayon tonin. 
Ansianoroꞌsaꞌ, huaꞌanoꞌsaꞌ, coisëroꞌsaꞌ, sontaro huaꞌanoꞌsaꞌ, inapita 

ayon tonin. Sinioro chino ta caso marëꞌ nëꞌmëtë pëi ótënpisoꞌ notë nanquë 
ayontonaton itapon:

—Sinioro israiroꞌsanpoa chino të rë huaso naporin: “Iráca shima sho nëma 
Tari itopisoꞌ Iopiratisiiꞌ yonsanquë yaꞌhuërin. Huiꞌninpitasoꞌ: Apraan, Nacoro, 
inapita. Inaquë yaꞌhuëapona pochin inapitasoꞌ, nisha nisha mamanshiroꞌsa 
moshapi. 3  Apraansoꞌ, ina quëran ocoi rahuë. Ocoirahuato, yaꞌipi iso noꞌpaꞌ 
paꞌta caso camai rahuë niꞌton, yaꞌipi paꞌtërin. Ina quëran ca nohuanton chachin 
shin pita naꞌamiatërin. Ca nohuanton huiꞌna huan pa china Isaco itërin. Inaꞌton 
canpita shima sho nëma ninin. 4  Isaconta ca nohuanton cato huiꞌna huanin. 
Cacopo, Isao, inapita. Isaosoꞌ, Sëir moto pi roꞌsa parti noꞌpaꞌ quëtë rahuë. Caco‑
poso napoaponahuëꞌ, huiꞌ nin pi tarë chachin Iqui pi toquë paꞌmapi.

5  Huaꞌqui quëran shima sho në ma pita cata hua rahuë. Ina quëran ocoi‑
caꞌhuaso marëꞌ Moisësë, Aaron, inapita aꞌpa rahuë. Iqui pi to roꞌsa chiní quën 
aparisitato, shima sho në ma pita ocoi rahuë. 6  Iqui pito quëran pipi hua chi nara, 
ina copirnosoꞌ, sontaronënpitarë chachin imaquirin. Quëhuaiꞌ marëquë huarëꞌ 
imaquirin. Quira toronaroꞌsaquë, cahuarioroꞌsaquë, inaquë pita imaquipi. 
7 Napotahuachinara, shimashonëmapitasoꞌ cata huaꞌ huaso marëꞌ nontë ri naco. 
Napoaton inapita cata huaꞌ huaso marëꞌ inapita pinëna quëran, paꞌpi tashiro 
acorahuë. Cato huëntonoꞌsari chachin ahuancanapirin. Ca nohuanton chachin 
marërinta imotohuachina, iquipitoroꞌsa taquii topi. Aꞌna quëma iquipitoroꞌsa 
napotërahuësoꞌ niꞌnamaꞌ.

Ina piquëran canpitasoꞌ, huaꞌqui inotëro parti yaꞌhuëramaꞌ. 8  Napoyan 
quëran carima amororoꞌsa yaꞌhuë piquë quënanquëmaꞌ. Cortaniiꞌ aquë tëran 
yaꞌhuëpisopitaꞌton chinitërinënquëmaꞌ. Chinitopirinënquëmahuëꞌ, carima 
cata hua ran quëma niꞌton, inapita minsëramaꞌ. Inapotahuatomaꞌ, ina parti 
noꞌpaꞌ yaꞌhuërinsoꞌ huaꞌanëntëramaꞌ. 9 Sipor huiꞌnin Paraco itopisonta piya pi‑
nën pi tarë chachin chinitërinënquëmaꞌ. Canainënquëmaso marëꞌ, inaso Pioro 
huiꞌnin Paramo itopiso amatërin: ‘Huëcaton, ama huachi noya yaꞌhuë caiso 
marëhuëꞌ shaꞌhuitiiquëꞌ,’ itacaso marëꞌ amatërin. 10 Inaso nipirinhuëꞌ, co caso 
nohuantërahuëꞌ inapotinëmasoꞌ. Co inapotatënquëmarahuëꞌ ca nohuanto noya 
yaꞌhuë ca maso marëꞌ shaꞌhuitërinquëmaꞌ. Inapotatënquëma nichaꞌëranquëmaꞌ. 
11 Ina quëran canpitasoꞌ, Cortaniiꞌ pëntontëramaꞌ. Pëntontatoma Quirico 
nina noquë canconamaꞌ. Ina ninanoquësoꞌ, nisha nisha piya piꞌsa yaꞌhuëpi: 
Amororoꞌsaꞌ, huirisëroꞌsaꞌ, cananoꞌsaꞌ, itiroꞌsaꞌ, quiriquiroꞌsaꞌ, iporoꞌsaꞌ, 
quiposoroꞌsaꞌ, inapita yaꞌhuëpi. Inapi taso chinitopirinënquëmahuëꞌ, carima 
cata hua ran quëma niꞌton, inapita minsëramaꞌ. 12  Cato amoro copir no roꞌsa 
aquë tëran yaꞌhuëpisontaꞌ, co canpi tari minsëramahuëꞌ. Co sahuëninëmaquë 
minsëramahuëꞌ. Co pëꞌchinanëmaquë minsëramahuëꞌ. Cari paꞌpi 

aꞌpayanahuë niꞌton, taꞌananpirinquëmaꞌ. Coꞌhuara canchátërasënquëmahuëꞌ, 
taꞌananpirinquëmaꞌ. 13  Ipora canpi taso co sacaiyátërahuëꞌ, nina no roꞌsaquë 
yaꞌhuëramaꞌ. Aꞌna pita sacai ocoirinquë yaꞌhuëramaꞌ. Opa, asitona, inapi tanta 
co canpi tari shaꞌpiramahuëꞌ, nitërinsoꞌ caꞌnamaꞌ. Yaꞌipi iso noꞌpaꞌ, maꞌsha 
yaꞌhuërinsopitarë chachin carima quëtëranquëmaꞌ,” tënin, itërin.

Napo ta huaton, taantarin:
14  —Yaꞌipi ina shaꞌhuitëranquëmasoꞌ yonquiatomaꞌ, Sinioro tëꞌhuatocoꞌ. 

Tëꞌhua ta toma noꞌtë quë ná chin natëcoꞌ. Iráca shima sho në ma pita Iopiratisiiꞌ 
yonsanquë yaꞌhuëaponaꞌ, nisha nisha mamanshi moshapi. Iquipitoquënta 
inapopi. Inapita aꞌpo ra hua toma Sinio roí chin chinotocoꞌ. 15  Napoaponahuëꞌ, 
co Sinio roí chin yachinotohuatamahuëꞌ, ipora tahuëri huayonco inso sona 
yachinotëramasoꞌ: ¿Shima sho në ma pita Iopiratisiiꞌ yonsanquë yaꞌhuëaponaꞌ, 
nisha nisha mam a nshi mosha piso nica? ¿Amororoꞌsa mamanshinëna 
moshapisoꞌ nica? Caso nipirinhuëꞌ, quëmopinëhuëpitarëꞌco chachin Sinioro 
chino tarai, itërin.

16 Napo to hua china israiroꞌsari itaponaꞌ:
—¡Co nohuantëra i huëꞌ nisha nisha mamanshi moshacaꞌhuaisoꞌ! 

Sinioro cata huaincoi ama ina pochin nicacaꞌhuaiso marëhuëꞌ. 17 Quiyasoꞌ, 
iquipitoroꞌsa chiní quën asacatatonacoi aparisitápirinacoihuëꞌ, ina quëran 
ocoirincoi. Shimashonëhuëipitanta ocoirin. Aꞌnaquëncoisoꞌ, niꞌtonëhuëiquë 
chachin paꞌpi huëhuëpiro ninin so pita naꞌaro ninin. Huëcasocointaꞌ, nisha 
nisha piyapi nipi so pita yaꞌhuë piquë naꞌhuëtiirai. Tahuëri tashirë chachin 
aꞌpai rincoi. 18  Huëꞌnaitaquëchin nisha nisha piya pi roꞌsa yaꞌhuëpirinahuëꞌ, 
inari chachin i n apita aꞌparin. Amororoꞌsaꞌton isëquë yaꞌhuëpirinahuëꞌ, 
aꞌparin. Napoaton quiyanta Sinio roí chin chino tarai. Inaí chin Yosënëhuëi 
niꞌton, chino tarai, itopi.

19 Napopirinahuëꞌ, Cosoiriso itapon:
—Yosëso noya sá chin ninin. Napo ra huaton, aꞌpitatënquëmaꞌ, co nisha nisha 

chinotamaso quëtërinquëmahuëꞌ. Co natantochináchinhuëꞌ cancan ta toma 
oshahuanápatamaꞌ, co ahuantarinquëmahuëꞌ. 20  Ina aꞌpo ra hua toma nisha 
nisha mamanshiroꞌsa moshahuatamaꞌ, Sinio ronta iꞌhuërëtarinquëmaꞌ. Naꞌcon 
catahuapirinquëmahuëꞌ, chiní quën anaꞌintarinquëmaꞌ, itërin. 21 Napo to hua‑
china, israiroꞌsaso taantapi:

—Co inapoaraihuëꞌ. Sinio roí chin quiyasoꞌ chino tarai, itopi. 22  Naporoꞌ 
Cosoi taantarin:

—Sinio roí chin chino tarai tënamasoꞌ, canpi taora chachin shaꞌhuiramaꞌ, 
itërin.

—Quiyaora chachin mini shaꞌhuirai, topi yaꞌi piya quëran. 23  —Yaꞌipi 
mamanshi mosharamasopita nipa chin aꞌpocoꞌ. Inapita aꞌporahuatomaꞌ, yaꞌipi 
canca nëma quëran Sinio roí chin tahuërëtocoꞌ. Inasá chin israiroꞌsanpoasoꞌ 
chinotërëhuaꞌ, itërin Cosoiri.

24 —Sinioroso Yosënënpoa niꞌton, inasá chin chino tarai. Napo ra huaton ina 
camaitërinsoráchin nisarai, topi yaꞌipi israiroꞌsaꞌ.

25-26 Naporo tahuëri chachin Cosoisoꞌ, iráca Yosërëꞌ anoyatopisoꞌ, israiroꞌsa 
shaꞌhuitaantarin. Siquimo nina noquë naporin. Sinai moto piquë shaꞌ hui taton, 
pënëntërinsoꞌ, camaitërinsoꞌ, inapita shaꞌ hui tërin. Ina quëran yaꞌipi inapita 
Yosë pënëntërinsoꞌ quiri caquë ninshitopisonta shaꞌ hui tërin. Nani yaꞌipi 

Josué 24 196  



inapita shaꞌhui to hua china, insina narasoquë panca naꞌpi acocaiso camaitërin. 
Camaitohuachina, Yosë chino ta caso marëꞌ nëꞌmëtë pëi ótënpiso pirayan 
acopi. 27 Ina quëran yaꞌipi israiroꞌsa shaꞌ hui tërin:

—Niꞌcoꞌ. Iso naꞌpi masho aꞌna tahuëri ayonquiarinpoaꞌ. Sinioro ipora 
tahuëri shaꞌhui të rin poaso natanatëhua aꞌpanirëhuasoꞌ, ayonquiarinpoaꞌ. 
“Yoscoarëꞌ inasá chin chino tarai,” tënamasontaꞌ ayonquiarinquëmaꞌ. Iso naꞌpi 
niꞌpatamaꞌ ina yonquicoꞌ, itërin. 28  Ina piquëran Cosoisoꞌ yaꞌipi israiroꞌsaꞌ, 
yaꞌhuë piquë yaꞌhuë piquë aꞌpaan tarin.

Cosoi chimininsoꞌ
29 Co huaꞌ quiya quëranhuëꞌ Cosoisoꞌ chiminin. Pasa shonca piꞌipitapasoꞌ 

chiminin. Inasoꞌ, Yosë piya pinën ninin. Shaꞌhui të ran quë maso chachin Non 
huiꞌnin. 30 Nani chimin pa china, noꞌpanënquë paꞌpi topi. Noꞌpanënsoꞌ, Tinato‑
sëra nina noquë yaꞌhuërin. Inaso ninanoꞌ, Iprain huënton israiroꞌsa noꞌpaꞌ 
mapiquë yaꞌhuërin. Caasi motopi itopi quëran, pëtëtë parti quëpa ri tërin. 
31 Israiroꞌsasoꞌ, Cosoi chimi naquë huarëꞌ Sinio roí chin chino topi. Ansianoroꞌsa 
Sinio rori cata hua rinso niꞌpi so pita chiminai huarëꞌ, inaí chin chino topi.

Cosi nansëquën paꞌpitopisoꞌ
32  Cosi nansëquën Iqui pito quëran quëpisontaꞌ, Siquimo nina noquë paꞌpi‑

topi. Ina noꞌpasoꞌ, Caco pori iráca Siquimo paꞌpin Amoro itopisoꞌ huiꞌnin pita 
paꞌantërin. Pasa coriqui marëꞌ paꞌantërin. Ina noꞌpasoꞌ Cosi shinpitanquën 
quëpa ri tërin.

Iriasaro chimininsoꞌ
33  Ina piquëran Aaron huiꞌnin Iriasarontaꞌ, chiminin. Chimin pa china, 

quëmo pi nën pi tari huiꞌnin Huinisë itopisoꞌ noꞌpanënquë paꞌpi topi. Inaquë 
aꞌnara motopiaꞌhuayaquë paꞌpi topi. Inasoꞌ noꞌpaꞌ Iprain huënton israiroꞌsa 
noꞌpaꞌ mapiquë yaꞌhuërin. Inaquë Cosoiri noꞌpaꞌ quëtërin niꞌton, inaquë 
paꞌpi topi. 

Sinioro anquëninën Poquimo itopiquë yaꞌnorinsoꞌ

2  1-2  Sinioro anquëninënso Quiricaro quëran pipi ra huaton, Poquimo 
itopiquë pantarin. Inaquë cancontarahuaton, israiroꞌsa itapon: “Carin‑

quëma Iqui pito noꞌpaꞌ quëran ocoiranquëmaꞌ. Ocoirahuatënquëmaꞌ, iso 
noꞌpaquë quënanquëmaꞌ. Iso noꞌpasoꞌ, shima sho në ma pita nani shaꞌhui të‑
rahuë quëtaꞌhuan quë maso marëꞌ: ‘Caso Yosëco niꞌto, iso noꞌpaꞌ shiparimapita 
quëta rahuë,’ itërahuë. Ina quëran canpi tanta shaꞌhuitëranquëmaꞌ: ‘Canpi‑
ta roꞌco anoyatërahuësoꞌ co onpo ronta nishataponhuëꞌ. Canpi tanta 
napoaponahuëꞌ, ama Canaanquë yaꞌhuëpisopitarëꞌquëmaꞌ, anoyatocosohuëꞌ. 
Mamanshi mosha caiso marëꞌ artaroroꞌsa nipisoꞌ ataꞌhuantocoꞌ,’ itëranquëmaꞌ. 
Napotopiranquëmahuëꞌ, canpi taso co natëramacohuëꞌ. Co natëtatomahuëꞌ 
paꞌpi noꞌhuípiro ninamaꞌ. 3 Napoaton iporasoꞌ shaꞌhuitaranquëmaꞌ: Nisha nisha 
piya pi roꞌsa ipora huanta yaꞌhuëapisoꞌ, co huachi aquëtë aꞌpaarahuëꞌ. Inahuaꞌ, 
mamanshinënaꞌ, inapita anishacancantarinënquëmaꞌ,” itërin. 4  Sinioro 
anquë ni nëni napotërinsoꞌ natanahuatonaꞌ, yaꞌipi israiroꞌsaso naꞌnëmiatopi. 
5  Napoaton ina roꞌtësoꞌ aninihuanpi: “Poquimo,” itopi. Naporahuatonaꞌ, 
inaquë chachin maꞌsha tëpa ra hua tona Sinioro chino topi. 6-10 (‑)

Israiroꞌsa Yosë aꞌpopisoꞌ
11 Israiroꞌsasoꞌ, Yosë aꞌpoa tona paꞌpi co noyahuëꞌ nian tapi. Sinio rori 

chachin niꞌsápirinhuëꞌ, mamanshi Paaro itopisoꞌ mosha caiso caniaritopi. 
12  Sinioro chachin nipirinhuëꞌ, aꞌpopi. Shimashonënpitasoꞌ: “Inaí chin Yosësoꞌ,” 
taꞌtona imapirinahuëꞌ, inahuaso aꞌpopi. Inari noso roaton Iqui pito quëran 
ocoipirinhuëꞌ, nanian topi. Ina aꞌporahuatonaꞌ, yaꞌhuë hua noꞌsa mamanshi 
moshapisopita moshapatopi. Inapohuachinara Yosëri noꞌhuípiro niꞌnin. 
13  Inapoa tona israiroꞌsasoꞌ, Sinioro aꞌpopi. Mamanshi Paaro itopisoꞌ mosha‑
caiso marëꞌ aꞌpopi. Asotariti mamanshi paya, itopisonta moshapi.

14 Napoaton Sinio rori israiroꞌsa noꞌhuirin. Noꞌhuiton ihua të roꞌsa aꞌpa tërin 
maꞌsha nëna mata caiso marëꞌ. Napo ra huaton yaꞌyoranpisopita inimi co roꞌsari 
huëca paipi. Huëca pai ra hua tona ahuëpachinara, canaipi. Co nanitopihuëꞌ, 
chinitatona minsëcaisoꞌ. 15 Nani ahuëtai marëꞌ paꞌpiquë, Sinio rori inimiconëna 
cata huarin niꞌton, israiroꞌsa canaraꞌpiapi. Inari shaꞌhui të rinso chachin nitopi.

Sinio rori maꞌsha onpotaton israiroꞌsa chiní quën aparisitërin. 
16  Aparisitaponahuëꞌ, ina nohuanton chachin huaꞌa noꞌsa huanipi. Israiroꞌsa 
cata hua caiso marëꞌ huanipi. Inimi co roꞌsari maꞌsha nëna nanquitahuachinara, 
inapita huaꞌa noꞌ sari israiroꞌsa nichaꞌërin. 17 Inapotopirinahuëꞌ, israiroꞌsaso 

Israiro huaꞌanoꞌsa napopisoꞌ
 



co inapita natëantapihuëꞌ. Sinio roí chin chino ta caiso marëꞌ, inapi ta riso 
pënënpirinahuëꞌ, israiroꞌsaso co inasá chin cancantopihuëꞌ. Nisha nisha 
mamanshiroꞌsa moshapi. Shimashonënapitasoꞌ, Sinioro camaitërinsopita 
natëpi. Inapi taso nipirinhuëꞌ, co inapita pochin nipihuëꞌ.

18  Inimi co nën pi tari aparisitahuachinara, israiroꞌsa tarëtatona naꞌnë rápi. 
Naporoꞌ Sinio rori noso rorin. Ina nohuanton inapita cata hua caso marëꞌ huaꞌan 
huanirin. Ina nanpisoꞌ Sinio rori cata huarin niꞌton, inimi co nën pita quëran 
israiroꞌsa nichaꞌërin. 19 Napoaponahuëꞌ, ina huaꞌan chimin pa china, naquë‑
ran chin Sinioro aꞌpoan tapi. Ina aꞌporahuatonaꞌ, mamanshiroꞌsa moshaantapi. 
Shimashonëna quëran aquë aquëtë co noyahuëꞌ nicoantapi. Inapoatonaꞌ, co 
natantonoꞌsahuë pochin cancan topi.

20  Napo piso marëꞌ Sinio rori israiroꞌsa noꞌhuiton tapon: “Isopitasoꞌ, 
shimashonënapitarëꞌco anoyatërahuësoꞌ tapipi. Napo ra huaton co 
yanatërinacohuëꞌ. 21  Cosoi nanpisoꞌ, nisha nisha piya pi roꞌsa Canaan 
parti yaꞌhuëpi. Yaꞌhuëpirinahuëꞌ, co yaꞌipi inari ocoirinhuëꞌ. Israiroꞌsa co 
natërinacohuëꞌ niꞌton, co huachi inapita piya pi roꞌsa ocoyapohuëꞌ,” tënin. 
22  Inapo taton Siniorosoꞌ, israiroꞌsa yonqui piso yanitotërin: “¿Shimashonëna 
pochin taꞌma isopi tanta natë to naco imaponaco to?” taꞌton napo tërin. 
23  Napoaton inapita nisha nisha piya pi roꞌsa co Sinio rori yaꞌipi ocoirinhuëꞌ. 
Inapitasoꞌ co Cosoiri minsëcasoꞌ nohuantërinhuëꞌ niꞌton, inaquë ran chin 
quëpa ri topi.

Tipora, Paraco, inapita napopisoꞌ

4  (Israiroꞌsasoꞌ, Yosë aꞌpo ra hua tona co noyahuëꞌ nipi. Napo ra hua tona 
nisha nisha mamanshiroꞌsa moshapi. Napoaton Aran piyapiroꞌsariꞌton, 

posa piꞌipi aparisitopi. Inapitasoꞌ naꞌcon parisitatona Yosëri cata hua caso 
marëꞌ nontopi. Napo hua chi nara Sinioro nohuanton Otoniro itopisoꞌ huanirin. 
Inari nichaꞌësahuaton, cata pini shonca piꞌipi cata huarin. Ina chimin pa china, 
israiroꞌsaso co noyahuëꞌ nian tapi. Nisha nisha mamanshiroꞌsa moshaantapi. 
Napoaton Sinio rori moaporoꞌsa yaꞌhuërëꞌ israiroꞌsa aparisitacaiso marëꞌ 
aꞌpatiintarin. Shonca posa piꞌipi aparisitopi. Naꞌcon parisitatona cata hua‑
caiso marëꞌ Yosë nontopi. Napo hua chi nara Sinioro nohuanton loto itopisoꞌ 
huanirin. Inari nichaꞌësahuaton, posa shonca piꞌipi cata huarin. Ina piquëran 
co noyahuëꞌ nian ta hua chi nara, huiristinoꞌsari yaꞌhuërëꞌ aparisitaantarin. 
Inapo to hua chi nara, Sinio rori inapita nichaꞌë caso marëꞌ Samacaro itopisoꞌ 
ahua nian tarin.)

1 Ioto chimi ninso piquëran, israiroꞌsaso co noyahuëꞌ nian tapi. Sinio rori 
chachin niꞌsápirinhuëꞌ, napoantapi. 2  Napo hua chi nara, Sinioro nohuanton 
Canaan copirno Capin itopisori huëꞌsa huaton, canairin. Capinsoꞌ, Asoro nina‑
noquë huaꞌa nën tërin. Yaꞌipi sontaronënpita camairinsosoꞌ, Sisara itopi. Inasoꞌ, 
Arosi‑coimo ninano itopiquë yaꞌhuërin. 3  Capinsoꞌ, iscon pasa toronanoꞌsa 
huaꞌnamia quëran nipisoꞌ yaꞌhuë tërin. Napo ra huaton cato shonca piꞌipi 
israiroꞌsa huaꞌa nën taton, paꞌpi aparisitërin. Nápo piꞌipi quëran huachi, cata‑
hua caiso marëꞌ Yosë nontopi.

4  Naporo tahuë riꞌsa israiroꞌsasoꞌ, aꞌna sana piri huaꞌa nën tërin. Inasoꞌ, 
Tipora itopi. Inaso sanapi, Yosëri anito të rinso shaꞌhuinaꞌpi. Soꞌinsoꞌ, 
Napito itopi. 5  Inasoꞌ sanapi aꞌnara palmera tashinantërinquë yáhuënsërin. 

Huënsëyantërinquë niꞌton: “Tipora palmeranën,” itopi nohuitatonaꞌ. Iprain 
huënton israiroꞌsa noꞌpanën motopitontarinꞌpaꞌ yaꞌhuërin. Pitiri quëran Nama 
ninanoꞌpaꞌ ira paꞌninsoꞌ huán cana yaꞌhuërin. Israiroꞌsa nanan yaꞌhuë to hua chi‑
nara anoya ta caiso marëꞌ inaquë paapapi.

6 Aꞌna tahuëri Tiporasoꞌ, Apinoamo itopisoꞌ huiꞌnin amatërin. Inasoꞌ, Paraco 
itopi. Quitisë nina noquë yaꞌhuërin. Inaso ninanoꞌ, Nipi tari israiroꞌsa huënton 
noꞌpaꞌ mapiquë yaꞌhuërin. Canqui hua china, itapon:

—Israiroꞌsanpoa chino të rë huaso Yosë, iso pochin camairinquën: “Taporo 
moto piquë paꞌsa huaton, shonca huaranca Israiro sonta roꞌsa ayontonquëꞌ. 
Saporono, Nipi tari, inapita huëntonoꞌsa quëran ayontonquëꞌ. 7 Ca nohuanto 
Sisara huëcapayarinquën. Inasoꞌ, Capin copirno sontaronënpita camairinsoꞌ. 
Quison iꞌsha itopiquë huëcapayarinquën. Toronanënpita, sontaronënpita 
inapi tarë chachin huëꞌ sapi. Huëcapaipirinënquënhuëꞌ, carin quën cata hua ran‑
quën inapita minsëamasoꞌ,” tënin, itërin. 8  Napo to hua china Paracosoꞌ tapon:

—Carëꞌ quën paꞌpatan, naporo huarëꞌ paꞌsa rahuë. Coꞌsoꞌ paꞌpatanhuëꞌ, co 
canta paꞌsarahuëꞌ, itërin.

9 —Paꞌsa  rahuë mini. Napoaponahuëꞌ, Sinioro nohuanton aꞌnara sanapi 
Sisara tëpapon.  Napoaton co quëmasoꞌ naꞌcon naꞌcon nahuinaponhuëꞌ: 
“Paraco ahuë ta caso caniaritaton, minsëtaquë huarëꞌ ninin,” co tëcaponahuëꞌ, 
itërin Tiporari.

Napo ta huaton inarë Quitisë nina noquë paꞌnin. 10 Inaquë Paracosoꞌ sonta‑
roꞌsa ayon tonin. Saporono, Nipi tari, inapita huëntonoꞌsa quëran, ayon tonin. 
Niyon ton pa chi nara, shonca huaranca sonta roꞌsa camai caso marëꞌ ananirin. 
Tiporanta inarë chachin paꞌsarin. 11 Quitisë ninano yaꞌcariꞌ, aꞌnara insina 
nara yaꞌhuërin.  Saanain itopiquë yaꞌhuërin. Inaquë aꞌnara Quini piyapi 
Ipiri itopiso yaꞌhuërin. Nëꞌmëtë pëinën pita ótënahuaton, inaquë yaꞌhuërin. 
Inasoꞌ quëmopinënpitarëꞌ yaꞌhuëpirinhuëꞌ, huëshirahuaton inaquë yaꞌhuërin. 
Inapitasoꞌ, Opa p o shin pita. Opaposoꞌ, Moisësë saꞌin yoꞌin. 12  Paraco 
sontaronënpitarë chachin Taporo moto piquë niyontopisoꞌ, Sisara natan‑
tërin. 13  Ina nito taton sontaronënpita ayon tonin. Iscon pasa huaꞌnamia 
toronanoꞌsanta yontonin. Yaꞌipi inapi tarë chachin Arosi‑coimo ninano quëran 
pipipi. Pipirahuatonaꞌ, Quison iꞌsha itopiquë huarëꞌ paꞌpi. 14 Naporoꞌ Tiporari 
Paraco itapon:

—Pashi tëquë huachi. Ipora mini Sinioro catahuararinquën. Sisara 
sontaronënpitarë chachin minsë ca maso marëꞌ napotarinquën. Sinioro 
chachin quëchitaton quëma sontaronënpita maꞌsona nicacaisoꞌ anito tarin, 
itërin.

Naporoꞌ Paracosoꞌ, Taporo motopi quëran nohuaramarin. Shonca 
huaranca sontaronënpitarë chachin oꞌmarin. 15  Sisara sontaronënpitarëꞌ 
niquënanpi huachi. Niahuëhuachinara, Sinio rori Sisara sontaronënpita 
aꞌpayamiatërin. Toronanoꞌsaquë paꞌnapiroꞌsanta inapotërin. Sisara quëran 
huarëꞌ paꞌyanënquë toronanën quëran nohuararin. Nohua ra ra huaton noꞌpaꞌ 
taꞌatërin. 16 Inapoaso Paracontaꞌ, sontaronënpitarë chachin inimico sonta roꞌsa 
imapi. Toronanoꞌsaquë paꞌnapiroꞌsanta Arosi‑coimo nina noquë huarëꞌ imapi. 
Naporo tahuëri Sisara sontaronënpita yaꞌipi tiquipi.

17 Naporo tahuë riꞌsa copirno Capinsoꞌ, Ipirirëꞌ noya ninicaton yaꞌhuërin. 
Quëmopinënpitarënta napopi. Shaꞌhui të ran quë maso chachin Ipirisoꞌ, Quini 

piyapi ninin. Napoaton Sisarasoꞌ ina yaꞌhuë rinquë taꞌarin. Ipiri saꞌin nëꞌmëtë 
pëinënquë huarëꞌ nincanin. Inasoꞌ sanapi Cairi itopi. 18  Cantonpachina, inari 
noyasha nontërin:

—Huëquë yaꞌcointaquë imoya. Ama tëꞌhuaquësohuëꞌ, itër in. 
Yaꞌcoontahuachina, sahua na saquë imota huaton poꞌorin. 19 Naporoꞌ Sisarasoꞌ, 
yamoroton iꞌsha natan tërin. Napo to hua china inasoꞌ, ohuaca shoꞌshoiꞌ shaꞌ‑
huëtë morsaquë taparinsoꞌ manin. Iꞌshiritahuaton taꞌpanin. Ina quëran 
oꞌocaso marëꞌ quëtërin. Nani oꞌopachina, imotaantarin. 20 Naporoꞌ Sisarari 
itapon:

—Nëꞌmëtë pëinën yaꞌcoa naquë huanitaquëꞌ. Inso tëranta huëcaton: “¿Insha 
tëranta isëquë yaꞌhuërin? topa china: ‘Capa co yaꞌhuërinhuëꞌ,’ itëquëꞌ,” 
itërin. 21 Sisarasoꞌ paꞌpi cano taton inaquë ran chin huëꞌërin. Huëꞌëton noyá 
huaꞌcotërin. Ina niꞌsa huaton Cairiso panca marticho manin. Nëꞌmëtë pëi 
achi ni caso marëꞌ tachinara paintopisonta manin. Inapita masa huaton osha‑
quëran paaparin. Monsho ra huaton, huëratëanain pirayan nara paintopiquë 
paquëëtërin. Inapotërinquëranchin ahuëantaton papitërin. Ina pochin Sisara 
chiminin.

22  Ina imaton Paraco canqui hua china, Cairiri naca pi ra huaton itapon:
—Quëmapi yonisaransoꞌ, huëquë aꞌno chin quën huachi, itërin. Napo ta‑

huaton nëꞌmëtë pëinënquëꞌpaꞌ poꞌmorin. Inaquë Sisara quënan conin. Motën 
papitopinan chimipi tantëtëárin quënan conin. 23 Inapo taton Sinio rori Canaan 
copirno Capin itopisoꞌ atapanin. Israiro sonta roꞌsari sontaronënpita minsërin 
niꞌton, atapanin. 24 Naporo quëran huarëꞌ israiroꞌsasoꞌ, Canaan copirno Capin 
itopisoꞌ, naꞌcon naꞌcon ahuëpi. Napotërapi quëran ataꞌhuantopi huachi.

Tipora, Paraco, inapita cantapisoꞌ

5  1 Inimi co roꞌsa minsë ra hua tona Tipora, Paraco, inapi taso iso pochin 
cantapi.

 2 Yaꞌipinquëma Sinioro chinotocoꞌ.
Israiro nacionquë quëmapi nipisopita yaꞌhuërarin niꞌton, chinotocoꞌ.
Quëmapiꞌsa niꞌtonaꞌ, ipora huanta yaahuëtapi.
Huaꞌanëni ina marëꞌ përapachina: “Noyapaꞌ. Huëco paꞌahua nipachin,” 

topi.
 3 Copirno ninamasopita natanco. Chirinchi ninamasontaꞌ, natanco:

Sinioro cantanën cantarahuë. Israiroꞌsacoi Yosë chinotëraisoꞌ, cantanën 
cantarahuë.

 4 Sëir parti quëran Sinioro pipihuatana, isoroꞌpaꞌ nacontërin.
Piꞌiroꞌtënta nipaꞌtanin. Chitoro quëranpita oꞌnan huiꞌshirin.
Itomo noꞌpa quëran pipihuatana, naporin.

 5 Quëma notënanquë Sinioro, motopiroꞌsa nacontërin.
Sinai motopinta nacontërin. Israiroꞌsacoi Yosë chinotëraiso notënanquë, 

naporin.
 6 Anato huiꞌnin Samacaro itopi.

Ina nanpiso tahuëriꞌsaꞌ, Cairi nanpiso tahuëriꞌsanta isopopi:
Israiroꞌsa iratohuachinara, co tëquën iraroꞌsa paꞌtopihuëꞌ.
Huëhuëpiro iranatëroꞌsa paꞌtopi.
Ama inimicoroꞌsari quënanacaiso marëhuëꞌ napopi.

 7 Israiro ninanoaꞌhuaroꞌsasoꞌ patopi.
Co pairahuanoꞌsahuëꞌ niꞌton, patopi. Naporoꞌ caso huanirahuë huachi.
Ca Tiporaco huanirahuë. Israiro nacion aꞌshin pochin niꞌto, huanirahuë.

 8 Naní quëran israiroꞌsasoꞌ mamanshiroꞌsa mosharapi.
“Nasha yosëroꞌsaꞌ,” taꞌtona moshapi.
Aꞌnapita israiroꞌsaso inimico ahuëasoi naporapi.
Ninano yaꞌcoanaroꞌsaquë huëꞌpachinara, ahuëasoi naporapi.
Catapini shonca huaranca Israiro sontaroꞌsa yaꞌhuëpi.
Yaꞌhuëaponaraihuëꞌ, iscoto nipaꞌshintacaisoꞌ capa.
Co nansa tëranta yaꞌhuëtopihuëꞌ.

 9 Israiro huaꞌanoꞌsa napopiso marëꞌ: “Yosparinquën,” itërahuë.
Israiro sontaroꞌsanta ahuëtai marëꞌ përapatoira:
“Noyapaꞌ. Huëco paꞌahua nipachin,” topi.
Napopiso marëntaꞌ: “Yosparinquën,” itërahuë.
¡Yaꞌipinquëma Sinioro chinotocoꞌ!

 10-11 Aꞌnaquëmasoꞌ, huiri moraroꞌsaquë paꞌnamaꞌ.
Noya huënsënanoꞌsaquë aꞌnaquëmanta huënsëramaꞌ.
Aꞌnaquëmaso nipirinhuëꞌ, topinan ira paꞌtëramaꞌ.
Naporamasopita yaꞌipinquëma shaꞌhuicoꞌ.
Pëꞌtahuaroꞌsa iꞌsha oꞌopiquë huaꞌna shari shari piꞌniatomaꞌ:
“Ma noyacha Siniorosoꞌ minsëtërin paya,” tocoꞌ.
Israiro ninanoaꞌhuaroꞌsaquë minsëtërinsoꞌ yonquiatomaꞌ, inapocoꞌ.

 12 Capayatërëso pochin cancantëquë Tipora.
Capayatërëso pochin cancantaton cantaquëꞌ.
Quëmanta Paraco Apinoamo huiꞌninquën.
¡Huaniton inimicoroꞌsa manansoꞌ quëpaquëꞌ!

 13 Naporoꞌ Israiro sontaroꞌsaꞌ, motopi quëran nohuaramapi.
Chini chiníquënoꞌsa nipisopita ahuëcaiso marëꞌ napopi.
Përarahuë niꞌton, Sinioro sontaronënpita niyontonpi.
Inimico sontaroꞌsa ahuëcaiso marëꞌ niyontonpi.

 14 Aꞌnaquën Iprain huënton sontaroꞌsanta oꞌmapi.
Mincamin huënton sontaroꞌsantaꞌ, inahua piquëran canquipi.
Maquiri shinpita huaꞌanoꞌsantaꞌ, huëꞌpi.
Saporono huënton chirinchiroꞌsanta huëꞌpi.
Ahuëtai marëꞌ motopianaquë paꞌmapi.

 15-16 Isacaro huënton huaꞌanoꞌsantaꞌ, Tipora caꞌtanpi.
Inapitanta Paraco catahuacaiso marëꞌ paꞌpi.
Motopianaquë Paraco imamapi.
Nopino huënton sontaroꞌsa huaꞌanënpitasoꞌ: “Quiyasoꞌ quëmapicoi,” 

topi.
Noꞌtëquën naporini, co ohuica huëntonoꞌsa pirayan quëparichitonahuëꞌ.
Ohuica aꞌpairoꞌsa ohuicanëna përapisoꞌ natanápatonaꞌ, co noyahuëꞌ 

nipi.
 17-18 Carata parti yaꞌhuëpisontaꞌ, Cortaniiꞌ aquëtëranchin quëparitopi.

Tano huënton sontaroꞌsanta nancha nonshinanoꞌsa pirayan quëparitopi.
Asiri huënton sontaroꞌsantaꞌ, yaꞌhuëpiquëranchin quëparitopi.
Marë yonsan parti quëparitopi.

Saporono, Nipitari, inapita huëntonoꞌsantaꞌ:
“Chiminapoi nimara,” taponaraihuëꞌ, ahuëtacaiso marëꞌ oꞌmapi.

 19 Naporoꞌ copirnoroꞌsaꞌ, Tanaco ninanoquë huëꞌpi.
Miquito iꞌsharoꞌsa pirayan paꞌmapi.
Canaan copirnoroꞌsa ahuëtai marëꞌ huëꞌpirinahuëꞌ, co prata mapihuëꞌ.
Co manta paꞌton nininsoꞌ mapihuëꞌ.

 20 Tayoraroꞌsa piꞌiroꞌtëquë yaꞌhuëpi.
Inapitanta catahuainpoaso marëꞌ Sisara ahuëimatë pochin nipi.
Sinioro catahuarinpoa niꞌton, napopi.

 21 Quison iꞌsha itopisori yaꞌipi motoꞌ pama huëcaton, inimicoroꞌsa 
quiquirin.

Yapëntonpirinahuëꞌ, amocan huitërëso pochin nitërin.
Inaso iꞌsha, iráca yaꞌhuërinsoꞌ.
Inari chiníquën nanantopisopita sëꞌcopiconotërëso pochin nitërin.

 22 Cahuarioroꞌsa yancopisontaꞌ, irin irinchararin.
Chiníquën cahuarioroꞌsa niꞌtonaꞌ, taꞌa taꞌacharapi.

 23 Sinioro anquëninën naporin:
“Mirosi ninanoquë yaꞌhuëpisota paꞌpi co noyahuëꞌ nicato, ama huachi 

noya yaꞌhuëcaiso marëhuëꞌ shaꞌhuitarahuë.
Sinioro catahuacaiso marëꞌ naꞌa chiníquën cancantopisopita huëꞌpi.
Inahuaso co huëpihuëꞌ niꞌton, napotarahuë,” tënin.

 24 Cairiso nipirinhuëꞌ, aꞌnapita sanapiꞌsa quëran noya noya ninin.
Inaporin niꞌton, noya yaꞌhuëcaso marëꞌ shaꞌhuitarahuë.
Inasoꞌ, Ipiri saꞌin. Ipirinta Quini piyapi.
Israiro nëꞌmëtë pëiroꞌsaquë naꞌa sanapiꞌsa yaꞌhuërin.
Inapita quëran naꞌcon naꞌcon Cairisoꞌ, noya yaꞌhuëcaso marëꞌ 

shaꞌhuitarahuë.
 25 Iꞌshaíchin Sisararisoꞌ natanin.

Inariso nipirinhuëꞌ, ohuaca shoꞌshoiꞌ quëtërin.
Toma tomaiton, noya tasonquë chachin quëtërin.

 26 Inapotaponahuëꞌ, ahuënan quëran tachinara paintopinan manin.
Inchinan quëraontaꞌ, panca marticho manin.
Inaquë huëratëanain pirayan paquëëtahuaton, canca cancatarin.

 27 Cairi nantën pirayan Sisarasoꞌ, nianapitarin.
Iquitaton naporarin quëran chiminin huachi.

 28 Sisara aꞌshinsoꞌ, co napion cancantërin.
Huintana quëran notëtahuaton tapon:
“¡Huaꞌhuahuë toronanënquë canquicasoꞌ,
naꞌcon naꞌcon huaꞌquiarin!
¿Onpoatoncha napoca nicaya?” tënin.

 29 Aꞌnaquën yonqui yonquínahuan sanapiꞌsari itaponaꞌ:
Inaora chachinta naporin:

 30 “Ahuëtatona mapisoꞌ nipatomatapi ipora.
Cosonaroꞌsa aꞌnaya aꞌnayahuë nipon, cato catohuë nipon niquëtapi.
Sisara marësoꞌ, nisha nisha piꞌshi quëran paꞌtopinan nëꞌmëtëroꞌsaꞌ:
Aꞌnahuë nipon, catohuë nipon nisha nisha quëran ninshipisoꞌ nëꞌmëtë.
Minsëtonaꞌpi niꞌton, apëꞌpëconotacaso marëꞌ quëtapi,” tosapi.

 31 Ina pochin mini Sinioro yaꞌipi inimiconënpita taꞌhuanchinaꞌ.
Nosororinënquënsopitaso nipirinhuëꞌ, huënaráchin huënaráchin 

yaꞌnoinaꞌ.
Camotëchin piꞌi huënaratërinso pochin yaꞌnoinaꞌ, topi cantatonaꞌ.

Naporo quëran huarëꞌ israiroꞌsa cata pini shonca piꞌi noya yaꞌhuëantapi.

Israiroꞌsa catahuacaso marëꞌ Yosëri Quitiono acorinsoꞌ

6  1 Israiroꞌsasoꞌ, co noyahuëꞌ nian tapi. Sinio rori chachin niꞌsápirinhuëꞌ, 
napoantapi. Napo piso marëꞌ Sinio rori matianoꞌsa cata huarin 

niꞌton, israiroꞌsa minsëipi. Minsë ra hua tona canchisë piꞌipi huaꞌa nën topi. 
2  Huaꞌanëntatonaꞌ, naꞌcon naꞌcon israiroꞌsa aparisitopi. Napoa tona inapitasoꞌ, 
matianoꞌsa tëꞌhua ta tona naꞌpishinanoꞌsa nipi. Motopi naninoꞌsaquëntaꞌ, 
naꞌpipi. Sacaiꞌ paca caso nininquëpita naꞌpipi. 3 Israiroꞌsa shaꞌtopisoꞌ nanitaso 
chachin matianoꞌsaꞌ, amaricoroꞌsaꞌ, piꞌi pipi rinso parti yaꞌhuëroꞌsaꞌ, inapi tari 
yáhuëcapaipi. Huëca pai ra hua tona ahuëipi. 4 Israiro noꞌpaquë huëꞌsahuatonaꞌ, 
shaꞌpisopita mapisoꞌ pëꞌyaquipi. Marë pancaiꞌ yaꞌcariꞌ, Casa parti itopi. 
Inaquë huarëꞌ pëꞌyaquipi. Napo topi niꞌton, israiroꞌsaso co manta capa‑
caiso yaꞌhuëtopihuëꞌ. Ohuicaroꞌsaꞌ, ohuacaroꞌsaꞌ, moraroꞌsaꞌ, inapita quëran 
huarëꞌ matopi. 5  Nëꞌmëtë pëinënarë chachin huëꞌpi. Pëꞌtahuanënapitanta 
quëpi. Inapi tarë chachin Israiro noꞌpaꞌ yaꞌcontatonaꞌ, yaꞌipi pëꞌyatopi. 
Camiyonënapitantaꞌ, huaꞌhuayátërahuë quëpi. Sëquërëꞌ yaꞌconquirinso pochin 
nipi. 6 Inapo topi niꞌton, israiroꞌsaso paꞌpi parisitopi. Napoin quëran cata hua‑
caso marëꞌ Sinioro nontopi:

7 “Matianoꞌsa Sinioro aparisitarinacoi. Noso roa toncoi nichaꞌëcoi,” 
itopi. 8  Napo to hua chi nara, aꞌnara pënën to naꞌpi aꞌpatiirin. Inasoꞌ huëꞌsa‑
huaton itapon: “Sinioro Israiroꞌsanpoa chino të rë huaso naporin: ‘Canpita 
shimashonëmapitasoꞌ, Iqui pito noꞌpaquë huaꞌanëntatona aparisitapirinahuëꞌ, 
cari ocoi rahuë. Ina nitotëramaꞌ. 9  Co inahuasáchin Iqui pito quëran 
ocoirahuëꞌ. Canpitantaꞌ, nisha nisha piya pi roꞌsa aparisitapirinënquëmahuëꞌ, 
nichaꞌëranquëmaꞌ. Canpita iso noꞌpaquë yaꞌconapoma pochin, inapi taso 
noꞌpanëna quëran aꞌpa rahuë. Inapita aꞌparahuato, noꞌpanëna quëtëranquëmaꞌ. 
10 Caso Sinio roco. Yosënëmaco niꞌto, chinotëramaco. Amororoꞌsa noꞌpanënquë 
iporasoꞌ yaꞌhuëaramaꞌ. Inapitasoꞌ, nisha nisha mamanshiroꞌsa moshapi. Ama 
canpi taso inapita tëꞌhuatocosohuëꞌ, itëranquëmaꞌ. Napotopiranquëmahuëꞌ, 
canpi taso co natëramacohuëꞌ,’ tënin Sinioro,” itërin pënën to naꞌpiri.

11 Naporoꞌ Sinioro anquë ninën oꞌmarin. Oꞌma ra huaton Opra nina noquë 
paꞌnin. Ina yaꞌcariꞌ, aꞌnara insina nara yaꞌhuërin. Coasë itopisoꞌ noꞌpanënquë 
yaꞌhuërin. Ina insinasoquë huën sërin. Coasësoꞌ, Apisiro huëntonaꞌhua 
quëmapi. Inasoꞌ, aꞌnara huiꞌnin yaꞌhuë tërin Quitiono itërin. Naporo tahuëri 
inasoꞌ, trico toꞌnorarinsoꞌ paꞌtanayararin. Opa toꞌpoipiquë inapo tarin. Ama 
matianoꞌsari quëna na caiso marëhuëꞌ naꞌpiton saca tarin. 12  Inapoasoꞌ, Sinioro 
anquë ni nëni yaꞌnotahuaton itapon:

—Quëmasoꞌ chiní quën mashonquën. Napo ra huaton, chiní quën cancan‑
tëran. ¡Sinioro chachin catahuararinquën! itërin.

13  —¡Maꞌcha Sinioro napo ta ran quën paya! ¡Tëhuën cha chin Sinioro 
catahuararincoi napo rini, co poꞌsáitoihuëꞌ! Iráca shima sho në huëi pita Iqui‑
pito quëran ocoirin. Ocoi caso marëꞌ chiní quën nanan taton nani maꞌsha 

ninin. ¡Iporaso nipirinhuëꞌ co huachi inaporinhuëꞌ! Sinioro aꞌporahuatoncoi 
aparisitiincoiso marëꞌ matianoꞌsa cata huarin, itërin Quitionori. 14 Napo to hua‑
china Sinio rori niꞌsarin quëran itapon:

—Matianoꞌsa aparisitarinquëmaꞌ. Napoaponahuëꞌ, quëmari inapita quëran 
quëmo pi nën pita nichaꞌëquëꞌ. Chiníquënquën niꞌton, nanitapapon. Carin quën 
chachin camaiaranquën, itërin. 15 Quitionoso napoaponahuëꞌ, naquë ran chin 
taantapon:

—¡Maꞌcha Sinioro napotaantaranquën paya! ¿Maquëcha israiroꞌsa 
nichaꞌërëꞌpoya? Yaꞌipi Mana sisi huënton quëran, quiya huëntoaꞌhuayasoꞌ, 
naꞌcon popriyatërai. Napo ra huaton yaꞌipi quëmo pi në huë pita quëran ca naꞌcon 
naꞌconsoꞌ maꞌsha pahuantërinco, itërin.

16  —Carin quën cata hua ran quën niꞌton, noya nanitapaaran. Aꞌnaí chin 
quëmapi minsërëso pochin, yaꞌipi matianoꞌsa minsëaran, itërin Sinio rori.

17-18  —Tëhuën cha chin nosorohuatancosoꞌ, Yosën quën ninansoꞌ anito toco. 
Ofrendanëhuë apira quësa rahuë. Ina aꞌnotaꞌhuanquënso marëꞌ ninaco topi‑
rahuë, itërin Quitionori.

—Inta nipa chin, isëranchin ninaranquën, itërin Sinio rori.
19  Quitionosoꞌ paꞌsa huaton aꞌnara chipoaꞌhua tëparin. Tëpa ra huaton 

poꞌmorin. Ina poꞌmorahuaton cato shonca quiro pochin tricoroꞌmo manin. 
Ina quëraontaꞌ, pan co ahuëcatopinanhuëꞌ anpirin. Chipoaꞌhua noshinën 
anpirinso soꞌ, aꞌna iꞌmëquë poꞌmorin. Noꞌhuiquënsoꞌ, huëꞌëtaquëranchin 
acorin. Yaꞌipi inapita insina narataquë quëparin. 20 Cancon pa china, anquë niri 
itapon: “Nosha, pan, inapita iso natëtë aipi acoquëꞌ. Nani acohuatan yaꞌipi 
ina aipi noꞌhuiquën opoquëꞌ,” itërin. Napo to hua china Quitionosoꞌ ina inacha‑
chin ninin. 21 Ina quëran anquënisoꞌ, pitananën quëran nosha, pan, inapita 
Quitionori acorinsoꞌ, caririn. Cariaso chachin natëtë quëran pën pipirin. Pan, 
nosha, inapita noyá ahui qui tërin. Ina quëran chachin Sinioro anquëninënsoꞌ, 
ayarin.

22  “Sinioro anquë ninën chachin nontápirahuëꞌ,” tënin. Ina quëran Yosë 
nontaton:

—¡Maꞌhuan tacha Sinioro ninahuë paya! Anquë ninën chachin nisapirinhuëꞌ, 
nirayarahuë, itërin. 23 Siniororiso nipirinhuëꞌ, itapon:

—Ama paꞌyanquësohuëꞌ. Co chiminaponhuëꞌ. Caso sano cancan të rahuë. 
Inapo cha chin quëmanta sano cancantëquëꞌ, itërin. 24  Napo to hua china 
Quitionosoꞌ aꞌnara artaro inaquë ninin. Sinioro chino ta caso marëꞌ ninin. Nani 
nisa huaton aninihuanin: “Sinioro asanocancaninpoaꞌ,” itërin. Ina artarosoꞌ, 
iso quirica ninshitasoco huarënta yaꞌhuë rarin. Opra nina noquë yaꞌhuë rarin. 
Inaquësoꞌ, Apisiro huëntonaꞌhua israiroꞌsa yaꞌhuëpi.

25 Naporo tashi chachin Sinio rori Quitiono itapon:
—Tata ohuacanënpita quëran aꞌnara toro maquëꞌ. Toro masho quëran 

naniamiachin nininsoꞌ maquëꞌ. Inasoꞌ, nani canchisë piꞌi pi tërin. Tataparin 
mamanshi Paaro itopisoꞌ chino ta caso marëꞌ artaro nininsontaꞌ, ohuatëquëꞌ. 
Naranta mosha caiso marëꞌ acopisoꞌ, aꞌnëquëꞌ. Inasoꞌ, artaro pirayan 
ahuanipi. 26  Iso motopiaꞌhua huiꞌnimotënꞌpaꞌ, aꞌnara artaro ca marëꞌ niquëꞌ. 
Caso Yosënënco niꞌto, inapoquëꞌ. Ina quëran toro manansoꞌ, tëpaquëꞌ. 
Inapotahuaton ina artaro aipi yaꞌipi ahuiquitëquëꞌ. Nara mosha caiso marëꞌ 
acopiso aꞌnëhuatan, pëꞌcha pëꞌchataran. Ina ihuë aipi acora huaton yaꞌipi 

noyá ahuiquitëquëꞌ, itërin. 27 Napo to hua china Quitionosoꞌ cata hua caiso marëꞌ 
shonca piya pi nën pita quëparin. Inapi tari cata huarin niꞌton, yaꞌipi Sinio rori 
camai rinso ninin. Napoaponahuëꞌ, co tahuëri inaporinhuëꞌ. Paꞌpin quëmo pi‑
nën pita, ina nina noquë yaꞌhuë pi so pita, inapita tëꞌhua taton, tashi inaporin. 
28  Tahuë ri rinquë piya piꞌsa capayatohuachinara, Paaro arta ronën ohuatopinan 
niꞌconpi. Ina pirayan nara mosha caiso marëꞌ acopisontaꞌ, aꞌnërahuatona 
pëꞌcha pëꞌchatopi. Napo ra hua tona ina ihuëquë chachin, nasha artaroquë 
aꞌnara toro yaꞌipi ahui qui topi. 29 Napo hua chi nara inahuara capini ninatanpi:

—¿Incháchinta naporin nicaya? topi. Natantërapi quëran nito topi huachi:
—Coasë huiꞌnin Quitiono itopiso naporin, topi shaꞌhuirapitonaꞌ. Naporoꞌ 

Coasë paaparahuatona itaponaꞌ:
30 —Huiꞌnan ocoiquë tëpaꞌi. Paaro arta ronën ohua tërin niꞌton, tëpaarai. Ina 

pirayan nara mosha caso marëꞌ acorëhuasonta aꞌnërin niꞌton, napotarai, itopi. 
31 Inariso napoaponahuëꞌ, yamopisopita itapon:

—¡Co Paaro paꞌpoyatomaꞌ, ina marëꞌ ahuëtamaso yaꞌhuërinhuëꞌ! Inso‑
sona ina yapaꞌpoyahuachin, coꞌhuara tahuëriátërasohuë chimiꞌin, tënahuë. 
Paaro Yosë nipachinsoꞌ, inaora chachin ahuëchin. Artaro ohuatopisoꞌ 
inanquën niꞌquëhuarëꞌ, inapoꞌin, tënin. 32  Naporo quëran huarëꞌ Quiotionoso 
apoyatatonaꞌ: “Quiropaaro,” itopi. Paaro arta ronën ohuatërinso marëꞌ: “Paarori 
chachin Quitiono ahuë caso nohuantërëhuaꞌ,” taꞌtona ina pochin nohui topi.

33  Ina quëran matianoꞌsaꞌ, amaricoroꞌsaꞌ, piꞌi pipi rinso parti yaꞌhuëroꞌsaꞌ, 
inapita niyon toan tapi. Napo ra hua tona Cortaniiꞌ pëntontopi. Pëntontahuatonaꞌ, 
Quisiriro itopiso motopianaquë yaꞌhuëintapi. Nëꞌmëtë pëinëna ótënahuatona 
yaꞌhuëin ta rapi. 34  Napoaponahuëꞌ, Yosë ispiritonëni Quitiono yaꞌcoan can‑
tërin huachi. Yaꞌcoan can to hua china, carniro pomon pihuirin. Yaꞌipi Apisiro 
huëntonaꞌhua sonta roꞌsa niyon to na caiso marëꞌ, pihuirin. 35  Napo ra huaton 
yaꞌipi Mana sisi huënton sonta roꞌsa huëꞌsahuatonaꞌ, cata hua caiso marëꞌ 
comisionoꞌsa aꞌparin. Asiri, Saporono, Nipi tari, inapita huëntonoꞌsanta huëca‑
caiso marëꞌ aꞌparin. Natanahuatonaꞌ, inahuanta Quitiono huëca paipi.

36-37 Napo hua chi nara Quitionosoꞌ, Yosë nontaton itapon:
—Sinioro napotërancoso chachin cá quëran israiroꞌsa yanichaꞌëhuatan, 

anito toco. Ohuica shaꞌ huëtë anporonënpitarë chachin, trico toꞌnoraraiquë 
acoa rahuë. Tashi raya tashíramiachin poroncayori inasoꞌ, shipichin. Noꞌpaꞌ 
inainpichinsoꞌ, yaꞌsaꞌin. Inapohuachin, ca quëran israiroꞌsa yanichaꞌëranso 
nitotarahuë, itërin. 38  Inapo yonquitaton acohua china, napo rinso chachin 
ninin. Tashi ra mia chin huën sëin ta ra huaton, ohuica shaꞌ huëtë acorinsoꞌ, 
shiꞌshirin. Shiꞌshihuachina, aꞌna tason mëntaísha poroncayo manin. 
39  Ina niponahuëꞌ, Quitionoso Sinioro nontaantarin: “Naquë ran chin 
yanatëantaranquën niꞌton, ama noꞌhuicosohuëꞌ. Iporaíchin ohuica anporo 
quëran yatëniantarahuë. Iporasoꞌ, ohuica anporo yaꞌsaꞌin. Inainpichin 
noꞌpaso nipirinhuëꞌ, poroncayori shipichin,” itërin. 40 Naporo tashi Siniorosoꞌ, 
ina inacha chin nian tarin. Ohuica anporosoꞌ, yaꞌsárin. Inainpichin noꞌpaso 
nipirinhuëꞌ, poroncayori shipitërin.

Quitionori matianoꞌsa minsërinsoꞌ

7  1  Quit ionosoꞌ Quiropaaro toquitopi huachi. Inasoꞌ, yaꞌipi 
sontaronënpitarëꞌ aꞌcayan capayatopi. Paꞌsahuatonaꞌ, Aroto itopiquë 

pirayan c hi no topi. Inaquë, noꞌpa quëran iꞌsha pipi rinso yaꞌhuërin. 
Nëꞌmëtë p ëi nëna ótënatonaꞌ, chino topi. Inaquë chinotatonaꞌ, matianoꞌsa 
yaꞌhuëquiapisoꞌ, pëtëtë parti acopi. Inapitasoꞌ, Mori itopiso motopianaquë 
yaꞌhuëqui ap i. 2  Naporoꞌ Sinio rori, Quitiono itapon: “Notohuaroꞌ sonta‑
roꞌsa quë sa ran. Ina nápo chachin ahuëtopiquë matianoꞌsa minsëamaso 
catahuahu at ënquëmaꞌ, sontaronënpitasoꞌ nocantapi: ‘Co Yosë 
catahuapi rincoihuëꞌ, quiyaora ahuëtatoi canatërai,’ tëcaponaꞌ. 3  Napoaton 
napotëquëꞌ: ‘Inquë maso tëꞌhuahuatamaꞌ, yaꞌhuë ra maquë panantacoꞌ,’ itëquëꞌ,” 
itërin. Quitionori tëniton napotohuachina, cato shonca cato huaranca sonta‑
roꞌsa yaꞌhuëpiꞌpaꞌ panan tapi. Shonca huarancaraꞌ, quëpa ri topi. 4 Inanaporaꞌ 
quëparitopi rinahuëꞌ, Siniororiso itaantarin: “Naꞌcon chachin nisapi. Iꞌsha 
oꞌocaiso marëꞌ quëpaquëꞌ. Inaquë cari tëniarahuë. Ina piquëran shaꞌhui ta ran‑
quën inpitasona quëpamaso yaꞌhuërinsoꞌ,” itërin. 5 Napo to hua china quëparin. 
Inaquë Sinio rori anito tërin: “Iꞌsha imirina quëran maiatona niꞌnira pochin 
oꞌopisopita, nisha acoquëꞌ. Isonpi quëran piꞌpaitahuatona oꞌopisopitantaꞌ, nisha 
acoquëꞌ,” itërin. 6 Iꞌsha imirina quëran maiatona niꞌnira pochin oꞌopisopitasoꞌ, 
cara pasa icanpi. Aꞌna pi taso nipirinhuëꞌ, piꞌpapiquëranchin oꞌopi. 7 Naporoꞌ 
Sinio ror i,  Quitiono itapon: “Isopita cara pasa sontaroꞌsarëꞌco matianoꞌsa 
quëran nichaꞌësaranquëmaꞌ. Aꞌnapitasoꞌ, noya paꞌinaꞌ,” itërin. 8  Napo to hua‑
china Quitionosoꞌ, inapita yaꞌhuëpiꞌpaꞌ aꞌparin. Coꞌhuara paꞌshátërasoihuëꞌ 
napoaponahuëꞌ, yonshanënaꞌ, carniro pomonënaꞌ, inapita maꞌparin.

Cara pasa quëma piꞌsa huayoninsopitarëáchin quëpa ri tërin. Matianoꞌsa 
motopiana qu ë yaꞌhuëasoiꞌ, inapi taso motopiꞌpaꞌ chino topi. Nëꞌmëtë 
pëinëna ótënatona chino topi. 9 Naporo tashi Sinio rori Quitiono camaiapon: 
“Huën së ra huaton matianoꞌsa ahuë caso marëꞌ paꞌmaquëꞌ. Carin quën cata hua‑
ran quën inapita minsëamasoꞌ. 10 Napoaponahuëꞌ, ahuëtamaso tëꞌhuatohuatan, 
yaꞌhuëapi ꞌp aꞌ paꞌmaquëꞌ. Piya pinën Pora itëransoarëꞌquën paꞌmaquëꞌ. 
11  Inaquë paꞌmahuatan maꞌsona nonpisoꞌ natanquëꞌ. Naporoꞌ chiní quën 
cancan taton, ahuëtaran huachi,” itërin. Napo to hua china, piyapinënë chachin 
inimi co roꞌsa yaꞌhuëapiꞌpaꞌ paꞌmarin. Aquë aquë aꞌpaitopisopita nisapiquë 
huarëꞌ ya ꞌc ariimapi. 12  Matianoꞌsaꞌ, amaricoroꞌsaꞌ, piꞌi pipi rinso parti 
yaꞌhuëroꞌsaꞌ, inapi taso motopianaquë yanquëquën yaꞌhuëquiapi. Sëquërëꞌ 
yaꞌconquirinso pochin niquipi. Camiyonënapitanta huaꞌhuayátërahuë niꞌton, 
inotë raꞌhuaya marë yonsanquë yaꞌhuë rinso pochin naꞌapi. 13  Quitiono, Pora, 
inapitasoꞌ, aꞌpaitoroꞌsa yaꞌhuëapiquë yaꞌcaritiimapi. Sontaro capini huaꞌnapiso 
nishaꞌhuitasoiꞌ, yaꞌcariimapi. Aꞌnasoꞌ, tapon:

—Poꞌpin huaꞌ na rahuë taꞌa. Aꞌnara pan sipata quëran nipisoꞌ, motopi quëran 
tanapitimararin. Yaꞌhuëarëhuaquë canquimarahuaton, aꞌnara nëꞌmëtë pëi 
ohuanquimarin. Ohuanquimaton tëꞌya tërin, tënin. 14 Napo to hua china aꞌnariso 
itapon:

—Huaꞌnaransoso nipirinhuëꞌ, Coasë huiꞌnin Quitiono sahuë ninën quëran 
ahuëinpoasoꞌ, tapon huaꞌnaran. Yosëri ina, sontaronënpitarë chachin 
catahuararin niꞌton, matianoꞌsanpoa minsëarinënpoaꞌ, tënin. 15 Ninapotopisoꞌ 
nata na huaton, Quitionoso Yosë chino tërin. Ina quëran israiroꞌsa chinotapiquë 
panan ta ra huaton, camaitërin:

—¡Pashi toco paꞌahuaꞌ! Sinioro catahuararinpoa niꞌton, matianoꞌsa 
minsëarihuaꞌ, itontarin.

16 Aꞌna roá chin cara pasa sontaronënpita cara huënton acorin. Inapotahuaton 
carniro pomonoꞌsa quëtë raꞌpiarin. Yonsharoꞌsanta quëtërin. Inaanaquë 
yanatëtë iꞌchinpitopinan nani poꞌmopi. 17 Inapita quëta huaton itapon: 
“Quiyaso matianoꞌsa yaꞌhuëapiso aquë tëran, paꞌsarai. Inaquë cancopato, 
maꞌsona nina huëso chachin canpi tanta nicoꞌ. 18  Ca pomontohuato, carëꞌ 
paꞌpisopitanta pomontaponaꞌ. Naporoꞌ canpitantaꞌ, matianoꞌsa tancapitërama 
quëran pomontahuatoma chiní quën: ‘¡yai!’ tocoꞌ: ‘¡Sinioro minsëarinquëmaꞌ! 
¡Ina nohuanton Quitiononta minsëarinquëmaꞌ!’ tocoꞌ,” itërin. 19 Inapoaton 
Quitionosoꞌ pasa sontaronënpitarë chachin, inatohua canconin. Huan‑
cana tashi sonta roꞌsa aꞌpaitacaiso marëꞌ nani niyaꞌhuërëtasoi chachin 
canconpi. Naporoꞌ carniro pomonoꞌsa pihui rapi huachi. Yonsharoꞌsanta 
quëpapisoꞌ paꞌquiraꞌpiapi. 20  Cara huëntonoꞌsa chachin carniro pomonoꞌsa 
pihuipi. Yonsharoꞌsanta paꞌquiraꞌpiapi. Ahuënanëna quëran yanatëtëroꞌsa 
iꞌchinpitopisoꞌ, sëꞌquëpi. Inchinanëna quëraonta pomonoꞌsa sëꞌquëpi. Napo‑
ra huaton chiní quën, yaitopi: “¡Pashi toco huachi quëtochinaꞌahuaꞌ! ¡Sinioro 
nohuanton minsëtarihuaꞌ! ¡Quitiononta ina nohuanton catahuarinpoaꞌ!” 
topi. 21-22  Naporahuatonaꞌ, inahuaso inaquë ran chin quëpa ri topi. Yaꞌhuërëꞌ 
matianoꞌsasoꞌ naní quëran, yaitërëꞌnachin taꞌa rapi. Napoasoi cara pasa Israiro 
sontaroꞌsasoꞌ, carniro pomonëna pihuirápi. Naporoꞌ Sinioro nohuanton co 
taꞌapisopitasohuëꞌ, inahuara capini niahuë rapi. Aꞌnaquënsoꞌ, pëꞌnatë parti 
taꞌapi. Aꞌnaquëontaꞌ, Piti‑sita nina noquë huarëꞌ canconpi. Inaso ninanoꞌ, 
Sirira nina noquë ira paꞌninso parti yaꞌhuërin. Yaꞌhuërëꞌ aꞌnapitasoꞌ, Apiri‑
miora ninano noꞌpaꞌ maninquë huarëꞌ taꞌapi. Ina pirayan Tapata ninanonta 
yaꞌhuërin.

23  Napo hua chi nara Quitionosoꞌ, aꞌna pita israiroꞌsa huëca caiso marëꞌ 
comisionoꞌsa aꞌparin: Nipi tari, Asiri, yaꞌipi Mana sisi huënton, inapita huëca‑
caiso marëꞌ aꞌparin. Matianoꞌsa imatona tëpa caiso marëꞌ naporin. 24 Iprain 
huënton noꞌpanën parti, yaꞌipi motopitontarinso parti, inaquëpitanta 
comisionoꞌsa aꞌparin. Inapitasoꞌ canconahuatonaꞌ, itaponaꞌ: “Paꞌmatoma 
canpitantaꞌ, matianoꞌsa ahuëmacoꞌ. Cortaniiꞌ pëntoshinanoꞌsaquënta 
toꞌshitëcoꞌ. Coꞌhuara inapi taꞌton pëntonarai. Pitapara nina noquë huarëꞌ 
inapotëraꞌpiacoꞌ,” tënin Quitiono, itopi. Napo to hua china Iprain huënton 
sontaroꞌsasoꞌ, Quitiono napo rinso chachin nipi. 25  Naporahuatonaꞌ, inapi‑
taso cato Matian huaꞌa noꞌsa mapi: Oripi, Sipi, inapita itopisoꞌ. Oripisoꞌ: 
“Oripi natëtë,” itopiquë tëpapi. Napoaton iso quirica ninshitasoco huarëntaꞌ, 
ina natëtësoꞌ, ina pochin nohui tapi. Yaꞌhuërëꞌ Sipintaꞌ. “Sipi opa toꞌpoinan,” 
itopiquë tëpapi. Inanta opa toꞌpoinan, iso quirica ninshitasoco huarëꞌ ina 
pochin nohui tapi. Iprainoꞌsaso matianoꞌsa imapiso tananpitatonaꞌ, Quitiono 
yaꞌhuëarinquë panan tapi. Oripi, Sipi, inapita tëpapisoꞌ motëna quëpatopi. 
Cortaniiꞌ yonsanꞌpaꞌ yaꞌhuëarin niꞌton, inatohua quëpatopi.

Matian copirnoroꞌsa Quitionori maninsoꞌ

8  1  Iprain huënton sontaroꞌsasoꞌ noꞌhuitatonaꞌ, Quitiono chiní quën 
nontopi: “Matianoꞌsa ahuë caso yonquiaponahuëꞌ: ¿Onpoa tonta quiyanta 

amatërancoi catahuarainquënhuëꞌ?” itopi. 2  Napo to hua chi nara, inariso itapon:
—¡Canpita mini tëhuënchinsoꞌ cá quëran naꞌcon naꞌcon pochin 

ahuëtëramaꞌ! Quiya mini caniaritopiraihuëꞌ, canpi taso naꞌcon naꞌcon pochin 

ahuëtëramaꞌ. 3  Matian huaꞌa noꞌsa Oripi, Sipi, inapita nipirinahuëꞌ, Sinioro 
cata hua rin quëma niꞌton, minsëramaꞌ. Caso co ina pochin ninahuëꞌ, itërin. 
Ina nata na tona Iprain sontaroꞌsasoꞌ, noꞌhuitopisoꞌ sanoatona copi topi 
huachi.

4  Quitionosoꞌ, cara pasa sontaronënpitarë chachin Cortaniiꞌpaꞌ camapi. 
Inimi co roꞌsa imasápatona paꞌpi canotaponaraihuëꞌ, pëntoan tapi. 5 Socotoquë 
cancon pa chi nara, yaꞌhuë hua noꞌsa itapon:

—Yosë marëꞌ maꞌsha tëranta sontaronëhuëpita aꞌcacoꞌ. Matian copir no roꞌsa 
Sipa, Saromona, inapita itopisoꞌ imasápatoi paꞌpi canotërai. Napoaton aꞌcaco 
topi rahuë, itërin. 6 Napotopirinhuëꞌ, ninano huaꞌa noꞌ sa riso itaponaꞌ:

—Sipa, Saromona, inapita nani manama napo rini, sontaronënpita 
aꞌcaitoihuëꞌ, itopi.

7 —Sinioro catahuararinco inapita masa rahuë. Mapato, huënantararahuë. 
Huënan ta huato inotëroquë nahuanoꞌsaꞌ, ihuatatëroꞌsaꞌ, inapita mariapo. 
¡Inapi taquë oquërëpiaranquëmaꞌ! itërin Quitionori. 8  Ina quëran Pinoiro 
nina noquë paꞌpi. Inaquënta Socotoquë natan të rinso chachin nataantarin. 
Natantopirinhuëꞌ, inahuanta Socotoroꞌsa aꞌpanitopiso pocha chin 
aꞌpanitaantapi. 9 Napoaton Quitionori itapon:

—Inimi co roꞌsa minsë rahuë quëran huënan ta huato, iso torinëma 
ohuatarahuë, itërin.

10 Sipa, Sarmona, inapitasoꞌ, Caracoro ninano itopiquë yaꞌhuë rapi. Shonca 
aꞌnatërápo huaranca sontaronënapitarëꞌ inaquë nisapi. Inaí chin quëpa‑
ri topi. Nani pasa cato shonca huaranca sonta roꞌsa chiminpi. 11 Inotëro 
intontaquëchin ira paꞌninsoꞌ Quitionosoꞌ paꞌtërin. Nopa, Copia, inapita nina‑
no roꞌsa piꞌi pipi rinso parti quëran acora huaton, sontaronënpitarë chachin 
inimi co roꞌsa imarin. Nincantoonahuaton ahuërin. Co manta yonquiasoihuëꞌ, 
ahuërin. 12  Napo to hua chi nara, Sipa, Sarmona, inapi taso taꞌapi. Taꞌapirinahuëꞌ, 
Quitionori sontaronënpitarë chachin imapi. Imatona cato chachin mapi. 
Napo hua chi nara yaꞌipi Matian sonta roꞌsa paꞌpi paꞌyanpi.

13  Quitionosoꞌ sontaronënpitarë chachin matianoꞌsa ahuërahuatona 
tahuërëantapi. Iris motopitaëchin huënan tapi. 14  Inaquë aꞌnara huiꞌ napi 
Socoto nina noquë yaꞌhuërinsoꞌ, manin. Ina masa huaton naꞌcon natanin. 
Natan pa china, inariso Socoto huaꞌanoꞌsaꞌ, ansianoroꞌsaꞌ, inapita nini nën pita 
ninshi ta huaton quëtërin. Canchisë shonca canchisë nini nën pita ninshi tërin. 
15 Nani quëto hua china Quitionosoꞌ Socoto nina noquë paꞌnin. Inaquë yaꞌhuë‑
hua noꞌsa ayon to na huaton itapon:

—Iꞌhua naꞌhuëpoi, sontaronëhuëpita canotatona tanapi. Ina marëꞌ cosharo 
natanpatënquëmara: ¿Apiratëramaco pora? “Sipa, Saromona, inapita nani 
manama napo rini, sontaronënpita aꞌcaꞌitoihuëꞌ,” tënamaꞌ. Nocanatomaco 
napopiramahuëꞌ: ¡Maꞌtana cato chachin quënai! itërin. 16  Itahuaton, 
inotëroquë nahuanoꞌsaꞌ, ihuatatëroꞌsaꞌ, inapita maririnso manin. Inaquë 
Socoto ansia noꞌsa nohuantaso anaꞌin tërin. 17 Napo ra huaton Pinoiro nina‑
noquë tori yaꞌhuë rin sonta ohua tërin. Yaꞌhuë hua noꞌsanta tëparin.

18  Ina quëran Quitionosoꞌ Sipa, Sarmona inapita natanin:
—Taporo moto piquë quëma piꞌsa tëparamasoꞌ: ¿Onpo pinta niꞌtopi? itërin.
—Quëma pocha chin niꞌtopi. Copirno huiꞌnin pita pochin aꞌnaya aꞌnaya 

niꞌtopi, itopi. 19 Napo to hua chi nara:

—¡Iya mashoroꞌsa napotëramaꞌ! Coꞌsoꞌ tëparamahuëꞌ napo rini, Yoscoarëꞌ 
co carimantaꞌ, ipora tëpaꞌitënquëmahuëꞌ, itërin chiní quën nontaton. 20 Napo‑
ta huaton huiꞌnin paninansoꞌ camairin:

—Quitiri: ¡Pashi taꞌton isopita tëpaquëꞌ! itërin. Paꞌpini napotopirinhuëꞌ, 
inaso huaꞌhua niꞌton, co inapita tëpa caso nohuantërinhuëꞌ. 21 Napo hua china, 
inapitasoꞌ Quitiono itaponaꞌ:

—¡Quëma chachin nipa chin tëpacoi! ¡Quëmapisoꞌ, chiní quën cancan tërin 
quëran nohuitërëꞌ! itopi. Napo to hua chi nara, inari chachin tëparin huachi. 
Inapotahuaton camiyonënapita tapatona apëꞌpëconotopisoꞌ, matërin.

22  Ina piquëran israiroꞌsari Quitiono itaponaꞌ:
—Matianoꞌsa huaꞌanëntápirinpoahuëꞌ, quëma inapita quëran nichaꞌërancoi. 

Inapotërancoi niꞌquëhuarëꞌ, quëma huachi copirnonëhuëi niquë. Quëmá 
quëran pipipisopitanta huaꞌanënchincoi topiraihuëꞌ, itopi. 23  Inariso 
napoaponahuëꞌ, itapon:

—Co carima huaꞌanëntaranquëmahuëꞌ. Co huiꞌ na huë pita tëranta 
huaꞌanëntiinquëmaso yaꞌhuërinhuëꞌ. Sinioro chachin huaꞌanëntarinquëmasoꞌ.

24  Pëꞌtëhuëratëroꞌsa inimico osërëtëramasoꞌ tëhuënchinsoꞌ quëshico, 
itërin. (Inimico sontaroꞌsasoꞌ inotëro parti yaꞌhuëpi. Ina niꞌtonaꞌ, inanpi 
pëꞌtëhuëratëroꞌsa oro quëran pëꞌtënpi.) 25  Napo to hua china, aꞌnara aꞌmo piso 
huëtopi. Inaquë pëꞌtëhuëratëroꞌsa mapisoꞌ acopi. Acora hua tona itaponaꞌ:

—Maꞌtana huachi maquëꞌ, itopi. 26  Yaꞌipi quëtopisoꞌ shonca iscon quiro 
pochin quëꞌnin. Matian copir no roꞌsa matopisopitantaꞌ, quëtopi: Nisha 
nisha nitapapisopita oro quëran nipisoꞌ, cani nëꞌmëtëroꞌsa paꞌton nipi so‑
pita, camiyonënapitanta apëꞌpëconotopisoꞌ, inapita quëtopi. Inapitasoꞌ co 
pëꞌtënpihuëꞌ. 27 Ina oro asoquirahuaton Quitionosoꞌ aꞌnara corto huaꞌan 
cotonën pochin ninin. Inasoꞌ coton ipoto itopi. Ina nisa huaton nina nonën 
Opra itopiquë acorin. Inasá chin paꞌya ta tona yaꞌipi israiroꞌsasoꞌ, co huachi 
Sinio roí chin paꞌyatopihuëꞌ. Ina moshaton Quitionontaꞌ, quëmo pi nën pi tarë 
chachin nisha cancan topi.

28  Ina pochin israiroꞌsari matianoꞌsa canarahuatona atapanpi. Naporo 
quëran huarëꞌ inapitasoꞌ, co huachi israiroꞌsa ahuë caiso yonquipihuëꞌ. 
Israiroꞌsaso Quitiono nanpisoꞌ, cata pini shonca piꞌipi noya yaꞌhuëpi.

Quitiono chimininsoꞌ
29-30  Quitionoso yaꞌhuë rinquë paꞌsa huaton, pëinënquë yaꞌhuëantarin. 

Naꞌa saꞌinpita yaꞌhuë tërin niꞌton, canchisë shonca huiꞌnin pita yaꞌhuë tërin. 
31 Siquimo ninanoquëntaꞌ, aꞌnara coso nanën yaꞌhuë tërin. Inaquënta huiꞌna‑
huan pa china Apimirico itërin. 32  Quitionosoꞌ mashoya nicaquë huarëꞌ 
chiminin. Chimin pa china, nina nonën Opra itopiquë paꞌpi topi. Paꞌpincoꞌ Coasë 
itopisoꞌ paꞌpi to piquë chachin inantaꞌ, paꞌpi topi. Oprasoꞌ, Apisiro huëntonaꞌhua 
ninanonënaꞌ.

33  Quitiono chimi ninso piquëran israiroꞌsasoꞌ, Sinioro aꞌpoan tapi. Paaro 
mamanshi nisha nisha nonanpisoꞌ mosha caiso marëꞌ aꞌpopi. Napoa tona 
mamanshi Paaro‑piri itopiso naꞌcon naꞌcon mosha caiso marëꞌ huayonpi. 
34  Sinioroso Yosënëna nipirinhuëꞌ, ina nanian topi. Yaꞌipi inimiconënapita 
quëran nichaꞌëpirinhuëꞌ, nanian topi. 35  Quiropaarorinta naꞌcon 
catahuapirinhuëꞌ, quëmo pi nën pita co nosoropihuëꞌ.

Apimirico copirno yaꞌconinso marëꞌ Cotamo pënënto nanan shaꞌhuirinsoꞌ

9  1 Shaꞌhui të ran quë maso chachin Apimiricosoꞌ, Quiropaaro huiꞌnin. 
Aꞌshinso Siquimo sanapi niꞌton, naꞌa quëmo pi nën pita inaquë yaꞌhuërin. 

Napoaton Apimiricosoꞌ, inaquë paꞌnin inapita nontapon:
2  —Canpoaso quëmopinpoa ninëhuaꞌ. Napoaton maꞌsona nicacasoꞌ 

shaꞌhuitaranquëmaꞌ. Iporasoꞌ canchisë shonca yaꞌpi tata huiꞌninpitaráchin 
huaꞌanëntarinquëmaꞌ. Siquimo yaꞌhuë hua noꞌsa canpi tari nontocoꞌ: “Aꞌnaí‑
chin Quiropaaro huiꞌnin huaꞌanënchinpoaꞌ,” taꞌcaiso marëꞌ anohuantocoꞌ, 
itërin. 3  Apimiricoso quëmo pi nëna niꞌton, nohuan topi catahuacaisoꞌ. Napoa‑
tona ina imacaiso marëꞌ yaꞌhuë hua noꞌsa anohuantopi. 4-5  Napo ra huaton 
canchisë shonca coriqui prata quëran nininsoꞌ quëtopi. Paaro‑piri mosha piso 
pëi quëran, maca tona quëtopi. Ina cori quiquë inasoꞌ, imacaiso marëꞌ tëpa to‑
roꞌsa pahuë rërin. Inapi tarë chachin Opraquë paꞌnin. Paꞌpincoꞌ yaꞌhuë rinquë 
paꞌsa huaton, saota shonca iscon iin mashonënpita tëparin. Aꞌnara panca raꞌpi 
aipi tëparin. Cotamo itopisoíchin naꞌpi ra huaton chaꞌërin. Inaso Quiropaaro 
huiꞌnin huaꞌhua nininsoꞌ. 6 Ina piquëran Siquimoroꞌsaꞌ, Piti‑miroroꞌsaꞌ, inapita 
niyon tonpi. Insina nara yaꞌcariꞌ niyon tonpi. Ina pirayan naꞌpi mosha caiso 
marëꞌ acopiso yaꞌhuërin antaꞌ. Inaquë niyontonahuatonaꞌ, Apimirico copirno 
nica caso marëꞌ acopi.

7 Ina nito taton Cotamosoꞌ, Quirisin motopi itopiquë nanpëontarin. Inatohua 
quëran yaꞌipi Siquimoroꞌsari nata na caiso marëꞌ chiní quën nonin:

“Siquimoquë yaꞌhuë ra  ma so pita yaꞌi pin quëma noya natanco 
ayonquiꞌinquëmaꞌ. ¡Inapo cha chin canpitantaꞌ, Yosë noya nataꞌinquëmaꞌ! 
8  ‘Aꞌnarora nararoꞌsantaꞌ, copirno nohuan topi. Napoaton oripo nara natanpi: 
“Quëma copirnonëhuëi niquë topiraihuëꞌ,” itopi. 9 Oriporiso nipirinhuëꞌ, 
itapon: “Co nanitërahuëꞌ. Copirno yaꞌconpatosoꞌ, co huachi cá quëran toma 
ocoiyapihuëꞌ. Ina quëran piya pi roꞌsa Yosë noya nica tona chino topi. Inahuara 
capinintaꞌ, noya nini ca tona nipashitopi,” itërin.

10-11 Napo to hua china nararoꞌsasoꞌ, iquira nara yaꞌhuërëꞌ inacha chin natanpi. 
Natanpirinahuëꞌ, inanta tapon: “Co nanitërahuëꞌ. Copirno yaꞌconpatosoꞌ, co 
huachi cashi cashin ninin so pita nitapohuëꞌ,” tënin.

12-13  Napo to hua china nararoꞌsasoꞌ, opa nara yaꞌhuërëꞌ inacha chin 
nataantapi. Natanpirinahuëꞌ, inanta tapon: “Co nanitërahuëꞌ. Copirno 
yaꞌconpatosoꞌ, co huachi cá quëran huino nisapihuëꞌ. Ina oꞌotona piya pi roꞌsa 
capa cancan topi. Yosënta capa cancan tërin,” itërin.

14  Napoin quëran nararoꞌsasoꞌ, nahuanton nara sarsa itopisoꞌ yaꞌhuërëꞌ 
natanpi. 15 Napo to hua chi nara, nahuanso tapon: “Tëhuën cha chin copirnonëma 
nicaꞌhuasoꞌ nohuantohuatamaꞌ, yaꞌi pin quëma huanirahuësoanaquë naꞌicoꞌ. 
Napoaponahuëꞌ, co copirnonëma nicaꞌ huaso nohuantohuatamahuëꞌ, cá 
quëran pën pipiarin. Yaꞌipi Nipano motopiroꞌsaquë nonara yaꞌhuë rinso 
ataꞌhuantacaso marëꞌ pipiarin,” tënin inasoꞌ.’

16  Iporasoꞌ carima shaꞌhuichinquëmaꞌ: Apimirico copirnonëma nica‑
caso marëꞌ acoatomaꞌ, co noyahuëꞌ ninamaꞌ. Nisha nisha cancan ta toma 
naporamaꞌ. Tatahuësoꞌ iráca noya catahuapirinquëmahuëꞌ, canpitarisoꞌ co 
nosororamahuëꞌ. Quëmopinënpitantaꞌ, co inapotëramahuëꞌ. 17 Matianoꞌsa 
quëran nichaꞌëinquëmaso marëꞌ, inaso chiminchináchin ahuë tërin. 

a 13.4 Huayontërinquëmasoráchin topa china: Yosëri israiroꞌsa Moisësë quëran maꞌpi taso capa‑
caiso shaꞌhuitërinsoꞌ yonquiaton napo tërin. b 13.5 Nasario nipisopitasoꞌ: Aꞌna quën Yosë marëꞌ 
co onpo ronta máin oꞌopihuëꞌ. Napo ra huaton co niyaꞌitopihuëꞌ. Aꞌna quënso napoaponahuëꞌ, onpo 
piꞌipisona inapocaisoꞌ, shaꞌ huirin. Napo hua china, naporoíchin inapopi. 

18  Canpi taso nipirinhuëꞌ, tatahuë huiꞌninpitacoi, aꞌporamacoi. Saota shonca 
iscon yaꞌpi panca raꞌpi aipi tëparaꞌpiaramaꞌ. Casá chin chaꞌë rahuë. Napo ra‑
huaton cosonanënquë huiꞌnahuaninsoꞌ, copirno nica caso marëꞌ acoramaꞌ. 
Inaso Apimirico itëramaꞌ. Quëmo pi nëma nininso marëá chin acoramaꞌ. 
19 Napoaton carima ipora itaranquëmaꞌ. Tëhuën cha chin tatahuë, huiꞌnin pita, 
inapita noya nica toma Apimirico copirno acohuatamaꞌ, Sinioro cata huain‑
quëma inarëꞌ quëma noya yaꞌhuëcoꞌ. Inanta canpitarë noya yaꞌhuëꞌin. 20 Coꞌsoꞌ 
ina pochin cancan ta to ma rahuë acohuatamasoꞌ, Apimirico quëran pën pipiꞌin. 
Pën pipi ra huaton yaꞌipi Siquimoquë yaꞌhuë ra ma so pita ataꞌhuanchinquëmaꞌ. 
Piti‑miroquënta yaꞌhuëpisoꞌ, inapochin. Siquimo, Piti‑miro, inaquëranpitanta 
pën pipi ra huaton Apimirico ataꞌhuanchin,” tënin Cotamo.

21 Ina tosa huaton Piiri nina noquë taꞌarin. Iin mashonën tëꞌhua taton, inaquë 
yaꞌhuë caso marëꞌ paꞌnin. 22  Apimiricosoꞌ, israiroꞌsa cara piꞌipi huaꞌa nën tërin. 
23-57 (‑)

Sanson huaꞌhuatërinsoꞌ

13  1 Israiroꞌsasoꞌ, co noyahuëꞌ nian tapi. Sinio rori chachin niꞌsápirinhuëꞌ, 
napoantapi. Napo piso marëꞌ Sinio rori huiristinoꞌsa cata huarin niꞌton, 

israiroꞌsa minsëpi. Minsë ra hua tona cata pini shonca piꞌipi huaꞌa nën topi. 2  Tano 
israiroꞌsa huënton noꞌpanënquë aꞌnara ninano yaꞌhuërin. Inaso ninanoꞌ, Sora 
itopi. Inaquë aꞌna quëmapi saꞌinë chachin yaꞌhuërin. Inasoꞌ quëmapi Manoa 
itopi. Saꞌinsoꞌ co nito huaꞌhuaninhuëꞌ. 3  Napoaponahuëꞌ, Sinioro anquë ni nëni 
yaꞌnotahuaton, itapon: “Iꞌhuata imoya. Apira nanan shaꞌhui ta ran quën noya 
natanquëꞌ. Quëmasoꞌ, co onpo ronta huaꞌhuanchinanhuëꞌ. Ina nipirinhuëꞌ, 
iporaso cayorahuaton quëma piaꞌhuaya huaiaran. 4  Napoaton co huino 
oꞌocamaso yaꞌhuërinhuëꞌ. Co maꞌsha tëranta sairinsoꞌ oꞌosaranhuëꞌ. Napo‑
ra huaton Yosë huayontërinquëmasoráchin a nininsoꞌ, caꞌsaran. 5 Huaꞌhuanso 
coꞌhuara nasichátëraponhuëꞌ, Sinio rori huaꞌa nën tapon. Inaso co onpo‑
ronta ayaꞌitaranhuëꞌ. Napoaton nasario b nisarin. Ina mini huiristinoꞌsa 
huaꞌanëntërima quëran, nichaꞌëinquëmasoꞌ caniaritapon. Napoaton inasoꞌ, 
ina pochin nisarin,” itërin.

6 Ina nata naton, sana piso soꞌin shaꞌ hui tapon paꞌnin: “Aꞌnara quëmapi Yosëri 
aꞌpai ma rinso huëca pai rinco. Sinioro anquë ninën chachin yaꞌnorin niꞌton, paꞌpi 
paꞌyantërahuë. Co cariso natanahuëꞌ, nininën. Co inantaꞌ, shaꞌhuitërincohuëꞌ. 
7 Quëmapiaꞌhua yaꞌhuëtiincoso shaꞌhui të rinco: ‘Ina marëꞌ co huino oꞌocamaso 
yaꞌhuërinhuëꞌ. Co maꞌsha tëranta sairinsoꞌ, oꞌocamaso yaꞌhuërinhuëꞌ. Napo ra‑
huaton Yosë huayontërinquëmasoráchin nininsoꞌ, caꞌsaran. Ina huaꞌhuashasoꞌ, 
coꞌhuara nasichátëraponhuëꞌ Sinioronquën nisarin niꞌton, nasario nisarin. 
Chimi naquë huarëꞌ co ayaꞌitaponhuëꞌ,’ itërinco,” itërin. 8  Ina nata naton, 
Manoaso Sinioro nontaton itapon: “Sinioro, piꞌpian nonchin quën topi rahuë. 
Saꞌahuë nontë rinso quëmapi, naquë ran chin aꞌpatiimantaco. Huaꞌ huasha 
nasitarinsoꞌ, maꞌsona onpotaꞌhuaiso anitochincoi,” itërin.

9-10  Yosëri Manoa aꞌpaniton anquë ninën aꞌpaimantarin. Saꞌin inaoráchin 
iminquë niꞌsoꞌ yaꞌnotaantarin. Ina nicaton sanapisoꞌ taꞌarëꞌnachin soꞌin shaꞌ‑
hui tapon paꞌnin:

—¡Isochi! ¡Quëmapi iꞌhua yaꞌnotërincoso yaꞌnotaantarinco! itërin.
11 Manoasoꞌ saꞌinë chachin paꞌsa huaton quënan conin. Quënan co na huaton 

itapon:
—¿Quëmana iꞌhua saꞌahuë yaꞌnotëran? itërin
—Ca mini, itërin quëma piri.
12  —Quëma shaꞌhuiransoꞌ nani hua chin: ¿Maꞌta onpotatoi huaꞌ huasha 

asoꞌsoi? itërin Manoari.
13-14 —Yaꞌipi shaꞌhuitërahuësopita saꞌan nica caso yaꞌhuërin:
Co huino oꞌocaso yaꞌhuërinhuëꞌ. Co manta opa quëran nipisoꞌ, co 

maꞌsha tëranta sairinsoꞌ oꞌocaso yaꞌhuërinhuëꞌ. Napo ra huaton Yosë 
huayontërinquëmasoráchin, caꞌsarin. Yaꞌipi shaꞌhuitërahuësoráchin niin, 
itërin anquë niri.

15-16 Manoasoꞌ, quëmapi yaꞌno rinso co nohuitërinhuëꞌ: “Isoso Sinioro anquë‑
ninën,” co taꞌtonhuëꞌ, itapon:

—Ama pataquësohuëꞌ. Chipoaꞌhua tëparahuato anpiriꞌi caꞌa topi rahuë, 
itërin.

—Quëparitopirahuë tëranta co quëma cosha ronën caꞌpaitënquënhuëꞌ. 
Napoaponahuëꞌ, chipoaꞌhua tëpa huatan nani tëran Sinioro marëꞌ yaꞌipi 
ahuiquitacasoꞌ, itërin anquë niri.

17 —Nininën tëranta nipa chin shaꞌ hui tocoi topiraihuëꞌ. Shaꞌhuitërancoisoꞌ 
nani hua chin yonquia tën quën: “Yospa rin quën” itaꞌhuainquënso marëꞌ nohuan‑
tërai, itërin Manoari.

18  —¿Maꞌma rëta nininëhuëso yanitotëran? Inaso paꞌyapiroꞌ, co 
shaꞌhuichináchinhuëꞌ, itërin anquë niri.

19-20  Napo to hua china Manoasoꞌ, chipoaꞌhua quëpa tërin. Aꞌnocaiso 
tricoroꞌmonta quëpatahuaton, panca natëtë aipi inapita Sinioro marëꞌ noyá 
ahui qui tërin. Ahuiquitasoꞌ, Sinioroso paꞌyapiro nininsoꞌ aꞌnorin. Manoa saꞌinë 
chachin nicasoi aꞌnorin. Artaroquë pën panca tënëntohuachina, Sinioro 
anquëninënso pën huán cana inápaquë panan tarin. Ina nica tona isonpi 
quëran noꞌpaquë huarëꞌ monshomapi. 21 Manoaso naporo huarëꞌ: “Tëhuën cha‑
chin inaso quëmapi, Yosë anquë ninën chachin,” tënin. Ina piquëran co huachi 
onpo ronta yaꞌnotërinhuëꞌ. Co saꞌin tëranta yaꞌnotërinhuëꞌ. 22-23  Naporoꞌ saꞌin 
itapon:

—Yosë chachin canposo quënanatëꞌ, tëhuën cha chin chiminarëꞌ, itërin. 
Napotopirinhuëꞌ:

—Co ipora napoarihuëꞌ. Sinioro yatëparinpo napo rini, chipoaꞌhua, 
tricoroꞌmo, inapita yaꞌipi ahuiquitërësoꞌ, co maꞌpaitonpohuëꞌ. Niꞌnësopitantaꞌ, co 
aꞌnochitonpohuëꞌ. Maꞌpi taso nica ca sonta co shaꞌhuichitonpohuëꞌ, itërin saꞌini.

24  Tahuëri nani hua china sanapisoꞌ quëma piaꞌhuaya huairin. Ina nohui‑
taton: Sanson itërin. Huaꞌ huasha noya soꞌsorarin. Napo ra huaton Siniororinta 
catahuararin. 25  Sansonsoꞌ Tano huënton israiroꞌsa yaꞌhuë piquë yaꞌhuërin. 
Sora quëran, Istaoro ninanoꞌpaꞌ ira paꞌninsoꞌ huán cana yaꞌhuërin.

Aꞌna tahuëri inaquë niꞌsoꞌ, Sinioro ispiritonëni yaꞌcoan can tërin. Yaꞌcoan can‑
taton chini chiní quën nica caso catahuararin.

Sanson saꞌarinsoꞌ

14  1 Aꞌna tahuëri Sansonsoꞌ Timina itopisoꞌ nina noquë paꞌmarin. Inaquë 
nicasoꞌ, aꞌnara huiristino sanapi quënanin. Costarin niꞌton, yamanin. 

2  Yaꞌhuë rinquë huënantarahuaton, paꞌpin, aꞌshin, inapita shaꞌhuitiintarin:
—Huiristino sanapi Timina nina noquë quënanahuësoꞌ, yamanahuë. 

Paꞌmatoma ina macaꞌ huaso marëꞌ anoyatomaco topi rahuë, itërin. 3  Napo to‑
hua china paꞌpin, aꞌshin, inapi tari:

—¡Yasaꞌapatan co huiristino sanapi yoni caso yaꞌhuërinhuëꞌ! Inapitasoꞌ, co 
canpoa pochin Yosë chinotopihuëꞌ. ¡Naꞌcon nanoꞌsa canpoa huëntonënpoaquë 
yaꞌhuërin! Aꞌna pita Israiro huëntonoꞌsaquënta yaꞌhuërin, itopi. 
Napotopirinahuëꞌ, Sansonso tapon:

—Ina mini nipirinhuëꞌ, inaso nanon paꞌpi nohuantomiatërahuë. 
Napoaton ina macaꞌ huaso marëꞌ anoyatomacoꞌ, itaantarin. 4 Naporo tahuë‑
riꞌsa huiristinoꞌsari israiroꞌsa huaꞌa nën tapi. Napoaton Sinioro nohuanton 
Sansonsoꞌ huiristino sanapi yamanin. Oshaquëranchin huiristinoꞌsa ahuë caso 
marëꞌ yamanin. Paꞌpin, aꞌshin, inapitasoꞌ: “Sinioro nohuanton napoarin,” co 
topihuëꞌ. Co inaora tëranta ina nitotërinhuëꞌ.

5 Inapoaton Sansonsoꞌ, Timina nina noquë paꞌmarin. Paꞌpin, aꞌshin, inapi tarë 
chachin anoya ta caso marëꞌ paꞌmarin. Ninano yaꞌcariꞌ, oparoroꞌsa yaꞌhuërin. 
Inaquë Sansonso yaꞌco na huaton, opa cayarinso yoni sarin. Yonisoꞌ, paꞌpiniꞌ 
huiꞌnapishini përantahuaton niitërin. 6  Naporoꞌ Sinioro ispiritonëni noyá 
yaꞌcoan can tërin. Yaꞌcoan can to hua china, paꞌpiniꞌ manin nicaso chipoaꞌhua 
onoatë pochin nitërin. Co maꞌsha tëranta sëꞌquëaponahuëꞌ napo tërin. Napoa‑
po nahuë naporinsoꞌ, co paꞌpin, aꞌshin, inapita shaꞌhuitërinhuëꞌ. 7 Ina quëran 
paꞌsahuatonaꞌ, nanon costarinso nontomapi. Nani nontahuatonaꞌ, yaꞌhuëpiꞌpaꞌ 
panan tapi.

8-9  Huaꞌquimiachin quëran Sansonsoꞌ, sanapi yamaninso macapon 
paꞌmarin huachi. Paꞌmapon pochin, ira quëran pëshonahuaton paꞌpiniꞌ tëpa‑
rinso nicapon paꞌnin. Niꞌconpirinhuëꞌ, ina chanatërinquë ninori yaꞌhuë tërin 
quënan conin. Imirin quëran oquirahuaton niꞌpirinhuëꞌ, noꞌhuiquën nipa‑
china, manin. Masa huaton irorachinin paan tarin. Paꞌpin, aꞌshin, inapi tanta 
icantahuaton quëtërin. Quëto hua china, inapi tanta iropi. Napoaponahuëꞌ, 
paꞌpiniꞌ chanatëquë maninsoꞌ, co shaꞌhuitërinhuëꞌ.

10  Sanson paꞌpinsoꞌ shiin nicapon paꞌmarin. Inachintopi niꞌton, nasha 
miꞌsë nichinapon chachin Sansonsoꞌ pita ninin. Canchisë tahuëri marëꞌ pita 
ninin. Inato huaso nimapachinara, ina nápo tahuëri pita imapi. 11 Ina pochin 
pitaquësoꞌ saꞌa naꞌpi caꞌta na caso marëꞌ naꞌa huiꞌ na piꞌsari caꞌtanin. Napoaton 
cara shonca huiristino quëma piꞌsari Sanson caꞌtanpi. 12  Inapita cara shonca 
yaꞌpi Sansoni itapon:

—Aꞌnara nino caso nanan shaꞌhuichinquëmaꞌ. Canchisë tahuëri pita 
imarëhuaquë, maꞌsona tapo naporahuësoꞌ shaꞌhui toco. Noꞌtë quën shaꞌhui‑
to hua ta maco, noꞌtë quën pahuërëaranquëmaꞌ. Noya noya rino piꞌshi quëran 
aꞌmo caso nipisoꞌ, aꞌnaya aꞌna yan quëma quëtaranquëmaꞌ. Pitaquë aꞌmotë niꞌta‑
caso marëntaꞌ, aꞌnaya aꞌnaya quëchinquëmaꞌ. 13  Napoa po nahuë co noꞌtë quën 
shaꞌhuihuatamahuëꞌ, aꞌnaya aꞌna yan quëma casaꞌ nisha quëtapomaco, itërin. 
Napo to hua china inapitasoꞌ:

—Shaꞌ hui tocoi nipa chin. Yaꞌi picoi noya natanarainquën, itopi. 14 Naporoꞌ 
Sansonso tapon:

“Mapinton maꞌsha quëran, cosharo pipirin.
Chiníquën masho quëran, cashi cashin nininso pipirin,” itërin.

Napotopirinhuëꞌ, co yayonquipihuëꞌ. Nani cara tahuëri pita imapiso 
naꞌhuëponahuëꞌ, co nitochátërapihuëꞌ.

15 Catapininquëso nipirinhuëꞌ, Sanson saꞌin paapapi. Paaparahuatonaꞌ:
—Quëmari soꞌyan natanquë maꞌsona tapon nino caso nanan 

shaꞌhuitërincoisoꞌ. Coꞌsoꞌ shaꞌhuitohuatancoihuëꞌ, pënquë ahuiquitarainquën. 
Yaꞌipi quëmopinënpitarëꞌquën chachin inapotarainquëmaꞌ. ¿Ihuaancoiso 
marëꞌ përamarancoi ti? itopi. 16  Napo to hua chi nara, sana piso soꞌin paapa ra‑
huaton itapon:

—Quëmaso co tëhuën cha chin nosororancohuëꞌ. ¡Noꞌhui ranco tënahuë! 
Yaꞌhuërai capini ninaisopitarëꞌquën nicanaton, nino caso nanan shaꞌ hui tëran. 
Caso napoaponahuëꞌ, maꞌsona tapon naporansoꞌ, co shaꞌhuitërancohuëꞌ, itërin.

—Tatahuë, mamahuë, co inapita tëranta shaꞌhuitërahuëꞌ. Aquëtë 
huarëꞌ quëmasoꞌ, co shaꞌhuitaꞌhuanquënso yaꞌhuërinhuëꞌ, itërin Sansoni. 
17 Napotopirinhuëꞌ, saꞌinisoꞌ naꞌnëtárin. Canchisë tahuëri pita imapiso nápo 
chachin naꞌnëtárin. Napotápachina, Sansonso pita taꞌhuantërinso tahuëri 
maꞌsona tapon napo rinso shaꞌ hui tërin. Shaꞌhui to hua china, inaso paꞌsa‑
huaton, inahua capini nishaꞌhuitopi. 18  Naporo tahuëri chachin coꞌhuara piꞌi 
yaconyátërasohuëꞌ, inahuaso Sanson paaparahuatona itoonpi:

“Ninoíchin yaꞌipi quëran cashi cashinsoꞌ.
Paꞌpiníchin yaꞌipiya quëran chini chiníquënsoꞌ,” itoonpi.

Napo to hua china Sansonso tapon:
“Ohuaca nanon chiníquën niꞌton, catahuarinpo noꞌpaꞌ ohuërërëꞌ.
Ina pochachin canpitantaꞌ coꞌsoꞌ saꞌahuë shaꞌhuitërinquëmahuëꞌ 

naporini,
maꞌsona tapo naporahuësoꞌ co noꞌtëquën shaꞌhuichitomacohuëꞌ,” itërin.

19 Naporoꞌ Sinioro ispiritonëni Sanson yaꞌcoan can tërin. Yaꞌcoan can to hua‑
china, Ascaron ninano itopiquë paꞌnin. Inaquë paꞌsa huaton cara shonca 
yaꞌhuë hua noꞌsa tëpa ra huaton aꞌmo piso ocoitëraꞌpiarin. Ina quëpa ra huaton 
cana piso marëꞌ pahuërëtërin. Ninocaiso nanan noꞌtë quën shaꞌhui piso marëꞌ 
Sansonsoꞌ nihui tërin niꞌton, ina pochin pahuërëtërin. Ina piquëran Sansonsoꞌ 
paꞌpi noꞌhuitahuaton, paꞌpin, aꞌshin, inapita yaꞌhuë rinquë panan tarin. Co 
sanapi ichiyaꞌhuëyátërasohuëꞌ, panan tarin. 20  Sansonso co huachi saꞌin 
paaparinhuëꞌ niꞌton, paꞌpini aꞌna quëmapi acoantërin. Sanson saꞌapon caꞌta‑
ninso chachin acoantërin.

15  1-2  Huaꞌquimiachin quëran trico nitërinsoꞌ maca caso tahuë riꞌsa 
nanirin. Naporoꞌ Sansonsoꞌ saꞌin nicapon paꞌman tarin. Ina quëta caso 

marëꞌ chipoaꞌhua quëpatomarin. Camarahuaton miꞌsën itapon:
—Saꞌahuë patoananënquë nicapo yaꞌcoa nahuë, itërin. Miꞌsëniso 

napoaponahuëꞌ, co nohuantërinhuëꞌ. Napoaton itapon:
—Coꞌtama nohuantëranhuëꞌ, taꞌto, aꞌnara amiconën naporo 

caꞌtaninquënsoꞌ, quëtë rahuë. Napoaponahuëꞌ, caiaꞌhuainso noya noyaron 
nichinapon chachin, ina maquëꞌ. Cainpain yaꞌhuë rë namën maquë topi rahuë, 
itërin. 3  Napotopirinhuëꞌ, Sansonisoꞌ itapon:

—¡Iꞌyan! Napo t ë  ra maco niꞌquëhuarëꞌ, iporasoꞌ huiristinoꞌsanquëma 
maꞌsha onpotara nq uëmaꞌ. Inapotohuatënquëma canpi taora tëhuë në‑
maquë napotaran qu ëmaꞌ, itërin. 4  Napo ta huaton paꞌnin. Cara pasa 
anporo huinan anashi maconin. Inapita masa huaton, cato cato tonporin. 
Huinamëna quëra n inapotëraꞌpiarin. Inapotahuaton ina huán cana ina 
huán cana aꞌnara yanatëtë tonpoantëraꞌpiarin. 5  Yaꞌipi tonpoantohuachina, 
yanatëtëroꞌsa iꞌchinpitëraꞌpiarin. Inapotahuaton huiristinoꞌsa tricoronëna 
huán cana aꞌparin. Inapo to hua china trico maca tona imopisopita huëyarin. 
Co mashátërapis op itahuëntaꞌ huëyarin. Oparoroꞌsanta huëyarahuaton, 
oripororoꞌsa quëran huarëꞌ huëyarin.

6 Huiristinoꞌsasoꞌ, natantápatona nito topi huachi: “Sanson naporin. Miꞌsëni 
saꞌin osërë ta huaton, amiconën acoantërin. Ina iꞌhuë rë ta caso marëꞌ naporin,” 
itopi. Ina natantatonaꞌ, sanapisoꞌ paꞌpinë chachin maconpi. Aꞌpërahuatonaꞌ, 
cato chachin tëpapi. 7 Naporoꞌ Sansonsoꞌ taantarin:

—Napo ra  maso m ar ëꞌ ¡Yosë niꞌsá  r inco iꞌhuërëtaranquëmaꞌ! 
Inapotaꞌhuanquë ma  huarëꞌ tananpitaranquëmaꞌ, tënin. 8  Napotaton 
huiristinoꞌsa ahuëmiatërin. Inapo taton notohuaroꞌ tiquirin. Ina piquëran Itan 
natëtëana itopiquë paꞌsa huaton yaꞌhuëconin.

Mora cohuiratëquë huiristinoꞌsa tiquirinsoꞌ
9 Huiristinoꞌsasoꞌ, israiroꞌsa huëca paipi. Nii itopiquë huarëꞌ huëꞌpi. Inaquë 

nëꞌmëtë pëinëna  ó tënaꞌpiapi. Ina noꞌpasoꞌ, Cota huënton noꞌpanënquë 
yaꞌhuërin. 10 Napo hua chi nara, inahuariso huiristinoꞌsa natanpi:

—¿Onpoa tonta iporaso huëca toma yaahuëtaantaramaꞌ? itopi.
—Sanson macapoi  huëꞌnai. Ahuërincoi niꞌton, iꞌhuërëtaꞌhuaiso marëꞌ 

huëꞌnai, itopi huiristinoꞌsari.
11 Ina  n atanatonaꞌ, cara huaranca Cota huënton sonta roꞌsari Sanson 

paapapi. Itan natëtëanataquë paaparahuatonaꞌ:
—¡Huiristinoꞌsasoꞌ, canpoa quëran chini chiníquënoꞌsa nipisoꞌ, nani nito‑

tëran! ¡Noꞌhuipirinënhuëꞌ isëquë huëcaton quiyanta naꞌintarancoi! itopi.
—Canta maꞌsha onpotërinaco niꞌton, topinan iꞌhuërëtërahuë, tënin Sanson. 

12  Napo to hua china:
—Quiyaso macatëinquën huiristinoꞌsaquë yocaꞌhuainquënso marëꞌ huëꞌnai, 

itopi.
—Yoscoarëꞌ taꞌtoma nipa chin, ama canpita chachin tëpamacoso marëhuëꞌ 

shaꞌhui toco, itërin Sansoni.
13  —Yoscoarëꞌ co tëparainquënhuëꞌ. Topinan masahuatëinquën 

huiristinoꞌsaquë yoꞌcoanainquën, itopi. Napo ta tona cato caporin nasharinquë 
tonpopi. Inapo ta tona naꞌpirin quëran ocoipi. 14  Nii itopiquë cancon pa chi‑
nara huiristinoꞌsasoꞌ, capa cancan ta tona noncarorëꞌnachin nacapitapi. Capa 
cancantapirinahuëꞌ, Sinioro ispiritonëni Sanson yaꞌcoan can tërin. Naporoꞌ 
tanpa quën, imirin, inapita tonpopisoꞌ oshitërin. Rino piꞌshi pënquë aꞌpë rëso 
pochin nitaton oshitërin. 15  Napo ra huaton mora cohuiratë manin. Co noya 
yaniyátërarinsohuëꞌ masa huaton, inaquë ahuëaton huaranca huiristinoꞌsa 
tëparin. 16 Inapotahuaton tapon:

—Mora cohuirachaquë, aꞌna imo, cato imo imorahuë.
Mora cohuirachaquë huaranca huiristino sontaroꞌsa tëparahuë, tënin.

c 15.17 Namato-niisoꞌ: Cohuiratë motopiaꞌhua tapon naporin. d 15.19 In-acorisoꞌ: Yosë nonto‑
hua china, iꞌsha pipirinquë tapon naporin. 

17 Ina quëran mora cohuiratë tëꞌya tërin. Napoaton ina noꞌpasoꞌ: 
Namato‑nii c, itopi. 18  Napo ra huaton Sansonsoꞌ paꞌpi yamororin. Yamoroton 
Sinioro nontërin: “Quëma cata hua ranco niꞌton, ina nápo inimi co roꞌsa minsë‑
rahuë. Inapo rahuë piquëransoꞌ, co ipora yamoro tëpaincoso nohuantëranhuëꞌ. 
Yamoro tëpahuachincosoꞌ, isopita piya pi roꞌsa nonëhuë tëhuaponaꞌ. Co 
marcahuanpirinahuëꞌ, nonëhuë tëhuaponaꞌ,” itërin. 19 Naporoꞌ Sinio rori, 
Niiquë nanin yaꞌhuërinsoꞌ, iꞌsohuatërin. Iꞌsohuatohuachina iꞌsha pipirin 
niꞌton, ina oꞌoton chiní quën cancan tërin. Napoaton inaquë noꞌpa quëran 
iꞌsha pipirinsosoꞌ, iso quirica ninshitasoco huarëntaꞌ, In‑acori d itapi. 
20 Sansonsoꞌ, cato shonca piꞌipi israiroꞌsa huaꞌa nën tërin. Huiristinoꞌsari ina 
parti huaꞌanëntasoiꞌ, naporin.

Sanson Casa ninanoquë naporinsoꞌ

16  1 Aꞌna tahuëri Sansonsoꞌ, Casa ninano itopiquë paꞌnin. Inaquë aꞌnara 
monshihuantë sanapi quënanin. Quëna naton pëinënquë huëꞌëpacaso 

marëꞌ yaꞌconaparin. 2  Yaꞌhuëhuanoꞌsasoꞌ, Sanson oꞌma rinso natan topi. 
Natantatonaꞌ, ninano tahuirapitopi. Napo ra huaton ninano yaꞌcoanaroꞌsanta 
yaꞌipi ina tahuëri noya aꞌpairápi. Tashi hua china huëꞌëpona paꞌpi: “Tashi raya 
tashíramiachin tëpaꞌahuaꞌ,” taꞌtona paꞌpi. 3  Sansonso napoaponahuëꞌ, huán‑
cana tashiquë huarëꞌ quëhuë narin quëran huën sëin tarin. Paꞌsa huaton ninano 
onconan masho opashorahuaton pitënin. Chinpirinsopita, huaꞌnanënpita, 
inapi tarë chachin pitënahuaton paꞌnin. Ipron ninano notë nanquë motopi 
yaꞌhuë rinso huiꞌnimotënꞌpaꞌ, acoontarin.

Tarirari Sanson shaꞌhuirapirinsoꞌ
4 Aꞌna tahuëri Sansonsoꞌ, aꞌna yaꞌhuërëꞌ sanapi quënaantarin. Inasoꞌ sanapi 

Tarira itopi. Sorico motopiana itopiquë yaꞌhuërin. 5  Huiristino huaꞌa noꞌ sari 
Tarira paaparahuatona itaponaꞌ:

—Sansonsoꞌ chini chiní quën niꞌton, aꞌna roá chin yaminsërincoi. Onpo ra‑
hua ton sona chinirinsoꞌ, natanquëꞌ. Napo ra huaton, onpo minsëcaꞌhuaisontaꞌ, 
quëmari noyasha nontaton natanquëꞌ. Shaꞌhuitohuachinquën quiyanta shaꞌ‑
hui tocoi. Ina marëꞌ aꞌnaya aꞌna yacoi, huaranca aꞌna pasa coriqui prata quëran 
nininsoꞌ pahuërëarainquën, itopi.

6 Napo to hua chi nara, inariso Sanson itapon:
—Shaꞌhui toco: ¿Onpoa tonta quëmaso napoin chiniran? Napo ra huaton 

¿Onpo tonpotohuatënquënta co huachi oquiaranhuëꞌ? itërin.
7 — Canchisër in pëꞌchinan nonin co yaniyátërar insohuëquë 

tonpohuachinaco, co huachi chiniarahuëꞌ. Piya pimia pochin nicato co huachi 
chiniarahuëꞌ, itërin Sansoni.

8  Napo to hua china, inaso huiristino huaꞌa noꞌsa inacha chin shaꞌ hui tërin. 
Shaꞌhui to hua china, inanapo pëꞌchinan nonin quëpatopi. Ina quëran Sanson 
ahuëꞌëtaton, inaquë noyá tonporin. 9 Coꞌhuara tonpoyátëraponhuëꞌ, caraya 
huiristinoꞌsa patoananënquë poꞌorin. Napoaton tëni caso marëꞌ chiní quën 
ochi nanin:

—¡Pashi tëquë Sanson! ¡Huiristinoꞌsa ahuëa rin quën! itërin. Naporo inasoꞌ, 
capa ya ta huaton tonporinsoꞌ oshitërin. Oꞌsërinaꞌhuaya aꞌpë rëso pochin nitërin. 
Napoaton huiristinoꞌsasoꞌ, co nitotopihuëꞌ onpo ra hua ton sona chinirinsoꞌ. 
10 Napoaton Tarirari itapon:

—¡Niꞌquëchi nonpintëranco! Nonpintopirancohuëꞌ, iporasoꞌ tëhuën cha chin 
noꞌtë quën shaꞌhui toco huachi, itërin.

11  —Na sh a caporin co maꞌmarë tëranta camaipinanhuë nininquë 
tonpohuachinaco , co huachi chiniarahuëꞌ. Piya pimia pochin nicato 
inapoarahuë, itërin Sansoni.

12  Napo to hua china, ahuëꞌëtaantarahuaton nasha caporin manin. Inaquë 
tonpo ra huaton, chiní quën ochinaantarin:

—¡Pashi tëquë Sanson! ¡Huiristinoꞌsa ahuëa rin quën! itaantarin. Naporonta 
caraya huiristinoꞌsa patoananënquë nani poꞌorin. Sansonso napoaponahuëꞌ, 
capa ya ta huaton caporinoꞌsaquë tonporinsoꞌ oshitaantarin. Piꞌshirin oshitatë 
pochin nitërin. 13  Naporoꞌ Tarirari itaantapon:

—¡Iporanta nonpintaantaranco! Iporaso nipirinhuëꞌ, noꞌtë quën shaꞌhui toco 
huachi, itërin.

—Aꞌnantacaso ma rëꞌ ótënanquë, ainëhuë canchisë huënton nininsoꞌ 
sihuiantëquëꞌ. Inapotahuaton aꞌnan aꞌsonanso nara, aco acopo 
paꞌhuacorahuaton pasaantëquëꞌ. Inapotohuatanco, co huachi chiniarahuëꞌ. 
Piya pimia pochin nicato napoa rahuë, itërin.

Napo to hua chi na, Sanson ahuëꞌëtaantarin. Inapotahuaton, ainën 
canchisë sihuir in nininsoꞌ aꞌnantacaso marëꞌ ótëninsoarëꞌ, sihuiantërin. 
14  Inapotahuaton, aꞌsoninso nara aco acopo paꞌhuacorin. Inapotahuaton 
pasaantërin. Naporoꞌ chiní quën ochinaantarin:

—¡Pashi tëquë Sanson! ¡Huiristinoꞌsa ahuëa rin quën! itaantarin. Inaso 
napoaponahuëꞌ, capa ya ta huaton nara pasaantërinsoꞌ aꞌnanë chachin ocoirin. 
Napoaton huiris tinoꞌsa patoa naquë Tarirari poꞌorinsoꞌ, co nanitopihuëꞌ 
macacaisoꞌ. 15 Napo hua china, Tarirari itapon:

—¡Quëmasoꞌ nonp in tën quën! “Nohuantëranquën,” topa tana, nonpiánan. 
Isoarëꞌ nani cararo monaranco. Inapoaton, chiniranso co yashaꞌhuitërancohuëꞌ, 
itërin. 16 Tarirarisoꞌ, inachin inachin natanárin. Nani oraquë pochin inacha chin 
natanápachina, Sanson ami ami natanin. Napotárin niꞌton, chiminchináchin 
cancan tërin. 17 Napoin quëran onpo ra hua ton sona chinirinsoꞌ, shaꞌ hui tërin huachi:

—Sinioro piya p inën nicaꞌ huaso marëꞌ acorinaco niꞌto, nasarioco. 
Coꞌhuara nasichátërapohuëꞌ ina marëꞌ acorinaco. Napoaton co intëranta 
yaꞌichinincohuëꞌ. Yaꞌirinaco napo rini, co huachi chiniitohuëꞌ. Piya pimia 
pochin nicato co huachi inapoꞌitohuëꞌ, itërin.

18  Napo to hua china Tarirasoꞌ: “Ipora tëhuënchinsoꞌ noꞌtë quën shaꞌhui të‑
rinco huachi,” tënin. Napoaton huiristino huaꞌa noꞌsa shaꞌhui ta caiso marëꞌ 
nanan aꞌpa tërin: “Ipora tëhuënchinsoꞌ huëcoꞌ. Onpo ra hua ton sona chinirinsoꞌ, 
nani Sanson shaꞌhui të rinco,” taꞌcaso nanan aꞌparin. Napo hua china, inahuaso 
coriquirë chachin huëca paipi.

19 Naquë ran chin Tariraso Sanson ahuëꞌëtaantarin. Tonanënquë ahuëꞌë‑
ta huaton, aꞌna quëmapi përarin yaꞌicaso marëꞌ. Ainën canchisë sihuirin 
acorinso napochachin inari yaquirin. Inapotahuaton maca caiso marëꞌ napo‑
tërin. 20 Nani yaꞌihuachina ochinaantarin:

—¡Pashi tëquë Sanson! ¡Huiristinoꞌsa ahuëa rin quën! itërin. Inaso 
napoaponahuëꞌ, capa ya ta huaton tapon: “Iꞌhua pochin naquë ran‑
chin chaꞌëantarahuë,” tënin. Napopirinhuëꞌ, Sinio rori tananpitërinso 
co nitotërinhuëꞌ. 21  Naporoꞌ huiristinoꞌsari mapi huachi. Masa hua tona 
papoirayatopi. Ina quëran Casa nina noquë quëpapi. Inaquë shaꞌpi huaꞌna 
cati naquë catinaquëtopi. Inapo ta hua tona tashinan pëiquë pëꞌsanto raꞌpi 
masho ohuërërápaso marëꞌ acopi. 22  Napoaponahuëꞌ, ainënso naquë ran chin 
aꞌshiantararin.

Sanson chimininsoꞌ
23  Aꞌna tahuëri huiristino huaꞌa noꞌsa niyon tonpi. Sanson cana piso 

yonquiatonaꞌ, capa cancan ta caiso marëꞌ niyon tonpi. Napo ra huaton, 
mamanshinëna Tacon itopisoꞌ chino ta caiso marëꞌ maꞌsha roꞌsa tëpa rapi. Capa 
cancan ta tona iso pochin canta rapi:

“Sansonsoꞌ inimiconënpoa nipirinhuëꞌ.
Mamanshinënpoa catahuarinpoa niꞌton, ina canarëhuaꞌ,” tosápi.

24  Ina nica tona aꞌna pita huiristinosantaꞌ, canta rapi. Cantatonaꞌ, 
mamanshinëna chino topi. Napopi:

“Mamanshinënpoa catahuarinpoa niꞌton, Sanson canarëhuaꞌ.
Inasoꞌ inimiconënpoa niꞌton, shaꞌtërëhuasopita tapirin.
Naporahuaton naꞌaquënpoa tiquirinpoaꞌ,” topi cantatonaꞌ.

25  Naporápatona capa cancan topi. Capa cancantonënaquë: “Sanson 
macontaco tëhuahuaꞌ,” topa chi nara, tashinan pëi quëran ocoipi. Ocoi ra hua‑
tona tëhuarápi. Niyontopiso pëisoꞌ, naꞌpi quëran niꞌton, achi ni caso marëꞌ cato 
onëroꞌsa pochin yaꞌhuë tërin. Pëi huán cana acopi. 26  Sansonsoꞌ, soma raya 
niꞌton, aꞌna huiꞌnapishari sëꞌquëaton quën tarin. Naporoꞌ ina huiꞌ napi itapon:

—Mosha ta caiso pëi achinirinsopita cato yaꞌhuë tërin. Inaquë pisanaꞌhuaso 
marëꞌ quëpatonco asëꞌhuaco, itërin. 27 Yaꞌipi huiristino huaꞌa noꞌsa mosha ta‑
caiso pëiquë nisapi. Notohuaroꞌ huiristino quëmapiꞌsaꞌ, sanapiꞌsaꞌ, inapi tanta 
yaꞌconpi. Aipi paꞌcotëquëntaꞌ, cara huaranca pochin huiristinoꞌsa nocotatonaꞌ, 
Sanson tëhua piso costarápi.

28  Naporo inasoꞌ, chiní quën Yosë nontërin: “¡Sinioro noso roco! Iporaíchin 
yonquirahuatonco cata huaco. Achiniantaco papoirayatërinacoso marëꞌ 
huiristinoꞌsa iꞌhuë rëchi,” itërin. 29  Napo ta huaton mosha ta caiso pëi 
achinirinsopita, cato tanpanquëranchin caririn. Carirahuaton piquëëconin. 
30  Inapotahuaton chiní quën nonin: “¡Carëꞌ quëma napopináchin canpi tanta 
huiristinoꞌsanquëma chimincoꞌ!” tënin. Ina tosa huaton, yaꞌipi chinirin quëran 
pitarin. Pitahuachina, mosha ta caiso pëi nohuatiimarin. Nohuatahuaton 
huiristino huaꞌa noꞌsa niꞌpirin. Aꞌna pita huiristinoꞌsanta inapotërin. 
Inapoaton Sansonsoꞌ chimi napon pochin naꞌcon naꞌcon huiristinoꞌsa tëparin. 
Nanpiponsoꞌ naꞌa tëpaponahuëꞌ, co ina nápo tëparinhuëꞌ.  31 Ina piquëran 
iyaꞌhuainpita, quëmo pi nën pita, inapita oꞌmapi. Nonën masa hua tona paꞌpincoꞌ 
Manoa itopisoꞌ poꞌoronënquë poꞌmoonpi. Inasoꞌ poꞌoroꞌ, Sora ninano quëran 
Istaoro nina noquë ira paꞌninsoꞌ huán cana yaꞌhuërin. 

Moapoquë paꞌpisoꞌ

1  1-2  Huaꞌa noꞌsa Israiro parti huaꞌanëntasoiꞌ, yaꞌipi ina parti tana ro‑
topi. Napo hua chi nara, aꞌnaso Cota huënton quëmapi Pirin nina noquë 

yaꞌhuërinsoꞌ, pipirin. Pipiton moaporoꞌsa noꞌpanën parti paꞌnin yacapatapon. 
Inasoꞌ quëmapi Irimiri itopi. Saꞌin, cato huiꞌnin pita, inapi tarë chachin paꞌnin. 
Saꞌinsoꞌ, Noimi itopi. Huiꞌninpitantaꞌ, aꞌnaso Quirion, aꞌnantaꞌ, Maaron 
itopi. Yaꞌipi inapita Pirinquë yaꞌhuëpi niꞌton, iporataroꞌsa itopi. Inapitasoꞌ 
Moapoquë canconahuatonaꞌ, inaquë yaꞌhuëantapi.

3  Inaquë yaꞌhuëapirinahuëꞌ, Irimiriso chiminin. Soꞌin chimin pa china 
Noimisoꞌ, cato huaꞌhuinpitarëáchin quëpa ri tërin. 4-5 Huaꞌquimiachin quëran 
huaꞌhuinpitasoꞌ, inaquë ran chin saꞌapi. Moapo sana piꞌsa mapi. Aꞌnasoꞌ, Orpa 
itopi. Aꞌnantaꞌ, Rota itopi. Shonca piꞌipi pochin Moapoquë yaꞌhuëasoiꞌ, 
Maaron, Quirion, inapi tanta chiminpi. Inapoaton Noimisoꞌ soꞌin, huaꞌhuin‑
pita, inapi tari taquinanpirin. Napo hua chi nara, inaora paya quëpa ri tërin.

Noimi Rotarë chachin Pirinꞌpaꞌ paantarinsoꞌ
6  Aꞌna tahuëri Noimisoꞌ, yacapatërinquë nanan natan tërin: “Sinio rori 

israiroꞌsa nosoroantarin. Ina nohuanton cosharo noyataantarin,” topi. 7 Napo‑
hua chi nara, yaca pa tërin quëran pipirin. Pipi ra huaton Cota huënton israiroꞌsa 
noꞌpanën parti paan tarin. Cato notainpitarë chachin paꞌnin. 8-9 Inapitarëꞌ 
pacaponahuëꞌ, iraquë itapon:

—Paꞌmantatoma canpitasoꞌ, mamama nimaco topirahuëꞌ. Canpi taso 
naꞌcon noso ro ra maco. Huaꞌhuahuëpitantaꞌ, napotëramaꞌ. Ina marëꞌ Sinioro 
canpi tanta nosoroꞌinquëmaꞌ. Ina nohuanton chachin noya soꞌyaantatomaꞌ, 
pëinë maquë noya yaꞌhuëcoꞌ, itërin. Itahuaton, paca caiso marëꞌ apinoraꞌpiarin. 
Inahuaso napoaponahuëꞌ, naꞌnëconpi. 10 Naꞌnë tona itaponaꞌ:

—¡Ama aꞌshacha aꞌpacoisohuëꞌ! Quëmarëꞌcoi chachin yaꞌhuëranꞌpaꞌ 
paꞌsarai, itopi. 11 Napotopirinahuëꞌ, Noimiri itaantapon:

—Panantaco huaꞌhuataꞌhuaroꞌsaꞌ. ¡Imapa ta maco, topinan quëran imasa ra‑
maco! Co huachi caso huaꞌhuaantapohuëꞌ. Huaꞌhuanahuë napo rini, inapita 
chachin maantaꞌitënquëmahuëꞌ. 12-13 Paatoma yaꞌhuë ra maquë paantacoꞌ. Nani 
caso paiyaco. Co huachi onpo soꞌyaantaꞌhuasohuëꞌ niconahuë. Ipora tashi 
soꞌyaantato huaꞌhuanahuë nicaipo tërantaꞌ, co apípora soꞌsoitonahuëꞌ. ¡Inapita 
huiꞌnapitai huarëꞌ macaimasoꞌ, co canpi taso ninacamaso yaꞌhuërinhuëꞌ! 
¡Canpi tanta inapita soꞌsocaisoꞌ ninatomaꞌ, co topinan nipayatamasoꞌ 
nohuantërahuëꞌ! Co carëꞌ quëma paca ca maso yaꞌhuërinhuëꞌ. Tëhuën cha chin 

Rota naporinsoꞌ
 



Sinioro nohuanton chiní quën parisitërahuë. Napoaponahuëꞌ, canpi tanta 
parisitëramasoꞌ niꞌpato, naꞌcon naꞌcon parisitarahuë, itërin. 14  Napo to‑
hua china, inahuaso naquë ran chin naꞌnëantapi. Napoin quëran Orpasoꞌ, 
aꞌshatën yapataton apinorin huachi. Apinorahuaton panan tarin. Rotaso 
napoaponahuëꞌ, inarë quëpa ri tërin. 15 Naporoꞌ Noimiri itapon:

—Niꞌquë huaꞌhua. Caishasoꞌ, yaꞌhuë ra maso noꞌpaquë paan tarin. Maman‑
shinën mosha caso marëꞌ paan tarin. Quëmanta inarëꞌquën paquëꞌ, itërin.

16 Napotopirinhuëꞌ, Rotarisoꞌ itaantapon:
—¡Ama aꞌshacha pataꞌhuanquënso shaꞌhuitocosohuëꞌ! Into huaso 

paꞌpatan, inaquë canta paꞌsa rahuë. Into huaso yaꞌhuëhuatan, inaquë canta 
yaꞌhuëarahuë. Cantaꞌ, Israiro sanapi pochin nisa rahuë. Quëma Sinioro 
chinotëransoꞌ, canta chinotarahuë. 17 Intohuasoꞌ chiminpatan, inaquë canta 
chimin pato paꞌpi chi naco. Coꞌhuara chiminyátërapohuëꞌ patohuatënquënsoꞌ, 
Sinioro chiní quën anaꞌinchinco, itërin. 18  Napo rinso nata naton, Noimiso co 
huachi aquëtë yaꞌhuë rinquë paan ta caso shaꞌhuitërinhuëꞌ.

19 Ina pochin cato chachin paꞌsá pa tona Pirinꞌpaꞌ canconpi huachi. Nina‑
noquë yaꞌcon pa chi nara, naní quëran paꞌya topi. Paꞌya ta tona napopi:

—¡Niꞌcochi. Noimi canquirin! topi. 20 Napopirinahuëꞌ, inariso itapon:
—Ama Noimi itocosohuëꞌ. Mara itoco. Sinioro Yaꞌipi nanitaparinsoꞌ 

chiní quën aparisitërinco niꞌton, ina pochin nohui toco. 21 Naporoꞌ pacapo, 
naꞌcon quëparëso pochin ninahuë. Iporaso nipirinhuëꞌ co huachi manta 
quëntarësohuë pochin ninahuë. Sinioro ina pochin nohuan tërin niꞌton, 
napo rahuë. ¡Napoaton ama huachi Noimi itocosohuëꞌ! Siniorosoꞌ yaꞌipi nani‑
ta parin. Ina anaꞌintatonco aparisitërinco. 22  Ina pochin Noimisoꞌ, Moapo 
noꞌpa quëran huënan tarin. Huaꞌhuatën Rota itopisorëꞌ huënan tarin. Sipata 
macacaisoꞌ caniaritapaso canquipi.

Pooso iminënquë Rota naporinsoꞌ

2  1 Noimisoꞌ, soꞌinco quëran aꞌnara imoroën maꞌhuan yaꞌhuë tërin. Inasoꞌ, 
Pooso itopi. Naní quëran noya niꞌpi. 2  Aꞌna tahuëri Rotari Noimi itapon:

—Iminoꞌsaquë paꞌi topi rahuë. Tapona inso sipata yaquinaꞌpi tërantaꞌ, 
patërinsopita macaꞌhuasoꞌ nohuan tërin, itërin.

—Paquë nipa chin huaꞌhua, itërin aꞌshatëni. 3  Napo to hua china iminquë 
paꞌnin. Yaquinaꞌpiroꞌsa otayapisoꞌ, masárin. Co nitotopirinhuëꞌ, ina iminso 
Poosonquën.

4 Inapoaton maꞌpatasoꞌ, imin huaꞌanën Pirin quëran canquirin. Canqui ra‑
huaton yaquinaꞌpiroꞌsa noya nontërin: “Sinioro chachin catahuainquëmaꞌ,” 
itërin. Napo to hua china piyapinënpitantaꞌ, “Quëmanta Sinioro cata huain‑
quën,” itopi. 5-6 Ina quëran Poososoꞌ saca to roꞌsa huaꞌan natanin:

—¿Inta huiꞌnin pasoꞌ sanapi? itërin.
—Inasoꞌ, Moapo sanapi. Inatohua quëran Noimi imaquirinsoꞌ.  

7 Yaquinaꞌpiroꞌsa imaton, otayapiso maca caso marëꞌ nani nata ninco. Tashi ra‑
mia chin quëran huarëꞌ sacatápirinhuëꞌ, apira huëꞌsa huaton piꞌpian chino tarin, 
itërin. 8  Napo hua china paapa ra huaton itapon:

—Natanquë imoya piꞌpian shaꞌhui chin quën. Ama aꞌna iminoꞌsaquë 
otayapisoꞌ macapon paquësohuëꞌ. Piya pi në huë pita sana piꞌsa nipisopitarëꞌquën, 
isëquëranchin maquëꞌ. 9 Yaquinaꞌpiroꞌsa insë quë sona yaquiantahuachinaꞌ, 

inatohua inahuanta paꞌsapi. Naporoꞌ quëmanta inapita imaquëꞌ. Ama insonta 
apiinquënso marëhuëꞌ, nani piya pi në huë pita shaꞌhui të rahuë. Yamorohuatan, 
yonsharoꞌsaquë iꞌsha yaꞌhuëarin. Inso sona sëꞌhuapisoꞌ oꞌocontaquëꞌ, itërin. 
10 Napo to hua china, inaso Pooso noya nicaton isonin quëran noꞌpaquë huarëꞌ 
monsho marin. Ina quëran itapon:

—¿Onpoa tonta  ina pochin niꞌnanco? Caso nisha sana pico nipirahuëꞌ, 
noyasha nontë ranco, itërin.

11   —S oꞌyan chiminin quëran huarëꞌ, aꞌshacha nosororansoꞌ, nani 
nito të rah uë . Tataparin, mamaparin, noꞌpanën, inapita huëshiran. Co 
nohuitopira nc oihuëꞌ, yacapaancoiso marëꞌ huëꞌnansontaꞌ, nito të rahuë. 
12  Inapohuatana, quëmaso Yosë chachin yoniton naporan. Inaso Sinioro, 
israiroꞌsacoi chino tërai. Ina paꞌpoyainquënso marëꞌ inaporan. Inasoꞌ, atari 
huaꞌhuin pita toꞌco huë të rinso pochin paꞌpoyarinpoaꞌ. ¡Napoaton inari chachin 
napo ranso marëꞌ acanainquën taꞌto, ina nontë rahuë! itërin. 13  Napo to hua‑
china, Rotariso itapon:

—Quëmaso noyasha nontë ranco. Ina pochin nonta tonco achinicancananco. 
Caso co piya pi nën pita sana piꞌsa pochin tëranta nipirahuëꞌ, noyasha nontë‑
ranco, itërin.

14 Capa caiso marëꞌ ora nani hua china, Poosorisoꞌ, Rota përaton itapon:
—Huëquë imo ya  pan macaton, nocaroya tërantaꞌ, iꞌshiiquëꞌ. Iso 

nocarosoꞌ, huino áin ninin quëran nipi, itërin. Napo to hua china, paꞌsa huaton 
yaquinaꞌpiroꞌsarëꞌ, huën së conin. Napo ra huaton sipatanta iyanapisoꞌ, Poosori 
quëto hua china caꞌnin. Natëaquë huarëꞌ cosha ta huaton pëꞌsotopitërarin.

15 Ina piquëran paan ta ra huaton otapisopita maantararin. Naporoꞌ Poosori, 
piya pi nën pita iso pochin camairin:

—Sipata tonporamasoꞌ quëraontaꞌ, aꞌnaya aꞌnaya main. Ama apiracosohuëꞌ. 
16 Tonpoasëmantaꞌ, aꞌnaya aꞌnaya atatocoꞌ. Inari maca caso marëꞌ inapotocoꞌ. 
Napo ra huaton ama insoquëma tëranta apicosohuëꞌ, itërin. 17 Ina pochin 
Rotasoꞌ, Pooso iminënquë sipata otapisoꞌ manin. Tashiaquë huarëꞌ manin. 
Naporo tahuëri yontoninso toꞌnorarahuaton, pëꞌtënpachina, cato shonca quiro 
naꞌcon icanin.

18   In a quëran maꞌpa të rinso pëꞌpërahuaton, nina noquë paꞌman tarin. 
Aꞌshatën cantonahuaton, maꞌpa të rinso aꞌno tërin. Cosharo pëꞌsotërinsontaꞌ, 
quëtërin. 19 Aꞌshatëni itapon:

—¿Inta iminënquë ipora tahuëri maꞌpa tëran? ¿Insë quëta inanapo manan? 
inso sona ina pochin catahuarinquënsoꞌ, Sinio rori cata huain, itërin. Napo to‑
hua china shaꞌ hui tërin:

—Pooso itopisoꞌ iminënquë ipora tahuëri maꞌpa të rahuë, itërin Rotari.
20  —Sinio rori ina cata huain tënahuë. Iráca chimipicoroꞌsa noso ro rinso 

pocha chin, canpoanta ipora nosororinpoaꞌ. Inasoꞌ quëmopinpoaꞌ. Napoaton 
inantaꞌ, nani tërin nichaꞌëinpoasoꞌ, tënin Noimi. 21 Ina quëran Rota taantapon:

—Napotomantarinco aꞌshacha: “Piya pi në huë pita sanapi nipisopitarëꞌquën 
paaton otayapisoꞌ maquëꞌ. Yaꞌipi shaꞌtërahuësoꞌ nanquiai huarëꞌ inapi ta‑
rëꞌquën paquëꞌ,” itërinco, itërin.

22  —T ëhuën cha chin noꞌtë quën napotërinquën: Piya pi nën pita sanapi 
nipisopitarëꞌquën paquëꞌ. Ama aꞌna iminquë paquësohuëꞌ, apichinën, itërin 
aꞌshatënintaꞌ. 23  Napotopiso chachin Rotasoꞌ Pooso piya pi nën pita sanapi 

nipisopitarëꞌ paꞌnin. Otayapisopita maꞌpa tárin. Sipata nanquirahuatonaꞌ, trico 
yaꞌhuërëꞌ nanquiyai huarëꞌ inapitarëꞌ paꞌnin. Ina pochin Rotasoꞌ, aꞌshatën 
yaca parin.

Poosori Rota nosororinsoꞌ

3  1 Aꞌna tahuëri Noimiri Rota itapon:
—Noya noya yaꞌhuë ca maso marëꞌ soꞌyan yonítaꞌhuanquënso 

yaꞌhuërin tënahuë. 2  Niꞌquëꞌ. Poososoꞌ quëmo pi nënpoa niꞌton, ina piya pi nën‑
pita sana piꞌsa nipisopitarëꞌquën paꞌnan. Ipora tashi inasoꞌ, sipata toꞌnorarinso 
tëꞌyarayacaso marëꞌ paꞌsarin. 3  Napoaton quëmasoꞌ amarahuaton pimo 
huaꞌ saiquë nipashitëquëꞌ. Inapo ra huaton noya noya aꞌmoransoꞌ, aꞌmoquëꞌ. 
Ina quëran toꞌnoratopiquë paquëꞌ. Inaso napoaponahuëꞌ, ama insonta 
quënanainquënso marëhuëꞌ noyá naꞌpiquëꞌ. Pooso cosha taton oꞌoquë huarëꞌ 
naꞌpiton ninataquëꞌ. 4  Insë quë sona huëꞌëpachin, noya niꞌquëꞌ. Ina quëran 
paapa ra huaton paꞌshorantëquëꞌ. Inapotahuaton nantën pirayan quëhuënquëꞌ. 
Inapo huatan inari chachin shaꞌhui ta rin quën maꞌsona nicacasoꞌ, itërin. 5 Napo‑
to hua china Rotasoꞌ tapon:

—Inta nipa chin. Napotërancoso chachin nisa rahuë, itërin.
6 Itahuaton nita parin. Napo ra huaton toꞌnoratopiquë paꞌnin. Inaquë canco‑

na huaton, aꞌshatëni napo të rinso chachin ninin. 7 Poososoꞌ cosha tërin, 
oꞌorin, naporin. Napo ra huaton noya cancan tërin. Ina quëran sipata imopisoꞌ 
pirayan quëhuënin. Yono tashi Rotari, co irinaponahuëꞌ yaꞌcaririn. Nantë‑
quën niimotërinsoꞌ paꞌshirapirin. Inapotahuaton nantën pirayan quëhuënin. 
8  Huan cana tashi nisahuasoꞌ, Poososoꞌ capayatërin. Huën sëin ta ra huaton, 
cari cariarin. Inapo ra huaton paꞌpi paꞌyantërin: “¿Ma sanapita iso napoarin?” 
taꞌton:

9 —¿Ma sanapinquënta quëmasoꞌ? itërin
—Caso Rotaco. Quëma piya pinën pochinco ninahuë. Quëmasoꞌ 

quëmopinquën. Aꞌmoranso huiro tënquë tëranta imopitoco. Paꞌpoyatonco 
nichaꞌëancoso marëꞌ inapotoco. Ina marëꞌ máco topi rahuë, itërin.

10  —Sinioro chachin cata huain quën imoya, tënahuë. Ipora naporan 
quëran soꞌyancoráchin cancantëranso anitotëranco. Nani ayananpirinquën 
nichinapon chachin aꞌna quëmapi cá quëran huiꞌna huiꞌ napi yoniitonhuëꞌ. 
Maꞌhuanhuë nipon, co maꞌhuanhuëꞌ nininso tërantaꞌ, yoniitonhuëꞌ. Quëmaso 
napoaponahuëꞌ, co inaporanhuëꞌ. 11 Ama imoya tëꞌhuaquësohuëꞌ. Yaꞌipi 
yaꞌhuërahuëquë yaꞌhuë pi so pita noya sanapi ninansoꞌ nani nito topi. Napoaton 
shaꞌhui të ran coso chachin nisa rahuë. 12  Napoa po nahuë caso soꞌyanco 
marëꞌ, áquë quëmopimiachinco. Aꞌnara yaꞌhuëtërinquën yaꞌcari quëmopi. 
13 Tashi raya ina nonta rahuë paꞌpoyatënquën nichaꞌëinquënso marëꞌ. Nohuan‑
to hua chin anoya ta rin quën. Coꞌsoꞌ nohuantohuachinhuëꞌ, Yoscoarëꞌ carin quën 
anoya ta ran quën. Iporasoꞌ isëquëranchin chinotëquëꞌ, itërin Poosori.

14 Naporo tashi Rotasoꞌ Pooso nantën pirayan huëꞌërin. Tahuë ri rinquë tashi 
chachin capayatërin. Poosori: “Ama huëꞌ nanso inso tëranta nitochinsohuëꞌ,” 
itërin niꞌton, naporin. 15 Naporoꞌ Poosori itaantapon:

—Aipi aꞌmoranso ocoi ra huaton, noya sëꞌquëquëꞌ, itërin. Inapo hua‑
china, cata pini shonca quiro pochin quëꞌninsoꞌ sipata acotërin. Ina quëran 
apëꞌpëtohuachina, Rotaso ninanoꞌpaꞌ paan tarin.

16 Aꞌshatën pëinënquë canpachina, inari itapon:
—¿Onpoca huaꞌhua? itërin. Napo to hua china Poosori napotërinsoꞌ shaꞌ hui‑

tërin. 17 Ina quëran napoantarin:
—Co topinamia aꞌshacha payataquë panantamaso yaꞌhuërinhuëꞌ, taꞌton, iso 

sipata quëtë rinco, itërin.
18  —Napotërinquën niꞌquëhuarëꞌ, iporasoꞌ ninaquëꞌ: ¿Maꞌtama onpoꞌinpaꞌ? 

Inasoꞌ, yaꞌipi anoyataquë huarëꞌ chino tarin, tënahuë, itërin aꞌshatëni.

Pooso saꞌarinsoꞌ

4  1 Ina quëran Poososo paꞌsa huaton, ninano yaꞌcoa naquë huën së conin. 
Inaquë piya piꞌsa yániyontonpi niꞌton, huën së conin. Naporo chachin 

Poosori Rota shaꞌ hui taton: “Inaso soꞌyanco marëꞌ yaꞌcariꞌ quëmopi,” itërinsoꞌ 
quëmapi naꞌhuëarin. Quëna na huaton përarin:

—Iyasha. Huëquë huënsëriaquëꞌ, itërin. Napo to hua china, inaso huën së‑
conin. 2-3  Shonca ansianoroꞌsanta përarin. Inapitasoꞌ ninano huaꞌanoꞌsaꞌ. 
Huëꞌ pa chi nara inahuanta ahuën sërin. Inapotahuaton quëmo pinën itapon:

— Noi m i  Moap o  no ꞌpa  quë r a n  huë na n t a r i n .  Huë n  t a  r a ‑
huaton soꞌinco noꞌpanën yapaꞌanin. 4  Quëmanta nitota marëꞌ ina 
shaꞌhui ta ran quën. Yapaꞌanpatan quëmari paꞌantëquëꞌ. Yaꞌipi isopita 
niꞌtërantapaisoꞌ natantonënaquë shaꞌhui ta ran quën. Ninano ansia noꞌ santa 
natantonënaquë napo ta ran quën. Quëmasoꞌ Irimiricoco marëꞌ quëmopimia 
ninan. Napoaton nani tëran noꞌpanën paꞌanamasoꞌ. Co yapaꞌantohuatanhuëꞌ, 
shaꞌhui toco nitochi. Cantaꞌ, nanan yaꞌhuë të rinco paꞌantaꞌhuasoꞌ, itërin. Napo‑
to hua china quëmopinënisoꞌ:

—Cari paꞌantapo, itërin. 5 Naporoꞌ Poosori itaantapon:
—Noimi noꞌpanën paꞌantohuatansoꞌ, onpo pionta Rota quëyoron maca maso 

yaꞌhuërin. Inasoꞌ moaporon. Ama soꞌinco noꞌpaꞌ maninsoꞌ quëran nininën 
ayacaso marëhuëꞌ inapotaran, itërin. 6  Napo to hua china quëmopinënsoꞌ 
taantapon:

—Inapo caso niꞌquëhuarëꞌ, co caso nanitapohuëꞌ nimara. Chimin pato, ina 
noꞌpaꞌ huiꞌnahuëpitari maca caso nipirinhuëꞌ, co huachi inapoapihuëꞌ. Nohuan‑
to huatan yaꞌhuë rë na mëhuë quëmari paꞌantëquëꞌ, itërin. 7-8 Naporo tahuë riꞌsa 
Israiro nacionquë iso pochin inachin to piso yaꞌhuërin: Quëmo pi nëna capini 
maꞌsona yaꞌhuë rë namën nicacasoꞌ niquë topi. Napo hua chi nara, nanan 
yoꞌnaꞌpiso sapatën ocoi ra huaton, quëmo pinën quëtërin. Maꞌsona nipaꞌantatona 
anoyatohuachinarantaꞌ, inapopi. Inachintopi niꞌton, quëmopinënsoꞌ aꞌnara 
sapatën ocoirin. Ocoi ra huaton Pooso quëtërin. Ina quëta huaton itapon:

—Quëmari paꞌantëquëꞌ, itërin.
9 Naporoꞌ Poososoꞌ, yaꞌipi inaquë nisapisopita itapon:
—Irimirico, Quirionco, Maronco, inapita noꞌpanën Noimiri huaꞌa nën‑

tërin. Ina huachi carisoꞌ, canpita niꞌtonëmaquë paꞌantarahuë. 10  Canpita 
niꞌtonëmaquë chachin, Rota quëyoronta masa rahuë. Inasoꞌ, Moapo sanapi 
Maaroncori ayananpirinsoꞌ. Inapohuato noꞌpanën nininënsoꞌ, Maaronco 
nininënquë chachin yaꞌhuëápon. Co incari tëranta naniantaponhuëꞌ, itërin. 
11-12  Napo hua china, yaꞌipi inaquë nisapisopitari itaponaꞌ:

—Quiya mini niꞌtonëhuëiquë napoaran. Sinioro nohuanton sanapi 
manansoꞌ, Naquira, Nia, inapita pochin niin. Inapita quëran yaꞌipi 

israiroꞌsanpoa pipirëhuaꞌ. Quëmanta yaꞌipi Pirin nina noquë yaꞌhuë pi so‑
pita noya niꞌinën. Napotërinënsoꞌ, yaꞌipi iso nina noquë nahuiꞌin. Sinioro 
nohuanton ina sanapi masaranquë naꞌa huiꞌnahuanquëꞌ. Inapita quëraonta 
panca huënton quëmopiroꞌsa pipiinaꞌ. Parisi itërë huaso yaꞌhuë të rinso nápoꞌ, 
pipiinaꞌ. Inasoꞌ, Cota huiꞌnin Tamaraquëya huiꞌnahuaninsoꞌ, itopi. 13  Ina 
pochin Poososoꞌ, Rota manin. Nani mapa china ichi huëꞌërin. Napo hua chi nara 
Sinioro nohuanton cayorahuaton quëmapiaꞌhua huairin.

14 Naporoꞌ sanapiꞌsari Noimi itaponaꞌ:
—¡Ma noyacha Sinioroso paya! itahuaꞌ. Ina nohuanton nëhuëtiinquënso 

marëꞌ amiaꞌhua yaꞌhuëtërinquën huachi. Maꞌcha inaso iso noꞌpa nën poaquë, 
noya nicaton nahuininhuë paya. 15 Noyá paiya nipatan, ina achi ni can ca na rin‑
quën, nocomarinquën. Inasoꞌ, huaꞌhuatoparin huaꞌ huin niꞌton, napotarinquën. 
Aꞌshionta nosoromiatërinquën niꞌton, canchisë huaꞌhuanpoa quëran naꞌcon 
naꞌcon paꞌtërin, itopi. 16  Napo to hua chi nara, Noimiso amin manin. Masa‑
huaton  i nari chachin asoꞌsorin. 17 Ina nicatonaꞌ, niyacapapisoꞌ capini 
sanapiꞌsarisoꞌ itaponaꞌ:

—¡Noim i huaꞌ huin miáchin huaꞌhuatatë pochin ninin! topi. Inahuari 
chachi n aninihuanatonaꞌ, Opito itopi. Inasoꞌ Quisi paꞌpin niꞌton, Tapi 
shima shonën.

Tapi shimashonënpita nininsoꞌ
18-22  Isopita Parisi quëran pipi pi so pita yaꞌhuëpi: Parisi huiꞌna huan pa china 

Isromo, itopi. Isromonta huiꞌna huan pa china Aramo, itopi. Aramonta huiꞌna‑
huan pa china Amina tapo, itopi. Inanta huiꞌna huan pa china Nasono, itopi. 
Naso nonta huiꞌna huan pa china Sarëmon itopi. Inanta huiꞌna huan pa china 
Pooso, itopi. Poosonta huiꞌna huan pa china Opito, itopi. Opitonta huiꞌna huan‑
pa china Quisi, itopi. Quisinta huiꞌna huan pa china Tapi, itopi. 

Yosë nohuanton Ana huaꞌhuaninsoꞌ

1  1 Iprain huënton motopiroꞌsaquë aꞌnara ninano yaꞌhuërin Nama itopisoꞌ. 
Inaquë aꞌnara quëmapi Iricana itopiso yaꞌhuërin. Inasoꞌ, Sohui itopisoꞌ 

shiin. Iricanasoꞌ, Iroamo itopisoꞌ huiꞌnin. Iroamonta paꞌpin, Irio itopi. Irionta 
paꞌpin, Too itopi. Toonta paꞌpin, Sohui itopi. Inasoꞌ, Iprain huënton quëmapi. 
2  Iricanasoꞌ cato saꞌahuan. Aꞌna saꞌinsoꞌ Ana itopi. Aꞌnantaꞌ, Pinina itopi. 
Pininasoꞌ huaꞌhuanaꞌpi. Yaꞌhuërëꞌ Anasoꞌ, co nito huaꞌhuaninhuëꞌ.

3  Nani piꞌiquë Iricanasoꞌ, Siro ninano itopiquë paꞌnin. Sinioro yaꞌipi 
nanitaparinsoꞌ chino ta caso marëꞌ paꞌnin. Inaquë nipa china maꞌsha tëpa ra‑
huaton ina chino tërin. Inaquë Iri itopisoꞌ corto huaꞌan huiꞌnin pita cato yaꞌpi 
saca topi. Inapitasoꞌ Opini, Pinisë, inapita itopi. Inapi tanta corto huaꞌa noꞌsa 
nica tona Sinioro marëꞌ saca topi. 4  Iricana Sinioro marëꞌ maꞌsha tëparin. 
Inasoꞌ, nanan anoya to piso marëꞌ itopisoꞌ. Inapo hua china, Pinina, huaꞌhuin‑
pita, inapi taso napopináchin quëtërin. 5  Anaso nipirinhuëꞌ, panca panca 
quëtërin. Sinioro nohuanton co huaꞌhua naꞌpihuë nipirinhuëꞌ, noso rorin. 
Noso roaton yánapotërin. 6 Napoaton Pininarisoꞌ co yainhuëꞌ nontërin. Napo‑
ra huaton Sinioro nohuanton co huaꞌhua naꞌpihuë niꞌton, nocanaton tëhuarin. 
Noꞌhuiantërinsoꞌ nichinapon chachin napo tërin.

7 Nani piꞌiquë Sinioro chino ta caso pëiquë paꞌpa chi nara, Anaso naꞌnëton 
co yacoshatërinhuëꞌ. Pininari noꞌhui rárin niꞌton, naporin. 8  Napo hua china, 
soꞌini itapon: “Ana. Ama sëtaton naꞌnëquësohuëꞌ. Noya coshatëquëꞌ. Carin‑
quënso noso ro ran quën. Yaꞌi piya quëran naꞌcon naꞌcon noso ro ran quën. Shonca 
quëmapiaꞌhua huaꞌhuanan napo rini, co onpo pin chin noya cancanchitonhuëꞌ. 
Ca yaꞌhuëarahuë niꞌton, noya noya cancantëquëꞌ,” itërin.

9 Aꞌna tahuëri Siroquë paan tapi. Inaquë nicasoiꞌ, nani cosha to hua china 
Anaso huanirin. Huani ra huaton Yosë chino ta caso nëꞌmëtë pëiquë paꞌnin. 
Iri corto huaꞌan yaꞌcoa naquë huënsëasoꞌ, yaꞌcoon tarin. 10 Inaquë nipa china 
naꞌnërin. Parisitërinso marëꞌ co napion cancan taton naꞌnërin. Naꞌnëton 
Sinioro nontërin. 11 “Sinioro quëmaso yaꞌipi nani ta paran. Piya pi nënco 
niporahuëꞌ parisitërahuëso nicaton, aꞌnara quëmapiaꞌhua huaꞌhuanaꞌhuasoꞌ, 
quëtoco. Inapotëranco napo rini, carinta ina huaꞌ huahuë quëma marëꞌ 
acoꞌitohuëꞌ. Ina anitotaꞌhuanquënso marëꞌ co onpo ronta yaꞌiapihuëꞌ,” itërin.

12  Ina pochin huaꞌqui Sinioro nontërin. Iri corto huaꞌansoꞌ, Ana nanamën 
niꞌsárin. 13  Inaso napoaponahuëꞌ, yonquinën quëran Sinioro nontërin. Co 
manta noninso yaꞌcaninhuëꞌ, nana mën sá chin nahuë nahuëtárin. Napoaton 
Iririsoꞌ: “Isoso sanapi noꞌpirin,” tënin yonqui nënquë. 14 Ina yonquiaton itapon:

Samoiro naporinsoꞌ
 



—¡Co noꞌpiquë huarëꞌ oꞌocaso yaꞌhuërinhuëꞌ! Tanan pi tëquë huachi 
huinosoꞌ, itërin.

15  —Co apiya noꞌpirahuëꞌ. Co huino oꞌorahuëꞌ. Co maꞌsha tëranta main 
nininsoꞌ oꞌoporahuëꞌ, co napion ancantato Yosë nonta rahuë. Parisitërahuësoꞌ 
Sinioro shaꞌhui ta rahuë. 16  Ama yonquirapitonco: “Isoso inpio sanapi,” 
itocosohuëꞌ. Parisitato co noyahuëꞌ cancan të rahuë niꞌton, huaꞌqui Yosë nontë‑
rahuë, itërin Anari.

17 —Noyapaꞌ. Sano cancan taton paquë huachi. Israiroꞌsanpoa chino të rë‑
huaso Yosë chachin, maꞌsona nata nanso acochinquën, itërin corto huaꞌani.

18  —Maꞌcha inacha chin aꞌna tahuë rinta noya niantarancohuë paya, 
itaantarin Anari. Ina quëran inaso paan ta ra huaton, coshatoonin. Napo ra‑
huaton co huachi sëtërinhuëꞌ.

19 Tahuë ri rinquë aꞌcayan Yosë chinotahuatonaꞌ, yaꞌhuëpiꞌpaꞌ paan tapi.
Ina quëran Iricanasoꞌ, saꞌin ichi huëꞌërin. Naporoꞌ Siniorosoꞌ, Anari 

nontërinsoꞌ yonquiaton cata huarin. 20 Ina nohuanton cayorin huachi. Tahuëri 
nani hua china quëma piaꞌhuaya huairin. Nininën nohui taton Samoiro itërin. 
Sinioro nata naton huaꞌhuaninso marëꞌ ina pochin nohui tërin.

21 Ina piꞌi niantarinquë Iricanasoꞌ, Siroquë paan tarin. Saꞌin, huiꞌnin pita, 
inapi tarë chachin paꞌsahuatonaꞌ, Sinioro shaꞌhuitërinsoꞌ quëpa tërin. Napo‑
ra huaton nani piꞌiquë Sinioro marëꞌ maꞌsha tëpacasoꞌ nininsoꞌ quëpa tërin. 
22-23  Anaso napoaponahuëꞌ, co paꞌninhuëꞌ. Coꞌhuara soꞌin paꞌshátëraponhuëꞌ:

—Co caso inatohua paꞌshatërapohuëꞌ. Huaꞌ huasha aꞌpota huarëꞌ paꞌsa rahuë. 
Nani aꞌpotohuachin, Sinioronquën nica caso marëꞌ quëpatarahuë. Acoonpato, 
inaso inaquë yaꞌhuëapon, itërin. Napo to hua china, soꞌini itapon:

—Inta nipa chin. Maꞌsona nica caso yonquiransoꞌ, niquëꞌ. Ina aꞌpota huarëꞌ, 
isëranchin yaꞌhuëtaquëꞌ. Sinioro chachin cata huain quën ina shaꞌhuitëransoꞌ 
nica caso marëꞌ, itërin. Soꞌini napotohuachina, inaso quëparitaton inaquë ran‑
chin huaꞌ huin asoꞌsorin. Soꞌsohuachina aꞌpotërin.

24  Siroquë Yosë chino ta caso nëꞌmëtë pëi yaꞌhuërin niꞌton, huaꞌ huin 
aꞌpotohuachina, inaquë quëparin. Huaꞌhua nipirinhuëꞌ quëparin. Cara 
toroaꞌhua, cato shonca cato quiro trico, inapi tanta quëparin. Napo ra huaton 
aꞌnara shaꞌ huëtë morsaquë huinonta quëparin. 25  Nani inaquë nipa china 
aꞌnara toroaꞌhua Sinioro marëꞌ tëpapi. Inapo ta hua tona Iri corto huaꞌan huaꞌ‑
huasha aꞌno topi. 26 Naporoꞌ Anari itapon:

—Iꞌhuata apiya. ¿Yonquiran ipora iráca isëquë huëcato sacaroënquë Yosë 
nontërahuëso to? 27 Iso huaꞌ huasha marëꞌ napo rahuë. Niꞌquëchi. Nani quëtë‑
rinco. 28  Napoaton carintaꞌ, ina piyanën nica caso marëꞌ acorahuë, itërin. Ina 
nata naton, Iriso isonin. Isonin quëran noꞌpaquë huarëꞌ monshorahuaton 
Sinioro chino tërin.

Yosë cantanën Ana cantarinsoꞌ

2  1 Naporoꞌ Anantaꞌ, Yosë nontaton itapon:
“Sinioro yonquiato capa cancantërahuë.

Yaꞌipi cancanëhuë quëran capa cancantërahuë.
Achinirinco niꞌton, inimicoroꞌsa aꞌpaniaꞌhuaso nanitërahuë.
Catahuarinco niꞌton, noya cancantërahuë.

 2 ¡Inasáchin noya noyasoꞌ!

¡Co insonta ina pochin paꞌpoyarinpoahuëꞌ!
Co aꞌna yosë ina pochin yaꞌhuërinhuëꞌ.

 3 Ama inso tëranta nocanchinsohuëꞌ.
Ama aquëtëꞌ: ‘Ca tëhuënchinsoꞌ,’ chinasohuëꞌ.
Siniorosoꞌ Yosë niꞌton, yaꞌipi naporëhuaso nitotërin.
Pëꞌtënatë quiro nitotërëso pochin,
naporëhuaso nitotaton, noꞌtëquën shaꞌhuitarinpoaꞌ.

 4 Ahuëtonoꞌsa nipirinahuëꞌ, ina topachin sanpatapi.
Sanpacharoꞌsanta nipirinahuëꞌ, ina topachin ahuëtapi.

 5 Aꞌnaquënsoꞌ, huaꞌhuayátërahuë cosharohuanpi.
Napoaton, pëꞌsotai huarëꞌ coshatopi.
Inapopirinahuë iporasoꞌ pahuantopi niꞌton,
piꞌpian tëranta capacaiso marëꞌ patrohuanpi.
Aꞌnaquënso tanarápirinahuëꞌ, iporaso noyá coshatopi.
Co huaꞌhuanaꞌpihuë sanapintaꞌ, canchisë huarëꞌ huaꞌhuanpitërarin.
Naꞌa huaꞌhuanaꞌpiso nipirinhuëꞌ, co huachi huaꞌhuanatonhuëꞌ, copi tënin.

 6 Sinioro nohuanton chiminarëhuaꞌ.
Ina nohuanton chachin huaꞌhuatërëhuaꞌ.
Ina topachina chimipiroꞌsa yaꞌhuërinquë paꞌmarihuaꞌ.
Ina taantahuachinasoꞌ, inatohua quëran huënantarihuaꞌ.

 7 Sinioro nohuanton aꞌnaquën maꞌhuanpi.
Ina nohuanton chachin aꞌnaquënso popriyatopi.
Inari aꞌnaquën atapanin. Inari chachin aꞌnaquënso noya acoantarin.

 8 Saꞌahuaroꞌsa anotopiso pochin aꞌnaquënso maꞌsha onpopi.
Ina quëran opatërëso pochin Siniorori noya acoantarin.
Aꞌnaquëontaꞌ, nosorotatona capacaiso marëꞌ huëyoroquë icaratopitërapi.
Inapopisopitantaꞌ, Siniorori noya acoantarahuaton huaꞌanoꞌsapitarë 

ahuënsëarin.
Inapotohuachina aꞌnapitarintaꞌ, noya niꞌpi huachi.
Sinioroáchin yaꞌipiroꞌpaꞌ ninin.
Inari chachin ipora yaꞌhuëarinquë acorin.
Ina nohuanton yaꞌipi isoroꞌpaquë yaꞌhuërinsopita noyatarin.

 9 Sinioroáchin cancantopisopita intohuaso paꞌpachinara, inari noya 
aꞌpaiarin.

Co noyahuëꞌ cancantopisopitaso nipirinhuëꞌ, chimipiroꞌsa nisapiquë 
paꞌsapi.

Inaquësoꞌ, yaꞌipi tashinantárin. Co insonta inaora chininënquë noya 
noya niacoarinhuëꞌ.

 10 Siniorosoꞌ yaꞌipi inimiconënpita ataꞌhuantarin.
Noꞌhuiton inápa quëran huira aꞌpatiimapon.
Yaꞌipi isoroꞌpaquë yaꞌhuëpisopita, Siniorori noꞌtëquën shaꞌhuitapon.
Noꞌtëquën shaꞌhuitaton, yonsha paꞌpaarëso pochin nitapon.
Copirno marëꞌ huayoninsoso nipirinhuëꞌ,
chini chiníquën nanan quëtapon,” tënin Ana Yosë chinotaton.

11 Ina quëran Iricanasoꞌ, saꞌinpita, huiꞌnin pita, inapi tarë chachin Nama 
nina noquë paan tarin. Huaꞌhuashaso nipirinhuëꞌ, inaranchin quëpa ri tërin. Iri 
corto huaꞌani maꞌsona camai rinso nicaton, Sinioro marëꞌ saca tarin.

Iri huiꞌninpita co noyahuëꞌ nipisoꞌ
12  Iri huiꞌninpitasoꞌ, co noyahuëꞌ cancan topi. Napoatonaꞌ, co Sinioro tëranta 

tëꞌhuatatonaraihuëꞌ, co noyahuëꞌ nisápi. 13-14 Corto huaꞌa noꞌsa inachin to piso 
imatona isopopi: Israiroꞌsa Sinioro chino ta caiso marëꞌ maꞌsha tëpapi. Inapo ta‑
hua tona co yaꞌipi Yosë marëꞌ ahuiquitohuachinarahuëꞌ, napo pin chin capa caiso 
marëꞌ anpipi. Anpiasoiꞌ, corto huaꞌan piya pi nëni huëca pairin. Panca insën 
pochin nininquë patoroitahuaton, corto huaꞌan marëꞌ nosha ocoirin. Inari 
Sinioro marëꞌ maꞌsha quëpisoꞌ tëpaton aꞌnotarin. Yaꞌipi Siroquë huëcatonaꞌ, 
maꞌsha Sinioro marëꞌ aꞌnopisopita inapotëraꞌpiapi. 15  Napoaponahuëꞌ, aꞌna 
tahuë riso co napopihuëꞌ. Maꞌsha Sinioro marëꞌ tëpapisoꞌ tomaquën artaroquë 
ahui qui ta caso nipirinhuëꞌ, coꞌhuara ahuiquichátërasoihuëꞌ, corto huaꞌan 
piyapinënꞌton huëꞌnin. Huëꞌsa huaton nosha huaꞌanën itapon: “Nosha quëtoco, 
cancatato corto huaꞌan aꞌcaꞌi. Co inaso anpipinan maꞌpaponquënhuëꞌ,” itërin. 
16 Napo to hua china aꞌna quëni itapon: “Coꞌ. Tomaquënꞌton Sinioro marëꞌ corto 
huaꞌani ahui qui ta caso yaꞌhuërin. Ina piquëran quëmasoꞌ nohuantëransoꞌ 
maquëꞌ,” itërin. Napo to hua china, inariso itaantapon: “Co naporinhuëꞌ, 
apiramiachin quëtancoso yaꞌhuërin. Co noya quëran quëtohuatancohuëꞌ, 
osërëtaranquën,” itërin. 17 Inapoa tona ina huiꞌnapiꞌsasoꞌ, co Sinioro 
tëꞌhuatatonaraihuëꞌ panca osha hua napi. Ina chino ta caiso marëꞌ maꞌsha 
tëpapisopita nocanatë pochin nitopi.

18  Inapoasoiꞌ, Samoirosoꞌ huiꞌnapiraꞌhuatarin. Rino piꞌshi quëran nipinan 
ipoto aꞌmo sa huaton, Sinioro marëꞌ saca tarin. Corto huaꞌa noꞌsa inanpi aꞌmopi 
niꞌton, inanta inanpi aꞌmorin. 19 Nani piꞌiquë paꞌpin, aꞌshin, inapi taso Yosë 
chino ta caso nëꞌmëtë pëiquë paꞌpi. Sinioro marëꞌ maꞌsha tëpacasoꞌ nininsoꞌ 
quëparahuatonaꞌ, ina marëꞌ tëpapi. Napo ra huaton, nani paꞌpiquë aꞌshini aꞌmo‑
caso nitërinsoꞌ quëpa tërin. 20 Napo hua china, Iriri Iricana saꞌinë chachin noya 
yonquirapiton itapon: “Saꞌan nani aꞌnara huaꞌ huin Sinioro marëꞌ acorin. Ina 
yaꞌhuë rë namën Sinioro chachin iso sanapiquë huiꞌnahuaantacaso cata huain‑
quën,” itërin.

Napo to hua china, Iricanaso saꞌinpita, huiꞌnin pita, inapi tarë chachin 
yaꞌhuërinꞌpaꞌ paan tapi. 21 Sinio rori Ana cata huarin niꞌton, huaꞌhuaantarin. 
Huaꞌhuanápaton aꞌnatërápoaꞌhua ananirin. Cara quëmapi, cato sanapi yaꞌhuë‑
tërin. Samoiroso nipirinhuëꞌ, Sinioro chino ta caso nëꞌmëtë pëiquëranchin ina 
marëꞌ saca tarin. Inapoapon pochin soꞌsorarin.

22  Iri corto huaꞌanso nipirinhuëꞌ, nani noyá masho tërin. Napoaponahuëꞌ, 
cato huiꞌnin pita napopisoꞌ natantárin. Israiroꞌsa Sinioro marëꞌ maꞌsha 
tëpa hua chi nara, napotopiso natan tërin. Sana piꞌsanta Yosë marëꞌ saca to pi‑
so pita, ichihuëꞌëpiso natan tërin. Ina sanapiꞌsasoꞌ, Yosë chino ta caso nëꞌmëtë 
pëi yaꞌcoa naquë sacatopirinahuëꞌ, inapo topi. 23  Ina natan taton huiꞌnin pita 
itapon: “Canpita paꞌpi co noyahuëꞌ nisaramasoꞌ, naní quëran shaꞌhui të‑
ri naco. ¡Ama huachi ina pochin nicosohuëꞌ! 24  Aꞌna pita israiroꞌsa canpita 
naporamasoꞌ shaꞌhui të ri naco niꞌton: ‘Tëhuën cha chin paꞌpi co noyahuëꞌ 
nisaramaꞌ,’ tënahuë. Ama conparoꞌsa ninonpintocosohuëꞌ. 25  Aꞌna piyapi 
maꞌsha onpotohuachinpoaꞌ, Sinioro nani tërin paꞌpoyainpoasoꞌ. Napoa po nahuë 
Sinioro maꞌsha onpotohuatëhuaꞌ: ¡Co insonta yaꞌhuërinhuëꞌ paꞌpoyainpoasoꞌ!” 
itërin. Napotopirinhuëꞌ, inahuariso co paꞌpina yanatëpihuëꞌ. Sinio rori nani 

chino tërin tëpa caso niꞌton, co natëtopihuëꞌ. 26  Samoiroso nipirinhuëꞌ, noya 
soꞌsorarin. Napo ra huaton noya sá chin nisarin niꞌton, piya piꞌsari noya niꞌpi. 
Siniororinta noya niꞌnin.

27 Naporo tahuë riꞌsa aꞌnara pënën to naꞌpi Iri huëca pai ra huaton itapon: “Iráca 
shima sho nën pita Iqui pito noꞌpaquë yacapatopi. Iqui pito copir nori piyapitaton 
asaca tërin. Naporoꞌ, aꞌnin quë chin inapita nohui të ri naco. 28  Aꞌna pita Israiro 
huëntonoꞌsa yaꞌhuëpirinhuëꞌ, canpita huëntonëma huayo nahuë. Corto 
huaꞌanoꞌsanquëma nica toma maꞌsha chinotiinacoso marëꞌ quëpachinara, 
tëpamaso marëꞌ huayonanquëmaꞌ. Tëparahuatomaꞌ, artaronëhuëquë 
ahuiquitamaso marëꞌ huayonanquëmaꞌ. Yonarin pochin pimó chin ninin sonta 
aꞌpëamaso marëꞌ acoranquëmaꞌ. Ipoto aꞌmosahuatomaꞌ, chinotëramacoso 
nëꞌmëtë pëiquë sacatamaso marëꞌ nohuantëranquëmaꞌ. Caso Sinio roco 
niꞌto, israiroꞌsa maꞌsha ahuiquitatona chino të ri naco. Yaꞌipi inapita quëran 
shima sho nën pita nanan quëtë rahuë napo pin chin capacaisoꞌ. Napoaton canpi‑
tanta noya caꞌnamaꞌ. 29 Nani camairanquëma maꞌsha chinotiinacoso marëꞌ 
quëpiso tëpatomaꞌ, ca marëꞌ ahuiquitamasoꞌ. Maꞌpi ta sona quëshirinacosontaꞌ, 
aꞌnotamacoso marëꞌ nani camairanquëmaꞌ. ¡Canpi taso co ina nocanamaso 
yaꞌhuërinhuëꞌ! ¡Ca naꞌcon naꞌcon paꞌyataancoso nipirinhuëꞌ, quëmasoꞌ huiꞌnan‑
pita naꞌcon naꞌcon paꞌyatëran! Israiroꞌsa maꞌpi taso quëshihuachinacora, noya 
noya nininsoꞌ quëshirinaco. ¡Co ina naꞌcon naꞌcon maꞌpatatomaꞌ, canpi taso 
amomiatamaso yaꞌhuërinhuëꞌ! 30 Napoaton Sinioro israiroꞌsanpoa chino të rë‑
huaso naporin: ‘Nani yonqui pi rahuë piyapinëhuënquën nisápamasoꞌ. Quëmá 
quëran pipipisopitantaꞌ, inapoꞌina topi rahuë. Iporaso nipirinhuëꞌ shaꞌhui‑
ta ran quën: Co onporo napocamaso yaꞌhuërinhuëꞌ. Noya niꞌninacosopita 
tëhuënchinsoꞌ, carinta noya niꞌsa rahuë. Nocaninacopitaso nipirinhuëꞌ, 
atapamiatarahuëꞌ. Ca Sinio roco napotaranquëmaꞌ. 31 Co huaꞌquia quëranhuë 
huiꞌnan pita tëpaa rahuë. Co mashochátërasoihuëꞌ inapotarahuë. 32  Aꞌna pita 
israiroꞌsa catahuamiatohuato, quëmaso co napion ancantaton, noyapataran. 
Napo ra huaton quëmá quëran pipi pi so pita co mashochátërasoihuëꞌ 
chiminaponaꞌ. 33  Aꞌna tëranta quëmá quëran pipirinsoꞌ artaronëhuëquë corto 
huaꞌan pochin sacatohuachin, noyapataton sëtápon. Sëtaton naꞌnërápaton, 
soma raya pochin quëparitarin. Napo ra huaton napotëranquënso chachin 
nisarin. Co aꞌnaya tëranta quëmá quëran pipirinsoꞌ mashotaquë huarëꞌ 
nanpiponhuëꞌ. 34-35  Huiꞌnan pita Opini, Pinisë, inapita naporo tahuërirachin 
chiminaponaꞌ. Napotëranquënsoꞌ nani caso marëꞌ napoaponaꞌ. Ina quëran aꞌna 
corto huaꞌan co quëmá quëran pipirinsohuëꞌ acoa rahuë. Ina tëhuënchinsoꞌ 
natëa rinco. Yaꞌipi camairahuësoꞌ, inaso nicapon. Ina acohuato, carinta noya 
aꞌpaia rahuë. Ina quëran pipipisopitanta inapotarahuë. Inso sona copirno 
huayonpato, ina marëꞌ sacataponaꞌ. 36  Naporoꞌ quëmá quëran pipi pi so‑
pita, aꞌna quën co chiminyátëraponahuëꞌ. Inapitasoꞌ aꞌnaya aꞌnaya ina corto 
huaꞌanquë isonahuatonaꞌ: “Maꞌshaquë tëranta corto huaꞌa noꞌsa cata huai. 
Inapohuato piꞌpian tëranta cosha tapo topi rahuë,” itapon,’ tënin Sinioro,” 
itërin.

Pënëntacaso marëꞌ Yosëri Samoiro acorinsoꞌ

3  1 Samoiro nani huiꞌ na pi tarin huachi. Iriri camai rinso nicaton Sinioro 
marëꞌ saca tarin. Iracaso pënëntonaꞌpiroꞌsaꞌ, Yosëri yonqui rinso apira 

apira anito t ërin. Huaꞌ na rëso pochin anito tërin. Samoiro huaꞌhuataso 
tahuëriꞌsaso nipirinhuëꞌ, co huachi inapochininhuëꞌ.

2-3  Aꞌna tashiso napoaponahuëꞌ, poꞌnin: Irisoꞌ patoananënquë huëꞌë sárin. 
Inasoꞌ yasomarayaton, co huachi noya quënantërinhuëꞌ. Samoi ronta Yosë 
chino ta caso nëꞌmëtë pëiquë huëꞌë sárin. Siniororë anoya to piso capo sonën 
yaꞌca riya huëꞌë sárin. Sëꞌparahuan nanpariontaꞌ, co tacopiyátërarinhuëꞌ. 
4 Naporoꞌ Sinio rori përaton itapon:

—¡Samoiro! itërin. Inasoꞌ capa ya ta huaton:
—Maꞌta api ya ꞌhuëarahuë, tënin. 5  Napo ra huaton Iri huëꞌërinquë 

taꞌarëꞌnachin paapaton itapon:
—Maꞌta api yaꞌhuëarahuë. ¿Maꞌma rëta përaranco? itoonin.
—Co carin quën përaranquënhuëꞌ. Paan ta ra huaton huëꞌëantaquëꞌ, itërin Iriri.
Napo to hua china paꞌsa huaton quëhuëan tarin. 6 Quëhuënápirinhuëꞌ Sinio rori 

naquë ran chin përaantarin:
—¡Samoiro! itaantarin.
Naquë ran chin huënsëantarahuaton Iri paapantarin. Paapaton itapon:
—Maꞌta api yaꞌhuëarahuë. ¿Maꞌma rëta përaranco? itaantarin.
—Co carin q uë n përaranquënhuëꞌ. Paan ta ra huaton huëꞌëantaquëꞌ, 

itaantarin Iriri.
7 Samoiroso Yosë yaꞌhuë rinso nitotaponahuëꞌ, co nohuichátërarinhuëꞌ. 

Napoaton nontopirinhuëꞌ, “Iri nonta rinco,” tënin.
8  Quëhuëantasoꞌ Sinio rori naquë ran chin përaantarin.
Naquë ran chin Samoirosoꞌ huënsëantarahuaton Iri paapantarin:
—Maꞌta api yaꞌhuëarahuë. ¿Maꞌma rëta përaranco? itaantarin. Naporoꞌ 

Irisoꞌ, yonquirin huachi: “Sinio rori mini përa sarin ipora,” tënin yonquiaton. 
9 Napoaton itapon:

—Paaton quë hu ëantaquëꞌ.  Sin ioro aꞌna përasamar inquën. 
Përaantahuachinquën napotëquëꞌ: “Nontoco Sinioro, caso piya pi nënco niꞌto, 
natanaranquën,” itëquëꞌ, itërin. Napo to hua china Samoirosoꞌ paꞌsa huaton 
huëꞌërinquë quëhuëan tarin. 10 Ina quëran Sinioroso huëan ta ra huaton, achin 
pochin përaantarin:

—¡Samoiro! ¡Samoiro! itaantarin.
—Nontoco Sinioro, caso piya pi nënco niꞌto, natanaranquën, itërin 11 Napo‑

to hua china Sinio rori itapon:
—Israiroꞌsa nquëma yaꞌhuë ra maquë aꞌnara huëhuëpiro nininsoꞌ nisa‑

rahuë. Ina natanpatamaꞌ, paꞌpi paꞌyanaramaꞌ. 12  Naporo tahuëri chachin 
Iri napotër ahuësoꞌ, naniarin. Nani ina, huiꞌ nin pi tarë chachin maꞌsona 
onpotaꞌhuasoꞌ shaꞌhui të rahuë. 13  Ina quëran pipi pi so pita anaꞌintomiataꞌhuaso 
yaꞌhuërinsontaꞌ, nani shaꞌhui të rahuë. Huiꞌnin pita paꞌpi co noyahuëꞌ nipiso 
marëꞌ napo ta rahuë. Nani ina nito tërin. Huiꞌnin pita noca ni naco nipirinhuëꞌ, co 
inari pënëninhuëꞌ. 14 Napoaton: “Caso Yosëco niꞌto, Iri huiꞌ nin pi tarë chachin 
co noyahuëꞌ nica tona oshahuanpisoꞌ, co onpo ronta inquitarahuëꞌ. Onponta 
osha nëna m ar ëꞌ maꞌsha tëpapirinahuëntaꞌ, co inquitarahuëꞌ. Maꞌpi taso 
quëshihuachinacontaꞌ, co inquitarahuëꞌ,” itërin.

15 Ina quëran Samoiroso tahuë riquë huarëꞌ huëꞌërin. Capa ya ta huaton Yosë 
chino ta caso nëꞌmëtë pëi yaꞌcoa na roꞌsa iꞌsohuatërin. Sinio rori shaꞌhuitërinsoso 
nipirinhuëꞌ, Iri tëꞌhua taton, co yashaꞌhuitërinhuëꞌ.

16 Co yashaꞌhuitopirinhuëꞌ, Iriri përa sa huaton itapon:
—Shamoꞌ, huëquë conpaaꞌhua, itërin.
—Maꞌta api yaꞌhuëarahuë, itërin Samoirori. 17 Naporoꞌ Iriri natanin:
—¿Maꞌta Sinioro shaꞌhui të rin quën? Ama manta canitaponcorahuëꞌ, yaꞌipi 

shaꞌhui toco. Maꞌsona tëranta shaꞌhui të rin quënso canitohuatanco, quëmasá 
Sinioro chini chiní quën anaꞌin chin quën, itërin. 18  Napo to hua china, Samoirori 
yaꞌipi Sinio rori anito të rinso shaꞌ hui tërin. Ina nata naton, Iriso panca paꞌyanin:

—¡Sinioro nichinapon chachin maꞌsona nohuantërinsoꞌ niin! tënin.
19 Napo rarin quëran Samoiro aꞌshinin. Sinio rori noya cata huarin. Yaꞌipi 

shaꞌhui të ri nso chachin cata huarin. 20  Yaꞌipi israiroꞌsari Samoiro natëpi: 
“Tëhuën cha chin inasoꞌ, Yosëri anito të rinso shaꞌhuitërinpoaꞌ,” topi. Tano 
ninano quëran, Piirsipa nina noquë huarëꞌ israiroꞌsa napopi. 21 Inapoaton 
Siniorosoꞌ, naquë ran chin Siroquë yaꞌnoan tarin. Yaꞌnoantarahuaton, yonqui‑
rin so pita Samoiro anitotaantarin.

4  1 Anitotohuachina, yaꞌipi israiroꞌsa shaꞌhui ta caiso marëꞌ comisionoꞌsa 
aꞌparin.

Huiristino sontaroꞌsari Yosë caposonën mapisoꞌ

Naporo tahuë riꞌsa huiristino sontaroꞌsasoꞌ, niyon tonpi. Israiroꞌsa ahuë‑
caiso marëꞌ niyon tonpi. Napoaton israiroꞌsantaꞌ, inapita chinitacaiso marëꞌ 
niyontonahuatonaꞌ, paapapi. Israiroꞌsasoꞌ, Ipini‑sëri motopiaꞌhua itopiquë 
chino to piso acopi. Ina notë nanquë huiristinoꞌsantaꞌ, Apico motopiaꞌhua 
itopiquë chino to piso acopi. 2  Huiristinoꞌsa ahuëtacaiso caniaritopi. 
Niahuëhuachinara inapi tari israiroꞌsa canapi. Cata pini huaranca Israiro 
sonta roꞌsa tëpapi.

3  Israiro sonta roꞌsa chino to piquë paan ta hua chi nara: “Iporaso co Sinioro 
cata hua rin poahuë niꞌton, huiristinoꞌsa canarinënpoaꞌ. ¿Onpoa toncha napo të‑
rinpoa nicaya?” topi ansianoroꞌsaꞌ. Napoa tona yonquian tapi: “Huëco Siroꞌpaꞌ 
sonta roꞌsa aꞌpaꞌahuaꞌ. Inatohua quëran Siniororëꞌquënpoa anoyatërëhuaso 
capo sonën macontaꞌinaꞌ. Sinioro chachin canpoarë paꞌpa chin tëhuënchinsoꞌ, 
inimi co roꞌsa quëran nichaꞌësarinpoaꞌ,” niitopi. 4  Ninapotatonaꞌ, sonta roꞌsa 
aꞌpapi. Inapitasoꞌ paꞌsahuatonaꞌ, Siniororë anoya to piso capo sonën macontapi. 
Siniorosoꞌ yaꞌipi nani ta paton, quiropinoꞌsa huán cana shira nënquë huënsaton 
huaꞌa nën tërin. Iri huiꞌnin pita: Opini, Pinisë, inapi tanta paꞌpi. Inapi tari 
Siniororë anoyatopisoꞌ capo sonën aꞌpaipi niꞌton, inahuanta caꞌtantopi.

5  Quëꞌcanquihuachinara israiroꞌsa capa cancan topi. Capa cancan ta tona 
noncaromiatopi. Noꞌpaꞌ nacontaquë huarëꞌ noncaropi. 6  Huiristinoꞌsanta 
israiroꞌsa noncaropisoꞌ natanpi. Napoatonaꞌ: “¿Onpoa tonta iprioroꞌsa napoin 
noncarorapi?” nitopi. Ina quëran aꞌnari shaꞌ hui tërin: “Sinioro capo sonën 
macontapi. Quëꞌcaimatona napo rapi,” itërin. 7 Ina natanatonaꞌ, huiristinoꞌsaso 
paꞌpi paꞌyanpi: “Iporasoꞌ Yosë chachin israiroꞌsa yaꞌhuëapiquë canquirin. 
¡Maꞌhuan tacha canpoasoꞌ nisa rëhua paya! Iꞌhuasoꞌ, co Yosë capo sonën 
yaꞌhuë rinhuë niꞌton, canatërëhuaꞌ. 8  Inasoꞌ Yosë, chini chiní quën nanan‑
tërin. Inari iquipitoroꞌsa inotëro parti ataꞌhuan tërin. Nisha nisha maꞌsha 
onpotaton tiquirin. ¿Inta iporasoꞌ ina quëran nichaꞌëinpoa? ¡Maꞌhuan tacha 
canpoasoꞌ nisa rëhua paya! 9 Ina nipirinhuëꞌ, chiní quën cancantocoꞌ. Canpoari 
inapita huaꞌanëntërëhuaꞌ. Ama inahua yaꞌhuërëꞌ, huaꞌanëntiinpoaso marëhuëꞌ 

a 4.21-22 Icapotisoꞌ: “Coꞌchachimia quëparitërëhuaꞌ,” tapon naporin. 

ahuëtomia ahuëtahuaꞌ,” niitopi. 10  Naporoꞌ huiristinoꞌsasoꞌ, ahuëtaantapi. 
Ahuëtahuatonaꞌ, canataantapi. Co huachi nanitohuachinarahuëꞌ, aꞌna quën 
israiroꞌsaso, yaꞌhuëpiꞌpaꞌ taꞌapi. Naporoꞌ huaꞌhuayátërahuë Israiro sonta roꞌsa 
tëpapi. Cara shonca huaranca tëpaan tapi. 11 Yosë caposonëonta osërëtopi. Iri 
huiꞌnin pita Opini, Pinisë, inapi tanta tëpapi.

12  Aꞌnara Mincamin huënton sontarosoꞌ, ahuëtaponahuë aꞌpotahuaton 
Siroquë taꞌarin. Taꞌarëꞌnachin paꞌsa huaton naporo tahuëri chachin canconin. 
Aꞌmo rinso osharahuaton, amocanquë nipashimototërin. 13  Cancon pa china, 
Iriso ninano yaꞌcoana pirayan huënsaton ninatárin quënamarin. Ira parti 
notëtaton ninatárin. Sinioro capo sonën yonqui rárin. Ina sonta roso nina noquë 
yaꞌcoontarahuaton, napo piso shaꞌhuiintarin. Ina natanahuatonaꞌ, yaꞌhuë hua‑
noꞌsaso co napion cancantatopi. Inapoatonaꞌ: “Yai,” topi. 14-16 Naporoꞌ Irisoꞌ, 
nani noyá mashoya. Nani iscon shonca piꞌipitahuaton noyá somarayarin. 
Noncaropisoꞌ nata naton tapon:

—¿Onpoa tonta piya piꞌsa napoin nonca roapi? tënin. Napo hua china ina 
sonta rori huëca pai ra huaton shaꞌ hui tërin:

—Ahuëtapi quëran taꞌaito apiramiachin canquirahuë, itërin.
—¿Maꞌta api onporamaꞌ? taantarin Iri.
17 —Huir ist inoꞌsa canatonacoi paꞌpi notohuaroꞌ t iquir inacoi. 

Huiꞌnanpitantaꞌ, cato chachin tëpapi. Napotohuachinacoira napo pin chin 
taꞌarai. Yosë caposonëontaꞌ, osërëtërinënpoaꞌ, itërin. 18  Yosë capo sonën 
osërëpisoꞌ nata na huaton, Iriso paꞌyanin. Paꞌyanënquë shiranën quëran 
ninantërarahuaton anotërin. Yaꞌcoana pirayan anota huaton, yaꞌpoamotorin. 
Mashoya nipo nahuë amonën niꞌton, inapo chimintërin. Inaso huaꞌan yaꞌconin 
quëran huarëꞌ, cata pini shonca piꞌipi israiroꞌsa cata huarin.

19 Naporo chachin Pinisë saꞌionta cayoron paya, nani yahuaiarin. Yosë 
capo sonën osërëpisoꞌ natan tërin. Soꞌionta tëpapi. Shionta chiminin. Inapita 
natan ta huaton, aꞌna naya huaꞌhua iqui tarin. Iqui taton nisiꞌhuitërarin 
quëran huairin huachi. 20  Noya huaiponahuëꞌ, chiminarinso niꞌsahuatonaꞌ, 
ahuaitoroꞌsari itaponaꞌ: “Ama paꞌyanquësohuëꞌ. Quëmapiaꞌhua huairan,” itopi. 
Itopirinahuëꞌ, inaso co manta pacaritërinhuë huachi. 21-22  Napoaponahuëꞌ, 
coꞌhuara chiminyátëraponhuë huaꞌ huin nohui taton: Icapoti a, itërin. 
“Siniororëꞌquënpoa anoyatërëhuaso capo sonën iporasoꞌ inimiconënpoapita 
osërëtërinënpoaꞌ. Napoaton co huachi inso tëranta tëꞌhuatiinpoaso 
yaꞌhuërinhuëꞌ, taꞌto, ina pochin huaꞌ huahuë nohuitarahuë,” tënin. Siniororëꞌ 
anoya to piso capo sonën osërëtopi. Soꞌin, shiin, inapi tanta chiminpi niꞌton, 
naporin.

Huiristinoꞌsa yaꞌhuëpiquë Yosë caposonën naporinsoꞌ

5  1 Ipini‑sëriquë Yosë capo sonën maca tona huiristinoꞌsasoꞌ, Asototo 
ninano itopiquë quëpapi. 2  Inaquë nipa china, Tacon itopisoꞌ mamanshi 

mosha caiso pëiquë poꞌmoonpi. Ina nonanpisoꞌ pirayan acopi. 3 Tahuë ri rinquë 
tashíramiachin mosha to piso pëiquë paꞌpa chi nara, mamanshinënasoꞌ anotërin 
niꞌconpi. Sinioro capo sonën notë nanquë chachin anotaton quëhuëánin 
niꞌconpi. Napo hua china panca paꞌyanpi. Ahuanirahuatonaꞌ, acopiquë chachin 

acoan tapi. 4  Tahuë ri rinquë paan ta hua chi nara mamanshinëna anotaantarin 
niꞌcoantapi. Sin io rorë anoya to piso capo sonën notë nanquë tantoncha 
quëhuëánin niꞌconpi. Motën, tanpa quën, inapi taso yaꞌquiatonaꞌ, yaꞌcoana 
conëranën aipi quëhuënantapi. Napo rinso nicatonaꞌ, naꞌcon naꞌcon paꞌyanpi. 
5 (Napoaton iso quirica ninshitasoco huarëntaꞌ, Tacon moshapisoꞌ pëi yaꞌcoana 
conëranën, co iꞌnatopihuëꞌ. Asototo corto huaꞌa noꞌsa napopi.)

6  Ina piquë ran Sinio rori Asototoquë yaꞌhuë pi so pita anaꞌin taton paꞌpi 
aꞌpayanin. Inain pi chin noꞌpaquë yaꞌhuë pi so pi tanta napo tërin. Panca 
piꞌpiraꞌpiatona parisitápi. 7 Parisitatona inahuasoꞌ: “Israiroꞌsa Yosë chino‑
to piso capo son ën  aꞌpaꞌahuaꞌ. Inaso chini chiní quën anaꞌintarinpoaꞌ. 
Mamanshinënpoa Tac on itërëhuasontaꞌ, chiní quën anaꞌin tarin,” topi. 
8  Napoaton huaꞌa nëni, aꞌna pita huiristino huaꞌa noꞌsa amatërin. Huëꞌ pa chi‑
nara itapon:

—Israiroꞌsa Yosë chino to piso capo sonën ¿maꞌta onpotahuaꞌ? itërin.
—Cato nina noquë quëpacoꞌ, itopi inapi tari.
Napo hua chi nara, aꞌna quëni ina nina noquë quëpapi. 9 Quëpapirinahuëꞌ, 

Siniororiso ina nina noquë yaꞌhuë pi so pita yaꞌhuërëꞌ, chiní quën anaꞌin tërin. 
Huaꞌhua roꞌsa quëran mashoroꞌsaquë huarëꞌ panca piꞌpiraꞌpiapi. Inapoa tona 
chiní quën parisitapi. Napoaton inahuanta panca paꞌyanpi.

10  Naporoꞌ aꞌna quëni, Icoron ninano itopiquë Yosë capo sonën quëpaan‑
tapi. Inaquë quëꞌcanpachinara yaꞌipi ina nina noquë yaꞌhuë pi so pita chiní quën 
noncaropi: “¡Israiroꞌsa Yosë chino to piso capo sonën quëshiantërinënpoaꞌ! 
¡Yaꞌi pinpoa tiquiinpoaso marëꞌ napotarinënpoaꞌ!” topi. 11 Sinio rori inahuanta 
chiní quën aparisitarin. Paꞌpi parisitatonaꞌ: “Taquiarihua canpoasoꞌ,” 
topi. Ina tëꞌhuatatonaꞌ, huaꞌa nëni aꞌna pita huiristino huaꞌa noꞌsa amatërin. 
Canqui hua chi nara itapon: “Israiroꞌsa Yosë chino to piso capo sonën, isëran 
quëpacoꞌ. Yaꞌhuë rinquë chachin quëpanantacoꞌ. Ama yaꞌi pinpoa tiquiinpoaso 
marëhuëꞌ inapotocoꞌ,” itërin. 12  Yaꞌhuë hua noꞌsaso chiní quën parisitatonaꞌ, 
mamanshinënari nichaꞌë caso marëꞌ nontápi. Aꞌnaquënsoꞌ, chimi napi. 
Aꞌnaquëontaꞌ, panca piꞌpiraꞌpiapi. Napopi.

Yosë caposonën ayanpisoꞌ

6  1 Sinioro caposonënsoꞌ, canchisë yoqui huiristinoꞌsa noꞌpanënaquë 
yaꞌhuërin. 2  Napo hua china inahuasoꞌ, corto huaꞌanoꞌsaꞌ, pënotonoꞌsaꞌ, 

inapita ayon tonpi. Huëꞌ pa chi nara itaponaꞌ: ¿Onpotahuata Sinioro capo sonën? 
¿Onpo aꞌpamantaꞌahuataꞌ? itopi. 3 Napo to hua chi nara, inapi tari itaponaꞌ:

—Israiroꞌsa chino të rinso Yosë capo sonën yaaꞌpaantahuatamaꞌ, ama 
topinamia aꞌpaantacosohuëꞌ. Ama aquëtë chachin noꞌhuirápainpoaso 
marëhuëꞌ, maꞌsona tëranta quëtocoꞌ. Inapotohuatamaꞌ, noyataantarihuaꞌ. Co 
huachi aquëtë anaꞌintiinpoaso yaꞌhuëarinhuëꞌ, itopi.

4  —Noꞌhuirinpoasoꞌ acopitacaso marëꞌ: ¿Maꞌta nipa chin aꞌnotahuaꞌ? 
taantahuachinara:

—Aꞌnatërápo huaꞌanoꞌsanënpoapita yaꞌhuëpi. Napoaton oro quëran nipinan, 
aꞌnatërápo piꞌpirëhuaso pochin nonanatëhuaꞌ, quëtahuaꞌ. Aꞌnaya aꞌnaya marëꞌ 
aꞌnara quëtahuaꞌ. Ina nápo chachin shoꞌminta nonanpinan quëtahuaꞌ. Inapi‑
tanta oro quëran chachin nipinan. Huaꞌanënpoapitarë chachin inapita quëran 
anaꞌin ta rinpoa niꞌton, inapotahuaꞌ. 5  Napoaton oro quëran piꞌpirëhuasopita 

nona huan. Naníquënpoa caniotëhua piꞌpi piꞌpi nico nëhua niꞌton, napoaꞌahuaꞌ. 
Shoꞌmiroꞌsanta nona huan. Inapi tanta yaꞌhuërëhuaso noꞌpaꞌ tapiarin niꞌton, 
nona huan. Ina quëran israiroꞌsa Yosë chinotopisoꞌ, noya nica tëhua quëtahuaꞌ. 
Tapona inapotërëhuaso marëꞌ anaꞌintërinpoasoꞌ, yatananpitápirinpoahuëꞌ. 
Mamanshinënpoaꞌ, noꞌpanënpoaꞌ, inapi tanta yatananpitápirinhuëꞌ. 6  Iráca 
iquipitoroꞌsa co natantochináchinhuëꞌ cancan topi. Copirnonënantaꞌ, ina 
pocha chin cancan tërin. Yosëri chiní quën aparisitaquë huarëꞌ israiroꞌsa aꞌpapi. 
Ama canpi taso inapita pochin cancantocosohuëꞌ. 7 Aꞌnara toronan nicoꞌ. Ina 
quëran cato ohuacaꞌ huaꞌhuanshiron co noꞌpaꞌ ohuërëyátërarinsopitahuëꞌ, 
macoꞌ. Pomonënaquë nara oyoantahuatomaꞌ, toronanquë aꞌsonco quëpa‑
caiso marëꞌ. Ama napoaponahuëꞌ, huaꞌhuinpitariso aꞌshina imainasohuëꞌ. 
Tënpaanaquë ra nchin quëparichinaꞌ. 8  Ina quëran Yosë capo sonën 
masahuatoma ꞌ,  toronanquë aꞌmitocoꞌ. Aꞌna caconquëntaꞌ, oro quëran 
nonanamasop it a Sinioro aꞌnotamaso marëꞌ acocoꞌ. Ama huachi aquëtë 
chachin noꞌhuitonpoa anaꞌintiinpoaso marëhuëꞌ, ina quëran pahuërëtatë 
pochin nisa rë huaꞌ. Inantaꞌ, masa hua toma toronanquë aꞌmitocoꞌ. Nani 
aꞌmitëhuatamaꞌ, ohuacaroꞌsa toronanquë aꞌsontëramasoꞌ, aꞌpaco inahuara 
quëpaꞌinaꞌ.  9  Napoaponahuëꞌ, insëchinsona ohuacaroꞌsa paꞌsapisoꞌ niꞌcoꞌ. 
Noꞌpanënpoa  n otë nanquë Israiro ninano Piti‑simisi itopiso yaꞌhuërin. 
Inaso ninanoꞌ, Sinioro capo sonën noꞌpanënquë chachin yaꞌhuërin. Ina parti 
paꞌpa chin,  noꞌtë quën yonquiarihuaꞌ: “Tëhuën cha chin Sinioro nohuanton 
maꞌsha onporëhuaꞌ,” tëcarihuaꞌ. Napoaponahuëꞌ, ohuacaroꞌsaso huaꞌ huina 
yonquiatona ꞌ,  tënpaanquë paꞌpachinaꞌ: “Co Sinioro nohuanton maꞌsha 
onporëhuahuëꞌ, topinan naporëhuaꞌ,” tëcarihuaꞌ, itopi.

10   Na po to hua chi nara, huiristinoꞌsasoꞌ ina inacha chin nipi. Cato 
ohuaca huaꞌhuanshiron mapi. Huaꞌhuinpitasoꞌ, tënpaanaquë onco ra pipi. 
Napotahuatonaꞌ, aꞌshinasoꞌ toronan ohuaracaiso marëꞌ aꞌsonpi. 11 Sinioro 
caposonëonta masahuatonaꞌ, toronanquë aꞌmitëpi. Shoꞌmiroꞌsaꞌ, piꞌpiroꞌsaꞌ, 
inapita oro quëran nonanpisontaꞌ, caconquë poꞌmorahuatonaꞌ, toronanquë 
aꞌmitëpi. 1 2  Nani aꞌmitëhuachinara, ohuacaroꞌsasoꞌ toronanë chachin 
aꞌpapi huachi. Aꞌpa hua chi nara, inapitasoꞌ Piti‑simisi ira patatonaꞌ: “Maaa,” 
tërëꞌnachin noꞌtë quën paꞌsapi. Aꞌnatërápo huiristino huaꞌanoꞌsasoꞌ, Piti‑
simisiroꞌsa noꞌpanëna nanirinquë huarëꞌ imaquipi.

13 Naporoꞌ aꞌna quën Piti‑simisi israiroꞌsaꞌ, motopianaquë trico masapi. Sinioro 
capo sonën ni catonaꞌ, capa cancan topi. 14 Aꞌnara yaꞌhuëhuan Cosoi itopisoꞌ 
iminënquë toronansoꞌ canqui hua china, inaquë chini conin. Panca naꞌpi inaquë 
yaꞌhuë rinso pirayan chini conin. Naporoꞌ yaꞌhuë hua noꞌsari, toronan pëꞌshatona 
ihuë atarantopi. Cato ohuacaroꞌsanta tëpapi. Inapo ta hua tona ina ihuëquë chachin 
Sinioro mar ëꞌ  yaꞌipi ahui qui topi. 15 Coꞌhuara inapochátëraponahuëꞌ, Nihui 
huënton israiroꞌsari Yosë capo sonën anohuarapi. Aꞌna cacontaꞌ, anohuarapi. 
Inaquësoꞌ, oro quëran nonanpisopita acopi. Inapita anohuararahuatonaꞌ, panca 
naꞌpi aipi acopi. Inapoa tona yaꞌhuëhuanoꞌsasoꞌ, Sinioro chino ta caiso marëꞌ 
maꞌsha roꞌsa tëpa ra hua tona aꞌna quën yaꞌipi ahui qui topi. Aꞌnaquëontaꞌ, piꞌpian 
ahui qui topi. 16 Napo piso nica tona aꞌnatërápo huiristino huaꞌanoꞌsasoꞌ, yaꞌhuëpiꞌpaꞌ 
paꞌman tapi. Naporo tahuëri chachin Icoronquë camapi.

17 Huiristinoꞌsa aꞌnatërápo ninano yaꞌhuë topi: Asototo, Casa, Asocaron, 
Cato, Icoron, inapita. Inapita nina no roꞌsa huaꞌanënpitasoꞌ, aꞌnaya aꞌnaya 

pipi pi so pita oro quëran nonanpi. Nonanatonaꞌ, pahuërëtërëso pochin nitacaiso 
marëꞌ, Sinioro marëꞌ acopi. 18  Oro quëran shoꞌmiroꞌsa nonanpisopitantaꞌ, 
nápo chachin acopi. Aꞌnatërápo yaꞌhuërin niꞌton, ina nápo acopi. Aꞌna‑
quën ninanoro ꞌs asoꞌ, pairahuan nipi. Aꞌna quën ninanoaꞌhuaroꞌsasoꞌ, co 
pairahuanhuëꞌ  n ipi. Panca naꞌpi aipi naporo Yosë capo sonën acopi. Ina 
naꞌpisoꞌ, ipora  iso quirica ninshitasoco huarënta yaꞌhuëárin. Piti‑simisi 
ninano yaꞌcariꞌ, Cosoi iminënquë yaꞌhuëárin.

19 Israiroꞌsa inaquë yaꞌhuëpisopitasoꞌ, capa cancantopirinahuëꞌ, tëhuëpi. 
Yosë capo sonën iꞌsohuatatona niꞌpi. Ina niꞌpiso marëꞌ canchisë shonca yaꞌpi 
Sinio rori tëparin. Ina marëꞌ panca sëta tona naꞌnëpi. Naꞌa niyacapapisopita 
chiminpi niꞌton, napopi. 20 Naporoꞌ yonquia tona napopi: “Yosëso noya sá chin 
ninin. Napoaton tëhuërinsopitasoꞌ, inari anaꞌintëraꞌpiacaso yaꞌhuërin. ¿Into‑
huacha iporasoꞌ Siniororëꞌquënpoa anoyatërëhuaso capo sonën aꞌpaꞌahua 
nicaya? Coꞌso ꞌ inapohuatëhuahuëꞌ, capo sonën tëhuëtaantahuatëhuaꞌ, 
anaꞌintaantarinpoaꞌ,” topi.

21 Ina yonquia tona Quiriato‑quiarimo nina noquë yaꞌhuë pi so pita nanan 
aꞌpatopi: “Huiristinoꞌsa Sinioro capo sonën ayantërinënpoaꞌ. Huëco canpi tari 
isëran quëpacoꞌ,” itopi.

7  1  Napo to hua chi nara, inahuaso paꞌsahuatonaꞌ, Sinioro capo sonën 
macontapi. Yaꞌhuëpiꞌpaꞌ quëparahuatonaꞌ, Apinatapo itopisoꞌ pëinënquë 

poꞌmontapi. Inaso pëinën, motopiaꞌhuayaquë yaꞌhuërin. Inapotahuatonaꞌ, 
huiꞌnin Iria saro itopisoꞌ Sinioro capo sonën aꞌpai caso marëꞌ acopi.

Samoiro israiroꞌsa huaꞌan yaꞌconinsoꞌ
2  Quiriato‑quiarimoquë Sinioro capo sonën acopi quëran huarëꞌ, cato shonca 

piꞌipi naꞌhuërin. Yaꞌipi israiroꞌsa Sinio rori cata hua caso marëꞌ co napion 
cancan topi. 3  Napoaton Samoirori inapita itapon: “Yaꞌipi canca nëma quëran, 
Sinio roí chin yanatëhuatamaꞌ, nisha nisha mamanshiroꞌsa mosharamasoꞌ, 
aꞌpocoꞌ. Asotariti itopisoꞌ mamanshiroꞌsanta aꞌporahuatomaꞌ, Sinio roí chin 
cancantocoꞌ. Inasá chin chinotohuatamaꞌ, huiristinoꞌsa huaꞌa nën të rinpoa 
quëran nichaꞌësarinpoaꞌ,” itërin. 4 Napo to hua china, israiroꞌsaso nisha nisha 
mamanshiroꞌsa Paaro nonanpisoꞌ tëꞌya topi. Asotariti itopisonta nonanpisoꞌ 
tëꞌya topi. Inapita tëꞌyatahuatona Sinio roí chin chino topi huachi. 5 Ina piquëran 
Samoirosoꞌ comisionoꞌsa aꞌparin: “Yaꞌipi israiroꞌsanpoa Mispaquë pacatëhua 
niyontoanhuaꞌ. Inaquë Samoiro canpoa marëꞌ Yosë nontarin, itocoꞌ,” itërin.

6  Napo to hua chi nara, Mispaquë niyon tonpi. Inaquë iꞌsha ocoipi. Sinioro 
aꞌnotacaiso marëꞌ ocoirahuatonaꞌ, noꞌpaquë opopi. Naporo tahuëri co manta 
coshatatonaraihuëꞌ Yosë chino topi. Yaꞌi piya natantonënaquë co Sinioro 
natëtonaraihuëꞌ oshahuanpisoꞌ, shaꞌhuipi. Inaquë chachin Samoirosoꞌ, 
israiroꞌsa huaꞌan nicacasoꞌ cania ririn. 7 Huiristinoꞌsanta niyon ton piso natan‑
topi. Ina natantatonaꞌ, huaꞌanënapitasoꞌ, sontaronënapitarë chachin israiroꞌsa 
ahuë caiso marëꞌ huëca paipi. Ina natanatonaꞌ, inahuaso tëꞌhua topi. 8  Tëꞌhua‑
tona Samoiro itaponaꞌ: “Yosë nontëransoꞌ, ama copi tëquësohuëꞌ. Huiristinoꞌsa 
chiní quën nanan ta tona huaꞌa nën të rincoi nipirinhuëꞌ, inapita quëran 
nichaꞌëincoi huachi,” itopi.

9-11 Samoirosoꞌ, aꞌnara carniroaꞌhuaya manin. Ina masa huaton, Sinioro 
marëꞌ tëparin. Inapotahuaton, yaꞌipimiachin ina marëꞌ ahui qui tërin. Ina 

quëran israiroꞌsa marëꞌ Sinioro nontërin. Nonto hua china inari aꞌpa nirin. 
Carniroaꞌhuaya ahuiquitasoꞌ, huiristinoꞌsa canqui rapi. Israiroꞌsa ahuë caiso 
marëꞌ pashica taꞌsoi chachin, Sinioro nohuanton panca huira ahuë tërin. 
Ina nata na t ona paꞌpi paꞌyanpi. Israiroꞌsasoꞌ, aꞌna roá chin Mispa quëran 
pipirahuatonaꞌ, huiristinoꞌsa taꞌarapiso ahuëconpi. Ahuë ra hua tona notohuaroꞌ 
inimi co roꞌsa tiquiipi. Piti‑caro ninano itopiquë huarëꞌ inapo topi. Inapochin 
israiroꞌsari huiristinoꞌsa canapi huachi.

12  Ina quëran Samoirosoꞌ, panca naꞌpi maca caiso camaitërin. Ina maca tona 
Mispa quëran Sën itopiso motopiaꞌhuayaquë ira paꞌninsoꞌ huán cana acorin. 
Ina naꞌpi acorinsoꞌ, aninihuanin: “Ipini‑sëri,” itërin. “Isëquë huarëꞌ Sinioro 
catahuarinpoaꞌ,” tapon ina pochin nohui tërin.

13   In a pochin israiroꞌsari huiristinoꞌsa canapi. Napoa tona inahuasoꞌ, 
israiroꞌsa no ꞌpanënaquë co huachi aquëtë ahuëtacaiso nohuantopihuëꞌ. 
Samoiro nanpisoꞌ, Sinio rori israiroꞌsa cata huarin. 14  Iráca huiristinoꞌsari 
israiroꞌsa ca natonaꞌ, naꞌa ninanoaꞌhuaroꞌsa matopi. Icoron quëran Cato 
nina noquë huarëꞌ napopi. Napopirinahuëꞌ, naquë ran chin israiroꞌsari ina 
ninanoaꞌhuaroꞌsa huaꞌanëntaantapi. Inapoa tona noꞌpanëna huiristinoꞌsari 
matërinsoꞌ,  n aquë ran chin huaꞌanëntaantapi. Napo ra huaton israiroꞌsaso 
amororoꞌsarëntaꞌ, co huachi niahuëpihuëꞌ.

15  Samoirosoꞌ chimi naquë huarëꞌ israiroꞌsa huaꞌa nën tërin. 16  Nani piꞌiquë 
Pitiriquë, Quiricaroquë, Mispaquë, inaquë pita paꞌsárin. Israiroꞌsa cata hua‑
caso marëꞌ inaquë pita paꞌsárin. 17 Nani niꞌtohuachina, Namaquë chachin 
paan tarin. Inaquë pëinën yaꞌhuë tërin. Inatohua quëran israiroꞌsa huaꞌa nën‑
tërin. Napo ra huaton inaquë chachin aꞌnara artaro Sinioro marëꞌ ninin.

Israiroꞌsa copirno nohuantopisoꞌ

8  1 Samoirosoꞌ masho tërin huachi. Masho to hua china, israiroꞌsa huaꞌa nën‑
ta caiso marëꞌ huiꞌnin pita acorin. 2  Paninansoꞌ, Coiro itërin. Ina quëran 

niantarinsosoꞌ, Apiasë itopi. Inapi taso Piirsipaquë yaꞌhuëatonaꞌ, huaꞌa nën‑
topi. 3  Inahuaso napoaponahuëꞌ, co paꞌpina pochin noya nipihuëꞌ. Maꞌsha 
naꞌcon naꞌcon cancan topi. Napoa tona pahuërëhuachinara co huachi noꞌtë‑
quën anaꞌintopihuëꞌ. Inapoa tona paꞌpi co noyahuëꞌ nipi.

4-5 Napoaton Israiro ansia noꞌsa niyon tonpi. Naporahuatonaꞌ, Samoiro nonta‑
caiso marëꞌ Namaquë paꞌpi. Quënan co na hua tona itaponaꞌ: “Nani quëmasoꞌ 
mashotëran. Napoaton co huachi nanitaranhuëꞌ huaꞌqui huaꞌanëntancoisoꞌ. 
Huiꞌnan pita mini acopiranhuëꞌ, inahuaso co quëma pochin nipihuëꞌ. Napoaton 
aꞌnara copirno acotocoi camaiincoiso marëꞌ. Aꞌna pita nacionoꞌsa napo piso 
pocha chin quiyanta yaninai,” itopi.

6 Napo to hua chi nara, Samoiroso co noyahuëꞌ cancan tërin. Copirno nohuan to‑
piso marëꞌ naporin. Napoaton Sinioro nontërin: “Israiroꞌsaꞌ, copirno acotaꞌhuaso 
nata ni naco,” itërin. 7 Samoirosoꞌ co noyahuëꞌ cancantopirinhuëꞌ, Sinio rori itapon: 
“Ina nohuan topi niꞌquëhuarëꞌ, acotëquë nipa chin. Co quëma nocaninënhuëꞌ. 
Ama cari huaꞌa nën taꞌhuaso marëhuëꞌ ca noca ni naco. 8 Iqui pito quëran ocoi rahuë 
quëran huarëꞌ israiroꞌsa noca ni naco. Quëma ipora nocaninënquënso pocha chin 
canta nocanárinaco. Nisha nisha mamanshiroꞌsa mosha caiso marëꞌ aꞌpo ri naco. 
9 Inapoaton nipa chin nohuan to piso chachin nitëquëꞌ. Napoaponahuëꞌ coꞌhuara 
acochátëraponhuëꞌ, shaꞌ hui tëquë maꞌpitasona copir nori nitacasoꞌ,” itërin.

10 Napo to hua china, Samoirosoꞌ Yosëri shaꞌhuitërinsoꞌ israiroꞌsa shaꞌ hui tërin:
11 —Copirno acotohuatënquëmaꞌ, isopotarinquëmaꞌ: Huiꞌnamapita masarin 

sontaronënpita n ic a caiso marëꞌ. Aꞌna quën ahuë ta caso toronanoꞌsaquë 
paca caiso acoap on . Aꞌnaquëntaꞌ, cahuarioroꞌsaquë paca caiso acoapon. 
Aꞌnaquëontaꞌ, in aora chachin aꞌpai caiso marëꞌ acoapon. 12  Aꞌnaquëntaꞌ, 
huaranca sonta roꞌsa camaiapon. Aꞌnaquënsoꞌ, aꞌnatërápo shonca camaiapon. 
Aꞌnaquëontaꞌ, iminënpitaquë noꞌpaꞌ ohuërëaton shaꞌ tapon. Nitërinsopitanta 
macapon, napoapo n.  Aꞌnaquënsoꞌ, ahuëtacaiso marëꞌ ohuarapisopita 
nitaponaꞌ. Napo  ra huaton ahuëtacaiso toronanënpita maquënpitasona 
nininsoꞌ, nitaponaꞌ. 13  Sanapi huiꞌnamapitantaꞌ, pimo huaꞌsaiꞌ nitacaiso marëꞌ 
masarin. Cosharoꞌ, pan, inapi tanta nitacaiso marëꞌ masarin. 14  Noꞌpa nëma 
noya noya ninin  so pi tanta matarinquëmaꞌ. Oparonëmaꞌ, oripororonëmaꞌ, 
inapita noya noyatërinsopita matarinquëmaꞌ. Matatënquëma catahuapisopita 
huaꞌa noꞌsa quët ap on. 15  Shaꞌtëramasopita nitë rin sonta shonca costaro 
quëran aꞌna costarora mataponquëmaꞌ. Inapita huaꞌa noꞌsa quëta caso marëꞌ 
mataponquëmaꞌ. 16-17 Napo ra huaton piyapinëmaꞌ, quëmapiꞌsaꞌ, sanapiꞌsaꞌ, 
inapi tanta mata po nquëmaꞌ. Toronëmapita, moranëmapita, inapi tanta 
matahuatënquëmaꞌ, inaora iminënpitaquë asacatapon. Pëꞌtahuanëmapitanta 
shonca quëran aꞌ na ra mataponquëmaꞌ. Canpi taora chachionta 
macatënquëmaꞌ, asacatáponquëmaꞌ. 18  Inapotohuachinënquëma aꞌna tahuëri 
co napion cancantaramaꞌ. Ina pochin ancantatomaꞌ, napotërinquëmaso marëꞌ 
Sinioro nontaramaꞌ. Naporo inasoꞌ, co tahuërëtarinquëmahuëꞌ, itërin.

19-20  Samoirori napotopirinhuëꞌ, inapi taso co ina natëpihuëꞌ. Napoa tona 
itaantaponaꞌ:

—Ina nipi rinhuë tëranta copirno nohuan tërai. Aꞌna pita nacionoꞌsa 
pochin quiyanta huaꞌanënchincoi. Inapo ta toncoi ahuëtaꞌhuaiso nipa china, 
quëpaꞌincoi, itopi. 21-22  Napopisoꞌ nata na huaton, Samoirosoꞌ ina chachin 
Sinioro shaꞌhuitaantarin. Shaꞌhui to hua china:

—Noyapaꞌ. Napo piso chachin nipa chin copirno acotëquëꞌ, itërin. Ina nata‑
naton, Samoirosoꞌ israiroꞌsa itapon:

—Noyapaꞌ. Napo rama niꞌquëhuarëꞌ, copirno nipa chin acochinquëmaꞌ. 
Napoaponahuëꞌ, co apira acotaranquëmahuëꞌ. Iporaso yaꞌhuë ra maquë 
paantacoꞌ, itërin.

Saono Samoirorëꞌ niquënanpisoꞌ

9  1 Mincamin huën tonquë iráca, aꞌnara Israiro quëmapi yaꞌhuërin. Ahuia 
itopisoꞌ. Inasoꞌ huiꞌna huan pa china, Picorato itopi. Inanta huiꞌna huan‑

pa china, Siroro itopi. Siroronta huiꞌna huan pa china, Apiiri itopi. Inanta 
huiꞌna huan pa china, Quisi itopi. Naní quëran Quisisoꞌ noya niꞌpi. 2  Inasoꞌ, 
aꞌnara huiꞌnin yaꞌhuë tërin Saono itërinsoꞌ. Saonosoꞌ huiꞌ napi. Noyapin 
noyapin yaꞌnorin. Co aꞌnaya tëranta Israiro quëmapi ina pochin niꞌtërinhuëꞌ. 
Napo ra huaton nápo napo ropi huanirin. Yaꞌipi aꞌnapitasoꞌ, tëꞌtëtëntaquëáchin 
acoraꞌpiarin.

3  Aꞌna tahuëri Quisisoꞌ moranënpita sanapi nininsoꞌ ayarin. Napo hua china 
huiꞌnin Saono itërinsoꞌ itapon:

—Paaton mora roꞌsa yoníconquëꞌ. Ina marëꞌ aꞌnara piya pi nënpoa 
quëpaquëꞌ, itërin. 4  Napo to hua china, inapita yonípona paꞌpi. Paꞌsápatonaꞌ, 

Iprain huënton noꞌpanëna motopitontarinsopita pëntontopi. Sarisa parti 
itopisonta pëntontopi. Napoaponahuëꞌ, co quënanpihuëꞌ. Paantarahuatonaꞌ, 
Saarin itop iso partinta pëntoan tapi. Mincamin huënton noꞌpanënantaꞌ, 
pëntontaantapi. Napoaponaraihuëꞌ, co quënanpihuëꞌ. 5 Sopi parti cancon pa‑
chi nara Saonori piya pinën itapon:

—Huëquë paꞌmantaꞌa. Naꞌcon naꞌcon huaꞌquiarëꞌ. Tatasoꞌ mora roꞌsa nanian‑
taton, canpo marëꞌ iporaso co napion ancantamara, itërin. 6 Napo to hua china 
inari itapon:

—Niꞌquë pat ro n. Iso nina noquë aꞌnara pënën to naꞌpi yaꞌhuërin. 
Inasoꞌ maꞌsona topa china ina inacha chin ninin. Napoaton naní quëran 
natëpi. Huë qu ë inatohua paꞌa. Tapona maꞌsona nicacasoꞌ noꞌtë quën 
anitotápirinpohuëꞌ, itërin.

7 —P aꞌ a nipa chin. Napoaponahuëꞌ,  co manta pahuë rë caso 
yaꞌhuëtërinpohuëꞌ. Co huachi pan tëranta tanpanantëroꞌsaquë yaꞌhuërinhuëꞌ, 
itërin Saonori.

8  —C as o prata quëran nipisoꞌ coriquiaꞌhuaya yaꞌhuë të rinco. Maꞌsona 
nicacasoꞌ anitotiinposo marëꞌ paꞌa ina quëchi, itërin piya pi nëni. 9 (Ipora 
iso quirica ninshitasoco huarëꞌ Samoiro pochin nipisopitasoꞌ pënën to naꞌpi 
itërëhuaꞌ. Iráca chachinsoꞌ, co ina pochin nohuitopihuëꞌ. Ninoton shaꞌhuinaꞌpi 
itopi. Israiroꞌsa maꞌsona Yosëri anitotacaso nohuantohuachinara, nina po‑
topi: “Huëquë paꞌa ninoton shaꞌhuinaꞌpi nata huan,” niitopi.) 10  Piya pi nëni 
napotohuachina, Saonorisoꞌ itapon:

—Noyapaꞌ. Paꞌa nipa chin niꞌcontaꞌa, itërin.
Ninapotatonaꞌ, cato chachin ninoton shaꞌhuinaꞌpi nina no nënquë paꞌsapi. 

11 Ina nina noquë paca caiso marësoꞌ, panca panën paꞌtopi. Ina paꞌtasoi nanoꞌsa 
iꞌsha maca caiso marëꞌ oꞌmarapi naca pipi. Nacapirahuatonaꞌ:

—¿Ninoton quënanaꞌpi yaꞌhuëárin ipora nina noquë to? itopi.
12  —Yaꞌhuëárin mini. Napoaponahuëꞌ, nani yapaꞌ sarin maꞌsha Sinioro marëꞌ 

tëpa caso nininsoꞌ, aꞌnopon. Inahuara nohuanton artaro acopiquë aꞌnopon 
paꞌsarin. Manon paꞌpatamaꞌ, quënancoanamaꞌ. 13  Canconpatamaꞌ, aꞌna roá‑
chin yonícoꞌ. Coꞌhuara inaquë paꞌshátërasohuëꞌ, yaꞌcopiontacoꞌ. Inasoꞌ, inaquë 
capon paꞌsarin. Coꞌhuara ina canshátërasohuëꞌ, co aꞌna pi taso caponahuëꞌ. Ina 
cancona huarëꞌ caponaꞌ. Inari maꞌsha Sinioro marëꞌ tëpapisoꞌ, “Yospa rin‑
quën,” itacaso niꞌton, ninapi. Inapo to hua china naporo huarëꞌ përarinsopita 
caponaꞌ. Napoaton apira paꞌpatamaꞌ quënancoanamaꞌ, itopi nanoꞌsari.

14 Napo to hua chi nara, nina noquë pantapi. Canconasoi chachin Samoi ronta 
niquë yapaꞌ sarin. Inahuara nohuanton artaro acopiquë yapaꞌ sarin.

15 Iꞌhuara pochin Samoirosoꞌ nani Sinio rori iso pochin anito tërin: 16 “Tashi‑
raya ipora pochin aꞌnara Mincamin huënton quëmapi aꞌpatiaranquën. Ina 
masa huaton israiroꞌsa huaꞌanën nica caso marëꞌ acoaran. Huiristinoꞌsari piya‑
pi në huë pita huaꞌanëntápirinahuëꞌ, inari nichaꞌë sarin. Inapi tari aparisitopiso 
marëꞌ chiní quën nontë ri naco niꞌton, nosoroantarahuë,” itërin.

17 Saono quënanaso chachin Sinio rori Samoiro itapon: “Iso mini quëmapi 
iꞌhuara napot aranquënsoꞌ. Inari piya pi në huë pita huaꞌa nën tarin,” itërin. 
18  Ninano yaꞌcoa naquë nipa china Saonori Samoiro yaꞌca ri ra huaton itapon:

—Yosë marëꞌ api cantaꞌ, ninoton shaꞌhuinaꞌpi pëinën aꞌno toco topi rahuë, 
itërin.

19 —Ca mini inaco. Inahuara nohuanton artaro acopiquë, huëco caꞌtancoi 
paꞌahuaꞌ. Inaquë ipora tahuëri coshatarihuaꞌ. Tashi raya tashíramiachin anito‑
ta ran quën maꞌsona yonqui ran so pita. Ina quëran yaꞌhuë ra maquë paꞌsa rama 
huachi. 20  Mora roꞌsa ayatëramasopita marësoꞌ, ama huachi sëtëquësohuëꞌ. 
Nani quënanpi. Napo ra huaton israiroꞌsanpoa yaꞌhuërëhuaquë, maꞌsha noya 
noyapiro nininsopitasoꞌ, quëmari huaꞌa nën taran. Quëmopinënpitarinta 
huaꞌanëntaponaꞌ, itërin. 21 Napo to hua china Saonori itapon:

—Coꞌta api caso, Mincamin huënton quëma pico. Inaso huënton, aꞌna pita 
quëran huaꞌhui huaꞌ hui shin huënton. Napo ra huaton quëmopinëhuëpitanta 
aꞌna pita Mincamin huënton israiroꞌsa quëran naꞌcon naꞌcon popriyatopi 
niꞌton: ¿Onpoa tonta ina pochin nontë ranco? itërin.

22  Ina pochin Samoirosoꞌ, Saono, piya pinën, inapita quëparin. Inahuara 
nohuanton artaro acopiquë quëpa ra huaton, cosha ta caiso patoa naquë 
poꞌmoontarin. Huaꞌa noꞌsa huën së piquë chachin ahuën sërin. Cara shonca 
yaꞌpi pochin, huënsëapiso huán cana ahuën sërin. 23  Ina quëran Samoirosoꞌ, 
cosharo ninaꞌpi itapon:

—Nosha nisha quëtatënquën: “Isosoꞌ, ama papinanquë yoꞌquësohuëꞌ,” 
itëran quën. Napotëranquënsoꞌ, quëquë huachi, itërin. 24  Napo to hua‑
china cosharo ninaꞌpisoꞌ, aꞌna tonara nani rinso chachin Saono acotërin. 
Acotohuachina, Samoirori itapon:

—Niꞌquëꞌ. Nani tapatëranquënso acotërinën. Isopita ichicoshataꞌhuaso 
yonquiato, ipora tahuëri quëmanta tapatëranquën. Caꞌquë huachi, 
itërin. Inapoaton naporo tahuëri Samoirosoꞌ, Saono, piya pinën, inapita 
ichicoshatërin.

25  Inahuara nohuanton artaro acopi quëran nina noquë nohuaramapi. 
Naporoꞌ Samoiro pëinën aipi, Saono huëꞌë caso acotopi. 26  Inaquë Saono 
huëꞌërin. Tahuë ri rinquë Samoirori nanpëontarahuaton itapon:

—Huën sëaton yaꞌhuë ranquë paan taquë huachi, itërin. Napo to hua china 
Saonosoꞌ huën sëin tarin. Ina quëran Samoiro, Saono, ina piya pinën, inapi taso 
cachi paꞌtapi. 27 Ninano aipiran yanohuaramahuachinara Samoirori Saono 
itapon:

—Piya pinën camaiquë quëchitotaꞌin. Quëmaso nipirinhuëꞌ, piꞌpian ninaco. 
Maꞌsona Yosë tëninso shaꞌhui chin quën, itërin.

Israiroꞌsa copirnonën nicacaso marëꞌ Saono acopisoꞌ

10  1 Naporoꞌ Samoirosoꞌ, toma taparinsoꞌ manin. Masa huaton Saono 
opomototërin. Napo ta huaton apinorin. Ina quëran itapon:

—Sinioro chachin israiroꞌsa huaꞌa nën ta caso marëꞌ ipora tahuëri acorin‑
quën. Quëmari huaꞌanëntahuaton, yaꞌipi inimi co nën pita quëran nichaꞌësaran. 
Piya pi nën pita huaꞌa nën ta caso marëꞌ Yosë acorin quën. Ina nito ta maso marëꞌ 
apira shaꞌhuitaranquënsopita yaꞌipi naniarin: 2  Apira paꞌpatan cato quëma‑
piꞌsa Sirisa ninano itopiquë quënancoanan. Inaso ninanoꞌ, Mincamin huënton 
noꞌpaꞌ mapiquë yaꞌhuërin. Naquira paꞌpi to piso yaꞌcariꞌ, quënancoanan. 
Inapitasoꞌ, mora roꞌsa nani quënan piso shaꞌhuitarinën. Tataparionta canpita 
marëꞌ co napion cancantërinsoꞌ, shaꞌhuitarinquëmaꞌ: “¿Intopata iporaso 
huiꞌ nahuë piyapinënë chachin nisaca?” tënin, itaponën. 3  Amasha aquëcha 
paꞌsa huaton, Taporo itopiquë cansaran. Inaquë aꞌnara insina nara yaꞌhuërin. 

b 10.5 Quipia: Quipiasoꞌ motopiaꞌhua tapon naporin. 

Inaquë cara yaꞌpi nacapiaran. Inahuasoꞌ, Pitiri nina noquë Sinioro chino‑
ta caiso marëꞌ panta rapi. Aꞌnasoꞌ, cara chipo quëpa rarin. Aꞌnantaꞌ, cara 
pan quëpa rarin. Aꞌnantaꞌ, aꞌnara shaꞌ huëtë morsaquë huino taꞌpanpinan 
quëpa rarin. 4  Inapitasoꞌ nontahuatënën, cato pan quëtarinën. Maꞌpaquëꞌ. 
5  Ina quëran paꞌsa huaton Yosë Quipianën b itopisoꞌ nina noquë cansaran. 
Inaquë panca huënton huiristino sonta roꞌsa yaꞌhuërin. Ina nina noquë 
yaꞌconpatamaꞌ, aꞌna huën to naca pënën to naꞌpi roꞌsa nacapiaramaꞌ. Yosë 
yonqui rinso shaꞌhuirëꞌnachin huëꞌ sapi, nacapiaran. Inahuasoꞌ, inahuara 
nohuanton artaro acopi quëran nohuaramarapi. Aꞌna quën quëchitatona 
nisha nisha piꞌníriapi. Nisha quitara, pantirita, arpa, inapita piꞌníriapi. 
Pirinanoꞌsanta pihuiriapi nacapiaran. 6  Naporoꞌ Sinioro ispiritonën noyá 
yaꞌcoan can ta rin quën. Ina nohuanton quëmanta inapita pochin pënën‑
taran. Inapotahuatënquën Sinioro anishatarinquën. 7 Yaꞌipi inapita 
nani hua chin, maꞌsona noya nica caso yonquiransoꞌ, niquëꞌ. Naporo Sinioro 
catahuararinquën huachi. 8  Napo ra huaton Quiricaroquë quëchitaton paquëꞌ. 
Inaquë cantaꞌ, oshaquëranchin paꞌsa rahuë. Inaquë Sinioro marëꞌ maꞌsha roꞌsa 
tëparahuato yaꞌipi ahuiquitarahuë. Aꞌnaquëontaꞌ, nanan anoyatërëhuaso 
marëꞌ maꞌsha roꞌsa tëparahuato, piꞌpian ahuiquitarahuë. Inaquë canchisë 
tahuëri ninaco. Cancona huarëꞌ ninaco. Naporoꞌ shaꞌhui ta ran quën maꞌsona 
nica caso yaꞌhuërinsoꞌ, itërin. 9 Nani nonto hua china, Saonosoꞌ paꞌnin huachi. 
Ipora pataso chachin Yosëri yonquirinsoꞌ, anishatërin. Napo ra huaton naporo 
tahuëri chachin yaꞌipi Samoirori shaꞌhuitërinsopita nanirin.

10  Ina quëran Saono piyapinënë chachin Quipiaquë canconpi. Cancon pa‑
chi nara, aꞌna huën to naca pënëntonaꞌpiroꞌsari naca pirin. Yosë yonqui rinso 
shaꞌhuirëꞌnachin, huëꞌ sapi naca pirin. Naporoꞌ Yosë ispiritonëni noyá yaꞌcoan‑
can tërin. Napoaton Saononta inapita pocha chin Yosë yonquirinsoꞌ shaꞌ hui rarin. 
11 Aꞌna pita pënëntonaꞌpiroꞌsarëꞌ, Saonoso Yosë yonqui rinso shaꞌ hui rarin niꞌpi. 
Ina niꞌsahuatonaꞌ, nohuitopisopitari inahua capini ninon topi: “¡Niꞌcochi Quisi 
huiꞌ nionta napo rarin! ¡Saononta pënëntonaꞌpichi paya!” nitopi. 12  Aꞌnantaꞌ, 
inaquë nisarinso napoantarin: “Co tatanpo nohuanton pënëntërëhuahuëꞌ. 
Yosë nohuanton pënëntërëhuaꞌ. Napoaton Saononta Quisi huiꞌnin nipirinhuëꞌ 
pënën të rinso marëꞌ, co paꞌya na caso yaꞌhuërinhuëꞌ,” tënin. Napoaton aꞌna piyapi 
aꞌna naya maꞌsha nicaton aꞌpayantohuachina, paꞌya topi napocaisoꞌ: “¡Coꞌta 
Saononta pënën to naꞌpi antaꞌ!” topi. 13 Nani Yosë yonqui rinso shaꞌhui hua china, 
Saonosoꞌ piyapinënë chachin paꞌsahuatonaꞌ, yaꞌhuëpiꞌpaꞌ canconpi.

14-15 Nani inaquë nipa china apini natanin:
—¿Into huata paꞌsápiramahuëꞌ? itërin. Napo to hua china Saonori itapon:
—Coꞌta mora roꞌsa yonípoi paꞌnai. Yonisápiraihuëꞌ co quënanatoirahuëꞌ, 

Samoiro nicapoi paꞌnai, itërin.
—¿Maꞌta inaso shaꞌhuitërinquëmaꞌ? Shaꞌhui toco canta nitochi, itaantarin 

apini.
16  —“Nani mora roꞌsa quënanpi huachi,” itërincoi topinan, itërin Saonori. 

“Copirno yaꞌconaran,” itërinsoso nipirinhuëꞌ, co shaꞌhuitërinhuëꞌ.
17 Ina piquëran Samoiro yaꞌipi israiroꞌsa amatërin: “Huëco Mispaquë Sinioro 

chinotahuaꞌ,” taꞌton amatërin. 18  Nani niyon ton pa chi nara itapon:

—Sinioro israiroꞌsanpoaꞌ chino të rë huaso naporin: “Carin quëma 
Iqui pito quëran ocoiranquëmaꞌ. Inapitasoꞌ chiní quën nanan ta tona 
aparisitápirinënquëmahuëꞌ, nichaꞌëranquëmaꞌ. Nisha nisha piya pi roꞌsanta 
canarahuatënënquëma aparisitërinëma quëran nichaꞌëranquëmaꞌ. 19 Iporaso 
napoaponahuëꞌ, nocanatomaco aꞌporamaco. Caso Yosënëmaco niꞌton, 
parisitërama quëran nichaꞌëranquëmaꞌ. Copirno huaꞌanëntiinquëmasoꞌ 
nata na to maco, naporamaꞌ. Iporaso nipirinhuëꞌ, nohuan të ra maso chachin 
nitaranquëmaꞌ. Napoaton iporasoꞌ, niꞌtonëhuëquë aꞌna huënton aꞌna huënton 
yaꞌcaritocoꞌ. Huëntoaꞌhuaroꞌsantaꞌ, inapo cha chin nica tona yaꞌcarichinaꞌ,” 
tënin Yosë, itërin Samoirori.

20  Napo hua china yaꞌipi huëntonoꞌsa aꞌna huënton aꞌna huënton 
yaꞌcaritopi. Naporoꞌ Samoirori nica na piso pochin nito hua china, Mincamin 
huënton cana tërin. 21 Ina piquëran, canatoroꞌsa huënton yaꞌca ri ta caiso 
camairin. Yaꞌca ri to hua chi nara, Matri itopiso huëntoaꞌhuanën cana tërin. 
Ina huëntoaꞌhuanënta yaꞌca ri to hua chi nara, Quisi huiꞌnin Saono cana tërin. 
Canatohuachina yonípirinahuëꞌ, co quënanpihuëꞌ. 22  Napoaton naquë ran‑
chin Sinioro nataantapi: “¿Isëquë Sinioro Saono nisarin?” topa chi nara: “Nani 
isëquë nisarin. Pëꞌpëtoroꞌsa huán cana naꞌpirarin,” itërin Yosëri.

23  Napo hua china, taꞌa ra hua tona naꞌpirin quëran ocoipi. Napotatonaꞌ, 
aꞌna pita israiroꞌsa huán cana aꞌnopi. Aꞌnohuachinara yaꞌi piya quëran nohui‑
topi huachi. Niꞌpirinahuëꞌ, co aꞌnaya tëranta ina napapi huanirinhuëꞌ. 
Tëꞌtëtëntaquëáchin aꞌna pi taso acoraꞌpiarin. 24  Naporoꞌ Samoirori yaꞌipi 
israiroꞌsa itapon:

—¡Yaꞌipima niꞌcoꞌ! ¡Iso mini Sinio rori copirnonëma marëꞌ huayonin! ¡Co 
aꞌna Israiro quëmapi tëranta ina pochin huanirinhuëꞌ! itërin.

—¡Ma inacha inaso paya! ¡Huaꞌqui tahuëri camaiinpoaꞌ! topi aꞌna pita 
israiroꞌsantaꞌ. 25 Ina piquëran Samoirosoꞌ, onpo pin sona copirno camaitacaso 
israiroꞌsa shaꞌ hui tërin. Napo ra huaton aꞌna soꞌnanpi quiri caquë ina ninshi‑
tërin. Nani ninshi ta huaton Sinioro chino ta caso nëꞌmëtë pëiquë acorin. Ina 
piquëran yaꞌipi israiroꞌsa camairin yaꞌhuëpiꞌpaꞌ pacacaisoꞌ.

26 Saonosoꞌ Quipiaquë yaꞌhuërin. Inaquë yapaꞌpa china, Yosë nohuanton naꞌa 
chiní quën cancan to pi so pita sonta roꞌsari imarin. Cata hua caiso marëꞌ imapi. 
27 Aꞌna quë niso napoaponahuëꞌ, nocanatona itaponaꞌ: “¡Co onpo ronta isoso 
inimiconënpoapita quëran nichaꞌësarinpoahuëꞌ!” topi. Napo ta tona nocanpi. 
Napo ra huaton co maꞌsha tëranta noya nicatonaꞌ, nicarapihuëꞌ. Saonoso 
nipirinhuëꞌ, napopisoꞌ natanaponahuëꞌ, co nata ninhuë pochin ninin.

Saonori amonoꞌsa minsërinsoꞌ

11  1 Naporo tahuë riꞌsa amonoꞌsa copirnonënasoꞌ, Naasë itopi. Inasoꞌ, 
sontaronënpitarë chachin Capisë ninano itopiquë paꞌnin. Inaso 

ninanoꞌ, Carata parti yaꞌhuërin. Inaquë paꞌsa huaton sontaronënpita 
ahuëtacaiso marëꞌ noyá acoraꞌpiarin. Ina ninano ahuë caiso marëꞌ naporin. 
Napoaponahuëꞌ, yaꞌhuë hua noꞌsari nanan aꞌpatopi:

—Ama ahuëcoisohuëꞌ, anoyatahuaꞌ. Napo huatan quëma huaꞌanëntarancoi 
huachi, itopi. 2  Napo to hua chi nara, inariso itapon:

—Noyapaꞌ. Anoyatahua nipa chin. Napoaponahuëꞌ, yaꞌi pin quëma inchinan 
yaꞌpira ocoichinquëmaꞌ. Naporo huarëꞌ canpitarëꞌco anoya ta rahuë. 

Inapotatënquëma atapa naꞌhuan quë maso marëꞌ napotaranquëmaꞌ, itërin. 
3  Napo to hua china Capisë ansia noꞌsari itapon:

—Canchisë tahuëri quëtocoi. Yaꞌipi israiroꞌsa yaꞌhuë piquë cata huai na coiso 
marëꞌ nanan aꞌparai. Coꞌsoꞌ inso tëranta catahuahuachinacoihuëꞌ, inapotocoi 
nipa chin, itopi. Napo to hua chi nara, Naasësoꞌ nohuan tërin.

4  Ansianoꞌsasoꞌ, comisionoꞌsa aꞌpapi. Inapitasoꞌ, Saono yaꞌhuë rinso nina‑
noquë huëꞌsa huatonaꞌ, Naasë napo rinso shaꞌhuiquiipi. Ina natanatonaꞌ, 
yaꞌhuë hua noꞌsaso caniaritopi naꞌnëmiatacaisoꞌ. 5  Naporoꞌ Saononta imin 
quëran huënantárin. Tororoꞌsa asaca tërin quëran quënantárin. Piya piꞌsa 
naꞌnërapisoꞌ nata naton, natan tërin:

—¿Maꞌta onpoatona naꞌnërantapisoꞌ? tënin. Napo hua china Capisë quëran 
huëca tona nanan quëpisoꞌ aꞌnari shaꞌ hui tërin. 6 Ina natan pa china, Saonoso Yosë 
ispiritonëni yaꞌcoan can tërin. Naporoꞌ Naasë napo rinso marëꞌ paꞌpi noꞌhui tërin.

7 No ꞌhui taton cato toronënpita tëparin. Teparahuaton piꞌpian piꞌpian 
yaquiraꞌpiarin. Inapotahuaton, aꞌna pita comisionoꞌsa yaꞌhuërëꞌ, yaquirinso 
quëtë raꞌpiarin. Napo ra huaton yaꞌipi israiroꞌsa iso pochin shaꞌhui ta caiso marëꞌ 
camairin: “Saono Samoirorë chachin Pisiqui ninano itopiquë niyontonacasoꞌ 
camaitopi. Ina piquëran Capisiquë yaꞌhuë pi so pita paꞌpoyacaso marëꞌ Saono 
imarihuaꞌ. Inso sona co yapaꞌpachinhuëꞌ, toronënpita tëpatona iso pochin 
yaquiraꞌpiaponaꞌ,” itëraꞌ piapi. Napo to hua chi nara, yaꞌipi israiroꞌsa yaꞌhuë piquë 
Yosë nohuanton paꞌpi tëꞌhua topi. Napoa tona yaꞌi piya quëran catahuatacaiso 
marëꞌ paꞌpi. 8  Pisiqui nina noquë niyon ton pa chi nara, Saonosoꞌ sontaronënpita 
pichirin. Cara pasa huaranca israiroꞌsa niyon tonpi. Cota huënton quërantaꞌ, 
cara shonca huaranca niyon tonpi. 9 Ina quëran Capisë comisionoꞌsa itapon:

—Yaꞌhuë ra m aq uë paantatoma shaꞌhuiconcoꞌ: “Tashi raya camo të chin 
nisahuasoꞌ paꞌpoyaranquëmaꞌ,” tënin Saono, itoncoꞌ, itërin.

Napo to hua china, inahuaso Capisiquë yaꞌhuë pi so pita inacha chin shaꞌ hui‑
tonpi. Ina natanahuatonaꞌ, capa cancan topi. 10  Naporoꞌ inahuasoꞌ, Naasë 
copirno nanan aꞌpatopi:

—Tashi raya maꞌsona nohuantëransoꞌ nitancoiso marëꞌ yaꞌi picoi paꞌsarai, 
itopi.

11 Tahuë ri rinquë Saonosoꞌ, sontaronënpita cara huënton acorin. Napo ra‑
huaton coꞌhuara tahuëriyátërasohuëꞌ, inimi co roꞌsa yaꞌhuëapiquë yaꞌcontonpi. 
Napo ta tona paꞌpi notohuaroꞌ Amon sonta roꞌsa tiquipi. Camo të chin huarëꞌ 
ahuëa tona napo topi. Caraí chin co tëpapisopitahuëꞌ ayanquëëtopi. Napoaton 
aꞌnaya aꞌnaya taꞌapi.

12  Ina quëran aꞌna quën israiroꞌsari Samoiro itaponaꞌ:
—Saono nóya huaꞌanëntiinpoaso nipirinhuëꞌ, aꞌna quënso iꞌhua nocanpi. 

¡Napo pi so pita tëpa caso yaꞌhuërin! Quëina inapita tëpaꞌi, topi. 13  Napo pi ri‑
nahuë Saonori itapon:

—Sinioro ipora tahuëri israiroꞌsanpoa nichaꞌërinpoaꞌ. Napoaton ipora 
tahuëri co insonta aquëtë tëpa caiso yaꞌhuërinhuëꞌ. 14  Samoi ronta yaꞌipi 
israiroꞌsa itapon:

—Huëco paꞌahua Quir icaroquë. Inaquë Saono caniar itar in 
huaꞌanëntiinpoasoꞌ, itërin.

15  Napo to hua china, yaꞌipi israiroꞌsa inatohua paꞌpi. Inaquë nipa china, 
Sinioro chino ta caso marëꞌ nëꞌmëtë pëi nipiso notë nanquë niyon tonpi. 

Niyontonatonaꞌ: “¡Saono huaꞌa nën të rinpoa huachi!” topi chiní quën nonatonaꞌ. 
Ina quëran Sinioro chino ta caiso marëꞌ maꞌsha roꞌsa tëpapi. Nanan anoyatërëso 
marëꞌ itopisoꞌ. Inapoaton Saono capa cancan tërin. Aꞌna pita israiroꞌsanta capa 
cancan topi.

Samoirori israiroꞌsa nontërinsoꞌ

12  1 Naporo tahuëri chachin Samoirori yaꞌipi israiroꞌsa inaquë nisapisoꞌ, 
itapon:

—Niꞌcoꞌ. Iꞌhua nata na ma coso chachin nani acotëranquëmaꞌ. Nani copirno 
huaꞌanëntiinquëmaso acorahuë. 2  Maꞌtana ipora quëran huarëꞌ copirno 
huaꞌa nën ta rin quëma nisapasoꞌ. Cantaꞌ, huiꞌna pi të rahuë quëran huarëꞌ 
huaꞌanëntëranquëmaꞌ. Ina nipirinhuëꞌ, nani masho të rahuë. Mashotato 
acasáchin niconahuë. Huiꞌna huë pi tanta nohuitëramaꞌ. Inapi tanta isëquë 
chachin nisapi. 3  Iporasoꞌ, canpitarëꞌco onpo sacatërahuësosona shaꞌhuicoꞌ. 
Toronëmahuë nipon, moranëmahuë nipon matohuatënquëmaꞌ, noꞌtë quën 
shaꞌhuicoꞌ. Inquëma tëranta aparisitëranquëmaꞌ, maꞌsha onpotëranquëmaꞌ, 
napotohuatënquëmaꞌ, noꞌtë quën shaꞌhuicoꞌ. Inson quëma tëranta 
tëhuëpiramahuë pahuërëramaco niꞌton, co anaꞌintohuatënquëmahuëꞌ, shaꞌ‑
huico antaꞌ. Sinioro nani nito tërin. Copirno acorin sonta nata na rinpoa niꞌton, 
nihuihuatënquëmasoꞌ noꞌtë quën pahuërëaranquëmaꞌ, itërin. 4  Napo to hua‑
china, inahuarisoꞌ itaponaꞌ:

—Co onpo ronta ihuarancoihuëꞌ. Co aparisitërancoihuëꞌ. Co maꞌsha 
onpotërancoihuëꞌ. Co incoi tëranta pahuërëatëinquën anaꞌintancoiso 
chaꞌëtëraihuëꞌ, itopi.

5  —Co maquë tëranta tëhuëtëranquëmasoꞌ nani shaꞌhuiramaꞌ. Siniorosoꞌ 
nani nataninquëmaꞌ. Copirno acorin sonta nani nataninquëmaꞌ, taantarin 
Samoiro.

—Naporin mini, taantapi israiroꞌsaꞌ.
6 Ina quëran Samoirosoꞌ yaꞌipi israiroꞌsa itaantapon:
—Moisësë, Aaron, inapi tari Iqui pito quëran shima sho nën poa pita ocoipi. 

Sinioro nohuanton napopi. 7 Iporasoꞌ noya natanco: Sinio ronta niꞌsá rinco 
niꞌton, noꞌtë quën ayonquiꞌinquëmaꞌ: “Ina catahuaarinpoaꞌ,” taꞌtomaꞌ, co 
copirno nata na maso nipirinhuëꞌ. Ina natantatomaꞌ, oshahuanamaꞌ. Paꞌa 
carin quëma Sinioro noso roa tonpoa catahuarinpoasoꞌ, ayonquiꞌinquëmaꞌ. 
Shimashonënpoapitanta catahuarinsoꞌ ayonquiꞌinquëmaꞌ. 8  Cacopo huiꞌnin‑
pita, shin pita, inapita iráca Iqui pi toquë paꞌpi. Paꞌpa chi nara, iquipitoroꞌsari 
chiní quën aparisitopi. Inapo to hua chi nara shimashonënpoapitasoꞌ, 
Sinioro nontopi huachi. Inariso nata na huaton, Moisësë, Aaron, inapita 
acorin cata hua caiso marëꞌ. Inapi tari Iqui pito quëran ocoirahuatonaꞌ, 
shimashonënpoapitasoꞌ iso noꞌpaquë yaꞌhuë caiso marëꞌ quëpi. 9 Inapi taso 
napoaponahuëꞌ, Sinioronënpoa nanian topi. Inaso Yosënëna nipirinhuëꞌ, 
nanian topi. Napo piso marëꞌ ina nohuanton inimiconënapitari ahuërahuatona 
minsëipi. Capin copirnosoꞌ, Asoroquë huaꞌa nën tërin. Sontaronënpita 
huaꞌanënsoꞌ, Sisara itopi. Inari minsëiton, huaꞌa nën tërin. Huiristinoꞌsaꞌ, 
moaporoꞌsaꞌ, inapi ta rinta canarahuatona inapo topi. 10  Inapo to hua chi‑
nara, Sinioro aꞌpo piso yonquian tapi: “Sinioro, aꞌpoatëinquën nisha nisha 
mamanshiroꞌsa mosharaiso marëꞌ osha huanai. Paaro, Asotariti, inapita 

mamanshiroꞌs a nonan piso moshapiraihuëꞌ, ina aꞌpoarai. Ina aꞌpoatoi, 
quëma sá chin chino ta rain quën. Noso roa toncoi inimiconëhuëipita quëran 
nichaꞌëcoi,” itopi. 11 Ina niꞌton, Sinio rori Quiropaaro, Quipiti, inapi taꞌton 
nichaꞌëinquëmaso marëꞌ acorin. Ina piquëran cantaꞌ, ina marë chachin 
acorinco. Inapotërainquëma niꞌton, canpi taso naꞌa piꞌipi noya yaꞌhuëramaꞌ. 
12  Napoaponahuëꞌ, amonoꞌsa copirno Naasë itopiso yaahuërinquëmasoꞌ, 
natantëramaꞌ. Ina natantatomaꞌ, copirno acotaꞌhuanquëmaso nata na maco. 
Sinioro chachin copirnonënpoaso nipirinhuëꞌ, naporamaꞌ. Inaso Yosënënpoa 
chinotërëhuasoꞌ.

13   Ip orasoꞌ, copirno huayonamaso isëquë chachin nisarin. Copirno 
natanamasoꞌ,  S inioro acotërinquëma huachi. 14  Sinioro noya nica toma 
natëcoꞌ. Inasá chin chinotatomaꞌ, nohuantërinsoꞌ natancoꞌ. Camaitërinsopita 
noꞌtë quën natëtocoꞌ. Inapoatomaꞌ, copirnonëmarëꞌquëma chachin Sinioro 
nohuan të rinso nicoꞌ. Inaso Yosënënpoa niꞌton, inapocoꞌ. Inapohuatamaꞌ, noya 
yaꞌhuaramaꞌ. 15 Co natëtatomarahuëꞌ camaitërinsopita aꞌpohuatamasoꞌ, inasoꞌ 
anaꞌintarinquëmaꞌ. Copirnonëmarë chachin anaꞌintarinquëmaꞌ.

16  Ama patacosohuëꞌ. Inaquë ran chin ninacoꞌ. Sinioro huëhuëpiro nininsoꞌ 
aꞌnotarinquëmaꞌ. Chini chiní quën nanantërinsoꞌ anitotiinquëmaso marëꞌ 
aꞌnotarinquë maꞌ. 17 Ipora tahuë riꞌsa trico maca caso tahuëri niꞌton, ¿co 
oꞌnaninhuëꞌ paꞌ? Napo pi rinhuë Yosë nonto huato, ina nohuanton huira, oꞌnan, 
inapita anotarin. Inapohuachin, Sinioro yonquirapirinquëmasoꞌ, nitotaramaꞌ: 
“Copirno acotiinpoaso natanatëhuaꞌ, paꞌpi co noyahuëꞌ ninëhuaꞌ,” tosaramaꞌ, 
itërin. 18  Ina tosa huaton Samoirosoꞌ Sinioro nontërin: Nonto hua china, naporo 
chachin ina nohuanton huira, oꞌnan, inapita anotërin. Naporoꞌ israiroꞌsasoꞌ, 
Sinioro paꞌpi tëꞌhua topi. Samoi ronta tëꞌhua topi.

19 Napoaton yaꞌi piya quëran Samoiro itaponaꞌ:
—Sinioroso Yosënën niꞌton, ina nontëquë quiya marëꞌ. Quiyasoꞌ quëma 

piya pi nën  pi tacoi ninai. Ama anaꞌintatoncoi tëpaincoiso marëhuëꞌ ina 
nontëquëꞌ. Paꞌpi co noyahuëꞌ nicatoi oshahuanapiraihuëꞌ, copirno acotiincoiso 
nata natoi, naꞌcon naꞌcon tëhuërai, itopi.

20 Napo to hua chi nara, Samoirorisoꞌ itapon:
—Ama paꞌyancosohuëꞌ. Tëhuën cha chin mini copirno acotiinquëmaso 

natanatomaꞌ,  paꞌpi co noyahuëꞌ ninamaꞌ. Napopiramahuëꞌ, ama Sinioro 
aꞌpocosohuëꞌ . Yaꞌipi canca nëma quëran inasá chin chinotocoꞌ. 21  Ama 
mamanshiroꞌsa moshacosohuëꞌ. Inapitasoꞌ, co cata huain poaso nanitopihuëꞌ. 
Co nichaꞌëinpoasoꞌ nanitopihuëꞌ. Nonpin yosë roꞌsa niꞌton, co nanitopihuëꞌ. 
22   Si nioronënpoasoꞌ Yosë chachin. Inaora nohuanton israiroꞌsanpoa 
huayoninpoaꞌ . Inasoꞌ, nani shaꞌhui të rinpoa aꞌpainpoasoꞌ. Co inasoꞌ 
aꞌpoarinpoahuëꞌ. Yaꞌipi shaꞌhuitërinpoasoꞌ acotarinpoaꞌ. Yaꞌipi isoroꞌpaquë 
yaꞌhuë pi so p ita noya nicatonaꞌ: “Ma noyacha inaso paya,” taꞌcaiso 
marëꞌ napota ri npoaꞌ. 23  Caso nipirinhuëꞌ, canpita marëꞌ orarahuësoꞌ, co 
tananpitapohuëꞌ. Tananpitohuatosoꞌ, Sinioro co natëtohuëꞌ oshahuanarahuë. 
Napo ra huaton carima aꞌchintáponquëma noya nica toma noꞌtë quën ina imaca‑
maso marëꞌ. 24  Yosëso tëhuën cha chin noso roa tonpoa naꞌcon catahuarinpoaꞌ. 
Ina yonquia  to ma canpitasoꞌ, inaí chin noya nica toma natë ca maso 
yaꞌhuërin. Yaꞌipi canca nëma quëran noꞌtë quën ina chinotamaso yaꞌhuërin. 
25  Na potopiranquëmahuëꞌ, canpitasoꞌ co noyahuëꞌ nicacamasoráchin 

cancantohuatam aꞌ , inimi co roꞌsa minsëarinquëmaꞌ. Sinioro nohuanton 
minsërahuatënënquëma yaꞌhuë rama quëran ocoiarinquëmaꞌ. Copirnonëmarë 
chachin asacatiimaso marëꞌ yaꞌhuëpiꞌpaꞌ quëpaponënquëmaꞌ, itërin.

Saono yaꞌnan tëhuërinsoꞌ

13  1-2  Saono nani ishipinahuasoꞌ, copirno yaꞌco narin. Cara piꞌipi pochin 
israiroꞌsa huaꞌanëntasoꞌ, aꞌna tahuëri cara huarancaraꞌ, Israiro sonta‑

roꞌsa huayonin. Inapita quëran cato huaranca Miquimasë ninano itopiquë, 
inarë quëpa ri topi. Inapita quëran, Pitiri yaꞌcari motopiaꞌhuaroꞌsaquëntaꞌ, 
napo pin chin acorin. Huarancaso nipirinhuëꞌ, Quipia nina noquë huiꞌ‑
ninë acorin. Inasoꞌ, Conatan itopi. Quipia ninanosoꞌ, Mincamin huënton 
noꞌpanënquë quëpa ri tërin. Aꞌna pita sonta roꞌsaso nipirinhuëꞌ, yaꞌhuëpiꞌpaꞌ 
paan ta caiso camairin.

3  Aꞌna tahuëri Conatansoꞌ, sontaronënpitarë chachin Quipia nina noquë 
paꞌnin. Inaquë huiristino sonta roꞌsa sirihuitopiquë yaꞌhuërin. Inaquë inaso 
sontaronënpitarë chachin ahuëtahuatonaꞌ, huiristino sonta roꞌsa tiquipi. 
Aꞌna pita huiristinoꞌsanta napoaponahuëꞌ, israiroꞌsa napopisoꞌ natan topi. 
Saononta ina nata na huaton, yaꞌipi israiroꞌsa yaꞌhuë piquë tronpita pihuicaisoꞌ 
camaitërin. Yaꞌipi Israiro sonta roꞌsa niyon to na tona ahuëtacaiso marëꞌ 
naporin. 4  Conatan sontaronënpitarë chachin napopisoꞌ yaꞌipi israiroꞌsa 
natan topi. Ina marëꞌ huiristinoꞌsari noꞌhuipisonta natan topi. Ina nitotatonaꞌ, 
Saonorëꞌ Quiricaroquë yaꞌi piya niyon tonpi.

5  Huiristino sonta roꞌ santa israiroꞌsa ahuë caiso marëꞌ niyon tonpi. Cara 
huaranca quira toronanoꞌsa yaꞌhuë topi. Saota huaranca sonta roꞌ santa 
cahua rioquë paꞌpi so pita yaꞌhuë topi. Noꞌpaꞌ paꞌtopisopita sonta roꞌ santa 
huaꞌhuayátërahuë. Inotë marë yonsanquë yaꞌhuë rinso pochin yaꞌhuëpi. Ina 
nápo niyontonahuatonaꞌ, Miquimasë parti notëtopi. Huëꞌsahuatonaꞌ, Piti‑apin 
ninano quëran piꞌi pipi rinso parti nëꞌmëtë pëinëna ótënaꞌpiapi.

6  Huiristinoꞌsa notohuaroꞌ huëꞌ sapi nicatonaꞌ, israiroꞌsaso panca paꞌyanpi. 
Napoa tona motopi nani noꞌsaquë naꞌpi caiso marëꞌ taꞌapi. Noꞌpaꞌ nani‑
noꞌsaquë, natëtë casonantëroꞌsaquë, iꞌsha paꞌta caso marëꞌ cashapisopitaquë, 
posoroꞌsaquë, inaquë pita naꞌpi caiso marëꞌ taꞌapi. 7 Naꞌcon chachin Israiro 
sonta roꞌsa Cortaniiꞌ pëntontopi. Caro huënton noꞌpanën parti, naꞌpi caiso 
marëꞌ napopi. Carata partintaꞌ, paꞌpi.

Saonoso napoaponahuëꞌ, Quiricaroquëranchin quëpa ri tërin. Yaꞌipi 
sontaronënpitanta paꞌpi tëꞌhuaponaraihuëꞌ, inarë quëpa ri topi. 8  Inaquë 
Saonosoꞌ canchisë tahuëri ninarin. Samoirori shaꞌhui të rinso chachin 
ninarin. Inaso napoaponahuëꞌ, co Quiricaroquë yacanquirinhuëꞌ. Napo‑
ra huaton sontaronënpitanta caniaritopi taꞌananpicaisoꞌ. 9  “Coꞌhuara 
ahuëchátërasocoihuëꞌ, maꞌsha tëparahuato Sinioro chinochi,” tënin. Ina 
yonquiaton Saonosoꞌ piya pi nën pita camairin:

—Maꞌsha roꞌsa yaꞌipi ahuiquitatë Sinioro chino ta caso nipi so pita quëcoꞌ. 
Nanan anoyatërëhuaso marënta nipi so pita quëcoꞌ, tënin. Napo hua china 
quëshipi. Nani quëshihuachinara inaora chachin tëpa ra huaton yaꞌipi 
ahui qui tërin.

10 Inapotaso chachin Samoiro canquiarin huachi. Naporoꞌ Saonosoꞌ paꞌsa‑
huaton nontoonin: 11-12  Nontopirinhuëꞌ, Samoirorisoꞌ itapon:

—¡Co quëma nicacasohuëꞌ nininsoꞌ nicaton, paꞌpi co noyahuëꞌ ninan! itërin. 
Napo to hua china Saonori itapon:

—Huiristino so nta roꞌsa Miquimasëquë ahuëinacoiso marëꞌ huëꞌpi. 
Sontaronëhuë pi ta taꞌa nan pi ri naco. Quëmanta co shaꞌhuiranso oraquë 
chachin canquiranhuëꞌ. Inapita nicato yonqui rahuë: “Sinioro cata huain poaso 
marëꞌ maꞌsha tëpatëhua ahuiquitërëhuaꞌ. Caso co inapochátërasocohuëꞌ, 
huiristino s on ta roꞌsa Miquimasëquë oꞌma ra hua tona ahuëhuachinaco, 
canaponaco,” tënahuë. Ina yonquiato Sinioro marëꞌ maꞌsha tëparahuato, 
yaꞌipi ahuiquitërahuë, itërin. 13  Napo to hua china Samoirori itapon:

—¡Co noꞌtë q uë n yonquiatonhuëꞌ naporan! Yosë nani camairinquën 
maꞌsona noya nicacasoꞌ. Ina noꞌtë quë ná chin natëran napo rini, ina nohuanton 
quëma sá chin israiroꞌsa huaꞌanënchitonhuëꞌ. Quëmá quëran pipipisopitanta 
inapita huaꞌanënchitonahuëꞌ. Co aꞌna pi tari huaꞌanënchitonahuëꞌ. 14 Iporaso 
nipirinhuëꞌ, co quëmari huaꞌanëntomiataponhuëꞌ. Sinioro yoni sarin aꞌnara 
quëmapi noya niꞌninsoꞌ. Quëmasoꞌ camairinquënsoꞌ, co natëranhuëꞌ. Ina 
niꞌton, quëm a yaꞌhuë rë namën piya pi nën pita huaꞌa nën ta caso marëꞌ ina 
acoarin, itë rin. 15-16  Napo ta huaton, Samoirosoꞌ Quiricaro ninano quëran 
paꞌnin. Isra iro sontaroꞌsasoꞌ Saono imapi huiristinoꞌsa ahuë caiso marëꞌ. 
Quiricaro quëran pipi ra hua tona Quipiaquë canconpi. Shaꞌhui të ran quë maso 
chachin Quipiasoꞌ, Mincamin huënton noꞌpanënquë yaꞌhuërin. Inaquë nipa‑
china Saonosoꞌ sontaronënpita pichirin. Saota pasaraꞌ icanin. Saono, Conatan, 
sontaronënap it a, inapi taso Quipiaquë quëpa ri topi. Yaꞌhuërëꞌ huiristino 
sontaroꞌsaso ꞌ,  Miquimasëquë nëꞌmëtë pëinëna otënaꞌpiatona yaꞌhuëipi. 
17 Huiristino sonta roꞌsa yaꞌhuëapi quëran cara huënton sonta roꞌsa pipirin. 
Inapitasoꞌ, ahuëtacaiso marëꞌ itohua itohua paꞌpi. Aꞌna huëntonsoꞌ, Opara 
nina noquë paꞌnin. Inaso ninanoꞌ, Soaro parti yaꞌhuërin. 18  Aꞌna huëntontaꞌ, 
Piti‑oron nina noquë paꞌnin. Yaꞌhuërëꞌ aꞌna huëntonsoꞌ, Sipoin motopiana 
quëran motopiaꞌhua panta rinquë paꞌnin. Inotëro parti ira paꞌninꞌpaꞌ inasoꞌ.

19  Ya ꞌipi israiroꞌsa noꞌpanënaquë co aꞌnaya tëranta huaꞌna camayo 
yaꞌhuërinhuëꞌ. Huiristinoꞌsaso ina nito to roꞌsa niponaraihuëꞌ, co israiroꞌsa 
yaaꞌchintopi hu ëꞌ: “Aꞌchintohuatëhuaꞌ, inahuanta ahuëtacaiso marëꞌ 
sahuëniroꞌsaꞌ, nansaroꞌsaꞌ, inapita nisapi,” taꞌtonaꞌ, apira topi aꞌchintacaisoꞌ. 
20  Is rairoꞌsa noꞌpaꞌ ohuërëpiso huaꞌnatë achiꞌmohuachinara, huiristinoꞌsa 
paapapi. Atoꞌnatacaiso marëꞌ paapapi. Nanpanënaꞌ, imotonënaꞌ, osonënaꞌ, 
inapi tanta ac hiꞌmohuachinara napopi. 21  Noꞌpaꞌ ohuërëpiso huaꞌnatë, 
nanpa, inapita toꞌnahuachinara, catotë coriqui maꞌpa topi. Yaꞌhuërëꞌ imoto 
toꞌnacasoꞌ, ohuantiinan anoyatacasoꞌ, inapita marësoꞌ, aꞌnatëra coriqui maꞌpa‑
topi. 22  Napoaton Saono, Conatan, inapi ta rá chin sahuëni, nansa, inapita 
yaꞌhuë topi. Sontaronënapitaso ahuëtohuachinara, co aꞌnaya tëranta inapita 
yaꞌhuëtopihuëꞌ. 23  Napoasoi aꞌna huën to naca huiristino sonta roꞌsa Miquimasi 
motopitaëchin paꞌsapi.

Conatan canatërinsoꞌ

14  1-2  Aꞌna tahuëri Conatansoꞌ, cata hua rinso sontaronën itapon:
—Huëquë paꞌa. Motopi paꞌtatë huiristino sonta roꞌsa aquë tëran 

nisapisoꞌ, ahuëcontaꞌa, itërin. Conatanso ina pochin yonquiaponahuëꞌ, co 
paꞌpin shaꞌhuitërinhuëꞌ. Inasoꞌ, sontaronënpitarë chachin Quipia ninano 

naniconinquë nëꞌm ët ë pëinëna ótënatona yaꞌhuëapi. Saonosoꞌ cranata 
narasoquë nisarin. Inaquë chachin trico toꞌnoroꞌsanta saca tapi. Saota pasa 
sonta roꞌsari Saono caꞌtanpi. 3  Corto huaꞌan Aiasi itopisonta Saonorë nisarin. 
Inachintërin niꞌton, ipoto itopisoꞌ aꞌmo ra huaton Yosë marëꞌ Siroquë saca‑
tërin. Aiasisoꞌ, Aitopo huiꞌnin. Inanta Huinisi huiꞌnin. Huinisënta Iri huiꞌnin. 
Icapotintaꞌ, Aiasi apin.

Conatan catahuari ns oarë ahuë ta pona paꞌpisoꞌ, co aꞌna pita Israiro 
sontaroꞌsasoꞌ nit ot opihuëꞌ. 4-5  Conatanso catahuarinsoarë chachin, 
huiristinoꞌsa yaꞌ hu ëapiquë yaꞌcontacaiso marëꞌ parisi paꞌtapi. Inaquë 
nincantacaiso marëꞌ motopi pëntontacaiso yaꞌhuërin. Cato panca natëtëroꞌsa 
huán cana iraso paꞌnin. Miquimasi notë nanquë norti parti quëran aꞌnaso 
natëtë yaꞌhuërin. Inasoꞌ, Posisi itopi. Yaꞌhuërëꞌ aꞌnantaꞌ, Quipia notë nanquë 
sor parti quëran yaꞌhuërin. Inanta Sini itopi. 6 Papon pochin Conatansoꞌ, cata‑
hua rinso itapon:

—Huiristino sonta roꞌsasoꞌ motopi aquë tëran yaꞌhuëapi. Inapitasoꞌ co 
canpoa pochin Yosë chinotopihuëꞌ. Huëquë inatohua paꞌa. Tapona Sinioro 
cata hua rinpo in apita minsërëꞌ. Ina topa china caraíchinta nipirinahuëꞌ, 
inimi co roꞌsa minsëpi. Naꞌanta nipa china ina nohuanton minsëtopi, itërin. 
7 Napo to hua china, catahuarinsoari itapon:

—Maꞌsona yani patan niquëꞌ. Carin quën cata huain quën, itërin.
8  —Niꞌquëꞌ. Huiꞌristinoꞌsa quënanainposo marëꞌ apira motopi pëntontaꞌa. 

9-10 “Inaquë ninatacoi, paꞌmariꞌi,” topachinasoꞌ, co huachi inahua nisapiquë 
pantarihuëꞌ. Isëquëranchin quëparitaꞌa. Yaꞌhuërëꞌ: “Huëntarico nipa chin,” 
itohuachinposoꞌ, Sinioro nohuanton inapita minsë caso niꞌton, pantari.

11 Napoa tona panta rapi. Pantasoi huiristinoꞌsari quënanpi. Quënanatonaꞌ, 
tëhua caiso marëꞌ napo topi: “Maꞌtana iprioroꞌsa motopi nani noꞌsaquë naꞌpipi 
quëran pipirantapi,” topi. 12  Napoatonaꞌ:

—¡Nanpëintarico nipa chin ahuëtamaso aꞌchinchinquëmaꞌ! itopi chiní quën 
nontatonaꞌ. Naporoꞌ Conatani catahuarinsoꞌ itapon:

—Huëquë imaco paꞌ a. Sinioro catahuararinpo niꞌton, huiristinoꞌsa 
minsëari, itërin.

13  Napo ta huaton panta rapi. Sacai niꞌton, matatona matatona panta rapi. 
Cantontarahuatona  huiristinoꞌsa ahuëontapi. Conatani atatohuachina, 
catahuarinsoari tëpachanin. 14 Naporo Conatansoꞌ, catahuarinsorë chachin 
cato shonca pochin inimi co roꞌsa tëpapi. Co panca roꞌchaquëhuë nipirinhuëꞌ, 
napopi.

15  Yaꞌipi huiristinoꞌsa yaꞌhuëapiquë panca paꞌyanpi. Aꞌna pita huëntonoꞌsa 
ahuëtacaiso marëꞌ paꞌpisopitanta napopi. Naporo chachin noꞌpanta 
nacon tarin. Inapo taton Yosëri huiristinoꞌsa aꞌpayamiatërin. 16  Saonosoꞌ 
sontaronënpita aꞌna quën aꞌpaitacaiso marë acorin. Inapi ta rinta huistino 
sonta roꞌsa paꞌya na tona taꞌarapisoꞌ quënanpi. Saono shaꞌhui to hua chi nara, 
inaso tapon: “¿Aꞌna quën sontaronëhuëpitari ahuërapi niꞌton, taꞌaramarai ti?” 
tënin. 17 Napoaton sontaronënpita camairin:

—Inso sona pahuaninsoꞌ nito ta caso marëꞌ yaꞌi pin quëma niyon to na toma 
nipichico, itërin. Napo to hua china nipichipi. Napo hua chi nara Conatan 
catahuarinsoarë chachin nohuanpi. 18  Naporo tahuëri corto huaꞌan inaquë 
nisarin. Napoaton, Saonosoꞌ coꞌhuara ahuëchátëraponhuëꞌ, Yosë yanatanin. 

Corto huaꞌani ipoto aꞌmo sa huaton nata na caso niꞌton, Aiasi corto huaꞌan 
përarin:

—Ipoto quëcaton Yosë natanquë nohuantërinsoꞌ anitochinpoaꞌ, itërin. 
19 Corto huaꞌan nontaton napotopirinhuëꞌ, huiristinoꞌsa yaꞌhuëapiquësoꞌ, aquë 
aquëtë paꞌya napi. Huaꞌyantatonaꞌ, “yai,” tërëꞌnachin taꞌa taꞌarantapi. Ina 
nicaton Saonoso corto huaꞌan itapon:

—Ama huachi quëquësohuëꞌ. Apiramiachin ahuëta marëꞌ paca caso 
yaꞌhuërin, itërin.

20  Saonosoꞌ sontaronënpitarë chachin aꞌna roá chin niyon toan tapi. 
Niyontonatonaꞌ, ahuëtacaiso marëꞌ pashica topi. Huiristinoꞌsasoꞌ, aquë aquëtë 
huaꞌ yan topi. Huaꞌyantatonaꞌ, inahuara capini nitahuërëtopi quëran nitë pa‑
rapi huachi. 21 Napo ra huaton naꞌa Israiro sonta roꞌ santa huaꞌqui huiristinoꞌsa 
catahuapirinahuëꞌ, Israiro sonta roꞌsa chachin catahuaantapi. Saono, Conatan, 
inapita sontaronënpita catahuaantapi. 22  Iprain huënton israiroꞌsa noꞌpanëna 
motopiroꞌsaquë, aꞌna quën naꞌpipi. Naꞌpirápirinahuëꞌ, huiristinoꞌsa taꞌarapisoꞌ 
natan topi. Ina natantatonaꞌ, inahua rinta ahuë caiso marëꞌ imapi. 23  Naporoꞌ 
niahuëpisoꞌ, ahuëtërëꞌnaichin Piti‑apinquë huarëꞌ nincanpi. Ina pochin 
naporo tahuëri Sinio rori israiroꞌsa nichaꞌërin.

Saono Yoscoarëꞌ tëninsoꞌ
24  Naporo tahuëri israiroꞌsari huiristinoꞌsa canapi. Napoaponahuëꞌ, 

coꞌhuara ahuëchátërasoihuëꞌ, Saonoso piya pi nën pita camairin: “Ipora tahuëri 
inimiconëhuëpita iꞌhuërëtaꞌhuaso yaꞌhuërin. Coꞌhuara inapochátërasohuëꞌ 
inso sona coshatohuachin, Yosëri anaꞌin chin. Yoscoarëꞌ inapochin,” tënin. Ina 
tëꞌhua ta tona Israiro sontaroꞌsasoꞌ, co coshatopihuëꞌ. Inapo ahuëtatonaꞌ, paꞌpi 
canotopi.

25-26 Inimi co roꞌsa imasápatona Israiro sontaroꞌsasoꞌ, aꞌna tananaꞌhuayaquë 
canconpi. Inaquë ninoiꞌ noꞌpaquë anpoiárin quënanpi. Yaꞌhuërin quëran 
huiꞌshirápaton naporin. Nicaponaraihuëꞌ co insoari tëranta yapiꞌnirinhuëꞌ. 
Saono Yoscoarëꞌ tëninsoꞌ tëꞌhua ta tona napopi. 27 Conatanso nipirinhuëꞌ, paꞌpin 
napo rinso co nataninhuëꞌ. Co nitotatonhuëꞌ huaranën quëran ninoiꞌ yaꞌhuë‑
rinquë pacomaitërin. Inapo taton irorin. Ina iroaton aꞌna roá chin chiní quën 
cancantiintarin. 28  Naporoꞌ aꞌna Israiro sonta rori itapon:

—¡Maꞌhuan tacha quëmasoꞌ ninan paya! Coꞌta quiyasoꞌ tata Yoscoarëꞌ 
taꞌton ama cosharo piꞌniaꞌhuaiso marëhuëꞌ shaꞌhui të rincoi: “Inso sona cosharo 
piꞌnihuachin Yosëri anaꞌin chin,” tënin. Napoaton quiyasoꞌ yaꞌi picoi co huachi 
manta chiniraihuëꞌ, itërin. 29 Napo to hua china, Conatani itapon:

—Tatahuë yaꞌipi israiroꞌsanpoa tëhuëtërinpoaꞌ. Niꞌquëꞌ, caso ninoiꞌ iroato 
chiní quën cancan të rahuë. 30 Cosharo inimi co roꞌsa osërëtërëhuasoꞌ caꞌnama 
napo rini, yaꞌi pin quëma chiní quën cancanchitomahuëꞌ. ¡Inapoa toma naꞌcon 
naꞌcon huiristinoꞌsa aꞌna roá chin tëpaꞌitomahuëꞌ! itërin. 31  Inapochin 
israiroꞌsari huiristinoꞌsa canapi. Miquimasi quëran ahuëtopisoꞌ, Aiaron 
ninano itopiquë huarëꞌ napo topi.

Israiro sontaroꞌsasoꞌ co huachi nanitopihuëꞌ. 32  Napoinquëran inahuasoꞌ, 
inimi co roꞌsa osërëtopiso mapi. Ohuicaroꞌsaꞌ, ohuacaroꞌsaꞌ, toroaꞌhuaroꞌsaꞌ, 
inapita masa hua tona tëpapi. Noꞌpaquë tëparahuatonaꞌ, co huënainën 
inquitaponaraihuëꞌ caꞌpi.

33  Inapo caꞌsapirinahuëꞌ, aꞌna quëni Saono shaꞌ hui ta pona paꞌpi:
—Sinioro pënëntërinsoꞌ co natëtonaraihuëꞌ, sonta roꞌsa osha hua napi. 

Maꞌsha roꞌsa tëpatona co huënainën inquitaponaraihuëꞌ caꞌsapi, itopi. Napo‑
to hua chi nara, sontaronënpita itapon:

—Sinioro camaitërinsoꞌ, co canpi taso natëramahuëꞌ. Aꞌnara panca raꞌpi 
piꞌnapirahuatoma quëshico. 34 Napo ra huaton aꞌna pita sonta roꞌ santa shaꞌhui‑
toco ohuicanëna quëcacaisoꞌ. Toronënahuë nipon quëshiinaco iso panca raꞌpi 
aipi tëpaꞌinaꞌ. Huënainën noquitacaso marëꞌ inapochinaꞌ. Inapotohuatamaꞌ, co 
Sinioro tëhuëtatoma oshahuanapomahuëꞌ, itërin.

Naporo tashi chachin aꞌnaya aꞌnaya toronëna quëcatonaꞌ, panca raꞌpi 
aipi tëpapi. 35  Saononta Sinioro chino ta caso marëꞌ aꞌnara artaro ninin. Ina 
artarosoꞌ, Saono yaꞌnan nininsoꞌ. 36 Ina quëran Saono taantarin:

—Huëco paꞌmatëhua huiristinoꞌsa imaantaꞌahuaꞌ. Yaꞌipi maꞌsha nëna 
matahuaꞌ. Tahuë riquë huarëꞌ ama aꞌnaya tëranta nichaꞌëahuasohuëꞌ, tënin. 
Napo hua china yaꞌi piya quëran napo topi:

—Quëma topatan, paꞌa imahuaꞌ, itopi.
Napo pi ri nahuë Aiasi corto huaꞌansoꞌ tapon:
—Coꞌhuara paꞌshátërasëhuahuëꞌ, Yosëꞌton nata huan, tënin. 37 Napo hua‑

china Saonosoꞌ Yosë natanin:
—¿Huiristinoꞌsa taꞌarapisopita imaꞌi? ¿Catahuaponcoi inapita minsëaꞌhuaiso 

to? itërin. Napotopirinhuëꞌ, Sinio rori naporo co manta aꞌpanirinhuëꞌ. 
38  Napoaton Saono yonquirin: “Inso tëranta ipora osha huanin,” tënin. Inapo 
yonquiaton sontaro huaꞌa noꞌsa itapon:

—Yaꞌi pin quëma sontaro huaꞌanoꞌsanquëma yaꞌcaritocoꞌ. Inso sona tëhuëaton 
oshahuaninsoꞌ natantocoꞌ. 39 Siniorosoꞌ nichaꞌërinpoaꞌ. Ina niꞌsá rinco niꞌton, 
noꞌtë quën shaꞌhuitaranquëmaꞌ. Huiꞌ nahuë tëranta tëhuërin nipa chin, chimi‑
narin, itërin. Napotopirinhuëꞌ, co insoari tëranta aꞌpanirinhuëꞌ. 40 Napoaton 
Saonori yaꞌipi israiroꞌsa itapon:

—Yaꞌi pin quëma canpitasoꞌ, pasëran huanicoꞌ. Caso huiꞌnahuëroꞌco isëran 
huania rahuë, tënin. Napo hua china sontaronënpitari itaponaꞌ:

—Inta nipa chin, itopi. 41 Naporoꞌ Saonosoꞌ chiní quën Yosë nontërin:
—Sinioro quëmasoꞌ yaꞌipi israiroꞌsacoi chinotërainquën. Ipora tahuëri 

anitotancoiso marëꞌ natanpiranquënhuëꞌ, co aꞌpanirancohuëꞌ. Ca 
huiꞌnahuëroꞌco tëhuërahuë nipa chin, nica na piso pochin nipatoi Orin pipiarin. 
Yaꞌhuërëꞌ aꞌna pita israiroꞌsa tëhuëhuachinaꞌ, Tomin pipiarin, itërin. Napo to‑
hua china Yosë nohuanton Conatan, Saono, inapita marëꞌ nininsoꞌ pipirin. 
Aꞌna pita israiroꞌsasoꞌ, co manta naꞌinpihuëꞌ.

42-44 Ina quëran Saono taantapon:
—Iporaso huiꞌnahuëroꞌco yaꞌhuërëꞌ, nicanariꞌi, taantarin. Napo hua china, 

Conatan marëꞌ nininsoꞌ pipirin. Napoaton Saonosoꞌ huiꞌnin itapon:
—Shaꞌhui toco conpa: ¿Maꞌta onporan? itërin. Napo to hua china inari 

itapon:
—Huaranëhuë quëran ninoiꞌ yaꞌhuë rinquë pacomaitahuato piꞌnirahuë pora. 

¡Co inaya marëá chin tëpaancoso yaꞌhuërinhuëꞌ, tënahuë! itërin. Napo to hua‑
china Saonori chiní quën itaantarin:

—¡Coꞌsoꞌ ipora chiminpatanhuëꞌ, Yosë chini chiní quën anaꞌinchinco! itërin. 
45 Inaso napopirinhuëꞌ, yaꞌipi Israiro sonta roꞌsari huani ra hua tona itaponaꞌ:

—¡Co Conatan chimi na caso yaꞌhuërinhuëꞌ! ¡Ina caniaritërin niꞌton, inimi‑
co nënpoa minsërëhuaꞌ! ¡Co ina pochin nica caso yaꞌhuërinhuëꞌ! ¡Sinioro 
nanpiárin nichinapon chachin co nohuantëraihuëꞌ Conatan maꞌsha onpocasoꞌ! 
Inari mini cata huarin niꞌton, naporinsoꞌ, itopi. Napotatonaꞌ, Conatan 
nichaꞌëpi. 46  Saonosoꞌ huistino sonta roꞌsa tanan pi tërin. Tanan pi to hua china, 
inahuaso yaꞌhuëpiꞌpaꞌ paan tapi.

47 Inapoaton Saono israiroꞌsa huaꞌa nën tërin. Sontaronënpitarë chachin 
itohua itohua noꞌpanënaquë inimi co roꞌsa ahuërin. Inimiconënpitasoꞌ: 
Moaporoꞌsaꞌ, amonoꞌsaꞌ, itomoroꞌsaꞌ, inapita. Sopa copirno, huiristinoꞌsaꞌ, 
inapi ta rinta inimi co topi. Intohua tëranta Saono sontaronënpitarë ahuë ta pona 
paꞌpa chi nara, canatëraꞌpiarin. 48  Panca huënton sonta roꞌsa yontonahuaton, 
Saonosoꞌ amaricoroꞌsanta minsërin. Inapoaton, israiroꞌsa ihuatë huëntonoꞌsa 
quëran nichaꞌërin.

49 Saono huiꞌninpitasoꞌ, isopita: Conatan, Isipi, Maraquisoa, inapita. Sana‑
piꞌsanta cato yaꞌhuë tërin: Paya payasoꞌ, Mirapo itopi. Huaꞌhua nininsosoꞌ, 
Micaro itopi. 50  Saono saꞌinsoꞌ, Ainoama itopi. Inasoꞌ paꞌpin Aimasë itopi. 
Sontaronënpita huaꞌanëontaꞌ, Apiniro itopi. Inasoꞌ paꞌpin Niro itopi. Nironta 
Saono apin. 51 Shaꞌhui të ran quë maso chachin Saono paꞌpinsoꞌ Quisi itopi. 
Apiniro paꞌpionta Niro itopi. Quisi, Niro, inapi tanta Apiiri huiꞌnin pita.

52  Saono huaꞌa nën tapon, inaso sontaronënpitarë chachin huiristinoꞌsarëꞌ 
niahuërápi. Paꞌpi chiní quën ninoꞌ hui tona niahuërápi. Napoaton Saonosoꞌ 
chiní quën nipi so pita, chiní quën cancan to pi so pita, inapita huayonin. Yaꞌipi 
israiroꞌsa quëran huayo na huaton, sontaronënpita nica caso marëꞌ acorin.

Saono co noꞌtëquën natërinso marëhuëꞌ, Yosëri co noyahuëꞌ niꞌninsoꞌ

15  1 Aꞌna tahuëri Samoirori Saono itapon:
—Israiroꞌsasoꞌ Sinioro piya pi nën pita. Ina aꞌpa rinco niꞌton, inapita 

huaꞌa nën ta maso marëꞌ acoran quën. Iporasoꞌ maꞌsona ina nohuantërinsoꞌ 
shaꞌhui ta ran quën natë caso marëꞌ. 2  Siniorosoꞌ yaꞌipi nani ta parin. Ina chachin 
iso pochin nanan aꞌpatërinquën: “Quëmá quëran amaricoroꞌsa anaꞌintaꞌhuasoꞌ 
yonqui rahuë. Iráca Iqui pito quëran israiroꞌsa pipi hua chi nara, inapi tari 
ahuëimapi. 3  Napoaton sontaronënpitarëꞌquën paapa ra huaton ahuëontaquëꞌ. 
Yaꞌipi maꞌsha yaꞌhuëtopisorë chachin ataꞌhuantocoꞌ: Quëmapiꞌsaꞌ, sanapiꞌsaꞌ, 
huaꞌhuaroꞌsaꞌ, inapita ataꞌhuantocoꞌ. Nasha huaꞌhuatopisopitantaꞌ, inapotocoꞌ. 
Tororoꞌsaꞌ, ohuicaroꞌsaꞌ, camiyoroꞌsaꞌ, moraroꞌsaꞌ, yaꞌipi inapitantaꞌ, ca marëꞌ 
tiquicoꞌ,” tënin Yosë, itërin.

4  Napo to hua china, inaso sontaronënpita ayon tonin. Tiraimo nina noquë 
niyon to na hua tona nipichipi. Nipichihuachinara, cato pasa huaranca sonta‑
roꞌsa yaꞌhuëpi. Cota huënton quëranta shonca huaranca sonta roꞌsa yaꞌhuëpi.

5  Ina quëran Saonosoꞌ sontaronënpita Amarico nina noquë quëparin. Ina 
yaꞌcari aꞌnara iꞌsha yaꞌhuërin niꞌton, inaquë naꞌpi caiso marëꞌ camairin. Aꞌna‑
naya amaricoroꞌsa ahuë caiso marëꞌ napopi. 6  Naporo chachin quiniroꞌsanta 
nanan aꞌpa tërin: “¡Amaricoroꞌsa patahuatoma pipicoꞌ! Canpi taso shima‑
sho në huëi pita Iqui pito quëran pipisoiꞌ, nosororamaꞌ. ¡Napoaton ama 
amaricoroꞌsarëꞌquëma taꞌhuantamaso marëhuëꞌ, pacoꞌ! tënin Saono,” itopi.

Napo to hua chi nara, inahuaso amaricoroꞌsa yaꞌhuëpi quëran pipipi. 7 Naporoꞌ 
Saonosoꞌ, sontaronënpitarë chachin amaricoroꞌsa ahuërin. Nitaꞌatahuaton, 

Apira parti quëran imarinsoꞌ, Shor parti itopiquë huarëꞌ aꞌporin. Inasoꞌ 
noꞌpaꞌ, Iqui pito noꞌparë nichin pi tërin. Inaquë huarëꞌ ahuërahuaton canarin. 
8  Saonosoꞌ inapita cana ra huaton copirnonënta manin. Inasoꞌ, Acaco itopi. 
Yaꞌhuërëꞌ sontaro në npitasoꞌ, yaꞌipi tiquipi. 9  Napoaponahuëꞌ, Saonoso 
sontaronënpitarë ch achin, Acaco co yatëpapihuëꞌ. Pëꞌtahuaroꞌsa noya 
noya nipi so pi tanta co tëpapihuëꞌ. Ohuicaroꞌsaꞌ, tororoꞌsaꞌ, toroaꞌhuaroꞌsa 
amoshin nipi so pita, carniroroꞌsaꞌ, inapi tanta co tëpapihuëꞌ. Napo ra huaton 
maꞌsha paꞌton nipi so pi tanta co ataꞌhuantopihuëꞌ. Naponin nipi so pi ta rá chin 
ataꞌhuantopi.

10-11 Ina quëran Sinio rori Samoiro itapon:
—Copirno nica caso marëꞌ Saono acoato, sëtë rahuë. Maꞌsona nica‑

caso camairahuësoꞌ, co noꞌtë quën natërincohuëꞌ, itërin. Napo to hua china 
Samoirosoꞌ, paꞌpi co noyahuëꞌ cancan tërin. Napoaton yaꞌipi tashi Yosë 
nontochináchin tahuërianpitërin.

12  Tahuë ri rinquë Samoirosoꞌ anoachin Saono nicapon paꞌnin. Coꞌhuara 
quënayántëraponhuëꞌ aꞌna quëni itapon: “Saonosoꞌ Carmiro nina noquë 
paꞌnin. Inaquë aꞌnara panca raꞌpi ahua nirin. Ina nica tona piya piꞌsari noya 
niꞌcaiso marëꞌ ahua nirin. Inapo ra huaton Quiricaroquë paꞌmantacaso marëꞌ 
tahuimarin,” itërin.

13 Napo to hua china Samoirosoꞌ, Saono yaꞌhuëarinquë canconin. Inari quëna‑
na huaton itapon:

—Sinioro cata huain quën. Caso Sinioro camairincosoꞌ, yaꞌipi natë rahuë, 
itërin. 14 Napotopirinhuëꞌ, Samoirorisoꞌ itapon:

—Sinioro camairinquënso yaꞌipi natëran napo rini, amaricoroꞌsa 
pëꞌtahuanëna yaꞌipi tëpaꞌitonhuëꞌ. ¡Coꞌ mini Yosë natëranhuë niꞌton, 
ohuicaroꞌsaꞌ, ohuacaroꞌsaꞌ, inapita noncarorapiso nata nahuë! itërin.

15 —Inapitasoꞌ amaricoroꞌsa yaꞌhuëpi quëran quëpisoꞌ. Sontaronëhuëpitari 
ohuicaroꞌsaꞌ, ohuacaroꞌsaꞌ, inapita noya noya nininsoꞌ mapi. Sinioro 
chino ta caso marëꞌ mapi. Inaso Yosë, quëmari chinotëransoꞌ. Aꞌna pi taso 
napoaponahuëꞌ, yaꞌipi tiquirai, itërin. 16 Itapirinhuëꞌ, Samoirori itapon:

—¡Taꞌtëquëꞌ, achin tashi Sinioro anito të rin coso shaꞌhui chin quën! itërin
—Shaꞌhui toco nipa chin, tënin Saono.
17 —Coꞌhuara copirno yaꞌconyántërasënquënhuëꞌ, noya cancan taton noya 

ninan. “Caora co nanitërahuëꞌ noya nicaꞌhuasoꞌ,” tënan. Sinioro chachin 
acorin quën yaꞌipi Israiro huëntonoꞌsa huaꞌa nën ta maso marëꞌ. Napoaton inasá‑
chin natë ca maso yaꞌhuërin. 18  Amaricoroꞌsasoꞌ, co Yosë chinotatonaraihuëꞌ 
osha huanpi. Inapita ataꞌhuantacaso marëꞌ Sinioro chachin camairinquën. 
19 Sinioro camaitërinso natëton, sontaronënpita pëtahuaroꞌsa mapisoꞌ, co 
quëitonhuëꞌ. ¡Quëmaso nipirinhuëꞌ, inapita quëcaton Sinioro co natëranhuëꞌ! 
itërin. 20 Napo to hua china Saonori itaantapon:

—Sinioro camaitërinsoꞌ, caso natërahuëꞌ. Maꞌsona nicacasoꞌ 
shaꞌhuitërincosoꞌ natërahuëꞌ. Yaꞌipi amaricoroꞌsa ataꞌhuantërai. 
Ataꞌhuantahuatoi, copirnonëna manaisoꞌ quënahuë. Inasoꞌ, Acaco itopi. 
21 Sontaronëhuëpitaso nipirinhuëꞌ, ohuicaroꞌsaꞌ, ohuacaroꞌsaꞌ, inapita noya 
noya nininsoꞌ mapi. Inapi tanta ataꞌhuantacaso nipirinhuëꞌ, mapi. Tëpatona 
Quiricaroquë Sinioro chino ta caiso marëꞌ mapi. Inasoꞌ Yosë quëmari 
chinotëransoꞌ, itërin.

22  Napo to hua china Samoirori itapon: “Maꞌsha Sinioro marëꞌ tëpatona 
piꞌpian ahuiquitacaisoꞌ, noya. Yaꞌipi ahuiquitacaisontaꞌ, noya. Sinioro 
camaitërinso natëcasoso nipirinhuëꞌ, noya noya. Maꞌsha Sinioro marëꞌ 
tëpatona piꞌpian ahuiquitacaisoꞌ, noya. Carniro tomaquën ahuiquitasontaꞌ, 
noya. Camaitërinso noya natanatë natëcasoso nipirinhuëꞌ, noya noya. 
23 Pënotonquë aniꞌtohuatëra osha hua nëso pocha chin, Yosë camaitërinsonta co 
natëhuatërahuëꞌ, oshahuanëꞌ. Mamanshi moshahuatëra osha hua nëso pocha‑
chin co Yosë natëchináchinhuëꞌ cancantohuatërantaꞌ, oshahuanëꞌ. Quëmasoꞌ 
Sinioro camairinquënsoꞌ, nocanan. Ina pocha chin inantaꞌ, quëma copirno 
nisápasoꞌ nocaninquën,” itërin.

24 Napo to hua china, inariso itapon:
—Sontaronëhuëpita tëꞌhua tato maꞌsona nohuan to piso ninahuë. Inapoato 

Sinioro camaitërinsoꞌ, quëma shaꞌhuitërancosopita, inapita nanian të‑
rahuë. Inapoato osha hua nahuë. 25  Inapopirahuëꞌ, co noyahuëꞌ nina huëso 
naniantëquëꞌ. Ina nanian taton, carëꞌ quën Sinioro chino ta caso marëꞌ 
panantaꞌa, itërin. 26 Napotopirinhuëꞌ, Samoiroriso itaantarin:

—Co quëma roꞌco panantapohuëꞌ. Sinioro camairinquënso nocananso 
marëꞌ, iporasoꞌ inantaꞌ, quëma Israiro copirno nisápamasoꞌ nocaninquën, 
itërin.

27 Napo ta huaton paca caso marëꞌ tahuërëasoꞌ, Saonori aꞌmo rinso huirotën 
matërin. Inapotërin niꞌton, oshatërin. 28  Naporoꞌ Samoirori itapon:

—Aꞌmo ra huëso osharanso pochin, Sinio ronta ipora tahuëri huaꞌanëntëranso 
oshatatë pochin nitë rin quën. Inapotatënquën, aꞌnara Israiro quëmapi 
ahuaꞌanëntarin. Quëmá quëran noya noya quëmapi inapo tarin. 29 Yosëso noya 
noya niꞌton, israiroꞌsanpoa chinotërëhuaꞌ. Co inaso nonpininhuëꞌ. Maꞌsona 
nica caso yonquirinsoꞌ, noꞌtë quën nisarin. Inaso co piya pihuë niꞌton, co nisha 
nisha yonquirinhuëꞌ, itërin. 30 Napo to hua china Saono taantarin:

—Caso osha hua nahuë. Napopirahuëꞌ, onpopiontaꞌ, ansianoꞌsaꞌ, aꞌna pita 
israiroꞌsaꞌ, inapita niꞌtonënquë noya niꞌcoꞌ. Noya nica tonco natëco. Napoaton 
carëꞌ quën Sinioro chino ta caso marëꞌ panantaꞌa. Inasoꞌ Yosë quëmari 
chinotëransoꞌ, itërin.

31 Napo to hua china, Samoirosoꞌ Saonorë chachin Quiricaro nina noquë 
panan tapi. Inaquë nipa chi nara, Saonosoꞌ Yosë chino tërin. 32  Ina quëran 
Samoirosoꞌ camaitaton:

—Amarico copirno Acaco itopisoꞌ quëshico, tënin. Napo hua china 
quëshiipi. “Israiroꞌsa aparisitatonaco tëpai na coso yaꞌhuërin napo rini, nani 
tëpaꞌitonacohuëꞌ,” tënin yonqui nënquë. Ina yonquiaton co mácancayan 
quëranhuëꞌ huëꞌnin. 33  Samoiroriso napoaponahuëꞌ, itapon:

—Sahuë ninën quëran notohuaroꞌ piya piꞌsa tiquiran. Napoa tona aꞌshina 
saꞌahuapi. Inapita saꞌahuapiso pochin mamaparinta quëparitapon, itërin. 
Itahuaton, sahuë niquë tëparin. Sinioro camaitërinso chachin nitahuaton 
yaquirin. Quiricaroquë naporin.

34  Ina piquëran Samoirosoꞌ Naama nina noquë paꞌnin. Inaquë yaꞌhuërin 
niꞌton, inaquë paꞌnin. Yaꞌhuërëꞌ Saononta yaꞌhuë rinquë paꞌnin. Shaꞌhui të ran‑
quë maso chachin Saonosoꞌ Quipiaquë yaꞌhuërin. 35  Naporo quëran huarëꞌ 
Samoirosoꞌ nanpipon co huachi Saono quënanchininhuëꞌ. Sinio rori Saono 
israiroꞌsa copirnonën nica caso marëꞌ acorin. Napoaponahuëꞌ, co huachi ina 

marëꞌ nohuantërinhuëꞌ niꞌton, Samoiro sëtërin. Sëtaponahuëꞌ, co huachi 
niꞌchininhuëꞌ.

Israiroꞌsa copirnonën nicacaso marëꞌ Tapi acorinsoꞌ

16  1 Aꞌna tahuëri Sinio rori Samoiro itapon:
—¡Noya huachi! ¡Ama aquëtë Saono yonquiaton sëtáquësohuëꞌ! Co 

huachi nohuantërahuëꞌ inari israiroꞌsa huaꞌanëntápasoꞌ. Ohuaca pomonquë ca 
marëꞌ toma nininsoꞌ taꞌpanconquëꞌ. Inapo ra huaton Quisi itopisoꞌ pëinënquë 
paquëꞌ. Inasoꞌ, Pirinquë yaꞌhuërin. Ina huiꞌnin pita quëran, aꞌnara copirno 
nica caso marëꞌ nani huayo nahuë. Quëmari tomaquë opomototahuaton 
acoaran, itërin.

2  —¿Onporahuatocha inapochi nicaya? ¡Ina marëꞌ paꞌsarahuësoꞌ Saono nito‑
to hua chin tëpaponco! itërin. Napo to hua china, Sinio rori itapon:

—Aꞌnara ohuacaꞌhua macaton paquëꞌ. Inso tëranta maꞌma rë sona paꞌsaransoꞌ 
natan pa chin quën: “Iso ohuacaꞌhua tëpaato Yosë chino taꞌhuaso marëꞌ huëꞌsa‑
rahuë,” itëquëꞌ. 3  Inatohua canconpatan, ohuacaꞌhua tëpaton chino tan coso 
marëꞌ Quisinta përaquëꞌ. Naporoꞌ carin quën anito ta ran quën maꞌsona 
nicacasoꞌ. Inso sona huayonahuësoꞌ, aꞌno ta ran quën. Aꞌnotohuatënquën 
quëmari copirno nica caso marëꞌ ina acoquëꞌ, itërin.

4-5  Napo to hua china Samoirosoꞌ Sinio rori camai rinso chachin ninin. 
Pirinquë cancon pa china, ninano ansia noꞌsari, tëꞌhuainpichin natanpi:

—¿Maꞌsha onpotancoiso marëꞌ huëꞌsamaranquën ti? itopi. Napo to hua chi‑
nara, Samoiroso tapon:

—Co naporinhuëꞌ. Maꞌsha tëpato Sinioro chino taꞌhuaso marëꞌ huëꞌnahuë. 
Iporasoꞌ, Sinioro camaitërinso nica toma nitapacoꞌ. Inapoatomaꞌ, caꞌtanco 
Sinioro chinochi. Napo ra hua tëhua coshatahuaꞌ, itërin. Ina quëran Samoirosoꞌ, 
Quisi huiꞌ nin pi tarë chachin taparin. Sinioro camaitërinso nicaton, taparin. 
Inapo taton shaꞌ hui tërin Yosë chino ta caso marëꞌ ohuacaꞌhua tëparinquë 
pacacaisoꞌ.

6  Inaquë cancon pa chi nara, Samoirosoꞌ Iriapo noya niꞌsárin. Inasoꞌ, Quisi 
huiꞌnin paninantërinsoꞌ. Ina niꞌsa huaton yonquirin: “Iso mini ipora israiroꞌsa 
huaꞌa nën ta caso marëꞌ Sinio rori huayonin,” tënin yonqui nënquë. 7 Inariso 
napoaponahuëꞌ, itapon: “Noyapintërinsoꞌ, naporopitërinsoꞌ, ama inasá chin 
nicaton noya niꞌquësohuëꞌ. Carisoꞌ, co ina nohuantërahuëꞌ. Piyapinquëmasoꞌ, 
aipi yaꞌnorinsoráchin nica toma noya niꞌnamaꞌ. Caso nipirinhuëꞌ, acopo 
cancanën quëran yonqui rinso nito të rahuë. Inso sona noya yonqui hua china, 
noya niꞌnahuë,” itërin. Napo tërin niꞌton, Samoiroso co Iriapo huayoninsohuëꞌ, 
nito tërin.

8  Napo hua china Quisisoꞌ, huiꞌnin Apinatapo itërinso yaꞌhuërëꞌ, përarin. 
Huëꞌpa china Samoiro aꞌno tërin. Inaso napoaponahuëꞌ, tapon:

—Isonta co Sinio rori huayoninhuëꞌ, tënin. 9 Ina quëran Quisisoꞌ, aꞌna 
yaꞌhuërë huiꞌnin Samoiro aꞌnotacaso marëꞌ quëantarin. Inasoꞌ, Sama itërin. 
Samoiroso napoaponahuëꞌ, taantapon:

—Co isonta Sinio rori huayoninhuëꞌ, tënin. 10  Inapochinachin Quisisoꞌ, 
canchisë huiꞌnin pita Samoiro aꞌno tërin. Inariso napoaponahuëꞌ, itapon: 
“Isopita huiꞌnanpitasoꞌ, co Sinio rori huayoninhuëꞌ,” itërin. 11 Ina quëran Quisi 
nataantarin:

—¿Inaí chin yaꞌi piya quëran huiꞌnan pita? taantarin.
—Huaꞌhua nininso pahuanin. Inaso ohui ca roꞌsa aꞌpai rarin, itërin Quisiri.
—Aꞌnara aꞌpaquë macon taꞌin. Ina canquia huarëꞌ, coshatarëhuaꞌ, itërin 

Samoirori.
12  Napo to hua china Quisisoꞌ, aꞌnara aꞌparin ina macontacaso marëꞌ. Inasoꞌ 

canqui hua china niꞌpirinhuëꞌ, huiꞌ napi. Noyapin noyapin niꞌta huaton, quëhua‑
shin aintërin, naporin. Naporoꞌ Sinio rori Samoiro itapon:

—Iso mini huayonahuësoꞌ. Ina copirno nica caso marëꞌ tomaquë 
opomototahuaton, acoquëꞌ, itërin. 13  Sinio rori napotohuachina, inaso 
pomonquë toma quëninsoꞌ manin. Ina masa huaton iinpita niꞌtonënquë 
copirno nica caso marëꞌ acorin. Inasoꞌ huiꞌ napi Tapi itopi. Naporo quëran 
huarëꞌ Sinioro ispiritonëni yaꞌcoan can tërin. Ina piquëran cosha topi huachi. 
Nani cosha to hua chi nara Samoirosoꞌ, yaꞌhuërinꞌpaꞌ panan tarin. Inasoꞌ, shaꞌhui‑
të ran quë maso chachin Namaquë yaꞌhuërin.

Saono marëꞌ Tapi sacatërinsoꞌ
14  Naporo tahuë riꞌsa Sinioro ispiritonënsoꞌ, Saono quëran pipirin. Ina 

pipi hua china Yosë nohuanton sopairi yaꞌcoan can tërin. Inari yaꞌcoan can to‑
hua china, ahuaꞌyantaton aparisitárin. 15 Napoaton piya pi nën pi tari itaponaꞌ:

—Yosë nohuanton sopai aparisitárinquën. Inapotohuachinpora, mosica 
piꞌnipiso natanpatëra noya ninatanëꞌ. 16  Napoaton camaitëquë aꞌnara arpa 
nito piꞌnirinsoꞌ yoníchinën. Onpo ro sona sopai aparisitohuachinquën, inari 
arpa piꞌniꞌin. Piꞌni hua china quëmasoꞌ noya ninataanan, itopi.

17 —Noyapaꞌ. Aꞌnara nipa chin arpa nito piꞌnirinsoꞌ yonitoma quëshico, 
itërin. 18  Napo to hua china aꞌnara piya pi nëni itapon:

—Quisi Pirinquë yaꞌhuërinsoꞌ, aꞌnara huiꞌnin arpa noya piꞌnirin. Inasoꞌ, 
chiní quën cancan taton míso ahuë tërin. Noya yonquiaton nonin. Noyapin 
noyapin niꞌtërin. Sinio rori naꞌcon cata huarin. Naporin. Inasoꞌ nininën Tapi, 
itërin.

19  Naporoꞌ Saonosoꞌ aꞌnara piya pinën camairin: “Paaton Quisi 
shaꞌhuitontaquëꞌ: ‘Huiꞌnan Tapi itëransoꞌ, aꞌpatiico. Inasoꞌ, ohui ca nën pita 
aꞌpairin,’ tënin Saono, itëquëꞌ,” itërin. 20  Napo to hua china Quisisoꞌ huiꞌnin 
Tapi itërinsoꞌ, Saono aꞌpatiirin. Inaquë Quisisoꞌ, Saono isopita aꞌpa tërin: 
Aꞌna moraquë pansáchin, aꞌpa tërin. Aꞌna shaꞌ huëtë morsaquënta huino aꞌpa‑
tërin. Napo ra huaton aꞌnara chipoaꞌhua, aꞌpa tërin. 21 Inapita quëpaton Tapi 
Saonotaquë canconin. Cancon pa china, ina marëꞌ saca tërin huachi. Saonori 
noya nohuitahuaton, Tapi paꞌya tërin. Napoaton inari naꞌcon naꞌcon cata hua‑
caso marëꞌ acorin. 22  Ina piquëran Saonosoꞌ, aꞌnara piya pinën aꞌparin Quisi 
nonta caso marëꞌ: “Tapi nóya niꞌnahuë niꞌton, carë sacachin topi rahuë, tënin 
Saono,” itërin. 23  Inapoaton Tapisoꞌ Saono marëꞌ saca tërin. Aꞌna tahuëri Yosë 
nohuanton sopairi aparisitaantarin. Aparisitohuachina, Tapisoꞌ arpa masa‑
huaton piꞌnirarin. Inapo hua china Saonosoꞌ, chiní quën cancan taton noya 
ninataantarin. Sopai ispiritonëontaꞌ, Saono piꞌpian tanan pi tërin.

Tapi canataton israiroꞌsa catahuarinsoꞌ

17  1 Huiristinoꞌsa naquë ran chin sontaronënpita yontoantarahuatonaꞌ, 
israiroꞌsa yaahuëantapi. Cota huënton noꞌpaquë cato ninano 

yaꞌhuërin. Soco, As ica, inapita. Inapita huán cana Ipisi‑tamin itopiquë 
huëcatonaꞌ, yaꞌhuëin ta rapi. Ina piquëran huiristino sontaroꞌsasoꞌ, Socoquë 
niyon tonpi. 2  Yaꞌhuërëꞌ Saononta sontaronënpitarë chachin Ira motopiana 
itopiquë yaꞌhuëqu iipi. Nëꞌmëtë pëinëna ótënatona yaꞌhuëquiipi. Inaquë 
yaꞌhuëapona pochi n huiristinoꞌsarëꞌ niahuë caiso marëꞌ noya niacorapi. 
3  Huirist inoꞌsasoꞌ, aꞌna motopiaꞌhuaquë panshinpi. Israiroꞌsanta aꞌnaquë 
panshinpi. Aꞌna motopianariáchin yaꞌshopirin.

4  Huirist ino sonta roꞌsa quëran, ahuë ta caso caniaritacaso marëꞌ aꞌnara 
sontaro pipirin. Cara mitro pochin naporopitërinsoꞌ. Inaso Coriato itopi. Cato 
ninano itopiquë yaꞌhuërin. 5 Motën yaꞌcopicaso marëꞌ shaꞌpi huaꞌna quëran 
casco nipinan yancorin. Cancanën, pinën, inapita yaꞌcopicaso marëntaꞌ, 
inanpi huaꞌna quëran chachin nipinan aꞌmorin. Aꞌnatërápo shonca aꞌnatërápo 
quiro pochin quëquëninsoꞌ aꞌmorin. 6 Tonainpitanta yaꞌcopicaso marëꞌ inanpi 
huaꞌna quëran chachin nipinanquë yaꞌcopitërin. Nansaꞌhuantaꞌ, inanpi huaꞌna 
quëran chachin pasaranin. 7 Nansanën huëratëontaꞌ, aꞌnan conëra napapi 
ninin. Natëquënsoꞌ, huaꞌnamia quëran nipinan. Inasoꞌ, saota quiro naꞌcon 
quëꞌnin. Cata hua caso marëꞌ sontaro acorinsontaꞌ, aquëchitërin.

8  Chini co na huaton, noꞌhuitarin. Noꞌhui taton:
—¡Canpitasoꞌ, ahuëamacoiso marëꞌ huëꞌnamaꞌ! Caso huiristinoco. Canpi‑

taso nipirinhuëꞌ, Saono piyapinënquëmaꞌ. Aꞌnara huayonco oꞌmaton carë 
niahuëꞌin. 9 Inasoꞌ chini chiní quën niꞌton, ahuërahuatonco canahuachinco, 
canpita huaꞌanëntaramacoi. Napoaponahuëꞌ, cari minsëhuato, quiyarima 
huaꞌanëntarainquëmaꞌ. 10 Ipora tahuëri carin quëma napotaranquëmaꞌ. ¡Aꞌnara 
aꞌpaimaco oꞌmain! tënin chiní quën noꞌhui taton. 11 Saonoso sontaronënpitarë 
chachin naporinsoꞌ, natanpi. Ina natanahuatonaꞌ, paꞌpi paꞌyanpi.

12  Shaꞌhui të ran quë maso chachin Pirin nina noquë aꞌnara Israiro quëmapi 
yaꞌhuërin. Inasoꞌ, Quisi itopi. Saono copirno nicasoꞌ, inasoꞌ nani másho 
ninin. Posa huiꞌnin pita yaꞌhuë tërin. Aꞌnasoꞌ, Tapi itërin. 13-14  Cara huiꞌnin‑
pita masho masho nipisopitasoꞌ, isopita: Iriapo, Apinatapo, Sama, inapita. 
Inapitasoꞌ, cara chachin ahuëtacaiso marëꞌ Saono imapi. Tapisoꞌ, inapita 
quëran huaꞌhua huaꞌhua ninin. 15  Inaso Saono catahuaponahuëꞌ, co inarëꞌ 
yaꞌhuëmia yaꞌhuërinhuëꞌ. Onpo hua china Pirinquë pantaraahuaton, paꞌpin 
ohui ca nën pita aꞌpaitaantarin. 16  Coriatosoꞌ, cata pini shonca tahuëri Israiro 
sonta roꞌsa apisárin. Nani tashiramiachin nani iꞌhuaraya naporápirinhuëꞌ, co 
paapapihuëꞌ.

17 Aꞌna tahuëri Quisisoꞌ Tapi itapon:
—Trico iyanapinan cato shonca quiro pochin maquëꞌ. Isopita shonca paonta 

masa huaton iya mashoroꞌsa nisapaiquë aꞌna roá chin quëpatëquëꞌ. 18  Isonta 
shonca quiso ohuaca shoꞌshoiꞌ quëran nipinan, capitan huaꞌan quëpatëquëꞌ. 
Iya mashoroꞌsa onpoinsona nisapisoꞌ, niꞌcontaquëꞌ. Napo ra huaton noya 
yaꞌhuapiso nito taꞌhuaso marëꞌ, maꞌsha tëranta quëchinën quëshico, itërin. 
19 Saonosoꞌ sontaronënpitarë chachin huiristino sonta roꞌsarë ninoꞌhuirápi. Ira 
motopianaquë napo rápi. Tapi iin mashonënpitantaꞌ, inaquë nisapi.

20  Tahuë ri rinquë tashíramiachin Tapisoꞌ, paꞌpini cosharo quëtërinsoꞌ 
pëꞌpërin. Quisi ohuicanënpitasoꞌ, aꞌna piya piri aꞌpaitarin. Ina pëꞌpërin quëran 
Israiro sonta roꞌsa yaꞌhuëapiquë canconin. Naporo chachin sontaroꞌsasoꞌ 
niyaꞌcariatona ninoꞌhuirápi natan conin. 21 Israiro sonta roꞌsa huiristino 

sontaroꞌsarëꞌ ninotëcaiso marëꞌ panshinpi. 22  Tapisoꞌ quëparinsopita, 
aꞌna sontaro quëtërin aꞌpaitacaso marëꞌ. Cosharoꞌ, ahuëtacaiso marëꞌ 
ohuarapisopita, inapita aꞌpairinsoꞌ quëtërin. Sonta roꞌsa panshinpiquë 
taꞌaontarahuaton, iin mashonënpita nontoonin. 23  Nontapirinhuëꞌ, huiristino 
sonta roꞌsa panshinpi quëran, Coriato chachin pipian tarin. Pipi ra huaton 
naquë ran chin Israiro sonta roꞌsa noꞌhuiantarin. Noꞌhuitërinsoꞌ Tapinta 
natanin.

24-25  Ina nica tona Israiro sontaroꞌsasoꞌ paꞌpi tëꞌhua topi. Tëꞌhua ta tona 
pinëna quëran paꞌsa paꞌsapi. Napoa tona ninapotapi: “¡Niꞌcoꞌ! ¡Ina sontaro 
chachin pipian tarin! ¡Anoꞌhuitiinpoaso marëꞌ napoárin! Napoápirinhuëꞌ, 
insoari tëranta ina canahuachin, copir nori notohuaroꞌ maꞌsha paꞌton 
nininsoꞌ quëtapon. Ina quëta huaton aꞌnara huiꞌnin nanon yaꞌhuëtërinsoꞌ, 
acoantapon. Napo ra huaton ina quëmopinënpitasoꞌ, co huachi copirno 
marëꞌ pahuërëtáponahuëꞌ,” tosapi. 26  Napopisoꞌ, co Tapi nataninhuëꞌ. Co 
natanatonhuëꞌ, aꞌna pita sonta roꞌsa natanin:

—Canpoasoꞌ, Yosë nanpiárin nininso imarëhuaꞌ. Ina cata hua rinpoa 
ahuëtarëhuaꞌ. Paso huiristinosoꞌ, co ina chinotërinhuëꞌ. ¡Napoaton co piꞌpian 
tëranta ina pochin noꞌhuiinpoaso yaꞌhuërinhuëꞌ! Inso sona ina tëpaton taparo 
nitarinpoasoꞌ acopitohuachinaꞌ: ¿Maꞌta copir nori quëtapon? itërin. 27 Napo‑
to hua china, inapi taso nona tona napopisoꞌ shaꞌhui topi. Inso sona Coriato 
tëpahuachin copir nori quihuítërinsoꞌ shaꞌhui topi.

28  Iriaposo napoaponahuëꞌ, Tapi napo rinso natanin. Ina nata naton, 
iyaꞌhuain chiní quën noꞌhuiton itapon:

—¡Co quëmaso isoporinquë huëca maso nipirinhuëꞌ! Quëmaso ohui ca‑
roꞌsa nica caso yaꞌhuërin. Inapi taso inotëroquë yaꞌhuë rapi. Co aꞌna aꞌpai naꞌpi 
acoantaton huëshicasohuëꞌ nipirinhuëꞌ. ¡Co natantonquënhuë niꞌton, quira 
nisaraiso topinan costacaso marëꞌ huëꞌnan! itërin.

29 —¡Co caso manta onporahuëꞌ! Yonqui rëso shaꞌhuihuatëra, co maꞌshahuëꞌ. 
¡Napo ra huëso marëꞌ co noꞌhuitonco atapanancoso yaꞌhuërinhuëꞌ! itërin Tapiri.

30 Napo ta huaton iin mashonën yaꞌhuincananpirin. Ina quëran aꞌna sontaro 
yaꞌhuërëꞌ ina chachin natan tarin. Natan pa china, inarinta ina chachin 
shaꞌhuitaantarin. 31 Tapi natan të rinso natanahuatonaꞌ, aꞌna quën sonta roꞌsari 
Saono shaꞌhuitoonpi. Inarinta nata na huaton, aꞌna roá chin amatërin.

32  Cantontarahuaton Tapiri Saono itapon:
—Ama inso tëranta pasoꞌ huiristino sontaro tëꞌhuachinasohuëꞌ. Quëmasoꞌ 

chiní quën nanan tëran. Caso piya pi nënco nipirahuëꞌ, ina ahuëaꞌhuaso marëꞌ 
paꞌsa rahuë, itërin. 33  Napo to hua china Saonori itapon:

—Quëmaso huaꞌhuanquën. Pasoso nipirinhuëꞌ, huiꞌ na pi tërin quëran 
huarëꞌ ahuëchantërinsoꞌ. Co quëmaoraíchin ina ahuë caso marëꞌ paca maso 
yaꞌhuërinhuëꞌ, itërin. 34-35 Ina nata naton, Tapirisoꞌ itapon:

—Quëmasoꞌ chiní quën nanan tëran. Caso piya pi nënco. Tatahuë ohui ca nën‑
pita aꞌpai rahuë. Ina aꞌpaiasoco aꞌna tahuëri paꞌpinihuë nipon, tocanihuë nipon 
huëꞌnin. Huëꞌsa huaton aꞌnara ohuica manin. Masa huaton taꞌarahuachina, 
imato matërahuë. Napotohuatora, ca yaꞌhuërëꞌ yatahuërëtaantarinco. 
Inapotohuachincora, nanamën matato ohuishananahuë. Napotahuato 
ahuëhuatora, tëparahuë. 36  Paꞌpiniꞌ nisapirinhuëꞌ, tocaniꞌ nisapirinhuëꞌ, 
inapotato tëparaꞌpiarahuë. Paso huiristinonta co Yosë chinotaponahuëꞌ, 

napo rinso marëꞌ inapotarahuë. Canpoasoꞌ, Yosë nanpiárin nininso imarëhuaꞌ. 
Ina sontaronënpoapita nipirëhuahuëꞌ noꞌhuirinpoa niꞌton, tëpaa rahuë. 
37 Paꞌpiniꞌ, tocaniꞌ, inapita quëran Sinioro nichaꞌë rinco. Ina chachin pasoꞌ 
huiristino sontaro quërantaꞌ, nichaꞌë sa rinco, itërin. Napo hua china Saonori 
itapon:

—Inta nipa chin. Naporan niꞌquëhuarëꞌ, paquëꞌ. Sinioro cata huain quën, 
itërin.

38  Napo ta huaton sontaronënpita camairin Tapi aꞌmotacaiso marëꞌ. Inaora 
aꞌmo rinso chachin aꞌmo topi. Casco shaꞌpi huaꞌna quëran nipisoꞌ, ayan‑
co topi. Huaꞌna coton aꞌmo topi. 39 Ina aꞌmotohuachinara, aꞌmo rinso aipi 
sinto ronquë niton porin. Inaquë sahuë ninën pëꞌtënahuaton, irata caso tënirin. 
Iratopirinhuëꞌ yacantërin. Napoaton aꞌna roá chin Saono itapon:

—Isanpi co noꞌquiatorahuëꞌ yacantërahuë, itërin. Napo ta huaton 
aꞌmotopisoꞌ, yaꞌipi paꞌcoirin. 40  Huaranën masa huaton, aꞌnatërápo naꞌpira 
iꞌshaquë manin. Tomarain tomarain nininso masa huaton, tanpanantënquë 
poꞌmorin. Ina quëran naꞌpira aꞌpa rinquë manin. Inapita masa huaton, 
huiristino sontaro ahuëapon paꞌnin. 41 Coriatosoꞌ, osha quëran osha quëran 
Tapi yaꞌcarirarin. Cata hua caso marëꞌ sontaro acorinsontaꞌ, quëchi të riarin.

42  Coriatori Tapi niꞌpirinhuëꞌ, quëhua shin aintahuaton, noyapin noyapin 
niꞌtërin niꞌnin. Ina pochin nicaton nocanin. 43  Huaranën sëꞌquërin quëran 
huëꞌsarinso nicaton, itapon:

—Ashaꞌ. ¿Niꞌnitë masho ti? ¡Niꞌnirachasoꞌ naraquë ahuërëꞌ! itërin. 
Itahuaton, Tapi ama huachi noya yaꞌhuë caso marëhuëꞌ, maman shinën 
nontërin. 44 Napo ta huaton itaantapon:

—Noyapaꞌ. ¡Huëquë nipa chin tëpatënquën soporoꞌsaꞌ, niꞌniroꞌsaꞌ, inapita 
aꞌcaꞌinquën! itërin.

45  —Quëmasoꞌ, sahuëni, nansa, nansaꞌhua, inapita tëpaancoso marëꞌ 
quëshiantaranco. Caso nipirinhuëꞌ, Sinioro nanan quëtë rinco niꞌton, 
huëcapayaranquën. Inasoꞌ Yosë, yaꞌipi nanitaparinsoꞌ. Israiro sontaroꞌsacoi 
huaꞌa nën të rincoi. Ina huaꞌanëntopirincoihuëꞌ, quëmasoꞌ noꞌhuirancoi. 
46  Iporasoꞌ ina chachin minsëaꞌhuanquënsoꞌ catahuararinco. Ipora tahuëri 
chachin tëparahuatënquën nishitëconotaranquën. Aꞌna pita huiristino sonta‑
roꞌ santa chiminpisoꞌ, soporoꞌsaꞌ, niꞌniroꞌsaꞌ, inapita aꞌcaarahuë. Inapo to huato, 
yaꞌipi isoroꞌpaquë yaꞌhuë pi so pita nito tapi: “Israiroꞌsasoꞌ, Yosë chachin chino‑
topi. Inasoꞌ, chini chiní quën nanan tërin,” tosapi. 47 Yaꞌipi isëquë nisapisopita 
nitotapona huachi: “Sinio rori chachin cata huarin ahuëtacaiso niꞌton, 
canatopi. Napoaton nansa, sahuëni, co inapitaquëáchin canatërëhuëꞌ,” tosapi. 
Ina nohuanton ipora tahuëri quiyarima minsëarainquëmaꞌ, itërin.

48  Coriato yaꞌcaritërarin. Tapiso nipirinhuëꞌ, taꞌarëꞌnachin paꞌsarin 
ahuëapon. 49  Tanpanantën quëran naꞌpira ocoi ra huaton, naꞌpi aꞌpa‑
rinquë acorin. Huënintahuaton tëꞌyarahuachina Coriato tëꞌintaquëchin 
naꞌpira paꞌta paꞌtaratarin. Napoaton inasoꞌ, nocotërinquëranchin anotërin. 
50-51 Inapo taton Tapiri Coriato canarin. Naꞌpira aꞌparinquëáchin nipirinhuëꞌ, 
acohua china, nitëpatëpatarin. Tapisoꞌ co sahuënihuanhuë niꞌton, yaꞌca ri conin. 
Yacariconahuaton inaora sahuë ninën chachin ocoi ta huaton, tëpachanin. Ina 
piquëran nishi të co no tërin. Aꞌna pita huiristino sontaroꞌsasoꞌ chini chiní quën 
sontaronëna chimi ninso niꞌpi. Ina nica tona taꞌapi huachi.

52  Naporoꞌ Israiro sontaroꞌsaꞌ, Cota sontaroꞌsaꞌ, inapi taso chiní quën 
noꞌhui topi. Chiní quën noꞌhuitëratona huiristinoꞌsa imapi. Cato, Icoron, 
inapita nina no roꞌsa yaꞌcoanaroꞌsaquë huarëꞌ imapi. Saarain itopi quëran ira 
paꞌninquë notohuaroꞌ huiristino sonta roꞌsa tëpapisoꞌ quëhuënantapi. Inapita 
cato huiristino nina no roꞌsaquë huarëꞌ naporin.

53  Inapita ahuë caiso marëꞌ imapi quëran, israiroꞌsaso huënan tapi. Huënan‑
ta ra hua tona huiristinoꞌsa yaꞌhuëquipiquë maꞌsha mamiatopi.

54  Tapisoꞌ Coriato motën, ahuë ta caso marëꞌ ohuararinsopita, inapita 
pëinënquë quëparin. Inaquë tapa caso marëꞌ quëparin. Ina piquëran 
mototënsoꞌ, Quiro sa rinquë quëparin.

55 Coꞌhuara inapoyatëraponhuëꞌ, Saonoso sontaronënpita huaꞌan natanin. 
Inaso Apiniro itopi. Tapi Coriato ahuëapon paaso natanin:

—Apiniro. ¿Maꞌninta pasoꞌ huiꞌ napi paꞌpin? itërin. 56  Napo to hua china, 
inariso itapon:

—Quëmasoꞌ chiní quën nanan tëran. Yoscoarëꞌ co nitotërahuëꞌ, itërin.
—Natan tëquë nipa chin, itaantarin Saonori.
57 Coriato tëpa ra huaton, nishitëmototërinsoꞌ otërin quëran Tapi huënan‑

tarin. Huënantasoꞌ, Apinirori naca pi ra huaton Saonoquë quëparin. 
58  Quëꞌcanconpachina, inari natanin:

—Shaꞌhui toco huiꞌ napi ¿Inta quëmaso tata? itërin.
—Quëmasoꞌ sinioro copirno, chiní quën nanan tëran. Caso tatahuë, Quisi 

itopi. Inasoꞌ, quëma piya pinën pochin ninin. Pirinquë yaꞌhuërin, itërin Tapiri.

Conatan Tapirëꞌ anoyatërinsoꞌ

18  1-4  Naporo tahuëri chachin Saonori Tapi shaꞌ hui tërin: “Ipora 
quëran huarëꞌ ca marëꞌ sacatomiatëquëꞌ. Ama huachi pëinënquë 

paantaquësohuëꞌ,” itërin. Nani napotohuachina, Conatani Tapi apayamiatërin. 
Inaora nino so ro rinso pocha chin noso rorin. Napoaton Yoscoarëꞌ niita tona 
nipayamiatacaiso marëꞌ anoya topi. Ninapotatona anoya to piso nito ta caiso 
marëꞌ Conatansoꞌ, aipi aꞌmo rinso paꞌcoirin. Aꞌmo rin sonta paꞌcoirahuaton 
inapita Tapi quëtërin. Sahuë ninën, pëꞌchinanën, sinto ronën, inapi tanta 
quëtërin.

5 Saono maꞌsona tëranta camaitohuachina, Tapisoꞌ aꞌna roá chin natë tërin. 
Napoaton napo pin chin sontaronënpita camai caso marëꞌ acorin. Acohua‑
china yaꞌipi sontaronënpita noya cancan topi. Sontaro huaꞌanoꞌsantaꞌ, noya 
ancantopi.

Tapi naní quëran paꞌyatopiso marëꞌ Saono noꞌhuitërinsoꞌ
6  Tapi Coriato tëpa rinso piquëran, Israiro sontaroꞌsasoꞌ huënan tapi. 

Inachin to piso niꞌton, yaꞌipi Israiro sanapiꞌsari Saono naca pipi. Yaꞌipi nina no‑
roꞌsa quëran huëꞌsahuatonaꞌ, naca pipi. Pantirita, arpa, inapita piꞌnirahuatonaꞌ, 
cantarëꞌnachin nansaariapi. Capa cancan ta tona naporiapi. 7 Cantatonaꞌ, 
nansatonaꞌ, napo rápi:

“Saonosoꞌ, huaranca inimicoroꞌsa tëparin.
Tapiso nipirinhuëꞌ, shonca huaranca tëparin,” tosápi.

8  Ina nata naton, Saonosoꞌ co noyahuëꞌ cancan tërin. Napoaton paꞌpi noꞌhui‑
taton tapon:

—Tapisoꞌ shonca huaranca inimi co roꞌsa tëparin, itopi. Caso nipirinhuëꞌ, 
“huarancaíchin tëparin,” itëri naco. ¡Yaꞌhuë rë na mëhuë copirno acocaisoáchin 
pahua narin! tënin. 9 Naporo quëran huarëꞌ Saonosoꞌ, Tapi saitërin huachi.

10  Tahuë r i  r inquë naquë ran chin aparisitër inso sopair i, Saono 
aparisitaantarin.  Napo hua china pëinënquë huaꞌyantaantarin. Nansanën 
sëꞌquërin quëran huaꞌyantasoꞌ, Tapisoꞌ arpanën piꞌnirarin. Huaꞌyantohuachina 
yápiꞌnirin niꞌton, napoantarin. 11 Aꞌna naya Saonosoꞌ nansanën ihuësahuaton 
Tapi ohuanpirinhu ëꞌ , pashicharinsoꞌ pacoitërin. Naquë ran chin 
napotaantapirinhuëꞌ, pacoitaantarin: “Pairaquë Tapi payon payontaꞌi,” taꞌton 
napopirinhuëꞌ, co nanitërinhuëꞌ.

12  Napo hua china Saonosoꞌ, Tapi tëꞌhua tërin huachi: “Sinio rori inasoꞌ naꞌcon 
cata huarin. Caso nipirinhuëꞌ, co huachi catahuarincohuëꞌ,” taꞌton tëꞌhua tërin. 
13  Napoaton naꞌa sonta roꞌsa camai caso marëꞌ acorin. Yaꞌhuincananpicaso 
marëꞌ napo tërin. Napo hua china Tapisoꞌ sontaronënpitarë chachin ahuëtapon 
paꞌsárin. Co huachi yaꞌhuëmia yaꞌhuërinhuëꞌ. 14 Sinio rori cata huarin niꞌton, 
Tapi maꞌsona nipa china noya pipitërin. 15  Noya noya nisarinso nicaton, 
Saonosoꞌ ina tëꞌhua tërin. 16 Napoaponahuëꞌ, aꞌna pita israiroꞌsaso Tapi paꞌya‑
topi. Cota huëntonoꞌsarinta napo topi. Ahuë ta pona paꞌpa chi nara, inari noya 
camairin niꞌton, noya ahuëtopi. Napoa tona noya huënan tapi.

17 Aꞌna tahuëri Saonori Tapi itapon:
—Natanquë api shaꞌhui chin quën: Chiní quën cancan taton Sinioro marëꞌ 

ahuëtëquëꞌ. Ina pochin nica caso marëꞌ huiꞌ nahuë paninan nininsoꞌ quëta‑
ran quën. Inasoꞌ, Mirapo itërahuë, itërin. “Huiristinoꞌsari tëpahuachinaꞌ, co 
caora chachin tëpaꞌ huaso yaꞌhuëaponhuëꞌ,” taꞌton napo tërin. 18  Napo to hua‑
china Tapiri itapon:

—Co caso máquëncohuëꞌ. Quëmopinëhuëpitantaꞌ, co máquënoꞌsahuëꞌ. 
Napoaton co nanitërahuëꞌ miꞌsëtaꞌhuanquënsoꞌ, itërin.

19 Napo ta po nahuë acoantacaso tahuëri nani hua china, co shaꞌhui të rinso 
chachin nininhuëꞌ. Mirapo Tapi acoantacaso nipirinhuëꞌ, aꞌna quëmapi Atiriri 
itopisoꞌ acoantërin. Inasoꞌ, Miyora nina noquë yaꞌhuërin. 20-21 Napoaponahuëꞌ, 
Saonoso aꞌnanta hui ꞌnin nanon yaꞌhuë tërin. Micaro itërin. Inasoꞌ, Tapi 
cancan tërin. Ina shaꞌhui to hua chi nara, Saono noya cancan tërin: “Ina nipa‑
chin Tapi acoanchi. Ina marëꞌ inasoꞌ, huiristinoꞌsa ahuëꞌin. Napoin quëran 
huiristinoꞌsari tëpahuachin noya nisarin,” taꞌton, naquë ran chin Tapi itapon:

—Ipora tëhuënchinsoꞌ miꞌsëhuënquën nisaran, itërin.
22  Napo ta huaton Saonosoꞌ, caraya piya pi nën pita camairin Tapi nonta caiso 

marëꞌ:
—Paatoma inaoraíchin Tapi nontooncoꞌ: “Nohuantëquë copirno 

miꞌsëtamasoꞌ. Inasoꞌ, tëhuën cha chin nosoromiatërinquën. Piyapinënpitacointa 
nóya niꞌnain quën,” itocoꞌ, itërin.

23  Napo to hua china piyapinënpitasoꞌ Tapi paapapi. Paaparahuatonaꞌ, yaꞌipi 
Saonori napo të rinso shaꞌhui topi. Shaꞌhui to hua chi nara inari itapon:

—¡Napo rinchi paya! Caso topinan piya pico. Napo ra huaton co 
maꞌhuancohuëꞌ: “Copirno miꞌsëtëquëꞌ,” topa ta mara noya nicatomaco 
naporamaꞌ. Sacai nipirinhuëꞌ, inta nipa chin, itërin.

24-25 Napo to hua china piyapinënpitasoꞌ ina ina chachin Saono shaꞌhuitoonpi. 
Ina nata naton, Saonosoꞌ co noyahuëꞌ yonquirin: “Huiristinoꞌsari tëpaꞌin,” 

tënin. Ina yonquiaton piya pi nën pita naquë ran chin Tapi nontaantacaiso marëꞌ 
aꞌpaan tarin:

—Quëmapinposoꞌ inachin të rëhua niꞌton, sanapi marëꞌ pahuërëtërëꞌ. 
Caso co ina pochin pahuërëincosoꞌ nohuantërahuëꞌ. Inimiconëhuëpita 
iꞌhuërëtaꞌhuaso marëꞌ pasa huiristino sonta roꞌsa tëpaꞌin. Tëpa ra huaton 
taparonëna shaꞌhuëtën machin. Matahuaton quëshiinco, tënin Saono itocoꞌ, 
itërin.

26a  Napo to hua china, naquë ran chin Tapi paaparahuatona ina chachin 
shaꞌhuitoonpi. Ina nata naton: “Inanapo huiristinoꞌsa tëparahuato copirno 
miꞌsëchi nipa chin,” tënin.

26b-27a  Coꞌhuara copir nori tahuëri shaꞌhuitërinsoꞌ naniyátërasohuëꞌ, Tapisoꞌ 
paꞌnin. Sontaronënpitarë chachin paꞌsa huaton, cato pasa huiristinoꞌsa 
tëpaconin.

27b Inapo taton taparonëna shaꞌhuëtën matëraꞌpiarin. Matëraꞌpiaton copirno 
miꞌsëtacaso marëꞌ quëpa tërin. Napo hua china, inariso huiꞌnin Micaro itërinso 
acoantërin. 28-29 Napoaponahuëꞌ, Saonoso Sinio rori Tapi catahuarinsoꞌ, niꞌnin. 
Huiꞌnininta soꞌin nosororinsoꞌ niꞌnin. Inapita nicaton, aquë aquëtë tëꞌhua tërin. 
Napoaton inimicotomiatërin.

30  Napo ra huaton huiristino huaꞌa noꞌsa sontaronënpitarë chachin ahuë ta‑
pona yáhuëꞌpi. Nani huëꞌpiquë niahuëhuachinara, aꞌna pita Israiro huaꞌa noꞌsa 
quëran Tapisoꞌ noya noya ahuë tërin. Napoaton naní quëran nóya niꞌpi.

Saonori Tapi yatëparinsoꞌ

19  1-2  Aꞌna tahuëri Saonosoꞌ, Tapi tëpacaisoꞌ camaitërin. Conatan 
camairahuaton, aꞌna pita huaꞌa noꞌsanta camairin. Camaipirinhuëꞌ, 

Conatanisoꞌ paꞌpi noso roaton Tapi shaꞌ hui tërin.
—Tata yatë pa rin quën. Napoaton tashi raya aꞌcayanchin co piyapi 

paꞌninquëhuëꞌ naꞌpiquëꞌ. 3  Caso tataroꞌco, pastoquë naꞌpiárantaquë paꞌsa‑
rahuë. Naporoꞌ quëma marëꞌ ina nonta rahuë. Ina quëran maꞌsona topachin 
shaꞌhui chin quën, itërin.

4 Inaquë nipa china Conatani Tapi marëꞌ paꞌpin nontaton itapon:
—Ama tata Tapi maꞌsha onpotëquësohuëꞌ. Inasoꞌ co manta 

onpotërinquënhuëꞌ. Naꞌcon cata hua rin quën tëhuënchinsoꞌ. 5 Naporoꞌ Coriato 
tëpapon, chiminchináchin ninin. Sinio rori cata huarin niꞌton, ina quëran 
israiroꞌsanpoa nichaꞌërinpoaꞌ. Quëmaora chachin napo rinso nicaton capa 
cancan tëran. ¡Napoaton co tëpamaso yaꞌhuërinhuëꞌ! ¡Co manta onporinhuëꞌ! 
itërin. 6 Huiꞌ nini napo të rinso nata na huaton, Saonoso chiní quën nonin:

—Yoscoarëꞌ co tëpapohuëꞌ, tënin.
7a  Ina tosa huaton Saonosoꞌ, yaꞌhuërinꞌpaꞌ paan tarin. Conatanso nipirinhuëꞌ, 

Tapi përa sa huaton paꞌpinë ninontopisoꞌ shaꞌ hui tërin.
7b Ina quëran paꞌpin yaꞌhuë rinquë quëpaan tarin. Napo hua china naquë ran‑

chin Tapisoꞌ Saono marëꞌ sacataantarin.
8  Naquë ran chin israiroꞌsa huiristinoꞌsarëꞌ niahuëantapi. Napoaton 

Tapisoꞌ sontaronënpitarë chachin huiristinoꞌsa ahuë caiso marëꞌ paan‑
tapi. Ahuëtohuachinara, huiristinoꞌsa canatonaꞌ, notohuaroꞌ tiquipi. 
Chaꞌëpisopitasoꞌ, taꞌapi. 9-10 Ina piquëran Tapisoꞌ Saono pëinënquë huënan‑
tarin. Aꞌna tahuëri Saonosoꞌ naquë ran chin sopairi yaꞌcoancantaantarin. 

Nansanën sëꞌquërin quëran patoananënquë huën sëaso napoantarin. Tapisoꞌ 
arpa piꞌniarin. Napoápirinhuë aꞌna naya Saonori nansaquë tëꞌyanantërin: 
“Pairaquë payon payontaꞌi,” taꞌton tëꞌyanantopirinhuëꞌ, pashi charinso 
pairaraꞌ ohuanin. Naporo tashi chachin Tapisoꞌ, pëinënquë taꞌarin.

11 Napor o chachin Saonosoꞌ piya pi nën pita camairin. Tapi pëinënquë 
paatona aꞌpai caiso marëꞌ camairin: “Tashi raya pëinën quëran pipihuachin 
tëpacoꞌ,” taꞌton naporin. Saꞌiniso napoaponahuëꞌ, shaꞌ hui tërin:

—Coꞌsoꞌ ipora tas hi  taꞌahuatanhuëꞌ, tatari aꞌpa rin so pita tashi raya 
tëpaponquën, itër in . 12  Napo ta huaton huintana quëran noninquë soꞌin 
anohuaramarin. In ap otërin niꞌton, Tapi taꞌarin. 13  Soꞌin inapotahuaton 
Micarosoꞌ, aꞌnara mamanshi manin. Masa huaton Tapi huëꞌërinso pëꞌsaraquë 
aquëhuënin. Motën parti quëran chipo anporo quëran nipisoꞌ, motoantonan 
acotërin. Inapotahuaton sahua na saquë imotërin.

14 Tahuë ri rinquë Saono piyapinënpitasoꞌ, Tapi pipicasoꞌ ninarápirinahuëꞌ, co 
pipirinhuëꞌ. Napo hua china quëpa caiso marëꞌ yaꞌcoana piꞌniconpi. Piꞌni hua chi‑
nara, Micarori iꞌsoatahuaton itapon: “Tapi caniorin,” itërin.

15  Napo  to hua china Saono shaꞌhuitoonpi. Shaꞌhuitopirinahuëꞌ, inaso 
camaitaantarin:

—Quëhuëanpirinhuë tërantaꞌ, masa hua toma quëshico tëpaꞌi, itërin. 
16  Napo to hua china pëinënquë yaꞌconpi. Yaꞌco na tona pëꞌsaranënquë 
niꞌpirinahuëꞌ, mamanshiraꞌ quëhuëánin niꞌcontapi. Chipo sanapi anporo 
quëran motoantonan nipiquë motën parti quëran acotopi. Ina niꞌsahuatonaꞌ, 
Saono shaꞌ hui ta pona paan tapi.

17 Ina nata naton, Saonosoꞌ Micaro itapon:
—¡Co poꞌpin nonpintatonco inimiconëhuë aꞌpaꞌitonhuëꞌ pora! ¿Onpoa tonta 

naporan? itërin.
—Coꞌsoꞌ aꞌpahuatancohuëꞌ, Yoscoarëꞌ tëparanquën itërinco niꞌton, napo‑

rahuë, itërin huiꞌ nini.
18  Inapoaton Tapi taꞌarin. Paꞌsa huaton Namaquë Samoiro nontoonin. 

Saonori napotërinsoꞌ yaꞌipi shaꞌ hui tërin.
Ina quëran Samoirorë chachin Nayoto ninano itopiquë paꞌpi yaꞌhuëaponaꞌ. 

19 Saonosoꞌ piya piꞌsa nonpisoꞌ natan tërin: “Tapisoꞌ Nayotoquë yaꞌhuëarin,” 
topi. 20 Ina natan taton, piya pi nën pita inatohua aꞌpaan tarin. Tapi macontacaiso 
marëꞌ aꞌparin. Canco na hua tona niꞌpirinahuëꞌ, Samoiroso aꞌna huën to‑
naca pënën to naꞌpi roꞌsa ichipënëntarin niꞌconpi. Aꞌna naya Yosë ispiritonëni 
inahuanta yaꞌcoan can to hua china, caniaritopi pënëntacaisoꞌ.

21 Ina nata naton, Saonoso aꞌna pita yaꞌhuërëꞌ, Tapi macontacaiso marëꞌ aꞌpaan‑
tarin. Aꞌpapirinhuëꞌ, inahuanta aꞌna pita pocha chin pënëntaantapi. Naquë ran chin 
Saonosoꞌ aꞌna pita yaꞌhuërë aꞌpaantapirinhuëꞌ, inahuanta ina chachin nian tapi.

22  Napo hua china inaora chachin Namaquë paꞌnin. Sico nina noquë panca 
iꞌsha tapapiquë yaꞌhuërin. Inaquë canpachina, Samoiro, Tapi, inapita natan‑
tërin. Natan to hua china: “Nayotoquë yaꞌhuapi,” itopi. 23  Ina nata naton inaquë 
paꞌsapirinhuëꞌ, Yosë ispiritonëni inanta yaꞌcoan can tërin. Yaꞌcoan can to hua‑
china, inanta pënën tërin. Pënëntochináchin Nayotoquë huarëꞌ canconin. 
24 Napo ra huaton oꞌnanpiramantarin. Oꞌnanpirapi Samoiro notë nanquë yaꞌipi 
tahuëri yaꞌipi tashi quëhuë nárin. Napoaton piya piꞌsa nonpa chi nara paꞌya topi 
napocaisoꞌ: “¡Saononta pënën to naꞌpi antaꞌ!” topi.

c 20.5 Yoquiaꞌhuaraiꞌ pitasoꞌ: Nasha yoqui canquirinsoꞌ, Sinioro marëꞌ niin taꞌtona naꞌhuëpi. 
Naporo tahuëri Yosë chino ta caiso marëꞌ maꞌsha roꞌsa tëpapi. Tronpitaroꞌsa pihuipi. Napopi. 

Tapi taꞌacaso Conatani catahuarinsoꞌ

20  1 Tapi Nayoto quëran taꞌa ra huaton, Conatan yaꞌhuë rinquë paꞌnin. 
Quënan co na huaton itapon:

—¡Co caso manta tëhuërahuëꞌ! ¡Co maꞌmarë tëranta anaꞌintiinacoso 
yaꞌhuërinhuëꞌ! Tataparin co manta onpotërahuëꞌ niꞌton: ¡Co tëpaincoso 
yaꞌhuërinhuëꞌ, tënahuë! itërin. 2  Napo to hua china, inariso itapon:

—¡Co Yosë nohuantarinhuëꞌ tatahuë tëpainquënsoꞌ! ¡Co tëpaarinquënhuëꞌ! 
Tatahuë maꞌsona yani pa china onpo pionta shaꞌhuitërincosoꞌ, nani nito tëran. 
Napoaton iporanta maꞌsona nicacasoꞌ yonqui hua china, co poꞌotarincohuëꞌ, 
itërin. 3  Napotopirinhuëꞌ, Tapiriso chiní quën shaꞌhuitaantarin:

—Nipayarësoꞌ tata nani nito tërin: “Tapi tëpa huato, Conatan co noyahuëꞌ 
cancan tarin. Napoaton ama shaꞌhuichisohuëꞌ,” tosarin. Napoaponahuëꞌ, 
Yoscoarëꞌ co huaꞌ quiya quëranhuëꞌ caso tata tëpaponco, itërin.

4 —¿Onpo ra hua tota cata huain quën? itërin Conatani.
5 —Niꞌquëꞌ. Tashi raya yoquiaꞌhuaraiꞌ pita c nisarin. Napoaton copirnorëꞌco 

capahuaso yaꞌhuërin. Inaso nipirinhuëꞌ, tashi raya aquë tëran iꞌhuaquë huarëꞌ 
caso iminoꞌsaquë naꞌpii topi rahuë. 6  Tata natantohuachinco, napotëquëꞌ: 
“Pirinquë yaꞌipi quëmopinëhuëpitarëꞌco chachin Yosë chino tarai. Nani piꞌiquë 
Sinioro chino ta caso marëꞌ maꞌsha tëpaꞌhuaiso nininsoꞌ, tëpaarai. Napoaton 
aꞌna roá chin paꞌsa rahuë,” itërinco niꞌton, aꞌpa rahuë, itëquëꞌ. 7 Napotohuatan: 
“Noyapaꞌ,” topachin, co manta tëꞌhuataꞌhuaso yaꞌhuërinhuëꞌ. Napoaponahuëꞌ 
noꞌhuitohuachinsoꞌ, tëhuën cha chin tëpaincoso nito taran. 8  Caso piya pi nënco 
nipirahuëꞌ, Sinioro marëꞌ nipayacasoꞌ nishaꞌhuitërëꞌ. Napoaton ina pochin tata 
shaꞌ hui tëquë topi rahuë. Napoaponahuëꞌ, ca tëhuërahuë nipachinsoꞌ, quëma 
chachin nipa chin tëpachinaco. Co tataquë huarëꞌ quëpaancoso yaꞌhuërinhuëꞌ, 
itërin. 9 Napotopirinhuëꞌ, inariso itapon:

—¡A ma i na  poc h i n  yonqu iquë sohuë ꞌ !  Maꞌ sona  t a t a huë 
yaonpotohuachinquën, tëhuën cha chin shaꞌhui ta ran quën, itërin.

10 —Tata co yainhuëꞌ aꞌpanihuachinquën, ¿inta ina shaꞌhuitaponco? itërin 
Tapiri. 11 Napo to hua china Conatani itapon:

—Huëquë iminquë paꞌa shaꞌhui chin quën, itahuaton quëparin. 12  Inaquë 
nipa china itaantapon:

—Sinio ronta niꞌsá rinco niꞌton, shaꞌhui ta ran quën. Inasoꞌ, yaꞌipi israiroꞌsanpoa 
chinotërëhuaꞌ. Tashirayahuë nipon, tashi raya aquëtëranhuë nipon, maꞌsona 
tatahuë yonquirapirinquënsoꞌ, nata na rahuë. Noyaso yonquirapihuachinquën, 
shaꞌhui ta ran quën. 13  Co noyahuëꞌ yonquirapihuachinquëntaꞌ, Yoscoarëꞌ 
shaꞌhui ta ran quën. Inapotatënquën cata hua ran quën noya taꞌa caso marëꞌ. 
Coꞌsoꞌ inapotohuatënquënhuëꞌ, Sinioro chiní quën anaꞌinchinco. Napo ra huaton 
ina chachin quëmanta cata huain quën. ¡Iráca tata cata hua rinso pocha chin 
nichinquën! 14-15  Yoscoarëꞌ inapotaranquën. Quëmanta Yoscoarëꞌ taꞌton, 
noya sá chin nicancosoꞌ shaꞌhui toco. Sinioro noya niꞌninquënso pochin canta 
niꞌco. Chiminpatoso nipirinhuëꞌ, iso pochin niquëꞌ: Sinio rori yaꞌipi inimi co‑
nën pita ataꞌhuan tarin. Inapotopirinhuë tëranta ama quëmopinëhuëpitasoꞌ 

naniantëquësohuëꞌ. Inapitasoꞌ noya sá chin niꞌquëꞌ. 16  Coꞌsoꞌ ina pochin 
nipatanhuëꞌ, quëmopinënpitarëꞌquën chachin Sinioro anaꞌintarinquëmaꞌ. 
Yoscoarëꞌ tënansoꞌ co natëranhuë niꞌton, anaꞌintarinquëmaꞌ, itërin. Ina pochin 
Conatan Tapirëꞌ Yoscoarëꞌ taꞌtonaꞌ, anoya topi. 17 Inaora nino so ro rinso pocha‑
chin Conatani Tapi noso rorin. Ina pochin noso roaton naquë ran chin Yoscoarëꞌ 
taꞌton, cata hua caso shaꞌ hui tërin.

18  Ina quëran Tapi itaantapon:
—Tashi raya yoquiaꞌhuaraiꞌ pita nisarin. Huënsëyantëranquë capa nipatan, 

tata nohuanarinquën. 19 Cara tahuëri quëranso nipirinhuëꞌ, naꞌcon naꞌcon 
nohuanarinquën. Napoaton iꞌhua naꞌpiranquë paquëꞌ. Paan ta ra huaton, naꞌpi‑
roꞌsa inaquë imopiso aquëtëꞌ, naꞌpiquëꞌ. 20 Ina parti pëꞌchinanëhuëquë cara 
shinërë aꞌpa ra rahuë. Noꞌquicaso marëꞌ aꞌparëso pochin nisa rahuë. 21 Nani 
aꞌpa huato piya pi nëhuë camaiarahuë: “Paaton shinërëroꞌsa yoníquëꞌ,” itohuato 
paꞌsarin. Paasoꞌ: “Naroꞌparan nisapi. Maquimaquëꞌ,” itohuatosoꞌ, noya nanan 
yaꞌhuërin niꞌton, noya huëꞌ saran. Sinio ronta nito tërin co manta onpoaranhuëꞌ. 
22  Napoaponahuëꞌ: “Shinërëroꞌsa quëma aquëtëꞌ nisapi,” itohuatosoꞌ, paquëꞌ. 
Sinioro paca maso nohuan tërin niꞌton, paca maso yaꞌhuërin. 23 Yoscoarëꞌ niitatë 
anoyatërëso nipirinhuëꞌ, Sinio ronta nani nito tërin. Co inaso naniantarinhuëꞌ, 
itërin.

24  Napo to hua china Tapisoꞌ, Conatani shaꞌhuitërinquë naꞌpirin. Tahuë‑
ri rinquë pita nani hua china, copir noso coshatapon huën sërin. 25  Paira 
pirayan huënsëyantërinquë huën sërin. Conatansoꞌ, paꞌpin notë nanquë 
huën sërin. Apinirontaꞌ, Saono pirayan huën sërin. Napoaponahuëꞌ, Tapiso 
huënsëyantërinquë capa. 26  Naporoꞌ Saonosoꞌ Tapi nohuanaponahuëꞌ, co 
manta tëninhuëꞌ: “Maꞌshaquë tëranta tëhuëaton oshahuamara. Napoaton 
Sinioro marëꞌ maꞌsha tëpapisoꞌ noshinën co capacasoꞌ nohuantërinhuëꞌ,” tënin 
yonqui nënquë.

27 Tahuëririnquënta pita chachin niponahuëꞌ co Tapi yaꞌnoantarinhuëꞌ. 
Napo hua china Saonosoꞌ Conatan natanin:

—¿Onpoa tonta Quisi huiꞌnin co iꞌhuaranta capa caso marëꞌ yaꞌnorinhuëꞌ? 
itërin. 28-29 Napo to hua china, inariso itapon:

—Pirinquë aꞌna roá chin yapaaton nata ninco: “Pirinquë yaꞌipi quëmo pi në‑
huë pita Yosë chino tapi. Sinioro chino ta caiso marëꞌ maꞌsha tëpa caiso nininsoꞌ, 
tëpa rapi. Napo ra huaton inaquë nicaꞌ huaso marëꞌ iya masho camairinco. 
Napoaton inaquë pita naꞌhuëcaꞌhuaso marëꞌ quëtoco paꞌi,” itërinco. 
Napotohuachincora aꞌpa rahuë. Aꞌpa rahuë niꞌton, co inasoꞌ isëquë nininhuëꞌ, 
itërin. 30 Ina nata naton, Saonoso huiꞌnin paꞌpi noꞌhuirin. Noꞌhuiton itapon:

—¡Maꞌninquën chachinta niꞌton, naporan! ¡Quisi huiꞌninëꞌquën 
noyá nipayaransoꞌ, nani nito të rahuë! Ina marëꞌ quëmasoꞌ taparo 
nisaran. Mamaparinta naꞌintaran niꞌton, inanta taparo nisarin. 31 Inaso 
nanpirápachin, co quëmaso nanpi caso tëranta yaꞌhuërinhuëꞌ. Aquëtë huarëꞌ 
yaꞌhuërëtaancososoꞌ, co nanitaranhuëꞌ. Napoaton aꞌpaquë piya pi nën pita 
macoinaꞌ. Inasoꞌ, chimi na caso yaꞌhuërin, itërin. 32  Napotopirinhuëꞌ, inariso 
paꞌpin itapon:

—¿Onpoa tonta chimi na caso yaꞌhuërin? ¿Maꞌta onpo rinso marëꞌ tëpa caso 
yaꞌhuërin? itërin. 33  Huiꞌ nini napotopirinhuëꞌ, Saonoso co manta taponahuëꞌ 
nansanën ihuërin. Huiꞌnin ohua na caso marëꞌ ihuërin. Inaporinso marëꞌ: 

d 21.1 Nopoquë naporosoꞌ: Yosë chino ta caso nëꞌmëtë pëi yaꞌhuërin. 

“Tëhuën cha chin tatari Tapi yatë parin,” tënin yonquiaton. 34 Napo hua china 
Conatansoꞌ, paꞌpi noꞌhui taton, paꞌpin huaninanpirin. Co huachi naporo 
coshatocoantarinhuëꞌ. Paꞌpini Tapi pino rinso marëꞌ, paꞌpi sëtaton naporin.

35  Tahuë ri rinquë inasoꞌ, Tapiri ninarinquëꞌpaꞌ paꞌnin shaꞌ hui tapon. 
Nishaꞌhuitopisoꞌ oraquë paꞌnin. Aꞌnara piya pinën huiꞌnapishin quëparin. 
36 Inaquë canco na huaton, piya pinën itapon:

—Paaton shinërëroꞌsa aꞌpaarahuëso yonícontaquëꞌ, itërin. Napo to hua china 
piyapinënsoꞌ taꞌararin. Taꞌasoꞌ Conataontaꞌ, pëꞌchinanënquë, shinërënën aꞌpa‑
rarin. Chiní quën tëꞌya tërin niꞌton, huiꞌ napi aquëtë anotërin. 37 Piya pi nëni 
cantonpachina Conatanisoꞌ chiní quën shaꞌ hui tërin:

—¡Shinërësoꞌ quëma aquëtë nisarin! itërin. 38  Naquë ran chin piya pinën 
shaꞌhuitaantarin:

—¡Manóton taꞌaquëꞌ! itaantarin. Napo to hua china huiꞌnapisoꞌ, shinërë maco‑
na huaton huaꞌanën quëpataantarin. 39 Huaꞌanën napo rinso natanaponahuëꞌ, 
co manta yonquirinhuëꞌ: “Nanan nishaꞌhuitapi,” co tëninhuëꞌ. Conatan, Tapi, 
inapi ta sá chin maꞌsona tapona napo piso nito topi. 40 Ina quëran Conatansoꞌ, 
pëꞌchinanën, shinërënënpita, inapita piya pinën quëtërin. Quëta huaton naporo 
chachin yaꞌhuë rinquë quëpanantacasoꞌ camairin.

41 Nani paꞌpa china, naꞌpi roꞌsa imopisoꞌ aquë tëran quëran Tapi pipirin. Pipi‑
ra huaton Conatan notë nanquë isona huaton, noꞌpaquë huarëꞌ monsho marin. 
Noya nicaton cararo napo tërin. Ina quëran nisëꞌquërahuatonaꞌ, ninaꞌnëtopi. 
Tapisoꞌ naꞌcon naꞌcon naꞌnëton sëto inquiahuarëꞌ naꞌnërin. 42  Napoin quëran 
Conatani itapon:

—Noya paquë huachi. Catonpo chachin Yoscoarëꞌ taꞌtë nishaꞌhuitërë niꞌton, 
ama tëꞌhuatëquësohuëꞌ. Noya nipayatë yaꞌhuë caso marëꞌ nani Yosë nontërëꞌ. 
Shinpopitanta noya nini ca tona yaꞌhuë caiso marëꞌ nani anoyatërëꞌ, itërin.

Nani ninon to hua chi nara, Tapisoꞌ paꞌnin huachi. Yaꞌhuërëꞌ Conataontaꞌ, 
yaꞌhuë rinquë paan tarin.

Pan Yosë marëꞌ acopisoꞌ Tapi caꞌninsoꞌ

21  1 Tapisoꞌ paꞌsa huaton Nopo d ninano itopiquë canconin. Canco na‑
huaton Aimirico corto huaꞌan nicapon paꞌnin. Inasoꞌ, Tapi inaoraíchin 

huëꞌ sarin niꞌnin. Ina niꞌsa huaton paꞌyanin. Paꞌya naton itapon:
—¿Ma iporata quëmaoraíchinsoꞌ huëꞌ saran? itërin. 2  Napo to hua china:
—Copirno maꞌsha nicaꞌ huaso camayatonco itërinco: “Maꞌma rë sona 

aꞌparanquënsoꞌ, ama insonta nitochinsohuëꞌ,” itërinco. Sontaronëhuëpitaso 
nipirinhuëꞌ, nani camai rahuë insë quë sona niquënanaꞌhuaisoꞌ. 3  ¿Maꞌta 
ipora yaꞌhuëtërinquën capacasoꞌ? Aꞌnatërápo pan quëtoco topi rahuë. Coꞌsoꞌ 
yaꞌhuëtohuachinquënhuëꞌ, maꞌsha tëranta quëtoco quëpaꞌi, itërin.

4 —Pan mini yaꞌhuëpirinhuëꞌ, co pan miahuëꞌ. Sinioro marëꞌ acorahuësoráchin 
yaꞌhuërin. Co canpi taso ina capamaso yaꞌhuërinhuëꞌ. Napoaponahuëꞌ, 
sontaronënpita co osha nipihuëꞌ nipachinsoꞌ, quëchin quën, itërin.

5 Napo to hua china, Tapiriso aquinorahuaton itapon:
—Sontaronëhuëpitaroꞌco chachin ahuëtapoi yápaꞌnai. Napohuatoira, co 

osha ninaihuëꞌ. Aquëtë huarëꞌ iporasoꞌ, chini chiní quën copirno camairincoi 

niꞌton, co inapoa to i oshahuanaihuëꞌ, itërin. 6  Napo to hua china, corto 
huaꞌansoꞌ Sinioro marëꞌ pan acopiso chiꞌhuincarinsopita Tapi quëtërin. Inanpi 
pansáchin inaquë yaꞌhuërin niꞌton, quëtërin. Inaso panoꞌsaꞌ, noya patoana 
itopiquë acopisoꞌ. Nasha panoꞌsa huënocachararinsoꞌ acoaton, naporo tahuëri 
chachin chiꞌhuincarinsoꞌ. 7-15 (‑)

Tapi Saono tëpacaso co nohuantërinsohuëꞌ

24  (Nopo ninano quëran Tapi pipi hua china, osha quëran saota pasa 
pochin sontaronënpita yaꞌhuë tërin. Inapitarisoꞌ, cata hua caso marëꞌ 

imapi. Saonori sontaronënpitarë chachin yaahuëaton imasárin niꞌton, 
itohua itohua yaꞌhuë yaꞌhuëŕantapi.) 1 Aꞌna tahuëri Saonosoꞌ huiristinoꞌsa 
ahuëapon paꞌnin quëran, huënan tarin. Naporoꞌ aꞌnari itapon: “Tapisoꞌ In‑cati 
inotëroquë yaꞌhuëarin,” itërin. 2  Nata na huaton Saonosoꞌ, cara huaranca 
sonta roꞌsa huayonin. Yaꞌipi Israiro huëntonoꞌsa quëran ina nápo huayonin. 
Inapi tarë paꞌsa huaton Tapi sontaronënpitarë chachin yonípi. Natëtëroꞌsa paꞌpi 
huëhuëpiro nininquëpita yonípi.

3  Paꞌsá paton Saonosoꞌ ohui ca roꞌsa ahuëꞌëtopiquë canconin. Ina 
yacaria motopi nanin yaꞌhuërin. Inaquë Tapi piya pi nën pi tarë chachin 
naꞌpirapirinahuëꞌ, Saonosoꞌ chiꞌchicaso marëꞌ yaꞌconin. 4 Naporoꞌ aꞌnara piya‑
pi nëni sacaroënquë Tapi itapon:

—Niꞌquëꞌ. Ipora tahuëri chachin Sinioro shaꞌhuitërinquënsoꞌ nanirin: 
“Aꞌna tahuëri inimi conën maꞌsona nohuantëransoꞌ nitamaso marëꞌ quëta‑
ran quën,” itërinquën, itërin. Napo to hua china Tapisoꞌ, osha quëran paaparin. 
Paapa ra huaton Saono aꞌmo rinso huirotën yashitëtërin. 5  Napoaponahuëꞌ, 
yashitëtërinso marëꞌ co noyahuëꞌ cancan tërin. 6  Ina quëran piya pi nën pita 
sacaronquë itapon:

—¡Sinio rori Saono huayonin copirno nica caso marëꞌ! Napoaton carisoꞌ, co 
ina tëpaꞌ huaso nanitërahuëꞌ, itërin. 7 Napo ta huaton Tapisoꞌ, ama Saono tëpa‑
caiso marëhuëꞌ piya pi nën pita yaꞌco pirin. Inaso co manta yonquiaponahuëꞌ, 
ina quëran pipirin. 8  Pipi hua china, Tapinta aꞌna roá chin pipiintarin. Pipi ra‑
huaton chiní quën itapon:

—¡Api, api! itërin. Napotarinso nata naton, Saonoso tahuërëtërin. Naporoꞌ 
Tapiri noya nicaton, isonin quëran noꞌpaquë huarëꞌ monsho marin. 9 Ina 
quëran itapon:

—Aꞌna quën nonpinapitonaco: “Tapi yatë pa rin quën,” itërinën. 
Napotopirinënquënhuëꞌ, co inapita natë ca maso yaꞌhuërinhuëꞌ. 10 Ipora tahuëri 
chachin nito taran co carin quën yatëparanquënsohuëꞌ. Sinioro nani quëtë‑
rinco naninquë tëpaꞌhuanquënsoꞌ. Inaso nipirinhuëꞌ, co nohuantërahuëꞌ 
inapotaꞌhuanquënsoꞌ: “Sinio rori huayonin niꞌton, apiso copirno yaꞌconin,” 
taꞌto napo rahuë. 11 Niꞌquë api. Aꞌmoranso yashitërahuësoꞌ, sëꞌquëárahuë. 
Yashitasoco nohuan të rahuë napo rini, tëpaꞌitënquënhuëꞌ. Napoaponahuëꞌ, co 
inapotëranquënhuëꞌ. Ina quëran nitotëquëꞌ, co manta yaonpotëranquënsohuëꞌ. 
Co aꞌna pita tëranta maꞌsha onpotiinënsoꞌ camairahuëꞌ. Co maquë tëranta 
tëhuëpirahuëꞌ quëmasoꞌ tëpaancoso marëꞌ, yonisáranco. 12  Sinioro chachin 
noꞌtë quën shaꞌhuichinpoꞌ, inquënposona tëhuërësoꞌ. Inari chachin maꞌsha 
onpotërancoso marëꞌ iꞌhuërëchinquën. Caso napoaponahuëꞌ, co onporo 
tëranta tëpaponquënhuëꞌ. 13  Iráca quëran huarëꞌ paꞌya topi napocaisoꞌ: 

“Co noyahuëꞌ c ancantopisopitaráchin co noyahuëꞌ nipi,” topi. Caso co 
ina pochin ca ncan të rahuë niꞌton, co tëꞌhuataancoso yaꞌhuërinhuëꞌ. Co 
onpo ronta të p aponquënhuëꞌ. 14  Napo ra huaton co caso máquëncohuëꞌ. 
Quëmasoꞌ copirnonquën nichinapon chachin pëinënquë huënsëyarápamaso 
yaꞌhuërin. Napopirinhuëꞌ, poꞌpin inotëroquë huëcaton tahuëri chiniaran. 
¡Niꞌnira chim ipitëꞌ, imincara, inapita co onpo ronta yonirëhuëꞌ! Inapita 
pochin nipirahuëꞌ, quëmaso yonitonco ainashitáranco. 15  Napoaton Sinioro 
chachin noꞌtë quën shaꞌhuichinpoꞌ, inquënposona tëhuërësoꞌ. Inari chachin 
naporahuësoꞌ noꞌtë quën tantiainco. Inapotatonco quëmá quëran paꞌpoyainco, 
itërin.

16 Tapiri tonitohuachina, Saonosoꞌ paꞌya naton chiní quën itapon:
—¡Tapi chachin mini nonta rinco! tosa huaton naꞌnëmiatërin. 17 Ina quëran 

itapon:
—Quëma noꞌtë noꞌtëquënsoꞌ yonquiran. Carin quënso naꞌcon 

aparisitopiranquënhuëꞌ, quëmaso noso ro ranco. 18  Ipora tahuëri anitotëranco 
noya yonquirapirancosoꞌ. Sinioro chachin nani quëtë rin quën tëpaancosoꞌ. 
Napoaponahuëꞌ, co tëparancohuëꞌ. 19 Inso tëranta inimi conën tëpachináchin 
quënan pa china, co onpo ronta nichaꞌërinhuëꞌ. Napoaton noya niꞌnancoso 
marëꞌ, quëmanta Sinioro noya niꞌin quën. 20 Tëhuën cha chin quëmasoꞌ, copirno 
yaꞌcoanan tënahuë. Ina yaꞌcon patan chiní quën nanantaran. Napo ra huaton 
israiroꞌsantaꞌ, noya noya yaꞌhuëapona huachi. 21 Iporaso shaꞌhui toco: “Sinioro 
niꞌsá rinco huiꞌnan pita, shipa rin pita, inapita co tëpapohuëꞌ. Nininënapita 
ninshitopisoꞌ tapiatona naniantohuachinaꞌ, itoco,” itërin.

22  Napo to hua china: “Sinioro niꞌsá rinco co napoarahuëꞌ,” itërin Tapiri. Nani 
ninon to hua chi nara, Saonoso pëinënquë panan tarin. Tapinta sontaronënpitarë 
chachin naꞌpipiꞌpaꞌ yaꞌcoan tapi.

Huiristino sontaroꞌsa Tapiri catahuarinsoꞌ

28  (Oshaquëranchin Samoiro chiminin. Ina piquëran Tapi, quëmo pi‑
nën pita, saota pasa sontaronënpita, inapi taso Saono taꞌa nan pipi. 

Huiristinoꞌsa yaꞌhuë piquë paꞌsahuatonaꞌ, aꞌna piꞌi naꞌcon inaquë yacapatopi.) 
1 Aꞌna tahuëri huiristinoꞌsasoꞌ, sontaronënapita yontoantapi. Israiroꞌsa ahuë‑
caiso marëꞌ napoantapi. Cato ninano copirnonënsoꞌ, Aquisi itopi. Inari Tapi 
itapon:

—Quëmanta sontaronënpitarëꞌquën chachin cata huan coso marëꞌ paca maso 
yaꞌhuërin, itërin. 2  Napo to hua china:

—Paꞌsarai mini quiyantaꞌ. Caso piya pi nënco. Míso ahuëtërahuëso 
niꞌsaranco huachi, itërin.

—Míso ahuëtëran niꞌquëhuarëꞌ, ipora quëran huarëꞌ aꞌpairinacosopita 
sonta roꞌsa camaiaran, itërin Aquisiri.

Saono ninotonaꞌpiquë paꞌninsoꞌ
3  Samoiro chimininsoꞌ ayonquiantaꞌinquëmaꞌ: Ina chimin pa china yaꞌipi 

israiroꞌsari naꞌnëtopi. Ina quëran Namaquë paꞌpi topi. Huaꞌ hua të rinso nina‑
noquë chachin napo topi. Saonosoꞌ iráca chachin nino to naꞌpi roꞌsa Israiro noꞌpa 
quëran ocoirin. Chimi pi roꞌsa huaꞌ yanën nito përatona nontopisopitantaꞌ, 
napo tërin. 4  Huiristinoꞌsa niyon toan tapi. Napo ra hua tona Sonin ninano 

e 28.8 Ispiritonën topa china: Yosë quiricanënquësoꞌ canpoa chimi pi roꞌsa huaꞌ yanën yonquia tona 
napopi. 

itopisoꞌ notë nanquë paꞌsa hua tona yaꞌhuëconpi. Nëꞌmëtë pëinëna ótënatona 
yaꞌhuëconpi. Saononta israiroꞌsa ayon tonin. Ayon to na huaton, Quiripoa 
motopi itopiquë nëꞌmëtë pëinëna ótënatona yaꞌhuëconpi antaꞌ. 5 Huiristinoꞌsa 
yaꞌhuëintapisoꞌ, Saono niꞌnin. Ina niꞌsa huaton, paꞌpi paꞌyamiatërin. 6 Napoaton 
Yosëri anitotacaso marëꞌ natanin. Natanpirinhuëꞌ, co inariso aꞌpanirinhuëꞌ. 
Huaꞌnarin quëran, Orin quëran, pënën to naꞌpi roꞌsa quëran, inapita quëran 
anitotacaso nohuantopirinhuëꞌ, co anitotërinhuëꞌ.

7 Napo hua china, sontaro huaꞌa noꞌsa camairin:
—Inso sanapi tërantaꞌ, chimi pi roꞌsa huaꞌ yanën nito përaton nontërinsoꞌ, 

yonítoco. Paato nontaꞌhuaso marëꞌ nohuan të rahuë, itërin. Napo to hua china 
inahuari:

—Intoro ninano itopiquë, aꞌnara sanapi ina nito të rinso yaꞌhuërin, itopi. 
8  Ina nata naton, Saonosoꞌ ama nohui ta caiso marëhuëꞌ nisha aꞌmorin.

Napo ra huaton cato huaꞌanoꞌsarë ina sanapi nicapon tashi paꞌnin. 
Cantonahuaton itapon:

—Aꞌna piyapi chimi ninso përatoco. Maꞌsona yanitotërahuësoꞌ, anitochinco 
topi rahuë. Inso sona shaꞌhuitaranquënsoꞌ, ispiritonën e përatoco, itërin. 9 Napo‑
to hua china, inariso itapon:

—Niꞌquëꞌ. Saono napo rinso nani nito tëran. Ninotonaꞌpiroꞌsaꞌ, chimi‑
pi roꞌsa huaꞌ yanën nito përatona nontopisopita, inapita iso noꞌpa quëran 
ocoirin. Napotarancoso natëhuatënquën, inaso nito to hua chin atëpataponco. 
¡Napoaton co napotaancoso yaꞌhuërinhuëꞌ! itërin sana piri.

10 —Yoscoarëꞌ co ina marëꞌ manta onpoaranhuëꞌ, itaantarin Saonori.
11 —¿Insoꞌ chimipita përachinquën? taantarin sanapi.
—Samoiro përatoco, itërin Saonori. Napo to hua china përarin. 12  Sanapisoꞌ 

aꞌna naya niꞌpirinhuëꞌ, Samoiro huëꞌ sarin niꞌnin. Ina niꞌsa huaton huiyo tënin. 
Napo ra huaton Saono itapon:

—¡Nonpintëranco! ¡Quëma mini Saononquën! itërin sana piri. 13 Itopirinhuëꞌ:
—Ama tëꞌhuatëquësohuëꞌ. ¿Maꞌta niꞌnan? itaantarin Saonori.
—Aꞌnara yosë noꞌpa quëran pipi rarin niꞌnahuë, taantarin sanapi. 14 Napo‑

hua china Saonori itapon:
—¿Onpo pinta yaꞌnorin niꞌnan? itërin.
—Máshoya yaꞌnorin niꞌnahuë. Aipi aꞌmo rinso niimopitopinan yaꞌnorin, 

itërin sana piri. Ina nata naton, Saonosoꞌ: “Samoiro mini,” tënin. Napo ra huaton 
isonin. Isonin quëran noꞌpaquë huarëꞌ moshomarin. Noya nicaton napo tërin.

15 Naporoꞌ Samoirori itapon:
—¿Maꞌma rëta përatonco apiranco? itërin.
—Co napion cancan tato përaranquën. Huiristinoꞌsa ahuëinacoso marëꞌ 

huëcapairinaco. Yosëntaꞌ, aꞌporahuatonco co huachi aꞌpanirincohuëꞌ. Pënën‑
to naꞌpi roꞌsa quëranta co aꞌpanirincohuëꞌ. Co huaꞌ na rahuë quëran tërantaꞌ, 
aꞌpanirincohuëꞌ. Napoaton maꞌsona nicaꞌhuasoꞌ anitotaancoso marëꞌ, 
apëratëranquën itërin. 16 Napo to hua china, Samoirori itapon:

—Sinioro aꞌporahuatënquën inimicotërinquën niꞌquëhuarëꞌ, ¡ama caso 
natancosohuëꞌ! 17 Ina nohuanton iráca shaꞌhui të ran quën: “Co huachi 

nohuantërinhuëꞌ israiroꞌsa quëmari huaꞌanëntacasoꞌ,” itëran quën. Ina 
nohuanton chachin Tapi yaꞌhuërëtarinquën huachi. 18  Naporoꞌ amaricoroꞌsa 
yaꞌipi ataꞌhuantacaso camairinquën. Camaipirinquënhuëꞌ, co noꞌtë‑
quën natëranhuë niꞌton, naporin. 19  Napo ra huaton yaꞌipi ahuëtamarë 
huëꞌnamasopita, ina nohuanton huiristinoꞌsa minsëarinquëmaꞌ. Tashi‑
raya quëmaso huiꞌnan pi ta rëꞌquën chachin carëꞌ quën nisa rama huachi. Ina 
nohuanton yaꞌhuëintaramaquë maꞌsha yaꞌhuëtërinquëmasontaꞌ, huiristinoꞌsa 
matarinënquëmaꞌ, itërin. 20  Naporoꞌ aꞌna naya Saonosoꞌ, chimipi pochin 
anotërin. Napo ropi niꞌton notëntochinarin. Samoirori napotërinsoꞌ nata naton, 
naporin. Naporo tahuëri, naporo tashi co manta caꞌmantatonhuëꞌ, naporin. 
21 Saono paꞌpi paꞌyaninsoꞌ, sana piso niꞌnin. Napo hua china yaꞌca ri ra huaton, 
itapon:

—Niꞌquë sinioro. Caso quëma piya pinën pochinco ninahuë. Tëpai na‑
coso yaꞌhuë rinso nitotaporahuëꞌ, natë ran quën. 22  Ina pochin quëmantaꞌ, 
shaꞌhuitohuatënquën natëco topi rahuë. Chiní quën cancan taton paantamaso 
marëꞌ cosharo nitatënquën aꞌcaꞌinquën, itërin.

23  Saonosoꞌ co nohuantërinhuëꞌ coshatacasoꞌ. Co nohuantopirinhuëꞌ, 
huaꞌa noꞌsa quëparinsoꞌ, sanapi, inapi tari apisápachina nohuan tërin 
huachi. Huaniin ta ra huaton pëꞌsaraquë huën së conin. 24  Naporoꞌ sanapisoꞌ, 
toroaꞌhua amoshin pëꞌtahuarinsoꞌ manin. Pëinën aquë tëran acorinso 
masa huaton tëparin. Ina piꞌisoꞌ tricoroꞌmonta manin. Ina quëran pan co 
ahuëpocatopinanhuë anpirin. 25 Nani inapita anpihuachina, capa caiso marëꞌ 
acotërin. Nani cosha to hua chi nara, sanapi nonta hua tona yaꞌhuëapiquë paan‑
tapi. Naporo tashi chachin paꞌpi.

Saono huiꞌninpitërë chachin chiminpisoꞌ

31  1  Huiristino sonta roꞌsari israiroꞌsa ahuëipi. Ahuë ra hua tona 
notohuaroꞌ tiquipi Quiripoa moto piquë inapo topi. Napo to hua chi‑

nara, aꞌna pi taso taꞌapi. 2  Saononta huiꞌ nin pi tarë chachin taꞌapirinahuëꞌ, 
huiristinoꞌsari imapi. Icantatonaꞌ, cara chachin huiꞌnin pita tëpapi: Conatan, 
Apinatapo, Maraquisoa, inapita. 3 Ina quëran Saonoráchin cancan topi huachi. 
Pëꞌchinan cama yo roꞌsari shinërënëna quëran ohuanpi. Inapo to hua chi nara, 
inapita paꞌpi tëꞌhua tërin. 4  Napoaton cata hua caso marëꞌ sontaro acorinsoꞌ, 
itapon:

—Pasopitasoꞌ co marcahuanoꞌsahuëꞌ. Inapi taso yatë pa hua chi naco, 
aparisitatonaco tëpa po naco. Napoaton sahuë ninën quëran papitatonco 
tëpaco, itërin. Napotopirinhuëꞌ, inariso paꞌpi tëꞌhuaton co nohuantërinhuëꞌ. 
Napo hua china inaora chachin sahuë ninën yaꞌhuaratërin. 5 Cata hua caso marëꞌ 
sontaro acorinsoari Saono chimi ninso niꞌnin. Ina niꞌpa china niinapotaton 
inanta chiminin. 6  Ina pochin naporo tahuëri Saono huiꞌ nin pi tarë chachin 
chiminin. Cata hua caso marëꞌ acorinso sontarontaꞌ, chiminin. Aꞌna pita 
sontaronënpitanta chiminpi. 7 Israiroꞌsa Cortaniiꞌ motopiana aquë tëran 
yaꞌhuë pi so pita natan topi: “Saono, huiꞌ nin pi tarë chachin nani chiminpi. 
Sontaronënpitanta napo pin chin chiminpi. Napo pin chin taꞌapi,” topi. Ina 
natantatonaꞌ, yaꞌhuë piso nina no roꞌsa pipinanpitona taꞌapi. Napo hua chi nara, 
huiristinoꞌsaso canco na hua tona inaquë yaꞌhuëconpi huachi. Ina noꞌpasoꞌ, 
Cortaniiꞌ quëran piꞌi pipi rinso parti quëpa ri tërin.

8  Tahuë ri  rinquë huiristinoꞌsasoꞌ, israiroꞌsa chimin pi so pita maꞌsha‑
nëna matapona paꞌp i . Naporoꞌ Saono huiꞌ nin pi tarë chachin chimin piso 
quënanpi. 9 Quënanahuatonaꞌ, Saonosoꞌ nishi të co no topi. Ahuë ta caso marëꞌ 
ohuararinsopitanta  matopi. Inapotahuatonaꞌ, yaꞌipi yaꞌhuë piquë nanan 
shaꞌ hui caiso marëꞌ sonta roꞌsa aꞌpapi. Aꞌpa hua chi nara, inahuaso mamanshi 
pëiroꞌsaquë shaꞌ hui conpi. 10 Nonënsoꞌ, Piti‑san ninano itopisoꞌ pairanënquë 
pëꞌtënpi. Ahuë ta caso marëꞌ ohuararinsopitasoꞌ, Asotariti mosha piso pëiquë 
acopi.

11 Carata parti Capisi nina noquë yaꞌhuëpisopitasoꞌ, Saono napotopiso 
natan topi. 12  Natantatonaꞌ, chiní quën cancantopisopitari yonquipi 
catahuacaisoꞌ. Yaꞌipi tashi iratatonaꞌ, Saono nonën pëꞌtënpiso mapi. Huiꞌ nin‑
pi tanta nonëna pëꞌtënpi niꞌton, inanta mapi. Yaꞌipi masa hua tona Capisiꞌpaꞌ 
quëpan tapi. Cancontarahuatonaꞌ, ahui qui topi. 13  Inapotahuatonaꞌ, nara 
tashinantërinsoanaquë nansëna paꞌpi topi. Inapo ta tona canchisë tahuëri co 
coshataponaraihuëꞌ, sëto piso nanipi. 

1 Samuel 31 270  



 271  

Saono tëpapisoꞌ Tapi natantërinsoꞌ

1  1 Tapisoꞌ sontaronënpitarë chachin amaricoroꞌsa ahuërin. Ahuë ra hua tona 
canapi. Inapoasoꞌ, Saono cara huiꞌ nin pi tarë chachin nani tëpapirinahuëꞌ, 

co nitochátërarinhuëꞌ. Inasoꞌ, sontaronënpitarë chachin Sicaraco ninano 
itopiquë yaꞌhuëpi. Ahuëtopi quëran canquitonaꞌ, nani cato tahuëri inaquë 
yaꞌhuë rapi.

2  Tahuë ri rinquë aꞌnara huiꞌ napi canquirin. Saono sontaronënpitarë chachin 
yaꞌhuëpi quëran canquirin. Aꞌmo rinso nioshatërin. Napo ra huaton, motëonta 
moꞌshiquë nisëꞌmomotorin. Sëtërinsoꞌ nitotai marëꞌ naporin. Canqui ra huaton 
Tapi notë nanquë noya nicaton isonin. Isonin quëran noꞌpaquë huarëꞌ monsho‑
marin. 3  Naporoꞌ Tapiri natanin:

—¿Intohuaranta huëꞌ saran? itërin.
—Huiristinoꞌsari israiroꞌsa yaꞌhuëapiquë yaꞌhuëasoi ahuëquipi. Caso 

nipirinhuëꞌ, chaꞌë rahuë, itërin.
4 —¿Maꞌta onpopi? ¡Shaꞌhui toco canta nitochi! itërin Tapiri.
—Huiristinoꞌsari ahuërahuachinara, israiroꞌsaso taꞌapi. Napoaponahuëꞌ, 

notohuaroꞌ Israiro sonta roꞌsa chiminpi. ¡Saononta Conatanë chachin tëpapi 
antaꞌ! itërin huiꞌnapiri.

5 —Saono, huiꞌ ninë chachin chiminpisoꞌ: ¿Onpo nitotërantaꞌ? itërin Tapiri.
6  —Quiripoa moto piquë topinan paꞌsáporahuëꞌ, Saono quëna nahuë. 

Nansanën paquëaton yachiminárin. Huiristino sonta roꞌsari ohuanpi niꞌton, 
naporin. Huiristino sonta roꞌ santa ahuëtacaiso toronanoꞌsaquë yaꞌca ri të rapi. 
Cahuarioroꞌsaquë paꞌpisopitantaꞌ, napo rapi. 7 Naporo chachin tahuë rë ra‑
huaton quëna ninco. Përápachincora: “¿Maꞌta nohuan tëran nicaꞌhuasoꞌ?” 
itërahuë. 8  Napotohuatora, inaso nata ninco: “¿Ma piyapinquënta quëmasoꞌ?” 
itërinco. “Caso amaricoco,” itërahuë. 9 Naporoꞌ inasoꞌ, manóton tëpaꞌhuasoꞌ 
camairinco. Nani yachimiánpaton napo të rinco. 10  Napotohuachincora, 
tëparahuë. Co onpo nanpichináchinhuëꞌ nitopisoꞌ nicato, napo të rahuë. 
Inapo tato yancorinsoꞌ, aꞌsontanparinsoꞌ, inapita matërahuë. Quëmasoꞌ 
huaꞌanëhuënquën niꞌton, quëshintaꞌhuanquënso marëꞌ matërahuë, itaantarin 
huiꞌnapiri.

11  Ina nata naton, Tapiso sontaronënpitarë chachin aꞌmo piso oshapi. 
Sëtopisoꞌ nitotai marëꞌ napopi. 12  Saono, huiꞌ ninë chachin chimin piso marëꞌ 
oshaapona pochin naꞌnë rápi. Israiro sonta roꞌ santa canapisoꞌ yonquia tona 

Samoiro piquëran Tapi 
huaꞌanëntërinsoꞌ

 



napopi: “Israiro sontaroꞌsasoꞌ, Sinioro sontaronënpita nipirinahuëꞌ, canapi,” 
taꞌtonaꞌ, naꞌnëpi. Inapoa tona iꞌhuaraya huarëꞌ cosha topi.

13  Ina quëran Tapirisoꞌ nanan quënaꞌpi nata napon:
—¿Intoparanta quëmasoꞌ? itërin. Itohua china:
—Caso nishaco. Amaricoco taꞌa, itërin.
14  —Sinio rori chachin copirno nica caso marëꞌ huayo ninso tëparan. ¡Ina 

tëpaton paꞌpi co noyahuëꞌ ninan! itaantarin Tapiri chiní quën nontaton. 
15 Napo ta huaton aꞌnara piya pinën përarin. Huëꞌpa china:

—¡Tëpaquëꞌ! itërin. Napo to hua china, inariso tëparin. 16  Ina chiminasoꞌ, 
Tapiri itapon:

—Quëmaora tëhuënënquë chimi naran: “Sinio rori copirno huayoninsoꞌ 
tëparahuë,” tënanso marëꞌ ninaꞌintëran, itërin.

Saonocoꞌ, Conatancoꞌ, inapita yonquiaton Tapi naꞌnëton oshaarinsoꞌ
17-18  Naporo tahuëri Tapisoꞌ, Saonocoꞌ, Conatancoꞌ, inapita yonquiaton 

oshaarárin. Napo ra huaton Cota huënton israiroꞌsa nito ta caiso marëꞌ aꞌchin ta‑
caiso camaitërin. Ina chachin noya ninaꞌpi itopisonta quiri caquë ninshi të rinso 
yaꞌhuëárin. Iso pochin acorin:
 19 “¡Maꞌhuántacha israiroꞌsanpoa ninëhua paya!

¡Huaꞌanënpoapita chachin nipirinahuëꞌ, nani tëpapi!
Motopinënpoapitaquë napotopi taꞌa. ¡Chiníquën cancantopirinahuëꞌ, 

nani tëpapi!
 20 Amana Cato ninanoquë ina nanan shaꞌhuicosohuëꞌ.

Asocaron cachiroꞌsaquëntaꞌ, ama ina nitochinasohuëꞌ.
Huiristino sanapiꞌsa nitotatona capa cancantohuachinaꞌ.
Inpio sanapiroꞌsa niponaraihuëꞌ, capa cancantohuachinaꞌ.

 21 Quiripoa motopiroꞌsanquëmaꞌ, carima ama huachi noya yaꞌhuëcamaso 
marëhuëꞌ shaꞌhuichinquëmaꞌ:

Ama huachi canpitataquë oꞌnanaton shipichinquëmasohuëꞌ.
Ama poroncayo tëranta inapochinquëmasohuëꞌ.
Inaquë naꞌa israiroꞌsa tëpapi.
Chiníquën cancantopisopita huaꞌanoꞌsa nisapirinahuëꞌ, napotopi.
Iscotonëna toꞌpi toꞌpitërëso pochin nitopi.
Inaquë chachin Saono iscotonën huënarachantërinsoꞌ, sacorin huachi.

 22 Saono, Conatan, inapitaso ahuëtapona paꞌpachinara,
co topinan ayaimapihuëꞌ.
Sahuëninëna quëran inimicoroꞌsa tëpai huarëꞌ huënantapi.
Shinërënënaquënta tëpai huarëꞌ huënantapi.
Chiníquën cancantopisopita nipirinahuëntaꞌ, co oshatopihuëꞌ tëpaponaꞌ.

 23 Saono, Conatan, canpitaso nosororainquëmaꞌ.
Noyanquëma niꞌton, yaꞌipicoi nosororainquëmaꞌ.
¿Nanpipoma co niaꞌporamahuëꞌ pora?
¿Chiminamaquënta co niaꞌporamahuëꞌ paꞌ?
¡Panca onianoꞌsasoꞌ yanponpachinara, chiníquën paꞌpi!
¡Canpitaso napoaponahuë taꞌahuatamara,
inapita quëran chini chiníquën paꞌnamaꞌ!
¡Paꞌpiniroꞌsantaꞌ, chiníquënoꞌsaꞌ.

Canpitaso napoaponahuëꞌ, chini chiníquënoꞌsa ninamaꞌ!
 24 Israiro sanapiꞌsanquëmantaꞌ, Saono yonquiatoma naꞌnëcoꞌ.

Ina copirno nicapon maꞌhuanamaꞌ.
Maꞌmaro nëꞌmëtë paꞌton nininquë aꞌmopitëraramaꞌ.
Noya noya rino piꞌshi quëran nipisoꞌ, aꞌmoramaꞌ.
Oro quëran nipisopitantaꞌ, nitapamaso marëꞌ paꞌanamaꞌ.
¡Inapitaso paꞌton nipirinhuëꞌ, naporamaꞌ!

 25 ¡Chiníquën cancantopirinahuëꞌ, nani tëpapi!
Niahuëpiquë chachin nani tëpapi taꞌa.
Conatanochi motopiroꞌsaquë tëpapi.

 26 ¡Quëma marëꞌ paꞌpi sëtërahuë taꞌa!
Quëmasoꞌ iyahuëmiáchin pochin ninan.
Nanpisënquën noya noya nipayarëꞌ.
Sanapisoꞌ quëmapi chinpitohuachina, paꞌpi nosororin.
Quëmasoꞌ inapita quëran naꞌcon naꞌcon nosororanco.

 27 ¡Chiníquën cancantopirinahuëꞌ, nani tëpapi!
Huaꞌanënpoapita ahuëtai marëꞌ nisha nisha ohuarapi.
Napopirinahuëꞌ, inimiconënpoapitari nani acopitopi huachi,” tënin oshaaton.

Cota huënton copirno Tapi acopisoꞌ

2  1 Ina piquëran Tapisoꞌ, Sinioro nata napon:
—Cota huënton noꞌpanënquë naꞌa nina no roꞌsa yaꞌhuërin. ¿Noya ina 

nina no roꞌsaquë pacaꞌhuaisoꞌ to? itërin.
—Noya paquëꞌ, itërin Sinio rori.
—¿Inso ninanoquëta paꞌi? taantarin Tapi.
—Iporon nina noquë paquëꞌ, itaantarin Sinio rori.
2 Inari napotohuachina Tapisoꞌ, saꞌinpitarë chachin inatohua paꞌnin. Saꞌinpitasoꞌ 

aꞌnara Ainoama itopi. Inasoꞌ, Quisiriroquë yaꞌhuërin. Aꞌnantaꞌ, Apicairo itopi. 
Inasoꞌ, Naparo itopisori ayananpirinsoꞌ. Naparocosoꞌ, Caromiroquë yaꞌhuërin. 
3 Sontaronënpitantaꞌ, saꞌina huiꞌ nin pi tarë chachin imapi. Inapi taso napo pin chin 
Ipronquë yaꞌhuëconpi. Aꞌnaquëontaꞌ, ina yaꞌcari ninanoaꞌhuaroꞌsaquë yaꞌhuëconpi.

4-5 Ina piquëran Cota huënton quëma piꞌsa Ipronquë niyon tonpi. Tapinta ina 
huënton quëmapi niꞌton, copirnonëna nica caso marëꞌ inaquë acopi.

Capisi ninano Carata parti yaꞌhuërin. Inaquë yaꞌhuë pi so pi tari Saono noso roa‑
tona paꞌpitopisoꞌ, Tapi natan tërin. Ina natan taton, inapita shaꞌhui ta caiso marëꞌ 
comisionoꞌsa aꞌparin. Iso pochin taꞌcaisoꞌ aꞌparin: “Saonosoꞌ copirnonënpoa 
niꞌton, ina naꞌcon noso roa toma paꞌpitëramaꞌ. Ina marëꞌ canpi tanta Sinioro 
chachin catahuainquëmaꞌ. 6  Napo ra huaton noso roa tën quëma noꞌtë quë ná‑
chin catahuainquëmaꞌ. Napo ra maso marëꞌ carimantaꞌ, noya nica tën quëma 
nosoroaranquëmaꞌ. 7 Napoaton iporasoꞌ, canpi tanta chiní quën cancantocoꞌ. 
Saonosoꞌ nani chiminin. Ina chiminpirinhuëꞌ, Cota huënton israiroꞌsasoꞌ, 
copirnonëna nicaꞌ huaso marëꞌ nani acorinaco. Canpita topatamasoꞌ, nani të‑
rahuë copirnonëma yaꞌconaꞌhuasoꞌ, tënin Tapi,” itopi. 8-32  (‑)

Yaꞌipi israiroꞌsa copirnonëna nicacaso marëꞌ Tapi yaꞌconinsoꞌ

5  (Cota huënton israiroꞌsa copirnonëna Tapi yaꞌconin. Ina piquëran 
Iso‑posi itopisoꞌ aꞌna pita israiroꞌsa copirnonëna nica caso marëꞌ yaꞌconin. 

Inasoꞌ, Saonocoꞌ huiꞌnin. Sontaronënpita huaꞌanënsoꞌ, Apiniro itopi. Yaꞌhuërëꞌ 
Tapi sontaronënpita huaꞌanëntaꞌ, Coapo itopi. Inapitasoꞌ huaꞌqui niahuëpi. 
Napoin quëran Iso‑posisoꞌ, cato piya pi nën pi tari tëparin.)

1 Ina piquëran, yaꞌipi Israiro ansianoroꞌsa Ipronquë paꞌpi. Inaquë Tapi 
quënanconahuatonaꞌ, itaponaꞌ: “Canpoasoꞌ, israiroꞌsanpoaráchin. 2  Saonoꞌton 
copirnonënpoa yaꞌconin. Napoaponahuëꞌ, naporo quëran huarëꞌ quëmari 
Israiro sonta roꞌsa camairan. Ahuëtacaiso marëꞌ quëpahuatana, quëmari 
chachin quëantaran. Napo ra huaton Sinioro chachintaꞌ, nani shaꞌhui të rin‑
quën copirnonëhuëi  nic a maso marëꞌ. Ohui ca roꞌsa huaꞌa nëni aꞌpai rinso 
pochin nitancoiso marëꞌ nani acorin quën,” itopi. 3  Inapoa tona yaꞌipi Israiro 
ansianoroꞌsari Tapi Ipronquë nontoonpi. Napo to hua chi nara inarintaꞌ, “Sinio‑
ronta niꞌsá rinco niꞌton, noya camaitarahuë,” itahuaton inapitarëꞌ anoya tërin. 
Napo hua china, inapi taso yaꞌipi israiroꞌsa copirnonëna nica caso marëꞌ acopi 
huachi.

4  Cara shonca piꞌipitasoꞌ copirno yaꞌco narin. Yaꞌi piya quëran cata pini 
shonca piꞌipi copirno ninin. 5 Ipronquëꞌton yaꞌco naton, Cota huënton israiroꞌsa 
huaꞌa nën tërin. Canchisë piꞌipi miria inaquë huaꞌa nën tërin. Ina quëran yaꞌipi 
israiroꞌsa huaꞌa nën to hua china, cara shonca cara piꞌipi huaꞌa nën tërin. Quiro‑
sarin nina noquë naporin.

Quirosarin notënanquë noyá niacorapipirinahuëꞌ, Tapiri minsërinsoꞌ
6  Onpo ra hua ton sona Tapi Quiro sarin nina noquë huaꞌanëntërinsoꞌ, 

shaꞌhuichinquëmaꞌ: Inasoꞌ, sontaronënpitarë chachin Quiro sa rinquë 
yaꞌhuëapon paꞌnin. Ina notë nanquë quiposoroꞌsa noyá niacorapitona 
yaꞌhuëpi. Inapita ahuë caiso marëꞌ Tapisoꞌ sontaronënpitarë chachin 
paaparin. Ina niꞌsahuatonaꞌ, inapi taso yonqui nëna quëran: “Co onpo ronta 
Tapi yaꞌcontarinpoahuëꞌ,” topi. Napoaton nocanatona nanan aꞌpatopi: “Co 
onpo ronta quëmasoꞌ ninanonëhuëiquë yaꞌconaranhuëꞌ. Somarayaroꞌsaꞌ, 
sonpacharoꞌsaꞌ, inapi ta rá chin iso ninano aꞌpaiapirinahuë tërantaꞌ, co 
napoaranhuë taꞌa,” itopi. 7-9  Naporoꞌ Tapisoꞌ sontaronënpita itapon: 
“Quiposoroꞌsa ahuëcamaso marëꞌ isopocoꞌ: Yayaꞌconpatamaꞌ, iꞌsha nina‑
noquë yaꞌconintaquëchin yaꞌco na ca maso yaꞌhuërin. Nani yaꞌconpatamaꞌ, 
somarayaroꞌsaꞌ, sonpacharoꞌsaꞌ, inapita quihuitërinacosoꞌ tëpacoꞌ. ‘Inapi‑
tari tëranta yaꞌcopiapon,’ topiso marëꞌ inapita paꞌpi co quëꞌyarahuëꞌ,” tënin. 
Napoaton piya piꞌsa nonpa chi nara napopi: “Somarayaroꞌsaꞌ, sonpacharoꞌsaꞌ, 
inapitasoꞌ, co onpo ronta Sinioro pëinënquë yaꞌconaponahuëꞌ,” topi. Inapo‑
taton Tapisoꞌ sontaronënpitarë chachin quiposoroꞌsa yaꞌcontatona ahuëpi. 
Nani canarahuatona inaquë yaꞌhuërin. Napoaton inaso ninanoꞌ: “Tapi nina‑
nonën,” itopi antaꞌ. Oshaquëranchin Quiro sarin co pairahuanhuëꞌ ninin sonta 
apairatërin. Noꞌpaꞌ paꞌpipi quëran apairatërinsoꞌ, pëinënquëꞌpaꞌ huarëꞌ 
nanirin.

Iran itopisoꞌ copirnori, Tapi catahuarinsoꞌ
10 Tapisoꞌ aquë aquëtë chiní quën nanan tarin. Sinio rori cata huarin niꞌton, 

naporin. Inasoꞌ Yosë yaꞌipi nani ta parin. 11 Napoaton Tiro copirno Iran 
itopisori, piya pi nën pita huaꞌa noꞌsa nininsoꞌ aꞌpatiirin. Nontë camayoroꞌsaꞌ, 
naꞌpi camayoroꞌsaꞌ, inapi tanta aꞌpatiirin. Inapi tari pëinën nitacaiso marëꞌ 

nonara nontë quëpatopi. 12  Inapo to hua chi nara Tapi tapon: “Sinioro chachin 
Israiro copirno nicaꞌ huaso marëꞌ acorinco. Yaꞌipi israiroꞌsa noso roaton, noya 
noya huaꞌa nën taꞌhuaso cata hua rinco,” tënin yonqui nënquë.

Tapi Quirosarinquë huiꞌnahuaantarinsopita

(Tapisoꞌ Ipronquë huaꞌa nën tapon pochin, saota huiꞌnin pita quëma piꞌsa 
yaꞌhuë tërin.)

13  Ina quëran Quiro sa rinquë yaꞌhuë caso marëꞌ paꞌpa china, naꞌa sana‑
piꞌsa maan tarin. Inaquë pi tanta huiꞌna huan pa china, aquë aquëtë 
huiꞌnin pita quëmapiꞌsaꞌ, sanapiꞌsaꞌ, yaꞌhuëtaantarin. 14-16  Huiꞌnin pita inaquë 
huaꞌhuatopisopitasoꞌ, isopita: Samoa, Sopapo, Natano, Saromon, Iparo, Irisoa, 
Nihuico, Cahuia, Irisama, Iriata, Irihuirito, inapita. Yaꞌipi inapitasoꞌ, quëma‑
pi rá chin nipi.

Huiristinoꞌsa Tapiri minsërinsoꞌ
17 Tapi yaꞌipi israiroꞌsa copirnonëna nica caso marëꞌ acopi. Ina acopisoꞌ, 

huiristino huaꞌa noꞌsanta natan topi. Napoaton sontaronënapita ayontonatonaꞌ, 
ina yoni caiso marëꞌ paapapi. Tapisoꞌ ina nito taton, sontaronënpitarë chachin 
motopi nani noꞌsaquë naꞌpi caiso marëꞌ paꞌpi. 18  Huiristinoꞌsaso huëꞌsahuatonaꞌ, 
Nihuaimo motopiana itopisoꞌ huaꞌanëntiipi. 19 Napoaton Tapisoꞌ Sinioro 
natanin:

—¿Huiristinoꞌsa ahuëcaꞌhuaso marëꞌ paꞌi? ¿Quëma catahuaponco inapita 
minsëaꞌhuasoꞌ to? itërin. Napo to hua china, inariso itapon:

—Paapaton ahuëconquëꞌ. Carin quën cata hua ran quën inapita minsëamasoꞌ, 
itërin.

20  Naporoꞌ Tapisoꞌ, sontaronënpitarë chachin aꞌna noꞌpaquë canconpi. 
Inaquë israiroꞌsaso ahuëtatonaꞌ, huiristinoꞌsa canapi. Napoaton Tapi tapon: 
“Iꞌsha paquiitohuachina ihuairin. Inapo cha chin Sinioro cata hua rinco 
niꞌton, inimi co roꞌsa yaꞌcontato ahuë rahuë,” tënin. Napoaton ina noꞌpaso 
nohui taton: Paaro‑pirasin itërin. 21 Huiristinoꞌsasoꞌ, co ahuantatonaraihuëꞌ, 
taꞌapi. Taꞌatona mamanshinënapitanta patopi. Patohuachinara Tapisoꞌ 
sontaronënpitarë chachin inapita mapi.

22  Napotopir inahuëꞌ, huir ist inoꞌsaso naquë ran chin huëan tapi. 
Huëꞌsahuatonaꞌ, Nihuaimo motopiana huaꞌanëntiantapi. 23  Napo hua chi nara 
Tapisoꞌ, naquë ran chin Sinioro nataantarin. Natan pa china Sinio rori itapon:

—Ama notënan quëran ahuëconcosohuëꞌ. Conitahuaton, pinëna parti 
quëran ahuëconcoꞌ. Parsamo nararoꞌsataquëchin canconpatamaꞌ, inaquë 
ahuëtocoꞌ. 24  Ina nara roꞌsa huiꞌnimotënquë piya piꞌsa iratërinso pochin 
natanaramaꞌ. Ina natanpatamaꞌ, ahuëtocoꞌ. Cá chachin quëchitato 
huiristinoꞌsa tiquia rahuë. Ina nito ta maso marëꞌ ina pochin natanaramaꞌ, 
itërin.

25 Sinio rori camai rinso chachin Tapisoꞌ ninin. Inapoa tona huiristino sonta‑
roꞌsa canapi. Capaon quëran Coisiri ninano itopiquë huarëꞌ canapi.

Siniororë anoyatopiso caposonën Tapiri yaquëparinsoꞌ

6  1 Aꞌna tahuëri Tapisoꞌ sontaronënpita ayontoantarin. Yaꞌipi Israiro 
huëntonoꞌsa quëran huayo naton, cara shonca huaranca ayon tonin. 

a 6.8 Pirisi-osasoꞌ: Osa pëꞌsarapiquë tapon naporin. 

2  Inapi tarë chachin Quiro sarin quëran paꞌnin. Paꞌsahuatonaꞌ, Quiriato‑
quiarimoquë canconpi. Inaso ninanoꞌ, Paara itopi antaꞌ. Cota huënton 
noꞌpanënaquë yaꞌhuërin. Siniororë anoya to piso capo sonën macaton Quiro‑
sa rinquë quëpa caso marëꞌ inatohua paꞌnin. (Israiroꞌsasoꞌ, Sinioro yaꞌipi 
nanitaparinsoꞌ chino topi. Ina caposo aꞌta na mënquë, Sinioroso huaꞌa nën‑
të rinso shiranën yaꞌhuë tërin. Cato quiropinoꞌsa nonanpisoꞌ huán cana 
yaꞌhuërin.) Yaꞌhuë rinso nina noquë acocaso marëꞌ Tapiri yaquëparin.

3-4  Apinatapo itopisosoꞌ, motopiaꞌhua huiꞌnimotënꞌpaꞌ pëinën yaꞌhuë‑
tërin. Inaquë canconahuatonaꞌ, aꞌna quëni Siniororë anoya to piso capo sonën 
ocoiconpi. Ina quëran nasha toronan nininquë aꞌmitëpi. Cato torori ina 
toronansoꞌ ohuarararin. Apinatapo huiꞌ nin pi tari ótëërapi. Inapitasoꞌ Aiyo, 
Osa, inapita. Aiyosoꞌ, quëchi të rarin. Osasoꞌ, piquëran paꞌsarin. 5  Tapisoꞌ, 
aꞌnapitarë chachin imatatonaꞌ, cantararapi. Nansararapi. Yaꞌipi canca nëna 
quëran naporarapi. Aꞌna quën nisha nisha ninin so pita piꞌnirarapi: Arpa, nisha 
quitara, pantirita, pirinan, huaꞌna shari shari, inapita piꞌnirasoiꞌ, naporarapi.

6 Nacon itopisoꞌ trico toꞌnorarinquë canquiasoi chachin tororoꞌsasoꞌ, iꞌpaconpi. 
Ina nicaton Osasoꞌ, Sinioro capo sonën pitë pitëtëarin: “Anotarin,” taꞌton naporin. 
7 Siniororiso napoaponahuëꞌ, napo rinso marëꞌ Osa paꞌpi noꞌhuirin. Noꞌhuiton 
inaquë chachin tëparin. Capo sonën pirayan anotaton chiminin. 8 Ina nicaton 
Tapinta paꞌpi noꞌhui tërin. Sinio rori Osa tëpa rinso marëꞌ naporin. Napoaton 
ina roꞌtësoꞌ apoyatërin: “Pirisi‑osa a” itërin nohui taton. Napoaton iso quirica 
ninshitasoco huarëntaꞌ, ina chachin ina noꞌpaꞌ nohui tapi. 9 Naporo tahuëri Tapisoꞌ 
Sinioro paꞌpi tëꞌhua tërin. Tëꞌhua taton chiní quën nonin: “¡Siniororëꞌquënpoa 
anoyatërëhuaso capo sonën co onporo quëpaꞌhuaso yaꞌhuërinhuëꞌ!” tënin. 10 Co 
huachi quëpachináchinhuëꞌ cancan taton, piya pi nën pita camairin: “Opito‑itomo 
itopisoꞌ pëinënquëꞌpaꞌ acooncoꞌ,” itërin. Opito‑itomosoꞌ, huiristino quëmapi. Cato 
nina noquë yaꞌhuëpirinhuëꞌ, iporasoꞌ israiroꞌsa yaca parin.

11 Tapi camaitohuachina, piya pi nën pi taso ina inacha chin nipi. Cara yoqui 
Opito‑itomo pëinënquë Sinioro capo sonën yaꞌhuërin. Inaquë yaꞌhuë hua china, 
Sinio rori saꞌin, huiꞌnin pita, inapita catahuamiatërin.

Sinioro caposonën Quirosarinquë quëꞌcancontapisoꞌ
12  Aꞌna quën israiroꞌsari Tapi shaꞌhui topi: “Sinioro capo sonën Opito‑itomo 

pëinënquë acoran niꞌton, Sinio rori ina catahuamiatërin. Quëmo pi nën pita, 
maꞌsha nën pita, inapita catahuamiatërin,” itopi. Ina nata naton, piya pi nën pi‑
tarë chachin paꞌnin. Capa cancan taton Opito‑itomo pëinën quëran ocoirin. 
Ocoi ra huaton Quiro sa rinquë quëparin. 13  Sinioro capo sonën pitënpisopita 
paꞌsapi. Saota achiíchin paasoiꞌ, Tapiso aꞌnara toro Sinioro marëꞌ atëpa‑
tërin. Aꞌnara carnirontaꞌ, amoshin nininso ina marë chachin atëpa tërin. 
14 Tapisoꞌ, aꞌnara ipoto rino piꞌshi quëran nipisoꞌ aꞌmorin. Ina aꞌmo sa huaton 
yaꞌipi cancanën quëran Sinioro marëꞌ nansaraarin. 15  Sinioro capo sonën 
quëpapisopita caꞌtanpisopitasoꞌ, capa cancantatonaꞌ: “Yai, yai,” charapi. 
Tapinta napórarin. Aꞌnaquëontaꞌ, tronpitaroꞌsa pihuiraapi.

16  Sinioro capo sonën Quiro sa rinquë quëꞌcanconpi. Napo hua chi nara, 
Saonocoꞌ huiꞌnin Micaro itopisosoꞌ, huintananën quëran nocotiirin. 

b 6.19 Tatirosoꞌ: Oꞌyapi pochin nininsoꞌ. 

Nocotopirinhuëꞌ, soꞌinsoꞌ nansaton pashi pashitëriarin. Sinioro chino‑
taton napóriapirinhuëꞌ, inarisoꞌ co yainyántërahuëꞌ, niꞌnin. 17 Coꞌhuara 
Sinioro capo sonën maconchátërasoihuëꞌ, Tapisoꞌ piya pi nën pita camairin: 
“Sinioro capo sonën acocaso marëꞌ nëꞌmëtë pëi nitatomaꞌ, ótëncoꞌ,” itërin. 
Napo to hua china piyapinënpitasoꞌ, ina inacha chin nipi. Napoaton Sinioro 
capo sonën pitënpi quëran canqui hua chi nara, inaquë acoonpi. Napo‑
ra huaton Tapisoꞌ Sinioro chino ta caso marëꞌ maꞌsha roꞌsa yoꞌnin. Corto 
huaꞌa noꞌ sari tëpatona aꞌna quën oshanën marëꞌ yaꞌipi ahui qui topi. Aꞌna quënso 
nipirinhuëꞌ, nanan anoya to piso marëntaꞌ, tëpapi. 18  Nani inapita Sinioro 
marëꞌ ahuíquitohuachinara, yaꞌipi israiroꞌsa itapon: “Siniorosoꞌ yaꞌipi nani ta‑
parin. Inari chachin catahuaráponquëma niꞌton, nóya yaꞌhuëaramaꞌ,” itërin. 
19 Inapotahuaton aꞌnaya aꞌnaya pan quëtë raꞌpiarin: Aꞌnara pan mia. Aꞌnasoꞌ 
pan pochin tatiro b quëran nipisoꞌ. Aꞌnantaꞌ, opa ayanitopi quëran nipisoꞌ. 
Quëmapiꞌsaꞌ, sanapiꞌsaꞌ, quëtë raꞌpiarin. Ina piquëran yaꞌi piya yaꞌhuëpiꞌpaꞌ 
panan tapi.

20 Tapinta pëinënquë paꞌsa huaton, saꞌinpita, huiꞌnin pita, inapita nontoonin. 
Micaroriso nipirinhuëꞌ, naca pi ra huaton itapon:

Quëmasoꞌ Israiro copirnonquën nipiranhuëꞌ, co taparohuanhuëꞌ ninan. 
Piya pi nën pita quëmapiꞌsaꞌ, sanapiꞌsaꞌ, inapita niꞌtonënquë nansaton naporan, 
itërin. 21 Saꞌini napotohuachina, inariso itapon:

—Tëhuën cha chin mini nansarahuë. Napoaporahuë Sinioro chinotato 
napo rahuë. Tataparin yaꞌhuë rë namën israiroꞌsa huaꞌa nën taꞌhuaso marëꞌ ina 
huayoninco. Yaꞌipi quëmo pi nën pita yaꞌhuë rë namën huayoninco. Napoaton 
ina chinotato caso nansarahuë. 22  Iporasoꞌ piꞌpian nansarahuë. Aꞌna tahuë‑
riso naꞌcon naꞌcon nansahuatontaꞌ, noya tapon. Inaporahuëso marëꞌ: “Co 
taparohuanhuëꞌ ninan,” itëranco. Napopiranhuë tërantaꞌ, piya pi në huë pita 
sana piꞌsa nipisopitasoꞌ, noya niꞌsa ri naco, itërin. 23 Napo rinso marëꞌ Micarosoꞌ, 
co huaꞌhuanaꞌpihuëꞌ quëpa ri tërin.

Yosë Tapirëꞌ anoyatërinsoꞌ

7  1 Tapi copirno niꞌton, pëinënquë yaꞌhuëaton camaitarin. Sinio rori cata‑
huarin niꞌton, co huachi inimi co roꞌsari ahuë caiso nohuantopihuëꞌ. 2  Aꞌna 

tahuëri inasoꞌ, pënën to naꞌpi Natan itopisoꞌ nontaton itapon:
—Niꞌquëꞌ. Caso nonara nontë pëiquë noya yaꞌhuë rahuë. Sinioro 

caposonënso nipirinhuëꞌ, topinan nëꞌmëtë pëiquë yaꞌhuëarin, itërin. 3  Napo‑
to hua china Natani itapon:

—Ina pëinën yanitohuatan, nitëquëꞌ. Sinioro catahuarararinquën, itërin.
4  Napotopirinhuëꞌ, naporo tashi chachin Sinio rori yaꞌnotaton itapon: 

5  “Paaton piya pi nëhuë Tapi, yonqui ra huëso shaꞌhuitëquëꞌ: ‘Pëi yaꞌhuë‑
caꞌhuaso marëꞌ, co quëma nitarancohuëꞌ. 6  Israiroꞌsanquëma Iqui pito quëran 
ocoiranquëmaꞌ. Naporo quëran huarëꞌ ipora huanta co pëimiaquë yaꞌhuë‑
rahuë. Topinan nëꞌmëtë pëiroꞌsaquë itohua itohua yaꞌhuë rahuë. 7 Ca nohuanton 
israiroꞌsa aꞌpai caso marëꞌ huaꞌa noꞌsa acorahuë. Co inso huaꞌan tërantaꞌ, 
nata nahuë nonara nontë quëran, pëi nitiincosoꞌ.’ 8  Napoaton piya pi nëhuë 
Tapi shaꞌhuitëquëꞌ: ‘Sinioro yaꞌipi nanitaparinso napotërinquën: “Quëmasoꞌ 

huiꞌ na pi tapon co máquënquënhuëꞌ ninan. Ohui ca roꞌsa aꞌpairapiranhuëꞌ, 
carin quën ocoiranquën. Piya pi në huë pita huaꞌa nën ta maso marëꞌ acoran‑
quën. 9 Intopa tëranta paꞌnanquë, carin quën caꞌtanatënquën cata hua ran quën. 
Inimi co nën pita chinitopirinënquënhuëꞌ, carin quën cata hua ran quën inapita 
tiquicamasoꞌ. Ca nohuanton sacóshin nahuinan. Chiní quën nanan to pi so pita 
pochin quëmanta nahuinan. 10 Napo ra huaton, canpita yaꞌhuë ca maso marëꞌ 
noꞌpaꞌ tapa rahuë. Inaquë yaꞌhuë ca maso marëꞌ acoranquëmaꞌ. Isëquësoꞌ, co 
insonta apiponquëmahuëꞌ. Co noyahuëꞌ nipi so pita co aparisitaponquëmahuëꞌ. 
Shimashonëmapitasoꞌ iso Canaan noꞌpaquë yaꞌnan yaꞌhuëaponaꞌ, aparisitopi. 
Canpi taso ipora co huachi inapotarinënquëmahuëꞌ. 11 Naporo tahuëriꞌsasoꞌ, 
israiroꞌsanquëma catahuaimaso marëꞌ nisha nisha huaꞌa noꞌsa acorahuë. 
Quëmanta carin quën cata hua ran quën inimi co nën pita minsëamasoꞌ. Yaꞌipi 
inapita quëran nichaꞌë ran quën. Napo ra huaton ca nohuanton quëmá quëran 
pipipisopitantaꞌ, israiroꞌsa huaꞌanëntáponaꞌ. 12  Aꞌna tahuëri chiminpatan, 
aꞌnara huiꞌnan copirno nica caso marëꞌ acoa rahuë. 13  Ina huachi pëinëhuë 
nitarinco. Ca nohuanto ina yaꞌco naton, huaꞌanëntomiatapon. 14 Inasoꞌ, huiꞌ‑
nahuë pocha chin niꞌsa rahuë. Inantaꞌ, paꞌpin pocha chin niꞌsa rinco. Inasoꞌ 
tëhuëpachin, anaꞌintatë huihuirëso pochin nitarahuë. Quëma piꞌsa huiꞌnina 
noso roa tona pënën piso pochin nitarahuë. Ina quëran pipipisopitanta copirno 
yaꞌconpachinaꞌ, ina pocha chin nitarahuë. 15  Napotaporahuëꞌ, inapi taso co 
aꞌpomiatarahuëꞌ. Saonosoꞌ tëhuërinso marëꞌ aꞌpomiatërahuë. Aꞌpomiatato, 
ina yaꞌhuë rë namën quëma acoran quën. Inapitasoꞌ, co ina pochin nitarahuëꞌ. 
16  Quëmá quëran pipi pi so pita cari aꞌpairápo. Napoaton inapi ta rá chin piya‑
pi në huë pita cop irnonëna yaꞌconaponaꞌ. Ca nohuanto inapi taso copirno 
yaꞌconatonaꞌ, huaꞌanëntáponaꞌ. Co nisharoꞌsari huaꞌanëntarinhuëꞌ,” tënin,’ 
itëquëꞌ,” itërin.

17 Napo to hua china, Natanisoꞌ inacha chin Tapi shaꞌ hui tërin. 18  Naporoꞌ 
inasoꞌ, Yosë capo sonën acopisoꞌ nëꞌmëtë pëiquë yaꞌconin. Yaꞌco naton iso 
pochin Sinioro n ontërin: “Sinioro. Quëmaso Yosën quën. Chini chiní‑
quën nanan tëran . Caso co máquëncohuëꞌ. Quëmopinëhuëpitantaꞌ, 
co máquënoꞌsahuë ꞌ. Napoaton israiroꞌsa copirnonëna nicaꞌhuasoꞌ co 
inashitërahuëꞌ. 19 Quëmaso Sinioro, Yosën quën. Chini chiní quën nanan‑
tëran. Co copirno nicaꞌhuasoꞌ inashitopirahuëꞌ, acoranco piya pi nën pita 
huaꞌa nën taꞌhua so marëꞌ. Napo ra huaton cá quëran pipipisopitanta piya‑
pi nën pita huaꞌa nën ta caiso marëꞌ acoaran. ¡Co inso piyapi tërantaꞌ, quëma 
pochin nininhuëꞌ! 20 Quëmaso Sinioro, Yosën quën. Chini chiní quën nanan‑
tëran. Co huachi nanitërahuëꞌ maꞌsona itaꞌhuanquënsoꞌ. Caso piya pi nënco. 
Noyá nohui të ra nco. 21  Quëmasoꞌ Sinioro, paꞌyapiro nininsoꞌ nicaton 
catahuaancoso yonquiran. Cá quëran pipipisopitantaꞌ, ina chachin nitaran. 
Quëmaora nohuanton inapo caso yonquiaton nito taꞌhuaso marëꞌ shaꞌhui të‑
ranco. 22  Quëmaso Sinioro, Yosën quën. Chini chiní quën nanan tëran. ¡Ma 
nóyacha quëmasoꞌ  ninan paya! Shima sho në huëi pita yáshaꞌhuitërinacoi: 
‘Co insonta ina pochin yaꞌhuërinhuëꞌ. Co aꞌna yosë tëranta ina pochin 
nininhuëꞌ,’ itër i nacoi. 23  Israiroꞌsacoisoꞌ, piya pi nën pi tacoi. Nishatërai 
niꞌton, co aꞌna nacion tëranta quiya pochin yaꞌhuërinhuëꞌ. Iqui pito quëran 
nichaꞌërahuatonc oi, huaꞌanëntërancoi. Nisha nisha nacionoꞌsa isëquë 
yaꞌhuëpirinahuëꞌ, ocoiran. Inapitasoꞌ nisha nisha mamanshi moshapirinahuëꞌ, 

napotëran. Huëhuëpiro nitaton ocoiran niꞌton, sacóshin nahuinan. 
24  Israiroꞌsacoi huaꞌanëntápancoiso marëꞌ naporan. Napoaton quëmasoꞌ 
Sinioro Yosënëhuëinquën nisaran. 25 Inapoaton quëmasoꞌ, shaꞌhuitërancosoꞌ 
yonquiráquëꞌ. Ama naniantëquësohuëꞌ. Cá quëran pipipisopitanta copirno 
yaꞌcon pa china, shaꞌhui të ran coso chachin nitëquëꞌ. 26  Quëmasoꞌ Sinioro yaꞌipi 
piya piꞌsa noya nicatënën paꞌyachinën. Nontohuachinën napoꞌinaꞌ: ‘¡Quëmaso 
Sinioro yaꞌipi nani ta paran! ¡Israiroꞌsa Yosënënquën. Inapita noya aꞌpaiton 
cata huaran! Tapisoꞌ quëma piya pinën ninin. Ina quëran pipipisopitanta 
copirno yaꞌconpachinaꞌ, noya huaꞌanëntomiachinaꞌ. Quëmari chachin inapita 
aꞌpaiquëꞌ,’ ichinën. 27 Quëmasoꞌ Sinioro yaꞌipi nani ta paran. Cá quëran 
pipipisopitaráchin copirno yaꞌconacaisoꞌ, anitotëranco. Napoaton piya pi‑
nënco nipirahuëꞌ, nani të rahuë iso pochin nontaꞌhuanquënsoꞌ: 28  Quëmaso 
Sinioro, Yosën quën. Chini chiní quën nanan tëran. Noꞌtë quë ná chin nonan. 
Caso piya pi nënco nipirahuëꞌ, naꞌcon noso roa tonco cata huan coso shaꞌhui të‑
ranco. 29 Shaꞌhui të ran coso chachin nipa chin, cá quëran pipi pi so pita copirno 
yaꞌcon pa china, catahuaquëꞌ. Inapo taton noya aꞌpaiquëꞌ. Quëmaso Sinioro, 
Yosën quën. Chini chiní quën nanan taton, nani shaꞌhui të ranco. Napotërancoso 
chachin, inapi taso nitaran niꞌton, noya huaꞌanëntaponaꞌ,” itërin.

Tapiri Mihui-posi catahuarinsoꞌ

9  1 Aꞌna tahuëri Tapisoꞌ, piya pi nën pita natanin: “¿Saonocoꞌ quëmo pi nën‑
pita aꞌnaya tëranta yaꞌhuëarin to? iráca Conatancorëꞌco anoyatatoi, 

‘Yoscoarëꞌ co ninoꞌhuiarihuëꞌ,’ niitatoi nipayarai. Ina yonquiato inso tëranta 
quëmo pinën yaꞌhuëapachin, shaꞌhui toco. Nosorocaꞌhuaso marëꞌ napoa rahuë,” 
itërin. 2  Napo to hua china, aꞌnari itapon: “Saono quëmo pi nën pita piyapinëna 
aꞌnara yaꞌhuëarin, Sipa itopisoꞌ,” itërin. Ina nata naton: “Quëshico,” itaantarin.

Quëpachina itapon:
—¿Quëma Sipanquën? itërin.
—Inaco mini sinioro copirno. Caso piya pi nënco niꞌto, maꞌsona camaitëranso 

nisa rahuë, itërin inarintaꞌ.
3  —¿Aꞌnaya tëranta Saono quëmo pinën yaꞌhuëarin to? Yaꞌhuëapachin 

shaꞌhui toco. Yosë niꞌsá rinco noso roa rahuë, itërin Tapiri.
—Yaꞌhuëarin mini aꞌnara Conatanco huiꞌnin. Inasoꞌ, Mihui‑posi itopi. Cato 

paꞌhuën quëran chachin yamorin, itërin Sipari.
4 ¿Insë quëta ipora ina yaꞌhuëarin? itaantarin Tapiri.
—Notiparo ninano itopiquë yaꞌhuarin. Amiri huiꞌnin Maquiri itopisoꞌ 

pëinënquë yaꞌhuëarin, tënin Sipantaꞌ.
5 Napo to hua china, copir nori camairin quëcacasoꞌ.
6 Maconpachina, canquirin. Inasoꞌ Conatanco huiꞌnin niꞌton, Saonocoꞌ shiin. 

Canqui ra huaton copirno notë nanquë mónsho tënin. Noya nicaton naporin. 
Tapirisoꞌ chiní quën nontaton itapon:

—¿Quëma Mihui‑posinquën? itërin.
—Inaco mini sinioro copirno. Caso piya pi nënco niꞌto, maꞌsona camaitëranso 

nisa rahuë, itërin inarintaꞌ.
7 —Ama tëꞌhuatocosohuëꞌ. Iráca quëma quën tatacorëꞌco, “Yoscoarëꞌ 

co ninoꞌhuiarihuëꞌ,” niitatoi nipayarai. Ina yonquiato carin quën 
nosoraoaranquën. Tata masho Saonocoꞌ noꞌpanën maca maso marëꞌ 

 279 2 Samuel 7,   9



 

c 11.4 Amirotochináchin Yosëri niꞌnin topa china: Israiro sana piꞌsa inapopisoꞌ, ayonquirinpoaꞌ. 
Huënainëna quënan piso tahuëriꞌsaꞌ, co huachi Yosë chino ta caiso nanitopihuëꞌ. d 11.4 Inquiarin 
topa china: Inachin to piso noꞌnarin piquëran Yosë camaitërinso nicatonaꞌ, inquipi. 

camaitarahuë. Napo ra huaton quëmasoꞌ, ipora quëran huarëꞌ carëꞌ quën 
coshataran, itërin. 8  Napo to hua china, inariso mónsho taantarahuaton:

—Caso piya pi nënco. Co máquëncohuëꞌ niꞌto, ina pochin catahuaancoso 
co inashitërahuëꞌ. ¡Niꞌnira chimipitë pochinco niꞌto, co maꞌmarë tëranta 
paꞌtërahuëꞌ! itërin. 9 Napotopirinhuëꞌ, copirnoriso Sipa amata huaton itapon:

—Saonocoꞌ noꞌpanën, maꞌsha nën pita, inapita Mihui‑posi quëta‑
rahuë. 10-13  Napoaton quëmasoꞌ, huiꞌnan pi ta rëꞌquën chachin ina noꞌpaquë 
sacataramaꞌ. Piyapiparinpitanta inaquë chachin sacataponaꞌ. Shaꞌtëramaso 
caya hua chin, macatoma tapaaramaꞌ. Huaꞌanëncoꞌ quëmo pi nën pita nanpi caiso 
marëꞌ inapotaramaꞌ. Mihui‑posiso napoaponahuëꞌ, carë chachin coshatápon, 
itërin. Sipasoꞌ shonca aꞌnatërápo huiꞌnin pita yaꞌhuëtahuaton, cato shonca 
piya pi nën pita yaꞌhuë tërin. Inari copirno itapon:

—Yaꞌipi camaitëranso sinioro copirno nisarai, itërin.
Mihui‑posisoꞌ cato paꞌhuën quëran chachin yamorin niꞌton, co 

nanitërinhuëꞌ sacatacasoꞌ. Napoaton Sipasoꞌ, huiꞌ nin pi tarë chachin ina marëꞌ 
saca topi. Piya pi nën pi tanta ina marëꞌ saca topi. Inasoꞌ, saꞌinë chachin Quiro‑
sa rinquë yaꞌhuërin. Inaquë copirno yaꞌhuërin niꞌton, inanta inaquë yaꞌhuërin. 
Copirno huiꞌnin pita pochin nicaton, nani tahuëri inarë cosha tërin. Aꞌnara 
huiꞌnin huaꞌ hui shin yaꞌhuë tërin. Inasoꞌ, Micaia itopi.

Tapi oshahuaninsoꞌ

11  1 Piꞌipi tahuë riꞌsa yananiriapasoꞌ, copir no roꞌsa ahuë ta pona yápaꞌpi. 
Ina tahuë riꞌsa Tapinta sontaronënpita ahuëtacaiso marëꞌ aꞌparin. 

Yaꞌipi sontaronënpita huaꞌanënsoꞌ, Coapo itopi. Aꞌna pita huaꞌanoꞌsarë chachin 
paꞌsahuatonaꞌ, amonoꞌsa canaconpi. Napo ra huaton, Napa ninano itopisoꞌ 
ahuë caiso marëꞌ tancapitoonpi. Tapiso napoaponahuëꞌ, Quirosarinquëranchin 
quëpa ri tërin.

2  Aꞌna tahuëri iꞌhuararahuasoꞌ, inaso chino tërin quëran huën sërin. Pëinën 
aipi nanpëontarahuaton, costatarin. Costatapon pochin nocotopirinhuëꞌ, 
aꞌnara sanapi quënanin. Inasoꞌ sanapi noyápiroyanchin. Iꞌira të nënquë 
amararin. 3  Ina niꞌsa huaton, nohui ta caso marëꞌ piya pi nën pita aꞌparin. Inapi‑
taso huëantarahuatonaꞌ, itaponaꞌ: “Inasoꞌ sanapi Iriamo huiꞌnin Pitisapi itopi. 
Soꞌionta Oriasë itopi. Inasoꞌ, Iti piyapi,” itiipi. 4 Napotopirinahuëꞌ, quëshicaisoꞌ 
camaitërin. Quëpatohuachinara ichiquëhuënin. Inahua sanapiꞌsasoꞌ inachin‑
to piso quënan pa chi nara, amirotochináchin Yosëri niꞌnin  c. Pitisapiso 
inaporinsoꞌ, nasha inquiarin d. Nasha inquiaso niꞌton, inapotërin. Nani 
inapotohuachina, naporo tashi chachin sanapisoꞌ pëinënquë panan tarin.

5 Inaso napoaponahuëꞌ, cayorin. Inapoaton napo rinso nito ta caso marëꞌ Tapi 
nanan aꞌpa tërin. 6 Ina nito taton aꞌnara piya pinën aꞌparin. Coapo huaꞌan shaꞌ‑
hui ta caso marëꞌ aꞌparin: “Iti quëmapi Oriasë itopisoꞌ aꞌpatiico,” taꞌcaso nanan 
aꞌpa tërin. Ina nata naton, Coaposo aꞌpatiirin.

7 Canqui hua china, onpo pin sona amonoꞌsarëꞌ niahuëpiso natanin. 
Coapo huaꞌan, sontaroꞌsaꞌ, inapi tanta onpo pin sona yaꞌhuëapiso natanin. 

e 11.8 Nipaꞌmorantëquë topa china: “Saꞌan ichihuëꞌëquëꞌ,” tapon napo tërin. 

Napo to hua china, Oriasëri inapita shaꞌ hui tërin. 8  Shaꞌhui to hua china, Tapiri 
itapon: “Noyapaꞌ. Iporaso huachi pëinënquë paaton nipaꞌmorantëquëꞌ e,” 
itërin. Napo to hua china, Oriasësoꞌ Tapi pëinën quëran pipirin. Nani paꞌpa‑
china, piya pi nën pita quëran noya noya cosharo nininsoꞌ aꞌpa tërin.

9  Napoaponahuëꞌ, Oriasëso co pëinënquë paꞌninhuëꞌ. Copirno pëinën 
aꞌpai pi so pita sontaroꞌsarëꞌ tahuërianpitërin. Copirno pëinën yaꞌcoa naquë 
tahuërianpitërin.

10  Or iasë napo r inso Tapi shaꞌhui topi.  Shaꞌhui to hua chi  nara, 
amataantahuaton natanin:

—Iꞌhuara quëmasoꞌ aquëran canquiran. Napoaponahuëꞌ: ¿Onpoa tonta 
co pëinënquë paaton chinotëranhuëꞌ? itërin. 11 Copir nori napotohuachina, 
inariso itapon:

—Yosë chino të rë huaso capo sonën, yaꞌipi Israiro sontaroꞌsaꞌ, Cota 
huënton sontaroꞌsaꞌ, inapi taso co pëianaquë yaꞌhuëapihuëꞌ. Topinan 
imënamëaꞌhuaroꞌsaquë yaꞌhuëapi. Huaꞌa nëhuë Coapo itopisoꞌ, aꞌna pita 
huaꞌa noꞌsa acoransopita, inapi tanta aipiran huëꞌë sapi. Napoaton caso co 
nanitërahuëꞌ pëinë huëquë yaꞌconato, yashi yashin chinotaꞌhuasoꞌ. ¿Coshatato, 
oꞌoto, saꞌahuëroꞌco nicato, capa cancanchi ti? ¡Co onpo ronta caso sinioro 
copirno inapochin nisa rahuë! itërin. 12  Napotopirinhuëꞌ, inarisoꞌ itaantapon:

—Iporaíchin iꞌhuatëquëꞌ. Tashi raya aꞌpaꞌinquën huachi, itërin.
Napo to hua china, Oriasësoꞌ Quiro sa rinquë chachin niiꞌhuarin. 13  Naporo 

tahuëri copir nori aꞌcarin, oꞌshi tërin, napo tërin. Napo ra huaton naꞌcon naꞌcon 
oꞌshitaton anoꞌpirin. Nani tashi nipa china, Oriasësoꞌ copirno pëinën quëran 
pipirin. Pipi ra huaton, aꞌpaito sonta roꞌsa pëiquë chinotaantarin. Co pëinënquë 
paantarinhuëꞌ.

14  Tahuë ri rinquë Tapisoꞌ Coapo aꞌpatacaso marëꞌ quirica ninshi tërin. 
Oriasëri chachin quëpatacaso marëꞌ ninshi tërin. 15  Iso pochin taꞌcasoꞌ 
ninshi tërin: “Chini chiní quën niahuërapaiquë Oriasënta quëchichin. Inaquë 
ahuëtasoꞌ, inimi co roꞌsari tëpa caiso marëꞌ aꞌna pi tari taꞌananpiinaꞌ,” itërin.

16  Copir nori napotohuachina Coaposoꞌ, sontaronënpitarë chachin ninano 
tancapitërin. Ahuë caiso marëꞌ inapotahuaton, sonta roꞌsa chini chiní quën 
ahuëtopisopitarëꞌ, Oriasënta aꞌparin. 17 Naporoꞌ inimicoroꞌsasoꞌ, ninano 
quëran pipi ra hua tona ahuëtopi. Inapohuachinara, aꞌna quën Israiro sontaro 
huaꞌa noꞌsa tëpapi. Oriasënta tëpapi.

18  Ina quëran Coaposoꞌ, Tapi shaꞌ hui ta caso marëꞌ aꞌnara sontaro aꞌpa‑
tërin. Niahuëpisoꞌ shaꞌ hui ta caso marëꞌ naporin. 19 Coꞌhuara paꞌshátërasohuëꞌ 
onpo pin sona shaꞌhuitacasoꞌ anito tërin: “Ahuëtërëhuasoꞌ, yaꞌipi copirno 
shaꞌhuitëquëꞌ. 20  Ina nata naton, noꞌhuitapon aꞌna nimara. Noꞌhui taton: 
‘¿Onpoa tonta inimi co roꞌsa ninano naꞌcon naꞌcon yaꞌcariramaꞌ? ¡Nani 
canpita nito të rama paira aipi quëran inimi co roꞌsa maꞌsha tëꞌyanantopisoꞌ! 
21 Inapoaton mini iráca Tipisi ninano itopiquë Quiropaaro huiꞌnin Apimirico 
itopisoꞌ tëpapi. Inasoꞌ copirno nipirinhuëꞌ, aꞌna sana piri paira aipi quëran 
pëꞌsantoraꞌpi tëꞌyanantaton tëparin. Ina canpi taso nani nito të rama niꞌton, 
¡co naꞌcon naꞌcon yaꞌcarichitomahuëꞌ!’ itaponquën. Naporoꞌ quëma rinta 
napotëquëꞌ: ‘Sontaro huaꞌan Oriasë itopisonta chiminin,’ itëquëꞌ,” itërin.

22  Napo to hua china, inaso paꞌnin. Tapi yaꞌhuë rinquë canco na huaton, Coasëri 
anito të rinso chachin shaꞌ hui toonin. Ina nata naton noꞌhui tërin. Noꞌhui taton 
nanan quënaꞌpi itapon:

—¿Onpoa tonta inimi co roꞌsa ninano naꞌcon naꞌcon yaꞌcariramaꞌ? ¡Nani canpita 
nito të rama paira aipi quëran inimi co roꞌsa maꞌsha tëꞌyanantopisoꞌ! Inapoaton 
mini iráca Tipisi ninano itopiquë Quiropaaro huiꞌnin Apimirico itopisoꞌ 
tëpapi. Inasoꞌ copirno nipirinhuëꞌ, aꞌna sana piri paira aipi quëran pëꞌsantoraꞌpi 
tëꞌyanantaton tëparin. Ina canpi taso nani nito të rama niꞌton, ¡co naꞌcon naꞌcon 
yaꞌcarichitomahuëꞌ! itërin. 23 Naporoꞌ nanan quënaꞌpiriso itaanpon:

—Inimi co roꞌsa ahuëtai marëꞌ pipipisopitasoꞌ, quiya quëran naꞌcon 
naꞌcon pipipi. Inaso nipirinhuëꞌ, quiyari ninano yaꞌcoa naquë huarëꞌ, paꞌtë 
paꞌtëtocoanai. 24 Naporoꞌ mini pëꞌchinan cama yo roꞌsa inaninacoi. Paira aipi 
quëran inapotatonacoi aꞌna quën sontaro huaꞌanoꞌsanënpita tëpapi. Inapitarëꞌ, 
Oriasënta tëpapi, itërin. 25 Ina nata naton, Tapirisoꞌ itapon:

—Shaꞌ hui tëquë Coapo ama ina marëꞌ aquëtë sëchinsohuëꞌ. Inachin 
quiraquësoꞌ. Aꞌna quën sontaronënpoapitantaꞌ, chimi na caiso yaꞌhuërin. 
Napoaponahuëꞌ, chini chiní quën cancan taton ina nina noquë inimi co roꞌsa 
yaꞌhuërinsoꞌ, ahuëꞌin. Inapita ataꞌhuantaquë huarëꞌ inapochin. Quëma rinta 
achinicancancontaquëꞌ, itërin.

26  Oriasë saꞌinsoꞌ, soꞌin chimi ninso natan tërin. Ina natan taton, canchisë 
tahuëri sëtërinsoꞌ imarin.

27 Sëtë rinso tahuë riꞌsa naꞌhuërin. Naporoꞌ Tapisoꞌ, pëinënquë quëntacaiso 
marëꞌ piya pi nën pita camairin. Inapo taton manin. Huaꞌ huin noya 
nasitaponahuëꞌ, Siniororiso Tapi napo rinso co noyahuëꞌ niꞌnin.

Natani Tapi pënëninsoꞌ

12  1 Sinio rori Natan camairin Tapi nonta caso marëꞌ. Cantoonahuaton 
itapon:

—Aꞌna nina noquë cato quëma piꞌsa yaꞌhuëpi. Aꞌnasoꞌ, maꞌhuan. Aꞌnaso 
nipirinhuëꞌ, co maꞌhuanhuëꞌ. 2  Maꞌhuansoꞌ, notohuaroꞌ ohuicaroꞌsaꞌ, 
ohuacaroꞌsaꞌ, inapita yaꞌhuë tërin. 3  Aꞌnaso nipirinhuëꞌ, aꞌnaíchin ohuicaꞌhua 
paꞌaninsoꞌ yaꞌhuë tërin. Inaora chachin noco marin niꞌton, aꞌshinin. Huiꞌ nin pi‑
tarë napopináchin ohuicaꞌhuanta soꞌsorin. Inaora cosha ronën chachin aꞌcarin. 
Oꞌorinsoꞌ oꞌshi tërin. Ina pirayan huëꞌërin. Naporin. ¡Huiꞌnin sana piaꞌhua 
noso ro rinso pocha chin noso rorin! 4 Aꞌna tahuëri maꞌhuansoꞌ, aꞌna quëma piri 
nicapon aquëran huëca pairin. Ina aꞌca caso marëꞌ inasoꞌ, co nohuantërinhuëꞌ 
pëꞌtahuanënpita tëpacasoꞌ. Co ohui canën co ohuacanën yatëparinhuëꞌ. Co 
inapita yatëpatonhuëꞌ, co maꞌhuanhuëꞌ nininso ohui canën matërin. Ina atëpa‑
ta huaton, cantiirinso quëmapi aꞌca caso marëꞌ apoꞌmo tërin, itërin.

5-6  Ina nata naton, Tapiso paꞌpi noꞌhui tërin. Maꞌhuan napo rinso marëꞌ 
noꞌhui taton, Natan itapon:

—¡Co nosoroatonhuëꞌ napo tërin niꞌquëhuarëꞌ, pahuërëchin. Cata pini 
ohuica ina marëꞌ pahuë rë ta caso yaꞌhuërin. Napo ra huaton, Yoscoarëꞌ noya 
chiminacasoꞌ! itërin.

7-8  Naporoꞌ Natani itapon:
—Quëma mini, ina maꞌhuan pochin ninan. Naporin Sinioro 

chinotërëhuasoꞌ: “Israiroꞌsa copirnonëna nica maso marëꞌ carin quën 

huayonanquën. Saono quëran nichaꞌë ran quën. Ina pëinën, saꞌinpita, inapita 
quëtëranquën. Yaꞌipi israiroꞌsanta huaꞌa nën ta maso marëꞌ quëtëranquën: ‘Co 
inaí chin nanitërincohuëꞌ,’ tënanta nicaipoꞌ, aquë aquëtë quëchitënquënhuëꞌ. 
9 Nani carima pënënanquëmaꞌ: Nimapatamaꞌ ama nitëhuananpitocosohuëꞌ, 
itëranquëmaꞌ . Napo ra huaton ama tëpatocosohuëꞌ itëranquëmaꞌ. Napo 
pënëntërahuësoꞌ co noca na caso yaꞌhuëpirinhuëꞌ, nocanan. ¡Inapoaton co 
costarahuësohuëꞌ ninan! Quëma camaitëran quëran Oriasë amonoꞌsari 
tëparin. Ina po tahuaton saꞌin matëran. 10  Ina macaton nocananco 
niꞌquëhuarëꞌ, co huachi huiꞌnan pita noyasha yaꞌhuëapihuëꞌ. Itohuara capini 
maꞌsha nionp ot áponaꞌ. 11  Caso Sinio roco niꞌton, shaꞌhui ta ran quën: Ca 
nohuanton aꞌna tahuëri quëmo pi nën pita chachin maꞌsha onpotatënënquën 
aparisitarin ën quën. Ca nohuanton aꞌnara quëmo pinën, cosonanënpita 
osërëtarinquën. Osërëtahuatënquën yaꞌipi niꞌtë ran ta paiquë ichiquëhuënapon. 
12-13  Quëmasoꞌ poꞌoana quëran naporan. Caso nipirinhuëꞌ, yaꞌipi israiroꞌsa 
niꞌtonënquë tahuëri anaꞌintaranquën,” tënin Sinioro, itërin.

Napo to hua china: “Tëhuën cha chin napo rahuë,” taꞌton, Natan itapon:
—Tëhuën cha chin co Sinioro natëtohuëꞌ osha hua nahuë, itërin. Napo to hua‑

china inari itapon:
—Inaporanso marëꞌ chiminamaso yaꞌhuëpirinhuëꞌ, Sinioro co ina pochin 

anaꞌintarinquënhuëꞌ. 14  Napoaponahuëꞌ, co noyahuëꞌ ninanso marëꞌ inimi‑
co nën pi tari Yosë nocanpi. Inapo topi niꞌton, huiꞌnan nasha huaꞌhuatërinsoꞌ, 
chimi na caso yaꞌhuërin, itërin.

15  Na po ta huaton, Natanso yaꞌhuë rinquë paan tarin. Ina paꞌpa china, 
Sinioro nohu an ton Oriasëcoꞌ saꞌinquëya huiꞌnahuaninsoꞌ, chiní quën 
caniorin. 16  Naporoꞌ Tapi ina marëꞌ Yosë nontërin. Ina marëꞌ nontaton co 
coshatërinhuëꞌ. Tashinta nipa china, co huachi huëꞌërinquë huëꞌërinhuëꞌ. 
Noꞌpaquë quëhuënaton tahuërianpitárin. 17 Inaporápachina, ansianoroꞌsa 
pëinënquë ya ꞌhuë pi so pi tari huani caso shaꞌhui topi. Shaꞌhuitápirinahuëꞌ, 
co nohuantër inhuëꞌ. Co yahuanirinhuëꞌ. Co inapitarëꞌ yacoshatërinhuëꞌ. 
Napo rárin.

18  Canchisë tahuëri quëran huaꞌ huasha chiminin huachi. Piya pi nën‑
pi ta riso nipirinhuëꞌ, tëꞌhua topi shaꞌhuitacaisoꞌ: “Huaꞌ huasha nanpipon 
chachin nontopirëhuahuëꞌ, sëtaton co yanataninpoahuëꞌ. ‘Nani chiminin,’ 
itohuatëhuaꞌ, naꞌcon naꞌcon sëtapon. ¡Niꞌquëna maꞌsha nionpotohuachin!” 
nitopi. 19 Inaso napoaponahuëꞌ, ina pochin ninontopisoꞌ niꞌnin. Ina nicaton: 
“Nani chimi mara,” tënin yonqui nënquë. Napoaton piya pi nën pita natanin:

—¿Nani huaꞌ hui shin chiminin? itërin.
—Nani chiminin taꞌa, itopi.
20 Ina nata na huaton, huanirin. Amarahuaton nita parin. Pimóton nininsoꞌ 

pashirin. Naporin. Inapo nita pa ra huaton, Yosë capo sonën acocaso marëꞌ 
nëꞌmëtë pëi nipiquë yaꞌconin. Inaquë Yosë chinotahuaton, pëinënquë paan tarin. 
Capa caso natan to hua china, acotiipi caꞌnin. 21 Naporoꞌ piya pi nën pi tari itaponaꞌ:

—Canpoaso nichimiyantohuatëhuara, co coshatërëhuahuëꞌ. ¿Onpoa‑
tonta ipora quëmasoꞌ, cosha tëran, oꞌoran, naporan? Huaꞌ huasha nanpiápon, 
ina marëꞌ sëtaton co coshatëranhuëꞌ. ¡Napoa po nahuë ina chimin pa china, 
quëhuënan quëran huani ra huaton cosha tëran! itopi. 22  Napo to hua chi nara 
Tapiri itapon:

f 12.24 Saromonsoꞌ: Sano quëmapi tapon naporin. g 12.25 Quititiasësoꞌ: Sinio rori nosororinsoꞌ 
tapon naporin. 

—Huaꞌ huasha nanpipon co coshatatorahuëꞌ Yosë nontë rahuë, naꞌnë rahuë, 
napo rahuë: “Tapona Sinioro noso roa tonco huiꞌ nahuë anoya tërin,” taꞌto napo‑
rahuë. 23  Iporasoꞌ nani chiminin niꞌquëhuarëꞌ: ¡Maꞌma rëta aquëtë huarëꞌ 
inapoisoꞌ! Co caso nanitërahuëꞌ ananpitaꞌhuasoꞌ. Aꞌna tahuëri chimin pato, 
quënancontarahuë. ¡Inasoꞌ, co huachi isoroꞌpaquë yaꞌnoaponhuëꞌ! itërin.

Saromon huaꞌhuatërinsoꞌ
24  Pitisapintaꞌ, huaꞌ huin marëꞌ paꞌpi sëtërin niꞌton, Tapiri noyasha 

nonta huaton achi ni can canin. Ina quëran osha quëran huaꞌhuaantarin. Huai‑
hua china Saromon f itërin. Inasoꞌ huaꞌ huasha nasi to hua china Sinio rori noya 
nicaton noso rorin.

25 Ina nosororinsoꞌ, Natan quëran Tapi anito tërin. Ina nata naton huiꞌnin iso 
pochin nohui tërin: Quititiasë g itërin. 26-31 (‑)

Tapi Apësaronë nanan anoyatopisoꞌ

14  (Huaꞌqui quëran Tapisoꞌ, huiꞌ nin pi tari nani topi huachi. Sinio rori 
Natan quëran iráca Tapi shaꞌ hui tërin. Ina nani caso marëꞌ Amonisoꞌ, 

oshin tapirin. Inasoꞌ, Tamara itopi. Paꞌpina quëransoꞌ inarachin nicaponahuëꞌ, 
aꞌshina quëranso nisha. Napoaponahuëꞌ, cato piꞌi quëran pochin ina yoꞌin 
miáchin ninin soari, Amon atëpa tërin. Inasoꞌ, Apësaron itopi. Oshin napo‑
të rinso marëꞌ iꞌhuërëtaton napo tërin. Iin mashonën inapotaton, shiin 
yaꞌhuë rinquë taꞌarin. Quisoro nina noquë shiinsoꞌ copirno niꞌton, inaquë 
cara piꞌipi yaca pa tërin. Inaquë nicasoꞌ, Coaposo ina huëntacaso marëꞌ Tapi 
nontërin.) 21 Napo to hua china aꞌna tahuëri Tapisoꞌ Coapo itapon:

—Niꞌquëꞌ. Natanancosoꞌ, nani nohuan të rahuë. Apësaron isëquë huënan‑
ta caso marëꞌ paapaquëꞌ. Paapa ra huaton nontoonquë huënantaꞌin, itërin. 
22  Napo to hua china, inaso Tapi mosharin. Isonin quëran noꞌpaquë huarëꞌ 
monshorahuaton mosharin. Ina quëran copirno noya yaꞌhuë caso marëꞌ shaꞌ‑
hui taton itapon:

—Sinioro noya cata huain quën. Tëhuën cha chin noya niꞌnancosoꞌ, 
ipora tahuëri anitotëranco. Quëmasoꞌ copirnonquën nipiranhuëꞌ, 
shaꞌhuitëranquënsoꞌ nicaton anitotëranco, itërin. 23-24 Napo ta huaton, Coaposo 
paca caso marëꞌ huanirin. Naporoꞌ Tapiri itaantapon:

—Apësaron quëpatan, ama niꞌincosohuëꞌ. Pëinënquë noꞌtëin, itërin. 
Coaposo Quisoroquë paꞌsa huaton, Apësaron quënan conin. Inaquë nonta‑
huaton Quiro sa rinquë quënan tarin. Nani canquintahuachina, Apësaronso 
yaꞌhuë rinquë noꞌtëërin. Co paꞌpin niꞌninhuëꞌ.

25 Apësaronso yaꞌipi israiroꞌsa quëran, noya noyapin niꞌtërin. Ina marëꞌ naní 
quëran paꞌya topi. Co máquën tëranta tëhuërinhuëꞌ. 26 Nani piꞌiquë aꞌnaroíchin 
niyaꞌitërin. Quëquën niꞌton, pëꞌhuaton niyaꞌitërin. Napo to hua china ainënsoꞌ, 
cato quiro naꞌcon quëꞌnin. Pëꞌtënan Copirno nohuantërinsoanpiquë 
pëꞌtënpachinara, inanapo quëꞌnin. 27 Napo ra huaton cara huiꞌnin pita quëma‑
piꞌsa yaꞌhuë tërin. Aꞌnara sana pinta noyápiroyanchin yaꞌhuë tërin. Inasoꞌ, 
Tamara itërin.

28  Cato piꞌipi pochin Quiro sa rinquë yaꞌhuërin. Napoaponahuëꞌ, co paꞌpin 
niꞌshátërarin h uëꞌ. 29  Napoin quëran Coapo nonta caso marëꞌ piya pinën 
aꞌparin: “Copi rno shaꞌhuitëquëꞌ, inarëꞌco nanan anoyachi,” tënin huaꞌa‑
nëhuë. Taꞌcaso nanan aꞌpa tërin. Napotopirinhuëꞌ, inaso co nohuantërinhuëꞌ 
pacacasoꞌ. Napo hua china naquë ran chin nanan aꞌpataantarin. Naporonta co 
nohuantaantarinhuëꞌ.

30 Napo hua china Apësaronsoꞌ, piya pi nën pita camairin:
—Niꞌquëꞌ. Coapo iminën caquën pirayan yaꞌhuërin. Sipataráchin shaꞌninsoꞌ 

nani cayarin. Paatoma ina iꞌchinpitocoꞌ, itërin.
Natanahuatonaꞌ, inahuaso iꞌchinpitonpi. 31 Inapo to hua chi nara Apësaron 

pëinënquë aꞌna roá chin Coapo paꞌnin:
—¿Onpoa tonta piya pi nën pita iminëhuë iꞌchinpitërinaco? itërin.
32  —Poꞌpin yonquiato napo rahuë: “¿Maꞌma rëcha Quisoro quëran huëꞌnahuë 

nicaya? inaquë  nisa rahuë napo rini, noya noya niitohuëꞌ,” tënahuë. Ina 
Coapori copirno shaꞌhui chin taꞌto, piya pi nëhuë catoro aꞌpatopiranquënhuëꞌ, co 
huëꞌnanhuëꞌ. Iporaso huachi shaꞌ hui tonquë copirno niꞌchinaꞌi. Tëhuërahuëso 
marëꞌ yatëpahuachinco tëpachinaꞌinco, itërin.

33  Napo to hua china, inaso, copirno shaꞌ hui toonin. Ina nata naton, inaso 
Apësaron amatërin. Paꞌpinquë canqui hua china, isonin quëran noꞌpaquë 
huarëꞌ monshorahuaton mosharin. Inarinta apinorahuaton nontërin.

Apësaroni paꞌpin yaꞌhuërëtërinsoꞌ

15  1 Huaꞌquimiachin quëran Apësaronsoꞌ, aꞌnara ahuë ta caso toronan 
cahuarionënpitarë chachin paꞌanin. Napo ra huaton aꞌnatërápo 

shonca sontaroꞌsantaꞌ, aꞌpairápaiso marëꞌ acorin. 2-3  Napo ra huaton nani 
tahuëri tashíramiachin ira yonsanquë ninatárin. Ninano yaꞌcoana pirayan 
naporin. Aꞌnaquënsoꞌ, nanan yaꞌhuë topi niꞌton, copirno nonta pona paꞌsapi. 
Inari maꞌsona onpotacasoꞌ noꞌtë quën shaꞌ hui tarin. Inapopisopita Apësaronso 
përa sa huaton, intohuaransona huëꞌsapisoꞌ, natanin. Natan pa china: “Ina 
Israiro huënton quëran caso taꞌa,” itopi. Napo to hua china, inariso itapon: 
“Quëmarisoꞌ inimi conën noꞌtë quën yashaꞌhuirapiran. Ina pochin mini nica‑
caso yaꞌhuërin. Copir noso napoaponahuëꞌ, co nanitarinhuëꞌ natanainquënsoꞌ,” 
itërin. 4  Ina tosa huaton taantarin: “¡Maꞌcha ca iso noꞌpaquë coisë huaꞌan, 
yaꞌco nahuë paya! Inapo rahuë napo rini, yaꞌipi nanan yaꞌhuëtopisopita 
caquë huëꞌitonahuëꞌ. ¡Cari tëhuën chinso maꞌsona onpotacasoꞌ, noꞌtë quën 
shaꞌhuichitohuëꞌ!” itëraꞌpiarin. 5  Nonta caiso marëꞌ yaꞌcarihuachinaranta 
noya sëꞌquërin, iporin, apinorin, napo tërin. 6  Yaꞌipi copirno paapapisopita 
inapotëraꞌpiarin. Inapo to hua china, israiroꞌsaso co huachi copirno 
paꞌyatatonaraihuëꞌ, inaraꞌ paꞌya tapi huachi.

7-8  Inapochinachin cata pini piꞌi naꞌhuërin. Aꞌna tahuëri inasoꞌ, paꞌpin paapa‑
ra huaton itapon:

—Siria parti Quisoro nina noquë yacapatapo, chino taꞌhuaso marëꞌ Yosë 
shaꞌhui të rahuë: “Quëma nohuanton Quiro sa rinquë panan ta rahuë napo rini, 
maꞌsha roꞌsa tëpato, chinochitënquënhuëꞌ,” itërahuë. Napotërahuëso chachin 
ina cata hua rinco. Napoaton quëtoco canta Ipron nina noquë paato, Yosë 
shaꞌhuitërahuësoꞌ nii, itërin.

9 —Noya paquë conpa, itërin paꞌpini.

Napo to hua china , inaso inaquë paꞌnin. 10  Coꞌhuara inatohua 
paꞌshátëraponhuëꞌ, comisionoꞌsa aꞌparin. Yaꞌipi Israiro huëntonoꞌsa iso 
pochin anito ta caiso marëꞌ aꞌparin: “Tronpita pihuipisoꞌ natanaramaꞌ. Ina 
natanpatamaꞌ: ‘Ipronquë Apësaron israiroꞌsanpoa huaꞌanëntiinpoaso marëꞌ 
copirno nani acopi,’ tosaramaꞌ,” itërin. 11 Napo ra huaton cato pasa quëma piꞌsa 
pochin Quiro sarin quëran inatohua quëparin. Inapitasoꞌ, co piꞌpisha tëranta 
yonqui rinso nitotaponaraihuëꞌ imapi: “Yosë imaton noya nisarin,” taꞌtonaꞌ, 
imapi. 12  Napo ra huaton Aitohuiro itopisonta amatërin. Inasoꞌ, copirno 
ayonquinaꞌpi. Quiro ninano itopiquë yaꞌhuërin. Maꞌsha Yosë marëꞌ tëpa‑
rinso aꞌnosoꞌ, caꞌta na caso marëꞌ amatërin. Napo to hua china inarinta imarin. 
Inapoa tona naꞌcon naꞌcon israiroꞌsa Apësaron imasapi. Ina naꞌcon naꞌcon 
imatona chini chiní quën nanan tapi huachi.

Tapi Quirosarin quëran taꞌarinsoꞌ
13  Naporoꞌ aꞌnari paꞌsa huaton Tapi shaꞌ hui toonin: “Naꞌcon naꞌcon israiroꞌsa 

inimicotatënën Apësaron imasapi,” itërin. 14 Napo to hua china, inaso sontaro 
huaꞌa noꞌsa Quiro sa rinquë yaꞌhuëapiso camairin:

—Aꞌna roá chin paꞌahuaꞌ. Coꞌsoꞌ inapohuatëhuahuëꞌ, Apësaron minsëarinpoaꞌ. 
Manóton paꞌahuaꞌ. Icantatonpoa yaꞌipi iso nina noquë yaꞌhuërëhuaso sahuë‑
niquë tëpahuachinpoaꞌ, itërin. 15 Napotopirinhuëꞌ, inapi ta riso copirno itaponaꞌ:

—Quiyasoꞌ sinioro copirno maꞌsona quëma camaitëranso nisarai, itopi.
16  Copir nosoꞌ, shonca cosonanënpita pëinën tapatacaiso marëꞌ acorin. 

Aꞌna pi taso nipirinhuëꞌ, yaꞌipi quiquirin. 17 Tapisoꞌ, caꞌtaninsopitarë chachin 
Quiro sarin quëran pipirin. Paꞌsapirinhuëꞌ, yaꞌnatooninso pëi nininquë chini‑
conin. 18  Sontaro huaꞌanoꞌsanënpitantaꞌ, ina pirayan chini conpi. Quiritoroꞌsaꞌ, 
piritoroꞌsaꞌ, inapi taso copirno aꞌpainaꞌpiroꞌsaꞌ. Inapitasoꞌ saota pasa sonta roꞌsa 
Cato ninano quëran huëꞌpisopitarëꞌ naꞌhuëatonaꞌ, quëchitapi.

19 Naporoꞌ Copirnosoꞌ, aꞌnara ina nina noquë yaꞌhuë rinso quëmapi përarin. 
Inasoꞌ, Itai itopi. Përa sa huaton itapon:

—¡Co quëmasoꞌ quiya rëꞌquën huëca maso yaꞌhuërinhuëꞌ! Paquë paan‑
taton nasha copirnorëꞌquën quëparitëquëꞌ. Quëmasoꞌ nisha piya pin quën. 
Noꞌpanën quëran ocoirinën niꞌton, yacaparancoi. 20  Quëmasoꞌ, co huaꞌqui 
yacapayátërarancoihuëꞌ. Napo ra huaton co ca tëranta nitochatërarahuëꞌ 
insë quë sona pacaꞌhuaisoꞌ. Napoaton co nanitërahuëꞌ quëpaꞌhuanquënsoꞌ. 
Paquë paan taton quëmopiparinpita Quiro sa rinquë quëpanantaquëꞌ. Sinioro 
caꞌtanatënquën cata huain quën. Ama nanianchinquësohuëꞌ tënahuë, itërin. 
21 Napo to hua china, inariso itapon:

—Sinioro yaꞌhuëri n niꞌton, noꞌtë quën shaꞌhui ta ran quën. Insë quë‑
sona quëma nipatan, inaquë canta nisa rahuë. Nanpihuatan inaquë cantaꞌ, 
quëmarëꞌco nanpiarahuë. Chiminpatan inaquë cantaꞌ, quëmarëꞌco chimi na‑
rahuë, itërin. 22  Napo to hua china Tapiri itapon:

—Napoahuarëꞌ huëquë nipa chin, itërin. Inapoaton Itaisoꞌ, piya pi nën pi tarë 
chachin Tapi imarin. Aꞌna pi tarë chachin imapi.

23  Tapisoꞌ caꞌtaninsopitarë chachin co napion ancantopi. Papona pochin 
naꞌnëŕaapi. Inapochinachin Sitron iꞌsha pëntontopi. Aꞌnapitaꞌton quëchitopi. 
Piquëran copirnosoꞌ, pëntonin. Inapoa tona piyapinënpitasoꞌ quëchitopi. 
Quëchitatona inotëro parti ira paꞌninsoꞌ paꞌtopi.

24 Corto huaꞌan Satoco itopisontaꞌ, Tapi imasarin. Yosërëꞌ anoya to piso capo‑
sonën quëpanaꞌpiroꞌsarë chachin yaꞌipi paꞌsapi. Inahuaso nihuiroꞌsaꞌ. Yosë 
caposonënso quësáponaraihuëꞌ, Apia taro corto huaꞌani aꞌpai caso marëꞌ iraquë 
acopi. Quiro sa rinquë yaꞌhuë pi so pita yaꞌipi noquitai huarëꞌ, inari niꞌsarin. 
25 Nani yaꞌipi paꞌpa chi nara, Copir nori Satoco itapon:

—Yosë capo sonën nina noquë quëpaantaquëꞌ. Sinioro noso roa tonco 
catahuahuachincosoꞌ, huënan ta huato niantapo. Acorëhuaquë chachin 
niantapo. 26 Napoaponahuëꞌ, co huachi yacatahuahuachincohuëꞌ, noya tapon. 
Maꞌsona ina nohuantërinsoꞌ nichinco, itërin. 27 Napo ta huaton itaantarin:

—Apiatarorëꞌquën nina noquë paantacoꞌ. Huiꞌ naonta Aimasë itëransoꞌ, 
paan taꞌin. Apia taro huiꞌnin Conatan itërinsontaꞌ, paꞌin. Inaquë maꞌsona 
onporapiso nëhuëcontacoꞌ. 28  Napoasëmaꞌ, Cortaniiꞌ yaꞌcariꞌ inotëro nininquë 
ninaranquëmaꞌ. Nina noquë maꞌsona onporapisoꞌ anitotamacoso marëꞌ, inaquë 
ninaranquëmaꞌ. Ina piquëran Cortaniiꞌ pëntontarahuë, itërin.

29 Napo to hua china, inahuaso Yosë capo sonën Quiro sa rinquë quëpaan tapi. 
Naporahuatonaꞌ, inaquë quëpa ri topi.

30 Tapisoꞌ Oriposë motopiaꞌhua nanpëtacaso marëꞌ sapatën ocoirin. Ocoi ra‑
huaton iꞌnanpirantë nanpëontarin. Motëonta moꞌshiquë nipashimototahuaton, 
naꞌnërëꞌnachin nanpërin. Yaꞌipi imapi so pi tanta inapo cha chin nica tona paꞌsapi. 
Sëtopisoꞌ nito ta caiso marëꞌ napopi. 31 Aꞌnari Tapi shaꞌ hui tërin: “Aitohuironta 
Apësaron cata huarin,” itërin. Ina nata naton, inaso Sinioro nontërin: 
“Aitohuirori maꞌsona nicacasoꞌ, Apësaron ayon quiarin. Ayonquihuachin, 
quëma nohuanton ama natëinsohuëꞌ,” itërin.

32  Oriposë motopiaꞌhua huiꞌnimotënquë israiroꞌsa Yosë chino to piquë 
yaꞌhuërin. Tapi inaquë pomosontahuachina, aꞌnara Arqui piyapi Osai 
itopisoari naca pirin. Inasoꞌ aꞌmo rinso osharahuaton, motëonta moꞌshiquë 
nipashimototërin. 33  Tapiri itapon:

—Quëmaso imapatanco, saca sacaiꞌ taꞌacaꞌhuaso nisarin. 34 Quiro sa rinquë 
tëhuëchinsoꞌ paantaquëꞌ. Inaquë paꞌsa huaton Apësaron iso pochin nontëquëꞌ: 
“Caso quëma piya pi nënco nisa rahuë. Tata catahuarahuëso pocha chin 
quëmanta cata huain quën,” itëquëꞌ. Napotohuatan, ina piya pinën nica caso marëꞌ 
nohuantarinquën. Inapoaton Aitohuirori maꞌsona nica caso marëꞌ ayonquihuachin, 
quëmarisoꞌ nisha ayonquiquëꞌ. 35 Satoco, Apia taro, inapi taso inaquë nisapi. Nani 
inapita shaꞌhui të rahuë maꞌsona onpocaisoꞌ yonquihuachinaꞌ, shaꞌhuitiinacoso 
marëꞌ. Napoaton quëmari inapita shaꞌhuitaran, maꞌsona Apësaron onpotiincoso 
yonquirinsoꞌ. 36 Satoco, Apia taro, inapita huiꞌ nin pi tanta inaquë nisapi. Aimasë, 
Conatan, inapita. Inapita quëran yaꞌipi yashaꞌhuitëramacoso anito toco, itërin.

37 Napo to hua china Osaisoꞌ, Quiro sa rinquë panan tarin. Apësaron piya pi nën‑
pi tarë chachin yaꞌconasoiꞌ, inanta yaꞌcoon tarin.

Tapi taꞌahuachina naporinsoꞌ

16  1  Tapisoꞌ piya pi  nën pi tarë chachin Oriposë motopiaꞌhua 
pomosotoontarin. Pomosotoontarahuatona amasha paasoiꞌ, Mihui‑

posi piya pinën Sipa itopisori naca pirin. Cato moraquë cato pasa pan quësarin. 
Pasa pan pochin nininsoꞌ opa ayanitopi quërantaꞌ, quësarin. Pasa chachin 
sharoꞌsa cayarinsoꞌ, aꞌnara shaꞌ huëtë morsaquë huino, inapi tanta quësarin. 
2  Naca pi ra huaton copir nori itapon:

—¿Maꞌma rëta isopita quësaran? itërin.
—Moraroꞌsasoꞌ, saꞌanpita, huiꞌnan pita, inapita yaꞌmitëatona paca caiso 

marëꞌ quësa rahuë. Pan, sharoꞌsa cayarinsoꞌ, inapitasoꞌ, sonta roꞌsari capacaisoꞌ. 
Huinoso nipirinhu ëꞌ , inotëro paꞌtasëma yamoro yatapinantopisopitari 
oꞌocaisoꞌ, itërin Sipari.

3  —¿Saonocoꞌ shiin Mihui‑posi poꞌ? itaantarin copir nori.
—Inasoꞌ, Quirosarinquëranchin quëpa ri tërin: “Iporacha tëhuënchinsoꞌ tata 

mashoco Saono pochin israiroꞌsa copirnonëna nicaꞌ huaso marëꞌ acoaponaco,” 
taꞌton yaꞌhuëárin, itërin.

4 —Noyapaꞌ. Yaꞌipi ina huaꞌanëntërinsoꞌ, iporaso quëma quën nisarin, itërin 
copir nori.

—Ipora tahuëri noya nica tonco catahuamiatëranco. ¡Maꞌcha ina pocha chin 
catahuarárancohuë paya! itërin Sipari. Copirno noya nicaton monshoapon 
pochin napo tërin.

5 Paorin ninano itopiquë Tapi canconin. Ina quëran pipiton aꞌnara Saonocoꞌ 
shiini chiní quën noꞌhuirin. Inasoꞌ, Cohuira huiꞌnin, Simii itopisoꞌ. 6  Aꞌpai‑
pi so pita sontaroꞌsaꞌ, sontaronënpita, inapita huán cana Tapisoꞌ paꞌsarin. 
Napopirinhuëꞌ, Simiisoꞌ noꞌhuitapon pochin naꞌpiraquë tëꞌyarárarin. Sontaro 
huaꞌanoꞌsantaꞌ, inapotëriarin. 7 Tëꞌyaratapon pochin:

—¡Paquë paꞌsáquë mata raro mashonquën! 8  Saonocoꞌ huiꞌnin pita 
tiquirahuaton, ina yaꞌhuë rë namën copirno yaꞌconan. Inapoaton co noyahuëꞌ 
ninanso marëꞌ Sinioro anaꞌin ta rin quën. Iporasoꞌ ina nohuanton Apësaron 
yaꞌhuërëtërinquën. Quëmaso matararonquën niꞌton, co noyahuëꞌ ninanso 
marëꞌ parisitaran, itërarin.

9 Naporoꞌ Sirohuia huaꞌ huin Apisai itopisori, copirno itapon:
—Paso piyapi co máquënhuëꞌ. ¡Co ina pochin noꞌhuiinquënso 

yaꞌhuërinhuëꞌ! ¡Apiramiachin paꞌsa huato nishitëconochi! itërin.
10 —Coapo, Apisai, canpi taso Sirohuia huaꞌhuinpitanquëmaꞌ. Noꞌhuirincoso 

yatëpahuatamaꞌ, co noꞌtë quën yonquiramahuëꞌ. Inasoꞌ, co inaora nohuanton 
napotërincohuëꞌ, Sinio rori camairin niꞌton, napotamarinco. Napoaton napo‑
rinso marëꞌ co naꞌininhuëꞌ, itërin. 11 Napo ta huaton Apisai, sontaro huaꞌanoꞌsaꞌ, 
inapita itapon:

—Niꞌcoꞌ. Huiꞌ nahuë chachin nipirinhuëꞌ, yatë pa rinco. Aquëtë huarëꞌ 
Mincamin huënton piyapisoꞌ tëpaincosonta yaꞌhuërin. ¡Tanan pi toco noꞌhuiinco! 
Sinio rori ina pochin camaimara. 12  Ipora parisitërahuësoꞌ Sinio ronta niꞌsarin. 
Tapona ipora ina noꞌhuirincoso marëꞌ, Sinioro yacatahuápirincohuëꞌ, itërin.

13  Napo to hua china paan tapi. Tapisoꞌ yaꞌipi caꞌtaninsopitarë chachin 
ira paꞌtapi. Yaꞌhuërëꞌ Simiisoꞌ, Tapirë napopináchin panën nisha paꞌtarin. 
Noꞌhuipon pochin naꞌpiquë tëꞌyarárarin. Amocaonta masa huaton paꞌsárarin. 
14 Paꞌsá pa tona Cortaniiquë camapi. Yaꞌi piya canotopi niꞌton, inaquë chino topi.

Osairi Apësaron monarinsoꞌ
15  Napoasoi Apësaronsoꞌ, imarinsopitarë chachin Quiro sa rinquë nani 

yaꞌconpi. Aitohuirorintaꞌ, catahuaton imaquirin. 16  Yaꞌhuërëꞌ Osaisoꞌ, 
Apësaron naca piapon paꞌnin. Ina paꞌya taton chiní quën nonin:

—¡Ma inacha copir noso paya! ¡Huaꞌqui tahuëri camaiinpoaꞌ! tënin. 17 Ina 
nata naton, Apësaroniso itapon:

—Quëmarësoꞌ tata paꞌpi nipa yarin topi rahuë. Iporaso napoaponahuëꞌ, 
nisha cancan tëran yaꞌnoran. ¿Onpoa tonta co ina imaranhuëꞌ? itërin.

18  —Co nanitërahuëꞌ ina imacaꞌhuasoꞌ. Quëmasoꞌ, Sinioro chachin copirno 
nica maso marëꞌ, huayo nin quën. Yaꞌipi israiroꞌsanta nohuantërinquën. 
Napoaton cantaꞌ, quëma catahuararanquën huachi. 19 Napo ra huaton Amico‑
nëhuë huiꞌnin quën. Napoaton, noya ancantato catahuararanquën. Tataparin 
catahuarahuëso pocha chin quëmanta nitaranquën, itërin.

Aitohuirori Apësaron pënëninsoꞌ
20-21 Ina quëran Apësaroni Aitohuiro natanin:
¿Maꞌta iporasoꞌ niahua huachi? itërin. Napo to hua china, inariso pënënin:
—Insoari tëranta copirno saꞌinpita tëcarihuachina: “Copirno yaꞌhuë rë tërin 

huachi,” tënëhuaꞌ. Napoaton tata cosonanënpita inapotëraꞌpiaquëꞌ. Inapitasoꞌ 
pëi aꞌpai caiso marëꞌ patërin. Inapo huatan yaꞌipi israiroꞌsaꞌ: “Inaporin niꞌton, 
iporasoꞌ paꞌpini, tëhuën cha chin co huachi quëꞌyaponhuëꞌ,” tosapi. Napoa tona 
quëma sá chin cancantaponën huachi, itërin.

22  Napo to hua china, piya pi nën pi tari aꞌnara nëꞌmëtë pëi copirno pëi 
aipi otënpi. Nani ótënpachinara, inaquë yaꞌco naton paꞌpin saꞌinpita 
inapotëraꞌpiarin. Inaporinsoꞌ, yaꞌipi israiroꞌsa nito topi. 23  (Naporo tahuë riꞌsa 
Aitohuiro maꞌsona nicacaisoꞌ natanpanchinara, pënënin. Pënën pa chin, Yosë 
shaꞌ hui rinso pocha chin nitopi. Ina pochin Aitohuiro natëpi. Tapi rinta natërin. 
Apësaronta natërin.)

Osai, Aitohuiro, inapitari Apësaron nisha nisha ayonquipisoꞌ

17  1  Apësaronsoꞌ, paꞌpin cosonanënpita inapotërin. Ina piquëran 
Aitohuirori pënënin:

—Apiramiachin shonca cato huaranca israiroꞌsa huayonarahuë. 
Inaporahuato ipora tashi chachin inapi ta roꞌcoi tata ahuëaꞌhuaiso marëꞌ 
imasarai. 2  Cano taton sanpataso chachin ahuëarai. Inapotatoi aꞌpayanarai. 
Naporoꞌ piyapinënpitarisoꞌ, taꞌananpiponaꞌ. Inapo to hua china tatasáchin 
tëparahuë. 3  Ina catahuapisopitasoꞌ, co manta onpotarahuëꞌ. Oshaquëranchin 
inapitarëꞌco anoya ta rahuë. Inapohuato, nohuan ta pona quëma yaꞌhuërëꞌ 
natëinënsoꞌ. Quëmasoꞌ, tatasáchin chimi na caso nohuan tëran. Ina chimin‑
pa chin, yaꞌi pinpoa sano yaꞌhuëantarihuaꞌ, itërin. 4  Ina pochin pënëninsoꞌ 
Apësaron costarin. Aꞌna pita Israiro ansianoꞌsantaꞌ, costapi. Inahua rinta 
copirno yápënënpi. 5  Yaꞌi piya quëran costapirinahuëꞌ, Apësaronso Osainta 
quëcacaiso camaitaantarin. Inanta yonqui rinso shaꞌhuihuachin nito ta caiso 
marëꞌ naporin.

6  Osai canqui hua china Apësaronsoꞌ, Aitohuirori pënëninsoꞌ shaꞌhui ta‑
huaton, itapon:

—Ina pochin Aitohuiro pënëninco: ¿Noya ipora ina pochin nicacasoꞌ to? 
¿Maꞌta quëma yonquiran? itërin.

7 —Aitohuiro ipora pënëninquënsoꞌ, co noyahuëꞌ. 8  Nani quëmasoꞌ tataparin 
nohui tëran. Inasoꞌ, piya pi nën pi tarë chachin chiní quën cancantonaꞌpiroꞌsaꞌ. 
Apiramiachin inahuasoꞌ, paꞌpi noꞌhuitapi. Tocani paya huaꞌhuin pita matopiso 
pochin cancan tapi. Napo ra huaton tatasoꞌ ahuëton nichinapon chachin 
nani tantiarin inimi co nën pi tari ahuëcaisoꞌ. Inapo yonquiaton tashisoꞌ, 

co piyapinënpitarëꞌ huëꞌëponhuëꞌ. 9 Nani ipora apiramiachin inso motopi 
naninquë tërantaꞌ, naꞌpiarin. Onpopinquëhuë nipon nisarin. Ipora ahuëtasoi 
chachin, inapi ta ri  quëma sontaronënpita tëpaapi. Tëparahuachina aꞌna‑
roá chin quëma sontaronënpitasoꞌ: “Nanichi canarinënpoa paya,” tosapi. 
10 Napo hua china aꞌna quën sontaronënpita chiní quën cancantopirinahuënta 
co huachi nanitapihuëꞌ. Paꞌpini pochin cancan to pi ri nahuë tërantaꞌ, co huachi 
chiniapihuëꞌ. Naní quëran israiroꞌsasoꞌ: “Tapi, sontaronënpita, inapi taso chiní‑
quën cancan to pi so pita,” topi. 11 Napoaton carin quën pënëiquën: Pëtëtë parti 
Tano ninano yaꞌhuërin. Pëꞌnatëraonta Piirsipa ninano yaꞌhuërin. Yaꞌipi ina 
nani chachin israiroꞌsaso yaꞌhuëatonaꞌ, marë yonsanquë inotë raꞌhuaya pochin 
naꞌapi. Ina nápo chachin niyontoinaꞌ. Napo ra huaton tata ahuëamaso marëꞌ 
quëmari chachin inapita quëpaquëꞌ. 12  Naporoꞌ tataparin intohua yaꞌhuë pi‑
rinhuë tërantaꞌ, ahuëarihuaꞌ. Poroncayo anoto hua china, yaꞌipi parti anotërin. 
Ina pochin canpoanta noyá tahuirapitohuatëhuaꞌ, co intoparan taꞌaponhuëꞌ. 
Inapotatëhuaꞌ, sontaronënpitarë chachin tiquiarihuaꞌ. 13  Pairahuan nina‑
noquë chaꞌë caso marëꞌ yaꞌconpirinhuëꞌ tërantaꞌ, poꞌtarihuaꞌ: Yaꞌipi Israiro 
sontaroꞌsanpoa noninoꞌsa quëparihuaꞌ. Aꞌnaya aꞌnaya quëran ina ninano 
naꞌpinënpita ohuaratëhuaꞌ, iꞌquë huarëꞌ tëꞌyaitarihuaꞌ. Inapotohuatëhuaꞌ, co 
aꞌna naꞌpi tëranta inaquë yaꞌhuëaponhuëꞌ naꞌpicasoꞌ, itërin.

14  Apësaron, Israiro ansianoꞌsaꞌ, inapi taso Osai napo rinso natanpi. Ina 
natanatonaꞌ: “Osaicha, Aitohuiro quëran noya noya pënë ninpoa paya,” topi. 
Aitohuirori noꞌtë quën pënënpirinhuëꞌ, Sinioro nohuanton co ina imapihuëꞌ. 
Tapiri, Apësaron cana caso marëꞌ naporin.

15  Ina quëran pipi ra huaton Osaisoꞌ, corto huaꞌa noꞌsa Satoco, Apia taro, 
inapita niꞌconin. Niꞌconaton Aitohuirori Apësaron, Israiro ansianoꞌsaꞌ, inapita 
pënëninsoꞌ shaꞌ hui tërin. Inaora chachionta inapita pënëninsoꞌ shaꞌ hui tërin. 
Nani shaꞌhui ta huaton: “Inapita Tapi shaꞌ hui tonco nito chin. 16 Napo ra huaton 
sontaronënpitarë chachin aꞌna roá chin Cortaniiꞌ pëntonchinaꞌ. Ama tëpa caiso 
marëhuëꞌ inapoꞌinaꞌ, itocoꞌ,” itërin.

17 Conat an , Aimasë, inapitasoꞌ, In‑roquë itopiso huinanquë nisapi. 
Co nanitopihuëꞌ Q ui ro sa rinquë pacacaisoꞌ. Inaquë quënanpi napo rini, 
Apësaronquë shaꞌhuirapiitonahuëꞌ. Ina camaitërin macatonaꞌ, Tapi shaꞌhui‑
ra pi caiso marëꞌ aparisichitonahuëꞌ. Napoaton Satoco, Apia taro, inapitasoꞌ, 
aꞌnara piya pinën sanapi inatohua aꞌpapi. Osairi Tapi nanan aꞌpa të rinso 
shaꞌ hui ta caso marëꞌ aꞌpapi. Ina natanatonaꞌ, inapi taso aꞌna roá chin Tapi shaꞌ‑
hui ta pona paꞌpi. 18  Paꞌsapirinahuëꞌ, aꞌna huiꞌnapiri quënanin. Quëna naton, 
Apësaronquë shaꞌhuirapipon paꞌnin. Napo hua china: “Nani quënaninënpoaꞌ,” 
taꞌtonaꞌ, aꞌna pëiquë taꞌapi. Ina pëi huaꞌanënsoꞌ, Paorin nina noquë yaꞌhuërin. 
Pëi huaꞌanën natan pa chi nara, ina posonënquë naꞌpi caiso marëꞌ nohuaramapi. 
19 Ina quëran ina quëmapi saꞌinsoꞌ, posonën aꞌtantërin. Inapotahuaton, trico 
toꞌnorarinsoꞌ ina aipi aꞌhuintacaso marëꞌ acorin. Inapo to hua china, co insonta 
manta nitotërinhuëꞌ.

20 Apësaron sontaronënpita canquirahuatonaꞌ, sanapi natanpi:
—Aimasë, Conatan, inapita yonisarai. ¿Co quëmari niꞌnanhuëꞌ? itopi.
—Isëchin mini naꞌhuëpi. Iꞌ parti paꞌmapi pora, itërin sana piri.
Napo to  hua  ch i na ,  yon ípona  paꞌp i .  Yon i s áp i r i na huë ꞌ,  co 

quënanpachinaraihuëꞌ Quiro sa rinquë paan tapi.

21 Sonta roꞌsa paꞌpa chi nara, cato yaꞌpiso pipipi. Taꞌarëꞌnachin paꞌsahuatonaꞌ, 
Tapi shaꞌhuitomapi: “Aꞌna roá chin Cortaniiꞌ pëntontocoꞌ. Aitohuirori nani 
Apësaron tëpainquënso marëꞌ pënënin,” itopi.

22  Napo to hua chi nara, inaso piya pi nën pi tarë chachin tashi nipirinhuëꞌ, 
Cortaniiꞌ pëntontopi.

23  Aitohuirosoꞌ: “Noꞌtë quën pënënpirahuëꞌ, co Apësaron natërincohuëꞌ. Co 
natërincohuëꞌ niꞌquëhuarëꞌ, paꞌpini canapon,” tënin. Ina yonquiaton moranën 
taparin. Inaquë yaꞌmitëahuaton huaꞌ hua të rinso nina noquë paꞌnin. Canco na‑
huaton quëmo pi nën pita, piya pi nën pita, inapita nontërin. Maꞌpi taso nicacaisoꞌ 
camaitërin. Inapo ra huaton, noninquë nihuënquëconorin quëran chiminin. 
Napo hua china, inanta paꞌpincoꞌ poꞌmo piquë chachin poꞌmoontapi.

Tapi Maanain ninanoquë canconinsoꞌ
24  Apësaronsoꞌ, Israiro sonta roꞌsa ayon tonin. Ayon to na huaton Tapi ahuë‑

caso marëꞌ imarin. Napo ra huaton sontaronënpitarë chachin Cortaniiꞌ 
pëntontërin. Naporoꞌ Tapinta piya pi nën pi tarë chachin, Maanain nina noquë 
canconpi. Inaso ninanoꞌ, pairahuan. 25 Apësaronsoꞌ, sontaronënpita huaꞌanën 
nica caso marëꞌ Amasa itopisoꞌ acorin. Coapo yaꞌhuë rë namën ina acorin. 
Amasasoꞌ, aꞌnara Ismairo quëmapi huiꞌnin. Inasoꞌ, Itara itopi. Apicairo itopisoꞌ 
macaton huiꞌnahuaninsoꞌ. Apicairosoꞌ, Naasi huiꞌnin. Napo ra huaton Sirohuia 
cainpain. Nani shaꞌhui të ran quë maso chachin inasoꞌ, Coapo, Apisai, inapita 
aꞌshinaꞌ. 26  Apësaronso sontaronënpitarë chachin Carata parti canconpi. 
Inaquë chinotai marëꞌ nëꞌmëtë pëinëna ótënaꞌpiapi.

27 Maanainquë canpachinara, cara quëma piꞌsari nonta caiso marëꞌ Tapi 
naca pipi: Aꞌnasoꞌ, Naasi huiꞌnin. Sohui itopi. Napa nina noquë yaꞌhuërinsoꞌ. 
Ina ninanosoꞌ, amonoꞌsa noꞌpanënquë yaꞌhuërin. Aꞌnantaꞌ, Amiri huiꞌnin 
Maquiri itopisoꞌ. Inanta Notiparo nina noquë yaꞌhuërin. Aꞌnantaꞌ, Parisirai 
itopi. Inaso nipirinhuëꞌ, Carata parti Noquirin ninano itopiquë yaꞌhuërin. 
28-29 Inapi tari, sahuanasaroꞌsaꞌ, panticaroꞌsaꞌ, noꞌpaꞌ huëꞌëtaroꞌsaꞌ, inapita 
quëshipi. Trico, sipata, trico roꞌmoꞌ, sipata iyana, aparaya, shantë, inapi tanta 
quëshipi. Ninoiꞌ, ohuaca shoꞌshoiꞌ atachirotopisoꞌ, ina quëran chachin quiso 
nipisoꞌ, ohuica shoꞌshoiꞌ quëranta quiso nipisoꞌ, inapita quëshiipi: “Tapi piya‑
pi nën pi tarë chachin inotëro huëꞌshitona canotopi, tanapi, yamoropi, napopi. 
Quëpatahua inaya tëranta caꞌinaꞌ,” taꞌtona inapita quëshipi.

Apësaron canatonaꞌ, tëpapisoꞌ

18  1 Tapisoꞌ sontaronënpita ayon to na huaton huaꞌa noꞌsa acoraꞌpiarin. 
Aꞌna quën, huaranca sontaro camairarin. Aꞌnaquënsoꞌ, pasa sontaro 

camairarin. 2-3  Inapotahuaton patoma pochin Coapo huaꞌan aꞌpantërin. 
Inanapochachin Coapo iin Apisai itopisontaꞌ, aꞌpantërin. Itai itopisonta 
inanapochachin aꞌpantërin. Napo ra huaton yaꞌipi sontaronënpita itapon:

—Cantaꞌ, canpi ta roꞌco paꞌsa rahuë, itërin. Napopirinhuëꞌ, inapi ta riso itaponaꞌ:
—Co naporinhuëꞌ. Co paca maso yaꞌhuërinhuëꞌ. Quiyasoꞌ inimi co‑

roꞌsa co aquëtë tahuërëtarinacoihuëꞌ. Tëpahuachinacoi co maꞌshahuëꞌ 
nisarin. Nitaꞌatohuachinacointaꞌ, noya tapon. Quëma tëhuënchinsoꞌ shonca 
huarancacoi pochin paꞌtëran. Napoaton quëmasoꞌ ninanoquëranchin 
quëparitaton cata huacoi, itopi.

4  —Napo r am a niꞌquëhuarëꞌ, inapoꞌi nipa chin, itërin Tapiri. Napo ta‑
huaton ninano yaꞌ co a naquë yaꞌhuincá tënin. Sontaronënpita pipicaiso 
marëꞌ naporin. Inapo hua china, aꞌna huënton aꞌna huënton pipipi. Aꞌna quën 
huaranca huaranca. Aꞌnaquënsoꞌ, pasa pasa pipipi. 5  Sonta roꞌsa coꞌhuara 
pipiyátërasoihuëꞌ, Tapisoꞌ Coapo, Apisai, Itai, inapita camairin: “Noya 
nicatomaco natëhuatamacosoꞌ, ama Apësaron maꞌsha onpotocosohuëꞌ,” itërin. 
Yaꞌipi sonta roꞌsa natantonënquë inapita huaꞌa noꞌsa napo tërin.

6  Inapoa  to na Tapi sontaronënpitasoꞌ, Apësaron sontaronënpitarëꞌ 
niahuë caiso marë ꞌ paꞌpi. Niquënapachinara niahuëpi. Iprain tanan 
itopiquë niahuëpi . 7 Niahuëhuachinara, Tapi sontaronënpitari Apësaron 
sontaronënpita canapi. Notohuaroꞌ tiquipi. Cato shonca huaranca sonta roꞌsa 
pochin chiminpi. 8  Yaꞌipi ina tanan nani chachin niahuëpi. Napoaponahuëꞌ, 
co Tapi sontaronënpitariáchin ina nápo tiquirinhuëꞌ. Tanani naꞌcon naꞌcon 
napotërinsoꞌ.

9 Ahuëtasoi Apësaronsoꞌ, moranënquë yaꞌmitëpinan paꞌsarin. Paꞌsapirinhuëꞌ, 
aꞌna naya paꞌpin sontaronënpita quënanin. Napo hua china, tahuë rë ra huaton 
taꞌa caso marëꞌ pashi tënin. Pashitopirinhuëꞌ, moranënso insina naraanaquë 
yaꞌcon conin. Notohuaroꞌ sëꞌpaquënpita yaꞌhuërintaquëchin naꞌhuërapirinhuëꞌ, 
inaquë ainën aꞌtënconin. Moraso naꞌhuërin niꞌton, inasoꞌ inaquë ran chin 
huëntënárin.

10 Aꞌnari quëna na huaton, Coapo shaꞌ hui tapon paꞌnin:
—Apësaron insina sëꞌpaquë ainën quëran aꞌtënpinan huëntënárin quëna‑

nahuë, itërin. 11 Napo to hua china:
—¡Nani quënanan niꞌquëhuarëꞌ, tëpachinaꞌitonhuëꞌ! Paan ta ra huaton 

tëpaontahuatan, noya ancantato shoncatë coriqui prata quëran nininsoꞌ, 
quëchitënquënhuëꞌ. Ina quëtahuatënquën, chini chiní quën nanan taton 
camaitacaso marëꞌ, huaꞌan sintoron quëtochinaꞌitënquënhuëꞌ, itërin.

12  —Huarancatë coriqui prata quëran nininsoꞌ quëto pi ran cohuë tërantaꞌ, 
co tëpaꞌitohuëꞌ. Nani quiyanta natanai copirno camairinquënsoꞌ. Apisai, Itai, 
inapi tanta ina chachin camairin. Ama huiꞌnin maꞌsha onpotamaso marëhuëꞌ 
camairinquëmaꞌ. 13 Tëparahuënta nicaipoꞌ, copir noso nitotaantaꞌitonhuëꞌ. (Ina 
marësoꞌ, co poꞌoana quëran maꞌsha nishápasohuëꞌ niconin.) Tëparahuë napo‑
rini, inaso canta yatëpaantaꞌintoncohuëꞌ. Co quëma paꞌpoyaitoncohuëꞌ, itërin.

14 —Co nonsápatë tahuëri chiniacaso yaꞌhuërinhuëꞌ, itërin Coapori.
Napo ta huaton cara huaꞌnaroaꞌhua manin. Ina masa huaton Apësaron 

paaparin. Inasoꞌ, inaquë ran chin huëntënárin quënan conin. Quënan co na‑
huaton cara huaꞌnaroaꞌhuaquë chachin ninopinëntaquëchin tëꞌyanantaton, 
papitërin. 15  Inapo to hua china Coapo cata hua rin so pita shonca sonta‑
roꞌsari tancapitatona tëpaihuarëꞌ nitopi. 16  Nani tëpa hua chi nara, 
Coaposo tronpita pihuinaꞌpi pihuicasoꞌ camairin. Ama huachi Apësaron 
sontaronënpita imatona ahuë caiso marëhuëꞌ napo tërin. Camai hua china, 
inaso pihuirin huachi. Inapoaton, Coapori ahuëtopiso acopitërin. 17 Naporoꞌ 
Apësaron nonën masahuatonaꞌ, noꞌpaꞌ nanin acoponantëquë tëꞌya topi. 
Inapotahuatonaꞌ, notohuaroꞌ naꞌpiroꞌsaquë imotopi. Sontaronënpitaso co 
huachi imapachinarahuëꞌ, yaꞌhuëpiꞌpaꞌ taꞌapi.

18  Inaso nanpipon, piya pi nën pita camairin aꞌnara panca raꞌpi ahuanicaisoꞌ. 
Napo to hua china inapitasoꞌ, copirno motopiana itopiquë ahuanipi. 

Ahuanirahuatonaꞌ, ina nininënquë nohui topi. Inasoꞌ, co huachi aꞌnaya 
tëranta huiꞌnin quëmapi yaꞌhuëtërinhuëꞌ yaꞌhuë rë ta caso niꞌton: “Iso naꞌpi 
ahuanirahuë quëran, yonquiaponaco,” taꞌton naporin. Napoaton iso quirica 
ninshitasoco huarënta inacha chin: “Apësaron naꞌpinën,” itapi.

19 Ina quëran Satoco huiꞌnin Aimasëri Coapo itapon:
—Taꞌarëꞌnachin paꞌsa huato copirno shaꞌhuitocoꞌin: “Sinioro noya nica tën‑

quën inimi co nën pita quëran nichaꞌërinquën,” itoꞌin, itërin.
20  —Co quëma iporasoꞌ copirno nanan quëpatacaso yaꞌhuërinhuëꞌ. Aꞌna 

tahuëri mini quëmari nanan quëpataran. Iporasoꞌ copirno huiꞌnin chiminin 
niꞌton, co quëpataranhuëꞌ, itërin. 21 Napotaponahuëꞌ, aꞌnara Itiopia sontaro 
camaiaton itapon:

—Quëmari paꞌsa huaton maꞌsona onporëhuasoꞌ copirno shaꞌhuitoonquëꞌ, 
itërin. Napo to hua china, inaso Coapo notë nanquë mónsho tënin. Napo ra‑
huaton taꞌarëꞌnachin paꞌnin. 22  Napoaponahuëꞌ, Aimasëso naquë ran chin 
Coapo itaantapon:

—Onpo pionta cantaꞌ, Itiopia quëmapi imasa rahuë, itërin. Napotaantapirinhuëꞌ:
—¡Ama apiaꞌhua napoquësohuëꞌ! Copirno huiꞌnin chimi ninso shaꞌhui to‑

huatan, co ina marëꞌ manta canaranhuëꞌ, itaantarin Coapori.
23  —¡Maꞌta pini! Onpo pionta paꞌsa rahuë, tënin Aimasë.
—¡Naporan niꞌquëhuarëꞌ, paquë nipa chin! itërin Coapori. Napo to hua china, 

inaso paꞌnin. Motopianataquëchin taꞌa ra huaton, Itiopia quëmapi naꞌcotërin.
24  Napoasoi Tapisoꞌ, cato yaꞌcoa na roꞌsa huán cana huën sëárin. Ina 

yaꞌcoanaroꞌsataquëchin nina noquë yaꞌconpi. Aꞌpaitonaꞌpi sontarontaꞌ, 
yaꞌcoa na roꞌsa pëirapipiso aipi nanpërahuaton, aꞌpaitárin. Inasoꞌ, ira 
parti notëtahuaton niꞌpirinhuëꞌ, aꞌnara quëmapi taꞌarëꞌnachin huëꞌ sarin 
niꞌnin. 25-26  Chiní quën nonaton, quënaninsoꞌ copirno shaꞌ hui tërin. Naporoꞌ 
copirnosoꞌ, chiní quën nonaton tapon:

—Inaoráchin huëꞌ sarin niꞌquëhuarëꞌ, noya nanan quëshiarinpoaꞌ, tënin. 
Napoin quëran huëꞌsarinsosoꞌ, yacaritëriarin. Naporoꞌ aꞌpaitonaꞌpisoꞌ, 
naquë ran chin notëantapirinhuëꞌ, aꞌna yaꞌhuërëꞌ taꞌariantarin niꞌnin. Ina niꞌsa‑
huaton, yaꞌcoana aꞌpai naꞌpi chiní quën shaꞌ hui tërin:

—¡Aꞌna yaꞌhuërëꞌ, taꞌarëꞌnachin huëantararin! itërin.
—Inanta noya nanan quëshiarinpoaꞌ, tënin copirno. 27 Naquë ran chin aꞌpai‑

naꞌpi sontarosoꞌ, copirno shaꞌhuitaantarin:
—Taꞌarin quëran nohui të rahuë. Yaꞌnan huëꞌsarinsosoꞌ, Satoco huiꞌnin 

Aimasë tënahuë, tënin.
—Inasoꞌ, noya quëmapi. Co nisha nisha cancantërinhuëꞌ. Noya nanan 

quëshiarinpoa ipora, tënin copirnontaꞌ.
28  Aimasë canqui ra huaton copirno notë nanquë isonin. Noya nicaton isonin 

quëran noꞌpaquë huarëꞌ monsho marin. Ina quëran nontaton itapon:
—¡Ma noyacha Sinioroso paya! Inasoꞌ Yosë chinotëransoꞌ. Ina nohuanton 

yaocoirinënquënsopita quiyari minsërai, itërin. 29 Napo to hua china copir nori 
itapon:

—¿Apësaron poꞌ? ¿Co manta onporinhuëꞌ? itërin.
—Coaposoꞌ, quëma piya pinën. Huëcaꞌ huaso marëꞌ ina camaiasonco chachin 

sonta roꞌsa panca noncarorapi. Noncarorapirinahuëꞌ, co caso nitotërahuëꞌ 
maꞌsona onpopisoꞌ, itërin Aimasëri. 30 Naporoꞌ copir nori camairin:

—Amasha yaꞌhuincarahuaton inaquë huanitaquëꞌ, itërin. Napo to hua china, 
inaso ina inacha chin ninin.

31 Naporoꞌ Itiopia quëma pinta canquiarin. Canqui ra huaton itapon:
—Noya nanan quëshiaranquënsoꞌ nito tëquë sinioro copirno. Ipora tahuëri 

Sinioro noya nica tën quën cata hua rin quën. Yaꞌipi yaocoirinënquënsopita 
quëran nichaꞌërinquën, itërin. 32  Napo to hua china, inanta copir nori itapon:

—¿Apësaron poꞌ? ¿Co manta onporinhuëꞌ? itërin.
—Nani chiminin. Inimicotërinënquënsopita, yaocoirinënquënsopita, 

maꞌsha yaonpotërinënquënsopita, inapita inaporaꞌpiapi napo rini, noya 
niitonahuëꞌ, itërin. 33 Ina nata naton, copir noso paꞌpi sëtërin. Sëtaton yaꞌcoana 
aipi patoana yaꞌhuë rinquë nanpëontarin. Inaquë huiꞌnin marëꞌ sëtaton, 
naꞌnëmiatërin. Ayanapon pochin naporin:

“Apësaron, huiꞌnahuë taꞌa. Apësaron conpaaꞌhua taꞌa. Quëma 
yaꞌhuërënamën chiminahuë naporini, noya niitohuë taꞌa. Apësaron, 
huiꞌnahuë taꞌa. Apësaron conpaaꞌhua taꞌa,” tënin naꞌnëton.

19  1 Tapi Copirno huiꞌnin marëꞌ sëtaton naꞌnërinsoꞌ natantatonaꞌ, aꞌna‑
quëni Coapo shaꞌ hui ta pona paꞌpi. 2  Naporo tahuëri sontaroꞌsasoꞌ, 

inimi co roꞌsa minsëatona capa cancan ta caiso yonquiapirinahuëꞌ, Tapi napo‑
rinso marëꞌ inahuanta sëtopi. 3  Napoatonaꞌ, tapainpichin Maanainquë 
huënan tapi. Inimi co roꞌsari minsëaton nitaꞌatopiso pochin, taꞌta tona nina‑
noquë yaꞌcoinpi. 4  Napoasoi copirnosoꞌ, sëtaton niimorayatërin. Naporin 
quëran chiní quën yaitárin: “Apësaron, huiꞌ nahuë taꞌa. Apësaron conpaaꞌhua 
taꞌa,” tosárin.

5 Napo hua china, Coaposo copirno pëinënquë paꞌsa huaton itapon:
—Quëmasoꞌ sinioro copirno piya pi nën pita atapanan. Inimi co nën pita 

ahuëatënën tëpainënquënso nipirinhuëꞌ, inapi taso paꞌpoyarinën. Huiꞌnan pita, 
saꞌanpita, cosonanënpita, inapi tanta paꞌpoyapi. 6 Co quëꞌyarinënquënsopitahuëꞌ 
noso roaton, nosororinënquënsopitasoꞌ co quëꞌyaranhuëꞌ. Inapoaton 
quiyasoꞌ huaꞌan acorancoisopita co paꞌtëraihuë pochin niꞌnancoi. Apësaron 
nanpiárin napo rini, yaꞌi picoi chiminpiraihuëntaꞌ, naporo tëhuënchinsoꞌ noya 
ancanchitonhuëꞌ, tënahuë. 7 Iporaso nipirinhuëꞌ, pipiton sontaronënpita noya 
nontaton achinicancanquëꞌ. Coꞌsoꞌ inapohuatanhuëꞌ, yaꞌipi patarinën. Sinio‑
ronta niꞌsá rinco niꞌton, noꞌtë quën shaꞌhui ta ran quën. Ipora tashi co aꞌnaya 
tëranta catahuarinënquënso quëparitarinhuëꞌ. Inapotohuachinën naꞌcon 
naꞌcon parisitaran. Huiꞌ na pi tapon quëran huarëꞌ maꞌsha onpoaton parisitëran 
nipirinhuëꞌ, co inayátërahuë iporasoꞌ nisaran, itërin. 8  Napo to hua china 
copirnosoꞌ, ninano yaꞌcoa naquë paꞌsa huaton huën së conin. Napo rinso yaꞌi piya 
quëran natantohuachinara, nonta caiso marëꞌ paapapi.

Tapi Quirosarinquë paantarinsoꞌ

Apësaroncoꞌ sontaronënpitaso tronpita pihui piso natanahuatonaꞌ, yaꞌi‑
piya yaꞌhuëpiꞌpaꞌ taꞌapi. Nani ina shaꞌhuitëranquëmaꞌ. 9 Ina piquëran yaꞌipi 
Israiro huëntonoꞌsaquë pochin nona tona napopi: “Tapi copirno huiristinoroꞌsa 
quëran nichaꞌërinpoaꞌ. Inaso nipirinhuëꞌ, Apësaronco tëꞌhua taton iso noꞌpa 
quëran taꞌarin. 10 Ina huachi copirnonënpoa nica caso marëꞌ acopirëhuahuëꞌ, 
nani chimimin. Aꞌna roá chin paꞌahua Tapi huaꞌanëntaantainpoaso marëꞌ 
Quiro sa rinquë quëpantaꞌahuaꞌ,” niitopi.

11-12  Ina pochin nonpisoꞌ, yacapatërinso nina noquë Tapi nataantërin. Ina 
natan taton, corto huaꞌanoꞌsaꞌ, Satoco, Apia taro, inapita nanan aꞌpa tërin. 
Iso pochin taꞌcaso aꞌpa tërin: “Cota huënton ansia noꞌsa nontooncoꞌ. Naporin 
Tapi: ‘Manóton pëinë huëquë panantato, huaꞌanëntaantaꞌhuaso catahuainaco. 
Aꞌna pita israiroꞌsasoꞌ, nani yonquiapi Quiro sa rinquë quëpanantainacosoꞌ. 
Canpoasoꞌ, ina huënton quëransáchin nicarihuarahuëꞌ, co inapita pochin 
yonqui ra mahuë niꞌton, tapanamaso yaꞌhuërin, tënin,’ itocoꞌ,” itërin. 13  Napo‑
ra huaton ap in  Amasa itopisonta shaꞌhui ta caiso marëꞌ nanan aꞌpa tërin: 
“Copirno naporin: ‘Quëmasoꞌ quëmopinëhuënquën. Napoaton ipora quëran 
huarëꞌ yaꞌipi sontaronëhuëpita quëmari camaiapon. Coapo yaꞌhuë rë namën 
napoaran. Coꞌsoꞌ inapotohuatënquënhuëꞌ, Yosë chiní quën anaꞌinchinco, tënin 
copirno,’ itocoꞌ,” itërin.

14  Napotaton copirnosoꞌ, Cota huënton quëma piꞌsa cata hua caiso marëꞌ 
anohuantërin . Napo hua chi nara, napopináchin yonquiatonaꞌ, Tapi nanan 
aꞌpatopi: “S on taro huaꞌanoꞌsarë chachin Quiro sa rinquë huënan taton, 
huaꞌanëntaantacoi,” itoonpi.

15  Napo to hua chi nara, copir noso piya pi nën pi tarë chachin huënantatonaꞌ, 
Cortaniiquë canquipi. Cota huënton quëmapiꞌsasoꞌ, nacapiatona nonta caiso 
marëꞌ Quiric aroquë paꞌmapi. Napo ra huaton Cortaniiꞌ pëntontohuachinara 
catahuatacaiso marëꞌ paꞌmapi. 16 Simii Paorinquë yaꞌhuërinsontaꞌ, mano ra huaton 
Copirno nacapicaso marëꞌ paꞌmarin. Mincamin huënton quëmapi niponahuëꞌ, 
Cota huënton quëmapiꞌsarë chachin paꞌmarin. 17 Simiisoꞌ huaranca quëma‑
piꞌsari caꞌtanin. Inapitasoꞌ Mincamin huënton quëmapiꞌsaꞌ. Inapi tarë chachin 
Saonocoꞌ piya pinën Sipantaꞌ, shonca aꞌnatërápo huiꞌ nin pi tarë oꞌmarin. Cato 
shonca piya pi nën pi tanta quëmarin. Yaꞌipi inapitasoꞌ, coꞌhuara Tapi Cortaniiquë 
canquimayátërasohuëꞌ, camapi. 18 Pëntoinantaquëchin pëntonatonaꞌ, aquë tëran 
Tapi ninapi. Saꞌinpita, huiꞌnin pita, inapi tarë chachin huëꞌpa china cata hua caiso 
marëꞌ napopi. Canqui hua chi nara, copir nori noya niꞌcaso marëꞌ pëntoinanquë 
catahuamiatopi. Inaora chachin yapëntonahuasoꞌ, Simiiri noya nicaton, noꞌpaquë 
huarëꞌ monshorin quëran mosharin. 19 Ina quëran itapon:

—Caso piya p i  nënco nipirahuëꞌ, iꞌhua Quiro sarin quëran pipisënquën 
noꞌhuiranquën.  Napoaponahuëꞌ ina nanian taton, ama anaꞌintocosohuëꞌ. 
Napo ra huaton ama huachi ina yonquiquësohuëꞌ. 20 Tëhuën cha chin tëhuëato 
naꞌinpiro ninahuë. Inapopirahuëꞌ, quiyaꞌton nacapiaponquën oꞌmarai. Cota 
huënton quëmapiꞌsarëꞌcoi naporai. Aꞌna pita Israiro huënton quëmapiꞌsasoꞌ, co 
nacapiaponën huëꞌshamátërapihuëꞌ, itërin. 21 Naporoꞌ Apisaisoꞌ, tapon:

—Quëmasoꞌ si ni oro copirno Sinioro chachin huayo nin quën. Ina 
nipiranhuëꞌ, Simii noꞌhuitënquën naꞌinpiro ninin. ¡Chimi na caso yaꞌhuërin 
tënahuë casoꞌ! tënin. 22  Apisai napopirinhuëꞌ, Tapisoꞌ Coaponta itapon:

—Canpi taso Si rohuia huaꞌhuinpitanquëmaꞌ. Caton quëma chachin 
yaiꞌhuërëtatoma naporamaꞌ. Caso nipirinhuëꞌ, co ina pochin yonquirahuëꞌ. 
Ca mini Israiro copirnocosoꞌ. ¡Napoaton canpitasoꞌ, co nisha camaitamaso 
yaꞌhuërinhuëꞌ! Co nohuantërahuëꞌ ipora tahuëri aꞌna Israiro quëmapi tëranta 
chiminacasoꞌ, itërin. 23  Ina quëran Simii tahuë rë ta huaton itapon: “Yoscoarëꞌ 
co carin quën atëpataranquënhuëꞌ,” itërin.

24  Saonocoꞌ shiin Mihui‑posi itopisonta copirno ninapon paꞌmarin. Apia 
nipirinhuëꞌ, cata huapi niꞌton, Quiro sarin quëran paꞌmaton Cortaniiꞌ aquë tëran 

copirno ninarin. Tapi Quiro sarin quëran pipirin quëran huarëꞌ sëtaton co 
manta nitaparinhuëꞌ. Co nantën tëranta paꞌmorinhuëꞌ. Co shinoratëontaꞌ, 
yaquirinhuëꞌ. Co aꞌmo rinso tëranta pëꞌsarinhuëꞌ. Naporin. 25 Copirno nonta‑
caso marëꞌ yaꞌca ri to hua china, inariso quëna na huaton itapon:

—¿Onpoa tonta co imarancohuëꞌ? itërin.
26  —Piya pi nëhuë Sipa itërahuësoꞌ nonpin të rinco sinioro copirno. Apiaco 

niꞌto, imaꞌhuan quënso marëꞌ mora tapatiincosoꞌ ina camaipirahuëꞌ. Inaso 
co natërincohuëꞌ. 27 Napo ra huaton, quëmaquë nonpinapirinco: “Iporacha 
tëhuënchinsoꞌ tata mashoco Saono pochin israiroꞌsa copirnonëna nicaꞌ huaso 
marëꞌ acoaponaco, tënin” taꞌton nonpinapirinco. Nonpinapipirincohuëꞌ, 
co tëꞌhuatërahuë ꞌ. Quëmasoꞌ Yosë anquë ninën pochinquën niꞌton, nito‑
taran inso sona noꞌtë quën noninsoꞌ. Ina nito taton maꞌsona onpotaancoisoꞌ, 
yonquiaran. 28  Yaꞌipi Saonocoꞌ quëmopinënpitacoi tiquirancointa napo rini, 
noꞌtë quën niitonhuëꞌ. Napopirinhuëꞌ, noso roa tonco quëmarëꞌco chachin 
coshataꞌhuaso quëtë ranco. Napoaton: ¡Co huachi nani të rahuë aquëtë huarëꞌ 
natanaꞌhuanquënsoꞌ! itërin Mihui‑posiri.

29  —N an i nata nan quën. Co huachi aquëtë nona caso yaꞌhuërinhuëꞌ. 
Nani Sipa yaꞌipi  Saonocoꞌ noꞌpanën quëtë rahuë. Quëtopirahuëꞌ, iporasoꞌ 
camaitaantapo quëmarë nipatomatacasoꞌ, itërin copir nori.

30 —Yaꞌipi inari machaꞌin. Co ina naꞌcon naꞌcon yonquirahuëꞌ. Noya huënan‑
taton, huaꞌanënt aantarancoi niꞌton, ina marëꞌ tëhuënchinsoꞌ noya noya 
cancan të rahuë, itërin Mihui‑posiri.

31 Ca rataquë yaꞌhuë rinso Parsirai itopisontaꞌ, Noquirin ninano quëran 
copirno chiꞌyaimarin. Cortaniiꞌ apëntontacaso marëꞌ chiꞌyaimarin. Napo ra‑
huaton inaquë nontaton panan ta caso marëꞌ naporin. 32  Tapi imarinsopitarë 
chachin Maanainquë yaꞌhuasoiꞌ, inari cata huarin. Nani mashoya, posa shonca 
piꞌipitaponahuëꞌ, yaꞌi piya capa caiso inari quëtërin. Paꞌpi maꞌhuan niꞌton, ina 
nápo nipirinhuëꞌ, anani tërin. 33  Panan ta caso marëꞌ nonta hua china, copir nori 
itapon:

—Huëquë Quiro sa rinquë paꞌa. Inaquë carin quën niꞌsa ran quën huachi, 
itërin. 34 Inariso napoaponahuëꞌ, itapon:

—Caso co huachi huaꞌqui tahuëri nicapohuëꞌ. Napoaton ¿Maꞌma rëta 
inatohua imacontaꞌinquën? 35  Nani posa shonca piꞌipitërahuë. Caꞌpatora, 
oꞌopatora co huachi yátërahuëꞌ. Cantapisontaꞌ, co huachi ina inahuë natanahuëꞌ. 
Imapatënquën sacai nisaran. Napoaton co nohuantërahuëꞌ imaꞌhuanquënsoꞌ. 
36 Cortaniiꞌ pëntontacamaso marëíchin caꞌtanaranquën. Inaí chin niꞌquëhuarëꞌ, 
co aquëtë huarëꞌ acanaancoso yaꞌhuërinhuëꞌ. 37 Iso tëhuën chinso natainquën. 
Yaꞌhuë rahuë nina noquë panantaꞌhuaso quëtoco. Inaquë chimin pato, quëmo‑
pi në huë pita paꞌpi chi naco. Shima sho në huë pita poꞌmo piquë cantaꞌ, poꞌmoinaco. 
Huiꞌ nahuë Quiman itërahuësoꞌ tëhuënchinsoꞌ yaꞌhuëarin. Inantaꞌ, carin quën 
natëranquënso pochin natëarinquën. Ina tëhuënchinsoꞌ imain quën. Imapa chin‑
quën noso roaton catahuahuatan, noya nisarin topi rahuë, itërin.

38  —Noyapaꞌ. Quëpaarahuë. Maꞌsona onpotaꞌhuasoꞌ shaꞌhuitohuatanco, ina 
chachin nitarahuë. Quëmanta maꞌsona natanpatanco, quëchin quën, itërin 
copir nori.

39 Yaꞌi piya quëran Cortaniiꞌ pëntontopi huachi. Copir nonta pëntonpachina, 
Parsirairi noya paca caso marëꞌ apinorin. Napo ta huaton yaꞌhuërinꞌpaꞌ 

panan tarin. 40  Copirnontaꞌ, Quimanë chachin Quiricaroquë paꞌnin. Cota 
huënton sonta roꞌsari imapi. Patoma pochin aꞌna pita Israiro sonta roꞌ santa 
oꞌmapisoꞌ, Tapi imapi.

41 Co huaꞌ quiya quëranhuëꞌ Israiro sontaroꞌsasoꞌ copirno paaparahuatona 
itaponaꞌ:

—Cota huënton sontaroꞌsaráchin huaꞌanëntatë pochin nitarinën. 
Inapotahuatënën quëmo pi nën pita, sontaronënpita, inapita Cortaniiꞌ 
ichipëntontërinën. ¿Onpoa tonta napopi? itopi. 42  Napo to hua chi nara, Cota 
huënton sonta roꞌsari itaponaꞌ:

—Copirnosoꞌ quëmopinëhuëi chachin niꞌton, napotarai. Napoaponahuëꞌ, 
ama ina marëꞌ noꞌhuitocosohuëꞌ. ¡Co copirno cosharo caꞌparaihuëꞌ! Co 
maꞌshanën tëranta matatoi napotaraihuëꞌ, itopi. 43  Napo to hua chi nara, 
inahuaso taantaponaꞌ:

—Canpi taso aꞌna huëntoínchinquëmaꞌ. Quiyaso nipirinhuëꞌ, shonca 
huëntoncoi niꞌtoi, copirno caꞌtanaꞌhuaiso yaꞌhuërin antaꞌ. Naꞌcon naꞌconcoi 
nichinapon chachin ama nocancosoihuëꞌ. ¡Quiyariꞌton copirno Quiro sa rinquë 
huënantacasoꞌ, yonquirai! itopi. Ninapotatonaꞌ, ninoꞌhuipi. Cota huënton 
sonta roꞌsaso napoaponahuëꞌ, naꞌcon naꞌcon noꞌhui topi.

Yosë chinotaton Tapi naporinsoꞌ

22  1-2  Sinio rori Tapi nichaꞌërin. Copirno Saonocori inimicotaton 
yatëpapirinhuëꞌ, nichaꞌërin. Aꞌna pi ta r inta inimicotatona 

yatëpapirinahuëꞌ, nichaꞌërin. Ina yonquiaton iso pochin cantarin:
“Quëmasáchin Sinioro paꞌpoyaranco.
Naꞌpianaquë naꞌpirahuëso pochin yaꞌcopiranco.
Quëmasáchin yánichaꞌëranco.

 3 Quëmaso Yosënquën. Quëmasáchin imaranquën.
Panca naꞌpiana noyá yaꞌcopirinco.
Iscotontaꞌ, noya paꞌpoyarinco.
Inapochachin quëmanta noya paꞌpoyaranco.
Chiníquën nanantaton nichaꞌëranco.
Ina inápa natëtëquë noya naꞌpirëꞌ, inapochachin quëmanta noya 

yaꞌcopiranco.
Inimicoroꞌsa quëran nichaꞌëranco.
Noꞌhuitërayaroꞌsa yatëpapirinacohuëꞌ, nichaꞌëranco.

 4 Inimicoroꞌsa yaahuëhuachincora, nontëranquën.
Ina natanaton, inapita quëran nichaꞌëranco.
Napoaton chinotaꞌhuanquënso yaꞌhuërin.

 5 Inimicoroꞌsa imapachinacora: ‘Masarinaco mini.
Marë coꞌsacairi imotërinso pochin tëpaponaco,’ topirahuë.
Huëhuëpiro pama pochin inimicoroꞌsaso niꞌton,
inapita nicato paꞌpi tëꞌhuatërahuë.

 6 Ohuacaꞌ caporinquë aꞌsonpatëra, co taꞌarinhuëꞌ.
Ina pochachin cantaꞌ, nani chimirin aꞌsoninco topirahuë.
Pëcotanquë maꞌsha mapatëra, tëparëꞌ.
Ina pochachin cantaꞌ, macatonaco tëpaponaco topirahuë.

 7 Napoaton co napion ancantato Sinioro përaranquën.

 297 2 Samuel 19,   22



‘¡Catahuaco!’ taꞌto nontëranquën.
Napotohuatënquëra, yaꞌhuëran quëran natananco.
Chiníquën nontohuatënquëra, natananco huachi.

 8 Naporoꞌ quëma nohuanton, chiníquën ocohua paꞌnin.
Motopiroꞌsanta nacon naconchararin.
Quëma Sinioro noꞌhuitëran niꞌton, naporin.
Inimiconëhuëpita noꞌhuiton naporan.

 9 Paꞌpi noꞌhuitëran niꞌton, nitëquën quëran conai pipirinso pochin 
yaꞌnoran.

Nanamën quëran panca pën pipirinso pochin yaꞌnoran.
¡Inaran chachin pënayaroꞌsa opororanso pochin yaꞌnoran!

 10 Piꞌiroꞌtë paꞌshintëransoꞌ paꞌshirëso pochin nitaton, oꞌmaran.
Oꞌmahuatana, panca chitoro nininquë oꞌmaran.
¡Yara yaráchin nininquë oꞌmaran!

 11 Cahuarioquë yaꞌmitërëso pochin aꞌna quiropinoquë yaꞌmitëran.
Yanponatë paꞌnëso pochin aꞌnaroáchin huëcapairinco.
Panca ihuantaꞌ, anpiantëhuan pochin ninin.
Ina aipi paꞌnëso pochin oꞌmaransoꞌ yaꞌnorin.

 12 Paꞌpi tëꞌhuatoro yaꞌnocaso marëꞌ yaráton chitoro yaꞌcopirinquën.
Oꞌnan yaꞌhuërinquë chitoro napotërinquën.

 13 Quëma nisaranquë oꞌcori huënaratërinso pochin huënaratarin.
Pënayaroꞌsanta oꞌnan pochin aꞌpaimaran.

 14 Chini chiníquën nanantonaꞌpi Sinioronquën nipiranhuëꞌ, 
anoꞌhuitërinën.

Noꞌhuitaton huira pochin: ‘Sharí,’ tënan.
 15 Pëꞌchinanquë shinërë tëꞌyatërëso pochin, oꞌcorinënpita aꞌpaimaran.

Inimiconëhuëpita inaquë ohuanëso pochin ayanquëëran.
 16 Inimiconëhuëpita noꞌhuiton iquianantëran.

Inapita noꞌhuiton pihui pihuiaran.
Naporoꞌ marë anpo nipirinhuëꞌ, noꞌpaꞌ yaꞌno yaꞌnoarin.
Isoroꞌpaꞌ achinipisopitantaꞌ, yaꞌno yaꞌnoarin.

 17 Panca marëquë paꞌitërëso pochin inimicoroꞌsa nitërinaco.
Quëmasoꞌ imiranën ihuëtatë pochin nitëranco.
Napotohuatancora, inaquë matatë pochin nicato chaꞌërahuë.

 18 Inimiconëhuëpitasoꞌ, chini chiníquën nanantopi.
Chiníquënoꞌsa niꞌtona noꞌhuipirinacohuëꞌ, inapita quëran nichaꞌëranco.

 19 Maꞌsha onpoasoco chachin pashitaꞌparinaco.
Quëmasoꞌ Sinioro napoaponahuëꞌ, catahuaranco.

 20 Inimicoroꞌsa quëran nichaꞌëranco niꞌton, co tëparinacohuëꞌ.
Nosororanco niꞌton, nichaꞌëranco.

 21 Noya ninahuëso marëꞌ noya catahuaranco.
Co maquë tëranta naꞌinpiro ninahuëꞌ niꞌton, nóya acanaranco.

 22 Quëma camaitëransopita noꞌtëquën natërahuë.
Pënëntëransopita noꞌtëquënáchin natërahuë.

 23 Yaꞌipi camaitëransopita natërahuë.
Pënëntëransopitanta yaꞌipi natërahuë.

 24 Noyasáchin nicato imaranquën.

Co noyahuëꞌ nipatëra, tëhuërëꞌ.
Co caso piꞌpian tëranta inaporahuë.

 25 Quëma nohuantëransoráchin ninahuë.
Napoaton Sinioro acanaranco.

 26 Noꞌtëquënáchin natëhuachinën, quëmarinta noꞌtëquënáchin 
catahuaran.

Noyasáchin nicatona imapachinën, noya nicaton catahuaran.
 27 Noꞌtëquën nontohuachinën quëmarinta noꞌtëquën nontaran.

Yanonpintohuachinënsoꞌ, quëmarisoꞌ naꞌcon naꞌcon nito taton monaaran.
 28 Co manta nanitopisopitahuëꞌ, nichaꞌëran.

‘Cashachaꞌ,’ topisopitaso nipirinhuëꞌ, atapanaran.
 29 Quëmasoꞌ aꞌpintatë pochin nitatonco noyasha acancantëranco.

Tashinanquë paꞌnëso pochin maꞌsha onpotatonaco yatëparinaco.
Quëmaso nipirinhuëꞌ, aꞌpintatë pochin nitëranco.
Napotohuatancora, co inimicoroꞌsa maꞌsha onpotarinacohuëꞌ.

 30 Quëma catahuaranco niꞌton, inimicoroꞌsa ahuëarahuë.
Pairahuan ninanoroꞌsaquë yaꞌhuëpirinahuëꞌ, yaꞌcontato minsërahuë.

 31 Quëmaso Sinioro ninansopita, noyasáchin ninin. Co manta 
tëhuëranhuëꞌ.

Catahuancoiso shaꞌhuitërancoisopitasoꞌ, natëpiro ninin.
Sontaroꞌsa iscotonëni paꞌpoyarin.
Inapochachin quëmanta natërinënquënsopita paꞌpoyaquëꞌ.

 32 ¡Quëmasáchin Sinioro Yosënquën!
¡Co aꞌna yaꞌhuërinhuëꞌ paꞌpoyaincoisoꞌ!

 33 Quëma catahuaranco niꞌton, chiníquën ahuëtërahuë.
Quëma catahuaranco niꞌton, noyasáchin nisarahuë.

 34 Quëma catahuaranco niꞌton, yo pochin taꞌarahuë.
Huëhuëpiro motopiroꞌsa nininquënta míso paꞌnahuë.
Inaporahuë niꞌton, co inimicoroꞌsa icantërinacohuëꞌ.

 35 Quëma aꞌchintëranco ahuëtaꞌhuasoꞌ.
Achiniranco niꞌton, shaꞌpi huaꞌna pëꞌchinanoꞌsaquë inantërahuë.

 36 Inimicoroꞌsa quëran paꞌpoyarahuatonco, nichaꞌëranco.
Nosoroatonco catahuaranco noya noya yaꞌhuërahuë.

 37 Inimicoroꞌsa imapachinacora co sacai quëranhuëꞌ taꞌananpirahuë.
Inapohuatora, co toꞌcoitonahuanhuëꞌ taꞌarahuë.

 38 Inimicoroꞌsa nitaꞌatohuatora, imato tiquirahuë.
Yaꞌipi tiquiaꞌhuarëꞌ huënantarahuë.

 39 ¡Yaꞌipi tiquiato, paꞌsa paꞌsatërahuë!
Notatohuachinara, inaquëranchin taꞌhuantopi.

 40 Quëma achiniranco niꞌton, inimicoroꞌsa ahuërahuë.
Co natantochináchinhuëꞌ cancantopisopitanta mosharinaco.

 41 Quëma nohuanton inimicoroꞌsa taꞌananpirinaco. Taꞌapirinahuë 
imarahuë.

Inapotato, noꞌhuirinacosopita tiquirahuë.
 42 Canarahuatora, catahuacaiso marëꞌ: ‘Yai’ topi.

Napopirinahuëꞌ, co incari catahuarinhuëꞌ.
Quëmápita Sinioro përápirinënhuëꞌ, co aꞌpaniranhuëꞌ.

 43 Amocan paꞌsarëso pochin inimicoroꞌsa canarahuë.
Cachiquë chipiroꞌ iꞌnatërëso pochin inimicoroꞌsa nitërahuë.

 44 Piyapinëhuëpita chachionta chinitopirinacohuëꞌ, nichaꞌëranco.
Nisha nisha nacionoꞌsa huaꞌanëntërahuë quëran co ocoirancohuëꞌ.
Co nohuitërahuësopitantaꞌ, natërinaco.

 45 Nisharoꞌsa niponaraihuëꞌ, natëinacoso nohuantopi.
Maꞌsona camaihuatora aꞌnaroáchin natërinaco.

 46 Nisha piyapiroꞌsanta tëꞌhuatatonaco co huachi chinitërinacohuëꞌ.
Tëꞌhuanënaquë, ropatërëꞌna naꞌpipi quëran pipipi.

 47 ¡Sinioro quëmaso yaꞌhuëmiatëquëꞌ!
¡Ma noyacha quëmasoꞌ paꞌpoyarancoi paya!
Quëmasoꞌ nichaꞌëranco, paꞌpoyaranco, napotëranco.
Napotëranco niꞌton, shaꞌhuihuato naní quëran paꞌyachinën.

 48 Quëmaso Yosënquën niꞌton, inimiconëhuëpita iꞌhuërëtëran.
Quëma chachin nisha nisha nacionoꞌsa camaicaꞌhuaso marëꞌ acoranco.

 49 Inimiconëhuëpita quëran nichaꞌëranco.
Aꞌnaquën co natëtatonahuëꞌ yaocoirinaco. Inapita quëraonta 

nichaꞌëranco.
Sinioro: Noꞌhuitërayaroꞌsa yatëpapirinacohuëꞌ, quëma nichaꞌëranco.

 50 Nisha nisha nacionoꞌsaquë chinotaranquën.
Quëma yonquiatënquën cantarahuë.

 51 Quëma catahuaranco niꞌton, naꞌaro inimicoroꞌsa minsërahuë.
Huayonatonco copirno nicaꞌhuaso marëꞌ acoranco.
Nosoroatonco yácatahuaranco.
Cá quëran pipipisopitanta inapotápon,” tënin Tapi Yosë cantanën 

cantaton.

Tiquinamën canta Tapi ocoirinsoꞌ

23  1 Isoíchin huachi Tapi ocoiaton, cantarin:
“Caso Quisi huiꞌninco: Tapi itërinaco.

Napoyaconpirahuëꞌ, Yosë noya noya acorinco.
Yosë chachin huayoninco copirno yaꞌconahuë.
Inasoꞌ, tata masho Cacopocorintaꞌ, chinotërin.
Ca mini yashi yashin cantanaꞌpi Israiroco.
Iso pochin acoarahuë natancoꞌ:

 2 Sinioro ispiritonën cá quëran nontarinquëmaꞌ.
Noninso chachin apira shaꞌhuitaranquëmaꞌ.

 3 Israiroꞌsanpoa chinotërëhuasoꞌ, nontërinco.
Yápaꞌpoyarinpoaso naporin:
‘Insosona copirno yaꞌconpachin, noyasáchin nicaton camaitapon.
Ca tëꞌhuatatonco natëincoso yaꞌhuërin.

 4 Ina pochin nipachin, tahuëririarinso pochin piyapiꞌsa catahuapon.
Noyahuanquë piꞌi aꞌpininso pochin catahuatapon.
Oꞌnan mëꞌtahuachina, panpatoro noya paporin.
Ina pochin noya copirnoso catahuatapon,’ tënin.

 5 Napoaton cá quëran pipipisopitasoꞌ, Yosëri catahuarápon.
Nani ina marëꞌ inarëꞌco anoyatomiatërahuë.

2 Samuel 22 ,  23 300  



Inaora chachin nanan yocaton co nonpintarincohuëꞌ.
Ina nohuanton yaꞌipi inimicoroꞌsa minsërahuë.
Yaꞌipi nohuantërahuësoꞌ natanpatëra, acotërinco.
Ina chachin aꞌna tahuërinta nitáponco.

 6-7 Co noyahuëꞌ nipisopitaso nipirinhuëꞌ, Yosëri ataꞌhuantapon.
Inapitasoꞌ aꞌtën shihuarin co quëꞌyarësohuë pochin nicaponaꞌ.
Inasoꞌ yainquihuatëra, co topinan paaparëhuëꞌ.
Sahuënirëꞌquënpo chachin paaparëꞌ. Piꞌquirahuatë sonamënquë imorëꞌ.
Yanipachina aꞌpëhuatëra, noyá huëyarin huachi,” tënin Tapi cantaton. 

8-39 (‑) 

Tapi copirno mashotaton parisitërinsoꞌ

1  1 Tapi copirno masho tërin. Napo hua china tëꞌnarin niꞌton, noyá aꞌmo‑
topi. Inapotopirinahuë tërantaꞌ, co nanitërinhuëꞌ huënocatacasoꞌ. 

2  Napoaton aꞌnara cata hua caso marëꞌ huaꞌan acorinsoari itapon: “Aꞌnara 
nanon nocomatënquën nëhuëtiinquënso marëꞌ yonítiinënso yaꞌhuërin. Napo‑
ra huaton cahuainquënso marëꞌ quëmarë chachin huëꞌëin,” itërin.

3  Napo to hua china aꞌnara nanon noyápiroyanchin nininsoꞌ yaꞌipi Israiro 
noꞌpaquë yonípi. Yonipachinara, Sonin ninano itopiquë aꞌnara quënanpi. 
Inasoꞌ sanapi, Apisaca itopi. Ina quënanatona Copir noquë quëpapi. 4  Ina 
sanapisoꞌ noyápiroyanchin. Inari copirno aꞌpaiaton nocomarárin. Inaso 
napoaponahuëꞌ, co onpo ronta copir nori tëcarichininhuëꞌ.

Atoniasë, copirno yayaꞌconinsoꞌ
5  Naporo tahuë riꞌsa copirno huiꞌnin Atoniasë itopisosoꞌ, paꞌpin 

yayaꞌhuërëtaton: “Ca copirno nisa rahuë,” tënin. (Inasoꞌ, Aquita itopisoꞌ huaꞌ‑
huin.) Ina pochin yonquiaton naꞌamiachin ahuëtacaiso toronanoꞌsa paꞌanin. 
Cahua rioquë paꞌpi so pita sonta roꞌ santa yaꞌhuë tërin. Aꞌpairápaiso marëntaꞌ, 
aꞌnatërápo shonca sonta roꞌsa ina marëꞌ acorin. 6 Inaso huaꞌhua tapon quëran 
huarëꞌ co paꞌpini pënëninhuëꞌ niꞌton, co noyahuëꞌ cancan tërin. Maꞌsona 
tëranta nisa hua china, co onporo tëranta paꞌpini: “Maꞌma rëta ina pochin 
nisaran,” co itërinhuëꞌ. Apësaronco piquëran inasoꞌ huaꞌhua tërin. Napo ra‑
huaton inantaꞌ, noyapin noyapin niꞌtërin. 7 Aꞌna tahuëri inasoꞌ, Coapo itapon: 
“Cata huaco cantaꞌ, copirno yaꞌcoin,” itërin. Itohua china: “Noyapaꞌ, cata‑
huain quën nipa chin,” itërin inarintaꞌ. Apia taro corto huaꞌanta ina chachin 
natan pa china, inarinta aꞌpa nirin. 8  Satoco corto huaꞌaniso napoaponahuëꞌ, co 
ina catahuarinhuëꞌ. Coiata huiꞌnin Pinaia itopisoꞌ, Natan pënën to naꞌpi, inapi‑
ta rinta co ina catahuapihuëꞌ. Tapi amiconën Simii itopisontaꞌ, co Atoniasë 
catahuarinhuëꞌ. Copirno aꞌpai pi so pita sontaroꞌsantaꞌ, co ina catahuapihuëꞌ.

9 Aꞌna tahuëri Atoniasësoꞌ, Soiriti natëtë pirayan pita ninin. (Inaso natëtëꞌ, 
Noquiri itopiquë huinan yaꞌhuë rinso yaꞌcari yaꞌhuërin.) Ina pitaquë capa‑
caiso marëꞌ ohuicaroꞌsaꞌ, tororoꞌsaꞌ, toroaꞌhuaroꞌsa amoshin nipi so pita, inapita 
atëpa tërin. Inapoaton yaꞌipi pochin iinpita përarin. Yaꞌipi Cota huënton saca‑
to roꞌsa copirno marëꞌ sacatopisontaꞌ, përarin. Cosha tasoi shaꞌ huirin: “Yaꞌipi 
israiroꞌsa copirnonën ca yaꞌcoa nahuë,” itërin. 10  Napoaponahuëꞌ, Natan 

pënëntonaꞌpiso co përarinhuëꞌ. Paꞌpin aꞌpai pi so pita sontaroꞌsaꞌ, Pinaia, 
iyaꞌhuain Saromon, inapi tanta co përarinhuëꞌ.

11 Natanso naporapiso nicaton, Saromon aꞌshin nontapon paꞌnin:
—Atoniasë pita nisarin. Inaquë yaꞌipi përarinsopita natantonënquë 

naporin: “Israiroꞌsa copirnonën ca yaꞌcoa nahuë,” tënin. Copirnosoꞌ, co 
manta nitotopirinhuëꞌ napoarin. 12  Napoaton apira carin quën shaꞌhui chin‑
quën maꞌsona noya nicamasoꞌ. Inapo huatan co tëpaponënhuëꞌ. Saromonta 
co tëpaponahuëꞌ. 13  Paaton copirno nontoonquëꞌ: “Quëmasoꞌ sinioro 
copirno chiní quën nanan tëran. Nani iráca shaꞌhui të ranco: ‘Yoscoarëꞌ huiꞌ‑
nahuë Saromon itërahuësoꞌ yaꞌhuërëtaponco,’ itëranco. Napoaponahuëꞌ, 
nani Atoniasë yaꞌco naton huaꞌa nën ta caso caniaritarin huachi,” itëquëꞌ. 
14 Napotasën chachin canta yaꞌconato, ina chachin shaꞌhui ta rahuë, itërin.

15  Napo to hua china Pitisapisoꞌ paꞌsa huaton, patoananënquë copirno 
niꞌconin. Inasoꞌ noyá mashoya niꞌton, Apisacari aꞌpairárin niꞌconin. 16 Naporoꞌ 
isonin quëran noꞌpaquë huarëꞌ monshorahuaton, copirno mosharin. Inapoasoꞌ 
copir nori itapon:

—¿Maꞌta nohuan tëran? itërin.
17 —Quëmasoꞌ sinioro copirno chiní quën nanan tëran. Nani iráca shaꞌhui‑

të ranco: “Yoscoarëꞌ huaꞌ huan Saromon itërësoꞌ yaꞌhuërëtaponco,” itëranco. 
18  Napoaponahuëꞌ, nani Atoniasë yaꞌco naton huaꞌa nën ta caso caniaritarin 
huachi. Napo rinso quëmaso sinioro copirno, co nitochátëraranhuëꞌ. 
19 Tororoꞌsaꞌ, toroaꞌhuaroꞌsa inapita atëpa tërin. Naꞌa ohuicaroꞌsanta atëpa ta‑
huaton, pita nisarin. Huiꞌnan pita yaꞌi piya pochin përarin. Apia taro, Coapo, 
inapi tanta përarin. Saromoánchin co përarinhuëꞌ. 20  Inaso napopirinhuëꞌ, 
yaꞌipiyacoi ninárainquën inso sona quëma yaꞌhuë rë namën copirno acocasoꞌ. 
21 Coꞌsoꞌ ina pochin Saromon acoyátërasënquënhuëꞌ, maꞌsha onpo huatan, 
Atoniasë quiyasoꞌ tëpaponcoi.

22-23  Nontaso chachin Natan pënëntonaꞌpintaꞌ, copirno pëiquë canquirin. 
Canqui rinso aꞌnari shaꞌhui to hua china: “Yaꞌcointaꞌin,” tënin. Copirno notë‑
nanquë nipa china, inaso noya nicaton isonin. Isonin quëran noꞌpaquë huarëꞌ 
monsho marin. Naporoꞌ Pitisapisoꞌ pipirin. 24 Natani copirno itapon:

—¿Quëma chachin sinioro copirno camaitëran niꞌton, Atoniasë quëma 
yaꞌhuë rë namën huaꞌa nën tarin huachi? 25  Ipora tahuëri chachin inaso pita 
nicaton, naꞌa ohuicaroꞌsaꞌ, tororoꞌsaꞌ, toroaꞌhuaroꞌsaꞌ, inapita atëpa tërin. 
Inapo ra huaton yaꞌi piya pochin huiꞌnan pita përarin. Sontaro capitanoꞌsanta 
përa sa huaton, Apia taro corto huaꞌaonta përarin. Inaquë capatonaꞌ, oꞌotonaꞌ, 
chiní quën nonca roapi: “¡Atoniasë copirno, huaꞌqui tahuëri huaꞌanënchinpoaꞌ!” 
tosapi. 26  Napoaponahuëꞌ, co caso shaꞌhuitërincohuëꞌ. Satoco corto huaꞌan, 
Pinaia, inapi tanta co shaꞌhuitërinhuëꞌ. Co Saromon tëranta shaꞌhuitërinhuëꞌ. 
27 Inso sona quëma yaꞌhuë rë namën huaꞌa nën ta caso co shaꞌhuitaponcorahuëꞌ 
acoran niꞌton, ¿ina pochin nisamarai ti? itërin.

Saromon copirno yaꞌconacasoꞌ, Tapi camaitërinsoꞌ
28 Natani napotërinsoꞌ nata na huaton, Tapisoꞌ, Pitisapi apërátaantarin. Huëꞌsa‑

huaton inasoꞌ, copirno notë nanquë huanirin. 29-30 Naporoꞌ copir nori itapon:
—Siniorosoꞌ, nisha nisha maꞌsha onporahuësopita quëran nichaꞌë rinco. Ina 

niꞌsá rinco niꞌton, Yosë chino të rë huaso yonquiato iráca Yoscoarëꞌ itëran quën. 

Napo nontëranquënso chachin, ipora tahuëri nisa rahuë. Huaꞌ huan copirno 
yaꞌco naton, huaꞌanëntërahuëso shiranëhuëquë huënsapon huachi, itërin. 
31 Napo to hua china Pitisapisoꞌ, copirno noya nicaton isonin. Isonin quëran 
noꞌpaquë huarëꞌ monsho marin. Napo ta huaton chiní quën nonin:

—¡Nanpimiataton sinioro copirno huaꞌanëntocoi! itërin.
32-33  Ina quëran Tapisoꞌ piya pi nën pita camairin Satoco corto huaꞌan 

përacaisoꞌ. Pinaia, Natan pënën to naꞌpi, inapi tanta amatërin. Huëꞌ pa chi nara 
itapon:

—Catahuainacoso marëꞌ huaꞌa noꞌsa acorahuëso quëparahuatomaꞌ, huiꞌ‑
nahuë Saromon itëra huëso moranëhuëquë aꞌmitocoꞌ. Inapotahuatomaꞌ, 
Quiyon huinanquë quëpacoꞌ. 34  Inaquë Satoco, Natan, inapi tari tomaquë 
opomototahuatonaꞌ, israiroꞌsa copirnonën nicacasoꞌ marëꞌ acoꞌinaꞌ. Nani 
acohuachinaꞌ, naní quëran chiní quën noinaꞌ: “¡Saromon copirno huaꞌqui 
tahuëri nanpiton, huaꞌanënchinpoaꞌ!” chinaꞌ. 35  Ina quëran caꞌtanatomaꞌ, 
huaꞌanëntërahuësoꞌ shiranëhuëquë ahuënsëicoꞌ. Nani ina huayo nahuë ca 
yaꞌhuë rë na mëhuë yaꞌipi israiroꞌsa huaꞌa nën ta caso marëꞌ, itërin.

36 Naporoꞌ Pinaiari copirno itapon:
—¡Noyapaꞌ! Camaitëranso chachin mini nisarai. Ipora camaitëransoꞌ, 

Yosë nohuan të rinso chachin niin. 37 Napo ra huaton quëma catahuarinquënso 
pocha chin Saromonta Sinio rori cata huain. Ina nohuanton quëma huaꞌa nën‑
tëran quëran noya noya inaso huaꞌanënchin, itërin.

38  Ina quëran inapitasoꞌ, quiritoroꞌsaꞌ, piritoroꞌsaꞌ, inapi tarë chachin 
Quiyon huinanquë paꞌpi. Copirno moranënquë Saronon aꞌmitëahuatona 
paꞌpi. 39 Coꞌhuara inaquë paꞌshátëraponaraihuëꞌ, Satoco corto huaꞌansoꞌ, Yosë 
capo sonën yaꞌhuë rinquë paꞌnin. Ina quëran pomonquë Yosë marëꞌ toma tapa‑
piso masa huaton paꞌnin. Cancon pa china, inaquë Saromon opomototahuaton 
copirno nica caso marëꞌ acorin. Ina piquëran aꞌnari carniro pomon pihuirin. 
Naporoꞌ yaꞌipi caꞌtanpisopitari chiní quën nonatonaꞌ: “¡Saromon copirno 
huaꞌqui tahuëri nanpiton, huaꞌanënchinpoaꞌ!” topi. 40 Napo ra hua tona Quiro‑
sa rinquë imaquipi. Capa cancan ta tona pirinanoꞌsa pihuiriapi. Inapoapona 
pochin chiní quën noncaropi niꞌton, noꞌpaꞌ nacontochináchin niriapi.

41 Atoniasësoꞌ, yaꞌipi përarinsopitarë chachin pëꞌinipi. Naporoꞌ aꞌna pita 
israiroꞌsa noncaropisoꞌ natanpi. Coaponta carniro pomon pihuipisoꞌ nata na‑
huaton tapon:

—Nina noquë chiní quën noncarorapi. ¿Maꞌta ipora onpocai? tënin. 
42  Napoaso chachin Apia taro corto huaꞌan huiꞌnin Conatan itopisosoꞌ 
canquirin. Canqui hua china Atoniasëri itapon:

—Huëquëꞌ. Quëmasoꞌ chiní quën nanan tëran. Noya nanan ipora 
quëshiarancoi, itërin.

43  —Coꞌchi paya. Copirnonënpoa yaꞌhuë rë ta caso marëꞌ nani Saromon 
acorin. 44-45 Satoco, Natan, Pinaia, inapita copir nori camairin: “Quiritoroꞌsaꞌ, 
piritoroꞌsaꞌ, inapi ta rëꞌquëma chachin Saromon caꞌtanatomaꞌ, yaꞌhuë rë‑
na mëhuë ina acocoꞌ. Ina marëꞌ moranëhuëquë aꞌmitëcoꞌ. Napo ra huaton 
Satoco corto huaꞌan, Natan pënën to naꞌpi, inapi tari copirno nica caso marëꞌ 
Quiyonquë acoꞌinaꞌ,” tënin. Ina pochin nicatonaꞌ, capa cancantërëꞌnachin 
huënan ta rapi. Inahua mini noncarorapiso nata nama nisapasoꞌ. 46-48 Inapoaton 
Saromon, huaꞌa nën ta caso shira nënquë huën sërin. Cata hua caso marëꞌ copirno 

1 Reyes 1 304  



 

a 1.50 Artaroquë oshanënpo marëꞌ maꞌsha ahuiquitohuatëra: Yosë oshanënpo inquitërinpoꞌ. Ina 
pocha chin aꞌna piyapi artaro pomonënpitaquë mato hua china, tëhuërinsopitari co naꞌintarinhuëꞌ. 

Tapiri acorin so pi tanta paaparahuatonaꞌ: “Ma noya copirnonëhuëi nica caso 
marëꞌ yaꞌconan. Yosë chachin cata huain quën tata quëran panca pancana 
huaꞌanëntamasoꞌ,” itopi. Copirno Tapi chachionta pëꞌsaranënquë mónsho 
tahuaton, iso pochin Yosë chino tërin: “Ma noyan quëncha quëmasoꞌ Sinioro 
ninan paya. Quëmaso Yosën quën, israiroꞌsacoi chinotërainquën. Quëma 
nohuanton aꞌnara huiꞌ nahuë camaitacaso marëꞌ yaꞌconin niꞌnahuë,” tënin, 
itërin Conatani.

49 Ina natanahuatonaꞌ, Atoniasëri përarinsopitasoꞌ, paꞌyanpi. Napoa tona 
aꞌna roá chin yanquëpi. 50 Atoniasënta Saromon tëꞌhua taton, Yosë capo sonën 
yaꞌhuë rinso nëꞌmëtë pëiquë chaꞌë caso marëꞌ paꞌnin. Inaquë paꞌsa huaton 
artaro pomonënpitaquë matonin a.

51 Napo rinso nicaton, aꞌnari Saromon shaꞌ hui tapon paꞌnin:
—Sinioro copirno. Atoniasë tëꞌhuatërinquën. Napoaton artaro 

pomonënpitaquë matërin. Nanan aꞌpatatënquën naporin: “Ama ipora 
tëpaꞌincoso marëhuëꞌ, ‘Yoscoarëꞌ,’ taꞌton shaꞌhuichinco,” tënin, itërin. 52  Napo‑
to hua china Saromoni itapon:

—Noya nipachinsoꞌ, co manta onpotarahuëꞌ. Napoaponahuëꞌ, co noyahuëꞌ 
nininsoꞌ nitotohuato, chimi napon, tënin. 53  Napo ta huaton caraya huaꞌa noꞌsa 
artaro quëran chiꞌhuincacaiso marëꞌ camairin.

Ina quëran Atoniasësoꞌ, copirno pëinënquë paꞌnin. Inaquë nipa china, 
copirno Saromon notë nanquë mónsho tahuaton mosharin. “Natëa ran quën,” 
taꞌton naporin. Ina quëran copir nori yaꞌhuë rinquë paca caso camairin.

Yachiminaton Tapi camaitërisopita

2  1-2  Tapisoꞌ nani yachi minin nina tanin. Napoaton huiꞌnin Saromon 
nontaton itapon: “Piya pico niꞌto cantaꞌ, co huaꞌ quiya quëranhuëꞌ chimi‑

na rahuë huachi. Quëmaso nipirinhuëꞌ, quëmapi chachin huaniton, chiní quën 
cancantëquëꞌ. 3  Nani Yosë camairinpoaꞌ, aꞌchin të rinpoa ina nohuan të rinso 
nicacasoꞌ. Yaꞌipi ina camaitërinso natëquëꞌ. Yaꞌipi Moisësë ninshitërinpoaso 
natëquëꞌ. Ina mini Yosë pënëninpoaꞌ. Ina pochin nipatan, nani maꞌsha 
ninanquë noya pipitarinquën. Intohuasona paꞌpataontaꞌ, noya paꞌsaran. 
4  Huiꞌnan pita, shipa rin pita, inapi tanta inasá chin natë caiso yaꞌhuërin. 
Inapohuatamaꞌ, carë anoya të rinso chachin, quëmopinënporáchin israiroꞌsa 
copirnonëna nicaponaꞌ.

5  Coapo naporinsoꞌ, ama naniantëquësohuëꞌ. Inasoꞌ, cato sontaro huaꞌa‑
noꞌsa tëparin. Niro huiꞌnin Apiniro itopisoꞌton tëpa ra huaton, Itëra huiꞌnin 
Amasa itopisonta tëparin. Inapi ta riso quiraquë ahuëtatona tëpatopirinahuëꞌ, 
Coaporisoꞌ, ina iꞌhuërëtërin. Napoaponahuëꞌ, co quira tahuëri napotërinhuëꞌ. 
Topinan tahuëri napo të rinso marëꞌ naꞌinin. Quëmari iporasoꞌ, noꞌtë quën 
anaꞌin ta caso yaꞌhuërin. 6 Napoaton yonquínahuan maꞌsha niquëꞌ. Inaporinso 
marëꞌ ama noya chiminchinsohuëꞌ.

7 Carataquë yaꞌhuë rinso Parisirai huiꞌ nin pi taso nipirinhuëꞌ, noso‑
roaton catahuaquëꞌ. Quëma coshatëranso misaquë chachin inahuanta 
coshachinaꞌ. Iráca iya mashoco Apësaron yaꞌhuërëtatonco noꞌhui rinco niꞌton, 

taꞌananpirahuë. Naporoꞌ inahuasoꞌ, nosoroatonaco paꞌpoyarinaco. Napoaton 
nosoroquëꞌ.

8  Isontaꞌ, shaꞌhui chin quën yonquiquëꞌ: Cohuira huiꞌnin Simii itopisoꞌ, 
ipora huanta yaꞌhuëarin. Inasoꞌ, Mincamin huënton quëmapi. Paorinquë 
yaꞌhuërin. Iráca taꞌato Maanainquë paasoco, paꞌpi chiní quën noꞌhui rinco. 
Inaso niponahuëꞌ, noya huënantahuatora, Cortaniiꞌpaꞌ nacapirinco. Naporoꞌ: 
‘Yoscoarëꞌ co carin quën tëparanquënhuëꞌ,’ itërahuë. 9 Ipora quëmarisoꞌ ama 
huachi nichaꞌëquësohuëꞌ. Yonquínahuanquën niꞌton, maꞌsona onpotacasoꞌ 
nito taran. Inaporinso marëꞌ ama noya chiminchinsohuë antaꞌ,” itërin.

Tapi chimininsoꞌ
10  Ina piquëran Tapi chiminin. Chimin pa china, Quiro sa rinquë paꞌpi topi. 

Inaso ninanoꞌ, shaꞌhui të ran quë maso chachin: “Tapi nina nonën,” itopi. 11 Cata‑
pini shonca piꞌipi israiroꞌsa copirnonën yaꞌconin. Canchisë piꞌi Ipronquë 
huaꞌa nën tërin. Cara shonca cara piꞌi, Quiro sa rinquë huaꞌa nën tërin. 12  Ina 
quëran Saronon copirno, paꞌpin yaꞌhuërëtaton, israiroꞌsa huaꞌa nën tërin. 
Inasoꞌ huaꞌa nën to hua china, chini chiní quën nanan taton, yaꞌipi israiroꞌsa noya 
camairin. 13-46 (‑)

Saromon Iquipito copirno huiꞌnin maninsoꞌ

3  1 Saromon copirno Iqui pito copirnorëꞌ, noya niniꞌ tona yaꞌhuë caiso marëꞌ 
anoya topi. Anoya to piso yonqui caiso marëꞌ Saromonsoꞌ, Iqui pito copirno 

huiꞌnin manin. Masa huaton, iracaya Quiro sarin itopiquë ichiyaꞌhuëcaso 
marëꞌ quëparin. Sacatoroꞌsari, pëinën, Yosë pëinën, ninano paira, inapita 
tënicai huarëꞌ inaquë ichiyaꞌhuërin. 2  Naporo tahuë riꞌsa Yosë pëinën co 
nishátërapihuëꞌ. Napoaton israiroꞌsaso Sinioro chino ta caso marëꞌ maꞌsha 
yatë pa hua chi nara, inahuara nohuanton artaro acopiquë tëpatona chino topi.

Yonquínahuan nicacaso marëꞌ Saromoni Yosë nataninsoꞌ
3  Saromonsoꞌ Sinioro noso rorin. Napo ra huaton paꞌpincoꞌ pënëntërinsopita 

acorinsoꞌ, natërin. Napoaponahuëꞌ, inahuara nohuanton artaro acopiquë 
maꞌsha roꞌsa tëpaton, Sinioro chino tërin. Yonarin pochin ninin sonta aꞌpëaton 
chino tërin. 4  Capaon nina noquë huarënta paꞌsa huaton, Yosë chino ta caso 
marëꞌ maꞌsha tëparin. Inaquë yaꞌhuë rinso artaro naꞌcon naꞌcon yamotopi 
niꞌton, inaquë huarëꞌ paꞌnin Yosë chinotapon. Aꞌna tahuëri ina marëꞌ 
huaranca maꞌsha atëpa tërin. Inapo taton oshanën marëꞌ corto huaꞌa noꞌ sari 
noyá ahui qui topi.

5 Naporo tashi chachin Sinio rori huëꞌënquë yaꞌnotahuaton itapon: “Maꞌsona 
nohuantëransoꞌ natanco acochinquën,” itërin. 6-7 Nata na huaton inarisoꞌ: 
“Tatacosoꞌ quëma piya pinën. Inasoꞌ, noꞌtë quë ná chin imamiatërinquën. 
Noya sá chin nicaton, co manta ihuatërinhuëꞌ. Ina marëꞌ quëmarisoꞌ noya 
nicaton cata huaran. Ina noso roaton israiroꞌsa huaꞌa nën taꞌhuaso marëꞌ 
acoranco cantaꞌ. Quëma nohuanton huiꞌnapico niporahuëꞌ, ina yaꞌhuë‑
rë namën huaꞌa nën taꞌhuaso marëꞌ acoranco. Co manta camaitaꞌhuaso 
nitotopirahuëꞌ, napo të ranco. 8  Napoaponahuëꞌ, piya pi nën pita huayonanso 
huaꞌanëna yaꞌco nahuë. Inahuaso notohuaroꞌ niꞌtonaꞌ, panca nacion ocoipi. 
Onpo sona yaꞌhuëpisoꞌ, co pichichináchinhuëꞌ. 9 Ina pochin nacionsoꞌ, co 

insonta nanitërinhuëꞌ inaora noya huaꞌanëntacasoꞌ. ¡Quëmari anitotohuatan 
tëhuënchinsoꞌ, noya camaitapon! Napoaton yonquínahuan nicaꞌ huaso marëꞌ 
cata huaco. Noya nininsoꞌ, co noyahuëꞌ, nininsoꞌ inapita nitochi. Inapita 
nitotohuato piyanënpita noya huaꞌa nën ta rahuë,” itërin.

10  I na nata naton, Siniorosoꞌ noya cancan tërin. 11  Napoaton itapon: 
“Yonquínahuan nicaton piya pi në huë pita noya huaꞌa nën ta caso nata nan coso 
marëꞌ noya cancan të rahuë. Co huaꞌqui tahuëri nanpicamasoꞌ natanancohuëꞌ. 
Co maꞌhuanamasoꞌ, co inimi co nën pita tëranta chiminacaisoꞌ, natanancohuëꞌ. 
12  Napoaton natanancosoꞌ, carin quën quëta ran quën. Ca nohuanton aꞌna‑
pita quëran yonqui yonquínahuan nisaran. Iráca quëran huarëꞌ co insonta 
quëma pochin nininhuëꞌ. Aꞌna tahuë rinta yaꞌhuëpirinahuëꞌ co quëma pochin 
nisapihuëꞌ. 13 Maꞌhuanacasoꞌ, paꞌyápiro nicacasoꞌ, inapi taso co natanancohuëꞌ. 
Co natanpirancohuëꞌ, inapi tanta acotaranquën. Acotomiataranquën niꞌton, 
nanpisënquën co insonta isoroꞌpaquë quëma pochin copirno yaꞌhuëaponhuëꞌ. 
14 Nohuantërahuësoráchin nicaton, pënëntërahuësopita, camaitërahuësopita, 
inapita na të quëꞌ. Tataco natë rin coso pochin nipatan, huaꞌqui tahuëri 
niꞌcamasoꞌ cata hua ran quën,” itërin.

15  Naporoꞌ Saromonso capa ya ta huaton, tapon: “Siniorochi huëꞌëhuëquë 
nontë rinco paya,” tënin. Ina quëran Quiro sa rinquë cancon pa china, Siniororë 
anoya to piso capo sonën yaꞌhuë rinquë yaꞌcon conin. Inaquë yaꞌco naton oshanën 
marëꞌ maꞌsha roꞌsa tëparin. Tëpa ra huaton yaꞌipi ahui qui tërin. Nanan anoya‑
të rinso marëntaꞌ, maꞌsha roꞌsa tëparin. Inapo taton yaꞌipi cata hua caiso marëꞌ 
huaꞌa noꞌsa acorin so pita, ichicoshatërin.

Saromon yonquínahuan coisë nininsoꞌ
16-17 Ina piquëran cato monshihuantë sanapiꞌsari copirno paapapi. Ina notë‑

nanquë nipa chi nara, aꞌnari itapon:
—¡Maꞌcha sinioro copirno napo ta ran quën paya! Caso iso caisharoꞌco, ina 

pëiquë rá chin yaꞌhuërai. Inanta pëiquë yaꞌhuëasoꞌ, caꞌton huai rahuë. 18  Cara 
tahuëritapasoco inantaꞌ, huaiantarin. Ina pëiquësoꞌ, catocoíchin yaꞌhuërai. 
19-20 Aꞌna tashiso napoaponahuëꞌ, isoso huaꞌ huin yaꞌquëtaton tëparin. Yono 
tashi inasoꞌ, huëꞌësoco huën sëin tarin. Huaꞌ huahuë matatonco chimipiaꞌhua 
acotërinco. 21 Tashi ra mia chin capayatahuato, huaꞌ huahuë ashoꞌshocaꞌhuaso 
marëꞌ mapirahuëꞌ, nani chiminin. Napoaponahuëꞌ, noya niꞌpatora, inaso co 
caquënhuëꞌ nininsoꞌ, nohui të rahuë, itërin. 22 Inaso napopirinhuëꞌ, aꞌnariso itapon:

—¡Co napor in huëꞌ! ¡Huaꞌ huan mini chimipiaꞌhuasoꞌ! Yaꞌhuërëꞌ 
nanpiaꞌhuasoꞌ caquën, itërin.

—Chimipiaꞌ hu aso quëmáquën. Nanpiaꞌhuasoꞌ caquën, itërin yaꞌnan 
noninsoari. Ninapotatonaꞌ, copirno niꞌtonënquë ninoꞌhuirápi.

23-25 Naporápachinara, copir noso yonquirin: “Yaꞌnan noninsosoꞌ: ‘Huaꞌhua‑
huëso nanpiárin. Chimipiaꞌhua aꞌnanquënsoꞌ,’ tënin. Yaꞌhuërëꞌ aꞌnantaꞌ: ‘Co 
naporinhuëꞌ.  Nanpiaꞌhuasoꞌ caquën. Chimipiaꞌhua inanquën,’ tënin.” Ina 
pochin yonquiaton, piya pi nën pita camairin:

—¡Aꞌnara sahuëni quëshico! tënin. Napo hua china, quëpatopi. Ina quëran 
camaitaantarin:

—Nanpiaꞌhua nisahuasoꞌ, huancánachin nichatocoꞌ. Inapo ta toma aꞌnatëran 
aꞌnara quë to coꞌ. Aꞌnantaꞌ, aꞌnatëran quëtocoꞌ, tënin. 26  Napoaponahuëꞌ, 

huaꞌ huasha aꞌshin cháchinso co napion cancan tërin. Inapoaton, huaꞌ huin 
marëꞌ copirno itapon:

—Ama sinioro  copirno nanpiaꞌhuaya tëpaquësohuëꞌ. Iso cai quëtëquë 
asoꞌsoin, itërin. Aꞌna riso napoaponahuëꞌ, itapon:

—¡Nichachinaꞌ!  Co quëmari tëranta maca maso yaꞌhuërinhuëꞌ, itërin. 
27 Naporoꞌ copirnosoꞌ, camaitaton tapon:

—Ama tëpacosohuëꞌ. Nanpiaꞌhua masahuatomaꞌ, pasoꞌ sanapi quëtocoꞌ. Ina 
aꞌshin cháchinso niꞌton, quëtocoꞌ, itërin piya pi nën pita.

28  Napo rinso yaꞌipi israiroꞌsa natan topi. Ina natantatonaꞌ, paꞌyanpi huachi: 
“Tëhuën cha chin Yosëri cata huarin. Napoaton yonquínahuan pochin noꞌtë‑
quën shaꞌ huirin,” topi.

Tiro copirno Iran itopisorëꞌ, Saromon anoyatërinsoꞌ

5  1 Tiro copirno Iran itopisosoꞌ, Saromon paꞌpincorëꞌ noya nipa yapi. 
Saromoni huachi paꞌpin yaꞌhuërëtaton, israiroꞌsa huaꞌanëntarinso natan‑

tërin. Ina natan taton, cata hua caso marëꞌ huaꞌa noꞌsa acorin so pita aꞌpa tërin. 
Noya cancan të rinso shaꞌhui ta caiso marëꞌ naporin. 2  Saromonsoꞌ shaꞌhui to‑
hua chi nara, inapita noya nontërin. Noya nontaton huaꞌanëna iso pochin 
taꞌcaiso nanan aꞌpa tërin: 3  “Caquën tatacoꞌ, Yosë chino ta caso pëi nica caso 
yonquipirinhuëꞌ, inimiconënpitarë niahuëápatonaꞌ, co nanitërinhuëꞌ. Napoin 
quëran huachi Sinio rori cata huarin inimi co nën pita minsërin. 4  Inapita 
minsëpirinhuëꞌ, Yosë pëinënsoꞌ co nitërinhuëꞌ. Iporaso nipirinhuëꞌ, Sinioro 
nohuanton co huachi niahuëatoiraihuëꞌ, sano yaꞌhuërai. Co huachi inimi‑
co roꞌsa yaꞌhuërinhuëꞌ. Napo ra huaton co maꞌsha tëranta tëꞌhua taꞌhuaiso 
yaꞌhuërinhuëꞌ. 5  Napoaton cari huachi yonqui rahuë, Yosë chino ta caso pëi 
anitaꞌhuasoꞌ. Inari chachin iráca tataco nani shaꞌ hui tërin: ‘Ca nohuanto 
huiꞌnan quëma yaꞌhuë rë namën israiroꞌsa huaꞌa nën tarin. Inari piya pi nën pita 
camaiapon chinotiinacoso pëi nitiinacosoꞌ,’ itërin. 6  Napoaton cata huaco. 
Piya pi nën pita camaiquë Nipano moto pi roꞌsa quëran nonara ocoichinaco. 
Ina ocoicaiso marëꞌ piyapinëhuëpitantaꞌ, quëma piya pi nën pita catahuaponaꞌ. 
Canpita noꞌpanëmaquë sitonoꞌsa yaꞌhuëpi. Inapitasoꞌ misotopi nontëquë 
sacatacaisoꞌ. Quiyasoꞌ israiroꞌsacoi co ina nitotëraihuëꞌ. Napoaponahuëꞌ piya‑
pi nën pita saca të rinso marësoꞌ, maꞌsona nohuantëransoꞌ natanco noꞌtë quën 
pahuërëꞌinquëmaꞌ,” itërin.

7 Iran piyapinënpitasoꞌ, paꞌsa hua tona ina inacha chin huaꞌanëna 
shaꞌhuitontapi. Nata naton, inaso capa cancan tërin. Capa cancan taton tapon: 
“¡Ma noyacha Sinioroso paya! Ina nohuanton Tapico huiꞌnin, yonquínahuan 
ninin. Ina pochin niꞌton, israiroꞌsa nóya huaꞌa nën tapon,” tënin. 8-9  Ina 
tosa huaton Saromon shaꞌhui ta caiso marëꞌ piya pi nën pita aꞌpataantarin: 
“Naporansoꞌ, nani piya pi në huë pita shaꞌhui të ri naco. Nata nan coso chachin 
nonara, pino nara, inapita aꞌpa ta ran quën. Piyapinëhuëpitari Nipano moto‑
pi roꞌsa quëran marëꞌpaꞌ tëꞌyaitaponaꞌ. Inaquë nantënahuatonaꞌ, marë 
quëpatapi. Insë quë sona nohuantëranquë quëꞌcamahuachinaꞌ, piya pi nën pi‑
tari iꞌshiritahuatona quëpataponën. Ina marëꞌ quëmanta nisha nisha cosharo 
quëtaranco yaꞌhuërahuëquë piya pi në huë pita capa caiso marëꞌ,” itërin.

10 Inapoaton Iransoꞌ, nonara, pino nara, inapita Saromon quëtërin. Onpo‑
sona nohuantërinsoꞌ quëtërin. 11 Yaꞌhuërëꞌ Saromonintaꞌ, nani piꞌi piquë Iran 

copirno cosharo quëtërin: Cata pini michon cata pini pasa huaranca quiro 
quëꞌninsoꞌ trico. Tomanta asitona quëran ocoipisoꞌ, cata pini huaranca cata‑
pini pasa nitro. 12  Inapoaton Sinio rori Saromon cata huarin yonquínahuan 
nica caso marëꞌ. Shaꞌhui të rinso chachin acotërin. Napo ra huaton Saromonisoꞌ, 
Iran copirnorëꞌ noya nini ca tona yaꞌhuë caiso marëꞌ anoya topi.

13  Naporo tahuë riꞌsa Saromonsoꞌ, israiroꞌsari cata hua caiso marëꞌ, sonta‑
roꞌsa chiní  quën nanan quëtërin piya piꞌsa huayonacaisoꞌ. Inapoatonaꞌ, 
yaꞌipi israiroꞌsa noꞌpanënaquë cara shonca huaranca quëma piꞌsa yontonpi. 
14   I napitasoꞌ, cara huënton acopi. Shonca huaranca shonca huaranca 
acopi. Aꞌna huëntonꞌton Nipano motopiroꞌsaquë aꞌna yoqui marëꞌ paꞌsapi. 
Huëantarahuatonaꞌ, cato yoqui yaꞌhuë piquë yaꞌhuëantaponaꞌ. Inapitasoꞌ, co 
pahuërëaponaraihuëꞌ asacatopi. Isopita saca to roꞌsa huaꞌanënasoꞌ, Atoniran 
itopi. 15  Napo ra huaton pasa aꞌnatërápo shonca huaranca quëmapiꞌsaꞌ, 
Saromon marëꞌ saca tapi. Ina motopiroꞌsaquë chachin posa shonca huaranca 
yaꞌpi naꞌpiroꞌsaꞌ, pëicaiso marëꞌ patëtapi. Canchisë shonca huarancantaꞌ, 
pëꞌpëto cama yo roꞌsa yaꞌconpi. 16  Camaitoroꞌsantaꞌ, cara huaranca yaꞌhuëpi. 
17 Saromonsoꞌ naꞌpi patëtoroꞌsa pancaraꞌpisáchin patëtacaisoꞌ camaitërin. 
Yosë pëinën simintonën marëꞌ inapita nohuan tërin. Ina naꞌpiroꞌsasoꞌ, naꞌcon 
naꞌcon paꞌtopi. 18  Inapoa tona pëi camayoroꞌsasoꞌ, nara pëꞌshitëpi, naꞌpi roꞌsa 
patëtopi, napopi. Yosë pëinën nitacaiso marëꞌ inapita tapapi. Inapita pëi 
camayoroꞌsasoꞌ, Saromon, Iran, inapita piya pi nën pita. Quiparo nina noquë 
yaꞌhuëpisopitantaꞌ, catahuatopi.

Saromon Yosë chinotacaso pëiꞌ anitërinsoꞌ

6  1 Copirno yaꞌconin quëran huarëꞌ Saromonsoꞌ, nani cata pini piꞌi pi tarin. 
Naporoꞌ Yosë chino ta caso pëiꞌ anitacaso caniaritarin. Pascoa yoqui 

quëran aꞌna yoqui niantarinquë caniaritarin. Naporoꞌ israiroꞌsa Iqui pito 
quëran pipipisoꞌ, nani cata pini pasa posa shonca piꞌipi nanirin.

2  Yosë chino ta caso pëiꞌ nipa chi nara: Cato shonca canchisë mitro napo ro pi‑
të rinso acopi. Pancanatërinsonta iscon mitro acopi. Inaparinsoso nipirinhuëꞌ, 
shonca cara mitro miria acopi. 3  Yaꞌcoana parti quëran ishpanamën pochin 
nininsoꞌ yaꞌhuë tërin. Pëiꞌ pancanatërinsoꞌ nani chachin iscon mitro 
naporopitërin. Pancanatërinsosoꞌ cata pini mitro miria yaꞌhuë tërin. 4 Napo‑
ra huaton huintanaroꞌsanta acotacaiso marëꞌ camaitërin. Huaꞌnanan quëran 
nipiquë paꞌshintëraꞌpiapi. 5  Corto huaꞌa noꞌsa maꞌsha tapacaiso marëntaꞌ, 
apëitaantarin. Pairaroꞌsa nanirinquë aipiran quëran, cara paꞌcotë yaꞌhuë‑
caso marëꞌ inapotërin. Cato parti quëran chachin, naporopitërin quëran 
inapotërin. Oncotënan parti quëraonta acorin. 6  Yaꞌna to ma rinso paꞌcotësoꞌ, 
cato mitro miria pancanatërin. Huancanachinsoꞌ, cara mitro yaꞌhuë tërin. 
Yaꞌnatontarinsoso nipirinhuëꞌ, cara mitro miria yaꞌhuë tërin. Yosë chino ta‑
caso pëi pairanën acohua chi nara, co napopináchin tanónën acopihuëꞌ. Noꞌpa 
quëransoꞌ, tano tanónën acopi. Huan cana paꞌcotë partisoꞌ, shimënën miachin 
acopi. Inapa paꞌcotë partisoꞌ, shimë shimënën acopi. Ama paꞌcotëroꞌsa 
huicanëna paira aquë tëran huarëꞌ naꞌhuë caso marëhuëꞌ, ina pochin acopi. 
7 Yosë pëinën acohua chi nara, naꞌpi roꞌsa ocoipiquëranchin noyá tapapinan 
quëpi. Napoaton pëihua chi nara co huachi martichoquë sacatopihuëꞌ. Co 
naꞌpi patëtopiquë tërantaꞌ, co maꞌsha huaꞌnaquë tëranta saca to pihuë niꞌton, 

tanahuantárin. 8  Yaꞌna to ma rinso paꞌcotë yaꞌcoa nanën, inchinan parti quëran 
acotopi. Huan cana paꞌcotëꞌ, inapa paꞌcotëꞌ, inaquë pita panta caso marëꞌ 
tahuirantarin nanpë nanquë pantapi. 9 Pëinaꞌpiroꞌsa Yosë chino ta caso pëi 
yaaꞌcanpachinara,  huicaroꞌsa acoraꞌ piapi. Ina aipi nontëroꞌsa chiꞌnipipi. 
Huicaroꞌsaꞌ, nontëroꞌsaꞌ, inapi taso nonarasáchin acotopi. 10 Maꞌsha tapacaiso 
marëꞌ paꞌcotëroꞌsa huicanënpitantaꞌ, nonara quëran nitopi. Yaꞌipiana chachin 
inapo topi. Inapita paꞌcotëroꞌsasoꞌ, cato mitro miriasáchin inaparaꞌpiapi.

11  Napo ro ꞌ Sinio rori Saromon itapon: 12  “Iporasoꞌ, chino ta ma coso 
pëi nitaranco. Is rairoꞌsanquëma yaꞌhuë ra maquë yaꞌhuë caꞌhuaso marëꞌ 
nitaranco. Yaꞌi pi  camaitërahuëso natë tonco noya niquëꞌ. Inapo huatan, 
carinta tatapar inco shaꞌhui të ra huëso pocha chin nitaranquën. 13  Canpita 
yaꞌhuë ra maso huán cana yaꞌhuëato, catahuaráponquëmaꞌ. Co onpo ronta 
pataranquëmahuëꞌ. Iso pëiquë nonto hua ta maco, natanaranquëmaꞌ,” itërin.

14  Inap oa tona pëinaꞌpiroꞌsasoꞌ, Yosë chino ta caso pëi tënipi. 15  Nani 
tënihuachinara, Saromoni pëinaꞌpiroꞌsa acoana tapacaisoꞌ camairin. Acoana 
yaꞌipi paira nani chachin nonara nontëquë achinpitëraꞌpiacaisoꞌ, camairin. 
Napo hua china inapo topi. Iꞌnatacaisoso nipirinhuëꞌ, pino nontëquë inapo topi. 
16 Yosë chino ta caso pëi acoana, patoana nitopi. Iscon mitro naporopitërinsoꞌ. 
(Pancanatërinsonta nápo chachin.) Noꞌpa quëran huarëꞌ huicaꞌpaꞌ icaninsoꞌ, 
nonara nontë quëran pairatopi. Noya noya patoana nica caso marëꞌ inapo‑
topi. 17 Yaꞌnatiirinsosoꞌ, panca panca patoana ninin. Inasoꞌ, shonca posa 
mitro naporopitërin. 18  Yaꞌipi acoana nontëroꞌsa achinpitopiquë, noyá pia chin 
nonanpi. Nontëquë chachin patëtahuatonaꞌ, yancoroꞌsaꞌ, sharoꞌsa nitopisoꞌ, 
inapita nonanpi. Nonarasáchin yaꞌnorin. Co aꞌna naꞌpi tëranta yaꞌnorinhuëꞌ.

19 Ina quëran Saromonsoꞌ, noya noya patoana nininsoꞌ taparin. Inaquë 
Siniororëꞌ anoya to piso capo sonën acocaso marëꞌ taparin.  20  Shaꞌhui të ran‑
quë maso chachin noya noya patoanasoꞌ, iscon mitro pancanatahuaton nápo 
chachin naporopitërin. Inaparinsontaꞌ, nápo chachin yaꞌhuë tërin. Patonpiso 
yaꞌcarintaꞌ, aꞌnara artaro acorin. Nonara nontë quëran anitahuaton, yaꞌipi 
chachin oro quëran pashitopi. 21 Ina quëran chachin yaꞌipi pëiana pashitopi. 
Noya noya patoananta inapo topi. Ina patoanasoꞌ, yaꞌcoa nanën aipi oro quëran 
catina nipiquë acotopi. 22  Inapotatonaꞌ, yaꞌipi acoana oro quëran pashitopi. 
Acoana artaro yaꞌhuërinsontaꞌ, inanpi quëran chachin pashitopi.

23  Cato quiropinoꞌsantaꞌ, anitërin. Oripo nara quëran anitahuaton, noya 
noya patoana nininquë acorin. Aꞌnaya aꞌnaya cata pini mitro miria napo ro‑
pi të rinso anitërin. 24-25  Aꞌnaya aꞌnaya anpiantëna cato mitro miria pochin 
yaꞌhuë tërin. Napoaton cato quëransoꞌ, cata pini mitro miria yaꞌhuë topi. 
Inapitasoꞌ inan ap apiráchin nipi. Napo ra huaton napopináchin yaꞌnopi. 
26 Naporopitopisontaꞌ, napopináchin nipi. 27 Inapitasoꞌ noya noya patoa naquë 
iso pochin acocaisoꞌ, Saromon camaitërin: Anpiantëna anquipi quëran acopi. 
Aꞌnasoꞌ, ahuënan anpiantën quëran aꞌnatëran paira caririn. Aꞌnantaꞌ, inchinan 
anpiantën quëra n aꞌnatëran paira caririn. Yaꞌhuërëꞌ huancanachinsoꞌ, 
anpiantëna quër an  nicaripi. 28  Inapi tanta oro quëran pashitacaisoꞌ, 
camaitërin. Camaitohuachina inapo topi.

29 Yaꞌipi paira to piquë, acoana quëran, aipiran quëran nontëquë chachin 
patëtahuatonaꞌ,  quiropinoꞌsa nonanpi. Palmeraroꞌsaꞌ, yancoroꞌsaꞌ, inapi‑
tanta nonanpi. 30 -32  Acoana iꞌnatopisontaꞌ, yaꞌipiana chachin oro quëran 

pashitopi. Noya noya patoanaquëntaꞌ, inapo topi. Ina yaꞌcoananënsoꞌ, catotë 
huarëꞌ yaꞌhuë tërin. Inapitasoꞌ, oripo nontë quëran nitopi. Inapitaquënta 
patëtahuatonaꞌ, quiropinoꞌsaꞌ, palmeraroꞌsaꞌ, yancoroꞌsaꞌ, inapita nonanpi. 
Inapotahuatonaꞌ, oroquë pashitopi antaꞌ. Ina yaꞌcoanasoꞌ, aꞌnatërápo 
cachinën yaꞌhuë tërin. Noꞌpa parti quëran cato yaꞌhuë tërin. Inapa quëransoꞌ, 
cara cachinën yaꞌhuë tërin. 33-34  Tëquën yaꞌcoa nanën chachinsoꞌ, cata pini 
cachihuan acorin. Onconan chinpinanoꞌsasoꞌ, oripo nara quëran nitopi. 
Onconanoꞌsasoꞌ, pino nontë quëran nitopi. Iꞌsoahuahuachinara, tahuí 
chararin. 35  Inapitaquënta patëtahuatonaꞌ, quiropinoꞌsaꞌ, palmeraroꞌsaꞌ, 
yancoroꞌsaꞌ, inapita nonanpi. Inapo ta hua tona oroquë pashitopi antaꞌ. 
36  Iꞌiratënta pairapirin. Cara panshin naꞌpi patëtopinan quëran acorin. Aꞌna 
panshinaꞌ nonara nontë tanónën nininsoꞌ quëran, acotopi.

37-38  Saromon copirno yaꞌco ninso nani cata pini piꞌipitasoꞌ, Yosë chino ta‑
caso pëiꞌ simintonën acotapi. Pascoa yoqui quëran, niantarinsoꞌ yoquiquë 
inapotapi. Nani shonca aꞌna piꞌi copirno yaꞌconinsoꞌ nani hua china, tënirapi 
huachi. Pascoa yoqui quëran posa yoqui naꞌhuërahuasoꞌ, tënirapi. Yaꞌipi 
yonqui rinso acocaiso marëꞌ Saromon piyapinënpitasoꞌ, canchisë piꞌi saca topi.

Yosë caposonën chinotacaso pëiquë quëpapisoꞌ

8  1  Yosë chino ta caso pëiꞌ tëni piso piquëran, Saromonsoꞌ Quiro sa‑
rinquë israiroꞌsa ayon tonin. Ansia noꞌsa nipi so pita aꞌnaya aꞌnaya 

huëntonënaquë, huaꞌan yaꞌcon pi so pita, aꞌna pi tanta huaꞌa noꞌsa pochin chiní‑
quën nanan to pi so pita, inapita ayon tonin. Siniororëꞌ anoya to piso capo sonën 
paꞌpincori acorin quëran, Yosë chino ta caso pëiquë quëpa caiso marëꞌ naporin. 
2  Imënamëaꞌhuaroꞌsa pita itopiquë niyon to napi. Inasoꞌ pita, pascoa yoqui 
quëran canchisë yoquitahuasoꞌ, naꞌhuëpi.

3  Yaꞌipi Israiro ansia noꞌsa canqui hua chi nara, corto huaꞌa noꞌ sari Yosë capo‑
sonën quëpa caiso marëꞌ naranënpita patorotopisoꞌ mapi. 4  Aꞌnapitantaꞌ, 
nëꞌmëtë pëinën soꞌnanapi. Soꞌnanahuatona inarë chachin quëpapi. Inaquë 
ohuaracaiso marëꞌ nisha nisha acopisontaꞌ, quëpapi. Iráca Yosë camaitërinso 
chachin nitopi. 5 Naporoꞌ Saromonsoꞌ, yaꞌipi niyontonpisopitarë chachin Yosë 
capo sonën notë nanquë maꞌsha roꞌsa ina marëꞌ tëpapi. Co pichinahuanhuëꞌ 
ohuicaroꞌsaꞌ, tororoꞌsaꞌ, inapita tëpapi.

6 Ina quëran corto huaꞌa noꞌ sari Yosë chino ta caso pëi acoana poꞌmoontapi. 
Noya noya patoana itopiquë poꞌmorahuatonaꞌ, quiropinoꞌsa anpiantëna 
quëran anquipisoanaquë acoonpi. 7 Ina quiropinoꞌsasoꞌ anpiantëna quëran 
anquiápi. Inapoa tona Yosë capo sonën, naranënpita, inapita anaꞌitatë pochin 
nitopi. 8  Napoaponahuëꞌ, Yosë capo sonën naranënpita patorotopisosoꞌ, napo‑
ropi acotopi. Ina niꞌton, noya noya patoana iꞌsohuatohuachinara, noya 
patoana itopi quëran huarëꞌ, piꞌpian yaꞌno rinso quënanpi. Inapo acopisoꞌ, iso 
quirica ninshitasoco huarënta inaquë ran chin nisarin. 9 Yosë caposonënquësoꞌ, 
cato naꞌpitëaꞌhuaroꞌsa yaꞌhuërin. Inapi taquë israiroꞌsa Siniororë anoyatopisoꞌ, 
ninshi topi. Iqui pito quëran pipipona Sinaiquë Moisë sëri poꞌmorin.

10 Yosë chino ta caso pëi quëran corto huaꞌa noꞌsa pipipi. Nani pipi hua chi‑
nara, chitorori mëntatërin. 11 Ina aꞌpi ninso nica tona corto huaꞌanoꞌsasoꞌ, co 
huachi nanitopihuëꞌ acoana sacatacaisoꞌ. Yosë huënaratërinsoari noyá aꞌpin‑
tërin niꞌton, napopi.

 311 1 Reyes 6,   8



Pëi Yosë marëꞌ acorinsoꞌ
12  Ina quëran Saromonsoꞌ Yosë nontaton itapon:

“Quëmasoꞌ Sinioro tashinanquë yaꞌhuëran.
 13 Inaquë yaꞌhuëpiranhuëꞌ, carinquën pëi anitëranquën.

Inaquë yaꞌhuëmiatamaso marëꞌ acotëranquën,” itërin.
14 Itahuaton, israiroꞌsa huanirantapaiso yaꞌhuërëꞌ, tahuërëtaantarin. Tahuë‑

rë ta huaton noya yaꞌhuë caiso marëꞌ shaꞌ hui tërin: 15 “¡Ma noyacha Sinioroso 
paya! Inasoꞌ, israiroꞌsanpoa chinotërëhuaꞌ. Tata Tapico shaꞌhui të rinso chachin 
nani acotërinpoaꞌ. Inari iráca shaꞌ hui tërin: 16  ‘Israiroꞌsa Iqui pito quëran 
ocoi rahuë. Naporo quëran huarëꞌ co aꞌna ninano tërantaꞌ, noꞌpanëmaquë 
chino ta ma coso pëi nitamacoso marëꞌ huayo nahuë. Quëmaso napoaponahuëꞌ, 
cari chachin hua y onanquën israiroꞌsa huaꞌa nën ta maso marëꞌ,’ itërin. 
17 Tatacosoꞌ mini nohuantopirinhuëꞌ Yosënënpoa pëinën nitacasoꞌ. 18  Sinio rori 
itërin: ‘Chino ta ma coso pëi yanitatonco, noya yonquiran. 19 Napoaponahuëꞌ, 
co quëma nitarancohuëꞌ. Huiꞌnan yaꞌhuërëtarinquën nininsoꞌ, ina nitarinco 
huachi,’ itërin.  20  Napo të rinso chachin, ina nohuanton cari tatahuë 
yaꞌhuërëtërahuë. Inapoato ina chino ta caso pëi anitërahuë. 21 Napo ra huaton, 
shima sho nënpoa Iqui pito quëran pipipona Siniororëꞌ anoya topi. Ina capo‑
sonën yaꞌhuë caso marëꞌ aꞌnara patoana acotërahuë,” itërin.

22-23  Ina quëran Saromonsoꞌ, artaro notë nanquë paꞌnin. Inaquë Sinioro 
marëꞌ maꞌsha roꞌ s a ahuiquitopisoꞌ. Niyon ton pi so pi tanta pinën parti 
quëran huanirantapi. Naporoꞌ anqui ra huaton Yosë nontërin: “Quëmasoꞌ 
Sinioronquën. Yaꞌipi israiroꞌsacoi chinotërainquën. Co aꞌna Yosë tëranta 
isoroꞌpaquë quëma pochin yaꞌhuërinhuëꞌ. Piꞌiroꞌtëquënta co yaꞌhuërinhuëꞌ. 
Inëꞌquën tëranta  anoyatohuatan, shaꞌhuitëranso chachin ninan. Inso 
tëranta yaꞌipi cancanën quëran natë hua chin quën nosoromiatëran. 24  Ina 
pochinquën niꞌton, tatahuërëꞌquën anoya tëran. Anoyataton shaꞌ hui tëran: 
‘Huiꞌnan yaꞌhuërëtarinquënsoꞌ, chino ta ma coso pëi nitarinco,’ itëran. Inasoꞌ 
natërinquën niꞌton, shaꞌhuitëranso chachin nani nanirin.

25-26  Napo ra huaton, isonta tata Tapico nani shaꞌ hui tëran: ‘Ca nohuanton 
quëmá quëran pip i pisopitaráchin israiroꞌsa huaꞌanëntaponaꞌ. Quëma 
natërancoso pocha chin inapi tanta natë hua chi naco, inapoapi,’ itëran. Ina 
pochin shaꞌ hui tëran niꞌton, ina inacha chin nitëquëꞌ.

27 Pëi m i ni nitopiranquënhuëꞌ, co quëmasoꞌ inaquë naniaranhuëꞌ. Co 
piꞌiroꞌtëquë tëranta naniranhuëꞌ nichinapon chachin, aquëtë huarëꞌ iso pëi 
nitëranquënquësoꞌ, co naniponhuëꞌ. 28-29 Ina niponahuëꞌ, Sinioro quëmaso 
Yosënëhuëinquën.  Canta piya pi nënco niꞌton, apira nontaranquënsoꞌ 
natanco. Chinotiinënquënso marëꞌ iso pëiquë huëꞌpachinaꞌ, tahuëri tashirë 
chachin niꞌsáquëꞌ. Isëquë quëma nininën yaꞌhuëarin niꞌton, nontëranquënsoꞌ 
natanco. 30  Quëmaso inápaquë yaꞌhuëran. Nipirinhuëꞌ Insëran tëranta iso 
pëi notërahuatoi nontohuatëinquën, noya natancoi. Inapoaton cata huacoi. 
Oshahuanpatointa nontarainquën. Nontohuatëinquën, osha në huëi inqui ta‑
toncoi nanan anoya tocoi.

31 Maꞌsha nionpotopisoꞌ nishaꞌhuirapihuachinaꞌ, inso sona shaꞌhuirapipisoꞌ 
arta ronën notë  n anquë paꞌsarin. Chinotatënën maꞌsha tëpa ra hua tona 
ahuiquitopiquë paꞌsarin. Topinan quëran napotohuachinaꞌ: ‘Yoscoarëꞌ co 

naporahuëꞌ,’ tapon. 32  Napo rinso nata na huaton, noꞌtë quën nonsahuachin 
paꞌpoyaquëꞌ. Inso sona tëhuëhuachin, noꞌtë quën anaꞌintëquëꞌ.

33-34  Tapona aꞌna tahuëri israiroꞌsa co natëtënënhuëꞌ, oshahuanaponaꞌ. 
Napohuachinasoꞌ, inimiconënapitari minsë ra hua tona quiquiaponaꞌ. Inapi‑
taso napoaponahuëꞌ, chinotaantarinën. Iso pëinën yaꞌhuë rinso parti 
notërahuatonaꞌ, nontapënën. Inapotohuachinën, yaꞌhuëran quëran nata‑
naton, osha nëna inquitëquëꞌ. Nanan anoyatahuaton, shimashonëna noꞌpaꞌ 
quëtëranquë chachin quënantaquëꞌ.

35-36  Aꞌna tahuëri israiroꞌsa co natëtënënhuëꞌ, oshahuaantapi. Inapo piso 
marëꞌ quëma nohuanton co huachi oꞌnan yaꞌhuëarinhuëꞌ. Napo hua china: ‘Co 
noyahuëꞌ ninë huaso marëꞌ Yosë anaꞌintarinpoaꞌ,’ taꞌtonaꞌ, chinotaantarinën. 
Osha nëna aꞌpo ra hua tona pëinën parti notëtopi quëran nontaantarinën. 
Inapotohuachinën, yaꞌhuëran quëran nata na huaton, piya pi nën pita oshanën 
inquitëquëꞌ. Nanan anoyatahuaton aꞌchin tëquë onpo pin sona imainënsoꞌ. 
Napo ra huaton quëma nohuanton oꞌnantaꞌin. Ama taquiatonaraihuëꞌ, noꞌpaꞌ 
huaꞌanëntopiso niyaꞌhuërëtápaiso marëꞌ.

37 Piya pi nën pita co natëtënënhuëꞌ oshahuaantahuachinaꞌ, quëmari 
anaꞌin taran. Quëma nohuanton shaꞌtopisopita co manta nitaponahuëꞌ. Piꞌi 
quëranhuë nipon, taquiapon. Sëquërërihuë nipon, chaꞌchorihuë nipon, 
pëꞌyapon. Pëtoratërin quëranhuë nipon, chanatapon. Aꞌna tahuë riso 
inimiconënpitarihuë nipon, ninanonëna tancapitahuatona ahuëaponaꞌ. 
Chiní quën caniohuë nipon yaꞌco naton, tiquiapon. Inapoa tona parisitaponaꞌ. 
38  Ina marëꞌ aꞌnaya aꞌnayahuë nipon, yaꞌipi israiroꞌsahuë nipon: ‘Osha hua‑
nëhua niꞌton, Yosë anaꞌintarinpoaꞌ,’ taponaꞌ. Inapohuachinaꞌ pëinën parti 
anquirahuatonaꞌ, nontapënën. Oshanën inqui ta caso marëꞌ nontohuachinën, 
quëmari inquitëquëꞌ. 39 Quëma sá chin aꞌnaya aꞌna yacoi yonquiraisoꞌ, nito‑
tëran. Ina nito taton aꞌnaya aꞌna yacoi noꞌtë quën aꞌpanicoi. Osha huan piso 
marëꞌ aparisitëran niꞌton, nirótëatona nontohuachinën, ina inqui taton 
nanan anoyatëquëꞌ. 40  Inapo to huatan, shimashonëna noꞌpaꞌ quëtëranquë 
yaꞌhuëaponaꞌ. Inaquë yaꞌhuëapona pochin noya nicatënën chinotáponën.

41-43  Nisha piya pi roꞌsanta niponaraihuëꞌ, noya nicaton nahuinanso 
natan tapi. Chiní quën nanantëransontaꞌ, natan tapi. Ina natantatonaꞌ, 
áquë yaꞌhuëaponaraihuëꞌ huëcapayarinën. Huëꞌpachinaꞌ, pëinën parti 
notëtahuatona nontaponën. Inapotohuachinën, yaꞌhuëran quëran nata na‑
huaton, nataninënquënso chachin acotëquëꞌ. Yaꞌipi isoroꞌpaquë nisha nisha 
piya pi roꞌsa yaꞌhuëpi. Inapitantaꞌ, nohuitiinënquënso marëꞌ aꞌpaniquëꞌ. 
Nohuitohuachinën noya nicatënën quiya pocha chin chinotarinën huachi. 
Inapoatonaꞌ: ‘Tëhuën cha chin Saromon Yosë chino ta caso pëi anitërinquë, 
Sinioro yaꞌhuërin. Napoaton inaquë ina nonto hua tëra, nataninpoaꞌ,’ taponaꞌ.

44-45 Israiro sonta roꞌsa inimi co nën pita ahuë caiso marëꞌ intohuasoꞌ quëmari 
aꞌpahuatan, nontarinën. Intohuaran tëranta iso ninano huayonanso parti 
notëapi. Chinotiinënquënso marëꞌ pëi anitëranquënso parti notëtahuatonaꞌ, 
nontarinën. Napohuachinaꞌ, yaꞌhuëran quëran nata na huaton, catahuaquëꞌ.

46  Quiyasoꞌ piya picoi, yaꞌi picoi oshahuancoi. Co quëma natëtëinquënhuëꞌ 
naporai. Napoaton israiroꞌsa tëhuëtatënën oshahuanpachinaꞌ, quëmarisoꞌ 
chiní quën noꞌhuiton anaꞌin taran. Inimi co nën pi tari minsëatonaꞌ, yaꞌhuë‑
piso noꞌpaꞌpaꞌ quëpaponaꞌ. Aquëhuë nipon, yacariahuë nipon, quëpaponaꞌ. 

47 Tapona quëpapisoꞌ noꞌpaquë, chinotatënën: ‘Tëhuën cha chin co noyahuëꞌ 
ninai. Ina nipirinhuëꞌ, osha në huëi inqui ta toncoi cata huacoi,’ itapënën. 
48-49 Tapona quëpapisoꞌ noꞌpaquë quëma sá chin cancantatënën chinotërinën. 
Tapona shima sho nën pita noꞌpaꞌ quëtëranso parti, Quiro sarin ninano 
huayonanso parti, iso pëi anitëranquënso parti notëtahuatonaꞌ, nontarinën. 
Inapotohuachinën yaꞌhuëran quëran nata na huaton, catahuaquëꞌ. 50  Co 
noyahuëꞌ nica tona oshahuanpisoꞌ, inquitëquëꞌ. Co natantochináchinhuëꞌ 
cancantopisonta inqui ta huaton, catahuaquëꞌ. Quëpapisopitari noso ro caiso 
marëꞌ catahuaquëꞌ. 51 Israiroꞌsasoꞌ, quëma piya pi nën pita. Quëmari huaꞌa‑
nën tëran. Shima sho nën pita Iqui pi toquë aparisitápirinahuëꞌ, ocoiran. Huaꞌna 
asoquipiso ornoquë pochin parisitapirinahuëꞌ, napotëran.

52  Canta piya pi nënco niꞌto, nontaranquënsoꞌ natanco. Israiroꞌsanta piya‑
pi nën pita. Inapi tanta nontarinën niꞌton, natanquëꞌ. ¡Co napion ancantatoi 
nontohuatëinquën natancoi! 53 Nisha nisha piyapiroꞌsaꞌ, nisha nisha nacionquë 
yaꞌhuëpi. Yaꞌhuëpirinahuëꞌ, quëmaso huayonancoi. Piya pinën Moisësë itopisoꞌ, 
quëma nohuanton shima sho në huëi pita Iqui pito quëran ocoirin. Naporoꞌ ina 
quëran anito të rancoi huaꞌanëntërancoisoꞌ,” itërin.

54 Ina pochin Saromonsoꞌ, Yosë nontërin. Artaro notë nanquë isonin quëran 
anqui ra huaton nontërin. 55  Ina quëran huani ra huaton, israiroꞌsa noya 
yaꞌhuë caiso marëꞌ shaꞌ hui tërin: 56  “¡Ma noyacha Sinioroso paya! Shaꞌhui‑
të rin poaso chachin israiroꞌsanpoa noya yaꞌhuërëhuaꞌ. Moisësë quëran 
anito të rin poaso chachin, noya catahuarinpoaꞌ. 57-58  Sinioronënpoasoꞌ 
Yosë niꞌton, catahuainpoaꞌ. Shima sho nën poa pita cata hua rinso pocha chin 
nichinpoaꞌ. Ama naniantatonpoarahuëꞌ, natëtochináchin cancan ta caso 
marëꞌ catahuainpoaꞌ. Maꞌpi taso ninëhuaquë nohuan të rin so rá chin nica tëhua 
pënëntërinsoꞌ natëahuaꞌ. Nohuan të rin so pita, camaitërinsopita, inapi tanta 
natëahuaꞌ. Yaꞌipi inapita natë caiso marëꞌ shima sho nën poa pita camairin. 
59 Ipora tahuëri Sinioro nontërahuësoꞌ, tahuëri tashirë chachin yonquiraꞌin. 
Noꞌtë quë ná chin cata huain poaso marëꞌ napoꞌin. Canpoaso ina piya pi‑
nën pita ninëhua niꞌton, nani tahuëri pahuantërinpoasopita acochinpoaꞌ. 
60 Inapotohuachinpoaꞌ, Sinioronënpoasáchin Yosë nininsoꞌ, yaꞌipi isoroꞌpaquë 
nito tapi. Nisha nisha piya pi roꞌsa yaꞌhuë piso nohui tapi. 61 Napoaton canpi tanta 
Sinioro noꞌtë quën imacoꞌ. Ina Yosënënpoa chinotërëhuasoꞌ. Pënëntërinsopita, 
camaitërinsopita, inapita ipora tahuëri natë rë huaso pocha chin nisácoꞌ,” 
itërin.

62-63  Ina piquëran Saromonsoꞌ, niyontonpisopitarë chachin Sinioro marëꞌ 
maꞌsha roꞌsa tëpapi. Naporoꞌ Saromonsoꞌ, cato shonca cato huaranca tororoꞌsa 
atëpa tërin. Ohuicaroꞌsanta pasa cato shonca huaranca atëpa tërin. Nanan 
anoya të rinso marëꞌ ina nápo atëpa tërin. Inapoaton Saromonsoꞌ, aꞌnapitarë 
chachin Yosë chino ta caso pëi Sinioro marëꞌ acorin.

64  Naporo tahuëri chachin copirnosoꞌ, iꞌiratë huán cana nininquë, Yosë 
marëꞌ acorin. Inaso iꞌiratëꞌ, Yosë chino ta caso pëi yaꞌcoa nanën notë nanquë 
yaꞌhuërin. Inaquë osha nëna marëꞌ maꞌsha tëpapisopita, yaꞌipi ahui qui topi. 
Trico pochin nipi so pita quëshipisontaꞌ, Sinioro marëꞌ aꞌnopi. Nanan anoya‑
to piso marëꞌ maꞌsha roꞌsa tëpapisoꞌ tomaquëontaꞌ, Sinioro marëꞌ inaquë 
ahui qui topi. Shaꞌpi huaꞌna artarosoꞌ, Yosë pëinën notë nanquë acopirinahuëꞌ, 
huaꞌ hui shin niꞌton, co inaquë inapita ahui qui ta caiso nanirinhuëꞌ. Napoaton 

iꞌiratë huán cana, inapo topi. 65  Naporoꞌ Saromonso israiroꞌsapitarëꞌ, 
huaꞌhuayátërahuë niyon tonpi. Amato ninano quëran huarëꞌ oꞌmapi. Inaso 
ninanoꞌ, pëtëtë parti yaꞌhuërin. Iqui pito iꞌsha itopi quëraontaꞌ, huën tapi. 
Inasoꞌ iꞌsha pëꞌnatë parti yaꞌhuërin. Iqui pi to roꞌsa noꞌpaꞌ mapisoꞌ nanirinquë 
yaꞌhuërin. Imënamëaꞌhuaroꞌsa pita itopiquë napopi. Sinioro chino ta tona capa 
cancan ta caiso marëꞌ napopi. Ina pita naꞌhuë hua chi nara, Yosë pëinën Sinioro 
marëꞌ acoatonaꞌ, canchisë tahuëri chachin pita nian tapi. Yaꞌi piya quëran 
shonca cata pini tahuëri pita naꞌhuëpi. 66 Tahuë ri rinquë Saromonsoꞌ, israiroꞌsa 
nonta huaton, yaꞌhuëpiꞌpaꞌ aꞌparin. Inahua rinta copirno nontahuatonaꞌ, 
yaꞌhuëpiꞌpaꞌ paan tapi. Sinio rori Tapi catahuarinsoꞌ yonquipi: “Ma noyacha 
Sinio rori piya pinën cata huarin paya. Canpoantaꞌ, naꞌcon catahuarinpoaꞌ,” 
topi. Ina yonquia tona capa cancantërëꞌnachin yaꞌhuëpiꞌpaꞌ paan tapi.

Yosë Saromonëꞌ anoyatërinsoꞌ

9  1-3  Saromon Yosë chino ta caso pëiꞌ, inaora huaꞌa nën ta caso pëiꞌ, inapita 
tënirin. Napo ra huaton maꞌpi taso nicacasoꞌ yonquirinsopitantaꞌ, 

tënirin. Inapita tënihuachina, naquë ran chin Sinio rori yaꞌnotaantarin. 
Capaonquë yaꞌno të rinso pocha chin nitaton, itapon: “Pëi anitatonco 
nontërancoso marëꞌ nani nata nan quën. Napoaton inaquë nontiinacoso marëꞌ 
acorahuë. Ina yonquiato cari aꞌpairápo. 4  Quëmasoꞌ tataparinco pocha‑
chin cancan taton natëco. Ama nonpi naton, canamaso yonquiquësohuëꞌ. 
Noꞌtë quë ná chin piya piꞌsa yonquirapiquëꞌ. Nani carima pënënanquëmaꞌ. 
Nani anito të ran quëma noꞌtë quën natëamacosoꞌ. Canpita capi ninta onpo‑
pin sona niniꞌcamasoꞌ, nani anitotëranquëmaꞌ. 5  Ina pochin nipatan, quëmá 
quëran pipipisopitaráchin israiroꞌsa huaꞌanëntaponaꞌ. Tataparinco nani 
shaꞌhui të rahuë: ‘Ca nohuanto quëmá quëran pipipisopitaráchin israiroꞌsa 
huaꞌanëntaponaꞌ,’ itërahuë. 6-7 Napoaponahuëꞌ, quëmahuë nipon, quëmá 
quëran pipipisopitahuë nipon, pënëntërahuësopita, camaitërahuësopita 
aꞌpoatomaꞌ, nisha nisha mamanshiroꞌsa moshahuatamaꞌ, israiroꞌsa noꞌpaꞌ 
quëtë rahuë quëran ocoia rahuë. Chino ta ma coso marëꞌ pëi acorahuësontaꞌ, 
aꞌpoa rahuë. Inapotohuatënquëmaꞌ, nisha nisha nacionquë yaꞌhuë pi so pita 
tëhuayatáponënquëmaꞌ. 8  Iso pëi noyá pia chin nipirinhuëꞌ, ca nohuanton 
inimi co roꞌsari ohuatohuachinaꞌ, naꞌpiroꞌsaraꞌ yamorápon. Ina nica tona 
naꞌhuëroꞌsasoꞌ, tëhuaponaꞌ. Tëhuapona pochin inahua capini ninatanapi: 
‘¿Onpoa toncha Sinio rori napo tërin nicaya?’ niitaponaꞌ. 9 Naporoꞌ aꞌnari 
itapon: ‘Sinio rori noso roaton shimashonënapita Iqui pito quëran ocoirin. 
Ocoipirinhuëꞌ, inapi taso nisha nisha mamanshiroꞌsa mosha caiso marëꞌ ina 
aꞌpopi. Napoaton Yosë rinta inapita aꞌporahuaton poꞌpin aparisitërin,’ itapon,” 
itërin. 10-28  (‑)

Sapa noꞌpaꞌ copirnori, Saromon nicapon huëꞌninsoꞌ

10  1 Sapa noꞌpaꞌ copirnosoꞌ, sanapi. “Saromon Yosëri cata huarin niꞌton, 
yonquínahuan,” topisoꞌ natan tërin. Ina natan taton yatënirin: 

“Tëhuën cha chin yonquínahuan nipa chin, sacaiꞌ yonqui caso ninin so pita 
natan pato, aꞌpaniponco,” taꞌton, Quiro sa rinquë huëꞌnin.

2  Chini chiní quën nanan to pi so pita huaꞌa noꞌ sari caꞌtanpi. Camiyonënpitaquë 
pimo huaꞌsairoꞌsaꞌ, oro, naꞌpiraꞌhua paꞌton ninin so pita, inapita notohuaroꞌ 

 315 1 Reyes 8 - 10



quënin. Saromon qu ë canqui hua china, tëni caso marëꞌ maꞌpi taso 
yanataninsopita  natanin. 3  Natan pa china, inariso yaꞌipi noꞌtë quën aꞌpa‑
nirin. 4 Yaꞌipi noꞌtë quë ná chin aꞌpanitërinso nata naton: “Tëhuën cha chin iso 
quëmapisoꞌ, yonqui yonquínahuan,” tënin. Huaꞌa nën të rinso pëi anitërinsontaꞌ, 
niꞌnin. 5 Misa nënquë naꞌa noya cosharo capa caiso marëꞌ acopisoꞌ, huaꞌa noꞌsa 
yaꞌhuë caiso ma rë ꞌ noyá pia chin patoanaroꞌsa acotërinsoꞌ, piya pi nën pita, 
oꞌshinaꞌpi huaꞌanoꞌsanënpita, onpo sacatopisoꞌ, onpo aꞌmoanpisoꞌ, corto huaꞌa‑
noꞌsanta Sinioro marëꞌ noya maꞌsha roꞌsa tëpa ra hua tona yaꞌipi ahuiquitopisoꞌ, 
yaꞌipi inapita niꞌnin. Yaꞌipi inapita niꞌsa huaton, paꞌpi paꞌyantërin.

6  Paꞌya n aton Saromon itapon: “Yaꞌhuë ra huëso parti, yonquínahuan 
ninansoꞌ natan të rahuë. Maꞌpi ta sona ninansopitantaꞌ, natan të rahuë. Noꞌtë‑
quën shaꞌhui të ri naco, tënahuë. 7 Shaꞌhuitopirinacohuëꞌ, co natëtërahuëꞌ. Caora 
chachin huëcato niꞌcaꞌhuarëꞌ natë të rahuë huachi. Nitotëransopita, maꞌsha 
yaꞌhuëtërinquënsopita, inapita shaꞌhuitopirinacohuëꞌ, co nani rinso chachin 
shaꞌhuitërinacohuëꞌ, tënahuë. 8  ¡Saꞌanpita, yaꞌipi piya pi nën pita, inapita nóya 
yaꞌhuëpi niꞌnahuë! Inapitasoꞌ nani tahuëri nonansoꞌ natanápatonaꞌ, capa 
cancan topi, tënahuë. 9 Sinioroso Yosënën niꞌton, noya nica tën quën acorin quën 
israiroꞌsa huaꞌa nën ta maso marëꞌ. Inasoꞌ, israiroꞌsa nosororinsoꞌ co onpo ronta 
nishatarinhuëꞌ. Napoaton, noꞌtë quën huaꞌa nën ta caso marëꞌ acorin quën. ¡Ma 
noyacha Sinioroso paya!” itërin.

10 Napo ta huaton cara huaranca iscon pasa saota shonca quiro quëꞌninsoꞌ, 
oro quëtërin. Naꞌpiraꞌhua paꞌton ninin so pita, pimo huaꞌsairoꞌsaꞌ, inapi‑
tanta notohuaroꞌ quëtërin. Co onpo ronta ina nápo pimo huaꞌsaiꞌ israiroꞌsa 
yaꞌhuë piquë, quë chinpihuëꞌ. 11-13  Saromoninta notohuaroꞌ maꞌsha nica‑
narin. Napo ra huaton maꞌpi taso nataninsopita quëtërin. Ina piquëran Sapa 
copirnosoꞌ, caꞌtaninsopitarë chachin yaꞌhuërinꞌpaꞌ panan tarin.

Napo ra huaton Iran copirno nanchanënpitantaꞌ, paꞌanamarëꞌ paꞌpi quëran, 
oro quëpi. Opiro parti quëran quëpi. Notohuaroꞌ santaro nontëꞌ, naꞌpiraꞌhua 
paꞌton ninin so pita, inapi tanta quëpi. Ina santaro nontë quëran Yosë chino ta‑
caso pëiquë nanpënanoꞌsa yaꞌhuërinsoꞌ, matatona nanpëcaisoꞌ acotëraꞌpiapi. 
Huaꞌa nën të rinso pëiquëntaꞌ, inapo topi. Arparoꞌsaꞌ, quitara pochin nipi so pita, 
inapi tanta piꞌninaꞌpiroꞌsa marëꞌ ina nontë quëran chachin nitopi.

Saromon maꞌhuanaton nahuininsoꞌ
14-15  Nani piꞌiquë maꞌsha paꞌanaꞌpiroꞌsasoꞌ, Israiro noꞌpaquë Saromon 

copirno pahuërë pi . Arapia parti copir no roꞌsa yaꞌhuëpisopitarintaꞌ, ina 
pahuërërápi. Yaꞌipi Israiro huëntonoꞌsaquë chirin chi roꞌsa yaꞌhuëpisopitarintaꞌ, 
pahuërërápi. Inapi tari pahuërëpisoꞌ aquëtë Saromonsoꞌ, cato shonca cato 
huaranca quiro oro quëꞌninsoꞌ nani piꞌiquë maꞌpa tërin. 16  Notohuaroꞌ oro 
yaꞌhuëtaton Saromonsoꞌ, cato pasa iscoto inaquëran anitërin. Pancaráchin 
anitërin. Aꞌnay a aꞌnaya saota quiro quëꞌninsoꞌ anitërin. 17 Ina nápo 
anitahuaton, cara pasa iscotoaꞌhuanta oro quëran chachin anitaantarin. 
Aꞌnaya aꞌnaya quiro miria naꞌcon quëꞌninsoꞌ anitërin. Nani anitahuaton: 
“Nipano tanan pëiꞌ” itopiquë acorin.

18  Hua ꞌa nën ta caso shiranëntaꞌ, huiri pomon quëran anitërin. Nani 
tënihuachinara, oro quëran yaꞌipi pashitopi. 19 Ina shirasoꞌ, nanpënan yaꞌhuë‑
tërin. Saota achinahuan. Pisanamëntaꞌ, tahuishin miachin. Huënsërinsoꞌ, 

panca naꞌhuë tërin. Tanpa quën yaꞌnanacaso marëntaꞌ, cato tëranchin yaꞌhuë‑
tërin. Inapita pirayan, aꞌnatëran, aꞌnatëran paꞌpiniꞌ nonanpisoꞌ huaniárin 
acopi. 20  Aꞌnaya aꞌnaya achinanoꞌsaquëntaꞌ, cato cato paꞌpiniꞌ nonanpisoꞌ 
acoraꞌ piapi. Aꞌnatëran aꞌnatëran aꞌnara acopi. Yaꞌi piya quëran shonca cato 
yaꞌhuërin. ¡Co onpo ronta aꞌna parti ina shira pochin nichinpihuëꞌ!

21 Oꞌorinquë minëroꞌsantaꞌ, oro quëransáchin nipi. “Nipano tanan” itopiso 
pëiquënta cosha ta caiso marëꞌ ohuarapisopitasoꞌ, inanpi quëransáchin 
nipi. Co manta prata quëranso yaꞌhuërinhuëꞌ. Naporo tahuëriꞌsasoꞌ, naꞌcon 
naꞌcon oro yaꞌhuërin niꞌton, pratasoꞌ, co aquëtë paꞌtërinhuëꞌ. 22  Tarsis ninano 
itopiquë Saromonsoꞌ nancharoꞌsa anitërin. Inapi taquë piya pi nën pi tari nani 
cara piꞌipi quëran oro quëshipi. Prata, huiri pomon, tanpahuanoꞌsaꞌ, nisha 
huaro huaroroꞌsaꞌ, inapita quëshipi. Iran copirno nanchanënpitarë chachin 
paꞌsa hua tona quëshipi. 23  Saromon copirnosoꞌ, yaꞌipi isoroꞌpaquë copir no‑
roꞌsa naꞌhuë tërin. Maꞌhuanin quëran naꞌhuë ta huaton, yonquínahuan ninin 
quëraontaꞌ, naꞌhuëtëraꞌpiarin. 24 Napoaton naní quëran yaniꞌpi. Nonin sonta 
yana tanpi. Yosëri yonquínahuan acorin niꞌton, yana tanpi. 25  Napo ra huaton 
nani piꞌiquë maꞌsha tëranta quëpatopi nica na caiso marëꞌ. Prata quëran nipisoꞌ, 
oro quëran nipisoꞌ, aꞌmo caiso nipi so pita, ahuëtacaiso marëꞌ ohuarapisopita, 
cosharo apimotacaso marëꞌ yaꞌhuë rin so pita, cahuarioroꞌsaꞌ, moraroꞌsaꞌ, 
inapita quëpatopi.

Saromon toronanoꞌsaꞌ, cahuarioroꞌsaꞌ, inapita paꞌaninsoꞌ
26  Saromon toronanoꞌsa paꞌa na huaton, cahua rioquë paꞌnapiroꞌsanta 

camairin. Huaranca cata pini pasa toronanoꞌsa yaꞌhuë tërin. Cahua rioquë 
paꞌnapiroꞌsanta shonca cato huaranca camairin. Inapitasoꞌ nisha nisha 
nina no roꞌsaquë acorin. Ahuëtacaiso toronanoꞌsa acorinquë, acoraꞌpiarin. 
Napo pin chin Quiro sa rinquë aꞌpaito sonta roꞌsa yaꞌhuë rin quënta acorin. 
27 Paꞌpi notohuaroꞌ prata Quiro sa rinquë ayon tonin. Naꞌpi roꞌsa pochin anaꞌa‑
tërin. Nonarantaꞌ, anaꞌa tërin. Canonquë tanan iquiraroꞌsa naꞌarinso nápo 
anaꞌa tërin. 28-29  Cahuarioroꞌsasoꞌ, copirno marëꞌ maꞌsha paꞌanpisopitari 
Iqui pi toquë paꞌanpi. Sisiria partinta paꞌanpi. Inaquë pita noya noya cahua‑
rio roꞌsa yaꞌhuërin niꞌton, napopi. Paꞌa na tona copirno nanchanënpitaquë, 
israiroꞌsa yaꞌhuë piquë aꞌpaintapi. Iqui pi toquë toronan paꞌanpachinara, 
saota pasatëꞌ coriqui marëꞌ paꞌanpi. Ina coriquisoꞌ, prata quëran ninin. 
Yaꞌhuërëꞌ aꞌnara cahuarioso paꞌanpachinara, pasa aꞌnatërápo shoncatë marëꞌ 
paꞌanpi. Iti copirnoroꞌsaꞌ, Siria copirnoroꞌsaꞌ, inapi tanta huëꞌsahuatonaꞌ, 
ina cahuarioroꞌsaꞌ, toronanoꞌsaꞌ, inapita paꞌan quipi. Copirno marëꞌ maꞌsha 
paꞌanpisopitari paꞌan topi.

Israiroꞌsa cato huënton ocoicaisoꞌ shaꞌhuirinsoꞌ

11  26  Huaꞌqui quëran aꞌna huaꞌani Saromon chinitërin. Inari chachin 
huaꞌan acopirinhuëꞌ, naporin. Inasoꞌ huaꞌan Napato huiꞌnin Quiropoamo 

itopi. Inasoꞌ, Sirita ninano itopiquë yaꞌhuërin. Iprain israiroꞌsa noꞌpanënquë 
yaꞌhuërin. Paꞌpinsoꞌ nani chiminin. Aꞌshinsoꞌ, Sirohuia itopi. Inaso quëyoron. 
27 Onpoatonsona copirno chinitërinsoꞌ, shaꞌhui chin quëma nitotocoꞌ: Inanta 
Saromon marëꞌ saca tërin. Tapi nina nonën itopiquë noꞌpaꞌ amëntarotahuatonaꞌ, 
pairanën anoyataantapi. 28 Saromoni chiní quën huiꞌ napi nicaton, sacato huaꞌan 

nica caso marëꞌ acorin. Iprain, Mana sisi, inapita huëntonoꞌsaquë saca to roꞌsa 
yaꞌhuërinsoꞌ, camai caso marëꞌ acorin. Inapitasoꞌ, Cosi shin pita.

29 Aꞌna tahuëri Quiropoamosoꞌ, Quiro sarin quëran niꞌtapon paꞌnin. Naporoꞌ 
iraquë, aꞌnara pënën to naꞌpi nasha capaquë niimotopinan naca pirin. Inasoꞌ, 
Aiasi itopi. Siro nina noquë yaꞌhuërin. Inahuaráchin inaquë nisapi. 30 Naporoꞌ 
Aiasisoꞌ, nasha capa manin. Osharahuaton shonca cato osërarin. 31 Inapo ra‑
huaton, Quiropoamo itapon: “Shonca osharahuësoꞌ, quëmari maquëꞌ. Sinioro 
israiroꞌsanpoa c hi no të rë huaso napotërinquën: ‘Saromon huaꞌa nën të rinso 
osërëtahuato, shonca huënton quëmari huaꞌa nën ta caso marëꞌ quëta ran quën. 
32 Saromonsoꞌ aꞌna huën toín chin huaꞌa nën tapon. Piya pi nëhuë Tapi itopisoꞌ noya 
nicato napo ta rahuë. Quirosarinta cari huayo nahuë inaquë pëinëhuë yaꞌhuë‑
caso marëꞌ niꞌton, noso ro rahuë. Napoaton ina pochin nisa rahuë. 33 Saromonsoꞌ 
aꞌporahuatonco, mamanshiroꞌsa moshapatërin. Siton mamanshi paya Asotariti 
itopisoꞌ moshari n.  Quimosi itopisonta mosharin. Inasoꞌ, moaporoꞌsari 
mosharinsoꞌ. Mir co n itopisonta mosharin. Inanta amonoꞌsari mosharin. 
Inapoaton co costarincosohuëꞌ ninin. Pënëntërahuësopita, anitotërahuësopita, 
inapita co inaso  p aꞌpinco pochin natërinhuëꞌ niꞌton, napo ta rahuë. 
34 Napoaponahuëꞌ, yaꞌipi huaꞌa nën të rinso co ipora osërëtarahuëꞌ. Paꞌpincoꞌ noya 
nicato, chimi naquë huarëꞌ huaꞌa nën ta caso quëta rahuë. Tapisoꞌ iráca nanpipon, 
pënëntërahuësoꞌ, camaitërahuësoꞌ, inapita natërin niꞌton, napo ta rahuë. 35 Huiꞌ‑
nini yaꞌhuërëtohuachin, naporo huarëꞌ huaꞌa nën të rinso osërë ta rahuë. Ina 
osërëtahuato, quëma huachi shonca huënton nininsoꞌ huaꞌanëtacaso marëꞌ quëta‑
ran quën. 36 Huiꞌninsoꞌ aꞌna huën toín chin huaꞌa nën tapon huachi. Tapi quëran 
pipirinsoꞌ Quiro sa rinquë huaꞌa nën ta caso marëꞌ napoarin. Inaquë chinotiinacoso 
marëꞌ huayo nahuë niꞌton, napoa rahuë. 37 Quëmaso nipirinhuëꞌ, acoa ran quën 
naꞌcon naꞌcon is ra iroꞌsa huaꞌa nën ta caso marëꞌ. Onposoꞌ noꞌpaꞌ huaꞌa nën ta‑
maso nohuan to huatan, huaꞌa nën taran. 38  Yaꞌipi camairanquënsopita natëton 
noya nipatansoꞌ, noya niꞌsa ran quën. Tapisoꞌ iráca nanpipon, pënëntërahuësoꞌ, 
camaitërahuësoꞌ, inapita natërin. Ina pochin quëmanta natëhuatanco, carin‑
quën cata hua ra n  quën niꞌton, quëmá quëran pipipisopitaráchin israiroꞌsa 
huaꞌanëntaponaꞌ. Tapi shaꞌhui të ra huëso chachin quëmanta nitaranquën. 39 Tapi 
quëran pipipisopitasoꞌ, Saromon tëhuërinso marëꞌ anaꞌin ta rahuë. Napoaporahuëꞌ, 
co anaꞌintomiatapohuëꞌ,’ tënin Sinioro,” itërin.

40  Napo t ë rinso natan taton, Saromonso Quiropoamo yatë parin. Inaso 
napoaponahuëꞌ, Iqui pi toquë taꞌarin. Saromon chimi naquë huarëꞌ inaquë yaca‑
pa tërin. Naporoꞌ iquipitoroꞌsasoꞌ, Sisaco copirno itopisoari huaꞌa nën tërin.

Saromon chimininsoꞌ
41 Saromon huaꞌa nën tapon naporinsoꞌ, yonquínahuan nininsoꞌ, inapita aꞌna 

quëma piri ninshi tërin. “Saromon huaꞌa nën tapon naporinsoꞌ,” taꞌton ninshi‑
tërin. 42  Saromonsoꞌ, Quiro sarin quëran yaꞌipi israiroꞌsa huaꞌa nën tërin. Cata pini 
shonca piꞌipi huaꞌa nën tërin. 43  Ina quëran chimin pa china, Tapi nina nonën 
itopiquë paꞌpi topi. Ina piquëran huiꞌnin Nopoamo itopisori yaꞌhuë rë tërin huachi.

Israiroꞌsa cato huënton ocoipisoꞌ

12  1-3  Nopoamosoꞌ, Siquimoquë paꞌnin. Inaquë israiroꞌsa nani niyon‑
tonpi: “Nopoamo copirnonënpoa yaꞌconin huachi,” taꞌcaiso marëꞌ 

niyon tonpi. Naporoꞌ Quiropoamosoꞌ, Iquipitoquëranchin nisarin. Saromon 
taꞌananpiton paꞌninquëranchin yaꞌhuëarin. Aꞌna quëni Nopoamori israiroꞌsa 
huaꞌanëntërinsoꞌ, shaꞌhui topi. Napo hua china, Iqui pito quëran pipi ra huaton 
yaꞌhuë rinquë chachin huënan tarin. Israiro ansia noꞌsari amato hua chi nara, 
yaꞌipi huaꞌa noꞌsa pi tarë chachin Nopoamo nonta caiso marëꞌ paapapi. Quënan‑
co na hua tona itaponaꞌ:

4 —Tatacosoꞌ, chini chiní quën asacatërincoi. Napo ra huaton, copirno marëꞌ 
nininsoꞌ naꞌcon apahuërëtërincoi. Inapoatoi parisitërai. Quëmasoꞌ ipora 
sanoanan quëran camaicoi. Pahuërëtaꞌhuaisoꞌ ninin sonta amashamiachin 
aꞌpamaquëꞌ. Inapo huatan, noya natëa rain quën, itopi.

5  — Noyapaꞌ. Yonqui riꞌi nipa chin. Iporaso paꞌsahuatomaꞌ, cara tahuëri 
quëran huëantacoꞌ. Naporoꞌ shaꞌhui ta ran quëma yonquirahuësoꞌ, itërin. Napo‑
to hua china, inahuaso paꞌpi.

6-7 Nani paꞌpa chi nara, Nopoamoso paꞌpincoꞌ cata hua rin so pita ansianoroꞌsa 
amatërin. Maꞌsona nica caso natan pa china, inahuariso shaꞌhui topi:

—Tëhuën cha c hin i sra i roꞌsa natëinquënso nohuan to huatan, 
nataninënquënso chachin nitëquëꞌ. Ama huachi coꞌchachin asacatëquësohuëꞌ. 
Napo ra huaton pahuërëtacaisoꞌ nininsontaꞌ, aꞌpamaquëꞌ, itopi.

8-11 Napotopirinahuëꞌ, inariso co natërinhuëꞌ. Co natëtonhuëꞌ, aꞌna pita 
huaꞌa noꞌsa co masho nipisopitahuëꞌ amatërin. Huëꞌ pa chi nara, inahuanta ina 
chachin natanin. Natan pa china, inahuariso itaponaꞌ:

—Ama huachi coꞌchachin asacatocoisohuëꞌ. Napo ra huaton pahuërëtaꞌhuaiso 
nininsontaꞌ , aꞌpamaquëꞌ, itërinën. Napotërinënsopita, iso pochin 
shaꞌhuitëquëꞌ: “Tatahuësoꞌ chiní quën asacatërinquëmaꞌ. Carimaso nipirinhuëꞌ, 
chini chiní quën asacataranquëmaꞌ. Naꞌcon pahuërëtacasoꞌ camairinquëmaꞌ. 
Caso nipirinhuëꞌ, naꞌcon naꞌcon pahuërëtamasoꞌ camaiaranquëmaꞌ. Inasoꞌ, 
sintoron quëran ahuihuitërinquëmaꞌ. Carimaso nipirinhuëꞌ, huaꞌnaraꞌhuaquë 
motoanpinan huihuitiinanquë, ahuihuitaranquëmaꞌ,” itëquëꞌ, itopi.

12  C ara tahuëri quëran Quiropoamosoꞌ, aꞌnapitarë chachin Nopoamo 
paapantapi. Shaꞌhui të rinso chachin nipi. 13  Paapantapirinahuëꞌ, inariso co 
yainhuëꞌ nontërin. Co ansianoroꞌsari pënë ninso pochin shaꞌhuitërinhuëꞌ. 
14  Aꞌna pita huaꞌa noꞌsa co mashohuëꞌ nipisopitari pënëninsoꞌ shaꞌ hui tërin: 
“Tatahuësoꞌ chiní quën asacatërinquëmaꞌ. Carimaso nipirinhuëꞌ, chini chiní‑
quën asacat ar anquëmaꞌ. Copirno marëꞌ nininsoꞌ naꞌcon pahuërëtacasoꞌ 
camairinquë ma ꞌ. Caso nipirinhuëꞌ, naꞌcon naꞌcon pahuërëtamasoꞌ 
camaiaranqu ëm aꞌ. Inasoꞌ, sintoron quëran ahuihuitërinquëmaꞌ. 
Carimaso ni pi rinhuëꞌ, huaꞌnaraꞌhuaquë motoanpinan huihuitiinanquë 
ahuihuitaranquëmaꞌ,” itërin. 15  Inapoaton Nopoamosoꞌ, Israiro huaꞌa noꞌ sari 
natanpisoꞌ, co natërinhuëꞌ. Sinio rori Aiasi quëran Quiropoamo shaꞌhuitërinsoꞌ 
nani caso marëꞌ, naporin.

16  Copir nori napotërinsoꞌ Israiro huaꞌanoꞌsasoꞌ, natanpi. Ina natanatonaꞌ: 
“¡Coꞌchi natërinpoahuë paya!” topi. Napoa tona copirno chiní quën nontopi:

“Tapi quëran pipipisopita, co huachi huaꞌanëntiincoiso yaꞌhuërinhuëꞌ.
Quisi chiminpachina maꞌshanënpita Tapiri manin.
Co ina quëran canpoasoꞌ maꞌsha tëranta manëhuahuëꞌ.
Ma topinanta shinpita natëráparihuaꞌ.
Napoaton, ¡huëco patahua huachi!

Sacataton inantaꞌ, huiꞌninpita nocomaꞌin,” itopi.
Napotatonaꞌ, inapi taso yaꞌhuëpiꞌpaꞌ paꞌpi huachi. 17 Yaꞌhuërëꞌ Cota huënton 

israiroꞌsasoꞌ, Nopoamo copirno natëpi.
18  Israiro huaꞌanoꞌsasoꞌ, noꞌhui ta tona paꞌpi. Paasoi chachin Nopoamosoꞌ, 

Sacato huaꞌan Atoramo itopisoꞌ aꞌparin. Noꞌhui ta tona paꞌsapisopita noya 
nontaton asanocaso marëꞌ aꞌparin. Aꞌpapirinhuëꞌ, inapi ta riso naꞌpiquëtatona 
tëpapi. Ina n ito taton Nopoamosoꞌ, aꞌna roá chin toronanënquë nanpëaton 
Quiro sa rinquë taꞌarin. 19 Ina pochin shonca huënton israiroꞌsasoꞌ, Tapi quëran 
pipirinsoꞌ copirno aꞌpopi. Napoaton iso quirica ninshitasoco huarënta ina 
chachin nisapi.

20 Quiropoamo Iqui pito quëran huënantarinsoꞌ, yaꞌipi israiroꞌsa natan topi. 
Ina quëran niyontonahuatonaꞌ, amatopi. Canqui hua china, shonca huënton 
israiroꞌsari, copirnonëna nica caso marëꞌ acopi. Cota huënton israiroꞌsaráchin 
Tapi quëran pipirinsoꞌ copirno natëpi.

21 Nopoamosoꞌ Quiro sa rinquë canqui ra huaton, pasa posa shonca huaranca 
sonta roꞌsa ayon tonin. Cota, Mincamin, inapita huëntonoꞌsa quëran ina 
nápo ayon ton in . Shonca huënton israiroꞌsa ahuëa tona, naquë ran chin 
huaꞌanëntaantacaso marëꞌ naporin.

22  Napopirinhuëꞌ, Yosëri Simaiasë itopiso nontaton camairin:
23  — Pa aton Nopoamo nontoonquëꞌ. Cota, Mincamin, inapita sontaro 

huëntonoꞌsanta nontoonquëꞌ: 24 “Naporin Sinioro: ‘Carima camaia ran quëma ama 
iyamapitarëꞌquëma niahuëcamaso marëhuëꞌ. Ca nohuanton piya pi në huë pita cato 
nacion yaꞌhuëapon. Napoaton yaꞌhuë ra maquë panantacoꞌ,’ tënin Sinioro,” itëquëꞌ, 
itërin. Cantonahuaton, inaso Sinio rori camai rinso shaꞌ hui tërin. Ina natanatonaꞌ, 
inahuaso camaitërinso chachin nipi. Co huachi ahuëtacaiso marëꞌ paꞌpihuëꞌ.

Quiropoamo mamanshi moshacaiso camaitërinsoꞌ
25  Qui ropoamosoꞌ copirno yaꞌco na huaton, Siquimo ninano noyá acorin. 

Inaso ninanoꞌ, Iprain israiroꞌsa noꞌpanënquë yaꞌhuërin. Noyá acorapiton inaquë 
yaꞌhuërin huachi. Ina piquëran Pinoiro ninano itopisonta noyá acorapirin.

26-27 Osha quëran yonquiaton tapon: “Israiroꞌsasoꞌ, Sinioro chino ta‑
caiso marëꞌ maꞌsha roꞌsa Quiro sa rinquë tëpapi. Ina marëꞌ, paꞌsápachinaꞌ, 
maꞌshátërahuë Nopoamo noya niantaponaꞌ. Napo hua china tëparahuatonaco 
Nopoamo natëantaponaꞌ. Inapo hua china, Tapi quëran pipi rinso chachin yaꞌipi 
israiroꞌsa huaꞌanëntaantapon,” tënin yonquiaton.

28  I napo yonqui rinso huaꞌa noꞌsa shaꞌ hui tërin. Inapi tarë nonsa huaton, 
cato toroaꞌhu a oro quëran anitërin. Tënihuachinara israiroꞌsa itapon: 
“Canpoaso israiroꞌsanpoaꞌ, nani naꞌaro Quiro sa rinquë paꞌnëhuaꞌ. Maꞌtana 
yosënënpoapita. Isopita mini Iqui pito quëran ocoirinpoaꞌ,” itërin.

29-30 Napo ta huaton piya pi nën pita camairin aꞌnara Pitiriquë acocaiso marëꞌ. 
Aꞌnaso nipirinhuëꞌ, Tano nina noquë acopi. Napo hua china israiroꞌsasoꞌ, aꞌna‑
quën Pitiriquë paꞌpi. Aꞌnaquëontaꞌ, Tano nina noquë pantapi. Toroaꞌhuaroꞌsa 
mosha caiso marëꞌ inaquë pita paꞌsápatonaꞌ, co huachi Yosë chino ta caiso marëꞌ 
Quirosarinquëso paꞌpihuëꞌ. Inapoa tona israiroꞌsasoꞌ, osha huanpi.

31 Napo ra huaton Quiropoamosoꞌ, inahuara nohuanton artaroroꞌsa naꞌcon 
naꞌcon anitërin. Inaquë pita corto huaꞌa noꞌsa pochin saca ta caiso marëꞌ topinan 
israiroꞌsa acorin. Co Nihui huënton israiroꞌsa acorinhuëꞌ.

32-33 Nasha pita naꞌhuë caiso marëntaꞌ, inaora yonquinën quëran ocoirin. Ina 
pitasoꞌ, pascoa yoqui quëran canchisë yoqui nisa huaton shonca aꞌnatërápo 
tahuëritahuasoꞌ, naꞌhuëpi. Cota huënton israiroꞌsa Quiro sa rinquë niyon‑
to na tona pita naꞌhuëpiso pochin ninin. Quiropoamo chachintaꞌ, toroaꞌhua 
nonanpisoꞌ mosh a caso marëꞌ Pitiriquë yápaꞌmarin. Inaquë maꞌsha roꞌsa 
tëpa ra huaton nonanpisoꞌ mosharin. Napo ra huaton ina moshaton yonarin 
pochin nininsoꞌ aꞌpërin. Inaora nohuanton artaroroꞌsa acorinquë saca ta caiso 
marëntaꞌ, corto huaꞌa noꞌsa acoraꞌpiarin.

16  1-28  (‑)

Acapo copirno yaꞌconinsoꞌ

(Nopoamo chimin pa china, huiꞌnin Apiamo itërinso Cota huënton 
copirno yaꞌconin. Inanta chimin pa china, huiꞌnin Asa itërinsoari yaꞌhuë rë‑
tërin. Quiropoamonta chimin pa china, huiꞌnin Natapo itërinsoari israiroꞌsa 
huaꞌanëntaantarin. Inaso napoaponahuëꞌ, Isacaro huënton quëmapi Paasa 
itopisoari tëparin. Inapo taton yaꞌhuë rë tërin. Inanta chimin pa china, huiꞌnin 
Ira itërinsoari yaꞌhuë rë tërin. Aꞌnara sontaro huaꞌani napoaponahuëꞌ, tëpa‑
ra huaton inanta yaꞌhuë rë tërin. Inasoꞌ, Simiri itopi. Napoaponahuëꞌ, inantaꞌ 
aꞌnara sontaro huaꞌani tëpa ra huaton yaꞌhuë rë tërin. Inasoꞌ, Omiri itopi.)

29  Cota huënton copirno Asa itopisosoꞌ, cara shonca posa piꞌi pi tarin. 
Inanapo piꞌipitasoꞌ, Omiri huiꞌnin Acapo itopiso yaꞌhuërëꞌ, israiroꞌsa huaꞌa‑
nën ta caso marëꞌ yaꞌconin. Inaso yaꞌconin quëran huarëꞌ, cato shonca cato 
piꞌipi israiroꞌsa huaꞌa nën tërin. Samaria nina noquë yaꞌhuëaton naporin. 
30 Napoaponahuëꞌ, paꞌpi co noyahuëꞌ ninin. Ina marëꞌ Siniorosoꞌ co noyahuëꞌ 
cancan tërin. 31 Quiropoamo iráca co noyahuëꞌ ninin. Acaposo nipirinhuëꞌ, 
naꞌcon naꞌcon co noyahuëꞌ ninin. Canaan sanapi Quisa pira itopisoꞌ macaton, 
naporin. Quisapirasoꞌ paꞌpin, Iti‑paaro itopi. Inaso Sitonquë copirno 
yaꞌconinsoꞌ. Inapitasoꞌ Paaro mamanshi moshapi niꞌton, Acaponta ina 
moshapatërin. 32  Samariaquëntaꞌ, aꞌnara Paaro moshacaisoꞌ pëi artarorë 
chachin anitërin. 33  Napo ra huaton naranta mosha caiso marëꞌ ahua nirin. Ina 
naraquë chachin Asira itopisoꞌ mamanshi nonanpi. Inapita anitërinso marëꞌ 
Sinio rori Acapo noꞌhuirin. Aꞌna pita copir no roꞌsa noꞌhuirin quëran, naꞌcon 
naꞌcon ina noꞌhuirin.

34  Acapo huaꞌanëntaso tahuëriꞌsaꞌ, Quirico ninano iráca ataꞌhuantopisoꞌ, 
anoyataantapi. Pitiriquë aꞌnara Israiro quëmapi yaꞌhuërin, Iiri itopisoꞌ. 
Ina caniaritërin quëran simintonën acopi. Naporo chachin huiꞌnin 
paninantërinsoꞌ, chiminin. Inasoꞌ, Apiramo itopi. Napoin quëran payora 
aꞌcanin. Aꞌcanahuaton onconanoꞌsa acoaso chachin, huinshoin yaꞌhuërëꞌ 
chimian tarin. Inasoꞌ, Sicopo itopi. Sinio rori iráca Cosoi napo të rinso chachin 
ninin.

Piꞌimiatacaso Iniasë shaꞌhuirinsoꞌ

17  1 Carata parti, Tisipi nina noquë aꞌnara pënën to naꞌpi yaꞌhuërin. 
Inasoꞌ, Iniasë itopi. Aꞌna tahuëri inasoꞌ, Acapo paapa ra huaton itapon: 

“Sinioro chino të rë huaso yaꞌhuërin niꞌton, caso inasá chin natë rahuë. Ina 
camairinco niꞌton, noꞌtë quën shaꞌhui ta ran quën. Ipora quëran huarëꞌ co huachi 
oꞌnanaponhuëꞌ. Co poroncayo tëranta yaꞌhuëaponhuëꞌ. Ca shaꞌhuiantaꞌhuarëꞌ 

yaꞌhuëantapon. Co Sinioro natëtonhuëꞌ oshahuananso marëꞌ ina pochin 
anaꞌin ta rin quën,” itërin. 2  Ina quëran Sinio rori Iniasë itapon: 3  “Cortaniiꞌ 
aquë tëran piꞌi pipi rinso parti paꞌsa huaton, Quiriti iꞌshaquë naꞌpipon pochin 
yaꞌhuëconquëꞌ. 4 Ina iꞌsha oꞌosaran. Napo ra huaton nani cari itatanoꞌsa camai‑
rahuë cosharo quëpatiinënquënsoꞌ,” itërin.

5 Napo to hua china, inaso ina inacha chin ninin. Cortaniiꞌ aquë tëran piꞌi pipi‑
rinso parti paꞌsa huaton, Quiriti iꞌshaquë yaꞌhuëconin. 6  Inaquë itatanoꞌsari 
nani tashiramiachin nani iꞌhuaraya nosha, pan, inapita quëpatopi. Yamo ro‑
hua china iꞌsha oꞌorin.

7 Napoápirinhuëꞌ, huaꞌqui quëran ina iꞌshasoꞌ, yanirin. Co oꞌnaninhuëꞌ 
niꞌton, naporin.

Iniasë quëyoroni nocomarinsoꞌ
8-9 Napo hua china Sinio rori Iniasë itaantapon: “Iporasoꞌ, Saripita ninano 

itopiquë paꞌsa huaton yaꞌhuëconquëꞌ. Inaso ninanoꞌ, Siton parti yaꞌhuërin. 
Nani inaquë aꞌnara quëyoron camai rahuë nocomainquënso marëꞌ,” itërin.

10 Napo to hua china, inaso Sari pi taquë paꞌnin. Ninano yaꞌcoa naquë canco‑
na huaton, aꞌnara quëyoron ihuë masarin quënan conin. Përa sa huaton itapon:

—Yosë marëꞌ canta imoya, piꞌpian iꞌsha quëshico oꞌoi, itërin. 11 Inasoꞌ, iꞌsha 
matapon paꞌsapirinhuëꞌ, naquë ran chin përan tarin. Huëan ta hua china itapon:

—Yosë marëꞌ paonta quëshico topi rahuë, itaantarin. 12  Napotaantahuachina, 
inariso itapon:

—Yoscoarëꞌ co anpipinan yaꞌhuëtërincohuëꞌ. Aꞌna sëꞌtamoíchin pochin 
orinanquë arina yaꞌhuëcharinco. Tomanta yonshaquë piꞌpisha yaꞌhuë të‑
rinco. Inaí chin anpiato huaꞌ huahuë aꞌcaꞌ huaso marëꞌ ihuë masapirahuëꞌ: “Ina 
pëꞌyachinatoi tana tëpachinaꞌincoi,” taꞌto naporapirahuëꞌ, itërin.

13  —Ama imoya paꞌyanquësohuëꞌ. Paaton napo ranso chachin 
anpiontaquëꞌ. Napoaponahuëꞌ, caꞌton anpitahuatonco quëshico caꞌi. Ina 
piquëran canpitantaꞌ, capamaso marëꞌ anpiantaquëꞌ. 14 Sinioro israiroꞌsacoi 
chinotëraisoꞌ, naporin: “Ca nohuanto arina orinanquë yaꞌhuërinsoꞌ, co 
nitiquiaponhuëꞌ. Tomanta yonshaquë yaꞌhuërinsoꞌ, napoarin. Ca nohuanton 
oꞌnanpachin, cosharo yaꞌhuëaquë huarëꞌ, yaꞌhuëápon,” tënin Sinioro, itërin.

15 Napo to hua china, inaso ina inacha chin ninin. Napoaton quëyoron, huaꞌ‑
huin, Iniasë, inapi taso huaꞌqui noya cosha topi. 16 Sinio rori piya pinën quëran 
shaꞌhui të rinso chachin arina, tomaꞌ, inapita yaꞌhuërinsoꞌ, co nitiquirinhuëꞌ. 
Yaꞌhuërachinin.

17 Huaꞌqui quëran quëyoron huaꞌhuinsoꞌ, caniorin. Chiní quën canio ra‑
huaton, chimi naquë huarëꞌ ninin. 18  Huaꞌ huin chimin pa china, inaso Iniasë 
itapon:

—Quëmasoꞌ Yosë nohuanton pënën tëran. ¡Co carinquënsoꞌ, manta 
onpotëranquënhuëꞌ! Co Yosë natëtohuëꞌ osha hua nahuë. Napoaton ina 
ayonquiancoso marëꞌ huaꞌ huahuë tëpatëranco. ¡Inapotatonco anaꞌintëranco 
tënahuë! itërin. 19 Napo to hua china, inariso itapon:

—Huaꞌ huan quëshico, itërin.
Quëpa to hua china, matërin. Inapa pëꞌsa tëquë huëꞌërinso patoana yaꞌhuërin 

niꞌton, inatohua quëpan tarin. Quëpan ta ra huaton, huëꞌërinso pëꞌsaranënquë 
acoontarin. 20  Ina quëran chiní quën Yosë nontërin: “¡Sinioro quëmasoꞌ, 

Yosënëhuënquën! Iso quëyoronsoꞌ naꞌcon noso ro rinco. Pëinënquë chachin 
ichiyaꞌhuërinco. Quëma riso napoaponahuëꞌ, huaꞌ huin tëpataton, paꞌpi 
asëtaran,” itërin. 21-22  Napo ta huaton chimipiaꞌhua cararo yaꞌquëtërin. 
Inapotapon pochin chiní quën Yosë nontaantarin: “¡Sinioro quëmasoꞌ, 
Yosënëhuënquën! ¡Quëma nohuanton iso huaꞌ huasha nanpian taꞌin tënahuë!” 
itërin. Napo to hua china Sinio rori aꞌpaniton, quëmapiaꞌhua ananpitaantarin.

23-24  Naporoꞌ Inia sëri quëmapiaꞌhua maimi ra ra huaton, anohuaramarin. 
Inaquë aꞌshin quëtaton:

—¡Niꞌquë imoya huaꞌ huan nanpirin! itërin.
—Iporacha tëhuënchinsoꞌ Yosë piya pinën ninansoꞌ noya noya nito të rahuë 

huachi. Maꞌsona tëranta quëmasoꞌ topatan, Sinioro anito të rin quënso noꞌtë‑
quën shaꞌhuiaran, itërin quëyoroni.

Iniasëri Acapo nontaantarinsoꞌ

18  1 Cara piꞌipi Israiro noꞌpaquë co manta oꞌnaninhuëꞌ. Ina piquëran 
Sinio rori Iniasë nontaton itapon: “Paaton Acapo nontaantaquëꞌ. Ca 

nohuanton oꞌna napon huachi,” itërin.
2  Napo to hua china paꞌnin. Sama riaquë canqui ra huaton niꞌpirinhuëꞌ, piya‑

piꞌsa tanarotatona paꞌpi chiní quën parisitapi. 3-4 Iniasë Sama riaquë huëcasoꞌ, 
Acaponta piya pinën Apitiasë itërinsoꞌ nonta caso marëꞌ përarin. (Apitiasësoꞌ, 
yaꞌipi cancanën quëran huarëꞌ Sinioro chino tërin. Napoaton pënën to naꞌpi‑
roꞌsa noso roaton cata huarin. Iꞌhua chachin Quisapirari sonta roꞌsa camairin 
inapita tëpacaisoꞌ. Napo hua china Apiasësoꞌ, pasa pënën to naꞌpi masa huaton 
poꞌorin. Aꞌnatërápo shonca, aꞌnatërápo shonca acora huaton, cato motopi nani‑
noꞌsaquë poꞌorin. Inapotahuaton, aꞌcarárin.)

5 Apitiasë canqui hua china Acapo copir nori itapon:
—Niquë niquë paatëhua yaꞌhuërëhuaso noꞌpaꞌ, paꞌtahuaꞌ. Iroꞌsaꞌ, 

huinanoꞌsaꞌ, inapita yaꞌhuë rinquë pëꞌtahuaroꞌsa quëpaꞌahuaꞌ. Pasto 
quënanpatëhuaꞌ, inaquë cahuarioroꞌsaꞌ, moraroꞌsaꞌ, inapita aꞌcaꞌahuaꞌ. Coꞌsoꞌ 
inapohuatëhuahuëꞌ, yaꞌipi taquiaponaꞌ, itërin. 6 Napoa tona niquë niquë paꞌpi.

7 Apitiasësoꞌ, iraquë Iniasë nacapiaton, paꞌyanin. Ina quëran mónsho 
tahuaton:

—¿Quëma taꞌma sinioro, Inia sën quën nica? itërin.
8  —Ca mini. Paaton Acapo shaꞌ hui tëquë yanontërahuë, itërin Inia sëri.
9 —¡Acapo napotohuato, co manta onpopirahuëꞌ tëpaponco caso! 10  Iꞌhua 

chachin inasoꞌ, comisionoꞌsa nisha nisha parti aꞌparin yoniinënquënso marëꞌ. 
Nisha nisha nacionquë paꞌpirinahuëꞌ, co quënaninënhuëꞌ. Huënantatona 
shaꞌhuihuachinara: “¿Yoscoarëꞌ co quënanamahuëꞌ?” itërin copir nori. Napo‑
to hua china, inapitasoꞌ: “Nonpinpatoisoꞌ, Yosë anaꞌin chincoi” topi. 11-12  Poꞌpin 
yonípirinënhuëꞌ, co quënaninënhuëꞌ. Iporasoꞌ: “Paaton copirno shaꞌ hui‑
tonquë yanontërahuë,” itëranco. Paꞌnahuësoꞌ Sinioro ispiritonën niquëꞌpaꞌ 
quëpaantaponquën. Copirno huëꞌ pa chin co quënanquiponquënhuëꞌ. 
Inapohuachin, inaso atëpataponco. Huiꞌna pi tapo quëran huarëꞌ Yosëí‑
chin paꞌyatopirahuë, inapotaponco. 13  Iꞌhua chachin Quisapirari sonta roꞌsa 
camairin pënën to naꞌpi roꞌsa tëpacaisoꞌ. Napo hua china, carisoꞌ pasa pënën‑
to naꞌpi poꞌo rahuë. Aꞌnatërápo shonca, aꞌnatërápo shonca acorahuato, cato 
motopi nani noꞌsaquë poꞌo rahuë. Inapotahuato, aꞌcarárahuë. ¡Co aꞌna 

ina nitotomaranquënhuëꞌ! 14  ¡Acapo yanontëranso shaꞌhuitohuato, inaso 
huëntapon. Napoaponahuëꞌ co quënanpachinquënhuëꞌ, tëpaponco casoꞌ! 
itërin Apitiasëri.

15  —Siniorosoꞌ yaꞌipi nani ta parin. Ina marëꞌ saca tato noꞌtë quën shaꞌhui‑
ta ran quën. Ipora tahuëri chachin Acaporoꞌco nonaꞌhuaso yaꞌhuërin, itërin 
Inia sëri.

16 Napo to hua china Apitiasësoꞌ, Acapo yonípon paꞌnin. Quënan co na huaton, 
Inia sëri yanon të rinso shaꞌ hui tërin. Ina nata na huaton nicapon paꞌnin.

17 Ipora quënanapon chachin Acapori itapon:
—¡Iꞌyan! Israiroꞌsa aparisitápiranhuëꞌ, nani quëna nan quën huachi, itërin.
18  —Quëma tëhuëchinsoꞌ piyapinënpitarëꞌquën chachin Sinioro 

camaitërinso aꞌporan. Ina aꞌpo ra hua toma nisha nisha mamanshiroꞌsa Paaro 
nonanpisoꞌ mosharamaꞌ. Ina naꞌintërinquëma parisitaramaꞌ. 19  Iporasoꞌ 
Carmiro moto piquë israiroꞌsa ayontonquëꞌ. Cata pini pasa aꞌnatërápo shonca 
yaꞌpi Paaro marëꞌ pënëntopisopitantaꞌ, përaquëꞌ. Cata pini pasa Asira marëꞌ 
pënëntopisopitantaꞌ, huëꞌinaꞌ. Inapitasoꞌ Quisapirari pahuë rërin, itërin 
Inia sëri.

Paaro marëꞌ pënëntopisopita Iniasëri canarinsoꞌ
20  Inia sëri napotohuachina Acaposoꞌ, israiroꞌsa ayon to na caiso 

marëꞌ comisionoꞌsa aꞌparin. Yaꞌhuërëꞌ inaora chachinsoꞌ, Paaro marëꞌ 
pënëntopisopita Carmiro moto piquë ayon tonin. 21 Naporo Iniasëso israiroꞌsa 
yaꞌca ri ra huaton, itapon:

—Ama huachi cato imatocosohuëꞌ. Sinioro Yosë nipa chin inasá chin imacoꞌ. 
Paaronta Yosë nipa chin, ina nipa chin imacosoꞌ, itërin. Napo to hua china co 
aꞌpanitopihuëꞌ. 22  Iniasërisoꞌ, naquë ran chin itaantapon:

—Casá chin Sinioro marëꞌ pënën ta rahuë. Napoaponahuëꞌ Paaro marësoꞌ, 
cata pini pasa aꞌnatërápo shonca yaꞌpi yaꞌhuë rapi. 23  Inta nipa chin, cato 
toroaꞌhua quëcoꞌ. Aꞌnara Paaro marëꞌ huayo na hua tona tëpaꞌinaꞌ. Nani 
tëpa hua china artaronënquë ihuë aipi acoꞌinaꞌ. Napoaponahuëꞌ, ama 
aꞌpërapichinasohuëꞌ. Yaꞌhuërëꞌ cantaꞌ, aꞌnara tëparahuato Sinioro arta‑
ronën aipi acoa rahuë. Napoaporahuëꞌ, co canta aꞌpërapitarahuëꞌ. 24  Nani 
acohua china Paaro nonchinaꞌ. Tëhuën cha chin Yosë nipa chin ahui qui ta caso 
marëꞌ pën aꞌpatimain. Canta inapotahuato, Sinioro nonta rahuë. ¡Inso sona 
aꞌpa ni taton pën aꞌpaimahuachin, ina tëhuën cha chin Yosësoꞌ! itërin. Napo to‑
hua china yaꞌipi israiroꞌsari:

—¡Noꞌtë quën! Ina pochin niin, topi.
25 Napo hua chi nara, Paaro marëꞌ pënëntopisopita Inia sëri itapon:
—Canpi taso naꞌa quëma niꞌquëhuarëꞌ, canpi taꞌton toroaꞌhua huayonahuatoma 

inapotëricoꞌ. Nani tapahuatamaꞌ, ama aꞌpërapitapomarahuëꞌ, mamanshinëma 
nontoco ahui qui ta caso marëꞌ, itërin. 26  Napo to hua china inahuasoꞌ, aꞌnara 
toroaꞌhua huayonpi. Ina tëpa ra hua tona artaro aipi acopi. Inapo ta hua tona 
tashiramiachin quëran camo të chin huarëꞌ Paaro nontápi: “¡Paaro aꞌpanicoi!” 
tosápi. Napoa pona pochin, artaro conitatona pashi pashitërapi. Napopirinahuëꞌ 
co aꞌpanitërinhuëꞌ. 27 Camo të chin nisapasoꞌ Inia sëri tëhuarin:

—¡Chini chiní quën nontocoꞌ! yosë inanta niꞌquë huarë aꞌpaniinquëmaꞌ. 
Maꞌsona nisamara. Chiꞌchiámara aꞌna, iyámara, niꞌtapon paꞌmara, 

huëꞌësámara. ¡Huëꞌësápachin ochinancoꞌ! itárin. 28  Napotápirinhuëꞌ, inapi‑
taso chiní quën: “Yai, yai,” tëcapona pochin conitapi. Cosoroaꞌhuaroꞌsaquë, 
nahuacaroꞌsaquë, inaquë pita inahuara niohuanpitërapi. Inachintopi niꞌton, 
huënaiꞌ amaquë huarëꞌ inapopi. 29 Napochináchin panca tëhuërënin huachi. 
Sinioro marëꞌ maꞌsha ahui qui ta caiso ora naꞌhuëpirinhuëꞌ, co macari aꞌpanir
inhuëꞌ. 

30 Naporoꞌ Inia sëri israiroꞌsa itapon:
—Iporasoꞌ, yaꞌi pin quëma yacaritocoꞌ, itërin. Napo to hua china, yaꞌipi 

yacaripi. Iráca chachin inaquë Yosë marëꞌ artaro acopirinahuëꞌ, ohuatopi. Ina 
chachin Inia sëri anoya tarin. 31 Ina marëꞌ shonca cato naꞌpi roꞌsa ohuatopisoꞌ 
manin. Cacopo huiꞌnin pita yaꞌhuë rinso napochachin manin. Ina Cacopo 
chachin iráca Sinio rori aninihuanin: “Quëmasoꞌ Israiro itarinën,” itërin. 
32  Ina naꞌpi roꞌsa quëran Sinioro arta ronën nian tarin. Ina tahuirinquëntaꞌ, 
panca casharin. Cato shonca quiro trico yaꞌconinsoꞌ, casharin. 33  Inapo ra‑
huaton artaro aipi ihuë acorin. Ina quëran toroaꞌhua tëpa ra huaton yaquirin. 
Inapotërinsopita ihuë aipi acorin.

34 Inaquë acora huaton israiroꞌsa camairin:
—Cata pini orinaꞌhua iꞌsha quëcatomaꞌ, toroaꞌhua yaquirahuëso opotocoꞌ, 

itërin. Napo to hua china ina inacha chin nipi. Naquë ran chin inapotaantacaiso 
camaitaantahuachina, inapotaantapi. Cararo inapo topi. 35 Inapo topi niꞌton, 
iꞌshasoꞌ artaro noyá sëꞌco tërin. Casharinsontaꞌ, noyá mëntaitërin.

36 Ahui qui ta caso ora nani hua china, artaro yaꞌca ri ra huaton chiní quën Yosë 
nontërin: “¡Sinioro, quëmasoꞌ Apraan, Isaco, Cacopo, inapita chinotërinën! 
Ipora nontëranquënsoꞌ aꞌpanitonco, quëma sá chin Yosën quën ninansoꞌ 
anitotocoi. Canta piya pi nënco niꞌto, camaitëranso chachin nisa rahuë. Inanta 
nitochinaꞌ. 37 Aꞌpanico Sinioro. Quëma sá chin Yosën quën nicaton, piya pi‑
nën pita noya chinotaantaꞌinënquëso nohuan tëran. ¡Ina nito ta caiso marëꞌ 
aꞌpanico!” itërin. 38  Naporo chachin inápa quëran Sinio rori pën aꞌpai marin. 
Osha nëna marëꞌ artaro aipi acopisoꞌ yaꞌipi ahui qui tërin. Ihuë, naꞌpiroꞌsaꞌ, 
amocan, iꞌsha mëntairinsoꞌ, inapi tanta huiqui tërin. 39 Ina nica tona yaꞌipi 
niꞌtërantapisopita isonpi. Noꞌpaquë huarëꞌ monshorahuatonaꞌ: “¡Siniorocha 
Yosëso paya!” topi. 40 Naporoꞌ Iniasëso camaitaton:

—¡Paaro marëꞌ pënëntopisopita yaꞌipi macoꞌ! itërin. Napo to hua‑
china israiroꞌsari yaꞌipi mapi. Nani mapa chi nara: “Quison iꞌshaquë 
quëparahuatëhuaꞌ, inaquë tëpaꞌahuaꞌ,” tënin. Napo hua china inaquë quëpa‑
ra hua tona tëpapi.

Oꞌnanacaso marëꞌ Iniasë orarinsoꞌ
41 Ina quëran Inia sëri Acapo itapon:
—Paaton coshatëquëꞌ, oꞌoquëꞌ, coꞌhuara oꞌnan huëꞌshatërasohuëꞌ, inapoquëꞌ. 

Nani oꞌnan yaꞌcaritarin, itërin. 42  Napo to hua china paꞌsa huaton, cosha tërin, 
oꞌorin, naporin.

Iniasëso napoaponahuëꞌ, Carmiro motopi huiꞌnimotënꞌpaꞌ pantarin. Inaquë 
isona huaton, toꞌtopitënënquë huarëꞌ yaꞌpirin paquëmarin. 43 Ina quëran piya‑
pinën itapon:

—Paaton marë parti notëtëquëꞌ, itërin. Napo to hua china, inaso paꞌsa huaton 
notëontarin. Huënantarahuaton:

—Capa, co manta yaꞌnorinhuëꞌ, itërin. Napotopirinhuëꞌ, Inia sëri naquë ran‑
chin camaian tarin:

—Canchi sëro paꞌsa huaton notëontaquëꞌ, itërin. 44  Canchi sëro paꞌninquë, 
piyapinënsoꞌ shaꞌhuiintarin:

—¡Marë quëran imira napapi chitoro pipiarin quëna nahuë! itintarin. 
Naporoꞌ huaꞌa nëni camaian tarin:

—Paaton Acapo shaꞌ hui tonquë toronanën cahuarionënpitaquë aꞌtënchin. 
Inapo ra huaton aꞌna roá chin paꞌin. Coꞌhuara chiní quën oꞌnani yaꞌshopiara, 
itërin.

45  Napo to hua china Acaposoꞌ, toronanënquë huën së ra huaton, Quisiriro 
nina noquë paꞌnin. Paasoꞌ, oꞌnan tashirotërin. Ihuanë chachin huëcaton 
chiní quën oꞌnanarin huachi. 46  Iniasësoꞌ, Sinio rori achi nirin. Aꞌmo rinso 
amotoontarahuaton, sinto ronquë noyá huëquëantërin. Inapo ra huaton taꞌa‑
hua china, Acapo naꞌhuë tërin. Inaꞌton Quisiriro nina noquë canconin.

Oripi motopiꞌpaꞌ Iniasë taꞌarinsoꞌ

19  1 Acaposo yaꞌhuërinꞌpaꞌ canco na huaton, yaꞌipi Iniasë napo rinso Quisa‑
pira shaꞌ hui tërin. Paaro marëꞌ pënëntopisopitanta atëpatërinsoꞌ, 

shaꞌ hui tërin. 2  Ina nata na huaton Quisapirasoꞌ, Iniasë shaꞌ hui ta caso marëꞌ 
aꞌnara comi sion aꞌparin: “Naporin Quisa pira: ‘Quëmasoꞌ Paaro marëꞌ pënën‑
to naꞌpi roꞌsa acorahuësoꞌ, atëpa tëran. Napoaton carionta atëpataꞌhuanquënso 
yaꞌhuërin. Tashi raya ipora pochin atëpatëransopita pochin nitaranquën. 
Coꞌsoꞌ inapotohuatënquënhuëꞌ, mamanshiroꞌsa chiní quën anaꞌinchinaco,’ 
tënin,” itërin.

3  Ina nata naton, Iniasëso paꞌyanin: “Coꞌsoꞌ taꞌahuatohuëꞌ, tëpa po naco,” 
taꞌton Piirsipa nina noquë piyapinënë chachin taꞌarin. Inaso ninanoꞌ, Cota 
huënton noꞌpanën paꞌmarinꞌpaꞌ yaꞌhuërin. Inaquë canco na huaton, piya pinën 
patërin. 4  Ina quëran inasoꞌ, inotëro parti paaton, aꞌna tahuëriraꞌ iratërin. 
Napoin quëran nitama nara tashinantërinquë huën së conin. Inaquë co napion 
cancantárin. Yachiminaton: “¡Co huachi Sinioro ahuantërahuëꞌ! ¡Cantaꞌ, 
shima sho në huë pita pocha chin naponahuë niꞌton, acopitochanco!” itërin. 
5 Napo ta huaton ina narasoquë quëhuënin. Quëhuënin quëran huëꞌërin.

Napoaponahuëꞌ, Sinioro anquë ni nëni pichia na huaton ochi nanin. 
Capayatohuachina itapon: “Huën së ra huaton coshatëquëꞌ,” itërin. 6  Huën‑
së ra huaton yoni sarin. Niꞌpirinhuëꞌ, motoantërinso pirayan pan pënayaquë 
anpipisoꞌ, quënanin. Iꞌshanta yonshaquë ina pirayan huën sëarin. Ina 
quëran huani ra huaton cosha tërin, oꞌorin, naporin. Nani cosha to hua‑
china quëhuëantaton huëꞌantarin. 7 Napoaponahuëꞌ, Sinioro anquë ni nëni 
pichiantarahuaton ochinaantarin. Capayatohuachina itapon: “Huën sëan‑
ta ra huaton coshataantaquëꞌ. Áquë iratamaso yaꞌhuëtërinquën. Coꞌsoꞌ noya 
coshatohuatanhuëꞌ, co chinoranquë cancontaranhuëꞌ,” itërin. 8  Napo to hua‑
china, caan tarin, oꞌoantarin, naporin. Inapo ra huaton, cata pini shonca tahuëri 
tashirë chachin iratërin. Paꞌsá paton Oripi motopiꞌpaꞌ huarëꞌ canconin. Ina 
motopisoꞌ, Sinioro motopinën itopi antaꞌ.

9  Cancontarahuaton, motopi naninquë huëꞌë caso marëꞌ yaꞌconin. 
Yaꞌconpirinhuëꞌ, Sinio rori itapon: “¿Maꞌta isëquë nisaran Iniasë?” itërin. 
10  “Quëmaso Sinioro Yosën quën, yaꞌipi nani ta paran. Napoaton paꞌpi 

aꞌpitëranquën. Israiroꞌsarëꞌquën anoyatëranso aꞌpopi. Artaronënpitantaꞌ, 
ohuatopi. Quëma marëꞌ pënëntopisopitantaꞌ, sahuë niquë tëpapi. Casá chin 
nipirinhuëꞌ, tëpai na coso marëꞌ yonisarinaco,” itërin Inia sëri.

11 N aporoꞌ Sinio rori itapon: “Aipiran pipi ra huaton huaniquëꞌ. Inaëchin 
naꞌhuëarahu ë niꞌton, inaquë huaniquëꞌ,” itërin. Napo to hua china, inaso 
pipirin. Na po roꞌ Siniorosoꞌ naꞌhuëarin. Naporo chachin paꞌpi chiní quën 
ihuan paaton moto pi roꞌsa paꞌton paꞌtontërin. Natëtëroꞌsanta opoa opoatërin. 
Sinioroso napoaponahuëꞌ, co ihuanquë yaꞌhuërinhuëꞌ. Ihuan naꞌhuëso chachin, 
ocohua yaꞌhuërëꞌ paan tarin. Sinioroso napoaponahuëꞌ, co ocohuaquë tëranta 
yaꞌhuërinhuëꞌ. 12  Ocoanta copitaꞌso chachin, pën yaꞌhuërëꞌ paan tarin. Sinioroso 
napoaponahuëꞌ, co inaquë tëranta yaꞌhuërinhuëꞌ. Naporoꞌ Iniasësoꞌ, yaꞌcoon‑
tarin. Pën naꞌhuërin piquëran, yashin yashin natanchináchin, sanóshin huinpiso 
irinin. 13  Ina nata naton, aipi aꞌmo rinso quëran nipaꞌcopirayatërin. Inapo ra‑
huaton pipiintarin. Naporoꞌ Sinio rori nontaton itapon: “¿Maꞌta isëquë nisaran 
Iniasë?” itërin. 14 Napo to hua china: “Quëmasoꞌ Sinioro Yosën quën, yaꞌipi nani‑
ta paran. Napoaton paꞌpi aꞌpitëranquën. Israiroꞌsarëꞌquën anoyatëranso aꞌpopi. 
Artaronënpitantaꞌ, ohuatopi. Quëma marëꞌ pënëntopisopitantaꞌ, sahuë niquë 
tëpapi. Casá chin quëparitopirahuë, tëpai na coso marëꞌ yonisarinaco,” itërin.

15 Naporoꞌ Sinio rori itapon: “Yaꞌhuë ranquë paan ta ra huaton Tamasco nina noquë 
huarëꞌ paquëꞌ. Inaso ninanoꞌ, inotëro intonquë yaꞌhuërin. Inaquë aꞌnara quëmapi 
Asairo itopisoꞌ, Siria copirno nica caso marëꞌ acoonquëꞌ. 16 Yaꞌhuërëꞌ israiroꞌsa 
copirnonën nica caso marëntaꞌ, Nimisi shiin Quio itopisoꞌ, acoquëꞌ. Quëma 
yaꞌhuë rë namën pënën to naꞌpi nica caso marëntaꞌ, Sahuati huiꞌnin Irisio itopisoꞌ, 
acoquëꞌ. Inasoꞌ, Apiri‑miora ninanoaꞌhuaquë yaꞌhuërin. 17-18 Inapo to huatan, inso‑
sona Asairo quëran chaꞌëpachin, Quiori tëpapon. Quio quëran chaꞌëpachin, 
Irisiori tëpapon. Ina nipirinhuëꞌ, ca nohuanton canchisë huaranca israiroꞌsa 
imamiatarinaco. Inapi taso mamanshi Paaro itopisoꞌ, co moshapihuëꞌ,” itërin.

Pënëntacaso marëꞌ Irisio acorinsoꞌ
19 Sinio rori napotohuachina, Iniasëso yaꞌhuë rinquë paan tarin. Apiri‑miora 

yaꞌcari nipa china, Irisio saca tarin quënan conin. Shonca aꞌna quëma piꞌ santa 
quëchitapi. Inapitasoꞌ cato cato tororoꞌsaquë noꞌpaꞌ ohuërërantapi. Piquëran 
nininso Iri siori quëpa rarin. Inia sëri paapa ra huaton, aipi aꞌmorinsoquë 
imopitërin. Inapotahuaton huëshiarin. 20 Naporo chachin Irisiosoꞌ, tororoꞌsa 
aꞌporin. Ina quëran taꞌa ra huaton icantoonin:

—Imasa ran quën mini sinioro. Napoaponahuëꞌ, quëtoco paato, tata, mama, 
inapita nonta nontaꞌi, itërin.

—Noya paquëꞌ. Ama napoaponahuëꞌ, napotëranquënsoꞌ naniantëquësohuëꞌ, 
itërin Inia sëri.

21  N apo to hua china, paꞌsa huaton cato chachin toro asacatërinsoꞌ, 
tëpaconin. Ina anpicaso marëntaꞌ, nara roꞌsa oyoninsoꞌ manin. Inaquë nosha 
anpihuachina, caꞌpi. Nani caꞌpa chi nara, paꞌpin, aꞌshin, inapita, nontërin. 
Inapotahuaton, Iniasë imarin. Imaton, ina marëꞌ saca tërin.

Napoto oparonën Acapori osërëtërinsoꞌ

21  1 Huaꞌqui quëran pochin Acaposoꞌ, nanan ocoian tarin. Quisiriroquë 
chachin aꞌnanta quëmapi yaꞌhuërin. Napoto itopisoꞌ. Inasoꞌ, Acapo 

copirno huaꞌa nën të rinso pëinën pirayan oparonën yaꞌhuë tërin. 2  Aꞌna tahuëri 
Acaposoꞌ, Napoto itapon:

—Oparonën paꞌantoco topi rahuë. Ina marëꞌ noꞌtë quën pahuë rëꞌin quën. 
Coꞌsoꞌ paꞌantancosoꞌ nohuantohuatanhuëꞌ, carin quën nipa chin aꞌna oparo 
noya noya nininsoꞌ quëchin quën. Pëinëhuë pirayan yaꞌhuërin niꞌton, nisha 
nisha cosharo shacaꞌhuaso marëꞌ nohuan të rahuë, itërin. 3  Napotopirinhuëꞌ, 
inariso itapon:

—Isoso oparoꞌ, tatahuë yachiminaton, cari huaꞌa nën taꞌhuaso marëꞌ 
quëtë rinco. Shimashonëhuëpitarinta ina chachin huaꞌa nën topi niꞌton, co 
quëtaꞌhuanquënsoꞌ Yosë nohuantërinhuëꞌ, itërin.

4  Napo të rinso nata naton, inaso sëtërin, noꞌhui tërin, naporin. Pëinënquë 
quëhuënconahuaton, paira parti notëtërin quëran natantárin. Cosha ta caso 
marëꞌ përapirinahuëꞌ, co nohuantërinhuëꞌ. 5 Napo hua china Quisapirari paapa‑
ra huaton itapon:

—¿Onpoa tonta paꞌpi sëtaton, co yacoshatëranhuëꞌ? itërin.
6 —Napoto oparonën nohuan tato, iso pochin nontë rahuë: “Ina marë pahuë‑

rëꞌin quën. Co ina nohuantohuatanhuëꞌ, aꞌna oparo ina yaꞌhuë rë namën noya 
noya nininso quëchin quën,” itërahuë. Napotopirahuë, co nohuantërinhuëꞌ, 
itërin soꞌini.

7 —¿Macairata huaꞌanquënsoꞌ? Ama ina marëꞌ sëtatonhuëꞌ, coshatëquëꞌ. 
¡Carin quën quëta ran quën Napoto oparonën! itërin saꞌini.

8  Napo ta huaton Acapo nininën aꞌpitahuaton quiri ca roꞌsa ninshi tërin. 
Copirno sichonënquë chachin sichotahuaton, Quisiriro ansia noꞌsa aꞌpa tërin. 
9-10  Quiricaroꞌsaquësoꞌ tapon: “Niyon to na toma ayono nica ca maso marëꞌ 
shaꞌhuicoꞌ. Niyontonpatamaꞌ, yaꞌnatiirinso huënsënanquë Napoto ahuënsëcoꞌ. 
Ina notënanquëntaꞌ, cato yaꞌpi ina nonpi na pi caiso marëꞌ ahuënsëcoꞌ. Ina 
quëran yaꞌipi natantapaiquë nonpinapiinaꞌ: ‘Napoto Yosë noꞌhuiton, pinorin. 
Copirnontaꞌ, napo tërin natanai,’ ichinaꞌ. Ina piquëran inasoꞌ, ninano quëran 
ocoicoꞌ. Inaquë naꞌpiquë tëꞌya ra toma tëpacoꞌ,” tënin.

11-14 Napo hua china yaꞌhuëhuanoꞌsaꞌ, ansianoꞌsaꞌ, huaꞌanoꞌsaꞌ, inapi taso ina 
inacha chin nipi. Inapoatonaꞌ, aꞌnara comi sion Quisa pira shaꞌ hui ta caso marëꞌ 
aꞌpapi. Cantonahuaton: “Napoto nani naꞌpiquë tëꞌya ra tona tëpapi,” itërin.

15  Ina nata naton, Quisapirasoꞌ soꞌin shaꞌ hui tërin: “Oparonën co 
yapaꞌantërinquënsohuëꞌ, nani chiminin. Paaton ina oparo quëmari maquëꞌ,” 
itërin. 16 Ina nata naton, Acaposo Napoto oparonën huaꞌa nën tërin huachi.

17 Naporoꞌ Sinio rori Iniasë nontaton itapon: 18  “Aꞌna roá chin paꞌsa huaton, 
Acapo niꞌcontaquëꞌ. Apiramiachin inasoꞌ, Napo toco oparonënquë nisarin. 
Ayanan pirin niꞌton, huaꞌa nën ta caso marëꞌ paꞌnin. 19  Quënanconpatan 
napotëquëꞌ: ‘Naporin Sinioro: Napoto tëpa ra huaton oparonën matëran. 
Inapotëran niꞌton, niꞌniraroꞌsari huënainën irotërin. Ina marëꞌ quëmanta 
inaquë chachin niꞌniraroꞌsa huënainën irotapënën,’ itëquëꞌ,” itërin.

20 Napo to hua china, paꞌsa huaton Sinio rori napotërinsoꞌ Acapo shaꞌ hui tonin. 
Napo to hua china Acapori itapon:

—¡Quëmasoꞌ inimiconëhuënquën nipiranhuëꞌ, niquënanëchi paya! itërin. 
Napo to hua china Inari itapon:

—Co Sinioro costarinsohuëráchin ninanso marëꞌ niquënanëꞌ. 21 Napoaton 
Sinioro napotërinquën: “Yaꞌipi quëmá quëran pipi pi so pita Israiro nacion 

quëran ataꞌhuan ta rahuë. Aꞌna quën inaora marëꞌ sacataponaꞌ. Aꞌnaquënsoꞌ 
patrohuanaponaꞌ. Inapopirinahuë yaꞌipi inapita tiquia rahuë. 22  Quiropoamo, 
Paasa, inapita copir no roꞌsa quëmo pi nën pita napotërahuëso pocha chin 
quëmanta nitaranquën. Inapita pocha chin quëmanta israiroꞌsa aoshahuanan. 
Inaporan niꞌton, paꞌpi noꞌhuitato napo ta ran quën.

23  Quisapiranta yonquiaton, Sinio rori itërin: ‘Quisapiranta chimin pa chin, 
Quisiriro ninano pairanën pirayan, niꞌniraroꞌsari noshanën caponaꞌ. 24 Inso‑
sona quëma quëmo pinën nina noquë chimin pa chin, niꞌniraroꞌsari caꞌsarin. 
Áquësoꞌ chimin pa chin, chanaro caꞌtëroꞌsari caponaꞌ,’ tënin,” itërin. 25 (Co aꞌna 
tëranta Acapo copirno pochin yaꞌhuërinhuëꞌ. Inasoꞌ, yaꞌi piya quëran nápo 
naponin ninin. Saꞌini camairin niꞌton, co Sinioro nohuantërinsohuëꞌ, nisárin. 
26  Nisha nisha mamanshiroꞌsa mosharápaton, amororoꞌsa pochin niconin. 
Inapitasoꞌ Sinio rori ocoirin. Israiroꞌsari yaꞌhuërëtacaiso marëꞌ napo tërin.)

27 Inia sëri napotërinsoꞌ nata na huaton, Acaposo paꞌpi sëtërin. Aꞌmo‑
rinso osharahuaton, saꞌcatën nininsoꞌ aꞌmorin. Napo ra huaton co huachi 
coshatatonhuëꞌ, Yosë yonquirin. Huëꞌëpachinantaꞌ, inanpi aꞌmorinquëranchin 
huëꞌërin. Oshanën marëꞌ sëtërinsoꞌ nito ta caiso marëꞌ naporin. 28-29 Napo hua‑
china, Sinio rori Iniasë itapon: “¡Niꞌquëꞌ! Acaponta co noyahuëꞌ nininso marëꞌ 
sëtërin. Napoaton inaporinso marëꞌ co nanpisoꞌ anaꞌintapohuëꞌ. Nani chimin‑
pa chin, huiꞌ nini yaꞌhuë rë tapon. Naporoꞌ quëmo pi nën pita anaꞌin ta rahuë,” itërin.

Acapo minsëcaisoꞌ, Micaiasëri shaꞌhuitërinsoꞌ

22  1 Cara piꞌipi pochin israiroꞌsasoꞌ, siriaroꞌsarëꞌ co huachi niahuëpihuëꞌ. 
2  Naporoꞌ Cota huënton copirno Cosa huato itopisosoꞌ, Acapo nicapon 

paꞌnin. 3  Ninon të rapi quëran Acaposoꞌ, sontaro huaꞌanoꞌsanënpita napo tërin:
—Carata parti Namoto ninano yaꞌhuërin. Inaso ninanoꞌ, canpoanquën. 

Napoaponahuëꞌ, Siria copir nori huaꞌa nën tarin. ¡Paꞌahua osërëtahuaꞌ! itërin. 
4 Napo ta huaton, Cosa hua tonta natanin:

—Siria sonta roꞌsa Namotoquë yaꞌhuëapi. ¿Coꞌtama quëmanta inapita 
ahuëaꞌhuaiso catahuaponcoihuëꞌ to? itërin.

—Quëma topatan, cata huain quën nipa chin. Sontaronëhuëpita ira 
paꞌtopisoꞌ, cahua rioquë paꞌpisoꞌ, inapi tanta quëma sontaronënpita 
catahuararin. 5 Napoaponahuëꞌ, coꞌhuara paꞌshátërasëhuahuëꞌ, Sinioro nata‑
huan. Ina nohuantërinsoꞌ anitochinpoaꞌ, itërin inarintaꞌ.

6-7 Napo to hua china Acaposoꞌ, pënën to naꞌpi roꞌsa ayon tonin. Cata pini pasa 
ayon to na huaton natanin:

—¿Sontaroꞌsaroco chachin paꞌsa huato, Namotoquë Siria sonta roꞌsa 
yaꞌhuëpisoꞌ, ahuëcoꞌin? itërin. Napo to hua china inahuari:

—Noya paquëꞌ. Sinioro catahuararinquën niꞌton, inapita minsëaran, itopi. 
Napopirinahuëꞌ, Cosahuatoso Acapo natanin:

—¿Coꞌtama aquëtë Sinioro marëꞌ pënën të rinso yaꞌhuë rinhuë nica? inanta 
nata nëhua napo rini, noꞌtë quën anitochitonpoahuëꞌ, taantarin.

8  —Yaꞌhuërin mini aꞌnara. Inasoꞌ, Imiro huiꞌnin Micaiasë itopisoꞌ. Cariso 
napoaporahuëꞌ, co quëꞌyarahuëꞌ. Maꞌsha onpocaꞌhuasoráchin shaꞌhui të rinco 
niꞌton, napo rahuë, tënin Acapo. Napopirinhuëꞌ:

—Ama napoquësohuëꞌ, itërin Cosahuatori. 9 Naporoꞌ Acaposoꞌ, aꞌnara 
huaꞌan camairin:

b 22.11 Pomonsoꞌ: Iráca israiroꞌsa yaꞌhuë piso parti, chiní quën nipisoꞌ ayon quirin. Toro pomonën 
quëran co oshatarinpoasohuë pochin nininsoꞌ ayon quirin. c 22.19 Sontaronënpita topa china: 
Anquëninënpita tapon naporin. 

—Aꞌna roá chin Micaiasë quëquëꞌ, itërin.
10  Cosa huato, Acapo, inapi taso shiranënaquë huënsërantapi. Ahuëtai 

marëꞌ nitapapiquëranchin Samaria ninano prasaꞌhuayanënquë huën‑
sëapi. Inasoꞌ prasaaꞌhuaya yaꞌcoana pirayan yaꞌhuërin. Inaquë aꞌna pita 
pënëntonaꞌpiroꞌsasoꞌ, pënën tápi.

11 Aꞌnaso pënën to naꞌpi, Quinaana huiꞌnin Sitiquiasë itopi. Inasoꞌ pënën‑
ta caso marëꞌ huaꞌna quëran pomonoꞌsa ninin. Ina aꞌnorahuaton, chiní quën 
pënën tarin: “¡Naporin Sinioro: ‘Iso pomonoꞌsa b quëran ohuanëso pochin 
nitaton, Siria sonta roꞌsa minsëaran! Tiquiaquë huarëꞌ inapotaran,’ tënin,” 
tosárin. 12  Aꞌna pita pënëntonaꞌpiroꞌsantaꞌ, inacha chin copirno shaꞌhuitápi: 
“Siria sonta roꞌsa Namotoquë yaꞌhuëpisoꞌ, ahuëconquëꞌ. Napo huatan 
canataran. Sinioro cata hua rin quën niꞌton, inapita minsë ra huaton ninano 
osërëtaran,” itápi.

13  Micaiasë macapon paꞌninsoꞌ huaꞌani, quënan co na huaton itapon: “Naní 
quëran aꞌna pita pënëntonaꞌpiroꞌsasoꞌ, copirno nohuan të rinso chachin shaꞌhui‑
tapi. Napoaton quëmantaꞌ, inapita pocha chin shaꞌ huiquë topirahuëꞌ,” itërin.

14  —Sinioro camairincosoráchin Yoscoarëꞌ caso shaꞌhuiarahuë, itërin 
Micaiasëri.

15 Acapotaquë cancon pa china, inari itapon:
—Micaiasë. ¿Noya ipora Namotoquë paato Siria sonta roꞌsa ahuëcaꞌhuasoꞌ 

to? itërin.
—Paaton ahuëconquëꞌ. Canpita canataramaꞌ. Sinioro cata hua rin quëma 

niꞌton, inimi co roꞌsa minsërahuatomaꞌ, ninano osërëtaramaꞌ, itërin Micaiasëri.
16  —“Sinioro niꞌsá rinco noꞌtë quën shaꞌhui ta ran quën,” taꞌton noꞌtë quën 

shaꞌhui toco. Nani naꞌaro shaꞌhui të ran quën ina pochin nontancosoꞌ, itaantarin 
Acapori. 17 Naporoꞌ Micaiasë tapon:

“Paꞌpatan maꞌsona onpocamasoꞌ nani ninorahuë.
Ohuicaroꞌsa co huaꞌanëhuanhuë pochin Israiro sontaroꞌsa motopiroꞌsa 

yanquëëtopi.
Napopi niꞌton, Sinioro shaꞌhuitërinco:
‘Inapitasoꞌ co huaꞌanëna yaꞌhuëtopihuëꞌ.
Napoaton noya quëran yaꞌhuëpiꞌpaꞌ paantaꞌinaꞌ,’ tënin,” itërin.

18  Naporoꞌ Acaposoꞌ, Cosa huato itapon:
—¡Niꞌnina huachi! ¡Napotëranquënso chachin maꞌsha onpocaꞌhuasoꞌ 

shaꞌhuitarinco! itërin.
19 Ina quëran Micaiasësoꞌ, taantapon:
—Napo ranso marëꞌ  Sin ioro aꞌnotër incoso shaꞌhui ch in quën 

natanquëꞌ: Sinioro huaꞌa nën ta caso shira nënquë huën sëarin niꞌnahuë. 
Sontaronënpitantaꞌ c, ina yaꞌcari huaniápopi. Inchinan quëran, ahuënan 
quëran huaniápopi. 20-21 Naporoꞌ Sinio rori inapita natanin: Namoto nina noquë 
Siria sonta roꞌsa yaꞌhuëapi. Inaquë paꞌsa huaton, chimina marëꞌ: ¿Inca rita 
Acapo nonpintapon ipora? itërin. Napo hua china naꞌa anquë ni roꞌ sari nisha 
nisha shaꞌhui topi. Napoaponahuëꞌ, aꞌna sopairi Sinioro yaꞌca ri ra huaton: “Cari 

nonpintarahuë,” itërin. “¿Onpo nonpintapontaꞌ?” itërin Siniororintaꞌ. 22  “Yaꞌipi 
pënën to naꞌpi roꞌsa Acapo camai rinso nonpintarahuë. Inapi tari shaꞌhui to hua‑
china, ahuëtapon paꞌsarin,” itërin sopairi. Ina nata naton, Sinio rori itapon: 
“Napo rinchi paya. Nonpintaran niꞌsora. Paꞌmaton inapotëquëꞌ,” itërin. 
23  Naporin niꞌton, nonpintarinënsoꞌ nani nito tëran. Sinioro tëpainquënsoꞌ 
yonquirin. Napoaton sopairi pënën to naꞌpi roꞌsa camairansoꞌ, anonsarin, itërin.

24 Naporoꞌ Sitiquiasëri, Miquiasë panpirayarin. Napo ta huaton:
—“Sinioro ispiritonëni Sitiquiasë anitotacaso tanan pi tërin. ¡Ina 

tananpitaton, ca yaꞌhuërë anito të rinco huachi,” topatan, ninon pin taran! itërin.
25 —Co huaꞌ quiya quëranhuëꞌ aꞌna patoa naquë aꞌna patoa naquë naꞌpicaso 

marëꞌ taꞌa taꞌarantapon. Naporoꞌ noꞌtë quën nonahuësoꞌ, nito taran quëmantaꞌ, 
itërin Micaiasëri. 26 Naporoꞌ Acaposoꞌ sontaronënpita camairin:

—Micaiasë masahuatomaꞌ, Amon chirinchitaquë quëpacoꞌ. Huiꞌ nahuë 
Coasë itërahuësoarinta niꞌin. 27 Inapi taquë quëparahuatomaꞌ, shaꞌhui toco 
tashinanpëiquëchinaꞌ. Napo ra huaton piꞌpian piꞌpian aꞌcainaꞌ, oꞌshichinaꞌ, 
napochinaꞌ. Siria sonta roꞌsa minsëato huënantaꞌhuarëꞌ, inapochinaꞌ, itërin. 
28  Micaiasëso napoaponahuëꞌ, taantarin:

“Noya huënantahuatansoꞌ,
co tëhuënchachin Sinioro noninsoꞌ shaꞌhuirahuëꞌ,” tënin.

29 Ina pochin Acapo, Cosa huato, inapi taso Namotoquë Siria sonta roꞌsa 
ahuëapona paꞌpi. Yaꞌipi sontaronënpitarë chachin paꞌpi. 30 Inaquë nipa china 
Acaposoꞌ, Cosa huato itapon:

—Quëmasoꞌ aꞌmoranquëranchin ahuëtapon paquëꞌ. Caso nipirinhuëꞌ, nisha 
aꞌmoto ahuëtarahuë, itërin. Napoaton inasoꞌ, nisha aꞌmorin quëran ahuëtapon 
yaꞌconin.

31 Siria copirnosoꞌ, cara shonca cato capi ta noꞌsa camairin. Inapitasoꞌ 
ahuëtacaiso toronanoꞌsaquë sonta roꞌsa paꞌpisoꞌ huaꞌanënaꞌ. Inapita camaiaton 
itapon: “Israiro copirnoráchin cancan ta toma ahuëcoꞌ,” itërin. 32  Napo to hua‑
china inapitasoꞌ, Cosa huato quënanpi: “Iso mini Israiro copirno,” taꞌtona 
tanca pi topi. Inapo to hua chi nara, inaso “yai,” tënin. 33  Naporo inapitarisoꞌ, 
nohui topi: “Co aso Israiro copirnohuëꞌ,” taꞌtona aꞌpopi.

34  Napoaponahuëꞌ, aꞌnara Siria sontaro pëꞌchinanën quëran inantërin. 
Topinan aꞌpaponahuëꞌ, Acapo ohuanin. Huaꞌna cotonën nipachintërintaëchin 
pichinan ninopinën ohuan tërin. Napo to hua china inasoꞌ, toronanën quëpa‑
naꞌpi camairin:

—¡Acorinacochi paya! ¡Aꞌpotahuaton chiꞌ huin caco! itërin. 35 Naporo tahuëri 
paꞌpi chiní quën siriaroꞌsarëꞌ niahuëpi. Napoasoi copirnosoꞌ, aꞌna quën sonta‑
roꞌsari achinipi niꞌton, huanichináchin niiꞌhuarin. Napoaponahuëꞌ, iꞌhuaraya 
huarëꞌ chiminin. Toronaanaquë huënainën noquitërin niꞌton, naporin.

36  Piꞌi yayaꞌconahuasoꞌ, Israiro sontaro huaꞌa noꞌsa chiní quën nanan 
shaꞌhuipi: “¡Yaꞌi pin quëma yaꞌhuë ra maquë pacoꞌ! 37 Copirnonënpoa chiminin 
niꞌton, co huachi ahuë ta caso yaꞌhuërinhuëꞌ,” topi. Ninapotatona yanquëëpi. 
Aꞌna quën huaꞌa noꞌ saso nipirinhuëꞌ, copirno nonën Sama riaquë quëpapi. 
Inaquë quëmo pi nën pi tari paꞌpi topi. 38  Ina piquëran aꞌna quën piya pi nën‑
pi tari iꞌsha tapapiquë toronanën paꞌmo topi. Inaquë chachin monshihuantë 
sana piꞌ santa amapi. Sinio rori Iniasë quëran iráca shaꞌhui të rinso chachin, 
niꞌniraroꞌsarinta huënainën irotopi.

39 Iso quiri caquë, co yaꞌipi Acapo napo rinso ninshitërahuëꞌ. Aꞌna quëma‑
pinta ninshi taton: “Acapo huaꞌa nën tapon naporinsoꞌ,” taꞌton ninshi tërin. 
Huaꞌa nën ta caso pëinën anitaton, huiri pomon quëran acoana taparinso 
shaꞌ huirin. Nina no roꞌsa apairatërinsontaꞌ, shaꞌ huirin. 40  Inapochin Acapo 
chiminin. Ina chimin pa china, huiꞌnin Ocosiasë itërinso yaꞌhuërëꞌ, israiroꞌsa 
huaꞌa nën tërin. 41-53  (‑) 

Iniasë inápaquë pantarinsoꞌ

2  1 Panca ihuanquë Sinio rori Iniasë quëpacasoꞌ yonquirin. Yaquë pa hua‑
china, Iniasëso Irisiorë chachin Quiricaro quëran pipi rapi. 2  Naporoꞌ 

Inia sëri itapon:
—Sinioro Pitiriꞌpaꞌ aꞌpa rinco. Quëmasoꞌ isëranchin quëparitëquë topi rahuë, 

itërin.
—¡Yoscoarëꞌ co quëparitarahuëꞌ! itërin Irisiori.
Napo to hua china, cato chachin Pitiriꞌpaꞌ paꞌpi. 3 Cancon pa chi nara, pënën to‑

naꞌpi roꞌsa inaquë yaꞌhuë pi so pi tari naca pipi. Nacapirahuatonaꞌ, Irisio itaponaꞌ:
—Sinio rori maistronën ipora tahuëri quëpa rarin. ¿Nani ina nito tëran to? 

itopi.
—Nani mini nito të rahuë. Ama napoaponahuë canpitasoꞌ, ina 

shaꞌhuicosohuëꞌ, itërin Irisiori.
4 Ina piquëran Inia sëri Irisio itaantapon:
—Sinioro Quiri coquë aꞌpaan ta rinco. Quëmasoꞌ isëranchin quëparitëquë 

topi rahuë, itaantarin.
—¡Yoscoarëꞌ co quëparitarahuëꞌ! itaantarin Irisiori.
Napo to hua china, cato chachin inatohua paan tapi. 5  Cancon pa chi‑

nara, pënën to naꞌpi roꞌsa inaquë yaꞌhuë pi so pi tari yaꞌhuërëꞌ, naca pipi. 
Nacapirahuatonaꞌ, Irisio itaponaꞌ:

—Sinio rori maistronën ipora tahuëri quëpa rarin. ¿Nani ina nito tëran to? itopi.
—Nani mini nito të rahuë. Ama napoaponahuë canpitasoꞌ, ina 

shaꞌhuicosohuëꞌ, itërin Irisiori.
6 Ina piquëran Inia sëri Irisio itaantapon:
—Sinioro Cortaniiꞌpaꞌ aꞌpaan ta rinco. Quëmasoꞌ isëranchin quëparitëquë 

topirahuëꞌ, itaantarin.
—¡Yoscoarëꞌ co quëparitarahuëꞌ! itaantarin Irisiori.
Napo to hua china, cato chachin inatohua paan tapi. 7 Inatohua camatona 

niꞌpirinahuëꞌ, aꞌnatërápo shonca pënëntonaꞌpiroꞌsanta naporo chachin 
canquimapi. Canquimarahuatonaꞌ, aquëranchin huanitona notëtápi. Iniasësoꞌ, 
Irisiorë chachin Cortaniiꞌ yonsanꞌpaꞌ paꞌsahuatonaꞌ, chini conpi. 8  Naporoꞌ 
Iniasësoꞌ, aipi aꞌmo rinso soꞌna na huaton huihuiirin. Inapo to hua china, iiso 
nipatomairin. Napo hua china, cato chachin inataquëchin pëntonpi. 9 Aquë‑
tëran nipa chi nara, Inia sëri itapon:

Piquëran Israiro 
copirnoroꞌsa napopisoꞌ

 



—Ipora tahuëri pataranquën. Coꞌhuara pachátëraponquënhuëꞌ, shaꞌhui toco 
maꞌsona nohuantëransoꞌ acochinquën, itërin. Napo to hua china, inariso itapon:

—Quëmaso maistro, Sinioro ispiritonën yaꞌcoan can të rin quën niꞌton, 
nani maꞌsha nani ta paran. Caso nipirinhuëꞌ, quëmá quëran naꞌcon naꞌcon 
yaꞌcoancanchinco topi rahuë, itërin.

10 —Sacai nininsochi nata nanco paya. Patasënquën chachin quënanpatanco, 
nata nan coso chachin yaꞌhuë ta rin quën. Coꞌsoꞌ napohuatanhuëꞌ, co ina pochin 
nitarinquënhuëꞌ, itërin Inia sëri.

11 Ninapotatona cato chachin paꞌsapi. Papona pochin ninon të rapi. Naporoꞌ 
aꞌna naya pën pochin toronan yaꞌnorin. Cahuarionënpitantaꞌ, inapo cha‑
chin yaꞌnorin. Inari yaꞌcon yaꞌcontahuaton Iniasë chiꞌ huin carin. Inapoaton, 
inaso panca ihuanquë inápaquë quëpan tarin. 12  Ina nicaton Irisiosoꞌ, chiní‑
quën nonin: “¡Maistro, maistro! ¡Quëmasoꞌ panca sonta roꞌsa huënton pochin 
nicaton, yaꞌipi israiroꞌsacoi paꞌpoyarancoi!” tënin.

Ina piquëransoꞌ, co huachi maistronën quënaninhuëꞌ.

Iniasë yaꞌhuërënamën Irisio pënëntërinsoꞌ

Ina tosa huaton sëtonënquë aꞌmo rinso osharin. Catotë huarëꞌ 
acorin. 13  Napo ra huaton Iniasë aipi aꞌmo rinso anotë rinso manin. 
Tahuërëantarahuaton Cortaniiꞌ yonsanquë huaniintarin. 14 Ina aꞌmorinsoquë 
chachin huihuiitahuaton, tapon: “¡Sinioro, quëmasoꞌ huaꞌa nëhuë Iniasë 
chinotërinquën! ¡Ina catahuaranso pocha chin cantaꞌ, cata huaco!” itërin.

Naporo chachin Cortaniiꞌ nipatomairin. Napo hua china aquë tëran 
pëntoantarin. 15-16  Napo rinso nica tona pënën to naꞌpi roꞌsa Quiri coquë 
yaꞌhuëpisopitasoꞌ: “Iniasë yaꞌcoan can të rinso chachin, iporaso Irisionta 
yaꞌcoan can tërin,” topi.

Naporoꞌ paaparahuatona nontopi. Mónsho tahuatonaꞌ:
—Niꞌquë maistro. Quiyasoꞌ, aꞌnatërápo shonca yaꞌpi chiní quën 

cancantonaꞌpicoi huëꞌnai. Paatoi maistronën yoniꞌi. Tapona Sinioro 
ispiritonëni otërahuaton, onpopinquë tëꞌya tërin. Motopiroꞌsaquëhuë nipon, 
motopianaroꞌsaquëhuë nipon tëꞌyatërinso yoniriꞌi, topiraihuëꞌ, itopi.

Inariso napoaponahuëꞌ, itapon:
—Ama pacosohuëꞌ, itërin. 17 Napotopirinhuëꞌ, inapi ta riso apisápi. 

Napotápachinara tapanaton itapon:
—Paco nipa chin, itërin. Paꞌsa hua tona inapitasoꞌ, cara tahuëri yonípi. 

Yonisápirinahuëꞌ, co quënanpihuëꞌ. 18  Irisioso Quiricoquëranchin quëpa ri tërin 
niꞌton, co manta quënanpachinarahuëꞌ huënan tapi. Huëntahuachinara inari 
itapon:

—Coꞌta nani shaꞌhuitopiranquëmahuëꞌ, itërin.

Huinan anoyaitërinsoꞌ
19 Quirico yaꞌhuë hua noꞌsari Irisio paaparahuatona itaponaꞌ:
—Niꞌquë maistro. Ninano yaꞌhuëtëraiso noyaroꞌtëquë nipirinhuëꞌ, huinan 

oꞌoraisosoꞌ, co noyahuëꞌ. Napo ra huaton noꞌpantaꞌ, co maꞌsha noyatërinhuëꞌ, itopi.
20 —Aꞌnara nasha tasonquë yamora quëshico, itërin inari.
Quëpatohuachinara, 21  huinanquë paꞌsa huaton inaquë taꞌsaitërin. 

Inapoapon pochin:

—Naporin Sinioro: “Cari iso huinan anoyaitërahuë. Iporasoꞌ co huachi ina 
oꞌorama quëran caniotoma chiminapomahuëꞌ. Co noꞌpaꞌ tëranta tapiarinhuëꞌ. 
Iporasoꞌ maꞌsha shaꞌpatamaꞌ, noya tapon huachi,” tënin, itërin. 22  Napo rinso 
chachin huinan noyaitërin.

Ama huachi noya yaꞌhuëcaiso marëhuëꞌ, huaꞌhuaroꞌsa shaꞌhuitërinsoꞌ
23  Ina piquëran Irisiosoꞌ, Pitiriꞌpaꞌ paꞌsarin. Inaso ninanoꞌ, panënquë 

yaꞌhuërin. Nanpëasoꞌ, naꞌa huaꞌhuaroꞌsari naca pirin. Naca pi ra hua tona 
tëhuarapi: “Chiniaton nanpëquë soquimoto,” itatona tëhuapi. 24 Napo to hua‑
chi nara, Irisiori tahuë rë ta huaton co noyahuëꞌ niꞌnin: “Napotëramacoso marëꞌ 
Sinioro co noyahuëꞌ niꞌninquëmaꞌ. Napoaton ama huachi noya yaꞌhuë ca maso 
marëhuëꞌ, shaꞌhuichinquëmaꞌ,” itërin. Itahuaton pataso chachin, cato tocaniꞌ 
yaꞌnorin, cata pini shonca cato huaꞌhua roꞌsa oqui oquitahuatonaꞌ, tëpapi. 25 Ina 
quëran Irisiosoꞌ, Carmiro motopiꞌpaꞌ paan tarin. Ina piquëran Sama riaquë 
huënan tarin.

4  1-7 (‑)

Sonin sanapi Irisiori catahuarinsoꞌ
8  Aꞌna tahuëri Irisiosoꞌ, Sonin ninanotaëchin naꞌhuë rarin. Naꞌhuësoꞌ, aꞌna 

yaꞌhuëhuan sana piri cosharo caꞌpacaso marëꞌ apisárin quëran, pëinënquë 
poꞌmorin. Inaso sanapi chiní quën nanan tërin. Ina piquërantaꞌ, nani paꞌninquë 
inaquë coshatapatërin. 9-10 Napoápachina sanapisoꞌ soꞌin itapon:

—Niꞌquëꞌ. Quëmapi yániꞌninposoꞌ, pënën to naꞌpi. Inasoꞌ, Yosë marëá chin 
pënën tërin tënahuë. Paꞌa aꞌnara patoana, pëi aipi nitaꞌa. Inapotahuatëꞌ, 
pëꞌsara, misa, shira, nanparin, inapita acotaꞌa. Napohuatë nicaponpo huëꞌ pa‑
chin, inaquë huëꞌëpaponpoꞌ, itërin. Napoa tona nitopi.

11-12  Aꞌna tahuëri inaso piyapinënë chachin huëcaton, ina patoa naquë huëꞌë‑
pa tërin. Naporoꞌ piya pinën Quiasi itërinso camairin:

—Pëi huaꞌanën përaquëꞌ, itërin. Përa pa china yaꞌcaritiintarin. Ina quëran 
Irisiosoꞌ, piya pinën camaian tarin: 13  —Iso sanapi yánosororinpo niꞌton, 
natanquë maquëta catahuaꞌa: Copirnohuë nipon, sonta roꞌsa huaꞌanhuë nipon 
nontaꞌa cata hua caiso marëꞌ topi rahuë, itërin. Napo to hua china, sanapisoꞌ 
natanpirinhuëꞌ co aꞌpanitërinhuëꞌ. Topinan tapon:

—Caso aꞌna pita yaꞌhuëhuanoꞌsaroꞌco noya yaꞌhuë rahuë, tënin.
14 —¿Maquëta nipa chin catahuaꞌa? tënin Irisio piya pinën nontaton.
—Isoso sanapi co huaꞌhuahuanhuëꞌ. Soꞌintaꞌ, nani mashoya, itaantarin 

piya pi nëni.
15-16  Huaꞌa nëni camaiantahuachina, amasha yaꞌca ri ta caso marëꞌ 

përaantarin. Yaꞌcoa naquë huarëꞌ huëꞌpa china, Irisiori itapon:
—Aꞌna piꞌiquë ipora pochin huaꞌhua naran. Quëmapiaꞌhua yaꞌhuë ta rin quën 

huachi, itërin.
—Quëmaso sinioro, Yosë marëꞌ pënën tëran. Napoaton co ina pochin 

narintaancoso yaꞌhuërinhuëꞌ, itërin sana piri.
17 Sana pi riso co natëpirinhuëꞌ, shaꞌhui të rinso chachin cayorin. 

Cayorahuaton tahuë rinën nani hua china, quëmapiaꞌhua huairin. 
18-19 Quëmapiaꞌhuasoꞌ noya soꞌsorarin. Aꞌna tahuëri paꞌpinsoꞌ piyapinënpitarëꞌ, 
trico maca tona yaquirapi. Huiꞌniniso nicapon paꞌpirinhuëꞌ, motoꞌ iqui taton:

—¡Ayao! ¡Motoꞌ t ëpararinco taꞌa! tënin. Naporoꞌ paꞌpinsoꞌ, piya pinën 
camairin aꞌshinquë quëpa caso marëꞌ. 20  Masa huaton inarisoꞌ, aꞌshinquë 
quëparin. Inarinta maꞌpa ra huaton camo të chin huarëꞌ tonainquë ahuën sërin. 
Naporoꞌ piꞌi huaꞌ huasha chimi narin huachi. 21 Huaꞌ huin nani chiminpirinhuëꞌ, 
Irisio patoananë n quë acoontarin. Huëꞌërinso pëꞌsaraquë acora huaton 
oncorapirin. 22  Inapotahuaton soꞌin përarin:

—Aꞌnara piya pinën morarë chachin huëꞌin. Inaquë yaꞌmitëato pënën to naꞌpi 
niꞌconiꞌi. Ina quëran huënan ta rahuë, itërin.

23 —¿Maꞌma rëta iporasoꞌ yaniꞌnan? Co yoquiaꞌhuaraihuëꞌ. Co sahuatohuëꞌ, 
itërin soꞌini.

—Ama paꞌyanquësohuëꞌ. Noya paꞌsa rahuë, itaantarin saꞌinintaꞌ. 24 Ina quëran 
piya pinën camairin mora tapa caso marëꞌ. Nani tapa hua china yaꞌmitëahuaton:

—Mora huëntëntëraton manóton quëpaco. Shaꞌhuitaꞌhuanquë huarëꞌ 
achiniquëꞌ, itërin. 25 Irisiosoꞌ, Carmiro moto piquë yaꞌhuëarin niꞌton, inaquë 
paꞌnin. Yaꞌcaritahuachina, nohuitahuaton piya pinën itapon:

—Sonin sanapi, yáyacaparëso huëꞌ sarin, niꞌquëꞌ. 26 Taꞌa ra huaton nacapiquëꞌ. 
Quënamarahuaton, soꞌin, huaꞌ huin, inapita onpo huin sona yaꞌhuëapiso 
natamaquëꞌ, itërin.

Inasoꞌ paꞌsa huaton natamapirinhuëꞌ: “Noya yaꞌhuëapi,” itërin topinan. 
27 Cancontahuachina, Irisio quënancontarahuaton, iporantërin. Ina nicaton 
piyapinënisoꞌ yachiꞌhuincapirinhuëꞌ:

—Tananpitëquëꞌ. Co napion cancan taton napoarin. Napoaponahuëꞌ, 
maꞌsona onpo rinso co Sinioro anitochátërarincohuëꞌ. 28  Naporoꞌ sana piri 
nontaton itapon:

—¡Huaꞌ huahuë yaꞌhuëtiincosoꞌ, co carin quën natananquënhuëꞌ! ¡Ama 
narintocosohuëꞌ, itëran quën tëhuënchinsoꞌ! itërin. 29 Ina nata naton, piya pinën 
camairin:

—Tapatahuaton pitananëhuë maquëꞌ. Ina quëran iso sanapi pëinënquë 
paquëꞌ. Inso tëranta nacapihuatan ama nontëquësohuëꞌ. Nontopirinënhuë 
tërantaꞌ, ama aꞌpaniquësohuëꞌ. Canconpatan, huaꞌ huasha yaꞌpirin aipi 
pitananëhuë acoquëꞌ, itërin. 30 Sana piso napoaponahuëꞌ, Irisio itapon:

—Yoscoarëꞌ sinioro, quëma paꞌpatan naporo huarëꞌ canta paꞌsa rahuë, 
itërin. Napo to hua china, inanta paꞌnin.

31 Piyapinënsoꞌ, quëchitahuaton huaꞌa nëni shaꞌhui të rinso chachin pitananën 
quëran nitopirinhuëꞌ, huaꞌhuashaso co pacaritërinhuëꞌ.

Napo hua china huaꞌanën naca piapon paan tarin:
—Camairancoso chachin nitopirahuëꞌ, huaꞌhuashaso co pacaritërinhuëꞌ, 

itërin.
32  Naporoꞌ Irisionta canqui ra huaton, chimipiaꞌhua pëꞌsaranënquë 

acopisoꞌ quënancontarin. 33  Inaoraíchin nioncorapiton, Yosë nontarin. 
34  Nani orahuachina chimipiaꞌhua aipi yaꞌmi tëon tarin. Nanamën, yaꞌpirin, 
imirin, inapita huaꞌhuashataquë acorin. Yaꞌquëëtohuachina, chimipiaꞌhuaso 
huënocatarin. 35  Huanian ta ra huaton patoa naquë itohua itohua paꞌsarin. 
Ina quëran naquë ran chin inapotaantarin. Aꞌna naya huaꞌhuashasoꞌ, 
nanpiintarahuaton canchi sëro aꞌchiconin. Ina quëran niꞌtërin huachi. 36 Napo‑
hua china, piya pinën përa sa huaton aꞌshin përacasoꞌ camairin. Huëꞌpa china 
itapon:

—Maꞌtana imoya huaꞌ huan huachi, itërin. 37 Napo hua china sanapisoꞌ, 
“Yospa rin quën,” taꞌcaso marëꞌ, Irisio nantën pirayan isonin. Isonin quëran 
noꞌpaquë huarëꞌ, monsho marin. Ina quëran huaꞌ huin masa huaton, pipirin. 
38-44 (‑)

Namano chana canio quëran noyatërinsoꞌ

5  1 Siria copirno sontaronënpita huaꞌanën, Namano itopi. Inasoꞌ, Copir nori 
nóya niꞌnin. Sinio rori ina huaꞌan quëran siriaroꞌsa cata huarin inimi co‑

nën pita minsëpi. Napoaton nóya niꞌnin. Napoaponahuëꞌ, inaso chana caniori 
manin.

2  Iꞌhua chachin siriaroꞌsasoꞌ, israiroꞌsarë niahuëpi. Naporoꞌ siriaroꞌsasoꞌ, 
aꞌnara Israiro sana piaꞌhua mapi. Siria parti quëpa hua chi nara, Namano saꞌini 
camai caso marëꞌ manin. 3  Aꞌna tahuëri inasoꞌ, patronanën itapon:

—Sama riaquë aꞌnara pënën to naꞌpi yaꞌhuërin. Ina nicapon huaꞌa nëhuë 
paꞌnin napo rini, chana canio yaꞌhuë tërin quëran noyachitonhuëꞌ, itërin.

4  Ina nata naton, sanapisoꞌ, soꞌin shaꞌ hui tërin. Inasoꞌ, paꞌsa huaton ina 
chachin copirno shaꞌ hui toonin. 5 Ina nata na huaton copirnosoꞌ:

—Noyapaꞌ. Paquë inatohua nipa chin. Cari ninshitahuato ina pochin Israiro 
copirno quirica aꞌpatarahuë, itërin.

Napo to hua china, Namanoso inatohua paca caso marëꞌ tapatarin. Cara 
shonca huaranca coriqui prata quëran ninin so pita manin. Saota huaranca 
coriqui oro quëran ninin so pi tanta manin. Aꞌmocaisontaꞌ, shonca manin. 
Yaꞌipi inapitasoꞌ, anoya to hua china quëta caso marëꞌ quëpatapon. 6  Quiri‑
canta copir nori ninshitërinsoꞌ, masa huaton israiroꞌsa yaꞌhuë piso parti 
huëꞌnin. Canqui ra huaton Israiro copirno quirica aꞌnotiirin. Inaquë ninshi‑
taton naporin: “Iso quirica nonto huatan, carin quën Namano aꞌpataranquënso 
nito taran. Inasoꞌ, sontaronëhuëpita huaꞌanën. Chana caniori manin quëran 
anoyatamaso marëꞌ aꞌpa ta ran quën,” tënin. 7 Nonto hua china, inaso paꞌyanin. 
Inapoaton aꞌmo rinso osharin. Inapo ra huaton piya pi nën pita natantonënquë 
tapon:

—¡Co caso Yosëcohuëꞌ! Inacha tëhuënchinsoꞌ nohuan të rin so pita ananpirin. 
Nohuantërinsopitasoꞌ, chiminpi. Siria copirnosoꞌ, co chana caniori maninso 
anoya taꞌhuaso marëꞌ aꞌpatiincoso yaꞌhuërinhuëꞌ. Inta yonquirico canpitantaꞌ. 
Ahuëinënpoaso yonquiaton napo ta rinco inasoꞌ tënahuë, tënin.

8  “Quirica aꞌpatopiso nontaton copirnonënpoasoꞌ, aꞌmo rinso osharin,” 
topisoꞌ, Irisio natan tërin. Ina nata naton, iso pochin nanan aꞌpa tërin: “¿Onpoa‑
tonta aꞌmoranso osharan? Quëmapi huëꞌninsoꞌ, shaꞌ hui tëquë niꞌquiinco. 
Niꞌpa chinco, tëhuën cha chin Israiro noꞌpaquë pënën to naꞌpi yaꞌhuërinsoꞌ, nito‑
tarin,” taꞌcaso nanan aꞌpa tërin.

9 Namanoso ina nito taton, toronanënquë paꞌnin Irisio nicapon. Pëinën 
yaꞌcoa naquë huarëꞌ canco na huaton, chini conin. 10 Inaquë nipa china, Irisiori 
aꞌnara comi sion camairin shaꞌhuitacasoꞌ: “Naporin pënën to naꞌpi: ‘Paaton 
cortaniiꞌpaꞌ canchi sëro yaꞌcoitëquëꞌ. Inapo huatan, chana canio maninquënso 
inquiaran,’ tënin,” itoonin. 11 Ina nata naton, Namanoso noꞌhui tërin:

—Sëëshi. Pipi  ra  huaton taꞌma Sinioro nontapon. Ina quëran 
chanatërahuëquë sëꞌhua ra huaton, inquitarinco, topi rahuë. 12  Tamascoquënta 
iiroꞌsa yaꞌhuërin. Apana, Huara huara, inapita. Ina iiroꞌsasoꞌ, yaꞌipi 

Israiro iiroꞌsa  quëran noya noya. ¡Inaquënta paato yaꞌcoitërahuë napo‑
rini, noyachito hu ë nimara! tënin. Napoaton noꞌhuitërachinin paꞌnin. 
13  Paꞌsapirinhuëꞌ, piya pi nën pi tari yaꞌcarirahuatonaꞌ:

—Sinioro. Sacai  n inin sonta pënën to naꞌpi shaꞌhui të rin quën napo rini, 
aꞌna roá chin n at ëitonhuëꞌ. Aquëtë huarëꞌ iporasoꞌ, co sacaiyátërahuëꞌ 
camairinquën. Yaꞌcoitohuatan noya taran, itopi. 14 Napo to hua chi nara, paꞌsa‑
huaton Irisiori camai rinso chachin ninin. Canchi sëro Cortaniiquë yaꞌcoitërin. 
Napo hua china noyataton huiꞌnapiraꞌhua pochin shaꞌhuëtëtërin.

15  Nani noyatohuachina yaꞌipi caꞌtaninsopitarë chachin Irisio nica pona 
panan tapi. Cantonahuaton:

—Yaꞌipi isoroꞌpaquë nisha nisha mamanshi moshapirinahuëꞌ, co inapi‑
taso Yosëhuëꞌ. Is ëquësáchin Yosëso yaꞌhuërin tënahuë. Ina nito tato, 
quëshiranquënsopita maquë topi rahuë, itërin.

16  —Yos co arëꞌ co manta maꞌparanquënhuëꞌ, itërin Irisiori. Namanori 
apisápirinhuëꞌ,  c o nohuanchátërarinhuëꞌ maꞌpacasoꞌ. 17 Napo hua china 
Namanori itapon:

—Co manta yamaꞌparancohuëꞌ niꞌquëhuarëꞌ, carin nipa chin natainquën 
quëtoco. Cato m ora pëꞌpërinsoꞌ noꞌpa nëma masa rahuë. Yaꞌhuë rahuë 
roꞌtëquë cancon pato, ina quëran Sinioro chino taꞌhuaso marëꞌ artaro nisa‑
rahuë. Ipora quëran huarëꞌ caso, co huachi mamanshiroꞌsa marëꞌ maꞌsha 
tëpato chinotapohuëꞌ. Sinio roí chin marëꞌ maꞌsha roꞌsa tëpato, aꞌna quën yaꞌipi 
ahuiquitapo. Aꞌnaquënsoꞌ, tomaquënsaꞌ ahuiquitapo. Inapohuato, canta Sinio‑
roí chin chinotapo huachi. 18  Napoaponahuëꞌ inaquë nipato, Nimon mamanshi 
mosha caiso pëiquë copirnonëhuë caꞌtanarahuë. Inaso mosha ta caso marëꞌ 
matanparahuatonco isonpachin, canta isonarahuë. Ama ina marëꞌ Sinioro 
anaꞌinchincosohuëꞌ, tënahuë.

19 —Co anaꞌintarinquënhuëꞌ. Noya paquëꞌ, itërin Irisiori. Napo to hua china, 
Namanoso paꞌsarin huachi.

Amasha paasoꞌ, 20 Irisio piyapinënso yonquirin: “Huaꞌanëhuësoꞌ, Namano 
co manta maꞌpaponahuëꞌ aꞌparin. Yoscoarëꞌ cari imasa rahuë. Tapona maꞌsha 
tëranta maꞌpa rahuë,” tënin.

21 Inapo yonquiaton, taꞌarëꞌnachin imarin. Nincantoonpachina Namanori 
nohuitahuaton nohuararin:

—¿Maꞌta onporamaꞌ? itërin.
22  —Co manta onpopiraihuëꞌ, huaꞌa nëhuë aꞌpa rinco nontaꞌhuan quënso 

marëꞌ. Naporin:  “Cato pënën to naꞌpi huiꞌnapiꞌsaꞌ, Iprain huënton moto pi‑
roꞌsa quëran nicaponaco canquipi. Napoaton inapita quëtaꞌhuaso marëꞌ cara 
huaranca coriqui prata quëran nininsoꞌ, nohuantaparanquën. Ina nisa huaton 
cato aꞌmocasontaꞌ, nohuan të rahuë,” tënin, itërin. 23  Napo to hua china:

—Noyapaꞌ. Onpo pionta saota huaranca maquëꞌ, itárin. Napotápachina, 
anohuantërin. Napoaton cato tanpanantëquë aꞌmocaisorë chachin coriqui 
poꞌmotërin. Inapotahuaton cato piya pi nën pita camairin pëꞌpëtacaisoꞌ.

24 Motopiaꞌhuaquë cancon pa chi nara, tanpanantëroꞌsa maꞌparin. Ina quëran 
Namano piya pi nën pi taso nonta huaton, huaꞌanënaꞌpaꞌ aꞌparin. Nani paꞌpa chi‑
nara, maꞌpa të rinso masa huaton, pëiquë noyá taparin.

25 Inapotahuaton, huaꞌanën nicapon paꞌnin. Cantonpachina huaꞌa nëni:
—¿Intohuaranta huëꞌ saran? itërin.

—Co caso intohua tëranta paꞌnahuëꞌ, itërin inarisoꞌ. 26  Huaꞌanëniso 
napoaponahuëꞌ, chiní quën nontaton:

—Namano nontiinquënso marëꞌ toronanën quëran nohuararin. Inapoaso 
cantaꞌ, ninoto inaquë niꞌnan quën. Quëmasoꞌ: “Coriqui, aꞌmocasoꞌ, inapita 
maꞌpatacasoꞌ, noya. Oripororoꞌsaꞌ, oparoroꞌsaꞌ, ohuicaroꞌsaꞌ, tororoꞌsaꞌ, 
piya pinta camai caso marëꞌ quëmapiꞌsaꞌ, sanapiꞌsaꞌ, inapi tanta paꞌanacasoꞌ, 
noya antaꞌ,” tocomaranquën. ¡Co naporinhuëꞌ! ¡Co ina pochin nanpi‑
caso tahuërihuëꞌ! 27 Co ina pochin yonqui ranso marëhuëꞌ, Namano chana 
canio inquirinsoꞌ, quëmaquë paꞌsarin. Quëmá quëran pipipisopitantaꞌ, 
inanpihuanaponaꞌ. Co onpo ronta inquiapihuëꞌ, itërin. Napo to hua china 
piyapinënsoꞌ paꞌnin. Paaso chachin chana caniori pipitohuachina, ocai pochin 
huirihuantërin paꞌnin huachi.

Imotoꞌ ayanpointarinsoꞌ

6  1 Aꞌna tahuëri pënëntonaꞌpiroꞌsari Irisio itaponaꞌ:
— Canpoasoꞌ,  naꞌa quënpoa yaꞌhuërëhuaꞌ.  Napoaton pëi 

yaꞌhuëtërëhuasoꞌ, co nanirëhuahuëꞌ. 2  Cortaniiꞌ yonsanꞌpaꞌ paꞌsa huatoi, inaquë 
huachi pëicaꞌhuaiso marëꞌ nara mai, topiraihuëꞌ, itopi.

—Noyapaꞌ. Paco nipa chin, itërin Irisiori. 3 Napoaponahuëꞌ, aꞌnari itapon:
—Paꞌa quëmanta caꞌtancoi topi rahuë, itërin.
—Noyapaꞌ. Paꞌi nipa chin, tënin inantaꞌ.
4 Napoa tona Cortaniiꞌpaꞌ paꞌmapi. Camahuachinara, nara roꞌsa aꞌnërantapi. 

5  Sacatapirinahuëꞌ, aꞌnaso yonsaisha pëꞌshitëarin. Inapoasoꞌ, imotonën 
nocoitahuaton anpoquë paꞌnin. Naporo chachin: “Yai,” taꞌton:

—¡Maistro! ¡Imotoꞌ aꞌpaitërahuë taꞌa! ¡Topinan aꞌnancharahuëso 
nipirinhuëꞌ, napo të rahuë! itërin.

6  —¿Insë chinta paꞌnin? itërin Irisiori. Napo to hua china aꞌno tërin. Naporoꞌ 
Irisioso nara pëꞌshitërahuaton, inaquë chachin tëꞌyai tërin. Inapo to hua china 
yanpointarin. 7 Yanpointahuachina:

—Maquë huachi, itërin. Napo to hua china manin.

Siria sontaroꞌsa atapaninsoꞌ
8  Siriaroꞌsasoꞌ, israiroꞌsarëꞌ niahuëantapi. Napoaton Siria copirnosoꞌ, 

sontaro huaꞌa noꞌsa yáayontonin. Napo hua china insë quë sona israiroꞌsa 
toꞌshitatona ahuë caiso marëꞌ nishaꞌhuitopi. 9 Siniororiso napoaponahuëꞌ, 
insë quë sona yaninatopisoꞌ, Irisio anitotërachinin. Inaso anitotohuachina, 
Israiro copirno shaꞌhui ta caiso marëꞌ comi sion aꞌparachinin. Ama inaëchin 
paca caiso marëhuëꞌ shaꞌhuitërachinin. 10 Inapo hua china Israiro copirnosoꞌ, 
sontaronënpitarë chachin co inatohua paꞌpihuëꞌ. Irisio camaitërinquë paꞌpa‑
chi nara naꞌaro chaꞌërachinpi. 11 Naporápachinara, Siria copir noso paꞌpi 
noꞌhui tërin. Napoaton sontaro huaꞌa noꞌsa përa sa huaton:

—¿Incháchinta yonqui rë hua so pita Israiro copirno shaꞌhuitërachinin? ¡Shaꞌ‑
hui ra pico nitochi! itërin. 12  Napo to hua china aꞌnari itapon:

—Co insonta naporinhuëꞌ. Irisio inaquë yaꞌhuëaton, yaꞌipi quëma 
naporansoꞌ, Israiro copirno shaꞌhuitërachinin. Huëꞌëranquë tëranta 
napohuatan, inaso nitotapon, itërin. 13  Ina nata naton, copir noso piya pi nën‑
pita camairin:

—Paatoma natantoco insë quë sona Irisio yaꞌhuëarin. Ina nitotohuato, maca‑
caiso marëꞌ sonta roꞌsa aꞌpaa rahuë, itërin.

Napo to hua china , natantoonpi: “Totanquë yaꞌhuëarin,” itohua chi nara, 
inacha chin copirno shaꞌhui topi. 14  Naporoꞌ notohuaroꞌ sonta roꞌsa inatohua 
aꞌparin. Aꞌna quën cahuarioroꞌsaquë, aꞌna quëonta toronanoꞌsaquë. Aꞌna quënso 
ira paꞌtopi. Tashi cantoonahuatonaꞌ, tanca pi topi huachi.

15  Tahuë ri hua china, Irisio piyapinënsoꞌ capayatërin. Aipiran paꞌsa huaton 
niꞌpirinhuëꞌ, paꞌpi notohuaroꞌ sonta roꞌsari ninano tanca pi topi niꞌnin. Ina 
quëran yaꞌcoontarahuaton, huaꞌanën shaꞌ hui tërin:

—Paꞌpi notohuaroꞌ sonta roꞌsa tancapitërinënpoaꞌ. ¿Onpoaꞌahuata iporaso 
huachi? itërin.

16 Napotopirinhuëꞌ, inariso itapon:
—Ama tëꞌhuatëquësohuëꞌ. Canpoa catahuarinpoasopitasoꞌ, naꞌcon naꞌcon 

yaꞌhuëapi, itërin. 17 Napo ta huaton Yosë nontërin: “Sinioro. Quëma nohuanton 
piya pi nëhuë ca niꞌnahuësoꞌ niꞌin,” itërin. Napo to hua china Sinio rori cata‑
huarin niꞌton, quënanin huachi. Huaꞌ hua yá të rahuë sonta roꞌsa quënanin. 
Cahua rioquë paꞌpi so pita, toronanquë paꞌpi so pita, inapita moto piquë yaꞌsorápi. 
Yaꞌipi inapitasoꞌ, pën pochin yaꞌno tona Irisio tahuirapitopi.

18-19  Siria sonta roꞌsari yaahuërahuachinara, Irisioso Yosë nontërin. 
Nontaton: “Sini oro, quëma nohuanton isopita somarayainaꞌ,” itërin. 
Napo to hua china, nata ninso chachin Sinio rori asomarayarin. Ina quëran pipi‑
ra huaton itapon:

—Isëquë huëcatomaꞌ, canpi taso chihuëramaꞌ. Quëmapi yonisaramaso yaꞌhuë‑
rinquë, carima quëpaꞌinquëmaꞌ, itërin. Napo ta huaton Samariaꞌpaꞌ quëparin.

20  Inaquë cancon pa chi nara, Irisiosoꞌ naquë ran chin Yosë nontaantarin: 
“Iporasoꞌ Sinioro quëma nohuanton, somarayapisoꞌ inquiantaꞌinaꞌ,” itërin. 
Napo to hua china Sinioro nohuanton inquiantapi. Israiro copirno yaꞌhuë rinquë 
chachin naporin. 21 Inari niꞌsa huaton Irisio natanin:

—Quëmasoꞌ tatahuë pochin ninan. Shaꞌhui toco: ¿Atëpachi isopita ti? itërin.
22  —Co tëpa caso yaꞌhuërinhuëꞌ. Quëmaora chachin ahuëtahuaton, aꞌna‑

quën nanpi mapatana, co tëpachinanhuëꞌ. Aquëtë isopitasoꞌ. Aꞌcarahuatoma 
oꞌshitocoꞌ. Inapotahuatoma yaꞌhuëpiꞌpaꞌ aꞌpaantacoꞌ, itërin. 23  Napo të rinso 
chachin copirnosoꞌ, inapita marëꞌ panca pita nitërin. Cosha topi, oꞌopi, napopi. 
Ina quëran noya nonta huaton, huaꞌanënaquë chachin aꞌpaan tarin. Naporo 
quëran huarëꞌ Siria sontaroꞌsasoꞌ, huaꞌquimiachin co huachi israiroꞌsarëꞌ 
niahuëpihuëꞌ.

Samaria tancapitohuachinara, Irisio naporinsoꞌ
24  Aꞌna tahuëri Siria copirno Pin‑ata itopisosoꞌ, sontaronënpita 

ayontoantarin. Ina quëran paaparahuatona Samaria ninano ahuë caiso marëꞌ 
tancapitoonpi. 25 Inapo topi niꞌton, co huachi cosharo maca caiso nanitopihuëꞌ. 
Napoaton inanaquësoꞌ, co manta capa caiso yaꞌhuërinhuëꞌ. Inapopi niꞌton, 
mora motoꞌ tëranta paꞌpi paꞌton. Posa shonca coriqui prata quëran nininsoꞌ 
paꞌtërin. Nëpë chiꞌchirinso tërantaꞌ, patoma quiro patomaíchin nipirinhuëꞌ, 
aꞌnatërápo coriqui prata quëran nininsoꞌ paꞌtërin.

26 Aꞌna tahuëri Israiro copirnosoꞌ, paira aipi paꞌsarin. Paasoꞌ, aꞌna sana piri 
chiní quën nontaton:

¡Cata huaco sinioro copirno! itërin. 27-30 Napo to hua china, inariso itapon:
—¡Co Sinioro tëranta catahuahuachinquënhuëꞌ, aquëtë huarëꞌ caso! Trico, 

huino, inapita co manta yaꞌhuëtërincohuëꞌ. ¿Onpoa tonta napopiranhuëꞌ? 
itërin.

—Iso cai nonpin të rinco niꞌton, napo rahuë. Iꞌhua inasoꞌ: “Huaꞌ huan quëquë 
ipora tahuëri tëpatëꞌ caꞌa. Tashi raya caquën yaꞌhuërëꞌ inapotaantaꞌa,” itërinco. 
Napotohuachincora, huaꞌ huahuë poꞌmorahuatoi caꞌnai. Inaso napoaponahuëꞌ, 
co huachi nohuantërinhuëꞌ huaꞌ huin aꞌnocasoꞌ, itërin. Ina nata naton, copir‑
noso aꞌmo rinso nioshatërin. Naporin niꞌton, nëꞌpëpisopitari acopo aꞌmo rinso 
niꞌpi: “Sëtaton, saꞌcatën aꞌmorin,” topi. 31 Naporoꞌ copirnosoꞌ: “¡Ipora tahuëri 
Irisio anishitëconotarahuë! ¡Coꞌsoꞌ inapotohuatohuëꞌ, Sinioro chiní quën 
anaꞌinchinco!” tënin chiní quën nonaton.

32  Irisiosoꞌ, pëinënquë yaꞌhuëarin. Israiro ansianoꞌsarë chachin 
huënsëatonaꞌ, ninon tapi. Napoasoi copir nori tëpa caso marëꞌ aꞌpai rinso 
quëmapi, nani yaꞌca ri të riarin. Coꞌhuara canquiyátërasohuëꞌ, inaso ansia noꞌsa 
itapon:

—Copirnosoꞌ tëpa to naꞌpi huiꞌnin nichinapon chachin nani aꞌpairin comi‑
sion nishitëconotiincoso marëꞌ. Napoaton ina canquihuachin, yaꞌcoana 
oncotahuatoma patëëtocoꞌ. Ina piquëran copirno chachinta canquiarin, itërin. 
33  Itaso chachin comisionꞌton, canquirin. Ina piquëran copirno chachinta 
canqui ra huaton Irisio itapon:

—Sinioro nohuanton poꞌsarëhua niꞌquëhuarëꞌ, co huachi cata huain poaso 
nina caso yaꞌhuërinhuëꞌ, itiirin.

7  1 Napotiihuachina, Irisiori itapon:
—Sinioro napo rinso shaꞌhui chin quën natanquëꞌ: “Tashi raya ipora 

pochin co huachi cosharo paꞌtarinhuëꞌ. Cara quiro tricoroꞌmo, sipataroꞌmonta 
saota quiro nipirinhuëꞌ, aꞌnaíchin coriqui prata quëran nininsoꞌ paꞌtapon. Iso 
ninano yaꞌcoa naquë ina nápo marëꞌ nipaꞌantaramaꞌ,” tënin, itërin. 2  Napo hua‑
china, copirno cata hua rinso huaꞌani, Irisio aꞌpaniton itapon:

—Sinioro inápaquë huintanaroꞌsa iꞌsoatopirinhuë tërantaꞌ, co napo ranso 
chachin nisarinhuëꞌ, itërin. Napopirinhuëꞌ, Irisiori shaꞌ hui tërin: “Quëmanta 
mini niꞌsaran. Napoaponahuëꞌ, co ina caꞌsaranhuëꞌ,” itërin.

3  Cata pini chana caniori manin so pita yaꞌcoana pirayan aipiran quëran 
yaꞌhuëpi. Inapitasoꞌ ninontatonaꞌ:

—Capa capacasoꞌ yaꞌhuëtërinpoahuëꞌ. Co isëranchin chimirin nina caso 
yaꞌhuërinhuëꞌ. 4 Acoana yaꞌconpatëhuaꞌ, inaquënta tanari piya piꞌsa quëtarin. 
Isëranchinta ninapatëhuaꞌ, tana tëpaonpoaꞌ. Huëco paꞌahua nipa chin 
siriaroꞌsa yaꞌhuëapiꞌpaꞌ niꞌcontaꞌahuaꞌ. Nosorohuachinënpoasoꞌ, nanpiarëhuaꞌ. 
Tëpahuachinënpoanta maꞌta pini. Copitochanꞌahua huachi, niitopi.

5  Ninapotatonaꞌ, siriaroꞌsa yaꞌhuëapiquë yatashirahuaso paꞌsapi. 
Yaꞌcariconpachinara tanahuantápi quënan conpi. 6  Sinioro nohuanton Siria 
sontaroꞌsasoꞌ, notohuaroꞌ sonta roꞌsa toronanoꞌsaquë, cahuarioroꞌsaquë, 
inaquë pita huëꞌsapiso pochin natanpi. Ina natanatonaꞌ: “Israiro copirnosoꞌ, 
Iqui pito copirno, Iti copirno, inapita copir no roꞌsa sontaronënpitarë chachin 
pahuë rërin. Napoaton inapita ahuëaponpoa huëcapaiarinënpoaꞌ,” topi. 7 Ina 
taꞌtona tashiroꞌporahuaso taꞌamiatopi. Nëꞌmëtë pëinëna ótënpiquëranchin 
patopi. Cahuarionënapita, moranënapita, inapi tanta chaꞌë caiso marëꞌ patopi.

8  Chana caniohuanoꞌsaso canconahuatonaꞌ, aꞌna nëꞌmëtë pëiquë yaꞌconpi. 
Inaquë cosha topi, oꞌopi, napopi. Naporahuatonaꞌ, prata, oro, aꞌmocaisoꞌ, 
inapita mapi. Ina quëran mapisoꞌ, aquëmiachin poꞌoconpi. Naquë ran chin 
huënantarahuatonaꞌ, aꞌna nëꞌmëtë piëquë yaꞌhuërëꞌ yacoantarahuatona 
inapoan tapi. 9 Napo rápi quëran inahua capini:

—Canpoa marëá chin maꞌsha macatëhuaꞌ, canpoasoꞌ co noyahuëꞌ nisarëhuaꞌ. 
Iporasoꞌ noya nanan shaꞌhuicasoꞌ yaꞌhuëpirinhuëꞌ, co shaꞌhuirëhuahuëꞌ. Tahuëri 
huarëꞌ shaꞌhuihuatëhuasoꞌ, anaꞌintaponënpoaꞌ. Ipora chachin paꞌsahuatëhua 
copirno pëinënquë siriaroꞌsa taꞌapisoꞌ shaꞌhuicontaꞌahuaꞌ, niitopi.

10 Ninapotatonaꞌ, Samariaꞌpaꞌ paan tapi. Cancontarahuatonaꞌ, aꞌpaito sonta‑
roꞌsa shaꞌhuitoonpi:

—Siriaroꞌsa yaꞌ hu ëapiquë paꞌpiraihuëꞌ, co manta yaꞌhuëpihuëꞌ. 
Cahuarioroꞌsaꞌ,  m oraroꞌsantaꞌ, aꞌsonpiquëranchin yaꞌhuëapi. Nëꞌmëtë 
pëiroꞌsanta ótënpiquëranchin nisapi, itopi. 11 Ina natanatonaꞌ, inahuaso Copirno 
pëinën aꞌpai pi so pita përatona shaꞌhui topi. 12  Copir nonta natan ta huaton, tashi 
nipirinhuëꞌ huën sërin. Ina quëran huaꞌa noꞌsa ayon to na huaton itapon:

—Maꞌsona siriar oꞌ sa yaonpotërinpoasoꞌ, carima shaꞌhuichinquëmaꞌ. 
Tana quëtárinpoasoꞌ nani nitotatonaꞌ, yamonarinënpoaꞌ: “Yaꞌhuëarëhuaso 
patatëhuaꞌ, naꞌpiahuaꞌ. Inapo hua tëhua israiroꞌsasoꞌ, yaꞌhuëpi quëran pipi‑
ra hua tona huëꞌ sapi. Inapo hua china ama tëparihuarahuëꞌ camai caso marëꞌ 
maahuaꞌ,” nitopi ipora. Ina pochin yonquia tona napo rapi, itërin. 13  Aꞌna 
huaꞌanso napoaponahuëꞌ, tapon:

—Aꞌnatërapoíchin cahuario quëpa ri tërin. Napoaton inaquë yaꞌmitëatonaꞌ, 
niꞌcontacaiso m ar ëꞌ sonta roꞌsa paꞌinaꞌ. Nanpihuachinaꞌ, noya tapon. 
Chiminpachinant aꞌ , noya tapon chachin. Canpoanta isëquë co noya 
yaꞌhuëáparihuahuëꞌ, tënin.

14 Napo hua china, cato toronanquë cahua rio roꞌsa aꞌsontahuatonaꞌ, sonta roꞌsa 
ina marëꞌ aꞌpapi. 15 Inapitasoꞌ paꞌsahuatonaꞌ, cortaniiꞌpaꞌ huarëꞌ taꞌa piso imapi. 
Yaꞌipi ira nani chachin nëꞌmëtë, maꞌsha, inapita otapisoꞌ niraapi. Ina quëran 
huënantarahuatonaꞌ, niꞌpiso copirno shaꞌhuitiintapi. 16-18  Ina natanahuatonaꞌ, 
siriaroꞌsa yaꞌhuëapiquë paꞌpi. Yaꞌi piya quëran paꞌsa hua tona maꞌsha mamiatopi. 
Napoaton Sinio rori Irisio quëran shaꞌ hui rinso chachin cara quiro tricoroꞌmo, 
sipataroꞌmonta sa ota quiro, nipirinhuëꞌ, aꞌnaíchin coriqui prata quëran 
nininquë nipaꞌa nt opi. Samaria ninano yaꞌcoa naquë napopi. Copirnosoꞌ, 
catahuarinsoꞌ huaꞌan ninano yaꞌcoana aꞌpai caso marëꞌ acorin. Acopirinhuëꞌ, 
huaꞌhuayátërahuë piya piꞌsa pipitona yaꞌtaatopi. Inapo ta tona toꞌpi toꞌpitopi 
niꞌton, chiminin. Irisiori shaꞌhui të rinso chachin nitopi. 19 Irisiori co huachi 
cosharo paꞌtacasoꞌ shaꞌhui hua china, inaso co natëtonhuëꞌ: “Sinioro inápaquë 
huintanaroꞌsa iꞌsoatopirinhuë tërantaꞌ, co napo ranso chachin nisarinhuëꞌ,” 
itërin. Napopirinhuëꞌ, Irisiori naporo shaꞌ hui tërin: “Quëmanta mini niꞌsaran. 
Napoaponahuëꞌ, co ina caꞌsaranhuëꞌ,” itërin. 20  Napo të rinso chachin ninin. 
Piya piꞌsari ninano yaꞌcoa naquë toꞌpi toꞌpitahuatona tëpapi.

13  1-13  (‑)

Israiroꞌsa Yosëri catahuacaso marëꞌ shaꞌhuirahuaton, Irisio chimininsoꞌ

(Aꞌna tahuëri Irisiori aꞌnara pënën to naꞌpi aꞌparin: “Quio itopisoꞌ israiroꞌsa 
copirnonën nica caso marëꞌ acoonquëꞌ,” itërin. Ina piquëran inaso copirno 

yaꞌco na hu a ton, Israiro copirno Coramo itopisoꞌ tëparin. Cota huënton 
copirno Ocosiasë itopisonta tëparin. Acapoco saꞌin Quisa pira itopisontaꞌ, 
Iniasë shaꞌ hui rinso chachin Quio camaitërin quëran inapa paꞌcotë quëran 
tëꞌyatohuachinara chiminin. Acapoco huiꞌ nin pi tanta tiquirin. Ina piquëran 
inasoꞌ chim i nin. Ina chimin pa china, huiꞌnin Coacasë itopiso yaꞌhuërëꞌ, 
israiroꞌsa h uaꞌa nën tërin. Inanta chimin pa china, huiꞌnin Coasë itopiso 
yaꞌhuërëꞌ, huaꞌa nën tërin.) 14  Naporo tahuë riꞌsa Irisiosoꞌ, chiminchináchin 
caniorin. Ina nata naton, Coasë copir nori paaparin. Quënan co na huaton iporin 
quëran naꞌnëtërin. Naꞌnëtapon pochin:

—¡Quëmasoꞌ tatahuë pochin ninan! ¡Panca sonta roꞌsa huënton pochin 
nicaton yaꞌipi israiroꞌsacoi paꞌpoyarancoi! itërin.

15 —Aꞌnara pëꞌchinan, shinërënënpita, inapita maquëꞌ, itërin Irisiori. Napo‑
to hua china, copir noso inapita manin. 16-17 Naporoꞌ Irisiori itaantapon:

—Pëꞌchi nanquë shinërë acora huaton aꞌpa caso marëꞌ ótoroquëꞌ, itërin. 
Coasëri inapotasoꞌ, piquëimirarin. Inapotapon pochin:

—Piꞌi pipi  r inso parti quëran huintana yaꞌhuërinsoꞌ, iꞌsoatëquëꞌ, itërin. 
Napo to hua china iꞌsoa tërin. Naporoꞌ camaian tarin:

—Iporasoꞌ: ¡Aꞌpaquë huachi! itërin. Ina nata naton, Coasëso aꞌparin. Shinërë 
paasoꞌ, Irisioso tapon:

“¡Sinioro pëchinanën quëran chachin nichaꞌësarinquëmaꞌ! ¡Siriaroꞌsa 
minsë ra huaton nichaꞌësarinquëmaꞌ! Ina nohuanton quëmari Siria sonta‑
roꞌsa Ahuico nina noquë minsëaran. ¡Tiquiaquë huarëꞌ nitaran!” itërin. 18  Ina 
quëran camaian tarin:

—Aꞌna pita shinërëroꞌsa maquëꞌ, itërin. Napo to hua china copir noso inapita 
manin. Nani mapa china:

—Shinërëroꞌsaquë noꞌpaꞌ huihuiquëꞌ, itaantarin Irisiori. Ina nata naton, 
Coasëso cararo noꞌpaꞌ huihuiton tanan pi tërin. 19 Napo rinso marëꞌ Irisiori 
noꞌhuirin:

—Aꞌnatëráporohuë nipon, saotarohuë nipon huihuiran napo rini, noya 
noya niitonhuëꞌ. Siria sonta roꞌsa minsë ra huaton tiquimiachitonhuëꞌ. Iporaso 
napoaponahuëꞌ, cararora inapita minsëaran, itërin. 20  Ina quëran Irisioso 
chiminin. Chimin pa china, quëmo pi nën pi tari paꞌpi topi. Ina piquëransoꞌ 
Moapo ihuatë huëntonoꞌsari israiroꞌsa ihuacaiso marëꞌ yáhuëcapaipi. Nani 
piꞌi piquë napopi. 21 Aꞌna tahuëri inapita huëcasoiꞌ, israiroꞌsanta chimipi 
paꞌpitapi. Co huëꞌsapiso nicatonaraihuëꞌ naporapirinahuëꞌ, aꞌna naya yaꞌno‑
hua chi nara paꞌyanpi. Paꞌyanënaquë chimipisoꞌ, Irisioco poꞌmopi pirayan 
tëꞌya topi. Napo ta tona taꞌa nan pipi. Chimi piso napoaponahuëꞌ, Irisio 
nansëquën cari cariaso chachin nanpian ta ra huaton, huanirin. 22-25 (‑)

18  1-8  (‑)

Samaria ninano canapisoꞌ

(Israiro copirno Coasë itopiso piquëran, canchisë copir no roꞌsa 
yaꞌhuëantarin. Inapi tanta napoaponahuëꞌ, co Yosë natëtonaraihuëꞌ, co 
noyahuëꞌ nininsoráchin nipi. Piquëran pochin yaꞌconinsosoꞌ, Osiasë itopi. Ina 
paꞌpinsoꞌ, Ira itopi.) 9 Ina saota piꞌipi huaꞌanëntasoꞌ, Cota huënton copirnontaꞌ, 
nani cara piꞌipi copirno yaꞌco ninso nisarin. Inasoꞌ, Acaso huiꞌnin Isiquiasë 
itopi. Naporo tahuë riꞌsa Asiria copirno Saromanasaro itopisoꞌ huëꞌnin. 

Sontaronënpitarë chachin huëꞌsahuatonaꞌ, Samaria tanca pi topi. Inapo ta‑
hua tona ahuëpi. 10  Tancapitopiso cara piꞌipi nani hua china, canapi huachi. 
Naporoꞌ Isiquiasësoꞌ, nani saota piꞌi pi tarin copirno yaꞌconinsoꞌ. Osiasëntaꞌ, 
nani iscon piꞌi pi tarin. 11 Asiria copir nori israiroꞌsa cana ra huaton, yaꞌhuë rinso 
roꞌtëquë quëparin. Ara parti, Aporo parti, inapita parti acorin. Inapitasoꞌ, 
Cosaniiquë yaꞌhuërin. Napo ra huaton Mitia piya pi roꞌsa ninanonënaquëntaꞌ, 
acorin. 12  Sinioroso Yosënëna nipirinhuëꞌ, co natë piso marëhuëꞌ inapo topi. 
Inapi tarë anoyatë r insoꞌ, co natëpihuëꞌ. Moisë sënta camaitërinsopita co 
natëpihuëꞌ. Inasoꞌ, Sinioro natëton noꞌtë quën camaitopirinhuëꞌ, co natëpihuëꞌ.

Sinaquiripo Cota huënton ahuëcaso marëꞌ huëꞌninsoꞌ
13  Isiquia së copirno shonca cata pini piꞌipi huaꞌanëntasoꞌ, Asiria copirno 

Sinaquiripo itopisori ahuë caso marëꞌ huëca pairin. Yaꞌipi pairahuan nina no‑
roꞌsa Cota huën tonquë yaꞌhuërinsoꞌ, ahuërahuaton canaraꞌpiarin. 14  Asiria 
copirno Naquisëquë yaꞌhuëasoꞌ, Isiquiasëri nonta caso marëꞌ comi sion aꞌpa tërin. 
Iso pochin taꞌcasoꞌ aꞌpa tërin: “Tëhuërahuë. Napopirahuëꞌ, ama yaꞌcontatoncoi 
ahuëcoisohuëꞌ. Ina marëꞌ onposoꞌ pahuë rë taꞌhuaso camaihuatanco, pahuë rëa‑
ran quën,” tënin copirnonëhuë, itërin. Napo to hua china inasoꞌ: “Iscon huaranca 
iscon pasa iscon shonca quiro prata. Nisa huaton iscon pasa iscon shonca quiro 
oro. Inanapo Isiqu i asë pahuërëꞌinco nipa chin,” tënin. 15-16  Napo hua china 
Isiquiasësoꞌ, Yosë chino ta caso pëiquë prata yaꞌhuërinsoꞌ, yaꞌipi manin. Huaꞌa‑
nën të rinso pëiquënta paꞌton ninin so pita taparin. Inaquënta prata yaꞌhuërinsoꞌ, 
yaꞌipi manin. Naporo chachin Yosë chino ta caso pëi yaꞌcoa na roꞌsa oro quëran 
apashitërinsoꞌ, mataantarin. Yaꞌipi inapita masa huaton, Asiria copirno quëtërin.

17-18  Ina piquëran inasoꞌ, cara huaꞌa noꞌsa chiní quën nanan to pi so pita Naquisi 
quëran Quiro sa rinquë aꞌparin. Panca sonta roꞌsa huëntontaꞌ, inapi tarë aꞌparin. 
Isiquiasë, sontaronënpita, inapi tarë niahuë caiso marëꞌ naporin. Inapita 
huaꞌanoꞌsasoꞌ, aꞌnara yaꞌipi sontaronënpita huaꞌanën yaꞌconin. Aꞌnantaꞌ, sonta‑
roꞌsa quëpa naꞌpi huaꞌan yaꞌconin. Aꞌnaso nipirinhuëꞌ, catahuarinsoꞌ huaꞌan. 
Yaꞌipi inapita paꞌsahuatonaꞌ, Quion huinan quëran cashatonaꞌ, iꞌsha quëpa piso 
yaꞌcariꞌ yaꞌhuëconpi. Ina cashapisosoꞌ, panca tapainanquë mëtaiconin. Inaquë 
piya piꞌsa pëꞌsainacaiso marëꞌ paꞌpi. Ina quëran Isiquiasë përapi nonta caiso 
marëꞌ. Përapirinahuëꞌ, inaso co paꞌninhuëꞌ, cara huaꞌa noꞌsa inapita nonta caiso 
marëꞌ aꞌparin. Aꞌnasoꞌ, huaꞌa nën të rinso pëiquë camaitonaꞌpi. Inasoꞌ, Iriaquin 
itopi. Aꞌnanta copi r no roꞌsa onpo huaꞌanëntopisona ninshi to naꞌpi. Inasoꞌ, 
Sipina itopi. Asapo huiꞌnin Coa itopisontaꞌ, ninshi to naꞌpi. Inanta paꞌnin.

Asiria huaꞌanoꞌsa nocantopisoꞌ
19  Cancon  pa chi nara, Asiria huaꞌa noꞌ sari itaponaꞌ: “Naporin Asiria 

copirno: ‘Noya ipora yaꞌhuëarihuaꞌ,’ ama chinsohuëꞌ Isiquiasë. 20  ‘Noyasha 
anoyatohuato, co ahuëaponacohuëꞌ,’ topachin ninonpintarin. Panca sonta‑
roꞌsa huënton yaꞌhuëtahuatonpoꞌ, míso ahuëtohuatëra tëhuëchinsoꞌ, noꞌtë quën 
ina pochin nonsarë huaꞌ. ¡Chinitamacoso marëꞌ co insonta nanitërinhuëꞌ 
catahuainënquëmaso ꞌ ! 21 ‘Iqui pi to roꞌsa catahuaponacoi,’ tënama ipora. 
Napopiramahuëꞌ, iquipitoroꞌsaso piqui ranan nopantë pochin niconpi. Piqui‑
ranan nopantëquë piquëëtohuatëra, pápi papitarinpoꞌ. Inapochin Iqui pito 
copir nori yaꞌipi cata hua caiso marëꞌ chino to pi so pita nitapon. 22  Napo ra huaton:

‘Sinioroso Yosënëhuëi niꞌton, ina catahuaponcoi,’ tënamaꞌ. Iráca canpitasoꞌ, 
itohua itohua ina Yosë chinotamaso marëꞌ artaroroꞌsa yaꞌhuëtërinquëmaꞌ. 
Isiquiasëso nipirinhuëꞌ, ina artaroroꞌsa ayatëraꞌpiarin. Napo ra huaton 
yaꞌipi Quiro sa rinquë yaꞌhuë ra ma so pita, ‘iso nina noquë artaro yaꞌhuërin. 
Isëquëáchin Sinioro chinotocoꞌ,’ itërinquëmaꞌ. Yaꞌipi Cota huën tonquë 
yaꞌhuëpisopitantaꞌ, ina chachin camairin. 23  Paꞌa huaꞌanëhuërëꞌ Isiquiasë 
anoyachin. Sonta roꞌsa cahua rioquë paꞌpisoꞌ yoniton ananiin. Napo hua‑
chin, carima cato huaranca cahuario quëtaranquëmaꞌ. 24  Ina nata naton, 
Isiquiasëso tosarin: ‘Iqui pi toquë cahua rio roꞌsa maꞌpatarahuë. Sonta roꞌ santa 
cahua rioquë paꞌpi so pita inaquë maꞌpatarahuë,’ topachin, topinan quëran 
napoarin. Napoaton maꞌpa to pi rinhuë tërantaꞌ, co nanitarinhuëꞌ Asiria sonta‑
roꞌsa nitaꞌatacasoꞌ. ¡Apinapicha nininsoꞌ huaꞌan tëranta co nitaꞌatarinhuëꞌ! 
25 Napo ra huaton: ‘Inahuara nohuanton ahuëinacoiso marëꞌ huëꞌpi,’ topachin, 
co noꞌtë quën yonquirinhuëꞌ. Sinioro cata hua rincoi niꞌton, minsëarainquëmaꞌ. 
Ina cata hua rincoi niꞌtoi, noꞌpa nëma ataꞌhuantarai. Ina camairincoi niꞌtoi, 
poꞌsarai, itonco huaꞌanëmaꞌ,” itopi.

26 Napo to hua china Iriaquin, Sipina, Coa, inapi tari itaponaꞌ:
—Ama onpo pionta quiya nonaiquë nontocoisohuëꞌ. Paira aipi 

nisapisopitanta natanpachinaꞌ. Quiyasoꞌ nito tërai niꞌton, Aran nananquë 
nontocoi topiraihuëꞌ, itopi. 27 Napotopirinahuëꞌ, Asiria huaꞌansoꞌ, tapon:

—Co Isiquiasëráchin nontaꞌhuaiso marëꞌ, Asiria copirno aꞌparincoihuëꞌ. 
Paira aipi nisapisopitantaꞌ, nitotacaisoꞌ nohuan tërin. Inapi tanta canpita 
pocha chin chiꞌchiꞌ caꞌchináchin, iyai oꞌochináchin nisapi, itërin.

28-29 Napo ta huaton Israiro nananquë chiní quën nonin:
—Asiria copirno napo rinso natancoꞌ: “Isiquiasë nonpintárinquëma niꞌton, 

ama natëcosohuëꞌ. Inaso co onpo ronta nanitarinhuëꞌ sontaronëhuëpita quëran 
nichaꞌëinquëmasoꞌ. 30 Inasoꞌ: ‘Sinioro ninahua nichaꞌëinpoaꞌ. Ina nohuanton 
isëquësoꞌ, co Asiria sonta roꞌsa yaꞌco na tona minsëarinënpoahuëꞌ,’ itërinquëmaꞌ. 
31 Napotopirinquëmahuëꞌ, ama inaso natëcosohuëꞌ. Asiria copirno tëhuën‑
chinso napotërinquëmaꞌ: Ama huachi chinitácoisohuëꞌ. Nanan anoyatahua 
huaꞌanënchinquëmaꞌ. Napohuatamaꞌ, oparonëma nitë rinso caꞌsaramaꞌ. 
Iquiranëmanta nitërinsoꞌ, caꞌsaramaꞌ. Iꞌshanëmanta taparamaquëranchin 
oꞌosaramaꞌ. 32  Ina piquëran aꞌna roꞌtëꞌpaꞌ quëpaponquëmaꞌ. Iso noꞌpa‑
nëma pochin nininꞌpaꞌ quëpaponquëmaꞌ. Inaquë pan nica caso marëꞌ trico 
noya noya tërin. Huinonta nica caso marëꞌ opa noya noya tërin. Oripontaꞌ 
noya tërin niꞌton, notohuaroꞌ toma ocoipi. Ninointa co pahuaninhuëꞌ. 
Inaquë paꞌpatamaꞌ noya yaꞌhuëaramaꞌ. Co chiminaramahuëꞌ. Isiquiasëso 
pënënatënquëmaꞌ: ‘Sinioro nichaꞌësarinpoaꞌ,’ itárinquëmaꞌ. Napotatënquëma 
inasoꞌ, nonpintárinquëmaꞌ. Napoaton co ina natëamaso yaꞌhuërinhuëꞌ. 
33  Asiria copirno sontaronënpitacoisoꞌ, nisha nisha nacionquë yaꞌhuë pi so‑
pita minsëraꞌpiarai. Co inso nacion tërantaꞌ, yosënënari nichaꞌërinhuëꞌ. 
34  Amatoquë, Arohuatoquë, Sihuaropaimoquë, Inanquë, Ipaquë, inaquë‑
pita nisha nisha mamanshi moshapi. ¡Moshapirinahuëꞌ, ahuëhuatoira co 
mamanshinënari nichaꞌërinhuëꞌ! Sama riaquë yaꞌhuë pi so pita tëranta co 
yosënënari nichaꞌërinhuëꞌ. 35 Co inso yosënëna tërantaꞌ, inapita nina no roꞌsa 
quiya quëran nichaꞌërinhuëꞌ. ‘¡Quiyasoꞌ Quiro sa rinquë yaꞌhuërai niꞌton, 
Sinioro nichaꞌë sa rincoi!’ co taꞌca maso yaꞌhuërinhuëꞌ,” itërin.

36  Napotopirinhuëꞌ, inapi taso co manta aꞌpanitopihuëꞌ. Isiquiasëri ina 
pochin camairin niꞌton, co aꞌpanipihuëꞌ. 37 Ina natanatonaꞌ, Isiquiasë 
aꞌparinsopitaso co napion cancan topi. Napoa tona aꞌmo piso oshapi. Ina quëran 
Asiria huaꞌani napotërinsoꞌ, Isiquiasë shaꞌhui ta caiso marëꞌ paan tapi.

Asiria copirno quëran chaꞌëpisoꞌ

19  1 Cara huaꞌanoꞌsarisoꞌ, Asiria huaꞌani napotërinsoꞌ Isiquiasë shaꞌ hui‑
tonpi. Ina nata naton, co napion cancan tërin. Inapoaton aꞌmo rinso 

osharin. Ina quëran saꞌcatën aꞌmo sa huaton, Sinioro chino ta caso pëiquë 
Yosë nonta caso marëꞌ paꞌnin. 2  Coꞌhuara inaquë paꞌshátëraponhuëꞌ, Iriaquin, 
Sipina, corto huaꞌa noꞌsa masho masho nipi so pita, inapita camairin: 
“Saꞌcatën aꞌmosahuatomaꞌ, Amosë huiꞌnin Isaiasë pënën to naꞌpi niꞌconcoꞌ. 
3  Cantonpatamaꞌ iso pochin shaꞌhuitocoꞌ: ‘Iporasoꞌ co napion cancantarëhuaꞌ. 
Inimi co roꞌsa aparisitatënënpoaꞌ, taparo nitarinënpoaꞌ. Napoaton sanapi 
huaꞌhua iquitohuachina, co nanitërinsohuë pochin nisarëhuaꞌ. 4  Sinioroso 
Yosënën niꞌton, yaꞌipi nito tërin. Asiria copir nori huaꞌa noꞌsa aꞌpa rin so pita 
quëran pinorinsontaꞌ, natanin. Maꞌcha ina nata naton anaꞌin tërin napo rini, 
noya niitonhuëꞌ. Quëmanta Sinioro nontëquë yaꞌhuëarëhuasoꞌ, catahuainpoaꞌ, 
tënin Isiquiasë,’ itoncoꞌ,” itërin.

5  Napo to hua china, inapi taso paꞌpi. Isaiasë quënanconahuatonaꞌ, copirno 
napo rinso shaꞌ hui tonpi. 6  Nata na huaton inasoꞌ: “Huaꞌa nëma shaꞌhuitocoꞌ: 
‘Asiria copirno piya pi nën pita naꞌcon pino ri naco. Ama ina nata naton 
paꞌyanquësohuëꞌ. 7 Ca nohuanton nanan natan tarin. Ina nata naton, yaꞌhuë‑
rinquë paan tarin. Inaquë nipa china, tëpapona huachi,’ tënin Sinioro,” itërin.

8  Napoasoi Asiria copirnosoꞌ, Naquisi ninano pata huaton, Nipina ninano 
ahuë caso marëꞌ pantarin. Asiria sonta roꞌsa huaꞌansoꞌ ina nata na huaton, 
sontaronënpitarë chachin inatohua panan tarin. 9 Asiria copir noso inaquë 
niꞌsoꞌ, nanan natan tërin: “Iqui pito copirno Tiraca itopisoꞌ, ahuëin quënso 
marëꞌ huëꞌ sarin. Cota huënton sonta roꞌsa cata hua caiso marëꞌ huëꞌ sarin,” 
itopi.

Napotopisoꞌ nata naton, naquë ran chin huaꞌa noꞌsa aꞌpaan tarin. Isiquiasë 
copirno quirica quëpatacaiso marëꞌ, aꞌparin. 10  Ninshi taton naporin: 
“Quëmaso Yosënën napotërinquën: ‘Ca nohuanton asiriaroꞌsasoꞌ, co 
minsëarinquëmahuëꞌ,’ itërinquën. Napotohuachinquëna, quëmasoꞌ 
ina natëran. Napotopirinquënhuëꞌ, ama natëquësohuëꞌ. 11  Nisha nisha 
copirnoroꞌsari nisha nisha parti huaꞌanëntopirinahuëꞌ, Asiria copirnoroꞌsari 
ataꞌhuantëraꞌpiapi. Inpitasona ataꞌhuantacaiso yonqui hua chi nara, 
inapotëraꞌpiapi. Napoaton quëmantaꞌ: ‘¡Sinioro nichaꞌë sa rincoi quiyasoꞌ!’ Co 
taꞌca maso yaꞌhuërinhuëꞌ. 12  Iráca shimashonëhuëpitanta copirno yaꞌconpi. 
Inapi tanta naꞌa nina no roꞌsa ataꞌhuantopi. Inapitasoꞌ nisha nisha yosë roꞌsa 
moshapirinahuëꞌ, co inapi tari nichaꞌërinhuëꞌ: Cosan ninanoꞌ, Aran, Nisihui, 
Tirasaro, inapita nina no roꞌsa ataꞌhuantopi. (Tirasaroquësoꞌ, Piti‑itin parti 
quëran huëca tona inaquë yaꞌhuëpirinahuëꞌ, ataꞌhuantopi.) 13  Amatoquë, 
Arohuatoquë, Sihuaropaimoquë, Inanquë, Ipaquë, ¡inaquë pita copir no roꞌsa 
huaꞌanëntopisoꞌ, nani taꞌhuan topi!” tënin ninshi taton.

14 Asiria copirno piya pi nën pi tari Isiquiasë quirica quëtopi. Maꞌpa ra huaton 
nontërin.

Nani nonta  huaton, Yosë chino ta caso pëiquë paꞌnin. Inaquë nipa china, 
opori na huaton Sinioro capo sonën notë nanquë aꞌnotoonin. 15 Ina quëran Yosë 
nontaton: “Quëmasoꞌ Sinioro, Yosën quën. Israiroꞌsacoi chinotërainquën. 
Quiropinoꞌs a aipi, huaꞌanëntëranso shiranën yaꞌhuërin. Quëmariáchin 
yaꞌipi nacionoꞌsa ninan. Isoroꞌpaꞌ, piꞌiroꞌtëꞌ, inapi tanta quëma nohuanton 
yaꞌhuërin. 16  Asiria copirno ninshi taton pinorinquënsoꞌ natanquëꞌ. Quëmasoꞌ 
nanpirápiranhuëꞌ, napotërinquën. 17 Tëhuën cha chin mini Asiria copir no‑
roꞌsa nisha nisha nacionoꞌsa ataꞌhuantopi. 18  Mamanshinënapitantaꞌ, pënquë 
aꞌpëraꞌpiapi. Inapitasoꞌ co Yosëhuë niꞌton, napo topi. Piya piꞌsari naꞌpi quëran, 
nontë quëran, inaranpita nipi niꞌton, napotëraꞌpiapi. 19 Quëmaso Sinioro, 
Yosënëhuënquën. Asiriaroꞌsa chiní quën nanantopirinahuëꞌ, inapita quëran 
nichaꞌëcoi.  I napotohuatancoi yaꞌipi nacionoꞌsa isoroꞌpaquë yaꞌhuërinsoꞌ, 
quëmaíchin Sinioronquën ninansoꞌ nito tapi huachi,” itërin.

20  N aporoꞌ Isaia sëri, Isiquiasë shaꞌ hui ta caso marëꞌ aꞌnara comi sion 
aꞌpa tërin. Iso pochin taꞌcasoꞌ aꞌpa tërin: “Yosënënpoa nontëransoꞌ, nani nata‑
nin quën. 21 Iso pochin Sinio rori Asiria copirno anito tërin:

‘Quirosarinquë yaꞌhuëpisopita nanon pochin nicatonaꞌ,
tëhuaponënquën Asiria copirno.
Tëhuatënën huësë huësët́aponaꞌ.
Ninanonëna patohuatan, napoaponaꞌ.

 22 ¿Ca nipirahuëꞌ pinoranco ti?
¿Ca nipirahuëꞌ iquianantëranco ti?
“¡Co insonta minsëarincohuëꞌ!” taꞌton nocananco.
Caso Yosëco. Israiroꞌsa chinotërinaco.
Noyasáchin nipirahuëꞌ, napotëranco.

 23 Piyapinënpita quëran noꞌhuitonco naporan:
“Quira toronanoꞌsa co pichicasohuëꞌ yaꞌhuëtërinco.
Inapitaquë paato, motopiroꞌsa huiꞌnimotënꞌpaꞌ nanpërahuë.
Nipano motopi huiꞌnimotënꞌpaꞌ nanpërahuë.
Nonararoꞌsa inaquë panca panca nipisopita aꞌnërahuë.
Pino naranta noyanpinayanchin nipisopita napotërahuë.
Ina inápa motopiroꞌsaquë nanpërahuë.
Inaquë nararoꞌsasoꞌ, shaꞌpinan pochin yaꞌhuërin.

 24 Nisharoꞌsa yaꞌhuëpiquë posoroꞌsa ihuato oꞌorahuë.
Yaꞌipi Iquipito iroꞌsantaꞌ, iꞌnaitato ayanirahuë,” toconan.

 25 Quëmasoꞌ: “Caora nohuanto inaporahuë,” topiranhuëꞌ,
iporaso nitotëquë huachi.
¡Ca nohuanton, ina pochin ninan!
Iráca quëran huarëꞌ yonquirahuësoꞌ, nani nanirin.
Napoaton pairahuan ninanoroꞌsa nipirinahuëꞌ, ataꞌhuantëran.

Inapotahuaton naꞌpiroꞌsaꞌ, nararoꞌsaꞌ, inapitaraꞌ
yamo yamo toconin acoran.

 26 Ina ninanoroꞌsaquë yaꞌhuëpisopitasoꞌ, panpatoro pochin niconpi.
Napoatona paꞌpi tëꞌhuatërinën. Tëꞌhuatatënën paꞌpi taparo nipi.
Panpatoro nasha paporinsoꞌ huaꞌtërëso pochin co manta chinipihuëꞌ.
Socatë pëipitëquë, pacatoro paporinso pochin niconpi.
Inanpi pacatorosoꞌ, piꞌiri co oshatarinhuëꞌ ahuitapon.

Ina pochin quëmarintaꞌ, inapita minsëcasoꞌ co oshatëranhuëꞌ.
 27 Intohuasoꞌ paꞌpatan, nani nitotërahuë.

Maꞌsona nipatanantaꞌ, yaꞌipi nitotërahuë.
Noꞌhuimiatërancosontaꞌ, nitotërahuë.

 28 Noꞌhuitomiatëransoꞌ, nocantomiatëransoꞌ, inapita nitotërahuë.
Ina nitotato, yoꞌnananëhuë quëran aꞌtënitëtaranquën.
Cahuario huaꞌnanan acatëntohuatëra, noya ótëërëꞌ.
Inapotatë pochin nitohuatënquën, naporo huarëꞌ natëaranco.
Huëꞌnansotaquëchin apayantaantaranquën,’ itërin,” tënin.

29 Ina quëran Isaiasësoꞌ, Isiquiasë paaparin.
Quënanconahuaton iso pochin shaꞌhuitërin:
“Inaporëꞌpotaꞌma nica,” topatan, isopoarinquëran inapocaso nitotaran:
Cato piꞌipi trico inaora paporinsoꞌ caꞌsaramaꞌ.
Ina quëran niantarinquësoꞌ, canpitaora shaꞌtatoma nitërinsoꞌ masaramaꞌ.
Oparotohuatamaꞌ, nitërinsoꞌ caꞌsaramaꞌ.

 30 Cota huëntonquë quëparitopisopitasoꞌ,
sharoꞌsa itëhuanatona nitërinso pochin nisapi.

 31 Co yaꞌipi Quirosarinquë yaꞌhuëramasopita taꞌhuantaramahuëꞌ.
Naꞌamiachinquëma chaꞌësaramaꞌ.
Siniorosoꞌ yaꞌipi nanitaparin.
Paꞌpi aꞌpitatonpoa napotarinpoaꞌ.

 32 Asiria copirnonta yonquiaton, Sinioro naporin:
“Co Quirosarinquë yaꞌcoaninhuëꞌ.
Co aꞌna shinërë tëranta aꞌpaponhuëꞌ.
Co iscotonënquë naꞌpiton ahuëtarinhuëꞌ.
Paira nanpëtacaso marëntaꞌ, co noꞌpaꞌ nanpënan nicaponhuëꞌ.

 33 Paꞌpachina, huëꞌshirinso ira chachin paꞌtonantapon.
Co Quirosarinquë yaꞌconaponhuëꞌ.
Ca Sinioroco napotaranquëmaꞌ.

 34 Cari chachin iso ninano paꞌpoyato nichaꞌësarahuë.
Piyapinëhuë Tapi natërinco niꞌton, napoarahuë.
Ca napoarahuë niꞌton,
inapotaꞌhuanquëmaso yaꞌhuërin,” tënin Sinioro, itërin.

35 Naporo tashi chachin Sinioro anquë ni nëni paꞌsa huaton, Asiria sonta roꞌsa 
tëpaconin. Pasa posa shonca aꞌnatërápo huaranca tëpachanin. Tahuë ri hua china 
nanpipisopitaso niꞌpirinahuëꞌ, chimin pi so pita naꞌcon naꞌcon quëhuënantapi niꞌpi. 
36 Ina nicaton Asiria copirnosoꞌ, tapatacaisoꞌ camaitërin. Nani tapatohuachinara, 
huaꞌa nën të rinso nina noquë panan tapi. Inaso ninanoꞌ, Ninihui itopi.

37 Aꞌna tahuëri Asiria copirnosoꞌ, Nisoroco mamanshi mosha piso pëiquë 
yaꞌconin. Ina moshaso chachin cato huiꞌ nin pi tari huëca pai ra hua tona tëpapi. 
Inapitasoꞌ Atëramirico, Sarisiri, inapita. Paꞌpina tëparahuatonaꞌ, Ararato 
parti taꞌapi. Chimipicosoꞌ, aꞌnanta huiꞌnin yaꞌhuë tërin Isaraton itërinsoꞌ. Inari 
paꞌpin yaꞌhuërëtaton, Asiria huaꞌanëntaantarin.

Cota huëntonquë Cosiasë huaꞌanëntërinsoꞌ

22  (Isiquiasë chimin pa china, huiꞌnin Mana sisi itërinsoari yaꞌhuë‑
rë tërin. Ina yaꞌhuërë chimin pa china, huiꞌnin Amon itërinsoari 

a 22.11 Sëtërinsoꞌ topa china: “Pënëntërinsoꞌ quirica co natë rahuë niꞌquëhuarëꞌ, Yosë 
anaꞌintiincoso yaꞌhuërin,” taꞌton naporin. 

yaꞌhuërëtaantarin. Amon yaꞌhuërë chimin pa china, huiꞌnin Cosiasë 
itërinsoari yaꞌhuërëtaantarin.) 1 Cosiasë Cota huënton copirno nica caso 
marëꞌ caniaritohuachina, posa piꞌipiíchin yaꞌhuë tërin. Cara shonca aꞌna piꞌipi 
Quiro sa rinquë copirno yaꞌconin. Aꞌshinsoꞌ, Ataia huiꞌnin Itita itopi. Posocato 
nina noquë yaꞌhuërin. 2  Cosiasë huaꞌa nën tapon noya sá chin ninin. Noꞌtë quën 
Sinioro natërin. Iráca shima shonën Tapi napo rinso pochin inanta ninin.

Iráca pënëntërinsoꞌ quirica quënanpisoꞌ
3-4  Copir no roꞌsa huaꞌa nën të rinso ninshitonaꞌpisoꞌ, Sahuin itopi. Inaso 

paꞌpin, Asariasë itopi. Inanta paꞌpin, Misoramo itopi. Cosiasë copirno shonca 
canchisë piꞌi copirno yaꞌco ninso nisahuasoꞌ, Sahuin përa sa huaton, Sinioro 
chino to piso pëiquë aꞌparin. Inaquë Iriquiasë corto huaꞌan nontaton, iso 
pochin shaꞌ hui ta caso marëꞌ camairin:

—Nihuiroꞌsasoꞌ, Sinioro chino ta caso pëi yaꞌcoa naquë aꞌpai topi. Napo‑
ra huaton israiroꞌsa Sinioro marëꞌ coriqui quëpachinara, yontonpi. 
Ina yontonpiso maꞌpaquëꞌ. 5-6  Nani maꞌpahuatan Yosë chino ta caso pëi 
anoyatonaꞌpiroꞌsa huaꞌa nën pita quëtëquëꞌ. Inapi tari saca to roꞌsa pahuërërapi. 
Nontë camayo nipi so pita, sacato huaꞌanoꞌsaꞌ, pëinaꞌpiroꞌsaꞌ, inapita. Napo‑
ra huaton, ina coriqui quëran chachin nontëroꞌsaꞌ, naꞌpi roꞌsa pëicai marëꞌ 
nininsoꞌ, inapita paꞌa napi. Inapitasoꞌ nohuan tapi Yosë chino ta caso pëi anoya‑
ta caiso marëꞌ. 7 Inapi taso co ihuatatonaraihuëꞌ, noꞌtë quën saca tapi. Napoaton 
onpo castarapisoꞌ, co shaꞌhuitiinënso yaꞌhuërinhuëꞌ, itëquëꞌ, itërin.

8  Napo to hua china, paꞌsa huaton shaꞌ hui toonin. Nani nata na huaton, 
Iriquiasësoꞌ aꞌna shaꞌ hui tërin: “Sinioro chino ta caso pëi acoana, iráca 
pënëntërinsoꞌ quirica quënanai. Maꞌtana isoꞌ,” itahuaton quëtërin. Quëto hua‑
china, Sahuinsoꞌ ina maꞌpa ra huaton nontërin.

9-10 Ina piquëran copirno shaꞌ hui toonin:
—Yosë chino ta caso pëiquë coriqui yaꞌhuërinsoꞌ, piya pi nën pi tari nani 

yontonpi. Inapotahuatonaꞌ, pëi anoyatonaꞌpiroꞌsa quëtopi. Napo ra huaton 
Iriquiasë corto huaꞌan, iso quirica quëtë rinco, itërin. Napo ta huaton Cosiasë 
copirno nata na caso marëꞌ nontërin. 11 Iráca pënën të rinso quirica nata na‑
huaton, copir noso aꞌmo rinso osharin. Sëtë rinso a nito ta caiso marëꞌ naporin. 
12  Ina quëran corto huaꞌan Iriquiasë amata huaton, Sahuin huiꞌnin Aican 
itopisonta amatërin. Micaiasë huiꞌnin Acaporoꞌ, Sahuin ninshi to naꞌpi, piya‑
pinën Asaiasë itërinsoꞌ, inapi tanta amatërin. Huëꞌ pa chi nara, itapon:

13  —Paatomaꞌ, onpo pin sona niꞌnincosoꞌ, Sinioro natancoꞌ. Yaꞌipi iso 
nina noquë yaꞌhuë pi so pita, yaꞌipi Cota huën tonquë yaꞌhuë pi so pita, 
inapi tanta onpo pin sona Yosëri niꞌninsoꞌ, natancoꞌ. Iso quirica quëran 
inaso pënënpirinpoahuëꞌ, co natërëhuahuëꞌ. Shimashonënpoapitantaꞌ, 
pënëntërinsoꞌ co natëpihuëꞌ. Napoaton ipora Siniorosoꞌ, paꞌpi noꞌhuitomara, 
itërin.

14-16 Napo to hua china, inapi taso Saron saꞌin Orata itopisoꞌ, nica pona paꞌpi. 
Inaso sanapi, Yosë yonqui rinso shaꞌhuinaꞌpi. Soꞌinsoꞌ, Tiquipa huiꞌnin. 
Yaꞌhuërëꞌ inantaꞌ, Arasi huiꞌnin. Arasisoꞌ, corto huaꞌa noꞌsa aꞌmo rinso 

b 23.2 Siniororë anoya to piso quirica: Iráca pënëntërinsoꞌ quirica ina chachin tapon naporin. 

tapa naꞌpi. Orataso soꞌinëꞌ, Quiro sarin quëran yaꞌnatiirinso barrio pirayan 
yaꞌhuërin. Cantonahuatona natan pa chi nara:

—Sinioro chino të rë huaso naporin: “Nata na ma coso marëꞌ aꞌparinquëmasoꞌ, 
iso pochin shaꞌhuitoncoꞌ: ‘Caso Sinio roco napo ta ran quën. Tëhuën cha chin 
Quiro sa rinquë yaꞌhuë pi so pita anaꞌin ta rahuë. Moisësë ninshi të rinso chachin 
iso ninano ataꞌhuan ta rahuë. Pënëntërahuësoꞌ quiri caquë Cota huënton 
copirno nata ninso chachin nitarahuë. 17 Yaꞌipi Cota huënton israiroꞌsa aꞌpo‑
ri naco. Inapoa tona nisha nisha mamanshiroꞌsa mosha caiso marëꞌ yonarin 
pochin nininsoꞌ, aꞌpëpi. Naꞌcon co noyahuëꞌ nipiso marëꞌ anoꞌhuitërinaco. 
Napoaton isëquë yaꞌhuë pi so pita anaꞌin taꞌhuaso yaꞌhuërin huachi,’ itocoꞌ,” 
tënahuë. 18-19 Napoa po nahuë aꞌpairinquëmasontaꞌ, iso pochin shaꞌhuitocoꞌ: 
“Pënëntërahuësoꞌ quirica nonto hua china, quëmaso natëran: ‘Iso roꞌtëquë 
yaꞌhuë pi so pita ataꞌhuan ta rahuë,’ tënahuësoꞌ nata naton, co napion cancan‑
tëran. Oshanën marëꞌ sëtëran. Piya pi nën pita oshanën marëntaꞌ, sëtëran. 
Shimashonënpitantaꞌ, co natë piso marëhuëꞌ naporan. Inapoaton aꞌmoranso 
osharan. Inaporanso marëꞌ carintaꞌ, nontërancoso nata nan quën. Ca Sinio roco 
napo ta ran quën. 20 Carin quën quëta ran quën noya chimintamasoꞌ. Inapoaton 
shima sho nën pita paꞌpi to piquë paꞌpitaponën. Iso ninanoꞌ, piya pi nën pita, 
inapita ataꞌhuantërahuëquë parisitopisoꞌ, co niꞌsaranhuëꞌ, tënin, itonco 
huaꞌanëmaꞌ,” itërin.

Copirno aꞌparinsopitasoꞌ, huaꞌanënaquë huënantarahuatona ina inacha chin 
shaꞌhui topi.

23  1 Ina nata na huaton, copir noso Quiro sa rinquë yaꞌipi ansianoroꞌsa 
yaꞌhuë piso amatërin. Yaꞌipi Cota huën tonquë yaꞌhuëpisopitantaꞌ, 

amatërin.
2  Amato hua china, yaꞌipi huëꞌpi. Yaꞌipi Quiro sa rinquë yaꞌhuëpisopitantaꞌ, 

niyon tonpi. Pënëntonaꞌpiroꞌsaꞌ, corto huaꞌanoꞌsaꞌ, inapi tanta Yosë chino ta‑
caso pëiquë niyon tonpi. Inaquë Cosiasë copirnosoꞌ, Siniororë anoya to piso 
quirica b ninshitopisoꞌ chiní quën nontërin. Inasoꞌ quirica Sinioro chino‑
ta caso pëiquë nasha quënanpisoꞌ. 3  Nani nonto hua china, Yosë pëinën 
yaꞌcoa naquë panca onë pochin nininsoꞌ pirayan huanirin. Inaquë huani‑
ra huaton, Sinioro natë caiso marëꞌ shaꞌ hui tërin. Yaꞌipi canca nëna quëran 
huarëꞌ pënëntërinsoꞌ, camaitërinsoꞌ, inapita natëcaisoꞌ shaꞌ hui tërin. Siniororë 
anoya to piso natëcaisontaꞌ, shaꞌ hui tërin. Yaꞌipi inapitasoꞌ, pënën të rinso quiri‑
caquë ninshitopinan nani yaꞌhuërin. Ina pochin shaꞌhui hua china, yaꞌipi 
niyontonpisopitantaꞌ, ina pocha chin natëcaisoꞌ Sinioro shaꞌhui topi.

Cota huëntonquë Cosiasë noya noya Yosë imacaiso camaitërinsoꞌ
4 Sinioro natëcaisoꞌ shaꞌhuitopiso piquëran, Cosiasësoꞌ Iriquiasë corto huaꞌan 

përarin. Aꞌna pita corto huaꞌanoꞌsaꞌ, yaꞌcoana aꞌpairoꞌsaꞌ, inapi tanta përa sa‑
huaton camairin: “Sinioro chino to piso pëiquë, Paaro mamanshi chino ta caiso 
marëꞌ nisha nisha maꞌsha yaꞌhuërin, Asira mamanshi payanta mosha caiso 
marëꞌ yaꞌhuërin. Nisha nisha tayora mosha caiso marënta yaꞌhuërin. Yaꞌipi 
inapita ocoirahuatomaꞌ, ninano aipiran ahuiquitocoꞌ. Sitron iꞌsha yonsanquë 
iminoꞌsaquëntaꞌ, napo pin chin ahuiquitocoꞌ. Ina ahuiquitëramaso yanonëntaꞌ, 

Pitiriꞌpaꞌ quëpacoꞌ,” itërin. 5 Amon copirno, Mana sisi copirno, inapi taso iráca 
mamanshiráchin paꞌya topi. Napoa tona inapita mosha caiso marëꞌ corto huaꞌa‑
noꞌsa acoraꞌ piapi. Quiro sarin pairapipisoꞌ tahui rinquë, inahuara nohuanton 
artaroroꞌsa acopiso yaꞌhuërin. Cota huënton nina no roꞌsa quënta yaꞌhuërin. 
Inaquë pita ina corto huaꞌanoꞌsasoꞌ, Paaro marëꞌ, piꞌi marëꞌ, nisha nisha tayo‑
ra roꞌsa marëntaꞌ, yonarin pochin nininsoꞌ aꞌpëpi. Yaꞌipi ina corto huaꞌa noꞌsa 
Cosiasëri camaiton: “Canpitasoꞌ co huachi corto huaꞌa noꞌsa nisaramahuëꞌ. 
Co huachi yonarin pochin nininsoꞌ aꞌpëaramahuëꞌ,” itërin. 6  Nara mosha‑
caiso marënta patëtopisoꞌ, Yosë chino ta caso pëiquë yaꞌhuëpirinhuëꞌ. Inasoꞌ, 
Asotariti i to pi. Inantaꞌ, Cosiasë camaitërin quëran corto huaꞌa noꞌ sari 
ocoipi. Ocoirahuatonaꞌ, Sitron iꞌsha yonsanquë aꞌpëpi. Ina quëran yanonën 
masahuatonaꞌ,  saꞌa hua roꞌsa chimin pa chi nara paꞌpitopisoanaquë paꞌsapi. 
7 S in ioro chino ta caso pëi iꞌiratëquëntaꞌ, naꞌa patoanaroꞌsa acopi. Inaquë 
nimonshitapona pochin mamanshi mosha caiso marëꞌ acopi. Aꞌna quën sana‑
piꞌ santa inaquë chachin Asira marëꞌ aꞌmo piso nipi. Cosiasëri ina patoanaroꞌsa 
aohuatërin. Quëmapiꞌsaꞌ, sanapiꞌsaꞌ, inapi tanta inaquë sacatopisoꞌ, aꞌpapi.

8-9  Naporo tahuë riꞌsa naꞌa Nihui huënton corto huaꞌa noꞌsa yaꞌhuëpi. 
Inapitasoꞌ Co ta huënton nina no roꞌsaquë yaꞌhuëatonaꞌ, Sinioro marëꞌ 
yonarin pochin nininsoꞌ aꞌpëpi. Inahuara nohuanton artaroroꞌsa acopiquë 
napo piso marëꞌ, Cosiasëri Quiro sa rinquë huëca caiso camairin. Huëꞌ pa chi‑
nara ayon to na huaton itapon: “Canpitasoꞌ, inahuara nohuanton artaroroꞌsa 
acopiquë yonarin pochin nininsoꞌ aꞌpëramaꞌ. Pëtëtë parti Quipa ninano 
quëran, pëꞌ na të parti Piirsipa nina noquë huarëꞌ inaporamaꞌ. Inaquë‑
pita artaroroꞌsa yaꞌhuërinsoꞌ, co Yosë marëꞌ acopihuëꞌ. Co inaquë Sinioro 
chino ta ca is o yaꞌhuërinhuëꞌ,” itërin. Napo ta huaton camairin: “Aꞌna pita 
corto huaꞌa no ꞌsarëꞌquëmaꞌ, pan co ahuëpocatopinanhuëꞌ noya caꞌcoꞌ. 
Napoaponahuëꞌ, Sinioro pëinën artaroquë maꞌsha ina marëꞌ quëpisoꞌ, co 
aꞌpëamaso yaꞌhuërinhuëꞌ,” itërin. Quiro sarin chirinchintaꞌ, Cosoi itopi. 
Inantaꞌ, ninano yaꞌcoana ahuënan quëran artaroroꞌsa acorin. Sopai roꞌsa 
chino ta ca so  marëꞌ acorin. Inapi tanta copirno camaitërin quëran corto 
huaꞌanoꞌsaꞌ, Yosë pëinën yaꞌcoana aꞌpairoꞌsaꞌ, inapi tari ohuatopi. 10 Pini‑inon 
motopianaquëntaꞌ, Moroco mamanshi mosha caiso marëꞌ artaro yaꞌhuërin. 
Inaquë aꞌna q uën huiꞌnina ahuiquitahuatonaꞌ, ina mamanshi moshapi. 
Inapopirina huëꞌ, Cosiasëri camairin ina artaro tapicaisoꞌ. Ama insonta 
huachi, inaquë huiꞌnina aꞌpëcaiso marëhuëꞌ inapo topi.

11 Iráca copirnoroꞌsari piꞌi mosha caiso marëꞌ toronan cahuarionënpitarë 
chachin acotopi. Inapitasoꞌ Sinioro chino ta caso pëi yaꞌcoa naquë acopi. Ina 
pirayan Natan‑mirico huaꞌan yaꞌhuërin. Ina huaꞌani cahua rio roꞌsa ina marëꞌ 
acopisoꞌ aꞌpairin. Napopirinahuëꞌ Cosiasëri ina cahua rio roꞌsa aosërëtërin. 
Toronanta a ꞌp ërahuaton ahui qui tërin. 12  Mana sisi copirno yaꞌhuëapon, 
mamanshiroꞌsa mosha caiso marëꞌ artaroroꞌsa anitërin. Sinioro chino ta caso 
pëi iꞌiratënquë, anitërin. Aꞌna pita copirnoroꞌsantaꞌ, ina pocha chin anitopi. 
Acaso copirno patoananën aꞌcaontarinso aipi artaroroꞌsa anitopi. Inapita 
artaroroꞌsantaꞌ, Cosiasë copir nori aohuatërin. Inapita paꞌqui paꞌquitopi. 
Inapo ta hua tona noꞌmorainpitasoꞌ, Sitron iꞌshaꞌpaꞌ inquiitopi.

13  I ráca Saromon copirnontaꞌ, Oriposë moto piquë sor parti quëran 
artaroroꞌsa anitërin. Asotariti mamanshi mosha caiso marëꞌ, anitërin. Inasoꞌ 

mamanshi, sitonoꞌsari mosharinsoꞌ. Quimosi mamanshi marëntaꞌ, anitërin. 
Inanta moaporoꞌsari mosharin. Mirico mamanshi marëntaꞌ, anitërin. Inasoꞌ, 
amonoꞌsari mosharin. Yaꞌipi ina mamanshiroꞌsa Sinio rori co quëꞌyarinhuëꞌ. 
Napoaton Cosiasëri: “Ina artaroroꞌsasoꞌ, co Sinioro marëꞌ acopisohuëꞌ,” taꞌton, 
yaꞌipi ataꞌhuan tërin.

14  N aꞌ piroꞌsaꞌ, nararoꞌsaꞌ, inapita mosha caiso marëꞌ acopisoꞌ, 
apaꞌquitëraꞌpia rin. Inapotahuaton atëꞌyatëraꞌpiarin. Inapita acopiquësoꞌ, 
piyapi nansëroꞌsa acotëraꞌpiapi.

15  N ap ato huiꞌnin Quiropoamo copir nonta iráca, inaora nohuanton 
artaro acopisoanpi Pitiriquë acorin. Toroaꞌhua nonanpisoꞌ mosha caiso 
marëꞌ naporin. Inaquë moshatatonaꞌ, israiroꞌsa osha huanpi. Cosiasë, corto 
huaꞌanoꞌsaꞌ, ya ꞌcoana aꞌpairoꞌsaꞌ, inapi tari paꞌsahuatonaꞌ, ohuatoonpi. 
Inapo ta hua tona paꞌqui paꞌquitopi. Noꞌmoraináchin acorahuatonaꞌ, ahui‑
qui topi. Inaquë chachin Asira mamanshi nonanpisonta yaꞌhuëpirinhuëꞌ, 
inanta inapo topi. 16  Coꞌhuara ina artaro ohuachátërasoihuëꞌ, poꞌnin. Ina 
pirayan motopiaꞌhuaquë nipaꞌpitopiso yaꞌhuërin. Ina nicaton Cosiasëri 
cata hua rin so pita itapon: “Nansëroꞌsa inaquë yaꞌhuërinsoꞌ, ocoirahuatoma 
quëcoꞌ,” itërin. Quëpatohuachinara, ina artaro aipi ahui qui tërin. Ama 
huachi inso tëranta inaquë maꞌsha ahui qui ta caso marëhuëꞌ, inapotërin. 
Quiropoamo nanpiso chachin, aꞌna pënën to naꞌpiri inapotacaso shaꞌ hui‑
tërin. Shaꞌhui të rinso chachin Cosiasëri nitërin. 17 Ina quëran Cosiasësoꞌ, 
natan tërin:

—¿Isopo naꞌpi ahuanipisoꞌ? tënin. Napo hua china yaꞌhuë hua noꞌsari:
—Inaquë mini Cota huënton pënën to naꞌpi paꞌpi topi. Inaso iráca huëꞌnin. 

Naporoꞌ iso artaro quëmari isopotamasoꞌ, ninorin, itopi. 18  Naporoꞌ Cosiasë 
camaitërin:

—Tanan pi toco inasoꞌ. Co incari tëranta nansëquën sëꞌhua caso 
yaꞌhuërinhuëꞌ, tënin. Inapoatonaꞌ, co inaso nansëquën sëꞌhuapihuëꞌ. Pënën to‑
naꞌpi Samaria quëran huëꞌninsonta chimin pa china, inaquë chachin paꞌpi topi 
niꞌton, co inanta nansëquën sëꞌhuapihuëꞌ.

19 Samariaquënta inahuara nohuanton artaroroꞌsa acopiso yaꞌhuërin. Aꞌna‑
quën artoroꞌsa yaꞌhuërinquësoꞌ, Israiro copir no roꞌsa camaitohuachinara 
pëi acotëraꞌpiapi. Inapoa tona Sinioro paꞌpi anoꞌhuitopi. Napoaton Cosiasëri 
yaꞌipi inapitantaꞌ, aohuatëraꞌpiarin. Pitiriquë yaꞌhuë rin so pita nitë rinso pochin 
inapi tanta nitërin. 20 Coꞌhuara ina artaroroꞌsa ataꞌhuanchátërasohuëꞌ, corto 
huaꞌa noꞌsa inaquë mamanshi moshapisopita atëpa tërin. Ina artaroroꞌsa aipi 
inapotërin. Inaquë chachin piyapi nansëroꞌsanta ahui qui topi. Inapo ra huaton 
Quiro sa rinquë paan tarin.

Cosiasë pascoa naꞌhuërinsoꞌ
21 Aꞌna tahuëri copirnosoꞌ, yaꞌipi Cota huën tonquë yaꞌhuë pi so pita camairin: 

“Sinioro marëꞌ pascoa pita naꞌhuëaꞌahuaꞌ. Iráca Moisësë pënëntërinsoꞌ quiri‑
caquë ninshi të rinso pocha chin niahuaꞌ,” tënin. 22  Napo hua china, naꞌhuëpi. 
Iráca huaꞌa noꞌsa naꞌhuëpi quëran huarëꞌ co ina pita naꞌhuëchinpihuëꞌ. Israiro 
copirnoroꞌsaꞌ, Cota huënton copirnoroꞌsaꞌ, inapita huaꞌanëntaponantaꞌ, co 
naꞌhuëpihuëꞌ. 23  Cosiasë copirno, shonca posa piꞌipi copirno yaꞌco ninso 
naniquë huarëꞌ, Quiro sa rinquë naꞌhuëantapi.

Cosiasë Yosëíchin cancantërinsoꞌ
24 Cosiasësoꞌ, Yosëí chin cancan taton, pënotonoꞌsaꞌ, ninotonaꞌpiroꞌsaꞌ, inapi‑

tanta yaꞌipi ayatërin. Quëmopinënapitarëꞌ mamanshi moshapisonta napo tërin. 
Nisha nisha mamanshiroꞌsaꞌ, nisha nisha mosha caiso marëꞌ Quiro sa rinquë 
yaꞌhuëtopisoꞌ, Cota huëntonquënta yaꞌhuëtopisoꞌ, ayatërin. Inapi taso Yosëri 
co quëꞌya rinhuë niꞌton, napo tërin. Iriquiasë corto huaꞌan, Sinioro chino ta caso 
pëiquë pënën të rinso quirica quëna ninso natëton, naporin. 25  Cosiasëráchin 
ina pochin Sinioro imaton, yaꞌipi cancanën quëran, yaꞌipi huaꞌ yanën quëran, 
yaꞌipi chinirin quëran Sinio roí chin natërin. Moisësë pënën të rinso chachin 
natërin. Co inso copirno tërantaꞌ, inapochin iráca quëran huarëꞌ natërinhuëꞌ. 
Ina piquërantaꞌ, co huachi aꞌna ina pochin yaꞌhuëantarinhuëꞌ.

26 Ina nipi rinhuë tëranta Sinio rori Cota huënton israiroꞌsa noꞌhuirinsoꞌ, co 
sanorinhuëꞌ. Iráca Mana sisi copir nori co noyahuëꞌ nicaton anoꞌhuitomiatërinso 
marëꞌ naporin. 27 Napoaton Sinioro tapon: “Pëtëtë yaꞌhuë piso israiroꞌsa 
aꞌpoato, aꞌpa rahuë paꞌpi. Inapo cha chin Cota huënton israiroꞌsantaꞌ, nitarahuë. 
Quiro sarin ninanonta huayonato, inaquë chinotiinacoso marëꞌ pëi acorahuë. 
Inapopirahuë co huachi nohuantarahuëꞌ,” tënin.

Cosiasë chimininsoꞌ
28  Iso quiri caquë, co yaꞌipi Cosiasë napo rinso ninshitërahuëꞌ. Aꞌna quëma‑

pinta ninshi taton: “Cota huënton copir no roꞌsa huaꞌa nën ta pona napopisoꞌ,” 
taꞌton ninshi tërin. 29 Cosiasë huaꞌanëntaso chachin Iqui pito copirno Nicao 
itopisoꞌ huëꞌnin. Sontaronënpitarë chachin huëꞌsahuatonaꞌ, Iopiratisiiꞌpaꞌ 
chinotona paꞌsapi. Asiria copirno cata hua caso marëꞌ paꞌsapirinhuëꞌ, Cosiasëri 
sontaronënpitarë chachin Miquitoquë naca pirin. Nacapipirinhuëꞌ, Nicaori 
ipora quënanaso chachin tëparin. 30  Inapo to hua china huaꞌa noꞌ sari aꞌna 
toronanquë nonën acorahuatonaꞌ, Quiro sa rinquë quëpapi. Inaquë paꞌpi‑
ta caiso marëꞌ anitërinquë poꞌmopi. Ina piquëran huiꞌnin Coacasë itopiso 
masahuatonaꞌ, paꞌpin yaꞌhuë rë namën copirno nica caso marëꞌ Yosë nonta hua‑
tona acopi. 31-37 (‑)

24  1-7 (‑)

Coaquin copirno huaꞌanoꞌsapitarë chachin Papironiaꞌpaꞌ quëpapisoꞌ

(Cosiasë chimi ninso piquëran Coacasë huaꞌanëntaponahuëꞌ, cara yoquíchin 
huaꞌa nën tërin. Nicao copir nori huëca pai ra huaton, minsëirin. Inapotahuaton 
yaꞌhuërinꞌpaꞌ quëparin. Napo hua china, iyaꞌhuain Coasin itopiso shonca 
aꞌna piꞌipi huaꞌanëntaantarin. Ina chimin pa china, huiꞌnin Coaquin itopiso 
yaꞌhuërëꞌ huaꞌanëntaantarin.)

8  Coaquin shonca posa piꞌipitahuasoꞌ, Cota huën tonquë copirno yaꞌco narin. 
Cara yoquíchin Quiro sa rinquë huaꞌa nën tërin. Aꞌshinsoꞌ, Irinatan huiꞌnin, 
Niosta itopi. Quiro sa rinquë yaꞌhuërin. 9 Coaquinta napoaponahuëꞌ, co Sinioro 
natëtonhuëꞌ co noyahuëꞌ ninin. Paꞌpincoꞌ napo rinso chachin nininso marëꞌ 
Sinio rori co noyahuëꞌ niꞌnin antaꞌ.

10  Ina huaꞌanëntasoꞌ, Papi ronia copirno sontaronënpitari huëca‑
pairin. Huëꞌsahuatonaꞌ, Quiro sarin ninano ahuë caiso marëꞌ tancapitiipi. 
11 Inapotasoiꞌ, Papi ronia copirno Napocotono itopisontaꞌ, canquirin.

12  Napo t o hua chi nara, Coaquin copir noso co huachi chinitatonhuëꞌ, 
Napocotono natër in . Aꞌshin, huaꞌanoꞌsaꞌ, sontaro huaꞌanoꞌsaꞌ, 
ayonquirinsopita, inapi tarë chachin napopi. Napo hua chi nara, Napocotono 
sontaronënpitari inapita mapi. Napocotono copirno yaꞌconin quëran huarëꞌ, 
posa piꞌipitapaso naporin.

13  Ina piquëran Napocotonosoꞌ, Yosë chino ta caso pëiquë paꞌton ninin so‑
pita manin. Copirno huaꞌa nën të rinso pëiquëntaꞌ, naporin. Napo ra huaton 
iráca Saromon copirno Yosë chino ta caso pëiquë oro quëran Sinioro marëꞌ 
anitërinsopita yaꞌipi paꞌquirin. Sinio rori inapotacaiso shaꞌhui të rinso chachin 
ninin. 14-16  Napo ra huaton Quiro sa rinquë yaꞌhuë pi so pita, yaꞌipi pochin 
quiquirin. Huaꞌa noꞌsa nipi so pita, noya noya sontaroꞌsaꞌ, maꞌsha ninaꞌpiroꞌsaꞌ, 
huaꞌna camayoroꞌsaꞌ, inapita. Yaꞌi piya quëran shonca huaranca yaꞌpi pochin 
quëpapi. Caraya pochin piya piꞌsa Cota huën tonquë quëpa ri topi. Saꞌa saꞌahua 
nipi so pi ta rá c hin patopi. Naporoꞌ Coaquin copirnontaꞌ, aꞌshinë chachin 
quëpapi. Saꞌinpita, huaꞌanoꞌsaꞌ, maꞌhuanoꞌsaꞌ, yaꞌipi inapita Quiro sarin quëran 
Papironiaꞌpaꞌ quëpapi. Canchisë huaranca sonta roꞌsa míso ahuëtopiráchin 
quëpapi. Maꞌsha ninaꞌpiroꞌsaꞌ, huaꞌna cama yo roꞌsa inapitantaꞌ, huaranca 
icanpi.

17 Naporoꞌ Napocotonosoꞌ, Cota huën tonquë copirno nica caso marëꞌ 
Mataniasë acorin. Inasoꞌ, Coaquin apin. Ina acora huaton nininën nisha 
acotërin Sitiquiasë itërin.

Sitiquiasë copirno yaꞌconinsoꞌ
18  Sitiquiasësoꞌ, cato shonca aꞌna piꞌipitapon copirno yaꞌconin. Shonca aꞌna 

piꞌipi Quiro sa rinquë huaꞌa nën tërin. Aꞌshinsoꞌ, Amotaro itopi. Inasoꞌ, Irimiasë 
huiꞌnin. Nipina nina noquë yaꞌhuërinsoꞌ. 19 Sitiquiasënta napoaponahuëꞌ, co 
Sinioro natëtonhuëꞌ co noyahuëꞌ ninin. Coaquin napo rinso chachin nininso 
marëꞌ Sinio rori co noyahuëꞌ niꞌnin. 20  Napoaton Sinio rori Quiro sa rinquë 
yaꞌhuë pi so pita noꞌhuiton, co huachi ahuantërinhuëꞌ. Yaꞌipi Cota huën tonquë 
yaꞌhuë pi so pi tanta napo tërin. Inapotahuaton noꞌpaꞌ quëtërin quëran aꞌparin.

Coꞌhuara inapochátërasohuë Sitiquiasësoꞌ, co huachi Napocotono copirno 
yanatërinhuëꞌ.

Quirosarin ninano ataꞌhuantopisoꞌ

25  1 Sitiquiasë copirno yaꞌconinsoꞌ, nani posa piꞌi shonca yoqui shonca 
tahuëri nisarin. Naporo tahuëri Napocotonosoꞌ, sontaronënpitarë 

chachin canquirin. Quiro sarin tancapitahuatonaꞌ, ahuë caiso marëꞌ itohuaran 
itohuaran noꞌpaꞌ nanpënanoꞌsa nipi.

2  Tancapitochinaichin Sitiquiasë copirnosoꞌ, shonca piꞌipi nanianatërin. 
3-4  Pascoa yoqui quëran cara yoqui iscon tahuëri imasahuasoꞌ, Quiro sarin 
nina noquë cosharo taꞌhuan tërin. Naporoꞌ Papi ronia sontaroꞌsasoꞌ, Quiro sarin 
ninano pairanën pacoantopi. Napoaton Sitiquiasësoꞌ, sontaronënpitarë chachin 
naporo tashi taꞌapi. Cato paira yaꞌhuë rinso parti yaꞌcoana yaꞌhuërintaquëchin 
pipipi. Copirno yancoronëntaquëchin ira yaꞌhuë rinso masahuatonaꞌ, paꞌpi. Papi‑
ronia sonta roꞌsa aꞌpaitapirinahuëꞌ, Cortaniiꞌ motopiana parti taꞌapi.

5 Taꞌarapirinahuëꞌ, Papi ronia sonta roꞌsari imapi. Quirico canonamatë parti 
icantopi. Inaquë Sitiquiasësoꞌ, sontaronënpitari taꞌananpitona yanquëë nan pipi. 

6  N apo to hua chi nara, Sitiquiasësoꞌ huiꞌ nin pi tarë chachin mapi. Naporoꞌ 
Napocotonosoꞌ, Amato parti yaꞌhuëarin. Nipra nina noquë yaꞌhuëarin. Aꞌna quën 
Papi ronia sonta roꞌsari Sitiquiasësoꞌ, huiꞌ nin pi tarë chachin inatohua quëpapi.

Inaquë nipa chi nara, Napocotonori anaꞌintacaisoꞌ camaitërin. 7 Niꞌtonënquë 
chachin huiꞌnin pita tëpa raꞌpiapi. Yaꞌhuërëꞌ inaso ocoshorayarahuatonaꞌ, 
Papironiaꞌpaꞌ catinaquëtopinan quëpapi. Copirno camaitërinso chachin nipi.

Yosë chinotacaso pëi ohuatopisoꞌ
8  Napocotono copirno yaꞌconinsoꞌ, shonca posa piꞌipi, aꞌnatërápo yoqui, 

canchisë tahuëri nisarin. Naporo tahuëri aꞌpairinsopita sonta roꞌsa huaꞌanën 
aꞌparinsoꞌ, Quiro sa rinquë canconin. Inaso huaꞌan, Naposaratan itopi. 9 Inasoꞌ, 
sontaronënpitarë chachin Yosë chino ta caso pëi iꞌchinpitërin. Copirno huaꞌa‑
nën të rinso p ëiꞌ, yaꞌipi noya noya pëi nipi so pita, inapi tanta inapotërin. 
10 Sontaronënpitarintaꞌ, ninano pairanën ohuatopi.

11 In a piquëran Quiro sa rinquë quënanquipisopita Papironiaꞌpaꞌ quëpan‑
tapi. Aꞌna  quë n inahuara nohuanton copirno yanatëpisoꞌ, aꞌnaquëontaꞌ, 
nina noquë quënanpisoꞌ. Caraya maꞌsha ninaꞌpi roꞌsa nipisopitantaꞌ, quëpapi. 
12  In apotahuatonaꞌ, caraíchin pochin patopi huachi. Saꞌahua nipi so pita, 
nosorotapisopita, inapitaíchin pataantapi. Oparoroꞌsaꞌ, iminoꞌsaꞌ, inaquë pita saca‑
ta caiso marëꞌ patopi. 13 Yosë chino ta caso pëiquë nisha nisha maꞌsha shaꞌpi huaꞌna 
quëran nipiso yaꞌhuërin: Onëroꞌsa pochin nininsoꞌ. Ina onëroꞌsa atoꞌquëtopiquë 
nininsoꞌ. Panca pantica pochin iꞌsha acocaiso marëꞌ nininsoꞌ, yaꞌipi inapita paꞌqui 
paꞌquitahuatonaꞌ, Papironiaꞌpaꞌ quëpapi. 14 Huariano acocaso marëꞌ nipi so pita, 
para pochin ninin so pita, nanparin iꞌyaritinanoꞌsaꞌ, oꞌhuintinanoꞌsaꞌ, inapita 
quëpapi. Napo ra huaton, nisha nisha Sinioro chino ta caiso marëꞌ ohuarapisopita 
shaꞌpi huaꞌna quëran nipisoꞌ, yaꞌipi quiquipi. 15 Oro quëran, prata quëran, nisha 
nisha nipisopitantaꞌ, tasonoꞌsaꞌ, pënaya quëpainanoꞌsaꞌ, inapi tanta yaꞌipi quiquipi.

16  Cato onëroꞌsa pochin nipi so pita, panca pantica pochin iꞌsha acocaiso 
marëꞌ nininsoꞌ, inapita iráca Saromon copir nori Yosë chino ta caso pëiquë 
acorin. Inapita quëꞌninsoꞌ, co tantianahuanhuëꞌ quëꞌnin. 17 Aꞌnaya aꞌnaya 
onë pochin nininsoꞌ, posa mitro naꞌcon yaꞌhuë tërin. Inapita naniontarinquë 
motën pochin acotopi cato mitro tanoninsoꞌ. Inapita aipi Yosë chino ta caso 
pëi ishpanamën pochin nininsoꞌ aꞌmitopi. Ina motën pochin nininquë huaꞌna 
camayoroꞌsasoꞌ, catina atahuitopi. Ina catinaroꞌsaquëntaꞌ, cranata nitë rinso 
nonanpi. Yaꞌipi inapitasoꞌ, shaꞌpi huaꞌna quëransáchin nipi.

Cota huënton israiroꞌsa quëpaantapisoꞌ
18  Na poroꞌ Naposaratansoꞌ, Siraiasë corto huaꞌan manin. Ina quëran 

niantarinso nta  manin. Inaso Sooniasë itopi. Napo ra huaton cara 
huaꞌanoꞌsantaꞌ, Yosë pëinën aꞌpainaꞌpiroꞌsa manin. 19 Aꞌnara sontaro huaꞌan, 
copirno ayonquinaꞌpiroꞌsanta aꞌnatërápo, aꞌnara sontaro huayonaꞌpi huaꞌan, 
nisa huaton saota shonca maꞌhua noꞌsa Quiro sa rinquë yaꞌhuëpisoꞌ, inapi tanta 
manin. 20 Inapita masahuatonaꞌ, Napocotono yaꞌhuëarinquë quëpapi. Naporo 
inasoꞌ, Nipra nina noquë yaꞌhuëarin.

21  Ni prasoꞌ Amato roꞌtëquë yaꞌhuërin. Inaquë quëꞌcanpachinara, 
Napocotonori yaꞌipi inapita tëpacaisoꞌ camaitërin. Ina pochin Cota huënton 
israiroꞌsantaꞌ, yaꞌhuë piso noꞌpa quëran, ocoipi.

c 25.23 Sontaro huaꞌa noꞌsa: Isopita huaꞌanoꞌsasoꞌ, Naposaratan huëꞌpa china, co Quiro sa rinquë 
yaꞌhuëpihuëꞌ. Ina paaquë huarëꞌ yaꞌnoan tapi. 

Napocotonori patërinsopita Iquipitoquë taꞌapisoꞌ
22  Napocotonosoꞌ caraya israiroꞌsa Cota huën tonquë yaꞌhuë caiso marëꞌ 

acorin. Inapita camai caso marëꞌ aꞌnara chirinchi acotërin. Inasoꞌ, Quitariasë 
itopi. Mispaquë yaꞌhuërinsoꞌ. Paꞌpinsoꞌ Aican itopi. Ina paꞌpiontaꞌ, Sahuin 
itopi. 23  Cota huënton sontaro huaꞌanoꞌsasoꞌ c, ina natan topi. Ina natantatonaꞌ, 
sonta roꞌsarë chachin Mispaquë Quitariasë paapapi. Aꞌnaso huaꞌan, Ismairo 
itopi. Inasoꞌ, Nitaniasë huiꞌnin. Aꞌnantaꞌ, Coanan itopi. Inasoꞌ, Cario huiꞌnin. 
Aꞌnantaꞌ, Siraiasë itopi. Inasoꞌ, Tanomito huiꞌnin. Tanomitosoꞌ, Nitopa 
nina noquë yaꞌhuërin. Aꞌnantaꞌ, Caasaniasë itopi. Inasoꞌ, Maaca huiꞌnin. 
24  Cantonpachinara Quitariasëri shaꞌ hui tërin: “Ama Papi ronia huaꞌa‑
noꞌsa tëꞌhuatocosohuëꞌ. Noya isëranchin yaꞌhuëatëhuaꞌ, Papi ronia copirno 
camaitërinso natëahuaꞌ. Inapohuatëhuaꞌ, noya yaꞌhuëarihuaꞌ. Yoscoarëꞌ noꞌtë‑
quën shaꞌhuitaranquëmaꞌ,” itërin.

25 Napotopirinhuëꞌ, pascoa yoqui quëran canchisë yoquitapasoꞌ, Ismairori 
huëca pairin. (Inasoꞌ, Cota huënton copir no roꞌsa quëmo pinën. Nisa huaton 
Nitaniasë huiꞌnin, Irisama shiin.) Ismairosoꞌ, shonca sonta roꞌsarë chachin 
huëꞌsahuatonaꞌ, Quitariasë tëpaipi. Aꞌna pita cotioroꞌsaꞌ, Papi ronia sontaroꞌsaꞌ, 
inapi tanta Mispaquë yaꞌhuëpisoꞌ, inapo topi. 26  Napo hua china cotioroꞌsasoꞌ, 
papironiaroꞌsa tëꞌhua topi. Napoaton sontaro huaꞌanoꞌsaꞌ, topinan piya pi roꞌsa 
nipi so pita, inapi taso Iquipitoꞌpaꞌ taꞌapi.

Papironia copirnori Coaquin noya acoantarinsoꞌ
27 Coaquinsoꞌ, iráca Papironiaꞌpaꞌ quëpapi. Quëpapisoꞌ, nani cara shonca 

saota piꞌipi, shonca cato yoqui nisa huaton, cato shonca canchisë tahuëri 
nisarin. Naporosoꞌ, aꞌna copirno Papi ro niaquë huaꞌa nën tarin huachi. Inasoꞌ, 
Ipiro‑mirataco itopi. Inari Coaquinsoꞌ, noya nicaton tashinan pëi quëran 
ocoirin. 28  Noya nonta huaton aꞌna pita copir no roꞌsa quëpapi quëran noya 
noya niꞌnin. 29 Inapo to hua china Coaquinsoꞌ, tashinan pëiquë aꞌmo rinso ocoi‑
ra huaton tëꞌya tërin. Ina quëran noya aꞌmo sa huaton, nani tahuëri copirno 
caꞌparin. Chimi naquë huarëꞌ naporin. 30 Napo ra huaton copir nori pahuan të‑
rin so pita paꞌa na caso marëꞌ nani tahuëri coriqui quëtárin. Chimi naquë huarëꞌ 
inapotërin. 

Siro copirno camaitërinsoꞌ

1  (Cotio roꞌsa Quiro sarin quëran quëpapisoꞌ, nani canchisë shonca piꞌipi 
pochin nanirin. Papi ronia noꞌpaquësoꞌ Napocotono piquëran, nisha 

nisha copirnoroꞌsari huaꞌa nën tërin. Papi ro nia roꞌsa minsërahuatonaꞌ, Mitia, 
Pirsia, inapita copirnoroꞌsari, huaꞌanëntaantapi. Napoin quëran Siro itopisoꞌ 
copirno yaꞌcoan tarin.)

1 Pirsia copirno Siro itopisoꞌ, aꞌna piꞌi pira huaꞌa nën tarin. Naporoꞌ Irimiasë 
quëran Sinioro shaꞌhuirinsoꞌ nani caso marëꞌ, Siroso nanan aꞌparin. Yaꞌipi 
huaꞌa nën të rinquë nito ta caiso marëꞌ iso pochin ninshi ta huaton aꞌparin:

2  “Caso Siroco. Pirsia copirnoco niꞌto, napotaranquëmaꞌ. Siniorosoꞌ Yosë 
niꞌton, inápaquë huaꞌa nën tërin. Ina acorinco nisha nisha nacionoꞌsa huaꞌa‑
nën taꞌhuaso marëꞌ. Camairinco niꞌton, Quiro sa rinquë ina chino ta caso pëi 
anitarahuë. Inaso ninanoꞌ, Cota parti yaꞌhuërin. 3  Napoaton Sinioro piya pi‑
nën quëma nipatamaꞌ, pacoꞌ. Paatoma ina chino ta caso pëiꞌ, Quiro sa rinquë 
nicontacoꞌ. Siniorosoꞌ Yosënëma niꞌton, cata hua rin quëma pëinën nitamasoꞌ. 
Inasoꞌ Yosë, Quiro sa rinquë yaꞌhuërin. 4 Inpitasona ina piyapi nipachinaꞌ, 
niyacapapisopitari cata huain: Prata, oro, maꞌsha, pëꞌtahua, inapita quëran 
catahuainaꞌ. Inahuara nohuanton Yosë chino ta caso pëi nica caiso marëꞌ 
maꞌsha yaacohuachinantaꞌ, acoinaꞌ. Inasoꞌ pëi Quiro sa rinquë yaꞌhuëapon,” 
tënin.

Quirosarinquë huënantapisoꞌ
5 Ina nito ta tona Cota huënton huaꞌanoꞌsaꞌ, Mincamin huënton huaꞌanoꞌsaꞌ, 

corto huaꞌanoꞌsaꞌ, nihuiroꞌsaꞌ, inapi taso yonquipi panantacaisoꞌ. Sinioro chino‑
ta caso pëi Quiro sa rinquë yaanoyataantapi. Sinioro nohuanton ina pochin 
yonquiatonaꞌ, tapa tapi huachi. 6  Ina nica tona niyacapapisopitari prata, oro, 
maꞌsha paꞌton ninin so pita, pëꞌtahua, inapita quëran cata huapi. Napo ra huaton 
inahuara nohuanton Yosë chino ta caso pëi nica caiso marëꞌ nani maꞌsha 
acopi. 7 Sinioro chino ta caso pëiquë nisha nisha maꞌsha ohuarapisoꞌ iráca 
yaꞌhuërin. Yaꞌhuëpirinhuëꞌ, Napocotonori Quiro sarin quëran ocoi ra huaton, 
mamanshinënpita moshapiquë acoonin. Siro copir nori inapita ayantaantarin. 
8  Ayantohuachina, Mitritatisë itopisori maꞌparin. Inasoꞌ, paꞌton ninin so pita 
tapa naꞌpi huaꞌan. Inari yaꞌipi pichisahuaton, Sispasaro huaꞌan quëtërin. 
Inasoꞌ, Cota huënton huaꞌan. 9-11 Isonápo maꞌsha roꞌsa ohuarapisopita pichipiso 
yaꞌhuërin: Cara shonca tasonoꞌsa oro quëran nininsoꞌ. Huaranca tasonoꞌsa 
prata quëran nininsoꞌ. Cato shonca iscon cosoroaꞌhua. Cara shonca posicho 

oro quëran. Cata pini pasa shonca posicho prata quëran. Huaranca maꞌshanta 
nisha nisha nipi so pita. Inapitasoꞌ yaꞌi piya quëran aꞌnatërápo huaranca cata‑
pini pasa icanin. Yaꞌipi inapita Sispasarosoꞌ maꞌpa ta huaton, Quiro sa rinquë 
quëpa nan tarin.

Sinioro chinotaantapisoꞌ

3  (Israiroꞌsaso huëꞌsápatonaꞌ, yaꞌhuë piquë canquipi. Canquirahuatonaꞌ, 
nisha nisha nina no roꞌsaquë yaꞌhuë caiso marëꞌ yanquëëpi.)

1  Pascoa yoqui quëran canchisë yoqui nani hua china, israiroꞌsaso 
imënamëaꞌhuaroꞌsa pita naꞌhuëpi. Naporoꞌ yoquiquë yaꞌhuëpi quëran 
huëꞌsahuatonaꞌ, Quiro sa rinquë niyon tonpi. Yaꞌi piya quëran niyon tonpi co 
pahuanpihuëꞌ. 2  Naporoꞌ corto huaꞌansoꞌ, Cosoi itopi. Inaso paꞌpin, Cosata 
itopi. Sara tiro huiꞌnin Soro pa piro itopisonta huaꞌan yaꞌconin. Ina cato huaꞌa‑
noꞌsa quëmo pi nën pi tarë chachin Sinioro chino ta caiso marëꞌ artaro nipi. Iráca 
Moisësësoꞌ Sinioro piya pinën niꞌton, pënën taton ninshi tërin. Ina camaitërinso 
chachin maꞌsha tëpatonaꞌ, osha nëna marëꞌ inaquë yaꞌipi ahui qui topi. 3 Naporoꞌ 
artaro nicaponaꞌ, noyá acochanpi. Inaquë yaꞌhuëantapisopita tëꞌhuatatonaꞌ, 
ina pochin acopi. Inapoa tona nani tashiramiachin nani iꞌhuaraya maꞌsha 
tëpapisoꞌ, Sinioro chino ta caiso marëꞌ yaꞌipi ahui qui topi.  4  Napo ra huaton 
pënëntërinsoꞌ quiri caquë camaitërinso chachin, imënamëaꞌhuaroꞌsa pita 
naꞌhuëpi. Ina pitaquënta nani tahuëri maꞌsha roꞌsa tëpatonaꞌ, osha nëna marëꞌ 
yaꞌipi ahui qui topi. Onpo sona nani tahuëri ahui qui ta caiso camaitërinso 
chachin nipi. 5  Nani tahuëri osha nëna marëꞌ ahuiquitahuatonaꞌ, nani 
yoquiaꞌhuaraiꞌ pitaquënta inapopi. Nisha nisha Sinioro marëꞌ pita naꞌhuë‑
caiso yaꞌhuërinquëntaꞌ, inapopi. Inaquë chachin inahuara nohuanton Sinioro 
maꞌsha quëshihuachinara, ahui qui topi. 6 Naporoꞌ yoqui yaꞌnatiirinso tahuëri 
quëran huarëꞌ, osha nëna marëꞌ maꞌsha tëpapisoꞌ yaꞌipi ahui qui ta caiso 
caniaritopi. Sinioro chino ta caso pëiꞌ co nishátëraponaraihuëꞌ, arta ronën 
nipiquë inapo topi. 7 Ina quëran pëinaꞌpiroꞌsaꞌ, nontë camayoroꞌsaꞌ, inapita 
pahuërëpi. Cosharoꞌ, huino, tomaꞌ, inapi tanta Tiro piya pi roꞌsa quëtopi. Siton 
piya pi roꞌsanta inapo topi. Inapitasoꞌ Nipano motopi quëran nonara ocoiatonaꞌ, 
marë quëpatomacaisoꞌ camaipi niꞌton, inapo topi. Siro copirno camaitërinso 
chachin nipi.

Sinioro chinotacaso pëi niantapisoꞌ
8  Soro pa piro, Cosoi, corto huaꞌanoꞌsaꞌ, nihuiroꞌsaꞌ, yaꞌipi huënantapisopita, 

inapita Sinioro chino ta caso pëi niantacaisoꞌ caniaritaantapi. Canquintapi 
quëran huarëꞌ nani aꞌna piꞌi cato yoqui nisarin. Nihui roꞌsa cato shonca naꞌcon 
piꞌipitopisoꞌ, huaꞌa noꞌsa pochin sacato camaitacaiso marëꞌ acopi. 9 Yaꞌipi 
sacato camaitacaiso marëꞌ isopita huaꞌa noꞌsa yaꞌhuëpi: Cosoi corto huaꞌan, 
Catomiri, Inatato, inapita huiꞌnin pita, quëmo pi nën pita, inapita. Inapitasoꞌ 
Nihui huënton israiroꞌsaráchin.

10  Yosë chino ta caso pëi simintonën acoasoiꞌ, capa cancan ta tona Sinioro 
chino topi. Corto huaꞌa noꞌsa Sinioro chinotai marëꞌ aꞌmopisoꞌ, aꞌmopi. Ina 
aꞌmosahuatonaꞌ, huanipi quëran Tronpitaroꞌsa pihuipi. Asahua quëran pipi‑
pi so pita nihuiroꞌsantaꞌ, huaꞌna shari shariroꞌsa piꞌnipi. Napopi. Inapi taso 
iráca Tapi copirno camaitërinso chachin nipi. 11 “Yospa rin quën Sinioro,” 

itatonaꞌ, Yosë cantanën cantapi: “Sinioroso noya niꞌton, chinotahuaꞌ. 
Israiroꞌsa n poa nosororinpoasoꞌ, co nitiquiaponhuëꞌ,” topi. Inapoa tona 
capa cancan topi. Capa cancan ta tona nonca, nonca charapi: “¡Ma noyacha 
Siniorosoꞌ! ¡Ina cata hua rinpoa niꞌton, ina chino ta caso pëi simintonën nani 
acoarëhuaꞌ!” topi. 12  Naꞌa corto huaꞌanoꞌsaꞌ, nihuiroꞌsaꞌ, ansianoroꞌsaꞌ, inapita 
masho masho nipisopitasoꞌ, iráca yaꞌhuë rin sonta niꞌpi niꞌton, sëtopi. Inaso 
ataꞌhuantop irinahuëꞌ, inaquë chachin acoantarapi nicatonaꞌ, chiní quën 
naꞌnëpi. Inapitasoꞌ naꞌnëpirinahuëꞌ, naꞌcon naꞌcon capa cancantatonaꞌ: “Yai, 
yai,” charapi. 13  Napopi niꞌton, co natantochináchinhuëꞌ noncaropi. Aquë 
quëran huarëꞌ napo piso yaꞌcanin.

Yosë chinotacaso pëiꞌ aꞌcanacaiso marëꞌ nanan yoꞌninsoꞌ

6  (Sacatápirinahuëꞌ, coꞌhuara aꞌcayántërasoihuëꞌ inimi co roꞌsari acopitërin. 
Napo hua china tananpitopirinahuëꞌ, cato pënëntonaꞌpiroꞌsari pënënin 

acoantacaiso marëꞌ. Sacatasoi inimicoroꞌsasoꞌ: “Iso pëi nicacasoꞌ co nanan 
yaꞌhuërinhuëꞌ,” itopi. Napotopirinahuëꞌ, pëinaꞌpiroꞌsarisoꞌ itaponaꞌ: “Nani 
iráca Pirsia copirno Siro itopiso nanan quëtë rincoi niꞌton, pëiantarai,” itopi. 
Ina natanatonaꞌ, Tario copirno quirica aꞌpatopi nito ta caso marëꞌ.)

1 Napo to hua chi nara, Tario copir noso piya pi nën pita camairin: “Quiri ca‑
roꞌsa naꞌcon naꞌcon nohuan të rë hua so pita Papi ro niaquë taparëhuaꞌ. Inaquë 
yoníconcoꞌ,” itërin. 2  Napo to hua china, yonisápatona Copirno huaꞌa nën të rinso 
pëiquë quënanpi. Inaso pëiꞌ, Aquimita nina noquë yaꞌhuërin. Inaso ninanoꞌ, 
Mitia propinciaquë yaꞌhuërin. Soꞌnanpi quiri caquë ninshitopinan quënanpi. 
Inaquë iso pochin nanan yaꞌhuërin:

3-4  “Siro copirno yaꞌco ninso piꞌiquë chachin, Yosë chino ta caso pëi nica‑
caiso marëꞌ nanan yoꞌnin. Inaso pëiꞌ, Quiro sa rinquë yaꞌhuërin. Nani iráca 
yaꞌhuëpirinhuëꞌ ohuatopi niꞌton, inaquë chachin acoantacaiso yaꞌhuërin. 
Inaquë maꞌsha roꞌsa tëpatonaꞌ, Yosë chino ta caiso marëꞌ nisapi. Iso pochin 
acocaiso camaitërin: Simintonën noya acorahuatonaꞌ, caniarichinaꞌ. 
Inaparinsosoꞌ, cato shonca canchisë mitro yaꞌhuë tarin. Pancatërinsontaꞌ, 
nápo chachin pancanachin. Cara panshin panca naꞌpi roꞌsa quëran acoinaꞌ. 
Napo ra huaton aꞌna panshinaꞌ, nasha nontë quëran acoꞌinaꞌ. Ina acocaiso 
marëꞌ coriqui tapa rahuë quëran pahuërëchinaꞌ. 5 Iráca Napocotonori Yosë 
chino ta caso pëi quëran, nisha nisha maꞌsha roꞌsa ohuarapisoꞌ ocoirin. Ocoi‑
ra huaton, Papironiaꞌpaꞌ quëparin. Inapitantaꞌ, naquë ran chin Quiro sa rinquë 
quëpanantaꞌinaꞌ. Yaꞌhuë rinquë chachin yaꞌhuëantacaso marëꞌ inapochinaꞌ, 
tënahuë,” tënin.
6-7 Ina nata naton Tario copirnosoꞌ, huaꞌa noꞌsa Iopiratisiiꞌ aquë tëran yaꞌhuë‑
pi so pita quirica aꞌpa tërin. Iso pochin aninshitahuaton aꞌpa tërin:
“Tatinai, Sitaro‑posnai, canpi taso piꞌi yaꞌco ninso parti noꞌpaquë, chirinchi 
yaꞌconamaꞌ. Aꞌna pita chirin chi roꞌsanta inaquë yaꞌhuëpisoꞌ, yonquiato, yaꞌi‑
pin quëma ninshitaranquëmaꞌ: Iꞌhua chachin ninshitatomaco nata na maco: 
‘¿Tëhuën cha chin Siro copirno nanan yoꞌnin, Yosë chino ta caso pëi Quiro sa‑
rinquë niantacaisoꞌ?’ itëra maco. Noꞌtë quën mini. Napoaton ipora canpitasoꞌ, 
ina pëi nisapisopita yaꞌhuincananpicoꞌ. Cotio roꞌsa chirinchinënaꞌ, 
ansianoroꞌsaꞌ, piyapinënapita inapi tari Yosë chino ta caso pëi niantaꞌinaꞌ. 
Iráca yaꞌhuë rinquë chachin acoinaꞌ. 8  Ina marëꞌ canpi tanta isopoamaso 

a 6.15 Atara yoqui canpoa marësoꞌ: Toquën yoqui itërëhuaꞌ. 

yaꞌhuërin: Cotio ansia noꞌsa ina pëi nisapisopita, canpi ta rinta cata hua‑
maso yaꞌhuërin. Yaꞌhuë rama parti camaitërahuësoꞌ, pahuërëárinaco. Ina 
coriqui yaꞌhuërin quëran, maꞌpitamarësona nohuantohuachinaꞌ, aꞌna‑
roá chin quëtocoꞌ. Ama sacatapiso tananpitacaiso marëhuëꞌ, inapotocoꞌ. 
9 Quiro sarin corto huaꞌanoꞌsantaꞌ, maꞌsona natanpachinquëmaꞌ, shaꞌhui‑
të rin quë maso chachin yaꞌipi quëtamaso yaꞌhuërin. Toroaꞌhuaroꞌsaꞌ, 
carniroroꞌsaꞌ, carniroaꞌhuaroꞌsaꞌ, inapita topachinaꞌ, aꞌna roá chin quëtocoꞌ. 
Inapi taso Yosë inápaquë yaꞌhuë rinso chinotatonaꞌ, yaꞌipi ahui qui ta caiso 
marëꞌ nohuan topi. Trico, yamora, huino, tomaꞌ, inapi tanta nani tahuëri 
quëtocoꞌ. 10 Inapotohuatamaꞌ, Yosë inápaquë huaꞌa nën të rinso noya chino‑
tapi. Ina marëꞌ maꞌsha tëparahuatonaꞌ, ahui qui tapi. Napo ra huaton ca 
marëntaꞌ, Yosë nontapi. Huiꞌ na huë pita marëntaꞌ, Yosë nontapi.
11  Isontaꞌ, camaitërahuëso natëcoꞌ: Inso sona iso camaitërahuësopita 
co natëtohuachinahuëꞌ, anaꞌintocoꞌ. Pëinënquë huica yaꞌhuë rinso 
pishointocoꞌ. Inapotahuatoma ahuanicoꞌ. Ina ahuaniramaquë, inapa quëran 
pitacoꞌ. Inapotohuatamaꞌ, yaꞌhuarataton chimi napon. Napo ra hua toma 
pëinëonta ohuatoco yamoraꞌin. 12  Naꞌa nina no roꞌsa isoroꞌpaquë yaꞌhuërin. 
Napopirinhuëꞌ, Yosëso pëinën nitacaiso marëꞌ, Quiro sarin ninano huayonin. 
Inari chachin inso sona pëinën yaataꞌhuantërinsoꞌ, anaꞌin chin. Ina 
nitacaisontaꞌ, noꞌhui ta tona yaꞌcopitopisopita, inapochin. Copirnoroꞌsahuë 
nipon, nacionoꞌsahuë nipon napohuachinaꞌ, ataꞌhuantëraꞌpiaꞌin. Ca Tarioco 
camaitarahuë niꞌton, aꞌna roá chin natëco, tënahuë,” tënin.

Sinioro chinotacaso pëi aꞌcanpisoꞌ
13  Napo to hua china, ina huaꞌanoꞌsasoꞌ copirno Tario camaitërinso chachin 

yaꞌipi nipi. 14  Inapoatonaꞌ, cotio huaꞌanoꞌsasoꞌ tëniaquë huarëꞌ saca topi. Ito 
huiꞌnin Saca riasë pënën to naꞌpi Sinioro nohuanton shaꞌ hui rinso chachin 
nipi. Aquio pënëntonaꞌpintaꞌ, inacha chin shaꞌ huirin. Isopita Pirsia copir‑
no roꞌsanta camaitopiso chachin tënipi: Siro, Tario, Artaquirquisë, inapita. 
15 Tario copirno yaꞌconin quëran huarëꞌ, aꞌnatërápo piꞌipi, shonca aꞌna yoqui, 
cara tahuëri nisahuasoꞌ, Sinioro chino ta caso pëi nisapisoꞌ, aꞌcanpi huachi. Ina 
yoquisoꞌ, atara a yoqui itopi.

16  Nani aꞌcanpachinara, yaꞌipi huënantapisopita capa cancan topi. Capa 
cancan ta tona pëi tënipisoꞌ, Yosë marëꞌ acopi. 17 Naporo tahuëri Sinioro chino‑
ta caiso marëꞌ pasa toroaꞌhua, cato pasa carniro, cata pini pasa carniroaꞌhua, 
inapita tëpapi. Shonca cato chiponta yaꞌipi israiroꞌsa osha nëna marëꞌ noyá 
ahui qui topi. Shonca cato huënton yaꞌhuëpi niꞌton, aꞌnara aꞌna huënton marëꞌ 
nanirin. 18  Ina quëran corto huaꞌanoꞌsantaꞌ, onpo ro sona saca ta caiso acotopi. 
Nihuiroꞌsanta maꞌsona nica tona catahuatacaisoꞌ, acotopi. Inapoa tona Sinioro 
marëꞌ Quiro sa rinquë onpo sacatacaisoꞌ shaꞌhui topi. Moisësë iráca ninshi të‑
rinso chachin nica caiso marëꞌ inapopi.

19 Ina quëran ina yoqui niantarinquë pascoa niꞌton, ina pitanta Sinioro 
marëꞌ naꞌhuëpi. Shonca cata pini tahuëritahuasoꞌ, caniaritopi. 20  Corto 
huaꞌanoꞌsaꞌ, nihuiroꞌsaꞌ, inapi taso napo pia na chin yonquia tona nani osha‑
nëna inquipi. Pënëntërinsoꞌ quiri caquë camaitërinso chachin nica tona 

inquipi. Napoaton yaꞌipi huënantapisopita marëꞌ maꞌsha roꞌsa tëpapi. Inapoa‑
tona Sinioro chino ta caiso marëꞌ napopi. Aꞌna pita corto huaꞌa noꞌsa marënta 
tëpapi. Inahuara marënta inapopi. 21-22  Napoaton yaꞌipi huënantapisopita 
pascoa pitaquë cosharo nipisoꞌ caꞌpi. Aꞌna pi tanta nisha roꞌsa niponaraihuëꞌ, 
co noyahuëꞌ nipisoꞌ aꞌporahuatonaꞌ, caꞌpatopi antaꞌ: “Sinioro chinotëramasoꞌ, 
quiyanta imasarai topa chi nara,” caꞌpatopi. Canchisë tahuëri capa cancan ta‑
tona pan co ahuëpocatopinanhuë caꞌpi: “Sinioro cata hua rinpoa niꞌton, ina 
chino ta caso pëi aꞌcanëhuaꞌ. Ina nohuanton Pirsia copirno cata hua rinpoa 
niꞌton, tënirëhuaꞌ,” taꞌtona capa cancan topi.

Istrasë aꞌnapitarë chachin Quirosarinquë canquipisoꞌ

7  1 Huaꞌqui quëran aꞌna yaꞌhuërëꞌ, Pirsia parti huaꞌanëntaantarin. Inasoꞌ, 
Artaquirquisë itopi. Ina huaꞌanëntasoꞌ, aꞌnara Nihui huënton quëmapi 

yaꞌhuërin. Inasoꞌ, Istrasë itopi. Paꞌpinsoꞌ, Siraiasë itopi. Inanta paꞌpin 
Asariasë itopi. Ina paꞌpionta Iriquiasë. 2-5 Iriquiasënta paꞌpin, Saromo itopi. 
Inanta paꞌpin, Satoco. Inanta paꞌpin, Aitopo. Ina paꞌpiontaꞌ, Amariasë. 
Inanta paꞌpin, Asariasë. Ina paꞌpiontaꞌ, Mirayoto. Inanta paꞌpin, Siraiasë. Ina 
paꞌpiontaꞌ, Osi. Inanta paꞌpin, Poqui. Ina paꞌpiontaꞌ, Apisoa. Ina paꞌpiontaꞌ, 
Huinisë. Inanta paꞌpin, Iria saro. Ina paꞌpiontaꞌ, Aaron. Inasoꞌ, yaꞌnan corto 
huaꞌan yaꞌconinsoꞌ. 6-9 Istrasësoꞌ, iráca pënëntërinsoꞌ quirica nóya nito taton, 
aꞌchinaꞌpi yaꞌconin. Ina quiri caquë Sinioro nohuanton Moisësë ninshi tërin. 
Napo ra huaton Sinio rori noya cata huarin. Napoaton Artaquirquisë copir‑
nori yaꞌipi nataninsopita cata hua caso marëꞌ quëtërin. Inapoaton inasoꞌ, 
Papi ronia quëran Quiro sa rinquë huëntarin. Aꞌna huëntonaꞌ, israiroꞌsari 
imaquipi. Inapitasoꞌ aꞌna quën corto huaꞌanoꞌsaꞌ. Aꞌnaquëntaꞌ, nihuiroꞌsaꞌ. 
Aꞌnapitasoꞌ, cantanaꞌpiroꞌsaꞌ. Aꞌnapitantaꞌ, yaꞌcoana aꞌpairoꞌsaꞌ. Aꞌnaquënsoꞌ, 
Yosë chino ta caso pëiquë saca to pi so pita. Artaquirquisë nani canchisë piꞌipi 
copirno yaꞌco ninso nisapasoꞌ, Quiro sa rinquë canquipi. Yaꞌnatiirinso yoquiquë 
yaꞌnatiirinso tahuëri chachin pipipi. Napoaponaraihuëꞌ, aꞌnatërápo yoqui 
nisa huaton, aꞌna tahuëri quëran Quiro sa rinquë canquipi. Sinio rori cata huarin 
niꞌton, noya iratopi. 10 Istrasësoꞌ, yaꞌipi cancanën quëran Sinioro pënën të rinso 
yanitotërin. Ina nito ta huaton, noꞌtë quën natë caso yonquirin. Napo ra huaton, 
aꞌna pita israiroꞌsanta aꞌchintochináchin cancan tërin. 11 Artaquirquisë copir‑
nori quirica ninshi ta huaton, quëtërin. Istrasësoꞌ corto huaꞌan. Napo ra huaton 
Yosë camaitërinsopita, pënëntërinsopita, inapita noyá nito ta huaton, israiroꞌsa 
aꞌchin tërin. Iso pochin ninshi ta huaton quëtërin:

12  “Ca Artaquirquisë copirnoco Istrasënquën nonta ran quën. Quëmasoꞌ corto 
huaꞌan quën. Napo ra huaton Yosë inápaquë yaꞌhuëaton, pënëntërinsoꞌ, noyá 
nito tëran. Ina nito taton aꞌchinaꞌpinquën yaꞌconan.
13 Naꞌa israiroꞌsa huaꞌanëntërahuëquë yaꞌhuëapi. Inpitasona quëmarëꞌ Quiro‑
sa rinquë paca caiso nohuantohuachinaꞌ, paꞌinaꞌ. Corto huaꞌa noꞌsahuë nipon, 
nihuiroꞌsahuë nipon, paꞌinaꞌ. 14 Canchisë huaꞌa noꞌsa ayonquirinacosopita 
yaꞌhuërin. Inapitarëꞌco chachin anoyatatoi, Quiro sa rinquë aꞌpaa ran quën. 
Onpo pin sona Cota parti, Quiro sa rinquë, inaquë pita nisapi niꞌconquëꞌ. 
¿Yosë pënëntërinsoꞌ quiri caquë napo rinso chachin taꞌma nisacai? 15 Canpita 
Yosënëma chinotëramasosoꞌ, Quiro sa rinquë yaꞌhuërin. Ina marëꞌ, oro, prata, 
inapita caora nohuanton acorahuë. Huaꞌa noꞌsa ayonquirinacosopitantaꞌ, 

inapo cha chin acopi. Yaꞌipi inapita inátohua quëpaquëꞌ. 16  Yaꞌipi Papi ronia 
propinciaquënta natan to huatan, quëtarinën. Corto huaꞌanoꞌsaꞌ, piyapiroꞌsaꞌ, 
inapi tanta inahuara nohuanton Yosë pëinën marëꞌ acoapi. Napohuachinaꞌ, 
inapi tarë cha ch in yaꞌipi quëpaquëꞌ. 17 Ina cori quiquë toroaꞌhuaroꞌsaꞌ, 
carniroroꞌsaꞌ,  carniroaꞌhuaroꞌsaꞌ, inapita paꞌanaran. Sharoꞌsa noꞌmoquën 
ahuiquitacasoꞌ, huinonta artaro aipi opotacasoꞌ, inapi tarë chachin paꞌanaran. 
Inapotahuaton Yosë chino të ra maso pëi artaronënquë ahuiquitocoꞌ. 18  Oro, 
prata, inapita yaꞌsohuachin, maꞌsona Sinioro nohuan të rinso nica toma tiquicoꞌ. 
19 Nisha nisha Yosë pëinënquë ohuaracaiso marënta quëtë rain quën. Inasoꞌ, ina 
chino të ra maso pëiquë quëmari chachin quëtontaquëꞌ. 20 Yosë chinotamaso 
marëꞌ maꞌsona aquëtë pahuan pa chin, maꞌsha tapatërinacosoꞌ pëiroꞌsaquë 
maꞌpatëquëꞌ. 2 1 Ca Artaquirquisë copirnoco camaitarahuë. Iopiratisëiꞌ 
aquë tëran piꞌ i yaꞌco ninso parti, naꞌanquëma maꞌsha tapatëramacosopita 
yaꞌhuëramaꞌ. Ina naponquëma chachin iso pochin camaiaranquëmaꞌ. Corto 
huaꞌan Istrasë maꞌsona natanpachinquëmaꞌ, quëtocoꞌ. Inasoꞌ, Yosë inápaquë 
yaꞌhuëaton pënëntërinsoꞌ, noyá nito tërin. Ina nito taton aꞌchinaꞌpi yaꞌconin. 
22  Prata natanpachinquëmaꞌ, cara huaranca cara pasa quiroquë huarënta 
nani të rama quëtamasoꞌ. Tricontaꞌ, cato shonca cato huaranca quiroquë huarëꞌ 
quëtocoꞌ. Huinohuë nipon, tomahuë nipon topachin, cato pasa cato shonca 
rataquë huarëꞌ nani të rama quëtacasoꞌ. Yamorantaꞌ, onposoꞌ nohuantërinsoꞌ 
quëtamaso yaꞌh uë rin. 23  Yosë inápaquë huaꞌa nën të rinso pëinën marëꞌ 
maꞌsona nohuan to hua chin, aꞌna roá chin quëta caso yaꞌhuërin. Ama maquëran 
tëranta huiꞌ na huë pita, piya pi në huë pita, inapita inari anaꞌin ta caso marëhuëꞌ 
inapotocoꞌ. 24  Napo ra huaton, isonta nitotocoꞌ: Corto huaꞌanoꞌsaꞌ, nihuiroꞌsaꞌ, 
cantanaꞌpiroꞌsaꞌ, yaꞌcoana aꞌpairoꞌsaꞌ, Yosë chino ta caso pëiquë saca to pi‑
so pita, inapita soꞌ, co aꞌna pita pahuërërinacoso pochin pahuërëtapihuëꞌ. 
Apahuërëtohuatamasoꞌ, naꞌinaramaꞌ.
25  Quë ma nta Istrasë Yosë yonquínahuan acorin quën. Inapotërinquën 
nichinapon chachin, coisëroꞌsaꞌ, chirinchiroꞌsaꞌ, inapita acoquëꞌ. Iopiratisëiꞌ 
aquë tëran piꞌ i yaꞌco ninso partiquë inapoquëꞌ. Piya pi roꞌsa noya nica‑
tona yaꞌhuë caiso marëꞌ camaichinaꞌ. Yosë pënëntërinsoꞌ nitotopisopita 
acoquëꞌ. Co nitotopisopitahuënta acohuatan, aꞌchintëquëꞌ. 26  Inso sona Yosë 
pënëntërinsohuë nipon, ca pënëntërahuësohuë nipon, co natëhuachinahuëꞌ, 
tëpaꞌinaꞌ. Naꞌ in  naꞌinpiro nipachinaꞌ, inapochinaꞌ. Co onpo pin chin 
tëhuëhuachinahuë ꞌ, yaꞌhuërin quëran ocoirahuatonaꞌ, aꞌna noꞌpaquë 
tëꞌyachinaꞌ. Pahuërëchinahuë nipon, tashinan pëiquëchinahuë nipon, 
inapochina tënahuë,” tënin ninshi taton.

Yosparinquën taꞌton, Yosë nontërinsoꞌ
27-28  Copir nori quirica quëto hua china, Istrasësoꞌ Yosë nontaton tapon:
“Yospa rin quë n Sinioro. Quëmaso Yosën quën. Shima sho në huë pi tanta 

chinotërinquën. Quëma nohuanton, Pirsia copirno noya yonquirin. Quiro‑
sa rinquë chin ot iinënso pëi noya nicaton, quëma marëꞌ sacataꞌhuaisoꞌ 
cata hua rincoi. Quëma nohuanton copirno noso ro rinco. Ina ayonquipisopitantaꞌ, 
cata hua ri naco. Aꞌna pita huaꞌa noꞌsanta napo të ri naco. Ina marëꞌ chiní quën 
cancan të rahuë.  Inapita cata hua ri naco niꞌton, chiní quën nanan to pi so pita 
israiroꞌsa ayon to nahuë. Inapitarëꞌcoi pacaꞌ huaiso marëꞌ napo rahuë,” itërin. 

Niimiasë Yosë nontërinsoꞌ

1  1-2  Caso Niimiasëco. Tatahuësoꞌ Acariasë itopi. Artaquirquisë copirno 
yaꞌconinsoꞌ, nani shonca iscon piꞌipi, iscon yoqui nisarin. Naporo yoquisoꞌ, 

pascoa yoqui quëran iscon yoqui tarin. Caso, Sosa nina noquë yaꞌhuë rahuë. 
Inaquë copirno yaꞌhuërin niꞌton, canta inaquë yaꞌhuë rahuë. Inaquë yaꞌhuëasoco 
Cota parti quëran iyahuë canquirin. Inasoꞌ, Anani itërai. Inarë chachin caraya 
quëma piꞌsa huëꞌpi antaꞌ. Canqui hua chi nara: “¿Onpo pinta ipora Quiro sarin nina‑
noquë quëparitopisopita yaꞌhuëapi?” Itërahuë. 3 “Inapi taso yaꞌhuëaponaraihuëꞌ, 
naꞌcon parisitapi. Ninano pairanën ohuatopiquëranchin yaꞌhuëarin. Yaꞌcoana 
onconanoꞌsantaꞌ, iráca ahui qui topi. Inapoa tona taparo nisapi,” itërinco iyahuë.

4  Ina nata nato paꞌpi sëtë rahuë. Huën së rahuë quëran naꞌnëmiatërahuë. 
Naporahuato, naꞌa tahuëri co coshatatorahuëꞌ, Yosë nontë rahuë:

5 “Quëmasoꞌ Sinioro Yosën quën. Inápaquë yaꞌhuëaton chini chiní quën nanan‑
tëran. Paꞌpi huëhuëpiro ninin so pita ninan. Nosororinquënsopitarëꞌquën 
anoyatohuatana, noꞌtë quë ná chin cata huaran. Camaitëransopitanta 
natëhuachinën inapotëran. 6 Onpo pionta Sinioro nontëranquënsoꞌ natanco. 
Israiroꞌsacoisoꞌ, quëma piya pi nën pi tacoi. Inapita marëꞌ tahuëri tashirë chachin 
nonta ran quën. Tëhuën cha chin quiyasoꞌ co natëtëinquënhuëꞌ, osha huanai. 
Cantaꞌ, quëmopinëhuëpitaroꞌco chachin osha hua nahuë. 7 Paꞌpi co noyahuëꞌ 
nicatoi, camaitëransopita, pënëntëransopita, inapita co natëraihuëꞌ. Quëma 
nohuanton iráca piya pinën Moisësë itopisoꞌ, inapita ninshitërincoi. 8 Naporo 
chachin ina shaꞌ hui tëran: ‘Coꞌsoꞌ natëtonacohuëꞌ oshahuanpachinaꞌ, yaꞌipi parti 
isoroꞌpaquë ayanquëarahuë. 9 Napoaponahuëꞌ, co noyahuëꞌ yonqui ra ma so‑
pita aꞌpo ra hua toma casá chin tahuërëtaantahuatamaco, noya niꞌsaranquëmaꞌ. 
Camaitërahuësopita noya natëantahuatamaꞌ, huayonahuëso noꞌpaquë chachin 
chinotaantaramaco. Noꞌpaꞌ nanirinquë huarëꞌ quëpapirinënquëmahuë tërantaꞌ, 
isëquë chachin quëantaranquëmaꞌ,’ itërancoi.
10  Quiyasoꞌ quëma piya pi nën pi tacoi. Chini chiní quën nanan taton 
Iqui pito quëran ocoi rancoi. 11  Onpo pionta Sinioro nontëranquënsoꞌ 
natanco. Aꞌna pita piyapinënpitantaꞌ, nontarinënsoꞌ natanquëꞌ. Quiyasoꞌ 
paꞌyataꞌhuainquënsoráchin cancan tarai. Copirno yanontërahuë. Nonto‑
huato, quëma nohuanton noya nata na tonco cata huainco,” itërahuë.

Niimiasë Quirosarinquë paꞌninsoꞌ

2  1-2  Naporoꞌ caso, Artaquirquisë copirno oꞌshitonaꞌpico. Inaso copirno 
yaꞌconin quëran huarëꞌ, cato shonca piꞌipi nisa huaton, aꞌna yoquiraꞌ 

Niimiasë naporinsoꞌ
 



nisarin. Naporoꞌ oꞌshitasoco, paꞌpi sëtërahuëso niꞌnin. Ina nicaton: “Paꞌpi 
sëtëran niꞌnahuë. Carinquënsoꞌ, co canioranhuë pochin niꞌnan quën. Nanan 
ipora yaꞌhuëtërinquën,” itërinco. Napotohuachincora, paꞌpi paꞌya nahuë.

3-5  —Quëmasoꞌ huaꞌanëhuënquën. Nanpimiataton huaꞌanëntocoi. Iráca 
shima sho në huë pita Quiro sa rinquë yaꞌhuëpi. Chimin pa chi nara, inaquë ran‑
chin nipaꞌpitopi. Inasoꞌ ninano pairanën, inimi co roꞌsari iráca ohuatopi. 
Onconanënpitanta ahui qui topi. Ipora huanta ina chachin nisárin. ¡Napoaton 
iporasoꞌ, co nanitërahuëꞌ capa cancantaꞌhuasoꞌ! itërahuë.

—¿Ma quërancha cata  huain quën nicaya? itër inco copirno. 
Napotohuachincora, Yosë inápaquë yaꞌhuë rinso nonta huato copirno 
nata nahuë:

—Noya niꞌpatancosoꞌ, onpo pionta Cotia parti aꞌpaco pantaꞌi. Inaquë paato 
Quiro sarin ninano anoyatontaꞌi, itërahuë. 6  Copirnosoꞌ, saꞌin pirayan huën‑
sëarin. Napotërahuësoꞌ nata na huaton, itaponco:

—Paꞌpatan: ¿Onpo rota huënan taran? itërinco. Napotohuachincora, 
tahuëri huënantaꞌhuaso shaꞌhui të rahuë. Shaꞌhuitohuatora, nohuan tërin 
aꞌpaincosoꞌ. 7 Napo ra huaton chirin chi roꞌsa Iopiratisiiꞌ aquë tëran yaꞌhuëpisoꞌ, 
anitotacaso marëꞌ quirica copirno aninshitërahuë. “Inapi tanta maꞌma rë sona 
paꞌsarahuësoꞌ nitotatonaꞌ, Cotia parti pacaꞌhuasoꞌ quëchinaco taꞌto,” napo‑
rahuë. Ina chirinchiroꞌsasoꞌ, piꞌi yaꞌco ninso parti yaꞌhuëpi. 8  Asahua huaꞌan 
marëntaꞌ, aninshitërahuë. Inasoꞌ huaꞌan, copirno tananën aꞌpai naꞌpi. Ama 
nara apiratiincoso marëhuëꞌ aninshitërahuë. Yosë chino ta caso pëi pairanën 
yaꞌcoa na roꞌsa marëꞌ nohuan ta rahuë. Ninano pairanën yaꞌcoa na roꞌsa 
marëntaꞌ, nohuantarahuëꞌ. Caora pëinëhuë marëntaꞌ, nohuan ta rahuë niꞌton, 
aninshitërahuë.

Inapita natanpatora, Sinioro nohuanton co manta copirno apiratërincohuëꞌ.
9  Yahuëꞌpatora, sontaro huaꞌa noꞌsa caꞌtanaincoso marëꞌ aꞌparin. 

Cahuarioroꞌsaquë inahuanta imaquirinaco. Sonta roꞌ santa cahuarioroꞌsaquë 
chachin imaquirinaco. Iopiratisiiꞌ aquë tëran piꞌi yaꞌco ninso parti 
canquihuatoira, chir in chi  roꞌsa copir  nori quir ica aꞌpat i ir insoꞌ, 
quëtëraꞌpiarahuë. 10 Ina parti cato huaꞌa noꞌsa yaꞌhuëpi: Sanparato, Topiasë, 
inapita itopisoꞌ. Sanparatosoꞌ Oron piyapi. Yaꞌhuërëꞌ Topiasësoꞌ, Amon piyapi. 
Inapitasoꞌ israiroꞌsa cata huaꞌ huaso marëꞌ huëꞌsarahuëso natantahuatonaꞌ, 
paꞌpi noꞌhui topi.

Ninano pairanën acoantacaso shaꞌhuirinsoꞌ
11-12  Napoin quëran Quiro sa rinquë canquirahuë huachi. Canquirahuato, 

cara tahuëri chino të rahuë. Naporo tashi caraya quëmapiꞌsarëꞌco huëꞌërai 
quëran huënsërai. Naporoꞌ Yosë ayonquirincosoꞌ, co inso tëranta 
shaꞌhuichátërarahuëꞌ. Huën së ra huatoi paꞌnai. Casá chin cahua rioquë 
paꞌnahuë. Aꞌnapitasoꞌ, topinan ira patopi. 13  Naporo tashi chachin motopiana 
yaꞌcoana, itopitaquëchin pipirahuë. Panca yaꞌhuan huinan itopiquë paꞌsa‑
rahuë. Ina quëran amoro inquinan yaꞌcoana itopiquë paan ta rahuë. Papo 
pochin ninano pairanën nírarahuë. Yaꞌipi ohuatopi. Onconanënpitanta 
iráca ahui qui topi nírarahuë. 14 Ina quëran huinan yaꞌcoana itopiquë paan ta‑
rahuë. Ina pirayan copirno iꞌsha taparinsonta yaꞌhuërin. Inaquë huarëꞌ noya 
cahua rioquë paporahuëꞌ, ina aquëtësoꞌ, co huachi onpo pacasohuëꞌ niconin. 

15 Tashi chachin iꞌsha imacontarahuë. Ina quëran ninano pairanën nocorahuë. 
Tahuërëantarahuato, pipirahuëtaquëchin yaꞌcoantarahuë.

16  Huaꞌanoꞌsasoꞌ, paꞌnahuësoꞌ co nitotopihuëꞌ. Aꞌna pita cotioroꞌsantaꞌ, co 
manta shaꞌhuichátërarahuëꞌ. Corto huaꞌanoꞌsaꞌ, maꞌhuanoꞌsaꞌ, huaꞌanoꞌsaꞌ, 
topinan piyapiroꞌsaꞌ, inapi tanta pairaquë catahuatacaiso marëꞌ co 
nonchátërarahuëꞌ. 17 Naporoꞌ shaꞌhui të rahuë huachi:

—Yaꞌi pinpoa naponin yaꞌhuëarëhuasoꞌ, nitotërëhuaꞌ. Quiro sarin nina noquë 
pëiroꞌsa ohuatëraꞌpiapi. Paira onconanënpitanta iráca ahui qui topi. Napoaton 
sacai yaꞌhuëarëhuaꞌ. Ninano pairanën acoantaꞌhuaso marëꞌ huëꞌnahuë. 
Huëco canpi tanta nicatahuatëhua aꞌcanhuaꞌ. Inapo to hua tëhua co huachi 
tëhuáponënpoahuëꞌ, itërahuë. 18  Ina quëran Yosë catahuarincosopita shaꞌhui‑
të rahuë. Ina nohuanton copirno nanan quëtërincosonta shaꞌhui të rahuë. 
Napotohuatora inapitasoꞌ:

—¡Huëco paꞌahua caniaritahuaꞌ! topi. Ina quëran saca ta caiso marëꞌ noya 
ninon ta tona niachinicancanpi. 19 Sanparato, Topiasë, inapi taso napoaponahuë 
nocanatonacoi, tëhua ri nacoi:

—¿Maꞌcha canpi tanta inaquë yaniantarama nicaya? ¡Copirno ipora 
noꞌhuitomaꞌ, co huachi yanatëantaramahuëꞌ! itëri nacoi. Aꞌna huaꞌaontaꞌ, 
tëhuarincoi. Inaso Arapia piyapi. Quisimo itopi.

20 Tëhuapirinacoihuëꞌ:
—Yosë inápaquë huaꞌanëntërinsoꞌ, catahuararincoi noya saca tarai. Quiyasoꞌ 

ina piya pi nën pi tacoi niꞌtoi, Quiro sarin ninano anoyataantarai. Canpi taso 
nisharoꞌsanquëmaꞌ. Co yaꞌcopitamaso yaꞌhuërinhuëꞌ, itërahuë.

Inimicoroꞌsa napopisoꞌ

4  1  Ninano pairanën acoantaraisoꞌ Sanparato natan ta huaton, paꞌpi 
noꞌhui tërin. Noꞌhui taton yaatapanincoi. 2  Amico nën pita, Samaria 

sontaroꞌsaꞌ, inapita nontaton tëhuarincoi: “Cotioroꞌsasoꞌ, tanari yatëparárin. 
¿Ina nipirinhuëꞌ yasacatopi ti? ‘¡Naquë ran chin maꞌsha tëparahuatëhua 
Yosë chinotaantarihuaꞌ! ¡Aꞌna tahuëri marëá chin sacato tëniarihuaꞌ! 
¡Naꞌpiroꞌsanta huiquitopirinahuëꞌ, yamopi quëran nasha pipiponaꞌ!’ tëcatona 
inaporapi ipora,” tënin. 3  Topiasënta ina pirayan huaniton, tapon: “Niꞌcoꞌ, 
nani pairatatona naꞌpi ayaꞌhuiriraantarapi. Napoaponahuëꞌ, anashiri tëranta 
nanpëtohuachin, nohuatapon,” tënin tëhuaton.

4 Napotápachinacoira caso Yosë nontato itapo: “Quëmaso Yosënëhuëinquën. 
Nocanatonacoi tëhuarinacoisoꞌ, natanquëꞌ. Noꞌhui to nacoi napotarinacoi 
niꞌton, quëmari anaꞌintëquëꞌ. Quëma nohuanton inimiconënapitari 
minsërahuatonaꞌ, aꞌna noꞌpaꞌpaꞌ tëꞌyachinaꞌ. 5  Co noyahuëꞌ cancantopiso 
marëꞌ ama nichaꞌëquësohuëꞌ. Osha huan piso yonquiráquëꞌ. Paira nicasocoi 
noꞌhuiatërinacoi niꞌton, inapotëquëꞌ,” itërahuë.

6  Napotápirinacoihuëꞌ, co tananpitëraihuëꞌ. Saca tá patoi huancopitontarai. 
Yaꞌi piya quëran noya cancan tërai niꞌton, napotërai. 7 Inapotëraisoꞌ, Sanparato, 
Topiasë, arapiaroꞌsaꞌ, amonoꞌsaꞌ, asototoroꞌsaꞌ, inapi tanta natan topi. Co 
huachi intoparan yaꞌconacaisohuëꞌ nipa china, naꞌcon naꞌcon noꞌhui topi. 
8  Napopináchin yonquia tona ahuëinacoiso marëꞌ yahuëcapairinacoi. Inapoa‑
tona sacatëraisoꞌ, yatapiantapi. 9  Ina natan tatoi, catahuaincoiso marëꞌ 
Yosë nontërai. Napo ra huaton tahuëri tashirë chachin aꞌpaitaꞌhuaiso marëꞌ 

niacorai. 10 Napoin quëran Cota huënton saca to roꞌsa chachinta napopi: “Naꞌpi 
pëꞌpëroꞌsa sanpatopi huachi. Paꞌpi notohuaroꞌ naꞌpi yamorinso yaꞌhuëarin. 
Quiyanta co huachi aꞌcanchináchinhuë cancan tërai,” topi.

11  Inimi c o roꞌsanta napopi: “Yaahuërëhuasoꞌ, ama nitochinasohuëꞌ. 
Aꞌna naya yaꞌcon ta tëhua tiquiaꞌahuaꞌ. Inapotatëhua atananpitahuaꞌ,” 
topi. 12  N apopirinahuëꞌ, cotioroꞌsa inaquë yaꞌhuëpisopitasoꞌ, apira 
apira shaꞌhuitii ri nacoi: “Itohuaran itohuaran yayaꞌcontatënënquëma 
yaahuërinënquëma ꞌ, ” itiirinacoi. 13  Napotohuachinacoira, saca to roꞌsa 
quëmo pi nën pi ta rë chachin yapo yaporia paira nininquë acoraꞌpiarahuë. 
Sahuëninënaꞌ, nansanënaꞌ, pëꞌchinanënaꞌ, inapi tarë chachin acoraꞌpiarahuë. 
Yaꞌcoanaroꞌsaquëntaꞌ, inapotëraꞌpiarahuë. 14  Inapotopirahuëꞌ, tëꞌhuatopisoꞌ 
nicato yaꞌipi huaꞌanoꞌsaꞌ, maꞌhuanoꞌsaꞌ, sacatoroꞌsaꞌ, inapita shaꞌhui të rahuë:

—Ama inapita tëꞌhuatocosohuëꞌ. Siniorosoꞌ chini chiní quën nanan taton, 
paꞌpi huëhuëpiro ninin. Ina cata hua rinpoa niꞌton, ahuëtocoꞌ. Iyanpoapita, 
huiꞌnanpoapita, saꞌanpoaꞌ, pëinënpoaꞌ, inapita yonquiatëhuaꞌ, ahuëtahuaꞌ, 
itërahuë.

15  Yosë nohuanton, chinotërinacoiso nito tërai. Inahuanta noyá 
niacorapiraisoꞌ natan topi. Napoaton co huachi ahuërinacoihuëꞌ. Napo hua china 
yaꞌi picoi sacataantarai. 16-18  Naporo quëran huarëꞌ, pato ma chin piya pi në huë‑
pita pairaquë saca topi. Patoma chachin: Sahuëni, nansa, iscoto, pëꞌchinan, 
inapita sëꞌquëatona aꞌpaitapi. Huaꞌna cotonsáchin aꞌmomantapi. Huaꞌa noꞌsa‑
rinta saca to roꞌsa noya cata huapi. Naꞌpi pëꞌpëroꞌsanta chiꞌyatapona pochin 
niyatainpita saca tapi. Yaꞌipi saca to roꞌsa sahuëninënaꞌ, pëꞌtënpiquëranchin 
saca tapi. Tronpita camayonta ca pirayan huanirin. 19 Yaꞌipi huaꞌanoꞌsaꞌ, 
maꞌhuanoꞌsaꞌ, sacatoroꞌsaꞌ, inapita cari shaꞌhui të rahuë: “Canpoasoꞌ, panca 
sacato nisarëhuaꞌ. Co inaquë rá chin sacatatëhuahuëꞌ, aquë aquë niacorëhuaꞌ. 
20  Napoaton insë quë sona tronpita pihuipisoꞌ natanpatamaꞌ, aꞌna roá chin 
taꞌaintacoꞌ. Naporoꞌ Yosënënpoa cata huain poaso marëꞌ ahuëtarin,” itërahuë.

21 Inapochin niacoatoi, iꞌhuaquë huarëꞌ iꞌhuaquë huarëꞌ saca tërai. Aꞌna quën 
sacatasoiꞌ, napo pin chin nansanëna sëꞌquë ra hua tona aꞌpaitapi. 22  Napo ra‑
huaton yaꞌipi saca to roꞌsa inaranchin huëꞌë caiso camai rahuë. Catahuatoroꞌsa 
quëran huarëꞌ, ina pochin camai rahuë. Tashinta aꞌpaitacaiso marëꞌ, tahuë‑
rinta saca ta caiso marëꞌ napo të rahuë. 23  Napo ra huaton co iꞌnanpiratoi 
huëꞌëraihuëꞌ. Nansanta niacoantëraiquëranchin huëꞌërai. Amacaꞌhuaiso 
marëá chin iꞌnanpirarai.

Istrasë Yosë quiricanën nontërinsoꞌ

8  (Yosëri cata huarin niꞌton, pairaquë sacatopisoꞌ aꞌna roá chin aꞌcanpi. 
Huaꞌqui quëran pochin Niimiasësoꞌ, yaꞌipi cotioroꞌsa amatërin.)

1-3  Pascoa yoqui quëran saota yoqui aꞌna tahuëri naꞌhuërapasoꞌ, yaꞌipi 
cotioroꞌsa aꞌna prasaquë niyon tonpi. Inasoꞌ prasa, Iꞌsha maꞌcaisoꞌ yaꞌcoana 
itopisoꞌ notë nanquë yaꞌhuërin. Inaquë niyontonahuatonaꞌ, Istrasë maistro 
Moisësë pënëntërinsoꞌ quirica nonta caso marëꞌ shaꞌhui topi. Inasoꞌ quirica, 
Yosëri chachin israiroꞌsa iráca anito tërin. Napo to hua chi nara, inaso 
quësa huaton yaꞌipi quëmapiꞌsaꞌ, sanapiꞌsaꞌ, huaꞌhua roꞌsa quëran huarëꞌ 
natantonënquë nontërin. Tashi ra mia chin quëran huarëꞌ caniaritërinsoꞌ, 
nontochináchin camotëanatërin.

Yaꞌi piya quëran noya nata nápi. 4 Naporoꞌ quirica nonta caso marëꞌ, nontë 
quëran pëꞌsatë nitopi. Inaquë huanirin quëran nontërin. Inchinan quëran 
Matataiasë, S ima, Aniasë, Oriasë, Iriquiasë, inapita huanipi. Ahuënan 
quërantaꞌ, P i taiasë, Misairo, Marquiasë, Asomo, Asapatana, Saca riasë, 
Misoramo, inapita huanipi. 5  Yanontohuachina, inatohua huani ra huaton, 
soꞌnanpiso q u irica oporinin. Napo hua china yaꞌi piya quëran notërápi. 
Oporinaso chachin nata na caiso marëꞌ yaꞌi piya quëran huanipi. 6  Ina nonta‑
caso marëꞌ Istrasësoꞌ, anqui ra huaton Yosë chino tërin: “¡Ma noyan quëncha 
quëmasoꞌ Sinioro ninan paya! ¡Yaꞌipi nani ta paton chini chiní quën nanan‑
tëran!” tënin. Napo hua china, yaꞌipi niyon ton pi so pi tanta anquirahuatonaꞌ: 
“¡Naporin mini!” topi. Napoa tona isonpi quëran noꞌpaquë huarëꞌ monshomapi.

7-8  Cosoi, Pani, Siripiasë, Camin, Acopa, Sapitai, Otiasë, Maasiasë, Quirita, 
Asariasë, Cosapito, Anan, Piraia, inapi taso nihuiroꞌsaꞌ. Ina niꞌtona Yosë 
pënëntërinsoꞌ nonto hua china, maꞌsona tapon napo rin so pita piya piꞌsa aꞌnin‑
quë chin shaꞌhui tapi. Yosë pënëntërinsoꞌ quirica chiní quën nontahuatonaꞌ, 
maꞌsona tapon napo rin so pita shaꞌhuiantapi. 9 Ina natanatonaꞌ, niyon ton pi‑
so pi taso naꞌnëpi. Napoaton Niimiasë, Istrasë, maꞌsona tapon napo rin so pita 
shaꞌhuinaꞌpiroꞌsaꞌ, inapi tari piya piꞌsa achinicancanpi. Ama aquëtë sëta tona 
naꞌnëcaiso marëhuëꞌ, achinicancanpi. Napo ra huaton ina tahuërisoꞌ, Sinioro 
marëꞌ acopiso tahuëri niꞌton, co naꞌnërápaiso marëhuëꞌ napo topi. 10  Ina 
quëran Istra s ëri itapon: “Paatoma noya coshatocoꞌ. Huino shaꞌmoronta 
oꞌocoꞌ. Napo ra huaton aꞌna quën co manta yaꞌhuëtohuachinahuëꞌ, përaco 
caꞌpainëmaꞌ, oꞌopainëmaꞌ. Sinioro marëꞌ tahuëri acorëhua niꞌton, inapocoꞌ. 
Ama sëtatomarahuëꞌ Sinioro yonquia toma noya cancantocoꞌ. Inasoꞌ, noya 
aꞌpaiarinpoaꞌ,” itërin.

11 Aꞌna pita nihuiroꞌsarintaꞌ, naꞌnëpisopita achinicancanpi: “Ipora tahuërisoꞌ, 
Sinioro marëꞌ acorëhuaso tahuëri. Napoaton co naꞌcon naꞌcon naꞌnëcamaso 
yaꞌhuërinhuëꞌ,” itopi.

12  Napo to hua chi nara, inahuaso yaꞌhuë piquë paꞌsahuatonaꞌ, cosha topi, oꞌopi, 
napopi. Aꞌna quëonta co yaꞌhuëtohuachinarahuëꞌ, ichicaꞌpi, ichioꞌopi, inapo‑
topi. Naporahuatonaꞌ, aꞌchintopiso noya nito topi niꞌton, capa cancan topi.

13  Tahuë ri rinquë Israiro huaꞌanoꞌsasoꞌ, niyon toan tapi. Corto huaꞌanoꞌsaꞌ, 
nihuiroꞌsaꞌ,  inapi tanta niyon tonpi. Istrasërë chachin Yosë quiri canën 
nontaantapi.  14  Nonto hua chi nara, Sinioro Moisësë quëran camaitërinso 
quënanpi: “Israiroꞌsa ina yoquiquë chachin shonca aꞌnatërápo tahuëritapasoꞌ, 
imënamëaꞌhuaroꞌsa pita naꞌhuëinaꞌ,” tënin. 15 Napo hua china, Quiro sa rinquë 
nisa huaton yaꞌipi nina no roꞌsaquë, iso pochin nanan aꞌpapi: “Tananoꞌsaquë 
paꞌsahuatomaꞌ, oripo, tanan oripo, arayan, inapita nara roꞌsa sëꞌpa quën macoꞌ. 
Nisha nisha panpënta macoꞌ. Panca taꞌan nara roꞌsa sëꞌpa quën, inapita macoꞌ. 
Inapita quëran imënamëaꞌhuaroꞌsa nicarihuaꞌ. Quiri ca nënquë ninshi to piso 
chachin nicarihuaꞌ,” topi. 16  Napo to hua chi nara, camaitopiso chachin maca‑
tona imënamëaꞌhuaroꞌsa nipi. Aꞌna quën pëinëna aꞌcanpiso aipi. Aꞌnaquëontaꞌ, 
iꞌiratënënaquë nipi. Aꞌnaquënsoꞌ, Yosë chino ta caso pëi iꞌiratëquëntaꞌ, acopi. 
Iꞌsha maca caiso yaꞌcoana notënanquëntaꞌ, prasa yaꞌhuërin niꞌton, inaquënta 
acopi. Iprain yaꞌcoana itopiquëntaꞌ, prasa yaꞌhuërin niꞌton, inaquënta nipi. 
17-18  Nani acohua chi nara, yaꞌipi huënantapisopita, pita naꞌhuëquë huarëꞌ, 
inaquë yaꞌhu ë pi. Iráca Non, huiꞌnin Cosoi itopiso nanpisoꞌ, naꞌhuëpi 

quëran huarëꞌ,  israiroꞌsa co ina pita naꞌhuëchinpihuëꞌ. Inapoa tona capa 
cancantopisoꞌ, canchisë tahuëri nanipi. Caniaritërin quëran huarëꞌ Istrasëri 
Yosë pënën të rinso quirica nontërin. Nani tahuëri naporin. Taꞌhuantërinso 
tahuëririnquëntaꞌ, Sinioro marëꞌ niyon toan tapi. Quiri ca nënquë camaitërinso 
chachin nipi.

Israiroꞌsa oshanëna marëꞌ Istrasë Yosë nontërinsoꞌ

9  1 Naporoꞌ yoquiquë cato shonca cata pini tahuëritahuasoꞌ, israiroꞌsaso 
naquë ran chin niyon toan tapi. Saꞌcatën aꞌmosahuatonaꞌ, moꞌshiquë 

nisëꞌmomotopi. Inapoa tona co coshatatonaraihuëꞌ Yosë nontopi. 2  Nisharoꞌsarë 
niyaꞌtontopirinahuëꞌ, inapita aꞌporahuatonaꞌ, Sinioro marëꞌ huanipi. 
Shimashonënapitarë chachin co noyahuëꞌ nica tona oshahuanpisoꞌ, yonquipi. 
3  Naporo chachin Yosë pënëntërinsoꞌ quirica, cara ora pochin nontopi. Ina 
quëran nápo ora chachin osha nëna yonquiatonaꞌ, Sinioro shaꞌhui topi. Napo‑
ra hua tona Sinioro chino topi. 4-5 Ina quëran isopita nihuiroꞌsasoꞌ, pëꞌsa tëquë 
nanpëpi: Cosoi, Pinoi, Catomiri, Sipaniasë, Otiasë, Pitaiasë, Poni, Siripiasë, 
Pani, Quinani, Asapaniasë, inapita. Inapitasoꞌ chiní quën Yosë nontopi. Nani 
nonto hua chi nara, niyon ton pi so pita achinicancanpi: “Sinioroso Yosënënpoa 
niꞌton, huanirahuatëhua ina chinotahuaꞌ:

Inasoꞌ, yaꞌhuëmiatarin. Co onporonta taꞌhuantarinhuëꞌ.
¡Noya noya niꞌton!
‘Yosparinquën Sinioro,’ itahuaꞌ,” itopi.

 6 Istrasëntaꞌ, Yosë nontaton tapon: “Quëmasáchin Sinioronquën.
Quëmari yaꞌipi piꞌiroꞌtë acoran.
Yaꞌipi yaꞌhuërinsopitarë chachin ninan.
Isoroꞌpaꞌ, marë, inapitanta ninan.
Yaꞌipi inaquëpita yaꞌhuërinsopitarë chachin acoran.
Quëma nohuanton yaꞌipi yaꞌhuëapi.
Quëma nohuanton chachin yaꞌipi nanpiapi.
Piꞌiroꞌtëquë yaꞌhuërinsopita chinotarinën.

 7 Quëmasoꞌ Sinioro, Yosënquën.
Apran huayonahuaton, Orë ninano quëran ocoiran.
Inaquëso cartioroꞌsa yaꞌhuëpi.
Ina chachin nininën canpiataton,
Apraan itëran.

 8 ‘Tëhuënchachin natëarinco,’ taꞌton,
inarëꞌquën anoyatëran.
Cananoꞌsaꞌ, itiroꞌsaꞌ, amororoꞌsaꞌ,
huirisëroꞌsaꞌ, quiposoroꞌsaꞌ, quiriquiroꞌsaꞌ,
inapita noꞌpanën matahuaton,
shinpitari huaꞌanëntacaiso marëꞌ shaꞌhuitëran.
Quëmasoꞌ noꞌtëquënáchin nonan niꞌton,
shaꞌhuitëranso chachin nanirin.

 9 Shimashonëhuëipita Iquipitoquë
paꞌpi aparisitapirinahuëꞌ,
Quëhuaiꞌ marë yonsanquë
naꞌnëtërinënsoꞌ natanaton, catahuaran.

 10 Iquipito copirnonta anaꞌintaton,
nani maꞌsha paꞌpi huëhuëpiroꞌ nininsopita aꞌnotëran.
Piyapinënpitarë chachin anaꞌintaton, napotëran.
Israiroꞌsa co quëꞌyatonaraihuëꞌ aparisitapi niꞌton,
anaꞌintaton, napotëran.
Inapoaton iporasoꞌ, sacóshin nahuinan.

 11 Marë patomaihuatana, yanirotaquëchin
piyapinënpita pëntonpi.
Imaquipisopitaso nipirinhuëꞌ,
anpoquë naꞌpi tëꞌyaitërëso pochin nitëran.

 12 Piyapinënpitasoꞌ quëpahuatana,
naporopi chitoro aquëchitëran.
Tashinta paꞌpachinara ina chachin,
pën pochin huënaratërarin.
Noya pacacaiso marëꞌ aꞌpintërarin.

 13-14 Ina quëran Sinai motopiquë nohuaraimaran.
Naporoꞌ inápa quëran noya
nicacaiso marëꞌ pënënan, camairan, naporan.
Noꞌtën nanan aꞌchintahuaton,
yonquínahuan yaꞌhuëcaiso marëꞌ anitotëran.
Pënënancoisopita, camairancoisopita, anitotërancoisopita,
inapitaso noyasáchin ninin.
Chinoto tahuërinta acotëran.
Ina tahuëri noya nicatonaꞌ,
chinotiinënso marëꞌ acotëran.
Piyapinën Moisësë itopiso quëran,
yaꞌipi inapita anitotëran.

 15 Tanahuachinarantaꞌ, inápaquë cosharo yaꞌhuërinso quëtëran.
Yamorohuachinarantaꞌ, natëtë quëran iꞌsha ocoitëran.
Noꞌpaꞌ quëtamaso quihuitëranquë yaꞌcaritohuachinara:
‘Yaꞌconatoma huaꞌanëntoco huachi,’ itëran.

 16 Napotopiranhuëꞌ, shimashonëhuëipitasoꞌ co natëtopihuëꞌ.
Co natantochináchinhuëꞌ, cancantatonaꞌ, co natërinënhuëꞌ.

 17 Quëmarisoꞌ naꞌcon catahuapiranhuëꞌ,
co ina yayonquipihuëꞌ.
Co natëtënënhuëꞌ Iquipitoquë chachin
panantacaisoꞌ yonquiantapi.
Ina marëꞌ huaꞌan yonípi.
Iquipitoroꞌsari camaiantacaiso marëꞌ yatahuërëantapi.
Napopirinahuë tërantaꞌ, co ataꞌhuantëranhuëꞌ.
Noyápiachin cancantaton, aꞌnaroáchin yanosorotëran.
Co aꞌnaroáchin noꞌhuitëranhuëꞌ.
Piyapinënpita nosoromiatëran niꞌton, co aꞌporanhuëꞌ.

 18-19 Oro asoquirahuatona toroaꞌhua nonanpi.
Tënihuachinara:
‘Quëma Iquipito quëran ocoirancoi,’ itopi moshatonaꞌ.
Inapoatona naꞌaro tëhuëtërinën.

Napopitërapirinahuëꞌ, quëmarisoꞌ nosororan.
Nosoroaton co inotëroquë aꞌporanhuëꞌ.
Tahuëri nipachina, chitorori quëparárin.
Tashintaꞌ, ina chitoro quëran pën pochin
aꞌpintaton co patërinhuëꞌ.
Inapoaton noꞌtëquën paacaiso marëꞌ aꞌnotëraran.

 20 Quëma Ispiritonëni nosoroaton aꞌchintërarin.
Mananta co osërëtëranhuëꞌ.
Yamorohuachinaranta iꞌsha quëtëran.

 21 Inotëro parti catapini shonca piꞌipi nocomaran.
Co manta ichipahuantëranhuëꞌ.
Aꞌmopisontaꞌ, co mocarinhuëꞌ.
Iratápirinahuëꞌ, co pomarantëtopihuëꞌ.

 22 Naꞌa nacionoꞌsa huaꞌanëntopiso osërëtaton,
shimashonëhuëi ahuaꞌanëntëran.
Aꞌna huënton aꞌna huënton noꞌpaꞌ quëtëraꞌpiaran.
Sicon copirno Isponquë yaꞌhuëpirinhuëꞌ,
noꞌpanën osërëtaton ahuaꞌanëntëran.
Oco copirnonta Pasan parti yaꞌhuëpirinhuëꞌ,
inanta noꞌpanën osërëtaton ahuaꞌanëntëran.

 23 Quëma nohuanton notohuaroꞌ huiꞌnahuanpi.
Tayoraroꞌsa nápo naꞌapi.
Shimashonënpita noꞌpaꞌ quëtacaso
shaꞌhuitëranso chachin ahuaꞌanëntëran.

 24 Napotëranso chachin shinpitari
Canaan noꞌpaꞌ huaꞌanëntopi huachi.
Cananoꞌsari inaso noꞌpaꞌ huaꞌanëntopirinahuëꞌ,
quëma nohuanton canapi.
Inapotatona atapanpi.
Naꞌa copirnoroꞌsa yaꞌhuëpirinahuëꞌ canapi.
Nisha nisha piyapiroꞌsa nipirinahuëꞌ, canapi.
Canarahuatonaꞌ, nohuantopiso nitopi.

 25 Naꞌa pairahuan ninanoroꞌsa yaꞌhuëpirinhuëꞌ.
Noꞌpanënanta noya noya nipirinhuëꞌ.
Pëiroꞌsaquënta notohuaroꞌ maꞌsha amëntatopi.
Iꞌsha tapainanoꞌsaꞌ, oparoroꞌsaꞌ,
oripororoꞌsaꞌ, nisha nisha cashinoꞌsaꞌ, inapita yaꞌhuëpirinhuëꞌ, yaꞌipi 

mapi.
Inapoatona noya coshatopi, oꞌopi, napopi.
Inapoatona amonpitërapi.
Nosororan niꞌton, capa cancantopi.

 26 Quëmarisoꞌ nosoropiranhuëꞌ,
co natëtënënhuëꞌ anoꞌhuitërinën.
Pënëntëransopita nocanatona aꞌpopi.
Quëma marëꞌ pënëntopisopitanta tëpapi.
Inapitari co noyahuëꞌ nipiso
aꞌninquëchin shaꞌhuitopi:

‘Ina aꞌporahuatomaꞌ, Sinioroíchin tahuërëtocoꞌ,’ itopi.
Napotopirinahuëꞌ, tëpapi.
Inapoatona panca tëhuëtërinën.

 27 Napoaton inimiconënapitari canaipi.
Inapitari huaꞌanëntatona aparisitopi.
Parisitatona nontohuachinën,
quëmarisoꞌ nosoroantaran.
Inápa quëran natanahuaton, catahuaran.
Quëma nohuanton huaꞌanoꞌsa huanipi.
Aparisitopisopita aꞌpacaiso marëꞌ huanipi.

 28 Napoaponahuëꞌ, noya yaꞌhuëantahuachinaꞌ,
aꞌnaroáchin naniantaantarinën.
Quëmari niꞌsápiranhuëꞌ,
co noyahuëꞌ niantapi.
Napoaton naquëranchin inimicoroꞌsari
minsërahuatona aparisitaantapi.
Parisitatona nontaantahuachinën,
nosoroaton inápa quëran catahuantaran.
Inimiconënpita quëran naꞌaro nichaꞌëran.

 29 Quëma pënëntëransopitaráchin natëantatonaꞌ,
yaꞌhuëcaiso pënënan.
Pënënpiranhuëꞌ: ‘Noya quiyaora yaꞌhuëapoi,’
tënëso pochin cancantatona co natëtopihuëꞌ.
Camaitëransopita, shaꞌhuitëransopita,
inapita natëhuachina ananpitomiatacaso nipirinhuëꞌ,
co natëtochináchinhuëꞌ cancantopi.

 30 Napopirinahuëꞌ, naꞌcon piꞌipi ahuantaton niꞌsáran.
Quëma ispiritonën quëran
pënëntonaꞌpiroꞌsa ayonquiran.
Inapitari pënënpirinhuëꞌ, co natëpihuëꞌ.
Napoaton nisha nisha nacionoꞌsaquë quëpapi.
Inapitari huaꞌanëntatona camaipi.

 31 Napoaponahuëꞌ nosoromiataton,
co aꞌpomiatëranhuëꞌ. Co ataꞌhuantëranhuëꞌ.
Noyápiachin cancantaton,
nosorochináchin cancantëran niꞌton, naporan.

 32 Quëmaso Yosënëhuëinquën.
Chini chiníquën nanantaton paꞌpi huëhuëpiro nininsopita ninan.
Nosororancoisoꞌ co nishatërinhuëꞌ.
Quiyarëꞌquën anoyatëransontaꞌ, inachachin nisárin.
Napoaton parisitëraisoꞌ noꞌtëquën tantiaquëꞌ.
Copirnonëhuëipita, huaꞌanoꞌsaꞌ,
corto huaꞌanoꞌsaꞌ, pënëntonaꞌpiroꞌsaꞌ,
shimashonëhuëipita, yaꞌipicoi
nani nohuantaso parisitërai.
Asiria copirnoroꞌsa quëran huarëꞌ
aparisitërinacoisoꞌ, ipora huanta inapoarai.

 33 Co quëma tëhuëran quëran parisitëraihuëꞌ.
Quiyaora tëhuënëhuëiquë parisitarai.
Shaꞌhuitërancoiso chachin
co noyahuëꞌ ninaiso marëꞌ noꞌtëquën anaꞌintërancoi.

 34 Copirnonëhuëipita, huaꞌanoꞌsaꞌ,
corto huaꞌanoꞌsaꞌ, shimashonëhuëipita, yaꞌipi inapita
quëma pënëntëransoꞌ co natëpihuëꞌ.
Camaitëransopita, shaꞌhuitëransopita,
inapitanta co natëpihuëꞌ.

 35 Noꞌpaꞌ ahuaꞌanëntëransosoꞌ,
pancana nisahuaton noyaroꞌpaꞌ.
Inaquë nani maꞌsha quëtëran.
Inapotopiranhuëꞌ, co paꞌyatatënën chinotërinënhuëꞌ.
Co noyahuëꞌ nipisonta co yaaꞌpopihuëꞌ.

 36 Napoaton iporasoꞌ, topinan
quëran asacatárinacoi.
Shimashonëhuëipita noꞌpaꞌ quëtëran.
Shaꞌtatona capacaiso marëꞌ quëtopiranhuëꞌ,
inaquë chachin topinan quëran asacatárinacoi.

 37 Naꞌcon nitërinso mapiraihuëꞌ,
nisha copirnoroꞌsa matërachinincoi.
Oshanëhuëi marëꞌ anaꞌintatoncoi,
ina copirnoroꞌsaquë yoꞌnancoi.
Pëꞌtahuanëhuëipita quëran huarëꞌ, nohuantopisoꞌ nitopi.
Inapoatoi paꞌpi parisitarai,” itërin.

38  Ina yonquiatoi: “Ipora quëran huarëꞌ Yosëí chin natëarai huachi,” taꞌtoi, 
quiri caquë ina pochin ninshi tërai. Inapotohuatoira, huaꞌanoꞌsaꞌ, corto 
huaꞌanoꞌsaꞌ, nihuiroꞌsaꞌ, inapi tari huiꞌshapi. Inapo ta hua tona sichotopi huachi. 

Onpopinsona Copo yaꞌhuërinsoꞌ

1  1 Oso parti itopiquë aꞌnara quëmapi yaꞌhuërin, Copo itopisoꞌ. Inasoꞌ 
noya sá chin nicaton, co manta tëhuërinhuëꞌ. Yosë noꞌtë quën natëton, 

co manta piya piꞌsa maꞌsha onpotërinhuëꞌ. 2-3  Shonca huiꞌnin pita yaꞌhuë tërin. 
Canchisë quëmapi, cara sanapi. Notohuaroꞌ pëꞌtahuatërin: Canchisë huaranca 
ohuicaroꞌsaꞌ, cara huaranca camiyoroꞌsaꞌ, aꞌnatërápo pasa moraroꞌsaꞌ, inapita 
pëꞌtahuarin. Noꞌpaꞌ ohuërërinsopitanta toronënpitarë chachin aꞌnatërápo pasa 
yaꞌhuë tërin. Napo ra huaton piyapinënpitantaꞌ, huaꞌhuayátërahuë camairin. 
Napoaton aꞌna pita piꞌi pipi rinso parti yaꞌhuëroꞌsa quëran, maꞌhuan maꞌhuan 
inasoꞌ.

4  Huiꞌ nin pi taso noya ninicatonaꞌ, cosha ta caiso marëꞌ yánipërapi. Noya 
noya cosharo acohua chi nara, napopi. Aꞌnaya aꞌnaya pëinë naquë cosha topi. 
Aꞌnaꞌton përatërin. Ina quëran aꞌna yaꞌhuërëꞌ, përataantarin. Inapopi. Nani 
napopiquë oshinapitantaꞌ, përapi. 5  Nipërapiso tahuë riꞌsa naꞌhuë hua china, 
Coposo tashíramiachin huën sëin tarin. Yaꞌipi huiꞌnin pita amata huaton aꞌnaya 
aꞌnaya marëꞌ maꞌsha roꞌsa tëparin. Inapotahuaton osha nëna marëꞌ yaꞌipi 
ahui qui tërin: “Tapona huiꞌnahuëpitasoꞌ, canca nëna quëran Yosë noꞌhuitonaꞌ, 
pinoápirinahuëꞌ,” taꞌton naporin. Nani nichicoshatopiquë naporin.

Copo nani maꞌsha onporinsopita
6  Aꞌna tahuëri Yosësoꞌ, anquëninënpita ayon tonin. Inapi tarë chachin 

shaꞌhuirapirinpoasoꞌ anquëni a itopisontaꞌ, paꞌnin. 7 Ina nicaton Sinio rori 
itapon:

—¿Intohuaranta huëꞌnan? itërin.
—Itohua itohua paso roꞌpaquë paꞌsárahuë, itërin Sata na sëri.
8  —¿Piya pi nëhuë Copo itopiso niꞌchinan to? Co insonta paso roꞌpaquë 

ina pochin yaꞌhuërinhuëꞌ. Inaso noꞌtë quën natë tonco, noya sá chin ninin. 
Napoaton co maꞌmarë tërantaꞌ, pënë na caso yaꞌhuërinhuëꞌ. Napo ra huaton co 
inso tërantaꞌ, maꞌsha onpotërinhuëꞌ, itaantarin Yosëri.

9-10 —Co topinan natërinquënhuëꞌ. Nani maꞌsha nipa china quëmari cata‑
huaran. Inapotëran niꞌton, notohuaroꞌ pëꞌtahua yaꞌhuë tërin. Inapoaton 
maꞌhuanin. Saꞌin, huiꞌnin pita, maꞌsha nën pita, inapi tanta quëmari noya aꞌpairan 
niꞌton, natërinquën. 11 Napoaponahuëꞌ, inta yaꞌipi yaꞌhuë të rinso osërëtëriquëꞌ. 
Inapo to huatan, aꞌnin quë chin noꞌhuia rin quën, itaantarin Sata na sëri.

Copo naporinsoꞌ
 

 

a 1.6 Shaꞌhuirapirinpoasoꞌ anquëni: Iprio nananquësoꞌ, Sata nasë itopi. 



 

b 1.20 Niyaꞌirin: Ina parti yaꞌhuëpisopitasoꞌ, paꞌpi sëto hua chi nara napopi. 

12  Naporoꞌ Sinio rori itapon:
—Inta nipa chin. Nani maꞌsha yaꞌhuëtërinsoꞌ, maꞌsha onpotëriquëꞌ. Inaora 

chachinso napoaponahuëꞌ, ama manta maꞌsha onpotëquësohuëꞌ, itërin.
Napo to hua china, inaso Sinioro yaꞌhuërin quëran pipirin.
13  Aꞌna tahuëri Copo huiꞌninpitasoꞌ, naquë ran chin cosha ta caiso marëꞌ 

nipëraantapi. Napoatonaꞌ, paninantërinso pëinënquë noya cosha tapi. 
14-15 Napoasoiꞌ, Copotaquë aꞌnara piya pinën taꞌarëꞌnachin canquirin. Canqui‑
ra huaton itapon:

—¡Tororoꞌsaquë noꞌpaꞌ ohuërëasocoi, moraroꞌsasoꞌ, ina pirayan cosha tapi! 
Aꞌna naya sapioroꞌsa canquirahuatonaꞌ, yaꞌipi pëꞌtahua aꞌpairoꞌsaꞌ, sacatoroꞌsaꞌ, 
inapita tiquiipi. Inapotahuatonaꞌ, pëꞌtahuanënpita quiquitërinën. ¡Casá chin 
chaꞌërahuato shaꞌhuitaꞌhuanquënso marëꞌ, taꞌaintarahuë! itiirin.

16  Inari shaꞌhuitasoꞌ, aꞌna yaꞌhuërëꞌ piya pinën taꞌainantararin. Canqui ra‑
huaton itapon:

—¡Oꞌcori pochin inápa quëran pën anotiimarin! Inapoaton yaꞌipi ohui ca‑
nën pita tiquitërinquën. Aꞌpainaꞌpiroꞌsantaꞌ, tiquirin. ¡Casá chin chaꞌërahuato 
shaꞌhuitaꞌhuanquënso marëꞌ, taꞌaintarahuë! itiintarin.

17 Inarinta shaꞌhuitaso chachin, aꞌna yaꞌhuërëꞌ piya pinën taꞌainantararin. 
Inarinta canqui ra huaton itapon:

—¡Camiyoroꞌsa aꞌpairápiraihuëꞌ, cara huënton cartioroꞌsa huëꞌsahuatonaꞌ, 
ahuëirinacoi! Tiquirahuatonacoi, camiyoroꞌsa quiquitërinën. ¡Casá chin 
chaꞌërahuato shaꞌhuitaꞌhuanquënso marëꞌ, taꞌaintarahuë! itiintarin.

18-19 Inarinta shaꞌhuitaso chachin, aꞌna yaꞌhuërëꞌ piya pinën taꞌainantararin. 
Canqui ra huaton itapon:

—¡Yaꞌipi huiꞌnan pita paninantëranso pëinënquë coshatapirinahuëꞌ, aꞌna‑
naya panca ihuan huëꞌnin! Inotëro parti quëran huëꞌsa huaton, pëi tëꞌya tërin. 
Napo to hua china yaꞌipi huiꞌnan pita tiquitërinquën. ¡Caso chaꞌërahuato 
shaꞌhuitaꞌhuanquënso marëꞌ, taꞌaintarahuë! itiintarin.

20  Naporo Coposoꞌ, co napion cancantahuaton huanirin. Aꞌmo rinso 
osharahuaton, noyá niyaꞌirin b. Inapo ra huaton, Yosë chino ta caso marëꞌ, 
isonin. Isonin quëran noꞌpaquë huarëꞌ monshomarahuaton:

21 —Ipora huaꞌhuatapo, co manta yaꞌhuëtërincohuëꞌ. Chiminpatontaꞌ, co 
manta quëpapohuëꞌ. Sinioro nohuanton maꞌsha yaꞌhuëtopirincohuëꞌ, ina 
nohuanton capa nian tarin. ¡Ma noyacha Sinioroso paya! tënin. 22  Inapoaton 
Coposoꞌ, nani maꞌsha onpoaponahuëꞌ, co Yosë noꞌhuiton oshahuaninhuëꞌ.

Aquë aquëtë maꞌsha onporinsoꞌ

2  1 Naquë ran chin Yosësoꞌ, anquëninënpita ayontoantarin. Satanasënta 
inapi tarë paan tarin. 2  Naporoꞌ Sinio rori itaantapon:

—¿Intohuaranta huëantaran? itërin.
—Itohua itohua paso roꞌpaquë paꞌsárahuë, itërin Sata na sëri.
3  —¿Piya pi nëhuë Copo itopisoꞌ niꞌnan huachi? Co insonta paso roꞌpaquë 

ina pochin yaꞌhuërinhuëꞌ. Inasoꞌ, noꞌtë quën natë tonco noya sá chin ninin. 
Napoaton co maꞌmarë tëranta pënë na caso yaꞌhuërinhuëꞌ. Napo ra huaton 
co inso tëranta maꞌsha onpotërinhuëꞌ. Quëma napo të ranco niꞌton, yaꞌipi 

c 3.1-2 Tahuëri noꞌhuirin: Canpo piya pin poanta parisitohuatëhuara: “¡Maꞌma rëcha nanpito 
poꞌsárahuë paya!” tënëso pochin inapi tanta tahuëri noꞌhuipi. 

maꞌsha nën pita topinan quëran ayatërahuë. Inapotopirahuëꞌ, inaso co piꞌpisha 
tëranta nisha cancantërinhuëꞌ, itërin.

4 Sinio rori napotopirinhuëꞌ, inariso itaantapon:
—Maꞌsha nën pita ayatopiranhuëꞌ, inaora chachinso co maꞌsha onpotëranhuë 

niꞌton, ina pochin cancan tarin. 5  Inta inaora chachin maꞌsha onpotëriquëꞌ. 
Inapotohuatansoꞌ, tëhuën cha chin noꞌhuitënquën aꞌpoarinquën, itërin. 
6 Naporoꞌ Sinio rori itapon:

—Inta nipa chin. Maꞌsha onpotëriquëꞌ. Napoaponahuëꞌ, ama tëpaquësohuëꞌ, 
itaantarin.

7 Napo to hua china, inaso Sinioro yaꞌhuërin quëran pipian ta ra huaton Copo 
yaꞌhuë rinquë paan tarin.

Ina nohuanton Coposoꞌ, paꞌpi chiní quën caniori manin. Yaꞌipi nonënquë 
taꞌtasáchin niꞌton, yonito yonito toconin. 8  Napo hua china, amoro 
ahuiquitopiquë paꞌsa huaton huariano aipi huën së conin. Inaquë socatë masa‑
huaton niitërárin. 9 Naporoꞌ saꞌini itapon:

—Noya sá chin nicaponahuëꞌ poꞌsáran niꞌquëhuarëꞌ, Yosë noꞌhuirahuaton 
aꞌpoquëꞌ. Inapo ra huaton, chiminchanquë huachi, itërin.

10 —¡Coꞌchi quëmasoꞌ noꞌtë quën yonqui ranhuë paya! Noya ninin so pita Yosë 
quëtohuachinpoaꞌ, maꞌparëhuaꞌ. Co noyahuëꞌ ninin so pi taso quëtohuachinpoaꞌ: 
¿Co maꞌpacaso yaꞌhuërinhuëꞌ ti? ¡Inanta mini maꞌpacaso yaꞌhuërin! itërin. 
Inapoaton Coposoꞌ, parisitaponahuëꞌ ahuan tërin. Co piꞌpian tëranta Yosë 
noꞌhuiton, oshahuaninhuëꞌ.

Copo amiconënpitari huëcapairinsoꞌ
11 Coposoꞌ, cara amico nën pita yaꞌhuë tërin. Aꞌnasoꞌ, Irihuasë itopi. Inasoꞌ, 

Timan parti yaꞌhuërin. Aꞌnantaꞌ, Piritato itopi. Inantaꞌ, Soa parti yaꞌhuërin. 
Aꞌnantaꞌ, Sohuaro itopi. Inasoꞌ, Naamato parti yaꞌhuërin. Copo parisitërinsoꞌ 
inapi tanta natantatonaꞌ, achi ni can ca na caiso marëꞌ paapacaiso yonquipi. 
Huëca tona niquënanpachinara, napopináchin Copo yaꞌhuë rinquë canquipi. 
12  Aquëranchin notërahuatona niꞌpirinahuëꞌ, inaso nishi na huën yaꞌnorin 
niꞌton, co nohuitopihuëꞌ. Noya nohuitahuatonaꞌ, chiní quën naꞌnëtopi. Co 
napion ancantatonaꞌ, aꞌmo piso oshapi. Napo ra hua tona amocan inápaquë 
taꞌsapi. Inaquë chachin nisëꞌmomotopi. Napopi. 13  Naporahuatonaꞌ, Coporë 
chachin noꞌpaquë huën sëpi. Canchisë tahuëri tashirë chachin co manta 
taponaraihuëꞌ napopi. Chiní quën parisitërinsoꞌ nicatonaꞌ, co manta itopihuëꞌ.

Parisitaton Copo naporinsoꞌ

3  1-2  Canchisë tahuëri nani naꞌhuë hua china, Coposoꞌ parisitápaton huaꞌ‑
hua të rinso tahuëri yonquirin. Ina yonquiaton ina tahuëri noꞌhuirin c. 

Napoaton chiní quën tapon:
 3 “¡Tatahuë huiꞌnarincoso tashi yonquiato,

paꞌpi co noyahuëꞌ niꞌnahuë!
¡Huaꞌhuatërahuëso tahuërinta
inapochachin niꞌnahuë!

 4 ¡Maꞌcha naporo tahuëri
tashi nininhuëꞌ paya!
Co Yosëri nohuaninhuëꞌ naporini,
co tahuëriitonhuëꞌ.

 5 ¡Paꞌpi tashirori imotërin naporini,
noya noya niitonhuëꞌ!
¡Maꞌcha yaráchin chitorori iꞌcopitërinhuë paya!
¡Piꞌihuë nipon chiminaton aꞌpayaninhuë paya!

 6 ¡Maꞌcha tatahuë huiꞌnarincoso tashi
tashinantërinsoari ayatërin naporini,
noya noya niitonhuëꞌ! tënahuë.
Inaporin naporini,
¡co huachi nani piꞌiquë ina tahuëri pichiꞌitonahuëꞌ!
¡Co huachi nani yoquiquë tëranta yonquiꞌitonahuëꞌ!

 7 ¡Maꞌcha naporo tashi mamahuë
co huaꞌhuanincohuëꞌ paya!
Inaporin naporini, co insonta noya cancanchitonhuëꞌ.

 8 Panca yaꞌhuan marëquë yaꞌhuërin.
Inasoꞌ, Nipiatan itopi.
Pënotonoꞌsari pënoitohuachinara,
ina anocantopi, topi.
¡Maꞌcha inapitari, naporo tashi pënopihuëꞌ paya!
Inapotopi naporini,
co mamahuë huaꞌhuaintoncohuëꞌ.

 9 ¡Maꞌcha naporo tahuëririnquëntaꞌ,
huënio tayora co yaꞌnorinhuëꞌ paya!
¡Tahuëricasonta ninapirinahuëꞌ
co tahuëririnhuë naporini, noyataꞌitonhuëꞌ!
¡Tahuërinta huënihuaninsoꞌ,
co quënanpihuëꞌ naporini,
noya noya niitonhuëꞌ!

 10 Co inapoatonhuëꞌ, naporo tashi
huaꞌhuataꞌhuaso quëtërinco niꞌton,
paꞌpi co noyahuëꞌ niꞌnahuë.
¡Yaꞌcopirinco naporini,
co poꞌpin nosorochitohuëꞌ!

 11 ¡Yoꞌnanquë chachin
chiminahuë naporini, noya niitonhuëꞌ!
¡Mamahuë huaisonco chachin chiminahuë naporini,
noya noya niitohuëꞌ!

 12 Mamahuë huairahuatonco
tonainquë acorinco.
Inapotatonco ashoꞌshorinco.
¡Co inapotërincohuëꞌ naporini, noya noya niitohuëꞌ!

 13 Naporoꞌ chiminahuë naporini,
yashi yashin huëꞌëpiso pochin
sano cancantato chinotaꞌitohuëꞌ.

 14-15 Iráca copirnoroꞌsaꞌ,
catahuarinsopita huaꞌanoꞌsaꞌ,
inapitasoꞌ, nipaꞌpitacaiso marëꞌ panca noꞌpapiroꞌsa nipi.
Huaꞌanoꞌsa nipisopitanta notohuaroꞌ
oro, prata, inapita
huaꞌanëntopiso pëiroꞌsaquë yontonpi.
Inapitanta nani chiminpi niꞌton,
inapitarëꞌco cantaꞌ, chinotaꞌitohuëꞌ.

 16 Anaꞌhuayaroꞌsasoꞌ, paꞌpitopi.
Chimipiaꞌhua huaꞌhuatopisontaꞌ, inapotopi.
Canta inapotërinaco naporini,
noya noya cancanchitohuëꞌ.

 17 Apiroꞌsasoꞌ, piyapiꞌsa yaaparisitopi.
Napoaponaraihuëꞌ chiminpachinara,
copi topi huachi.
Parisitápatona amipisopitantaꞌ,
chiminpachina chinotopi huachi.

 18 Quiraquë mapisopitantaꞌ,
sacato huaꞌanoꞌsari naꞌcon aparisitopi.
Napoápirinahuë chiminpachinara,
inahuanta copi topi huachi.

 19 Chimipiroꞌsa yaꞌhuëpiquësoꞌ, maꞌhuanoꞌsa
saꞌahuaroꞌsarëꞌ, napopináchin yaꞌhuërapi.
Aꞌnaquën huaꞌanëhuanpirinahuëntaꞌ,
inaquësoꞌ, co huachi huaꞌanëhuanpihuëꞌ.

 20 Yosë nohuanton piyapi huaꞌhuatërin.
¡Napoaponahuëꞌ, parisitacaiso marëꞌ
huaꞌhuatopiso yonquiato,
co noyahuëꞌ cancantërahuëꞌ!
Parisitapisopitasoꞌ chiminchinapi naporini,
noya noya niitonahuëꞌ.

 21 Aꞌnaquën parisitatonaꞌ, yachiminpi huachi.
Oro yonirëso pochin chimirin nohuantopi.
¡Napopirinahuë nanpirápiso marëntaꞌ,
co noyahuëꞌ cancantërahuëꞌ!

 22 Napoin quëran chiminpachinara, paꞌpitopi.
Naporo huarëꞌ capa cancantopi huachi.

 23 Piyapinpoa Yosë
nohuanton yaꞌhuëpirëhuahuëꞌ,
maꞌsona onpocasoꞌ co anitotërinpoahuëꞌ.
Oncorapirëso pochin acorinpoaꞌ.
Co onpo taꞌananpichináchinhuëꞌ, ninëhuaꞌ.

 24 Co napion natanato tarëtárahuë
co capahuaso tëranta yonquirahuëꞌ.
Naꞌnërápato co yamoro manincohuëꞌ.

 25 Yaꞌipi tëꞌhuatërahuësopita,
huëꞌhuëtërahuësopita,

inapita cantiirinco taꞌa.
 26 ‘Piꞌpian tëranta chinochi,’ topirahuë,

co manta sano cancantërahuëꞌ.
¿Onpoatosoꞌ topinan parisitámarahuë?”
tënahuë yonquiato.

Irihuasëri Copo pënëninsoꞌ

4  1-2  Naporoꞌ Irihuasëri Copo pënë naton itapon:
“Iya Copo, tëhuënchachin parisitáran niꞌton,

nontiinënsoꞌ co noyahuëꞌ natanapon.
Napoaponahuëꞌ, naporanso natanato,
shaꞌhuitochinaꞌinquën tënahuë.

 3-4 Quëmasoꞌ maistro pochin nicaton
naꞌa piyapiꞌsa aꞌchintëran.
Sanpatopiso pochin cancantopisopitantaꞌ,
achinicancanan.
Sëtopisopitanta noya catahuaran.
Yanitëpapisopitanta
noya nontaton achinicancanan niꞌton, co nitëpapihuëꞌ.

 5 Inaponaꞌpiquën niꞌton,
ipora maꞌsha onporanquë
chiníquën cancantëquëꞌ.

 6 Quëmasoꞌ noꞌtëquën Yosë natëran.
Inapoaton noyasáchin ninan.
Naporan nichinapon chachin,
‘Yosë mini anoyataantaponco,’ tëquëꞌ.

 7 Inta yonquiriquëꞌ. Noꞌtëquënáchin natërinsopitasoꞌ,
co Yosëri ataꞌhuantochininhuëꞌ. Co aꞌnaya tërantaꞌ.

 8 Co noyahuëꞌ nipisopita tëhuënchinsoꞌ,
napopiso marëꞌ noꞌtëquën anaꞌintarin.
Maꞌsharaya shaꞌpatëra,
ina nitërinso chachin manëꞌ.
Inapochachin Yosëriso
noꞌtëquën iꞌhuërëtarin.
Nani huaꞌqui tahuëri nicato,
ina noyá nitotërahuë.

 9 Panca ihuan paꞌpachina, nani maꞌsha tapirin.
Inapochachin Yosërintaꞌ,
aꞌnanaya inapita noꞌhuiton ataꞌhuantarin.

 10 Paꞌpiniroꞌsa përapachina aꞌpayaninpoꞌ.
Inapochachin co noyahuëꞌ nipisopitasoꞌ, yanoꞌhuitopi.
Napoápirinahuëꞌ, Yosëri acopitapon.
Paꞌpiniroꞌsa nipanatëtaton acopitërin.
Inapochin inapitanta nitapon.

 11 Paꞌpiniroꞌsa nipanatëtohuachinara,
co huachi mapintatonaraihuëꞌ chiminpi.
Napohuachinara,

paꞌpiniaꞌhuaroꞌsasoꞌ yanquëëpi.
Inapochachin noꞌhuitërayaroꞌsanta
chiminpachinaꞌ, huiꞌninpita pataponaꞌ.

 12 Ina caso co nitotopirahuëꞌ anitotërinaco.
Aꞌnara huaꞌyan oshaquëraꞌhuaya
nontatonco shaꞌhuitërinco.

 13 Yono tashi piyapiꞌsa huëꞌësoiꞌ,
huëꞌëhuëquë nocorinco.
Capayatohuatora, paꞌyan tënahuë.

 14 Ina quëran paꞌyamiatato,
ropa ropátarahuë.

 15 Ihuan pochin
pihui pihuirayararinco natanahuë.
Napohuachina, naꞌcon naꞌcon aꞌpayaninco.

 16 Niꞌpirahuëꞌ, piꞌpian quiró tënin niꞌnahuë.
Napoaporahuëꞌ, co nirayarahuëꞌ.
Topinan tanahuantápirinhuëꞌ,
noninso huachi natanahuë:

 17 ‘Yosë marësoꞌ, co aꞌnaya tëranta
noyasáchin ninaꞌpi yaꞌhuërinhuëꞌ.
Noyápiachin cancantërinsontaꞌ,
co aꞌnaya tëranta yaꞌhuërinhuëꞌ.

 18 Inápaquë camairinsopita yaꞌhuëtërinso tërantaꞌ,
piꞌpian Yosëri natërin.
Co nanitërinhuëꞌ noyá natëcasoꞌ.
Anquëniroꞌsantaꞌ, tëhuëpiso quënayatërin.

 19 Aquëtë huarëꞌ piyapiꞌsasoꞌ,
co manta chinipihuëꞌ.
Noꞌpapi pëi amocanquë pëipiso pochin niconpi.
Noꞌson pochin shiꞌsharichináchin niconpi.

 20 Isoroꞌpaquë nanpipisoꞌ,
co huaꞌquirinhuëꞌ.
Huaꞌhuatopi quëran
chiminaquë huarëꞌ,
aꞌna tahuëriíchin pochin huaꞌquirin.
Chiminpachinara, copi tochinapi.
Co huachi insoari tëranta nohuanaponhuëꞌ.

 21 Piꞌshirin yashitërëso pochin copi taponaꞌ.
Co yonquínahuan nishátërasoihuëꞌ,
taꞌhuantaponaꞌ,’ itërinco.

5  1 Chiníquën: ‘Oo,’ tëquëꞌ. Tapona aꞌpanirinën.
¡Catahuainquënso marëꞌ

co aꞌna anquëni tëranta yaꞌhuërinhuëꞌ!
 2 Co yonquinahuanhuëꞌ nipatëra, noꞌhuitomiatërëꞌ.

Inapohuatëra chimirin yonitë pochin ninëꞌ.
 3 Aꞌnaquën piyapiꞌsa co noya

yonquiaponahuëꞌ, maꞌhuanarin.

Naporapirinhuëꞌ, co huaꞌquiya quëranhuëꞌ
yaꞌipi yaꞌhuëtërinso ataꞌhuantaponaꞌ.

 4 Inaponaꞌpi huiꞌninpitasoꞌ, co incari catahuaarinhuëꞌ.
Coisëroꞌsarinta naꞌcon naꞌcon anaꞌintohuachinaꞌ,
co inso tëranta ina marëꞌ nonsarinhuëꞌ.

 5 Shaꞌtërinsopita nitërinsontaꞌ,
tanarotopisopitari pëꞌyapon.
Nahuanoꞌsa huáncana ocoiatonaꞌ, pëꞌyaponaꞌ.
Maꞌsharáchin cancantopisopitari,
maꞌshanëna noyapaponaꞌ.
Inapotatona osërëtaponaꞌ.

 6 Pacatorosoꞌ inaora paporin.
Co noyahuëꞌ nicacasoso nipirinhuëꞌ,
co inaora nohuanton yaꞌhuërinhuëꞌ.
Inapochachin parisitacasonta
co topinan naporinhuëꞌ.

 7 Pën noꞌhuitohuachina,
chocaca chocaca chararin.
Inapochachin piyapinpoantaꞌ,
canpoara tëhuënënpoaquë parisirëhuaꞌ.

 8 Quëma pochin nisarahuë naporini,
Yosëíchin tahuërëtaantaꞌitohuëꞌ.
Catahuaincoso marëꞌ maꞌsha onporahuësoꞌ,
yaꞌipi shaꞌhuichitohuëꞌ.

 9 Inasoꞌ, nani maꞌsha paꞌpi huëhuëpiro
nininsopita ninin. ¡Naꞌaro naporin!
Naporinsopita
co insonta nanitërinhuëꞌ nitotacasoꞌ.

 10 Ina nohuanton isoroꞌpaquë oꞌnanin.
Napohuachina sharoꞌsa nipaꞌquirin.

 11 Sano piyapiroꞌsanta catahuahuachina,
noya noya acorin huachi.
Sëtopisopitantaꞌ,
sëto inquitaton acapacancanin.

 12 Aꞌnaquën yonquínahuan niꞌton,
aꞌnapita maꞌsha onpotacaisoꞌ yonquipi.
Napopipirinahuëꞌ,
Yosëso yonqui yonquínahuan niꞌton,
yonquipiso tapitarin.
Inapotohuachin,
co huachi yonquipiso chachin nisapihuëꞌ.

 13 Yonquinahuanoꞌsasoꞌ, yamonatopi.
Napopirinahuëꞌ,
Yosëso yonqui yonquínahuan niꞌton,
minsëaton atapanarin.
Piyapiꞌsa maꞌsha onpotacaisoꞌ yonquipirinahuëꞌ,
Yosëri yonquipiso tapiarin.

 14 Huaꞌyantërëso pochin cancantatonaꞌ,
tahuëri nipirinhuëꞌ, tashi pochin paꞌsapi.
Tashiri noyá iꞌcopitërinso pochin nisapi.

 15 Co noyahuëꞌ nipisopitari
saꞌahuaroꞌsa aparisitërin.
Napoaponahuëꞌ,
Yosëri inapita quëran nichaꞌësarin.

 16 Co chinipisopitahuëntaꞌ,
Yosëri catahuacaso ninapi.
Co noyahuëꞌ nipisopitaso nipirinhuëꞌ,
sëꞌcopianantatë pochin, maꞌsha onpotaton, acopitarin.

 17 Yosë pënënaponquën poꞌtërinquën.
Napoaton tëhuënchachin noya cancantëquëꞌ.
Inasoꞌ, yaꞌipi nanitaparin.
Ina nohuanton maꞌsha onpohuatan,
ama noꞌhuitëquësohuëꞌ.

 18 Ina nohuanton caniohuatan,
ina nohuanton chachin noyatapon.
Ina nohuanton parisitohuatan,
ina chachin inquitapënquën.

 19 Naquëranchin naquëranchin huëhuëpiro
ninin quëran nichaꞌësarinquën.
Ina nohuanton co nosorotáponhuëꞌ.

 20 Tanaro tahuëriꞌsa nipachin,
co chiminaponhuëꞌ.
Quira tahuëriꞌsantaꞌ,
co tëpaponënhuëꞌ.

 21 Yanonpinapihuachinën,
ina paꞌpoyarinquën.
Nonapitënën maꞌsha onpotochináchin
nitopirinënhuëꞌ, co tëꞌhuataranhuëꞌ.

 22 Tanaro tahuëriꞌsanta noya cancantaran.
Nisha nisha maꞌsha onpohuataontaꞌ,
noya chinitaran.
Maton maꞌsharoꞌsa
tërantaꞌ, co tëꞌhuataranhuëꞌ.

 23 Naꞌpiroꞌsanta co iminënpitaquë,
yaꞌcopiarinquënhuëꞌ.
Maton maꞌsharoꞌsanta payapënën.
Napoaton co sacai quëranhuëꞌ,
iminënquë sacataran.

 24 Pëinënquë yaꞌhuëpisopitanta
maꞌhuanaponaꞌ.
Pëꞌtahuanënpita pichihuatan,
co pahuanaponhuëꞌ.

 25 Paꞌpi notohuaroꞌ shiparinpita
yaꞌhuëtarinquën.

Iminquë pacatoro yaꞌhuërinso
pochin naꞌaponaꞌ.

 26 Sharoꞌsa cayahuachina, manëꞌ.
Inapochachin quëmantaꞌ,
máshoya nipiranhuëꞌ, chinirápon.

 27 Nani huaꞌqui tahuëri
nicato inapita nitotërahuë.
Yaꞌipi shaꞌhuitëranquënsoꞌ,
noꞌtëquënáchin ninin.
Nani shaꞌhuitëranquën niꞌton,
quëmarinta tëniriquëꞌ,” itërin Irihuasëri.

Piyapinpoa co huaꞌqui nanpiarëhuasohuëꞌ

14  (Irihuasëri nonto hua china, Coposoꞌ aꞌpaniantarin. Tonitohuachina, 
Piritatori yaꞌhuërëꞌ Copo nontaantarin. Inanta Copori aꞌpaniantarin. 

Ina quëran Sohuarori yaꞌhuërëꞌ, Copo nontaantarin. Inanta aꞌpaniantarin. Ina 
aꞌpanirinso tiquiapon pochin Yosë nontaton, tapon.)
 1 Piyapicoisoꞌ,

sanapi quëran huaꞌhuatatoi,
co chiniraihuëꞌ.
Co huaꞌqui nanpipiraihuëꞌ,
naꞌcon parisitërai.

 2 Yanco huësohuatochina ahuiantarin.
Inapochachin piyapicointaꞌ,
aꞌnaroáchin capa nisarai.
Huaꞌyanëhuëi piꞌiquë,
aꞌnaroáchin naꞌhuërinso pochin ninai.

 3 Ina pochinco niꞌto,
¡co yonquiancoso yaꞌhuërinhuëꞌ!
¡Co coisë pochin nitancoso yaꞌhuërinhuëꞌ!

 4 Piyapicoi co aꞌnayacoi tëranta
noyápiachin cancantëraihuëꞌ.
Ina pochin nininso huiꞌnarinco niꞌton,
nëꞌhuëtërahuëso pochin cancantërahuë.

 5 Onposona nanpicaꞌhuaisoꞌ,
quëma isoroꞌpaquë quëtërancoi.
Chiminaꞌhuaiso nanihuachin,
co piꞌpisha tëranta naꞌhuëarinhuëꞌ.

 6 Inapoarai niꞌton,
ama yonquicoisohuëꞌ.
Quiyaora yaꞌhuëatoi sano cancanchi.
Pahuërë marëꞌ sacatëraiso pochin
nicatoi noya ancanchi.

 7 Nara aꞌnëhuatëra,
papoyantacasoꞌ ninarëꞌ.
Papoyantohuachina naꞌantarin.

 8 Itënsoꞌ nani aꞌshiitë masho.

Namënëonta chiminaton mocasarin nipirinhuëꞌ,
 9 oꞌnani masápachina papotaantararin.

Nasha shaꞌpinan nara pochin sëꞌpahuantarin.
 10 Piyapiso napoaponahuëꞌ chiminpachina,

co aso inapoyátërarinhuëꞌ.
¡Inapohuachina copi tochaanin!

 11 Sonoroꞌsanta tomoitaton yanirin.
Iroꞌsanta inapohuachina yanirin.
Ina pochin piyapicointa chiminpatoira,
capa nisarai.

 12 Napohuatoisoꞌ,
co piꞌiroꞌtëꞌ taꞌhuanchátërasohuëꞌ,
paꞌpitërinacoi quëran co yaꞌnoaraihuëꞌ.
Huëꞌërai pochin ninaisoꞌ,
co capayatëraiso pochin nisaraihuëꞌ.

 13 Chimipiroꞌsa yaꞌhuërin quëran
huënantacaso nanitërai naporini,
chiminacaso nohuanchitohuëꞌ.
Inapoasoco, noꞌhuitëranso
asanorahuaton yonquiantaꞌitoncohuëꞌ.

 14 Napoaponahuëꞌ piyapi chiminpachina,
co huachi nanpiantaponhuëꞌ.
Sontaroꞌsasoꞌ, sirhuitopi quëran
pipicaisoꞌ ninapi.
Nanpiantacaso yaꞌhuërin naporini,
ina pochin cantaꞌ,
nanpiantaꞌhuaso ninaitohuëꞌ.

 15 Tahuëri nanihuachin përaitoncohuëꞌ.
Nanpiantarahuato, aꞌpaniitënquënhuëꞌ.
Quëma ninanco niꞌton, nosoroꞌitoncohuëꞌ.

 16 Iporaso mini
oshahuanahuëso marëꞌ anaꞌintëranco.
Naporoso co huachi
oshanëhuë yonquiꞌitonhuëꞌ.

 17 Tëhuërahuësopita naniantaton,
yaꞌipi oshanëhuë inquichitoncohuëꞌ.

 18 Motopiroꞌsa notarintopi.
Natëtëroꞌsanta nopoatatonaꞌ, nohuatopi.

 19 Chiniiri naꞌpiroꞌsa asoquirin.
Oꞌnaninta amocan quiquirin.
Inapochachin quëmantaꞌ,
piyapi noya yaꞌhuëcaso ninarinso osërëtëran.

 20 Canamiatahuaton, noꞌpanën quëran tëꞌyatëran.
Inapotohuatan, nishinahuën niꞌtahuaton paꞌsarin huachi.

 21 Huiꞌninpita piyapiꞌsari noya niꞌpachinaꞌ,
co nitotarinhuëꞌ.
Taparo nitohuachinantaꞌ, co nitotarinhuëꞌ.

 22 Nanpiraiquëáchin iquitaꞌhuaisoꞌ,
sëtatoi co napion ancantaꞌhuaisoꞌ, inapita yaꞌhuërin, itërin.

Piritato aꞌpaniton Copo noninsoꞌ

19  (Copo tonihuachina, naquë ran chin Irihuasëri nontaantarin. Ina 
quëran Copori aꞌpaniantarin. Tonitaantahuachina, naquë ran chin 

Piritatori Copo nontaantarin.)
 1 Ina quëran Copori aꞌpaniton itapon:
 2 “¡Tananpitatomaco copi toco huachi!

Nontohuatamacora, cosoraꞌhuaquë
papitërëso pochin nitëramaco.

 3 Nani naꞌaro noꞌhuiramaco.
Inapoatomaꞌ, aparisitaramaco niꞌton, tapanco huachi.

 4 Tëhuërahuë nicaiꞌpontaꞌ,
co canpita naꞌinchitënquëmahuëꞌ.
Ca naꞌintarincosoꞌ.

 5 Parisitërahuësoꞌ nicatomaco
pënënamaco:
‘Quiyasoꞌ Copo quëran
noya noya ninai,’ tënamaꞌ.

 6 Tëhuënchachin mini Yosë
poꞌtatonco atapaninco.
Maꞌsha pëcotanquë
manëso pochin nitatonco anaꞌintërinco.

 7 Natanco: ‘Tëpaarinaco mini,’
taꞌto yaitosárahuë.
Napopirahuëꞌ, co insonta aꞌpanirincohuëꞌ.
Noya coisë noꞌtëquën shaꞌhuirinso pochin
canta nichinaco topirahuë.
Co insonta inapotërincohuëꞌ.

 8 Parisitërahuësoꞌ taꞌananpitë pochin yanitopirahuëꞌ.
Ira paꞌcopitatë pochin Yosë nitërinco.
Co onpo taꞌachináchinhuëꞌ ninahuë.
Iranëhuë, tashiri noyá iꞌcopitërinso pochin acotërinco.

 9 Yaꞌipi maꞌshanëhuë matërinco.
Piyapiꞌsa noya niꞌpirinacohuëꞌ,
ina nohuanton maꞌsha onporahuë niꞌton,
co huachi tëꞌhuatërinacohuëꞌ.

 10 Naꞌpi pëi ohuatërëso pochin nitërinco.
Nara itëquën quëran huarëꞌ,
ocoihuachinara co huachi paporinhuëꞌ.
Inapochachin cantaꞌ, co huachi
noya yaꞌhuëcaꞌhuaso ninarahuëꞌ.

 11 Panpëtë iꞌchinpitërëso pochin
noꞌhuitonco inimicotërinco.

 12 Yaꞌipi sontaronënpita aꞌpaimaton,
inapita quëran aparisitatë pochin nitërinco.

Tancapitahuatonaco ahuëinacoso marëꞌ
noyá niacopiso pochin nitërinaco.

 13 Quëmopinëhuëpita, amiconëhuëpita,
inapitanta Yosë poꞌtërinco niꞌton,
taꞌananpirinaco.
Nisha pochin nitatonaco napotërinaco.

 14 Quëmopinëhuëpita, amiconëhuëpita,
inapitanta aꞌporinaco.

 15 Yániꞌninacosopitantaꞌ, naniantërinaco.
Piyapinëhuëpita sanapiꞌsa
nipisopitantaꞌ, nishapotërinaco.
Camaihuatora, co huachi natërinacohuëꞌ.

 16 Piyapinëhuë camaihuatora,
co manta natërincohuëꞌ.
Nontápirahuë tëranta co natërincohuëꞌ.

 17 Saꞌahuë tëranta yaꞌcarihuatora,
noꞌhuiconinco.
Ina mamaquëranchin ninaisopitanta
amirotërinaco.

 18 Huaꞌhuaroꞌsa quëran huarëꞌ
tëhuaconinaco.
Huënsërahuë quëran huanihuatora,
noꞌhuirinaco.

 19 Noyá payarinacosopita, nosororahuësopita,
inapita quëran huarëꞌ imicotërinaco.

 20 Nansëyaráchin nicato
nani yacanaraꞌpiarinco natanahuë.
Inapoato parisi quëran nanpiárahuë.

 21 Canpitaso amiconëhuëpitanquëmaꞌ niꞌtomaꞌ,
nosoroco topirahuë.
Ahuëatë niquitërëso pochin Yosë nitatonco,
paꞌpi aparisitërinco niꞌton, naporahuë.

 22 Yosë aparisitarincosoꞌ, naniꞌin.
¡Ama canpi canpitanta aparisitocosohuëꞌ!
Tananpitoco huachi.
¡Nani naꞌaro quëtëtë pochin nitëramaco! 23-29 (‑)

Amiconënpita nontaton Copori tonitërinsoꞌ

31  (Cara amico nën pi tari chachin cara cararo Copo nontopi. Nani 
nontopiquë inarinta aꞌpaniraꞌpiarin.) Toninamën aꞌpa ni taton tapon:

 1 ‘Yoscoarëꞌ co nanoꞌsa tëranta
noyacaꞌhuaso yaꞌhuërinhuëꞌ,’ taꞌto
Yosë shaꞌhuitërahuë.

 2 Napopirahuë tërantaꞌ, sanapiꞌsa noyarahuë naporini,
Yosë yaꞌipi nanitaparinsoꞌ inápa quëran anaꞌinchitoncohuëꞌ.

 3 ¡Co noyahuëꞌ nicatona oshahuanpisopita,
Yosëri co noyahuëꞌ niꞌnin!

 4 ¡Yosëso yaꞌipi naporahuësoꞌ niꞌsárinco!
¡Iratato onpo achisona paꞌnahuësontaꞌ, nitotërin!

 5-6 Co noyahuëꞌ yonquiato maꞌsona nipatosoꞌ,
Yosë noya coisë pochin niꞌton, noꞌtëquën shaꞌhuiin.
Insosona yanonpintohuatosoꞌ,
pëꞌtënanquë pëꞌtënëso pochin
nitatonco tantiainco.
Inapotohuachinco,
co manta onporahuësohuëꞌ nitotarin.

 7 Noyasáchin ninahuë quëran
pëshonahuë, maꞌsharáchin yonquirahuë,
ihuatërahuë, inaporahuë nipachinsoꞌ,

 8 Yosë chachin anaꞌinchinco.
Aꞌnapitari shaꞌtërahuëso caꞌinaꞌ.
Shaꞌtërahuësopita
itëquën quëran huarëꞌ yaꞌipi huinquichinaꞌ.

 9-10 Saꞌahuësoꞌ, saꞌahuë niꞌton, noyarahuë.
Soꞌyahuan noyato yamonshitohuatosoꞌ,
Yosë anaꞌinchinco.
Aꞌna quëmapiri saꞌahuënta huaꞌanënchin.
Niyacaparaisoꞌ capini saꞌin nëhuërápatosoꞌ,
nisharoꞌsari saꞌahuënta monshichinaꞌ.

 11 Ina pochin ninahuë nipatosoꞌ,
paꞌpi co noyahuëꞌ niitohuëꞌ.
Coisëroꞌsantaꞌ, noꞌtëquën anaꞌintiinacoso yaꞌhuëitonhuëꞌ.

 12 Pënsoꞌ yaꞌipi ahuiquitërin.
Soꞌyahuan monshitërahuë naporini,
ina pochin cantaꞌ,
yaꞌipi maꞌshanëhuëpita
Siniorori ataꞌhuanchitonhuëꞌ.

 13-14 Piyapinëhuëpita apahuantërahuëso marëꞌ
natanpachinacora,
nohuantopisoꞌ noꞌtëquën acotërahuë.
Coꞌsoꞌ inapotërahuë naporini,
Coisë pochin nicaton
Yosë yaanaꞌintohuachinco,
¡co onporonta chinichitohuëꞌ!
Naporahuëso marëꞌ natanpachincontaꞌ,
¡co onpo aꞌpanicaso nanichitohuëꞌ!

 15 Ina Yosëráchin nohuanton
mamanpoa huaꞌhuaninpoaꞌ.
Piyapinëhuëpitarëꞌco
napopináchin ananpirinco.

 16 Popriyaroꞌsa pahuantohuachinara,
catahuarahuë.
Quëyoronoꞌsanta tanarin niꞌpatora,
aꞌcarahuë.

Co tana natanacaisoꞌ nohuantërahuëꞌ.
 17 Saꞌahuaroꞌsanta nosoroato ichicoshatërahuë.
 18 Inapitasoꞌ huiꞌnahuëpita

pochin nicato napotërahuë.
Quëyoronoꞌsanta paꞌpoyaꞌhuasoꞌ,
co naniantërahuëꞌ.

 19-20 Aꞌnaquën aꞌmocaiso pahuantërin niꞌton,
sëhuëni canachináchin nipi.
Aꞌnaquëonta popriyatatonaꞌ, co manta
aꞌmocaiso yaꞌhuëtopihuëꞌ.
Napopisoꞌ niꞌpatora, aꞌmocaiso quëtërahuë.
Ohuicanëhuëpita anporonën quëran
huaita ocoipiquë aꞌmocaiso anitato,
aꞌmotërahuë.
Inapotërahuësopitasoꞌ:
‘Yosparinquën,’ yáitërinaco.

 21 Co onporo tëranta saꞌahuaroꞌsa noꞌhuito,
maꞌsha onpotaꞌhuasoꞌ shaꞌhuitërahuë.
‘Coisëroꞌsa noya nicatonaco, co anaꞌintaponacohuëꞌ,’
tëcaporahuë tëranta Yosë tëꞌhuatato co inapotërahuëꞌ.

 22 Inapita naporahuësoꞌ, co noꞌtëquën nipachinsohuëꞌ,
tanpaquëhuëpita yaꞌquiꞌin.
Shorancanëhuëpitahuë nipon, noshitëchin.

 23 ‘Co noyahuëꞌ nipato,
Yosë chini chiníquën nanantaton nanitërin anaꞌintiincosoꞌ.
Inapotohuachinco co ahuantarahuëꞌ,’
taꞌto, noyasáchin ninahuë.

 24 ‘Oro, coriqui, inapita yaꞌhuëtërinco niꞌton,
noya yaꞌhuëápo,’ co tënahuëꞌ.

 25 Aꞌnaquën notohuaroꞌ maꞌsha
yaꞌhuëtohuachinara, noya cancantopi.
Caso co onporo tëranta ina pochin yonquirahuëꞌ.
Naꞌcon coriqui canapirahuë tërantaꞌ, co naporahuëꞌ.

 26 Piꞌi noyápiachin aꞌpinin niꞌnahuë.
Yoquinta paꞌyápiro yaꞌnorin.

 27 Napopirinahuëꞌ,
co poꞌoana quëran tëranta
inapita mosharahuë.
Co imirahuë tëranta apinoto
inapita mosharahuë.

 28 Inapoato co noyahuëꞌ ninahuë naporini,
noꞌtëquën anaꞌintiincoso yaꞌhuëitonhuëꞌ.
Yosëíchin inápaquë yaꞌhuëpirinhuëꞌ,
‘naꞌa yosëroꞌsa yaꞌhuërin,’
tënëso pochin niitohuëꞌ.

 29 Inimiconëhuëpita maꞌsha onpohuachinara,
co onporo tëranta noya cancantërahuëꞌ.

Aꞌnapitarihuë nipon maꞌsha onpotohuachinara,
sëtëyarahuë.

 30 Co onporo tëranta inapita
co noyahuëꞌ yonquirapito noꞌhuirahuëꞌ:
‘Maꞌcha chiminaton copi tochaninhuëꞌ paya,’
co tënahuëꞌ.

 31 Piyapinëhuëpita nonpachinara, napopi:
‘Copo pëinënquë huëꞌëpatopisopitasoꞌ,
naní quëran noya coshatopi,’ topi.

 32 Nisharoꞌsantaꞌ,
pëinëhuëquë huëꞌëcaiso marëꞌ përarahuë.
Co cachiquë huëꞌëcaiso nohuantërahuëꞌ.

 33 Aꞌnaquënsoꞌ, tëhuëaponaraihuëꞌ:
‘Co tëhuëraihuëꞌ,’ toconpi.
Caso nipirinhuëꞌ, tëhuërahuësopita co poꞌorahuëꞌ.
Co onporonta poꞌoana quëran co noyahuëꞌ ninahuëꞌ.

 34 Aꞌnaquënsoꞌ, piyapiꞌsari noya niꞌcaiso marëꞌ
co noyahuëꞌ nipirinahuëꞌ, co manta itopihuëꞌ.
Caso nipirinhuëꞌ, co naporahuëꞌ.
Quëmopinëhuëpita tëranta co noyahuëꞌ nipachinara,
noꞌtëquën pënënahuë.

 35-36 ¡Maꞌcha naporahuësoꞌ
insha tëranta natërincohuë paya!
Naporahuësopitasoꞌ,
nani ninshitato huirmarahuëso pochin acorahuë.
Napopirahuëꞌ, co natëramacohuëꞌ.
Co natëpiramacohuëꞌ, Yosëso yaꞌipi nanitaparin.
Ina tëhuënchinsoꞌ yaꞌipi nanpirahuësoꞌ nitotaton,
noꞌtëquën shaꞌhuiarin tënahuë.
Canpitasoꞌ: ‘Co noyahuëꞌ ninan,’ itëramaco.
Naporamaso nani ninshitatomaꞌ,
coisëquë aꞌnoramaso pochin nipiramahuëꞌ,
co manta tapanaꞌhuaso yaꞌhuërinhuëꞌ.
Ninshitëramaso
noya nicato yancorëso pochin nitarahuë.
Caso noꞌtëquën nonato napoarahuë.
Canpitaso nipirinhuëꞌ, tëhuë tantiatomaco
naporama niꞌton, napoarahuë.

 37 Yaꞌipi naporahuësopita, Yosë shaꞌhuitarahuë.
Huaꞌan co tëhuëatonhuëꞌ,
co manta Yosë poꞌotërinhuëꞌ.
Ina pochin cantaꞌ, Yosë yaꞌcariapo.

 38 Noꞌpanëhuënta
noꞌtëquën achinotërahuë niꞌton,
co naꞌnëton, shaꞌhuirapiatë pochin nitiincoso yaꞌhuërinhuëꞌ.

 39-40 Napoaporahuëꞌ, iminënaquë shaꞌtopisopita nitërinsoꞌ ihuahuato,
Yosë nohuanton noꞌpanëhuëquë trico yaꞌhuërënamën,

nahuanoꞌsaráchin papoin.
Imin camayoroꞌsanta topinan quëran asacatohuato,
Sipata yaꞌhuërënamëntaꞌ, pacatorora papoꞌin,” tënin Copo.

Inapochin Copo, amico nën pita aꞌpanirinsoꞌ, tiquirin.

Yosëri chachin Copo noꞌtëquën ayonquirinsoꞌ

38  (Coposoꞌ cara aminconënpita chachin aꞌpaniraꞌpiaton 
acopitëraꞌpiarin. Naporoꞌ aꞌna huiꞌ napi yaꞌhuërëꞌ, noan tarin. Cara 

chachin Copo amico nën pita pënënin. Copori acopitëraꞌpiarinso marëꞌ pënë‑
naꞌpiarin. Ina quëran Copo yaꞌhuërë tahuë rë ta huaton, pënënin. Chiní quën 
pënënpirinhuëꞌ, inaso co insoari tëranta aꞌpanirinhuëꞌ.)

1 Naporoꞌ Sinio rori chachin panca ihuan quëran, Copo nontërin:
 2 “Chiníquën nanantërahuësoꞌ, co noꞌtëquën nitotatonhuëꞌ,

¡co manta nitotëransohuë pochin quëmasoꞌ nonan!
 3 Iporaso chiníquën cancantëransoꞌ, aꞌnotoco niꞌi.

Natanpatënquën: ¡Aꞌpanicona!
 4 Isoroꞌpaꞌ yaꞌhuëcaso marëꞌ

simintonën pochin nininsoꞌ acoasoco,
¿insëquëta naporo quëmasoꞌ nisaran?
‘¡Naꞌcon nitotërahuë!’ tënan niꞌquëhuarëꞌ,
¡Shaꞌhuitoco insëquësona naporo nisaransoꞌ!

 5 Inso napapisona isoroꞌpaꞌ acocasoꞌ, ¿inta ina yonquirin?
¿Inso pichinantonaꞌpirita pichinantërin?

 6 Isoroꞌpaꞌ achinicaso marëꞌ ¿maquëta simintonën acotopi?
Noya noya naꞌpinën nininsoꞌ, ¿macarita acotërin?
¡Cari mini inapita acotërahuë!

 7 Tahuëri yaꞌcari tayoraroꞌsa yaꞌnopisoꞌ,
piyapiꞌsa pochin cantasoiꞌ, cari inapita acotërahuë.
Anquëninëhuëpitanta capa cancantasoiꞌ, acotërahuë.

 8 Aꞌshin yoꞌnamën quëran huaꞌhuasha pipirin.
Inapochachin marëntaꞌ, acoporo quëran pipirin.
Ama taꞌhuëaton isoroꞌpaꞌ imotacaso marëhuëꞌ,
¡cari yaꞌcoananën oncotërëso pochin nitërahuë!

 9 Canopiaꞌhuasoꞌ, soꞌnashitëquë soꞌquëtërëꞌ.
Inapochachin marënta soꞌquëtërëso pochin nitamarëꞌ, chitoro 

acotërahuë.
 10 Insëquësona marë nanicasoꞌ, cari acotërahuë.

Yaꞌcoananën niahuitërëso pochin nitërahuë.
Ama ina aquëtë pacacaso marëhuëꞌ napotërahuë.

 11 Marë camaiato shaꞌhuitërahuë:
‘Isëquë huarëꞌ naniaran. Isëranso co naꞌhuëaranhuëꞌ.
Coꞌsacainënpita, co panorohuanhuë paꞌpiso pochin huëꞌpi.
Yonsaiquë huëncahuachina sanoapona huachi,’ itërahuë.

 12 Huënihuantacaso camaihuatana:
¡Co onporonta natëarinquënhuëꞌ!
¡Co quëma nohuanton tahuëririnhuëꞌ!

 13 Piꞌisoꞌ, yaꞌipi parti aꞌpinin.

Aꞌpinpachina, co noyahuëꞌ nipisopita naꞌpipi.
¡Co quëma camaitëran quëran aꞌpininhuëꞌ!

 14 Nisha sichoquë chipiroꞌ sichotohuatëra,
aꞌnaroáchin nonanpisoꞌ yaꞌnorin.
Inapochachin piꞌi aꞌpinpachina motopiroꞌsa yaꞌnorin.
Anconën quëran aꞌshitopinan aꞌmorëso pochin
isoroꞌpaꞌ yaꞌnorin.

 15 Co noyahuëꞌ nipisopitasoꞌ,
piꞌi aꞌpininso tëꞌhuatopi.
Napohuachina,
piyapiꞌsa maꞌsha onpotacaisoꞌ co huachi nanitopihuëꞌ.

 16 Acoporo quëran marë pipirinsoꞌ,
co insonta niꞌchininhuëꞌ.
¡Co quëmanta niꞌnanhuëꞌ!

 17 Piyapiꞌsa chiminpachinara,
tashinanquë paꞌsahuatona yaꞌhuëpi.
¡Inaquë yaꞌconpitaëchin co quëmaso niꞌchinanhuëꞌ!

 18 Isoroꞌpaꞌ onpo mitrosona pancanatërinsoꞌ,
co quëmasoꞌ nitotëranhuëꞌ.
Yaꞌipi nitotëranso pochin nonan niꞌquëhuarëꞌ:
¡Inta ina shaꞌhuitërico!

 19 Tahuëri, tashiꞌ, inapita
niquë niquë taparahuë.
¡Insëquësona taparahuësoꞌ,
co quëmasoꞌ nitotëranhuëꞌ!

 20 Tahuërihuachina yaꞌipi parti aꞌpinin.
Tashihuachinantaꞌ, yaꞌipi parti tashirin.
¡Ca nitotërahuë quëran inapitantaꞌ,
sacatoroꞌsa niyaꞌhuërëtopiso pochin nipi!

 21 Iráca nasitaton nitotërëso pochin
nonan niꞌquëhuarëꞌ:
¡Nani ipora yaꞌipi inapita nitotëran!

 22 Ocaiꞌ, ocai tachitërinsoꞌ,
inapitaso taparahuëquë yaꞌhuëárin.
Inapita taparahuëquë:
¡Co onporonta quëmasoꞌ niꞌconanhuëꞌ!

 23 Quira nicatona piyapiꞌsa niaparisitopi.
Napohuachinara,
ca nohuanton ocai anotohuachina, copi topi.

 24 Oꞌcori huënshaꞌ, topachina niosërarin.
Inapoaton ira pochin paꞌtërin.
¡Ina paꞌtërinsoꞌ, co quëmasoꞌ nohuitëranhuëꞌ!
Piꞌi pipirinso parti quëran ihuan huëcaton,
yaꞌipi isoroꞌpaquë yanquëërin.
¡Onpo paꞌninsona co quëmasoꞌ nitotëranhuëꞌ!

 25 Noꞌpaꞌ cashahuatëra, iꞌsha paꞌirinso pochin,
panca oꞌnaonta canquirin.

Huiraitohuachinantaꞌ, ira huëꞌshitë pochin ninin.
Incarisona inapita ira aꞌnotatë pochin nitërinsoꞌ,
¡co quëma nitotëranhuëꞌ!

 26 Cari mini inapita ira aꞌnotërëso pochin nitërahuë.
Inotëro parti oꞌnanacaso marëꞌ napotërahuë.
Inaquëso co piyapi yaꞌhuëpirinhuëꞌ, ca nohuanton oꞌnanapon.

 27 Ca nohuanton oꞌnanpachina,
tomaroꞌtë nipirinhuëꞌ, panpatoro papopon.

 28 Oꞌnan, poroncayoꞌ, inapitasoꞌ,
co piyapiꞌsa pochin paꞌpina yaꞌhuëtopihuëꞌ.
¡Ca nohuanton inapitaso yaꞌhuëpi!

 29 Ocaiꞌ, iꞌ tachitërinsoꞌ, inapitaso
co piyapi pochin aꞌshina yaꞌhuëtopihuëꞌ.
¡Ca nohuanton inapitaso yaꞌhuëpi!

 30 Iꞌshanta sëhuënquë naꞌpi pochin tachitërin.
Inapoaton marë aipintaꞌ, tachitërin.
¡Ca nohuanton inapitanta napopi!

 31 Tayoraroꞌsa huënton Priyatisë itopiquësoꞌ,
tayoraroꞌsa sësëshin yamopi.
Orion itopiquëso d nipirinhuëꞌ, tayoraroꞌsa aquë aquë yaꞌnopi.
¡Ca nohuanton inapitanta inapopi!

 32 Huëniosoꞌ, aꞌcayan yaꞌnorin.
¡Ca nohuanton inanta naporin!
Tocani paya e itopisosoꞌ tahuërinënquë yaꞌnorin.
Tocaniaꞌhua itopisonta f naporin.
¡Co quëma nohuanton yaꞌnopihuëꞌ!

 33 Tayoraroꞌsaso piꞌiroꞌtëquë, camaipinan pochin paꞌsapi.
¡Co quëmari camairan quëran napoapihuëꞌ!
¡Napoaton co quëma nohuanton
isoroꞌpa aꞌpintopihuëꞌ!

 34 Cari chitoro camaihuatora, oꞌnan anotërin.
Quëmasoꞌ oꞌnanacaso marëꞌ camaihuatan,
¡co onporo natëarinquënhuëꞌ!

 35 Oꞌcori camaihuatora, nohuantërahuëquë paꞌsarin.
¡Quëmarisoꞌ camaihuatan, co onporo natëarinquënhuëꞌ!

 36 Yoꞌhuin tamë, huaꞌantëꞌ, inapitaso
yonquínahuan pochin nipi.
Co quëmari ina pochin acoranhuëꞌ.

 37-38 Onposona chitoro yaꞌhuërinsoꞌ, ¿inta nanitërin pichicasoꞌ?
Noꞌpaꞌ yaniton huëncharopachina,
ina shipirotacaso marëꞌ:
¿Inta nohuanton inápa quëran oꞌnan anotërin?

 39 Paꞌpiniꞌ payaroꞌsa huaꞌhuinpita aꞌcacaiso marëꞌ

cari mapinën yonítërahuë.
Napotohuatëra, amiaquë huarëꞌ caꞌpi.
Co quëmari mapinën yonítëranhuëꞌ.

 40 Yaꞌhuërinquëhuë nipon, niquihuinanquëhuë nipon,
mapintacaiso marëꞌ yaꞌchorantapi.
Maꞌsha naꞌhuëhuachina,
pashitaꞌpatonaꞌ, tëpaquë huarëꞌ, nitopi.

 41 Itatanaꞌhuaroꞌsa tanahuachina noncaropi.
Aꞌshinari aꞌcacaiso marëꞌ maꞌsha yonípachinara,
cari quëtërahuë.
¡Co quëmari quëtëranhuëꞌ!

39  1 Tanan chiporoꞌsa onporosona huaꞌhuatopisoꞌ,
¡co quëma nitotëranhuëꞌ!

Yo payaroꞌsanta huairinsoꞌ,
¡co quëmasoꞌ niꞌnanhuëꞌ!

 2 Onpo yoqui quëransona inapita huaꞌhuatopisoꞌ,
¡co quëmasoꞌ nitotëranhuëꞌ!

 3 Monconpirahuatona tanpachinara,
huaꞌhuina huaꞌhuatapi.

 4 Ina quëran chinirahuatonaꞌ, soꞌsorapi.
Caꞌmëtatona aꞌshinpachinara,
aꞌshina patopi huachi.

 5 Tanan morasoꞌ,
co camaipinanhuë yaꞌhuërin.
¿Incarita inapo yaꞌhuëcaso quëtërin?
¡Cari quëtërahuë inapo yaꞌhuëcasoꞌ!

 6 Inotëro parti yaꞌhuëcaso marëꞌ acorahuë.
Co maꞌsha noyatërinquëhuëꞌ, yaꞌhuërin.

 7 Ninanoquë noncaropisoꞌ, co costarinhuëꞌ.
Pëꞌpëto camayori,
moranënpita noꞌhuirëꞌnachin quëparin.
Ina pochin quëpacaisoꞌ, co costarinhuëꞌ.

 8 Pasto yoniton motopiaꞌhuaroꞌsa paꞌtërin.
Maꞌsha huëron tëranta
canomëtërinsoꞌ, capacaso marëꞌ yonirin.

 9 Tanan ohuacasoꞌ, topinan yaꞌhuërin.
Camaihuatan:
¡Co onporo natëarinquënhuëꞌ!
Ohuacanënpita huëꞌërinquë: ¡Co onporo huëꞌësarinhuëꞌ!

 10 ‘Toronëhuërëꞌ sacachin,’ taꞌton,
noꞌpanën ohuërëcaso marëꞌ camaihuatan,
¡co onporo inasoꞌ sacataponhuëꞌ!

 11 Chiníquën niꞌton, catahuainquënso marëꞌ camaihuatan,
¡co onporo catahuaponquënhuëꞌ!

 12 Shanënpita mananquë camaihuatan,
toꞌnorapisoꞌ yontonacaso marëꞌ camaihuatan,
¡co onporo inasoꞌ natëarinquënhuëꞌ!

g 39.13 Apistrosoꞌ: Panca inaira masho. Yaꞌipi anpiantëhuanoꞌsa quëran panca panca ninin. 

 13 Apistro g itopiso inairasoꞌ,
capa cancantaton porin porintarin.
Napoaponahuëꞌ, co cayoquën nosororinhuëꞌ.

 14 Inotëroquë huairahuaton patërin.
Piꞌiri piꞌcahuachina huaꞌhuin taranin huachi.

 15 ‘Piyapiꞌsari iꞌnatapona nimara,’ co tëninhuëꞌ.
Maꞌsharoꞌsarihuë nipon toꞌpoitacaisoꞌ, co yonquirinhuëꞌ.

 16 Nishaꞌhua pochin huaꞌhuinpita nitërin.
Huaiton sacai nicaponahuëꞌ, co aꞌpairinhuëꞌ.

 17 Cari inaso ina pochin ninahuë.
Co onpopin yonquinahuanhuëꞌ, acorahuë.

 18 Napoaponahuëꞌ huanirahuaton taꞌahuachina,
co cahuarioquë tëranta icantochináchinhuëꞌ ninin.

 19 Cahuariosoꞌ, chini chiníquën.
Onquironënquë tanónën anporo panshinin.
¡Co quëmari ina pochin acoranhuëꞌ!

 20 Niihuachina, sëquërë pochin ninin.
Nocantërëso pochin nanamën airintërin.
Napohuachina tëꞌhuatoroꞌ natanpi.
¡Co quëma nohuanton cahuario naporinhuëꞌ!

 21 Ahuëtacaiso marëꞌ quëpahuachinara,
tanpaquën quëran noꞌpaꞌ ihua ihuátarin.
Co panorohuanhuëꞌ, niahuëapiquë taꞌarin.

 22 Huëhuëpiro nininquë paꞌsaponaraihuëꞌ,
co manta tëꞌhuapihuëꞌ.
Sontaroꞌsasoꞌ sahuënihuansáchin nipirinahuëꞌ,
co manta tëꞌhuatopihuëꞌ.

 23 Cahuarioquë paꞌpachinara,
pëꞌchinan shinërë tapapisoꞌ, irinarin.
Nansanënaꞌ, nansaꞌhuanënaꞌ,
inaquëpita nitëꞌyanantohuachinara,
aꞌpin aꞌpinchararin.
Ina tëranta nipirinhuëꞌ, co tëꞌhuatopihuëꞌ.

 24 Ahuëtacaiso marëꞌ tronpita pihuihuachinara,
inahuaꞌton yaquëchitopi.
Pashitópachinara, aꞌnaroáchin
inimicoroꞌsa nisapaiquë canconpi.
Mapintonoꞌsa tanatonaꞌ,
aꞌnaroáchin mapinëna pëꞌyapiso pochin
co osharapihuëꞌ inimicoroꞌsa nisapaiquë canconacaisoꞌ.

 25 Tronpita pihuipisoꞌ natanaton,
aꞌpanitërëso pochin ninin.
Ina pochin nicaton, naꞌnë naꞌnëćhararin.
Aquëran inimicoroꞌsa imëpiso pochin ninin.
Huaꞌanoꞌsa camaitopisoꞌ, natanin.

Niahuëatona noncaropisontaꞌ, natanin.
 26 Cocoitëꞌ, míso yanponin.

Yanpon topachina sor parti noꞌtëërin.
¡Co quëmari nitotaton, inapocaso aꞌchintëranhuëꞌ!

 27 Panca oniaontaꞌ, inápa cari nininquë
pëꞌpëtën acorahuaton huaꞌhuatërin.
¡Co quëmari inaquë huaꞌhuatacaso camairanhuëꞌ!

 28 Inasoꞌ, tahuëri tashirë chachin inaporinquë yaꞌhuërin.
Noyá niacorapipiquë pochin yaꞌhuërin.

 29 Inatohua quëran yonquitaton,
maꞌsharoꞌsa macacaso marëꞌ quënanin.

 30 Huaꞌhuinpitasoꞌ, huënaiꞌ paꞌyatopi.
Maꞌsha chimininquë panca oniansoꞌ co pahuaninhuëꞌ.

40  1-2  Caso yaꞌipi nanitapato inapita nipirahuëꞌ,
¿coisëquë niquëpapiso pochin yanitëranco ti?

¿Ipora huanta nohuantëran aꞌpaniancosoꞌ?” itërin Yosëri Copo 
nontaton. Napotohuachina inarisoꞌ:

 3-4 “¡Caso co ina pochin nonaꞌhuaso nipirahuëꞌ, naporahuë!
Iporasoꞌ co huachi yanonahuëꞌ.

 5 Nani naꞌaro nonahuë.
Co huachi aquëtë yanonahuëꞌ,” itërin Copori.

Naquëranchin Copo, Siniorori nataantarinsoꞌ
6  Copo napohuachina, naquë ran chin panca ihuan quëran Sinio rori 

nontaantarin:
 7 “Naquëranchin chiníquën cancantaton nontaantaco.

Nataantahuatënquën aꞌpaniantaco.
 8 ‘Siniorosoꞌ topinan quëran anaꞌintatonco tëhuërin,’ tënan.

Napoaton quëmasoꞌ, co manta tëhuëransohuë pochin yaꞌnoran.
 9 ¡Quëmasoꞌ co ca pochin chiníquën nanantëranhuëꞌ!

Caso nonpatora, huira pochin yaꞌcanin nonahuësoꞌ.
¡Quëmaso nonpatana, co ina pochin nonanso yaꞌcaninhuëꞌ!

 10 Chiníquën nanantonaꞌpi huaꞌansoꞌ, noyápiachin nitaparin.
Ina pochin nitapahuatan:
‘Coposoꞌ yaꞌipiya quëran chini chiníquën nanantërin,’ tosapi.

 11 Inaporahuaton nocantoroꞌsa atapanquëꞌ.
Paꞌpi chiníquën noꞌhuitaton napotëquëꞌ.

 12 Tëmën mapachinara iꞌpoitopi.
Co noyahuëꞌ nipisopita quëmarintaꞌ,
iꞌpoitatë pochin anaꞌintëquëꞌ.
Topinan niꞌsharapiranhuëꞌ,
paira nohuaatërinso pochin niinaꞌ.

 13 Yaꞌipi inapita noꞌpaquë paꞌpitërëso pochin nitëquëꞌ.
Chimipiroꞌsasoꞌ, oncorapipiso pochin nitopi.
Inapochachin quëmanta inapita oncorapiquëꞌ.

 14 Napohuatan tëhuënchinsoꞌ, carionta natëaranquën:
‘Tëhuënchachinchi chiníquën nanantaton canatërin paya,’ tëcapo.

h 41.1-2 Nipiatan: Inaso maꞌsha, mato taya pochin niponahuëꞌ, panca panca ninin. 

 15 Piimoto itopisosoꞌ, panca masho.
Toro pochin pasto caꞌnin.
Inanta cari acorahuë.
Quëma acoranquënso pochachin acorahuë.

 16 Pishanpiranën paꞌpi chiníquën.
Chiníquën niꞌton,
ocapironënpita toꞌmo toꞌmotoconin.

 17 Huinamënsoꞌ, nonara pochin taríton.
Nantë ipatënënpitantaꞌ, niaꞌsonto niaꞌsonto toconin.

 18 Nansëquënpitantaꞌ, shaꞌpi huaꞌna topo pochin niconin.
Huaꞌnamia huaꞌnanan pochin paꞌhuëtërin.

 19 Yaꞌipi maꞌsharoꞌsa ninahuë quëran
ina noya noya acorahuë.
Cariáchin acorahuë niꞌton, nanitërahuë tëpaꞌhuasoꞌ.

 20 Motopiroꞌsaquë, tanan maꞌsharoꞌsa yaꞌnipipi.
Inaquë panpatoro yoniton coshatërin.

 21 Tancoroanaquë quëhuënin.
Piquiraroanaquë naꞌpirin.

 22 Tancoroanaquë naꞌirin.
Iꞌ yonsan aramo nararoꞌsari tahuirapitërin.

 23 Iꞌ pamatohuachina co aso tëꞌhuatërinhuëꞌ.
Panca paquiitahuaton
nanamëntaquëchin icantopirinhuë tërantaꞌ,
co manta tëninhuëꞌ.

 24 Noninquë tonpoanantaton ocoshorayacasoꞌ,
¡co insonta nanitarinhuëꞌ!

41  1-2  Aꞌna maꞌshantaꞌ, ina pochin marëquë acorahuë.
Inasoꞌ, nipiatan h itopi.

¡Inasoꞌ, co piꞌpian tëranta
yoꞌnanaquë oshicamaso nanitaranhuëꞌ!
Noninquë tonpoanantacasoꞌ, iꞌnaraquë aꞌtëncohuiratëtacasoꞌ,
inapotacasoꞌ, ¡co onporonta nanitaranhuëꞌ!

 3 Mapatan, co noyasha nontarinquënhuëꞌ.
‘Nosoroatonco aꞌpaco paꞌi,’ co itarinquënhuëꞌ.

 4 Yatëparahuataontaꞌ: ‘Ama tëpacosohuëꞌ,
chiminaquë huarëꞌ quëma piyapinën nisarahuë,’
¡co itarinquënhuëꞌ!

 5 Inaira yaꞌnipitërëꞌ.
¡Co inarëꞌquënsoꞌ, yaꞌnipicaso nanitaranhuëꞌ!
Piyapinënpita sanapi nipiso costacaiso marëꞌ
¡co aꞌsonconotahuaton quëpataponhuëꞌ!

 6 Caꞌnan tëpahuatëra, anpirahuatë aꞌcatërëꞌ.
Inasoꞌ: ¡Co onporonta inapotaranhuëꞌ!
Panca caꞌnansoꞌ, yaquiatë paꞌanëꞌ.
Inasoꞌ: ¡Co inapotaton paꞌanaꞌpiroꞌsa paꞌantaranhuëꞌ!

 7 Pëꞌchinanquë maꞌsha inanpatëra, pápi papitarëꞌ.
Arponquënta motën ohuantohuatëra, tëparëꞌ.
Inasoꞌ: ¡Co onporonta napotaranhuëꞌ!

 8 Inta macaton tëniriquëꞌ.
Inasoꞌ chinitarinquën niꞌton,
¡co catoro macamaso yonquiaranhuëꞌ!

 9 Inasoꞌ topinan niꞌsharapirinahuëꞌ,
paꞌyani tëpa tëparapon.

 10 Insoari tëranta apipachin, inaso noꞌhuitarin.
¡Napoaton co insonta ina apicaso yonquiarinhuëꞌ!

 11 Insoariso ina apipachin,
¡co onporonta ina canaarinhuëꞌ!

 12 Onpopinsona nipiatan nininsoꞌ,
shaꞌhuitochinaꞌinquën:
Nantën quëran huarëꞌ paꞌpi chinirin.
¡Co inso maꞌshari tërantaꞌ, chinirinso icantërinhuëꞌ!

 13 Shaꞌhuëtënsoꞌ paꞌpi taríton.
Cato yaꞌhuiri shaꞌhuëtëtërin.
¡Co incari tëranta ina iꞌsoarinhuëꞌ!

 14 Natëquënpita paira pochin panshinin.
Paꞌpi huëhuëpiro niꞌton,
¡co incari tëranta nanitarinhuëꞌ ina onirianancasoꞌ!

 15 Pinënsoꞌ, iscotoroꞌsa
apanshinpiso pochin nininquë yaꞌcopirin.
Ina panshinoꞌsasoꞌ, naꞌpi pochin tachitopi.

 16 Ina iscotoroꞌsasoꞌ, noyá niyaꞌquëtopi.
Napoaton co ihuan tëranta inaëchin yaꞌconinhuëꞌ.

 17 Nichiꞌhuarataton noyá nichinpitërin.
¡Co insonta ina oquiarinhuëꞌ!

 18 Aꞌchiconpachina, oꞌcori
pochin huënsha huënshachararin.
Yaꞌpirinpitanta quëhuashin huënaratërin.
Tashiramiachin piꞌi pipihuachina
yaꞌnorinso pochin ninin.

 19-21 Nanamën quëran pën pipirin.
Ina pën chachin huënapo huënapochararin.
Nitën quëraonta conai pipirin.
Panca huëꞌëtaquë iꞌsha inpiitohuachina,
panca tomontërin.
Ina pochin nitëquën quëran tomontërin.
Pihuihuachina pëyara matërin.

 22 Cononënsoꞌ, panca masho.
Naporahuaton paꞌpi chiníquën.
Ina niꞌpachinara, yaꞌipiya quëran tëꞌhuatopi.

 23 Noshinën tëranta inasoꞌ, taríton.
Huaꞌnamia asoquipi quëran nipiso pochin tarítërin.

 24 Ninopinëontaꞌ, natëtë tarítërinso pochin tarítërin.

i 41.30 Trichosoꞌ: Toꞌnoratacaiso marëꞌ nipisoꞌ. Coarton pochin nininquë aꞌnatëran notohuaroꞌ 
huaꞌnatëroꞌsa achinpitopi. 

Naꞌpi quëran nanpi nipiso pochin ninin.
 25 Huanihuachina, huaꞌanoꞌsanta paꞌyanpi.

Paꞌyanënaquë taꞌamiatopi.
 26 Sahuëni, nansa, shinërë,

huaꞌnaroaꞌhua, inapitaquësoꞌ,
co onporo nanitaranhuë paquitacasoꞌ.

 27 Huaꞌnamiaquë ohuanpirinahuëꞌ,
shinpitëquë ohuanpiso pochin natanin.
Shaꞌpi huaꞌnaquënta nipirinhuëꞌ,
nara nanparo pochin natanin.

 28 Pëꞌchinan shinërëquë ohuanpirinahuëntaꞌ, co taꞌaponhuëꞌ.
Naꞌpiquë tëꞌyarahuachinaꞌ,
shinpitë pochin natanapon.

 29 Panca pasananquë ahuëpirinahuëꞌ,
pëshananquë ahuëpiso pochin natanapon.
Nansaꞌhua tëꞌyanantohuachinaꞌ
iriniarinso natanaponahuëꞌ,
topinan tëhuarinso pochin nisarin.

 30 Chipiro paꞌtohuachina, niꞌhuacotërinso huiꞌshatárin.
Panca tricho i ohuarahuachinara,
noꞌpaꞌ niꞌhuacorinso pochin acorin.

 31 Marë anpoquë quëhuëitohuachina,
comamaitárin.
Huëꞌëtaquë iꞌsha ainpitërëso pochin nitërin.
Panca huëꞌëtaquë mintoro nicacaiso marëꞌ
nisha nisha ayontopi.
Ayontai marëꞌ chiníquën ohuërëpi.
Inapochachin inarinta marë nitërin.

 32 Marë paꞌtohuachina, cato quëran chachin iꞌ taꞌsararin.
Taꞌsarinsoꞌ moncoiaton, huiríchin huënaratërarin.
Acasáchin nisahuaton
naporopi aintërinso pochin marë acorin.

 33 Isoroꞌpaquë, marëquë, inaquëpita
co aꞌna, maꞌsha ina pochin yaꞌhuërinhuëꞌ.
Inasoꞌ maꞌsha, co tëꞌhuarohuanhuëꞌ,
cari acorahuë.

 34 Co panorohuanhuëꞌ maꞌsharoꞌsa nipisopitanta
co oshatarinhuëꞌ canapon.
Yaꞌipi tanan maꞌsharoꞌsa huaꞌanëntatë pochin nitërin,” itërin Yosëri.

Copo tiquiapon pochin Yosë nontërinsoꞌ

42  1 Yosëri napotohuachina, Coporiso itapon:
 2 “Quëmasoꞌ Sinioro

tëhuënchachin yaꞌipi nanitaparan.

Maꞌsona yanipatan, co insonta
yaꞌcopiarinquënhuëꞌ ina nicacaso marëꞌ.

 3 ‘Chiníquën nanantëranso co noꞌtëquën nitotatohuëꞌ,
¡co manta nitotërahuësohuë pochin nonahuë!’
Quëma tëhuënchinsoꞌ noꞌtëquën yonquiaton,
noyasáchin ninan niꞌton,
co ina pochin yonquirapiaꞌhuanquënso nipirinhuëꞌ.
Naporanso co noꞌtëquën yonquiaporahuëꞌ, naporahuë.
Co onpo yonquichináchinhuë niꞌton,
co noꞌtëquën yonquirahuëꞌ.

 4 Quëmaso napotëranco:
‘Natanquë yanontëranquën.
Maꞌpitaso natanpatënquën aꞌpanicona,’ itëranco.

 5 Iꞌhua casoꞌ: ‘Yosë nohuitërahuëꞌ,’ topirahuë.
Aꞌnapita shaꞌhuitërinacosoraꞌ yonquiato, naporahuë.
Iporaso nipirinhuëꞌ,
aꞌninquë quënananquënso pochin nontërancosoꞌ natanahuë.

 6 Napoaton co noya yonquiatohuëꞌ
nonahuëso marëꞌ tapanahuë.
Amocan, huarianoꞌ, inaquëpita huënsëato
nonahuëso marëꞌ sëtërahuë.
Ama huachi ina yonquiquësohuëꞌ, tënahuë,” itërin.

Yosëri Copo noya acoantarinsoꞌ
7 Si ni o rori ina pochin Copo nonto hua china, inarinta yonqui‑

rinso Sinior o shaꞌ hui tërin. Ina piquëran Siniorosoꞌ, Irihuasë yaꞌhuërë 
tahuërëtaton itapon: “Quëmasoꞌ amiconënpitarëꞌquën chachin co noꞌtë‑
quën yonquirapiramacohuëꞌ. Napoaton Copo nonto hua ta mara, co noꞌtë quën 
shaꞌhuitëramahuëꞌ. Inaso nipirinhuëꞌ, noꞌtë quën yonquirapitonco shaꞌ huirin. 
Napoaton iporasoꞌ, paꞌpi noꞌhuiranquëmaꞌ. 8 Noꞌhuiranquëmasoꞌ sanocaꞌhuaso 
marëꞌ, isopocoꞌ: Canchisë toro, nápo chachin carnironta quëpatomaꞌ, Copo 
niꞌconcoꞌ. Inari canpita marëꞌ inapita tëpa ra huaton yaꞌipi ahuiquitapon. 
Inapotahuaton canpita marëꞌ nonta rinco. Nontohuachinco, noya nata na‑
huato co maꞌsha onpotaranquëmahuëꞌ. Co noꞌtë quën yonquirapitomacohuëꞌ 
Copo shaꞌhui të ramaso marëꞌ, naꞌinamaꞌ. Napopiramahuëꞌ, co maꞌsha 
onpotaranquëmahuëꞌ. Coposoꞌ, noꞌtë quën yonquiarapitonco shaꞌ huirin,” 
itërin.

9 Napo to hua china, inapi taso Sinio rori camai rinso chachin nipi. Ina quëran 
Copori inapita marëꞌ Yosë nontërin. Nani nonto hua china, Sinio rori aꞌpaniton 
co maꞌsha onpotërinhuëꞌ.

10 Amico nën pita marëꞌ Copo Yosë nonto hua china, inaora chachinta noya‑
ta huaton, noya noya yaꞌhuëantarin. Iꞌhua yaꞌhuë tërin quëran naꞌcon naꞌcon 
yaꞌhuëtaantarin. 11 Iinpita, oshin pita, amico nën pita, yaꞌipi nohuitërinsopita, 
inapi tari pëinënquë huëca paipi. Huëꞌ pa chi nara, inapi tarë chachin noya noya 
cosharo caꞌpi. Naporoꞌ, parisitërinso marëꞌ achinicancanpi. Naporahuatonaꞌ, 
aꞌnaya aꞌna yari aꞌna tansëraꞌ prata quëtopi. Ina nisa huaton aꞌnara oro quëran 
nipisoꞌ poꞌmoi tëra quëtë raꞌpiapi.

12  Iráca coꞌhuara maꞌsha onpoyátëraponhuëꞌ, Yosëri Copo noya cata huarin. 
Maꞌsha onporin piquëransoꞌ, noya noya cata huarin. Ina nohuanton ohui‑
ca nën pita shonca cata pini huaranca, camiyonënpitanta saota huaranca, 
noꞌpaꞌ ohuërërinsopitanta toronënpitarë chachin huaranca, moranënpitanta 
huaranca, inanapo yaꞌhuë tërin. 13  Huiꞌ nin pi tanta canchisë quëmapi, cara 
sanapi yaꞌhuëtaantarin. 14  Paya paya nininsosoꞌ, Imima itërin. Huan cana 
nininsoꞌ, Sisia itërin. Ina quëran niantarinsoꞌ, Quirin‑apoca itërin. 15 Inapitasoꞌ 
noyápiroyanchin. Co aꞌnaya tëranta isoroꞌpaquë inapita pochin yaꞌhuërinhuëꞌ. 
Aꞌna tahuëri paꞌpinari itapon: “Chimin pato, yoꞌyoroꞌsapitarëꞌquëma 
napopináchin maꞌsha në huë pita patomatëranquëmasoꞌ masaramaꞌ,” itërin. 
16 Parisitaponahuëꞌ noyataantarinso piquëran Coposoꞌ, pasa cata pini shonca 
piꞌipi aquëtë yaꞌhuëantarin. Ina nápo tahuëri nicaton, huiꞌnin pita, shin pita, 
inapita niꞌnin. Shin pi tanta huiꞌnahuanpisoꞌ, huiꞌnina yaꞌhuëtai huarëꞌ tahuëri 
niꞌnin. 17 Naporoꞌ Copo chiminin huachi. Noyá mashoya nicaquë huarëꞌ 
chiminin. 

Salmo 1

Tëhuënchachin noya cancantërëhuasopita

 1 Cancanënpoa quëran huarëꞌ Yosë imapatëhuaꞌ, noya niꞌsarinpoaꞌ.
Ina marëꞌ tëhuënchachin noya cancantarihuaꞌ.
Co noyahuëꞌ nipisopitasoꞌ, yaanishacancantërinënpoaꞌ.
Yainapotohuachinënpoaꞌ, ¡ama natëahuasohuëꞌ!
Oshahuanoꞌsa napopisoꞌ, ¡ama nonanapatahuasohuëꞌ!
Aꞌnaquënsoꞌ, Yosë yatëhuapi.
¡Co inapita payacaso yaꞌhuërinhuëꞌ!

 2 Sinioro pënëntërinsoꞌ paꞌyatatëhuaꞌ,
tahuërinta tashinta co naniantarihuahuëꞌ.

 3 Inapohuatëhuaꞌ,
iꞌshana yonsanquë sharoꞌsa shaꞌpinan pochin nicarihuaꞌ.
Inasoꞌ, monoquën quëran huarëꞌ noya noyataton,
tahuërinën nanihuachin nitërin huachi.
Ina pochin nipatëhuasoꞌ, yaꞌipi ninëhuasopita noya pipitarinpoaꞌ.

 4 Co noyahuëꞌ nipisopitasoꞌ, co onporo napoapihuëꞌ.
Arosë shaꞌhuëtë ihuani quiquiconin.
Ina pochin nicatonaꞌ, co manta chiniapihuëꞌ.

 5 Anaꞌintacaso tahuëri nanihuachin,
co onporo chaꞌëponahuëꞌ.
Noya nipisopita huáncana,
co onporo huaniapihuëꞌ.

 6 Noyasáchin nipatëhuaꞌ, Sinioro aꞌpaiarinpoaꞌ.
Co noyahuëꞌ nipisopitaso nipirinhuëꞌ, oshanënari naꞌintarin.
Inari naꞌintarin niꞌton, taꞌhuantapona huachi.

Salmo 2

Yosëri huaꞌanëntacaso marëꞌ acorinsoꞌ

 1 Inpio nacionoꞌsaquë yaꞌhuëpisopita, co noꞌtëquën yonquipihuëꞌ.
Sinioro co quëꞌyatonaraihuëꞌ pinosapi:
“Huëco canpoari minsëahuaꞌ,”
taꞌtonaꞌ, maꞌsha onpotacaisoꞌ yonquirapi.

 2 Copirnoroꞌsaꞌ, huaꞌanoꞌsaꞌ, inapita niyontonpi.

Yosë yonquiatona cantapisoꞌ
 



Sinioro ahuëcaiso marëꞌ nishaꞌhuitapi.
Copirno huayoninso tërantaꞌ, co nohuantopihuëꞌ:

 3 “¡Huëco canpoara nohuantërëhuasoꞌ niahuaꞌ!
¡Co ina natëcaso yaꞌhuërinhuëꞌ!” tosapi.

 4 Siniorosoꞌ, inápaquë huaꞌanëntërin.
Piyapiꞌsari noꞌhuipisoꞌ natanaton, tëhuarin.

 5 Ina quëran noꞌhuiton pënënin. Iquianantaton aꞌpayanin:
 6 “Quirosarin ninanosoꞌ, cari huayonahuë.

Inaquë huaꞌanëntacaso marëꞌ ¡nani copirno acorahuë!” itërin.
 7 Copirno acorinsonta pënëntaton:

“Iporaso Sinioro yonquirinsoꞌ, shaꞌhuichinquëmaꞌ.
Inachachin nontatonco:
‘Quëmasoꞌ huiꞌnahuënquën.
Ipora acoranquën huaꞌanëntamaso marëꞌ.

 8 Nisha nisha nacionoꞌsaꞌ, huaꞌanëntaton camaiaran.
Isoroꞌpaꞌ nanirinquë huarënta natanpatanco,
yaꞌipi quëtaranquën huaꞌanëntaran.

 9 Huaꞌna huaraquë copirnoroꞌsa ataꞌhuantaran.
Noꞌpaꞌ huëꞌëta nipatërëso pochin nitaran,’ itërinco,” tënin.

 10 Napoaton copirnoroꞌsanquëma yonquicoꞌ.
Huaꞌanoꞌsanquëmantaꞌ, noya natancoꞌ.
Apira aꞌchintaranquëmasoꞌ, noya nitotocoꞌ.

 11 Sinioro tëꞌhuatatomaꞌ, noya chinotocoꞌ.
Inapoatomaꞌ, capa cancantocoꞌ.

 12 Isonama quëran huiꞌnin chinotocoꞌ.
Inapotatomaꞌ, apinorantëcoꞌ.
Coꞌhuara noꞌhuiyátërasënquëmahuëꞌ, inapocoꞌ.
Noꞌhuihuachinquëmasoꞌ, pahuayanpiramahuëꞌ chiminaramaꞌ.
Coꞌsoꞌ chinotohuatamahuëꞌ, aꞌnanaya inaso noꞌhuiarinquëmaꞌ.
Ina natëtoma chinotohuatamaso nipirinhuëꞌ,
tëhuënchachin noya cancantaramaꞌ.

Salmo 8

Yosë chiníquën nanantaton noya acorinpoasoꞌ

Yosë cantanën Tapiri ocoirinsoꞌ
 1 Quëmasáchin Sinioro huaꞌanëntërancoi.

Yaꞌipi isoroꞌpaquë yaꞌhuërinsopita huaꞌanëntëran.
“¡Ma noyanquëncha quëmasoꞌ ninan paya!
Yaꞌipi inápaquë yaꞌhuërinsopita quëran,
noya noyanquën quëmasoꞌ,” tënai.

 2 Quëma nohuanton huaꞌhuaroꞌsa noya chinotarinën.
Shoꞌshopiaꞌhuaroꞌsantaꞌ, chinotarinën.
Inapohuachinara, chini chiníquën nanantaton,
piyapinënpita paꞌpoyaran.
Inapita paꞌpoyaton, inimicoroꞌsa minsëaran.

 3 Piꞌiroꞌtë acoransoꞌ nëꞌpëhuatora,
yoqui, tayoraroꞌsaꞌ, inapita niꞌnahuë.
Ina nicato: “Ma noyacha acorin paya,” tënahuë.

 4 Inapita acoaponahuëꞌ,
¿piyapicointa yonquirancoi ti?
¡Co quiyasoꞌ máquëncoihuëꞌ!
¡Co yonquiatoncoi catahuancoiso inashitëraihuëꞌ!

 5 Ina nipirinhuëꞌ, anquëniroꞌsa pochin shininancoi.
Noya nicatoi huaꞌanëntaꞌhuaiso marëꞌ acorancoi.

 6 Huaꞌan pochin nicaꞌhuaiso marëꞌ acorancoi.
Yaꞌipi maꞌsha huaꞌanëntërai.

 7-8 Ohuacaroꞌsaꞌ, ohuicaroꞌsaꞌ, tanan maꞌsharoꞌsaꞌ,
anpiantëhuanoꞌsaꞌ, samiroꞌsa iꞌquë paꞌpisopita,
nisha nisha maꞌsharoꞌsa marëquë yaꞌhuëpisoꞌ,
yaꞌipi inapita ahuaꞌanëntërancoi.

 9 Quëmasáchin Sinioro huaꞌanëntërancoi.
Yaꞌipi isoroꞌpaquë yaꞌhuërinsopita huaꞌanëntëran.
“¡Ma noyanquëncha quëmasoꞌ ninan paya!
Yaꞌipi inápaquë yaꞌhuërinsopita quëran,
noya noyanquën quëmasoꞌ,” tënai.

Salmo 14

Piyapiꞌsa nitapicancanpisoꞌ

Isonta canta Tapiri ocoirin
 1 Piyapiꞌsa naponin yonquiatonaꞌ,

co Yosë yaꞌhuërinhuë pochin cancantopi.
Inapoatona chihuëpiso pochin nipi.
Co nishinahuën nicatonaꞌ, oshahuanpi.
¡Co aꞌnaya tëranta noya nininhuëꞌ!

 2 Inápa quëran Siniorosoꞌ nocorinpoaꞌ.
“¿Aꞌnaya tëranta taꞌma yonquínahuan niꞌton,
chinotaponco to?” taꞌton ninapirinhuëꞌ.

 3 ¡Coꞌchi paya! Yaꞌipiya pëshonpi.
Chihuërëso pochin nicatona nitapicancanpi.
¡Co aꞌnaya tëranta noya ninaꞌpi yaꞌhuërinhuëꞌ!

 4 Co noyahuëꞌ nipisopitasoꞌ,
co manta yonquirëhuë pochin nipi.
Cosharo caꞌnëso pochin Yosë piyapinënpitanpoa nitarinënpoaꞌ.
Naporahuatonaꞌ, co manta Sinioro chinotopihuëꞌ.

 5 Inahuasoꞌ, paꞌyanatona ropataponaꞌ.
Canpoaso nipirinhuëꞌ, ina imarëhua niꞌton, catahuararinpoaꞌ.

 6 Sano piyapiroꞌsa yonquipisoꞌ, yatëhuapi.
Napopirinahuëꞌ, Siniorori inapitaso noya nicaton paꞌpoyararin.

 7 ¡Maꞌcha Quirosarin quëran Sinioro huëꞌsahuaton,
israiroꞌsanpoa nichaꞌërinpoahuë paya!

Piyapinënpitanpoa nipirëhuahuëꞌ, aꞌna parti quëninënpoaꞌ.
Sinioro nohuanton yaꞌhuërëhuaquë panantahuatëhuaꞌ,
Cacopo shinpitanpoa noya ancantarihuaꞌ.
Yaꞌipi israiroꞌsanpoa napoarihuaꞌ.

Salmo 15

Onporahuatësona Yosë noya chinotacaso yaꞌhuërinsoꞌ

Isonta canta Tapiri ocoirin
 1 Sinioro quëmasoꞌ noya noyanquën.

¿Onporahuatoita noya nohuitatëinquën
quëma huaꞌanëntëranquë nanitërai yaꞌhuëcaꞌhuaisoꞌ?

 2 Noya nipisopitaráchin nanitopi inaquë yaꞌhuëcaisoꞌ.
Aꞌnapita noꞌtëquën yonquirapicaso yaꞌhuërin.
Noꞌtën nanansáchin yonquiatëhuaꞌ,
noꞌtëquënáchin nonacaso yaꞌhuërin.

 3 Co pinotacaso yaꞌhuërinhuëꞌ.
Co aꞌnapita maꞌsha onpotacaso yaꞌhuërinhuëꞌ.

 4 Co noyahuëꞌ nipisopita co paꞌyatacaso yaꞌhuërinhuëꞌ.
Yosë paꞌyatopisopitasoꞌ, noya niꞌcaso yaꞌhuërin.
Maꞌsona nicacasoꞌ shaꞌhuihuatëhuaꞌ,
co canapirëhuahuë tëranta ananicaso yaꞌhuërin.

 5 Aꞌna piyapi coriqui aꞌnanpatëhuaꞌ,
co manta ananpëcaso nohuantarihuahuëꞌ.
Aꞌna piyapi co manta tëhuëpirinhuëꞌ anaꞌintacaso marëꞌ
pahuërëhuachinënpoaꞌ, co maꞌpatarihuahuëꞌ.
Inaporëhuasopitasoꞌ,
co onporonta toꞌcoitërëso pochin nisarëhuahuëꞌ.

Salmo 16

Yosë nosoroatonpoa aꞌpairinpoasoꞌ

Tapi Yosë nontërinsoꞌ
 1 “Yosë noya aꞌpairinco,” taꞌto imaranquën Sinioro.

Napoaton noya aꞌpaico.
 2 Quëmasáchin chinotëranquën.

Co nohuitëranquënhuëꞌ naporini,
co noya cancanchitohuëꞌ.

 3 Aꞌnaquën yaꞌhuëhuanoꞌsasoꞌ, mamanshiráchin moshapi.
“Inapitasoꞌ chiníquën nanantopi,” taꞌtonaꞌ, imapi.

 4 Mamanshiráchin paꞌyatatonaꞌ, aꞌna maꞌpatërachinpi.
Inapita marëꞌ maꞌsha tëparahuatonaꞌ, huënaiꞌ aꞌpatopi.
Caso co piꞌpisha tëranta inapita pochin cancantarahuëꞌ.

 5 Quëmasáchin Sinioro nohuantëranquën.
Catahuamiatëranco niꞌton, nóya cancantarahuë.

Noya aꞌpaiatonco niꞌsáranco.
 6 Quëma nohuanton nóya yaꞌhuërahuë.

Catahuaranco niꞌton, nóya cancantërahuë.
 7 Yonquiransopita anitotëranco.

Ina marëꞌ noya cancantato chinotëranquën.
Tashirë chachin yonquihuatënquën,
aꞌchintaranco noya nicaꞌhuaso marëꞌ.

 8 Nani tahuëri quëmasoꞌ caꞌtanaranco.
Inchinanëhuë quëran yaꞌhuëaran niꞌton,
co anotatë pochin nisarahuë.

 9 Napoaton caso capa cancantërahuë.
Co chiminaꞌhuaso tëranta tëꞌhuatërahuëꞌ.

 10 Quëmasáchin Sinioro natëranquën niꞌton,
co nohuantaranhuëꞌ nonëhuë chanatacasoꞌ.
Huaꞌyanëhuëntaꞌ, co chimipiroꞌsa yaꞌhuërinquë tëꞌyataranhuëꞌ.

 11 Onporahuatosoꞌ nanpimiataꞌhuasoꞌ, quëma aꞌchintaranco.
Nani tahuëri catahuaranco niꞌton, noya cancantarahuë.
Quëmaquëꞌpaꞌ nipato, capa cancantomiatarahuë.

Salmo 19

Yosë noya noya nininsoꞌ

Isonta canta Tapiri ocoirin
 1 Piꞌiroꞌtë nëꞌpëhuatëhuara, nani maꞌsha Yosëri acorinsopita niꞌnëhuaꞌ.

Inapita yaꞌhuërin niꞌton, Yosë noya noya nininsoꞌ anitotërinpoaꞌ.
 2 Tahuërinta tahuëri capini, tashinta tashi capini

nishaꞌhuitopiso pochin nicatonaꞌ,
Yosë noya noya nininsoꞌ anitotërinpoaꞌ.

 3 Nonpisoꞌ co natanëhuahuëꞌ. Topinan tanahuantárin.
 4 Napoaponahuëꞌ, nisha nisha parti, inachachin anitotarin.

Yaꞌipi isoroꞌpaquë nahuinin.
Piꞌinta yaꞌhuëcaso marëꞌ inápaquë pëi pochin acotërin.

 5 Nani tahuëri inasoꞌ, taꞌanaꞌpi pochin nisarin.
Capa cancantaton iranën paꞌtërinso pochin nisarin.
Saꞌanaꞌpi huëꞌërinso patoana quëran, pipirinso pochin ninin.

 6 Pipirin quëran yaꞌnorahuaton, pomosoontarin.
Ina quëran yaꞌconinꞌpaꞌ nohuaramarin.
Co incari tëranta piꞌcatërinsoꞌ chaꞌëtërinhuëꞌ.

 7 Sinioro pënëntërinsontaꞌ, noya noya.
Anitotohuachinpoaꞌ, anoyacancantërinpoaꞌ.
Shaꞌhuirinsopita noya natëhuachinaꞌ,
apínapichin yonquipisopitantaꞌ, yonquínanhuan quëparitapi.

 8 Nanamën quëran noꞌtëquën anitotërinpoaꞌ.
Natëhuatëhuaꞌ, noya cancantarihuaꞌ.
Camaitërinsopitasoꞌ, noyasáchin.
Natëhuatëhuaꞌ, quënantërëso pochin cancantarihuaꞌ.

 9 Sinioro tëꞌhuatatëhua natëhuatëhuaꞌ,
co nëꞌhuëtërinso pochin nisarëhuahuëꞌ.
Inapohuatëhuaꞌ, yaꞌhuëmiatarihuaꞌ.
Shaꞌhuirinsopitasoꞌ, noꞌtëquënáchin.
Yaꞌipi inapitasoꞌ, noyasáchin.

 10 Oro paꞌton niꞌton, naꞌcon nohuantopi.
Ina quëran paꞌton paꞌton Yosë shaꞌhuirinsoso niꞌton,
naꞌcon naꞌcon nohuantahuaꞌ.
Ninointa cashi cashin niꞌton, paꞌyatopi.
Yosë shaꞌhuirinsosoꞌ, ina quëran cashi cashin niꞌton,
naꞌcon naꞌcon paꞌyatahuaꞌ.

 11 Yosë shaꞌhuirinsopita yonquiatëhuaꞌ,
niyátainpichin yaꞌhuëarihuaꞌ.
Noya natëhuatëhuaꞌ, naꞌcon catahuarinpoaꞌ.

 12 Co noyahuëꞌ nipatoira, co quiyaora nitotëraihuëꞌ.
Tëhuëtatëinquën oshahuanpiraihuëꞌ, co nitotëraihuëꞌ.
Ina marëꞌ anaꞌintancoiso nipirinhuëꞌ, nichaꞌëcoi.

 13 “Quiyaora noya nisarai,” topatoira,
co natantochináchinhuëꞌ cancantarai.
Piyapinëncoi niꞌtoi, ina pochin cancantohuatoi, inquitocoi.
Inapotohuatancoi, co tëhuëcaꞌhuaiso yaꞌhuëtarincoihuëꞌ.
Panca oshahuanaꞌhuaiso nipirinhuëꞌ, chaꞌësarai.

 14 Quëmasoꞌ nani tahuëri niꞌsarancoi.
Catahuacoi noyasáchin yonquiatoi, noyasáchin noin.
Quëmasáchin Sinioro paꞌpoyatoncoi, nichaꞌërancoi.

Salmo 22

Parisitopirinhuëꞌ, Yosëri noya acoantarinsoꞌ

Isonta canta Tapiri ocoirin
 1 Quëmaso Yosënëhuënquën nipiranhuëꞌ,

¿onpoatonta patëranco?
¡Huëcaton nichaꞌëco huachi!
Co napion ancatato nontaranquënsoꞌ natanaton, ¡catahuaco huachi!

 2 Tahuëri tashirë chachin nontápiranquënhuëꞌ,
co aꞌpanirancohuëꞌ.
¡Inapoato co manta sano cancantërahuëꞌ!

 3 Quëmaso napoaponahuëꞌ, noyasáchin ninan.
Yaꞌipi israiroꞌsacoi huaꞌanëntërancoi.
Napoaton yaꞌipicoi chinotërainquën.

 4 Iráca shimashonëhuëpita natërinën.
“Catahuarinpoa mini,” topiso marëꞌ nichaꞌëran.

 5 Chiníquën nontohuachinën nichaꞌëran.
Quëma ninarinën niꞌton, co atapananhuëꞌ.

 6 Caso nipirinhuëꞌ, co piyapi pochin niꞌninacohuëꞌ.
Chaꞌcho pochin nicatonaco tëhuarinaco.

Naꞌa piyapiꞌsa co quëꞌyarinacohuëꞌ.
 7 Naꞌhuëpona pochin nocanatonaco tëhuarinaco.

Tanshitatonaco, aquinotërinaco.
 8 Napoatonaꞌ:

“ ‘Yosë natërahuë niꞌton, catahuaponco,’
tënin niꞌquëhuarëꞌ, inari nichaꞌëin.
Nosororin niꞌquëhuarëꞌ, nichaꞌëin,” topi nonatonaꞌ.

 9 Noꞌhuitonaco napopirinahuëꞌ, noꞌtëquën mini nosororanco.
Quëma nohuanton huaꞌhuatërahuë.
Quëma nohuanton mamahuë, iporahuatonco ashoꞌshorinco.

 10 Coꞌhuara huaꞌhuachátërasocohuëꞌ, aꞌpairanco.
Yoꞌnanquë nicasoco quëran huarëꞌ
quëmasoꞌ acoranco chinotaꞌhuanquënso marëꞌ.

 11 Ama naniantocosohuëꞌ.
Nani maꞌsha onpopirahuëꞌ, co insonta catahuarincohuëꞌ.

 12 Toro noꞌhuitëraya pochin inimicoroꞌsa tancapitërinaco.
Pasan parti tororoꞌsasoꞌ, chiníquënoꞌsaꞌ.
Ina pochin nicatona yaminsërinaco.

 13 Paꞌpinisoꞌ përaantahuaton maꞌsha manin.
Inapochachin inimicoroꞌsantaꞌ,
noꞌhuimiatahuatonaco pashitaꞌparinaco.

 14 Iꞌsha nëꞌhuëiꞌ nipachina, oporëꞌ.
Inapochachin cantaꞌ, co huachi nohuantërinacohuëꞌ.
Yaꞌipi nansënëhuëpita niaꞌpo niaꞌpo toconin ninatanahuë.
Paꞌnansoꞌ pënquë soquirin.
Inapochachin canta cancantato,
co huachi chiníquën cancantërahuëꞌ.

 15 Sënan aꞌpëhuatëra yanirin.
Ina pochachin cantaꞌ,
yanirahuëso pochin nicato co huachi chinirahuëꞌ.
Paꞌpi yamoroto yaniconopirarahuë ninatanahuë.
Chiminpatëra, amocan taranëꞌ.
Inapochinachin canta nisarahuë.

 16 Huëntonën niꞌnirasoꞌ, tancapitahuatona maꞌsha mapi.
Inapochachin cantaꞌ, inimicoroꞌsa nitërinaco.
Imirahuë, nantëhuë, inapita oquitërinaco.

 17 Nansënëhuëpita pichichináchin pasháporin.
Parisitasoco inimicoroꞌsaso niꞌsárinaco.

 18 Aꞌmorahuësoꞌ, nicanapiso pochin nicatonaꞌ, aꞌnaya aꞌnaya mapi.
 19 Napotopirinacohuëꞌ, quëmasoꞌ Sinioro achiniaranco.

Ama patocosohuëꞌ. ¡Aꞌnaroáchin huëꞌsahuaton catahuaco!
 20 Sahuëniquë tëparëso pochin yanitërinaco.

Nichaꞌëco ama inapochinacosohuëꞌ.
Niꞌnira pochin cancantatona yatëpapirinacohuëꞌ, ¡paꞌpoyaco!

 21 Paꞌpiniroꞌsasoꞌ, nahuëantahuatonpo yamaninpoꞌ.
Tanan ohuacaroꞌsanta pomonën quëran yatëparinpoꞌ.
Inapita pochin inimicoroꞌsa yanitopirinacohuëꞌ, ¡nichaꞌëco!

 22 Inapotohuatanco, imarinquënsopita achinicancanarahuë.
Niyontonaiquë chinotatënquën: “Yosparinquën,” itarainquën.

 23 Sinioro imarëhuasopita inasáchin chinotahuaꞌ.
¡Cacopo shinpitanpoa inasáchin paꞌyatahuaꞌ!
¡Yaꞌipi israiroꞌsanpoa inapoaꞌahuaꞌ!

 24 Popriyaroꞌsa parisitohuachinara, Siniorosoꞌ co topinan niꞌsárinhuëꞌ.
Co naꞌpitatë pochin nicaton, tananpitaponhuëꞌ.
Co napion ancatatona nontohuachinara, natanahuaton catahuararin.

 25 Naporinso marëꞌ ina chinotato:
“Notohuaroꞌ imarinënquënsopita niyontonpiquë, chinotaranquën.
Noꞌtëquën nonaton catahuatëranso marëꞌ napotaranquën.
Maꞌsona nicaꞌhuasoꞌ shaꞌhuitëranquënsopita,
chinotërinënsopita niꞌtonënquë ananiarahuë,” itarahuë.

 26 Aꞌnaquëmantaꞌ, aꞌnapita aparisitápirinënquëmahuëꞌ,
noyá natëaquë huarëꞌ coshatoco huachi.
Sinioro yoniramasopita huaꞌqui tahuëri nicatomaꞌ, ina chinotocoꞌ.

 27 Nisha nisha piyapinquëma nisha nisha nacionquë yaꞌhuëramaꞌ.
Yaꞌipi parti yaꞌhuëramasopita huëcapairahuatomaꞌ, ina chinotocoꞌ.
¡Isonahuatoma chinotocoꞌ!

 28-29 Sinioro mini yaꞌipi nacionoꞌsa huaꞌanëntërin niꞌton,
isonahuatona chinochinaꞌ.
Yaꞌipi maꞌhuanoꞌsaꞌ, yaꞌipi nanpipisopita, inapitari chinochinaꞌ.
Ina nohuanton nanpirapi niꞌton, inapochinaꞌ.

 30 Cá quëran pipipisopita Sinioro chinotáponaꞌ.
Ina naporinsopita chiminai huarëꞌ shaꞌhuiponaꞌ.

 31 Aꞌna tahuëri huaꞌhuatopisopita,
Yosë noꞌtëquënáchin nininsoꞌ shaꞌhuitaponaꞌ.
Nani maꞌsha nininsopitantaꞌ, anitotaponaꞌ.

Salmo 23

Sinioro aꞌpairinpoasoꞌ

Isonta canta Tapiri ocoirin
 1 Quëmasoꞌ Sinioro nóya aꞌpairanco.

Ohuicaroꞌsa huaꞌanëni aꞌpairinso pochin nitëranco.
Co manta pahuantërincohuëꞌ.

 2 Huaꞌanëni ohuicaroꞌsa noya pastoquë quëparin.
Nani coshatohuachinara, inaquë chinotopi.
Oꞌocaiso marëntaꞌ, sanoiꞌ nininquë quëparin.

 3 Inapochachin cantaꞌ, achinicancanachinanco.
Noyanquën niꞌton, anoyacancantëranco noya nicaꞌhuaso marëꞌ.

 4 Chiminchináchin nipirahuë tërantaꞌ,
co manta tëꞌhuataꞌhuaso yaꞌhuërinhuëꞌ.
Quëmasoꞌ Sinioro co patarancohuëꞌ.
Ohuicaroꞌsasoꞌ, huaꞌanëni huaranën quëran paꞌpoyarin.
Inapochachin canta noya niꞌsaranco niꞌton, chiníquën cancantarahuë.

 5 Inimicoroꞌsa noꞌhuipirinacohuëꞌ,
quëmasoꞌ noya nicatonco, noya cosharo acotëranco.
Pimo huaꞌsaiquë pashimototëranco.
Minëquë taꞌpanápatëra chaꞌhuërinso pochin
yaꞌsoaquë huarëꞌ catahuaranco.

 6 Noya noyanquën niꞌton, nosoromiatëranco.
Chiminaꞌhuaquë huarëꞌ catahuarancoso nisarin.
Ina piquërantaꞌ, quëmaroꞌco chachin yaꞌhuëranquë yaꞌhuëmiatarahuë.

Salmo 24

Noya noya copirno huaꞌanëntarinsoꞌ

 1 Yaꞌipi isoroꞌpasoꞌ, Siniorori huaꞌanëntërin.
Yaꞌipi yaꞌhuërinsopitarë chachin huaꞌanëntërin.

 2 Ina nohuanton isoroꞌpaꞌ achinirinsopita yaꞌhuërin.
Marëroꞌsaꞌ, iroꞌsaꞌ, inapita aipi noyá acorin.

 3-5 Sinioro motopinënquë: ¿Inta nanitërin nanpëcasoꞌ?
¡Co insonta topinan napoarinhuëꞌ!
Noya noya chinotacaso pëinënquë,
¿Inta nanitërin yaꞌhuëmiatacasoꞌ?
¡co insonta topinan inaquë yaꞌhuëmiatarinhuëꞌ!
Aꞌnaquën noyasáchin yonquiaton, noyasáchin ninin.
Naporahuaton co mamanshi mosharinhuëꞌ.
Yoscoarëꞌ topachinantaꞌ, noꞌtëquënáchin nonin.
Ina pochin nininsoꞌ nanitërin Sinioro pëinënquë yaꞌhuëcasoꞌ.
Ina pochin nininsosoꞌ, Siniorori catahuararin.
Yosëri noya nicaton, nichaꞌësarin.

 6 Ina pochin cancantohuatëhuaꞌ, Yosë nóya chinotarëhuaꞌ.
Cacoponta ina pochin cancantaton ina chinotërin.

 7-10 Quirosarin ninano yaꞌcoanaroꞌsasoꞌ,
iráca quëran huarëꞌ yaꞌhuërin.
Noya noya copirno yayaꞌconpachina,
yaꞌcoana aꞌpairoꞌsa camaiaponaꞌ:
“¡Yaꞌcoanaroꞌsa noyá iꞌsoatocoꞌ!
¡Naporo huarëꞌ noya noya copirno yaꞌconarin!” itapi.
“¿Inta isoso noya noya copirno?” topachinantaꞌ:
“¡Isoso mini Sinioro! Israiroꞌsanpoa chinotërëhuasoꞌ.
Chini chiníquën nanantaton, míso ahuëtërin.
Inariáchin yaꞌipi maꞌsha yaꞌhuërinso huaꞌanëntërin,” tosarëhuaꞌ.

Salmo 27

Sinioro aꞌpintatonco nichaꞌërincosoꞌ

Isonta canta Tapiri ocoirin
 1 Sinioro, quëmasoꞌ aꞌpintatonco nichaꞌëranco.

¡Co insonta tëꞌhuataꞌhuaso yaꞌhuërinhuëꞌ!
Sinioro, quëmasoꞌ paꞌpoyaranco niꞌton, noya yaꞌhuëarahuë.
¡Co inso tëranta tëꞌhuatarahuëꞌ!

 2 Aꞌnaquën co noyahuëꞌ nipisopita, inimicotërinaco.
Niyontonatonaꞌ, yaahuërinaco.
Ahuëatonaco ataꞌhuantiinacoso yonquipi.
Napoaponaraihuëꞌ,
inahuasá iꞌparahuatona anotopiso pochin nisapi.

 3 Sontaroꞌsa huënton tancapitopirinacohuë tërantaꞌ,
co paꞌyanapohuëꞌ.
Ahuëinacoso marëꞌ noya niacohuachinarantaꞌ,
sano cancantarahuë.

 4 Aꞌnaíchin maꞌsha Sinioro natainquën acotoco.
Ina paꞌpi nohuantato napoarahuë.
Quëma pëinënquë quëtoco yaꞌhuëꞌi.
Inaquë yaꞌhuëato chinotaꞌinquën.
Noyápiachin ninansoꞌ, niꞌsaꞌi.

 5 Parisitacaso tahuëri canquihuachin,
quëma Sinioro paꞌpoyaponco.
Pëinënquë chachin poꞌorëso pochin nitaranco.
Inaquë noya noyaso naꞌpirai.

 6 Naporoꞌ inimicoroꞌsa co huachi nanitapaponacohuëꞌ.
Ina quëran maꞌsharoꞌsa quëcato,
pëinënquë quëma marëꞌ tëpato, ahuiquitarahuë.
Capa cancantato, “yai,” charápo.
Nisha nisha cantanën cantato chinotaranquën.

 7 Quëma Sinioro nontaranquën niꞌton, natanco.
Nosorochináchin nontaranquën niꞌton, catahuaco.

 8 “Nontoco catahuainquën,” itarancoso pochin cancantërahuë.
Napoaton nontaranquën Sinioro.

 9 Ama naꞌpitatë pochin nitocosohuëꞌ.
Ama noꞌhuitonco aꞌpacosohuëꞌ.
Catahuancoso marëꞌ quëmasáchin chinotëranquën.
Aꞌpohuatanco, co insonta paꞌpoyaponcohuëꞌ.
Quëmasáchin Yosënëhuënquën niꞌton, nichaꞌëranco.

 10 Tatahuë, mamahuë, inapita aꞌpopirinacohuë tërantaꞌ,
quëmasoꞌ Sinioro masahuatonco catahuararanco.

 11 Inimiconëhuëpita maꞌsha yaonpotërinaco.
Napoaton Sinioro maꞌsona nicaꞌhuasoꞌ anitotoco.
Aꞌninquëchin anitotoco chaꞌëi.

 12 Ama canainacoso marëhuëꞌ paꞌpoyaco.
Nonpinapitonaco, yaaparisitërinaco.

 13 Yaaparisitopirinacohuëꞌ,
Sinioro nosorancosoꞌ niantararahuë.
Isoroꞌpaquë nanpisoco chachin niantararahuë.

 14 Napoaton chiníquën cancantato:
“¡Siniorosoꞌ onpopionta catahuararinco!

Chiníquën cancantato inasáchin ninarahuë.
¡Tëhuënchachin Sinioro catahuarinco!” tënahuë.

Salmo 32

Oshanën shaꞌhuitohuachina, Yosëri inquitërinsoꞌ

Isonta canta Tapiri ocoirin
 1 Insosona tëhuëaton oshahuanpirinhuëꞌ,

Yosëri noyá inquitohuachina,
tëhuënchachin capa cancanchin.

 2 Oshanënpoa Yosë shaꞌhuitohuatëra, inquitërinpoaꞌ.
Inquitërinpoa niꞌton,
inaso co piꞌpian tëranta ina yonquirinhuëꞌ.

 3 Oshahuanpirahuëꞌ, co noꞌtëquën nonahuëꞌ:
“Caso noyaco, co oshahuancohuëꞌ,” toconahuë.
Napopirahuëꞌ, co sano cancantërahuëꞌ.
Sëtoroꞌco chachin yaꞌhuëato,
nonëhuënta sanpatëraꞌpiarin ninatanahuë.

 4 Tahuëri tashirë chachin anaꞌintëranco niꞌton,
quëquën pëꞌpëto quëparëso pochin ninatanahuë.
Piꞌisahuachina pasto yanirinso pochin
Co huachi manta chinirahuë ninatanahuë.

 5 Naporoꞌ oshanëhuë shaꞌhuitëranquën.
Co noyahuëꞌ ninahuësopita noꞌtëquën shaꞌhuitëranquën.
Inapohuatora, yaꞌipi oshanëhuë Sinioro inquitëranco huachi.

 6 Inapotëranco niꞌton, imarinënquënsopita nontaponën.
Yacatahuatëranso tahuëriꞌsa nontaponën.
Paquiitërinso pochin maꞌsha onpocaso tahuëri nanipon.
Napopirinhuëꞌ, imarinënquënsopitaso sano cancantaponaꞌ.

 7 Quëmaso Sinioro paꞌpoyarancoi.
Huëhuëpiro ninin quëran yaꞌshopirancoi.
Catahuarancoi niꞌton, canatohuatoi cantarápoi.

 8 Sinioronënpoa naporin:
“Carinquën catahuaranquën noꞌtëquën yonquicasoꞌ.
Anitotaranquën maꞌsona nicacasoꞌ.
Noyasha pënënatënquën,
noya ira aꞌnorëso pochin nitaranquën.

 9 Inapotohuatënquën, quëmasoꞌ natëco.
Ama cahuario, mora, inapita pochin cancantëquësohuëꞌ.
Inapitasoꞌ noninquë aꞌsonconotahuatëꞌ, huaꞌnanan acatëntërëꞌ.
Inapotohuatëra, noya natëtopi huachi.
Coꞌsoꞌ inapotohuatërahuëꞌ, co onporonta yaꞌyoraninpohuëꞌ,” tënin.

 10 Inpioroꞌsasoꞌ, naꞌcon parisitaponaꞌ.
Sinioro ninarëhuasopitaso nipirinhuëꞌ,
canopiaꞌhua soꞌquëtërëso pochin nitatonpoaꞌ,
nosoromiatërinpoaꞌ.

a 33.5 Noya coisësoꞌ: Noꞌtëquën yonquirin. Co noyahuëꞌ nipisopita anaꞌintarin. Noya 
nipisopitasoꞌ paꞌpoyararin. Nonpinapipirinahuëꞌ, paꞌpoyararin. 

 11 Sinioro yonquiatoma capa cancantocoꞌ.
Noya piyapitatoma aꞌnapita maꞌshanënanta noya niꞌpatamaꞌ,
capa cancantatomaꞌ, “yai,” charácoꞌ.

Salmo 33

“Yosparinquën Sinioro,” itaton, chinotërinsoꞌ

 1 Noyasáchin ninaꞌpinquëma noya cancantocoꞌ.
Yaꞌipi cancanëna quëran imapisopitari
Sinioro chinotohuachinaꞌ, noya noya cantapi.

 2 Arpa piꞌniatoma Sinioro chinotocoꞌ.
“Yosparinquën Sinioro,” taꞌtoma piꞌnicoꞌ.
Shoncarin arpanta piꞌniatomaꞌ, cantanën cantacoꞌ.

 3 Nasha canta ocoirahuatoma cantacoꞌ.
Noya cantatomaꞌ, noyasha piꞌnicoꞌ.

 4 Sinioro nanamënsoꞌ, noꞌtëquënáchin ninin.
Noyasáchin maꞌsha acorin quëran
co nisha nisha cancantërinsohuëꞌ, anitotërinpoaꞌ.

 5 Noya coisë a pochin noꞌtëquën yonquihuatëhuaꞌ,
Sinioro nosoroarinpoaꞌ.
Yaꞌipiroꞌpaquë ina nosororinpoaso niꞌnëhuaꞌ.

 6 Sinioro camaitohuachina, piꞌiroꞌtë yaꞌnorin.
Inaquë yaꞌhuërinsopitantaꞌ, nonin quëran chachin acorin.

 7 Marënta pancaiꞌ nipirinhuëꞌ,
yontonahuatë taparëso pochin itohua itohua acorin.

 8 Yaꞌipiroꞌpaquë yaꞌhuëramasopita
Sinioro noya nicatoma natëcoꞌ.
Yaꞌipi nanpiramasopita noya nicatoma natëcoꞌ.

 9 Ina nonin quëran nani maꞌsha yaꞌhuërin niꞌton, natëcoꞌ.
Ina camaitërin quëran noyá acopinan quëparitërin.
Napoaton noya nicatoma natëcoꞌ.

 10 Nisha nisha piyapiroꞌsa maꞌpitaso nicacaisoꞌ yonquipi.
Siniorori yaꞌcopihuachina, co yonquipiso nicaponahuëꞌ.

 11 Sinioro maꞌpitaso nicacasoꞌ yonquihuachina,
ina tëhuënchinsoꞌ onpopionta yaꞌhuëapon.

 12 Sinioro piyapinënpitasoꞌ capa cancanchinaꞌ.
Inari huayoninsopita napoꞌinaꞌ.

 13 Siniorosoꞌ inápa quëran niꞌsárinpoaꞌ.
Yaꞌipi piyapinpoa yaꞌhuërëhuaso niꞌninpoaꞌ.

 14 Yaꞌhuërin quëran huarëꞌ inasoꞌ,
isoroꞌpaquë yaꞌhuëpisopita noya niꞌsárin.

 15 Inari cancanëna acotërin.
Maꞌpitaso nisapisoꞌ, noya niꞌsárin.

 16 Panca sontaroꞌsa huënton tërantaꞌ,
co copirnonëna nichaꞌësarinhuëꞌ.
Chiníquënoꞌsa nipirinahuë tërantaꞌ,
co inaora chaꞌëcaiso nanitapihuëꞌ.

 17 Cahuarioroꞌsasoꞌ, chiníquënoꞌsaꞌ.
Napopirinahuë tërantaꞌ,
co ina aipi yaꞌmitëatona chaꞌësapihuëꞌ.

 18 Sinioro chinotopisopitaso nipirinhuëꞌ,
inari aꞌpaimiatarin.
Noya nicatona natëpisopitasoꞌ, inapotarin.

 19 Chimirin quëran nichaꞌëcaso marëꞌ aꞌpaiarin.
Tanaro tahuëriꞌsanta nipirinhuëꞌ,
aꞌpaiaton catahuararin niꞌton, nanpiapi.

 20 Quiyasoꞌ Sinioroíchin chinotërai.
¡Ina paꞌpoyatoncoi catahuarincoi!

 21 Ina yonquiatoi capa cancantërai.
“Inasoꞌ, noyasáchin nicaton catahuararincoi,” taꞌtoi naporai.

 22 ¡Quëmasáchin Sinioro ninaranquën niꞌton,
nosorocoi! tënahuë.

Salmo 34

Siniorori aꞌpairinsoꞌ yonquiaton cantarinsoꞌ

Isonta canta Tapiri ocoirin
 1 Apira apira Sinioro chinotarahuë.

Ina chinotaꞌhuasoꞌ, co onporonta tananpitapohuëꞌ.
 2 Sinioro imato: “¡Ma noyacha ninahuë paya!” tënahuë.

Sano piyapiroꞌsa natanpachinara, capa cancanchinaꞌ.
 3 Huëco napopináchin Sinioro chinotahuaꞌ.

Chini chiníquën nanantërinso marëꞌ inapotahuaꞌ.
 4 Maꞌsha onpoato Sinioro chinotërahuë.

Paꞌpi paꞌyanpirahuëꞌ, ina nichaꞌërinco huachi.
 5 Sinioroíchin nëꞌpëhuatëhuaꞌ, capa cancantarihuaꞌ.

Co onporonta topinan quëran ina ninarihuahuëꞌ.
 6 Saꞌahuaya pochin cancantato, chiníquën Sinioro nontërahuë.

Inasoꞌ, nani maꞌsha onporahuë quëran nichaꞌërinco.
 7 Sinioro noya nicatë natëhuatëra,

anquëninën tahuirapitatonpoa paꞌpoyararinpoaꞌ.
 8 Siniorosoꞌ nóya. Tënitoma nitotoco canpitantaꞌ.

Ina natëtona chinotopisopitasoꞌ,
¡tëhuënchachin capa cancanchinaꞌ!

 9 Sinioroáchin cancantëramasopitasoꞌ,
ina noya nicatoma natëcoꞌ.
Ina noya nicatona natëpisopitasoꞌ,
nani maꞌsha noya nininsoꞌ yaꞌhuëtapi.

 10 Paꞌpiniaꞌhuaroꞌsanta cosharo pahuantopi.

Pahuantohuachinara, tana natanpi.
Sinioroíchin yonihuatëhuasoꞌ,
nani maꞌsha noya nininsoꞌ co onporo pahuantarinpoahuëꞌ.

 11 Huëco huaꞌhuaroꞌsa aꞌchinchinquëmaꞌ, natancoꞌ.
Sinioro noya nicatë natëcasoꞌ aꞌchintaranquëmaꞌ.

 12-13 ¿Huaꞌqui tahuëri nicatomaꞌ,
noya yaꞌhuëcaso nohuantërama ti?
Napohuachinsoꞌ, noyasáchin nonacamaso yaꞌhuërin.
Ama onporo tëranta nonpinquësohuëꞌ.

 14 Co noyahuëꞌ ninansopita aꞌporahuaton,
noyasáchin niquë huachi.
Naporahuaton sano yaꞌhuëcamaso cancantëquëꞌ.
Sano yaꞌhuëaton ina pochin yaꞌhuëquëꞌ.

 15 Aꞌnapita maꞌshanëna noya nicatonaꞌ,
co sëꞌhuahuachinahuëꞌ,
Siniorori noya aꞌpaiarin.
Maꞌsha onpoatona nontohuachinara,
noya natanaton catahuararin.

 16 Co noyahuëꞌ nipisopitaso nipirinhuëꞌ,
Siniorori co noyahuëꞌ niꞌnin.
Ataꞌhuantohuachin, co incari tëranta inapita yonquiarinhuëꞌ.

 17 Noya nipisopita maꞌsha onpoatona
Sinioro nontohuachinara, noya natanin.
Inapoaton nani maꞌsha onpopi quëran nichaꞌësarin.

 18 Oshanëna marëꞌ co napion sëtohuachinara,
yaꞌcarísha Siniorori huaniparin.
Oshanëna yonquiatona naꞌnëhuachinara,
Siniorori nichaꞌësarin.

 19 Noyasáchin nipisopitantaꞌ, nisha nisha maꞌsha onpopi.
Napopirinahuëꞌ, nani maꞌsha onpopi quëran Siniorori nichaꞌësarin.

 20 Yaꞌipi nansëquën quëran huarëꞌ Siniorori aꞌpairarin.
Co aꞌnaya tëranta nipantapihuëꞌ.

 21 Co noyahuëꞌ nipisopitaso nipirinhuëꞌ,
co noyahuëꞌ nipisoari chachin tëpapon.
Noya nipisopita co quëꞌyahuachinarahuëꞌ,
anaꞌintacaso yaꞌhuërin.

 22 Piyapinënpitasoꞌ, Siniorori nichaꞌësarin.
¡Inasáchin chinotopisopitasoꞌ,
co onporonta anaꞌintacaso yaꞌhuëaponhuëꞌ!

Salmo 37

Yosëíchin yonquicaso yaꞌhuërinsoꞌ

Isonta canta Tapiri ocoirin
 1 Ama co noyahuëꞌ nipisopita yonquiaton noꞌhuitëquësohuëꞌ.

Naꞌa maꞌsha yaꞌhuëtohuachinaꞌ, ama noyapatëquësohuëꞌ.

 2 Iporasoꞌ mini noya yaꞌhuëapi.
Napopirinahuëꞌ, pasto pochin nisapi.
Pasto nipotohuatëra ahuirin.
Inapochachin inahuantaꞌ, aꞌnanaya taꞌhuantaponaꞌ.

 3 Canpitaso noya nicatoma Sinioro natëcoꞌ.
Inasáchin cancantatoma isoroꞌpaquë yaꞌhuëcoꞌ.

 4 Sinioroíchin nosoroaton capa cancantëquëꞌ.
Ina nohuanton nohuantomiatëransopita natanansoꞌ, yaꞌhuëtarinquën.

 5 Nani tahuëri Yosë nontatomaꞌ:
“Nohuantëransoꞌ Sinioro anitotoco natëinquën,” itocoꞌ.
Inasáchin chinotohuatamaꞌ, catahuararinquëmaꞌ.

 6 Camotëchin nipachina, piꞌi noya noya aꞌpinin.
Inapochachin Sinioro catahuahuachinquëmaꞌ,
noya nicatoma imamiatëramasoꞌ, yaꞌnoarin.

 7 Sinioro yonquiaton sano cancantëquëꞌ.
“Catahuaponco mini,” tëcaton ina ninaquëꞌ.
Aꞌnaquën co noyahuëꞌ nicaponahuëꞌ
maꞌhuanahuachin, ama noꞌhuitëquësohuëꞌ.

 8 Ama noꞌhuitaton yaiꞌhuërëtëquësohuëꞌ.
Inapohuatan, aquë aquëtë nanan yaꞌhuëapon.

 9 Co noyahuëꞌ nipisopitasoꞌ,
yaꞌhuëpiso noꞌpa quëran aꞌpaponaꞌ.
Sinioro chinotopisopitaso nipirinhuëꞌ,
yaꞌhuëpisoꞌ noꞌpaꞌ huaꞌanëntaponaꞌ.

 10 Co noyahuëꞌ nipisopitasoꞌ,
co huaꞌquiya quëranhuëꞌ taꞌhuantaponaꞌ.
Yonipiranhuë tërantaꞌ, co huachi inapita niꞌsaranhuëꞌ.

 11 Sano piyapiroꞌsaso nipirinhuëꞌ,
iso noꞌpaꞌ huaꞌanëntaponaꞌ.
Naporahuatonaꞌ, sano cancantapi huachi.

 12 Inpioroꞌsasoꞌ, noya nipisopita maꞌsha yaonpotopi.
Napoatona co tënorochináchinhuëꞌ niꞌpi.

 13 Napopirinahuëꞌ,
Siniororisoꞌ inapita yonquiaton tëhuarin.
Anaꞌintacaso tahuëri nani naniarin niꞌton, naporin.

 14 Inpioroꞌsasoꞌ, sahuëni, pëꞌchinan, inapita quihuípi.
Saꞌahuaroꞌsaꞌ, sano piyapiroꞌsaꞌ, noya piyapiroꞌsaꞌ,
inapita tëpacaiso marëꞌ inapita ohuarapi.

 15 Sahuëninën quëran yatëpatopirinhuëꞌ,
inaorasaꞌ nisha chiminapon.
Pëꞌchinanëontaꞌ, nopantapon.

 16 Aꞌnaquën inpioroꞌsa niponaraihuëꞌ, notohuaroꞌ maꞌhuanpi.
Noya piyapisoꞌ piꞌpian yaꞌhuëtaponahuëꞌ, noya noya ninin.

 17 Inpioroꞌsasoꞌ, Siniorori ataꞌhuantapon.
Noya piyapiroꞌsaso nipirinhuëꞌ, achiniapon.

 18 Noꞌtëquën imapisopitasoꞌ, Siniorori aꞌpaiarin.
Inari ahuaꞌanëntërinsontaꞌ, yaꞌhuëmiatapon.

 19 Parisitacaso tahuëri canquihuachin, co tapanaponahuëꞌ.
Tanaro tahuëriꞌsanta nipirinhuëꞌ, natëaquë huarëꞌ coshataponaꞌ.

 20 Pasto yanipachina aꞌnaroáchin huëyarin.
Inapochachin inpioroꞌsasoꞌ, Yosëri anaꞌintapon.
Sinioro inimicotopisopitasoꞌ,
conai yanquëërinso pochin nicaponaꞌ.

 21 Inpioroꞌsaso maꞌsha aꞌnantaponaraihuëꞌ,
co yapahuërëtopihuëꞌ.
Noya piyapiꞌsasoꞌ, nosoroatona aꞌnantopi.

 22 Siniorori catahuarinsopitasoꞌ,
iso noꞌpaꞌ huaꞌanëntaponaꞌ.
Inari co noyahuë yonquirapiton noꞌhuirinsopitasoꞌ,
taꞌhuantaponaꞌ.

 23 Piyapi noya nisahuachina,
Siniorori chachin achiniarin noya noya nicacaso marëꞌ.

 24 Anotërëso pochin nipirinhuë tërantaꞌ,
co inaquëranchin quëparitarinhuëꞌ.
Siniorori imirin quëran sëꞌquëatë pochin nitarin niꞌton,
huaniantapon.

 25 Iráca canta huiꞌnapico nipirahuëꞌ,
iporasoꞌ mashotërahuë huachi.
Mashotopirahuë, noya nipisopitaso
co onporonta nosoro yaꞌhuëtárinso niꞌchinahuëꞌ.
Co huiꞌnina tëranta maꞌshari
pahuantërinhuë niꞌton, co nata natantëŕantapihuëꞌ.

 26 Nani tahuëri piyapiꞌsa nosoroaton maꞌsha aꞌnanin.
Huiꞌninpitanta noya niꞌtonaꞌ, noya catahuatapi.

 27 Co noyahuëꞌ ninansopita aꞌporahuaton
noyasáchin niquëꞌ.
Ina pochin nipatan yaꞌhuëmiataran.

 28 Siniorosoꞌ, noyasáchin nipisopita paꞌyatërin.
Imamiatërinsopita co onporonta aꞌpoarinhuëꞌ.
Noya aꞌpairápon.
Inpioroꞌsa shinpitaso nipirinhuëꞌ, ataꞌhuantapon.

 29 Noya nipisopitasoꞌ, iso noꞌpaꞌ huaꞌanëntaponaꞌ.
Naporahuatonaꞌ, inaquë yaꞌhuëmiataponaꞌ.

 30 Noya nipisopitasoꞌ, yonquínahuan nonpi.
Noya coisë pochin noꞌtëquën nonpi.

 31 Cancanëna quëran Yosë aꞌchininsoꞌ, yonquirápi.
Napoaton co toꞌcoitërëso pochin nisapihuëꞌ.

 32 Co noyahuëꞌ nipisopitasoꞌ,
noya nipisopita poꞌoana quëran nëhuëpi.
“Tëpachinaꞌi,” taꞌtona napopi.

 33 Napopirinahuëꞌ, Siniorori yaꞌcopiarin co masapihuëꞌ.
Anaꞌintacaiso marëꞌ coisëquë quëpahuachinarantaꞌ,
ina nohuanton coisëri noya aꞌpapon.

 34 Quëmanta Sinioro natëton ina ninaquëꞌ.

Inapohuatan Sinioro noya acoarinquën.
Inari chachin iso noꞌpaꞌ huaꞌanëntacaso marëꞌ quëtarinquën.
Inpioroꞌsa ataꞌhuantërinsoꞌ, quëmaora yaꞌpiran quëran chachin niꞌsaran.

 35 Aꞌnaquën inpioroꞌsa noya yaꞌhuëatonaꞌ, aꞌnapita nocanpi.
Nara panca taꞌahuaninso pochin noya noyatopi.

 36 Napoaponaraihuëꞌ, naꞌhuërinso pochin nicatonaꞌ,
capa nisapi huachi.
Inapita yonquiato yonípirahuëꞌ, co huachi quënanahuëꞌ.

 37 Noya nicaton noꞌtëquënáchin imarinsoꞌ, niꞌquëꞌ.
Inasoꞌ co paꞌyan paꞌyan tëcatonhuëꞌ, sano cancantapon.

 38 Co natantochináchinhuëꞌ cancantopisopitasoꞌ,
taꞌhuantomiataponaꞌ.
Co noyahuëꞌ nipisopitasoꞌ, taꞌhuantacaisoꞌ cantiipon.

 39 Noya nipisopitasoꞌ Siniorori catahuararin.
Maꞌsha onpoatona co napion ancantohuachinaꞌ,
inari paꞌpoyapon.

 40 Siniorori catahuararin taꞌacasoꞌ.
Inpioroꞌsari maꞌsha yaonpotërin quëran
taꞌacasoꞌ catahuapon.
Paꞌpoyacaso marëꞌ ina nontopi niꞌton, nichaꞌësarin.

Salmo 40

Paꞌpoyarinso marëꞌ Yosë chinotërinsoꞌ

Isonta canta Tapiri ocoirin
 1 Maꞌsha onpohuatora, Sinioroíchin catahuaincoso ninarahuë.

Naporahuë niꞌton,
co napion ancantato nontërahuësoꞌ natanahuatonco,
catahuarinco.

 2 Yaꞌcoroquë yaꞌcorotërëso pochin co napion ancantopirahuëꞌ,
ina quëran ocoirëso pochin catahuarinco.
Natëtëquë ahuanirincoso pochin achinicancaninco niꞌton,
chiníquën cancantato noya paꞌnahuë huachi.

 3 Inapotërinco niꞌton, nasha cantanën ocoiato cantarahuë.
“Ma noyacha Yosë catahuarinco paya,”
tënahuë cantato.
Ina nicatonaꞌ, naꞌa piyapiroꞌsa Yosë tëꞌhuatopi.
Ina tëꞌhuatatonaꞌ, natëpi huachi.

 4 Sinioroíchin ninahuatëhuaꞌ,
tëhuënchachin capa cancantarihuaꞌ.
Co natëtochináchinhuëꞌ cancantopisopita,
co catahuainposo marëꞌ yonirihuahuëꞌ.
Mamanshi moshacaiso marëꞌ Yosë aꞌpopisopitantaꞌ,
co tahuërëtarihuahuëꞌ.

 5 Napoaton Sinioro nontato napotërahuë:
“Quëmasoꞌ Sinioro catahuancoiso marëꞌ

notohuaroꞌ paꞌyápiro nininsopita ninan.
Noya yonquirancoisontaꞌ, huaꞌhuayátërahuë.
Catahuarancoisopita shaꞌhuihuatointaꞌ,
co apira tiquichináchinhuëꞌ.

 6 Maꞌsharoꞌsa tëpatoi chinotaꞌhuainquënsoꞌ, co nohuantëranhuëꞌ.
Trico roꞌmo pochin nininsoꞌ quëshihuatëinquëntaꞌ, co nohuantëranhuëꞌ.
Oshanëhuëi marëꞌ maꞌsha yaꞌipi ahuiquitohuatointaꞌ,
co noya niꞌsarancoihuëꞌ.
Napoaponahuëꞌ, quëma nohuanton nasitërahuë
natëaꞌhuanquënso marëꞌ.

 7 Napoaton naporahuë:
Maꞌtana Sinioro isëquë nisarahuë.
Quiricanënquë naporinso chachin nitocoꞌ.

 8 Quëma nohuantëranso chachin
nohuantërahuë nicaꞌhuasoꞌ.
Pënëntëransoꞌ, cancanëhuë quëran yonquirárahuë.

 9 Notohuaroꞌ piyapinënpita niyontonpiquë,
noya nicacaisoꞌ shaꞌhuitërahuë.
Nani Sinioro shaꞌhuitërahuësoꞌ nitotëran.
Co piyapiꞌsa canitërahuëꞌ.

 10 Noyasáchin ninansoꞌ shaꞌhuitërahuë.
Nichaꞌërancosoꞌ, co nisha nisha cancantëransohuëꞌ,
inapitanta shaꞌhuitërahuë.
Nosororancosoꞌ, noꞌtëquënáchin nonansoꞌ, inapitantaꞌ,
notohuaroꞌ piyapinënpita niyontonpiquë noꞌtëquën shaꞌhuitërahuë.

 11 Quëmanta Sinioro nosoroatonco catahuaco.
Noꞌtëquën nontërancoso chachin nosoroco.

 12 Naꞌcon maꞌsha onporahuë.
Co tiquinahuanhuë niꞌton, co shaꞌhuichináchinhuëꞌ.
Co noyahuëꞌ ninahuëso marëꞌ parisitárahuë.
Yaꞌpirahuë quëraontaꞌ, co huachi noya quënantërahuëꞌ.
Motohuëquë naꞌcon ain yaꞌhuërin.
Ina quëran naꞌcon naꞌcon maꞌsha onporahuë.
Naporahuaton co huachi chiníquën cancantërahuëꞌ.

 13 ¡Sinioro! Nosoroatonco nichaꞌëco.
Manóton huëꞌsahuaton catahuaco.

 14 ¡Yatëparinacosopita quëmari atapanquëꞌ!
Maꞌsha yaonpotërinacosopitantaꞌ,
co taparohuanhuë pochin taꞌananpiinaco.

 15 Nocanatonaco tëhuarinacosopitantaꞌ,
inapochachin taꞌananpiinaco.

 16 Quëma chinotërinënquënsopitaso nipirinhuëꞌ,
yonquiatënën capa cancanchinaꞌ.
Quëmari nichaꞌëcasoꞌ nohuantopisopitanta napoꞌinaꞌ:
‘¡Siniorosoꞌ chini chiníquën nanantërin!’ chinaꞌ.

 17 Caso nipirinhuëꞌ, maꞌsha onpoato nosorotárahuë.
Ama Sinioro naniantocosohuëꞌ.

Quëmasáchin catahuatonco nichaꞌëranco.
¡Manóton catahuaco huachi!” itërahuë.

Salmo 42

Sëtaton Yosë nontërinsoꞌ

Cori huiꞌninpita canta ocoipisoꞌ
 1 Yo taꞌahuachina, yamoroton iꞌsha naꞌcon naꞌcon nayarin.

Inapochachin cantaꞌ, Yosë naꞌcon naꞌcon nohuantërahuë.
 2 Yamoro yatëparincoso pochin cancantato,

Yosë naꞌcon naꞌcon nohuantërahuë.
Inasoꞌ nanpiárin niꞌton, yachinotërahuë.
¿Onporo huarëcha ina pëinënquë paato,
chinotaantarëꞌpoya? tënahuë.

 3 Nani tahuëri piyapiꞌsa tëhuarinaco:
“¿Inso huachi Yosë chinotëransoꞌ?” itërinaco.
Napotërinacoso marëꞌ
tahuëri tashirë chachin sëtato naꞌnërahuë.

 4 Ina yonquihuatora, paꞌpi sëtërahuë.
Iráca naꞌa niyontonahuatoi, Yosë chinotërai.
Pëinënquë yapaꞌpatoira, cari piyapiꞌsa quëparahuë.
Capa cancantatoi nonca nonca tërarai.
“Yosparinquën Sinioro,” tëcatoi, panca pita ninai.
Iporaso napoaponahuëꞌ, parisitárahuë.

 5 Parisitapirahuëꞌ, ¡ama huachi sëchisohuëꞌ!
¡Ama huachi napoin ancanchisohuëꞌ!
“Sinioro catahuaantaponco,” tënahuë.
Ina nohuanton noya chinotaantapo.
Inasáchin Yosënëhuë niꞌton, nichaꞌësarinco.

 6 Ina pochin cancantato Yosë nontërahuë:
“Cortaniiꞌ huiꞌnirai parti Irmon motopi yaꞌhuërin.
Nisaro motopinta yaꞌhuërin.
Ina parti yaꞌhuëato,
pënsha yatacopirinso pochin cancantërahuë.
Napoaton Sinioro naꞌcon yonquiaranquën.

 7 Panca tahuanoꞌsaquë,
anoiroꞌsa tënëntërinso natanëꞌ.
Anoiꞌ imotërincoso pochin Sinioro
quëma nohuanton nanirinso chachin parisitërahuë.

 8 Napoaporahuëꞌ, tahuëri nanihuachin nosoroaranco.
Tashinta nipirinhuëꞌ, yonquiatënquën cantarápo.
Quëmasáchin ananpiranco niꞌton, nontáponquën:

 9 Quëmasoꞌ Sinioro yápaꞌpoyaranco.
¿Onpoatonta iporasoꞌ naniantëranco?
Inimiconëhuëpita aparisitërinaco niꞌton, sëtárahuë.

 10 Inimicoroꞌsa noꞌhuirinacosoꞌ yonquiato, co napion cancantërahuëꞌ.

Nani tahuëri piyapiꞌsa tëhuarinaco:
‘¿Inso huachi Yosë chinotëransoꞌ?’ itárinaco,” itërahuë.

 11 Parisitapirahuëꞌ, ¡ama huachi sëchisohuëꞌ!
¡Ama huachi napoin ancanchisohuëꞌ!
Sinioro catahuaantaponco.
Ina nohuanton noya chinotaantapo.
Inasáchin Yosënëhuë niꞌton, nichaꞌësarinco.

Salmo 43

Noya acoantacaso marëꞌ Yosë nontërinsoꞌ

 1 Ina quëran Yosë nontaantarahuë:
“Co caso manta onpopirahuëꞌ, aparisitárinaco.
Inpioroꞌsa niponaraihuëꞌ napotarinaco.
Co noyahuëꞌ cancantatonaꞌ, nonpinapirinaco.
Inapotopirinacohuëꞌ,
¡inapita quëran nichaꞌëco!

 2 Quëmasáchin Yosënëhuënquën niꞌton, yápaꞌpoyapirancohuëꞌ.
¿Onpoatonta co huachi tahuërëtërancohuëꞌ?
Inimiconëhuëpita aparisitërinaco niꞌton, sëtárahuë.
‘¡Co inapochin sëtápaꞌhuaso yaꞌhuërinhuëꞌ!’ tënahuë yonquiato.

 3 Quëmasoꞌ Sinioro noꞌtëquënáchin aꞌchinan.
Aꞌchinan quëran aꞌpintoco iranën noꞌtëquën paꞌchi.
Yaꞌhuëranquë chachin pacaꞌhuasoꞌ, aꞌnochinco.

 4 Artaronënquë huarëꞌ canconahuato chinotaranquën.
Arpa piꞌniato: ‘Yosparinquën,’ itaranquën.
Quëmasáchin yonquiatënquën capa cancantërahuë,” itërahuë.

 5 Parisitápirahuëꞌ, ¡ama huachi sëchisohuëꞌ!
¡Ama huachi napion ancanchisohuëꞌ!
Sinioro catahuaantaponco.
Ina nohuanton noya chinotaantapo.
Inasáchin Yosënëhuë niꞌton, nichaꞌësarinco.

Salmo 46

Yosë paꞌpoyatonpoa achinirinpoasoꞌ

Isonta Cori huiꞌninpita canta ocoipisoꞌ
 1 Yosë paꞌpoyatonpoa achinirinpoaꞌ.

Nani maꞌsha onporëhuaquë catahuarinpoaꞌ.
 2-3 Napoaton co tëꞌhuarëhuahuëꞌ.

Isoroꞌpaꞌ nisha nisha nisapirinhuë tërantaꞌ,
co paꞌyanarihuahuëꞌ.
Motopiroꞌsa marëquëꞌpaꞌ niitohuachinaꞌ,
Marë panca coꞌsacaitaton tënëntapon.
Napohuachina, motopiroꞌsa nacon naconcharapon.

b 46.4 Noyápiachin iꞌ nininsoari topachina: Aꞌna tahuëri ina pochin yaꞌhuëcaso tapon naporin. 

Inapopirinhuë tërantaꞌ, co tëꞌhuatarihuahuëꞌ.
 4 Aꞌna noyápiachin iꞌ nininsoari b,

Yosë ninanonënquë yaꞌhuëpisopita acapacancanin.
Inaquësoꞌ, Yosë chini chiníquën nanantërinsoꞌ chinotopi.

 5 Yosë chachin inaquë yaꞌhuërin niꞌton,
co incari tëranta minsëarinhuëꞌ.
Tahuëririahuachina Siniorori catahuararin.

 6 Ina nonpachina, isoroꞌpaꞌ soquiarin huachi.
Nacionoꞌsaquë nisha nisha copirnoroꞌsari huaꞌanëntërinso
noꞌhuitapirinahuëꞌ, ropatatona huaꞌya huaꞌyantáponaꞌ.

 7 Siniorosoꞌ, yaꞌipi nanitaparin.
Inasoꞌ, yacatahuarinpoaꞌ.
Iráca Cacapori chinotërinsoꞌ, paꞌpoyararinpoaꞌ.

 8 Yaꞌipi piyapiꞌsa yonquiꞌinaꞌ.
Yosë naporinso noya niꞌinaꞌ.
Ina nohuanton co noyahuëꞌ nipisopita, taꞌhuantopi.

 9 Yaꞌipi roꞌpaꞌ nanirinquë huarëꞌ,
ina nohuanton co huachi quira nisapihuëꞌ.
Pëꞌchinanoꞌsaꞌ, nansaroꞌsaꞌ, inapita paꞌquirin.
Quira toronanoꞌsanta ahuiquitahuaton:

 10 “¡Taꞌtoco huachi! Ca Yosëco napotaranquëmaꞌ.
Cari yaꞌipi nacionoꞌsa huaꞌanëntarahuë.
¡Yaꞌipi roꞌpaꞌ huaꞌanëntaꞌhuaso yaꞌhuërin!” itarin.

 11 Siniorosoꞌ yaꞌipi nanitaparin.
Inasoꞌ, yacatahuarinpoaꞌ.
Iráca Cacapori chinotërinsoꞌ, paꞌpoyararinpoaꞌ.

Salmo 47

Yosë yaꞌipiroꞌpaꞌ huaꞌanëntërinsoꞌ

Isonta canta, Cori huiꞌninpitari ocoirinsoꞌ
 1 Nisha nisha piyapinquëma yaꞌhuëramasoꞌ,

Sinioro yonquiatoma pinca pinca tocoꞌ.
Ina paꞌyatatomaꞌ, “yai, yai,” charácoꞌ.

 2 Siniorosoꞌ chini chiníquën nanantaton, paꞌpi tëꞌhuatoro yaꞌnorin.
Yaꞌipi isoroꞌpaꞌ huaꞌanëntaton noya noya copirno yaꞌconin.

 3 Israiroꞌsanpoasoꞌ ina catahuarinpoa niꞌton,
nisha nisha nacionoꞌsa ataꞌhuantërëhuaꞌ.
Inapita canatëhuaꞌ, nohuantërëhuaso nitërëhuaꞌ.

 4 Ina huayontërinpoa noꞌpaꞌ huaꞌanëntacasoꞌ.
Ina huaꞌanëntatëhua Cacopo shinpitanpoasoꞌ:
“Ma noyacha noꞌpaꞌ huaꞌanëntërëhua paya.
Nosoroatonpoa ahuaꞌanëntërinpoaꞌ,” tënëhuaꞌ.

 5 Siniorosoꞌ Yosë.

Salmos 46 ,  47 420  



Huaꞌanëntacaso shiranënquë huënsëcaso marëꞌ
nani nanpërin.
Naporo chachin capa cancantatëhuaꞌ, noncarorëhuaꞌ.
Corto huaꞌanoꞌsantaꞌ, tronpitaroꞌsa pihuirantapi.

 6 Yosë cantanën cantaco cantahuaꞌ.
Copirnonënpoa niꞌton, ina cantanën cantahuaꞌ.

 7 Inasoꞌ yaꞌipi roꞌpaꞌ huaꞌanëntërin niꞌton,
noya yonquiatomaꞌ, cantanën cantacoꞌ.

 8 Yosësoꞌ, yaꞌipi nacionoꞌsa copirnonën
nicacaso marëꞌ yaꞌconin.
Noya noya huaꞌanëntacaso shiranënquë huënsëárin.

 9 Nacionoꞌsa huaꞌanënapita,
Yosë piyapinënpitarëꞌ nipayaponaꞌ.
Apraan shinpitarëꞌ napoaponaꞌ.
Yosë nohuanton isoroꞌpaquë copirnoroꞌsa yaꞌconpi.
Inari yaꞌipi huaꞌanëntarin.

Salmo 51

Oshanën inquitacaso marëꞌ Yosë nontërinsoꞌ

Isonta canta Tapiri ocoirin
 1 Quëmasoꞌ Sinioro noyanquën niꞌton, nosoroco.

Nosoromiatatonco oshanëhuë inquitoco.
 2 Co noyahuëꞌ cancantërahuëso noyá paꞌmorëso pochin,

oshanëhuë inquitatonco noyápiachin cancan quëtoco.
 3 Iꞌhua tëhuënchachin co noyahuëꞌ ninahuë.

Oshahuanahuësoꞌ yonquiato, co napion cancantërahuë.
 4 Noya pënënpirancohuëꞌ, co natëranquënhuëꞌ.

Naꞌinpiro nininsoꞌ nicato tëhuëtëranquën.
Co natëranquënhuë niꞌquëhuarëꞌ,
anaꞌintancoso yaꞌhuërin.

 5 Tëhuënchachin huaꞌhuatapo quëran huarëꞌ,
co noyahuëꞌ cancantërahuë.
Mamahuë yoꞌnamënquë yaꞌhuëasoco quëran huarëꞌ,
oshahuanchináchin cancantërahuë.

 6 Noya cancantaꞌhuaiso marëꞌ acorancoi niꞌton,
catahuacoi noꞌtëquën yonquiꞌi.

 7 Oshanëhuë inquitoco noyápiachin cancanchi.
Paꞌmocancanco huiri huiríchin pochin cancanchi.

 8 Co noyahuëꞌ nicato chiníquën sëtopirahuëꞌ.
Anoyacancantohuatanco, capa cancantarahuë huachi.

 9 Oshahuanpirahuëꞌ, ama huachi ina yonquiquësohuëꞌ.
Yaꞌipi co noyahuëꞌ ninahuësoꞌ, inquitoco.

 10 Nasha cancan Sinioro quëtoco.
Cancanëhuë anoyatohuatanco, noyápiachin cancantaantarahuë.
Inapotohuatanco noyasáchin yonquiato,

natëtochináchin cancantarahuë.
 11 Ama aꞌpomiatocosohuëꞌ.

Noya nicaꞌhuaso catahuarincoso ispirito,
ama cancanëhuë quëran ocoiquësohuëꞌ.

 12 Co noyahuëꞌ ninahuë niꞌton, sëtërahuë.
Anoyacancantoco noya cancantaantaꞌi.
Quëma ispiritonën achiniantaꞌinco.

 13 Inapotohuatanco oshahuanoꞌsa aꞌchintantarahuë.
Pënënpato, co noyahuëꞌ yonquipisopita
aꞌporahuatonaꞌ, imasarinën huachi.

 14 Nichaꞌëco, ama tëpaꞌinacosohuëꞌ.
Quëmasáchin nanitëran nichaꞌëancosoꞌ.
Inapotohuatanco,
nichaꞌërancosoꞌ yonquiato cantaarahuë.

 15 Catahuaco Sinioro nichaꞌërancosoꞌ shaꞌhuiꞌi.
Noya noyanquën ninansoꞌ yonquiato, cantanën cantai.

 16 “Oshanëhuë marëꞌ maꞌsha tëpato
yaꞌipi ahuiquichi,” topirahuë, co ina nohuantëranhuëꞌ.

 17 Oshanëhuëi marëꞌ paꞌpi sëtatoi,
co napion cancantohuatoira tëhuënchinsoꞌ, noya niꞌsarancoi.

 18 Quirosarin ninano nosoroantaquëꞌ.
Pairanën ohuatopisoꞌ noya acoantaquëꞌ.

 19 Naporoꞌ tëhuënchinsoꞌ, quëma marëꞌ maꞌsha nininsoꞌ tëpaarai.
Aꞌnaquën yaꞌipi ahuiquitarai. Aꞌnaquëontaꞌ, piꞌpian ahuiquitarai.
Naporoꞌ, artaronënquë toroaꞌhuaroꞌsa ahuiquitatoi chinotarainquën.

Salmo 63

Yosë yanohuitërinsoꞌ

 1 Quëmasáchin Yosënëhuënquën.
Paꞌpi yamororëso pochin cancantato, yanohuitëranquën.
Inotëroquë noꞌpaꞌ yanirin.
Inaquë shaꞌtohuatëra, co noyatërinhuëꞌ.
Ina pochin cancantato noyá nohuitaꞌhuanquë huarëꞌ
sano cancantarahuë.

 2 Chinotërinënquënso pëiquë
chinotatënquën noya nohuichinquën.
Tëhuënchachin chiníquën nanantaton, yaꞌipi nanitaparan.
Quëmasoꞌ noya noyanquën.

 3 Co huachi nosorohuatancohuëꞌ,
chiminaꞌhuaso noya noya.
Noya noyanquën niꞌton, chinotáponquën.

 4 Isoroꞌpaquë nanpisoco, chinotáponquën.
Nontohuatanquën, natananco mini.

 5 Noya ancantato, noya cosharo caꞌnëso pochin
chiníquën cancantarahuë.

Noya ancantato chinotaranquën.
 6 Tashinta quëhuënpatora yonquiáranquën.

Yono tashihuë nipon,
tahuëri yaꞌcarihuë nipon capayatohuatora,
yonquiantaranquën.

 7-8 Naꞌcon catahuaranco niꞌton,
inchinan quëran sëꞌquërëso pochin,
quëpatonco co onporonta aꞌpoarancohuëꞌ.
Anpiantëhuanoꞌsa
huaꞌhuin toꞌcohuëtërinso pochin aꞌpairanco.
Napoaton noya ancantato cantarahuë.

 9 Yatëparinacosopitasoꞌ,
inahuaꞌton chiminpachinaꞌ, paꞌpitapi.

 10 Inimiconënpitari sahuëniquë tëpaponaꞌ.
Inapotohuachinaꞌ, asaniroꞌsari caponaꞌ.

 11 Piyapinënpitacoi chinotatëinquën capa cancanchii.
Copirnonëhuëintaꞌ, chinotatënquën capa cancanchin.
Nonpintëroꞌsaso nipirinhuëꞌ,
quëmari Sinioro anaꞌintaton ataꞌhuantapon.

Salmo 65

Nani piꞌiquë Yosë catahuarinpoasoꞌ

 1-2 Quëmasáchin Yosënquën.
Sionquë chinotërinënquënso pëi yaꞌhuërin.
Noya noyanquën niꞌton,
yaꞌipiya quëran chinochinën.
Maꞌsona nicaꞌhuaisoꞌ shaꞌhuitohuatëinquën,
ina inachachin nicaꞌhuaiso yaꞌhuërin.
Nontërainquënsoꞌ natanatoncoi
catahuarancoi niꞌton, inapocaꞌhuaiso yaꞌhuërin.
Napoaton yaꞌipi piyapiꞌsa nontarinënquën.

 3 Co noyahuëꞌ cancantatoi co noyahuëꞌ ninai.
Oshahuanpiraihuëꞌ, oshanëhuëi inquitërancoi.

 4 Nohuitaꞌhuainquënso marëꞌ huayonancoi niꞌton,
noya cancantërai.
Noya cosharo pëinënquë yaꞌhuërin.
Ina aꞌcatë pochin nitatoncoi
catahuacoi nohuitatëinquën noya noya cancanchii.

 5 Quëmaso Yosënëhuëinquën.
Nontohuatëinquëran noꞌtëquën aꞌpaniarancoi.
Paꞌpi huëhuëpiro nininsopita nicaton aꞌpaniarancoi.
Isoroꞌpaꞌ nanirinquë yaꞌhuëpisopita quëma ninaponën.
Marë aquëtëran yaꞌhuëpisopita quëran huarëꞌ, ninaponën.

 6 Quëmari motopiroꞌsa achiniran.
Chiníquën nanantaton naporan.

 423 Salmos 63 ,  65



 7 Marë panca coꞌsacaitohuachina, quëmari asanoiran.
Nisha nisha nacionoꞌsanta noꞌhuitohuachinara,
quëmariáchin asanoran.

 8 Isoroꞌpaꞌ nanirinquë huarëꞌ
yaꞌhuëpisopitantaꞌ,
huëhuëpiro ninansoꞌ nicatona tëꞌhuatopi.
Quëma nohuanton
piꞌi pipirinso parti yaꞌhuëroꞌsa capa cancantopi.
Piꞌi yaꞌconinso parti yaꞌhuëroꞌsanta napopi.

 9-10 Quëma nohuanton oꞌnani, noꞌpaꞌ ohuërëpisoꞌ acaniororin.
Inapotërinquë shaꞌtohuachinara, notohuaroꞌ nitërin huachi.
Nishitëmototopisonta catahuaran niꞌton, noyataantarin.

 11 Quëma nohuanton nani piꞌiquë cosharo noya noyatërin.
Chitoro quëran oꞌnan anotohuachina, nani maꞌsha noya noyatërin.

 12 Inotëro partinta oꞌnanpachina,
pastoroꞌsa canomëtërin.
Motopiroꞌsaquënta oꞌnanpachina,
huënaráchin aꞌmopiso pochin yaꞌnopi.

 13 Canonamatëroꞌsaquë pëꞌtahua huëntonoꞌsa naꞌarin.
Motopianaroꞌsantaꞌ, tricororoꞌsari imotërin.
Capa cancantatona noncaropiso pochin nipi.
Yaꞌipi inapita cantapiso pochin nipi.

Salmo 66

Nani maꞌsha nininsoꞌ yonquiatëhuaꞌ, Yosë paꞌyatahuaꞌ

 1 Yaꞌipi isoroꞌpaquë yaꞌhuërëhuasopita
capa cancantatëhuaꞌ, Yosë chinotahuaꞌ.

 2 Paꞌyapiro niꞌton, ina cantanën cantahuaꞌ.
Noya noya nininso cantaroꞌsa cantatëhuaꞌ, chinotahuaꞌ:

 3 “Nani maꞌsha acoransopitasoꞌ, paꞌyápiro ninan.
Chini chiníquën nanantëran niꞌton,
inimiconënpita tëꞌhuatatënën, anotatonaꞌ: ‘Tomonca,’ tëcaponaꞌ.

 4 Yaꞌipi piyapiꞌsa chinotaponën.
Quëma cantanën cantatona paꞌyataponën,” itahuaꞌ.

 5 Sinioro catahuainpoaso marëꞌ naporinsopita, yonquicoꞌ.
Canpoa marëꞌ paꞌyapiro nininsopita acorin:

 6 Marë pancaiꞌ nipirinhuëꞌ, ayanirin.
Iinta ayanipachina, noꞌpaꞌ paꞌtatonaꞌ,
shimashonënpoapita pëntonpi.
Inaquëpita Yosë yonquiatona capa cancantopi.

 7 Inasoꞌ, chiníquën nanantaton huaꞌanëntomiatarin.
Yaꞌipi nacionoꞌsa aꞌpaiarin.
Ama co natantochináchinhuëꞌ cancantopisopitari
yaꞌhuërëtacaiso marëhuëꞌ, aꞌpaiarin.

 8 Nisha nisha piyapinquëma yaꞌhuëramasoꞌ,

Yosë paꞌyatatoma chinotocoꞌ.
Cantanën cantatoma inapocoꞌ.

 9 Ina nohuanton nanpiarëhuaꞌ.
Co taꞌhuantërëhuahuëꞌ.

 10 Napoaton ina nontato: “Quëmasoꞌ Yosënëhuëinquën.
Prata asoquirëso pochin tënirancoi.

 11 Ritiquë sami manëso pochin nitërancoi.
Panca pëꞌpëto aꞌmitëtatë pochin aparisitërancoi.

 12 Tananpitërancoi niꞌton,
apinapicharoꞌsanta toꞌpi toꞌpitatë pochin nitërinacoi.
Pancaiꞌ apëntontërëso pochin nitatoncoi, aparisitërancoi.
Naporahuaton pënquë
poꞌmorëso pochin maꞌsha onpotërancoi.
Napoaponahuëꞌ, napoin quëran noya noya acoantarancoi.

 13 Napoaton pëinënquë yaꞌconahuë.
Inaquë quëma marëꞌ maꞌsha tëparahuato yaꞌipi ahuiquitarahuë.
Inapoato shaꞌhuitëranquënsoꞌ, ananiarahuë.

 14 Maꞌsha onpochináchin nicasoco,
inapochin nicaꞌhuasoꞌ shaꞌhuitëranquën.

 15 Noya nicatënquën chinotaꞌhuanquënso marëꞌ
tororoꞌsa amo amonën nininsoꞌ quëshiaranquën.
Tororoꞌsaꞌ, chipoaꞌhuaroꞌsaꞌ, carniroroꞌsaꞌ,
inapita quëma marëꞌ tëparahuato, pimóchin ahuiquitarahuë,” itërahuë.

 16 Yaꞌipinquëma Yosë chinotëramasopita,
huëco catahuarincoso shaꞌhuichinquëmaꞌ.

 17 Co napion ancantato chiníquën Yosë nontërahuë.
Naporahuato cantanën cantarahuë.

 18 Co noyahuëꞌ yonquirahuë naporini,
co Sinioro natëitoncohuëꞌ.

 19 Inaso napoaponahuëꞌ,
natanahuatonco aꞌpanirinco.

 20 Ma noyacha Yosëso paya.
Nontohuatora aꞌpanirinco.
Nosoroatonco catahuarinco.

Salmo 69

Co napion ancantaton Yosë nontërinsoꞌ

Isonta canta Tapiri ocoirin
 1-2 Quëmaso Yosënëhuënquën.

Paꞌitato yachimiitarahuëso pochin nisarahuë.
Nosoroatonco nichaꞌëco.
Yaꞌcoroquë paꞌmiatarahuëso pochin nisarahuë.
Co maquë tëranta nantëhuë chinicaso yaꞌhuërinhuëꞌ.
Anpo acopo camarëso pochin nisarahuë.
Chiniiꞌ quëpararincoso pochin parisitarahuë.

 3 Yaitápato sacarorahuë.
Napoápato iquin conopiratërahuë.
Yosë catahuaincoso ninato, pëtorayatërëso pochin niꞌtërahuë.

 4 Ainëhuë huaꞌhuayátërahuë nipirinhuëꞌ,
ina quëran naꞌcon naꞌcon inimicotërinacosopita naꞌarin.
Co manta onpotopirahuëꞌ, noꞌhuirinaco.
Inimicoroꞌsa naꞌatonaꞌ, topinan quëran yatëparinaco.
Co manta ihuatopirahuëꞌ, ayanaꞌhuaso camaiárinaco.

 5 Quëmaso Yosënëhuënquën.
Caso co manta yonquirahuësohuë pochin ninahuë.
Oshanëhuë co nanitërahuëꞌ, poꞌotaꞌhuanquënsoꞌ.

 6 Sinioro, quëmasoꞌ yaꞌipi nanitaparan.
Ama tëhuërahuëso marëꞌ chinotërinënquënsopita tapainasohuëꞌ.
Aꞌnaquën paꞌpi nohuantatonaꞌ, chinotërinën.
Ama naporahuëso yonquiatonaꞌ, inapitanta aꞌpochinasohuëꞌ.

 7 Imaranquënso marëꞌ naꞌaro maꞌsha onpotërinaco.
Inapotatonaco atapaninaco.

 8 Iyahuëpita tëranta nisha pochin niꞌninaco.
Mamahuë huaꞌhuinpita niponaraihuëꞌ, inapotërinaco.

 9 Quëma pëinën Sinioro paꞌpi aꞌpitërahuë.
Napoaton quëma inimiconënpita noꞌhuirinaco cantaꞌ.

 10-11 Sëtato naꞌpatëra, tëhuaconinaco.
Sëtohuatora, saꞌcatën aꞌmorahuë.
Napohuatorantaꞌ, tëhuayatoninaco.

 12 Naní quëran chinotárinaco.
Ninano yaꞌcoanaroꞌsaquë huënsëpisopitantaꞌ, pinorinaco.
Noꞌpirahuëroꞌsa quëran huarëꞌ,
cantahuachinara aꞌpiantërinaco.

 13 Caso nipirinhuëꞌ, Sinioro chiníquën nontëranquën.
Quëmaso Yosënëhuënquën niꞌton, ipora catahuaco.
Nosoroatonco aꞌpanico huachi.
Yácatahuaranco niꞌton, nichaꞌëco.

 14 Yaꞌcorotërahuëso pochin ninahuë quëran, ocoico huachi.
Noꞌhuirinacosopita quëran nichaꞌëco.
Anpo quëran ocoirëso pochin nitoco.

 15 Ama chiniiꞌ quëparincoso pochin maꞌsha onpoꞌisohuëꞌ.
Panca nihui oꞌhuatërinso pochin
inimicoroꞌsa yanitërinaco.
Paꞌpoyaco ama canainacosohuëꞌ.

 16 Quëmasoꞌ noyanquën Sinioro.
Nosoromiatërancoi niꞌton, aꞌpanico.
Paꞌpi nosoromiatatonco yonquico huachi.

 17 Piyapinënco niꞌto, ama nocancosohuëꞌ.
Paꞌpi huëhuëpiroquë nisarahuë niꞌton,
aꞌnaroáchin catahuaco.

 18 Yaꞌcarirahuatonco catahuaco.
Inimiconëhuëpita quëran nichaꞌëco.

 19 Maꞌsha onpotërinacosoꞌ quëma nitotëran.
Atapaninacosoꞌ, co noyahuëꞌ niꞌninacosoꞌ, inapitanta nitotëran.
Inpitasona inimicotërinacosopitantaꞌ, nitotëran.

 20 Maꞌsha onpotápatonaco asëtomiatërinaco.
Inapoato co huachi chiníquën cancantërahuëꞌ:
“Insha tëranta taꞌma nosoroatonco
achinicancanaponco,” taꞌto ninápirahuëꞌ. ¡Coꞌchi paya!

 21 Cosharonëhuëquë noniarinaco.
Yamorohuatorantaꞌ, huino áin oꞌshitërinaco.

 22 Napopiso marëꞌ anaꞌintëquëꞌ:
Capatonaꞌ, oꞌotona capa cancantopirinahuëꞌ,
ina quëran chachin nitapicancainaꞌ.

 23 Somarayarëso pochin cancantatonaꞌ,
ama noꞌtëquën yonquiꞌinasohuëꞌ.
Naporahuatonaꞌ, yamorinso pochin quëparichinaꞌ.

 24 Noꞌhuiton chiníquën anaꞌintëquëꞌ.
Ama aꞌnaya tëranta taꞌananpiinënquënsohuëꞌ.

 25 Yaꞌhuëpiquë ama huachi yaꞌhuëꞌinasohuëꞌ.
Tananhuantërarin quëran pantachin.

 26 Quëma nohuanton parisitopirahuëꞌ,
ina inahuanta aparisitarinaco, tëhuarinaco, napotërinaco.

 27 Co noyahuëꞌ nipiso marëꞌ parisichinaꞌ.
Ama oshanëna inquitëquësohuëꞌ.

 28 Nanpipisopita quiricanënquë nininëna ninshitëransoꞌ, tapiquëꞌ.
Ama noya piyapiꞌsa nininënpitarëꞌ nininëna ninshitëquësohuëꞌ.

 29 Caso canioto, co napion cancantápirahuëꞌ,
quëma Yosënëhuënquën anoyatahuatonco nichaꞌëco.

 30 Quëma cantanën cantato chinotaranquën.
“Yosparinquën,” itatënquën napotaranquën.
Inapoato Sinioro noya cancantarahuë.

 31 Toro tëparahuato ahuiquitopirahuëꞌ,
toroaꞌhuanta tëpato inapotopirahuëꞌ,
co cantato chinotëranquënso pochin niꞌsaranhuëꞌ.

 32 Ina nicatona parisitopisopita capa cancantapi.
Chinotërinënquënsopita chiníquën cancantapi.

 33 Nosorotopisopitari nontohuachinara, Siniororisoꞌ natanin.
Piyapinënpita áquë quëpapirinahuëꞌ, co nocaninhuëꞌ.

 34 Inápaquë yaꞌhuëpisopitarintaꞌ, Sinioro chinochinaꞌ.
Isoroꞌpaꞌ, marë, inaquëpita yaꞌhuëpisopitantaꞌ,
yaꞌipiya quëran ina chinochinaꞌ.

 35 Quëmari chachin Quirosarinquë
yaꞌhuëpisopita nichaꞌësaran.
Cota huënton noꞌpanënaquë ninanoroꞌsa yaꞌhuërinsontaꞌ,
anoyataantaran.
Quëma nohuanton piyapinënpita
iso noꞌpa chachin huaꞌanëntaponaꞌ.
Huaꞌanëntatonaꞌ, inaquë yaꞌhuëapona huachi.

 36 Piyapinënpita quëran pipipisopitantaꞌ,
iso noꞌpa chachin huaꞌanëntaponaꞌ.
Nosororinënquënsopita isëquë chachin yaꞌhuëaponaꞌ.

Salmo 72

Copirno marëꞌ Yosë nontërinsoꞌ

Isoso canta, Saromoni ocoirinsoꞌ
 1 Quëmasáchin Yosënquën niꞌton chinotaranquën.

Copirnonëhuëi catahuaquëꞌ.
Quëma pochin noꞌtëquën yonquiaton,
noyasáchin niin.

 2 Quëma pochin cancantaton huaꞌanënchincoi.
Quëma piyapinënpitacoi, noya camaiincoi.
Saꞌahuaroꞌsantaꞌ, catahuain.

 3 Motopiroꞌsaꞌ, motopiaꞌhuaroꞌsaꞌ,
inaquëpita sano yaꞌhuëatonaꞌ, noꞌtëquën yonquiꞌinaꞌ.

 4 Saꞌahuaroꞌsa paꞌpoyain.
Inapita huiꞌninpitanta nichaꞌëin.
Nonpinatona ihuatopisopitasoꞌ,
nipincatërëso pochin anaꞌinchin.

 5 Tëꞌhuatatënquën natëmiachinquën.
Piꞌi, yoqui, inapita yaꞌhuëmiatopiso pochin,
naporinso ama ayachinsohuëꞌ.

 6 Pasto nipotohuatëra, oꞌnanpachina papotaantarin.
Poroncayonta noꞌpaꞌ shipirotërin.
Inapochachin copirnonëhuëi nicaton, catahuachin.

 7 Ina huaꞌanëntasoꞌ, sano yaꞌhuëatoi noꞌtëquën yonquiꞌi.
Yoqui taꞌhuantomiataquë huarëꞌ, inapo yaꞌhuëchi.

 8 Aꞌna marë quëran, aꞌna marëꞌpaꞌ huaꞌanëntërinso noꞌpaꞌ naniin.
Iopiratisiiꞌ quëran, isoroꞌpaꞌ nanirinquë huarëꞌ huaꞌanënchin.

 9 Inimiconënpita inotëro parti yaꞌhuëpi. Inapitasoꞌ:
“Co huachi nanitëraihuëꞌ chinitaꞌhuaisoꞌ.
Huaꞌanëntatoncoi camaiincoi nipachin,”
taꞌtona inarë anoyachinaꞌ.

 10 Noya nicatonaꞌ, nani maꞌsha quëchinaꞌ.
Copirno marëꞌ nininsonta pahuërëchinaꞌ.
Tarsis copirnoroꞌsaꞌ,
Soꞌtonoꞌsaquë copirnoroꞌsa yaꞌhuëpisoꞌ,
inapitarinta inapochinaꞌ.
Sapa, Sipa, inaquëpita copirnoroꞌsa yaꞌhuëpisontaꞌ,
inapochinaꞌ.

 11 Yaꞌipi copirnoroꞌsa ina notënanquë isoinaꞌ.
Yaꞌipi nacionoꞌsaquë yaꞌhuëpisopitari natëinaꞌ.

 12 Nosorotopisopitari nontohuachinaꞌ, nichaꞌësarin.
Pahuantopisopitanta co incari catahuapirinhuëꞌ,

inari catahuapon.
 13 Sano piyapiroꞌsa nosoroaton catahuapon.

Nosorotopisopita chimirin quëran nichaꞌësarin.
 14 Huaꞌanëntatona aparisitohuachinaꞌ, nichaꞌësarin.

Naꞌcon paꞌtërinso pochin nicaton napotarin.
 15 Copirnonëhuëi ¡Huaꞌqui tahuëri nanpiton, camaiincoi!

Sapaquë oro yaꞌhuërinso quëchinaꞌ.
Ina marëꞌ Yosë nontápaiso yaꞌhuërin.
Siniorori chachin catahuaraꞌin.

 16 Notohuaroꞌ trico
yaꞌhuërëhuaso noꞌpaquë yaꞌhuëꞌin.
Motopiroꞌsa huiꞌnimotënquëpita noya noyachin.
Nipano motopi tanantërinquë maꞌsha noya noyatërin.
Ina pochin trico shaꞌnëhuasoꞌ noyachin.
Iminoꞌsaquë pacatoro yaꞌhuërinso pochin.
Ninanoroꞌsaquëntaꞌ, notohuaroꞌ piyapi naꞌain.

 17 Noya copirno niꞌton, yaꞌipi parti noya nahuiꞌin.
Piꞌi yaꞌhuërárinso pochin inantaꞌ, yonquiraꞌinaꞌ.
Insosona noya yaꞌhuëcaso marëꞌ yashaꞌhuihuachin
iꞌna yonquiaton shaꞌhuiꞌin.
Yaꞌipi nacionoꞌsaquë yaꞌhuëpisopitari ina paꞌyachinaꞌ.

 18 ¡Ma noyacha Yosëso paya!
Inasoꞌ Sinioro, israiroꞌsanpoa chinotërëhuasoꞌ.
Inasáchin nani maꞌsha ninin.

 19 Inasoꞌ, noyápiachin.
Inasáchin chinotomiachinaꞌ.
¡Yosë huënaratërinsoari yaꞌipi isoroꞌpaꞌ
noyá aꞌpinchin!
¡Inapoꞌin mini!

20 Isëquë huarëꞌ Tapi Yosë nontërinsopita taꞌhuan tërin. Inasoꞌ, Quisi huiꞌnin.

Salmo 73

Yosë shiaꞌporahuësoꞌ

Isoso canta, Asahuari ocoirinsoꞌ
 1 Yosësoꞌ, israiroꞌsanpoa paꞌpi nosororinpoaꞌ.

Noyápiachin cancantohuatëhuaꞌ, nosororinpoaꞌ.
 2 Iꞌhuaso nipirinhuëꞌ, piꞌpian nisha yonquirahuë.

Yosë yaaꞌporëso pochin cancantërahuë.
 3 Co noyahuëꞌ nipisopita noyaparahuë.

Inapitaso nocanatonpoa co noyahuëꞌ nipirinahuëꞌ,
noya noya yaꞌhuërapi.
Ina yonquiato co noyahuëꞌ yonquipirahuëꞌ.

 4 Inapitasoꞌ noya noya yaꞌhuëatonaꞌ,
co chiminacaiso yonquipihuëꞌ.

 5 Co aꞌnapita pochin parisitatonaraihuëꞌ,

yashi yashin yaꞌhuërápi.
 6 Nitapapisoꞌ, co tapayapihuëꞌ. Ina pochachin inahuantaꞌ:

“Ma noyacha caso ninahuë paya,” toconpi.
Aꞌmoanpisontaꞌ, co aꞌpopihuëꞌ. Inapochachin inahuantaꞌ,
aꞌnapita maꞌsha onpotacaisoráchin cancantopi.

 7 Paꞌpi amonpi niꞌton, tomari yaiꞌcopirayatárin.
Co noyahuëꞌ nicacaisoráchin yonquimantapi.

 8 Co taparohuanhuëꞌ noꞌhuitopi.
Co yonquinahuanhuë niꞌtonaꞌ,
piyapiꞌsa maꞌsha yaonpotopi.

 9 Inápaquë huaꞌanëntërinsontaꞌ, pinopi.
Isoroꞌpaquë yaꞌhuëpisopitantaꞌ, chinotopi.

 10 Napoaton naꞌa piyapiꞌsari paꞌyatopi.
Yosë piyapinënpitanta inahua pochachin yacancantopi.

 11 Inapita yonquiatona napopi:
“Isopitasoꞌ co noyahuëꞌ nisápirinahuëꞌ, co Yosë nitotarinhuëꞌ.
Chini chiníquën nanantaponahuëꞌ, co manta aꞌpiponhuëꞌ.

 12 Niꞌco isopita:
Co noyahuëꞌ niponaraihuëꞌ, naꞌcon canapi.
Co parisitaponaraihuëꞌ, maꞌhuanpi.

 13 Topinan quëran canpoasoꞌ noyápiachin cancantërëhuaꞌ.
Topinan quëran co noyahuëꞌ ninëhuasopita aꞌporëhuaꞌ.

 14 Apira apira ahuërëso pochin Yosë nitárinpoaꞌ.
Nani tashíramiachin maꞌsha onpotárinpoaꞌ,” topi.

 15 Canta inapita pochin yonquirahuë naporini,
imarinënquënsopita anishacancanchitohuëꞌ.

 16 Ina naꞌcon yonquiato:
“¿Onpoatoncha napoca nicaya?” topirahuë,
co nanitërahuë noꞌtëquën yonquicaꞌhuasoꞌ.

 17 Yosë chinotacaso pëiquë yaꞌconato yonquiárahuë.
Naporo huarëꞌ inapita taꞌhuantacaiso yaꞌhuërinsoꞌ,
yonquirahuë huachi.

 18-19 Tëhuënchachin co natëpisopitahuëꞌ, co yaꞌhuëmiatapihuëꞌ.
Aꞌnanaya toꞌcoitërëso pochin nipachinaꞌ, taꞌhuantaponaꞌ.
Naporo huarëꞌ noꞌtëquën yonquiatona paꞌyanapona huachi.

 20 Quëmari Sinioro capayatërëso pochin nicaton anaꞌintaran.
Noya yaꞌhuëpirinahuëꞌ, anaꞌintaran huachi.

 21 Inapita yonquiato noꞌhuitochináchin cancantopirahuëꞌ.
 22 Co noꞌtëquën yonquiatohuëꞌ

co yonquinahuanhuë pochin ninahuë.
¡Quëma marësoꞌ Sinioro, maꞌsharoꞌsa pochin niconahuë ipora!

 23 Napoaporahuëꞌ, co aꞌporancohuëꞌ.
Nosoroatonco inchinan imira quëran
sëꞌquërëso pochin quëparanco.

 24 Noya nicaꞌhuaso marëꞌ nani tahuëri ayonquiranco.
Aꞌna tahuërintaꞌ, inápaquë quëpantaranco huachi.

 25 ¡Quëmasáchin Sinioro nohuantëranquën!

Imaranquën niꞌton, isoroꞌpaquë yaꞌhuërinsopita, co paꞌyatërahuëꞌ.
 26 Aꞌna tahuëri Sinioro parisitërahuë.

Naꞌcon parisitopirahuëꞌ, quëmasoꞌ huaꞌanëntomiatëranco.
Achinicancananco niꞌton, imamiataranquën.

 27 Co imarinënquënsopitasohuëꞌ, quëmari ataꞌhuantapon.
Aꞌporinënquënsopitantaꞌ, acopitapon.

 28 Caso nipirinhuëꞌ,
nohuitaꞌhuanquënsoráchin cancantarahuë.
Ina pochin cancantohuato, noya noya nisarahuë.
Quëma huaꞌanëntatonco paꞌpoyaranco.
Napoaton yaꞌipi naporansopita shaꞌhuirápo.

Salmo 80

Nosoroaton noya acoantacaso marëꞌ Yosë nontopisoꞌ

Isonta canta, Asahuari ocoirin
 1-2 Quëmasoꞌ Sinioro, ohuica huaꞌanën pochin ninan.

Israiroꞌsacoisoꞌ, ohuicanënpita pochin ninai.
Cosi shinpita noya aꞌpaiquëꞌ.
Quiropinoꞌsa anquipisoanaquë quëmasoꞌ yaꞌhuëran.
Noya nicaton Iprain, Mincamin, Manasisi,
inapita huëntonoꞌsa catahuaquëꞌ.
Chiníquën nanantaton nichaꞌëcoi.

 3 Quëmaso Yosënquën.
Catahuacoi iráca pochachin niantaꞌi.
Noya nicatoncoi nichaꞌëhuatancoi, chaꞌësarai.

 4 Sinioro quëmasoꞌ yaꞌipi nanitaparan.
Ama huachi noꞌhuitoncoirahuëꞌ,
nontërainquënsoꞌ natanaton, nichaꞌëcoi.

 5 Cosharo yaꞌhuërënamën, naꞌnëcaꞌhuaisoꞌ quëtërancoi.
Oꞌoi yaꞌhuërënamëntaꞌ, sëto quëtërancoi.

 6 Niyacaparaisoꞌ capini nipirinhuëꞌ, nocanatonacoi tëhuarinacoi.
Inimicoroꞌsanta tëhuarinacoi.

 7 Quëmaso Yosënquën. Yaꞌipi nanitaparan.
Catahuacoi iráca pochachin niantaꞌi.
Noya nicatoncoi nichaꞌëpatancoi, chaꞌësarai.

 8 Opa paꞌhuë ocoirëso pochin
piyapinëpitacoi Iquipito quëran ocoirancoi.
Inpio nacionoꞌsaquë yaꞌhuëpisopita aꞌparahuaton,
noꞌpanënaquë shacatë pochin nitërancoi.

 9 Noꞌpaꞌ taparoatë shaꞌtërëso pochin nitohuatancoira,
itëhuanatë pochin nisahuatoi, aꞌshinai.
Inaporahuatoi yaꞌipi iso noꞌpaꞌ yaꞌhuëtërai.

 10 Naꞌamiatatoi, motopiroꞌsaquë huarëꞌ yaꞌhuërai.
Nipano motopiroꞌsaquënta yaꞌsotërai.

 11 Piꞌi yaꞌconinso parti quëran,

marë Pancaiquë huarëꞌ yaꞌhuëtërai.
Pipirin quëraontaꞌ, Iopiratisëiquë huarëꞌ yaꞌhuërai.

 12-14 Quëmasoꞌ yaꞌipi nanitaparan.
Quiyasoꞌ quëma opanën pochin nipiraihuëꞌ:
¿Onpoatonta co huachi paꞌpoyarancoihuëꞌ?
Inimiconëhuëipita naꞌhuëpona pochin
maꞌsha onpotërinacoi.
Naman pochin cancantatonaꞌ, yapëꞌyarinacoi.
Inápa quëran nocorahuatoncoi, nosorocoi.
Ama huachi anaꞌintocoisohuëꞌ.

 15 Quëmaora chachin shacatë pochin nitërancoi.
Quëma chachin aꞌpairancoi.

 16 Iporaso nipirinhuëꞌ, inimicoroꞌsa minsërincoi.
Ninanonëhuëipitantaꞌ, pënquë ahuiquitëraꞌpiapi.
Ina marëꞌ quëmarintaꞌ, inapita noꞌhuiton ataꞌhuantëquëꞌ.

 17 Piyapinënpitacoisoꞌ, quëma chachin noya acorancoi.
Ama amiatonhuëꞌ, catahuacoi.

 18 Catahuaantahuatancoi, co huachi onporonta aꞌpoarainquënhuëꞌ.
Ananpitaantarëso pochin nitocoi, chinotaantaꞌinquën.

 19 Quëmasoꞌ Sinioronquën, yaꞌipi nanitaparan.
Catahuacoi iráca pochachin niantaꞌi.
Noya nicatoncoi nichaꞌëpatancoi, chaꞌësarai huachi.

Salmo 84

Yosë chinotacaso pëisáchin cancantërinsoꞌ

Isoso canta, Cori huiꞌninpita marëꞌ ocoipisoꞌ
 1 Sinioro quëmasoꞌ yaꞌipi nanitaparan.

¡Ma noyápiachincha quëma pëinënso paya!
 2 Ina iꞌiratëquë canconaꞌhuaso marëꞌ co napion cancantarahuë.

Quëma nohuanton Sinioro nanpirai.
Yaꞌipi cancanëhuë quëran quëma cantanën cantararahuë.

 3 Shinihuatëꞌ, pëirashiꞌ, inapitanta
artaronënpitaquë pëꞌpëtën acoatonaꞌ, huaꞌhuatopi.
Quëmaso huaꞌanëhuëinquën, Yosënëhuëinquën.
Sinioronquën niꞌton, yaꞌipi nanitaparan.

 4 Pëinënquë chachin aꞌnaquënso yaꞌhuëatonaꞌ,
quëma marëꞌ sacatopi.
Naporahuatona nani tahuëri chinotërinën.
Inapitasoꞌ tëhuënchachin capa cancantopi.

 5 Catahuaransopitantaꞌ, tëhuënchachin capa cancantopi.
Napoaton huaꞌanëntëranquë huarëꞌ nohuantopi iratacaisoꞌ.

 6 Naꞌnëiꞌ motopiana itopitaquëchin naꞌhuëihuachinara,
noꞌpa quëran iꞌsha pipirinsoꞌ quënanquitona oꞌopi.
Naporoso nani oꞌnapi yaꞌcari niꞌton,
noya noya iꞌsha quënanquipi.

 7 Yaꞌcaritapona pochin, chini chiníquën cancantëraponaꞌ.
Quirosarinquë canconpachinara,
Yosë chachin quënanëso pochin nicaponaꞌ.

 8 Sinioro quëmaso Yosënquën, yaꞌipi huaꞌanëntëran.
Iráca Cacopo chinotërinquën.
Nontaranquënsoꞌ natanaton, aꞌpanico.

 9 Copirno huayonaton acotërancoisoꞌ,
iscoto pochin yaꞌcopirincoi.
Noya nicaton ina catahuaquëꞌ.

 10 Huaranca tahuëri niquë yaꞌhuëpirahuëꞌ, co noya cancantarahuëꞌ.
Aꞌna tahuëriíchin tëranta pëinën iꞌiratëquë nipato,
noya noya cancantarahuë.
Pëinën yaꞌcoananën aꞌpainaꞌpi nicaꞌhuasoꞌ,
naꞌcon naꞌcon nohuanchitohuëꞌ.
Co noyahuëꞌ nipisopita pëinënquë
yaꞌhuëcaꞌhuasoso nipirinhuëꞌ, co nohuantërahuëꞌ.

 11 Siniorosoꞌ Yosë niꞌton, paꞌpoyarinpoaꞌ.
Aꞌpintatë pochin catahuarinpoa noꞌtëquën yonquicasoꞌ.
Noyasáchin nipatëhuaꞌ, nosororinpoaꞌ.
Noya nicatonpoaꞌ, noya nininsoꞌ co apiratërinpoahuëꞌ.

 12 Sinioro quëmasoꞌ, yaꞌipi nanitaparan.
Chinotërinënquënsopitasoꞌ,
tëhuënchachin capa cancantomiatapi.

Salmo 87

Yosë ninanonën paꞌyapiro nininsoꞌ

Isoso canta, Cori huiꞌninpitari ocoirinsoꞌ
 1 Noya motopiquë chachin Yosëso ninanonën acorin.
 2 Quirosarin ninano yaꞌcoananënpitasoꞌ, Siniorori nosororin.

Yaꞌipi Israiro ninanoroꞌsa quëran naꞌcon naꞌcon nosororin.
 3 ¡Quirosarinsoꞌ Yosë ninanonën chachin!

Ina yonquiatona paꞌyapiro shaꞌhuipi.
 4-5 Sinioro chachinta shaꞌhuiton:

“Nisha nisha ninanoroꞌsaquë yaꞌhuëpisopita imarinaco.
Iquipito, Papironia, Huiristia, Tiro, Itiopia, inaquëpita aꞌnaquën 

imarinaco.
Yaꞌipi inapitaso nonpachinara:
‘Quirosarinquë pacatoi, huaꞌhuatëraiso pochin ninai,’ topi.
Yaꞌhuëhuanoꞌsanta nonpachinara, inachachin shaꞌhuipi.
Caso Yosëco chini chiníquën nanantato iso ninano ocoirahuë.

 6 Nisha nisha nacionoꞌsa nininëna ninshitohuatora:
‘Yaꞌipi isopita nacionoꞌsa
Quirosarinquë huaꞌhuatatona pochin nipi,’ tënahuë

 7 Inapitanta nansarëꞌnachin cantatonaꞌ,
‘quiyanta Quirosarinquë Yosë nohuitërai,’ topi,” tënin.

Salmo 89

Yosë Tapirëꞌ anoyatërinsoꞌ

Isoso canta, Israi quëmapi Itan itopisori ocoirinsoꞌ
 1 Sinioro quëmasoꞌ nosoromiatëranco.

Ina yonquiato cantanën cantarápo.
Co nisha nisha cancantëransohuëꞌ, shaꞌhuirápo.

 2 Co nisha nisha cancantatonhuëꞌ, nosoromiatëranco.
Piꞌiroꞌtëꞌ co nishatërinsohuë pochin quëmasoꞌ ninan.

 3 Nani quëmasoꞌ Tapirëꞌquën anoyatëran.
Piyapinën huayonanso niꞌton, nani shaꞌhuitëran:

 4 “Ca nohuanton quëmá quëran pipipisopitanta huaꞌanëntaponaꞌ,” itëran.
 5 Quëmasoꞌ Sinioronquën niꞌton,

yaꞌipi inápaquë yaꞌhuëpisopita chinotërinën.
Co nisha nisha cancantatonhuëꞌ, paꞌyapiro ninanso marëꞌ chinotërinën.

 6 Co aꞌna yosë quëma pochin yaꞌhuërinhuëꞌ.
Inápaquë yaꞌhuëpirinahuë tërantaꞌ, co quëma pochin nipihuëꞌ.

 7 Quëmasoꞌ chini chiníquën nanantëran.
Paꞌpi tëꞌhuatoro yaꞌnoran. Anquëninënpita tancapitërinën.

 8 Sinioro quëmasoꞌ yaꞌipi huaꞌanëntëran.
¡Co insonta quëma pochin nininhuëꞌ!
Yaꞌipi nanitapaton, noꞌtëquënáchin nonan.
¡Co insonta quëma pochin nininhuëꞌ!

 9 Marë noꞌhuitohuachina panca coꞌsacaitërin.
Quëmariáchin nanitëran asanoicasoꞌ.

 10 Marëquë panca maꞌsha yaꞌhuërinsoꞌ,
co oshataranhuë minsëapon.
Chini chiníquën nanantaton inimiconënpita aꞌparan.

 11 Piꞌiroꞌtëꞌ, isoroꞌpaꞌ, inapitaso quëmaquën.
Yaꞌipi isoroꞌpaquë yaꞌhuërinso quëmari acoran.

 12 Quëmari norti parti, sor parti, inapita acoran.
Taporo, Irmon, inapita motopiroꞌsantaꞌ, quëmari acoran.
Inapitanta piyapi pochin nicatonaꞌ, chinotaponën.
Capa cancantatonaꞌ, cantaponaꞌ.

 13 Quëmasoꞌ chini chiníquën nanantëran.
Inchinan tanpanënsoꞌ chiníquën niꞌton, yáminsëtëran.

 14 Quëmasoꞌ noya coisë pochin niꞌton, noꞌtëquënáchin yonquiran.
Napopináchin piyapiꞌsa nicaton, maꞌsona onpotacasoꞌ noꞌtëquën 

shaꞌhuiran.
Nosorotëransoꞌ, co nisha nisha cancantëransohuëꞌ,
ina pochin ninansoꞌ co aꞌporinquënhuëꞌ.

 15 Noya ancantatonaꞌ chinotohuachinën, tëhuënchachin capa cancantapi.
Quëmari Sinioro aꞌpintatë pochin quëpaaran niꞌton, noya paꞌsapi.

 16 Nani tahuëri quëma yonquiatënën capa cancantapi.
Noꞌtëquënáchin yonquiranso marëꞌ paꞌyatërinën.

 17 Tëhuënchachin quëma catahuarancoi niꞌton, chiníquën cancantarai.
Naporahuatoi, noya noya yaꞌnoarai.

Noya yonquirancoi niꞌton, chini chiníquën nanantarai.
 18 Sinioronënpoasoꞌ iscoto pochin nicaton, paꞌpoyarinpoaꞌ.

Noyasáchin nicaton huaꞌanëntërinpoaꞌ.
 19 Piyapinënpita huaꞌnatopiquë pochin yaꞌnotaton, shaꞌhuitëran:

“Piyapinëhuëpita quëran
aꞌnara quëmapi chiníquën cancantërinso huayonahuë.
Cari catahuarahuë niꞌton, noya noya acorahuë.

 20 Inasoꞌ, Tapi. Piyapinëhuë huayonahuësoꞌ.
Ca marëꞌ toma nipiquë opomototohuachina,
copirno nicacaso marëꞌ acorahuë.

 21 Inasoꞌ, cari chachin catahuarápo.
Chini chiníquën nanantato achinirápo.

 22 Co inimiconënpitari ahuëarinhuëꞌ.
Co noyahuëꞌ nipisopitari co minsëarinhuëꞌ.

 23 Inimiconënpita cari chachin minsëtarahuë.
Inapotohuato, co huachi inapita quënanaponhuëꞌ.
Noꞌhuipisopitantaꞌ, ataꞌhuantarahuë.

 24 Cari nosoroato catahuarápo.
Ca nohuanton chini chiníquën nanantapon.

 25 Chiníquën nanantaton huaꞌanëntapon.
Marë Pancaiꞌ quëran Iopiratisëiquë huarëꞌ huaꞌanëntapon.

 26 Nontohuachincora, ‘quëmaso tatahuënquën, Yosënëhuënquën,
paꞌpoyaranco, nichaꞌëranco, napotëranco,’ itaponco.

 27 Carintaꞌ, paninanoꞌsa ahuaꞌanëntopiso pochin quëtarahuë.
Yaꞌipi aꞌnapita copirnoroꞌsa quëran, chini chiníquën nanantarin.

 28 Ina nosororahuësoꞌ co nishatarinhuëꞌ.
Inarëꞌco anoyatërahuësontaꞌ, co nishatarinhuëꞌ.

 29 Ina quëran pipipisopitaráchin yaꞌhuërënamën huaꞌanëntaponaꞌ.
Piꞌiroꞌtë yaꞌhuëasoꞌ, co nishari huaꞌanëntarinhuëꞌ.

 30-32 Napoaponahuëꞌ, aꞌchintërahuësopita aꞌpohuachinaꞌ,
naporahuaton co camaitërahuëso pochin nanpihuachinahuëꞌ, 

anaꞌintarahuë.
Pënëntërahuësopita, camaitërahuësopita,
inapitanta co yanatëtonaraihuëꞌ co noyahuëꞌ nipachinaꞌ,
huaraquë ahuërëso pochin nitarahuë.

 33 Inapotopirahuëꞌ, Tapisoꞌ nosoroápo.
Nani shaꞌhuitërahuë niꞌton, co naniantarahuëꞌ.

 34 Inaroꞌco anoyatërahuësoꞌ, yonquirápo.
Nani nonahuë niꞌton, inachachin nisápon.

 35 Caso noyasáchin nicato naporahuë:
Yosëco niꞌto, noꞌtëquën Tapi shaꞌhuitërahuë.
Napoaton co nonpintarahuëꞌ.

 36 Ina quëran pipipisopitarácin copirno yaꞌconpachinaꞌ, huaꞌanëntaponaꞌ.
Piꞌi yaꞌhuëasoꞌ, co aꞌnapitari huaꞌanëntarinhuëꞌ.

 37 Yoquinta yaꞌhuërárinso pochin nicaponaꞌ.
Piꞌiroꞌtë yaꞌhuërinso co taꞌhuachátërasohuëꞌ,
co nisharoꞌsari israiroꞌsa huaꞌanëntaponhuëꞌ,” itëran.

 38 Napotaponahuëꞌ, Tapi copirno shinpita noꞌhuiton anaꞌintëran.
Huayonpiranhuëꞌ, nocanaton aꞌporan.

 39 Inarëꞌquën anoyatëranso naniantëran.
Shinpita huaꞌanëntërin quëran ocoiran.

 40 Ninanonënpita pairanën inimiconënpitari pacoantëraꞌpiarin.
Pëinënpitanta ohuatëraꞌpiapi.

 41 Inapotopi niꞌton, naꞌhuëroꞌsari nohuantopisoꞌ mapi.
Napotopiso marëꞌ yaꞌcaria yaꞌhuëpisopitari tëhuayatopi.

 42 Quëma nohuanton inimiconënpitari chiníquën nicatonaꞌ, canapi.
Canatatonaꞌ, capa cancantopi.

 43 Sahuëninën achiꞌmotatë pochin nitëran.
Ahuëtohuachinantaꞌ, co huachi catahuaranhuëꞌ.

 44 Noya noya yaꞌnopirinhuëꞌ, napoonin yaꞌnorin huachi.
Huaꞌanëntacaso shiranëntaꞌ, tëꞌyatatë pochin nitëran.

 45 Huaꞌqui nanpicaso nipirinhuëꞌ, tahuëri matëran.
Inapotëran niꞌton, paꞌpi taparo nisarin.

 46 ¡Ama huachi Sinioro naꞌpirëso pochin nitocoisohuëꞌ!
¡Ama huachi pën huëyarárinso pochin noꞌhuitáquësohuëꞌ!

 47 Sinioro, caso co huaꞌqui yaꞌhuëapohuëꞌ.
Piꞌpian marëꞌ isoroꞌpaquë acorancoi.

 48 Co inso tëranta yaꞌhuëráponhuëꞌ.
Co insonta chimirin quëran chaꞌësarinhuëꞌ.

 49 Yaꞌnan nosororancoisoꞌ, yonquiantaquëꞌ.
¡Noꞌtëquënáchin nonaton Tapi shaꞌhuitëransoꞌ yonquiquëꞌ!

 50 Piyapinënpitacoi nipiraihuëꞌ, naꞌa piyapiꞌsa noꞌhuirinacoi.
Noꞌhuirinacoisoꞌ, cancanëhuë quëran yonquirárahuë.

 51 Inapochin inimiconënpita nitárinacoi.
¡Huayonanso shinpitacoi nipiraihuëꞌ, noꞌhuirárinacoi!

 52 ¡Ma noyacha Sinioroso niꞌton, yaꞌhuëmiatarin paya! ¡Amen!

Salmo 90

Piꞌpian marëꞌ isoroꞌpaquë yaꞌhuërëhuasoꞌ

Moisësë oraton naporinsoꞌ
 1 Sinioro quëmasoꞌ paꞌpoyarancoi.

Iráca quëran huarëꞌ aꞌpairancoi.
 2 Coꞌhuara isoroꞌpaꞌ, motopiroꞌsaꞌ,

inapita yaꞌhuëyátërasohuëꞌ, quëmasoꞌ yaꞌhuëran.
Iráca quëran huarëꞌ yaꞌhuëran.
Tahuëri nitiquipirinhuë tërantaꞌ, quëmaso yaꞌhuëápon.
Quëmasáchin Yosënquën.

 3 Nanpirapiraihuëꞌ, camaitaton:
“Piyapinquëmaꞌ, amocan taraantacoꞌ,” tënan.
Topatana, chiminatoi amocan taranai.

 4 Tëhuënchachin huaranca piꞌinta nipirinhuëꞌ,
aꞌna tahuëriíchin pochin quëmarisoꞌ niꞌnan.

Cara oraíchin tashi aꞌpaitopiso pochin niconin.
 5 Chiniiri quëparinso pochin nitërancoi.

Huaꞌnaraiso pochin co huaꞌqui nanpiraihuëꞌ.
 6 Pacatoro yancotërinso pochin ninai.

Inasoꞌ, tashíramiachin noyápiachin yaꞌnorin.
Iꞌhuaraya huarëso nipirinhuëꞌ, ahuirin.
Inapochachin quiyanta co huaꞌqui yaꞌhuëraihuëꞌ.

 7 Tëhuënchachin anoꞌhuitohuatëinquën, aꞌpayanarancoi.
Noꞌhuihuatancoira, ataꞌhuantërancoi.

 8 Yaꞌipi co noyahuëꞌ ninaisopita nitotëran.
Poꞌoana quëran nicatoi oshahuanpiraihuëꞌ, yaꞌipi nitotëran.

 9 Tëhuënchachin noꞌhuihuatancoira,
huaꞌyanëhuëi matërancoi.
Sëtërarai quëran panca nii oꞌhuahuatoira, co huaꞌquirinhuëꞌ.
Inapochachin nanpiraisontaꞌ, co huaꞌquirinhuëꞌ.

 10 Canchisë shonca piꞌíchin nanpiraiso nanirin.
Chiníquënoꞌsasoꞌ, posa shonca nanipi.
Ina nápo piꞌipi nanpitona nipaꞌyatopi.
Napopirinahuëꞌ, naꞌcon naꞌcon sacai nipi.
Naporahuatonaꞌ, aꞌnapitarinta amipi.
Naporápirinahuëꞌ, aꞌnaroáchin tahuëri naꞌhuëhuachina,
chiminapi anta huachi.

 11 ¡Co incoi tëranta noꞌhuitonënquë
maꞌsha onpotancoisoꞌ, nitotëraihuëꞌ!
¡Co insonta noꞌhuitomiatëransoꞌ, nitotërinhuëꞌ!

 12 Co huaꞌqui isoroꞌpaquë yaꞌhuëapoihuë niꞌton,
catahuacoi yonquínahuan yaꞌhuëꞌi.

 13 Sinioro tahuërëtaantacoi.
¡Ama huachi noꞌhuicoisohuëꞌ!
Nosoroatoncoi catahuaantacoi.

 14 Tahuëririahuachina, nosororancoisoꞌ aꞌnotocoi.
Inapotohuatancoi, quëma cantanën cantatoi,
chiminaquë huarëꞌ capa cancantarai.

 15 Naꞌa piꞌipi parisitërai.
Inanapo piꞌipi chachin catahuacoi noya cancanchii.

 16 Quëma nohuanton piyapinënpitacoi, chiníquën nanantëranso niꞌi.
Quiya quëran pipipisopitanta ina chachin niꞌinaꞌ.

 17 Naꞌcon nohuantërai quëma pochin cancantaꞌhuaisoꞌ.
Napoaton noya niꞌcoi.
Yanatërainquën niꞌton,
catahuacoi quëma nohuantëranso chachin nii.

Salmo 91

Sinioro noya noya paꞌpoyarinpoasoꞌ

 1 Siniorosoꞌ chini chiníquën nanantaton, yaꞌipi nanitaparin.

c 91.3 Tiquito canio topachina: Co pënoton quëran topiso yonquipihuëꞌ. Caniomia niponahuëꞌ 
yaꞌconpachina, notohuaroꞌ piyapiꞌsa tiquichanin. 

Ina yaꞌipi cancanënpoa quëran imapatëhuaꞌ, sano yaꞌhuëarihuaꞌ.
Chiníquën nanantaton aꞌpaiarinpoaꞌ.

 2 Sinioro nontohuatëhuara: “Quëmaso Yosënëhuënquën.
Naꞌpianaquë naꞌpiraiso pochin yaꞌcopirancoi.
Inápa pairahuan ninano pochin paꞌpoyarancoi.
Maꞌsha onpohuatoira, quëmasáchin chinotërainquën,” itërëhuaꞌ.

 3 Pëcotanquë maꞌsha manëso pochin
maꞌsha yaonpotopirinënpoahuëꞌ, inaso nichaꞌsarinpoaꞌ.
Naporahuaton ina nohuanton co tiquito canio c tiquiarinpoahuëꞌ.

 4 Anpiantëhuanoꞌsa huaꞌhuina toꞌcohuëtopiso pochin aꞌpaiarinpoaꞌ.
Aꞌpaiarinpoa niꞌton, sano yaꞌhuëarihuaꞌ.
Iscoto yaꞌcopirinpoaso pochin noꞌtëquën noninso 

paꞌpoyararinpoaꞌ.
 5 Tashinta co manta tëꞌhuatacaso yaꞌhuërinhuëꞌ.

Tahuërinta pëꞌchinan quëran tëpainënpoasoꞌ co tëꞌhuatarihuahuëꞌ.
 6 Tiquito canio matohuachina, co tashi tëranta tëꞌhuatarihuahuëꞌ.

Tahuërinta nani maꞌsha onpopirëhuahuëꞌ, co paꞌyanarihuahuëꞌ.
 7 Ahuënanënpoa parti quëran huaranca nanitopi taquicaisoꞌ.

Inchinanënpoa quëranta shonca huaranca taquirapirinahuëꞌ,
co canpoasoꞌ maꞌsha onpoarihuahuëꞌ.

 8 Canpoara yaꞌpiranpoa quëran chachin
co noyahuëꞌ nipisopita Yosëri anaꞌintërinsoꞌ niꞌsarëhuaꞌ.

 9-10 Canpoasoꞌ, Sinioro chachin paꞌpoyainpoaso marëꞌ acorëhuaꞌ.
Chini chiníquën nanantërinsoꞌ nontërëhua niꞌton, co manta 

onpoarihuahuëꞌ.
Co tiquito canio tëranta macainpoaso yaꞌhuërinhuëꞌ.

 11 Yosëri anquëninënpita aꞌpaiinpoaso marëꞌ camaiarin.
Intohuaso paꞌnëhuaquë, inapita aꞌpaiarinpoaꞌ.

 12 Ama naꞌpiquë tëranta iꞌpacaso marëhuëꞌ,
imirina quëran masarinënpoaꞌ.

 13 Paꞌpiniroꞌsaꞌ, yaꞌhuanoꞌsaꞌ, panca maꞌsharoꞌsaꞌ,
inapita huáncana noya paꞌsarëhuaꞌ.

 14 Sinioro napotërinpoaꞌ:
“Nohuitatomaco nosororamaco niꞌton,
inapita quëran nichaꞌësaranquëmaꞌ.
Co insonta nanitapaponquëmahuëꞌ.

 15 Nontohuatamaco aꞌpaniaranquëmaꞌ. Ca chachin 
caꞌtanaranquëmaꞌ.

Maꞌsha onpoatoma co napion ancantopiramahuëꞌ, 
nichaꞌësaranquëmaꞌ.

Inapotaranquëma niꞌton, naní quëran noya niꞌsarinënquëmaꞌ.
 16 Huaꞌqui tahuëri nanpitomaꞌ, noya yaꞌhuëapomaꞌ.

Nichaꞌëranquëmasoꞌ yonquiatomaꞌ, capa cancantaramaꞌ,” 
itërinpoaꞌ.

Salmo 93

Sinioro chini chiníquën nanantaton huaꞌanëntarinsoꞌ

 1 ¡Sinioro huaꞌanëntarin huachi!
Noya noya aꞌmorëso pochin yaꞌnorin.
Chini chiníquën nanantaton camaitarin.
Yaꞌipiroꞌpaꞌ nóya acorin niꞌton,
co piꞌpian tëranta nacontarinhuëꞌ.

 2 Quëmaso Sinioro yaꞌhuëmiatëran.
Nani maꞌsha caniaritërin quëran huarëꞌ, huaꞌanëntëran.

 3 Quëmasoꞌ Sinioronquën. Iroꞌsasoꞌ, panca coꞌsacaitatona tënëntopi.
 4 Quëmaso napoaponahuëꞌ, inápaquë yaꞌhuëran.

Marëroꞌsa coꞌsacaitatona tënëntopi quëran chini chiníquën nanantëran.
 5 Sinioronquën niꞌton, camaitëransopita yaꞌhuëmiatarin.

Noyasáchin nicaton, chinotërinënquënso pëiquë yaꞌhuëran.
Inaquë yaꞌhuëran niꞌton, pëinënsoꞌ noyápiachin yaꞌnorin.

Salmo 95

Capa cancantatëhua Yosë cantanën cantahuaꞌ

 1 Huëco Yosë chinotahuaꞌ:
“¡Ma noyanquëncha quëmaso paya!” itahuaꞌ.
Inasoꞌ nóya aꞌpairinpoa niꞌton,
capa cancantatëhua cantahuaꞌ.
Inaíchin nichaꞌërinpoaꞌ.

 2 “Yosparinquën Sinioro,” itatëhua chinotahuaꞌ.
Nisha nisha cantanën cantatëhuaꞌ, paꞌyatahuaꞌ.

 3 Yosëíchin chini chiníquën nanantërin.
Piyapiꞌsasoꞌ nisha nisha moshapirinahuëꞌ,
Yosëíchin chini chiníquën nanantërinsoꞌ.

 4 Acoporo yaꞌhuërinsopita quëran huarëꞌ huaꞌanëntërin.
Ina inápa motopiroꞌsantaꞌ, huaꞌanëntërin.

 5 Marënta inari acoaton huaꞌanëntërin.
Yaniroꞌpanta imirin quëran chachin ninin.

 6 Huëco Yosëíchin yonquiaꞌahuaꞌ.
Isonatëhua ina chinotahuaꞌ.
Ina nininpoa niꞌton, paꞌyatahuaꞌ.

 7 Inaíchin Yosënënpoaꞌ.
Canpoasoꞌ ina piyapinënpitanpoa ninëhuaꞌ.
Ohuicaroꞌsa huaꞌanëni pastoquë noya aꞌpairin.
Inapochachin Sinioronta noya aꞌpairinpoaꞌ.
Ipora tahuëri ina nontarinquëma niꞌton,
noya natanatoma yonquicoꞌ:

 8 “Iráca inotëro parti shimashonëmapita huëcasoiꞌ,
Miripaquë, Masaquë, inaquëpita co natërinacohuëꞌ.
Ama inapita napopiso pochin nicosohuëꞌ.

 9-10 Inapitasoꞌ naꞌcon catahuato,
catapini shonca piꞌipi nani maꞌsha quëtërahuë.
Inapotopirahuëꞌ, co natëtonacohuëꞌ tënirinaco.
Napoaton inapita noꞌhuito:
‘Isopitasoꞌ, camaitërahuësopita co yanatërinacohuëꞌ.
Co yanohuitërinacohuëꞌ.
Co cancanëhuë yamapihuëꞌ.

 11 Napoaton caso Yosëco niꞌto, noꞌtëquën shaꞌhuitërahuë.
Co natëtonacohuë anoꞌhuitërinaco niꞌquëhuarëꞌ,
co onporonta noyaroꞌpaquë yaꞌconatonaꞌ,
sano cancantaponahuëꞌ,’ tënahuë,” itërinquëmaꞌ.

Salmo 96

Nasha cantanën cantatëhuaꞌ, Sinioro chinotahuaꞌ

 1 Nasha cantanën cantatëhuaꞌ, Sinioro chinotahuaꞌ.
Yaꞌipi isoroꞌpaquë yaꞌhuërëhuasopita
inasáchin chinotahuaꞌ.

 2 “Yosparinquën Sinioro,” itatëhuaꞌ, chinotahuaꞌ.
Nichaꞌërinpoasoꞌ, aꞌnapitanta shaꞌhuitahuaꞌ.

 3 Yosëso noyasáchin nicaton,
paꞌyapiro nininsopita ninin.
Naporinso yaꞌipi piyapiꞌsa shaꞌhuitahuaꞌ.

 4 Yosëso chini chiníquën nanantërin.
Inasáchin chinotacaso yaꞌhuërin.
Mamanshiroꞌsasoꞌ topinan quëran tëꞌhuatopi.
Yosë tëhuënchinsoꞌ tëꞌhuatacaso yaꞌhuërin.

 5 Piyapiroꞌsa mamanshinënapitasoꞌ, co máquënhuëꞌ.
Sinioroso nipirinhuëꞌ, piꞌiroꞌtë acorin.

 6 Yosëso huënaráchin huënaráchin yaꞌnorin.
Chini chiníquën nanantërin.
Ina chinotacaso pëiquë nani maꞌsha noyápiachin yaꞌhuërin.

 7 Nisha nisha piyapinquëmaꞌ,
Sinioro yonquiatoma chinotocoꞌ.
Chini chiníquën nanantërinso marëꞌ paꞌyatocoꞌ.

 8 Noya nicatëhua ina natëahuaꞌ.
Maꞌsha ina marëꞌ quëcatëhuaꞌ,
chinotacaso pëiꞌ iꞌiratëquë niyontoanhuaꞌ.

 9 Sinioro pëinënsoꞌ, noyápiachin.
Ina iꞌiratëquë yaꞌconatëhua chinotahuaꞌ.
Yaꞌipi piyapiꞌsari ina tëꞌhuachinaꞌ.

 10 Nisha nisha nacionoꞌsaquë yaꞌhuëpisopitantaꞌ:
“Sinioro huaꞌanëntërinpoa huachi.
Isoroꞌpaꞌ noya acorin niꞌton, co huachi nacontarinhuëꞌ.
Nisha nisha piyapinpoa nipirëhuahuëꞌ,
napopináchin nicatonpoaꞌ huaꞌanëntarinpoaꞌ,” tocoꞌ.

 11 Inápaquë yaꞌhuëpisopita capa cancanchinaꞌ.
Isoroꞌpaquë yaꞌhuëpisopitanta capa cancanchinaꞌ.
Marënta tënënchin.
¡Nani maꞌsha inaquë yaꞌhuëpisopitanta capa cancantatona tënënchinaꞌ!

 12 ¡Sharoꞌsanta noya noyataponaꞌ!
Nararoꞌsantaꞌ, capa cancantërëso pochin noya noyataponaꞌ.

 13 ¡Sinioro oꞌmaton huaꞌanëntarinpoa niꞌton, napoapi!
¡Yaꞌipi piyapiroꞌsa noꞌtëquën huaꞌanëntarin!
Noya coisë pochin nicaton, huaꞌanëntarinpoaꞌ.

Salmo 100

Nininpoa niꞌton, Sinioro chinotacaso yaꞌhuërinsoꞌ

 1 Yaꞌipi isoroꞌpaquë yaꞌhuërëhuasopita,
capa cancantatëhua Sinioro cantanën cantahuaꞌ.

 2 Capa cancantatëhua Sinioro paꞌyatahuaꞌ.
Capa cancantatëhua ina chinotacaso pëiquë yaꞌcoanhuaꞌ.

 3 Yosëíchin chini chiníquën nanantërin.
Ina nitotoco canpitantaꞌ.
Inaso nininpoa niꞌton, huaꞌanëntërinpoaꞌ.
Ina piyapinënpoa canpoasoꞌ.
Ohuicaroꞌsa huaꞌanëni aꞌpairinso pochin
noya aꞌpairinpoaꞌ.

 4 Chinotacaso marëꞌ yaꞌconpatëhuaꞌ:
“Yosparinquën Sinioro.
¡Ma noyanquëncha niꞌton,
catahuarancoi paya!” itahuaꞌ.

 5 Siniorosoꞌ noyasáchin ninin.
Nosoromiatërinpoa niꞌton,
co onporonta aꞌpoarinpoahuëꞌ.
Shaꞌhuitërinpoaso chachin
huiꞌnanpoaꞌ, shiaꞌhuayanënpoaꞌ,
inapitanta noya catahuarápon.

Salmo 103

Yosë nosororinpoasoꞌ

Isonta canta, Tapiri ocoirin
 1-2 Paꞌpi paꞌyatato

yaꞌipi cancanëhuë quëran Sinioro chinotarahuë.
Inasoꞌ nóya niꞌton, yaꞌipi cancanëhuë quëran napoarahuë.
Noya catahuarinco niꞌton, “Yosparinquën,” itarahuë.
Yaꞌipi catahuarincosopita yonquirápo.

 3 Yaꞌipi co noyahuëꞌ ninahuësoꞌ inquitërinco.
Yaꞌipi caniorahuësontaꞌ, anoyatërinco.

 4 Anaꞌintincoso yaꞌhuëpirinhuëꞌ,
chimirin quëran nichaꞌërinco.
Paꞌpi nosoroatonco nóya niꞌninco.

 5 Noya cosharoráchin aꞌcarinco.
Inapotatonco,
panca onian anporonën quëran nitapaantarinso pochin acorinco.

 6-7 Aꞌnaquënsoꞌ, aꞌnapitari maꞌsha onpotatonaꞌ, aparisitopi.
Inapotohuachinara,
Siniorori noya coisë pochin nicaton catahuarin.
Yonquirinso chachin iráca Moisësë anitotërin.
Nani maꞌsha nininsopitanta
israiroꞌsanpoa anitotërinpoaꞌ.

 8 Siniorosoꞌ noyápiachin cancantërin.
Aꞌnaroáchin yanosorotërin.
Co aꞌnaroáchin noꞌhuitërinhuëꞌ.
Piyapinënpoapita nosoromiatërinpoaꞌ.

 9 Co apira apira pënëninpoahuëꞌ.
Noꞌhuihuachinpoantaꞌ, co noꞌhuimiatërinpoahuëꞌ.

 10 Paꞌpi co noyahuëꞌ nicatëhuaꞌ, oshahuanpirëhuahuëꞌ,
co nanirinso chachin anaꞌintërinpoahuëꞌ.

 11 Noya nicatëhua natëhuatëhuaꞌ, nosoromiatarinpoaꞌ.
Isoroꞌpaꞌ quëran piꞌiroꞌtësoꞌ co nincantarihuahuëꞌ.
Inapochachin Yosë nosororinpoasontaꞌ,
co yaꞌipi nitotarihuahuëꞌ.

 12 Piꞌi pipirin quëran, yaꞌconinquë huarëꞌ áquë tënëhuaꞌ.
Ina quëran áquë áquë pochin
Yosëso oshanënpoa inquitatonpoaꞌ, naniantërin.

 13 Ina noya nicatëhua natëhuatëhuaꞌ, nosoroarinpoaꞌ.
Quëmapi huiꞌnin nosororinso pochin nitarinpoaꞌ.

 14 Canpoasoꞌ, amocan quëran nininpoa niꞌton,
co chinirëhuasohuëꞌ, nitotërin.
Napoaton nosororinpoaꞌ.

 15 Isoroꞌpaquë canpoasoꞌ panpatoro pochin niconëhuaꞌ.
Yanco huësoatërinso pochin ninëhuaꞌ.

 16 Inasoꞌ ihuani pihuitë pochin nipachina,
aꞌnaroáchin capa ninin huachi.
Inapochachin canpoanta chiminpatëhuaꞌ,
aꞌnaroáchin naniantërinënpoaꞌ.

 17 Napoaponahuëꞌ, Sinioro noya nicatëhua natëhuatëhuasoꞌ,
nosoromiatarinpoaꞌ.
Noꞌtëquënáchin yonquiaton, shinpoapitanta catahuarápon.

 18 Canpoarë anoyatërinso natëtëhuaꞌ,
camaitërinsopitanta natëhuatëhuaꞌ, inapotarinpoaꞌ.

 19 Yosëso inápaquë yaꞌhuëaton, yaꞌipi huaꞌanëntërin.
 20 Anquëniroꞌsanquëmanta chiníquën nanantapomarahuëꞌ,

Sinioro chinotocoꞌ.
Canpitaso ina camaihuachinquëma aꞌnaroáchin natëramaꞌ.

 21 Inápaquë huaꞌhuayátërahuë yaꞌhuëramasopitantaꞌ, ina chinotocoꞌ.
Canpitaso ina natëtomaꞌ, nohuantërinsoꞌ ninamaꞌ.

 22 Yaꞌipi isoroꞌpaquë yaꞌhuëramasopitantaꞌ,
Sinioro chinotocoꞌ.
Yaꞌipi huaꞌanëntërinquë yaꞌhuëramasopita
ina chinotocoꞌ.
Yaꞌipi cancanëhuë quëran Sinioro chinotarahuë.

Salmo 104

Nani maꞌsha acorinsopita Yosëri noya aꞌpairinsoꞌ

 1 Yaꞌipi cancanëhuë quëran Sinioro chinotarahuë.
Tëhuënchachin quëmasoꞌ Sinioro chiníquën nanantëran.
Noyápiachin aꞌmoton, huënaráchin huënaráchin yaꞌnoran.

 2 Quëmasoꞌ noyasáchin nicaton, tahuëri pochin cancantëran.
Nëꞌmëtëquë paꞌshintërëso pochin piꞌiroꞌtënta acoran.

 3 Marë aipi inápa pëꞌsatëꞌ pëi pochin
yaꞌhuëcamaso marëꞌ acoran.
Chitorontaꞌ, toronanën pochin quëparinquën.
Ihuaontaꞌ, anpiantëhuan pochin nicaton, quëparinquën.

 4 Ihuanoꞌsanta comisionoꞌsa pochin acoran.
Oꞌcoriroꞌsanta piyapinënpita pochin natërinën.

 5 Simintonënꞌton acorahuaton, isoroꞌpaꞌ noyá acorin.
Co onporonta nichiꞌhuincaponhuëꞌ.

 6 Aꞌmorëhuasoꞌ, nonënpoa imotërinso pochachin
marëri naporo yaꞌipiroꞌpaꞌ imotërin.
Motopiroꞌsa quëran huarëꞌ imotërin.

 7 Quëmari shaꞌhuitohuatana,
huinquintatë pochin nicaton paꞌmairin.
Huira pochin nonansoꞌ natanahuaton, taꞌarin.

 8 Naporoꞌ motopiroꞌsantaꞌ, moncorointapi.
Motopianaroꞌsantaꞌ, paꞌmapi.
Insëquësona quëmari shaꞌhuitëranquë nanipi.

 9 Marënta yaꞌhuëcasoꞌ, acotëran.
Co inaquëran pipiton isoroꞌpaꞌ imotaponhuëꞌ.

 10 Quëma nohuanton noꞌpaꞌ quëran iꞌsha pipiton pancaitërin.
Paꞌihuachina, motopianaroꞌsataquëchin paꞌipi.

 11 Inaquë tanan maꞌsharoꞌsa oꞌopi.
Tanan moraroꞌsanta ina oꞌotonaꞌ, yamoro inquipi.

 12 I yonsanquë inairaroꞌsa huaꞌhuatopi.
Nararoꞌsaquë huënsëatonaꞌ, përarantapi.

 13 Yaꞌhuëran quëran huarëꞌ
oꞌnan aꞌpaimaton motopiroꞌsa shipirotëran.
Isoroꞌpaꞌ yamororëso pochin nisapirinhuëꞌ,
ina aꞌpaimahuatana
yamororinso inquirinso pochin ninin.

 14 Quëma nohuanton pastoroꞌsa
maꞌsharoꞌsa marëꞌ aꞌshinpi.
Piyapiꞌsanta shaꞌtopisoꞌ noyatohuachinara,
cosharo yaꞌhuëtopi huachi.

 15 Oꞌotona noya ancantacaiso marëꞌ huinonta yaꞌhuëtopi.
Yaꞌpirina tapacaiso marëꞌ tomanta yaꞌhuëtopi.
Capatona chinicaiso marëꞌ paonta yaꞌhuëtopi.

 16 Oꞌnanpachina nararoꞌsantaꞌ,
yamoro inquirinso pochin nipi.
Nipano motopiquë
nonararoꞌsa Siniorori shaꞌninso napopi.

 17 Inaquë inairaroꞌsa huaꞌhuatopi.
Pino nararoꞌsaquëntaꞌ, yoꞌhuin tamëroꞌsa huënsëpi.

 18 Inápa motopiroꞌsaquësoꞌ, chiporoꞌsa yaꞌhuërin.
Natëtëanaroꞌsaquëntaꞌ, shihuaniroꞌsa yaꞌhuërin.

 19 Tahuëri tantiacaiso marëꞌ yoqui acoran.
Piꞌinta nitóton pochin ora nanihuachina, naꞌpipon paꞌsarin.

 20 Tashihuachinantaꞌ,
yaráton aꞌmopiquë isoroꞌpaꞌ imotërëso pochin nitëran.
Naporo tashi paꞌtëroꞌsasoꞌ, pipirapi.

 21 Paꞌpiniroꞌsa tanatonaꞌ, përarantapi.
Inapoatona cosharonënaꞌ, Yosë natanapi.

 22 Piꞌi pipihuachina napoaponahuëꞌ,
huëꞌëshinantënënaquë quëhuëantapi.

 23 Naporoꞌ piyapiꞌsa yaꞌhuërëꞌ, sacatapona paꞌpi.
Sacatochinaichin niiꞌhuapi.

 24 ¡Maꞌpitacha Sinioro quëmasoꞌ ninan paya!
Noya yonquiaton nani maꞌsha acoran.
Nani maꞌsha ninansopita isoroꞌpaꞌ mëntatërin.

 25 Quëmari chachin marë acoran.
Inasoꞌ pancaiꞌ niꞌton,
co piꞌpisha tëranta aquëtëran quënantërëhuëꞌ.
Inaquë paꞌpi notohuaroꞌ maꞌsha yaꞌhuërin.
Aꞌnaquën panca, aꞌnaquën huaꞌhuishin.

 26 Inasoꞌ, panca nancharoꞌsari paꞌtërin.
Inaquë nipiatan yaꞌhuërin.
Inasoꞌ, panca maꞌsha.
Quëmari ina maꞌsha, marëquë yaꞌnipiitacaso marëꞌ acoran.

 27 Yaꞌipi inapita quëmari cosharo quëtacasoꞌ ninarinën.
 28 Quëmari quëtohuatana coshatopi huachi.

Imiranën ihuëtatë pochin nitohuatana,
noya noya nininsoꞌ capatona natëpi.

 29 Apiratohuatana, paꞌpi paꞌyanpi.
Niinëna matohuatana, chiminapi.
Inapoatonaꞌ, amocan taraantapi.

 30 Ispiritonën aꞌpaimahuatana, nani maꞌsha acoantaran.
Isoroꞌpaꞌ anashatatë pochin nitaantaran.

 31 Sinioro noya noya nininsosoꞌ, yaꞌhuëmiatarin.
Nani maꞌsha acorinsopita nicaton, inasoꞌ noya cancantërin.

 32 Siniorori nocohuachina, isoroꞌpaꞌ nacontërin.
Motopiroꞌsanta carihuachina, conai tomontërin.

 33 Nanpito nëꞌcatasoco, Sinioro chinotarahuë.
Nisha nisha cantanën cantato ina chinotarahuë.

 34 Inasáchin yonquirahuëso nitotaton, noya cancanchin.
Inaíchin yonquiato caso noya cancantërahuë.

 35 Oshahuanoꞌsa isoroꞌpaquë yaꞌhuëpisopitasoꞌ,
taꞌhuanchinaꞌ.
Yaꞌipi inpioroꞌsantaꞌ, copichinaꞌ.
Yaꞌipi cancanëhuë quëran Sinioro chinotarahuë.
Yaꞌipinquëmaꞌ:
“¡Ma noyanquëncha quëmaso Sinioro paya!” itocoꞌ.

Israiroꞌsa catahuaton Sinioro nani maꞌsha nininsoꞌ

 1-2 Nisha nisha piyapiꞌsa Sinioro naporinso shaꞌhuitahuaꞌ.
“¡Yosparinquën Sinioro,” itatëhuaꞌ,
nisha nisha cantanën cantahuaꞌ!
Naꞌcon catahuarinpoasoꞌ, shaꞌhuiahuaꞌ.

 3 Inasoꞌ, noyasáchin ninin.
Ina imarëhua niꞌton, nipaꞌyatahuaꞌ.
Yaꞌipi Sinioro chinotërëhuasopita,
capa cancantahuaꞌ.

 4 Siniorosoꞌ chini chiníquën nanantërin niꞌton,
inasáchin chinotahuaꞌ.
Noya nicainpoaso marëꞌ chiníquën yonquiaꞌahuaꞌ.

 5 Nani maꞌsha huëhuëpiro nininsopita aꞌnorinsoꞌ,
ama naniantahuasohuëꞌ.
Aꞌchintatonpoa shaꞌhuitërinpoasontaꞌ,
ama naniantahuasohuëꞌ.

 6 Canpoasoꞌ Apraan, Cacopo, inapita shinpitanpoaꞌ.
Sinioro nani huayoninpoa niꞌton, noya natancoꞌ.

 7 Sinioroso Yosënënpoa niꞌton, ina huaꞌanëntërinpoaꞌ.
Inasoꞌ, yaꞌipiroꞌpaꞌ huaꞌanëntërin.

 8-9 Apraan, Isaco, inapitarë nani anoyatërin:
“Caso Yosëco niꞌto, catahuaranquëmaꞌ,” itërin.
Nani shaꞌhuitaton, co naniantarinhuëꞌ.
Huaranca shinpita huënton yaꞌhuëpiriontaꞌ, co naniantarinhuëꞌ.

 10 Cacoposoꞌ, Israiro itopi antaꞌ.
Inarë anoyatërinsoꞌ, co onporonta nishataponhuëꞌ.

 11 Ina shaꞌhuitaton:
“Quëmari iso Canaan noꞌpaꞌ huaꞌanëntaran.
Carinquën quëtaranquën niꞌton, napoaran,” itërin.

 12 Yaꞌnan yaꞌhuëaponaꞌ, caraíchin yaꞌhuëpi.
Topinan nisharoꞌsa pochin yaꞌhuëpi.

 13 Aꞌna nacion quëran aꞌna nacionquë paꞌpi.
Nisha nisha copirnoroꞌsari huaꞌanëntërinquë paꞌpi.

 14 Insëquë tëranta paꞌpachinara,
co Yosë nohuantërinhuëꞌ aꞌnapitari maꞌsha onpotacaisoꞌ.
Copirnoroꞌsantaꞌ anaꞌintaton, pënënin:

 15 “Ama huayonahuësopita noꞌhuicosohuëꞌ.
Pënëntonaꞌpiroꞌsa acorahuësoꞌ,
ama maꞌsha onpotocosohuëꞌ,” itërin.

 16 Yosë nohuanton iráca tanarotopi.
Capa, co manta capacaiso yaꞌhuërinhuëꞌ.

 17 Napoaponahuëꞌ, ina nohuanton Cosi quëchitërin.
Inasoꞌ, aꞌna huaꞌani camaicaso marëꞌ paꞌanin.

 18 Paꞌhuëquën catinaquëtatonaꞌ, oquërë oquërëtopi.
Ina quëran tashinan pëiquënta poꞌmopi.

 19 Sinioro nanamën shaꞌhuirinso marëꞌ piyapiꞌsasoꞌ:
“Tëhuënchachin taꞌma naporëꞌpoꞌ,” topirinahuëꞌ,
tanarotacaiso naniquë huarëꞌ, natëpi huachi.

 20 Copirnori camaihuachina, ocoipi huachi.
Inasoꞌ copirno notohuaroꞌ piyapiroꞌsa camairin.

 21 Ocoirahuaton chiníquën nanan quëtërin.
Yaꞌipi huaꞌanëntërinquë camaitacaso marëꞌ acorin.

 22 Ansianoroꞌsaꞌ, huaꞌanoꞌsaꞌ,
inapita aꞌchintacaso marëꞌ acorin.
Aꞌchintohuachina, naꞌcon naꞌcon nitotopi huachi.

 23 Ina quëran Israironta inátohua paꞌmarin.
Ina chachin Cacopo itopi antaꞌ.
Paꞌmarahuaton nisharoꞌsa pochin Iquipitoquë yacapatërin.
Iráca Noi huiꞌnin Camo itopisoꞌ noꞌpaꞌ maninquë yacapatërin.

 24 Yosë nohuanton inaquë israiroꞌsanpoa naꞌamiatërëhuaꞌ.
Yaꞌhuëhuanoꞌsa quëran, chini chiníquënoꞌsa nicoantarëhuaꞌ.

 25 Napoaponahuëꞌ, ina nohuanton chachin
iquipitoroꞌsari shimashonënpoapita inimicotopi.
Nonpintatonaꞌ, sacatopiso marëꞌ co pahuërëpihuëꞌ.
Yosë piyapinënpita nipirinahuëꞌ, inapotopi.

 26 Napohuachina piyapinën Moisësë itopisoꞌ aꞌpatërin.
Aaronta huayonin niꞌton, inarë paꞌnin.

 27 Iquipitoroꞌsa niꞌtonënaquë
nisha nisha huëhuëpiro nininsopita aꞌnopi.
Camo itopisoꞌ noꞌpaꞌ maninquë inapopi.

 28 Yosë nohuanton iquipitoroꞌsa tashiri imotërin.
Inapoaponaraihuëꞌ, co yanatëtopihuëꞌ.

 29 Iquipitoquë iroꞌsa yaꞌhuërinsoꞌ,
huënaiꞌ atarantërin, samiroꞌsa tiquirin, napotërin.

 30 Yaꞌhuëpiso noꞌpaꞌ nani chachin huarira anaꞌatërin.
Copirno huëꞌërinso patoanaquë huarëꞌ yaꞌconpi.

 31 Sinioro nonpachina tonca, ico, inapita naꞌamiatopi.
Inapitari iquipitoroꞌsa aparisitopi.

 32 Oꞌnan pochin ocai aꞌpaimarin.
Pënë chachin anotërin.

 33 Oparoroꞌsaꞌ, iquiraroroꞌsaꞌ, inapita paquitërin.
Yaꞌipi nararoꞌsa Iquipitoquë yaꞌhuërinsoꞌ, paquitërin.

 34 Yosë noantahuachina, sëquërënta canquirin.
Paꞌpi notohuaroꞌ niꞌton, co pichinahuanhuëꞌ.

 35 Sharoꞌsaꞌ, pacatororoꞌsaꞌ, yaꞌipi inapita pëꞌyarin.
 36 Inaquë chachin paninanoꞌsanta tiquirin.

Yaꞌipi yaꞌnan huaꞌhuatopisopita napotërin.
 37 Inapotaton piyapinënpita Iquipito quëran ocoirin.

Inapitasoꞌ orohuanatonaꞌ, pratahuanatonaꞌ,
maꞌhuanoꞌsa pipipi.
Papona pochin co manta onpopihuëꞌ.

 38 Paꞌpisoꞌ nicatona iquipitoroꞌsasoꞌ, nóya cancantopi huachi.
Nani maꞌsha onpoatonaꞌ, paꞌpi paꞌyanpirinahuëꞌ.

 39 Panca chitoroquë yaꞌcopiatë pochin
Yosëri piyapinënpita nitërin.
Tashinta aꞌpintacaso marëꞌ
ina chitoro chachin pën pochin acorin.
Nosha nohuantohuachinara,
ocoron pochin nininsoꞌ,
huaꞌhuayátërahuë aꞌpatiirin.

 40 Cosharo inápa quëran oꞌmarinsoꞌ
aꞌcaton noyá anatërin.

 41 Natëtënta nipoatahuaton, notohuaroꞌ iꞌsha ocoirin.
Inasoꞌ, tëquëin pochin inotëro parti paꞌtërin.

 42 Piyapinën Apraan itopisoꞌ shaꞌhuitërinso
yonquiaton, naporin.

 43 Inapochin Yosëri piyapinënpita ocoihuachina,
capa cancantatonaꞌ, “nonca, nonca,” charapi.

 44 Nisha nisha nacionoꞌsari noꞌpaꞌ huaꞌanëntopiso osërëtahuaton,
inapita quëtërin.
Sacatatona acopisopitantaꞌ, inapotërin.

 45 Pënëntërinsopita, aꞌchininsopita,
inapita noya nicatona natëcaiso marëꞌ napotërin.
“¡Ma noyacha Sinioroso paya!” tocoꞌ.

Sinioro piyapi nosoroaton yacatahuarinsoꞌ

 1 Siniorosoꞌ nóya.
Naporahuaton nosoromiatërinpoaꞌ.
Napoaton, “Yosparinquën,” itahuaꞌ.

 2 Inimicoroꞌsa quëran Sinioro nichaꞌërinpoasopita,

napoaꞌahuaꞌ.
 3 Nisha nisha noꞌparoꞌsa quëran ayontoantarinpoaꞌ.

Norti quëran, sor quëran, piꞌi pipirin parti quëran,
yaꞌconinso parti quëran,
yaꞌipi inaquëranpita ayontoninpoaꞌ.

 4 Aꞌnaquënsoꞌ, inotëro parti chihuëatonaꞌ, paꞌsápirinahuëꞌ,
co aꞌna ninano tëranta yaꞌhuëcaiso marëꞌ quënanpihuëꞌ.

 5 Tanatona co huachi chinipihuëꞌ.
Yamorotonaꞌ, yachiminpi huachi.

 6 Napohuachinara,
co napion cancantatonaꞌ, Yosë nontopi.
Naporoꞌ inari nichaꞌërin.

 7 Ina nohuanton noya ira quënanpi.
Ninanoquë pipitona noya yaꞌhuëpi huachi.

 8 Sinioroso nosoromiatërinpoa niꞌton,
nani maꞌsha onporëhuaquë paꞌyápiro ninin.
Inapoaton catahuarinpoaꞌ.
Ina marëꞌ, “Yosparinquën Sinioro,” itahuaꞌ.

 9 Paꞌpi yamorotohuatëhuara, ina chachin inquitërinpoaꞌ.
Paꞌpi tanahuatëhuarantaꞌ, napotërinpoaꞌ.

 10-11 Aꞌnaquëonta co noyahuëꞌ nicatonaꞌ,
tashinanquë tëꞌyatopiso pochin chiníquën parisitopi.
Inapoatonaꞌ, chiminchináchin nipi.
Sinioro camaitërinso co natëtonaraihuëꞌ, napopi.
Ina nohuantërinsoꞌ nitotaponaraihuëꞌ nocanpi.
Ina marëꞌ catinaquëtopinan parisitopi.
Inapoatonaꞌ, paꞌpi sëtopi.

 12 Sinioro nohuanton chiníquën sacato tëꞌyanantopi.
Iꞌpatona anotohuachinarantaꞌ, co macari catahuarinhuëꞌ.

 13 Napohuachinara,
co napion cancantatonaꞌ, Yosë nontopi.
Naporoꞌ inari nichaꞌërin.

 14 Tashinanquë tëꞌyatatë pochin nitopirinahuëꞌ, ina quëran ocoirin.
Catinaroꞌsantaꞌ, oshitëraꞌpiaton nichaꞌërin.

 15 Siniorosoꞌ nosoromiatërinpoa niꞌton,
nani maꞌsha onporëhuaquë paꞌyápiro ninin.
Inapoaton catahuarinpoaꞌ.
Ina marëꞌ, “Yosparinquën Sinioro,” itahuaꞌ.

 16 Yaꞌcoanaroꞌsa shaꞌpi huaꞌna quëran nipirinhuëꞌ,
paꞌquiraꞌpiarin.
Huaꞌnananoꞌsanta huaꞌnamia quëran nipirinhuëꞌ,
inapotëraꞌpiarin.

 17 Aꞌnaquën nipaꞌyatacaisoráchin
cancantatonaꞌ, aꞌnaratipita nipi.
Co noyahuëꞌ nisápatonaꞌ, caniopi huachi.

 18 Coꞌchachin nicatona aꞌpocosharotopi.
Napoatona tapinanpitërapi.

 19 Napohuachinara,
co napion cancantatonaꞌ, Yosë nontopi.
Naporoꞌ inari nichaꞌërin.

 20 Ina nohuanton noyatopi.
Poꞌoroquë pacacaiso nipirinhuëꞌ, chaꞌëpi.

 21 Siniorosoꞌ nosoromiatërinpoa niꞌton,
nani maꞌsha onporëhuaquë paꞌyápiro ninin.
Inapoaton catahuarinpoaꞌ.
Ina marëꞌ, “Yosparinquën Sinioro,” itahuaꞌ.

 22 “Ma noyacha Siniorosoꞌ nosororinpoa paya,”
taꞌtëhua ina chinotahuaꞌ.
Noya ancantatëhuaꞌ,
nani maꞌsha naporinso shaꞌhuiahuaꞌ.

 23 Aꞌnaquëntaꞌ, nanchaquë marë paꞌtopi.
Maꞌsha quëpatona paꞌanacaiso marëꞌ napopi.

 24 Inaquë Sinioro
huëhuëpiro nininsopita aꞌnorinso niꞌpi.

 25 Inari camaihuachina,
panca ihuan paꞌsarin.
Inapohuachina panca coꞌsacaitërin.

 26 Inari piꞌiroꞌtë parti nancha anëꞌpëtërin.
Inapotahuaton aꞌpamaantarin.
Napohuachina, co huachi nanpichináchinhuëꞌ cancantopi.

 27 Napoatonaꞌ, noꞌpirahuëroꞌsa pochin pisancaroconpi.
Nitotonoꞌsa nipirinahuëꞌ, co huachi manta nanitopihuëꞌ.

 28 Napohuachinara,
co napion cancantatona Yosë nontopi.
Naporoꞌ inari nichaꞌërin.

 29 Ina nohuanton ihuan copi tënin.
Coꞌsacainta asanoirin.

 30 Naporinso marëꞌ noya cancantopi.
Inapotaton, chinopiso nonshinanquë chachin
canconacaisoꞌ, catahuarin.

 31 Siniorosoꞌ nosoromiatërinpoa niꞌton,
nani maꞌsha onporëhuaquë paꞌyápiro ninin.
Inapoaton catahuarinpoaꞌ.
Ina marëꞌ, “Yosparinquën Sinioro,” itahuaꞌ.

 32 Yaꞌipi imarëhuasopita niyontonëhuaquë ina chinotahuaꞌ.
Ansianoroꞌsantaꞌ, niyontonpiquë ina paꞌyachinaꞌ.

 33 Inari chachin iroꞌsanta ayaniton, inotëro atarantërin.
Iꞌshanaroꞌsa yaꞌhuërinquëntaꞌ, yaniro atarantërin.

 34 Noyaroꞌpanta nipirinhuëꞌ, ina nohuanton nitapirin.
Yaꞌhuëhuanoꞌsa co noyahuëꞌ nipiso marëꞌ,
anaꞌintaton inapotërin.

 35 Inotëronta napoaponahuëꞌ, noyaroꞌpaꞌ atarantërin.
Naꞌa iꞌsharoꞌsaꞌ, sonoroꞌsaꞌ, inapitari tahuitërin.

 36 Tanarotopisopita inaquë acorin.

d 110.4 Miriquiso naporinso nitotacaso marëꞌ Gen 14.18‑20 nontëquëꞌ. Heb 6.20‑7.28 inaquënta 
nontëquëꞌ. 

Inapitaso yaꞌhuëatonaꞌ, ninanoroꞌsa ocoipi.
 37 Inaquë shaꞌtatonaꞌ, notohuaroꞌ nitërinsonpita mapi.

Oparoroꞌsanta yaꞌhuëtopi.
 38 Yosëri catahuarin niꞌton, naꞌamiatopi.

Pëꞌtahuanënapitantaꞌ, sacóshin anaꞌatopi.
 39 Huaꞌqui quëran co noyahuëꞌ nipisopitari atapanin.

Chiníquën aparisitatonaꞌ, shitiquipi.
 40 Yosëriso napoaponahuëꞌ, inapita anaꞌintaton,

inotëroroꞌsaquë achihuërin.
 41 Popriyatopisopitasoꞌ nichaꞌërin.

Noya nipi niꞌton, noya noya acorin.
Huiꞌninapitantaꞌ, notohuaroꞌ yaꞌhuëtopi.
Ohuicaroꞌsa pochin naꞌapi.

 42 Noya nipisopitasoꞌ ina nicatonaꞌ, capa cancantopi.
Co noyahuëꞌ nipisopitaso nipirinhuëꞌ, taꞌtopi.

 43 Yonquínahuan nipatamasoꞌ,
shaꞌhuitaranquëmasopita yonquicoꞌ.
Yosë nóya nosororinpoasoꞌ, yonquirácoꞌ.

Siniorori copirno chiníquën nanan quëtërinsoꞌ

Isonta canta, Tapiri ocoirin
 1 Yosëri Sinioronëhuë shaꞌhuitërin:

“Inchinanëhuë quëran huënsëquëꞌ.
Inimiconënpita carinquën minsëchinquën,” itërin.

 2 Ina napotërinquën niꞌton, catahuainquën.
Inimiconënpita minsëraꞌpiaquëꞌ.
Nani Quirosarinquë huaꞌanëntacaso marëꞌ acorinquën.

 3 Copirno yaꞌconanso tahuëri chachin,
piyapinënpita noyá nitaparahuatonaꞌ, paꞌyataponën.
Natëmiatinënquënso marëntaꞌ, shaꞌhuitaponën.
Poroncayo nani tashi shipihuaninso pochin
huiꞌnapitëransonta ina chachin nisápon.

 4 Yosë chachin nani shaꞌhuitërinquën:
“Caso Yosëco niꞌto, noꞌtëquën shaꞌhuitaranquën:
Quëmasoꞌ noya noya corto huaꞌan acoaranquën.
Miriquiso d pochin nisaran.
Co onporonta pipiaranhuëꞌ,” itërinquën.

 5 Yosëso inchinanën quëran yaꞌhuëarin.
Anaꞌintacaso tahuëri nanihuachin,
copirnoroꞌsa ataꞌhuantapon.

 6 Nacionoꞌsa ayontonahuaton coisë pochin nisarin.

Notohuaroꞌ piyapiꞌsa tiquiarin.
Itohua itohua inimicoroꞌsa paꞌpamotoraꞌpiapon.

 7 Huëcapon pochin iꞌshanaquë iꞌsha oꞌosarin.
Ina oꞌoton chiníquën cancantiintapon.

Yosëíchin chinotacaso yaꞌhuërinsoꞌ

 1 Quëmasáchin noya noyanquën niꞌton, paꞌyachinën.
Nosoromiatatoncoi catahuarancoi.
Napoaton co quiyasoꞌ paꞌyatiinacoiso yaꞌhuërinhuëꞌ.

 2 Inpioroꞌsasoꞌ, tëhuatona nataninacoi:
“¿Insëquëta ipora Yosënëmasoꞌ?” itërinacoi.

 3 Yosënëhuëisoꞌ, inápaquë yaꞌhuëarin.
Inaora nohuanton maꞌsona nohuantërinsoꞌ ninin.

 4 Inpioroꞌsasoꞌ, oro quëran mamanshiroꞌsa nipi.
Prata quëraonta nipi.
Inaora imirina quëran nicatonaꞌ, moshapi.

 5 Inapitasoꞌ nanamëna yaꞌhuëtaponaraihuëꞌ,
co nanitopihuëꞌ nonacaisoꞌ.
Yaꞌpirahuanponaraihuëꞌ, co nanitopihuëꞌ quënantacaisoꞌ.

 6 Huëratëhuanaponaraihuëꞌ, co natantopihuëꞌ.
Nitëhuanaponaraihuëꞌ, co nanitopihuëꞌ imëtacaisoꞌ.

 7 Imirahuanaponaraihuëꞌ, co nanitopihuëꞌ sëꞌquëtacaisoꞌ.
Nantëhuanaponaraihuëꞌ,
co nanitopihuëꞌ iratacaisoꞌ.
Co conopiranëna tëranta irininhuëꞌ.

 8 Ina ninaꞌpiroꞌsantaꞌ, mamanshiroꞌsa pochin niconpi.
Ina moshapisopitantaꞌ, inapita pochachin niconpi.

 9 Israiroꞌsanpoasoꞌ, Sinioroíchin chinotahuaꞌ.
Inasoꞌ, catahuatonpoa paꞌpoyarinpoaꞌ.

 10 Corto huaꞌanoꞌsanquëmaꞌ, Sinioroíchin chinotocoꞌ.
Inasoꞌ, catahuatonpoa paꞌpoyarinpoaꞌ.

 11 Sinioro noya nicatoma natëramasopitantaꞌ,
inaíchin chinotocoꞌ.
Inasoꞌ, catahuatonpoa paꞌpoyarinpoaꞌ.

 12 Sinioroso yonquiantarinpoa niꞌton,
catahuamiatarinpoaꞌ.
Yaꞌipi israiroꞌsa catahuararin.
Corto huaꞌanoꞌsanta napotarin.

 13 Ina noya nicatona natëpisopitantaꞌ, catahuararin.
Huaꞌanoꞌsaꞌ, topinan piyapiꞌsaꞌ,
inapitanta imapachinaꞌ, catahuararin.

 14 Sinioro chachin catahuainquëma
naꞌcon naꞌcon huiꞌnahuancoꞌ.
Huiꞌnamapitanta inapochin.

 15 Siniorosoꞌ piꞌiroꞌtë, isoroꞌpaꞌ, inapita acorin.
Ina chachin canpitanta catahuainquëmaꞌ.

 16 Siniorosoꞌ, piꞌiroꞌtë huaꞌanëntërin.
Isoroꞌpaso nipirinhuëꞌ,
piyapinpoa ahuaꞌanëntërinpoaꞌ.

 17 Chiminpisopitasoꞌ, tanahuantápiquë paꞌpi.
Inaquë paꞌsahuatonaꞌ, co huachi nanitopihuëꞌ Yosë paꞌyatacaisoꞌ.

 18 Canpoaso nipirinhuëꞌ ipora quëran huarëꞌ
“Yosparinquën Sinioro,” tosáparihuaꞌ.
Naporahuaton: “¡Ma noyacha Yosëso paya!” itahuaꞌ.

Salmo 116

“Yosparinquën Sinioro,” taꞌton chinotërinsoꞌ

 1 Co napion ancantato nontërahuësoꞌ,
Sinioro natanatonco catahuarinco.
Napoaton carintaꞌ, ina nosoroato paꞌyatërahuë.

 2 Nosoroatonco aꞌpanirinco niꞌton,
chiminaquë huarëꞌ ina chinotápo.

 3 Iꞌhua iquitato, “chiminapo,” topirahuë.
Naporoꞌ paꞌpi tëꞌhuato, co napion ancantërahuë.

 4 Naporoꞌ Sinioro nontërahuë:
“Nichaꞌëco Sinioro, ama chimiinsohuëꞌ,” itërahuë.

 5 Siniorosoꞌ nosorotochináchin cancantërin.
Noya coisë pochin paꞌpoyatërin. Noyápiachin cancantërin.

 6 Siniorosoꞌ saꞌahuaroꞌsa aꞌpairin.
Coꞌchachin nicasoco nichaꞌërinco.

 7 Sinioro nosoroatonco catahuarinco niꞌton,
sano cancantaantarahuë.

 8 Toꞌcoitërëso pochin nicato naꞌnërápirahuëꞌ, nichaꞌërinco.
Chimirin quëran nichaꞌërinco niꞌton,

 9 Sinioroíchin isoroꞌpaquë natëarahuë huachi.
 10 Parisitaporahuëꞌ:

“Sinioro nichaꞌësarinco niꞌton, shaꞌhuiarahuë,” tënahuë.
 11 Napoaporahuëꞌ, parisitápato naporahuë:

“Yaꞌipi piyapinpoa nonpinëhuaꞌ,” tënahuë.
 12 Iporaso naporahuë:

“¿Onporahuatocha yaꞌipi Sinioro catahuarincoso marëꞌ
iꞌhuërëchi nicaya?” tënahuë yonquiato.

 13 Nichaꞌërancosoꞌ yonquiato,
“Yosparinquën Sinioro” itaranquën.
Quëmasáchin imatënquën nani tahuëri nontáponquën.

 14 Maꞌpitaso quëtaꞌhuanquënso
shaꞌhuitëranquënsopita ananiarahuë.
Yaꞌipi piyapinënpita niꞌtonënquë napoarahuë.

 15 Sinioro nosororëhuasopita yachiminpatëhuaꞌ,

inaso co noyahuëꞌ cancantërin.
 16 Caso Sinioro, piyapinënco.

Mamahuëntaꞌ, piyapinën chachin.
Nisha nisha maꞌsha onpoato
chiminchináchin nipirahuëꞌ, nichaꞌëranco.

 17 Ina marëꞌ “Yosparinquën,” itatënquën
maꞌsha tëparahuato chinotaranquën.
Naporahuaton nani tahuëri chinotaranquën.

 18 Maꞌpitaso quëtaꞌhuanquënso
shaꞌhuitëranquënsopita ananiarahuë.
Yaꞌipi piyapinënpita niꞌtonënquë ananiarahuë.

 19 Sinioro chinotacaso pëi iꞌiratëquë napoarahuë.
Quirosarin ninanoquë chachin napoarahuë.
¡Ma noyacha Sinioroso paya! itarahuë.

Salmo 118

Yosë chini chiníquën nanantaton paꞌyapiro acorinsoꞌ

 1 Siniorosoꞌ nosoromiatërinpoaꞌ.
Inasoꞌ nóya niꞌton, “Yosparinquën,” itahuaꞌ.

 2 Yaꞌipi israiroꞌsanpoaꞌ: “Siniorosoꞌ nosoromiatërinpoaꞌ,” itahuaꞌ.
 3 Corto huaꞌanoꞌsantaꞌ: “Siniorosoꞌ nosoromiatërinpoaꞌ,” chinaꞌ.
 4 Noya nicatona natëpisopitarintaꞌ: “Siniorosoꞌ nosoromiatërinpoaꞌ,” 

chinaꞌ.
 5 Co napion ancantato Sinioro nontërahuë.

Ina quëran natanahuatonco nichaꞌërinco.
 6 ¡Sinioro catahuararinco niꞌton,

co tëꞌhuatarahuëꞌ!
Co piyapiꞌsa maꞌsha onpotiincoso yaꞌhuërinhuëꞌ.

 7 ¡Sinioro catahuararinco niꞌton,
noꞌhuirinacosopita minsëarahuë!

 8 Piyapiꞌsa catahuainpoasoꞌ,
co aquëtë ninacaso yaꞌhuërinhuëꞌ.
Sinioro catahuainpoaso ninahuatëhuaꞌ,
noya noya nisarëhuaꞌ.

 9 Huaꞌanoꞌsanta nanitërin catahuainpoasoꞌ.
Sinioro catahuainpoaso ninahuatëhuaꞌ,
noya noya nisarëhuaꞌ.

 10 Yaꞌipi nacionoꞌsaquë yaꞌhuëpisopita tancapitërinaco.
Napopirinahuëꞌ, Sinioro nanan quëtërinco niꞌton,
inapita minsëarahuë.

 11 Yaꞌipi parti quëran tancapitërinaco.
Napoaponahuëꞌ, Sinioro nanan quëtërinco niꞌton,
minsëarahuë.

 12 Cancan pochin yamotopirinacohuëꞌ,
nahuan huëyarapirinhuëꞌ tacopirinso pochin

noꞌhuitopisoꞌ sano sanoapi.
Sinioro chachin nanan quëtërinco niꞌton,
inapita minsërahuë.

 13 Atatinacoso marëꞌ chiníquën pitarëso pochin
nitërinaco.
Napotopirinacohuëꞌ, Sinioro oꞌmarahuaton
catahuarinco.

 14 Ina achinirinco niꞌton,
cantanën cantato chinotarahuë.
Insáchin nichaꞌërinco.

 15 Sinioro imamiatopisopita pëinënaquësoꞌ,
capa cancantatonaꞌ, cantarapi.
Sinioro nohuanton Inimicoroꞌsa canapi niꞌton, napopi.

 16 ¡Sinioro chiníquën nanantërinsosoꞌ, paꞌyapiro!
¡Inasoꞌ chiníquën nanantaton,
inimicoroꞌsa minsërin!

 17 ¡Co chiminarahuëꞌ! Yosë catahuararinco.
Sinioro naporinso shaꞌhuicaꞌhuaso marëꞌ nanpiarahuë.

 18 Sinioro chiníquën anaꞌintopirincohuëꞌ,
co chimirinquë aꞌparincohuëꞌ.

 19 Sinioro chinotacaso pëiꞌ iꞌsoatocoꞌ.
Yaꞌconato, “Yosparinquën Sinioro,” ichi.

 20 Ina mini Sinioro yaꞌcoananën.
Imamiatopisopita inaëchin yaꞌconaponaꞌ.

 21 Nontëranquënsoꞌ aꞌpaniranco niꞌton,
“Yosparinquën Sinioro,” itaranquën.
Nichaꞌërancoso marëntaꞌ, “Yosparinquën,” itaranquën.

 22 Pëinaꞌpiroꞌsa naꞌpi nocanatona tëꞌyatopi.
Tëꞌyatopirinahuëꞌ, huaꞌanëni maantarahuaton,
noya noya naꞌpi pochin acoantarin.

 23 Sinioro chachin ina pochin ninin.
Ina yonquiatëhuaꞌ:
“¡Maꞌpitacha nitotërin paya!” tënëhuaꞌ.

 24 Iso mini tahuëri Siniorori acorinsoꞌ.
Ina tahuëri nanirin niꞌton, capa cancantahuaꞌ.

 25 ¡Onpopionta Sinioro nichaꞌëcoi!
¡Onpopionta catahuacoi noya noya yaꞌhuëantaꞌi!

 26 Sinioro chachin aꞌnara aꞌpaimarin
huaꞌanëntiinpoaso marëꞌ.
¡Ma noyacha inasoꞌ oꞌmaton huaꞌanëntarinpoa paya!
Yosë chinotacaso pëi quëran noya yaꞌhuëcamaso marëꞌ 

shaꞌhuitarinquëmaꞌ.
 27 Siniorosoꞌ Yosë niꞌton, aꞌpintatë pochin nitarinpoaꞌ.

Artaro pomonënpitaquë ina marëꞌ tëpacaiso maꞌsharoꞌsa aꞌsoncoꞌ.
 28 Quëmasoꞌ Sinioro chini chiníquën nanantëran.

“¡Ma noyanquëncha ninan paya!”
taꞌto chinotaranquën.

 29 Tëhuënchachin Siniorosoꞌ nóya niꞌton, nosoromiatërinpoaꞌ.
Ina marëꞌ canpitantaꞌ: “Yosparinquën,” itoco Yosë.

Salmo 119
1-96 (‑)

¡Ma noyacha Yosë nanamënso paya!

 97 ¡Quëma aꞌchinanso Sinioro, paꞌpi nosororahuë! ¡Yaꞌipi tahuëri ina 
yonquirárahuë!

 98 Camaitëransopita huaꞌanëntomiatërahuë.
Inapita catahuarinco niꞌton, inimiconëhuëpita quëran
yonqui yonquínahuan ninahuë.

 99 Aꞌchintërinacosopita quëran
naꞌcon naꞌcon nitotërahuë ninatanahuë.
Camaitëransopita naꞌcon yonquirápato naporahuë.

 100 Yonquínahuan mashoroꞌsa quëran
naꞌcon naꞌcon nitotërahuë ninatanahuë.
Nanamën natëto naporahuë.

 101 Nanamën natëcaꞌhuaso marëꞌ
co noyahuëꞌ ninahuësopita aꞌporahuë.

 102 Quëmachachin aꞌchintaranco niꞌton,
shaꞌhuiransopita co naniantarahuëꞌ.

 103 Ninoiꞌ cashi cashin irorëꞌ.
Quëma nanamënso nipirinhuëꞌ,
ina quëran cashi cashin pochin natanahuë.

 104 Quëma nanamën cancantato,
yonquínahuan quëparitërahuë.
Napoaton nonpintëroꞌsa co quëꞌyarahuëꞌ.

 105 Tashi noya pacacaso marëꞌ
nanparin aꞌpininquë noya paꞌnëꞌ.
Inapochachin quëma nanamënsoꞌ,
noꞌtëquën yonquicaꞌhuaso anitotërinco.

 106 Noya nicaꞌhuaiso marëꞌ shaꞌhuiransopita natëarahuë.
“Yoscoarëꞌ natëarahuë,”
tënahuë niꞌton, napoarahuë.

 107 Paꞌpi napion cancantarahuë Sinioro.
Nani shaꞌhuitëranco catahuancoso niꞌton,
ananpitatë pochin nitoco.

 108 “Yosparinquën Sinioro,” taꞌto chinotaranquën.
Ina natanaton, noya cancantëquëꞌ.
Naporahuaton shaꞌhuiransopita aꞌchintoco.

 109 Tëpachináchin nitárinaco.
Napoaporahuëꞌ,
co quëma aꞌchinansopita naniantërahuëꞌ.

 110 Co noyahuëꞌ nipisopita
pëcotanquë maꞌsha manëso pochin yanitërinaco.

Napoaporahuëꞌ, co quëma nanamën naniantërahuëꞌ.
 111 Camaitëransopita quëtëranco niꞌton,

huaꞌanëntomiatarahuë.
Inapita acapacancaninco niꞌton, napoarahuë.

 112 Yaꞌipi cancanëhuë quëran huarëꞌ
quëma pënëntëransoꞌ natëcaꞌhuasoꞌ nohuantërahuë.
Chiminaquë huarëꞌ ina natëarahuë. 113-128  (‑)

 129 Camaitëransopitasoꞌ, paꞌpi paꞌyapiroꞌ.
Napoaton caso inapita natërahuë.

 130 Quëma nanamën natanpatora,
aꞌpintërëso pochin catahuarinco.
Apinapichin yonquipisopitantaꞌ,
ina natanpachina, yonquínanhuan quëparitapi.

 131 Camaitëransopita paꞌpi nohuantërahuë.
Ina marëꞌ co napion ancantato nontëranquën.

 132 Nosororinënquënsopitasoꞌ,
noya nicaton nosororan.
Ina pochin cantaꞌ, noya nicatonco nosoroco.

 133 Nani shaꞌhuitëranco catahuaancosoꞌ.
Ama co noyahuëꞌ cancantërahuëso canaincosohuëꞌ.

 134 Piyapiꞌsa maꞌsha yaonpotërinaco.
Nichaꞌëco ama maꞌsha onpochinacosohuëꞌ.
Quëma nanamën noꞌtëquën yanatërahuë.

 135 Caso piyapinënco.
Noya nicatonco pënëntëransopita aꞌchintoco.

 136 Quëma aꞌchinansopita co piyapiꞌsa natëpihuëꞌ.
Ina marëꞌ sëtato naꞌnërárahuë.

 137 Quëmasoꞌ, noya coisë pochinquën.
Shaꞌhuiransopitanta noꞌtëquënáchin shaꞌhuiran.

 138 Yaꞌipi camaitëransopitantaꞌ, noyasáchin camaitëran.
Noꞌtëquënáchin shaꞌhuitërancoi.

 139 Quëma nanamën Sinioro aꞌpitato
co napion ancantërahuë.
Inimiconëhuëpitasoꞌ, ina naniantopi niꞌton,
ina pochin cancantërahuë.

 140 Quëma shaꞌhuitërancoisopitaso sacai nanicaso nipirinhuëꞌ,
quëma nohuanton nanirin.
Napoaton quëma nanamënsoꞌ,
paꞌpi nosororahuë.

 141 Caso, co máquëncohuë niꞌton, nocaninaco.
Napoaporahuëꞌ, quëma nanamënso co naniantarahuëꞌ.

 142 Quëmasoꞌ noya coisë pochinquën,
noꞌtëquënáchin shaꞌhuiran.
Aꞌchinansopitantaꞌ, noꞌtëquënáchin aꞌchinan.

 143 Naꞌaro maꞌsha onpoato co napion ancantërahuë.
Napoaporahuë quëma camaitëransopita
yonquiato noya cancantërahuë.

 144 Camaitëransopitasoꞌ, noꞌtëquënáchin camaitëran.
Catahuaco yonquínahuan nicato yaꞌhuëꞌi. 145-176 (‑)

Salmo 121

Sinioro paꞌpoyarinpoasoꞌ

 1 Motopiroꞌsa nëꞌpërahuato naporahuë:
“¿Incha iporasoꞌ catahuaincoso marëꞌ huëꞌnëpoya?” tënahuë.

 2 Sinioro chachin catahuaincoso marëꞌ huëꞌsarin.
Inasoꞌ piꞌiroꞌtë acorahuaton, isoroꞌpanta acorin.

 3 Ina aꞌpaiarinpoa niꞌton,
co toꞌcoitarihuahuëꞌ.
Paꞌpoyainpoaso marëꞌ
co piꞌpian tëranta huëꞌëponhuëꞌ.

 4 Inasoꞌ, co nito huëꞌërinhuëꞌ.
Israiroꞌsanpoa paꞌpoyainpoaso marëꞌ
co onporonta huëꞌëponhuëꞌ.

 5 Sinioro canpoasoꞌ aꞌpaiarinpoaꞌ.
Ina chachin paꞌpoyararinpoaꞌ.
Catahuainpoaso marëꞌ
canpoa pirayan nisarin.

 6 Tahuërintaꞌ, co piꞌi acoarinpoahuëꞌ.
Yoquintaꞌ, co manta onpotarinpoahuëꞌ.

 7 Nani maꞌsha huëhuëpiro quëran
Sinioro paꞌpoyararinpoaꞌ.
Inapotarinpoa niꞌton, noya nanpiarihuaꞌ.

 8 Intohuasona paꞌnëhuaquë,
Sinioro paꞌpoyararinpoaꞌ.
Co onporonta naniantarinpoahuëꞌ.

Salmo 122

Quirosarin yonquiatona cantapisoꞌ

 1 “Sinioro chinotacaso pëiquë paꞌahuaꞌ,”
itohuachinacora, inapitaroꞌco capa cancantërahuë.

 2 ¡Ma noyacha Quirosarinso paya!
Yaꞌcoananënpitataquëchin yaꞌconatëhuaꞌ,
capa cancantërëhuaꞌ.

 3 Iso ninanosoꞌ, Yosë chinotacaso marëꞌ ocoipi.
Napoaton isëquësoꞌ, noya ninicatëhua yaꞌhuëaꞌahuaꞌ.

 4 Isëquë chachin Sinioro huëntonënpita huëꞌpi.
“Yosparinquën Sinioro,” itacaiso marëꞌ huëꞌpi.
Israiroꞌsanpoa ina pochin camairinpoa niꞌton, naporëhuaꞌ.

 5 Isëquë coisëroꞌsa sacatopi.
Tapi quëran pipipisopita copirnoroꞌsantaꞌ,

isëquë huaꞌanëntopi.
 6 Quirosarinquë sano yaꞌhuëcaiso marëꞌ Yosë nontocoꞌ.

Quirosarin paꞌyatërëhuasopitasoꞌ, noya yaꞌhuëaꞌahuaꞌ.
 7 Iso ninano pairapipisoanaquë, sano niꞌtonaꞌ, yaꞌhuëꞌinaꞌ.

Huaꞌanoꞌsa sacatopiquë sano niꞌtonaꞌ, sacachinaꞌ.
 8 Quëmopinëhuëpita inaquë yaꞌhuëpi.

Amiconëhuëpitantaꞌ, inaquë yaꞌhuëpi.
Inapita yonquiato:
“Inaquë sano niꞌtona yaꞌhuëꞌinaꞌ,” tënahuë.

 9 Sinioro chinotërëhuaso pëiꞌ, inaquë yaꞌhuërin.
Napoaton inaquë noya yaꞌhuëcaisoꞌ, naꞌcon nohuantarahuë.

Salmo 124

Inimicoroꞌsa quëran nichaꞌërin niꞌton, “Yosparinquën,” taꞌtonaꞌ, cantapisoꞌ

Isonta canta Tapiri ocoirin
 1-2 Yosë tëhuënchachin catahuarinpoaꞌ.

Co catahuarinpoahuë naporini,
inimiconënpoapita nani minsëitonpoahuëꞌ.
Inachachin yaꞌipi israiroꞌsanpoa shaꞌhuiahuaꞌ.
Inimicoroꞌsa ahuëinënpoaso marëꞌ huëꞌpirinahuëꞌ,
Sinioro catahuarinpoaꞌ.

 3 Coꞌsoꞌ ina catahuarinpoahuë naporini,
yaꞌipi miꞌtërëso pochin nani nichitënënpoahuëꞌ.
Chiníquën noꞌhuitënënpoaꞌ, napochitënënpoahuëꞌ.

 4 Pamari maꞌsha quiquirinso pochin
nani ataꞌhuanchitënënpoahuëꞌ.

 5 Pacon paquiirinso pochin
nichitënënpoahuëꞌ.

 6 Tanan niꞌniri maꞌsha nasharirinso pochin
co oshataꞌitënënpoahuëꞌ.

 7 Huënson acohuatëra, anpiantëhuanoꞌsa manëꞌ.
Ohuëtëhuachinaso nipirinhuëꞌ, chaꞌërin.
Inapochachin inimicoroꞌsa maꞌsha yaonpotopirinënpoahuëꞌ, 

chaꞌërëhuaꞌ.
 8 Sinioroáchin tëhuëchinsoꞌ catahuarinpoaꞌ.

Inasoꞌ, piꞌiroꞌtë acorahuaton,
isoroꞌpanta acorin.

Salmo 126

Noya noya yaꞌhuëantacaiso marëꞌ Yosë nontopisoꞌ

 1-2 Nisharoꞌsa yaꞌhuëpiquë parisitápirëhuahuëꞌ,
Sinioro nohuanton yaꞌhuërëhuaquë chachin
yaꞌhuëantarëhua huachi.

Inaporëhuasoꞌ, huaꞌnarëso pochin cancantopirëhuahuëꞌ,
noꞌtëquën niꞌton, capa cancantatëhua huinarëhuaꞌ.
Naporahuatëhuaꞌ, nonca noncáchararëhuaꞌ.
Nisha nisha piyapiroꞌsantaꞌ:
“¡Ma noyacha Siniorori catahuarin paya!” topi.

 3 Tëhuënchachin Siniorosoꞌ panca catahuarinpoaꞌ.
Ina yonquiatëhua capa cancantërëhuaꞌ.

 4 Iporantaꞌ, Sinioro noya catahuaantacoi.
Niquipi inotëroquë co manta paporinhuëꞌ.
Oꞌnanpachina napoaponahuëꞌ,
noya papoantarin.
Inapochachin quëmanta nicaton,
catahuacoi noya yaꞌhuëantaꞌi.

 5 Parisitatoi naꞌnërëꞌnachin shaꞌtërai.
Napoaponahuëꞌ, shaꞌtëraisoꞌ nanitohuachina,
capa cancantatoi masarai.

 6 Shaꞌtamarëꞌ yaꞌpirin quëpatëhua naꞌnëpirëhuahuëꞌ,
capa cancantatëhua cantarëꞌnachin huënantarihuaꞌ.
Trico tonporoꞌsa ipo ipotahuatëhuaꞌ, huënantarihuaꞌ.

Salmo 127

Yosë catahuahuachinpoa noya yaꞌhuërëhuasoꞌ

Isonta canta, Saromon ocoirinsoꞌ
 1 Coꞌsoꞌ Sinioro pëicasoꞌ catahuahuachinpoahuëꞌ,

topinan quëran pëinaꞌpiroꞌsa sacatopi.
Coꞌsoꞌ Sinioro ninano aꞌpaihuachinhuëꞌ,
topinan quëran aꞌpaitoroꞌsa aꞌpaitopi.

 2 Aꞌnaquën tashirë chachin sacatopi.
Naporahuatona chiníquën sacatai huarëꞌ coshatopi.
Napoaponaraihuëꞌ, co sano cancantopihuëꞌ.
Yosë nosororëhuasopitasoꞌ,
tashi noya huëꞌëpirëhuahuëꞌ,
ina nohuanton noya cosharo yaꞌhuëtërinpoaꞌ.

 3 Sinioro catahuahuachinpoasoꞌ,
huiꞌnanpoapita yaꞌhuëtërinpoaꞌ.

 4 Huiꞌnapitasëhua huiꞌnanpoa yaꞌhuëtërinpoasoꞌ,
naꞌcon catahuarinpoaꞌ.
Sontaro, pëꞌchinan shinërëroꞌsa sëꞌquërinso pochin nipi.

 5 Naꞌa shinërë yaꞌhuëtërinpoaso pochin
naꞌa huiꞌnahuanpatëhuaꞌ, capa cancantarihuaꞌ.
Inimiconënpoapita coisëquë quëpahuachinpoaꞌ,
co atapanarinënpoahuëꞌ.

Salmo 130

Yosë naꞌcon naꞌcon nohuantërinsoꞌ

 1-2 Paꞌpi napion cancantato nontaranquën Sinioro.
Natanatonco catahuaco.
Nosorochináchin nontarainquën niꞌton, catahuaco.

 3 Quiyasoꞌ piyapicoi oshahuanpiraihuëꞌ, nontarainquën.
Co noyahuëꞌ ninaisoꞌ yonquiráran naporini,
co onporonta noya niꞌitoncoihuëꞌ.

 4 Nipirinhuëꞌ oshanëhuëi inquitërancoi niꞌton,
noya nicatëinquën chinotarainquën.

 5 Yaꞌipi cancanëhuë quëran catahuaancoso ninaranquën.
Nani shaꞌhuitëranco niꞌton, “co nonpintarancohuëꞌ,” tënahuë.

 6 Aꞌpaitoroꞌsasoꞌ, tahuëricaso paꞌpi ninapi.
Inapita quëran naꞌcon naꞌcon cariquënsoꞌ, ninaranquën.

 7 Yaꞌipi israiroꞌsanpoa Sinioro ninahuaꞌ.
Inasoꞌ nosororinpoa niꞌton, noyá nichaꞌësarinpoaꞌ.

 8 Canpoasoꞌ ina piyapinënpoa niꞌton,
yaꞌipi co noyahuëꞌ ninëhuasopita, inquitarinpoaꞌ.

Salmo 137

Papironia iroꞌsa yonsanquë sëtopisoꞌ

 1 Papironia iroꞌsa yonsanquë huënsëatoi naꞌnërai.
Quirosarin naꞌhuanatoi naporai.

 2 Ninanoquë aramo nararoꞌsa yaꞌhuërin.
Ina sëꞌparoꞌsaquë arparoꞌsa pëꞌtënai.

 3 Canatonacoi quëparinacoisopitasoꞌ:
“Quirosarinquë cantayantëramasoꞌ,
acoco nataꞌinquëmaꞌ,” itërinacoi.
Yaꞌipi maꞌshanëhuëi osërëtaponaracoihuëꞌ:
“Capa cancantatoma
Yosë cantanën acocoꞌ,” itërinacoi.

 4 Napotopirinacoihuëꞌ nisharoꞌsa yaꞌhuëpiquësoꞌ,
¡co onporontaꞌ Sinioro cantanën cantaꞌhuaiso yaꞌhuërinhuëꞌ!

 5 Quirosarinsoꞌ, co onporonta naniantarahuëꞌ.
Naniantohuatosoꞌ, inchinan imirahuë chachin tachichin.

 6 Nënërahuënta piracotëquë chinpiaton tachichin.
Quirosarináchin yonquiato tëhuënchinsoꞌ, noya cancanchi.

 7 Quirosarin ninano canahuachinara,
itomoroꞌsa capa cancantopi:
“¡Ohuatocoꞌ! ¡Pairanën paquëëmarinquë huarëꞌ
inapotocoꞌ!” topi.
Napopisoꞌ yonquiaton Sinioro
inapitanta anaꞌintëquëꞌ.

 8 Canpitanta papironiaroꞌsaꞌ, ataꞌhuantaponëmaꞌ.

Napotëramacoiso marëꞌ
insosona nanirinso chachin anaꞌintohuachinquëmaꞌ,
tëhuënchachin capa cancanchin.

 9 Quëmapiaꞌhuanëmapita
natëtëquë huihuiraꞌpiaponaꞌ.
Insosona inaponaꞌpi,
tëhuënchachin capa cancanchin.

Salmo 139

Yosëso yaꞌipi nitotahuaton, yaꞌipi parti yaꞌhuërinsoꞌ

Isonta canta, Tapiri ocoirin
 1 Sinioro, quëmasoꞌ nohuitatonco

yonquirahuësonta nitotëran.
 2 Yaꞌipi ninahuësopita quëmasoꞌ nitotëran.

Aquëranta nipirinhuëꞌ, maꞌsona yonquirahuëso nitotëran.
 3 Paꞌpatora, nitotëran.

Chinotohuatorantaꞌ, nitotëran.
Yaꞌipi ninahuësopita, nitotëran.

 4 Co nonshátërapirahuë tërantaꞌ,
maꞌsona taꞌcahuasoꞌ nani nitotëran.

 5 Yaꞌipi parti quëran tahuirapitatë pochin yaꞌcopiranco.
Imiran quëran picopitatë pochin nitëranco.

 6 Yaꞌipi inaporanso yonquihuatora, paꞌyanahuë.
Onpoatonso napomaranquën.
Yonquirahuësoꞌ, co inaquë huarëꞌ icaninhuëꞌ.

 7 Ispiritonën pataꞌhuasoꞌ, ¡co onporonta nanichitohuëꞌ!
Taꞌananpipiranquënhuë tërantaꞌ, ¡co onporo pachitënquënhuëꞌ!

 8 Piꞌiroꞌtëquë paꞌpirahuëntaꞌ,
inaquë quëmaso nisaran.
Noꞌpaꞌ acoporoquë paꞌmapirahuë tërantaꞌ,
inaquënta quëmaso yaꞌhuëaran.

 9-10 Inaira pochin yanponato,
piꞌi pipirinso parti paꞌpirahuë tërantaꞌ,
inaquë quëmaso yaꞌhuëaran.
Marë Pancaiꞌ naniconinquë paꞌnaonta naporini,
inaquënta inchinan imira quëran
sëꞌquëatë quëparëso pochin co aꞌpoitoncohuëꞌ.

 11 “Tashinanquë naꞌpichi nipachin,” tënahuënta naporini,
co ina tëranta catahuaitoncohuëꞌ.

 12 Tashinanquë tëranta co naꞌpichitënquënhuëꞌ.
Quëma marësoꞌ tashintaꞌ, tahuëri pochin
aꞌpiánahuanin.

 13 Yaꞌipi nonëhuëquë yaꞌhuërinsopita quëmari acoran.
Quëma nohuanton mamahuë yoꞌnamënquë piyapi taranahuë.

 14 Nani maꞌsha ninansopita paꞌyapiro niꞌton, chinotaranquën.

“¡Maꞌpitacha Siniorosoꞌ acorin paya,” tënahuë!
 15 Yoꞌnanquë nonëhuë aꞌshininsoꞌ, yaꞌipi niꞌnan.

Noꞌpaꞌ acoporoquë aꞌshinatë pochin nipirahuëꞌ, quëmaso niꞌnanco.
 16 Yoꞌnanquë nonëhuë aꞌshinasoꞌ, yaꞌipi niꞌnan.

Onpo tahuërisona nanpicaꞌhuasontaꞌ, quëma acotëranco.
Coꞌhuara nasichátërapohuëꞌ, quiricanënquë inapita ninshitëran.

 17 ¡Manápocha quëmasoꞌ Sinioro yonquiran paya!
Inapita pichirahuë naporini,
co onporonta yaꞌipi pichiitohuëꞌ.

 18 Inapita pichicasoꞌ nohuantërahuë naporini,
inotëroꞌmo quëran naꞌcon naꞌcon naꞌaitonhuëꞌ.
Pichirápirahuë tërantaꞌ, huëꞌënanpiitohuëꞌ.
Capayataantahuatontaꞌ, quëmarëꞌco chachin niantaꞌitohuëꞌ.

 19 ¡Sinioro, inpioroꞌsa ataꞌhuantëquë huachi!
Tëpatoroꞌsanta acopitëquëꞌ, co yaniꞌnahuëꞌ.

 20 Pinorinënquënsopita, topinan quëran chinitërënënquënsopita,
inapitanta acopitëquëꞌ.

 21 Co quëꞌyarinënquënsopitahuësoꞌ, ¡carinta co quëꞌyarahuëꞌ!
Noꞌhuirinënquënsopitantaꞌ, co noyahuëꞌ niꞌnahuë.

 22 Yaꞌipi cancanëhuë quëran noꞌhuirahuë.
Inimicoroꞌsa pochin niꞌnahuë.

 23 Cancanëhuë Sinioro nicaton tantiaquëꞌ.
Tënitonco yonquirahuësonta nitotëquëꞌ.

 24 Co noyahuëꞌ nisarahuë nipachinsoꞌ,
nanpirin iraquë chachin ahuaniantaco.

Salmo 145

Yaꞌipi piyapinpoa Sinioro chinotacaso yaꞌhuërinsoꞌ

Isonta cantaꞌ, Tapiri ocoirin
 1-2 “¡Ma noyanquëncha quëmasoꞌ Sinioro paya!”

Quëmaso copirnonëhuënquën. Chinotomiatáponquën.
Nani tahuëri naporápo. Co onporonta copitosarahuëꞌ.

 3 Siniorosoꞌ, chini chiníquën nanantërin.
Inasáchin noya noya chinotahuaꞌ.
Chiníquën nanantërinsoꞌ, co inquënpoa tëranta nitotarihuahuëꞌ.

 4-7 Huiꞌnahuëipitarëꞌcoi chachin,
huiꞌnahuëipitanta huiꞌninarë chachin
acoransopita yonquiatoi chinotápoinquën.
Chiníquën nanantaton nani maꞌsha ninansoꞌ, shaꞌhuirápoi.
Noya noya niꞌton, huënaráchin yaꞌnoransontaꞌ, shaꞌhuirápoi.
Paꞌyapiro ninansopita shaꞌhuirápoi.
Chiníquën nanantaton huëhuëpiro ninansopita shaꞌhuirápoi.
Noya noya yaꞌnoranso shaꞌhuirápoi.
Nosoromiatërancoisoꞌ yonquiatoi shaꞌhuirápoi.
Noyasáchin ninansontaꞌ, chiníquën shaꞌhuirápoi.

Naporaisoꞌ, co onporonta nishatapoihuëꞌ.
 8 Siniorosoꞌ noyápiachin cancantërin.

Aꞌnaroáchin yanosorotërin.
Co aꞌnaroáchin noꞌhuitërinhuëꞌ.
Naporahuaton nosoromiatërinpoaꞌ.

 9 Inasoꞌ, yaꞌipi marëꞌ paꞌpi noya ninin.
Yaꞌipi acorinsopita noya aꞌpairin.

 10 Nani maꞌsha acoransopita Sinioro, chinochinën.
Imarinënquënsopitantaꞌ, noya chinochinën.

 11 Noya noya huaꞌanëntëransoꞌ yonquiatonaꞌ, shaꞌhuiinaꞌ.
Chini chiníquën nanantaton catahuatëransopitantaꞌ, shaꞌhuiinaꞌ.

 12 Yaꞌipi nanitaparansoꞌ, piyapiꞌsa nitochinaꞌ.
Noya noya huaꞌanëntëransontaꞌ, nitochinaꞌ.

 13 Quëma huaꞌanëntërancoisosoꞌ, yaꞌhuëmiatarin.
Co onporonta quëmasoꞌ huaꞌan quëran pipiaranhuëꞌ.

 14 Anotërinso pochin nipisopitasoꞌ, Siniorori achiniantarin.
Sanpatopisopitantaꞌ, ahuaniantarin.

 15 Quëmasáchin yaꞌipiya nëꞌpërinën.
Tanasoi chachin cosharo quëtamaso marëꞌ napopi.

 16 Quëmari nosoroaton quëtohuatana,
yaꞌipiya quëran macatona caꞌpi.

 17 Maꞌpitaso nipachina, Siniorosoꞌ noyasáchin ninin.
Yaꞌipi nininsopita nosoroaton noya acorin.

 18 Chinotërinsopitasoꞌ, yaꞌcarísha quëran natanin.
Tëhuënchachin nohuantatona chinotopisopita, inapotërin.

 19 Noya nicatona natëpisopitasoꞌ, Siniorori nohuantopisoꞌ acotërin.
Catahuacaso marëꞌ nontohuachinara, natanaton nichaꞌësarin.

 20 Sinioro nosoropisopitasoꞌ, inari paꞌpoyararin.
Co noyahuëꞌ nipisopitasoꞌ, ataꞌhuantarin.

 21 Sinioro chinotato:
“¡Ma noyacha inaso paya!” ichi.
¡Yaꞌipiya quëran Sinioro chinotahuaꞌ!
¡Ama onporonta copitahuasohuëꞌ!

Salmo 148

Yaꞌipi acorinsopitari Sinioro paꞌyatopisoꞌ

 1 ¡Ma noyacha Sinioroso paya!
¡Inápaquë yaꞌhuëramasopita ina chinotocoꞌ!
¡Piꞌiroꞌtë quëran huarëꞌ ina paꞌyatocoꞌ!

 2 ¡Yaꞌipi Sinioro anquëninëpitari ina chinochinaꞌ!
¡Ina sontaronëna nipisopitantaꞌ, ina paꞌyachinaꞌ!

 3 Piꞌi, yoqui, inapitanta ina chinochinaꞌ.
Tayoraroꞌsa huënaráchin nipisopitantaꞌ, ina paꞌyachinaꞌ.

 4 Ina inápa piꞌiroꞌtë nininsontaꞌ, ina chinochin.
Piꞌiroꞌtë aipi iꞌ yaꞌhuërinsontaꞌ, ina paꞌyachin.

 5 Yaꞌipi inapitari Sinioro chinochinaꞌ.
Ina camaitërin quëran yaꞌipi inapita yaꞌhuëpi.

 6 Inari yaꞌhuëmiatacaiso marëꞌ inapita acorin.
Onpo yaꞌhuëcaisontaꞌ, inari acotëraꞌpiarin.
Napoaton co onporonta tapiaponahuëꞌ.

 7 Isoroꞌpaquë yaꞌhuëramasopitantaꞌ, Sinioro chinotocoꞌ.
Yaꞌipi marë anpotërinsopita,
inaquë panca maꞌsharoꞌsa yaꞌhuërinsoꞌ,

 8 oꞌcoriꞌ, ocai anotërinsoꞌ,
ocai tachitërinsoꞌ, noyahuan chitoroꞌ,
Yosëri camaihuachina panca ihuan paꞌninsoꞌ,

 9 motopiroꞌsaꞌ, motopiaꞌhuaroꞌsaꞌ,
yaꞌipi nonararoꞌsaꞌ, huayo nararoꞌsaꞌ,

 10 pëꞌtahuaroꞌsaꞌ, tanan maꞌsharoꞌsaꞌ,
anpiantëhuanoꞌsaꞌ, niohuaratonaꞌpiroꞌsaꞌ,

 11 yaꞌipi copirnoroꞌsaꞌ, yaꞌipi piyapinënpita,
huaꞌanoꞌsaꞌ, coisëroꞌsaꞌ,

 12 quëmapiꞌsaꞌ, sanapiꞌsaꞌ,
huiꞌnapiꞌsaꞌ, mashoroꞌsaꞌ,
huaꞌhuaroꞌsaꞌ, payaroꞌsaꞌ,

 13 ¡yaꞌipinquëma canpitantaꞌ, Sinioro chinotocoꞌ!
Inaíchin chini chiníquën nanantërin niꞌton, paꞌyatocoꞌ.
Piꞌiroꞌtëꞌ, isoroꞌpaꞌ, inapitaso noyápiachin yaꞌnopi.
Yosëso nipirinhuëꞌ, inapita quëran noya noya yaꞌnorin.

 14 ¡Piyapinënpitanpoa chiníquën nanan quëtërinpoaꞌ!
Yaꞌipi imarinsopitari chinochinaꞌ.
Israiroꞌsanpoasoꞌ, cancantërinpoaꞌ.
Ina piyapinënpoa ninëhuaꞌ.
¡Ma noyacha Sinioroso paya!

Salmo 150

Nisha nisha piꞌniatona Sinioro chinotacaso shaꞌhuirinsoꞌ

 1 ¡Ma noyacha Sinioroso paya!
Siniorosoꞌ pëinënquë yaꞌhuëarin.
Niyontonahuatëhuaꞌ, inaquë chinotahuaꞌ.
Piꞌiroꞌtëquë acorinsopita nicatëhuaꞌ,
chiníquën nanantërinsoꞌ yonquiaꞌahuaꞌ.

 2 Yaꞌipi nanitahuaton nani maꞌsha ninin. Ina marëꞌ paꞌyatahuaꞌ.
Iráca quëran huarëꞌ yaꞌipi huaꞌanëntarin.
Ina yonquiatëhuaꞌ: “Yosparinquën Sinioro,” itahuaꞌ.

 3 Tronpitaroꞌsa pihuitëhuaꞌ, ina chinotahuaꞌ.
Nisha nisha arparoꞌsa piꞌniatëhua cantahuaꞌ.

 4 Pantiritanta piꞌniatëhuaꞌ, Sinioro marëꞌ nansaahuaꞌ.
Nisha nisha pirinan, pihuitëhuaꞌ, ina paꞌyatahuaꞌ.

 5 Pinca pinca taꞌtëhuaꞌ, Yosë yonquiaꞌahuaꞌ.

Shari shari taꞌtëhuaꞌ, “Yosparinquën,” itahuaꞌ.
 6 Yaꞌipi nanpirëhuasopita inasáchin chinotahuaꞌ.

¡Ma noyacha Sinioroso paya! itahuaꞌ. 

Maꞌmarësona aꞌchinacaso nananoꞌsa ninshitopisoꞌ

1  1-2  Saromonsoꞌ, Tapi huiꞌnin. Inasoꞌ, Israiro copirno yaꞌco na huaton, 
pënëin poaso marëꞌ, naꞌa aꞌchi na caso nana noꞌsa ninshi tërin.
Ina nananoꞌsasoꞌ, yonquínahuan nicacamaso marëꞌ anitotarinquëmaꞌ.
Noya nanpicamaso marëꞌ yaaꞌchintatënquëmaꞌ, naporin.

 3 Inasoꞌ, yonquínahuan
nicacaso marëꞌ catahuarinquëmaꞌ.
Noyasáchin nicatomaꞌ,
noꞌtëquën yonquicamaso catahuarinquëmaꞌ.

 4 Huiꞌnapiꞌsa co noꞌtëquën yonquipihuëꞌ.
Ina yonquihuachinaꞌ, chinóton yonquiapi.
Naꞌcon nitotatonaꞌ, noya yonquiapi huachi.

 5 Yonquínahuan nipisopitasoꞌ,
pënëinpoaso marëꞌ ninshitopisoꞌ, paꞌyatapona natanacaisoꞌ.
Inapoatonaꞌ, yonqui yonquínahuanoꞌsa nicaponaꞌ.

 6 Napoatonaꞌ, maꞌsona tapon pënëntopisoꞌ, yonquiaponaꞌ.
Yonquínahuanoꞌsa nonpisoꞌ, natanaponaꞌ.
Ninocaiso nananoꞌsantaꞌ, noya shaꞌhuiponaꞌ.

 7 Yonquínahuan nicamasoꞌ nohuantohuatamaꞌ,
Sinioro noya nicatoma natëcoꞌ.
Co yonquínahuanhuëꞌ nipachinara,
yonquínahuan yonquipisopita nocanpi.
Co aꞌchintacaiso tëranta paꞌyatopihuëꞌ.

Huiꞌnapiꞌsa pënëninsoꞌ

 8 Natanquë huaꞌhua pënëinquën:
Tataparin aꞌchintohuachinquën, noya natanquëꞌ.
Mamaparionta aꞌchintërinquënsoꞌ, ama naniantëquësohuëꞌ.

 9 Inapita aꞌchinpiso co naniantohuatanhuëꞌ,
nitapacaiso marëꞌ yancotë yancopiso pochin,
miyo pëꞌpëpiso pochin costapiroꞌ yaꞌnoaran.

 10 Oshahuanoꞌsa yanonpintohuachinquën,
ama piꞌpian tëranta natëquësohuëꞌ.

 11 Yanonpintatënën:
“Huëquë paꞌa quëmantaꞌ,
piyapi toꞌshitatëhua tëpaꞌahuaꞌ.

Aꞌchinacaso nananoꞌsaꞌ
 



Co manta yonquiasoihuëꞌ inapotahuaꞌ.
 12 Chimirinsoꞌ, piyapiꞌsa tëpacaso co oshatarinhuëꞌ.

Inapochachin canpoanta piyapi mapatëhuaꞌ,
co oshatarihuahuëꞌ.

 13 Nani maꞌsha manëhua quëran maꞌhuanarihuaꞌ.
Pëinënpoapitantaꞌ, amëntatarihuaꞌ.

 14 Huëquë napopináchin sacatahuaꞌ.
Inaquëráchin coriquinta tapahuaꞌ,”
itarinënquën.

 15 Napotopirinënhuëꞌ,
¡ama huaꞌhua imatëquësohuëꞌ!
Inahuasoꞌ, co noyahuëꞌ yonquiatona paꞌsapi.
Yaꞌhuincananpiquëꞌ.

 16 Inahuasoꞌ, co noyahuëꞌ nicacaiso marëꞌ manopi.
Tëpatacaiso marëꞌ manopi.

 17 Inaira nani notëtohuachina
topinan quëran huënson acorëꞌ.

 18 Inapochachin tëpatoroꞌsasoꞌ,
inahuara chachin pison acopiquë
yaꞌconpiso pochin nicatonaꞌ,
maꞌsha onpotochinaichin nisapi.

 19 Maꞌhuanacaisoráchin cancantopisopitasoꞌ,
inapo taꞌhuantaponaꞌ.

Yonquínahuan acocaso marëꞌ përátërinsoꞌ

 20 Yonquiso piyapi pochin nicaton,
piyapiroꞌsa yonquínahuan acocaso marëꞌ
cachiroꞌsaquë chiníquën shaꞌhuirárin.
Prasaroꞌsaquëntaꞌ, naporárin.

 21 Naꞌcon yamopiquë naporin.
Ninano yaꞌcoanaroꞌsaquëntaꞌ,
yonquirinso shaꞌhuiton atosárin:

 22 “Aꞌnaquëmasoꞌ, co chinoton yonquiátëraramahuëꞌ.
¿Onporo huarëta co chinotonhuëꞌ yonquiramaso naniantapomaꞌ?
Aꞌnaquëmantaꞌ, narinatoma tëhuacamasoráchin cancantaramaꞌ.
¿Onporo huarëta ina pochin cancantëramaso aꞌpoapomaꞌ?
Apínapichin yonquiramasopitantaꞌ,
¿Onporo huarëta nitoton nicacamaso nohuantapomaꞌ?

 23 Cariima pënënanquëmasoꞌ, natëco huachi.
Natëhuatamaco, ispiritonëhuë ayaꞌcoancantaranquëmaꞌ.
Naporahuaton, yonquirahuësopita anitotaranquëmaꞌ.

 24 Nani carima pënënanquëmaꞌ.
Canpitaso nipirinhuëꞌ,
co yanatëramacohuëꞌ.
Yacatahuatënquëmaꞌ, imira ihuëtërëso pochin
nitopiranquëmahuëꞌ, co tahuërëtëramacohuëꞌ.

 25 Napoatomaꞌ, pënënanquëmasopita nocanamaꞌ.

Aꞌchintëranquëmasopitantaꞌ, co yaimaramahuëꞌ.
 26 Naporamaso marëꞌ

maꞌsha onpocamasoꞌ cantiiponquëmaꞌ.
Inapoatoma paꞌyan yatëpasënquëmaꞌ,
carimanta tëhuayataranquëmaꞌ.

 27 Panca ihuan canquirinso pochin
nanan yaꞌhuëtarinquëmaꞌ.
Maꞌsha onpoatoma co napion cancantaramaꞌ.

 28 Naporo huarëꞌ
chinotatomaco përasaramaco.
Cancantatomaco yonípiramacohuëꞌ,
co huachi quënanaramacohuëꞌ.

 29 Noꞌtëquën yonquicaso nocanama niꞌton,
inapotaranquëmaꞌ.
Co Sinioronta noya nicatoma
natëramaso marëhuëꞌ, napoaramaꞌ.

 30 Yaotëatënquëma napotápiranquëmahuëꞌ,
pënënanquëmasopita nocanamaꞌ.

 31 Napoaton ina naꞌintarinquëma
parisitamaso yaꞌhuërin.
Amiquë huarëꞌ caꞌnëso pochin parisitaramaꞌ.
‘Caora nohuantato napoarahuë,’
tënamaso marëꞌ napoaramaꞌ.

 32 Co nitotoroꞌsahuëꞌ pëshonpisoꞌ,
nonanapatëramaꞌ.
Inaporamasoꞌ, canpitanta tëpaponquëmaꞌ.
Co yonquinahuanoꞌsahuëꞌ maꞌhuaninsontaꞌ,
noyapatëramaꞌ.
Inaporamaso canpitantaꞌ, tapiponquëmaꞌ.

 33 Inquëmaso napoaponahuëꞌ,
noya natanatomaco natëtohuatamaꞌ,
sano yaꞌhuëaramaꞌ.
Co manta maꞌsha onpocasoꞌ tëꞌhuataramahuëꞌ,” tënin.

3  1-4 (‑)

Onporahuatësona yonquínahuan nicacaso yaꞌhuërinsoꞌ

 5 Ama canpitaora yonquiramaso nicosohuëꞌ.
“Yosëíchin catahuarinco,” taꞌtomaꞌ,
yaꞌipi cancanëma quëran ina natëcoꞌ.

 6 Maꞌsona tëranta yanipatamaꞌ:
“Anitotoco Sinioro noꞌtëquën yonquiꞌi,” itocoꞌ.
Napohuatamaꞌ, anitotarinquëmaꞌ.
Ina catahuarinquëma noya nicacamasoꞌ.

 7 “Caso caora noꞌtëquën yonquirahuë,” ama tëquësohuëꞌ.
Sinioro noya nicaton natëquëꞌ.
Inapoaton co noyahuëꞌ ninansoꞌ aꞌpoquëꞌ.

 8 Inapohuatan noya noya nimirio pochin

nonën marëꞌ yaꞌhuëtarinquën.
 9 Maꞌsha yaꞌhuëtërinquënsopita

Sinioro noya nicaton quëtëquëꞌ.
Shaꞌnansopita yaꞌnan cayarinsontaꞌ, quëtëquëꞌ.

 10 Inapohuatan sacóshin cosharo yaꞌhuëtarinquën.
Huinonta co pahuantarinquënhuëꞌ.

 11 Yonquiquë huaꞌhua: Yosë nosororinpoꞌ.
Noya noya imacahuaso marëꞌ
ina nohuanton aꞌna tahuëri parisirëꞌ.
Aꞌna tahuëri piꞌpian anaꞌintopirinpohuëꞌ,
ama amiaton aꞌpoquësohuëꞌ.

 12 Nosororinpoa niꞌton,
aꞌna tahuëri ina nohuanton maꞌsha onporëhuaꞌ.
Huiꞌninpita pochin nicatonpoaꞌ,
piꞌpian anaꞌintërinpoa noya noya yonquicaso marëꞌ.

 13 Insosona nitoton nisahuaton
yonquínahuan nipachin,
tëhuënchachin capa cancanchin.

 14 Oro, prata, inapitasoꞌ,
co onpopinchin catahuarinpoahuëꞌ.
Yonquínahuan nicacasoso nipirinhuëꞌ,
naꞌcon naꞌcon catahuarinpoaꞌ.

 15 Naꞌpiraaꞌhuaya paꞌton nipisopita quëran
yonquínahuan nicacasosoꞌ, naꞌcon naꞌcon paꞌtërin.
Paꞌyapiro maꞌsha nipisopita tëranta
co ina pochin paꞌtërinhuëꞌ.

 16 Inchinan quëran ihuëtatë pochin
huaꞌqui tahuëri nanpicasoꞌ quëtarinpoaꞌ.
Ahuënan quëran ihuëtatë pochin
maꞌhuanacasoꞌ, noya nicatënënpoa natëinënpoasoꞌ,
inapita quëtarinpoaꞌ.

 17 Yonquínahuan nicacasoꞌ cancantohuatëhuaꞌ,
noyápiachin cancantarihuaꞌ.
Sano niꞌtëhua yaꞌhuëarihuaꞌ.

 18 Yonquínahuan nipatëhuaꞌ,
nanpirin nara caꞌnëso pochin ninëhuaꞌ.
Yonquínahuan ninëhuaso coꞌsoꞌ aꞌpohuatëhuahuëꞌ,
tëhuënchachin capa cancantarihuaꞌ.

 19 Yonquínahuan niꞌton,
Siniorosoꞌ piꞌiroꞌtë noyá acorin.
Isoroꞌpanta inapotërin.

 20 Yonquínahuan niꞌton marëntaꞌ,
aꞌna patonquë aꞌna patonquë pochin acorin.
Ina nitotërin quëran poroncayonta huiꞌshirin.

 21 Maꞌsona huaꞌhua yanipatan,
noya yonquirahuaton niquëꞌ.
Ama inapita naniantëquësohuëꞌ.

 22 Inapo yaꞌhuëhuatan,
nanpirin quënanëso pochin nisaran.
Miyo pëꞌpëpiso pochin costapiroꞌ yaꞌnoaran.

 23 Intohua tëranta paꞌpatan,
co manta tëꞌhuarëꞌquën paꞌsaranhuëꞌ.
Naporahuaton, co toꞌcoitërëso pochin nisaranhuëꞌ.

 24 Chinotohuatan, co manta tëꞌhuataranhuëꞌ.
Huëꞌëpatan, noya huëꞌësaran.

 25 Aꞌnanaya maꞌsha onpocasoꞌ co tëꞌhuataranhuëꞌ.
Inpioroꞌsa anaꞌintohuachinantaꞌ, co paꞌyanaponhuëꞌ.

 26 Sinioro yonquiaton chiníquën cancantaran.
Ina aꞌpaiarinquën niꞌton,
co anotatë pochin nisaranhuëꞌ.

 27 Saꞌahuaroꞌsa nosorocaso yaꞌhuërin.
“Catahuaco topirahuë,”
itohuachinquën, catahuaquëꞌ.
Maꞌsona pahuantërinsoꞌ yaꞌhuëtohuachinquën,
quëtëquëꞌ.

 28 Ama apiratëquësohuëꞌ.
“Aꞌna tahuëri nimara quëchinquën,”
ama itëquësohuëꞌ.
Yaꞌhuëtohuachinquën, quëtochinaquëꞌ.

 29 Ama aꞌna piyapi naponin yonquirapiquësohuëꞌ.
Noya nicatënquën yacapahuachinquën nosoroquëꞌ.

 30 Ama topinan quëran noꞌhuitëquësohuëꞌ.
Co maꞌsha onpotopirinquënhuëꞌ noꞌhuihuatan,
co noyahuëꞌ nisaran.

 31 Ama ahuëtonoꞌsaꞌ noyapaquësohuëꞌ.
Ama co noyahuëꞌ nininsoꞌ, nonanquësohuëꞌ.

 32 Yosëso co noyahuëꞌ nipisopita
co quëꞌyarinhuëꞌ.
Noya nipisopitasoꞌ, noya apayarin.

 33 Co noyahuëꞌ nipisopita yaꞌhuëtopisopitasoꞌ,
Yosëri co noyahuë yonquirapiton noꞌhuirin.
Noya nipisopita huaꞌanëntërinsosoꞌ,
noya nicaton, noya yonquirapirin.

 34 Nocantopisopitasoꞌ, Siniorori nocanapon.
Sano piyapi nipisopitasoꞌ,
inaora nohuanton catahuapon.

 35 Yonquínahuan nipisopitasoꞌ,
piyapiꞌsari noya nicatona natëponaꞌ.
Co yonquinahuanhuëꞌ nipisopitasoꞌ,
co ina pochin nitaponahuëꞌ.

6  1-5 (‑)

Chirotëroꞌsa pënëninsoꞌ

 6 Aꞌnaquëmasoꞌ, chiroconamaꞌ.

Paatoma canpitaso nipi niꞌconcoꞌ.
Maꞌpitaso nisarinso nicatomaꞌ, cancan macoꞌ.

 7 Inasoꞌ, co huaꞌanën yaꞌhuëtërinhuëꞌ.
Co incari tëranta maꞌsona nicacasoꞌ, camairinhuëꞌ.

 8 Piꞌipi tahuëri cosharonën yontonin.
Sharoꞌsa macacaso tahuëriꞌsa
cosharo yontonaton taparin.

 9 ¡Capayatëquë huachi chirotëꞌ!
¡Huënsëaton huachi maꞌsha niquëꞌ!

 10 “Amashamiachin huëꞌëriꞌi,” tëcaton,
nichiꞌhuara tanpatëran quëran huëꞌëantaran.

 11 Napoápatan maꞌsha nohuantamasoꞌ cantiarinquën.
Matararo huëcapairinquënso pochin,
popriyatacasontaꞌ, cantiarinquën. 12-15 (‑)

Yosëri co quëꞌyarinsopitahuëꞌ

 16 Saota pochin, canchisënta yaꞌhuërin
co Siniorori quëꞌyarinsopitahuëꞌ:

 17 Caso noya noyaco topisopita.
Nonpinacasoráchin cancantopisopita.
Co maꞌsha onpotopirinahuëꞌ tëpatopisopita.

 18 Co noyahuëꞌ nicacaisoráchin yonquipisopita.
Co noyahuëꞌ nicacaiso marëꞌ paꞌpi manopisopita.

 19 Piyapi nonpinapipisopita.
Noya ninicatona yaꞌhuërapirinahuëꞌ, nanan ocoirapipisopita.
Inapita co Siniorori quëꞌyarinhuëꞌ. 20-35 (‑)

Soꞌin tëhuananpitaton, naporinsoꞌ

7  1 Shaꞌhuitaranquënsopita huaꞌhua, natëquëꞌ.
Yaꞌipi camairanquënsopita yonquiráquëꞌ.

 2 Aꞌchintatënquën camairanquënsopita natëquëꞌ.
Yaꞌpira paꞌpoyarëso pochin
inapita cancantohuatan, nanpiaran.

 3 Imisëranënpitaquë tonpoantëquëꞌ.
Naporahuaton yonquinën quëran nitotëquëꞌ.

 4 Saꞌina cancantopiso pochin yonquisoꞌ, cancantëquëꞌ.
Quëmopinën pochin noya niꞌquëꞌ.

 5 Ina, soꞌin tëhuananpitë sanapi quëran, nichaꞌësarinquën.
Inaso nisha niponahuëꞌ yashi yashin nonaton,
quëmapiꞌsa yaanishacancantërin.

 6-8 Aꞌna tahuëri huintananëhuë quëran
co aꞌpípirohuëꞌ notëtárahuë.
Notëtapirahuëꞌ, naꞌamiachin huiꞌnapiꞌsa
co panorohuanhuëꞌ huëꞌsapi niꞌnahuë.
Aꞌnaso naꞌcon naꞌcon nicaton,
cachi taconorinquë canquirin.
Pëntontahuaton, ina sanapi yaꞌhuërinso parti paꞌsarin.

 9 Iꞌhuaraya napoarin, nani yatashirapasoꞌ.
 10 Aꞌnanaya inari chachin

monshihuantë sanapi pochin nisahuaton nacapirin.
 11 Inasoꞌ sanapi nisha nisha cancantërin.

Inapoaton co pëinënquë yaꞌhuërinhuëꞌ.
 12 Cachiroꞌsaquë, prasaroꞌsaquë,

cachiroꞌsa taconorinquë, inaquëpita paꞌsárin.
Inaporinquë quëmapi ninarárin.

 13 Inasoꞌ, huiꞌnapi iporahuaton apinorin.
Co taparohuanhuëꞌ nontaton itapon:

 14 “Nanan anoyatërëso marëꞌ
maꞌsha tëpaꞌhuasoꞌ Sinioro shaꞌhuitërahuë.
Ina shaꞌhuirahuësoꞌ, ipora tahuëri ananirahuë.

 15 Napoaton yoníponquën huëꞌnahuë.
Napishinhuë yanicatënquën yoniranquënsoꞌ,
¡nani quënananquën!

 16 Noyápiachin sahuanasaquë
quëhuëntërahuësoꞌ huëtërahuë.
Inasoꞌ, Iquipito rino piꞌshi quëran nipinan.

 17 Noya huaꞌsaiquë chachin
quëhuëntërahuësoꞌ, pashitërahuë.
Ina huaꞌsaisoꞌ, shinpanantëꞌ, canina, pimo yaquiꞌ,
inaquëranpita nipi.

 18 Huëquë canposo tahuërianpitaquë huarëꞌ inapoaꞌa.
 19 Soꞌyahuësoꞌ áquë paꞌnin niꞌton,

co pëiquë yaꞌhuërinhuëꞌ.
 20 Tanpanantënquë naꞌa coriqui quëparin.

Yoqui nincoan nisapa huarëꞌ huënantapon,” itërin.
 21 Ina pochin yáshin nontaton, huiꞌnapi anohuantërin.
 22 Aꞌnaroáchin nohuantaton imarin.

Toro tëpacaiso marëꞌ imatërinso pochin nirachinin.
Yo pisonquë yaꞌconinso pochin ninin antaꞌ.

 23 Huinca ritiquë yaꞌconinso pochin ninin.
Pëꞌchinan shinërëri ninopinën cancata huarëꞌ
yonquipirinhuëꞌ,
co huachi nanitërinhuë chaꞌëcasoꞌ.

 24 Ina pochin huaꞌhua niꞌton,
napotëranquënsoꞌ, noya natanaton yonquiquëꞌ.

 25 Ama ina pochin sanapi cancantëquësohuëꞌ.
Ama ina marëꞌ taꞌhuantacasoꞌ, yaꞌhuëchinquënsohuëꞌ.

 26 Nani naꞌa huiꞌnapiꞌsa inapo tiquirin.
Chiníquënoꞌsa nipirinahuëꞌ nani tiquirin.

 27 Ina sanapi pëinënquë pacacasosoꞌ,
chimipiroꞌsa yaꞌhuërinquë ira paꞌninso pochin ninin.

Yonqui piyapi pochin nicaton pënëntërinsoꞌ

8  1 Yonquisoꞌ, piyapi pochin nicaton
chiníquën shaꞌhuitarinpoaꞌ.

Yonquínahuan acoinpoaso marëꞌ napoarin.
 2 Motopiaꞌhuaroꞌsaquë nanpëaton,

iraroꞌsanta nipëntontërinquë,
 3 ninano yaꞌcoanaroꞌsaquë,

inaquëpita huanirahuaton tapon:
 4 “Canpita piyapinquëma pënënaranquëmaꞌ.
 5 Naꞌaquëma huiꞌnapinquëma niꞌton,

co noya yonquiátëraramahuëꞌ.
Naponin yonquiramasopitantaꞌ,
yonquínahuan nicacamasoꞌ nohuantocoꞌ.

 6 Noya nininsoꞌ shaꞌhuitaranquëma niꞌton, noya natancoꞌ.
 7 Noꞌtën nanan nininsoꞌ shaꞌhuitaranquëmaꞌ.

Nonpinacasosoꞌ, co costarincohuëꞌ.
 8 Noyasáchin caso nonahuë.

Co piꞌpian tëranta nonpintaranquëmahuëꞌ.
 9 Nitotonquëma nipatamasoꞌ,

aꞌninquëchin nonahuësoꞌ nitotaramaꞌ.
Co piꞌpiyan tërantaꞌ nonahuëso nocanaramahuëꞌ.

 10 Coriqui quëran naꞌcon naꞌcon
yonquínahuan nicacamasoꞌ cancantocoꞌ.
Oro quëran noya noya, naꞌcon naꞌcon
nitotacamasoꞌ cancantocoꞌ.

 11 Naꞌpiraꞌhuaya paꞌton nipisopita quëran
yonquínahuan nicacasosoꞌ, naꞌcon naꞌcon paꞌtërin.
Paꞌyapiro maꞌsha nipisopita tëranta
co ina pochin paꞌtërinhuëꞌ.

 12 Caso Yonquico ninahuë. Nitotonoꞌsapitarëꞌco yaꞌhuërahuë.
Naporahuaton noya noya nitopënëntërahuë.

 13 Sinioro noya nicatoma natëhuatamaꞌ,
co noyahuëꞌ ninamasopita
co quëꞌyamaso yaꞌhuërinhuëꞌ.
‘Caso noya noyaco,’ topachinara, co quëꞌyarahuëꞌ.
Nocantohuachinaꞌ,
co noyahuëꞌ nipachinaꞌ, nonpinpachinaꞌ,
inapohuachinarantaꞌ, co quëꞌyarahuëꞌ.

 14 Ca nohuanton maꞌsha nicacaiso marëꞌ yonquipi.
Inapohuachinara ca nohuanton
ina inachachin acopi.
Ca nohuanton noꞌtëquën yonquipi, chinipi, napopi.

 15 Ca nohuanton copirnoroꞌsantaꞌ, huaꞌanëntopi.
Noya nicacaiso marëꞌ noꞌtëquën camaitopi.

 16 Huaꞌanoꞌsanta cari catahuarahuë huaꞌanëntopi.
Coisëroꞌsanta catahuahuatora,

 473 Proverbios 8



maꞌsona onpotacaisoꞌ noꞌtëquën shaꞌhuipi.
 17 Nosororinacosopita, carinta nosororahuë.

Inpitaso cancantohuachinaco,
quënanarinaco.

 18 Nohuantërahuësopita,
cari maꞌhuanacaisoꞌ quëtërahuë.
Aꞌnapitari noya nicatona natëcaisoꞌ, noya yaꞌhuëcaisoꞌ,
inapita cari quëtërahuë.

 19 Oro, prata, inapita noyá asoquihuachinara,
naꞌcon paꞌtërin.
Cari quëtërahuësopitasoꞌ,
inapita quëran naꞌcon naꞌcon paꞌtërin.

 20 Ca nohuanto piyapiꞌsa noꞌtën ira paꞌtopi.
Ca nohuanto chachin noya nipi.

 21 Nosororinacosopitasoꞌ,
noꞌpaꞌ huaꞌanëntacaiso marëꞌ cari quëtëraꞌpiapo.
Paꞌton nininsopita tapapiquëntaꞌ,
cari amëntatëraꞌpiapo.

 22 Iráca chachin caniaritapon,
Sinioro huaꞌanëntërinco.
Coꞌhuara maꞌsha acoyátëraponhuëꞌ, huaꞌanëntërinco.

 23 Yaꞌnan tahuëri caniaritaso chachin
Sinioro caꞌton acorinco.
Coꞌhuara isoroꞌpaꞌ acoyátëraponhuëꞌ, acorinco.

 24 Coꞌhuara marëroꞌsaꞌ, iiroꞌsaꞌ,
noꞌpaꞌ quëran iꞌsha pipirinsopita, inapita yaꞌhuëyátëraponhuëꞌ,
caꞌton acorinco.

 25 Coꞌhuara motopiroꞌsaꞌ, motopiaꞌhuaroꞌsaꞌ,
inapita noya acoyátëraponhuëꞌ,
Sinioro acorinco.

 26 Co isoroꞌpaꞌ, co noyaroꞌparoꞌsaꞌ,
co amocan tëranta acoyátërasohuëꞌ,
Sinioro acorinco.

 27 Marë inápaquë yaꞌhuërinsoꞌ
yaꞌcopinamën acoasoꞌ,
nani canta inaquë nisarahuë.

 28 Chitoronta inápaquë noya acoasoꞌ,
 29 marënta ama yaꞌhuërin quëran chaꞌhuëaton

pipicaso marëhuëꞌ camaiasoꞌ,
isoroꞌpanta simintonën pochin nininsoꞌ acoasoꞌ,

 30 inapoasoꞌ, nani inaquë canta nisarahuë.
Co piꞌpian tëranta aꞌporahuëꞌ.
Cari acapacancanahuë.
Nani oraquë pochin inarëꞌco
yaꞌnipiárahuë.

 31 Isoroꞌpaꞌ acorinquë yaꞌnipiárahuë.
Piyapiroꞌsa acorinso yonquiato,

capa cancantërahuë.
 32 Iporaso huaꞌhuaroꞌsa noya natancoꞌ.

Ca nonanpatamaco,
tëhuënchachin capa cancantaramaꞌ.

 33 Noya yonquicaso marëꞌ aꞌchintohuachinënquëmaꞌ,
noya natancoꞌ.

 34 Aꞌpaitonaꞌpisoꞌ, nani tahuëri yaꞌcoana aꞌpairin.
Inso tëranta noya natanatonco
ina pochin cancantohuachinco,
tëhuënchachin capa cancantapon.

 35 Inso tëranta quënanpachincosoꞌ,
nanpirin quënanapon.
Siniororinta nosoroaton catahuacaso quënanapon.

 36 Aꞌpohuachinacoso napoaponahuëꞌ,
huëhuëpiro nisapi.
Insosona co quëꞌyahuachincohuëꞌ,
inaora chachin chimirin yonisarin,” tënin yonqui pënëntaton.

Huiꞌnapiꞌsa pënënacaso marëꞌ ninshitërinsoꞌ

13  1 Yonquínahuan huiꞌnapi nipachin,
paꞌpini pënënaton

anaꞌintohuachina, noya cancantërin.
Co natantonhuëꞌ nininsosoꞌ,
co pënënacasoꞌ tëranta nohuantërinhuëꞌ.

 2 Noya yonquiaton nonpatan,
noꞌtëquën canarëso pochin nisaran.
Nipirinhuëꞌ, aꞌna piyapi co noyahuëꞌ
yonquirapiton shaꞌhuirapihuatan,
parisitacaso quënanaran.

 3 Noya yonquiatë nonpatëra,
noya niaꞌpairëso pochin ninëhuaꞌ.
Macatë macatë nonpatërasoꞌ,
canpora chachin maꞌsha onpocasoꞌ yonisarëhuaꞌ.

 4 Chirotëso maꞌsha nohuantopirinhuëꞌ,
co sacatërinhuëꞌ niꞌton, co yaꞌhuëtërinhuëꞌ.
Sacaton nipachinasoꞌ, noya yaꞌhuëaponaꞌ.

 5 Piyapi noya nipachinsoꞌ,
nonpinacasoꞌ co paꞌyatërinhuëꞌ.
Co noyahuëꞌ nipisopitaso nipirinhuëꞌ,
taparo nicatona nahuinaponaꞌ.

 6 Piyapi noya nipachin, noya nininsoari
ama maꞌsha onpocaso marëhuëꞌ yaꞌcopirin.
Oshahuanoꞌsaso nipirinhuëꞌ,
co noyahuëꞌ nipisoari ataꞌhuantapon.

 7 Aꞌnaquën maꞌhuan pochin yaꞌnoponaraihuëꞌ,
co manta yaꞌhuëtopihuëꞌ.
Aꞌnaquëontaꞌ, popriya pochin yaꞌnoponaraihuëꞌ,

co manta pahuantopihuëꞌ.
 8 Isoroꞌpaꞌ marëꞌ maꞌhuansoꞌ,

coriquinën quëran nanitërin chaꞌëcasoꞌ.
Popriyaso napoaponahuëꞌ, co aquëtë huarëꞌ pinosapihuëꞌ.

 9 Noya nipisopitasoꞌ,
aꞌpiánahuaninso pochin nisapi.
Co noyahuëꞌ nipisopitaso nipirinhuëꞌ,
nanparin tacopirinso pochin nisapi.

 10 “Caso noya noyaco,” topisopitasoꞌ,
aꞌnaroáchin nanan ocoipi.
Sano piyapiroꞌsaso nipirinhuëꞌ,
yonquínahuan nicacaisoꞌ naꞌcon naꞌcon cancantopi.

 11 Nonpinatona maꞌhuanpisopitasoꞌ,
oshaquëran oshaquëran
maꞌshanëna capa nicapon.
Piꞌpiraꞌhuaya quëran huarëꞌ
yontonpisopitaso nipirinhuëꞌ, anaꞌataponaꞌ.

 12 Maꞌsona ninarëhuaso co cantihuachinpoahuëꞌ,
ina marëꞌ napion ancantáparihuaꞌ.
Ninarëhuaso chachin cantihuachinpoasoꞌ,
nanpirin huayo caꞌnëso pochin nisarëhuaꞌ.

 13 Camairinënquënso co natëhuatanhuëꞌ,
parisitamaso yaꞌhuërin.
Natëhuatanso nipirinhuëꞌ, canacamaso quënaanan.

 14 Yonquínahuan piyapi aꞌchininsosoꞌ,
nanpirin huinan pochin ninin.
Ina aꞌchininso natëhuatëhuaꞌ,
chimirin quëran nichaꞌësarinpoaꞌ.

 15 Noya yonquinaꞌpisoꞌ, naní quëran paꞌyataponaꞌ.
Aꞌna piyapi co noyahuëꞌ yonquirapitonaꞌ
shaꞌhuirapihuachinaso nipirinhuëꞌ, taꞌhuantacaiso marëꞌ napopi.

 16 Yonquínahuansoꞌ, noya yonquiaton maꞌsha ninin.
Co yonquinahuanso nipirinhuëꞌ,
tëhuëaponahuëꞌ co tapaninhuëꞌ.

 17 Co noya comisionsoꞌ,
nanan apancatërin.
Noya comisionso nipirinhuëꞌ,
nanan anoyatërin.

 18 Pënënpisoꞌ nocanpachinaꞌ,
popriyataponaꞌ.
Naporahuatona co noya nicaponahuëꞌ.
Natëhuachinaso nipirinhuëꞌ,
aꞌnapitari naꞌcon noya nicaponaꞌ.

 19 Nohuantërëhuaso chachin yaꞌhuëtohuachinpoaꞌ,
acapacancaninpoaꞌ.
Co noyahuëꞌ yonquipisopitaso nipirinhuëꞌ,
co nohuantopihuëꞌ co noyahuëꞌ nipiso aꞌpocaisoꞌ.

 20 Yonquínahuanoꞌsarëꞌquën nipayapatan,
yonquínahuan nisaran.
Co noyahuëꞌ yonquipisopitarëꞌquën
nipayapatan, nitapicancanaran. 21-25 (‑)

15  1 Noꞌhuirapirinënhuëꞌ sanoanan quëran
aꞌpanihuatan, asanotaran.

Iquianan quëran chachin aꞌpanihuatansoꞌ,
naꞌcon naꞌcon anoꞌhuitaran.

 2 Yonquinahuanoꞌsa nonpachinara,
natanpisopitasoꞌ yonquínahuan nicaponaꞌ.
Co yonquinahuanoꞌsahuëꞌ nonpachinara,
anishacancantapi.

 3 Siniorosoꞌ yaꞌipi parti yaꞌhuëarin.
Noya nipisopita,
co noyahuëꞌ nipisopitanta yaꞌipi niꞌsárin.

 4 Noyasha nonpatëra, nanpirin nara pochin ninëꞌ.
Naponin nonpatëraso nipirinhuëꞌ, piyapiꞌsa asëtërëꞌ.

 5 Co yonquinahuanhuëꞌ nipachin,
co paꞌpini tëranta pënënaton anaꞌintacaso nohuantërinhuëꞌ.
Noya natanpachinsoꞌ, yonquínahuan nisarin.

 6 Aꞌnaquënso co ihuatochináchinhuëꞌ, cancantopi.
Inaporinsopitasoꞌ, notohuaroꞌ maꞌsha pëinënquë yaꞌhuëtërin.
Co noyahuëꞌ nipisopitaso nipirinhuëꞌ,
naꞌcon canapirinahuëꞌ, co inari catahuarinhuëꞌ.

 7 Yonquinahuanoꞌsaso nonpachinara,
piyapiꞌsa yonquínahuan acoapi.
Yaꞌhuërëꞌ co yonquinahuanoꞌsahuëꞌ nonpachinara,
anishacancantopi.

 8 Co noyahuëꞌ nipisopita Yosë marëꞌ maꞌsha acopisoꞌ,
Yosëri co noyahuëꞌ niꞌsarin.
Noya nipisopitari nontohuachinasoꞌ,
noya natanaton catahuarin.

 9 Co noyahuëꞌ nipisopita napopisoꞌ,
co Siniorori ahuantërinhuëꞌ.
Noyasáchin nipisopitaso nipirinhuëꞌ, nosororin. 10-33  (‑)

20  1 Huinoso paꞌyatohuatëra,
co panorohuanhuëꞌ acorinpoaꞌ.

Máin oꞌopatëra, anishacancantërinpoaꞌ.
Noꞌpiraoꞌ maꞌsha nipatëra,
co manta noya nisarëhuahuëꞌ.

 2 Copirno noꞌhuitohuachinasoꞌ, paꞌpiniꞌ përarinso pochin ninin.
Insoariso anoꞌhuitohuachin, chimirin yonitë pochin nisarin.

 3 Co noyahuëꞌ yonquipisopitasoꞌ, aꞌnaroáchin nanan ocoipi.
Insosona co napohuachinhuëꞌ, paꞌyatatona pincarotaponaꞌ.

 4 Shaꞌto tahuëri nipirinhuëꞌ, chirotëso co shaꞌtërinhuëꞌ.
Macacaso tahuëriꞌsa huarëꞌ yonípirinhuëꞌ, co quëtaponahuëꞌ.

 5 Poꞌoana quëran maꞌsha nicacaisoꞌ yonquihuachinara,

anpo acopoiꞌ nanimarinꞌpaꞌ iꞌsha yaꞌhuërinso pochin ninin.
Yonquínahuan nipisopitaso nipirinhuëꞌ,
nanitopi ina yonquipiso noꞌtëquën tantiacaisoꞌ.

 6 Naꞌa piyapiꞌsa nonpachinara:
“Caso noya piyapico,” topi. Napopirinahuëꞌ,
noꞌtëquënáchin nonaꞌpisoꞌ, co aꞌnaya tëranta quënanëhuëꞌ.

 7 Aꞌnaquën noyasáchin nicatonaꞌ, co manta yaihuatopihuëꞌ.
Napopisopita huiꞌninpitaso paꞌpina chiminpirinahuëꞌ,
noya yaꞌhuatona capa cancantaponaꞌ. 8-30 (‑)

22  1 Naꞌa oro, prata, inapita yaꞌhuëtacaisoꞌ,
co onpopinchin paꞌtërinhuëꞌ.

Noya piyapi nininso marëꞌ
noya nahuinpachin naꞌcon naꞌcon paꞌtërin.

 2 Maꞌhuanoꞌsasoꞌ, popriroꞌsa quëran nishatopi.
Napoaponahuëꞌ, cato chachin Yosëri ninin.

 3 Yonquínahuansoꞌ, huëꞌhuëpiro nininsoꞌ tantiarin.
Napoaton coꞌhuara maꞌsha onpoyátëraponhuëꞌ,
yaꞌhuincarin.
Naponin yonquipisopitaso nipirinhuëꞌ,
co inapoatonahuëꞌ, maꞌsha onpocasoꞌ quënapatopi.

 4 Sano piyapi nicatëhua Yosë natëhuatëhuaꞌ,
maꞌhuanacasoꞌ, huaꞌqui nanpicasoꞌ,
noya nicainënpoasoꞌ, inapita quënanarihuaꞌ.

 5 Co noyahuëꞌ nisápatëhuasoꞌ,
huënsonquë maꞌsha manëso pochin maꞌsha onpoarihuaꞌ.
Noya yonquihuatëhuaso nipirinhuëꞌ,
co noyahuëꞌ ninëhuasopita aꞌpoatëhuaꞌ, noya nicarihuaꞌ.

 6 Huaꞌhuatapona quëran huarëꞌ
huiꞌnanpoa noya nicacaiso marëꞌ pënëanhuaꞌ.
Inapotohuatëhua mashotohuachinantaꞌ,
huaꞌhuatapon nitotërinsoꞌ,
co naniantarinhuëꞌ. 7-29 (‑)

23  1-3  (‑)

Maꞌshasoꞌ, co yaꞌhuëmiatërinhuëꞌ

 4 Ama maꞌhuanacasoráchin cancantëquësohuëꞌ.
Inaporanso aꞌporahuaton, sano cancantëquëꞌ.

 5 Intana noya yonquiriquëꞌ.
Maꞌshasoꞌ, co yaꞌhuëtomiatopihuëꞌ.
Inasoꞌ, onian yanponaton paꞌninso pochin nisarin.
Anpiantëhuanaton paꞌninso pochin pataantarinpoaꞌ. 6-18  (‑)

Inpitarëꞌquënpoasona co nipayacasohuëꞌ yaꞌhuërinsoꞌ

 19 Pënënanquënsopita huaꞌhua,
noya natanaton, yonquínahuan niquëꞌ.
Noya nicacasoráchin cancantëquëꞌ.

 20 Oꞌocaisoráchin, capacaisoráchin

cancantopisopitarëꞌquën, ama nipayaquësohuëꞌ.
 21 Oꞌonaꞌpiroꞌsaꞌ, coshatonoꞌsaꞌ, inapitaso popriyataponaꞌ.

Yaꞌipi chirotëroꞌsaꞌ, paꞌpiyaráchin aꞌmoponaꞌ.
Napoaton co inapitarëꞌquën nipayacaso yaꞌhuërinhuëꞌ.

Onporahuatësona tatanpoꞌ, mamanpoꞌ, inapita acapacancanësoꞌ

 22 Tataparin camaihuachinquën
noya natanaton natëquëꞌ.
Mamaparin paiya nipachinantaꞌ,
ama amirotatonhuëꞌ, catahuaquëꞌ.

 23 Noꞌtëquën nanan nitotacasoꞌ,
yonquínahuan nicacasoꞌ, aꞌchinpisoꞌ noya natanacasoꞌ,
yonqui yonquícharacasoꞌ, inapita cancantëquëꞌ.
Ina pochin nipatan, ama aꞌpoquësohuëꞌ.

 24 Yonquínahuan nisahuaton noya huiꞌnapi nipachin,
noꞌtën chachin paꞌpinsoꞌ, noya cancantarin.
“Ma noyacha huiꞌnahuë yaꞌhuëtërinco paya,”
taꞌcasonta nanitërin.

 25 Ina huiꞌnapi pochin niquë quëmantaꞌ.
Inapohuatan, tataparin, mamaparin, inapita
noya cancantaponaꞌ.
“Ma noyacha huiꞌnahuë yaꞌhuëtërinco paya,”
tëcapon tataparin.
“Ma noyacha huaꞌhuahuë yaꞌhuëtërinco paya,”
tëcapon mamaparintaꞌ.

Onpopinsona monshihuantë sanapi nininsoꞌ

 26 Cancantaton huaꞌhua, nanpirahuëso niꞌquëꞌ.
Noya nicatonco nonanco.

 27 Monshihuantë sanapisoꞌ, nanincatë yamianasha pochin niconin.
Inarëꞌquënpoa poꞌpatëra, inaquë toꞌhuarantërëso pochin nisarëhuaꞌ.

 28 Ina pochin sanapiꞌsasoꞌ, ihuatë pochin yatoꞌshitëtopi.
Inapoatonaꞌ, naꞌa piyapiꞌsa anishacancantopi.

Noꞌpicasoꞌ paꞌyatohuatëra, maꞌpitaso onpocaso yaꞌhuërinsoꞌ

 29 Aꞌnaquën parisitatonaꞌ,
“¡maꞌhuantacha ninahuë paya!” tëcaponaꞌ.
Iquitatonaꞌ, tarëtaponaꞌ.
Nanan yaꞌhuëtohuachinaꞌ, sëtaponaꞌ.
Co manta onpopirinahuëꞌ, ahuëhuachinaꞌ,
isarorayarachin niꞌtaponaꞌ.
¿Inpitacha naporëꞌpoi nicaya?

 30 Co inso napoarinhuëꞌ.
Noꞌpicasoáchin cancantopisopita napoaponaꞌ.
Nisha nisha oꞌoi yapiꞌnipisopita napoaponaꞌ.

 31-32 Ama máin nininsoꞌ nocoaton paꞌyatáquësohuëꞌ.
“¡Ma noyacha yanpoáporairin paya!”

Ama tëquësohuëꞌ.
Yashi yashin mini mitopiranhuëꞌ,
osha oshaquëranchin yaꞌhuan quëtëtohuachina,
iquitopiso pochin nitarinquën.

 33 Noꞌpiraoꞌ nipatansoꞌ,
maꞌpitaso quënanatë pochin nisaran.
Nisha cancantaton,
co yonquirësohuë pochin nonsaran.

 34-35 Marë huáncanaiꞌ
nanchaquë paꞌsárëso pochin ninatanaran.
Pantiranën aꞌpaontapiꞌpaꞌ
pëꞌsatëaꞌhua acopisoꞌ aipi
quëhuëánëso pochin ninatanaran.
Naporahuaton tapon:
“Ahuëpirinacohuëꞌ, co iquitërahuëꞌ.
Huihuipirinacohuëꞌ, co natanahuëꞌ.
Napoaporahuë nonataantahuatora,
aquëtë chachin oꞌoi yoniantarahuë,” tapon.

24  1-2  (‑)

Yonquínahuan nicacasoꞌ, naꞌcon naꞌcon catahuarinpoasoꞌ

 3 Yonquínahuan nipatëra, noya pëirëꞌ.
Yonqui yonquícharahuatëra, achinicaso marëꞌ
simintonënꞌton acotërëꞌ.

 4 Maꞌsha nicacasoꞌ nitotohuatëra,
pëinënpoaquë patoanaroꞌsa amëntatërëꞌ.
Noyápiachin paꞌton nininsopita quëran amëntatërëꞌ.

 5 Chiníquën nipatëra, naꞌcon catahuarinpoꞌ.
Yonquínahuan nipatërasoꞌ, naꞌcon naꞌcon catahuarinpoꞌ.
Chiníquën nanantohuatëra, catahuarinpoꞌ.
Yonquínahuan nipatërasoꞌ, naꞌcon naꞌcon catahuarinpoꞌ.

 6 Noya yonquirahuatë quira ninëꞌ.
Naꞌa ayonquinaꞌpiroꞌsa shaꞌhuihuachinaꞌ,
nanitërë canatacasoꞌ. 7-16 (‑)

Inimiconën maꞌsha onpohuachin, co capa cancantacaso yaꞌhuërinhuëꞌ

 17 Inimiconën maꞌsha onpohuachin:
“Ma noyacha naporin paya,” ama tëquësohuëꞌ.
Maꞌsha opohuachin,
ama ina marëꞌ capa cancantëquësohuëꞌ.

 18 Naporinso marëꞌ noya ancantohuatan,
co Sinioro costaponhuëꞌ.
Co costatonhuëꞌ, anaꞌintërinso tananpitapon.

Co noyapatatë noꞌhuitacaso yaꞌhuërinhuëꞌ

 19 Co noyahuëꞌ nipisopita yonquiaton,
ama noꞌhuitëquësohuëꞌ.

Naꞌa maꞌsha yaꞌhuëtohuachinaꞌ,
ama noyapatëquësohuëꞌ.

 20 Co noyahuëꞌ nipisopitasoꞌ,
co noya quëran taꞌhuantaponahuëꞌ.
Nanparin tacopirinso pochin
inapitaso taꞌhuantaponaꞌ. 21-34 (‑)

25  1-20 (‑)

Inimicoroꞌsa maꞌsona onpotacasoꞌ aꞌchininsoꞌ

 21 Inimiconën tanahuachin, aꞌcaquëꞌ.
Yamorohuachin, oꞌshitëquëꞌ.

 22 Inapotohuatan, atapanaran.
Inaporanso marëꞌ Sinioro chachin acanaarinquën. 23-28  (‑)

Nisha nisha aꞌchininsopita

27  1 Aꞌnaquëma co Yosë yonquiapomarahuëꞌ:
“Tashiraya maꞌsha nisarahuë,” toconamaꞌ.

Napopiramahuëꞌ, canpitaso co nitotëramahuëꞌ
tashiraya maꞌsha onpocamasoꞌ.

 2 Noya nipiranhuë tëranta
ama ina marëꞌ, “caso noya noyaco,” tëquësohuëꞌ.
Aꞌnapita naporapihuachinquën tëhuënchinsoꞌ, noya nisaran.

 3 Naꞌpi, inotëꞌ, inapitaso paꞌpi quëquën.
Co yonquinahuanhuëꞌ noꞌhuitërinsoso napoaponahuëꞌ,
inapita quëran quëquën quëquën pochin ninin.

 4 Piyapi noꞌhuitohuachinasoꞌ,
co tënorotochináchinhuëꞌ cancantërin.
Paꞌpi huënocatohuachinantaꞌ,
maꞌsha ataꞌhuantochináchin niconin.
Noyapatatona noꞌhuitohuachinasoꞌ napoaponahuëꞌ,
aquë aquëtë co ahuantacasohuëꞌ nisarin.

 5 Tëhuënchachin nosorohuachinquënsoꞌ,
pënënatënquën co canitarinquënhuëꞌ.

 6 Aꞌnaquënsoꞌ, inimiconënpoa nipirinhuëꞌ,
nonpintatonpoa nanitërin yashin nontiinpoasoꞌ.
Amiconënpoa nipirinhuëꞌ,
pënënatonpoa anaꞌintohuachinpoaꞌ, inaso
noya noya catahuarinpoaꞌ. 7-27 (‑)

30  1-17 (‑)

Co nitotochináchinhuëꞌ nipisopita

 18 Cara pochin, catapininta yaꞌhuërin.
Paꞌyapiro nisahuaton co nitotochináchinhuëꞌ nipisopita:

 19 Onian yanponpachina, yaꞌhuan natëtë paꞌtohuachina,
nancha marë paꞌtohuachina, inapita insëchinsona paꞌpisoꞌ,
co nitotochináchinhuëꞌ.
Inapochachin quëmapinta

nanon maninquë huiꞌnahuaninsoꞌ,
co onpo nitotochináchinhuëꞌ, niconin. 20-33  (‑)

Noya sanapi nininsoꞌ

31  10 Noya sanapi chachin yoniton mapatan,
naꞌcon canaran.

Naꞌpiraꞌhuaroꞌsa paꞌton nininsopita quëran,
naꞌcon naꞌcon inasoꞌ paꞌtërin.

 11 Saꞌan noya nipachin natëaran.
Co onporonta inaso aꞌna quëmapi tëhuarinhuëꞌ.
Nani tahuëri sacataton coriqui yaꞌhuëtapon.

 12 Noya nicaton yáshin ichiyaꞌhuëaponquën.
Chiminaquë huarëꞌ inapotaponquën.

 13 Huaita, rino piꞌshi, inapita paꞌanin.
Noya ancantaton imirin quëran
nisha nisha maꞌsha ninin.

 14 Nicatonoꞌsa nanchanën pochin nicaton,
aquëran cosharonën quësarin.

 15 Coꞌhuara tahuëriátërasohuëꞌ capayataton,
huaꞌhuinpita, piyapinënpita, inapita aꞌcarin.

 16 Noꞌpanta yapaꞌanpachina,
noya nicaton paꞌanin.
Canarinso coriqui quëran oparotërin.

 17 Co chirotonhuëꞌ noya sacatërin.
 18 Maꞌsha paꞌaninsopitanta anaꞌatacaso marëꞌ

inaora chachin niꞌsárin.
Tashirë chachin sacataton, nanparinëonta orotárin.

 19 Inaora chachin piꞌshitaton aꞌnantohuachina,
nisha nisha ocoirin.

 20 Saꞌahuaroꞌsaꞌ, pahuantopisopita,
inapitanta nosoroaton catahuarin.

 21 Yaꞌipi pëinënquë yaꞌhuëpisopita
Sëhuën nipachina aꞌmocaiso quëtëraꞌpiarin.
Napoaton co ocai anotacaso tëranta tëꞌhuatërinhuëꞌ.

 22 Inaora chachin huëtaton quëhuëntacasoꞌ ninin.
Noya noya nëꞌmëtë nininsopita quëran aꞌmorin.

 23 Soꞌiontaꞌ, ninanonënquë naní quëran nohuitopi.
Yaꞌhuërinso noꞌpaquëntaꞌ,
noya nicatona natëpi.

 24 Aꞌnantaton, naꞌa aꞌmocaiso ninin.
Nitonpocaiso marëntaꞌ, naꞌa sintoron ninin.
Inapita nisahuaton paꞌanin.

 25 Maꞌsha onpoaponahuënta chiníquën cancantërin.
Aꞌna tahuëri maꞌsona onpocasontaꞌ,
co tëꞌhuatërinhuëꞌ.

 26 Nonpachina, nóya yonquiaton nonin.
Piyapiꞌsa nosoroaton aꞌchintërin.

 27 Maꞌpitaso pëinënquë nipisoꞌ, aꞌpairarin.
Sacainën quëran quënana huarëꞌ coshatërin.

 28-29 Huaꞌhuinpitari paꞌyatatona itaponaꞌ:
“Noya sanapiꞌsa naꞌcon yaꞌhuëpirinhuëꞌ,
quëmasoꞌ inapita quëran noya noyanquën,” itopi.
Soꞌininta paꞌyataton inachachin, itërin.

 30 Aꞌnaquën sanapi noyasha nonaponahuëꞌ, yanonpinin.
Noyápiroyanchin nipirinaontaꞌ, topinan quëran.
Sinioro noya nicaton natëhuachin tëhuëchinsoꞌ, noya nicatonaꞌ,
paꞌyataponaꞌ.

 31 Nani maꞌsha nipachina, paꞌpi nóya ninin niꞌton,
yaꞌipi piyapi natantonënquë noya nicatona natëapi.
Huaꞌanoꞌsa quëran huarëꞌ, noya nicatona paꞌyatapi. 

Nani maꞌsha nicacaso marëꞌ tahuërinën yaꞌhuërinsoꞌ

3  1 Yaꞌipi maꞌsha isoroꞌpaquë ninëhuasoꞌ, tahuë rinën yaꞌhuë tërin. Maꞌpi‑
taso nicacasoꞌ nohuantërëhuasopitantaꞌ, oranën yaꞌhuë tërin:

 2 Huaꞌhuatacaso tahuëri.
Chiminacaso tahuëri.
Shaꞌtacaso tahuëri.
Shaꞌtërësonta huaꞌtaantacaso tahuëri.

 3 Maꞌsha onpotacaso tahuëri.
Nonëntacaso tahuëri.
Maꞌsha ninësoꞌ, oquicaso tahuëri.
Oquirësonta anoyataantacaso tahuëri.

 4 Naꞌnëcaso tahuëri.
Huinacaso tahuëri.
Sëtacaso tahuëri.
Pita nicacaso tahuëri.

 5 Naꞌpira inquicaso tahuëri.
Inquirësoꞌ, yontoantacaso tahuëri.
Ipocaso tahuëri.
Tananpitacaso tahuëri.

 6 Maꞌsha yonicaso tahuëri.
Ayatacaso tahuëri.
Tapacaso tahuëri.
Tëꞌyatacaso tahuëri.

 7 Oshacaso tahuëri.
Osharësonta pipitaantacaso tahuëri.
Taꞌtápaso tahuëri.
Nonacaso tahuëri.

 8 Nosorocaso tahuëri.
Noꞌhuitacaso tahuëri.
Quira nicacaso tahuëri.
Nanan anoyatacaso tahuëri.

Nanpisëhua noya ancantacaso yaꞌhuërinsoꞌ
9 Sacatoráchin cancan ta tëhua co napion cancantopirëhuahuëꞌ. ¡Co manta 

tëhuën cha chin canarëhuahuëꞌ! 10  Ina pochin Yosë acoatonpoaꞌ, cahuario 
panca pëꞌpëto aꞌmitëtërëso pochin nitërinpoaꞌ. 11 Inari chachin tahuë rinën 

Aꞌchinaꞌpi naporinsoꞌ
 



nani hua chin, yaꞌipi maꞌsha noyá pia chin acorin. Piya pin poanta yonquínahuan 
acorinpoaꞌ. Iráca quëran huarëꞌ tahuëri yaꞌhuë rinso yonquiatëhuaꞌ, aꞌna 
tahuë rinta yaꞌhuëantacasoꞌ, piꞌpian anitotërinpoaꞌ. Co yaꞌipi Yosë napo rin so‑
pita nitotacasoꞌ nanitërëhuahuëꞌ.

12-13  Napoaton nanpisëhuasoꞌ, noya ancatatëhua yaꞌhuë caso yaꞌhuërin. 
Sinioro nani quëtërinpoaꞌ, capacasoꞌ, oꞌocasoꞌ, sacatatë canacasoꞌ, inapita 
acotë rinpoa niꞌton, noya ancantahuaꞌ. 14  Nani maꞌsha Yosë acorinsopitasoꞌ, 
ina chachin yaꞌhuë mia tarin. “Iso pahuantërin niꞌton, acochi. Isoso yaꞌsotërin 
niꞌton, machi,” co taꞌcaso yaꞌhuërinhuëꞌ. Ina pochin Yosëri acorin. Tëꞌhua‑
ta tëhua ina chino ta caso marëꞌ naporin. 15  Ipora yaꞌhuë rin so pita nani 
iráca quëran huarëꞌ yaꞌhuërin. Aꞌna tahuë rinta ina chachin nisápon. Yosë 
nohuanton iráca napopisopitantaꞌ, naquë ran chin yaꞌhuëantapon.

Yaꞌipi, noꞌpa chachin niantacaiso yaꞌhuërinsoꞌ
16  Isoroꞌpaquë nanpipo pochin, nisha nisha co noyahuëꞌ nipisoꞌ niꞌnahuë. 

Aꞌna quën co noyahuëꞌ nipi niꞌton, coisëroꞌsari noꞌtë quën anaꞌin ta caiso 
nipirinhuëꞌ, co anaꞌintopihuëꞌ. 17 Napoaponahuëꞌ, isoroꞌpaquëso maꞌsha 
nica caiso tahuë rinën yaꞌhuëtëraꞌpiarin. Ina yonquiato co huachi aquëtë 
sëtërahuëꞌ. Noya nipi so pita, co noyahuëꞌ nipi so pita, tahuë rinën nani hua chin, 
Yosëri coisë pochin nicaton maꞌsona onpotacasoꞌ, noꞌtë quën shaꞌ hui tapon.

18  Napo ra huaton isoroꞌpaquë nanpi sëhua chachin Yosë tëniarinpoaꞌ. 
Canpoantaꞌ, maꞌsha roꞌsa pocha chin niconëhuasoꞌ nito ta caso marëꞌ 
tëniarinpoaꞌ. 19 Tëhuën cha chin piya pin poanta maꞌsha roꞌsa pochin niconëhuaꞌ: 
Inapita niipiso pochin canpoanta niitëhua nanpirëhuaꞌ. Inapita chimin piso 
pochin canpoantaꞌ, chiminëhuaꞌ. Co canpoasoꞌ maꞌsha roꞌsa quëran naꞌcon 
naꞌcon paꞌtërëhuahuëꞌ. Napoaton nani maꞌsha yaꞌhuë rin so pita, topinan 
quëran yaꞌhuërin. 20 Yaꞌipi inaquë rá chin paꞌsarëhuaꞌ. Amocan quëran yaꞌipi 
ninin. Napo ra huaton amocan chachin yaꞌipi niantacaiso yaꞌhuërin. 21 “Piya‑
pinpoa chiminpatëhuaꞌ, ispiritonënpoasoꞌ inápaquë pantarin. Yaꞌhuërëꞌ 
maꞌsha roꞌsa ispiritonënsoꞌ, paꞌpi acopo roquë paꞌmarin. Ina caso noꞌtë quën 
nito të rahuë,” taꞌcasoꞌ, ¡co insonta nanitërinhuëꞌ! 22  Napoaton piya pinpoa 
isoroꞌpaquë nanpi sëhua chachin, saca të rë huaso marëꞌ noya coshatahuaꞌ, noya 
oꞌoahuaꞌ, nohuan të rë hua so pita maꞌpatahuaꞌ, napoaꞌahuaꞌ. Inayara canpoasoꞌ 
acanatë pochin Yosë quëtërinpoaꞌ. Chiminpatëhuaꞌ, yaꞌipi patarihuaꞌ. Ina 
piquëran maꞌsona isoroꞌpaquë onporapisoꞌ aꞌnotiinënpoaso marëꞌ co insonta 
quësarinpoahuëꞌ.

9  1-6 (‑)

Capa cancantatëhua yaꞌhuëcasoꞌ
7 ¡Huëco paꞌahua capa cancantahuaꞌ! Noya coshatahuaꞌ, noya oꞌoahuaꞌ, 

napoaꞌahuaꞌ. Saca të rë huaso marëꞌ nani Sinioro noya niꞌninpoaꞌ. 
8  Huiritonáchin aꞌmoquëꞌ. Noya huaꞌ saiquë nipashimototáquëꞌ. 9  Sanapi 
noso roaton manan. Inarëꞌquën chimi naquë huarëꞌ yashin yaꞌhuëquëꞌ. Yosë 
acorin quën isoroꞌpaquë co huaꞌqui yaꞌhuë caso marëhuëꞌ. Nohuantasoꞌ 
isoroꞌpaquë sacatëranso marëꞌ inayarëꞌquën tëranta quëmanta niquëꞌ. 
10  Maꞌsona tëranta nicacasoꞌ yonqui huatan, yaꞌipi cancanën quëran 
niquëꞌ. Aꞌna tahuëri chiminpatan, co huachi manta nisaranhuëꞌ. Co manta 

a 11.6 Tashi ra mia chin shaꞌtëquëꞌ, topa china: Shaꞌto tahuëri caniaritapasoꞌ yonquiarin. 
b 11.6 Iꞌhuanahuanquënta topa china: Shaꞌto tahuëri tahuërapaso yonquiarin. 

yonquiaranhuëꞌ. Co inaquëso maꞌsha nitotërëhuëꞌ. Co inaquësoꞌ yonquínahuan 
ninëhuëꞌ.

11 Isopitantaꞌ, isoroꞌpaquë niꞌnahuë: Taꞌapisopita nicanahuachinara, co 
chini chiní quën taꞌapisopitaráchin canatopihuëꞌ. Ahuëtohuachinarantaꞌ, 
co chiní quën cancantopisopitaráchin canatopihuëꞌ. Co yonquínahuan nipi‑
so pi ta rá chin cosharohuanpihuëꞌ. Co yonqui yonquicharapisopitaráchin 
maꞌhuanpihuëꞌ. Co nitotonoꞌsaráchin piya piꞌsari noya niꞌpihuëꞌ. Yaꞌi pinpoa 
capainchiaquë huarëꞌ noya ninëhuaꞌ. 12  Napo ra huaton co inquënpoa tëranta 
ninorëhuahuëꞌ onpo ro sona chiminacasoꞌ. Canpoanta samira ritiquë manëso 
pochin, inairanta huënsonquë manëso pochin, co yonquiasëhuahuëꞌ, maꞌsha 
onpocasoꞌ cantiarinpoaꞌ. 13-18  (‑)

Noya yonquiatëhuaꞌ, yaꞌipi cancanënpoa quëran sacatacaso yaꞌhuërinsoꞌ

11  1 Naꞌa cosharo yaꞌhuëtohuachinquën,
paꞌanacaso marëꞌ marë quëpatëquëꞌ.

Napohuatan co huaꞌquiya quëranhuëꞌ
naꞌcon naꞌcon canaaran.

 2 Maꞌsha yaꞌhuëtohuachinquën,
ama apiraquësohuëꞌ.
Pahuantiinquë huarënta yoꞌquëꞌ.
Co nitotërëhuahuëꞌ tashiraya maꞌsha onpocaso niꞌton,
inapoquëꞌ.

 3 Oꞌnanchináchin chitoro yaꞌnohuachina,
isoroꞌpaquë oꞌnanapon.
Nara mashonta inpanaton norti partihuë nipon,
sor partihuë nipon notëtohuachin,
inaquëran chachin quëparitapon.

 4 Shaꞌtacaso tahuëri nipirinhuëꞌ,
aꞌnaquënso ihuan tëꞌhuatatona co shaꞌtopihuëꞌ.
Nitërinsoꞌ macacaso tahuërinta nipirinhuëꞌ,
oꞌnan tëꞌhuatatona co mapihuëꞌ.

5  Co ina pochin nica caso yaꞌhuërinhuëꞌ. Canpoasoꞌ ihuan insëchinsona 
paꞌninsoꞌ, co nitotërëhuahuëꞌ. Huaꞌhuashanta aꞌshin yoꞌna mënquë aꞌshininsoꞌ, 
co nitotërëhuahuëꞌ. Inapita co nitotërëhuasohuë pocha chin Sinioro maꞌsona 
nica ca sonta co nitotërëhuahuëꞌ. Ina nohuanton nani maꞌsha yaꞌhuërin.

6  Napoaton tashiramiachin shaꞌtëquëꞌ   a. Iꞌhuanahuanquëntaꞌ   b, 
shaꞌtaantaquëꞌ. Co nitotërëhuahuëꞌ insoso noya tapon nimara. Yaꞌnan 
shaꞌnëhuaso aꞌna nimara, piquëran shaꞌtërëhuaso aꞌna nimara. Cato chachin 
aꞌna nimara. 7-10 (‑)

Huiꞌnapiꞌsa pënëninsoꞌ

12  1 Yosëso nininquën.
Huiꞌnapitasënquën chachin ina imaquëꞌ.

Co huaꞌquiya quëranhuëꞌ mashotaran.

c 12.5 Arcaparasoꞌ: Sanapi ipocaiso marëꞌ ninonënpisoꞌ. d 12.6 Oꞌsërin prata quëran nininsoꞌ: 
Isanpi oꞌsërinsoꞌ, prata asoquiatona piꞌshirin pochin atarantopi quëran nipisoꞌ. 

Naporoꞌ, co huachi yashinhuëꞌ yaꞌhuëaran.
Inapoaton: “Co huachi yain nanpichináchinhuëꞌ
cancantërahuë,” tosaran.

 2 Coꞌhuara piꞌi aꞌpininso tacopiátërasohuëꞌ, imaquëꞌ.
Yoqui, tayoraroꞌsaꞌ, inapitanta
coꞌhuara aꞌpinpiso tacopiátërasoihuëꞌ, imaquëꞌ.
Iporasoꞌ oꞌnan mëꞌtarinso piquëran
chitoro inapaantarin.
Inapita noya yaꞌhuëasoi chachin imaquëꞌ.

 3 Mashotohuatan,
pëi mocarinso pochin nisaran.
Naporoꞌ aꞌpairinquënsopita pochin nininsoꞌ,
ropatapona huachi.
Pëi nonoropitërinso pochin
monconpicasoꞌ yaꞌhuëapon.
Morinoroꞌsa nitoꞌquiratërinso pochin
natëroꞌsanta capa niraꞌpiapon.
Inapoaton co huachi noya coshataranhuëꞌ.
Huintana quëran costatërëso pochin quënantopiranhuëꞌ,
oshaquëran oshaquëran pëtorayataramaꞌ.

 4 Ina pochin nisahuatan
yaꞌcoanaroꞌsanta cachiꞌpaꞌ notëtopisoꞌ, nioncotapon.
Inapita nioncotërinso pochin
co huachi aquëran natantaranhuëꞌ.
Morinonta huënotërinsoꞌ,
copi tëninso pochin
co huachi nanitaranhuëꞌ noya coshatamasoꞌ.
Inairaroꞌsanta yáshin përapirinahuëꞌ,
co huachi natanaranhuëꞌ.

 5 Inapamiachin nanpëhuatan, huëhuëtaran.
Iratohuataontaꞌ, aꞌnaroáchin maꞌsha onpoaran.
Shinpira yancotërinso pochin motëonta huiritapon.
Co huachi chiniatonhuëꞌ,
sëquërë tëranta quëquëntaran.
Arcapara nara itopiquë c ninonënpiranhuë tërantaꞌ,
co huachi natëarinhuëꞌ.
Nani huachi yaꞌhuëmiatontaranquë
yapaꞌsápaton napoaran.
Naporaran quëran chiminpatan,
naꞌnëroꞌsa noncaropiso natanapi huachi.

 6 Yosëso nininquën.
Ipora chachin ina imaquëꞌ.
Coꞌhuara oꞌsërin prata quëran nininso d noshitëtara,
coꞌhuara huëꞌëta oro quëran nininsonta yaꞌquiara,

partinta poso quëran iꞌsha ocoirësoꞌ,
coꞌhuara ina pirayan yaꞌpoara,
iꞌsha ohuaracasoꞌ porianënta coꞌhuara yaꞌquiara,
inapita napopiso pochin, aꞌna tahuëri quëmanta chiminaran.
Napoaton coꞌhuara ina tahuëri naniyátërasohuëꞌ, Yosë imaquëꞌ.

 7 Amocan quëran Yosë nininquën niꞌton, chiminpatan nonënsoꞌ, noꞌpaꞌ 
niantapon.

Ispiritonëntaꞌ, Yosëꞌpaꞌ paantapon. Ina quëtërinquën niꞌton,
ina chachin mataantarinquën.

 8 Inapita yonquiato
ca aꞌchinaꞌpico napoantarahuë:
¡Co manta isoroꞌpaquë canamiatarihuahuëꞌ!
¡Topinan quëran yaꞌhuërëhuaꞌ! tënahuë. 9-14 (‑) 

Cota huënton israiroꞌsa oshahuanacaisoráchin cancantopisoꞌ

1  1 Osiasë copirnoꞌton Cota huën tonquë huaꞌanëntasoꞌ, Isaiasë pënëntacasoꞌ 
caniaritërin. Ina quëran Cotamo yaꞌhuërëꞌ, huaꞌanëntaantarin. 

Ina piquëran Acasontaꞌ, huaꞌanëntaantarin. Ina quëran, Isiquiasënta 
huaꞌanëntaantarin. Inapita copir no roꞌsa Cota huën tonquë huaꞌanëntasoiꞌ, 
Isaiasë pënën tërin. Inasoꞌ, Amosë huiꞌnin. Yosëri huaꞌ na rëso pochin aꞌnotaton, 
Cota huënton israiroꞌsaꞌ, Quiro sarin ninanoꞌ, inapita maꞌsona onpocaisoꞌ 
anito tërin.
 2 Piꞌiroꞌtëquë, isoroꞌpaquë, inaquëpita yaꞌhuëramasoꞌ,

yaꞌipinquëma Sinioro noninso natancoꞌ:
“Huiꞌnahuëpita huaꞌhuishin quëran huarëꞌ asoꞌsorahuë.
Inapotopirahuëꞌ, inahuaso co natërinacohuëꞌ.

 3 Torosoꞌ, huaꞌanën nohuitërin.
Morantaꞌ, huaꞌanëni pëi acotërinsoꞌ, nohuitërin.
Israiroꞌsaso piyapinëhuëpita nipirinahuëꞌ, co nohuitërinacohuëꞌ.
Co nohuitatonacohuëꞌ, co manta yonquipisohuë pochin niconpi.

 4 Oshahuanacasoráchin cancantëramasopita,
¡maꞌhuantacha nisarama paya!
Canpitaso paꞌpi co noyahuëꞌ ninamaꞌ.
Co noyahuëꞌ nipisopita huiꞌnarinquëmaꞌ.
Nitapicancamiatëramaꞌ. Aꞌporamaco. Naporamaꞌ.
Caso Yosëco noyasáchin ninahuë niꞌton, Israiro chinotërinco.
Inaco nipirahuëꞌ, aꞌporamaco.

 5-6 Canpitaso co natantochináchinhuëꞌ
cancantëramasoꞌ, co yaaꞌporamahuëꞌ.
Ina marëꞌ noꞌhuitënquëma anaꞌintëranquëmaꞌ.
Co máquëma tëranta noyatërinso yaꞌhuërinhuëꞌ.
Motëma quëran nantëranëmaquë huarëꞌ,
piꞌniosáchin pochin, pomato pomato toconinso pochin,
taꞌtaráchin niconinso pochin, niconamaꞌ.
Naporamasoꞌ, co inso tëranta nonëninquëmahuëꞌ.
Co tomaquë tëranta pashitatënënquëma asanorinënquëmahuëꞌ.
Inapoatoma co huachi manta chiniramahuëꞌ.

 7 Yaꞌipi yaꞌhuëramaso noꞌpaꞌ, tananhuantárin quëparitërin.
Ninanoroꞌsantaꞌ, huiquitërantarin.
Inimiconëmapitanta niꞌtonëmaquë chachin

shaꞌtëramasopita nitërinsoꞌ, capitërinënquëmaꞌ.
Sotoma ninano ataꞌhuantopiso pochin
yaꞌipi yaꞌhuëramasoꞌ taꞌhuantërin.

 8 Quirosarin ninanoáchin quëparitërin.
Oparo aꞌpaicaiso marëꞌ ina huancánachin pëi acopiso pochin
quëparitërin.
Pipinoroꞌ huáncana naꞌicaiso marëꞌ pëi acopiso pochin ninin.
Inimicoroꞌsari ninano tancapitërinso pochin
inaora quëparitërin,” tënin Sinioro.

 9 Siniorosoꞌ yaꞌipi nanitapaton,
carayanpoa quëparitahuaso marëꞌ aꞌpairinpoaꞌ.
Coꞌsoꞌ inaporinhuë naporini,
Sotoma, Comora, inapita ninanoroꞌsa pochin,
nani taꞌhuanchitërihuahuëꞌ.

Yosë chinotopirinahuëꞌ, topinan quëran napopisoꞌ

 10-11 Quirosarin huaꞌanoꞌsanquëmaꞌ.
Canpitasoꞌ sotomaroꞌsa huaꞌanëna pochin niconamaꞌ.
Comoraroꞌsa pochin nipiramahuëꞌ,
Sinioro pënëntërinsoꞌ noya natanco:
“Ama huachi maꞌsharoꞌsa ca marëꞌ quëcosohuëꞌ.
Naꞌa carniroroꞌsa oshanëma marëꞌ yaꞌipi ahuiquitaramaꞌ.
Toroaꞌhuaroꞌsanta tomaquën ahuiquitaramaꞌ.
Tororoꞌsaꞌ, ohuicaroꞌsaꞌ, chiporoꞌsaꞌ,
inapita huënainënantaꞌ, co huachi noya niꞌnahuëꞌ.

 12 Chinotamacoso marëꞌ canpitasoꞌ, pëinëhuëquë huëꞌnamaꞌ.
Napohuatamara, canpitaora nohuanton huëꞌnamaꞌ.
¡Pëinëhuë iꞌiratëroꞌsa toꞌquiatoma anëꞌhuëtamasoꞌ,
co carima camairanquëmahuëꞌ!

 13-14 Co noyahuëꞌ nisápomarahuëꞌ,
maꞌsha tëpatoma chinotamacoso marëꞌ yáquënamaꞌ.
Inapita quënamasoꞌ, co manta paꞌtërinhuë pochin niꞌnahuëꞌ.
Inapita aꞌpëhuatamara conainën pantarinsoꞌ,
co huachi ahuantërahuëꞌ.
Nani sahuato, nani yoquiaꞌhuaraiquë,
niyontonatoma chinotëramaco.
Co noyahuëꞌ cancantërama niꞌton,
niyontonpiramahuëꞌ amiranquëmaꞌ.
Amitënquëmaꞌ, co huachi ahuantëranquëmahuëꞌ.

 15 Nontamacoso marëꞌ anquihuatamara,
co manta yaniꞌnanquëmahuëꞌ.
Naꞌaro nontopiramacohuëꞌ, co natanaranquëmahuëꞌ.
Naꞌcon tëpatërama niꞌton, huënaiꞌ imirasáchin pochin niꞌnanquëmaꞌ.

 16 Amarëso pochin nicatomaꞌ, ¡ama huachi oshahuancosohuëꞌ!
¡Co noyahuëꞌ ninamasopita aꞌpoco huachi!

 17 ¡Noya nicacamasoꞌ nitotocoꞌ!
Aꞌnapita napopináchin nicacamaso marëꞌ cancantocoꞌ.

Saꞌahuaroꞌsaꞌ, quëyoronoꞌsaꞌ, inapita catahuatoma paꞌpoyacoꞌ.
 18 Huëco paꞌahua nonatëhua anoyatahuaꞌ.

Quëhuanën quëran aꞌshitërëso pochin
naꞌcon oshahuanpiramahuëꞌ, inquitaranquëmaꞌ.
Ina inquitatënquëmaꞌ, ocai, piꞌshiro, inapita
huiritërinso pochin, anoyacancantaranquëmaꞌ.

 19 Natëhuatamaco,
sharoꞌsa noya noyatërinsoꞌ caꞌsaramaꞌ.

 20 Napoaponahuëꞌ, co natantochináchinhuëꞌ cancantápatamaꞌ,
quiraquë taꞌhuantapomaꞌ,” tënin.
Sinioro chachin ina pochin shaꞌhuitërinpoaꞌ.

Quirosarinquë yaꞌhuëpisopita anaꞌintahuaton, noya acoantarinsoꞌ

 21 Naquëranchin Sinioro pënëninquëmasoꞌ natancoꞌ:
“Iráca Quirosarinquë yaꞌhuëpisopita
casáchin cancantërinaco.
¡Iporaso nipirinhuëꞌ, monshihuantë sanapi pochin
cancantëramaꞌ!
Iracasoꞌ, yaꞌipi inaquë yaꞌhuëpisopita noyasáchin nipi.
Noꞌtëquënáchin yonquipi.
Inapopirinahuëꞌ,
iporasoꞌ, tëpatoroꞌsaráchin pochin yaꞌhuëramaꞌ.

 22 Pratasoꞌ paꞌton.
Inapochachin canpitanta nipiramahuëꞌ.
Iporasoꞌ ina chiꞌchironën pochin niconamaꞌ.
Noya huino pochin noya nipiramahuëꞌ,
iporasoꞌ, iꞌsha pochin niconamaꞌ.

 23 Huaꞌanoꞌsanëma quëran huarëꞌ
co natantochináchinhuëꞌ cancantopi.
Ihuatëroꞌsarëꞌ nipayapi.
Pahuërëhuachinara,
co huachi noꞌtëquën anaꞌintopihuëꞌ.
Maꞌsha topinan quëtápaisoꞌ nohuantoonpi.
Saꞌahuaroꞌsaꞌ, quëyoronoꞌsaꞌ, inapita
maꞌsha onpotohuachinara, co paꞌpoyapihuëꞌ.

 24 Napoaton ca Sinioroco yaꞌipi nanitapato naporahuë:
‘Caso yaꞌipi nanitaparahuë.
Co insonta Israiro nacionquë ca pochin yaꞌhuërinhuëꞌ.
¡Copi toco huachi! Inimicotërinacosopitasoꞌ, noꞌtëquën anaꞌintarahuë.
¡Iꞌhuërëtaꞌhuaso yaꞌhuërin!

 25 Naquëranchin maꞌsha onpotaantaꞌhuanquënso yaꞌhuërin.
Amoro ahuiquitomiatërëso pochin amirotochináchin ninamasoꞌ, 

inquitaranquëmaꞌ.
 26 Ca nohuanton iráca pochachin coisëroꞌsaꞌ, yaꞌhuëtaantarinquëmaꞌ.

Ayonquinaꞌpiroꞌsantaꞌ, yaꞌhuëantapon.
Noya acoantahuatënquëmaꞌ:
“Noyasáchin nipiquë ninanoꞌ,” itaantaponëmaꞌ.

“Noꞌtëquënáchin natëtopiquë ninanoꞌ,” itaponëma antaꞌ.
 27 Quirosarinquë yaꞌhuëpisopita

casáchin tahuërëtaantahuachinaco, nichaꞌësarahuë.
Caso noyaco niꞌto, napotarahuë.

 28 Co natëtochináchinhuëꞌ cancantopisopita,
oshahuanoꞌsaꞌ, inapitasoꞌ,
tëshi paꞌquirëso pochin nitarahuë.
Aꞌporinacosopitantaꞌ, chiminaponaꞌ.

 29 Canpitasoꞌ, insina narasoroꞌsaquë mamanshiroꞌsa mosharamaꞌ.
Yancororoꞌsaquëntaꞌ, inaporamaꞌ.
Inapita naꞌcon paꞌyatopiramahuëꞌ, atapanaponquëmaꞌ.

 30 Insina nara nohuamëtërinso pochin canpitanta nisaramaꞌ.
Yancoroꞌ iꞌshari pahuantërinso pochin nisaramaꞌ.

 31 Chiníquënoꞌsanquëma nipomarahuëꞌ,
shinpitë yanimë pochin nisaramaꞌ.
Co noyahuëꞌ ninamasopitasoꞌ,
pën noꞌhuitërinso pochin nisarin.
Huëchinpitohuachina,
naporo chachin huëyapoma huachi.
Co incari tëranta atacopitaponhuëꞌ,’ tënahuë,” tënin.

Sinioro yaꞌipi huaꞌanëntarinsoꞌ

2  1 Amosë huiꞌnin Isaiasë pënëntonaꞌpisoꞌ, Yosëri huaꞌ na rëso pochin aꞌno‑
tërin. Cota huënton israiroꞌsaꞌ, Quiro sarin ninanoꞌ, inapita maꞌsona 

onpocaisoꞌ anito tërin:
 2 Ayaro tahuëri yaꞌcaritohuachin,

Sinioro chinotacaso pëi yaꞌhuërinquë motopisoꞌ,
Siniorori noya noya acoapon.
Aꞌnapita motopiroꞌsa quëran ina inápa nisarin.
Nisha nisha nacionquë yaꞌhuëpisopita
inaquë huëcaponaꞌ.

 3 Notohuaroꞌ piyapiroꞌsa huëꞌsahuatonaꞌ:
“Huëco Sinioro motopinënquë pantaꞌahuaꞌ.
Israiroꞌsari chinotërinso pëinënquë pantaꞌahuaꞌ.
Pënëntërinsopita aꞌchinchinpoaꞌ.
Aꞌchintohuachinpoa noya natëahuaꞌ.
Sion motopi quëran Yosë chachin aꞌchintarinpoaꞌ.
Quirosarin ninano quëran nanamën aꞌchinapi,” tëcaponaꞌ.

 4 Nisha nisha nacionoꞌsa Siniorori
coisë pochin nicaton noꞌtëquën shaꞌhuitarin.
Nisha nisha piyapiroꞌsa ninoꞌhuirápirinahuëꞌ, acopitapon.
Sahuëninënaꞌ, noꞌpaꞌ ohuërënanoꞌsa atarantaponaꞌ.
Nansanënantaꞌ, yaquitonanoꞌsa atarantaponaꞌ.
Co inso piyapiroꞌsa tërantaꞌ, niahuëcaiso marëꞌ
ohuarapisopita macaponahuëꞌ.
Naporahuatonaꞌ, co huachi niahuëcaiso marëꞌ niaꞌchintaponahuëꞌ.

 5 Cacopo shinpitanpoasoꞌ,

¡huëco Sinioro natëahuaꞌ!
Piꞌi aꞌpininquë noya paꞌnëso pochin
noya yonquiantaꞌahuaꞌ. 6-22  (‑)

Oparo pochin nininsoꞌ

5  1 Amiconëhuë nosororahuësoꞌ yaꞌhuërënamën, oparonën yonquiaton 
cantarinsoꞌ cantararahuë:

“Amiconëhuë nosororahuësoꞌ oparohuanin.
Noyaroꞌpaquë chachin acorin.

 2 Noꞌpaꞌ ohuërërahuaton, naꞌpiranënpita inquitërin.
Noya noya oparoꞌsa paꞌhuëquën huayonaton, apitërin.
Imin huáncana tori acorin.
Nanpinta toꞌpoitacaso marëꞌ naꞌpi quëran nitërin.
‘Cashi cashin opa nitapon,’ taꞌton,
noya ancantaton ninarin.
Napoaponahuëꞌ, áin opasáchin nitërin.

 3 Iporasoꞌ Quirosarinquë yaꞌhuëramasopita,
carima natainquëma shaꞌhuitoco.
Cota huënton israiroꞌsanquëmantaꞌ, shaꞌhuitoco.
¿Inta tëhuërin niꞌton, oparonëhuë naporin?
¿Ca nica, inaora chachin nica?

 4 ¡Noya nitacaso marëꞌ nanirinso chachin nani acotërahuë!
Noꞌtëquën chachin caso cashi cashin opa nitacaisoꞌ ninarahuë.
Inapotopirahuëꞌ, áin opasáchin nitërin.

 5 Noyapaꞌ. Naporin niꞌquëhuarëꞌ,
oparonëhuë maꞌsona onpotaꞌhuasoꞌ yonquirahuësoꞌ,
shaꞌhuitaranquëmaꞌ:
Nahuan shatërahuëso oquitarahuë yaꞌcontatona tapiinaꞌ.
Pairanënta oquitohuato,
pëꞌtahuaroꞌsari yaꞌcontatonaꞌ, toꞌqui toꞌquichinaꞌ.

 6 Inapotahuato patarahuë.
Co incari pacarapiponhuëꞌ.
Co incari yaquisëꞌpaponhuëꞌ.
Nahuanoꞌsaꞌ, pacatoroꞌ, inapitari imotapon.
Chitoronta camaihuato, co inaquë oꞌnanaponhuëꞌ,”
tënin nosororahuësoꞌ.

 7 Israiroꞌsaꞌ, Cota huënton israiroꞌsanpoaꞌ,
canpoasoꞌ, Sinioro yaꞌipi nanitaparinsoꞌ oparonën pochin ninëhuaꞌ.
Napoaton: “Inapitasoꞌ, pënëntërahuësoꞌ natëtona
noya nicacaiso yaꞌhuërin,” topirinhuë Siniorosoꞌ.
Nitëpacasoráchin tëhuënchinsoꞌ paꞌyatërëhuaꞌ.
Noya nicacasoꞌ ninapirinhuëꞌ,
maꞌsha nionpotatëhua nitësharárëhuaꞌ. 8-30 (‑)

Isaiasë pënëntacaso marëꞌ acorinsoꞌ

6  1 Osiasë copirno chimi ninso piꞌiquë, huaꞌ na rëso pochin Sinioro niꞌnahuë. 
Huaꞌa nën ta caso shiranën paꞌpi inápaquë acora huaton, huën sëarin 

niꞌnahuë. Aꞌmorinsontaꞌ, chino ta caso pëi yaꞌipi mëntatërin. 2  Nisha anquë‑
ni roꞌsa pën pochin yaꞌnopisontaꞌ, Sinioro huën së rinso aipi yanpoápopi. 
Aꞌnaya aꞌnaya saota saota anpian të huanpi: Cato anpiantëna quëran, yaꞌpirina 
nipaꞌcopirayatopi. Cato quërantaꞌ, taparonëna parti quëran, nonëna paꞌco‑
pi topi. Cato quëransoꞌ yanponpi. 3  Napo ra hua tona inahua capini nona tona 
napo rápi:

“Siniorosoꞌ noyasáchin nicaton, noya noya ninin.
Yaꞌipi nanitaparin.
Yaꞌipi isoroꞌpaquë maꞌsha acorinsopita,
Yosë chini chiníquën nanantërinsoꞌ anitotërinpoaꞌ,” tosápi.

4  Napopisoꞌ yaꞌcan topa china, Yosë chino ta caso pëi yaꞌcoananënpita 
nacon nacontapi. Napo ra huaton yaꞌipiana chachin conairi mëntatërin. 
5  Ina yonquiato: “¡Maꞌhuan tacha caso nicato chimi na rahuë paya! ¡Caso co 
noyahuëꞌ cancan tato naponi nonahuë! ¡Aꞌna pi tanta ca pocha chin cancan topi 
nipirinhuëꞌ, inapitarëꞌco yaꞌhuë rahuë! ¡Napoaporahuëꞌ, Sinioro yaꞌipi nani ta‑
paton yaꞌipi huaꞌa nën të rinso quëna nahuë!” tënahuë.

6  Naporo chachin pën pochin yaꞌno rinso anquëni, huëca pai rinco. Artaro 
aipi pënaya yaꞌhuë rinso naquëtinanquë aquëtahuaton, quëshiantërinco. 7 Ina 
pënayaquë carianantonco:

“Niꞌquëꞌ. Nani pënayaquë carianananquën.
Napoaton co noyahuëꞌ ninansoꞌ Yosë inquitërinquën.
Co noyahuëꞌ ninansopita
naꞌintopirinquënhuëꞌ, inquitërinquën,” itërinco.

 8 Naporoꞌ Sinioro noninsoꞌ natanahuë:
“¿Inta iporaso aꞌpaꞌi?
¿Incha yaꞌhuërënamënpoa
nanan shaꞌhuicaso marëꞌ paꞌnëꞌpoya?” tënin.
“Maꞌta Sinioro ca yaꞌhuëarahuë.
Ca nipachin aꞌpaco,” itërahuë.

9 Napotohuatora:
“Paaton nipachin piyapinëhuëpita shaꞌhuitëquëꞌ:
‘Onponta nanamëhuë natanpiramahuëꞌ,
co natëtaramahuëꞌ.
Maꞌpitaso ninahuëso
niꞌsápomarahuë tërantaꞌ, co yonquiaramahuëꞌ,’ tënin Sinioro, itonquëꞌ.

 10 Piyapinëhuëpita yonquinëna tapitëquëꞌ.
Nëꞌhuëya pochin cancanchinaꞌ.
Somarayapiso pochin cancantatonaꞌ,
ama manta noꞌtëquën yonquiꞌinasohuëꞌ.
Shaꞌhuitërahuësoꞌ noꞌtëquën yonquipi naporini,
oshanëna aꞌpoitonahuëꞌ.
Inapopi naporini,
co huachi anaꞌintaꞌhuasoꞌ yaꞌhuëitonhuëꞌ,” itërinco.

11 Napotohuachincora, nata nahuë:
“¿Onporo huaꞌquita Sinioro ina pochin cancantaponaꞌ?” itohuatora:
“Ninanoroꞌsa ataꞌhuantohuachinaꞌ,
tanahuantápai huarëꞌ napoapi.

Pëiroꞌsaꞌ, iminoꞌsaꞌ, inaquëpitanta sacorápona huachi.
 12 Naporoꞌ ca Sinioroco nohuanton

piyapinëhuëpita inimicoroꞌsari quiquiaponaꞌ.
Inapotohuachinaꞌ, yaꞌhuëpiso noꞌpaꞌ tanahuantápon.

 13 Pasayaꞌpi quëran shonca tëranta quëparitohuachina,
inapitanta taꞌhuantaponaꞌ.
Napoaponahuëꞌ,
aꞌnaquën nara aꞌnëhuatëra papotaantarinso pochin,
Sinioro marëꞌ nipisopitasoꞌ, yaꞌhuëantaponaꞌ,” itërinco.

Acasoꞌ copirno Isaiasëri yaꞌnan shaꞌhuitërinsoꞌ

7  1  Osiasë copirno huiꞌninsoꞌ, Cotamo itopi. Ina huiꞌnintaꞌ, Acaso 
itopi. Ina yaꞌhuërë Cota huënton copirno nicasoꞌ, Siria copirnosoꞌ, 

Israiro copirnorëꞌ nicatahuatonaꞌ, Quiro sarin ahuë caiso marëꞌ huëca paipi. 
Napoaponaraihuëꞌ, co nani to pihuë minsëcaisoꞌ. Siria copirnosoꞌ, Nisin itopi. 
Yaꞌhuërëꞌ Israiro copirnosoꞌ, Nimariasë huiꞌnin Pica itopi.

2  Naporoꞌ Acasoꞌ copirno quëmo pi nën pi tarë chachin shaꞌhui ta‑
caiso marëꞌ paaparahuatonaꞌ: “Siriaroꞌsa israiroꞌsarë nicatahuatonaꞌ, 
huëcapaiarinënpoaꞌ,” itopi. Napo hua chi nara, piya pi nën pi tarë chachin 
paꞌyanpi. Paꞌya na tona nara roꞌsa ihuani paꞌtan paꞌtantërinso pochin 
ropatopi.

3  Naporoꞌ Sinio rori Isaiasë itapon:
—Huiꞌnan Siaro‑iasopo itëranso masa huaton, Acasoꞌ copirno 

nacapiontaquëꞌ. Inasoꞌ, panënquë iꞌsha paꞌshintopisoꞌ yonsanquë 
quënaontaran. Ina iꞌsha paꞌshintopisosoꞌ, pëꞌsainaꞌpi camayo noꞌpaꞌ 
huaꞌa nën të rinso ira paꞌninꞌpaꞌ, yaꞌhuërin. 4-5  Quënaontarahuaton 
shaꞌhuitëquëꞌ:

“Niyátainpichin yaꞌhuëquëꞌ. Napoaponahuëꞌ, ama paꞌyanquësohuëꞌ. 
Cato copir no roꞌsa paꞌpi noꞌhuitënquën huëcapaiarinquënso yonquiaton, 
ama tëꞌhuatëquësohuëꞌ. Inahuasoꞌ, cato pënamocha yata co pi rinso pochin 
tomontapi. Nisin siriaroꞌsarë chachin huëꞌ sarin. Nimariasë huiꞌ nionta 
israiroꞌsarë chachin huëcapaiarinënquën. Inapitasoꞌ nani anoya topi 
nicatahuatonaꞌ, maꞌsha onpotiinënquënso marëꞌ. Inapoatonaꞌ: 6  ‘Cota 
huëntonoꞌsa yaꞌcontatëhuaꞌ, aꞌpayanhuaꞌ. Inapotatëhua noꞌpanëna matahuaꞌ. 
Naporahuatëhuaꞌ, Tapiiri huiꞌnin inahua copirnonëna nica caso marëꞌ 
acoaꞌahuaꞌ,’ niitopi,” itëquëꞌ, itërin.
 7 Napopirinahuëꞌ, Sinioroso taantarin:

“Co onporonta inapoarinhuëꞌ.
 8-9 Siria copirno ninanonënsoꞌ, Tamasco itopi.

Inaquë Nisin copirno huaꞌanëntërin.
Israiro copirno ninanonëntaꞌ, Samaria itopi.
Inaquë Nimariasë huiꞌnin huaꞌanëntërin.
Napopirinhuëꞌ, saota shonca aꞌnatërápo piꞌipiya quëran
israiroꞌsaso co huachi nacion nicaponahuëꞌ.
Coꞌsoꞌ canpitantaꞌ,
cancanëma quëran huarëꞌ natëhuatamacohuëꞌ,
inapita pochachin nisaramaꞌ,” tënin Sinioro, itërin Isaiasëri.

a 7.18 Yon: Iprio nananquësoꞌ, shona tënin. 

Naquëranchin shaꞌhuitërinquë, Imanino huaꞌhuatacaso shaꞌhuitërinsoꞌ
10  Sinio rori Isaiasë quëran naquë ran chin Acasoꞌ nontaantarin: 

11  “Napotëranquënso chachin mini nisarin. Ina nito ta caso marëꞌ Yosë 
nontëquë maꞌsona aꞌno chin quën. Aco acopo roquë yaꞌhuërin quëranhuë nipon, 
ina inápaquë yaꞌhuërin quëranhuë nipon aꞌno chin quën,” tënin Sinioro, itërin 
Isaia sëri.

12  Napo to hua china Acasosoꞌ tapon: “Inca, co nontarahuëꞌ. Co Sinioro tëni‑
caso yaꞌhuërinhuëꞌ,” tënin.

13  Naporoꞌ Isaiasëso taantapon:
“Tapi copirno shinpitanquëma huaꞌan yaꞌconamasoꞌ, noya natancoꞌ.
Canpitaso piyapiꞌsa maꞌsha onpotatomaꞌ, apinamaꞌ.
‘Co ina nanirinhuëꞌ,’ tënëso pochin cancantatomaꞌ,
¿Yosë chachinta yaapinamaꞌ ti?

 14 Sinioro chachin napoahuarëꞌ
maꞌsona aꞌnotarinquëma nitotamaso marëꞌ:
Niꞌquëꞌ. Ca nohuanton nanon cayoapon.
Inapoaton quëmapiaꞌhuaya huaipon.
Inasoꞌ huaꞌhuin nohuitaton, Imanino itapon.

 15 Inasoꞌ huaꞌhuatapon,
ohuaca shoꞌshoiꞌ atachirotopiso capon.
Ninoiꞌ iroapon, napoapon.

 16 Ina huaꞌhuasha coꞌhuara chinotoaꞌhua nishátërasohuëꞌ,
ipora cato copirnoroꞌsa aꞌpayaninquënsopita noꞌpanënaꞌ,
ataꞌhuantapona huachi.

 17 Sinioro nohuanton
quëmanta tahuëri cantiarinquën.
Piyapinënpitanta cantiipon.
Quëmá quëran pipipisopitanta cantiarin.
Iráca shimashonëmapita
israiroꞌsarë niaꞌpopiso pochachin
paꞌpi parisitamasoꞌ cantiarinquëmaꞌ.
Naporosoꞌ, Asiria copirno quëran napoaramaꞌ.

 18 Ina tahuëriꞌsa nanihuachin,
Sinioro nohuanton inimicoroꞌsa huëꞌsapi.
Iquipito iroꞌsa quëran
yon a tomontërinso pochin huëcaponaꞌ.
Asiria parti quëraonta
ninora sanantërinso pochin huëcaponaꞌ.

 19 Canquihuachina,
motopi casonantëroꞌsaquë, yaꞌhuëintaponaꞌ.
Natëtëanaroꞌsaquë, shihuarinoroꞌsaquë,
ohuacaroꞌsa oꞌorinquë, inaquëpita yaꞌhuëintaponaꞌ.

 20 Ina tahuëriꞌsa nanihuachin,
Asiria copirno quëran Sinioro anaꞌintarinquëmaꞌ.

b 8.1 Mairo-sararo-aspasosoꞌ: Aꞌna roá chin ahuëatënënpoaꞌ, ihuaponënpoaꞌ, tapon naporin. 

Inasoꞌ, sontaronënpitarë chachin quëpainëmaso marëꞌ
ihuimotoarinëmaꞌ.
Shinonëmaꞌ, shinoratënëmaꞌ, inapitanta ihuitaponënquëmaꞌ.

 21-22 Ina tahuëriꞌsa nanihuachin,
inso tëranta aꞌnara ohuacaꞌ,
cato ohuica, inaíchin pëꞌtahuaponahuëꞌ,
notohuaroꞌ shoꞌshoiꞌ ocoiapon.
Atachirotatonpita capon.
Ninoiꞌ iroapon, napoapon.
Inimicoroꞌsari quiquicaiso nipirinhuëꞌ chaꞌëpisopitasoꞌ,
tëhuënchachin inapoaponaꞌ.

 23 Ina tahuëriꞌsa nanihuachin,
iminoꞌsa pantatápon.
Aꞌnaquën oparo huaranca yaꞌhuë yaꞌhuëtërinsoꞌ,
huarancatë coriqui paꞌtopirinhuëꞌ,
pantataton, shihuarino niantapon.

 24 Inaquë yayaꞌconpachinaꞌ,
pëꞌchinan, shinërë, inapitarë chachin
yaꞌcontatona maꞌsha inanaponaꞌ.
Yaꞌipi noꞌpanëma nahuan nonitëraro niantapon.

 25 Panënoꞌsaquë sacatohuachinara,
noyaroꞌpaꞌ niꞌton, topinan nanpaquë ohuërëpi.
Inapopirinahuëꞌ, pantatatonaꞌ
nahuan nonitëraro niꞌton,
tëꞌhuatapona yaꞌcontacaisoꞌ.
Tororoꞌsaꞌ, ohuicaroꞌsaꞌ,
inapitaráchin yaꞌconatona coshataponaꞌ,” itërin.

Isaiasë huiꞌnin nininën quëran maꞌsona onpocaisoꞌ ninorinsoꞌ

8  1 Aꞌna tahuëri Sinioro nonta tonco itaponco: “Panca nontë maquëꞌ. Inaquë 
aꞌnin quë chin ninshitapon: ‘Mairo‑sararo‑aspasoꞌ b.’ 2  Yaninshitohuatan, 

Oriasë corto huaꞌan niꞌtonënquë ninshitëquëꞌ. Quiripiquiasë huiꞌnin Saca‑
riasë itopisonta niꞌtonënquë ninshitëquëꞌ. Inapitasoꞌ, noꞌtë quën ninshitëransoꞌ 
shaꞌhuiponaꞌ,” itërinco.

3-4  Ina piquëran miachin saꞌahuëso cayorahuaton, quëmapiaꞌhua 
yaꞌhuëtaantarin. Naporoꞌ Sinioro itaponco: “Huiꞌnan nohui taton, Mairo‑
sararo‑aspasoꞌ, itëquëꞌ. Coꞌhuara ina nonaton, ‘tata, mama,’ toshátërasohuëꞌ, 
Tamasco, Samaria, inapita nina no roꞌsa minsëaponaꞌ. Asiria copirno piya‑
pi nën pi tari napotaponaꞌ. Minsërahuatonaꞌ, huaꞌanëna quëpatontacaiso 
marëꞌ maꞌsha nëna paꞌton nipi so pita quiquitaponaꞌ,” itërinco. 5  Ina quëran 
nontaantarinco:
 6-8 “Cota huënton israiroꞌsasoꞌ, Nisin copirno, Nimariasë huiꞌnin,

inapita tëꞌhuatopi.
Inapita tëꞌhuatatonaꞌ, nocaninaco.
Caso Siroiꞌ iꞌsha, sanoiꞌ paꞌninso pochin

inapita catahuapirahuëꞌ, nocaninaco.
Napopi niꞌquëhuarëꞌ,
ca nohuanton Asiria copirno
sontaronënpitarë chachin huëcapaipon.
Inasoꞌ huëꞌpachin,
Iopiratësiiꞌ paquiitërinso pochin
yaꞌipi Cota huënton ninanoroꞌsa ahuëapon.
Pancaiꞌ paquiitohuachina,
conopirataquë huarëꞌ icaninso pochin nisarin.
Asiria copirnosoꞌ, panca onian yanponaton,
mapinën nocorinso pochin
yaꞌipi iso noꞌpaquë yaꞌhuëpisopita ahuëapon.
Napoaponahuëꞌ, ca Sinioroco canpitarëꞌco chachin nisarahuë,” itërinco.

 9 Nisha nisha nacionquë yaꞌhuëramasopita nihuëntoncoꞌ.
Inapopiramahuëꞌ, paꞌyan tëpaponquëmaꞌ.
Aquë yaꞌhuëramasopita natanco shaꞌhuichinquëmaꞌ:
Ahuëtamaso marëꞌ noyá niacocoꞌ.
Noyá niacopiramahuëntaꞌ, paꞌpi paꞌyanaramaꞌ.
Tëhuënchachin noyá niacopiramahuëntaꞌ, napoaramaꞌ.

 10 Onpo ahuëtamaso yonquihuatamantaꞌ,
topinan quëran yonquiaramaꞌ.
Maꞌsona nicamasoꞌ nonpatamaꞌ, co napoarinhuëꞌ.
Yosëso quiyarëꞌcoi chachin yaꞌhuëarin niꞌton,
co inapoaramahuëꞌ.

Sinioro tëhuënchinsoꞌ tëꞌhuatacaso yaꞌhuërin
11 Sinioro chiní quën nanan taton achi ni rinco. Inapotahuatonco ama aꞌna‑

pita pochin cancan taꞌ huaso marëhuëꞌ, pënëninco: 12  “Aꞌnapitasoꞌ, tëꞌhuarëꞌna 
yaꞌhuëpi. Aꞌna huaꞌan ahuë caiso marëꞌ poꞌoana quëran yonqui hua chi nara, 
nanan nahuinin. Napopirinhuëꞌ, co nani napopiquë noꞌtë quën nininhuëꞌ. 
Napoaton aꞌna  pi taso tëꞌhuatopirinahuëꞌ, co canpi taso tëꞌhuatamaso 
yaꞌhuërinhuëꞌ. 13  Caso Sinio roco yaꞌipi nani ta pa rahuë. Noya sá chin ninahuë. 
Ca tëhuën chin so  tëꞌhuatamacoso yaꞌhuërin. Carimasoꞌ, yaꞌi pin quëma 
niꞌsaranquëmaꞌ. 14  Israiroꞌsanquëmasoꞌ, cato huënton yaꞌhuëramaꞌ. Natë‑
hua ta maco, car ima cata hua ran quëma noꞌtë quën chinotamacosoꞌ. Coꞌsoꞌ 
natëhuatamacohuëꞌ, pëcotan pochin nisa rahuë. Iraquë naꞌpi iꞌpatochináchin 
yaꞌhuë rinso pochin nisa rahuë. Huënsonquë maꞌsha mapiso pochin, ritiquë 
sami mapiso pochin, Quiro sa rinquë yaꞌhuë pi so pita anaꞌin ta rahuë. 15 Naꞌcon 
israiroꞌsa iꞌpatona anotopiso pochin nicaponaꞌ. Inapoa tona chiminaponaꞌ. 
Pëco tanquë maꞌsha mapa chi nara co huachi pipirinsohuë pochin nisapi,” 
itërinco.
 16 Ina quëran aꞌchintërahuësopita pënënato:

“Ipora shaꞌhuitëranquëmasoꞌ, noya natëcoꞌ.
Aꞌchintëranquëmasopita,
anitotëranquëmasopita, inapitanta ama naniantocosohuëꞌ.

 17 Cacopo quëran pipipisopita,
Siniorori co huachi yacatahuarinhuëꞌ.

Cariso napoaporahuëꞌ, inasáchin ninarahuë:
‘Catahuarinco mini,’ tënahuë.

 18 Sinioro yaꞌipi nanitaparinsoꞌ, Sion motopiquë yaꞌhuërin.
Huiꞌnahuëpita ina quëtërincosopitarëꞌco chachin
israiroꞌsa ayonquicaꞌhuaiso marëꞌ acorincoi.

 19-20 Aꞌnaquënsoꞌ, shaꞌhuitëranquëmasopita co natëtatonahuëꞌ:
‘Chimipiroꞌsa apërahuaꞌyantatomaꞌ, natancoꞌ.
Pënotonoꞌsanta sacaronquë nonpisopita natahuan.
¡Nisha nisha piyapiꞌsa yosënëna natanacaiso yaꞌhuërin!
¡Chimipiroꞌsa tëranta nanpiarëhuasopita maꞌsona onpocasoꞌ 

anitotiinpoaso marëꞌ
natanacaiso yaꞌhuërin!’ itaponëmaꞌ.
Inapitaso napopirinahuëꞌ,
co piꞌpian tëranta noya yonquiatona naporapihuëꞌ.
Co tahuërianpitërëso pochin nishátërapihuëꞌ.

 21 Inapoatona piyapiroꞌsa patë patëŕantaponaꞌ.
Aparisitaponaꞌ, tana anatanaponaꞌ, napotaponaꞌ.
Tana natanápachinaꞌ, noꞌhuitaponaꞌ.
Noꞌhuitatonaꞌ, copirnonënaꞌ, yosënënaꞌ,
inapita ama huachi noya yaꞌhuëcaiso marëhuëꞌ, shaꞌhuitaponaꞌ.
Inápaquë nëꞌpëtahuatonaꞌ, catahuacaiso yonisapi.

 22 Isoroꞌpaquënta yonípirinahuëꞌ,
co insoari tëranta catahuaponhuëꞌ.
Napoaton parisitatonaꞌ, nosorotáponaꞌ.
Tashinanquë co napion ancantërëso pochin
cancantáponaꞌ.
Tahuëripirinhuë tëranta tashirárinso pochin
cancantáponaꞌ.

9  1 Napoaponahuëꞌ parisitopisopitasoꞌ,
co inachachin parisitáponahuëꞌ,” itërahuë.

Yosëri acorinso nasitaton, huaꞌanëntarinsoꞌ

Cariria parti yaꞌhuëpisopitaꞌton Yosëri anaꞌin tërin. Inapo taton atapanin. 
Inaquë saporonoroꞌsaꞌ, nipitariroꞌsaꞌ, inapita yaꞌhuëpi. Inapitasoꞌ inpioroꞌsarë 
niyaꞌyoranpi. Inapita noꞌpanënasoꞌ, Cortaniiꞌ quëran piꞌi yaꞌco ninso parti 
huaꞌa nën topi. Inataquëchin tëquën ira marëꞌpaꞌ paꞌninso yaꞌhuërin. 
Inapi taso Yosëri anaꞌin taton atapanpirinhuëꞌ, aꞌna tahuëri noya nicaton 
catahuaantapon.
 2-3 Inapitasoꞌ co noyahuëꞌ nicatonaꞌ,

tashinanquë iratërëso pochin cancantopi.
Inapopirinahuëꞌ, panca aꞌpintërëso pochin
noya nicacaiso anitotaponaꞌ.
Sinioro quëma chachin
capa cancantaꞌhuaisoꞌ, quëshirancoi.
Shaꞌnaiso mapatoira, capa cancantërai.
Canatatona notohuaroꞌ maꞌsha nipatomatohuachinarantaꞌ,
capa cancantopi.

Inapochachin quiyantaꞌ, quëma niꞌtonënquë
capa cancantomiatarai.

 4 Piyapinënpita huaꞌanëntatona
aparisitopirinahuëꞌ, quëmari nichaꞌëran.
Inapotahuaton co huachi inimiconënpitari
aparisitápaiso quëtëranhuëꞌ.
Matianoꞌsa iráca ataꞌhuantëranso pochin
inimiconënpita minsëran.

 5 Inimicoroꞌsasoꞌ,
sapatë poꞌmotona taꞌcaca taꞌcacacharapi.
Aꞌmopisontaꞌ, huënaisáchin acopi.
Inapopirinahuëꞌ, sapatëroꞌsaꞌ, aꞌmopisoꞌ,
yaꞌipi inapita ahuiquitohuachinaꞌ, pëni caꞌsarin.

 6 Canpoa marëꞌ aꞌnara quëmapiaꞌhua nasitërin.
Huiꞌnanpoa Yosë quëtërinpoaso pochin
aꞌnara yaꞌipiya marëꞌ quëtërinpoaꞌ.
Ina mini huaꞌanëntacaso marëꞌ acorinsoꞌ.
Nisha nisha quëran nohuitaponaꞌ:
“Paꞌyapiro yonquirinsoꞌ.”
“Co minsëchináchinhuëꞌ Yosë.”
“Yaꞌhuëmiatonaꞌpi tata.”
“Sano cancantonaꞌpi huaꞌan.”
Ina pochinpita nohuitaponaꞌ.

 7 Tapi copirno iráca huaꞌanëntërinso shiraquë
huënsëaton huaꞌanëntapon.
Chiníquën nanantaton, yaꞌipi parti camaitapon.
Ina huaꞌanëntarin niꞌton, sano yaꞌhuëmiatapi.
Co onporonta huaꞌanëntërinso
nitiquiaponhuëꞌ.
Noꞌtëquënáchin yonquiaton, noyasáchin nicapon.
Ipora quëran huarëꞌ naporinsoꞌ,
co onporonta nishataponhuëꞌ.
Siniorosoꞌ yaꞌipi nanitaparin.
Nosoromiatatonpoa napoarin. 8-21 (‑)

Yosëri acorinso huaꞌanëntohuachin, noya yaꞌhuëcaiso yaꞌhuëarinsoꞌ

11  1 Nara motoꞌ itëquën quëran pichopitahuaton
papotaantarinso pochin aꞌna tahuëri Quisi shiin

copirno yaꞌconaton, huaꞌanëntapon.
 2 Sinioro ispiritonëni yaꞌcoancantomiatapon.

Inari yonquínahuan nicacasoꞌ quëtapon.
Nitopënëntahuaton, chiníquën nanantapon.
Sinioro noya nohuitaton, natëpon.

 3 Co papinanquë piyapiꞌsa
maꞌsona onpotacasoꞌ shaꞌhuiponhuëꞌ.
Co nanan natëtaton piyapiꞌsa
maꞌsona onpotacasoꞌ shaꞌhuiponhuëꞌ.

 4 Noya coisë pochin, sanpatopisopita
maꞌsona onpotacasoꞌ shaꞌhuitapon.
Popriyatopisopitanta paꞌpoyaton, catahuapon.
Noꞌhuitërayaroꞌsasoꞌ, topinan noncharapirinhuëꞌ anaꞌintapon.
Co noyahuëꞌ nipisopitantaꞌ, pihuitëꞌ aꞌparëso pochin ataꞌhuantapon.

 5 Piyapi nani tahuëri aꞌmoanaton paꞌninso pochin,
noyasáchin nicaton noꞌtëquënáchin nonsarin.

 6 Ina tahuëri nanihuachin: Tanan niꞌniraroꞌsanta co huachi
carniroaꞌhuaroꞌsa macatonahuëꞌ, napopináchin yaꞌhuëaponaꞌ.
Paꞌpiniroꞌsanta chipoaꞌhuaroꞌsarëꞌ,
napopináchin chinotaponaꞌ.
Toroaꞌhuanta paꞌpiniaꞌhuarëꞌ,
napopináchin yaꞌhuëaton soꞌsopon.
Aꞌna huaꞌhuashari inapita quëpapon.

 7 Ohuacanta tocani payarëꞌ,
napopináchin pasto caꞌsarin.
Huaꞌhuinapitantaꞌ, napopináchin quëhuënaponaꞌ.
Paꞌpiniꞌ mashonta tororëꞌ,
napopináchin pasto capon.

 8 Huaꞌhuaroꞌsantaꞌ, quëtëton yaꞌhuanoꞌsarëꞌ yaꞌnipiponaꞌ.
Ina yaꞌhuërinquë icarahuachinantaꞌ,
co manta onpotarinhuëꞌ.

 9 Yaꞌipi huaꞌanëntërinquë noyasáchin nicaponaꞌ.
Co insonta aꞌnapita maꞌsha onpotaponhuëꞌ.
Marë iꞌshari mëntaitërinso pochachin
yaꞌipiroꞌpaquënta Sinioro nohuitapi. 10-16 (‑)

Israiroꞌsa Yosëri anaꞌintacaso shaꞌhuitërinsoꞌ

28  1-4 ¡Maꞌhuántacha Samaria ninanoquë yaꞌhuëpisopita nisapi paya!
Inaquë Israiro copirno huaꞌanëntërin.

Yanco ahuirin quëran yancotë nipiso pochin nipirinhuëꞌ,
ina ninanosoꞌ, israiroꞌsari paꞌyatërin.
Inapitasoꞌ noꞌpicaisoráchin cancantatonaꞌ, co noyahuëꞌ nipi.
Noyaroꞌpaꞌ motopiana inapatontarinquë
ina ninanoso acopirinahuëꞌ,
yaꞌhuëhuanoꞌsasoꞌ, huino oꞌotona noꞌpicaisoráchin cancantopi.
Napoaton inapita anaꞌintacaso marëꞌ
Siniorori aꞌnara chiníquën quëmapi acorin.
Inari ocai anotërinso pochin
chiníquën nanantaton anoantarin.
Panca ihuan maꞌsha quiquirinso pochin,
ihuaiꞌ sharoꞌsa inquirinso pochin,
pacon huëhuëpiro paꞌninso pochin,
yaꞌipi atatahuaton toꞌpi toꞌpitarinso pochin,
ina quëmapiri nitapon.
Samariaquë noꞌpicaisoráchin cancantopisopita
ataꞌhuantapon.

 501 Isaías 11 ,  28



Noyápiachin yancotë yaꞌhuëtohuachinara nipaꞌyatopiso pochin
ina ninanosoꞌ israiroꞌsari paꞌyatopirinahuëꞌ, inapotapon.
Iquira huayo yaꞌnan cayarinsopita quënanpachinara,
co oshatapihuëꞌ macatona capacaisoꞌ.
Inapochachin ina quëmapintaꞌ, canquihuachin
co oshataponhuëꞌ ina ninano ataꞌhuantacasoꞌ.

 5 Ina tahuëri nanihuachin,
Sinioro yaꞌipi nanitaparinsoꞌ, paꞌyataponaꞌ.
Caraya chaꞌëpisopitari, noya nicatona paꞌyataponaꞌ.
Paꞌpi noya yancotë paꞌyatopiso pochin nitaponaꞌ.

 6 Coisëroꞌsa nanan anoyatohuachinara,
inari catahuapon noꞌtëquën shaꞌhuitacaisoꞌ.
Sontaroꞌsa ninano paꞌpoyapisopitantaꞌ,
chiníquën cancantatona paꞌpoyacaiso
catahuapon.

 7 Samariaroꞌsa huino oꞌotona pisan pisan toconpi.
Máin paꞌyatatonaꞌ, inpan inpan toconpi.
Inapita pochachin corto huaꞌanoꞌsaꞌ, pënëntonaꞌpiroꞌsaꞌ,
inapitanta ina pochin oꞌotona noꞌpirápi.
Huino oꞌosápatona naponin yonquipi.
Inapitasoꞌ huaꞌnarëso pochin quënantacaiso nipirinhuëꞌ,
maꞌsona nicacasoꞌ shaꞌhuicaiso nipirinhuëꞌ,
noꞌpirahuëroꞌsa niꞌton, co Siniorori anitotërinhuëꞌ.

 8 Oꞌopiquë, imopisoꞌ saianahuanin.
Co insëquë tëranta imopiso pahuaninhuëꞌ.

 9-10 Canta yonquiatonaco napopi:
“¡Isaiasëntachi yaaꞌchintërinpoaꞌ!
¡Sinioro anitotërincoso aꞌchinchinquëmaꞌ!
taꞌton atosárin.
Huaꞌhuaroꞌsa quirica nontacaso nitotahuachinara:
‘ta ta tata të të tëtë ti ti titi to to toto,’ tosápi.
Inapita pochin cancantatonpoa
napotápirinpoahuëꞌ, ¡macari natanapon!” topi.

 11 Noyapaꞌ. Naporama niꞌquëhuarëꞌ,
inimiconëma quëran Sinioro nontarinquëmaꞌ.
Nisha piyapiroꞌsa huëcapairahuatënëmaꞌ,
nisha nananquë nontarinquëmaꞌ.
Maꞌsha onpotarinquëmasoꞌ nicatomaꞌ,
naporo huarëꞌ Sinioro yaaꞌchintërinquëmasoꞌ,
nitotarama huachi.

 12 Nani iráca ina shaꞌhuitërinquëmaꞌ:
“Cariáchin nanitërahuë asanocancanaꞌhuanquëmasoꞌ.
Canotërëso pochin cancantohuatamaꞌ,
caquë huëcatomaꞌ, chinotoco,” itërinquëmaꞌ.
Napotopirinquëmahuëꞌ, co canpitaso natëramahuëꞌ.

 13 Napoaton huaꞌhuaroꞌsa quirica aꞌchintohuachinara
nontopiso pochin Sinioro nontarinquëmaꞌ.

Naporarama quëran aquë aquëtë pochin nisaramaꞌ.
Noya paꞌsarama quëran
ninantërarahuatona anotopiso pochin nisaramaꞌ.
Iꞌparahuatoma anotapomaꞌ.
Inapoatoma chiminapomaꞌ.
Huënsonquë inaira mapiso pochin
nitohuachinquëmaꞌ, co pipiaramahuëꞌ.

Quirosarinquë yaꞌhuëpisopitanta pënëninsoꞌ

 14-15 Quirosarinquë huaꞌan yaꞌconatoma camaitëramasopitantaꞌ,
Sinioro naporinso natancoꞌ:
“Canpitaso co panorohuanhuëꞌ camaitëramaꞌ.
Nonpatamara naporamaꞌ:
‘Sinioro piyapiroꞌsa anaꞌintohuachin,
co quiyasoꞌ chiminaꞌhuaiso yaꞌhuërinhuëꞌ.
Nani chimirinëꞌcoi anoyatërai.
Aꞌnapitaso parisitaponaꞌ, quiyasoꞌ chaꞌësarai.
Piyapiꞌsa co noyahuëꞌ ninaisoꞌ shaꞌhuirapihuachinacoi,
nonpintahuatoi chinitarai.
Inapohuatoi, aꞌnaroáchin natëarinacoi.
Inapohuatoi co insonta minsëarincoihuëꞌ,’ toconamaꞌ,” tënin.

 16 Napoaton Sinioro naporin:
“Niꞌquëꞌ. Sionquë aꞌnara naꞌpi acoarahuë.
Noyá huayonpinan nisahuaton, paꞌpi paꞌton.
Inari pëi achiniarin.
Ina, pëi simintonën pochin nisarin.
Insosona natëhuachinco,
co tëꞌhuarëꞌna yaꞌhuëaponhuëꞌ.

 17 Ina pëi nipato, huanirinso ótëinamën pochin
noyasáchin nicacaisoꞌ yaꞌhuëapon.
Noꞌtëquënáchin nicacaisontaꞌ,
tahuaninso tantiatiinan pochin nisarin.
Nonpinatoma yachaꞌëramasopitaso nipirinhuëꞌ,
panca ihuan paaton pëi atatërinso pochin,
paquiiꞌ mëntacontarahuaton quiquitërinso pochin
Asiria copirno ataꞌhuantarinquëmaꞌ,” tënin. 18-29 (‑)

Sinioro co natëpiso marëhuëꞌ shaꞌhuitërinsoꞌ

30  1 Siniorori israiroꞌsa pënënaton itapon:
“Canpitaso huiꞌnahuëpita pochin nipiramahuëꞌ,

iráca quëran huarëꞌ co yanatëramacohuëꞌ.
Maꞌsona tëranta nicacasoꞌ yonquihuatamara, co chinotëramacohuëꞌ.
Co carima ayonquipiranquëmahuëꞌ, maꞌpitaso yaninamaꞌ.
Inapoatomaꞌ, naꞌcon naꞌcon oshahuanamaꞌ.
Ina marëꞌ canpitasoꞌ, ¡maꞌhuantacha nisarama paya!

 2 Co natanapomaracohuëꞌ,
manorahuatoma Iquipitoquë paꞌmaramaꞌ.

Sanohuaninquë naꞌirëso pochachin canpitantaꞌ,
huaraon paꞌpoyainquëmaso marëꞌ natanapoma paꞌmaramaꞌ.

 3 Napopiramahuëꞌ,
inaso co catahuainquëmaso nanitarinhuëꞌ.
Sanohuaninquë naꞌirëso pochin nicamaso marëꞌ
Iquipitoquë paꞌmaramasoꞌ, atapanaponquëmaꞌ.

 4 Soan, Anisë, inapita ninanoroꞌsa quëran
catahuainëmaso marëꞌ huaꞌanoꞌsa aꞌparamaꞌ.

 5 Inapitaso napoaponahuëꞌ, co catahuainquëmaso nanitapihuëꞌ.
Co maquë tëranta inapita catahuaponquëmahuëꞌ.
Ina naꞌintarinquëma naꞌcon parisitaramaꞌ,” itërin.

 6-7 Pëꞌtahuaroꞌsanta huaꞌanoꞌsari
quëpapisoꞌ yonquiato shaꞌhuitaranquëmaꞌ:
Camiyoquë, moraquë, inaquëpita yaꞌmitëatona
Iquipitoquë huaꞌanoꞌsa paꞌsapi.
Naꞌcon paꞌtërinsopita tapapisoꞌ,
inapitaquë aꞌmitëatona Iquipito huaꞌanoꞌsa quëpataponaꞌ.
Niquipi inotërotaquëchin paꞌsapi.
Paꞌpi huëhuëpiro noꞌpaꞌ paꞌtapi.
Inaquësoꞌ, paꞌpiniroꞌsa përarantapi.
Quëtëton yaꞌhuanoꞌsaꞌ, yanponaꞌpi yaꞌhuanoꞌsaꞌ,
inapitanta yaꞌhuërin.
Iquipitoroꞌsa co maquë nanitopirinahuëꞌ, inapita quëpataponaꞌ.
Napoaton carisoꞌ, iquipitoroꞌsa apoyatërahuë:
“Topinan quëran përanaꞌpi maꞌsha,” itërahuë.

 8 Ina quëran Siniorosoꞌ camaiantatonco:
“Iporasoꞌ nontë masahuaton,
shaꞌhuitëranquënsopita ninshitëquëꞌ.
Noya ninshitahuaton inaquë acoquëꞌ.
Shaꞌhuirahuësopita nitotacaiso marëꞌ
inaquë yaꞌhuëmiachin.

 9 Isopitaso piyapinëhuëpita nipirinahuëꞌ,
nisha nisha cancantatona co yanatërinacohuëꞌ.
Co natantochináchinhuëꞌ cancantatonaꞌ,
aꞌchintërahuësonta co nohuantopihuëꞌ natanacaisoꞌ.

 10-12 Ninotona quënanaꞌpiroꞌsa shaꞌhuitatomaꞌ:
‘Ama huaꞌnarëso pochin quënanatoma
pënëncoisohuëꞌ,’ itonamaꞌ.
Pënëntonaꞌpiroꞌsantaꞌ:
‘Ama Sinioro noꞌtëquën anitotërinquëmasopita,
shaꞌhuitocoisohuëꞌ.
Costaraisopita tëhuënchinsoꞌ, shaꞌhuitocoi.
“Noya yaꞌhuëapoi,” taꞌtoi
huëꞌërai pochin cancantëraisoꞌ,
ama quëma huëꞌsahuaton
ochinanatë pochin nitocoisohuëꞌ.
Yaꞌhuincananpicoi quiyanta nohuantëraisoꞌ nisaꞌi.

Sinioro natëramasoꞌ, aꞌpoco huachi.
Co huachi nohuantëraihuëꞌ,
Sinioro naporinso natanaꞌhuaisoꞌ.
Inasoꞌ, noyasáchin ninin. Israirori chinotërin,’ toconamaꞌ.
Napoaton inaso shaꞌhuitarinquëmaꞌ:
‘Canpitaso shaꞌhuitëranquëmasopita nocanatomaꞌ,
ahuëtonoꞌsaꞌ, co noyahuëꞌ piyapiꞌsaꞌ, inapita
catahuaimaso marëꞌ yoniramaꞌ.

 13 Inapoatoma canpitasoꞌ, naꞌinamaꞌ.
Inapa paira noꞌpapi quëran nipiso
yanotontërinso pochin huëhuëpiro nisaramaꞌ.
Inapohuachina co yonquiasëhuahuëꞌ, nohuatimapon.

 14 Canpitanta maꞌsha onpocasoꞌ cantiihuachinquëmaꞌ,
minë noyá yaꞌquirinso pochin nisaramaꞌ.
Inapohuachina, co huachi pënaya
macacaso marëꞌ tëranta yaꞌhuërinhuëꞌ.
Co iꞌsha poso quëran macacaso tëranta
nanitërëhuëꞌ,’ tënin Sinioro,” itërinco.

 15 Naporahuaton, inaso taantarin:
“Canpitaso nisha nisha cancantëramaꞌ.
Huëco natëantatomaco sano cancantocoꞌ.
Inapohuatamaꞌ, nichaꞌësaranquëmaꞌ.
Sano cancantatoma casáchin chinotoco.
Inapohuatamaꞌ, chiníquën nisaramaꞌ,” tënin Sinioro.
Napopirinhuëꞌ, co canpitaso nohuantëramahuëꞌ.

 16 Co yanatëtomarahuëꞌ naporamaꞌ:
“Coꞌchi paya. Cahuarioquë tëhuënchinso
yaꞌmitëahuatoi taꞌapoi,” toconamaꞌ.
Naporama niꞌquëhuarëꞌ, taꞌacamasoꞌ yaꞌhuëapon.
“Chiníquën taꞌanaꞌpi toronanoꞌsaquë taꞌapoi,” tomantaramaꞌ.
Naporama niꞌquëhuarëꞌ,
chini chiníquën taꞌanapiroꞌsa imaponquëmaꞌ.

 17 Huarancanquëma nipomarahuëꞌ,
aꞌna inimico sontaroíchin nitaꞌataponquëmaꞌ.
Aꞌnatërápo inimico sontaroíchin niponaraihuëꞌ,
yaꞌipinquëma nitaꞌatarinquëmaꞌ.
Tomaroꞌtë motopiquë pantira naranën
aꞌhuanipiso pochin nicama huarëꞌ napoaramaꞌ.

 18 Inapotiimaso shaꞌhuitopirinquëmahuëꞌ,
iporaso nosoroinquëmaso marëꞌ ninarinquëmaꞌ.
Inasoꞌ, nosororinquëmasoꞌ paꞌpi yaaꞌnotërinquëmaꞌ.
Siniorosoꞌ noyasáchin ninaꞌpi. Inaso Yosë niꞌton,
inasáchin ninahuatëhuaꞌ,
tëhuënchachin capa cancantarihuaꞌ. 19-33  (‑)

Iquipitoroꞌsari catahuacaisoꞌ nohuantopisopita, 
maꞌsona onpocaiso yaꞌhuërinsoꞌ

31  1 Iquipitoroꞌsari catahuacaiso marëꞌ paapapisopita,
¡maꞌhuántacha nisapi paya!

“Cahuarioroꞌsaꞌ, naꞌa sontaroꞌsa toronanquë paꞌpisopita,
notohuaroꞌ cahuarioquë paꞌpisopita sontaroꞌsaꞌ,
inapita catahuaponacoi,” topisopitantaꞌ,
¡maꞌhuantacha nisapi paya!
Co Siniorori catahuacaiso ninapihuëꞌ.
Inasoꞌ noyasáchin ninin niꞌton, Israirori chinotërin.
Napoaponahuëꞌ, co ina nontopihuëꞌ.
Ina marëꞌ ¡maꞌhuantacha nisapi paya!

 2 Co chinotopiramahuëꞌ, inaso yonquínahuan niꞌton,
maꞌsha onpotiinquëmasoꞌ nitotërin.
Maꞌsona nicacasoꞌ shaꞌhuihuachina, ina inachachin nisarin.
Inasoꞌ, co noyahuëꞌ nipisopita ataꞌhuantapon.
Inapita catahuapisopitantaꞌ, inapotapon.

 3 Iquipitoroꞌsasoꞌ, co yosëroꞌsahuëꞌ.
Topinan piyapiroꞌsa inahuantaꞌ.
Cahuarionënapitantaꞌ, topinan maꞌsharoꞌsaꞌ,
co ispiritoroꞌsahuëꞌ.
Siniorori anaꞌintacaso nanihuachin,
paꞌpoyapisopita taꞌhuantaponaꞌ.
Paꞌpoyatonaꞌpiroꞌsanta napoaponaꞌ.
Yaꞌipi napopináchin quiraquë taꞌhuantaponaꞌ.

 4 Isontaꞌ, Sinioro naporinso shaꞌhuitaantaꞌinquëmaꞌ:
“Paꞌpiniꞌ ohuica mapachina, noꞌhuitárin.
Napoasoꞌ, co aꞌpainaꞌpiroꞌsa tëranta tëꞌhuatërinhuëꞌ.
Notohuaroꞌ niyontonatona noꞌhuipirinahuë tërantaꞌ,
co mapinën patarinhuëꞌ.
Inapochachin caso Sinioroco nisarahuë.
Yaꞌipi nanitapato,
Quirosarin paꞌpoyaꞌhuaso marëꞌ oꞌmarahuë.

 5 Inairanta huaꞌhuinpita paꞌpoyaton,
pëꞌpëtën aipi yanpo yanpónantarin.
Inapochachin canta yaꞌipi nanitapato,
Quirosarin aꞌpaiapo, paꞌpoyapo, nichaꞌëpo, inapotapo.

 6 Israiroꞌsanquëmaꞌ.
Canpitaso co natëtomacohuëꞌ, naꞌcon tëhuëtëramaco.
Inapotopiramacohuëꞌ, huëco casáchin natëantaco.

 7-8 Mamanshiroꞌsa nicatoma oshahuanamaꞌ.
Inapitasoꞌ, oro, prata, inapitaquëran ninamaꞌ.
Inapita mosharamaso aꞌpohuatamaꞌ,
naporo tahuëri chachin asiriaroꞌsa minsëaponaꞌ.
Napoaponahuëꞌ, co piyapiꞌsari minsëarinhuëꞌ.
Quira tëꞌhuatatona piyapinënpita taꞌaponaꞌ.

Huiꞌnapinënapitanta ahuëtonapiroꞌsa nisapirinahuëꞌ,
asacatacaiso marëꞌ macaponaꞌ.

 9 Copirnonënantaꞌ, paꞌyanënquë taꞌapon.
Huaꞌanoꞌsantaꞌ, pantiranëna taꞌananpiponaꞌ.
Nani Quirosarinquë panca pën acorahuë.
Inimiconëma anaꞌintaꞌhuaso marëꞌ naporahuë,” tënin.

Noyasáchin nicaton huaꞌanëntërinsoꞌ

32  1 Natanco aꞌna shaꞌhuitaantaꞌinquëmaꞌ:
Aꞌnaraꞌ copirno yaꞌconaton, noyasáchin huaꞌanëntapon.

Naporoꞌ huaꞌanoꞌsantaꞌ, noyasáchin nicatona huaꞌanëntaponaꞌ.
 2 Aꞌnaya aꞌnaya, ihuan naꞌpitiinan pochin paꞌpoyatapi.

Maꞌsha onpocaso tahuëri nipachin, catahuatapi.
Yaniroquë sharoꞌsa opotacaiso marëꞌ
cashapiso pochin nisapi.
Panca natëtë inotëroquë, piꞌi yaꞌcopirinso pochin nisapi.

 3 Maꞌsona yanipachinaꞌ, noya niꞌsahuatona acoaponaꞌ.
Maꞌsona shaꞌhuitahuachinantaꞌ,
noya huëratëhuanatona natanaponaꞌ.

 4 Maꞌsona nicacasoꞌ yonquihuachina,
noya yonquiatona nicaponaꞌ.
Maꞌsona nonpachinaꞌ, aꞌninquëchin nonsapi.

 5 Co noyahuëꞌ nipisopita naporo tahuëriꞌsasoꞌ,
“noya quëmapi,” co itaponahuëꞌ.
Apiroꞌsantaꞌ, co huachi noya nicaponahuëꞌ.

 6 Co noyahuëꞌ nipisopitasoꞌ, naponin nonaponaꞌ.
Yonquinënaquë co noyahuëꞌ nicacaisoꞌ yonquiapi.
Mantanta nicatonaꞌ, co Yosë pënëntërinsoꞌ natëpihuëꞌ.
Sinioropita yanonpinapipitërapi.
Tanapisopita co aꞌcapihuëꞌ.
Yamoropisopitantaꞌ, co yaoꞌshitopihuëꞌ.

 7 Apiroꞌsasoꞌ, monatacaiso marëꞌ maꞌpitaso nipi.
Paꞌpi co noyahuëꞌ nicacaisoꞌ yonquirápi.
Popriroꞌsa nonpintatona ihuapi.
Noꞌtëquën catahuacaiso marëꞌ natantopirinahuëntaꞌ, co catahuapihuëꞌ.

 8 Noya quëmapiso nipirinhuëꞌ, noya nicacasoꞌ yonquirin.
Yonquirinsopita nipachina, co nisha nisha cancantarinhuëꞌ.

Siniorori piyapinënpita anaꞌintahuaton, noya acoantarinsoꞌ

 9 Sanapiꞌsanquëmantaꞌ, pënëinquëma natanco:
Canpitaso co manta yonquirëhuë pochin
nicatomaꞌ: “Noya yaꞌhuëápoi,” toconamaꞌ.
Napopiramahuëꞌ, carima shaꞌhuichinquëma natanco:

 10 Iporaso mini noya yaꞌhuëapiramahuëꞌ,
aꞌna piꞌi naꞌcon quëran pochin,
paꞌyanatoma ropatapomaꞌ.
Cosharoꞌ, oꞌoiꞌ, inapita

pahuantaponquëma niꞌton, napoaramaꞌ.
 11 Co manta yonquiatoma yaꞌhuëápiramahuëꞌ,

paꞌyanatoma ropatoco huachi.
Noyasha nitaparamasoꞌ paꞌcoirahuatomaꞌ,
sëtatoma aꞌmoramasoꞌ, aꞌmocoꞌ.

 12 Noyápiachin iminoꞌsaꞌ, noyaroꞌpaquë oparoroꞌsa yaꞌhuërinsoꞌ,
inapita yonquiatoma naꞌnëcoꞌ.

 13 Noꞌpanëma patarama niꞌton, pantatápon.
Nahuanoꞌsaꞌ, nonitëraroꞌsaꞌ, inapitari imotapon.
Pëiroꞌsa capa cancantëramaquë, pantatápon.
Ninanonëmaquënta napopiramahuëꞌ, napoapon.

 14 Noya pëiroꞌsa yaꞌhuëtërinquëmaso patapomaꞌ.
Ninanoquënta notohuaroꞌ yaꞌhuëpiramahuëꞌ, tanahuantápon.
Noyá niacorapiramasopitantaꞌ, patomiatarama huachi.
Tanan moraroꞌsa inaquë noya yaꞌhuëaponaꞌ.
Nisha nisha pëꞌtahuaroꞌsanta inaquë coshataponaꞌ.

 15 Napoaponahuëꞌ, Siniorosoꞌ yaꞌipi nanitapaton,
oꞌmantararin catahuainpoaso marëꞌ.
Naporoꞌ inotëroquëntaꞌ, noyaroꞌpaquë pochin shaꞌtaponaꞌ.
Noyaroꞌparoꞌsantaꞌ, aquëtë huarëꞌ noya noya nicapon.

 16 Yaꞌipi piyapiroꞌsa noꞌtëquënáchin yonquiapi.
Inapoatonaꞌ, yaꞌipi yaꞌhuërëhuaso noꞌpaquë noyasáchin nicaponaꞌ.

 17 Noyasáchin nicatonaꞌ, sano yaꞌhuëaponaꞌ.
“Sinioro catahuarincoi,” tëcatonaꞌ, noya yaꞌhuëmiataponaꞌ.

 18-20 Sano yaꞌhuëpiquë piyapinëhuëpita yaꞌhuëaponaꞌ.
Noyá acopinan pëiroꞌsaquë, nóya yaꞌhuëaponaꞌ.
Tananoꞌsa aꞌnëatona tiquipirinahuë tërantaꞌ,
ninanonta minsërahuatona taparo nitopirinahuë tërantaꞌ,
canpitaso noya yaꞌhuëatomaꞌ, capa cancantomiataramaꞌ.
Shaꞌtëramaso oporapitamaso marëꞌ,
notohuaroꞌ iꞌsha yaꞌhuëtaponquëmaꞌ.
Pastontaꞌ, tororoꞌsaꞌ, moraroꞌsaꞌ, inapita
capacaiso marëꞌ co pahuanaponhuëꞌ.

Ahuëtopisopita Siniorori anaꞌintacaso shaꞌhuitërinsoꞌ

33  1 Aꞌnaquëmasoꞌ, piyapiꞌsa ahuëatoma ataꞌhuantëramaꞌ.
Aꞌnaquëmantaꞌ, nonpintatoma maꞌsha onpotëramaꞌ.

Aꞌnapita inapotopiramahuëꞌ, co canpitaso inapotërinënquëmahuëꞌ.
Ataꞌhuantërama piquëran, canpitanta ataꞌhuantaponënquëmaꞌ.
Nonpintatoma piyapiꞌsa maꞌsha onpotërama piquëran,
canpitanta inapotaponënquëmaꞌ.

 2 Quiyasoꞌ Sinioro quëmasáchin ninarainquën niꞌton, nosorocoi.
Nani tashíramiachin catahuarancoi.
Maꞌsha onporaiso tahuëriꞌsantaꞌ, nichaꞌëcoi.

 3 Quëmari noꞌhuiransoꞌ natanatonaꞌ,
nisha nisha piyapiroꞌsa taꞌapi.
Quëma huaniranso nicatonaꞌ, nacionoꞌsanta yanquëapi.

Isaías 32 ,  33 508  



 4 Sëquërëꞌ paꞌpachina chitoro tashirotërinso pochin paꞌnin.
Ina pochachin inimiconënapitanta yaꞌcontatonaꞌ,
maꞌshanënapita paꞌton nininsoꞌ osërëtaponaꞌ.

 5 Siniorosoꞌ piꞌiroꞌtëquë yaꞌhuërin.
Inasoꞌ, chini chiníquën nanantërin.
Ina nohuanton Quirosarinquë
noꞌtëquën yonquiatona noyasáchin nisapi.

 6 Ina nohuanton chachin inaquë noya yaꞌhuëaponaꞌ.
Inaquë yaꞌhuëpisopitasoꞌ, yonquínahuan nicatonaꞌ,
nitotonoꞌsa nicaponaꞌ. Inapoatona chaꞌëponaꞌ.
Sinioro tëꞌhuatatona natëpi niꞌton,
maꞌsha paꞌton nininsoꞌ quënanëso pochin nipi.

 7 Cota huënton sontaroꞌsasoꞌ,
chiníquën cancantopisopita nipirinahuëꞌ,
catahuacaiso marëꞌ cachiroꞌsaquë
chiníquën naꞌnërantapisoꞌ natancoꞌ.
Anoyatacaiso marëꞌ aꞌpapisopitantaꞌ,
co anoyatatonaraihuëꞌ, naꞌnërantapi.

 8 Iraroꞌsa tanahuantápi. Co huachi paꞌtopihuëꞌ.
Nicatahuacaiso marëꞌ anoyatopisopitantaꞌ, tapipi.
Quënaninso noꞌtëquën shaꞌhuinaꞌpintaꞌ, nocanconpi.
Itohuara capini maꞌsha nionpotopi.

 9 Shaꞌpirinahuëꞌ, co nítërinhuë niꞌton,
noꞌpa chachionta sëtatona aꞌmopiso pochin ninin.
Nipano tanan quëran huarëꞌ
ahuiánahuanaton tapaninso pochin ninin.
Saron motopianantaꞌ, inotëro pochin niconin.
Pasan parti, Carmiro motopi parti, inaquënta
nararoꞌsa ahuiánahuanatonaꞌ, nohuamonotopi.

 10 Sinioro chachin naporin:
“Iporacha cantaꞌ, huanito maꞌsha nisarahuë.
Chini chiníquën nanantërahuësoꞌ,
noya noya ninahuësoꞌ, inapita aꞌnoarahuë.

 11 Canpitaso maꞌsha nicacaso yonquipiramahuëꞌ,
yonquiramasopitasoꞌ, shinpitë yanimë pochin niꞌton,
co manta chiniarinhuëꞌ.
Pihuitë pochin nitatënquëmaꞌ, anaꞌintaranquëmaꞌ.
Pëni ataꞌhuantërinso pochin nitarinquëmaꞌ.

 12 Nisha nisha ninanoroꞌsa huiquitatonaꞌ, huariano taranapi.
Nahuan yanirinso pochin huëyaponaꞌ.

 13 Aquë yaꞌhuëramasopita, naporahuëso natancoꞌ.
Yaꞌcaria yaꞌhuëramasopitanta naporahuëso nicatomaꞌ:
‘Tëhuënchachin Siniorosoꞌ, chini chiníquën nanantërin,’ tocoꞌ,” tënin.

 14 Quirosarin oshahuanoꞌsasoꞌ, paꞌyanapi.
Yaꞌipi inpioroꞌsanta paꞌyanatonaꞌ:
“Siniorosoꞌ, pën maꞌsha ahuiquitërinso pochin ninin.
Yaꞌhuëmiatërinso pën pochin niꞌton,

¡Sinioro anaꞌintërinquësoꞌ, pën yaꞌhuëmiataton yaꞌipi ahuiquitërin!
¡Co inquënpoa tërantaꞌ, inaquë yaꞌhuëcaso nanichitërihuahuëꞌ!” tapona.

 15-16 Aꞌnaquën noꞌtëquënáchin yonquiatonaꞌ, noꞌtëquënáchin nonpi.
Co piyapiꞌsa maꞌsha onpotatona maꞌhuanpihuëꞌ.
Maꞌsha yanicanapirinahuë tërantaꞌ, noꞌtëquën anaꞌintopi.
Tëpatacaso marëꞌ shaꞌhuitopirinahuëꞌ, co nohuantopihuëꞌ.
Co noyahuëꞌ nicacaisoꞌ, co piꞌpian tëranta yonquipihuëꞌ.
Napopisopitasoꞌ, noya yaꞌhuëaponaꞌ.
Natëtëanaroꞌsaquë yaꞌcopiinamën acorinso pochin nisapi.
Cosharoꞌ, oꞌoi, inapita co pahuantapihuëꞌ.

 17 Naquëranchin copirno noya noya yaꞌnorinso niantapomaꞌ.
Naporosoꞌ, noꞌpanënpoa nanirinso paꞌpi áquë nisarin.

 18 Naporoꞌ inimicoroꞌsa tëꞌhuatëransoꞌ yonquiaton tapon:
“Inimico huaꞌan, sontoronënpita nicacaso marëꞌ pichiyantërinpoasoꞌ,
¡co huachi yaꞌhuërinhuëꞌ!
Inimico copirno marëꞌ pahuërëtacasoꞌ maꞌpatonaꞌpi huaꞌaontaꞌ,
¡co huachi yaꞌhuërinhuëꞌ!
Toriroꞌsa pichirahuaton onposo
sontaroꞌsa aꞌpacaiso marëꞌ tantiachantërinso huaꞌaontaꞌ,
¡co huachi yaꞌhuërinhuëꞌ!” tosaran.

 19 Co panorohuanhuëꞌ inimicoroꞌsa
huáncana yaꞌhuëpiranhuëꞌ.
Co huachi inapita huáncana yaꞌhuëaponhuëꞌ.
Inapitasoꞌ nonpachinarantaꞌ, co natanchináchinhuëꞌ nonconpi.
Nisëꞌmorinso pochin nonpachinara co incari nataninhuëꞌ.

 20 Quirosarin ninano niꞌcoꞌ.
Inaquë nani piꞌiquë pita naꞌhuëcaso marëꞌ paꞌnëhuaꞌ.
Inaso ninanoꞌ, noyá acopinan yaꞌhuërin huachi.
Sontaroꞌsa nëꞌmëtë pëinëna
noya ótënpiso pochin ninin.
Inapita achinicaiso marëꞌ noninënpitasoꞌ,
co incari tëranta oshitëaponhuëꞌ.
Naranënpita paꞌhuacopisontaꞌ, co incari tëranta opanaponhuëꞌ.

 21 Inaquë Siniorosoꞌ, huënaráchin huënaráchin yaꞌnopon.
Inaquëso naꞌa iroꞌsa yaꞌhuëapon.
Pancairoꞌsanta yaꞌhuëapon.
Inaquëso napoaponahuëꞌ, co onporo tëranta
inimiconënpitari yaꞌcontaponahuëꞌ.
Inapitasoꞌ chiníquën nancharoꞌsa yaꞌhuëtopi.
Panca noꞌsoratëhuan nipirinahuëꞌ, co nanitapihuëꞌ.

 22-23 Siniorosoꞌ coisënënpoa niꞌton,
maꞌpitaso nicacasoꞌ pënëninpoaꞌ.
Inasoꞌ copirnonënpoa niꞌton, nichaꞌësarinpoaꞌ.
Ina nohuanton inimicoroꞌsa nanchanënaquë
pancara nara ahuanipisoꞌ, co chiniaponhuëꞌ.
Sihuirinënpita ananahuatërin niꞌton,
ihuani pihuicasoꞌ nëꞌmëtëntaꞌ, saꞌmoconin.

Inapohuachina, inimicoroꞌsa maꞌshanëna osërëtarihuaꞌ.
Somarayaroꞌsa quëran huarëꞌ maꞌsha macaponaꞌ.
Sonpacharoꞌsanta maꞌsha mamiataponaꞌ.

 24 Quirosarinquë yaꞌhuëpisopitasoꞌ, Siniorori oshanëna inquitarin 
niꞌton,

co huachi aꞌnaya tërantaꞌ, “caniorahuë casoꞌ,” tëcaponahuëꞌ.

Quirosarinquë yaꞌhuëpisopita Yosë nohuanton huënantapisoꞌ

35  1 Inotëroquëso co manta noyatatonhuëꞌ,
sëtatë pochin noꞌpaꞌ nisárin.

Napopirinhuëꞌ, Yosë nohuanton noyatohuachinaꞌ,
capa ancantonaꞌpi pochin nisarin.

 2 Nirio yanco huësoatërinso pochin capa cancantomiachin.
Yosë nohuanton Nipano tanan pochin nicapon.
Carmiro motopi, Saron motopiana,
inapita noyaroꞌparoꞌsaquë pochin
nani maꞌsha shaꞌpachinaꞌ, noya noyatapon.
Inapohuachinaꞌ, Yosë chini chiníquën nanantërinsoꞌ niꞌsapi.
Noya noya nininsoꞌ yaꞌnopon huachi.

 3 Sanpatërëso pochin cancantopisopita, achinicancancoꞌ.
Canotërëso pochin cancantopisopitantaꞌ,
catahuaco chiníquën cancanchinaꞌ.

 4 Tëꞌhuanaꞌpiroꞌsanta shaꞌhuitatomaꞌ:
“¡Chiníquën cancantocoꞌ! ¡Ama paꞌyancosohuëꞌ!
Sinioro oꞌmararin nichaꞌëinquëmaso marëꞌ.
Inimiconëmapitasoꞌ, noꞌtëquën iꞌhuërëtarin,” itocoꞌ.

 5-8 Naporoꞌ somarayaroꞌsa quënantaponaꞌ.
Nëꞌhuëyaroꞌsanta natantaponaꞌ, nonaponaꞌ.
Sonpacharoꞌsantaꞌ, yo pochin niiponaꞌ.
Inotërosoꞌ, yaꞌshi yaꞌshin nipirinhuëꞌ,
noꞌpa quëran notohuaroꞌ iꞌsharoꞌsa pipirantapon.
Sonoroꞌsanta yaꞌhuëapon.
Ipora asaniroꞌsa yaꞌhuërinquëntaꞌ,
piquiraroroꞌsaꞌ, shiꞌshinamatëroꞌsaꞌ, inapita yaꞌhuëapon.
Ina noꞌpanëmataëchin aꞌnara caritira pëntonapon.
Co oshanëna inquihuachinahuëꞌ,
co nanitapihuë inataëchin paꞌtacaisoꞌ.
Naponin yonquipisopitantaꞌ, co inataquëchin paꞌsapihuëꞌ.
Ina caritirasoꞌ: “Yosë caritiranën,” itaponaꞌ.

 9 Inaquësoꞌ, co paꞌpiniroꞌsa yaꞌhuëaponhuëꞌ.
Co huachi tëꞌhuatoro maꞌsharoꞌsa yaꞌhuëaponhuëꞌ.
Inataëchin Yosëri nichaꞌërinsopita huënantaponaꞌ.

 10 Siniorori nichaꞌërinsopita Quirosarinquë huënantaponaꞌ.
Capa cancantatona cantarëꞌnachin huënantaponaꞌ.
Noya yaꞌhuëatona capa cancantaponaꞌ.
Co huachi iquitacaisoꞌ yaꞌhuëaponhuëꞌ.
Co huachi naꞌnëcaisoꞌ yaꞌhuëaponhuëꞌ.

Quirosarinquë yaꞌhuëpisopita Siniorori achinicancaninsoꞌ

40  1 Sinioro naporin:
“Piyapinëhuëpita noya nontatomaꞌ, achinicancancoꞌ.

 2 Noyasha nontatoma piyapinëhuëpita
catahuaco chiníquën cancanchinaꞌ.
Sontaro sirihuitërinso pochin nininsoꞌ, nani nanirin.
Tëhuëpiso marëꞌ anaꞌintërahuësoꞌ, nani pahuërëtatë pochin nipi.
Oshanëna marëꞌ nani naꞌcon naꞌcon parisitopi,” tënin.

 3-4 Natanco, aꞌna quëmapi chiníquën shaꞌhuirarin:
“Sinioro yaoꞌmarin niꞌton, ira tapacoꞌ.
Inotëroquë ira yaꞌhuërinso ótëcoꞌ.
Panënoꞌsa papatahuatomaꞌ,
iconantërinsopita mëntarotocoꞌ.
Naꞌpiroꞌsanta chiꞌhuincacoꞌ.
Inapochachin canpitantaꞌ, cancanëma anoyatocoꞌ.

 5 Naporoꞌ Sinioro chini chiníquën nanantërinsoꞌ aꞌnotarinpoaꞌ.
Napohuachina yaꞌipi piyapiꞌsari niꞌsapi.
Sinioro chachin naporin,” tapon.

 6 Ina quëran napoantarin natanahuë:
“Chiníquën shaꞌhuiquëꞌ,” tënin.
Napohuachina cari natanahuë:
“Maꞌta chiníquën shaꞌhuiꞌi,” itërahuë.
“Yaꞌipi piyapiꞌsa panpatoro pochin niconpi.
Iminquë yanco yaꞌhuërinso pochin co chinipihuëꞌ.

 7 Panpatoroso pacahuatëra, aꞌnaroáchin yanirin.
Yancoroꞌsanta aꞌnaroáchin ahuirin.
Sinioro nohuanton inapita co chinirinsohuë pochin,
piyapiꞌsantaꞌ, co chinipihuëꞌ.

 8 Panpatorosoꞌ, yaniconin. Yancoroꞌsanta ahuiconin.
Sinioro nanamënso napoaponahuëꞌ, yaꞌhuëmiatarin, tëquëꞌ,” itërinco.

Chiníquën nanantaton Sinioro oꞌmararinsoꞌ

 9 Quirosarinquë yaꞌhuëramasopita noya nanan shaꞌhuicoꞌ.
Motopi naniontarinquë nanpërahuatoma chiníquën shaꞌhuiontacoꞌ.
Ama tëꞌhuatatomahuëꞌ yaꞌipi Cota huënton israiroꞌsa shaꞌhuitocoꞌ:
“¡Maꞌtana Sinioro chinotërëhuasoꞌ!

 10 Chiníquën nanantaton oꞌmararin.
Yaꞌipi minsërahuaton, piyapinënpita isëquë chachin quëantarin.
Nisharoꞌsari huaꞌanëntopirinahuëꞌ, inapita quëran nichaꞌërin.

 11 Huaꞌanëni ohuicanënpita aꞌpairin.
Carniroaꞌhuaroꞌsaꞌ, iporahuaton quëparin.
Nasha huaipisopita oshaquëran quëpaton aꞌcarin.
Ina naporinso pochin canpoantaꞌ, Sinioro noya aꞌpaiarinpoaꞌ,” itocoꞌ.

Sinioro chini chiníquën nanantërinsoꞌ

 12 Siniorosoꞌ chini chiníquën nanantaton,

marë pancaiꞌ nipirinhuëꞌ, aꞌna imiraquëáchin aꞌnirin.
Piꞌiroꞌtënta cara cuartaíchin pochin aꞌnirin.
Yaꞌipi isoroꞌpaquë amocan yaꞌhuërinsontaꞌ,
pëꞌtënacaso marëꞌ aꞌnitiinanquë poꞌmorin.
Motopiroꞌsaꞌ, motopiaꞌhuaroꞌsaꞌ, inapitanta pëꞌtënanquë pëꞌtënin.

 13-14 ¡Co insoari tëranta Siniorosoꞌ ótëarinhuëꞌ!
¡Co insoari tëranta maꞌsona nicacasoꞌ, ina aꞌchintërinhuëꞌ!
¡Co insoari tërantaꞌ, pënënaton yonquínahuan ina acorinhuëꞌ!

 15 Nacionoꞌsa panca nipirinahuëꞌ,
Sinioro marësoꞌ, aꞌna shiꞌtaíchin iꞌsha pochin niconpi.
Marë yonsan noꞌparoꞌsaquë yaꞌhuëpisopitantaꞌ,
amocan pochin co manta paꞌtopihuëꞌ.

 16 Yaꞌipi Nipano tananquë tëranta
maꞌsharoꞌsa ina marëꞌ tëpacaisoꞌ co naniarinhuëꞌ.
Inaquë naꞌcon ihuë yaꞌhuëpirinhuëꞌ,
co ina tëranta naniarinhuë Yosë marëꞌ ahuiquitacaisoꞌ.

 17 Yaꞌipi nacionoꞌsanta ina marësoꞌ,
co máquënoꞌsahuëꞌ.
Co manta paꞌtërinsopitahuë pochin niconpi.

 18-19 ¡Co aꞌnaya tëranta Yosë pochin yaꞌhuërinhuëꞌ!
¡Co inso mamanshi tërantaꞌ, ina pochin yaꞌhuërinhuëꞌ!
Mamanshisoꞌ, huaꞌna asoquirahuatona nipi.
Nitapacaisoꞌ ninaꞌpiri oro quëran pashitërin.
Inapotahuaton prata quëran catinaaꞌhuaroꞌsa apëꞌpëconotërin.

 20 “Nara quëran nii,” topachinantaꞌ,
onëhuan nininso nara huayonin.
Inaporahuaton noyá nitotërinso patëtonaꞌpi, yonirin.
Inari noyá payontohuachina, co anotërinhuëꞌ.

 21 ¡Canpitanta nitotërama niꞌsora!
¡Nani natanama shaꞌhuipisopita!
¡Yaꞌnan caniaritërin quëran huarëꞌ shaꞌhuipisopita yaꞌhuërin!
¡Isoroꞌpaꞌ Yosëri acorin quëran huarëꞌ nani nitotëramaꞌ!

 22 Yosësoꞌ, piꞌiroꞌtë tahuirinso aipi huaꞌanëntarin.
Inatohua quëran canpoasoꞌ sëquërë pochin niꞌninpoaꞌ.
Naꞌicaso marëꞌ nëꞌmëtë ótënëso pochin piꞌiroꞌtënta ótënin.
Nëꞌmëtë pëi ótënatë pochin nitërin.

 23 Ina nohuanton chiníquën nanantopisopitantaꞌ,
co huachi máquënoꞌsahuëꞌ nisapi.
Huaꞌanoꞌsanta ina nohuanton taꞌhuantapi.

 24 Ina marësoꞌ huaꞌanoꞌsantaꞌ,
sharoꞌsa nasha pichopitopiso pochin niconpi.
Ipora huarëꞌ itëaꞌhuain pipiarinso pochin,
co manta chinipihuëꞌ.
Siniorori pihuitë pochin nitohuachina, chiminatona ahuiánahuanapi.
Panca ihuan paꞌpachina,
trico shaꞌhuëtë quiquirinso pochin nitërin.

 25 Siniorosoꞌ noyasáchin nicaton naporin:

“¿In pochinta niꞌnamaco?
¡Co ca pochin aꞌna yaꞌhuërinhuëꞌ!

 26 Inta nipachin piꞌiroꞌtë nëꞌpëricoꞌ.
¡Nani canpita cari acorahuësoꞌ nitotëramaꞌ!
Yaꞌipi inaquë yaꞌhuërinsopita acoato,
aꞌnaya aꞌnaya insëquësona nohuantërahuëquë acorahuë.
Chini chiníquën nanantato
nininëna quëran përapatora, yaꞌipi yaꞌnopi,” tënin.

 27 Israiroꞌsanquëmaꞌ, canpitaso Cacopo shinpitanquëmaꞌ.
Canpitaso naporamaꞌ:
“¡Sinioroso co huachi tahuërëtërinpoahuëꞌ!
Parisitápirëhuahuëꞌ co nonininpoahuëꞌ,” tënamaꞌ.
¡Co ina pochin yonquicamaso yaꞌhuërinhuëꞌ!

 28 ¡Nani canpitaso nitotëramaꞌ!
¡Nani shaꞌhuitërinënquëmasoꞌ natanamaꞌ!
Sinioronënpoasoꞌ, Yosë yaꞌhuëmiatërinsoꞌ.
Inari isoroꞌpaꞌ, yaꞌipi yaꞌhuërinsopitarë chachin acorin.
Co aso canotaton nëꞌca nëꞌcatosárinhuëꞌ.
Nitotërinsontaꞌ, co naninahuanhuëꞌ.

 29 Canotopisopita, inari achiniantarin.
Sanpatopisopitantaꞌ, ananitaantarin.

 30 Huiꞌnapiꞌsa niponaraihuëꞌ, canotatona nëꞌca nëꞌcatopi.
Huaꞌhua huiꞌnapiꞌsantaꞌ, iꞌparahuatona anotopi.

 31 “Sinioro mini catahuarinco,” topisopitaso nipirinhuëꞌ,
nashaquëranchin chiniantarëso pochin nicaponaꞌ.
Panca onian co sacai quëranhuë yanponinso pochin nicatonaꞌ,
co oshataponahuë maꞌsona noya nicacaisoꞌ.
Co canotonahuanhuë taꞌarëso pochin co sanpataponahuëꞌ.
Co aminahuanhuë iratërëso pochin, Yosë imamiataponaꞌ.

Nisha nisha nacionoꞌsaquë yaꞌhuëpisopita pënëninsoꞌ

41  1 Naquëranchin Sinioro taantarin:
“Marë yonsanquë nacionoꞌsa yaꞌhuëramasopita,

taꞌtatoma nontaranquëmasoꞌ natancoꞌ.
Chiníquën cancantatoma huëco noanhuaꞌ.
Chiníquën nanan yaꞌhuërin niꞌton, niyontonatëhua noanhuaꞌ.

 2 ¡Ca nohuanton piꞌi pipirinso parti aꞌnara copirno yaꞌconapon!
Inasoꞌ, yaꞌipi inimiconënpita minsëapon.
Cari catahuarahuë niꞌton, nisha nisha nacionoꞌsa huaꞌanëntapon.
Nisha nisha copirnoroꞌsa camaiapon.
Sahuëninën, pëꞌchinanën, inapita quëran ahuëaton,
trico toꞌnorahuatëra piꞌpitën paꞌsarëso pochin nitapon.

 3 Inimiconënpita imapachin,
yanponatë pochin pacaton co oshataponhuëꞌ icantacasoꞌ.

 4 Casáchin Yosëco niꞌto, inapita acorahuë.
Ca nohuanton nani maꞌsha isoroꞌpaquë onpopi.
Ca Sinioroco naporahuë.

Coꞌhuara isoroꞌpaꞌ yaꞌhuëyátërasohuëꞌ, caꞌton yaꞌhuërahuë.
Nani maꞌsha yaꞌhuërinsopita taꞌhuantopiriontaꞌ, caso yaꞌhuëápo.

 5 Marë yonsanoꞌsaquë nacionoꞌsari
Siro copirno sontaronënpitarë chachin
huëꞌsarinso nicatonaꞌ, paꞌyanaponaꞌ.
Isoroꞌpantaꞌ, yaꞌhuërinso nani chachin nacontarin.
Nani huëꞌsapi, nani yaꞌcaritëriapi.
Nisha nisha parti quëran huëcatona niyontonapi,” tënin.

 6 Mamanshi ninaꞌpiroꞌsasoꞌ,
maꞌsha ninaꞌpi capini nicatahuatonaꞌ, niachinicancanpi.

 7 Nara patëtonaꞌpiri, nitapacaisoꞌ ninaꞌpi achinicancanin.
Marticho quëran papincatonaꞌpintaꞌ,
papiotiinanquë sacatonaꞌpi achinicancanin:
“Nani noyá achinpitërëhuaꞌ,” itërin.
Napotahuaton naoquë mamanshi noyá payontërin.
Chiníquën huanicaso marëꞌ napotërin.

 8 Piyapinënpitanpoaso napoaponahuëꞌ
Sinioro chachin achinicancaninpoaꞌ:
“Natanco israiroꞌsanquëmaꞌ:
Canpitasoꞌ piyapinëhuë Cacopo itopisoꞌ shinpitanquëmaꞌ.
Amiconëhuë Apraan itopisonta shimashonëmaꞌ.

 9 Noꞌpaꞌ nanirinso parti quëran pochin ocoiranquëmaꞌ.
Paꞌpi áquë yaꞌhuëapiramahuëꞌ,
acoranquëma piyapinëhuëpita nicacamaso marëꞌ.
Carinquëma huayonanquëma niꞌton, co aꞌporanquëmahuëꞌ.

 10 Ama manta tëꞌhuacosohuëꞌ, caꞌtanaranquëmaꞌ.
Ama paꞌyancosohuëꞌ. Caso Yosëco niꞌsáranquëmaꞌ.
Carinquëma achiniatënquëma catahuaranquëmaꞌ.
Chiníquën nanantato inchinanëhuë quëran sëꞌquëaranquëmaꞌ.

 11 Noꞌhuirinënquëmasopita atapanarahuë.
Chinitërinënquëmasopitantaꞌ, ataꞌhuantarahuë.

 12 Inimicotërinënquëmasopita yonípatamaꞌ, co huachi quënanaramahuëꞌ.
Quira nicatona yaminsëpirinënquëmahuëꞌ,
ca nohuanton taꞌhuantaponaꞌ.

 13 Caso Sinioroco niꞌto, Yosënëmaco.
Imirahuë quëran sëꞌquëatë pochin quëpáranquëmaꞌ.
Napoaton:
‘Ama tëꞌhuacosohuëꞌ, catahuaranquëmaꞌ,’ itaranquëmaꞌ.

 14 Canpitaso israiroꞌsanquëmaꞌ, co naꞌashanquëmahuëꞌ.
Chaꞌcho co chinirinsohuë pochin nipiramahuëꞌ,
carima chachin catahuaranquëmaꞌ.
Caso Yosëco noyasáchin ninahuë niꞌton, chinotëramaco.
Carinquëma nichaꞌësaranquëmaꞌ.

 15 Carima catahuaranquëma niꞌton, inimiconëmapita minsëaramaꞌ.
Nasha toꞌnoratiinan cato panshin natëhuaninso pochin nisaramaꞌ.
Motopiroꞌsa papatatë amocan atarantërëso pochin nitaramaꞌ.
Motopiaꞌhuaroꞌsanta papatatomaꞌ,

trico shaꞌhuëtë atarantatë pochin nitaramaꞌ.
 16 Trico pintiarëso pochin nitohuatamaꞌ,

panca ihuani quiquirinso pochin
yaꞌipi inimiconëmapita ataꞌhuantapomaꞌ.
Canpitaso napoaponahuëꞌ,
Sinioro yonquiatoma capa cancantaramaꞌ.
Naporahuatomaꞌ: ‘Ma noyacha Sinioro imarai paya,’ tosaramaꞌ.
Caso noyasáchin ninahuë niꞌton, Israiro chinotërinco.

 17 Popriroꞌsaꞌ, sano piyapiroꞌsaꞌ,
inapitaso iꞌsha yonípirinahuëꞌ, co quënanpihuëꞌ.
Paꞌpi yamorotonaꞌ, yaniconopirapi.
Napopirinahuëꞌ, ca Sinioroco niꞌto, catahuarahuë.
Ca Yosënëmaco niꞌto, inapitanta co aꞌpoapohuëꞌ.

 18 Tomaroꞌtë motopiroꞌsaquë iroꞌsa ocoiarahuë.
Motopianaroꞌsaquëntaꞌ, iꞌshanaroꞌsa ocoiarahuë.
Inotëroroꞌsantaꞌ, sonoantëroꞌsa atarantarahuë.
Yaniroroꞌsaquëntaꞌ, huinanoꞌsa acoarahuë.

 19 Inotëroquë nonararoꞌsa shaꞌsarahuë.
Acasiaroꞌsaꞌ, mirtoroꞌsaꞌ, oriporoꞌsaꞌ, inapitanta shaꞌsarahuë.
Yaniroquëntaꞌ, siprisëroꞌsaꞌ, pino nararoꞌsaꞌ,
apitoroꞌsaꞌ, inapita shaꞌsarahuë.

 20 Yaꞌipi piyapiroꞌsari nicatonaꞌ, yonquiinacoso marëꞌ napoarahuë:
‘Sinioro mini chiníquën nanantaton
inapita acorin,’ taꞌcaiso marëꞌ napoarahuë.
Caso Yosëco noyasáchin ninahuë
niꞌton, Israiro chinotërinco,” tënin Sinioro.

Topinan quëran mamanshiroꞌsa chinotopisoꞌ

 21 Israiroꞌsa copirnonënasoꞌ, Sinioro chachin.
Inari mamanshiroꞌsa përaton:
“Mamanshiroꞌsanquëmaꞌ,
piyapinëhuëpitaroꞌco nihuëntonahuëquë,
huëco canpitanta noncoꞌ.
Natëaꞌhuainquëmaso marëꞌ canpitanta
chiniatoma noncoꞌ.

 22 Onpoatonsona iráca napopisopita naporinsoꞌ,
aꞌna tahuërinta maꞌsona onpocaso yaꞌhuëarinsoꞌ,
inapita shaꞌhuitocoi.
Napohuatamaꞌ, yonquirápoi.
Noꞌtëquën nanihuachin, natëarainquëma huachi.

 23 Ina piquëran maꞌsona onpoantacasonta shaꞌhuiantacoꞌ.
Napohuatamaꞌ, ‘tëhuënchachin yosëroꞌsa antaꞌ,’ tosarai.
Maꞌsha tëranta canpitanta nicoꞌ. Noya nininsohuë nipon,
co noya nininsohuë nipon, nicoꞌ.
Ina nicatoi paꞌyanaꞌhuaiso marëꞌ inapocoꞌ.

 24 Napotopiranquëmahuëꞌ, canpitaso co máquëmahuëꞌ.
¡Co manta nicacasoꞌ nanitaparamahuëꞌ!

Chinotiinëmaso marëꞌ huayoninquëmasopitasoꞌ,
apiroꞌsa niꞌton, napopi.

 25 Piꞌi pipirinso parti quëran aꞌnara copirno huëꞌsarin.
Nininën quëran përápato huëꞌsarin.
Huëꞌsahuaton nortitaquëchin canquipon.
Tëshitonaꞌpi noꞌpaꞌ toꞌcarinso pochin,
inaso copirnoroꞌsa nitëriapon.
Co incari tëranta chinitaponhuëꞌ.

 26 ¡Co inso mamanshinquëma tërantaꞌ,
coꞌhuara ina naniyátërasohuëꞌ shaꞌhuiramahuëꞌ!
Insonquëma tëranta coꞌhuara ina naniyátërasohuëꞌ
shaꞌhuirama naporini,
‘tëhuënchachinchi noꞌtëquën shaꞌhuipi paya,’ chitohuëꞌ.
Co inquëma tëranta ina shaꞌhuiramahuëꞌ.
Co insonta nonamasoꞌ nataninhuëꞌ.

 27 Ca mini tëhuënchinsoꞌ shaꞌhuirahuë.
Aꞌnara nanan shaꞌhuinaꞌpi Quirosarinquë aꞌparahuë:
‘Co huaꞌquiya quëranhuë Quirosarin yaꞌhuëhuanoꞌsa quëpapiso
huënantaponaꞌ,’ taꞌcaso marëꞌ aꞌparahuë.

 28 Napoato niꞌpirahuëꞌ, co aꞌna mamanshi tëranta yaꞌnorinhuëꞌ.
Co inso tëranta maꞌsona noya nicacaisoꞌ shaꞌhuicaso yaꞌhuërinhuëꞌ.
Natanahuësopitanta aꞌpaniinacosoꞌ, co insonta yaꞌhuërinhuëꞌ.

 29 ¡Yaꞌipi mamanshiroꞌsasoꞌ co máquënhuëꞌ!
Co manta nicacaisoꞌ nanitopihuëꞌ.
Capanantë mamanshiroꞌsa niconpi,” itërin.

Sinioro piyapinën napoarinsoꞌ

42  1 Sinioro naporin: “Natanco shaꞌhuichinquëmaꞌ.
Piyapinëhuë nohuitocoꞌ. Cari chachin ina achiniapo.

Huayonahuëso niꞌton, nóya niꞌnahuë.
Ispiritonëhuë nani ayaꞌcoancantërahuë.
Noya coisë pochin nicaton,
yaꞌipi nacionoꞌsa noꞌtëquën shaꞌhuitapon.

 2 Nonpachin co chiníquën yaitosáponhuëꞌ.
Co cachiroꞌsaquë iquianan quëran pënëntaponhuëꞌ.

 3 Aꞌnaquën piquira yanopantërinso pochin
co huachi nanitopirinahuëꞌ, inari achiniantarin.
Nanparin yatacopirinso pochin
Yosë yaaꞌpopirinahuëꞌ, catahuaantarin noya imaantacaisoꞌ.
Noya coisë pochin yaꞌipi piyapiꞌsa noꞌtëquën shaꞌhuitapon.

 4 Co amichináchinhuë sacataton,
isoroꞌpaquë noya nicatona yaꞌhuëcaiso catahuatapon.
Marë yonsanquë yaꞌhuëpisopitantaꞌ, inari aꞌchintacaso ninaponaꞌ,” 

tënin.
 5 Siniorosoꞌ Yosë niꞌton, piꞌiroꞌtë acorin.

Ina acoaton nëꞌmëtë pëi ótënëso pochin nitërin.
Isoroꞌpantaꞌ, nani maꞌsha yaꞌhuërinsopitarë chachin acorin.

Ina nohuanton piyapiꞌsa inaquë nanpipi.
Inari chachin niinta acotërin.

 6 Ina chachin piyapinën nontaton itaantapon:
“Carinquën acoranquën nohuantërahuësoꞌ nicacaso marëꞌ.
Imirahuë quëran sëꞌquëatë pochin, carinquën achiniaranquën.
Quëmá quëran piyapiroꞌsa nichaꞌëcaꞌhuaso marëꞌ acoranquën.
Inapitaroꞌco anoyatërahuëso ayonquiamaso marëꞌ acoranquën.
Yaꞌipi nacionoꞌsa aꞌpintatë pochin noꞌtëquën anitotaran.

 7 Somarayaroꞌsa anoyarayataran.
Sopairi minsëaton huaꞌanëntërinsopita,
paꞌpi tashinan pëiquë pochin ichiyaꞌhuërin.
Inapitanta ocoiatë pochin nitacaso marëꞌ acoranquën,” itërin.

 8 Ina quëran Sinioro taantarin:
“Caso Sinioroco. Ina mini nininëhuë.
Casáchin noya noyaco niꞌton, paꞌyatiinacoso yaꞌhuërin.
Co mamanshiroꞌsasoꞌ noya nicatona natëcaiso yaꞌhuërinhuëꞌ.

 9 Niꞌcoꞌ. Yaꞌnan shaꞌhuirahuësopitasoꞌ nani nanirin.
Iporaso coꞌhuara naniyátërasohuëꞌ,
nasha nininsopita yaꞌhuërëꞌ, shaꞌhuitaantaranquëmaꞌ,” tënin.

Yosëri nichaꞌërinso marëꞌ cantapisoꞌ

 10 Nasha canta cantatomaꞌ, Sinioro chinotocoꞌ.
Aquë noꞌparoꞌsaquë yaꞌhuëpisopita, ina chinochinaꞌ.
Marë paꞌtopisopitantaꞌ, ina chinochinaꞌ.
Inaquë maꞌsharoꞌsa yaꞌhuërinsopita,
marë yonsanoꞌsaquë yaꞌhuëpisopita,
yaꞌipi inapitantaꞌ, ina chinochinaꞌ.

 11 Ninanoroꞌsa inotëroquë yaꞌhuërinsopita,
ina chinotatona capa cancanchinaꞌ.
Quitaro huënton piyapiroꞌsantaꞌ,
nëꞌmëtë pëinënaquë capa cancanchinaꞌ.
Sira ninanoquë yaꞌhuëpisopitantaꞌ,
capa cancantatona cantainaꞌ.
Motopiroꞌsa huiꞌnimotëna quëran huarëꞌ chiníquën cantainaꞌ.

 12 “¡Ma noyacha Sinioroso paya!” taꞌtonaꞌ,
Marë yonsanquë yaꞌhuëpisopita ina chinochinaꞌ.

 13 Míso ahuëtonaꞌpi pochin Siniorosoꞌ paꞌsarin.
Ahuëtonaꞌpi chiníquën ahuëtërinso pochin nisarin.
“Yai,” tahuaton caniaritarin.
Inaporahuaton inimiconënpita minsëarin.

 14 Ina quëran Sinioro taantapon:
“Huaꞌqui tahuëri pochin taꞌtërahuë.
Noꞌhuípiro nipirinahuëꞌ, ahuantërahuë.
Iporaso napoaporahuëꞌ, sanapi yahuaihuachina
‘huiyo,’ tosárinso pochin nisarahuë.
‘Sëco sëcoꞌ,’ taꞌton canotarinso pochin nisarahuë.

 15 Motopiroꞌsaꞌ, motopiaꞌhuaroꞌsaꞌ, inapita ataꞌhuantarahuë.

Yaꞌipi canincharárinso ayanisarahuë.
Iroꞌsa yaꞌhuërinquë, yaniro atarantarahuë.
Sonoroꞌsantaꞌ, ayanisarahuë.

 16 Somarayaroꞌsanta ira co nohuitopisohuëꞌ, quëpatarahuë.
Inapita marëꞌ tashinantërinsoꞌ, tahuëriya pochin atarantarahuë.
Naꞌpiro iraroꞌsantaꞌ, siminto ira pochin atarantarahuë.
Onpopionta inapochin acotarahuë.

 17 Mamanshi chinotatonaꞌ:
‘Canpitaso yosënëhuënquëmaꞌ,’
topisopitaso nipirinhuëꞌ, tapanatona taꞌananpiponaco,” tënin.

Israiroꞌsa somaraya pochin cancantopisoꞌ

 18 Israiroꞌsa pënënaton Siniorori napotërin:
“Canpitaso nëꞌhuëya pochinquëma nipomarahuëꞌ, natancoꞌ.
Canpitaso somaraya pochinquëma nipomarahuëꞌ,
noya niꞌcoꞌ.

 19 Israiroꞌsanquëmasoꞌ, piyapinëhuëpitanquëmaꞌ.
Cari huayonanquëma nanamëhuë shaꞌhuicamaso marëꞌ.
Carima huayonpiranquëmahuëꞌ,
canpitaso aꞌnapita piyapiroꞌsa quëran
soma somaraya pochin, nëꞌhuë nëꞌhuëya pochin niconamaꞌ.

 20 Naꞌcon catahuaranquëmaso nicapomarahuëꞌ, co yanatëramacohuëꞌ.
Noya natantapomarahuëꞌ,
shaꞌhuitëranquëmasopita co natëtëramahuëꞌ.

 21 Sinioroso Yosë nichaꞌëtonaꞌpi niꞌton,
aꞌchininso noya noya niꞌcaiso marëꞌ
naꞌcon naꞌcon nohuantërëhuaso chachin aꞌchinin.

 22 Napoaponahuë israiroꞌsasoꞌ,
inimiconënpitari yaꞌipi huaꞌanëntopiso matopi.
Aꞌnaquënsoꞌ, tëꞌhuanënaquë motopi naninoꞌsaquë naꞌpirápi.
Aꞌnaquëontaꞌ, macatona tashinan pëiquëtopi
pahuërëapitatona ocoicaiso marëꞌ aꞌnaquën inapotopirinahuëꞌ,
co macari tëranta pahuërapitaton nichaꞌërinhuëꞌ,” itërin.

 23 Inapotopiranquëmahuëꞌ, ¡co inso Israiro tërantaꞌ, yanatëtërinhuëꞌ!
Naporahuaton co inquëma tëranta
maꞌsha onporama quëran cancan yonquicamaso nohuantëramahuëꞌ.

 24 Canpitaso Cacopo shinpitanquëmaꞌ,
nani noyá nitotërama insosona nohuanton
huëcapairahuatënënquëma minsërinënquëmasoꞌ.
Inapotahuatënënquëma quiquirinënquëmasontaꞌ,
¡nani nitotëramaꞌ!
¡Sinioro mini nohuanton napotërinënquëmaꞌ!
Co ina natëtomahuëꞌ oshahuanama niꞌton, napotërinquëmaꞌ.
Onpopinsona nanpicasoꞌ nani pënënpirinquëmahuëꞌ,
co ina pochin ninamaso marëhuëꞌ napotërinquëmaꞌ.

 25 Napoaton Sinioro noꞌhuitënquëma anaꞌintërinquëmaꞌ.
Ina nohuanton inimicoroꞌsa ahuërinquëmaꞌ.

Inapoaton pën quëran anaꞌintërëso pochin nitërinquëmaꞌ.
Napotopirinquëmahuëꞌ, co naporo tëranta yonquiramahuëꞌ.

Sinioroíchin nichaꞌërinpoasoꞌ

43  1 Israiroꞌsanquëmaꞌ, nininquëmasoꞌ nontarinquëma natancoꞌ.
Canpitaso Cacopo shinpitanquëma niꞌtomaꞌ, noya natancoꞌ:

“Carinquëma nichaꞌëranquëma niꞌton, ama tëꞌhuacosohuëꞌ.
Carima nininëma quëran përaranquëma niꞌton, huaꞌanëntëranquëmaꞌ.

 2 Pëntoitamasoꞌ nipachin, carima aꞌpaiaranquëmaꞌ.
Pancairoꞌsaquë tëranta pëntoitohuatamaꞌ, co paꞌitaramahuëꞌ.
Pën tënëntarintaquëchin pëntonpatamaꞌ co huiquitaramahuëꞌ.
Co pën tëranta ahuiquitarinquëmahuëꞌ.

 3 Caso Sinioroco niꞌto, napoarin.
Carima nichaꞌësaranquëmaꞌ.
Caso Yosëco noyasáchin ninahuë niꞌton, Israiro chinotërinco.
Aꞌnapita huaꞌanëntapirinënquëmahuëꞌ, cari paꞌananquëmaꞌ.
Iquipito, Itiopia, Sapa, inapita nacionoꞌsa
pahuërë pochin quëtato, paꞌananquëmaꞌ.

 4 Noya nicatënquëma nosororanquëmaꞌ.
Canpitasoꞌ, maꞌsha naꞌcon paꞌtërinso pochin ninamaꞌ.
Nichaꞌëtënquëmaꞌ, huaꞌanëntaꞌhuanquëmaso marëꞌ
piyapiroꞌsaꞌ, nacionoꞌsaꞌ, inapita yoꞌsarahuë.

 5 Ama tëꞌhuacosohuëꞌ, carinquëma caꞌtanaranquëmaꞌ.
Piꞌi pipirin parti quëran, yaꞌconin parti quëran,
inaquëranpita yaꞌhuëramaquë chachin quëantaranquëmaꞌ.

 6 Norti parti inimiconëmapita yaꞌhuëpisoꞌ,
sor partinta yaꞌhuëpisoꞌ, inapita camaiapo:
‘Ama huachi piyapinëhuëpita huaꞌanëntocosohuëꞌ.
Yaꞌhuëpiquë chachin aꞌpainantacoꞌ.
Iporasoꞌ áquë nisapi.
Isoroꞌpaꞌ nanirinquë huarënta nisapirinahuëꞌ,
huiꞌnahuëpita quëcoꞌ.
Quëmapiꞌsaꞌ, sanapiꞌsaꞌ, inapita quëcoꞌ.

 7 Inapitasoꞌ ca pochachin ninintopi.
Cari chachin inapitaso acorahuë.
Catahuarahuëso nicatonaꞌ,
yaꞌipiya quëran paꞌyatiinacoso marëꞌ acorahuë.

 8 Piyapinëhuëpitaso yaꞌpirahuanaponaraihuëꞌ,
somaraya pochin cancantopi.
Huëratëhuanaponaraihuëꞌ,
nëꞌhuërinso pochin cancantopi.
Ina pochin nipirinahuëꞌ, quëantacoꞌ.

 9 Yaꞌipi nacionquë yaꞌhuëramasopita niyontoncoꞌ.
Nisha nisha piyapiroꞌsanquëma niyontonatomaꞌ, shaꞌhuicoꞌ:
¡Co insonquëma tëranta
aꞌna tahuëri maꞌsona onpocasoꞌ, shaꞌhuichinamahuëꞌ!
Iracanta naporinsopita,

co insonta inapocaso shaꞌhuichininhuëꞌ.
Co noꞌtëquën nonahuë nipachinsoꞌ,
niꞌpisopitari noꞌtëquën shaꞌhuiinaꞌ,’ itarahuë.

 10 Israiroꞌsanquëmaso nipirinhuëꞌ, nani niꞌnamaco.
Piyapinëhuëpita nicacamaso marëꞌ
huayonatënquëma acoranquëmaꞌ.
Nohuitatomaco chinotamacoso marëꞌ acoranquëmaꞌ.
Maꞌninsoꞌ ninahuësontaꞌ, nitotamaso marëꞌ acoranquëmaꞌ.
Coꞌhuara ca yaꞌhuëyátërasocohuëꞌ,
co aꞌna yosë yaꞌhuërinhuëꞌ.
Ca piquërantaꞌ co aꞌna yaꞌhuëaponhuëꞌ.

 11 Casáchin Yosëco.
Casáchin nanitërahuë nichaꞌëtaꞌhuasoꞌ,” itërinquëmaꞌ.

 12 Ina quëran Sinioro taantarin:
“Iráca chachin nichaꞌëcaꞌhuanquëmasoꞌ anitotëranquëmaꞌ.
Napoaton nichaꞌëranquëmaꞌ.
Co aꞌna mamanshi tëranta ina pochin nininhuëꞌ.
Canpita nani niꞌnamaco.

 13 Coꞌhuara tahuëri yaꞌhuëyátëraponhuëꞌ,
caso Yosëco yaꞌhuërahuë.
Insosona anaꞌintaꞌhuasoꞌ yonquihuato,
co insoari tëranta nichaꞌësarinhuëꞌ.
Maꞌsona nisahuato
co insonta yaꞌcopiarincohuëꞌ,” tënin.

 14 Sinioro nichaꞌërinquëmaso naporin:
Inaso Yosë, noyasáchin ninin niꞌton, Israirori chinotërin:
“Canpita nichaꞌëcaꞌhuanquëmaso marëꞌ
piyapiroꞌsa Papironiaꞌpaꞌ aꞌpaarahuë.
Ina ninano yaꞌcoananënpita yaꞌipi iꞌsoataponaꞌ.
Cartioroꞌsa inaquë yaꞌhuëpiso capa cancantapirinahuëꞌ,
parisitapona huachi.

 15 Caso Sinioroco. Ca nohuanton israiroꞌsanquëma yaꞌhuëramaꞌ.
Caso Yosëco noyasáchin nicato huaꞌanëntëranquëmaꞌ,” tënin.

 16 Siniorosoꞌ, marëquënta ira aꞌparëso pochin ninin.
Paꞌpi anpo nipirinhuëꞌ, naporin.

 17 Ina nohuanton panca sontaroꞌsa huënton ina paꞌtopi.
Cahuarioroꞌsaꞌ, toronanoꞌsaꞌ, inapitarë chachin paꞌsapirinahuëꞌ, 

ataꞌhuantërin.
Marë huancoanaiꞌ iiri imotohuachina, yaꞌipi taquiitopi.
Nanparin tacopirinso pochin nipi.

 18 Inari chachin piyapinënpita nontaton:
“Ama huachi iráca naporahuësoꞌ yonquicosohuëꞌ.

 19 Aꞌna huachi nasha nisarahuë.
Ipora chachin naporahuësoꞌ niꞌsaramaꞌ.
Naquëranchin inotëroquë ira aꞌpatë pochin nisarahuë.
Co manta maꞌsha noyatërinquëhuëꞌ, iroꞌsa acoarahuë.

 20 Tanan maꞌsharoꞌsa noya niꞌsarinaco.

Asaniroꞌsaꞌ, apistroroꞌsaꞌ, inapitanta noya niꞌsarinaco.
Co manta maꞌsha noyatërinquëhuëꞌ, iroꞌsa acoarahuë.
Piyapinëhuëpita huayonahuëso oꞌocaiso marëꞌ
inapoarahuë niꞌton, noya niꞌsarinaco.

 21 Piyapinëhuëpitasoꞌ, chinotiinacoso marëꞌ cari acorahuë.
 22 Israiroꞌsanquëmaꞌ. Canpitaso Cacopo shinpitanquëma nipomarahuëꞌ,

co chinotëramacohuëꞌ. Amitomaco tëhuënchinsoꞌ, aꞌporamaco.
 23 Co ohuicaroꞌsa ca marëꞌ tëpatoma yaꞌipi ahuiquitëramahuëꞌ.

Aꞌnaquën maꞌsharoꞌsanta tëparahuatoma
piꞌpian ahuiquitacaso nipirinhuëꞌ, co inaporamahuëꞌ.
Co yonarin pochin nininso tëranta natananquëmahuëꞌ.
Co inapita quëshiamacosoꞌ natanatënquëma apiranquëmahuëꞌ.

 24 Co pimo nashinan paꞌanahuatomaꞌ,
quëshiamacosoꞌ natananquëmahuëꞌ.
Noya nicaꞌhuanquëmaso marëꞌ co maꞌsharoꞌsa tëpatoma
tomaquën ahuiquitamaso tërantaꞌ, natananquëmahuëꞌ.
Co noyahuëꞌ nicatoma oshahuanamaso tëhuënchinsoꞌ,
amiaquë huarëꞌ niꞌnahuë.

 25 Inapopiramahuëꞌ, Yosënëmaco niꞌto,
paꞌpi co noyahuëꞌ ninamasopita, inquitaranquëmaꞌ.
Co yanatëtatomahuëꞌ anoꞌhuitopiramacohuëꞌ, co huachi inapita 

yonquiarahuëꞌ.
 26 Tëhuëtëranquëma nipachinsoꞌ, anoyatahuaꞌ.

Canpitanta shaꞌhuicoꞌ, tapona co manta tëhuëápiramahuëꞌ.
 27 Yaꞌnan shimashonëmaꞌ, aꞌchintërinquëmasopita,

inapitanta tëhuëtatonaco oshahuanpi.
 28 Corto huaꞌanoꞌsantaꞌ, pëinëhuëquë sacatopi.

Inapopirinahuëꞌ, co noyahuëꞌ nipiso marëꞌ nocanahuë.
Napoaton israiroꞌsanquëmaso
Cacopo quëran pipipiramahuëꞌ,
inimiconëmapitari ataꞌhuantatënënquëmaꞌ, atapanaponënquëmaꞌ,” 

itërin.

Siniorori noꞌtëquënáchin nontërinsoꞌ

44  1-2  Israiroꞌsanquëma noya natancoꞌ.
Sinioro naporinso shaꞌhuichinquëmaꞌ:

“Canpitaso Cacopo shinpitanquëmaꞌ.
Inasoꞌ, piyapinëhuë nicacaso marëꞌ cari huayonahuë.
Carima ninanquëmaꞌ.
Coꞌhuara nasichátërasënquëmahuëꞌ, acoranquëmaꞌ.
Ama paꞌyancosohuëꞌ.
Carima catahuaranquëmaꞌ.

 3 Ca nohuanton inotëroquë naꞌcon iꞌ yaꞌhuëapon.
Yaniroquëntaꞌ, iꞌshanaroꞌsa yaꞌhuëapon.
Canpita quëran pipipisopitanta
ispiritonëhuë ayaꞌcoancantarahuë.
Inapotahuato naꞌcon catahuaarahuë.

 4 Pasto noyá oporapitohuatëra, co shia soꞌsorinhuëꞌ.
Nararoꞌsantaꞌ, iꞌsha yonsanquë noya noyatërin.
Inapochachin inapitanta catahuahuato, noya noya nisapi.

 5 Napohuachina aꞌnasoꞌ:
‘Caso Sinioro huaꞌanëntërinco,’ tapon.
Aꞌnantaꞌ: ‘Caso Cacopo shiinco,’ tapon.
Aꞌnantaꞌ, imirinquë ninshitaton:
‘Yosë caso huaꞌanëntërinco,’ tapon.
Aꞌnaquënsoꞌ, nininën ninshitahuaton,
ina pirayan Israiro nininën ninshitaantarin,” tënin.

Yosë mamanshiroꞌsa quëran chini chiníquën nanantërinsoꞌ

 6 Siniorosoꞌ yaꞌipi nanitaparin.
Inasoꞌ, israiroꞌsa nichaꞌësahuaton huaꞌanëntërin.
Ina nontatënquëma naporin:
“Coꞌhuara isoroꞌpaꞌ yaꞌhuëyátërasohuëꞌ, caꞌton yaꞌhuërahuë.
Nani maꞌsha yaꞌhuërinsopita taꞌhuantopiriontaꞌ,
caso yaꞌhuëápo.
Casáchin Yosëco.

 7 Aꞌna ca pochin yaꞌhuëhuachin, huëꞌsahuatona shaꞌhuichinaco.
Casáchin caniaritërin quëran huarëꞌ
aꞌna tahuëri maꞌsona onpocasoꞌ shaꞌhuirahuë.

 8 Ama tëꞌhuacosohuëꞌ, chiníquën cancantocoꞌ.
Coꞌta cari iráca quëran huarëꞌ
maꞌsona onpoamasoꞌ nani shaꞌhuitëranquëmaꞌ.
Canpitaso nani natanamaco.
Casáchin Yosëco.
Co aꞌna yosë ca pochin paꞌpoyatonaꞌpi yaꞌhuërinhuëꞌ,” tënin.

9 Mamanshi ninaꞌpiroꞌsasoꞌ, co maꞌmarë tëranta paꞌtopihuëꞌ. Mamanshi 
nipa chi nara paꞌya topi. Paꞌyatopirinahuëꞌ inahuanta co maꞌmarë tëranta 
paꞌtopihuë ꞌ. Soma raya pochin cancan to pi so pita ina chino topi. Apiroꞌsa 
nipi so pita napopisoꞌ. Napo piso marëꞌ tapanacaisoꞌ yaꞌhuëapon. 10  Huaꞌna 
asoquirahuatona mamanshi nipa chi nara, topinan quëran napoapi. Inasoꞌ 
yosë pochin chinotopirinahuëꞌ, co catahuaponhuëꞌ. 11 Ina moshapisopitasoꞌ, 
taparo nis api . Ina ninaꞌpiroꞌsantaꞌ, topinan piyapiroꞌsaꞌ. Napopináchin 
huëꞌsahuatonaꞌ, napopisoꞌ coisëquë shaꞌhuipi napo rini, paꞌpi tapa na tona 
paꞌyaintonahuëꞌ.

12  Mamanshi nicaton huaꞌna camayo napo rinso yonquiaꞌahuaꞌ. Inasoꞌ, 
pënquë hua ꞌna  ahuënocatërin. Huaꞌna patëtiinanquë martichoquë 
patëëtápaton yonqui rinso chachin ataran tërin. Tanpa quën chiní quën niꞌton, 
noya saca tërin. Inapoaso co coshatohuachinhuëꞌ, co huachi nanitaantarinhuëꞌ. 
Co iꞌsha oꞌopachinhuëꞌ, sanpatërin.

13  M amanshi ninaꞌpi naraquë sacatërinsontaꞌ, yonquiaꞌahuaꞌ. Inasoꞌ, 
mitro poch in nininquë yaꞌipi aꞌniraꞌpiarin. Napisë, conpasë, inapitaquë 
nonanahuaton saca tërin. Inapotahuaton naꞌpi yachananquë ashimëntërin. 
Napoin quë ran  piyapi pochin noyapin noyapin yaꞌno rinso acorin. Nani 
tënirahuaton, mosha to piso pëiquë acoconin.

14   Aꞌnaquëontaꞌ, nonararoꞌsa shaꞌpi. Oꞌnanápachina noya aꞌshinpi. 
Nohuantohuachinasoꞌ, siprisë narahuë nipon, nopri narahuë nipon shaꞌpi. 
Inapotatonaꞌ , aꞌpaipi niꞌton, aaꞌshinpi. 15  Aꞌnë hua chi nara, napo pin chin 
pëiquë quëpa tona aꞌpëpi. Aꞌpëhuachinara napëntopi. Inaquë chachin paonta 
anpipi. Inapotápirinahuëꞌ, napo pin chin masa hua tona yosë roꞌsa nonanpi. 
Nani tënihuachinara, mosha caiso marëꞌ isonahuatonaꞌ, noꞌpaquë huarëꞌ 
monshomapi.

16  Ina nara chachin aꞌpërinquë, nosha cancatërinso anpiaton caꞌnin. 
Nani caꞌpa china natërin. Napo ra huaton napëntërarin quëran tapon: “Ma 
noyacha pënso paya. Nani huënocatarahuë,” tënin. 17 Ina yaꞌsorin quëran 
chachin mamanshi nian tarin. Nani nipa china, isona huaton noꞌpaquë 
huarëꞌ monshorin quëran mosharin. Paꞌpi nohuan taton itapon: “Quëmaso 
yosënëhuënquën niꞌton, nichaꞌëco,” itërin.

18  Napo pi so pita napoonpi. Co manta yonquipihuëꞌ. Soma raya pochin 
cancan ta tona co nanitopihuëꞌ noꞌtë quën yonquicaisoꞌ. 19 Noꞌtë quën yonquipi 
napo rini: “Iso mamanshi ninë huaso naraquë chachin, aꞌpëtërëhuaꞌ. Inaquë 
pan anpiatëhua caꞌnëhuaꞌ. Noshanta cancatërëhuasoꞌ, inaquë anpiatëhua 
caꞌnëhuaꞌ. ¡Napoaton iso mamanshisoꞌ co máquënhuëꞌ! ¡Moshapirëhuahuëꞌ, 
topinan nara tantontë napotarëhuaꞌ!” chitonahuëꞌ. 20 Napoatonaꞌ, inapi taso 
huariano caꞌpiso pochin nisapi. Nonpi nanan imatona napopi. Inapitasoꞌ co 
onpo ronta chaꞌësapihuëꞌ. Co nanitapihuëꞌ: “Iso mamanshisoꞌ, topinan quëran 
mosharahuë,” taꞌcaisoꞌ.

Siniorori israiroꞌsa oshanën inquitahuaton, nichaꞌërinsoꞌ

 21 Naquëranchin Sinioro taantarin:
“Israiroꞌsanquëmaꞌ.
Canpitaso Cacopo shinpitanquëmaꞌ.
Piyapinëhuëpitanquëma niꞌton, ama naniantocosohuëꞌ.
Canpitaso piyapinëhuënquëmaꞌ, carinquëma acoranquëmaꞌ.

 22 Tëhuëtatomaco oshahuanamasopita inquitëranquëmaꞌ.
Chitoro inquirinso pochin inapita ayatërahuë.
Carima nichaꞌëranquëma niꞌton, ca chachin tahuërëtaantaco,” tënin.

 23 Piꞌiroꞌtëꞌ, quëmanta piyapi pochin nicaton cantaquëꞌ.
Sinioro naporinso yonquiaton cantaquëꞌ.
Capa cancantaton, inapoquëꞌ.
Noꞌpaꞌ acoporonta piyapi pochin nicaton,
“yai, yai,” charaꞌin.
Motopiroꞌsaꞌ, tananoꞌsaꞌ, yaꞌipi nararoꞌsaꞌ,
canpitanta capa cancantocoꞌ.
Nichaꞌësahuatonpoaꞌ,
Sinioro chiníquën nanantërinsoꞌ aꞌnotërinpoaꞌ.

Siro copirno quëran aꞌna tahuëri piyapinënpita nichaꞌësarinsoꞌ

 24 Siniorosoꞌ nichaꞌërinquëmaꞌ.
Coꞌhuara nasichátërasënquëmahuëꞌ acorinquëmasoꞌ, naporin:
“Ca mini Sinioroco. Yaꞌipi maꞌsha cari acorahuë.
Cari piꞌiroꞌtë nëꞌmëtë pëi pochin ótënahuë.

Ca nohuanton isoroꞌpanta chinirin.
Caoraíchin acorahuë. Co insonta catahuarincohuëꞌ.

 25 Nonpin nanan pënëntonaꞌpiroꞌsa
maꞌsona onpocasoꞌ shaꞌhuihuachinara,
ca nohuanton co inachachin nininhuëꞌ.
Ninotonoꞌsanta ca nohuanton huaꞌyantopi.
Yonquinahuanoꞌsantaꞌ, ca nohuanton itohuara capini nipatëtopi.
Nitotopirinahuë tërantaꞌ, napoonin yonquiapi.

 26 Piyapinëhuëpita
maꞌsona onpocaisoꞌ shaꞌhuipisopitaso nipirinhuëꞌ,
ca nohuanton naniarin.
Maꞌsona yonquipisontaꞌ, ca nohuanton nanipon.
Quirosarinquë yaꞌhuëantacaisoꞌ, carima shaꞌhuitaranquëmaꞌ.
Cota huënton ninanoroꞌsantaꞌ, nashaquëranchin acoantaponaꞌ.
Inapitasoꞌ ataꞌhuantopirinahuëꞌ, naquëranchin acoantaponaꞌ.

 27 Cariso marë camairahuë naporini, aꞌnaroáchin yaniitonhuëꞌ.
Iroꞌsantaꞌ napoꞌitonhuëꞌ.

 28 Cari Pirsia copirno Siro itopiso shaꞌhuitërahuë:
‘Ohuicanëhuëpita huaꞌanën pochin nicacamaso marëꞌ
carinquën acoranquën.
Maꞌsona nohuantërahuëso quëma nisaran,’ itërahuë.
Quirosarinta shaꞌhuitërahuë:
‘Quëmaso ataꞌhuantopirinënquënhuëꞌ,
naquëranchin anoyataantarinën,’ itërahuë.
Chinotëramacoso pëinta shaꞌhuitatë pochin:
‘Naquëranchin simintonën acotaantaponën,’ itërahuë,” tënin.

Siro copirno Yosëri camaiarinsoꞌ

45  1 Pirsia copirno nicacaso marëꞌ Siniorori Siro acorin.
Imirin quëran sëꞌquëatë quëparëso pochin

nacionoꞌsa minsëcaso marëꞌ inari catahuararin.
Copirnonënapitanta ahuëtacaiso marëꞌ ohuarapisoꞌ, matapon.
Ina nohuanton ninano yaꞌcoanaroꞌsa iꞌsoataponaꞌ.
Iꞌsoatohuachinaꞌ, co incari tëranta oncotaponhuëꞌ.
Ipora chachin ina shaꞌhuitaton itapon:

 2 “Intohuaso paꞌpatan, ca quëchitërapo.
Motopiroꞌsanta canon atarantarahuë.
Panca yaꞌcoanaroꞌsa shaꞌpi huaꞌna quëran nipirinahuëꞌ,
cari paꞌquiarahuë.
Huaꞌnananoꞌsa quëran paꞌshintopirinahuë tërantaꞌ,
opa opantarahuë.

 3 Paꞌton nininsoꞌ poꞌopisopita carinquën aꞌnotaranquën.
Co nohuitopiquëhuëꞌ maꞌsha tapapisontaꞌ, aꞌnotaranquën.
Sinioroco ninahuësoꞌ nitotamaso marëꞌ napotaranquën.
Israiroꞌsa Yosënënaco niꞌton, nininën acotëranquën.

 4 Piyapinëhuë Cacopo itopisoꞌ nosoroato napoarahuë.
Israiroꞌsanta huayonahuë niꞌton, piyapinëhuëpita.

Inapita nosoroato nininën quëran nohuitaranquën.
Ca nohuanton copirno acoatënënquën noya noya niꞌsarinën.
Quëmasoꞌ co nohuitopirancohuëꞌ, napotëranquën.

 5 Ca mini Sinioroco. Co aꞌna yaꞌhuërinhuëꞌ.
Casáchin Yosëco.
Co quëma nohuitopirancohuëꞌ, ca nohuanton míso ahuëtaran.

 6 Yaꞌipiya quëran nitotacaiso marëꞌ catahuararanquën.
Piꞌi pipirinso parti yaꞌhuëpisopita,
piꞌi yaꞌconinso parti yaꞌhuëpisopita, inapitanta nitochinaꞌ.
Casáchin Sinioroco niꞌton, co aꞌna yaꞌhuërinsohuëꞌ, nitochinaꞌ.

 7 Ca nohuanton tahuëri yaꞌhuërin.
Ca nohuanton chachin tashinta yaꞌhuërin.
Ca nohuanton noya yaꞌhuëpi.
Ca nohuanton chachin maꞌsha onpopi.
Ca Sinioroco, yaꞌipi inapita acorahuë.

 8 Cari inápa quëran piyapiꞌsa isoroꞌpaquë noꞌtëquënáchin
yonquicaiso marëꞌ catahuararahuë.
Catahuarahuësoꞌ,
poroncayo inápa quëran anotërinso pochin nisarin.
Chitoro quëran oꞌnan anotërinso pochin nisarin.
Napohuachina isoroꞌpaquësoꞌ,
shaꞌpisopita nitërinso pochin chaꞌëcaiso yaꞌhuëapon.
Nitërinsoꞌ pirayan yancotërinso pochin
noyasáchin nicacaisoꞌ yaꞌhuëapon,” itërin.

Inaora nohuanton Yosë nani maꞌsha acorinsoꞌ

 9 Ina quëran Sinioro taantarin:
“Minëꞌ, yonsha, inapitasoꞌ, co onporonta huaꞌanën nocanaton:
‘¿Maꞌcha quëmanta nisaran nicaya?’ co itërinhuëꞌ.
Naporahuaton:
‘Quëmasoꞌ co nito sacatëranhuëꞌ,’ co itërinhuëꞌ.

 10 Inapochachin huaꞌhuaroꞌsantaꞌ,
co paꞌpina noꞌhuicaiso yaꞌhuërinhuëꞌ:
‘¿Maꞌmarëta huiꞌnaranco niꞌton,
isoroꞌpaquë poꞌsarahuë?’ co taꞌcaiso yaꞌhuërinhuëꞌ.

 11 Caso Sinioroco noyasáchin ninahuë niꞌton, Israiro chinotërinco.
Carima canpitasoꞌ, piyapinëhuëpita nicamaso marëꞌ acoranquëmaꞌ.
Huiꞌnahuëpita maꞌsona onpotaꞌhuasoꞌ yonquirahuësoꞌ,
¡co naniarin quëran huarëꞌ natanamacoso yaꞌhuërinhuëꞌ!
Maꞌsona nicacaꞌhuaso marëntaꞌ,
¡co canpita camaiamacoso yaꞌhuërinhuëꞌ!

 12 Cari isoroꞌpaꞌ ninahuë. Yaꞌipi piyapiroꞌsanta cari ninahuë.
Piꞌiroꞌtëntaꞌ, cari nëꞌmëtë pëi ótënatë pochin acorahuë.
Ca camaitërahuë quëran yaꞌipi tayoraroꞌsa yaꞌhuërin.

 13 Pirsia copirno Siro itopiso
ca nohuanton yaꞌconaton minsëtapon.
Maꞌpitaso yanipachina, co sacai quëran nisáponhuëꞌ.

Ina camaitërin quëran Quirosarin anoyataantaponaꞌ.
Inaso ninanoꞌ, ca ninanonëhuë.
Co pahuërë maꞌpataponahuëꞌ,
piyapinëhuëpita quëpapisoꞌ aꞌpapon.
Co manta nicanapirinahuëꞌ, aꞌpapon.
Ca Sinioroco yaꞌipi nanitapato napoarahuë,” tënin.

 14 Naquëranchin Siniorosoꞌ israiroꞌsa nontaton itapon:
“Iquipitoquë imin camayoroꞌsa yaꞌhuërinsoꞌ,
Itiopiaquë nicatonoꞌsa yaꞌhuërinsoꞌ,
Sapaquë yaꞌhuëpisopitanta
naporopi mashoráchin nicaponaraihuëꞌ, tëꞌhuataponënquëmaꞌ.
Tëꞌhuatatënëmaꞌ, canpitarë anoyataponaꞌ.
Inapoatoma canpita piquëran pacacaiso marëꞌ, catinaquëtaramaꞌ.
Isonahuatona nosorochináchin nontaponënquëmaꞌ:
‘Canpitasáchin Yosë catahuarinquëmaꞌ.
Co aꞌna ina pochin yaꞌhuërinhuëꞌ,’ itarinënquëmaꞌ,” itërin.

 15 Sinioro quëmasoꞌ, co aꞌninquëchin yaꞌnoranhuëꞌ.
Napoaponahuëꞌ, israiroꞌsacoi nichaꞌërancoi.

 16 Yaꞌipi mamanshi ninaꞌpiroꞌsasoꞌ, taparo nicaponaꞌ.
Mamanshinënari co catahuarinhuë niꞌton, naní quëran tëhuayataponaꞌ.

 17 Israiroꞌsanpoaso nipirinhuëꞌ, Sinioro nichaꞌërinpoaꞌ.
Yaꞌhuëmiatacaso marëꞌ nichaꞌërinpoaꞌ.
Co onporonta taparo nisarëhuahuëꞌ.

 18 Siniorosoꞌ Yosë niꞌton, piꞌiroꞌtë acorin.
Isoroꞌpanta acohuachina, noyá acorin.
Co topinan nicacaso marëꞌ acorinhuëꞌ.
Piyapiroꞌsari yaꞌhuëtacaiso marëꞌ acorin.
Ina chachin nontatonpoaꞌ:
“Caso Sinioroco.
Co aꞌninquëchin yaꞌnorahuëꞌ. Co aꞌna ca pochin yaꞌhuërinhuëꞌ.

 19 Maꞌsona yanipatora, co poꞌoana quëran nonato naporahuëꞌ.
Cacopo shinpitanquëmantaꞌ:
‘Topinan tëranta chinotoco,’ co itëranquëmahuëꞌ.
Caso Sinioroco noya coisë pochinco niꞌto,
noꞌtëquënáchin nontëranquëmaꞌ,” itërinpoaꞌ.

Siniorori mamanshiroꞌsa patëntërinsoꞌ

 20 Naquëranchin Sinioro nontaantarinpoaꞌ:
“Canpitaso taꞌhuantamaso nipirinhuëꞌ, chaꞌëramasopita
huëcatoma niyontonco shaꞌhuichinquëmaꞌ.
Naꞌa piyapi yaꞌhuërin co manta yonquipisohuëꞌ.
Inapitasoꞌ nara quëran mamanshi nipiso
pitënahuatona ichiconipi.
Inapitasoꞌ co piꞌpian tëranta nichaꞌëcasoꞌ nanitopihuëꞌ.
Napopirinahuëꞌ, ina chinotatona nontopi.

 21 Huëco paꞌahua coisëquë.
Noꞌtëquën yonquihuatamaꞌ, aꞌpaniaramaco:

¿Inta caniaritërin quëran
maꞌpitaso onpocasoꞌ nani shaꞌhuirin?
¿Inta iráca quëran huarëꞌ inapita shaꞌhuirin?
Ca mini Sinioroco niꞌto, inapita nani shaꞌhuirahuë.
Co aꞌna Yosë ca pochin yaꞌhuërinhuëꞌ.
Casáchin noꞌtëquën yonquirahuë.
Casáchin nanitërahuë minsëtato nichaꞌëtaꞌhuasoꞌ.

 22 Nisha nisha parti isoroꞌpaquë yaꞌhuëramasopita,
huëco caquë nichaꞌëinquëmaꞌ.
Casáchin Yosëco niꞌto, paꞌpi áquë yaꞌhuëpiramahuëꞌ, huëcoꞌ.

 23-24 Caso Yosëco niꞌto,
nani shaꞌhuirahuë yaꞌipi inimiconëhuëpita minsëcaꞌhuasoꞌ.
Nani shaꞌhuirahuë niꞌton, napoarahuë.
Aꞌna tahuëri yaꞌipi piyapiꞌsa isonatona chinotarinaco.
‘Quëmasáchin Yosënquën,’ itatonaco chinotarinaco.
Inapotatonaco: ‘Sinioroíchin noꞌtëquën yonquirin.
Inaíchin chini chiníquën nanantërin,’ taponaꞌ.
Yaꞌipi noꞌhuirinacosopitasoꞌ, taparo nicaponaꞌ.

 25 Israiroꞌsasoꞌ cari catahuarahuë niꞌton, noꞌtëquën yonquiaponaꞌ:
‘¡Ma noyacha Sinioro imatëhua naporëhua paya!’
tëcaponaꞌ,” tënin.

Papironia mamanshiroꞌsa quëran Yosë chini chiníquën nanantërinsoꞌ

46  1 Piri mamanshi itopisoꞌ, nopanpitërin.
Nipo mamanshi itopisontaꞌ, noꞌpaquë anotërin.

Pëꞌtahuaroꞌsa aipi mamanshiroꞌsasoꞌ quëpapi.
Paꞌpi quëquënpi niꞌton, pëꞌtahuaroꞌsa canotopi.

 2 Mamanshiroꞌsasoꞌ, nonpin yosëroꞌsaꞌ.
Napoaton nanitopi nopanpitacaisoꞌ,
noꞌpaquë anotacaisoꞌ, inapocaisoꞌ.
Co inahuara tëranta nanitopihuëꞌ chaꞌëcaisoꞌ.
Inimicoroꞌsari inahuanta quëpaponaꞌ.

 3 Yosë chachin naporin:
“Cacopo quëran pipiramasopita natancoꞌ.
Yaꞌipi israiroꞌsa quëparitëramasoꞌ natancoꞌ:
Coꞌhuara nasichátërapomahuëꞌ,
carima pëꞌpëatë pochin quëparanquëmaꞌ.
Ipoatë pochin quëpatënquëma aꞌpairanquëmaꞌ.

 4 Mashotohuatamantaꞌ, inachachin nitáponquëmaꞌ.
Acasáchin nipomarahuëntaꞌ, inachachin nitáponquëmaꞌ.
Carima ninanquëmaꞌ.
Carima chachin pëꞌpëatë pochin quëparáponquëmaꞌ.
Carima achiniaranquëmaꞌ.
Carima chachin nichaꞌësaranquëmaꞌ.

 5 ¡Co inso tëranta ca pochin aꞌna yaꞌhuërinhuëꞌ!
¡Co aꞌna ca pochin nininso yaꞌhuërinhuëꞌ!

 6 Aꞌnaquën, tanpanantëna quëran naꞌa oro ocoipi.

Pratanta ocoiatona pëꞌtënanquë pëꞌtënpi.
Ina quëran huaꞌnaquë sacatërinsoꞌ yonípi.
Inari mamanshi nitohuachina, monshorahuatona moshapi.

 7 Ina quëran pitënahuatonaꞌ, acopiquë acocaiso marëꞌ quëpapi.
Inapotohuachinara, inaquëranchin yaꞌhuëárin.
Chiníquën nontopirinahuëꞌ, co aꞌpanitërinhuëꞌ.
Parisitatona co napion ancantopirinahuëꞌ,
co nanitërinhuë nichaꞌëcasoꞌ.

 8 Canpitaso oshahuanoꞌsanquëmaꞌ.
Ama ninonpintocosohuëꞌ, noya yonquicoꞌ.

 9 Iráca quëran huarëꞌ nani maꞌsha onpopisoꞌ yonquicoꞌ.
Casáchin Yosëco. ¡Co aꞌna ca pochin yaꞌhuërinhuëꞌ!
Caso Yosëco. ¡Co insonta aꞌna ca pochin yaꞌhuërinhuëꞌ!

 10 Tahuëri caniaritërin quëran huarëꞌ
taꞌhuantacaisoꞌ shaꞌhuitërahuë.
Aꞌna tahuëri maꞌsona onpocaisoꞌ
iráca quëran huarëꞌ shaꞌhuitërahuëꞌ.
Maꞌpitasona nicaꞌhuasoꞌ yonquihuatora, ina inachachin nisarin.
Maꞌsona nicaꞌhuasoꞌ yonquirahuësopita, nisarahuë.

 11 Piꞌi pipirinso parti aꞌnara quëmapi yaꞌhuëapon.
Tahuëri nanihuachin, përápato huëꞌsarin.
Inasoꞌ huëꞌpachin,
panca onian áquë quëran huëꞌsarinso pochin nisarin.
Yaꞌipi yonquirahuësopita inari nicapon.
Maꞌsona nicaꞌhuasoꞌ nani yonquirahuë.
Yonquirahuëso chachin yaꞌhuëapon.

 12-13 Canpitasoꞌ, co natantochináchinhuëꞌ cancantëramaꞌ.
Napoapomarahuëꞌ, noya natancoꞌ.
Canpitaso naporamaꞌ:
‘Co nimara aꞌnaroáchin Yosë nichaꞌësarinpoahuëꞌ,’ tënamaꞌ.
Napopiramahuëꞌ, co huaꞌquiya quëranhuëꞌ,
nichaꞌëcaꞌhuanquëmaso marëꞌ maꞌsha nisarahuë.
Co huaꞌquiya quëranhuëꞌ, nichaꞌësaranquëmaꞌ.
Quirosarinquë yaꞌhuëpisopita cari nichaꞌësarahuë.
Yaꞌipi Cota huëntonquë yaꞌhuëpisopitantaꞌ, napotarahuë.
Israiro noꞌpaquë yaꞌhuëpisopita noya noya yaꞌnorahuësoꞌ, aꞌnotarahuë,” 

tënin.

Sinioro piyapinën, nisha nisha piyapiꞌsa aꞌpintatë pochin nitarinsoꞌ

49  1 Sinioro piyapinën naporin:
“Marë soꞌtonoꞌsaquë yaꞌhuëramasopita natancoꞌ.

Aquë nacionoꞌsaquë yaꞌhuëramasopita noya natancoꞌ.
Caso Sinioro marëꞌ pënëntërahuë.
Coꞌhuara nasichátërasocohuëꞌ, ina marëꞌ Sinioro acorinco.
Yoꞌnanquë nicasoco chachin nininëhuë acotochinarinco.

 2 Sahuëni noyá toꞌnarëso pochin
chiníquën nanantato nanamën shaꞌhuicaꞌhuaso marëꞌ acorinco.

Ama maꞌsha onpotiinacoso marëhuëꞌ
imirin quëran chachin paꞌpoyararinco.
Sontaro pëꞌchinan shinërë taparinquë acorinso pochin,
ina marëꞌ sacataꞌhuasoꞌ acorinco.

 3 Sinioro chachin nontatonco:
‘Quëmasoꞌ Israironquën. Piyapinëhuënquën.
Quëmá quëran noya noya ninahuësoꞌ aꞌnoarahuë,’ itërinco.

 4 Caso nipirinhuë napopirahuëꞌ:
‘Topinan quëran caso chiníquën sacatato canotomarahuë,’ topirahuë.
Napopirahuë Siniorosoꞌ, onpopinsona sacatërahuëso nitotërin.
Tëhuënchachin Siniorosoꞌ, chiníquën nanantërin.
Chiníquën nanantaton, noꞌtëquën acanararinco.

 5 Siniorosoꞌ Yosënëhuë niꞌton,
noya nicaꞌhuaso marëꞌ achinirinco. Ina marëꞌ noya niꞌninco.
Mamahuë yoꞌnamënquë nicasoco quëran huarëꞌ,
ina piyapinën nicaꞌhuaso marëꞌ acorinco.
Israiroꞌsa ca quëran Sinioro chachin tahuërëtaantatonaꞌ,
imaantacaiso marëꞌ acorinco.
Inapitaso Cacopo quëran pipipisopita niꞌtonaꞌ,
inapocaiso marëꞌ inapotërinco.

 6 Ina Sinioro chachin shaꞌhuitaantarinco:
‘Cacopo quëran pipipisopita huëntonoꞌsaꞌ, quëmari anoyataantapon.
Inimicoroꞌsari quëpapirinahuëꞌ, quëmari ayontoantapon.
Napoaponahuëꞌ, co inaíchin nicacaso marëꞌ acoranquënhuëꞌ,
nisha piyapiꞌsanta aꞌchintaton,
anohuitaancoso marëꞌ acoranquën.
Aꞌpintërëso pochin nanamëhuë anitotaran.
Yaꞌipi parti piyapiꞌsa chaꞌëcaiso marëꞌ aꞌchintëraꞌpiapon,’ itërinco,” 

tënin.
 7 Siniorosoꞌ nichaꞌëtonaꞌpi.

Siniorosoꞌ noyasáchin ninin niꞌton, Israirori chinotërin.
Ina chachin piyapinën nontaton:
“Quëmasoꞌ nisha piyapiꞌsa nocamiatarinquën.
Nisha nisha piyapiꞌsa noꞌhuiarinquën.
Noꞌhuitërayaroꞌsa huaꞌanëntatënquën asacatarinquën.
Inapotopirinënquënhuëꞌ,
copirnoroꞌsaꞌ, huaꞌanoꞌsa inapita niꞌsarinënquën.
Noya nicatënënquën huaniponaꞌ. Huanipi quëran moshapënën.
Caso Sinioroco. Noyasáchin ninahuë niꞌton,
Israiro chinotërinco. Carinquën huayonanquën.
Napoaton shaꞌhuitëranquënsopita ananiarahuë,” itërin.

8  Sinio rori chachin napotaantarin:
“Nohuantasënquën chachin catahuaranquën. Nontohuatanco 

natanaranquën.
Yanichaꞌëranquën niꞌton, catahuaranquën chaꞌëcaso marëꞌ.
Quëmá quëran israiroꞌsarëꞌco anoyataꞌhuaso marëꞌ
carinquën paꞌpoyararanquën.

Inapohuato, yaꞌhuëpiso noꞌpaꞌ noya noya acoantarahuë.
Inimiconënapitari noꞌpanëna tapitopirinahuëꞌ,
piyapinëhuëpitari chachin huaꞌanëntaantaponaꞌ.

 9 Minsërahuatona quëpapisopita, quëmari shaꞌhuitapon:
‘Ipora quëran huarëꞌ noya paco huachi,’ itaran.
Tashinanquë pochin yaꞌhuëpisopitantaꞌ: ‘¡Yaꞌnoco huachi!’ itaran.
Inapotohuatan, nani ira pirayan pastoroꞌsa quënanaponaꞌ.
Tomaroꞌtë motopiroꞌsaquëntaꞌ,
pëꞌtahuanëna cosharo yaꞌhuëtapon.

 10 Co huachi tanaponahuëꞌ. Co huachi yamoroaponahuëꞌ.
Co piꞌiri tëranta piꞌcaton aparisitaponhuëꞌ.
Cari nosoroato insëchinsona pacacaisoꞌ, aꞌnotapo.
Huinanoꞌsa yaꞌhuërinquë cari quëpapo.

 11 Motopiroꞌsataquëchin ira acoarahuë.
Iraroꞌsanta yaꞌhuërinsoꞌ, noya noya acoarahuë.

 12 ¡Niꞌcochi huachi! ¡Paꞌpi áquë quëran huëꞌsapi!
Aꞌnaquën norti parti quëran,
aꞌnaquëonta piꞌi yaꞌconinso parti quëran,
aꞌnapitanta Sinin noꞌpa quëran huëꞌsapi.

 13 Piꞌiroꞌtëquë yaꞌhuëpisopita, capa cancanchinaꞌ.
Capa cancantatonaꞌ: ‘yai,’ charaꞌinaꞌ.
Isoroꞌpaquëntaꞌ, inapochachin capa cancanchinaꞌ.
Motopiroꞌsa quëran huarëꞌ piyapiꞌsa pochin capa cancantatonaꞌ, ‘yai,’ 

charaꞌinaꞌ.
Sinioro piyapinënpita parisitapisoꞌ, inari noya acoantarin.
Nosoroaton napotarin niꞌton, ina pochin nicoꞌ,” itërin.

Yaꞌhuëpiquë chachin israiroꞌsa huënantacaisoꞌ, shaꞌhuirinsoꞌ

 14-15 Quirosarin yonquiaton Yosë naporin:
“Canpitaso Quirosarinquë yaꞌhuëramasopita naporamaꞌ:
‘Sinioro aꞌporincoi. Yosënëhuëi nipirinhuëꞌ,
naniantërincoi huachi,’ tënamaꞌ.
Napopiramahuëꞌ,
sanapiso co onporonta huaꞌhuin nanaiantërinhuëꞌ.
¡Co onporonta nosororinso tananpitërinhuëꞌ!
Inaso huaꞌhuin naniantopirinhuë tërantaꞌ,
carimaso co onporonta naniantaranquëmahuëꞌ.

 16 Carima huaꞌanëntatënquëmaꞌ,
nininëma imirahuëquë ninshitërahuë.
Nahuanquë ninshitopinan pochin yaꞌhuërárin.
Ninanonëma pairapiramasontaꞌ, yonquirárahuë.

 17 Ninanonëma ataꞌhuantacaiso marëꞌ
manorahuatona huëcapairinëmaꞌ.
Noya acoantacaiso marësoꞌ,
mano manorahuatona huëcapaiponëmaꞌ.
Ataꞌhuantërinquëmasopita, nani paꞌpi huachi.

 18 Quirosarinquë yaꞌhuëramasopita

itohuaran itohuaran noya notëtocoꞌ.
Nisha nisha parti israiroꞌsa quëpapisopita huëantarapi.
Caso Sinioroco yaꞌhuëárahuë niꞌton,
noꞌtëquën shaꞌhuitaranquëmaꞌ:
Yaꞌipi israiroꞌsa huëꞌpachina,
nitapaantaranso pochin acoarinën.
Nanon yasoꞌyaton nitaparinso pochin nitarinën.

 19 Canpitaso noꞌpanëma tapimiatopi.
Inapotopirinahuëꞌ,
notohuaro naꞌasarama niꞌton, noꞌpanëma pahuan pahuantaponquëmaꞌ.
Ninanonëma ataꞌhuantopisopitasoꞌ, nani áquë huëshiramaꞌ.

 20 Aꞌnaquën yaꞌhuëhuanoꞌsa quëpapi niꞌton,
ayatatë pochin nitopiranhuëꞌ,
huënantarahuatonaꞌ,
quëmaora chachin shaꞌhuitaponën:
‘Iso noꞌpanënpoa co onpopinchin pancanayahuëꞌ.
Onpopinquë tërantaꞌ, yaꞌhuëcaꞌhuaiso marëꞌ acocoi,’ itaponën.

 21 Napotohuachinëmaꞌ,
canpitaso yonquinëmaquë napoapomaꞌ:
‘¡Isopitasoꞌ, co yaꞌhuëhuanoꞌsahuëꞌ!
Quirosarinquë yaꞌhuëraisopitasoꞌ, quiquirinacoi.
Inapoatoi Quirosarinsoꞌ, tananhuantárin patërai.
Co onpo naꞌacaꞌhuaisohuëꞌ nitërinacoi.
Isopita huëꞌpisopitasoꞌ, co isëquë soꞌsopihuëꞌ.
¡Intohuaranso aꞌna huëꞌmaraiꞌ!’ tosaramaꞌ,” tënin.

 22 Sinioro naporin:
“Niꞌquëꞌ. Nisha nisha piyapiꞌsa nisha nisha parti yaꞌhuëpisoꞌ,
camaiato shaꞌhuitarahuë.
Imirahuë quëran aꞌnotërëso pochin inapita nitarahuë.
Quirosarin yaꞌhuëhuanoꞌsa iporahuatona
quëcacaiso marëꞌ napotarahuë.
Sanapi nipisopitanta paꞌmosorahuatonaꞌ,
quëcacaiso marëꞌ napotarahuë.

 23 Copirnoroꞌsanta huiꞌninpita pochin nitarinquëmaꞌ.
Inahua huiꞌninpita sanapi nipisopitantaꞌ,
nocomatënquëma asoꞌsoarinquëmaꞌ.
Inapitasoꞌ noya nicatënëmaꞌ, moshaponëmaꞌ.
Isonpi quëran noꞌpaquë huarëꞌ monshorahuatonaꞌ,
canpitasáchin natëinëmasoꞌ anitotarinënquëmaꞌ.
Inapoatonaꞌ: ‘Tëhuënchachin Siniorosoꞌ chini chiníquën nanantërin.
Naporahuaton inasáchin ninapisopitasoꞌ,
co onporonta taparo nisapihuëꞌ,’ tëcaponaꞌ,” tënin.

 24 Canpitaso quëparinëmaquë napoaramaꞌ:
“Chiníquën piyapi ahuëtaton maꞌsha maninsoꞌ,
¿incarita nanitërin osërëtacasoꞌ?
Noꞌhuitëraya nininsontaꞌ, piyapi mapachina,
¿nanitërin inari taꞌananpicaso ti?” tosaramaꞌ.

 25 Siniorosoꞌ, naporin: “Nanitopi mini.
Chiníquën piyapi maꞌsha maninso nipirinhuëꞌ,
aꞌnari nanitërin osërëtacasoꞌ.
Noꞌhuitërayanta canatërinsoꞌ,
aꞌnari nanitërin matacasoꞌ.
Inapochachin canta nisarahuë.
Aꞌnaquën maꞌsha yaonpotohuachinquëmaꞌ, cari chinitarahuë.
Cari chachin Quirosarin yaꞌhuëhuanoꞌsa nichaꞌësarahuë.

 26 Aparisitërinëmasopita,
cari camaiarahuë inahuara noshinëna capatë pochin
inahuara capini nitëpacaisoꞌ.
Huënainënantaꞌ, huino oꞌotona noꞌpipiso pochin
noꞌhuitonënaquë co nitënorocaisohuëꞌ camaiarahuë.
Inapotohuato, yaꞌipi piyapiroꞌsa nichaꞌëranquëmasoꞌ nitotaponaꞌ:
‘Sinioro niꞌton, Cacopo quëran pipipisopita nichaꞌërin.
Chiníquën nanantaton naporin,’ tosapi,” tënin.

50  1-2  Ina quëran Sinioro napoantarin:
“Israiroꞌsanquëmaꞌ.

Carimaso naꞌcon yaaꞌchintatënquëma yonípiranquëmahuëꞌ,
co quënananquëmahuëꞌ.
Përápiranquëmahuëꞌ, co aꞌpaniramacohuëꞌ.
‘Nihuitërinsoꞌ pahuërëtacaso marëꞌ
paꞌanatë pochin nitërinpoaꞌ,’ topiramahuëꞌ.
Oshahuanama niꞌton, paꞌanatë pochin nitëranquëmaꞌ.
Co natantochináchinhuëꞌ cancantëramaso marëꞌ
aꞌpoatë pochin nitëranquëmaꞌ.
¡Natëramaco naporini, carima nichaꞌëitënquëmahuëꞌ!
Marënta camaihuatora, aꞌnaroáchin yanirin.
Iꞌrosanta yanitonaꞌ, inotëro taranapi.
Napohuachina, samiroꞌsanta yamorori tëpapon.
Inapoatona chiminpachinaꞌ, chanataponaꞌ.

 3 Ca nohuanton piꞌiroꞌtëntaꞌ,
sëtohuachinara aꞌmopiso pochin ayaꞌnorahuë.
Saꞌcatën nëꞌmëtë quëran
aꞌmotatë pochin nitërahuë,” tënin.

Sinioro piyapinën parisitaponahuëꞌ, ahuantërinsoꞌ

 4 Sinioro piyapinën naporin:
“Canotërëso pochin cancantopisopita
achinicancanacaso marëꞌ, Sinioro aꞌchintërinco.
Nani tashiramiachin
taꞌtato natantaꞌhuaso marëꞌ catahuarinco.

 5 Yonquínahuan nicaꞌhuaso marëꞌ Sinioro catahuarinco.
Anitotohuachincora, natërahuë.
Natëtochináchin cancantërahuë.

 6 Yahuihuihuachinacora, co pinëhuë apirarahuëꞌ.
Shinoratënta yahuaꞌtohuachinacora co apirarahuëꞌ.

Noꞌhuitonaco ipirayatohuachinacora,
co niquë tahuërërahuëꞌ.

 7 Sinioro catahuarinco niꞌton,
noꞌhuipirinacohuëꞌ, co manta tënahuëꞌ.
‘Co atapanarinacohuëꞌ,’ taꞌto chiníquën cancantërahuë.

 8 Paꞌpoyarincosoꞌ, ca pirayan nisarin.
¡Co inso tëranta maꞌsha onpotërahuëꞌ!
Inso tëranta maꞌsha onpotohuatosoꞌ,
napopináchin coisëquë paꞌitoihuëꞌ.
¡Co insonta shaꞌhuirapiincoso yaꞌhuërinhuëꞌ!
Yashaꞌhuirapihuachinacosoꞌ, huëꞌsahuatona shaꞌhuichinaco.

 9 Sinioro chachin catahuarinco niꞌton,
¡co insonta anaꞌintiincoso shaꞌhuiponhuëꞌ!
Aꞌmorësoꞌ, aꞌshini pëꞌyarinso pochin,
inimicotërinacosopitasoꞌ, taꞌhuantaponaꞌ,” tënin. 10-11 (‑)

Quirosarinquë yaꞌhuëpisopita Siniorori nichaꞌësarinsoꞌ

52  1 Naquëranchin Sinioro taantarin:
“Quirosarinquë yaꞌhuëramasopita,

capayatërëso pochin cancantocoꞌ.
Naporahuatoma chiníquën cancantocoꞌ.
Ninanonëmasoꞌ, Yosë ninanonën.
Noya noya nininsoꞌ aꞌmorëso pochin nitapacoꞌ.
Inpioroꞌsasoꞌ, co huachi yaꞌcontarinquëmahuëꞌ.

 2 Quirosarinquë yaꞌhuëramasopita, ¡huanico huachi!
Sëtatoma amocanquë nitaꞌsatëramaꞌ.
Inaporamasoꞌ, nipaꞌtancoꞌ.
Tapan inquiaton, huaꞌanëntacaso shiranënquë
huënsëpisopita pochin cancantocoꞌ.
Quirosarinquë yaꞌhuëramasopita,
huiꞌnapinquëma nipomarahuëꞌ,
inimicoroꞌsa macatënënquëmaꞌ,
naraquë tonpoconotërinënquëmaꞌ.
Inapotërinënquëmasoꞌ, paꞌcoicoꞌ.
Co huachi huaꞌanëntërinënquëmasohuëꞌ
nitotacaiso marëꞌ, inapocoꞌ.

 3 Inimiconëma quëpainëmaso marëꞌ
co piꞌpian tërantaꞌ, pahuërë maꞌpatërahuëꞌ.
Napoaton huaꞌanëntaantaꞌhuanquëmaso marëꞌ
co piꞌpian tëranta pahuërëtaꞌhuaso yaꞌhuërinhuëꞌ,” tënin.

 4 Yosëso chini chiníquën nanantaton naporin:
“Piyapinëhuëpita yaꞌnan paꞌpachinara,
Iquipitoquëꞌton paꞌpi.
Inaquë nisharoꞌsa pochin yacapatopi.
Ina piquëran asiriaroꞌsari topinan quëran aparisitopi.

 5 Iporaso nipirinhuëꞌ, papironiaroꞌsari yaꞌhuërëꞌ,
topinan quëran aparisitapi niꞌnahuë.

Huaꞌanëntatonaꞌ: ‘Ma noyacha quiyasoꞌ ninai paya,’ tosápi.
Napoatona apira apira pinorinaco.

 6 Napopirinahuëꞌ,
tahuëri nanihuachin piyapinëhuëpita nitotapi.
‘Sinioro chachin canpoasoꞌ nontërinpoaꞌ,’ tosapi,” tënin.

 7 ¡Ma noyacha niꞌton, motopiaꞌhuaroꞌsataquëchin
noya nanan shaꞌhuitaponpoa canquiarin paya!
Sinioro nichaꞌërinpoa niꞌton, sano yaꞌhuëarihua huachi.
Quirosarinquë yaꞌhuëpisopita itapon:
“Yosë chinotëramasoꞌ, copirno yaꞌconin huachi,” tosarin.

 8 Natancoꞌ. Ninanonëma aꞌpaipisopita chiníquën shaꞌhuirapi.
Napopináchin noncaroapi.
Canatohuachinara noncaropiso pochin nisapi.
Onpopinsona Quirosarinquë Sinioro huëantarinsoꞌ,
inahuara yaꞌpirina quëran chachin niꞌsapi.

 9 Quirosarin ninanoquë yaꞌhuëantaramasopita,
capa cancantatoma cantaco huachi.
Sinioro ayontoantarinquëma niꞌton, inapocoꞌ.
Nichaꞌërinquëma niꞌton, inapocoꞌ.

 10 Nisha nisha piyapiꞌsa niꞌtonënquë
Sinioro chiníquën nanantërinsoꞌ aꞌnorin.
Yosënënpoa nichaꞌërinpoasoꞌ,
yaꞌipiroꞌpaquë yaꞌhuëpisopita nitotaponaꞌ.

 11 ¡Papironia quëran pipico huachi!
Ama manta Yosëri amirotochináchin niꞌninsoꞌ sëꞌhuacosohuëꞌ.
Sinioro pëinënquë yaꞌhuërinsopita quëpanaꞌpiroꞌsanquëmaꞌ,
ama huachi oshahuaantacosohuëꞌ.

 12 Napoaponahuëꞌ yapipihuatamaꞌ,
co manorahuatoma pipipomahuëꞌ.
Co taꞌarëso pochin nisaramahuëꞌ.
Sinioro chinotërëhuaso chachin,
yaꞌipi parti paꞌnamaquë noya aꞌpaiarinquëmaꞌ.

Sinioro piyapinën parisitaponahuëꞌ canatërinsoꞌ
13  Sinioro chachin naporin:

“Niꞌcoꞌ. Piyapinëhuë maꞌpitaso nipachin, noya pipitarin.
Cari chachin noya nicato, noya noya acoarahuë.

 14 Yaꞌpirin, nonën, inapita nishinahuën nitopi niꞌton,
co huachi piyapi pochin yaꞌnoarinhuëꞌ.
Napoaton notohuaroꞌ piyapiꞌsa paꞌyanaponaꞌ.

 15 Naꞌa nisha nisha piyapiroꞌsa
nisha nisha parti yaꞌhuëpisoꞌ,
inari oshanën inquitaton noya acoantarin.
Napoaton copirnoroꞌsarinta niꞌpachinara, tachianantaponaꞌ.
Co incari tëranta shaꞌhuitërinsohuëꞌ niꞌsapi niꞌton, napoaponaꞌ.
Co onporonta natanpisohuëꞌ nitotapi niꞌton, napoaponaꞌ,” tënin.

53  1 Noya nanan shaꞌhuitërinënpoasoꞌ natanpirëhuahuëꞌ,
¡caraíchinpoa natëtërëhuaꞌ!

Sinioro chiníquën nanantërinsoꞌ, ¡co insonta yanitotërinhuëꞌ!
 2 Sinioro nohuanton piyapinën,

co chiníquën nanantonaꞌpi pochin yaꞌnoarinhuëꞌ.
Naraaꞌhuaya yaniroquë co noyatërinhuëꞌ.
Inapochachin inantaꞌ, co noya noyatarinhuëꞌ.

 3 Piyapiꞌsari nocanatona aꞌpoaponaꞌ.
Co noyahuëꞌ nicatona chiníquën aparisitapi.
Aꞌpopi niꞌton, paꞌpi sëtaton parisitapon.
Canpoarinta co niꞌchináchinhuëꞌ cancantatëhuaꞌ, nocanëhuaꞌ.
Co piꞌpian tëranta noya yonquirapirëhuahuëꞌ.

 4 Napoaponahuëꞌ, canpoa yaꞌhuërënamënpoa ina parisitërin.
Canpoa iquitacaso nipirinhuëꞌ, inasá iquin natanin.
Canpoarisoꞌ: “Yosëri maꞌsha onpotaton aparisitërin.
Anaꞌintaton, atapanin,” tosarëhuaꞌ.

 5 Napopirëhuahuëꞌ,
co natantochináchinhuëꞌ cancantërëhuaso marëꞌ ina ohuanapi.
Co noyahuëꞌ ninëhuasori naꞌintërin paꞌpi parisitarin.
Ina anaꞌintërin quëran noya ninicatëhua yaꞌhuarihua huachi.
Ohuanpisopita quëran noyatarihuaꞌ.

 6 Yaꞌipinpoa ohuicaroꞌsa chihuëpiso pochin ninëhuaꞌ.
Canpoara yonquirëhuaso imatëhua naporëhuaꞌ.
Napopirëhuahuëꞌ,
Siniorori co noyahuëꞌ ninëhuaso marëꞌ inasá aparisitarin.

 7 Inimiconënpitari aparisitohuachina, co manta tosarinhuëꞌ.
Co piꞌpian tëranta nonsarinhuëꞌ.
Carniroaꞌhua tëpacaso marëꞌ quëpapiso pochin nitapi.
Oꞌhuica yaꞌicaso marëꞌ quëpahuachinara,
co manta tëninsohuë pochin inantaꞌ, co manta tosarinhuëꞌ.

 8 Co manta onpopirinhuëꞌ, quëpaponaꞌ.
Co insoari tëranta paꞌpoyararinhuëꞌ.
“Niꞌcona maꞌsha onpotohuachinaꞌ,” co tosapihuëꞌ.
Naraaꞌhuaya huaꞌtatë pochin nitapi.
Yosë piyapinënpita oshahuanpiso marëꞌ ina tëparapi.

 9 Co onporonta nonpininhuëꞌ, co onporonta tëpatërinhuëꞌ,
napoaponahuëꞌ, co noyahuëꞌ piyapiroꞌsa pirayan paꞌpitapi.

 10 Sinioro nohuanton parisitaton co napion cancantarin.
Piyapiꞌsa oshanëna marëꞌ ina chiminin niꞌquëhuarëꞌ,
huaꞌqui tahuëri niꞌsarin.
Huiꞌninpita pochin nipisopitanta niꞌsarin.
Ina naporin quëran Sinioro yonquirinsopita noya naniarin.

 11 Paꞌpi parisitërinso piquëran:
“Tëhuënchachin yaꞌipi nanirahuë huachi,” tosarin.
Ina nitotaton noya cancantarin.
Sinioro piyapinënsoꞌ, noꞌtëquënáchin ninin.
Inapoaton naꞌa piyapiꞌsa nichaꞌësarin.

Co noyahuëꞌ nipiso marëꞌ parisitaton inapotarin.
 12 Napoaton Siniorori, chiníquën nanantopisopitarëꞌ acoapon.

Chiníquën nanantopisopitantaꞌ,
inari catahuapon canatacaisoꞌ.
Canatohuachinara, inanta canatarin.
Inaora nohuanton chimininso marëꞌ napoapon.
Naporahuaton, “co noyahuëꞌ nininso marëꞌ parisitërin,”
itopiso marëꞌ napoapon.
Napotopirinahuëꞌ,
naꞌa piyapiꞌsa oshanëna marëꞌ inaso parisitërin.
Naporahuaton,
oshahuanoꞌsa catahuacaso marëꞌ Yosë nontërin.

Yosë nosoromiatërinpoasoꞌ

54  1 Quirosarin ninanoquë yaꞌhuëramasopitasoꞌ,
sanapi co huaꞌhuanaꞌpihuë pochin nipiramahuëꞌ,

capa cancantatomaꞌ, noncarocoꞌ.
Capa cancantatoma cantacoꞌ.
Co huaitoma iquin natanpiramahuëꞌ, Sinioro chachin naporin:
“Aꞌpopiso sanapi, soꞌyahuanoꞌsa quëran,
naꞌcon naꞌcon huaꞌhuinpita yaꞌhuëtapon,” tënin.

 2 Nëꞌmëtë pëi apancanatohuachinara, isopopi:
Co tëꞌhuatonaraihuëꞌ nëꞌmëtëroꞌsa otënpi.
Noninënpita anaporopitopi.
Nara paintopisopitantaꞌ, noyá paꞌhuacoraꞌpiapi. Inapopi.
Inapochachin canpitantaꞌ, yaꞌhuëramaso noꞌpaꞌ apancanatocoꞌ.

 3 Inchinan quëran, apancanataramaꞌ.
Ahuënan quëraonta inapotaramaꞌ.
Canpita quëran pipipisopita naꞌa nacionoꞌsa canaponaꞌ.
Ninanoroꞌsa tanahuantapisopitantaꞌ, yaꞌhuëtaantaponaꞌ.

 4 Ama tëꞌhuacosohuëꞌ. Co tapanamasoꞌ yaꞌhuëaponhuëꞌ.
Co noꞌhuiponënquëmahuëꞌ.
Nanon pochin nicapoma tapanamasoꞌ, naniantaramaꞌ.
Quëyoron pochin nicapoma taparo ninamasoꞌ,
co huachi yonquiaramahuëꞌ.

 5 Nininquëmasoꞌ, saꞌatatë pochin nitarinquëmaꞌ.
Inasoꞌ nininën, Sinioro yaꞌipi nanitaparinsoꞌ.
Inasoꞌ Yosë, noyasáchin ninin niꞌton, Israirori chinotërin.
Ina nichaꞌërinquëmaꞌ.
Yaꞌipi isoroꞌpaꞌ huaꞌanëntaton napotarinquëma niꞌton,
yaꞌipi inapita naniantaramaꞌ.

 6 Nanon soꞌyahuan soꞌini aꞌpohuachina, naꞌcon parisitërin.
Ina pochachin canpitanta Yosë marëꞌ nipiramahuëꞌ,
inaso nosoroatënquëma
huaꞌanëntaantaꞌinquëmaso marëꞌ përaantarinquëmaꞌ:

 7 “Co huaꞌqui marëꞌ aꞌporanquëmahuëꞌ.
Inapotopiranquëmahuëꞌ, nosoromiatatënquëma

naquëranchin maantaranquëmaꞌ.
 8 Aꞌnanaya noꞌhuitó tënahuëquë, naꞌpitatë pochin nitëranquëmaꞌ.

Napoaporahuëꞌ, co huaꞌqui marëꞌ naporahuëꞌ.
Nosoromiatatënquëmaꞌ, yonquiantaranquëmaꞌ,”
tënin Sinioro nichaꞌërinquëmasoꞌ.

 9 Ina quëran Sinioro taantarin:
“Pacon paꞌninso piquëran iráca Noi shaꞌhuitërahuë:
‘Caso Yosëco niꞌto, noꞌtëquën shaꞌhuitaranquën.
Ipora quëran huarëꞌ co huachi iso pochin
pacon isoroꞌpaꞌ imotaantaponhuëꞌ,’ itërahuë.
Ina napotërahuëso chachin canpitanta shaꞌhuitaranquëmaꞌ.
Co huachi noꞌhuiantaponquëmahuëꞌ.
Co huachi maꞌsha onpotaꞌhuanquëmasoꞌ,
shaꞌhuitaantaponquëmahuëꞌ.

 10 Motopiroꞌsa nacontopirinahuë tërantaꞌ,
motopiaꞌhuaroꞌsanta nipaꞌtanpirinahuë tërantaꞌ,
nosororanquëmasoꞌ, inachachin nisápon.
Noya ninicatëhua yaꞌhuëcaso marëꞌ, nani canpitaroꞌco anoyatërahuë.
Naporëhuasoꞌ, co onporo tapiarahuëꞌ.
Sinioro nosororinquëmaso naporin,” tënin.

Onpopinsona nasha Quirosarin acoarinsoꞌ

 11 Sinioro naporin:
“Quirosarin ninanosoꞌ, sëtoro nisárin.
Panca ihuani tëꞌyatërinso pochin ninin.
Co incari tëranta
noya nontatë achinincancanëso pochin nitërinhuëꞌ.
Napoápirinhuëꞌ, anoyataantacaso marëꞌ
yara naꞌpi paꞌton nininsoquë anoyataantarahuë.
Pairanën paquëmarinsontaꞌ,
sapiro naꞌpi quëran acoarahuë.

 12 Torinënpitantaꞌ, nopi itopisoꞌ naꞌpi quëran, acoarahuë.
Yaꞌcoananënpitantaꞌ, piriro itopiso naꞌpiroꞌsa quëran acoarahuë.
Pairanënpitanta nisha nisha paꞌton nininsopita
naꞌpiroꞌsa quëran acoarahuë.

 13 Yaꞌipi inaquë yaꞌhuëcaiso nipisopita cari aꞌchintarahuë.
Yaꞌipi inaquë yaꞌhuëpisopitasoꞌ,
noya yaꞌhuëatona sano yaꞌhuëaponaꞌ.

 14 Noꞌtëquënáchin nicatona chiníquën nanantaponaꞌ.
Co inso tëranta huaꞌanëntarinquëmahuëꞌ niꞌton,
co tëꞌhuaramahuëꞌ.
Co tëꞌhuaatoma nisha nisha yonquiaramahuëꞌ.

 15 Insosona yaahuëhuachinquën,
co ca nohuanton napoarinhuëꞌ.
Pashitaꞌpapirinënquëontaꞌ, quëmari minsëaran.

 16 Niꞌquëꞌ. Cari huaꞌna camayo ninahuë.
Inasoꞌ, pënaya ahuënarataton sacatërin.

Huaꞌna asoquirahuaton, ahuëtacaiso marëꞌ ohuarapiso ninin.
Ahuëtaton tiquitonaꞌpintaꞌ, cari ninahuë.
Tiquitohuachina, naꞌcon tapitërin.

 17 Napoaponahuëꞌ, co inso tëranta
ataꞌhuantiinquëmaso marëꞌ huaꞌna acoaponhuëꞌ.
Insosona shaꞌhuirapihuachinquën,
quëmari acopitëraꞌpiapon.
Inpitasona natëhuachinaco, ca nohuanton minsëtaponaꞌ.
Sinioro chachin naporin,” tënin.

Noya catahuainpoaso Sinioro shaꞌhuirinsoꞌ

55  1 Sinioro tënin:
“Yamororëso pochin cancantohuatamaꞌ,

huëco anoyacancanchinquëmaꞌ.
Co coriqui yaꞌhuëtopirinquëmahuëꞌ, catahuararanquëmaꞌ.
Nontohuatamaco cosharo achinitërinso pochachin
achincancanaranquëmaꞌ.
Huino, ohuaca shoꞌshoiꞌ, inapita achinitërinso pochin
asanocancanaranquëmaꞌ.

 2 Noya natanpatamaco,
noya coshatërëso pochin acoaranquëmaꞌ.
Cosharomia co achinimiatërinquëmahuëꞌ.
¡Co topinan quëran pahuërëtatë maꞌpatacaso yaꞌhuërinhuëꞌ!

 3 Huëcapairahuatomaco noya natancoꞌ.
Natanpatamaco nanpiaramaꞌ.
Tapi nosoroato nani shaꞌhuitërahuë.
Ina nanicaso marëꞌ canpitaroꞌco anoyatomiatarahuë.

 4 Nisha nisha piyapiroꞌsa naporahuësoꞌ shaꞌhuitacaso marëꞌ,
cari ina acorahuë.
Nisha nisha parti yaꞌhuëpisopita
huaꞌanëntaton aꞌchintacaso marëꞌ acorahuë.

 5 Natanco israiroꞌsanquëmaꞌ.
Canpitaso nisha piyapiroꞌsa
co nohuitapomarahuëꞌ, përasaramaꞌ.
Nisha nisha nacionoꞌsaquë yaꞌhuëpisopita
co nohuitopirinëmahuëꞌ,
taꞌarëꞌnachin huëcapaiarinënquëmaꞌ.
Caso Sinioroco noya niꞌnanquëma niꞌton,
napotarinënquëmaꞌ,” tënin Sinioro.

 6 Siniorosoꞌ, co áquë patërinpoahuëꞌ.
Yonipatëhua quënanarihuaꞌ.
Nontohuatëhuaꞌ, natanarinpoaꞌ.

 7 Co noyahuëꞌ nipisopita, co noyahuëꞌ nipisoꞌ aꞌpoinaꞌ.
Nitapicancanpisopitantaꞌ, co noyahuëꞌ yonquipisoꞌ aꞌpoinaꞌ.
Yosë chachin tahuërëtaantatomaꞌ, natëantacoꞌ.
Inaso noya niꞌton, oshanëma inquitarinquëmaꞌ.

 8-9 Sinioro chachin naporin:

“Caso co canpita pochin yonquirahuëꞌ.
Maꞌpitaso yanipato, co canpita pochin caso ninahuëꞌ.
Piꞌiroꞌtëso isoroꞌpa quëran
áquë niꞌton, co nincantochináchinhuëꞌ.
Inapochachin canpitanta nisha nisha yonquirama niꞌton,
co onporonta ca pochin yonquiaramahuëꞌ.
Co ca pochin maꞌsha nisaramahuëꞌ,” tënin.

 10 Ina quëran Sinioro taantarin:
“Ocaiꞌ, oꞌnan, inapitaso inápa quëran anotërin.
Napohuachina co topinan panantarinhuëꞌ.
Isoroꞌpaꞌ ashipirotaton anoyatërin,
yaꞌpirin apaporin, naporin.
Nitohuachina, yaꞌpirin shacacaiso yaꞌhuërin.
Cosharonta yaꞌhuërin huachi.

 11 Inapochachin nonahuësontaꞌ,
co topinan caquë huënantarinhuëꞌ.
Inasoꞌ, ca nohuantërahuëso nisarin.
Maꞌsona camairahuëso nisarin.

 12 Canpitaso quëparinëma quëran,
noya cancantatoma huënantaramaꞌ.
Yaꞌhuëramaso noꞌpaquë chachin
sano cancan quëran huënantaramaꞌ.
Motopiroꞌsaꞌ, motopiaꞌhuaroꞌsaꞌ, inapitanta
piyapi pochin capa cancantatona cantaponaꞌ.
Yaꞌipi nararoꞌsanta piyapi pochin pincaroponaꞌ.

 13 Sarsaroꞌsa yaꞌhuërënamën, pino nararoꞌsa aꞌshinapon.
Ihuatatëroꞌsa yaꞌhuërënamën, arayan nararoꞌsa aꞌshinapon.
Inapohuato: ‘¡Ma noyacha Sinioroso paya!’ tëcaponaꞌ.
Ina pochin acorahuësoꞌ, yaꞌhuëmiatapon.
Co incari tëranta ataꞌhuantaponhuëꞌ,” tënin Sinioro.

Yosë nohuantërinso pochin ayonacaso yaꞌhuërinsoꞌ

58  1 Sinioro shaꞌhuitërinco:
“Ama manta tëꞌhuatonhuëꞌ chiníquën nonquëꞌ.

Tronpita pihuihuachina irininso pochin niquëꞌ.
Piyapinëhuëpita co noyahuëꞌ nipiso marëꞌ pënënquëꞌ.
Cacopo quëran pipipisopita
oshahuanpiso marëꞌ inapotëquëꞌ.

 2 Isopochin shaꞌhuitëquëꞌ:
‘Canpitaso nani tahuëri yonquiramaco.
Imatomaco onpopinsona nanpicamasoꞌ nitotëramaꞌ.
Napoaton noya cancantaramaꞌ.
Noyasáchin ninaꞌpiroꞌsa pochin ninamaꞌ.
Camaitërahuësopitantaꞌ,
co naniantëramasohuë pochin ninamaꞌ.
Noꞌtëquënáchin pënënaꞌhuanquëmasoꞌ nohuantëramaꞌ.
Natëtomaco noya ancantëramaso pochin ninamaꞌ.

 3 Inapopiramahuë naporamaꞌ:
“Ayono nipirëhuahuëꞌ, ¡co Yosë tahuërëtërinpoahuëꞌ!
Inaso co cancantopirinpoahuëꞌ,
¡ma topinanta ayonatëhua parisitáparihuaꞌ!” tënamaꞌ.
Ayono tahuëri nipirinhuëꞌ, canacamaso marëꞌ sacatëramaꞌ.
Inapoatoma piyapinëmantaꞌ, naꞌcon naꞌcon aparisitëramaꞌ.

 4 Ayono tahuëri nipirinhuëꞌ, ninoꞌhuitoma niahuëramaꞌ.
Inapoatoma nitëniama huarëꞌ niacoramaꞌ.
Inapochin ayonatoma nontohuatamaco,
co aꞌpaniaꞌhuanquëmaso yaꞌhuërinhuëꞌ.

 5 Canpitaso ayonahuatamara sëtërëso pochin yaꞌnoramaꞌ.
Shiꞌshinamatë pochin monshoáporamaꞌ.
Saꞌcatën aꞌmosahuatomaꞌ, huariano aipi quëhuënamaꞌ.
“Ina pochin nicaꞌhuaisoꞌ Sinioro nohuantërin,” topiramahuëꞌ,
¡co ina caso nohuantërahuëꞌ!
“Inapoatë ayonacaso yaꞌhuërin.
Napohuatëhuaꞌ, Yosë noya niꞌsarinpoaꞌ,” tënamaꞌ.

 6 Ama ina pochin yonquicosohuëꞌ.
Co ina pochin ayono nicacaso yaꞌhuërinhuëꞌ.
Noya nicaꞌhuanquëmaso marëꞌ ayonahuatamaꞌ, isopocoꞌ:
Noꞌtëquënáchin yonquirapitomaꞌ, aꞌnapitanta noya niꞌcoꞌ.
Co manta onpopirinahuëꞌ catinaquëtohuachinaꞌ, parisitopi.
Inapita pochin nitopisopita, iꞌshiritatë pochin nitocoꞌ.
Toro asacatohuachinara, onquinënquë nara oyontopi.
Ina tonpotopisoꞌ iꞌshiritatë pochin,
piyapiꞌsa inapo aparisitapisoꞌ, nichaꞌëcoꞌ.
Ama huachi noꞌhuitatoma piyapiꞌsa inapo aparisitocosohuëꞌ.

 7 Cosharo yaꞌhuëtërinquënsoꞌ, pahuantërinsopita quëtëquëꞌ.
Saꞌahuaroꞌsa co pëinëna yaꞌhuëtohuachinarahuëꞌ,
canpitari pëinëmaquë ichiyaꞌhuëcoꞌ.
Aꞌmocaiso pahuantohuachinaꞌ, quëtocoꞌ.
Aꞌnapita catahuachináchin cancantocoꞌ.

 8 Napohuatamaꞌ, noya noya yaꞌhuëarama huachi.
Tahuërihuachina piꞌi aꞌpininso pochin nicapon.
Nisha nisha maꞌsha onporamasopitantaꞌ, co shia noyatarinhuëꞌ.
Naporoꞌ noyasáchin ninamasoꞌ,
quëchitaton quëpaatë pochin nitarinquëmaꞌ.
Huënaratërahuësonta imaatë pochin nitarinquëmaꞌ.

 9 Naporoꞌ tëhuënchinsoꞌ nontohuatamaco, aꞌpaniaranquëmaꞌ.
Catahuahuanquëmaso marëꞌ chiníquën nontohuatamaco,
carimantaꞌ, aꞌpanitënquëma catahuaaranquëmaꞌ.
Coꞌso huachi aꞌnapita aparisitohuatanhuëꞌ,
co huachi noꞌhuihuatanhuëꞌ,
co huachi nonpinapihuatanhuëꞌ,

 10 tanapisopita aꞌcacaso marëꞌ sacatohuatan,
aꞌnapitari aparisitërinso maꞌsha pahuantohuachin catahuahuatan,
tashinantërinquë nanparin aꞌpininso pochin nisaran.

Camotëchin piꞌi aꞌpininso pochin nisaran.
 11 Carima noꞌtën ira quëpatáponquëmaꞌ.

Co piyapi yaꞌhuërinquëhuë niponahuëꞌ,
natëaquë huarëꞌ aꞌcaponquëmaꞌ.
Ca nohuanton chiníquën nisaramaꞌ.
Yancoroꞌ noyá oporapitërëso pochin nisaramaꞌ.
Huinan co yanirinsohuë pochin nisaramaꞌ.

 12 Canpitaso pëiroꞌsa ohuatopisoꞌ,
pairaroꞌsa ohuatopisoꞌ, inapita anoyataantapomaꞌ.
Iráca simintonën acopisontaꞌ, noya noya acoantapomaꞌ.
Napoaton nohuitatënëmaꞌ:
“Paira ohuatopisoꞌ anoyatonaꞌpiroꞌsaꞌ.”
“Pëiroꞌsa ohuatopisoꞌ anoyatonaꞌpiroꞌsaꞌ,”
itaponëmaꞌ,’ itëquëꞌ,” itërinco.

Sahuato tahuëri yonquiaton Sinioro aꞌchininsoꞌ

 13 Sinioro naporin:
“Sahuato tahuëri nanihuachin, noya nicaton chinotëquëꞌ.
Chinotamacoso tahuëri niꞌton,
ama canacaso marëꞌ sacatëquësohuëꞌ.
‘Ina tahuërisoꞌ, capa cancantacaso tahuëri,’ tëquëꞌ.
Naporoꞌ Sinioro noya nicaton chinotëquëꞌ.
Inasoꞌ noyasáchin niꞌton, chinotacaso yaꞌhuërin.
Ama quëmaora yonquiransopita nicatonhuëꞌ, ina tahuëri noya niꞌquëꞌ.
Noya nicaton, ama maꞌsona nohuantëransoꞌ niquësohuëꞌ.
Co canacamaso marënta sacatacaso yaꞌhuërinhuëꞌ.

 14 Ina pochin ina tahuëri niꞌpatamaꞌ,
ca yonquiatomaco capa cancantaramaꞌ.
Ahuëtatona canatohuachinara,
paꞌyatacaiso marëꞌ motopiroꞌsa quëpatopi.
Inapita quëpapiso pochin
carimanta noya nisarama niꞌton, quëpaponquëmaꞌ.
Cacopo quëran pipirama niꞌton,
ina noꞌpaꞌ quëtërahuëquë noya noyatërinsopita aꞌcaponquëmaꞌ.
Inapotohuatënquëmaꞌ,
capa cancantarama huachi,” tënin.

Nasha Quirosarinquë noya noya yaꞌhuëcaiso yaꞌhuëarinsoꞌ

60  1 Cota huëntonquë, Quirosarinquë,
inaquëpita yaꞌhuëramasoꞌ, noya natancoꞌ:

Sinioro noya noya nininsoꞌ, canpitarë nisarin.
Inasoꞌ, huënaráchin huënaráchin aꞌpinarin.
Napoaton canpitantaꞌ, aꞌpininso ahuënaratarinquëmaꞌ.

 2 Niꞌquëꞌ. Isoroꞌpasoꞌ, tashiri iꞌcopitapon.
Yaráton chitorori nisha nisha piyapiꞌsa imotapon.
Canpitataquëso niꞌpirinhuëꞌ, Sinioro aꞌpininso huënaratarin.
Inasoꞌ, canpitataquë noya noya yaꞌnoarin.

 3 Noyasáchin nicatomaꞌ, tahuëri pochin nisaramaꞌ.
Napoaton nisha nisha piyapiꞌsa huëcapayaponëmaꞌ.
Tahuërianpitërëso pochin cancantëramaso marëꞌ,
nisha nisha copirnoroꞌsa huëcapaiarinëmaꞌ.

 4 Yaꞌipi tahuitërinquëmasoꞌ, noya niꞌcoꞌ.
Niyontonahuatona huëcapaiarinëmaꞌ.
Huiꞌnamapita áquë quëran huëcapayaponëmaꞌ.
Sanapiꞌsa nipisopitanta noya aꞌpaiatonaꞌ, quësapi.
Iporahuatona quësapi.

 5 Inapita nicaton, capa cancantomiataran.
Marë soꞌtonoꞌsaquë yaꞌhuëpisopita,
maꞌsha naꞌcon naꞌcon paꞌtërinsoꞌ quëshiarinëmaꞌ.
Nisha nisha piyapiꞌsa maꞌhuanatona huaꞌanëntopisoꞌ,
quëtáponëmaꞌ.

 6 Yaꞌipi noꞌpanëma nanirinquë chachin
camiyo huëntonoꞌsa pëꞌpëtohuanáchin huëꞌsapiso niꞌsaramaꞌ.
Matian parti quëran, Ipa parti quëran,
ina quëranpita huëꞌsapi.
Yaꞌipi camiyoroꞌsa Sapa parti yaꞌhuëpisontaꞌ,
oro quësapi. Yonarin pochin nininsonta quësapi.
“Sinioro maꞌsona nipachina, noya noya ninin,”
taꞌcaiso marëꞌ napoapi.

 7 Quitaroquë yaꞌhuëpisopita,
pëꞌtahua huëntonoꞌsa quëshiarinënquëmaꞌ.
Nipayoquë yaꞌhuëpisopitantaꞌ,
carniro huëntonoꞌsa quëshiarinënquëmaꞌ.
Yaꞌipi inapita pëꞌtahua huëntonoꞌsa
Sinioro artaronënquë ina marëꞌ aꞌnotaramaꞌ.
Inapohuatamaꞌ, inaso noya noya niꞌsarinquëmaꞌ.
Inapita quëran Siniorosoꞌ,
noyápiachin pëinën, noya noya acoapon.

 8 ¡Niꞌcochi pasopita! ¡Chitoro pochin co osharapihuëꞌ huëcaponaꞌ!
Nëpëroꞌsa huaꞌhuatopiquë huëꞌsapiso pochin niriapi.
¿Maꞌpitacha huëcatona naporiacai?

 9 Panca nancharoꞌsa napopináchin huëcatona naporiapi.
Tarsis ninanoquë nipisopita quëchitëriapi.
Aquë quëran Quirosarin yaꞌhuëhuanoꞌsa quësapi.
Oronënaꞌ, pratanënaꞌ, inapitarë chachin huëꞌsapi.
Sinioro noya nicatona quëtacaiso marëꞌ napoapi.
Inasoꞌ Yosë noyasáchin ninin. Napoaton Israirori chinotërin
Ina mini noya noya acoarinquëma huachi.

 10 Nisharoꞌsari Quirosarin pairanën anoyataantaponaꞌ.
Copirnonënapitantaꞌ, canpita marëꞌ sacataponaꞌ.
Sinioro noꞌhuitënquëma anaꞌintopirinquëmahuëꞌ,
naporoso paꞌpi nosoroarinquëma huachi.

 11 Ninanonëma yaꞌcoananënpitantaꞌ,
iꞌsoatopiquëranchin nisáponaꞌ.

Tahuërintaꞌ, tashintaꞌ, co oncotaponahuëꞌ.
Nisha nisha nacionoꞌsaquë yaꞌhuëpisopita
maꞌsharoꞌsa naꞌcon naꞌcon paꞌtërinsoꞌ,
quëshiinëmaso marëꞌ napoapon.
Copirnoroꞌsaꞌ, catahuarinsopita huaꞌanoꞌsaꞌ,
inapita yaꞌconacaiso marëꞌ napoapon.

 12 Inso nacionquë tëranta yaꞌhuëpisopita
co canpita marëꞌ yasacatohuachinahuëꞌ,
taꞌhuantomiataponaꞌ.

 13 Quirosarinquë yaꞌhuëramasopita
Sinioro napotërinquëmaꞌ:
“Nipano noꞌpa quëran paꞌton nininsopita quëshiarinëmaꞌ.
Pino, apito, siprisë, inapita nararoꞌsa quësapi.
Chinotërinacoso pëiꞌ, noya noya tapacaiso marëꞌ quësapi.
Huaꞌanëntërahuëso pëiꞌ,
noya noya acocaiso marëꞌ napoaponaꞌ.

 14 Aparisitërinëmaso shinpita huëcapairahuatënëmaꞌ,
nosorochináchin nontaponëmaꞌ.
Yaꞌipi nocaninëmasopitantaꞌ, isonahuatona moshaponëmaꞌ.
Quirosarintaꞌ, ‘Sinioro ninanonën,’ itaponaꞌ.
Siniorosoꞌ noyasáchin ninin niꞌton,
israiroꞌsari inaquë chinotopi.

 15 Ina tahuëri nanihuachin, co huachi pataranquëmahuëꞌ.
Co huachi noꞌhuiaranquëmahuëꞌ.
Co huachi canpitaora quëparitaramahuëꞌ.
Carima noya noya acoaranquëmaꞌ.
Co huachi onporonta nishataramahuëꞌ.
Napoatoma capa cancantomiatarama huachi.

 16 Noya noya cosharonënaꞌ, nacionoꞌsa quëshiponëmaꞌ.
Copirnonënantaꞌ, paꞌton nininsopita maꞌshanëna quëshiponëmaꞌ.
Ca Sinioroco niꞌton, nichaꞌëranquëmasoꞌ nitotaponaꞌ.
Chiníquën nanantërahuëso marëꞌ iráca Cacopontaꞌ, chinotërinco.
Inapochinco niꞌton, nichaꞌëranquëmasoꞌ nitotapi.

 17 Shaꞌpi huaꞌna yaꞌhuërënamën, oro quëtaranquëmaꞌ.
Huaꞌnamia yaꞌhuërënamën, prata quëtaranquëmaꞌ.
Nontë yaꞌhuërënamën, shaꞌpi huaꞌna quëtaranquëmaꞌ.
Naꞌpi yaꞌhuërënamëntaꞌ, huaꞌnamia quëtaranquëmaꞌ.
Huaꞌanëntërinquëmasonta
noya huaꞌanëntarinquëma niꞌton, sano cancantaramaꞌ.
Aꞌnapitanta noꞌtëquënáchin yonquirapitomaꞌ, noya niꞌsaramaꞌ.

 18 Nisha nisha maꞌsha nionpotopisoꞌ,
co huachi yaꞌhuëramaquë natantaramahuëꞌ.
Noꞌhuitatona ataꞌhuantopisoꞌ,
tapitopisoꞌ, inapitanta co huachi natantaramahuëꞌ.
Ninanonëma pairanënpitaquë:
‘Yosë nichaꞌërinpoaꞌ,’ taꞌcasoꞌ ninshitaramaꞌ.
Yaꞌcoananënpitaquëntaꞌ,

‘Sinioro chinotahuaꞌ,’ taꞌcasoꞌ ninshitaramaꞌ.
 19 Co huachi piꞌi aꞌpintiimasoꞌ, nohuantapomahuëꞌ.

Co yoqui tërantaꞌ, aꞌpintiimaso nohuantapomahuëꞌ.
Ca Sinioroco chachin aꞌpintomiatáponquëmaꞌ.
Yosënëmaco niꞌton, noya noya acoaranquëmaꞌ.

 20 Piꞌisoꞌ, co huachi yaꞌconaponhuëꞌ.
Yoquinta co huachi ayamaponhuëꞌ.
Caso Sinioroco aꞌpintomiataranquëmaꞌ.
Inapotatënquëmaꞌ, sëtëramasoꞌ inquitaranquëmaꞌ.

 21 Yaꞌipi inaquë yaꞌhuëramasopita,
noya nicatënëmaꞌ, natëponëmaꞌ.
Noꞌpanëma huaꞌanëntomiataramaꞌ.
Shanëhuë, papoyantërinso pochin nisaramaꞌ.
Chini chiníquën nanantërahuësoꞌ aꞌnocaꞌhuaso marëꞌ
carima noya noya acoaranquëmaꞌ.

 22 Iporasoꞌ carayanquëma nipomarahuëꞌ, naꞌamiataramaꞌ.
Carayanquëma nipomarahuëꞌ, panca nacion taranapomaꞌ.
Caso Sinioroco.
Ca nohuanton co huaꞌquiya quëranhuëꞌ naporahuësoꞌ nanipon.
Tahuëri acorahuësoꞌ nanihuachin nanipon,” itërinquëmaꞌ.

Sinioro piyapinëni israiroꞌsa nichaꞌësarinsoꞌ

61  1 Sinioro piyapinën naporin:
“Sinioro ispiritonën yaꞌcoancantërinco niꞌton, noya catahuarinco.

Ina chachin acorinco popriyaroꞌsa
noya nanan shaꞌhuitaꞌhuaso marëꞌ.
Aparisitopisopita catahuacaꞌhuaso marëꞌ acorinco.
Yaꞌhuëpi quëran quëparahuatona huaꞌanëntapirinahuëꞌ,
yaꞌhuëpiquë chachin paantacaiso shaꞌhuitarahuë.
Tashinan pëiquë pochin yaꞌhuëapisopitantaꞌ,
ina quëran pipicaisoꞌ shaꞌhuitarahuë.

 2 Ipora tahuëriꞌsa Yosë
nosoroatënquëma nichaꞌësarinquëmasoꞌ,
shaꞌhuitaranquëmaꞌ.
Inimiconëmapitantaꞌ, Yosëri iꞌhuërëtacasoꞌ shaꞌhuitaranquëmaꞌ.
Yaꞌipi sëtopisopita
achinicancanaꞌhuaso marëꞌ aꞌparinco.

 3 Quirosarinquë yaꞌhuëpisopita canapi niꞌton sëtápirinahuëꞌ,
inahua yaꞌhuërëꞌ canatohuachinaꞌ,
yancotë yancopiso pochin acoarahuë.
Naꞌnërápirinahuëꞌ, noya acancantaantarahuë.
Co napion ancantápirinahuëꞌ,
catahuarahuë niꞌton, Sinioro chinotatona cantaponaꞌ.
Nisha nisha piyapiꞌsari: ‘Ma noyacha Siniorosoꞌ nanitapaton,
piyapinënpita shacatë pochin nitërin.
Noyanpinanyanchin nopri nararoꞌsa pochin acorin,’
taꞌcaiso marëꞌ ina pochin catahuapo.

 4 Ninanoroꞌsa iráca ohuatopisoꞌ anoyataantaponaꞌ.
Pëiroꞌsanta iráca ataꞌhuantopirinahuëꞌ, acoantaponaꞌ.
Ninanoroꞌsa tapipisopitantaꞌ, anoyataantaponaꞌ.

 5 Pëꞌtahua huëntonëmapita, iminëmapita,
oparonëmapita, inapita nisharoꞌsari aꞌpaiapon.

 6 Inapitasoꞌ nohuitatënquëmaꞌ:
‘Sinioro marëꞌ sacatopisopita corto huaꞌanoꞌsaꞌ,’ itaponëmaꞌ.
Nisha nisha nacionoꞌsa quëran
noya noya cosharo quëpisoꞌ capomaꞌ.
Inapita noya noya nitapapisopitaquë,
canpitanta nitapapomaꞌ.

 7 Canpitasoꞌ inimiconëmapita naꞌcon naꞌcon noꞌhuitënëmaꞌ,
taparo nitërinëmaꞌ.
Paninanoꞌsa naꞌcon naꞌcon maꞌsha quëtopiso pochin nitërënëmaꞌ.
Napoaton yaꞌhuëramaso noꞌpaquë chachin
naꞌcon naꞌcon capa cancantomiatapomaꞌ.
Paninanoꞌsa naꞌcon naꞌcon paꞌton nininsopita
quëtopiso pochin nitaponëmaꞌ,” tënin.

 8 Ina quëran Sinioro taantarin:
“Noꞌtëquënáchin nipisopita nosororahuë.
Ihuatopisoꞌ, aꞌnaratipita nicatona tëpatopisoꞌ,
inapitaso co quëꞌyarahuëꞌ.
Ina pochinco niꞌto piyapinëhuëpitasoꞌ, noꞌtëquënáchin acanapo.
Inapitarëꞌco anoyatohuato, anoyatërahuëso yaꞌhuëmiatapon.

 9 Inahua quëran pipipisopitasoꞌ, nisha nisha nacionquë nahuinaponaꞌ.
Yaꞌipi niꞌpisopitari: ‘Tëhuënchachin isopitasoꞌ
Siniorori catahuarin,’ taponaꞌ,” tënin.

 10 ¡Sinioro yonquiato, capa cancantërahuë!
Inasoꞌ Yosënëhuë niꞌton, acapacancaninco.
Nichaꞌërinco niꞌton, naporahuë.
Noꞌtëquën yonquinaꞌpi pochin acorinco.
Saꞌanaꞌpi yancotë ayancotopiso pochin ninahuë.
Nanonta soꞌyacaso marëꞌ
nisha nishaquë nitaparinso pochin ninahuë.

 11 Sharoꞌsa noꞌpaquë pichopitërin.
Yanco namënën iꞌtorohuatëra, papoyantërin.
Inapochachin Sinioronta noꞌtëquënáchin nininsoꞌ aꞌnoarin.
Ina marëꞌ yaꞌipi nacionoꞌsaquë:
“¡Ma noyacha Sinioroso paya!” taꞌtonaꞌ, cantaponaꞌ.

Yosëri inimiconënpita anaꞌintacaso yaꞌhuërinsoꞌ

63  1 Aꞌnara huëꞌsarinso nicato:
—Itomoroꞌsa copirnonëna yaꞌhuërinso ninanoꞌ, Posora itopi.

Inatohuaran aꞌnara quëmapi huëꞌsarin.
Quëhuanën quëran aꞌshitahuatë aꞌmorëso pochin huëꞌsarin.
Chiníquën nanantonaꞌpi aꞌmorinso pochin aꞌmorin.
Co macari tëranta chinitochináchinhuëꞌ, yaꞌnorin.

¿Incha inaso nicaya? tënahuë.
Napoasoco chachin:
—Ca huëꞌsarahuë. Canatërahuësoꞌ, shaꞌhuitaranquëmaꞌ.
Chiníquën nanantato nichaꞌëcaꞌhuasoꞌ nanitaparahuësontaꞌ,
shaꞌhuitaranquëmaꞌ, itërinco.

 2 —Opa toꞌpoihuatëra, aꞌmorëso
quëhuanën quëran panshoatërinpoꞌ.
¿Onpoatonta aꞌmoranso ina pochin yaꞌnorin? itërahuë.

 3 —Caoraíchin inimiconëhuëpita anaꞌintato
opa toꞌpoirëso pochin ninahuë.
Co insonta catahuarincohuëꞌ.
Paꞌpi noꞌhuitato inimiconëhuëpita
toꞌpi toꞌpitërëso pochin nitërahuë.
Noꞌhuitonëhuëquë nipincatatë pochin nitato minsërahuë.
Inapotërahuë niꞌton, huënainëna quëran panshoatërincosoꞌ,
yaꞌipi aꞌmorahuëso sëꞌcotërin.

 4 Inimiconëhuëpita iꞌhuërëtato,
piyapinëhuëpita nichaꞌëcaꞌhuasoꞌ nani iráca chachin yonquirahuë.
Ina tahuëri nanirin niꞌton, inapotërahuë.

 5 Niꞌpirahuëꞌ, co insonta catahuaincoso yaꞌhuërinhuëꞌ.
Co yaꞌhuërinhuë nicato, paꞌyanahuë.
Paꞌyanpirahuëꞌ, caora ahuëtato canatërahuë.
Paꞌpi noꞌhuitërahuë niꞌton, napotërahuë.

 6 Paꞌpi noꞌhuitërahuë niꞌton,
nacionoꞌsa nipincatatë pochin nitërahuë.
Noꞌhuitomiatato, ataꞌhuantërahuë.
Huënainëna noꞌpaquë paꞌnin.
Oꞌnanpachina paꞌirinso pochin ninin, itaantarinco inantaꞌ.

Israiroꞌsa Yosëri nosoroarinsoꞌ

 7 Onpopinsona Sinioro nosorotërinso yonquiato, shaꞌhuiarahuë.
Maꞌpitaquësona catahuarinpoaso yonquiato, cantarahuë.
Israiro huënton nosoromiatërinso marëꞌ napoarahuë.
Paꞌpi nosoroaton catahuarinso marëꞌ inapoarahuë.

 8-9 Inapita yonquiaton Sinioro tënin:
“Inapitasoꞌ piyapinëhuëpita.
Co onporonta nonpintarinacohuëꞌ,” tënin.
Napoaton maꞌsha onpotohuachinara,
inaora chachin maꞌsha onpotapiso pochin ninatanin.
Ina pochin cancantaton nichaꞌësarin.
Co aꞌna aꞌpaton nichaꞌësarinhuëꞌ.
Inaora chachin paꞌsahuaton nichaꞌësarin.
Nosoromiataton inapotarin.
Opatëahuatë iporëso pochin nitarin.
Iráca quëran huarëꞌ napotërinsoꞌ, inachachin nisárin.

 10 Israiroꞌsaso napoaponahuëꞌ, co Sinioro yanatëpihuëꞌ.
Inasoꞌ noyasáchin nipirinhuëꞌ, noꞌhuipi.

Napotopiso marëꞌ inimiconënpita pochin nicaton, ahuërin.
 11 Napotohuachina inapitasoꞌ,

iráca Yosëri shimashonënpita catahuarinsoꞌ yonquipi:
“Yosëri iráca Moisësë huayonaton, Niroiꞌ quëran nichaꞌërin.
Inapotahuaton nohuantërinsoꞌ nicacaso marëꞌ
ispiritonën ayaꞌcoancantërin.
Inapotohuachina, inaso huaꞌanënpoa pochin nicaton
Iquipito quëran ocoirinpoaꞌ.
Iporaso napoaponahuëꞌ,
¿Intohuata pacaton co huachi yacatahuarinpoahuëꞌ?

 12-14 Yosëso chini chiníquën nanantaton
Moisësë catahuarin.
Marëquë nipachina patomairahuaton ira pochin acorin.
Napohuachina, co toꞌcoitatonaraihuë noya pëntonpi.
Cahuarioroꞌsa inotëro taꞌatohuachina
co toꞌcoitopisohuë pochin nipi.
Pëꞌtahuaroꞌsanta panën quëran
noyaroꞌtëquë chinotacaso marëꞌ paꞌmapiso pochin nipi.
Inapoaton chini chiníquën nanantërinsoꞌ, nahuimiatërin huachi.
Iporaso napoaponahuëꞌ,
¿Intohuata pacaton co huachi yacatahuarinpoahuëꞌ?” topi
Sinioro ispiritonën ira aꞌnotatë pochin nitatonpoaꞌ,
piyapinënpitanpoa quëninpoaꞌ.
Inapoaton noya noya nininsoꞌ nahuimiatërin.

Israiroꞌsa Yosë nontopisoꞌ

 15 Sinioro quëmasoꞌ, inápaquë yaꞌhuëran.
Noya noya nininquë, huënaratërinquë, inaquë yaꞌhuëran.
Quëmasoꞌ paꞌpi nosororancoi.
Naporahuaton chiníquën nanantëran.
Inaporan nichinapon chachin ¿co poꞌsápaꞌhuaisoꞌ nohuanchitonhuë 

pora?
¡Nosoroatoncoi catahuaantacoi!

 16 ¡Quëmasoꞌ, tatahuëi pochin ninan!
Apraanso co aꞌna nohuitomarincoihuëꞌ.
Cacoponta co aꞌna yonquimarincoihuëꞌ.
Quëmaso Sinioro tatahuëi pochin ninan.
Iráca quëran huarëꞌ nichaꞌërancoi.

 17 ¡Ama pëshonatë pochin nicaꞌhuaiso marëhuëꞌ, catahuacoi!
Naporahuatoi tëꞌhuatatë pochin nichinquën.
Quiyasoꞌ piyapinënpitacoi, huëntonënpitacoi.
Nosororancoi nipachinsoꞌ, ¡ama topinan niꞌsácoisohuëꞌ!

 18 Noya nicatoncoi noꞌpaꞌ quëtopirancoihuëꞌ.
¡Co huaꞌquiyátërahuëꞌ huaꞌanëntërai!
Inimiconëhuëipitari huëꞌsahuatonaꞌ,
quëma pëinën ataꞌhuantopi.

 19 Inapotërinacoi niꞌton,

co onporonta huaꞌanëntërancoisohuë pochin nisarai.
Co piyapinënpita ninaisohuë pochin nisarai.

64  1 Maꞌcha Sinioro piꞌiroꞌtë osharëso pochin nitaton
oꞌmaranhuë paya.

Inaporan naporini, motopiroꞌsa anaconchitonhuëꞌ.
 2 Sarsa naraaꞌhuaroꞌsa pëni ahuiquitërinso pochin,

iꞌshahuë nipon ainpiitërinso pochin nicaton,
inimiconënpita anaꞌintëran naporini, nohuichitënënhuëꞌ.
Nisha nisha nacionoꞌsaquë yaꞌhuëpisopitantaꞌ,
quëma notënanquë ropachitonahuëꞌ.

 3 Co manta yonquiasocoihuëꞌ,
huëhuëpiro nininsoꞌ nipatana, paꞌyanai.
Inápa quëran oꞌmahuatana,
motopiroꞌsanta quëma notënanquë nacontopi.

 4 Quëmasoꞌ, ninarinënquënsopita catahuacaso marëꞌ
nani maꞌsha ninan.
Ina pochin aꞌnanta nininsoꞌ,
co onporonta natanchinpihuëꞌ. Co niꞌchinpihuëꞌ.

 5 Noya cancantatona noya nipisopita,
nohuantëransoráchin nipisopita,
inapita quëmarisoꞌ noya niꞌnan.
Iporaso nipirinhuëꞌ, oshahuanai niꞌton, noꞌhuirancoi.
Nani huaꞌqui co quëma costaransohuëꞌ ninai.

 6 Yaꞌipicoi quiyasoꞌ,
amirotochináchin quëmapi pochin ninai.
Yaꞌipi noya ninaisopitantaꞌ,
amiro nëꞌmëtë pochin niconin.
Naramë ahuiton shitatërinso pochin ninai.
Paꞌpi co noyahuëꞌ ninaisoꞌ naꞌintërincoi niꞌton,
ihuan maꞌsha quiquirinso pochin nitërincoi.

 7 Co incoi tëranta chinotërainquënhuëꞌ.
Quëmasáchin cancantaꞌhuaisoꞌ, co nohuantëraihuëꞌ.
Napoaton naꞌpitatë pochin nitërancoi.
Co noyahuëꞌ ninai niꞌton, aꞌporancoi.

 8 Napopiraihuëꞌ, quëmaso Sinioro tatahuëi pochin ninan.
Quiyaso tëshiroꞌpa pochin ninai.
Quëmaso tëshitonaꞌpi pochin ninan.
¡Quëmasáchin yaꞌipicoi ninancoi!

 9 Sinioro ama huachi aquëtë noꞌhuitëquësohuëꞌ.
Paꞌpi co noyahuëꞌ ninaisoꞌ, ama yonquiráquësohuëꞌ.
¡Piyapinënpitacoi niꞌton, ama naniantocoisohuëꞌ!

 10 Ninanonënpitasoꞌ noya noya nipirinahuëꞌ, iporasoꞌ tanahuantápi.
Inimicoroꞌsari Quirosarin ninano ataꞌhuantatona tapipi.

 11 Chinotëranquënso pëiintaꞌ, noya noya niꞌton,
inaquë shimashonëhuëipita chinotërinën.
Inapopirinhuëꞌ, pën quëran ataꞌhuantopi.
Naꞌcon naꞌcon paꞌyatëraisopita, tapitërinacoi.

 12 Inaporai niꞌton, ¡onpopionta catahuaantacoi!
Coꞌsoꞌ inapoaton catahuaantahuatancoihuëꞌ,
atapamiatarancoi huachi.
Napoaton, ¡onpopionta catahuaantaponcoi! tënai.

Siniorori aꞌpaniton napotërinsoꞌ

65  1 Sinioro naporin:
“Co manta cancantërinacosopitahuëꞌ, quënaninaco.

Co yonípirinacohuëꞌ, quënaninaco.
Co nontopirinacohuëꞌ:
‘Nontoco catahuainquëmaꞌ,’ itërahuë.

 2 Co natantochináchinhuëꞌ cancantopisopita
catahuacaꞌhuaso marëꞌ, nani tahuëri
imirahuë ihuëtatë pochin nitërahuë.
Inahuara nohuantopisoꞌ nicatona pëshonpirinahuëꞌ,
inapotërahuë.

 3 Inapitasoꞌ, niꞌtonëhuëquë chachin
co noyahuëꞌ nicatonaꞌ, anoꞌhuitërinaco.
Mamanshiroꞌsa marëꞌ maꞌsha tëpatonaꞌ,
yancororoꞌsaquë aꞌnopi.
Natëricho quëran artaroroꞌsa nipiquë,
yonarin pochin nininsoꞌ, aꞌpëpi.

 4 Inapitasoꞌ poꞌororoꞌsaquë huënsëconpi.
Co paꞌshantopiquëhuëꞌ tahuërianpitápi.
Inapitasoꞌ, coshi nosha caꞌconpi.
Nisha nisha maꞌsha amirotochináchin niꞌnahuësoꞌ, poꞌmotona caꞌpi.

 5 Napoaponaraihuë nonpachinara:
‘Ama yaꞌcaricosohuëꞌ. Inaquëranchin huaniquëꞌ.
Quëmá quëran noya noyaco niꞌton, co cariancoso yaꞌhuërinhuëꞌ,’ 

toconpi.
Napoatonaꞌ, pën nani tahuëri orotárinso pochin nipi.
Conai imëhuatëra, apininposo pochin nipi,” tënin. 6-16 (‑)

Noya noya Quirosarin nininsoꞌ

 17 Ina quëran Sinioro taantarin:
“Niꞌquëꞌ. Aꞌna tahuëri nasha piꞌiroꞌtë acoarahuë.
Isoroꞌpantaꞌ, nasha acoarahuë.
Ipora yaꞌhuërinsopitasoꞌ, co huachi insonta yonquiaponhuëꞌ.

 18 Inapoarahuëso yonquiatomaꞌ, capa cancantomiatocoꞌ.
Noya noya yaꞌhuëcaiso marëꞌ aꞌna Quirosarin acoarahuë.
Ina yaꞌhuëhuachin, capa cancantatona inaquë yaꞌhuëaponaꞌ.

 19 Ina ninano yonquiato capa cancantarahuë.
Piyapinëhuëpitanta yonquiato, capa cancantarahuë.
Inaquësoꞌ, co huachi onporonta naꞌnëponahuëꞌ.
Co huachi napion ancantatonaꞌ, nontaponacohuëꞌ.

 20 Inaquëso huaꞌhuaroꞌsantaꞌ,
co huachi ipora huaꞌhuatapona chiminaponahuëꞌ.

Isaías 64 ,  65 550  



Mashoyaroꞌsaꞌ, paiyaroꞌsaꞌ,
inapitanta tahuërinëna naniquëhuarëꞌ, chiminaponaꞌ.
Pasa piꞌipitasoꞌ chiminpachina,
‘huiꞌnapi nipirinhuëꞌ chiminin,’ taponaꞌ.
Co pasa piꞌipichátërasohuëꞌ chiminpachinasoꞌ,
‘ama huachi noya yaꞌhuëꞌinsohuëꞌ, itopi niꞌton, chiminin,’ taponaꞌ.

 21 Inaquë pëirahuatona yaꞌhuëaponaꞌ. Oparotatonaꞌ, nitërinsoꞌ caponaꞌ.
 22 Iporaso pëipirinahuëꞌ, aꞌnapitasa yaꞌhuëconpi.

Shaꞌtopirinahuëꞌ, aꞌnapitasa nitërinso caꞌpi.
Naporosoꞌ, co huachi ina pochin nisapihuëꞌ.
Piyapinëhuëpitasoꞌ, huaꞌqui tahuëri nicaponaꞌ.
Nararoꞌsa pochin huaꞌqui nanpiponaꞌ.
Huayonahuësopitasoꞌ,
sacatonëna quëran maꞌsha quënanpachinaꞌ,
co incari osërëtaponhuëꞌ.

 23 Co topinan quëran sacatapihuëꞌ.
Huiꞌnahuanpachinarantaꞌ,
co topinan quëran huiꞌnahuanaponahuëꞌ.
Tahuërinën naniquë huarëꞌ chiminaponaꞌ.
Siniorori noya yonquirapirinso shiina niꞌton, napoaponaꞌ.
Inahuanta huiꞌnahuaantahuachinaꞌ, ina chachin niantaponaꞌ.

 24 Coꞌhuara përashátëraponacohuëꞌ, aꞌpaniarahuë.
Nontërinacosonta co tiquiátërasoihuëꞌ,
natanahuato aꞌpaniarahuë.

 25 Asaniroꞌsa carniroaꞌhuaroꞌsarëꞌ, napopináchin coshataponaꞌ.
Paꞌpinintaꞌ, toro pochin pasto capon.
Yaꞌhuaontaꞌ, amocan capaton nanpipon.
Yaꞌipi huaꞌanëntërahuëquë noyasáchin nicaponaꞌ.
Co insonta maꞌsha onpotaton tapitaponhuëꞌ,” tënin.
Sinioro chachin naporin.

66  1 Naquëranchin Sinioro taantarin:
“Piꞌiroꞌtësoꞌ, huaꞌanëntërahuëso shiranëhuë pochin ninin.

Isoroꞌpantaꞌ, nantëhuë ayaꞌnanahuëquë pochin ninin.
Ina pochin niꞌton, ¡co insëquë tërantaꞌ,
pëi nitamacoso marëꞌ nanirinhuëꞌ!
¡Co insëquë tëranta chinotaꞌhuaso marëꞌ
nitamacosoꞌ nanitëramahuëꞌ!

 2 Ca chachin yaꞌipi maꞌsha ninahuë.
¡Acohuatora, caniaritopi yaꞌhuëcaisoꞌ!” tënin.
Ina quëran taantarin:
“Napoaporahuëꞌ, caso Sinioroco shaꞌhuitaranquëmaꞌ.
Insosona catahuacaꞌhuaso nohuantohuachin,
nanamëhuë tëꞌhuataton natëpon.
Oshahuaninso marëꞌ co napion cancantapon.
Naporahuaton: ‘Caora co nanitërahuë noya nicaꞌhuasoꞌ,’ tëcapon.
Naporinsopitaráchin, noya nicato catahuaarahuë,” tënin. 3-24 (‑) 

Caniaritaꞌhuaso marëꞌ aninshitërahuësoꞌ

1  1-3 Caso Irimiasëco. Tatahuësoꞌ, Iriquiasë itopi. Tatahuë, shima sho në huë‑
pita, inapi taso Corto huaꞌa noꞌsa rá chin. Anatoto nina noquë yaꞌhuërai. 

Inaso ninanoꞌ, Mincamin huënton noꞌpanënquë yaꞌhuërin. Pënën taꞌhuaso 
marëꞌ Sinioro anitotërincosopita iso quiri caquë aninshitërahuë. Amon huiꞌnin 
Cosiasë itopisoꞌ Cota huën tonquë shonca cara piꞌipi copirno nicasoꞌ, anito‑
të rinco. Cosiasë huiꞌ nin pi tanta copirno yaꞌcon pa chi nara, anitotaantarinco. 
Coaquin itopisoꞌton yaꞌconin. Ina quëran Sitiquiasëntaꞌ, yaꞌcoan tarin. Ina, 
shonca aꞌna piꞌipi, aꞌnatërápo yoqui huaꞌanëntasoꞌ, Quiro sa rinquë yaꞌhuë pi‑
so pita quiquipi huachi.

Pënëntaꞌhuaso marëꞌ Yosë acorincosoꞌ
4 Aꞌna tahuëri Sinioro nonta tonco:

 5 “Coꞌhuara nasichátërasënquënhuëꞌ, huayonanquën.
Naporo chachin acoranquën pënëntacaso marëꞌ.
Yaꞌipi nisha nisha piyapiꞌsa nipisopita pënënaran,” itërinco.

 6 Napotohuachincora:
“¡Maꞌhuantacha Sinioro yanitëranco paya!
Caso huiꞌnapico niꞌto, co nito nonahuëꞌ,” itërahuë.

 7 Siniorosoꞌ taantarin:
“Ama, ‘caso huiꞌnapico,’ tëquësohuëꞌ.
Ipora quëran huarëꞌ quëmasoꞌ,
intohuaso aꞌparanquë paꞌsaran.
Maꞌsona camairanquënsoꞌ, shaꞌhuiaran.

 8 Ama insonta tëꞌhuatëquësohuëꞌ.
Carinquën paꞌpoyaranquën.
Caso Sinioroco niꞌto, noꞌtëquën shaꞌhuitaranquën,” itërinco.

9 Ina quëran imirin ihuësahuaton cariananinco.
Inapotahuatonco nontaantarinco:

 10 “Ca nohuanto nanamëhuë noꞌtëquën shaꞌhuiaran.
Nisha nisha piyapiꞌsaꞌ, nisha nisha copirnoroꞌsari huaꞌanëntopisoꞌ,
inapita pënënacaso marëꞌ nanan quëtaranquën.
Pënënpatan co natëtohuachinahuëꞌ,
pacatoro huaꞌtahuatë ataꞌhuantërëso pochin,
noꞌpapi pëi ohuatahuatë ninomotërëso pochin anaꞌintarahuë.
Noya natëhuachinaso nipirinhuëꞌ,

sharoꞌsa shacatë pochin nitato,
noya noya nicacaisoꞌ catahuararahuë,” itërinco.

11 Naquë ran chin Sinioro shaꞌhuitaantarinco:
“¿Maꞌta niꞌnan?” itohuachincora:
“Niꞌto sëꞌpa quëran huara nipisoꞌ niꞌnahuë,” itërahuë.

 12 “Noꞌtëquën niꞌnan.
Nonahuësopita aꞌnaroáchin ananicaꞌhuaso marëꞌ
carinta yonquirápo,” taantarin.

13  Naquë ran chin Sinioro nataantarinco:
“¿Maꞌta niantaran?” itaantarinco.
“Huëꞌëtaquë inpitaponahuëꞌ,
norti parti quëran tahuanahuaton yanoporin,” itërahuë.

14 Napotohuatora Sinioro taantapon:
“Norti parti quëran mini oꞌmatona
iso noꞌpaquë yaꞌhuëramasopita maꞌsha onpotaponënquëmaꞌ.

 15 Ca Sinioroco noꞌtëquën shaꞌhuitaranquëmaꞌ.
Norti parti copirnoroꞌsa huaꞌanëntopisoꞌ,
piyapinënpitarë chachin oꞌmaponaꞌ.
Canquimarahuatonaꞌ, Quirosarin yaꞌcoananëntaquë chachin
huaꞌanëntacaiso shiranëna acoaponaꞌ.
Yaꞌipi pairanënpita notënanquë,
Cota huënton ninanoroꞌsa notënanquë,
inaquëpita huaꞌanëntopiso shiranëna acoaponaꞌ.

 16 Piyapinëhuëpitasoꞌ, oshahuanápatona aꞌporinaco.
Nisharoꞌsari moshapiso nonanahuatonaꞌ,
inapita moshacaiso marëꞌ yonarin pochin nininsoꞌ, aꞌpëpi.
Napopiso marëꞌ inapo anaꞌintarahuë.

 17 Quëmasoꞌ, chiníquën cancantaton paꞌsaran.
Carinquën shaꞌhuitëranquënsoꞌ shaꞌhuicoanan.
Ama manta inapita tëꞌhuatëquësohuëꞌ.
Tëꞌhuatohuatan inapita niꞌtonënaquë aropátaranquën.

 18 Ipora tahuëri carinquën acoranquën
pairahuan ninano noyá niacorapipiso pochin nicacaso marëꞌ.
Huaꞌnamia quëran onë nipiso pochin,
shaꞌpi huaꞌna quëran paira nipiso pochin acoranquën.
Inapoaton yaꞌipi Cota huëntonquë yaꞌhuëpisopita chinitaran.
Copirnonënapita, huaꞌanënapita, corto huaꞌanoꞌsanënapita,
inapitanta chinitaran.

 19 Inapitaso ahuëapirinënhuëꞌ, co minsëarinënhuëꞌ.
Carinquën caꞌtanatënquën aꞌpaiaranquën niꞌton,
co minsëarinënhuëꞌ.
Ca Sinioroco noꞌtëquën shaꞌhuitaranquën,” itërinco.

Co Sinioroíchin cancantatonaraihuëꞌ, panca tëhuëpisoꞌ

2  1 Naquë ran chin Sinioro nonta tonco:
 2 “Quirosarinquë yaꞌhuëpisopita nontoonquëꞌ.

Chiníquën nonaton ca Sinioroco naporahuësoꞌ shaꞌhuitëquëꞌ:

‘Iráca casáchin cancantëramaco.
Niꞌquëꞌ. Nanon nasha soꞌyahuachina,
soꞌin naꞌcon nosororin. Ina pochin canpitanta cancantatomaꞌ,
inotëro parti imaquiramaco.
Inaquëso co maꞌsha tëranta shaꞌnëhuë nipirinhuëꞌ, naporamaꞌ.

 3 Naporoꞌ canpitasoꞌ, carima huaꞌanëntëranquëmaꞌ.
Sharoꞌsa yaꞌnan cayarinso pochin ca marëꞌ ninamaꞌ.
Inpitasona maꞌsha onpotërinquëmasoꞌ, cari anaꞌintërahuë.
Nisha nisha quëran anaꞌintato iꞌhuërëtërahuë.
Ca Sinioroco shaꞌhuitaranquëmaꞌ,’ tënin,” itërinco.

 4-5 Israiroꞌsanquëmasoꞌ, Cacopo quëran pipiramaꞌ.
Yaꞌipinquëma Sinioro nontërinquëmasoꞌ natancoꞌ:
“¡Caso co maquë tëranta shimashonëmapita tëhuëtërahuëꞌ!
Napoaponahuë inapitasoꞌ, aꞌporinaco.
Mamanshiroꞌsa co máquënhuë nipirinhuëꞌ, ina imapi.
Napoaton inahuara chachiontaꞌ, nitapiatë pochin nipi.

 6 Naniantatonaco, co yonirinacohuëꞌ.
Cari Iquipito quëran ocoiato,
inotëro parti quënahuë.
Inaso noꞌpaꞌ, yaniroꞌ. Notohuaroꞌ ohuatë yaꞌhuërin.
Inaquëso co iꞌsha yaꞌhuërinhuëꞌ, paꞌpi huëhuëpiro yaꞌhuërin.
Co insonta inaquë yaꞌhuërinhuëꞌ. Co insonta inaëchin iratërinhuëꞌ.

 7 Ina piquëran iso noyaroꞌpaquë nitërinsopita capacaiso marëꞌ quënahuë.
Noya noyatërinsopita capacaiso marëꞌ quëpirahuëꞌ,
huëꞌsahuatonaꞌ, noꞌpanëhuë tapipi.
Cari iso noꞌpaꞌ huaꞌanëntopirahuëꞌ, amirotochináchin acotërinaco.

 8 Corto huaꞌanoꞌsa co yonirinacohuëꞌ.
Piyapinëhuëpita aꞌchinaꞌpiroꞌsantaꞌ, co nohuitërinacohuëꞌ.
Huaꞌanënapita co yanatërinacohuëꞌ.
Pënëntonaꞌpiroꞌsanta Paaro marëꞌ pënëntonpi.
Mamanshiroꞌsa co máquënhuë nipirinhuëꞌ, inapita imapi.

 9 Naporamaso marëꞌ
coisëroꞌsaquë quëparëso pochin nitaranquëmaꞌ.
Huiꞌnamapita, shiparimapita, inapitanta napotarahuë.

 10 Piꞌi yaꞌconinso parti soꞌtonoꞌsaquë paꞌsahuatoma niꞌconcoꞌ.
Sitaro partinta noya niꞌcamarëꞌ comision aꞌpacoꞌ.
Tapona inaquëpitanta canpita pochin nipi.

 11 ¡Co inso nacionquë tërantaꞌ, yosënëna aꞌporahuatonaꞌ,
aꞌna chinotaantapihuëꞌ!
Inapitasoꞌ nonpin yosëroꞌsa imaponaraihuëꞌ,
¡co onporonta inapochinpihuëꞌ!
Piyapinëhuëpitaso nipirinhuëꞌ, aꞌporinaco.
Noya noya nipirahuëꞌ, mamanshiroꞌsa co manta
catahuatopisopitahuëꞌ, imacaiso marëꞌ aꞌporinaco.

 12 Ina yonquiaton piꞌiroꞌtënta piyapi pochin ropachin.
¡Paꞌpi paꞌyanaton ropachin!
Ca Sinioroco shaꞌhuitaranquëmaꞌ.

 13 Piyapinëhuëpitasoꞌ naꞌcon naꞌcon oshahuanpi.
Caso inapita marëꞌ nanpirin iꞌsha huinan pochin nipirahuëꞌ, aꞌporinaco.
Naporahuatona iꞌsha tapainanoꞌsa acopirinahuëꞌ,
nopoatonpi niꞌton, co iꞌsha yaꞌhuëirinhuëꞌ.
Ina pochin niconinsoꞌ imacaiso marëꞌ aꞌporinaco niꞌton, napopi.

 14 Israiroꞌsasoꞌ, co patrohuanpihuëꞌ.
Co patronëna pëinënaquë huaꞌhuatopihuëꞌ.
¡Co yaꞌhuëpi quëran quëpacaisohuë nipirinhuëꞌ!

 15 Paꞌpiniꞌ yamapintohuachina, përaantahuaton niitërin.
Inapochachin israiroꞌsantaꞌ, inimiconënpitari nitërin.
Inapotatona yaꞌipi noꞌpanëna tapitopi.
Ninanonënapitantaꞌ, pënquë ahuiquitëraꞌpiapi.
Napoaton tanahuantárin acopi.

 16 Minpisi ninanoꞌ, Tapinisi ninanoꞌ, inapita sontaroꞌsari
huaꞌanëmapita tiquirin.

 17 Caso Yosënëmaco niꞌto,
ira aꞌnotërëso pochin nitápiranquëmahuëꞌ, aꞌporamaco.
Napoaton naporamaꞌ.

 18 Napoapomarahuë canpitasoꞌ: ‘Iquipitoquë paꞌsahuatoi, Niroiꞌ oꞌosarai.
Asiriaquënta paꞌsahuatoi Iopiratisiiꞌ oꞌosarai.
Inapoatoi chiníquën cancantërëso pochin
inapita catahuainacoiso ninaarai,’ tënamaꞌ.
Napopiramahuëꞌ, inapitaso co catahuaponquëmahuëꞌ.

 19 Co noyahuëꞌ ninamasoꞌ naꞌintarinquëmaꞌ.
Co casáchin cancantëramacohuë niꞌton,
parisitamaso yaꞌhuërin.
Napoaton: ‘Sinioroso Yosënënpoa niꞌton,
noya nicatëhua natëcaso yaꞌhuërin.
Napopirinhuëꞌ, co natërëhuahuëꞌ.
Naporahuaton aꞌpomantarëhuaꞌ.
Noꞌtëquën chachin iporasoꞌ, co huachi noya yaꞌhuërëhuahuëꞌ.
Parisitatëhua co napion cancantárëhuaꞌ,’ toco yonquiatomaꞌ.
Caso Sinioroco yaꞌipi nanitaparahuë. Carima shaꞌhuitaranquëmaꞌ.

 20 Iráca quëran huarëꞌ noꞌhuitë pochin nitëramaco.
Iráca quëran huarëꞌ co natëamacosoꞌ nohuantatomarahuëꞌ:
‘Co nohuantëraihuëꞌ natëtaꞌhuaisoꞌ,’ toconamaꞌ.
Yaꞌipi panca panënoꞌsaquë, yaꞌipi panca taꞌan narasoquë,
inaquëpita mamanshi moshatomaꞌ,
monshihuantë sanapiꞌsa pochin ninamaꞌ.

 21 Noya noya opa shaꞌnëso pochin canpitaso acoranquëmaꞌ.
Huayonatë shaꞌnëso pochin nitëranquëmaꞌ.
Inapotopiranquëmahuëꞌ, canpitaso coꞌchachin nishatëramaꞌ.
Napoatoma co huachi onpo nohuitochináchinhuëꞌ ninamaꞌ.

 22 Yaquiquë coton tapirëso pochin,
canpitanta naꞌcon oshahuanatoma nitapiramaꞌ.
Onponta lejiaquë pëꞌsapiramahuëꞌ,
onpo shapon tiquiantopiramahuëntaꞌ,

oshahuanatoma coton tapipinan pochin ninamasoꞌ,
co inquiramahuëꞌ. Inachachin nisárin caso niꞌnahuë.

 23 Canpitaso naporamaꞌ:
‘Quiyasoꞌ co mamanshiroꞌsa mosharaihuëꞌ.
Co coton tapipinan pochin ninaihuëꞌ,’ toconamaꞌ.
¡Co ina pochin nonamaso yaꞌhuërinhuëꞌ!
¿Maꞌta nipachin Pini‑inon motopiananquë onporamaꞌ?
‘Tëhuënchachin co noyahuëꞌ ninai,’ tocoꞌ.
Camiyo paya huënaitohuachina
itohua itohua taꞌarinso pochin niconamaꞌ.

 24 Tanan mora huënaitërinso pochin canpitanta niconamaꞌ.
Quëmapinën yoniton paꞌsápachina, imë imëtërantarin.
Inapoasosoꞌ, co incari tëranta asanoarinhuëꞌ.
Quëmapinëni yonípachina, co sacai nicaponhuëꞌ.
Inapoasoꞌ aꞌnaroáchin quënanapon.

 25 Canpitasoꞌ, mamanshiroꞌsa paꞌyatonëmaquë patë patëŕantaramaꞌ.
Inapoatoma sapatë toꞌquiramaꞌ, yaniconopiraramaꞌ, naporamaꞌ.
Ama inapocamaso marëhuëꞌ pënënpiranquëmahuëꞌ: ‘Co naporinhuëꞌ,
nisharoꞌsa nosoroato, inapita imasarahuë,’ toconamaꞌ.

 26 Ihuatë quënayatohuachinara, tapanin.
Inapochachin israiroꞌsantaꞌ, tapanaponaꞌ.
Topinan piyapiroꞌsaꞌ, copirnonënapita, huaꞌanoꞌsaꞌ,
corto huaꞌanoꞌsaꞌ, pënëntonaꞌpiroꞌsaꞌ, inapita napoaponaꞌ.

 27 Nara nipirinhuëꞌ, ‘quëmaso tatahuëinquën,’ itëramaꞌ.
Naꞌpinta nipirinhuëꞌ, ‘quëmasoꞌ mamahuëinquën,’ itëramaꞌ.
Inapoatoma caso co huachi tahuërëtëramacohuëꞌ.
Napoapomarahuëꞌ maꞌsha onpohuatamara:
‘¡Nichaꞌëcoi Sinioro!’ itaantaramaco.

 28 Cota huënton israiroꞌsanquëmaꞌ:
¿Yosëroꞌsa chinotëramasopita poꞌ?
¿Nani ninanonëmaquë aꞌnara acorama pora?
Inapita nipachin huëcatonaꞌ,
maꞌsha onporama quëran nichaꞌëinquëmaꞌ.

 29 Co carimasoꞌ ¿maquë tëranta tëhuëtëranquëmahuë pora?
Canpita mini tëhuënchinsoꞌ yaꞌipinquëma noꞌhuitë pochin nitëramaco.
Ca Sinioroco shaꞌhuitaranquëmaꞌ.

 30 Topinan quëran huiꞌnamapita anaꞌintërahuë.
Cancan yonquicaiso marëꞌ napotopirahuëꞌ, co yanitotopihuëꞌ.
Paꞌpiniroꞌsa tëꞌhuatoro yaꞌnopiso pochin nicatomaꞌ,
pënëntonaꞌpiroꞌsa tëparamaꞌ.

 31 Canpitanta ipora yaꞌhuëramasopita,
Sinioro shaꞌhuitërinpoasoꞌ noya natancoꞌ.
Israiroꞌsanquëmaꞌ: Inotëroquësoꞌ, paꞌpi chiníquën piꞌi piꞌcatërin.
¡Co carimasoꞌ, inapochin aparisitëranquëmahuëꞌ!
Noꞌpaꞌ nanin acopontaꞌ, huëhuëpiro tashinantërin.
¡Co carimaso ina pochin aꞌpayananquëmahuëꞌ!
Canpitaso piyapinëhuëpitanquëma nipomarahuë napotëramaco:

Jeremías 2 556  



‘Nani huachi quëmá quëran chaꞌërai.
Co huachi onporo tërantaꞌ, tahuërëtarainquënhuëꞌ,’ itëramaco.

 32 Nanon soꞌyarinso tahuëri nitaparinsopita,
¡co onporonta naniantërinhuëꞌ!
Piyapinëhuëpitaso napoaponahuëꞌ,
¡nani huaꞌqui naniantërinaco!

 33 Canpitasoꞌ, noyá nitotërama monshihuanamasoꞌ.
Canpita quëran aꞌnapitantaꞌ, co noyahuëꞌ nicacaisoꞌ nitotapi.

 34 Popriyaroꞌsaꞌ, co manta tëhuëpisopitahuëꞌ, inapita tëparamaꞌ.
Co maꞌsha tëranta onpoasoi quënayatapomarahuëꞌ, inapotëramaꞌ.
Huënainëna quëran, aꞌmoramaso tapitatë pochin nitërinquëmaꞌ.

 35 Inapoapomarahuëꞌ: ‘Co manta tëhuëraihuëꞌ.
Co maꞌmarë tëranta Yosë noꞌhuiincoiso yaꞌhuërinhuëꞌ,’ toconamaꞌ.
Noyapaꞌ. ‘Co manta oshahuanaihuëꞌ,’ tënamaso marëꞌ
coisëquë niquëpapiso pochin nitaranquëmaꞌ.

 36 ¡Catahuainëmaso marëꞌ ama aꞌna aꞌna yonícosohuëꞌ!
Iquipitoroꞌsanta yonípiramahuëꞌ,
co manta catahuaponquëmahuëꞌ.
Asiriaroꞌsa napotërinquëmaso pochachin
inapitanta nitarinquëmaꞌ.

 37 Catahuainëmaso marëꞌ yoniramasopita
cari nocanato aꞌporahuë.
Napoaton Iquipitoquë paꞌpiramahuë tërantaꞌ,
huënantatoma taparo nisaramaꞌ.
Co manta catahuainëmaso nanitapihuëꞌ,” tënin Sinioro.

6  1-15 (‑)

Israiroꞌsa co natëtochináchinhuëꞌ cancantopisoꞌ

 16 Naquëranchin Siniorori piyapinënpita itapon:
“Paꞌnamaquë ira niosërarinsoꞌ quënanconpatamara, chiniconamaꞌ.
Noya niꞌsahuatoma iracaya ira huayonamaꞌ.
Canpitanta chihuërëso pochin cancantohuatamaꞌ,
nontoco noꞌtën ira aꞌnotërëso pochin nichinquëmaꞌ.
Inasáchin paꞌtohuatamaꞌ sano cancantaramaꞌ,” itërin.
Canpitaso napoaponahuëꞌ:
“Co nohuantëraihuëꞌ ina ira paꞌtaꞌhuaisoꞌ,” toconamaꞌ.

 17 Napoaton Siniorosoꞌ, aꞌpaitonaꞌpiroꞌsa pochin nininsoꞌ acorin.
Aꞌpaitonaꞌpiroꞌsasoꞌ, huëhuëpiro huëꞌsarinso niꞌpachinara, pomontopi.
Ina pochin nicatona pënëntonaꞌpiroꞌsasoꞌ shaꞌhuitopirinëmahuëꞌ,
canpitaso co nohuantëramahuëꞌ natëtamasoꞌ.

 18 Napoaton Sinioro taantapon:
“Nisha nisha piyapinquëma yaꞌhuëramasoꞌ, natancoꞌ.
Piyapinëhuëpita parisitacaiso yaꞌhuërinso shaꞌhuichinquëmaꞌ.

 19 Yaꞌipi isoroꞌpaquë yaꞌhuëpisopita natainaco.
Piyapinëhuëpita co noyahuëꞌ nicatona oshahuanpi niꞌton,
paꞌpi parisitacaiso aꞌpatarahuë.
Aꞌchinahuësopita, pënëntërahuësoꞌ, inapita co yanatëtonaraihuëꞌ,

nocanpi niꞌton, inapotarahuë.
 20 Israiroꞌsanquëmaꞌ, canpitaso Sapa noꞌpa quëran

yonarin pochin nininsoꞌ quëshiramaco.
Pimo nararoꞌsanta áquë noꞌparoꞌsa quëran quëshiramaco.
Inapita quëshipiramacohuëꞌ:
¡Topinan quëran quëshiramaco!
Chinotamacoso marëꞌ artaronëhuëquë
maꞌsha tëparahuatoma aꞌnaquën yaꞌipi ahuiquitëramaꞌ.
Aꞌnaquënsoꞌ, piꞌpiyan ahuiquitëramaꞌ.
Inaporamasopita, ¡yaꞌipi co noyahuëꞌ niꞌnahuë!” tënin.

 21 Napoaton Siniorosoꞌ inapita yonquiaton taantapon:
“Isopitasoꞌ, piyapinëhuëpita nipirinahuëꞌ,
ca nohuanton iꞌparahuatona anotopiso pochin nicaponaꞌ.
Mashoroꞌsa huiꞌninpitarë chachin,
niyaꞌyoranpisopita amiconënarë chachin,
yaꞌipi inapita chiminaponaꞌ,” tënin.

Norti parti quëran huëcatona ahuëtacaiso shaꞌhuirinsoꞌ

 22 Naquëranchin Sinioro taantapon:
“Norti parti yaꞌhuëpisopita áquë yaꞌhuëpirinahuëꞌ, huëꞌsapi.
Chiníquën nacion huëꞌsarin.

 23 Sontaronënpitantaꞌ,
pëꞌchinan, sahuëni, inapita quësapi.
Inapitasoꞌ, paꞌpi noꞌhuitërayaroꞌsaꞌ, co nito nosorotopihuëꞌ.
Noncaropisontaꞌ, marë tënëntërinso pochin ninin.
Cahuarioquë yaꞌmitërahuatonaꞌ, huëꞌsapi.
Quirosarinquë yaꞌhuëpisopita ahuëcaiso marëꞌ huëꞌsapi,” tënin.

 24 Quirosarin yaꞌhuëhuanoꞌsasoꞌ, napoaponaꞌ:
“Huëꞌsapiso natantatoi, paꞌpi paꞌyanai.
Inapoatoi co huachi chiniraihuëꞌ.
Sanapi huaꞌhua iquitërinso pochin,
co napion cancantërai.

 25 Ama insonta iminquë paꞌinsohuëꞌ.
Ama ira tëranta paꞌchinasohuëꞌ.
Inimicoroꞌsasoꞌ, noyá niacorahuatona canquiapi.
¡Yaꞌipi parti inapita tëꞌhuatapi!” tosapi.

 26 Yosë piyapinënpitanquëma nipomarahuëꞌ, saꞌcatën aꞌmocoꞌ.
Co napion ancantatomaꞌ, huarianoquë nianapitocoꞌ.
Nichimiantëramaso pochin cancantatomaꞌ, naꞌnëmiatocoꞌ.
Aꞌnaíchin huiꞌnama nininsoꞌ chiminpachina
sëtëramaso pochin nicoꞌ.
Ataꞌhuantarinquëmasopita
aꞌnanaya cantiarinquëma niꞌton, inapocoꞌ.

27 Ina quëran Yosë itaantarinco:
“Piyapinëhuëpita quëmari tëniriquëꞌ.
Inapotohuatan, ¿onpoꞌinataꞌma paꞌ?” itërinco.

 28 “Yaꞌipi inapitaso Sinioro,

co natantochináchinhuëꞌ cancantopi.
Nanan paꞌyatopi, nitapicancanpi, napopi.
Shaꞌpi huaꞌna pochin, huaꞌnamia pochin cancantopi.

 29 Aꞌhuëntëquë chiníquën aꞌhuëntohuachinara,
pën ahuënaratahuaton promo asoquirin.
Ina pochachin piyapinënpita noya tapacaso marëꞌ
maꞌsha onpotopiranhuëꞌ, co noyahuëꞌ nipiso co yaaꞌpopihuëꞌ.

 30 Naponpiso marëꞌ inapitasoꞌ, ‘prata chiꞌchirotërinso pochin niconpi,’ 
itaponaꞌ.

Aꞌporan niꞌton, inapo nohuitaponaꞌ,” itërahuë carintaꞌ.

Yosë chinotacaso pëiquë pënëntërinsoꞌ

7  1 Aꞌna tahuëri Sinioro itaponco: 2-3  “Chinotërinacoso pëiquë paꞌsa‑
huaton, yaꞌcoa naquë huaniconquëꞌ. Inataquëchin Cota huënton 

israiroꞌsa chinotiinacoso marëꞌ yaꞌconpi. Naporahuësoꞌ inapita anitotëquëꞌ: 
‘Caso Sinio roco yaꞌipi nani ta pa rahuë. Yosëco niꞌto, israiroꞌsanquëma 
chinotëramaco. Noya noya imatomaco noya nicoꞌ. Napohuatamaꞌ, co yaꞌhuë‑
rama quëran ocoiaranquëmahuëꞌ. 4  Aꞌnaquënsoꞌ, nonpintatënëmaꞌ: “Isëquë 
Sinioro chino ta caso pëi yaꞌhuërin. Napoaton co insonta maꞌsha onpotiinpoaso 
yaꞌhuërinhuëꞌ,” itërinëmaꞌ. 5-7 Noya noya imatomaco noya nicoꞌ. Aꞌnapitantaꞌ, 
noꞌtë quë ná chin yonquirapicoꞌ. Nisha roꞌsa noꞌtë quën pahuërëcoꞌ. Saꞌahuaroꞌsaꞌ, 
quëyoronoꞌsaꞌ, inapi tanta inapotocoꞌ. Piya piꞌsa co manta onpopisopitahuëꞌ, 
ama tëpacosohuëꞌ. Maman shi roꞌsa moshahuatamaꞌ, maꞌsha onpocamasoꞌ 
yonisaramaꞌ. Napoaton ama manta inapita moshacosohuëꞌ. Napohuatamaꞌ, 
co yaꞌhuë rama quëran ocoiapënquëmahuëꞌ. Isoso noꞌpaꞌ, shima sho në ma pi tari 
huaꞌanëntomiatacaiso marëꞌ, quëtë rahuë.

8  Canpi taso nonpi nana noꞌsa natëtëramaꞌ. Inasoꞌ co piꞌpian tëranta 
catahuarinquëmahuëꞌ. 9 Niihuaramaꞌ, nitëparamaꞌ, nitëhuananpitëramaꞌ, 
Yoscoarëꞌ tapo ma rahuë nonpinamaꞌ. Paaro moshatoma yonarin pochin 
nininsoꞌ aꞌpëramaꞌ. Nisha nisha mamanshiroꞌsanta co nohuitapomarahuëꞌ, 
mosharamaꞌ. 10  Napoapomarahuëꞌ, pëi acotërinacoquë huëꞌsahuatomaꞌ, 
canta chinotaantaramaco. “Sinioro pëinënquë yaꞌhuëhuatëhuaꞌ, co manta 
onpoarihuahuëꞌ,” tënamaꞌ. Co costa ra huëso nisápomarahuëꞌ, “noya inacha‑
chin nisápasoꞌ,” toconamaꞌ. 11 Iso pëi acotërinacososoꞌ, nóya. Canpi ta riso 
napoaponahuëꞌ, ihua të roꞌsa yaꞌhuë piquë pochin atarantëramaꞌ. “Ina mini 
iso pëiꞌ,” ama tocosohuëꞌ. Ina pochin cancantëramasoꞌ, nani niꞌnahuë. Caso 
Sinio roco shaꞌhuitaranquëmaꞌ. 12  Canaan noꞌpaquë ipora yaꞌhuëapomaꞌ, 
chinotërinacoso nëꞌmëtë pëi acocaiso marëꞌ Siro ninanoꞌton huayo nahuë. 
Inapopirahuëꞌ, shima sho në ma pita co noyahuëꞌ nipiso marëꞌ ina ninano 
anaꞌintërahuësoꞌ, niꞌconcoꞌ. 13  Canpitantaꞌ, co noyahuëꞌ ninamasoꞌ aꞌpo caso 
marëꞌ naquë ran chin naquë ran chin pënënanquëmaꞌ. Inapotopiranquëmahuëꞌ 
co yanatëramacohuëꞌ. Co nata na ma coso tëranta nohuantëramahuëꞌ. Caso 
Sinio roco shaꞌhuitaranquëmaꞌ. 14  Siroquë chinotiinacoso nëꞌmëtë pëi iráca 
yaꞌhuëpirinhuëꞌ, co noyahuëꞌ nipi niꞌton, ataꞌhuantërahuë. Canpi tanta 
chinotëramacoso pëi paꞌpoyainquëmasoꞌ ninapiramahuëꞌ, co noyahuëꞌ 
ninamaꞌ. Napoaton canpi tanta inapita pocha chin nitaranquëmaꞌ. 15  Iprain 
huënton israiroꞌsasoꞌ, canpita quëmopinëmaꞌ. Napopirinahuëꞌ, noꞌpanëhuë 

quëran ocoi rahuë. Inapo cha chin canpi tanta ocoiaranquëmaꞌ, tënin Sinioro,’ 
itëquëꞌ,” itërinco.

Co Sinioroíchin cancantatonaraihuëꞌ, tëhuëpisoꞌ
16  Ina q uë ran Sinioro itaantaponco: “Quëmasoꞌ, ama isopita marëꞌ 

nontocosohuëꞌ. Ama napion ancantaton nontocosohuëꞌ. Ina pochin ancantaton 
nonto pi ran cohuë tërantaꞌ, co aꞌpaniaranquënhuëꞌ. 17 Cota huënton nina no‑
roꞌsaquë, Quiro sarin cachiroꞌsaquë, inaquë pita napopisoꞌ, ¡quëmanta nani 
niꞌnan! 18  Huaꞌhua roꞌsa ihuë yontonpi. Paꞌpinasoꞌ aꞌpë topi. Aꞌshinantaꞌ, arina 
taparoatonaꞌ, cashin panoꞌsa nipi. Ina aꞌnotatonaꞌ, ‘Piꞌi roꞌtë huaꞌan paya’ 
itopisoꞌ mamanshi moshapi. Aꞌna pita mamanshi marëntaꞌ, ina pochin nita‑
tona moshapi. Ina marëꞌ caso anoꞌhuitërinaco. 19 Napoaponahuëꞌ, co casá chin 
anoꞌhuitërinacohuëꞌ. Inahuara chachin taparo nica caiso marëꞌ napo rapi. Caso 
Sinio roco napotaranquëmaꞌ.

20  Napoa to n iso noꞌpaꞌ, paꞌpi noꞌhuito anaꞌin ta rahuë. Piyapiroꞌsaꞌ, 
maꞌsharoꞌsaꞌ, na ra roꞌsaꞌ, sharoꞌsaꞌ, inapita quëran huarëꞌ ataꞌhuan ta‑
rahuë. Panca pën so ꞌ, co tacopitochináchinhuëꞌ tënën tërin. Ina pochin 
noꞌhuitërahuësoꞌ nisarin,” itërinco.

21 Siniorosoꞌ yaꞌipi nani ta parin. Inasoꞌ, israiroꞌsari chino tërin. Ina chachin 
piya pi nën pita itaantapon: “Nohuantohuatamaꞌ, onponta maꞌsha ca marëꞌ 
tëpacoꞌ. Inapota hu atomaꞌ, osha nëma marëꞌ yaꞌipi ahuiquitocoꞌ. Aꞌna‑
quëonta tomaquën a huiquitatomaꞌ, noshinën caꞌcoꞌ. 22  Napopiramahuëꞌ, 
Iqui pito quëran shima sho në ma pita ocoiapo, maꞌsha ca marëꞌ tëpa ra hua‑
tona aꞌna quën yaꞌipi ahuiquitacaisoꞌ, aꞌna quëonta tomaquën ahuiquitacaisoꞌ, 
inapita nicacais oꞌ , co camairahuëꞌ. 23  Isocha tëhuënchinsoꞌ camai‑
rahuë: ‘Yaꞌipi c am aitërahuëso natëcoꞌ. Inapohuatamaꞌ, ca Yosënëmaco 
nisa rahuë. Canp it antaꞌ, piya pi në huë pita nisaramaꞌ. Onpo pin sona 
cancantamasoꞌ, nani camairanquëmaꞌ. Ina chachin nicoꞌ. Inapohuatamaꞌ, 
noya yaꞌhuëaramaꞌ,’ itëranquëmaꞌ. 24  Napotopiranquëmahuëꞌ, canpi taso co 
natëramacohuëꞌ. Co  natantochináchinhuëꞌ cancantatomaꞌ, co noyahuëꞌ 
ninamaꞌ. Casá ch in  cancantamacoso nipirinhuëꞌ, nisha cancantëramaꞌ. 
25  Shima sho në ma pita Iqui pito quëran ocoi rahuë. Naporo quëran huarëꞌ 
pënën to naꞌpi roꞌsa aꞌpatëranquëmaꞌ. Inapitasoꞌ natë to naco naquë ran chin 
naquë ran chin pënëninquëmaꞌ. 26  Pënënpirinquëmahuëꞌ, co natëramahuëꞌ. 
Shima sho në ma pita co natërinacohuëꞌ. Canpi taso napoaponahuëꞌ, aquë aquëtë 
co natëtëramahuëꞌ,” itërin.

27 Naquë  r an ch in Sin ioro nontaanta r inco:  “Quëmar i  yaꞌipi 
inapita shaꞌhuit ëq uëꞌ. Co natëpirinënquëontaꞌ, shaꞌhuitëquëꞌ. Co 
aꞌpanipirinënquë on taꞌ, chiní quën shaꞌhuitëquëꞌ: 28  ‘Canpi taso Sinioro 
yaotëatënquëma napotopirinquëmahuëꞌ, co nohuantëramahuëꞌ natëtamasoꞌ. 
Co ótëinquëmaso tëranta nohuantëramahuëꞌ,’ itëquëꞌ,” itërinco.

Quirosarinquë nisha nisha moshapisoꞌ

 29 Naquëranchin Sinioro taantarin:
“Quirosarinquë yaꞌhuëramasopita.
Naporopi ainëma yaquirahuatomaꞌ, tëꞌyatocoꞌ.
Inapoatomaꞌ, tanahuantárin panënoꞌsaquë oshaatoma naꞌnëcoꞌ.

a 7.31 Tohuito maꞌsona tapon napo rinso: Co noꞌtë quën nitotopihuëꞌ. Aꞌnaquënsoꞌ, ‘iroi ipipiquë 
tapon naporin,’ topi 

Piyapinëhuëpitanquëma nipomarahuëꞌ,
noꞌhuitënquëma aꞌporanquëma niꞌton, inapocoꞌ.

30  Cota huënton israiroꞌsasoꞌ, co costarahuësohuëꞌ nipi. Chinotërinacoso 
pëiquë chachin amiro mamanshinënapita poꞌmopi. Inapoa tona pëinëhuë 
tapipi. 31  Pini‑inon motopianaquë Tohuito a marëꞌ artaro nipi. Ina aipi 
huiꞌninapita ahui qui topi. Inapocaisosoꞌ, co piꞌpian tëranta camairahuëꞌ. 
Co piꞌpian tëranta yonquiyatërarahuëꞌ. 32  Napo piso marëꞌ tahuëri nani hua‑
chin ina motopianasoꞌ, co huachi Tohuito itaponahuëꞌ. Co huachi Pini‑inon 
motopiana itaponahuëꞌ. ‘Israiroꞌsa tiquipiquë motopiana’ itaponaꞌ. Inaquë 
chachin chimin pi so pita paꞌpitaponaꞌ. Co niquëꞌpaꞌ paꞌpi ta caiso yaꞌhuëaponhuë 
niꞌton, napoaponaꞌ. 33  Ina chimipiroꞌsasoꞌ, chanaro caꞌtëroꞌsaꞌ, niꞌniroꞌsaꞌ, 
inapi tari caponaꞌ. Co incari tëranta aꞌpayataponhuëꞌ. 34 Cota huënton nina‑
no roꞌsaquë, Quiro sarin cachiroꞌsaquë, inaquë pita capa cancantopisoꞌ, copi 
tapona huachi. Pita naꞌhuë hua chi nara capa cancantopisoꞌ, saꞌapachinara 
cantarapipisoꞌ, inapita copi taponaꞌ. Yaꞌipi iso noꞌpaꞌ tanahuantápon,” tënin 
Sinioro.

Israiroꞌsa co noyahuëꞌ nipiso marëꞌ sëtërahuësoꞌ

9  1-2  Maꞌcha inotëro parti yaꞌhuëcaꞌhuaso marëꞌ
pëi yaꞌhuëtërincohuë paya.

Inaquë paꞌsahuato yaꞌhuëꞌitohuëꞌ.
Israiroꞌsasoꞌ quëmopinëhuëpita nipirinhuëꞌ, pachitohuëꞌ.
Yaꞌipiya quëran inahuasoꞌ, co Yosëíchin cancantopihuëꞌ.
Nonpintahuatona patopi.
Inapitasoꞌ quëmopinëhuëpita nipirinahuëꞌ,
naꞌcon taquiapi niꞌton, tahuëri tashirë chachin naꞌnëi, topirahuë.
¡Iꞌsha paꞌirinsoꞌ, huinan, inapita pochin yaꞌpiratërahuë naporini,
noya noya niitonhuëꞌ!

 3 Sinioro naporin:
“Israiroꞌsasoꞌ, pëꞌchinanquë shinërë aꞌparëso pochin
nonpinchináchin cancantopi.
Co huachi noꞌtëquën nonpihuëꞌ.
Ninonpintápi. Napoaton aquë aquëtë co noyahuëꞌ yaꞌhuëpi.
Co insonta yanohuitërincohuëꞌ.
Ca Sinioroco shaꞌhuitaranquëmaꞌ:

 4 Iporasoꞌ amiconëna tëranta co huachi natëcaso yaꞌhuërinhuëꞌ.
Iina tëranta co natëchináchinhuëꞌ, niconin.
Inahua capini ninonpintápi.
Amiconëna nipirinhuëꞌ, nonpinapipi.

 5-6 Inahuara capini ninonpintápi. Co insonta noꞌtëquën noninhuëꞌ.
Nonpinápatonaꞌ, noyá noꞌquipi.
Pëshonëso pochin cancantatonaꞌ,
co huachi nanitopihuë noya cancantacaisoꞌ.
Ca Sinioroco shaꞌhuitaranquëmaꞌ:

Apira apira maꞌsha nionpotopi. Apira apira ninonpintopi.
Piyapinëhuëpita nipirinahuëꞌ, co yanohuitërinacohuëꞌ.

 7 Caso Sinioroco yaꞌipi nanitaparahuë.
Carima shaꞌhuitaranquëmaꞌ.
Piyapinëhuëpita naponpi niꞌton,
pën quëran tënicaꞌhuaso yaꞌhuërin.
Co huachi onpotochináchinhuë niꞌton, napotarahuë.

 8 Nonpachinara, caparihuan shinërë pochin yatëpatopi.
Nonpinacaisoráchin cancantopi.
Amiconënapita noya nontaponaraihuëꞌ,
cancanëna quëransoꞌ, maꞌsha onpotochináchin cancantapi.

 9 ¡Napopiso marëꞌ onpopionta anaꞌintaꞌhuaso yaꞌhuërin!
Caso Sinioroco shaꞌhuitaranquëmaꞌ.

 10 Motopiroꞌsa paꞌtatoma naꞌnë naꞌnëŕantacoꞌ.
Pastoroꞌsantaꞌ paꞌtatoma osha oshaárantacoꞌ.
Yaꞌipi huiquitërin niꞌton, co huachi insonta inaëchin paꞌninhuëꞌ.
Ohuacaroꞌsanta ‘maaa,’ topisoꞌ, co huachi yaꞌcaninhuëꞌ.
Niꞌniroꞌsaꞌ, anpiantëhuanoꞌsaꞌ, inapitanta taꞌapi.

 11 Quirosarin ninano ataꞌhuantohuato, naꞌpisá yamórantapon.
Asaniroꞌsa yaꞌhuëcaiso marëꞌ yaꞌhuëapon.
Cota huënton ninanoroꞌsanta ataꞌhuantohuato, tanahuantáponaꞌ,” tënin 

Sinioro.
12  ¿Inta yonquínahuan niꞌton, nani tërin onpoatonsona napopisoꞌ 

nitotacasoꞌ? ¿Inso pënëntonaꞌpita Yosëri anito tërin niꞌton, nani tërin 
onpoatonsona napopisoꞌ shaꞌhuitiinpoasoꞌ? Inotërosoꞌ, yaꞌshi yaꞌshin. 
Co insonta inaquëchin paꞌninhuëꞌ. ¿Onpoa tonta iso noꞌpanënpoanta 
taꞌhuantaton, ina pochin ninin? tënahuë.

13  Sinioro naporin: “Co topinan napopihuëꞌ. Israiroꞌsa iráca anito të rahuë 
onpo pin sona nanpicaisoꞌ. Inapotopirahuëꞌ, co piꞌpian tëranta natëpihuëꞌ. 
14  Co natantochináchinhuëꞌ cancantatonaꞌ, inahuara costapiso imapi. 
Shimashonënapitari aꞌchin të rinso pocha chin nonpin yosë roꞌsa moshapi. 
15 Caso Sinio roco yaꞌipi nani ta pa rahuë. Israiroꞌsa Yosënënaco. Máin nininso 
aꞌcarëso pochin, piya pi në huë pita nitarahuë. Oꞌoi noniapinan pochin nininsoꞌ, 
oꞌshitarahuë. 16 Nisha nisha piya piꞌsa yaꞌhuë piquë aꞌpaato ayanquëarahuë. Co 
nohuitopiquëhuëꞌ, aꞌpaa rahuë. Co shimashonëna tëranta nohuitopiquëhuëꞌ, 
aꞌpaa rahuë. Yaꞌipi noquitai marëꞌ, sahuë ni nëna siꞌhuitahuatona 
inimiconënapitari ima imarantaponaꞌ,” tënin.

Quirosarinquë sëtatona oshaapisoꞌ

 17 Siniorosoꞌ yaꞌipi nanitaparin. Ina chachin camaiarinpoaꞌ:
“¡Noya natanco shaꞌhuichinquëmaꞌ!
Aꞌnaquën sanapiꞌsa canacaiso marëꞌ naꞌnënaꞌpiroꞌsa yaꞌconpi.
Inapita përácoꞌ, huëꞌinaꞌ,” tënin.

 18 Manóton huëꞌsahuatonaꞌ, canpoa marëꞌ naꞌnëinaꞌ.
Canpoanta naꞌnëmiatahuaꞌ.

 19 Quirosarin quëran huarëꞌ yaꞌipi parti naꞌnërantapisoꞌ natanëhuaꞌ.
¡Maꞌhuántacha canpoasoꞌ ataꞌhuantërinënpoa paya!

Paꞌpi taparo nitërinënpoaꞌ.
Yaꞌipi yaꞌhuërëhuaso tapitërinënpoaꞌ.
Yaꞌipi noꞌpanënpoa patacaso yaꞌhuërin.

 20 Sanapiꞌsanquëmanta Sinioro nontarinquëmaꞌ natancoꞌ.
Noya natanco shaꞌhuitarinquëmaꞌ:
“Huaꞌhuama sanapi yaꞌhuëtërinquëmasoꞌ, aꞌchintoco naꞌnëcaisoꞌ.
Payaramasopitantaꞌ, aꞌchintoco sëtatona oshaacaisoꞌ.

 21 Sëtatona oshaahuachina napoꞌinaꞌ:
‘Pëinënpoapitaquë chimirin yaꞌcotërinpoaꞌ.
Noya noya pëiroꞌsaquënta yaꞌconin.
Cachiroꞌsaquë notohuaroꞌ huaꞌhuaroꞌsa tiquipi.
Prasaroꞌsaquënta huiꞌnapiroꞌsa inapotopi.

 22 Mashoroꞌsanta tëpapisoꞌ notëntërantapi.
Ninano aipiran chiꞌchiꞌ yamorantarinso pochin nipi.
Yaquinaꞌpi trico motoꞌ atatohuachina,
co incari maninsohuë pochin nisapi,’ chinaꞌ,” tënin.

 23 Sinioro chachin ina pochin shaꞌhuitërinpoaꞌ.
Naquëranchin Sinioro taantapon:
“Aꞌnaquëma nani maꞌsha nitotëramaꞌ.
Napoapomarahuëꞌ:
‘Ma noyacha caso nitotërahuë paya,’ ama tocosohuëꞌ.
Chiníquënquëma nipatamantaꞌ:
‘Ma noyacha caso chinirahuë paya,’ ama tocosohuëꞌ.
Nani maꞌsha yaꞌhuëtohuachinquëmantaꞌ:
‘Ma noyacha caso nani maꞌsha yaꞌhuëtërinco paya,’ ama tocosohuëꞌ.

 24 Insonquëma tërantaꞌ,
‘Ma noyacha caso ninahuë paya,’ yatopatamaꞌ,
Sinioroco ninahuësoꞌ nitotatoma nohuitohuatamaco tëhuënchinsoꞌ,
noꞌtën chachin napoaramaꞌ.
Casáchin yaꞌipiroꞌpaꞌ huaꞌanëntato nosororanquëmaꞌ.
Co noyahuëꞌ nipatamaꞌ noꞌtëquën anaꞌintaranquëmaꞌ.
Noya nipatamasoꞌ noya niꞌsaranquëmaꞌ.
Cá pochin cancantopisopita paꞌyatarahuë.
Ca Sinioroco shaꞌhuitaranquëmaꞌ,” tënin. 25-26  (‑)

Piꞌi imarinsoꞌ

14  1 Piꞌisárinso marëꞌ Sinioro itaponco:
 2 “Cota huëntonquë yaꞌhuëpisopita sëtatona naꞌnërápi.

Ninanonënaquë co napion ancantápi.
Yaꞌipi piyapiꞌsa moꞌcárantapi.
Quirosarinquënta parisitatonaꞌ, noncaropi.

 3 Maꞌhuanoꞌsasoꞌ, piyapinënpita iꞌsha macai marëꞌ aꞌpapi.
Inapitasoꞌ iꞌsha tapainanoꞌsaquë paꞌpirinahuëꞌ, co quënanpihuëꞌ.
Yonshanënaquë co manta iꞌsha quëpihuëꞌ.
Napohuachina co napion ancantatonaꞌ, motoꞌ sëꞌmopi.

 4 Imin camayoroꞌsantaꞌ, co napion ancantopi.
Oꞌnan pahuanin quëran noꞌpaꞌ huëncharo huëncharo toconin.

Napoaton inapitanta motoꞌ sëꞌmopi.
 5 Yo payaroꞌsanta tananquë

nasha huaiaponaraihuëꞌ, huaꞌhuina patopi.
Capa cosharonëna niꞌton, napopi.

 6 Tanan moraroꞌsanta tomaroꞌtë panënoꞌsaquë huanitonaꞌ,
asaniroꞌsa pochin ihuansaꞌ oꞌhuaconpi.
Capa pasto niꞌton, tana tapinantopitërapi,” tënin.

Piyapiꞌsa marëꞌ Sinioro nontërahuësoꞌ

 7 Sinioro tëhuënchachin quiyasoꞌ oshahuancoi niꞌton,
co catahuancoiso inashitëraihuëꞌ.
Napopiraihuëꞌ, noyanquën ninanso nitotacaiso marëꞌ catahuacoi.
Nisha nisha cancantatoi naꞌaro tëhuëtërainquën.
Inapoatoi naꞌcon oshahuanai.

 8 Maꞌsha onporaiso tahuëriꞌsa nichaꞌërancoi niꞌton,
quëmasáchin israiroꞌsacoisoꞌ ninarainquën.
Naꞌhuëroꞌsa aꞌna tashiíchin huëꞌëpatërinso pochin ninan.
¡Ama ina pochin nicatonhuëꞌ, catahuacoi!

 9 Catahuancoiso marëꞌ co manta ninanhuëꞌ niꞌton,
quëmapi huaꞌyantërinso pochin yaꞌnoran.
Ahuëtonaꞌpisoꞌ, noya paꞌpoyatërin.
¡Quëmaso nipirinhuëꞌ, co nanitërinsohuë pochin niconan!
Quëmaso Sinioro napoaponahuëꞌ,
yaꞌhuëraiso huáncana nisaran.
Piyapinënpitacoi ninaisoꞌ, yaꞌipiya quëran nitotopi.
Ama patocoisohuëꞌ, itërahuë.

10 Israiroꞌsa yonquiaton Sinioro tapon: “Canpitasoꞌ nisha nisha mamanshi 
mosha rama niꞌton, co noyahuëꞌ niꞌnanquëmaꞌ. Napoaton osha nëma yonquiato 
anaꞌintaranquëmaꞌ,” tënin.

11 Ina quëran Sinioro itaantarinco: “Ama isopita noya yaꞌhuë caiso marëꞌ 
nontocosohuëꞌ. 12  Onponta ayonapirinahuëꞌ, nontërinacoso co natanarahuëꞌ. 
Osha nëna marëꞌ onponta maꞌsha yaꞌipi ahuiquitopirinahuëꞌ, trico pochin 
ninin so pi tant a onponta quëshipirinacohuëꞌ, quëshirinacosopita co noya 
niꞌsarahuëꞌ. Nani yonqui rahuë quira quëran, tanaro quëran, canio quëran, 
ina quëran pita ataꞌhuantaꞌhuasoꞌ,” itërinco.

13  Napotohuachincora, cari itapo: “Sinioro quëmaso napopiranhuëꞌ, aꞌna‑
quën pënëntonaꞌpiroꞌsari: ‘Isëquë chachin sano cancantápomaꞌ, co quira 
yaꞌhuëaponhuëꞌ, co tanaro yaꞌhuëaponhuëꞌ, Sinioro chachin inapochin 
yaꞌhuë caso quëtarinpoaꞌ,’ itápi,” itërahuë.

14  Napo tohuatora Sinioro taantarin: “Co cari aꞌpapirahuëꞌ, napo rápi. 
Nonpi na tona napo  rápi. Co piꞌpian tëranta ina pochin camairahuëꞌ. Co 
nonchatërarahuëꞌ. Inahuara yonqui nëna quëran ina pochin shaꞌhuitárinëmaꞌ. 
15  Nonpi na tona pënëninënquëmasopitasoꞌ, ‘co quira yaꞌhuëaponhuëꞌ. Co 
tanaro yaꞌhuëaponhuëꞌ,’ toconpi. Napopirinahuëꞌ, inahuanta quira quëran, 
tanaro quëran, inaquë ran pita chiminaponaꞌ. 16 Pënënpisopitanta ina quëran 
chachin chiminap ona ꞌ. Saꞌinaꞌ, huiꞌnin pita, inapi tanta chiminaponaꞌ. 
Nonënanta Quiro  sar in cachiroꞌsaquë topinan tëꞌyataponaꞌ. Co incari 

paꞌpitacasoꞌ yaꞌhuëaponhuëꞌ. Inapo tato co noyahuëꞌ nipiso marëꞌ, anaꞌin ta‑
rahuë. 17 Isontaꞌ, piya pi në huë pita shaꞌ hui ta caso marëꞌ nanan quëta ran quën:

‘Piyapinëhuëpita nosororahuësoꞌ, panca maꞌsha onpopi.
Paꞌpi huëhuëpiro maꞌsha onporëso pochin nipi.
Ina marëꞌ tahuëri tashirë chachin, naꞌnërápahuaso yaꞌhuërin.

 18 Ninano aipiran paꞌpatora,
niahuëpiquë chimipiroꞌsa quëhuënantapi quënanahuë.
Acoana yaꞌconpatorantaꞌ, piyapiꞌsa tanari tiquirarin niꞌnahuë.
Pënëntonaꞌpiroꞌsaꞌ, corto huaꞌanoꞌsaꞌ,
inapitanta intoasona quëparamarai,’ itëquëꞌ,” tënin.

Sinioro nontaantarahuësoꞌ

 19 Sinioro, co pora Cota huënton israiroꞌsacoi aꞌpomiatërancoihuëꞌ.
Co pora Quirosarinquë yaꞌhuëraisopita amimiatërancoihuëꞌ.
¿Onpoatonta nipachin co nimiriohuanhuë pochin nitërancoi?
Noya yaꞌhuëcaꞌhuaiso ninapiraihuëꞌ,
maꞌsha onpocaꞌhuaisoraꞌ, cantiirincoi.
Sano yaꞌhuëcaꞌhuaiso ninapiraihuëꞌ,
paꞌpi paꞌyansaꞌ, cantiirincoi.

 20 Tëhuënchachin Sinioro co noyahuëꞌ ninai.
Shimashonëhuëipitantaꞌ, co noyahuëꞌ nipi.
Inapoatoi oshahuanai.

 21 Quëmaso noyanquën.
Naporanso nitotacaiso marëꞌ, ama aꞌpocoisohuëꞌ.
Huaꞌanëntëranso shiranën huënaráchin huënaráchin
Quirosarin ninanoquë yaꞌhuërin.
Ina yonquiaton iso ninanosoꞌ nosoroquëꞌ.
Iráca quiyarëꞌquën anoyatëran.
Ama ina naniantaton, nonpinatë pochin niquësohuëꞌ.

 22 Inpioroꞌsasoꞌ, nisha nisha mamanshiroꞌsa moshapi.
Co inapita nohuanton oꞌnaninhuëꞌ.
¡Co piꞌiroꞌtë tëranta nohuanton oꞌnaninhuëꞌ!
Quëma Sinioro Yosënëhuëinquën niꞌton,
oꞌnan aꞌpaimaran.
Quëma nohuanton yaꞌipi inapita yaꞌhuërin.
Napoaton quëmasáchin ninarainquën, itërahuë.

Anaꞌintacaso shaꞌhuitërinsoꞌ

15  1 Aꞌna tahuëri Sinioro nonta tonco itaponco: “Israiroꞌsa nichaꞌëahuaso 
marëꞌ Moisësë, Samoiro, inapita nonto pi ri na cohuë tërantaꞌ, co 

nosoroꞌitohuëꞌ. Shaꞌ hui tëquë noꞌpanëhuë quëran pipiinaꞌ. 2  ‘Into huata nipa chin 
paꞌi,’ itohua chinën, carin quën nanan quëta ran quën iso pochin shaꞌhuitëquëꞌ:

‘Canio quëran chiminacaiso nipisopita, ina quëran chiminacaiso 
yaꞌhuërin.

Quira quëran chiminacaiso nipisopitantaꞌ, ina quëran chimiinaꞌ.
Tana quëran chiminacaiso nipisopitasoꞌ, ina quëran chachin chimiinaꞌ.
Aꞌna parti quëpacaiso nipisopitantaꞌ, aꞌna parti quëpaꞌinaꞌ.

3  Ca Sini o  roco shaꞌhuitaranquëmaꞌ: Cata pini nisha nisha quëran 
anaꞌintaranquëmaꞌ . Quira quëran chiminpatamaꞌ, niꞌniraroꞌsa 
pëꞌyapënquëmaꞌ. C ha naro caꞌtëroꞌsahuë nipon, tanan niꞌniroꞌsahuë 
nipon, pëꞌyapënqu ëm aꞌ. 4  Nisha nisha nacionoꞌsa yaꞌhuëpisoꞌ, canpita 
inapotaranquëmaso nitotatonaꞌ, huëhuëtaponaꞌ. Isiquiasë huiꞌnin Mana sisi 
itopiso Quiro sa rinquë napo rinso marëꞌ, inapo anaꞌintaranquëmaꞌ.
 5 Quirosarinquë yaꞌhuëramasopita,

¡co huachi insonta nosoroinquëmaso yaꞌhuërinhuëꞌ!
Inapotëranquëmaso marëꞌ ¡co insonta sëtëyainquëmaso yaꞌhuërinhuëꞌ!
Onpoinsona nisaramasoꞌ, ¡co insonta yanitotaponhuëꞌ!

 6 Canpitaso aꞌporahuatomaco, co huachi tahuërëtëramacohuëꞌ.
Ca Sinioroco napotaranquëmaꞌ.
Noya yonquiantamacoso marëꞌ ninarápiranquëmahuëꞌ, amirahuë.
Napoaton anaꞌintatënquëma ataꞌhuantaranquëma huachi.

 7 Pintiatohuatëra, naponinso ihuani quiquirin.
Inapochachin canpitantaꞌ, yaꞌipi ninanonëma quëran ocoiaranquëmaꞌ.
Yaꞌhuëramaso noꞌpaꞌ tanahuantárin acoarahuë.
Co noyahuëꞌ ninamasoꞌ co yaaꞌporamahuë niꞌton, napotaranquëmaꞌ.

 8 Paꞌpi notohuaroꞌ quëyoronoꞌsa anaꞌatarahuë.
Marë yonsanquë inotë naꞌarinso pochin acoarahuë.
Camotëchin nipirinhuëꞌ chimirin anoantarinquëmaꞌ.
Sanapiꞌsa huaꞌhuinpitarë chachin tiquiarin.
Aꞌnanaya maꞌsha onpohuachinaꞌ,
paꞌpi paꞌyanatona co napion ancantaponaꞌ.

 9 Canchisë huaꞌhuanpisopitantaꞌ, co huachi chiniapihuëꞌ.
Huaꞌhuina tiquitopi niꞌton, paꞌyanënaquë tapinanpitëraponaꞌ.
Inapoatona tapanaponaꞌ.
Piꞌinta aꞌpiánpirinhuëꞌ, tashitërëso pochin cancantaponaꞌ.
Aꞌnaquën chaꞌëpisopitantaꞌ,
ca nohuanto inimiconënpitari tëpapon.
Ca Sinioroco shaꞌhuitaranquëmaꞌ,’ tënin, itëquëꞌ,” itërinco.

Co napion ancantato Yosë nontaantarahuësoꞌ

 10 Ina quëran caso paꞌpi sëtato, mamahuë yonquirahuë:
“¡Maꞌhuántacha caso mama ninahuë paya!
Quëma huaꞌhuanpirancohuëꞌ,
naní quëran co natantonhuë pochin nohuitërinaco.
Napoatona co quëꞌyarinacohuëꞌ.
Co onporonta coriqui aꞌnanatonaco maꞌpachininacohuëꞌ.
Co carintaꞌ, aꞌnapita coriqui aꞌnanchinahuëꞌ.
Co inapopirahuëꞌ, yaꞌipiya quëran ama huachi noya yaꞌhuëcaꞌhuaso 

marëhuëꞌ, shaꞌhuitërinaco,” tënahuë.
 11 Ina quëran Yosë nontato:

“Sinioro. Co noꞌtëquën natëhuatënquënsohuëꞌ,
inapo shaꞌhuitërinacosoꞌ naniꞌin nipachin.
Inimicotërinacosopita maꞌsha onpoatona parisitapirinahuëꞌ,
coꞌsoꞌ inapita marëꞌ nontohuatënquëontaꞌ, naniꞌin,” itërahuë.

Israiroꞌsa anaꞌintacaso shaꞌhuitërinsoꞌ

 12 Ina quëran Sinioro taantapon:
“¡Asiria, Papironia, inapita sontaroꞌsasoꞌ,
co incari tëranta minsëcasoꞌ nanitaponhuëꞌ!

 13 Israiroꞌsaꞌ, canpitaso naꞌcon oshahuanamaꞌ.
Ina naꞌin quëran maꞌshanëma paꞌton nininsopita,
inimiconëmapita quëtarahuë.
Yaꞌipi noꞌpanëmaquë yaꞌhuërinsoꞌ, topinan quiquitaponëmaꞌ.

 14 Ca nohuanto inimiconëmapita huaꞌanëntatënquëmaꞌ,
co nohuitëramasohuëꞌ noꞌpaquë asacataponëmaꞌ.
Anoꞌhuitëramaco niꞌton,
pën huëchimitërinso pochin ataꞌhuantaranquëmaꞌ,” tënin.

Yosë nontaantarahuësoꞌ

 15 Ina quëran Yosë nontato itapo:
“Sinioro. Quëmasoꞌ yaꞌipi nitotëran.
Yonquirahuatonco catahuancoso marëꞌ huëquëꞌ.
Aparisitërinacosopita ama tënoroatonhuëꞌ, iꞌhuërëtëquëꞌ.
Inapita tënoroápatansoꞌ, tëpaponaco.
Quëma natëranquënso marëꞌ naꞌcon noꞌhuirinaco.

 16 Quëma nontohuatancora, paꞌyátërahuë natanaꞌhuasoꞌ.
Huaꞌanëntëranco niꞌton,
quëma nanamën acapacancamiatërinco.
Quëmaso Sinioro Yosënquën, yaꞌipi nanitaparan.

 17 Aꞌnaquën capa cancantacaisoáchin yonquipi.
Caso inapitarëꞌco co nipayacaꞌhuasoꞌ nohuantërahuëꞌ.
Yaꞌcoancantëranco quëran huarëꞌ caoraíchin pochin paꞌnahuë.
Piyapiꞌsa co noyahuëꞌ nipachinara, quëmariso noꞌhuiran.
Inapochachin canta cancantërahuë.

 18 ¿Onpoatoncha parisitërahuësoꞌ co copi tëcahuëꞌ nicaya?
Apirahuëso pochin nininsoꞌ, ¿onpoatoncha co noyatëcahuëꞌ?
Co maꞌsha nonën tëranta natërinsohuë pochin niconin.
Yamoromiatohuachinara huaꞌyantorayaquë iꞌsha quënanpitërapi.
Ina pochin quëmanta catahuancoso marëꞌ ninapiranquënhuëꞌ,
co catahuarancohuëꞌ,” itërahuë.

Sinioro aꞌpanirincosoꞌ

 19 Naporoꞌ Siniorosoꞌ, aꞌpaniantarinco:
“Cachachin tahuërëtaantahuatanco, huaꞌanëntaantaranquën.
Ama maꞌton maꞌton nonquësohuëꞌ.
Noya nininsoráchin nonquëꞌ.
Inapohuatan, pënëntamaso marëꞌ carinquën nanan quëtaranquën.
Chinitërinënquënsopita ama natëquësohuëꞌ.
Quëma tëhuënchinsoꞌ, natëinënquënso yaꞌhuërin.

 20 Ca nohuanton chiníquën huaniaran.
Shaꞌpi huaꞌna quëran paira nipiso pochin nisaran.

Ahuëapirinënquëontaꞌ, co nanitapihuë minsëinënquënsoꞌ.
Carinquën inapita quëran paꞌpoyatënquën nichaꞌësaranquën.
Ca Sinioroco napotaranquën.

 21 Co noyahuëꞌ nipisopita maꞌsha yaonpotopirinënquënhuëꞌ,
nichaꞌësaranquën.
Chiníquën nanantopirinahuë tërantaꞌ,
inapita quëran nichaꞌësaranquën,” itërinco.

Tëshitonaꞌpi naporin quëran pënëninsoꞌ

18  1  Aꞌna tahuëri Sinioro nonta tonco itaponco: 2  “Tëshitonaꞌpi 
pëinënquë paꞌmaquëꞌ. Inaquë yonqui ra huëso shaꞌhui ta ran quën,” 

itërinco. 3  Napotohuachincora, paꞌmarahuato quënamarahuë. Inasoꞌ, tëshito 
toronanquë tëshitarin nimarahuë. 4 Yonsha nisapirinhuëꞌ nita pirin nipa china, 
ina noꞌpa quëran chachin aꞌna yaꞌhuërë nian tarin. Nohuan të rinso chachin 
acoaquë huarëꞌ tanan pi tërin.

5 Naporoꞌ Sinioro shaꞌhui të rinco: 6 “Israiroꞌsanquëmaꞌ. Caso chini chiní quën 
nanan të rahuë. Tëshitonaꞌpi noꞌpa quëran nohuantërinsoꞌ ninin. ¡Inapo‑
cha chin cantaꞌ, canpi ta roꞌco nani të rahuë nohuantërahuëso nicaꞌhuasoꞌ! 
Canpitasoꞌ, tëshi roꞌpa pochin niconamaꞌ. Caso nipirinhuëꞌ, tëshitonaꞌpi pochin 
ninahuë. 7 Nacionoꞌsahuë nipon, copir no roꞌsa huaꞌanëntopisohuë nipon, 
aꞌna naya nani të rahuë huaꞌtahuatë tëꞌya të rëso pochin ataꞌhuantaꞌhuasoꞌ. 
8  Napoaponahuëꞌ, inaquë yaꞌhuë pi so pi taso osha nëna aꞌpo ra hua tona noya 
yonquiantahuachinaꞌ, co huachi anaꞌintarahuëꞌ. 9 Ca nohuanton chachin aꞌna 
tahuërisoꞌ, nacionoꞌsahuë nipon, copir no roꞌsa huaꞌanëntopisohuë nipon, noya 
noya acoaꞌhuaso yonqui rahuë. Inapo hua china chini chiní quën nanan tapi. 
10 Inapi taso napoaponahuëꞌ, noya nipisoꞌ aꞌpo ra hua tona pënënahuësopita co 
natëpihuëꞌ. Napo piso marëꞌ noya acoaꞌhuaso yonquirapiporahuëꞌ, co huachi 
ina pochin catahuapohuëꞌ,” itërinco.

11 Naquë ran chin Sinioro nontaantarinco: “Yaꞌipi Cota huënton israiroꞌsa 
shaꞌhuitëquëꞌ. Quiro sa rinquë yaꞌhuë pi so pi tanta shaꞌhuitëquëꞌ: ‘Ca Sinio roco 
anaꞌin taꞌhuan quë maso yonquia rahuë. Napoaton co noyahuëꞌ nina ma so pita 
aꞌporahuatomaꞌ, noya noya nica ca maso cancantocoꞌ,’ itëquëꞌ. 12  Inapi taso 
napoaponahuëꞌ, napotapënën: ‘Napotápirancoihuëꞌ, co natëarainquënhuëꞌ. 
Quiyaora nohuantëraisoꞌ nisarai. Co natantochináchinhuëꞌ cancan tatoi, co 
noyahuëꞌ yonqui raiso imapoi,’ itapënën,” itaantarinco.
 13 Napopiso marëꞌ Sinioro tënin:

“¿Inso nacionquë tëranta taꞌma
ina pochin nonpiso natanama nicaya?
Israiroꞌsasoꞌ, paꞌpi co noyahuëꞌ nipi.

 14 Nipano motopi inápa natëtëroꞌsaquë ocai yaꞌhuërinsoꞌ,
¡co onporonta ayaponhuëꞌ!
Inatohuaran tëꞌnaiꞌ iꞌsharoꞌsanta oꞌmarinsoꞌ,
¡co onporonta yaniponhuëꞌ!

 15 Piyapinëhuëpitaso nipirinhuëꞌ, naniantërinaco.
Nisha nisha mamanshiroꞌsa moshacaiso marëꞌ
yonarin pochin nininsoꞌ aꞌpëpi.
Iráca pënëntërahuësopita aꞌpopi niꞌton,

chihuëatona nisha ira paꞌtopiso pochin nipi.
 16 Napopiso marëꞌ, yaꞌhuëpiso noꞌpaꞌ tanahuantárin acoarahuë.

Inapotërahuëso niꞌpachinaꞌ, piyapiꞌsa paꞌyanaponaꞌ.
Yaꞌipi inataquëchin naꞌhuëpisopita, paꞌyanatona huësë huësët́aponaꞌ.

 17 Piꞌi pipirinso parti quëran ihuan huëꞌninso pochin
israiroꞌsa aꞌpararahuë.
Inimiconënapitari canahuachina taꞌananpiponaꞌ.
Anaꞌintaꞌhuaso tahuëri nanihuachin,
co huachi catahuapohuëꞌ,” tënin.

Maꞌsha onpotiinacoso marëꞌ yonquipisoꞌ
18  Aꞌna tahuëri piya piꞌsa chinotatonaco: “Huëco paꞌahua Irimiasë tëpa‑

caiso marëꞌ sha ꞌhuirapiaꞌhuaꞌ. Ama manta napo rinso natëahuasohuëꞌ. 
Corto huaꞌa  noꞌ sa Yosë nanamën aꞌchintiinpoasoꞌ, co pahuanaponhuëꞌ. 
Yonquinahuanoꞌsanta pënënainpoasoꞌ, yaꞌhuëapon. Pënën to naꞌpi roꞌsanta Yosë 
naporinsoꞌ anitotiinpoasoꞌ, yaꞌhuëapon,” topi.
 19 Napopisoꞌ natantato, Yosë nontërahuë:

“Sinioro nontëranquënsoꞌ natanaton,
inimicotërinacosopita napotërinacosoꞌ natanquëꞌ.

 20 Noya nitohuachinacoira ¡co naponinquë iꞌhuërëtëraihuëꞌ!
Inahuaso napoaponahuëꞌ,
chimipi paꞌpitacaiso marëꞌ noꞌpaꞌ ihuapiso pochin yatëparinaco.
Inapita anaꞌintacaso yonquihuatana,
ama inapotacaso marëhuëꞌ, nontëranquën.
Noꞌhuitëranso sanoaton noya niꞌcamarëꞌ, napotëranquën.

 21 Iporaso napoaponahuëꞌ, huiꞌninapita chimiinaꞌ.
Tana quëranhuë nipon, sahuëni quëranhuë nipon, chimiinaꞌ.
Saꞌinanta quëyoronatona saꞌahuainaꞌ.
Quëmapiꞌsanta chiníquën caniori tëpaꞌin.
Huiꞌnapinënapitantaꞌ, ahuëtopiquë chimiinaꞌ.

 22 Panca sontaroꞌsa huënton
inapita ahuëcaiso marëꞌ aꞌnanaya aꞌpatiiquëꞌ.
Paꞌyanatona noncaroinaꞌ.
Maꞌsha maꞌcaimarëꞌ pison acopiso pochin,
caso nonpinapitonaco maꞌsha yaonpotërinaco niꞌton, inapotëquëꞌ.

 23 Quëmaso napoaponahuëꞌ, yaꞌipi yonquirapirinacoso nitotëran.
Tëpainacoso marëꞌ napopisontaꞌ, nitotëran.
Co noyahuëꞌ nipi niꞌton, ama nichaꞌëquësohuëꞌ.
Oshanënanta ama naniantëquësohuëꞌ.
¡Noya noꞌhuitahuaton, anaꞌintomiatëquëꞌ.
Iꞌparëso pochin nicatona copichinaꞌ!” itërahuë.

Yonsha paꞌquirëso pochin nitarinsoꞌ

19  1-3 Aꞌna tahuëri Sinioro itaponco: “Paaton aꞌnara yonsha paꞌanconquëꞌ. 
Napo ra huaton aꞌnaya aꞌnaya corto huaꞌanoꞌsaꞌ, ansianoꞌsaꞌ, inapita 

përa sa huaton Pini‑inon motopianaquë quëpaquëꞌ. Inasoꞌ motopiana: 
‘Socatëroꞌsa yaꞌcoana,’ itopisoꞌ notë nanquë yaꞌhuërin. Inaquë nipatamaꞌ nanan 

b 19.13 Pëiroꞌsa yaꞌhuë rinso aipi: Iso nito ta caso marëꞌ Jos 2.6 quë niꞌquëꞌ. 

anitotaranquënso shaꞌhuiton napotëquëꞌ: ‘Cota huënton copirnoroꞌsaꞌ, Quiro‑
sa rinquë yaꞌhuë ra ma so pita, yaꞌi pin quëma Sinioro nanan anitotarinquëmasoꞌ, 
natancoꞌ. Inasoꞌ, yaꞌipi nani ta paton israiroꞌsanpoa huaꞌanëntërinpoaꞌ. 
Isoporinquë yaꞌhuë ra ma so pita paꞌpi chiní quën maꞌsha onpotaranquëmaꞌ. 
Inso tëranta natan pa chin, paꞌya naton shaꞌpi shaꞌpitapon. 4  Yaꞌi pin quëma 
aꞌporamaco niꞌton, noꞌpaꞌ quëtëranquëmaso tapiatomaꞌ, nisharoꞌpaꞌ pochin 
atarantëramaꞌ. Nisha nisha mamanshiroꞌsa moshacamaso marëꞌ yonarin 
pochin nininsoꞌ aꞌpëramaꞌ. Inapita mamanshiroꞌsasoꞌ co nohuitëramahuëꞌ. 
Shimashonëmapitarintaꞌ, co nohuitopihuëꞌ. Co Cota huënton copir no‑
roꞌsa tëranta nohuitopirinahuëꞌ, mosharamaꞌ. Napo ra huaton naꞌa piya piꞌsa 
co manta onpopirinahuëꞌ, tëparamaꞌ. 5  Artaroroꞌsantaꞌ ninamaꞌ, Paaro 
moshatoma huiꞌnamapita yaꞌipi ahuiquitamaso marëꞌ. Inapocamasosoꞌ, co 
piꞌpian tëranta camaitërahuëꞌ. Co yonquiyatërarahuëꞌ. 6  Napo ra maso marëꞌ 
tahuëri nani hua chin ina motopianasoꞌ, co huachi Tohuito itaponahuëꞌ. Co 
Pini‑inon motopiana, itaponahuëꞌ. “Israiroꞌsa tiquipiquë motopiana,” itaponaꞌ. 
Ca Sinio roco shaꞌhuitaranquëmaꞌ. 7 Cota huën tonquë, Quiro sa rinquë, inaquë‑
pita maꞌsona nicacamasoꞌ yonquipiramahuëꞌ, carima tapitaranquëmaꞌ. Ca 
nohuanton tëpararinëmasopita huëꞌsahuatonaꞌ, minsërahuatënënquëma 
tiquiarinënquëmaꞌ. Inapotohuachinënquëma nonëmasoꞌ, chanaro caꞌtëroꞌsaꞌ, 
niꞌniroꞌsaꞌ, inapi tari caꞌsarin. 8  Inapotohuatënquëma iso ninanosoꞌ, 
tanahuantápon. Piya piꞌsari niꞌpa china paꞌyanaponaꞌ. Yaꞌipi isëchin 
naꞌhuëpisopita ataꞌhuantomiatërinënquëmaso niꞌpachinaꞌ, paꞌyanaponaꞌ. 
9  Ca nohuanto tananëmaquë, huiꞌnamantaꞌ capomaꞌ. Inimi co nëma 
tancapitohuachinënquëmaꞌ, tana yatëparáponquëmaꞌ. Napoaton amiconëma 
nipirinhuëꞌ, tëpa toma capomaꞌ, tënin Sinioro,’ itëquëꞌ,” itërinco.

10  Nani ina shaꞌhuihuatan, yaꞌipi caꞌtaninënsopita niꞌtë ran ta paiquë, 
yonsha quëparansoꞌ paꞌquiquëꞌ. 11 Inapotahuaton napotaantaquëꞌ: “Siniorosoꞌ 
yaꞌipi nani ta paton napotërinquëmaꞌ: ‘Ca nohuanto iso nina noquë yaꞌhuë‑
pi so pita, paꞌquiatë pochin nitarahuë. Yonsha paꞌquihuatëra, co huachi 
noyatacasohuëꞌ niconin. Inapo cha chin iso nina noquë yaꞌhuë pi so pi tanta 
nitarahuë. Napoaton chiminpisopitasoꞌ, Tohuitoquëáchin paꞌpitaponaꞌ. Co 
intohua aquëtë paꞌpitacaisohuë niꞌton, napoaponaꞌ. 12  Inapotapo mini isëquë 
yaꞌhuë pi so pita. Tohuitoquë chimi pi roꞌsa paꞌpitatona amëntatopiso pochin 
iso ninanonta nitarahuë. Ca Sinio roco shaꞌhuitaranquëmaꞌ. 13  Quiro sa rinquë 
pëiroꞌsa yaꞌhuë rinso aipi b, yonarin pochin nininsoꞌ tayo ra roꞌsa mosha caiso 
marëꞌ aꞌpëpi. Nisha nisha mamanshiroꞌsa marëntaꞌ, huino opopi. Copir no roꞌsa 
huaꞌanëntopiso pëiroꞌsa aipinta inapopi niꞌton, amirotochináchin niꞌnahuë. 
Yaꞌipi inapita pëiroꞌsaꞌ, Tohuito amirotochináchin niꞌna huëso pocha chin niꞌsa‑
rahuë, tënin Sinioro,’ itaantaquëꞌ,” itërinco.

14  Napotohuachincora, ina inacha chin ninahuë. Tohuitoquë Sinioro 
nanamën nani shaꞌhuihuatora huëan ta rahuë. Ina quëran Yosë chino ta caso 
pëi iꞌiratë huán cana huanirahuato, piya piꞌsa shaꞌhuitaantarahuë: 15 “Sinioroso 
yaꞌipi nani ta parin. Inasoꞌ, israiroꞌsanpoa huaꞌanëntatonpoa naporin: 
‘Canpitasoꞌ, pënënanquëmasopita co natëtochináchinhuëꞌ cancantëramaꞌ. 
Napoaton iso nina noquë yaꞌhuë ra ma so pita, anaꞌintaranquëmaꞌ. Aꞌna pita 

c 20.3 Macoro-Misapipisoꞌ: Yaꞌipi parti paꞌyan yaꞌhuërin tapon naporin. 

nina noquë yaꞌhuëpisopitantaꞌ, anaꞌin ta rahuë. Yaꞌipi maquëranpitasona 
anaꞌintaꞌhuanquëmasoꞌ, nani shaꞌhuitëranquëmaꞌ. Shaꞌhui të ran quë maso 
chachin nitaranquëmaꞌ,’ tënin Sinioro,” itërahuë.

Pasoro corto huaꞌan maꞌsona onpocasoꞌ shaꞌhuitërahuësoꞌ

20  1 Imiri huiꞌnin Pasoro itopisoꞌ corto huaꞌan, pënëntërahuësoꞌ natanin. 
Inasoꞌ corto huaꞌan, Yosë pëinën aꞌpairoꞌsa huaꞌanën yaꞌconin. 2  Ina 

nata naton camaitërin: “Irimiasë huihuirahuatomaꞌ, nontëroꞌsaquë nantë quën 
acatëntocoꞌ,” tënin. Napo hua china inapotërinaco. Ina nontëroꞌsasoꞌ, “inapa 
Mincamin yaꞌcoana” itopiquë yaꞌhuërin. Ina yaꞌcoanasoꞌ, Yosë chino ta caso 
pëi pirayan yaꞌhuërin. 3  Tahuë ri rinquë ina nontëroꞌsa quëran ocoinacoso 
camaitërin. Naporoꞌ cari itapo: “Sinioro nininën canpiatërinquën. Co huachi 
Pasoro itaponënhuëꞌ. ‘Macoro‑misapipi c’ itaponën. 4  Co topinan ina pochin 
nohuitarinënhuëꞌ. Sinioro napotërinquën: ‘Ca nohuanton paꞌpi chiní quën 
parisitaran. Amico nën pi tanta napoaponaꞌ. Inapoa toma paꞌpi huëhuëpiro 
nisaramaꞌ. Quëma niꞌtonënquë chachin amico nën pita inimi co roꞌsari tëpapon. 
Yaꞌipi Cota huën tonquë yaꞌhuë pi so pita Papi ronia copir nori canapon. Inari 
aꞌna quën yaꞌhuërinꞌpaꞌ quëpapon. Aꞌnaquënsoꞌ, cosoroaꞌhuaquë tëpapon. 
5  Iso nina noquë maꞌsha paꞌton ninin so pita, Cota huënton copir no roꞌsa 
paꞌton ninin so pita tapapisoꞌ, yaꞌipi inapita ca nohuanton inimi co roꞌsa 
matarinëmaꞌ. Papironiaꞌpaꞌ yaꞌipi quëpaponaꞌ. 6  Quëmanta Pasoro, inátohua 
quëpaponën. Saꞌan, huiꞌnan pita, quëmo pi nën pita, inapi ta rëꞌquën chachin 
paꞌsaran. Inaquë chiminpatan, paꞌpitaponën. Amico nën pita nonpi nana‑
noꞌsa shaꞌhuitëransopitantaꞌ, quëmarë chachin paꞌpitaponaꞌ,’ tënin Sinioro,” 
itërahuë.

Co napion ancantato Yosë nontaantarahuësoꞌ

 7 Sinioro, quëma piyapinën nicaꞌhuaso marëꞌ
noyasha nontatonco përaranco.
Napotohuatancora carinquënso natëranquën.
Quëmasoꞌ chini chiníquën nanantëran niꞌton, canaranco.
Quëma nanamën shaꞌhuirahuëso marëꞌ nani tahuëri tëhuarinaco.

 8 Maꞌsona nonpatëra co maꞌsha shaꞌhuirahuëꞌ:
“Inimicoroꞌsa huëꞌsahuatonaꞌ, ahuëarinënquëmaꞌ.
Ataꞌhuantarinënquëmaꞌ,” tosárahuë.
Ina marëꞌ noꞌhuirárinaco. Tëhuarárinaco.
Quëma nanamën shaꞌhuirahuë niꞌton, napotërinaco.

 9 Amiato: “Ama huachi Sinioro yonquiꞌisohuëꞌ.
Nanan quëtopirincohuë tërantaꞌ,
ama huachi noinsohuëꞌ,” tënahuë.
Taporahuëꞌ, quëma nanamën yaꞌcoancantërinco niꞌton,
pën maꞌsha ahuiquitërinso pochin nitárinco.
Nansëanaquë huarëꞌ piꞌcarincoso pochin natanahuë.
“Chinitato nipachin ama noinsohuëꞌ,”
taporahuëꞌ, ¡coꞌchi nanitërahuëꞌ cacotaꞌhuaso paya!

 10 Naní quëran pochin tëhuatonaco:
“Yaꞌipi parti paꞌyan yaꞌhuërin” itoninaco.
Naporahuaton: “Huëco paꞌahua shaꞌhuirapiahuaꞌ,” tosápi.
Amiconëhuëpita quëran huarëꞌ
tëhuëcaꞌhuaso ninapi. Monatonaco yacanarinaco.
“Canarëhua naporini, iꞌhuërëchitërihuahuëꞌ,” topi.

 11 Quëmasoꞌ Sinioro napoaponahuëꞌ,
catahuancoso marëꞌ yaꞌhuëaran.
Ahuëtonaꞌpi co minsëchináchinhuë pochin ninan.
Aparisitërinacosopitasoꞌ, anotërëso pochin nicaponaꞌ.
Co minsëinacoso nanitapihuëꞌ.
Napoatonaꞌ, taparo nisapi.
Quëmari minsëransoꞌ, ama insonta nanianchinsohuëꞌ.

 12 Sinioro quëmasoꞌ yaꞌipi nanitaparan.
Maꞌsona onporaisopita noꞌtëquën tantiarancoi.
Yonquiraisopitantaꞌ, naniarin quëran huarëꞌ nitotëran.
Quëmasáchin caso ninaranquën niꞌton,
inimicotërinacosopita anaꞌintëransoꞌ, niꞌi.

 13 ¡Sinioro paꞌyatatëhua cantahuaꞌ!
Co noyahuëꞌ nipisopita aparisitopirinënpoahuëꞌ, inaso nichaꞌërinpoaꞌ.

 14-15 ¡Mamahuë huairincoso tahuëri, paꞌpi co noyahuëꞌ niꞌnahuë!
Quëmapiaꞌhua huaꞌhuatërahuëso
tatahuë shaꞌhuitaton acapacancaninso quëmapintaꞌ,
¡paꞌpi co noyahuëꞌ niꞌnahuë!

 16 Aꞌnaquën ninanoroꞌsa Siniorori ataꞌhuantomiatërin.
Ina ninanoroꞌsa pochin ina quëmapinta niin.
Tashiramiachin maꞌsha onpoatona noncaropisoꞌ, nataꞌin.
Camotëchinta ahuëtahuachinaꞌ,
shaꞌhuitona noncaropisoꞌ, nataantaꞌin.

 17 ¡Maꞌcha Sinioro mamahuë yoꞌnamënquë
tëpachinarancohuëꞌ paya!
Inapotëranco naporini, co huaꞌhuachitohuëꞌ.
Ina quëran chachin paꞌpitërinacoso pochin quëparichitohuëꞌ.

 18 Huaꞌhuatato naꞌcon parisitërahuë, sëtërahuë,
taparo nisárahuë, naporahuë.
¡Co huaꞌhuatërahuëꞌ naporini, noya noya niitohuëꞌ! itërahuë.

Aꞌna tahuëri piyapinënpita noya acoantacasoꞌ shaꞌhuirinsoꞌ

23  1 Aꞌna tahuëri Sinioro nontaantarinco:
“Huaꞌanoꞌsasoꞌ, piya pi në huë pita aꞌpai caiso marëꞌ acorahuë. 

Inapitasoꞌ, aꞌpaitonaꞌpi ohui ca roꞌsa noya aꞌpai rinso pochin nitacaiso 
yaꞌhuërin. Yaꞌhuëpirinhuëꞌ, co inapotopihuë niꞌton, piyapinëhuëpitasoꞌ, 
chihuëatona yanquëëpiso pochin nipi. Huaꞌa noꞌsa napopisopitasoꞌ, 
¡maꞌhuántacha nisapi paya!” itërinco. 2  Siniorosoꞌ Yosë. Yaꞌipi israiroꞌsanpoa 
chinotërëhuaꞌ. Inari chachin huaꞌanoꞌsanquëma anitotarinquëmaꞌ: “Canpi‑
taso piya pi në huë pita co noya aꞌpaitomahuëꞌ, ayanquëëramaꞌ. Aꞌpaitonaꞌpi 
ohui ca nën pita co noya aꞌpairinsohuë pochin niconamaꞌ. Napoa toma co 

noyahuëꞌ ninama niꞌton, anaꞌin taꞌhuan quë maso yaꞌhuërin. Ca Sinio roco 
shaꞌhuitaran quë maꞌ. 3  Huaꞌqui quëran napoaponahuëꞌ, piya pi në huë pita 
ayontoantarahuë. Nisha nisha parti aꞌpa rahuë quëran huënantaponaꞌ. Ohui ca‑
roꞌsa pastonënquë chachin quënantahuatëra, naꞌantarinso pochin inapi tanta 
nitarahuë. 4 Piya pi në huë pita huënantahuachinaꞌ, noya huaꞌa noꞌ sari aꞌpai caiso 
marëꞌ acota rahuë. Inapi tari aꞌpaihuachinaꞌ, co manta tëꞌhuatapihuëꞌ. Napoa‑
tona co aꞌnaya tëranta pahuanaponahuëꞌ. Ca Sinio roco shaꞌhuitaranquëmaꞌ,” 
tënin.
 5 Ina quëran Sinioro taantarin:

“Ca nohuanton aꞌna tahuëri Tapi shiin yaꞌhuëapon.
Ina huaꞌanëntohuachin, yonquínahuan copirno nisarin.
Noyasáchin nicaton, noya coisë pochin nicapon.

 6 Ina copirno nicasoꞌ, Cota huënton israiroꞌsa chaꞌëponaꞌ.
Aꞌnapita israiroꞌsantaꞌ, sano cancan quëran yaꞌhuëaponaꞌ.
Nininën nohuitatonaꞌ, ‘Sinioro nichaꞌërinpoasoꞌ,’ itaponaꞌ,” tënin.

7-8  Sinioro chachin shaꞌhuitaantarinquëmaꞌ: “Ca nohuanton aꞌna tahuëri 
Yoscoarëꞌ topatamaꞌ, nisha nonapomaꞌ. Iporasoꞌ nonpa ta mara: ‘Sinioro 
niꞌsárinpoaꞌ. Inasoꞌ, israiroꞌsanpoa Iqui pito quëran ocoirinpoaꞌ,’ tënamaꞌ. 
Naporoso nipirinhuëꞌ: ‘Sinioro niꞌsárinpoaꞌ. Inasoꞌ israiroꞌsanpoa norti parti, 
nisha nisha parti ayanquëëpirinpoahuëꞌ, ocoiantarinpoaꞌ,’ tapomaꞌ. Inapoa‑
toma yaꞌhuë ra maquë chachin yaꞌhuëantapomaꞌ,” tënin.

Nonpinatona pënëntopisopita pënëninsoꞌ

 9 Nonpi nanan pënëntopisopita
pënënaꞌhuaso marëꞌ Sinioro anitotërinco.
Ina yonquiato co napion ancantarahuë.
Yaꞌipi nonëhuë quëran huarëꞌ ropatërahuë.
Noꞌpito yanotatárahuëso pochin ninatanahuë.
Sinioro noyasáchin noninsopita yonquiato naporahuë.

 10 Yaꞌipi Israiro noꞌpaquë
monshihuantëroꞌsa pochin cancantopisopita naꞌamiatërin.
Co noyahuëꞌ nicacaisoráchin cancantopisopita naꞌamiatërin.
Co noyahuëꞌ ninicatona co nipaꞌpoyapihuëꞌ.
Napoaton Siniorosoꞌ ama huachi isoroꞌpaꞌ noyatacaso marëhuëꞌ, 

shaꞌhuitërin.
Inapotërin niꞌton, yanitë pochin ninin.
Inotëroquë pastoroꞌsa yaꞌhuërinsopitantaꞌ, huëyarin.

 11 Napoaton Sinioro naporin:
“Pënëntonaꞌpiroꞌsaꞌ, corto huaꞌanoꞌsa inapitaso noya noya nicacaiso 

nipirinhuëꞌ,
inapitaꞌton paꞌpi co noyahuëꞌ nipi.
Pëinëhuëquë chachin co noyahuëꞌ nipisoꞌ, quënayatërahuë.

 12 Napoaton cari chachin inapita anaꞌintarahuë.
Aꞌnanaya maꞌsha onpocaisoꞌ cantiipon.
Co incari tëranta nichaꞌëponhuëꞌ.
Ca Sinioroco shaꞌhuitaranquëmaꞌ.

 13 Iráca Samariaquë pënëntonaꞌpiroꞌsa yaꞌhuëpisopita napopisoꞌ niꞌnahuë.

Paꞌpi noꞌhuípiro niꞌnahuëso nipi. Paaro marëꞌ pënëntopi.
Inapoatona piyapinëhuëpita israiroꞌsa itopisoꞌ achihuëpi.

 14 Quirosarinquë pënëntonaꞌpiroꞌsa yaꞌhuërinsontaꞌ,
napopisoꞌ niꞌnahuë.
Paꞌpi co noyahuëꞌ nicatona saꞌina tëhuananpitopi, nonpinpi, napopi.
Co noyahuëꞌ nipisopita achinicancanpi niꞌton,
co insonta co noyahuëꞌ nininsoꞌ yaaꞌporinhuëꞌ.
Ina pënëntonaꞌpiroꞌsaꞌ, yaꞌhuëhuanoꞌsaꞌ,
inapitaso sotomaroꞌsaꞌ, comoraroꞌsaꞌ, inapita pochin niꞌnahuë.

 15 Caso Sinioroco yaꞌipi nanitaparahuë.
Inapita napopiso marëꞌ noꞌtëquën shaꞌhuitarahuë.
Máin nininsoꞌ aꞌcatë pochin nitarahuë.
Iꞌsha noniapinan oꞌshitatë pochin nitarahuë.
Quirosarinquë pënëntonaꞌpiroꞌsa yaꞌhuërinso aꞌchinin quëran
yaꞌipi co noyahuëꞌ nipisoꞌ cotioroꞌsa yaꞌhuëpiquë yanquëërin,” tënin.

 16 Siniorosoꞌ yaꞌipi nanitapaton israiroꞌsanpoa pënëninpoaꞌ:
“Ina pënëntonaꞌpiroꞌsa maꞌsona pënënpachinquëmaꞌ,
ama natëtocosohuëꞌ.
Inahuara yonquinëna quëran shaꞌhuitatënëma nonpintárinëmaꞌ.
Co cari anitotërahuëso shaꞌhuitërinënquëmahuëꞌ.

 17 Nanamëhuë nocanpisopita pënënpachinara:
‘Yaꞌipi ninamasopita noya pipitarinquëmaꞌ,’ itopi.
Co noyahuëꞌ yonquipiso imapisopita pënënpachinarantaꞌ:
‘Co manta maꞌsha onpoaramahuëꞌ,’ itopi.

 18 Napoaponahuë yonquirahuësopitasoꞌ,
¡co ina pënëntonaꞌpiroꞌsa nitotopihuëꞌ!
¡Co insonta nicatonco nonahuësoꞌ nataninhuëꞌ!
¡Co aꞌnaya tëranta noya natanatonco, natëcasoꞌ nohuantërinhuëꞌ!

 19 Napoaton inapita noꞌhuirahuësosoꞌ, ihuaiꞌ pochin nisarin.
Panca ihuan quiquitërinso pochin nisarin.
Ina quiquitërinso pochin co noyahuëꞌ nipisopita nitarin.

 20 Ca Sinioroco noꞌhuitërahuësoꞌ, co copi tapohuëꞌ.
Nohuantërahuësoꞌ naniquëhuarëꞌ, inachachin nisápon.
Tahuëri nanihuachin, inapita canpitanta yonquiapomaꞌ.
Ina yonquiatomaꞌ: ‘Tëhuënchachin noꞌtëquën Sinioro sacatërin,’ 

tëcapomaꞌ.
 21 Ina pënëntonaꞌpiroꞌsasoꞌ, co cari aꞌparahuëꞌ.

Co piꞌpian tëranta nonchátërarahuëꞌ.
Inahuaso napoaponahuëꞌ, mano manorahuatë paꞌnëso pochin
‘Sinioro nanan quëtërincoi niꞌton, nontarainquëmaꞌ,’ toconpi.

 22 Tëhuënchachin piyapinëhuëpita nipi naporini,
imarinacosopita nanamëhuë anitochitonahuëꞌ.
Piyapinëhuëpitanta ina nitotatonaꞌ:
‘Tëhuënchachin co noyahuëꞌ ninëhuaꞌ.
Huëco paꞌahua ina aꞌporahuatëhuaꞌ, Sinioro natëahuaꞌ,’ niichitonahuëꞌ.

 23-24 Caso Yosëco niꞌto, isëquë yaꞌhuërahuë.
Aquënta nipirinhuëꞌ, yaꞌhuëarahuë chachin.

Co inquëma tëranta nanitëramahuëꞌ naꞌpitamacosoꞌ.
Inápaquë, isoroꞌpaquë, yaꞌipi parti yaꞌhuëarahuë.

25-26  Ina pënën to naꞌpi roꞌsa nonpintatënëmaꞌ: ‘Sinioro huëꞌëhuëquë 
yánontërinco,’ topiso nata nahuë. Inahuara yonqui nëna quëran napo rápi. 
¿Onporo huarëcha napopisoꞌ copi tënëꞌpoiya? 27 Huaꞌnapiso shaꞌhuitonaꞌ, 
piya pi në huë pita naniantiinacoso yonisapi. Iráca shimashonënapitantaꞌ, 
Paaro mamanshi mosha caiso marëꞌ nanian të ri naco. Inapita pocha chin ipora 
piyapinëhuëpitanta nisapi. 28-29 Aꞌna pënën to naꞌpi huaꞌnatohuachina, ‘huaꞌ‑
na rahuë taꞌa,’ chin. Nana mëhuë chachin natanpachinso napoaponahuëꞌ, 
ama nisha shaꞌhuiinsohuëꞌ. Tricorayasoꞌ co piꞌpitën pochin nininhuëꞌ. 
Nanamëhuësoꞌ, trico raya pochin ninin. Nanamëhuësoꞌ, pën maꞌsha 
ahuiquitërinso pochin ninin. ¡Panca martichoquë natëtë nipoatërëso pochin 
ninin antaꞌ! Ca Sinio roco shaꞌhuitaranquëmaꞌ.

30-32  Napoaton nonpi nanan pënëntopisopita inimicotërahuë. Inahuara 
capini ninonpintaponaraihuëꞌ, aꞌna pita shaꞌhui to hua chi nara: ‘Sinioro anito‑
të rincoi,’ toconpi. Napo piso marëꞌ inapita inimicotërahuë. Inapitasoꞌ co 
cari aꞌparahuëꞌ, co piꞌpian tëranta camairahuëꞌ. Niponahuëꞌ, huaꞌnapisopita 
shaꞌhuitatënënquëma pënënarinënquëmaꞌ. Pënënpirinquëmahuëꞌ, co manta 
noya cancan ta maso catahuaponquëmahuëꞌ. Anisha can can ta rin quëma 
tëhuënchinsoꞌ. Caso Sinio roco shaꞌhuitaranquëmaꞌ,” tënin. 33-40 (‑)

Yatëparinacosoꞌ

26  1-2  Cosiasë huiꞌnin Coaquin itopisoꞌ nasha copirno Cota huën tonquë 
yaꞌco narin. Naporo tahuë riꞌsa Sinioro nonta tonco: “Cota huën tonquë 

naꞌa nina no roꞌsa yaꞌhuërin. Ina quëran huëꞌsahuatonaꞌ, pëinë huëquë chino‑
të ri naco. Inapita shaꞌ hui ta caso marëꞌ nani nanan anito të ran quën. Yaꞌipi 
anitotëranquënsoꞌ, pëinëhuë iꞌira tëquë huani ra huaton shaꞌhuiquëꞌ. 3  Nani co 
noyahuëꞌ nipiso marëꞌ anaꞌintaꞌhuasoꞌ yonqui rahuë. Napopirahuëꞌ, natëtënën 
co noyahuëꞌ nipiso aꞌpohuachinaꞌ, co huachi yonqui ra huëso chachin 
nitapohuëꞌ. 4-6  Iso pochin shaꞌhuitaran: ‘Maꞌsona shaꞌhuitëranquëmasopita 
coꞌsoꞌ natëhuatamahuëꞌ, ca marëꞌ pënëntopisopitanta co natëhuatamahuëꞌ, iso 
chinotëramacoso pëiꞌ, iráca Siroquë yaꞌhuë rinso pocha chin ataꞌhuan ta rahuë. 
Ca marëꞌ pënëntopisopitasoꞌ cari aꞌpa rahuë niꞌton, naquë ran chin naquë ran‑
chin pënënárinënquëmaꞌ. Inapita co natëramahuëꞌ niꞌton, anaꞌintaranquëmaꞌ. 
Quiro sarin ninano inapo to huato, yaꞌipi nacionoꞌsaquë yaꞌhuë pi so pita ama 
huachi noya yaꞌhuë caiso marëhuëꞌ yashaꞌhuitohuachinaꞌ iso pochin shaꞌhui‑
tapi: “Quiro sarin ninano Yosëri ataꞌhuantërinso pocha chin canpi tanta 
ataꞌhuanchinquëmaꞌ,” taponaꞌ, tënin Sinioro,’ itëquëꞌ,” itërinco.

7 Napo rinso chachin Yosë pëinën iꞌira tëquë shaꞌ hui rahuë. Shaꞌhuihuatora, 
corto huaꞌanoꞌsaꞌ, pënëntonaꞌpiroꞌsaꞌ, yaꞌipi yaꞌhuëhuanoꞌsaꞌ, inapita natanpi. 
8-9 Sinioro camairincosoꞌ, nani shaꞌhuihuatora, yaꞌipi natanpisopita masa‑
hua to naco noꞌhui ri naco: “Iporasoꞌ chiminamaso yaꞌhuërin. Quëmasoꞌ 
pënëntohuatana, ‘Yosë chino ta caso nëꞌmëtë pëi Siroquë yaꞌhuërinsoꞌ, Sinio rori 
ataꞌhuan tërin. Ina pocha chin isonta chino të rë huaso pëiꞌ, ataꞌhuan tarin. Iso 
ninanonta ataꞌhuantohuachin, tanahuantápon,’ tënan. Napoaton quëmasoꞌ, 
co tëꞌhuarohuanhuë pochin nonan. ¡Co ina pochin nona caso yaꞌhuërinhuëꞌ!” 
itëri naco.

10 Cota huënton huaꞌa noꞌsanta naporapiso natantatonaꞌ, copirno pëi quëran 
Yosë chino to piso pëiquë paꞌpi. Inaquë paꞌsahuatonaꞌ, “nasha yaꞌcoana” itopisoꞌ 
yaꞌcoa naquë huën së conpi. 11 Naporoꞌ corto huaꞌanoꞌsaꞌ, pënëntonaꞌpiroꞌsaꞌ, 
inapitasoꞌ, huaꞌa noꞌ saꞌ, yaꞌhuë hua noꞌsa inapita nonta tona itaponaꞌ: “Iso 
quëmapi chimi na caso yaꞌhuërin. Iso ninano taꞌhuantacasoꞌ shaꞌ huirin. Yaꞌi‑
pin quëma natanamaꞌ,” topi.

12  Caso napoaporahuëꞌ, huaꞌanoꞌsaꞌ, yaꞌhuë hua noꞌsa inapita nontato: “Sinioro 
nanan quëtë rinco niꞌton, iso ninanoꞌ, Yosë chino ta caso pëiꞌ, inapita maꞌsona 
onpocasoꞌ shaꞌhuitëranquëmaꞌ. 13 Noya noya nicacamasoꞌ cancantocoꞌ. Sinioroso 
Yosënënpoa niꞌton , i na natëcoꞌ. Inapohuatamaꞌ, maꞌsha onpotiinquëmasoꞌ 
shaꞌhuitopirinquëmahuëꞌ, co inapotarinquëmahuëꞌ. 14 Caso nipirinhuëꞌ, maꞌsona 
yaonpotohuatamaco, inapotoco nipa chin. 15 Napoaponahuëꞌ, noya yonquicoꞌ. 
Tëpahuatamacosoꞌ, co manta onpopirahuëꞌ tëpapomaco. Ina marëꞌ yaꞌi pin‑
quëma naꞌinaramaꞌ. Yaꞌipi shaꞌhuitëranquëmasopitasoꞌ, co caora nohuanton 
shaꞌhuitëranquëmahuëꞌ. Sinioro aꞌpa rinco niꞌton, napotëranquëmaꞌ,” itërahuë.

16  Napohuatora, huaꞌanoꞌsaꞌ, yaꞌhuëhuanoꞌsaꞌ, inapi tari corto huaꞌanoꞌsaꞌ, 
pënëntonaꞌpiroꞌsa ꞌ, inapita nonta tona itaponaꞌ: “Iso quëmapi co manta 
onpotacaso yaꞌhuë rin huëꞌ. Siniorosoꞌ Yosë niꞌton, pënë nain poaso marëꞌ 
aꞌparin,” itopi.

17-18  Aꞌna quën ansianoroꞌsantaꞌ, huani ra hua tona yaꞌhuë hua noꞌsa 
niyontopisopita nontopi: “Cota huën tonquë Isiquiasë copirno nicasoꞌ, 
Morisitoquë aꞌnara pënën to naꞌpi yaꞌhuërin. Inanta Sinio rori nanan quëtërin 
niꞌton, yaꞌipi Cota huënton israiroꞌsa pënë naton itapon:

‘Siniorosoꞌ yaꞌipi nanitapaton:
Quirosarin ninano ataꞌhuantapon.
Imin taparocamarëꞌ ohuërëpiso pochin nitapon.
Quirosarin ninanoquë naꞌpiroꞌsaraꞌ yamorápon.
Yosë pëinën yaꞌhuërinquë motopiaꞌhuantaꞌ, pantatápon,’ tënin.

19 Miquiasëso napopirinhuëꞌ, yaꞌipi Cota huënton israiroꞌsaꞌ, Isiquiasë copirno, 
inapi ta riso co tëpapihuëꞌ. Copirno quëran huarëꞌ Sinioro tëꞌhua taton noso ro caiso 
marëꞌ nontërin. Napo hua china ataꞌhuantacaso shaꞌhuitaponahuëꞌ, co huachi 
inapotërinhuëꞌ. Irimiasë tëpahuatëhuasoꞌ, ¡naꞌcon naꞌcon naꞌinarihuaꞌ!” itopi.

20 Simaiasë huiꞌnin Oriasë pënëntonaꞌpintaꞌ, Quiriato‑quiarimo nina noquë 
yaꞌhuërin. Inanta ca pocha chin Sinio rori nanan quëtërin niꞌton, iso ninanoꞌ, 
iso noꞌpaꞌ, inapita taꞌhuantacasoꞌ shaꞌ huirin. 21 Ina naporinsoꞌ, Coaquin 
copirno, cata hua rin so pita huaꞌanoꞌsaꞌ, aꞌna pita huaꞌanoꞌsaꞌ, inapi tanta natanpi. 
Ina marëꞌ copir nori yatë parin. Oriasëso napoaponahuëꞌ, ina natan ta huaton 
tëꞌhuanënquë Iquipitoꞌpaꞌ taꞌarin. 22  Napo hua china, copirnosoꞌ Acaporo huiꞌnin 
Irinatan itopisoꞌ inatohua aꞌparin. Caraya quëma piꞌ santa ina cata hua caso 
marëꞌ aꞌparin. 23 Inapi tari Iqui pito quëran mamarahuatonaꞌ, copir noquë quëpi. 
Inari atëpa ta huaton, chimi pi roꞌsa tëꞌyatopisoꞌ naninquë atëꞌyatërin. 24 Caso 
napoaporahuëꞌ, aꞌnara huaꞌan cata hua rinco niꞌton, co yaꞌhuëhuanoꞌsaquë 
tëpai na coso marëꞌ yoꞌninacohuëꞌ. Inaso huaꞌan Sahuano huiꞌnin Aicamo itopi.

Yaꞌhuëpiquë chachin israiroꞌsa huënantacaiso shaꞌhuirinsoꞌ

31  (Aꞌna tahuëri Sinioro nonta tonco: “Israiroꞌsa co noyahuëꞌ nipiso 
marëꞌ anaꞌintato, nisha nisha parti ayanquëarahuë. Inapo to huato 

naꞌcon parisitapi. Parisitopirinahuëꞌ, cari chachin noso roato nichaꞌëantapo. 
Inapo tato yaꞌhuë piquë chachin quënantapo,” itërinco.)

1 Ina quëran taantarin: “Ina tahuëri nani hua chin, casá chin yaꞌipi Israiro 
huëntonoꞌsa chino ta ri naco. Inapi tanta piya pi në huë pita nisapi,” tënin.
 2-3 Ina quëran Sinioro taantarin: “Inotëro parti israiroꞌsa paasoiꞌ,

nosororahuësoꞌ, aꞌnotërahuë.
Inapitasoꞌ chimirin quëran chaꞌëtë pochin nipi.
Sano cancantacaiso marëꞌ noꞌpaꞌ yonisoiꞌ,
yaꞌnotahuato nontërahuë:
Carimasoꞌ, co piꞌpisha nosororanquëmahuëꞌ. Nosoromiatëranquëmaꞌ.
Napoaton ipora huanta nosoroáranquëmaꞌ.

 4 Nasha quëran chachin noya acoantaranquëmaꞌ.
Capa cancantatoma nansapomaꞌ.
Shari shari piꞌniatomaꞌ, nansapomaꞌ.

 5 Samaria motopiaꞌhuaroꞌsaquë naquëranchin oparotaantapomaꞌ.
Inapoatamaꞌ, canpitaora chachin nitërinso capomaꞌ.

 6 Co huaꞌquiya quëranhuëꞌ Iprain motopiaꞌhuaroꞌsaquë
aꞌpaitoroꞌsa chiníquën shaꞌhuiponaꞌ:
‘Huëco paꞌahua Quirosarinquë niꞌtontaꞌahuaꞌ.
Inaquë Sinioro chinotontaꞌahuaꞌ,’ tëcaponaꞌ,” tënin.

 7 Naquëranchin Sinioro taantarin:
“Yaꞌipi israiroꞌsanquëmaꞌ, capa cancantatoma cantacoꞌ.
Canpitaso aꞌnapita nacionoꞌsa quëran
chini chiníquën nanantaramaꞌ. Napoatomaꞌ:
‘¡Ma noyacha quëmasoꞌ piyapinënpitacoi nichaꞌërancoi paya!
Carayacoi quëparitëraisopita napotërancoi,’ tëcatoma chinotaramaco,” 

tënin.
 8 Naquëranchin Sinioro taantapon:

“Ca nohuanton piyapinëhuëpita norti parti quëran huëantaponaꞌ.
Isoroꞌpaꞌ nanirinquë huarëꞌ aꞌnaquën quëpapirinahuëꞌ,
yaꞌhuëpiquë chachin ayontoantarahuë.
Somarayaroꞌsaꞌ, sonpacharoꞌsaꞌ,
cayoronoꞌsaꞌ, huaishironoꞌsaꞌ, inapita huëꞌsapi.
Huaꞌhuayátërahuë piyapiꞌsa huëꞌsapi.

 9 Orarëꞌnachin, naꞌnërëꞌnachin, huëꞌsapi.
Cari chiniiꞌ yaꞌhuërinquë quëpaarahuë.
Noyá tapapinan ira quëshihuato co iꞌpaponahuëꞌ.
Ca mini israiroꞌsa paꞌpina pochin ninahuë.
Inapitantaꞌ, paninanëhuë pochin nipi,” tënin.

 10 Naquëranchin Sinioro taantarin:
“Nisha nisha nacionquë yaꞌhuëramasopitantaꞌ,
natanco Sinioro nontarinquëmaꞌ:
Ina quëran marë soꞌtonoꞌsaquë áquë yaꞌhuëpirinahuëꞌ,
shaꞌhuitoncoꞌ:
‘Sinioro nohuanton israiroꞌsa yanquëëpi. Inapotopirinhuëꞌ,
ayontoantarahuaton noya aꞌpaiantapon.
Aꞌpairinsoari ohuicaroꞌsa noya aꞌpairinso pochin

noya aꞌpaiantapon,’ itoncoꞌ.
 11 Siniorori Cacopo quëran pipipisopita nichaꞌërin.

Chiníquën nanantërinsoꞌ nacioni huaꞌanëntopirinhuëꞌ, nichaꞌërin.
 12 Napoaton huëantarahuatonaꞌ,

Quirosarin motopiaꞌhuaroꞌsaquë cantaponaꞌ.
Siniorori catahuarinsoꞌ yonquiatona capa cancantapi.
Ina nohuanton trico, huino, tomaꞌ, ohuicaroꞌsaꞌ,
ohuacaroꞌsaꞌ, inapita yaꞌhuëtaponaꞌ.
Pairapipisoanaquë shaꞌpisoꞌ, noyá oporapitopinan pochin nisapi.
Co huachi onporo tëranta sanpatërëso pochin nisapihuëꞌ.

 13 Nanoꞌsa capa cancantatona nansaponaꞌ.
Huiꞌnapiꞌsaꞌ, mashoroꞌsaꞌ, inapitanta inapoapi.
Cari chachin achinicancanarahuë niꞌton, napoaponaꞌ.
Co huachi naꞌnëtonaraihuëꞌ, capa cancantaponaꞌ.
Naꞌcon parisitopirinahuëꞌ,
naꞌcon naꞌcon capa cancantaponaꞌ.

 14 Corto huaꞌanoꞌsantaꞌ, noya noya cosharo nininso caponaꞌ.
Yaꞌipi piyapinëhuëpita yaꞌsotai huarëꞌ
maꞌsha noya nininsoꞌ quëtapo.
Ca Sinioroco shaꞌhuitaranquëmaꞌ,” tënin.

 15 Naquëranchin Sinioro taantarin:
“Namaquë chiníquën naꞌnërarin natanahuë.
Co napion ancantaton naporin.
Naquira huaꞌhuinpita marëꞌ naꞌnërárin.
‘Ama sëtëquësohuëꞌ,’ itopirinahuëꞌ,
huaꞌhuinpita chiminpi niꞌton, co natëtërinhuëꞌ.

 16-17 Napopirinhuëꞌ, cari chachin itapo:
‘Naquira. Ama aquëtë naꞌnëquësohuëꞌ.
Sëtëransoꞌ co topinan nisarinhuëꞌ.
Amiparinpita áquë quëpapirinahuëꞌ,
inimiconënapita yaꞌhuëpi quëran huënantaponaꞌ.
Aꞌna tahuëri noya acoantaꞌhuanquënsoꞌ, yonquiráquëꞌ.
Amiparinpitasoꞌ, yaꞌhuëpiquë chachin huënantaponaꞌ.
Ca Sinioroco shaꞌhuitaranquën,’ itërahuë.

 18 Iprain huënton israiroꞌsantaꞌ, co napion ancantatona naꞌnëtarinaco:
‘Tëhuënchachin quiyasoꞌ, tanan toro pochin niconai.
Napopiraihuëꞌ, quëma Sinioro anocantatë pochin nitërancoi.
Catahuacoi quëmasáchin tahuërëtaantaꞌinquën.
Quëmaso Sinioronëhuëinquën. Yosënëhuëinquën.

 19 Quëma aꞌporainquënso marëꞌ parisitatoi, nirótërai.
“Tëhuënchachin oshahuancoi,” taꞌtoi, motoꞌ sëꞌmorai.
“Maꞌhuantacha ninai paya,” taꞌtoi tapanai.
Huiꞌnapitohuatëra yatëhuërëso pochin nicatoi,
tëhuërai niꞌton, parisitërai,’ itarinaco.

 20 Napohuachinaꞌ cari itarahuë:
‘Canpitaso piyapinëhuëpitanquëma niꞌton, paꞌya paꞌyatëranquëmaꞌ.
Co aꞌnapitaso canpita pochin nosororahuëꞌ.

Aꞌna tahuëriso mini, chiníquën pënënanquëmaꞌ.
Inapotopiranquëmahuëꞌ, co naniantëranquëmahuëꞌ.
Yaꞌipi cancanëhuë quëran nosoromiatëranquëmaꞌ.
Ca Sinioroco shaꞌhuitaranquëmaꞌ.

 21 Israiroꞌsanquëma papoma pochin ira paꞌtëramaquë
nohuitamaso marëꞌ maꞌsha tëranta acotocoꞌ.
Huënantahuatamaꞌ, co sacaihuëꞌ nohuitaramaꞌ.
Yaꞌipi ira paꞌtëramasoꞌ noya níracoꞌ.
¡Israiroꞌsanquëma yaꞌhuëramaquë chachin huënantacoꞌ!

 22 Huiꞌnama nimintatohuachin, patë patëŕantapon.
Canpitanta israiroꞌsanquëma inaporapiramahuëꞌ,
¡copi toco huachi!
Ca Sinioroco nasha nininsoꞌ isoroꞌpaquë acoarahuë.
Naporahuësoꞌ natanpatamaꞌ,
co natëtochináchinhuëꞌ cancantaramaꞌ,’ itërahuë,” tënin.

Israiroꞌsa noya noya yaꞌhuëantacaisoꞌ
23  Siniorosoꞌ, yaꞌipi nani ta parin. Inasá chin israiroꞌsanpoa chinotërëhuaꞌ. 

Ina huaꞌnarahuëquë nonta tonco: “Cota huënton israiroꞌsa naꞌcon 
parisitapirinahuëꞌ, ca nohuanton noya yaꞌhuëantapi. Yaꞌhuë piso noꞌpaquë 
chachin huënantahuatonaꞌ, inahuara nina no në naquë yaꞌhuëantaponaꞌ. 
Quiro sa rinquë huënantahuachinaꞌ, noya yonquirapiantatonaꞌ: ‘¡Quiro sarin 
nina noquë yaꞌhuëpisopitasoꞌ, Sinio rori noya yonquirapiton cata huain! Inari 
huayonin inaquë chino ta caso pëi acocaiso marëꞌ,’ itaponaꞌ. 24  Yaꞌipi Cota 
huënton israiroꞌsa inaquë yaꞌhuëaponaꞌ. Nina no roꞌsaquë yaꞌhuë pi so pita, imin 
camayoroꞌsaꞌ, pëꞌtahua aꞌpairoꞌsaꞌ, inapita inaquë yaꞌhuëaponaꞌ. 25  Tana‑
rëso pochin cancan to pi so pita aꞌcatë pochin nitarahuë. Yamo ro rëso pochin 
cancantopisopitantaꞌ, oꞌshitatë pochin nitato achi ni can ca na rahuë,” itërinco.

26  Naporo chachin capayatato niꞌtë rahuë. Huaꞌnarahuëso yonquiato, nóya 
cancan të rahuë.

27 Ina quëran Sinioro taantarin: “Israiroꞌsa yaꞌhuë piquë, Cota huënton 
israiroꞌsa yaꞌhuë piquë, inaquë pita ca nohuanton aꞌna tahuëri notohuaroꞌ 
piyapiꞌsaꞌ, naꞌamiatapon. Pëꞌtahuaroꞌsanta napoapon. 28  Piya pi në huë‑
pita huaꞌtatë tëꞌya të rëso pochin nitaꞌhuaso marëꞌ nóya niꞌnahuë. Maꞌsha 
onpotato ataꞌhuantërëso pochin nitaꞌhuaso marëntaꞌ, nóya niꞌnahuë. 
Napoaton yonqui ra huëso chachin nanirin. Iporaso napoaponahuëꞌ, shaꞌ të‑
rëso pochin, pëirëso pochin nitaantaꞌhuaso marëꞌ noya niꞌsápo. Ca Sinio roco 
shaꞌhuitaranquëmaꞌ. 29 Iporasoꞌ nonpa chi nara napopi: ‘Paꞌpina tëhuëpiso 
marëꞌ huiꞌnin pita parisitopi,’ topi. Ina tahuëri nanihuachinsoꞌ, co huachi ina 
pochin nonsapihuëꞌ. 30  Co noyahuëꞌ nipa china inahuara chachin osha nëna 
marëꞌ chiminaponaꞌ,” tënin.

Nasha quëran anoyatarinsoꞌ
31 Naquë ran chin Sinioro taantarin: “Aꞌna tahuëri Cota huënton israiroꞌsaꞌ, 

israiroꞌsaꞌ, inapitaroꞌco nasha quëran anoya ta rahuë. 32  Naporosoꞌ, co huachi 
Iqui pito quëran ocoiapo anoyatërahuëso pochin nisarinhuëꞌ. Iracaso 
inapitaroꞌco anoyatato huaꞌanëntopirahuëꞌ, inapi taso anoyatërahuësoꞌ tapipi. 

33  Naporo tahuë riꞌsa israiroꞌsarëꞌco anoyatohuato, iso pochin nisa rahuë: 
Aꞌchintërahuësopita yonqui nëna quëran anito ta rahuë. Ina nitotohuachinaꞌ, 
noꞌtë quën natëtacaisoꞌ catahuararahuë. Casá chin chino ta ri naco. Inapi tanta 
piya pi në huë pita nisapi. 34 Co huachi insonta aꞌna pita aꞌchintaponhuëꞌ. Co iin 
nontaton: ‘Sinioro nohuitëquëꞌ,’ co itaponhuëꞌ. Yaꞌi piya quëran nohui ta ri naco. 
Huaꞌhuishinoꞌsa quëran mashoroꞌsaquë huarëꞌ nohui ta ri naco niꞌton, co huachi 
niaꞌchintaponahuëꞌ. Inapitasoꞌ co noyahuëꞌ nica tona oshahuanpirinahuëꞌ, 
osha nëna inquitato nanan anoya ta rahuë. Ca Sinio roco shaꞌhuitaranquëmaꞌ,” 
tënin.

Chiníquën nanantaton israiroꞌsa noya acoantarinsoꞌ

 35 Siniorosoꞌ, yaꞌipi nanitaparin.
Ina nohuanton piꞌisoꞌ, tahuëri aꞌpinin.
Yoqui, tayora, inapitaso tashi aꞌpinin.
Ina nohuanton marënta coꞌsacaitohuachina, tënëntërin.
Ina Sinioro chachin naporin:

 36 “Piꞌi, yoqui, tayora, inapitaso ca nohuanton aꞌpinpi.
Onporo tëranta co aꞌpinpihuë naporini,
naporo tahuëri huarëꞌ cantaꞌ, israiroꞌsa aꞌpocaꞌhuaso nanichitohuëꞌ.
Ca Sinioroco shaꞌhuitaranquëmaꞌ.

 37 Onporo tëranta piꞌiroꞌtë aꞌnicaisoꞌ,
isoroꞌpanta paquëmarinquë huarëꞌ nohuitacaisoꞌ,
inapita nicacaisoꞌ nanitopi naporini, naporo tahuëri cantaꞌ,
yaꞌipi napopiso marëꞌ israiroꞌsa aꞌpoꞌitohuëꞌ.
Ca Sinioroco shaꞌhuitaranquëmaꞌ,” tënin.

38-39 Naquë ran chin Sinioro taantarin: “Quirosarinsoꞌ, ninanonëhuë. Ca 
nohuanton inasoꞌ, naquë ran chin acoantaponaꞌ. Ananiro tori quëran ‘Coꞌin 
yaꞌcoana’ itopiquë huarëꞌ acoaponaꞌ. Ninano nanirinsosoꞌ ina yaꞌcoana 
quëran, Caripi motopiaꞌhua itopiquë huarëꞌ noꞌtë quën paꞌsarin. Inaquë 
taconorahuaton Coa itopiquë huarëꞌ naniarin. 40  Chimipiroꞌsaꞌ, huarianoꞌ, 
inapita tëꞌyatopiso motopiana, ca marëꞌ acoaponaꞌ. Yaꞌipi iminoꞌsantaꞌ, Sitron 
iꞌshaquë huarëꞌ inapotaponaꞌ. Ina quëran: ‘Cahua rio roꞌsa yaꞌcoana’ itopiquë 
huarëntaꞌ, inapoaponaꞌ. Inasoꞌ yaꞌcoana piꞌi pipi rinso parti quëran yaꞌhuërin. 
Inapotohuachinaꞌ, co huachi onporo tëranta ataꞌhuantaantaponahuëꞌ,” tënin.

Paroco Yosë chinotacaso pëiquë quirica nontërinsoꞌ

36  1 Cosiasë huiꞌnin Coaquin itopisoꞌ Cota huënton copirno nisarin. 
Nani cata pini piꞌipi copirno yaꞌco ninso nisahuasoꞌ, Sinioro nonta‑

tonco: 2  “Aꞌnara soꞌnanpi quirica maquëꞌ. Napo ra huaton israiroꞌsaꞌ, 
Cota huënton israiroꞌsaꞌ, yaꞌipi aꞌna pita nacionoꞌsaꞌ, inapita maꞌsona 
onpotaꞌhuasoꞌ shaꞌhuitëranquënsopita inaquë ninshitëquëꞌ. Cosiasë copirno 
huaꞌanëntasoꞌ, caniaritërahuë nontaꞌhuanquënsoꞌ. Ipora tahuë riquë huarëꞌ 
anitotëranquënsopita ninshitëquëꞌ. 3 Tapona Cota huënton israiroꞌsa huëhuëpiro 
yonquirapirahuëso nitotatonaꞌ, co noyahuëꞌ nipisoꞌ yaaꞌpoápirinahuëꞌ. Inapopi 
napo rini, co noyahuëꞌ nica tona oshahuanpisoꞌ, inquichitohuëꞌ,” itërinco.

4 Napotohuachincora, Niriasë huiꞌnin Paroco itopisoꞌ amatë rahuë. Huëꞌpa‑
china, yaꞌipi Sinioro anitotërincosopita ninshi ta caso marëꞌ camai rahuë: 

“Nona huëso chachin yaꞌipi ninshitëquëꞌ,” itërahuë. Napotohuatora, yaꞌipi 
ninshi tërin . 5  Ninshi të rinso tiqui hua china, camaiantarahuë: “Caso co 
nani të rahu ë Yosë chino ta caso pëiquë pacaꞌhuasoꞌ. 6  Napoaton ayono 
tahuëri nani hua chin, piya piꞌsa niyon to napi. Naporoꞌ quëma paꞌsa huaton, 
ninshitëransoꞌ natantonënaquë nontëquëꞌ. Quiro sarin yaꞌhuëhuanoꞌsaꞌ, Cota 
huënton nina no roꞌsa quëran huëꞌpi so pita, inapita Sinio rori anito të rinso 
natainaꞌ. 7 Sinio rori inapita paꞌpi noꞌhuiton huëhuëpiro nitacasoꞌ yonquirin. 
Tapona ina natanatonaꞌ, co noyahuëꞌ nipisoꞌ yaaꞌpoápirinahuëꞌ. Inapoa tona 
Sinioro nontopi napo rini, inariso nichaꞌëitonhuëꞌ,” itërahuë. 8  Napotohuatora, 
inaso shaꞌhui të ra huëso chachin ninin. Yosë chino ta caso pëiquë paꞌsa huaton 
quirica ninshitërinsoꞌ nontërin.

9 Coaquin copirno yaꞌconinsoꞌ, aꞌnatërápo piꞌipi, iscon yoqui nisarin. Naporo 
tahuëri ayono nica caiso marëꞌ camaitopi niꞌton, Sinioro marëꞌ niyon tonpi. 
Yaꞌipi Quiro sarin yaꞌhuëhuanoꞌsaꞌ, Cota huënton nina no roꞌsaquë yaꞌhuë pi so‑
pita, inapita Yosë chino ta caso pëiquë niyon tonpi. 10 Parocontaꞌ, inaquë paꞌnin. 
“Nasha yaꞌcoana,” itopisoꞌ notë nanquë “Inapa iꞌiratëꞌ,” itopiso yaꞌhuërin. 
Inaquë panta ra huaton, Sahuin huiꞌnin Quimariasë itopisoꞌ patoananën 
quëran, yaꞌi piya natan tasoi quirica ninshitërinsoꞌ nontërin.

Huaꞌanoꞌsa natantonënquë Paroco nontaantarinsoꞌ
11 Micaiasëntaꞌ, huaꞌan yaꞌconin. Inasoꞌ, Quimariasë huiꞌnin, nisa huaton 

Sahuin shiin. Inantaꞌ, yaꞌipi Paroco quirica nontërinsoꞌ natanin. 12  Nata‑
na huaton, copi rno huaꞌa nën të rinso pëiquë paꞌnin. Quirica ninshi to naꞌpi 
patoananënquë, chiní quën nanan to pi so pita huaꞌa noꞌsa nani niyon tonpi. 
Irisama ninshi to naꞌpi, Simaiasë huiꞌnin Piraia, Acaporo huiꞌnin Irnatan, 
Sahuin huiꞌnin Quimariasë, Ananiasë huiꞌnin Sitiquiasë, inapita. Nisa huaton, 
aꞌna pita huaꞌa noꞌsanta nani niyon tonpi. 13  Micaiasëri yaꞌcoontarahuaton, 
Paroco quirica nontë rinso yaꞌipi shaꞌ hui tërin. 14-15 Ina natanahuatonaꞌ, huaꞌa‑
noꞌ saso aꞌnara comi sion Ioti itopisoꞌ aꞌpapi. Ioti paꞌpinsoꞌ Nitaniasë. Nitaniasë 
paꞌpionta Sirimiasë. Sirimiasë paꞌpionta Cosi, itopi. Yaaꞌpahuachinara shaꞌhui‑
topi: “Paroco quirica quëcaton quiyanta nata naꞌ huaiso marëꞌ nonchin,” itopi. 
Huëꞌpa china:

—Huën sëaton  nontëquëꞌ, itopi. Napo hua chi nara, Parocosoꞌ nontërin. 
16  Huaꞌa noꞌ saso natanahuatonaꞌ, paꞌyanpi. Paꞌyanënaquë itohuara capini 
niniꞌsapi quëran:

—Namasoꞌ, copir nonta nito ta caso yaꞌhuërin, topi. 17 Ina quëran Paroco 
natanpi:

—¿Onpo ninshitëranta yaꞌipi iso quirica? itopi.
18  —Irimiasë, caniaritërin quëran tiquiaquë huarëꞌ shaꞌhuitërarinco ninshi‑

të rahuë, itërin inarintaꞌ.
19 Napo hua china huaꞌa noꞌ sari:
—Ipora quëmasoꞌ Irimiasërëꞌquën chachin intópanta paꞌsahuatomaꞌ, 

naꞌpicamaso yaꞌhuërin, itopi.

Coaquin copirno quirica aꞌpërinsoꞌ
20 Huaꞌanoꞌsasoꞌ, Irisama ninshi to naꞌpi patoananënquë chachin ina quirica 

patopi. Ina quëran copirno pëinënquë paꞌsahuatonaꞌ, yaꞌipi shaꞌ hui tonpi. 

21  Copirnosoꞌ nata na huaton, Ioti chachin camaian tarin ninshi to naꞌpi 
pëinënquë quirica macontacasoꞌ. Macontarahuaton copirno, huaꞌanoꞌsaꞌ, 
inapita natantonënquë nontërin. 22  Pascoa yoqui quëran nani iscon yoqui 
naꞌhuërin niꞌton, naporoso sëhuën tahuë riꞌsa nisarin. Napoaton copirnosoꞌ, 
napëntërinso pëiquë pana pochin nininquë napën tarin. 23  Ioti carahuë 
nipon, cata pini panshinhuë nipon nonto hua china, copir nori cosoroaꞌhuaquë 
yashararin. Inapotahuaton pënquë aꞌpërin. Inapotochináchin yaꞌipi soꞌnanpi 
quirica tiquiaquë huarëꞌ nitërin. 24  Copirno, cata hua rin so pita huaꞌanoꞌsaꞌ, 
inapi taso natanaponaraihuëꞌ co manta Sinioro tëꞌhuatopihuëꞌ. Co osha nëna 
marëꞌ tëranta sëtopihuëꞌ. 25  Irinatan, Tiraiasë, Quimariasë, inapi taso ama 
soꞌnanpi quirica aꞌpë caso marëhuëꞌ nontopirinahuëꞌ, co copir nori natërinhuëꞌ. 
26  Napo ra huaton, Parocoroꞌco chachin macainacoiso marëꞌ camaitërin. 
Quëmo pinën Quiramiiro itopisoꞌ ina marëꞌ camairin. Asirisi huiꞌnin Siraiasë, 
Apitiiri huiꞌnin Sirimiasë, inapi tanta ina chachin camairin. Napo to hua china, 
inapi taso yonisápirinacoihuëꞌ, co quënaninacoihuëꞌ. Sinioro poꞌorincoi niꞌton, 
co quënaninacoihuëꞌ.

Aꞌna yaꞌhuërë aninshitaantarincosoꞌ
27 Quirica copir nori ahuiquitërinso piquëran, Siniorosoꞌ nonta‑

tonco: 28  “Yaꞌnan aninshitëranquënso quirica Coaquin copir nori 
ahui qui tër in. Inapotër in niꞌquëhuarëꞌ,  aꞌna soꞌnanpi quir ica 
maan ta ra huaton, yaꞌnan aninshitëranquënso pocha chin aninshitaantaquëꞌ. 
29-30  Aninshitaantarahuaton, inaquë copir nonta shaꞌ hui tapon: ‘Sinioro 
naporin: “Ca nohuanton Irimiasë anin shi tërin. Papi ronia copirno huëcaton, 
iso noꞌpaꞌ ataꞌhuantapon. Inapo to hua china, piyapiꞌsaꞌ, maꞌsha roꞌsa inapita 
co acoaponhuëꞌ,” tënin aninshitërinquë. Ina marëꞌ quëmarisoꞌ Irimiasë 
noꞌhuiran. Napo ra huaton soꞌnanpi quirica aninshitërinsontaꞌ, ahuiquitëran. 
Napo ranso marëꞌ ca Sinio roco shaꞌhui ta ran quën: Quëmasoꞌ Tapi shin‑
quën niꞌton, israiroꞌsa huaꞌa nën tëran. Napoaponahuëꞌ, ca nohuanton 
quëma huiꞌnansoꞌ, co huachi israiroꞌsa huaꞌanëntarinhuëꞌ. Chiminpatan co 
paꞌpitaponënhuë niꞌton, nonën tahuë riso piꞌiri acoápon. Tashintaꞌ, sëhuëni 
quëtápon. 31 Quëmá quëran pipi pi so pita, catahuarinënquënsopita huaꞌanoꞌsaꞌ, 
yaꞌi pin quëma osha nëma marëꞌ anaꞌintaponquëmaꞌ. Ca nohuanton Quiro sa‑
rinquë yaꞌhuë pi so pita, Cota huën tonquë yaꞌhuë pi so pita, inapita huëhuëpiro 
shaꞌhuitërahuësoꞌ, nanipon. Nani shaꞌhuitopiranquëmahuëꞌ, co natë ra ma‑
cohuë niꞌton, napoarin,’ tënin, itëquëꞌ,” itërinco.

32  Napotohuachincora, aꞌna soꞌnanpi quirica maantarahuato, Paroco ninshi‑
to naꞌpi quëtë rahuë. Ina quëran iꞌhua Coaquin copir nori ahuiquitërinquë 
yaꞌhuë rinso pocha chin aninshitaantarahuë. Iꞌhua aninshitërahuë quëran, 
naꞌcon naꞌcon pochin aninshitocoantarahuë.

Sitiquiasë copirno natanincosoꞌ

37  1  Papi ronia copirnosoꞌ, Cota huënton copirno nica caso marëꞌ 
Sitiquiasë acorin. Cosiasë huiꞌnin Coaquin itopisoꞌ yaꞌhuë rë namën 

ina acorin. 2  Inaso napoaponahuëꞌ, cata hua rin so pita huaꞌanoꞌsarë chachin 
Sinioro anito të rin coso shaꞌhuitërahuësoꞌ, co natërinhuëꞌ. Co yaꞌhuë hua noꞌsari 
tëranta natëpihuëꞌ.

3  Aꞌna tahuëri copirnosoꞌ, nontiincoso marëꞌ isopita huaꞌa noꞌsa aꞌpairin: 
Sirimiasë huiꞌnin Ocaro itopisoꞌ nisa huaton, Maasiasë huiꞌnin Sooniasë corto 
huaꞌan. Inapitasoꞌ cantoonahuatonaco: “Siniorosoꞌ, Yosënënpoaꞌ. Canpoa 
marëꞌ ina nontëquëꞌ, tënin copirno,” itëri naco. 4  Naporo tahuë riꞌsa caso 
noya paꞌsárahuë . Co tashinan pëiquë pomoyátërarinacohuëꞌ. 5  Papi ronia 
sonta roꞌ santa Quiro sarin ninano ahuë caiso marëꞌ tancapitápirinahuëꞌ, Iqui‑
pito copirno sontaronënpita huëꞌsapiso natan topi. Napo hua china Papi ronia 
sontaroꞌsasoꞌ, Quiro sarin aꞌporahuatonaꞌ, yaꞌhuë piquë panan tapi.

6-7 Naporoꞌ Siniorosoꞌ, comisionoꞌsa shaꞌhui taꞌhuaso marëꞌ camairinco: 
“Cota huënton copirno nonta ma coso marëꞌ aꞌparinquëmaꞌ. Canpi ta rinta 
iso nanan shaꞌhuitocoꞌ: ‘Iqui pito copirno sontaronënpita catahuainëmaso 
marëꞌ huëꞌsa pis osoꞌ, nani yaꞌhuë piquë ayaman tapi. 8-9  Papi ro nia roꞌsa 
patopirinënquëmahuëꞌ, naquë ran chin ahuëinëmaso marëꞌ huëantaponaꞌ. 
Ahuërahuatënëmaꞌ, minsëarinëmaꞌ. Inapoa tona yaꞌipi Quiro sarin ninano 
iꞌchinpitapo naꞌ. Canpitasoꞌ: “Papi ronia sonta roꞌsa nani patërinënpoaꞌ,” 
tonamaꞌ. Nap oa  toma noya cancantëramaꞌ. Co napoapihuëꞌ. 10  Canpi tari 
inapita ahuë rah uatomaꞌ, acaniaꞌpitëramasoráchin quëparitopirinahuë 
tërantaꞌ, yaꞌhuëapi quëran noyamiachin huaniantarahuatonaꞌ, nina no nëma 
iꞌchinpichitonahuë, tënin Sinioro,’ itocoꞌ,” itërinco.

Tashinan pëiquë poꞌmorinacosoꞌ
11-12  Papi  ronia sontaroꞌsasoꞌ, Quiro sar in ninano pata hua tona 

paꞌsapi. Iqu i p ito sonta roꞌsa huëꞌsapiso natantatonaꞌ, napoapi. Naporoꞌ 
quëmopinëhuë pit arëꞌcoi noꞌpaꞌ nipatomataꞌhuaiso marëꞌ paꞌsa rahuë. 
Mincamin huënton noꞌpanënaquë paꞌsa rahuë. 13  Mincamin yaꞌcoana itopiquë 
nipatora, Ir ias ë aꞌpaitoroꞌsa huaꞌan maninco. Inasoꞌ Sirimiasë huiꞌnin. 
Sirimiasënta paꞌpin Ananiasë itopi. Iriasëso masahuatonco:

—¡Quëmasoꞌ papironiaroꞌsa cata hua caso marëꞌ paꞌsaran! itërinco.
14  —Co naporinhuëꞌ. Co ina marëꞌ paꞌnahuëꞌ, itërahuë. Napopirahuëꞌ, 

inaso co natëtoncohuëꞌ, copirno cata hua rin so pita huaꞌa noꞌsaquë, yoꞌconinco. 
15-16  Inapita huaꞌanoꞌsantaꞌ, noꞌhui to naco ahuihuitërinaco. Naporahuatonaꞌ, 
Conatan ninshi to naꞌpi pëinën tashinan pëi atarantopi niꞌton, inaquë poꞌmo ri‑
naco. Acoporoꞌ patoa naquë poꞌmohuachinacora, inaquë huaꞌqui yaꞌhuë rahuë.

17-18  Aꞌna tahuëri Sitiquiasë copirno huaꞌa nën të rinso pëiquë amatë rinco. 
Quëpahuachinacora poꞌoana quëran nata ninco:

—¿Maꞌsona tëranta Sinioro anito të rin quën to? itërinco.
—Anito të rinco mini. Quëmasoꞌ chiní quën nanantopiranhuëꞌ, Papi ronia 

copirno minsërahuatënquën masa rin quën, itërahuë.
Napotahuato, carinta copirno nata nahuë:
—Maꞌta onpotatënquën tëhuëtëranquën. Catahuarinënquënsopita huaꞌa‑

noꞌsahuë nipon, yaꞌhuëhuanoꞌsahuë nipon ¿Maquëta tëhuëtëranquëma niꞌton, 
tashinan pëi quë  poꞌmoramaco? 19 Aꞌna quën pënëntonaꞌpiroꞌsasoꞌ: “Noya 
yaꞌhuëapomaꞌ. Co Papi ronia copirno yaꞌhuëaramaso noꞌpaquë, ahuëtaponhuëꞌ,” 
itërinënquëmaꞌ.  Inata nipa chin ina pochin nininhuëꞌ. 20  Quëmasoꞌ chiní‑
quën nanan tëran niꞌton, nontëranquënsoꞌ natanco. Ina nata naton, noso roco. 
Ama huachi C ona tan ninshi to naꞌpi pëinënquë poꞌmoantaꞌinacosohuëꞌ. 
Inapotaantahuachinacosoꞌ, chimi napo huachi, itërahuë.

21  Na potohuatora copirnosoꞌ, aꞌpaito sonta roꞌsa pëi iꞌira të nënquë 
acoinacosoꞌ camaitërin. Napo ra huaton ina camaitërin quëran nani tahuëri 
pan quëshirinaco. “Pan cama yo roꞌsa cachi” itopiquë nipisoꞌ quëshirinaco. 
Nina noquë capamia capa caiso nicaquë huarëꞌ aꞌpaito sonta roꞌsa pëi iꞌira të‑
nënquë yaꞌhuëárahuë.

Poso yaninantëquë tëꞌyatërinacosoꞌ

38  1-3  Aꞌna tahuëri yaꞌhuë hua noꞌsa pënë nahuë: “Sinioro anitotiinpoaso 
marëꞌ naporin: ‘Iso ninanoquëranchin nisápatamaꞌ, quira quëran, 

tana quëran, canio quëranhuë nipon chiminapomaꞌ. Napoaponahuëꞌ, 
papironiaroꞌsa paaparahuatoma inapi ta rëꞌquëma anoyatohuatamaꞌ, maꞌsha‑
nëma ayatapomarahuëꞌ, co chiminapomahuëꞌ. Quiro sarin ninanosoꞌ, 
Papi ronia copirno sontaronënpitari canapon. Co insoari tëranta nanitarinhuëꞌ 
yaꞌcopicasoꞌ,’ tënin Sinioro,” itërahuë. Naporahuësoꞌ, isopita huaꞌa noꞌsanta 
nata na ri naco: Matan huiꞌnin Sihuatiasë itopisoꞌ, Pasoro huiꞌnin Quitariasë 
itopisoꞌ, Sirimiasë huiꞌnin Ocaro itopisoꞌ, Marquiasë huiꞌnin Pasoro itopisoꞌ, 
inapita.

4 Inapita huaꞌanoꞌsasoꞌ, copirno nonta pona paꞌpi:
—Irimiasësoꞌ, yaꞌipi sonta roꞌsa iso nina noquë yaꞌhuë piso pënë naton 

aꞌpayanin. Yaꞌhuë hua noꞌsanta inapotërin. Inaso co yacatahuarinpoahuëꞌ. 
Canainënpoaso nohuan taton napoarin niꞌton, chimi na caso yaꞌhuërin, itoonpi.

5 Napo to hua chi nara:
—Yainapotohuatamaꞌ, inapotoco nipa chin. Co caso nani të rahuë canpita 

chinitaꞌhuanquëmasoꞌ, itërin copir nori.
6  Inapitasoꞌ natanahuatonaꞌ, maco ni naco. Noninoꞌsaquë aꞌsonahuatonaco, 

iꞌsha tapainanquë aꞌpamarinaco. Tanónën nisharo niꞌton, inaquë 
yaꞌcorotomarahuë. Ina iꞌsha tapainansoꞌ, copirno huiꞌnin Marquiasë itopisoari 
huaꞌa nën tërin. Aꞌpaito sonta roꞌsa iꞌira të nënquë yaꞌhuërin.

7-8  Copirnosoꞌ aꞌnara piya pinën natërinsoꞌ yaꞌhuë tërin. Inasoꞌ, Itiopia 
quëmapi Ipiti‑mirico, itopi. Inantaꞌ, iꞌsha tapainanquë poꞌmorinacoso natan‑
tërin. Napo hua china copirno pëi quëran pipi ra huaton ina nontapon paꞌnin: 
Naporoꞌ copirnosoꞌ, Mincamin yaꞌcoana itopiquë huën sëaton nonsarin. 
Quënan co na huaton:

9  —Quëmasoꞌ sinioro copirno chiní quën nanan tëran. Irimiasë iꞌsha 
tapainanquë poꞌmotona paꞌpi co noyahuëꞌ nipi. Inaquëso tanari tëpapon. 
Ninanoquënta capa pan nirarin huachi, itërin.

10 Copir noso nata na huaton, ina camairin: “Cara shonca quëma piꞌsa quëpa‑
ra huaton Irimiasë ocoicoꞌ. Coꞌhuara chimiyántërasohuëꞌ, inapotocoꞌ,” itërin. 
11 Napo to hua china, copirno aꞌmo caiso taparinquë paꞌnin. Inaquë naꞌa mocaro 
nëꞌmëtë manin. Cara shonca quëma piꞌ santa quëpa ra huaton, nëꞌmëtëroꞌsa 
noninoꞌsaquë aꞌsonpinan aꞌpatomarinco. Napo ra huaton:

12  —Iso nëꞌmëtëroꞌsaquë irapatëanataquëchin tanónën acoquëꞌ. 
Huëntëntohuachinën ama noninoꞌsa iꞌshoinquënso marëhuëꞌ inapoquëꞌ, 
itërinco.

Napotohuachincora, ina inacha chin ninahuë. 13  Inapohuatora 
quëmapiꞌsasoꞌ, noninoꞌsa huëntëntahuatonaꞌ, ocoirinaco. Ina piquëran aꞌpaito 
sonta roꞌsa pëi iꞌira të nënquë, yaꞌhuëantarahuë.

Sitiquiasë amataantarincosoꞌ
14 Sitiquiasë copirnosoꞌ, macontainacoso marëꞌ piya pi nën pita camaian tarin: 

“Yosë chino ta caso pëi yaꞌcoa naquë, nina rahuë. Cato yaꞌcoana naꞌhuëtërë 
quëran, ina quë ran niantarinquë nina rahuë,” itiinacoso camairin. Nani 
inaquë nipatora:

—Aꞌnara natainquën. Ama piꞌpiyan tëranta canitocosohuëꞌ, itërinco.
15 —Natanancosoꞌ shaꞌhuitohuatënquën, atëpataponco. Maꞌsona nicacasoꞌ 

shaꞌhuitohuatënquëntaꞌ, co natëarancohuëꞌ, itërahuë.
16 Napotopirahuë, poꞌoana quëran itaponco:
—Sinioro ananpirinpoaꞌ. Ina niꞌsá rinco co atëpataranquënhuëꞌ. Aꞌna quën 

tëhuën cha chin yatë pa rin quën. Co inapitaquë tëranta yoꞌsaranquënhuëꞌ, 
itërinco.

17 Naporoꞌ carintaꞌ:
—Siniorosoꞌ, yaꞌipi nani ta parin. Inasoꞌ, israiroꞌsanpoa chinotërëhuaꞌ. 

Inacha chin anito të rinco shaꞌhui ta ran quën: “Papi ronia copirno huaꞌa‑
noꞌsa acorinsoꞌ, ninano aipiran yaꞌhuë rapi. Inapita paapaquëꞌ. 
Quëmopinënpitarëꞌquën chachin paapaton anoyatohuatan, co 
tëpaponëmahuëꞌ. Iso ninanonta co aꞌpëtaponahuëꞌ. 18  Co inapohuatanhuëꞌ, 
papironiaroꞌsa minsërahuatënquëmaꞌ, iso nina no nëma matarinquëmaꞌ. Inapo‑
ta tona iꞌchinpitaponaꞌ. Inapo hua china quëmantaꞌ, co chaꞌëponhuëꞌ,” itërahuë.

19 Napotohuatora:
—Aꞌna quën cotioroꞌsaꞌ, nani inapita paapatona anoya topi. Inapita tëꞌhua të‑

rahuë. Mapachinacosoꞌ, aparisitaponaco tënahuë, itërinco.
20  —Quëmasoꞌ sinioro chiní quën nanan tëran. Co masarinënhuëꞌ. Onpo‑

pionta Sinioro anitotërinquënsoꞌ, natëquëꞌ. Inapo huatan noya chaꞌë saran. 
21 Co papironiaroꞌsa natëcasoꞌ nohuantohuatansohuëꞌ, nani Sinioro anito të‑
rinco: 22  Huaꞌanëntëranso pëiquë yaꞌipi sana piꞌsa yaꞌhuë rinso ocoirahuatonaꞌ, 
Papi ronia sontaro huaꞌa noꞌsa quëtaponaꞌ. Inapo to hua china inahua chachinta 
itaponën:

“Payaransopita nonpintërinën niꞌton, minsërinën.
‘Inapita catahuararinaco,’ taꞌton quëmariso ninapiranhuëꞌ.
Co catahuarinënquënhuë niꞌton,
paꞌitohuatëra yachimiitarëso pochin nitërinën,” tosapi.

23  Yaꞌipi saꞌanpita, huiꞌnan pita, inapita papironiaroꞌsaquë yocaponaꞌ. 
Quëmanta co chaꞌësaranhuë niꞌton, Papi ronia copir noquë yocaponën. Napo‑
ra hua tona Quiro sarin ninanontaꞌ, iꞌchinpitaponaꞌ, itërahuë.

24 Napotohuatora:
—Chimirin tëꞌhuatohuatansoꞌ, ama inso tëranta napotërancosoꞌ 

shaꞌhuitëquësohuëꞌ. 25  Catahuarinacosopita huaꞌa noꞌsa ninontërëso 
nitotohuachinaꞌ, maꞌsona shaꞌhuitërancosoꞌ, maꞌsona natananquënsoꞌ, 
inapita yanitotaponaꞌ: “Yaꞌipi shaꞌhuitohuatancoi, co tëpapoinquënhuëꞌ,” 
itaponën. 26  Napotohuachinën: “Ama naquë ran chin Conatan pëinënquë 
aꞌpaantacosohuëꞌ chimin pato, itërahuë topinan pora,” itëquëꞌ, itërinco.

27  Napo të  r in so chach in huaꞌanoꞌsa soꞌ,  n icaponaco huëꞌpi . 
Quënanquirahuatonaco naꞌcon nata ni naco. Napopirinahuëꞌ, copirno shaꞌhui‑
të rin coso chachin shaꞌhui të rahuë. Co inso tëranta copirnorëꞌco ninontëraisoꞌ 

nata ninhuë niꞌton, tananpitërinaco huachi. 28  Inapoato, aꞌpaito sonta roꞌsa pëi 
iꞌira të nënquë yaꞌhuëárahuë. Quiro sarin yaꞌcontatona minsëai huarëꞌ inaquë 
yaꞌhuë rahuë. 

Yosë huënaráchin huënaráchin yaꞌnotërincosoꞌ

1  1-3  Caso Isiquiro corto huaꞌanco. Tatahuësoꞌ, Posi itopi. Papironiaꞌpaꞌ 
cantaꞌ, quëpa ri naco. Aꞌna tahuëri aꞌna pita quëpapisopitarëꞌco chachin 

Quiparoiꞌ itopisoꞌ yonsanꞌpaꞌ nisarai. Inaquë nica soco aꞌna naya huaꞌ na‑
rëso pochin piꞌi roꞌtë niiꞌsohuatohuachina, Yosë yaꞌnorin niꞌnahuë. Coaquin 
copirno quëpi quëran huarëꞌ nani aꞌnatërápo piꞌipi, cata pini yoqui nisarin. 
Napo ra huaton nani cara shonca piꞌi pi tarin Napocotono copirno yaꞌconinsoꞌ. 
Naporoꞌ Siniorosoꞌ chiní quën nanan taton, aꞌnotërincosopita nicaꞌ huaso marëꞌ 
cata hua rinco. 4-5  Huaꞌ na rëso pochin norti parti quëran panca ihuan huëꞌ‑
sarin niꞌnahuë. Napo ra huaton panca chitoro quëran pën pipiarin niꞌnahuë. 
Oꞌcoriroꞌsa pochin huënaratërarin. Yaꞌipi ina chitoro tahuitërinsoꞌ, panca 
huëna ra tarin. Pën huëna ra të rinso huancanantaꞌ, huaꞌna huëna ra të rinso 
pochin yaꞌnorin. Ina huancanachintaꞌ, cata pini maꞌsha roꞌsa piyapi pochin 
niꞌtopisoꞌ, yaꞌnorin. 6  Aꞌnaya aꞌnaya cata pini cata pini yaꞌpirahuanpi. Cata‑
pini cata pini chachin anpian të huanpi. 7 Paꞌhuëquënpitasoꞌ, noꞌtënanconpi. 
Toroaꞌhua pochin tasërahuan nantëtopi. Nantëquënpitantaꞌ, shaꞌpi 
huaꞌna noyá soꞌnarëso pochin yaꞌnopi. 8-9 Napo ra hua tona piyapi pochin 
tanpatatona imirahuanpi. Anpiantëna pëꞌnacha yaꞌhuë topi. Anpiantënëna 
quëran nicariraꞌpiapi. Paꞌpa chi nara co niquë tahuërëpihuëꞌ. Noꞌtë quën 
paꞌpi. 10  Yaꞌpirinënapitaso iso pochin yaꞌnopi: Notëtopi quëransoꞌ, piyapi 
pochin niꞌtopi. Inchinan parti quëransoꞌ, paꞌpini pochin niꞌtopi. Ahuënan 
quëraontaꞌ, toro pochin niꞌtopi. Pinëna quëransoꞌ, panca onian pochin 
niꞌtopi. 11 Anpiantëna anquipisoꞌ, inapa poꞌtontapi. Cato quëran anpiantëna 
capini nicaripi. Cato quëran chachin nonëna nipaꞌshintopi. 12  Yaꞌi piya noꞌtë‑
quën iratopi. Paꞌpa chi nara, co nitahuërëtopihuëꞌ. Insë quë sona Sinio rori 
chiní quën nanan taton quëpa hua china, inataquëchin paꞌpi. 13  Maꞌsha roꞌsa 
pochin nipisopitasoꞌ, pënaya huëna ra të rinso pochin yaꞌnopi. Yanatëtë 
huënin huënintohuatëra, huënaratërin. Inapoatonaꞌ, itohuaran itohuaran 
niyaꞌcontapiso pochin nisapi. Pënsoꞌ chiní quën huëna ra tarin. Ina quëran 
oꞌcoriroꞌsanta pipirantapi. 14  Inapitasoꞌ paꞌpa chi nara, oꞌcoriroꞌsa pochin 
co osharapihuëꞌ. Paꞌsahuatonaꞌ, huënan tapi. Inaporápi. 15  Ina maꞌsha‑
roꞌsa nirarahuë quëran niꞌpirahuëꞌ, aꞌnaya aꞌnaya huanipiso pirayan aꞌnara 
tahuinan noꞌpaquë yaꞌhuërin. 16  Cata pini tahuinan chachin napopináchin 
nipi. Topacio itopisoꞌ paꞌton naꞌpi quëran nipinan pochin huënaratopi. Napo‑
ra hua tona niyaꞌcontëraꞌpiapiso pochin yaꞌnopi 17 Co tahuërëaponaraihuëꞌ, 
cata pini parti quëran chachin nani topi pacacaisoꞌ. 18  Tahuinanoꞌsasoꞌ, panca 

masho nisa huaton, huëhuëpiro yaꞌnorin. Napo ra huaton yaꞌipi tahuirinso nani 
chachin yaꞌpirahuanaꞌpiapi. 19 Maꞌsha roꞌsa paꞌpa chi nara, tahuinanoꞌsanta 
paꞌsapi. Inapatontahuachinara, inahuanta inapatopi. 20  Yosëri chiní quën 
nanan taton insëchinsona aꞌpa hua china, inaquë paꞌsapi. Noꞌpa quëran 
niotëhuachinara, tahuinanoꞌsanta niotëpi. Tahuinanoꞌsanta inapi tarë chachin 
nipinan niꞌton, napopi. 21 Maꞌsha roꞌsa paꞌpa chi nara tahuinanoꞌsanta paꞌsapi. 
Chiniconpachinara, inapi tanta chini conpi. Noꞌpa quëran niotëhuachinara, 
inapi tanta niotëpi. Tahuinanoꞌsanta inapi tarë chachin nipinan niꞌton, napopi.

22  Motëna aipisoꞌ, aꞌtanamën pochin nininsoꞌ yaꞌnorin. Potiriamia huëna‑
ra të rinso pochin huënaratërin. 23  Aꞌtanamën pochin nininsoanaquë, ina 
maꞌsharoꞌsaso anpiantëna anquipi quëran, itohuara capini nicaripi. Cato 
anpiantëna quëranso napoaponahuëꞌ, nonëna nipaꞌshintopi. 24 Paꞌpa chi nara 
anpiantëna quëran tënëntopisonta nata nahuë. Naꞌpihuanquë pama to hua‑
china, tënën të rinso pochin irinin. Yosë yaꞌipi nanitaparinso nonpa china, 
yaꞌcaninso pochin nata nahuë. Napo ra huaton panca sonta roꞌsa huënton paꞌpa‑
chi nara, tënën të rinso pochin nata nahuë. Chiniconpachinara, anpiantëna 
aꞌpamapi. 25  Motëna aipi, aꞌtanamën pochin nininso yaꞌhuërin. Ina aipi 
quëran paꞌpi chiní quën tënëntërinsoꞌ nata nahuë. 26 Ina tënëntërinquë chachin 
aꞌnara huaꞌa nën ta caso shira pochin niꞌnahuë. Sapiro itopisoꞌ paꞌton naꞌpi 
quëran nipinan pochin niꞌnahuë. Inaquë huënsërinsontaꞌ, aꞌnara piyapi 
pochin yaꞌno rinso niꞌnahuë. 27-28  Sëꞌnamën pëtëtëransoꞌ, huaꞌna soqui hua‑
china huëna ra të rinso pochin yaꞌnorin. Napo ra huaton pën huënaratohuachina 
aꞌpiánahuaninso pochini, tahui tërin. Yaꞌhuërëꞌ sëꞌnamën pëꞌnatëransoꞌ, pën 
nënë nënëtárinso pochin yaꞌnorin. Piꞌi piꞌcatasoꞌ oꞌnan pa china yahuaꞌtan 
yaꞌno rinso pochini yaꞌipi tahuirapitërin. Ina pochin huënarataton Yosë noya 
noya nininsoꞌ yaꞌno të rinco. Ina nicato isonahuë. Isonahuë quëran noꞌpaquë 
huarëꞌ monshomarahuë.

Pënëntaꞌhuaso marëꞌ acorincosoꞌ

2  1 Ina quëran noninsoꞌ nata nahuë: “Piya pin quën nipiranhuëꞌ, huaniquë 
nonchin quën,” itërinco. 2-3  Nontasonco chachin Yosë ispiritonën 

yaꞌcoan can të rinco niꞌton, ahuanirinco. Ina quëran nontaantatonco: “Piya‑
pin quën nipiranhuëꞌ, israiroꞌsa nonta caso marëꞌ aꞌpaa ran quën. Inapitasoꞌ co 
natëtonoꞌsahuëꞌ nicatonaꞌ, co yanatërinacohuëꞌ. Shimashonënapita pocha chin 
niꞌtonaꞌ, ipora tahuë riquë huarënta co yanatërinacohuëꞌ. 4-5 Huiꞌninapitanta 
co natantochináchinhuëꞌ cancantopirinahuëꞌ, inapita pënë na caso marëꞌ 
aꞌpaa ran quën. Paꞌpatan, ‘Sinioro pënë na tën quëma naporin,’ tosaran. 
Napotopiranhuë tëranta co aꞌna natëponënhuëꞌ nimara. Ama ina naꞌcon 
naꞌcon yonquiquësohuëꞌ. Co natëtopirinahuëꞌ, co inapita naniantatorahuë 
pënën to naꞌpi roꞌsa quëran pënënahuëso tëhuënchinsoꞌ yonquiꞌinaꞌ. 6 Piya pin‑
quën nipiranhuëꞌ, ama inapita tëꞌhuatëquësohuëꞌ. Maꞌsona itohuachinëontaꞌ, 
ama tëꞌhuaquësohuëꞌ. Nahuanoꞌsaꞌ, yonpincaroꞌsaꞌ, inapita huán cana 
yaꞌhuëaranso pochin cancan taran. Inapopiranhuëꞌ, maꞌsona itohua chinën 
ama tëꞌhuaquësohuëꞌ. Noꞌhui ta tona nishi na huën niꞌtohuachinantaꞌ, ama 
tëꞌhuatëquësohuëꞌ. Co natantochináchinhuëꞌ cancantopirinahuëꞌ, ama 
tëꞌhuatëquësohuëꞌ. 7 Carin quën shaꞌhuitohuatënquën shaꞌhuitëquëꞌ. Co 
natantochináchinhuëꞌ cancan topi niꞌton, co aꞌna natëponënhuëꞌ nimara. 

8  Sh aꞌ huitaranquënsoꞌ noya natanquëꞌ. Ama quëmasoꞌ inapita pochin 
cancantëquësohuëꞌ. Iporasoꞌ nahuërahuaton iso quëtaranquënsoꞌ caꞌquëꞌ,” 
itërinco.

9 Napotohuachincora niꞌpirahuëꞌ, aꞌnara soꞌnanpi quiri caquë ninshitopisoꞌ, 
ihuëtarinco niꞌnahuë. 10  Oporiantohuachincora niꞌpirahuëꞌ, sëta tona 
oshaapisoꞌ, co napion ancantatonaꞌ, ¡maꞌhuántacha ninai paya! topisoꞌ, 
parisitatona tarëtopisoꞌ, inapita catoran chachin ninshitopinan yaꞌhuërin.

3  1 Naporoꞌ shaꞌhuitatonco: “Quëmasoꞌ piya pin quën nipiranhuëꞌ, iso 
ninshitopisoꞌ caꞌquëꞌ. Ina caꞌsahuaton israiroꞌsa pënë na caso marëꞌ 

paquëꞌ,” itërinco. 2  Napotohuachincora nahuërahuë niꞌton, inanta quirica 
aꞌcarinco. 3  Ina quëran itaantaponco: “Iso ninshitopisoꞌ natëaquë huarëꞌ 
caꞌquëꞌ,” itërinco.

Napotohuachincora, ninoiꞌ pochin cashi cashin caꞌnahuë. 4  Naporo 
chachin itaantarinco: “Paaton israiroꞌsa yonqui ra huëso shaꞌhuitonquëꞌ. 5 Co 
sacai nanan nonpi so pita yaꞌhuë piquë aꞌparanquënhuëꞌ. Israiroꞌsa yaꞌhuë‑
piquë aꞌpaa ran quën. 6  Co notohuaroꞌ nacionoꞌsaꞌ, sacai nanan nonpiquë 
aꞌpaaranquënhuëꞌ. Inaquë aꞌpa ran quën napo rini, co natananchitonhuëꞌ. 
Napoaponahuëꞌ, inapitataquë aꞌpaa ran quën napo rini, inapi taso 
natëitënënquënhuëꞌ. 7 Israiroꞌsaso nipirinhuëꞌ, co nohuantapihuëꞌ natëinënsoꞌ. 
Ca chachionta co nohuantopihuëꞌ natëi na coso niꞌton, napotarinën. Yaꞌipi 
inapitasoꞌ, co natantochináchinhuëꞌ cancan topi. 8  Co natëpirinënhuëꞌ, ca 
nohuanton quëma rinta inapita pocha chin cancan taton pënë naran. 9 Tiamanti 
naꞌpisoꞌ paꞌpi taríton. Ina tarítërinso pochin quëmanta acoa ran quën. Naꞌpi 
tarítërinso pochin acoa ran quën niꞌton, ama inapita tëꞌhuatëquësohuëꞌ. Co 
natantochináchinhuëꞌ cancan topi niꞌton, pënën patan nishi na huën niꞌtaponaꞌ. 
Napo pi ri nahuë tërantaꞌ, ama tëꞌhuatëquësohuëꞌ,” itërinco.

10  Ina quëran itaantarinco: “Apira shaꞌhuitohuatënquën noya 
huëratëhuanaton natanquëꞌ. Napo ra huaton yonquinën quëran nitotëquëꞌ. 
11 Israiroꞌsa yaꞌhuëpi quëran quëpisoꞌ, niꞌcontaquëꞌ. Pënën patan co aꞌna 
natëponënhuëꞌ nimara. Napoaponahuëꞌ: ‘Sinioro pënë na tën quëma naporin,’ 
itonquëꞌ,” itërinco.

12  Naporo chachin Yosë ispiritonën otërinco. Pinëhuë quëranso 
napoaponahuëꞌ, panca ocohua paꞌpa china irininso pochin nata nahuë. Sinioro 
yaꞌno të rinco quëran niotëhuachina naporin. 13  Maꞌsha roꞌsa pochin nipi so‑
pita anpiantënëna quëran yanponapona nicaripisoꞌ, tahuinanoꞌsa inahua 
pirayan yaꞌhuërinsoꞌ, inapita naporin. Panca ocohua irininso pochin irinpi. 
14 Yosë ispiritonën otërahuatonco, ina quëran ocoi rinco. Napotohuachincora, 
sëtë rahuë, noꞌhui të rahuë, napo rahuë. Sinioro chiní quën nanan taton 
quëpahuachincora napo rahuë. 15  Israiroꞌsa yaꞌhuëpi quëran quëpisopitasoꞌ, 
Quiparoiꞌ yonsanquë, Tira‑pito ninano itopiquë yaꞌhuëpi. Inaquë acohua‑
chin cora, canchisë tahuëri inapitarëꞌco yaꞌhuë rahuë. Napoaporahuëꞌ, co 
nito të rahuë maꞌsona nicaꞌhuasoꞌ. Maꞌsha taꞌcahuasontaꞌ, co nitotërahuëꞌ.

Aꞌpaitonaꞌpi pochin nicacaꞌhuaso marëꞌ Yosë acorincosoꞌ
16  Canchisë tahuëri nani hua china Sinioro nontaantatonco: 17 “Quëmasoꞌ 

piya pin quën nipiranhuëꞌ, aꞌpaitonaꞌpi pochin nica maso marëꞌ carin quën 
acoran quën. Maꞌsona israiroꞌsa yashaꞌhuitohuato, nanan quëta ran quën inapita 

niyátainpichin yaꞌhuë caiso marëꞌ shaꞌhuitaran. 18  Aꞌna quën co noyahuëꞌ 
nininso marëꞌ: ‘ Isosoꞌ, chimi na caso yaꞌhuërin,’ tosa rahuë. Napotohuato, 
quëma nanan quëta ran quën co noyahuëꞌ nininsoꞌ aꞌpo caso marëꞌ shaꞌhuitaran. 
Natë hua chin quën co chiminaponhuëꞌ. Co shaꞌhuitohuatansohuëꞌ, tëhuën cha‑
chin chimi napon. Napoaponahuëꞌ, chimi ninso marëꞌ quëma naꞌintarinquën. 
19 Shaꞌhuitopiranhuëꞌ inacha chin nisápachinsoꞌ, inasoꞌ oshanën marëꞌ chimi‑
napon. Quëmaso napoaponahuëꞌ, ina chimininsoꞌ, co naꞌintarinquënhuëꞌ. 
20  Aꞌna ta huë riso nipirinhuëꞌ, aꞌna quën noya nica caso noꞌquiponahuëꞌ, 
amirahuaton co noyahuëꞌ nisarin. Tënihuato cá quëran aꞌpotochináchin 
cancan tarin. Inapoasoꞌ co quëmari shaꞌhuitohuatanhuëꞌ, chimi napon. Huaꞌqui 
noya nipi rinhuë tërantaꞌ, co ina marëꞌ nichaꞌësarahuëꞌ. Oshanën marëꞌ chimi‑
na caso yaꞌhuërin. Quëmaso napoaponahuëꞌ co shaꞌhuitëranhuë niꞌton, ina 
chimininsoꞌ, naꞌintarinquën. 21 Quëmaso co napoatonhuëꞌ, ina piyapi shaꞌ hui‑
tëran. Napotëran niꞌton, co huachi oshahuanpachinhuëꞌ, co chiminaponhuëꞌ. 
Shaꞌhuitëransoꞌ natërin niꞌton, noya chaꞌësarin. Ina marëꞌ quëmanta noya 
chaꞌë saran,” itërinco.

Yosë anëꞌhuërincosoꞌ
22-25  I naquë chachin Sinioro sëꞌhua ra hua tonco itaponco: “Huani‑

ra huaton canonq uë  paquëꞌ. Inaquë yonqui ra huëso shaꞌhui chin quën,” 
itërinco. Napoto hu achincora, inatohua paꞌnahuë. Inaquë nipa tëra, 
Quiparoiꞌ yonsanquë quëna na huëso pocha chin, Yosë huëna rá chin huëna‑
rá chin yaꞌnorin so ꞌ niꞌnahuë. Ina nicato isonahuë. Isonahuë quëran 
noꞌpaquë huarëꞌ mo nshomarahuë. Yosë ispiritonënso napoaponahuëꞌ, 
yaꞌcoancantatonco ahuanirinco. Ina quëran Sinioro nonta tonco: “Paaton 
pëinënquë nionco rapiquëꞌ. Niꞌquëꞌ. Ama israiroꞌsarëꞌquën paꞌsápamaso 
marëhuëꞌ, nonino ꞌs aquë tonpoarinën. 26  Napo ra huaton ca nohuanton 
nënëranën piracotënquë chinpiapon niꞌton, co nonsaranhuëꞌ. Inapitasoꞌ co 
natantochináchinhuëꞌ cancantopirinahuëꞌ, co nanitaranhuëꞌ pënënamasoꞌ. 
27 Napoa po nahuëꞌ, maꞌsona yashaꞌhuitohuatënquën noya noantaran. 
Naporoꞌ quëmarinta ꞌ: ‘Sinioro pënë na tonpoa naporin,’ itaran. Inso sona 
yanatanpachinquën noya nata napon. Inso sona co yanatanpachinquënhuëꞌ, 
co natanaponhuëꞌ. Co natantochináchinhuëꞌ cancan topi niꞌton, napoaponaꞌ,” 
itërinco.

Aꞌnaya aꞌnaya oshanëni naꞌintarinsoꞌ

18  1-2  Aꞌna tahuëri Sinioro nonta tonco: “Israiroꞌsa yaꞌhuë piquë nonpa‑
chi nara, ipora huanta napo rapi: ‘Paꞌpina tëhuëpiso marëꞌ huiꞌnin pita 

parisitopi,’ tosápi. Ama huachi ina pochin noinasohuëꞌ. 3  Ca Sinio roco 
nanpiárahuë niꞌton, noꞌtë quën shaꞌhuitaranquëmaꞌ. Ipora quëran huarëꞌ co 
huachi israiroꞌsanquëmaꞌ, ina pochin nonsaramahuëꞌ. 4 Yaꞌipi piya pi roꞌsa cari 
huaꞌa nën të rahuë. Masho roꞌsanta huiꞌninarë chachin huaꞌa nën të rahuë. Inso‑
sona co noyahuëꞌ nicaton oshahuanpachin, inasoꞌ chimi napon.

5  Noya ninaꞌpisoꞌ, noꞌtë quën yonquiaton noya sá chin ninin. 6  Co 
motopiaꞌhuaroꞌsaquë mamanshi mosha caso marëꞌ maꞌsha acopisoꞌ 
caꞌpatërinhuëꞌ. Co inapi tari cata hua caso ninarinhuëꞌ. Co saꞌina caꞌpatërinhuëꞌ. 
Saꞌin inachin të rinso quënan pa china, co tëcaririnhuëꞌ. 7 Co aꞌna pita 

aparisitërinhuëꞌ. Nihuipisopitari: ‘Pahuërëaꞌhuanquënsoꞌ nito ta caso marëꞌ, 
iso maꞌsha quëchin quën,’ itatona quëtopirinahuëꞌ, ayantaantarin. Co insonta 
ihuarinhuëꞌ. Piya piꞌsa tanahuachinara, aꞌcarin. Capa aꞌmo caiso nipa china, 
quëtërin. 8  Coriqui aꞌnanpachinarantaꞌ, co naꞌcon naꞌcon ananpërinhuëꞌ. 
Co aꞌna pit a m aꞌsha onpotërinhuëꞌ. Noya coisë pochin nicaton, aꞌnaya 
aꞌnaya noꞌtë quën shaꞌhui ra pirin. 9 Pënën të ra huëso chachin nisarin. Yaꞌipi 
camaitërahuësopita noꞌtë quë ná chin natërin. Naporin. Naponaꞌpisoꞌ, noya 
quëmapi. Napo rinso marëꞌ inaso nanpipon. Ca Sinio roco shaꞌhuitaranquëmaꞌ.

10-11  Ina pochin quëmapi niponahuëꞌ, huiꞌninsoꞌ noꞌhuitëraya nisa‑
huaton tëpaton. Co paꞌpin napo rin so pita nininhuëꞌ. Motopiaꞌhuaroꞌsaquë 
mamanshi mosha caso marëꞌ maꞌsha acopisoꞌ caꞌpatërin. Saꞌina caꞌpatërin. 
12  Popriyaroꞌsa co nosoroatonhuëꞌ, aparisitërin. Ihua tërin. Nihuipisopitari: 
‘Pahuërëaꞌhuanquënsoꞌ nito ta caso marëꞌ, iso maꞌsha quëchin quën,’ itatona 
quëto hua c hi  nara, co ayantaantarinhuëꞌ. Maman shi roꞌsa chino tërin. Co 
costarahuësopitahuëꞌ ninin. 13  Coriqui aꞌnanpachinarantaꞌ, naꞌcon naꞌcon 
ananpërin. Ina  pochin nipachinaꞌ, co nanpi caso yaꞌhuërinhuëꞌ. Yaꞌipi 
inapita co costapirahuëꞌ, napo rinso marëꞌ onpo pionta chimi napon. Inaora 
tëhuënënquë napoapon.

14  In a pochin quëmapi niponahuëꞌ, huiꞌna huan pa china, huiꞌninsoꞌ 
nishatërin.  Paꞌpin napo rin so pita nicaponahuëꞌ, co ina pochin nininhuëꞌ. 
15  Co  motopiaꞌhuaroꞌsaquë mamanshi mosha caso marëꞌ maꞌsha acopisoꞌ 
caꞌpatërinhuëꞌ. Israiroꞌsa nisha nisha mamanshi chino topi. Inasoꞌ, co inapita 
chinotërinhuëꞌ. Co saꞌina caꞌpatërinhuëꞌ. 16  Co aꞌna pita aparisitërinhuëꞌ. 
Nihuipisopi tar i: ‘Pahuërëaꞌhuanquënso nito ta caso marëꞌ, iso maꞌsha 
quëchin quën,’ itatona yaquëtopirinahuëꞌ, co nohuantërinhuëꞌ. Co insonta 
ihuarinhuëꞌ. P iya piꞌsa tana hua china aꞌcarin. Capa aꞌmo caiso nipa china, 
quëtërin. 17 Co aꞌna pita maꞌsha onpotërinhuëꞌ. Cori quinën aꞌnanpachinarantaꞌ, 
co naꞌcon naꞌcon ananpërinhuëꞌ. Pënën të ra huëso chachin nisarin. Yaꞌipi 
camaitërahu ëso pita noꞌtë quë ná chin natërin. Naporin. Naporinsosoꞌ, 
nanpipon. Co paꞌpin oshanën marëꞌ chimi na caso yaꞌhuërinhuëꞌ.

18  Paꞌpinsoꞌ aꞌna pita aparisitërin, ihua tërin, yaꞌhuë rinquë co noyahuëꞌ 
ninin, naporin. Inapoaton osha huanin niꞌton, chimi na caso yaꞌhuërin. 19 Ina 
yonquia toma canpitasoꞌ: ‘¿Onpoa tonta co noyahuëꞌ ninaꞌpi huiꞌninsoꞌ paꞌpin 
oshanën marëꞌ co anaꞌintëranhuëꞌ?’ itapomaco. Huiꞌ ninso noya sá chin nicaton, 
noꞌtë quën natë rinco. Pënëntërahuësopita yaiꞌpi natërin. Napoaton nanpi caso 
yaꞌhuërin. 20 Inso sona oshahuaninsoꞌ, inaora chachin chimi na caso yaꞌhuërin. 
Co paꞌpin oshanën marëꞌ huiꞌnin anaꞌin ta caso yaꞌhuërinhuëꞌ. Inapo cha‑
chin huiꞌnin oshanën marëntaꞌ, co paꞌpin anaꞌin ta caso yaꞌhuërinhuëꞌ. Noya 
nipisopitasoꞌ, noya nipiso marëꞌ noꞌtë quën acanapo. Co noyahuëꞌ ninaꞌpintaꞌ, 
co noyahuëꞌ nininso marëꞌ noꞌtë quën anaꞌin taꞌhuaso yaꞌhuërin,” itërinco.

Sinioro, noya coisë pochin nininsoꞌ
21  In a quëran Sinioro taantarin: “Co noyahuëꞌ ninaꞌpinta oshanën 

aꞌporahuaton, yaꞌipi pënëntërahuësoꞌ natë hua chin, co chiminaponhuëꞌ. 
Noya sá chin nicaton noꞌtë quën natë rin coso marëꞌ, nanpipon. 22  Iꞌhua paꞌpi 
co noyahuëꞌ  nipirinhuëꞌ, yaꞌipi napo rinso nanian ta rahuë. Noya nisarin 
niꞌton, ina marëꞌ nanpipon. 23  Co noyahuëꞌ nipi so pita chiminacaisosoꞌ, co 

nohuantërahuëꞌ. Co noyahuëꞌ nipiso naniantatonaꞌ, noya niinaꞌ. Napo hua‑
china tëhuën cha chin nanpiponaꞌ. Ca Sinio roco shaꞌhuitaranquëmaꞌ.

24  Noya ninaꞌpinta noya nisarinso aꞌporahuaton, co noyahuëꞌ nininsoꞌ, 
noꞌhuípiro nininsoꞌ, inapita niantahuachin: ‘Onpo pionta inasoꞌ, Sinio rori 
nanpicasoꞌ quëtapon nimara,’ ¡ama tocosohuëꞌ! Noya ninin so pita co huachi 
yonquiarahuëꞌ. Co casá chin cancantatoncohuëꞌ, osha hua ninso marëꞌ chimi‑
napon. 25 Napohuatora canpitasoꞌ: ‘Siniorosoꞌ, co noyahuëꞌ nisarin,’ tëcapoma 
aꞌna nimara. Napopiramahuëꞌ, ¡canpita mini tëhuënchinsoꞌ co noꞌtë quën 
yonquiatomahu ëꞌ,  co noyahuëꞌ nisaramaꞌ! 26  Noya ninaꞌpi nipirinhuëꞌ, 
noya nisarinso aꞌporahuaton co noyahuëꞌ nipa chin, co noyahuëꞌ ninin‑
so pi tari na ꞌin tarin niꞌton, chimi napon. 27 Napoaponahuëꞌ, co noyahuëꞌ 
nipi so pita tërantaꞌ, co noyahuëꞌ nipiso aꞌpo ra hua tona noya nipachinaꞌ, chaꞌë‑
sapi. 28  ‘Tëhuën cha chin co noyahuëꞌ nina huëso marëꞌ Yosë anaꞌin tin coso 
yaꞌhuërin,’ tëcaton co noyahuëꞌ nininsoꞌ aꞌpohuachin, co chiminaponhuëꞌ, 
tëhuën cha chin nanpipon.

29 Ina nata na tona israiroꞌsasoꞌ: ‘Sinioro co noyahuëꞌ nisarin,’ tëcaponaꞌ. 
¡Caso mini no ya nisa rahuë! ¡Canpita tëhuënchinsoꞌ co noꞌtë quën 
yonquiatomahuëꞌ, co noyahuëꞌ nisaramaꞌ! 30 Carimasoꞌ, aꞌnaya aꞌna yan quëma 
noꞌtë quën yonquirapiranquëmaꞌ. Noya nipatamaꞌ, noya niꞌsaranquëmaꞌ. Co 
noyahuëꞌ nipatamasoꞌ, anaꞌintaranquëmaꞌ. Ca Sinio roco shaꞌhuitaranquëmaꞌ. 
Yaꞌipi co noy ahu ëꞌ nina ma so pita aꞌpochinaco huachi. Ama canpi taora 
tëhuë në maquë taꞌhuantamaso marëhuëꞌ inapocoꞌ. 31-32  Paꞌpi co noyahuëꞌ 
nica toma naꞌ con  tëhuëtëramaco. Naporamasoꞌ, aꞌpoco huachi. Nasha 
cancan yaꞌhuëchinquëmaꞌ. Ispiritonta nasha chachin yaꞌhuëchinquëmaꞌ. 
¡Canpi taso israiroꞌsanquëma co chiminamaso yaꞌhuërinhuëꞌ! ¡Co caso nohuan‑
të rahuë inso tëranta chiminacasoꞌ! ¡Co noyahuëꞌ ninamasoꞌ aꞌpohuatamaꞌ, 
nanpiaramaꞌ! Ca Sinio roco shaꞌhuitaranquëmaꞌ,” tënin.

Aꞌpaitonaꞌpi, maꞌsona nicacaso yaꞌhuërinsoꞌ

33  1  Aꞌna tahuëri Sinioro itaantarinco: 2  “Quëmasoꞌ piya pin quën 
nipiranhuëꞌ, israiroꞌsa shaꞌ hui ta caso marëꞌ nanan quëta ran quën: 

Ca nohuanton aꞌna noꞌpaꞌpaꞌ quira nisahuachinaꞌ, yaꞌhuë hua noꞌsaso aꞌnara 
sontaro aꞌpaitonaꞌpi nica caso marëꞌ huayo napi. 3  Inasoꞌ inimi co roꞌsa huëꞌ‑
sarin quënanpachin, piya piꞌsa niyátainpichin yaꞌhuë caiso marëꞌ pomonquë 
shaꞌ hui tarin. 4 Inso tëranta aꞌpaitonaꞌpi pomon pihuirinsoꞌ natanaponahuëꞌ, 
co natëtohuachinhuëꞌ, inimi co roꞌsari huëꞌsa huaton tëpapon. Napo hua chin, 
inaora tëhuënënquë chimi napon. 5  Pomon pihuipisoꞌ natanaponahuëꞌ, co 
natëtërinhuëꞌ. Napoaton inaora tëhuënënquë chimi napon. Co insonta ina 
marëꞌ nonsarinhuëꞌ. Natë tërin napo rini, chaꞌëitonhuëꞌ. 6  Aꞌpaitonaꞌpisoꞌ, 
inimi co roꞌsa huëꞌsarinso nicaponahuëꞌ, co pomon pihuirinhuëꞌ. Inapi taso 
canqui ra hua tona inso tëranta tëpahuachinaꞌ, inasoꞌ, inaora oshanën marëꞌ 
chimi napon. Napoaponahuëꞌ ina chimi ninso marëꞌ, aꞌpaitonaꞌpintaꞌ anaꞌin‑
taꞌhuaso yaꞌhuërin.

7 Piya pin quën nipiranhuëꞌ, carin quën acoran quën israiroꞌsa pënë na caso 
marëꞌ. Aꞌpaitonaꞌpi pochin nisaran. Quëmaso inapita yonquirapirahuësoꞌ, 
nito ta huaton pënë naran. 8-9 Aꞌna piyapi co noyahuëꞌ nipa chin, chimi na caso 
shaꞌhui ta ran quën. Napotohuatënquën, co noyahuëꞌ nininsoꞌ aꞌpo caso marëꞌ 

quëmari shaꞌhuitaran. Shaꞌhuitopiranhuë co natëhuachinquënhuëꞌ, inasoꞌ 
oshanën marëꞌ chimi napon. Inapohuachin, co quëma naꞌintarinquënhuëꞌ. 
Shaꞌ hui ta caso nipirinhuëꞌ, co shaꞌhuitohuatansohuëꞌ, inaso oshanën marëꞌ 
chimi napon. Napoaponahuëꞌ, ina chimininsoꞌ, quëma naꞌintarinquën,” itërinco.

Aꞌnaya aꞌnaya oshanëni naꞌintarinsoꞌ
10 Naquë ran chin Sinioro nonta tonco: “Quëmasoꞌ piya pin quën nipiranhuëꞌ, 

nanan quëta ran quën israiroꞌsa pënë na caso marëꞌ. Napotëquëꞌ: ‘Canpi taso 
nonpa ta mara naporamaꞌ: “Quiyasoꞌ oshahuanatoi panca tëhuërai. Inapoatoi 
panca pëꞌpëtëraiso pochin nisarai. Napoaton nanpichinapoi chachin chana të‑
rëso pochin nisarai. ¿Onporahuatoicha noya nicatoi yaꞌhuëꞌi nicaya?” tënamaꞌ. 
11 Napopiramahuëꞌ, caso Sinio roco niꞌton, noꞌtë quën shaꞌhuitaranquëmaꞌ. Co 
caso nohuan të rahuë co noyahuëꞌ nipi so pita chiminacaisoꞌ. Co noyahuëꞌ nipiso 
aꞌpo ra hua tona nanpicaisoꞌ nohuan të rahuë. Israiroꞌsanquëmaꞌ, co noyahuëꞌ 
nina ma so pita aꞌpocoꞌ. Ama chiminacamaso nohuantocosohuëꞌ,’ tënin Sinioro, 
itëquëꞌ,” itërinco.

12  Naquë ran chin Sinioro israiroꞌsa shaꞌhuitaantarin: “Aꞌna quëmapi noya 
niponahuëꞌ oshahuanpachin, iꞌhua noya ninin soari co nichaꞌësarinhuëꞌ. Aꞌna 
piya pinta co noyahuëꞌ niponahuëꞌ, co noyahuëꞌ nininsoꞌ aꞌpohuachin, iꞌhua 
co noyahuëꞌ nin in soari co naꞌintaponhuëꞌ. Co ina marëꞌ chiminaponhuëꞌ. 
Ina pocha chin noya ninaꞌpinta oshahuaantahuachin, iꞌhua noya ninin soari, 
nanpirápasoꞌ co catahuaponhuëꞌ. 13 Aꞌna piyapi noya nininsoꞌ: ‘Quëmasoꞌ noya 
ninanso marëꞌ nanpipon,’ itërahuë. Inaso napoaponahuëꞌ, napotërahuësoꞌ 
yonquiaton: ‘Co anaꞌintaponcohuëꞌ,’ tosarin. Ina tëcaton co noyahuëꞌ nian‑
tarin. Napo  hua chin, iꞌhua noya ninin so pita co huachi yonquiarahuëꞌ. Co 
noyahuëꞌ nininso marëꞌ chimi na caso yaꞌhuërin. 14 Yaꞌhuërëꞌ aꞌna piya pinta 
co noyahuëꞌ nin inso marëꞌ: ‘Quëmasoꞌ chiminamaso yaꞌhuërin,’ itërahuë. 
Inaso napoap ona huëꞌ, osha hua ninso aꞌporahuaton, noya sá chin nisarin. 
15  Maꞌ sha aꞌnantohuachin: ‘Iꞌhuërëtaꞌhuanquënso nito ta caso marëꞌ, iso 
maꞌsha quëchin quën,’ itatona quëtopisoꞌ, ayantërin. Ihuatërinsontaꞌ, huaꞌanën 
chachin quët aan tarin. Pënëntërahuësopita piya piꞌsari natëhuachinaꞌ, 
inapi tari a nanpirin. Yaꞌipi inapita noꞌtë quën natëton, co noyahuëꞌ ninin‑
so pita aꞌporin . Naporin. Naponaꞌpisoꞌ, co chiminaponhuëꞌ, tëhuën cha chin 
nanpipon. 16  Iporasoꞌ noya sá chin nicaton noꞌtë quën yonquirin niꞌquëhuarëꞌ, 
nanpipon. Iꞌhua co noyahuëꞌ nicaton oshahuaninsoꞌ, co huachi piꞌpian tëranta 
yonquiapohuëꞌ. 17 Ina yonquia toma canpi taso israiroꞌsaꞌ: ‘Siniorosoꞌ co noyahuëꞌ 
nisarin,’ tapomaꞌ. Napopiramahuëꞌ, canpita mini tëhuënchinsoꞌ, co noyahuëꞌ 
nisaramaꞌ. 18 Quëmapi noya nisarin niponahuëꞌ, ina aꞌporahuaton co noyahuëꞌ 
nipa chin, napo rinso marëꞌ chimi na caso yaꞌhuërin. 19 Co noyahuëꞌ ninaꞌpinta 
niponahuëꞌ, co noyahuëꞌ nininsoꞌ aꞌporahuaton noya nipa chin, napo rinso marëꞌ 
nanpipon. 20 Napo ra huëso marëꞌ canpitasoꞌ: ‘Sinioro co noꞌtë quën nisarinhuëꞌ,’ 
taantaramaꞌ. Napopiramahuëꞌ, carimaso aꞌnaya aꞌnayanquëmaꞌ, noya nipatamaꞌ 
acanaponquëmaꞌ. Co noyahuëꞌ nipatamasoꞌ, anaꞌintaranquëmaꞌ,” itërin.

Quirosarin ninano canapisoꞌ
21-22  Quëninacoisoꞌ, nani shonca cato piꞌi, shonca yoqui, aꞌnatërápo tahuëri 

nisarin. Naporoꞌ aꞌnara quëmapi Quiro sarin quëran taꞌairinso canquirin. 

Ina canqui cas o aꞌna tashiíchin pahuanahuasoꞌ, Sinioro yaꞌno të rinco. 
Naporonta chiní quën nanan taton, maꞌsona aꞌnotërincoso niꞌcaꞌhuaso marëꞌ 
catahuaantarinco. Tahuë ri hua china, quëmapi taꞌairinsoꞌ nica ponco huëcaso 
chachin, Sinioro nohuanton noya noantarahuë. Naporo quëran huarëꞌ co 
huachi nëꞌhuërahuëꞌ. Cantiirahuatonco, inimi co roꞌsari Quiro sarin minsëpisoꞌ 
shaꞌhui tii rinco.

Israiroꞌsa oshahuanpisoꞌ
23  Naquë ran chin Sinioro nontaantatonco: 24  “Israiroꞌsa ninanonënapita 

inimiconënapit ari ataꞌhuan tërin. Inaquë quëparitopisopitaso napopi: 
‘Apraansoꞌ ina oraíchin niponahuëꞌ, yaꞌipi iso noꞌpaꞌ huaꞌa nën tërin. 
Aquëtë huarëꞌ canpoasoꞌ, naꞌa quënpoa nichinapon chachin iso noꞌpaꞌ 
huaꞌanëntarihu aꞌ,’ toconpi. 25-26  Napo piso marëꞌ quëmari ca Sinio roco 
naporahuësoꞌ shaꞌhuitëquëꞌ: ‘Canpi taso maꞌsha tëpahuatamara, co huënainën 
inquitapomarah uëꞌ caꞌnamaꞌ. Maman shi roꞌsa mosharamaꞌ. Piya piꞌsa 
tëparamaꞌ. Maꞌsha nohuantohuatamara, aꞌna roá chin huaꞌna ohuararamaꞌ. Co 
costarahuësohuëꞌ, ninamaꞌ. Yaꞌi pin quëma nitëhuananpitëramaꞌ. Naporamaꞌ. 
¿Inapoapomarahuëꞌ, iso noꞌpaꞌ huaꞌanëntapoma ti?’ tënin Sinioro,” itërinco.

27 Napo ra huaton Sinioro taantarin: “Aꞌnaquënsoꞌ, nina no roꞌsa tapipiquë 
yaꞌhuë rapi. Yaꞌhuëapirinahuëꞌ, inapi tanta tëpaponaꞌ. Nina no roꞌsa aipiran 
yaꞌhuëpisopita ntaꞌ, niꞌni roꞌsari capon. Aꞌna quënso natëtëanaroꞌsaquë, 
motopi nani noꞌsaquë, inaquë pita yaꞌhuëapi. Inapi tanta chiní quën canioroꞌsa 
quëran chiminaponaꞌ. Ca Sinio roco noꞌtë quën shaꞌhuitaranquëmaꞌ. 28-29 Ca 
nohuanton iso noꞌpaꞌ tapimiataponaꞌ. Napoaton tanahuantápon. Noya 
noꞌpaꞌ huaꞌanë ntatomaꞌ: ‘Ma noyacha noꞌpahuanai paya,’ tënamasoꞌ, 
tapitaranquëmaꞌ. Israiro motopiroꞌsaquë yaꞌhuë pi so pi tanta tanahuantápon. 
Co huachi insonta inataquëchin naꞌhuëaponhuëꞌ. Paꞌpi co noyahuëꞌ nica toma 
osha hua na maso marëꞌ ina pochin noꞌpa nëma acotaranquëmaꞌ. Naporo huarëꞌ 
ca Sinio roco ninahuësoꞌ, nitotaramaꞌ,” tënin.

30  Cantaꞌ, Sinioro nonta tonco itaponco: “Israiroꞌsaso yonquiatënënquën, 
ninano pairapipiso pirayan, pëi yaꞌcoa na roꞌsa pirayan, inaquë pita ninon‑
ta tona napopi : ‘Sinioro Isiquiro quëran anitotërinpoasoꞌ, huëco paꞌahua 
natanhuan,’ niitopi. 31 Ninapotatonaꞌ, huëcapairahuatënën quëma notë nanquë 
huën sëipi. Yáinapopi niꞌton, napopi. Shaꞌhuitëransopita natanpirinahuëꞌ, 
co nohuantopih uëꞌ natëcaisoꞌ. Huaino cantahuachinara, yonqui nëna 
quëran nito to pi. Inapo cha chin inahuanta nonansopita yonqui nëna 
quëran nitotopitërapi. Canca nëna quëranso napoaponahuëꞌ, coriquisáchin 
cancan topi. 32  Inapitasoꞌ, arpa piꞌniaton huaino míso cantarinso pochin 
cancantërinën. Natanpirinënhuëꞌ, co natërinënhuëꞌ. 33  Co natëpirinënhuëꞌ, 
yaꞌipi shaꞌhuiransopita nanipon. Naporo huarëꞌ: ‘Tëhuën cha chin Isiquiro Yosë 
nohuanton noꞌtë quën pënënpirinpoahuëꞌ,’ taponaꞌ,” itërinco.

Co noyahuëꞌ huaꞌanoꞌsa yonquiaton pënëninsoꞌ

34  1 Aꞌna tahuëri Sinioro nontaantatonco: 2  “Quëmasoꞌ piya pin quën 
nipiranhuëꞌ, Israiro noꞌpaquë co noyahuëꞌ huaꞌa noꞌsa maꞌsona 

yonquirapirahuësoꞌ, shaꞌhuitëquëꞌ: ‘¡Maꞌhuan tacha Israiro huaꞌanoꞌsanquëma 
nisa rama paya! Canpitasoꞌ, canpi taora niaꞌpairamaꞌ. Aꞌpaitoroꞌsasoꞌ, 

ohui ca nën pita aꞌpai caiso yaꞌhuërin. Inapo cha chin canpitantaꞌ, aꞌpaitonaꞌpi 
pochin Yosë ac orinquëmaꞌ, israiroꞌsa aꞌpaicamaso marëꞌ. 3  Canpi taso 
nipirinhuëꞌ, co aꞌpairamahuëꞌ. Topinan shoꞌshoinëna oꞌotatë pochin nitëramaꞌ. 
Inapita anporonëna quëran huaita nica toma aꞌmoramaꞌ. Amoshin nipi so‑
pita tëpa toma caꞌnamaꞌ. 4  Sanpatopisopita co catahuaramahuëꞌ. Caniaꞌpi 
nipi so pita co nonënamahuëꞌ. Paꞌhuëna yaꞌpanpisopitantaꞌ, co nonëntatoma 
tonpotëramah uë ꞌ. Chihuëpisopita co yonitoma quënantaramahuëꞌ. 
Ayapisopitantaꞌ, co yoniramahuëꞌ. Co nosoroatomarahuëꞌ, ahuëanaquëranchin 
aꞌpairamaꞌ. 5  Piyapinëhuëpitasoꞌ ohui ca roꞌsa pochin nipi. Co huaꞌanëna 
yaꞌhuëtopiso hu ë pochin inahuara paꞌsápi. Napoápatona yanquëëpi. 
Niꞌni roꞌsari pëꞌyatë pochin nitërin. 6 Motopiroꞌsaꞌ, motopiaꞌhuaroꞌsaꞌ, inaquë‑
pita paꞌsa hua tona yanquëëpi. Yaꞌipi isoroꞌpaquë chihuëatonaꞌ, paꞌsápi. 
Napoápirinahuëꞌ, co macari tëranta yoni caso yonquirinhuëꞌ.

7 Na po aton canpita huaꞌanoꞌsanquëma nontaranquëmasoꞌ, natancoꞌ. 
8  Ca Sinio roco niꞌton, noꞌtë quën shaꞌhuitaranquëmaꞌ. Ohui ca në huë pita co 
huaꞌanëhuanhuëꞌ nipiso marëꞌ nisha nisha niꞌni roꞌsari pëꞌyapi. Huaꞌa nën‑
pita yaꞌhuëtaponaraihuëꞌ, co inahuari aꞌpaipihuëꞌ. Inahuasoꞌ, inahuarasaꞌ 
niaꞌpayatë pochin niconpi. 9-10 Huaꞌanoꞌsanquëmaꞌ. Carima canpitasoꞌ, piya‑
pi në huë pita aꞌpaiamaso marëꞌ acoranquëmaꞌ. Ina marëꞌ acopiranquëmahuëꞌ, 
co piya pi në huë pita aꞌpairamahuë niꞌton, natanco shaꞌhuichinquëmaꞌ: Caso 
Sinioronëmaco nipirahuëꞌ, inimiconëhuëpita pochin niꞌnanquëmaꞌ. Naꞌa 
ohui ca në huë pita aꞌpaicamaso marëꞌ acoranquëmaꞌ. Acopiranquëmahuëꞌ, 
ayatëramaco niꞌton, canpita pahuë rëa ma coso yaꞌhuërin. Inapita aꞌpai caso 
marëꞌ acopiranquëmahuëꞌ, ama canpitaorasaꞌ niaꞌpairápamaso marëhuëꞌ, 
ocoiranquëmaꞌ. Ocoiatënquëma ohui ca në huë pita, osërëtaranquëmaꞌ. Ama 
capatoma pëꞌyarápamaso marëhuëꞌ napotaranquëmaꞌ,’ itëquëꞌ,” itërinco.

Noya huaꞌanën pochin nininsoꞌ
11 Naquë ran chin Sinioro taantarin: “Ca Sinio roco shaꞌhuitaranquëmaꞌ. 

Huaꞌanoꞌsanq uë maꞌ. Canpi taso piya pi në huë pita co noya aꞌpairamahuë 
niꞌton, cari chachin aꞌpaia rahuë huachi. 12  Noya huaꞌanënsoꞌ, ohui ca nën pita 
yanquëëhuachina, co napion cancan tërin. Inapo cha chin cantaꞌ, piya pi në‑
huë pita nichaꞌëantaꞌhuaso marëꞌ co napion cancantarahuëꞌ. Inapitasoꞌ paꞌpi 
tashirotaton huiraitërinso tahuëri itohua itohua yanquëëpi. 13-14 Nisha roꞌsa 
noꞌpanëna part i quëpapirinahuëꞌ, cari ocoiantarahuë. Yontoantarahuato, 
yaꞌhuë piso no ꞌpaquë chachin quëantararahuë. Israiro noꞌpaquëso noya 
yaꞌhuëchináchin naꞌa motopiroꞌsaꞌ, iꞌsharoꞌsaꞌ, inapita yaꞌhuërin. Inaquë 
noya noya pastoroꞌsa yaꞌhuërin. Inaquë noya coshataponaꞌ, chinotaponaꞌ, 
napoaponaꞌ. In aquë yaꞌhuëantacaiso marëꞌ quëantararahuë. 15-16  Caora 
chachin ohui c a në huë pita aꞌpaia rahuë. Nani coshatohuachinaꞌ, chino ta‑
caiso marëꞌ quëpaantarahuë. Chihuëpisopita yonisarahuë. Ayapisopitantaꞌ, 
maantarahuato quëantararahuë. Paꞌhuëna yaꞌpanpachinaꞌ, tonpotarahuë. 
Caniaꞌpi nipisopitantaꞌ, nonënarahuë. Amonënoꞌsaꞌ, chiníquënoꞌsaꞌ, inapita 
quëran huarëꞌ noya aꞌpaia rahuë. Yaꞌipi inapita noꞌtë quën aꞌpaia rahuë. Ca 
Sinio roco shaꞌhuitaranquëmaꞌ.

17-18  Isontaꞌ, ca Sinio roco chachin shaꞌhuitaantaꞌinquëmaꞌ: Ohui ca në‑
huë pita poc hi n nina ma so pita natanco: Aꞌna tahuëri carima noꞌtë quën 

shaꞌhuitaranquëmaꞌ. Aꞌnaquëmasoꞌ, ohuica pochin nica toma co onpo pin‑
chin chiniramahuëꞌ. Aꞌnaquëmantaꞌ, carniro pochin, chipo pochin, inapita 
pochin nica toma chiníquënoꞌsa ninamaꞌ. Chiníquënoꞌsanquëmasoꞌ, noya 
noya pasto caꞌnamaꞌ. ¡Co caꞌnamasosoꞌ, co toꞌpi toꞌpichitomahuëꞌ! Noyaiꞌ 
nininsoꞌ oꞌoramaꞌ. ¡Co oꞌoramasosoꞌ, co toꞌmoitatoma nëꞌhuëichitomahuëꞌ! 
19  Oh ui canëhuëpitasoꞌ, pasto toꞌpi toꞌpitëramasoꞌ, caꞌpi. Iꞌshanta 
anëꞌhuëitërama so ꞌ, oꞌopi. 20  Napo ra maso marëꞌ aꞌna tahuëri noya coisë 
pochin nicato,  a monënoꞌsa anaꞌin ta rahuë. Nansëyaroꞌsaso nipirinhuëꞌ, 
catahuararahuë. Ca Sinio roco napotaranquëmaꞌ. 21 Amonënquëmasoꞌ, ohui‑
ca në huë pita co onpo pin chin chinipisopitahuëꞌ, panirahuatoma aꞌparamaꞌ. 
Pomonëma quëran ohuanahuatoma nitaꞌatëramaꞌ. 22  Inapotopiramahuëꞌ, cari 
ohui ca në huë pita nichaꞌë sa rahuë. Co huachi ihuarápaiso yaꞌhuëaponhuëꞌ. 
Ca chachin noya coisë pochin nicato paꞌpoyapo. 23  Ca nohuanto piya pi‑
nëhuë Tapi itërahuësoꞌ, huënan tapon. Inaí chin yaꞌipi ohui ca në huë pita noya 
aꞌpaiapon. 24 Ohuicanëhuëpitasoꞌ, casá chin chinotaponaco. Piya pi nëhuë Tapi 
itërahuësoari huaꞌanën nisarin. Ca Sinio roco shaꞌhuitaranquëmaꞌ. 25  Noya 
yaꞌhuë caiso m ar ëꞌ inapitaroꞌco anoya ta rahuë. Ca nohuanton niꞌni roꞌsa 
ayapon. Ama ohui ca në huë pita apicaiso marëhuëꞌ napoapon. Inapohuato 
tananoꞌsaquë topinan huëꞌëponaꞌ. Co manta tëꞌhuatapihuëꞌ.

26 Huaꞌa nën taꞌhuaso marëꞌ motopi acorahuësoꞌ tahui rinquë, ohui ca në huë‑
pita acoa rahuë. Cari chachin cata huaa rahuë niꞌton, nohuantasoi chachin 
oꞌnan yaꞌhuëtaponaꞌ. 27 Nararoꞌsantaꞌ, notohuaroꞌ nitapon. Shaꞌpisopitanta 
huaꞌhuayátërahuë macaponaꞌ. Napoa tona ohuicanëhuëpitasoꞌ, yaꞌhuë piquë 
chachin co tëꞌhuarëꞌna yaꞌhuëaponahuëꞌ. Nisha nisha parti piya pi në huë‑
pita asaca ta caiso marëꞌ quëpapirinahuëꞌ, cari nichaꞌë sa rahuë. Inapo to huato, 
ca Sinio roco ni nahuësoꞌ nitotapona huachi. 28  Co huachi nisha piya pi‑
roꞌ sari huaꞌa në ntapihuëꞌ. Co niꞌni roꞌsari tëranta caponahuëꞌ. Co incari 
tëranta aꞌpayanaponhuë niꞌton, co huachi tëꞌhuarëꞌna yaꞌhuëaponahuëꞌ. 
29 Noꞌpanënaquë shaꞌtohuachinaꞌ, noya noya tapon. Co huachi tarëtapihuëꞌ. 
Co inso nacionquë yaꞌhuë pi so pi tari tërantaꞌ, piya pi në huë pita yonquia tona 
tëhuaponahuëꞌ. 30-31 Naporoꞌ inapitantaꞌ, israiroꞌsa piya pi në huë pita niꞌton, 
yacatahuarahuë so  nitotaponaꞌ. Napo ra huaton Sinio roco niꞌto, Yosënëna 
ninahuësoꞌ, nitotaponaꞌ. Israiroꞌsanquëmaꞌ, canpi taso ohui ca në huë pita pochin 
ninamaꞌ. Pastonëhuëquë chachin soꞌsopiso pochin ninamaꞌ. Caso nipirinhuëꞌ, 
Yosënëmaco. Ca Sinio roco shaꞌhuitaranquëmaꞌ,” tënin.

36  1-21 (‑)

Israiroꞌsa noya noya acoantarinsoꞌ

(Aꞌna tahuëri Sinioro nonta tonco: “Israiroꞌsa yaꞌhuë piquë chachin 
yaꞌhuëaponaꞌ, co noyahuëꞌ nipi. Inapoa tona noꞌpaꞌ quëtërahuëso tapipi. Napo‑
piso marëꞌ noꞌhui rahuë. Anaꞌintato nisha nisha noꞌparoꞌsaquë aꞌpa rahuë. 
Napoaponahuëꞌ, insë quë sona paꞌpiquë piya piꞌsa naponin yonqui ra pi ri naco: 
‘Isopi taso Sinioro piya pi nën pita nipirinahuëꞌ, yaꞌhuë piso noꞌpa quëran 
ocoipi,’ topi. Napoa tona piya piꞌsa co noyahuëꞌ yonqui ra pi ri naco niꞌton, sëtë‑
rahuë,” itërinco.) 22-23 Napoaton Siniorosoꞌ israiroꞌsa nontaꞌhuasoꞌ camairinco: 
“Sinioro naporin: ‘Canpitasoꞌ co nichaꞌëahuanquëmasoꞌ inashitëramahuëꞌ. 
Napoaponahuëꞌ, canpita naꞌin quëran nisha nisha parti quëparinëmaquë, 

piya piꞌsa naponin yonqui ra pi ri naco. Inapoa tona tëhuarinaco. Napoaton 
napopisoꞌ acopitaꞌhuaso marëꞌ nichaꞌësaranquëmaꞌ. Inapotohuatënquëmaꞌ, 
nisha nisha piyapiꞌsasoꞌ Sinio roco niꞌto, chiní quën nanantërahuëso nito‑
tapi: “Israiroꞌsasoꞌ, noꞌtën Yosë chachin chino topi,” tëcaponaꞌ. Ca Sinio roco 
niꞌto, shaꞌhui  të ran quë maso chachin nisa rahuë. 24  Carima yaꞌipi inapita 
noꞌparoꞌsa q uër an ocoiaranquëmaꞌ. Nisha nisha piya piꞌsa yaꞌhuëpi 
quëran ocoir ahu atënquëmaꞌ, ayontonaranquëmaꞌ. Inapotatënquëmaꞌ, 
yaꞌhuë ra ma so noꞌpaquë chachin quëpaantaranquëmaꞌ. 25  Canpi taso 
mamanshiroꞌsa moshatomaꞌ, nëꞌhuë të rinso pochin ninamaꞌ. Napoa toma 
co noyahuëꞌ nip iramahuëꞌ. Naporamasoꞌ, inquitaranquëmaꞌ. Nëꞌmëtë 
nëꞌhuëtërinsoꞌ, noyaiquë pëꞌsarëso pochin nitaranquëmaꞌ. 26  Nasha cancan 
quëtahuatënquëmaꞌ, ispiritonta nasha chachin ayaꞌcoancantaranquëmaꞌ. 
Naꞌpi pochin co natantochináchinhuëꞌ cancantopiramahuëꞌ, natëtochináchin 
cancan quëtaranquëmaꞌ. 27 Ispiritonëhuë chachin ayaꞌcoan can ta ran quëma 
niꞌton, pënëntërahuësopita natëaramaꞌ. Nanamëhuënta natëaramaꞌ. 28  Shima‑
sho në ma pita noꞌpaꞌ quëtërahuëquë yaꞌhuëapomaꞌ. Canpi taso piya pi në huë pita 
nisaramaꞌ. Canta Yosënëmaco, nisa rahuë. 29 Osha nëma inqui ta huato, ama 
huachi inacha chin nisápamaso marëhuëꞌ catahuaranquëmaꞌ. Ca nohuanto 
notohuaroꞌ trico naꞌapon niꞌton, co huachi tanarotaramahuëꞌ. 30 Ca nohuanton 
nararoꞌsaꞌ, sha roꞌsaꞌ, inapi tanta naꞌcon naꞌcon nitapon. Ama aꞌna pita 
nacionoꞌsa niꞌtonënquë, tanarotatoma taparo nica maso marëhuëꞌ, napoa‑
rahuë. 31 Naporoꞌ co noyahuëꞌ ninamasoꞌ, nishi na huën ninamasoꞌ, inapita 
yonquia toma tapanapomaꞌ. 32  Ama ninonpintocosohuëꞌ. Co canpita noya nina‑
maso marëꞌ ina pochin acoaranquëmahuëꞌ. Canpi taso co noyahuëꞌ ninama 
niꞌton, tapanamaso yaꞌhuërin.

33  Cas o Sinio roco shaꞌhuitaranquëmaꞌ: Canpitasoꞌ, osha hua na toma 
nëꞌhuë të ri nso  pochin nipiramahuëꞌ, carin quëma inquitaranquëmaꞌ. 
Inapotohuatë nqu ëmaꞌ, yaꞌhuë ra maso nina no roꞌsaquë yaꞌhuëantapomaꞌ. 
Inapitasoꞌ i rác a tapitopirinënquëmahuëꞌ, anoyataantaramaꞌ. 34  Iráca 
yaꞌhuëramaqu ëso ꞌ, in imiconëmapitar i tananhuantár in acopi. 
Inapotopirin ahu ëꞌ, inaquë ran chin iminahuatoma shaꞌtaantapomaꞌ. 
Inapohuatamaꞌ, yaꞌipi naꞌhuëroꞌsari níraponaꞌ. 35 Ina nicatonaꞌ: “Iso noꞌpaso 
tananhuantáp iri nhuëꞌ. Iporasoꞌ shaꞌtantatona noya noya acopi. Itinquë 
nararo yaꞌhuë r inso pochin yaꞌnorin. Ninanonënapitanta ataꞌhuantatona 
tapitopirinahuëꞌ, iporasoꞌ naquë ran chin noya niacorapitonaꞌ, yaꞌhuëantarapi,” 
taponaꞌ. 36  Naporoꞌ yaꞌhuë ra maso yaꞌcari yaꞌhuërapisopitasoꞌ: “Yaꞌhuë‑
piso noꞌpaꞌ tap itopirinahuëꞌ, tëhuën cha chin Sinio rori anoyataantarin. 
Paquiiri paꞌpitatë pochin nitopirinhuëꞌ, naquë ran chin shaantarëso pochin 
nitaantarin,” tosapi. Ca Sinio roco napo rahuë niꞌton, ina chachin nisarin.

37  Nap o ra huaton maꞌmarë tëranta nonto hua ta maco, aꞌna roá chin 
catahuararan quë maꞌ. Ca nohuanton notohuaroꞌ naꞌasaramaꞌ. Panca 
huënton ohui ca roꞌsa pochin nisaramaꞌ. Ca Sinio roco shaꞌhuitaranquëmaꞌ. 
38  Ninanonëmapita ataꞌhuantatona tapitopirinëmahuëꞌ, paꞌpi notohuaroꞌ 
yaꞌhuëantapomaꞌ. Quiro sa rinquë pita tahuëri nani hua chin, paꞌpi notohuaroꞌ 
ohui ca roꞌsa Sinioro chino ta tona tëpa caiso marëꞌ quëpaapi. Inapo cha chin 
ninanonëmaquë naꞌapomaꞌ. Inapotohuatënquëmaꞌ, naní quëran ca Sinio roco 
ninahuësoꞌ nitotaponaꞌ,’ tënin,” itërinco.

Nansëroꞌsa noyá yanipisoꞌ

37  1 Siniorosoꞌ chini chiní quën nanan tërin. Aꞌna tahuëri inasoꞌ, maꞌsona 
aꞌnotërincosoꞌ niꞌcaꞌhuaso marëꞌ catahuaantarinco. Ispiritonën noyá 

yaꞌcoan can të rinco niꞌton, aꞌna motopianaquë quëpa rinco. Inaquësoꞌ, piyapi 
nansë paꞌpi notohuaroꞌ yamorárin quëna nahuë. 2  Sinioro nohuanton yaꞌipi 
ina motopiana itohuaran itohuaran paꞌtërahuë. Yaꞌipi ina nani chachin 
huaꞌhuayátërahuë nansëꞌ, noyá yanítoninso nírarahuë. 3  Naporoꞌ Sinioro 
itaponco: “¿Isopita nansëroꞌsa noya ipora nanpiantaꞌitonahuëꞌ ti?” itërinco. 
“Quëma sá chin Sinioro inasoꞌ nito tëran,” itërahuë carintaꞌ.

4-5  Napotohuatora, Sinioro itaantarinco: “Carin quën nanan quëta‑
ran quën iso nansëroꞌsa nontaton: ‘Yaniransëroꞌsanquëmaꞌ. Sinioro 
napo rinso natancoꞌ: “Ca nohuanton nanpiantamaso yaꞌhuë ta rin quëma 
niꞌton, nanpiantaramaꞌ. 6 Pancarin ipatëroꞌsaꞌ, nosha, inapita acotaranquëmaꞌ. 
Shaꞌhuëtënta yaꞌhuëtarinquëmaꞌ. Inapotahuatënquëmaꞌ, niinëhuë quëta‑
ran quëma nanpiantaramaꞌ. Inapotohuatënquëmaꞌ, ca Sinio roco nina huëso 
anitotaranquëmaꞌ,” tënin,’ itëquëꞌ,” itërinco.

7 Napotohuachincora, ina inacha chin nansëroꞌsa nontë rahuë. Nonta soco 
chachin, ocohua paꞌninsoꞌ nata nahuë. Nansëroꞌsantaꞌ, nansënëna capini 
nichinpitëraꞌpiapi. 8  Napo ra hua tona pancarin ipatëroꞌsaꞌ, nosha, inapita 
yaꞌhuëtaantapi. Ina quëran shaꞌhuëtënta yaꞌhuëtaantapi. Napoaponaraihuëꞌ, 
co nanpiyátërapihuëꞌ.

9 Naporoꞌ Siniorosoꞌ nontaantatonco: “Carin quën nanan quëta ran quën 
niꞌton, niinëhuë përáquëꞌ: ‘Cata pini parti quëran chachin huëꞌsa huaton 
isopita chimi pi roꞌsa ananpiquëꞌ,’ itëquëꞌ,” itaantarinco. 10 Napotohuachincora, 
ina inacha chin camai rahuë. Napotohuatëra, nanpiantarahuatona huanipi. 
Huaꞌ hua yá të rahuë niꞌton, panca sonta roꞌsa huënton pochin yaꞌnopi.

11  Naporoꞌ Sinioro nontaantatonco: “Israiroꞌsasoꞌ, nansëroꞌsa 
niꞌnanso pochin nipi. Ninon to hua chi nara: ‘Nansëquënpoasoꞌ, noyá 
yanirinso pochin niconin. Co huachi maꞌmarë tëranta paꞌtërëhuahuëꞌ. 
Co huachi nimiriohuanhuë pochin niconëhuaꞌ,’ niitopi. 12  Inapi taso 
napopirinahuëꞌ, quëmari pënë naton: ‘Sinioro napotërinquëmaꞌ: “Canpi taso 
piyapinëhuëpitanquëma nipiramahuëꞌ, chimi pi roꞌsa paꞌpi to piquë acoatë 
pochin nitëranquëmaꞌ. Cari chachin paꞌpitërinënquëma quëran ocoiatë 
pochin nitaranquëmaꞌ. Áquë quëpirinënquëmahuëꞌ, Israiro noꞌpaquë 
chachin quëpanantaponquëmaꞌ. 13-14  Paꞌpitopinan pochin nisapiramahuëꞌ, 
ina quëran ocoiatë pochin nitaranquëmaꞌ. Inapotohuatënquëmaꞌ, yaꞌipi 
piyapinëhuëpitanquëma ca Sinio roco ninahuësoꞌ nitotaramaꞌ. Cari chachin 
niinëhuë quëtohuatënquëmaꞌ, nanpian ta rëso pochin nisaramaꞌ. Napo ra huaton 
yaꞌhuë ra maso noꞌpaquë chachin acoantaranquëmaꞌ. Inapotohuatënquëmaꞌ, 
ca Sinio roco shaꞌhui të ran quë maso chachin nitëranquëmasoꞌ nitotaramaꞌ. Ca 
Sinio roco napotaranquëmaꞌ,” tënin Sinioro,’ itëquëꞌ,” itaantarinco.

Israiroꞌsa aꞌna huëntoínchin niantacaiso yaꞌhuërinsoꞌ
15 Ina quëran Sinioro camayatonco: 16  “Aꞌnara nara masa huaton: ‘Iso Cota 

huëntonquën,’ taꞌcaso ninshitëquëꞌ. Aꞌna naraquënta ninshi taton: ‘Isosoꞌ, 
Israiro huëntonquën,’ itëquëꞌ. 17 Nani ninshi to huatan, aꞌna imiraquëáchin cato 

chachin sëꞌquëquëꞌ. Aꞌnaí chin pochin nica caiso marëꞌ inapoquëꞌ. 18 Inaporanso 
yonquiatonaꞌ, natanaponën: ‘¿Maꞌta tapon ina pochin ninan?’ itaponën. 
19 Napotohuachinën: ‘Iso pochin Sinioro anitotërinquëmaꞌ: “Israiro huëntonso 
Cota huëntonëꞌ, cato huënton yaꞌhuëpirinahuëꞌ, ca nohuanton aꞌna huën toín‑
chin yaꞌhuëapona huachi” itërinquëmaꞌ,’ itëquëꞌ. 20 Ina quëran cato naraquë 
ninshitëransopita aꞌnin quë chin ihuëquëꞌ. 21 Inapo ra huaton shaꞌhuitaantaquë: 
‘Israiroꞌsa nisha nisha nacionquë quëpapi niꞌton, itohua itohua yaꞌhuë rapi. 
Cari chachin yaꞌipi parti quëran ayontonahuato ocoia rahuë. Inapotahuato, 
yaꞌhuë piso noꞌpaquë chachin quëpanantarahuë. 22  Inaquë nipachinaꞌ, aꞌna 
nacioínchin nica pona huachi. Israiro motopiroꞌsaquë yaꞌhuëaponaꞌ. Aꞌnaí‑
chin copirno yaꞌhuëtaponaꞌ. Co huachi cato nacion nisapihuëꞌ. Co huachi cato 
copirno yaꞌhuëtaponahuëꞌ. 23  Napo ra huaton co huachi amiro mamanshiroꞌsa 
mosha tona nëꞌhuë të rinso pochin nisapihuëꞌ. Co huachi aꞌna ra ti pita nica‑
tona oshahuanapihuëꞌ. Nisha nisha cancantopirinahuëꞌ nichaꞌëpato, 
casá chin cancantaponaco huachi. Yaꞌipi osha nëna inqui ta huato, piya pi në‑
huë pita pochin niꞌsa rahuë. Canta inapita Yosënëna nisa rahuë. 24 Piya pi nëhuë 
Tapi itërahuësoari copirnonëna nisarin. Napo ra huaton inaí chin ohui ca‑
roꞌsa huaꞌanën pochin nicaton, piya pi në huë pita aꞌpai rarin. Naporo huarëꞌ 
pënëntërahuësopita, shaꞌhuitërahuësopita, inapita natëponaꞌ. 25 Piya pi nëhuë 
iráca Cacopo itërahuësoꞌ, noꞌpaꞌ quëtërahuëquë yaꞌhuëaponaꞌ. Inaquë chachin 
shimashonënpitanta yaꞌhuëpi. Inaquë chachin canpitantaꞌ, yaꞌhuëapomaꞌ. 
Huiꞌnamaꞌ, shiparimaꞌ, inapi tanta inaquë chachin yaꞌhuaponaꞌ. Co onpo ronta 
pipiaramahuëꞌ. Piya pi nëhuë Tapi itërahuësoari huaꞌa nëma nisarin. Co aꞌnari 
yaꞌhuërëtaponhuëꞌ. 26  Ama tëꞌhuarëꞌna yaꞌhuë caiso marëhuëꞌ, inapitaroꞌco 
anoya ta rahuë. Inapi ta roꞌco anoyatërahuësoꞌ, yaꞌhuë mia tarin. Ca nohuanton 
notohuaroꞌ naꞌaponaꞌ. Napo ra huaton chinotërinacoso pëiꞌ, inapita yaꞌhuë piso 
huán cana acoa rahuë. 27 Inapita huán cana yaꞌhuëarahuë. Inapitasoꞌ piya pi‑
në huë pita nisapi. Caso inapita Yosënëna nisa rahuë. 28  Chinotërinacoso pëi 
acorahuësoꞌ, inahua yaꞌhuë piso huán cana yaꞌhuëmiatapon. Napo hua china, 
aꞌna pita nacionoꞌsasoꞌ: “Tëhuën cha chin Sinio rori israiroꞌsa huayonin. Noya 
noya huaꞌa nën ta caso marëꞌ naporin,” taponaꞌ,’ itaantaquëꞌ,” itërinco. 

Papironiaquë quëpahuachinara napopisoꞌ

1  1 Papi ronia copirno Napocotono itopisosoꞌ, sontaronënpitarë chachin 
Quiro sarin nina noquë canquirin. Canquirahuatonaꞌ, ahuë caiso marëꞌ tanca‑

pi topi. Naporo tahuë riꞌsa Cota huënton israiroꞌsa copirnonënasoꞌ, Coaquin itopi. 
Copirno yaꞌconinsoꞌ, nani cara piꞌi pi tarin. 2  Sinioro nohuanton Napocotonosoꞌ 
canatahuaton, Coaquin manin. Yosë pëinënquë nisha nisha ohuarapisonta 
yaꞌhuërinsoꞌ, patoma naꞌcon manin. Inapita macaton yaꞌhuë rinquë quëparin. 
Mamanshinënpita mosha piso pëiquë acoonin. Paꞌton ninin so pita tapapiquë acorin. 
Coaquinta israiroꞌsarë chachin inátohua asaca ta caiso marëꞌ quëparin. 3-5 Inaquë 
nipa china Napocotonosoꞌ, huaꞌa nën të rinso pëiquë saca to pi so pita a huaꞌanën 
camairin: “Aspina. Israiro copirno quëmo pi nën pita quëran huiꞌna piꞌsa huayo‑
naton quëquëꞌ. Israiro huaꞌa noꞌsa quëmo pi nën pita quëraontaꞌ, quëquëꞌ. Noyapin 
noyapin niꞌtopisopita, co máquëna tëranta tëhuërinsohuëꞌ, yonquinahuanoꞌsa 
niꞌtonaꞌ, míso nonpi so pita, nani maꞌsha nitotopisopita, huaꞌanëntërahuëso pëiquë 
sacatochináchin inashitopiso quëquëꞌ. Inapitasoꞌ, canpoa nanan aꞌchinchinaꞌ. 
Cartioroꞌsa nitotërinsoꞌ quiricaroꞌsantaꞌ b, cara piꞌipi aꞌchinchinaꞌ. Aꞌchintasoiꞌ, ca 
caꞌnahuëso chachin inapi tanta caꞌsapi. Ca huino oꞌorahuëso chachin oꞌosapi. Ina 
piquëran catahuainacoso marëꞌ acoa rahuë,” itërin.

Naniri amiconënpitarë chachin copirno pëiquë yaꞌhuëpisoꞌ
6 Napo to hua china Aspinasoꞌ, huiꞌna piꞌsa huayonin. Cata pini yaꞌpisoꞌ, Cota 

huënton huiꞌnapiꞌsaꞌ. Inapitasoꞌ, Naniri, Ananiasë, Misairo, Asariasë, inapita. 
7 Ina pochin ninihuanpirinahuëꞌ, huaꞌani Nanirisoꞌ, Piritasasaro itërin. 
Ananiasëntaꞌ, Satraco itërin. Misairoso nipirinhuëꞌ, Misaco itërin. Asariasësoꞌ, 
Api‑nico itërin. 8  Naniriso napoaponahuëꞌ, co nohuantërinhuëꞌ copirno 
caꞌninsoꞌ capacasoꞌ. Co huino oꞌorinso tërantaꞌ, oꞌocaso nohuantërinhuëꞌ. 
Amiconënpitantaꞌ, ina pocha chin yonquipi. Napoaton Nanirisoꞌ: “Ama nëꞌhuë‑
të rinso pochin Yosë nicain coiso marëhuëꞌ, co nohuantëraihuëꞌ iso cosharo 
capacaꞌhuaisoꞌ. Huinontaꞌ, co nayaraihuëꞌ,” itërin huaꞌan nontaton. 9-10 Yosë 
nohuanton huaꞌaniso Naniri noya nicaponahuëꞌ:

—Nani copirno camaitërin maꞌsona canpita capacamasoꞌ. Maꞌsona 
oꞌocamasontaꞌ, nani camaitërin. Canpi taso nisha capatoma co aꞌna pita 

Naniri naporinsoꞌ
 

 

a 1.3-5 Huaꞌa nën të rinso pëiquë saca to pi so pita: Inapitasoꞌ macayopinanoꞌsaꞌ. b 1.3-5 Cartioroꞌsa 
nitotërinsoꞌ quiricaroꞌsaꞌ: Iráca quëran huarëꞌ cartiaroꞌsasoꞌ, tayora nito to roꞌsa yaꞌconpi, 
pënotonoꞌsaꞌ, ninotonaꞌpiroꞌsaꞌ, inapita yaꞌconpi. Niaꞌchintacaiso marëꞌ, inapi taso naꞌa quiri ca‑
roꞌsa ninshi topi. 



huiꞌna piꞌsa pochin copirno niꞌpachinquëmahuëꞌ, canpita naꞌin quëran inaso 
atëpataponco. Ina tëꞌhua tato napoa rahuë taꞌa, itërin.

11-13 Naniri, Ananiasë, Misairo, Asariasë, inapita aꞌpai caso marëꞌ Aspinasoꞌ, 
aꞌnara huaꞌan acorin. Ina yaꞌhuërë Naniriri nontaton:

—Quëmasoꞌ huaꞌanëhuëinquën. Quiyasoꞌ piya pi nën pi tacoi. Shonca 
tahuëri marëꞌ tënitoncoi, noꞌpa quëran paporinsopitaráchin quëtocoi caꞌi. 
Oꞌocaꞌhuaiso marëntaꞌ, iꞌshara quëtocoi. Ina piquëran aꞌna pita huiꞌna‑
piꞌsa copirno cosha ronën caꞌpisopitarëꞌcoi nicanariꞌi. Co inapita pochin 
chinihuatoisohuëꞌ, maꞌsona yonqui ranso nitocoi, itërin.

14  Napo to hua china, huaꞌansoꞌ nohuan tërin. Shonca tahuëri noꞌpa quëran 
papotërinsopitaráchin aꞌcarin. 15  Inanapo tahuëri quëran cata pini yaꞌpisoꞌ, 
aꞌna pita huiꞌna piꞌsa copirno cosha ronën caꞌpisopita quëran noya noya chinipi. 
16  Ina nicaton, inanpi cosharoráchin inapi taso aꞌcarin. Yaꞌhuërëꞌ copirno 
cosha ronën quëtopisosoꞌ, inaora pëinënquë quëparin. Huinonta inapotërin.

17 Yosë nohuanton inapita huiꞌnapiꞌsasoꞌ, yonqui yonquícharahuatonaꞌ, 
nitoto nitotócharapi. Nisha nananquë quiri ca roꞌsa ninshitopirinahuëꞌ, inanta 
nitotaantapi. Yaꞌipi aꞌchintopiso nito topi. Napo ra huaton Nanirisoꞌ, maꞌsona 
tapon huaꞌnapisopitanta nito tërin. Huaꞌ na rëso pochin niꞌpachinantaꞌ, maꞌsona 
tapon napo rinso nito tërin. 18  Copirno tahuëri acorinso nani hua china, yaꞌipi 
huiꞌna piꞌsa Aspinari copir noquë quëparin. 19 Inari tëniton nonto hua china, 
co aꞌnaya tëranta Naniri, Ananiasë, Misairo, Asariasë, inapita pochin 
quënaninhuëꞌ. Napoaton inapitasoꞌ, cata hua caiso marëꞌ acorin. 20 Aꞌna tahuëri 
maꞌsona nicacasoꞌ natan pa china, aꞌna pita quirica nito to roꞌsa quëran noya 
noya shaꞌhui topi. Magiaroꞌsaꞌ, ninotonaꞌpiroꞌsaꞌ, co inapi tari tëranta inapita 
huiꞌna piꞌsa pochin copirno shaꞌhuitopihuëꞌ. 21 Inapoaton Nanirisoꞌ, Papi ronia 
copirno huaꞌa nën të rinso pëiquë saca tërin. Pirsia copirno Siro itopisoꞌ, aꞌna 
piꞌisaꞌ copirno yaꞌco ninso naniquë huarëꞌ, inaquë ran chin saca tërin.

Napocotono huaꞌnarinsoꞌ

2  1 Napocotono paꞌpin yaꞌhuë rë namën Copirno yaꞌconinsoꞌ, nani cato piꞌi pi‑
tarin. Naporoꞌ inaso nisha nisha huaꞌnaton, paꞌyanin. Ina yonquirápaton 

co huachi huëꞌë caso nanitërinhuëꞌ. 2-3  Napo hua china, magiaroꞌsa amatërin. 
Ninotonaꞌpiroꞌsaꞌ, pënotonoꞌsaꞌ, quirica nitotoroꞌsaꞌ, inapi tanta amatërin. 
Maꞌsona tapon huaꞌnarinsopita shaꞌhui ta caiso marëꞌ naporin. Napoaton yaꞌipi 
inapi tari paapapi. Naporo inasoꞌ:

—Huëꞌëhuëquë maꞌsha quëna nahuë. Napoaporahuëꞌ, maꞌsona tapon 
huaꞌnarahuëso co nitotatohuëꞌ, yonquirárahuë, itërin.

4 Napo to hua china, inapi taso Aran nananquë copirno nontopi:
—¡Quëmaso sinioro copirno chiní quën nanan tëran! ¡Huaꞌqui tahuëri 

nicaton, huaꞌanëntocoi! Quiyaso quëma piya pi nën pi tacoi. Shaꞌ hui tocoi 
huaꞌnaranso nipa chin, maꞌsona tapon napo rinso shaꞌhui chin quën, itopi.

5  —Huaꞌnarahuësonta shaꞌhuitatomaco, maꞌsona tapon napo rinso 
shaꞌhuitamacoso yaꞌhuërin. Coꞌsoꞌ shaꞌhuitohuatamacohuëꞌ, tëparahuatënëma 
yaquiarinënquëmaꞌ. Pëinëmanta amoro tëꞌya ta caiso marëꞌ yaꞌhuëapon. 
6  Huaꞌnarahuëso shaꞌhuitatomaco, maꞌsona tapon naporinsonta shaꞌhui toco. 
Inapotohuatamaco, notohuaroꞌ maꞌsha nicanaranquëmaꞌ. Ca nohuanton naní 
quëran noya nicatënënquëmaꞌ, moshaponënquëmaꞌ. Napoaton huaꞌnarahuëso 

shaꞌhuitatomaco, maꞌsona tapon naporinsonta shaꞌhui toco, itërin. 7 Inapi ta riso 
natanaponaraihuëꞌ:

—Shaꞌ hui tocoi huaꞌnaranso nipa chin. Quiyari maꞌsona tapon napo rinso 
shaꞌhui chin quën, itaantapi.

8-9  — Na ni shaꞌhuitëranquëmasoꞌ natanatomaꞌ, nonpintamacoso 
marëꞌ co aꞌna  ro á chin yashaꞌhuitëramacohuëꞌ. Huaꞌnarahuëso co 
shaꞌhuitohuatamacohuëꞌ, ina quëran chachin yaꞌi pin quëma chiminapomaꞌ. 
Nani canpita capini nonpintamacosoꞌ nishaꞌhuitëramaꞌ. Inapotatomaco nisha 
yonqui caꞌhuaso marëꞌ naporamaꞌ. Napoaton maꞌsona huaꞌnarahuësontaꞌ, 
shaꞌhuitamacoso yaꞌhuërin. Ina shaꞌhui to hua ta maco tëhuënchinsoꞌ, maꞌsona 
tapon naporinsontaꞌ, “noꞌtë quën shaꞌhui të ri naco,” tosa rahuë, itaantarin 
copir nori.

10 —Co insonta isoroꞌpaquë ina pochin shaꞌhui caso nanitërinhuëꞌ. Napo‑
ra huaton, co inso copirno tëranta magiaroꞌsaꞌ, ninotonaꞌpiroꞌsaꞌ, quirica 
nitotoroꞌsaꞌ, inapita quëma pochin nataninhuëꞌ. Chiní quën nanantaponahuëꞌ, 
co inapochininhuëꞌ. 11 Natanancoisosoꞌ, co onpo nitotochináchinhuëꞌ. Co 
piyapimiasoꞌ, ina pochin shaꞌhuitiinquënso nanitërinhuëꞌ. Yosëroꞌsaráchin 
aꞌna nanitomaraiꞌ. Napoaponahuëꞌ, inapi taso co canpoarëꞌ yaꞌhuëpihuëꞌ, 
itaantapi inahuarintaꞌ.

12  Ina nata naton, copir noso paꞌpi noꞌhui tërin. Noꞌhui taton yaꞌipi 
magiaroꞌsaꞌ, ninotonaꞌpiroꞌsaꞌ, pënotonoꞌsaꞌ, quirica nitotoroꞌsaꞌ, inapita Papi‑
ro niaquë yaꞌhuëpisoꞌ, tëpacaisoꞌ camaitërin. 13  Camaitërinso nahuinpachina, 
Nanirinta amiconënpitarë chachin tëpa caiso marëꞌ yonípi.

Naniri amiconënpitarë chachin chaꞌërinsoꞌ
14-15 Copirno aꞌpai pi so pita huaꞌanënsoꞌ, Arioco itopi. Copir nori magiaroꞌsaꞌ, 

ninotonaꞌpiroꞌsaꞌ, pënotonoꞌsaꞌ, quirica nitotoroꞌsaꞌ, inapita tëpa caiso 
ina camairin niꞌton, nani yatëparapi. Napo hua china, Naniriso noya 
yonquirahuaton osha quëran Arioco natanin:

—¿Onpoa tonta ina pochin copirno camaitërin? itërin.
Napo to hua china, inariso yaꞌipi shaꞌ hui tërin. 16  Ina nata naton, Naniriso 

copirno nontapon paꞌnin: “Sinioro copirno, piꞌpian ninaco. Huaꞌnaranso 
shaꞌhuitatënquën, maꞌsona tapon naporinsontaꞌ, shaꞌhui chin quën,” itërin. 
Napo to hua china nohuan tërin. 17-18  Naniriso pëinënquë paꞌsa huaton, amico‑
nën pita yaꞌipi shaꞌ hui toonin: “Canpi tanta iyaroꞌsa cata huaco. Chiní quën 
Yosë nonchi copirno huaꞌ na rinso anitotatonco, maꞌsona tapon naporinsonta 
anitochinco. Ama aꞌnapitarë chachin tëpainënpoaso marëhuëꞌ inapoaꞌahuaꞌ,” 
itërin. Napo to hua china, inacha chin nipi. 19-20  Naporo tashi Sinio rori huaꞌ‑
na rëso pochin yaꞌnotahuaton, yaꞌipi anito tërin. Napoaton “Yospa rin quën,” 
itaton, iso pochin Yosë nontërin:

“¡Ma noyanquëncha quëmaso Sinioro paya!
Quëmasáchin yaꞌipi piyapiꞌsa chinochinën.
Yaꞌipi nitotëran. Yaꞌipi nanitaparan.

 21 Quëma nohuanton tahuëriroꞌsa nishatërin.
Quëma nohuanton copirnoroꞌsanta yaꞌconpi.
Quëmari chachin inapitanta ocoiran.
Quëmari yonquinahuanoꞌsanta yonqui quëtëran.

Daniel 2 602  



 22 Aꞌnaquën maꞌsha, co nitotochináchinhuëꞌ.
Napoaponahuë quëmari anitotohuatana, nitotopi huachi.
Quëmaso tahuëri pochin ninan niꞌton,
co tashinanquë tëranta naꞌpitarinënhuëꞌ.

 23 Quëmaso Yosënquën.
Shimashonëhuëipitantaꞌ, chinotërinën.
‘Yosparinquën,’ itatënquën chinotëranquën.
Quëma nohuanton yonquínahuan nisahuato chiníquënco.
Natananquënsonta anitotëranco.
Copirno huaꞌnaton co napion ancantápirinhuëꞌ, anitotëranco,” itërin.

24 Yosë nonta huaton Nanirisoꞌ, Arioco nicapon paꞌnin. Quënan co na huaton:
—Ama tëpacoisohuëꞌ. Copir noquë quëpaco huaꞌ na rinso shaꞌhui taꞌhuaso 

marëꞌ, itërin.
25 Napo to hua china, aꞌna roá chin inaquë quëpa ra huaton:
—Aꞌnara Cotia parti quëran quëmapi quënësoꞌ, maꞌsona tapon huaꞌnaransoꞌ, 

shaꞌhui ta rin quën, itërin.
26 Napo to hua china copir nori Naniri nontaton itapon:
—¿Quëma Piritasasaro nani tëran huaꞌnarahuësoꞌ, maꞌsona tapon 

naporinsoꞌ, inapita shaꞌhuitaancoso ti? itërin.
27-29 —Tëhuën cha chin mini sinioro copirno, magiaroꞌsaꞌ, ninotonaꞌpiroꞌsaꞌ, 

pënotonoꞌsaꞌ, quirica nitotoroꞌsaꞌ, tayora nito to roꞌsa inapita yaꞌhuërin. 
Yaꞌhuëpirinahuëꞌ, co aꞌnaya tëranta quëma yanitotëranso nanitopihuëꞌ 
anitotiinënsoꞌ. Napoaponahuëꞌ, inápaquë aꞌnara Yosë yaꞌhuërin. Co onpo 
nitotacasohuëꞌ nipi so pita nani tërin anitotiinpoasoꞌ. Ina mini anito ta rin‑
quën aꞌna tahuëri maꞌsona onpocasoꞌ. Maꞌsona huaꞌnaransoꞌ, maꞌsona tapon 
naporinsoꞌ, inapita iporaso shaꞌhui ta ran quën: Huëꞌëranquë quëhuënaton, aꞌna 
tahuëri maꞌsona onpocasoꞌ yonquiráran. Naporaran quëran huëꞌëpiranhuëꞌ, 
Yosësoꞌ, aꞌna tahuëri maꞌsona onpocasoꞌ, huaꞌnaran quëran anito të‑
rin quën. 30  Ina canta anito të rinco. Co aꞌna pita piya piꞌsa quëran naꞌcon 
naꞌcon nito të ra huëso marëꞌ anitotërincohuëꞌ. Maꞌsona tapon huaꞌnaranso 
anitotaꞌhuanquënso marëꞌ anito të rinco. Shaꞌhuitohuatënquën quëmanta 
quëhuënaton yonquiráransoꞌ, noꞌtë quën nito taran huachi.

31 Huaꞌnaranquë sinioro copirno, aꞌnara nonanpisoꞌ huaniárin quënanan. 
Panca masho nisa huaton huëna ra tarin. Napo ra huaton paꞌpi tëꞌhua toro 
yaꞌnorin. 32  Motënsoꞌ, oro quëransáchin. Tëꞌtëtën, tanpa quën, inapitasoꞌ, 
prata quëran. Sëꞌnamën, tonainpita, inapi taso shaꞌpi huaꞌna quëran. 
33  Paꞌhuëquënpitasoꞌ, huaꞌnamia quëran. Nantëquënpitaso nipirinhuëꞌ, pato‑
ma chin huaꞌnamia quëran, pato ma chin tëshiroꞌpaꞌ quëran. 34 Ina nicasënquën 
chachin motopi quëran inaora aꞌnara naꞌpi notarintërin. Inapo ra huaton, 
nonanpisoꞌ nantë quën ohuanquimarin. Inapo to hua china yaꞌipi paꞌpan 
paꞌpantërin. 35 Ina quëran aꞌna roá chin yaꞌipi noꞌmoshin taranin: Huaꞌnamia, 
tëshiroꞌpaꞌ, shaꞌpi huaꞌna, prata, oro, inapita naporin. Piꞌipi tahuëri 
pintiatohuatëra, amocan quëna nëso pochin taranpachina, ihuani yaꞌipi 
quiquirin. Co piꞌpian tëranta acorinhuëꞌ. Ohuantonaꞌpi naꞌpiso nipirinhuëꞌ, 
panca motopi tara na huaton, yaꞌipiroꞌpaꞌ yaꞌsotërin.

36  Ina pochin huaꞌnaran. Iporaso maꞌsona tapon napo rinso shaꞌhui chin‑
quën: 37 Quëma sinioro copirno yaꞌipi copir no roꞌsa quëran chini chiní quën 

nanan tëran. Yosë inápaquë huaꞌa nën të rinso nanan quëtë rin quën niꞌton, 
yaꞌipi huaꞌa nën tëran. Ina nohuanton chiní quën nanan tëran. Ina nohuanton 
chachin yaꞌi piya quëran noya nicatënën natërinën. 38  Yaꞌipi parti piya piꞌsa 
yaꞌhuërinsoꞌ, quëma ahuaꞌanëntërinquën. Maꞌsharoꞌsaꞌ, inairaroꞌsaꞌ, inapita 
quëran huarëꞌ huaꞌa nën ta maso marëꞌ acorin quën. Ina nohuanton yaꞌipi huaꞌa‑
nën tëran. Napoaton nonanpisoꞌ niꞌnansoꞌ, motën oro quëran nininso pochin 
ninan. 39 Quëma piquëran, aꞌna yaꞌhuërëꞌ huaꞌanëntaantapon. Inaso co onpo‑
pin chin chiní quën nanantarinhuëꞌ. Ina piquërantaꞌ, aꞌna yaꞌhuërëꞌ yaꞌipi roꞌpaꞌ 
huaꞌanëntaantapon. Oro, prata, inapita quëran co onpo pin chin shaꞌpi huaꞌnaso 
paꞌtërinhuëꞌ. Ina pochin ina copirnontaꞌ, nisarin. 40  Ina huaꞌa nën të rinso 
piquëran, aꞌnanta isoroꞌpaquë huaꞌanëntaantapon. Inasoꞌ, huaꞌnamia chinirinso 
pochin chiní quën nisarin. Huaꞌnamiaso taríton niꞌton, yaꞌipi paꞌpaarin. Ina 
napo rinso pochin ina huaꞌanëntohuachin, aꞌna pita copir no roꞌsa ataꞌhuantapon.

41-42  Huaꞌnahuatana, ina nantëquënsoꞌ, huaꞌnamia quëran nisa huaton, 
tëshiroꞌpaꞌ quëran niꞌnan. Inasoꞌ, piquëran copirno yaꞌco ninso isoroꞌpaꞌ 
huaꞌanëntohuachin, cato huënton pochin nisarin. Huaꞌnamia pochin chiní quën 
nicaponahuëꞌ, tëshi roꞌpa pochin co onpo pin chin chiniarinhuëꞌ. 43 Huaꞌnamia 
tëshiroꞌparë ayontërëso pochin naporo tahuë riꞌsa huiꞌnina niacoantatona aꞌna 
huëntoíchin nica caiso marëꞌ anoya tapi. Napopirinahuëꞌ, co aꞌna huëntoíchin 
nicacaisoꞌ nanitapihuëꞌ. Tëshiroꞌpaꞌ huaꞌnamiarëꞌ, co niayontacasoꞌ nanitërinsohuë 
pochin nisarin. 44 Ina copir no roꞌsa huaꞌanëntasoiꞌ, Yosë inápaquë yaꞌhuë rinso 
huaꞌa nën tarin. Ina huaꞌanëntërinsoꞌ, co onpo ronta taꞌhuantarinhuëꞌ. Co aꞌna‑
pita nacionoꞌsari minsëarinhuëꞌ. Aꞌna pita huaꞌanëntopisoꞌ, yaꞌipi ataꞌhuantapon. 
Yaꞌhuërëꞌ ina huaꞌanëntërinsosoꞌ, yaꞌhuëmiatapon. 45-46  Ina tapon naporin 
huaꞌnaranquë motopi quëran naꞌpi nota rin taton huaꞌnamia, shaꞌpi huaꞌna, 
tëshiroꞌpaꞌ, prata, oro, inapita niꞌnomorinsoꞌ. Yosëso chini chiní quën nanan taton, 
aꞌna tahuëri maꞌsona onpocasoꞌ anito të rin quën. Huaꞌnaranso noꞌtë quën shaꞌhui të‑
ran quën. Maꞌsona tapon naporinsontaꞌ, noꞌtë quën shaꞌhui të ran quën, itërin.

Naporoꞌ Napocotonosoꞌ, Naniri notë nanquë isonin. Isonin quëran noꞌpaquë 
huarëꞌ monshorahuaton mosharin. Ina quëran piya pi nën pita camairin, 
maꞌsha tëpa ra hua tona Naniri moshacaisoꞌ. Yonarin pochin ninin sonta 
aꞌpërahuatonaꞌ, mosha caiso camaitërin. 47 Ina quëran Naniri itapon:

—Canpita Yosë chinotëramasosoꞌ, yaꞌipi yosë roꞌsa quëran chini chiní quën 
nanan tërin. Yaꞌipi copir no roꞌsa huaꞌa nën tërin. Inasá chin co nitotacasohuëꞌ 
ninin sonta anito tërin. Napoaton huaꞌnarahuëso anitotatënquën, maꞌsona 
tapon naporinsontaꞌ, anito të rin quën, itërin.

48  Ina quëran chiní quën nanan taton camaitacaso marëꞌ acorin. Yaꞌipi Papi‑
ronia propinciaquë chirinchi nica caso marëꞌ acora huaton, yaꞌipi quirica 
nito to roꞌsa camai caso marënta acorin. Napo ra huaton notohuaroꞌ maꞌsha 
paꞌton ninin so pita quëtërin.

49 Naniriri copirno natan pa china, Satraco, Misaco, Api‑nico, inapi tanta Papi‑
ronia propinciaquë chiní quën nanan ta tona camaitacaiso marëꞌ acorin. Naniriso 
nipirinhuëꞌ, copirno huaꞌa nën të rinso pëiquë chachin yaꞌhuëaton, camaitarin.

Mamanshi moshapisoꞌ

3  1 Ina piquëran Napocotono copirnosoꞌ, aꞌnara mamanshi oro quëran 
anitërin. Inasoꞌ, cara shonca mitro naporopitahuaton, cara mitro 

pancanatërin. Nani tënihuachinara, Tora itopisoꞌ noya roꞌtëquë acocaiso 
camaitërin. Ina noya roꞌtësoꞌ, Papi ronia propinciaquë chachin yaꞌhuërin. 
2-3  Ina piquëran, yaꞌipi chirin chi roꞌsa panca pancana huaꞌanëntopisopita 
amatërin.  S ontaro huaꞌanoꞌsaꞌ, propincia chirinchiroꞌsaꞌ, copirno 
ayonquinaꞌpiroꞌsaꞌ, coriqui tapanaꞌpiroꞌsaꞌ, coisëroꞌsaꞌ, aꞌna pita huaꞌa noꞌsanta 
yaꞌipi propinciaroꞌsa quëran, amatërin. Mamanshi anitërinso mosha caiso 
marëꞌ yaacoaton, amatërin. Napo hua china, yaꞌipi ina huaꞌa noꞌsa inaquë 
niyon tonpi. 4 Aꞌna huaꞌani caniaritacaso marëꞌ chiní quën camaitërin: “Yaꞌi‑
pin quëma copirno camaitërinso noya natancoꞌ. Naporin: ‘Canpi taso nisha 
nisha piyap inquëmaꞌ. Nisha nisha nacionquë yaꞌhuëramaꞌ. Nisha nisha 
nananquë nonamaꞌ. 5-6  Apira nisha nisha piꞌnirapi: Tronpitaroꞌsaꞌ, nisha 
nisha pirinanoꞌsaꞌ, inapita pihui rapi. Nisha nisha arparoꞌsaꞌ, tonton, tanporo, 
inapi tanta piꞌnirapi. Yaꞌipi nisha nisha piꞌnicaiso nipi so pita piꞌnirahuachinaꞌ, 
yaꞌi pin quëma isonaramaꞌ. Isonama quëran noꞌpaquë huarëꞌ monshorahuatoma 
mamanshi anitërahuësoꞌ, moshaaramaꞌ. Inso tëranta co yamoshahuachinhuëꞌ, 
panca orno huënaratapaquë tëꞌya ta caiso marëꞌ camaitarahuë,’ tënin,” itërin.

7 Na poaton nisha nisha piꞌnicaiso nipi so pita piꞌnirahuachinara, yaꞌi‑
piya isonpi. Isonpi quëran noꞌpaquë huarëꞌ monshorahuatonaꞌ, oro quëran 
mamanshi nipisoꞌ moshapi.

8  Aꞌna quën papironiaroꞌsasoꞌ, cotioroꞌsa co quëꞌyapihuëꞌ. Napoaton copir‑
noquë shaꞌ hui ra pipi. Paaparahuatonaꞌ:

9  —¡ Quëmasoꞌ copirnonëhuëinquën! ¡Nanpimiataton huaꞌanëntocoi! 
¡Ama onpo ro  tëranta nanianchinënquënsohuëꞌ! 10  Quëmasoꞌ yaꞌi picoi 
camairanc oi  oro quëran mamanshi ninansoꞌ moshacaꞌhuaisoꞌ. Nisha 
nisha piꞌ ni caiso nipi so pita piꞌnirahuachinara, isonahuatoi noꞌpaquë 
huarëꞌ mo ns horai quëran inapoaꞌhuaiso camaitëran. 11  Inso sona co 
natëhuach in quënhuëꞌ, naporo chachin panca orno huënaratapaquë 
tëꞌyatacaisontaꞌ, camaitëran. 12  Napopiranhuëꞌ, aꞌna quën cotioroꞌsasoꞌ, co 
piꞌpian tëranta tëꞌhuatërinënquënhuëꞌ. Inapitasoꞌ, quëmari chachin Papi ronia 
propinciaquë huaꞌa noꞌsa nica caiso marëꞌ acoran. Inahuaso napoaponahuëꞌ, 
co mamanshinënpita moshapihuëꞌ, mamanshi oro quëran anitëransontaꞌ, co 
moshapihuëꞌ. Inapitasoꞌ, Satraco, Misaco, Api‑nico, inapita, itopi.

13-14  Copirnosoꞌ paꞌpi noꞌhuitahuaton, inapita quëcacaisoꞌ camaitërin. 
Quëpachinara:

—¿Tëhuën cha chin canpi taso yosënëhuëpita, co yamosharamahuëꞌ ti? 
Mamanshi oro quëran anitërahuësontaꞌ, co yamosharamahuëꞌ, topi. 15 Iporaso 
nipirinhuëꞌ, moshacamaso yaꞌhuërin. Mosica piꞌnirahuachinaꞌ, mamanshi 
anitërahu ës oꞌ isonama quëran noꞌpaquë huarëꞌ monshorahuatomaꞌ, 
moshaaram aꞌ . Coꞌsoꞌ inapohuatamahuëꞌ, naporo chachin orno 
huënaratapaquë tëꞌyatarinënquëmaꞌ. Inapotohuachinquëmaꞌ, ¡co inso yosë 
tërantaꞌ, nichaꞌëinquëmaso nanitaponhuëꞌ! itërin.

16-18  Napo to hua china, inahuaso taponaꞌ:
—Co ina naꞌcon yonquiraihuëꞌ sinioro copirno. Yosë chinotëraisoꞌ nohuan‑

to hua chin, nani tërin pën quëran nichaꞌëincoisoꞌ. Quëmá quëraonta nani tërin 
nichaꞌëincoisoꞌ. Napoaponahuëꞌ co yanichaꞌëhuachincointaꞌ, noya tapon. Co 
yosë roꞌsa mosharanso moshapoihuëꞌ. Mamanshi oro quëran anitëransontaꞌ, 
co isonahuatoi moshapoihuëꞌ, itopi.

Pën quëran chaꞌëpisoꞌ
19 Ina nata naton, copir noso paꞌpi noꞌhui tërin. Napo ra huaton: “¡Naꞌcon 

naꞌcon orno huënaratacaso marëꞌ ihuë tëꞌyanantocoꞌ!” tënin camaitaton. 
Napo hua china, inapo topi. 20 Ina quëran sontaronënpita chini chiníquënoꞌsa 
yaꞌhuëtërin soꞌ, cara yaꞌpi chachin tonpo ra hua tona pënquë tëꞌyatacaisoꞌ 
camairin. 21 Cara yaꞌpisoꞌ, noya aꞌmopiquëranchin tonpopi. Inapo ta hua tona 
pënquë tëꞌya topi. 22-23 “Manóton tëꞌyatocoꞌ,” tëninso marëꞌ inapotopirinahuëꞌ, 
inahuasaꞌ pëni tëparin. Naꞌcon naꞌcon ahuënaratopi niꞌton, naporin. Cara 
yaꞌpiso orno acopo tonpo pinan anotopi.

24   Na poroꞌ copirnosoꞌ, aꞌna roá chin huanirin. Paꞌpi paꞌya naton 
ayonquirinsopita huaꞌa noꞌsa natanin:

—¿Cara yaꞌpiraꞌ tonpo pinan pënquë tëꞌyatërama pora? itërin.
—Naporin mini, itopi inahuarintaꞌ.
25 —Napoaponahuëꞌ, caso cata pini yaꞌpi pënquë co tonpopinanhuëꞌ, ¡noya 

paꞌsapi niꞌnahuë! Aꞌnaso nipirinhuëꞌ, Yosë anquë ninën pochin niꞌnahuë, tënin.
26 Ina quëran orno yaꞌca ri ra huaton:
—Satraco, Api‑nico, Misaco. Canpitasoꞌ, Yosë chini chiní quën nanantërinsoꞌ 

piyapinënpitanquëmaꞌ. ¡Pipirahuatoma huëntaco huachi! itërin chiní quën 
nontaton.

Napo to hua china, cara chachin pën quëran pipipi. 27 Napo hua chi nara, yaꞌipi 
huaꞌa noꞌsa inaquë nisapisopitari yamotiipi. Co manta huëyapisohuëꞌ niꞌpi. Co 
ainëna tëranta huësorochatërarinhuëꞌ. Aꞌmopisontaꞌ, co manta onporinhuëꞌ. 
Co piꞌpian tëranta conai huëꞌëropiri maninhuëꞌ.

28  Naporoꞌ copirnosoꞌ: “¡Ma noyacha Yosëso paya! Inasoꞌ, Satraco, Misaco, 
Api‑nico, inapi tari chino tërin. Inapita nichaꞌë caso marëꞌ anquë ninën aꞌpai‑
marin. Inapitasoꞌ Yosëí chin cancan topi niꞌton, co nohuantopihuëꞌ aꞌna yosë 
isona hua tona moshacaisoꞌ. Napoaton co chimirin tëranta tëꞌhuatatonaraihuëꞌ, 
¡ca copirnoco nisapirahuëꞌ, co natërinacohuëꞌ! 29 Napoaton inso tëranta 
isopita huiꞌna piꞌsa Yosë chino to piso pinopachin, tëpaꞌinaꞌ. Inapo ta hua tona 
yaquiꞌinaꞌ. Pëinëonta amoro tëꞌya ta caiso marëꞌ yaꞌhuëapon. Intohuasona 
yaꞌhuë pi ri nahuë tërantaꞌ, inapochinaꞌ. Ma nananquësona nonpachinantaꞌ, 
inapotacaiso yaꞌhuërin. Co aꞌna yosë ina pochin nichaꞌë caso nanitërinhuëꞌ 
niꞌton, inapochinaꞌ,” tënin.

30  Ina quëran copirnosoꞌ, cara chachin Papi ro niaquë camaitacaiso marëꞌ 
chini chiní quën nanan quëtërin.

Napocotono copirno huaꞌyantacaso shaꞌhuitërinsoꞌ

4  1 Ca Napocotono copirnoco ninshitaranquëmaꞌ. Canpi taso nisha nisha 
nacionquë yaꞌhuëramaꞌ. Nisha nisha nananquë nonamaꞌ. Napo ra‑

huaton nisha nisha piyapinquëmaꞌ. Paꞌpi nohuan të rahuë yaꞌi pin quëma noya 
yaꞌhuëatomaꞌ, sano yaꞌhuëcamasoꞌ. 2-3  Yosë chini chiní quën nanan taton 
napotërincosoꞌ, canpi tanta shaꞌhuichinquëmaꞌ. Ina nitotohuatamaꞌ canpi tanta 
catahuaponquëma niꞌton, shaꞌhuitaranquëmaꞌ: ¡Maꞌpi tacha inaso ninin paya! 
Co piya pinpoa nanitaparëhuasohuëꞌ, inaso ninin. Ina huaꞌanëntërinsosoꞌ, 
yaꞌhuëmiatapon. Onpo shinpoapita huënton yaꞌhuë pi rinhuë tërantaꞌ, ina 
chiní quën nanantërinsosoꞌ, inacha chin nisápon.

4-5 Caso huaꞌanëntërahuëso pëiquë noya yaꞌhuëato, capa cancantápirahuëꞌ. 
Aꞌna tash is oꞌ, huaꞌ nato paꞌpi paꞌya nahuë. Ina yonquirápato co napion 
cancan të r ahuë. 6-7 Napo hua china, yaꞌipi magiaroꞌsaꞌ, ninotonaꞌpiroꞌsaꞌ, 
pënotonoꞌsaꞌ, quirica nitotoroꞌsaꞌ, tayora nitotoroꞌsaꞌ, inapita Papi ro niaquë 
yaꞌhuëpisoꞌ, amatë rahuë. Maꞌsona tapon huaꞌnarahuëso shaꞌhuitiinacoso 
marëꞌ ama të rahuë. Canqui hua chi nara, huaꞌnarahuësoꞌ shaꞌhui të rahuë. 
Inahuaso napoaponahuëꞌ, co nanitopihuëꞌ maꞌsona tapon huaꞌnarahuëso 
shaꞌhuiti inacosoꞌ. 8  Piquëran huarëꞌ Nanirinta huëꞌnin. Inasoꞌ, yosënëhuë 
yonquiato  P iritasasaro itërahuë antaꞌ. Inasoꞌ quëmapi noya yosë‑
roꞌsa isp ir itonëni, onpoinsona nanpicasoꞌ anito tërin. Ina huëꞌpa china, 
huaꞌnarahuëso shaꞌhui të rahuë:

9  “P iritasasaro. Quëmasoꞌ nino to naꞌpi roꞌsa huaꞌan quën niꞌton, noya 
yosë roꞌsa ispiritonën ira aꞌno të rëso pochin nitarinquën. Napoaton yaꞌipi 
co nitota ca sohuëꞌ ninin sonta nito tëran. Huëꞌëhuëquë huaꞌnarahuëso 
shaꞌhuitohuatënquën, maꞌsona tapon napo rinso shaꞌhui toco topi rahuë. 10 Iso 
pochin huaꞌ na rahuë:

Isoroꞌpaꞌ huancanachinquë, aꞌnara panca nara niꞌnahuë.
Paꞌpi inápa huanirin.

 11 Inasoꞌ nara aꞌshinahuaton, aquë aquëtë pancanantërin.
Huiꞌnimotën quëran piꞌiroꞌtëquë huarëꞌ nincanin.
Yaꞌipi isoroꞌpaꞌ quëran nanitopi quënanacaisoꞌ.

 12 Monoquën noya noyatërin.
Nitërinsontaꞌ, paꞌpi notohuaroꞌ.
Inariáchin yaꞌipiya cosharo ananitërin.
Yaꞌipi maꞌsharoꞌsanta inaanaquë naꞌipi.
Sëꞌpainpitaquëntaꞌ, inairaroꞌsa huaꞌhuatopi.
Yaꞌipi isoroꞌpaquë yaꞌhuërinso inaquë nanpipi.

13-14  Ina quëran huëꞌëhuëquë, aꞌnara aꞌpaito anquëni aꞌna naya niꞌnahuë. 
Inasoꞌ inápa quëran oꞌma ra huaton:

‘Panca nara nisahuasoꞌ aꞌnërahuatomaꞌ, sëꞌpaquënpita pëꞌshitëcoꞌ.
Monoquënpita matahuatomaꞌ, nitërinsonta paꞌsa paꞌsatocoꞌ.
Yaꞌipi maꞌsharoꞌsa inaanaquë naꞌipisoꞌ, taꞌainaꞌ.
Inairaroꞌsanta sëꞌpainpitaquë yaꞌhuëpisoꞌ, paꞌinaꞌ.

 15 Motën, itën, inapitaso napoaponahuëꞌ, inaquëranchin quëparichin.
Huaꞌnamia, shaꞌpi huaꞌna,
inaquëranpita catinaroꞌsa nipiquë, catinaquëchinaꞌ.
Pacatororoꞌsa huáncana huëshicoꞌ. Poroncayori shipichin.
Pëꞌtahuaroꞌsarëꞌ pasto caꞌin.

 16 Yonquinën tapiton, maꞌsha pochin cancanchin.
Ina pochin canchisë piꞌipi paꞌin.

 17 Ina pochin aꞌpaito anquëniroꞌsa camaitopi.
Yosëso chini chiníquën nanantaton, isoroꞌpaquënta huaꞌanëntërin.
Ina yaꞌipiya quëran nitotacaiso marëꞌ napoarin.
Ina nohuanton copirnoroꞌsanta huaꞌanëntopi.
Insosona nohuantërinsoꞌ copirno nicacaso marëꞌ acorin.
Sano sano piyapi nininsoꞌ,
aꞌna nacion camaicaso marëꞌ acorin,’ tënin.

18   In a pochin huaꞌ na rahuë. Iporasoꞌ, quëma maꞌsona tapon napo‑
rinso shaꞌhui toco. Aꞌna pita nani natanpirahuëꞌ, co insonta nanitërinhuëꞌ 
shaꞌhuitiin acosoꞌ. Quëmaso napoaponahuëꞌ, nanitaran. Noya yosë roꞌsa 
ispiritonën yaꞌcoan can të rin quën niꞌton, shaꞌhuitaponco,” itërahuë.

19  Sh aꞌhuitohuatora, Naniriso paꞌyanin. Paꞌya naton, huaꞌquimiachin 
tachianantërin. Napopirinhuëꞌ: “Ama huaꞌnarahuëso marëꞌ paꞌyanquësohuëꞌ. 
Maꞌsona tapon napo rinso marëꞌ tëranta co paꞌya na caso yaꞌhuërinhuëꞌ,” 
itërahuë. Napotohuatora: “¡Maꞌhuan tacha sinioro copirno nisaran paya! 
maꞌsona tapon huaꞌnaransoꞌ, inimi co nën pita marëꞌ huaꞌnaran napo rini, ¡noya 
noya niitonhuëꞌ! 20 Nara inápa nisa huaton pancanan niꞌnansoꞌ, huiꞌnimotën 
quëran piꞌiroꞌtëquë nincanin. Yaꞌipi parti quëran nani topi quënanacaisoꞌ. 
21 Monoquën noya noya ta huaton, huaꞌhuayátërahuë nitërin. Yaꞌi piya capa‑
caiso marëꞌ  n anirin. Inaanaquë maꞌsha roꞌsa naꞌipi. Sëꞌpainpitaquëntaꞌ, 
inai ra roꞌsa huaꞌ hua topi. 22  Ina nara pochinquën quëmasoꞌ sinioro copirno. 
Quëmanta ina nara aꞌshininso pochin chini chiní quën nanan tëran. Chiní‑
quën nanantëransoꞌ, piꞌiroꞌtëquë nincaninso pochin ninin. Napo ra huaton 
yaꞌipi isoroꞌpaquë huaꞌa nën tëran. 23 Ina quëran aꞌnara aꞌpaito anquëni inápa 
quëran oꞌma ra huaton: ‘Panca nara nininsoꞌ aꞌnërahuatomaꞌ, ataꞌhuantocoꞌ. 
Napoaponahu ëꞌ , motën, itën, inapitasoꞌ, inaquë ran chin quëparichin. 
Huaꞌnamia, shaꞌpi huaꞌna, inaquë ran pita catinaroꞌsa nipiquë catinaquëchinaꞌ. 
Pacatororoꞌsa huán cana huëshiinaꞌ. Poroncayorintaꞌ, shipichin. Maꞌsha roꞌsa 
pochin pasto canchisë piꞌipi caꞌin,’ tënin. 24  Yosë chini chiní quën nanan‑
taton, onpotatënquënsona anaꞌintiinquënsoꞌ nani shaꞌ huirin. 25  Quëmasoꞌ 
copirnonquë n nipiranhuëꞌ, piya pi roꞌsa yaꞌhuërin quëran ocoiaponën. 
Maꞌsharoꞌsarëꞌquën yaꞌhuëaran. Toro pochin pasto caꞌsaran. Poroncayontaꞌ, 
shipitáponquë n. Ina pochin sinioro copirno canchisë piꞌipi yaꞌhuapon. 
‘Yosëso chi ni  chiní quën nanan taton, yaꞌipi isoroꞌpanta huaꞌa nën tërin. 
Ina nohuanton inso sona nohuantërinsoꞌ, copirno nica caso marëꞌ acorin,’ 
tëcama huarëꞌ  noya taran huachi. 26  Motën, itën, inapita inaquë ran chin 
quëparitacaisosoꞌ, naquë ran chin huaꞌa nën ta maso tapon naporin. ‘Yosëso 
yaꞌipi isoroꞌpanta huaꞌa nën tërin,’ topatan, naquë ran chin huaꞌanëntaantaran. 
27 Napoaton carin quën pënëinquën: Noꞌtë quë ná chin nicaton, ama huachi 
aquëtë oshahuaantaquësohuëꞌ. Co noyahuëꞌ ninansopitanta aꞌporahuaton, 
popriyatopisopita cata hua caso cancantëquëꞌ. Tapona inaporanso marëꞌ noya 
yayaꞌhuërápiranhuëꞌ,” itërinco.

Copirno huaꞌyantërinsoꞌ
28  Naniriri shaꞌhui të rinso chachin Napocotono ninin. 29-30  Shaꞌ hui tërin 

quëran huarëꞌ  aꞌna piꞌisaꞌ noya yaꞌhuëantarin. Aꞌna tahuëri huaꞌa nën të‑
rinso pëi inapa pëꞌsa tëquë nanpërin. Inaquë ayanapon pochin: “Niꞌquëꞌ. ¡Ma 
pancanacha Papi ronia ninanosoꞌ paya! Cari chiní quën nanan tato isëquë 
huaꞌa nën taꞌhuaso marëꞌ aocoitërahuë. Aꞌna tahuë rinta iso ninano nicatonaꞌ, 
chiní quën nanantërahuëso yonquiapi,” tënin. 31 Noninsoꞌ co tiquiátërasohuëꞌ, 
inápa quëra n:  “¡Napocotono! Natanquë nanan shaꞌhui chin quën. Ipora 
quëran huarëꞌ co huachi copirno nisaranhuëꞌ. 32  Piya pi roꞌsa yaꞌhuërin quëran 
ocoiaponën. Inapotohuachinën, maꞌsharoꞌsapitarëꞌquën yaꞌhuapon. Tororoꞌsa 
pochin canchisë piꞌipi pasto capon. ‘Yosëso chini chiní quën nanan taton 

yaꞌipi isoroꞌpaquë nacionoꞌsanta huaꞌa nën tërin. Ina nohuanton inso sona 
nohuantërinsoꞌ, copirno nica caso marëꞌ acorin,’ tëcama huarëꞌ ina pochin 
nisaran,” itërin natanin.

33  Na poro chachin napotërinsoꞌ nanirin. Co huachi piyapiroꞌsarëꞌ, 
yaꞌhuërinhuëꞌ. Tororoꞌsa pochin pasto caꞌsárin. Poroncayori shipitárin. 
Ainënsoꞌ, onian anporo pochin aꞌshinin. Toꞌtëratënënpitantaꞌ, onian toꞌtëratë 
pochin aꞌshinin. Naporin.

Napocotono noyataantarinsoꞌ
34  No yataꞌhuaso tahuëri nani hua china, ca Napocotonoco inápaquë 

nëꞌpëtërahuë. Naporo chachin huaꞌyantërahuësoꞌ, noya të rahuë ninatanahuë. 
Noyatahuato: “Yospa rin quën Sinioro,” itërahuë. Inaso yaꞌhuëmiatërin niꞌton, 
chino të rahuë:

“Quëmasoꞌ Sinioro chiníquën nanantëran.
Naporansoꞌ, inachachin nisápon.
Shihuëipita onpo huënton ocoipirinahuë tërantaꞌ,
quëmasoꞌ huaꞌanëntápon.

 35 Isoroꞌpaquë yaꞌhuëpisopita quëma marësoꞌ,
co máquënoꞌsahuëꞌ.
Inápaquë yaꞌhuëpisopita, nohuantëransoráchin nipi.
Isoroꞌpaquëntaꞌ, ina pochachin nipi.
Chini chiníquën nanantëran niꞌton,
co insonta nanitarinhuëꞌ, chinitiinquënsoꞌ.
Maꞌsha nipataontaꞌ: ‘¿Onpoatonta ina pochin nisaran?’
co itiinënso yaꞌhuërinhuëꞌ,” itërahuë.

36  Na poro chachin noya yonquiantarahuë. Yaꞌipi huaꞌanëntërahuëso 
huaꞌanëntaant arahuë. Napo ra huaton noya nica to naco piya pi në huë pita 
natëantarinaco. Ayonquirinacosopita, chiní quën nanan to pi so pita huaꞌa noꞌsa 
acorahuësoꞌ, inapita huëcapairahuatonaco, yoniantarinaco. Naquë ran chin 
copirno yaꞌcoantarahuato, iráca chiní quën nanan të rahuë quëran, chini chiní‑
quën nanantaantarahuë.

37 Iporaso ca Napocotonoco, Yosë inápaquë huaꞌa nën të rinso chino të rahuë. 
Inasá chin noya nicato natë rahuë. Inasoꞌ maꞌsha nipa china, noꞌtë quë ná chin 
nisa huaton, noya sá chin ninin. “Caso noya noyaco,” topa china, inari nani tërin 
atapanacasoꞌ, tënahuë.

Pairaquë ninshitërinsoꞌ

5  1 Huaꞌqui quëran, Pirisasaro yaꞌhuërëꞌ, Papi ronia copirno yaꞌcoan tarin. 
Aꞌna tahuëri inasoꞌ, panca pita ninin. Yaꞌipi huaꞌa nën të rinso noꞌparoꞌsa 

quëran, huaranca huaꞌa noꞌsa amatërin. Inapi tarë chachin coshatahuatonaꞌ, 
notohuaroꞌ huino oꞌopi. 2-3 Noꞌpiton copirnosoꞌ, oro, prata, inapita quëran Yosë 
marëꞌ minëroꞌsa nipisoꞌ, quëshicaiso camaitërin. Ina minëroꞌsasoꞌ, Quiro sarin 
quëran Napocotonori iráca quën tarin. Quëshihuachinara, inapitaquë huino 
oꞌorin. Saꞌinpita, cosonanënpita, huaꞌa noꞌsa amatërinsoꞌ, yaꞌipi inapi tanta 
inaquë oꞌopi. 4  Inaquë huino oꞌosahuatonaꞌ, mamanshinënapita oro quëran 
nipisoꞌ, mosharápi. Prata, shaꞌpi huaꞌna, huaꞌnamia, nara, naꞌpi, inapita 
quëraonta nipisoꞌ, mosharápi.

5-6 Naporápirinahuëꞌ, aꞌna naya piyapi imira pochin nininsoꞌ yaꞌnorahuaton, 
huirí chin paira nininquë ninshitarin. Sëꞌparahuan nanparini aꞌpin tërin niꞌton, 
aꞌnin quë chin copir nori quënanin. Ina nicaton inasoꞌ, paꞌpi paꞌyanin. Paꞌya‑
naton ropa ropátarin. 7 Ina quëran ninotonaꞌpiroꞌsaꞌ, quirica nitotoroꞌsaꞌ, 
tayora nitotor oꞌ saꞌ, inapita quëcacaiso marëꞌ chiní quën camaitërin. 
Huëꞌ pa chi nara:

—Inso tëranta pasoꞌ ninshitopisoꞌ nontaton, maꞌsona tapon napo rinso 
shaꞌhuitohuachinco, copir no roꞌsa aꞌmorinsoanpi aaꞌmotarahuë. Oro quëran 
catina nipisoꞌ apëꞌpëconotarahuë. Napo ra huaton ca pochin nanan ta caso 
marëꞌ aꞌna huaꞌaniáchini yaꞌco piarin, tënin.

8  Napop ir inhuëꞌ, co aꞌna yari tëranta maꞌsona tapon ninshitërinsoꞌ 
shaꞌhuitacasoꞌ nanitërinhuëꞌ. 9 Napo hua china, copir noso naꞌcon naꞌcon paꞌya‑
naton shaꞌ pí chin niꞌtërin. Aꞌna pita huaꞌanoꞌsantaꞌ, onporë pochin cancan topi. 
10  Cop ir no, huaꞌanoꞌsaꞌ, inapita paꞌyanënaquë noncaropisoꞌ, copirno 
aꞌshionta natanin. Ina nata naton, cosha to piso pëiquë yaꞌcon conin. Huaꞌ huin 
paapa ra huaton:

—¡Quëmaso sinioro copirno chiní quën nanan tëran! ¡Huaꞌqui tahuëri 
nicaton, huaꞌa në ntocoi! Ama naꞌcon naꞌcon paꞌya naton, shaꞌ pí chin 
niꞌtëquësohuëꞌ. 11 Isëquë aꞌnara quëmapi yaꞌhuërin. Inasoꞌ, noya yosë roꞌsa 
ispiritonëni onpo nanpicasona anito tërin. Paꞌpi yonquínahuan niꞌton, tata 
Napocotonocori noyá nohui tërin. Aꞌna pita quirica nito to roꞌsa quëran yonqui 
yonquínahuan niꞌton, inapita huaꞌanën nica caso marëꞌ acorin. 12  Nininënsoꞌ 
Naniri nipirinhuëꞌ, tatacori Piritasasaro itërin. Inasoꞌ quëmapi noya noya 
cancan tërin. Huaꞌnahuatëra maꞌsona tapon napo rin so pita nito shaꞌ huirin. 
Co nitotacasoh uë ꞌ nananoꞌsantaꞌ, nito shaꞌ huirin. Nanan nisëꞌmorinso 
pochin nipisopitantaꞌ, anoya tërin. Ina apërátëquëꞌ, maꞌsona tapon pairaquë 
ninshitopisoꞌ, anito chin quën, itërin.

13  Napo to hua china, amata huaton natanin:
—¿Quëma Naniri nq uën ti? ¿Quëmantaꞌ, aꞌna pita cotioroꞌsarëꞌquën 

tataco Cotia par ti quëran quëninquën? 14  Quëma yonquiatënën: “Inasoꞌ, 
noya yosë roꞌsa ispiritonëni yaꞌcoan can tërin. Yonquinën quëraonta yonqui 
yonquíchararin ,”  itëri naco. 15  Pairaquë ninshi to piso nonta tona maꞌsona 
tapon napo rin so  shaꞌhuitiinacoso marëꞌ, naꞌcon quirica nitotopisopita 
përarahuë. Huë ca ponaraihuëꞌ, nisha nananquë ninshi topi niꞌton, co 
nitotopihuëꞌ. 16 Quëmaso napoaponahuëꞌ, sacai ninin so pita nito shaꞌhuiransoꞌ 
natan të rahuë . Iso ninshitopisoꞌ nontaton, maꞌsona tapon napo rinso 
shaꞌhuitohuatanco, copir no roꞌsa aꞌmorinsoanpi aaꞌmotaranquën. Catinanta 
oro quëran nipisoꞌ, apëꞌpëconotaranquën. Napo ra huaton ca pochin nanan ta‑
caso marëꞌ aꞌna huaꞌaínchin yaꞌcopiarinquën, itërin.

17 Napo to hua china:
—Yanicanarancosopitasoꞌ, quëmaora chachin maantaquëꞌ. Huaꞌanëntëranso 

pëiquë sacatoh ua to, noya niꞌsa ri naco. Inapotiinacosontaꞌ, aꞌna piyapi 
quëtëquëꞌ. Co manta acanaancoso nohuantaporahuëꞌ, pairaquë maꞌsona tapon 
ninshitopisoꞌ, shaꞌhui ta ran quën.

18  Yosë chini chiní quën nanantërinsoari, iráca tata Napocotono copirno 
nica caso marëꞌ acorin. Inari chiní quën nanan quëtërin niꞌton, noya noya 
huaꞌa nën tërin. Ina marëꞌ naní quëran noya nica tona tëꞌhua topi. 19 Inapotërin 

niꞌton, nisha nisha piya piꞌsari tëꞌhua ta tona natëpi. Nisha nisha nacionquë 
yaꞌhuëaponaraihuëꞌ, nisha nisha nananquë nonaponaraihuëꞌ, natëpi. Inso‑
sona nohuantërinsoꞌ, atëpa tërin. Inso sona nohuantërinsoꞌ, nichaꞌërin. 
Nohuan të rin so pita chini chiní quën nanan camaitacaiso marëꞌ quëtërin. Aꞌna‑
quënso nipirinhuëꞌ, chiní quën nanantopirinahuëꞌ, ocoi hua china atapanin. 
20  Inapoaton, “caso noya noyaco. Co insonta ca pochin yaꞌhuërinhuëꞌ,” 
tënin. Ina pochin yonquiaton, piya piꞌsa yaaparisitërin. Napo hua china, 
Yosëri copirno yaꞌconin quëran ocoirin. 21 Co huachi nanitërinhuëꞌ piya‑
piꞌsa huán cana yaꞌhuëcasoꞌ. Napoaton ocoi hua chi nara, tanan moraroꞌsarëꞌ 
yaꞌhuërin. Tororoꞌsa pochin pasto caꞌnin. Poroncayori shipitárin. Naporin. 
“Yosëso chini chiní quën nanan taton yaꞌipi isoroꞌpaquë nacionoꞌsantaꞌ, huaꞌa‑
nën tërin. Ina nohuanton inso sona nohuantërinsoꞌ copirno nica caso marëꞌ 
acorin,” tëcaquë huarëꞌ noya tërin. 22  Tata napo rinso quëmanta sinioro copirno 
nitotaponahuëꞌ, co cancan yonquiaton sano yonquiranhuëꞌ. 23  Yosë tëꞌhua‑
taton natë caso nipirinhuëꞌ, nocanatë pochin ninan. Inapoaton minëroꞌsa 
ina pëinën quëran quëpiso amatohuatana, quëshirinën. Quëpachinara, 
inaquë përaransopita huino ichioꞌoran. Napo ra huaton mamanshinënpita 
oro quëran nipisoꞌ, mosharan. Prata, shaꞌpi huaꞌna, huaꞌnamia, nara, 
naꞌpi, inapita quëran nipisontaꞌ, mosharan. Inapi taso co máquënoꞌsahuë 
niꞌtonaꞌ, co quënantopihuëꞌ, co natantopihuëꞌ, co manta nitotopihuëꞌ, 
napopi. Napopirinahuëꞌ, inapi taso chinotëran. Yosëso ananpirinquën. Ina 
nohuan to hua chin maꞌpi taso yonqui ranso ninan. Inaso napopirinhuëꞌ, co 
chinotëranhuëꞌ. 24-25  Napoaton ninshi ta caso marëꞌ imira niꞌnansoꞌ aꞌparin. 
Ninshi to hua china:

mini mini tiquiri parsin
tënin.
 26 Mini huaꞌanëntëranso tahuëriꞌsa Yosëri pichiton, ocoiarinquën huachi 

tapon naporin.
 27 Tiquiri pëꞌtënanquë pëꞌtënëso pochin Yosë nitohuachinquëna, 

pahuanan tapon naporin.
 28 Parsin huaꞌanëntëransosoꞌ, nipatomataponaꞌ. Mitia piyapiroꞌsaꞌ, Pirsia 

piyapiroꞌsaꞌ, inapitari huaꞌanëntapona huachi tapon naporin, itërin 
Naniriri.

29  Napo to hua china copirnosoꞌ,  piya pi  nën pita camair in: “Ca 
aꞌmorahuësoanpi Naniri aꞌmotahuatomaꞌ, oro quëran catina nipiquë 
apëꞌpëconotocoꞌ. Napo ra huaton ca pochin nanan ta caso marëꞌ, aꞌna 
huaꞌaínchini yaꞌcopiapon. Yaꞌi pin quëma ina nitotocoꞌ,” itërin. Copirno 
napohuachina piyapinënpitasoꞌ, ina inacha chin nipi.

30 Napoaponahuëꞌ, naporo tashi chachin Pirisasaro copirno tëpapi. 31 Mitia 
copirno Tario itopisoari yaꞌhuë rë tërin. Saota shonca cato piꞌipitahuaso 
napoarin.

Naniri paꞌpini quëran chaꞌërinsoꞌ

6  1 Yaꞌipi huaꞌa nën të rinquë camaitacaiso marëꞌ Tario copirnosoꞌ, pasa cato 
shonca chirin chi roꞌsa acorin. 2  Ama inapi tari piꞌpian tëranta ihuacaiso 

marëhuëꞌ, cato huaꞌa noꞌsa acora huaton. Nanirinta ina marëꞌ acorin. 3  Inaso 
napoaponahuëꞌ, noya noya nito taton aꞌna pita huaꞌanoꞌsaꞌ, chirinchiroꞌsaꞌ, 

inapita yaꞌcot ër in. Ina nicaton copirnosoꞌ, yaꞌipi huaꞌa nën të rinquë 
camaitacaso marëꞌ ina yaacorin. 4  Huaꞌanoꞌsaꞌ, chirinchiroꞌsaꞌ, inapi ta riso 
napoaponahuëꞌ, co quëꞌyapihuëꞌ. Inapoa tona shaꞌhui ra pi caiso marëꞌ maquë 
tëranta tëhuërinsoꞌ yonípi. Naniriso noya sá chin nisa huaton, co piꞌpian tëranta 
ihuatërinhuëꞌ. Napoaton co nanitopihuëꞌ shaꞌhuirapicaisoꞌ. 5 Napoaponahuëꞌ, 
onpo pionta yaminsëatonaꞌ: “Coꞌchi maquë tëranta shaꞌhuirapichináchinhuëꞌ 
niconin paya. Yosënën chino tërin quëran tëhuënchinsoꞌ, canaitërihuahuëꞌ,” 
topi.

6  Ninapotatonaꞌ, huaꞌanoꞌsaꞌ, chirinchiroꞌsaꞌ, inapi tari copirno nonpin ta‑
caiso marëꞌ paahuapi. Cantonahuatona noyasha nontopi:

—¡Nanpimiataton sinioro copirno huaꞌanëntocoi! 7-8  Yaꞌipi noꞌpa nën poaquë 
huaꞌa noꞌsa yaꞌconaisoꞌ, aꞌnara nanan quëma camaitacaso marëꞌ yonquirai. 
Cara shonca tahuëri marëꞌ quëma sá chin sinioro copirno piya pi roꞌsa maꞌsha 
nohuantopisoꞌ, natainën. Co aꞌna piyapi nata na caiso yaꞌhuërinhuëꞌ. Co 
yosënëna tëranta nata na caiso yaꞌhuërinhuëꞌ. Inso sona co natëtohuachinhuëꞌ, 
paꞌpiniroꞌsa yaꞌhuë rinquë tëꞌya ta caiso yaꞌhuërin. Ina inacha chin nica caiso 
marëꞌ quëma sinioro copirno quirica ninshitëraiquë, nininën acora huaton 
huiꞌshaquëꞌ. Inapo to huatan, co huachi incari tëranta anishataponhuëꞌ. 
Mitiaroꞌsaꞌ, pirsiaroꞌsaꞌ, inapita ina pochin camaitohuachinara, co incari 
tëranta nani të rinhuë tapicasoꞌ, itopi.

9 Ina nata na huaton, Tario copir noso natë tërin. Quirica ninshitopiquë 
nininën acora huaton, huiꞌsharin. 10  Camaitopiso Naniri nitotaponahuëꞌ, 
co natëtërinhuëꞌ. Pëinënquë paꞌsa huaton, huëꞌërinso patoa naquë yaꞌconin. 
Huintananënpita Quiro sarin parti notëtopisoꞌ iꞌsohuatahuaton, isonin. Isona‑
huaton Yosë nontërin, chino tërin, naporin. Inachintërin nichinapon chachin 
nani tahuëri cararo naporin. 11 Ina nicatonaꞌ, huaꞌanoꞌsaꞌ, chirinchiroꞌsaꞌ, inapi‑
taso Naniri pëinënquë napopináchin yaꞌconpi. Yaꞌcon pa chi nara, Yosë nontaton 
chino tárin quënan conpi. 12  Ina quëran aꞌna roá chin copirno paaparahuatonaꞌ:

—Quëmasoꞌ sinioro copirno cara shonca tahuëri marëꞌ yaꞌipi piya pi nën‑
pita camairan: “Maꞌsha nohuantohuatamaꞌ, casá chin natanco. Co aꞌna piyapi 
nata na caiso yaꞌhuërinhuëꞌ. Co yosë roꞌsa tëranta nata na caiso yaꞌhuërinhuëꞌ. 
Inso sona co natëtohuachinhuëꞌ, paꞌpiniroꞌsa yaꞌhuë rinquë tëꞌya ta caiso 
yaꞌhuërin,” ¿tënan camaitapon pora?

—Naporin mini. Naporahuësoꞌ nani huiꞌsharahuë niꞌton, co incari tëranta 
nani të rinhuë tapicasoꞌ. Mitiaroꞌsaꞌ, pirsiaroꞌsaꞌ, inapita camaitërinso niꞌton, 
co tapicaso yaꞌhuërinhuëꞌ, tënin copirno. 13  Napo to hua china, huaꞌa noꞌ saso 
taantapi:

—Nanirisoꞌ aꞌnapitarë chachin Cotia parti quëran quëpirinahuëꞌ, co 
natërinquënhuëꞌ. Quirica ninshitëransontaꞌ, co tëꞌhuatërinhuëꞌ. Inasoꞌ, cararo 
nani tahuëri Yosë nontaton chino tërin. Quiyari chachin niꞌnai, itopi.

14-15  Ina nata naton, copir noso paꞌpi sëtërin: “Onpotahuato tëranta Naniri 
nichaꞌë caꞌhuaso yaꞌhuërin,” tënin yonqui nënquë. Inapoaton iꞌhuaraya huarëꞌ 
chiní quën sacatopirinhuëꞌ, huaꞌa noꞌ saso niyontoantarahuatonaꞌ, copirno 
nontaantapi:

—Naniri chimi na caso yaꞌhuërinsoꞌ, nani sinioro copirno nito tëran. 
Mitia, Pirsia, inapita copirnoroꞌsasoꞌ, maꞌsona nica caiso huiꞌsharahuatona 
camaitohuachinara, co incari tëranta tapicaso nanitërinhuëꞌ, itopi.

16 Napo to hua chi nara, camaitërin: “Naniri quëcatomaꞌ, paꞌpiniꞌ yaꞌhuë rinquë 
tëꞌyatocoꞌ,” tënin. Coꞌhuara tëꞌyachátërasoihuëꞌ:

—Quëmaso Naniri, Sinio roí chin cancan taton natëran. Ina nichaꞌëinquën, itërin.
17 Paꞌpiniꞌ yaꞌhuë rinquë Naniri tëꞌyatohuachinara, yaꞌcoa nanën panca 

naꞌpi piꞌna pi ra hua tona paꞌco pi topi. Ina naꞌpiquë copirnosoꞌ, sichonën 
quëran sichotërin. Chiní quën nanan to pi so pita huaꞌanoꞌsantaꞌ, ina pocha chin 
sichotopi antaꞌ. “Copirno camaitërinso chachin Nanirinta nitopi,” taꞌcaiso 
marëꞌ sichotëraꞌpiapi. 18  Ina quëran copirnosoꞌ, huaꞌa nën të rinso pëiquë 
paꞌnin. Co coshataponahuëꞌ, huëꞌërinquë quëhuënin. Co piꞌpian tëranta capa 
cancan ta caso yonquirinhuëꞌ. Napo ra huaton yaꞌipi tashi co manta huëꞌërin
huëꞌ.  19 Ipora tahuë riso chachin huën së ra huaton, paꞌpiniroꞌsa yaꞌhuë rinquë 
taꞌarëꞌnachin paꞌnin. 20 Nani yaꞌca ri to hua china, co napion ancantaton:

—¡Naniri. Quëmaso Yosëí chin cancan taton natëran! Inasoꞌ nanpiárin 
nichinapon chachin, ¿nichaꞌërinquën paꞌpiniroꞌsa quëran to? itërin.

21-22  ¡Nichaꞌë rinco mini sinioro copirno! Quëmanta nanpimiataton 
huaꞌanëntocoi. Co manta tëhuëtëranquënsohuëꞌ Yosë nito taton, paꞌpiniroꞌsa 
sëꞌcopianantacaso marëꞌ anquë ninën chachin aꞌpai marin. Inapo to hua china, 
co manta onpotërinacohuëꞌ, itërin.

23  Ina nata na huaton, copir noso capa cancan tërin. Ina quëran aꞌna roá chin 
Naniri ocoicaisoꞌ camaitërin. Nani ocoi hua chi nara niꞌpirinahuëꞌ, co manta 
paꞌpiniroꞌsari onpotërinhuëꞌ. Inasoꞌ Yosë natërin niꞌton, noya pipirin. 24 Ina 
quëran copirnosoꞌ, camaitërin: “¡Naniri shaꞌhuirapipisopita huaꞌanoꞌsaꞌ, 
chirinchiroꞌsaꞌ, saꞌinaꞌ, huiꞌninaꞌ, inapita macoꞌ! ¡Nani mapatamaꞌ, paꞌpiniroꞌsa 
yaꞌhuë rinquë tëꞌyatocoꞌ!” tënin. Napo to hua china, inapo topi. Inapitasoꞌ ipora 
tëꞌyatasoi chachin, paꞌpiniroꞌsari maca tona paꞌsa paꞌsatopi.

25 Ina piquëran Tario copirnosoꞌ, quirica ninshi tërin: “Ca Tario copirnoco 
ninshitaranquëmaꞌ. Canpi taso nisha nisha nacionquë yaꞌhuëramaꞌ. Nisha 
nisha nananquë nonamaꞌ. Napo ra huaton nisha nisha piyapinquëmaꞌ. Paꞌpi 
nohuan të rahuë yaꞌi pin quëma noya yaꞌhuëatomaꞌ, sano yaꞌhuëcamasoꞌ. 26 Yaꞌipi 
huaꞌanëntërahuëso noꞌpaquë, Naniriri chino të rinso Yosë tëꞌhuatatomaꞌ, nóya 
niꞌcoꞌ.

Inasáchin Yosë yaꞌhuëmiatërinsoꞌ.
Huaꞌanëntërinsoꞌ, co onporonta taꞌhuantaponhuëꞌ.
Chiníquën nanantërinsontaꞌ, co nitiquiaponhuëꞌ.

 27 Inaíchin nichaꞌëtonaꞌpisoꞌ.
Isoroꞌpaquë, piꞌiroꞌtëquë, inaquëpita
co nanitapacasohuëꞌ nininsopita ninin.
Naniri paꞌpiniquë tëꞌyatopiraihuëꞌ,
inari nichaꞌërin niꞌton, co manta onpotopihuëꞌ,” tënin ninshitaton.

28  Ina pochin Nanirisoꞌ, Tario copirno cata huarin. Pirsia copirno Siro 
itopisontaꞌ, cata huarin. Inapitarintaꞌ, chiní quën nanan camaitacaso marëꞌ 
quëtopi niꞌton, naporin.

Catapini maꞌsharoꞌsa pochin nininsoꞌ

7  1 Pirsasaro copirno Papi ro niaquë nani aꞌna piꞌira huaꞌa nën tarin. Naporoꞌ 
Nanirisoꞌ, aꞌna tashi huëꞌërinquë huaꞌnarin. Capa ya ta huaton noya noya 

ninin so pita huaꞌnarinsoꞌ, ninshi tërin.

c 7.2 Cata pini ihuanoꞌsasoꞌ: Yaꞌipi parti quëran tapon naporin. 

2  Ninshi to hua china, iso pochin acorin: “Huëꞌëhuëquë panca marë niꞌnahuë. 
Cata pini ihuanoꞌsa c yaꞌhuërinsopitari pihui hua china, marëso panca coꞌsa‑
cai tërin. 3  Aꞌna naya niꞌpirahuëꞌ, cata pini panca maꞌsha roꞌsa nisha nisha 
yaꞌnopisoꞌ, marë quëran pipi rapi. Inapitasoꞌ, co napopináchin niꞌtopihuëꞌ. 
Nisha nisha niꞌtopi. 4  Yaꞌnatiirinsosoꞌ, paꞌpiniꞌ pochin niꞌtaponahuëꞌ, 
panca onian pochin anpiantëhuanin. Ina nica soco chachin anpiantënpita 
oshitëtahuatonaꞌ, piyapi pochin ahuanipi. Inapo to hua chi nara, piyapi pocha‑
chin cancan tërin.

5  Ina piquëran niantarinsosoꞌ, tocani pochin yaꞌnorin. Inasoꞌ huani hua‑
china, aꞌnatëran inapamiachin huanirin niꞌton, aꞌnatëranso tahuanin. Cara 
maꞌsha nininpitëꞌ, naquërin niꞌnahuë. Napo ra huaton: ‘¡Paaton onponta nosha 
caꞌquëꞌ!’ itopi nata nahuë.

6  Ina piquëran niantarinsontaꞌ, paꞌpini pochin yaꞌnorin niꞌnahuë. Inasoꞌ, 
cata pini anpiantëhuanin. Motënpitanta cata pini yaꞌhuë tërin. Napo ra huaton, 
chiní quën nanan quëtopi huaꞌa nën ta caso marëꞌ niꞌnahuë.

7 Piquëran nininsosoꞌ, paꞌpi tëꞌhua toro yaꞌnorin niꞌnahuë. Napo ra huaton 
paꞌpi chiní quën. Panca natëroꞌsa huaꞌnamia quëran yaꞌhuë tërin. Nani maꞌsha 
quënaninsopita pëꞌyaraꞌpiarin. Oshitë oshitëtëraꞌpiarin. Pëꞌsotërinsopitanta 
toꞌpi toꞌpitëraꞌpiarin. Inasoꞌ, co aꞌna pita maꞌsha roꞌsa huëꞌëhuëquë niꞌna huëso 
pochin yaꞌnorinhuëꞌ. Shonca pomonënpita motënquë yaꞌhuë tërin.

8  Ina maꞌsha pomonënpita nica soco chachin, inapita huán cana quëran 
aꞌnara pomonaꞌhuain pipitaantarin. Ina pichopitacaso marëꞌ cara 
pomonënpita opashotopi. Inaso pomo naꞌ huaya, piyapi pochin yaꞌpirahuanin. 
Nonpachinantaꞌ, paꞌpi nocantërin niꞌnahuë.

Yosë coisë pochin nisarinsoꞌ

 9 Ina quëran niantahuatora, huaꞌanëntacaiso
shiraroꞌsa acorapi.
Inaquë aꞌnara Ansiano, másho pochin yaꞌnorinsoꞌ huënsërin.
Aꞌmorinsosoꞌ, ocai pochin huiríchin.
Ainëontaꞌ, huiri huaita noyá pëꞌsapinan pochin yaꞌnorin.
Huaꞌanëntërinso shiranën, ina tahuinanënpita,
inapitanta panca pën nënë nënëtárinso pochin yaꞌnorin.

 10 Ina notënan quëraontaꞌ, pancaiꞌ pochin pipirarin.
Iꞌsha niponahuëꞌ, pën pochin yaꞌnorin.
Notohuaroꞌ huaranca anquëniroꞌsari chinotopi.
Notohuaroꞌ michon piyapiroꞌsantaꞌ, ina notënanquë huaniápopi.
Coisëroꞌsa caniaritapi huachi piyapiꞌsa natanacaisoꞌ.
Quiricaroꞌsanta oniriraꞌpiapi.

11 Pomo naꞌ huaya pipi hua china, nocantaton noninsoꞌ natanárahuë. Ina 
nica soco chachin maꞌsha shonca pomon yaꞌhuë të rinso tëparahuatonaꞌ, 
yáquiraꞌpiapi. Inapo ta hua tona huiqui ta caso marëꞌ pënquë tëꞌya topi. 12  Aꞌna‑
pita maꞌsha roꞌsa pochin nipisopitantaꞌ, huaꞌanëntopiso osërëtëraꞌpiapi. 
Napoaponahuëꞌ, co naporo chachin tëpapihuëꞌ. Tahuërinëna naniquë huarëꞌ, 
inapotaponaꞌ.

d 7.15-17 Cata pini copir no roꞌsa topa china: Co cata pini chachin tapon napoarinhuëꞌ, naꞌcon 
chachin yonquiaton naporin. 

13  Huëꞌëhuëquë inapita nica soco, aꞌna naya,
aꞌnara quëmapi chitoro huáncana oꞌmararin.
Oꞌmarahuaton Ansiano huënsëarinso yaꞌcariꞌ, paꞌnin.
Ina quëran ayaꞌcaritopi huachi.

 14 Inapotohuachinara,
yaꞌipi noya noya huaꞌanëntacaso marëꞌ
Ansianori chini chiníquën nanan quëtërin.
Inapotohuachina,
yaꞌipi nacionoꞌsaquë yaꞌhuëpisopitari,
nisha nisha nananquë nonpisopitari ina chinotapi.
Chiníquën nanantërinsoꞌ, co onporonta nishataponhuëꞌ.
Huaꞌanëntërinsontaꞌ, co onporo taꞌhuantaponhuëꞌ.

15-17 Yaꞌipi inapita niꞌsa huato, paꞌpi paꞌya nahuë. Co napion ancantato, 
aꞌnara inaquë huaniárinsoꞌ, paapa rahuë: ‘Yaꞌipi niꞌnahuësopita ¿maꞌta tapon 
naporin? Shaꞌhui toco canta nitochi topi rahuë,’ itërahuë. Napotohuatora: 
‘Cata pini maꞌsha roꞌsa pochin niꞌnansopitasoꞌ, cata pini copir no roꞌsa d tapon 
naporin. Inapitasoꞌ huaꞌanëntohuachinaꞌ, yaꞌipiroꞌpaꞌ huaꞌanëntaponaꞌ. 
18  Inapita piquëransoꞌ, Yosë chini chiní quën nanantërinsoꞌ imapi so pi tari, 
huaꞌa nën ta pona huachi. Inapita huaꞌanëntohuachinaꞌ, co huachi onpo ronta 
aꞌna pi tari huaꞌanëntopiso matarinhuëꞌ,’ itërinco.

19-22  Napotohuachincora, nataantarahuë: ‘Piquëran maꞌsha pipirinsosoꞌ, 
aꞌna pita quëran nisha yaꞌnorin. Paꞌpi tëꞌhua toro niꞌtërin. Natëquënpita 
huaꞌnamia quëran yaꞌhuë tërin. Toꞌtëratënpitantaꞌ, shaꞌpi huaꞌna quëran 
yaꞌhuë tërin. Yaꞌipi quënaninsoꞌ pëꞌyaraꞌpiarin. Oshitë oshitëtëraꞌpiarin. 
Pëꞌsotërinsopitantaꞌ, toꞌpi toꞌpitëraꞌpiarin. Shonca pomonënpita yaꞌhuë tërin. 
Aꞌna pomonaꞌhuanta pipitaantarahuaton, yaꞌpirahuanin. Ina nonpa china, 
paꞌpi nocantërin. Napo ra huaton ina pomonaꞌhuasoꞌ, aꞌna pita pomonoꞌsa 
quëran panca panca pochin yaꞌnorin. Ina pichopitacaso marëꞌ cara pomonoꞌsa 
anotopi. Ina pomonaꞌhuasoꞌ, Yosë imapisopitantaꞌ, ahuëarin. Inapo taton 
minsëarin. Napoin quëran, Ansiano, masho pochin yaꞌno rinso huëꞌnin. 
Huëꞌpa china, Yosë imapi so pita noꞌtë quën cata huarin. Nani huachi tahuëri 
nanirin Yosë piya pi nën pi tari yaꞌipiroꞌpaꞌ huaꞌa nën ta caso niꞌton, naporin. 
Yaꞌipi inapita napo rinso yanitotërahuë,’ itërahuë. 23  Napotohuatora:

‘Piquëran maꞌsha pipirinsosoꞌ,
isoroꞌpaquë huaꞌanëntacaisoꞌ, tapon naporin antaꞌ.
Cara yaꞌhuërinso piquëran inanta yaꞌhuëapon.
Inasoꞌ, co aꞌnapita pochin nisarinhuëꞌ.
Yaꞌipi quënaninsoꞌ pëꞌyaraꞌpiapon.
Oshitë oshitëtëraꞌpiapon.
Toꞌpi toꞌpitëraꞌpiapon. Napoarin.

 24 Shonca pomonënpitasoꞌ, shonca copirnoroꞌsa
ina huaꞌanëntërinquë huaꞌanëntaponaꞌ, tapon naporin.
Ina piquëran aꞌna yaꞌhuërëꞌ copirno yaꞌcoantapon.
Inasoꞌ yaꞌconpachin,

co aꞌnapita copirnoroꞌsa pochin nisarinhuëꞌ.
Shonca copirno quëran cara copirno minsëapon.

 25 Yosëso chini chiníquën nanantopirinhuëꞌ, noꞌhuipon.
Yosë piyapinënpitantaꞌ, shitiquiapon.
Yosë pënëntërinsopita anishatacaso camaitapon.
Yosë chinotatona niyontonacaiso tahuëriꞌsantaꞌ, inapotapon.
Yosë piyapinënpita quëran huarëꞌ, cara piꞌipi miria
nohuantërinsoꞌ nitapon.

 26-27 Napopirinhuëꞌ, coisëroꞌsaso piyapiroꞌsa natanapi.
Ina copirno ocoirahuatonaꞌ, ataꞌhuantapi huachi.
Inapotahuatona Yosë piyapinënpita yaꞌhuërëꞌ,
isoroꞌpaꞌ huaꞌanëntacaiso marëꞌ quëtaponaꞌ.
Inapitasoꞌ huaꞌanëntohuachinaꞌ, noya noya nisapi huachi.
Huaꞌanëntopiso yaꞌhuëmiatarin.
Nisha nisha piyapiroꞌsa
isoroꞌpaquë yaꞌhuëpisopita piyapitaponaꞌ.
Camaihuachina natëponaꞌ,’ itërinco.

28  Isëquë huarëꞌ shaꞌhuitëranquëmasoꞌ nanirin. Caso ina yonquiato co 
napion cancan të rahuë. Naporahuato caniaꞌpi ninatanahuë. Napoaporahuëꞌ, 
co inso tëranta huaꞌnarahuëso shaꞌhuitërahuëꞌ.”

Naniri israiroꞌsa marëꞌ Yosë nontërinsoꞌ

9  1-2  Papironiaroꞌsasoꞌ, Asoiro huiꞌnin Tario itopisori huaꞌa nën tarin. 
Inahuasoꞌ, Mitia piyapiroꞌsaꞌ. Ina Tario ipora huarëꞌ aꞌna piꞌipíchin 

huaꞌanëntasoꞌ, caso Irimiasë ninshitërinsoꞌ quirica nontato, naꞌcon yonqui‑
rahuë. Inasoꞌ pënën to naꞌpi, ninoton anin shi tërin: “Quiro sarin ninanosoꞌ 
ataꞌhuantohuachinaꞌ, canchisë shonca piꞌipi naꞌpiroꞌsaraꞌ yamorápon,” tënin. 
Sinio rori anito tërin niꞌton, ina pochin anin shi tërin. 3 Naporo tahuë riꞌsa naꞌcon 
Yosë nontë rahuë. Saꞌcatën aꞌmosahuato, huariano aipi huën së rahuë. Inapoato 
ayono ninahuë. 4 Nontohuatora:

“Quëmasoꞌ Sinioro chini chiní quën nanan taton, yaꞌipi nani ta paran. Maꞌsona 
shaꞌhuitohuatancoi, noꞌtë quën nonan. Nosoroatënën camaitëransopita 
natëhuachinën, quëma rinta nosororansoꞌ aꞌnotëran. 5  Tëhuën cha chin 
quiyasoꞌ co noyahuëꞌ nicatoi osha huanai. Co costaransohuëꞌ ninai. Co 
quëma yaꞌhuëransohuë pochin cancan tatoi yaꞌhuërai. Camaitëransopita, 
shaꞌhuiransopita, inapita aꞌporai. 6  Pënëntonaꞌpiroꞌsasoꞌ piya pi nën pita 
nipirinahuëꞌ, co natëraihuëꞌ. Inapitasoꞌ quëmari nanan quëtëran niꞌton, 
copirnonëhuëipita pënënpi. Huaꞌanoꞌsanëhuëipita, shima sho në huëi pita, yaꞌipi 
israiroꞌsaꞌ, inapita pënënpi. 7 Quëmasoꞌ noya coisë pochin nicaton, noꞌtë quën 
anaꞌintërancoi. Ina marëꞌ quiyasoꞌ yaꞌipi cotioroꞌsacoi tapanai. Quiro sa rinquë 
yaꞌhuë pi so pita, aꞌna pita israiroꞌsa yaꞌcaria yaꞌhuëpisoꞌ, áquë yaꞌhuëpisoꞌ, 
quëma nisha nisha noꞌparoꞌsaquë tëꞌyatërancoi. Yaꞌi picoi osha huanai 
niꞌton, inapotërancoi. 8  Copirnonëhuëipita, huaꞌanoꞌsanëhuëipita, shima‑
sho në huëi pita, inapita pocha chin quiyantaꞌ, tapanai. Co natëtëinquënhuëꞌ 
oshahuanaiso marëꞌ naporai. 9-10 Quëmaso napoaponahuëꞌ, Yosënëhuëinquën 
niꞌton, noso rocoi. Noso roa toncoi nichaꞌëcoi. Quiyasoꞌ co natëtëinquënhuë, 
pënënancoisopita co nata naihuë pochin ninai. Pënën to naꞌpi roꞌsa quëran 

aꞌchintopirancoihuëꞌ, co natëraihuëꞌ. 11 Yaꞌipi israiroꞌsacoi aꞌchintërancoisopita 
co natëra ihuëꞌ. Camaitëransopitantaꞌ, co natë caꞌ huaiso nohuantëraihuëꞌ. 
Iráca Moi sës ë pënëntërinsoꞌ quiri caquë shaꞌhui të rancoi: ‘Caso Yosëco 
niꞌton, shaꞌhuitaranquëmaꞌ. Iso quirica quëran pënënanquëmasopita co 
natëhuata macohuëꞌ, paꞌpi chiní quën aparisitaranquëmaꞌ,’ itërancoi. Co 
quëma natëtëinquënhuëꞌ panca tëhuërai niꞌton, napo ranso chachin iporasoꞌ 
parisitarai. 12  Poꞌpin anaꞌintatoncoi, shaꞌhuitërancoiso ananiran. Yaꞌi picoi, 
copirnonëhuëi quëran huarëꞌ paꞌpi chiní quën anaꞌintërancoi. Co intohua 
tëranta isoroꞌpaquë, Quiro sa rinquë parisitopiso pochin parisichinpihuëꞌ. 
13  Moisësë pënëntërinsoꞌ quiri caquë ninshi të rinso pocha chin paꞌpi chiní‑
quën pari sitërai. Inapoapiraihuëꞌ, co chinotërainquënhuëꞌ. Co noyahuëꞌ 
ninaisopi tan ta co aꞌporaihuëꞌ. Noꞌtë nanan aꞌchintërancoisontaꞌ, co 
imaraihuëꞌ. 14 Quëmaso Sinioro Yosënëhuëinquën niꞌton, noya coisë pochin 
ninan. Napoaton poꞌpin parisiaꞌhuaiso aꞌpatiirancoi. Quëmasoꞌ noya sá chin 
nipiranhuëꞌ, quiyaso co yanatërainquënhuëꞌ.

15 Quëmaso Sinioro Yosënëhuëinquën. Chiní quën nanan taton piya pi nën pi‑
tacoi Iqui pito quëran ocoi rancoi. Inapo ta toncoi sacóshin nahuinan. Quiyaso 
napoaponahuëꞌ, co noyahuëꞌ nicatoi osha huanai. 16  Quëmasoꞌ noyan quën 
ninansoꞌ nito tërai. Quiro sa rinquë yaꞌhuë pi so pita paꞌpi noꞌhuiton anaꞌin tëran. 
Inapotëranso sanoaton, catahuaantaquëꞌ. Inaso ninanoꞌ, quëma nina nonën. 
Inaquë chinotiinënquënso marëꞌ pëi acoran. Aꞌna pita nacionoꞌsa ina pirayan 
yaꞌhuëpisoꞌ, Quiro sa rinquë yaꞌhuë pi so pita yonquia tona tëhuapi. Quiyaora 
tëhuënëhuëiquë, inapotërinacoi. Shimashonëhuëipitanta tëhuëpi niꞌton, 
inapotërinacoi. 17 Quëmaso Sinioro Yosënëhuëinquën. Caso piya pi nënco 
nipirahuë ꞌ nontaranquënsoꞌ natanco. Nata na tonco pëinën nishi na huën 
acopisoꞌ yonquiquëꞌ. Catahuaantahuatancoi: ‘¡Ma noyacha Sinio rori cata‑
huarin paya!’ taꞌtonaꞌ, piya pi roꞌsa paꞌyatarinën. 18  Noso roa toncoi Sinioro 
nontaranquënsoꞌ natanquëꞌ. Quiro sa rinquë pëinën yaꞌhuërin niꞌton, inaquë 
chinotopirainquënhuëꞌ, ataꞌhuantopi. Ina nicaton cata huacoi: ‘Noya ninaiso 
marëꞌ Sinioro aꞌpaniarincoi,’ co tënaihuëꞌ. Paꞌpi nosororancoisoꞌ yonquiatoi 
nontarainquën. 19 ¡Sinioro onpo pionta natancoi! Tëhuëtopirainquënhuëꞌ, 
nichaꞌëcoi. Nontaranquënsoꞌ nata naton, cata huacoi. Noya nica të nën quën 
paꞌyatiinënso marëꞌ cata huacoi. Quëma pëinënsoꞌ, Quiro sa rinquë yaꞌhuërin. 
Ina ninanonta yonquiaton cata huacoi. Piyapinënpitacointa chinotërainquënso 
yonquiaton, aꞌna roá chin cata huacoi,” itërahuë.

Canchisë shonca simana nininsoꞌ
20  I na pochin nontato osha nëhuë Yosë shaꞌhui të rahuë. Israiroꞌsa 

oshanënanta shaꞌhui të rahuë. Quiro sarin marënta nontë rahuë. 21-22  Ina pochin 
nonta soco, aꞌnara anquëni huaꞌan yanponahuaton huëca pai rinco. Iracanta 
huaꞌnarahuëquë quëna na huëso chachin huëꞌnin. Panca tëhuërënahuasoꞌ Yosë 
marëꞌ maꞌsha tëpapisoꞌ ahui qui topi. Naporo ora pochin yaꞌnotahuatonco:

“Naniri. ¿Ya ꞌhuëaran? Yosë nani yonquirin catahuainquëmasoꞌ. Ina 
noꞌtë quë n ayonquicaꞌhuanquënso marëꞌ oꞌma rahuë. 23  Yosë nontëransoꞌ 
caniaritasënquën chachin, inaso aꞌpanirinquën. Inasoꞌ nosoromiatërinquën 
niꞌton, a nit otaꞌhuanquënso marëꞌ aꞌpai ma rinco. Iporasoꞌ noya 
huëratëhuanaton natanquë noꞌtë quën nito ta maso marëꞌ.

e 9.24 Canchisë shonca simana topachina: Co simanamia yonquiaton naporinhuëꞌ. 

 24 Quirosarin ninanoꞌ, israiroꞌsaꞌ, inapita Yosëri anaꞌintërinsoꞌ,
canchisë shonca simana e pahuanarin nanicasoꞌ.
Ina nápo simana nanihuachin, nichaꞌësarinquëmaꞌ.
Co noyahuëꞌ nicatoma Yosë tëhuëtëramaꞌ,
co natantochináchinhuëꞌ cancantatoma oshahuanamaꞌ.
Inapopiramahuëꞌ, nichaꞌësarinquëmaꞌ.
Ina piquëranso huachi noyasáchin nicatoma yaꞌhuapomaꞌ.
Naporo huachi huaꞌnaton niꞌnansopita naniarin.
Pënëntonaꞌpiroꞌsanta Yosë nohuanton anitotërinëmasoꞌ, nanipon.
Naporo huachi Noya Noya nininsoꞌ, Yosë marëꞌ acoaponaꞌ.

 25 Isonta nitotahuaton, noya yonquiquëꞌ:
Quirosarin noya acoantacaiso marëꞌ nanan yoꞌpi quëran,
huaꞌan Yosëri huayoninso yaꞌconaquë huarëꞌ,
canchisë simana nisahuaton, saota shonca cato simana huaꞌquiapon.
Quirosarin pairanën, cachiroꞌsaꞌ, inapita anoyatasoiꞌ,
naꞌcon parisitacaisoꞌ yaꞌhuëapon.

 26 Saota shonca cato simana piquëran
huaꞌan Yosëri huayoninso tëpaponaꞌ.
Quirosarin ninanoꞌ, Yosë chinotacaso pëiꞌ,
inapita naquëranchin ataꞌhuantaantaponaꞌ.
Aꞌnara copirno piyapinënpitarë chachin
huëcaton inapotapon.
Panca paquiiꞌ aꞌnaroáchin mëntarinso pochin
taꞌhuantacaisoꞌ canquipon.
Quira nicacaisoꞌ, niataꞌhuantacaisoꞌ,
inapitasoꞌ, tahuëri taꞌhuantaquë huarëꞌ imapon.

 27 Aꞌna simana marëꞌ ina copirnosoꞌ,
notohuaroꞌ piyapiꞌsarëꞌ anoyatapon.
Napoaponahuë ina simana huancanarahuasoꞌ,
Yosë marëꞌ maꞌsha ahuiquitacaisoꞌ, acopitapon.
Maꞌsha Yosë marëꞌ quëcacaisontaꞌ, inapotapon.
Artaro maꞌsha Sinioro marëꞌ ahuiquitopiso notënanquë,
paꞌpi co noyahuëꞌ nininso nicatonaꞌ, tapiaponaꞌ.
Ina piquëranso napoaponahuëꞌ,
Yosëri chachin naponaꞌpi ataꞌhuantapon huachi,” itërinco. 

Caniaritapon ninshitërinsoꞌ

1  1 Piiri huiꞌnin Osiasësoꞌ, pënën to naꞌpi niꞌton, israiroꞌsa pënë na caso marëꞌ 
Yosëri anito tërin. Cota huënton israiroꞌsa yaꞌhuë piquë Osiasë copirnoꞌton 

huaꞌanëntasoꞌ, anito tërin. Ina quëran Cotamo yaꞌhuërëꞌ, huaꞌanëntaantarin. 
Ina piquëran Acasontaꞌ, huaꞌanëntaantarin. Ina quëran, Isiquiasënta 
huaꞌanëntaantarin. Inapita copir no roꞌsa Cota huën tonquë huaꞌanëntaponaꞌ, 
Yosëri anito tërin. Coasë huiꞌnin Quiropoamontaꞌ, Israiro huën tonquë naporo 
tahuë riꞌsa copirno nisarin.

Osiasë saꞌarin quëran, Siniorori israiroꞌsa 
maꞌsona onpotacaso anitotërinsoꞌ

2  Sinio rori Osiasë yaꞌnan camaiapon: “Yaꞌipi israiroꞌsa aꞌporahuatonaco, 
soꞌina tëhuananpitopiso pochin nitërinaco. Napoaton quëmanta inapita 
aꞌchin taꞌ huaso marëꞌ, aꞌnara sanapi maquëꞌ. Ina masa huaton huiꞌnahuanquëꞌ. 
Inaso napoaponahuëꞌ, mananso piquëran tëhuananpitarinquën. Napoaton 
inaquë huiꞌnahuanansopitasoꞌ: ‘Monshihuantë sanapi huaꞌhuin pita,’ itaponaꞌ,” 
itërin. 3  Napo to hua china Osiasësoꞌ, Tiprain huiꞌnin Comiri itopisoꞌ manin.

Comiriso huaꞌhuan pa china, quëma piaꞌhuaya huairin. 4  Naporoꞌ Sinio rori 
Osiasë camaiaton: “Huiꞌnan huaꞌhuatërinsoꞌ, Quisiriro itëquëꞌ. Co huaꞌ quiya 
quëranhuëꞌ Quio copirno Quisiriro nina noquë paꞌpi co noyahuëꞌ nininso 
marëꞌ shin pita anaꞌin ta rahuë. Napo ra huaton tahuëri nani hua chin, Israiro 
huën tonquë co huachi copir no roꞌsa huaꞌanëntaponahuëꞌ. Ina tapon ina pochin 
huiꞌnan nohuitëquëꞌ. 5  Co huaꞌ quiya quëranhuëꞌ inimi co nën pi tari Israiro 
huënton minsëaponaꞌ. Quisiriro motopiana itopiquë minsërahuatonaꞌ, aꞌna 
noꞌpaꞌpaꞌ quëpaponaꞌ,” itërin.

6  Comiri naquë ran chin huaꞌhuaantahuachina, sana piaꞌhua huairin. 
Naporoꞌ Sinio rori Osiasë camaiantaton: “Huiꞌnan huaꞌhuatërinsoꞌ, No‑roama 
itëquëꞌ. Israiro huënton co huachi nosoroapohuëꞌ. Napoaton co huachi 
chaꞌëtarinacohuëꞌ. Ina tapon ina pochin inanta nohuitëquëꞌ. 7 Cota huëntonso 
napoaponahuëꞌ, noso roa rahuë. Cari chachin inapitasoꞌ, nichaꞌë sa rahuë. 
Yosënënaco niꞌto, topinan nichaꞌë sa rahuë. Co ahuëtatona chaꞌësapihuëꞌ. 
Sahuëni, pëꞌchinan, cahuarioroꞌsaꞌ, sonta roꞌsa cahua rioquë paꞌpi so pita, co 
inapita nohuantarahuëꞌ,” itaantarin.

8-9 No‑roama aꞌpotohuachina, Comiriso huaꞌhuaantarin. Huai hua china, 
quëmapiaꞌhua nian tarin: Naporoꞌ Sinio rori Osiasë camaian tarin: “Huiꞌnan 
huaꞌhuatërinsoꞌ, No‑ami itëquëꞌ. Canpi taso piyapinëhuëpitanquëma 

Osiasë pënëntërinsoꞌ
 



nipiramahuëꞌ, co huachi piyapinëhuëpitanquëmahuëꞌ. Canta co huachi 
Yosënëmacohuëꞌ. Ina tapon inantaꞌ, ina pochin nohuitëquëꞌ.
 10 Napoaponahuëꞌ, aꞌna tahuëri israiroꞌsaso notohuaroꞌ naꞌaponaꞌ.

Marë yonsanquë inotëraꞌhuaya yaꞌhuërinso pochin naꞌaponaꞌ.
Co incari tëranta pichicasoꞌ nanitaponhuëꞌ.
Iporasoꞌ pënënatënquëma shaꞌhuitëranquëmaꞌ:
‘Canpitaso co piyapinëhuëpitanquëmahuëꞌ,’ itëranquëmaꞌ.
Naporoso nipirinhuëꞌ: ‘Canpitaso huiꞌnahuëpitanquëmaꞌ.
Caso Yosëco nanpito napotaranquëmaꞌ,’ itaranquëmaꞌ.

 11 Naporo tahuëriꞌsa Cota huënton israiroꞌsasoꞌ,
aꞌnapita israiroꞌsarë aꞌnaíchin huaꞌanëna yaꞌhuëtaponaꞌ.
Naquëranchin yaꞌhuëpiquë chachin yaꞌhuëantaponaꞌ.
Naporahuaton notohuaroꞌ naꞌamiataponaꞌ.
Piyapinëhuëpita yaꞌhuëpiquë chachin acoantapo.
Piyapi iminënquë sharoꞌsa shaꞌninso pochin nitapo.
Quisiriro motopiana cari anoyataantahuato,
¡ina tahuëri paꞌpi noya nisarin!

2  1 Naporoꞌ canpitaso israiroꞌsanquëmaꞌ:
‘Canpoasoꞌ Yosë piyapinënpitanpoa ninëhuaꞌ,’ niitaramaꞌ.

Sanapiꞌsantaꞌ: ‘Yosë nosoroantarinpoaꞌ,’ niitapi,” itërin.

Israiroꞌsa mamanshi moshatonaꞌ, monshihuantë 
sanapi pochin cancantopisoꞌ

 2 Naquëranchin Siniorori israiroꞌsa itaantapon:
“Israiro nacionsoꞌ, saꞌahuë pochin ninin.
Inapitaso napoaponahuëꞌ, tëhuananpitatë pochin nitërinaco.
Napotërinacoso marëꞌ carintaꞌ, inapita aꞌporahuë.
Naporinso marëꞌ, huaꞌhuinpitari coisëquë quëpatona shaꞌhuirapiinaꞌ.
¡Ama huachi niminta paya pochin nisáinsohuëꞌ!
¡Ama huachi aꞌna aꞌna poꞌchinsohuëꞌ!

 3 Coꞌsoꞌ natëtohuachinhuëꞌ, sanapi noyá iꞌnanpiratahuatona
patopiso pochin canpita noꞌpanëma nitarahuë.
Yaꞌnan acoapo yaꞌhuërinso pochin acoarahuë.
Noꞌpaꞌ yaniro nipachina,
sharoꞌsa iꞌsha pahuanin quëran taquipiso pochin nitarahuë.

 4 Co huachi huaꞌhuinpita tëranta nosoroapohuëꞌ.
Monshihuanárin quëran huaꞌhuaninso marëꞌ napotarahuë.

 5 Sanapi nitapihuachina, co taparohuanhuëꞌ ninin:
‘Amiconëhuëpita nicapo paꞌsarahuë.
Inapitasoꞌ, cosharoꞌ, oꞌoiꞌ, inapita quëtërinaco.
Aꞌmocaꞌhuaso marëntaꞌ, huaita, rino piꞌshi, inapita quëtërinaco.
Tomaꞌ, huino, inapitanta quëtërinaco,’ tënin.
Inapochachin israiroꞌsanta mamanshiroꞌsa moshatonaꞌ,
co taparohuanhuëꞌ, nipi.

 6 Ina sanapi pochin nipiso marëꞌ
iranëna nahuanquë paꞌcopitarahuë.
Naporahuaton pairaquë oncorapiatë pochin nitarahuë.

Ama iranëna quënanacaiso marëhuëꞌ, napotarahuë.
 7 Soꞌin tëhuananpitë sanapisoꞌ, monshinpita imarin.

Inapochachin israiroꞌsantaꞌ, mamanshiroꞌsa chinotopi.
Inapita chinotopirinahuëꞌ, nohuantopisoso co quënanapihuëꞌ.
Yonipirinahuë tërantaꞌ, co quënanapihuëꞌ.
Naporo huachi monshihuantë sanapi noya yonquiantaton:
‘Yaꞌnan soꞌyatërahuëso chachin tahuërëtaantaꞌi nipachin.
Inaroꞌcosoꞌ, noya noya yaꞌhuëápirahuëꞌ,’ tapon.
Inapochachin israiroꞌsanta nisapi.

 8 Cari nosoroato trico, huino, tomaꞌ, inapita quëtërahuë.
Napotopirahuë, inapitaso co yonquipihuëꞌ.
Prata, oro inapitanta ca nohuanton naꞌcon naꞌcon yaꞌhuëtopi.
Napohuachinara, ina quëran mamanshiroꞌsa nipitërapi.

 9 Napopiso marëꞌ carintaꞌ, trico, huino, inapita quëtërahuësoꞌ,
matatë pochin nitarahuë.
Inapita macacaso tahuëriꞌsa nanipirinhuëꞌ,
ca nohuanton co huachi macaponahuëꞌ.
Aꞌnantatona aꞌmocaiso marëntaꞌ,
rino piꞌshi, huaita, inapita quëtërahuë.
Inapotopirahuëꞌ, mataantapo.

 10 Monshihuantë sanapisoꞌ, soꞌini anaꞌintërin.
Anaꞌintaton monshinpita niꞌtonënquë aꞌmorinso matërin.
Inapotaton, atapanin.
Inapochachin carintaꞌ, israiroꞌsa atapanarahuë.
Mamanshi camayo nacionoꞌsa niꞌtonënaquë atapanarahuë.
Co incari tëranta anaꞌintërahuë quëran nichaꞌësarinhuëꞌ.

 11 Inapotohuato, co huachi noya ancantacaiso yaꞌhuëaponhuëꞌ.
Co maꞌsha pita tëranta naꞌhuëcaiso yaꞌhuëaponhuëꞌ.
Yoquiaꞌhuaraiꞌ pitaroꞌsaquë tëranta co huachi niyontoanpihuëꞌ.
Co sahuatoquë tëranta niyontoantaponahuëꞌ.

 12 Monshihuantë sanapisoꞌ,
monshinpitarëꞌ poꞌninso marëꞌ maꞌsha quëtopi.
Inapochachin israiroꞌsantaꞌ: ‘Mamanshi catahuarincoi niꞌton,
oparoroꞌsaꞌ, iquiraroroꞌsaꞌ, inapita noya noya yaꞌhuëtërincoi,’ toconpi.
Napopiso marëꞌ ina oparoroꞌsaꞌ, iquiraroroꞌsaꞌ, inapita, ataꞌhuantarahuë.
Tanan maꞌsharoꞌsari pëꞌyapon.
Ina noꞌparoꞌsantaꞌ, pacananoꞌsa atarantapo.

 13 Mamanshiroꞌsa moshacaiso marëꞌ
yonarin pochin nininsoꞌ huaꞌqui aꞌpëpi.
Inapopiso marëꞌ anaꞌintarahuë.
Naporo tahuëriꞌsa inapita moshacaiso marëꞌ nitapatonaꞌ,
miyosáchin, poꞌmoitërasáchin niconpi.
Inapoatonaꞌ, caso naniantërinaco.
Ca Sinioroco shaꞌhuitaranquëmaꞌ.

 14 Inapotopirinacohuëꞌ,
nanon nohuantohuachinara noyasha nontopiso pochin,
israiroꞌsanta nitarahuë.

a 2.15 Acorosoꞌ: Iprio nananquë “parisitopiso” tapon naporin. b 2.16 Paaronëhuë: Iprio 
nananquësoꞌ, huaꞌanëhuë tapon naporin. 

Inotëro parti quëparëso pochin nitarahuë.
Inaquë noya nontato achinicancanarahuë.

 15 Israiroꞌsa iráca Iquipitoquë yaꞌhuëpi.
Naporo tahuëriꞌsasoꞌ, ipora huarëꞌ nanontatë pochin nisapi.
Ina quëran ocoiapo, inapitaso piyapinëhuëpita.
Canta inapita Yosënënaco.
Inapochachin aꞌna tahuërinta niantapon.
Yaꞌhuëpiso noꞌpaquë chachin, oparoroꞌsa quëtaantarahuë.
Acoro a itopisoꞌ motopiana, anishatarahuë.
Inaquë shaꞌtohuachina, paꞌpi notohuaroꞌ nitërinsoꞌ macaponaꞌ.
Napohuachina: ‘Noya yaꞌhuëáparihuaꞌ,’ tëcaponaꞌ.

 16 Naporosoꞌ, co huachi ‘Paaronëhuë b,’ itaponacohuëꞌ.
‘Soꞌyahuë,’ itaponaco huachi.
Ca Sinioroco shaꞌhuitaranquëmaꞌ.

 17 Iporasoꞌ mamanshinëna nohuitatonaꞌ, Paaroroꞌsa itopi.
Naporosoꞌ, co huachi mamanshiroꞌsa nininëna nohuitapihuëꞌ.

 18 Naporo tahuëriꞌsa nanihuachin, israiroꞌsa catahuacaꞌhuaso marëꞌ
tanan maꞌsharoꞌsarëꞌco anoyatarahuë.
Inairaroꞌsaꞌ, yaꞌhuanoꞌsaꞌ, inapitarëꞌconta inapoarahuë.
Ama piyapinëhuëpita maꞌsha onpotacaiso marëhuëꞌ
napoarahuë.
Pëꞌchinan, sahuëni, inapitanta co huachi niahuëcaiso marëꞌ
Israiro noꞌpaquë ohuaraponahuëꞌ.
Napohuachina piyapinëhuëpitasoꞌ, sano yaꞌhuëapona huachi,” itërin.

 19-20 Ina quëran Siniorosoꞌ, piyapinënpita itaantapon:
“Israiroꞌsanquëmaꞌ.
Carima macatë pochin nitohuatanquëmaꞌ,
co huachi onporo tëranta aꞌpoaranquëmahuëꞌ.
Camaitërahuëso chachin sanapi mapachinara, huaꞌanëntomiatopi.
Inapochachin carimanta huaꞌanëntomiataranquëmaꞌ.
Yaꞌipi cancanëhuë quëran nosororanquëma niꞌton, napotaranquëmaꞌ.
Quëmapi saꞌináchin cancantërinso pochin carimanta nitaranquëmaꞌ.
Naporo canpitantaꞌ, ca Sinioroco ninahuësoꞌ nitotapoma huachi,” itërin.

 21-22 Ina quëran Sinioro shaꞌhuitaantatonco:
“Naporo tahuëriꞌsa israiroꞌsa nontohuachinaco,
aꞌnaroáchin catahuararahuë.
Inapita nohuitato ‘Quisiriro’ itarahuë.
Quisirirosoꞌ, Yosë shaꞌtërinsoꞌ tapon naporin.
Ca nohuanton Israiro noꞌpaquë oꞌnanapon.
Ca nohuanton sharoꞌsanta papotaton noyatapon.
Opa, oripo, inapitanta nitaponaꞌ.
Piyapinëhuëpita pan, tomaꞌ, huino,
inapita yaꞌhuëtacaiso marëꞌ napoarahuë.
Ca Sinioroco shaꞌhuitaranquën.

 23 Naporo tahuëriꞌsa israiroꞌsasoꞌ,
yaꞌhuëpiso noꞌpaquë chachin yaꞌhuëmiataponaꞌ.
Inaquë acohuato, nóya yaꞌhuëaponaꞌ.
‘No‑roama’ itato, co quëꞌyarësohuë pochin nitopirahuëꞌ,
nosoromiatapo huachi.
‘No‑ami’ itato, nisharoꞌsa pochin nitopirahuëꞌ.
‘Canpitaso piyapinëhuëpitanquëma chachin,’ itarahuë huachi.
Inapitantaꞌ, ‘Quëmaso Yosënëhuëinquën,’ itaponaco,” itërinco.

Osiasë, saꞌin maantarinsoꞌ

3  1 Ina quëran Siniorosoꞌ camaiantatonco:
“Paaton, saꞌan chachin maantaquëꞌ.

Inasoꞌ aꞌporahuatënquën, aꞌna quëmapirëꞌ yaꞌhuëárin.
Inapopirinhuëꞌ, naquëranchin nosoroantaquëꞌ.
Ina pochin caso Sinioroco israiroꞌsa nosororahuë.
Inapitasoꞌ mamanshiroꞌsa moshatonaꞌ,
cashin panoꞌsa inahua marëꞌ quëpi.
Ina quëran inapita mosharahuatonaꞌ,
ina panoꞌsasoꞌ caꞌpi.
Ina panoꞌsasoꞌ, opa cayarinso ayanirahuatona acotopi,” itërinco.

 2 Napotohuachincora, natërahuë.
Saꞌahuësoꞌ, nani aꞌna quëmapiri huaꞌanëntápirinhuëꞌ,
naquëranchin huaꞌanëntaantaꞌhuaso marëꞌ
cari yaꞌhuërë paꞌantarahuë.
Shonca aꞌnatërápotë coriqui prata quëran nininsoꞌ,
nisahuaton cara pasa cara shonca quiro sipata ina marëꞌ yoꞌnahuë.

 3 Nani paꞌanpatora: “Nani maantaranquën niꞌton,
huaꞌqui pëiquë yaꞌhuaantapon.
Ama huachi aꞌna quëmapirëꞌquën poꞌquësohuëꞌ.
Huaꞌquimiachin co ca tëranta quëmaroꞌco nisarahuë,” itërahuë.

 4 Inapochachin israiroꞌsantaꞌ, huaꞌqui co copirnohuanhuëꞌ nicaponaꞌ.
Co maꞌsha huaꞌan tëranta yaꞌhuëtaponahuëꞌ.
Chinotacaiso marëntaꞌ, co maꞌsha tëpaponahuëꞌ.
Naꞌpiraꞌhuaroꞌsa Yosë nohuantërinsoꞌ nitotacaiso marëntaꞌ,
co huachi yaꞌhuëaponhuëꞌ.
Co huachi aꞌnaya tëranta corto huaꞌan yaꞌhuëaponhuëꞌ.
Pëinënaquë mamanshiroꞌsa yaꞌhuëtopisopitantaꞌ, capa nisarin.

 5 Ina piquëran israiroꞌsasoꞌ, Yosë chachin tahuërëtaantaponaꞌ.
Naporahuaton aꞌnara Tapi copirno shiin, copirnonëna nisarin.
Tahuëri yanitiquirahuachin, Sinioro noya nicatonaꞌ, chinotapi.
Inapotohuachina inarintaꞌ, noya nicaton catahuaantapon.

Israiroꞌsa co noyahuëꞌ nipiso marëꞌ Siniorori shaꞌhuirapirinsoꞌ

4  1-2  Israiroꞌsanquëmaꞌ. Sinioro naporinso natancoꞌ:
“Iso noꞌpaquë yaꞌhuëpisopita paꞌpi co noyahuëꞌ nipi.

Isëquësoꞌ, co noꞌtëquën ninosoropihuëꞌ.
Nisha nisha cancantopi.

c 4.10 Huiꞌnahuanacaiso nohuantopisoꞌ: Naꞌa huiꞌnahuanacaiso marëꞌ, pëꞌtahuanënapitanta 
naꞌacaiso marëꞌ, mamanshi nëꞌpërahuatonaꞌ, ina marëꞌ sacatërinsoꞌ sanapirëꞌ osha nipi. 

Caso Yosëco nipirahuëꞌ, co nohuitërinacohuëꞌ.
Nonpiáponaraihuëꞌ, ‘Yoscoarëꞌ,’ niitopi.
Apira apira nitëpapi, niihuapi, nitëhuananpitopi,
paꞌpi noꞌhuitërayaroꞌsa nipi, napopi.

 3 Napoaton yaꞌipi Israiro noꞌpaquë, sëtatona naꞌnërápi.
Caniorëso pochin co manta chinipihuëꞌ.
Tanan maꞌsharoꞌsa quëran huarëꞌ taquiapi.
Inairaroꞌsaꞌ, marë samiroꞌsaꞌ, inapitanta inapoapi,” tënin.

Corto huaꞌanoꞌsanta shaꞌhuirapirinsoꞌ

 4 Ina quëran Sinioro taantarin:
“Ama canpita capinisoꞌ, nishaꞌhuirapitoma nipënëncosohuëꞌ.
Corto huaꞌanoꞌsanquëmaráchin tëhuënchinsoꞌ,
co canirapichináchinhuëꞌ niꞌnanquëmaꞌ.

 5 Canpitaso paꞌpi co noyahuëꞌ ninama niꞌton,
anaꞌintaranquëmaꞌ.
Tashi co quënantohuatërahuëꞌ iꞌparëso pochin
tahuëri nipirinhuëꞌ, co taparohuanhuëꞌ tëhuëaramaꞌ.
Nonpi nanan pënëntonaꞌpiroꞌsanta canpita pochachin nisapi.
Israiro nacionsoꞌ, mamaparima pochin nipirinhuëꞌ, cari 

ataꞌhuantarahuë.
 6 Co nohuitërinacohuëꞌ niꞌton, piyapinëhuëpita ataꞌhuantarahuë.

Canpita corto huaꞌanoꞌsanquëma tëhuërama niꞌton, napotarahuë.
Canpita chachinta co nohuitëramacohuëꞌ.
Naporahuaton co nohuantëramahuëꞌ nohuitamacosoꞌ.
Napoaton cantaꞌ, co corto huaꞌanoꞌsa pochin niꞌnanquëmahuëꞌ.
Pënëntërahuësonta naniantërama niꞌquëhuarëꞌ,
canta canpita quëran pipipisopita catahuacaꞌhuasoꞌ, naniantarahuë.

 7 Naꞌcon naꞌcon corto huaꞌanoꞌsa yaꞌhuëapon pochin
naꞌcon naꞌcon tëhuëtërinaco.
Napoaton co huachi piyapiꞌsari noya niꞌsapihuëꞌ.
Maꞌsha onpotapi tëhuënchinsoꞌ.

 8 Piyapinëhuëpita oshahuanpachina inquitaꞌhuaso marëꞌ,
maꞌsha quëshirinaco.
Ina quëran canpitanta capatomaꞌ,
aquëtë huarëꞌ oshahuanacaisoꞌ nohuantëramaꞌ.

 9 Corto huaꞌanoꞌsaꞌ, topinan piyapiꞌsarë chachin
co noyahuëꞌ nipiso marëꞌ anaꞌintarahuë.

 10 Yaꞌipinquëma aꞌporamaco niꞌquëhuarëꞌ, anaꞌintaranquëmaꞌ.
Naꞌcon capomarahuëꞌ, co natëaramahuëꞌ.
Naꞌcon huiꞌnahuanamaso nohuantopiramahuëꞌ c,
co huiꞌnahuanaramahuëꞌ,” tënin.

Israiroꞌsa mamanshiráchin cancantopisoꞌ

 11 Ina quëran Sinioro taantarin:
“Mamanshi marëꞌ sacatopisopita sanapiꞌsarëꞌ poꞌpachinara,
co huachi noꞌtëquën yonquipihuëꞌ.
Huinonta paꞌyatohuachinara, inapochachin nipi.

 12 Piyapinëhuëpitasoꞌ, nara mamanshiroꞌsa
maꞌsha nitotacaiso marëꞌ natanpi.
Inapitaso nara quëran nipirinahuëꞌ, ‘mamanshi aꞌpairincoi,’ toconpi.
Mamanshi marëꞌ sacatopisopita sanapiꞌsarëꞌ pocatonaꞌ,
huaꞌyantërëso pochin nipi.
Inapoatona piyapinëhuëpitasoꞌ, chihuërëso pochin nipi.
Monshihuanápaiso marëꞌ Yosënënaco nipirahuëꞌ aꞌporinaco.

 13 Motopiroꞌsaꞌ, motopiaꞌhuaroꞌsaꞌ,
inapita huiꞌnimotënꞌpaꞌ maꞌsha tëparahuatonaꞌ,
mamanshinënapita moshapi.
Yonarin pochin nininsontaꞌ, inapita marëꞌ inaquë aꞌpëpi.
Panca taꞌan nopri nararoꞌsa tashinantërinsoanaquë,
aramoroꞌsaꞌ, insinaroꞌsaꞌ, inapita nararoꞌsa
tashinantërinsoanaquëntaꞌ, inapopi.
Naporama niꞌton, huiꞌnama sanapiꞌsa nipisopitantaꞌ,
mamanshi marëꞌ sacatopi.
Huiꞌnamapita saꞌinantaꞌ, soꞌina tëhuananpitopi.

 14 Huiꞌnama sanapiꞌsa mamanshiroꞌsa marëꞌ sacatohuachinaꞌ,
co napopiso marëꞌ anaꞌintapohuëꞌ.
Huiꞌnamapita saꞌinanta soꞌina tëhuananpitohuachinaꞌ,
co napopiso marëꞌ anaꞌintapohuëꞌ.
Canpitaora chachinta inanpi sanapiꞌsarëꞌquëma poꞌnamaꞌ.
Ina sanapiroꞌsa mamanshi moshahuachinara canpitantaꞌ,
mamanshiroꞌsa marëꞌ maꞌsha tëparahuatomaꞌ,
inapitarëꞌquëma napopináchin moshapatëramaꞌ.
Inapoatoma co manta yonquipisohuë pochin ninamaꞌ.
Naporama niꞌton, nitapiamaso yaꞌhuërin.

 15 Israiroꞌsanquëmaso nisha nisha cancantopiramahuëꞌ,
Cota huëntonoꞌsaso ama inapoatona oshahuainasohuëꞌ.
Ama huachi Quiricaro ninanoquë pacosohuëꞌ.
Co Piti‑apin ninanoquë tërantaꞌ, pantamaso yaꞌhuërinhuëꞌ.
Inaquëpitasoꞌ, mamanshiroꞌsa marëꞌ
inahuara nohuanton artaroroꞌsa acopiso yaꞌhuërin.
Naporahuaton nonpatamantaꞌ:
‘Sinioro nanpiárin niꞌton, napotaranquën,’ ama tocosohuëꞌ.

 16 Israiroꞌsasoꞌ, iráca quëran huarëꞌ co yanatërinacohuëꞌ.
Noꞌhuitëraya ohuaca pochin niconpi.
Tëhuënchachin caso Sinioroco niꞌto,
ina pochin piyapiroꞌsasoꞌ, co aꞌpaiyapohuëꞌ.
Noyápiachin pastoroꞌsaquë
carniroaꞌhuaroꞌsa aꞌpairëso pochin yanitopirahuëꞌ,

¡co onporonta inapotaꞌhuaso yaꞌhuërinhuëꞌ!
 17-18 Iprain israiroꞌsaso aꞌporahuatonaco,

mamanshiráchin moshapi.
Noꞌpirahuëroꞌsa huënton notatopiso pochin yaꞌipi anotopi.
Naquëranchin naquëranchin
mamanshi marëꞌ sacatopisopita sanapiꞌsarëꞌ poꞌpi.
Noya nicatona natëcaisosoꞌ, co nohuantopihuëꞌ.
Taparo nicacaiso tëhuënchinsoꞌ, paꞌya paꞌyatopi.

 19 Napopisopitasoꞌ, panca ihuani quëpatë pochin nitapon.
Napohuachinara,
mamanshi camayoroꞌsa nipiso marëꞌ tapanaponaꞌ,” tënin.

Israiroꞌsa Yosë aꞌpopiso marëꞌ anaꞌintacaso yaꞌhuërinsoꞌ

5  1-2  Naquëranchin Siniorori piyapinënpita itapon:
“Corto huaꞌanoꞌsanquëmaꞌ,

yaꞌipi Israiro huaꞌanoꞌsanquëmaꞌ,
copirnonta quëmopinënpitarë chachin,
yaꞌipinquëma natanco shaꞌhuichinquëmaꞌ:
‘Canpitaso piyapinëhuëpita anishacancantërama niꞌton,
Mispa ninanoquë pëcotan acoatë pochin ninamaꞌ.
Taporo motopiquënta huënson acoatë pochin ninamaꞌ.
Sitin motopianaquëpita noꞌpaꞌ ihuarahuatomaꞌ,
pëcotan acoatë pochin ninamaꞌ.
Ina marëꞌ anaꞌintaꞌhuanquëmaso yaꞌhuërin,’ tënahuë.

 3 Iprain huënton israiroꞌsantaꞌ, nohuitërahuë.
Yaꞌipi israiroꞌsa nohuitërahuë.
Iprain israiroꞌsanquëmaꞌ.
Canpitaso aꞌporahuatomaco mamanshiráchin mosharamaꞌ.
Yaꞌipi israiroꞌsanquëmanta oshahuanatomaꞌ,
aꞌmoramaso tapiatë pochin cancanëma tapiramaꞌ,” itërin.

 4 Israiroꞌsaso Yosë piyapinënpita nipirinahuëꞌ, co noyahuëꞌ nisápi.
Napopisoari yaꞌcopirin niꞌton,
co yaꞌipi cancanëna quëran ina chinotaantacaiso nanitopihuëꞌ.
Mamanshi marëꞌ sacatopisopita sanapiꞌsarëꞌ pocatonaꞌ,
co Sinioro noya nohuitacaisoꞌ nanitopihuëꞌ.

 5 Inapoáponaraihuëꞌ: “Ma noyacha quiyasoꞌ ninai paya,” toconpi.
Napopi niꞌton, naꞌinpiro nipi.
Iꞌpahuatëra maꞌsha onporëso pochin,
Iprain israiroꞌsa co noyahuëꞌ nicatonaꞌ, parisitacaisoꞌ 

quënanapi.
Inapitarë chachin Cota huënton israiroꞌsantaꞌ,
oshahuanápatona parisitacaisoꞌ quënanaponaꞌ.

 6 Ohuicanënaꞌ, ohuacanënaꞌ, inapita tëparahuatonaꞌ,
Sinioro chinotapona nipirinhuëꞌ, co quënanapihuëꞌ.
Aꞌporin niꞌton, co quënanapihuëꞌ.

 7 Co Sinioroíchin cancantatonaraihuëꞌ,
mamanshiroꞌsa moshapiso marëꞌ

nishaquëya huaꞌhua mapiso pochin nipi.
Napopiso marëꞌ aꞌna yoquiya marëáchin
noꞌpanëna ataꞌhuantapi.

Cota huënton israiroꞌsaꞌ, israiroꞌsarë chachin Yosëri anaꞌintarinsoꞌ

 8 ¡Quipia ninanoquë quira pomon pihuicoꞌ!
¡Nama ninanoquëntaꞌ, tronpita pihuicoꞌ!
Piti‑apin ninanoquëpita huëhuëpiro huëꞌsarinso shaꞌhuicoꞌ.
Mincamin huënton israiroꞌsanta shaꞌhuitohuatamaꞌ,
paꞌyanënaquë nisha nisha yonquiaponaꞌ.

 9 Israiro nacion huëntonënpitaquë,
tëhuënchachin napoarinso shaꞌhuitaranquëmaꞌ.
Anaꞌintacaso tahuëri nanihuachin,
Iprain huënton noꞌpanënaꞌ, ataꞌhuantaponaꞌ.

 10 Ina quëran Sinioro taantarin:
“Cota huënton israiroꞌsa huaꞌanënpitantaꞌ, co noyahuëꞌ nipi.
Noꞌpaꞌ naꞌcon naꞌcon nohuantatona aꞌnaquënsoꞌ,
aꞌnipiso chiꞌhuincapitarapi.
Inapochachin inapitanta niconpi.
Napopirinahuëꞌ, paꞌpi noꞌhuitato aparisitarahuë.
Paquiiri imotohuachina parisitopiso pochin nitarahuë.

 11 Iprain huënton israiroꞌsasoꞌ, inimiconënpitari aparisitápi.
Inapotápi niꞌton, co huachi chiníquën cancantopihuëꞌ.
Mamanshiráchin cancantopisoꞌ,
co aꞌpopihuëꞌ niꞌton, inapotápi.

 12 Napopiso marëꞌ carinta anaꞌintato,
nara noꞌsoni pëꞌyarinso pochin
israiroꞌsa huaꞌanëntopisoꞌ, ataꞌhuantarahuë.
Aꞌshini nëꞌmëtë pëꞌyarinso pochin
Cota huënton israiroꞌsanta huaꞌanëntopisoꞌ, inapotarahuë.

 13 Israiroꞌsa paꞌpi caniaꞌpi pochin acorahuësoꞌ niniꞌsapi.
Cota huënton israiroꞌsantaꞌ, apipiso pochin nipisoꞌ, niniꞌsapi.
Napohuachina inapitasoꞌ, Asiria copirnori
catahuacaso marëꞌ pahuaponaꞌ.
Inasoꞌ, chiníquën nanantopirinhuëꞌ,
caniopiso pochin nipisoꞌ co anoyatarinhuëꞌ.
Apipiso pochin nipisontaꞌ, co anoyatarinhuëꞌ.

 14 Paꞌpiniꞌ, niirahuaton mapintërinso pochin
israiroꞌsaꞌ, Cota huënton israiroꞌsaꞌ, inapita nitarahuë.
Cari chachin paꞌsa paꞌsatërëso pochin aparisitarahuë.
Inapotahuato patarahuë.
Quëpatë pochin nipatontaꞌ,
co insonta osërëtiincosoꞌ nanitarinhuëꞌ.

 15 Ina quëran huaꞌquimiachin tananpitarahuë:
‘Oshahuanëhua niꞌton, Sinioro poꞌtërinpoaꞌ,’
taꞌcaihuarëꞌ catahuaantarahuë.
Parisitatona co napion cancantohuachinaꞌ,
oshanëna inquitaꞌhuaso marëꞌ yoníponaco,” tënin.

Sinioro chachin chinotaantacaiso yonquipisoꞌ

6  1-3 Canpitaso israiroꞌsanquëma naporamaꞌ:
“Huëco yaꞌipinpoa Sinioro chachin chinotaantaꞌahuaꞌ.

Chiníquën anaꞌintopirinpoahuëꞌ, nontohuatëhua anoyataantarinpoaꞌ.
Apisáchin pochin acopirinpoahuëꞌ, inachachin nonëantarinpoaꞌ.
Noya chinotohuatëhuaꞌ, aꞌnaroáchin anoyatarinpoaꞌ.
Ananpitaantarinpoaso pochin catahuararinpoa niꞌton, noya 

niꞌsarinpoaꞌ.
Chiníquën cancantatëhua Sinioro nohuitahuaꞌ.
Inapohuatëhuaꞌ, Siniorosoꞌ huëcapaiantarinpoaꞌ.
Nani tahuëri piꞌi pipirinso pochin,
oꞌnápiquë noꞌpaꞌ caniororinso pochin huëcapaiantarinpoaꞌ,” tënamaꞌ.

Siniorori israiroꞌsa noꞌtëquën patëntërinsoꞌ

 4 Napopiramahuë Siniorosoꞌ:
“Iprain huënton israiroꞌsanquëmaꞌ,
Cota huënton israiroꞌsanquëmaꞌ,
¿Maꞌcha onpotatënquëma anoyachinquëma nicaya?
Canpita nosororamacosoꞌ, co huaꞌquiarinhuëꞌ.
Tashiramiachin chitoro iꞌcopihuachina, co huaꞌquirinhuëꞌ.
Poroncayonta shipihuanpachina, aꞌnaroáchin yanirin.
Inapita napopiso pochin nosororamacosoꞌ nisarin.

 5 Napoaton pënëntonaꞌpiroꞌsa quëran
paꞌsa paꞌsatërëso pochin nitëranquëmaꞌ.
Shaꞌhuitopiranquëmahuëꞌ co natëramacohuë niꞌton,
tëpatë pochin nitëranquëmaꞌ.
Oꞌcori huënshaꞌ, taꞌsochachin huira ahuëtërin.
Inapochachin carimanta anaꞌintohuatënquëmaꞌ,
co oshataponquëmahuëꞌ.

 6 Chinotatomaco maꞌsha tëpamasoꞌ,
co onpopinchin nohuantërahuëꞌ.
Nosoroamacosoꞌ tëhuënchinsoꞌ, naꞌcon naꞌcon nohuantërahuë.
Oshanëma marënta maꞌsha tëparahuatoma
yaꞌipi ahuiquitamasoꞌ, co onpopinchin nohuantërahuëꞌ.
‘Inasoꞌ Yosë niꞌton, natëaꞌhuaiso yaꞌhuërin,’
taꞌcamaso naꞌcon naꞌcon nohuantërahuë,” itërinquëmaꞌ. 7-11 (‑)

Piyapinënpita Yosëri nosororinsoꞌ

11  1 Sinioro naporin:
“Israiro nacion ipora caniaritapon, huaꞌhuishin pochin ninin.

Naporo chachin cariso huiꞌnahuë pochin nicato, nosororahuë.
Iquipitoquë yacapatopirinhuëꞌ,
ina quëran pipicaso marëꞌ huiꞌnahuë përarahuë.

 2 Israiroꞌsaso naꞌaro përápirahuëꞌ,
naꞌcon naꞌcon aquënanpirinaco.
Inapitasoꞌ piyapinëhuëpita nipirinahuëꞌ,

mamanshi moshacaiso marëꞌ maꞌsha tëpapi.
Yonarin pochin nininsonta aꞌpërahuatona moshapi.

 3-5 Napopirinahuëꞌ,
cari chachin israiroꞌsa ira aꞌnotërëso pochin nitërahuë.
Huaꞌhuaroꞌsa iratacaso marëꞌ aꞌchintërëso pochin nitërahuë.
Sanapi huaꞌhuin nosoroaton paꞌpoyarin, nocomarin, napotërin.
Inapochachin carinta nitopirahuëꞌ,
co tahuërëtatonacohuëꞌ, aꞌporinaco.
Napopiso marëꞌ Iquipitoquë chachin paꞌmantaponaꞌ.
Naporahuaton asiriaroꞌsari huaꞌanëntapon.

 6 Ninanonënapitaquëntaꞌ, inimicoroꞌsari yaꞌcontatona ahuëaponaꞌ.
Noyá niacorapipirinahuëꞌ, ataꞌhuantaponaꞌ.
Maꞌpitaso nicacaisoꞌ yonquipirinahuëꞌ,
inari naꞌintarin taꞌhuantaponaꞌ.

 7 Piyapinëhuëpitasoꞌ, co yatahuërëtërinacohuëꞌ:
‘Yosëso chini chiníquën nanantërin,’ taponaraihuëꞌ,
co tëhuënchachin tëꞌhuatërinacohuëꞌ.

 8 Canpitaso israiroꞌsanquëmaꞌ.
Noꞌhuípiro mini nipiramahuëꞌ,
¡Co nanitërahuë aꞌpomiataꞌhuanquëmasoꞌ!
Atoma, Sipoin, inapita ninanoroꞌsasoꞌ,
co noyahuëꞌ nipiso marëꞌ iráca ataꞌhuantërahuë.
Inapita pochachin ataꞌhuantaꞌhuanquëmasoꞌ,
¡coꞌchi nanitarahuë paya!
¡Nosorochináchin cancantëranquëmaꞌ!

 9 Paꞌpi noꞌhuitopirahuë mini, ahuantarahuë.
Inapoato co ataꞌhuantantaponquëmahuëꞌ.
Caso Yosëco. Co piyapicohuëꞌ.
Noyasáchin nicato canpita huáncana nisarahuë.
Co ataꞌhuantaꞌhuanquëmaso marëhuëꞌ, oꞌmarahuë,” tënin. 10-12  (‑)

13  1-3  (‑)

Israiroꞌsa Yosëri ataꞌhuantacaso yonquirinsoꞌ

 4 Sinioro naporin:
“Iquipitoquë yaꞌhuërama quëran huarëꞌ,
casáchin Sinioroco niꞌto, Yosënëmaco.
Co aꞌna ca pochin chinotamaso yaꞌhuërinhuëꞌ.
Carinquëmáchin nichaꞌëranquëmaꞌ.

 5 Inotëro parti huëcasënquëmaꞌ, aꞌpairanquëmaꞌ.
Inaquëso paꞌpi chiníquën piꞌi piꞌcatopirinhuëꞌ, aꞌpairanquëmaꞌ.

 6 Napoaponahuëꞌ, naꞌcon naꞌcon cosharohuanahuatomaꞌ,
nocantochináchin cancantëramaꞌ.
Inapoatoma naniantëramaco.

 7 Naporamaso marëꞌ
paꞌpiniꞌ yamapintërinso pochin pashitaꞌpaponquëmaꞌ.
Yaraniꞌ, iraquë ninatërinso pochin nitaranquëmaꞌ.

 8-9 Tocaniꞌ huaꞌhuinpita ayataton paaso piyapi quënanpachina, tëparin.

Inapotahuaton ninopinën paꞌsa paꞌsatërin.
Inapochachin carinquëmantaꞌ, nitaranquëmaꞌ.
Paꞌpininta mapintohuachina,
mapinën inaranchin pëꞌyarinso pochin nitaranquëmaꞌ.
Maton maꞌshantaꞌ, mapinën paꞌsa paꞌsatërin.
Inapochachin carinquëmantaꞌ,
israiroꞌsanquëma ataꞌhuantaranquëmaꞌ.
Co insonta paꞌpoyaponquëmahuëꞌ.

 10 ¡Co Copirnonëma tëranta yaꞌipi ninanonëmaquë 
nichaꞌësarinquëmahuëꞌ!

¡Co huaꞌanoꞌsanëma tëranta napoarinhuëꞌ!
Inapita mini iráca nohuantatomaꞌ:
‘Copirno, huaꞌanoꞌsaꞌ, inapita acotocoi,’ tënamaꞌ.

 11 Noꞌhuitonëhuëquë copirnoroꞌsa acotëranquëmaꞌ.
Noꞌhuitonëhuëquë chachin osërëtëranquëmaꞌ.

 12 Yaꞌipi co noyahuëꞌ ninamasopita
quiricaquë nani ninshitërahuë.
Yaꞌipi oshanëma nani ninshitërahuë.

 13 Canpitasoꞌ, co yonquipisohuë pochin ninamaꞌ.
Huaꞌhuasha yahuaꞌhuatahuachina noya niacorin.
Canpitaso nipirinhuëꞌ apiaꞌhuaya pochin nicatomaꞌ,
co noya niacorinsohuë pochin ninamaꞌ.

 14 ¡Co carima poꞌoroꞌ quëran nichaꞌësaranquëmahuëꞌ!
¡Piyapinëhuëpita nipiramahuëꞌ, co huachi nosoroaponquëmahuëꞌ!
Napoaton chimirin përato:
‘Chimirin. Quëmasoꞌ ataꞌhuantonaꞌpinquën.
¿Intohuata iporasoꞌ inapoyantëransoꞌ?’ itërahuë.
Poꞌoronta nontato:
‘Poꞌoroꞌ. Quëmantaꞌ naní quëran tëꞌhuachantërinën.
¿Intohuacha iporasoꞌ tëꞌhuachantërinënsoꞌ?’ itërahuë.

 15 Israiroꞌsa noya yaꞌhuëantapirinahuë tërantaꞌ,
cari chachin ataꞌhuantaantapo.
Piꞌi pipirinso parti quëran ihuan huëcaton
huinanoꞌsa ayanipon.
Nitapacaiso marëꞌ paꞌton nininsopita tapapisoꞌ,
inimiconënapitari matapon.

 16 Samariaquë yaꞌhuëpisopita cari ataꞌhuantarahuë.
Co natërinacohuë niꞌton, sahuëni quëran tëpaponaꞌ.
Huaꞌhuaroꞌsa masahuatonaꞌ, noꞌpaꞌ huihuiraꞌpiaponaꞌ.
Cayoronoꞌsantaꞌ, nichatëraꞌpiaponaꞌ,” tënin.

Yosë chachin tahuërëtaantacaiso marëꞌ Osiasëri israiroꞌsa pënëninsoꞌ

14  1-2  Israiroꞌsanpoaꞌ. Sinioroso Yosënënpoa niꞌton,
ina chachin tahuërëtaantaꞌahuaꞌ.

Naꞌcon oshahuanëhua niꞌton, Yosë aꞌporëhuaꞌ.
Inapopirëhuahuëꞌ, huëco naquëranchin Sinioro chinotaantaꞌahuaꞌ.
Ina nontatëhuaꞌ: “Yaꞌipi co noyahuëꞌ ninaisoꞌ inquitocoi.

Ina quëran chinotohuatëinquën, noya niꞌcoi.
 3 Asiriaroꞌsa co nichaꞌësarincoihuëꞌ.

Co cahuarioroꞌsaquë taꞌatoi chaꞌëpoihuëꞌ.
Quiyaora mamanshi nicatoi ‘yosënëhuëi,’ itopiraihuëꞌ,
co huachi ina pochin nohuitapoihuëꞌ.
Quëmasoꞌ Sinioro, saꞌahuaroꞌsa nosororan.
Quëmasáchin chinotarainquën,” itahuaꞌ.

Israiroꞌsa noya acoantacasoꞌ Siniorori shaꞌhuitërinsoꞌ
4 Sinioro naporin:

“Israiroꞌsasoꞌ, co natantochináchinhuëꞌ cancantopirinahuëꞌ
catahuahuato, co huachi ina pochin cancantaponahuëꞌ.
Co quëꞌyápirohuë nipirinahuëꞌ, nosoroarahuë.
Noꞌhuitërahuësoꞌ sanoato, napotarahuë.

 5 Israiroꞌsa catahuato, poroncayo pochin nisarahuë.
Inapitanta nirio yanco huësoatërinso pochin nitaparapi.
Nara chiníquën itëhuanpachina, Nipano motopi pochin chinirin.
Ina nara pochin israiroꞌsanta nisapi.

 6 Sëꞌpaquënpita quëran panca taꞌantapon.
Oripo sëꞌparoꞌsa pochin noyápiachin yaꞌnopon.
Nipano motopiroꞌsaquë
nonararoꞌsa pimoaninso pochin nicaponaꞌ.

 7 Naporoꞌ israiroꞌsasoꞌ, noya aꞌpaiantarahuë.
Trico aꞌnaroáchin soꞌsorinso pochin nicaponaꞌ.
Opa yancotërinso pochin nicatonaꞌ, noya yaꞌhuëantaponaꞌ.
Nipano parti huino nipisoꞌ, nahuinin.
Ina pochin inapitanta nahuinaponaꞌ.

 8 ‘Co huachi mamanshiroꞌsa paꞌyatëraihuëꞌ,’ tëcaponaꞌ.
Cari chachin inapita aꞌpaiapo. Nontohuachinaco, catahuapo.
Pino nara yaramëtárinso pochin nicato,
piyapinëhuëpita cosharonënaꞌ, co ichipahuantapohuëꞌ,” tënin.

Tiquiapon pochin Osiasë pënëntërinsoꞌ

 9 Yonquínahuan niꞌtomaꞌ, niyátainpichin yaꞌhuëhuatamaꞌ,
isoíchin shaꞌhuitaranquëmasoꞌ yonquicoꞌ:
“Onpopinsona nanpicasoꞌ Sinioro pënëninpoaꞌ.
Inasoꞌ, noꞌtëquënáchin pënëntërin.
Noya nipisopitasoꞌ, ina natëpi.
Co noyahuëꞌ nipisopitaso nipirinhuëꞌ, co ina natëpihuëꞌ tënahuë,” tënin 

Osiasë. 

Israiroꞌsa sëquërëꞌ quëran parisitopisoꞌ

1  1 Caso Coiroco. Tatahuësoꞌ, Pitoiro itopi. Iporasoꞌ Sinioro huaꞌ na rëso 
pochin anitotërincosoꞌ, ninshitaranquëmaꞌ.

 2 Cota huëntonquë mashoyanquëma yaꞌhuëramasopita,
yaꞌipi ina huëntonquë yaꞌhuëramasopitantaꞌ,
noya natanco shaꞌhuichinquëmaꞌ:
¡Tëhuënchachin co onporonta niꞌnamasohuëꞌ niꞌsaramaꞌ!
Shimashonëmapitanta yaꞌhuëaponaꞌ,
¡tëhuënchachin co onporonta ina pochin niꞌchinpihuëꞌ!

 3 Ipora niꞌsaramasoꞌ, canpitanta huiꞌnamapita shaꞌhuitocoꞌ.
Inapitantaꞌ, huiꞌninapita shaꞌhuichinaꞌ.
Shiparimapita piquëran huaꞌhuatopisontaꞌ, shaꞌhuichinaꞌ.

 4 Yaꞌhuërëhuaso noꞌpaquë sëquërëꞌ huëꞌsahuaton,
yaꞌipi cosharo pëꞌyatërinpoaꞌ.
Nisha nisha nipisopitari niyaꞌhuërëton huëcatonaꞌ, napotërinënpoaꞌ.

 5 Noꞌpirahuëtënquëmaꞌ, ¡huënsëco huachi!
Huino paꞌyatëramasopita, sëtatoma naꞌnëcoꞌ.
Oparoroꞌsa sëquërëri pëꞌyarin niꞌton,
co huachi huino nicacaiso yaꞌhuërinhuëꞌ.

 6 Sëquërëroꞌsasoꞌ chiníquën sontaroꞌsa huënton pochin nicatonaꞌ,
yaꞌhuërëhuaso noꞌpaquë yaꞌconpi.
Yaꞌipi yanquërahuatonaꞌ, naramëroꞌsa pëꞌyarin.
Paꞌpiniꞌ natëquën quëran mápinën pëꞌyarinso pochin nipi.

 7 Yaꞌipi oparonënpoapita pëꞌyapi.
Yaꞌipi iquiraroꞌsanta pëꞌyapi.
Shaꞌhuëtën quëran huarëꞌ capatonaꞌ, ironantërin.
Sëꞌpainpitantaꞌ, huirinantaquë huarëꞌ aꞌporin.

 8 Nasha soꞌyahuan soꞌin chiminpachina,
co napion ancantaton, naꞌnërin.

 9 Inapochachin corto huaꞌanoꞌsanta naꞌnëpi.
Co huachi Yosë marëꞌ tëranta
cosharoꞌ, huino, inapita quëpihuëꞌ niꞌton, napopi.

 10 Iminoꞌsaquë capa cosharo huachi.
Nichimiyantohuachinara sëtopiso pochin noꞌpantaꞌ, tanahuantárin.

Coiro pënëntërinsoꞌ
 



Triconta capa ninin.
Oparoroꞌsaꞌ, oriporoꞌsaꞌ, inapitanta yanirin.

 11 Imin camayonquëmaꞌ, shaꞌtëramasopita tapitërinënquëmaꞌ.
Trico, sipata, inapita shaꞌpiramahuëꞌ,
co huachi nitërinsoꞌ masaramahuëꞌ.
Napoaton co napion ancantatomaꞌ, naꞌnëcoꞌ.

 12 Oparoroꞌsaꞌ, iquiraroꞌsaꞌ, cranata huayoroꞌsaꞌ,
inapitanta yanipi.
Mansanaroꞌsaꞌ, palmeraroꞌsaꞌ,
nisha nisha nararoꞌsa nipisopita, yanirin.
¡Inapoatëhua Cota huëntonquë yaꞌhuërëhuasopitasoꞌ,
co napion cancantacaso yaꞌhuërin!

 13 Corto huaꞌanoꞌsanquëmaꞌ:
Canpitasoꞌ Sinioro artaronënquë sacatëramaꞌ.
Yosënënpoa chinotërëhuaso pëiquë,
co huachi Sinioro marëꞌ cosharoꞌ, huino, inapita quëpihuëꞌ.
Napoaton sëtonëmaquë saꞌcatën aꞌmosahuatomaꞌ,
yaꞌipi tashi naꞌnëcoꞌ.

 14 Yaꞌipi Cota huëntonquë piyapiꞌsa ayontonahuatomaꞌ,
ayono nicacaiso camaicoꞌ.
Sinioronënpoa chinotërëhuaso pëiquë
yaꞌipi ansianoꞌsantaꞌ, niyontoinaꞌ.
Niyontonahuatonaꞌ, catahuainpoaso marëꞌ Sinioro nonchinaꞌ.

 15 Anaꞌintacaso tahuëri nani naniriarin.
Ina tahuëri nanihuachin, ¡maꞌhuántacha nisarëhua paya!
Naporoꞌ Siniorosoꞌ ataꞌhuatarinpoaꞌ.
Yaꞌipi nanitapaton inapotarinpoa huachi.

 16 Canpoara yaꞌpiranpoa quëran chachin
sharoꞌsa osërëtërinënpoasoꞌ niꞌnëhuaꞌ.
Napoaton co huachi Sinioro pëinënquë capa cancantërëhuahuëꞌ.

 17 Noꞌpaꞌ taparopiquë yaꞌpirin shaꞌpirinahuëꞌ,
co oꞌnaninhuëꞌ niꞌton, inaquëranchin chiminin.
Napoaton co huachi trico macacaso yaꞌhuëaponhuëꞌ.
Cosharo tapacaiso pëiroꞌsantaꞌ, capanantësáchin quëparitërin.

 18 Pëꞌtahuaroꞌsanta tanatonaꞌ, yamorotonaꞌ, noncarorápi.
Ohuacaroꞌsa pasto yonípirinahuëꞌ, co quënanpihuëꞌ.
Ohuica huëntonoꞌsantaꞌ, tanatonaꞌ, yamorotonaꞌ, taquirapi.

 19 Inapoatoi Sinioro nontarainquën.
Inotëroquë pastoroꞌsa yaꞌhuërinsoꞌ,
pëni ahuiquitëraꞌpiarin.
Yaꞌipi nararoꞌsanta yaꞌhuërinso napotërin.

 20 Tanan maꞌsharoꞌsa quëran huarëꞌ noncarotonaꞌ,
nontatë pochin nitarinënquën.
Iꞌshanaroꞌsa yaniraꞌpiapi,
pastoroꞌsa yaꞌhuërinquëntaꞌ, pëni ahuiquitërantararin.
Napoaton inahuanta napopi.

Anaꞌintacaso tahuëri

2  1 Quirosarin ninanosoꞌ, Siniorori huayonin.
Inaquë pëinën yaꞌhuëcaso marëꞌ huayonin.

Inaquë niyátainpichin yaꞌhuëcaiso marëꞌ aꞌpaito sontaroꞌsari,
tronpita pihuitona huëhuëpiro huëꞌsarinso shaꞌhuiinaꞌ.
Ina natanpisopitantaꞌ, chiníquën “yai,” taꞌtona
naporinso aꞌnapita israiroꞌsa shaꞌhuichinaꞌ.
Co huaꞌquiya quëranhuë Sinioro anaꞌintiinpoaso tahuëri naniarin.
Napoaton yaꞌipi Cota huëntonquë yaꞌhuëpisopita
paꞌyanatona ropachinaꞌ.

 2 Ina tahuëri nanihuachin huëhuëpiro tashinantápon.
Chitorori piꞌiroꞌtë iꞌcopitohuachina tashinantërinso pochin nisarin.
Panca sontaroꞌsa huënton chiníquënoꞌsaráchin huëꞌsapi.
Motopiroꞌsataquëchin pantërërahuatona huëꞌsapi.
Tahuëririahuachina aꞌpininso pochin niriapi.
Iráca quëran huarëꞌ co insonta ina pochin niꞌchininhuëꞌ.
Aꞌna tahuërinta co huachi ina pochin niꞌsapihuëꞌ.

 3 Ina sontaroꞌsasoꞌ, pën aꞌnaroáchin maꞌsha ahuiquitërinso pochin
yaꞌipi quënanpisoꞌ pëꞌyarapi.
Coꞌhuara naꞌhuëyátërasoihuëꞌ, nani maꞌsha huiquitërantarin.
Nani naꞌhuëpi piquëraontaꞌ, pën co sanoarinhuëꞌ.
Coꞌhuara inapita canquiátërasoihuëꞌ,
isoroꞌpaso noyápiachin nararo pochin nipirinhuëꞌ.
Inapita naꞌhuëhuachina, topinan iꞌhuananárin patapi.
Co maꞌshari tëranta chaꞌëtaponhuëꞌ.

 4 Ina sontaroꞌsasoꞌ, cahuarioroꞌsa pochin yaꞌnoponaꞌ.
Cahuarioquë paꞌnapi sontaro pochin chiníquën taꞌaponaꞌ.

 5 Motopiroꞌsaquë niitona yanpon topachinaꞌ, chiníquën tënëntaponaꞌ.
Quira toronanoꞌsa taꞌahuachinara huanërëntërinso pochin nisapi.
Nara yanimë huëyahuachina, tënëntërinso pochin niponaꞌ.
Chiníquën sontaroꞌsa huënton
niahuëcaiso marëꞌ noyá niacopiso pochin nisapi.

 6 Canquirapiso nicatonaꞌ, yaꞌhuëhuanoꞌsaso shaꞌpitaponaꞌ.
Paꞌpi tëꞌhuatatona ropataponaꞌ.

 7 Inimicoroꞌsasoꞌ,
ahuëchantopiso sontaroꞌsa pochin ahuëtacaiso marëꞌ taꞌaponaꞌ.
Pairaroꞌsanta nanpëtaponaꞌ.
Co pëshonponaraihuëꞌ, noꞌtëquën paꞌsapi.

 8 Co niyaꞌtataponaraihuëꞌ, aꞌnaya aꞌnaya noꞌtëquën paꞌsapi.
Onponta pëchinanquë shinërë tëꞌyanantapirinahuëꞌ,
pantërëpiquëranchin paꞌsapi.

 9 Quirosarin ninano yaꞌcontapi. Pairanën aipi taꞌarapi.
Pëiroꞌsaquë nanpërapi.
Huintanaroꞌsataquëchin ihuatë pochin pëiquë yaꞌconapi.

 10 Yaꞌipi isoroꞌpaquë yaꞌhuëpisopita paꞌyanatonaꞌ,
Sinioro notënanquë ropataponaꞌ.

Piꞌiroꞌtënta nacon nacontapon.
Piꞌi, yoqui, inapitanta tacopiapon.
Tayoraroꞌsanta co huachi aꞌpinaponhuëꞌ.

 11 Sinioronta pinën quëran sontaronënpita acorahuaton,
huira pochin chiníquën nonsarin.
Huaꞌhuayátërahuë sontaronënpita yaꞌhuëtërin.
Natërinsopitasoꞌ, co pichichináchinhuëꞌ.
Sinioro anaꞌintiinpoaso tahuëri nanihuachin,
¡ma huëhuëpirocha nisarin paya!
Ina tahuëri nanihuachin co insonta ahuantarinhuëꞌ.

Yaꞌipi cancanëna quëran Sinioro nontaantacaiso marëꞌ pënëninsoꞌ

 12 Sinioroso nipirinhuëꞌ, tapon:
“Yaꞌipi cancanëma quëran casáchin chinotoco.
Ayono nicatoma chiníquën nontoco.
Oshanëma yonquiatoma naꞌnëcoꞌ,” tënin.

 13 Sinioro chachin tahuërëtaantacoꞌ. Inaso Yosënënpoaꞌ.
Co napion sëtohuatamara, motoꞌ sëꞌmoramaꞌ.
Ina pochin cancantatomaꞌ, oshanëma marëꞌ sëtocoꞌ.
Siniorosoꞌ, noyápiachin cancantaton, aꞌnaroáchin yanosorotërin.
Co aꞌnaroáchin noꞌhuitërinhuëꞌ. Nosoromiatërinpoaꞌ.
Inasoꞌ, co insonta anaꞌintacaso nohuantërinhuëꞌ. Naporin.

 14 Tapona naporamaso marëꞌ Sinioro nosoroápirinquëmahuëꞌ.
Nosoroatënquëma cosharoꞌ, huino, inapita
ina pëinënquë aꞌnocamaso marëꞌ aꞌpatiápirinquëmahuëꞌ.

 15 Quirosarinquë tronpita pihuitoma piyapiꞌsa ayontoncoꞌ.
Niyontonpachinaꞌ, ayono nicacaiso marëꞌ shaꞌhuicoꞌ.

 16 Yaꞌipi Yosë piyapinënpita ayontoncoꞌ.
Ina camaitërinso nicatomaꞌ, Sinioro marëꞌ nitapacoꞌ.
Mashoyaroꞌsaꞌ, paiyaroꞌsaꞌ, huaꞌhuaroꞌsaꞌ,
shoꞌshopiaꞌhuaroꞌsa quëran huarëꞌ, quëinaꞌ.
Nasha nimapisopitantaꞌ,
quëhuënpisoꞌ patoana huëshirahuatonaꞌ, huëꞌinaꞌ.

 17 Sinioro marëꞌ sacatopisoꞌ corto huaꞌanoꞌsantaꞌ, naꞌnëinaꞌ.
Yosë pëinën ishpanamën notënanquë artaro yaꞌhuërinsoꞌ, co 

aquëyahuëꞌ.
Ina huáncana huanirahuatonaꞌ,
piyapiꞌsa marëꞌ Sinioro nonchinaꞌ:
“Piyapinënpita Sinioro tëhuëtatënën oshahuanpisoꞌ, inquitëquëꞌ.
Piyapinënpitacoi nipiraihuëꞌ co catahuahuatancoihuëꞌ, aꞌnapitaso 

tëhuaponacoi.
Ama aꞌnapita nacionoꞌsa canarahuatonacoi, 

huaꞌanënchinacoisohuëꞌ.
Inapitaso co chinotopirinënhuëꞌ, canarahuatonacoi:
‘¿Inata nipachin israiroꞌsa Yosënënari catahuarinhuëꞌ?’ tosapi,”
ichinaꞌ.

Israiroꞌsa noya acoantacaso Siniorori shaꞌhuitërinsoꞌ
18-19 Sinioro camaitërinso chachin corto huaꞌa noꞌ sari nonto hua chi nara, 

inaso piya pi nën pita nosororinsoꞌ, aꞌnotarin. Inapita noso roaton itapon:
“Noyapaꞌ. Naporama niꞌquëhuarëꞌ,
ca nohuanton triconëma noyataantapon.
Oparoꞌsanta huino niantamaso marëꞌ, noyataantapon.
Oriporoꞌsanta toma ocoyantamaso marëꞌ, yaꞌhuëantapon.
Nanirinso chachin yaꞌhuëtaantarinquëma niꞌton,
co huachi tanapomahuëꞌ.
Co huachi yamoropomahuëꞌ.
Inpioroꞌsantaꞌ, co huachi tëhuainëmasoꞌ yaꞌhuëaponhuëꞌ.

 20 Norti quëran sëquërëꞌ huëꞌpisoꞌ, aꞌpataranquëmaꞌ.
Inapoato inotëro parti tëꞌyatarahuë.
Quëchitopisopitasoꞌ, chimiriiꞌ marëꞌpaꞌ inquiitarahuë.
Piquëran paꞌpisopitantaꞌ, marë pancaiꞌpaꞌ inquiitarahuë.
Nonënapitasoꞌ chanatatonaꞌ, anahuanapon.
Canpita catahuaꞌhuanquëmaso marëꞌ
huëhuëpiro nininsopita nisarahuë,” tënin.

 21 Cota huënton noꞌpanënquë yaꞌhuëpisopita capa cancanchinaꞌ.
Naporahuatona ama huachi tëꞌhuainasohuëꞌ.
Sinioro chachin piyapinënpita catahuacaso marëꞌ
huëhuëpiro nininsopita nisarin niꞌton, capa cancantaponaꞌ.

 22 Tanan maꞌsharoꞌsanquëmantaꞌ, ama huachi paꞌyancosohuëꞌ.
Cosharo yaꞌhuëantarin niꞌton, co tana tëpaponquëmahuëꞌ.
Pastoroꞌsa yaꞌhuërinquë pasto pëtotërantapon.
Nararoꞌsanta nitaantapon.
Iquiraroꞌsaꞌ, oparoroꞌsaꞌ, inapitanta sacóshin nitaantaponaꞌ.

 23 Quirosarinquë yaꞌhuëramasopitantaꞌ, capa cancantocoꞌ.
Yaꞌipi Cota huëntonquë yaꞌhuëramasopita, noya cancantocoꞌ.
Sinioroso Yosënënpoa niꞌton, ina yonquiatoma noya cancantocoꞌ.
Ina nohuanton nohuantasëhua chachin oꞌnaantarin.
Iráca, tahuërinënquë chachin oꞌnaninso pochin niaantarin.

 24 Imin camayoroꞌsa notohuaroꞌ trico macaponaꞌ.
Huino, tomaꞌ, inapitanta notohuaroꞌ yaꞌhuëtaponaꞌ.

 25 Ina quëran Sinioro taantarin:
“Sëquërëroꞌsa aꞌpatáponquëmaꞌ,
naꞌa piꞌipi co manta manamahuëꞌ.
Inapitasoꞌ sontaroꞌsa huënton ataꞌhuantacaiso marëꞌ
aꞌpapiso pochin carima aꞌpatëranquëmaꞌ.
Ina piꞌipiroꞌsaquë co manta manamasohuëꞌ
iꞌhuërëtaꞌhuanquëmaso marëꞌ naꞌcon naꞌcon quëtaantaponquëmaꞌ.

 26-27 Inapotohuatënquëmaꞌ, noyá natëaquë huarëꞌ coshataramaꞌ.
Inapoatoma chinotaramaco.
Canpita catahuaꞌhuanquëmaso marëꞌ
huëhuëpiro nininsopita ninahuë niꞌton, chinotaramaco.
Inapotohuatënquëma yaꞌipi israiroꞌsanquëmaꞌ:

a 3.2 Cosahuatosoꞌ: Sinioro Coisë pochin nisarin, tapon naporin. 

‘Tëhuënchachin Sinioronënpoasoꞌ, Yosë.
Co aꞌna yaꞌhuërinhuëꞌ ina pochin chinotacasoꞌ.
Inasáchin catahuarinpoaꞌ,’ tosaramaꞌ.
Naporo quëran huarëꞌ co huachi onporonta tapanapomahuëꞌ,” tënin.

Yosë, ispiritonën aꞌpaimacaso shaꞌhuirinsoꞌ

 28 Naquëranchin Sinioro taantarin:
“Ina tahuëriꞌsa naꞌhuërinso piquëran,
ispiritonëhuë yaꞌipi piyapinëhuëpita ayaꞌcoancantarahuë.
Inapotohuato, huiꞌnamapita quëmapiꞌsaꞌ, sanapiꞌsaꞌ,
yonquirahuëso shaꞌhuiponaꞌ.
Mashoyaroꞌsanta huaꞌnataponaꞌ.
Huiꞌnapiꞌsanta huaꞌnarëso pochin aꞌnotërahuësoꞌ, niꞌsapi.

 29 Piyapinëma quëmapiꞌsaꞌ, sanapiꞌsaꞌ, inapitanta
ispiritonëhuë ayaꞌcoancantarahuë.

 30 Ca nohuanton panca maꞌsha inápaquë yaꞌnorarin.
Quënanpachina paꞌyanapi.
Isoroꞌpaquëntaꞌ, piyapiꞌsa ayonquiaꞌhuaso marëꞌ maꞌsha acoarahuë:
Huënaiꞌ, pën, conai tomontërinsoꞌ, inapita niꞌsapi.

 31 Piꞌintaꞌ tashiarin. Yoquintaꞌ, huënai pochin nisarin.
Coꞌhuara anaꞌintaꞌhuaso tahuëri naniyátërasohuëꞌ, napoarin.
Ina tahuëri nanihuachin, paꞌpi huëhuëpiro nisarin,” tënin.

 32 Sinioro chinotopisopitaso nipirinhuëꞌ, chimirin quëran chaꞌësapi.
Sinioro naporinso chachin huayoninsopitasoꞌ, chaꞌësapi.
Quirosarin ninanoquë chaꞌëcaiso yaꞌhuëapon niꞌton, napoapi.

Nisha nisha nacionoꞌsa anaꞌintahuaton, israiroꞌsa noya acoantarinsoꞌ

3  1 Ina quëran Sinioro taantarin:
“Ina tahuëri nanihuachin, Cota huëntonquë yaꞌhuëpisopita,

Quirosarin ninanoquë yaꞌhuëpisopita, inapitaso
yaꞌhuëpiquë chachin noya noya yaꞌhuëantaponaꞌ.

 2 Yaꞌipi nacionoꞌsa ayontonarahuë.
Ayontonahuato, Cosahuato a motopiana itopiquë
tëhuëpiso marëꞌ noꞌtëquën shaꞌhuitarahuë.
Israiroꞌsa napotopiso marëꞌ noꞌtëquën shaꞌhuitarahuë.
Inapitasoꞌ piyapinëhuëpita nipirinahuëꞌ,
yaꞌipi isoroꞌpaquë ayanquëpi.
Noꞌpanënantaꞌ, nipatomatatona huaꞌanëntëraꞌpiapi.

 3 Piyapinëhuëpita, nicanapiso pochin nicatonaꞌ, nipatomatopi.
Quëmapiaꞌhuaroꞌsaꞌ, sanapiaꞌhuaroꞌsaꞌ, inapitanta paꞌanaꞌpiapi.
Ina marëꞌ coriqui mapisopitasoꞌ, huino paꞌanatona iꞌquipi.
Monshihuantë sanapiꞌsarëꞌ pocatonaꞌ, iꞌquipi,” tënin.

 4 Naquëranchin Sinioro taantarin:
“Tiro, Siton, Huiristia, inaquëpita yaꞌhuëramasoꞌ,
co carinquëma manta onpotëranquëmahuëꞌ.

Napoaton co piyapinëhuëpita ahuëamaso marëꞌ huëcacamaso 
yaꞌhuërinhuëꞌ.

Yaiꞌhuërëtatomaco napohuatamaꞌ, taꞌchatoma yaꞌhuëcoꞌ.
Nihuihuachinara yamaꞌpatopiso pochin yanitohuatamaco,
co manta quëtaranquëmahuëꞌ.
Ina pochin cancantatoma apipatamaco,
aꞌnaroáchin anaꞌintaranquëmaꞌ.

 5 Canpitasoꞌ, pratanëhuë, oronëhuë,
maꞌsha paꞌton yaꞌhuëtërincosopita, inapita ihuaramaco.
Inapita matatomaco, mamanshinëma
mosharamaso pëiroꞌsaquë acoramaꞌ.

 6 Cota huëntonquë yaꞌhuëpisopita,
Quirosarinquë yaꞌhuëpisopita, inapita masahuatomaꞌ,
áquë quëparamaꞌ.
Inaquë cricoroꞌsa paꞌantëramaꞌ.

 7 Inapotopiramahuëꞌ,
paꞌanatoma intohuaso aꞌparama quëran, cari ocoiantarahuë.
Canpitaso nipirinhuëꞌ, anaꞌintatënquëma piyapinëhuëpita
aparisitëramaso pochachin nitaranquëmaꞌ.

 8 Huiꞌnamanta quëmapiaꞌhuaroꞌsaꞌ, sanapiaꞌhuaroꞌsaꞌ,
inapita Cota huënton israiroꞌsa paꞌantatë pochin nitarahuë.
Inapotohuato, inahuarintaꞌ Sapa piyapiroꞌsa paꞌantaponaꞌ.
Inahuasoꞌ, inotëro parti yaꞌhuëpi.
Ca Sinioroco shaꞌhuitaranquëmaꞌ,” tënin.

 9 Naquëranchin Sinioro taantarin:
“Nisha nisha nacionquë yaꞌhuëpisopita shaꞌhuitocoꞌ.
Sontaroꞌsa huëntonëna shaꞌhuitoco noyá niacoꞌinaꞌ.
Piyapinëhuëpita ahuëcaiso marëꞌ noyá niacoꞌinaꞌ.
Chiníquën cancantopisopita përainaꞌ.
Paꞌpi ahuëton nipisopita huëꞌinaꞌ.

 10 Nanparoꞌsa quëran, sahuëniroꞌsa ocoiꞌinaꞌ.
Yaquitonanoꞌsantaꞌ, nansaroꞌsa ataranchinaꞌ.
Sanpatënta nipirinhuëꞌ: ‘¡Caso chiníquënco!’ chin.

 11 Yaꞌipi nacionoꞌsanquëma Cota huënton yaꞌyoranamasopita,
manorahuatoma ahuëtamaso marëꞌ huëcoꞌ.
Sano piyapiroꞌsa quëran huarëꞌ ahuëtonaꞌpi taraꞌin.

 12 Nisha nisha nacionquë yaꞌhuëramasopita
noyá niacorahuatomaꞌ, Cosahuato motopianaquë paꞌmacoꞌ.
Inaquë yaꞌipi nacionoꞌsanquëma niyontoncoꞌ.
Napohuatamaꞌ, ca Sinioroco coisë pochin nicato
maꞌsona onpotaꞌhuanquëmasoꞌ noꞌtëquën shaꞌhuitaranquëmaꞌ.

 13 Canpita yonquirapitënquëma napoarahuë: Isopitasoꞌ, paꞌpi co noyahuëꞌ 
cancantopi.

Ina marëꞌ ca Sinioroco chachin
trico noyá cayahuachina yaquirëso pochin nitarahuë.
Opanta cayahuachina,
toꞌpoirahuatona huino nipiso pochin nitarahuë.

Inapotahuato, yaꞌipi isopita ataꞌhuantarahuë, tosarahuë.
 14 Paꞌpi notohuaroꞌ piyapiꞌsa ina motopianaquë niyontonaponaꞌ.

Naporoꞌ ca Sinioroco maꞌsona onpotacaisoꞌ shaꞌhuipo.
Nani anaꞌintaꞌhuaso tahuëri naniriarin niꞌton, napoarahuë.

 15 Ina tahuëri nanihuachin, piꞌi tashiapon.
Yoqui, tayoraroꞌsa, inapitantaꞌ, co huachi aꞌpinaponahuëꞌ.

 16 Quirosarin quëran ca Sinioroco camaitato,
huira tënëntërinso pochin nisarahuë.
Yaꞌipi isoroꞌpaꞌ nacon nacontapon.
Piꞌiroꞌtënta nacon nacontapon.
Israiroꞌsaso nipirinhuëꞌ, piyapinëhuëpita niꞌton,
cari chachin noya paꞌpoyapo.

 17 Naporoꞌ canpitaso israiroꞌsanquëmaꞌ:
‘Tëhuënchachin Siniorosoꞌ, Yosënënpoaꞌ,’ tosaramaꞌ.
Quirosarinso huayonahuë niꞌton, inaquë yaꞌhuëapo huachi.
Naporoꞌ inaquësoꞌ, noyasáchin nicaponaꞌ.
Co huachi nisharoꞌsari minsëaponhuëꞌ.

 18 Cota huënton inimiconënpita anaꞌintërahuëso piquëran,
paꞌpi notohuaroꞌ oparoroꞌsa yaꞌhuëapon.
Napoaton huino sacóshin nicaponaꞌ.
Pastoroꞌsantaꞌ noya noyatapon niꞌton,
ohuacaroꞌsa notohuaroꞌ shoꞌshoiꞌ matapi.
Motopiroꞌsaꞌ, motopiaꞌhuaroꞌsaꞌ,
inaquëpita iꞌsharoꞌsa paꞌirin.
Ina paꞌirinso pochin huino, shoꞌshoiꞌ, inapita yaꞌhuëapon.
Iꞌsharoꞌsanta Cota huënton noꞌpanënquë yaꞌhuërinsoꞌ,
panca pancairoꞌsa nicaponaꞌ.
Chinotërinacoso pëiquë chachin, noꞌpa quëran iꞌsha pipipon.
Inasoꞌ pancaitahuaton, Sitin motopiana itopisoꞌ, paꞌtapon.

 19 Iquipitoroꞌsa noꞌpanënaso nipirinhuëꞌ, taꞌhuantapon.
Itomoroꞌsa noꞌpanënantaꞌ, inotëro taranapon.
Inapitasoꞌ, Cota huëntonquë yaꞌhuëpisopita ahuëpi niꞌton, napoapi.
Yaꞌhuëpiso noꞌpaquë chachin
co manta onpopirinahuëꞌ, tëpapiso marëꞌ napoapi.

 20-21 Inapopiso marëꞌ, cari iꞌhuërëtarahuë.
Aꞌnapita maꞌsha onpotatona naꞌinpisopitasoꞌ, co nichaꞌëpohuëꞌ.
Quirosarinquë, Cota huënton ninanoroꞌsaquë,
inaquëpitaso nipirinhuëꞌ, israiroꞌsa yaꞌhuëráponaꞌ.
Caso Sinioroco, Quirosarin ninanoquë yaꞌhuëápo,” tënin. 

Onporosona Amosë pënëntërinsoꞌ

1  1-2  Cota huënton israiroꞌsa noꞌpanënaquë aꞌnara ninano yaꞌhuërin. 
Inasoꞌ, Ticoa itopi. Inaquë aꞌnara quëmapi Amosë itopiso yaꞌhuërin. 

Inasoꞌ, notohuaroꞌ ohui ca roꞌsa pëꞌtahuarin. Naporoꞌ Cota huën tonquë, Osiasë 
copirno huaꞌa nën tarin. Israiroꞌsantaꞌ, Quiropoamo copir nori huaꞌa nën tarin. 
Ina Quiropoamosoꞌ, Coasë huiꞌnin. Inapita copir no roꞌsa huaꞌanëntasoꞌ, Yosëri 
yonqui rinso Amosë anito tërin. Israiroꞌsa maꞌsona onpotacasoꞌ yonquirinsoꞌ, 
anito tërin. Naporoꞌ panca ocohua pacacasoꞌ, cato piꞌipi pahua narin.

Ina shaꞌhuicaso marëꞌ Amosë tapon:
Quirosarin quëran Sinioro nonpachina,
huira tënëntërinso pochin nisarin.
Ina nohuanton Carmiro motopi huiꞌnimotënquë
pasto yaꞌhuërinsoꞌ, ahuisarin.
Naporahuaton yaꞌipi Israiro noꞌpaquë napoarin.

Yaꞌyorantopisopita nacionoꞌsa Siniorori anaꞌintarinsoꞌ

 3 Naporin Sinioro: “Tamasco ninanoquë yaꞌhuëpisopitari
Carataquë yaꞌhuëpisopita paꞌpi aparisitopi.
Huaꞌnamia quëran trichoroꞌsa a nicatona niꞌnoratopiso pochin
tamascoroꞌsari carataroꞌsa aparisitërin.
Napoaton anaꞌintaꞌhuaso yaꞌhuërin.

 4 Napopiso marëꞌ Asairo copirno huaꞌanëntërinso pëiꞌ,
pënquë ahuiquitarahuë.
Pina‑tato copirno noya pëinënpitantaꞌ, ina pëni chachin ahuiquitarin.

 5 Tamasco ninano yaꞌcoananënpitasoꞌ, oquirahuato iꞌsoatarahuë.
Picata‑apinquë b huaꞌanëntërinso quëmapi ataꞌhuantarahuë.
Piti‑itinquë c huaꞌanëntërinso quëmapintaꞌ, inapotarahuë.
Inapotahuato, siriaroꞌsasoꞌ
Quiri parti inimiconënpitari quiquiaponaꞌ,” tënin.

 6 Ina quëran Sinioro taantarin:
“Casa ninanoquë yaꞌhuëpisopitantaꞌ, paꞌpi co noyahuëꞌ nipi.
Naꞌa ninanoroꞌsaquë yaꞌhuëpisopita minsërahuatonaꞌ,
itomoroꞌsa yaꞌhuëpiquë quëpapi.

Amosë pënëntërinsoꞌ
 

 

a 1.3 Trichoroꞌsa: Maꞌsona ina tapon naporinso nitotacaso marëꞌ, Job 41.30 nota acotopiquë 
niꞌquëꞌ. b 1.5 Picata-apinsoꞌ: Co noyahuëꞌ nipisopita motopiana tapon naporin. c 1.5 Piti‑
itinsoꞌ: Capa cancantopiso pëiꞌ, tapon naporin. 



Inaquë inapitari asacatacaiso marëꞌ paꞌanconpi.
Napoaton Casaquë yaꞌhuëpisopita anaꞌintaꞌhuaso yaꞌhuërin.

 7 Casa ninano pairanënpita ahuiquitarahuë.
Noya noya pëiroꞌsanënapitantaꞌ, ina pëni chachin ataꞌhuantarin.

 8 Asototo ninanoquë quëmapi huaꞌanëntërinsontaꞌ, ataꞌhuantarahuë.
Asocaron ninanoquënta quëmapi huaꞌanëntërinsoꞌ, inapotarahuë.
Yaꞌipi chinirahuë quëran, Icoron ninanoquë yaꞌhuëpisopita ahuëarahuë.
Co aꞌnaya tëranta huiristino quëmapi chaꞌëponhuëꞌ,” tënin.

 9 Ina quëran Sinioro taantarin:
“Tiro ninanoquë yaꞌhuëpisopitantaꞌ, paꞌpi co noyahuëꞌ nipi.
Inapitasoꞌ, aꞌna noꞌpaquë yaꞌhuëpisopitarëꞌ
iina pochin ninicacaiso marëꞌ nani anoyatopi.
Napoaponaraihuëꞌ inapita chachin masahuatonaꞌ,
itomoroꞌsari asacatacaiso marëꞌ paꞌanconpi.
Napoaton Tiroquë yaꞌhuëpisopita, anaꞌintaꞌhuaso yaꞌhuërin.

 10 Tiro ninano pairanënpita ahuiquitarahuë.
Noya noya pëiroꞌsanënapitantaꞌ, ina pëni chachin ataꞌhuantarin,” tënin.

 11 Ina quëran Sinioro taantarin:
“Itomoroꞌsantaꞌ, paꞌpi co noyahuëꞌ nipi.
Israiroꞌsasoꞌ, quëmopinënapita niponaraihuëꞌ, paꞌpi noꞌhuipi.
Noꞌhuitona tëpacaiso marëꞌ
sahuëni siꞌhuitahuatona ima imarantapi.
Noꞌhuiantopisoꞌ nichinapon chachin,
co amasha tëranta nosoropihuëꞌ.
Napoaton inapitantaꞌ, anaꞌintaꞌhuaso yaꞌhuërin.

 12 Timan, Posora, inapita ninanoroꞌsaꞌ, ahuiquitaꞌhuaso yaꞌhuërin.
Noya noya pëiroꞌsanënapitantaꞌ, yano taranaponaꞌ,” tënin.

 13 Ina quëran Sinioro taantarin:
“Amonoꞌsantaꞌ, paꞌpi co noyahuëꞌ nipi.
Noꞌpanëna apancanatacaiso marëꞌ ahuëtopi.
Inapoatona Carataquë cayoronoꞌsa yaꞌhuërinsoꞌ, yápoipi.
Napoaton inapitantaꞌ, anaꞌintaꞌhuaso yaꞌhuërin.

 14 Napa ninano pairanënpita ahuiquitarahuë.
Noya noya pëiroꞌsanënapitanta ina pëni chachin ataꞌhuantarin.
Ihuaitohuachina tënëntërinso pochin
niahuëatona noncaropiso yaꞌcanapon.

 15 Copirnonënantaꞌ, huaꞌanoꞌsarë chachin
aꞌna noꞌpaꞌpaꞌ inimicoroꞌsari quëpapon,” tënin.

2  1 Naquëranchin Sinioro taantarin:
“Moaporoꞌsantaꞌ, paꞌpi co noyahuëꞌ nipi.

Aꞌnara Itomo copirno paꞌpitopiso nansëquën mapi.
Inapoatona yano taranaquë huarëꞌ ahuiquitopi.
Napoaton moaporoꞌsa anaꞌintaꞌhuaso yaꞌhuërin.

 2 Ca nohuanton Moapo parti huíquitapon.
Quirioto ninanoquë noya noyápiachin pëiroꞌsa yaꞌhuërinsoꞌ
ina pëni chachin ahuiquitapon.
Tronpitaroꞌsa pihuisoiꞌ,

niahuëatona noncarorapi quëran moaporoꞌsa chiminaponaꞌ.
 3 Copirnonëna osërëtarahuë.

Ina nisahuaton huaꞌanoꞌsa acorinsopitarë chachin, tëpaarahuë,” tënin.
 4 Naquëranchin Sinioro taantarin:

“Cota huënton israiroꞌsantaꞌ, paꞌpi co noyahuëꞌ nipi.
Aꞌchintërahuësopita nocanatonaꞌ,
pënëntërahuësopitanta co natëpihuëꞌ.
Shimashonëna moshapiso chachin inapitanta moshaantapi.
Napoaton inapitanta anaꞌintaꞌhuaso yaꞌhuërin.

 5 Ca nohuanton Cota huënton parti huíquitapon.
Ina pëni chachin Quirosarinquë
noya noyápiachin pëiroꞌsa yaꞌhuërinsoꞌ, ahuiquitapon,” tënin.

Israiroꞌsanta anaꞌintacaso shaꞌhuitërinsoꞌ

 6 Naquëranchin Sinioro taantarin:
“Israiroꞌsanta paꞌpi co noyahuëꞌ nipi.
Aꞌnaquën co manta tëhuëpirinahuëꞌ,
aꞌnapitari asacatacaiso marëꞌ paꞌanpi.
Popriyaroꞌsanta sapatë marëáchin nihuitopirinahuëꞌ, inapotopi.
Napopiso marëꞌ inapitantaꞌ, anaꞌintaꞌhuaso yaꞌhuërin.

 7 Inapitasoꞌ, popriyaroꞌsa aparisitatona atapanpi.
Sano piyapiroꞌsantaꞌ, co noꞌtëquën catahuapihuëꞌ.
Aꞌnaquëonta huiꞌninëꞌ, sanapi catopitopi.
Caso noyasáchin nipirahuëꞌ,
israiroꞌsa napopiso marëꞌ piyapiroꞌsa pinorinaco.

 8 Inapitasoꞌ mamanshi marëꞌ maꞌsha tëpapisoꞌ caꞌpatopi.
Aꞌnanpiso pahuërëtacaisoꞌ nitotai marëꞌ
aꞌmopiso maꞌpatopi.
Ina huëtohuachinara, ina aipi caꞌpatopi.
Topinan quëran apahuërëtahuatonaꞌ, coriqui maꞌpatopi.
Ina coriquiquë huino paꞌanatonaꞌ,
mamanshinëna moshapisoꞌ pëiroꞌsaquë oꞌopi,” tënin.

 9 Ina quëran Siniorosoꞌ, piyapinënpita itapon:
“Iráca caso shimashonëmapita isoporinquë poꞌmocaꞌhuaso marëꞌ
amororoꞌsa ataꞌhuantërahuë.
Inapitasoꞌ nonara pochin inapatopirinahuëꞌ, ataꞌhuantërahuë
nopri nara pochin chiníquënoꞌsa nipirinahuëꞌ, inapotërahuë.

 10 Canpitaso Iquipito quëran ocoirahuatënquëmaꞌ,
catapini shonca piꞌipi inotëro parti ichiiratëranquëmaꞌ.
Ina piquëran, inahua noꞌpanëna huaꞌanëntamaso marëꞌ
quëtëranquëmaꞌ.

 11 Aꞌnaquëmasoꞌ, yonquirahuëso shaꞌhuicaso marëꞌ acoranquëmaꞌ.
Aꞌnaquëmantaꞌ, ca nohuanton nasario yaꞌconamaꞌ.
Napotëranquëmasoꞌ noꞌtëquën niꞌton,
‘co napopirinhuëꞌ napoárin,’ co taꞌcamaso yaꞌhuërinhuëꞌ.
Ca Sinioroco noꞌtëquën shaꞌhuitaranquëmaꞌ,” itërin.

 12 Ina quëran Sinioro taantarin:

d 2.12 Nasarioroꞌsa tapon naporinso yanitotohuatan Jue 13.5 notaquë nontëquëꞌ. 

“Nasarioroꞌsa d nipirinahuëꞌ, apisápatoma huino oꞌshitëramaꞌ.
Pënëntonaꞌpiroꞌsanta pënëinquëmaso marëꞌ nanan quëtopirahuëꞌ,
noꞌhuitoma acopitëramaꞌ.

 13 Naporamaso marëꞌ mini,
toronanquë naꞌa trico aꞌmitëtopinan paꞌpachina,
noꞌpaꞌ niꞌpirinso pochin canpitanta nitaranquëmaꞌ.

 14 Chiníquën taꞌapiramahuëntaꞌ, co chaꞌësaramahuëꞌ.
Chini chiníquën nininso tëranta co huachi napoarinhuëꞌ.
Chini chiníquën cancantërinso tëranta co chaꞌësarinhuëꞌ.

 15 Pëꞌchinanquë míso inantopirinhuëꞌ, co huachi chiniaponhuëꞌ.
Chiníquën taꞌanaꞌpintaꞌ, co chaꞌësarinhuëꞌ.
Cahuarioquë taꞌarinsonta chiminapon.

 16 Ina tahuëri nanihuachin, chiníquën ahuëtonaꞌpi nicaponahuëꞌ,
ahuëtacaiso marëꞌ ohuararinsopita tëꞌyatahuaton taꞌapon.
Ca Sinioroco chachin noꞌtëquën shaꞌhuitaranquëmaꞌ,” tënin.

Pënëntonaꞌpi maꞌsona nicacaso yaꞌhuërinsoꞌ

3  1 Israiroꞌsanquëmaꞌ. Canpitasoꞌ, Sinioro Iqui pito quëran ocoirinquëmaꞌ.
Ina naporinso natanco shaꞌhuichinquëmaꞌ:

 2 “Isoroꞌpaquë nisha nisha nacionoꞌsa yaꞌhuëpirinhuëꞌ,
canpitasáchin huayonanquëmaꞌ.
Inapotopiranquëmahuëꞌ, co noyahuëꞌ ninama niꞌton,
anaꞌintaꞌhuanquëmaso yaꞌhuërin.

 3 Cato yaꞌpi napopináchin yaꞌhuëhuachinara,
anoyatopi niꞌton, naporin.

 4 Paꞌpiniꞌ masho tananquë përapachina,
nani mapintërin niꞌton, naporin.
Paꞌpiniꞌ huiꞌnapishinta yaꞌhuërinquë tarëtohuachina,
nani mapintaton napoárin.

 5 Inaira noꞌpaquë anotohuachina, yaquiri siꞌpirin niꞌton, naporin.
Huënson, ‘huëꞌcaꞌ,’ topachina maꞌsha macaton naporin.

 6 Ninanoquë pomon irinpachina, piyapiꞌsa paꞌyanpi.
Ninanoquë maꞌsha onpohuachinara,
ca camaitërahuë niꞌton, napoarin.

 7 Inapita naporinso pochachin canta maꞌsha yanipatora,
piyapinëhuëpita pënëntonaꞌpiroꞌsaꞌton anitotarahuë.

 8 Paꞌpiniꞌ përarinso natanpachinara, yaꞌipi piyapiꞌsa paꞌyanpi.
Inapochachin cari maꞌsona shaꞌhuicaso marëꞌ
aꞌna piyapi nanan quëtohuato, ¡onpopionta shaꞌhuiarin!” tënin.

Samaria ninano ataꞌhuantarinsoꞌ

 9 Ina quëran Sinioro taantarin:
“Asototo ninanoquë noyápiachin pëiroꞌsa yaꞌhuërin.
Iquipitoquëntaꞌ, noyápiachin pëiroꞌsa yaꞌhuërin.
Inaquëpita huaꞌanoꞌsa yaꞌhuërinso shaꞌhuitoncoꞌ:

‘Samaria ninano pirayan motopiroꞌsa yaꞌhuërinquë pacoꞌ.
Inaquë mantanta nisapisoꞌ, niꞌconcoꞌ.
Itohuara capini maꞌsha nionpotatona niaparisitapisoꞌ, niꞌconcoꞌ.

 10 Inapitasoꞌ, noya nicacaisoꞌ co nitotopihuëꞌ.
Ahuëtatona maꞌsha mapisoꞌ, noya pëinënaquë tapapi,’ itoncoꞌ,” tënin.

 11-12 Ina quëran Sinioro taantarin:
“Samariaroꞌsa ina pochin cancantopiso marëꞌ,
inimiconënapitari yaꞌhuëpiso noꞌpaꞌ tahuirapitapi.
Noyá niacorapipisoꞌ ninanoroꞌsa ohuataponaꞌ.
Noya pëinënapitaquë yaꞌconatonaꞌ, maꞌshanëna mataponaꞌ.
Paꞌpiniꞌ ohuica caꞌpachina, aꞌpaitonaꞌpisoꞌ pëꞌsotërinsoꞌ manin.
Huëratënhuë nipon, paꞌhuëquënpitahuë nipon,
huaꞌanën aꞌnotacaso marëꞌ manin.
Inapochachin Samariaquë yaꞌhuëpiso israiroꞌsantaꞌ,
Tamascoquë, noya huënsënanoꞌsa paꞌanatona huënsëtopirinahuëꞌ,
caraíchin chaꞌëtona taꞌaponaꞌ,” tënin.

 13-14 Siniorosoꞌ Yosë. Yaꞌipi nanitapaton naporin:
“Cacopo quëran pipipisopita naporahuësoꞌ shaꞌhuitocoꞌ.
Yaꞌipi inapitaso oshahuanpi niꞌton, anaꞌintaꞌhuasoꞌ yonquiarahuë.
Ina tahuëri nanihuachin,
Pitiriquë artaroroꞌsa yaꞌhuërinso ataꞌhuantarahuë.
Ina artaroroꞌsa pomonënapitantaꞌ,
inimicoroꞌsari yátonpachina tëꞌyataponaꞌ.

 15 Maꞌhuanoꞌsasoꞌ, oꞌnapi pëi yaꞌhuëtopi. Piꞌipi pëinta yaꞌhuëtopi.
Yaꞌhuëtopirinahuëꞌ, cari yaꞌipi ataꞌhuantarahuë.
Aꞌnaquën pëiroꞌsasoꞌ, huiri pomon quëranpita tapapitarapi.
Aꞌnaquëonta panca nisahuaton noyápiachin pëiroꞌsa acopi.
Inapopirinahuëꞌ, yaꞌipi ataꞌhuantarahuë.”
Ca Sinioroco noꞌtëquën shaꞌhuitaranquëmaꞌ.

Samaria sanapiꞌsa maꞌhuanpisopitanta pënëninsoꞌ

4  1 Sanapiꞌsanquëmanta Samaria ninanoquë
yaꞌhuëramasopita, natanco shaꞌhuichinquëmaꞌ:

Canpitasoꞌ, Pasan parti ohuacaroꞌsa amonpiso pochin
noya coshatatomaꞌ, amonamaꞌ.
Popriyaroꞌsa nonpintatoma ihuaramaꞌ.
Pahuantopisopitanta aparisitëramaꞌ.
Soꞌyamanta huino quëshiimaso camairamaꞌ. Naporamaꞌ.

 2-3 Siniorosoꞌ Yosë niꞌton, shaꞌhuitatënquëma naporin:
“Co huaꞌquiya quëranhuë canpitasoꞌ,
arponoꞌsaquë aꞌtëntatë pochin nitatënënquëmaꞌ,
inimiconëmapita quëpaponënquëmaꞌ.
Huaꞌhuamapitantaꞌ, yoꞌnanaroꞌsaquë
sami pochin aꞌtëntahuatonaꞌ, quëpaponaꞌ.
Ninano pairanën pacoantopi quëran
inimiconëma apanshinahuatënënquëmaꞌ, ocoiarinënquëmaꞌ.
Irmon motopi parti inapo quëpataponënquëmaꞌ.

Caso Sinioroco noyasáchin nicato
inapotiinëmasoꞌ, noꞌtëquën shaꞌhuitaranquëmaꞌ,” tënin.

Siniorori israiroꞌsa nocanananquë pënëninsoꞌ

 4 Siniorori israiroꞌsa nocanananquë pënënaton itapon:
“Pitiri, Quiricaro, inapita ninanoroꞌsaquë
moshatamaso marëꞌ acoramaꞌ. Inaquëpita pacoꞌ.
Co natëtomacohuëꞌ, naꞌcon naꞌcon oshahuancoꞌ.
Chinotatomaco tëpamaso marëntaꞌ, tashíramiachin quëcoꞌ.
Diesmo ca marëꞌ acoamaso yaꞌhuërinsontaꞌ,
nani cara tahuëri quëran quëcoꞌ.

 5 ‘Yosparinquën Sinioro,’ itamacoso marëꞌ
pan co ahuëpocatopinanhuë nininsontaꞌ, ahuiquitocoꞌ.
Canpitaora nohuanton maꞌsha yaquëtëramacosontaꞌ,
yaꞌipi parti shaꞌhui shaꞌhuírantacoꞌ.
Inapocaso paꞌyatërama niꞌquëhuarëꞌ, inapocoꞌ,”
Ca Sinioroco napotaranquëmaꞌ.

Yosëri anaꞌintopirinhuëꞌ, israiroꞌsa co nirotëpisohuëꞌ

 6 Naquëranchin Sinioro taantarin:
“Ca nohuanton yaꞌipi yaꞌhuëramaquë cosharo pahuanin.
Inapoapomarahuëꞌ, co tahuërëtëramacohuëꞌ.
Ca Sinioroco noꞌtëquën shaꞌhuitaranquëmaꞌ,” tënin.

 7 Naquëranchin Sinioro taantarin:
“Ca nohuanton oꞌnaonta pahuantërinquëmaꞌ.
Shaꞌtëramasoꞌ nanitacaso marëꞌ cara yoqui pahuanapirinhuëꞌ,
aꞌnaquën ninanonëmaquë aoꞌnanahuë.
Aꞌnaquëso nipirinhuëꞌ, co oꞌnaninhuëꞌ.
Aꞌna iminquësoꞌ oꞌnanin.
Aꞌnaquëso nipirinhuëꞌ, oꞌnan pahuanin quëran noꞌpaꞌ yanirin.

 8 Naporoꞌ iꞌsha pahuanin niꞌton,
aꞌna ninanoquë aꞌna ninanoquë iꞌsha yonípoma paꞌnamaꞌ.
Pacapomarahuëꞌ, piꞌpisha manama niꞌton, co yamoro inquiramahuëꞌ.
Inapoatoma nosorotápomarahuëꞌ, co tahuërëtëramacohuëꞌ.
Ca Sinioroco noꞌtëquën shaꞌhuitaranquëmaꞌ,” tënin.

 9 Naquëranchin Sinioro taantarin:
“Ca nohuanton ihuaonta huëya pihuirinquëmaꞌ.
Napoaton shaꞌtëramasopitanta ahuiánahuanin.
Sëquërënta aꞌpatëranquëma niꞌton, oparonëma pëꞌyarin.
Iquiraroꞌsaꞌ, oriporoꞌsaꞌ, inapitanta pëꞌyarin.
Nisha nisha cosharo shaꞌnamasopitanta ahuirin.
Inapoatoma parisitápomarahuëꞌ, co tahuërëtëramacohuëꞌ.
Ca Sinioroco noꞌtëquën shaꞌhuitaranquëmaꞌ,” tënin.

 10 Naquëranchin Sinioro taantarin.
“Iráca iquipitoroꞌsa nisha nisha quëran aparisitërahuë.
Inapita aparisitërahuëso pochachin canpitanta aparisitëranquëmaꞌ.
Huiꞌnapinëmapita ahuëtopiquëranchin chiminpi.

Cahuarionëmapitantaꞌ, inimiconëmapitari matërinënquëmaꞌ.
Chinotëramaso nëꞌmëtë pëiroꞌsaquë
chiminpisopita anarinsoꞌ, aimëtëranquëmaꞌ. Inapotëranquëmaꞌ.
Inapotápiranquëmahuëꞌ, co tahuërëtëramacohuëꞌ.
Ca Sinioroco noꞌtëquën shaꞌhuitaranquëmaꞌ,” tënin.

 11 Naquëranchin Sinioro taantarin:
“Sotoma, Comora, inapita ninanoroꞌsaꞌ,
huëhuëpiro nitato iráca ataꞌhuantërahuë.
Inapochachin canpitantaꞌ, naꞌaquëma ataꞌhuantëranquëmaꞌ.
Ina quëran chaꞌëramasopitasoꞌ,
pënaya pën quëran ocoipiso pochin ninamaꞌ.
Inapoápomarahuëꞌ, co tahuërëtëramacohuëꞌ.
Ca Sinioroco noꞌtëquën shaꞌhuitaranquëmaꞌ,” tënin.

 12 Naquëranchin Sinioro taantarin:
“Yaꞌipi inapita ninamaso marëꞌ anaꞌintaꞌhuanquëmaso yaꞌhuërin.
Inapotaranquëma niꞌton, niꞌtonëhuëquë yaꞌnocamaso marëꞌ
noya niacoatoma ninaco,” tënin.

 13 Sinioro napotarinquëmasoꞌ natancoꞌ. Inari motopiroꞌsa acorin.
Inari chachin ihuaontaꞌ, acorin.
Ina chachin maꞌsona yanininsopita anitotërinpoaꞌ.
Ina nohuanton tahuërinta iꞌhuahuachina, tashirin.
Ina inápa motopiroꞌsa quëran huarëꞌ inariso paꞌtërin.
Inaso Sinioro, Yosë yaꞌipi nanitaparinsoꞌ.
Inapochin nohuitahuaꞌ, tënahuë.

Yosë chachin tahuërëtaantacaiso marëꞌ pënëninsoꞌ

5  1 Israiroꞌsanquëmaꞌ. Ipora shaꞌhuitaantaranquëmasoꞌ, noya natancoꞌ:
Canpita yonquiatënquëmaꞌ,

nichimiantohuatëra sëtatë osharëso pochin nisarahuë.
 2 Canpitaso israiroꞌsanquëma poꞌnamaꞌ:

Nanon co soꞌyayátëraponahuëꞌ aꞌnanaya yaꞌhuërinquë chiminaton,
co macari ananpitaantarinsohuë pochin niconamaꞌ.

 3-4 Siniorosoꞌ Yosë niꞌton, napotarinquëmaꞌ:
“Aꞌna Israiro ninano quëran ahuëtacaiso marëꞌ
huaranca sontaroꞌsa aꞌpahuatamara, pasaíchin huënantaponaꞌ.
Aꞌna ninano quëransoꞌ pasa aꞌpahuatamaꞌ,
shoncaíchin huënantaponaꞌ.
Napoaponahuëꞌ, noya nanpirápamaso nohuantohuatamaꞌ,
ca chinotoco catahuainquëmaꞌ,” tënin Sinioro.

 5 Naquëranchin Sinioro taantarin:
“Ama Pitiriquë moshatamaso marëꞌ pacosohuëꞌ.
Ina ninanosoꞌ, ataꞌhuantaponaꞌ.
Co Quiricaroquë tëranta moshatamaso marëꞌ pacamaso yaꞌhuërinhuëꞌ.
Inaquë yaꞌhuëpisopitasoꞌ, onpopionta
inimicoroꞌsari aꞌna noꞌpaꞌpaꞌ quëpaponaꞌ.
Co Piirsipa ninanoquë tëranta moshatamaso marëꞌ
paacamaso yaꞌhuërinhuëꞌ,” tënin.

 6 Noya nanpirápamasoꞌ nohuantohuatamaꞌ,
Sinioro chinotoco catahuainquëmaꞌ.
Coꞌsoꞌ ina chinotohuatamahuëꞌ,
inimiconëmapita aꞌpatiarinquëmaꞌ.
Yaꞌhuëramaso noꞌpaꞌ, ahuiquitapi.
Co inso tëranta Pitiriquë yaꞌhuërinsoꞌ, ina pën atácopitarinhuëꞌ.

 7 Aꞌnaquën noya nisapirinahuëꞌ,
co noyahuëꞌ nisapiso pochin maꞌsha onpotëramaꞌ.
Inapoatoma noya nicacasoꞌ, nocanatë pochin nitëramaꞌ.
Ina marëꞌ canpitasoꞌ, ¡maꞌhuantacha nisarama paya!

 8 Inápaquë tayora huëntonoꞌsa chitoro pochin yaꞌnopiso yaꞌhuërin.
Aꞌnasoꞌ, Priyatisë itopi. Aꞌnantaꞌ, Orion itopi.
Yaꞌipi inapita Siniorori acorin.
Ina nohuanton tashinta tahuëririn.
Tahuërintaꞌ, ina nohuanton tashirin.
Ina nohuanton marë tomontërin.
Ina quëran noꞌpaquë oꞌnanin.
Inasoꞌ, Sinioro. Ina pochin nohuitocoꞌ.

 9 Chiníquën nanantopisopita, chiníquënoꞌsaꞌ,
inapita inari ataꞌhuantarin.
Noyá niacorapipisoꞌ ninanontaꞌ, inari chachin ataꞌhuantarin.

 10 Aꞌnaquën coisëroꞌsa noꞌtëquën shaꞌhuipi.
Canpitariso napoaponahuëꞌ, co quëꞌyaramahuëꞌ.
Quënaninsoꞌ noꞌtëquën shaꞌhuinaꞌpiroꞌsantaꞌ, co quëꞌyaramahuëꞌ.
Ina marëꞌ canpitasoꞌ, ¡maꞌhuantacha nisarama paya!

 11 Popriyaroꞌsa ihuatomaꞌ, naꞌcon naꞌcon trico maꞌparamaꞌ.
Naporamaso marëꞌ paꞌpi noya pëiroꞌsa yaꞌhuëtapomarahuëꞌ,
co inaquë yaꞌhuëapomahuëꞌ.
Noyápiachin oparoroꞌsa yaꞌhuëtapomarahuëꞌ,
co inaquëran huino nicatoma oꞌopomahuëꞌ.

 12 Paꞌpi co noyahuëꞌ ninamasopita caso nitotërahuë.
Oshahuanamasontaꞌ, co pichinahuanhuëꞌ niconin.
Noya nipisopita ihuaramaꞌ.
Maꞌhuanoꞌsa pahuërëhuachinquëmara,
co huachi noꞌtëquën anaꞌintëramahuëꞌ.
Coisëroꞌsanta maꞌhuanoꞌsa catahuapi niꞌton,
popriyaroꞌsara anaꞌintopi.

 13 Ipora yaꞌhuëpisopita, paꞌpi co noyahuëꞌ nipi.
Napoaton yonquinahuanoꞌsasoꞌ, co manta topihuëꞌ.

 14 Canpitaso nonpatamara:
“Sinioro canpoasoꞌ catahuararinpoaꞌ,” tënamaꞌ.
Co noyahuëꞌ ninamasopita aꞌporahuatomaꞌ,
nanpicamaso marëꞌ noya nicacamasoꞌ cancantocoꞌ.
Napohuatama tëhuënchinsoꞌ, naporamaso noꞌtëquën nisarin.

 15 Co noyahuëꞌ ninamasopita noꞌhuicoꞌ.
Noya nicacamasoso nipirinhuëꞌ, paꞌyatocoꞌ.
Nanan anoyatahuatamaꞌ, noꞌtëquënáchin shaꞌhuicamasoꞌ cancantocoꞌ.

Tapona naporamaso marëꞌ carayanquëma chaꞌëramasoꞌ,
Yosë nosoroápirinquëmahuëꞌ.
Inasoꞌ Sinioro. Yaꞌipi nanitaparin.

 16-17 Isonta Sinioro shaꞌhuitaantarinquëmaꞌ:
“Ca nohuanton nani prasaquë naꞌnëpomaꞌ.
Nani cachiquë co napion ancantatomaꞌ, noncaropomaꞌ.
Notohuaroꞌ chimipiroꞌsa yaꞌhuëapon niꞌton,
canacaiso marëꞌ naꞌnëroꞌsa nipisopita,
imin camayoroꞌsaꞌ, inapita naꞌnëcaiso marëꞌ amatapomaꞌ.
Yaiꞌpi oparoroꞌsaquë naꞌnëpomaꞌ.
Anaꞌintaꞌhuanquëmaso marëꞌ oꞌmahuato, napoaramaꞌ.
Ca Sinioroco napotaranquëmaꞌ.
Caso Yosëco yaipi nanitaparahuë, tënahuë,” tënin.

 18 Ina quëran Sinioro taantarin:
“Aꞌnaquëma anaꞌintaꞌhuaso tahuëri nanicasoꞌ, naꞌcon nohuantëramaꞌ.
Naporamasopitasoꞌ, ¡maꞌhuantacha nisarama paya!
Ina tahuëri maꞌsona onpocamasoꞌ ¡co canpita nitotëramahuëꞌ!
Ina tahuëri nanihuachin paꞌpi tashinantápon.

 19 Paꞌpiniꞌ taꞌananpiapomarahuëꞌ,
tocaniꞌ yaꞌhuërëꞌ nacapiantarinso pochin cancantapomaꞌ.
Aꞌnaquëonta pëinënquë yaꞌconahuaton, pairaquë pisanaso chachin
yaꞌhuanarinso pochin cancantapomaꞌ.

 20 Tëhuënchachin anaꞌintaꞌhuaso tahuëri nanihuachin, tashinantápon.
Paꞌpi tashinantápon niꞌton, co manta yaꞌnoarinhuëꞌ,” tënin.

 21 Naquëranchin Sinioro taantarin:
“Chinotamacoso marëꞌ pita ninamasopita, co quëꞌyarahuëꞌ.
Niyontonpatamara paꞌyápiro nipiramahuëꞌ, co costarincohuëꞌ.

 22 Noya nicatomaco maꞌsha tëpatoma yaꞌipi ahuiquitopiramahuëꞌ,
carisoꞌ co niꞌcaꞌhuaso tërantaꞌ, nohuantërahuëꞌ.
Trico, sipata, inapitanta quëshihuatamacora co nohuantërahuëꞌ.
Toroaꞌhuaroꞌsa amoshin nipisopita
nanan anoyatërëhuaso marëꞌ tëparamasontaꞌ, co nohuantarahuëꞌ.

 23 Chinotatomaco cantahuatamara, nonca noncatoconamaꞌ.
Naporamaso amirahuë niꞌton, ¡taꞌtoco huachi!
Chinotatomaco arparoꞌsanta piꞌniramasoꞌ, ¡co huachi yanatanahuëꞌ!

 24 Pancaiꞌ paꞌirinso pochin noya ninicatomaꞌ,
noꞌtëquënáchin niyonquirapico tëhuënchinsoꞌ.
Huinan co yanirinsohuë pochin noya piyapi nicoꞌ,” tënin.

 25 Naquëranchin Sinioro taantarin:
“Israiroꞌsanquëma canpitasoꞌ, iráca catapini shonca piꞌipi
inotëro parti paꞌnamaꞌ.
Inaëchin pacasëmaꞌ,
co onporonta maꞌsha chinotamacoso marëꞌ tëparamahuëꞌ.
Naporahuaton co maꞌsha tëranta quëshiramacohuëꞌ.

 26 Sicoto itopisoꞌ mamanshi,
copirnonëma pochin nicatoma quëparamaꞌ.
Tayora nonanamasoꞌ Quiono itopisontaꞌ, quëparamaꞌ.

Inapita mamanshiroꞌsasoꞌ, canpitaora chachin ninamaꞌ.
‘Yosëroꞌsa nonanhuaꞌ,’ taꞌtoma naporamaꞌ.

 27 Naporamaso marëꞌ aꞌna parti quëpaponënquëmaꞌ.
Tamasco ninano aquëtëran tëꞌyataponënquëmaꞌ.
Ca Sinioroco napotaranquëmaꞌ.
Caso Yosëco yaꞌipi nanitaparahuë.
Ina pochin nohuitamacoso yaꞌhuërin,” tënin.

Israiroꞌsa anaꞌintacaso yaꞌhuërinsoꞌ

6  1 Quirosarinquë yashi yashin yaꞌhuëpisopita,
¡maꞌhuantacha nisapi paya!

Samariaquëntaꞌ: “Noya yaꞌhuëarihuaꞌ. Co manta onpoarihuahuëꞌ,”
topisopita, ¡maꞌhuantacha nisapi paya!
“Quirosarin, Samaria, inapita ninanoroꞌsasoꞌ,
chini chiníquën nanantopi,” topi huaꞌanënpita.
Napoaton aꞌnapita israiroꞌsasoꞌ,
inapitari catahuacaiso marëꞌ paapapi.

 2 Paapahuachinara, huaꞌanoꞌsari:
“Carini ninanoquë paꞌsahuatomaꞌ,
onpopinsona yaꞌhuëhuanoꞌsa yaꞌhuëpisoꞌ, niꞌconcoꞌ.
Ina quëran Amato ninanoquë paantacoꞌ. Inasoꞌ, panca ninanoꞌ.
Amato quëran Cato ninanoquë paꞌmantacoꞌ.
Inasoꞌ, huiristinoꞌsa ninanonënaꞌ.
Inaquëpita paꞌsahuatomaꞌ, onpopinsona yaꞌhuëpisoꞌ, niꞌconcoꞌ.
¡Inapita ninanoroꞌsasoꞌ, co Israiro noꞌpaquë pochin yaꞌhuëpihuëꞌ!
¡Apinapichin noꞌpaquë yaꞌhuëpi!” itopi.

 3-4 Inapoatoma canpitasoꞌ,
Yosë ataꞌhuantiinquëmaso tahuëri, co yayonquiramahuëꞌ.
Nipirinhuëꞌ, co noyahuëꞌ nisápatoma ina tahuëri amanotaramaꞌ.
Noyápiachin pëꞌsararoꞌsa
Huiri pomon quëran nipinan yaꞌhuëtërinquëmaꞌ.
Pitaroꞌsa tahuëri nipachina, inaquë noyá niótënamaꞌ.
Toroaꞌhuaroꞌsa amoshin yaꞌhuëtërinquëmasoꞌ, carniroaꞌhuaroꞌsaꞌ,
inapita tëparahuatoma noya coshatáramaꞌ.

 5 Pirinan pihuipoma pochin manta tëranta cantaramaꞌ.
Tapi copirno pochin
co niꞌchinpisohuëꞌ piꞌnicaisoꞌ, pihuicaisoꞌ, inapita ocoipitëraramaꞌ.

 6 Huino oꞌotoma noꞌpiráramaꞌ.
Noya noya huaꞌsaiꞌ pashiramaꞌ.
Canpitaso taꞌhuantochináchin nisapiramahuëꞌ:
“Maꞌta pini,” toconamaꞌ.

 7 Naponama niꞌton,
canpitaꞌton Sinioro aꞌna noꞌpaꞌpaꞌ tëꞌyatarinquëmaꞌ.
Pita nicatoma noncaroyantëramasoꞌ, copi tapon huachi.

 8 Ina quëran Yosëso taantapon:
“Caso Yosëco yaꞌipi nanitaparahuë.
Caso Sinioroco niꞌto, noꞌtëquën shaꞌhuitaranquëmaꞌ:

‘Israiroꞌsasoꞌ, yanocantopi. Inapopiso co quëꞌyarahuëꞌ.
Noya pëiroꞌsa yaꞌhuëtopi niꞌton,
“co manta onpoaraihuëꞌ” topisontaꞌ, co quëꞌyarahuëꞌ.
Ca nohuanton inimiconënapitari
Samariaquë yaꞌhuëpisopita minsëaponaꞌ.
Inapotatonaꞌ, yaiꞌpi maꞌshanënapita mataponaꞌ,’ tënahuë,” tënin.

 9 Naporoꞌ aꞌna pëiquë shonca yaꞌpi quëparitohuachinaꞌ,
shonca chachin chiminaponaꞌ.

 10 Naporo tahuëriꞌsa nanpipisopitasoꞌ, paꞌpi tëꞌhuaponaꞌ.
Aꞌnasoꞌ, aꞌna pëiquë yaꞌconahuaton,
quëmopinën chimininsoꞌ, aꞌpëcaso marëꞌ yonisarin.
Patoanaroꞌsaquë yonisoꞌ, aꞌnara quënanahuaton:
“¿Yaꞌhuëarin aquëtë huarëꞌ piyapi acoana?” itapon.
“Capa, co yaꞌhuërinhuëꞌ,” itarin inarinta.
Napotahuaton, tëꞌhuanënquë napopitarapon:
“¡Taꞌtëquëꞌ! niꞌquëna aquëtë huarëꞌ nonaton, Sinioro chinototan.
Napohuatan, inaso natanatënquën canponta tëpahuachinpoꞌ,” itapon.

 11 Sinioro chachin panca pëiroꞌsa yaꞌhuërinsopita,
ataꞌhuantacaiso camaitapon niꞌton, inapoaponaꞌ.
Huaꞌhuishin pëiroꞌsantaꞌ, inapotacaiso camaitapon.
Napohuachina, yaꞌipi pëiroꞌsa taꞌhuantapon.

 12 ¡Cahuarioroꞌsasoꞌ, co nanitopihuëꞌ natëtëroꞌsa paꞌtontacaisoꞌ!
¡Noꞌpaꞌ ohuërëpiquë ohuacaroꞌsasoꞌ, co marë ohuërëaponahuëꞌ!
“Coisëroꞌsa catahuainacoi,” taꞌtona aꞌnaquënso 

huëcapaipirinënquëmahuëꞌ,
canpitarisoꞌ noniatë pochin nitatomaꞌ, tëpatë pochin nitëramaꞌ.
Inapoatomaꞌ, co inapocasohuëꞌ nininso ninamaꞌ.
Catahuamaso marëꞌ ninarinëmasopita co catahuatomahuëꞌ,
naꞌcon naꞌcon anoꞌhuitëramaꞌ.

 13 Notiparo ninanosoꞌ, aꞌnapitari huaꞌanëntapirinhuëꞌ,
inapita canarahuatoma mataantaramaꞌ.
Ina marëꞌ canpitasoꞌ: “Ma noyacha ahuëtërai paya,” toconamaꞌ.
“Quiyaora chiniatoi, Carnain ninanontaꞌ, minsërai,”
tomantatoma topinan quëran capa cancantëramaꞌ.

 14 Naporamaso marëꞌ noya natanco israiroꞌsanquëmaꞌ.
Sinioro chachin shaꞌhuitarinquëmaꞌ. Inasoꞌ Yosë niꞌton, yaꞌipi 

nanitaparin:
“Naporamaso marëꞌ aꞌna nacion sontaroꞌsa
ahuëinënquëmaso marëꞌ aꞌpataranquëmaꞌ.
Inapitasoꞌ huëꞌpachina, pëtëtë parti Amato pëntoinan itopi quëran,
pëꞌnatë partinta Arapa iꞌsha itopiquë huarëꞌ aꞌparisitarinënquëmaꞌ,” 

tënin Sinioro.

Sëquërë quëran anaꞌintacaso quënaninsoꞌ

7  1 Aꞌna tahuëri Sinioro huaꞌ na rëso pochin aꞌno të rinco. Inasoꞌ, paꞌpi 
notohuaroꞌ sëquërëꞌ acorarin niꞌnahuë. Naporoso copirno marëꞌ 

shaꞌtopisoꞌ, nani yaquiatona mapi. Yaquipisontaꞌ, nani papoantararin. 

e 7.9 Isaco quëran pipi pi so pita: Inapitasoꞌ israiroꞌsa chachin tapon naporin. 

2  Ina quëran sëquëroroꞌsasoꞌ, sharoꞌsaꞌ, pacatoroꞌ, inapita pëꞌyarantararin. 
Naporahuachinara:

—Sinioro, tëhuën cha chin oshahuanpiraihuëꞌ, osha në huëi inqui tocoi. 
Israiroꞌsa inapotaton anaꞌin to huatan, co chiniapihuëꞌ. Huaꞌhua roꞌsa 
pochin nisapi nichinapon chachin taꞌhuantaponaꞌ, itërahuë ina nontato. 
3  Napotohuatora, Siniorosoꞌ israiroꞌsa anaꞌin ta caso yonquiaponahuëꞌ, 
tanan pi tërin.

—Co inapotapohuëꞌ, tënin.

Pën quëran anaꞌintacaso quënaninsoꞌ
4 Ina piquëran Siniorosoꞌ, pën quëran yaꞌhuërë anaꞌintiinpoaso yonquirinsoꞌ, 

aꞌnotaantarinco. Paꞌpi huëya pën mashori panca marë anpotërinsoꞌ, 
ayanimiatërin. Iminoꞌsaꞌ, pastoroꞌsaꞌ, inapi tanta huëyarantararin. 
5 Naporahuachina:

—Sinioro, ama ina pochin anaꞌintocoisohuëꞌ. Israiroꞌsa inapotaton anaꞌin‑
to huatan, co chiniapihuëꞌ. Huaꞌhua roꞌsa pochin nisapi nichinapon chachin 
taꞌhuantaponaꞌ, itaantarahuë.

6  Napotohuatora, Siniorosoꞌ israiroꞌsa anaꞌin ta caso yonquiaponahuëꞌ, 
tananpitaantarin.

—Co inapotapohuëꞌ, tënin.

Paira tantiatinan quënaninsoꞌ
7 Ina piquëran Siniorosoꞌ, aꞌna yaꞌhuërë huaꞌ na rëso pochin aꞌnotaantarinco. 

Sinioro chachin aꞌna paira pirayan huaniárin niꞌnahuë. Imirinquë aꞌnara 
paira tantiatiinan sëꞌquëarin. 8  Ina quëran nata ninco:

—¿Maꞌta Amosë niꞌnan? itërinco.
—Aꞌnara pëi tantiatiinan niꞌnahuë, itërahuë.
—Ina mini. Pëinaꞌpisoꞌ, isanpi quëran paira noꞌtë quën pantarinsoꞌ 

tantiarin. Inapo cha chin cantaꞌ, piya pi në huë pita noya sá chin nisapisoꞌ, 
tantiarahuë. Naꞌaro nichaꞌëpirahuëꞌ, co noyahuëꞌ nipa chi nara, anaꞌin ta rahuë 
huachi. 9 Isaco quëran pipi pi so pita e mamanshi mosha caiso marëꞌ inahuara 
nohuanton artaroroꞌsa acopi. Inapitasoꞌ, yaꞌipi taꞌhuantaponaꞌ. Israiroꞌsa 
mamanshi mosha caiso marëꞌ pëipisopitantaꞌ, tapia rahuë. Quiropoamo 
copirno quëmopinënpitantaꞌ, co huachi israiroꞌsa huaꞌanëntaponahuëꞌ, tënin.

Amasiasëri Amosë noꞌhuirinsoꞌ
10-11  Pitiriquë aꞌnara corto huaꞌan yaꞌhuërin. Inasoꞌ, Amasiasë itopi. 

Pënëntërahuësoꞌ nata na huaton, Quiropoamo copirno anitotacaso marëꞌ 
nanan aꞌpa tërin: “Amosë yaocoiatënquën pinosárinquën. Naporinsoꞌ, yaꞌipi 
israiroꞌsacoi co noyahuëꞌ natanai. Naporin pënën tapon: ‘Inimi co roꞌsari 
israiroꞌsa ahuëhuachinaꞌ, Quiropoamosoꞌ ahuëtápaton, chimi napon. Inapoa‑
tona inimicoroꞌsasoꞌ, aꞌna noꞌpaꞌpaꞌ quiquiaponënpoaꞌ,’ tënin,” itopi. 12  Ina 
quëran Amasiasësoꞌ, itaponco:

—Pënën taton yacanahuatansoꞌ, yaꞌhuë ranquë paan taton inaquë 
pënëntëquëꞌ. 13  Ama huachi isëquëso pënëntëquësohuëꞌ. Isëquë copir nonta 

 651 Amós 7



moshatërin. Napo ra huaton yaꞌipi Israiro noꞌpaquë yaꞌhuë rin so pita quëran, 
noya noya moshato pëi isëquëso yaꞌhuërin, itërinco.

14 Napotohuachincora:
—Co caso pënëtonaꞌpicohuëꞌ. Napo ra huaton co canaꞌhuaso marëꞌ 

pënëntërahuëꞌ. Caso ohui ca roꞌsa aꞌpaiato saca të rahuë. Naporahuato iquira 
nara nitërinsoꞌ, yontonato paꞌa nahuë. 15 Ohui ca roꞌsa aꞌpairápirahuëꞌ: “Carin‑
quën nanan quëta ran quën niꞌton, piya pi në huë pita pënë na caso marëꞌ paquëꞌ,” 
itërinco Sinioro.

16  Napoaton quëmantaꞌ, Sinioro napo të rin quënso natanquëꞌ: Quëmasoꞌ 
pënënatonco: “Quiyasoꞌ, Isaco quëran pipiraisopita israiroꞌsacoi. Inacoi 
niꞌtoi, Yosë maꞌsha onpotiincoiso yonquirinsoꞌ yashaꞌhuitopirancoihuëꞌ, ama 
ina shaꞌhuitocoisohuëꞌ,” itëranco. 17 Napotopirancohuëꞌ, quëmanta Sinioro 
maꞌsha yaonpotërinquënso shaꞌhui chin quën: “Aꞌna tahuëri quëmaso saꞌan, 
iso nina noquë chachin pota yaꞌco napon. Huiꞌnanpitasoꞌ, sahuëni quëran 
chiminaponaꞌ. Noꞌpanëntaꞌ, nicanatona maponaꞌ. Quëmaso nipirinhuëꞌ, co 
Yosë imapiquëhuëꞌ quëpahuachinën, inaquë chimi napon. Israiroꞌsantaꞌ, áquë 
noꞌpaꞌpaꞌ inimi co roꞌsari quëpaponaꞌ, tënin Sinioro,” itërahuë.

Huayo noyá cayatërinso pochin nininsoꞌ

8  1 Aꞌna tahuëri Sinioro huaꞌ na rëso pochin aꞌnotaantarinco. Aꞌna iꞌmëquë 
huayo noyá cayatërin niꞌnahuë. 2  Ina quëran Sinioro nata ninco:

—¿Maꞌta Amosë niꞌnan? itërinco.
—Aꞌna iꞌmëquë huayo noyá cayatërin niꞌnahuë, itërahuë.
Naporoꞌ Sinioro taantarin:
—Tëhuën cha chin mini. Israiroꞌsantaꞌ, nani huachi noyá cayapiso pochin 

nipi. Napoaton co huachi aquëtë nichaꞌësarahuëꞌ. 3  Ina tahuëri nani hua‑
chin, copirno noyá pia chin pëinënquë cantayantopisoꞌ, copi tapon. Naꞌnëroꞌsa 
yaꞌhuërëꞌ, oshaatona noncarorantaponaꞌ. Notohuaroꞌ piyapi naporo chimi‑
napon niꞌton, co huachi paꞌpitaponahuëꞌ. Onpopinquë tëranta topinan 
tëꞌyataponaꞌ. Co manta tëcaponaraihuëꞌ, tëꞌyataponaꞌ. Ca Sinio roco noꞌtë quën 
shaꞌhuitaranquëmaꞌ, tënin.

Israiroꞌsa anaꞌintacaso yaꞌcaritërinsoꞌ
4 Aꞌna quë maso co panorohuanhuëꞌ nicatomaꞌ, sano piya pi roꞌsa ihuaramaꞌ. 

Popriyatopisopitantaꞌ, naꞌcon naꞌcon aparisitëramaꞌ. 5-6  Canpi taso maꞌsha 
paꞌanaꞌpinquëma niꞌton: “¡Trico paꞌantacaso marëꞌ yoquiaꞌhuaraiꞌ pita, 
manóton naꞌhuëin! Ihuatë pëꞌtënanquë pëꞌtënatëhuaꞌ, naꞌcon naꞌcon cana caso 
marëꞌ ¡Sahuatontaꞌ, aꞌna roá chin naꞌhuëin! Popriyaroꞌsa aquëtë apopriyatahuaꞌ. 
Inahuara chachiontaꞌ, nihuirinpoaso marëꞌ paꞌanhuaꞌ. Sapatë marëya tëranta 
nihuihuachinpoaꞌ, inapotahuaꞌ. Trico nitapihuachina tëꞌyatopirëhuahuëꞌ, ina 
tëranta paꞌantacaso yaꞌhuërin,” tënamaꞌ.

7 Inaporamaso marëꞌ Sinioro tapon:
“Caso Sinio roco niꞌto, israiroꞌsanquëma chinotopiramacohuëꞌ, co onpo ronta 

napo ra maso naniantarahuëꞌ.
 8 ¡Anaꞌintohuatënquëmaꞌ, yaiꞌpi roꞌpaꞌ nacontapon!

¡Yaꞌipi piyapiroꞌsantaꞌ, naꞌnëcaisoꞌ yaꞌhuëapon!
Isoroꞌpaꞌ chachiontaꞌ, Niroiꞌ pamatërinso pochin nisarin.

Amós 7 ,  8 652  



 

f 8.14 Tano mamanshiantaꞌ: Tano israiroꞌsa huënton mamanshi moshapisoꞌ, tapon naporin. 

Pamatërin quëran huinquintërinso pochin, nisarin antaꞌ,” tënin.
 9 Naquëranchin Sinioro taantarin:

“Isontaꞌ, ca Sinioroco noꞌtëquën shaꞌhuitaranquëmaꞌ:
Ina tahuëri nanihuachin, camotëchin nipirinhuëꞌ, piꞌi tacopiapon.
Yono piꞌi nipirinhuëꞌ, tashiapon.

 10 Pita tahuëriꞌsa naꞌhuëyantëramasoꞌ, acopitarahuë.
Pita yaꞌhuërënamën, chiminpisopita marëꞌ naꞌnëtoma oshaarápomaꞌ.
Sëtohuachinara aꞌmopisoꞌ, canpitanta aꞌmosaramaꞌ.
Co napion ancatohuachinara noyá niyaꞌitopiso pochin niyaꞌitaramaꞌ.
Aꞌnaíchin huiꞌnin yaꞌhuëtopirinhuëꞌ,
chiminpachina naꞌnëpiso pochin nisaramaꞌ.

 11 Co huaꞌquiya quëranhuëꞌ, tanacaiso isoroꞌpaquë aꞌpararahuë.
Napoaponahuëꞌ, co cosharo quëran tanaponahuëꞌ.
Co oꞌoi quëran yamoroaponahuëꞌ.
Ca nanamëhuë natanacaiso marëꞌ tanarëso pochin nisapi.

 12 Napoatona piyapiꞌsa patë patëŕantaponaꞌ.
Ca Sinioroco nonahuësoꞌ, yonitona napoaponaꞌ.
Aꞌna marë quëran aꞌna marëꞌpaꞌ,
norti parti quëran piꞌi pipirinso parti paponaꞌ.
Napopirinahuëꞌ, co nanamëhuë natanapihuëꞌ.

 13 Nanoꞌsa noyápiroyanchin nipirinahuëꞌ,
huiꞌnapiꞌsanta chiníquën cancantopirinahuëꞌ,
yamorotonaꞌ, tapinanpitëraponaꞌ.

 14 Samariaquë mamanshiroꞌsa chinotatonaꞌ:
‘Noꞌtëquën nontaranquën. Tano mamanshiantaꞌ f,’ topi aꞌnaquën.
Piirsipaquënta mamanshiroꞌsa yaꞌhuërinso chinotatonaꞌ:
‘Noꞌtëquën nontaranquën. Piirsipa mamanshiantaꞌ,’ topi aꞌnaquëontaꞌ.
Napopisopitasoꞌ, ca nohuanton anotërëso pochin nipachinaꞌ,
co huachi huënsëaponahuëꞌ,” tënin Sinioro.

Artaro pirayan huanirin quëran shaꞌhuitërinsoꞌ

9  1 Naquëranchin huaꞌnarëso pochin Sinioro quënaantarahuë.
Inasoꞌ, artaro pirayan huaniton shaꞌhuitërinco:

“Chinotërinacoso pëi onënënpita aipi motën pochin acotopisoꞌ, 
ahuëquëꞌ.

Inapotohuatan, chinotërinacoso pëi nacontapon. Pairanënpita,
pëi aꞌcanpisoꞌ, inapita nacontatona piyapiꞌsa aipi anochinaꞌ.
Nopoato nopoatotatonaꞌ, piyapiꞌsa niꞌpiꞌin.
Ina quëran chaꞌëpisopitasoꞌ, ca nohuanton sahuëni quëran tëpaponaꞌ.
Yataꞌapirinahuëꞌ, co aꞌnaya tëranta chaꞌëponhuëꞌ.

 2 Acoporoquë naꞌpipirinahuëꞌ, inaquëran cari ocoiarahuë.
Piꞌiroꞌtë aquëtë pantahuachinantaꞌ, cari anohuaraantapo.

 3-4 Carmiro motopi huiꞌnimotënꞌpaꞌ naꞌpihuachina,
inaquënta paꞌsahuato macontarahuë.
Marë acopoiꞌ naꞌpitohuachinacontaꞌ,

inaquë panca yaꞌhuan acorahuësoꞌ aꞌpatohuato,
inari oqui oquitapon.
Inimiconënapitari aꞌna noꞌpaꞌpaꞌ quëpahuachinara,
ca nohuanton inaquë sahuëni quëran chiminaponaꞌ.
Co huachi catahuapohuëꞌ.
Nani ataꞌhuantaꞌhuaso yonquirahuë,” itërinco.

Amosë Sinioro chinotërinsoꞌ

 5 Siniorosoꞌ, Yosë. Inasoꞌ, yaꞌipi nanitaparin.
Isoroꞌpaꞌ cariatë pochin nipachina,
pëni paꞌnan apoirinso pochin nitërin.
Napohuachina, piyapiꞌsa naꞌnërantaponaꞌ.
Niroiꞌ pamatohuachina huinquintërinso pochin
isoroꞌpanta nisarin.

 6 Siniorosoꞌ, inápaquë yaꞌhuërin.
Isoroꞌpaꞌ aipi piꞌiroꞌtë acorin.
Ina nohuanton marë quëran chitoro pipihuachina,
isoroꞌpaquë oꞌnanin. Inasoꞌ Sinioro.
Ina pochin nohuitërëhuaꞌ.

Trico taparapiso pochin israiroꞌsa nitarinsoꞌ

 7 Naquëranchin Sinioro pënëntaantarin:
“Isontaꞌ, ca Sinioroco noꞌtëquën shaꞌhuitaranquëmaꞌ:
‘Israiroꞌsanquëmaꞌ. Canpitasoꞌ, itiopiaroꞌsa pochin niꞌnanquëmaꞌ.
Canpita Iquipito quëran ocoirahuatënquëma
isëquë quënanquëmaso pochachin,
Crita soꞌton quëran huiristinoꞌsanta quënahuë.
Siriaroꞌsantaꞌ, Quiri parti quëran quënahuë.

 8 Israiroꞌsanquëmaꞌ, canpitaso naꞌcon oshahuanama nicato,
anaꞌintatënquëma ataꞌhuantaranquëmaꞌ.
Napoaponahuëꞌ, co noyá ataꞌhuantaponquëmahuëꞌ.
Ca Sinioroco noꞌtëquën shaꞌhuitaranquëmaꞌ.

 9 Trico toꞌnorahuachinara pintiapi.
Canpitanta israiroꞌsanquëmaꞌ,
inapotatë pochin nitiinëmasoꞌ camaitarahuë.
Inapotohuachinënquëmaꞌ,
napoonamasopitaso co chiniaramahuëꞌ.

 10 Canpitaso nonpatamara: “Co onporo napoarihuahuëꞌ.
Noya yaꞌhuëáparihuaꞌ,” toconamaꞌ.
Piyapinëhuëpitanquëma mini nipomarahuëꞌ,
oshahuanacasoráchin cancantëramaꞌ.
Naporama niꞌton, ca nohuanton sahuëni quëran chiminapomaꞌ,’ 

tënahuë,” tënin.

Aꞌna tahuëri israiroꞌsa noya acoantacasoꞌ shaꞌhuirinsoꞌ
11 Naquë ran chin Sinioro taantarin: “Co huaꞌ quiya quëranhuëꞌ israiroꞌsa 

noya acoan ta rahuë. Iráca Tapi copir nori huaꞌa nën tapon napo rinso pocha chin 

acoan ta rahuë. 12  Naporoꞌ israiroꞌsanquëmasoꞌ, itomoroꞌsa minsërahuatomaꞌ, 
noꞌpanëna huaꞌanëntapomaꞌ. Aꞌna pita nacionoꞌsanta inapotapomaꞌ. Ca Sinio‑
roco noꞌtë quën shaꞌhuitaranquëmaꞌ,” tënin.

13  Naquë ran chin Sinioro taantarin: “Co huaꞌ quiya quëranhuëꞌ Israiro 
noꞌpaquë sharoꞌsa noya noya tapon. Trico nanquicaiso pahuanapirinhuëꞌ, 
noꞌpaꞌ taparoantacaso tahuë riꞌsa nanian tarin. Opanta cayarinso co yaꞌipi 
toꞌpoiyátërasoihuëꞌ, trico yaꞌhuërë shaantacaso nanian tarin. Motopiroꞌsaꞌ, 
motopiaꞌhuaroꞌsaꞌ, inaquë pita huino iꞌsha pochin pacapon. 14 Naporoꞌ israiroꞌsa 
nisha nisha parti quëpapisoꞌ, isëquë chachin quëantarahuë. Nina no roꞌsa 
ataꞌhuantopisopita anoyataantaponaꞌ. Inapo ta hua tona inaquë yaꞌhuëaponaꞌ. 
Oparotahuatonaꞌ, huino oꞌoponaꞌ. Nisha nisha cosharo shacatona caponaꞌ. 
15  Inahuara noꞌpanënaquë chachin yaꞌhuëantaponaꞌ. Ina piquëransoꞌ, co 
huachi onporo tëranta noꞌpaꞌ quëtë rahuë quëran ocoiaponahuëꞌ. Caso Sinio‑
roco, Yosënëmaco niꞌton, noꞌtë quën shaꞌhuitaranquëmaꞌ,” tënin. 

Yosëri Conasë Ninihui ninanoquë aꞌparinsoꞌ

1  1 Israiro noꞌpaquë aꞌnara pënën to naꞌpi yaꞌhuërin, Conasë itopisoꞌ. 
Paꞌpinsoꞌ, Amitai itopi. Aꞌna tahuëri Conasësoꞌ, Sinio rori camairin: 

2  “Ninihuisoꞌ, panca ninanoꞌ. Napoa po nahuë inaquë yaꞌhuëpisopitasoꞌ, co 
imatonacohuë paꞌpi co noyahuëꞌ nipi. Napoaton inaquë paquëꞌ. Paꞌsa huaton 
ataꞌhuan taꞌhuaso yonquirahuësoꞌ, shaꞌhuiconquëꞌ,” itërin.

3  Napotopirinhuëꞌ, Conasëso co inaquë pacatonhuëꞌ, niquë paꞌnin. Sinioro 
yataꞌananpiton, Copë ninano nonshi nanquë paꞌmarin. Inaquë nipa china, 
aꞌnara panca nancha Tarsis nina noquë a yapaꞌsarinsoꞌ, quënan conin. Inanta 
pahuërëtahuaton, Sinioro taꞌananpicaso marëꞌ imatërin.

4 Marë huancoanaiꞌ paꞌsapirinahuëꞌ, Sinioro nohuanton panca ihuaiꞌ paꞌnin. 
Napo hua china, panca coꞌsa cai tërin. Napoaton: “Ipora tëhuën chinso nancha 
yaꞌquiapon,” topi yonquiatonaꞌ. 5  Coꞌhuara inapoyátërasohuëꞌ, Conasëso 
pëꞌpëto quëpapiquë yaꞌcomarahuaton huëꞌë sárin. Nancha quëpanaꞌpiroꞌsantaꞌ, 
paꞌpi paꞌyanpi. Napoatonaꞌ, mamanshinënapitari nichaꞌëcaiso marëꞌ nontopi. 
Nontopirinahuëꞌ, co yasanoirinhuëꞌ. Napo hua china, nancha niotëintacaso 
marëꞌ pëꞌpëto quëparapisoꞌ, tëꞌyai topi. 6  Nancha huaꞌanënsoꞌ, pëꞌpëto 
quëpapiquë yaꞌcomarahuaton niꞌpirinhuëꞌ, Conasë huëꞌë sárin quënamarin. 
Quënamarahuaton:

—¡Capayatëquë huëꞌëitëꞌ! ¡Paꞌpi huëhuëpiro nisarëhuaꞌ! Huën sëaton 
Yosëparin nontëquëꞌ. Tapona ina yanichaꞌësápirinpoahuëꞌ, itërin.

7 Huaꞌan i  napotohuachina ,  Conasënta pipi inta r in .  Nancha 
quëpanaꞌpiroꞌsasoꞌ:

—Inso sona naꞌinin quëran poꞌsarëhuaso nito ta caso marëꞌ, nicanarëhuaso 
pochin nica tëhua nitotahuaꞌ, niitopi. Inapohuachinara, Conasë naꞌininsoꞌ, 
nito topi. 8  Napoatonaꞌ:

—Shaꞌ hui tocoi: ¿Maquëta tëhuëran niꞌton, poꞌsarëhuaꞌ? ¿Maquëta 
saca tëran? ¿Intohuaranta huëꞌ saran? ¿Ma noꞌpaquëta yaꞌhuëran? ¿Ma 
piyapinquënta ninan? inapita shaꞌ hui tocoi nitochi, itopi.

9 —Caso iprio piya pico niꞌto, Sinioro chino të rahuë. Inaso Yosë, inápaquë 
huaꞌa nën tërin. Inari chachin isoroꞌpaꞌ, marëꞌ, inapita acorin. 10  Sinioro 
camairincoso co natëtohuëꞌ, taꞌananpiarahuë, itërin Conasëri. Inapi ta riso 
paꞌyanatonaꞌ:

—¡Maꞌhuan tacha quëmaso ninan paya! ¡Co napoitonhuëꞌ pora! itopi.

Conasë pënëntërinsoꞌ
 

 

a 1.3 Tarsis ninanosoꞌ: Inaso ninanosoꞌ, Ispania parti yaꞌhuërin topi. 



11 Aquë aquëtë marë coꞌsacaitarinso nicatonaꞌ, naꞌcon naꞌcon paꞌyanpi. 
Napoatonaꞌ, Conasë nataantapi:

—¿Maꞌta onpotohuatëinquën marë coꞌsacaitërinso copi tapon? itopi.
12  —Tëhuën cha chin ca naꞌinahuëso marëꞌ poꞌsarëhuaꞌ. Napoaton tëꞌyaitoco. 

Naporo huarëꞌ marë sanoiarin, itërin Conasëri. 13  Inaso napopirinhuëꞌ, inapi‑
taso yonsanꞌpaꞌ yaꞌca ri ta caiso marëꞌ chiní quën maitopi. Napopirinahuëꞌ, co 
nanitopihuëꞌ. Marë aquë aquëtë coꞌsacaitarin niꞌton, co nanitopihuëꞌ. 14 Napo‑
hua china, Sinioro nontopi huachi: “Sinioro. Quëmaso nohuantëransoráchin 
ninan. Iso quëmapi naꞌinin quëran poꞌsarai nipa china, ama yaꞌi picoi 
taquiitaꞌhuaiso nohuantëquësohuëꞌ. Yaꞌhuërëꞌ inaso co manta tëhuëpirinhuëꞌ 
tëꞌyaitohuatoi, chimanapon. Napo hua chin, ama ina naꞌinchincoisohuëꞌ,” 
itopi. 15 Inapoa tona Conasë tëꞌyai topi. Naporo chachin marë sanoirin. 16  Ina 
nicatonaꞌ, Sinioro chino topi. Yaꞌipi canca nëna quëran chinotatonaꞌ: “Maꞌsha 
quëma marëꞌ tëparahuatoi chino ta rain quën,” itopi.

Yosëri Conasë nichaꞌërinsoꞌ
17 Coꞌhuara tëꞌyaichátërasoihuëꞌ, Sinioroso aꞌnara panca sami Conasë 

miꞌtacaso marëꞌ camairin. Inapo to hua china, cara tahuëri tashirë chachin ina 
yoꞌna mënquë yaꞌhuërin. 

2  1-2  Sami yoꞌna mënquë yaꞌhuëarin quëran chachin, Conasëso Yosë 
nontaton:

“Sinioro. Quëmaso Yosënëhuënquën.
Yachimiitato co napion ancantasoco, catahuancoso marëꞌ 

nontëranquën.
Naporoꞌ quëmasoꞌ, aꞌpaniranco.
Marë anpotërinquë yachimiitasoco,
chiníquën nontohuatënquëna, natanatonco catahuaranco.

 3-4 Quëma nohuanton nancha camayoroꞌsaꞌ,
marë huancoanaiꞌ tëꞌyaitërinaco.
Marë chiniiroꞌsa soꞌnantatë pochin nitërinco.
Panca coꞌsacairoꞌsa aꞌparansopitantaꞌ,
imoto imototërinaco.
Naporoꞌ iso pochin yonquirahuë:
‘Iporasoꞌ, co huachi chinotëranquënso pëiquë
yaꞌconato, chinotaantaponquënhuëꞌ.
Quëma pëinënsoꞌ, noyasáchin ninin,’ tënahuë.

 5-6 Marë anpotërinquë tëꞌyaitohuachinacora
inaquë oniquin yaꞌhuërinsoꞌ, soꞌquëmototërinco.
Motopiroꞌsa nanimarinꞌpaꞌ huarëꞌ, camarahuë ninatanahuë:
‘Co huachi onporo tëranta isëquëran pipipohuëꞌ,’ topirahuë.
Quëmaso Sinioro, Yosënëhuënquën.
Caso chaꞌëcaꞌhuasoꞌ, co yonquipirahuëꞌ,
panca sami miꞌtiincoso marëꞌ aꞌparahuaton,
chimirin quëran nichaꞌëranco.

 7 Nani yachiminasoco quëma Sinioro yonquiranquën.
Catahuaancoso marëꞌ nontëranquënsoꞌ,
chinotërainquënso pëi quëran natananco.

 657 Jonás 1 ,  2



Quëma pëinënsoꞌ, noyasáchin ninin.
 8-9 Aꞌnaquënsoꞌ, mamanshiroꞌsa moshatonaꞌ, aꞌporinën.

Caso nipirinhuëꞌ, ‘Yosparinquën Sinioro,’ itatënquën chinotaranquën.
Quëma marëꞌ maꞌsha tëparahuato chinotaranquën.
Maꞌsona nicacaꞌhuaso shaꞌhuitëranquënsopitantaꞌ, ananiarahuë.
Quëmasáchin Sinioro nanitëran nichaꞌëancoisoꞌ,” itërin.

10 Ina quëran Sinio rori camai hua china, panca samisoꞌ, yonsanꞌpaꞌ Conasë 
imoconin.

Ninihuiquë yaꞌhuëpisopita Yosëri nichaꞌërinsoꞌ

3  1 Naquë ran chin Sinio rori Conasë camaian tarin: 2  “Ninihuiso panca 
ninanoꞌ. Inaquë paꞌsa huaton nanan shaꞌhui ta ran quënso shaꞌhuiconquëꞌ,” 

itërin.
3  Napo to hua china, Conasëso Sinio rori camai rinso chachin ninin. Nini‑

huiquë canco na huaton niꞌpirinhuëꞌ, inaso panca ninanoꞌ. Cara tahuëri 
irataihuarëꞌ yaꞌipi áquipi. 4 Conasëso inaquë yaꞌco na huaton, aꞌna tahuëriraꞌ 
iratërin. Papon pochin pënëntërarin: “¡Cata pini shonca tahuë riya quëran 
Yosëri iso ninano ataꞌhuantapon!” tërarin.

5  Yaꞌhuë hua noꞌsaso ina natanahuatonaꞌ, yaꞌi piya quëran natëpi: “Tëhuën‑
cha chin Yosë napotarinpoaꞌ. Huëco paꞌahua ayono nica tëhua Yosë nontahuaꞌ. 
Co noyahuëꞌ nica tëhua oshahuanëhuasoꞌ, aꞌpoaꞌahuaꞌ. Paꞌpi sëtërëhuaso 
aꞌno caso marëntaꞌ, saꞌcatën nininso aꞌmoahuaꞌ,” niitopi. 6  Copir nonta ina 
nito ta huaton, huaꞌa nën të rinso shiranën quëran huanirin. Copirno niꞌton, 
noyá pia chin aꞌmopirinhuëꞌ. Ina paꞌcoirahuaton, saꞌcatën nininso aꞌmorin. 
Ina quëran aipiran paꞌsa huaton, huariano aipi huën së conin. Co noyahuëꞌ 
ninin so pita aꞌporinsoꞌ, aꞌno caso marëꞌ naporin. 7 Ina quëran cata hua rin so pita 
huaꞌa noꞌsa pi tarë chachin yaꞌipi nina noquë, maꞌsona onpo caiso camaitërin:

“Ama insonta coshachinsohuëꞌ. Pëꞌtahuanënaꞌ, pëꞌtahua huëntonënaꞌ, 
inapi tanta co aꞌcacaiso yaꞌhuërinhuëꞌ. Co iꞌsha tëranta oꞌshitacaiso 
yaꞌhuërinhuëꞌ. 8  Yaꞌi piya quëran saꞌcatën nininso aꞌmoinaꞌ. Pëꞌtahuanëna 
quëran huarëꞌ, ina pochin aꞌmochinaꞌ. Co napion ancantërëhuasoꞌ, aꞌno‑
caso marëꞌ inapoaꞌahuaꞌ. Napo ra hua tëhua yaꞌipi canca nënpoa quëran Yosë 
nontahuaꞌ. Yaꞌipi co noyahuëꞌ ninë hua so pita, noꞌhuitërayanpoa nicatëhuaꞌ, 
co tënorotochináchinhuëꞌ cancan të rë hua so pita, inapita yaꞌipi aꞌpoaꞌahuaꞌ. 
9  Tapona Sinioro nosoroatonpoaꞌ, noꞌhuirinpoaso asanoápirinhuëꞌ. 
Inapohuachin, co tëpaonpoahuëꞌ,”

tënin. 10  Copirno camaitërinso chachin yaꞌipi piya piꞌsa co noyahuëꞌ 
nipiso aꞌpopi. Yosësoꞌ, napo piso niꞌnin. Ina nicaton noso rorin. Inapoaton 
ataꞌhuantacaso yonquirinsoꞌ, tanan pi tërin.

Yosëri piyapiꞌsa nosorochináchin cancantërinsoꞌ

4  1-5 Ina quëran Conasëso ninano quëran pipi ra huaton, piꞌi pipi rinso parti 
paꞌnin. Aquëmiachin paponahuëꞌ, nina noso noya yaꞌnorin. Inaquë aꞌnara 

imëna mëaꞌhuaya pochin huën sëaton naꞌicaso marëꞌ acorin. Inapo ra huaton 
naꞌyapon pochin: “¿Maꞌtama ninano onpoꞌinpaꞌ?” tënin. Yosëri ninihuiroꞌsa 
noso roaton nichaꞌërinsoꞌ, Conasëso niꞌnin. Ina nicaton paꞌpi noꞌhui tërin. 
Napoaton iso pochin Yosë nontërin:

—Niꞌquë Si nioro. Quëmaso noyá pia chin cancan taton aꞌna roá‑
chin yan os orotëran. Napo ra huaton co aꞌna roá chin noꞌhuitëranhuëꞌ. 
Piya piꞌ sa  paꞌpi noso roran niꞌton, anaꞌin ta caso shaꞌhuitaponahuëꞌ, co 
noyahuëꞌ  n ipiso aꞌpohuachinara, co huachi anaꞌintaranhuëꞌ. Inapochin 
ninansoꞌ , yaꞌhuërahuëquë chachin nani nito të rahuë. Napoaton naporo 
camaihuatancora, aꞌna roá chin Tarsisꞌpaꞌ taꞌarapirahuëꞌ: “Ninihuiroꞌsaso 
inimiconëhuëipita niꞌtonaꞌ, ama co noyahuëꞌ nipiso aꞌpoꞌinasohuëꞌ. Yosëri 
ataꞌhuantochaꞌin,” taꞌto napo rahuë. Iporaso tantiarahuëso chachin ninan. 
Napoaton Sinioro tëpachinaco huachi. Ca marësoꞌ, chimi naꞌhuaso noya noya 
tënahuë, itërin. Siniororiso napoaponahuëꞌ:

—¡Co inapochin noꞌhui ta caso yaꞌhuërinhuëꞌ! itërin.
6  Yosëso Sinioro niꞌton, Conasë anaꞌitacaso marëꞌ aꞌnara nonirintë naꞌton 

pochin nininso apapotërin. Inapotahuaton aꞌna tashiya marëá chin imëna‑
mëaꞌhuaya asoꞌquëëtërin. Inapo to hua china, noyá imorapitërin. Napoaton 
Conasësoꞌ, nonirintë marëꞌ paꞌpi noya cancan tërin.

7 Napopirinhuëꞌ, tahuë ri rinquë tashíramiachin Sinioroso aꞌnara chaꞌcho 
nonirintë aꞌtonacaso marëꞌ camairin. Inapo to hua china aꞌna roá chin ahuirin. 
8  Piꞌi pipi hua china Yosësoꞌ: “¡Ipora tahuëri paꞌpi chiní quën piꞌi piꞌcachin!” 
tënin. Napo hua china, paꞌpi chiní quën piꞌi piꞌcataton Conasë yatë parin. Piꞌi 
tapinantochináchin ninatanaton yachi minin:

—Chimi nahuë napo rini, noya noya niitonhuëꞌ, tënin noꞌhui taton. 9 Yosë riso 
napoaponahuëꞌ:

—Nonirintë ahui rinso marëꞌ ¡co inapochin noꞌhui ta caso yaꞌhuërinhuëꞌ! 
itërin.

—Noya mini tënahuë casoꞌ. Chiminchináchin noꞌhui të rahuë, itërin 
Conasëri.

10 Naporo Sinio rori:
—¡Maꞌhuan tacha quëmaso yonquiran paya! Co quëmari nonirintë shacaton 

asoꞌsoranhuëꞌ. Co piꞌpian tëranta inaquë sacatëranhuëꞌ. Inasoꞌ, ca nohuanton 
aꞌna tashiya marëá chin soꞌso ra huaton, aꞌna tahuë rií chin anaꞌitërinquën. 
Tahuëririnquësoꞌ, ahuiantarin. Napopirinhuëꞌ, ina nosoronënquë ahui rinso 
marëꞌ aꞌpitaton noꞌhuitëran. 11 Aquëtë huarëꞌ mini casoꞌ, Ninihui nina noquë 
yaꞌhuë pi so pita nosorocaꞌhuaso yaꞌhuërin. Inasoꞌ panca ninano niꞌton, pasa 
cato shonca huaranca naꞌcon piya piꞌsa yaꞌhuërin. Inapitasoꞌ, huaꞌhua roꞌsa co 
manta nitotatonaraihuëꞌ tëhuëpiso pochin nipi. Napo ra huaton notohuaroꞌ 
pëꞌtahuaroꞌsanta yaꞌhuërin, itërin. 

Samariaquë yaꞌhuëpisopita Yosëri anaꞌintacaso yonquirinsoꞌ

1  1 Caso Miquiasëco. Morisito nina noquë huaꞌ hua të rahuë. Inasoꞌ ninanoꞌ, 
Cota huënton israiroꞌsa noꞌpanënquë yaꞌhuërin. Sinioro huaꞌ na rëso 

pochin aꞌnotatonco anitotërincosopita iso quiri caquë ninshitaranquëmaꞌ. 
Samaria, Quiro sarin, inapita nina no roꞌsa maꞌsona onpotacasoꞌ yonquirinsoꞌ, 
ninshi ta rahuë. Cotamo copirno Cota huën tonquë huaꞌanëntasoꞌ, anito të‑
rinco. Ina piquëran Acasonta huaꞌanëntasoꞌ, anitotaantarinco. Ina piquëran 
Isiquiasënta huaꞌanëntaso anitotërincosopita, ninshitaranquëmaꞌ.
 2 Yaꞌipi piyapinquëma nontaranquëmaso natancoꞌ.

Yaꞌipi isoroꞌpaquë yaꞌhuëramasopita noya natancoꞌ:
Sinioro chachin chinotërëhuaso pëinën quëran,
co noyahuëꞌ ninamasopita nicaton, shaꞌhuirapiarinquëmaꞌ.

 3 Inaso yaꞌhuërin quëran pipirahuaton,
motopiroꞌsa aipi huëcapon.

 4 Huëcasoꞌ, motopiroꞌsa soquiapon.
Paꞌnan pëni apoirinso pochin nitapon.
Pama paquiitahuaton casharinso pochin
motopianaroꞌsa nochataponaꞌ.

 5 Israiroꞌsa Sinioro co yanatëpiso marëhuëꞌ napoarin.
Inapoatona naꞌcon oshahuanpi niꞌton, napoarin.
¡Samaria ninanoquë chachin
israiroꞌsa co natantochináchinhuëꞌ cancantopi!
¡Quirosarin ninanoquë chachin
Cota huënton israiroꞌsantaꞌ, inahuara nohuanton artaroroꞌsa acopi!

 6 Napoaton Sinioro naporin:
“Ca nohuanton Samaria ninano taꞌhuantohuachin,
naꞌpiroꞌsaraꞌ yamorápon.
Inaquë chachin opa shacatona oparotaponaꞌ.
Naꞌpinënpitantaꞌ, motopianaquë paꞌsa paꞌsatapo.
Ninanonëna pairapicaiso marëꞌ simintonën acopisontaꞌ, ayaꞌnoarahuë.

 7 Yaꞌipi mamanshinënapita paꞌquiaponaꞌ.
Chinotacaiso marëꞌ nararoꞌsanta acopisoꞌ, ahuiquitaponaꞌ.
Soꞌyahuan niponahuëꞌ, soꞌin tëhuananpitërinso pochin 

cancantatonaꞌ,
ina mamanshiroꞌsaꞌ, nararoꞌsaꞌ, inapita moshacaiso marëꞌ acopi.
Napoaton yaꞌipi inapita ataꞌhuantarahuëꞌ,” tënin.

Miquiasë sëtaton oshaarinsoꞌ

 8 Sinioro napoarin niꞌton, co napion ancantato naꞌnërápo.
Sapatë ocoirahuato, iꞌnanpinantë paꞌsápo.
Aꞌmorahuësontaꞌ, paꞌcoirahuato iꞌnanpirapi paꞌsápo.
Asaniꞌ naꞌnëton, “huaoo,” tárinso pochin cantaꞌ, naꞌnërápo.
Huacopi sëtërinso pochin, nisápo.

 9 Samariaquë yaꞌhuëpisopita Siniorori anaꞌintaton,
co noyatochináchinhuëꞌ acoarin.
Cota huënton israiroꞌsantaꞌ, parisitacaiso canquiarin.
Quirosarin ninanoquë naꞌcon naꞌcon israiroꞌsa yaꞌhuëpirinahuëꞌ,
inapitanta parisitacaiso canquiarin niꞌton, napoarahuë.

 10 Inaporëhuasoꞌ, ama Cato ninanoquë yaꞌhuëpisopita shaꞌhuitocosohuëꞌ.
Ama naꞌnëcamasoꞌ nohuantocosohuëꞌ.
Co napion ancantatomaꞌ,
Piti‑ri‑apra ninano amocantërinquë, nianapitocoꞌ.

 11 Sahuiri ninanoquë yaꞌhuëramasopitantaꞌ,
aꞌna noꞌpaꞌpaꞌ quëpainëmaso yaꞌhuërin.
Iꞌnanpirashitëꞌ quëpaponëma niꞌton,
paꞌpi taparo nicapomaꞌ.
Saanan ninanoquë yaꞌhuëramasopitasoꞌ, tancapitaponënquëmaꞌ.
Napoaton co pipiamasoꞌ, nanitaramahuëꞌ.
Piti‑siri ninanoquë yaꞌhuëpisopitantaꞌ, naꞌnëmiataponaꞌ.
Co huachi inso Cota huënton Israiro tërantaꞌ,
ina ninano quihuiponhuëꞌ.
Inimiconënapitari ataꞌhuantërin niꞌton,
co huachi ina quihuiponahuëꞌ.

 12 Quirosarinquë yaꞌhuëpisopita ahuëcaiso marëꞌ
Sinioro nohuanton inimiconënpitari cantiarin.
Napoaton Marotoquë yaꞌhuëpisopitantaꞌ,
aꞌnapitari catahuacaiso marëꞌ co napion cancantapi:
“Catahuainacoiso ninapiraihuëꞌ,
co aꞌna catahuaponacoihuëꞌ nimara,” taponaꞌ.

 13 Naquisi ninanoquë yaꞌhuëramasopita,
canpita aꞌchinama quëran israiroꞌsa nisha cancantopi.
Quirosarinquë yaꞌhuëpisopitantaꞌ, anishacancantëramaꞌ.
Ina marëꞌ canpitantaꞌ, inimico taꞌananpiamaso marëꞌ
toronanoꞌsa cahuarioroꞌsaquë aꞌsontocoꞌ.

 14 Morisito‑cato ninanoquë yaꞌhuëpisopita
co huachi onporo tëranta niantapomahuëꞌ.
Napoaton nontahuatoma patocoꞌ.
Aquisipi ninanoquë yaꞌhuëpisopitantaꞌ,
Israiro copirnoroꞌsa anishacancantaponaꞌ.

 15 Ina quëran Sinioro taantarin:
“Marisa ninanoquë yaꞌhuëramasopitantaꞌ,
ahuëinquëmaso marëꞌ aꞌnara minsëtonaꞌpi, aꞌpataranquëmaꞌ.
Ina huëꞌpachin, Israiro copirno, huaꞌanoꞌsaꞌ, inapita

Atoramo ninano yaꞌcari nanin yaꞌhuërinquë,
naꞌpicaiso marëꞌ yaꞌconaponaꞌ.

 16 Canpitanta Quirosarin ninanoquë yaꞌhuëramasopita,
co napion ancantatomaꞌ, noyá niyaꞌitocoꞌ.
Huiꞌnamapita nosoromiatëramasoꞌ yonquiatomaꞌ, inapocoꞌ.
Inapitasoꞌ aꞌna parti inimiconëmapitari quëpapona niꞌton,
motëma tamë moto pochin yaꞌnoamaquë huarëꞌ, niihuimototocoꞌ,” 

tënin.

Maꞌhuanoꞌsa co noyahuëꞌ nipisoꞌ

2  1-2  Aꞌnaquëmasoꞌ, huëꞌëramaquëpita co noyahuëꞌ nicacamaso 
yonquiramaꞌ.

Chiníquën nanantërama niꞌton, tahuërihuachina ina inachachin 
ninamaꞌ.

Noꞌpahuë nipon noyahuatamara, machinaramaꞌ.
Pëihuë nipon noyahuatamara, ihuatëramaꞌ.
Quëmopinënapitarë chachin piyapiꞌsa aparisitëramaꞌ.
Shimashonënapitari noꞌpaꞌ ayananpipisoꞌ,
shinpitari huaꞌanëntapirinahuëꞌ, inapita ihuaramaꞌ.
Inaporamasopita, ¡maꞌhuántacha canpitaso nisarama paya!

 3 Napoaton Sinioro napotërinquëmaꞌ:
“Naporamaso marëꞌ carimantaꞌ,
nani yonquirahuë maꞌsha onpotaꞌhuanquëmasoꞌ.
Paꞌpi chiníquën maꞌsha onpoarama niꞌton,
co chaꞌësaramahuëꞌ.
Inapotohuatënquëmaꞌ, co huachi nocantamasoꞌ yonquiaramahuëꞌ.
Paꞌpi co noyahuëꞌ tahuëriꞌsa nisarin niꞌton, napoaramaꞌ.

 4 Ina tahuëri nanihuachin,
sëtatona oshaapiso pochin
tëhuacaiso marëꞌ cantarapiaponënquëmaꞌ:
‘Noyá ataꞌhuantërinënpoachi paya.
Sinioro piyapinënpitanpoa nipirëhuahuëꞌ,
iporasoꞌ aꞌnapita huaꞌanëntërinënpoaꞌ.
Inapotiinënpoaso marëꞌ co incari tëranta yaꞌcopirinhuëꞌ.
Noꞌpanënpoapitantaꞌ, canarinënpoasopitari nipatomatatonaꞌ,
huaꞌanëntopi huachi,’ itaponëmaꞌ,” tënin Sinioro.

 5 Siniorosoꞌ catahuainpoaso marëꞌ iráca canpoarë anoyataponahuëꞌ,
iporasoꞌ co huachi catahuarinpoahuëꞌ.

Nonpi nanan pënëntonaꞌpiroꞌsa co noyahuëꞌ nipisoꞌ

 6 Maꞌhuanoꞌsasoꞌ, nonpi nanan pënëntonaꞌpiroꞌsa taranatonaꞌ,
pënëntërahuësoꞌ acopitiinacoso marëꞌ napotërinaco:
“Co manta maꞌsha onpoarihuahuëꞌ.
Napoaton Sinioro anitotërinquënsoꞌ,
co shaꞌhuitápancoiso yaꞌhuërinhuëꞌ.

 7 Canpoasoꞌ noya piyapinpoa ninëhuaꞌ. Co Yosë noꞌhuiarinpoahuëꞌ.
Nosorinpoa niꞌton, co anaꞌintiinpoaso yaꞌhuërinhuëꞌ.

Tëhuënchachin naporaiso pochin Yosëso ninin.
Noꞌtëquënáchin ina imapatëhuaꞌ,
shaꞌhuitërinpoasopita noya catahuarinpoaꞌ,” itërinaco.

 8 Sinioroso nipirinhuëꞌ, inapita pënënaton:
“Inapo pënëntatoma canpitasoꞌ, piyapinëhuëpita tapiramaꞌ.
Inapitasoꞌ co natantochináchinhuëꞌ, cancantatonaꞌ,
co huachi yanatërinacohuëꞌ.
Naporahuatoma piyapinëhuëpita ihuaramaꞌ.
Ahuëtopi quëran huënantahuachinara:
‘Nani huachi inimiconënpoapita quëran chaꞌërëhuaꞌ.
Noya yaꞌhuëarihua huachi,’ itëramaꞌ.
Napotahuatomaꞌ, aꞌmopisopita
naꞌcon naꞌcon paꞌtërinsoꞌ, osërëtëramaꞌ.

 9 Quëyoronoꞌsanta pëinënaquë noya yaꞌhuëpirinahuëꞌ,
canpitarisoꞌ pëinënapita osërëtëramaꞌ.
Huaꞌhuinapitantaꞌ, noya yaꞌhuëcaiso marëꞌ nani maꞌsha quëtopirahuëꞌ,
inapitanta matatomaꞌ, aparisitëramaꞌ.

 10 ¡Co isëquëranchin yaꞌhuëápamaso yaꞌhuërinhuëꞌ!
¡Paco huachi!
Co canpita iso noꞌpaquë noya chinotápamaso yaꞌhuërinhuëꞌ.
Canpitari iso noꞌpaꞌ tapirama niꞌton, ataꞌhuantaꞌhuaso yaꞌhuërin.

 11 Nonpi nanan shaꞌhuitonaꞌ: ‘Naꞌcon huino yaꞌhuëapon.
Nisha nisha oꞌoi yaꞌhuëhuachin, oꞌotoma noꞌpirápomaꞌ,’
topisopita tëhuënchinsoꞌ, canpitaso paꞌyatëramaꞌ,” itërin.

Piyapinënpita noya acoantacasoꞌ yonquirinsoꞌ

 12 Ina quëran Sinioro taantarin:
“Piyapinëhuëpita yaꞌhuëpiso noꞌpa quëran, inimiconënapitari 

quëpaponaꞌ.
Quëpapirinahuëꞌ, cari chachin yaꞌipi inapita ayontoantarahuë.
Inapitasoꞌ caraya pochin quëparitopirinahuëꞌ,
ohuicaroꞌsa huëꞌërinquë ayontonëso pochin nitarahuë.
Ohuica huënton pastonënquë quëparëso pochin nitarahuë.
Panca huënton ohuica noncaropiso pochin
israiroꞌsa noncaroponaꞌ.

 13 Cari chachin quëchitato inapita quëpararahuë.
Inapitasoꞌ natëponaco huachi.
Paꞌpachinaꞌ, ninano yaꞌcoanataquëchin pipiponaꞌ.
Caso huaꞌanënaco niꞌto, Yosënënaco,” tënin.

Co noyahuëꞌ huaꞌanoꞌsa Yosëri anaꞌintacaso shaꞌhuitërinsoꞌ

3  1 Aꞌna tahuëri Siniorosoꞌ pënëntaton:
“Israiro huaꞌanoꞌsanquëmaꞌ. Iporasoꞌ canpita pënënaranquëmaꞌ:

¡Canpitaꞌton mini piyapiꞌsa noya nicatoma paꞌpoyamaso yaꞌhuërin!
 2-3 Canpitaso napoaponahuëꞌ, co noyahuëꞌ nicacasoꞌ paꞌyatatomaꞌ,

noya nicacasosoꞌ, co paꞌyatëramahuëꞌ.
Nosha paꞌanaꞌpisoꞌ, ohuica tëparahuaton iꞌsorin.

 663 Miqueas 2 ,  3



Inapotahuaton noshinën nanquitërin.
Nanquitohuachina, nansëquënáchin acorinso pochin
canpitanta piyapinëhuëpita aparisitëramaꞌ.
Ohuica iꞌsorahuatona poꞌmocaiso marëꞌ yaquipiso pochin
piyapinëhuëpita co tënororamahuëꞌ.

 4 Naporamaso marëꞌ aꞌna tahuëri maꞌsha onpoatoma nontaramaco.
Nontopiramacohuëꞌ, co aꞌpaniaranquëmahuëꞌ.
Paꞌpi co noyahuëꞌ ninamaso marëꞌ
naꞌpitatë pochin nitaranquëmaꞌ,” itërin.

Nonpi nanan pënëntopisopita anaꞌintacaso shaꞌhuitërinsoꞌ

 5 Naquëranchin Sinioro taantarin:
“Piyapinëhuëpitasoꞌ, chihuëpiso pochin nisha nisha yonquipi.
Nonpi nanan pënëntopisopitari nonpintopi niꞌton, napopi.
Inapitasoꞌ insoari tëranta aꞌcahuachinaꞌ: ‘Quëmasoꞌ noya yaꞌhuëaran,’ 

itopi.
Yaꞌhuërëꞌ co aꞌcahuachinarahuëꞌ:
‘Quëmaso napoonin yaꞌhuëapon,’ itopi.
Napoaton cari chachin inapita itapo:

 6 ‘Canpitaso tashi nipachina, huaꞌnarëso pochin
yonquirahuëso anitotëranquëmaꞌ.
Iporaso nipirinhuëꞌ, co huachi
yonquirahuësoꞌ anitotaponquëmahuëꞌ.
Aꞌna tahuëri maꞌsona onpocasonta anitotopiranquëmahuëꞌ,
iporasoꞌ co huachi anitotaponquëmahuëꞌ,’ itarahuë.
Piꞌi yaꞌconpachina co huachi quënantërëhuëꞌ.
Inapochachin nonpi nanan pënëntonaꞌpiroꞌsantaꞌ,
co huachi manta anitotapohuëꞌ.

 7 Ninoton quënanaꞌpiroꞌsaꞌ, ninotonaꞌpiroꞌsaꞌ, inapitaso
co huachi noꞌtëquën shaꞌhuiponahuëꞌ niꞌton, piyapiꞌsari tëhuaponaꞌ.
Napoaton, inapitaso paꞌpi taparo nisapi.
Co huachi anitotapohuë niꞌton, taꞌtápona huachi,” tënin.

 8 Caso nipirinhuëꞌ, noꞌtëquën Sinioro marëꞌ pënëntarahuë niꞌto,
achinirinco. Catahuarinco noya nicaꞌhuasoꞌ.
Chiníquën cancantato, israiroꞌsa pënënarahuë:
“Canpitaso co Yosë natëtomarahuëꞌ, naꞌcon oshahuanamaꞌ,” itárahuë.

Siniorori Quirosarin ninano ataꞌhuantarinsoꞌ

 9 Naquëranchin Sinioro pënëntaantarin:
“Israiro huaꞌanoꞌsanquëmaꞌ,
ipora chachin pënëantaꞌinquëma natanco:
‘Canpitaso noya nicacasoꞌ co paꞌyatëramahuëꞌ.
Napoatoma noya nisapisopitantaꞌ, anaꞌintoconamaꞌ.

 10 Chinotërinacoso pëi yaꞌhuërinquë, Quirosarin ninanoquë,
inaquëpita nitëparápi, niihuarápi, naporápi nipirinhuëꞌ,
canpitaso huaꞌanoꞌsanquëma co manta tënamahuëꞌ.

 11 Coisëroꞌsa pahuërëhuachinara,

co huachi tëhuënaꞌpiroꞌsa anaꞌintopihuëꞌ.
Corto huaꞌanoꞌsanta pahuërëai huarëꞌ, nanamëhuë aꞌchinpi.
Pënëntonaꞌpiroꞌsanta pahuërëhuachinara:
“Yosë catahuarinpoa canpoasoꞌ.
Niꞌsárinpoa niꞌton, co manta onpoarihuahuëꞌ.
Noya yaꞌhuëáparihuaꞌ,” itopi.

 12 Naporamaso marëꞌ chinotëramacoso pëi
ohuatapona niꞌton, pantatápon.
Quirosarin ninanontaꞌ, ina pochachin nitapi,’ tënahuë,” tënin.

Sinioro yaꞌipi huaꞌanëntohuachin, sano cancantapisoꞌ

4  1 Ayaro tahuëri yaꞌcaritohuachin,
Sinioro chinotërëhuaso pëi yaꞌhuërinquë motopiaꞌhua,

aꞌnapita motopiroꞌsa quëran noya noya Siniorori acoapon.
Naporahuaton aꞌnapita motopiroꞌsa quëran
ina inápa acoapon.
Yaꞌipi isoroꞌpaquë yaꞌhuëpisopita inaquë huëcaponaꞌ.

 2 Notohuaroꞌ nisha nisha piyapiꞌsa huëcapona pochin:
“Huëco pantatëhua Sion motopiquë Sinioro chinotahuaꞌ.
Inaquë pëinën yaꞌhuërin niꞌton, yaꞌipi israiroꞌsari chinotërin.
Inasoꞌ nanamën aꞌchintarinpoaꞌ.
Onpopinsona nanpicasoꞌ, anitotarinpoaꞌ,” tosapi.
Ninapotatonaꞌ, Quirosarinquë paponaꞌ.
Inaquë Sinioro nanamën aꞌchinapi niꞌton, paꞌsapi.
Inaquë Siniorosoꞌ piyapinënpita nanamën anitotarin.

 3 Naporoꞌ Siniorosoꞌ coisë pochin nicaton,
nisha nisha piyapiꞌsa noꞌtëquën shaꞌhuitapon.
Notohuaroꞌ piyapiꞌsa nanan yaꞌhuëtopisoꞌ, áquë yaꞌhuëpirinahuëꞌ,
maꞌsona onpotacaisoꞌ shaꞌhuitapon.
Shaꞌhuitohuachin, inahuaso sahuëninëna quëran
noꞌpaꞌ ohuërënanoꞌsa ocoiaponaꞌ.
Nansanëna quëraontaꞌ, yaquitonanoꞌsa ocoiaponaꞌ.
Naporosoꞌ, co huachi niahuëcaiso niaꞌchintaponahuëꞌ.
Naporahuaton co huachi niahuëaponahuëꞌ.

 4 Ina tahuëri nanihuachin, co huachi tëꞌhuarëꞌna yaꞌhuëaponahuëꞌ.
Opanënaꞌ, iquiranënaꞌ, inapita huanirinsoanaquë,
aꞌnaya aꞌnaya noya chinotaponaꞌ.
Sinioro chachin yaꞌipi nanitapaton, inapocaso shaꞌhuitarinpoaꞌ.

 5 Nisha piyapiroꞌsasoꞌ, mamanshinëna natëpi.
Canpoaso napoaponahuëꞌ:
“Sinioroso Yosënënpoaꞌ,” taꞌtëhuaꞌ, inasáchin natëahuaꞌ.

 6-7 Sinioro chachin shaꞌhuitaantarinpoaꞌ:
“Piyapinëhuëpita anaꞌintërahuë niꞌton,
nisha nisha nacionoꞌsaquë quëpapi.
Inaquë naꞌcon aparisitopi.
Niꞌniri ohuicaroꞌsa yaꞌcontaton ayanquëtërinso pochin
piyapinëhuëpita nitërahuë.

Inapotopirahuëꞌ, huaꞌanëntaꞌhuaso caniaritohuato
cari chachin anaꞌintërahuë quëran, caraya chaꞌëpisopita 

ayontoantarahuë.
Inapitaroꞌco aꞌnara panca nacion ocoiarahuë.
Ca chachin Sinioroco, piyapinëhuëpita huaꞌanëntarahuë.
Sion motopiquë yaꞌhuërahuë quëran, huaꞌanëntarahuë.
Co huachi onporo tëranta aꞌnapitari huaꞌanëntarinhuëꞌ.

 8 Quirosarinquë yaꞌhuëpisopitasoꞌ, Sion motopiquë noyá niacorapipi.
Inapoaton ohuica aꞌpainaꞌpiroꞌsa torinën pochin ninin.
Inaquë chachin canta huënsëato huaꞌanëntarahuë niꞌton,
iráca pochachin niantapon,” tënin.

Coꞌhuara Sinioro huaꞌanënchátërasohuëꞌ, 
maꞌpitasona onpocaso yaꞌhuëarinsoꞌ

 9 Ina quëran Sinioro taantapon:
“Iporaso israiroꞌsanquëmaꞌ, yaꞌhuërama noꞌpa quëran
quëpainëmaso yaꞌhuërin niꞌton,
¡nohuantëramaso chachin noncarocoꞌ!
Sanapi huaica marëꞌ iquitërinso pochachin nicoꞌ.
Copirno yaꞌhuëtopirinquëmahuëꞌ,
¡inimicoroꞌsa quëpainënquëmaso yaꞌhuërin!
Copirno ayonquinaꞌpiroꞌsanta co chiminpirinahuëꞌ,
¡inimicoroꞌsa quëpainënquëmaso yaꞌhuërin!

 10 Co nohuantopiramahuëꞌ,
inimiconëmapita áquë quëpaponënquëmaꞌ.
Papironiaꞌpaꞌ huarëꞌ cansaramaꞌ.
Papoma pochin caparoꞌtëquë huëꞌërantapomaꞌ.
Napoarama niꞌton, ipora Quirosarinquë yaꞌhuëramasopitasoꞌ,
sanapi yahuaiton nisiꞌhuitërinso pochin nicoꞌ.
Napoaponahuëꞌ, huaꞌqui parisitëramaso piquëran
inimiconëma quëran carima nichaꞌësaranquëmaꞌ.
Piyapinëhuëpitanquëma niꞌton, napotaranquëmaꞌ.

 11 Iporasoꞌ naꞌa nacionoꞌsaquë yaꞌhuëpisopita
ahuëinënquëmaso marëꞌ niyontonpi:
‘Huëco Quirosarin ataꞌhuantatëhuaꞌ, capa cancantahuaꞌ,’ niitopi.

12  Inapitasoꞌ, co yonqui ra huëso nitotopihuëꞌ.
Cari aꞌna tahuëri inimiconëmapita ayontonarahuë.
Trico cayarinso mapachinara, tonpopi.
Inapotahuatona toꞌnorapiquë yontonpi.
Inapochachin cantaꞌ, inimiconëmapita nitarahuë.

 13 Ina quëran Quirosarinquë yaꞌhuëramasopita camaiaranquëmaꞌ:
‘Paatoma inimiconëmapita anaꞌintocoꞌ.
Toro trico toꞌnorarinso pochin inapita nitocoꞌ.
Carinquëma catahuaranquëma niꞌton,
ina chinirinso pochin chiniaramaꞌ.
Huaꞌna quëran pomohuanaton,
shaꞌpi huaꞌna quëran toꞌtëratëtërinso pochin

nisha nisha parti quëran huëꞌpisopita ataꞌhuantapomaꞌ.
Inapitaso ihuatatonaꞌ, tiquitatonaꞌ, inapoatona maꞌhuanpiso matapomaꞌ.
Matatomaꞌ, quëtapomaco.
Ca Sinioroco yaꞌipi isoroꞌpaꞌ huaꞌanëntato,
camaiaranquëmaꞌ,’ itaranquëmaꞌ,” tënin.

5  1 Naquëranchin Sinioro taantarin:
“Iporaso napoaponahuëꞌ, Quirosarinquë yaꞌhuëramasopita,

inimiconëma chinitamaso yonquicoꞌ.
Inapitaso huëꞌsahuatonaꞌ, ninanonëma tancapitopi.
Inapitari Israiro copirno chiníquën anaꞌintaponaꞌ,” tënin.

Tapi shiin huaꞌanëntacaso shaꞌhuirinsoꞌ

 2 Naquëranchin Sinioro taantarin:
“Pirin ninanosoꞌ, Iporata itopi antaꞌ.
Inasoꞌ ninanoꞌ, aꞌnapita ninanoroꞌsa Cota huëntonquë yaꞌhuërin quëran
nani naniaꞌhuaya.
Ina niponahuëꞌ, yaꞌipi israiroꞌsa huaꞌanëntacaso marëꞌ
inaquë aꞌnara copirno nasitapon.
Ina shimashonënpitasoꞌ, iráca quëran huarëꞌ yaꞌhuëpi,” tënin.

 3 Napoaton ipora tananpitopirinpoahuëꞌ, co huaꞌqui napotarinpoahuëꞌ.
Sanapi cayorin quëran huaꞌhuin nasitaquë huarëꞌ
parisirinso pochin canpoanta parisiarëhuaꞌ.
Naporoꞌ quëparitërëhuasopitasoꞌ,
inimicoroꞌsari quëparinsopitarëꞌquënpoa aꞌna huëntoíchin niantarihuaꞌ.

 4 Ina copirno huaꞌanëntohuachinpoasoꞌ, ohuicaroꞌsa huaꞌanëni aꞌpaiaton
noya quëparinso pochin nitarinpoaꞌ.
Sinioroso Yosënën niꞌton, inari chiníquën nanan quëtapon.
Naporahuaton noya noya huaꞌanëntacaso catahuapon.
Naporoꞌ israiroꞌsanpoasoꞌ, sano cancantarihua huachi.
Sinioronta yaꞌipi isoroꞌpaquë yaꞌhuëpisopitari
tëꞌhuatatona natëpona niꞌton, napoarihuaꞌ.

 5-6 Ina nohuanton yaꞌipi parti sano yaꞌhuarihua huachi.
Naporoꞌ asiriaroꞌsa huëcapairahuatënënpoaꞌ,
noyápiachin pëinënpoapitaquë yaꞌcontaponënpoaꞌ.
Inapotohuachinënpoa canpoantaꞌ, nanirinso chachin huaꞌanoꞌsaꞌ,
sontaroꞌsaꞌ, inapita aꞌpatarihuaꞌ. Asiriaroꞌsa ahuëcaiso marëꞌ napoarihuaꞌ.
Inapitari asiriaroꞌsa minsërahuatona nichaꞌësarinpoaꞌ.
Naporoꞌ huaꞌanoꞌsa aꞌparëhuasopitasoꞌ, inatohua huaꞌanëntaponaꞌ.
Ina noꞌpa chachin Nimorotontaꞌ, iráca huaꞌanëntërin.

 7 Naporoꞌ aꞌnapitaso nisha nisha nacionquë quëpapirinahuëꞌ,
yaꞌhuëhuanoꞌsa ahuëaponaꞌ.
Oꞌnan, poroncayo, inapitaso
co piyapiꞌsa nohuantaiquë huarëꞌ anotërinhuëꞌ.
Siniorori aꞌpaimahuachina anotërin.
Inapochachin inapitantaꞌ, yaꞌhuëhuanoꞌsa ahuëatona napotaponaꞌ.

 8 Naporoꞌ aꞌnapitanta
nisha nisha nacionquë yacapatapirinahuëꞌ,

paꞌpiniꞌ pochin nicaponaꞌ.
Yaꞌipi maꞌsharoꞌsa quëran paꞌpinisoꞌ, chini chiníquën ninin.
Inapochachin inapitanta nicaponaꞌ.
Paꞌpiniri ohuicaroꞌsa yaꞌcontaton, tiquirinso pochin
co aꞌnaya tëranta nichaꞌëponahuëꞌ.

 9 Ina quëran Sinioro nontato:
“Ina pochin mini Sinioro.
Quëmari inimiconënpita ahuëaton ataꞌhuantaran,” itërahuë.

 10 Naquëranchin Sinioro taantarin:
“Ina tahuëri nanihuachin,
ahuëtamaso marëꞌ cahuarioroꞌsa yaꞌhuëtërinquëmasopita tiquiapo.
Quira toronanoꞌsanta yaꞌhuëtërinquëmasoꞌ, ataꞌhuantarahuë.

 11 Ninanonëmapita ataꞌhuantarahuë.
Noyá niacorapipiramahuëꞌ, inapotarahuë.

 12 Pënotatoma naporamasopitantaꞌ, acopitarahuë.
Ninotonaꞌpiroꞌsantaꞌ, co huachi yaꞌhuëtarinquëmahuëꞌ.

 13 Mamanshinëmapita ataꞌhuantarahuë.
Naꞌpiroꞌsanta moshacamaso marëꞌ acoramasopita, inapotarahuë.
Inapitasoꞌ canpitaora chachin nicapomarahuëꞌ, mosharamaꞌ.

 14 Chinotacamaso marëꞌ nararoꞌsanta acoramasoꞌ,
huaꞌtahuatë tëꞌyatërëso pochin nitarahuë.
Ninanonëmapitantaꞌ, ataꞌhuantarahuë.

 15 Nacionoꞌsantaꞌ co natërinacosopitahuëꞌ,
paꞌpi noꞌhuitato iꞌhuërëtarahuë,” tënin.

Yosëri israiroꞌsa shaꞌhuirapirinsoꞌ

6  1 Naquëranchin Siniorosoꞌ, nontaantarinpoaꞌ:
“Israiroꞌsaꞌ. Ca Sinioroco shaꞌhuirapiaranquëmasoꞌ natancoꞌ:

Aꞌna piyapi coisëquë quëpahuachinara,
huanirahuaton, maꞌsona onporinsoꞌ coisëroꞌsa shaꞌhuitërin.
Inapochachin canpitantaꞌ,
maꞌsona onporamasoꞌ motopiroꞌsa shaꞌhuitatë pochin nitocoꞌ.
Inapitanta natanatënënquëmaꞌ, catahuainënquëmaꞌ,” itërinpoaꞌ.

 2-3 Motopiroꞌsaꞌ yaꞌhuërë nontaton, itapon:
“Motopiroꞌsaꞌ, canpitaso simintori pëi achinirinso pochin
isoroꞌpaꞌ achiniramaꞌ.
Piyapi pochin nicatomaꞌ,
piyapinëhuëpita shaꞌhuirapiarahuësoꞌ, natancoꞌ.
Israiroꞌsaso piyapinëhuëpita nipirinahuëꞌ, shaꞌhuirapiarahuë,” itërin.
Ina quëran itaantarinpoaꞌ:
“Israiroꞌsanquëmaꞌ. ¿Maꞌta carima onpotatënquëma apiranquëmaꞌ?
Shaꞌhuitoco nitochi.

 4 Shimashonëmapita iráca Iquipitoquë
chiníquën asacatatona aparisitápirinahuëꞌ,
cari ocoiato nichaꞌërahuë.
Naporahuaton catahuainëmaso marëꞌ
Moisësë, Aaron, Maria, inapita acorahuë.

 5 Canpitaso piyapinëhuëpitanquëmaꞌ.
Moapo copirno Paraco itopisoꞌ naporinso yonquicoꞌ.
Paramo ama huachi noya yaꞌhuëcamaso marëhuëꞌ,
shaꞌhuitiinquëmaso marëꞌ yapahuërërinsoꞌ, yonquicoꞌ.
Inapotopirinhuëꞌ, ca nohuanton Paramori shaꞌhuitërinsontaꞌ, yonquicoꞌ.
Shimashonëmapita Sitin quëran pipirahuatonaꞌ,
Quiricaroquë canconacaiso marëꞌ napopisontaꞌ, yonquiricoꞌ.
Cortaniiꞌ ayanirahuëtaquëchin pëntonatonaꞌ,
paꞌpi canatopisopita pochin nipisoꞌ yonquicoꞌ,” itërinpoaꞌ.

Sinioro nohuantërinsoꞌ

 6 Canpitaso naporamaꞌ:
“Siniorosoꞌ, Yosë. Inápaquë yaꞌhuërinsopitanta huaꞌanëntërin.
Ina noya nicainpoaso marëꞌ ¿maꞌta aꞌnotatëhua chinotërëꞌpëhuaya?
Toroaꞌhuaroꞌsa aꞌna piꞌipihuaninso
oshanënpoa marëꞌ yaꞌipi ahuiquitohuatëhuaꞌ, ¿noya niꞌnëpënpoaꞌ?

 7 Huaranca carniro, paꞌpi napaiꞌ asitona tomaꞌ,
inapita aꞌnotohuatëhuaꞌ, ¿noya cancantërëꞌpoꞌ?
Sinioro co natëtëhuahuëꞌ oshahuanëhua niꞌton,
pahuërëatë pochin nicacaso marëꞌ,
huiꞌnanpoa paninantërëhuasoꞌ quëtohuatëhua
¿noya niꞌnëpënpoaꞌ?” tënamaꞌ.

 8 Napopiramahuëꞌ, co inapita Siniorosoꞌ nataninquëmahuëꞌ.
Nani inaso maꞌsona nicacasoꞌ shaꞌhuitërinpoaꞌ.
Piyapiꞌsa nosoroatëhua paꞌpoyacaso yaꞌhuërin.
Maꞌsona nicacasoꞌ shaꞌhuihuatëra, ananicaso yaꞌhuërin.
Naporahuaton: “Caora co nanitërahuë noya nicaꞌhuasoꞌ,” taꞌtëhuaꞌ,
Sinioroíchin natëcaso yaꞌhuërin. 9-16 (‑)

7  1-17 (‑)

Sinioroíchin noya noya nininso marëꞌ nontërinsoꞌ

 18 Siniorosoꞌ noya niꞌton, ina nontato:
“¡Quëmaíchin Yosënquën. Co aꞌna quëma pochin yaꞌhuërinhuëꞌ!
Piyapiꞌsa co noyahuëꞌ nipirinahuëꞌ,
oshanëna marëꞌ sëtatona nontërinën niꞌton, nichaꞌëran.
Caraya israiroꞌsacoi quëparitëraisopita,
co natantochináchinhuëꞌ cancantatoi tëhuëtërainquën.
Inapopiraihuëꞌ nontërainquën niꞌton, tëhuëtërainquënsoꞌ naniantëran.
Noꞌhuípiro nipiraihuëꞌ nosororancoi niꞌton,
noꞌhuitëransoꞌ asanoran. Inapoaton catahuantarancoi.

 19 Iporanta Sinioro nosoroantacoi.
Co noyahuëꞌ ninaisoꞌ inquitatoncoi paꞌpitatë pochin nitëquëꞌ.
Marë anpotërinquë maꞌsha tëꞌyaitopiso pochin
oshanëhuëinta nitëquëꞌ.

 20 Shimashonëhuëpita Apraan, Cacopo, inapita shaꞌhuitëran:
‘Shiparimapita nosoromiatato, co aꞌpoarahuëꞌ,’ itëran iráca.
¡Napotëranso chachin nicaton, nosorocoi!” itërahuë. 

Co noyahuëꞌ nipisopita yonquiato Sinioro nontërahuësoꞌ

1  1 Caso Apacoco. Pënëntaꞌhuaso marëꞌ Sinioro huaꞌnarëso pochin 
anitotërincosoꞌ, iso quiricaquë ninshitaranquëmaꞌ.

 2 Aꞌna tahuëri Sinioro nontato:
“Sinioro. Co napion ancantato catahuancoso marëꞌ
nontápiranquënhuëꞌ, ¡co aꞌpanirancohuëꞌ!
Naꞌcon maꞌsha onpotatonacoi aparisitarinacoi.
Napoaton nichaꞌëancoiso marëꞌ chiníquën nontaranquën.
Inapo nontopiranquënhuëꞌ, ¡co nichaꞌërancoihuëꞌ!

 3 Piyapiꞌsa maꞌsha onpotatonacoi aparisitarinacoi.
¡Catahuacoi huachi ama napotaꞌinacoisohuëꞌ!
Naꞌcon maꞌsha onpotatonacoi, yaataꞌhuantërinacoi.
Piyapiꞌsa nanan yaꞌhuëtatona coisëroꞌsaquë niquëparápi.

 4 Pënëntëransoꞌ yaꞌhuëpirinhuëꞌ,
co ina nicatona piyapiꞌsa noꞌtëquën anaꞌintopihuëꞌ.
Coisëroꞌsasoꞌ, piyapiꞌsa catahuacaiso nipirinhuëꞌ, co catahuapihuëꞌ.
Noya nipisopita, co noyahuëꞌ nipisopitari aparisitárin.
Coisëroꞌsanta pahuërëhuachinara,
co huachi noꞌtëquën anaꞌintopihuëꞌ,” itërahuë.

Sinioro aꞌpanitonco anitotërincosoꞌ

 5 Ina quëran Siniorosoꞌ anitotërinco:
“Israiroꞌsaꞌ. Aꞌnapita nacionoꞌsaquë napopisoꞌ niꞌcoꞌ.
Ina nicatoma paꞌyancoꞌ.
Nani yonquirahuë paꞌpi huëhuëpiro nininsoꞌ, nicaꞌhuasoꞌ.
Canpitaso naporahuësoꞌ shaꞌhuitopirinënquëmaontaꞌ,
noꞌtëquën shaꞌhuipisoꞌ co natëaramahuëꞌ.

 6 Ca nohuanton papironiaroꞌsa
chiníquën nanantatona ahuëarinënquëmaꞌ.
Inapitasoꞌ co tënorotochináchinhuëꞌ cancantopi.
Itohua itohua pacatonaꞌ,
aꞌnapitari noꞌpaꞌ huaꞌanëntopiso osërëtëraꞌpiapi.

 7 Intohuaso paꞌpachinara, piyapiꞌsa paꞌpi aꞌpayanpi.
Aꞌpayanatonaꞌ, aropátopi.
Inahuara nipaꞌyatacaisoráchin cancantatonaꞌ:
‘Quiyasoꞌ noyasáchin ninai,’ toconpi.

Apaco pënëntërinsoꞌ
 



 8 Cahuarionënapitasoꞌ, nioparto paꞌpiniroꞌsa quëran
chini chiníquën taꞌapi.
Inotëro asaniroꞌsa quëran tëꞌhua tëꞌhuatoro yaꞌnopi.
Huaꞌhuayátërahuë sontaroꞌsa inapitaquë yaꞌmitëatona paꞌpi.
Inimico quënanpachinara, aquëquëranchin pashitaꞌpapi.
Panca onian maꞌsha maninso pochin nisapi.

 9 Papona pochin yaꞌipi quënanpisoꞌ ataꞌhuantëraꞌpiapi.
Huëꞌsapiso natanpachinara, naní quëran paꞌyanapi.
Notohuaroꞌ piyapiꞌsa asacatacaiso marëꞌ masapi.
Marë yonsanquë inotë notohuaroꞌ yaꞌhuërinso pochin masapi.

 10 Copirnoroꞌsaꞌ, huaꞌanoꞌsaꞌ, inapita co natëpihuëꞌ.
Noyá niacorapipirinahuë tëranta tëhuaconpi.
Noꞌpaꞌ nanpënanoꞌsa acorahuatonaꞌ,
inataquëchin ahuëcaiso marëꞌ
ninanoroꞌsa yaꞌcontëraꞌpiaponaꞌ.

 11 Panca ihuan paꞌpachina, inquitërinso pochin tiquitaponaꞌ.
Inahuara chinipisoraꞌ, yosënëna pochin niꞌpi,” itërinco.

Sinioro nontaantarahuësoꞌ

 12 Napotohuachincora, carinta itaantapo:
“Sinioro quëmaso Yosënquën niꞌton, chinotëranquën.
Noyasáchin nicaton yaꞌhuëmiatëran.
Quëmari inapita quëran anaꞌintancoiso marëꞌ
papironiaroꞌsa huayonan.
Quëmasoꞌ paꞌpoyarápirancoihuëꞌ,
anaꞌintancoiso marëꞌ inapita achiniran.

 13 Quëmasoꞌ noyasáchin nicaton, co piꞌpian tëranta
co noyahuëꞌ nipisoꞌ noya niꞌnanhuëꞌ.
Paꞌpi co noyahuëꞌ nipisoꞌ co onporonta costaranhuëꞌ.
¡Tëpatoroꞌsasoꞌ, anaꞌintamaso yaꞌhuërin!
Co noyahuëꞌ nipisopitari
noyamiachin nisapisopita ataꞌhuantahuachinaꞌ,
¡co topinan niꞌsápamaso yaꞌhuërinhuëꞌ!

 14 Samiroꞌsasoꞌ co naꞌcon paꞌtërinhuëꞌ.
¡Piyapicoisoꞌ co inapita pochin nitancoiso yaꞌhuërinhuëꞌ!
Maꞌsharoꞌsanta co huaꞌanëhuanatonaraihuëꞌ, nosoro paꞌtopi.
¡Co inapita pochin quiyasoꞌ nitancoiso yaꞌhuërinhuëꞌ!

 15 Papironiaroꞌsasoꞌ, sami camayoroꞌsa pochin nipi.
Yoꞌnanaquë sami ohuarapiso pochin,
ritiquënta amotahuatonaꞌ, yaꞌipi mapiso pochin,
co oshatapihuëꞌ nisha nisha piyapiꞌsa minsëcaisoꞌ.
Inapohuachinara capa cancantopi.

 16 Napoaton inapitasoꞌ, ritinënaꞌ, yoꞌnananënaꞌ, inapita moshapi.
Inapita moshacaiso marëꞌ maꞌsharoꞌsa tëpapi.
Yonarin pochin nininsontaꞌ, aꞌpëpi.
‘Inapita catahuarincoi niꞌton, naꞌa noya cosharo yaꞌhuëtërincoi,’ topi.

 17 Inapopirinahuëꞌ,

ama Sinioro papironiaroꞌsa inapotiinacoiso nohuantëquësohuëꞌ.
Co piyapiꞌsa nosoro tëparápaiso yaꞌhuërinhuëꞌ.

2  1 Ninano aꞌpainaꞌpisoꞌ, inápa toriquë nanpëaton noya yonquitárin.
Inapochachin cantaꞌ:

‘¿Maꞌtama Sinioro ichinco paꞌ?’ taꞌto, nináponquën,” itaantarahuë.

Sinioro anitotaantarincosoꞌ

 2 Ina quëran Sinioro anitotaantarinco:
“Naꞌpi patëtahuaton nontë pochin acoquëꞌ.
Inaquë maꞌsona anitotaranquënsoꞌ, aꞌninquëchin ninshitëquëꞌ.
Noya nontatona nitotacaiso marëꞌ inapoquëꞌ.

 3 Shaꞌhuitaranquënsopitasoꞌ, co apiramiachin naniarinhuëꞌ.
Napoaponahuë onpopionta nanipon.
Huaꞌquiarin pochin nipirinhuëntaꞌ, ninaquëꞌ.
Tahuërinën nanihuachin, nanipon.

 4 Iso nanan inaquë ninshitëquëꞌ:
‘Papironiaroꞌsasoꞌ paꞌpi nocantopi.
Canpitaso nipirinhuëꞌ sano piyapinquëma niꞌtomaꞌ:
“Caora co nanitërahuëꞌ.
Sinioroíchin catahuarinco chaꞌëcaꞌhuasoꞌ,”
tënamaso marëꞌ nichaꞌësaranquëma nanpiaramaꞌ,’ tëquë ninshitaton.

 5 Huino camayoroꞌsasoꞌ, poꞌoana quëran
maꞌsha nionpotatona niaparisitápi.
‘Quiyasoꞌ noya noyacoi,’ tëcatonaꞌ, co sano cancantopihuëꞌ.
Chiníquën nanantacaisoráchin cancantatonaꞌ,
onponta nacionoꞌsa minsëcaiso marëꞌ yapaꞌpi.
Poꞌorosoꞌ, onponta chimipiroꞌsa miꞌtatë pochin nitërin.
Inapochachin inapitantaꞌ,
onponta piyapiꞌsa minsëcaisoꞌ nohuantoonpi,” itërinco.

Co noyahuëꞌ nipisopita maꞌsha onpocaiso yaꞌhuërinsoꞌ

 6 Ina quëran Siniorosoꞌ papironiaroꞌsa yonquiaton naporin:
“Piyapiꞌsa minsërápiramahuëꞌ, ca nohuanton inapitaso
nocanatënënquëmaꞌ, iso pochin cantarapiaponënquëmaꞌ:
‘Canpitaso papironiaroꞌsanquëmaꞌ,
aꞌnapita maꞌshanëna matatomaꞌ, maꞌhuanamaꞌ.
Coriqui aꞌnanpachinëmantaꞌ,
naꞌcon naꞌcon maꞌpataantatoma maꞌhuanpiramahuëꞌ,
¡co ina pochin nisápamaso yaꞌhuërinhuëꞌ!
Naporamaso marëꞌ carinquëma anaꞌintaranquëma niꞌton,
¡maꞌhuantacha nisarama paya!’

 7 Coriqui matëramasopita, co yonquiasënquëmahuëꞌ
iꞌhuërëtiinquëmaso marëꞌ huaniponaꞌ.
Apaꞌyanatënquëma aropátaponënquëmaꞌ.
Co nohuantopiramahuëꞌ, maꞌsha yaꞌhuëtërinquëmaso
mataponënquëmaꞌ.

 8 Naꞌa nacionoꞌsaquë yaꞌhuëpisopita minsërahuatomaꞌ,

maꞌshanëna matëramaꞌ.
Iporaso napoaponahuëꞌ, inapita yaꞌhuërë
canpitanta mataponënquëmaꞌ.
Nisha nisha parti isoroꞌpaquë piyapiꞌsa tiquiramaꞌ.
Co tënorotochináchinhuëꞌ cancantatoma
ninanoroꞌsa ataꞌhuantëramaꞌ.
Inaporamaso marëꞌ canpitanta napotarinënquëmaꞌ.

 9 Canpitaso aꞌnapita minsërahuatomaꞌ, maꞌshanëna matëramaꞌ.
Inaquë quëmopinëmapita amaꞌhuanamaꞌ.
Yaꞌhuëcamaso marëꞌ noyápiachin pëiroꞌsa ninamaꞌ.
Ama maꞌsha onpotiinëmaso marëhuëꞌ noyá niacorapiramaꞌ.
Naporamaso marëꞌ carinquëma anaꞌintaranquëma niꞌton,
¡maꞌhuantacha nisarama paya!

 10 Aꞌnapita nacionoꞌsa ataꞌhuantatomaꞌ,
canpitaora chachin Yosë ataꞌhuantatënquëma
atapanainquëmasoꞌ, yonitë pochin ninamaꞌ.

 11 Naꞌpiroꞌsa ninanonëma pairapiramasoꞌ,
noyápiachin pëinëmaquë huicaroꞌsa acoramasoꞌ,
inapitanta co noyahuëꞌ ninamasoꞌ,
shaꞌhuirapitë pochin nitaponquëmaꞌ.

 12 Canpitaso ninanonëma tapamaso marëꞌ
piyapiꞌsa ihuaramaꞌ, notohuaroꞌ tëparamaꞌ, naporamaꞌ.
Naporamaso marëꞌ carinquëma anaꞌintaranquëma niꞌton,
¡maꞌhuantacha nisarama paya!

 13 Natanco shaꞌhuichinquëmaꞌ:
Caso Sinioroco yaꞌipi nanitaparahuë.
Ca nohuanton sacatatoma canotëramasoꞌ,
topinan quëran nisarin. Pëni yaꞌipi ahuiquitapon.

 14 Inapotohuatënquëmaꞌ,
Iꞌshari marë mëntatërinso pochin
yaꞌipi isoroꞌpaquë yaꞌhuëpisopita
chini chiníquën nanantërahuëso nitotapi.

 15 Canpitaso canatëramaso noꞌparoꞌsaquë,
piyapiroꞌsa noniatë pochin
huino naꞌcon naꞌcon oꞌshitatomaꞌ, tëpaitëramaꞌ.
Inapotahuatoma taparonëna nitëramaꞌ.
Naporamaso marëꞌ carinquëma anaꞌintaranquëma niꞌton,
¡maꞌhuantacha nisarama paya!

 16 Naporamaso marëꞌ
co huachi piyapiꞌsa noya nicainëmasoꞌ yaꞌhuëaponhuëꞌ.
Aꞌnapita niꞌtonënquë canpitanta taparo nisaramaꞌ.
Sinioro chachin canpitanta noniatë pochin nitohuachinquëmaꞌ,
co marcahuanhuëꞌ ninamasoꞌ, aꞌnapita aꞌnotarin:
‘Quiyasoꞌ chini chiníquën nanantërai,’ topiramahuëꞌ,
paꞌpi taparo nitarinquëmaꞌ.

 17 Nipano motopi tanantontarinquë nararoꞌsa tiquiramaꞌ.
Maꞌsharoꞌsanta inaquë yaꞌhuërinso tiquiramaꞌ.

Ninanoroꞌsa yaꞌhuëhuanoꞌsarë chachin, ahuëatoma ataꞌhuantëramaꞌ.
Inaporamasopita naꞌintarinquëma parisitaramaꞌ.

 18 Aꞌnaquën naꞌpi quëranhuë nipon, nara quëranhuë nipon
patëtahuatonaꞌ, mamanshi tënipi.
¡Tënipirinahuëꞌ, inaso co maꞌmarë tëranta paꞌtërinhuëꞌ!
Aꞌnaquëonta mamanshinën nontaton:
‘Quëmaso yosënëhuënquën,’ itërin.
¡Napotohuachina, nonpiánin inasoꞌ!
Mamanshiroꞌsasoꞌ, co nonacaso tëranta nanitopihuëꞌ.
Napoaton ina ninaꞌpiroꞌsasoꞌ,
¡co inapita natëcaiso yaꞌhuërinhuëꞌ!

 19 Mamanshi nara quëranhuë nipon,
naꞌpi quëranhuë nipon ninamasoꞌ nontatomaꞌ:
‘Nichaꞌëcoi quiyantaꞌ,’ itëramaꞌ.
Napotopiramahuëꞌ,
¡inapitaso co manta aꞌpaniponquëmahuëꞌ!
Oro quëran, prata quëran inaquëranpita pashitopirinahuëꞌ,
co manta pacaritaponahuëꞌ.
Naporamaso marëꞌ carinquëma anaꞌintaranquëma niꞌton,
¡maꞌhuantacha nisarama paya!

 20 Caso nipirinhuëꞌ, Sinioroco niꞌto, pëinëhuëquë yaꞌhuëarahuë.
Yaꞌipi isoroꞌpaquë yaꞌhuëramasopita taꞌtápamaso yaꞌhuërin,” tënin.

Apaco Sinioro chinotërinsoꞌ

3  1 Sinioro anito të rin coso yonquiato, ina chino taꞌhuaso marëꞌ iso pochin 
nontë rahuë:

 2 Nonansopita natanahuë, acoransopitanta niꞌnahuë.
Inapita yonquiato: ¡Ma noyacha Sinioroso paya! tënahuë.
Iráca shimashonëhuëipita catahuaranso pochachin
ipora tahuëriꞌsanta catahuacoi.
Inapotatoncoi catahuacoi quiyanta nohuichinquën.
Co noyahuëꞌ ninaiso marëꞌ noꞌhuiponcoirahuëꞌ,
nosorochináchin cancantëransoꞌ, aꞌnotocoi.

 3 Timan parti quëran Yosë huëꞌsarin.
Inasoꞌ, noyasáchin nicaton
Paran motopi quëran huëꞌsarin.
Huënaratërinsoꞌ, yaꞌipi piꞌiroꞌtë aꞌpintërin.
Yaꞌipi isoroꞌpaquëntaꞌ, inasáchin chinotapi.

 4 Huënaráchin aꞌmosahuatë paꞌnëso pochin níriarin.
Oꞌcori huënsha huënshatarinso pochin imirin quëran pipíriarin.
Inapoaton chiníquën nanantaponahuëꞌ,
co inaporinsohuë pochin yaꞌnorin.

 5 Coꞌhuara canquiyátërasohuëꞌ, nisha nisha tiquito canio matapon.
Canquirin piquërantaꞌ, notohuaroꞌ taquiaponaꞌ.

 6 Huëꞌsarin quëran chiniꞌ topachina, isoroꞌpaꞌ nacontërin.
Isoroꞌpaꞌ nocohuachina, piyapiroꞌsa ropatopi.
Iráca motopiroꞌsa yaꞌhuërinsoꞌ, nohuatapi.

Soquirinso pochin nicatonaꞌ, taꞌhuantapi.
Yosë pënënatonpoa ira aꞌnotërëso pochin
nitërinpoasoso nipirinhuëꞌ, yaꞌhuëmiatarin.

 7 Cosan parti yaꞌhuëpisopita niꞌnahuë.
Paꞌpi chiníquën parisitatona co napion cancantapi
Matian parti yaꞌhuëpisopitanta paꞌyanatona ropatapi.

 8 ¡Iroꞌsa noꞌhuiton Sinioro,
chiníquën nanantëranso aꞌnoran!
¡Marëroꞌsanta noꞌhuiton,
chiníquën nanantëranso aꞌnoran!
¡Napoaton cahuarioquë yaꞌmitërëso pochin huëꞌnan!
¡Minsëchantërinso huaꞌan toronanënquë
canquirinso pochin ninan!

 9 Huëꞌpatana, pëꞌchinanquë yainantarëso pochin níriaran.
Shinërënënpitantaꞌ, noyá tapapinan quësaran.
Quëma nohuanton iroꞌsantaꞌ, noꞌpaꞌ cashapi.
Shaꞌtai marëꞌ taparopiso pochin noꞌpaꞌ nitopi.

 10 Motopiroꞌsanta nicatënën, piyapi pochin ropatopi.
Oꞌnantaꞌ, paꞌpi chiníquën anotërin.
Marënta panca coꞌsacaitaton, paꞌpi huëhuëpiro tënëntërin.

 11 Piꞌi, yoqui, inapitanta co huachi pipiapihuëꞌ.
Shinërënënpita, nansanën, inapita huënaratapi niꞌton, napoaponaꞌ.

 12 Noꞌhuitaton, yaꞌipi isoroꞌpaꞌ paꞌtaran.
Nisha nisha piyapiꞌsa toꞌpi toꞌpitatë pochin nitaran.

 13 Natananquënso marëꞌ ina pochin anitotëranco.
Piyapinënpita catahuacaso marëꞌ huëꞌsaran.
Copirnonënantaꞌ, quëmari chachin huayonan.
Inanta catahuacaso marëꞌ huëꞌsaran.
Inimiconënapita minsëcaso marëꞌ huëcatë pochin ninan.
Pëi aꞌcanpiso oꞌquiatë pochin
co noyahuëꞌ nipisopita huaꞌanëna tëparan.
Pëi oquiatë simintonën aꞌnorëso pochin
piyapinënpitanta imaquipisoꞌ, yaꞌipi ataꞌhuantaran.

 14 Cahuarioquë paꞌpisopita sontaroꞌsasoꞌ,
panca ihuan pochin
saꞌahuaroꞌsa ahuëcaiso marëꞌ yaꞌcontopi:
“Quiyacha tëhuënchinsoꞌ,” tëcatonaꞌ, poꞌoana quëran
yaataꞌhuantopirinahuëꞌ,
naporo quëmari huaꞌanën tëparan.
Inaora shinërënënquë chachin inapotëran.

 15 Chitoroso cahuarionën pochin niꞌton,
inaquë marë aipi paꞌnan.
Inaquësoꞌ, iꞌsha paꞌpi anpotërin.

 16 Inapita natanato paꞌyanëhuëquë shaꞌpianantërahuë.
Paꞌhuëhuëntaꞌ, yamo yamóshin ninatanahuë.
Yaꞌipi nonëhuëntaꞌ, co chinirinhuëꞌ ninatanahuë.
Inapopirahuë mini: “Ipora ahuërarinacosopita sontaroꞌsasoꞌ,

Siniorori iꞌhuërëtaton aꞌpayanarin.
Tahuërinën nanihuachin, napotarin,” taꞌto sano cancantërahuë.

 17-18 Inapotohuachina cantaꞌ, capa cancantarahuë.
“Sinioro nichaꞌërinco huachi,” taꞌto napoarahuë.
Iquiraroꞌsa co yancotopirinahuëntaꞌ, Sinioro chinotarahuë.
Shaꞌtërëhuasopita co nitopirinahuëntaꞌ, napoarahuë.
Ohuica huëntonoꞌsa capa nipirinahuëꞌ,
ohuacaroꞌsanta pëinënaquë capa nipirinahuëꞌ,
naporonta ina chinotarahuë.

 19 Sinioro achinicancaninco niꞌton, noya cancantarahuë.
Motopi yo co osharinhuëꞌ taꞌapon.
Huëhuëpiro motopiroꞌsa paꞌtohuachina co macari masarinhuëꞌ.
Inapochachin canta Sinioro achinicancaninco niꞌton,
maꞌsha onpoaporahuënta chiníquën cancantarahuëꞌ. 

9  1-8  (‑)

Noya noya copirnori aꞌna tahuëri israiroꞌsa huaꞌanëntarinsoꞌ

 9 Sinioro chachin naporin:
“Sion motopiaꞌhuaquë yaꞌhuëramasopita,
capa cancantomiatocoꞌ.
Quirosarinquë yaꞌhuëramasopitantaꞌ,
capa cancantatoma cantacoꞌ.
Niꞌcoꞌ. Copirnonëma huëꞌsarin.
Inaso noyasáchin ninin.
Yaꞌipi inimicoroꞌsa minsërin.
Ina niponahuëꞌ, topinan piyapi pochin
mora huiꞌnapishinquë yaꞌmitëahuaton, huëꞌsarin.

 10 Inari israiroꞌsa ahuëtacaiso marëꞌ
toronanoꞌsa yaꞌhuëtopisoꞌ, ataꞌhuantarin.
Cahuarioroꞌsanta ina marëꞌ
Quirosarinquë yaꞌhuërinsoꞌ, ataꞌhuantarin.
Pëꞌchinanoꞌsantaꞌ, opanaꞌpiapon.
Yaꞌipi nacionquë yaꞌhuëpisopita camaiton:
‘Ama huachi aquëtë quira nicosohuëꞌ,’ itarin.
Aꞌna marë quëran, aꞌna marëꞌpaꞌ huaꞌanëntarin.
Iopiratisiiꞌ quëran,
isoroꞌpaꞌ coꞌyontërinquëꞌpaꞌ huarëꞌ napoarin,” tënin.

11 Quiro sa rinquë yaꞌhuë ra ma so pita.
Isontaꞌ, Sinioro shaꞌhuitarinquëmaꞌ:
“Aꞌnaquën israiroꞌsa nisha nisha nacionquë ipora huanta yaꞌhuëapi.
Inapitasoꞌ, poso yaninantë pochin nininquë yaꞌhuëapi niꞌton,
cari nichaꞌësarahuë.
Iráca shimashonëmapitaroꞌco anoyatërahuë niꞌton, napoarahuë.
Inapohuatoira, maꞌsharoꞌsa tëparahuatona huënainën aꞌpatopi,” tënin.

Israiroꞌsa noya acoantarinsoꞌ

 12 Naquëranchin Sinioro taantarin:
“Naꞌaquëma nisha nisha parti quëpapirinënquëmahuëꞌ:
‘Sinioro nichaꞌësarinpoaꞌ,’ taꞌtoma ninaramaco.
¡Iporaso tahuëri nanirin niꞌton, Quirosarinquë chachin panantacoꞌ!
Inasoꞌ, noyá niacorapiramaso ninanoꞌ.

Nisha nisha parti paatoma naꞌcon parisitopiramahuëꞌ,
naporama quëran naꞌcon naꞌcon catahuatënquëmaꞌ,
noya noya acoantaponquëma huachi.

 13 Cota huënton israiroꞌsanquëmaꞌ.
Canpitasoꞌ, pëꞌchinanëhuë pochin nicamaso marëꞌ acoaranquëmaꞌ.
Aꞌnapita israiroꞌsaso nipirinhuëꞌ, shinërënëhuë pochin acoarahuë.
Quirosarinquë yaꞌhuëpisopitantaꞌ,
sahuëninëhuë pochin nicacaiso marëꞌ acoarahuë.
Ca nohuanton canpitasoꞌ, cricoroꞌsa ahuëatoma minsëapomaꞌ,” tënin.

 14 Piyapinënpita ahuëtacaiso marëꞌ paꞌpachinara,
inapita yaꞌhuëapiso aipi Sinioro yaꞌnopon.
Shinërënënpita quëran inantohuachin,
oꞌcori pochin nisharápon.
Tronpita pihuirahuaton, pëꞌnatë parti quëran
ihuan huëꞌninso huáncana huëcapon.

 15 Siniorosoꞌ, yaꞌipi nanitaparin.
Inimiconënapitasoꞌ, israiroꞌsa ahuëcaiso marëꞌ
naꞌpira tëꞌyatopiquë quëcaponaꞌ.
Inanpiquë naꞌpiroꞌsa tëꞌyatopirinahuëꞌ,
israiroꞌsaso Siniorori paꞌpoyapon.
Inari catahuapon niꞌton, inimiconëna minsëaponaꞌ.
Minsëhuachinaꞌ, pita nicaponaꞌ.
Naꞌcon huino oꞌopiso pochin noncaroaponaꞌ.
Corto huaꞌanoꞌsa maꞌsha tëpahuachinara,
tasonoꞌsaquë huënaiꞌ mëntaitopi.
Inapotatona artaro aipi opopi.
Inapochachin inapitantaꞌ, tasonënaquë huino mëntaitaponaꞌ.

 16 Maton maꞌsharoꞌsari ohuica huëntonën yamapachina,
huaꞌanëni paꞌpoyarinso pochin
ina tahuëri nanihuachin,
Sinioronta piyapinënpita nichaꞌësarin.
Ina quëran yaꞌhuëpiquë chachin yaꞌhuëantahuachinaꞌ,
noya noya yaꞌhuëantaponaꞌ.
Yancotë paꞌton naꞌpiraꞌhuaroꞌsa acotohuachinara,
huënáporinso pochin noya noya yaꞌnoponaꞌ.

 17 Naporo quëran huarëꞌ, piyapinënpita
noya noya yaꞌhuëaponaꞌ.
Notohuaroꞌ cosharoꞌ, huino, inapita yaꞌhuëapon.
Napoatona huiꞌnapiꞌsanënpoaꞌ, nanoꞌsanënpoaꞌ,
inapitantaꞌ, noya noya soꞌsoponaꞌ.

Siniorori israiroꞌsa nosororinsoꞌ

1  1  Caso Maraquiasëco. Sinioro israiroꞌsanpoa pënëin poaso marëꞌ 
anitotërincosopita, iso quiri caquë ninshi ta rahuë.

2-3  Sinioro chachin naporin: “Iráca quëran huarëꞌ nosororanquëmaꞌ,” 
itërinquëmaꞌ. Canpi taso napoaponahuëꞌ, co yayonquiramahuëꞌ. Inapoatomaꞌ: 
“¿Onpo ra hua tonta nosororincoisoꞌ?” toconamaꞌ. Napohuatamara: 
“Coꞌta tëhuën cha chin noso roa tën quëma catahuaranquëmaꞌ. Shima sho‑
nëma Cacoposoꞌ, Isaorë ina yoꞌnanquëranchin pipipi. Shimashonëmaso 
napoaponahuëꞌ, huayonato naꞌcon naꞌcon noso ro rahuë. Napoaton canpitantaꞌ, 
huayonatënquëma nosororanquëmaꞌ. Isaoso nipirinhuëꞌ, co huayonatohuëꞌ, 
co onpo pin chin nosororahuëꞌ. Napoaton shinpitanta co huayonatohuëꞌ, co 
onpo pin chin catahuarahuëꞌ. Isao noꞌpaꞌ quëtërahuësosoꞌ, tanan moto pi roꞌsa 
nipirinhuëꞌ, ca nohuanton tomaroꞌtë moto pi roꞌsa quëpa ri tërin. Noyaroꞌpaꞌ 
huaꞌanëntopirinhuëꞌ, tomaroꞌtë motopiroꞌsaquë maꞌsha yaꞌhuë rin so pi ta rá chin 
yaꞌhuërin huachi. 4 Isao shinpitasoꞌ, itomoroꞌsa itopi. Inapi taso inahua capini 
ninontatonaꞌ: ‘Inimiconënpoapita yaꞌhuërëhuaso noꞌpaꞌ, tapitërinënpoaꞌ. 
Napoaponahuëꞌ, huëco anoyataantaꞌahuaꞌ,’ niitopi napo rini: Caso Sinio roco 
yaꞌipi nanitapato: ‘Canpi taso yaꞌhuë ra maso noꞌpaꞌ anoyataantahuatamaꞌ, 
cariso naquë ran chin tapitaantaranquëmaꞌ,’ ichitohuëꞌ. Napoaton piyapiꞌsasoꞌ, 
ina noꞌpaꞌ apoyatatonaꞌ: ‘Paꞌpi co noyahuëꞌ nipi so pita yaꞌhuë piso noꞌpaꞌ,’ 
itaponaꞌ. Napo ra huaton: ‘Sinio rori noꞌhuimiatërinso nacion,’ itaponaꞌ. 
5  Napotërinsoꞌ, canpi taora yaꞌpiranëma quëran chachin niꞌsaramaꞌ. Ina 
nicatomaꞌ: ‘Sinioroso chini chiní quën nanan tërin. Yaꞌhuërëhuaso noꞌpaꞌ 
aquëtëntaꞌ, ina nohuan të rin so rá chin ninin,’ tosaramaꞌ,” itërinquëmaꞌ.

Corto huaꞌanoꞌsa pënëninsoꞌ
6  Siniorosoꞌ, yaꞌipi nani ta parin. Corto huaꞌa noꞌsa pënë naton: 

“Huaꞌhuaroꞌsasoꞌ, paꞌpina noya nica tona natë caiso yaꞌhuërin. Patronoꞌsantaꞌ, 
piya pi nën pi tari natë caiso yaꞌhuërin. Caso canpita tatanëmaco niꞌquëhuarëꞌ, 
¡noya nicatomaco natëa ma coso yaꞌhuërin! Patronëmaco niꞌquëhuarëꞌ, 
¡natëa ma coso yaꞌhuërin! Canpi taso napoaponahuëꞌ, noca na maco. 
Napoapomarahuëꞌ: ‘¿Maquëta nocanainquën?’ itëra maco. 7 Artaronëhuëquë 
cosharo quëpatamara, co maꞌpachináchinhuëꞌ nininsoꞌ, quëshiramaco. 
Inapoa toma noꞌhuitë pochin nitëramaco. Inapoapomarahuëꞌ, ‘¿maquëta 
noꞌhuitë pochin nitërainquën?’ itaantaramaco. ‘Manta tëranta Sinioro 
artaronënquë ahuiquitohuatëhuaꞌ, co maꞌshahuëꞌ,’ toconamaꞌ. Inapo 

yonquiatomaꞌ, noꞌhuitë pochin nitëramaco. 8  ‘Soma raya, sonpacha, caniaꞌpi, 
inapochin nininso tërantaꞌ, Sinioro marëꞌ quëpatëhuaꞌ, co maꞌshahuëꞌ,’ 
tomantatoma noꞌhuitë pochin nitëramaco. Inta nipa chin, huaꞌanëmapita 
nicanacamaso marëꞌ ina pochin nininso maꞌsha quëpatëricoꞌ. ¡Co 
inapita tëranta ina pochin maꞌsha nininsoꞌ, maꞌpaponquëmahuëꞌ! 9 Corto 
huaꞌanoꞌsanquëmaꞌ. Noso roa tën quëma cata huaꞌhuan quë maso marëꞌ nontoco. 
Ina marëꞌ canpi taso yaꞌhuë rama nipirinhuëꞌ. Ina pochin maꞌsha ninin so pita 
aꞌnotëramaco. Ina pochin nipatamaꞌ, co cari manta noya nicaꞌhuanquëmaso 
yaꞌhuërinhuëꞌ. Caso Sinio roco yaꞌipi nanitapato shaꞌhuitaranquëmaꞌ: 
10  Inquëma tërantaꞌ, chinotëramacoso pëi yaꞌcoa nanën oncoatoma noyá 
patanantërama napo rini, noya niitonhuëꞌ. Co huachi insonta yaꞌco naton, 
artaronëhuëquë topinan quëran aꞌpëchitonhuëꞌ. Co noyahuëꞌ ninama niꞌton, 
cari manta co noya niꞌnanquëmahuëꞌ. Maꞌsha quëshiramacosopitantaꞌ, co 
huachi maꞌpaponquëmahuëꞌ. 11 Yaꞌipi isoroꞌpaquë nisha nisha piya pi roꞌsa 
yaꞌhuëpisoꞌ, noya nica to naco natë ri naco. Inapo ta to naco yonarin pochin 
nininsoꞌ, chinotiinacoso marëꞌ aꞌpëpi. Napo ra huaton noya ninin so pita maꞌsha 
quëshirinaco. 12  Canpi taso napoaponahuëꞌ, co ina pochin yonquiramahuëꞌ. 
Artaronëhuësoꞌ, misanëhuë pochin nipirinhuëꞌ, manta tëranta inaquë 
aꞌnotatomaco nocanamaꞌ. Cosharonëhuë pochin nininsontaꞌ, co ina inahuëꞌ 
aꞌnotëramaco. Inapotatomaco noꞌhuitë pochin nitëramaco. 13  Canpi taso 
nonpa ta mara, napomantaramaꞌ: ‘Maꞌcháchinta Yosë marëꞌ sacatatëhua 
poꞌsárëhuasoꞌ,’ tënamaꞌ. Napoa toma noca na maco. Ihuatëramasohuë nipon, 
ohuaca sonpachahuë nipon, caniaꞌpihuë nipon, quëshitomaco chino ta ma‑
coso marëꞌ aꞌnotohuatamacora: ‘Noya ipora ina marëꞌ Sinioro cancan tërin,’ 
toconamaꞌ. 14  Aꞌna quëma pëꞌtahua huëntonëma quëran noya nininsoꞌ, 
huayonahuatomaꞌ: ‘Iso pëꞌtahua Sinioro marëꞌ acoa rahuë,’ tënamaꞌ. 
Napoapomarahuëꞌ, naponin nininso quëshitomaco, ca marëꞌ tëparamaꞌ. Ina 
pochin nonpintësoꞌ, paꞌpi co noyahuëꞌ nicato ama huachi noya yaꞌhuë caso 
marëhuëꞌ, shaꞌhui ta rahuë. Yaꞌipi copir no roꞌsa quëran, caso chini chiní‑
quën nanan të rahuë. Yaꞌipi isoroꞌpaquë nisha nisha piya piꞌsa yaꞌhuërinsoꞌ, 
tëꞌhuatatonaco natë ri naco. Caso Sinio roco yaꞌipi nanitapato, ina pochin 
shaꞌhuitaranquëmaꞌ,” itërin.

2  1  Naquë ran chin Sinio rori corto huaꞌa noꞌsa pënë naton: “Isontaꞌ, 
corto huaꞌanoꞌsanquëma shaꞌhuitaantaꞌinquëmaꞌ: 2  Canpitasoꞌ, 

natëa ma coso yaꞌhuërin: ‘Yaꞌipi canca nënpoa quëran Sinioro noya nica‑
tëhua natë caso yaꞌhuërin,’ tëcatoma natëco. Coꞌsoꞌ inapoatamahuëꞌ, ama 
huachi noya yaꞌhuë ca maso marëhuëꞌ, shaꞌhuitaranquëmaꞌ. Canpitasoꞌ, 
co yaꞌipi canca nëma quëran noya nicatomaco natëa ma coso yonqui ra‑
mahuë niꞌton, co noyahuëꞌ niꞌsaranquëmaꞌ. Corto huaꞌanoꞌsanquëma 
niꞌton, noya nininso maꞌpatëramasopita co huachi noya yaꞌhuë ca maso 
catahuarinquëmahuëꞌ. Inapo to huato, maꞌsha onpotarinënquëmaꞌ. Ipora 
chachin nani inapotaranquëmaꞌ. Co noya nicatomaco natëramacoso 
marëhuëꞌ, inapotaranquëma huachi. Caso Sinio roco yaꞌipi nanitapato, 
shaꞌhuitaranquëmaꞌ.

3  Corto huaꞌanoꞌsanquëma nica toma chiní quën nanantopiramahuëꞌ, 
ocoiaranquëmaꞌ. Chino ta ma coso marëꞌ maꞌsha roꞌsa tëparamasopita 
chiꞌchinënquë, paꞌpirayataranquëmaꞌ. Napo ra huaton chiꞌchi tëꞌya të rëso 

pochin, canpi tanta corto huaꞌan quëran tëꞌyataranquëmaꞌ. 4  Iráca shima‑
sho nëma Nihui itopisoroꞌco anoya të rahuë. Canpita corto huaꞌanoꞌsanquëma 
nica ca maso marëꞌ anoya të rahuë. Inaroꞌco anoyatërahuëso ama nishatacaso 
marëhuëꞌ, ipora pënë na ran quëma nisahuasoꞌ. Ca Sinio roco yaipi nanitapato 
shaꞌhuitaranquëmaꞌ.

5  Nihuiroꞌco anoyatërahuësoꞌ, noya yaꞌhuë caso marëꞌ naꞌcon cata huarin. 
Napo ra huaton noya aꞌpai rahuë niꞌton, sano cancan tërin. Tëꞌhuatatonco 
natëin coso ma rëꞌ ina pochin cata hua rahuë. Inasoꞌ, tëhuën cha chin 
tëꞌhuatatonco natë rinco. 6  Nisa huaton, nana mëhuë noꞌtë quë ná chin piya‑
piꞌsa aꞌchin tërin. Noyá pia chin cancan taton noya sá chin nonin. Carëꞌco noya 
nipayaton, sano cancan tërin. Inapochin cancan taton aꞌchi ninso marëꞌ naꞌcon 
piya piꞌsa co noyahuëꞌ nipisoꞌ, aꞌpopi. 7 Ina pochin mini corto huaꞌanoꞌsasoꞌ, 
piya piꞌsa aꞌchin ta caiso yaꞌhuërin. Aꞌchintohuachinaꞌ, nohui ta ri naco huachi. 
Yaꞌipi piya piꞌsa inapi tari aꞌchin ta caiso marëꞌ paapacaiso yaꞌhuërin. Ca Sinio‑
roco yaꞌipi nanitaparahuësoꞌ, inapita quëran anitotaranquëmaꞌ.

8  Can pi taso corto huaꞌanoꞌsanquëma nipomarahuëꞌ, noya nina maso 
aꞌporamaꞌ. Nonpi nanan aꞌchinatomaꞌ, naꞌa piya piꞌsa apëshonamaꞌ. Inapoa‑
toma Nihuiroꞌco anoyatërahuësoꞌ tapiramaꞌ. 9 Napoa toma co natëramacohuëꞌ. 
Napo ra huat on  aꞌchinpatamantaꞌ, co yaꞌipi piya piꞌsa napopináchin 
niꞌnamahuëꞌ.  I na marëꞌ ca nohuanton, naní quëran apinapiroꞌsa pochin 
nicatënënquë ma ꞌ, nocanaponënquëmaꞌ. Ca Sinio roco yaꞌipi nanitapato 
napotaranquëmaꞌ,” itaantarin.

Saꞌina tëꞌyatatona nisha sanapiꞌsa maantapiso marëꞌ pënëninsoꞌ
10 Iporasoꞌ ca Maraquiasëco Yosë ayon qui rinco niꞌton, pënënaranquëmaꞌ: 

Tëhuën cha chin canpoasoꞌ, yaꞌipinpoaꞌ aꞌna tataíchin pochin yaꞌhuëtërinpoaꞌ. 
Inasoꞌ Yosë. Yaꞌi pinpoa acorinpoaꞌ. Napoaton co canpoa capini ninonpitacaso 
yaꞌhuërinhuëꞌ. Ninonpintohuatëhuaꞌ, Yosë shimashonënpoapitarëꞌ anoya‑
të rinso tapiarihuaꞌ. 11 Cota huënton israiroꞌsanpoa co huachi Sinio roí chin 
cancantërëhuahuëꞌ. Napoaton aꞌna quëma paꞌpi co noyahuëꞌ ninin so pita Quiro‑
sa rinquë ninamaꞌ. Yaꞌipi Israiro noꞌpaquë inapopi. Cota huënton noꞌpaquë 
chino ta caso pëi acopi niꞌton, Yosëri noya nicaton noso rorin. Inapopirinhuëꞌ, 
noya sanapi ma namasoꞌ tëꞌyatatomaꞌ, mamanshi camayo sanapiroꞌsa 
manamaꞌ. Inapoa toma Yosëri noya niꞌninsoꞌ, tapiramaꞌ. 12-14 Inapoapomarahuë 
canpitasoꞌ: “¿Onpoa toncha Siniorosoꞌ maꞌsha ina marëꞌ quëshipirëhuahuëꞌ, 
co noya cancan taton maꞌparinpoahuëꞌ?” toconamaꞌ. ¡Maꞌchaꞌ napo ra ma so‑
pita yaꞌhuë rëhua quëran, Sinioro yaꞌipi nani ta paton ataꞌhuantërinquëmahuë 
paya! Ina qu ët a caso marëꞌ maꞌsha quëshipiramahuëꞌ, artaronënquë 
naꞌnëmiatopiramahuëꞌ, inapotërinquëma napo rini, noya niitonhuëꞌ.

Yaꞌipi naporamasoꞌ, nani Sinioro niꞌninquëmaꞌ. Huiꞌnapitasëma sanapi 
maca caso marëꞌ anoyatëramaꞌ: “Chimi naquë huarëꞌ aꞌpoaranquën,” itëramaꞌ. 
Napopiramahuëꞌ, saꞌama tëꞌyatatatoma aꞌna manamaꞌ. 15  ¡Ina Yosëráchin 
nonënpoaꞌ, ispiritonënpoaꞌ, inapita acotërinpoaꞌ! ¡Tëhuën cha chin Yosësoꞌ, 
ina imarë huaso capi ni rá chin nimacacaso nohuan tërin! Huiꞌnanpoapitantaꞌ, 
inanquën nica  caiso marëꞌ naporin. Napoaton ispiritonëma aꞌpaiatomaꞌ, 
huiꞌnapitasëma sanapi manamasoꞌ, ama nonpintocosohuëꞌ. 16  Siniorosoꞌ, 
yaꞌipi nani  ta parin. Inasoꞌ, israiroꞌsanpoa chinotërëhuaꞌ. Ina chachin 

napotaantarinpoaꞌ: “Ispiritonëma aꞌpaiatomaꞌ, yaꞌnan sanapi manamasoráchin 
cancantocoꞌ. Inso sona saꞌin tëꞌya ta huaton aꞌna maantahuachin, cariso paꞌpi 
co noyahuëꞌ niꞌsa rahuë. Ina pochin paꞌpi co noyahuëꞌ nipa china, tëpatërinso 
pochin niꞌsa rahuë,” tënin.

Siniorori israiroꞌsa tapatë pochin nitarinsoꞌ
17 Naq uë ran chin Sinioro shaꞌhuitaantarinquëmaꞌ: “Nona maso 

natanatënquëmaꞌ, amiranquëma huachi,” tënin. Napoa po nahuë canpitasoꞌ: 
“¿Maꞌta tënaisoꞌ nata naton Sinioro amirincoi?” toconamaꞌ. Napohuatamara, 
Sinioroso naporin: “Canpi taso nonpa ta mara: ‘Co noyahuëꞌ nipisopitantaꞌ, 
Yosë riso noya niꞌnin. Inapi tanta yonquiaton noya cancan tërin,’ tënamaꞌ. 
Napoa toma canpitasoꞌ, noya sá chin nina huëso co natëramacohuëꞌ,” tënin.

3  1 Yosë yaꞌipi nani ta paton shaꞌhuitaantarinquëmaꞌ: “Niꞌcoꞌ. Co huaꞌ‑
quiya quëranhuëꞌ, comi sio nëhuë aꞌpa ra rahuë. Inasoꞌ, pënë na tën quëma 

canca nëma anoyatarinquëmaꞌ. Noya ninarëso pochin nicasëmaꞌ, Sinioro 
oꞌma caso marëꞌ napoarin. Ina Sinioro huaꞌqui ninarápiramahuëꞌ, aꞌna‑
naya chinotëramacoso pëiquë yaꞌco narin. Canpi ta roꞌco anoyatërahuëso 
anitotiinquëmaso marëꞌ aꞌparahuësoꞌ, nani oꞌma caso nani riarin. Ina 
canpitasoꞌ, naꞌcon nohuan të rama niꞌcamasoꞌ. 2  Ina oꞌmahuachinso 
napoaponahuëꞌ, ¡co insoari tërantaꞌ, chinitacaso nanitaponhuëꞌ! 
¡Naporosoꞌ, yaꞌi pin quëma tëhuëramaso anitotarinquëmaꞌ! Huaꞌna pënquë 
asoquirahuatonaꞌ, nëꞌhuë të rinso inquitopi. Inapo cha chin canpitantaꞌ, co 
noyahuëꞌ nina maso inquitarinquëmaꞌ. Shapon nëꞌhuë inqui të rinso pochin 
osha nëma inquitarinquëmaꞌ. 3  Huën sëaton corto huaꞌa noꞌsa tapararin. Oro, 
prata, inapita pënquë asoquipiso pochin co noyahuëꞌ nipi so pita inqui tarin. 
Naporo huarëꞌ Nihui quëran pipipisopitasoꞌ, noꞌtën chachin ca marëꞌ maꞌsha 
quëpisoꞌ, aꞌnotaponaco. 4 Naporoꞌ Cota huën tonquë, Quiro sa rinquë, inaquë‑
pita yaꞌhuëpisopitasoꞌ, iráca pocha chin noya nininso aꞌnotaponaco. Ina marëꞌ 
caso Sinio roco, noya cancan ta rahuë,” itërinquëmaꞌ. 5 Naquë ran chin Sinioro 
nontatënquëmaꞌ: “Caso Sinio roco, yaꞌipi nanitapato shaꞌhuitaantaranquëmaꞌ: 
‘Naporoꞌ oꞌma huato, coisë pochin nisa rahuë. Noya nipatamaꞌ, noya 
acoaranquëmaꞌ. Co noyahuëꞌ cancan ta tona pënotohuachinasoꞌ, anaꞌin ta‑
rahuë. Nitëhuananpitohuachinaꞌ, Yoscoarëꞌ tapo nahuë nonpinpachinaꞌ, 
patro noꞌsa piyapinënapita co noꞌtë quën pahuërëhuachinahuëꞌ, 
quëyoronoꞌsaꞌ, saꞌahuaroꞌsaꞌ, inapita co nitocatahuahuachinahuëꞌ, nisha roꞌsa 
aparisitohuachinaꞌ, co tëꞌhuatohuachinacohuëꞌ, inapi tanta anaꞌin ta rahuë,’ 
tënahuë,” itërinquëmaꞌ.

Diesmo co acoatonaraihuëꞌ, ihuatatë pochin nipisoꞌ
6 Naquë ran chin Sinioro israiroꞌsanquëma nontatënquëmaꞌ: “Caso Sinio roco 

niꞌto, co nishatërahuëꞌ. Napoaton canpi taso Cacopo quëran pipiramasopita, 
co ataꞌhuantëranquëmahuëꞌ. 7 Shima sho në ma pita aꞌpo ri na coso pocha‑
chin canpitantaꞌ, nana mëhuë aꞌporamaꞌ. Ina anitotopiranquëmahuëꞌ, co 
yanatëramacohuëꞌ. Caso Sinio roco yaꞌipi nanitapato, shaꞌhuitaranquëmaꞌ: 
‘Naquë ran chin natëantaco. Inapohuatamaꞌ, cari manta catahuaantaranquëmaꞌ,’ 
itëranquëmaꞌ. Napotohuatënquëmara: ‘¿Maꞌta onpoatoi natëantaꞌinquën?’ 
toconamaꞌ. 8  Napo rama niꞌton, cari manta ayonquiꞌinquëmaꞌ: ‘¡Caso Yosëco 

Malaquías 2 ,  3 682  



niꞌto, co onpo ronta ihuamacoso yaꞌhuërinhuëꞌ! ¡Canpi taso napoaponahuëꞌ, 
ihuaramaco!’  N apoapomarahuëꞌ, ‘¿maꞌta onpoatoi ihuarainquënsoꞌ?’ 
itaantaramaco. ‘Diesmoroꞌsa co quëtatomacohuëꞌ, ihuaramaco. Maꞌpi taso 
quëtamacoso nininsontaꞌ, co quëtatomacohuëꞌ naporamaꞌ. 9 Tëhuën cha chin 
yaꞌipi israiroꞌsanquëma napo të ra maco niꞌton, co noyahuëꞌ niꞌnanquëmaꞌ. 
Napoaton ama huachi noya yaꞌhuë ca maso marëhuëꞌ, shaꞌhuitaranquëmaꞌ.

Caso Sinio roco yaꞌipi nanitapato, shaꞌhuitaantaꞌinquëmaꞌ: 10 Nani maꞌsha 
yaꞌhuë të ri n  quëma quëran diesmo ocoirahuatomaꞌ, chinotëramacoso 
pëiquë quëcoꞌ. Inaquë maꞌsha tapatërinacosopita yaꞌhuërin niꞌton, quëcoꞌ. 
Inapohuatamaꞌ, corto huaꞌanoꞌsaꞌ, Nihuiroꞌsaꞌ, inapita cosharo yaꞌhuëtapi. 
Inta inapoa toma tënirico. Napohuatamaꞌ, noya noya catahuararanquëmaꞌ. 
Piꞌi roꞌtë huintananënpita iꞌsoatahuato, notohuaroꞌ maꞌsha noya ninin so pita 
aꞌpatimatë pochin nitaranquëmaꞌ. 11 Shaꞌtohuatamara, nisha nisha nipisopitari 
shaꞌtëramasopita tapirin. Oparonëmantaꞌ, napo tërin. Napotëranquëmaso 
chachin nipatamaꞌ, co huachi inapita apiponquëmahuëꞌ. 12  Paꞌpi noyá pia chin 
yaꞌhua rama niꞌton, yaiꞌpi nacionquë yaꞌhuë pi so pita, paꞌyatatënëmaꞌ: “¡Ma 
noyacha inapi taso yaꞌhuëpi paya!” tëcaponaꞌ.’ Ca Sinio roco yaꞌipi nanitapato, 
napotaranquëmaꞌ,” itërinquëmaꞌ.

Sinioro co noyahuëꞌ yonquirapipisoꞌ
13  N aq uë ran chin Sinio ror i piya pi  nën pita nontaton: “Canpi‑

taso israiro ꞌs anquëmaꞌ, co noyahuëꞌ yonquirapitomaco pino ra maco. 
Napoapomarah uë ꞌ, ‘¿maꞌta itatëinquën pinorainquënsoꞌ?’ itëra maco. 
14  Naporamaꞌ: ‘Topinan quëran Yosë imarai. Noya natëpiraihuëꞌ, co manta 
canaraihuëꞌ. Co noyahuëꞌ ninë huaso aꞌpo caso marëꞌ Yosë chinotohuatëhuara, 
sëto hua chi nara aꞌmo piso aꞌmorëhuaꞌ. Ina pochin aꞌmotëhua canpoantaꞌ, Yosë 
chinotopirëhuahuëꞌ, topinan quëran napoarëhuaꞌ. 15 Nocantonoꞌsasoꞌ, co Yosë 
imaponaraihuëꞌ, noya noya yaꞌhuëpi. Co noyahuëꞌ nipisopitantaꞌ, noya noya‑
topi. Inapi taso Yosë tënipirinahuëꞌ, co manta onpotërinhuëꞌ,’ taꞌtomaꞌ, co 
noyahuëꞌ yonqui ra pi ra maco,” itërin.

Anaꞌintacaso tahuëri naniarinsoꞌ
16  Sinioro noya nica tona natëpisopitasoꞌ, Sinioro napo rinso natanpi. Ina 

natanatonaꞌ, niachinicancanacaiso marëꞌ noya ninon topi. Napo piso Sinio‑
ronta noya nata naton, nini nëna aꞌna quiri caquë anin shi tërin: “Isopitasoꞌ, 
paꞌyatërinaco. Naporahuatonaꞌ, noya nica to naco natë ri naco. Ina marëꞌ, co 
onporontaꞌ nanian ta caso yaꞌhuërinhuëꞌ,” tënin aninshitaton.

17 Inapita yonquiaton Sinioro tapon: “Inapi taso noya yonqui ri naco niꞌton, 
noya nicato piya pi në huë pita pocha chin nian ta rahuë. Anaꞌin taꞌhuaso tahuëri 
nani hua chin, inapi taso noya noya nicato, nichaꞌë sa rahuë. Huiꞌ nini noya natë‑
hua chin, paꞌpini noso ro rinso pocha chin inapitantaꞌ, noso roa rahuë. 18  Noya 
nipisopitasoꞌ, noya nicato nichaꞌë sa rahuë. Co noyahuëꞌ nipisopitasoꞌ, noꞌtë‑
quën anaꞌin ta rahuë. Ina nica toma canpitasoꞌ: ‘Yosësoꞌ, co napopináchin 
piya pinpoa niꞌninpoahuëꞌ. Ina chinotohuatëhuaꞌ, noya acoarinpoaꞌ. Coꞌsoꞌ 
chinotohuatëhuahuëꞌ, noꞌtë quën anaꞌintarinpoaꞌ,’ tosa rama huachi,” tënin.

4  1 Naquë ran chin Sinioro shaꞌhuitaantarinpoaꞌ: “Caso Sinio roco yaꞌipi 
nanitapato shaꞌhuitaranquëmaꞌ: ‘Niꞌcoꞌ. Co huaꞌ quiya quëranhuëꞌ, 

anaꞌin taꞌhuaso t ahuëri naniarin. Ina tahuëri nani hua chin, ornoquë pën 
huëna ra të rinso pochin nisarin. Nocantopisopita, co noyahuëꞌ nipi so pita, yaꞌipi 
inapita anaꞌin ta rahuë. Panca pënquë shinpitë aꞌna roá chin huëya rinso pochin 
co noyahuëꞌ nipi so pita anaꞌin ta rahuë. 2  Noya nicatomaco natëramacosopitaso 
nipirinhuëꞌ, noya coisë pochin ninahuësoꞌ, niꞌsaramaꞌ. Piꞌi aꞌpinpachina 
aꞌnin quë chin maꞌsha quëna nëso pochin niꞌsaramaꞌ. Naporoꞌ canpi taso nichaꞌë‑
sa ran quëma niꞌton, capa cancantaramaꞌ. Ohuacaꞌhuaroꞌsa onco ra pipi quëran 
iꞌsohuatohuachinara, niirëꞌnachin taꞌa piso pochin cancantaramaꞌ. 3  Anaꞌin‑
taꞌhuaso tahuëri nani hua chin, canpi taso piyapinëhuëpitanquëma nicatomaꞌ, 
co noyahuëꞌ nipi so pita minsëaramaꞌ. Nonëna huiqui të rinso yanonën, toꞌpi 
toꞌpitapomaꞌ,’ itëranquëmaꞌ,” tënin.

Tiquiapon pochin pënëninsoꞌ
4  Tiquiapo n pochin Siniorosoꞌ pënën taton: “Piya pi nëhuë Moisësë 

itopisoꞌ, Sinai m ot o piquë pënëntërahuësoꞌ aninshitërahuë. Ama ina 
naniantatomarahuëꞌ, yonqui ráco. Inaquë nana mëhuë, camaitërahuësopita, 
inapita israiroꞌsanquëma natë ca maso marëꞌ quëtëranquëmaꞌ.

5  Niꞌcoꞌ. An aꞌin taꞌhuaso tahuëri nani hua chin, paꞌpi huëhuëpiro 
nisarin. Coꞌhuara  i na tahuëri naniátërasohuëꞌ, Iniasë pënën to naꞌpi 
aꞌpataranquëmaꞌ. 6  Ina pënën to hua chin huiꞌnahuanoꞌsasoꞌ, huiꞌninapitarëꞌ 
noya nini ca tona yaꞌhuëantaponaꞌ. Sana piꞌsanta huaꞌhuinapitarëꞌ inapoaponaꞌ. 
Huaꞌhua roꞌsanta paꞌpinaꞌ, aꞌshinaꞌ, inapitarëꞌ napoaponaꞌ. Co ina pochin 
nini ca tona yaꞌhuë antahuachinahuëꞌ, oꞌmarahuato yaꞌhuë ra maso noꞌpaꞌ 
anaꞌin ta rahuë. Inapo tato ataꞌhuantomiatarahuë,” tënin. 

Quisocristo shimashonënpita 
(Lucas 3.23-38)

1  1 Quiso cristo nanamën shaꞌhuitaranquëmaꞌ. Inasoꞌ Yosë huiꞌnin. Iráca 
quëran huarëꞌ Yosë yonquirin ina aꞌpai ma caso marëꞌ. Tapico chachin 

Quiso cristo shima shonën. Apraancontaꞌ shima shonën chachin. Yaꞌipi shima‑
sho nën pita iráca yaꞌhuëpisoꞌ shaꞌhuichinquëmaꞌ, nitotocoꞌ.

2  Iráca Apraan huiꞌna huan pa china, Isaco itopi. Ina quëran Isacontaꞌ huiꞌna‑
huan pa china, Cacopo itopi. Cacoposoꞌ naꞌa huiꞌnin pita yaꞌhuë tërin. Aꞌnasoꞌ Cota 
itopi. 3 Cotantaꞌ huiꞌna huan pa china, Parisë, Saro, inapita itopi. Tamara huaꞌhuin‑
pita inahuasoꞌ. Ina quëran Parisë huiꞌna huan pa china, Isromo itopi. Inantaꞌ 
huiꞌnin yaꞌhuë to hua china, Aramo itopi. 4 Aramontaꞌ huiꞌna huan pa china, Amina‑
tapo itopi. Ina huiꞌnin Nasono itopi. Nasonontaꞌ huiꞌna huan pa china, Sarëmon 
itopi. 5 Sarëmon yasaꞌa pa china, Nacapa manin. Huiꞌnin yaꞌhuë to hua china, Pooso 
itopi. Poososoꞌ Rota macaton, huiꞌna huanin. Opito itopi. Opitontaꞌ huiꞌna huan‑
pa china, Quisi itopi. 6 Quisintaꞌ huiꞌna huan pa china, Tapi itopi. Inasoꞌ copirno 
yaꞌconin. Ina quëran Oriasëcoꞌ saꞌin masa huaton, huiꞌna huanin. Saromon itopi.

7 Saromon huiꞌnin Nopoamo itopi. Ina huiꞌnin Apiasë itopi. Apiasëntaꞌ 
huiꞌna huan pa china, Asa itopi. 8  Asa huiꞌnin Cosa huato itopi. Cosahuatontaꞌ 
huiꞌna huan pa china, Coramo itopi. Ina huiꞌnin Osiasë itopi. 9 Osiasëntaꞌ 
huiꞌna huan pa china, Cotamo itopi. Ina huiꞌnin Acaso itopi. Acasontaꞌ 
huiꞌna huan pa china, Isiquiasë itopi. 10  Ina huiꞌnin Mana sisë itopi. Inantaꞌ 
huiꞌna huan pa china, Amon itopi. Amon huiꞌnin Cosiasë itopi. 11 Ina huiꞌnin 
Quiconiasë itopi. Iinpitantaꞌ yaꞌhuërin. Naporoꞌ cotioroꞌsasoꞌ, inimi co‑
roꞌsari Papi ronia quëran huëcatonaꞌ, canaipi. Minsërahuatonaꞌ, napo pin chin 
yaꞌhuëpiꞌpaꞌ quëpapi asaca ta caiso marëꞌ.

12  Ina piquëran Quiconiasë huiꞌna huan pa china, Sara tiri itopi. Ina huiꞌnin 
Soro pa piri itopi. 13  Inantaꞌ huiꞌna huan pa china, Apioto itopi. Apioto huiꞌnin 
Iria quimo itopi. Ina huiꞌnin Asoro itopi. 14  Asorontaꞌ huiꞌna huan pa china, 
Satoco itopi. Satoco huiꞌnin Aquimo itopi. Ina huiꞌnin Irioto itopi. 15 Iriotontaꞌ 
huiꞌna huan pa china, Iria saro itopi. Iria saro huiꞌnin Matan itopi. Ina huiꞌnin 
Cacopo itopi. 16  Cacopontaꞌ huiꞌna huan pa china, Cosi itopi. Cosi yasaꞌa pa‑
china, Maria manin. Ina huaꞌhuinsoꞌ Quisoso, Cristo itopisoꞌ.

Matio ninshitërinpoaꞌ 
Quisocristo naporinsoꞌ 

nitotacaso marëꞌ
 



17 Nani Quiso cristo shima sho nën pita shaꞌhuitëranquëmaꞌ. Apraan quëran 
Tapi copirno yaꞌco naquë huarëꞌ shonca cata pini shima sho nën pita yaꞌhuë tërin. 
Ina quëran Papi ro niaquë quëpai huarëꞌ shonca cata pini shima sho nën pita 
ninshitantaranquëmaꞌ. Ina quëran Quiso cristo nasi taquë huarëꞌ, shonca cata‑
pini chachin shima sho nën pita ninshi tan ta ran quëma huachi.

Quisocristo nasitërinsoꞌ 
(Lucas 2.1-7)

18  Apira Quiso cristo nasitërinsoꞌ shaꞌhuichinquëmaꞌ, nitotocoꞌ. Naporo 
tahuëriꞌsaꞌ Cosisoꞌ, nani Maria nontërin maca caso marëꞌ. Napoaponahuëꞌ 
coꞌhuara mashatërasohuëꞌ, Ispi rito Santo nohuanton inaora cayorin. 19 Cosi 
nito ta huaton, paꞌyanin. Noya quëmapi niꞌton, yonquiarin. “¿Maꞌcha onpoꞌiya? 
Maria nani huaꞌhua maꞌpa tërin. Co macaꞌhuasoꞌ yaꞌhuërinhuëꞌ. Co piyapiꞌsaꞌ 
shaꞌhuitarahuëꞌ, Maria tapan pa chin. Coisëi chin shaꞌhui ta huato, co masarahuëꞌ,” 
taꞌton, yonqui rárin. 20 Huëꞌësoꞌ, Yosë anquë ni nëni yaꞌno ti marin nonta caso marëꞌ.

—Tashita Cosi. Carin quën nohui të ran quën. Quëmasoꞌ Tapicoꞌ shin quën. 
Piꞌpian shaꞌhui ta pon quën oꞌma rahuë. Maria noya maquëꞌ. Co quëma piri 
sëꞌhuarinhuëꞌ. Ispi rito Santo nohuanton, inaora cayorin. Napoaton noya 
maquëꞌ. 21 Huaicasoꞌ nani hua chin, quëma piaꞌhuaya nasi tapon. Nasi to hua chin, 
Quisoso itëquëꞌ. Piya pi nën pita oshanënaꞌ inqui taton, nichaꞌë sarin niꞌton, ina 
nininën acotëquëꞌ, itërin anquë niri. Itahuaton, panan tarin huachi.

22  Iráca Yosë nohuanton, pënën to naꞌpi ninorin. Ninoton, Yosë quiri ca‑
nënquë chachin ninshi tërin:
 23 “Aꞌna tahuëri nanon inaora cayoapon.

Co quëmapiri sëꞌhuapirinhuëꞌ, napoapon.
Quëmapiaꞌhuaya huaihuachin, Imanino itapi,” tënin.

Yosë chachin oꞌmaton, yacaparinpoaꞌ, tapon naporin. Ina pochin 
nasitimahuachina, iráca ninopisoꞌ nanirin huachi.

24  Cosisoꞌ capa ya ta huaton, Sinioro anquë ninën natëton, Maria manin 
huachi. 25  Macaponahuëꞌ, co ichihuëꞌërinhuëꞌ. Huaꞌ huin nasi tërin piquëran 
huarëꞌ ichi huëꞌërin. Quëma piaꞌhuaya nasi to hua china, Quisoso itopi.

Tayora nitotonaꞌpiroꞌsaꞌ quënanpisoꞌ

2  1 Quisososoꞌ Pirinquë nasi tërin. Cotia parti chachin nasi tërin. Naporoꞌ 
Iroti sëri inaquë huaꞌa nën tërin. Ina quëran tayora nitotonaꞌpiroꞌsaꞌ 

canquipi. Piꞌi pipi rinso parti quëran huëꞌpi. Canqui hua chi nara, Quiro sa‑
rinquë, natantiipi:

2  —¿Insëquëtaꞌ nasha copirno nasi tërin? Cotio copirno yaꞌconacasoꞌ 
nani nasi tërin ipora. Yaꞌhuërai parti yaꞌhua socoi, nasha tayora yaꞌnorinsoꞌ 
quënanai. Ina nicatoi: “Yosëri aꞌpaimarinsoꞌ nasi tërin huachi,” taꞌtoi, huëꞌnai 
ina chino tapoi, itëraꞌ piapi.

3  Ina natan ta huaton, copirno Irotisë paꞌyanin. Quiro sa rinquë 
yaꞌhuëpisopitantaꞌ paꞌyanpi. 4  Copirno paꞌya naton, cotio maistroꞌsaꞌ, corto 
huaꞌanoꞌsaꞌ, inapita amatërin. Amata huaton, natanin.

—¿Insëquëtaꞌ Cristo Yosëri aꞌpaimarinsoꞌ nasi tapon? itërin.
5 —Cotia parti chachin nasi tapon. Pirinquë nasi tapon, itopi. Iráca pënën to‑

naꞌpi ninoton, Yosë quiri ca nënquë ninshi tërin.

 6 “Cotiaquë aꞌna ninanoꞌ yaꞌhuërin, Pirin itopisoꞌ.
Co panca ninanoyahuëꞌ niponahuëꞌ, inaquë aꞌna copirno nasitapon.
Naꞌa copirnoroꞌsaꞌ Cotia parti yaꞌhuëpirinahuëꞌ, inasoꞌ chini chiníquën 

nanantapon.
Yaꞌipi piyapinëhuëpita israiroꞌsaꞌ itopisoꞌ huaꞌanëntapon,” tënin Yosë, itopi.

7 Copirnosoꞌ nata na huaton, co aꞌnin quë chin yanatantërinhuëꞌ. Poꞌoana 
quëran tayora nitotonaꞌpiroꞌsaꞌ amatërin. Huëꞌ pa chi nara, inaora quëpa ra‑
huaton, nontërin:

—¿Ma yoquiquëtaꞌ nasha tayora yaꞌnorin? itërin.
Shaꞌhui to hua chi nara, itan tarin:
8  —P irinꞌpaꞌ nasha copirno nasi tërin ipora. Inatohuaꞌ paatomaꞌ, noyá 

yonícoꞌ. Huaꞌ huasha quënanpatamaꞌ, huënantatomaꞌ, shaꞌhuitiintaco cantaꞌ 
paato chinochi, itërin nonpin taton.

9  In a natanahuatonaꞌ, paꞌpi huachi. Paꞌsapirinahuëꞌ, aꞌna naya tayora 
quënaant api . Yaꞌhuë piquë niꞌpiso chachin inápaquë paaton, quëchi të‑
rarin. H uaꞌ huasha yacapatërinquë chachin tayora chini conin. 10-11 Ina 
niꞌsahua ton aꞌ, paꞌpi paꞌya topi. Capa cancantatonaꞌ, pëiquë yaꞌconpi. 
Inaquë h uaꞌ huasha quënan conpi. Aꞌshiontaꞌ yaꞌhuarin, Maria itopisoꞌ. 
Huaꞌ hua sha  quënanahuatonaꞌ, isonconahuatonaꞌ, chino topi. Ina quëran 
caposoaꞌhuayanënapita iꞌsoatahuatonaꞌ, maꞌsha paꞌton nininsoꞌ quëtopi. Oro, 
yonarin pochin pimó chin nininsoꞌ, yaquiꞌ pimó chin nininsoꞌ inapita quëtopi. 
12  Ina quëran tashiꞌ huëꞌësoiꞌ, Yosë nohuanton, huaꞌ napi.

—Ama copirno yaꞌhuë rinquë pantatomaꞌ, shaꞌhuitocosohuëꞌ, itërin anquë‑
niri. Napoaton aꞌna ira paꞌtahuatonaꞌ, yaꞌhuëpiꞌpaꞌ canconpi huachi.

Iquipitoꞌpaꞌ ichitaꞌapisoꞌ
13  Tayora nitotonaꞌpiroꞌsaꞌ paꞌpa chi nara, Yosë anquë ni nëni huëꞌënquë Cosi 

yaꞌnotahuaton itapon:
—Copirno nani chino tërin huaꞌ huasha tëpa caso marëꞌ. Apira sontaroꞌsaꞌ 

aꞌpa rarin ina yoni caiso marëꞌ. Napoaton aꞌna roá chin ichitaꞌaquëꞌ. Aꞌshinë 
chachin Iquipitoꞌpaꞌ quëpaquëꞌ. Inaquë yacapatëquëꞌ. Noya huënantacasoꞌ 
nipa chin, shaꞌhui tan ta ran quën, itërin anquë niri.

14  Nata na huaton, aꞌna roá chin Cosi huën sëin tarin. Tashiꞌ nipirinhuëꞌ, 
huaꞌ huasha quëparin. Aꞌshinë chachin ichi taꞌa ra huaton, Iquipitoꞌpaꞌ paꞌpi. 
15 Irotisë chimi naquë huarëꞌ inaquë yaꞌhuëpi. Iráca Yosë nohuanton, pënën‑
to naꞌpi  ni norin: “Huiꞌ nahuë Iquipitoꞌpaꞌ yacapatopirinhuëꞌ, ina quëran 
ocoia rahuë,” tënin Yosë. Huiꞌnin chachin Iqui pi toquë yacapatohuachina, 
ninorinsoꞌ nanirin huachi.

Huaꞌhuasharoꞌsaꞌ tëpapisoꞌ
16   Copirno Irotisësoꞌ tayora nitotonaꞌpiroꞌsaꞌ ninarápirinhuëꞌ, co 

yaꞌnopihuëꞌ. “Nonpintërinaco ipora,” taꞌton, chiní quën noꞌhui tërin. Noꞌhui‑
taton, sont aroꞌsaꞌ Pirinꞌpaꞌ aꞌparin quëmapiaꞌhuaroꞌsaꞌ tëpa caiso marëꞌ. 
“Iꞌhuá chachin tayora yaꞌnorin niꞌton, co canopiaꞌhuaroꞌsaráchin tëpacasoꞌ 
yaꞌhuëri nhu ëꞌ. Catoꞌ piꞌi pi të rinquë huarëꞌ tëpacoꞌ,” itahuaton, aꞌparin. 
Sontaroꞌsasoꞌ paꞌsahuatonaꞌ, yaꞌipi quëma piaꞌhuaya Pirinquë yaꞌhuë rin so pita 
tiquipi. Yaꞌcariyantaꞌ yonitonaꞌ, catoꞌ piꞌi pi të rinquë huarëꞌ tëpapi.

 17-18 Iráca ninoton, Yosë quiricanënquë Irimiasë ninshitërin:
“Namaquë naꞌnërinsoꞌ natanpi. Naquira naꞌnërárin, ayanárin.
Huaꞌhuinpitacoꞌ yonquiaton, naꞌnërarin.
‘Ama sëtëquësohuëꞌ,’ itopirinahuëꞌ,
nani chiminpi niꞌton, sëtárin,” tënin.

Iráca napo rinso pocha chin iporantaꞌ huaꞌhuaroꞌsaꞌ tëpapi niꞌton, aꞌshinaꞌ 
naꞌnë rápi.

19 Naporoꞌ Cosisoꞌ Iqui pi toquë yaca pa tarin. Irotisë chimin pa china, Yosë 
anquë ni nëni yaꞌno tan tarin. Huaꞌ na rinso pochin Cosiri quënanin.

20  —Huaꞌ huasha tëpa naꞌpi nani chiminin niꞌton, israiroꞌsaꞌ yaꞌhuë piquë 
panantaquëꞌ. Huaꞌ huasha aꞌshinë chachin quëpantaquëꞌ, itërin.

21 Ina nata na huaton, natërin. Quisoso aꞌshinë chachin quëpa ra huaton, 
inatohuaꞌ panan tarin. 22  Canco na huaton, nanan natan tërin. “Irotisë huiꞌnin 
yaꞌhuërëꞌ huaꞌa nën tan tarin. Ariquirao itopisoari paꞌpin yaꞌhuë rë tërin,” topi, 
natan tërin. Ina tëꞌhua taton, co nohuantërinhuëꞌ inatohuaꞌ yaꞌhuëcasoꞌ. Napo‑
ra huaton, huaꞌnan tarin.

—Ama copirno yaꞌhuë rinquë chachin panantaquësohuëꞌ, itërin anquë‑
niri. Ina nata na huaton, Cariria parti paꞌnin yaꞌhuë caso marëꞌ. 23  Inatohuaꞌ 
aꞌna ninan oꞌ yaꞌhuërin, Nasa rito itopisoꞌ. Inaquë yaꞌhuë rarin. Iráca 
pënëntonaꞌpiroꞌsaꞌ ninopi. “Cristo huëꞌ pa chin, Nasa rito piyapi itaponaꞌ,” topi. 
Napoaton Yosë nohuanton, inaquë yaꞌhuaton, huiꞌ na pi tërin huachi.

Coansha Paotista pënëntërinsoꞌ 
(Marcos 1.1-8; Lucas 3.1-9, 15-17; Juan 1.19-28)

3  1 Naporoꞌ tahuëriꞌsaꞌ Coansha Paotista pënën tarin. Cotia parti pancana 
inotëroꞌ yaꞌhuërin. Co inaquë piyapiꞌsaꞌ yaꞌhuëpihuëꞌ. Inaquë yaꞌhuaton, 

Yosë nanamën shaꞌ hui rarin. Naꞌa piyapiꞌsaꞌ huëꞌpi natanaponaꞌ:
2  —Yosë huaꞌanëntiinpoasoꞌ tahuëri nani yaꞌcariarinpoaꞌ. Napoaton co 

noyahuëꞌ yonqui ra ma so pita naniantatomaꞌ, Yosë chachin tahuërëtantaco 
huachi, itarin. Nani tahuëri ina pochin pënënárin.

3  Iráca Yosë nohuanton, Isaiasë ninorin. Ninshi taton, naporin:
“Inotëro parti aꞌna quëmapi pënëntápon: ‘Sinioro oꞌmacaso tahuëri 

naniriarin niꞌton, yonquicoꞌ. Niꞌcoꞌ. Huaꞌan chiníquën nanantonaꞌpi 
niꞌton, aꞌna parti yapaꞌpachina, comisionën aꞌparin ira tapatacaso marëꞌ.

Ira otëërin noya paꞌtacaiso marëꞌ.
Inapochachin iporasoꞌ cancanëmaꞌ anoyatocoꞌ Sinioro oꞌmain,’ tapon 

ina quëmapi, pënëntohuachin,” tënin.
Coansha pënëntacasoꞌ ninoton, naporin.

4 Coanshasoꞌ co noyá pia chin aꞌmorinhuëꞌ. Ponira pochin aꞌmorin, camiyo 
anporo quëran nipisoꞌ. Shaꞌ huëtë quëran niton porin. Sëquërë pochin nininsoꞌ 
macaton, caꞌnin. Ninoiꞌ quënan pa china, irorin. 5-6  Inaquë naꞌa piyapiꞌsaꞌ 
huëꞌpi nata na caiso marëꞌ. Quiro sarin quëran huëꞌpi. Yaꞌipi Cotia parti quëran 
huëcatonaꞌ, natanpi. Cortaniiꞌ yaꞌca riya quëraontaꞌ huëꞌpi. Aꞌnaya aꞌnaya 
huëcatonaꞌ:

—Tëhuën cha chin co noyahuëꞌ nicato, osha hua nahuë. Cata huaco Sinioro 
napo ra huëso nanianchi, itopi Yosë nontatonaꞌ. Ina topa chi nara, Coan shari 
Cortaniiquë aporin tërin.

7 Ina quëran naꞌa parisioroꞌsaꞌ, satosioroꞌsaꞌ, inapi tanta huëꞌpi.
—Quiyantaꞌ aporin tocoi, itopirinahuëꞌ, Coansha co nohuantërinhuëꞌ:
—¡Canpitasoꞌ yaꞌhuan pochin cancantatomaꞌ, yanonpinamaꞌ! “Yosë isoroꞌpaꞌ 

anaꞌin to hua chin, chaꞌëpoi,” topiramahuëꞌ. Co topinan chaꞌësaramahuëꞌ. 8  Co 
noyahuëꞌ yonqui ra ma so pita naniantatomaꞌ, noya nico huachi. 9 Ama canpi‑
taora ninonpintocosohuëꞌ. “Apraan shin pi tacoi niꞌtoi, Yosë piya pi nën pi tacoi,” 
ama tocosohuëꞌ. Yosë nohuan tërin napo rini, iso naꞌpiroꞌsantaꞌ Apraan shin‑
pita ata rantacasoꞌ nanichitonhuëꞌ. 10  Nani Yosë yonquirin oshahuanoꞌsaꞌ 
anaꞌinta cas oꞌ. Niꞌcoꞌ. Nararoꞌsaꞌ co noya nitohuachinahuëꞌ, aꞌnërëꞌ. 
Itëquënpitarë chachin ocoirahuatëꞌ, pënquë tëꞌyatërëꞌ huiqui ta caso marëꞌ. 
11 Co noyahuëꞌ yonqui ra ma so pita naniantohuatamaꞌ, iꞌquë aporintaranquëmaꞌ. 
Ca piquë ranso nipirinhuëꞌ aꞌna quëmapi huëꞌ sarin. Inasoꞌ chini chiní quën 
nanan tërin. Casoꞌ co piꞌpian tërantaꞌ ina pochin chiní quën nanantërahuëꞌ. Co 
maquëyancohuëꞌ niꞌto, co sapatën quëpacaꞌhuaso tërantaꞌ nanitarahuëꞌ. Inasoꞌ 
huëꞌ pa  chin, aꞌnaquëmaꞌ Ispi rito Santo ayaꞌcoancantarinquëmaꞌ. Aꞌna quë‑
maso nipirinhuëꞌ pënquë chiní quën anaꞌintarinquëmaꞌ. 12  Cayarinsoꞌ manëso 
pochin nisarin. Arosë mapa tëra, toꞌnorarëꞌ. Ina quëran pintiarahuatëꞌ, pëiquë 
acorëꞌ. Shaꞌ huë tënso nipirinhuëꞌ, pënquë ahuiquitërëꞌ. Inasoꞌ co onporontaꞌ 
tacopiarinhuëꞌ, tënin Coansha.

Quisoso aporihuaninsoꞌ 
(Marcos 1.9-11; Lucas 3.21-22)

13  Ina quëran Quisoso Cariria quëran huëꞌnin. Corta niquë canqui ra huaton, 
Coansha nontërin aporin ta caso marëꞌ.

14 Napotopirinhuëꞌ, co nohuantërinhuëꞌ.
—¿Maꞌmarëtaꞌ napotiiranco? Co aporintaꞌhuanquënsoꞌ yaꞌhuërinhuëꞌ. 

Quëma aporin toco tëhuënchinsoꞌ, itërin.
15 Napotopirinhuëꞌ, Quiso sori itërin:
—Yosë nohuan tërin niꞌton, yaꞌipi natëcaꞌhuasoꞌ yaꞌhuërin. Napoaton noya 

quëma aporin toco, itërin. Ina nata na huaton:
—Noyahuaꞌ, itahuaton, iꞌquë aporin tërin. 16 Ina quëran nonshiaso chachin 

aꞌna roá chin inápaquë piꞌiroꞌtëꞌ niꞌsoa tërin, niꞌnin. Ispi rito Santo nëpë pochin 
nohuaraimarahuaton, Quisoso yaꞌcoancantomiatërin. 17 Naporoꞌ inápa quëran 
Yosë noninsoꞌ natanpi.

—Isosoꞌ ca huiꞌ nahuë chachin, naꞌcon nosororahuësoꞌ. Noya niꞌnahuë, tënin.

Sopairi Quisoso tënirinsoꞌ 
(Marcos 1.12-13; Lucas 4.1-13)

4  1 Ina quëran Ispi rito Santori Quisoso quëparin inotëro parti sopairi tëni‑
caso marëꞌ.

2  Cata pini shonca tahuëri tashirë chachin inaquë yaꞌhuaponahuëꞌ, co mantaꞌ 
caꞌninhuëꞌ. Ina piquëran tanarin huachi. 3 Naporoꞌ sopairi huëca pairin.

—Tëhuën cha chin Yosë huiꞌnin quën nipatan, iso naꞌpi roꞌsa quëran cosharoꞌ 
atarantëquëꞌ, itopirinhuëꞌ,

4  —Inca, co nohuantërahuëꞌ. Yosë quiri ca nënquë pënëninpoaꞌ. “Co 
cosharoriáchin piyapi ananpirinhuëꞌ. Yaꞌipi Yosë noninsoꞌ natë hua chin 
tëhuëchinsoꞌ, nanpiarin,” tënin, itërin.

5  Ina quë ran Quirosarinꞌpaꞌ sopairi quëparin. Yosë chino to piso pëiꞌ 
aꞌcanpiso aipi quëpan ta ra huaton, itërin:

6  —Quëmasoꞌ Yosë huiꞌnin quën nipatan, noꞌpaquë niiquëꞌ. Quiri canën 
quëran nani shaꞌhui të rin quën.

“Yosë anquëninënpita aꞌpatimarinquën aꞌpaiinquënso marëꞌ niꞌton, co 
maꞌsha onpoaranhuëꞌ.

Imirina quëran masarinënquën
ama naꞌpiquë tërantaꞌ yaꞌquiamaso marëhuëꞌ,”

tënin niꞌton, noꞌpaquë niiquëꞌ aꞌpaiꞌinënquën, itërin sopairi.
7 —Inca co nohuantërahuëꞌ. Yosë quiri ca nënquë pënëninpoaꞌ. “Ama Yosë 

tëniquësohuëꞌ. Ama camaiquësohuëꞌ. Ina nohuan të rin soá chin yonquicasoꞌ 
yaꞌhuërin,” tënin quiri ca nënquë, itërin Quiso sori.

8  Ina quëran aꞌna motopiꞌpaꞌ sopairi quëpan tarin. Inatohua quëran yaꞌipi 
ninanoroꞌsaꞌ, maꞌsha nën pita, inapita aꞌno tërin. Noyá pia chin ninin so pita yaꞌi‑
piya quënanin.

9 —Natë hua tanco, carin quën cata hua ran quën, yaꞌipi isopita huaꞌa nën tapon. 
Isona huaton, chino toco chiní quën nanan quëchin quën huachi, itërin sopairi.

10 —Inca co nohuantërahuëꞌ. Quëmasoꞌ sopai huaꞌan quën. Patoco huachi. 
Yosë quiri canën quëran shaꞌhuitërinpoaꞌ: “Sinio roí chin chinotëquëꞌ. Inasá chin 
natëcasoꞌ yaꞌhuërin,” tënin, itërin Quiso sori.

11  Na po to hua china, sopairi patërin. Pato hua china, anquë ni roꞌ sari 
huëcapaimarahuatonaꞌ, nocomaimapi.

Quisoso pënëntacasoꞌ caniaritërinsoꞌ 
(Marcos 1.14-15; Lucas 4.14-15)

12  Ina piquëran Coansha tashinan pëiquë poꞌmopi. Pënën të rinso marëꞌ 
napo topi. In a nata na huaton, Quisoso paꞌnin Cariria parti. 13  Inatohuaꞌ 
pacaponahuëꞌ, co huachi Nasa ri toquë yaꞌhuërinhuëꞌ. Sonoꞌ yonsanquë paaton, 
Capi nao moquë yaca pa tonin. Saporonoroꞌsaꞌ, nipitariroꞌsaꞌ, inapita iráca 
yaꞌhuë piquë yaca pa tonin. 14 Iráca chachin Yosë nohuanton, Isaiasë ninorin. 
Ninshi taton, naporin:
 15 “Naꞌa piyapiroꞌsaꞌ Cariria parti yaꞌhuëpisoꞌ, imasapi.

Inapitasoꞌ, Cortaniiꞌ aquëtëran yaꞌhuëpi, marë Pancaiꞌ yaꞌcariꞌ.
Inaquë saporonoroꞌsaꞌ, nipitariroꞌsaꞌ, inapita yaꞌhuëpi.
Inaquë inpioroꞌsantaꞌ yaꞌhuëpi.

 16 Inapitasoꞌ co Yosë nohuitatonaraihuëꞌ, tashi pochin cancantopi.
Chiminpachinaꞌ, parisitomiatacaisoꞌ yaꞌhuëpirinhuëꞌ,
Yosëri aꞌpintërinso pochin nanamën anitotarin noya cancantacaiso 

marëꞌ.
Tahuëri pochin aꞌpintarin huachi,” tënin iráca.

Napo rinso chachin Quisoso inatohuaꞌ paaton, aꞌchi narin.
17 Naporo quëran huarëꞌ Quiso sori pënë narin.
—Iso tahuëriꞌsaꞌ Yosë yahuaꞌanëntarinquëmaꞌ. Napoaton yaꞌipi co noyahuëꞌ 

yonqui ra ma so pita naniantatomaꞌ, Yosë chachin tahuërëtaantaco huachi, 
itëraꞌpiarin pënë naton.

Sami camayoroꞌsari imapisoꞌ 
(Marcos 1.16-20; Lucas 5.1-11)

18  Cariria sonoꞌ yonsanquë paꞌsa huaton, catoꞌ sami camayoroꞌsaꞌ quënan‑
conin. Aꞌnasoꞌ Simon. Pitro itopi antaꞌ. Iinsoꞌ Antë risë itopi. Ritinënapita 
tëꞌya tapi sami maca caiso marëꞌ.

19 —Huëcoꞌ iyaroꞌsaꞌ, imaquico aꞌchinchinquëmaꞌ. Sami mana maso pocha‑
chin piyapiꞌsaꞌ masaramaꞌ Yosë imacaiso marëꞌ, itërin Quiso sori.

20  Napo to hua china, ritinënapita patahuatonaꞌ, Quisoso imasapi huachi. 
21 Ina quëran amasha paꞌsa huaton, cato yaꞌpi quënan coan tarin. Santiaco, 
Coansha inapita itopisoꞌ. Paꞌpinarëꞌ potiquë huënsëatonaꞌ, ritinënapita paso‑
napi. Paꞌpinasoꞌ Sipitio itopi.

—Huëcoꞌ imaquico, itohua china, 22  potinënaꞌ, paꞌpinaꞌ inapita patahuatonaꞌ, 
Quisoso imasapi huachi.

Naꞌa piyapiꞌsaꞌ aꞌchintërinsoꞌ 
(Lucas 6.17-19)

23 Yaꞌipi Cariria parti paaton, niyon ton piso pëiroꞌsaquë pënë naꞌpiarin. Noya 
nanan aꞌchinaton: “Yosë yahuaꞌanëntërinquëmaꞌ,” itëraꞌpiarin. Napo ra huaton, 
naꞌa caniaꞌpiroꞌsaꞌ aꞌna roá chin anoya tërin. Nisha nisha caniori manin so‑
pita anoyatëraꞌpiarin. 24  Yaꞌipi Siria partintaꞌ, nahuinin niꞌton, notohuaroꞌ 
caniaꞌpiroꞌsaꞌ quëpi Quiso sori anoya ta caso marëꞌ. Nisha nisha canio inqui‑
të raꞌpiarin. Aꞌnaquëontaꞌ sopairi yaꞌcoan can tërin niꞌton, co huachi inaora 
yonquirinsoꞌ yonquirinhuëꞌ. Toconaꞌpiroꞌsaꞌ, apia roꞌsa inapitantaꞌ quëpapi 
Quiso sori anoya ta caso marëꞌ. Quëpachinara, yaꞌipi anoyatëraꞌpiarin.

25 Huaꞌhuayatërahuëꞌ piya piꞌsari Quisoso imasapi huachi. Cariria quëran, 
Tica po risë quëran, Quiro sarin quëran, Cotia parti quëran, Cortaniiꞌ aquë‑
tëran quëran, inaquë ran pita huëꞌpi Quisoso nata na caiso marëꞌ.

Panënquë aꞌchininsoꞌ

5  1-2  Ina quëran notohuaroꞌ piyapiꞌsaꞌ niyon tonpi. Inapita quëna na huaton, 
Quisoso panënquë paꞌsa huaton, huën së conin. Imarinsopitari tanca pi to‑

hua chi nara, naꞌcon aꞌchin tárin.

Noya cancantopisopita 
(Lucas 6.20-23)

3 “Natanco iyaroꞌsaꞌ aꞌchinchinquëmaꞌ. Yosë huën to nënquë yayaꞌconpatamaꞌ, 
iso pochin cancantacasoꞌ yaꞌhuërin. ‘Caora co nanitërahuëꞌ noya nicaꞌhuasoꞌ. 
Cata huaco Sinioro,’ topatamaꞌ, Yosë noya niꞌsarinquëmaꞌ niꞌton, noya 
cancantaramaꞌ. Huaꞌa nën të rinquë chachin ayaꞌconarinquëmaꞌ.

4 Sëtohuatamaꞌ, Yosë achinicancanarinquëmaꞌ. Oshanëmaꞌ yonquiatomaꞌ, 
canca nëma quëran huarëꞌ sëtohuatamaꞌ, Yosë noya niꞌsarinquëmaꞌ. 
Catahuarinquëmaꞌ noya cancan ta ca maso marëꞌ.

5  Sano piyapi nipatamaꞌ, Yosë noya niꞌsarinquëmaꞌ. Napo ra huaton, aꞌna 
tahuëri nasha roꞌ paquë yaꞌhuëmiataramaꞌ.

6  Tana rëso pochin, yamo ro rëso pochin cancantatomaꞌ, Yosë naꞌcon 
nohuantocoꞌ. Ina pochin cancan ta ca soá chin nohuantohuatamaꞌ, noya 

niꞌsarinquëmaꞌ. Catahuarinquëmaꞌ ina pochin cancan ta ca maso marëꞌ. Sano 
cancantaramaꞌ.

7 Aꞌna pita nosorohuatamaꞌ, Yosë nosoroarinquëmaꞌ canpitantaꞌ. Noya 
cancantaramaꞌ.

8  Yaꞌipi canca nëma quëran imapatamaꞌ, Yosë nohuitaramaꞌ. Napo ra huaton, 
aꞌna tahuëri ina quënancontahuatamaꞌ, noyá nohuitaramaꞌ.

9  Isor oꞌpaquë naꞌa piyapiꞌsaꞌ ninoꞌhuipirinahuëꞌ, canpi tari catahuacoꞌ 
noya ninonchi naꞌ. Ina marëꞌ Yosë noya niꞌsarinquëmaꞌ. Huiꞌnin pochin 
cancantiarinquëmaꞌ.

10  Yo së natë ra maso marëꞌ aparisitohuachinënquëmaꞌ, Yosë noya 
niꞌsarinquëma ꞌ. Huaꞌa nën të rinquë chachin nani ayaꞌconinquëmaꞌ. Aꞌna 
tahuëri inápaquë yaꞌhuëcontaramaꞌ.

11 Imara ma coso marëꞌ aꞌna quën noꞌhuiarinënquëmaꞌ, ahuëarinënquëmaꞌ, 
p i no sa r i në nqu ë maꞌ,  n i sha  n i sha  nonpi nap ia r i në nquë maꞌ. 
Napotopirinën quëmahuëꞌ, ama sëtocosohuëꞌ. Ina marëꞌ Yosë noya 
niꞌsarinquëmaꞌ niꞌton, nóya cancantocoꞌ. 12  Iracantaꞌ Yosë piya pi nën pita 
pënën to hua chi nara, aꞌna quëni inapo cha chin noꞌhuipi. Napoaton aꞌna pita 
noꞌhuihuachinënquëmaꞌ, noya cancantocoꞌ. Parisitëramaso marëꞌ Yosëꞌpaꞌ 
naꞌcon acanaarinquëmaꞌ. Ina yonquiatomaꞌ, capa cancantocoꞌ,” itërin Quiso‑
sori.

Yamora pochin nininsoꞌ 
(Marcos 9.50; Lucas 14.34-35)

13  Ina quëran itan tarin:
“Canpitasoꞌ iyaroꞌsaꞌ, yamora pochin nicatomaꞌ aꞌna pita catahuamasoꞌ 

yaꞌhuërin. Napoaponahuëꞌ, yamora chimipitë pochin nica toma co aꞌna pita 
catahuahuatamahuëꞌ, co huachi insonta natëarinquëmahuëꞌ.

14 Isoroꞌpaquë yaꞌhuë pi so pita tashi nanquë paꞌnëso pochin nisapirinahuëꞌ, 
canpi tari aꞌpintatë pochin nitaramaꞌ. Niꞌcoꞌ iyaroꞌsaꞌ. Ninanoꞌ panënquë 
yaꞌhuë hua china, yaꞌipi piya piꞌsari quënanpi. 15 Nanpariontaꞌ iꞌchin pi hua tëra, 
co caconquë ocohuëtërëhuëꞌ. Aꞌnin quë chin acorëꞌ pëiꞌ acoana aꞌpi na caso 
marëꞌ. Piyapiꞌsaꞌ inaquë yaꞌhuë hua chi nara, noya quënan topi. 16  Inapo cha‑
chin canpitantaꞌ aꞌpi ninso pochin nicatomaꞌ, noya sá chin nicoꞌ. Aꞌna pita 
nicatënënquëmaꞌ: ‘Ma noya Tata Yosëri cata huarin niꞌton, noya nisapi,’ 
tosapi,” tënin.

Iráca pënëntopisoꞌ
17 Ina quëran itaantarin:
“Iráca Moisësë, pënëntonaꞌpiroꞌsaꞌ, inapita naꞌcon pënën topi. Pënëntatonaꞌ, 

ninshi topi. Co ina naniantacasoꞌ yaꞌhuërinhuëꞌ, tënahuë. Yaꞌipi inapita 
ninopisoꞌ nani caso marëꞌ oꞌma rahuë. Maꞌsona tapon napo rin so pita noꞌtë quën 
shaꞌhuichinquëmaꞌ. 18  Tëhuën cha chin itëranquëmaꞌ. Isoroꞌpaꞌ taꞌhuan taquë 
huarëꞌ Yosë q uiri canën iráca ninshitopisoꞌ yaꞌhuápon. Co aꞌna huiꞌsha‑
rinso tëranta ꞌ topinan quëran ninshitopihuëꞌ. Yaꞌipi ninorinsoꞌ naniarin 
huachi. 19 Napoaton piꞌpian tërantaꞌ co natëhuatamahuëꞌ, co Yosë noya 
niꞌsarinquëma huëꞌ. Huaꞌa nën të rinquë co acanarinquëmahuëꞌ. Piyapiꞌsaꞌ 
aꞌchintatomaꞌ: ‘Ama natëquësohuëꞌ,’ itohuatamaꞌ, co noya aꞌchinaramahuëꞌ. 

‘Natëcasoꞌ yaꞌhuërin,’ itohuatamaꞌ, noya aꞌchinaramaꞌ. Natëhuatamaꞌ, Yosë 
noya niꞌsarinquëmaꞌ. Huaꞌa nën të rinquë acanamiatarinquëmaꞌ. 20  Cotio 
maistroꞌsaꞌ, parisioroꞌsaꞌ, inapita Yosë quiri canën noya nitotaponaraihuëꞌ, co 
canca nëna quëran imapihuëꞌ. Canpitantaꞌ co yaꞌipi canca nëma quëran huarëꞌ 
imapatamahuëꞌ, co onporontaꞌ Yosë huaꞌa nën të rinquë yaꞌconaramahuëꞌ,” tënin.

Co noꞌhuitacasoꞌ yaꞌhuërinhuëꞌ 
(Lucas 12.57-59)

21 Ina quëran itaantarin:
“Iráca pënëntopisoꞌ nani nitotëramaꞌ. Mashocoroꞌsaꞌ iráca pënënpi. ‘Ama 

piyapi tëpacosohuëꞌ. Tëpahuatamaꞌ, huaꞌanoꞌsaꞌ anaꞌintinquëmasoꞌ yaꞌhuërin,’ 
topirinahuëꞌ. 22  Co tëpa të rëso marëá chin anaꞌintinpoasoꞌ yaꞌhuërinhuëꞌ, 
tënahuë. Aꞌna piyapi noꞌhuihuatamaꞌ, anaꞌintarinquëmaꞌ. Pinotohuatamantaꞌ, 
cotio ansianoꞌsaꞌ anaꞌinchinquëmaꞌ. Canca nëma quëran huarëꞌ noꞌhuitomaꞌ, 
‘Quëmasoꞌ sopain quën,’ itohuatamaꞌ, pënquë chachin parisitacasoꞌ yaꞌhuërin, 
tënahuë.

23  Napoaton, iyaroꞌsaꞌ, aꞌna roá chin nanan anoyatacasoꞌ yaꞌhuërin. Yosë 
yachinotohuatamaꞌ, yonquicoꞌ. Piꞌpian tërantaꞌ nanan yaꞌhuë hua chin, 24 aꞌna‑
roá chin paatomaꞌ, anoyatocoꞌ. Nani nanan anoyatohuatamaꞌ, naporo huarëꞌ 
Yosë pëinënquë paantacoꞌ. Yosë chinotatomaꞌ maꞌsha yaquëtëramasoꞌ, 
quëtoco huachi.

25  Niꞌcoꞌ. Nihuitëramaso marëꞌ yaquëpahuachinënquëmaꞌ, aꞌna roá chin 
nanan anoyatocoꞌ. Co anoyatohuatamahuëꞌ, coisëquë quëparinënquëmaꞌ. 
Coisëquë quëpahuachinënquëmaꞌ, sontaroꞌsaquë yoꞌcoaninënquëmaꞌ, tashinan 
pëiquë poꞌmoarinënquëmaꞌ. 26  Inaquë poꞌmohuachinënquëmasoꞌ, yaꞌi piya 
pahuë rë taquë huarëꞌ pipiaramaꞌ,” tënin Quisoso.

Monshihuaninsoꞌ
27 Ina quëran itan tarin:
“Isontaꞌ iráca pënëntopisoꞌ. ‘Saꞌamaꞌ yaꞌhuëtohuachinquëmaꞌ, ama 

monshihuancosohuëꞌ,’ tënin iráca, natantëramaꞌ. 28  Nipirinhuëꞌ, co 
monshihuanpiso marëá chin anaꞌintacasoꞌ yaꞌhuërinhuëꞌ, tënahuë. Aꞌna sanapi 
canca nëna quëran noyahuachinaꞌ, ina marëntaꞌ osha hua napi. Nani monshi të‑
rinso pochin Yosëri niꞌsarin.

29  Napoaton, yaꞌpi rama quëran quëna na maso marëꞌ co noyahuëꞌ 
yonquihuatamaꞌ, paꞌpi co noyahuëꞌ nisaramaꞌ. Yaꞌpiramaꞌ ocoiramaꞌ napo‑
rini, noya noya niitomahuëꞌ. Soma raya nipomarahuëꞌ, co parisitopiquë 
paꞌitomahuëꞌ. Catoꞌ quëran chachin noya niꞌtapomarahuëꞌ parisitopiquë 
tëꞌyatohuachinënquëmaꞌ, paꞌpi co noyahuëꞌ nisaramaꞌ. 30  Imirama quëran 
piꞌpian tërantaꞌ co noyahuëꞌ nipatamaꞌ, oshahuanamaꞌ. Ninishitëimiratëramaꞌ 
napo rini, noya noya niitomahuëꞌ. Apia nipomarahuëꞌ, co parisitopiquë 
paꞌitomahuëꞌ. Imiramaꞌ nishitëramaso pochin cancantatomaꞌ, yaꞌipi 
aoshahuaninquëmasoꞌ aꞌpocoꞌ,” tënin.

Saꞌahuanoꞌsaꞌ pënëninsoꞌ 
(Mateo 19.9; Marcos 10.11-12; Lucas 16.18)

31 Ina quëran itaantarin:

 695 Mateo 5



“Isontaꞌ iráca pënëntopisoꞌ. ‘Aꞌna quëmapi saꞌin yatëꞌyatohuachin, co 
topinan tëꞌyatacasoꞌ yaꞌhuërinhuëꞌ. Coisëquë paaton, quirica aninshichin: 
“Iso sanapi nani tëꞌyatërahuë huachi,” taꞌcaso aninshichin. Ina quëran sanapi 
quëtacasoꞌ yaꞌhuërin,’ topi. 32  Caso nipirinhuëꞌ nisha pënënanquëmaꞌ. Co 
saꞌama monshihuanpachinahuëꞌ, co onporontaꞌ tëꞌyatamasoꞌ yaꞌhuërinhuëꞌ, 
tënahuë. Topinan tëꞌyatohuatamaꞌ, oshahuanaramaꞌ. Ina sanapintaꞌ 
soꞌyantahuachin, monshi hua ninso pochin nisarin. Nasha soꞌiontaꞌ, monshin 
pochin nisarin. Co onporontaꞌ tëꞌyatacasoꞌ yaꞌhuërinhuëꞌ, tënahuë,” tënin.

Noꞌtëquënáchin nonacasoꞌ yaꞌhuërinsoꞌ
33  Ina quëran itaantarin:
“Isontaꞌ shima sho në ma pita iráca pënënpisoꞌ. ‘Yoscoarëꞌ noꞌtë quën nonta ran‑

quën, itohua tëra, noꞌtë quën nontacasoꞌ yaꞌhuërin, Yosë anaꞌintohuachinpoaꞌ. 
Ina pochin nonpa tëra, shaꞌhuitëranso chachin nicacasoꞌ yaꞌhuërin,’ topi. 
34 Nipirinhuëꞌ, carinquëmaꞌ shaꞌhuichinquëmaꞌ. Noꞌtë quë ná chin nonpa tëra, co 
Yoscoarëꞌ taꞌcasoꞌ yaꞌhuërinhuëꞌ. Co onporontaꞌ nonpinacasoꞌ yaꞌhuërinhuëꞌ, 
tënahuë. Aꞌnaquënsoꞌ yanonpinatonaꞌ, taponaꞌ: ‘Piꞌiroꞌtëꞌ yaꞌhuërin niꞌton, 
noꞌtë quën nontë ran quën,’ toconpi. ‘Ina pochin nontato, nonpintohuatëra, 
co Yosë anaꞌintarincohuëꞌ,’ topirinahuëꞌ. Piꞌiroꞌtëntaꞌ Yosëri ninin. Inaquë 
yaꞌhuaton, yaꞌi piya huaꞌa nën tarin. Napoaton co ina pochin nonacasoꞌ 
yaꞌhuërinhuëꞌ. 35 Aꞌnaquëontaꞌ taponaꞌ: ‘Isoroꞌpaꞌ yaꞌhuërin niꞌton, noꞌtë quën 
nontë ran quën,’ topi. Yanonpinatonaꞌ, napopirinahuëꞌ. Isoroꞌpantaꞌ Yosëri 
ninin. Chini chiní quën nanan taton, isëquëntaꞌ huaꞌanëntërinpoaꞌ. ‘Quiro sarin 
yaꞌhuërin niꞌton, noꞌtë quën nontë ran quën,’ toconpi aꞌnaquëontaꞌ. Aꞌna tahuëri 
inaquë Yosëri aꞌpaimarinsoꞌ huaꞌa nën tapon huachi. Napoaton co ina pochin 
nonacasoꞌ yaꞌhuërinhuëꞌ. 36  ‘Motoꞌ yaꞌhuë të rinco niꞌton, noꞌtë quën nontë‑
ran quën,’ topi aꞌnaquëontaꞌ yanonpinatonaꞌ. Ama ina pochin noncosohuëꞌ. 
Acatohuatamara, co nanitëramahuëꞌ aꞌna ainëma tërantaꞌ ayararintantacasoꞌ. 
Yosëí chin nani tërin. 37 Maꞌsona tërantaꞌ iyaroꞌsaꞌ nonpatamaꞌ, noꞌtë quë ná‑
chin noncoꞌ. ‘Paꞌsa rahuë,’ topatamaꞌ, pacoꞌ. ‘Co paꞌsarahuëꞌ,’ topatamaꞌ, ama 
pacosohuëꞌ. Noꞌtë quë ná chin nonpatamaꞌ, co Yoscoarëꞌ taꞌcasoꞌ yaꞌhuërinhuëꞌ. 
Piꞌpisha tërantaꞌ piyapi nonpintohuatamaꞌ, sopai nohuanton napoaramaꞌ, 
tënahuë,” tënin Quisoso.

Yaiꞌhuërëtopisoꞌ 
(Lucas 6.29-30)

38  Ina quëran aꞌchintaantarin:
“Isontaꞌ iráca pënëntopisoꞌ. ‘Aꞌna piyapi aꞌnari ahuëaton, tapirayahuachin, 

coisëquë quëpaquëꞌ. Inaquë noꞌtë quën iꞌhuë rë chin. Inantaꞌ tapirayacasoꞌ 
yaꞌhuërin. Natëontaꞌ nipan to hua chin, coisëquë quëpaquëꞌ iꞌhuë rë chin,’ 
topi. 39 Napopirinahuëꞌ, carimaꞌ shaꞌhuichinquëmaꞌ. Co canpita capinisoꞌ 
niiꞌhuërëtacasoꞌ yaꞌhuërinhuëꞌ, tënahuë. Maꞌsha onpotohuachinënquëmaꞌ, ama 
noꞌhuicosohuëꞌ. Panpirayahuachinënquëmaꞌ, ama mantaꞌ iꞌhuërëtocosohuëꞌ. 
Naquë ran chin panpiantahuachinquëmaꞌ, co naporo tërantaꞌ noꞌhuicasoꞌ 
yaꞌhuërinhuëꞌ. 40  Aꞌna quën noꞌhuitënquëmaꞌ, coisëquë quëparinënquëmaꞌ. 
‘Aꞌmoranso quëtoco,’ itohuachinënquëmaꞌ, quëtocoꞌ. Aipi aꞌmoransontaꞌ 
quëpatopirinënquëmahuëꞌ, co noꞌhuicasoꞌ yaꞌhuërinhuëꞌ. 41 Inso tërantaꞌ 

camaiatënquëmaꞌ: ‘Pëꞌpë to nëhuë macaton, aꞌna quiro mitro pochin quëpa‑
toco,’ itohuachinquëmaꞌ, ama noꞌhuicosohuëꞌ. ‘Noyahuaꞌ. Nohuan to huatan, 
catoꞌ quiro mitro quëpa chin quën,’ itocoꞌ. 42  Aꞌna quën: ‘Maꞌsha quëtoco,’ 
itohuachinënquëmaꞌ, ama apiratomahuëꞌ, quëtocoꞌ. ‘Cantaꞌ maꞌsha aꞌnanco, 
topirahuëꞌ,’ itohuachinënquëmantaꞌ, aꞌnancoꞌ. Onpopiontaꞌ nosoroatëꞌ 
catahuacasoꞌ yaꞌhuërin,” tënin.

Inimicoroꞌsantaꞌ nosorocasoꞌ yaꞌhuërinsoꞌ 
(Lucas 6.27-28, 32-36)

43  Ina quëran aꞌchintaantarin:
“Isontaꞌ iráca pënëntopisoꞌ. ‘Canpita capini ninosorocoꞌ. Inimiconëmapitaso 

nipir inhuëꞌ, co nosorocasoꞌ yaꞌhuërinhuëꞌ,’ topi. 44  Nipir inhuëꞌ 
carimaꞌ shaꞌhuichinquëmaꞌ. Inimiconëmapitantaꞌ iyaroꞌsaꞌ, nosorocoꞌ. 
Aparisitopirinënquëmaontaꞌ, nosorocasoꞌ yaꞌhuërin. Inapita marëntaꞌ noya 
Yosë nontocoꞌ inahuantaꞌ cata huain. 45  Inapotohuatamaꞌ, Yosë pochin 
cancantaramaꞌ. Inasoꞌ yaꞌipi piyapiꞌsaꞌ noso rorin. Ina nohuanton, piꞌi, 
oꞌnan, inapita yaꞌhuërin noya nanpi caso marëꞌ. Co imarin so pita marëá‑
chin piꞌi aꞌpininhuëꞌ. Noya nipi so pita, oshahuanoꞌsantaꞌ, yaꞌi piya aꞌpin tërin. 
Napo ra huaton, oꞌnaontaꞌ napo pia na chin acotërinpoaꞌ maꞌsha apapo ta‑
caso marëꞌ. 46  Nipayaramasopitaráchin nosorohuatamaꞌ, co ina marëꞌ Yosë 
acanaarinquëmahuëꞌ. Copirno marëꞌ coriqui maꞌpatonaꞌpiroꞌsantaꞌ 
nipayapisopita noso ropi. 47 Iyamaráchin noya nontohuatamaꞌ, co noya noya 
ninamahuëꞌ. Co Yosë nohuitopisopitahuëntaꞌ inahua capini noya ninon topi. 
Napoaton canpitasoꞌ nisha piyapiroꞌsantaꞌ noya nontocoꞌ. 48  Tata Yosë pochin 
cancantacasoꞌ yaꞌhuërin. Inaso noya sá chin ninin niꞌton, canpitantaꞌ ina 
pochin cancantatomaꞌ, noya sá chin nicoꞌ,” tënin.

Aꞌnapita catahuacasoꞌ yaꞌhuërinsoꞌ

6  1 Naquë ran chin Quisoso pënëntaantarin:
“Aꞌnaquënsoꞌ piya piꞌsari noya nica caiso marëꞌ noya Yosë imapi‑

so pita pochin yaꞌnopirinahuëꞌ, co tëhuën cha chin canca nëna quëran 
huarëꞌ Yosë yonquipihuëꞌ. Ina pochin nipatamaꞌ, co inápaquë Tata Yosë 
acanaarinquëmahuëꞌ. Ama iyaroꞌsaꞌ inapita pochin nicosohuëꞌ. 2  Maꞌsha 
saꞌahuaroꞌsaꞌ quëtohuatamaꞌ, ama aꞌnin quë chin quëtocosohuëꞌ. Aꞌna‑
quën niyon ton piso pëiquë yaꞌconahuatonaꞌ, coriqui saꞌa hua roꞌsa marëꞌ 
quëtopirinahuëꞌ, aꞌnin quë chin quëtopi. ‘Ina marëꞌ noya niꞌsa ri nacoi,’ taꞌtonaꞌ, 
napopi. Cachiquëntaꞌ coriqui quëtopi piya piꞌsari nica caiso marëꞌ. Co tëhuën‑
cha chin nosoroaponaraihuëꞌ, napopi. Piyapiꞌsarisoꞌ noya niꞌpirinahuëꞌ, 
Yosërisoꞌ co noyahuëꞌ niꞌnin. Co inápaquë acanaarinhuëꞌ, tënahuë. 
3  Canpi taso nipirinhuëꞌ, saꞌahuaroꞌsaꞌ maꞌsha quëtohuatamaꞌ, ama aꞌnin‑
quë chin quëtocosohuëꞌ. Ama nipayaramaso tërantaꞌ shaꞌhuitocosohuëꞌ. 4 Co 
piyapiꞌsaꞌ nitotopirinahuëꞌ, Tata inápaquë yaꞌhuërinsoꞌ niꞌsarinquëmaꞌ. Ina 
acanaarinquëmaꞌ,” itërin.

Yosë nontacasoꞌ aꞌchininsoꞌ 
(Lucas 11.2-4)

5 Ina quëran itaantarin:

“Yosë nontohuatamaꞌ, ama nonpi naꞌpi roꞌsa pochin nicosohuëꞌ. Inapitasoꞌ 
niyon ton pis o p ëiquë huanirahuatonaꞌ, naꞌcon Yosë nontopirinahuëꞌ, co 
canca nëna quëra n huarëꞌ nontopihuëꞌ. Cachiquëntaꞌ aꞌnin quë chin Yosë 
nontopirinahuëꞌ, piya piꞌsari noya nica caiso marëꞌ napopi. Co tëhuën cha chin 
Yosë yonquipihuëꞌ. Piya piꞌsari noya niꞌpirinahuëꞌ, Yosërisoꞌ co acanaarinhuëꞌ. 
6 Canpi taso nipirinhuëꞌ Yosë yanontohuatamaꞌ, canpi tao rá chin onpo pi yanquë 
tërantaꞌ Yosë  nontacasoꞌ yaꞌhuërin. Quëmao raí chin Yosë nontëquëꞌ. Co 
quënanpiranhuëꞌ, nata nin quën. Co piyapiꞌsaꞌ natanpirinënquënhuëꞌ, Yosësoꞌ 
noya natanatënquën, acanaa rin quën.

7 Yosë  no ntohuatamaꞌ, ama inachin inachin nontocosohuëꞌ. Co Yosë 
imapisopitahuëꞌ ina pochin yonquipi. ‘Huaꞌquiꞌ nonto huato, nata na tonco 
cata hua rinco,’ topirinahuëꞌ. Co Yosë nohuitatonahuëꞌ, napopi. 8  Ama inapita 
pochin cancantocohuëꞌ. Coꞌhuara Yosë nonchátërasënquëmahuëꞌ, yaꞌipi 
pahuan të rin quë ma so pita nito tërin. 9 Napoaton Yosë yanontohuatamaꞌ, iso 
pochin nontocoꞌ:

‘Tata Yosë, quëmaso inápaquë yaꞌhuaponahuëꞌ, natanancoi.
Quëmasáchin noya noyanquën niꞌton, yaꞌipi piyapiꞌsaꞌ 

chinochinënquën.
 10 Chini chiníquën nanantëran niꞌton, yaꞌipicoi natëiinquën.

Inápaquë noꞌtëquën natërinënquënso pochachin
catahuacoi quëma nohuantëransoráchin nii.

 11 Nani tahuëri catahuacoi cosharoꞌ yaꞌhuëchincoi.
 12 Co noyahuëꞌ nicatoi, oshahuanai. Nosoroatoncoi, oshanëhuëi 

inquitocoi.
Aꞌnapita maꞌsha onpotohuachincoi, nanan anoyatëraiso pochachin
oshanëhuëi inquitatoncoi, anoyacancantocoi.

 13 Co noyahuëꞌ yonquihuatoi, catahuacoi aꞌnaroáchin nanianchii.
Catahuacoi ama sopai minsëincoisohuëꞌ. [Quëmasáchin 

huaꞌanëntarancoi. Yaꞌipi nanitaparan. Ipora quëran huarëꞌ yaꞌipiya 
natëinënquën. Amen,]’ itocoꞌ Yosë nontohuatamaꞌ.

14  Aꞌna quën maꞌsha onpotopir inquëmaontaꞌ, noya nontacasoꞌ 
yaꞌhuërin. Nanan anoyatohuatamaꞌ, Tata Yosëntaꞌ canpita oshanëmaꞌ 
inquitarinquëmaꞌ. 15 Co nanan anoyatohuatamahuëꞌ, Yosëntaꞌ co oshanëmaꞌ 
inquitarinquëmahuëꞌ,” itërin Quiso sori.

Co coshatatonaraihuëꞌ, Yosë nontopisoꞌ
16 Ina quëran itaantarin:
“Ama nonpi naꞌpi roꞌsa pochin nicosohuëꞌ. Aꞌna quën Yosë nonta‑

caso marëꞌ yaꞌipi tahuëri co mantaꞌ coshatërinhuëꞌ. Napo ra huaton, co 
nitapamantarinhuëꞌ. Sëtë rëso pochin yaꞌnorin aꞌna pita nito ta caiso marëꞌ. 
Co cancanën quëran chinotaponahuëꞌ, aꞌna pi tari nica caiso marëꞌ naporin. 
Niꞌpa chi nara: ‘Ma noya Yosë chino tërin,’ topi. Piya piꞌsari noya niꞌpirinahuëꞌ, 
co huachi Yosëri acanaarinhuëꞌ. 17 Canpi taso nipirinhuëꞌ Yosë nonta caso 
marëꞌ co coshatohuatamahuëꞌ, ama piyapiꞌsaꞌ shaꞌhuitocosohuëꞌ. Noya 
ihuiantahuatomaꞌ, nitapacoꞌ. 18  Ama aꞌna pita nito ta caiso marëhuëꞌ inapocoꞌ. 
Tata Yosëí chin nito tarin. Co quënanpirëhuahuëꞌ, yaꞌi piya niꞌsarinpoaꞌ. Ina 
marëꞌ inápaquë acanaarinquëmaꞌ,” itërin.

Canamiatërëhuasoꞌ 
(Lucas 12.33-34)

19 Ina quëran itaantarin:
“Ama iyaroꞌsaꞌ maꞌsha rá chin yonquicosohuëꞌ. Ama naꞌcon coriqui, maꞌsha, 

inapita yontoncosohuëꞌ. Isoroꞌpaquë yaꞌipi maꞌsha aꞌna roá chin mocarin, 
chana tërin. Noꞌsoni pëꞌyarin. Chiꞌchirotërin. Ihuatëroꞌsaꞌ yaꞌconatonaꞌ, 
ihuarinënpoaꞌ. Naporin. Napoaton, isoroꞌpaquë yaꞌhuë rin so pita co 
yaꞌhuëmiatërinhuëꞌ. 20  Inápaquë yaꞌhuë rin so pi taso nipirinhuëꞌ, yaꞌhuë mia‑
tarin. Yosë naꞌcon yonquiatomaꞌ, noya nicoꞌ. Ina marëꞌ naꞌcon sacatocoꞌ 
inápaquë acanamiachinquëmaꞌ. Inatohuaꞌ co mantaꞌ mocaponhuëꞌ. Co 
noꞌsoni pëꞌyaponhuëꞌ. Co chiꞌchirotaponhuëꞌ. Co ihuatëroꞌsaꞌ yaꞌconatonaꞌ 
ihuaponënpoahuëꞌ. Napoapon. 21 Maꞌsha rá chin nohuantohuatamaꞌ, co Yosë 
yonquiaramahuëꞌ. Nipirinhuëꞌ Yosë naꞌcon naꞌcon nohuantohuatamaꞌ, ina 
naꞌcon naꞌcon yonquiaramaꞌ,” tënin Quisoso.

Nitapicancaninsoꞌ 
(Lucas 11.34-36)

22-23  Ina quëran aꞌchintaantarin:
“Yaꞌpi ranpo quëran maꞌsha quënanëꞌ. Co pëtorayatohuatërahuëꞌ, noya 

niꞌtërëꞌ. Nita pi ra ya hua tëra, co mantaꞌ quënantërëhuëꞌ. Canpitantaꞌ yaꞌipi 
canca nëma quëran Yosë yonquihuatamaꞌ, tahuëri pochin cancantaramaꞌ. 
Nipirinhuëꞌ, maꞌsha rá chin yonquihuatamaꞌ, tashi pochin cancantaramaꞌ. 
Nitapicancanpatamaꞌ, aquë aquëtë co noyahuëꞌ cancan ta rama huachi,” itërin.

Coriquiráchin yonquipisopita 
(Lucas 16.13)

24 Ina quëran itaantarin:
“Aꞌna piyapi catoꞌ patron yaꞌhuë to hua china, nisha nisha camaitopi niꞌton, 

co nanitërinhuëꞌ cato chachin natëcasoꞌ. Aꞌnasoꞌ nohuan taton, noya natëarin. 
Aꞌnaso nipirinhuëꞌ co onpo pin chin nohuantatonhuëꞌ, co natëarinhuëꞌ. Inapo‑
cha chin canpitantaꞌ cori qui rá chin cancantohuatamaꞌ, co nanitaramahuëꞌ Yosë 
natëcamasoꞌ,” tënin.

Yosë noya aꞌpairinpoasoꞌ 
(Lucas 12.22-31)

25 Ina quëran itaantarin:
“Aꞌnaquënsoꞌ maꞌsha rá chin yonquipi. Capacaisoꞌ, oꞌocaisoꞌ, aꞌmocaisoꞌ, 

inasá chin yonquipi. ‘Nani maꞌsha yaꞌhuë to hua chinco, nóya yaꞌhua rahuë 
huachi,’ topirinahuëꞌ. Ama iyaroꞌsaꞌ ina pochin cancantocosohuëꞌ. Co 
capa caso marëá chin isoroꞌpaquë acorinpoahuëꞌ. Aꞌmocasontaꞌ, co onpo‑
pin chin yonqui caso yaꞌhuërinhuëꞌ. Yosë naꞌcon naꞌcon yonquihuatëhuaꞌ, 
cata hua rinpoa noya yaꞌhuëcasoꞌ. 26  Niꞌcoꞌ. Inairaroꞌsaꞌ co mantaꞌ shaꞌpihuëꞌ. 
Co maꞌsha shaꞌpisoꞌ macatonaꞌ, pëinë naquë acopihuëꞌ. Napoaponahuëꞌ, Tata 
Yosëri cata huarin. Ina nohuanton, cosharoꞌ quënanpi. ¡Canpitasoꞌ inapita 
quëran noya noya niꞌninquëmaꞌ! 27 Chimi na caso nani hua chin co napion 
ancantopiramahuëꞌ, co aꞌna tahuëri tërantaꞌ nanitaramahuëꞌ anaꞌhuëcamasoꞌ.

28  Nitapacamasontaꞌ, co aquëtë yonqui ca maso yaꞌhuërihuëꞌ. Niꞌcoꞌ. 
Yancoroꞌsaꞌ topinan noya papo topi. Co sacatopihuëꞌ. Co mantaꞌ aꞌmo caiso 
nipihuëꞌ. Nipirinhuëꞌ, noyá pia chin yanco topi. 29 Iráca copirno Saromon nani 
maꞌsha yaꞌhuë tërin. ‘¡Ma noyápiachincha aꞌmorin paya!’ topi. Yanco roꞌsaso 
nipirinhuëꞌ, ina quëran noya noya yaꞌnopi. 30 Pacatoro quëran huarëꞌ Yosëri 
yonquirin. Aꞌna tahuë rí chin yaꞌhuëpirinhuëꞌ, ahui pa china, ahui qui tërë huachi. 
Co huaꞌquiꞌ yaꞌhuëpirinhuëꞌ, Yosëri yonquirin. Ina nohuanton, noya papo‑
tërin. Canpitasoꞌ ina quëran naꞌcon naꞌcon yonquirinquëmaꞌ. ¿Onpoatomataꞌ 
nipa chin, co natëramahuëꞌ? ‘Yosë cata hua rinco mini,’ taꞌcaso nipirinhuëꞌ. 
31 Ama maꞌsha yonquiatomaꞌ, paꞌyancosohuëꞌ. ‘¿Maꞌcha caꞌnëꞌpoya? ¿Maꞌcha 
oꞌorëꞌpoya? ¿Maꞌcha aꞌmo rëꞌ poya?’ ama tocosohuëꞌ. 32  Co Yosë imapisopitahuëꞌ 
ina pochin yonquipi. Maꞌsha rá chin yonquipi. Canpi taso nipirinhuëꞌ tatanëmaꞌ 
inápaquë yaꞌhuërinsoꞌ yonquirinquëmaꞌ. Yaꞌipi pahuan të rin quë ma so pita nani 
nito tërin. 33 Napoaton Yosë naꞌcon naꞌcon yonquicoꞌ. Aꞌnapitantaꞌ catahuacoꞌ 
huaꞌa nën të rinquë yaꞌco na caiso marëꞌ. Yosë nontocoꞌ noya sá chin yonqui ca‑
maso marëꞌ. Ina pochin cancantohuatamaꞌ, catahuarinquëmaꞌ. Ina nohuanton, 
maꞌsha pahuan të rin quë ma so pita yaꞌhuëtarinquëmaꞌ. 34 Napoaton ama tashi‑
raya maꞌsha onpoamasoꞌ yonquiatomaꞌ, paꞌyancosohuëꞌ. Tashirayantaꞌ maꞌsha 
onpohuatamaꞌ, paꞌya na caso yaꞌhuapon niꞌton, co ipora quëran chin ina 
yonquia toma co napion ancantápamaso yaꞌhuërinhuëꞌ,” tënin Quisoso.

Nocantoroꞌsaꞌ pënëninsoꞌ 
(Lucas 6.37-38, 41-42)

7  1 Naquë ran chin Quisoso pënëntaantarin.
“Ama iyaroꞌsaꞌ aꞌna pita nocancosohuëꞌ. ‘Pasoꞌ quëmapi co noyahuëꞌ,’ 

ama tocosohuëꞌ, Yosë anaꞌintochinquëmaꞌ. 2  Aꞌna pita pinopatamaꞌ, Yosëntaꞌ co 
noyahuëꞌ niꞌsarinquëmaꞌ. Piyapi chiní quën nonapihuatamaꞌ, Yosëntaꞌ chiní quën 
anaꞌintarinquëmaꞌ. Piyapi noya yonquirapihuatamaꞌ, Yosëntaꞌ noya niꞌsarinquëmaꞌ. 
3-5 Co iyaparin noca na caso yaꞌhuërinhuëꞌ. Inaso piꞌpian co noyahuëꞌ nipa chin, 
moꞌshiri yaꞌco na ya të rinso pochin ninin niꞌton, nocanan. Quëmantaꞌ co noyahuëꞌ 
ninan niꞌton, narasëratëꞌ nani noyá yaꞌcopirayarinquënso pochin nipiranhuëꞌ, 
naporan. Napoaton ‘carin quën noya nica tën quën moꞌshi ocoi chin quën,’ co itamaso 
yaꞌhuërinhuëꞌ. Napotohuatan, nonpinan. Narasëratëꞌ niocoitëquëꞌ. Ina quëran noya 
quënantaran. Naporo huarëꞌ nanitaran iyaparin moꞌshi ocoitacasoꞌ,” itërin.

6  Ina quëran itaantarin:
“Isontaꞌ aꞌchinchinquëmaꞌ. Niꞌniroꞌsaꞌ, coshiroꞌsaꞌ, inapita co yonquipihuëꞌ. 

Huiri naꞌpi paꞌton nininsoꞌ co quëtacasoꞌ yaꞌhuërinhuëꞌ. Noꞌpaquë acoramaꞌ 
napo rini, iꞌnachitonahuëꞌ. Ina quëran canpitantaꞌ yaquëtëitënquëmahuëꞌ. 
Aꞌna quën piyapiꞌsantaꞌ niꞌni roꞌsa pochin cancan topi niꞌton, Yosë nanamën 
aꞌchintohuatamaꞌ, chiní quën noꞌhuiarinënquëmaꞌ. Co piꞌpisha tërantaꞌ 
nohuantohuachinahuëꞌ, tananpitocoꞌ,” itërin.

Yosë nontacasoꞌ yaꞌhuërinsoꞌ 
(Lucas 11.9-13; 6.31)

7 Ina quëran itaantarin:
“Nani tahuëri Yosë nontocoꞌ nataꞌinquëmaꞌ. Pahuantërinquëmasoꞌ 

nipatamaꞌ, quëtarinquëmaꞌ. Maꞌsha yoni rëso pochin cancantatomaꞌ, nontácoꞌ 

Mateo 6 ,  7 700  



catahuai nqu ëmaꞌ. Yaꞌcoana piꞌni rëso pochin cancantatomaꞌ, nontocoꞌ 
ayaꞌcoinquëmaꞌ. 8  Tëhuën cha chin maꞌsha nitohuatamaꞌ, quëtarinquëmaꞌ. 
Huaꞌquiꞌ  maꞌsha yonípatamaꞌ, quënanaramaꞌ. Yaꞌcoana piꞌni rëso pochin 
nipatamaꞌ, iꞌsoatarinquëmaꞌ.

9 Huiꞌnamaꞌ tanaton cosharoꞌ natanpachinquëmaꞌ, co naꞌpi quëtëramahuëꞌ. 
10  Sami nayahuachinaꞌ, co yaꞌhuan quëtaramahuëꞌ. Sami quëtaramaꞌ. 
11 Canpitasoꞌ co noyahuëꞌ yonquiapomarahuëꞌ, huiꞌnamaꞌ nosororamaꞌ. Noya 
maꞌsha quëtëramaꞌ. Yosësoꞌ noya noya niꞌton, naꞌcon naꞌcon nosororinquëmaꞌ. 
Inápaquë yaꞌhuaponahuëꞌ, huiꞌnin pita pochin niꞌninquëmaꞌ. Nontohuatamaꞌ, 
noya nin insoꞌ quëtarinquëmaꞌ. Catahuarinquëmaꞌ noya cancan ta ca maso 
marëꞌ.

12  Noya ninosorocasoꞌ yaꞌhuërin. Canpitasoꞌ nohuantëramaꞌ aꞌna pita 
nosoroinënquëmasoꞌ. Napoaton canpita nohuan të ra maso chachin inapitantaꞌ 
nosorocoꞌ. Ninosoroatomaꞌ, nicatahuacoꞌ. Yosë nohuanton, Moisësë, 
pënëntonaꞌpiroꞌsaꞌ, inapita naꞌcon pënënpirinënquëmahuëꞌ, ninosorocasoꞌ 
naꞌcon naꞌcon nohuan tërin. Ninosorohuatamaꞌ, noya imasaramaꞌ, tënahuë,” 
itërin Quiso sori.

Catoꞌ ira yaꞌhuërinsoꞌ 
(Lucas 13.24)

13-14 Ina quëran itaantarin:
“Niꞌcoꞌ. Catoꞌ ira yaꞌhuërin. Aꞌnasoꞌ pancana. Co sacaihuëꞌ paꞌtacasoꞌ 

niꞌton, naꞌa piyapiꞌsaꞌ ina paꞌtapi. Yaꞌcoanamënsoꞌ pancana nipirinhuëꞌ, 
ina paꞌtohuatamaꞌ, parisitopiquë paatomaꞌ, parisitomiatápomaꞌ. Aꞌna iraso 
nipirinhuëꞌ, sacai pochin paꞌtacasoꞌ. Yaꞌcoanamënsoꞌ yamianashaꞌhuaya. 
Caraí chin piyapiꞌsaꞌ ina quënanpi. Inaquë yaꞌconpatamaꞌ, nanpimiataramaꞌ. 
Ina ira paꞌtocoꞌ. Sacaiꞌ Yosë imacasoꞌ niponahuëꞌ, chiní quën cancantatomaꞌ, 
imaco huachi,” tënin Quisoso.

Nisha aꞌchinaꞌpiroꞌsaꞌ 
(Lucas 6.43-44)

15 Ina quëran itaantarin:
“Niꞌcona iyaroꞌsaꞌ nonpin nanan pënëntonaꞌpiroꞌsaꞌ nonpintochinënquëmaꞌ. 

‘Quiyantaꞌ imarai,’ itopirinënquëmahuëꞌ, co canca nëna quëran imapihuëꞌ. 
Tanan niꞌniꞌ yamapintërinso pochin cancantatonaꞌ, yatapicancaninquëmaꞌ. 
Co noꞌtë  quën aꞌch inpihuëꞌ.  16  Napoaton noya yonquicoꞌ.  Noya 
cancantohuachinaꞌ, noya nisapi. Co noyahuëꞌ cancantohuachinaꞌ, co noyahuëꞌ 
nisapi. Co noꞌtë quën aꞌchintarinënquëmahuëꞌ. Niꞌcoꞌ. Sharoꞌsaꞌ nitërin 
quëran nohuitërëhuaꞌ. Soꞌhuanpisoꞌ, co misëra nitërinhuëꞌ. ¡Shihuariontaꞌ 
co quëpa nitërinhuëꞌ! 17 Nara noya nipa china, noya nitërin. Co noyahuëꞌ 
nipa china, co noya nitërinhuëꞌ, napoonin. 18  Nitacasoꞌ nara nipa china, 
inacha chin noya nitërin. Aꞌnaso nipirinhuëꞌ, co nitacasoꞌ narahuëꞌ niꞌton, 
co onporontaꞌ noya nitërinhuëꞌ. 19 Co noya nitohuachinhuëꞌ, aꞌnë hua chi nara 
pënquë ahui qui topi huachi. 20  Nitërin quëran nara nohuitërëhuaꞌ. Inapo‑
cha chin aꞌchinaꞌpiroꞌsaꞌ nohuitarëhuaꞌ. Noya cancantohuachinaꞌ, noya 
nisapi. Co noyahuëꞌ cancantohuachinaꞌ, co noyahuëꞌ nisapi. Co noꞌtë quën 
aꞌchinapihuëꞌ,” itërin.

Yosë huëntonënquë yaꞌconpisopita 
(Lucas 13.25-27)

21 Ina quëran itaantarin:
“Naꞌa piyapiꞌsaꞌ: ‘Sinioro, Sinioro,’ itopirinacohuëꞌ, aꞌna quën co canca nëna 

quëran imari na cohuë niꞌton, co Yosë huaꞌa nën të rinquë yaꞌconapihuëꞌ. Yosë 
natë pi so pi ta rá chin inatohuaꞌ yaꞌhuë con tapi huachi. 22  Ayaroꞌ tahuëri nani‑
hua chin, naꞌa piyapiꞌsaꞌ nonta po naco: ‘Quëma nanamën Sinioro shaꞌhuirai. 
Quisoso nanan quëtë rincoi, taꞌtoi sopairoꞌsaꞌ aꞌparai. Quëma pochin sacaiꞌ 
ninin so pita ninai,’ itapo naco. 23  Cariso nipirinhuëꞌ itapo: ‘Yanonpintatomaco, 
napopiramahuëꞌ, co noyahuëꞌ cancantëramaꞌ. Co piyapinëhuëpitanquëmahuëꞌ. 
Co onporontaꞌ imaramacohuëꞌ. ¡Paco huachi!’ itapo,” itërin Quiso sori.

Catoꞌ pëirinsoꞌ 
(Marcos 1.22; Lucas 6.47-49)

24 Ina quëran pënëntaantarin:
“Naꞌaquëmaꞌ nata na ma coso marëꞌ huëꞌnamaꞌ. Natë hua ta maco, aꞌna quëmapi 

pochin nisaramaꞌ. Ina quëmapisoꞌ, natë richo quëran yapëirin. Yapëi hua china, 
noya yonquiaton, noya pëiaquë yonirin. Naꞌpitëꞌ quëna na huaton, inaquë noya 
pëirin. 25  Chiní quën oꞌnan pa china, panca ihuan paꞌnin. Pama to hua china, 
opotopirinhuëꞌ, co anotërinhuëꞌ. Chiniiꞌ niponahuëꞌ, co tëꞌyatërinhuëꞌ. Panca 
ihuantaponahuëꞌ, naꞌpi tëquë pëirin niꞌton, noya huanirin. Co tëꞌyatërinhuëꞌ. 
26  Aꞌna quënso nipirinhuëꞌ yapëi hua china, co noya yonquirinhuëꞌ. ‘Inotëquë 
tërantaꞌ pëiꞌi,’ taꞌton, inaquë pëipirinhuëꞌ. 27 Ina quëran panca oꞌnanin huachi. 
Pama to hua china, chiniiri tëꞌya tërin. Panca ihuan to hua china, pëiꞌ aꞌna roá chin 
tëꞌya tërin. Yaꞌipi noyá quiquirin huachi,” itërin Quiso sori.

28  Yaꞌipi piyapiꞌsaꞌ natanahuatonaꞌ, paꞌyanpi. “¡Ma noyacha aꞌchin të rinpoa 
paya! 29 Co huaꞌanhuëꞌ niponahuëꞌ, chiní quën nanan taton, aꞌchintërinpoaꞌ. Co 
cotio maistroꞌsasoꞌ ina pochin aꞌchinpihuëꞌ,” topi.

Chana caniori maninsoꞌ 
(Marcos 1.40-45; Lucas 5.12-16)

8  1 Ina quëran panën quëran nohuaramahuachinara, naꞌa piya piꞌsari 
imasapi. 2  Paꞌsapirinahuëꞌ, aꞌna caniaꞌpi huëꞌnin, chana caniori maninsoꞌ. 

Naca pi ra huaton, Quisoso nantën taquë isonin quëran, itapon:
—Nohuan to huatan Sinioro, quëma nani tëran anoyatancosoꞌ. Anoya toco 

topirahuëꞌ, itërin. 3  Quiso sori sëꞌhua ra huaton, itërin:
—Nohuan të rahuë mini, iyasha. ¡Noyatëquë huachi! itërin. Itohua china, 

aꞌna roá chin noya tërin. Canio inquirin huachi.
4 —Ama piyapiꞌsaꞌ shaꞌhuitëquësohuëꞌ. Corto huaꞌan yaꞌhuë rinquë paaton, 

noyatëransoꞌ aꞌnotonquëꞌ niꞌin quën. Napo ra huaton, maꞌsona Moisësë shaꞌhuirinsoꞌ 
quëpaquëꞌ noyatëransoꞌ nito ta caiso marëꞌ, itërin. Napo to hua china, paꞌnin huachi.

Capitan piyapinën anoyatërinsoꞌ 
(Lucas 7.1-10)

5 Ina quëran Capi nao moquë paan tarin. Cancon pa china, aꞌna Noma capi tani 
huëca pai ra huaton:

6 —Piya pi nëhuë Sinioro chiní quën caniorin. Pëinë huëquë quëhuë nárin. Co 
huachi nanitërinhuëꞌ iratacasoꞌ. Paꞌpi parisitarin, itiirin.

7 —Noyapaꞌ, paꞌsa rahuë anoya tapo, itërin.
8  —Quëmasoꞌ Sinioro noya noyan quën. Co casoꞌ quëma pochincohuëꞌ. Co 

pëinë huëquë huarëꞌ huëcamasoꞌ yaꞌhuërinhuëꞌ. Topinan camaiquëꞌ noya chin, 
tënahuë. 9 Casoꞌ huaꞌa nëhuë natë rahuë. Capi tanco niꞌton, sontaroꞌsaꞌ natë‑
ri naco cantaꞌ. “Paquëꞌ,” itohua tëra, paꞌnin. “Huëquëꞌ,” itohua tëra, huëꞌnin. 
Piyapinëhuëpitantaꞌ camai rahuë. “Sacatëquëꞌ,” itohua tëra, saca tarin. Inapo‑
cha chin quëmantaꞌ topinan camaihuatan, aꞌna roá chin piya pi nëhuë noya tarin 
tënahuë, itërin.

10 Quiso sori nata na huaton, paꞌya tërin. Napoaton piyapiꞌsaꞌ itapon:
—¡Ma noyacha iso quëmapi natë rinco paya! Nisha piyapi niponahuëꞌ, 

israiroꞌsa quëran noya noya natë rinco. 11 Iporaso huachi nisha nisha parti 
quëran huëꞌ sapi. Nisha piyapiꞌsaꞌ niponaraihuëꞌ, imatonaꞌ, Yosë huaꞌa nën‑
të rinquë yaꞌco napi. Inápaquë paꞌpachinaꞌ, Apraan, Isaco, Cacopo, inapita 
nohui tapi. Inapitarëꞌ huën sëapi cosha ta caiso marëꞌ. Nóya yaꞌhuë rapi huachi, 
tënahuë. 12  Aꞌna quë maso nipirinhuëꞌ, “Quiyantaꞌ Yosë piya pi nën pi tacoi,” 
topiramahuëꞌ, co natëramahuëꞌ niꞌton, co huaꞌa nën të rinquë yaꞌconaramahuëꞌ. 
Tashi nanquë tëꞌyatarinquëmaꞌ. Inaquë naꞌnëaramaꞌ, chiní quën parisitarama 
huachi, itërin Quiso sori.

13  Ina quëran capitan itan tarin:
—¡Yaꞌhuë ranquë iyasha paantaquëꞌ! Natë ranco niꞌton, apiramiachin piya‑

pinën noya tarin, itërin.
Naporo chachin piya pinën noya tërin. Paan ta hua china, sano quënan conin 

huachi.

Pitro aꞌshatën aꞌnaroáchin anoyatërinsoꞌ 
(Marcos 1.29-31; Lucas 4.38-39)

14 Ina quëran Pitro pëinënquë paꞌpi. Aꞌshatën chiní quën sapoton, quëhuë‑
nárin, quënan conpi. 15 Quiso sori maimi ra ra huaton, aꞌna roá chin anoya tërin. 
Co huachi saporinhuëꞌ. Huani ra huaton, inari chachin aꞌcarin, oꞌshi tërin, 
napo tërin.

Naꞌa caniaꞌpiroꞌsaꞌ anoyatërinsoꞌ 
(Marcos 1.32-34; Lucas 4.40-41)

16 Iꞌhua na huanquë yatashirahuasoꞌ, naꞌa piyapiꞌsaꞌ huëcatonaꞌ, caniaꞌpiroꞌsaꞌ 
quëpi Quiso sori anoya ta caso marëꞌ. Aꞌna quën sopairi yaꞌcoan can tërin niꞌton, 
co inaora yonquirinsoꞌ yonquirinhuëꞌ. Quiso sori topinan noncharapirinhuëꞌ, 
sopairoꞌsaꞌ pipipi. Yaꞌipi caniaꞌpiroꞌsaꞌ anoya tërin. 17 Iráca Isaiasë ninoton, 
ninshi tërin. “Caniopirëhuahuëꞌ, anoyatarinpoaꞌ. Canio inquitarinpoaꞌ,” tënin. 
Caniaꞌpiroꞌsaꞌ anoya to hua china, ninorinsoꞌ nanirin huachi.

Yaꞌipi cancanëna quëran imacaisoꞌ yaꞌhuërinsoꞌ 
(Lucas 9.57-62)

18  Notohuaroꞌ piyapiꞌsaꞌ niyon ton pa chi nara, caꞌta noꞌsa nën pita itërin:
—Poti maconcoꞌ. Aquë tëran paꞌahuaꞌ, itapirinhuëꞌ, 19 aꞌna cotio mais trori 

nontiirin.

—Cantaꞌ Maistro imain quën. Insë quë sona paꞌpatan, cantaꞌ paꞌi, topirahuëꞌ, 
itërin.

20  —Sacaiꞌ imancosoꞌ iyasha, tënahuë. Anashiroꞌsaꞌ, huëꞌëshinantëna 
yaꞌhuë topi, inaquë huëꞌëpi. Inairaroꞌsantaꞌ pëꞌpëtëna yaꞌhuë topi. Caso 
nipirinhuëꞌ Yosë quëran quëma pico niporahuëꞌ, co pëiꞌ yaꞌhuëtërincohuëꞌ. 
Paꞌsá pato, co yaꞌhuëmiatërahuëꞌ, itërin.

21 Aꞌna imarinsoarintaꞌ huëca pai ra huaton, itiirin:
—Cantaꞌ osha quëran imamiachinquën, topirahuëꞌ, co apira nanitërahuëꞌ. 

Tatahuë nani noyá masho tërin. Chimin pa chin, cari paꞌpi ta rahuë. Ina quëran 
imamia ta ran quën, itopirinhuëꞌ.

22  Quiso sori itërin:
—Aꞌna quën co nohuantopihuëꞌ imainacosoꞌ. Chimipi pochin cancan topi. 

Inapi tari paꞌpichinaꞌ. Quëmaso nipirinhuëꞌ ca naꞌcon naꞌcon yonquia tonco, 
imaco, itërin.

Ihuan aꞌparinsoꞌ 
(Marcos 4.35-41; Lucas 8.22-25)

23  I na  quë ran Qu i soso  pot iquë yaꞌcon in .  Yaꞌcon pa ch ina , 
caꞌtanoꞌsanënpitantaꞌ yaꞌconpi antaꞌ. 24  Paaquëyaꞌ, aꞌna naya panca 
ihuani manin. Panca sonoꞌ niꞌton, coꞌsa cairi poti opoto opototahuaton, 
yamëntaitapirinhuëꞌ. Yaꞌhuërë Quisososoꞌ huëꞌëŕarin. 25 Napo hua china, caꞌta‑
noꞌsa nën pi tari ochi nanpi.

—¡Cata huacoi Sinioro! ¡Chimiitarihuaꞌ canpoasoꞌ! itopi.
26  —¿Onpoatomataꞌ tëꞌhuaramasoꞌ? ¿Co noya natëyatëraramacohuëꞌ ti? 

itërin. Ina quëran huën sëin ta ra huaton, ihuan aꞌparin. Sonontaꞌ nontërin.
—Sanoquëꞌ, itohua china, aꞌna roá chin coꞌsacaiꞌ sanoirin. 27 Ina nicatonaꞌ, 

caꞌta noꞌsa nën pita paꞌyanpi.
—¿Ma quëma picha isosoꞌ niꞌton, ihuan aꞌparin paya? Sonontaꞌ aꞌna roá chin 

asanoirin, nitopi.

Sopairoꞌsari yaꞌcoancantopisoꞌ 
(Marcos 5.1-20; Lucas 8.26-39)

28  Ina quëran aquë tëran canconpi. Inaso noꞌpaꞌ Catara parti itopi. Inaquë 
catoꞌ quëmapi yaꞌhuëpi. Naꞌa sopai roꞌsari yaꞌcoan can topi niꞌton, co huachi 
yonquipihuëꞌ. Paꞌpi huaꞌ yan topi. Naꞌpi naninquë chimipiroꞌsaꞌ poꞌmo piquë 
yaꞌhuë rapi. Aꞌna roá chin yaahuë topi niꞌton, co inataquëchin paꞌpihuëꞌ. 
Quisoso nonshi hua china, sopai roꞌsari yaꞌcoan can të rin so pita naꞌpi nanin 
quëran pipirahuatonaꞌ, huëꞌ sapi naca pirin. 29 Quisoso quënanahuatonaꞌ, chiní‑
quën nontapi.

—Nohui të rain quën Sinioro. ¿Maꞌtaꞌ onpo ta poncoi? Quëmasoꞌ Yosë huiꞌnin‑
quën niꞌton, coꞌhuara ayaroꞌ tahuëri naniyatërasohuëꞌ, ¿aparisitarancoi ti? 
itopi.

30 Ina yaꞌca riya naꞌa coshiroꞌsaꞌ yaꞌhuërin. Huën tonën cosha tapi. 31 Inapita 
quënanahuatonaꞌ, itaantapi:

—Yaocoi hua tancoi, coshi roꞌsaquë tërantaꞌ aꞌpacoi yaꞌcoan taꞌii, itan tapi.
32  —Inta nipa chin, inaquë paatomaꞌ yaꞌconcoꞌ, itohua china, quëma piꞌsa 

quëran pipirahuatonaꞌ, coshi roꞌsaquë yaꞌcon conpi. Inaquë yaꞌcon pa chi nara, 

coshiroꞌsantaꞌ huaꞌyantatonaꞌ, aꞌna roá chin tahuan paꞌtopi. Panca sonoquë 
niitahuatonaꞌ, inaquë chimii topi.

33  Ina niꞌsahuatonaꞌ, aꞌpainaꞌpiroꞌsasoꞌ paꞌyanpi. Paꞌya na tona ninanoꞌpaꞌ 
taꞌapi. Inaquë yaꞌi piya shaꞌ hui conpi.

—Sopairoꞌsasoꞌ quëma piꞌsa quëran pipirahuatonaꞌ, coshi roꞌsaquë yaꞌcon‑
conpi. Napo hua chi nara, huaꞌyantatonaꞌ, tahuan paꞌtopi. Yaꞌipi chimii topi, 
itopi. 34 Natanahuatonaꞌ, naꞌa piyapiꞌsaꞌ huëꞌpi Quisoso nica caiso marëꞌ. Nani 
niꞌpa chi nara, tëꞌhuatatonaꞌ:

—Aꞌna parti paquëꞌ, itopi.

Apia anoyatërinsoꞌ 
(Marcos 2.1-12; Lucas 5.17-26)

9  1 Napo to hua chi nara, potiquë yaꞌcoantarahuatonaꞌ, aquë tëran pëntoan‑
tapi. Quisoso nina no nënquë chachin paan tapi. 2  Inaquë cata pini 

quëma piꞌsari huëcatonaꞌ, apia quëpi. Pëꞌsaraꞌhuaya pochin nininquë quëpi. 
Huaꞌquiꞌ co nanitërinhuëꞌ huanicasoꞌ, quëhuë nárin. “Ma noya isopita natë ri‑
naco,” taꞌton, Quiso sori caniaꞌpi itërin:

—¡Noya cancantëquëꞌ, apiaꞌhua! Apiramiáchin quëma oshanën inqui ta ran‑
quën, itërin.

3  Ina natanahuatonaꞌ, cotio maistroꞌsaꞌ yonquipi. “¿Ma quëmapitaꞌ isosoꞌ? 
‘Oshanën inqui ta ran quën,’ taꞌton, Yosë yayaꞌhuë rë tërin,” topi, yonquiatonaꞌ. 
4 Topinan yonqui nëna quëran napoápirinahuëꞌ, Quiso sori nito taton.

—¿Onpoatomataꞌ co noyahuëꞌ yonqui ra pi ra maco? 5  Canpi taso 
naporamaꞌ: “Piya pinpoa aꞌna pita oshanën inquitacasoꞌ, co nanitërëhuahuëꞌ. 
Apia camaiatëꞌ: ‘Huani ra huaton, noya paquë huachi,’ itacasontaꞌ co 
nanitaparëhuahuëꞌ,” tënamaꞌ. 6 Caso nipirinhuëꞌ Yosë quëran quëma pico niꞌto, 
nanan quëtë rinco piyapiꞌsaꞌ oshanënaꞌ inqui taꞌhuaso marëꞌ. Canpitantaꞌ ina 
nito ta ca maso marëꞌ iso apia anoya ta rahuë, itërin. Ina quëran apia itan tarin:

—Huaniquëꞌ apiaꞌhua. Pëꞌsaraꞌhuaya masa huaton, yaꞌhuë ranquë paquëꞌ, itërin.
7 Itohua china, aꞌna roá chin huani ra huaton, yaꞌhuërinꞌpaꞌ paꞌnin huachi. 

8  Piyapiꞌsaꞌ ina nicatonaꞌ, paꞌyanpi.
—¡Ma noyacha Yosëri cata huarin paya! Piyapi niponahuëꞌ chiní quën nanan 

quëtërin paya, topi.

Matio imarinsoꞌ 
(Marcos 2.13-17; Lucas 5.27-32)

9 Ina quëran Quisoso paan ta ra huaton, Matio quënan conin. Coriqui Noma 
copirno marëꞌ maꞌpatërinquë huën sëarin. Quiso sori itapon:

—Huëquëꞌ iyasha imaco, itërin. Itohua china, aꞌna roá chin huani ra huaton, 
imarin.

10 Naporoꞌ tahuëri ina pëinënquë Quisoso caꞌtanoꞌsanënpitarëꞌ cosha ta pa tapi. 
Naꞌa piyapiꞌsaꞌ huëꞌpi Quisosorëꞌ coshatatonaꞌ nohui ta caiso marëꞌ. Aꞌnaquënsoꞌ 
copirno marëꞌ coriqui maꞌpatonaꞌpiroꞌsaꞌ. Aꞌnaquëontaꞌ oshahuanoꞌsaꞌ itopisoꞌ. 
11 Parisioroꞌsasoꞌ ina niꞌsahuatonaꞌ, Quisoso caꞌta noꞌsa nën pita itonpi:

—¿Onpoatontaꞌ maistronëmaꞌ oshahuanoꞌsapitarëꞌ cosha tarin? Copirno 
marëꞌ coriqui maꞌpatonaꞌpiroꞌsantaꞌ co noyahuëꞌ nipirinahuëꞌ, inapitarëꞌ 
cosha tarin, itopi.

12  Nata na huaton, Quiso sori itërin:
—Isopitasoꞌ tëhuën cha chin nohuan topi imainacosoꞌ. Niꞌcoꞌ. Caniaꞌpiroꞌsasoꞌ 

notoro nohuan topi. Nipirinhuëꞌ, “Co caniorahuëꞌ,” topatërasoꞌ, co notoro 
nohuantërëhuë ꞌ.   13  Oshahuanoꞌsaꞌ pënë naꞌhuaso marëꞌ oꞌma rahuë. “Co 
noyahuëꞌ yonqui ra ma so pita naniantatomaꞌ, Yosë chachin tahuërëtantacoꞌ,” 
itërahuë. Aꞌnapitasoꞌ: “Quiyasoꞌ co oshahuancoihuëꞌ,” topiso marëꞌ co naꞌcon 
aꞌchintërahuëꞌ. Paatomaꞌ, Yosë quiri canën noya nitotocoꞌ noꞌtë quën yonqui‑
ca maquë. Inaquë iráca ninshi topi: “Aꞌna quën topinan quëran chinotatonaco 
osha nëna mar ëꞌ maꞌsha tëpapirinahuëꞌ, co aꞌna pita nosoropihuëꞌ. 
Nosorotacasoꞌ naꞌcon naꞌcon nohuan të rahuë,” tënin Yosë, itërin Quiso sori.

Nasha nanan aꞌchininsoꞌ 
(Marcos 2.18-22; Lucas 5.33-39)

14 Ina quëran Coan shari aꞌchin të rin so pita huëcatonaꞌ, Quisoso nontiipi:
—Quiyasoꞌ aꞌna tahuëri co coshatatoihuëꞌ, Yosë nontarai. Parisioroꞌsantaꞌ 

inapopi. Quëma i mari nën so pi taso nipirinhuëꞌ, noya cosha tapi, oꞌosapi, 
inapopi. ¿Onpoatontaꞌ co quiya pochin imarinënhuëꞌ? itiipi.

15 —Ca yaꞌhua rahuë niꞌton, co sëtopihuëꞌ. Niꞌcoꞌ. Quëmapi saꞌa caso marëꞌ 
piyapiꞌsaꞌ amato hua china, capa cancan topi. Nipa ya rin so pita huëꞌ pa chi‑
nara, inapitarëꞌ coshatatonaꞌ, capa cancan tapi. ¡Co sëtacaisoꞌ yaꞌhuërinhuëꞌ! 
Aꞌna tahuë riso nipirinhuëꞌ inimi co nën pi tari huëcatonaꞌ, saꞌa naꞌpi masapi. 
Quëpatohuachinaꞌ, co huachi coshatacaisoꞌ yonquiapihuëꞌ. Sëtapi huachi. 
Inapo cha chin cantaꞌ mapa chi naco, imari na co so pita sëtapi. Sëtatonaꞌ, co 
huachi coshatacaisoꞌ yonquiatonahuëꞌ, Yosë nontáponaꞌ, itërin Quiso sori.

16 Ina quëran aꞌchintaantarin.
—Niꞌcoꞌ. Aꞌmo rëso noyá moca hua china, co nasha nëꞌmë tëquë paꞌpitërëhuëꞌ. 

Nasha nëꞌmë tëquë paꞌpitërëꞌ napo rini, naquë ran chin nosha taton, aquëtë 
chachin napointonhuëꞌ. 17 Shaꞌmorontaꞌ yonquicoꞌ. Huino shaꞌmoroꞌ nipa‑
china, co shaꞌhuëtëꞌ morsa mocaroꞌ nininquë taꞌpanëhuëꞌ. Saꞌpo to hua china, 
aꞌna roá chin nopoi tërin. Nopoi to hua china, huino chiniarëꞌ. Morsantaꞌ tapirëꞌ. 
Shaꞌmoroꞌ huinosoꞌ nasha morsaquë taꞌpanëꞌ. Huino, morsantaꞌ noya nisarin, 
tënin Quisoso. ( Iráca inachitopisoꞌ naniantatonaꞌ, nasha nanan imacasoꞌ 
yaꞌhuërin, tapon naporin.)

Sanapi anoyatahuaton, Cairo huiꞌnin ananpitaantarinsoꞌ 
(Marcos 5.21-43; Lucas 8.40-56)

18  Aꞌchinaquëyaꞌ, aꞌna cotio huaꞌan huëꞌnin. Quisoso notë nanquë ison quirin.
—Huiꞌ nahuë apira chiminin. Huëcaton, Sinioro, sëꞌhuaquiquëꞌ nanpian‑

taꞌin, topirahuëꞌ, itiirin.
19 —Noyapaꞌ, tosa huaton inarë chachin paꞌnin. Caꞌtanoꞌsanënpitantaꞌ paꞌpi. 

20-21 Paaquëyaꞌ, aꞌna sana piri imaquiarin. Huaꞌquiꞌ panca huënaiꞌ aꞌparin. 
Nani shonca catoꞌ piꞌipi co sanorinhuëꞌ. Parisitárin. “Aꞌmo rinso tërantaꞌ 
sëꞌhua to huato, anoya ta ponco,” taꞌton pinën quëran imaquiarin. Imaquiton, 
aꞌmorinsoꞌ huiro tëín chin sëꞌhua quirin. 22  Quiso sori tahuë rë ta huaton, sanapi 
quënanin.

—Noya cancantëquëꞌ, imoya. Natë ranco niꞌton, noya taran, itërin. Naporo 
chachin noya tërin. Huënaiꞌ noꞌnarin huachi.

23  Ina quëran huaꞌan pëinënquë canconpi. Naꞌa piyapiꞌsaꞌ quënan conpi, 
naꞌnë rápi, ayanápi. Quinatoroꞌsantaꞌ quënan conpi. Huina ta caiso marëꞌ 
huëꞌpirinahuëꞌ, 24 Quiso sori itapon:

—Yaꞌipinquëmaꞌ pipicoꞌ. Co sana piaꞌhua chimininhuëꞌ. Topinan huëꞌë sárin, 
itërin.

—Co huëꞌërinhuëꞌ. Nani chiminin, itatonaꞌ tëhuapi. 25  Yaꞌipi piyapiꞌsaꞌ 
aipiran aꞌpa ra huaton, acoana chimipi yaꞌhuë rinquë yaꞌconin. Maimi ra ra‑
huaton, ananpitaantarin. Aꞌna roá chin huanirin huachi. 26  Napo hua china, 
yaꞌipi parti nanan nahuinin.

Catoꞌ somaraya anoyatërinsoꞌ
27 Ina quëran pipi ra huaton paꞌsapirinhuëꞌ, catoꞌ soma ra yari imaquiapi. Co 

mantaꞌ quënantopihuëꞌ. Quisoso imaratonaꞌ, chiní quën nontapi.
—¡Noso rocoi Sinioro! Quëmasoꞌ Tapicoꞌ shin quën. Yosë aꞌpai ma rin quën 

niꞌton, noso roa toncoi anoya tocoi, topiraihuëꞌ, itopi.
28  Pëiquë canconahuatonaꞌ, Quisoso yaꞌconin. Somarayaroꞌsantaꞌ yaꞌcon pa‑

chi nara, Quiso sori itërin:
—Cari nani tato anoyatërahuësoꞌ ¿natëramaꞌ ipora ti? itërin.
—Natë rain quën mini Sinioro. Yaꞌi piya nani ta paran tënai, itopi.
29 Napo to hua chi nara, sëꞌhua ra ya ra huaton, itërin:
—Natë ra maco niꞌton, apiramiáchin anoyataranquëmaꞌ, itërin.
30 Napo to hua china aꞌna roá chin quënan topi.
—Anoyatëranquëmasoꞌ iyaroꞌsaꞌ, ama insontaꞌ shaꞌhuitocosohuëꞌ, 

itopirinhuëꞌ, 31 pipirahuatonaꞌ, naꞌa piyapiꞌsaꞌ shaꞌhui të raꞌpiapi.
—Quisoso anoya ra ya të rincoi. Noya huachi quënan tërai, itëraꞌ piapi. Yaꞌipi 

parti quëran natan topi.

Nëꞌhuëya anoyatërinsoꞌ
32  Ina quëran paꞌpa china, aꞌnapitantaꞌ canquipi. Nëꞌhuëya quëpi. Sopai 

nohuanton, co nanitërinhuëꞌ nonacasoꞌ. 33  Quiso sori noso roaton, sopai 
aꞌpa tërin. Aꞌpa to hua china, aꞌna roá chin noya tërin. Noya nonsarin huachi. 
Piya piꞌsari niꞌpa chi nara, paꞌyanpi.

—Co onporontaꞌ iso pochin niꞌchinëhuahuëꞌ. Iráca quëran huarëꞌ co 
insontaꞌ isëquë naporinhuëꞌ, topi.

34 Pari sio roꞌsaso nipirinhuëꞌ, co yanatëpihuëꞌ.
—Sopai huaꞌani cata huarin niꞌton, nani tërin sopairoꞌsaꞌ aꞌpacasoꞌ, 

toconpi.

Piyapiꞌsaꞌ nosororinsoꞌ
35  Ina quëran Quisoso paꞌsá paton, nisha nisha nina no roꞌsaquë aꞌchin të‑

raꞌpiarin. Niyon ton piso pëiroꞌsaquë noya nanan shaꞌhui të raꞌpiarin.
—Yosë yahuaꞌanëntërinquëmaꞌ, itëraꞌpiarin. Insë quë sona paꞌpa china, 

yaꞌipi caniaꞌpiroꞌsaꞌ anoyatëraꞌpiarin. Nisha nisha canio inqui tërin. 36 Paaton, 
notohuaroꞌ piyapiꞌsaꞌ quënanin. Co Yosë yonquiatonahuëꞌ, co napion cancan‑
topi. Ohui ca roꞌsa pochin inahuasoꞌ, co incari tërantaꞌ aꞌpairinhuëꞌ. “¿Incha 
cata huaincoi paya?” taꞌtonaꞌ, nisha nisha yonquipi. Napoaton Quiso sori noso‑
rorin. 37 Noso roaton, caꞌta noꞌsa nën pita itërin:

—Notohuaroꞌ piyapiꞌsaꞌ yaꞌhuëpirinahuëꞌ, co inca riso tërantaꞌ 
catahuarinhuëꞌ Yosë huaꞌa nën të rinquë yaꞌco na caiso marëꞌ. Isoroꞌpaꞌ panca 
imin pochin ninin. Cayarinsoꞌ manëso pocha chin piyapiꞌsaꞌ manëꞌ Yosë 
imacaiso marëꞌ. Notohuaroꞌ piyapiꞌsaꞌ yaꞌhuaponaraihuëꞌ, caraíchin pënën‑
tapi Yosë imacaiso marëꞌ. 38  Napoaton Yosë nontocoꞌ aꞌnapitantaꞌ aꞌpaꞌin 
pënënchinaꞌ. Ina shaꞌhuitërinpoaꞌ aꞌchi na caso marëꞌ, itërin Quiso sori.

Shonca catoꞌ caꞌtanoꞌsanënpita acorinsoꞌ 
(Marcos 3.13-19; Lucas 6.12-16)

10  1 Shonca catoꞌ quëmapiꞌsaꞌ Quiso sori nani huayonin naꞌcon naꞌcon 
aꞌchin ta caso marëꞌ. Inapitasoꞌ, caꞌta noꞌsa nën pita itopi. Ayon to na‑

huaton, chiní quën nanan quëtërin sopairoꞌsaꞌ aꞌpa caiso marëꞌ. Ina nohuanton, 
nisha nisha caniori maninsopitantaꞌ anoya tapi.

2  Shonca catoꞌ acorin paatonaꞌ nanamën aꞌchi na caiso marëꞌ. Simonꞌton 
acorin. Pitro itopi antaꞌ. Iiontaꞌ acorin, Antë risë itopisoꞌ. Santiaco, Coansha, 
inapitantaꞌ acorin. Sipitio huiꞌnin pita inahuasoꞌ. 3  Pinipi, Parto romi, Tomasë, 
Tatio, inapitantaꞌ nohuan taton, acorin. Mationtaꞌ coriqui Noma copirno marëꞌ 
maꞌpatopirinhuëꞌ, acorin caꞌta na caso marëꞌ. Arpio huiꞌniontaꞌ acorin, Santiaco 
itopisoꞌ. 4 Aꞌna Simontaꞌ acorin. Inasoꞌ, copirno noꞌhuinaꞌpiroꞌsaꞌ imapirinhuëꞌ, 
iporasoꞌ Quisoso imasarin huachi. Cotasë Iscariotintaꞌ acopirinhuëꞌ, aꞌna 
tahuëri inari shaꞌhuirapiarinsoꞌ.

Aꞌchinacaiso marëꞌ aꞌparinsoꞌ 
(Marcos 6.7-13; Lucas 9.1-6)

5  Nani shonca cato yaꞌpi acohua china, shaꞌ hui tërin: “Paatomaꞌ iyaroꞌsaꞌ 
noya pënëntocoꞌ. Ama nisha piyapiroꞌsaꞌ yaꞌhuë piquë pacosohuëꞌ. 
Samaria ninanoroꞌsaquëntaꞌ ama pacosohuëꞌ. 6  Israiroꞌsaꞌ aꞌchintoncoꞌ. 
Inapitasoꞌ, ohuicaroꞌsaꞌ chihuëpiso pochin niꞌtonaꞌ, co Yosë yonquipihuëꞌ. 
Napoaton pënënacasoꞌ yaꞌhuërin. 7 Paatomaꞌ, aꞌchintocoꞌ: ‘Iso tahuëriꞌsaꞌ 
Yosë huaꞌanëntarinpoaꞌ,’ itocoꞌ. 8  Caniaꞌpiroꞌsaꞌ aꞌna roá chin anoyatocoꞌ. 
Chimipiroꞌsantaꞌ, ananpitaantacoꞌ. Chana caniori maninsontaꞌ quënanpatamaꞌ, 
anoyatocoꞌ. Aꞌnapitantaꞌ sopai roꞌsari yaꞌcoan can topi niꞌton, paꞌpi huaꞌ yan‑
topi. Quënanpatamaꞌ, sopairoꞌsaꞌ aꞌpatocoꞌ piyapiꞌsaꞌ noyachinaꞌ. Co mantaꞌ 
pahuërëtapomarahuëꞌ, Yosësoꞌ inaora nohuanton, catahuarinquëmaꞌ niꞌton, 
ama pahuërë nitocosohuëꞌ.

9 Aꞌchi na ca maso marëꞌ paꞌpatamaꞌ, ama mantaꞌ coriqui quëpacosohuëꞌ. 
10  Ama pëꞌpëto, pitana, sapatëꞌ, inapita quëpacosohuëꞌ. Ama aꞌmoramaso 
tërantaꞌ catoꞌ quëpacosohuëꞌ. ‘Asaca to hua tëra, aꞌcacasoꞌ yaꞌhuërin,’ topi. 
Napoaton aꞌchintohuatamaꞌ, aꞌcaarinënquëmaꞌ, catahuaarinënquëmaꞌ ama 
maꞌsha pahuan tin quë maso marëhuëꞌ.

11  Nisha nisha nina noquë aꞌchintocoꞌ. Nina noquë canconpatamaꞌ, 
inso sona noya natanpachinquëmaꞌ, ina pëinënquë yacapacoꞌ. Inaquë 
yacapatohuatamaꞌ, inaquë sá chin yaꞌhuëcoꞌ. 12  Pëinë naquë yaꞌconpatamaꞌ, 
‘Yosë catahuainquëmaꞌ,’ itocoꞌ. 13  Noya nohuantohuachinënquëmasoꞌ, Yosëri 
cata huarin. Nipirinhuëꞌ, co noyahuëꞌ nontohuachinënquëmasoꞌ, co Yosëri 
catahuarinhuëꞌ. 14  Insë quë sona paꞌpatamaꞌ, ‘Ama isëquë huëcosohuëꞌ. Co 
yanatanainquëmahuëꞌ,’ itohuachinënquëmaꞌ, patocoꞌ. Yapaꞌpatamaꞌ, pënëncoꞌ. 

‘Nani shaꞌhuitopiranquëmahuëꞌ. Co nohuantëramahuëꞌ niꞌton, canpi taora 
tëhuë në maquë ninaꞌintaramaꞌ,’ itocoꞌ. Ina quëran aꞌna parti paco huachi. 
15 Tëhuën cha chin itëranquëmaꞌ. Ayaroꞌ tahuëri nani hua chin, inapitasoꞌ chiní‑
quën parisitapi. Iráca Sotomaroꞌsaꞌ, Comoraroꞌsaꞌ, inapita paꞌpi co noyahuëꞌ 
cancan topi niꞌton, Yosëri chiní quën anaꞌin tërin. Co natërincosopitasohuëꞌ 
nipirinhuëꞌ, chini chiní quën anaꞌin tarin huachi,” itërin Quiso sori.

Aparisitacaisoꞌ ninorinsoꞌ
16 Ina quëran itaantarin:
“Niꞌcoꞌ iya roꞌsaꞌ. Ohuicaroꞌsaꞌ co nanitopihuëꞌ niaꞌpaicaisoꞌ. Aꞌna‑

roá chin  hu ën tonën niꞌni roꞌsari mapi. Aꞌchintohuatamaꞌ, aꞌna quën 
piyapiꞌsaꞌ niꞌni roꞌsa pochin cancantatonaꞌ, noꞌhuiarinënquëmaꞌ. Napoaton 
noya yon qui coꞌ. Noꞌhuipirinënquëmaontaꞌ, ama noꞌhuicosohuëꞌ. 
Noya can can tatomaꞌ, sanoanan quëran nontocoꞌ. 17 Niꞌcona iyaroꞌsaꞌ, 
piyapiꞌs aꞌ aꞌna roá chin anoꞌhuitotamaꞌ. Aꞌna quën noꞌhuitënënquëmaꞌ, 
masarinë nqu ëmaꞌ. Mapachinënquëmaꞌ, coisëquë quëpaarinënquëmaꞌ. 
Niyon ton piso pëiroꞌsaquëntaꞌ huihuiarinënquëmaꞌ. 18  Imara ma coso marëꞌ 
huaꞌanoꞌ saꞌ  yaꞌhuë rinquë shaꞌhuirapiarinënquëmaꞌ. Copirnoroꞌsaquëntaꞌ 
quëpaarinënquëmaꞌ. Ca nohuanto, inaquë quëpaarinënquëmaꞌ nana mëhuë 
shaꞌhui ta ca maso marëꞌ. Inaquë nisha piyapiroꞌsantaꞌ aꞌchintaramaꞌ. 19 Inaquë‑
pita quëpahuachinënquëmaꞌ, ama paꞌyancosohuëꞌ. ‘¿Maꞌcha tonoꞌpoya?’ 
ama tocosohuëꞌ. Naporoꞌ Yosë anitotarinquëmaꞌ noꞌtë quën aꞌpa ni ta ca maso 
marëꞌ. 20  Co canpi taora yonqui nëma quëran nonsaramahuëꞌ. Ispi rito Santo 
ayonquiarinquëmaꞌ noya nona ca maso marëꞌ.

21 Aꞌna quën imasa ri naco. Aꞌna quënso nipirinhuëꞌ co nohuantarinacohuëꞌ 
niꞌton, quëmo pi nën pita capini ninoꞌhuiapi. Aꞌna quën iin chachin niponahuëꞌ, 
shaꞌhui ra piarin tëpa caiso marëꞌ. Aꞌnaquëontaꞌ huiꞌnin niponahuëꞌ, imapa‑
chinco, paꞌ pini chachin shaꞌhui ra piarin. Aꞌnaquëontaꞌ aꞌshin chachin, 
paꞌpin c hac hin niponahuëꞌ, imapa chi naco, huiꞌ nin pi tari shaꞌhui ra piapi. 
22  Imara maco niꞌton, naꞌa piyapiꞌsaꞌ noꞌhuiarinënquëmaꞌ. Nipirinhuëꞌ, co 
aꞌpohuatamacohuëꞌ, nichaꞌë sa ran quëma huachi. 23 Aparisitohuachinënquëmaꞌ, 
aꞌna nina noquë paantacoꞌ. Inaquëntaꞌ aꞌchiantacoꞌ. Naꞌa ninanoroꞌsaꞌ Cotia 
parti yaꞌhuërin. Co yaꞌipi nina no roꞌsaquë paꞌshatërasënquëmahuëꞌ, cantaꞌ 
oꞌman ta ra rahuë. Yosë quëran quëma pico niꞌto, aꞌna tahuëri oꞌmantarahuë 
Yosë huaꞌanëntërinsoꞌ acocaꞌ huaso marëꞌ.

24  Niꞌcoꞌ. Patron yaꞌhuë hua china, co piyapinënpitasoꞌ chini chiní quën 
nanantër inhuëꞌ. Cantaꞌ canpita mais tro në maco niꞌton, chini chiní quën 
nanan të rahuë. 25  Napoaton noꞌhuihuachinënquëmaꞌ, co ina marëꞌ sëtacasoꞌ 
yaꞌhuërinhuëꞌ. Nani noꞌhui ri naco cantaꞌ. ‘Sopain quën,’ itëri naco niꞌton, canpi‑
tanta ina pocha chin nontarinënquëmaꞌ,” itërin Quiso sori.

Yosë tëꞌhuatacasoꞌ yaꞌhuërinsoꞌ 
(Lucas 12.2-9)

26 Ina quëran itan tarin:
“Piyapiꞌ saꞌ  noꞌhuipirinënquëmahuëꞌ, ama iyaroꞌsaꞌ tëꞌhuatocosohuëꞌ. 

Iporasoꞌ maꞌsha noyá poꞌopinan pochin niꞌton, co insontaꞌ nitotërinhuëꞌ. 
Aꞌna tahuë riso nipirinhuëꞌ yaꞌi piya nito tapi. 27 Iporasoꞌ co yaꞌipi piyapiꞌsaꞌ 

aꞌchintarahuëꞌ. Cara yan quëma tërantaꞌ canpi taora quëparahuatënquëmaꞌ, 
naꞌcon aꞌchintaranquëmaꞌ. Aꞌna tahuë riso nipirinhuëꞌ yaꞌipi piyapi aꞌnin‑
quë chin s haꞌ huitocoꞌ nitochinaꞌ. 28  Ama piyapiꞌsaꞌ tëꞌhuatocosohuëꞌ. 
Tëpapirinë nqu ëmaontaꞌ, co huaꞌyanëmaꞌ matarinënquëmahuëꞌ. Yosë 
tëhuënchinsoꞌ tëꞌhuatacasoꞌ yaꞌhuërin, tënahuë. Ina nohuanton, chiminëꞌ. 
Co noyahuëꞌ nipachinaꞌ, pënquë chachin aꞌpaarin huachi. Inatohuaꞌ huaꞌ‑
ya në narë chachin parisitomiatapi huachi. Napoaton Yosë naꞌcon naꞌcon 
tëꞌhuatacasoꞌ yaꞌhuërin. Co piyapiꞌsaꞌ tëꞌhuatacasoꞌ yaꞌhuërinhuëꞌ.

29  Y osësoꞌ aꞌpairinquëmaꞌ. Niꞌcoꞌ. Inairaroꞌsaꞌ co paꞌtonhuëꞌ. Cato 
nipirinhuë ꞌ, aꞌna soroí chin paꞌtërin. Napoaponahuëꞌ, co aꞌnaya tërantaꞌ 
Yosëri nan iantërinhuëꞌ. Co ina nohuantohuachinhuëꞌ, co chimininhuëꞌ. 
30-31 Canpoaso nipirinhuëꞌ naꞌcon naꞌcon aꞌpairinpoaꞌ. Yaꞌipinpoaꞌ aꞌnaya 
aꞌnayanpoaꞌ yonquirinpoaꞌ. Ainënpoaꞌ huaꞌhuayátërahuë nipirinhuëꞌ, yaꞌi piya 
pichirin. Napoaton ama tëꞌhuacosohuëꞌ. Niꞌsárinpoaꞌ.

32  ‘ Quisoso imarahuë,’ topatamaꞌ, ayaroꞌ tahuëri carinquëmantaꞌ 
nohuantaranquëmaꞌ. ‘Imari naco mini,’ itarahuë Tata Yosë. 33  Nipirinhuëꞌ, 
‘aꞌpo rahu ë h uachi,’ topatamasoꞌ, carinquëmantaꞌ aꞌpoaranquëmaꞌ. ‘Co 
imarinacohuëꞌ,’ itarahuë Tata Yosë,” tënin Quisoso.

Nisha nisha Quisoso yonquirapipisoꞌ 
(Lucas 12.51-53; 14.26-27)

34 Ina quëran pënëan tarin:
“ ‘Cristo oꞌm a hua chin, yaꞌi piya nohuantatonaꞌ, noya yaꞌhuapi,’ 

topiramahuëꞌ, co yaꞌi piya nohuantarinacohuëꞌ niꞌton, ninoꞌhuiapi. 35  Ipora 
quëran hua rëꞌ  aꞌna pëiquë yaꞌhuë pi so pita nisha nisha yonquiapi. Aꞌna 
pëiquë paꞌpin nohuan tarin. Huiꞌ ninso nipirinhuëꞌ co nohuantarinhuëꞌ. Aꞌna 
pëiquëntaꞌ huiꞌnin nohuan tarin. Paꞌpinso nipirinhuëꞌ co nohuantarinhuëꞌ. 
Sanapiꞌsan taꞌ  nisha nisha yonquiapi. Aꞌshin co nohuantarinhuëꞌ. Huaꞌ‑
huinso nipirinhuëꞌ nohuan tarin. Aꞌshatën nohuantapirinhuëꞌ, notainsoꞌ co 
nohuantarinhuëꞌ. Napoaponaꞌ. 36 Imara ma coso marëꞌ quëmo pi nëma chachin 
noꞌhuiarin ënq uëmaꞌ. Co nishahuëꞌ niponaraihuëꞌ, inimi conën pochin 
niꞌsarinënquëmaꞌ.

37 Y aima pa ta maco, ca naꞌcon naꞌcon noso roco. Tatamaꞌ, mamamaꞌ, 
huiꞌnamaꞌ inapita co onpo pin chin nosorocasoꞌ yaꞌhuërinhuëꞌ. Co naꞌcon 
naꞌcon nosorohuatamacohuëꞌ, co tëhuën cha chin imaramacohuëꞌ tënahuë. 
38  Imapa ta maco, aꞌna pita aparisitarinënquëmaꞌ. Yatëpapirinënquëmaontaꞌ, 
imamia toco. Coro sëquë chiní quën parisitërëꞌ. Inapo cha chin canpitantaꞌ 
imapa ta maco, aparisitarinënquëmaꞌ. Co ahuantohuatamahuëꞌ, co tëhuën cha‑
chin imaramacohuëꞌ. 39 Noya nanpicamasoáchin yonquihuatamaꞌ, topinan 
quëran nan pia ramaꞌ. Chiminpatamaꞌ, parisitomiataramaꞌ. Nipirinhuëꞌ, 
imara ma c oso  marëꞌ aparisitohuachinënquëmaꞌ, noya cancantocoꞌ. 
Tëpapirinënquëmaontaꞌ, noya noya nanpimiatontaramaꞌ,” itërin.

Yosëri acanarinsoꞌ 
(Marcos 9.41)

40 Ina quëran pënëan tarin: “Inso sona noya natanpachinquëmaꞌ, noya nata na‑
ri naco cantaꞌ. Yosë aꞌpai ma rinco niꞌton, Yosë nanamën chachin imasapi huachi. 

41 Aꞌchi na maso marëꞌ Yosë noya niꞌsarinquëmaꞌ. Inápaquë acanaarinquëmaꞌ. 
Aꞌna quën natanpachinënquëmaꞌ, ‘Yosë nanamën chachin aꞌchintarinpoaꞌ,’ 
taꞌtonaꞌ, noya natanarinënquëmaꞌ. Ina marëꞌ inapitantaꞌ inápaquë cana rapi. 
Tëhuën cha chin noya piyapiꞌsaꞌ catahuacasoꞌ yaꞌhuërin. ‘Yosë imarin niꞌton, 
noya quëmapi inasoꞌ,’ taꞌtomaꞌ, catahuacoꞌ. Ina marëꞌ Yosë acanaarinquëmaꞌ. 
42  Inso tërantaꞌ imarincoso co chiní quën nanantopirinhuëꞌ, inantaꞌ nosorocasoꞌ 
yaꞌhuërin. Imarin coso marëꞌ iꞌsha tërantaꞌ oꞌshitohuatamaꞌ, inápaquë Yosë 
acanaarinquëmaꞌ. Tëhuën cha chin noya iꞌhuërëtarinquëmaꞌ,” itërin Quiso sori.

Coansha Paotistari piyapi aꞌparinsoꞌ 
(Lucas 7.18-35)

11  1  Nani caꞌta noꞌsa nën pita shaꞌhui ta huaton, aꞌchi na caso marëꞌ 
paꞌnin huachi. Nisha nisha nina noquë paꞌsa huaton, aꞌchi naꞌpiarin. 

Pënë naꞌpiarin.
2  Coansha Paotis taso nipirinhuëꞌ, naporoꞌ tashinan pëiquë yaꞌhuárin. Inaquë 

yaꞌipi Quisoso naporinsoꞌ natan tërin. Ina natan taton, catoꞌ imarin so pita 
aꞌparin Quisoso nata na caiso marëꞌ. 3 Cancon pa chi nara, Quisoso natanatonaꞌ:

—Coansha Paotista aꞌpa rincoi niꞌton, nata naꞌhuain quënso marëꞌ huëꞌnai. 
Iꞌhuá chachin inasoꞌ, naꞌcon shaꞌhui të rincoi. “Aꞌna tahuëri Cristo oꞌma rarin, 
Yosëri aꞌpaimarinsoꞌ,” itërincoi. ¿Quëmasoꞌ inanquën nimara, ti? ¿Pahua‑
narin oꞌmacasoꞌ nica? Co nitotatoihuëꞌ, nata na poin quën huëꞌnai. Shaꞌ hui tocoi 
quiyantaꞌ Coansha shaꞌhui toan taꞌii, itopi.

4-5 Napo to hua chi nara, Quiso sori itërin:
—Nani maꞌsha niꞌnamaꞌ, natanamaꞌ. Soma raya ninin so pita huëꞌ pa‑

chi nara, ca nohuanto, niꞌtopi. Apiaroꞌsantaꞌ aꞌna roá chin anoya të rahuë. 
Noya iratopi niꞌnamaꞌ. Aꞌnaquëontaꞌ chana caniori manin so pita anoya të‑
rahuë. Nëꞌhuëroꞌsantaꞌ ca nohuanto, noya natan topi. Chiminpisopitantaꞌ 
ananpitaantarahuë. Notohuaroꞌ piyapiꞌsaꞌ co Yosë nohuitatonaraihuëꞌ, 
nosorotápirinahuëꞌ, iporaso huachi noya nanan aꞌchin ta rahuë natanamaꞌ. 
Paatomaꞌ, yaꞌi piya Coansha shaꞌhuitoncoꞌ noꞌtë quën nito chin. 6 Inso sona yaꞌipi 
canca nëna quëran natëmiatohuachinaco, nóya cancan tapi, itërin Quiso sori.

7 Ina natanahuatonaꞌ, Coansha shaꞌhuitaponaꞌ paꞌpi. Nani paꞌpa chi nara, 
Quiso sori piyapiꞌsaꞌ aꞌchin tan tarin.

—Natanco iyaroꞌsaꞌ Coansha yonquiato aꞌchinchinquëmaꞌ. Iꞌhua inotëro 
parti ina nicapomaꞌ paꞌpa ta mara, inaso Yosë marë chiní quën huanirin 
quënanconamaꞌ. Co piquira ihuani onororinso pochin niconinhuëꞌ. 8  Co inaso 
maꞌhuanoꞌsaꞌ pochin noyá pia chin aꞌmorinhuëꞌ. Noyá pia chin aꞌmopisopitasoꞌ, 
copirnoroꞌsaꞌ pëinë naquë yaꞌhuëpi. Coan shaso nipirinhuëꞌ, co nani maꞌsha 
yaꞌhuëtërinhuëꞌ. 9 Pënëntërinsoꞌ nata na ca maso marëꞌ paꞌnamaꞌ, tënahuë. 
Coansha tëhuën cha chin nóya pënën tërin. Co topinan quëran pënëntërinhuëꞌ. 
Yosëri chachin aꞌparin pënën ta caso marëꞌ. 10  Iráca quiri ca nënquë ninoton 
Yosëri huiꞌnin shaꞌ hui tërin.

“Coꞌhuara paꞌshamátërasënquënhuëꞌ, comisionëhuëꞌton aꞌpararahuë 
piyapiꞌsaꞌ ayonquicaso marëꞌ,” itërin.

Coansha ninoton, naporin.
11  “Iráca quëran huarëꞌ naꞌa piyapiꞌsaꞌ pënëntopirinahuëꞌ, Coansha 

Paotistasoꞌ noya noya pënën tërin. Pënëntërinsoꞌ noya, nipirinhuëꞌ, inso 

tërantaꞌ imapa chi naco, noya noya nisarin. Yosë huaꞌa nën të rinquë chachin 
yaꞌco narin huachi, tënahuë.

12  Coansha pënën tërin quëran huarëꞌ naꞌa piyapiꞌsaꞌ huëꞌ sapi nata na caiso 
marëꞌ. Aꞌna quënso nipirinhuëꞌ co nohuantopihuëꞌ Yosë huaꞌa nën të rinquë 
yaꞌconacaisoꞌ. Co nohuantatonaraihuëꞌ, nohuan to pi so pita aparisitopi. Chiní‑
quën cancan to pi so pi taso nipirinhuëꞌ, onpopiontaꞌ yaꞌco napi. 13  Iráca quëran 
huarëꞌ Moisësë, pënëntonaꞌpiroꞌsaꞌ, inapita ninopi. ‘Yosë yahuaꞌanëntërinpoaꞌ. 
Aꞌna tahuëri ina marëꞌ acorinsoꞌ aꞌpaimararin,’ topi. Coanshantaꞌ ninotonaꞌ, 
ninshi topi: ‘Coꞌhuara Sinioro tahuë rinën naniyatërasohuëꞌ, Iniasë huëan tarin 
pënën ta caso marëꞌ,’ topi. 14  Napo piso chachin Coansha pënën tarin huachi. 
Iniasë pochin cancan taton, pënën tarin, tënahuë. Nohuantohuatamaꞌ, natëcoꞌ. 
15 Huëratëhuanpatamaꞌ, noya nata na to maco, yonquicoꞌ.

16  Iporasoꞌ piyapiꞌsaꞌ nisha nisha yonquipi. Huaꞌhua roꞌsa pochin cancan‑
topi. Huaꞌhuaroꞌsaꞌ cachiquë yaꞌnipihuachinara, aꞌna quën taponaꞌ: ‘Huëcoꞌ 
pita pochin niꞌtëhuaꞌ, yaꞌnipiahuaꞌ,’ taꞌtonaꞌ, 17 quinatapirinahuëꞌ, co aꞌna‑
pita nohuantopihuëꞌ nansacaisoꞌ. Ina quëran co nohuantohuachinarahuëꞌ, 
tantaponaꞌ: ‘I nta  nipa chin, huëcoꞌ chimipi paꞌpi to piso pochin niꞌtëhuaꞌ, 
yaꞌnipiahuaꞌ,’  ni tan tapi. Naꞌnëpirinahuëꞌ, co aꞌna pita nohuantopihuëꞌ 
naꞌnëcaisoꞌ. I nap o cha chin canpitantaꞌ ipora nisha nisha yonquiramaꞌ. 
18  Coansha Paotistasoꞌ pënën tapon, co aquëtëꞌ cosharoꞌ yonquirinhuëꞌ. Co 
noya coshatërinhuëꞌ. Co piꞌpian tërantaꞌ huino oꞌorinhuëꞌ. Napopirinhuëꞌ: 
‘Inasoꞌ Sopairi ahuaꞌyantërin niꞌton naporin,’ tënamaꞌ. 19 Caso nipirinhuëꞌ, 
Yosë quëran quëma pico niporahuëꞌ cosha të rahuë, oꞌorahuë. Ina marëꞌ pino‑
ra maco cantaꞌ. ‘Quisoso cosha tárin, oꞌopa tárin. Oshahuanoꞌsarëꞌ nipa yarin. 
Copirno marëꞌ coriqui maꞌpatonaꞌpiroꞌsarëntaꞌ nipa yarin,’ toconamaꞌ. Nisha 
nisha yonquiconam aꞌ. Aꞌna quënso nipirinhuëꞌ noya yonquiatonaꞌ, Yosë 
natëapi huachi. Noꞌtë quën pënë nahuë niꞌton, noꞌtë quën yonquiapi huachi,” 
tënin Quisoso.

Nisha nisha ninanoquë yaꞌhuëpisopita pënëninsoꞌ 
(Lucas 10.13-15)

20 Nisha nisha nina no roꞌsaquë nani pënën tërin. Inaquë naꞌa caniaꞌpiroꞌsaꞌ 
aꞌna roá chin anoya tërin. Yaꞌhuëhuanoꞌsasoꞌ nicaponaraihuëꞌ, inacha chin 
inacha chin yonquian tapi. Co oshanënaꞌ yaaꞌpopihuëꞌ. Napoaton chiní quën 
pënënin. 21 Cora si noquë yaꞌhuë pi so pita, Pitsai taquë yaꞌhuë pi so pita, inapita 
yonquiaton, itapon:

“¡Maꞌhuán tacha canpitasoꞌ nisa rama paya! Naꞌcon pënënpiranquëmahuëꞌ, 
co natëramacohuëꞌ. Ina marëꞌ parisitaramaꞌ. Naꞌcon nitotopiramahuëꞌ, 
co yaimaramaco huëꞌ. Tiroquë, Sitonquë, inaquë pi taso nipirinhuëꞌ co 
pënëntërahuëꞌ.  Co inaquë caniaꞌpiroꞌsaꞌ aꞌna roá chin anoyatërahuëꞌ. 
Inaquë napo ra huë napo rini, osha nëna marëꞌ sëchitonahuëꞌ. Saꞌcatën 
nininso aꞌmoto naꞌ, huarianoquë nipashimotochitonahuëꞌ. Co noyahuëꞌ 
yonquipisopitantaꞌ, nanianchitonahuëꞌ. 22  Napoaton ayaroꞌ tahuëri nani‑
hua chin, canpitasoꞌ Yosë chini chiní quën anaꞌintarinquëmaꞌ. Inapitasoꞌ co 
onpo pin chin anaꞌintarinhuëꞌ. 23 Capi nao moquë yaꞌhuëramasopitantaꞌ co noꞌtë‑
quën yonquiramahuëꞌ. ‘Noyacoi niꞌtoi, Yosëꞌpaꞌ paꞌsarai,’ ¿topiramahuëꞌ ti? 
Co ina marëꞌ inatohuaꞌ paꞌsaramahuëꞌ. Parisitopiquë paꞌmia ta rama huachi. 

Huaꞌquiꞌ aꞌchintëranquëmaꞌ. Naꞌa caniaꞌpiroꞌsaꞌ aꞌna roá chin anoya të rahuë. 
Nani nicapomarahuëꞌ, co yaimaramacohuëꞌ. Soto maquë napo rahuë napo rini, 
inapi taso natëitonacohuëꞌ. Co osha nëna marëꞌ Yosëri ataꞌhuanchitonhuëꞌ. 
Ipora huantaꞌ yaꞌhuaꞌitonahuëꞌ. 24  Ayaroꞌ tahuëri nani hua chin, canpitasoꞌ 
chini chiní quën anaꞌintarinquëmaꞌ. Soto ma roꞌ saso nipirinhuëꞌ, co onpo pin‑
chin anaꞌintarinhuëꞌ, tënahuë,” itërin Quiso sori.

Quisoso asanocancaninpoasoꞌ 
(Lucas 10.21-22)

25 Naporoꞌ noya cancan taton, Yosë nontërin:
“¡Ma noyacha Tata yonquiran paya! Quëmasoꞌ chini chiní quën nanan tëran. 

Inápaquë yaꞌhuë rin so pita, isoroꞌpaquë yaꞌhuë rin so pita, yaꞌi piya huaꞌa nën‑
tëran. Aꞌna quën Tata nani maꞌsha nitotaponaraihuëꞌ: ‘Quiyaora noya noya 
nito tarai,’ topiso marëꞌ, co nanamën anitotëranhuëꞌ. Imari na co so pi taso 
nipirinhuëꞌ, co onpo pin chin nitotaponaraihuëꞌ: ‘Cata huaco Sinioro co caora 
nanitërahuëꞌ,’ topa chi nara, quëma nanamën chachin anito tëran. Ina marë: 
‘Yospa rin quën,’ itëran quën. 26 Quëmaora nohuanton Tata naporan,” itërin.

27 Ina quëran piyapiꞌsaꞌ aꞌchin tan tarin.
“Tata Yosë nohuanton, pënën ta rahuë. Yaꞌipi nanamën anito të rinco 

piyapiꞌsaꞌ aꞌchin ta caꞌhuaso marëꞌ. Huiꞌ ninco niꞌton, inasá chin noya nohui të‑
rinco. Inapo cha chin Tata Yosë nohui të rahuë. Casá chin noya nohui të rahuë. 
Aꞌnaquëontaꞌ cari anohui to huato, nohui tapi antaꞌ. 28  Huëcoꞌ casá chin imaco 
catahuainquëmaꞌ. Isoroꞌpaquë maꞌsha onporamaꞌ niꞌton, sëtaramaꞌ. Napo‑
ra huaton, nisha nisha yanatëpiramahuëꞌ, co canpi taora nanitëramahuëꞌ 
noya cancantacamasoꞌ. Pëꞌpëto quëquën quëparamaso pochin nina ta nama 
niꞌton, napion cancantëramaꞌ. Napoaton huëcoꞌ catahuainquëmaꞌ sano 
cancan ta ca maso marëꞌ. 29 Co carinquëmaꞌ nocananquëmahuëꞌ. Sanoanan 
quëran pënënanquëmaꞌ. Casá chin natanco aꞌchinchinquëmaꞌ. Nani tahuëri 
catahuaranquëmaꞌ noya cancan ta ca maso marëꞌ. Ina pochin imapa ta maco, 
sano cancan ta rama huachi. 30  Maꞌsona nica caso shaꞌhuitohuatënquëmaꞌ, 
catahuaranquëmaꞌ noya nicacamasoꞌ. Catahuaranquëmaꞌ niꞌton, co sacaihuëꞌ 
imasa ra maco huachi,” itërin Quiso sori.

Chinoto tahuëri naporinsoꞌ 
(Marcos 2.23-28; Lucas 6.1-5)

12  1 Aꞌna chinoto tahuëri nani hua china, Quisoso caꞌtanoꞌsanënpitarëꞌ 
paꞌsapi. Tricoroꞌ pënton tapi. Caꞌta noꞌsa nën pita tanatonaꞌ, papona 

pochin aꞌnaya aꞌnaya trico moto maraapi. Iꞌshorayarahuatonaꞌ, caꞌpi. 2  Ina 
niꞌsa hua tona parisioroꞌsasoꞌ:

—¡Niꞌquëꞌ Maistro! Chinoto tahuëri nipirinhuëꞌ, caꞌta noꞌsa nën pita trico raya 
iꞌsho ra yapi, co ipora tahuëri piꞌpisha tërantaꞌ saca ta caso yaꞌhuërinhuëꞌ. Co 
Moisësë pënëntërinsoꞌ natëpihuëꞌ, itopi.

3  Napo to hua chi nara, itërin:
—Yosë quiri canën ¿co nontëramahuëꞌ ti? Iráca Tapi tana hua china, 4 Yosë 

pëinënquë yaꞌconin. Inaquë yaꞌco na huaton, pan Yosë marëꞌ acopisoꞌ caꞌnin. 
Caꞌtaninsopitantaꞌ tanatonaꞌ, caꞌpi. Corto huaꞌa noꞌsa rá chin ina pan capa caiso 
nipirinhuëꞌ, Tapi caꞌnin. Caꞌpirinhuëꞌ, co ina marëꞌ Yosëri anaꞌintërinhuëꞌ. 

5  Isontaꞌ yonquicoꞌ. Nani chinoto tahuëri corto huaꞌanoꞌsaꞌ Yosë pëinënquë 
saca topi. Piyapiꞌsaꞌ osha nëna marëꞌ ohuicaroꞌsaꞌ tëpapi. Sacatopirinahuëꞌ, co 
ina marëꞌ oshahuanpihuëꞌ. ¿Co inantaꞌ nontëramahuëꞌ ti? 6 Yosë pëinën noya 
nipirinhuëꞌ, casoꞌ chini chiní quën nanan tato, noya noya aꞌchintaranquëmaꞌ. 
7 Yosë chachin naporin: “Piyapiꞌsaꞌ nosorocamasoꞌ naꞌcon naꞌcon nohuan‑
të rahuë. Maꞌsha osha nëma marëꞌ tëparahuatoma yaꞌipi ahuiquitamasoꞌ, 
co onpo pin chin nohuantërahuëꞌ,” tënin quiri ca nënquë. Nontopiramahuëꞌ, 
co natantochinách inhuëꞌ cancantëramaꞌ. Noꞌtë quën yonquiramaꞌ napo‑
rini, co topinan quëran shaꞌhuirapiitomahuëꞌ. 8  Yosë quëran quëma pico 
niꞌto, chiní quën nanan të rahuë. Chinoto tahuëri maꞌsona noya nicacasoꞌ 
shaꞌhuichinquëmaꞌ. Co nica ca sohuë nininsontaꞌ shaꞌhuichinquëmaꞌ, itërin.

Imirin tachitërinsoꞌ 
(Marcos 3.1-6; Lucas 6.6-11)

9 Ina quë ran paan ta ra huaton, niyon ton piso pëiquë yaꞌcon conin. 10 Inaquë 
aꞌna quëmapi quënan conin. Aꞌna imirin tachi tërin niꞌton, co piꞌpisha tërantaꞌ 
nanitërinhuëꞌ sëꞌ quëtacasoꞌ. “Ipora tahuëri co caniaꞌpiroꞌsaꞌ anoya ta caso 
yaꞌhuërinhuëꞌ,” taꞌtonaꞌ, parisioroꞌsari niꞌsapi. Quisoso yashaꞌhuirapitonaꞌ, itaponaꞌ:

—Chinoto tahuëri nipirinhuëꞌ, ¿noya caniaꞌpiroꞌsaꞌ anoyatacasoꞌ ti? itopi.
11 —Niꞌcochi iyaroꞌsaꞌ, ohuicaroꞌsaꞌ pëꞌta hua hua ta mara, aꞌnaya tërantaꞌ 

panca nanin ca tëquë anoto hua china, ocoiramaꞌ. Chinoto tahuëri nipirinhuëꞌ, 
masahuatomaꞌ, ocoiramaꞌ. 12  Piya piꞌsaso nipirinhuëꞌ noya noya niꞌton, naꞌcon 
naꞌcon nosoroc aso ꞌ yaꞌhuërin. Napoaton chinoto tahuërintaꞌ piyapiꞌsaꞌ 
catahuacasoꞌ yaꞌhuërin, itërin.

13  Napo ta huaton, apia nontërin.
—Imiran iyasha ihuëquëꞌ, itërin. Natëton ihuë pa china, aꞌna roá chin noya‑

tërin. Aꞌna imirin pocha chin nian tarin. 14 Ina nica tona parisioroꞌsasoꞌ pipipi. 
Pipirahuatonaꞌ, Quisoso tëpa caiso marëꞌ yonquipi huachi.

Iráca ninorinsoꞌ
15  In a nito taton, Quisoso aꞌna parti paꞌnin. Naꞌa piya piꞌsari imasarin. 

Caniaꞌpiroꞌsaꞌ huëꞌ pa chi nara, yaꞌi piya anoya tërin.
16 —Ama aꞌna pita shaꞌhuitocosohuëꞌ, itërin. 17 Iráca Quisoso ninoton, Isaiasë 

ninshi tërin. Yosë yonqui rinso chachin ninshi taton, naporin:
 18 “Iso quëmapi nani acorahuë nisha nisha piyapiꞌsaꞌ nichaꞌëcaso marëꞌ. 

Noya natëarinco.
Naꞌcon nosoroato, nóya niꞌnahuë.
Ispiritonëhuë chachin ayaꞌcoancantarahuë.
Nisha piyapiroꞌsantaꞌ noꞌtëquën aꞌchintahuaton, anoyacancantarin.

 19 Co noꞌhuiarinhuëꞌ. Co chiníquën nonsarinhuëꞌ.
Co cachiquë paaton, piyapiꞌsaꞌ anoꞌhuitarinhuëꞌ.

 20 Aꞌnaquën piquira yanopantërinso pochin nicatonaꞌ, co huachi chiníquën 
cancantopihuëꞌ. Inapitasoꞌ achinicancanarin.

Nanparin yatacopirinso pochin cancantatonaꞌ, piꞌpianchin Yosë 
shiaꞌpopi. Co inapitantaꞌ noꞌhuiarinhuëꞌ.

Noꞌtëquën aꞌchintahuaton, naꞌa piyapiꞌsaꞌ anoyacancantarin. 
Inapotaton, sopai minsëarin huachi.

a 12.24 Piirsiposoꞌ: Sata nasë tapon naporin. 

 21 Nisha nisha piyapiꞌsari natanahuatonaꞌ: ‘Inasáchin nichaꞌësarinpoaꞌ,’ 
tosapi huachi,” tënin Yosë quiricanënquë.

Iráca Isaiasë nino rinso chachin nanirin niꞌton, Quiso sori sanoanan quëran 
piyapiꞌsaꞌ pënë narin.

Sopai huaꞌan minsërinsoꞌ 
(Marcos 3.20-30; Lucas 11.14-23; 12.10)

22  Ina quëran aꞌna quëmapi quëpi Quiso sori anoya ta caso marëꞌ. Sopairi 
yaꞌcoan can tërin niꞌton, co nanitërinhuëꞌ nonacasoꞌ. Co quënan ta caso tërantaꞌ 
nanitërinhuëꞌ. Sopai aꞌpa ra huaton, aꞌna roá chin anoya tërin. Noya niꞌtërin. 
Nonacasontaꞌ nani tërin huachi. 23  Ina niꞌsahuatonaꞌ, piyapiꞌsaꞌ paꞌyanpi. 
“¡Maꞌpi tacha nani ta parin paya! Isosoꞌ Tapicoꞌ shiin, ¿Yosëri aꞌpaimarinsoꞌ 
nimara ti?” nitopi.

24 Parisioroꞌsariso nipirinhuëꞌ, co natëpihuëꞌ: “Sopairoꞌsaꞌ huaꞌan Piirsipo a 
itopisoari cata huarin niꞌton, nani ta parin sopairoꞌsaꞌ aꞌpacasoꞌ. Co inari 
catahuarinhuëꞌ napo rini, co nanichitonhuëꞌ,” topi.

25  Topinan yonquirapirinahuëꞌ, inaora yonquinën quëran Quiso sori 
nito taton, itërin: “Niꞌcoꞌ. Nina noquë yaꞌhuë pi so pita ninoꞌhuipi napo rini, 
yanquëꞌitonahuëꞌ. Co huachi inaquë yaꞌhuëꞌitonahuëꞌ. Huën to nënquë 
yaꞌhuëpisopitantaꞌ ninoꞌhuipi napo rini, inapitantaꞌ yanquëꞌitonahuëꞌ. 
26  Inapo cha chin Sata nasë sopairoꞌsarëꞌ ninoꞌhuipi napo rini, co huachi 
huaꞌan niitonhuëꞌ, co huachi piyapiꞌsaꞌ huaꞌanëntacasoꞌ nanichitonhuëꞌ. 
27 ‘Piirsipo cata hua rin quën,’ itopiramacohuëꞌ, co noꞌtë quën yonquiramahuëꞌ. 
Co ina catahuarincohuëꞌ. Aꞌna quën aꞌchintëramasoarintaꞌ sopairoꞌsaꞌ 
yaaꞌ papi. Sata nasë cata hua rinco niꞌquëhuarëꞌ, inapitantaꞌ inari cata‑
huarin. Inapita natancoꞌ macarisoꞌ catahuarinsoꞌ shaꞌhuichinquëmaꞌ. 
28  Caso nipirinhuëꞌ, Ispi rito Santo cata hua rinco sopairoꞌsaꞌ aꞌpacaꞌhuasoꞌ. 
Napoaton Yosë chachin aꞌpai ma rinco huaꞌa nën taꞌhuan quë maso marëꞌ, 
tënahuë.

29 Quëmapi chiní quën nipa china, pëinën noya aꞌpairin. Co insonta yaꞌco‑
naton maꞌshanën mataponhuëꞌ. Aꞌnaso nipirinhuëꞌ ina quëran chini chiní quën 
niꞌton, huëca pai ra huaton minsëquirin. Tonpo ra huaton, maꞌsha nën pita 
quiqui tërin.

30  Co imapatamacohuëꞌ, inimi co ta ra maco. Co catahuahuatamacohuëꞌ, 
sopai natëa rama huachi. Piyapiꞌsaꞌ anishacancantaramaꞌ ama Yosë imacaiso 
marëhuëꞌ.

31  Napoaton itaranquëmaꞌ: Co noyahuëꞌ nipatamaꞌ, oshahuanaramaꞌ. 
Pinótohuatamanta oshahuanaramaꞌ. Osha nëma marëꞌ sëtohuatamaꞌ, 
Yosë oshanëmaꞌ inquitarinquëmaꞌ. Yaꞌipi co noyahuëꞌ nina ma so‑
pita inquitarinquëmaꞌ. Ispi rito Santoíchin pinotomaꞌ oshahuanpatamaꞌ 
tëhuënchinsoꞌ, co inquitarinquëmahuëꞌ. 32  Casoꞌ Yosë quëran quëma pico 
nipi rahuë pinopatamaco, ina marëꞌ oshahuanpiramahuëꞌ, osha nëma marëꞌ 
sëtohuatamaꞌ, inquitarinquëmaꞌ. Nipirinhuëꞌ, Ispi rito Santo pinopatamaꞌ, co 
oshanëmaꞌ inquitarinquëmahuëꞌ. Co onporontaꞌ inquitarinquëmahuëꞌ,” itërin 
Quiso sori.

Nara pochin nininsoꞌ 
(Lucas 6.43-45)

33  Ina quëran itaantarin: “ ‘Nara noya nipa china, noya nitërin. Co noya 
nitohuachinahuëꞌ, napoonin,’ topi. Nitërin quëran nara nohuitërëꞌ. Inapo cha‑
chin piyapinpoantaꞌ ninëhuaꞌ. Noya yonquihuatëhuaꞌ, noꞌtë quën nonarihuaꞌ. 
34  Canpi taso nipirinhuëꞌ, yaꞌhuan pochin cancantatomaꞌ yanonpinamaꞌ. 
Co noyahuëꞌ yonquiatomaꞌ, co nanitëramahuëꞌ noya nonacamasoꞌ. Onpo‑
pin sona cancantëramasoꞌ, nonama quëran piya piꞌsa anitotaramaꞌ. 35  Noya 
cancantohuatëhuaꞌ, noya sá chin nonarihuaꞌ. Co noyahuëꞌ cancantohuatëhuaꞌ, 
co noyahuëꞌ nonarihuaꞌ. 36-37 Noya cancantohuatamaꞌ, noya nonsaramaꞌ. 
Ayaroꞌ tahuëri Yosë noya niꞌsarinquëmaꞌ. Co noyahuëꞌ cancantohuatamaꞌ, 
co noyahuëꞌ nonsaramaꞌ. Ina marëꞌ ayaroꞌ tahuëri anaꞌintarinquëmaꞌ. 
Ayaroꞌ tahuëri nani hua chin, Yosë nontarinquëmaꞌ. Yaꞌipi nonamasopitantaꞌ 
aipitarinquëmaꞌ. Aꞌnaquëmaꞌ co noyahuëꞌ nonpatamaꞌ, ‘Co yonquiatohuëꞌ, 
napo rahuë,’ itopiramahuëꞌ, ina marëntaꞌ anaꞌintarinquëmaꞌ, tënahuë. Co 
noyahuëꞌ cancantohuatamaꞌ, noꞌtë quën anaꞌin ta rin quëma huachi,” itërin 
Quiso sori.

Yosë pochin nicacasoꞌ nohuantopisoꞌ 
(Marcos 8.12; Lucas 11.29-32)

38  Ina quëran parisioroꞌsaꞌ, cotio maistroꞌsaꞌ, inapita huëꞌ pa chi nara, Quisoso 
nontiipi:

—Yosë pochin niquëꞌ niꞌiin quën. Ina niꞌpatoi, natëa rain quën, itiipi.
39 —Canpitasoꞌ co noyahuëꞌ cancantëramaꞌ. Co piꞌpisha tërantaꞌ Yosë 

yanatëramahuëꞌ. “Yosë pochin niquëꞌ niꞌiin quën,” itopiramacohuëꞌ, co Yosë 
nohuantërinhuëꞌ. Isoí chin anitotarinquëmaꞌ. Aꞌna tahuëri Conasë pochin 
nisa rahuë. 40 Iráca Conasë marëquë tëꞌyai to hua chi nara, panca sami pochin 
ninin soari miꞌtërin. Cara tahuëri tashirë chachin inaquë yaꞌhuapirinhuëꞌ. 
Ina quëran Yosë nohuanton, chaꞌërin. Inapo cha chin cantaꞌ Yosë quëran 
quëma pico niꞌto, chimin pato, cara tahuëri tashirë chachin acoporoꞌ 
yaꞌhuaporahuëꞌ, chaꞌë sa rahuë huachi. 41 Conasë chaꞌë ra huaton, Nini huiquë 
paꞌnin. Inaquë pënën to hua china, co noyahuëꞌ yonqui pi so pita nanian topi. 
Napoaton ayaroꞌ tahuëri inapita nontarinënquëmaꞌ. “¿Onpoatomataꞌ co 
canpitasoꞌ natëramahuëꞌ?” itaponënquëmaꞌ. Casoꞌ chiní quën nanan tato, 
noya noya pënënpiranquëmahuëꞌ, co yanatëramacohuëꞌ. Napoaton ayaroꞌ 
tahuëri Yosë naꞌcon anaꞌintarinquëmaꞌ. 42  Inapo cha chin iráca Saromon huaꞌa‑
nën tapon, copirno sanapi nininsoꞌ sor parti quëran huëꞌnin ina nonta caso 
marëꞌ. “Yaꞌipi nito tërin,” taꞌton, huëꞌnin nata napon. Napoaton ayaroꞌ tahuëri 
ina atapanarinquëmaꞌ. Saromon quëran casoꞌ naꞌcon naꞌcon nito tato, noya 
noya aꞌchintopiranquëmahuëꞌ, co yanatëramacohuëꞌ niꞌton, Yosë chiní quën 
anaꞌintarinquëmaꞌ, itërin Quiso sori.

Sopairi yaꞌcoancantantarinsoꞌ 
(Lucas 11.24-26)

43  Ina quëran Quiso sori aꞌchintaantarin. “Aꞌna quëmapi sopairi 
yaꞌcoancantopirinhuëꞌ, ina quëran pipirin. Pipi hua china, inotëroꞌ 

parti paꞌsárin. Insë quë sona yaꞌhuë caso marëꞌ yonisapirinhuëꞌ, co 
quënaninhuëꞌ. 44  Napoaton ina quëma piquë chachin huëan tarin. Inasoꞌ 
co Yosë yonquiatonhuëꞌ, topinan yaꞌhuárin quënan quian tarin. Noya 
yaꞌhuëantachinachin niꞌton, sopairi yayaꞌcoan can tan tarin. 45  Napoaton 
paan ta ra huaton, canchisë sopairoꞌsaꞌ maan tarin. Aquë aquëtëꞌ co noyahuëꞌ 
nipi so pita maan tarin. Posa sopai roꞌsari chachin quëmapi yaꞌcoan can tan‑
tapi. Napoaton aquë aquëtëꞌ co noyahuëꞌ yonquirin huachi. Inapo cha chin 
ipora naꞌa piyapiꞌsaꞌ sopai natëtonaꞌ, co noyahuëꞌ cancan topi. Ina quëran: 
‘Co huachi sopai natëarahuëꞌ,’ taponaraihuëꞌ, co Yosë yonquiatonahuëꞌ, osha‑
quëran aquë aquëtëꞌ co noyahuëꞌ cancantaantapi huachi,” itërin Quiso sori.

Quisoso quëmopinënpita pochin nininsopita 
(Marcos 3.31-35; Lucas 8.19-21)

46  Piyapiꞌsaꞌ nontasoꞌ, aꞌshin, iinpita, inapita huëꞌpi. Quisoso 
yanontopirinahuëꞌ, naꞌa piyapiꞌsaꞌ yamo rapi niꞌton, co nanitopihuëꞌ 
yaꞌconacaisoꞌ. Aipiran huaniápirinahuëꞌ, 47 aꞌna quëma piri shaꞌ hui tërin:

—Niꞌquëꞌ Maistro. Mamaparin, iyaparinpita, inapita huëcatonaꞌ, aipiran 
huani rapi. Yanon të ri nën quën, itërin, 48  Napotopirinhuëꞌ, Quisosorisoꞌ itapon:

—Mamahuë, iyahuë pita, inapita pochin niꞌnahuësopita shaꞌhui chin quën 
nitotëquëꞌ, itahuaton, 49 imirin quëran tasa tërin:

—Isopita imari naco niꞌton, iyahuë pita pochin nicato, noso ro rahuë. 50 Yosë 
natë pi so pita iyahuë pita pochin niꞌnahuë. Sanapiꞌsantaꞌ Yosë nanamën 
natëhuachinaꞌ, oshi huë pita pochin niꞌnahuë. Payaroꞌsantaꞌ Yosë imapachinaꞌ, 
mamahuë pochin niꞌnahuë, itërin.

Paꞌsarayarinsoꞌ 
(Marcos 4.1-9; Lucas 8.4-8)

13  1 Naporoꞌ tahuëri pëi quëran pipi ra huaton, sonoꞌ yonsanquë huën së‑
conin. 2  Inaquë notohuaroꞌ piyapiꞌsaꞌ niyon tonpi nata na caiso marëꞌ. 

Huaꞌhuayatërahuëꞌ tanca pi to hua chi nara, potiquë yaꞌco na huaton, huën së‑
marin. Iiꞌ yonsánshaquë huarëꞌ piyapiꞌsaꞌ yamo rapi. 3  Nisha nisha pënënto 
nanan aꞌchin tërin. Ma pochin sona ninin so pita aꞌchin tárin ayon qui caso 
marëꞌ.

Aꞌchin taton, itapon: “Aꞌna quëmapi shaꞌ tapon paꞌsarin. 4 Trico raya iminquë 
paꞌsa ra yarin papo ta caso marëꞌ. Paꞌsa ra ya hua china, aꞌna quën yaꞌpirin 
iraquë huarëꞌ paꞌsa ra yarin. Iraquë huarëꞌ anotërin niꞌton, inairaroꞌsari 
huëcapairahuatonaꞌ, pëꞌyaquipi huachi. 5  Aꞌna quën yaꞌpirin naꞌpi roquë 
paꞌsa ra yarin, piꞌpian piꞌpian noꞌpaꞌ yaꞌhuë rinquë. Shimën shin noꞌpaꞌ niꞌton, 
shia ra huaton, papotopirinhuëꞌ. 6  Piꞌiri chiní quën piꞌca hua china, yaahuirin. 
Piꞌpi sha raꞌhuaya itëhuanin niꞌton, ahuirin huachi. 7 Aꞌna quën yaꞌpiriontaꞌ 
nahuanoquë paꞌsa ra yarin. Inaquë papotopirinhuëꞌ, nahuanoꞌsarintaꞌ 
papo tërin. Aꞌshinahuatonaꞌ, imotërin huachi. Napoaton co nitërinhuëꞌ. 
8  Aꞌna quënso nipirinhuëꞌ noya roꞌpaquë paꞌsa ra yarin. Inaquë noya papo tërin. 
Aꞌshin pa china, shaꞌnin quëran naꞌcon naꞌcon nitërin. Aꞌna quën cara shonca, 
cara shonca nitërin. Aꞌna quën saota shonca, saota shonca nitërin. Aꞌna quën 
pasa, pasa nitërin. 9 Huëratëhuanpatamaꞌ, noya nata na to maco, yonquicoꞌ,” 
itërin Quiso sori.

Pënënto nananquë aꞌchininsoꞌ 
(Marcos 4.10-12; Lucas 8.9-10)

10 Ina quëran caꞌta noꞌsa nën pi tari yaꞌcaritahuatonaꞌ, natanpi. “¿Onpoatontaꞌ 
Maistro piyapiꞌsaꞌ aꞌchin to hua tana, pënënto nanan quëran aꞌchin tëran?” itopi.

11  “Y osë  huaꞌanëntërinsoꞌ co insontaꞌ inaora yonquinën quëran 
nitotërinhuëꞌ. Canpitasoꞌ yaꞌi piya aꞌchintaranquëmaꞌ. Aꞌna pi taso nipirinhuëꞌ 
co yaꞌipi aꞌchintarahuëꞌ. Pënënto nanan quëransáchin aꞌchin ta rahuë. 12  Inso‑
sona noya natan pa chi naco, Yosëri cata huarin noya yonqui caiso marëꞌ. Naꞌcon 
naꞌcon nito tapi.  Aꞌna pi taso nipirinhuëꞌ co yanatëhuachinacohuëꞌ, Yosëri 
tanan pi tarin niꞌton, yaꞌi piya nanian tapi huachi. 13  Napoaton inapita huëꞌ‑
pa chi nara, sacai pochin aꞌchin të rahuë. Natanaponaraihuëꞌ, co natëapihuëꞌ. 
Nicaponaraihuëꞌ, co yonquiapihuëꞌ. 14 Iráca Isaia sëri ninoton, naporin:

‘Natanapomarahuëꞌ, co natëtaramahuëꞌ.
Nicapomarahuëntaꞌ co tëhuënchachin quënanaramahuëꞌ.

 15 Isopitasoꞌ co natantochináchinhuëꞌ cancantopi.
Nëꞌhuëya pochin cancantatonaꞌ, co yanatantopihuëꞌ.
Tanshirinso pochin cancantatonaꞌ, co yaquënantopihuëꞌ.
Noya niꞌpi naporini, quënanchitonahuëꞌ.
Noya natanpi naporini, cancanëna quëran nataintonahuëꞌ.
Co noyahuëꞌ yonquipisopita naniantatonaꞌ imarinaco naporini,
anoyacancanchitohuëꞌ,’ tënin Yosë iráca.

Ipora huantaꞌ naꞌa piyapiꞌsaꞌ ina pochin cancan topi.
16  Ca npi taso nipirinhuëꞌ, ma noya Yosë catahuarinquëmaꞌ niꞌton noya 

niꞌna maco. Noya nata na maco. Napoaton noya cancantaramaꞌ. 17 Iráca quëran 
huarëꞌ naꞌa pënëntonaꞌpiroꞌsaꞌ, noya piyapiꞌsaꞌ, inapita canpita niꞌnamasopita 
yaniꞌpirinahuëꞌ, co niꞌpihuëꞌ. Aꞌchintëranquëmasopitantaꞌ yanatanpirinahuëꞌ, 
co natanpihuëꞌ,” itërin Quiso sori.

Tricoraya tapon naporinsoꞌ 
(Marcos 4.13-20; Lucas 8.11-15)

18  In a q uëran caꞌta noꞌsa nën pita aꞌchintaantarin. “Natanco iyaroꞌsaꞌ. 
Shaꞌto naꞌpi shaꞌ ninso pochin nininsoꞌ aꞌchintantaꞌinquëmaꞌ noꞌtë quën nito‑
ta ca maso marëꞌ.  19 Trico raya paꞌsa ra ya rëso pochin Yosë nanamën yaꞌipi 
parti aꞌchintë rëꞌ . ‘Yosë yahuaꞌanëntarinquëmaꞌ,’ topa china, aꞌna quën 
piyapiꞌsaꞌ ira  po chin nipi. Nanamën natanpirinahuëꞌ, co yonquipihuëꞌ. 
Inairaroꞌsari huëcapairahuatonaꞌ, pëꞌyaquipiso pochin aꞌna roá chin sopai 
huëꞌnin. Huëꞌsa huaton, Yosë nanamën natanpisoꞌ osërë tiirin. Ananian tërin 
huachi. 20  Aꞌna quën piya piꞌsaso nipirinhuëꞌ, naꞌpiro pochin niconpi. Yosë 
nanamën natanahuatonaꞌ, aꞌna roá chin paꞌyatatonaꞌ, natëpirinahuëꞌ, 21 co 
canca nëna quëran huarëꞌ natëpihuëꞌ. Co chiní quën cancantatonaraihuëꞌ, co 
natëmiatopihuëꞌ. Maꞌsha onpo hua chi nara, aꞌna roá chin yaaꞌ popi. Imapiso 
marëꞌ aparisitohuachinara, aꞌpopi huachi. 22  Aꞌna quën piyapiꞌsantaꞌ nahuanoꞌ 
yaꞌhuë rinso pochin niconpi. Yosë nanamën natan pa chi nara, yaimapirinahuëꞌ, 
maꞌsha rá chin  yo nquiatonaꞌ, nanian topi. ‘Naꞌa coriqui, maꞌsha, inapita 
yaꞌhuë to hua chincoi, nóya cancan tarai,’ topirinahuëꞌ, co ina quëran noya 
cancantacasohuëꞌ nipirinhuëꞌ. Napoaton nahua noꞌsari imotë rinso pochin, 

maꞌsha rá chin yonquiatonaꞌ, Yosë nanamën nanian topi. Co imamiatopihuëꞌ. 
23  Aꞌna quën piya piꞌsaso nipirinhuëꞌ, noya roꞌpa pochin nipi. Yosë nanamën 
natanahuatonaꞌ, canca nëna quëran huarëꞌ natëpi. Cara shonca, cara shonca 
nitë rinso pochin aꞌna quën noyamiáchin imapi. Aꞌnaquëontaꞌ saota shonca, 
saota shonca nitë rinso pochin noya imapi. Aꞌnaquëontaꞌ pasa, pasa nitë rinso 
pochin yaꞌipi canca nëna quëran imatonaꞌ, noya noya imapi huachi,” itërin.

Pacatëroꞌ shaꞌninsoꞌ
24  Ina quëran aꞌchintaantarin: “Aꞌnantaꞌ iyaroꞌsaꞌ, aꞌchintaantaꞌinquëmaꞌ 

Yosë huaꞌanëntërinsoꞌ nito ta ca maso marëꞌ. Aꞌna patron imin pa china, noya 
trico shaꞌnin. 25 Ina quëran tashi hua china, huëꞌësoiꞌ inimico huëꞌnin. Huëꞌsa‑
huaton, inaquë chachin pacatëroꞌ trico pochin yaꞌnorinsoꞌ shaꞌ quirin antaꞌ. 
Trico shaꞌninsoꞌ huan ca naya ina huan ca naya shaꞌ quirin. Nani shaꞌpa china, 
paꞌnin. Co incari tërantaꞌ niꞌninhuëꞌ. 26  Inantaꞌ picho pi ta huaton, tricorëꞌ 
napo pia na chin yaꞌnorin. Cato chachin aꞌshinaponahuëꞌ, pacatërosoꞌ co 
nitërinhuëꞌ. Naporo huarëꞌ nohui topi huachi. ‘Isosoꞌ co tricohuëꞌ, pacatëroꞌ,’ 
topi. 27 Ina niꞌsahuatonaꞌ, piya pi nën pi tari shaꞌ hui tonpi. ‘Noya ra ya sa‑
chin ashaꞌtopiranhuëꞌ, ¿onporahuatontaꞌ ina huán cana ina huancánachin 
pacatëroꞌ papo tërin?’ itonpi. 28  ‘Inimiconëhuë naporin,’ itërin patronënari. 
Napo hua china, piya pi nën pi tari itaponaꞌ: ‘Nohuan to huatan, paatoi huaꞌchiꞌi, 
topiraihuëꞌ,’ itopi. 29 ‘Ama napotocosohuëꞌ. Ipora huaꞌtohuatamaꞌ, tricontaꞌ 
ocoiaramaꞌ. 30  Tananpitocoꞌ cato chachin aꞌshiinaꞌ. Nani macacasoꞌ nani‑
hua chin, sacatoroꞌsaꞌ shaꞌhui ta rahuë. Paca të roꞌton masahuatomaꞌ, tonpocoꞌ 
pënquë ahui qui ta caso marëꞌ. Ina quëran trico sa chin masahuatomaꞌ, pëinë‑
huëquë acotoco huachi, itarahuë,’ tënin patron,” itërin Quiso sori.

Mostasaraya pochin nininsoꞌ 
(Marcos 4.30-32; Lucas 13.18-19)

31 Ina quëran itaantarin: “Yosë huaꞌanëntërinsoꞌ aꞌchintaantaꞌinquëmaꞌ. 
Mosta sa raya pochin ninin. Inaso yaꞌpirin piꞌpi raꞌ huaya niponahuëꞌ, 32  iminquë 
shaꞌ pa tëra papo to hua china, panca taꞌan ninin. Nani aꞌshin pa china, inairaroꞌsaꞌ 
huëcatonaꞌ, inaquë pëirin,” itërin. (Inapo cha chin caniaritapon, caraíchin 
piyapi Yosë imapirinahuëꞌ, aꞌna tahuëri notohuaroꞌ piyapiꞌsaꞌ Yosë imasapi.)

Pan ahuëpocatërinso pochin nininsoꞌ 
(Lucas 13.20-21)

33  “Naquë ran chin iyaroꞌsaꞌ Yosë huaꞌanëntërinsoꞌ aꞌchintaantaꞌinquëmaꞌ. 
Pan ahuëpocatërinso pochin ninin antaꞌ. Aꞌna sanapi pan nipa china, cara 
shonca quiro pochin trico noꞌmoꞌ manin. Masa huaton, piꞌpian tërantaꞌ pan 
ahuëpocatërinsoꞌ ayontohuachina, yaꞌi piya sëꞌcotaton, ahuëpocatërin huachi,” 
itërin Quiso sori.

Maꞌpochinsona nininsoꞌ 
(Marcos 4.33‑34)

34  Notohuaroꞌ piyapiꞌsaꞌ niyon ton pa chi nara, naꞌa pënënto nanan shaꞌ‑
hui tërin. Maꞌpo chin sona nininsoáchin shaꞌ hui tërin. 35  Iráca pënën to naꞌpiri 
ninoton, ninshi tërin.

“Piyapiꞌsaꞌ aꞌchintahuato, maꞌpochinsona nininsoꞌ aꞌchintarahuë.
Isoroꞌpaꞌ ninin quëran huarëꞌ co piyapiꞌsaꞌ nitotopirinahuëꞌ,
aꞌchintarahuë huachi,” tënin iráca ninoton.

Napo rinso chachin ina pochin Quiso sori aꞌchin tarin.

Pacatëroꞌ tapon naporinsoꞌ
36 Ina quëran piyapiꞌsaꞌ pata huaton, pëiquë yaꞌcon conin. Inaquë caꞌta noꞌsa‑

nën pi tari itaponaꞌ: “Achin sacaiꞌ pochin pënënto nanan aꞌchintopirancoihuëꞌ. 
Pacatëroꞌ shaꞌpisoꞌ co nitotëraihuëꞌ. ¿Maꞌtaꞌ tapon naporan? Aꞌchin tan tacoi 
nito chii,” itopi. 37 “Inta nipa chin, aꞌchinchinquëmaꞌ. Patron ashaꞌtërinso 
pochin piyapiꞌsaꞌ aꞌchin të rahuë. Yosë quëran quëma pico niꞌto, nanamën 
aꞌchi naꞌ huaso marëꞌ oꞌma rahuë. 38  Isoroꞌpaꞌ panca imin pochin ninin. 
Yosë huaꞌa nën të rinquë yaꞌconpisopitasoꞌ noya yaꞌpirin pochin nipi. 
Sopai natëpisopitaso nipirinhuëꞌ, pacatëroꞌ pochin niconpi. Co noyahuëꞌ 
cancantatonaꞌ, sopai natëpi. 39 Inimico pacatëroꞌ shaꞌ ninso pochin sopai 
chachin nohuanton, co noyahuëꞌ nipi. Nitërinsoꞌ manëso pocha chin ayaroꞌ 
tahuëri nani riarin. Nani hua chin, anquëniroꞌsaꞌ oꞌmaapi piyapiꞌsaꞌ maca caiso 
marëꞌ. 40 Pacatëroꞌ ahui qui të rëso pochin ayaroꞌ tahuëri pënquë anaꞌintacasoꞌ 
yaꞌhuërin. 41 Anquëniroꞌsaꞌ aꞌpa huato, yaꞌipi co noyahuëꞌ nipi so pita ayon to‑
napi huachi. Anishacancantonaꞌpiroꞌsantaꞌ masapi. 42  Inapita masahuatonaꞌ, 
pënquë tëꞌya tapi. Inaquë chiní quën parisitatonaꞌ, naꞌnëráponaꞌ. 43  Yosë 
natëpisopitaso nipirinhuëꞌ, nóya niꞌsarin. Piꞌi aꞌpi ninso pochin Yosë huaꞌa‑
nën të rinquë yaꞌnoapi. Huëratëhuanpatamaꞌ, noya nata na to maco, yonquicoꞌ,” 
itërin Quiso sori.

Oro pochin nininsoꞌ
44 Ina quëran itaantarin: “Isontaꞌ aꞌchinchinquëmaꞌ Yosë huaꞌanëntërinsoꞌ 

nito ta ca maso marëꞌ. Aꞌna quëmapi yaꞌhuëpirinhuëꞌ. Aꞌna noꞌpaꞌ paꞌtaton, oro 
pochin ninin so pita quënan conin. Acoporoꞌ yaꞌhuëpirinhuëꞌ, quënan conin. 
Paꞌya taton, imotantarahuaton, paꞌnin huachi. Yaꞌipi maꞌsha nën pita paꞌa na‑
huaton, coriqui canarin quëran, ina noꞌpaꞌ paꞌan conin huachi. ‘Quënanahuësoꞌ 
noya nóya,’ taꞌton, ina naꞌcon naꞌcon nohuan tërin,” tënin. (Inapo cha chin Yosë 
huaꞌanëntinquëmasoꞌ naꞌcon naꞌcon nohuantocoꞌ, tapon naporin.)

Huirinaꞌpi paꞌton nininsoꞌ
45 Ina quëran itaantarin: “Aꞌnantaꞌ aꞌchinchinquëmaꞌ Yosë huaꞌanëntërinsoꞌ 

nito ta ca maso marëꞌ. Aꞌna quëmapi paꞌsárin huiri naꞌpiraꞌhuayaroꞌsaꞌ paꞌton 
nininsoꞌ yoni caso marëꞌ. 46 Aꞌna tahuëri noya noya nininsoꞌ quënanin huachi. 
Naꞌcon paꞌtërin niꞌton, yaꞌipi maꞌsha nën pita paꞌa na huaton coriqui canarin 
quëran paꞌan conin. ‘Ina naꞌcon naꞌcon nohuan të rahuë,’ taꞌton, paꞌanin 
huachi,” itërin.

Sami pochin nininsoꞌ
47 Ina quëran itaantarin: “Aꞌnantaꞌ aꞌchintaantaꞌinquëmaꞌ Yosë 

huaꞌanëntërinsoꞌ nito ta ca maso marëꞌ. Sami manëso pochin ninin. Panca 
riti marëquë tëꞌya to hua tëra, notohuaroꞌ sami manëꞌ. Nisha nisha manëꞌ. 
48  Naꞌa sami yaꞌcon pa china, yonsanquë oshirëꞌ. Ina quëran sami camayoroꞌsaꞌ 

huënsërahuatonaꞌ, sami nisha nisha huayo napi. Noya sami iꞌmëquë poꞌmo rapi. 
Napoonin ninin so pi taso nipirinhuëꞌ, tëꞌya topi. 49 Ayaroꞌ tahuëri inapo cha chin 
nisarin. Anquëniroꞌsaꞌ oꞌmarahuatonaꞌ, yaꞌipi piyapiꞌsaꞌ nisha nisha huayo‑
napi. Yosë yonqui pi so pita noya acoapi. Aꞌna quënso nipirinhuëꞌ, co noyahuëꞌ 
cancan topi niꞌton, 50 pënquë tëꞌya tapi. Inaquë chiní quën parisitatonaꞌ, naꞌnë‑
rá pona huachi,” itërin Quiso sori.

51 Ina quëran caꞌta noꞌsa nën pita natanin:
—Nani aꞌchintëranquëmasoꞌ ¿nitotëramaꞌ ti? itërin.
—Nani nito tërai, itopi.
52  —Yosë quiri canën nani nitotaramaꞌ. Yosë huaꞌanëntërinsoꞌ 

aꞌchintëranquëmaꞌ niꞌton, pëiꞌ huaꞌanën pochin nisaramaꞌ. Pëiꞌ huaꞌanën noya 
nipa china, yaꞌipi pëinënquë yaꞌhuë pi so pita noya noco marin. Nani naꞌcon 
aꞌchintëranquëmaꞌ Yosë nanamën aꞌchi na ca maso marëꞌ. Iráca ninshitopisoꞌ 
nitotëramaꞌ. Napo ra huaton, aꞌnantaꞌ nashamiachin aꞌchintaranquëmaꞌ. Yaꞌi‑
piya nitotatomaꞌ, aꞌchintëraꞌpiaramaꞌ, itërin Quiso sori.

Nasaritoquë paantarinsoꞌ 
(Marcos 6.1-6; Lucas 4.16-30)

53  Nani aꞌchin to hua china, paꞌnin huachi. 54 Yaꞌhuë rinquë chachin paan ta‑
ra huaton, niyon ton piso pëiquë aꞌchin tarin. Piyapiꞌsaꞌ natanahuatonaꞌ, nisha 
nisha yonquiatonaꞌ, ninon topi.

—¡Maꞌpí tacha nito tërin paya! ¿Macarisoꞌ aꞌchin to mara? Piyapiꞌsaꞌ aꞌna‑
roá chin anoya tërin. ¿Onpo ra hua toncha nani maꞌsha nani ta parin nicaya? 
55  Huaꞌhua tapon quëran huarëꞌ nohuitërëhuaꞌ. Paꞌpinsoꞌ nontë ca mayo. 
Aꞌshinsoꞌ Maria itopi. Iinpitantaꞌ nohuitërëhuaꞌ. Santiaco, Cosi, Simon, 
Cotasë, inapita itopi. 56 Oshinpitantaꞌ isëquë yaꞌhuarin. Co Quisoso chiní quën 
nanantërinhuëꞌ. ¿Onporahuatontaꞌ nipa chin ina pochin nito tërin? nitopi.

57 Co natëtonaraihuëꞌ tëhuapi. Napo hua chi nara, Quiso sori itërin:
—Iráca quëran huarëꞌ napopi. “Yaꞌipi piya piꞌsari pënën to naꞌpi noya natanpi. 

Nina no nënquë yaꞌhuë pi so pi taso nipirinhuëꞌ, co noyahuëꞌ natanpi. Co quëmo pi‑
nën pi tari tërantaꞌ yanatëpihuëꞌ,” topi iráca. Noꞌtë quën napopi, tënin Quisoso.

58  “Co Yosë quëran oꞌmarinhuëꞌ,” taꞌtonaꞌ, co canca nëna quëran huarëꞌ 
natëpihuëꞌ niꞌton, co naꞌa piyapiꞌsaꞌ aꞌna roá chin anoyatërinhuëꞌ. Caraí chin 
caniaꞌpiroꞌsaꞌ anoya tërin.

Coansha Paotista tëpapisoꞌ 
(Marcos 6.14-29; Lucas 9.7-9)

14  1 Yaꞌipi Quisoso naporinsoꞌ nahuinin. Cariria huaꞌan Irotisë itopisontaꞌ 
natan tërin. 2  “Maꞌpi tacha nani ta paton, caniaꞌpiroꞌsaꞌ aꞌna roá chin 

anoya tërin paya. Coansha Paotistacoꞌ nanpiantarinsoꞌ tënahuë,” itërin piya‑
pi nën pita nontaton. Iꞌhuamiáchin Coansha atëpataton, naporin.

3-4  Iꞌhua chachin Coansha nanpisoꞌ, Irotisë co noyahuëꞌ ninin. Iin saꞌin 
osërë taton, manin. Pinipi saꞌin chachin osërë tërin, Irotiasa itopisoꞌ. Napoaton 
Coansha Paotis tari chiní quën pënënin. “Yosë co nohuantërinhuëꞌ iyaparin 
saꞌin osërë taton macamasoꞌ,” itërin. Napo to hua china, chiní quën noꞌhui‑
taton, sontaroꞌsaꞌ camairin maca caiso marëꞌ. Masahuatonaꞌ, tashinan pëiquë 
poꞌmopi.

5 Chiní quën noꞌhuiton, yatëpapirinhuëꞌ, piyapiꞌsaꞌ tëꞌhua tërin. “Yosëri chachin 
Coansha aꞌparin pënëin poaso marëꞌ,” taꞌtonaꞌ, noya niꞌpi. Inapita tëꞌhua taton, 
co atëpatërinhuëꞌ. 6  Ina quëran huaꞌhuatërinsoꞌ tahuëri nani hua china, pita 
ninin. Naꞌa piyapiꞌsaꞌ amatërin. Naporoꞌ Irotiasa huaꞌ huin yaꞌco na huaton, yaꞌipi 
piyapiꞌsaꞌ niꞌtë ran ta paquë nansa rarin. Nanon nansarinsoꞌ niꞌsa huaton, huaꞌani 
paꞌya tërin: 7 “Maꞌsona tërantaꞌ, apiaꞌhua, nohuan to huatan, nico quëchin quën. 
Yoscoarëꞌ quëchin quën,” itërin. 8 Itohua china, aꞌshin paahuarin.

—¿Maꞌtaꞌ mama maꞌpai? itoonin.
—“Coansha anishi të co no ta huaton, motën quëtoco,” itëquëꞌ, itërin aꞌshini. 

Mano ra huaton, huaꞌan yaꞌhuë rinquë paan tarin.
—Coansha motën nohuan të rahuë. Sënanquë acora huaton, apiramiáchin 

quëtoco, itoonin.
9  Nata na huaton, huaꞌan sëtërin. “Coansha noya quëmapi,” taꞌton, co 

huachi yonquirinhuëꞌ tëpacasoꞌ. Co yatëpapirinhuëꞌ, “Yaꞌipi piyapiꞌsaꞌ nata‑
ni naco, Yoscoarë ꞌ itërahuë,” taꞌton, sontaroꞌsaꞌ aꞌparin tëpa caiso marëꞌ. 
10  Pa ꞌsa huatonaꞌ, tashinan pëiquë nishitëconotonpi. 11 Motën sënanquë 
acorahuatonaꞌ, nanon quëtopi. Nanontaꞌ aꞌshin quëtoonin.

12  Na po  to hua chi nara, imarin so pita natantahuatonaꞌ huëꞌpi. Nonën 
quëparahuatonaꞌ, paꞌpi topi. Ina quëran Quisoso shaꞌ hui tonpi.

Cosharoꞌ anaꞌatërinsoꞌ 
(Marcos 6.30-44; Lucas 9.10-17; Juan 6.1-14)

13  Co ans ha tëpapisoꞌ natan ta huaton, Quisoso piyapiꞌsaꞌ patërin. 
Potiquë yaꞌco  na  huaton, co piyapi yaꞌhuërinquëhuëꞌ paꞌnin. Piyapiꞌsaꞌ 
natantahuatona ꞌ, imapi. Ira paꞌtatonaꞌ, inahuaꞌton canconpi. 14  Quiso‑
soso canco na huaton nonshipirinhuëꞌ, notohuaroꞌ piyapiꞌsaꞌ quënan conin. 
Quënan co na huaton, naꞌcon noso rorin. Noya nontaton, yaꞌipi caniaꞌpiroꞌsaꞌ 
anoya tërin. 15 Iꞌhuararahuasoꞌ, caꞌta noꞌsa nën pi tari itiipi:

—Nani iꞌhuarin. Co mantaꞌ isëquë yaꞌhuërinhuëꞌ. Piyapiꞌsaꞌ aꞌpaquëꞌ nina‑
no roꞌsaquë paꞌinaꞌ. Inaquë cosharoꞌ paꞌanatonaꞌ caꞌinaꞌ, itopirinahuëꞌ.

16 —Co iyaroꞌsaꞌ pacacaisoꞌ yaꞌhuërinhuëꞌ. Canpi tari aꞌcacoꞌ, itërin Quiso sori.
17 —Capa isëquë capacasoꞌ. Aꞌnatërapoíchin pan, catoíchin sami, inaí chin 

yaꞌhuë të rincoi, itopi.
18  —Inaya tërantaꞌ quëshico, itohua china, quëshiipi.
19 Ina quëran piyapiꞌsaꞌ shaꞌ hui tërin pastoquë huën së caiso marëꞌ. Nani 

huën së hua chi nara, Quiso sori aꞌna të ra poya pan, catoya sami, inapita manin. 
Masa huaton, inápaquë nëꞌpë ta huaton, Yosë nontërin. “Yospa rin quën, Tata,” 
itahuaton, pan, sami, inapita sëꞌpa na huaton, caꞌta noꞌsa nën pita quëtërin.

—Piyapiꞌsaꞌ quëtoncoꞌ caꞌinaꞌ, itohua china, quëtë raꞌpiapi. 20 Yaꞌipi piyapiꞌsaꞌ 
cosha topi. Natëaquë huarëꞌ cosha topi. Ina quëran pëꞌsotopisoꞌ mapi. Shonca 
catoꞌ iꞌmëꞌ mënta topi. 21 Aꞌnatërápo huaranca pochin quëmapiꞌsaꞌ cosha topi. 
Sanapiꞌsantaꞌ huaꞌ hui narë chachin cosha topi antaꞌ.

Iiꞌ aipi iꞌnarinsoꞌ 
(Marcos 6.45-52; Juan 6.16-21)

22  Ina quëran caꞌta noꞌsa nën pita shaꞌ hui tërin. “Potiquë yaꞌconahuatomaꞌ, 
aquë tëran pacoꞌ. Nani piyapiꞌsaꞌ nonto huato, cantaꞌ paꞌsa rahuë,” itohua china, 

paꞌpi huachi. Ina quëran piyapiꞌsaꞌ nontërin. 23  Nani nonto hua china, 
panënquë inaora paꞌnin Yosë nonta caso marëꞌ. Inaquë Yosë nontasoꞌ, 
tashi tërin. 24  Caꞌta noꞌsa nën pi taso nipirinhuëꞌ, sonoꞌ huancanaiꞌ tashi topi. 
Yaꞌipi tashiꞌ maitopirinahuëꞌ, panca ihuan nacapiatonaꞌ, co nanitopihuëꞌ 
chiní quën paacaisoꞌ. Poti opoto opoto tarin. 25  Co tahuëriyátërasohuëꞌ, 
Quisoso huëꞌsapirinhuëꞌ, co nitotopihuëꞌ. Iꞌ aipi iꞌna ra huaton, noꞌpa pochin 
paꞌtarin. Poti yaꞌcariarin. 26  Caꞌta noꞌsa nën pi tari quënanpirinahuëꞌ. Iiꞌ aipi 
iꞌnarinsoꞌ niꞌsahuatonaꞌ, paꞌyanpi. “Huaꞌyan” taꞌtonaꞌ, “ëë” topi. Chiní quën 
paꞌyanpirinahuëꞌ, 27 aꞌna roá chin Quiso sori nontërin.

—¡Coꞌta ca huëꞌsa rahuë. Ama paꞌyancosohuëꞌ! Chiní quën cancantocoꞌ, 
itërin.

28  Ina nata na huaton, Pitrori itërin:
—Quëma Sinioro niꞌquëhuarëꞌ, shaꞌhui toco paꞌi. Cantaꞌ iꞌ paꞌtato naca piꞌin‑

quën, itërin.
29 —Noyapaꞌ, huëquëꞌ, itohua china, Pitro poti quëran nohua rai ta huaton, 

iiꞌ aipi huanirin. Quiso soí chin yonquiaton, amasha huancanaimiachin noya 
paꞌsapirinhuëꞌ. 30 Ihuani chiní quën acoꞌsacaitërinso niꞌsa huaton, tëꞌhua tërin. 
Napo hua china acopoiꞌ paꞌsapirinhuëꞌ:

—¡Cata huaco Sinioro! itërin.
31 Aꞌna roá chin Quiso sori maimirarin. Oshi ra huaton, ahua niin tarin:
—Co yaꞌipi cancanën quëran natërancohuëꞌ niꞌton, acopoiꞌ paꞌsapiranhuëꞌ. 

¿Onpoatontaꞌ co noya natërancohuëꞌ? itërin.
32  Ina quëran potiquë quësa huaton, ichi yaꞌconin. Yaꞌcon pa china, aꞌna roá‑

chin ihuan sanorin. 33  Napo hua china, naꞌcon yonquipi.
—Quëmasoꞌ Sinioro tëhuën cha chin Yosë huiꞌnin quën, taꞌtonaꞌ chino topi.

Naꞌa caniaꞌpiroꞌsaꞌ anoyatërinsoꞌ 
(Marcos 6.53-56)

34  Ina quëran aquë tëran canconahuatonaꞌ, Quini sa riti parti nonshipi.  
35 Yaꞌhuë hua noꞌsari nohuitahuatonaꞌ, nanan aꞌpapi. “Quisoso nani canquirin,” 
topa chi nara, naꞌa caniaꞌpiroꞌsaꞌ quëpi anoya ta caso marëꞌ. Nisha nisha 
parti quëran huëꞌpi. 36  “Quëma aꞌmoransoꞌ huirotën tërantaꞌ sëꞌhuatonaꞌ, 
noyachinaꞌ,” itopi. “Inta nipa chin sëꞌhuainaꞌ,” topa china, sëꞌhuapi. Insoa ri‑
sona sëꞌhua hua china, aꞌna roá chin noya topi.

Shimashonënapita napopisoꞌ 
(Marcos 7.1‑13)

15  1 Ina quëran aꞌna quën parisioroꞌsaꞌ, cotio maistroꞌsaꞌ, inapita Quiro‑
sarin quëran huëꞌpi Quisoso nata na caiso marëꞌ.

2  —¿Onpoatontaꞌ caꞌta noꞌsa nën pita co quiya pochin nipihuëꞌ? 
Iráca shimashonënpoaꞌ inachintopisoꞌ aꞌchintërinënpoaꞌ. “Coꞌhuara 
coshachatërasëmahuëꞌ, iꞌshaquë piꞌpian niopoimiratocoꞌ ama osha hua na‑
caso marëhuëꞌ,” topi iráca. Quëmaso nipirinhuëꞌ co ina pochin nicacasoꞌ 
aꞌchintëranhuëꞌ, itopi.

3  Napo to hua chi nara, Quiso sori itërin:
—¿Onpoatontaꞌ canpitantaꞌ shimashonënpoaꞌ inachintërinsoꞌ natëtomaꞌ, 

co Yosë pënëntërinsoꞌ natëramahuëꞌ? 4  Quiri canën quëran pënëninpoaꞌ. 

“Tatamaꞌ, mama maꞌ, inapita noya nica toma natëcoꞌ,” tënin. Napo ra‑
huaton, “Inso tëranta paꞌpinaꞌ, aꞌshinaꞌ inapita co noyahuë yonquirapitonaꞌ 
noꞌhuihuachinaꞌ, tëpacoꞌ,” tënin Yosë iráca. 5  Canpi taso nipirinhuëꞌ nisha 
aꞌchinamaꞌ. “Maꞌsha yaꞌhuëtërincosoꞌ nani acorahuë Yosë quëtaꞌhuaso 
marëꞌ,” topa tëra, co tatanpoꞌ quëtacasoꞌ yaꞌhuërinhuëꞌ, toconamaꞌ. Napoaton 
tatamaꞌ maꞌsha pahuan to hua chi nara, apiratatomaꞌ, co quëtëramahuëꞌ. 6  “Co 
quëtacasoꞌ yaꞌhuërinhuëꞌ,” toconamaꞌ. Ina pochin aꞌchinatomaꞌ, co Yosë 
quiri canën natëramahuëꞌ. 7 “Yosë imarai,” topiramahuëꞌ, co imaramahuëꞌ. 
¡Canpitasoꞌ no npi ntënquëmaꞌ! Iráca Isaiasë ninshi taton, noꞌtë quën 
ninorinquëmaꞌ.
 8 Yosë naporin: “Isopita piyapiꞌsaꞌ nanamëna quëran noya 

nontopirinacohuëꞌ,
co cancanëna quëran imarinacohuëꞌ. Co ca pochin cancantopihuëꞌ.

 9 ‘Yosë pënëntërinsoꞌ aꞌchinarai,’ topirinahuëꞌ,
inahuara yonquinëna quëran aꞌchinpi. Napoaton topinan quëran 

chinotërinaco,” tënin Yosë.
Iráca Isaiasë ninshi taton naporin, itërin Quiso sori.

Onporahuatëhuasona oshahuanëhuasoꞌ 
(Marcos 7.14-23)

10 Ina quëran piyapiꞌsaꞌ përa sa huaton, aꞌchin tërin.
—Yaꞌipinquëmaꞌ natanco noꞌtë quën yonqui ca maso marëꞌ. 11  Cosha të‑

rëso marëꞌ co oshahuanëhuëꞌ. Canca nënpoa quëran yonqui rëso marëꞌ 
oshahuanëhuasoꞌ. Tëhuën cha chin co noyahuëꞌ nonpa tëra, oshahuanëꞌ, 
itërin.

12  Ina quëran caꞌta noꞌsa nën pi tari shaꞌ hui tiirin.
—Achin Maistro pënë nancoi niꞌton, parisioroꞌsaꞌ noꞌhui ri nën quën, itopi.
13-14  —Ama ina marëꞌ paꞌyancosohuëꞌ. Osha quëran Yosëri anaꞌin tarin. 

Niꞌcoꞌ. Maꞌsha shaꞌ pa tëra, co pacatëroꞌ paꞌararëhuëꞌ. Ocoirahuatëꞌ tëꞌyatërëꞌ. 
Inapo cha chin co nanamën imapisopitahuëꞌ Yosëri aꞌpoarin. Inapitasoꞌ soma‑
raya pochin cancan topi. Somarayasoꞌ co nanitërinhuëꞌ aꞌna soma raya noya 
quëpacasoꞌ. Quëparin napo rini, cato chachin panca naninquë anochitonahuëꞌ, 
itërin Quiso sori.

15 —Achin Maistro aꞌchintërancoisoꞌ, aꞌchintaantacoi quiyantaꞌ noꞌtë quën 
nito chii, itërin Pitrori.

16  —¿Co canpita tërantaꞌ yonquiyátëramahuëꞌ ti? Inta nipa chin, 
aꞌchinchinquëmaꞌ. 17 Nani maꞌsha caꞌnë huaso marëꞌ, co ina marëꞌ 
oshahuanëhuahuëꞌ. Co cosharoꞌ canca nën poaquë yaꞌconinhuëꞌ. 
Chiꞌchi ri na mën poaquë yaꞌconin. Ina quëran inquiantarëhuaꞌ. ¿Co ina 
nitotëramahuëꞌ ti? 18  Napoaponahuëꞌ, canca nëma quëran co noyahuëꞌ 
yonqui hua ta mara, co noyahuëꞌ nonamaꞌ. Ina marëꞌ oshahuanamaꞌ. 
19  Co noyahuëꞌ yonqui hua ta mara, tëpatëramaꞌ, nitëhuananpitëramaꞌ, 
monshihuanacasoáchin yonquiramaꞌ, ihuatëramaꞌ, nonpintëramaꞌ, 
pinotëramaꞌ. 20  Ina pochin cancan to hua ta mara, oshahuanamasoꞌ. Co 
iꞌshaquë niopoimiratarihuarahuëntaꞌ, cosha to hua të huara, co ina marëꞌ 
oshahuanëhuahuëꞌ. Canca nënpoa quëran nóya yonquicasoꞌ yaꞌhuërin. Ina 
Yosë nohuan tërin, itërin Quiso sori.

Nisha sanapi natëtërinsoꞌ 
(Marcos 7.24-30)

21 Ina quëran Cotia parti quëran pipi ra huaton, Tiro, Siton, inapita parti 
paꞌnin. 22  Naporoꞌ aꞌna Canaan sanapi inaquë yaꞌhuërinsoari huëca pai ra‑
huaton, chiní quën itapon:

—¡Noso roco, Sinioro! Quëmasoꞌ Tapicoꞌ shin quën niꞌton, Yosë chachin 
acorin quën piyapiꞌsaꞌ cata hua maso marëꞌ tënahuë. Huaꞌ huahuë parisitárin. 
Sopairi yaꞌcoan can taton, chiní quën aparisitarin. Inqui toco, topirahuëꞌ, itërin.

23  Quisososoꞌ co aꞌpanitaponahuëꞌ paꞌsapirinhuëꞌ, sanapirisoꞌ imaraton:
—Noso roco Sinioro, itëŕarin. Ina niꞌsahuatonaꞌ, caꞌta noꞌsa nën pi tari piꞌpian 

noꞌhuipi.
—Iso sanapi aꞌpaquëꞌ paꞌin. Imaquitonpoaꞌ, pinatanoꞌ níriarin, itopi.
24 Napo to hua chi nara, sanapi itërin:
—Quëmasoꞌ imoya nisha piya pin quën. Israiroꞌsaꞌ cata huaꞌ huaso marëꞌ 

Yosë aꞌpa rinco. Inahuaso Yosë piya pi nën pita nipirinahuëꞌ, ohuica chihuë rinso 
pochin nipi niꞌton, cata hua rahuë, itërin.

25 Sana piso nipirinhuëꞌ, ison qui ra huaton mosha quirin.
—Nisha sana pico nipirahuëꞌ, cantaꞌ Sinioro cata huaco, topirahuëꞌ, itërin.
26 —Niꞌquëꞌ imoya. Huaꞌhuaroꞌsaꞌ aꞌca hua tëra, co cosha ronën osërëtahuatëꞌ 

niꞌnira aꞌcarëhuëꞌ, itërin Quiso sori.
27 —Naporin mini Sinioro. Napoaponahuëꞌ, piꞌpian tërantaꞌ cosharoꞌ 

atatohuachina, niꞌni raꞌhua yari capi tërin niꞌton, quiyantaꞌ cata huacoi, 
topirahuëꞌ, tënin.

28  —¡Ma noya imoya natë ranco! Yaꞌipi cancanën quëran huarëꞌ natë ranco 
niꞌton, huaꞌ huan anoya chin quën, itërin. Napo to hua china, aꞌna roá chin huaꞌ‑
huin noya tërin huachi.

Nisha nisha caniaꞌpiroꞌsaꞌ anoyatërinsoꞌ
29  Ina quëran Cariria sonoꞌ yonsanquë paꞌsa huaton, aꞌna panënquë 

pantarin. Inaquë huën së conin. 30 Napo hua china, notohuaroꞌ piyapiꞌsaꞌ huëꞌpi. 
Nisha nisha caniori manin so pita quësapi. Aꞌna quën sonpacha, aꞌna quën 
soma raya. Apiaroꞌsaꞌ, nëꞌhuëyaroꞌsaꞌ, inapita quësahuatonaꞌ, Quisoso pirayan 
acoipi. Inaquë acoi hua chi nara, yaꞌipimiachin anoya tërin. 31 Piya piꞌsari 
niꞌsahuatonaꞌ, paꞌya topi. “Niꞌcoꞌ. Nëꞌhuëyaroꞌsaꞌ nonsapi. Apiaroꞌsaꞌ nani noya‑
topi. Sonpacharoꞌsaꞌ noya iratopi. Somarayaroꞌsantaꞌ noya quënan topi. ¡Ma 
noyacha Yosëso paya! ¡Ma noyacha niꞌton, piya pi nën pi tanpoa cata hua rinpoa 
paya!” topi.

Cosharoꞌ anaꞌatantarinsoꞌ 
(Marcos 8.1-10)

32  Ina quëran caꞌta noꞌsa nën pita përa sa huaton, itapon:
—Piyapiꞌsaꞌ noso ro rahuë. Nani cara tahuëri pochin nata na ri naco niꞌton, co 

huachi mantaꞌ cosharoꞌ yaꞌhuëtopihuëꞌ capacaisoꞌ. Co topinan yaaꞌparahuëꞌ, 
tanari canahuachinaꞌ, itërin.

33  —Paꞌpi notohuaroꞌ piyapiꞌsaꞌ yamo rapi. ¿Into huacha cosharoꞌ macatëꞌ 
isonapoꞌ piyapi aꞌcarë nicaya? Co pëiꞌ isëquë yaꞌhuërinhuëꞌ, itopi.

34 —¿Onpo pantaꞌ yaꞌhuëtërinquëmaꞌ? itohua china, —Canchisëíchin pan, 
caraíchin sami, inaí chin yaꞌhuë të rincoi, itopi.

35 Ina quëran piyapiꞌsaꞌ shaꞌ hui tërin noꞌpaquë huën së caiso marëꞌ. Shaꞌhui‑
to hua chi nara, huën sëpi. 36  Nani huën së hua chi nara, canchisë pan, sami, 
inapita masa huaton, Yosë nontërin. “Yospa rin quën Tata,” itërin. Ina quëran 
sëꞌpa na huaton, caꞌta noꞌsa nën pita quëtërin piyapiꞌsaꞌ quëta caiso marëꞌ. Yaꞌipi 
quëtë raꞌpiapi. 37 Nani quëto hua chi nara, yaꞌi piya natëaquë huarëꞌ cosha topi. 
Ina quëran pëꞌsotopisoꞌ masahuatonaꞌ, canshisë iꞌmëꞌ mënta topi. 38  Cata pini 
huaranca quëma piꞌsa pochin cosha topi. Sanapiꞌsantaꞌ huaꞌ hui narë chachin 
cosha topi. 39 Ina quëran piyapiꞌsaꞌ nonta huaton, potiquë yaꞌconin. Aquë tëran 
pëntonahuaton, Macatan parti canconin.

Quisoso sacaiꞌ nininsoꞌ nicacasoꞌ nohuantopisoꞌ 
(Marcos 8.11-13; Lucas 12.54-56)

16  1 Ina quëran parisioroꞌsaꞌ, satosioroꞌsaꞌ inapita Quisoso nonta caiso 
marëꞌ huëꞌpi. Nonpintatonaꞌ, nontopi atëhuë caiso marëꞌ. “Yosë aꞌpai‑

ma hua chin quën, sacaiꞌ nica caso nininsoꞌ niquëꞌ. Quiyantaꞌ ina nicatoi, 
natëiin quën,” itiipi.

2  “¿Onpoatomataꞌ iyaroꞌsaꞌ co noꞌtë quën yonquiramahuëꞌ? Niꞌcoꞌ. Oꞌnan 
nitoninoramaꞌ. Iꞌhua na huanquë noya pi hua yan chin nipa china, ‘Tashi raya 
noya huan tapon,’ tënamaꞌ. 3  Tashi ra mia chin chistro yaratohuachinasoꞌ, ‘Ipora 
tahuëri oꞌna napon nimara,’ tënamaꞌ. Ina nitotapomarahuëꞌ, ¿onpoatomataꞌ 
ipora chachin naporahuësopita co yonquiramahuëꞌ? 4 Ipora yaꞌhuë ra ma so pita 
co noyahuëꞌ cancantëramaꞌ. Nitëhuananpitopisopita pochin cancantatomaꞌ, 
co piꞌpisha tërantaꞌ Yosë yanatëramahuëꞌ. ‘Sacaiꞌ nica caso nininsoꞌ niquëꞌ 
natëiin quën,’ itopiramacohuëꞌ, co Yosë nohuantërinhuëꞌ ina pochin 
nicaꞌhuasoꞌ. Isoí chin anitotarinquëmaꞌ. Aꞌna tahuëri canpita nito ta ca maso 
marëꞌ, Conasë pochin nisa rahuë” itërin. Ina quëran patërin huachi.

Parisioroꞌsaꞌ yanonpinpisoꞌ 
(Marcos 8.14-21)

5  Caꞌta noꞌsa nën pita sono aquë tëran pëntonpirinahuëꞌ, nanian topi pan 
quëpacaisoꞌ. 6 Ina quëran Quiso sori itërin:

—Parisioroꞌsaꞌ, satosioroꞌsaꞌ inapita, pan ahuëpocatërinsoꞌ pochin yaꞌhuë‑
topi. Ama iyaroꞌsaꞌ ina nohuantocosohuëꞌ, itërin.

7 Natanahuatonaꞌ, caꞌta noꞌsa nën pita capini ninon topi.
—¿Onpoatontaꞌ naporin? tënin aꞌnasoꞌ.
—Ahuën. Capa pan. Co quënëhuahuëꞌ niꞌton, napotërinpoaꞌ nimara, tënin 

aꞌnantaꞌ.
8  Ninontopisoꞌ nito taton, Quiso sori itërin:
—¿Onpoatontaꞌ “capa pan,” toconamaꞌ? Tëhuën cha chin co noya 

natëyatëraramacohuëꞌ. 9  Aꞌchintápiranquëmahuëꞌ, ¿ipora huantaꞌ co 
yonquiramahuëꞌ ti? Yonquicoꞌ iyaroꞌsaꞌ. Iꞌhua chachin aꞌnatërápo painchin 
nipirinhuëꞌ aꞌnatërápo huaranca piyapi anani të rahuë. ¿Ina naniantëramaꞌ ti? 
Naporoꞌ pëꞌsotopisoꞌ shonca catoꞌ iꞌmëꞌ mëntatëramaꞌ. 10 Ina quëran canchisë 
painchin nipirinhuëꞌ, cata pini huaranca quëmapiꞌsaꞌ anani të rahuë. Naporoꞌ 
canchisë iꞌmëꞌ pëꞌsotopisoꞌ manamaꞌ. 11 ¿Onpoatomataꞌ co yonquiramahuëꞌ? 

“Pan ahuëpocatërinso pochin yaꞌhuëtopisoꞌ ama nohuantocosohuëꞌ,” itohua‑
tën quë mara, co cosharoꞌ yonquiato naporahuëꞌ, itërin.

12   Naporo huarëꞌ yonquipi huachi: “Co pan chachin yonquiaton, 
naporinhuëꞌ.  Parisioroꞌsaꞌ, satosioroꞌsaꞌ inapita aꞌchinpisoꞌ yonquiaton, 
pënëninpo aꞌ.  Piꞌpisha pan ahuëpocatërinsoꞌ sëꞌyonpachinara, aꞌna roá‑
chin sëꞌco tërin. Inapo cha chin inapitantaꞌ co noꞌtë quën aꞌchinatonaraihuëꞌ, 
piyapiꞌsaꞌ anisha can can topi, tapon napotërinpoaꞌ,” topi.

Pitro natëtërinsoꞌ 
(Marcos 8.27-30; Lucas 9.18-21)

13  Ina quëran Sisaria Pinipo parti paꞌpi. Inaquë caꞌta noꞌsa nën pita itapon:
—Nani maꞌ sha  nanitaparahuëso marëꞌ, ¿inpochintaꞌ piyapiꞌsaꞌ 

cancantërinaco? itërin.
14  —Nisha nisha cancantiarinën: “Coansha Paotistacoꞌ nanpiantarinsoꞌ 

niꞌton, naporin,” topi aꞌna quën. “Co inahuëꞌ. Iniasëcoꞌ nanpian ta mara,” topi 
aꞌnaquëontaꞌ. “Pënën to naꞌpi iráca chiminpirinhuëꞌ, nanpiantarinsoꞌ nimara, 
tomantatonaꞌ, Irimiasë nimara,” topi aꞌnapitantaꞌ, itopi.

15  —¿Canpitapoꞌ? ¿Incota tënamaꞌ? itërin. Itohua china, 16  Simon Pitrori 
itërin:

—Quëmasoꞌ Cristo. Yosë huiꞌnin chachin quën. Ina nanpiton, aꞌpai ma rin‑
quën, itërin.

17 —Ma noyacha iyasha Yosë cata hua rin quën niꞌton, naporan. Napoaton 
noya cancan tëran. Co quëmaora yonquinën quëran nitotëranhuëꞌ. Tata 
Yosë chachin anito të rin quën. Quëmasoꞌ Conasë huiꞌnin quën. Simon 
itopirinënquënhuëꞌ, 18  nasha nininën acochinquën. Pitro itaran quën. Ca 
nohuanto, naꞌpi tëquë noya pëipiso pochin naꞌa piyapiꞌsaꞌ aꞌchin taran imai‑
na coso marëꞌ. Aꞌchin to huatan, huën to në huëquë ayaꞌ co na rahuë. Osha quëran 
naꞌa sa rama huachi. Co chimirin tërantaꞌ minsëarinquëmahuëꞌ. 19 Aꞌna tahuëri 
chiní quën nanan quëchin quën aꞌna pita aꞌchin ta ca maso marëꞌ. Yosë huën to‑
nënquë yaꞌconacaisoꞌ aꞌchin taran. Yaꞌcoana niahuiquë iꞌsoatërëso pochin 
piyapiꞌsaꞌ cata huaran yaꞌco na caiso marëꞌ. Ina quëran maꞌsona noya nicacaisoꞌ 
aꞌchin taran. Inso sona co yanatëhuachinquënhuëꞌ, shaꞌhuitëquëꞌ: “Tëhuën‑
cha chin co Yosë yaꞌhuërinꞌpaꞌ paꞌsaranhuëꞌ,” itëquëꞌ. Yosërintaꞌ inacha chin 
shaꞌ hui tarin. Aꞌna quënso nipirinhuëꞌ, noya natanpi quëran chaꞌë sapi huachi. 
Yosërintaꞌ noya niꞌsarin. Natë ri naco niꞌton, oshanënaꞌ Yosëri inqui tarin. 
Napoaton huën to nënquë yaꞌco napi huachi, itërin.

20  Ina quëran yaꞌipi caꞌta noꞌsa nën pita itapon: “Ca mini Cristoco. Yosë 
chachin acorinco piyapiꞌsaꞌ nichaꞌë caꞌhuaso marëꞌ. Ina nitotapomarahuëꞌ, ama 
iporasoꞌ aꞌna pita shaꞌhuitocosohuëꞌ,” itërin.

Chiminacasoꞌ ninorinsoꞌ 
(Marcos 8.31–9.1; Lucas 9.22-27)

21  Naporo quëran huarëꞌ chiminacasoꞌ ninoton, caꞌta noꞌsa nën pita 
shaꞌ hui tërin:

—Quiro sa rinquë paꞌpato, naꞌcon parisitaꞌhuasoꞌ yaꞌhuërin. Cotio 
ansianoꞌsaꞌ, corto huaꞌanoꞌsaꞌ, cotio maistroꞌsaꞌ, inapita co huachi 
quëꞌyaarinacohuëꞌ. Tëpaa ri naco. Chiminaporahuëꞌ, cara tahuëri quëran Yosë 

ananpitaantarinco, itërin. 22  Ina nata na huaton, aꞌna roá chin Pitrori amasha 
quëpa ra huaton, chiní quën pënënin:

—¡Ama Sinioro napoquësohuëꞌ! Ama Yosë nohuanchinsohuëꞌ, itopirinhuëꞌ,
23  Quiso sori tahuë rë ta huaton, itërin.
—¡Taꞌtëquëꞌ iyasha! Sopai nohuanton, napo të ranco. ¿Yaani sha can can të‑

ranco ti? Co Yosë pochin yonquiranhuëꞌ. Piya pin quën niꞌton, quëmaora 
nohuan të ran soa chin yonquiran, itërin Quiso sori.

24 Ina quëran yaꞌipi caꞌta noꞌsa nën pita itërin:
—Yaima pa ta maco, canpi taora nohuantëramasoꞌ naniantatomaꞌ, Yosë 

nohuan të rin so rá chin imacoꞌ. Coro sëquë chiní quën parisitërëꞌ. Canpitantaꞌ 
parisitapomarahuëꞌ, imamia toco. 25 Noya nanpicamasoáchin yonquihuatamaꞌ, 
topinan quëran nanpiaramaꞌ. Aꞌna tahuëri chiminpatamaꞌ, parisitomiataramaꞌ. 
Nipirinhuëꞌ, casá chin yonqui hua ta maco, parisitapomarahuëꞌ co topinan quëran 
nanpiaramahuëꞌ. Yosëꞌpaꞌ nanpimiataramaꞌ. 26 Yaꞌipi maꞌsha isoroꞌpaquë yaꞌhuë‑
rin so pita canapiramahuëꞌ, co huaꞌyanëmaꞌ chaꞌëpachinhuëꞌ topinan quëran 
nisarin. ¡Onpontaꞌ pahuërëtapiramahuëꞌ, co huachi huaꞌyanëmaꞌ nanitarinhuëꞌ 
chaꞌëcasoꞌ! 27 Yosë quëran quëma pico niꞌto, aꞌna tahuëri oꞌman ta ra rahuë. 
Tatahuë huëna ra të rinso pochin cantaꞌ huëna ra ta rahuë. Anquë ni roꞌsa pi ta‑
rëꞌco oꞌman ta ra rahuë. Naporoꞌ coisë pochin noꞌtë quën shaꞌhui ta rahuë huachi. 
Noya nipachinaꞌ, noya acoa rahuë. Co noyahuëꞌ nipachinaꞌ, anaꞌin ta rahuë 
huachi. 28  Tëhuën cha chin isoroꞌpaꞌ huaꞌa nën tapo. Aꞌnaquëmaꞌ coꞌhuara 
chimiyantërasënquëmahuëꞌ, huaꞌanëntarahuësoꞌ niꞌsaramaꞌ, itërin.

Nisha pochin yaꞌnorinsoꞌ 
(Marcos 9.2-13; Lucas 9.28-36)

17  1 Saota tahuëri quëran Quisoso paꞌnin motopiꞌpaꞌ. Pitro, Santiaco, 
Coansha, inapi ta rá chin quëparin. 2  Inapi tari nicasoiꞌ, nisha pochin 

yaꞌnorin. Yaꞌipi yaꞌpirin piꞌi pochin aꞌpinin. Aꞌmorinsoꞌ huëna rá chin huëna rá‑
chin ninin. 3 Aꞌna naya Moisësë, Iniasë, inapita quënanpi. Iráca ayapirinahuëꞌ, 
Yosë nohuanton, yaꞌnoantatonaꞌ. Quisosorëꞌ ninon tapi. 4  Ina niꞌsa huaton, 
Pitrori itërin:

—¡Ma noya Sinioro isëquë huëꞌnëhuaꞌ! Nohuan to huatan, cara imëna‑
mëaꞌhuaya nii, aꞌnaraꞌ quëma marëꞌ, aꞌnantaꞌ Moisësë marëꞌ, aꞌnantaꞌ Iniasë 
marëꞌ, topirahuëꞌ, itërin.

5  Nonaquëyaꞌ, chitorori imotërin. Huëna rá chin huëna rá chin ninin. 
Chitoroꞌ huán cana quëran Yosëri shaꞌ hui tërin: “Isosoꞌ ca huiꞌ nahuë, naꞌcon 
nosororahuësoꞌ. Nóya niꞌnahuë. Ina noya natancoꞌ,” itërin.

6 Ina natanahuatonaꞌ, chiní quën paꞌyanpi. Isonahuatonaꞌ, nipaꞌcopirayatopi. 
Monshoápirinahuëꞌ, 7 Quiso sori sëꞌhua qui ra huaton:

—Ama huachi iyaroꞌsaꞌ paꞌyancosohuëꞌ. Huaniantacoꞌ, itërin.
8  Napo to hua china nëꞌpëtintapirinahuëꞌ, Quiso so rá chin quënanpi.
9 Ina quëran motopi quëran nohua ra ma pona pochin, Quiso sori itërin:
—Achin niꞌnamasoꞌ, ama insontaꞌ shaꞌhuitocosohuëꞌ. Yosë quëran quëma pico 

niꞌto, aꞌna tahuëri nanpian ta rahuë. Naporo huarëꞌ aꞌna pita shaꞌhuitocoꞌ, itërin.
10 —Piꞌpian Sinioro yana ta nain quën. Maistroꞌsaꞌ Yosë quiri canën aꞌchin pa‑

chi nara, napopi: “Coꞌhuara Cristo oꞌmayatërasohuëꞌ, Inia sëꞌton huëan tarin,” 
topi. ¿Onpoatontaꞌ napopi? itërin caꞌta nin so pi tari.

11 —Noꞌtë quën napopi. “Noya ayonquiantacaso marëꞌ huëantapon,” tënin 
pënën to naꞌpi ninoton. 12  Carimaso nipirinhuëꞌ shaꞌhuitaranquëmaꞌ. Nani 
mini huëantapirinhuëꞌ, co nohuitopihuëꞌ. Co yanatëtonaraihuëꞌ, inahuara 
yonqui nëna quëran noꞌhuipi. Cantaꞌ Yosë quëran quëma pico nipirahuëꞌ, 
inapo cha chin aparisitarinaco, itërin Quiso sori.

13  Napo to hua china, caꞌta noꞌsa nën pita yonquipi huachi: “Tëhuën cha‑
chin iꞌhua Coansha Paotista pënën tërin. Iniasë pënën të rinso pocha chin 
pënëntopirinhuëꞌ, co yanatëpihuëꞌ,” topi yonquiatonaꞌ.

Huaꞌhuasha huaꞌyantërinsoꞌ 
(Marcos 9.14-29; Lucas 9.37-43)

14  Nani nohua rai man ta hua chi nara, naꞌa piyapiꞌsaꞌ quënan qui marin. Aꞌna 
quëmapisoꞌ huëꞌsa huaton, ison quirin.

15 —Huiꞌ nahuë Sinioro noso ro toco. Chiní quën parisitarin. Sopai nohuanton, 
noꞌpaquë nitëꞌya ta huaton, saꞌpo saꞌpo niconin. Pacoro paco ro tarin. Aꞌna 
tahuëri pënquë anotërin. Aꞌna tahuëri iꞌquë nitëꞌ yai tërin. Napo rárin. 16 Caꞌta‑
noꞌsa nën pita shaꞌhuitato: “Sopai inquitocoꞌ,” itopirahuëꞌ, co nanitopihuëꞌ, 
itërin.

17 —¡Maꞌhuan tacha ninama paya! Canpitasoꞌ co Yosë natëramahuëꞌ. Co 
natëtochináchinhuëꞌ cancantëramaꞌ. Nani huaꞌquiꞌ aꞌchintopiranquëmahuëꞌ, 
¿onporo huarëtaꞌ yana të ra maco? itahuaton, —Huaꞌ huasha quëshico, itërin 
Quiso sori.

18  Quën ta hua china, Quiso sori sopai nontërin. “Iso huaꞌ huasha 
tananpitëquëꞌ. Pipi mia tëquë huachi,” itohua china, aꞌna roá chin sopai pipirin. 
Huaꞌ huasha noya tërin huachi.

19 Ina quëran inaora yaꞌhuasoꞌ, caꞌta noꞌsa nën pi tari natan quirin.
—¿Onpoatontaꞌ Sinioro co quiyarisoꞌ nanitëraihuëꞌ inquitaꞌhuaisoꞌ? itopi.
20  —Co yaꞌipi canca nëma quëran huarëꞌ natëramacohuëꞌ niꞌton, co 

nanitëramahuëꞌ. Natë ra maco napo rini, catahuaitënquëmahuëꞌ. Yosësoꞌ 
yaꞌi piya nani ta parin. Piꞌpian tërantaꞌ ina natëtomaꞌ, nontohuatamaꞌ, 
catahuarinquëmaꞌ. Nani maꞌsha nanitaparamaꞌ. “Yosë nohuanton, iso motopi 
yaꞌhuincaꞌin,” tënamaꞌ napo rini, ina nohuanton, yaꞌhuincaitonhuëꞌ. Inapo‑
cha chin yaꞌipi canca nëma quëran natë ra maco napo rini, sacaiꞌ nininsoꞌ 
catahuaitënquëmahuëꞌ. [21 Isanpi sopaiso nipirinhuëꞌ sacaiꞌ inquitacasoꞌ. 
Ayono nicatë chiní quën Yosë nontaquë huarëꞌ, inquitërëꞌ, itërin.]

Chiminacasoꞌ ninoantarinsoꞌ 
(Marcos 9.30-32; Lucas 9.43-45)

22  Cariria parti papona pochin, Quiso sori caꞌta noꞌsa nën pita shaꞌhuitaantarin:
—Yosë quëran quëma pico nipirahuëꞌ, piyapiꞌsaꞌ masa ri naco. Shaꞌhui ra pi‑

hua chi naco, masa ri naco. 23  Mapa chi naco, tëpaa ri naco. Chiminaporahuëꞌ, 
cara tahuëri quëran Yosë ananpitaantarinco huachi, itërin. Natanahuatonaꞌ, 
paꞌpi, sëtopi.

Coriqui Yosë pëinën marëꞌ quëtopisoꞌ
24  Capi nao moquë cancon pa chi nara, aꞌna quën Yosë pëinën marëꞌ coriqui 

maꞌpatonaꞌpiroꞌsaꞌ huëꞌpi. Huëcatonaꞌ, Pitro itiipi:

—Yosë chino to piso pëiꞌ tapa caso marëꞌ yaꞌipinpoaꞌ piꞌpian coriqui 
quëtacasoꞌ yaꞌhuërin. ¿Quëma maistronënsoꞌ co pahuërëtërinhuëꞌ ti? itopi.

25 —Pahuërëtërin mini, itërin Pitrori.
Ina quëran pëiquë yaꞌcon pa china, inaquë Quisoso quënan conin. Coꞌhuara 

shaꞌhuichátërasohuëꞌ, inari ninoton, itërin:
—Piꞌpian iyasha natainquën. Copirnoroꞌsaꞌ coriqui nohuantohuachinara, 

¿inpitataꞌ maꞌparin? ¿Quëmo pi nën pita quëran huarëꞌ maꞌparin to? itërin.
26 —Co quëmopinënpitasoꞌ maꞌparinhuëꞌ. Nisharoꞌsaráchin maꞌparin, itërin 

Pitrori.
—Noꞌtë quën naporan. Napoaton co huiꞌninpitarisoꞌ quëtacasoꞌ 

yaꞌhuërinhuëꞌ. Inapo cha chin Yosë pëinënquë nicacasoꞌ yaꞌhuërin. Co casoꞌ 
quëtaꞌhuasohuëꞌ nipirahuëꞌ, 27 ama noꞌhui ta caiso marëhuëꞌ carintaꞌ quëchi. 
Sonoꞌ yonsanquë paꞌsa huaton, yoꞌnatëquëꞌ. Yaꞌnan ohuararansoꞌ sami nana‑
mënquë niꞌquëꞌ. Inaquë coriqui quëna naran. Masa huaton, quëtonquëꞌ. 
Catoënpo marëꞌ naniarin, itërin. Pitro paꞌsa huaton, Quisoso nino rinso 
chachin quënan conin huachi.

Chini chiníquën nanantërinsoꞌ 
(Marcos 9.33-37; Lucas 9.46-48)

18  1 Ina quëran yaꞌipi caꞌta noꞌsa nën pi tari paahuarahuatonaꞌ, Quisoso 
natanpi.

—Aꞌna tahuëri Yosë isoroꞌpaquë huaꞌanëntohuachin, ¿insotaꞌ chini chiní‑
quën nanan tarin? itopi.

2  Ina nata na huaton, aꞌna huaꞌ huasha përa sa huaton, huancánachin 
ahua nirin.

3  —Natanco iya roꞌsaꞌ  piꞌpian aꞌch inchinquëmaꞌ.  Co noꞌtë ‑
quën yonquiyátëraramahuëꞌ.  Huaꞌhuasharoꞌsaꞌ  yonquicoꞌ.  Co 
chiní quën nanan nohuantopihuëꞌ. Co aꞌna pita nocanpihuëꞌ. Co inapita pochin 
cancantohuatamahuëꞌ, co onporontaꞌ Yosë huaꞌa nën të rinquë yaꞌconaramahuëꞌ. 
4  Huaꞌan pochin cancantacamasoꞌ naniantatomaꞌ, huaꞌ huasha pochin sano 
cancantocoꞌ. Ina quëran Yosë noya noya niꞌsa rin quëma huachi. 5 Imara maco 
niꞌton, yaꞌi piya nicatahuacasoꞌ yaꞌhuërin. Huaꞌhuaroꞌsantaꞌ nosorohuatamaꞌ, 
cantaꞌ noso roa ra maco. Yaꞌipi huaꞌhua roꞌsa pochin cancantopisopitantaꞌ, noya 
niꞌcoꞌ.

Anishacancantërinsoꞌ 
(Marcos 9.42-48; Lucas 17.1-2)

6  “Huaꞌ huasha natërincosoꞌ anishacancantohuatamaꞌ, Yosë chiní‑
quën anaꞌintarinquëmaꞌ. Aꞌnaquëontaꞌ imasapirinacohuëꞌ, co chiní quën 
cancanchatërapihuëꞌ. Inapitantaꞌ anishacancantohuatamaꞌ, anaꞌintarinquëmaꞌ. 
Coꞌhuara inapita anishacancanchatërapomahuëꞌ, marëquë chimiitëramaꞌ 
napo rini, noya noya niitomahuëꞌ. Panca raꞌpiquë aꞌsonconotahuatënënquëmaꞌ, 
tëꞌyaitërinënquëmaꞌ napo rini, co aquëtëꞌ oshahuaintomahuëꞌ. Piyapi 
anishacancantacasoꞌ, paꞌpi co noyahuëꞌ. 7 Isoroꞌpaquë sacaiꞌ Yosë imacasoꞌ. 
Nisha nisha yaꞌhuërin piyapiꞌsaꞌ anishacancantacaisoꞌ. Ina marëꞌ osha huanpi. 
Anisha can can to naꞌpiso nipirinhuëꞌ, naꞌcon naꞌcon osha huanin. Yosëri chiní‑
quën anaꞌin tarin niꞌton, ¡maꞌhuantacha nisarin paya!

8  Na poaton imirama quëran, nantëma quëranhuë nipon co noyahuëꞌ 
nipatamaꞌ, oshahuanamaꞌ. Ninishitëimiratëramaꞌ, ninishitërantëtëramaꞌ, 
ninapotërama napo rini, noya noya niitomahuëꞌ. Tantoimira, tantorancha 
nipomarah uëꞌ , Yosëꞌpaꞌ paatomaꞌ, co parisitopiquë paꞌitomahuëꞌ. 
Imiramaꞌ, nantëmaꞌ, inapita nishitëtëramaso pochin cancantatomaꞌ, yaꞌipi 
aoshahuaninquëmasoꞌ aꞌpocoꞌ. 9 Yaꞌpi rama quëran quëna na maso marëꞌ co 
noyahuëꞌ yonquihuatamaꞌ, paꞌpi co noyahuëꞌ nisaramaꞌ. Yaꞌpiramaꞌ ocoiramaꞌ 
napo rini, noya noya niitomahuëꞌ. Soma raya nipomarahuëꞌ, co parisitopiquë 
paꞌitomahuëꞌ. Cato quëran chachin noya niꞌtapomarahuëꞌ parisitopiquë 
tëꞌyatohuachinënquëmaꞌ, paꞌpi co noyahuëꞌ nisaramaꞌ,” itërin.

Ohuica chihuërinso pochin nininsoꞌ 
(Lucas 15.3-7)

10   Ina quëran Quiso sori itaantarin: “Ama aꞌna huaꞌ huasha tërantaꞌ 
nocancosohuëꞌ. Inahuantaꞌ Yosëri noso rorin. Nani anquëniroꞌsaꞌ shaꞌ hui‑
tërin aꞌnaya aꞌnaya aꞌpai caiso marëꞌ. Tata Yosëꞌpaꞌ yaꞌhuatonaꞌ, Yosë nontapi. 
[11 Naꞌa piyapiꞌsaꞌ co noyahuëꞌ cancantatonaꞌ, chihuëpiso pochin nipi. Yosë 
quëran quëma pico niꞌto, oꞌma rahuë inapita nichaꞌë caꞌhuaso marëꞌ.]

12  Niꞌcoꞌ. Aꞌna quëmapi pasa ohuicaroꞌsaꞌ pëꞌtahuarin. Yaꞌi piya noso rorin. 
Pastoquë cos ha ta caiso marëꞌ quëpa rinquë aꞌnaya tërantaꞌ chihuë hua‑
china, yoníp on paꞌnin. Aꞌnapitasoꞌ inaquë ran chin pata huaton, huaꞌquiꞌ 
yoni sari n. 13  Quëna na huaton, paꞌya tarin. Iscon shonca iscon ohui ca‑
nën pita co chihuëpirinahuëꞌ, co inapi ta rá chin yonquirinhuëꞌ. Aꞌnaí chin 
chihuërinsoꞌ quëna na huaton, naꞌcon naꞌcon paꞌya tërin. 14 Inapo cha chin Tata 
inápaquë yaꞌhuërinsoꞌ nosororinquëmaꞌ. Huaꞌhuaroꞌsantaꞌ noso rorin. Co 
nohuantërinhuëꞌ aꞌnaya tërantaꞌ parisitopiquë paacaisoꞌ,” tënin.

Nanan anoyatacasoꞌ yaꞌhuërinsoꞌ 
(Lucas 17.3)

15  Ina quëran Quiso sori pënëan tarin. “Imapa ta maco, iyapa rima pochin 
ninicamasoꞌ yaꞌhuërin. Aꞌna quën maꞌsha onpotohuachinquën, quëmaora 
paaton, n ana n anoyatëquëꞌ. Ina quëran osha quëran pënënquëꞌ noya 
yonquian taꞌin. Noya natë hua chin quën, oshanën marëꞌ tëhuën cha chin sëto‑
hua chin, noya cancantaantarin. Iyapa rima pochin nino so roan ta rama huachi. 
16  Nipirinhuëꞌ, co yanatëhuachinquënhuëꞌ, aꞌna yaꞌpihuë nipon, catohuë 
nipon pënënanso nata na caiso marëꞌ quëpa ra huaton, nontoantaquëꞌ. Iyaroꞌsaꞌ 
quëparansopitantaꞌ noya natainaꞌ ama piꞌpian tërantaꞌ nonpi na caso marëhuëꞌ. 
Inapitarintaꞌ pënëinaꞌ. 17 Co inapita tërantaꞌ yanatëantahuachinhuëꞌ, yaꞌipi 
imara ma  so  pita niyontonpachinaꞌ, yaꞌi piya shaꞌhuitëquëꞌ inahuarintaꞌ 
nanan anoyachinaꞌ. Inapitarintaꞌ pënëantapirinahuëꞌ, co inapita tërantaꞌ 
yanatantahuachinhuëꞌ, ama huachi iyama pochin niꞌcosohuëꞌ. Co imarinso 
pochinhuë nipon, Noma copirno marëꞌ coriqui maꞌpa to naꞌpi pochin nipon 
niꞌco huachi.

18  Oshahuanacasoꞌ co yananiantohuachinhuëꞌ, shaꞌhuitëquëꞌ: ‘Tëhuën‑
cha chin iya sha osha huanan. Co naniantëranhuëꞌ niꞌton, co Yosë 
inquitarinquënhuëꞌ,’ itëquëꞌ. Yosërintaꞌ inacha chin napo tapon. Nipirinhuëꞌ, 
oshanën marëꞌ sëtaton Yosë yonquian ta hua chin, noya tapon. ‘Oshanën iyasha 

b 18.22 Canchisë shonca canchisëroꞌ topa china: Onponta nanan anoyatacasoꞌ yaꞌhuërin, tapon 
napo tërin. 

Yosë inqui ta rin quën,’ itëquëꞌ. Yosërintaꞌ oshanën inqui taton, noya niꞌsarin 
huachi.

19 Cato yan quëma tërantaꞌ napo pia na chin yonquia toma Yosë nontohuatamaꞌ, 
Yosë natanatënquëmaꞌ, catahuarinquëmaꞌ. 20  Chino ta ma coso marëꞌ 
niyontonpatamaꞌ, canpi ta roꞌco yaꞌhua rahuë. Cara yan quëma tërantaꞌ 
niyontonpatamaꞌ, cantaꞌ inaquë yaꞌhuë ra rahuë,” tënin Quisoso.

21 Ina quëran Pitrori itërin:
—Aꞌna iyahuë Sinioro maꞌsha onpo to hua chinco, nanan anoyachi, tënahuë. 

Nipirinhuëꞌ, naquë ran chin naquë ran chin maꞌsha onpo to hua chinco, ¿onpo 
onporotaꞌ nanan anoyachi? ¿Canchisëroꞌ pochin nimara ti? itërin.

22  —Co canchi së roi chin nanan anoyatacasoꞌ yaꞌhuërinhuëꞌ. Canchisë 
shonca canchisëroꞌ b anoyatocoꞌ, itërin Quiso sori.

Co nanan anoyatonaꞌpihuëꞌ
23  Ina quëran itaantarin:
“Yosë huaꞌanëntërinsoꞌ aꞌchinchinquëmaꞌ, natancoꞌ. Aꞌna huaꞌan napo‑

rinso pochin ninin. Naꞌa piya pi nën pi tari nihuirin niꞌton, aꞌnaya aꞌnaya 
amatërin nata na caso marëꞌ. 24 Napo hua china, aꞌnaraꞌ quën tapi naꞌa huaranca 
nihuirinsoꞌ. Co apira pahuërëtochináchinhuëꞌ nihui tërin. 25  ‘Huaꞌ hua yá të‑
rahuë nihui rinco niꞌton, co onporontaꞌ nanitarinhuëꞌ pahuërëincosoꞌ,’ taꞌton, 
inpria tonën itapon: ‘Iso quëmapi co nanitërinhuëꞌ pahuërëincosoꞌ. Chimi‑
naquë huarëntaꞌ sacatopirinhuëꞌ, co onporontaꞌ pahuërarincohuëꞌ. Napoaton 
yaꞌipi maꞌsha nën pita matonquëꞌ. Ina quëran inaora chachiontaꞌ paꞌanquëꞌ. 
Saꞌin, huiꞌ nin pi tarë chachin paꞌanquëꞌ piꞌpian tërantaꞌ canaꞌi,’ itërin 
huaꞌani. 26 Ina nata na huaton, nihui to naꞌpi chiní quën paꞌyanin. Isona huaton, 
nohuantasoꞌ mosharin. ‘Noso roco sinioro osha quëran yaꞌi piya pahuë rëꞌin‑
quën. Ama paꞌancoisohuëꞌ,’ itërin. 27 Napo to hua china, huaꞌani noso rorin. 
Noso roaton, yaꞌipi nihuirinsoꞌ ayataton noya aꞌparin huachi.

28  Nihui to naꞌpiso nipirinhuëꞌ pipi ra huaton, aꞌna iin piꞌpian nihuirinsoꞌ 
quënan conin. Pasa tahuëri saca to hua china canarinsoichin nihuipirinhuëꞌ, 
maco no ra huaton, chiní quën noꞌhuirin. ‘Yaꞌipi nihuirancosoꞌ apiramiáchin 
pahuë rëco huachi,’ itërin. 29 Ina quëmapintaꞌ isona huaton, naꞌcon mosharin. 
‘Noso roco iyasha osha quëran yaꞌipi pahuë rëa ran quën,’ itopirinhuëꞌ, 30  co 
piꞌpian tërantaꞌ nosororinhuëꞌ. Tashinan pëiquë apoꞌmo tërin. ‘Pahuë rë‑
taquë huarëꞌ pipiin,’ itërin. 31 Huaꞌan piyapinënpitasoꞌ ina niꞌsahuatonaꞌ, 
noꞌhui topi. ‘¡Maꞌhuan tacha ninin paya! Co piꞌpian tërantaꞌ nosororinhuëꞌ,’ 
taꞌtonaꞌ, huaꞌanëna yaꞌi piya shaꞌ hui tonpi. 32  Ina nata na huaton, nihui to naꞌpi 
amataantarin. ‘¡Quëmasoꞌ paꞌpi co noyahuëꞌ cancan tëran! “Noso roco,” 
itëranco niꞌton, huaꞌhuayátërahuë nihuipirancohuëꞌ, yaꞌi piya topinan ayatë‑
ran quën. 33 Carin quën noso ro ran quënso pocha chin aꞌna iyasha noso ro ca maso 
nipirinhuëꞌ, ¿co piꞌpian tërantaꞌ nosororanhuëꞌ ti?’ itërin. 34 Ina quëran chiní‑
quën noꞌhuiton, sontaroꞌsaꞌ amata huaton, tashinan pëiquë apoꞌmo tërin antaꞌ. 
‘Pahuërëinco huarëꞌ chiní quën aparisitëquëꞌ,’ itërin,” tënin.

35 Ina quëran itaantapon:

—Inapo cha chin Tata Yosë naꞌcon nosoroatënquëmaꞌ, yaꞌipi oshanëmaꞌ 
yainquitopirinquëmahuëꞌ, co canpita capini nanan anoyatohuatamahuëꞌ, co 
oshanëmaꞌ inquitarinquëmahuëꞌ. Chiní quën parisitaramaꞌ. Yaꞌipi canca nëma 
quëran huarëꞌ nanan anoyatacasoꞌ yaꞌhuërin, itërin Quiso sori.

Saꞌahuanoꞌsaꞌ pënëninsoꞌ 
(Marcos 10.1-12; Lucas 16.18)

19  1 Nani aꞌchi na huaton, Cariria quëran pipirin. Cortaniiꞌ aquë tëran 
paaton, Cotia parti cancoan tarin huachi. 2  Notohuaroꞌ piya piꞌsari 

imasapi. Inaquë naꞌa caniaꞌpiroꞌsaꞌ anoya tërin.
3  Ina quëran aꞌna quën parisioroꞌsantaꞌ huëꞌpi. Nonpintatonaꞌ, atëhuë caiso 

marëꞌ nontiipi:
—¿Noya ipora saꞌanpoꞌ tëꞌyatacasoꞌ ti? itiipi.
4 —¿Maꞌtaꞌ Yosë quiri canën quëran shaꞌhuitërinpoaꞌ? Iráca yaꞌnan piyapi 

nipon, catoíchin Yosëri ninin. Aꞌna quëmapi, aꞌna sanapi, inaí chin ninin. 
5 “Napoaton quëmapi saꞌa pa china, paꞌpin, aꞌshin, inapita pata huaton, saꞌinëꞌ 
nichinpitacasoꞌ yaꞌhuërin. Catoꞌ piyapi nipirinhuëꞌ, aꞌnaíchin pochin Yosëri 
niꞌnin,” tënin. 6  Cato yaꞌpi nipirinhuëꞌ, aꞌnaíchin pochin niꞌnin. Nani Yosëri 
asëꞌ quërin niꞌquëhuarëꞌ, co onporontaꞌ saꞌamaꞌ tëꞌyatacasoꞌ yaꞌhuërinhuëꞌ, 
tënahuë, itërin Quiso sori.

7 —¿Onpoatontaꞌ nipa chin, iráca Moisësësoꞌ pënëninpoaꞌ saꞌanpoꞌ 
tëꞌyatacasoꞌ? “Saꞌanpoꞌ yatëꞌya to hua tëra, coisëquë aninshitahuatëꞌ, tëꞌyatërëꞌ,” 
tënin, itopi parisioroꞌsari.

8  —Co tëꞌyatacasoꞌ pënëninquëmahuëꞌ. Co natantochináchinhuëꞌ 
cancantëramaꞌ niꞌton, napotërinquëmaꞌ. “Coisëquë ninshi taquë huarëꞌ 
tëꞌyatërëꞌ,” itopirinquëmahuëꞌ, yaꞌnan nipon quëran huarëꞌ co Yosë 
nohuantërinhuëꞌ saꞌamaꞌ tëꞌyatacasoꞌ. 9 Napoaton carinquëmaꞌ pënëinquëmaꞌ. 
Co saꞌamaꞌ monshihuanpirinhuëꞌ, tëꞌyatohuatamaꞌ, oshahuanamaꞌ. Ina quëran 
aꞌna sanapi mapatamaꞌ, co inasoꞌ saꞌamahuëꞌ. Monshitëramaso pochin Yosëri 
niꞌnin, itërin.

10 Ina natanahuatonaꞌ, caꞌta noꞌsa nën pi tari itaponaꞌ:
—Ina pochin niꞌquëhuarëꞌ, co noyahuëꞌ saꞌacasoꞌ nimara, itopi.
11 —Aꞌna quën mini Yosë nohuanton co saꞌapihuëꞌ. Naꞌcon naꞌconso nipirinhuëꞌ 

noya saꞌacasoꞌ. 12 Aꞌna quën huaꞌhuatapona quëran huarëꞌ inachin co nanitopihuëꞌ 
saꞌacaisoꞌ. Aꞌnaquëontaꞌ aꞌna pi tari maꞌsha onpo tërin niꞌton, co huachi 
nanitopihuëꞌ. Aꞌnaquëontaꞌ naꞌcon naꞌcon Yosë marëꞌ yasacatatonaꞌ, co saꞌapihuëꞌ. 
Ina pochin nicacamasoꞌ nohuantohuatamaꞌ, inapocoꞌ, itërin Quiso sori.

Huaꞌhuaroꞌsantaꞌ nosororinsoꞌ 
(Marcos 10.13-16; Lucas 18.15-17)

13  Ina quëran huaꞌhuaroꞌsaꞌ quëpi Quiso sori sëꞌhua mo to caso marëꞌ. 
Inapotahuaton, inapita marëꞌ Yosë nontërin. Naꞌa huaꞌhuaroꞌsaꞌ 
quëntapirinahuëꞌ, caꞌta noꞌsa nën pi tari co nohuantopihuëꞌ:

—Ama napotocosohuëꞌ. Quisoso apinamaꞌ, itopi. 14 Quiso soso nipirinhuëꞌ 
tënin:

—Tananpitocoꞌ huaꞌhuaroꞌsantaꞌ huëꞌinaꞌ. Ama aꞌpacosohuëꞌ. Huaꞌhuaroꞌsaꞌ 
aꞌna roá chin yaima ri naco. Inapita pochin cancantohuatamaꞌ, Yosë 

huaꞌa nën të rinquë yaꞌconaramaꞌ, itahuaton, 15  huaꞌhuaroꞌsaꞌ sëꞌhua mo to ra‑
huaton, Yosë nontërin noya yaꞌhuë caiso marëꞌ. Nani Yosë nonto hua china, 
paꞌnin huachi.

Maꞌhuan yaimarinsoꞌ 
(Marcos 10.17-31; Lucas 18.18-30)

16 Ina quëran aꞌna quëma piri huëca pairin.
—¿Maꞌtaꞌ Maistro casoꞌ nii nanpi mia taꞌhuaso marëꞌ? Shaꞌhui toco cantaꞌ 

noya nii, itërin.
17 —¿Maꞌmarëtaꞌ noya nininsoꞌ nata nanco? Yosëí chin noya noyasoꞌ. 

Nanpimiatamasoꞌ nohuan to huatan, pënëntërinsoꞌ natëquëꞌ, itërin.
18  —¿Insopitataꞌ natëcaꞌhuasoꞌ yaꞌhuërin? itërin maꞌhuani.
—“Ama piyapi t ëpaquësohuëꞌ. Nani saꞌan yaꞌhuë to hua chin quën, ama 

monshihuanquësohuëꞌ. Ama ihuatëquësohuëꞌ. Ama nonpinapiquësohuëꞌ. 
19 Tata natëquëꞌ. Mamantaꞌ natëquëꞌ. Quëmaora nino so ro ranso pocha chin 
aꞌnapitantaꞌ nosoroquëꞌ,” itërin Quiso sori.

20 —Huaꞌ hua tapo quëran huarëꞌ inapita natë rahuë. ¿Maꞌtaꞌ pahuantarinco 
nicaꞌhuasoꞌ? itaantarin maꞌhuani.

21 —Yosë pocha chin cancantamasoꞌ nohuan to huatan, yaꞌipi maꞌsha nën‑
pita paꞌanconahuaton, coriqui canaransoꞌ saꞌahuaroꞌsaꞌ quëtëquëꞌ. Ina quëran 
imaco huachi. Co huachi maꞌsha rá chin yonquihuatanhuëꞌ, inápaquë cana mia‑
taran, itërin Quiso sori.

22  Ina nata na huaton, co huachi noya cancantërinhuëꞌ. “Huaꞌ hua yá të rahuë 
maꞌsha yaꞌhuë të rinco,” taꞌton, sëtërin. Sëtaton, paꞌnin huachi.

23  Nani paꞌpa china, caꞌta noꞌsa nën pita itërin:
—Sacai quëran maꞌhuanoꞌsaꞌ Yosë huaꞌa nën të rinquë yaꞌco napi.  24  Niꞌcoꞌ 

iyaroꞌsaꞌ. Nahuan huëratën piꞌpi raꞌ huaya naninën yaꞌhuë tërin. Camiyoso 
panca masho niꞌton, sacaiꞌ inaquë yaꞌconacasoꞌ. Maꞌhuanoꞌsasoꞌ ina quëran 
saca sacai Yosë huaꞌa nën të rinquë yaꞌconacaisoꞌ, itërin.

25 Ina natanahuatonaꞌ, paꞌyanpi.
—Napoahuarëꞌ ¿chaꞌërëꞌpo taꞌma aꞌnaya tëranta nica? nitopi.
26 Yaꞌi piya notëë ra huaton, itapon:
—Co insontaꞌ i naora nanitërinhuëꞌ chaꞌëcasoꞌ. Yosëí chin nani tërin 

anoyacancantinquëmasoꞌ. Yaꞌi piya nani ta parin, itërin.
27 —Niꞌquëꞌ Maistro. Quiyasoꞌ yaꞌipi maꞌsha në huëi pata huatoi, imasa rain‑

quën. ¿Maꞌtaꞌ ina marëꞌ canapoi? itërin Pitrori.
28 —Tëhuën cha chin iyaroꞌsaꞌ canaaramaꞌ. Yosë quëran quëma pico niꞌto, aꞌna 

tahuëri yaꞌi piya anoya ta rahuë. Naporoꞌ noya noya yaꞌnoato, huaꞌanëntacasoꞌ 
shiraquë huën  sëa rahuë. Inaquë coisë pochin noꞌtë quën shaꞌhui ta rahuë. 
Canpitantaꞌ acoaranquëmaꞌ yaꞌipi israiroꞌsaꞌ shonca catoꞌ huënton chachin 
nininsoꞌ huaꞌa nëntacamaso marëꞌ. Shonca catonquëmaꞌ napoaramaꞌ. 
29 Aꞌna quëma mini imama coso marëꞌ maꞌshanëmaꞌ pataramaꞌ. Ina marëꞌ 
Yosë acanaarin quëmaꞌ. Aꞌnaquëmaꞌ pëinëmaꞌ, iyaparimaꞌ, oshiparimaꞌ, 
tataparimaꞌ, mamaparimaꞌ, saꞌamaꞌ, huiꞌnamaꞌ, noꞌpanëmaꞌ inapita pataramaꞌ 
aꞌchi na caso marëꞌ. Inapohuatamaꞌ, aꞌnaíchin marëꞌ pasa aquëtë cana rëso 
pochin quëtarinquëmaꞌ. Ina quëran aꞌna tahuëri Yosëꞌpaꞌ nanpimiataramaꞌ. 
30  Aꞌna quënso ipora chiní quën nanantopirinahuëꞌ, aꞌna tahuëri topinan 

piyapi pochin nisapi. Aꞌna quënso nipirinhuëꞌ ipora topinan piyapi pochin 
nicaponaraihuëꞌ, aꞌna tahuëri chiní quën nanan tapi, itërin Quiso sori.

Sacatoroꞌsaꞌ canapisoꞌ

20  1 “Natanco iyaroꞌsaꞌ, Yosë huaꞌanëntërinsoꞌ aꞌchintaantaꞌinquëmaꞌ. 
Aꞌna quëmapi yaꞌhuërin, pancana noꞌpaꞌ huaꞌanëntërinsoꞌ. Inaquë 

opasáchin shaꞌnin. Panca imin yaꞌhuë tërin niꞌton, piyapiꞌsaꞌ nohuan‑
tërin iminënquë asaca ta caso marëꞌ. Tashi ra mia chin paꞌnin sacatoroꞌsaꞌ 
yonípon. 2  Aꞌna quën quënan co na huaton: ‘Sacatocoꞌ,’ itohua china, natanpi. 
‘¿Onpo marëtaꞌ asaca ta rancoi?’ itohua chi nara: ‘Aꞌna pita cana piso nápoꞌ 
pahuërëaranquëmaꞌ,’ itërin. ‘Noyahuaꞌ. Ina nápo marëꞌ niꞌquëhuarëꞌ, saca‑
tarai,’ topa chi nara, iminënquë aꞌparin saca ta caiso marëꞌ. 3  Ina quëran yono 
piꞌiriahuasoꞌ, cachiquë paan tarin aꞌna sacatoroꞌsaꞌ yonian ta caso marëꞌ. Aꞌna‑
quën quënan coan tarin. 4  ‘Canpitantaꞌ iminë huëquë sacatocoꞌ noꞌtë quën 
pahuërëꞌinquëmaꞌ,’ itohua china: ‘Noyahuaꞌ. Saca chii nipa chin,’ taꞌtonaꞌ, 
inahuantaꞌ paan tapi sacataponaꞌ. 5  Ina quëran camo të chin naquë ran chin 
cachiquë paan ta ra huaton, aꞌnapitantaꞌ iminënquë aꞌparin saca ta caiso marëꞌ. 
Tëhuërënahuasoꞌ, inapotaantarin. 6 Iꞌhua raya huarëꞌ naquë ran chin cachiquë 
paan ta ra huaton, quëmapiꞌsaꞌ quënan coan tarin. ‘¿Onpoatomataꞌ topinan 
huaniaramaꞌ? ¿Yaꞌipi tahuëri ipora co sacatëramahuëꞌ paꞌ?’ itoonin. 7 ‘Co 
sacachátëraraihuëꞌ. Co inso tërantaꞌ camairincoihuëꞌ niꞌtoi, ninaarai,’ itopi. 
‘Inta nipa chin, canpitantaꞌ iminë huëquë sacatocoꞌ,’ itërin. Aꞌna oraíchin piꞌi 
yaꞌconacasoꞌ nisapirinhuëꞌ, paꞌpi sacataponaꞌ.

8  Nani tashi hua china, huaꞌa nëni inpria tonën shaꞌ hui tërin: ‘Yaꞌipi 
sacatoroꞌsaꞌ amata huaton, pahuërëquëꞌ. Iꞌhua raya huarëꞌ saca të rin so pi‑
taꞌton pahuërëquëꞌ,’ itërin. 9 Aꞌna oraíchin sacatopirinahuëꞌ, huëꞌ pa chi nara, 
yaꞌipi tahuëri nanirinsoꞌ pahuë rërin. 10  Tashi ra mia chin saca to pi so pita 
ina niꞌsahuatonaꞌ, yonquiapi: ‘Naꞌcon naꞌcon canpoasoꞌ pahuërëarinpoaꞌ,’ 
taꞌtonaꞌ, huëꞌpirinahuëꞌ. Ina nápo chachin pahuë rërin antaꞌ. 11 Coriqui 
maꞌpataponaraihuëꞌ, huaꞌanën noꞌhui conpi. 12  ‘Pasopitasoꞌ, aꞌna oraíchin saca‑
topi. Quiyaso nipirinhuëꞌ, yaꞌipi tahuëri saca tërai. Tashi ra mia chin quëran 
huarëꞌ piꞌi piꞌca rincoi. Huaꞌquiꞌ sacatopiraihuëꞌ, napo pia na chin pahuë rë‑
rancoi. Co noꞌtë quën pahuërërancoihuëꞌ,’ itërin aꞌnari. 13  ‘Coꞌchi iyasha 
nonpin të ran quë mahuë paya. Ina nápo coriqui marëꞌ yaꞌipi tahuëri saca tarai, 
itëra maco niꞌton, noꞌtë quën pahuërëranquëmaꞌ. 14  Canaransoꞌ masa huaton, 
paquë huachi. Aꞌnapitasoꞌ co huaꞌquiꞌ sacatopirinahuëꞌ, caora nohuanto, 
yaꞌipi tahuëri nanirinsoꞌ pahuë rë rahuë. 15  Caoran quën coriqui niꞌton, 
onpo sona nohuan to huato, inanapo pahuërëtaꞌhuasoꞌ yaꞌhuërin. Inapita noso‑
roato, pahuërërahuëso marëꞌ ¿noꞌhui ra maco ti?’ itahuaton, aꞌparin huachi. 
16  Tëhuën cha chin aꞌnaquënsoꞌ ipora co piya piꞌsari noya niꞌpirinahuëꞌ, aꞌna 
tahuëri Yosëri nóya niꞌsarin. Aꞌna quënso nipirinhuëꞌ ipora piya piꞌsari noya 
niꞌpirinahuëꞌ, aꞌna tahuëri co Yosëri noya niꞌsarinhuëꞌ,” itërin Quiso sori.

Chiminacasoꞌ shaꞌhuitantarinsoꞌ 
(Marcos 10.32-34; Lucas 18.31-34)

17 Ina quëran Quiro sa rinquë paan tapi. Papona pochin caꞌta noꞌsa nën pita 
amashamiachin quëpa ra huaton, inapi ta rá chin shaꞌhui tan tarin.

18  —Natanco iyaroꞌsaꞌ. Quiro sa rinquë paantarëhuaꞌ. Inatohuaꞌ Yosë quëran 
quëma pico nipirahuëꞌ, shaꞌhuirapiarinaco. Cotio huaꞌanoꞌsaꞌ, maistroꞌsaꞌ, 
inapita masa hua to naco: “Tëpacasoꞌ yaꞌhuërin,” tosapi. 19 Ina tosahuatonaꞌ, 
nisha piyapiroꞌsaꞌ shaꞌhui tapi aparisitinacoso marëꞌ. Tëhua ra hua to naco, 
chiní quën huihuia ri naco. Huihui to naco, pëꞌshaa ri naco. Ina quëran coro‑
sëquë apata nan ta ri naco chimi naꞌhuaso marëꞌ. Chiminaporahuëꞌ, cara tahuëri 
quëran nanpian ta rahuë huachi, itaantarin.

Santiaco, Coansha inapita nohuantopisoꞌ 
(Marcos 10.35-45)

20  Ina quëran catoꞌ caꞌta noꞌsa nën pita huëꞌpi Quisoso nonta caiso marëꞌ. 
Sipitio huiꞌnin pita inahuasoꞌ. Aꞌshinë chachin huëꞌpi. Aꞌshinsoꞌ isona huaton:

Piꞌpian Sinioro nonchin quën, topiraihuëꞌ, itërin.
21 —¿Maꞌtaꞌ imoya nohuan tëran? itërin Quiso sori. —Huaꞌan yaꞌcon patan, 

huaꞌ hua huë pita  chiní quën nanan quëtëquëꞌ, topirahuëꞌ. Quëma pirayan 
ahuënsëquëꞌ, aꞌnaraꞌ inchinan quëran, aꞌnantaꞌ ahuënan quëran ahuënsëquëꞌ, 
itërin.

22  —Canpitasoꞌ co yaꞌipi nitochátëraramahuëꞌ niꞌton, co noꞌtë quën 
yonquiramahuëꞌ. Máin oꞌorëso pochin chiní quën parisitarahuë. Canpitantaꞌ 
aparisitohuachinënquëmaꞌ, ¿ahuantapomaꞌ ti? itërin.

—Ahuan tarai, topi cato chachin.
23  —Imara maco niꞌton, canpitantaꞌ parisitapoma mini. Napoaponahuëꞌ, 

co casoꞌ nanitërahuëꞌ chiní quën nanan quëtaꞌhuanquëmasoꞌ. Tata Yosëí chin 
nanitërinsoꞌ. Inari nohuan të rin so pita acoarin. Nani inapita marëꞌ taparin 
huachi, itërin.

24  Ina quëran osha quëran aꞌna pita caꞌta noꞌsa nën pi tari natanpi. “Chini 
chiní quën nanantacaisoꞌ ¿nohuan topi ti?” taꞌtonaꞌ, noꞌhuipi. 25  Quiso soso 
nipirinhuëꞌ, yaꞌipi caꞌta noꞌsa nën pita përa sa huaton, pënënin:

—Nisha piyapiroꞌsaꞌ chiní quën nanantacaisoꞌ paꞌya topi. Huaꞌanoꞌsasoꞌ 
chiní quën nanantatonaꞌ, piya pi nën pita noꞌhuiana quëran camaipi. 26  Canpi‑
taso nipirinhuëꞌ ama inapita pochin cancantocosohuëꞌ. Yosë huën to nënquë 
yaꞌcon pa tëra, co chiní quën nanantacasoꞌ nohuantërëhuëꞌ. Noya noya iyaroꞌsaꞌ 
yanipatamaꞌ, yaꞌipi piyapiꞌsaꞌ catahuacoꞌ. 27 Piya pinën pochin cancantocoꞌ. 
Cata hua ca soá chin yonquihuatamaꞌ, Yosë noya noya niꞌsarinquëmaꞌ. 28  Cantaꞌ 
Yosë quëran quëma pico niporahuëꞌ, co aꞌna pita camai caꞌhuaso marëꞌ 
oꞌmarahuëꞌ. Piyapiꞌsaꞌ cata hua caꞌhuaso marëꞌ oꞌma rahuë. Chimi na rahuë naꞌa 
piyapiꞌsaꞌ nichaꞌë caꞌhuaso marëꞌ, itërin Quiso sori.

Somaraya nininsoꞌ 
(Marcos 10.46-52; Lucas 18.35-43)

29 Paantarahuatonaꞌ, aꞌna nina noquë canconpi, Quirico itopisoꞌ. Ina quëran 
pipi hua china, notohuaroꞌ piya piꞌsari imasapi. 30 Catoꞌ quëma piꞌsaso nipirinhuëꞌ, 
ira yonsanquë huën sëapi. Soma raya niꞌtonaꞌ, inaquë huën së rapi coriqui maꞌpa‑
ta caiso marëꞌ. “Quisoso naꞌhuë rarin,” topa chi nara, chiní quën përapi.

—¡Noso rocoi Sinioro! Quëmasoꞌ Tapicoꞌ shin quën. Yosë aꞌpai ma rin quën 
niꞌton, noso rocoi quiyantaꞌ topiraihuëꞌ, itopi. 31 Aꞌna quëni natanahuatonaꞌ, 
noꞌhuipi: “Taꞌtocoꞌ,” itopirinahuëꞌ, aquëtë chachin chiní quën nontopi.

—¡Onpopiontaꞌ Sinioro noso rocoi quiyantaꞌ topiraihuëꞌ! itan tapi.
32  Napo to hua chi nara, Quiso soso chini co na huaton:
—Shaꞌhuitocoꞌ huëꞌinaꞌ, itërin. Huëꞌ pa chi nara:
—¿Maꞌtaꞌ iyaroꞌsaꞌ onpochinquëmaꞌ? itërin.
33  —Anoya ra ya tocoi Sinioro quiyantaꞌ niꞌchii, itopi.
34  Itohua chi nara, noso roaton, sëꞌhua ra yarin. Aꞌna roá chin noya niꞌtopi. 

Inapo to hua china, Quisoso imapi huachi.

Quirosarinquë canconinsoꞌ 
(Marcos 11.1-11; Lucas 19.28-40; Juan 12.12-19)

21  1 Nani Quiro sa rinquë yaꞌcaritahuatonaꞌ, Oriposë panënquë canconpi. 
Ina yaꞌca riya aꞌna ninanoꞌ yaꞌhuërin, Pitipaqui itopisoꞌ. Inaquë canco‑

na huaton, catoꞌ caꞌta noꞌsa nën pita shaꞌ hui tërin:
2  —Pasoꞌ nina noquë pacoꞌ. Pëiꞌ yaꞌna ti ma rinquë canconpatamaꞌ, mora huaꞌ‑

huinë chachin aꞌsonpinan quënanconaramaꞌ. Huaꞌhuinsoꞌ, huiꞌnapishin. Cato 
chachin iꞌquiritahuatomaꞌ, quëshico. 3  “¿Onpotaomataꞌ iꞌquiritaramasoꞌ?” 
itohuachinënquëmaꞌ, “Sinio rori nohuan tërin. Apira isëquë acoquian tarai,” 
itocoꞌ. “Quëpaquëꞌ nipa chin,” itohuachinënquëmaꞌ, quëshico, itërin.

4-5 Iráca Yosë nohuanton pënën to naꞌpiri ninshi taton tapon:
“Quirosarinquë yaꞌhuëpisopita shaꞌhuitëquëꞌ:
‘Niꞌcoꞌ iyaroꞌsaꞌ. Huaꞌanëmaꞌ huëꞌsarin catahuainquëmaso marëꞌ, Yosë 

aꞌpatimarinquëmasoꞌ.
Chiníquën nanantaponahuëꞌ, topinan piyapi pochin cancantaton, mora 

huiꞌnapishin aipi huënsëriarin, itëquëꞌ,’ ” tënin.
Iráca nino rinso chachin Quisoso mora aipi paacaso yonquirin.

6  Caꞌta noꞌsa nën pi taso paꞌsahuatonaꞌ, Quiso sori camai rinso chachin nipi. 
7 Iꞌquiritahuatonaꞌ, cato chachin quën tapi. Mora aipi aꞌmopisoꞌ huëto hua chi nara, 
ina aipi Quisoso huën së ra huaton, paꞌsarin. 8 Naꞌa piyapiꞌsaꞌ quëchitahuatonaꞌ, 
aꞌmopisoꞌ iraquë huëtopi. Aꞌnaquëontaꞌ panpë mono pochin nininsoꞌ 
masahuatonaꞌ, noꞌpaquë huëtopi. Inaquë Quisoso paꞌsarin huachi. 9 Aꞌna quën 
quëchi të rapi. Aꞌnaquëontaꞌ imasapi. Papona pochin chiní quën nonsapi:

—¡Nichaꞌëcoi Tata Yosë! ¡Ma noyacha Quiso soso paya! Tapico shiin 
inasoꞌ. ¡Quëmari chachin chiní quën nanan quëtëran! ¡Quëma nohuanton, 
israiroꞌsacoi huaꞌanëntarincoi! itopi.

10 Quiro sa rinquë cancon pa china, yaꞌhuëhuanoꞌsaꞌ paꞌyanatonaꞌ, nonca roapi.
—¿Ma piyapitaꞌ isosoꞌ? topa chi nara, 11 —Coꞌta Quisoso, Cariria parti 

yaꞌhuërinsoꞌ. Nasa rito quëran huëcaton, naꞌcon pënën tërin, itopi.

Nipaꞌantopisopita Yosë chinotopiso pëi quëran aꞌparinsoꞌ 
(Marcos 11.15-19; Lucas 19.45-48; Juan 2.13-22)

12  Ina quëran Yosë chino to piso pëiquë paaton, yaꞌcon conin. Inaquë 
naꞌa nipaꞌan to pi so pita quënan co na huaton, aꞌparin. Aꞌna quën coriqui 
nicanpiarapirinahuëꞌ, misanënapitantaꞌ pitaraꞌpiarin. Nëpëꞌ paꞌaninsopitantaꞌ 
aꞌpaton, huënsëpisoꞌ pitarin.

13 —Yosë quiri canën quëran pënëninpoaꞌ. “Ca nohuanto, pëinëhuë yaꞌhuërin 
piyapiꞌsaꞌ nonti na coso marëꞌ,” tënin Yosë. Canpi taso nipirinhuëꞌ, ihuatëroꞌsaꞌ 
yaꞌhuë piquë pochin nitëramaꞌ, itërin Quiso sori.

14 Ina quëran naꞌa caniaꞌpiroꞌsaꞌ Yosë chino to piso pëiquë yaꞌconpi Quiso‑
sori anoya ta caso marëꞌ. Aꞌna quën soma raya nininsoꞌ. Aꞌnaquëontaꞌ apiaroꞌsaꞌ. 
Inapita huëꞌ pa chi nara, aꞌna roá chin anoya tërin. 15  Cotio maistroꞌsaꞌ, corto 
huaꞌanoꞌsaꞌ, i nap itasoꞌ niꞌsápi. Huaꞌ hua roꞌsaso nipirinhuëꞌ paꞌyatatonaꞌ, 
chiní quën nonsapi. “¡Ma noyacha Quiso soso paya! Tapicoꞌ shiin inasoꞌ. Yosë 
chachin aꞌpatimarinpoasoꞌ,” tosapi. Ina natanahuatonaꞌ, huaꞌa noꞌ sari noꞌhuipi. 
16 Noꞌhuitonaꞌ, Quisoso itopi:

—Isopita napopisoꞌ ¿co natananhuëꞌ ti? itopi.
—Nata nahuë mini. Noꞌtë quën nonsapi. Yosë quiri ca nënquë naporin:

“Quëma nohuanton, huaꞌhuaroꞌsaꞌ nóya nonapiarinënquën.
Shoꞌshopiaꞌhuaroꞌsaꞌ niponaraihuëꞌ, ‘Ma noyanquëncha quëmaso paya,’ 

itarinënquën,” tënin, itërin Quisosori.
17 Ina tosa huaton, Pita niaquë paꞌnin. Inaquë huëꞌë pa tërin.

Iquira nara ahuirinsoꞌ 
(Marcos 11.12-14, 20-26)

18  Tashi ra mia chin nina noquë paantapon pochin, Quisoso tanarin. 19 Aquë 
quëran iquira nara quënanin, ira yonsanquë huanirinsoꞌ. “Inaya tërantaꞌ 
nitërinsoꞌ maꞌto caꞌi,” taꞌton paꞌpirinhuëꞌ. Naꞌcon monohuanaponahuëꞌ, co 
mantaꞌ nitërinhuëꞌ. Ina niꞌsa huaton:

—Ama huachi iso nara nichinsohuëꞌ, tënin Quisoso. Napo hua china, nara 
aꞌna roá chin ahuirin. 20 Ina niꞌsahuatonaꞌ, caꞌta noꞌsa nën pita paꞌyanpi.

—¿Onporahuatontaꞌ Maistro, iso nara aꞌna roá chin ahuirin? itopi.
21 —Tëhuën cha chin Yosë yaꞌipi nani ta parin. Ina nontohuatamaꞌ, yaꞌipi 

canca nëma quëran natëcoꞌ. “Co Yosë catahuarincohuëꞌ,” ama tocosohuëꞌ. 
Yaꞌipi canca nëma quëran ina natëhuatamaꞌ, sacaiꞌ nininsoꞌ nanitaparamaꞌ 
canpitantaꞌ. “Yosë nohuanton, iso motopi nichiꞌhuincarahuaton marëquë 
niichin” tënam aꞌ napo rini, ina nohuanton, inapoꞌitonhuëꞌ. 22  Yosë 
nontohuatamaꞌ, noya natëcoꞌ. “Tëhuën cha chin Yosë cata hua rinco,” topatamaꞌ, 
naꞌcon catahuarinquëmaꞌ. Maꞌsona tërantaꞌ nipatamaꞌ, acotarinquëmaꞌ, tënin.

Chiníquën nanantërinsoꞌ 
(Marcos 11.27-33; Lucas 20.1-8)

23  Ina quëran Yosë chino to piso pëiquë paan tarin piyapiꞌsaꞌ aꞌchin tan ta caso 
marëꞌ. Aꞌchinaquëyaꞌ, cotio ansianoꞌsaꞌ, corto huaꞌanoꞌsaꞌ, inapita huëꞌpi.

—¿Onporahuatontaꞌ chiní quën nanan taton, nipaꞌan to pi so pita aꞌparan? 
¿Intaꞌ nanan quëtë rin quën ina pochin nicacasoꞌ? Shaꞌ hui tocoi, itopi.

24  —I nta  nipa chin, carinquëmantaꞌ natainquëmaꞌ. Ina shaꞌhui to hua‑
ta maco, nanan  quëtërincosoꞌ shaꞌhuitaranquëmaꞌ. 25  ¿Incaritaꞌ Coansha 
nanan quëtërin piyapiꞌsaꞌ aporin ta caso marëꞌ? ¿Yosëri nanan quëtërin, piya‑
piꞌsari nica? ¿Maꞌtaꞌ tënamaꞌ canpita? Shaꞌhui toco carinquëmantaꞌ nanan 
quëtërincosoꞌ shaꞌhuichinquëmaꞌ, itërin Quiso sori.

Natanahuatonaꞌ, inahua capini ninon tapi.
—¿Maꞌtaꞌ itahuaꞌ? “Yosëri nanan quëtërin aporintacasoꞌ,” itohuatëhuaꞌ, 

“¿Onpoatomataꞌ nipa chin co natëramahuëꞌ?” itarinpoaꞌ. 26  Nipirinhuëꞌ, “Co 
Yosëri nanan quëtërinhuëꞌ. Piya piri quëtërin,” itohuatëhuaꞌ, naꞌa piyapiꞌsaꞌ 
noꞌhuiarinënpoaꞌ. “Yosëri aꞌparin pënën ta caso marëꞌ,” topi yaꞌi piya, nitopi.

27 Nani ninon to hua chi nara, Quisoso itaponaꞌ:
—Ahuën. Co quiyasoꞌ nitotëraihuëꞌ. ¿Incarisoꞌ Coansha nanan quëto mara? 

Co nitotëraihuëꞌ, toconpi.
—Iꞌyan, napoahuarëꞌ co carinquëmantaꞌ inso sona nanan quëtërincosoꞌ 

shaꞌhuitaranquëmahuëꞌ, itërin Quiso sori.

Catoꞌ huiꞌnapiꞌsaꞌ napopisoꞌ
28  Ina quëran itaantarin:
—Apira iyaroꞌsaꞌ aꞌchintaantaꞌinquëmaꞌ yonquicoꞌ. Aꞌna quëmapi 

yaꞌhuërin opa shaꞌ naꞌpi. Inasoꞌ, Catoꞌ huiꞌnin yaꞌhuë tërin. Aꞌnasoꞌ shaꞌ hui‑
tërin: “Ipora tahuëri, conpa, iminquë sacatonquëꞌ,” itopirinhuëꞌ, 29 “Inca 
tata, co yasacatërahuëꞌ,” itërin. Napotaponahuëꞌ, osha quëran yonquian tarin. 
Noya cancan taton, saca tapon paꞌnin. 30  Aꞌna huiꞌniontaꞌ camairin iminquë 
sacatacasoꞌ. “Noyahuaꞌ. Paꞌi nipa chin cantaꞌ sacachi,” itaponahuëꞌ, co 
paꞌninhuëꞌ. 31 Catoꞌ huiꞌnin chachin shaꞌhuitopirinhuëꞌ, ¿insoaritaꞌ natërinsoꞌ? 
itërin Quiso sori.

—Yaꞌnan camairinsoꞌ paꞌpin natëton, saca tërin, itopi.
—Noꞌtë quën naporamaꞌ. Aꞌnasoꞌ “Paꞌi nipa chin,” taponahuëꞌ, co paꞌninhuëꞌ. 

Inapo cha chin copirno marëꞌ coriqui maꞌpatonaꞌpiroꞌsaꞌ, monshihuanaꞌpiroꞌsaꞌ, 
inapita co noyahuëꞌ yonquipirinahuëꞌ, iporasoꞌ ina naniantahuatonaꞌ, Yosë 
imasapi. Imatonaꞌ, tëhuën cha chin huaꞌa nën të rinquë yaꞌco napi. Canpi taso 
nipirinhuëꞌ co yayaꞌconamahuëꞌ. 32  Coansha Paotista pënënpirinquëmahuëꞌ, 
co yanatëramahuëꞌ. Noya cancan ta maso marëꞌ aꞌchintopirinquëmahuëꞌ, 
co yanatëramahuëꞌ. Copirno marëꞌ coriqui maꞌpatonaꞌpiroꞌsaꞌ, 
monshihuanaꞌpiroꞌsaꞌ, inapi taso nipirinhuëꞌ aꞌna roá chin natëtonaꞌ, noya 
cancan topi. Ina nicapomarahuëꞌ, co yonquiramahuëꞌ. Co natëtochináchinhuëꞌ 
cancantëramaꞌ, itërin.

Inpriatoroꞌsaꞌ co noyahuëꞌ yonquipisoꞌ 
(Marcos 12.1-12; Lucas 20.9-19)

33  Ina quëran itaantarin: “Aꞌnantaꞌ pënënto nanan, aꞌchinchinquëmaꞌ, 
natancoꞌ. Aꞌna quëmapi pancana imia na tërin. Inaquë opara chin shaꞌnin. Nani 
paira pi ra huaton, naꞌpi quëran nanpi ninin opa toꞌpoitonaꞌ huino nica caiso 
marëꞌ. Napo ra huaton, tori ninin. Inaquë piya pinën yaꞌhuaton noco rarin ama 
ihuacaiso marëhuëꞌ.

Nani tiqui hua china, inpriatoroꞌsaꞌ acorin aꞌpai caiso marëꞌ. ‘Saca të ra maso 
marëꞌ patoma nitërinsoꞌ canpi tao ran quën marëꞌ macoꞌ. Pato ma chin cantaꞌ 
acotoco,’ itërin. Itahuaton, aꞌna parti paꞌnin huachi. 34 Ina quëran nani nito‑
hua china, aquë yaꞌhuërin quëran piya pi nën pita aꞌparin patoma nitërinsoꞌ 
maꞌpacaiso marëꞌ. 35 Aꞌpapirinhuëꞌ, inpria to nën pi tari masahuatonaꞌ, ahuëpi. 
Aꞌnasoꞌ tëpapi. Aꞌnantaꞌ naꞌpiquë tëꞌyaratonaꞌ, tëpapi. 36 Naquë ran chin huaꞌa‑
nëni aꞌna pita aꞌpaan tarin. Naꞌa piya pi nën pita aꞌpaantapirinhuëꞌ, inacha chin 
nitan tapi. Ahuëantarahuatonaꞌ, topinan aꞌpaan tapi.

37 Ina quëran huaꞌanënsoꞌ yonquian tarin. ‘¿Maꞌcha onpo chiya? Naꞌa yaꞌpi 
aꞌpapirahuëꞌ, co mantaꞌ quëtopihuëꞌ. Huiꞌ nahuë chachin nipa chin aꞌpaꞌi. Ina 
tëhuënchinsoꞌ natëaponaꞌ nimara,’ taꞌton, huiꞌnin chachin aꞌpapirinhuëꞌ. 
38  Yaꞌcaritërasoꞌ, inpria to roꞌsari quënanpi. ‘Niꞌcochi. Huiꞌnin chachin 

huëꞌ sarin huachi. Paꞌpin chimin pa chin, iso noꞌpa chachin huaꞌa nën tapon. 
Huëcoꞌ tëpaꞌahuaꞌ yaꞌipi maꞌsha nën pita matahuaꞌ,’ nitopi. 39 Naporahuatonaꞌ, 
huaꞌanën huiꞌnin mapi. Masahuatonaꞌ, aipiran tëꞌya topi. Ina quëran tëpapi 
huachi.

40  Napo to hua chi nara, ¿maꞌtaꞌ onpo tin tapon huaꞌa nëni, huiꞌnin chachin 
tëpa topi niꞌquëhuarëꞌ?” itërin Quiso sori.

41 —Paꞌpi co noyahuëꞌ nipi niꞌton, chiní quën noꞌhuiton, aꞌna roá chin 
tëpapon. Ina quëran nasha inpriatoroꞌsaꞌ acoan tarin. Inapitasoꞌ opa nito hua‑
chin, noꞌtë quën quëtapi huachi, itopi.

42  —Iráca Yosë quiri ca nënquë ninshitërinsoꞌ ¿co nontëramahuëꞌ ti? Ninshi‑
taton, naporin:

“Naꞌpi quëran yapëihuachina, aꞌna naꞌpi quënanpirinahuëꞌ, 
pëinaꞌpiroꞌsaꞌ co nohuantopihuëꞌ. ‘Napoonin,’ taꞌtonaꞌ, 
tëꞌyatopirinahuëꞌ.

Huaꞌanëni maantarahuaton, ‘Iso naꞌpi naꞌcon naꞌcon nohuantërahuë 
pëicaꞌhuaso marëꞌ,’ taꞌton, noya acoantarin.

Yosëri chachin inapotërin. Napoaton ‘ma noya’ tënëhuaꞌ,” tënin 
quiricanënquë.

43  Napoaton itaranquëmaꞌ, Yosë yahuaꞌanëntopirinquëmahuëꞌ, co 
nohuantëramahuëꞌ niꞌton, aꞌpoarinquëmaꞌ. Nisha piyapiroꞌsaꞌ piya pi nën pita 
pochin niꞌsarin. Inapitasoꞌ noya natëapi. [44 Ina naꞌpi iꞌpa to hua tëra, anotatëꞌ 
yaꞌpanëꞌ. Aꞌna tahuë riso nipirinhuëꞌ ina naꞌpiri chachin anoantohuachin, 
aꞌna quën niꞌsha riarin,] itërin Quiso sori.

45  Natanahuatonaꞌ, cotio huaꞌanoꞌsaꞌ, parisioroꞌsaꞌ, inapita yonquipi. 
“Canpoaꞌ chinotatonpoaꞌ pënënarinpoaꞌ,” taꞌtonaꞌ, noꞌhuipi. 46  Noꞌhuitonaꞌ 
tashinan pëiquë yapoꞌmopirinahuëꞌ, piyapiꞌsaꞌ tëꞌhuatatonaꞌ, co mapihuëꞌ. 
Notohuaroꞌ piyapiꞌsaꞌ Quisoso noya natanpi. “Yosëri chachin acorin pënëin‑
poaso marëꞌ,” topi. Napoaton cotio huaꞌanoꞌsaꞌ co nanitopihuëꞌ Quisoso 
macacaisoꞌ.

Coshatacaso marëꞌ amatërinsopita 
(Lucas 14.15-24)

22  1 Ina quëran aꞌna pënënto nanan yaꞌhuërëꞌ, shaꞌhuitaantarin:
“Yosë huaꞌanëntërinsoꞌ aꞌchintaantaꞌinquëmaꞌ. 2  Aꞌna copirno napo‑

rinso pochin ninin. Inasoꞌ, huaꞌhuayátërahuë piyapiꞌsaꞌ huaꞌa nën tërin. Huiꞌnin 
yasaꞌa pa china, panca pita nisarin. 3 Napoaton piya pi nën pita aꞌparin piyapiꞌsaꞌ 
shaꞌhui ta caiso marëꞌ. Shaꞌhuitopirinahuëꞌ, co nohuantopihuëꞌ huëcacaisoꞌ. 
4 Copir noso nata na huaton, aꞌna pita piya pi nën pita aꞌpaan tarin: ‘Shaꞌhuitoncoꞌ 
manóton huëꞌinaꞌ. Nani ohuacaroꞌsaꞌ amoshin nipi so pita atëpa të rahuë capa‑
caso marëꞌ. Nani yaꞌipi tapa rahuë. Huëco huachi caꞌahuaꞌ, itoncoꞌ,’ itahuaton 
aꞌparin. 5 Paꞌsahuatonaꞌ, shaꞌhuitaantapirinahuëꞌ. ‘Coꞌchi nani të raihuë paya,’ 
toconpi aꞌnaya aꞌnaya. Aꞌnasoꞌ iminquë paꞌnin. Aꞌnantaꞌ maꞌsha paꞌa napon 
paꞌnin. 6  Aꞌnaquënisoꞌ, piya pi nën pita masa hua tona ahuëpi. Inapotatonaꞌ 
tëpapi. 7 Copirnosoꞌ natan ta huaton, chiní quën noꞌhui tërin. Sontaroꞌsaꞌ 
aꞌparin anaꞌin ta caiso marëꞌ. Piya pi nën pita tëpa topi niꞌton, inahuantaꞌ 
sonta roꞌsari tëparin. Napotahuatonaꞌ pëinënapita ahui qui topi. 8  Piya pi‑
nën pita amatantarahuaton, shaꞌ hui tërin. ‘Pita marëꞌ nani tapapirahuëꞌ. 

Amatërahuësopitasoꞌ co inashitopihuëꞌ isëquë nica caiso niꞌton, co huachi 
inapita yonq ui rahuë. 9  Aꞌna ira aꞌna ira paꞌtatomaꞌ, aꞌna pita piyapiꞌsaꞌ 
quënanpat ama ꞌ, shaꞌhuitoncoꞌ huëꞌinaꞌ. Inso tërantaꞌ quënanpatamaꞌ, 
shaꞌhuitocoꞌ huëꞌinaꞌ. Huiꞌ nahuë saꞌa caso marëꞌ noya pita nisa rahuë,’ itërin. 
10 Piya pi nën pita paꞌsahuatonaꞌ, naꞌa piyapiꞌsaꞌ shaꞌhui të raꞌpiapi. Noya nipi‑
so pita, co noyahuëꞌ nipisopitantaꞌ shaꞌhui të raꞌpiapi. Pita pëiꞌ noyá yaꞌso topi.

11 Yaꞌco na huaton copirnosoꞌ, aꞌnaya aꞌnaya noya nontërin. Aꞌna quëma‑
piso nipirinhuëꞌ, co noya nitaparinhuëꞌ pita pëiquë yaꞌco na caso marëꞌ. 12  Ina 
niꞌsa huaton, copir nori itërin: ‘¿Onpoatontaꞌ iyasha co noya nitapaponahuëꞌ 
yaꞌconan?’ itërin. Napotopirinhuëꞌ, co mantaꞌ tëninhuëꞌ. Tapa naton, taꞌtárin. 
13  ‘Iso quëmapi masahuatomaꞌ, tonpocoꞌ. Paꞌon, tanpa quën, inapita noyá 
tonpocoꞌ. Nani tonporahuatomaꞌ, tashi nanquë tëꞌyatocoꞌ. Inatohuaꞌ piyapiꞌsaꞌ 
naꞌnë rapi, chiní quën parisitapi huachi,’ itërin piya pi nën pita. 14 Inapo cha chin 
notohuaroꞌ piyapiꞌsaꞌ Yosëri amatërin huën to nënquë yaꞌco na caiso marëꞌ. Naꞌa 
natanpirinahuëꞌ, caraíchin huayonin,” itërin.

Coriqui maꞌpatërinsoꞌ 
(Marcos 12.13-17; Lucas 20.20-26)

15  Parisioroꞌsaꞌ natanahuatonaꞌ, ninon topi. “Huëcoꞌ nonpintatëhuaꞌ, nisha 
nisha natahuanꞌ. Co noꞌtë quën aꞌpanihuachinpoahuëꞌ, shaꞌhuirapiahuaꞌ,” 
nitopi. 16  Napoaton aꞌna quën aꞌpapi Quisoso nata na caiso marëꞌ. Irotisë 
paꞌyatopisopitantaꞌ caraya paꞌpi. Canconahuatonaꞌ, noyásha nontonpi nonpin‑
ta caiso marëꞌ.

—Quëmasoꞌ  Ma istro, noyan quën. Co onporontaꞌ nonpinanhuëꞌ. Yosë 
pënëninpoasoꞌ noꞌtë quën aꞌchin të rancoi. Piyapiꞌsaꞌ noꞌhuipirinënquëontaꞌ, 
co ina yo nqu iranhuëꞌ. Co huaꞌan tërantaꞌ tëꞌhuatëranhuëꞌ. 17 Napoaton 
yana ta nain quën. Noma copirnosoꞌ nisha piyapi niponahuëꞌ, yaꞌipinpoaꞌ 
huaꞌanëntërinpoaꞌ. Nani piꞌipi coriqui maꞌpain poaso marëꞌ comi sio nën pita 
aꞌparin. Huëꞌpa china, ¿noya ipora quëtacasoꞌ, ti? ¿Maꞌtaꞌ Yosë nohuan tërin 
nicaꞌhuaisoꞌ? Shaꞌ hui tocoi nito chii, itopi.

18  Yanonpintopisoꞌ nito taton, Quiso sori itërin:
—¡Canpitasoꞌ nonpintënquëmaꞌ! ¿Maꞌmarëtaꞌ yaatëhuëramaco? 19 Noma 

coriqui aꞌno toco niꞌi, itërin. Napo to hua china, aꞌno topi.
20 —¿Intaꞌ isosoꞌ nonanpisoꞌ? itohua china, —Noma copirno, itopi.
—¿Intaꞌ nininëontaꞌ isëquë ninshi topi? itan tarin.
21 —Noma copirno chachin, itopi.
—Copirno cor i quinën niꞌquëhuarëꞌ, quëtantacoꞌ. Napo ra huaton, Yosë 

nininpoaꞌ niꞌton, huaꞌanëntërinpoaꞌ. Yaꞌipi canca nëma quëran ina natëcasoꞌ 
yaꞌhuërin, itërin.

22  Natanahuatonaꞌ, paꞌyanpi. “¡Ma noyacha aꞌpa ni rinpoa paya!” taꞌtonaꞌ, 
patopi huachi.

Piyapiꞌsaꞌ nanpiantarapisoꞌ 
(Marcos 12.18-27; Lucas 20.27-40)

23  Naporoꞌ tahuëri aꞌna pita cotio huaꞌanoꞌsaꞌ huëꞌpi, satosioroꞌsaꞌ itopisoꞌ. 
Inapitaso ꞌ n isha aꞌchinpi. “Piyapinpoaꞌ chiminpatëhuaꞌ, co onporontaꞌ 
nanpiantarihuahuëꞌ,” toconpi. Inapitantaꞌ Quisoso yanonpintatonaꞌ, huëca paipi.

24  —Iráca Maistro Moisësë pënëninpoaꞌ: “Quëmapi saꞌa po nahuë co 
huiꞌnin yaꞌhuëyátërasohuëꞌ saꞌin ayanan pi hua chin, ina iini chachin imoroën 
maantacasoꞌ yaꞌhuërin. Huiꞌna huan pa chin, iincoꞌ apoin inari yaꞌhuë rë ta caso 
marëꞌ. Ina quëran masho to hua chin, maꞌshanën, noꞌpanën, inapita maan tarin,” 
tënin Moisësë. 25 Canchisë iyaroꞌsaꞌ iráca yaꞌhuërin. Paninansoꞌ saꞌapirinhuëꞌ. 
Co huiꞌnin yaꞌhuëyátërasohuëꞌ, saꞌin ayanan pirin. 26  Ina iini chachin maan‑
tarin. Moisësë tëninso chachin manin. Inantaꞌ co huiꞌnin yaꞌhuëyátërasohuëꞌ, 
chimian tarin. Aꞌna iiontaꞌ inapoan tarin. Canchisë iinpita chachin inapoan tapi. 
Co aꞌnaya tërantaꞌ huiꞌnina yaꞌhuëchátërasohuëꞌ, yaꞌipi taquipi. 27 Ina quëran 
sanapintaꞌ chiminin huachi. 28 Canchisë chachin ina sana piá chin mapirinahuëꞌ, 
nanpian ta caso tahuëri nani hua chin, ¿inquën chachincha saꞌin ninëꞌpoya? itopi.

29 —Canpitasoꞌ co noꞌtë quën yonquiramahuëꞌ. Yosësoꞌ chini chiní quën 
nanantopirinhuëꞌ, co nohuitëramahuëꞌ. Quiricanëontaꞌ co nitotëramahuëꞌ. 
Napoaton co nanitëramahuëꞌ noꞌtë quën yonquicamasoꞌ. Yosësoꞌ yaꞌi piya 
nani ta parin. 30 Chimin pi so pita nanpiantahuachinaꞌ, co huachi saꞌasapihuëꞌ. 
Sanapiꞌsantaꞌ co huachi soꞌyaapihuëꞌ. Anquë ni roꞌsa pochin nisapi. 31 Chimin pi‑
so pita tëhuën cha chin nanpian ta rapi. Moisësë nonto hua china, Yosëri chachin 
shaꞌ hui tërin. 32  “Casoꞌ Yosëco. Apraan chino ta rinco. Isaco, Cacopo, inapitantaꞌ 
chino ta ri naco,” itërin. Cara chachin iráca chiminpirinahuëꞌ, naporin. 
Nanpipisopitaráchin Yosë chino tapi. Napoaton inapitantaꞌ chiminpirinahuëꞌ, 
Yosë marëso nanpirápi, itërin Quiso sori.

33  Piyapiꞌsaꞌ ina natanahuatonaꞌ, paꞌyanpi. “¡Ma noyacha aꞌchin të rinpoa 
paya!” topi.

Yosë naꞌcon naꞌcon nohuantërinsoꞌ 
(Marcos 12.28-34)

34  Natanahuatonaꞌ, parisioroꞌsantaꞌ niyon tonpi. “Quisoso noꞌtë quën aꞌpa‑
ni taton, satosioroꞌsaꞌ atapanin niꞌton, co huachi yanatanpihuëꞌ,” taꞌtonaꞌ, 
niyon tonpi  ina nontan ta caiso marëꞌ. 35  Aꞌna maistro iráca nanan noya 
nitotërinsoꞌ huëꞌsa huaton, Quisoso nontiirin atëhuë caso marëꞌ.

36  —Piꞌpian Maistro yana ta nan quën. Yosë naꞌcon pënëninpoaꞌ. ¿Maꞌtaꞌ 
naꞌcon naꞌcon nohuan tërin nicacasoꞌ? itiirin.

37 —Inta nipa chin shaꞌhui chin quën. Yosësoꞌ Sinioro niꞌton, huaꞌanëntërinpoaꞌ. 
Ina naꞌcon nosorocasoꞌ yaꞌhuërin. “Yaꞌipi canca nëma quëran, yaꞌipi huaꞌ ya nëma 
quëran, yaꞌipi yonqui nëma quëran, yaꞌipi inaquë ran pita nosoromiatocoꞌ,” tënin. 
38 Ina naꞌcon naꞌcon nohuan tërin. 39 Isontaꞌ Yosë nohuan tërin: “Quëmaora nino so‑
ro ranso pocha chin aꞌnapitantaꞌ nosorocoꞌ,” tënin. 40 Moisësë, pënëntonaꞌpiroꞌsaꞌ, 
inapitasoꞌ naꞌcon pënëntopirinahuëꞌ, nosorocasoꞌ naꞌcon naꞌcon nohuan topi. 
Napoaton nosorohuatamaꞌ, Yosë yonqui rinso chachin imasaramaꞌ, itërin Quiso sori.

Yosëri aꞌpaimarinsoꞌ 
(Marcos 12.35-37; Lucas 20.41-44)

41 Parisioroꞌsaꞌ nani niyon tonpi niꞌton, Quisosorintaꞌ nata narin noꞌtë quën 
ayon qui caso marëꞌ.

42  —Iráca Yosë quiri ca nënquë shaꞌhuitërinpoaꞌ. “Aꞌna tahuëri aꞌna quëmapi 
acoa rahuë piyapiꞌsaꞌ nichaꞌë caso marëꞌ. Inasoꞌ Cristo itopisoꞌ,” tënin Yosë. 
¿Intaꞌ shiin inasoꞌ? itërin Quiso sori.

—Tapicoꞌ shiin inasoꞌ, topi parisioroꞌsaꞌ.
43-44 —Napo rinchi paya. Inaso nipirinhuëꞌ, iráca Ispi rito Santo nohuanton, 

Tapiri chachin Cristo ninoton, ninshi tërin:
“Yosëri Sinioronëhuë shaꞌhuitërin. ‘Inchinanëhuë quëran huënsëquëꞌ
inimiconënpita cari minsëchinquën,’ itërin Yosëri,” tënin Tapi.

45  S hiaꞌ huain niponahuëꞌ, Cristo yonquiaton, “Sinio ro nëhuë,” tënin. 
¿Onpoatontaꞌ naporin? itërin Quiso sori.

46  Natanaponaraihuëꞌ, co mantaꞌ aꞌpanitopihuëꞌ. “Yosë huiꞌnin chachin 
niꞌton, Tapir i Cristo chino tërin,” taꞌcaiso nipirinhuëꞌ, co yanatëpihuëꞌ. 
Napoaton naporo quëran huarëꞌ tapanatonaꞌ, co huachi nohuantopihuëꞌ 
Quisoso natanacaisoꞌ.

Parisioroꞌsaꞌ, cotio maistroꞌsaꞌ, inapita chiníquën pënëninsoꞌ 
(Marcos 12.38-40; Lucas 11.37-54; 20.45-47)

23  1 Ina quëran piyapiꞌsaꞌ aꞌchin tan tarin. Caꞌtanoꞌsanënpitantaꞌ nata‑
napi. 2  “Tëhuën cha chin iyaroꞌsaꞌ, cotio maistroꞌsaꞌ, parisioroꞌsaꞌ, 

inapita naꞌcon aꞌchintatënënquëmaꞌ: ‘Moisësë pënëninpoasoꞌ noꞌtë‑
quën aꞌchinchinquëmaꞌ,’ topi. 3  Yosë nanamën aꞌchintohuachinënquëmaꞌ, 
noya natëcoꞌ. Nipirinhuëꞌ, ama inapita nonancosohuëꞌ. Inahuasoꞌ 
pënënpirinënquëmahuëꞌ, co canca nëna quëran imapihuëꞌ. 4  Niꞌcoꞌ. 
Panca pëꞌpëto quëpa hua tëra, sacaiꞌ iratacasoꞌ. Inapitasoꞌ inapo cha chin 
aꞌchintërinënquëmaꞌ. Co Yosë quiri ca në ná chin aꞌchinpihuëꞌ. Inahuara 
yonqui nëna quëraontaꞌ nisha nisha pënën topi. Panca pëꞌpëto apëꞌpëtërëso 
pochin nitërinënquëmaꞌ. Aꞌchintopirinënquëmahuëꞌ, inahuara chachiontaꞌ 
co natëpihuëꞌ. 5  Piꞌpian Yosë quiri canën ninshitahuatonaꞌ, tëꞌyainaquë 
achin pipi piya piꞌsari nica caiso marëꞌ. Naporahuatonaꞌ, napo ropi aꞌmopi 
nohui ta caiso marëꞌ. ‘Inapohuatëhuaꞌ, piyapiꞌsaꞌ noya niꞌsarinënpoaꞌ,’ taꞌtonaꞌ, 
napopi. Napoaponaraihuëꞌ, co aquëtëꞌ Yosë yonquipihuëꞌ. 6  Pita nipa china, 
huancánachin yahuën së conpi. Niyon ton piso pëiquë yaꞌcon pa chi nara, 
huaꞌanoꞌsapitarëꞌ yahuën së conpi. 7 Cachiquë paꞌpa chi nara, naꞌa piya piꞌsari 
noya nontopi. ‘Huëꞌcama maistro,’ itohua chi nara, paꞌya topi.

8  Canpi taso nipirinhuëꞌ, ama maistro itiinëmaso nohuantocosohuëꞌ. 
Yaꞌipinquëmaꞌ iyama pochin n isaramaꞌ.  Casá chin noꞌtë  quën 
aꞌchintëranquëmaꞌ. 9  Ama aꞌna piyapi naꞌcon naꞌcon paꞌyatocosohuëꞌ. 
‘Quëmasoꞌ tata pochin niꞌnan quën. Natëa ran quën huachi,’ ama itocosohuëꞌ. 
Yosëí chin natëcasoꞌ yaꞌhuërin. Inasoꞌ tatanënpoaꞌ inápaquë yaꞌhuërinsoꞌ. 
10 Ama huaꞌan pochin chiní quën nanan nohuantocosohuëꞌ. ‘Ca natëco,’ ama 
tocosohuëꞌ. Aꞌnaí chin huaꞌan yaꞌhuëtërinquëmaꞌ, Cristo itopisoꞌ. 11 Yosë 
huën to nënquë yaꞌcon pa tëra, co chiní quën nanantacasoꞌ yaꞌhuërinhuëꞌ. 
Noya noya yanipatamaꞌ, yaꞌipi piyapiꞌsaꞌ catahuacoꞌ. 12  ‘Casoꞌ noya noyaco,’ 
topatamaꞌ, Yosë atapanarinquëmaꞌ. Nipirinhuëꞌ, ‘Caora co nanitërahuëꞌ noya 
nicaꞌhuasoꞌ. Cata huaco Sinioro,’ topatamaꞌ, Yosë catahuaarinquëmaꞌ. Noya 
noya acoarinquëmaꞌ,” itërin.

13  Ina quëran Quiso sori cotio maistroꞌsaꞌ, parisioroꞌsa inapita pënë naton 
itapon:

“Cotio maistroꞌsanquëmaꞌ, parisioroꞌsanquëmaꞌ, canpi taso nonpin tën‑
quëma niꞌton, ¡maꞌhuantacha nisa rama paya! Co noꞌtë quën aꞌchinamahuëꞌ 

niꞌton, Yosë i ran ën yaꞌco piatë pochin nitëramaꞌ. Co noꞌtë quën Yosë 
imatomahuëꞌ, co canpita tërantaꞌ Yosë huaꞌa nën të rinquë yaꞌconaramahuëꞌ. 
Aꞌnapitantaꞌ yayaꞌconpirinahuëꞌ, co catahuaramahuëꞌ yaꞌconacaisoꞌ. Canpita 
nonaninënquëmaꞌ niꞌton, inapitantaꞌ co yaꞌconpihuëꞌ. [14 Canpi taso nonpin tën‑
quëma niꞌton, ¡maꞌhuantacha nisa rama paya! Quëyoronoꞌsaꞌ nonpintëramaꞌ. 
Noya nontapoma rah uëꞌ, aꞌnaya aꞌnaya nonpintatomaꞌ, maꞌshanënapita 
matëramaꞌ. Ina quëran niyon ton piso pëiquë yaꞌcon pa ta mara, huaꞌquiꞌ Yosë 
nontapomarahuë ꞌ, co canca nëma quëran imaramahuëꞌ. Ina marëꞌ aquë 
aquëtëꞌ anaꞌintarinquëmaꞌ.]

15  Ca npi tasoꞌ nonpin tën quëma niꞌton, ¡maꞌhuantacha nisa rama 
paya! Nisha piyap iꞌsaꞌ aꞌchin ta ca maso marëꞌ ira iratë́rantaramaꞌ. Aquë 
paatomaꞌ, aꞌnaya aꞌnaya aꞌchintëramaꞌ canpita pochin yonqui caiso marëꞌ. 
Natëhuachinënquëmaꞌ, aquë aquëtëꞌ co noyahuëꞌ cancan tapi. Yaꞌipinquëmaꞌ 
parisitopiquë paꞌsa rama huachi.

16 ¡Maꞌhuan tacha nisa rama paya! Aꞌna pita yaaꞌchintopiramahuëꞌ, co noꞌtë‑
quën yonquiatomahuëꞌ, soma raya pochin cancantëramaꞌ. Soma raya nininsoꞌ 
co piꞌpian tërantaꞌ nanitërinhuëꞌ aꞌna pita quëpacasoꞌ. Inapo cha chin canpitasoꞌ 
co Yosë nohuit atomahuëꞌ, co nanitëramahuëꞌ aꞌna pita aꞌchintacamasoꞌ. 
‘Yoscoarëꞌ topa tëra, noꞌtë quën nontacasoꞌ yaꞌhuërin,’ topi yaꞌipi piyapiꞌsaꞌ. 
Canpi taso nipirinhuëꞌ nisha nisha tënamaꞌ. ‘Yosë chino to piso pëiꞌ yaꞌhuërin 
niꞌton, noꞌtë quën nonta ran quën,’ itopiramahuëꞌ, nonpinpatamantaꞌ, ‘Co ina 
marëꞌ Yosë anaꞌintarinpoahuëꞌ,’ toconamaꞌ. ‘Yosë chino to piso pëiquë oro 
yaꞌhuërin niꞌton, noꞌtë quën nonta ran quën, topa tëra, naporo huarëꞌ noꞌtë quën 
nontacasoꞌ yaꞌhuërin,’ topiramahuëꞌ. 17 Co noꞌtë quën yonquiramahuëꞌ. Yosë 
chino to piso pëiꞌ mini oro quëran noya noya ninin. Oro inaquë yaꞌhuërinsoꞌ 
co aquëtëꞌ yonquicasoꞌ yaꞌhuërinhuëꞌ. Co chinotopisoꞌ pëiquë yaꞌhuërinhuëꞌ 
napo rini, co Yos ëri noya niꞌitonhuëꞌ. 18  Yosë chino to piso pëiquë artaro 
yaꞌhuërin. Inaquë maꞌsha acopi Yosë chino ta caiso marëꞌ. ‘Artaro yaꞌhuërin 
niꞌton, noꞌtë  quë n nonta ran quën,’ tapomarahuëꞌ, nonpinpatamantaꞌ, ‘Co 
ina marëꞌ Yosë  anaꞌintarinpoahuëꞌ,’ toconamaꞌ. ‘Maꞌsha inaquë acopisoꞌ 
yaꞌhuërin niꞌton, noꞌtë quën nonta ran quën, topa tëra, naporo huarëꞌ noꞌtë quën 
nontacasoꞌ yaꞌhuërin,’ topiramahuëꞌ. Yanonpinatomaꞌ, naporamaꞌ. 19 Soma‑
raya pochin cancantatomaꞌ, co noꞌtë quën yonquiramahuëꞌ. Co maꞌsha acopisoꞌ 
aquëtëꞌ yonquicasoꞌ yaꞌhuërinhuëꞌ. Artaro mini maꞌsha acopi quëran noya 
noya ninin. Artaroquë acopi niꞌton, Yosëri noya niꞌnin. 20 ‘Artaro yaꞌhuërin 
niꞌton, noꞌtë quën nonta ran quën,’ topatamaꞌ, yaꞌipi inaquë acopisopitantaꞌ 
yonquicasoꞌ yaꞌhuërin. 21 ‘Yosë chino to piso pëiꞌ yaꞌhuërin niꞌton, noꞌtë quën 
nonta ran quën ,’ topatamaꞌ, Yosë inaquë yaꞌhuërinsontaꞌ yonquicamasoꞌ 
yaꞌhuërin. 22  Inapo cha chin ‘Piꞌiroꞌtëꞌ yaꞌhuërin niꞌton, noꞌtë quën nonta ran‑
quën,’ topatamantaꞌ, co piꞌiroꞌtëáchin yonquicasoꞌ yaꞌhuërinhuëꞌ. Yosë inaquë 
yaꞌhuaton, huaꞌanëntarinpoaꞌ. Inantaꞌ yonquicamasoꞌ yaꞌhuërin.

23  Canpi taso nonpin tën quëma niꞌton, ¡maꞌhuantacha nisa rama paya! ‘Nani 
maꞌsha quëran, diesmo Yosë quëtacasoꞌ yaꞌhuërin,’ itërinpoaꞌ Moisësë. Ina 
natëpiramahuëꞌ, nonpintënquëmaꞌ canpitasoꞌ. Napoaton maꞌsha shaꞌ pa‑
ta mara, piꞌpian quëtëramaꞌ. Yaꞌipi cosharo apimotacaso marëꞌ shaꞌnamaꞌ 
quëran huarëꞌ die smo quëtëramaꞌ. Inasoꞌ noya nipirinhuëꞌ, Yosë naꞌcon 
naꞌcon nohuant ëri nsosoꞌ naniantëramaꞌ. Co noꞌtë quën nonamahuëꞌ. Co 

saꞌahuaroꞌsaꞌ nosororamahuëꞌ. Napo ra huaton, co canca nëma quëran 
huarëꞌ Yosë natëramahuëꞌ. Ina marëꞌ anaꞌintarinquëmaꞌ. 24  Soma raya 
pochin cancantatomaꞌ, co noꞌtë quën aꞌchinamahuëꞌ. Niꞌcoꞌ. Canpitasoꞌ 
yaoꞌopatamara, ama oꞌoso tërantaꞌ oꞌocamaso marëhuëꞌ noyá panshairamaꞌ. 
Napoapomarahuëꞌ, camiyo aꞌna roá chin miꞌtëramaso pochin ninamaꞌ. Yosë 
naꞌcon naꞌcon nohuantërinsoꞌ, co natëramahuëꞌ.

25  Canpitasoꞌ nonpin tën quëma niꞌton, ¡maꞌhuantacha nisa rama paya! 
Tëhuën cha chin yanonpinamaꞌ. Niꞌcoꞌ. Aꞌna quën minëꞌ, sënan, inapita 
paꞌmo hua chi nara, aipiá chin paꞌmopi. Acoposo nipirinhuëꞌ, nëꞌhuë nan‑
të tërin. Inapo cha chin canpitasoꞌ piyapiꞌsaꞌ noya nicainënquëmasoachin 
yonquipiramahuëꞌ, acopoꞌ canca nëma quëransoꞌ, co noya yonquiramahuëꞌ. 
Nonpinatomaꞌ, yaihuatëramaꞌ. Maꞌsha rá chin nohuantatomaꞌ, co Yosë 
nohuantërinsoꞌ ninamahuëꞌ. Ina marëꞌ Yosë anaꞌintarinquëmaꞌ. 26  Canpi taso 
parisioroꞌsanquëmaꞌ, soma raya pochin cancantëramaꞌ. ¿Onpo ra hua to macha 
co noꞌtë quën yonqui ra mahuë paya? Canca në maꞌton anoyatocoꞌ. Ina quëran 
noya cancantatomaꞌ, noya nisa rama huachi.

27 Canpitasoꞌ nonpin tën quëma niꞌton, ¡maꞌhuantacha nisa rama paya! 
Yosë quiri canën aꞌchinpiramahuëꞌ, yanonpinamaꞌ. Niꞌcoꞌ. Chimipi naꞌpi 
naninquë poꞌmo hua tëra, aipiran quëran huirí chinquë pashitërëꞌ. Noyá pia chin 
yaꞌnopirinhuëꞌ, acoposoꞌ nansë, nosha chanatërinsoꞌ, inapita co nishinahuënꞌ 
nisarin. 28  Inapo cha chin canpitasoꞌ ninamaꞌ. Piyapiꞌsaꞌ noya nicatënënquëmaꞌ: 
‘Ma noya maistroꞌsaꞌ Yosë natëpi,’ topirinahuëꞌ. Acopoꞌ canca nëma quëranso 
nonpinatomaꞌ, paꞌpi co noyahuëꞌ cancantëramaꞌ.

29 Canpitasoꞌ nonpin tën quëma niꞌton, ¡maꞌhuantacha nisa rama paya! Iráca 
Yosë piya pi nën pita pënën to hua chi nara, shima sho në ma pi tari noꞌhuitonaꞌ, 
tëpapi. Ipora canpitasoꞌ, paꞌpi to piquë pëirapiramaꞌ. Noya quëma piꞌ‑
santa paꞌpitopisoꞌ, yancoroꞌsaꞌ sharapiramaꞌ. Ama nanian ta caso marëhuëꞌ 
napotëramaꞌ. 30 Inapotatomaꞌ naporamaꞌ: ‘Iráca chachin yaꞌhuërai napo rini, 
co quiyarisoꞌ tëpaꞌitoihuëꞌ,’ topiramahuëꞌ, 31 shimashonëmaꞌ quëpatomaꞌ, 
canpitantaꞌ tëpa to naꞌpi roꞌsa pochin cancantaramaꞌ. 32  Inapita pochin 
cancantatomaꞌ, co noyahuëꞌ nisaramaꞌ. Naꞌcon naꞌcon oshahuanaramaꞌ.

33  ¡Yaꞌhuan pochin cancantatomaꞌ, paꞌpi co noyahuëꞌ nisaramaꞌ! ¿Onpo‑
ra hua to macha pën quëran chaꞌërëꞌponquëmaya? Co chaꞌësaramahuëꞌ. 
34 Napoaton pënëntonaꞌpiroꞌsaꞌ aꞌpataranquëmaꞌ. Noꞌtë quën yonquinaꞌpiroꞌsaꞌ, 
aꞌchinaꞌpiroꞌsaꞌ inapita aꞌpataranquëmaꞌ aꞌchintinënquëmaso marëꞌ. Noꞌtë quën 
pënënaponënquëmaꞌ nipirinhuëꞌ, noꞌhuiaramaꞌ. Aꞌchintopirinënquëmahuëꞌ, 
aꞌna quën tëpaaramaꞌ. Aꞌna quën niyon ton piso pëiquë chiní quën huihuiaramaꞌ. 
Nisha nisha nina noquë imatomaꞌ, aparisitaramaꞌ. Aꞌnaquëontaꞌ coro sëquë 
patanantatomaꞌ, tëpaaramaꞌ. 35  Iráca quëran huarëꞌ noya quëmapiꞌsaꞌ 
pënëntopirinahuëꞌ, naꞌa tëpapi. Apiriꞌton noya quëmapi nipirinhuëꞌ, iini 
tëparin. Ina piquëran aꞌnaya aꞌnaya noya pënëntopirinahuëꞌ, tëpa raꞌpiapi. 
Naꞌa piꞌipi napopi. Napoin quëran Saca riasë tëpapi antaꞌ. Piri quiasë huiꞌnin 
inasoꞌ. Yosë chino to piso pëi iꞌira tëquë artaro yaꞌhuë rinso aquëcha tëpapi. 
Canpitasoꞌ ina nitotapomarahuëꞌ, co natantochináchinhuëꞌ cancantëramaꞌ. 
Napoaton Yosë chiní quën anaꞌintarinquëmaꞌ. 36  Iráca quëran huarëꞌ shima‑
sho në ma pita co noyahuëꞌ cancan topi. Ipora canpitantaꞌ inapita pocha chin 
cancantaramaꞌ niꞌton, Yosë naꞌcon anaꞌin ta rin quëma huachi, tënahuë,” itërin.

Quirosarinquë yaꞌhuëpisopita yonquiaton, Quisoso sëtërinsoꞌ 
(Lucas 13.34-35)

37 Ina quëran taantarin: “¡Yaꞌipi Quiro sa rinquë yaꞌhuë ra ma so pita 
yonquiatënquëmaꞌ, chiní quën sëtë rahuë! Naꞌa pënëntonaꞌpiroꞌsaꞌ Yosë 
aꞌpatërinquëmaꞌ pënëinënquëmaso marëꞌ. Aꞌpapirinhuëꞌ, tëparamaꞌ. Aꞌna‑
quën naꞌpiquë tëꞌyaratomaꞌ, tëparamaꞌ. Yaꞌipinquëmaꞌ nosoroatënquëmaꞌ, 
naꞌaroꞌ yacatahuapiranquëmahuëꞌ, co ca tërantaꞌ nohuantëramacohuëꞌ. 
Atari huaꞌ huin toꞌco huë të rinso pochin yapaꞌpoyapiranquëmahuëꞌ, co 
nohuantëramacohuëꞌ. 38  Napoaton Tata Yosë patarinquëmaꞌ. Chino të ra‑
maso pëintaꞌ patarin. Co huachi catahuaarinquëmahuëꞌ niꞌton, noquitarama 
huachi. 39 Cantaꞌ, co huachi quënanaramacohuëꞌ. Oꞌmantaꞌhuasoꞌ tahuëri 
huarëꞌ quënaantaramaco. Naporoꞌ: ‘¡Ma noyan quëncha quëmaso paya! 
Sinioro chachin aꞌpai ma rin quën,’ itara maco huachi,” itërin Quiso sori.

Yosë chinotopiso pëiꞌ ohuatapisoꞌ 
(Marcos 13.1-2; Lucas 21.5-6)

24  1 Ina quëran Yosë chino to piso pëi quëran pipi hua chi nara, caꞌta noꞌsa‑
nën pi tari itaponaꞌ:

—Niꞌquëꞌ Maistro. Ma noyá pia chin Yosë chino to piso pëiꞌ, itopi.
2  —Iporasoꞌ yaꞌi piya noyá pia chin niꞌpiramahuëꞌ, aꞌna tahuërisoꞌ yaꞌi piya 

ohua tapi. Co aꞌna naꞌpiya tërantaꞌ niyaꞌhuiritarinhuëꞌ, itërin Quiso sori.

Ayaroꞌ tahuëri yaꞌcaritërinsoꞌ 
(Marcos 13.3-23; Lucas 21.7-24; 17.22-24)

3  Ina quëran Oriposë panënquë paꞌsa huaton, inaquë huën së conin. Caꞌta‑
noꞌsa nën pi ta rá chin yaꞌhuëpi. Inapi tari huëcapairahuatonaꞌ, itiipi:

—¿Onporotaꞌ Maistro ohua tapi? Ayaroꞌ tahuëri yaꞌca ri to hua chin, ¿maꞌtaꞌ 
onporahuachinaꞌ nitotapoi? ¿Onporotaꞌ oꞌman ta raran? Inapita shaꞌ hui tocoi 
quiyantaꞌ nito chii, itopi.

4 —Niꞌcona iyaroꞌsaꞌ nonpintochinënquëmaꞌ. 5 Aꞌna quën huëcaponaꞌ. “Casoꞌ 
Cristoco. Yosë chachin aꞌpai ma rinco,” tosapi. Nonpintëꞌ nipirinhuëꞌ, naꞌa piya‑
piꞌsari imasapi. 6 Nisha nisha parti piyapiꞌsaꞌ ninoꞌhuiapi. Niahuërahuatonaꞌ, 
quira nisapi. Ina natanpatamaꞌ, ama paꞌyancosohuëꞌ. Yosë nohuanton, napo‑
rapi. Napoaponahuëꞌ, co isoroꞌpaꞌ taꞌhuanchátëraponhuëꞌ. 7 Nisha nisha 
nananquë nonpi so pita ninoꞌhuitonaꞌ, quira nisapi. Copir no roꞌsa capini 
ninoꞌhuitonaꞌ, piya pi nën pita camai rapi quira nica caiso marëꞌ. Nisha nisha 
parti cosharoꞌ pahuan pa chin, tanari piyapiꞌsaꞌ tiqui rarin. Napo ra huaton, aꞌna 
parti aꞌna parti ocohua paꞌsarin. 8  Niꞌcoꞌ. Sanapi yahuai hua china, iquitárin, 
co aꞌna roá chin huairinhuëꞌ. Inapo cha chin ayaroꞌ tahuëri yaꞌca ri to hua chin, 
piyapiꞌsaꞌ parisitaponaraihuëꞌ, co isoroꞌpaꞌ taꞌhuanchátëraponhuëꞌ.

9 “Naporoꞌ tahuëriꞌsaꞌ co noya piyapiꞌsahuëꞌ masarinënquëmaꞌ. Imara ma‑
coso marëꞌ aparisitarinënquëmaꞌ. Nisha nisha piyapiꞌsaꞌ noꞌhuiarinënquëmaꞌ. 
Aꞌnaquëmaꞌ tëpararinënquëmaꞌ. 10  Inapohuachinaꞌ, naꞌa piyapiꞌsaꞌ 
imasapirinacohuëꞌ, co ahuantatonaraihuëꞌ, Yosë nanian tapi. Pipirahuatonaꞌ, 
imari na co so pita noꞌhuitonaꞌ, shaꞌhui ra pi rapi. 11 Aꞌnaquëontaꞌ nonpin nanan 
pënëntaponaꞌ. Nonpinapirinahuëꞌ, naꞌa piya piꞌsari natëtonaꞌ, nonpin nanan 

imasapi huachi. 12  Piyapiꞌsaꞌ paꞌpi co noyahuëꞌ cancantatonaꞌ, naꞌcon naꞌcon 
osha hua  napi. Co huachi ninosoroapihuëꞌ. 13  Canpi taso nipirinhuëꞌ noya 
ahuantocoꞌ. Co aꞌpohuatamacohuëꞌ, noya nichaꞌë sa ran quëma huachi. 14 Yosë 
huaꞌa nën të rinquë yaꞌconacasoꞌ aꞌchintëranquëmaꞌ. Ina nanan chachin 
yaꞌipi parti aꞌchinacasoꞌ yaꞌhuërin. Yaꞌipi piyapiꞌsaꞌ nitochinaꞌ. Yaꞌipi parti 
aꞌchintohuachinaꞌ, naporoꞌ ayaroꞌ tahuëri naniarin huachi.

15   Iráca Naniri ninoton, ninshi tërin. ‘Aꞌna tahuëri inimicoroꞌsaꞌ Yosë 
pëinënquë  ya ꞌconahuatonaꞌ, tapiaponaꞌ. Paꞌpi co noyahuëꞌ nitatonaꞌ 
inapotohu ach inaꞌ, co huachi inaquë Yosë chinotapihuëꞌ,’ tënin. Noꞌtë‑
quën ninorin niꞌton, ina quirica nontohuatamaꞌ, noya yonquicoꞌ. 16  Naniri 
ninorinsoꞌ nani hua chin, Cotia parti yaꞌhuë ra ma so pita motopiꞌpaꞌ manóton 
taꞌacoꞌ, chiní quën aparisitochinënquëmaꞌ. 17 Pëinëma aipi yaꞌhuëhuatamaꞌ, 
ama maꞌsha në ma pita quëpa caso marëꞌ yaꞌconcosohuëꞌ. Aꞌna roá chin topinan 
taꞌacoꞌ. 18  Iminë maquë sacatasënquëmaꞌ nipa chin, ama aꞌmoramaso tërantaꞌ 
maquintacosohuëꞌ. Manóton taꞌacoꞌ. 19 Naporoꞌ tahuëriꞌsaꞌ cayoronoꞌsaꞌ, 
shoꞌshopi aꞌh ua yaꞌhuëtopisoꞌ, inapitasoꞌ sacai quëran taꞌa rapi niꞌton, 
parisitaponaꞌ. ¡Maꞌhuan tacha nisapi paya! 20  Yosë nontocoꞌ ama oꞌnápiquë 
taꞌacasoꞌ yaꞌhuëꞌinsohuëꞌ. Oꞌna pi quëhuë nipon, chinoto tahuë rihuë nipon, 
saca saca iꞌ taꞌacasoꞌ. 21 Ina quëran piyapiꞌsaꞌ chini chiní quën parisitapi. 
Isoroꞌpaꞌ yaꞌhuërin quëran huarëꞌ co ina pochin parisichátërapihuëꞌ. Ina 
piquëraontaꞌ co onporontaꞌ ina pochin parisitantarapihuëꞌ. 22  Yosë nohuanton, 
co huaꞌquiꞌ aparisitapihuëꞌ. Huaꞌquiꞌ aparisitapi napo rini, yaꞌipi piyapiꞌsaꞌ 
taquiꞌitonahuëꞌ. Nipirinhuëꞌ, piya pi nën pita noso roaton, co nohuantërinhuëꞌ 
huaꞌquiꞌ aparisitacaisoꞌ. Huayo nin so pita nichaꞌë sarin huachi.

23  Naporoꞌ tahuëriꞌsaꞌ nisha nisha shaꞌhuitarinënquëmaꞌ. ‘¡Niꞌcochi, Cristo 
nani huëꞌnin! Pasëquë yaꞌhuarin,’ itohuachinënquëmaꞌ, ama natëcosohuëꞌ. 
24 Naꞌa nonpin nanan pënëntonaꞌpiroꞌsaꞌ huëcaponaꞌ. ‘Casoꞌ Cristoco’ tosapi 
aꞌna quën. ‘Casoꞌ nino to naꞌ pico,’ tosapi aꞌnaquëontaꞌ. Sacaiꞌ ninin so pita nisapi 
piyapiꞌsa ꞌ nonpin ta caiso marëꞌ. Huayoninsopitantaꞌ nonpintochinaichin 
nisapi. 25 Nani shaꞌhuitëranquëmaꞌ ama naporo tahuëri nonpintinënquëmaso 
marëhuëꞌ.  26  ‘Huëcoꞌ inotëro parti paꞌahuaꞌ. Inatohuaꞌ Cristo yaꞌhuarin,’ 
itohuachi nën quëmaꞌ, ama pacosohuëꞌ. ‘Pasoꞌ pëiquë yaꞌhuë rarin,’ 
itohuachinënquëmantaꞌ, ama natëcosohuëꞌ. 27 Yosë quëran quëma pico niꞌto, 
aꞌna tahuëri oꞌman ta ra rahuë. Oꞌman ta huato, yaꞌipi piyapiꞌsaꞌ niꞌsa ri naco. 
Oꞌcoriꞌ huënshaꞌ topa china, yaꞌipi parti aꞌpin tërin. Inapo cha chin aꞌna tahuëri 
huëna rá  chin huëna rá chin oꞌman ta ra rahuë, niꞌsa ra maco. 28  Maꞌsharoꞌsaꞌ 
chimin pa ch ina, aꞌna roá chin tamëroꞌsari huëca pairin,” itërin Quiso sori. 
(Cristo oꞌman ta hua chin, yaꞌi piya nito tapi, tapon naporin.)

Oꞌmantacasoꞌ tahuëri 
(Marcos 13.24-37; Lucas 17.26-30, 34-36; 21.25-33)

29 “Nani parisitohuachinaꞌ, piꞌi tashiarin. Yoquintaꞌ co huachi aꞌpinarinhuëꞌ. 
Napo ra huaton, naꞌa tayoraroꞌsaꞌ anotarin. Yaꞌipi inápaquë yaꞌhuërinsopitantaꞌ 
nacon nacon tapon. 30 Naporoꞌ oꞌman ta ra rahuë. Yosë quëran quëma pico niꞌto, 
inápa quëran oꞌman ta ra rahuë huachi. Nisha nisha nananquë nonpi so pita: 
‘Anaꞌintarinpoaꞌ,’ taꞌtonaꞌ paꞌya napi, naꞌnëapi, napoapi. Chiní quën nanan tato, 
chitoroꞌ huán cana oꞌman ta ra rahuë, niꞌsa ri naco. Huëna rá chin huëna rá chin 

 747 Mateo 24



yaꞌnoa rahuë. 31 Oꞌman ta ra huato, naꞌa anquëniroꞌsaꞌ aꞌpa ra rahuë. Panca 
tronpita pihuitonaꞌ, yaꞌipi parti paꞌsapi huayonahuësopita ayon to na caiso 
marëꞌ.

32  Iquira nara papo tërin quëran nitotocoꞌ. Taꞌamën monoan ta hua‑
china, ‘Nani oꞌnapi nani riarin huachi,’ topi. 33  Inapo cha chin nani maꞌsha 
onporahuachinaꞌ, nitotaramaꞌ. ‘Oꞌmantacasoꞌ tahuëri nani riarin huachi,’ 
tosaramaꞌ. 34  Noꞌtë quën shaꞌhuitëranquëmaꞌ. Coꞌhuara cotioroꞌsaꞌ huënton 
taꞌhuanchatërasoihuëꞌ, nani maꞌsha onpo rapi. 35  Isoroꞌpaꞌ taꞌhuan tarin. 
Piꞌiroꞌtëntaꞌ taꞌhuan tarin. Ca nana më huëso nipirinhuëꞌ co onporontaꞌ 
taꞌhuantarinhuëꞌ. Noꞌtë quën nonahuë niꞌton, yaꞌipi shaꞌhui të ran quë maso 
chachin naniarin huachi.

36 Ma tahuërisona oꞌmantacaꞌhuasoso nipirinhuëꞌ, co insontaꞌ nitotërinhuëꞌ. 
Anquëniroꞌsantaꞌ co nitotapihuëꞌ. Yosë huiꞌ ninco niporahuëꞌ, co ca tërantaꞌ 
nitotërahuëꞌ. Tata Yosëí chin nitotërinsoꞌ.

37-39  Iráca Noi nanpisoꞌ, naꞌa piyapiꞌsaꞌ co Yosë natëpihuëꞌ. Topinan 
yaꞌhuë cai so rá chin cancan topi. Cosha tápi, oꞌosápi, saꞌasápi, huiꞌninapitantaꞌ 
asoꞌyarápi. Napoatonaꞌ, co Yosë yonquipihuëꞌ. Noiso nipirinhuëꞌ, Yosë 
natëton, panca nancha ninin. Nani tini hua china, inaquë yaꞌconin. Aꞌnapitasoꞌ 
co yonquipirinahuëꞌ, aꞌna naya panca pama paꞌsarin. Naporoꞌ yaꞌi piya chimii‑
topi huachi. Inapo cha chin cantaꞌ Yosë quëran quëma pico niꞌto, aꞌna naya 
oꞌman ta ra rahuë. Naꞌa piyapiꞌsaꞌ co yonquipirinacohuëꞌ, oꞌman ta ra rahuë. 
40  Naporoꞌ catoꞌ quëmapiꞌsaꞌ ina imin quëá chin sacatapirinahuëꞌ, aꞌnaraꞌ 
quëpan ta rahuë. Aꞌnaso nipirinhuëꞌ pata rahuë. 41 Catoꞌ sanapiꞌsaꞌ inaquë rá‑
chin shiꞌshiꞌ pëꞌsanapirinahuëꞌ, aꞌnaraꞌ quëpan ta rahuë. Aꞌnaso nipirinhuëꞌ 
pata rahuë. 

42  Ama huëꞌë rëso pochin cancantatomaꞌ, naniantocosohuëꞌ. Onpo ro sona 
oꞌmacaꞌhuasoꞌ tahuëri nani hua chin, co nitotaramahuëꞌ. 43  Niꞌcoꞌ. Ihuatëꞌ 
aꞌna naya huëꞌpa china, pëiquë yaꞌconin. Huaꞌanën co nicasohuëꞌ, maꞌsha 
ihuarin. Onpo ro sona huëcacasoꞌ nito tërin napo rini, huaꞌa nëni ninaitonhuëꞌ, 
co pëinënquë yaꞌconacasoꞌ nanichitonhuëꞌ. 44 Inapo cha chin canpitantaꞌ nina‑
to maco, yaꞌhuëcoꞌ. Huaꞌ qui huato: ‘Co yaoꞌmarinhuëꞌ,’ ama tocosohuëꞌ. Co 
nitotasënquëmahuëꞌ, aꞌna naya oꞌman ta ra rahuë,” itërin.

Inpriato naporin quëran aꞌchininsoꞌ 
(Lucas 12.41-48)

45  Ina quëran itaantarin: “Niꞌcoꞌ, iyaroꞌsaꞌ. Oꞌmacaꞌhuasoꞌ tahuëri aꞌna 
patron pochin nisa rahuë. Inasoꞌ aquë yapaꞌpa china, inpria tonën shaꞌ hui tërin. 
‘Piya pi në huë pita noya niꞌquëꞌ. Cosharoꞌ, maꞌsha, inapita pahuantohuachinaꞌ, 
quëtëraꞌpiaquëꞌ,’ itahuaton, paꞌnin. 46 Inpriatosoꞌ noya yonquihuachin, noꞌtë‑
quën natëtarin. Patro nëni huëcapaintahuachin, noya niꞌsarin. Ina marëꞌ 
noya cancan tarin. 47 Noya natërin niꞌton, acoarin yaꞌipi maꞌsha nën pita aꞌpai‑
caso marëꞌ. 48  Nipirinhuëꞌ, inpria tonën co noyahuëꞌ cancan to hua chin, tapon: 
‘Patron huaꞌ qui rarin. Co aꞌna roá chin huënantaponhuëꞌ,’ taꞌton, 49 piya pi nën‑
pita ahuëapon. Pita nica ca soá chin cancan tapon. Noꞌpi rápon. 50  Napoasoꞌ, 
patro nëni quënan quin tapon. Co nitotasohuëꞌ, aꞌna naya canquipon. 51 Co 
natërinhuëꞌ niꞌton, chiní quën anaꞌin tarin. Nonpintëroꞌsaꞌ anaꞌintopiso pochin 
nitapon. Inaquë co napion ancantaton, naꞌnërápon,” tënin Quisoso.

Sanapi nipayarinsopita

25  1 Naquë ran chin Quiso sori pënëan tarin:
“Yosë huaꞌanëntërinsoꞌ aꞌchintantaꞌinquëmaꞌ, noya natanco. 

Huaꞌan saꞌa rinso pochin ninin. Inaso aquë quëran huëꞌ sarin. Onpo ro sona 
canquicasoꞌ co nitotopihuëꞌ. Tahuëri nani hua china, sanapi nipa ya rin so pita 
nina rapi huaꞌan huëcacasoꞌ. ‘Huaꞌqui quëran canquipon nimara,’ taꞌtonaꞌ, 
shonca nanoꞌsaꞌ nanparinënarë chachin nina rapi. 2-4 Aꞌnatërápo sanapiíchin 
noya yonquipi. Quirosin pochin orotërinsoꞌ taꞌpantatonaꞌ, mëntaiquë huarëꞌ 
quëpapi. Naporahuatonaꞌ, aꞌnaya aꞌnaya potiriaquë quëpapi. Aꞌnatërápo 
sana piꞌsaso nipirinhuëꞌ co yonquiatonahuëꞌ, co aquëtëꞌ quëpapihuëꞌ. 5 Huaꞌan 
huaꞌ quirin niꞌton, tashi topi. Yahuëꞌëtonaꞌ, yaꞌipimiáchin huëꞌëpi. 6  Huëꞌësoiꞌ, 
yono tashiꞌ aꞌna naya chiní quën noninsoꞌ natanpi. ‘¡Maꞌtana, huëꞌ sarin huachi! 
¡Huënsëcoꞌ paꞌahuaꞌ nacapiaꞌahuaꞌ!’ nitopi. 7 Aꞌna roá chin shonca nanoꞌsa 
chachin capayatahuatonaꞌ, nanparinënapita tapa rapi noya orota caso marëꞌ. 
8  Noya yonquirinsopitasoꞌ taꞌpantohuachinara, noya orotërin. Aꞌna pi taso 
nipirinhuëꞌ iꞌchinpitopirinahuëꞌ, yatacopiconpi. Napo hua chi nara: ‘Taꞌpan‑
tocoi quiyantaꞌ iꞌchinpiꞌi. Nani quiyasoꞌ taco piarin,’ topirinahuëꞌ. 9 ‘Coꞌchi 
nanitëraihuëꞌ taꞌpan taꞌhuain quë maso paya. Inapo huatoi, co huachi quiyantaꞌ 
orotarinhuëꞌ. Yaꞌipinpoaꞌ tacopianarihuaꞌ. Manóton paatomaꞌ, paꞌanconcoꞌ,’ 
itopi. 10  Napo to hua chi nara, aꞌnatërápo chachin manotona paꞌpi quirosin 
pochin nininsoꞌ paꞌanaponaꞌ. Paꞌpirinahuëꞌ, coꞌhuara huëntayátërasoihuëꞌ, 
huaꞌan canquirin. Aꞌnatërápo nanoꞌsaꞌ noya yonquirinsopitasoꞌ imatonaꞌ, 
pëiquë yaꞌconpi. Inaquë saꞌa caso marëꞌ pita nisapi. Nani yaꞌcon pa chi nara, 
onco topi. 11 Ina quëran co yonquirinsopitasohuëꞌ huënantatonaꞌ: ‘¡Iꞌsoa tocoi 
sinioro quiyantaꞌ yaꞌcoin!’ itopirinahuëꞌ. 12  Huaꞌani co nohuantërinhuëꞌ. ‘Co 
canpitasoꞌ piyapinëhuëpitanquëmahuëꞌ. Co nohuitëranquëmahuëꞌ,’ taꞌton co 
ayaꞌconinhuëꞌ.

13 Napoaton canpitantaꞌ noya yonquiatomaꞌ, oꞌmantaꞌhuasoꞌ tahuëri ninacoꞌ. 
Onporosoꞌ nanipon nimara, co nitotëramahuëꞌ. Niꞌcona patontatënquëmaꞌ,” 
itërin.

Canacaso marëꞌ coriqui quëtërinsoꞌ 
(Lucas 19.11-27)

14  Ina quëran itaantarin: “Isontaꞌ iyaroꞌsaꞌ aꞌchinchinquëmaꞌ Yosë 
huaꞌanëntërinsoꞌ nito ta maso marëꞌ. Aꞌna quëmapi aquë yapaꞌsa rinso pochin 
ninin. Yapaꞌpa china, inpria to nën pita amatërin camai caso marëꞌ. Huëꞌ pa chi‑
nara, itapon: ‘Aquë paꞌpato, osha quëran huënan ta rahuë. Inatohuaꞌ yaꞌhua soco, 
noya sacatocoꞌ. Apira coriqui quëchinquëmaꞌ ina quëran naꞌcon naꞌcon 
canacaꞌhuaso marëꞌ. Maꞌsha paꞌanatomaꞌ, osha quëran anaꞌatocoꞌ,’ itërin. 
15  Itahuaton, aꞌnaya aꞌnaya quëtë raꞌpiarin. Co napo pia na chin quëtërinhuëꞌ. 
Nani tin pi chin tantiaton, nisha nisha quëtërin. Aꞌnasoꞌ aꞌnatërápo huaranca 
coriqui oro quëran nininsoꞌ quëtërin. Aꞌnasoꞌ cato huaranca quëtërin. 
Aꞌnantaꞌ huaranca quëtërin. Nani inpria to nën pita quëta huaton, paꞌnin 
huachi. 16 Aꞌnatërápo huaranca maꞌpatonaꞌpisoꞌ aꞌna roá chin natërin. Paaton, 
naꞌa maꞌsha paꞌanin. Ina quëran inapita paꞌa naton, naꞌcon naꞌcon coriqui 
canarin. Nani tahuëri inapoaton, osha quëran aꞌnatërápo huaranca aquëtëꞌ 

canaantarin. 17 Cato huaranca quëtërinsontaꞌ noya saca tërin. Inantaꞌ maꞌsha 
paꞌa na huaton, cato huaranca aquëtëꞌ canan tarin. 18  Huaranca maꞌparinsosoꞌ 
nipirinhuëꞌ, co yanatërinhuëꞌ. Noꞌpaquë ihua ta huaton, cori quinën paꞌpi tërin 
inaquë tapa caso marëꞌ.

19  Huaꞌqui quëran huaꞌanëna huënantarahuaton, inpria to nën pita 
amataantarin nonta caso marëꞌ. 20  Aꞌnatërápo huaranca maꞌpatonaꞌpiso 
huëꞌsa huaton, coriqui aꞌnotiirin. ‘Niꞌquëꞌ sinioro, aꞌnatërápo huaranca 
quëtopirancohuëꞌ, ina quëran aꞌnatërápo huaranca aquëtëꞌ nani cana rahuë,’ 
itiirin. 21 ‘¡Ma noyacha saca tëran paya! Natë ranco niꞌquëhuarëꞌ, chiní quën 
nanan quëchin quën naꞌcon huaꞌa nën ta maso marëꞌ. Pëinë huëquë huëquëꞌ, 
noya cancantahuaꞌ,’ itërin huaꞌa nëni. 22  Ina quëran aꞌnantaꞌ huëꞌnin: ‘Niꞌquëꞌ 
sinioro, cato huaranca quëtopirancohuëꞌ, nani cato huaranca aquëtëꞌ cana‑
rahuë,’ itiirin. 23  ‘¡Ma noyacha quëmantaꞌ saca tëran paya! Natë ranco 
niꞌquëhuarëꞌ, nanan quëchin quën naꞌcon huaꞌa nën ta caso marëꞌ. Pëinë huëquë 
huëquëꞌ, noya cancantahuaꞌ,’ itërin inantaꞌ huaꞌa nëni.

24  Piquëran quëtërinsoso nipirinhuëꞌ, huëꞌsa huaton itiirin: ‘Quëmasoꞌ 
sinioro co nosororancoihuëꞌ. Co quëmaora shacaponahuëꞌ, nitërinsoꞌ manan. 
Co sacataponahuëꞌ, canaran. 25  Napoaton tëꞌhua ta tën quën, co sacatërahuëꞌ. 
Coriqui quëtërancosoꞌ acopo roquë poꞌo rahuë. Maꞌtana yaꞌhuarin,’ itahuaton, 
coriqui aꞌno tërin. 26  Napo to hua china, co noya niꞌninhuëꞌ. ‘Quëmasoꞌ co 
noyanquënhuëꞌ. Chiroton, co natërancohuëꞌ. Co noꞌtë quën yonquiranhuëꞌ. 
“Co sacataponahuëꞌ canaran,” ¿itëranco ti? 27 ¿Onpoatontaꞌ nipa chin, co 
bancoquë acoranhuëꞌ? Inaquë acoran napo rini, piꞌpian tërantaꞌ canaitohuëꞌ,’ 
itërin. 28  Ina quëran aꞌna piya pinën shaꞌ hui tërin. ‘Iso quëmapi topinan quëran 
coriqui quëtë rahuë. Osërë ta huaton, pasoꞌ quëmapi naꞌcon naꞌcon canarinsoꞌ, 
quëtëquëꞌ. 29 Noya natë rinco niꞌton, naꞌcon naꞌcon quëtan ta rahuë. Co mantaꞌ 
pahuantarinhuëꞌ. Aꞌnaso nipirinhuëꞌ co natërincohuëꞌ niꞌton, piꞌpian yaꞌhuë‑
të rinso tërantaꞌ osërë ta rahuë. 30 Napo ra huaton co noyahuëꞌ niꞌton, aipiran 
tashinantërinquë tëꞌyatocoꞌ. Inatohua co napion ancantaton naꞌnërápon,’ 
tënin,” itërin Quiso sori.

Nisha nisha nananquë nonpisopita anaꞌintërinsoꞌ
31 Ina quëran itaantarin: “Yosë quëran quëma pico niꞌto, aꞌna tahuëri oꞌman‑

ta ra rahuë huaꞌa nën taꞌhuaso marëꞌ. Yaꞌipi anquë ni roꞌsa pi ta rëꞌco chachin 
oꞌman ta ra rahuë. Huëna rá chin huëna rá chin yaꞌno ra huato, huaꞌanëntaꞌhuasoꞌ 
shiraquë huën sëa rahuë coisë pochin nicaꞌ huaso marëꞌ. 32  Yosë nohuanton, 
nisha nisha nananquë nonpi so pita niyon to napi. Niyontonpachinaꞌ, pëꞌta hua‑
to naꞌpi pochin nisa rahuë. Niꞌcoꞌ. Tahuëri nipa china, ohuicaroꞌsaꞌ, chiporoꞌsaꞌ 
napo pia na chin paꞌsapi cosha ta caiso marëꞌ. Inaquë rá chin yaꞌhuëpirinahuëꞌ, 
tashi hua china, nisha nisha acorin huachi. 33 Ohuicaroꞌsaꞌ inchi nanën quëran 
acora huaton, chiporoꞌsasoꞌ ahuënanën quëran acorin. Inapo cha chin cantaꞌ 
yaꞌipi piyapiꞌsaꞌ nisha nisha acoa rahuë. Noya cancan to pi so pita inchi na nëhuë 
quëran acoa rahuë. Co noyahuëꞌ cancan to pi so pi taso nipirinhuëꞌ, ahuë na nëhuë 
quëran acoa rahuë. 34 Ina quëran inchi na nëhuë quëran acorahuësopita itarahuë: 
‘Yaꞌipinquëmaꞌ huëcatomaꞌ, Yosë huaꞌa nën të rinquë yaꞌconquicoꞌ. ¡Ma noyacha 
Tata Yosë noso ro rin quëma paya! Isoroꞌpaꞌ ninin quëran huarëꞌ yonquirinquëmaꞌ 
huaꞌa nën të rinquë ayaꞌcoinquëmaso marëꞌ. 35 Canpitasoꞌ noya noso ro ra maco. 

Tana hua tëra, aꞌca ra maco. Yamo ro hua tëra, oꞌshi të ra maco. Yaꞌhuëramataquëchi 
naꞌhuëpatëra, noya nontë ra maco. Pëinë maquë chachin ayaꞌ co na maco. 36 Capa 
aꞌmocaꞌhuasoꞌ nipa china, quëtë ra maco. Caniohuatërantaꞌ, huëcatomaꞌ, noso‑
ro qui ra maco. Tashinan pëiquë yaꞌhuasocontaꞌ, niꞌqui ra maco. Napoaton huëco 
huachi, noya yaꞌhuaꞌahuaꞌ,’ itarahuë. 37 Naporoꞌ inapitasoꞌ nata na ri naco: 
‘¿Onporotaꞌ Sinioro tanaran nica tëin quën, aꞌca rain quën? ¿Onporotaꞌ yamo‑
roran niꞌton, oꞌshi të rain quën? 38  ¿Onporotaꞌ pëinë huëiquë ayaꞌ co nain quën? 
¿Onporotaꞌ aꞌmocamasoꞌ pahuan të rin quën niꞌton, quëtë rain quën? 39 ¿Onporotaꞌ 
canioran niꞌton, nosoroquirainquën? ¿Onporotaꞌ tashinan pëiquë parisitëran, 
niꞌco nain quën? ¿Onpó ro chana napo të rain quën nicaya? Co yonquiraihuëꞌ,’ itari‑
naco. 40 ‘Coꞌta, imari na co so pita parisitohuachinara, catahuaramaꞌ. Topinan 
piyapiꞌsaꞌ, saꞌahuaroꞌsaꞌ, inapita maꞌsha pahuan to hua chi nara, quëtëramaꞌ. Imato‑
maco, aꞌna pita catahuaramaꞌ niꞌton, cantaꞌ cata hua ra ma coso pochin niꞌnahuë,’ 
itarahuë.

41 Ahuë na nëhuë quëran acora huë so pi taso nipirinhuëꞌ, shaꞌhui ta rahuë: 
‘Yaꞌipinquëmaꞌ paco huachi. Tata Yosë co noyahuëꞌ niꞌninquëmaꞌ niꞌton, 
anaꞌin ta rin quëma huachi. Panca pën nani acorin sopairoꞌsaꞌ anaꞌin ta caso 
marëꞌ. Inaquë pën co onporontaꞌ tacopiarinhuëꞌ. Inaquë pacoꞌ canpitantaꞌ. 
42  Tanapirahuëꞌ, co aꞌcaramacohuëꞌ. Yamoropirahuëꞌ, co oꞌshitëramacohuëꞌ. 
43  Yaꞌhuëramataquëchin naꞌhuëpatëra, co pëinë maquë ayaꞌconamacohuëꞌ. 
Capa aꞌmocaꞌhuasontaꞌ nipirinhuëꞌ, co quëtëramacohuëꞌ. Caniopirahuëꞌ, 
co huëcatomaꞌ nosororamacohuëꞌ. Tashinan pëiquë yaꞌhuëpirahuëꞌ, co 
niꞌquiramacohuëꞌ,’ itarahuë. 44  Ina quëran nata na ri naco: ‘¿Onporotaꞌ 
Sinioro tanapiranhuëꞌ co aꞌcarainquënhuëꞌ? ¿Onporotaꞌ yamoropiranhuëꞌ 
co oꞌshitërainquënhuëꞌ? ¿Onporotaꞌ co pëinë huëiquë ayaꞌconainquënhuëꞌ? 
¿Onporotaꞌ aꞌmocasoꞌ pahuantopirinquënhuëꞌ, co quëtërainquënhuëꞌ? 
¿Onporotaꞌ caniopiranhuëꞌ co nosororainquënhuëꞌ? ¿Onporotaꞌ tashinan 
pëiquë parisitopiranhuëꞌ co catahuarainquënhuëꞌ? Co onporontaꞌ ina pochin 
niꞌnainquënhuëꞌ,’ itari naco. 45  ‘Coꞌta imari na co so pita parisitopirinahuëꞌ, 
co catahuaramahuëꞌ. Saꞌahuaroꞌsaꞌ maꞌsha pahuantopirinahuëꞌ, 
co quëtëramahuëꞌ. Co inapita nosororamahuëꞌ niꞌton, co cantaꞌ 
nosororamacohuëꞌ,’ itarahuë. Itahuato, aꞌpa ra rahuë huachi. 46  Parisitopiquë 
paꞌsahuatonaꞌ, inaquë yaꞌhuë mia tapi huachi. Noya nipi so pi taso nipirinhuëꞌ, 
Yosë pochin nanpi mia tapi huachi,” itërin Quiso sori.

Quisoso macacaiso marëꞌ chinotopisoꞌ 
(Marcos 14.1-2; Lucas 22.1-2; Juan 11.45-53)

26  1 Nani aꞌchin to hua china, caꞌta noꞌsa nën pita itapon:
2  —Catoꞌ tahuëri pahua narin Pascoa nanicasoꞌ, nani nitotëramaꞌ. 

Naporoꞌ Yosë quëran quëma pico niporahuëꞌ, masa ri naco. Masa hua to naco, 
coro sëquë pata nan ta ri naco, itërin.

3  Ina quëran corto huaꞌanoꞌsaꞌ, cotio ansianoꞌsaꞌ, inapita Caihuasë 
pëinënquë niyon tonpi. Inasoꞌ corto huaꞌan, chini chiní quën nanan tërin. 
4-5 Inaquë niyontonahuatonaꞌ, ninon tapi Quisoso tëpa caiso marëꞌ.

—Ama pita tahuëri chachin maahuasohuëꞌ, piyapiꞌsaꞌ noꞌhuihuachinënpoaꞌ. 
Quisoso paꞌya tapi niꞌton, ahuëarinënpoaꞌ. Napoaton poꞌoana quëran maahuaꞌ, 
nitopi.

Huaꞌsaiquë opomototërinsoꞌ 
(Marcos 14.3-9; Juan 12.1-8)

6 Quiso soso nipirinhuëꞌ Pita niaquë paꞌnin. Simon pëinënquë cosha ta pa tarin. 
Ina Simon chana caniori mapirinhuëꞌ, anoyatërinsoꞌ. 7 Misaquë coshatasoiꞌ, 
aꞌnaraꞌ sanapi huëꞌnin. Poti riaꞌ huaya huiri naꞌpi quëran nipisoꞌ quënin. Inaquë 
pimo huaꞌsaiꞌ naꞌcon paꞌtërinsoꞌ yaꞌhuërin. Quisoso noso roaton, opomototërin. 
8  Ina nica tona caꞌtanoꞌsanënpitasoꞌ, noꞌhui topi. Noꞌhui ta tona ninon topi.

—¿Onpoatontaꞌ iso huaꞌsaiꞌ paꞌton nipirinhuëꞌ chiniarin? 9 Paꞌanin napo‑
rini, naꞌcon coriqui canaton saꞌahuaroꞌsaꞌ quëtacasoꞌ yaꞌhuëchitonhuëꞌ, nitopi.

10 Quiso sori nata na huaton, itërin:
—¿Maꞌmarëtaꞌ iso sanapi noꞌhuiramaꞌ? Tananpitocoꞌ. Naꞌcon noso roa tonco, 

inapo të rinco. 11 Nani tahuëri saꞌahuaroꞌsasoꞌ yaꞌhuë rapi. Caso nipirinhuëꞌ, co 
huaꞌquiyahuëꞌ canpi ta roꞌco yaꞌhua rahuë. 12  Coꞌhuara chimiyantërasocohuëꞌ, 
noso roa tonco, nonëhuë huaꞌ saiquë opotërinco paꞌpi ti na coso marëꞌ. 13  Noꞌtë‑
quën itaranquëmaꞌ. Yaꞌipi parti noya nanan shaꞌhuihuachinaꞌ, iso sanapi 
napotërincosoꞌ shaꞌhui rapi antaꞌ. Co naniantapihuëꞌ, itërin.

Cotasëri shaꞌhuirapirinsoꞌ 
(Marcos 14.10-11; Lucas 22.3-6)

14  In a quëran, Cotasë Isca rioti paꞌpi co noyahuëꞌ yonquirin. Quisoso 
caꞌtanaponahuëꞌ, yashaꞌhui ra pirin. Corto huaꞌanoꞌsaꞌ yaꞌhuë rinquë paꞌsa‑
huaton, itoonin:

15 —Poꞌoana quëran Quisoso aꞌnotohuatënquëmaꞌ, ¿onpo coriquitaꞌ quëta‑
ra maco? itërin.

—Cara shonca c oriqui prata quëran nininsoꞌ quëchin quën, itopi. 
Itohua chi nara:

—Noyahuaꞌ. Quë toco nipa chin aꞌnochinquëmaꞌ, topa china, quëtopi. 
16 Naporo quëran huarëꞌ Cotasë yonqui rarin poꞌoana quëran aꞌno caso marëꞌ.

Pascoa tahuëri coshatopisoꞌ 
(Marcos 14.12-25; Lucas 22.7-23; Juan 13.21-30; 1 Corintios 11.23-26)

17 Pascoa tahuëri nipa china, nisha pan caꞌpi, co ahuëpocatopisohuëꞌ. Ina 
tahuëri nani hua china, caꞌta noꞌsa nën pi tari huëca paipi.

—¿Intohuataꞌ Maistro paatoi, Pascoa cosharoꞌ nii capa caso marëꞌ? itopi.
18  —N ina noquë pacoꞌ. Inaquë aꞌna quëmapi quënanconaramaꞌ. Ina 

quënanconpatamaꞌ, shaꞌhuitocoꞌ. “Maistro aꞌpa rincoi niꞌton, huëꞌnai. Naporin: 
‘Yosë ninorinsoꞌ nani nani riarin niꞌton, quëma pëinënquë Pascoa cosharoꞌ 
caꞌtanoꞌsanëhuëpitarëꞌco chachin cosha tarai, tënin,’ itoncoꞌ,” itërin Quiso sori.

19 Paꞌpa chi nara, Quiso sori shaꞌhui të rinso chachin quënan conpi. Quëmapi 
quënanconahuatonaꞌ, nontopi. Nani natan con pa chi nara, inaquë Pascoa 
cosharoꞌ nipi capa caiso marëꞌ.

20  Na ni tashi hua china, Quisoso caꞌta noꞌsa nën pi tarë chachin huëꞌpi. 
Huëꞌsahuatonaꞌ, misaquë huën së quipi. 21 Cosha ta pona pochin itërin:

—Noꞌtë quën ipora itaranquëmaꞌ. Shonca catonquëmaꞌ caꞌtanpiramacohuëꞌ, 
aꞌnaquëmaꞌ shaꞌhui ra pia ra maco, itërin.

22  Natanahuatonaꞌ, sëtopi. Sëtatonaꞌ, aꞌnaya aꞌna yari Quisoso natanpi.

—¿Incoitaꞌ Sinioro, yashaꞌhui ra pi rain quën? ¿Co cahuëꞌ nimara ti? itopi 
aꞌnaya aꞌna yari.

23  —Tëhuën cha chin aꞌnaquëmaꞌ yashaꞌhui ra pi ra maco. Ina sënanquëráchin 
iꞌshiaton carëꞌ caponahuëꞌ, yashaꞌhuirapirinco. 24  Yosë quiri canën quëran 
nino rin coso chachin chimi na rahuë. Yashaꞌhuirapirincoso nipirinhuëꞌ, 
maꞌhuantacha nicapon paya. Co nasitërinhuëꞌ napo rini, noya noya niitonhuëꞌ, 
itërin.

25 Itohua china, Cotasërintaꞌ itërin:
—¿Incoitaꞌ Maistro, yashaꞌhui ra pi rain quën? ¿Co cahuëꞌ nimara ti? itohua‑

china, —Quëma chachin mini, itërin.
26  Coshatasoiꞌ, pan masa huaton Yosë nontërin. “Yospa rin quën, Sinioro” 

itahuaton, sëꞌpanin. Ina quëran caꞌta noꞌsa nën pita quëtërin.
—Caꞌcoꞌ iyaroꞌsaꞌ. Ca nonëhuë pochin isoꞌ, itërin.
27 Minëntaꞌ masa huaton, “Yospa rin quën Sinioro,” itahuaton, inantaꞌ 

quëtërin.
—Yaꞌipinquëmaꞌ oꞌocoꞌ. 28  Ca huënai nëhuë pochin isoꞌ. Huënai‑

nëhuë paꞌsarin niꞌton, nasha quëran canpitarëꞌ Yosë anoyatërinsoꞌ 
shaꞌhuichinquëmaꞌ imaca maso marëꞌ. Chimi na rahuë naꞌa piyapiꞌsaꞌ oshanënaꞌ 
inqui taꞌhuaso marëꞌ. 29 Co huachi opaiꞌ oꞌoantarahuëꞌ. Chimi na rahuë huachi. 
Aꞌna tahuëri Tata Yosë huaꞌanëntërinsoꞌ nani hua chin, canpi ta roꞌco nasha 
pochin oꞌoantarahuë. Naporoꞌ noya noya cancan ta rihua huachi, itërin.

Pitrori nonpinapicasoꞌ ninorinsoꞌ 
(Marcos 14.26-31; Lucas 22.31-34; Juan 13.36-38)

30  Ina quëran Yosë cantanën cantarahuatonaꞌ, pipipi. Pipirahuatonaꞌ, 
Oriposë panënquë paꞌpi huachi. 31 Inaquë Quiso sori itërin:

—Iráca quiri ca nënquë ninoton, Yosë naporin: “Ca nohuanto, aꞌpaitonaꞌpi 
tëpaapi. Tëpahuachinaꞌ, ohui ca nën pita yanquëë rapi,” tënin. Inapo cha chin 
yatë pa hua chi naco, yaꞌipinquëmaꞌ co chiní quën cancantatomahuëꞌ, taꞌa‑
nan pia ra maco. Ipora tashi chachin napoaramaꞌ. 32  Chiminaporahuëꞌ, Yosë 
ananpitaantarinco. Ananpitaantahuachinco, caꞌton Caririaꞌpaꞌ paꞌsa rahuë. 
Inatohuaꞌ niquënantarihuaꞌ, itërin.

33  —Aꞌna pita taꞌananpipirinënquëontaꞌ, co casoꞌ taꞌarahuëꞌ, tënin Pitro.
34  —Noꞌtë quën iyasha, itëran quën. Ipora tashi chachin coꞌhuara 

atari përashatërasohuëꞌ, cararoꞌ nonpi na pia ranco. “Co casoꞌ Quisoso 
nohuitërahuëꞌ,” toco napon, itërin Quiso sori.

35  — Co Sin ioro napoarahuëꞌ.  Quëma imasa  ran quën niꞌton, 
yatëpapirinacohuëntaꞌ co onporontaꞌ nonpinapiaranquënhuëꞌ, itaantarin 
Pitrori. Inacha chin topi yaꞌi piya.

Quisoso sëtaton, Yosë nontërinsoꞌ 
(Marcos 14.32-42; Lucas 22.39-46)

36 Ina quëran, Quisi mani nararo itopiquë canconpi. Inaquë caꞌta noꞌsa nën‑
pita shaꞌ hui tërin.

—Isëquë huënsëtacoꞌ. Pasëyáquë paꞌsa rahuë Yosë nontapo, itërin.
37 Caraí chin caꞌta noꞌsanën amashamiachin quëparin. Pitro, Sipitio huiꞌnin‑

pita inapitaíchin quëparin. Naporoꞌ sëtaton, co napion cancan tërin.

38  —Paꞌpi sëtë rahuë. Chiminchináchin sëtë rahuë. Isëquë huënsëtacoꞌ. Ama 
huëꞌëtomarahuëꞌ, niꞌtácoꞌ, itërin.

39  Amashamiachin paꞌsa  huaton, ison conin. Noꞌpaquë huarëꞌ 
monshomarahuaton, Yosë nontërin: “Quëma nohuan to huatan Tata, nichaꞌëco 
ama maꞌsha onpoꞌisohuëꞌ. Main oꞌorëso pochin parisitaꞌhuasoꞌ yaꞌhuërin. Co 
parisitaꞌhuasoꞌ nohuantopirahuëꞌ, quëma nohuan to huatan, noya, tënahuë. 
Noꞌtë quën yana të ran quën,” itërin.

40 Ina quëran huënantapirinhuëꞌ, cara chachin huëꞌë sápi quënan quin tarin.
—Iya Pitro, ¿co aꞌna ora tërantaꞌ nanitëramahuëꞌ niꞌtamasoꞌ ti? 41 Ama 

huëꞌëtomahuëꞌ, niꞌtácoꞌ. Yosë nontocoꞌ ama sopai minsëin quë maso marëhuëꞌ. 
Canca nëma quëranso mini Yosë yanatëpiramahuëꞌ, co canpi taora chiní quën 
cancantaramahuëꞌ, itërin.

42  Ina quëran paan ta ra huaton, Yosë nontaantarin.
—Nohuan to huatan Tata, nichaꞌëco ama maꞌsha onpoꞌisohuëꞌ. Nipirinhuëꞌ 

co nohuantohuatanhuëꞌ, maꞌsona yaonpotohuatancontaꞌ noya, tënahuë. Noꞌtë‑
quën yana të ran quën, itaantarin.

43  Ina quëran huënantapirinhuëꞌ, naquë ran chin huëꞌëan tapi, quënan‑
qui nan tarin. Huëꞌëiꞌ iquitatonaꞌ, huëꞌë sápi. 44  Tanan pi ta huaton, paan tarin. 
Paan ta ra huaton, inacha chin Yosë itan tarin. Nani cararoꞌ inacha chin Yosë 
nontërin. 45 Ina quëran huënan ta huaton, itërin:

—¿Ipora huantaꞌ huëꞌësaramaꞌ ti? Nani ora nanirin huachi. Yosë quëran 
quëma pico nipirahuëꞌ, shaꞌhui ra pia rinco oshahuanoꞌsaꞌ macai na coso marëꞌ. 
46  Huën sëco huachi paꞌahuaꞌ. Niꞌcoꞌ, shaꞌhuirapirincosoꞌ nani canquiarin, 
itërin.

Quisoso mapisoꞌ 
(Marcos 14.43-50; Lucas 22.47-53; Juan 18.2-11)

47 Nontaso chachin, Cotasë canquirin. Inantaꞌ Quisoso caꞌtanaponahuëꞌ, 
yashaꞌhui ra pirin. Inarëꞌ naꞌa piyapiꞌsaꞌ huëꞌ sapi, corto huaꞌanoꞌsaꞌ, cotio 
ansianoꞌsaꞌ, inapi tari aꞌpa pi so pita. Sahuëni, shonqui, inapita sëꞌquërahuatonaꞌ 
huëꞌ sapi. 48  Coꞌhuara canshatërasoihuëꞌ, Cota sëri nani shaꞌ hui tërin Quisoso 
nohui ta caiso marëꞌ.

“Inso sona apinohuato, ina Quisososoꞌ. Máco huachi,” itërin.
49 Ina quëran yaꞌyo ran qui ra huaton:
—Tashita Maistro, itiirahuaton, apinorin.
50  —Maꞌsona yaninansoꞌ iyasha, manóton niquëꞌ, itërin Quiso sori. Ina 

quëran piya piꞌsari chiní quën masapi huachi.
51 Caꞌta noꞌsa nën pita inaquë huaniapi. Aꞌnaraꞌ sahuë ninën ocoi ra huaton, 

corto huaꞌan inpria tonën ahuërin. Ahuëaton, nishi të huë ra të tërin. 52  Quiso soso 
nipirinhuëꞌ co nohuantërinhuëꞌ.

—Sahuë ninën iyasha, poꞌmoantaquëꞌ. Huaꞌnaquë tëpatohuatamaꞌ, 
huaꞌna quëran chachin tëpainëmasoꞌ yaꞌhuërin. 53  Tatahuë nontë rahuë 
napo rini, shonca cato huaranca anquëniroꞌsaꞌ aꞌpatimaitoncohuëꞌ. Aꞌna‑
roá chin catahuaitonacohuëꞌ. ¿Co ina nitotëranhuëꞌ ti? 54  Napoaponahuëꞌ, 
co nohuantërahuëꞌ chaꞌëcaꞌhuasoꞌ. Nichaꞌë ri naco napo rini, co huachi 
ninorinacosoꞌ naniitonhuëꞌ. Yosë nohuanton, chimi na rahuë, itërin 
caꞌta noꞌsa nën pita.

55 Ina quëran piyapiꞌsaꞌ itapon:
—Sahuëni, shonqui, inapita sëꞌquërahuatomaꞌ, huëca pai ra maco. Tëpa‑

to naꞌpi pochin cancan ta to maco, ¿yama na maco ti? Coꞌtana nani tahuëri 
Yosë chino to piso pëiquë huën sëato, aꞌchi ná rahuë. Nicapomaracohuëꞌ, co 
manamacohuëꞌ. 56  Napoaponahuëꞌ, Yosë nohuanton, iporasoꞌ masa ra maco. 
Quiri canën quëran nino ri na coso chachin masa ra maco, itërin.

Ina quëran yaꞌipi caꞌta noꞌsa nën pi tari taꞌa nan pipi huachi.

Corto huaꞌanoꞌsaquë quëpapisoꞌ 
(Marcos 14.53-65; Lucas 22.54-55, 63-71; Juan 18.12-14, 19-24)

57 Nani masahuatonaꞌ, corto huaꞌan chini chiní quën nanantërinsoꞌ yaꞌhuë‑
rinquë quëpapi, Caihuasë itopisoꞌ. Inaquë cotio maistroꞌsaꞌ, ansianoꞌsaꞌ, 
inapita nani niyon tonpi. 58  Pitroso nipirinhuëꞌ, aquë quëran imaquiarin. 
Iꞌira tëquë huarëꞌ imaquirin. Pairaanaquë yaꞌco na huaton, ponisiaroꞌsapitarëꞌ 
huën së quirin. “¿Maꞌtaꞌ onpotaponaꞌ? Tëpaponaꞌ nimara,” taꞌton, niꞌsárin.

59  Corto huaꞌanoꞌsaꞌ, cotio huaꞌanoꞌsaꞌ inapi tari yatë papi niꞌton, 
aꞌnaya aꞌnaya yonípi Quisoso shaꞌhui ra pi caiso marëꞌ. 60  Naꞌa piya piꞌsari 
nonpinapiponaraihuëꞌ, nisha nisha nonconpi. Napoyan quëran cato yaꞌ piri 
huëꞌsahuatonaꞌ, shaꞌ hui ra pipi.

61  —Iꞌhua chachin Quisoso noninsoꞌ natanai. “Yosë chino to piso pëiꞌ 
ataꞌhuan ta huato, caora nani të rahuë anoyatantaꞌhuasoꞌ. Cara tahuëri quëran 
anoya tan ta rahuë,” toconin, itopi.

62  Corto huaꞌan chini chiní quën nanantërinsoari huani ra huaton, Quisoso 
itapon:

—¿Co mantaꞌ tënanhuëꞌ ti? ¿Maꞌtaꞌ taponaꞌ isopita nona pia ri nën quën? itërin.
63  Quiso soso nipirinhuëꞌ co mantaꞌ tëninhuëꞌ, taꞌtárin. Ina quëran corto 

huaꞌani itan tarin:
—“Yosë niꞌsá rinco co nonpinahuëꞌ,” taꞌton, noꞌtë quën shaꞌ hui tocoi. 

¿Quëmasoꞌ Cristo, Yosë huiꞌnin quën chachin ti? itërin.
64  —Ca mini inaco. Yosë quëran quëma pico niꞌto, aꞌna tahuëri nian ta ra‑

maco. Inápaquë paꞌpato, Yosë inchi nanën quëran ahuën sëa rinco. Ina quëran 
chitoroꞌ huan cana oꞌman ta ra rahuë nian ta ra maco, itërin.

65  Corto huaꞌanso nata na huaton, chiní quën noꞌhui tërin. Inapoaton aꞌmo‑
rinso osharin.

—“¡Casoꞌ Yosë huiꞌ ninco,” toconin! Nani natanamaꞌ. Inaora chachin 
shaꞌhuitërinpoaꞌ niꞌton, co aꞌna pita shaꞌhuitinpoasoꞌ nohuantarihuahuëꞌ. 
66 ¿Maꞌtaꞌ onpotahuaꞌ Quisoso? tënin.

—Paꞌpi co noya quëmapihuëꞌ niꞌton, tëpacasoꞌ yaꞌhuërin, topi yaꞌi piya.
67 Ina quëran ipirayatahuatonaꞌ, ahuëpi. Aꞌnaquënintaꞌ tonporayatahuatonaꞌ, 

chiní quën panpi ra yapi.
68  —¿Intaꞌ ahuë rin quën? Quëmasoꞌ Cris ton quën nipatan, ninoton noꞌtë quën 

shaꞌ hui tocoi, itopi.

Pitrori nonpinapirinsoꞌ 
(Marcos 14.66-72; Lucas 22.56-62; Juan 18.15-18, 25-27)

69 Napotasoi, Pitrosoꞌ iꞌira tëquë huën sëarin. Aꞌna coso nari huëꞌsa huaton, 
itiirin.

—Quëmantaꞌ Quisoso Cariria quëran huëꞌninsoꞌ caꞌtanan, itopirinhuëꞌ.
70 —¿Ma quëmapitaꞌ napotaransoꞌ? Co casoꞌ ina nohuitërahuëꞌ, itërin. Yaꞌi‑

piya natanpi.
71 Ina quëran paꞌsa huaton, yaꞌcoa naquë huanisoꞌ, aꞌna cosonarintaꞌ quënan‑

quian tarin. Quëna na huaton, huani pa pi so pita itapon:
—Iso quëmapi Quisoso Nasa ri toquë yaꞌhuërinsoꞌ caꞌtanin antaꞌ, 

itaantapirinhuëꞌ.
72  —¡Coꞌchi nohuitërahuëꞌ paya! Yosë niꞌsá rinco, co nohuitërahuëꞌ, 

taantarin Pitro.
73  Ina quëran huaꞌquimiachin nisahuasoꞌ, aꞌnapitarintaꞌ itaantapi:
—Tëhuën cha chin quëmantaꞌ Quisoso caꞌtanan. Cariria piyapi pochin 

nonan quëran nohui të rain quën, itopi.
74  —¡Coꞌchi iyaroꞌsaꞌ paya! Yosë niꞌsá rinco, co carisoꞌ nohuitërahuëꞌ. 

Nonpintohuatënquëmasoꞌ, Yosë anaꞌinchinco, tënahuë, itërin.
Naporo chachin atari përarin. 75 Ina nata na huaton, Quiso sori napotërinsoꞌ 

yonquirin: “Coꞌhuara atari përashatërasohuëꞌ, cararoꞌ nonpi na pia ranco,” 
itërinco, taꞌton, aipiran pipirin. Inaquë chiní quën sëtaton, naꞌnërin.

Piratoquë quëpapisoꞌ 
(Marcos 15.1; Lucas 23.1-2; Juan 18.28-32)

27  1 Tahuërianpitohuachina, yaꞌipi corto huaꞌanoꞌsaꞌ, cotio ansianoꞌsaꞌ, 
inapita napo pia na chin yonquipi Quisoso atëpa ta caiso marëꞌ. 2  Ina 

quëran noyá tonporahuatonaꞌ, Pirato yaꞌhuë rinquë quëpapi. Inasoꞌ huaꞌan, 
Noma copir nori acorinsoꞌ.

Cotasë nitëparinsoꞌ 
(Hechos 1.18-19)

3  Cotasësoꞌ nani shaꞌhuirapiponahuëꞌ, Quisoso tonpo pinan quëpa hua chi‑
nara, niꞌsárin. Ina niꞌsa huaton, yonquirin huachi. “Maꞌtana tëpa caiso marëꞌ 
quëpa rapi. ¿Onpoa tocha shaꞌhui ra pi rahuë paya?” taꞌton, sëtërin. Corto 
huaꞌanoꞌsaꞌ yaꞌhuë piquë paan ta ra huaton, cara shonca coriqui prata quëran 
nininsoꞌ quëtopisoꞌ yayoꞌcoantapirinhuëꞌ.

4  —Co huachi iso coriqui nohuantërahuëꞌ. Paꞌpi co noyahuëꞌ ninahuë. 
Quisoso nóya quëmapi nipirinhuëꞌ, shaꞌhui ra pi rahuë. Ina marëꞌ osha hua‑
nahuë, itoonin.

—¿Maꞌmarëtaꞌ ina shaꞌhui të rancoi? Co quiyasoꞌ ina yonquiraihuëꞌ. Quëma 
naporansoꞌ, itopi.

5  Napo to hua chi nara, Yosë chino to piso pëiquë chachin coriqui tëꞌya to na‑
huaton, pipirin. Paꞌsa huaton, nihuën quë co no ra huaton, nitë parin.

6 Ina quëran corto huaꞌanoꞌsasoꞌ coriqui maantarahuatonaꞌ:
—Tëpa caiso marëꞌ pahuërëtopisoꞌ niꞌton, co Yosë marëꞌ acocasoꞌ 

yaꞌhuërinhuëꞌ. Inaquë acohuatëhuaꞌ, co Yosë pënëntërinsoꞌ natëarihuahuëꞌ, 
taꞌtonaꞌ, co inaquë acopihuëꞌ.

7 —Iso cori quiquë noꞌpaꞌ paꞌahuanꞌ nisha piyapiꞌsaꞌ paꞌpi ta caso marëꞌ, 
topa chi nara:

—Noyahuaꞌ, topi yaꞌi piya. Napoaton paꞌsahuatonaꞌ, ina cori quiquë 
noꞌpaꞌ paꞌanpi. “Tëshitonaꞌpi noꞌpanën,” itopisoꞌ paꞌanpi. Inaquë nisha roꞌsa 

chimin pa chi nara, paꞌpi topi. 8  Napoaton ipora huantaꞌ ina poꞌorosoꞌ: “Huënaiꞌ 
Noꞌpaꞌ,” itopi. 9 Iráca Irimiasë ninoton, Yosë quiri ca nënquë ninshi tërin. “Cara 
shonca coriqui prata quëran nininsoꞌ quëtapi. Ina nápoꞌ cotioroꞌsaꞌ nohuan‑
topi niꞌton, quëtapi. Ina coriqui chachin maantarahuatonaꞌ, 10  tëshitonaꞌpi 
noꞌpanën paꞌa napi. Yosë shaꞌhui të rin coso chachin napoapi,” tënin, ninshi‑
taton. Napo rinso chachin ina nápoꞌ coriqui masahuatonaꞌ, noꞌpaꞌ paꞌanpi.

Pirato naporinsoꞌ 
(Marcos 15.2-5; Lucas 23.3-5; Juan 18.33-38)

11 Quisososoꞌ Pirato notë nanquë huaniárin.
—¿Quëmasoꞌ cotioroꞌsaꞌ copirnonquën ti? itërin Pira tori.
—Ca mini inaco, itërin Quiso sori.
12  Corto huaꞌanoꞌsaꞌ, cotio ansianoꞌsaꞌ, inapi tari naꞌcon nonpinapipirinahuëꞌ, 

co mantaꞌ tëninhuëꞌ.
13  —Naꞌcon nona pi ri nën quën, ¿co natananhuëꞌ ti? itopirinhuëꞌ Pira tori.
14 Co mantaꞌ tëninhuëꞌ. Co piꞌpisha tërantaꞌ aꞌpanitërinhuëꞌ. “Ma quëmapitaꞌ 

isosoꞌ niꞌton, co mantaꞌ yaaꞌpanitërinhuëꞌ,” tënin Pirato yonquiaton.

Quisoso tëpacaisoꞌ shaꞌhuirinsoꞌ 
(Marcos 15.6-20; Lucas 23.13-25; Juan 18.38–19.16)

15  Nani Pascoa tahuëri Piratosoꞌ, aꞌnaraꞌ apinaꞌpi tashinan pëi quëran 
ocoirin. Inso sona piya piꞌsari nohuantopisoꞌ ocoirin. 16  Tashinan pëiquë aꞌna 
apinaꞌpi yaꞌhuarin. Inasoꞌ paꞌpi co noyahuëꞌ. Yaꞌipi parti nahuiantërinsoꞌ. 
Para pasë itopi. 17 Piyapiꞌsaꞌ huëꞌ pa chi nara, Pira tori itërin:

—Ipora Pascoaquëntaꞌ aꞌnaraꞌ apinaꞌpi ocoian taꞌi, topirahuëꞌ. ¿Insotaꞌ 
nohuantëramaꞌ ocoicaꞌhuasoꞌ? Catoꞌ yaꞌhuapi. Aꞌnasoꞌ Para pasë. Aꞌnantaꞌ 
Quisoso, Cri sto itopisoꞌ. ¿Insochachintaꞌ nohuantëramaꞌ ocoicaꞌhuasoꞌ? 
Canpita huayoncoꞌ, itërin.

18  “Cotio huaꞌa noꞌ sari co quëꞌyatonahuëꞌ, Quisoso mapi,” taꞌton, Pira tori 
napo tërin.

19 Huaꞌan shira nënquë huënsëasoꞌ, saꞌinintaꞌ nanan aꞌpatiirin Quisoso ocoi caso 
marëꞌ. “Achin tashiꞌ aꞌnin quë chin huaꞌ na rahuë. Quisoso huaꞌ nato, chiní quën 
paꞌya nahuë. Inasoꞌ noya quëmapi. Co mantaꞌ onporinhuëꞌ niꞌton, nichaꞌëquëꞌ. 
Co tëpacasoꞌ yaꞌhuërinhuëꞌ,” itërin saꞌini. Ina marëntaꞌ Pira tori co yatëparinhuëꞌ.

20 Corto huaꞌanoꞌsaꞌ, cotio ansianoꞌsaꞌ, inapi taso nipirinhuëꞌ, aꞌnaya aꞌnaya 
piyapiꞌsaꞌ shaꞌhui të raꞌpiapi:

—“Para pasë ocoi ra huaton, Quisoso atëpatëquëꞌ,” itocoꞌ, itëraꞌ piapi. 21 Ina 
quëran Pira tori natanin huachi.

—¿Insochachintaꞌ ocoiꞌi? itaantarin. Napotaantahuachina:
—¡Para pasë ocoi tocoi! itopi.
22  —¿Maꞌtaꞌ onpochi nipa chin Quisoso, Cristo itopisoꞌ? itohua china:
—¡Coro sëquë patanantëquëꞌ chimiꞌin! tosapi yaꞌi piya.
23  —¿Maꞌmarëtaꞌ tëpaꞌi? ¿Maꞌtaꞌ onporin? itopirinhuëꞌ, aquëtë chachin 

chiní quën itan tapi:
—¡Coro sëquë patanantëquëꞌ chimiꞌin! itaantapi.
24  Napo to hua chi nara, nisha yonquir in huachi. “Piyapiꞌsaꞌ co 

yanatërinacohuëꞌ. Chiní quën noꞌhuitatonaꞌ, yaahuë ri naco,” taꞌton, co huachi 

yonquirinhuëꞌ Quisoso ocoicasoꞌ. Napoaton iꞌsha masa huaton, piyapiꞌsaꞌ niꞌtë‑
ran ta paquë huiꞌ sërin.

—Iso quëmap isoꞌ noya. Co mantaꞌ onporinhuëꞌ, tënahuë. Co ca 
nohuanto, tëpaapihuëꞌ. Co ina marëꞌ anaꞌintincosoꞌ yaꞌhuërinhuëꞌ. Canpita 
yonquiramasoꞌ, itahuaton, huiꞌ sërin.

25  —Tëhuën cha ch in  qu iya yonqu i ra i  tëpacaꞌhua i soꞌ.  Yosë 
yaanaꞌintohuachincoi, huiꞌnahuëipitarëꞌcoi chachin anaꞌin chincoi, topi.

26  Napo hua chi nara, Pirato camaitërin Para pasë ocoicaisoꞌ. Quiso soso 
nipirinhuëꞌ chiní quën ahui hui tërin. Chiní quën huihuitonaꞌ, pëꞌsha pëꞌsha‑
topi. Nani huihui hua chi nara, shaꞌ hui tërin coro sëquë pata nan ta caiso marëꞌ.

27 Shaꞌhui to hua china, Pirato pëinënquë quëpapi. Inaquë notohuaroꞌ 
sontaroꞌsaꞌ niyon tonpi tëcariatonaꞌ tëhua caiso marëꞌ. 28  Aiꞌnanpiratahuatonaꞌ, 
quëhuanën miachin huaꞌan aꞌmo rinso pochin nininsoꞌ aꞌmo topi tëhua caiso 
marëꞌ. 29 Yancotëntaꞌ nahuan quëran nicatonaꞌ, ayan co topi. Ina quëran tëhua‑
caiso marë napo topi:

—Maꞌtana hu aranën maquë huachi, itatonaꞌ, piqui ranan asëꞌ quëëpi. 
Naporahuatonaꞌ ina notë nanquë isonpi:

—Huaꞌqui tahuëri nanpiton cotioroꞌsaꞌ huaꞌanëntëquëꞌ, itopi.
30 Ina quëran iraiquë ipitopi. Piquiranantaꞌ matantarahuatonaꞌ, ahuëmotopi. 

31 Inapotatonaꞌ, tëhuapi. Nani tëhuahuachinara, aꞌmotopisoꞌ ocoitahuatonaꞌ, 
aꞌmo rinso chachin aꞌmo tan tapi. Ina quëran coro sëquë pata nan ta caiso marëꞌ 
quëpapi huachi.

Corosëquë patanantopisoꞌ 
(Marcos 15.21-32; Lucas 23.26-43; Juan 19.17-27)

32  Ninano quëran pipirahuatonaꞌ, aꞌna quëmapi naca pipi, Siri niquë 
yaꞌhuërinsoꞌ. Simon itopi. Ina masahuatonaꞌ, corosë Quisoso quëparinsoꞌ 
sonta roꞌsari apitën topi. Inari quëpa tërin.

33  Paꞌsahuatonaꞌ, panëaꞌhua Coro cota, itopiquë canconpi. Corocotasoꞌ: 
“Nansë Motoꞌ,” tapon naporin. 34  Inaquë canconahuatonaꞌ, huino maꞌsha 
pinshiinëꞌ ayontahuatonaꞌ, oꞌshitopirinahuëꞌ, piꞌpisha piꞌni ra huaton, co 
oꞌorinhuëꞌ.

35 Ina quëran sonta roꞌsari coro sëquë pata nan topi. Nani patanantahuatonaꞌ, 
ninon topi. “Huëcoꞌ, nicanatëhuaꞌ Quisoso aꞌmorinsopita maahuaꞌ,” nitatonaꞌ, 
yaꞌni pi rapi. Naporahuatonaꞌ, aꞌnaya aꞌnaya mapi. 36  Nani masahuatonaꞌ, 
inaquë huën sëapi nica caiso marëꞌ. 37 Onpo rinso marë sona tëparapisontaꞌ 
ninshi topi.

isosoꞌ quisoso, cotioroꞌsaꞌ copirno
taꞌcasoꞌ, n inshi topi. Inapotahuatonaꞌ, coro sëquë chachin motën pëtëcha 
achin pi topi.

38  Ina pirayan catoꞌ apiroꞌsantaꞌ pata nan topi. Nisha pata nan topi. Aꞌnaraꞌ 
inchinan quëran, aꞌnantaꞌ ahuënan quëran acopi. 39 Piyapiꞌsaꞌ naꞌhuë pona 
pochin, Quisoso tëcariatonaꞌ, tëhua conpi.

40  —¿Nani maꞌsha nani ta paran ti? Iꞌhua naporan: “Yosë chino to piso pëiꞌ 
ataꞌhuan to huato, cara tahuëri quëran anoya tan ta rahuë,” tënan. Inta nipa chin 
chaꞌëquëꞌ. Yosë huiꞌnin quën chachin nipatan, corosë quëran nohua ra ra huaton 
chaꞌëquëꞌ, itoonpi.

41 I napo cha chin corto huaꞌanoꞌsaꞌ, cotio maistroꞌsaꞌ, cotio ansianoꞌsaꞌ, 
inapitarintaꞌ tëhuatonaꞌ, itaponaꞌ:

42  —Aꞌnapitasoꞌ yanichaꞌëponahuëꞌ, inaora chachinsoꞌ co nanitërinhuëꞌ 
chaꞌëcasoꞌ. Israiroꞌsaꞌ copirno nipa chin, corosë quëran nohua rain nicatëhuaꞌ 
natëahuaꞌ. 43 “Yosë huiꞌ ninco chachin niꞌton, cata hua rinco,” topirinhuëꞌ. Yaca‑
ta hua hua chin, apiramiáchin nichaꞌëin, nitopi.

44 Ina pirayan patanantopisopitantaꞌ Quisoso noꞌhuipi.

Quisoso chimininsoꞌ 
(Marcos 15.33-41; Lucas 23.44-49; Juan 19.28-30)

45  Camo të chin nisahuasoꞌ, yaꞌipi parti tashi rarin. Iꞌhua raya huarëꞌ yono 
tashi pochin nisarin. 46  Naporoꞌ Quisoso chiní quën nonin. Iri, Iri, ¿nama 
sapacatani? tënin. Inaora nananquë nonaton, naporin. “¿Onpoatontaꞌ Tata 
patë ranco?” tapon naporin.

47 Aꞌna quën huani pa pi so pita natanahuatonaꞌ:
—Iniasë përa sa mara, topi.
48  Aꞌnasoꞌ mano ra huaton, piꞌshiro pochin nininsoꞌ maconin. Ina masa‑

huaton, huino áin nininsoꞌ asëꞌcotëtahuaton, piquirananquë achin pi tërin. 
Achin pi ta huaton, ihuëtërin oꞌocaso marëꞌ. 49 Aꞌna pi ta riso nipirinhuëꞌ itaponaꞌ:

—Tananpitëquëꞌ niaꞌahuaꞌ. Inia sëri oꞌmaton nichaꞌëpon nimara, nitopi.
50  Q uiso soso nipirinhuëꞌ chiní quën nonsa huaton, chiminin huachi. 

51 Naporoꞌ Yosë chino to piso pëiquë tanontën nëꞌmëtëꞌ patonpisoꞌ nosha‑
tërin. Inaora nosha taton, catotë huarëꞌ ninin. Inapa quëran noꞌpaquë huarëꞌ 
nosha to mari n. Napo ra huaton, panca ocohua paꞌnin. Naꞌpiroꞌsaꞌ inaora 
nopaa tërin. 52  Nopaa to hua china, aꞌnaya aꞌnaya paꞌpitopisoꞌ niiꞌsoa tërin. Aꞌna‑
quën Yosë imarin so pita iráca ayapirinahuëꞌ, nanpian tapi huachi. 53  Quisoso 
nanpiantarinsoꞌ piquëran inapitantaꞌ paꞌpi topi quëran pipirahuatonaꞌ, Quiro‑
sa rinquë paꞌsapi. Naꞌa piya piꞌsari quënanpi.

54  Quisoso chimin pa china, capitanso sontaronënpitarë chachin niꞌsapi. 
Ocohua paꞌnin soꞌ, naꞌpiroꞌsaꞌ nopaatërinsoꞌ, inapita niꞌsahuatonaꞌ, paꞌpi 
paꞌyanpi.

—Tëhuën cha chin iso quëmapisoꞌ, Yosë huiꞌnin, topi.
55  Sanapiꞌsaꞌ Cariria quëran huëꞌpisopitantaꞌ, aquë quëran notëë rapi. 

Inapitasoꞌ Quisoso imaquipi noco ma caiso marëꞌ. Iporasoꞌ chimininsoꞌ niꞌsapi 
antaꞌ. 56  Aꞌnasoꞌ Maria Macta rina itopisoꞌ. Aꞌnantaꞌ Maria. Inasoꞌ Santiaco, 
Cosi, inapita aꞌshin. Aꞌnantaꞌ Sipitio huiꞌnin pita aꞌshin. Inapitasoꞌ aquë quëran 
notëë rapi.

Naꞌpi naninquë poꞌmopisoꞌ 
(Marcos 15.42-47; Lucas 23.50-56; Juan 19.38-42)

57 Iꞌhuararapasoꞌ, aꞌna maꞌhuan Cosi itopiso huëꞌnin. Inasoꞌ, Arima tiaquë 
yaꞌhuërin. Quisoso imarin antaꞌ. 58 Pirato yaꞌhuë rinquë paꞌnin Quisoso nonën 
natan ta caso marëꞌ. “Quëtoco cari quëpaꞌi,” itoonin. Napo to hua china, “Noyahuaꞌ. 
Quëpaquëꞌ nipa chin,” itahuaton, sontaroꞌsaꞌ aꞌparin nonën anohua ra ta caiso 
marëꞌ. Anohuararahuatonaꞌ, quëtopi. 59 Nonën masa huaton, noya morinquë 
soꞌquëë ta huaton, 60  naꞌpi nanin nasha nininquë poꞌmorin. Inaora marëꞌ 
paꞌanpirinhuëꞌ, inaquë poꞌmorin. Ina quëran panca raꞌpi masho pitarahuatonaꞌ, 

paꞌco pi topi. Paꞌcopitahuatonaꞌ, patopi huachi. 61 Maria Macta rina, aꞌna Maria, 
inapi taso nipirinhuëꞌ naꞌpi nanin notë nanquë chachin huën sëapi.

Sontaroꞌsari aꞌpaipisoꞌ
62 Tahuë ri rinquë chinoto tahuëri marëꞌ nani tapahuachinara, corto huaꞌanoꞌsaꞌ, 

parisioroꞌsaꞌ, inapita niyontonahuatonaꞌ, paꞌpi Pirato nonta caiso marëꞌ.
63 —Sinioro huaꞌan, Quisosocosoꞌ nonpintëꞌ, tënai. Nani yonquirai. Coꞌhuara 

chimiyantëraponhuëꞌ, piyapiꞌsaꞌ shaꞌ hui tërin. “Tëpa hua chi naco, cara tahuëri 
quëran nanpian ta rahuë,” toconin. 64  Napoaton sontaroꞌsaꞌ aꞌpaquëꞌ naꞌpi 
naninquë aꞌpai caiso marëꞌ. Cara tahuëri chachin noya aꞌpaiꞌinaꞌ, ama nonën 
quëpa caiso marëhuëꞌ. Caꞌta nin so pi tari quëpahuachinaꞌ: “Nani nanpian tarin 
huachi,” toconaponaꞌ. Napohuachinaꞌ, aquë aquëtëꞌ piyapiꞌsaꞌ nonpin tapi, itopi.

65  —Inta nipa chin, sontaroꞌsaꞌ yaꞌhuarin. Canpi tari chachin paatomaꞌ, 
inapita quëpacoꞌ noya niꞌinaꞌ. Ama piya piꞌsari huëcatonaꞌ quëpa caiso 
marëhuëꞌ inapoꞌinaꞌ, itërin Pira tori.

66  Napo hua china, paꞌpi. Panca raꞌpi toꞌni pochin nininquë noyá paꞌpi ra pi‑
topi. Napotahuatonaꞌ, sontaroꞌsaꞌ acopi.

—Noya aꞌpaicoꞌ, itahuatonaꞌ patopi huachi.

Quisoso nanpiantarinsoꞌ 
(Marcos 16.1-8; Lucas 24.1-12; Juan 20.1-10)

28  1 Chinoto tahuëri piquëran Maria Macta rina, aꞌna Mariarëꞌ naquë‑
ran chin paan tapi poꞌmo piquë nica caiso marëꞌ. Tomio tahuëri 

tashíramiachin naꞌpi naninꞌpaꞌ paꞌsapirinahuëꞌ. 2  Aꞌna naya panca ocohua 
paꞌnin. Sinioro anquë ni nëni inápa quëran oꞌma ra huaton, panca raꞌpi 
paꞌcopitopisoꞌ chiꞌ huin carin. Chiꞌhuin ca ra huaton, ina aipi huën sërin. 3 Huëna‑
rá chin huëna rá chin oꞌcori pochin yaꞌnorin. Huirí chin aꞌmorin. Piꞌshiro 
quëran huiri huirí chin. 4 Ina niꞌsahuatonaꞌ, sontaroꞌsaꞌ paꞌyanpi. Paꞌpi tëꞌhua‑
topi. Ropa ropátahuatonaꞌ, chimipi pochin noꞌpaquë anotopi. 5  Ina quëran 
sanapiꞌsantaꞌ canqui hua chi nara, anquë niri itërin:

—Ama paꞌyancosohuëꞌ. Quisoso coro sëquë patanantopisoꞌ yonisaramasoꞌ, 
nito të rahuë. 6  Co huachi isëquë yaꞌhuërinhuëꞌ. Shaꞌhui të rin quë maso 
chachin nani nanpian tarin. Huëcoꞌ niꞌquiricoꞌ poꞌmo piquë. Capa huachi. 
7 Manóton paatomaꞌ, caꞌta noꞌsa nën pita shaꞌhuitoncoꞌ: “Nani nanpian tarin. 
Inaꞌton Cari riaquë paꞌsarin. Inatohuaꞌ quënancoantaramaꞌ,” itoncoꞌ. Nani 
shaꞌhuitëranquëmaꞌ, itërin anquë niri.

8  Natanahuatonaꞌ, aꞌna roá chin naꞌpi nanin quëran pipipi. Paꞌpi 
paꞌyanpirinahuëꞌ. Nóya cancantatonaꞌ taꞌapi caꞌta noꞌsa nën pita shaꞌhui ta caiso 
marëꞌ. 9 Paꞌsapirinahuëꞌ, aꞌna naya iraquë chachin Quiso sori yaꞌno tërin.

—Huëꞌcama imoyaroꞌsaꞌ, itërin. Ina nohuitatonaꞌ, yaꞌca rionpi. 
Monshorahuatonaꞌ, nantën iporantërahuatonaꞌ, chino topi.

10  —Ama huachi paꞌyancosohuëꞌ. Paatomaꞌ, iyahuë pita shaꞌhuitoncoꞌ 
Caririaꞌpaꞌ paꞌinaꞌ. Inatohuaꞌ quënan coan ta ri naco, itahuaton, paꞌnin huachi.

Sontaroꞌsaꞌ napopisoꞌ
11 Sanapiꞌsaꞌ paasoiꞌ, sontaroꞌsantaꞌ nina noquë paꞌpi corto huaꞌanoꞌsaꞌ 

shaꞌhui ta caiso marëꞌ. “Quisoso paꞌpi to piquë noya niꞌsapiraihuëꞌ, 

aꞌna naya panca ocohua paꞌnin. Naporoꞌ anquëni yaꞌnorahuaton, panca raꞌpi 
paꞌcopitopisoꞌ chiꞌ huin carin. Niꞌpiraihuëꞌ, Quisoso nonën capa huachi,” itonpi. 
12  Ina quëran corto huaꞌanoꞌsaꞌ, cotio ansianoꞌsaꞌ inapita niyontonahuatonaꞌ, 
ninon tápi. Nani ninon to hua chi nara, sontaroꞌsaꞌ amatantarahuatonaꞌ, naꞌcon 
coriqui quëtopi.

13  —Piyapiꞌsaꞌ shaꞌhuitocoꞌ: “Yono tashiꞌ Quisoso caꞌta noꞌsa nën pita huëꞌpi. 
Huëꞌë socoi,  nonën quëpapi,” itocoꞌ. 14  Huaꞌanëmaꞌ natan taton ina marëꞌ 
noꞌhuihuachinquëmaꞌ, quiyari anoya tarai ama anaꞌin tin quë maso marëhuëꞌ, 
itopi.

15  —Noyahuaꞌ. Napoꞌi nipa chin, tosahuatonaꞌ, coriqui maꞌpa topi. 
Paꞌsahuatonaꞌ, piyapiꞌsaꞌ nonpin topi. Cotio huaꞌa noꞌ sari shaꞌhuitopiso chachin 
nonpinpi. Ipora huantaꞌ naꞌa cotioroꞌsaꞌ ina nonpin nanan natëpi.

Caꞌtanoꞌsanënpita aꞌchinacaiso marëꞌ shaꞌhuitërinsoꞌ 
(Marcos 16.14-18; Lucas 24.36-49; Juan 20.19-23)

16  Ina quëran shonca aꞌna caꞌtanoꞌsanënpitasoꞌ paꞌpi Caririaꞌpaꞌ. Aꞌna 
panënquë paꞌpi, Quiso sori shaꞌhuitërinquë chachin. 17 Inaquë Quisoso 
quënanconahuatonaꞌ, chino topi. Aꞌna quënso nipirinhuëꞌ piꞌpian co 
natërinhuëꞌ. “Co inahuëꞌ nimara,” topirinahuëꞌ. 18  Quiso sori yaꞌca ri ra huaton, 
itapon:

—Tata Yosë nohuanton, chini chiní quën nanan të rahuë. Inápaquë 
yaꞌhuë rin so pita, isoroꞌpaquë yaꞌhuë rin so pita, yaꞌi piya huaꞌa nën ta rahuë. 
19  Napoaton canpita paatomaꞌ, yaꞌipi piyapiꞌsaꞌ aꞌchintocoꞌ. Nisha nisha 
nananquë nonpi so pita aꞌchintocoꞌ imai naco. Inso sona natë hua chi naco, 
iꞌquë aporintocoꞌ. “Tata Yosë, Huiꞌnin, Ispi rito Santo inapita nanan quëtë‑
rincoi niꞌton, aporin ta ran quën,” itahuatomaꞌ, aporintocoꞌ. 20  Ina quëran 
yaꞌipi shaꞌhuitëranquëmasoꞌ aꞌchintocoꞌ natëi naco. Insë quë sona paꞌpatamaꞌ, 
carinquëmaꞌ caꞌtanaranquëmaꞌ. Nani tahuëri catahuaranquëmaꞌ. Ayaroꞌ 
tahuëri naniquë huarëꞌ caꞌtanaranquëmaꞌ. Co onporontaꞌ pataranquëmahuëꞌ, 
itërin Quiso sori. Nani huachi. 

Coansha Paotista pënëntërinsoꞌ 
(Mateo 3.1-12; Lucas 3.1-9, 15-17; Juan 1.19-28)

1  1  Apira iyaroꞌsaꞌ, Quiso cristo nanamën ninshitaranquëmaꞌ. Inasoꞌ 
Yosë huiꞌnin chachin. Iráca isoroꞌpaquë oꞌmarin nichaꞌëin poaso 

marëꞌ.
2  Isaiasë pënën to naꞌpi ninoton Yosë quiri ca nënquë ninshi të rinso chachin 

oꞌmarin. Inaquë Yosëri huiꞌnin itapon:
“Coꞌhuara paꞌshamátërasënquënhuëꞌ, comisionëhuëꞌton aꞌpararahuë 

piyapiꞌsaꞌ ayonquicaso marëꞌ.
 3 Inotëro parti ina quëmapi pënëntápon: ‘Niꞌcoꞌ iyaroꞌsaꞌ.

Huaꞌan chiníquën nanantonaꞌpi niꞌton, aꞌna parti yapaꞌpachina, 
comisionën aꞌparin ira tapatacaso marëꞌ. Ira otëërin noya paꞌtacaso 
marëꞌ.

Inapochachin iporasoꞌ cancanëmaꞌ anoyatocoꞌ Sinioro oꞌmain,’ itarin,” 
tënin ninshitaton.

4  Nino rinso chachin Coansha huëꞌnin pënën ta caso marëꞌ. Inotëroꞌ 
parti yaꞌhuaton, piyapiꞌsaꞌ pënënárin. “Co noyahuëꞌ yonqui ra ma‑
so pita naniantatomaꞌ, Yosë chachin tahuërëtantacoꞌ oshanëmaꞌ 
inquichinquëmaꞌ. Ina quëran aporihuancoꞌ,” itarin. Napo ta huaton, 
naꞌa piyapiꞌsaꞌ aporin tarin. 5  Inaquë notohuaroꞌ piyapiꞌsaꞌ huëꞌpi 
natanaponaꞌ. Quiro sarin quëran huëꞌpi. Yaꞌipi Cotia parti quëran 
huëcatonaꞌ, nata napi. “Tëhuën cha chin co noyahuëꞌ nicatoi, osha‑
huanai. Cata huacoi Sinioro ina nanian chii,” topa chi nara, Corta niquë 
Coan shari aporin tërin. 6  Co inasoꞌ noyá pia chin aꞌmorinhuëꞌ. Ponira 
pochin camiyo anporo quëran nipisoꞌ aꞌmorin. Shaꞌ huëtë quëran 
niton porin. Sëquërë pochin nininsoꞌ macaton, inaya tërantaꞌ caꞌnin. 
Ninoiꞌ quënan pa china, irorin. Piyapiꞌsaꞌ pënën pa china, itapon: 7 “Ca 
piquëran aꞌna quëmapi huëꞌ sarin chini chiní quën nanantërinsoꞌ. 
Casoꞌ co piꞌpian tërantaꞌ ina pochin chiní quën nanantërahuëꞌ. 
Co maquëyancohuëꞌ niꞌton, co sapatën iꞌqui ri taꞌhuaso tërantaꞌ 
nanitarahuëꞌ. 8  Casoꞌ iꞌquë aporintëranquëmaꞌ. Inaso nipirinhuëꞌ Ispi‑
rito Santo ayaꞌcoancantarinquëmaꞌ,” itërin.

Marco ninshitërinpoaꞌ 
Quisocristo naporinsoꞌ 

nitotacaso marëꞌ
 



Quisoso aporihuaninsoꞌ 
(Mateo 3.13-17; Lucas 3.21-22)

9 Naporo tahuëriꞌsaꞌ Quisoso Cariria parti quëran huëꞌnin. Nasa ri toquë 
yaꞌhuëpirinhuëꞌ, Coansha pënëntarinquë huëꞌnin. Huëꞌpa china, Coan shari 
Corta niquë aporin tërin. 10 Iiꞌ quëran nonshi hua china, aꞌna roá chin inápaquë 
piꞌiroꞌtëꞌ niꞌsoa tërin. Ispi rito Santontaꞌ, nëpë pochin nohua rai marin, niꞌnin. 
Nohua rai ma ra huaton, Quisoso yaꞌcoancantomiatërin. 11 Naporoꞌ inápa quëran 
Yosëri itapon: “Quëmasoꞌ huiꞌ na huën quën chachin ninan. Naꞌcon noso roa tën‑
quën, noya niꞌnan quën,” itërin.

Sopairi tënirinsoꞌ 
(Mateo 4.1-11; Lucas 4.1-13)

12  Ina quëran Ispi rito Santori inotëro parti co piyapi yaꞌhuërinquëhuëꞌ 
aꞌparin. 13 Inatohuaꞌ cata pini shonca tahuëri yaꞌhuërin. Tanan niꞌniroꞌsapitarëꞌ 
yaꞌhuërin. Sopai huaꞌanintaꞌ huëca pai ra huaton, tënirin. Shaꞌhuitápirinhuëꞌ 
ama Yosë natë caso marëhuëꞌ. “Inca, co nohuantërahuëꞌ,” tënin. Nani sopai 
paꞌpa china, anquë ni roꞌ sari oꞌmarahuatonaꞌ, Quisoso nocomaimapi.

Noya nanan shaꞌhuicasoꞌ caniaritërinsoꞌ 
(Mateo 4.12-17; Lucas 4.14-15)

14 Ina quëran Coansha tashinan pëiquë poꞌmopi. Ina natan ta huaton, Quisoso 
paꞌnin Cariria parti pënën tapon. Noya nanan Yosë noninsoꞌ shaꞌ hui rarin: 
15 “Nani tahuëri nanirin huachi. Iso tahuëriꞌsaꞌ Yosë yahuaꞌanëntarinquëmaꞌ. 
Napoaton yaꞌipi co noyahuëꞌ yonqui ra ma so pita naniantatomaꞌ, Yosë chachin 
tahuërëtantacoꞌ. Napo ra huaton noya nanan natëcoꞌ Yosë nichaꞌëinquëmaꞌ,” 
itërarin.

Sami camayoroꞌsari imapisoꞌ 
(Mateo 4.18-22; Lucas 5.1-11)

16 Ina quëran Cariria sonoꞌ yonsanquë paꞌsa huaton, catoꞌ sami camayoroꞌsaꞌ 
quënan conin. Aꞌnasoꞌ Simon itopi. Iinëꞌ riti tëꞌya tapi sami maca caiso marëꞌ. 
Iinsoꞌ Antë risë itopi.

17 —Huëcoꞌ iyaroꞌsaꞌ, ca imaco aꞌchinchinquemaꞌ. Sami mana maso pocha‑
chin piyapiꞌsaꞌ masaramaꞌ Yosë imacaiso marëꞌ, itërin Quiso sori.

18  Napo to hua china, ritinënaꞌ patahuatonaꞌ Quisoso imapi huachi.
19 Amashamiachin Santiaco, Coansha, inapitantaꞌ quënan coan tarin. Sipitio 

huiꞌnin pita inahuasoꞌ. Paꞌpinarëꞌ potiquë huënsëatonaꞌ, ritinënaꞌ paso napi. 
20 “Huëcoꞌ paꞌahuaꞌ, ca imaco,” itohua china, paꞌpin, inpria to nën pita, inapita 
potiquë patahuatonaꞌ, Quisoso imapi.

Sopai aꞌparinsoꞌ 
(Lucas 4.31‑37)

21 Ina quëran Capi nao moquë canconpi. Chinoto tahuëri nani hua china, 
cotioroꞌsaꞌ niyon ton piso pëiquë yaꞌconin. Inaquë aꞌchi narin. 22  Chiní quën 
nanan to naꞌpi pochin aꞌchi narin. Co cotio mais troꞌsa pochin aꞌchininhuëꞌ. 
Napoaton aꞌchininsoꞌ natanahuatonaꞌ, piyapiꞌsaꞌ paꞌyanpi: “¡Maꞌpi tacha 

 763 Marcos 1



Quisoso nito tërin paya!” topi. 23  Naporoꞌ aꞌnaraꞌ quëmapi inaquë yaꞌhuërin. 
Sopairi yaꞌcoan can taton, camairin niꞌton, paꞌpi co noyahuëꞌ yonquirin. 
Quisoso quëna na huaton, chiní quën nontërin. Sopairi chachin anonin.

24  —¡Tanan pi tocoi! Quëmasoꞌ Quiso son quën, Nasa ri toquë yaꞌhuëran. 
Nohui të rain quën. Yosë quëran oꞌmaton noya ninan. ¿Maꞌtaꞌ quëma onpo ta‑
poncoi? ¿Ataꞌhuantaponcoi ti? itërin.

25 Itohua china, Quiso sori itapon:
—¡Taꞌtëquëꞌ! ¡Iso quëmapi quëran pipimiatëquëꞌ! itërin.
26  Napo to hua china, quëmapi chiní quën apaꞌtanin. Napo ra huaton chiní‑

quën “yai” taꞌso chachin, sopai pipirin. 27 Yaꞌipi piyapiꞌsaꞌ paꞌyanahuatonaꞌ, 
ninon tapi:

—¿Maꞌpítataꞌ niꞌsarëhuasoꞌ? Quisososoꞌ co aꞌna pita pochin aꞌchininhuëꞌ. 
Chini chiní quën nanan taton, sopai roꞌsa quëran huarëꞌ camai hua china, 
natëpi, topi.

28  Shia ra huaton, Quisoso naporinsoꞌ yaꞌipi Cariria parti nahuinin.

Simon Pitro aꞌshatën anoyatërinsoꞌ 
(Mateo 8.14-15; Lucas 4.38-39)

29 Ina quëran niyon ton piso pëi quëran pipirahuatonaꞌ, Simon, Antë risë, 
inapita yaꞌhuë piquë paꞌpi. Santiaco, Coansha, inapitantaꞌ paꞌpi. 30  Simon 
aꞌshatën chiní quën sapoton, quëhuë nárin niꞌton, Quisoso shaꞌhui topi. 
“Aꞌshacha saporin taꞌa,” itopi. 31 Inaquë paapa ra huaton, maimi ra ra huaton, 
opatërin. Naporo chachin sapo otano tërin. Otanotahuaton, inari chachin 
aꞌcarin, oꞌshi tërin, napo tërin.

Naꞌa caniaꞌpiroꞌsaꞌ anoyatërinsoꞌ 
(Mateo 8.16-17; Lucas 4.40-41)

32  Iꞌhua na huanquë nani piꞌi yaꞌconahuasoꞌ, naꞌa caniaꞌpiroꞌsaꞌ quëpi. 
Sopairi yaꞌcoancantërinsopitantaꞌ quëpi. 33 Yaꞌipi yaꞌhuëhuanoꞌsantaꞌ, ninanoꞌ 
yaꞌcoa naquë niyon tonpi Quisoso nica caiso marëꞌ. 34  Naporoꞌ notohuaroꞌ 
caniaꞌpiroꞌsaꞌ anoya tërin. Nisha nisha caniori manin so pita anoya tërin. 
Naꞌa yaꞌpi sopai roꞌsari yaꞌcoancantërinsopitantaꞌ inqui tërin. Sano yonquipi 
huachi. Sopai roꞌsari ina nohuitatonaꞌ, yashaꞌhuipirinahuëꞌ, Quisoso co 
nohuantërinhuëꞌ niꞌton, taꞌtopi huachi.

Caririaquë aꞌchintëraꞌpiarinsoꞌ 
(Lucas 4.42-44)

35  Tahuë ri rinquë coꞌhuara noya huënihuayantërasohuëꞌ, Quisoso huën‑
së ra huaton ninano quëran pipirin. Co piyapi yaꞌhuërinquëhuëꞌ Yosë 
nonta caso marëꞌ inaoraíchin paꞌnin. 36  Simonsoꞌ capayatopirinhuëꞌ, co 
Quisoso quënanatonhuëꞌ, aꞌnapitarë chachin paꞌnin yonípon. 37 Quisoso 
quënanconahuatonaꞌ:

—Notohuaroꞌ piyapiꞌsaꞌ yoni sa ri nën quën, itopi. Itopirinahuëꞌ, Quiso sori 
itërin:

38  —Huëcoꞌ iyaroꞌsaꞌ, aꞌna partintaꞌ paꞌahuaꞌ. Yaꞌca riya nina no roꞌsaquë 
paꞌahuaꞌ. Inaquëntaꞌ pënëntaꞌhuasoꞌ yaꞌhuërin. Ina marëꞌ Yosë aꞌpai ma rinco 
niꞌton, huëꞌsa rahuë, itërin.

39 Ina quëran yaꞌipi Cariria parti paꞌsa huaton, niyon ton piso pëiroꞌsaquë 
pënëntëraꞌpiarin. Napo ra huaton, sopai roꞌsari yaꞌcoan can të rin so pita 
inqui të raꞌpiarin.

Chana caniori maninsoꞌ 
(Mateo 8.1-4; Lucas 5.12-16)

40 Naporoꞌ aꞌna quëmapi huëꞌnin, chana caniori maninsoꞌ. Quisoso huëca‑
pai ra huaton, ison quirin. Isona huaton, itapon:

—Nohuan to huatan, nani tëran anoyatancosoꞌ. Anoya toco topirahuëꞌ, itërin. 
41 Quiso sori noso roaton, sëꞌhuarin.

—Nohuan të rahuë mini iyasha. ¡Noyatëquë huachi! itërin.
42  Itohua china, aꞌna roá chin canio inquirin. 43-44 Naporo chachin Quiso sori 

chiní quën pënënin.
—¡Ama insontaꞌ shaꞌhuitëquësohuëꞌ! Corto huaꞌainchin sacatërinquë 

paaton, noyatëransoꞌ aꞌnotonquëꞌ niꞌin quën. Napo ra huaton, Moisësë 
shaꞌhuirinsoꞌ quëpaquëꞌ noyatëransoꞌ nito ta caiso marëꞌ, itërin. Ina quëran 
aꞌparin huachi.

45 Napotopirinhuëꞌ, papon pochin yaꞌipi piyapi shaꞌhui të raꞌpiarin. “Quisoso 
anoya të rinco,” itëraꞌpiarin. Yaꞌipi naporinsoꞌ nahuinin. Napoaton piyapiꞌsaꞌ 
niꞌtë ran ta paquë co huachi Quisoso iratërinhuëꞌ. Co huachi nanitërinhuëꞌ 
aꞌnin quë chin nina no roꞌsaquë pacacasoꞌ. Co piyapiꞌsaꞌ yaꞌhuërinquëhuëꞌ 
yaꞌhuë rárin. Ina niponahuëꞌ, yaꞌipi parti quëran huëꞌpi nicaponaꞌ.

Apia anoyatërinsoꞌ 
(Mateo 9.1-8; Lucas 5.17-26)

2  1 Cara tahuëri quëran pochin Capi nao moquë huëan tarin. “Pëinënquë 
Quisoso yaꞌhuarin,” topi. 2  Natantahuatonaꞌ, notohuaroꞌ piyapiꞌsaꞌ niyon‑

tonpi. Pëiꞌ yaꞌsotahuatonaꞌ, yaꞌcoana aquë tëran huarëꞌ yamopi. Yosë nanamën 
shaꞌ hui rarin, nata napi. 3  Naporo chachin cata pini quëmapiꞌsaꞌ huëcatonaꞌ, 
apia pëꞌsaraꞌhuayaquë quëshipi. Huaꞌquiꞌ co nanitërinhuëꞌ huanicasoꞌ, quëhuë‑
nárin. 4 Quiso soquë yaquëpapirinahuëꞌ, huaꞌhuayátërahuë piyapiꞌsaꞌ niꞌton, 
co nanitopihuëꞌ yaꞌconacaisoꞌ. Yaꞌsho topi. Napoaton pëiꞌ nanpëtahuatonaꞌ, 
aꞌcanpiso piꞌpian oꞌquirahuatonaꞌ, pëꞌsaraꞌhuayarë chachin anohua ra mapi. 
Quisoso pirayan acomapi huachi. 5 Quiso sori niꞌsa huaton, “Ma noya isopita 
natë ri naco,” taꞌton, apia itapon:

—Oshanën apiaꞌhua inqui ta ran quën huachi, itërin.
6  Aꞌna quën cotio maistroꞌsaꞌ inaquë huënsëpisopitasoꞌ, canca nëna quëran 

yonqui rápi: 7 “¿Ma quëmapitaꞌ isosoꞌ Yosë yayaꞌhuë rë tërin? Co ínsontaꞌ 
nanitërinhuëꞌ oshanënpoaꞌ inquitinpoasoꞌ. Yosëí chin nanitërinsoꞌ,” topi 
yonquiatonaꞌ. 8  Topinan yonquirapirinahuëꞌ, yonqui piso nito taton Quiso sori 
itapon:

—¿Onpoatomataꞌ co noyahuëꞌ yonqui ra pi ra maco? 9 Canpi taso naporamaꞌ: 
“Piya pinpoa aꞌna pita oshanën inquitacasoꞌ, co nanitërëhuahuëꞌ. Apia 
camaiatëꞌ: ‘Huaniquëꞌ apiaꞌhua. Pëꞌsaraꞌhuanën masa huaton, noya paquë 
huachi,’ itacasontaꞌ co nanitaparëhuahuëꞌ,” tënamaꞌ. 10 Caso nipirinhuëꞌ Yosë 
quëran quëma pico niꞌto, nanan quëtë rinco piyapiꞌsaꞌ oshanënaꞌ inqui taꞌhuaso 
marëꞌ. Canpitantaꞌ ina nito ta ca maso marëꞌ iso apia anoya ta rahuë, tënin.

11 Ina quëran apia itan tarin:
—¡Huaniquëꞌ ap iaꞌ hua! Pëꞌsaraꞌhuayanën masa huaton, yaꞌhuë ranquë 

paquë huachi, itërin. 12  Itohua china, aꞌna roá chin noya ta huaton, huanirin. 
Pëꞌsaraꞌhuaya mas a huaton, yaꞌhuë rinquë paan tarin. Ina niꞌsahuatonaꞌ, 
piyapiꞌsaꞌ paꞌyanpi.

—¡Ma noyacha Yosëso niꞌton, aꞌna roá chin anoya tërin paya! Co onporontaꞌ 
ina pochin niꞌchinëhuahuëꞌ, topi.

Nihuiri Quisoso imarinsoꞌ 
(Mateo 9.9-13; Lucas 5.27-32)

13  Naq uë  ran chin panca sonoꞌ yonsanquë Quisoso paan tarin. Inaquë 
huaꞌhuayátërah uë piyapiꞌsaꞌ huëꞌ pa chi nara, aꞌchin tarin. 14  Ina quëran 
naꞌhuëpon pochin, Nihui quënan conin. Arpio huiꞌnin inasoꞌ. (Matio itopi antaꞌ.) 
Coriqui Noma copirno marëꞌ maꞌpatërinquë huën sëarin. Quiso sori itapon:

—Huëquëꞌ iyasha imaco, itërin. Itohua china, huani ra huaton Quisoso 
imasarin huachi.

15  Ina  quëran pëinënquë Quisoso quëparin cosha ta caso marëꞌ. 
Caꞌtanoꞌsanënp itarëꞌ cosha ta pa tapi. Naꞌa piyapiꞌsaꞌ huëꞌpi coshatatonaꞌ 
Quisoso nohui  ta caiso marëꞌ. Aꞌna quën copirno marëꞌ coriqui 
maꞌpatonaꞌpiro ꞌsaꞌ. Aꞌnapitantaꞌ oshahuanoꞌsaꞌ itopisoꞌ. Inahuantaꞌ 
Quisoso yaimápi. 16  Aꞌnaquëontaꞌ cotio maistroꞌsaꞌ, parisioroꞌsaꞌ, inapi tari 
niꞌsahuatonaꞌ, caꞌta noꞌsa nën pita natanpi:

—¿Onpoatontaꞌ maistronëmaꞌ oshahuanoꞌsapitarëꞌ cosha tarin? Copirno 
marëꞌ coriqui maꞌpatonaꞌpiroꞌsantaꞌ co noyahuëꞌ nipirinahuëꞌ, inapitarëꞌ 
cosha tarin, itopi.

17 Nata na huaton, Quiso sori itapon:
—Isopitasoꞌ të huën cha chin nohuan të ri naco imainacosoꞌ. Niꞌcoꞌ. 

Caniaꞌpiroꞌsasoꞌ notoro nohuan topi. “Co caniorahuëꞌ,” topatërasoꞌ, co notoro 
nohuantërëhuëꞌ. Inapo cha chin cantaꞌ oshahuanoꞌsaꞌ pënë naꞌhuaso marëꞌ 
oꞌma rahuë. “Co noyahuëꞌ yonqui ra ma so pita naniantatomaꞌ, Yosë chachin 
tahuërëtantacoꞌ,” itërahuë. Aꞌna pi taso nipirinhuëꞌ: “Quiyasoꞌ noyacoi,” topiso 
marëꞌ co naꞌcon aꞌchintërahuëꞌ, itërin.

Nasha nanan aꞌchininsoꞌ 
(Mateo 9.14-17; Lucas 5.33-39)

18 Naporoꞌ Coansha Paotista imapi so pi taso ayonatonaꞌ, Yosë nontapi. Parisio 
imapisopitantaꞌ inapoapi. Napo hua chi nara, aꞌna quëni paaparahuatonaꞌ, 
Quisoso natanpi:

—Coansha imapisopitasoꞌ ayonatonaꞌ, Yosë nontapi. Inapo cha chin parisio 
imapisopitantaꞌ nisapi. ¿Onpoatontaꞌ imarinënsopitasoꞌ co inapopihuëꞌ? itopi.

19 —Ca yaꞌhua rahuë niꞌton, co sëtopihuëꞌ. Niꞌcoꞌ. Quëmapi saꞌa caso marëꞌ 
piyapiꞌsaꞌ amato hua china, coshatatonaꞌ, capa cancan topi. Nipa ya rin so pita 
huëꞌ pa chi na ra, cosha topi. 20  Aꞌna tahuë riso nipirinhuëꞌ inimi co nën pi tari 
saꞌa naꞌpi masapi. Quëpatohuachinaꞌ, sëtapi huachi. Co huachi yonquiapihuëꞌ 
coshatacaisoꞌ, tënin.

21 Itahuaton: “Niꞌcoꞌ. Aꞌmo rëso noyá moca hua china, co nasha nëꞌmë tëquë 
paꞌpitërëhuëꞌ. Nasha nëꞌmë tëquë paꞌpitërëꞌ napo rini, naquë ran chin panca 

panca noshataantaꞌitonhuëꞌ. 22  Shaꞌmorontaꞌ yonquicoꞌ. Huino shaꞌmoroꞌ nipa‑
china, co shaꞌhuëtëꞌ morsa mocaroꞌ nininquë taꞌpanëhuëꞌ. Inaquë taꞌpanëꞌ 
napo rini, aꞌna roá chin nopoitaton, nichiniaꞌitonhuëꞌ. Napo ra huaton morsantaꞌ 
tapiitonhuëꞌ. Napoaton shaꞌmoroꞌ huinosoꞌ nasha morsaquë taꞌpanëꞌ. Huino, 
morsantaꞌ noya nisarin huachi,” itërin Quiso sori. (Iráca inachintopisoꞌ 
naniantatonaꞌ, nasha nanan imacasoꞌ yaꞌhuërin, tapon napo tërin.)

Chinoto tahuëri naporinsoꞌ 
(Mateo 12.1-8; Lucas 6.1-5)

23  Ina quëran aꞌna chinoto tahuëri nani hua china, tricoroꞌ Quisoso pënton‑
tarin. Caꞌta noꞌsa nën pi taso papona pochin, aꞌnaya aꞌnaya trico moto maraapi. 
24 Ina nica tona parisioroꞌsasoꞌ:

—¡Niꞌquëꞌ, Maistro! Chinoto tahuëri nipirinhuëꞌ, caꞌta noꞌsa nën pita trico‑
raya iꞌsho ra ya rapi. Co ipora tahuërisoꞌ piꞌpisha tërantaꞌ sacatacasohuëꞌ 
nipirinhuëꞌ. ¿Onpoatontaꞌ co Moisësë pënëntërinsoꞌ natëpihuëꞌ? itopi.

25-26 —Yosë quiri canën ¿co nontëramahuëꞌ ti? Iráca Tapi tana hua china, Yosë 
pëinënquë yaꞌconin. Apia taro corto huaꞌan niꞌsoꞌ yaꞌco na huaton, pan Yosë 
marëꞌ acopisoꞌ caꞌnin. Caꞌtaninsopitantaꞌ quëtërin, caꞌpi antaꞌ. Corto huaꞌa noꞌ‑
sá chin ina pan capa caso nipirinhuëꞌ, co ina marëꞌ Yosëri noꞌhuirinhuëꞌ, itërin.

Ina quëran itan tarin: 27 —Piyapiꞌsaꞌ noso roaton, chinoto tahuëri acorin 
noya yaꞌhuë caiso marëꞌ. Co tahuëri chinotacasoꞌ naꞌcon naꞌcon yonquirinhuëꞌ. 
Piyapiꞌsaꞌ naꞌcon naꞌcon noso rorin. 28 Yosë quëran caso quëma pico niꞌto, chiní‑
quën nanan të rahuë. Maꞌsona noya nicacasoꞌ shaꞌhuichinquëmaꞌ. Chinoto 
tahuëri maꞌsona co nicacasontaꞌ shaꞌhuichinquëmaꞌ, itërin.

Imirin tachitërinsoꞌ 
(Mateo 12.9-14; Lucas 6.6-11)

3  1 Naquë ran chin niyon ton piso pëiquë Quisoso yaꞌcon conin. Inaquë apia 
quënan conin. Imirin tachi tërin niꞌton, co nanitërinhuëꞌ sëꞌquëtacasoꞌ. 

2  “Chinoto tahuëri anoyatomara,” taꞌtonaꞌ, parisioroꞌsari niꞌsápi shaꞌhui ra pi‑
caiso marëꞌ. 3  Naporoꞌ apia itapon:

—Huëꞌsa huaton, huancánachin huaniquëꞌ, itërin.
4 Inaquë nipa china, piyapiꞌsaꞌ itapon:
—Chinoto tahuëri noya nicacasoꞌ yaꞌhuërin. Co ahuëtacasoꞌ, co 

tëpatacasoꞌ, co inapita nicacasoꞌ yaꞌhuërinhuëꞌ. Caniaꞌpi tananpitohuatosoꞌ, 
co nosoroarahuëꞌ. Nipirinhuëꞌ, noso roato anoyataꞌhuasoꞌ yaꞌhuërin, tënahuë 
casoꞌ. ¿Maꞌtaꞌ tënama canpitasoꞌ? itërin.

Natanaponaraihuëꞌ, co mantaꞌ topihuëꞌ. 5 Co aꞌpanitohuachinarahuëꞌ, aꞌnaya 
aꞌnaya niꞌsarin. Co natantochináchinhuëꞌ cancan topi niꞌton, noꞌhuirë pochin 
cancan taton, co noyahuëꞌ niꞌnin. “Co nosoropihuëꞌ,” taꞌton, paꞌpi sëtërin.

—Imiran iyasha ihuëquëꞌ, itërin. Ihuëhuachina, aꞌna roá chin noya‑
tërin. 6  Parisioroꞌsasoꞌ noꞌhuitatonaꞌ, pipipi. Irotisë piya pi nën pita 
quënanconahuatonaꞌ, ninon topi Quisoso tëpa caiso marëꞌ.

Sonoꞌ yonsanquë aꞌchininsoꞌ
7 Quisososoꞌ panca sonoꞌ yonsanquë paan tarin. Caꞌtanoꞌsanënpitarëꞌ paꞌnin. 

Naꞌa piya piꞌsari imasapi. Aꞌna quën Cariria parti quëran huëꞌpi. 8  Aꞌnaquëontaꞌ 

Cotia parti quëran huëꞌpi. Quiro sarin quëran, Itomia quëran, Cortaniiꞌ aquë‑
tëran quëran, Tiro quëran, Siton quëran, ina quëran pita huaꞌhuayátërahuëꞌ 
huëꞌpi. Quisos o n aporinsoꞌ natantahuatonaꞌ, nicaponaꞌ huëꞌpi. 9-10  Naꞌa 
piyapiꞌsaꞌ nani anoya tërin niꞌton, yaꞌipi caniaꞌpiroꞌsaꞌ huëꞌ sapi. Naꞌa piyapiꞌsaꞌ 
niꞌton, yaꞌsëratërarahuatonaꞌ, huëꞌ sapi Quisoso sëꞌhua caiso marëꞌ. “Sëꞌhua‑
huato, anoya ta rinco,” taꞌtonaꞌ, napo rapi. Napoaton caꞌta noꞌsa nën pita itapon: 
“Poti amasha quëpacoꞌ inaquë huën sëato aꞌchinchi. Notohuaroꞌ piyapi niꞌton, 
yaꞌquëëtohuachinaco,” itërin.

11 Sopai roꞌsari yaꞌcoancantërinsopitantaꞌ huëꞌpi. Quisoso quënanahuatonaꞌ, 
nocotapataquëchin ison quipi.

—¡Quëmasoꞌ Yosë huiꞌnin quën! itopi chiní quën nontatonaꞌ. 12  Inariso 
nipirinhuëꞌ, chiní quën pënënin: “¡Ama piyapiꞌsaꞌ anohuitocosohuëꞌ!” itërin.

Shonca catoꞌ caꞌtanoꞌsanënpita acorinsoꞌ 
(Mateo 10.1-4; Lucas 6.12-16)

13  Ina quëran Quisoso aꞌna motopiaꞌhuaquë paan tarin. Nohuan të rin so pita 
përapachina, paapapi. 14  Naꞌa aꞌchin të rin so pita yaꞌhuëpirinahuëꞌ, shonca 
catoꞌ quëmapiꞌsaꞌ huayo na huaton, acorin. “Nani tahuëri iyaroꞌsaꞌ caꞌtanco 
aꞌchinchinquëmaꞌ. Ina quëran aꞌpararanquëmaꞌ piyapiꞌsaꞌ pënë na ca maso 
marëꞌ. 15  Chiní quën nanan quëchinquëmaꞌ sopairoꞌsaꞌ aꞌpa ca maso marëꞌ,” 
itërin. 16 Shonca catoꞌ caꞌta noꞌsa nën pita acorin. Aꞌnasoꞌ Simon. Nisha nininën 
acotërin. Pitro itërin. 17 Santiaco, Coansha, inapitantaꞌ acorin. Sipitio huiꞌnin‑
pita inahuasoꞌ. Nisha nininën inapitantaꞌ acotaantarin. Poani quisë itërin. 
(“Huira pochin,” tapon napo tërin.) 18  Antë risë, Pinipi, Parto romi, Matio, 
Tomasë, Tatio,  inapitantaꞌ acorin. Aꞌnantaꞌ Santiaco itopi. Arpio huiꞌnin 
inasoꞌ. Aꞌna Simontaꞌ acorin. Iráca copirno noꞌhuinaꞌpiroꞌsaꞌ imapirinhuëꞌ, 
iporasoꞌ Quisoso imasarin huachi. 19 Cotasë Iscariotintaꞌ acopirinhuëꞌ, aꞌna 
tahuëri inari shaꞌhuirapiarinsoꞌ.

Sopai huaꞌan minsërinsoꞌ 
(Mateo 12.22-32; Lucas 11.14-23; 12.10)

20  Ina  quëran aꞌna pëiquë paꞌpi. Naquë ran chin notohuaroꞌ piya piꞌsari 
huëcapaiantapi niꞌton, co nanitopihuëꞌ capa caiso tërantaꞌ. 21 Quisoso quëmo‑
pi nën pi tari natantahuatonaꞌ, “Nani huaꞌ yan tërin,” topi. Napoaton Quisoso 
quëpa caiso marëꞌ huëcapaipirinahuëꞌ.

22  Cotio maistroꞌsantaꞌ Quiro sarin quëran oꞌmarahuatonaꞌ, taponaꞌ: “Sopai 
huaꞌan Piirsipo itopisori yaꞌcoan can tërin niꞌton, nani maꞌsha nani ta parin. 
Inari chiní quën nanan quëtërin sopairoꞌsaꞌ aꞌpa caso marëꞌ,” toconpi.

23  Quiso  soso nipirinhuëꞌ piyapiꞌsaꞌ përa sa huaton, pënënto nanan shaꞌ‑
hui tërin ayon qui caso marëꞌ. “Sopai roꞌsa capini co onpo ronta niaꞌpacaiso 
yaꞌhuërinhuëꞌ.  24  Niꞌcoꞌ. Nina noquë yaꞌhuë pi so pita ninoꞌhuipi napo rini, 
yanquëꞌitonahu ëꞌ.  Co huachi inaquë yaꞌhuëꞌitonahuëꞌ. 25  Quëmo pi nëna 
capinintaꞌ ninoꞌhuipi napo rini, inapitantaꞌ yanquëꞌitonahuëꞌ. 26 Inapo cha chin 
Sata nasë sopairoꞌsarëꞌ ninoꞌhuipi napo rini, co huachi huaꞌanëna niitonhuëꞌ. 
Co huachi chiní quën nanan yaꞌhuëchitonhuëꞌ.

27 Quë map i chiní quën nipa china, pëinën noya aꞌpairin. Co insontaꞌ 
nanitërinhuëꞌ yaꞌco naton maꞌsha nën pita matacasoꞌ. Aꞌna riso nipirinhuëꞌ ina 

quëran chini chiní quën niꞌton, huëca pai ra huaton minsëirin. Tonpo ra huaton, 
maꞌsha nën pita quiqui tërin huachi.

28  Osha nëma marëꞌ sëtohuatamaꞌ, Yosë yaꞌipi oshanëmaꞌ inquitarinquëmaꞌ. 
Pinopatamaꞌ, inantaꞌ inquitarinquëmaꞌ. 29  Nipirinhuëꞌ, Ispi rito Santo 
pinotomaꞌ oshahuanpatamaꞌ, ina oshanëmasoꞌ co inquitarinquëmahuëꞌ. 
Onpopiontaꞌ anaꞌintinquëmasoꞌ yaꞌhuërin,” itërin.

30 “Sopairi yaꞌcoan can tërin,” topiso marëꞌ Quisoso napo pë nën tërin.

Quëmopinënpita pochin nininsopita 
(Mateo 12.46-50; Lucas 8.19-21)

31  Ina quëran aꞌshin, iinpita, oshin pita, inapita canquiponaraihuëꞌ, 
co yaꞌconpihuëꞌ. Aipiran huanirahuatonaꞌ, Quisoso amatopi. 32  Quisoso 
ahuancanapitonaꞌ, tahuishin miáchin huënsëpisopitari shaꞌhui topi:

—Niꞌquëꞌ Maistro. Mamaparin, iyaparinpita, oshiparinpita, inapita 
huëcatonaꞌ, aipiran huani rapi. Yanon të ri nën quën, itopirinahuëꞌ.

33-34  —Mamahuë, iyahuë pita, oshi huë pita inapita pochin niꞌnahuësopita 
shaꞌhuichinquëmaꞌ nitotocoꞌ, itërin.

Piyapiꞌsaꞌ tahuishin miáchin huënsërantapaisoꞌ niꞌsarin quëran 
itan tapon:

—Isopita imari naco niꞌton, iyahuë pita, oshi huë pita, mamahuë, inapita 
pochin nicato noso ro rahuë. 35 Yosë natë pi so pita iyahuë pita pochin niꞌnahuë. 
Sanapiꞌsantaꞌ Yosë nanamën natëhuachinaꞌ, oshi huë pita pochin niꞌnahuë. 
Payaroꞌsantaꞌ imapa chi naco, mamahuë pochin niꞌnahuë, itërin.

Paꞌsarayarin quëran aꞌchininsoꞌ 
(Mateo 13.1-9; Lucas 8.4-8)

4  1  Naquë ran chin sonoꞌ yonsanquë Quisoso aꞌchian ta rarin. Inaquë 
notohuaroꞌ piyapiꞌsaꞌ niyon tonpi nata na caiso marëꞌ. Huaꞌhuayatërahuëꞌ 

tanca pi to hua chi nara, potiquë yaꞌco na huaton, huën së marin. Inaquë yanpo na‑
pi rarin. Yaꞌhuërëꞌ piyapiꞌsasoꞌ iiꞌ yonsanquë yamo rapi. 2  Nisha nisha pënënto 
nanan aꞌchin tarin. Ma pochin sona Yosë nanamën nininsoꞌ ayon qui caso marëꞌ 
aꞌchin tarin.

3  Aꞌchin taton, itapon: “Natanco aꞌchinchinquëmaꞌ. Aꞌna quëmapi 
shaꞌ tapon paꞌsarin. 4  Naꞌa trico paꞌsa ra yarin papo ta caso marëꞌ. Paꞌsa ra ya‑
hua china, aꞌna quën yaꞌpirin iraquë huarëꞌ anotërin niꞌton, inairaroꞌsari 
huëcapairahuatonaꞌ, pëꞌyaquipi. 5 Aꞌna quën yaꞌpirin naꞌpi roquë paꞌsa ra yarin, 
piꞌpian piꞌpian noꞌpaꞌ yaꞌhuë rinquë. Inaquë, shia ra huaton, papotopirinhuëꞌ. 
6 Piꞌiri chiní quën pica hua china, yaahuirin. Piꞌpi sha raꞌhuaya itëhuanin niꞌton, 
ahuirin huachi. 7 Aꞌna quën yaꞌpiriontaꞌ nahuanoquë paꞌsa ra yarin. Inaquë 
papotopirinhuëꞌ, nahuanoꞌsantaꞌ papo tërin. Shia aꞌshinahuatonaꞌ, imotërin. 
Napoaton co nitërinhuëꞌ. 8  Aꞌna quënso nipirinhuëꞌ noya roꞌpaquë paꞌsa ra‑
yarin. Inaquë noya papo tërin. Aꞌshin pa china, shaꞌnin quëran naꞌcon naꞌcon 
nitërin. Aꞌna quën yaꞌpirin cara shonca, cara shonca nitërin. Aꞌnaquëontaꞌ 
saota shonca, saota shonca nitërin. Aꞌnaquënsoꞌ pasa, pasa nitochanin,” 
itërin. 

9  Itahuaton: “Huëratëhuanpatamaꞌ, noya nata na to maco, yonquicoꞌ,” 
itaantarin.

Pënënto nananquë aꞌchininsoꞌ 
(Mateo 13.10-17; Lucas 8.9-10)

10  Niyon  ton pi so pita paꞌpa chi nara, aꞌna quën imapi so pita co paꞌpihuëꞌ. 
Shonca catoꞌ c aꞌt a noꞌsa nën pi tarë chachin co paꞌpihuëꞌ. “Apira 
aꞌchintërancoi soꞌ  co noya nitotëraihuëꞌ. ¿Maꞌtaꞌ tapon naporan?” itopi. 
11 Itohua chi nara, Quiso sori itapon: “Onpo pin sona Yosë huaꞌanëntërinsoꞌ co 
aꞌna pita nitotopihuëꞌ. Co imarinacohuëꞌ niꞌton, co nitotopirinahuëꞌ, canpitasoꞌ 
carinquëmaꞌ aꞌ chi nchinquëmaꞌ. Yosë nanamën noꞌtë quën nito ta ca maso 
marëꞌ aꞌchinchinquëmaꞌ. Aꞌna pi taso nipirinhuëꞌ pënënto nanan quëransáchin 
aꞌchin ta rahuë. 12  Inapitasoꞌ co yanatërinacohuëꞌ niꞌton, natanaponaraihuëꞌ, 
co natëtapihuëꞌ. Maꞌsona ninahuësontaꞌ nicaponaraihuëꞌ, co yonquiapihuëꞌ. 
Imari naco napo rini, oshanënaꞌ inqui ta huato anoyacancanchitohuëꞌ,” itërin.

Tricoraya tapon naporinsoꞌ 
(Mateo 13.18-23; Lucas 8.11-15)

13  Naq uë  ran chin Quiso sori caꞌta noꞌsa nën pita itan tapon: “Achin 
shaꞌhuitëranqu ëma soꞌ ¿co nitotëramahuëꞌ ti? Co inaya tërantaꞌ 
nitotohuatamahuëꞌ, ¿onpo ra hua to macha yaꞌi piya nito të rëꞌpën quë maya? 
Carinquëmaꞌ nipa chin anitochinquëmaꞌ. 14  Trico raya paꞌsa ra ya rëso pochin 
Yosë nanamën yaꞌipi parti aꞌchinëꞌ. 15 Aꞌna quën piyapiꞌsaꞌ iraquë huarëꞌ paꞌsa‑
ra ya rinso pochin nipi. Yosë nanamën natanpirinahuëꞌ, aꞌna roá chin Sata nasë 
huëꞌnin. Yosë nanamën natanpisoꞌ osërë tiirin. Ama natë caiso marëhuëꞌ 
ananian tërin. 16  Aꞌna quën piyapiꞌsantaꞌ naꞌpi roquë paꞌsa ra ya rinso pochin 
nipi. Yosë nanamën natanahuatonaꞌ, aꞌna roá chin paꞌyatatonaꞌ, natëpirinahuëꞌ, 
17 co canca nëna quëran huarëꞌ natëpihuëꞌ. Co chiní quën cancantatonahuëꞌ, co 
natëmiatopihuëꞌ. Yosë nanamën yaimapi niꞌton, aꞌna pi tari tëhuapi, noꞌhuipi, 
napo topi. Napo hua chi nara, Yosë nanamën yaaꞌ popi. Maꞌsha onpo hua chi nara, 
aꞌna roá chin nanamën aꞌpopi. 18 Aꞌna quën piyapiꞌsantaꞌ nahuanoquë paꞌsa ra ya‑
rinso pochin nipi. Yosë nanamën natanpirinahuëꞌ, 19 maꞌsha rá chin yonquipi. 
‘Naꞌa coriqui, maꞌsha, inapita yaꞌhuë to hua chincoi, noya cancan tarai,’ topi. 
Napoaton nahua no ꞌsari imotë rinso pochin, nani maꞌsha nohuantatonaꞌ, 
Yosë nanamën nanian topi. Co imamiatopihuëꞌ. 20  Aꞌna quënso nipirinhuëꞌ 
noya roꞌpaquë paꞌ sa ra ya rinso pochin nipi. Yosë nanamën noya natanpi. 
Natanahuatonaꞌ, canca nëna quëran natëpi. Sharoꞌsaꞌ nisha nisha nitë rinso 
pochin natë topi. Aꞌna quën yaꞌpirin cara shonca, cara shonca nitë rinso pochin 
noyamiachin imapi. Aꞌnaquëontaꞌ saota shonca, saota shonca nitë rinso pochin 
noya imapi. Aꞌnaquënsoꞌ pasa, pasa nitë rinso pochin yaꞌipi canca nëna quëran 
imatonaꞌ, noya noya imapi huachi,” itërin.

Nanparin pochin nininsoꞌ 
(Lucas 8.16-18)

21 Naquë ran chin Quiso sori itaantarin: “Niꞌcoꞌ iyaroꞌsaꞌ. Nanparin iꞌchin pi hua‑
tëra, ¿co iꞌmëanaquë poꞌmorëhuëꞌ paꞌ? Co pëꞌsaraanaquë tërantaꞌ acorëhuëꞌ. 
Nanparin aconanquë acorëꞌ noya aꞌpi na caso marëꞌ. 22  Iporasoꞌ maꞌsha noyá 
poꞌopinan pochin niꞌton, co insontaꞌ nitotërinhuëꞌ. Aꞌna tahuë riso nipirinhuëꞌ 
yaꞌi piya nito tapi. 23 Huëratëhuanpatamaꞌ, noya nata na to maco, yonquicoꞌ,” itërin.

24  Ina quëran napotaantarin: “Natanpatamaꞌ, noya yonquicoꞌ. Onpo pin‑
sona aꞌna pita nitohuatamaꞌ, inapo cha chin Yosëntaꞌ nitarinquëmaꞌ. Aquë 
aquëtë chachinhuë nipon quëtarinquëmaꞌ. 25  Noya natëhuatamaꞌ, naꞌcon 
naꞌcon nitotaramaꞌ. Aꞌna quënso nipirinhuëꞌ, ‘Nani nito të rahuë,’ topirinahuëꞌ, 
co yanatëpihuëꞌ. Napoaton Yosëri tanan pi tarin. Inapo to hua china, piꞌpian 
tërantaꞌ nitotopisoꞌ, yaꞌi piya nanian tapi,” itërin.

Yaꞌpirin papotërin quëran aꞌchininsoꞌ
26 Ina quëran napotaantarin:
“Yosë huaꞌanëntërinsoꞌ aꞌchinchinquëmaꞌ. Iminquë shaꞌ të rëso pochin 

ninin. 27 Shaꞌtë rinso piquëran tashi hua china, huaꞌanën huëꞌërin. Tahuë ri‑
hua china, huën sëan tarin. Nani tahuëri napo rárin. Osha quëran shaꞌninsoꞌ 
picho pi ta huaton, papo tërin. Onporohuatonsoꞌ papotërinsoꞌ co nitotërinhuëꞌ. 
28  Shaꞌpa china, inaora nohuanton, noꞌpa quëran papo tërin. Nani aꞌshin‑
pa china, huën sha ra tërin. Nani huën sha ra ta huaton, nitërin. 29  Yaꞌpirin 
caya hua china, nani noya macacasoꞌ niꞌton, manin huachi,” tënin. (Inapo cha‑
chin Yosë nanamën shaꞌhuitohuatëhuaꞌ, ina nohuanton, osha quëran aꞌna quën 
natë tapi.)

Mostasaraya pochin nininsoꞌ 
(Mateo 13.31-32; Lucas 13.18-19)

30 Ina quëran shaꞌhui tan tarin:
“¿Maꞌpochintaꞌ Yosë huaꞌanëntërinpoasoꞌ ninin? ¿Ma quërantaꞌ nanitërëꞌ ina 

yonquicasoꞌ? 31 Mosta sa raya noꞌpaquë shaꞌ nëso pochin ninin. Mostasarayasoꞌ 
huaꞌ hui shin. Aꞌna pita yaꞌpirin quëran piꞌpi piꞌpi sha raꞌhuaya. 32  Piꞌpi raꞌ huaya 
niponahuëꞌ, shaꞌ pa tëra, panca panca papo tërin. Aꞌna pita sharoꞌsa quëran 
panca panca taꞌan ninin. Panca sëꞌpa to hua china, inairaroꞌsaꞌ naꞌiyatonaꞌ, 
inaquë pëipi,” itërin.

Maꞌpochinsona nininsoꞌ 
(Mateo 13.34-35)

33  Ina pochin Quiso sori piyapiꞌsaꞌ aꞌchin tarin. Naꞌa pënënto nana noꞌsa 
quëran ayon quiarin. Natantiinpichin aꞌchin tarin. 34 Napoaponahuëꞌ, pënënto 
nanan quëransáchin aꞌchin tërin. Ina quëran caꞌtanoꞌsanënpitaráchin yaꞌhuë‑
hua chi nara, osha quëran aꞌchin tan tarin noꞌtë quën yonqui caiso marëꞌ.

Ihuan aꞌparinsoꞌ 
(Mateo 8.23-27; Lucas 8.22-25)

35 Naporoꞌ tahuëri chachin nani tashirarapasoꞌ, caꞌta noꞌsa nën pita itapon:
—Sono aquë tëran paꞌahuaꞌ, itërin.
36 Nani piya piꞌsa nonta huaton, Quisoso potiquë yaꞌcomarin. Napo hua china, 

caꞌta noꞌsa nën pi tarë chachin paꞌpi. Naporoꞌ aꞌnapitantaꞌ nisha potiroꞌsaquë 
paꞌpi. 37 Paaquëyaꞌ, panca ihuani manin. Coꞌsa cairi poti opoto opototahuaton, 
nani yamëntairapirinhuëꞌ. 38  Yaꞌhuërë Quisososoꞌ, huan co nënquë motonan 
motoantahuaton, huëꞌëŕarin. Caꞌta noꞌsa nën pi tari ochi nanpi:

—¡Cata huacoi Maistro chimiitarihuaꞌ! ¿Co ina yonquiranhuëꞌ ti? itopi.
39 Huanintarahuaton, ihuan aꞌparin. Sonontaꞌ camaiton:

—¡Sanoquëꞌ! ¡Copi tëquë huachi! itërin. Itohua china, ihuan copitënin. Aꞌna‑
roá chin sanoirin.

40  —¿Onpoatomataꞌ tëꞌhuataramasoꞌ? ¿Co Yosë natëyatëraramahuëꞌ ti? 
itërin.

41 Paꞌpi paꞌyanahuatonaꞌ, ninon topi:
—¿Ma quëma picha isosoꞌ niꞌton, ihuan aꞌparin nicaya? Sonontaꞌ aꞌna roá‑

chin asanoirin, nitopi.

Sopairoꞌsari yaꞌcoancantërinsoꞌ 
(Mateo 8.28-34; Lucas 8.26-39)

5  1 Ina quëran, sonoꞌ aquë tëran Quirasa parti itopiquë canconpi. 2  Quisoso 
nani nonshi hua china, aꞌna quëma piri naꞌpi nanin quëran pipi ra huaton, 

naca pirin. Sopairi yaꞌcoan can tërin niꞌton, co huachi noya yonquirinhuëꞌ. 
Huaꞌ yan tërin. 3  Naꞌpi naninquë chimipiroꞌsaꞌ poꞌmo piquë yaꞌhuërin. Paꞌpi 
chiní quën niꞌton, co cati naquë tërantaꞌ nanitopihuëꞌ tonpocaisoꞌ. 4  Naꞌaroꞌ 
cati naquë tanpa quën tonpotahuatonaꞌ, paꞌon tonpotopirinahuëꞌ, oshi të ra‑
chinin. Co inca riso tërantaꞌ nanitërinhuëꞌ minsëcasoꞌ. 5  Nani tashiꞌ, nani 
tahuëri iratárin. Naꞌpi naninquë, moto piquë inaquë pita paꞌsá paton, chiní quën 
yaitárin. Naꞌpiquë nipëꞌ sha rárin. 6 Quisoso aquë quëran quëna na huaton, taꞌa‑
quirin. Quisoso nocotapataquë ison qui ra huaton, mosharin. 7-8  Napo hua china, 
Quiso sori noso roaton, aꞌna roá chin sopai nontërin.

—¡Iso quëmapi quëran pipico huachi! itërin. Ina nata na huaton, sopairi 
chiní quën aꞌpa nirin.

—¿Maꞌtaꞌ yaon po ta rancoi? Quëmasoꞌ Quiso son quën, Yosë huiꞌnin quën niꞌton, 
chini chiní quën nanan tëran. Yosë marëꞌ ama apira aparisitocoisohuëꞌ, itërin.

9 —¿Maꞌninquëntaꞌ quëmasoꞌ? itërin Quiso sori.
—Naꞌacoi niꞌtoi, “naꞌa huaranca,” itëri nacoi. 10 Ama aꞌna parti aꞌpacoisohuëꞌ, 

tosapi. 11 Ina yaꞌca riya notohuaroꞌ coshiroꞌsaꞌ panënquë cosha tapi.
12  —Aꞌpacoi coshi roꞌsaquë tërantaꞌ yaꞌcoan taꞌii, tosapi.
13  —Inta nipa chin, inaquë paatomaꞌ yaꞌconconcoꞌ, itërin. Itohua china, 

sopairoꞌsaꞌ pipirahuatonaꞌ, coshi roꞌsaquë yaꞌcon conpi. Ina quëran yaꞌipi 
coshiroꞌsaꞌ, cato huaranca pochin nipirinahuëꞌ, huaꞌyantatonaꞌ taꞌapi. Tahuan 
paꞌtatonaꞌ, sonoquë niitopi. Inapoatonaꞌ, taquii topi.

14 Coshi aꞌpainaꞌpiroꞌsasoꞌ niꞌsahuatonaꞌ, taꞌarëꞌnachin nina noquë yaꞌhuë‑
pi so pita shaꞌ hui tonpi. Ninano pirayan yaꞌhuëpisopitantaꞌ aꞌnaya aꞌnaya 
shaꞌhui të raꞌpiapi. Natantahuatonaꞌ, “¿Maꞌtaꞌ onpocaisoꞌ?” taꞌtonaꞌ, paꞌpi 
nicaponaꞌ. 15 Quiso soquë canquirahuatonaꞌ, quëmapi huaꞌquiꞌ huaꞌyantërinsoꞌ 
quënan quipi. Nani aꞌmoanaton, noya huën së rarin. Naꞌa sopai roꞌsari 
yaꞌcoancantopirinahuëꞌ, noya yonquian tarin. Co huachi huaꞌyantërinhuëꞌ. 
Napoaton paꞌyanpi. 16  “Quiso sori anoya tërin. Sopairoꞌsaꞌ aꞌpa hua china, 
coshi roꞌsaquë yaꞌcon conpi. Inapohuachinara, tahuan paꞌtahuatonaꞌ, sonoquë 
taquii topi huachi,” itopi niꞌpi so pi tari. 17 Natanahuatonaꞌ, piyapiꞌsaꞌ tëꞌhua topi: 
“Aꞌna parti paquëꞌ,” itopi Quisoso nontatonaꞌ.

18  Quisoso potiquë yaꞌconasoꞌ, huaꞌyan të rin soari huëca pai ra huaton, itapon: 
“Cantaꞌ imain quën,” itërin. 19 Quiso soso nipirinhuëꞌ co nohuantërinhuëꞌ.

—Yaꞌhuë ranquë iyasha paantaquëꞌ. Quëmo pi nën pita shaꞌhuitonquëꞌ. 
“Sinioro noyá anoya të rinco. Naꞌcon noso ro rinco,” itëquëꞌ, itërin Quiso sori.

20 Napo to hua china, paꞌnin. Tica po risë parti shaꞌhui raꞌpiarin. “Quisoso nóya 
anoya të rinco,” itëraꞌpiarin. Natanahuatonaꞌ, “¡Maꞌpi tacha shaꞌ huirin paya! 
¡Ma noya cata huarin!” topi yaꞌi piya.

Sanapi anoyatahuaton, Cairo huiꞌnin ananpitaantarinsoꞌ 
(Mateo 9.18-26; Lucas 8.40-56)

21 Quisososoꞌ pëntonquiantarahuaton, naꞌa piyapiꞌsaꞌ quënan quirin. Sonoꞌ 
yonsanquë huëcapairahuatonaꞌ, tanca pi topi. 22  Naporoꞌ aꞌna cotio huaꞌan 
Cairo itopiso huëꞌnin. Inasoꞌ, niyon ton piso pëiꞌ huaꞌan yaꞌconin. Quisoso 
quënan qui ra huaton, nantën pirayan ison quirin:

23  —¡Huiꞌ nahuë Sinioro, chimi narin! Huëquëꞌ. Sëꞌhuaquiton, anoya toco, 
chimin pa chin, itárin.

24 —Inta nipa chin, tosa huaton, imarin. Naꞌa piyapiꞌsantaꞌ imasapi niꞌton, 
Quisoso yaꞌquëë të rapi. 25 Paaquëyaꞌ, aꞌna sana piri imaquiarin, huaꞌquiꞌ panca 
huënaiꞌ aꞌparinsoꞌ. Nani shonca catoꞌ piꞌipi co sanorinhuëꞌ. 26 Naꞌa noto roꞌsari 
nonënpirinahuëꞌ, naꞌcon parisitárin. Nani yaꞌipi cori quinën iꞌquiaponahuëꞌ, 
co mantaꞌ noyatërinhuëꞌ. Aquëtë chachin nisarin. 27-28  Quisoso nahuininsoꞌ 
natan ta huaton, pinën quëran imaquiarin. “Aꞌmo rinso tërantaꞌ sëꞌhuahuato, 
anoya ta rinco,” taꞌton, piyapiꞌsaꞌ yaꞌsëratërarahuaton, aꞌmorinsoꞌ sëꞌhuatiirin. 
29 Naporoꞌ aꞌna roá chin huënaiꞌ noꞌnarin. Canio quëran nani noya tërin nina‑
tanin. 30 Quisososoꞌ co quënanaponahuëꞌ, inaora nito tërin. “Aꞌnasoꞌ natë tonco, 
sëꞌhua qui rinco. Ca nohuanto noya tërin,” taꞌton, aꞌna roá chin tahuë rë ta huaton, 
natan tërin:

—¿Intaꞌ aꞌmorahuësoꞌ sëꞌhua të rinco? tënin.
31 —Niꞌquëchi Maistro, notohuaroꞌ piyapiꞌsaꞌ yaꞌquëëtapirinënquënhuëꞌ, 

“¿Intaꞌ sëꞌhua rinco?” ¿tënan ti? itërin caꞌta noꞌsa nën pi tari.
32  Itopirinahuëꞌ, Quisososoꞌ aꞌnaya aꞌnaya niꞌsarin. “¿Intaꞌ sëꞌhua rinco?” 

taꞌton, niꞌsárin. 33  Napo hua china, sanapisoꞌ “Nani anoya të rinco,” taꞌton, ropa 
ropátërarin quëran Quisoso huëca pairin. Ison qui ra huaton, noꞌtë quën shaꞌ‑
hui tërin. “Huaꞌquiꞌ canio rahuë niꞌton, sëꞌhua ran quën Sinioro. Sëꞌhua tën quën, 
aꞌna roá chin noya të rahuë huachi,” tënin.

34 —Natë ranco niꞌton, nani imoya, anoya të ran quën. Nani noya tëran niꞌton, 
noya paquë huachi, itërin.

35 Ina nontaso chachin, Cairo pëinën quëran huëꞌsahuatonaꞌ, shaꞌ hui tiipi.
—Huiꞌnan nani chiminin huachi. ¿Maꞌmarëtaꞌ topinan quëran Maistro 

quësaran? itiipi.
36  Q uiso soso nipirinhuëꞌ piyapiꞌsaꞌ noninsoꞌ natanaponahuëꞌ, co ina 

yonquirinhuëꞌ.
—Ama iyasha paꞌyanquësohuëꞌ. Natëco, itërin.
37 “Ama aꞌnapitasoꞌ huëꞌinasohuëꞌ,” topa china, Pitro, Santiaco, Coansha, 

inapi ta  rá  chin paꞌpi. Coanshasoꞌ Santiaco iin. 38  Cairo pëinënquë 
canconahuatonaꞌ, naꞌa piyapi natan conpi. Chiní quën naꞌnëtonaꞌ, ayanápi. 
39 Yaꞌcon ta ra huaton, inapita itapon:

—¿Onpoato mat aꞌ naꞌnëtomaꞌ, noncaroaramasoꞌ? Co sana piaꞌhua 
chimininhuëꞌ. Huëꞌë sárin, itërin Quiso sori.

40  Naporinsoꞌ natanahuatonaꞌ, piya piꞌsari tëhuapirinahuëꞌ. Quisosorisoꞌ 
inapita o coi ra huaton, paꞌpin, aꞌshin, cara caꞌta noꞌsanën, inapi ta rá chin 

quëparin. Sana piaꞌhua yaꞌhuë rinquë yaꞌcon con tarin. 41 Maimi ra ra huaton, 
inaora nananquë:

—Tarita comi, itërin. “Huënsëquëꞌ apiaꞌhua,” tapon napo tërin. 42  Aꞌna roá‑
chin sana piaꞌhua huën së ra huaton, huanirin. Nani shonca catoꞌ piꞌi pi tërin 
niꞌton, noya iratërin. Ina niꞌsahuatonaꞌ, yaꞌipi piyapiꞌsaꞌ paꞌpi paꞌyanpi. 
“¡Maꞌpí tacha nito taton, ananpitaantarin paya!” topi. 43 Quiso soso nipirinhuëꞌ, 
“Ama aꞌna pita shaꞌhuitocosohuëꞌ,” itahuaton, “Nanon aꞌcacoꞌ,” itërin.

Nasaritoquë paantarinsoꞌ 
(Mateo 13.53-58; Lucas 4.16-30)

6  1  I n a  quë r a n  p ip i  r a  hu a ton ,  y a ꞌ huë r i n ꞌp a ꞌ  p a a n  t a r i n . 
Caꞌtanoꞌsanënpitarintaꞌ imapi. 2  Chinoto tahuëri nani hua china, niyon‑

ton piso pëiquë aꞌchi narin. Naꞌa piya piꞌsari natanahuatonaꞌ, paꞌyanpi. 
Paꞌyanatonaꞌ, inahua capini ninon tapi:

—¡Maꞌpí tacha Quisoso nito tërin paya! ¿Macarisoꞌ aꞌchin to mara? Noya 
noya yonquirin. Piyapiꞌsaꞌ aꞌna roá chin anoya tërin. ¿Onpo ra hua toncha nani 
maꞌsha nani ta parin nicaya? 3  Huaꞌhua tapon quëran huarëꞌ nohuitërëhuaꞌ. 
¿Coꞌna nontë ca mayo inasoꞌ? Aꞌshinsoꞌ Maria itopi. Iinpitantaꞌ nohuitërëhuaꞌ. 
Santiaco, Cosi, Cotasë, Simon, inapita itopi. Oshinpitantaꞌ isëquë canpoarëꞌ 
yaꞌhuarin. Co Quisoso chiní quën nanantërinhuëꞌ. Canpoa pocha chin inantaꞌ, 
taꞌtonaꞌ, “¡Macari natëapon!” topi. 4 Napo hua chi nara, Quiso sori itapon:

—Yaꞌipi piya piꞌsari pënën to naꞌpi noya natanpi. Nina no nënquë 
yaꞌhuëpisopitariso nipirinhuëꞌ, co noyahuëꞌ natanpi. Quëmo pi nën pita, huën‑
to nënquë yaꞌhuë pi so pita, inapitantaꞌ co noyahuëꞌ niꞌpi, topi iráca. Noꞌtë quën 
napopi, tënin Quisoso. 5  Co canca nëna quëran huarëꞌ natëpihuëꞌ niꞌton, co 
nanitërinhuëꞌ aquëtë huarëꞌ Yosë pochin nicacasoꞌ. Caraí chin caniaꞌpiroꞌsaꞌ 
sëꞌhua ra huaton, anoya tërin. 6  “¿Onpoa toncha isopita co yanatërinacohuëꞌ 
nicaya?” tënin, yonquiapon.

Caꞌtanoꞌsanënpita aꞌchinacaiso marëꞌ aꞌparinsoꞌ 
(Mateo 10.5-15; Lucas 9.1-6)

Ina quëran yaꞌca riya nina no roꞌsaquë paꞌsa huaton, piyapiꞌsaꞌ aꞌchin tarin. 
7 Napo ra huaton, shonca catoꞌ caꞌta noꞌsa nën pita përa sa huaton, shaꞌ hui tërin 
paatonaꞌ aꞌchi na caiso marëꞌ. Catoya catoya aꞌparin. Chiní quën nanan quëtërin 
sopairoꞌsaꞌ aꞌpa caiso marëꞌ.

8  —Paꞌpatamaꞌ, ama maꞌsha quëpacosohuëꞌ. Ama cosharoꞌ, pëꞌpëto, 
coriqui, inapita tërantaꞌ quëpacosohuëꞌ. Pitanaráchin quëpacoꞌ. 9 Sapatëꞌ 
poꞌmorahuatomaꞌ, aꞌmoramasorëꞌquëmaráchin pacoꞌ. 10  Inso pëiquë sona 
yacapatohuatamaꞌ, ina pëiquë rá chin yaꞌhuëcoꞌ. Ina ninano quëran pipia maquë 
huarëꞌ inaquë yaꞌhuëcoꞌ. 11 Aꞌna nina noquë yaꞌhuë pi so pita noꞌhuitënënquëmaꞌ: 
“Ama isëquë huëcosohuëꞌ. Co yanatanainquëmahuëꞌ,” itohuachinënquëmaꞌ, 
patocoꞌ. Yapaꞌpatamaꞌ, pënëncoꞌ: “Nani shaꞌhuitopiranquëmahuëꞌ. Co 
nohuantëramahuëꞌ niꞌquëhuarëꞌ canpi taora tëhuë në maquë ninaꞌintaramaꞌ,” 
itocoꞌ. Tëhuën cha chin Yosëri chiní quën anaꞌin tarin huachi, itërin Quiso sori.

12  Ina quëran caꞌta noꞌsa nën pita paꞌsahuatonaꞌ, piyapiꞌsaꞌ pënë naꞌpiapi: 
“Yaꞌipi co noyahuëꞌ yonqui ra ma so pita naniantatomaꞌ, Yosë chachin 
tahuërëtantaco huachi,” itëraꞌ piapi. 13  Naporahuatonaꞌ, naꞌa piyapiꞌsaꞌ 

sopai roꞌsar i yaꞌcoan can të rinso inquitopi. Naꞌa caniaꞌpiroꞌsantaꞌ tomaquë 
pashitatonaꞌ, anoya topi.

Coansha Paotista tëpapisoꞌ 
(Mateo 14.1-12; Lucas 9.7-9)

14  Yaꞌipi Quisoso naporinsoꞌ nahuinin. Piyapiꞌsaꞌ natanahuatonaꞌ, nisha 
nisha yonquipi. Cariria huaꞌaontaꞌ natan tërin, Irotisë itopisoꞌ. Iꞌhuamiáchin 
inari son tar onënpita camaiton, Coansha Paotista atëpa tërin niꞌton, 
yonquiárin: “Ina quëmapisoꞌ Coansha. Iꞌhua chiminaponahuëꞌ, nanpian tarin. 
Napoaton nani maꞌsha nani ta parin,” tënin.

15 “Co inahuëꞌ. Iniasë pënën to naꞌpi ipora,” topi aꞌnaquëontaꞌ.
“Co inahuëꞌ. Nino to naꞌpi iráca yaꞌhuërinsoꞌ nimara,” topi aꞌnaquëontaꞌ.
16 Iroti sëso nipirinhuëꞌ, co nisha nisha yonquirinhuëꞌ.
—Inasoꞌ tëhuën cha chin Coansha. Anishitëconotopirahuëꞌ, nanpian tarin, 

tënin.
17-19 Iꞌhua chachin Coansha nanpisoꞌ, Irotisë co noyahuëꞌ ninin. Iin saꞌin 

osërë tërin. Pinipi saꞌin chachin osërë taton, manin, Irotiasa itopisoꞌ. Napoaton 
Coan shari chiní quën pënënin. “Co Yosë nohuantërinhuëꞌ iyaparin saꞌin osërë‑
taton macamasoꞌ,” itërin. Napo të rinso marëꞌ Irotiasasoꞌ co quëyatonhuëꞌ, 
onpo pionta yatë parin. Ina nohuanton huaꞌansoꞌ, sonta roꞌsa aꞌparin. Coansha 
maca caiso marëꞌ. Masa hua tona tashinan pëiquë poꞌmopi. Inapo ta hua tona, 
catinaquëtopi.

20  Irotisërisoꞌ Coansha noya natanin. “Nóya quëmapi inasoꞌ. Co 
oshahuanhuëꞌ,” taꞌton, co nohuantërinhuëꞌ atëpatacasoꞌ. Coan shari 
pënën pa china, nisha nisha yonquiaponahuëꞌ, noya natanin. 21  Ina 
quëran huaꞌhuatërinsoꞌ tahuëri nani hua china, pita ninin. Naꞌa piyapiꞌsaꞌ 
amatërin. Coisëroꞌsaꞌ, capitanoꞌsaꞌ, maꞌhuanoꞌsaꞌ Cari riaquë yaꞌhuë pi‑
so pita, inapita amatërin. Naporoꞌ tahuëri Irotiasa chino tërin Coansha 
atëpatacasoꞌ. 22  Coshatasoiꞌ, huaꞌ huin yaꞌco na huaton, nansa rarin. Nanon 
nansarinsoꞌ niꞌsahuatonaꞌ, yaꞌi piya quëran paꞌya topi. Huaꞌan mashorintaꞌ 
paꞌya tërin.

—Maꞌsona nohuantëransoꞌ apiaꞌhua, nico quëchin quën. 23  Yoscoarëꞌ 
quëchin quën. Maꞌsona tërantaꞌ nipa tanco, quëta ran quën. Pancana noꞌpaꞌ 
huaꞌa nën të rahuë. Pato maquë huarëꞌ quëta ran quën, itërin huaꞌani naꞌaro 
nontaton. 24 Napotápachina, aꞌshin paahuarin.

—¿Maꞌtaꞌ mama maꞌpai? itoonin.
—“Coansha nishi të co no ta huaton, motën quëtoco,” itëquëꞌ, itërin.
25 Mano ra huaton, huaꞌan yaꞌhuë rinquë paan tarin.
—Coansha motën nohuan të rahuë. Sënanquë acora huaton, apiramiáchin 

quëtoco, itërin.
26 Ina nata na huaton, huaꞌan paꞌpi sëtërin. Napoaponahuëꞌ, “Yaꞌipi piyapiꞌsaꞌ 

nata ni naco, Yoscoarëꞌ itërahuë,” taꞌton, co yanonpintërinhuëꞌ. 27 Ina quëran 
sontaro shaꞌhui ta huaton, aꞌparin Coansha motën maca caso marëꞌ. Inaso 
paꞌsa huaton, tashinan pëiquë nishi të co no tërin. 28  Sënanquë motën acora‑
huaton, nanon quëtërin. Nanontaꞌ aꞌshin quëtonin.

29 Imarinsopitasoꞌ, natan ta hua tona huëꞌpi. Nonën quëparahuatonaꞌ, paꞌpi‑
topi huachi.

Cosharoꞌ anaꞌatërinsoꞌ 
(Mateo 14.13-21; Lucas 9.10-17; Juan 6.1-14)

30  Ina quëran caꞌta noꞌsa nën pita huëantarahuatonaꞌ, Quisoso shaꞌ hui tiipi. 
“Nani aꞌchin të raꞌpiarai. Caniaꞌpiroꞌsantaꞌ anoya tërai. Noya natanpi,” itiipi. 
31 Naꞌa piyapiꞌsaꞌ huëꞌ sapi Quisoso nicaponaꞌ. Ina quëran paan tapi. Aꞌna pita 
yaꞌhuërëꞌ huëan tapi, ina quëran paan tapi. Napo rápi niꞌton, Quisoso caꞌta‑
noꞌsa nën pi tarë chachin co capa caiso tërantaꞌ nanitopihuëꞌ.

—Huëcoꞌ iyaroꞌsaꞌ. Co piyapi yaꞌhuërinquëhuëꞌ paꞌahuaꞌ. Piꞌpian 
chinotahuaꞌ, itërin caꞌta noꞌsa nën pita. 32  Itohua china, potiquë yaꞌconahuatonaꞌ, 
paꞌpi. Co piyapi yaꞌhuërinquëhuëꞌ paꞌsapirinahuëꞌ. 33  Paꞌpa chi nara, naꞌa 
piya piꞌsari notëë rapi. Quisoso nohuitahuatonaꞌ, naꞌa paahuapi. Nisha nisha 
ninano quëran paꞌpi. Ira paꞌtatonaꞌ, taꞌarahuatonaꞌ, inahuaꞌton canconpi. 
Coꞌhuara Quisoso canshátërasohuëꞌ, canconpi. 34  Naꞌa piyapiꞌsaꞌ yamo‑
rapi. Nonshi ra huaton, Quiso sori quënan conin. “Isopitasoꞌ ohuicaroꞌsaꞌ co 
macari aꞌpairinsohuë pochin nisapi,” taꞌton, noso rorin. Noso roaton, naꞌcon 
aꞌchintaantarin. 35  Nani iꞌhuararahuasoꞌ, caꞌta noꞌsa nën pi tari Quisoso 
huëcapairahuatonaꞌ, itopi:

—Nani Maistro iꞌhuarin. Co mantaꞌ isëquë yaꞌhuërinhuëꞌ niꞌton, 36 piyapiꞌsaꞌ 
aꞌpaquëꞌ paꞌinaꞌ. Isoshaꞌhuaya pëiroꞌsaꞌ yaꞌhuërin. Ninanoroꞌsantaꞌ co 
aquëyahuëꞌ. Inatohuaꞌ cosharoꞌ paꞌanatonaꞌ, caꞌinaꞌ, itopirinahuëꞌ.

37 —Canpi tari aꞌcacoꞌ, itërin Quiso sori.
—Cato pasa tahuëri sacatatëꞌ coriqui cana rëso pochin nininquë pan 

paꞌanahuatoi, ¿aꞌcaꞌii ti? itopi.
38  —¿Onpo pantaꞌ yaꞌhuëtërinquëmaꞌ? Paatomaꞌ, niꞌconcoꞌ, itërin. 

Paꞌsahuatonaꞌ, niꞌconpi.
—Aꞌna të ra poya pan, cato ya chin sami, inaí chin yaꞌhuë të rincoi, itiipi.
39 Itohua chi nara, piyapiꞌsaꞌ shaꞌ hui tërin pastoquë huënsëcaisoꞌ. 40 Aꞌna quën 

aꞌnatërápo shonca, aꞌnatërápo shonca, aꞌna quën pasa, pasa huën sëpi. 41 Ina 
quëran aꞌna të ra poya pan, catoya sami, inapita maꞌparin. Inápaquë nëꞌpë‑
ta huaton, Yosë nontërin. “Yospa rin quën, Tata,” itahuaton, pan sëꞌpanin. 
Ina quëran caꞌta noꞌsa nën pita quëtërin piyapiꞌsaꞌ quëta caiso marëꞌ. Sami 
sëꞌpaninsontaꞌ quëtë raꞌpiapi. Inaí chin nipirinhuëꞌ, yaꞌipi piyapi anani tërin. 
42  Yaꞌipi piyapiꞌsaꞌ natëaquë huarëꞌ cosha topi. 43 Ina quëran pan, sami, inapita 
pëꞌsotopisoꞌ maan tapi. Shonca catoꞌ iꞌmëꞌ amën ta topi. 44 Aꞌnatërápo huaranca 
quëmapiꞌsaꞌ naporoꞌ cosha topi.

I aipi iꞌnarinsoꞌ 
(Mateo 14.22-27; Juan 6.16-21)

45  Ina quëran caꞌta noꞌsa nën pita itapon: “Potiquë yaꞌconahuatomaꞌ, 
aquë tëran pacoꞌ. Apira cantaꞌ paꞌsa rahuë. Pitsaitaꞌpaꞌ paꞌahuaꞌ,” itërin. Caꞌta‑
noꞌsa nën pita nani paꞌpa chi nara, piyapiꞌsaꞌ nontarin yaꞌhuëpiꞌpaꞌ paacaiso 
marëꞌ. 46  Nani nonto hua china, inaora paꞌnin aꞌna motopiaꞌhuayaquë 
Yosë nonta caso marëꞌ. 47 Tashi hua china, caꞌtanoꞌsanënpitasoꞌ potiquë 
paꞌsapirinahuëꞌ, sonoꞌ huáncoanaiꞌ tashi topi. Quisososoꞌ inaoraíchin quëpa ri‑
tërin. 48  Caꞌta noꞌsa nën pita yaꞌipi tashiꞌ maitopirinahuëꞌ. Ihuan nacapiatonaꞌ, 
co nanitopihuëꞌ chiní quën pacacaisoꞌ. Cano topi huachi. Ina niꞌsa huaton, 

co tahuëriyátërasohuëꞌ, Quisoso paꞌnin. I aipi iꞌna ra huaton, noꞌpa pochin 
paꞌtarin. Poti nani icantaponahuëꞌ, naꞌhuëtatë pochin nisarin. 49  I aipi 
paꞌsarinsoꞌ quënanahuatonaꞌ, paꞌyanpi. “Huaꞌyan” taꞌtonaꞌ, “ëë” topirinahuëꞌ. 
50 Yaꞌi piya quëran niꞌsahuatonaꞌ, tëꞌhua topi. Nipirinhuëꞌ, aꞌna roá chin Quiso‑
sori itërin:

—Coꞌta ca huëꞌsa rahuë. Ama paꞌyancosohuëꞌ. Chiní quën cancantocoꞌ, 
itërin.

51 Ina quëran potiquë yaꞌco na pa tërin. Yaꞌcon pa china, ihuan sanorin huachi. 
Caꞌta noꞌsa nën pita paꞌyanpi: “¿Onpo ra hua toncha nani ta parin nicaya?” topi 
yonquiatonaꞌ. 52  Nani pan anaꞌatërinsoꞌ nicaponaraihuëꞌ, co ina yonquipihuëꞌ.

Quinisariti parti paꞌninsoꞌ 
(Mateo 14.34-36)

53 Aquë tëran canconahuatonaꞌ, Quini sa riti parti nonshipi. Yonsanquë poti 
aꞌsonpi. 54  Nonshiaso chachin, aꞌna roá chin piya piꞌsari Quisoso nohui topi. 
55  Manorahuatonaꞌ, yaꞌipi ina parti paꞌsahuatonaꞌ, pëiroꞌsaquë paꞌpi. Naꞌa 
caniaꞌpiroꞌsaꞌ pëꞌsaraꞌhuayaquë quëpi anoya ta caso marëꞌ. “Pasëquë Quisoso 
yaꞌhuarin,” itohua chi nara, inaquë quëpi. 56 Into huaso tërantaꞌ Quisoso paꞌpa‑
china, inatohuaꞌ caniaꞌpiroꞌsaꞌ quëpa rapi. Nisha nisha nina noquë paꞌsarin. 
Aꞌna quën pancana. Aꞌna quën caraíchin piyapi yaꞌhuëpirinhuëꞌ, insë quë‑
sona paꞌpa china, cachiquë caniaꞌpiroꞌsaꞌ acopi. “Quëma aꞌmoransoꞌ huirotën 
tërantaꞌ sëꞌhuatonaꞌ, noyachinaꞌ,” tosapi. “Inta nipa chin, sëꞌhuainaꞌ,” topa‑
china, sëꞌhuapi. Insoa ri sona sëꞌhuahuachinaꞌ, aꞌna roá chin noya topi huachi.

Cotio mashocoroꞌsaꞌ napopisoꞌ 
(Mateo 15.1-9)

7  1 Ina quëran aꞌna quën parisioroꞌsaꞌ, cotio maistroꞌsaꞌ, inapita Quiro sarin 
quëran oꞌmapi Quisoso nata na caiso marëꞌ. 2-3 Quisoso caꞌta noꞌsa nën pita 

coshatasoiꞌ, quënan quipi. Aꞌna quën co niopoimirataponaraihuëꞌ cosha tapi. 
Parisioroꞌsasoꞌ coꞌhuara coshachatëraponahuëꞌ, piꞌpian iꞌshaquë niopoi‑
mi ra topi. Yaꞌipi cotioroꞌsaꞌ ina pochin yonquipi. “Co inapohuatëhuahuëꞌ, 
oshahuanarihuaꞌ,” tëcatonaꞌ napopi. Shimashonënaꞌ inachintopisoꞌ niꞌton, 
inapopi. 4  Mirca toquë paꞌpi quëran yaco sha to hua chi nara, iꞌquë niopoi‑
mi ra topi. Naꞌa nisha nisha inachintopisopita yaꞌhuë topi. Minëroꞌsaꞌ, iꞌsha 
taꞌpainanoꞌsaꞌ, huaꞌna yonsharoꞌsaꞌ, pëꞌsararoꞌsaꞌ, inapita paꞌmopi. 5 Napoaton 
parisioroꞌsaꞌ, cotio maistroꞌsaꞌ inapi tari Quisoso natanpi.

—¿Onpoatont aꞌ  Ma i s t ro  quëma aꞌch i ntë ra n sopit a so ꞌ,  co 
niopoimirataponaraihuëꞌ cosha tapi? Shimashonënpoaꞌ inachintopirinahuëꞌ, 
inahuasoꞌ co napopihuëꞌ, itopi.

6 —Co noꞌtë quën iyaroꞌsaꞌ yonquiramahuëꞌ. “Yosë imarai,” topiramahuëꞌ, co 
imaramahuëꞌ. Canpitasoꞌ nonpintënquëmaꞌ. Iráca Yosë quiri ca nënquë Isaiasë 
noꞌtë quën ninorinquëmaꞌ:

“Isopita piyapiꞌsasoꞌ nanamëna quëran noya nontopirinacohuëꞌ,
co cancanëna quëran imarinacohuëꞌ.

 7 ‘Yosë pënëntërinsoꞌ aꞌchinarai,’ topirinahuëꞌ,
inahuara yonquipisoꞌ niaꞌchintapi. Napoaton topinan quëran 

chinotërinaco,” tënin Yosë.

Iráca Isaiasë nin shi taton, naporin. 8  Inapo cha chin canpitantaꞌ Yosë 
pënëninpoasoꞌ naniantahuatomaꞌ, piyapiꞌsaꞌ aꞌchinpisoꞌ natë rama huachi, itërin.

9 Naquë ran chin itan tarin:
—Tehuën cha chin Yosë pënëntërinsoꞌ aꞌporamaꞌ shimashonëmaꞌ napopisoꞌ 

natë ca maso marëꞌ. 10  Niꞌcoꞌ. Moisësë iráca pënën taton, naporin: “Tatamaꞌ, 
mamamaꞌ, inapita noya natëtomaꞌ, catahuacoꞌ. Inso tëranta paꞌpinaꞌ, aꞌshinaꞌ 
inapita co noy ahu ë yonquirapitonaꞌ noꞌhuihuachinaꞌ, tëpacoꞌ,” tënin. 
11 Canpi taso nipirinhuëꞌ nisha aꞌchinamaꞌ. Aꞌchinatomaꞌ, naporamaꞌ: “Aꞌna‑
quën nani tëri n paꞌpinaꞌ, aꞌshinaꞌ apiratacasoꞌ. ‘Maꞌsha yaꞌhuëtërincosoꞌ 
nani acorahuë Yosë quëtaꞌhuaso marëꞌ,’ topa tëra, co tatamaꞌ, mamamaꞌ 
inapita quëtacasoꞌ yaꞌhuërinhuëꞌ,” toconamaꞌ. Napoaton tatamaꞌ, mamamaꞌ 
inapita maꞌsha  pa huan to hua chi nara, apiratatomaꞌ, co quëtëramahuëꞌ. 
12  “Co quëtacasoꞌ yaꞌhuërinhuëꞌ,” toconatomaꞌ, co catahuaramahuëꞌ. 13  Ina 
pochin niaꞌchintatomaꞌ, co Yosë quiri canën natëramahuëꞌ. Huiꞌnamapitantaꞌ 
aꞌchintëramaꞌ inapo cha chin nica caiso marëꞌ. Inapo cha chin pochin naꞌcon 
nisha nisha niaꞌchintëramaꞌ, itërin Quiso sori.

Onporahuatëhuasona oshahuanëhuasoꞌ 
(Mateo 15.10-20)

14 Naquë ran chin piyapiꞌsaꞌ përa sa huaton, aꞌchin tan tarin.
—Yaꞌipinquëmaꞌ natanco noꞌtë quën yonqui ca maso marëꞌ. 15  Co mantaꞌ 

maꞌsha yaꞌhuër inhuëꞌ nonën poaquë yaꞌco na huaton, aoshahuaninpoasoꞌ. 
Canca nënpoa q uëran pipirinsoꞌ tëhuënchinsoꞌ aoshahuaninpoaꞌ. 
[16  Huëratëhuanpatamaꞌ, noya nata na to maco, yonquicoꞌ, itërin.]

17 Nan i aꞌchin to hua china, piyapiꞌsaꞌ pata huaton, pëiquë yaꞌcon conin. 
Caꞌtanoꞌsanënpitantaꞌ yaꞌconpi. Nani yaꞌcon pa chi nara: “Achin naporansoꞌ co 
nitotëraihuëꞌ. ¿Maꞌtaꞌ tapon naporan?” itopi.

18-19  —¿Co canpita tërantaꞌ nitochátëraramahuëꞌ ti? Inta nipa chin, 
aꞌchintantaꞌin quëmaꞌ. Nani maꞌsha caꞌnë huaso marëꞌ co ina marëꞌ 
oshahuanëhuahuëꞌ. Co cosharoꞌ canca nën poaquë yaꞌconinhuëꞌ. Chiꞌchi ri na‑
mën poaquë yaꞌconin. Ina quëran inquiantarëꞌ. Napoaton yaꞌipi cosharoꞌ noya 
capacasoꞌ. Cosha të rë huaso marëꞌ co oshahuanëhuahuëꞌ, itërin. 20 Ina quëran 
itaantarin:

—Canca nëma quëran co noyahuëꞌ yonqui hua ta mara, co noyahuëꞌ 
ninamaꞌ. Ina marëꞌ oshahuanamaꞌ. 21 Acopoꞌ canca nëma quëran co noyahuëꞌ 
yonqui ra ma so pita pipirin. Co noyahuëꞌ yonquihuatamaꞌ, monshihuanamaꞌ, 
ihuatëramaꞌ, tëpatëramaꞌ. 22  Nitëhuananpitëramaꞌ. Paꞌyatacasoráchin 
cancantëramaꞌ. Aꞌna pita maꞌshanën noyaparamaꞌ. Co noyahuëꞌ ninamaꞌ. 
Nonpinamaꞌ. Nisha nisha co noyahuëꞌ ninamasoꞌ co yaaꞌporamahuëꞌ. 
Apiraramaꞌ. Pinotëramaꞌ. “Casoꞌ co aꞌna pita pochincohuëꞌ. Noya noyaco,” 
toconamaꞌ. Co yonquinahuanhuëꞌ ninamaꞌ. 23 Co noyahuëꞌ yonqui hua ta mara, 
ina pochin ninamaꞌ. Ina marëꞌ oshahuanamaꞌ, itërin Quiso sori.

Nisha sanapi natëtërinsoꞌ 
(Mateo 15.21-28)

24 Ina quëran pipi ra huaton, nisha piyapiꞌsaꞌ yaꞌhuë piquë paꞌnin. Tiro, Siton, 
inapita yaꞌca riya paaton, aꞌna pëiquë yaꞌcon conin. “Ama isëquë huëꞌnahuësoꞌ 

aꞌna pita shaꞌhuitocosohuëꞌ,” itopirinhuëꞌ, aꞌna roá chin yaꞌipi nahuinin. 
25-26  Inaquë aꞌna sanapi yaꞌhuërin. Co cotio sanapihuëꞌ. Nisha piyapi. Siro‑
pi nisia parti huaꞌhua tërin. Huaꞌhuinsoꞌ parisitárin. Sopairi yaꞌcoan can tërin 
niꞌton, co inaora yonquirinsoꞌ yonquirinhuëꞌ. Quisoso huëꞌninsoꞌ natan ta‑
huaton, paaparin. Paapa ra huaton, Quisoso nantën pirayan ison conin.

—Huaꞌ huahuë Sinioro parisitárin. Sopairi yaꞌcoan can taton, chiní quën 
aparisitarin. Inqui toco, topirahuëꞌ, itiirin.

27 —Niꞌquëꞌ imoya. Huaꞌhuaroꞌsaꞌ aꞌca hua tëra, co cosha ronën osërëtahuatëꞌ, 
niꞌnira aꞌcarëhuëꞌ. Huaꞌ hua roꞌsaꞌton cosha chin noya natëaquë huarëꞌ, itërin 
Quiso sori.

28  —Naporin mini Sinioro. Napoaponahuëꞌ, huaꞌhuaroꞌsaꞌ piꞌpian tërantaꞌ 
atatohuachinara, niꞌniraroꞌsarintaꞌ capi tërin niꞌton, quiyantaꞌ cata huacoi 
topirahuëꞌ, itërin.

29 —¡Napo rinchi paya! Ma noya natë ranco niꞌton, yaꞌhuëranꞌpaꞌ paantaquëꞌ. 
Nani sopai huaꞌ huan quëran pipirin, itërin.

30 Sana piso pëinënquë canco na huaton, huaꞌ huin noya quëhuëánin quënan‑
conin. Nani sopai pipirin huachi.

Nëꞌhuëroꞌsaꞌ anatantërinsoꞌ
31  Quisoso Tiro quëran pipi ra huaton, Sitontaquëchin naꞌhuërin. Ina 

quëran Ticaporisëquë canquirin. Inaso noꞌpaꞌ Cariria sono yonsanquë 
yaꞌhuërin. 32  Inaquë aꞌnara apia quëpi Quiso sori anoya ta caso marëꞌ. Noyá 
nëꞌhuërin. Napo ra huaton, paꞌpi icotëꞌ ninin. “Iso quëmapi sëꞌhuaquëꞌ noya‑
chin topiraihuëꞌ,” itopi. 33  Napo to hua chi nara, apiaráchin amashamiachin 
quëparin. Quëpa ra huaton, imirin quëran icarahuëratërin. Ina quëran 
niipiimiratahuaton, nënë rain sëꞌhua tërin. 34 Inápaquë nëꞌpë ta huaton, sëtërin 
quëran panca nii oꞌhuarin. Ina quëran Yosë nonta huaton: “¡Ipata!” itërin. 
“¡Nëꞌhuëransoꞌ inquiquëꞌ!” tapon napo tërin.

35  Naporoꞌ nëꞌhuërinsoꞌ inquirin huachi. Nënëriontaꞌ noya ta huaton, 
noya nonin huachi. 36  Quiso sori piyapiꞌsaꞌ pënënin: “Ama aꞌna pita 
shaꞌhuitocosohuëꞌ,” itërin. Itopirinhuëꞌ, piyapiꞌsasoꞌ paꞌsahuatonaꞌ, shaꞌhui‑
raꞌpiapi. Naꞌcon naꞌcon pënënpirinhuëꞌ, aquë aquëtë huarëꞌ shaꞌhui raꞌpiapi. 
37 “¡Maꞌpi tacha Quisoso nito tërin paya! Nëꞌhuëroꞌsaꞌ anoya to hua china, noya 
natan topi huachi. Co nonpirinahuëntaꞌ, aꞌna roá chin anoya tërin niꞌton, noya 
nonsapi. ¡Yaꞌipichi noya ninin paya!” topi.

Cosharoꞌ anaꞌatantarinsoꞌ 
(Mateo 15.32-39)

8  1 Naporoꞌ tahuëriꞌsaꞌ naꞌa piyapiꞌsaꞌ niyon toan tapi. Capa cosharoꞌ nipa‑
china, Quiso sori caꞌta noꞌsa nën pita përarin. Huëꞌ pa chi nara, itërin:

2  —Piyapiꞌsaꞌ noso ro rahuë. Nani cara tahuëri nata na ri naco niꞌton, co 
huachi mantaꞌ cosharoꞌ yaꞌhuëtopihuëꞌ. 3 Aꞌna quën áquë quëran huëꞌpi niꞌton, 
co topinan yaaꞌparahuëꞌ tanari canahuachinaꞌ, itërin.

4 —Capa pëiroꞌsaꞌ isëquë. Notohuaroꞌ piyapiꞌsaꞌ yaꞌhuapi. ¿Onpo ta hua tëcha 
isonapoꞌ piyapi aꞌcarë paya? itopi caꞌta noꞌsa nën pi tari.

5 Napo to hua chi nara, Quiso sori natanin:
—¿Onpo pantaꞌ yaꞌhuëtërinquëmaꞌ? itohua china:

—Canchi së ya chin yaꞌhuë të rincoi, itopi.
6  Ina quëran piyapiꞌsaꞌ shaꞌ hui tërin noꞌpaquë huënsëcaisoꞌ. Nani huën së‑

hua chi nara, pan maꞌpa tërin. “Yospa rin quën, Tata,” itahuaton, pan sëꞌpanin 
huachi. Sëꞌpa  na  huaton, caꞌta noꞌsa nën pita quëtërin piyapiꞌsaꞌ quëta caiso 
marëꞌ. Yaꞌipi piyapiꞌsaꞌ quëtë raꞌpiapi. 7 Caraí chin samintaꞌ yaꞌhuë topi. Ina 
marëntaꞌ “Yospa r in quën Tata,” itahuaton, caꞌta noꞌsa nën pita shaꞌ hui tërin 
piyapiꞌsaꞌ quëtacaisoꞌ. 8  Nani quëto hua chi nara, natëaquë huarëꞌ cosha topi. 
Pëꞌsotopisontaꞌ masahuatonaꞌ, canchisë iꞌmëꞌ amën ta topi. 9 Cata pini huaranca 
piyapiꞌsaꞌ pochin cosha topi. Nani cosha to hua chi nara, piyapiꞌsaꞌ nontërin paca‑
caiso marëꞌ. 10 Nani nonto hua china, potiquë yaꞌconin. Caꞌtanoꞌsanënpitarëꞌ 
paꞌsahuatonaꞌ, Tarma nota parti chin pi conpi.

Sacaiꞌ nininsoꞌ nicacasoꞌ nohuantopisoꞌ 
(Mateo 16.1-4; Lucas 12.54-56)

11 Inaquë parisioroꞌsaꞌ huëꞌsahuatonaꞌ, Quisoso nontiipi atëhuë caiso marëꞌ. 
“Yosë aꞌpai ma hua chin quën, sacaiꞌ nininsoꞌ niquëꞌ quiyantaꞌ nica tëin quën 
natëiin quën,” itopirinahuëꞌ. 12  Chiní quën sëtaton, itapon:

—¿Maꞌmarëtaꞌ y ani ꞌnamaꞌ? “Sacaiꞌ nininsoꞌ niquëꞌ niꞌiin quën,” 
itopiramacohuëꞌ, co Yosë nohuantërinhuëꞌ aꞌnotaꞌhuanquëmasoꞌ, itërin.

13  Ina quëran potiquë yaꞌcoan ta ra huaton, aquë tëran paan tarin.

Parisioroꞌsaꞌ yanonpinpisoꞌ 
(Mateo 16.5-12)

14  Pëntonpirinahuëꞌ, caꞌta noꞌsa nën pita nanian topi cosharoꞌ quëpacaisoꞌ. 
Aꞌnaí chin pan potiquë yaꞌhuë topi. 15 Quiso so riso nipirinhuëꞌ pënë narin:

—Niꞌcona iyaroꞌsaꞌ. Pan ahuëpocatërinso pochin parisioroꞌsaꞌ yaꞌhuë topi. 
Irotisë imapisopitantaꞌ yaꞌhuë topi. Ama iyaroꞌsaꞌ ina nohuantocosohuëꞌ, 
itërin.

16  Natanahuatonaꞌ, caꞌta noꞌsa nën pita capini ninon tapi. “Capa pan. Co 
yaꞌhuëtërinpoahuëꞌ. Napoaton naponontërinpoaꞌ,” nitopi.

17 Ninontopisoꞌ nito taton, Quiso sori itapon:
—¿Onpoa tonta “capa pan,” toconamaꞌ? ¿Aꞌchintápiranquëmahuëꞌ, co ipora 

huantaꞌ yonquiyátëramahuë ti? ¿Co natantochináchinhuëꞌ cancantëramaꞌ 
nica? 18  Noya natanapomarahuëꞌ, ¿onpoatomataꞌ co yonquiramahuëꞌ? 
Nicapomarahuëꞌ, ¿onpoa to mata co natëtëramahuëꞌ? 19  Iꞌhua chachin 
aꞌnatërapoíchin pan nipirinhuëꞌ, aꞌnatërápo huaranca piyapiꞌsaꞌ anani të rahuë. 
¿Onpo iꞌmëtaꞌ naporoꞌ pëꞌsotopisoꞌ amëntatëramaꞌ? itërin.

—Shonca catoꞌ iꞌmëꞌ, itopi.
20  —Pansoꞌ canchisëíchin nipirinhuëꞌ, cata pini huaranca piyapi anani ta‑

huato, ¿onpo iꞌmëtaꞌ pëꞌsotopisoꞌ? itaantarin.
—Canchisë iꞌmëꞌ, itopi.
21  —Napoaton co pan yonquiato,  pënënaranquëmasoꞌ,  ¿Co 

nitochátëraramahuëꞌ ti? itërin Quiso sori.

Somaraya anoyatërinsoꞌ
22  Ina quëran Pitsai taquë chin pi conpi. Inaquë soma raya nininsoꞌ Quiso‑

soquë quëpi. “Sëꞌhuaquëꞌ Sinioro noya chin,” itopi. 23  Itohua chi nara, 

Marcos 8 780  



maimi ra ra huaton, ninano aipiran quëparin. Iroiquë pashi ra ya tërin. Nani 
sëꞌhua ra ya ra huaton:

—¿Maꞌtaꞌ iyasha quënanan? itërin.
24  —Piyapi niꞌpirahuëꞌ, co aꞌnin quë chin niꞌnahuëꞌ. Paꞌsapirinahuëꞌ, nara‑

roꞌsa pochin niꞌnahuë, itërin.
25  Naquë ran chin sëꞌhua ra yan ta hua china, noya niꞌtërin. Nani noya tërin 

niꞌton, yaꞌipi aꞌnin quë chin quënanin huachi.
26  —Yaꞌhuëranꞌpaꞌ iyasha noꞌtëëquëꞌ. Ama nina noquë paquësohuëꞌ, itërin 

Quiso sori.

Pitro natëtërinsoꞌ 
(Mateo 16.13-20; Lucas 9.18-21)

27 Ina quëran Quisoso paan ta ra huaton, Sisaria Pinipi parti paꞌsarin nisha 
nisha nina noquë aꞌchi na caso marëꞌ. Papon pochin, caꞌta noꞌsa nën pita itapon:

—Nani maꞌsha nani ta pa rahuë niꞌto, ¿in pochinta piyapiꞌsaꞌ cancantiarinaco? 
itërin.

28  —Nisha nisha yonqui ra pi  r i  nën quën. “Coansha Paot istacoꞌ 
nanpiantarinsoꞌ niꞌton, naporin,” topi aꞌna quën. “Co inahuëꞌ. Iniasëcoꞌ 
nanpian ta mara,” topi aꞌnaquëontaꞌ. “Nino to naꞌpi iráca chiminpirinhuëꞌ, 
nanpiantarinsoꞌ nimara,” topi aꞌnapitantaꞌ, itopi.

29 —Canpi taso nipirinhuëꞌ, ¿maꞌtaꞌ yonquiramaꞌ? itërin.
—Quëmasoꞌ Cristo, Yosë chachin aꞌpai ma rin quën, itërin Pitrori.
30 —Ama ina aꞌna pita shaꞌhuitocosohuëꞌ, itërin Quiso sori.

Chiminacasoꞌ ninorinsoꞌ 
(Mateo 16.21-28; Lucas 9.22-27)

31  Naporo quëra huarëꞌ chiminacasoꞌ ninoton, caꞌta noꞌsa nën pita 
shaꞌ hui tërin.

—Yosë quëran quëma pico niporahuëꞌ, naꞌcon parisitaꞌhuasoꞌ yaꞌhuërin. 
Cotio ansianoꞌsaꞌ, corto huaꞌanoꞌsaꞌ, cotio maistroꞌsaꞌ, inapita co huachi 
nohuantarinacohuëꞌ. Tëpa ra ri naco. Chiminaporahuëꞌ, cara tahuëri quëran 
nanpian ta rahuë, itërin Quiso sori. 32  Noꞌtë quën shaꞌhui to chi narin. Ina nata‑
na huaton, Pitrori amashamiachin quëpa ra huaton:

—¡Ama, Sinioro, napoquësohuëꞌ! itërin. 33  Quiso soso nipirinhuëꞌ tahuë rë‑
ra huaton, yaꞌipi caꞌta noꞌsa nën pita niꞌsarin.

—¡Taꞌtëquëꞌ iyasha! Sopai nohuanton, napo të ranco. Co Yosë pochin 
yonquiranhuëꞌ. Piya pin quën niꞌton, quëmaora nohuan të ran soa chin 
yonquiran, itërin.

34 Naꞌa piyapiꞌsaꞌ yaꞌca riya huaniapi.
—Amashamiachin huëcoꞌ iyaroꞌsaꞌ, aꞌchinchinquëmaꞌ, itohua china, huëꞌpi 

nata na caiso marëꞌ. Caꞌtanoꞌsanënpitantaꞌ nata napi.
—Yaima pa ta maco, canpi taora nohuantëramasoꞌ naniantocoꞌ. Yosë nohuan‑

të rin so rá chin imaco huachi. Coro sëquë chiní quën parisitërëꞌ. Inapo cha chin 
canpitantaꞌ parisitapomarahuëꞌ, imamia toco. 35  Noya nanpicamasoráchin 
yonquihuatamaꞌ, topinan quëran nanpiaramaꞌ. Aꞌna tahuëri chiminpatamaꞌ, 
parisitomiataramaꞌ. Nipirinhuëꞌ, casá chin yonqui hua ta maco, noya nanan 
aꞌchi na maso marëꞌ parisitapomarahuëꞌ, co topinan quëran nanpiaramahuëꞌ. 

Yosëꞌpaꞌ nanpi mia ta rama huachi. 36 Yaꞌipi maꞌsha isoroꞌpaquë canapiramahuëꞌ, 
co huaꞌyanëmaꞌ chaꞌëpachinhuëꞌ, topinan quëran napoaramaꞌ. 37 ¡Onpontaꞌ 
pahuërëtapiramahuëꞌ, co huachi huaꞌyanëmaꞌ nanitarinhuëꞌ chaꞌëcasoꞌ! 
38  Ipora tahuëriꞌsaꞌ yaꞌhuë pi so pita co noyahuëꞌ nipi. Nitëhuananpitopisopita 
pochin cancan topi. Tapayatomaco aꞌpo hua ta maco, aꞌna tahuëri carimantaꞌ 
tapayatënquëmaꞌ, aꞌpoaranquëmaꞌ. Nana mëhuë aꞌpohuatamaꞌ, carimantaꞌ 
oꞌman ta huato, aꞌpoaranquëmaꞌ. Yosë quëran quëma pico niꞌto, aꞌna tahuëri 
oꞌman ta ra rahuë. Tatahuë pochin huëna ra ta huato, noya anquë ni roꞌsa pi ta roꞌco 
oꞌman ta ra rahuë, itërin.

9  1 Ina quëran itaantarin:
—Tëhuën cha chin iyaroꞌsaꞌ Yosë isoroꞌpaꞌ huaꞌa nën tapon. Chiní‑

quën nanan taton huaꞌa nën tapon, niꞌsaramaꞌ. Aꞌnaquëmaꞌ coꞌhuara 
chimiyantërasënquëmahuëꞌ, niꞌsaramaꞌ, itërin.

Quisoso nisha pochin yaꞌnorinsoꞌ 
(Mateo 17.1-13; Lucas 9.28-36)

2  Saota tahuëri quëran Quisoso moto piquë paꞌnin. Pitro, Santiaco, 
Coansha, inapi ta rá chin quëparin. Inapita nicasoiꞌ, nisha pochin 
yaꞌnorin. 3  Aꞌmorinsoꞌ huëna rá chin huëna rá chin ninin. Co inso tërantaꞌ 
nanitërinhuëꞌ pëꞌsai naton, ina pochin huirí chin acocasoꞌ. Huiri huirí chin 
inasoꞌ. 4  Aꞌna naya Iniasë, Moisësë, inapita quënanpi. Iráca ayapirinahuëꞌ, 
Yosë nohuanton yaꞌnoan tapi. Quisosorëꞌ ninon tapi. 5-6  Ina niꞌsahuatonaꞌ, 
Pitro, Santiaco, Coansha, cara chachin paꞌyanpi. Naꞌcon paꞌya naton, 
Pitrori itapon:

—¡Ma noyacha Maistro isëquë huëꞌ nëhua paya! Cara imëna mëaꞌhuaya 
nii, topirahuëꞌ, aꞌnaraꞌ quëma marëꞌ, aꞌnantaꞌ Moisësë marëꞌ, aꞌnantaꞌ Iniasë 
marëꞌ, itërin. Napoaponahuëꞌ, co yonquiatonhuëꞌ naporin.

7 Naporoꞌ chitorori imotërin. Chitoroꞌ huán cana quëran Yosëri 
shaꞌhuitërinsoꞌ natanpi. “Isosoꞌ ca huiꞌ nahuë, naꞌcon nosororahuësoꞌ. Ina 
natancoꞌ,” itërin. 8  Napo taso chachin caꞌta noꞌsa nën pi tari niꞌsapirinahuëꞌ, co 
aꞌnapitasoꞌ quënanpihuëꞌ. Quiso so rá chin quënanpi.

9  Motopi quëran nohua ra ma pona pochin, Quiso sori itërin: “Achin 
niꞌnamasoꞌ ama insontaꞌ shaꞌhuitocosohuëꞌ. Yosë quëran quëma pico 
niꞌto, aꞌna tahuëri nanpian ta rahuë. Naporo huarëꞌ aꞌna pita shaꞌhuitocoꞌ,” 
itërin. 10  Napoaton co insontaꞌ shaꞌhuitopihuëꞌ. Inahua capini ninon tapi. 
“¿Onporahuatontaꞌ nanpiantaponsoꞌ?” nitopi. 11 Achin Iniasë quënanpi niꞌton, 
inantaꞌ yonquiapi.

—Piꞌpian Sinioro yana ta nain quën. Cotio maistroꞌsaꞌ Yosë quiri canën 
aꞌchin pa chi nara, napopi: “Coꞌhuara Cristo oꞌmayatërasohuëꞌ, Inia sëꞌton 
huëan tarin,” topi. ¿Onpoatontaꞌ napopi? itopi.

12-13  —Noꞌtë quën napopi. “Yosë nanamën ayonquiantacaso marëꞌ 
huëantapon,” tënin pënën to naꞌpi. Napo rinso chachin. Nani mini 
huëantapirinhuëꞌ, co nohuitopihuëꞌ. Co yanatanatonahuëꞌ, inahuara yonqui‑
nëna quëran noꞌhuipi. Yosë quiri ca nënquë napo rinso chachin nitopi. 
Cantaꞌ Yosë quëran quëma pico niporahuëꞌ, inapo cha chin noꞌhuia ri naco. 
Aparisitarinaco. Yosë quiri ca nënquë iráca ninorin niꞌton, parisitaꞌhuasoꞌ 
yaꞌhuërin, itërin Quiso sori.

Huaꞌhuasha huaꞌyantërinsoꞌ 
(Mateo 17.14-21; Lucas 9.37-43)

14  Ina quëran motopi quëran nohuaraimarahuatonaꞌ, aꞌna pita caꞌta noꞌsa‑
nën pita quënan qui man tapi. Cotio maistroꞌsarëꞌ chiní quën ninon tapi. Naꞌa 
piyapiꞌsaꞌ yamo rapi niꞌqui mapi. 15 Quisoso quënanahuatonaꞌ yaꞌi piya quëran 
taꞌarëꞌnachin naca pipi. Paꞌya ta tona: “Iꞌhuata Maistro,” itoonpi.

16 Ina quëran Quiso sori natanin:
—¿Maꞌtaꞌ ninontapiramahuëꞌ? itërin. 17 Aꞌna quëma piri itapon:
—Huiꞌ nahuë Maistro quënahuë, anoya toco topirahuëꞌ. Sopairi yaꞌcoan can tërin 

niꞌton, co huachi nanitërinhuëꞌ nonacasoꞌ. 18 Insë quë sona sopairi mapa china, 
noꞌpaquë nitëꞌya ta huaton, saꞌpo saꞌpo niconin. Ninaquërarahuaton, paco ro rárin. 
Caꞌta noꞌsa nën pita natanpirahuëꞌ inqui ta caiso marëꞌ, co nanitopihuëꞌ, itërin.

19 —¡Maꞌhuan tacha ninama paya! Canpitasoꞌ co Yosë natëramahuëꞌ. Co 
natantochináchinhuëꞌ cancantëramaꞌ. Nani huaꞌquiꞌ aꞌchintopiranquëmahuëꞌ, 
¿onporo huarëtaꞌ yana të ra maco? Huaꞌ huasha quëshico, itërin Quiso sori.

20  Napo hua china, quëshipi. Quisoso quëna na huaton, sopai noꞌhui taton, 
huaꞌ huasha ahuaꞌyantërin. Noꞌpaquë atatahuaton, asocoro asocorotarin. Saꞌpo 
saꞌpo niconin.

21 —¿Onporo quëran huarëtaꞌ huiꞌnan naporin? itërin.
—Huaꞌhua tapon quëra huarëꞌ naporin. 22  Naꞌaroꞌ pënquë sopairi tëꞌya‑

tërin. Iꞌquëntaꞌ tëꞌyai tërin tëpa caso marëꞌ. Noso rocoi, Sinioro. Nani to huatan, 
anoyatëquëꞌ, itërin.

23  —“Nani to huatan,” ¿itëranco ti? Yosë natë hua tëra, yaꞌi piya nanitaparëꞌ, 
itërin Quiso sori.

24  —Tëhuën cha chin Sinioro natëpiranquënhuëꞌ. ¡Cata huaco noya noya 
natëin quën! itaantarin paꞌpini.

25 Naꞌa piyapiꞌsaꞌ niyontonquirapi niꞌsa huaton, aꞌna roá chin sopai itapon:
—Quëmasoꞌ  so pain quën. Piyapi yaꞌcoan can to hua tana, anëꞌhuëran. 

Napoaton carin quën napo ta ran quën. Iso huaꞌ huasha quëran pipi ra huaton, 
ama huachi onporontaꞌ yaꞌcoancantantaquësohuëꞌ, itërin.

26  N apo to hua china, Sopai chiní quën “yai” tahuaton, huaꞌ huasha 
ahuaꞌyantaantarin. Inapotahuaton, chimipi pochin patërin. Napoaton: “Nani 
chiminin,” topirinahuëꞌ, 27 Quiso sori maimi ra ra huaton, opatohuachina, 
huanirin huachi.

28  Ina quëran Quisososoꞌ caꞌta noꞌsa nën pi ta rëa chin pëiquë yaꞌcon conpi.
—¿Onpoatontaꞌ Maistro quiyarisoꞌ co nanitëraihuëꞌ inquitaꞌhuaisoꞌ? itopi.
29 —Isanpi sopaisoꞌ, sacaiꞌ inquitacasoꞌ. Chiní quën Yosë nontaquë huarëꞌ, 

inquitërëꞌ, itërin Quiso sori.

Chiminacasoꞌ ninoantarinsoꞌ 
(Mateo 17.22-23; Lucas 9.43-45)

30 Ina quëran paantarahuatonaꞌ, Cariria parti paꞌsapi. “Ama huëꞌnahuësoꞌ 
piya piꞌsa shaꞌhuitocosohuëꞌ,” tënin Quisoso. 31 Ina quëran caꞌta noꞌsa nën pita 
aꞌchin taton, napo tërin:

—Yosë quëran quëma pico nipirahuëꞌ, piyapiꞌsaꞌ masa ri naco. Shaꞌhui ra pi‑
hua chinco, masa ri naco. Mapa chi naco, tëpa ra ri naco. Chiminaporahuëꞌ, cara 

tahuëri quëran nanpian ta rahuë, itërin. 32  Natanaponaraihuëꞌ, co natëtacaisoꞌ 
nanitopihuëꞌ. “¿Onpoatontaꞌ ina pochin nontërinpoaꞌ?” topi yonqui nëna 
quëran. Napo ra huaton tëꞌhuatatonaꞌ, co nohuantopihuëꞌ natanacaisoꞌ.

Chini chiníquën nanantërinsoꞌ 
(Mateo 18.1-5; Lucas 9.46-48)

33 Ina quëran Capi nao moquë canconpi. Pëiquë yaꞌcon pa chi nara, caꞌta noꞌsa‑
nën pita itapon:

—¿Maꞌtaꞌ iraquë huëca poma pochin ninontëriaramaꞌ? itohua china, 34  co 
mantaꞌ topihuëꞌ. “¿Inquën poacha ipora chini chiní quën nanan ta rihua nicaya?” 
nitopi niꞌton, co yashaꞌhuitopihuëꞌ. 35 Napoaton inaquë huën së ra huaton:

—Huëcoꞌ iyaroꞌsaꞌ shonca caton quëma chachin natan quico pënëinquëmaꞌ. 
Inquëmasonaꞌ chini chiní quën nanantamasoꞌ nohuantohuatamaꞌ, topinan 
piyapi pochin cancantatomaꞌ, yaꞌipi piyapiꞌsaꞌ catahuacoꞌ, itërin.

36 Ina quëran huaꞌ huasha maimi ra ra huaton, huancánachin ahua nirin. Ina 
ipora huaton, caꞌta noꞌsa nën pita itapon:

37 —Ca imara maco niꞌton, huaꞌ huasha tërantaꞌ nosorohuatamaꞌ, noso roa‑
ra maco cantaꞌ. Noso ro hua ta maco, co casá chin nosoroaramacohuëꞌ. Yosëntaꞌ 
nosoroaramaꞌ. Inasoꞌ isoroꞌpaquë aꞌpai ma rinco, itërin.

Yosëri acanarinsoꞌ 
(Mateo 10.42; Lucas 9.49-50)

38  Aꞌna tahuëri Coan shari itapon:
—Aꞌna quëmapi, Maistro, niꞌnai. “Quisoso nanan quëtë rinco,” taꞌton, 

sopairoꞌsaꞌ aꞌpa rarin. Inaso nipirinhuëꞌ, co quiya pochin imarinquënhuëꞌ 
niꞌton, co nohuantëraihuëꞌ. “Ama inapotëquësohuëꞌ,” itërai, tënin.

39 —Tananpitocoꞌ iyaroꞌsaꞌ. “Quisoso nanan quëtë rinco,” taꞌton piyapi 
anoya to hu a china, inasoꞌ noya. Co shaꞌhuirapiincosoꞌ nanitaponhuëꞌ. 
40  Inso sona co inimicotohuachinpoahuëꞌ, catahuarinpoaꞌ. 41 Caso Cristoco. 
Imara ma coso marëꞌ piyapi catahuahuachinquëmaꞌ, Yosë nito tërin. Iꞌsha 
tërantaꞌ oꞌshitohuachinënquëmaꞌ, ina marëꞌ aꞌna tahuëri acanaarin. Tëhuën‑
cha chin noya iꞌhuë rë tarin, itërin Quiso sori.

Anishacancantërinsoꞌ 
(Mateo 18.6-9; Lucas 17.1-2)

42  Ina quëran itaantarin: “Huaꞌ huasha natërincosoꞌ anishacancantohuatamaꞌ, 
Yosë chiní  quën anaꞌintarinquëmaꞌ. Aꞌnaquëontaꞌ imasapirinacohuëꞌ, co 
chiní quën cancanchatërapihuëꞌ. Inapitantaꞌ anishacancantohuatamaꞌ, 
Yosë anaꞌin tarinquëmaꞌ. Coꞌhuara inapita anishacancanchatërapomahuëꞌ, 
pancaraꞌpiquë aꞌsonconotahuatënënquëmaꞌ, marëquë tëꞌyaitërinënquëmaꞌ 
napo rini, noya noya niitomahuëꞌ. Piyapi anishacancantacasoꞌ, paꞌpi co noyahuëꞌ 
tënahuë. 43 -44  Maꞌsona tërantaꞌ iyaroꞌsaꞌ anishacancantohuachinquëmaꞌ, 
aꞌpocoꞌ. Iso pochin yonquicoꞌ. Aꞌna imirama quëran co noyahuëꞌ nipatamaꞌ, 
oshahuanamaꞌ. Ninishitëimiratëramaꞌ napo rini, tantoimiraya nipomarahuëꞌ, 
Yosëꞌpaꞌ paꞌitomahuëꞌ. Cato imirarëꞌquëma chachin parisitopiquë paꞌpatamasoꞌ, 
paꞌpi co noyahuëꞌ nisaramaꞌ. Inaquësoꞌ pën co onporontaꞌ tacopiarinhuëꞌ. 
45-46 Nantëmaꞌ yaꞌhuëtërinquëmaꞌ irata caso marëꞌ. Nipirinhuëꞌ, maꞌsona marë 

tërantaꞌ co noyahuëꞌ yonquiatomaꞌ, iratohuatamaꞌ, naꞌcon oshahuanamaꞌ. 
Ninishitërant ëtëramaꞌ napo rini, noya noya niitonhuëꞌ. Tantorantëꞌ 
nipomarahuëꞌ, Yosëꞌpaꞌ paꞌitomahuëꞌ. Catorantërëꞌquëma chachin parisitopiquë 
paꞌpatamasoꞌ, paꞌpi co noyahuëꞌ niitonhuëꞌ. 47 Yaꞌpiramantaꞌ yaꞌhuëtërinquëmaꞌ 
noya niꞌta caso marëꞌ. Nipirinhuëꞌ, yaꞌpi rama quëran quënanatomaꞌ co noyahuëꞌ 
yonquihuatamaꞌ, oshahuanaramaꞌ. Yaꞌpiramaꞌ ocoiramaꞌ napo rini, aꞌna quëran 
soma raya nipomarahuëꞌ, Yosë huaꞌa nën të rinquë paꞌitomahuëꞌ. Cato quëran 
chachin niꞌta pomarahuëꞌ, parisitopiquë tëꞌyatohuachinquëmaꞌ, paꞌpi co 
noyahuëꞌ nisaramaꞌ. Maꞌsona tërantaꞌ anishacancantohuachinquëmaꞌ, aꞌna roá‑
chin naniantocoꞌ ama parisitopiquë paacamaso marëhuëꞌ. 48 Inaquë chiní quën 
parisitápomaꞌ. Co shonaroꞌsa tërantaꞌ chiminaponhuëꞌ. Pën co onporontaꞌ 
tacopirarinhuëꞌ.

49 Pënquë ahui qui të rëso pochin Yosëri yaꞌipi piyapiꞌsaꞌ tëniarin noya noya 
cancan ta cai so marëꞌ. 50  Yamora noya acashicasoꞌ niponahuëꞌ, chimin pa‑
china co huachi noyatërinhuëꞌ. Canpi taso nipirinhuëꞌ, yamora cosharoꞌ noya 
acashirinso pochin nicoꞌ. Noya niniꞌtomaꞌ, yaꞌhuëcoꞌ,” itërin.

Saꞌahuanoꞌsaꞌ pënëninsoꞌ 
(Mateo 19.1-12; Lucas 16.18)

10  1 Capi naomo quëran pipi ra huaton, Cotia parti paan tarin. Napo ra huaton, 
Cortaniiꞌ aquë tëran paꞌnin. Inaquë naquë ran chin naꞌa piya piꞌsari huëca‑

paipi. Quiso sori aꞌchin tan tarin. Nani tahuëri huëꞌ pa chi nara, noya aꞌchin tarin. 
2  Parisioroꞌsantaꞌ Quisoso yaꞌcarirahuatonaꞌ, atëhuë caiso marëꞌ natan quipi:

—¿Noya ipora saꞌanpoꞌ tëꞌyatacasoꞌ ti? itiipi.
3  —¿Maꞌtaꞌ iráca Moisësë pënën tërin? itërin Quiso sori.
4  —“Saꞌanpoꞌ yatëꞌya to hua tëra, coisëquë aninshitërëꞌ: ‘Nani saꞌahuë 

tëꞌyatarahuë,’ taꞌcasoꞌ aninshitërëꞌ. Ina quëran noya tëꞌya ta caso huachi,” 
tënin Moisësë, itopi.

5 —Co tëꞌyatacasoꞌ pënëninquëmahuëꞌ. Canpitasoꞌ co natantochináchinhuëꞌ 
cancantëramaꞌ niꞌton, Moisësë napopënëninquëmaꞌ. 6 Napoaponahuëꞌ yaꞌnan 
piyapi nicapon, catoꞌ piyapiíchin Yosëri ninin. Aꞌna quëmapi, aꞌna sanapi, inaí‑
chin ninin. 7 Napoaton quëmapi saꞌapachin, paꞌpin, aꞌshin, inapita pata huaton, 
saꞌinëꞌ nichinpitacasoꞌ yaꞌhuërin. 8 Catoꞌ piyapi nipirinhuëꞌ, aꞌnaíchin pochin nipi. 
Cato yaꞌpi nipirinhuëꞌ, aꞌnaíchin pochin Yosëri niꞌnin. 9 Nani Yosëri asëꞌ quërin 
niꞌquëhuarëꞌ, co onporontaꞌ saꞌamaꞌ tëꞌyatamasoꞌ yaꞌhuërinhuëꞌ, itërin Quiso sori.

10 Nani pëiquë yaꞌcon pa china, naquë ran chin caꞌta noꞌsa nën pi tari itaponaꞌ:
—Achin naporansoꞌ aꞌchin tan tacoi nito chii, itopi.
11  —Saꞌamaꞌ tëꞌyatatomaꞌ, aꞌna sanapi mapatamaꞌ, inasoꞌ co saꞌama 

chachinhuëꞌ niꞌton, monshitëramaso pochin Yosëri niꞌnin. Ina marëꞌ 
oshahuanaramaꞌ. 12  Inapo cha chin sanapiꞌsantaꞌ, soꞌin taꞌa nan pi ra huaton, aꞌna 
quëmapi soꞌya to hua chin, inasoꞌ co soꞌinhuëꞌ. Monshin pochin Yosëri niꞌsarin. 
Ina marëꞌ osha hua narin, itërin.

Huaꞌhuaroꞌsa marëꞌ Yosë nontërinsoꞌ 
(Mateo 19.13-15; Lucas 18.15-17)

13  Ina quëran huaꞌhuaroꞌsaꞌ quëpi Quiso sori sëꞌhua mo to caso marëꞌ. 
Inapotahuaton, inapita marëꞌ Yosë nontërin. Huaꞌhuaroꞌsaꞌ quëpisopita 

caꞌta noꞌsa në n p i tari yaaꞌpapirinahuëꞌ. 14  Ina niꞌsa huaton, Quiso sori co 
noyahuëꞌ niꞌnin.

—Tananpitocoꞌ iyaroꞌsaꞌ huaꞌhuaroꞌsantaꞌ huëꞌinaꞌ. Ama aꞌpacosohuëꞌ. 
Huaꞌhua roꞌsa pochin cancan to pi so pita Yosë huaꞌa nën të rinquë yaꞌco napi. 
15  Të huën cha chin carinquëmaꞌ itaranquëmaꞌ, huaꞌhuaroꞌsaꞌ aꞌna roá chin 
yaima ri naco. Coꞌsoꞌ inapita pochin cancantohuatamahuëꞌ, co onporontaꞌ Yosë 
huaꞌa nën të rinquë yaꞌconaramahuëꞌ, itërin.

16 Ina quëran huaꞌhuaroꞌsaꞌ iporin. Sëꞌhua mo to ra huaton, inapita marëꞌ Yosë 
nontërin noya yaꞌhuë caiso marëꞌ.

Maꞌhuan yaimarinsoꞌ 
(Mateo 19.16-30; Lucas 18.18-30)

17 Ina quëran Quisoso yapaantarapirinhuëꞌ. Aꞌnara quëmapi taꞌa qui ra‑
huaton, ison quirin.

—Quëmasoꞌ Maistro noyan quën. ¿Maꞌtaꞌ casoꞌ onpoꞌi nanpi mia taꞌhuaso 
marëꞌ? Shaꞌhui toco cantaꞌ noya nii, itiirin. 18 —¿Maꞌmarëtaꞌ “Quëmasoꞌ noyan‑
quën” itëranco? Yosëí chin noyasoꞌ. 19 Iráca pënëntërinsoꞌ nani nito tëran. “Ama 
piyapi tëpacosohuëꞌ. Ama nitëhuananpitocosohuëꞌ. Ama ihuatocosohuëꞌ. Ama 
ninonpinapicosohuëꞌ. Ama nonpincosohuëꞌ. Tatamaꞌ natëcoꞌ. Mamamantaꞌ 
natëcoꞌ,” tënin Yosë pënën taton, itërin Quiso sori.

20  —Co mantaꞌ Maistro onporahuëꞌ. Huaꞌ hua tapo quëran huarëꞌ yaꞌipi 
inapita natë rahuë, itërin.

21 Ina nata na huaton, nira yarin. “Tëhuën cha chin noya yonquirin,” taꞌton 
noso rorin.

—Isontaꞌ iyasha Yosë nohuan tërin taꞌa. Paquëꞌ. Yaꞌipi maꞌsha nën pita paꞌa‑
na huaton, coriqui canaransoꞌ saꞌahuaroꞌsaꞌ quëtëquëꞌ. Ina quëran huëquëꞌ 
imaco huachi. Inapo huatan, aꞌna tahuëri Yosëꞌpaꞌ cana mia taran, itërin.

22  Ina nata na huaton, co huachi noyahuëꞌ cancan tërin. “Huaꞌhuayatërahuëꞌ 
maꞌsha yaꞌhuë të rinco,” taꞌton sëtërin. Sëtaton, paꞌnin huachi.

23  Ina quëran Quiso sori caꞌta noꞌsa nën pita niꞌsa huaton, itapon:
—Paꞌpi sacai maꞌhuanoꞌsaꞌ Yosë huaꞌa nën të rinquë yaꞌconacaisoꞌ, itërin.
24 Ina natanahuatonaꞌ: “¡Maꞌpi tacha naporin paya!” nitopi caꞌta noꞌsa nën pita.
—Tëhuën cha chin iyaroꞌsaꞌ maꞌsha rá chin yonqui hua tëra, sacaiꞌ Yosë huaꞌa‑

nën të rinquë yaꞌconacasoꞌ. 25 Niꞌcoꞌ. Nahuan huëratën piꞌpi raꞌ huaya naninën 
yaꞌhuë tërin. Camiyoso panca masho niꞌton, co piꞌpisha tërantaꞌ nanitërinhuëꞌ 
inaquë yaꞌconacasoꞌ. Ina quëran saca sacaiꞌ maꞌhuanoꞌsasoꞌ Yosë huaꞌa nën të‑
rinquë yaꞌconacaisoꞌ, itaantarin.

26 Ina natanahuatonaꞌ, paꞌyanpi:
—Napoahuarëꞌ, ¿incha nica chaꞌë rëꞌpoya? nitopi. 27 Yaꞌi piya notëë ra huaton, 

Quiso sori itapon:
—Co insontaꞌ inaora nanitërinhuëꞌ chaꞌëcasoꞌ. Yosëí chin nani tërin 

anoyacancantinquëmasoꞌ. Yaꞌi piya nani ta parin, itërin.
28  —Niꞌquëꞌ Maistro. Quiyasoꞌ nani yaꞌipi maꞌsha në huëi huëshirahuatoi, 

imarain quën, itërin Pitrori.
29 —Tëhuën cha chin iyaroꞌsaꞌ imama coso marëꞌ nani maꞌsha patohuatamaꞌ, 

naꞌcon naꞌcon Yosë catahuarinquëmaꞌ, tënahuë. Aꞌnaquëmaꞌ mini nana‑
mëhuë aꞌchi na ca maso marëꞌ co huachi yaꞌhuëmiataramahuëꞌ. Aꞌnaquëmaꞌ 

pëinëmaꞌ, iyaparimaꞌ, oshiparimaꞌ, tatamaꞌ, mamamaꞌ, huiꞌnamaꞌ, noꞌpanëmaꞌ, 
inapita patëramaꞌ. 30  Ca imama coso marëꞌ napohuatamaꞌ, Yosë naꞌcon 
naꞌcon quëtantarinquëmaꞌ. Isoroꞌpaquë chachin pasaroꞌ aquëtë pochin 
pëiroꞌsaꞌ, iyaroꞌsaꞌ, oshiroꞌsaꞌ, mamaroꞌsaꞌ, huaꞌhuaroꞌsaꞌ, noꞌparoꞌsaꞌ inapita 
quëtarinquëmaꞌ. Noya cancantaramaꞌ. Napoaponahuëꞌ, apari si ta ri nën quëma 
antaꞌ. Aꞌna tahuë riso huachi Yosëꞌpaꞌ nanpimiataramaꞌ. 31 Aꞌna quën ipora 
chiní quën nanantopirinahuëꞌ, aꞌna tahuëri topinan piyapi pochin nisapi. Aꞌna‑
quënso nipirinhuëꞌ, ipora topinan piyapi pochin nicaponahuëꞌ, aꞌna tahuëri 
chiní quën nanan tapi, itërin Quiso sori.

Chiminacasoꞌ shaꞌhuiantarinsoꞌ 
(Mateo 20.17-19; Lucas 18.31-34)

32  Ina quëran ira paꞌtahuatonaꞌ, Quirosarinꞌpaꞌ paan ta rapi niꞌton, caꞌta‑
noꞌsa nën pita paꞌyanpi. Imapisopitantaꞌ tëꞌhua topi. Quiso soso nipirinhuëꞌ, 
quëchi të rarin. Naquë ran chin caꞌta noꞌsa nën pita amashamiachin quëpa ra‑
huaton, maꞌsona onpocasoꞌ shaꞌhuitaantarin. 33  “Noya iyaroꞌsaꞌ natancoꞌ. 
Iporasoꞌ Quirosarinꞌpaꞌ paꞌsarëhuaꞌ. Inatohuaꞌ nani maꞌsha onpo ta ri naco. Yosë 
quëran quëma pico nipirahuëꞌ, inaquë shaꞌhuirapiarinaco. Corto huaꞌanoꞌsaꞌ, 
cotio maistroꞌsaꞌ, inapita masa hua to naco, ‘Tëpacasoꞌ yaꞌhuërin,’ tosapi. Ina 
tosahuatonaꞌ, nisha piya piꞌ saquë yoꞌcoaninaco tëpai na coso marëꞌ. 34 Inapita 
tëhua ra hua to naco, ipita ri naco. Chiní quën huihuia ri naco, pëꞌsha ra ri naco. Ina 
quëran tëpa ra ri naco. Chiminaporahuëꞌ, cara tahuëri quëran nanpian ta rahuë,” 
itan tarin.

Santiaco, Coansha, inapita nohuantopisoꞌ 
(Mateo 20.20-28)

35  Ina quëran Santiaco, Coansha, inapita Quisoso huëca paipi. Sipitio 
huiꞌnin pita inahuasoꞌ.

—Piꞌpian Maistro natainquën, topiraihuëꞌ, itopi.
36 —¿Maꞌtaꞌ iyaroꞌsaꞌ nohuantëramaꞌ? itërin.
37 —Aꞌna tahuëri noya noya huaꞌa nën taran. Huaꞌan yaꞌcon patan, chiní‑

quën nanan quëtocoi. Aꞌnasoꞌ quëma inchinan quëran ahuënsëquëꞌ, aꞌnantaꞌ 
ahuënan quëran ahuënsëquëꞌ, topiraihuëꞌ, itopi.

38  —Canpitasoꞌ co noꞌtë quën yonquiátëraramahuëꞌ. Co yaꞌipi 
nitochátëraramahuëꞌ. Chiní quën iyaroꞌsaꞌ parisitarahuë. Main oꞌorëso pochin 
paꞌpi parisitarahuë. Iꞌquë yaꞌcoitërëso pochin aparisitarinaco. Canpitantaꞌ 
aparisitohuachinënquëmaꞌ, ¿ahuantapomaꞌ ti? itërin.

39 —Ahuan tarai, itopi cato chachin.
—¡Napo rinchi paya! Ca pochin mini canpitantaꞌ main oꞌorëso pochin 

parisitaramaꞌ. Iꞌquë yaꞌcoitërëso pochin parisitaramaꞌ. 40  Napoaponahuëꞌ, 
co casoꞌ nanitërahuëꞌ chiní quën nanan quëtaꞌhuanquëmasoꞌ. Tata Yosëí chin 
nanitërinsoꞌ. Inari nohuan të rin so pita inchi na nëhuë quëran ahuën sëarin. Nani 
inapita marëꞌ taparin huachi, itërin.

41 Chiní quën nanan nohuantopisoꞌ natanahuatonaꞌ, aꞌnapitarisoꞌ noꞌhuipi. 
42  Quiso soso nipirinhuëꞌ, yaꞌipi caꞌta noꞌsa nën pita përa sa huaton, pënënin.

—Co Yosë imapisopitahuëꞌ chiní quën nanantacaisoꞌ paꞌya topi. Huaꞌan 
yaꞌcon pa chi nara, chiní quën nanantatonaꞌ, yacamaitopi. Piyapinënpitantaꞌ 

 787 Marcos 10



aparisitopi. 43  Canpi taso nipirinhuëꞌ, ama inapita pochin cancantocosohuëꞌ. 
Yosë huaꞌa nën të rinquë yaꞌcon pa tëra, co chiní quën nanantacasoꞌ 
nohuantërëhuëꞌ. Noya noya yanipatamaꞌ, yaꞌipi piyapiꞌsaꞌ catahuacoꞌ. 
44  Topinan piyapi pochin cancantocoꞌ. Cata hua ca soá chin yonquihuatamaꞌ, 
Yosë noya nicatënquëmaꞌ, chiní quën nanan quëtarinquëmaꞌ. 45  Cantaꞌ Yosë 
quëran quëma pico niporahuëꞌ, co aꞌna pita camai caꞌhuaso marëꞌ oꞌmarahuëꞌ. 
Piyapiꞌsaꞌ cata hua caꞌhuaso marëꞌ oꞌma rahuë. Chimi na rahuë naꞌa piyapiꞌsaꞌ 
nichaꞌë caꞌhuaso marëꞌ, itërin Quiso sori.

Somaraya anoyatërinsoꞌ 
(Mateo 20.29-34; Lucas 18.35-43)

46 Ina quëran paantarahuatonaꞌ, Quiri coquë canconpi. Caꞌta noꞌsa nën pi tarë 
chachin pipi hua chi nara, naꞌa piyapiꞌsarintaꞌ imasapi. Naporoꞌ aꞌna soma raya 
ira yonsanquë huën sëarin quënan conpi. Timio huiꞌnin niꞌton, Partimio itopi. 
Soma raya niꞌton, nani tahuëri coriqui topinan maꞌpa tárin. 47 “Quisoso Nasa‑
ri toquë yaꞌhuërinsoꞌ huëꞌ sarin,” topi, natan tërin. Ina natan taton:

—¡Noso roco Sinioro! Quëmasoꞌ Tapicoꞌ shin quën niꞌton, noso roco cantaꞌ, 
itërin chiní quën nontaton.

48  Aꞌna pi tari natanahuatonaꞌ, noꞌhuipi.
—Taꞌtëquëꞌ, itopirinahuëꞌ, aquë aquëtë chachin chiní quën nontan tarin.
—¡Noso roco cantaꞌ! Quëmasoꞌ Tapicoꞌ shin quën niꞌton, onpopiontaꞌ noso‑

roco, itan tarin. 49 Quisososoꞌ nata na huaton, chini conin:
—Shaꞌhuitocoꞌ huëꞌin, itërin. Napo to hua china, shaꞌhui topi.
—Noya cancantëquëꞌ iyasha. Nani përa rin quën niꞌton, Quisoso nontiiquëꞌ, 

itopi. 50 Aꞌmorinsoꞌ tëꞌya ta huaton, aꞌna roá chin Quiso soquë paꞌnin.
51 —¿Maꞌtaꞌ iyasha, onpo chin quën? itërin Quiso sori.
—Anoya ra ya toco Maistro cantaꞌ noya niꞌtantaꞌi, itërin.
52  —Inta nipa chin, noya paquëꞌ. Natë ranco niꞌton, carin quën anoya ta ran‑

quën, itërin. Napo to hua china, noya niꞌtërin. Noya ta huaton, Quisoso imarin.

Quirosarinquë canconinsoꞌ 
(Mateo 21.1-11; Lucas 19.28-40; Juan 12.12-19)

11  1 Quiro sa rinquë yaꞌca ri to hua chi nara, Pitipaquiꞌpaꞌ canconpi. Ina 
yaꞌca riya Pitania yaꞌhuërin antaꞌ. Oriposë panënquë canco na huaton, 

catoꞌ caꞌta noꞌsanën shaꞌhui ta huaton, aꞌparin.
2  —Pasoꞌ nina noquë pacoꞌ. Canconpatamaꞌ, aꞌnaraꞌ mora huiꞌnapishin 

aꞌsonpinan quënanconaramaꞌ. Co incari tërantaꞌ huënsëchátërarinhuëꞌ. 
Iꞌquir itahuatomaꞌ, quëshico.  3  “¿Onpotaomataꞌ iꞌquir itaramaꞌ?” 
itohuachinënquëmaꞌ: “Sinio rori nohuan tërin. Apira isëquë acoquian tarai,” 
itocoꞌ, itërin Quiso sori.

4  Paꞌsahuatonaꞌ, mora aꞌsonpinan yaꞌcoa naquë quënan conpi. Cachi 
yonsanquë huani rarin. Quënanahuatonaꞌ, iꞌquiritonpi.

5 —¿Onpotaomataꞌ morasoꞌ iꞌquiritaramaꞌ? itopi inaquë niꞌsapisopitari.
6  “Sinio rori nohuan tërin,” itohua china: “Inta nipa chin, quëpaquëꞌ,” itopi. 

7 Napo to hua chi nara, Quiso soquë quëpi. Aꞌmopisoꞌ masahuatonaꞌ, mora aipi 
huëtopi. Nani huëto hua chi nara, ina aipi Quisoso huën së ra huaton, paꞌsarin. 
8  Naꞌa piyapiꞌsaꞌ quëchitahuatonaꞌ, cachiquë aꞌmopisoꞌ huëtapi. Aꞌnapitantaꞌ, 

panpë mono pochin ninin so pita nishitëtahuatonaꞌ, noꞌpaquë huëtë ran tapi. 
Inataquëchin Quisoso paꞌsarin huachi.

9-10 Piyapiꞌsaꞌ quëchi të rapi. Aꞌnaquëontaꞌ Quisoso imasapi. Yaꞌipi piya piri 
paꞌyatatonaꞌ, chiní quën nonsapi.

—¡Nichaꞌëcoi Tata Yosë! ¡Ma noyacha Quiso soso paya! Tapicoꞌ shiin 
inasoꞌ. ¡Quëmari chachin chiní quën nanan quëtëran! ¡Quëma nohuanton, 
israiroꞌsacoi huaꞌanëntarincoi! tosapi.

11 Quiro sa rinquë canco na huaton, Yosë chino to piso pëiquë noꞌtëërin. Yaꞌipi 
maꞌsha inaquë niꞌsárin. Nani iꞌhuarin niꞌton, pipian tarin. Shonca catoꞌ caꞌta‑
noꞌsa nën pi tarë chachin Pitaniaꞌpaꞌ paꞌpi.

Iquira nara yanicaso marëꞌ shaꞌhuitërinsoꞌ 
(Mateo 21.18-19)

12  Tahuë ri rinquë Pitania quëran huënantarahuaton, Quisoso tanarin. 
13  Aquëran iquira nara quënanin. Naꞌa mono huanin niꞌton: “Inaya tërantaꞌ 
nitërinsoꞌ caꞌi,” taꞌton, paahuapirinhuëꞌ, co mantaꞌ nitërinhuëꞌ. Mono quë na‑
chin quënan conin. Co tahuë rinën naniyatërarinhuëꞌ niꞌton, co nitërinhuëꞌ.

14 —Ama huachi iso nara nichinsohuëꞌ. Co huachi insoari tërantaꞌ nitërinsoꞌ 
caponhuëꞌ, tënin Quisoso. Caꞌtanoꞌsanënpitarintaꞌ nata napi.

Nipaꞌantopisopita Yosë chinotopiso pëi quëran aꞌparinsoꞌ 
(Mateo 21.12-17; Lucas 19.45-48; Juan 2.13-22)

15  I na quëran Quiro sa rinquë canconpi. Yosë chino to piso pëiquë 
yaꞌconahuatonaꞌ, naꞌa nipaꞌan to pi so pita quënan conpi. Quiso sori quënan‑
co na huat on,  co noyahuëꞌ niꞌnin. Napoaton aꞌparin. Aꞌna quën inaquë 
coriqui ni can piarapirinahuëꞌ, misanënpita pitaton, ohuërëtëraꞌpiarin. 
Nëpëꞌ paꞌanpisopitantaꞌ aꞌpa ra huaton, huën së piquë tëꞌya tërin. Ina quëran 
yaꞌipi piy api ꞌsaꞌ pënënin. 16  “Ama nisha nisha maꞌsha Yosë pëinënquë 
quëntacosohuëꞌ,” tënin. Ina quëran aꞌchin taton, itapon:

17 —Yosë quiri ca nënquë ninshitërinpoaꞌ. “Ca nohuanto, pëinëhuë yaꞌhuëꞌin 
nontiinaco so marëꞌ. Yaꞌipi piyapiꞌsaꞌ nisha nisha nananquë nonpi so pita 
nontiinacoso marëá chin acotëranquëmaꞌ,” tënin Yosë. Canpi taso nipirinhuëꞌ, 
ihuatëroꞌsaꞌ yaꞌhuë piquë pochin atarantëramaꞌ, itërin Quiso sori.

18  “ ¡Maꞌpi tacha nito tërin paya!” topi yaꞌipi piyapiꞌsaꞌ. Napoaton corto 
huaꞌanoꞌsaꞌ, cotio maistroꞌsaꞌ, inapi tanta natanahuatonaꞌ, tëꞌhua topi. “Yaꞌipi 
piya piꞌsari yaimapi,” taꞌtonaꞌ, Quisoso tëpacaisoꞌ chino topi. 19 Yatashirahuasoꞌ, 
Quisososoꞌ caꞌta noꞌsa nën pi tarë chachin ninano quëran pipiantapi.

Iquira nara ahuirinsoꞌ 
(Mateo 21.20-22)

20  T ahuë ri rinquë tashiramiachin huënantarahuatonaꞌ, iquira nara 
niꞌquiantapirinahuëꞌ, nani ahuirin. Itën quëran huarëꞌ ahuirin. 21 Ina niꞌsa‑
huaton, Pitro yonquirin.

—Niꞌquëchi  Ma istro. Iquira nara iꞌhuara shaꞌhuitëransoꞌ nani ahuirin 
huachi, itërin.

22  —Yaꞌipi canca nëma quëran Yosë natëcoꞌ. 23  Inasoꞌ, yaꞌipi nani ta parin. 
Ina nontohuatamaꞌ, chiní quën natëcoꞌ: “Co Yosë catahuarincohuëꞌ,” ama 

tocosohuëꞌ. Yaꞌipi canca nëma quëran ina natëhuatamaꞌ, catahuarinquëmaꞌ. 
“Yosë nohuan ton, iso motopi marëquë nichiꞌhuincain,” tënamaꞌ napo‑
rini, ina nohuanton nichiꞌhuincaitonhuëꞌ. 24  Napoaton Yosë nontatomaꞌ 
maꞌsona nipatamaꞌ, natëcoꞌ. “Tëhuën cha chin Yosë cata hua rinco,” topatamaꞌ, 
catahuaarinquëmaꞌ tënahuë. 25  Noya cancantatomaꞌ, Yosë nontocoꞌ. Aꞌna 
piyapi maꞌso na tërantaꞌ onpotohuachinquëmaꞌ, canpitarintaꞌ piꞌpian 
tërantaꞌ noꞌhuihuatamaꞌ, ina naniantocoꞌ. Yaꞌipi canca nëma quëran huarëꞌ 
nanan anoyat ocoꞌ Tata Yosë oshanëmaꞌ inquichinquëmaꞌ. [26  Co nanan 
anoyatohuatamahuëꞌ, Tata Yosëntaꞌ co oshanëmaꞌ inquitarinquëmahuëꞌ,] 
itërin Quiso sori.

Chiníquën nanantërinsoꞌ 
(Mateo 21.23-27; Lucas 20.1-8)

27 Ina quëran Quiro sa rinquë huëan tapi. Yosë chino to piso pëiquë yaꞌcon‑
coan ta hua  china, cotio ansianoꞌsaꞌ, corto huaꞌanoꞌsaꞌ, cotio maistroꞌsaꞌ 
inapi tari huëca paipi.

28  —¿Onporahuatontaꞌ chiní quën nanan taton, nipaꞌan to pi so pita aꞌparan? 
¿Intaꞌ nanan quëtë rin quën ina pochin nicacamasoꞌ? Shaꞌ hui tocoi, itopi.

29 —Inta nipa chin, carinquëmantaꞌ natainquëmaꞌ. Ina shaꞌhui to hua ta maco, 
inso sona nanan quëtërincosoꞌ shaꞌhuitaranquëmaꞌ. 30  ¿Incaritaꞌ Coansha 
nanan quëtërin piyapiꞌsaꞌ aporin ta caso marëꞌ? ¿Yosëri nanan quëtëca, piya‑
piꞌsari nica? ¿Maꞌtaꞌ tënamaꞌ canpita? Shaꞌhui toco carinquëmantaꞌ nanan 
quëtërincosoꞌ shaꞌhuichinquëmaꞌ, itërin Quiso sori.

31 Natanahuatonaꞌ, inahua capini nisha nisha ninon tapi. “¿Maꞌtaꞌ itahuaꞌ? 
‘Yosëri nanan quëtërin,’ itohuatëhuaꞌ, aꞌpaniarinpoaꞌ. ‘¿Onpoatomataꞌ nipa‑
chin co ina natëramahuëꞌ?’ itarinpoaꞌ. 32  Nipirinhuëꞌ, ‘Co Yosëri nanan 
quëtërinhuëꞌ. Piya piri quëtërin,’ itohuatëhuaꞌ, naꞌa piyapiꞌsaꞌ noꞌhuiarinënpoaꞌ. 
‘Yosëri Coansha aꞌparin pënëntacasoꞌ,’ topi yaꞌipi piyapi,” nitopi. 33  Nani 
ninon to hua chi nara, Quisoso itaponaꞌ:

—Ahuën. Co quiyasoꞌ nitotëraihuëꞌ. ¿Incarisoꞌ Coansha nanan quëto mara? 
Co nitotëraihuëꞌ taꞌa, toconpi.

—Noyapaꞌ. Napoahuarëꞌ, co carinquëmantaꞌ inso sona nanan quëtërincosoꞌ 
shaꞌhuitaranquëmahuëꞌ, itërin Quiso sori.

Inpriatoroꞌsaꞌ co noyahuëꞌ yonquipisoꞌ 
(Mateo 21.33-46; Lucas 20.9-19)

12  1 Ina quëran Quiso sori pënënto nanan shaꞌhuitaantarin:
“Aꞌna quëmapi pancana iminaton, oparotërin. Nani paira pi ra‑

huaton, naꞌpi quëran nanpi ninin opa toꞌpoitonaꞌ, huino nica caiso marëꞌ. 
Napo ra huaton, naꞌpi quëran chachin tori ninin. Inaquë piya pinën yaꞌhuaton, 
noco rarin ama ihuacaiso marëhuëꞌ. Nani tiqui hua china, inpriatoroꞌsaꞌ 
acorin aꞌpai caiso marëꞌ. ‘Saca të ra maso marëꞌ nitërinsoꞌ pato ma chin canpi‑
taora marëꞌ macoꞌ. Pato ma chin cantaꞌ acotoco,’ itërin. Itahuaton, aꞌna parti 
paꞌnin. 2  Nitërinsoꞌ nani caya hua china, piya pinën aꞌparin patoma nitërinsoꞌ 
maꞌpacaiso marëꞌ. 3  Aꞌpapirinhuëꞌ, inpria to nën pi tari masahuatonaꞌ, ahuëpi. 
Ahuërahuatonaꞌ, topinan aꞌpaan tapi. 4  Naquë ran chin huaꞌa nëni aꞌna piya‑
pinën aꞌpaantapirinhuëꞌ, inantaꞌ motën pëꞌshatahuatonaꞌ, chiní quën noꞌhuipi. 

5 Ina quëran aꞌnantaꞌ aꞌpaantapirinhuëꞌ, inasoꞌ huachi tëpapi. Ina quëran naꞌa 
aꞌpaantapirinhuëꞌ, aꞌna quën ahuëpi, aꞌna quën tëpapi.

6  Napo to hua chi nara, huaꞌa nëni yonquian tarin. ‘¿Maꞌcha onpo chiya? Naꞌa‑
yaꞌpi aꞌpapirahuëꞌ, co mantaꞌ quëtopihuëꞌ. Huiꞌ nahuë naꞌcon nosoropirahuëꞌ, 
ina huachi aꞌpaa rahuë. Ina tëhuënchinsoꞌ natëponaꞌ nimara,’ taꞌton, huiꞌnin 
chachin aꞌparin. 7 Inpria to nën pi taso nipirinhuëꞌ, huiꞌnin quënanahuatonaꞌ 
ninon topi. ‘Pasoꞌ huiꞌ napi aꞌna tahuëri paꞌpin chimin pa chin, yaꞌipi huaꞌa nën‑
tarin huachi. Huëcoꞌ tëpaꞌahuaꞌ. Yaꞌipi maꞌsha nën pita canpoari matahuaꞌ,’ 
nitopi. 8  Naporahuatonaꞌ, huiꞌnin masahuatonaꞌ, tëpapi. Aipiran tëꞌya topi.

9 Paꞌpin natan to hua chin, ¿maꞌtaꞌ onpo tin tapon huiꞌnin chachin tëpa topi 
niꞌquëhuarëꞌ? Chiní quën noꞌhuiton, inpria to nën pita tëpapon. Ina quëran 
nasha inpriatoroꞌsaꞌ acoantapon, tënahuë.

10  I ráca Yosë nohuanton, ninorin. Quiri ca nënquë ninshitërinsoꞌ ¿co 
nontëramahuëꞌ ti? Ninshi taton, naporin:

‘Naꞌpi quëran yapëihuachina, aꞌna naꞌpi yaꞌhuëpirinhuëꞌ, 
sacatoroꞌsari co nohuantopihuëꞌ. “Napoonin,” taꞌtonaꞌ, 
tëꞌyatopirinahuëꞌ.

Huaꞌanëni maantarahuaton: Iso naꞌpi mini naꞌcon naꞌcon 
nohuantërahuë pëicaꞌhuaso marëꞌ, taꞌton, noya acoantarin.

 11 Yosë chachin naporin.
Napoaton ¡Ma noyacha inasoꞌ ninin paya! tënëhuaꞌ,’ tënin 

quiricanënquë,” itërin Quisosori.
12  Natanahuatonaꞌ, cotio huaꞌa noꞌ sari chiní quën noꞌhuipi. “Chinotatonpoaꞌ 

pënënarinpoaꞌ,” taꞌtonaꞌ Quisoso yamapirinahuëꞌ tashinan pëiquë poꞌmo‑
caiso marëꞌ. Piyapiꞌsaꞌ niyon ton pi so pita tëꞌhuatatonaꞌ, co mapihuëꞌ. Patopi 
huachi.

Copirno marëꞌ coriqui maꞌpatërinsoꞌ 
(Mateo 22.15-22; Lucas 20.20-26)

13  Ina quëran huaꞌa noꞌ sari yonquipi Quisoso nonpin ta caiso marëꞌ. 
Napoaton aꞌna quën parisioroꞌsaꞌ aꞌpapi. Caraí chin Irotisë imarinsopitantaꞌ 
aꞌpapi. Yapaꞌpa chi nara, itaponaꞌ: “Paatomaꞌ, nisha nisha natancoꞌ. Co 
noꞌtë quën aꞌpanihuachinquëmahuëꞌ, shaꞌhuirapiahuaꞌ,” itatonaꞌ, aꞌpapi. 
14 Canconahuatonaꞌ, noyásha nontonpi nonpin ta caiso marëꞌ.

—Noꞌtë quën Maistro nontë rancoi. Co piyapiꞌsaꞌ paꞌyatiinënquënso marëꞌ 
aꞌchinanhuëꞌ. Co huaꞌan tërantaꞌ tëꞌhuatëranhuëꞌ. Yosë nohuantërinsoꞌ noꞌtë‑
quën aꞌchin të rancoi. Napoaton yana ta nain quën. Noma copirno nisha piyapi 
niponahuëꞌ, yaꞌipinpoaꞌ huaꞌanëntërinpoaꞌ. Coriqui maꞌpain poaso marëꞌ 
comi sionën aꞌparin. Huëꞌ pa chin, ¿noya ipora quëtacasoꞌ ti? ¿Maꞌtaꞌ Yosë 
nohuan tërin nicaꞌhuaisoꞌ? Shaꞌ hui tocoi nito chii, itopi.

15 Yanonpintopisoꞌ nito taton, Quiso sori itërin:
—¡Canpitasoꞌ nonpintënquëmaꞌ! ¿Maꞌmarëtaꞌ yaatëhuëramaco? Noma 

coriqui quëshico niꞌi, itërin.
16 Napo to hua china, quëtopi.
—¿Intaꞌ isosoꞌ nonanpisoꞌ? itohua china, —Noma copirno, itopi.
—¿Intaꞌ nininëontaꞌ isëquë ninshi topi? itan tarin.
—Noma copirno chachin, itan tapi.

 791 Marcos 12



17 —Copirno maꞌshanën niꞌquëhuarëꞌ inacha chin quëtantacoꞌ. Napo ra‑
huaton, Yosëso nininpoaꞌ niꞌton, huaꞌanëntërinpoaꞌ. Yaꞌipi canca nëma quëran 
ina natëcasoꞌ yaꞌhuërin, itërin.

Natanahuatonaꞌ, paꞌyanpi. “¡Ma noyacha aꞌpa ni rinpoa paya!” nitopi.

Piyapiꞌsaꞌ nanpiantarapisoꞌ 
(Mateo 22.23-33; Lucas 20.27-40)

18  Ina quëran aꞌna pita cotio huaꞌanoꞌsaꞌ yaꞌhuërëꞌ huëꞌpi, satosioroꞌsaꞌ 
itopisoꞌ. Inapitasoꞌ nisha aꞌchinpi. “Piyapinpoaꞌ chiminpatëhuaꞌ, co onporontaꞌ 
nanpiantarihuahuëꞌ,” toconpi. Inahuantaꞌ Quisoso yanonpintatonaꞌ, iráca 
napopisoꞌ shaꞌ hui tiipi:

19 —Iráca, Maistro, Moisësë ninshi tërin pënëin poaso marëꞌ. “Quëmapi 
saꞌa po nahuë co huiꞌnin yaꞌhuëyátërasohuëꞌ saꞌin ayanan pi hua chin, ina iini 
chachin imoroën maantacasoꞌ yaꞌhuërin. Huiꞌna huan pa chin, iincoꞌ apoin inari 
yaꞌhuë rë ta caso marëꞌ. Ina quëran masho to hua chin, maꞌshanën, noꞌpanën, 
inapita masarin,” tënin Moisësë. 20 Canchisë iyaroꞌsaꞌ yaꞌhuërin. Paninansoꞌ 
saꞌapirinhuëꞌ. Co huiꞌnin yaꞌhuëyátërasohuëꞌ, saꞌin ayanan pirin. 21 Ina iini 
chachin maan tarin. Moisësë tëninso chachin manin. Inantaꞌ co huiꞌnin 
yaꞌhuëyátërasohuëꞌ, chimian tarin. Aꞌna iiontaꞌ inapoan tarin. 22  Canchisë 
iinpita chachin inapoan tapi. Co aꞌnaya tërantaꞌ huiꞌnin yaꞌhuëyátërasohuëꞌ, 
yaꞌipi taquipi. Ina quëran sanapintaꞌ chiminin. 23  Canchisë iinpita chachin 
nani mapirinahuëꞌ, nanpian ta caso tahuëri nani hua chin, ¿inquën chachincha 
saꞌin ninëꞌpoya? itopi.

24  —¡Canpitasoꞌ co noꞌtë quën yonquiramahuëꞌ! Yosësoꞌ chini chiní quën 
nanantopirinhuëꞌ, co nohuitëramahuëꞌ. Quiricanëontaꞌ nontapomarahuëꞌ, 
co canca nëma quëran natëramahuëꞌ. Napoaton co nanitëramahuëꞌ 
noꞌtë quën yonquicamasoꞌ. Yosë yaꞌipi nani ta parin. 25  Chimin pi so pita 
nanpiantahuachinaꞌ, co huachi saꞌaponahuëꞌ. Sanapiꞌsantaꞌ co huachi 
soꞌyaponahuëꞌ. Anquë ni roꞌsa pocha chin nisapi huachi. 26  Chimin pi so‑
pita tëhuën cha chin nanpian ta rapi. ¿Coꞌna ina Moisësë ninshitërinquë 
nontëramahuëꞌ? Sarsa naraꞌ huaya orotarinsoꞌ nicasoꞌ, Yosëri nontërin. “Casoꞌ 
Yosëco. Apraan chino ta rinco. Isaco, Cacopo, inapitantaꞌ chino ta ri naco,” itërin 
Yosëri. 27 Nanpi rë hua so pi ta rá chin Yosë chinotarëhuaꞌ. Napoaton Apraan, 
Isaco, Cacopo, inapita nani chiminpirinahuëꞌ, nanpian ta rapi. Canpitasoꞌ co 
noꞌtë quën yonquiramahuëꞌ, itërin Quiso sori.

Yosë naꞌcon naꞌcon nohuantërinsoꞌ 
(Mateo 22.34-40)

28  Satosioroꞌsarëꞌ ninontasoiꞌ, aꞌna cotio maistro huëꞌnin. Nata na huaton: 
“Ma noyacha Quisososoꞌ nito tërin paya,” taꞌton, itapon:

—Yosë naꞌcon pënëninpoaꞌ. ¿Maꞌtaꞌ naꞌcon naꞌcon nohuan tërin natëcasoꞌ? 
itërin.

29  —Inta nipa chin iyasha aꞌchin chin quën. Yosë quiri canën quëran 
chachin shaꞌhuitërinpoaꞌ. “Yaꞌipi israiroꞌsanquëmaꞌ, natancoꞌ. Yosëí chin 
huaꞌanëntërinpoaꞌ. Inasá chin natërëhuasoꞌ. 30 Ina naꞌcon naꞌcon nosorocasoꞌ 
yaꞌhuërin. Yaꞌipi canca nëma quëran, yaꞌipi huaꞌ ya nëma quëran, yaꞌipi yonqui‑
nëma quëran, yaꞌipi chinirama quëran, yaꞌipi inaquë ran pita nosoromiatocoꞌ. 

31 Isontaꞌ Yosë nohuan tërin: Quëmaora nino so ro ranso pocha chin aꞌnapitantaꞌ 
nosorocoꞌ,” tënin. Nosorotacasoꞌ naꞌcon naꞌcon nohuan tërin, itërin Quiso sori.

32  —Tëhuën cha chin Maistro noꞌtë quën nonan. Aꞌnaí chin Yosë yaꞌhuërin. Co 
aꞌna yaꞌhuërinhuëꞌ. 33 Yaꞌipi canca nënpoa quëran, yaꞌipi yonqui nënpoa quëran, 
yaꞌipi chini rëhua quëran, yaꞌipi inaquë ran pita nosoromiatacasoꞌ yaꞌhuërin. 
Napo ra huaton, canpoara nino so ro rëso pocha chin aꞌnapitantaꞌ nosorocasoꞌ 
yaꞌhuërin. Iráca Moisësë pënëninpoaꞌ. “Yosë yachinotohuatamaꞌ, osha nëma 
marëꞌ maꞌsha tëpatomaꞌ, ahuiquitocoꞌ,” itërinpoaꞌ. Inapopirëhuahuëꞌ, co Yosë 
nosorohuatëhuahuëꞌ, co piyapiꞌsantaꞌ nosorohuatëhuahuëꞌ, Yosësoꞌ co onpo‑
pin chin noya niꞌsarinpoahuëꞌ, itërin.

34  —Noꞌtë quën iyasha yonquiran niꞌton, piꞌpian pahuantarinquën Yosë 
huaꞌa nën të rinquë yaꞌconacasoꞌ, itërin Quiso sori.

Ina quëran yaꞌipi piyapiꞌsaꞌ tapanatonaꞌ, co huachi nohuantopihuëꞌ 
nataantacaisoꞌ.

Yosëri aꞌpaimarinsoꞌ 
(Mateo 22.41-46; Lucas 20.41-44)

35 Ina quëran Yosë chino to piso pëiquë Quiso sori piyapiꞌsaꞌ aꞌchintaantarin.
—Iráca quiri canën quëran Yosë tapon: “Aꞌna tahuëri aꞌna quëmapi acoa‑

rahuë piyapiꞌsaꞌ nichaꞌë caso marëꞌ. Inasoꞌ Cristo,” tënin. Cotio maistroꞌsasoꞌ 
aꞌchin pa chi nara, “Cristosoꞌ Tapi shiaꞌ huain,” topi. ¿Onpoatontaꞌ naporin? Ina 
iyaroꞌsaꞌ yonquicoꞌ. 36  Iráca Ispi rito Santo nohuanton, Tapi chachin ninshi‑
tërin. Cristo ninoton, naporin:

Yosëri Sinioronëhuë shaꞌhuitërin.
“Inchinanëhuë quëran huënsëquëꞌ
inimiconënpita cari minsëchinquën,” itërin Yosëri, tënin Tapi.

37 Shiaꞌ huain niponahuëꞌ, Cristo yonquiaton, “Sinio ro nëhuë,” tënin Tapi. Piyapi 
chachin nipirinhuëꞌ, Tapiri chino tërin. ¿Onpoatontaꞌ naporin? itërin Quiso sori. 
“Yosë huiꞌnin chachin niꞌton, naporin,” taꞌcaiso nipirinhuëꞌ, co mantaꞌ topihuëꞌ.

Notohuaroꞌ piyapiꞌsaꞌ niyon ton pi so pi taso nipirinhuëꞌ, nóya natanpi.

Maistroꞌsaꞌ pënëninsoꞌ 
(Mateo 23.1-36; Lucas 11.37-54; 20.45-47)

38  Ina quëran Quiso sori aꞌchintaantarin. “Niꞌcona cotio maistroꞌsaꞌ 
nonpintochinënquëmaꞌ. Aꞌna quën napo ropi aꞌmopi piya piꞌsari nohui ta caiso 
marëꞌ. Ina pochin aꞌmosahuatonaꞌ, cachiquë paꞌpa chi nara, naꞌa piya piꞌsari 
noya nontopi. ‘Huëꞌcama maistro,’ itohua chi nara, paꞌya topi. 39 Cotioroꞌsaꞌ 
niyon ton piso pëiquë yaꞌcon pa chi nara, huaꞌanoꞌsapitarëꞌ yahuën së conpi. 
Pita nipa chi nara, huancánachin yahuën sëpi.  40  Noya nonaponaraihuëꞌ, 
aꞌnaya aꞌnaya quëyoronoꞌsaꞌ nonpintatonaꞌ, maꞌshanënapita matopi. Ama 
noninacaiso marëhuëꞌ huaꞌquiꞌ Yosë nontopirinahuëꞌ, co canca nëna quëran 
natëpihuëꞌ. Ina marëꞌ aquë aquëtëꞌ Yosëri anaꞌin tarin,” tënin.

Quëyoron Yosë marëꞌ coriqui acorinsoꞌ 
(Lucas 21.1-4)

41 Ina quëran coriqui cacon notë nanquë Quisoso huën sërin. Piyapiꞌsaꞌ 
niꞌsárin. Notohuaroꞌ piyapiꞌsaꞌ huëꞌsahuatonaꞌ, coriqui Yosë marëꞌ inaquë 

poꞌmo qui rapi. Naꞌa maꞌhuanoꞌsasoꞌ naꞌcon coriqui poꞌmorapirinahuëꞌ. 42  Ina 
quëran aꞌnara quëyoron huëꞌnin, saꞌahua nininsoꞌ. Cato të raꞌhua yaí chin 
coriqui poꞌmo quirin, piꞌpi raꞌ huaya paꞌtërinsoꞌ.  43  Caꞌta noꞌsa nën pita përa sa‑
huaton, Quiso sori itapon:

—Noꞌtë quën itëranquëmaꞌ. Naꞌa piyapiꞌsaꞌ naꞌcon coriqui poꞌmorapirinahuëꞌ, 
iso quëyoronsoꞌ, naꞌcon naꞌcon poꞌmo quirin, tënahuë. 44 Maꞌhuanoꞌsasoꞌ naꞌa 
coriquihuanatonaꞌ, yaꞌsotopisoꞌ acopi. Iso sana piso nipirinhuëꞌ, piꞌpian yaꞌhuë‑
cha rinso tërantaꞌ tiquirin. Co huachi yaꞌhuëtërinhuëꞌ. Napoaton naꞌcon naꞌcon 
Yosë quëtërin, tënahuë, itërin.

Yosë chinotopiso pëiꞌ ohuatapisoꞌ 
(Mateo 24.1-2; Lucas 21.5-6)

13  1 Ina quëran Yosë chino to piso pëi quëran pipi hua chi nara, aꞌna caꞌta‑
noꞌsa nëni itapon:

—Niꞌquëꞌ Maistro. Ma noyá pia chin pëipisoꞌ. Panca raꞌpi quëran nipi, itërin.
2  —Iporasoꞌ noyá pia chin niꞌpiramahuëꞌ, aꞌna tahuëri yaꞌipi ohua tapi. Co 

aꞌna naꞌpiya tërantaꞌ niyaꞌhuiritarinhuëꞌ, itërin.

Ayaroꞌ tahuëri yaꞌcaritërinsoꞌ 
(Mateo 24.3-28; Lucas 21.7-24; 17.22-24)

3  Ina quëran Oriposë panënquë paꞌsa huaton, inaquë huën së conin. Caꞌta‑
noꞌsa nën pi ta rá chin yaꞌhuëapi. Aquë quëran Yosë chino to piso pëiꞌ notëë rapi. 
Pitro, Santiaco, Coansha, Antë risë, inapi tari itaponaꞌ: 4 “¿Onporotaꞌ Maistro 
ohua tapi? Yaꞌipi yataꞌhuantohuachinaꞌ, ¿onporahuachinataꞌ nitotapoi? Shaꞌ‑
hui tocoi quiyantaꞌ nito chii,” itopi.

5 “Niꞌcona iyaroꞌsaꞌ nonpintochinënquëmaꞌ. 6  Aꞌna quën huëcaponaꞌ, ‘Casoꞌ 
Cristoco. Yosë chachin aꞌpa rinco,’ tëcaponaꞌ. Nonpintëꞌ nipirinhuëꞌ, naꞌa piya‑
piꞌsari imaponaꞌ.

7 Nisha nisha parti piyapiꞌsaꞌ ninoꞌhuiapi. Niahuëatonaꞌ, quira nisapi. Ina 
natantohuatamaꞌ, ama paꞌyancosohuëꞌ. Tëhuën cha chin nisha nisha parti 
napo rapi. Napoaponahuëꞌ, co isoroꞌpaꞌ taꞌhuanchátëraponhuëꞌ. 8  Nisha 
nisha nananquë nonpi so pita ninoꞌhuitonaꞌ quira nisapi. Copir no roꞌsa capini 
ninoꞌhuitonaꞌ, piya pi nën pita camai rapi quira nica caiso marëꞌ. Aꞌna parti 
aꞌna parti ocohua paꞌsarin. Cosharoꞌ pahuan pa chin, tanari tiqui rarin. Niꞌcoꞌ. 
Sanapi yahuai hua china, iquitárin, co aꞌna roá chin huairinhuëꞌ. Inapo cha‑
chin ayaroꞌ tahuëri yaꞌca ri to hua china, naꞌcon parisitapirinahuëꞌ, co isoroꞌpaꞌ 
taꞌhuanchátëraponhuëꞌ.

9 Niꞌcona canpitantaꞌ nanian to ta maco. Aꞌna tahuëri masarinënquëmaꞌ. 
Imara ma coso marëꞌ coisëquë shaꞌhuirapiarinënquëmaꞌ. Cotio niyon‑
ton piso pëiroꞌsaquë huihuiarinënquëmaꞌ. Imara maco niꞌton, chirinchi 
huaꞌanoꞌsaꞌ yaꞌhuërinquëntaꞌ shaꞌhuirapiarinënquëmaꞌ. Ca nohuanto, 
inaquë quëpaarinënquëmaꞌ nana mëhuë shaꞌ hui ta caso marëꞌ. 10  Coꞌhuara 
isoroꞌpaꞌ taꞌhuanchatërasohuëꞌ, noya nanan yaꞌipi piyapiꞌsaꞌ shaꞌhuitacasoꞌ 
yaꞌhuërin. Nisha nisha nananquë nonpi so pita natainaꞌ. 11 Mapachinënquëmaꞌ, 
‘¿Maꞌcha tonoꞌpo coya?’ ama tocosohuëꞌ. Coisëꞌpaꞌ quëpahuachinënquëmaꞌ, 
naporoꞌ Yosë catahuaarinquëmaꞌ noya nona ca maso marëꞌ. Co canpi taora 
nonsaramahuëꞌ. Ispi rito Santo ayonquiarinquëmaꞌ noya nona ca maso marëꞌ. 

12  Naporoꞌ tahuëriꞌsaꞌ nisha nisha yonquiapi. Aꞌna quën imasa ri naco. Aꞌna‑
quënso nipirinhuëꞌ co nohuantarinacohuëꞌ niꞌton, quëmo pi nën pita capini 
ninoꞌhuiapi. Aꞌna quën iin chachin niponahuëꞌ, shaꞌhui ra piarin tëpa caiso 
marëꞌ. Aꞌna quën huiꞌnin pita imapa chi naco, paꞌpini chachin shaꞌhui ra piarin. 
Aꞌna quën aꞌshinhuë nipon, paꞌpinhuë nipon, imapa chi naco, huiꞌ nin pi tari 
chachin shaꞌhui ra piapi tëpa caiso marëꞌ 13  Imara maco niꞌton, yaꞌipi piyapiꞌsaꞌ 
noꞌhuiarinënquëmaꞌ. Napoaponahuëꞌ, chimi naquë huarëꞌ imamia to hua‑
ta maco, chaꞌë sa rama huachi. 14  Aꞌna tahuëri inimicoroꞌsaꞌ Yosë pëinënquë 
yaꞌconahuatonaꞌ, paꞌpi co noyahuëꞌ nisapi niꞌton, tapiaponaꞌ, co huachi 
inaquë Yosë chinotapihuëꞌ. (Ina quirica nontohuatamaꞌ, noya yonquicoꞌ.) 
Ina niꞌpat amaꞌ, naporoꞌ taꞌacoꞌ. Cotia parti yaꞌhuëhuatamaꞌ, motopiꞌpaꞌ 
taꞌacoꞌ. 15 Pëinëmaꞌ aꞌcanamasoꞌ aipi yaꞌhuëhuatamaꞌ, ama maꞌsha në ma pita 
quëpa caso marëꞌ yaꞌconcosohuëꞌ. Aꞌna roá chin topinan pacoꞌ. 16 Iminë maquë 
sacatasënquëmaꞌ nipa chin, ama aꞌmoramaso tërantaꞌ maquintacosohuëꞌ. 
Manóton ta ꞌac oꞌ. 17 Naporo tahuëriꞌsaꞌ cayoronoꞌsaꞌ, shoꞌshopiaꞌhua 
yaꞌhuëtopisoꞌ, inapita parisitaponaꞌ. ¡Maꞌhuan tacha nica pona paya! 18  Yosë 
nontocoꞌ a ma oꞌnapi tahuëri inapocamasoꞌ yaꞌhuëꞌinsohuëꞌ. 19  Naporoꞌ 
tahuëriꞌsaꞌ piyapiꞌsaꞌ chini chiní quën parisitapi. Isoroꞌpaꞌ ninin quëran huarëꞌ 
co ina pochin parisichátërapihuëꞌ. Ina piquëraontaꞌ co onporontaꞌ ina pochin 
parisitaantarapihuëꞌ. 20 Yosë nohuanton, co huaꞌquiꞌ aparisitapihuëꞌ. Huaꞌquiꞌ 
aparisitapi napo rini, yaꞌipi piyapiꞌsaꞌ taquiꞌitonahuëꞌ. Nipirinhuëꞌ, piya pi nën‑
pita noso roaton, co nohuantërinhuëꞌ huaꞌquiꞌ aparisitacaisoꞌ. Huayo nin so pita 
nichaꞌë sarin huachi.

21 Naporoꞌ tahuëriꞌsaꞌ nisha nisha shaꞌhuitarinënquëmaꞌ. ‘¡Niꞌcochi, Cristo 
nani huëꞌnin!’ tosapi. Aꞌnapitantaꞌ taponaꞌ: ‘¡Niꞌcochi, pasëquë yaꞌhuarin!’ 
tosapi. Napotohuachinënquëmaꞌ, ama natëcosohuëꞌ. 22  Naꞌa nonpin nanan 
pënën to naꞌpi roꞌsa huëcaponaꞌ. ‘Casoꞌ Cristoco,’ tëcaponaꞌ aꞌna quën. ‘Casoꞌ 
nino to naꞌ pico,’ tosapi aꞌnaquëontaꞌ. Sacaiꞌ nininsoꞌ nisapi piyapiꞌsaꞌ nonpin‑
ta caiso m arë ꞌ. Niꞌsahuatonaꞌ: ‘Maꞌpi tacha nito tërin paya. ¿Yosë quëran 
oꞌma mara,  ti?’ taꞌtonaꞌ, naꞌa piya piꞌsari imasapi. Yosëri huayo nin so pita 
quëran huarëꞌ nonpintochinaichin nisapi. 23  Canpi taso nipirinhuëꞌ niꞌcona 
nonpintochinënquëmaꞌ. Nani shaꞌhuitëranquëmaꞌ ama naporoꞌ tahuëriꞌsaꞌ 
nonpintinënquëmaso marëhuëꞌ,” itërin Quiso sori.

Quisoso oꞌmacaso tahuëri 
(Mateo 24.29-35, 42, 44; Lucas 21.25-36)

24  I na tosa huaton taantarin: “Ina quëran iyaroꞌsaꞌ nani chiní quën 
parisitohuachinaꞌ, piꞌi tashiarin. Yoquintaꞌ co huachi aꞌpinarinhuëꞌ. 25 Napo‑
ra huaton, naꞌa tayoraroꞌsantaꞌ anotarin. Yaꞌipi inápaquë yaꞌhuërinsopitantaꞌ 
nacon nacon t apon. 26  Naporoꞌ yaꞌipi piyapiꞌsaꞌ niꞌsa ri naco. Yosë quëran 
quëma pico niꞌto, chitoroꞌ huan cana oꞌman ta ra rahuë. Chiní quën nanan tato, 
huëna rá chin huëna rá chin yaꞌnoa rahuë. 27 Oꞌman ta huato, anquëniroꞌsaꞌ aꞌpa‑
ra rahuë Yosëri huayo nin so pita yaꞌipi parti quëran ayon to na caiso marëꞌ. 
Paꞌsahuatonaꞌ, nisha nisha parti quëran huarëꞌ ayon to napi huachi.

28  Iquira nara papo tërin quëran, iyaroꞌsaꞌ, nitotocoꞌ. Taꞌa mënquë monoan‑
ta hua china,  ‘Nani oꞌnapi nani riarin huachi,’ topi. 29 Inapo cha chin nani 
maꞌsha onpo r a hua china, nitotaramaꞌ. ‘Oꞌmantacasoꞌ tahuëri nani riarin 

huachi,’ tosaramaꞌ. 30  Noꞌtë quën shaꞌhuitëranquëmaꞌ. Coꞌhuara cotioroꞌsaꞌ 
huënton taꞌhuanchatërasoihuëꞌ, nani maꞌsha onpo rapi. 31 Isoroꞌpaꞌ taꞌhuan‑
tarin. Piꞌiroꞌtëntaꞌ taꞌhuan tarin. Ca nona huëso nipirinhuëꞌ, co onporontaꞌ 
taꞌhuantarinhuëꞌ. Noꞌtë quën nonahuë niꞌton, yaꞌipi shaꞌhui të ran quë maso 
chachin naniarin huachi.

32   Onpo ro sona oꞌmantacaꞌhuasoꞌ tahuëri nani hua chin, co insontaꞌ 
nitotërinhuë ꞌ. Co anquë ni roꞌsa tërantaꞌ nitotapihuëꞌ. Yosë huiꞌ ninco 
niporahuëꞌ, co ca tërantaꞌ nitotërahuëꞌ. Tata Yosëí chin nitotërinsoꞌ.

33  Napoaton ama huëꞌë rëso pochin cancantatomaꞌ, naniantocosohuëꞌ. 
Onpo ro sona oꞌmantacaꞌhuasoꞌ tahuëri nani hua chin, co nitotaramahuëꞌ. Yosë 
nontatomaꞌ, ninaco. Noya yonquiatomaꞌ, yaꞌhuëcoꞌ. 34  Aꞌna quëmapi aquë 
yapaꞌ ninso pochin nisarin. Yapaꞌpa china, inpria to nën pita camairin. Aꞌnaya 
aꞌnaya shaꞌ hui tërin maꞌsona nica caiso marëꞌ. Yaꞌcoana toꞌshitonaꞌpintaꞌ shaꞌ‑
hui taton: ‘Pëiꞌ noya niꞌquëꞌ,’ itërin. 35 Onpo ro sona pëiꞌ huaꞌanën huënantacasoꞌ 
co nitotopih uëꞌ. ‘Iꞌhua raya huarëꞌ huëcapon nimara. Yonotashiꞌ aꞌnaꞌ 
huëcapon nimara. Atari përasahuasoꞌ, huëcapon nimara. Tashíramiachin 
huëcapon nimara,’ topi. Inapo cha chin canpitantaꞌ oꞌman taꞌ huaso tahuëri 
co nitotatomahuëꞌ, nináco. 36  Niꞌcona aꞌna naya oꞌmato, huëꞌësënquëmaꞌ 
quënanquimatënquëmaꞌ. 37 Nani aꞌchin të ran quëma huachi. Yaꞌipi piyapiꞌsaꞌ 
nitochinaꞌ. ‘Ama huëꞌë rëso pochin cancantatomarahuëꞌ, ninaco,’ itarahuë 
yaꞌipi piyapiꞌsaꞌ,” itërin Quiso sori.

Quisoso macacaiso marëꞌ chinotopisoꞌ 
(Mateo 26.1-5; Lucas 22.1-2; Juan 11.45-53)

14  1 Catoꞌ tahuëri pahua narin Pascoa nanicasoꞌ. Naporoꞌ Yosëri iráca 
nichaꞌërinsoꞌ yonquiatonaꞌ, cosha tapi. Pan co huëpocatërinsohuëꞌ 

caꞌsapi. Pascoa nani ria hua china, cotio huaꞌanoꞌsaꞌ, cotio maistroꞌsaꞌ, inapi‑
tari chino tapi onpo ra hua ton sona Quisoso maca caiso marëꞌ. Nonpintatonaꞌ, 
yatë papi.

2  —Ama niyon ton piso tahuë riꞌsa chachin maahuasohuëꞌ, piyapiꞌsaꞌ 
noꞌhuihuachinënpoaꞌ. Quisoso paꞌya tapi niꞌton, ahuëarinënpoaꞌ, topi 
aꞌna quën.

Huaꞌsaiquë opomototërinsoꞌ 
(Mateo 26.6-13; Juan 12.1-8)

3  Quisososoꞌ Pita niaquë paꞌnin. Simon pëinënquë cosha ta pa tarin. Inasoꞌ 
chana caniori mapirinhuëꞌ, anoyatërinsoꞌ. Misaquë coshatasoiꞌ, aꞌnara sanapi 
huëꞌnin. Poti riaꞌ huaya nishanaꞌpi quëran nipisoꞌ quënin. Inaquë pimo huaꞌsaiꞌ 
naꞌcon paꞌtërinsoꞌ yaꞌhuërin. Poti riaꞌ huaya oparahuaton, Quisoso motënquë 
huaꞌsaiꞌ opomototërin. 4 Aꞌna quën noꞌhuitatonaꞌ, inahua capini ninon tapi.

—¿Onpoatontaꞌ iso huaꞌsaiꞌ paꞌton nipirinhuëꞌ chiniarin? 5  Paꞌanin napo‑
rini, cara pasa tahuëri marëꞌ pahuë rë to piso pochin coriqui canaitonhuëꞌ. 
Saꞌahuaroꞌsaꞌ quëtacasoꞌ yaꞌhuëchitonhuëꞌ, nitopi. Ina pochin yonquiatonaꞌ, 
sanapi noꞌhuipi.

6 Quiso so riso nipirinhuëꞌ, itapon:
—¿Maꞌmarëtaꞌ iso sanapi noꞌhuiramaꞌ? Tananpitocoꞌ. Naꞌcon noso roa tonco, 

inapo të rinco. 7 Nani tahuëri saꞌahuaroꞌsasoꞌ isëquë yaꞌhuë rapi. Nohuantohuatamaꞌ, 

nosoroaramaꞌ.  Napoaponahuëꞌ, casoꞌ co huaꞌquiꞌ canpi ta roꞌco yaꞌhuarahuëꞌ. 
8   Iso  sanapisoꞌ cancanën quëran noya yonquiaton, inapo të rinco. Coꞌhuara 
chimiyantërasocohuëꞌ, noso roa tonco, nonëhuë huaꞌ saiquë opotërinco paꞌpi ti na‑
coso marëꞌ. 9 Noꞌtë quën itaranquëmaꞌ. Insë quë sona noya nanan shaꞌhuihuachinaꞌ, 
iso sanapi napotërincosoꞌ shaꞌhui rapi antaꞌ. Co naniantapihuëꞌ, tënin.

Cotasëri shaꞌhuirapirinsoꞌ 
(Mateo 26.14-16; Lucas 22.3-6)

10 Shonca cato yaꞌ piri Quisoso caꞌtanpirinahuëꞌ, aꞌnaraꞌ corto huaꞌa noꞌsaquë 
paꞌnin shaꞌhui ra pi caso marëꞌ. Inasoꞌ Cotasë Isca rioti itopi. 11 Natanahuatonaꞌ, 
paꞌya topi: “Ina marëꞌ coriqui quëchin quën,” itopi. Ina quëran Cotasë yonqui‑
rarin poꞌoana quëran Quisoso aꞌno caso marëꞌ.

Pascoa tahuëri coshatopisoꞌ 
(Mateo 26.17-29; Lucas 22.7-23; Juan 13.21-30; 1 Corintios 11.23-26)

12  Pascoa nani hua china, nisha pan caꞌpi, co huëpocatërinsohuëꞌ. Naporoꞌ 
tahuëri chachin carniroaꞌhua iráca tëpa piso pochin tëpaan tapi capatonaꞌ 
yonqui caiso marëꞌ. Nani piꞌi piquë cotioroꞌsaꞌ napo rápi niꞌton, caꞌta noꞌsa nën‑
pi tari Quisoso itaponaꞌ:

—¿Intohuataꞌ Maistro paatoi Pascoa cosharoꞌ nii capa caso marëꞌ? itopi.
13  Napo to hua chi nara, catoꞌ caꞌta noꞌsa nën pita nontërin:
—Nina noquë pacoꞌ. Inaquë aꞌna quëmapi nacapiaramaꞌ. Yonquë iꞌsha 

chiꞌya tarin. Ina imacoꞌ. 14 Pëiquë yaꞌcon con pa chin, pëiꞌ huaꞌanën natanconcoꞌ. 
“¿Insëquëtaꞌ patoana yaꞌhuërin Pascoa cosharoꞌ capaꞌhuaisoꞌ?” tënin Maistro, 
itoncoꞌ. 15 Napotohuatamaꞌ, panca patoana inápaquë nininsoꞌ aꞌnotarinquëmaꞌ. 
Inaquë misa, huën sënan, inapita yaꞌhuë rarin cosha ta caso marëꞌ. Nani taparin 
huachi. Inaquë cosharoꞌ nicoꞌ canpoaꞌ capa caso marëꞌ, itërin.

16  Paꞌsahuatonaꞌ, nina noquë canconpi. Quiso sori shaꞌhui të rinso chachin 
quënan conpi. Inaquë Pascoa cosharoꞌ nipi capa caiso marëꞌ.

17 Nani tashiroꞌporapasoꞌ, Quisoso shonca catoꞌ caꞌta noꞌsa nën pi tarë chachin 
huëꞌpi. 18  Misaquë coshatasoiꞌ, Quiso sori itapon:

—Noꞌtë quën iyaroꞌsaꞌ itëranquëmaꞌ. Aꞌnaquëmaꞌ carëꞌ coshatapomarahuëꞌ, 
shaꞌhui ra pia ra maco, itërin.

19 Natanahuatonaꞌ, sëtopi. Sëtatonaꞌ, aꞌnaya aꞌna yari Quisoso natanpi.
—¿Incoitaꞌ  Sinioro yashaꞌhui ra pi rain quën? ¿Co cahuëꞌ nimara ti? topi 

aꞌnaya aꞌnaya.
20 —Shonca catonquëmaꞌ caꞌtanapomaracohuëꞌ, aꞌnaquëmaꞌ yashaꞌhui ra pi‑

ra maco. Ina sënanquëráchin iꞌshiaton carëꞌ caponahuëꞌ, yashaꞌhuirapirinco. 
21 Yosë quiri ca nënquë nino rin coso chachin chimi na rahuë. Yosë quëran 
quëma pico  ni porahuëꞌ, chimi na rahuë. Napoaponahuëꞌ, quëmapi 
yashaꞌhuirapirincosoꞌ maꞌhuantacha nicapon paya. Co nasitërinhuëꞌ napo‑
rini, noya noya niitonhuëꞌ, itërin.

22  C oshatasoiꞌ, pan masa huaton, Yosë nontërin. “Yospa rin quën Tata,” 
itahuaton, sëꞌpanin. Ina quëran, caꞌta noꞌsa nën pita quëtë raꞌpiarin.

—Caꞌcoꞌ iyaroꞌsaꞌ. Ca nonëhuë pochin isoꞌ, itërin. 23  Minëaꞌhuantaꞌ masa‑
huaton, “Yospa rin quën Tata,” itahuaton, inantaꞌ quëtërin. Quëto hua china, 
yaꞌipi oꞌopi.

24  —Ca huënai nëhuë pochin isoꞌ. Huënai nëhuë paꞌsarin niꞌton, nasha 
quëran canpitarëꞌ Yosë anoyatërinsoꞌ shaꞌhuichinquëmaꞌ imaca maso marëꞌ. 
Chimi na rahuë naꞌa piyapiꞌsaꞌ oshanënaꞌ inqui taꞌhuaso marëꞌ. 25  Noꞌtë quën 
itaranquëmaꞌ. Ipora quëran huarëꞌ co huachi opaiꞌ oꞌoantarahuëꞌ. Chimi na‑
rahuë huachi. Aꞌna tahuëri Yosë huaꞌanëntërinsoꞌ nani hua chin, nasha pochin 
nininsoꞌ oꞌoantarahuë. Naporoꞌ noya noya cancantarihuaꞌ, itërin.

Pitrori nonpinapicasoꞌ ninorinsoꞌ 
(Mateo 26.30-35; Lucas 22.31-34; Juan 13.36-38)

26 Nani Yosë cantanën cantarahuatonaꞌ, Oriposë panënquë paꞌpi. 27 Inaquë 
Quiso sori itapon:

—Tëhuën cha chin yaꞌipinquëmaꞌ taꞌa nan pia ra maco. Iráca quiri ca nënquë 
ninoton, Yosë naporin. “Ca nohuanto, pëꞌta hua to naꞌpi tëpaapi. Tëpahuachinaꞌ, 
ohui ca nën  pita yanquëë rapi,” tënin. Ipora tashi chachin napoaramaꞌ. 
28  Chiminaporahuëꞌ, Yosë ananpitaantarinco. Ananpitaantahuachinco, caꞌton 
Caririaꞌpaꞌ paꞌsa rahuë. Inatohuaꞌ niquënantarihuaꞌ, itërin.

29 —Aꞌna pita taꞌananpipirinënquëontaꞌ, co casoꞌ taꞌarahuëꞌ, itërin Pitrori.
30  —Noꞌtë quën iyasha itaran quën. Ipora tashi chachin coꞌhuara atari 

catoroꞌ përa shatërasohuëꞌ, cararoꞌ nonpi na pia ranco. “Co casoꞌ Quisoso 
nohuitërahuëꞌ,” toco napon, itërin Quiso sori.

31 —Quëma imasa ran quën niꞌton, yatëpapirinacohuëntaꞌ, co onporontaꞌ 
nonpinapiaranquënhuëꞌ, itërin Pitrori.

Inacha chin topi yaꞌi piya.

Quisoso sëtaton, Yosë nontërinsoꞌ 
(Mateo 26.36-46; Lucas 22.39-46)

32  Ina quëran nara roquë canconpi, Quisi mani itopiquë.
—Isëquë iyaroꞌsaꞌ huënsëtacoꞌ. Yosë nontë riꞌi, itërin Quiso sori.
33 Pitro, Santiaco, Coansha, inapitaíchin amashamiachin quëparin. Naporoꞌ 

sëtaton, co napion cancan tërin.
34 —Paꞌpi sëtë rahuë. Chiminchináchin sëtë rahuë. Isëquë huënsëtacoꞌ. Ama 

huëꞌëtomarahuëꞌ, niꞌtácoꞌ, itërin. 35-36  Amashamiachin paꞌsa huaton, ison co‑
na huaton, noꞌpaquë huarëꞌ monsho marin. Inaquë Yosë nontarin. “Quëma 
nohuan to huatan Tata, nichaꞌëco ama maꞌsha onpoꞌisohuëꞌ. Main oꞌorëso 
pochin parisitaꞌhuasoꞌ yaꞌhuërin. Co parisitaꞌhuasoꞌ nohuantaporahuëꞌ, quëma 
nohuan to huatan, maꞌsona yaonpotohuatancontaꞌ noya, tënahuë. Noꞌtë quën 
yana të ran quën,” itërin.

37 Ina quëran huënantapirinhuëꞌ, cara chachin huëꞌë sápi quënan quin tarin.
—¿Onpoa tonc ha iya Simon, huëꞌë saran paya? ¿Co aꞌna ora tërantaꞌ 

nanitëranhuë ꞌ niꞌtamasoꞌ ti? 38  Ama huëꞌëtomahuëꞌ, niꞌtácoꞌ. Yosë 
nontácoꞌ ama sopai minsëin quë maso marëhuëꞌ. Canca nëma quëran Yosë 
yanatëpiramahuëꞌ, co canpi taora chiní quën cancantëramahuëꞌ, itërin.

39   Naquë ran chin paan ta ra huaton, Yosë nontan tarin. Inacha chin 
itan ta ra huaton, 40 huënantapirinhuëꞌ, naquë ran chin huëꞌëan tapi quënan qui‑
nan tarin. Huëꞌëiꞌ iquitatonaꞌ, huëꞌë sápi. Tapanatonaꞌ, co nanitopihuëꞌ maꞌsha 
taꞌcaisoꞌ. 41 Naquë ran chin paan ta ra huaton, Yosë nontan tarin. Ina quëran 
huënantarahuaton, caꞌta noꞌsa nën pita itapon:

—¿Ipora huantaꞌ huëꞌësaramaꞌ ti? Nani huachi. Nani ora nanirin. Yosë 
quëran quëma pico nipirahuëꞌ, shaꞌhui ra pia rinco oshahuanoꞌsaꞌ macai na coso 
marëꞌ. 42  Huënsëcoꞌ paꞌahuaꞌ. Niꞌcoꞌ. Shaꞌhuirapiarincosoꞌ nani canquiarin, 
itërin.

Quisoso mapisoꞌ 
(Mateo 26.47-56; Lucas 22.47-53; Juan 18.2-11)

43  Nonaso chachin, Cotasë canquirin. Inantaꞌ Quisoso caꞌtanaponahuëꞌ, 
shaꞌhui ra piarin maca caiso marëꞌ. Noto huaro piya piꞌsari imaquiapi. Corto 
huaꞌanoꞌsaꞌ, cotio maistroꞌsaꞌ, ansianoꞌsaꞌ, inapi tari aꞌpa pi so pita. Sahuëni, 
shonqui, inapita sëꞌquëërahuatonaꞌ, huëꞌ sapi. 44 Coꞌhuara canshátërasoihuëꞌ, 
Cota sëri nani shaꞌ hui tërin Quisoso nohui ta caiso marëꞌ. “Apinorahuë quëran 
Quisoso nohuitatomaꞌ, macoꞌ. Noyá tonporahuatomaꞌ quëpacoꞌ, taꞌa hua chin,” 
itërin. 45 Canqui ra huaton, Quisoso yaꞌyo ran quirin. Ina quëran:

—Tashita Maistro itahuaton, apinoirin. 46  Ina quëran Quisoso chiní quën 
masapi.

47 Aꞌnaso nipirinhuëꞌ sahuë ninën ocoi ra huaton, corto huaꞌan inpria tonën 
ahuërin. Inapo taton, nishi të huë ra të tërin. 48  Quiso sori piyapiꞌsaꞌ itapon:

—Sahuëni, shonqui, inapita sëꞌquëërahuatomaꞌ, huëca pai ra maco. Mata raro 
pochin cancan ta to maco, ¿yama na maco ti? 49 Coꞌtana nani tahuë riya Yosë 
pëinënquë yaꞌhuëato, aꞌchi ná rahuë. Nicapomaracohuëꞌ, co manamacohuëꞌ. 
Napoaponahuëꞌ, Yosë quiri canën quëran nino ri na coso chachin masa ra maco, 
itërin.

50  Ina quëran yaꞌipi caꞌta noꞌsa nën pi tari taꞌa nan pipi. 51 Aꞌna huiꞌnapisoꞌ 
sahuanasaquëáchin nisoꞌquëë ta huaton Quisoso imasapirinhuëꞌ, mapi. 
Mapirinahuëꞌ, 52  sahuanasáchin mato hua chi nara, iꞌnan pi rapi taꞌarin.

Cotio huaꞌanoꞌsaquë quëpapisoꞌ 
(Mateo 26.57-68; Lucas 22.54-55, 63-71; Juan 18.12-14, 19-24)

53  Nani Quisoso masahuatonaꞌ, corto huaꞌan chini chiní quën nanantërinsoꞌ 
yaꞌhuë rinquë quëpapi. Inaquë yaꞌipi corto huaꞌanoꞌsaꞌ, ansianoꞌsaꞌ, cotio 
maistroꞌsaꞌ, inapita nani niyon tonpi. 54  Pitroso nipirinhuëꞌ, aquë quëran 
imaquiarin. Corto huaꞌan iꞌiratëꞌ pairapirinquë huarëꞌ imaquirin. Inaquë 
yaꞌco na huaton, ponisiaroꞌsapitarëꞌ huën sëaton, napën tarin.

55 Yaꞌipi huaꞌa noꞌ sari yatë papi niꞌton, aꞌnaya aꞌnaya Quisoso nonpi na pi caiso 
marëꞌ yonípirinahuëꞌ, co quënanpihuëꞌ. 56 Naꞌa nonpinapiaponaraihuëꞌ, nisha 
nisha nonconpi. Co inacha chin nonpihuëꞌ. 57 Aꞌna quën huanirahuatonaꞌ, taponaꞌ:

58  —Iꞌhua chachin Quisoso naporin, natanai. “Yosë pëinën piya piꞌsari 
nipisoꞌ ataꞌhuan ta huato, cara tahuëri quëran anoya tan ta rahuë. Co piya piꞌsari 
nipisohuëꞌ acoan ta rahuë,” toconin, itopi.

59 Napoaponahuëꞌ, co inahua tërantaꞌ inacha chin nonpihuëꞌ. Nisha nisha 
nonpi.

60 Corto huaꞌan chini chiní quën nanantërinsoari huani ra huaton, Quisoso 
itapon:

—¿Maꞌtaꞌ taꞌtonaꞌ isopita nona pi ri nën quën? ¿Co mantaꞌ tënanhuëꞌ ti? itërin.
61 Quiso soso nipirinhuëꞌ, co mantaꞌ tëninhuëꞌ. Taꞌtárin. Napo hua china, 

naquë ran chin nataantarin:

—¿Quëmasoꞌ Cristo, Yosë huiꞌnin quën chachin ti? itaantarin.
62  —Ca mini inaco. Aꞌna tahuëri niꞌsa ra maco. Yosë quëran quëma pico niꞌto, 

Yosë chiní quën nanan taton, inchinan quëran ahuën sëa rinco. Ina quëran 
chitoroꞌ huán cana oꞌman ta ra rahuë nian ta ra maco, itërin Quiso sori.

63  Ina nata na huaton Corto huaꞌanso, chiní quën noꞌhui tërin. Aꞌmo rinso 
osharahuaton tapon:

—“¡Casoꞌ Yosë huiꞌ ninco,” toconin! Nani natanëhuaꞌ. Co huachi aꞌna pi tari 
shaꞌhuirapicaisoꞌ nohuantarihuahuëꞌ. 64 Nani huachi Yosë yayaꞌhuërëtërinsoꞌ 
natanëhuaꞌ. ¿Maꞌtaꞌ onpotahuaꞌ Quisoso? tënin.

—Paꞌpi co noya quëmapihuëꞌ niꞌton, tëpacasoꞌ yaꞌhuërin, topi yaꞌi piya.
65  Naporahuatonaꞌ, Quisoso ipitopi. Tonporayatahuatonaꞌ, chiní quën 

panpi ra yapi.
—Quëmasoꞌ Cris ton quën nipatan, ninoton noꞌtë quën shaꞌ hui tocoi. ¿Intaꞌ 

ahuë rin quën? itoonpi.
Ponisiaroꞌsarintaꞌ chiní quën ahuë ra yapi.

Pitrori nonpinapirinsoꞌ 
(Mateo 26.69-75; Lucas 22.56-62; Juan 18.15-18, 25-29)

66  Pitroso iꞌira tëquë yaꞌhuëápirinhuëꞌ, aꞌna sanapi huëꞌnin. Corto huaꞌan 
coso nanën inasoꞌ. 67 Pitro napëntaquëyaꞌ, inari niꞌnin. Noya niꞌsa huaton:

—Coꞌta quëmantaꞌ Quisoso Nasa ri toquë yaꞌhuërinsoꞌ caꞌtanan, itërin.
68  —¿Ma quëmapitaꞌ napotëransoꞌ? Co casoꞌ ina quëmapi nohuitërahuëꞌ, 

itërin. Ina quëran pipi ra huaton, paira yaꞌcoa naquë paꞌnin. Naporoꞌ atari 
përarin. 69 Naquë ran chin sana piri quënaantarin. Quëna na huaton, huani pa‑
pi so pita itapon:

—Iso quëmapi Quisoso caꞌtanin antaꞌ, itërin.
70  —¡Coꞌchi nohui të rahuë paya! itaantarin. Ina quëran aꞌnapitarintaꞌ 

itaantaponaꞌ:
—Quëmantaꞌ Cariria piyapi pochin nonan niꞌquëhuarëꞌ, Quisoso caꞌtanan 

ipora, itopi.
71 —¡Coꞌchi nohui të rahuë paya! Yosë niꞌsá rinco, co carisoꞌ nohuitërahuëꞌ. 

Nonpintohuatënquëmasoꞌ, Yosë anaꞌin ta rinco, itërin Pitrori.
72  Naporo chachin atari përaantarin. Atari nata na huaton, Quiso sori 

napotërinsoꞌ Pitro yonquirin: “Coꞌhuara atari catoroꞌ përashatërasohuëꞌ, 
cararoꞌ nonpi na pia ranco,” itërinco, taꞌton chiní quën sëtërin. Sëtaton, naꞌnërin.

Piratoquë quëpapisoꞌ 
(Mateo 27.1-2, 11-14; Lucas 23.1-5; Juan 18.28-38)

15  1 Tahuë rian pi to hua chi nara, yaꞌipi cotio ansianoꞌsaꞌ, cotio maistroꞌsaꞌ, 
corto huaꞌanoꞌsaꞌ, inapita niyontonahuatonaꞌ, ninon topi. Ina quëran 

Quisoso tonporahuatonaꞌ, Pirato yaꞌhuë rinquë quëpapi.
2  —¿Quëmasoꞌ cotioroꞌsaꞌ copirnonquën ti? itërin Pira tori.
—Inaco mini, tënin Quisoso.
3  Ina quëran corto huaꞌa noꞌ sari naꞌcon nonpinapipirinahuëꞌ, co mantaꞌ 

tëninhuëꞌ.
4  —Nani maꞌsha shaꞌhuirapipirinënquënhuëꞌ, ¿co mantaꞌ tënanhuëꞌ ti? 

itaantarin Pira tori.

5  Qui so soso nipirinhuëꞌ, co mantaꞌ tëninhuëꞌ. Napo hua china: “Ma 
quëmapitaꞌ isosoꞌ niꞌton, co mantaꞌ tëninhuëꞌ,” tënin Pirato yonquiaton.

Tëpacaiso marëꞌ shaꞌhuirinsoꞌ 
(Mateo 27.15-31; Lucas 23.13-25; Juan 18.38–19.16)

6 Nani Pascoa tahuëri aꞌnara apinaꞌpi tashinan pëi quëran ocoirin noya pipi‑
caso marëꞌ. Pita tahuëri niꞌton, Noma huaꞌan napo tërin. Inso sona piya piꞌsari 
nohuantopisoꞌ ocoirin. 7 Tashinan pëiquë copirno noꞌhui pi so pita yaꞌhuëpi. 
Copirno piya pi nën pita tëpapi niꞌton, tashinan pëiquë poꞌmopi. Aꞌnaraꞌ Para‑
pasë itopisoꞌ. 8  Piyapiꞌsaꞌ huëꞌsahuatonaꞌ, Pirato nontiipi.

—Ipora Pascoaquëntaꞌ apinaꞌpi ocoitaantacoi, itopi.
9 —¿Intaꞌ ocoichinquëmaꞌ? Copirnonëmaꞌ ocoichinquëmaꞌ topirahuëꞌ, itërin 

Pira tori.
10 Corto huaꞌa noꞌ sari apiratonaꞌ, Quisoso nani mapi. Ina nito taton, Pira tori 

napo non tërin. 11 Napoaponahuëꞌ, corto huaꞌa noꞌ sari aꞌnaya aꞌnaya piyapiꞌsaꞌ 
shaꞌhui të raꞌpiapi.

—“Co Quisososoꞌ nohuantëraihuëꞌ. Para pasë ocoi tocoi,” itocoꞌ, itëraꞌ piapi. 
Napoaton:

—Para pasë ocoi tocoi, tosapi.
12  —¿Maꞌtaꞌ nipa chin Quisoso onpochi: “Inasoꞌ copirnonëhuëi,” tënamasoꞌ? 

itërin Pira tori. Napo to hua china:
13  —¡Coro sëquë patanantëquëꞌ chimiin! itapi chiní quën nontatonaꞌ.
14 —¿Maꞌmarëtaꞌ tëpaꞌi? ¿Maꞌtaꞌ onporinsoꞌ? itopirinhuëꞌ, aquëtë chachin 

chiní quën itaantapi:
—¡Coro sëquë patanantëquëꞌ chimiin! itaantapi.
15  Ina nata na huaton, ama piya piꞌsari noꞌhui caiso marëhuëꞌ Para pasë 

ocoi tërin. Quiso soso nipirinhuëꞌ, chiní quën ahui hui tërin. Chiní quën 
huihuitonaꞌ, pëꞌsha pëꞌsha topi. Ina quëran shaꞌ hui tërin coro sëquë pata‑
nan ta caiso marëꞌ.

16  Ina quëran sonta roꞌsari Pirato pëinënquë quëpapi. Pairaanaquë 
ichiyaꞌconahuatonaꞌ, yaꞌipi sontaroꞌsaꞌ amatopi. 17 Nani niyon ton pa chi nara, 
quëhuanën miachin huaꞌan aꞌmo rinso pochin aꞌmo topi tëhua caiso marëꞌ. 
Yancotëntaꞌ nahuan quëran nicatonaꞌ, ayan co topi:

18  —¡Huaꞌqui tahuëri nicaton cotioroꞌsaꞌ huaꞌanëntëquëꞌ! itoonpi.
19 Piqui ra nanquë ahuëmotopi. Ahuërahuatonaꞌ, ipitopi. Isonahuatonaꞌ, 

nito mosharapi. 20 Inapotatonaꞌ, tëhuapi. Ina quëran quëhuanën aꞌmotopiso 
ocoitahuatonaꞌ, inaora aꞌmo rinso chachin aꞌmotaantapi. Inapotahuatonaꞌ, 
coro sëquë pata nan ta caiso marëꞌ quëpapi.

Corosëquë Quisoso patanantopisoꞌ 
(Mateo 27.32-44; Lucas 23.26-43; Juan 19.17-27)

21 Paꞌsapirinahuëꞌ, aꞌna quëmapi Sirini parti huaꞌhuatërinsoꞌ naca pipi. 
Iminën quëran huën ta rarin. Simon itopi. Inasoꞌ, catoꞌ huiꞌnin pita yaꞌhuë‑
tërin, Aricantro, Nopo, inapita itopisoꞌ. Simon nacapirahuatonaꞌ, sonta roꞌsari 
Quisoso coro sënën apitën topi inari quëpatacaso marëꞌ.

22  Pantarahuatonaꞌ, panëaꞌhua yaquë canconpi huachi, Coro cota itopiquë. 
Corocotasoꞌ: “Nansë Motoꞌ,” tapon naporin. 23  Huino tanparo nimirio 

ayontahuatonaꞌ, yaoꞌshitopirinahuëꞌ, co oꞌorinhuëꞌ. 24 Ina quëran sonta roꞌsari 
coro sëquë pata nan topi.

Nani patanantohuachinaraꞌ, “Huëcoꞌ, nicanatëhuaꞌ, Quisoso 
aꞌmorinsoꞌ maahuaꞌ,” nitatonaꞌ yaꞌni pi rapi. Nicanatonaꞌ, aꞌnaya aꞌnaya 
mapi.

25  Yono piꞌirirahuasoꞌ, coro sëquë pata nan tapi. 26  Onpo rinso marë sona 
tëparapisoꞌ nani ninshi topi.

isosoꞌ cotioroꞌsaꞌ copirno
taꞌcaso ninshi topi. Motën pëtëcha achin pi topi. 27 Quisoso pirayan catoꞌ 
apiroꞌsantaꞌ pata nan topi. Aꞌnaraꞌ inchinan quëran, aꞌnantaꞌ ahuënan quëran 
acopi. [28  Iráca Yosë quiri ca nënquë ninorin. “Apiroꞌsapitarëꞌ acorapi,” tënin. 
Napo rinso chachin inapitarëꞌ acopi.]

29 Piyapiꞌsaꞌ naꞌhuë pona pochin Quisoso tëcariatonaꞌ, tëhuapi.
—“Yosë pëinën ataꞌhuan to huato, cara tahuëri quëran anoya tan ta rahuë,” 

tënan pora. 30  Inta nipa chin, corosë quëran nohua ra ra huaton, chaꞌëquëꞌ, 
itoonpi.

31 Inapo cha chin corto huaꞌanoꞌsaꞌ, cotio maistroꞌsaꞌ, inapitantaꞌ Quisoso 
tëhuatonaꞌ, itaponaꞌ:

—Aꞌnapitasoꞌ nichaꞌëponahuëꞌ, inaora chaꞌëcasosoꞌ co nanitërinhuëꞌ. 
32  “Casoꞌ Cristoco, israiroꞌsaꞌ copirnoco,” toconin. Inta nipa chin, corosë 
quëran nohua rain nicatëhuaꞌ natëahuaꞌ, nitopi.

Ina pirayan patanantopisopitantaꞌ Quisoso noꞌhuipi.

Quisoso chimininsoꞌ 
(Mateo 27.45-56; Lucas 23.44-49; Juan 19.28-30)

33  Camo të chin nisahuasoꞌ, yaꞌipi parti tashirin. Iꞌhua raya huarëꞌ yono 
tashi pochin ninin. 34  Naporoꞌ Quisoso chiní quën nonin. “Iroi iroi ¿nama 
sapacatani?” tënin. Inaora nananquë nonaton, naporin. “¿Onpoatontaꞌ Tata 
patë ranco?” tapon naporin.

35 Aꞌna quën huani pa pi so pi tari natanahuatonaꞌ:
—Natancoꞌ. Iniasë përa sa mara, topi.
36 Aꞌna quëmapisoꞌ mano ra huaton, piꞌshiro pochin nininsoꞌ maconin. Main 

huino asëꞌco të tërin. Naraꞌ hua yaquë achin pi ta huaton, inápaquë ihuëtërin 
oꞌocaso marëꞌ.

—Tananpitëquëꞌ. Corosë quëran anohua ra caso marëꞌ, Iniasë huëꞌ sa mara, 
tënin.

37 Ina quëran Quisososoꞌ chiní quën nonsa huaton, chiminin huachi. 
38  Naporoꞌ Yosë chino to piso pëiquë tanontën nëꞌmëtëꞌ patonpisoꞌ nosha‑
tërin. Inaora nosha taton, catotë huarëꞌ ninin. Inapa quëran noꞌpaquë 
huarëꞌ nosha to marin. 39 Onpo ra hua ton sona Quisoso chimininsoꞌ capi tani 
niꞌsa huaton:

—Tëhuën cha chin iso quëmapi Yosë huiꞌnin, tënin.
40 Sanapiꞌsantaꞌ aquë quëran notëë rapi. Aꞌnaraꞌ Maria Macta rina, aꞌnasoꞌ 

Saroma, aꞌnantaꞌ Maria. Inasoꞌ Cosi, Santiaco, inapita aꞌshinaꞌ. Santiacosoꞌ 
huaꞌhua nimarinsoꞌ. 41 Quisoso Cari riaquë niꞌsoꞌ, imatonaꞌ, nocomapisoꞌ. Aꞌna‑
pita sanapiꞌsantaꞌ Quisoso notëë rapi. Iꞌhuamiáchin Quisoso Quiro sa rinquë 
huëꞌpa china, inapitarintaꞌ imaquipi.

Naꞌpi naninquë poꞌmopisoꞌ 
(Mateo 27.57-61; Lucas 23.50-56; Juan 19.38-42)

42  Ina tashi raya chinoto tahuëri niꞌton, cotioroꞌsaꞌ tapa tapi chino ta caiso 
marëꞌ. 43  Iꞌhuararahuasoꞌ, Cosi huëꞌnin. Inasoꞌ Arima tiaquë yaꞌhuërinsoꞌ. 
Cotio huaꞌan niponahuëꞌ, noya Yosë chino tarin. “Aꞌna tahuëri Yosë 
oꞌma rarin huaꞌanëntiinpoaso marëꞌ,” tënin yonquiaton. Napoaton co 
tëꞌhuatatonhuëꞌ, Pira toquë paꞌnin Quisoso nonën maꞌpa ta caso marëꞌ. 44 “Co 
chimiyántëramarahuëꞌ,” taꞌton, capitan amata huaton, natan tërin. “¿Nani 
Quisoso chiminin?” itërin. 45  “Nani mini chiminin,” itërin capi tani. Napo‑
to hua china, Cosi itapon: “Nonën quëpaquëꞌ nipa chin,” itërin. 46  Morin 
nani paꞌanin niꞌton, corosë quëran nonën anohuarahuatonaꞌ, quëpapi. 
Soꞌpinahuatonaꞌ, naꞌpi naninquë poꞌmopi. Ina quëran panca raꞌpi masho 
piꞌnapirahuatonaꞌ, paꞌco pi topi. 47 Maria Macta rina, aꞌna Maria (Cosi aꞌshin 
nininsoꞌ), inapi tari niꞌsapi. Insë quë sona Quisoso acopisoꞌ niꞌpi.

Quisoso nanpiantarinsoꞌ 
(Mateo 28.1-10; Lucas 24.1-12; Juan 20.1-10)

16  1 Chinoto tahuëri piquëran Maria Macta rina, Saroma, aꞌna Maria 
(Santiaco aꞌshin nininsoꞌ), inapita huaꞌsaiꞌ paꞌanpi Quisoso nonën 

pashi to na caiso marëꞌ. 2  Tomio tahuëri tashiramiachin piꞌi nëhuëcharirahuasoꞌ, 
naꞌpi naninꞌpaꞌ paꞌsapi. 3  Inahua capini ninon të rapi.

—Panca raꞌpiquë nanin paꞌco pi topi pora. ¿Incha iporasoꞌ chiꞌhuin ca të‑
rëꞌpon poya? nitopi.

4  Canconahuatonaꞌ, notëëpirinahuëꞌ, naꞌpi panca nipirinhuëꞌ, nani 
chiꞌhuincapi niꞌpi. 5 Naꞌpi naninquë yaꞌconahuatonaꞌ, huiꞌ napi pochin nininsoꞌ 
niꞌpi. Huirí chin aꞌmo ra huaton, inchinan quëran huën sëarin. Niꞌsahuatonaꞌ, 
paꞌyanpi.  6 Paꞌyanasoiꞌ, inari itërin:

—Ama paꞌyancosohuëꞌ. Quisoso Nasa ri toquë yaꞌhuërinsoꞌ 
yonisapiramahuëꞌ, co huachi isëquë yaꞌhuërinhuëꞌ. Coro sëquë 
chiminaponahuëꞌ, nani nanpian tarin. Huëcoꞌ poꞌmo piquë niꞌquiricoꞌ. Capa 
huachi. 7 Napoaton paatomaꞌ, caꞌta noꞌsa nën pita shaꞌhuitoncoꞌ. Pitrontaꞌ 
shaꞌhuitoncoꞌ nito chin. “Quiso soꞌton nani paꞌsarin Caririaꞌpaꞌ. Iꞌhua 
shaꞌhui të rin quë maso chachin paꞌsarin. Inatohuaꞌ quënancoantaramaꞌ,” 
itoncoꞌ, itërin.

8  Pipirahuatonaꞌ, naꞌpi nanin quëran taꞌapi. Paꞌpi paꞌyanahuatonaꞌ, ropa 
ropá të rapi. Co mantaꞌ topihuëꞌ. Paꞌyanatonaꞌ, co piyapiꞌsaꞌ shaꞌhuitopihuëꞌ.

Maria Mactarinaꞌton yaꞌnotërinsoꞌ 
(Juan 20.11-18)

[9  Tomio tahuëri tashiramiachin Quisoso nanpian tarin. Nanpian ta‑
ra huaton, Maria Macta ri naꞌton yaꞌno tërin. Ina sanapi iráca canchisë 
sopai roꞌsari yaꞌcoancantopirinahuëꞌ, nani Quiso sori inqui tërin. 10  Nani 
niꞌpa china, paꞌnin imapi so pita shaꞌ hui ta caso marëꞌ. Inapitasoꞌ sëtatonaꞌ, 
naꞌnëapi.

11  “¡Quisoso nani nanpian tarin! Cari niꞌnahuë,” itopirinhuëꞌ, co 
natëpihuëꞌ.

Catoyaꞌpi yaꞌnotërinsoꞌ 
(Lucas 24.13-35)

12  Ina piquëran catoꞌ imapisopitantaꞌ ninano quëran pipiapi. Paaquëyaꞌ, 
Quiso sori nisha pochin yaꞌno tërin. 13  Nani nohuitahuatonaꞌ, caꞌta noꞌsa nën‑
pita shaꞌhuitoantapirinahuëꞌ, co inapita tërantaꞌ natëpihuëꞌ.

Caꞌtanoꞌsanënpita yaꞌnotërinsoꞌ 
(Mateo 28.16-20; Lucas 24.36-49; Juan 20.19-23)

14  Ina  quëran shonca aꞌnara caꞌta noꞌsa nën pita misaquë coshatasoiꞌ, 
Quiso sori yaꞌno tiirin. “¿Onpoatomataꞌ, iyaroꞌsaꞌ, co natëtëramahuëꞌ? Co 
natantochináchi nhuëꞌ cancan të rama nica. ‘Quisoso nani nanpian tarin. 
Cari niꞌnahuë,’  itopirinënquëmahuëꞌ, co natëtëramahuëꞌ,” itërin. 15  Ina 
quëran itaantar in: “Yaꞌipi parti, iyaroꞌsaꞌ, pacoꞌ. Yaꞌipi piyapiꞌsaꞌ noya 
nanan carinquëmaꞌ shaꞌhuitëranquëmasoꞌ shaꞌhuitocoꞌ. 16  Inso sona noya 
nanan natëhuach inaꞌ, chaꞌë sapi. Aporihuanahuatonaꞌ, imapa chi naco, 
chaꞌë sapi huac hi. Co nana mëhuë natëhuachinahuëꞌ, Yosëri anaꞌin tarin. 
17 Natëhuatamaꞌ, nani maꞌsha nisaramaꞌ piyapiꞌsaꞌ nito ta caiso marëꞌ. Chiní‑
quën nanan quëc hinquëmaꞌ sopairoꞌsaꞌ aꞌpa ca maso marëꞌ. Nisha nisha 
nananquë nonsaramaꞌ. 18  Yaꞌhuan mapatamaꞌ, co mantaꞌ onpotarinquëmahuëꞌ. 
Sonimaontaꞌ nipirinhuëꞌ oꞌopatamaꞌ, co chiminaramahuëꞌ. Caniaꞌpiroꞌsaꞌ 
topinan sëꞌhuahuatamaꞌ, noyataponaꞌ,” itërin Quiso sori.

Inápaquë panantarinsoꞌ 
(Lucas 24.50-53)

19 Nani caꞌta noꞌsa nën pita nonto hua china, inápaquë Sinioro Quisoso panan‑
tarin. Yosëri quëpan ta ra huaton, inchi nanën quëran ahuën sërin. 20 Ina quëran 
caꞌta noꞌsa nën pita paꞌsahuatonaꞌ, Quisoso nanamën shaꞌhui rapi. Sinio rori 
chachin cata huarin niꞌton, yaꞌipi parti shaꞌhui raꞌpiapi. Yosë nohuanton, piyapi 
aꞌna roá chin anoya topi. Nani maꞌsha nani ta papi ayon qui caiso marëꞌ. Ina 
niꞌsahuatonaꞌ, “Noꞌtë quën nontërinpoaꞌ,” topi yaꞌipi piyapiꞌsaꞌ. Nani huachi.] 

Maꞌmarësona ninshitërinsoꞌ

1  1 Quiso cristo isoroꞌpaquë oꞌmaton, nóya ninin. Naꞌa piya piꞌsari ina 
naporinsoꞌ nani ninshi topi. 2  Caꞌtanoꞌsanënpitasoꞌ iráca quëran huarëꞌ 

imatonaꞌ, naporinsoꞌ niꞌpi. Nani yaꞌipi noꞌtë quën shaꞌhui të ri nacoi. 3  Cantaꞌ 
yaꞌipi nanamën nito të rahuë. Huaꞌquiꞌ nata nato, nani noyá nito të rahuë. 
Napoaton, iya Tiohuiro ninshi chin quën, tënahuë. Quëmasoꞌ paꞌpi noya piya‑
pin quën niꞌton, ninshi ta ran quën. Yaꞌnan nininso quëran huarëꞌ yaꞌi piya 
ninshi ta ran quën. 4  Naꞌa piyapiꞌsaꞌ nani shaꞌhuitopirinënquënhuëꞌ, iporasoꞌ 
cariontaꞌ ninshi ta ran quën noꞌtë quën nito ta maso marëꞌ.

Coansha Paotista nasitacasoꞌ ninorinsoꞌ
5 Iráca Irotisë Cotia parti huaꞌanëntasoꞌ, aꞌna corto huaꞌan yaꞌhuërin, Saca‑

riasë itopisoꞌ. Ina huëntoaꞌhuanënsoꞌ, Apiasë huëntoaꞌhua, itopi. Saꞌinsoꞌ 
Isapira itopi. Inantaꞌ Aaron shiin, iráca corto huaꞌan yaꞌconinsoꞌ. 6  Cato 
chachin noya Yosë imapi. Yaꞌipi pënëntërinsoꞌ noꞌtë quën natëpi. 7 Saꞌinso 
nipirinhuëꞌ co huaꞌhuanaꞌpihuëꞌ. Co aꞌnaya tërantaꞌ huaꞌ huin yaꞌhuëtërinhuëꞌ. 
Nani paiya. Soꞌiontaꞌ nani mashoya.

8  Aꞌna tahuëri Saca riasë huëntoaꞌhuanën Yosë chino to piso pëiquë paꞌpi 
siri hui ta caiso marëꞌ. Naporoꞌ tahuëri sirihuitacaisoꞌ yaꞌhuërin. 9 Cotioroꞌsaꞌ 
inachintopisoꞌ imatonaꞌ, Saca riasë huayonpi yonarin pochin nininsoꞌ aꞌpë caso 
marëꞌ. Acohuana yaꞌco na huaton, pimóton nininsoꞌ aꞌpërin Yosë yonqui caiso 
marëꞌ. 10  Aꞌpësoꞌ, naꞌa piyapiꞌsaꞌ aipiran huanirahuatonaꞌ, Yosë nontapi. 
11 Naporoꞌ acohuana Sinioro anquë ni nëni yaꞌno ti marin. Misaꞌ huaya inchinan 
quëran huani ti marin. 12  Anquëni quëna na huaton, paꞌyanin. Paꞌpi tëꞌhuarin. 
13  Anquë ni riso nipirinhuëꞌ noya nontërin.

—Ama paꞌyanquësohuëꞌ. Quëmasoꞌ Saca ria sën quën, nohui të ran‑
quën. Huaꞌquiꞌ huiꞌnahuanacasoꞌ nohuantopiranhuëꞌ. Ina marëꞌ Yosë 
nontëransoꞌ nata nin quën. Saꞌan huaꞌhua narin. Huai hua chin, nininën cari 
shaꞌhuitaranquënsoꞌ acotëquëꞌ. Coansha itëquëꞌ. 14  Nasi to hua chin, noya 
cancan taran. Naꞌa piya piꞌsari paꞌya tapi. 15  Inasoꞌ nóya quëmapi nipon. 
Yosëri cata huaarin niꞌton, noya noya nisarin. Napo ra huaton, co piꞌpian 
tërantaꞌ main oꞌoponhuëꞌ. Coꞌhuara nasichátëraponhuëꞌ, Ispi rito Santori 

Nocasë ninshitërinpoaꞌ 
Quisocristo naporinsoꞌ 

nitotacaso marëꞌ
 



yaꞌcoan can tarin. Inasá chin natëarin. 16 Masho to hua chin, pënën tapon. Pënën‑
to hua chin, naꞌa israiroꞌsaꞌ Yosë yonquian tapi. 17 Iráca Iniasë pënën të rinso 
pochin nóya pënën tarin. Ina pochin chiní quën nanan tarin inantaꞌ. Sinioro 
yaoꞌ ma hua chin, pënën tapon. Pënën to hua chin, quëmapiꞌsaꞌ huiꞌninpitarëꞌ 
noya ninontantaponaꞌ. Iporasoꞌ aꞌna quën co Yosë natëpirinahuëꞌ. Ina 
natanahuatonaꞌ, noꞌtë quën yonquiaponaꞌ. Inari aꞌchin to hua chin, Sinioro 
nohuan ta pona huachi, itërin anquë niri.

18  —Casoꞌ mashoyaco. Saꞌahuëntaꞌ nani paiya. ¿Inaporoꞌpocoitaꞌma nica? 
¿Onporahuatotaꞌ noꞌtë quën nitochi? tënin Saca riasë.

19  —Casoꞌ Capi rico. Yosë yaꞌhuërin quëran oꞌma rahuë. Ina aꞌpai ma‑
rinco nontaꞌhuan quënso marëꞌ. Noya nanan shaꞌhuitopiranquënhuëꞌ. 20  Co 
natërancohuëꞌ niꞌquëhuarëꞌ, huaꞌquiꞌ co nonsaranhuëꞌ. Huiꞌnan nasi taquë 
huarëꞌ co nonacamasoꞌ nanitaranhuëꞌ. Napoaponahuëꞌ, noꞌtë quën nontë‑
ran quën. Huiꞌ na hua naran. Tahuë rinën nani hua chin, saꞌan huaiarin, itërin 
anquë niri.

21 Piya piꞌsaso nipirinhuëꞌ Saca riasë ninatonaꞌ: “¿Onpoatontaꞌ huaꞌ quiarin?” 
topi. 22  Ina quëran acohuana quëran pipipirinhuëꞌ, co huachi nanitërinhuëꞌ 
nonacasoꞌ. Imirin quëran anquitaponahuëꞌ, co nanitërinhuëꞌ piyapiꞌsaꞌ 
nontacasoꞌ. “Acohuana yaꞌconin quëran, Yosë nohuanton, huaꞌ na rëso pochin 
quëna mara,” topi.

23  Nani Yosë chino to piso pëiquë siri hui to hua china, Sacariasësoꞌ 
yaꞌhuërinꞌpaꞌ paan tarin. 24  Ina quëran co huaꞌ quiya quëranhuëꞌ saꞌin 
cayorin huachi. Aꞌnatërápo yoqui pochin co intoasoꞌ paꞌninhuëꞌ. Pëinënquë 
yaꞌhuárin. 25 “Ma noyacha Yosë cata hua rinco niꞌton, huaꞌ hua na rahuë paya. 
Ina nohuanton, co huachi tapan yaꞌhuëtarincohuëꞌ,” tënin yonquiaton.

Anquëniri Maria nontërinsoꞌ
26  Nani saota yoqui to hua china, naquë ran chin anquëni isoroꞌpaquë 

oꞌman tarin, Capiri itopisoꞌ. Nasa ri toquë Yosëri aꞌpai marin, Cariria parti 
yaꞌhuërinsoꞌ. 27 Inaquë aꞌnara nanon yaꞌhuërin, Maria itopisoꞌ. Cosiri nani 
nontërin maca caso marëꞌ. Tata masho Tapi shiin inasoꞌ. 28  Anquëni oꞌma ra‑
huaton, Maria itapon:

—Iꞌhuata Maria. Sinioro noya niꞌnin quën. Ina chachin cata hua rin quën, 
itërin.

29 Ina nata na huaton, Maria paꞌyanin: “¿Maꞌmarëtaꞌ napotërincosoꞌ?” tënin 
yonqui nënquë.

30 —Ama Maria, paꞌyanquësohuëꞌ. Yosë noya niꞌnin quën. 31 Natanco shaꞌhui‑
chin quën. Quëmasoꞌ huaꞌhua naran. Quëma piaꞌhuaya huaihuatan, Quisoso 
itëquëꞌ. 32-33  Masho to hua chin, chiní quën nanan tarin. Inasoꞌ Yosë huiꞌnin. 
Yosë nohuanton, copirno yaꞌco narin. Iráca Tata masho Tapi israiroꞌsaꞌ noya 
huaꞌanëntopirinhuëꞌ. Ina quëran chiminin. Iporaso nipirinhuëꞌ huaꞌ huani 
huaꞌa nën to mia tarin. Co onporontaꞌ pipirarinhuëꞌ, itërin anquë niri.

3 4  —¿O np o r a hu a t o t a ꞌ  hu a ꞌ  hu a  n ap o?  C o  c a s o ꞌ  quë m ap i 
sëꞌhuayátërarincohuëꞌ, itërin Mariari.

35  —Ispi rito Santo nohuanton, quëmaora huaꞌhua naran. Yosë topinan 
yonquiarapirinquënhuëꞌ, cayoaran. Napoaton huaꞌ huan, Yosë huiꞌnin 
chachin nisarin. Co piꞌpisha tërantaꞌ oshahuanaponhuëꞌ. 36  Niꞌquëꞌ. 

Quëmo pinën Isapira itopisoꞌ paiya niponahuëꞌ, Yosë nohuanton nani cayorin. 
Co huaꞌhuanaꞌpihuëꞌ niponahuëꞌ, nani saota yoqui tarin. Quëma piaꞌhuaya 
huaipon. 37 Yosë yaꞌipi nani ta parin, itërin anquë niri.

38  —Inta nipa chin. Yosëí chin casoꞌ natëa rahuë. Ina nohuanton, huaꞌ huahuë 
yaꞌhuëꞌin nipa chin, tënin Maria.

Napo to hua china, anquëni paꞌnin.

Isapira nicapon paꞌninsoꞌ
39 Ina quëran mano ra huaton, Mariasoꞌ Cotia moto pi roꞌsa parti paꞌnin 

quëmo pinën nicapon. Inaquë canco na huaton, 40  Saca riasë pëinënquë 
yaꞌcon conin. Isapira quënan co na huaton, —Iꞌhuata aꞌshacha, itërin. 41 Ina 
nata na huaton, huaꞌ huin yoꞌna mënquë toꞌmo toꞌmótarin. Isapirantaꞌ nóya 
cancan tërin. Ispi rito Santori noyá yaꞌcoan can tërin niꞌton, 42  paꞌya taton, chiní‑
quën itapon:

—Iꞌhuata huaꞌ hua taꞌhua. ¡Ma noya Yosë cata hua rin quën! Aꞌna pita sana piꞌsa 
quëran noya noya niꞌnin quën. Huaꞌhuaontaꞌ noya noya niꞌsarin. 43 Inasoꞌ yaꞌi‑
piya huaꞌanëntarinpoaꞌ. Co casoꞌ chiní quën nanantopirahuëꞌ, ¡ma noyacha ina 
aꞌshin quën nipiranhuëꞌ, nica ponco huëꞌnan paya! 44 Quëma nonto hua tan cora, 
aꞌna roá chin huaꞌhuahuëntaꞌ yoꞌna më huëquë toꞌmo toꞌmótarin. Noya cancan‑
taton, naporin. 45  “Yosë noꞌtë quën nontë rinco,” tënanso marëꞌ inasoꞌ noya 
niꞌnin quën. Shaꞌhui të rin quënso chachin acota rin quën, itërin Isapi rari.

46 Ina quëran Maria tapon:
“Ma noyacha Tata Yosëso paya, tënahuë cantaꞌ.

 47 Anoyacancantërinco niꞌton, nóya cancantërahuë.
 48 Topinan piyapico nipirahuëꞌ, yonquirinco.

Ipora quëran huarëꞌ naꞌa piyapiꞌsaꞌ nohuitarinaco. ‘Ma noyacha Yosëri 
catahuarin paya,’ tosapi.

 49 Yosësoꞌ yaꞌipi nanitaparin. Inasoꞌ nóya catahuarinco.
Noya noya ninin.

 50 Iráca chinotopisopitantaꞌ nosororin.
Ipora huantaꞌ ina chinotohuatëhuaꞌ, nosoroarinpoaꞌ.

 51 Chiníquën nanantaton, nani maꞌsha ninin.
Nocantopisopita atapanin.

 52 Copirnoroꞌsantaꞌ co noyahuëꞌ nipachinara, ocoirin.
Topinan piyapiꞌsaꞌ yaꞌhuërëꞌ noya acorin.

 53 Pahuantërinsopita catahuarin nóya yaꞌhuëcaiso marëꞌ.
Maꞌhuanoꞌsaso nipirinhuëꞌ, topinan aꞌparin.

 54 Israiroꞌsaꞌ naꞌcon catahuarin.
Piyapinënpita niꞌton, nosororin.

 55 Iráca Apraan nontaton, ‘Nosororanquën. Quëma shiparinpitantaꞌ 
nosoroato, catahuaarahuë,’ itërin Yosëri.

Ina yonquiaton, ipora catahuarinpoa huachi,” tënin Maria.
56 Cara yoqui pochin inaquë yaca pa tërin. Ina quëran yaꞌhuërinꞌpaꞌ paan tarin.

Coansha Paotista nasitërinsoꞌ
57 Isapira nani tahuë rinën nani hua china, huairin. Quëma piaꞌhuaya huairin. 

58  Quëmo pi nën pita, yaꞌca riya yaꞌhuë pi so pita, inapita natan topi. “¡Ma noya 

Yosëri cata huarin niꞌton, noya huairin! taꞌtonaꞌ,” nóya cancan topi. 59 Huaꞌ‑
huasha posa tahuë ri to hua china, marca yaacotopi.

“Niapoquëꞌ. Saca riasë itëquëꞌ,” itopi aꞌna quëni. 60 Aꞌshinso nipirinhuëꞌ, co 
nohuantërinhuëꞌ.

—Coansha itarai, tënin.
61 —Ama nisha nininën acotëquësohuëꞌ. Quëmopinënáchin apoquëꞌ. Ina 

noya, itopi.
62  Ina quëran paꞌpin ipora huantaꞌ nëꞌhuë niꞌton, imirin quëran tasatopi 

nininën nito ta caiso marëꞌ. 63  Paꞌpinsoꞌ quirica maꞌpa ta huaton, ninshi tërin. 
“Coansha itarahuë,” tënin ninshi taton. Ina nicatonaꞌ: “¡Maꞌpi tacha yonquirin 
paya!” topi. 64  Naporoꞌ nëꞌhuërinsoꞌ inqui ra huaton, aꞌna roá chin noan tarin 
huachi. “¡Ma noyacha Tata Yosësoꞌ niꞌton, cata hua rinco paya!” tënin. 65 Ina 
niꞌsahuatonaꞌ, piyapiꞌsaꞌ paꞌyanpi. Yaꞌipi Cotia parti nanan nahuinin. 66  Ina 
natanatonaꞌ, yonquiapi. “¿Maꞌtaꞌ onpoapon iso huaꞌ huasha niꞌton, ipora 
quëran chin Yosëri naꞌcon naꞌcon catahuararin?” topi.

Sacariasë ninorinsoꞌ
67 Ina quëran Ispi rito Santori noyá yaꞌcoan can to hua china, Sacariasëntaꞌ 

tapon:
 68 “¡Ma noyacha Tata Yosësoꞌ huaꞌanëntërinpoa paya!

Piyapinënpitanpoaꞌ yonquiatonpoaꞌ, nichaꞌësarinpoaꞌ.
 69 Ina nohuanton, Tata masho Tapi shiin chachin nichaꞌësarinpoaꞌ.

Inasoꞌ chini chiníquën nanantapon.
 70 Iráca quëran huarëꞌ pënëntonaꞌpiroꞌsaꞌ ninopi.

Yosë nohuanton, shaꞌhuitërinënpoaꞌ:
 71 ‘Aꞌna tahuëri nichaꞌësaranquëmaꞌ. Co huachi inimicoroꞌsaꞌ 

minsëarinënquëmahuëꞌ.
Noꞌhuipirinënquëmahuëꞌ, nichaꞌësaranquëmaꞌ,’ tënin Yosë, topi.

 72 Iráca shimashonënpoapita nosoroaton, naporin. Ipora huantaꞌ 
nosororinpoaꞌ.

Shaꞌhuitërinsoꞌ co Yosëri naniantërinhuëꞌ.
 73 Tata masho Apraan shaꞌhuitërinsoꞌ yonquirárin.
 74 Napoaton nichaꞌësarinpoaꞌ. Co huachi inimiconënpoapitaꞌ 

minsëarinënpoahuëꞌ.
Ina quëran co tëꞌhuatatëhuahuëꞌ, Yosë chinotarihuaꞌ.

 75 Ina pochin cancantatëhuaꞌ, inasáchin chinotarihuaꞌ.
Chiminaquë huarëꞌ nóya nisarihuaꞌ.

 76 Quëmantaꞌ, conpa, Yosë aꞌpaarinquën piyapinënpita pënënacaso marëꞌ.
Sinioro isoroꞌpaquë yaoꞌmarin niꞌton, pënëntaran piyapiꞌsari natëcaiso 

marëꞌ.
 77 Yosë piyapinënpita itapon:

‘Oshanëmaꞌ inquitatënquëmaꞌ,
Sinioro anoyacancantarinquëmaꞌ,’ itaran.

 78 Yosë nosoroatonpoaꞌ, inápa quëran aꞌpintimarinpoaꞌ.
Piꞌi aꞌpintërinpoaso pochin noꞌtëquën anitotërinpoaꞌ.

 79 Tashinan pochin cancantopirëhuahuëꞌ,
aꞌpintatë pochin nitarinpoaꞌ noya nanpicaso marëꞌ.

Anoyacancantohuachinpoaꞌ, sano cancantarihuaꞌ,” tënin Sacariasë.
80  Ina quëran huiꞌninsoꞌ soꞌso ra huaton, huiꞌ na pi tarin huachi. Yosë 

yonquiarin niꞌton, chiní quën cancan tarin. Inotëro parti yaꞌhuëárin. Ina 
quëran osha quëran Yosëri shaꞌ hui tërin israiroꞌsaꞌ pënë na caso marëꞌ.

Quisoso nasitërinsoꞌ 
(Mateo 1.18-25)

2  1 Naporoꞌ tahuëriꞌsaꞌ Noma copirno nanan aꞌparin, Aocosto itopisoꞌ. 
Yaꞌipi parti aꞌparin. “Yaꞌipinquëmaꞌ pacoꞌ. Quiri caquë nininëmaꞌ 

niacotocoꞌ,” tënin. 2  Naporo huarëꞌ yaꞌipi piyapiꞌsaꞌ pichi rapi. Siriniosoꞌ Siria 
parti huaꞌa nën to hua china, naporin. 3  Natanahuatonaꞌ, yaꞌipi piyapiꞌsaꞌ paꞌpi 
nininënaꞌ niaco ta caiso marëꞌ. Huaꞌhuatopisoꞌ nina no në naquë paꞌpi. Nisha 
nisha paꞌpi.

4 Cosisoꞌ Cariria parti yaꞌhuërin. Nasa ri toquë yaꞌhuëpirinhuëꞌ, ina quëran 
pipi ra huaton, Cotia parti paꞌnin. Inaquë canco na huaton, Pirinꞌpaꞌ paꞌnin. 
Iráca Tata masho Tapi inaquë huaꞌhua tërin. Ina shiin niꞌton, inaquë paꞌnin 
nininën niaco ta caso marëꞌ. 5  Mariarë chachin paꞌnin. Nani ina maca caso 
marëꞌ nontaponahuëꞌ, Yosë nohuanton, inaora cayorin. 6  Nani naniarin 
huaicasoꞌ niꞌton, inatohuaꞌ niꞌsoꞌ, huairin. 7 Paninan huairin, quëma piaꞌhuaya. 
Nëꞌmë të rinquë soꞌquëë ta huaton, nonaꞌ hua yaquë acorin, ohuaca cosha të‑
rinquë. Huëꞌëcaisoꞌ pëiꞌ nani yaꞌso topi niꞌton, co inaquë huëꞌëpatërinhuëꞌ. 
Napoaton nonaꞌ hua yaquë huaꞌ huin acorin.

Ohuica pëꞌtahuanaꞌpiroꞌsaꞌ quënanpisoꞌ
8  Naporoꞌ tashiꞌ ohuica pëꞌtahuanaꞌpiroꞌsaꞌ pastoquë yaꞌhuë rapi. Pirin yaꞌca‑

riya yaꞌhuë rapi. Tashirë chachin ohuicanënapita aꞌpai rapi. 9 Inaquë niꞌsoiꞌ, 
aꞌna naya Sinioro anquë ni nëni yaꞌno ti marin. Huëna rá chin huëna rá chin 
aꞌpin ti marin. Yosë pochin aꞌpinin. Anquëni quënanahuatonaꞌ, quëmapiꞌsaꞌ 
paꞌyanpi. 10  Anquënirisoꞌ itapon: “¡Ama paꞌyancosohuëꞌ! Noya nanan 
shaꞌhuichinquëmaꞌ yaꞌipi piyapiꞌsaꞌ noya cancan ta caiso marëꞌ. 11 Ipora tashiꞌ 
aꞌnara quëma piaꞌhuaya Pirinquë nasi tërin. Inasoꞌ Cristo, Yosëri aꞌpaimarinsoꞌ. 
Sinioro niꞌton, chinotacasoꞌ yaꞌhuërin. Nani oꞌmarin piyapiꞌsaꞌ cancanënaꞌ 
anoya ta caso marëꞌ. 12  Inaquë paꞌpatamaꞌ, huaꞌ hui shin quënanconaramaꞌ. 
Nëꞌmë të rinquë soꞌquëëtahuatonaꞌ, ohuaca cosha të rinquë acopi. Ina quëran 
nohuitaramaꞌ,” itërin.

13  Ina quëran aꞌna roá chin naꞌa anquë ni roꞌ sari yaꞌno tan tapi. Yosë 
chinotatonaꞌ, itaponaꞌ:
 14 “¡Ma noyacha Yosëso paya! Inápaquë yaꞌhuaponahuëꞌ, piyapinquëmaꞌ 

yonquirinquëmaꞌ.
Cancantatoma ina yanatëramasopitasoꞌ sano cancantaramaꞌ,” itopi 

anquëniroꞌsari.
15 Nani inápaquë panan ta hua chi nara, pëꞌtahuatonaꞌpiroꞌsaꞌ ninon topi.
—Pirinꞌpaꞌ paꞌahuaꞌ nipa chin. Sinioro anitotërinpoasoꞌ niaꞌahuaꞌ, nitopi.
16  Manorahuatonaꞌ, paꞌpi. Canconahuatonaꞌ, huaꞌ huasha, Maria, Cosi, 

inapita quënan conpi. Huaꞌ huasha ohuaca cosha të rinquë quëhuëánin. 17 Nani 
niꞌsahuatonaꞌ, naꞌa piyapiꞌsaꞌ shaꞌhui të raꞌpiapi. “Quëma piaꞌhuaya nani nasi‑
tërin. Inasoꞌ Cristo, Yosëri aꞌpaimarinsoꞌ. Anquëni shaꞌhuitiimarincoi,” 

itëraꞌ piapi.  18  Natanahuatonaꞌ, “Maꞌpí tacha itërinpoaꞌ paya,” topi yaꞌipi 
piyapi. 19 Mariaso nipirinhuëꞌ naporinsoꞌ naꞌcon yonqui rárin. 20 Ina quëran 
pëꞌtahuatonaꞌpiroꞌsaꞌ paan tapi. “Maꞌpí tacha nata nëhua paya. Maꞌpí tacha 
niꞌnëhua paya. Anquëniroꞌsaꞌ itërin poaso chachin quënanëhuaꞌ. ¡Ma noyacha 
Tata Yosëso paya!” topi.

Yosë chinotopiso pëiquë quëpapisoꞌ
21 Huaꞌ huasha posa tahuë ri to hua china, marca acotopi. Naporoꞌ nininën 

acotopi huachi. Quisoso itopi. Coꞌhuara Maria huaꞌhuayantërasohuëꞌ, anquë‑
niri shaꞌ hui tërin ina nininën acocasoꞌ niꞌton, napo topi.

22  Moisë së iráca pënën tërin: “Sanapi huai hua chin, aꞌna yoqui pochin 
ninaꞌin. Ina quëran Yosë chino to piso pëiquë yaꞌcoan taꞌin,” tënin. Cotioroꞌsaꞌ 
napo piso chachin aꞌna yoqui pochin nani hua china, Maria, Cosi inapi taso 
Quirosarinꞌpaꞌ paan tapi pënëntërinsoꞌ natë caso marëꞌ. Naporoꞌ huaꞌ huin 
Yosë chino to piso pëiquë quëpapi inaquë Yosë nonta caiso marëꞌ. “Iso huaꞌ‑
huasha, Sinioro, noya aꞌpaiquëꞌ quëma piya pinën niin,” itopi. 23  “Paninansoꞌ 
quëmapi nipa chin, Yosë piya pinën ninin,” tënin Moisësë iráca pënën taton. 
Napoaton ina pochin nontërin. 24 Naporoꞌ catoꞌ nëpëhuë nipon, catoꞌ pëꞌtahua 
nëpëaꞌhuahuë nipon atëpa topi Yosë chino ta caiso marëꞌ. Inantaꞌ Moisësë 
pënën tërin niꞌton, inapopi.

25  Qu iro sa rinquë chachin aꞌna quëmapi yaꞌhuërin, Simion itopisoꞌ. 
Nóya quëmapi ina soꞌ. Nani tahuëri Yosë chino tërin. “Aꞌna tahuëri Yosë 
nichaꞌësarinpoaꞌ,” taꞌton, Cristo aꞌpaimacasoꞌ nina rárin. Ispi rito Santori 
noyá yaꞌcoan can tërin. 26  Ina nohuanton, Simion nani ninorin. “Sinio rori 
aꞌpaimarinsoꞌ nohui tapo. Coꞌhuara chimiyantërapohuëꞌ, Cristo oꞌma rarin, 
niꞌsa rahuë,” tënin yonquiaton. 27 Naporoꞌ tahuëri Ispi rito Santo nohuanton, 
Yosë chino to piso pëiquë paꞌnin antaꞌ. Cosintaꞌ saꞌinë chachin inaquë nisapi. 
Pënëntopisoꞌ nat ëtonaꞌ, inaquë Quiso soaꞌhuaya quëpapi niꞌton, Simioni 
quënan conin. 28  Huaꞌ huasha quëna na huaton, Simion nóya cancan tërin. Ipora‑
huaton, Yosë nontërin.
 29 “¡Ma noyanquëncha quëmasoꞌ, Sinioro, niꞌton, aꞌpaimaransoꞌ nani 

anohuitëranco paya!
Napoaton noya ipora casoꞌ chimiin, tënahuë. Shaꞌhuitërancoso chachin 

nanirin huachi.
 30 Iso huaꞌhuasha nani niꞌnahuë. Nichaꞌëincoiso marëꞌ aꞌpaimaran.
 31 Yaꞌipi piyapiꞌsaꞌ yonquiaton, aꞌpaimaran.
 32 Nisha nisha nananquë nonpisopita aꞌpintarin noꞌtëquën yonquicaiso 

marëꞌ.
Israiroꞌsantaꞌ catahuaarin. Piyapinënpita niꞌton, noya noya acorarin,” 

itërin.
33  Ina nata na huaton, “¡Maꞌpí tacha naporin paya!” tënin Cosi. Mariantaꞌ 

inacha chin yonquirin.
34 —Yosë noya aꞌpainquëmaꞌ, itërin Simioni. Ina quëran aꞌshin itan tapon:
—Huaꞌ huan masho to hua chin, yaꞌipi israiroꞌsaꞌ pënë narin. Natanahuatonaꞌ, 

aꞌna quën natëtonaꞌ, noya cancan tapi. Aꞌna quënso nipirinhuëꞌ co 
nohuantapihuëꞌ niꞌton, anotërëso pochin nisapi. Yosë nohui ta caiso marëꞌ 
noꞌtë quën pënëntapirinhuëꞌ, chiní quën noꞌhuiapi. 35  Inahuara canca nëna 

quëran nisha nisha yonquiapirinahuëꞌ, inari aꞌnin quë chin anito tarin. 
Huaꞌ huan noꞌhuihuachinaꞌ, quëmasoꞌ chiní quën sëtaran. Sahuë niquë 
ohuaninënposo pochin sëto yaꞌcoan can ta rin quën huachi, itërin.

36  Aꞌna sanapintaꞌ inaquë yaꞌhuërin, Ana itopisoꞌ. Inasoꞌ Panino huiꞌnin, 
Asirë huën tonquë yaꞌhuërinsoꞌ. Yosë nohuanton, nito ni norin. Nani paiya. 
Nanon nipon, aꞌna quëma piri manin. Canchisë piꞌi pia chin niquëpasoiꞌ, 
37 soꞌini ayanan pirin niꞌton, nani huaꞌquiꞌ quëyoronin. Nani posa shonca cata‑
pini piꞌi pi tërin. Yosë chino to piso pëiquë yaꞌhuëmiatërin. Tahuë rirë chachin, 
tashirë chachin Yosë chino tërin. Apira apira Yosë yonquirin. Co cosharoꞌ 
yonquiatonhuëꞌ, Yosë nontárin. 38  Naporoꞌ inantaꞌ huëcaton, Quiso soaꞌhuaya 
niꞌnin. Noya cancan taton, Yosë nontërin.

—Iso huaꞌ huasha nasi të rinso marëꞌ: “Yospa rin quën Sinioro,” itëran quën, 
tënin. Ina quëran Yosë imapi so pita shaꞌ hui tërin.

—Yosë nohuanton, aꞌpaimarinsoꞌ nani nasi tërin. Inasoꞌ nichaꞌësarinpoaꞌ, 
itërin. Naꞌa Quiro sa rinquë yaꞌhuë pi so pita ina nina rapi niꞌton, napo tërin.

Nasaritoquë pantapisoꞌ
39 Yaꞌipi iráca pënëntërinsoꞌ nani natë hua chi nara, Cosiso saꞌinë chachin 

Cariria parti paan tarin. Nasa ri toquë yaꞌhuan tarin. 40 Quisoso soꞌso ra huaton, 
chini rarin. Nóya yonquirin. Yosëri naꞌcon cata huarin.

Huiꞌnapitahuaton, Yosë chinotopiso pëiquë paꞌninsoꞌ
41 Nani Pascoa tahuëri aꞌshin, paꞌpin, inapita Quiro sa rinquë pantapi. 

42  Quisoso shonca catoꞌ piꞌi pi to hua china, naquë ran chin pantapi cotio 
niyon ton piso tahuëri naꞌhuë caiso marëꞌ. 43  Nani naꞌhuë hua chi nara, 
yaꞌhuëpiꞌpaꞌ paꞌmantapirinahuëꞌ, Quisososoꞌ co paꞌmarinhuëꞌ. Huiꞌ‑
napi niponahuëꞌ, inaquë inaora quëpa ri tërin. Aꞌshinsoꞌ co nitotërinhuëꞌ. 
Cosintaꞌ co nitotërinhuëꞌ. 44  Naꞌa piyapiꞌsaꞌ paꞌsapi niꞌton, “Nisha huëꞌ‑
sarin,” taꞌtonaꞌ, aꞌna tahuëriraꞌ iratopirinahuëꞌ. Iꞌhua na huanquë Quisoso 
yonisápirinahuëꞌ, co quënanpihuëꞌ. Quëmo pi nën pita, nohui to pi so pita, 
inapita natanpirinahuëꞌ, 45  co quënanpachinarahuëꞌ, yoni caiso marëꞌ 
inatohua chachin paan tapi.

46  Cara tahuëri quëran Yosë chino to piso pëiquë quënanpi huachi. 
Maistroꞌsaꞌ aꞌchin piquë huën së ra huaton, aꞌchinpisoꞌ nata narin. Nata‑
na huaton, natantaantarin antaꞌ. 47 Naꞌa piyapiꞌsaꞌ natanpi. “Ma noyacha 
yonquirin paya. Nóya aꞌpa ni tërin,” topi. 48  Inaquë quënanahuatonaꞌ, aꞌshinsoꞌ 
paꞌyanin.

—¿Onpoatontaꞌ huaꞌhua napo të rancoi? Niꞌquëꞌ. Paꞌyanatoi, cara tahuëri 
yonisápirainquënhuëꞌ, ipora huarëꞌ quëna nain quën huachi, itërin.

49 —¿Onpoatontaꞌ yonisápiramacohuëꞌ? Tatahuë pëinënquë yaꞌhuëcaꞌhuasoꞌ 
¿co nitotëramahuëꞌ ti? itërin.

50 Natanaponahuëꞌ, maꞌsona tapon naporinsoꞌ co nitotopihuëꞌ.
51 Ina quëran pipi hua china, aꞌshin, paꞌpin inapitarëꞌ Nasa ri toquë paan‑

tarin. Inaquë paaton, aꞌshin, paꞌpin, inapita noya natërin huachi. Naporinsoꞌ 
aꞌshini cancanën quëran yonqui rárin.  52  Napo ra huaton, Quisoso huiꞌ na pi‑
tarin huachi. Noya noya yonquirin. Yosëri noya niꞌnin. Piyapiꞌsarintaꞌ noya 
niꞌpi.

Coansha Paotista pënëntërinsoꞌ 
(Mateo 3.1-12; Marcos 1.1-8; Juan 1.19-28)

3  1 Naporo tahuëriꞌsaꞌ Tipirio itopisoꞌ, Noma copirno yaꞌconin. Nani shonca 
aꞌnatërápo piꞌipi huaꞌa nën tarin. Ponsio Piratontaꞌ Cotia parti huaꞌa nën‑

tarin. Irotisësoꞌ, Cariria parti huaꞌa nën tarin. Iin Pinipi itopisontaꞌ, Itoria 
parti, Traco niti parti, inapita parti huaꞌa nën tarin. Nisaniasësoꞌ nipirinhuëꞌ, 
Apirinia parti huaꞌa nën tarin. 2  Anasë, Caihuasë, inapita corto huaꞌan chini 
chiní quën nanantërinsoꞌ yaꞌconpi. Naporoꞌ Coansha pënën tarin. Saca riasë 
huiꞌnin inasoꞌ. Inotëroꞌ parti yaꞌhuasoꞌ, Yosëri shaꞌ hui tërin paaton pënën ta‑
caso marëꞌ. 3  Napoaton yaꞌipi Cortaniiꞌ parti paꞌtaton, pënën tárin.

—Co noyahuëꞌ yonqui ra ma so pita naniantatomaꞌ, Yosë tahuërëtantacoꞌ 
oshanëmaꞌ inquichinquëmaꞌ. Ina quëran aporintaranquëmaꞌ, itëraꞌpiarin. 
4 Iráca Isaiasë ninorin. Ninshi taton, naporin:

“Inotëro parti aꞌna quëmapi pënëntápon.
‘Sinioro oꞌmacasoꞌ tahuëri yonquicoꞌ. Niꞌcoꞌ. Huaꞌan chiníquën 

nanantonaꞌpi niꞌton, aꞌna parti yapaꞌpachina, comisionën aꞌparin ira 
tapatacaso marëꞌ.

Ira otëërin noya paꞌtacaso marëꞌ.
 5 Iconantëroꞌsaꞌ amëntarotarin. Panënoꞌsaꞌ taparoarin. Coꞌshoninsopita 

otëarin.
Tomashin acoarin. Ira noya tapahuachina, huaꞌan paꞌnin huachi.
Inapochachin iporasoꞌ co noyahuëꞌ yonquiramasopita naniantatomaꞌ, 

cancanëmaꞌ anoyatocoꞌ Sinioro oꞌmain.
 6 Yaꞌipi piyapinpoaꞌ nichaꞌëinpoaso marëꞌ oꞌmararin,’ tapon ina quëmapi 

pënëntohuachin,” tënin Isaiasë iráca ninoton.
Napo rinso chachin Coansha pënën tarin.

7 Aꞌna quën apori hua na caiso marëꞌ huëꞌpirinahuëꞌ, Coansharisoꞌ, co 
yaaporintërinhuëꞌ:

—Canpitasoꞌ yaꞌhuan pochin cancantatomaꞌ, yanonpinamaꞌ. “Yosë 
isoroꞌpaꞌ anaꞌin to hua chin, chaꞌëpoi quiyantaꞌ,” ¿topi ra mahuë ti? Topinan 
aporihuanpatamaꞌ, co chaꞌësaramahuëꞌ. 8  Co noyahuëꞌ yonqui ra ma so pita 
naniantatomaꞌ, noya nicoꞌ. Ama ninonpintocosohuëꞌ. “Quiyasoꞌ Apraan shin‑
pi tacoi niꞌtoi, Yosë piya pi nën pi tacoi,” ama tocosohuëꞌ. Yosë nohuan tërin 
napo rini, iso naꞌpiroꞌsantaꞌ Apraan shin pita atarantacasoꞌ nanichitonhuëꞌ. 
9 Nani Yosë yonquirin oshahuanoꞌsaꞌ anaꞌintacasoꞌ. Niꞌcoꞌ. Nararoꞌsaꞌ co noya 
nitohuachinahuëꞌ, nicosotërëꞌ. Nicosotahuatëꞌ, pënquë tëꞌyatërëꞌ huiqui‑
ta caso marëꞌ. Inapo cha chin canpitantaꞌ co noyahuëꞌ nipatamaꞌ, chiní quën 
anaꞌintarinquëmaꞌ, tënin.

10 —¿Maꞌtaꞌ onpoꞌii nipa chin? itopi.
11 —Piya piꞌsa maꞌshari pahuan to hua china, ama apiratocosohuëꞌ. Catoꞌ aꞌmo‑

ca maso yaꞌhuëtohuachinquëmaꞌ, aꞌnaraꞌ quëtocoꞌ aꞌmoꞌin. Tanahuachinaꞌ, 
aꞌcacoꞌ caꞌin, itërin Coan shari. 12  Aꞌnapitantaꞌ apori hua na caiso marëꞌ huëꞌpi. 
Inapitasoꞌ coriqui copirno marëꞌ maꞌpatonaꞌpiroꞌsaꞌ.

—¿Maꞌtaꞌ maistro quiyasoꞌ onpoꞌii? itiipi.
13  —Noꞌtë quën coriqui maꞌpatocoꞌ. Ama nonpinatomaꞌ, naꞌcon naꞌcon 

maꞌpatocosohuëꞌ, itërin.

14 Sontaroꞌsantaꞌ huëꞌpi.
—¿Maꞌtaꞌ quiyantaꞌ onpoꞌii? itiipi.
—Ama piyapi ahuëatomaꞌ, coriqui matocosohuëꞌ. Ama cana caso marëꞌ 

nonpinapicosohuëꞌ. Nani pahuërëhuachinquëmaꞌ, ama naꞌcon naꞌcon 
nohuantocosohuëꞌ, itërin.

15  Piyapiꞌsasoꞌ yonquirapirinahuëꞌ. “¡Ma noyacha Coanshasoꞌ pënën tërin 
paya! Inasoꞌ Cristo nimara. Nichaꞌëin poaso marëꞌ ¿Yosëri aꞌpaimamara ti?” 
topi. 16 Ina nata na huaton, Coan shari itërin:

—Aporin të ran quëma mini nipirinhuëꞌ, co casoꞌ Cristocohuëꞌ. Ca piquëran 
inasoꞌ huëꞌ sarin. Inaso chini chiní quën nanan tërin. Casoꞌ co piꞌpisha tërantaꞌ 
ina pochin chiní quën nanantërahuëꞌ. Co maquëyancohuëꞌ niꞌton, co sapatën 
iꞌqui ri taꞌhuaso tërantaꞌ nanitarahuëꞌ. Inasoꞌ huëꞌ pa chin, aꞌnaquëmaꞌ Ispi rito 
Santo ayaꞌcoancantarinquëmaꞌ. Aꞌna quë maso nipirinhuëꞌ, pënquë chiní quën 
anaꞌintarinquëmaꞌ. 17 Cayarinsoꞌ manëso pochin nisarin. Arosë mapa tëra, 
toꞌnorarëꞌ. Ina quëran pintiarahuatëꞌ, pëiquë acorëꞌ. Shaꞌ huë tënso nipirinhuëꞌ 
pënquë ahuiquitërëꞌ. Inapo cha chin anaꞌintohuachinquëmaꞌ, co onporontaꞌ 
pën tacopiarinhuëꞌ, tënin Coansha. 18  Nani tahuëri ina pochin piyapiꞌsaꞌ 
pënënárin. Yosë nanamën aꞌchin tárin.

19 Irotisëntaꞌ huaꞌan nipirinhuëꞌ pënënin. “Quëmasoꞌ paꞌpi co noyahuëꞌ 
ninan. Napo ra huaton, iyaparin saꞌin osërë taton, manan. Pinipi saꞌin chachin 
manan. Irotiasa itopisoꞌ. Ina marëꞌ osha huanan,” itërin. 20 Napo to hua china, 
Irotisësoꞌ aquë aquëtëꞌ co noyahuëꞌ yonquiaton, Coansha tashinan pëiquë 
apoꞌmo tërin.

Quisoso aporihuaninsoꞌ 
(Mateo 3.13-17; Marcos 1.9-11)

21 Coꞌhuara apoꞌmochatërasohuëꞌ, Coan shari piyapiꞌsaꞌ aporintahuachina, 
Quisosontaꞌ huëꞌnin apori hua na caso marëꞌ. Nani apori hua na huaton, Yosë 
nontërin. Nontasoꞌ, piꞌiroꞌtëꞌ niꞌsoa tërin. 22  Ispi rito Santo nëpë pochin 
nohuaraimarahuaton, Quisoso yaꞌcoancantomiatërin. Naporoꞌ inápa quëran 
Yosëri itërin:

—Quëmasoꞌ huiꞌ na huën quën chachin ninan. Naꞌcon noso roa tën quën, nóya 
niꞌnan quën, itërin.

Quisoso shimashonënpita yaꞌhuërinsoꞌ 
(Mateo 1.1‑17)

23  Yaꞌnan pënën tapon, Quisoso cara shonca piꞌi pi tërin. Cosi huiꞌnin, 
topirinahuëꞌ. Cosi paꞌpinsoꞌ Iri itopi. 24 Iri paꞌpintaꞌ Matato itopi. Ina paꞌpinsoꞌ 
Nihui itopi. Nihui paꞌpintaꞌ Miriqui itopi. Ina paꞌpinsoꞌ Cana itopi. Cana 
paꞌpintaꞌ Cosi itopi. 25  Cosi paꞌpinsoꞌ Mata tiasë itopi. Ina paꞌpintaꞌ Amosë 
itopi. Amosë paꞌpinsoꞌ Naomo itopi. Ina paꞌpintaꞌ Isiri itopi. Isiri paꞌpinsoꞌ 
Nacai itopi. 26  Ina paꞌpintaꞌ Maato itopi. Maato paꞌpinsoꞌ Mata tiasë itopi. 
Ina paꞌpintaꞌ Simi itopi. Simi paꞌpinsoꞌ Cosico itopi. Ina paꞌpintaꞌ Cota itopi. 
27 Cota paꞌpinsoꞌ Coanan itopi. Ina paꞌpintaꞌ Nisa itopi. Nisa paꞌpinsoꞌ Soro‑
pa piro itopi. Ina paꞌpintaꞌ Sara tiro itopi. Ina paꞌpinsoꞌ Niri itopi. 28  Niri 
paꞌpintaꞌ Miriqui itopi. Miriqui paꞌpinsoꞌ Ati itopi. Ina paꞌpintaꞌ Cosamo 
itopi. Cosamo paꞌpinsoꞌ Irmatamo itopi. Ina paꞌpintaꞌ Iri itopi. 29 Iri paꞌpinsoꞌ 

Cosoi itopi. Ina paꞌpintaꞌ Irisiro itopi. Ina paꞌpinsoꞌ Corimo itopi. Ina paꞌpintaꞌ 
Matato itopi. Ina paꞌpinsoꞌ Nihui itopi. 30  Nihui paꞌpintaꞌ Simion itopi. Ina 
paꞌpinsoꞌ Cota itopi. Ina paꞌpintaꞌ Cosi itopi. Cosi paꞌpinsoꞌ Conamo itopi. 
Ina paꞌpintaꞌ Iria quimo itopi. 31 Ina paꞌpinsoꞌ Miria itopi. Ina paꞌpintaꞌ Mina 
itopi. Ina paꞌpinsoꞌ Matata itopi. Ina paꞌpintaꞌ Natano itopi. Ina paꞌpinsoꞌ 
Tapi itopi. 32  Tapi paꞌpintaꞌ Quisi itopi. Ina paꞌpinsoꞌ Opito itopi. Ina paꞌpintaꞌ 
Pooso itopi. Ina paꞌpinsoꞌ Sara itopi. Sara paꞌpintaꞌ Nasono itopi. 33  Nasono 
paꞌpinsoꞌ Amina tapo itopi. Ina paꞌpintaꞌ Atamino itopi. Ina paꞌpinso Arni 
itopi. Arni paꞌpintaꞌ Isromo itopi. Isromo paꞌpinsoꞌ Parisë itopi. Ina paꞌpintaꞌ 
Cota itopi. 34 Ina paꞌpinsoꞌ Cacopo itopi. Cacopo paꞌpintaꞌ Isaco itopi. Isaco 
paꞌpinsoꞌ Apraan itopi. Apraan paꞌpintaꞌ Tari itopi. Ina paꞌpinsoꞌ Nacoro itopi. 
35  Nacoro paꞌpinsoꞌ Siroco itopi. Ina paꞌpintaꞌ Nacao itopi. Nacao paꞌpinsoꞌ 
Parico itopi. Ina paꞌpintaꞌ Ipiri itopi. Ipiri paꞌpinsoꞌ Sara itopi. 36 Ina paꞌpintaꞌ 
Cainano itopi. Cainano paꞌpinsoꞌ Arapasato itopi. Ina paꞌpintaꞌ Simo itopi. 
Simo paꞌpinsoꞌ Noi itopi. Noi paꞌpintaꞌ Namico itopi. 37 Namico paꞌpinsoꞌ 
Matosarino itopi. Ina paꞌpintaꞌ Inoco itopi. Inoco paꞌpinsoꞌ Carito itopi. Ina 
paꞌpintaꞌ Marariro itopi. Ina paꞌpinsoꞌ Cainano itopi. 38  Ina paꞌpintaꞌ Inosë 
itopi. Inosë paꞌpinsoꞌ Sito itopi. Ina paꞌpintaꞌ Atan itopi. Atansoꞌ Yosëri ninin.

Sopairi tënirinsoꞌ 
(Mateo 4.1-11; Marcos 1.12-13)

4  1 Quisoso Cortani quëran pipi ra huaton, huëan tarin. Ispi rito Santori noyá 
yaꞌcoan can tërin. Inasá chin natërin. Naporoꞌ ina nohuanton, inotëro 

parti paꞌnin. 2  Inaquë cata pini shonca tahuëri yaꞌhuë rarin. Naporoꞌ sopairi 
huëca pai ra huaton, shaꞌhuitopirinhuëꞌ ama Yosë natë caso marëhuëꞌ. Cata pini 
shonca tahuëri yaꞌhuaponahuëꞌ, co mantaꞌ caꞌninhuëꞌ. Ina piquëran tanarin. 
3 Tana hua china, sopairi itërin:

—Tëhuën cha chin Yosë huiꞌnin quën nipatan, iso naꞌpi cosharoꞌ atarantëquëꞌ, 
itopirinhuëꞌ.

4  —Inca co nohuantërahuëꞌ. Yosë quiri ca nënquë pënëninpoaꞌ: “Co 
cosharoriáchin piyapi ananpirinhuëꞌ. Yaꞌipi Yosë nanamën natë hua chin 
tëhuënchinsoꞌ nanpiarin,” tënin, itërin.

5 Ina quëran aꞌna motopiꞌpaꞌ sopairi quëparin. Yaꞌipi ninanoroꞌsaꞌ, maꞌsha‑
nën pita, inapita aꞌno tërin. Aꞌna roá chin noyá pia chin ninin so pita, yaꞌipi 
quënanin.

6  —Yaꞌipi isopita huaꞌanëntato, carin quën quëchin quën inapita huaꞌa nën‑
ta maso marëꞌ. Chiní quën nanan quëchin quën. Inso sona nohuantërahuësoꞌ 
nani të rahuë quëtaꞌhuasoꞌ. 7 Isona huaton, chinotohuatanco, cata huaa ran quën 
yaꞌi piya huaꞌanëntamasoꞌ, itërin.

8  —Inca co nohuantërahuëꞌ. Yosë quiri ca nënquë shaꞌhuitërinpoaꞌ. “Sinio roí‑
chin chinotëquëꞌ. Inasá chin natëcasoꞌ yaꞌhuërin. Inasoꞌ huaꞌanëntërinpoaꞌ,” 
tënin, itërin Quiso sori.

9 Ina quëran Quirosarinꞌpaꞌ quëpaan tarin. Yosë chino to piso pëi aꞌcanpiquë 
huarëꞌ quëpa ra huaton:

—Tëhuën cha chin Yosë huiꞌnin quën nipatan, noꞌpaquë niiquëꞌ. 10 Quiri ca‑
nënquë nani shaꞌhui të rin quën:

“Yosë, anquëninënpita aꞌpatimarinquën,

co maꞌsha onpoaranhuëꞌ.
 11 Imirina quëran masarinënquën

ama naꞌpiquë tërantaꞌ yaꞌquiamaso marëhuëꞌ,”
tënin niꞌton, noꞌpaquë niiquëꞌ aꞌpainënquën, itërin sopairi.

12  —Inca co nohuantërahuëꞌ. Yosë quiri ca nënquë pënëninpoaꞌ. “Ama Yosë 
tëniquësohuëꞌ. Ama camaiquësohuëꞌ. Ina nohuan të rin soá chin yonquicasoꞌ 
yaꞌhuërin,” tënin, itërin Quiso sori.

13  Nani huaꞌquiꞌ sopairi shaꞌhuitopirinhuëꞌ, co yanatërinhuëꞌ. Napoaton 
patërin. “Aꞌna tahuëri minsëapo nimara,” taꞌton, paꞌnin huachi.

Quisoso pënëntacaso caniaritërinsoꞌ 
(Mateo 4.12-17; Marcos 1.14-15)

14 Ina quëran Cariria parti Quisoso paan tarin. Ispi rito Santori noyá yaꞌcoan‑
can tëri n n iꞌton, cata huarin nóya nicacasoꞌ. Yaꞌipi naporinsoꞌ nahuinin. 
15  Nisha nisha niyon ton piso pëiquë aꞌchi naꞌpiarin. Aꞌchin pa china: “Ma 
noyacha yonquirin paya,” topi.

Nasaritoquë paantarinsoꞌ 
(Mateo 13.53-58; Marcos 6.1-6)

16 Ina quëran Nasa ri toquë paan tarin. Inaquë soꞌsorin. Chinoto tahuëri nani‑
hua china, niyon ton piso pëiquë paꞌnin. Nani simana inaquë paꞌnin niꞌton, 
naporoꞌ paan tarin. Inaquë yaꞌco na huaton, Yosë quiri canën nonta caso marëꞌ 
huanirin. 17 Isaiasë pënëntërinsoꞌ quirica quëto hua china, manin. Opori na‑
huaton, nontërin nata na caiso marëꞌ.
 18 “Sinioro ispiritonën yaꞌcoancantërinco niꞌton, noya catahuarinco.

Naꞌa piyapiꞌsaꞌ co Yosë nohuitatonahuëꞌ, nosorotopi.
Napoaton Yosë acorinco noya nanan aꞌchintaꞌhuaso marëꞌ.
Sopairi minsëpirinhuëꞌ, ocoiarahuë noya yonquicaiso marëꞌ.
Somaraya nininsopita anoyatarahuë.
Parisitapisopita nichaꞌësarahuë.

 19 Ipora tahuëriꞌsaꞌ Yosë nosoroatënquëmaꞌ, nichaꞌësarinquëma huachi, 
tënahuë. Ina shaꞌhuicaꞌhuaso marëꞌ acorinco,” tënin Isaiasë, itërin 
quirica nontaton.

20   Quirica soꞌna na huaton, niyontonpisoꞌ pëiquë catahuatonaꞌpi 
quëtaantarin. Ina quëran huënsëhuachina, yaꞌipi inaquë yaꞌhuë pi so pi tari 
niꞌsápi. 21 —Tëhuën cha chin iyaroꞌsaꞌ iráca Isaiasë nino rin coso chachin, Yosë 
aꞌpai ma rinco nichaꞌë caꞌhuan quë maso marëꞌ, itërin Quiso sori.

22   Yaꞌi piya natan tapi. “Maꞌpí tacha nito taton, naporin paya. Nóya 
aꞌchintërinpoaꞌ,” taꞌtonaꞌ:

—¿Coꞌna isoꞌ Cosi huiꞌninhuëꞌ? topi.
23 Ina quëran Quiso sori itaantarin:
—Iráca q uër an huarëꞌ napopi: “Nitoanoyatohuatan, quëmaꞌton 

nianoyatëquëꞌ niꞌii,” topi. Ina pochin canpitantaꞌ yonquiramaꞌ tënahuë. “Capi‑
nao moquë naꞌa caniaꞌpiroꞌsaꞌ aꞌna roá chin anoya tëran niꞌquëhuarëꞌ, isëquëntaꞌ 
anoyatëquëꞌ niꞌii,” itara maco, tënin. 24 Ina quëran itaantarin:

—Co yanatëtomacohuëꞌ, napo të ra maco. Niꞌcoꞌ. Pënën to naꞌpi pënën to hua‑
china, nisha nisha parti noya natanpi. Nina no nënquë yaꞌhuëpisopitariso 

nipirinhuëꞌ, co noya natanpihuëꞌ. 25 Tëhuën cha chin iráca Iniasë pënën to naꞌpi 
nanpipon, cara piꞌipi miria co piꞌpian tërantaꞌ oꞌnaninhuëꞌ. Yaꞌipi parti tana‑
ro topi. Naporoꞌ naꞌa quëyoronoꞌsaꞌ Israiroquë yaꞌhuëpirinahuëꞌ, 26  co Yosëri 
catahuarinhuëꞌ. Aꞌna quëyo ronso nipirinhuëꞌ Sari pi taquë yaꞌhuërin, Siton 
parti yaꞌhuërinsoꞌ. Nisha sanapi niponahuëꞌ, Yosëri cata huarin. Inaquë Iniasë 
aꞌparin cosha ronën anaꞌa ta caso marëꞌ. 27 Irisio pënëntonaꞌpintaꞌ nanpisoꞌ, 
naꞌa chana caniori manin so pita Israiro noꞌpaquë yaꞌhuëpirinahuëꞌ, co aꞌnaya 
tërantaꞌ anoyatërinhuëꞌ. Namanosoꞌ Siria piyapi niponahuëꞌ, Yosë nohuanton, 
anoya tërin. Aꞌna roá chin canio inquirin, tënin Quisoso.

28  Ina natanahuatonaꞌ, yaꞌipi piyapiꞌsaꞌ chiní quën noꞌhui topi. 
29 Manorahuatonaꞌ, ninano quëran quëpapi. Ina yonsanquë tahuan yaꞌhuërin. 
Inatohuaꞌ quëpapi tëꞌya ta caiso marëꞌ. 30  Yatëꞌyatopirinahuëꞌ, Quisososoꞌ 
huancánachin paaton, noya chaꞌërin.

Sopai aꞌparinsoꞌ 
(Marcos 1.21-28)

31 Ina quëran Cariria parti paan tarin. Capi nao moquë paaton, chinoto 
tahuëri aꞌchian tarin. 32  Chiní quën nanan to naꞌpi pochin aꞌchi narin niꞌton, 
natanahuatonaꞌ, paꞌyanpi. “Ma noyacha aꞌchin të rinpoa paya,” topi.

33  Niyon ton piso pëiquë chachin aꞌna quëmapi yaꞌhuërin. Sopairi yaꞌcoan‑
can tërin niꞌton, paꞌpi co noyahuëꞌ yonquirin. Quisoso quëna na huaton, 
chiní quën nontërin. Sopairi chachin ichi nonin.

34  —¡Tanan pi tocoi! ¿Maꞌtaꞌ onpo ta poncoi? ¿Ataꞌhuantaponcoi ti? Nohui‑
të rain quën. Quëmasoꞌ Quiso son quën, Nasa ri toquë yaꞌhuëran. Yosë quëran 
oꞌmaton, noya noya ninan, itërin.

35 Itohua china, Quiso sori itërin:
—¡Taꞌtëquëꞌ! Iso quëmapi quëran pipimiatëquëꞌ, itërin.
Sopaisoꞌ quëmapi noꞌpaquë tëꞌya ta huaton, pipirin. Co mantaꞌ onpotërinhuëꞌ. 

36 Yaꞌipi piyapiꞌsaꞌ nicatonaꞌ, paꞌyanpi.
—¡Maꞌpí tacha Quisoso nito tërin paya! Chiní quën nanan taton, sopairoꞌsaꞌ 

ocoirin. Camai hua china pipipi, nitopi.
37 Quisoso naporinsoꞌ, yaꞌipi parti nahuinin.

Simon Pitro aꞌshatën aꞌnaroáchin anoyatërinsoꞌ 
(Mateo 8.14-15; Marcos 1.29-31)

38  Ina quëran niyon ton piso pëi quëran pipi ra huaton, Simon pëinënquë 
paꞌnin. Si mon aꞌshatën chiní quën saporin niꞌton, Quisoso shaꞌhui topi. 
“Aꞌshacha chiní quën saporin taꞌa. Quëmari anoyatëquëꞌ topiraihuëꞌ,” itopi. 
39 Inaquë paapa ra huaton, sapo aꞌna roá chin inqui tërin. Noya tërin huachi. 
Nani noya ta huaton, inari chachin aꞌcarin, oꞌshi tërin, napo tërin.

Naꞌa caniaꞌpiroꞌsaꞌ anoyatërinsoꞌ 
(Mateo 8.16-17; Marcos 1.32-34)

40 Iꞌhua na huanquë piꞌi yayaꞌconahuasoꞌ, naꞌa caniaꞌpiroꞌsaꞌ nisha nisha caniori 
manin so pita Quisoso quëshipi. Napo hua chi nara, aꞌnaya aꞌnaya sëꞌhua ra huaton, 
yaꞌi piya anoya tërin. 41 Sopairi yaꞌcoancantërinsopitantaꞌ quën tapi. Quiso sori 
nonto hua china, sopairoꞌsaꞌ pipipi. Yapipihuachinaꞌ, chiní quën nontapi.

—Quëmasoꞌ Yosë huiꞌnin quën, itopi. Yosëri aꞌpaimarinsoꞌ nitotatonaꞌ, 
napo topi. N apoaton Quiso sori itapon: “Taꞌtëquëꞌ. Ama insontaꞌ 
shaꞌhuitëquësohuëꞌ,” itohua china, taꞌtopi huachi.

Nisha nisha parti aꞌchininsoꞌ 
(Marcos 1.35-39)

42  Tahuë ri rinquë tashiramiachin Quisoso huën së ra huaton, paꞌnin. Ninano 
quëran pipi ra huaton, co piyapi yaꞌhuërinquëhuëꞌ paꞌpirinhuëꞌ. Naꞌa piyapiꞌsaꞌ 
ina yoníponaꞌ paꞌpi. Quënanahuatonaꞌ, “Ama paquësohuëꞌ. Isëquë yaꞌhuaton, 
aꞌchin tocoi,” itopirinahuëꞌ, co nohuantërinhuëꞌ.

43  —Nisha nisha nina no roꞌsaquë pacaꞌhuasoꞌ yaꞌhuërin. Inaquëntaꞌ Yosë 
nanamën aꞌchinchi huaꞌa nën të rinquë yaꞌcoinaꞌ. Ina marëꞌ Yosë aꞌpai ma rinco, 
itërin.

44 Ina quëran yaꞌipi cotioroꞌsaꞌ yaꞌhuërin parti paꞌsa huaton, niyon ton piso 
pëiroꞌsaquë aꞌchi narin.

Sami macacaiso marëꞌ Quisosori catahuarinsoꞌ 
(Mateo 4.18-22; Marcos 1.16-20)

5  1 Ina quëran Quisoso Quini sa riti sonoꞌ yonsanquë aꞌchi narin. Naꞌa 
piyapiꞌsaꞌ yamo rapi. Yosë nanamën nata na caiso marëꞌ huëꞌpi. Chiní‑

quën yaꞌquëë topi. 2  Napo to hua chi nara, catoꞌ poti niꞌnin, yonsanquë oshipisoꞌ. 
Huaꞌanënpitasoꞌ nonshirahuatonaꞌ, ritinëna paꞌmoapi. 3  Aꞌna potisoꞌ Simon‑
quën. Inaquë yaꞌco na huaton, “Amasha paquëꞌ,” itërin. Itohua china, amasha 
paꞌnin. Inaquë huën së ra huaton, piyapiꞌsaꞌ aꞌchintaantarin. 4 Nani aꞌchin pa‑
china, Simon itapon:

—Huëquëꞌ iyasha, amasha anpoquë paꞌahuaꞌ. Inaquë ritinëma tëꞌyatocoꞌ 
sami macamaquëmaꞌ, itërin.

5 —Capa sami Maistro. Yaꞌipi tashiꞌ tëꞌyatopiraihuëꞌ, co mantaꞌ manaihuëꞌ. 
Nipirinhuëꞌ, quëma shaꞌhui të ranco niꞌquëhuarëꞌ, naquë ran chin tëꞌya tan taꞌi, 
itërin Simoni.

6 Ina quëran tëꞌyatohuachinara, notohuaroꞌ sami mapi. Huaꞌhuayatërahuëꞌ 
niꞌton, riti yaoquirin. 7 Amico nën pita aꞌna potiquë yaꞌhuërinsoꞌ imirin quëran 
anqui tërin huëcatonaꞌ cata hua caiso marëꞌ. Napo to hua chi nara, huëꞌpi. Catoꞌ 
potiquë chachin sami amën ta topi. Napo hua chi nara, yayancominapipi. 8-9 Ina 
nápoꞌ sami maꞌton, Simon Pitro paꞌyanin. Quisoso nantën pirayan isona‑
huaton, itërin:

—¡Maꞌpí tacha Sinioro nani ta paran paya! Casoꞌ osha huanco niꞌto, co 
yaꞌcariancosoꞌ yaꞌhuërinhuëꞌ, itërin.

10  Amiconënpitantaꞌ paꞌyanpi, Santiaco, Coansha inapita itopisoꞌ. 
Sipitio huiꞌnin pita inahuasoꞌ. Ina quëran Simon nontaton, Quiso sori 
itapon:

—Ama iyasha paꞌyanquësohuëꞌ. Nani cata hua ran quën sami 
macamasoꞌ. Ipora quëran huarëso nipirinhuëꞌ, cata hua ran quën 
piyapiꞌsaꞌ maca maso marëꞌ. Inapitantaꞌ imai na coso marëꞌ masaran, 
itërin.

11 Ina quëran nonshirahuatonaꞌ, maꞌshanënapita patahuatonaꞌ, Quisoso 
imapi huachi.

Chana caniori maninsoꞌ 
(Mateo 8.1-4; Marcos 1.40-45)

12  Ina quëran aꞌna nina noquë paan tapi. Inaquë aꞌna quëmapi yaꞌhuërin, 
chana caniori maninsoꞌ. Noshinën noyá pëꞌya tërin. Quisoso nantën pirayan 
isona huaton, itapon:

—Nohuan to huatan Sinioro, nani tëran anoyatancosoꞌ. Anoya toco topirahuëꞌ, 
itërin.

13  Quiso sori sëꞌhua ra huaton, itapon:
—Nohuan të rahuë mini. Apiramiáchin anoya ta ran quën, itërin.
Itohua china, aꞌna roá chin canio inquirin.
14  —Ama iyasha piyapiꞌsaꞌ shaꞌhuitëquësohuëꞌ. Corto huaꞌainchin 

sacatërinquë paaton, noyatëransoꞌ aꞌnotonquëꞌ niꞌin quën. Napo ra huaton, 
ofrenda Moisësë camaitërinsoꞌ quëpaquëꞌ noyatëransoꞌ nito ta caiso marëꞌ, 
itërin.

15  Napotopirinhuëꞌ, yaꞌipi parti nahuinin. Ina quëran huaꞌhuayátërahuëꞌ 
piyapiꞌsaꞌ huëꞌpi Quisoso nata na caiso marëꞌ. Caniaꞌpiroꞌsantaꞌ huëꞌpi anoya ta‑
caso marëꞌ. 16 Quiso soso nipirinhuëꞌ, apira apira piyapiꞌsaꞌ patërin. Co piyapi 
yaꞌhuërinquëhuëꞌ paꞌnin Yosë nonta caso marëꞌ.

Apia anoyatërinsoꞌ 
(Mateo 9.1-8; Marcos 2.1-12)

17 Aꞌna tahuëri Quisoso aꞌchinasoꞌ, parisioroꞌsaꞌ, cotio maistroꞌsaꞌ, 
inapitantaꞌ inaquë chachin huën sëapi. Inapi taso nisha nisha ninano quëran 
huëꞌpi. Cariria parti quëran, Cotia parti quëran, Quiro sarin quëran, ina 
quëran pita huëꞌpi. Nani aꞌchin to hua china, caniaꞌpiroꞌsaꞌ anoya tërin. Yosëri 
cata huarin niꞌton, naꞌa caniaꞌpiroꞌsaꞌ aꞌna roá chin anoya tërin. 18  Ina quëran 
cata pini quëma piꞌsa huëcatonaꞌ, apia pëꞌsaraꞌhuaya pochin nininquë quëpi. 
Huaꞌquiꞌ co nanitërinhuëꞌ huanicasoꞌ, quëhuëánin. Quisoso yaꞌhuëarinquë 
yapoꞌmopirinahuëꞌ. 19  Huaꞌhuayatërahuëꞌ piyapiꞌsaꞌ yaꞌsopi niꞌton, co 
nanitopihuëꞌ yaꞌconacaisoꞌ. Napoaton pëiꞌ nanpëtahuatonaꞌ, aꞌcanpisoꞌ piꞌpian 
oꞌquirahuatonaꞌ, pëꞌsaraꞌhuayarë chachin anohua ra mapi. Huan ca na chin 
Quisoso pirayan acomapi. 20 “Ma noya isopita natë ri naco,” taꞌton, Quiso sori 
apia itapon:

—Oshanën apiaꞌhua inqui ta ran quën, itërin.
21 Ina natanahuatonaꞌ, cotio maistroꞌsaꞌ, parisioroꞌsaꞌ, inapita yonquipi. 

“¿Ma quëmapitaꞌ isosoꞌ? Yosë yayaꞌhuë rë tërin. Co insontaꞌ nanitërinhuëꞌ 
oshanënpoaꞌ inquitinpoasoꞌ. Yosëí chin nanitërinsoꞌ,” topi yonquiatonaꞌ.

22  Topinan yonquiarapirinahuëꞌ, inaora yonquinën quëran Quisoso 
nito tërin.

—¿Onpoatomataꞌ co noyahuëꞌ yonqui ra pi ra maco? 23  Canpi taso naporamaꞌ: 
“Piya pinpoa aꞌna pita oshanën inquitacasoꞌ, co nanitërëhuahuëꞌ. Apia 
camaiatëꞌ: ‘Huani ra huaton, noya paquëꞌ,’ itacasontaꞌ co nanitaparëhuahuëꞌ,” 
tënamaꞌ. 24 Caso nipirinhuëꞌ, Yosë quëran quëma pico niꞌto, nanan quëtë rinco 
piyapiꞌsaꞌ oshanënaꞌ inqui taꞌhuaso marëꞌ. Canpitantaꞌ ina nito ta ca maso marëꞌ 
iso apia anoya ta rahuë, tënin.

Ina quëran apia itan tapon:

—Huaniquëꞌ, apiaꞌhua. Pëꞌsaraꞌhuaya masa huaton, yaꞌhuë ranquë paquëꞌ, 
itërin.

25 Itohua china, aꞌna roá chin huanirin. Yaꞌipi piya piꞌsari niꞌpi. “¡Ma noyacha 
Yosësoꞌ niꞌton, anoya të rinco paya!” tënin. Pëꞌsaraꞌhuayanën masa huaton, 
yaꞌhuë rinquë paꞌnin. 26 Ina nicatonaꞌ piyapiꞌsasoꞌ paꞌyanpi.

—Ma noyacha Yosëri cata huarin niꞌton, aꞌna roá chin anoya tërin paya. 
Maꞌpí tacha ipora niꞌnëhua paya, nitopi.

Nihuiri Quisoso imarinsoꞌ 
(Mateo 9.9-13; Marcos 2.13-17)

27 Ina quëran Quisoso paan ta ra huaton, aꞌna quëmapi quënan conin, Nihui 
itopisoꞌ. (Inacha chin Matio itopi antaꞌ.) Coriqui Noma copirno marëꞌ maꞌpa‑
to naꞌpi inasoꞌ. Coriqui maꞌpatërinquë huën sëarin.

—Huëquëꞌ iyasha imaco, itërin.
28  Napo to hua china, aꞌna roá chin huanirin. Maꞌsha nën pita pata huaton, 

Quisoso imarin.
29  Ina quëran naꞌa amico nën pita amatërin pëinënquë cosha ta caiso 

marëꞌ. Quisoso nohui ta caiso marëꞌ amatërin. Naꞌa copirno marëꞌ coriqui 
maꞌpatonaꞌpiroꞌsantaꞌ huëꞌpi. 30  Caꞌtanoꞌsaꞌ inaquë niꞌsahuatonaꞌ, cotio 
maistroꞌsaꞌ, parisioroꞌsaꞌ, inapi tari noꞌhuipi. Noꞌhuitonaꞌ itaponaꞌ:

—¿Onpoatomataꞌ oshahuanoꞌsarëꞌquëmaꞌ coshataramaꞌ, oꞌopataramaꞌ, 
naporamaꞌ? Coriqui maꞌpatonaꞌpiroꞌsantaꞌ co noyahuëꞌ nipirinahuëꞌ, 
inapitarëꞌquëmaꞌ coshataramaꞌ, itopi.

31 Nata na huaton, Quiso sori itërin:
—Isopitasoꞌ tëhuën cha chin nohuan të ri naco imainacosoꞌ. Niꞌcoꞌ. 

Caniaꞌpiroꞌsaꞌ notoro nohuan topi. “Co caniorahuëꞌ,” topa tëra, co notoro 
nohuantërëhuëꞌ. 32  Oshahuanoꞌsaꞌ pënë naꞌhuaso marëꞌ oꞌma rahuë. “Co 
noyahuëꞌ yonqui ra ma so pita naniantatomaꞌ, Yosë tahuërëtantacoꞌ,” itërahuë. 
Aꞌnapitasoꞌ: “Quiyasoꞌ noyacoi,” topiso marëꞌ co naꞌcon aꞌchintërahuëꞌ, itërin.

Nasha nanan aꞌchininsoꞌ 
(Mateo 9.14-17; Marcos 2.18-22)

33  Ina quëran piya piꞌsari itaantapi:
—Coansha imarinsopitasoꞌ, co coshatatonaraihuëꞌ Yosë nontapi. Parisio 

imarinsopitantaꞌ, inapo cha chin nipi. Quëma imari nën so pi taso nipirinhuëꞌ, 
noya cosha tapi, oꞌosapi, napo rapi, itopi.

34 —Ca yaꞌhua rahuë niꞌton, co sëtopihuëꞌ. Niꞌcoꞌ. Quëmapi saꞌa caso marëꞌ 
piyapiꞌsaꞌ amato hua china, capa cancan topi. Nipa ya rin so pita huëꞌpachinaꞌ, 
noya cosha topi. 35  Aꞌna tahuë riso nipirinhuëꞌ inimi co nën pi tari huëcatonaꞌ, 
saꞌa naꞌpi masapi. Quëpatohuachinaꞌ, co huachi coshatacaisoꞌ yonquiatonahuëꞌ 
sëtapi. Inapo cha chin cantaꞌ mapa chi naco, imari na co so pita sëtaponaꞌ. 
Sëtatonaꞌ co huachi coshatacaisoꞌ yonquiatonahuëꞌ, Yosë nontáponaꞌ, tënin.

36 Ina quëran pënënto nanan aꞌchintaantarin.
—Niꞌcoꞌ. Aꞌmoramaso irácaya nininsoꞌ nosha to hua china, co nasha aꞌmo‑

rëso yanorëhuëꞌ paꞌpi ta caso marëꞌ. Nasha aꞌmo rëso yano hua tëra, tapirëꞌ. 
Napo ra huaton, nasha nëꞌmë tëquë paꞌpi to hua tëra, co inashitërinhuëꞌ. 37 Huino 
shaꞌmorontaꞌ yonquicoꞌ. Shaꞌmoroꞌ nipa china, co shaꞌhuëtëꞌ morsa mocaroꞌ 

nininquë taꞌpanëhuëꞌ. Saꞌpo to hua china, aꞌna roá chin nopoi tërin. Nopoi to hua‑
china, huino chiniarëꞌ. Morsantaꞌ tapirëꞌ. 38 Shaꞌmoroꞌ huinosoꞌ nasha morsaquë 
taꞌpanëꞌ. Huino, morsantaꞌ noya nisarin. 39 Huino huaꞌquiꞌ acopisoꞌ oꞌopachinara, 
co nasha nipisoꞌ nayapihuëꞌ. “Huaꞌquiꞌ acopisoꞌ noya noya,” topi, itërin Quiso sori.

Chinoto tahuëri naporinsoꞌ 
(Mateo 12.1-8; Marcos 2.23-28)

6  1 Aꞌna chinoto tahuëri nani hua china, Quisoso caꞌtanoꞌsanënpitarëꞌ paꞌsarin. 
Tricoroꞌ pëntontapona pochin, caꞌta noꞌsa nën pita aꞌnaya aꞌnaya trico moto 

maraapi. Iꞌshorayarahuatonaꞌ, caraapi. 2  Pari sio roꞌsari niꞌsahuatonaꞌ, itopi:
—¿Onpoatomataꞌ chinoto tahuëri nipirinhuëꞌ trico raya iꞌshorayaramaꞌ? 

Co ipora tahuëri sacatacasohuëꞌ nipirinhuëꞌ. ¿Onpoatomataꞌ Moisësë 
pënëntërinsoꞌ co natëramahuëꞌ? itopi.

3-4 Itohua chi nara, Quiso sori itërin:
—Yosë quiri canën ¿co nontëramahuëꞌ ti? Iráca Tapi tana hua china, Yosë 

pëinënquë yaꞌco na huaton, pan Yosë marëꞌ acopisoꞌ caꞌnin. Caꞌtaninsopitantaꞌ 
tanapi niꞌton, quëtërin, caꞌpi antaꞌ. Corto huaꞌa noꞌsa rá chin ina pan capa caiso 
nipirinhuëꞌ, Tapisoꞌ caꞌnin, itërin.

5 Ina quëran itan tarin:
—Yosë quëran quëma pico niꞌto, chiní quën nanan të rahuë. Maꞌsona chinoto 

tahuëri noya nicacasoꞌ shaꞌhuichinquëmaꞌ, itërin.

Imirin tachitërinsoꞌ 
(Mateo 12.9-14; Marcos 3.1-6)

6  Ina quëran chinoto tahuëri nanian ta hua china, niyon ton piso pëiquë 
paan ta huaton, Yosë nanamën aꞌchian tarin. Inaquë aꞌna quëmapi yaꞌhuërin. 
Inchinan imirin tachi tërin niꞌton, co nanitërinhuëꞌ sëꞌquëtacasoꞌ. 7 “Chinoto 
tahuëri nipirinhuëꞌ, Quiso sori anoyatapon nimara,” taꞌtonaꞌ, cotio 
maistroꞌsaꞌ, parisioroꞌsaꞌ, inapi tari niꞌsápi shaꞌhui ra pi caiso marëꞌ. 8  Topinan 
yonquiarapirinahuëꞌ, Quiso sori ninorin. Napoaton apia itërin:

—Huëꞌsa huaton huancánachin huaniquëꞌ, itërin.
Napo to hua china, huani ra huaton, inaquë paꞌnin. 9 Inaquë huani hua china, 

Quiso sori cotio maistroꞌsaꞌ, parisioroꞌsaꞌ, inapita itërin:
—Chinoto tahuëri noya nicacasoꞌ yaꞌhuërin. Ahuëtacasoꞌ, tëpatacasoꞌ, co 

inapita nicacasoꞌ yaꞌhuërinhuëꞌ. Caniaꞌpi tananpitohuatosoꞌ, co nosoroarahuëꞌ. 
Napoaton anoyatacasoꞌ yaꞌhuërin, tënahuë casoꞌ. ¿Maꞌtaꞌ canpitasoꞌ tënamaꞌ? 
itërin Quiso sori.

10 Napotopirinhuëꞌ, co mantaꞌ topihuëꞌ. Co aꞌpanitohuachinarahuëꞌ, aꞌnaya 
aꞌnaya niꞌsarin quëran apia itërin:

—Imiran iyasha ihuëquëꞌ, itërin. Natëton, ihuëhuachina, aꞌna roá chin 
noya tërin. 11 Ina marëꞌ niꞌsapisopitari chiní quën noꞌhuitonaꞌ, inahuara capini 
ninon topi onpo ra hua ton sona Quisoso maꞌsha onpotacaisoꞌ.

Shonca catoꞌ caꞌtanoꞌsanënpita acorinsoꞌ 
(Mateo 10.1-4; Marcos 3.13-19)

12  Ina quëran Quisoso aꞌna motopiaꞌhuaquë paan tarin Yosë nonta caso 
marëꞌ. Yaꞌipi tashiꞌ Yosë nontárin. 13 Tahuë ri hua china, imarin so pita përarin. 

Huëꞌ pa chi nara, shonca catoꞌ acorin naꞌcon naꞌcon aꞌchin ta caso marëꞌ. “Aꞌchi‑
na caso marëꞌ aꞌparahuësopita itaranquëmaꞌ,” itërin. 14 Aꞌnasoꞌ Simon. Nisha 
nininën acotërin. Pitro itërin. Iiontaꞌ acorin, Antë risë itopisoꞌ. Santiaco, 
Coansha,  Pi nipi, Parto romi, 15  Matio, Tomasë, inapitantaꞌ acorin. Aꞌna 
Santiacontaꞌ acorin. Arpio huiꞌnin inasoꞌ. Aꞌnantaꞌ Simon itopi. Inasoꞌ copirno 
noꞌhuinaꞌpi roꞌsaꞌ imapirinhuëꞌ, iporasoꞌ Quisoso imasarin huachi. 16  Ina 
quëran catoꞌ Cotasë acorin. Aꞌnasoꞌ Santiaco huiꞌnin. Aꞌnantaꞌ Cotasë Isca‑
rioti. Inantaꞌ Quiso sori acopirinhuëꞌ, aꞌna tahuëri shaꞌhuirapiapon. Inapita 
Quiso sori acorin caꞌta na caiso marëꞌ.

Naꞌa piyapiꞌsaꞌ aꞌchintërinsoꞌ 
(Mateo 4.23-25)

17 Inapitarëꞌ nohuaraimarahuaton, pastoquë huanirin. Naꞌa imarin so‑
pita inaquë yaꞌhuapi. Notohuaroꞌ piyapiꞌsantaꞌ huëꞌpi Quisoso nata na caiso 
marëꞌ. Quiro sarin quëran huëꞌpi. Yaꞌipi Cotia parti quëran huëꞌpi. Marë 
yonsan quëraontaꞌ huëꞌpi. Tiro, Siton, inapita yaꞌca riya yaꞌhuëpisopitantaꞌ 
huëcaton aꞌ,  noya natanpi. Caniaꞌpiroꞌsantaꞌ quëpi anoya ta caso marëꞌ. 
18  Aꞌnaquëontaꞌ sopairi yaꞌcoan can tërin niꞌton, parisitápirinahuëꞌ, inapitantaꞌ 
anoya tërin. 19 Yaꞌi piya Quisoso sëꞌhuacaisoꞌ nohuan topi. Sëꞌhua hua chi nara, 
ina nohuanton, aꞌna roá chin noya topi.

Noya cancantopisopita 
(Mateo 5.1-12)

20 Ina quëran caꞌta noꞌsa nën pita notëë ra huaton, aꞌchin tërin:
“Canpita soꞌ  co naꞌa maꞌsha yaꞌhuëtopirinquëmahuëꞌ, Yosë noya 

niꞌsarinquëmaꞌ. Catahuarinquëmaꞌ noya cancantacamasoꞌ. Huaꞌa nën të rinquë 
chachin ayaꞌconarinquëmaꞌ.

21 Iporasoꞌ tanapomarahuëꞌ, Yosëꞌpaꞌ co onporontaꞌ tanararamahuëꞌ. Sano 
cancantaramaꞌ.

Isoroꞌpaquë naꞌnëpiramahuëꞌ, inapaquësoꞌ capa cancantaramaꞌ.
22  Yosë quëran quëma pico niꞌto, imara maco. Imara ma coso marëꞌ aꞌna quën 

noꞌhuiarinënquëmaꞌ. Co huachi quëꞌyarinënquëmahuëꞌ. Pinosarinënquëmaꞌ. 
Nonpinapiarinënquëmaꞌ. Napotopirinënquëmahuëꞌ, ama sëtocosohuëꞌ. Ina 
marëꞌ Yosë noya niꞌsa rin quëma niꞌton, nóya cancantocoꞌ. 23 Iráca Yosë piya‑
pi nën pita pënën to hua chi nara, shima sho në ma pi tari inapo cha chin noꞌhuipi. 
Napoaton aꞌna pita noꞌhuihuachinënquëmaꞌ, noya cancantocoꞌ. Parisitëramaso 
marëꞌ Yosëꞌpaꞌ naꞌcon canaaramaꞌ. Ina yonquiatomaꞌ, capa cancantocoꞌ.

24 Aꞌnaquëmasoꞌ nani maꞌsha yaꞌhuëtopirinquëmahuëꞌ, ¡maꞌhuantacha nisa rama 
paya! ‘Noya cancantarëhuaꞌ,’ topiramahuëꞌ, Yosësoꞌ co noya niꞌsarinquëmahuëꞌ.

25  Iporasoꞌ noya coshatapiramahuëꞌ, ¡maꞌhuantacha nisa rama paya! Aꞌna 
tahuërisoꞌ co mantaꞌ yaꞌhuëtarinquëmahuëꞌ.

Iporasoꞌ capa cancantapiramahuëꞌ, ¡maꞌhuantacha nisa rama paya! Aꞌna 
tahuërisoꞌ sëtatomaꞌ, naꞌnëaramaꞌ.

26 Noya sá chin nontinënquëmasoꞌ paꞌyatohuatamaꞌ, ¡maꞌhuantacha nisa rama 
paya! Iráca nonpin nanan pënën to naꞌpi roꞌsa pënën to hua chi nara, shima sho në‑
ma pi tari paꞌya topi. Inapo cha chin iporantaꞌ aꞌnaquëmaꞌ niantaramaꞌ. Yosëso 
nipirinhuëꞌ anaꞌintarinquëmaꞌ,” itërin.

Inimicoroꞌsantaꞌ nosorocasoꞌ yaꞌhuërin 
(Mateo 5.38-48; 7.12)

27 Ina quëran itaantarin:
“Carinquëm aꞌ iyaroꞌsaꞌ, pënëinquëmaꞌ natanco. Yaꞌipi piyapiꞌsaꞌ 

nosorocaso ꞌ yaꞌhuërin, tënahuë. Inimiconëmapitantaꞌ nosorocoꞌ. 
Noꞌhuipir i nënquëmaontaꞌ, ama iꞌhuërëtocosohuëꞌ. Catahuacoꞌ. 
28  Pinopirinënquëmaontaꞌ, noya nontocoꞌ. Co quëꞌyapirinënquëmaontaꞌ, 
ama noꞌhui cosohuëꞌ.  Yosë nontocoꞌ  inahuantaꞌ  cata  hua in. 
29  Panpirayahuachinquën, ama mantaꞌ iꞌhuërëtëquësohuëꞌ. Naquë ran‑
chin panpiantahuachinquën, co naporo tërantaꞌ noꞌhuicasoꞌ yaꞌhuërinhuëꞌ. 
Aꞌmoransoꞌ matohuachinquën, tananpitëquëꞌ quëpaꞌin. Aipi aꞌmoransonta 
quëpatohuachinquën, ama noꞌhuiquësohuëꞌ. 30 ‘Maꞌsha quëtoco,’ itohua chin‑
quën, ama apiraquësohuëꞌ. Quëpatohuachinquën, ama maꞌpataantaquësohuëꞌ. 
31  Noya ninosorocasoꞌ yaꞌhuërin. Canpita nohuantëramaꞌ aꞌna pita 
nosoroꞌinquëmasoꞌ. Napoaton canpita nohuan të ra maso chachin aꞌnapitantaꞌ 
nosorocoꞌ. Ninosoroatomaꞌ, nicatahuacoꞌ.

32  A m iconë mapit a r ác h i n  no sorohuat a maꞌ,  co  noya  noya 
nisaramahuëꞌ. Osha hua noꞌsa tërantaꞌ inahua capini nino so ropi. 33  Noya 
nontërinquëmasopitaráchin catahuahuatamaꞌ, co noya noya nisaramahuëꞌ. 
Osha hua n oꞌsa tërantaꞌ inahua capini nica ta huapi. 34  Noꞌtë quën pahuë‑
rë to pi s o pi ta ra chin coriqui aꞌnanpatamaꞌ, co noya noya nisaramahuëꞌ. 
Osha hua noꞌsa tërantaꞌ inahua capini niaꞌ nanpi. ‘Osha quëran niquë tan taꞌa,’ 
taꞌtonaꞌ, niaꞌ nanpi. 35  Canpi taso nipirinhuëꞌ inimiconëmantaꞌ nosorocoꞌ. 
Inapitantaꞌ catahuacoꞌ. Piyapiꞌsaꞌ pahuantohuachinaꞌ, coriqui aꞌnancoꞌ. ‘Co 
iꞌhuërëtaponcohuëꞌ nimara,’ tapomarahuëntaꞌ, aꞌnancoꞌ. Ina pochin nipatamaꞌ, 
Yosëꞌpaꞌ naꞌcon canaaramaꞌ. Yosë pocha chin cancantaramaꞌ. Inasoꞌ yaꞌipi 
piyapiꞌsaꞌ noso roaton, cata huarin. Oshahuanoꞌsantaꞌ noso rorin. Co ‘Yospa‑
rin quën,’ itopirinahuëꞌ, cata huarin. 36 Tata Yosëri yaꞌipi piyapiꞌsaꞌ noso rorin. 
Inapo cha chin canpitantaꞌ aꞌna pita nosorocoꞌ,” itërin.

Nocantopisopita pënëninsoꞌ 
(Mateo 7.1-5)

37 Ina quëran itaantarin:
“Ama iyaro ꞌsaꞌ aꞌna pita nocancosohuëꞌ. ‘Casoꞌ noya piya pico. Pasoꞌ 

piyapi co noyahuëꞌ niꞌton, anaꞌintacasoꞌ yaꞌhuërin,’ topi aꞌna quën. Ama 
ina pochin  noncosohuëꞌ, Yosë anaꞌintochinquëmaꞌ. Aꞌna pita pinotomaꞌ 
shaꞌhuirap ihuatamaꞌ, Yosëntaꞌ inapo cha chin shaꞌhuirapitënquëmaꞌ, 
anaꞌintari nquëmaꞌ. Aꞌna pita maꞌsha onpotohuachinquëmaꞌ, nanan 
anoyatocoꞌ. Canpitantaꞌ oshanëmaꞌ Yosë inquichinquëmaꞌ. 38  Ama aꞌna‑
pita apira tocosohuëꞌ. Maꞌsha quëtocoꞌ. Ina marëꞌ canpitantaꞌ Yosë 
acanaarinquëmaꞌ. Co mantaꞌ nonpintarinquëmahuëꞌ. Piyapiꞌsaꞌ nosoroatomaꞌ 
catahuahuatamaꞌ, Yosëntaꞌ naꞌcon naꞌcon catahuarinquëmaꞌ. Apirahuatamaꞌ, 
canpitantaꞌ co Yosë catahuarinquëmahuëꞌ,” tënin.

39 Ina quëran pënënto nanan shaꞌ hui tërin yonqui caiso marëꞌ: “Soma raya 
nipa china, co nani të rinhuë aꞌna soma raya nininsoꞌ quëpacasoꞌ. Quëparin 
napo rini, cato chachin panca naninquë anochitonahuëꞌ. 40 Maistrosoꞌ noya 

noya nito ta ton, aꞌna pita aꞌchin tërin. Natanpisopitasoꞌ co naꞌcon naꞌcon 
nitotopihuëꞌ. Nani yaꞌipi aꞌchin to hua china, maistronëna pochin nisapi.

41-42  Co iyaparin noca na caso yaꞌhuërinhuëꞌ. Inaso piꞌpian co noyahuëꞌ nipa‑
chin, moꞌshiri yaꞌco na ya të rinso pochin ninin niꞌton, nocanan. Quëmantaꞌ co 
noyahuëꞌ ninan niꞌton, narasëratëꞌ nani noyá yaꞌcopirayarinquënso pochin 
nipiranhuëꞌ, naporan. Napoaton ‘carin quën noya nica tën quën moꞌshi ocoi‑
chin quën,’ co itamaso yaꞌhuërinhuëꞌ. Napotohuatan, nonpinan. Narasëratëꞌ 
niocoitëquëꞌ. Ina quëran noya quënantaran. Naporo huarëꞌ nanitaran iyaparin 
moꞌshi ocoitacasoꞌ,” itërin.

Nara pochin nininsoꞌ 
(Mateo 7.17-20; 12.34-35)

43 Ina quëran itan tarin:
“Nara co noyahuëꞌ nipa china, napoonin nitërin. Noya naraso nipirinhuëꞌ 

noya nitërin . 44  Nitërin quëran nara nohuitërëꞌ. Soꞌhuanpisoꞌ co misëra 
nitërinhuëꞌ. Shihuariontaꞌ co quëpa nitërinhuëꞌ. 45  Inapo cha chin piyapiꞌsaꞌ 
nipi. Noya yonqui hua chi nara, noya nipi. Co noyahuëꞌ yonqui hua chi nara, co 
noyahuëꞌ nipi. Maꞌsona yonqui hua chi nara, ina chachin nonpi,” itërin.

Catoꞌ pëirinsoꞌ 
(Mateo 7.24-27)

46 Ina quëran itan tarin:
“Aꞌnaquëmaꞌ ‘Sinioro, Sinioro,’ itapomaracohuëꞌ, ¿onpoatontaꞌ co 

natëramacohuëꞌ? 47 Naꞌaquëmaꞌ nata na ma coso marëꞌ huëꞌnamaꞌ. Natë hua ta‑
maco, aꞌna quëmapi pochin nisaramaꞌ. 48  Inasoꞌ, natë richo quëran yapëirin. 
Yapëi hua ch ina, noya yonquiaton, noya pëiaquë yonirin. Naꞌpitëꞌ quëna‑
na huaton, naꞌpi tëquë chachin natë richo quëran pëirin. Pama to hua china, 
opotopirinhuëꞌ, co anotërinhuëꞌ. Chiniiꞌ niponahuëꞌ, co yatëꞌyatërinhuëꞌ. 
49 Aꞌna quënso nipirinhuëꞌ yapëi hua china, co noya yonquirinhuëꞌ. ‘Inotëquë 
tërantaꞌ pëiꞌi,’ taꞌton, inaquë pëirin. Ina quëran pama to hua china, chiniiri 
aꞌna roá chin tëꞌya tërin. Yaꞌipi noyá quiquirin. Inapo cha chin topinan natan pa‑
ta maco, co natëhuatamacohuëꞌ, co chaꞌësaramahuëꞌ,” itërin.

Capitan piyapinën anoyatërinsoꞌ 
(Mateo 8.5-13)

7  1 Piyapiꞌsaꞌ aꞌchin ta huaton, Quisoso Capi nao moquë paꞌnin. 2  Inaquë aꞌna 
Noma capitan yaꞌhuërin. Aꞌna piya pinën chiní quën canioton, yachi‑

minin. Huaꞌa nëni noya noso rorin. 3 Quisoso canquirinsoꞌ natan ta huaton, cotio 
ansianoꞌsaꞌ amatërin. “Paatomaꞌ, Quisoso shaꞌhuitoncoꞌ huëꞌin piya pi nëhuë 
anoya chinco,” itahuaton, aꞌparin. 4-5 Inapi taso Quiso soquë canconahuatonaꞌ, 
itaponaꞌ:

—Pasoꞌ capitan amatë rin quën. Inasoꞌ nisha piyapi niponahuëꞌ, nóya 
quëmapi. Nosororinpoaꞌ. Inaora cori quinën quëran niyontonaꞌhuaiso pëiꞌ 
ninin Yosë yonqui caꞌhuaiso marëꞌ. Napoaton huëquëꞌ piya pinën anoyatëquëꞌ, 
chimin pa chin, itopi.

6-7 Ina nata na huaton, inapitarëꞌ paꞌnin. Capitan pëinënquë yaꞌcaritërahuasoꞌ, 
amico nën pi tari naca pipi. Capi tani aꞌparin Quisoso nonta caiso marëꞌ. “Capitan 

nanan aꞌpatër inquënsoꞌ shaꞌhui chin quën. Naporin: ‘Casoꞌ Sinioro nonta‑
pon quën yapaꞌpi rahuëꞌ. Tapa nato, co paꞌnahuëꞌ. Co casoꞌ quëma pochin 
noyacohuëꞌ. Co pëinë huëquë tërantaꞌ yaꞌconamasoꞌ yaꞌhuërinhuëꞌ. Topinan 
camaiquëꞌ piy a p i nëhuë noya chin. 8  Cantaꞌ huaꞌa nëhuë natë rahuë. Capi‑
tanco niꞌto, sontaroꞌsaꞌ camai hua tëra, natë ri naco. “Pacoꞌ,” itohua tëra, paꞌpi. 
“Huëcoꞌ,” itohua tëra, huëꞌpi. Piyapinëhuëpitantaꞌ camai rahuë. “Sacatocoꞌ,” 
itohua tëra, saca topi. Napoaton natë ran quën,’ tënin capitan,” itiipi.

9 Quisoso nata na huaton, paꞌya tërin. Ina quëran tahuë rë ta huaton, piyapiꞌsaꞌ 
itapon:

—¡Ma noya ina quëmapi natë rinco paya! Nisha piyapi niponahuëꞌ, israiroꞌsa 
quëran noya noya natë rinco. Napoaton ca nohuanto, apiramiachin piya pinën 
noya tarin, tënin.

10  Napo to hua china, capitan amico nën pita ayan coan tapi. Caniaꞌpi nani 
noya tërin quënan conpi huachi.

Huiꞌnapi ananpitaantarinsoꞌ
11 Ina quëran Quisoso Nainquë caꞌtanoꞌsanënpitarëꞌ paꞌnin. Naꞌa piya piꞌsari 

imasapi. 12 Ninano yaꞌcoa naquë yaꞌcaritërahuasoꞌ, naꞌa yaꞌhuë hua noꞌsa naca pipi. 
Chimipi paꞌpi ta caiso marëꞌ quësapi. Huiꞌ napi niponahuëꞌ, aꞌshin ayanan pirin. 
Aꞌshini imasarin. Inaí chin huaꞌ huin nipirinhuëꞌ, chiminin. Soꞌiontaꞌ iráca ayarin 
niꞌton, saꞌahua paiya inasoꞌ. 13 Ina quëna na huaton, Quiso sori noso rorin.

—Ama imoya naꞌnëquësohuëꞌ, itërin.
14 Napo ta huaton, chimipi acopiquë sëꞌhua conin. Sëꞌhua ra hua china, quëpa‑

ra pi so pita huanipi. Napo hua china, chimipi itapon:
—Huënsëquëꞌ apiaꞌhua, itërin.
15  Napo to hua china, nanpian ta ra huaton huën sërin. Ina quëran nonsarin. 

Quiso sori aꞌshin itapon: “Yaꞌhuë ranquë imoya quëpaantaquë,” itërin. 16  Ina 
nicatonaꞌ, yaꞌipi piyapiꞌsaꞌ paꞌyanpi.

—¡Ma noyacha Tata Yosëso paya! Ma noya quëmapi aꞌpatimarinpoaꞌ 
pënëin poaso marëꞌ. Nani maꞌsha nani ta parin, topi.

Ina quëran taantapi:
—Yosë co naniantërinpoahuëꞌ. Cata hua rinpoa huachi, topi.
17 Ananpitaantarinsoꞌ yaꞌipi Cotia parti nahuinin. Yaꞌi piya natan topi.

Coansha Paotistari aꞌparinsopita 
(Mateo 11.2-19)

18-19 Coansha imarinsopitasoꞌ, Quisoso naporinsoꞌ shaꞌ hui tonpi. Inasoꞌ 
nata na huaton, yonquiárin. “Quisososoꞌ Yosëri aꞌpaimarinsoꞌ nimara. ¿Pahua‑
narin oꞌmacasoꞌ nica?” taꞌton, catoꞌ imarin so pita aꞌparin Quisoso nata na caiso 
marëꞌ. 20 Paatona quënan con pa chi nara, itaponaꞌ:

—Coansha Paotista aꞌpai rincoi nata naꞌhuain quënso marëꞌ. ¿Quëmasoꞌ Cris‑
ton quën? ¿Pahua narin inasoꞌ oꞌmacasoꞌ nica? Co nitotëraihuëꞌ. Shaꞌ hui tocoi 
quiyantaꞌ nito chii, itiipi.

21 Naporo chachin naꞌa caniaꞌpiroꞌsaꞌ yaꞌhuapi, nisha nisha caniori manin so‑
pita. Quiso sori aꞌna roá chin anoya tërin. Sopai roꞌsari ahuaꞌyantërinsopitantaꞌ 
huëꞌ pa chi nara, sopairoꞌsaꞌ aꞌpa tërin. Napo ra huaton, ina nohuanton, soma raya 
nininsopitantaꞌ niꞌtopi.

22  —Niꞌcoꞌ iyaroꞌsaꞌ. Ca nohuanto, soma raya ninin so pita niꞌtopi. 
Apiaroꞌsantaꞌ aꞌna roá chin anoya të rahuë. Noya iratopi. Chana caniori 
maninsopitantaꞌ anoya të rahuë. Nëꞌhuëroꞌsantaꞌ nëꞌhuëpisoꞌ inqui të‑
rahuë. Chimin pi so pita ananpitaantarahuë. Notohuaroꞌ piyapiꞌsaꞌ co Yosë 
nohuitatonaraihuëꞌ nosorotápirinahuëꞌ, noya nanan aꞌchin ta rahuë. Yaꞌipi nani 
niꞌnamaꞌ, nani natanamaꞌ. Paatomaꞌ, Coansha shaꞌhuitoncoꞌ noꞌtë quën nito‑
chin. 23  Yaꞌipi canca nëma quëran natë hua ta maco, noya cancantaramaꞌ. Co 
nisha nisha yonquiamacosoꞌ yaꞌhuërinhuëꞌ, itërin Quiso sori.

24 Ina natanahuatonaꞌ, Coansha shaꞌhuitaponaꞌ paꞌpi. Nani paan ta hua chi nara, 
Quisoso aꞌchian tarin. “Coansha yonquiato aꞌchinchinquëmaꞌ. Iꞌhua inotëro parti 
ina nicapomaꞌ paꞌpa ta mara, inaso Yosë marë chiní quën huanirin quënanconamaꞌ. 
Co piquira ihuani onororinso pochin niconinhuëꞌ. 25 Co inaso maꞌhua noꞌsa pochin 
noyá pia chin aꞌmorinhuëꞌ. Noyá pia chin aꞌmo pi so pita, capa cancantacaisoráchin 
cancan to pi so pita, inapitasoꞌ copirno pëiroꞌsaquë yaꞌhuëpi. Coan shaso nipirinhuëꞌ 
co ina pochin nininhuëꞌ. 26 Pënëntërinsoꞌ nata na caso marëꞌ paꞌnamaꞌ. Coansha 
tëhuën cha chin nóya pënën tërin. Co topinan quëran pënëntërinhuëꞌ. Yosëri 
chachin aꞌparin pënën ta caso marëꞌ. 27 Iráca quiri ca nënquë ninorin:

‘Coꞌhuara aꞌpamayátërasënquënhuëꞌ, comisionëhuë aꞌpararahuë.
Paaton, pënëntapon noya natanainënquënso marëꞌ,’ itërin Yosëri 

huiꞌnin nontaton.
Coansha ninoton, naporin. 28  Iráca quëran huarëꞌ naꞌa piyapiꞌsaꞌ 
pënëntopirinahuëꞌ, Coanshasoꞌ noya noya pënën tërin. Inaso noya 
pënëntopirinhuëꞌ, inso tërantaꞌ imapa chi naco, ina quëran noya noya nisarin. 
Yosë huaꞌa nën të rinquë chachin yaꞌco narin, tënahuë,” itërin.

29 Nani naꞌa piya piꞌsari Coansha noya natanpi. Copirno marëꞌ coriqui 
maꞌpatonaꞌpiroꞌsantaꞌ “Yosë noninsoꞌ noꞌtë quën pënëninpoaꞌ,” taꞌtonaꞌ, apori‑
huanpi. 30  Pari sio roꞌsaso nipirinhuëꞌ, co nohuantopihuëꞌ Yosë nanamën 
natëcaisoꞌ. Coansha noꞌtë quën pënëntopirinhuëꞌ, topinan quëran natanpi. 
Napoaton co aporihuanpihuëꞌ. Cotio maistroꞌsarintaꞌ co yanatëpihuëꞌ.

31 Naquë ran chin Quisoso taantarin: “Iporasoꞌ piyapiꞌsaꞌ nisha nisha 
yonquipi. ¿Ma pochintaꞌ niconpi? 32  Huaꞌhua roꞌsa pochin cancan topi, tënahuë. 
Huaꞌhuaroꞌsaꞌ cachiquë yaꞌnipihuachinaraꞌ, aꞌna quën taponaꞌ: ‘Huëcoꞌ pita 
pochin nicatëhuaꞌ yaꞌnipiahuaꞌ,’ taꞌtonaꞌ, quinatopirinahuëꞌ, co aꞌnapitasoꞌ 
nohuantopihuëꞌ nansacaisoꞌ. Ina quëran tantaponaꞌ: ‘Inta nipa chin, huëcoꞌ, 
chimipi paꞌpi to piso pochin nicatëhuaꞌ yaꞌnipiahuaꞌ,’ nitan tapi. Aꞌna quën sëtatonaꞌ 
naꞌnërápirinahuëꞌ, co aꞌnapitasoꞌ nohuantopihuëꞌ naꞌnëcaisoꞌ. 33 Inapo cha chin 
ipora nisha nisha yonquiramaꞌ. Coansha Paotistasoꞌ huëcapon, co aquëtëꞌ 
cosharoꞌ yonquirinhuëꞌ. Co piꞌpian tërantaꞌ huino oꞌorinhuëꞌ. Napopirinhuëꞌ, 
‘Sopai nohuanton, naporin,’ toconamaꞌ. 34 Ina quëran casoꞌ Yosë quëran quëma‑
pico niꞌto, cosha të rahuë, oꞌorahuë. Ina marëꞌ pino ra maco. ‘Quisoso cosha tárin. 
Oꞌopa tárin. Oshahuanoꞌsarëꞌ nipa yarin,’ toconamaꞌ. Nisha nisha yonquiconamaꞌ. 
35 Aꞌna quënso nipirinhuëꞌ, noya yonquiatonaꞌ, Yosë natëapi. Pënëntërahuësoꞌ 
natanahuatonaꞌ, noꞌtë quën yonquiapi huachi,” tënin Quisoso.

Sanapi co noyahuëꞌ yonquirinsopita naniantërinsoꞌ
36  Ina quëran aꞌna parisio quëma piri Quisoso amatërin. “Pëinë‑

huëquë huëquëꞌ coshatahuaꞌ,” itërin. Itohua china, paꞌnin. Pëinënquë 

yaꞌcon co na huaton, misaquë huën së conin. 37 Aꞌna sanapi natan ta huaton, 
inaquë huëꞌnin. Inasoꞌ osha hua naꞌpi itopisoꞌ. Pimo huaꞌsaiꞌ potiriaꞌhuaquë 
quënin. 38  Quisoso yaꞌyo ran co na huaton, oshanën marëꞌ sëtaton naꞌnërin. 
Naꞌnë hua china, naꞌnëinën quëran Quisoso nantë quën shipitërin. Ainën 
quëran amiran të ra huaton, apino ran tërin. Ina quëran pimo huaꞌ saiquë pashi‑
ran të tërin. 39 Ina niꞌsa huaton, pëiꞌ huaꞌa nëni co noyahuëꞌ niꞌnin. Inaora 
yonquinën quëran yonqui rarin. “Quisoso pënën to naꞌpi napo rini, iso sanapi 
nohuichitonhuëꞌ. Osha huan niꞌton, co sëꞌhuacasoꞌ nohuanchitonhuëꞌ,” tënin 
yonquiaton. 40 Yonquirinsoꞌ nito taton, Quiso sori itërin:

—Iya Simon, piꞌpian yashaꞌhui të ran quën, itërin.
—Inta Maistro shaꞌhui toco, itërin inarinta.
41 —Catoꞌ quëmapi yaꞌhuëpirinhuëꞌ. Cato chachin patron nihuipi. Aꞌnasoꞌ 

aꞌnatërápo pasa tahuëri canarësoꞌ nihui tërin. Aꞌnantaꞌ aꞌnatërápo shonca 
tahuëri canarësoíchin nihui tërin. 42  Capa coriqui pahuërëtacasoꞌ niꞌton, cato 
chachin nihuitopisoꞌ ayatërin. Topinan ayatërin. ¿Insoaritaꞌ patronën naꞌcon 
naꞌcon noso roarin? ¿Maꞌtaꞌ quëma yonquiran? itërin Quiso sori.

43  —Naꞌcon naꞌcon ayatërinsoari naꞌcon naꞌcon noso roarin, topirahuëꞌ, 
tënin.

—Ina mini. Noꞌtë quën yonquiran, tënin.
44 Ina tosa huaton, sanapi tahuë rë ta huaton, Simon itërin:
—Iso sanapi niꞌquëꞌ. Quëma pëinënquë yaꞌconpirahuëꞌ, co inachintërëhuasoꞌ 

ninanhuëꞌ. Co iꞌsha tërantaꞌ quëtërancohuëꞌ nipaꞌmorantëcaso marëꞌ. Iso 
sana piso nipirinhuëꞌ naꞌnëinën quëran paꞌmo ran të rinco. Ainën quëran 
amiran të rinco. 45 Canquipirahuëꞌ, co apinorancohuëꞌ. Iso sana piso nipirinhuëꞌ 
apino ran të rinco. 46 Niꞌtoroꞌsaꞌ huëꞌpa china, noya huaꞌ saiquë pashimototacasoꞌ 
yaꞌhuëpirinhuëꞌ, quëmasoꞌ co pashimototërancohuëꞌ. Iso sana piso nipirinhuëꞌ 
nóya nica tonco, pimo huaꞌ saiquë pashi ran të të rinco. 47 Tëhuën cha chin naꞌcon 
oshahuanpirinhuëꞌ, oshanën inqui ta rahuë. Napoaton naꞌcon naꞌcon noso ro‑
rinco, tënahuë. Aꞌna quënso nipirinhuëꞌ, “Co aquëtëꞌ oshahuanahuëꞌ,” taꞌtonaꞌ, 
co onpo pin chin nosororinacohuëꞌ, tënin.

48  Ina quëran sanapi itapon:
—Oshanën imoya inquitëranquën huachi, itërin.
49 Aꞌnapitasoꞌ natanahuatonaꞌ, ninon topi.
—¿Ma quëmapitaꞌ isosoꞌ? ¿Osha nëna quëran huarëꞌ inquitacasoꞌ nani tërin 

ti? nitopi.
50 Quiso soso nipirinhuëꞌ sanapi itan tapon:
—Natë ranco niꞌton, Yosë nichaꞌërinquën. Noya paquë huachi, itërin.

Sanapiꞌsaꞌ Quisoso catahuapisoꞌ

8  1 Ina quëran nisha nisha nina noquë Quisoso paꞌnin aꞌchi napon. Aꞌna‑
quën pancana, aꞌna quën co pancanayahuëꞌ niponahuëꞌ, inaquëntaꞌ 

paaton, noya nanan aꞌchi narin. “Yosë yahuaꞌanëntërinquëmaꞌ,” itëraꞌpiarin. 
Shonca catoꞌ caꞌta noꞌsa nën pi tari imasapi. 2  Aꞌna quën sanapiꞌsantaꞌ imasapi, 
canio quëran anoya të rin so pita. Aꞌnapitantaꞌ sopai roꞌsari yaꞌcoan can to hua‑
chi nara huaꞌyantopirinahuëꞌ, nani anoya tërin. Aꞌnasoꞌ Maria Macta rina 
itopi. Canchisë sopai roꞌsari yaꞌcoancantopirinahuëꞌ, Quiso sori inqui tërin. 
3  Coanantaꞌ imarin. Cosa saꞌin inasoꞌ. Soꞌinsoꞌ yaꞌipi Irotisë maꞌsha nën pita 

aꞌpairin. Sosanantaꞌ imarin. Inapita imatonaꞌ, inahuara cori qui nëna quëran 
cosharoꞌ paꞌanpi Quisoso, caꞌta noꞌsa nën pita, inapita cosha ta caiso marëꞌ.

Shaꞌtonaꞌpi pochin nininsoꞌ 
(Mateo 13.1-9; Marcos 4.1-9)

4 Nisha nisha ninano quëran huëꞌpi Quisoso nata na caiso marëꞌ. Notohuaroꞌ 
niyon ton pa chi nara, pënënto nanan shaꞌ hui tërin.

5 —Aꞌna quëmapi shaꞌ tapon paꞌnin. Trico raya iminquë paꞌsa ra yarin papo‑
ta caso marëꞌ. Paꞌsa ra ya hua china, aꞌna quën iraquë huarëꞌ anotërin. Inaquë 
piyapiꞌsaꞌ iratatonaꞌ, iꞌnatopi. Inairaroꞌsantaꞌ huëꞌsahuatonaꞌ, pëꞌyaquipi. 
6  Aꞌ na quën yaꞌpirinsoꞌ naꞌpi roquë anotërin. Inaquë papotopirinhuëꞌ, 
shimënsh in noꞌpaꞌ niꞌton, ahuirin. 7 Aꞌnaquëontaꞌ nahuanoquë anotërin. 
Inaquë papotopirinhuëꞌ, nahuanoꞌsantaꞌ papo tërin. Aꞌshinahuatona, imotërin. 
Napoaton co nitërinhuëꞌ. 8  Aꞌna quënso nipirinhuëꞌ noya roꞌpaquë anotërin. 
Inaquë noya papo tërin. Aꞌshin pa china, shaꞌnin quëran naꞌcon naꞌcon nitaton, 
pasa, pasa nitërin, itërin.

Ina quër an taantarin: —Huëratëhuanpatamaꞌ, noya nata na to maco, 
yonquicoꞌ, itërin Quiso sori.

Pënënto nananquë aꞌchininsoꞌ 
(Mateo 13.10-17; Marcos 4.10-12)

9 Napo to hua china, caꞌta noꞌsa nën pi tari itaponaꞌ: “Achin Maistro naporansoꞌ, 
co nitotëraihuëꞌ. ¿Maꞌtaꞌ tapon naporan?” itopi. 10  “Yosë huaꞌanëntërinsoꞌ 
co aꞌna pita nitotopihuëꞌ. Canpi taso nipirinhuëꞌ yaꞌi piya aꞌchinchinquëmaꞌ 
Yosë nanamën noꞌtë quën nito ta ca maso marëꞌ. Aꞌna pi taso nipirinhuëꞌ co 
yaꞌi piy a a ꞌchintarahuëꞌ. Pënënto nananquësáchin aꞌchin ta rahuë niꞌton, 
natanaponaraihuëꞌ, co nitotapihuëꞌ. Maꞌsona ninahuësontaꞌ nicaponaraihuëꞌ, 
co yonquiapihuëꞌ,” itërin.

Tricoraya tapon naporinsoꞌ 
(Mateo 13.18-23; Marcos 4.13-20)

11 Ina quëran itaantarin: “Achin naporahuësoꞌ iyaroꞌsaꞌ, aꞌchintantaꞌinquëmaꞌ 
nitotoco ꞌ. Yosë nanamën aꞌchinpatëhuaꞌ, trico raya paꞌsarayapiso pochin 
ninëhuaꞌ. 12  Aꞌna quën piyapiꞌsaꞌ ira pochin nipi. Yosë nanamën natanpirinahuëꞌ. 
Inairaroꞌsari huëcapairinso pochin aꞌna roá chin sopai huëꞌnin. Yosë nanamën 
natanpisoꞌ osërë tiirin. Ama natë caiso marëhuëꞌ ananian tërin. Natëpi napo‑
rini, Yosëri cancanënaꞌ anoyachitonhuëꞌ. 13 Aꞌnaquëontaꞌ naꞌpiro pochin nipi. 
Yosë nanamën natanahuatonaꞌ, aꞌna roá chin paꞌyatatonaꞌ, natëpirinahuëꞌ. Co 
chiní quën cancantatonahuëꞌ, co natëmiatopihuëꞌ. Maꞌsha onpo hua chi nara, Yosë 
aꞌpopi. 14 Aꞌnaquëontaꞌ nahuanoꞌsaꞌ yaꞌhuë rinquë pochin nipi. Yosë nanamën 
natanpirinahuëꞌ. Isoroꞌ pa rá chin yonquiatonaꞌ, co nanamën yonquipihuëꞌ. Cori‑
qui rá chin cancan topi. Nipaꞌya ta ca soá chin yonqui rapi. Nahua noꞌsari imotë rinso 
pochin maꞌsha rá chin yonquiatonaꞌ, Yosë nanamën nanian topi. Co huachi 
natëpihuëꞌ. 15 Aꞌna quën piya piꞌsaso nipirinhuëꞌ noya roꞌpa pochin nipi. Yosë 
nanamën noya natanpi. Natanahuatonaꞌ, noya cancantatonaꞌ, natë topi. Noꞌtë‑
quën yonquiatonaꞌ, natë mia topi. Maꞌsha onpoaponaraihuëꞌ, co aꞌpopihuëꞌ. Yaꞌipi 
canca nëna quëran imatonaꞌ noya noya nisapi,” tënin.

Nanparin pochin nininsoꞌ 
(Marcos 4.21-25)

16 Ina quëran aꞌchintaantarin:
“Nanparin iꞌchin pi hua tëra, co iꞌmëanaquë poꞌmorëhuëꞌ. Co pëꞌsaraanaquë 

acorëhuëꞌ. Nanparin aconanquë acorëꞌ noya aꞌpi na caso marëꞌ. Piyapiꞌsaꞌ huëꞌ‑
pa chi nara, noya quënan topi. Inapo cha chin Yosë nanamën shaꞌhuitahuaꞌ 
aꞌnapitantaꞌ nitochinaꞌ. 17 Iporasoꞌ maꞌsha noyá poꞌopinan pochin niꞌton, co 
insontaꞌ nitotërinhuëꞌ. Aꞌna tahuë riso nipirinhuëꞌ yaꞌi piya nito tapi.

18  Napoaton noya natancoꞌ. Noya natëhuatamaꞌ, naꞌcon naꞌcon nito ta rama. 
Aꞌna quënso nipirinhuëꞌ, ‘Nani nito të rahuë,’ topirinahuëꞌ, co yanatëpihuëꞌ 
niꞌton, piꞌpian tërantaꞌ nitotopisoꞌ Yosëri ananian tarin,” itërin.

Quisoso quëmopinënpita 
(Mateo 12.46-50; Marcos 3.31-35)

19  Ina quëran Quisoso aꞌshin, iinpita, inapita huëꞌpi. Quisoso 
yanontopir inahuëꞌ, naꞌa piyapiꞌsaꞌ yamopi niꞌton, co nanitopihuëꞌ 
yaꞌconacaisoꞌ. 20 Napoaton aꞌna quëni shaꞌ hui tërin.

—Niꞌquëꞌ Maistro. Mamaparin, iyaparinpita, inapita huëcatonaꞌ, aipiran 
huaniapi. Yanon të ri nën quën, itopirinahuëꞌ, Quisososoꞌ tapon:

21 —Yosë natë pi so pita iyahuë pita pochin niꞌnahuë. Sanapiꞌsantaꞌ Yosë 
nanamën natëhuachinaꞌ, mamahuë pochin niꞌnahuë, itërin.

Ihuan aꞌparinsoꞌ 
(Mateo 8.23-27; Marcos 4.35-41)

22  Ina quëran aꞌna tahuëri caꞌta noꞌsa nën pita itapon:
—Aquë tëran paꞌahuaꞌ, itërin.
Potiquë yaꞌconahuatonaꞌ, pënto napi. 23-24 Quisososoꞌ nipirinhuëꞌ, huan co‑

nënquë huëꞌëŕarin. Paaquëyaꞌ, panca ihuani manin. Coꞌsa cairi potinën opoto 
opototahuaton nani yamëntaitapirinhuëꞌ, caꞌta noꞌsa nën pi tari paꞌyanatonaꞌ, 
ochi nanpi.

—¡Maistro, Maistro, chimiitarihuaꞌ! Cata huacoi, itopi.
Quisososoꞌ  huën së ra  huaton, ihuan aꞌpar in. Sonontaꞌ panca 

coꞌsacaitapirinhuëꞌ, asanoirin. Aꞌna roá chin copitënin.
25  —¿Onpoatomataꞌ co natë ra ma cohuë? itërin. Inapi taso nipirinhuëꞌ 

paꞌyanatonaꞌ, ninon tapi.
—¿Ma quëma picha isosoꞌ niꞌton, ihuan aꞌparin nicaya? Sonontaꞌ aꞌna roá‑

chin asanoirin, nitopi.

Sopairoꞌsari yaꞌcoancantërinsoꞌ 
(Mateo 8.28-34; Marcos 5.1-20)

26  Ina quëran Cariria sonoꞌ aquë tëran canconpi, Quirasa parti itopiquë. 
27 Quisoso nonshi con pa china, aꞌna quëma piri naca pirin, naꞌa sopai roꞌsari 
yaꞌcoancantërinsoꞌ. Yaꞌcoan can topi niꞌton, co huachi yonquirinhuëꞌ. Huaꞌquiꞌ 
co mantaꞌ aꞌmorinhuëꞌ. Co huachi pëiquë yaꞌhuërinhuëꞌ. Naꞌpi naninquë 
chimipiroꞌsaꞌ poꞌmo piquë yaꞌhuárin. 28-29 Naꞌpochuachina cati naquë tanpa‑
quën tonporahuatonaꞌ, paꞌontaꞌ tonpotopirinahuëꞌ, oshi të ra chinin. Sopai 

nohuanton, co piyapi yaꞌhuërinquëhuëꞌ taꞌan tarin. Quisoso quëna na huaton, 
nantën taquë ison qui ra huaton, monsho rarin. Napo hua china, Quiso sori noso‑
roaton, aꞌna roá chin sopai itërin:

—Iso quëmapi quëran pipico huachi, itërin. Ina nata na huaton, chiní quën 
nonin.

—¿Maꞌtaꞌ yaon po ta rancoi? Quëmasoꞌ Quiso son quën. Yosë huiꞌnin quën. 
Yosë marëꞌ ama aparisitocoisohuëꞌ, itërin.

30 —¿Maꞌninquëntaꞌ quëmasoꞌ? itërin.
—Naꞌa huaranca itëri nacoi, topi.
Huaꞌhuayatërahuëꞌ sopai roꞌsari yaꞌcoan can topi niꞌton, ina pochin 

ninihuanin.
31  “Ama parisitopiquë aꞌpacoisohuëꞌ,” itan tapi. 32  Ina yaꞌca riya naꞌa 

coshiroꞌsaꞌ yaꞌhuërin. Panënquë cosha tapi. “Coshi roꞌsaquë tërantaꞌ aꞌpacoi 
yaꞌcoan taꞌii,” itan tapi. “Inta nipa chin, inaquë yaꞌconcoꞌ,” itërin. 33  Itohua‑
china, quëmapi quëran pipirahuatonaꞌ, coshi roꞌsaquë yaꞌcon conpi. Inaquë 
yaꞌcon pa chi nara, coshiroꞌsantaꞌ huaꞌyantatonaꞌ, aꞌna roá chin tahuan paꞌtopi. 
Panca sonoquë niitatonaꞌ, inaquë chimii topi.

34  Ina niꞌsahuatonaꞌ, coshi aꞌpainaꞌpiroꞌsasoꞌ taꞌapi. Nina noquë 
canconahuatonaꞌ, shaꞌ hui conpi. Ninano pirayan yaꞌhuëpisopitantaꞌ aꞌnaya 
aꞌnaya shaꞌhui të raꞌpiapi. 35  Natanahuatonaꞌ, “¿maꞌtaꞌ onpocaisoꞌ?” taꞌtonaꞌ, 
paꞌpi nicaponaꞌ. Canquirahuatonaꞌ, quëmapi huaꞌquiꞌ huaꞌyantërinsoꞌ 
quënan quipi. Iporasoꞌ Quisoso yaꞌca riya huën sëarin. Nani aꞌmoa na‑
huaton, noya yonquirin huachi. Co huachi huaꞌyantërinhuëꞌ. Ina nicatonaꞌ, 
paꞌyanpi. 36  “Quiso sori anoya tërin. Sopairoꞌsaꞌ aꞌpa ta huaton, anoya tërin 
huachi. Co huachi huaꞌyantërinhuëꞌ,” topi niꞌpi so pi tari. 37 Natanahuatonaꞌ, 
yaꞌhuëhuanoꞌsasoꞌ paꞌpi tëꞌhua topi. Tëꞌhuatatonaꞌ, Quisoso itopi: “Aꞌna parti 
paquë,” itopi. Itohua chi nara, potiquë yaꞌcoan tarin. 38  Yapaꞌpa china, quëmapi 
achin huaꞌyantërinsori itërin: “Cantaꞌ imain quën, topirahuëꞌ,” itërin.

—Ama huëquësohuëꞌ. 39 Yaꞌhuë ranquë paan taton, piyapiꞌsaꞌ shaꞌhuitonquëꞌ: 
“Yosë noyá anoya të rinco,” itëquëꞌ, itërin Quiso sori.

Napo to hua china, paꞌnin. Yaꞌipi nina no nënquë shaꞌhui të raꞌpiarin. “Quisoso 
noyá anoya të rinco,” itëraꞌpiarin.

Sanapi anoyatahuaton, Cairo huiꞌnin ananpitaantarinsoꞌ 
(Mateo 9.18-26; Marcos 5.21-43)

40  Quisoso aquë tëran pëntoan ta ra huaton, naꞌa piyapiꞌsaꞌ quënan conin. 
Inaquë nina rapi niꞌton, cancon pa china nóya nontopi. 41 Naporoꞌ aꞌna cotio 
huaꞌan cairo itopiso huëꞌnin. Inasoꞌ niyon ton piso pëiꞌ huaꞌan yaꞌconin. 
Quisoso quënan qui ra huaton, nantën pirayan ison quirin. “Aꞌna roá chin Sinioro 
pëinë huëquë huëquëꞌ. 42  Huiꞌ nahuë yachi mi narin,” itiirin. Aꞌnaí chin huiꞌnin 
yaꞌhuëtërinsoꞌ chiní quën caniorin. Shonca catoꞌ piꞌi pi tërin. Napo to hua china, 
inarëꞌ paꞌnin. Naꞌa piya piꞌsari imasapi niꞌton, Quisoso yaꞌquëë të rapi.

43  Paaquëyaꞌ, aꞌna sana piri imaquiarin. Huaꞌquiꞌ panca huënaiꞌ aꞌparárin. 
Nani shonca catoꞌ piꞌipi co sanorinhuëꞌ. Naꞌa noto roꞌsari nonënpirinahuëꞌ. 
Yaꞌipi coriqui iꞌquiaponahuëꞌ, co mantaꞌ noyatërinhuëꞌ. 44  Quisoso pinën 
quëran huëcaton, aꞌmorinsoꞌ huiro tëín chin sëꞌhua quirin. Sëꞌhua hua china, 
aꞌna roá chin huënaiꞌ noꞌnarin.

45  —¿Intaꞌ  së ꞌhua  r inco? tën in Qu i soso.  “Co ca r inquënsoꞌ 
sëꞌhuaranquënhuëꞌ,” topi yaꞌi piya.

—Niꞌquëchi Maistro, notohuaroꞌ piyapiꞌsaꞌ yaꞌquëëtapirinënquënhuëꞌ: 
“¿Intaꞌ sëꞌhuarincosoꞌ?” ¿tënan ti? itërin Pitrori.

46  —Aꞌnasoꞌ natë tonco, sëꞌhua rinco. Sëꞌhua hua chin cora, nito të rahuë. Ca 
nohuanto, noya tërin, tënin.

47 “Nani nito tërin,” taꞌton, sanapi huëꞌnin. Paꞌya naton, ropa ropá të riarin. 
Ison qui ra huaton, Quisoso itapon: “Huaꞌquiꞌ canio rahuë niꞌton, sëꞌhua ran quën 
Sinioro. Sëꞌhuahuatënquëra, aꞌna roá chin noya të rahuë,” tënin. Yaꞌipi piyapiꞌsaꞌ 
natanpi.

48  —Natë ranco niꞌton, nani imoya anoya të ran quën. Noya paquë huachi, 
itërin.

49 Quisoso nonaquëyaꞌ, aꞌna quëmapi Cairo pëinën quëran huëꞌnin.
—Huiꞌnan nani chiminin. Ama huachi Maistro apiquësohuëꞌ, itërin.
50 Quisososoꞌ natanaponahuëꞌ, itapon:
—Ama iyasha paꞌyanquësohuëꞌ. Natëco, huiꞌnan noya chin, itërin.
51 Pëinënquë canco na huaton, yaꞌcon conin. Paꞌpin, aꞌshin, Pitro, Coansha, 

Santiaco, inapitaíchin quëparin. “Ama aꞌnapitasoꞌ huëꞌinasohuëꞌ,” tënin. 
52  Naꞌa piyapiꞌsaꞌ naꞌnëtonaꞌ, ayanápi.

—Ama naꞌnëcosohuëꞌ. Co sana piaꞌhua chimininhuëꞌ. Huëꞌë sárin, itërin 
Quiso sori.

53  —Co huëꞌërinhuëꞌ. Nani chiminin huachi, itatonaꞌ, tëhuapi. 54 Quiso soso 
nipirinhuëꞌ sana piaꞌhua maimi ra ra huaton:

—Huënsëquëꞌ, apiaꞌhua, itërin.
55 Aꞌna roá chin nanpian ta ra huaton, huanirin. “Nanon aꞌcacoꞌ,” tënin Quisoso. 

56  Aꞌshin, paꞌpin, inapita paꞌyanpi. “Maꞌpi tacha nito taton, ananpitaantaran 
paya,” itopirinahuëꞌ, “Ama aꞌna pita shaꞌhuitocosohuëꞌ,” itërin Quiso sori.

Aꞌchinacaso marëꞌ aꞌparinsoꞌ 
(Mateo 10.5-15; Marcos 6.7-13)

9  1 Shonca catoꞌ quëmapiꞌsaꞌ Quiso sori nani huayonin naꞌcon naꞌcon 
aꞌchin ta caso marëꞌ. Caꞌta noꞌsa nën pita itopi. Ayon to na huaton, chiní‑

quën nanan quëtërin sopairoꞌsaꞌ aꞌpa caiso marëꞌ. Ina nohuanton, nisha 
nisha caniori maninsopitantaꞌ anoya tapi. 2  “Paatomaꞌ iyaroꞌsaꞌ, piyapiꞌsaꞌ 
aꞌchintoncoꞌ. ‘Yosë yahuaꞌanëntarinquëmaꞌ. Huën to nënquë yaꞌconpatamaꞌ, 
noya catahuarinquëmaꞌ,’ itocoꞌ. Caniaꞌpiroꞌsantaꞌ anoyatocoꞌ. Carin‑
quëma catahuaranquëmaꞌ anoya ta ca maso marëꞌ,” itërin. 3  —Paꞌpatamaꞌ, 
ama mantaꞌ quëpacosohuëꞌ. Pitana, pëꞌpëto, pan, coriqui, inapita ama 
quëpacosohuëꞌ. Ama aꞌmoramaso tërantaꞌ catoꞌ quëpacosohuëꞌ. 4  Inso 
pëiquë sona yacapatohuatamaꞌ, ina pëiquë rá chin yaꞌhuëcoꞌ. Ina ninano 
quëran pipia maquë huarëꞌ inaquë yaꞌhuëcoꞌ. 5  Aꞌna nina noquë paꞌpatamaꞌ, 
“Ama isëquë huëcosohuëꞌ. Co yanatanainquëmahuëꞌ,” itohuachinënquëmaꞌ, 
patocoꞌ. Yapaꞌpatamaꞌ, pënëncoꞌ. “Nani shaꞌhuitopirainquëmahuëꞌ. Co 
nohuantëramahuëꞌ niꞌton, canpi taora tëhuë në maquë ninaꞌintaramaꞌ,” itocoꞌ. 
Ina quëran aꞌna parti pacoꞌ, itërin Quiso sori.

6  Ina quëran caꞌta noꞌsa nën pi tari paꞌsahuatonaꞌ, noya nanan aꞌchi naꞌ piapi. 
Nisha nisha nina noquë pënë naꞌpiapi. Naꞌa caniaꞌpiroꞌsaꞌ anoya topi.

Coansha Paotista tëpapisoꞌ 
(Mateo 14.1-12; Marcos 6.14-29)

7 Na popisoꞌ yaꞌipi parti nahuinin. Cariria huaꞌan Irotisë itopisontaꞌ 
natan tërin. Natan ta huaton, nisha nisha yonquirin. “¿Intaꞌ Quisososoꞌ?” itohua‑
chi nara, “Coansha Paotista nanpiantarinsoꞌ nimara,” topi aꞌna quën. 8  “Co 
inahuëꞌ. Iniasë yaꞌnoantarinsoꞌ nimara,” topi aꞌnaquëontaꞌ. “Co inahuëꞌ. Aꞌna 
pënën to naꞌpi iráca chiminpirinhuëꞌ, nanpiantarinsoꞌ ipora,” topi aꞌnapitantaꞌ.

9 Ina nata naton, huaꞌani itërin:
—Cari Co ans hasoꞌ atëpa të rahuë, nishi të co no topi. Ina quëma piso 

nipirinhuëꞌ, nani maꞌsha nani ta parin, natan të rahuë. ¿Intaꞌ inasoꞌ nimara? 
Cantaꞌ nohuichi, taꞌton yaꞌnipishahuë yaniꞌnin.

Cosharoꞌ anaꞌatërinsoꞌ 
(Mateo 14.13-21; Marcos 6.30-44; Juan 6.1-14)

10  Caꞌta noꞌsa nën pita huëantarahuatonaꞌ, Quisoso shaꞌ hui tiipi. “Nani 
aꞌchinai. Caniaꞌpiroꞌsantaꞌ anoya tërai,” itiipi. Napo to hua chi nara: “Huëcoꞌ 
iyaroꞌsaꞌ canpoara paꞌahuaꞌ,” itërin Quiso sori. Itohua china, Pitsai taquë paꞌpi. 
11 Naꞌa piya piꞌsari natanahuatonaꞌ, imapi. Canqui hua chi nara, Quiso sori noya 
nontërin. Yosë huaꞌa nën të rinquë yaꞌconacaisoꞌ aꞌchin tarin. Nani aꞌchin ta‑
huaton, caniaꞌpiroꞌsaꞌ aꞌna roá chin anoya tërin.

12  Nani iꞌhuararahuasoꞌ, caꞌta noꞌsa nën pi tari itiipi:
—Nani iꞌhuarin. Co mantaꞌ isëquë yaꞌhuërinhuëꞌ. Piyapiꞌsaꞌ aꞌpaquëꞌ paꞌinaꞌ. 

Isosha raꞌ huaya ninanoroꞌsaꞌ, pëiroꞌsaꞌ, inapita yaꞌhuërin. Inaquë cosharoꞌ 
paꞌanatonaꞌ, caꞌinaꞌ. Naporahuatonaꞌ, inaquë huëꞌëpachinaꞌ, itopi.

13  —Canpi tari aꞌcacoꞌ, itërin Quiso sori.
—Capa isëquë capacasoꞌ. Aꞌna të ra poya pan, catoya sami, inaí chin yaꞌhuë‑

të rincoi. Noto huaro piyapiꞌsaꞌ yaꞌhuërin. Quiya paꞌanahuatoi, ¿ina nápoꞌ yaꞌpi 
aꞌcaꞌii ti? itopi.

14  Aꞌnatërápo huaranca pochin quëmapiꞌsaꞌ yaꞌhuëpi niꞌton, napopi. Ina 
quëran caꞌta noꞌsa nën pita itërin:

—Piyapiꞌsaꞌ shaꞌhuitocoꞌ huënsëꞌinaꞌ. Aꞌnatërápo shonca, aꞌnatërápo shonca 
pochin huënsëꞌinaꞌ, itërin.

15  Shaꞌhui to hua chi nara, yaꞌi piya huën sëpi. 16  Nani huën së hua chi nara, 
Quiso sori aꞌna të ra poya pan, catoya sami, inapita maꞌpa tërin. Inápaquë nëꞌpë‑
ta huaton, Yosë nontërin: “Yospa rin quën, Tata,” itahuaton, pan, sami, inapita 
sëꞌpa na huaton, caꞌta noꞌsa nën pita quëtërin. “Piyapiꞌsaꞌ quëtoncoꞌ caꞌinaꞌ,” 
itërin. 17 Quëto hua chi nara, yaꞌipi piyapiꞌsaꞌ cosha topi. Natëaquëhuarëꞌ cosha‑
topi. Ina quëran caꞌta noꞌsa nën pi tari pëꞌsotopisoꞌ masahuatonaꞌ, shonca catoꞌ 
iꞌmëꞌ amën ta topi.

Pitro natëtërinsoꞌ 
(Mateo 16.13-19; Marcos 8.27-29)

18  Aꞌna tahuëri Quisoso inaora paꞌnin Yosë nonta caso marëꞌ. Caꞌta noꞌsa nën‑
pi ta rá chin inaquë yaꞌhuëpi. Nani Yosë nonto hua china, Quiso sori itërin:

—Nani ma ꞌsh a nani ta pa rahuë niꞌto, ¿in pochintaꞌ piyapiꞌsaꞌ 
cancantiarinaco? itërin.

 831 Lucas 9



19 —“Coansha Paotistacoꞌ nanpiantarinsoꞌ,” topi aꞌna quën. “Co inahuëꞌ. Tata 
Iniasëcoꞌ nanpiantarinsoꞌ,” topi aꞌnaquëontaꞌ. “Co inahuëꞌ. Aꞌna pënën to naꞌpi 
iráca chiminpirinhuëꞌ, nanpiantarinsoꞌ nimara,” topi aꞌnapitantaꞌ, itopi.

20 —Canpi taso nipirinhuëꞌ ¿maꞌtaꞌ yonquiramaꞌ? itërin Quiso sori.
—Quëmasoꞌ Cristo, Yosë aꞌpaimarinquënsoꞌ, itërin Pitrori.

Chiminacasoꞌ ninorinsoꞌ 
(Mateo 16.20-28; Marcos 8.30–9.1)

21 Pitrori napotopirinhuëꞌ: “Ama inasoꞌ ipora aꞌna pita shaꞌhuitocosohuëꞌ,” 
itahuaton,  shaꞌ hui tërin: 22  —Yosë quëran quëma pico niporahuëꞌ, 
naꞌcon par isitaꞌhuasoꞌ yaꞌhuërin. Cotio ansianoꞌsaꞌ, corto huaꞌanoꞌsaꞌ, 
cotio mais troꞌsaꞌ, inapita co huachi quëꞌyaponacohuëꞌ. Tëpa ra ri naco. 
Napoaponahuëꞌ, cara tahuëri quëran Yosë ananpitaantarinco, itërin.

23  Ina quëran piyapiꞌsaꞌ pënëan tarin.
—Yaima pa ta maco, canpi taora nohuantëramasoꞌ naniantocoꞌ. Yosë nohuan‑

të rin so  rá chin imaco huachi. Coro sëquë chiní quën parisitërëꞌ. Canpitantaꞌ 
parisitapo marahuëꞌ, nani tahuëri imamia toco. 24  Noya nanpicamasoáchin 
yonquihuat amaꞌ, topinan quëran nanpiaramaꞌ. Aꞌna tahuëri chiminatomaꞌ, 
parisitomiataramaꞌ. Nipirinhuëꞌ, casá chin yonqui hua ta maco, parisitapomarahuëꞌ, 
co topinan  quëran nanpiaramahuëꞌ. Yosëꞌpaꞌ nanpimiataramaꞌ. 25  Yaꞌipi 
maꞌsha iso roꞌpaquë canapiramahuëꞌ, co huaꞌyanëmaꞌ chaꞌëpachinhuëꞌ, co 
canamiataramahuëꞌ. ¡Onpontaꞌ pahuërëtapiramahuëꞌ, co huachi huaꞌyanëmaꞌ 
nanitarinhuëꞌ chaꞌëcasoꞌ! 26 Imapa ta maco, tëhuaponënquëmaꞌ. Tapayatomaco 
aꞌpo hua t a maco, aꞌna tahuëri carinquëmantaꞌ aꞌpoaranquëmaꞌ. Nana mëhuë 
aꞌpohuatamaꞌ, carinquëmantaꞌ oꞌman ta huato, aꞌpoaranquëmaꞌ. Yosë quëran 
quëma pico niꞌto, oꞌman ta ra rahuë. Tata huëna ra të rinso pochin cantaꞌ huëna ra ta‑
rahuë. Noya anquë ni roꞌsa pi ta roꞌco oꞌman ta ra rahuë. 27 Noꞌtë quën itaranquëmaꞌ. 
Yosë isoroꞌpaꞌ huaꞌa nën tapon. Aꞌnaquëmaꞌ coꞌhuara chimiantërasënquëmahuëꞌ, 
huaꞌanëntërinsoꞌ niꞌsaramaꞌ, itërin.

Nisha pochin yaꞌnorinsoꞌ 
(Mateo 17.1-8; Marcos 9.2-8)

28  Posa tahuëri quëran Quisoso moto piquë paꞌnin. Pitro, Coansha, Santiaco, 
inapi ta rá chin quëpa ra huaton, Yosë nonta caso marëꞌ paꞌnin. 29 Yosë nontasoꞌ, 
nisha pochin yaꞌnorin. Aꞌmorinsontaꞌ huëna rá chin huëna rá chin ninin. Huiri 
huirí chin. 30-31 Aꞌna naya Moisësë, Iniasë, inapita yaꞌnopi. Inahuantaꞌ huëna‑
rá chin huëna rá chin nipi. Quisosorëꞌ ninon tapi. “Quiro sa rinquë paꞌpato, 
tëpa ra ri naco,” itërin Quiso sori. 32  Caꞌta noꞌsa nën pi taso nipirinhuëꞌ huëꞌëiꞌ 
iquitatonaꞌ, yahuëꞌëpirinahuëꞌ. Capa ya tan ta hua chi nara, Quisoso huëna rá chin 
nininsoꞌ quënanpi. Moisësë, Iniasë, inapitantaꞌ quënanpi. 33  Inapitasoꞌ yapa‑
nan ta hua chi nara, Pitrori itapon:

—¡Ma noyacha Maistro isëquë huëꞌ nëhua paya! Cara imëna mëaꞌhuaya 
nii, aꞌnaraꞌ quëma marëꞌ, aꞌnantaꞌ Moisësë marëꞌ, aꞌnantaꞌ Iniasë marëꞌ, 
topirahuëꞌ, itërin.

Co yonquiatonhuëꞌ, napo tërin. 34  Napotaquëyaꞌ, chitorori imotërin. Yaꞌi‑
piya imotërin niꞌton, paꞌyanpi. 35 Chitoroꞌ huan cana quëran Yosëri nontërinsoꞌ 
natanpi. “Isosoꞌ huiꞌ nahuë huayonahuësoꞌ. Ina natancoꞌ,” itërin.

36  Nani nonto hua china, niꞌsápirinahuëꞌ, co aꞌna pita quënanpihuëꞌ. Quiso‑
so rá chin quënanpi. Ina yonquiatonaꞌ, co mantaꞌ topihuëꞌ. Nani niꞌpirinahuëꞌ, 
naporo tahuëriꞌsaꞌ co insontaꞌ shaꞌhuitopihuëꞌ.

Huaꞌhuasha huaꞌyantërinsoꞌ 
(Mateo 17.14-21; Marcos 9.14-29)

37 Tahuë ri rinquë motopi quëran nohuaraimantarahuatonaꞌ, naꞌa piyapiꞌsaꞌ 
quënan qui mapi. Quisoso yoníponaꞌ huëꞌpi. 38  Aꞌnarisoꞌ nontiirin.

—Huëquëꞌ Mai stro, huiꞌ nahuë nitiico. Inaí chin huiꞌ nahuë nipirinhuëꞌ, 
39 aꞌna naya sopairi yaꞌcoan can to hua china, “yai” tosa huaton noꞌpaquë nitëꞌya‑
tërin. Saꞌpo saꞌpo niconin. Paco ro rárin. Napoin quëran sopairi pato hua china, 
paꞌpi iqui rorin. 40 Caꞌta noꞌsa nën pita nontato: “Sopai inquitocoꞌ,” itopirahuëꞌ, 
co nanitopihuëꞌ, itërin.

41 —¡Maꞌhuan tacha ninama paya! Canpitasoꞌ co Yosë natëramahuëꞌ. Co 
natantochináchinhuëꞌ cancantëramaꞌ. Nani huaꞌquiꞌ aꞌchintopiranquëmahuëꞌ, 
¿onporo huarëtaꞌ yana të ra maco? tënahuë. Huiꞌnan quëshico, itërin Quiso sori.

42  Inaquë quëntapirinhuëꞌ, noꞌpaquë sopairi ataatantarin. Apaco roan tarin. 
Quiso sori niꞌsa huaton, sopai itërin: “Huaꞌ huasha tananpitëquëꞌ. Pipi mia tëquë 
huachi,” itërin. Aꞌna roá chin sopai pipirin. Huaꞌ huasha noya tërin huachi. 
“Pëinënquë i yasha quëpantaquëꞌ,” itërin. 43  Yaꞌipi piya piꞌsari nicatonaꞌ, 
paꞌyanpi. “¡Ma noyacha Yosëri cata huarin niꞌton, sopai aꞌparin paya!” topi.

Chiminacasoꞌ ninoantarinsoꞌ 
(Mateo 17.22-23; Marcos 9.30-32)

Yaꞌipi piya piꞌsari paꞌyanatonaꞌ, anoyatërinsoꞌ yonquirápirinahuëꞌ, caꞌta‑
noꞌsa nën pita itan tarin:

44  — Noya natanco iyaroꞌsaꞌ. Yosë quëran quëma pico niporahuëꞌ, aꞌna 
tahuëri shaꞌhuirapihuachinco, piyapiꞌsaꞌ masa ri naco. Ina yonquirácoꞌ, itërin.

45  Natanaponaraihuëꞌ, co nanitopihuëꞌ natëtacaisoꞌ. “¿Onpoatontaꞌ ina 
pochin nontërinpoaꞌ?” topi yonqui nëna quëran. Napo ra huaton, tëꞌhuatatonaꞌ 
co nohuantopihuëꞌ natanacaisoꞌ.

Chini chiníquën nanantërinsoꞌ 
(Mateo 18.1-5; Marcos 9.33-37)

46  I na quëran caꞌta noꞌsa nën pita capini ninontatonaꞌ, “¿Inquën poacha 
chini chiní quën nanan të rëꞌpë huaya?” nitopi. 47 Co natanaponahuëꞌ, inaora 
yonquinën quëran Quisoso nito tërin. Napoaton huaꞌ huasha maimi ra ra huaton, 
yaꞌca riya ahua nirin.

48  —Ama chiní quën nanantacamasoꞌ yonquicosohuëꞌ. Imara maco niꞌton, 
huaꞌ huasha nosorohuatamaꞌ, noso roa ra maco cantaꞌ. Noso ro hua ta maco, co 
casá chin nosoroaramacohuëꞌ. Yosëntaꞌ nosoroaramaꞌ. Inasoꞌ isoroꞌpaquë 
aꞌpai ma rinco. Huaꞌhua roꞌsa pochin cancan to pi so pita Yosëri noya noya niꞌnin, 
itërin Quiso sori.

Piꞌpian nisha imarinsoꞌ 
(Marcos 9.38-40)

49 Aꞌna tahuëri Coan shari itapon:

—Aꞌna quëmapi Maistro niꞌnai. “Quisoso nanan quëtë rinco,” taꞌton 
sopairoꞌsaꞌ aꞌpa rarin. Inaso nipirinhuëꞌ, co quiya pochin imarinquënhuëꞌ 
niꞌton, co nohuantëraihuëꞌ. “Ama inapoquësohuëꞌ,” itërai, itërin.

50  —Tananpitocoꞌ sopai aꞌpaꞌin. Inso sona co inimicotohuachinpoahuëꞌ, 
catahuarinpoaꞌ, itërin Quiso sori.

Santiaco, Coansha inapita pënëninsoꞌ
51  Nani yaꞌca ri të riarin Quisoso inápaquë panantacasoꞌ. Napoaton 

“Onpopiontaꞌ Quiro sa rinquë paꞌsa rahuë huachi,” tënin. 52  Yapaaton, cato‑
yaꞌpi aꞌparin. “Pasoꞌ nina noquë paꞌi, topirahuëꞌ. Paatomaꞌ, natantoncoꞌ 
huëꞌëpataquëhuaꞌ,” itërin Quiso sori. Inaquë Samaria piyapiꞌsaꞌ yaꞌhuëpi. 
53  Natanahuatonaꞌ, co Quisoso huëcacasoꞌ nohuantopihuëꞌ. Quiro sa rinquë 
paꞌsarin niꞌton, co nohuantopihuëꞌ. 54  Ina marëꞌ Santiaco, Coansha, inapita 
noꞌhui topi.

—¿Maꞌtaꞌ Sinioro onpo chii? Yosë nonchii inápa quëran pën aꞌpaimaton 
isopita ahuiquichin topiraihuëꞌ, itopi.

55  Tahuë rë ta huaton: —Ama iyaroꞌsaꞌ napocosohuëꞌ. Tananpitocoꞌ, itërin. 
56 Ina quëran aꞌna nina noquë paan tarin.

Yaꞌipi cancanën quëran imacasoꞌ yaꞌhuërinsoꞌ 
(Mateo 8.19-22)

57 Papona pochin aꞌna quëma piri nontiirin:
—Cantaꞌ Sinioro imain quën. Insë quë sona paꞌpatan, cantaꞌ paꞌi, topirahuëꞌ, 

itërin.
58  —Sacaiꞌ imancosoꞌ, tënahuë. Maꞌsha tananquë yaꞌhuë rin so pita 

huëꞌëshinantëna yaꞌhuë topi huëꞌë caiso marëꞌ. Inairantaꞌ pëꞌpëtën yaꞌhuë‑
tërin. Caso nipirinhuëꞌ Yosë quëran quëma pico niporahuëꞌ, co pëiꞌ 
yaꞌhuëtërincohuëꞌ. Paꞌsá pato, co yaꞌhuëmiatërahuëꞌ, itërin.

59 Aꞌnantaꞌ huëꞌpa china: —Imaquico, itopirinhuëꞌ.
—Osha quëran Sinioro imain quën. Tatahuë nani noyá masho tërin. Chimin‑

pa chin, cari paꞌpi ta rahuë. Ina quëran imain quën, topirahuëꞌ, itërin.
60  —Aꞌna quën co nohuantopihuëꞌ imainacosoꞌ. Chimipi pochin cancan‑

topi. Inapi tari paꞌpichinaꞌ, tënahuë. Quëmaso nipirinhuëꞌ, ca naꞌcon naꞌcon 
yonquia tonco Yosë yahuaꞌanëntërinpoasoꞌ shaꞌhuiquëꞌ, itërin Quiso sori.

61 Aꞌna quëmapintaꞌ huëcaton:
—Aꞌna tahuëri Sinioro imasa ran quën, topirahuëꞌ. Ipora quëmo pi në huë pita 

nontë riꞌi. Nani nonto huato imain quën, itopirinhuëꞌ, 62  Quiso sori itërin:
—Ama iyasha, nisha nisha yonquiquësohuëꞌ. Niꞌquëꞌ. Aꞌnë to hua tëra, noya 

nicatëꞌ ahuë hua tëra, noꞌtë quën ahuërëꞌ. Niquë notëtahuatëꞌ ahuëhuatërasoꞌ, 
co noya ahuërëhuëꞌ. Inapo cha chin nisha nisha yonquihuatamaꞌ, co 
nanitaramahuëꞌ Yosë huaꞌanëntërinsoꞌ noꞌtë quën imacamasoꞌ, itërin.

Canchisë shonca catoyaꞌpi aꞌparinsoꞌ

10  1 Ina quëran aꞌnapitantaꞌ shaꞌ hui tërin pënëntacaisoꞌ. Canchisë shonca 
catoꞌ quëmapiꞌsaꞌ huayo na huaton, catoya catoya aꞌparin. Nisha nisha 

nina noquë aꞌparin. Osha quëran ina nina no roꞌsaquë chachin paꞌsarin niꞌton, 
inapi taꞌton aꞌparin pënën ta caiso marëꞌ. Yapaꞌpa chi nara itapon:

2  “ Tëhuën cha chin iyaroꞌsaꞌ, isoroꞌpaꞌ panca imin pochin ninin. 
Cayarinsoꞌ manëso pocha chin piyapiꞌsaꞌ manëꞌ Yosë imacaiso marëꞌ. Naꞌa 
piyapiꞌsaꞌ yaꞌhuëpirinahuëꞌ, caraíchin pënën tarin. Napoaton Yosë nontocoꞌ 
aꞌnapitantaꞌ aꞌpaꞌin pënënchinaꞌ. Inasoꞌ yaꞌi piya huaꞌa nën tarin. 3  Iporasoꞌ 
aꞌparanquëmaꞌ. Niꞌcoꞌ. Carniroaꞌhuaroꞌsaꞌ co nanitopihuëꞌ niaꞌpaicaisoꞌ. 
Aꞌna roá ch in tanan niꞌni roꞌsari manin. Aꞌna quën piyapiꞌsaꞌ niꞌni roꞌsa 
pochin c anc antatonaꞌ, noꞌhuiponënquëmaꞌ. 4  Paꞌpatamaꞌ, ama mantaꞌ 
quëpacos ohu ëꞌ. Pëꞌpëto, coriqui, sapatë co inapita tërantaꞌ quëpacasoꞌ 
yaꞌhuëri nhuëꞌ. Piyapiꞌsaꞌ nacapihuatamaꞌ, ama huaꞌquiꞌ nontocosohuëꞌ. 
Manóton pacoꞌ. 5  Aꞌna pëiquë canconpatamaꞌ, huaꞌanën nontocoꞌ: ‘Iꞌhuata 
iya. Yosë catahuainquëmaꞌ,’ itocoꞌ. 6  Noya nontohuachinënquëmaꞌ, Yosëri 
cata hua ari n mini. Coꞌsoꞌ noya nontohuachinënquëmahuëꞌ, co Yosëri 
catahuaarinhuëꞌ. 7 Nohuantohuachinënquëmaꞌ, ina pëinënquë yacahuacoꞌ. 
Aꞌcahuachinënquëmaꞌ, caꞌcoꞌ. Oꞌshitohuachinënquëmaꞌ, oꞌocoꞌ. Aꞌchintaramaꞌ 
niꞌton, topinan caꞌcoꞌ. Ama nisha nisha pëiquë yaca yacapatëŕantacosohuëꞌ. 
8  A ꞌna nina noquë paꞌpatamaꞌ, noya nontohuachinënquëmaꞌ, inaquë 
aꞌchintocoꞌ. Maꞌsona aꞌcahuachinënquëmaꞌ, caꞌcoꞌ. 9 Caniaꞌpiroꞌsaꞌ inaquë 
yaꞌhuëhuachinaꞌ, anoyatocoꞌ. ‘Iso tahuëriꞌsaꞌ Yosë yahuaꞌanëntarinquëmaꞌ,’ 
itocoꞌ. 10  Aꞌna quën piya piꞌsaso nipirinhuëꞌ co nohuantarinënquëmahuëꞌ. 
Ina nina no quë canconpatamaꞌ, cachiquë paatomaꞌ, pënëntocoꞌ. 11 ‘Nani 
shaꞌhuitopirainquëmahuëꞌ. Co nohuantëramahuëꞌ niꞌton, canpi taora tëhuë në‑
maquë ninaꞌintaramaꞌ. Co natëpiramahuëꞌ, Yosësoꞌ yahuaꞌanëntarinquëmaꞌ,’ 
itocoꞌ. 12  Ayaroꞌ tahuëri nani hua chin, inapitasoꞌ chiní quën parisitapi, tënahuë. 
Iráca Sotomaroꞌsasoꞌ paꞌpi co noyahuëꞌ nipi niꞌton, Yosëri chiní quën anaꞌin‑
tërin. Co natë ri na co so pi taso nipirinhuëꞌ, chini chiní quën anaꞌin tarin huachi,” 
itërin.

Nisha nisha ninanoquë yaꞌhuëpisopita pënëninsoꞌ 
(Mateo 11.20-24)

13  Ina quëran Quisoso taantarin: “Cora si noquë, Pitsai taquë inaquë pita 
yaꞌhuëramasoꞌ, ¡maꞌhuantacha nisa rama paya! Naꞌcon pënënpiranquëmahuëꞌ, 
co natëramacohuëꞌ. Ina marëꞌ parisitaramaꞌ. Tiroquë, Sitonquë, inaquë‑
pi taso nipirinhuëꞌ co pënëntërahuëꞌ. Co inaquë caniaꞌpiroꞌsaꞌ aꞌna roá chin 
anoyatërahuëꞌ. Inaquë napo rahuë napo rini, osha nëna marëꞌ sëtatonaꞌ, saꞌcatën 
nininsoꞌ aꞌmoitonahuëꞌ. Huarianoquënta nipaꞌsamototatonaꞌ co noyahuëꞌ 
yonqui pi so pita nanianchitonahuëꞌ. 14 Napoaton iyaroꞌsaꞌ ayaroꞌ tahuëri nani‑
hua chin, Yosë chini chiní quën anaꞌintarinquëmaꞌ. Tiroquësoꞌ, Sitonquësoꞌ, 
co onpo pin chin anaꞌintarinhuëꞌ. 15  Capi nao moquë yaꞌhuëramasopitantaꞌ co 
noꞌtë quën yonquiramahuëꞌ. ‘Noyacoi niꞌtoi, Yosëꞌpaꞌ paꞌsarai, ¿topiramahuëꞌ 
ti? Co inatohuaꞌ paꞌsaramahuëꞌ. Parisitopiquë tëhuënchinsoꞌ paꞌmia ta rama 
huachi,’ tënahuë,” itërin.

16 Ina quëran yaaꞌpa rin so pita itaantarin:
“Iporasoꞌ pënën ta ca maso marëꞌ aꞌpararanquëmaꞌ. Ca yaꞌhuë rë na‑

mëhuë pënëntaramaꞌ. Noya natanpachinquëmaꞌ, nata na ri naco cantaꞌ. 
Coꞌsoꞌ nohuantohuachinënquëmahuëꞌ, co cantaꞌ nohuantarinacohuëꞌ. Co 
nohuantohuachinacohuëꞌ, co Yosëntaꞌ nohuantapihuëꞌ,” itërin Quiso sori. 
Itohua china, paꞌpi huachi. Nisha nisha nina noquë pënën të raꞌpiapi.

Aꞌparinsopita huëantapisoꞌ
17 Nani pënën to hua chi nara, canchisë shonca cato yaꞌpi chachin nóya 

cancantatonaꞌ, Quiso soquë huëan tapi.
—Sopairoꞌsantaꞌ Sinioro nontërai. “Quisoso nanan quëtë rincoi niꞌton, 

aꞌparainquën,” itohua tëira, pipipi, itopi.
18  Napo to hua chi nara, Quiso sori itërin;
—Sopai huaꞌan chachin iráca inápaquë yaꞌhuëpirinhuëꞌ, Yosëri tëꞌya‑

tërin. Oꞌcori pochin aꞌna roá chin anotërinsoꞌ niꞌnahuë. 19  Nani nanan 
quëtëranquëmaꞌ canpitantaꞌ sopai minsë ca maso marëꞌ. Ca yonquia to‑
maco, sopairoꞌsaꞌ nontohuatamaꞌ, patarinquëmaꞌ. Yaꞌhuan, yonpinca inapita 
iꞌnatohuatamaꞌ, co mantaꞌ onpotarinquëmahuëꞌ. Yaꞌhuan yaquë të rin poso 
pochin sopaintaꞌ yaacorinquëmaꞌ. Canpi ta riso nipirinhuëꞌ minsëaramaꞌ. Co 
mantaꞌ nanitarinhuëꞌ minsëinquëmasoꞌ. 20 Sopairoꞌsaꞌ aꞌpapiramahuëꞌ, ama 
ina marëá chin noya cancantocosohuëꞌ. Imara maco niꞌton, Yosëꞌpaꞌ paꞌsaramaꞌ. 
Inatohuaꞌ nininëmaꞌ nani ninshitërinquëmaꞌ. Ina marëꞌ tëhuënchinsoꞌ nóya 
cancantocoꞌ, itërin.

Tata Yosë anitotërinpoasoꞌ 
(Mateo 11.25-27; 13.16-17)

21 Naporoꞌ Ispi rito Santo nohuanton, Quisoso nóya cancan tërin. Noya 
cancan taton, Yosë nontarin. “Ma noyacha, Tata, yonquiran paya. Quëmasoꞌ 
chini chiní quën nanan tëran. Inápaquë, isoroꞌpaquë, yaꞌipi parti huaꞌa‑
nën taran. Quëma nohuanton, aꞌna quën nani maꞌsha nitotaponaraihuëꞌ, 
co nanamën nitotopihuëꞌ. ‘Quiyaora noya noya nito tarai,’ topiso marëꞌ, co 
nanamën anitotëranhuëꞌ. Imari na co so pi taso nipirinhuëꞌ cata huaran. ‘Cata‑
huaco Sinioro co caora nanitërahuëꞌ,’ itohua chinën, quëma nanamën chachin 
anito tëran. Ina marëꞌ Tata, ‘Yospa rin quën,’ itëran quën,” tënin, Yosë nontaton.

22  Ina quëran aꞌpa rin so pita itan tarin. “Tata Yosë nohuanton, chiní quën 
nanan të rahuë. Yaꞌipi nanamën anito të rinco piyapiꞌsaꞌ aꞌchin taꞌ huaso marëꞌ. 
Huiꞌ ninco niꞌto, tata huë sá chin noyá nohui të rinco. Inapo cha chin cantaꞌ Tata 
Yosë nohui të rahuë. Casá chin noyá nohui të rahuë. Aꞌna quën piyapiꞌsantaꞌ caora 
nohuanto, anohui të rahuë. Inapitantaꞌ Yosë nohui tapi huachi,” itërin.

23  Nani aꞌchin to hua china, caꞌta noꞌsa nën pita amasha quëpa ra huaton, 
shaꞌ hui tërin: “Isoroꞌpaquë oꞌmato, nani maꞌsha ninahuë. Ma noya Yosë 
nosororinquëmaꞌ niꞌton, niꞌnamaꞌ. 24 Iráca quëran huarëꞌ naꞌa copirnoroꞌsaꞌ, 
pënëntonaꞌpiroꞌsaꞌ, inapita niꞌnamasopita yaniꞌpirinahuëꞌ, co niꞌpihuëꞌ. 
Aꞌchintëranquëmasopitantaꞌ yanatanpirinahuëꞌ, co natanpihuëꞌ,” itërin.

Nosorotonaꞌpi naporinsoꞌ
25  Ina quëran aꞌna maistro iráca nanan noya nitotërinsoꞌ huani ra huaton, 

Quisoso tëni caso marëꞌ itapon:
—¿Maꞌtaꞌ Maistro onpoꞌi nanpi mia taꞌhuaso marëꞌ? itërin.
26 —Iráca Yosë quiri canën quëran ninshi taton, pënëninpoaꞌ. ¿Maꞌtaꞌ tënin? 

itërin.
27 —“Tata Yosë huaꞌanëntërinpoaꞌ. Ina nosorocoꞌ. Yaꞌipi canca nëma quëran, 

yaꞌipi huaꞌ ya nëma quëran, yaꞌipi chinirama quëran, yaꞌipi yonqui nëma 

quëran, yaꞌipi inaquë ran pita nosoromiatocoꞌ. Isontaꞌ Yosë nohuan tërin: 
Quëmaora nino so ro ranso pocha chin aꞌnapitantaꞌ nosorocoꞌ,” tënin, itërin.

28  —Noꞌtë quën naporan. Ina pochin nipatan, Yosë pochin cancan taton, 
nanpi mia taran huachi, itërin Quiso sori.

29 —Ina nitotaporahuëꞌ, ¿maꞌtaꞌ onpoꞌi? ¿Inpi taquë huarëtaꞌ noso roꞌi? 
itaantarin.

30  —Inta nipa chin aꞌchin chin quën. Aꞌna cotio quëmapi Quiro sa rinquë 
yaꞌhuërin. Aꞌna tahuëri Quiri coquë paꞌsapirinhuëꞌ. Paasoꞌ, tëpatoroꞌsari mapi. 
Ahuëatonaꞌ, ihuapi. Aiꞌnan pi ra topi. Yachimiánin patopi. 31 Ina quëran cotio 
corto huaꞌan ina ira chachin paꞌtapirinhuëꞌ. Quëmapi quënanconaponahuëꞌ, 
pëshonanpirahuaton naꞌhuë tërin. 32  Ina piquëran aꞌna quëmapintaꞌ paꞌsarin. 
Inasoꞌ Nihui huënton quëmapi niꞌton, corto huaꞌan catahuarinsoꞌ. Inarintaꞌ 
quënanconaponahuëꞌ, inapotaantarin. 33  Ina quëran Samaria quëmapirintaꞌ 
quënan coan tarin. Inasoꞌ nisha quëmapi niponahuëꞌ, noso rorin. 34 Yaꞌca ri co‑
na huaton, cata huarin. Pëꞌshapisoꞌ tomaquë, huinoquë, inaquë pita pashi tërin. 
Inapotahuaton tonpo tërin. Ina quëran inaora moranënquë acora huaton, 
huëꞌë pa ta caso pëiquë quëparin. Inaquë aꞌpairin. 35  Tahuë ri rinquë catotëꞌ 
coriqui prata quëran nininsoꞌ pëiꞌ huaꞌanën quëtërin. “Pasoꞌ nina noquë 
paꞌsa rahuë. Quëmari aꞌpaiquëꞌ. Coriqui pahuan pa chin, quëmaora cori quinën 
castaquëꞌ. Huënan ta huato, iꞌhuërëchinquën,” itërin. 36 Niꞌquëꞌ iyasha. Cara yaꞌ‑
piri ahuëpisoꞌ quënan conpi. ¿Insoaritaꞌ iin pochin noso rorin? itërin Quiso sori.

37 —Nisha piya piri nosororinsoꞌ, tënin.
—Ina mini. Paaton, quëmarintaꞌ inapo cha chin nosoroquëꞌ, itërin.

Marta, Maria, inapita napopisoꞌ
38 Ina quëran paan ta huaton, aꞌna nina noquë canconin. Inaquë Marta yaꞌhuërin:
—Huëquëꞌ Sinioro niꞌquicoi, itohua china, yaꞌco na pa tërin. 39 Martasoꞌ cain 

yaꞌhuë tërin, Maria itopisoꞌ. Quisoso huëꞌpa china, yaꞌca riya huën së quirin. 
Aꞌchininsoꞌ noya nata narin. 40 Martaso nipirinhuëꞌ cosharo nicaton saca tárin. 
Nisha nisha yonquiaton, Quisoso huëca pairin:

—Caihuë Sinioro topinan huën sëárin. Caora cosharoꞌ nisa rahuë. 
Shaꞌhuitëquëꞌ cata huainco, itërin.

41 —Imoya. Nisha nisha maꞌsha yonquiaton, co noya cancantëranhuëꞌ. 
42  Casá chin natancosoꞌ naꞌcon naꞌcon nohuan të rahuë. Mariasoꞌ nata na‑
tonco, noya noya nisarin. Naꞌcon yonqui rinco niꞌton, noya cancan to mia tarin 
tënahuë, itërin Quiso sori.

Yosë nontacasoꞌ aꞌchininsoꞌ 
(Mateo 6.9-15; 7.7-11)

11  1 Aꞌna tahuëri Quisoso Yosë nontárin. Nani nonto hua china, caꞌta‑
noꞌsa nëni itërin:

—Aꞌchin tocoi Sinioro Yosë nontaꞌhuaisoꞌ. Coanshasoꞌ imarin so pita aꞌchin‑
tërin. Quiyantaꞌ aꞌchin tocoi nito chii, itërin.

2  —Inta nipa chin aꞌchinchinquëmaꞌ. Yosë yanontohuatamaꞌ, iso pochin 
nontocoꞌ:

“Tata Yosë, quëmasáchin noya noyanquën niꞌton, yaꞌipi piyapiꞌsaꞌ 
chinochinënquën.

Chini chiníquën nanantëran niꞌton, yaꞌipicoi natëiinquën.
 3 Nani tahuëri catahuacoi cosharoꞌ yaꞌhuëchincoi.
 4 Co noyahuëꞌ nicatoi, oshahuanai. Nosoroatoncoi, oshanëhuëi 

inquitocoi.
Aꞌnapita maꞌsha onpotohuachincoi, nanan anoyatëraiso pochachin 

oshanëhuëi inquitatoncoi anoyacancantocoi.
Co noyahuëꞌ yonquihuatoi, catahuacoi aꞌnaroáchin nanianchii,” itocoꞌ, 

Yosë nontohuatamaꞌ, tënin.
5 Ina quëran aꞌchin tan tarin.
—Niꞌcoꞌ iyaroꞌsaꞌ. Niꞌtoroꞌsaꞌ huëꞌ pa chi nara, capa aꞌcacasoꞌ nipa china, 

aꞌna piyapi pëinënquë paꞌnëꞌ. Yono tashiꞌ nipirinhuëꞌ, maꞌsha nitonëꞌ. “Cara 
pan quëtoco iyasha. 6  Nipayaraisoꞌ huëꞌpirinhuëꞌ, co mantaꞌ aꞌcaꞌhuasoꞌ 
yaꞌhuëtërincohuëꞌ,” tënëꞌ. 7 Yono tashiꞌ niꞌton, co nohuantaponhuëꞌ nimara. 
“Paquëꞌ iyasha. Nani yaꞌcoana oncotërahuë. Huiꞌnahuëpitantaꞌ huëꞌë sápi. Co 
nanitërahuëꞌ quëtaꞌhuanquënsoꞌ,” tapon nimara. 8 Nipayarinsoꞌ niponahuëꞌ, co 
nohuantopiriontaꞌ, naquë ran chin naquë ran chin nitantahuachina, huën sëin ta‑
ra huaton, quëtapon. 9 Napoaton Yosë naꞌcon nontocoꞌ. Pahuantërinquëmasoꞌ 
nipatamaꞌ, quëtarinquëmaꞌ. Maꞌsha yoni rëso pochin cancantatomaꞌ, nontácoꞌ 
catahuainquëmaꞌ. Yaꞌcoana piꞌni rëso pochin cancantatomaꞌ, nontocoꞌ 
ayaꞌcoinquëmaꞌ 10  Tëhuën cha chin maꞌsha nitohuatamaꞌ, quëtarinquëmaꞌ. 
Huaꞌquiꞌ maꞌsha yonípatamaꞌ, quënanaramaꞌ. Yaꞌcoana piꞌni rëso pochin 
nipatamaꞌ, iꞌsoatarinquëmaꞌ.

11 “Huiꞌnamaꞌ tanaton, ‘Sami naya rahuë,’ itohuachinquëmaꞌ, co yaꞌhuan 
quëtaramahuëꞌ. Co insontaꞌ nohuantërinhuëꞌ huiꞌnin inapotacasoꞌ. 
12  Ataricayontaꞌ natanpachinquëmaꞌ, co yonpinca quëtaramahuëꞌ. Noya 
cosharoꞌ quëtaramaꞌ. 13  Canpitasoꞌ co noyahuëꞌ yonquiapomarahuëꞌ, 
huiꞌnamaꞌ nosororamaꞌ. Noya maꞌsha quëtëramaꞌ. Yosësoꞌ noya noya niꞌton, 
naꞌcon naꞌcon nosororinquëmaꞌ. Inápaquë yaꞌhuaponahuëꞌ, huiꞌnin pita pochin 
niꞌninquëmaꞌ. Nontohuatamaꞌ, ‘Ispi rito Santo ayaꞌcoan can toco,’ itohuatamaꞌ, 
ayaꞌcoancantarinquëmaꞌ,” itërin.

Sopai huaꞌan minsërinsoꞌ 
(Mateo 12.22-30; Marcos 3.19-27)

14  Ina quëran aꞌna quëmapi huëꞌnin. Sopairi yaꞌcoan can tërin niꞌton, 
co nanitërinhuëꞌ nonacasoꞌ. Quiso sori quëna na huaton, sopai aꞌpa tërin. 
Nani aꞌpatohuachina, noya nonin huachi. Piya piꞌsari nicatonaꞌ, paꞌyanpi. 
“¡Ma noyacha niꞌton, aꞌna roá chin sopai aꞌparin paya!” topi. 15  Aꞌna quënso 
nipirinhuëꞌ nisha yonquipi. “Sopairoꞌsaꞌ huaꞌanën Piirsipo itopisoari cata‑
huarin niꞌton, nani ta parin sopai aꞌpacasoꞌ,” toconpi.

16 Aꞌnapitarintaꞌ Quisoso itaponaꞌ: “Yosë pochin niquëꞌ niꞌiin quën,” itonpi. 
Tëni caiso marëꞌ napo topi. 17-18  Quiso soso nipirinhuëꞌ yonquipisoꞌ nito taton, 
itërin:

“Co Sata nasë catahuarincohuëꞌ sopairoꞌsaꞌ aꞌpacaꞌhuasoꞌ. Inasoꞌ sopairoꞌsaꞌ 
huaꞌanën niꞌton, co sopairoꞌsaꞌ noꞌhuirinhuëꞌ. Ninoꞌhuipi napo rini, co huachi 
huaꞌanëna nica caso nanichitonhuëꞌ. Niꞌcoꞌ. Nina noquë yaꞌhuë pi so pita 
ninoꞌhuipi napo rini, yanquëꞌitonahuëꞌ. Quëmo pi nëna capinintaꞌ ninoꞌhuipi 
napo rini, yanquëꞌitonahuëꞌ. 19 Aꞌna quën aꞌchintëramasoarintaꞌ sopairoꞌsaꞌ 

yaaꞌ papi. Piirsipo cata hua rinco tënamaꞌ niꞌquëhuarëꞌ, inapitantaꞌ inari cata‑
huarin. Napoaton inapita natanpatamaꞌ, co noꞌtë quën yonquiatomahuëꞌ 
napo ra maso shaꞌhuitarinquëmaꞌ. 20  Caso nipirinhuëꞌ, Yosë cata hua rinco 
sopairoꞌsaꞌ aꞌpacaꞌhuasoꞌ. Ina nohuanton, aꞌpa rahuë. Napoaton Yosë chachin 
aꞌpai ma rinco huaꞌa nën taꞌhuan quë maso marëꞌ, tënahuë.

21 Quëmapi chiní quën nipa china, pëinën noya aꞌpairin. Sahuëni, shonqui, 
inapita yaꞌhuë tërin niꞌton, co insontaꞌ nanitërinhuëꞌ maꞌsha nën pita ihuacasoꞌ. 
22  Aꞌnaso nipirinhuëꞌ ina quëran chini chiní quën niꞌton, huëca pai ra huaton 
minsërin. Sahuëni, shonqui, inapita matahuaton, maꞌshanënpitantaꞌ 
quiqui tërin.

23 Inso sona co imapachincohuëꞌ, inimicotarinco. Co catahuahuachincohuëꞌ, 
piyapiꞌsaꞌ anisha can can tarin ama Yosë imacaiso marëhuëꞌ,” itërin.

Sopairi yaꞌcoancantaantarinsoꞌ 
(Mateo 12.43-45)

24 Naquë ran chin aꞌchiantaton, itaantapon:
“Aꞌna quëmapi yaꞌhuërin. Sopairi yaꞌcoancantopirinhuëꞌ, ina quëran 

pipirin. Pipi hua china, inotëro parti paꞌsárin. Insë quë sona yaꞌhuë caso marëꞌ 
yonisapirinhuëꞌ, co quënaninhuëꞌ. Napoaton ina quëma piquë chachin huëan‑
tarin. 25 Inasoꞌ co Yosë yonquiatonhuëꞌ, topinan yaꞌhuárin quënan quian tarin. 
Noya yaꞌhuëantachinachin niꞌton, yayaꞌcoan can tan tarin. 26 Napoaton paan ta‑
ra huaton, canchisë sopairoꞌsaꞌ aquë aquëtëꞌ co noyahuëꞌ nipi so pita maan tarin. 
Posa sopai roꞌsari chachin quëmapi yaꞌcoan can tan tapi. Inaquë yaꞌhuápi. 
Quëmapi aquë aquëtëꞌ co noyahuëꞌ yonquirin huachi,” itërin.

Noya cancantopisopita
27 Naꞌa piyapiꞌsaꞌ nata napi. Aꞌna sanapisoꞌ nata na huaton, itërin:
—Ma noya aꞌchin të rancoi. Mama pa rin quën huaꞌ hua rin quën niꞌton, ma 

noya Yosëri niꞌnin. ¡Asoꞌso rin quën niꞌton, nóya cancan chin! tënahuë, tënin 
chiní quën nonaton.

28  Inaso napopirinhuëꞌ, Quiso sori itapon:
—Yosë nanamën nata na hua tona natë pi so pita tëhuënchinsoꞌ, noya noya 

cancantaponaꞌ tënahuë, itërin.

Yosë pochin nicacasoꞌ nohuantopisoꞌ 
(Mateo 12.38-42; Marcos 8.12)

29  Naꞌcon naꞌcon piyapiꞌsaꞌ huëꞌ pa chi nara, itan tarin: “Iporasoꞌ naꞌa 
piyapiꞌsaꞌ co noyahuëꞌ yonquipi. ‘Yosë pochin niquëꞌ niꞌiin quën. Ina niꞌpatoi 
natëa rain quën,’ itopirinacohuëꞌ, co Yosë nohuantërinhuëꞌ ina pochin 
nicaꞌhuasoꞌ. Isoí chin anitotaranquëmaꞌ. Aꞌna tahuëri Conasë napo rinso 
pochin nisa rahuë. 30  Nini huiquë yaꞌhuë pi so pita co noyahuëꞌ nipa chi nara, 
Yosëri aꞌparin pënë na caso marëꞌ. Cantaꞌ Yosë quëran quëma pico niꞌto, 
pënënaranquëmaꞌ Yosë ayonquiantaꞌhuanquëmaso marëꞌ. 31-32  Ayaroꞌ 
tahuëri nani hua chin, Nini huiquë yaꞌhuë pi so pita shaꞌhuirapiarinënquëmaꞌ. 
‘Conasë pënën pa chincoi, osha në huëi marëꞌ sëtërai. Ina nanian tatoi, Yosë 
yonquirai. Canpi taso nipirinhuëꞌ noya noya nininsoꞌ natanpiramahuëꞌ, co 
natëtëramahuëꞌ. Napoaton naꞌcon naꞌcon oshahuanamaꞌ,’ itarinënquëmaꞌ. 

Inapo cha chin Saromon huaꞌa nën to hua china, Sor parti quëran sanapi copirno 
huëꞌnin ina nata na caso marëꞌ. ‘Yaꞌipi nito tërin,’ taꞌton, nata napon huëꞌnin. 
Napoaton ayaroꞌ tahuëri inantaꞌ atapanarinquëmaꞌ. Saromon quëran casoꞌ 
naꞌcon naꞌcon nitotopirahuëꞌ, co yanatëramacohuëꞌ. ‘Ina marëꞌ naꞌcon naꞌcon 
oshahuanamaꞌ,’ itarinënquëmaꞌ,” itërin.

Aꞌpininso pochin nininsoꞌ 
(Mateo 5.15; 6.22-23)

33  “Nanparin iꞌchin pi hua tëra, co maꞌsha acohuana poꞌorëhuëꞌ. Co 
iꞌmëanaquë poꞌmorëhuëꞌ. Nanparin aconanquë acorëꞌ. Ina quëran piyapiꞌsaꞌ 
huëꞌpachinaꞌ, noya quënan topi. 34  Yaꞌpiranpoꞌ nanparin pochin ninin. Ina 
quëran maꞌsha quënanëꞌ. Noya yaꞌpiranpoꞌ nipa china, noya quënantërëꞌ. 
Yaꞌpiranpoꞌ co noyahuëꞌ nipa china, co noya quënantërëhuëꞌ. Inapo cha‑
chin noya yonqui hua tëra, noya cancantërëꞌ. Co noyahuëꞌ yonqui hua tëra, 
tashi pochin cancantërëꞌ. 35 Napoaton, niꞌcona tashi pochin cancantotamaꞌ. 
Noꞌtë quën aꞌchintopiranquëmahuëꞌ, co noya natanpatamahuëꞌ, tashi 
pochin cancantaramaꞌ. 36  Noya sá chin yonquihuatamaꞌ, co tashi pochin 
cancantaramahuëꞌ. Nanparin noya orotë rinso pochin nisaramaꞌ. Noyá pia chin 
cancantaramaꞌ,” itërin.

Parisioroꞌsaꞌ, cotio maistroꞌsaꞌ, inapita pënëninsoꞌ 
(Mateo 23.1-36; Marcos 12.38-40; Lucas 20.45-47)

37 Nani aꞌchin to hua china, aꞌna Parisiori amatërin cosha ta caso marëꞌ. Ina 
pëinënquë paꞌsa huaton, cosha ta caso marëꞌ huën sërin. 38  Parisioroꞌsasoꞌ 
yaco sha to hua chi nara, iꞌshaquë piꞌpian niopoi mi ra topi. “Inapohuatëhuaꞌ, 
oshanënpoaꞌ inquiarëhuaꞌ,” topi. Quiso soso nipirinhuëꞌ yaco sha to hua china, 
co ina pochin nininhuëꞌ. Ina marëꞌ pëiꞌ huaꞌanën paꞌyanin. “¿Onpoatontaꞌ 
topinan cosha tarin?” taꞌton, yonqui rarin. 39 Yonquirinsoꞌ Quiso sori ninoton, 
itërin:

—Canpitasoꞌ aipi quëna na ma so rá chin yonquipiramahuëꞌ, Yosësoꞌ acopoꞌ 
canca nëma quëran yonqui ra ma so pita niꞌnin. Niꞌcoꞌ. Aꞌna quën minëꞌ, sënan, 
inapita paꞌmo hua chi nara, pinë ná chin paꞌmo pipi. Acoposo nipirinhuëꞌ 
nëꞌhuë nan të tërin. Inapo cha chin canpitasoꞌ canca nëma quëran co noyahuëꞌ 
yonquiramaꞌ. Piyapiꞌsaꞌ nonpintatomaꞌ, yaihuaramaꞌ. Paꞌpi co noyahuëꞌ 
cancantëramaꞌ. 40  Co noꞌtë quën yonquiramahuëꞌ. Co nonën poá chin Yosë 
acotërinpoahuëꞌ. Cancanënpoantaꞌ acotërinpoaꞌ. 41 Canca nëma quëran huarëꞌ 
saꞌahuaroꞌsaꞌ catahuacoꞌ. Nosorohuatamaꞌ, noyá pia chin cancantaramaꞌ.

42  “Parisioroꞌsanquëmaꞌ, ¡maꞌhuantacha canpitasoꞌ nisa rama paya! ‘Nani 
maꞌsha cana rëhua quëran, diesmo Yosë quëtacasoꞌ yaꞌhuërin,’ itërinpoaꞌ 
Moisësë. Ina natëpiramahuëꞌ, co noya ninamahuëꞌ. Nani maꞌsha shaꞌ‑
nama quëran, diesmo quëtëramaꞌ. Yaꞌipi cosharoꞌ apimotacaso marëꞌ 
shaꞌnamaso manama quëran huarëꞌ, diesmo quëtëramaꞌ. Napoaponahuëꞌ, 
co Yosë nosororamahuëꞌ. Piyapiꞌsantaꞌ yanonpintëramaꞌ. Ina marëꞌ Yosë 
anaꞌintarinquëmaꞌ. Diesmo Yosë quëtacasoꞌ noya nipirinhuëꞌ, nosorocasoꞌ 
naꞌcon naꞌcon nohuan tërin.

43  Parisioroꞌsanquëmaꞌ, ¡maꞌhuantacha canpitasoꞌ nisa rama paya! 
Niyon ton piso pëiquëntaꞌ piyapiꞌsaꞌ nocanamaꞌ. Huaꞌanoꞌsapitarëꞌquëmaꞌ 

ya huë n s ë con a m aꞌ.  ‘M a  noyac h a  c a np i t a s o ꞌ  n i t o t ë r a m aꞌ,’ 
itohuachinënquëmara, paꞌyatëramaꞌ. Cachiquë paꞌpa ta mara: ‘Huëꞌcama 
maistro,’ itohuachinënquëmara, paꞌyatëramaꞌ.

44  ¡Maꞌhuan tacha canpitasoꞌ nisa rama paya! Chimipi paꞌpi to piso pochin 
niconamaꞌ. Co corosë acotohuachinarahuëꞌ, acopoꞌ co nishinahuënꞌ nisarinso co 
nitotatonaraihuëꞌ, piya piꞌsari iꞌnatopi,” itërin Quiso sori parisioroꞌsaꞌ nontaton.

45 Aꞌna cotio mais trori nata na huaton, noꞌhuirin.
—Ina pochin pënën taton Maistro, quiyantaꞌ anatantarancoi, itërin.
46 Napo to hua china, cotio maistroꞌsantaꞌ pënë naton, itapon:
—¡Maꞌhuan tacha canpitantaꞌ nisa rama paya! Naꞌcon piyapiꞌsaꞌ 

pënënpiramahuëꞌ, nani maꞌsha natëcaisoꞌ shaꞌhuitëramaꞌ niꞌton, panca 
pëꞌpëtërëso pochin ninatanpi. Aꞌchintopiramahuëꞌ, co piꞌpisha tërantaꞌ 
catahuaramahuëꞌ natëcaisoꞌ.

47 “Iráca pënëntonaꞌpiroꞌsaꞌ pënëntopirinahuëꞌ, canpita shima sho në ma pi‑
tari co natëtonaraihuëꞌ, tëpapi. Canpitantaꞌ paꞌpitopisoꞌ pëirapipiramahuëꞌ, 
co natëramahuëꞌ. Ina marëꞌ canpitantaꞌ Yosë anaꞌintarinquëmaꞌ niꞌton, 
¡maꞌhuantacha nisa rama paya! 48  Shima sho nëma pochin cancantatomaꞌ, 
inapi tari tëpatona paꞌpitopisoꞌ, canpi tari topinan quëran pëirapiramaꞌ. Co 
natëramahuëꞌ.

49 Yosë noꞌtë quën ninorinquëmaꞌ. Iráca chachin naporin: ‘Naꞌa quëmapiꞌsaꞌ 
aꞌpa ra rahuë pënëinënquëmaso marëꞌ. Aꞌchintapirinënquëmahuëꞌ, noꞌhuitomaꞌ, 
ahuëaramaꞌ. Aꞌna quën tëpaaramaꞌ,’ itërinquëmaꞌ. 50-51  Isoroꞌpaꞌ ninin 
quëran huarëꞌ noya quëmapiꞌsaꞌ pënëntopirinahuëꞌ, naꞌa tëpapi. Apiriꞌton 
noya quëmapi nipirinhuëꞌ, iini tëparin. Ina piquëran aꞌnaya aꞌnaya noya 
pënëntopirinahuëꞌ, tëpa raꞌpiapi. Naꞌa piꞌipi napopi. Napoin quëran Saca riasë 
tëpapi antaꞌ. Yosë chino to piso pëiquë chachin tëpapi. Canpi taso nipirinhuëꞌ 
ina nitotapomarahuëꞌ, co natantochináchinhuëꞌ cancantëramaꞌ. Napoaton 
Yosë naꞌcon naꞌcon anaꞌintarinquëmaꞌ.

52  ¡Maꞌhuan tacha cotio maistroꞌsanquëmaꞌ nisa rama paya! Niahui 
osërëtërëso pochin co Yosë nanamën noꞌtë quën aꞌchintëramahuëꞌ niꞌton, 
piyapiꞌsaꞌ co Yosë nohuitopihuëꞌ. Co canpita tërantaꞌ Yosë huën to nënquë 
yaꞌconamahuëꞌ. Aꞌnapitantaꞌ yayaꞌconpirinahuëꞌ, co nohuantëramahuëꞌ. Ina 
marëꞌ Yosë anaꞌintarinquëmaꞌ,” itërin Quiso sori.

53 Nani tonitohuachina, parisioroꞌsaꞌ, cotio maistroꞌsaꞌ, inapitasoꞌ chiní quën 
noꞌhui topi. Noꞌhuitatonaꞌ, nisha nisha Quisoso natanpi atëhuë caiso marëꞌ. 
54 “Co noꞌtë quën nonpachinhuëꞌ, shaꞌhuirapiahuaꞌ,” nitopi.

Parisioroꞌsaꞌ yanonpinpisoꞌ

12  1  Huaꞌhuayatërahuëꞌ piyapiꞌsaꞌ niyon tonpi Quisoso nata na caiso 
marëꞌ. Naꞌa huaranca yamo rapi niꞌton, niyaꞌquëtapi. Caꞌta noꞌsa nën‑

pita aꞌchin taton, itapon: “Tëhuën cha chin iyaroꞌsaꞌ, parisioroꞌsaꞌ yanon pinpi. 
Napoaton aꞌchinpisoꞌ, pan ahuëpocatërinso pochin niconaton aꞌna roá chin 
piyapiꞌsaꞌ yanonpintopi. Niꞌcona nonpintochinënquëmaꞌ. 2  Aꞌna quën poꞌoana 
quëran maꞌsha nipi. Maꞌsha poꞌorëso pochin nipirinahuëntaꞌ, aꞌna tahuërisoꞌ 
yaꞌipi piya piꞌsari nito tapi. 3  Tashiꞌ napopiramahuëꞌ, naporamasoꞌ tahuëri 
anito tapi. Pëiꞌ acoana nisacarotopiramahuëꞌ, aꞌna tahuërisoꞌ, naporamasoꞌ 
aꞌnin quë chin shaꞌhui tapi. Yaꞌipi piyapiꞌsaꞌ nito tapi huachi,” tënin.

Yosë tëꞌhuatacasoꞌ yaꞌhuërinsoꞌ 
(Mateo 10.28-31)

4  Ina quëran itaantarin: “Ama iyaroꞌsaꞌ, piyapiꞌsaꞌ tëꞌhuatocosohuëꞌ. 
Tëpapirinënquë maontaꞌ, co huaꞌyanëmaꞌ matarinënquëmahuëꞌ. 5  Yosë 
tëhuënchinsoꞌ tëꞌhuatacasoꞌ yaꞌhuërin, tënahuë. Co noyahuëꞌ nipatamaꞌ, Yosë 
huaꞌyanëmaꞌ matahuatënquëmaꞌ, parisitopiquë aꞌpamiatarinquëmaꞌ. Napoaton 
ina naꞌcon naꞌcon tëꞌhuatocoꞌ. Co piyapiꞌsaꞌ tëꞌhuatacasoꞌ yaꞌhuërinhuëꞌ.

6-7 Yosësoꞌ aꞌpairinquëmaꞌ. Niꞌcoꞌ. Inairaroꞌsaꞌ co paꞌtonhuëꞌ. Aꞌnatërápo 
nipirinhuëꞌ, catotëꞌ coriquiaꞌhuaíchin paꞌtërin. Napoaponahuëꞌ, co aꞌnaya 
tërantaꞌ Yosëri naniantërinhuëꞌ. Canpitasoꞌ naꞌcon naꞌcon yonquirinquëmaꞌ. 
Noya noya aꞌpa ir inquëmaꞌ. Noyá nohuitër inquëmaꞌ. Ainëmaꞌ 
huaꞌhuayátërahuë nipirinhuëꞌ, yaꞌipi pichirin. Napoaton ama tëꞌhuacosohuëꞌ. 
Niꞌsárinquëmaꞌ,” itërin.

Quisocristo imarëhuasoꞌ shaꞌhuicasoꞌ yaꞌhuërinsoꞌ 
(Mateo 10.32-33; 12.32; 10.19-20)

8  Ina quëran taantarin: “Tëhuën cha chin iyaroꞌsaꞌ, ‘Quisoso imarahuë,’ 
topatamaꞌ, aya roꞌ tahuëri cantaꞌ nohuantaranquëmaꞌ. ‘Imarinco mini,’ 
itarahuë Yosëꞌpaꞌ. Anquëniroꞌsantaꞌ nata napi. 9 Nipirinhuëꞌ, Yosë quëran 
quëma pico nipirahuëꞌ aꞌpo hua ta maco, carinquëmantaꞌ aꞌpoaranquëmaꞌ. ‘Co 
nohuitërinacohuëꞌ,’ itarahuë. Anquëniroꞌsantaꞌ nata napi.

10  Aꞌ na quën noꞌhui to naco, pino ri naco. Ina quëran osha nëna marëꞌ 
sëtohuachinaꞌ,  Yosëri oshanënaꞌ inqui tarin. Nipirinhuëꞌ Ispi rito Santo 
pinotonaꞌ oshahuanpisoꞌ, co onporontaꞌ inquitarinhuëꞌ.

11  Aꞌ na  t a huë r i  mapac h i në nquë maꞌ,  co t io  n iyon ton  p i so 
pëiquë quëpaar inënquëmaꞌ. Huaꞌanoꞌsaꞌ, coisëroꞌsaꞌ, inapitaquë 
shaꞌhuirapihua chinënquëmaꞌ, ‘¿Maꞌcha tonoꞌpo coya?’ ama tocosohuëꞌ. 
12  Naporoꞌ Ispi rito Santo catahuaarinquëmaꞌ noya aꞌpanitacamasoꞌ,” itërin 
Quiso sori.

Nani maꞌsha nohuantopisoꞌ
13  Naꞌa piyapiꞌsaꞌ natanasoiꞌ, aꞌnari huëca pairin.
—Maistro, tatahuë nani chiminin. Nani maꞌsha yaꞌhuëtopirinhuëꞌ, patërin. 

Iyahuësoꞌ nipirinhuëꞌ apira të rinco. Co nohuantërinhuëꞌ patomatiincosoꞌ. 
Shaꞌhuitëquëꞌ pato ma chinco, itërin.

14 —Co coisë pochin nicaꞌhuasoꞌ yaꞌhuërinhuëꞌ, itërin Quiso sori.
15 Napo ta huaton, yaꞌi piya pënënin.
—Ama iyaroꞌsaꞌ maꞌsha cana ca ma soá chin yonquicosohuëꞌ. Co nani maꞌsha 

yaꞌhuëtinquëmaꞌ huarëꞌ noya nanpiaramahuëꞌ, itërin.
16  Itahuaton, aꞌna pënënto nanan shaꞌ hui tërin. “Niꞌcoꞌ. Aꞌna maꞌhuan 

yaꞌhuërin. Iminënquë shaꞌpa china, huaꞌhuayátërahuë nitërin. 17 Napoaton 
yaꞌipi pëinën pita yaꞌsotërin huachi. ‘¿Insë quëcha maꞌsha acoꞌiya?’ taꞌton, 
yonquiárin. 18  Yonqui hua china, tapon: ‘Pëiroꞌsaꞌ iꞌqui ta huato, aꞌna pëiroꞌsaꞌ 
nian ta rahuë. Panca panca nisa rahuë. Inaquë yaꞌipi maꞌsha në huë pita acoa‑
rahuë. 19 Naꞌa maꞌsha yaꞌhuë të rinco. Co apípora nohuantarahuëꞌ. Co huachi 
sacatarahuëꞌ. Noya coshatápo. Noya oꞌopo. Capa cancan tato, nóya yaꞌhuápo,’ 

tënin yonquinën quëran. 20  Napopirinhuëꞌ, Yosëri itërin: ‘Quëmasoꞌ co 
mantaꞌ yonquiranhuëꞌ. Ipora tashi chachin ca nohuanto, chimi naran. Nani 
maꞌsha canapiranhuëꞌ, yaꞌi piya pataran niꞌton, aꞌna pi tari mapon,’ itërin. 
21 Canpitantaꞌ nani maꞌsha canapomarahuëꞌ, co Yosë yonquihuatamahuëꞌ, 
ina maꞌhuan pochin nisaramaꞌ. Co mantaꞌ yaꞌhuëtomiatarinquëmahuëꞌ. Co 
Yosëꞌpaꞌ canamiataramahuëꞌ,” tënin Quisoso.

Yosë noya aꞌpairinpoasoꞌ 
(Mateo 6.25-34)

22  Ina quëran caꞌta noꞌsa nën pita itapon: “Aꞌna quën maꞌsha rá chin yonquipi. 
Capacaisoꞌ, oꞌocaisoꞌ, aꞌmocaisoꞌ, inasá chin yonquipi. ‘Nani maꞌsha yaꞌhuë‑
to hua chinco, nóya yaꞌhua rahuë,’ topirinahuëꞌ yonqui nëna quëran. Ama 
iyaroꞌsaꞌ ina pochin cancantocosohuëꞌ. 23  Yosë chachin ananpirinpoaꞌ. 
Nonënpoaꞌ quëtërinpoaꞌ. Co capa caso marëá chin isoroꞌpaquë acorinpoahuëꞌ. 
Noyá pia chin aꞌmocasontaꞌ co onpo pin chin yonquicasoꞌ yaꞌhuërinhuëꞌ. Yosë 
naꞌcon naꞌcon yonquihuatëhuaꞌ, catahuarinpoaꞌ noya yaꞌhuëcasoꞌ. 24  Niꞌcoꞌ. 
Inairaroꞌsaꞌ co shaꞌtopihuëꞌ. Co cayarinsoꞌ sënapihuëꞌ. Cosharoꞌ tapa caso 
marëꞌ co pëiꞌ yaꞌhuëtopirinahuëꞌ, Yosëri cata huarin. Ina nohuanton, cosharoꞌ 
yaꞌhuë topi. Canpitasoꞌ inapita quëran naꞌcon naꞌcon nosororinquëmaꞌ. 25 Ama 
nisha nisha yonquiatomaꞌ, napion cancantocosohuëꞌ. Chiminacasoꞌ nani hua‑
chin, co huachi aꞌna ora tërantaꞌ nanpicasoꞌ yaꞌhuërinhuëꞌ. 26  Canpi taora co 
mantaꞌ nanitapapiramahuëꞌ. Yosë nohuanton, noya yaꞌhuëramaꞌ. Napoaton 
sano yonquiatomaꞌ, yaꞌhuëcoꞌ.

27 Niꞌcoꞌ. Yancoroꞌsaꞌ co sacatopihuëꞌ. Co mantaꞌ aꞌmo caso nipihuëꞌ. 
Nipirinhuëꞌ, noyá pia chin yanco topi. Iráca copirno Saromon nani maꞌsha 
yaꞌhuë tërin. ‘Ma noyápiachincha aꞌmorin paya,’ topi. Yancoroꞌsasoꞌ 
napoaponahuëꞌ, ina quëran noya noya yaꞌnopi. 28  Pacatoro quëran huarëꞌ 
Yosëri yonquirin. Aꞌna tahuë rií chin yaꞌhuëpirinhuëꞌ, ahui hua china, 
ahuiquitërëꞌ. Co huaꞌquiꞌ yaꞌhuëpirinhuëꞌ, Yosëri yonquirin. Ina nohuanton, 
noya papo tërin. Canpitasoꞌ ina quëran naꞌcon naꞌcon yonquirinquëmaꞌ. Ina 
nohuanton, aꞌmocamasontaꞌ yaꞌhuëtarinquëmaꞌ. ¿Onpoatomataꞌ nipa chin co 
natëramahuëꞌ? ‘Yosë cata hua rinco mini,’ taꞌcaso nipirinhuëꞌ. 29 Ama maꞌsha 
yonquiatomaꞌ, paꞌyancosohuëꞌ. ‘¿Maꞌcha caꞌnëꞌpoya? ¿Maꞌcha oꞌorëꞌpoya?’ 
ama tocosohuëꞌ. 30  Co Yosë imapisopitahuëꞌ ina pochin yonquipi. Maꞌsha‑
rá chin yonquipi. Canpi taso nipirinhuëꞌ, tatanëmaꞌ inápaquë yaꞌhuërinsoꞌ 
yonquirinquëmaꞌ. Yaꞌipi pahuan të rin quë ma so pita nito tërin. 31 Napoaton Yosë 
naꞌcon naꞌcon yonquicoꞌ. Aꞌnapitantaꞌ catahuacoꞌ huaꞌa nën të rinquë yaꞌco‑
na caiso marëꞌ. Ina pochin cancantohuatamaꞌ, Yosë catahuarinquëmaꞌ. Ina 
nohuanton, maꞌsha pahuan të rin quë ma so pita yaꞌhuëtarinquëmaꞌ,” itërin.

Canamiatërëhuasoꞌ 
(Mateo 6.19-21)

32  Naquë ran chin itaantarin:
—Ama iyaroꞌsaꞌ paꞌyancosohuëꞌ. Ohuica pëꞌta hua naꞌpi pochin nicato 

aꞌpaiaranquëmaꞌ. Caraichinquëmaꞌ nipomarahuëꞌ, Yosë noya niꞌninquëmaꞌ. 
Huaꞌa nën të rinquë chachin ayaꞌconinquëmaꞌ. 33  Ama naꞌcon maꞌsha 
yontoncosohuëꞌ. Maꞌsha yaꞌhuëtohuachinquëmaꞌ, paꞌanahuatomaꞌ, 

saꞌahuaroꞌsaꞌ quëtocoꞌ. Inapotohuatamaꞌ, Yosë acanaarinquëmaꞌ. Isoroꞌpaquë 
maꞌsha aꞌna roá chin mocarin. Ihuarinënpoaꞌ. Maꞌshari aꞌquirin. Inapa quëso 
nipirinhuëꞌ Yosë acanahuachinpoaꞌ, yaꞌhuëtomiatarinpoaꞌ. 34  Maꞌsha rá chin 
nohuantohuatamaꞌ, co Yosë yonquiaramahuëꞌ. Nipirinhuëꞌ, Yosë naꞌcon 
nohuantohuatamaꞌ, ina naꞌcon naꞌcon yonquiaramaꞌ, itërin.

Noya ninacasoꞌ yaꞌhuërinsoꞌ
35-36  Ina quëran taantarin: “Noya yonquiatomaꞌ, capayatërëso 

pochin cancantocoꞌ. Niꞌcoꞌ. Aꞌna patron saꞌa caso marëꞌ paꞌnin. Onpo‑
ro sona huënantacasoꞌ co piya pi nën pita nitotopihuëꞌ. Napoaton noya 
nitaparahuatonaꞌ, nanparin iꞌchinpirahuatonaꞌ, nina rapi. Canquiton, onconan 
piꞌni hua china, aꞌna roá chin iꞌsoatacaisoꞌ yaꞌhuërin. 37 Piya pi nën pita nina rapi 
quënanquintahuachina, huaꞌa nëni nóya niꞌsarin. Inari chachin nita pa ra‑
huaton, cosharoꞌ acotarin piya pi nën pita capa caiso marëꞌ. 38  Yono tashihuë 
nipon, tahuëri yaꞌcarihuë nipon, huënan tarin. Co huëꞌëponaraihuëꞌ nina rapi 
quënanquintahuachina, noya niꞌsarin. 39 Isontaꞌ yonquicoꞌ: Ihuatëꞌ aꞌna‑
naya huëcaton, pëiquë yaꞌconin. Huaꞌanën co nicasohuëꞌ, maꞌsha ihuarin. 
Onpo ro sona huëcacasoꞌ nito tërin napo rini, huaꞌa nëni ninaitonhuëꞌ, co 
maꞌsha nën pita ihuaitonhuëꞌ. 40  Yosë quëran quëma pico niꞌto, canpitantaꞌ 
nina to maco, yaꞌhuëcoꞌ. Huaꞌ qui huato: ‘Co aꞌna roá chin oꞌmantararinhuëꞌ,’ 
tosapi aꞌna quën. Co nitotasënquëmahuëꞌ, aꞌna naya oꞌman ta ra rahuë,” itërin 
Quiso sori.

Inpriato pochin nininsoꞌ 
(Mateo 24.45-51)

41 Napo hua china, Pitrori natanin:
—¿Yaꞌipi piyapiꞌsaꞌ Sinioro pënë naran? ¿Quiya sá chin nica? itërin.
42  Napo to hua china:
“Niꞌcoꞌ iyaroꞌsaꞌ. Oꞌma caꞌ huaso tahuëri aꞌna patron pochin nisa rahuë. 

Inasoꞌ aquë yapaꞌpa china, inpria tonën noya natërinsoꞌ shaꞌ hui tërin. ‘Piya‑
pi në huë pita noya niꞌquëꞌ. Cosharoꞌ, maꞌsha, inapita pahuantohuachinaꞌ, 
quëtëraꞌpiraquëꞌ,’ itahuaton paꞌnin. 43  Inpriatosoꞌ noya yonquihuachin, 
noꞌtë quën natërin. Patro nëni huëca pain ta hua china, noya niꞌsarin. 44  Noya 
natërin niꞌton, acoarin yaꞌipi maꞌsha nën pita aꞌpai caso marëꞌ. 45  Nipirinhuëꞌ, 
inpria tonën nisha cancan to hua chin, tapon: ‘Patron huaꞌ qui rarin. Co aꞌna‑
roá chin huëntaponhuëꞌ,’ taꞌton, piya pi nën pita ahuëapon. Cosonanënpitantaꞌ 
ahuëapon. Pita nica ca soá chin cancan tapon. Noꞌpi rápon. 46  Napoasoꞌ, 
aꞌna naya patro nëni quënanquiantapon. Co nitotasohuëꞌ, aꞌna naya 
canquipon. Co natërinhuëꞌ niꞌton, ocoi ra huaton, chiní quën anaꞌin tarin. Co 
natëtonoꞌsahuëpitarë chachin anaꞌin tarin.

47 Aꞌna piyapinënsoꞌ patro nëni shaꞌhuitopirinhuëꞌ, co yonquirinhuëꞌ. 
Noya nitotaponahuëꞌ, co natërinhuëꞌ. Co maꞌsha nën pita noya 
tapatërinhuëꞌ niꞌton, chini chiní quën ahui hui tarin. 48  Aꞌnaso 
nipirinhuëꞌ co nitotërinhuëꞌ. Co noyahuëꞌ nipa china, co onpo pin chin 
ahuihuitarinhuëꞌ. Inapo cha chin canpitantaꞌ naꞌcon aꞌchintëranquëmaꞌ 
niꞌton, noya natëcoꞌ. Naꞌcon nitotohuatamaꞌ, noya noya natëcasoꞌ 
yaꞌhuërin,” itërin.

Nisha nisha Quisoso yonquirapipisoꞌ 
(Mateo 10.34-36)

49-50  “Tëhuën cha chin, iyaroꞌsaꞌ, pën mato hua china, aꞌna roá chin huiqui‑
tërin. Inapo cha chin piyapiꞌsaꞌ aꞌchin to huato, nisha nisha yonquiapi. Naꞌa 
piyapiꞌsaꞌ noꞌhuia ri naco. Casoꞌ chiní quën parisitaꞌhuasoꞌ yaꞌhuërin. Ina 
yonquiato, sëtë rahuë. Aꞌna roá chin nipa chin napo chi naco. 51 ‘Cristo oꞌma‑
hua chin, yaꞌi piya nohuantatonaꞌ, noya yaꞌhuaponaꞌ,’ ¿topiramahuëꞌ ti? Co 
yaꞌi piya nohuantarinacohuëꞌ. Pënën pato, nisha nisha yonquiapi. Aꞌna quën 
nohuan ta ri naco. Aꞌna quënso nipirinhuëꞌ, co nohuantarinacohuëꞌ. 52  Ipora 
quëran huarëꞌ aꞌna pëiquë yaꞌhuë pi so pita nisha nisha yonquiapi. Cato yaꞌpi 
nohuan ta ri naco, carayaꞌpiso nipirinhuëꞌ co nohuantarinacohuëꞌ niꞌton, 
ninoꞌhuiapi. 53  Aꞌna pëiquë paꞌpin nohuantarinco. Huiꞌ ninso nipirinhuëꞌ 
co nohuantarincohuëꞌ. Aꞌna pëiquëntaꞌ huiꞌnin nohuantarinco. Paꞌpinso 
nipirinhuëꞌ co nohuantarincohuëꞌ. Sanapiꞌsantaꞌ nisha nisha yonquiapi. 
Aꞌshin nimara co nohuantarincohuëꞌ. Huaꞌ huinso nipirinhuëꞌ nohuantarinco. 
Aꞌshatën nohuantarinco. Notainso nipirinhuëꞌ co nohuantarincohuëꞌ,” tënin.

Ipora maꞌsha onporëhuasoꞌ yonquicasoꞌ yaꞌhuërin 
(Mateo 16.1-4; Marcos 8.11-13)

54 Ina quëran yaꞌipi piyapiꞌsaꞌ aꞌchintantaton, itapon:
“Noꞌtë quën, iyaroꞌsaꞌ, yonquicoꞌ. Piꞌi yaꞌco ninso parti tashirotohuachina: 

‘Oꞌna napon,’ tënamaꞌ. Ina quëran oꞌnanin. 55  Sor parti quëran chiní quën 
ihuan to hua china, ‘Huënoca yaꞌhuëapon,’ tënamaꞌ. Naporoꞌ huënocatërin. 
56 Canpitasoꞌ nonpintënquëmaꞌ. Oꞌnan, sëhuën, inapita noya ninopiramahuëꞌ, 
¿onpoatontaꞌ ipora chachin naporahuësopita co yonquiramahuëꞌ?” itërin.

Nanan anoyatacasoꞌ yaꞌhuërinsoꞌ 
(Mateo 5.25-26)

57 “¿Onpoatomataꞌ canpi taora canca nëma quëran co noꞌtë quën 
yonquiramahuëꞌ? 58  Niꞌcoꞌ. Nihuitëranso marëꞌ yaquëpahuachinënquën, 
aꞌna roá chin nanan anoyatëquëꞌ. Co anoyatohuatanhuëꞌ, coisëquë 
quëpaarinënquën. Coisëquë quëpahuachinënquën, sonta roquë yoꞌcoa‑
ni nën quën niꞌton, tashinan pëiquë poꞌmoa ri  nën quën. 59  Inaquë 
poꞌmohuachinënquën, yaꞌi piya pahuë rë taquë huarëꞌ pipiaran,” tënin Quisoso. 
(Inapo cha chin canpitantaꞌ co noyahuëꞌ nipatamaꞌ, aꞌna roá chin nanan 
anoyatocoꞌ, Yosë anaꞌintochinquëmaꞌ.)

Co noyahuëꞌ yonquipisopita naniantacasoꞌ yaꞌhuërinsoꞌ

13  1 Naporoꞌ aꞌna quën huëꞌsahuatonaꞌ, Quisoso shaꞌ hui tiipi: “Caririaroꞌsaꞌ 
Yosë pëinënquë chinotatonaꞌ, maꞌsha tëparapirinahuëꞌ, Pira tori 

sontaroꞌsaꞌ aꞌparin tëpa caiso marëꞌ. Inaquë chachin tëpapi,” itiipi.
2  “Aꞌna pita caririaroꞌsa quëran naꞌcon naꞌcon osha huanpi niꞌton, Yosë 

nohuanton, ¿tëpapi, topiramahuëꞌ ti? 3 Co inapita naꞌcon naꞌcon oshahuanpihuëꞌ. 
Canpitantaꞌ co noyahuëꞌ yonquiramaꞌ. Co ina naniantohuatamahuëꞌ, 
anaꞌintarinquëmaꞌ. Chiminatomaꞌ, parisitomiataramaꞌ. 4-5 Siroiquëntaꞌ aꞌna tori 
anotaton, shonca posa yaꞌpi tëparin: ‘Inapitantaꞌ naꞌcon naꞌcon osha huanpi,’ 

¿topiramahuëꞌ ti?  Co naporinhuëꞌ, tënahuë casoꞌ. Naꞌa piyapiꞌsaꞌ Quiro sa‑
rinquë inacha chin osha huanpi. Canpitantaꞌ co noyahuëꞌ yonquiramaꞌ. Co ina 
naniantohuatamahuëꞌ, chiminatomaꞌ, parisitomiataramaꞌ,” itërin Quiso sori.

Nara co nitërinsohuëꞌ
6 Ina quëran iso pënënto nanan shaꞌ hui tërin: “Aꞌna quëmapi iminënquë iquira 

narantaꞌ shaꞌnin. Papo ta huaton aꞌshinaponahuëꞌ, huaꞌquiꞌ co nitërinhuëꞌ. 7 Ina 
quëran inpria tonën itërin: ‘Iso huayo napoonin. Nani aꞌshinaponahuëꞌ, cara piꞌipi 
co mantaꞌ nitërinhuëꞌ. Aꞌnëquëꞌ. ¿Maꞌmarëtaꞌ topinan huanirin?’ itopirinhuëꞌ, 8 ‘Ama 
sinioro ipora aꞌnëquësohuëꞌ. Aꞌna piꞌipiraꞌ tananpitëquëꞌ. Iso piꞌipi noya paca ra‑
pia rahuë. Apono acota rahuë noya nita caso marëꞌ. 9 Iso piꞌipi nitapon nimara. Co 
nitohuachinhuëꞌ, shaꞌhui toco aꞌnëchinquën,’ itërin inpria to nëni,” tënin Quisoso.

Chinoto tahuëri apia anoyatërinsoꞌ
10  Ch ino to tahuëri nani hua china, niyon ton piso pëiquë paꞌsa huaton, 

piyapiꞌsaꞌ aꞌchin tarin. 11 Inaquë aꞌna sanapi quënan conin, apia nininsoꞌ. 
Sopai nohuanton, nani shonca posa piꞌipi moncon pirin. Co nanitërinhuëꞌ 
noꞌtëpicasoꞌ. 12  Quiso sori quëna na huaton, përarin. Huëca pai hua china:

—Nani imoya noya tëran, itërin.
13 Sëꞌhua pi hua china, aꞌna roá chin noꞌtë quën huanirin. “¡Ma noyacha Yosësoꞌ 

niꞌton, anoya të rinco paya!” tënin. 14 Niyon ton piso pëiꞌ huaꞌanso nipirinhuëꞌ, noꞌhui‑
tërin. Chinoto tahuëri anoya tërin niꞌton, naporin. Napoaton piyapiꞌsaꞌ itapon:

—Saota tahuëri sacatacasoꞌ yaꞌhuërin. Naporoꞌ huëcoꞌ anoyatinquëmaso 
marëꞌ. Chinoto tahuërisoꞌ co noyahuëꞌ anoyatacasoꞌ, itërin.

15 Quiso sori nata na huaton, itapon:
—Canpitasoꞌ nonpintënquëmaꞌ. Co noꞌtë quën yonquiramahuëꞌ. Ohuacaꞌ, 

mora, inapita pëꞌtahuahuatamaꞌ, chinoto tahuërintaꞌ iꞌquiritëramaꞌ. Iꞌsha 
yaꞌhuë rinquë quëparahuatomaꞌ, oꞌshitëramaꞌ. 16 Iso sana piso nipirinhuëꞌ Yosë 
piya pinën niponahuëꞌ, huaꞌquiꞌ parisitërin. Nani shonca posa piꞌipi Sata‑
na sëri aparisitopirinhuëꞌ, ipora huarëꞌ nichaꞌë rahuë. Chinoto tahuërintaꞌ 
anoyatacasoꞌ yaꞌhuërin tënahuë. ¿Maꞌtaꞌ canpitasoꞌ yonquiramaꞌ? itërin.

17 Natanahuatonaꞌ, inimiconënpitasoꞌ tapanpi. Aꞌna pi ta riso nipirinhuëꞌ, 
paꞌya topi: “¡Ma noyacha Quisoso nani ta parin paya!” topi.

Mostasaraya pochin nininsoꞌ 
(Mateo 13.31-32; Marcos 4.30-32)

18  “¿Ma pochintaꞌ Yosë huaꞌanëntërinsoꞌ? topiramahuëꞌ. Aꞌna pënënto 
nanan shaꞌhuitantaꞌinquëmaꞌ canpitantaꞌ nito ta ca maso marëꞌ. 19 Mosta sa raya 
pochin ninin. Yaꞌpirin huaꞌ hui shin niponahuëꞌ, iminquë shaꞌ pa tëra, panca 
taꞌan ninin. Nani aꞌshin pa china, inairaroꞌsaꞌ huëcatonaꞌ, inaquë pëirin,” 
tënin. (Inapo cha chin yaꞌnan nipon, caraíchin piyapi Yosë imapirinahuëꞌ, aꞌna 
tahuëri huaꞌhuayátërahuë imasapi huachi.)

Pan ahuëpocatërinso pochin nininsoꞌ 
(Mateo 13.33)

20  Ina quëran itan tarin: “¿Ma pochintaꞌ Yosë huaꞌanëntërinsoꞌ? 21 Pan 
ahuëpocatërinso pochin ninin antaꞌ. Aꞌna sanapi pan nipa china, cato 

shonca quiro pochin trico noꞌmoꞌ manin. Masa huaton, piꞌpian tërantaꞌ pan 
ahuëpocatërinsoꞌ ayontohuachina, yaꞌi piya sëꞌco tërin, pan huëpocatërin 
huachi,” tënin Quisoso.

Yaꞌcoana pochin nininsoꞌ 
(Mateo 7.13-14, 21-23)

22  Ina quëran nisha nisha nina noquë paꞌsa huaton, aꞌchin të raꞌpiarin. Quiro‑
sa rinquë huarëꞌ paꞌsarin. 23  Aꞌchin to hua china, aꞌna quëma piri itapon:

—¿Onpo piyapitaꞌ chaꞌëponaꞌ? ¿Caraí chin nimara ti? itërin.
24  —Yosë huën tonën pëi pochin ninin. Yaꞌcoananënsoꞌ yamia‑

nasha. Naꞌa piyapiꞌsasoꞌ yayaꞌconpirinahuëꞌ, co noyahuëꞌ cancantatonaꞌ, 
co nanitopihuëꞌ yaꞌconacaisoꞌ. Canpi taso nipirinhuëꞌ ipora chachin 
yaꞌconacamasoꞌ nohuantocoꞌ. Ama huaꞌquicosohuëꞌ. 25  Aꞌna tahuëri huaꞌa‑
nëni yaꞌcoa nanën onco tarin huachi. Naporo huarëꞌ aipiran huanirahuatomaꞌ, 
yayaꞌconpiramahuëꞌ. “Iꞌsoa tocoi Sinioro,” tosapiramahuëꞌ, co nohuantarinhuëꞌ. 
“Co nohuitëranquëmahuëꞌ. Co canpitasoꞌ piyapinëhuëpitanquëmahuëꞌ,” 
itarinquëmaꞌ. 26  “Coꞌta nohui të rancoi. Quëma roꞌcoi cosha tërai, oꞌorai. 
Quiya taquë aꞌchinan,” tosapiramahuëꞌ. 27 “Coꞌ mini nohuitëranquëmahuëꞌ. 
Co noyahuëꞌ ninamaꞌ niꞌton, co piyapinëhuëpitanquëmahuëꞌ. Paco 
huachi,” itahuatënquëmaꞌ, aꞌpaarinquëmaꞌ. 28  Parisitopiquë paꞌsahuatomaꞌ, 
naꞌnëaramaꞌ, chiní quën parisitaramaꞌ. Apraan, Isaco, Cacopo, 
pënëntonaꞌpiroꞌsaꞌ, inapita Yosë huaꞌa nën të rinquë yaꞌhuë rapi, niꞌsaramaꞌ. 
Canpi taso nipirinhuëꞌ co yaꞌconamahuëꞌ niꞌton, sëtaramaꞌ. 29 Nisha nisha parti 
quëran huëcatonaꞌ, Yosë yaꞌhuë rinquë yaꞌco napi. Inaquë noya cosha të rëso 
pochin nóya yaꞌhuë rapi. 30 Aꞌnaquënsoꞌ ipora co piya piꞌsari noya niꞌpirinahuëꞌ, 
aꞌna tahuëri Yosëri nóya niꞌsarin. Aꞌna quënso nipirinhuëꞌ ipora piya piꞌsari 
noya niꞌpirinahuëꞌ, aꞌna tahuëri co Yosëri noya niꞌsarinhuëꞌ, itërin Quiso sori.

Quirosarinquë yaꞌhuëpisopita yonquiaton, sëtërinsoꞌ 
(Mateo 23.37-39)

31 Naporoꞌ aꞌna quën parisioroꞌsaꞌ Quiso soquë huëꞌpi.
—Aꞌna roá chin taꞌaquëꞌ. Irotisë yatë pa rin quën, itiipi.
32  —Inca. Co yapaꞌnahuëꞌ. Irotisësoꞌ paꞌpi nonpintëꞌ. Paaton, shaꞌhuitonquëꞌ. 

Nani Yosë shaꞌhui të rinco maꞌsha nicaꞌhuasoꞌ. Iporasoꞌ ina natëto, sopairoꞌsaꞌ 
aꞌpa rahuë. Naꞌa caniaꞌpiroꞌsaꞌ anoya ta rahuë. Cara tahuë rí chin pochin pahua‑
narin tiquiaꞌhuasoꞌ. Ina shaꞌhuitonquëꞌ nito chin. 33  Inaso napotopirahuëꞌ, 
ipora tahuëri chachin pipito tashira aquë tëran Quiro sa rinquë nincanaꞌhuasoꞌ 
yaꞌhuërin. Iráca quëran huarëꞌ naꞌa piyapiꞌsaꞌ inaquë pënëntopirinahuëꞌ, 
tëpapi. Inaquë cantaꞌ, tëpai na coso yaꞌhuërin, tënin.

34  Ina quëran itan tarin: “¡Yaꞌipi Quiro sa rinquë yaꞌhuë ra ma so pita 
yonquiatënquëmaꞌ, chiní quën sëtë rahuë! Naꞌa pënëntonaꞌpiroꞌsaꞌ Yosë 
aꞌpatërinquëmaꞌ pënëinënquëmaso marëꞌ. Aꞌpapirinhuëꞌ, tëparamaꞌ. Aꞌna‑
quën naꞌpiquë tëꞌyaratomaꞌ, tëparamaꞌ. Yaꞌipinquëmaꞌ nosoroatënquëmaꞌ, 
naꞌaroꞌ yacatahuapiranquëmahuëꞌ, co ca tërantaꞌ nohuantëramacohuëꞌ. 
Atari huaꞌ huin toꞌco huë të rinso pochin yapaꞌpoyapiranquëmahuëꞌ, co 
nohuantëramacohuëꞌ. 35  Napoaton Tata Yosë patarinquëmaꞌ. Co huachi 
catahuararinquëmahuëꞌ. Co huachi quënanaramacohuëꞌ. Oꞌmantaꞌhuasoꞌ 

tahuëri huarëꞌ quënan ta ra maco. Naporoꞌ: ‘¡Ma noyan quëncha quëmaso paya! 
Sinioro chachin aꞌpai ma rin quën,’ itara maco,” itërin Quiso sori.

Chinoto tahuëri anoyatantarinsoꞌ

14  1  Aꞌna huaꞌani Quisoso amatërin cosha ta pa caso marëꞌ. Parisio 
quëmapi inasoꞌ. Amato hua china, inaquë paꞌnin. Chinoto tahuëri 

niꞌton, aꞌnapitarintaꞌ niꞌsapi shaꞌhui ra pi caiso marëꞌ. 2  Naporoꞌ aꞌna caniaꞌpi 
Quiso soquë huëꞌnin, panca pomatërinsoꞌ. 3  Cotio maistroꞌsaꞌ, parisioroꞌsaꞌ, 
inapita notëë ra huaton, Quiso sori itërin:

—¿Noya chinoto tahuëri caniaꞌpi anoyatacasoꞌ ti? ¿Maꞌtaꞌ tënamaꞌ canpita? 
itërin.

4 Natanahuatonaꞌ, taꞌtápi. Co mantaꞌ topihuëꞌ. Co aꞌpanitohuachinaraihuëꞌ, 
caniaꞌpi sëꞌhua ra huaton, aꞌna roá chin anoya tërin. —Noya paquë huachi, 
itërin. 5 Ina quëran piyapiꞌsaꞌ pënëan tarin.

—¡Huiꞌnamaꞌ posoquë paꞌitohuachina, chinoto tahuëri nipirinhuëꞌ, aꞌna roá‑
chin ocoiramaꞌ! Mora tërantaꞌ paꞌitohuachina, ocoiramaꞌ. ¿Co ocoiramahuëꞌ 
nica? itërin.

6 Pari sio roꞌsaso nipirinhuëꞌ tapanatonaꞌ, co nanitopihuëꞌ aꞌpanitacaisoꞌ.

Pita pochin nininsoꞌ
7 Yaco sha to hua chi nara, naꞌa piyapiꞌsaꞌ huaꞌan pirayan yahuën sëpi. “Huaꞌan 

pirayan huën së huato, chiní quën nanan to naꞌpi pochin niꞌsa ri naco,” taꞌtonaꞌ, 
inaquë huën së conpi. Ina niꞌsa huaton, Quiso sori itërin:

8  —Natanco iyaroꞌsaꞌ piꞌpian pënëinquëmaꞌ. Quëmapi yasaꞌa pa china, nipa‑
ya rin so pita amatërin cosha ta pa caiso marëꞌ. Inaquë amato hua chin quën, ama 
huaꞌa noꞌsa pirayan huënsëquësohuëꞌ. Taponaꞌ aꞌna quëmapi chini chiní‑
quën nanantërinsoꞌ huëꞌ sarin. 9 Huëꞌ pa chin, huaꞌan itarin quën: “Poꞌshaquëꞌ, 
iso quëmapi huën sëꞌin. Pasëquë tërantaꞌ huënsëconquëꞌ,” itohua chin quën, 
tapa naran. 10  Napoaton amato hua chin quën, coꞌinquë huënsëquëꞌ. Huaꞌan 
huëꞌ pa chin, noya nonta rin quën. “Huëquëꞌ iyasha, isëquë noya huënsëiquëꞌ,” 
itohua chin quën, yaꞌipi piyapiꞌsaꞌ noya niꞌsa rin quën. 11 Inapo cha chin “Casoꞌ 
noya noyaco,” topatamaꞌ, Yosë atapanarinquëmaꞌ. Nipirinhuëꞌ, sano piyapi 
nipatamaꞌ, Yosë noya noya acoarinquëmaꞌ, itërin.

12  Ina quëran pëiꞌ huaꞌanën pënë naton, itan tarin:
—Caꞌpainënquënso marëꞌ piyapi amatohuatan, ama quëmo pi nën pita, amico‑

nën pita, inapi ta rá chin amatëquësohuëꞌ. Maꞌhuanoꞌsaꞌ amatohuatan, inapitantaꞌ 
amataantahuachinënquën, iꞌhuërëtarinënquën. 13  Saꞌahuaroꞌsaꞌ, apiaroꞌsaꞌ, 
sonpacharoꞌsaꞌ, soma raya ninin so pita, inapitantaꞌ noso roaton, amatëquëꞌ. 14 Ina 
quëran noya cancan taran. Inapitasoꞌ co nanitopihuëꞌ amatantaꞌinënquënsoꞌ. Co 
iꞌhuërëtopirinënquënhuëꞌ, Yosësoꞌ iꞌhuërëtarinquën. Noya ninan niꞌton, ayaroꞌ 
tahuëri ananpitaantahuachinquën, acanaa rin quën huachi, itërin.

Yosëri amatërinsopita 
(Mateo 22.1-10)

15 Inaquë coshatasoiꞌ, aꞌnasoꞌ nata na huaton, Quisoso itapon:
—Yosë chachin huaꞌanëntohuachinpoaꞌ, nóya coshatarihuaꞌ. Noya noya 

cancantarihuaꞌ, itërin.

16 Napo to hua china, pënënto nanan shaꞌ hui tërin.
—Aꞌna quëma piri naꞌa piyapiꞌsaꞌ amatërin caꞌpacaiso marëꞌ. 17 Tahuëri nani‑

hua china, inpria tonën aꞌparin shaꞌhui tan ta caso marëꞌ. “Huëco huachi. Nani 
cosharoꞌ taparin,” itërin. 18  Nani amatopirinhuëꞌ, co huachi nohuantopihuëꞌ. 
“Coꞌchi nani të raihuë paya,” toconpi aꞌnaya aꞌnaya. “Noꞌpaꞌ paꞌanahuësoꞌ nicapo 
paꞌsa rahuë. Napoaton co nanitërahuëꞌ,” tënin aꞌnaꞌ. 19 “Shonca toro paꞌa nahuë 
asacataꞌhuaso marëꞌ. Inapita tënipo paꞌsa rahuë. Napoaton co ipora nanitërahuëꞌ,” 
tënin aꞌnantaꞌ. 20 “Iꞌhuara saꞌa rahuë. Napoaton co cantaꞌ nanitërahuëꞌ,” tënin 
aꞌnantaꞌ. 21  Napo to hua chi nara, inpriatoso ayana huaton huaꞌanën shaꞌ hui tiirin. 
“Co huach i nohuantopihuëꞌ,” itërin. Nata na huaton, noꞌhui tërin. “Manóton 
paantaquë ꞌ. Cachiquë tërantaꞌ paaton, piyapi maconquëꞌ. Saꞌahuaroꞌsaꞌ, 
apiaroꞌsaꞌ, soma raya ninin so pita, sonpacharoꞌsaꞌ inapita maconquëꞌ,” itërin. 
Itohua china, paꞌsa huaton, macon tarin. 22  Huënantarahuaton, shaꞌhui tian tarin. 
“Nani maconpirahuëꞌ. Ipora huantaꞌ pahua narin piyapiꞌsaꞌ nanicasoꞌ,” tënin 
inpria tonën. 23 “Ninano quëran pipi ra huaton, macoantaquëꞌ. Nisha nisha ira 
paꞌtaton, shaꞌhuitonquëꞌ huëꞌinaꞌ. Iminoꞌsaquë huarëꞌ paaton, maconquëꞌ. Naꞌa 
piyapiꞌsaꞌ nohuan të rahuë. 24 Yaꞌnan amatërahuësopitasoꞌ, co huachi caꞌpainacosoꞌ 
nohuantërahuëꞌ niꞌton, inapocoꞌ,” itërin huaꞌani, tënin Quisoso.

Sacaiꞌ imacasoꞌ 
(Mateo 10.37-38)

25 Ina quëran Quisoso paan tarin. Naꞌa piya piꞌsari imasapirinahuëꞌ, tahuë‑
rë ta huaton, itapon: 26 “Yaima pa ta maco, ca naꞌcon naꞌcon noso roco. Tatamaꞌ, 
mamamaꞌ, inapita co onpo pin chin nosorocasoꞌ yaꞌhuërinhuëꞌ. Saꞌamaꞌ, huiꞌnamaꞌ, 
iyaparimaꞌ, oshiparimaꞌ, inapitantaꞌ co onpo pin chin nosorocasoꞌ yaꞌhuërinhuëꞌ. 
Canpi tao ra nohuantëramasontaꞌ naniantatomaꞌ, casá chin imaco huachi. 
Co naꞌcon naꞌcon nosorohuatamacohuëꞌ, co tëhuën cha chin imaramacohuëꞌ. 
27  Imapa ta maco, aꞌna pita aparisitarinënquëmaꞌ. Yatëpapirinënquëmaontaꞌ, 
imamia toco. Coro sëquë chiní quën parisitërëꞌ. Inapo cha chin canpitantaꞌ imapa‑
ta maco, apa risitarinënquëmaꞌ. Co ahuantohuatamahuëꞌ, co tëhuën cha chin 
imaramacohuëꞌ. 28 Niꞌcoꞌ iyaroꞌsaꞌ. Aꞌna quëmapi panca tori yanipachin, co aꞌna‑
roá chin nininhuëꞌ. Yaꞌipi paꞌtërinsoꞌton yonquirin. 29 Ina quëran cori quinën 
nani hua china, pëiarin huachi. Co cori quinën nanihuachinhuëꞌ, co pëirinhuëꞌ. 
Pato maí  chi n aꞌcanin napo rini, aꞌna pi tari tëhuaitonahuëꞌ. 30  ‘Niꞌcoꞌ. Panca 
yapëipirinhuëꞌ, co nanitërinhuëꞌ aꞌcanacasoꞌ,’ ichitonahuëꞌ. 31 Isontaꞌ yonquicoꞌ. 
Aꞌna copirno yaꞌhuërin, shonca huaranca sontaroꞌsaꞌ camairinsoꞌ. Inimi co nënso 
nipirinhuëꞌ, cato shonca huaranca sontaroꞌsaꞌ camairin. Ina napoꞌ huëꞌ pa chi nara, 
co aꞌna roá chin ahuëapon paꞌsarinhuëꞌ: ‘Sacaiꞌ minsëcasoꞌ,’ taꞌton, yonqui rárin. 
32  Co nanitochináchinhuëꞌ nipa china, comi sionën aꞌparin nanan anoya ta caso 
marëꞌ. 33 Inapo cha chin pënënanquëmaꞌ. Sacaiꞌ imamancosoꞌ, tënahuë. Napoaton 
noya yonquiatomaꞌ, imaco. Casá chin yonqui hua ta maco, tëhuën cha chin noya 
imasa ra maco,” tënin Quisoso.

Yamora pochin nininsoꞌ 
(Mateo 5.13; Marcos 9.50)

34-35  Ina quëran taantarin: “Yamora noya acashicasoꞌ niponahuëꞌ, 
chiminpachinaso co huachi cashirinhuëꞌ niꞌton, co huachi maꞌmarë tëranta 

noyatërinhuëꞌ. Topinan tëꞌyatërëꞌ. Huëratëhuanpatamaꞌ, noya nata na to maco, 
yonquicoꞌ,” itërin Quiso sori. (Canpitantaꞌ co noya cancantohuatamahuëꞌ, co 
Yosë nohuantarinquëmahuëꞌ tapon naporin.)

Ohuica chihuërinso pochin nininsoꞌ 
(Mateo 18.10-14)

15  1 Nisha nisha piyapiꞌsaꞌ huëꞌpi Quisoso nata na caiso marëꞌ. Copirno 
marëꞌ coriqui maꞌpatonaꞌpiroꞌsaꞌ, oshahuanoꞌsaꞌ itopisoꞌ, inapitantaꞌ 

huëꞌpi. 2  Ina niꞌsahuatonaꞌ, parisioroꞌsaꞌ, cotio maistroꞌsaꞌ, inapi tari noꞌhuipi.
—¿Onpoatontaꞌ Quisoso oshahuanoꞌsaꞌ paꞌya tërin? Inapitarëꞌ cosha tarin, co 

napocasohuëꞌ nipirinhuëꞌ, toconpi.
3  Ina nata na huaton, Quiso sori iso pënënto nanan shaꞌ hui tërin ayon‑

qui caiso marëꞌ: 4  “Aꞌna quëmapi pasa ohuicaroꞌsaꞌ pëꞌtahuaton, yaꞌi piya 
noso rorin. Aꞌnaya tërantaꞌ chihuë hua china, yonípon paꞌsarin. Aꞌnapitasoꞌ 
pastoquëranchin pata huaton, huaꞌquiꞌ yoni sarin. Quëna naquë huarëꞌ yoni‑
sárin. 5 Quëna na huaton, paꞌya tërin. Pitë na huaton, quëman tarin. 6 Pëinënquë 
canquiantahuachina, nipa ya rin so pita, yaꞌca riya yaꞌhuë pi so pita, inapita 
shaꞌ hui tërin. ‘Ohui ca nëhuë chihuëpirinhuëꞌ, quëna nahuë. Ina marëꞌ nóya 
cancantahuaꞌ,’ itërin. 7 Inapo cha chin Yosë niꞌninpoaꞌ. Noya piyapi yaꞌhuë hua‑
chin, Yosëri noya niꞌsarin. Nipirinhuëꞌ, oshahuanoꞌsantaꞌ noso rorin. Aꞌnaya 
tërantaꞌ co noyahuëꞌ yonquirinsoꞌ naniantohuachin, Yosë yaꞌhuërinquëntaꞌ 
capa cancantomiatapi,” itërin Quiso sori.

Coriqui ayatërinsoꞌ
8 Ina quëran iso pënënto nanan shaꞌhui tan tarin: “Aꞌna sanapi shonca coriqui 

prata quëran nininsoꞌ yaꞌhuëtopirinhuëꞌ, aꞌnaraꞌ ayatërin. Nanparin iꞌchin pi‑
ta huaton, noyá huitë tërin. Quëna naquë huarëꞌ yoni sárin. 9 Quëna na huaton, 
nipa ya rin so pita, yaꞌca riya yaꞌhuë pi so pita, inapita shaꞌ hui tërin. ‘Cori qui nëhuë 
ayatopirahuëꞌ, quëna nahuë. Ina marëꞌ noya cancantahuaꞌ,’ itërin. 10  Inapo‑
cha chin aꞌna piyapi tërantaꞌ co noyahuëꞌ yonqui rin so pita naniantohuachin, 
anquëniroꞌsantaꞌ noya cancan tapi,” itërin.

Oshahuanaꞌpi huëantarinsoꞌ
11  Ina quëran Quiso sori itaantarin: “Aꞌna quëmapi catoꞌ huiꞌnin pita 

yaꞌhuëtopirinhuëꞌ, 12  huaꞌhua ninin soari paꞌpin itërin: ‘Aꞌna tahuëri yaꞌipi 
maꞌsha nën pita iyahuëroꞌco patomatarancoi. Caso nipirinhuëꞌ apira nohuan‑
të rahuë. Ipora tata quëtochanco, topirahuëꞌ,’ itërin. Itohua china, patoma 
maꞌsha nën pita quëtërin. 13  Cara tahuëri quëran pochin huaꞌhua nininsoꞌ 
yapi pirin. Yaꞌipi maꞌsha nën pita paꞌa na huaton, coriqui canarinsoꞌ masa‑
huaton, aquë paꞌnin. Inaquë noꞌpi rárin, nansa rárin, monshi hua nárin. Naꞌa 
coriqui quëparinsoꞌ iꞌquirin. 14 Nani yaꞌipi iꞌqui hua china, inaquësoꞌ tana ro topi 
niꞌton, co mantaꞌ capacasoꞌ yaꞌhuërinhuëꞌ. Inantaꞌ tanarin. 15 Napoaton aꞌna 
patronquë paꞌnin. ‘Cantaꞌ sacachi, topirahuëꞌ,’ itërin. ‘Noyahuaꞌ. Sacatëquëꞌ 
nipa chin,’ itahuaton, pastoquë aꞌparin coshi nën pita aꞌpai caso marëꞌ. 16 Inaquë 
paaton, coshiroꞌsaꞌ aꞌca rarin. Tanaton, coshi caꞌninsoꞌ tërantaꞌ nayapirinhuëꞌ, 
co incari quëtërinhuëꞌ. 17 Ina quëran yonquirin. ‘¡Maꞌhuán tacha ninahuë paya! 
Tata piyapinënpitasoꞌ noya cosha tapi. Caso nipirinhuëꞌ tana yatë pa rinco taꞌa. 

18  Paato, tatahuë nonchi: “Co noyahuëꞌ tata ninahuë. Nonpin të ran quën. Co 
Yosë natëtohuëꞌ, osha hua nahuë. 19 Co noyahuëꞌ nina huëso marëꞌ co huachi 
huiꞌnan pochin cancantancosoꞌ yaꞌhuërinhuëꞌ. Piya pinën pochin tërantaꞌ 
niꞌco,” ichi,’ tënin yonqui nënquë. 20 Ina quëran paꞌpin yaꞌhuërinꞌpaꞌ paan tarin.

Yaꞌcaritëriahuasoꞌ, aquë quëran paꞌpini quënanin. Quëna na huaton, naꞌcon 
noso roaton,  taꞌa parin. Ipora huaton, apinorin. 21 ‘Co noyahuëꞌ ninahuë, 
tata. Nonpin të ran quën. Co Yosë natëtohuëꞌ, osha hua nahuë. Co noyahuëꞌ 
nina huëso marëꞌ co huachi huiꞌnan pochin cancantancosoꞌ yaꞌhuërinhuëꞌ,’ 
itërin paꞌpin.  22  Napotopirinhuëꞌ, paꞌpinisoꞌ naꞌcon noso rorin. Piya pi nën‑
pita camairin. ‘Manóton paatomaꞌ, noyá pia chin nininsoꞌ maconahuatomaꞌ, 
aꞌmotocoꞌ . Poꞌmoitërantaꞌ noyá pia chin nininsoꞌ poꞌmotocoꞌ. Sapatëntaꞌ 
matonquëꞌ poꞌmoin. 23  Ina quëran toroaꞌhua amoshin nininsoꞌ maꞌtomaꞌ, 
tëpacoꞌ caꞌahuaꞌ. Capa cancantatëhuaꞌ, pita niahuaꞌ. 24 Iso huiꞌ nahuë chiminin 
pochin niponahuëꞌ, iporasoꞌ yaꞌnoan tarin. Ayatë pochin nipirinhuëꞌ, iporasoꞌ 
nian ta rahuë,’ itërin. Ina quëran pita nisapi.

25  Pani nanso nipirinhuëꞌ, iminquë saca tërin quëran huën ta rarin. Pëiquë 
yaꞌcaritëriahuasoꞌ, mosica piꞌnirapiso natanin. Nansatonaꞌ, capa cancan tapi. 
26 Nata na huaton, piya pinën përarin: ‘¿Onpoatontaꞌ pita nisapi?’ itërin. 27 ‘Coꞌta 
iyaꞌhua huënan tarin. Noya canquin tarin niꞌton, tatari paꞌya tërin. Toroaꞌhua 
amoshin nininsoꞌ atëpa tërin capa caso marëꞌ,’ itërin. 28  Ina nata na huaton, 
noꞌhui tërin. Noꞌhui taton, co yayaꞌconinhuëꞌ. Paꞌpini pipi ra huaton, itërin: 
‘Huëquëꞌ conpa capa cancantahuaꞌ,’ itopirinhuëꞌ. 29 ‘Inca tata. Naꞌa piꞌipi 
quëma marëꞌ chiní quën saca të rahuë. Shaꞌhui to hua tan cora, yaꞌi piya natë ran‑
quën. Napoaponahuëꞌ, co casoꞌ chipo tërantaꞌ quëtërancohuëꞌ amico në huë pita 
amatahuato capa cancan taꞌhuaiso marëꞌ. 30 Iso huiꞌ nanso nipirinhuëꞌ, aquë 
paaton noꞌpiárin. Monshi hua nárin. Cori quinën quëtopiranhuëꞌ, yaꞌipi iꞌquirin. 
Ina quëran huënan ta hua china, quëmari noso roaton, paꞌyatëran. Toroaꞌhua 
amoshin nininsoꞌ atëpa tëran cosha ta caiso marëꞌ,’ itërin.

31 Napo to hua china, paꞌpini itërin: ‘Noso ro ran quën mini conpa. Quëmasoꞌ 
co yaꞌhuincaranhuëꞌ. Yaꞌipi maꞌsha në huë pita quëchin quën. Yaꞌi piya quëma‑
quën nisarin. 32  Iyaꞌhuaso nipirinhuëꞌ, nani huënan tarin. Chimi ninso pochin 
niponahuëꞌ, yaꞌnoan tarin. Ayatë rëso pochin nitopirëhuahuëꞌ, niantarëhuaꞌ. 
Ina marëꞌ noya cancantacasoꞌ yaꞌhuërin,’ itërin paꞌpini,” tënin Quisoso.

Inpriatori nonpintërinsoꞌ

16  1 Ina quëran caꞌta noꞌsa nën pita aꞌchintantaton, itapon: “Aꞌna maꞌhuan 
yaꞌhuërin. Inpria tonën chiní quën nanan quëtërin piya pi nën pita 

camai caso marëꞌ. Inari asaca tërin. Chiní quën nanan taton, nihuipisoꞌ ninshi‑
tërin. Inaso nipirinhuëꞌ, nonpin taton, inaora marëꞌ coriqui masarin niꞌton, 
shaꞌ hui ra pipi. 2  Maꞌhuansoꞌ natan ta huaton, amatërin. ‘Quëmasoꞌ nonpin‑
ta ranco natan të rahuë. Coriqui quëtëranquënsoꞌ quëmaora marëꞌ manan 
niꞌquëhuarëꞌ, ocoia ran quën. Yaꞌipi nihuirinacosoꞌ ninshi toco nitochi,’ 
itërin. 3  Inpriatonënsoꞌ pipi ra huaton, yonqui rarin. ‘¿Maꞌcha onpoꞌi nicaya? 
Huaꞌa nëhuë ocoia rinco. Co nanitërahuëꞌ chiní quën sacataꞌhuasoꞌ. Napo ra‑
huaton, tapa nato, co nohuantërahuëꞌ coriqui topinan maꞌpataꞌhuasoꞌ. 4 Naꞌa 
quëmapiꞌsaꞌ huaꞌa nëhuë nihuipi. Iporasoꞌ inapita cata hua rahuë. Ina quëran 
huaꞌa nëhuë ocoi hua chinco, inahuantaꞌ cata hua ri naco nanpi caꞌhuaso marëꞌ,’ 

tënin yonquiaton. 5 Napo ra huaton, coꞌhuara huaꞌani ocoiyatërasohuëꞌ, nihui‑
to pi so pita amatërin. Aꞌnaya aꞌnaya huëꞌpi. Aꞌnasoꞌ huëꞌpa china, natanin. 
‘¿Onpotaꞌ huaꞌan nihuiran?’ itërin. 6 ‘Pasa rata tomaꞌ maꞌpa rahuë niꞌton, ina 
nápoꞌ nihui rahuë,’ itohua china, ‘Inta nipa chin, nihuitëranso quirica masa‑
huaton, aꞌnatërápo shoncaíchin ninshitantaquëꞌ,’ itërin. 7 Ina quëran aꞌnantaꞌ 
huëꞌnin. Huëꞌpa china, ‘¿Onpotaꞌ quëmantaꞌ nihui tëran?’ itërin. ‘Trico maꞌpa‑
rahuë niꞌton, pasa costaro marëꞌ nihui rahuë,’ tënin. ‘Inta nipa chin, Posa 
shoncaíchin ninshitantaquëꞌ,’ itërin. Inapotëraꞌpiaton, naꞌa amico nën pita 
cata huarin ama naꞌcon pahuërëtacaiso marëhuëꞌ. 8  Huaꞌani natan ta huaton, 
amataantarin. ‘Naquë ran chin nonpin tan ta ranco. Nipirinhuëꞌ, “ma noyacha 
yonquiran paya,” tënahuë,’ itërin huaꞌa nëni. Niꞌcoꞌ iyaroꞌsaꞌ. Naꞌa piyapiꞌsaꞌ 
co noyahuëꞌ nipi so pita noya yonquipi inaora cana caiso marëꞌ. Aꞌna quë maso 
nipirinhuëꞌ, imapiramacohuëꞌ, co onpo pin chin yonquiramahuëꞌ noya nica ca‑
maso marëꞌ.

9  Coriqui yaꞌhuëtohuachinquëmaꞌ, ama canpi tao rá chin iꞌquicosohuëꞌ. 
Aꞌna pita pahuantohuachinaꞌ, quëtocoꞌ. Inapohuatamaꞌ, Yosëꞌpaꞌ noya 
niꞌsarinquëmaꞌ. Chiminpatamaꞌ, Yosë inápaquë quëpantarinquëmaꞌ. 
Coriquinëmaꞌ patopiramahuëꞌ, inatohuaꞌ noya noya yaꞌhuëcontaramaꞌ.

10  Niꞌcoꞌ iyaroꞌsaꞌ. Huaꞌanëmaꞌ shaꞌhuitohuachinquëmaꞌ, natëcamasoꞌ 
yaꞌhuërin. Piꞌpian tërantaꞌ shaꞌhuitopirinquëmahuëꞌ, natëhuatamaꞌ, 
noya niꞌsarinquëmaꞌ. Chini chiní quën nanan quëtarinquëmaꞌ. Coꞌsoꞌ 
natëhuatamahuëꞌ, co chiní quën nanan quëtarinquëmahuëꞌ. ‘Nonpin ta rinco,’ 
taꞌton, co huachi natëarinquëmahuëꞌ. 11 Yaꞌipi coriquinëmaꞌ canpi taora marëꞌ 
iꞌquihuatamaꞌ, co insontaꞌ inápaquë acanarinquëmahuëꞌ. 12  Iporasoꞌ Yosë 
nohuanton, maꞌsha, coriqui, inapita yaꞌhuëtarinquëmaꞌ. Aꞌna nin quë maso 
pochin quëtërinquëmaꞌ. Topinan quëran iꞌquihuatamaꞌ, co mantaꞌ Yosëꞌpaꞌ 
canamiataramahuëꞌ.

13  Catoꞌ patron camaihuachinquëmaꞌ, co nanitëramahuëꞌ cato chachin 
natëcamasoꞌ. Aꞌnasoꞌ nohuantatomaꞌ, noya natëaramaꞌ. Aꞌnaso nipirinhuëꞌ co 
onpo pin chin nohuantatomahuëꞌ co natëaramahuëꞌ. Inapo cha chin cana ca ma‑
soá chin yonquihuatamaꞌ, co nanitaramahuëꞌ Yosë natëcamasoꞌ. Cori qui rá chin 
cancantohuatamaꞌ, co Yosë natëaramahuëꞌ,” itërin Quiso sori.

14  Parisioroꞌsaꞌ cori qui rá chin cancan topi. Napoaton Quisoso aꞌchininsoꞌ 
natanahuatonaꞌ, tëhuapi. 15  Tëhuapirinahuëꞌ, Quiso sori itërin: “Canpitasoꞌ 
Yosë imara maso pochin nipomarahuëꞌ, co tëhuën cha chin imaramahuëꞌ. 
Nonpinamaꞌ. Yonqui ra maso chachin Yosë nito tërin. Piyapiꞌsaꞌ noya 
niꞌpirinënquëmahuëꞌ. Canca nëma quëranso yanonpinamaꞌ niꞌton, Yosë co 
piꞌpian tërantaꞌ noya niꞌsarinquëmahuëꞌ,” itërin.

Yosë quiricanën quëran pënëninpoasoꞌ
16 Ina quëran tantarin: “Iráca Moisësë, pënëntonaꞌpiroꞌsaꞌ, inapita pënën topi 

nani maꞌsha natëcasoꞌ. Ina quëran Coansha Paotista huëꞌpa china, noya nanan 
shaꞌ huirin Yosë huaꞌa nën të rinquë yaꞌco na caiso marëꞌ. Yayaꞌconpisopitasoꞌ 
chiní quën cancantatonaꞌ, yaꞌco napi. 17 Quiri canën quëran Yosë noꞌtë quën 
pënëninpoaꞌ. Isoroꞌpaꞌ, piꞌiroꞌtëꞌ, inapita taꞌhuantapirinahuëꞌ, yaꞌipi Yosë 
nanamënsoꞌ yaꞌhuë mia tápon. Co aꞌna huiꞌsha rinso tërantaꞌ topinan quëran 
ninshitopihuëꞌ niꞌton, yaꞌipi naniarin,” tënin.

Saꞌahuanoꞌsaꞌ pënëninsoꞌ 
(Mateo 19.1-12; Marcos 10.1-12)

18  Ina quëran Quiso sori pënëan tarin: “Co saꞌamaꞌ tëꞌyatamasoꞌ 
yaꞌhuërinhuëꞌ. Noya nichinpitacasoꞌ yaꞌhuërin. Napoaton saꞌamaꞌ 
tëꞌyatatomaꞌ, aꞌna sanapi maantahuatamaꞌ, oshahuanaramaꞌ. Monshi hua ninso 
pochin Yosë niꞌsarinquëmaꞌ. Inso sona ina sanapi soꞌini tëꞌyatërinso chachin 
maantahuachina, inantaꞌ monshi hua ninso pochin Yosëri niꞌsarin,” itërin.

Maꞌhuan parisitërinsoꞌ
19 Ina quëran itaantapon: “Aꞌna maꞌhuan yaꞌhuërin. Nani maꞌsha yaꞌhuë‑

tërin. Morin paꞌton nininsoꞌ aꞌmorin. Noyá pia chin aꞌmoton, nani tahuëri 
pita pochin nicaton, nóya cosha tërin. Co mantaꞌ pahuantërinhuëꞌ. 20-21 Aꞌna 
quëmapintaꞌ inaquë yaꞌhuërin, saꞌahua nininsoꞌ. Nasaro itopi. Apia niꞌton, 
co nanitërinhuëꞌ sacatacasoꞌ. Maꞌsha topinan maꞌpa taton, nanpirin. Maꞌhuan 
pëinën aipiran acopi. Yaꞌcoa naquë huën sëarin. Tanaton, maꞌhuan pëꞌso të‑
rinso tërantaꞌ nayapirinhuëꞌ, co mantaꞌ quëtopihuëꞌ. Taꞌta rá chin niconin 
niꞌton, niꞌniraroꞌsari huëcatonaꞌ, irotiipi. 22  Napoin quëran Nasaro chiminin 
huachi. Chimin pa china, Yosëꞌpaꞌ anquë ni roꞌ sari quëparin. Apraan panta‑
rinquë chachin pantarin. Ina quëran maꞌhuaontaꞌ chimininpachina, paꞌpi topi.

23  Parisitopiquë paaton, parisitárin. Nëꞌpë ra huaton, aquë quëran Nasaro 
quënanin. Tata Apraanëꞌ yaꞌhuëarin. 24  Napoaton chiní quën përarin: ‘¡Tata 
Apraan, noso roco cantaꞌ! Pënquë parisitárahuë. Nasaro aꞌpa ti maco iꞌsha 
piꞌpian tërantaꞌ apiꞌni chinco,’ itopirinhuëꞌ. 25  ‘Coꞌchi nani të rahuë paya. 
Niꞌquëꞌ. Quëmasoꞌ nanpipon, nani maꞌsha yaꞌhuëtopirinquënhuëꞌ, inasá‑
chin yonquiran niꞌton, iporasoꞌ parisitáran. Nasa roso nipirinhuëꞌ nanpipon, 
parisitápirinhuëꞌ, iporasoꞌ noya yaꞌhuarin huachi. 26 Napo ra huaton, Yosëꞌpaꞌ 
paꞌpa tëra, co onporontaꞌ pipirëhuëꞌ. Inapo cha chin parisitopiquëntaꞌ paꞌpa tëra, 
co onporontaꞌ Yosëꞌpaꞌ paꞌnëhuëꞌ. Panca tahuan yaꞌcopitërinso pochin niꞌton, 
co nanitërëhuëꞌ pëntonacasoꞌ,’ itërin.

27-28  Napotopirinhuëꞌ, itan tarin: ‘Aꞌnatërápo iyahuë pita ipora yaꞌhuë rapi. 
Nasaro aꞌpaquëꞌ tatahuë pëinënquë iyahuë pita pënë na caso marëꞌ. Casoꞌ 
parisitápato, co nohuantërahuëꞌ isëquë huëcacaisoꞌ,’ itërin. 29 Napo to hua‑
china, Apraani itërin: ‘Coꞌta Yosë quiri canën yaꞌhuë topi. Inaquë Moisësë, 
pënëntonaꞌpiroꞌsaꞌ, inapita ninshi topi nontatonaꞌ nito ta caiso marëꞌ. Inapita 
natëinaꞌ,’ itërin Apraani. 30 ‘Nani nontaponaraihuëꞌ, co natëpihuëꞌ. Nipirinhuëꞌ, 
chimininsoꞌ nanpiantahuaton, pënën con pa chin, natëponaꞌ nimara. Co 
noyahuëꞌ yonqui pi so pita naniantatonaꞌ, Yosë tahuërëtantaponaꞌ nimara, 
topirahuëꞌ,’ tënin. 31 ‘Co Yosë quiri canën natëhuachinahuëꞌ, chimininsontaꞌ 
nanpiantapirinhuëꞌ, co onporontaꞌ natëapihuëꞌ,’ itërin Apraani,” tënin 
Quisoso.

Anishacancantopisopita 
(Mateo 18.6-7, 21-22; Marcos 9.42)

17  1  Ina quëran caꞌta noꞌsa nën pita pënëan tarin. “Nisha nisha 
maꞌsha yaꞌhuër in anishacancant i inpoasoꞌ.  Nipir inhuëꞌ, 

anishacancantonaꞌpisoꞌ paꞌpi co noyahuëꞌ niꞌton, ¡maꞌhuantacha nisarin 

 853 Lucas 16 ,  17



paya! Ina marë ꞌ Yosëri chiní quën anaꞌin tarin. 2  Coꞌhuara huaꞌhua roꞌsa 
tërantaꞌ anishacancanchátërasohuëꞌ, marëquë chimiitërin napo rini, noya 
noya niitonhuëꞌ. Panca raꞌpiquë aꞌsonconotahuatonaꞌ, tëꞌyai topi napo rini, 
co aquëtëꞌ oshahuaintonhuëꞌ. Aꞌnaquëntaꞌ imasapirinacohuëꞌ, co chiní‑
quën cancancha tër apihuëꞌ. Huaꞌhuaroꞌsaꞌ pochin cancan topi. Inapita 
anishacancantohuachinaꞌ, Yosëri anaꞌin tarin. 3  Napoaton, niꞌcona aꞌna pita 
anishacancantotamaꞌ.

Aꞌna piyapi maꞌsha onpotohuachinquëmaꞌ, pënëncoꞌ. Napo rinso marëꞌ 
sëto hua china , n anan anoyatocoꞌ. 4  Aꞌna tahuërimarëáchin canchisëroꞌ 
napotopirinquëmahuëꞌ, canchi sëro chachin: ‘Co noyahuëꞌ ninahuë niꞌton, 
sëtë rahuë,’ i toh uachinquëmaꞌ, nanan anoyataantacoꞌ. Co onporontaꞌ 
noꞌhuicasoꞌ yaꞌhuërinhuëꞌ,” tënin.

Yaꞌipi cancanënpoa quëran natëcasoꞌ yaꞌhuërin
5 Ina quëran caꞌta noꞌsa nën pi tari itopi:
—Cata huacoi Sinioro, Yosë noya noya natëꞌi, itopi.
6  —Mostasa yaꞌpirin huaꞌ hui shin ninin. Ina pochin piꞌpian tërantaꞌ Yosë 

natëtomaꞌ, nontohuatamaꞌ, noya catahuarinquëmaꞌ. “Yosë nohuanton, iso nara 
noꞌpa quëran pipi ra huaton, marëquë paꞌin,” tënamaꞌ napo rini, paꞌitonhuëꞌ. 
“Yosë noꞌtë quën nontë rinco,” topatamaꞌ, sacaiꞌ nininsoꞌ nanitaparamaꞌ, itërin.

Yosë marëꞌ sacatacasoꞌ yaꞌhuërinsoꞌ
7 Ina quë ran itan tarin: “Patron yaꞌhuë hua china, piya pinën camairin. 

Camai hua china, iminënquë saca tërin. Pëꞌtahuanënpitantaꞌ aꞌpairin. Nani 
saca to hua china, imin quëran huënan ta hua china, patroni aꞌna roá chin aꞌcarin, 
¿topiramahuëꞌ ti? 8  Co naporinhuëꞌ. Patronꞌton yaco sha tërin. Napoaton piya‑
pinën shaꞌ hui tërin. ‘Cosharoꞌ niquëꞌ. Ina quëran nita pa ra huaton, oꞌhuin toco 
caꞌi. Nani coshatohuato, oꞌshi toco,’ itërin. Nani cosha to hua china, naporo 
huarëꞌ piyapinënsoꞌ cosha tërin. 9 Piya pinën camairin niꞌton, natërin. ‘Ma 
noyan quën niꞌton, natë ranco. Ina marëꞌ “Yospa rin quën,” ’ co itërinhuëꞌ. 
10  Ca npi tantaꞌ iyaroꞌsaꞌ, Yosë shaꞌhuitohuachinquëmaꞌ, natëcoꞌ. Nani 
natëhuatamaꞌ: ‘Topinan piyapinënpoaꞌ niꞌtëhuaꞌ, natërëhuaꞌ,’ nitocoꞌ. Yaꞌi piya 
natëcamasoꞌ yaꞌhuërin,” itërin Quiso sori.

Chana caniori maninsopita anoyatërinsoꞌ
11 In a q uëran Cariria parti naꞌhuë ta huaton, Quiro sa rinquë paꞌsarin. 

Samaria yonsan yaꞌca riya paꞌnin. 12  Inaquë paaton, aꞌna nina noquë canconin. 
Cancon pa china, shonca quëmapiꞌsaꞌ chana caniori manin so pita quënan conin. 
Inapitasoꞌ aquëmiáchin huanirahuatonaꞌ, 13  chiní quën nontopi:

—¡Quiyantaꞌ Maistro noso roa toncoi anoya tocoi topiraihuëꞌ! itopi.
14 Napo to hua chi nara, niꞌsa huaton, itapon:
—Paatomaꞌ corto huaꞌan noya të ra maso aꞌnotoncoꞌ, itërin. Napo to hua china, 

paꞌpi.
Paasoiꞌ, aꞌna naya canio inquipi. Noya topi. 15 Aꞌnaraꞌ: “Nani noya të rahuë,” 

taꞌton, ayan quin tarin. Iratapon pochin “¡Ma noyacha Yosësoꞌ niꞌton, anoya të rinco 
paya!” tosarin. 16 Quiso soquë huënan ta huaton, nantën ta quë chin ison quirin. Ison‑
qui ra huaton, “Yospa rin quën, Sinioro,” itërin. Samaria piyapi inasoꞌ.

17-18  —Shonca yaꞌpi anoyatopirahuëꞌ, aꞌnaíchin huënan ta huaton, “Yospa‑
rin quën,” itërinco. Inasoꞌ nisha piyapi niponahuëꞌ, Yosë yonquirin. Aꞌna pi taso 
nipirinhuëꞌ co “Yospa rin quën,” itërinacohuëꞌ, tënin.

19 Ina quëran itan tarin:
—Huani ra huaton iyasha, noya paquë. Yosë natëran niꞌton, noyatomiatëran 

huachi, itërin.

Yosë huaꞌanëntarinsoꞌ 
(Mateo 24.23-28, 36-41)

20 Ina quëran Pari sio roꞌsari huëcapairahuatonaꞌ, itaponaꞌ:
—¿Onporotaꞌ Yosë isoroꞌpaquë huaꞌa nën tarin? itopi.
—Yosë huaꞌanëntohuachin iyaroꞌsaꞌ, co aꞌnin quë chin yaꞌnoarinhuëꞌ. 

21 “Isëquë yaꞌhuarin,” co taponahuëꞌ. “Pasëquë yaꞌhuarin,” co taponahuëꞌ. 
Yosë huaꞌanëntohuachinquëmaꞌ, yaꞌcoancantarinquëmaꞌ, itërin.

22  Ina quëran caꞌta noꞌsa nën pita itan tarin:
—Aꞌna tahuëri iyaroꞌsaꞌ, panan ta rahuë. Naporoꞌ nohuan ta ra‑

maco. Yosë quëran quëma pico niꞌto, oꞌman ta ra rahuë. “Manóton 
oꞌman taꞌin,” tosapiramahuëꞌ, co naporoꞌ quënanaramacohuëꞌ. 23  Aꞌna‑
quën yanonpintarinënquëmaꞌ. “Nani oꞌman tarin. Pasëquë yaꞌhuarin,” 
itarinënquëmaꞌ aꞌna quën. “Patoroꞌpaꞌ yaꞌhuarin, quiyasoꞌ nito tërai,” 
itarinënquëmaꞌ aꞌnaquëontaꞌ. Ina pochin nontohuachinënquëmaꞌ, ama 
natëcosohuëꞌ. Ama inapita imacosohuëꞌ. 24 Aꞌna naya oꞌman ta ra rahuë. Oꞌcoriꞌ 
huënshaꞌ topa china, yaꞌipi parti aꞌpin tërin. Inapo cha chin aꞌna tahuëri 
yaꞌipi piyapiꞌsaꞌ niꞌsa ri naco. 25 Iporaso nipirinhuëꞌ chiní quën parisitaꞌhuasoꞌ 
yaꞌhuërin. Naꞌa piyapiꞌsaꞌ co nohuantarinacohuëꞌ. Noꞌhuia ri naco. 26-27 Iráca 
Noi pënëntopirinhuëꞌ, co natëpihuëꞌ. Co natëtonahuëꞌ, topinan yaꞌhuë cai‑
so rá chin cancan topi. Cosha tapi, oꞌosapi, saꞌa sapi, huiꞌninpitantaꞌ asoꞌyapi. 
Napoatonaꞌ, co mantaꞌ Yosë yonquipihuëꞌ. Noiso nipirinhuëꞌ, Yosë natëton 
panca nancha ninin. Nani tini hua china, inaquë yaꞌconin. Aꞌnapitasoꞌ co 
yonquipirinahuëꞌ, aꞌna naya panca pacon paꞌsarin huachi. Naporoꞌ yaꞌi piya 
chimii topi. Inapo cha chin piyapiꞌsaꞌ topinan yaꞌhuasoiꞌ, aꞌna naya oꞌman ta‑
ra rahuë. 28  Notontaꞌ iráca Soto maquë yaꞌhuëpirinhuëꞌ. Inaquë aꞌnapitasoꞌ 
topinan yaꞌhuatonaꞌ, cosha tápi, oꞌosápi, nipaꞌantápi, maꞌsha shaꞌ sapi, 
pëiapi. 29 Napoápirinahuëꞌ, Noto pipi hua china, naporo tahuëri chachin Yosë 
nohuanton, inápa quëran pën aꞌpai marin. Aꞌna naya taꞌhuan topi. 30 Inapo cha‑
chin cantaꞌ aꞌna tahuëri Yosë quëran quëma pico niꞌto, yaꞌnoantarahuë.

31  “Ina tahuëri nani hua chin, co maꞌsha në ma pita yonquicasoꞌ 
yaꞌhuaponhuëꞌ. Pëinëma aipi yaꞌhuëhuatamaꞌ, ama maꞌsha maca caso marë 
tërantaꞌ yaꞌconcosohuëꞌ. Aꞌna roá chin taꞌacoꞌ. Iminquë yaꞌhuëhuatamaꞌ, ama 
pëinë maquë paantacosohuëꞌ. Topinan pacoꞌ. 32  Iráca Noto saꞌin maꞌsha nën‑
pita yonquiaton, co aꞌna roá chin taꞌarinhuëꞌ. Napoaton co chaꞌërinhuëꞌ. Ina 
yonquicoꞌ. 33  Noya nanpicamasoáchin yonquihuatamaꞌ, topinan quëran 
nanpiaramaꞌ. Chiminpatamaꞌ, parisitomiataramaꞌ. Nipirinhuëꞌ, casá chin 
yonqui hua ta maco, tëpapirinënquëmaontaꞌ, noya noya nanpimiatontaramaꞌ.

34  Oꞌman ta huato, naporoꞌ tashiꞌ catoꞌ piyapi ina pëꞌsaraquëáchin 
huëꞌësapirinahuëꞌ, aꞌnaraꞌ imarinco niꞌton, anquë niri inápaquë quëpan ta‑
rarin. Aꞌnaso nipirinhuëꞌ patarin. 35  Cato sanapi shiꞌshiꞌ pëꞌsanapirinhuëꞌ, 

aꞌnaraꞌ quëpan ta rarin. Aꞌnaso nipirinhuëꞌ patarin. [36 Cato quëmapi ina imin‑
quëá chin sacatapirinahuëꞌ, aꞌnaraꞌ quëpan ta rarin, aꞌnaraꞌ patarin,”] tënin 
Quisoso.

37 —¿Insëquëtaꞌ Sinioro napoapi? itopi.
—Maꞌsharoꞌsaꞌ chimin pa china, tamëroꞌsari huëca paipi, itërin. (Oꞌman ta‑

hua chin, yaꞌi piya nito tapi, tapon naporin.)

Coisë naporinsoꞌ

18  1 “Chiní quën cancantatëꞌ, apira apira Yosë nontacasoꞌ yaꞌhuërin,” 
taꞌton, pënënto nanan shaꞌhui tan tarin ama amitonaꞌ aꞌpo caiso 

marëhuëꞌ. Aꞌchin taton, itapon: 2  “Aꞌna nina noquë aꞌna coisë yaꞌhuërin. 
Co mantaꞌ Yosë tëꞌhuatërinhuëꞌ. Piyapiꞌsantaꞌ co nosororinhuëꞌ. 
3  Ina nina noquë chachin aꞌna quëyoron yaꞌhuëpirinhuëꞌ, inimi co‑
nëni naꞌcon ihuarin. Napoaton coisëquë paꞌnin. ‘Pasoꞌ quëmapi 
ihua rinco. Shaꞌhuitëquëꞌ quëtan taꞌinco. Anaꞌintëquëꞌ,’ itopirinhuëꞌ, co 
nohuantërinhuëꞌ catahuacasoꞌ. Nani tahuëri paan ta huaton, inacha‑
chin inacha chin itan tarin. 4  Huaꞌquiꞌ coisëri co natëpirinhuëꞌ, napoin 
quëran ami ami natanin. ‘Coꞌ mini Yosë tëꞌhuatërahuëꞌ. Piyapiꞌsantaꞌ co 
noso ro rahuë. 5  Iso quëyo ronso nipirinhuëꞌ apininco. Apira apira huëca‑
pai hua chin cora, pina ta nahuë. Co huachi ahuantërahuëꞌ. Napoaton 
inimi conën anaꞌin ta rahuë,’ tënin.

6  Niꞌcoꞌ. Coisë co noyahuëꞌ niponahuëꞌ, napoin quëran quëyoron 
cata huarin. 7 ¡Yosëso nipirinhuëꞌ nóya niꞌton, huayo nin so pita naꞌcon 
cata huarin! Aꞌna pi tari aparisitohuachinaꞌ, Yosëri noꞌtë quën anaꞌin tarin. 
Tahuë rirë chachin, tashirë chachin ina nontopi niꞌton, cata huaarin. 
Co naniantarinhuëꞌ. 8  Tahuëri nani hua chin, aꞌna roá chin anaꞌin tarin. 
Napoaponahuëꞌ oꞌman ta huato, ¿naꞌa yaꞌpitaꞌmaꞌ natëa ri naco quënaimapo 
to?” itërin Quiso sori.

Catoꞌ piyapi Yosë nontopisoꞌ
9  Aꞌna quën piyapiꞌsaꞌ yaꞌhuëpirinahuëꞌ. “Quiya sá chin noꞌtë quën Yosë 

natërai. Aꞌnapitasoꞌ co quiya pochin natëpihuëꞌ,” toconpi. Napopirinahuëꞌ, 
inapita pënë na caso marëꞌ Quiso sori itërin: 10  “Catoꞌ quëmapi Yosë chino‑
to piso pëiquë Yosë nonta caso marëꞌ paꞌpi. Aꞌnasoꞌ parisio. Aꞌnantaꞌ coriqui 
copirno marëꞌ maꞌpatërinsoꞌ. 11  Parisiosoꞌ huani ra huaton, sacaronquë 
Yosë nontërin: ‘Tata Yosë, yanon të ran quën. Casoꞌ noyaco. Ina marëꞌ noya 
niꞌnanco niꞌton: “Yospa rin quën,” itëran quën. Co aꞌna pita pochincohuëꞌ. 
Co ihuatërahuëꞌ. Co nonpinahuëꞌ. Co monshihuanahuëꞌ. Pasoꞌ quëmapi co 
noyahuëꞌ. Caso nipirinhuëꞌ co ina pochincohuëꞌ. 12  Nani simana catoroꞌ 
ayonarahuë. Yaꞌipi cana rahuë quëran, diesmo quëma marëꞌ acorahuë,’ 
itërin Yosë nontaton. 13  Aꞌnaso nipirinhuëꞌ co yaꞌcaritërinhuëꞌ. Tapa naton, 
monshoárin. Oshanën marëꞌ sëtërin. ‘Tata Yosë, casoꞌ osha huanco. Noso roa‑
tonco, osha nëhuë inqui toco,’ itërin. 14  Ina oshanën inqui taton, Yosëri noya 
niꞌnin. Parisioso nipirinhuëꞌ, co noyahuëꞌ niꞌnin. Aꞌna pita nocanpatamaꞌ, 
aꞌna tahuëri Yosë atapanarinquëmaꞌ. Nipirinhuëꞌ: ‘Caora co nanitërahuëꞌ 
noya nicaꞌhuasoꞌ. Cata huaco Sinioro,’ topatamaꞌ, noya acoarinquëmaꞌ,” tënin 
Quisoso.

Huaꞌhuaroꞌsaꞌ nosororinsoꞌ 
(Mateo 19.13-15; Marcos 10.13-16)

15 Ina quëran huaꞌhuaroꞌsaꞌ quëpi Quiso sori sëꞌhua mo to caso marëꞌ. Sëꞌhua‑
mo to ra  hua ton, inapita marëꞌ Yosë nontërin. Huaꞌhuaroꞌsaꞌ quëpisopita 
caꞌta noꞌsa nën pi tari yaaꞌpapirinahuëꞌ.

—Ama napotocosohuëꞌ. Quisoso apinamaꞌ, itopi. 16 Quiso so riso nipirinhuëꞌ 
itërin:

—Tananpitocoꞌ huaꞌhuaroꞌsantaꞌ huëꞌinaꞌ. Ama aꞌpacosohuëꞌ. Huaꞌhua roꞌsa 
pochin cancantohuatamaꞌ, Yosë huaꞌa nën të rinquë yaꞌconaramaꞌ. 17 Tëhuën‑
cha chin itëranquëmaꞌ. Huaꞌhuaroꞌsaꞌ aꞌna roá chin yaima ri naco. Coꞌsoꞌ inapita 
pochin cancantohuatamahuëꞌ, co Yosë huaꞌa nën të rinquë yaꞌconaramahuëꞌ, 
itërin.

Maꞌhuan yaimarinsoꞌ 
(Mateo 19.16-26; Marcos 10.17-27)

18  Ina quëran aꞌna huaꞌani Quisoso huëca pairin.
—Quëmasoꞌ Maistro noyan quën, tënahuë. ¿Maꞌtaꞌ casoꞌ nii nanpi mia‑

taꞌhuaso marëꞌ? Shaꞌhui toco cantaꞌ noya nii, itiirin.
19 —¿Maꞌmarëtaꞌ “Quëmasoꞌ noyan quën” itëranco? Yosëí chin noyasoꞌ. 

20  Iráca pënëntërinsoꞌ nito tëran. “Ama saꞌan tëhuananpitëquësohuëꞌ. Ama 
piyapi tëpaquësohuëꞌ. Ama ihuatëquësohuëꞌ. Ama nonpinapiquësohuëꞌ. Tata 
natëquëꞌ. Mamantaꞌ natëquëꞌ,” tënin Yosë iráca pënën taton, itërin.

21 —Huaꞌ hua tapo quëran huarëꞌ yaꞌipi inapita natë rahuë, itërin.
22  Ina nata na huaton, Quiso sori itan tarin:
—Isontaꞌ Yosë nohuan tërin. Paaton, yaꞌipi maꞌsha nën pita paꞌanconquëꞌ. 

Coriqui canaransoꞌ saꞌahuaroꞌsaꞌ quëtonquëꞌ. Ina quëran imaquico. Inapo to‑
huatan, Yosëꞌpaꞌ naꞌcon cana mia taran, itërin.

23  Ina nata na huaton, co huachi noya cancantërinhuëꞌ. “Huaꞌ hua yá të rahuë 
maꞌsha yaꞌhuë të rinco,” taꞌton, sëtërin. Sëtaton, paꞌnin. 24  Napo hua china, 
Quiso sori itërin:

—Sacai quëran maꞌhuanoꞌsaꞌ Yosë huaꞌa nën të rinquë yaꞌco napi. 25  Niꞌcoꞌ 
iyaroꞌsaꞌ. Nahuan huëratën piꞌpi raꞌ huaya naninën yaꞌhuë tërin. Camiyo panca 
masho niꞌton, sacaiꞌ inaquë yaꞌconacasoꞌ. Ina quëran saca sacaiꞌ maꞌhuanoꞌsaꞌ 
Yosë huaꞌa nën të rinquë yaꞌconacaisoꞌ, itërin.

26 Ina natanahuatonaꞌ, paꞌyanpi.
—¿Incha nica chaꞌë rëꞌpoya? itopi.
27 —Co insontaꞌ inaora nanitërinhuëꞌ chaꞌëcasoꞌ. Yosëí chin nani tërin 

anoyacancantinquëmasoꞌ. Yaꞌipi nani ta parin, itërin Quiso sori.
28  —Niꞌquëꞌ Sinioro, quiyasoꞌ yaꞌipi maꞌsha në huëi pata huatoi, imasa rain‑

quën, itërin Pitrori.
29 —Tëhuën cha chin iyaroꞌsaꞌ, nani maꞌsha patohuatamaꞌ, naꞌcon naꞌcon 

Yosë catahuarinquëmaꞌ, tënahuë. Aꞌnaquëmaꞌ Yosë huaꞌanëntërinsoꞌ aꞌchi na‑
ca maso marëꞌ pëinëmaꞌ, saꞌamaꞌ, iyaparimaꞌ, tatamaꞌ, mamamaꞌ, huiꞌnamaꞌ, 
inapita pataramaꞌ. 30  Ca marëꞌ patohuatamaꞌ, ipora chachin Yosë naꞌcon 
naꞌcon quëtantarinquëmaꞌ. Ina quëran aꞌna tahuëri Yosëꞌpaꞌ nanpi mia ta rama 
huachi, itërin Quiso sori.

Chiminacasoꞌ shaꞌhuitantarinsoꞌ 
(Mateo 20.17-19; Marcos 10.32-34)

31 Ina quëran caꞌta noꞌsa nën pita amashamiachin quëpa ra huaton, itan tarin: 
“Iporasoꞌ, Quiro sa rinquë paantarëhuaꞌ. Inatohuaꞌ yaꞌhuasëhuaꞌ, Yosë quëran 
quëma pico nipirahuëꞌ, nani maꞌsha onpo ta ri naco. Pënëntonaꞌpiroꞌsaꞌ iráca 
ninshi to piso chachin napo ta ri naco. 32  Huaꞌanoꞌsaꞌ masa hua to naco, nisha piya‑
piꞌ saquë yoꞌcoaninaco. Tëhuaa ri naco, noꞌhuia ri naco, ipita ri naco. 33 Chiní quën 
huihui ra hua to naco, tëpa ra ri naco. Napoaponahuëꞌ, cara tahuë riya quëran 
nanpian ta rahuë,” itërin.

34  Natanaponaraihuëꞌ, co nitotopihuëꞌ. Maꞌsona tapon naporinsoꞌ co 
yonquipihuëꞌ.

Somaraya anoyatërinsoꞌ 
(Mateo 20.29-34; Marcos 10.46-52)

35  Ina quëran Quiri coquë yaꞌca ri to hua china, aꞌna quëmapi quënan conin. 
Ira yonsanquë huën sëarin. Soma raya niꞌton, nani tahuëri inaquë huën sëaton, 
coriqui topinan maꞌpa tárin. 36 Naꞌa piyapiꞌsaꞌ iratapi, nata naton: “¿Intaꞌ huëꞌ‑
sarin?” topa china, 37 “Quisoso Nasa ri toquë yaꞌhuërinsoꞌ huëꞌ sarin,” itopi. 
38  Ina nata na huaton, chiní quën nontërin:

—¡Noso roco Sinioro! Quëmasoꞌ Tapicoꞌ shin quën. Yosë aꞌpai ma rin quën 
niꞌton, noso roco cantaꞌ, itërin.

39  Aꞌna quën quëchitopisopitari natanahuatonaꞌ, noꞌhuipi. “Taꞌtëquëꞌ,” 
itopirinahuëꞌ, aquëtë chachin chiní quën nontërin.

—Noso roco Sinioro. Quëmasoꞌ Tapicoꞌ shin quën. Onpopiontaꞌ cata huaco, 
itan tarin.

40 Quisososoꞌ chini co na huaton, camaitërin quëcacaisoꞌ. Quëshihuachinara:
41 —¿Maꞌtaꞌ iyasha onpo chin quën? itërin.
—Anoya ra ya toco Sinioro cantaꞌ niꞌchi, itërin.
42  —Noyapaꞌ. Natë ranco niꞌton, anoya ra ya ta ran quën, itërin.
43  Itohua china, aꞌna roá chin noya niꞌtërin. “¡Ma noyacha Yosësoꞌ niꞌton, 

anoya ra ya të rinco paya!” taꞌton, Quisoso imarin. Piyapiꞌsantaꞌ paꞌyatatonaꞌ, 
“Ma noyacha Yosësoꞌ niꞌton, anoya ra ya tërin paya,” topi.

Saquio anoyacancantërinsoꞌ

19  1 Quiri coquë canco na huaton, ninano huán cana paꞌsarin. 2  Inaquë 
aꞌna maꞌhuan yaꞌhuërin. Saquio itopisoꞌ. Inasoꞌ, coriqui copirno 

marëꞌ maꞌpatonaꞌpiroꞌsaꞌ huaꞌanën niꞌton, chiní quën nanan tërin. 3  Quisoso 
inaquë huëꞌpa china, naꞌa piya piꞌsari yamotërapi. Saquiontaꞌ: “Cantaꞌ 
Quisoso nohuichi,” taꞌton, huëꞌpirinhuëꞌ. Moꞌco piya niꞌton, co nanitërinhuëꞌ 
quënanacasoꞌ. 4 Napoaton taꞌarëꞌnachin piyapiꞌsaꞌ naꞌhuë të ra huaton, naraquë 
nanpë conin. “Isëquë chin Quisoso huëꞌ sarin,” taꞌton, inaquë huën sëarin 
Quisoso noco caso marëꞌ. 5 Quisososoꞌ inaquë canco na huaton, nëꞌpë conin.

—Iya Saquio, manóton nohuaraquëꞌ. Ipora tahuëri quëma pëinënquë yaca‑
hua ran quën, itërin.

6  Napo to hua china, mano ra huaton, nohua rai marin. Paꞌya taton, “Noya 
Maistro. Huëquëꞌ niꞌquico,” itërin. Ina quëran pëinënquë quëparin. 

7 Piya piꞌsari quënanahuatonaꞌ, ninon tapi. “¿Onpoatontaꞌ osha huan pëinënquë 
yaca hua tonin?” nitopi. 8  Saquioso nipirinhuëꞌ Quisoso aꞌchininsoꞌ nata na‑
huaton, noya natërin. Napoaton itapon:

—Nani maꞌ sha  Sinioro yaꞌhuë të rinco. Ipora patoma saꞌahuaroꞌsaꞌ 
quëta rahuë. Iráca aꞌnaya aꞌnaya nonpin tato, ihuarahuësoꞌ naꞌcon naꞌcon 
quëtan ta rahuë. Aꞌna marëíchin nipirinhuëꞌ, cata pini quëtan ta rahuë, itërin.

9 Itohua china, Quiso sori itërin:
—Ipora ta huë ri Yosë nichaꞌërinquën. Saꞌan, huiꞌnan pita, inapitantaꞌ 

nichaꞌërin. Apraan shin quën niꞌton, nichaꞌërinquën. 10 Naꞌa piyapiꞌsaꞌ co Yosë 
natëtonahuëꞌ, chihuëpi pochin nipi. Inapita yoni caꞌhuaso marëꞌ oꞌma rahuë. 
Cancanënaꞌ anoya can can taꞌhuaso marëꞌ oꞌma rahuë, tënin Quisoso.

Canacaso marëꞌ coriqui quëtërinsoꞌ
11 Naꞌa piyapiꞌsaꞌ nata napi. Paatonaꞌ, Quiro sa rinquë yaꞌca ri të rapi. “Ipora 

tahuëriꞌsaꞌ Yosë huaꞌa nën ta rinpoa huachi,” topi. Napoaton Quiso sori aꞌna 
pënënto nanan shaꞌ hui tërin:

12  “Aꞌna quëmapi aquë paꞌsarin huaꞌan yaꞌco na caso marëꞌ. Yapaꞌpa‑
china, pi ya  pi nën pita nontërin: ‘Inatohuaꞌ paꞌpato, copirno chiní quën 
nanan quëta rinco naroꞌpaꞌ huaꞌa nën taꞌhuaso marëꞌ. Osha quëran chiní quën 
nanan quëto hua chinco, huënan ta rahuë,’ tosa huaton, 13  shonca inpria tonën 
amatërin.  Huëꞌ pa chi nara, aꞌnaya aꞌnaya coriqui quëtërin. Napopináchin 
quëtë raꞌpiarin. ‘Iporasoꞌ aquë paꞌsa rahuë. Iso coriqui quëchinquëmaꞌ maꞌsha 
paꞌanatomaꞌ, naꞌcon naꞌcon cana ca maso marëꞌ,’ itërin. Itahuaton, paꞌnin. 
14  Piya pi nën pi taso nipirinhuëꞌ co nohuantopihuëꞌ. Noꞌhuipi. Napoaton 
comi sio  nën pita aꞌpapi copirno shaꞌhui ta caiso marëꞌ. ‘Ina quëmapi co 
nohuantëraihuëꞌ huaꞌanëntiincoisoꞌ. Ama acoquësohuëꞌ,’ itoonpi.

15 Copir noso nipirinhuëꞌ co comi sio nën pita natëtonhuëꞌ, chiní quën nanan 
quëtërin. Napo to hua china, yaꞌhuë rinquë huëan tarin. Canqui ra huaton, inpria‑
to nën pita amataantarin. Huëꞌ pa chi nara, ‘¿Onpotaꞌ canaramaꞌ?’ itëraꞌpiarin. 
16 Aꞌnasoꞌ huëꞌsa huaton, itërin: ‘Ina nápoꞌ coriqui sinioro quëtë ranco. Maꞌsha 
paꞌanato, nani shoncaroꞌ aquëtë cana rahuë,’ itërin. 17 ‘Ma noya saca tëran. 
Natë ranco niꞌquëhuarëꞌ, huaꞌan acoꞌin quën. Shonca ninanoroꞌsaꞌ huaꞌa nën‑
taran,’ itërin. 18  Ina quëran aꞌna inpria tonën huëꞌpa china, itërin: ‘Ina nápoꞌ 
coriqui, sinioro, quëtë ranco cantaꞌ. Maꞌsha paꞌanato, aꞌnatëraporoꞌ aquëtë 
cana rahuë,’ itërin. 19 ‘Natë ranco niꞌquëhuarëꞌ, quëmantaꞌ huaꞌan acoꞌin quën. 
Aꞌnatërápo ninanoroꞌsaꞌ huaꞌa nën taran,’ itërin.

20-21  Aꞌnantaꞌ nipirinhuëꞌ huëꞌsa huaton, itërin: ‘Quëmasoꞌ sinioro, co 
nosororancoihuëꞌ niꞌton, tëꞌhuatëranquën. Co sacataponahuëꞌ, canaran. Co 
shaꞌtopiranhuëꞌ, nitërinsoꞌ manan. Cana huato, topinan osërë ta rinco, taꞌto, 
co sacatërahuëꞌ. Ina nápoꞌ coriqui quëtërancosoꞌ panioquë soꞌpi na huato, 
tapa rahuë. Maꞌtana yaꞌhuarin,’ toconin. 22  ‘Quëmasoꞌ co noyanquënhuëꞌ, 
chiroran. Co piꞌpisha tërantaꞌ natërancohuëꞌ. Quëmaora nanamën quëran 
napo ta ran quën. Co sacataponahuëꞌ, canaran, ¿itëranco ti? 23  ¿Onpoatontaꞌ 
nipa chin co bancoquë acoranhuëꞌ? Inaquë acoran napo rini, piꞌpian 
tërantaꞌ canaitohuëꞌ,’ itërin. 24  Ina quëran piya pi nën pita shaꞌ hui tërin. 
‘Iso quëmapi topinan quëran coriqui quëtë rahuë. Coriqui osërë ta huaton, 
pasoꞌ quëmapi quëtëquëꞌ, naꞌcon naꞌcon canarinsoꞌ,’ itërin. 25  ‘Coꞌta, 

inasoꞌ nani huaꞌhuayátërahuë coriqui yaꞌhuë tërin. ¿Naquë ran chin quëtan‑
taꞌi ti?’ itërin piya pi nëni. 26  ‘Ina mini quëtëquëꞌ. Noya natë rinco niꞌton, 
naꞌcon yaꞌhuë tarin. Naꞌcon naꞌcon quëtan ta rahuë. Aꞌnaso nipirinhuëꞌ co 
natërincohuëꞌ niꞌquëhuarëꞌ, piꞌpian yaꞌhuë të rinso tërantaꞌ osërë ta rahuë. 
27 Co nohuantërinacosopitaso nipirinhuëꞌ maconcoꞌ. Isëquë chachin tëpacoꞌ,’ 
tënin,” itërin Quiso sori.

Quirosarinquë canconinsoꞌ 
(Mateo 21.1-11; Marcos 11.1-11; Juan 12.12-19)

28  Ina tosa huaton, paan tarin. Quiro sa rinquë yaꞌca ri të riarin. 29 Yaꞌca ri ta‑
huaton, Oriposë panënquë canconin. Ina yaꞌca riya catoꞌ ninanoꞌ yaꞌhuërin. 
Aꞌnasoꞌ Pitipaqui itopi. Aꞌnantaꞌ Pitania itopisoꞌ. Inaquë canco na huaton, catoꞌ 
caꞌta noꞌsanën shaꞌ hui tërin.

30  —Pasoꞌ nina noquë pacoꞌ. Pëiꞌ yaꞌna ti rinquë canconpatamaꞌ, 
mora huiꞌna pishin aꞌsonpinan quënanconaramaꞌ. Co incari tërantaꞌ 
huënsëchátë rarinhuëꞌ. Iꞌquiritahuatomaꞌ, quëshico. 31  “¿Onpotaomataꞌ 
iꞌquiritaramaꞌ?” itohuachinquëmaꞌ, “Sinioro nohuan tërin,” itocoꞌ, itërin.

32  Itohua china, paꞌpi. Paꞌsahuatonaꞌ, mora aꞌsonpinan quënan conpi. Quiso‑
sori shaꞌhui të rinso chachin quënan conpi. 33  Iꞌquiritaquëyaꞌ:

—¿Onpotaomataꞌ morasoꞌ iꞌquiritaramaꞌ? itërin huaꞌa nëni.
34 —Sinio rori nohuan tërin, itohua china:
—Inta nipa chin, quëpaquëꞌ, itërin.
35  Napo to hua china quëpatopi. Mora aipi aꞌmopisoꞌ huëto hua chi nara, ina 

aipi Quisoso huën së ra huaton, paꞌsarin. 36  Naꞌa piyapiꞌsaꞌ quëchitahuatonaꞌ, 
aꞌmopisoꞌ i raquë huëtopi. Chiní quën huaꞌan pochin nicatonaꞌ, napo tapi. 
Inaquë Quisoso paꞌsarin. 37-38  Oriposë panën quëran nohuarapona pochin, 
imarin so pita chiní quën nonsapi.

—¡Ma noyacha Quiso soso paya! Nani maꞌsha nito tërin. Yosë nohuanton, 
naꞌa caniaꞌpiroꞌsaꞌ aꞌna roá chin anoya tërin, niꞌnai. Yosëri aꞌpai marin huaꞌa‑
nën tin poaso marëꞌ. Sinio rori chachin chiní quën nanan quëtërin. ¡Ma noyacha 
Yosëso paya! Nanan anoyatërinpoaꞌ niꞌton, noya yonquirinpoaꞌ, topi. Noya 
cancantatonaꞌ, napopi. 39 Pari sio roꞌsari natanahuatonaꞌ, noꞌhuipi.

—Imari nën so pita Maistro, shaꞌhuitëquëꞌ taꞌchinaꞌ, itopi.
40  —Taꞌtopi napo rini, naꞌpi roꞌsa tërantaꞌ chiní quën nointonahuëꞌ, tënin 

Quisoso.
41  Ina quëran Quiro sarin notë nanquë canconpi. Cancon pa china, 

piyapiꞌsaꞌ yonquiaton, Quisoso sëtërin. Sëtaton, naꞌnërin. 42  “Huaꞌquiꞌ 
pënënpiranquëmahuëꞌ, co yanatanamacohuëꞌ. Ipora tërantaꞌ noꞌtë quën 
yonquiramaꞌ napo rini, noya cancanchitomahuëꞌ. Iporaso nipirinhuëꞌ co 
huachi nanitaramahuëꞌ. Co natantochináchinhuëꞌ cancantëramaꞌ. 43 Napoaton 
aꞌna tahuëri parisitaramaꞌ. Inimiconëmapita huëcapairahuatënënquëmaꞌ, 
tancapitarinënquëmaꞌ. Yaꞌipi parti quëran ahuëarinënquëmaꞌ. Ninano 
pairapiramasoꞌ inápa niponahuëꞌ, maꞌsha aꞌmitë aꞌmi të tapi yaꞌco na caiso 
marëꞌ. 44  Yaꞌconahuatonaꞌ, pëinë ma pita ohua tapi. Co aꞌna naꞌpi tërantaꞌ 
niyaꞌhuiritarinhuëꞌ. Yaꞌipinquëmaꞌ taꞌhuantaramaꞌ. Nichaꞌë caꞌhuan quë maso 
marëꞌ oꞌmapirahuëꞌ. Co nohuantëramacohuëꞌ niꞌton, Yosë anaꞌin ta rin quëma 
huachi,” tënin Quisoso.

Nipaꞌantopisopita Yosë chinotopiso pëi quëran aꞌparinsoꞌ 
(Mateo 21.12-17; Marcos 11.15-19; Juan 2.13-22)

45  Ina quëran Yosë chino to piso pëiquë yaꞌco na huaton, nipaꞌan to pi so pita 
aꞌparin.

46  —Yosë quiri canën quëran tapon: “Ca nohuanto, pëinëhuë yaꞌhuëꞌin 
piyapiꞌsaꞌ nontiinacoso marëꞌ,” tënin Yosë. Canpi taso nipirinhuëꞌ, ihuatëroꞌsaꞌ 
yaꞌhuë piquë pochin nitëramaꞌ, itërin Quiso sori. Itahuaton, aꞌparin.

47 Ina quëran nani tahuëri inaquë aꞌchinin. Corto huaꞌanoꞌsaꞌ, cotio mais‑
troꞌsa, ninanoꞌ huaꞌanoꞌsaꞌ, inapitasoꞌ noꞌhuitonaꞌ, Quisoso yatëpapirinahuëꞌ. 
48  Naꞌa piya piꞌsari nóya natanatonaꞌ yamotopi niꞌton, co nanitopihuëꞌ 
macacaisoꞌ.

Chiníquën nanantërinsoꞌ 
(Mateo 21.23-27; Marcos 11.27-33)

20  1 Ina quëran Yosë chino to piso pëiquë paan ta ra huaton, piyapiꞌsaꞌ 
aꞌchin tan tarin. Noya nanan pënëntaquëyaꞌ, cotio ansianoꞌsaꞌ, cotio 

maistroꞌsaꞌ, corto huaꞌanoꞌsaꞌ, inapita huëꞌpi.
2  —¿Onporahuatontaꞌ chiní quën nanan taton, nipaꞌan to pi so pita aꞌparan? 

¿Intaꞌ nanan quëtë rin quën ina pochin nicacasoꞌ? Shaꞌ hui tocoi, itopi.
3 —Noyapaꞌ, carinquëmantaꞌ natainquëmaꞌ. Ina shaꞌhui to hua ta maco, cantaꞌ 

inso sona nanan quëtërincosoꞌ shaꞌhuitaranquëmaꞌ. 4 ¿Incaritaꞌ Coansha nanan 
quëtërin piyapiꞌsaꞌ aporin ta caso marëꞌ? ¿Yosëri nanan quëtërin, piya piri nica? 
¿Maꞌtaꞌ tënamaꞌ canpita yonquiatomaꞌ? Shaꞌhui toco carinquëmantaꞌ nanan 
quëtërincosoꞌ shaꞌhuichinquëmaꞌ, itërin Quiso sori.

5  Natanahuatonaꞌ, inahua capini ninon topi. “¿Maꞌtaꞌ itahuaꞌ? ‘Yosëri 
nanan quëtërin aporintacasoꞌ,’ itohuatëhuaꞌ: ‘¿Onpoatomataꞌ nipa chin co 
natëramahuëꞌ?’ itarinpoaꞌ. 6 Nipirinhuëꞌ: ‘Co Yosëri nanan quëtërinhuëꞌ. Piya‑
piri quëtërin,’ itohuatëhuaꞌ, naꞌa piyapiꞌsaꞌ chiní quën noꞌhuiarinënpoaꞌ. Naꞌpiquë 
tëꞌyaratënënpoaꞌ, tëpamarinënpoaꞌ. ‘Yosëri aꞌparin pënëin poaso marëꞌ,’ topi yaꞌi‑
piya,” nitopi. 7 Nani ninon to hua chi nara, Quisoso itaponaꞌ: “Ahuën. Co quiyasoꞌ 
nitotëraihuëꞌ. ¿Incarisoꞌ Coansha nanan quëto mara? Co nitotëraihuëꞌ,” toconpi.

8  —Napoahuarëꞌ, co carinquëmantaꞌ inso sona nanan quëtërincosoꞌ 
shaꞌhuitaranquëmahuëꞌ, itërin Quiso sori.

Inpriatoroꞌsaꞌ co noyahuëꞌ yonquipisoꞌ 
(Mateo 21.33-44; Marcos 12.1-11)

9  Ina quëran piyapiꞌsaꞌ aꞌchin ta caso marëꞌ, iso pënënto nanan 
shaꞌhuitaantarin: “Aꞌna quëmapi pancana iminin. Inaquë opasáchin shaꞌnin. 
Nani tiqui hua china, inpriatoroꞌsaꞌ acorin aꞌpai caiso marëꞌ. ‘Saca të ra maso 
marëꞌ, nitërinsoꞌ pato ma chin macoꞌ. Pato ma chin cantaꞌ acotoco,’ itërin. 
Itahuaton, aꞌna parti paꞌnin. Huaꞌquiꞌ inaquë yaꞌhuërin. 10  Nitërinsoꞌ nani 
caya hua china, piya pinën yaꞌhuërinꞌpaꞌ aꞌparin. Patoma nitërinsoꞌ maꞌcaso 
marëꞌ paꞌpirinhuëꞌ, inpria to nën pi tari masahuatonaꞌ, ahuëpi. Ahuërahuatonaꞌ, 
topinan aꞌpapi. 11 Naquë ran chin huaꞌa nëni aꞌna piya pinën aꞌpantapirinhuëꞌ. 
Inantaꞌ chiní quën noꞌhuitonaꞌ, ahuëan tapi. Ahuëatonaꞌ, topinan aꞌpaan tapi. 
12  Aꞌnantaꞌ aꞌpantapirinhuëꞌ. Pëꞌsharahuatonaꞌ, aꞌpapi inantaꞌ.

 861 Lucas 19 ,  20



13  Na poi n quëran huaꞌa nëni yonquirin. ‘¿Maꞌcha onpo chiya? Naꞌa‑
yaꞌpi aꞌpapira huë ꞌ. Ahuërahuatonaꞌ, topinan aꞌpairachinpi. Huiꞌ nahuë 
nosoropirahuëꞌ, i na huachi aꞌpaa rahuë. Ina natëaponaꞌ nimara,’ taꞌton, 
huiꞌnin chachin aꞌpapirinhuëꞌ. 14 Inpriatonënpitasoꞌ huiꞌnin quënanahuatonaꞌ, 
ninon topi. ‘Paso ꞌ huiꞌ napi aꞌna tahuëri paꞌpin chimin pa chin, iso noꞌpa 
chachin huaꞌa nën tapon. Huëcoꞌ tëpaꞌahuaꞌ. Yaꞌipi maꞌsha nën pita canpoari 
matahua huachi,’ nitopi. 15  Naporahuatonaꞌ, huiꞌnin masahuatonaꞌ, aipiran 
tëꞌyatahuatonaꞌ, tëpapi.

Paꞌpin natan to hua chin, ¿maꞌtaꞌ onpo tin tapon, huiꞌnin chachin tëpa topi 
niꞌquëhuarëꞌ? 16  Aꞌna roá chin huën ta ra huaton, inpria to nën pita tëpapon. Ina 
quëran nasha inpriatoroꞌsaꞌ acoantapon, tënahuë,” itërin Quiso sori.

Ina natanahuatonaꞌ:
—¡Ama onporontaꞌ napoinsohuëꞌ! topi.
17 Napo hua chi nara, nirayarahuaton, itan tarin:
—Napopiramahuëꞌ, ¿maꞌtaꞌ tapon nipa chin pënën to naꞌpi iráca ninorinsoꞌ? 

Ninshi taton, tapon:
“Naꞌpi quëran yapëihuachina, aꞌna naꞌpi yaꞌhuëpirinhuëꞌ, pëinaꞌpiroꞌsaꞌ 

co nohuantopihuëꞌ. ‘Napoonin,’ taꞌtonaꞌ, tëꞌyatopirinahuëꞌ,
huaꞌanëni maantarahuaton, ‘Iso naꞌpi mini naꞌcon naꞌcon 

nohuantërahuë pëicaꞌhuaso marëꞌ,’ taꞌton, noya acoantarin.
18  Ina naꞌpi iꞌpa to hua tëra, anotatëꞌ yaꞌpanëꞌ. Aꞌna tahuë riso nipirinhuëꞌ ina 
naꞌpi chachin inso sona anoantohuachin, niꞌsha riarin,” itërin Quiso sori.

19 Ina natanatonaꞌ, corto huaꞌanoꞌsaꞌ, cotio maistroꞌsaꞌ, inapitasoꞌ noꞌhui topi: 
“Chinotatonpoaꞌ, pënënarinpoaꞌ,” taꞌtonaꞌ, yamapirinahuëꞌ tashinan pëiquë 
poꞌmo caiso marëꞌ. Piyapiꞌsaꞌ tëꞌhuatatonaꞌ, co mapihuëꞌ.

Copirno marëꞌ coriqui maꞌpatërinsoꞌ 
(Mateo 22.15-22; Marcos 12.13-17)

20 Napoaton aꞌna quën quëmapiꞌsaꞌ amatahuatonaꞌ, itaponaꞌ: “Nonpintatomaꞌ, 
Quiso soquë pacoꞌ. Yaima ra maso pochin nicatomaꞌ, ina nontocoꞌ atëhuë caso 
marëꞌ. Ina quëran shaꞌhuirapihuatamaꞌ, huaꞌani sontaroꞌsaꞌ aꞌpaarin ina maca‑
caso marëꞌ,” itopi. 21 Itohua chi nara, paꞌpi Quisoso nontaponaꞌ:

—Ma noya Maist ro nontë rancoi. Noꞌtë quën aꞌchinan. Yosë nanamën 
noꞌtë quën aꞌchintatoncoi, co huaꞌan tërantaꞌ tëꞌhuatëranhuëꞌ. 22  Napoaton 
yana ta nain quën . Noma copirnosoꞌ nisha piyapi niponahuëꞌ, yaꞌipinpoaꞌ 
huaꞌanëntërinp oaꞌ . Coriqui maꞌpain poaso marëꞌ comi sionën aꞌparin. 
Huëꞌpachinaꞌ, ¿no ya ipora quëtacasoꞌ ti? ¿Maꞌtaꞌ Yosë nohuan tërin 
nicaꞌhuaisoꞌ? Shaꞌ hui tocoi nito chii, itopi.

23  Quiso soso nipirinhuëꞌ yonqui pi so pita nito tërin.
—¿Onpoatomataꞌ yaatëhuëramaco? 24 Noma coriqui quëshico niꞌi, itërin. 

Napo hua china, quëtopi.
—¿Intaꞌ isosoꞌ nonanpisoꞌ? itohua china, —Noma copirno, itopi.
—¿Intaꞌ nininëontaꞌ isëquë ninshi topi? itaantahuachina, —Noma copirno 

chachin, itaantapi.
25  —Copirno maꞌshanën niꞌquëhuarëꞌ inacha chin quëtaantacoꞌ. Napo ra‑

huaton, Yosësoꞌ nininpoaꞌ niꞌton, huaꞌanëntërinpoaꞌ. Yaꞌipi canca nëma quëran 
ina natëcasoꞌ yaꞌhuërin, itërin.

26 Naꞌa piya piꞌsari Quisoso yaatëhuëpirinahuëꞌ, co nanitopihuëꞌ:
—Ma noyacha aꞌpa ni tërin paya, taꞌtonaꞌ, co huachi natanpihuëꞌ.

Piyapiꞌsaꞌ nanpiantarapisoꞌ 
(Mateo 22.23-33; Marcos 12.18-27)

27 Ina quëran aꞌna pita cotio huaꞌanoꞌsaꞌ huëꞌpi. Satosioroꞌsaꞌ itopisoꞌ. 
Inapitasoꞌ nisha aꞌchinpi. “Piyapinpoaꞌ chiminpatëhuaꞌ, co onporontaꞌ 
nanpiantarihuahuëꞌ,” toconpi. Inapitantaꞌ Quisoso yanonpintatonaꞌ, huëca paipi.

28  —Iráca Maistro Moisësë pënëninpoaꞌ: “Quëmapi saꞌa po nahuë co 
huiꞌnin yaꞌhuëyátërasohuëꞌ saꞌin ayanan pi hua chin, ina iini chachin imoroën 
maantacasoꞌ yaꞌhuërin. Huiꞌna huan pa chin, iincoꞌ apoin inari yaꞌhuë rë‑
ta caso marëꞌ. Ina quëran masho to hua chin, maꞌshanën, noꞌpanën, inapita 
masarin,” tënin Moisësë ninshi taton. 29  Canchisë iyaroꞌsaꞌ yaꞌhuërin. 
Paninansoꞌ saꞌapirinhuëꞌ. Co huiꞌnin yaꞌhuëyátërasohuëꞌ, saꞌin ayanan pirin. 
30  Ina iini chachin imoroën maan tarin. Moisësë tëninso chachin manin. 
Inantaꞌ co huiꞌnin yaꞌhuëyátërasohuëꞌ, chimian tarin. 31 Aꞌna iiontaꞌ inapoan‑
tarin. Canchisë iinpita chachin inapoan tapi. Co aꞌnaya tërantaꞌ huiꞌnin 
yaꞌhuëyátërasohuëꞌ, yaꞌipi taquipi. 32  Ina quëran sanapintaꞌ chiminin huachi. 
33  Canchisë iinpi tari chachin mapirinahuëꞌ, nanpiantacasoꞌ tahuëri nani hua‑
chin, ¿inquën chachincha saꞌin ninëꞌpoya? itopi.

34 —Co noꞌtë quën, iyaroꞌsaꞌ, yonquiramahuëꞌ. Isoroꞌpaquë piyapiꞌsaꞌ saꞌapi, 
soꞌyapi, inapopi. Ina quëran chiminpi. 35 Aꞌna quën Yosëri noya niꞌnin so pita 
inápaquë panta rapi. Nanpiantahuachinaꞌ, co huachi saꞌaponahuëꞌ. Sanapiꞌsantaꞌ 
co soꞌyaponahuëꞌ. 36  Co huachi chiminaponahuëꞌ. Anquë ni roꞌsa pochin 
nisapi. Nanpian ta rapi niꞌton, Yosë huiꞌnin pita chachin nisapi. 37 Chimin pi so‑
pita tëhuën cha chin nanpian ta rapi. Ina aꞌchinchinquëmaꞌ. Moisësë chachin 
ninshitërinsoꞌ. Naraꞌ huaya orotarinsoꞌ nicasoꞌ, Yosëri nontërin: “Casoꞌ Yosëco. 
Apraan chino ta rinco. Isaco, Cacopo, inapitantaꞌ chino ta ri naco,” tënin Yosë. 
38  Nanpi rë hua so pi ta rá chin Yosë chinotarëhuaꞌ. Napoaton inapitantaꞌ nani 
chiminpirinahuëꞌ, nanpimiataantapi, itërin Quiso sori.

39 Cotio maistroꞌsaꞌ natanahuatonaꞌ, paꞌyanpi.
—¡Ma noyacha, Maistro, yonquiran paya! tënin aꞌnaꞌ.
40 Ina quëran tëꞌhuatatonaꞌ, co huachi nohuantopihuëꞌ nataantacaisoꞌ.

Yosëri aꞌpaimarinsoꞌ 
(Mateo 22.41-46; Marcos 12.35-37)

41 Ina quëran Quiso sori itan tapon:
—Iráca Yosë quiri ca nënquë shaꞌhuitërinpoaꞌ. “Aꞌna tahuëri aꞌna quëmapi 

acoa rahuë piyapiꞌsaꞌ nichaꞌë caso marëꞌ. Inasoꞌ Cristo,” tënin iráca. Cotio 
maistroꞌsasoꞌ aꞌchin pa chi nara: “Cristosoꞌ Tapicoꞌ shiin,” topi. Napopirinahuëꞌ, 
42  iráca Ispi rito Santo nohuanton, Tapiri chachin Cristo ninorin. Sarmoquë 
ninshi taton, naporin:

Yosëri Sinioronëhuë shaꞌhuitërin: “Inchinanëhuë quëran huënsëquëꞌ
 43 inimiconënpita cari minsëchinquën,” itërin Yosëri, tënin Tapi.

44  Shiaꞌ huain niponahuëꞌ, Cristo yonquiaton, “Sinio ro nëhuë,” tënin Tapi. 
Piyapi chachin nipirinhuëꞌ, Tapiri chino tërin. ¿Onpoatontaꞌ naporin? itërin 
Quiso sori.

Cotio maistroꞌsaꞌ yanonpipisoꞌ 
(Mateo 23.1-36; Marcos 12.38-40; Lucas 11.37-54)

45  Yaꞌipi piyapiꞌsaꞌ natan ta paquë, caꞌta noꞌsa nën pita pënë naton, itapon: 
46 “Niꞌcona cotio maistroꞌsaꞌ nonpintochinënquëmaꞌ. ‘Noya noyacoi,’ taꞌtonaꞌ, 
napo ropi aꞌmopi piya piꞌsari nica caiso marëꞌ. Cachiquë paꞌpa chi nara, naꞌa 
piya piꞌsari nontopi. ‘Huëꞌcama maistro,’ itohua chi nara, paꞌya topi. Niyon‑
ton piso pëiquë yaꞌconahuatonaꞌ, huaꞌanoꞌsapitarëꞌ yahuën së conpi. Pita 
nipa chi nara, huancánachin yahuën së conpi. 47 Noya nonaponaraihuëꞌ, aꞌnaya 
aꞌnaya quëyoronoꞌsaꞌ nonpintatonaꞌ, maꞌsha nën pita matopi. Ama noninacaiso 
marëhuëꞌ huaꞌquiꞌ Yosë nontopirinahuëꞌ, co canca nëna quëran natëpihuëꞌ. Ina 
marëꞌ aquë aquëtëꞌ Yosëri anaꞌin tarin,” itërin.

Quëyoron Yosë marëꞌ coriqui acorinsoꞌ 
(Marcos 12.41-44)

21  1 Yosë chino to piso pëiquë aꞌna cacon yaꞌhuërin. Inaquë coriqui Yosë 
marëꞌ poꞌmopi. Quiso sori notëë ra huaton, naꞌa maꞌhuanoꞌsaꞌ niꞌnin. 

Naꞌcon coriqui inaquë poꞌmorapirinahuëꞌ. 2  Ina quëran aꞌnara quëyoron 
huëꞌnin, saꞌahua nininsoꞌ. Cato të raꞌhua yaí chin coriqui poꞌmo quirin. 3  Ina 
niꞌsa huaton, Quiso sori itërin:

—Noꞌtë quën itëranquëmaꞌ, naꞌa piyapiꞌsaꞌ naꞌcon coriqui poꞌmorapirinahuëꞌ, 
iso quëyo ronso nipirinhuëꞌ naꞌcon naꞌcon poꞌmo quirin. 4 Maꞌhuanoꞌsasoꞌ naꞌa 
coriquihuanatonaꞌ, yaꞌsotopisoíchin poꞌmopi. Iso sana piso nipirinhuëꞌ, piꞌpian 
yaꞌhuëcharinsoꞌ, yaꞌipi poꞌmoton, tiquirin. Napoaton naꞌcon naꞌcon Yosë 
quëtërin, tënahuë, tënin Quisoso.

Yosë pëinën ohuatapisoꞌ 
(Mateo 24.1-2; Marcos 13.1-2)

5  Yosë chino to piso pëiꞌ nicatonaꞌ, aꞌna quën nitaponaꞌ: —Ma noyá pia chin 
naꞌpi quëran nipi. Aꞌna quën ninshiyaráchin Yosë marëꞌ acopisoꞌ, nitopi. 
6 Napo hua chi nara, Quiso sori itërin:

—Iporasoꞌ yaꞌi piya noyá pia chin niꞌpiramahuëꞌ, aꞌna tahuëri yaꞌipi ohua tapi. 
Co aꞌna naꞌpiya tërantaꞌ niyaꞌhuiritarinhuëꞌ, itërin.

Ayaroꞌ tahuëri yaꞌcaritërinsoꞌ 
(Mateo 24.3-28; Marcos 13.3-23)

7 Napo hua china, natanpi:
—¿Onporotaꞌ Maistro ohua tapi? Ina tahuëriꞌsaꞌ nani ria hua chin, ¿maꞌtaꞌ 

onporahuachinaꞌ, nitotapoi? Shaꞌ hui tocoi quiyantaꞌ nito chii, itopi.
8  Napo to hua chi nara: “Niꞌcona iyaroꞌsaꞌ nonpintochinënquëmaꞌ. Aꞌna quën 

huëcatonaꞌ: ‘Casoꞌ Cristoco. Yosë chachin aꞌpai rinco,’ tosapi. Aꞌnapitantaꞌ nonpin 
nanan shaꞌhui rapi. ‘Nani tahuëri nani riarin, nito tërai,’ tosapi. Ama inapita 
imacosohuëꞌ. 9 Nisha nisha parti piyapiꞌsaꞌ ninoꞌhuiapi. Niahuërahuatonaꞌ, quira 
nisapi. Ina natanpatamaꞌ, ama paꞌyancosohuëꞌ. Piyapiꞌsaꞌ co noyahuëꞌ nicatonaꞌ, 
naꞌa quira nisapi. Napoaponahuëꞌ, co isoroꞌpaꞌ taꞌhuanchátëraponhuëꞌ.

10  Nisha nisha piya piꞌsa capini quira nisapi. Copir no roꞌsa capini 
ninoꞌhuitonaꞌ, piya pi nën pita camai rapi quira nica caiso marëꞌ. 11 Aꞌna parti 

aꞌna parti panca ocohua paꞌsarin. Cosharori pahuantohuachinaꞌ, piyapiꞌsaꞌ 
tanari tiqui rarin. Nisha nisha parti chiní quën canio matarin. Naꞌa taqui rapi. 
Yosë nohuanton, nisha nisha maꞌsha inápaquë yaꞌnoarin. Quënanahuatonaꞌ, 
piyapiꞌsaꞌ paꞌya napi. Yaꞌi piya tëꞌhua tapi. Ayaroꞌ tahuëri yaꞌca ri to hua chin, 
ayon qui caiso marëꞌ napoarin.

12   Coꞌhuara maꞌsha onpoyatërasohuëꞌ, co noya piyapiꞌsahuëꞌ 
masarinënquëmaꞌ. Imara ma coso marëꞌ aparisitarinënquëmaꞌ. Cotio niyon ton‑
piso pëiquë shaꞌhuirapiarinënquëmaꞌ. Tashinan pëiquë poꞌmorarinënquëmaꞌ. 
Imara ma coso marëꞌ copirno yaꞌhuërinquëntaꞌ quëpararinënquëmaꞌ. 13 Naporoꞌ 
inapitantaꞌ Yosë nanamën shaꞌhuitohuatamaꞌ, nata napi. 14 Mapachinënquëmaꞌ, 
‘¿Maꞌcha ton oꞌpo coya?’ ama tocosohuëꞌ. 15  Catahuaranquëmaꞌ noya 
nonacamas oꞌ.  Ca nohuanto, noya yonquiaramaꞌ. Inimi co nën pita 
co nanita pih uëꞌ aꞌpaniinquëmasoꞌ. 16  Tataparimaꞌ co imatonahuëꞌ, 
shaꞌhuirapiarinënquëmaꞌ. Iyaparimaꞌ, quëmo pi në ma pita, amico në ma pita, 
inapita shaꞌhuirapiarinënquëmaꞌ. Aꞌnaquëmaꞌ tëpararinënquëmaꞌ. 17 Imara‑
ma coso marëꞌ naꞌa piyapiꞌsaꞌ noꞌhuiarinënquëmaꞌ. 18  Napoaponahuëꞌ, Yosë 
niꞌsarinquëmaꞌ Co inquëma tërantaꞌ chimimiataramahuëꞌ. 19 Noya imamia to‑
hua ta maco, chaꞌësaramaꞌ.

20  Notohuaroꞌ sontaroꞌsaꞌ nisha parti quëran huëcatonaꞌ, Quiro sarin 
tanca pi tapi. Ina niꞌpatamaꞌ, nani tahuëri nanirinsoꞌ nitotaramaꞌ. ‘Quiro‑
sarin ataꞌ huan tapi,’ tosaramaꞌ. 21 Naporoꞌ taꞌacasoꞌ yaꞌhuërin. Cotia parti 
yaꞌhuëhuatamaꞌ, motopiꞌpaꞌ taꞌacoꞌ. Nina noquë yaꞌhuëhuatamaꞌ, aꞌna roá chin 
pipicoꞌ. Iminë maquë yaꞌhuëhuatamaꞌ, ama nina noquë ayancontacosohuëꞌ. 
22   Ina tahuëriꞌsaꞌ nani hua chin, naꞌcon parisitapi. Iráca Yosë quiri ca‑
nënquë ni no  rinso chachin naporo huarëꞌ Yosëri chiní quën anaꞌin tarin. 
23 Cayoronoꞌsaꞌ, huaꞌhuahuanoꞌsaꞌ, inapitasoꞌ sacai quëran taꞌa rapi. ¡Maꞌhuan‑
tacha nisapi paya! Yosëri noꞌhuiton, cotioroꞌsaꞌ anaꞌin tarin. 24 Inimicoroꞌsaꞌ 
huëcatonaꞌ, naꞌa piyapiꞌsaꞌ sahuë niquë tëpa rapi. Nisha nisha sonta roꞌsari 
yaꞌhuë piquë quëpa rapi asaca ta caiso marëꞌ. Nisha piyapiꞌsaꞌ Quiro sa rinquë 
yaꞌconahuatonaꞌ, camaitapi. Huaꞌquiꞌ inaquë yaꞌhuaponaꞌ. Tahuë rinën nani‑
hua china, Yosë nohuanton, pipiapi.

Quisoso oꞌmantacasoꞌ tahuëri 
(Mateo 24.29-35, 42-44; Marcos 13.24-37)

25 Ina quëran Yosë nohuanton, piꞌi tashiarin. Co huachi yoqui aꞌpianinhuëꞌ. 
Tayoraroꞌsaꞌ inápa quëran anotarin. Marëntaꞌ panca coꞌsa cai tapon niꞌton, 
tënën tapon. Yaꞌipi piyapiꞌsaꞌ paꞌyanaponaꞌ. 26  Inápaquë yaꞌhuërinsopitantaꞌ 
nacon nac on  tapon. Piyapiꞌsaꞌ nisha nisha yonquiatonaꞌ, tëꞌhuataponaꞌ. 
‘¿Maꞌcha onpo roꞌpoya?’ taꞌtonaꞌ, paꞌyani yatë papon. 27 Ina quëran niꞌsa ri‑
naco. Yosë quëran quëma pico niꞌto, chitoroꞌ huan cana oꞌman ta ra rahuë. 
Chiní quën nanan tato, oꞌman ta ra rahuë. Huëna rá chin huëna rá chin yaꞌnoa‑
rahuë. 28  Napoaton nisha nisha quira nisahuachinaꞌ, nisha nisha maꞌsha 
onporahuachinaꞌ, ama paꞌyancosohuëꞌ. Oꞌmantaꞌhuasoꞌ tahuëri nani riarin 
niꞌton, nóya cancantatomaꞌ, ninaco. Oꞌman ta huato, noya nichaꞌësaranquëmaꞌ. 
Yosëꞌpaꞌ quëpantaranquëmaꞌ,” itërin Quiso sori.

29 Ina quëran iso pënënto nanan shaꞌ hui tërin: “Iquira nara papo tërin 
quëran ni tot ocoꞌ. Aꞌna pita nararoꞌsantaꞌ yonquicoꞌ. 30  Nara taꞌa mënquë 

monoan ta hua china: ‘Nani oꞌnapi nani riarin,’ topi. 31 Inapo cha chin nani 
maꞌsha onporahuachinaꞌ, nitotaramaꞌ. ‘Oꞌmantacasoꞌ tahuëri nani riarin. Yosë 
huaꞌanëntarinpoaꞌ,’ tosaramaꞌ.

32  Noꞌ të  quën itë ranquëmaꞌ.  Coꞌhua ra  cot ioroꞌsaꞌ  huënton 
taꞌhuanchat ërasohuëꞌ, nani maꞌsha onpo rapi. 33  Isoroꞌpaꞌ taꞌhuan tarin. 
Piꞌiroꞌtënt aꞌ taꞌhuan tarin. Ca nana më huëso nipirinhuëꞌ co onporontaꞌ 
taꞌhuantarinhuëꞌ. Noꞌtë quën nonahuë niꞌton, yaꞌi piya shaꞌhui të ran quë maso 
chachin naniarin.

34 Niꞌcona nanian to ta maco. Ama pita paꞌya ta ca soa chin cancantocosohuëꞌ. 
Ama noꞌpico sohuëꞌ.  Ama maꞌsha  rá chin yonquicosohuëꞌ.  Ina 
pochin canc antohuatamaꞌ, co aquëtëꞌ yonquiaramacohuëꞌ. Co noya 
ninahuatamacohuëꞌ, 35  huënson aꞌna roá chin maꞌsha maninso pochin, aꞌna‑
naya oꞌman ta ra rahuë. Yaꞌipi piyapiꞌsaꞌ aꞌnin quë chin niꞌsa ri naco. 36 Napoaton 
noya cancantatomaꞌ, Yosë nontocoꞌ achinicancainquëmaꞌ chaꞌë ca maso marëꞌ. 
Yosë quëran caso quëma pico niꞌto, co imapisopitahuëꞌ anaꞌin ta rahuë. Apira 
apira Yosë nontohuatamaꞌ, naporoꞌ tahuëri co tapanatomahuëꞌ, noya huani‑
pa ra maco,” tënin Quisoso.

37 Nani tahuëri Yosë chino to piso pëiquë aꞌchinin. Tashiꞌ nipa china, Oriposë 
panënquë huëꞌë caso marëꞌ paꞌnin. 38  Tashi ra mia chin naꞌa piyapiꞌsaꞌ chino to‑
piso pëiquë paꞌpi Quisoso nata na caiso marëꞌ.

Quisoso macacaiso marëꞌ chinotopisoꞌ 
(Mateo 26.1-5, 14-16; Marcos 14.1-2, 10-11; Juan 11.45-53)

22  1 Catoꞌ tahuëri pahua narin Pascoa nanicasoꞌ. Naporoꞌ cotioroꞌsaꞌ 
niyon tonpi Yosëri iráca nichaꞌërinsoꞌ yonqui caiso marëꞌ. Ina tahuëri 

nani hua china, nisha pan caꞌpi, co ahuëpocatopisohuëꞌ. 2  Corto huaꞌanoꞌsaꞌ, 
cotio maistroꞌsaꞌ, inapi tari chino topi Quisoso tëpacaisoꞌ. Piyapiꞌsaꞌ 
tëꞌhuatatonaꞌ, co nanitopihuëꞌ aꞌnin quë chin macacaisoꞌ.

3  Shonca cato yaꞌ piri Quisoso caꞌtanpirinahuëꞌ, aꞌnaraꞌ sopairi yaꞌcoan‑
can tërin, Cotasë Isca rioti itopisoꞌ. Sopairi yaꞌcoan can to hua china, 4  corto 
huaꞌa noꞌsaquë paꞌnin. Cotio sontaroꞌsantaꞌ nontërin Quisoso shaꞌhui ra pi caso 
marëꞌ. 5 Natanahuatonaꞌ, paꞌya topi. Ina marëꞌ coriqui quëta caiso shaꞌhui topi.

6 —Noyapaꞌ, taꞌton, Cotasë yonqui rarin poꞌoana quëran aꞌno caso marëꞌ.

Pascoa tahuëri coshatopisoꞌ 
(Mateo 26.17-29; Marcos 14.12-25; Juan 13.21-30; 1 Corintios 11.23-26)

7 Pascoa tahuëriꞌsaꞌ nipa china, nisha pan caꞌpi, co ahuëpocatopisohuëꞌ. 
Naporo tahuëri chachin carniroaꞌhua iráca tëpa piso pochin tëpaan‑
tapi yonqui caiso marëꞌ. Nani piꞌi piquë cotioroꞌsaꞌ napo rápi. 8  Quisosontaꞌ 
yonquirin ina pochin capacasoꞌ niꞌton, Pitro, Coansha, inapita shaꞌ hui tërin:

—Paatomaꞌ, Pascoa cosharoꞌ tapacoꞌ capa quë huaquë, itërin.
9 —¿Intohuataꞌ paatoi tapaii? itopi.
10 —Nina noquë pacoꞌ. Inaquë aꞌna quëmapi nacapiaramaꞌ. Yonquë iꞌsha chiꞌya‑

tarin. Ina imacoꞌ. Pëiquë yaꞌcon con pa chin, canpitantaꞌ yaꞌconcoꞌ. 11 Pëiꞌ huaꞌanën 
quënanconpatamaꞌ, natanconcoꞌ. “ ‘¿Insëquëtaꞌ patoana yaꞌhuërin Pascoa 
cosharoꞌ capacaꞌhuaisoꞌ?’ tënin Maistro,” itoncoꞌ. 12  Napotohuatamaꞌ, panca 

patoana aꞌnotarinquëmaꞌ, inápaquë nininsoꞌ. Misa, huën sënan, inapita nani 
yaꞌhuë rarin. Inaquë cosharoꞌ tapacoꞌ canpoaꞌ capa quë huaquë, itërin Quiso sori.

13  Itohua china, paatonaꞌ, nina noquë canconpi. Quiso sori shaꞌhui të rinso 
chachin quënan conpi. Inaquë Pascoa cosharoꞌ acopi capa caiso marëꞌ.

14  Ora nani hua china, Quisoso caꞌtanoꞌsanënpitarëꞌ huëꞌpi. Huëcatonaꞌ, 
misaquë huën së quipi.

15 —Apira Pascoa cosharoꞌ caꞌsarëhuaꞌ. Paꞌpi nohuan të rahuë canpi ta roꞌco ina 
capaꞌhuasoꞌ. Ipora tërantaꞌ caꞌahuaꞌ coꞌhuara chimia nahuë. 16 Yosë natëto, chimi‑
na rahuë. Iporá chin Pascoa cosharoꞌ caꞌsa rahuë. Ina quëran Yosë huaꞌanëntërinsoꞌ 
naniquë huarëꞌ caꞌsa rahuë. Naporoꞌ noya noya yaꞌhuarihuaꞌ, itërin.

17 Minëaꞌhua masa huaton, Yosë nontërin. “Yospa rin quën, Tata,” itahuaton, 
caꞌta noꞌsa nën pita quëtërin.

—Canpitantaꞌ piꞌpian piꞌpian oꞌocoꞌ. 18  Ipora quëran huarëꞌ co huachi huino 
oꞌosarahuëꞌ. Yosë isoroꞌpaꞌ huaꞌanëntaquë huarëꞌ oꞌoantarahuë, itërin.

19 Ina quëran cosharoꞌ masa huaton, “Yospa rin quën, Tata,” itahuaton, 
sëꞌpanin. Inapotahuaton, aꞌnaya aꞌnaya quëtërin.

—Ca nonëhuë pochin isoꞌ. Canpita marëꞌ chimi na rahuë. Ca chino ta to maco, 
caꞌcoꞌ, itërin.

20 Nani cosha to hua chi nara, ninëaꞌhua maan tarin.
—Huënai nëhuë pochin isoꞌ. Huënai nëhuë paꞌsarin niꞌton, nasha quëran 

canpitarë ꞌ Y osë anoyatërinsoꞌ shaꞌhuichinquëmaꞌ imaca maso marëꞌ. 
Huënai nëhuë quëran nichaꞌësaranquëmaꞌ. 21 Napoaponahuëꞌ, aꞌnaquëmaꞌ 
carëꞌ quëma chachin coshatapomarahuëꞌ, shaꞌhui ra pia ra maco. 22  Yosë quëran 
quëma pico n iporahuëꞌ, ina nohuanton, chimi na rahuë. Napoaponahuëꞌ, 
shaꞌhuirapirincosoꞌ, chiní quën parisitapon. Yosëri anaꞌin tarin, tënin Quisoso.

23  “¿Inquën poacha yashaꞌhuirapirëhuaꞌ nicaya?” nitopi.

Chini chiníquën nanantacasoꞌ nohuantopisoꞌ
24 Ina quëran inahua capini ninon tapi. “¿Inquënpoataꞌ chini chiní quën nanan‑

të rëꞌpë  huaya?” nitopi. Yaꞌi piya chiní quën nanan nohuan topi. 25  Napoaton 
Quiso sori itërin: “Nisha piyapiꞌsaꞌ co Yosë nohuitopihuëꞌ. Huaꞌanënapita chiní‑
quën nanantatonaꞌ, piya pi nën pita camaipi. ‘Casoꞌ noyaco niꞌton, “aꞌpaitonaꞌpi,” 
itoco,’ t oco npi aꞌnaya aꞌnaya. 26  Canpi taso nipirinhuëꞌ ama ina pochin 
yonquicosohuëꞌ. Inso sona chiní quën nanan ta caso nohuan to hua chin, aꞌna pita 
naꞌcon naꞌcon catahuacasoꞌ yaꞌhuërin. Huaꞌan yanipatamaꞌ, piya pimia pochin 
cancantocoꞌ.  27 Niꞌcoꞌ. Huaꞌansoꞌ huën së ra huaton, cosha tarin. Piya pi nën pi‑
taso nipirinhuëꞌ saca tapi. Co huaꞌanën pochin chiní quën nanantopihuëꞌ. Caso 
nipirinhuëꞌ piya pimia pochin cancan të rahuë. Apira apira aꞌna pita cata hua rahuë.

28  Canpitasoꞌ noya imara maco. Aparisitopirinacohuëꞌ, co aꞌporamacohuëꞌ. 
29 Ina marëꞌ Yosëꞌpaꞌ canaaramaꞌ. Aꞌna tahuëri Yosë nohuanton, huaꞌa nën ta rahuë. 
Naporoꞌ canpitantaꞌ acoaranquëmaꞌ huaꞌan pochin nicamasoꞌ. 30 Huaꞌanëntohuato, 
carëꞌquëmaꞌ noya cosha të rë huaso pochin nóya cancantaramaꞌ. Inaquë cata hua ra‑
maco yaꞌipi israiroꞌsaꞌ huaꞌanëntaꞌhuasoꞌ,” itërin.

Pitrori nonpinapicasoꞌ ninorinsoꞌ 
(Mateo 26.31-35; Marcos 14.27-31; Juan 13.36-38)

31 Ina quëran Simon Pitro pënënin chiní quën cancan ta caso marëꞌ.

—Tëhuën cha chin iya Simon sopai yaminsërinquëmaꞌ. Inari nani 
Yosë nontër in: “Arosë pintiapiso pochin tëniꞌi, topirahuëꞌ,” itërin. 
“Inta nipa  chin tëniriquëꞌ,” itërin Yosëri. Napoaton sopai chiní‑
quën shaꞌhuitarinquëmaꞌ naniantamacoso marëꞌ. 32  Caso nipirinhuëꞌ 
iyasha, nan i Yosë nontë rahuë ama aꞌpoan coso marëhuëꞌ. Napoaton 
co nanianto miatarancohuëꞌ. Noya imaantahuatanco, iyan pita 
achinicancanquëꞌ, itërin.

33  — Sin ioro,  co casoꞌ  aꞌpoaranquënhuëꞌ.  Tash inan pë iquë 
poꞌmohuachi nënquën, cantaꞌ yaꞌcoꞌin. Yatëpapirinacohuëntaꞌ, co 
tëꞌhuatarahuëꞌ, tënin Pitro.

34  —Noꞌtë quën iyasha itaran quën. Ipora tashi chachin, coꞌhuara 
atari përas hatërasohuëꞌ, cararoꞌ nonpi na pia ranco. “Co casoꞌ Quisoso 
nohuitërahuëꞌ,” toco napon, itërin Quiso sori.

Tëniarinsoꞌ
35 Ina quëran yaꞌipi caꞌta noꞌsa nën pita itapon:
—Iráca aꞌchi na ca maso marëꞌ aꞌparanquëmaꞌ. Paꞌpa ta mara, coriqui, pëꞌpëto, 

sapatëꞌ, co inapita tërantaꞌ quëparamahuëꞌ. Topinan paꞌpa ta mara, ¿co mantaꞌ 
pahuantërinquëmahuëꞌ ti? itërin.

—Co mantaꞌ pahuantërincoihuëꞌ. Noya paꞌnai, itopi.
36  —Iporaso nipirinhuëꞌ sacaiꞌ nipon. Napoaton ama topinan pacosohuëꞌ. 

Coriqui, pë ꞌpëto, inapita yaꞌhuëtohuachinquëmaꞌ, quëpacoꞌ. Co sahuëni 
yaꞌhuëtohuachinquëmahuëꞌ, aꞌmoramasoꞌ paꞌanatomaꞌ, sahuëni paꞌancoꞌ. 
37 Iráca Yosë quiri canën quëran nino ri naco. “Apiroꞌsarëꞌ acorapi,” tënin. 
Napo piso c hachin apiroꞌsa pochin cancantatonaco, masa ri naco. Yaꞌipi 
ninorinacosoꞌ nani caso yaꞌhuërin, tënin.

38  —Niꞌquëꞌ Maistro. Catoꞌ sahuëni yaꞌhuë të rincoi, itohua china:
—Tatoco huachi paꞌahuaꞌ, itërin Quiso sori.

Quisoso sëtaton, Yosë nontërinsoꞌ 
(Mateo 26.36-46; Marcos 14.32-42)

39 Ina quëran pipi ra huaton, Oriposë panënquë paꞌnin. Nani tashiꞌ inaquë 
paꞌnin. Caꞌtanoꞌsanënpitarintaꞌ imapi. 40 Inaquë cancon pa chi nara:

—Yosë nonto coꞌ iyaroꞌsaꞌ, ama sopai minsëin quë maso marëhuëꞌ, 
itërin.

41  Ina quëran amashamiachin paꞌsa huaton, isonin quëran, inaora 
Yosë nontërin: 42  “Quëma nohuan to huatan Tata, nichaꞌëco, ama maꞌsha 
onpoꞌisohuëꞌ. Main oꞌorëso pochin parisitaꞌhuasoꞌ yaꞌhuërin. Co 
parisitaꞌhuasoꞌ nohuantaporahuëꞌ, quëma nohuan to huatan, maꞌsona 
yaonpotohuatancontaꞌ noya, tënahuë. Noꞌtë quën yana të ran quën,” itërin.

[43  Nani nonto hua china, anquëni inápa quëran oꞌma ra huaton, achi nirin. 
44 Ina quëran paꞌpi sëtaton, chiní quën Yosë nontaantarin. Oncainën huënai 
pochin noꞌpaquë huiꞌshirin.]

45 Nani Yosë nonto hua china, caꞌta noꞌsa nën pita paahuantapirinhuëꞌ. Huëꞌë‑
sápi quënan conin. Sëtatonaꞌ, huëꞌësápirinahuëꞌ.

46  —¿Onpoatomataꞌ iyaroꞌsaꞌ huëꞌësáramaꞌ? Huënsëatomaꞌ Yosë nontocoꞌ 
ama sopai minsëin quë maso marëhuëꞌ, itërin.

Quisoso mapisoꞌ 
(Mateo 26.47-56; Marcos 14.43-50; Juan 18.2-11)

47 Nontaso chachin, naꞌa piyapiꞌsaꞌ canquipi. Cotasë quëchi të riarin. Inantaꞌ 
caꞌtanaponahuëꞌ, aꞌno tiarin. Quisoso yaꞌyo ran qui ra huaton, apinorin.

48  —Iya Cotasë, Yosë quëran quëma pico nipirahuëꞌ, ¿shaꞌhui ra pi tonco, 
apino ranco ti? itërin.

49 Caꞌta noꞌsa nën pi tari quënanahuatonaꞌ, “Quisoso yama sapi,” taꞌtonaꞌ, 
yaahuë topi.

—¿Sahuë niquë Sinioro ahuëchi? itopirinahuëꞌ.
50 Coꞌhuara aꞌpanichatërasohuëꞌ, aꞌnasoꞌ corto huaꞌan piya pinën ahuëaton, 

inchinan huëratën nishi të tërin.
51 —Tananpitëquëꞌ iyasha. Ama ahuëquësohuëꞌ, itërin Quiso sori.
Ina quëran sëꞌhuahuëratërahuaton, aꞌna roá chin anoya tërin. 52  Napo ra‑

huaton, corto huaꞌanoꞌsaꞌ, capitanoꞌsaꞌ, ansianoꞌsaꞌ, inapita itapon:
—Sahuëni, shonqui, inapita sëꞌquëërahuatomaꞌ, huëca pai ra maco. Tëpa‑

to naꞌpi pochin cancan ta to maco, ¿yama na maco ti? 53  Coꞌtana nani tahuëri 
Yosë chino to piso pëiquë paꞌnahuë. Nicapomaracohuëꞌ, co manamacohuëꞌ. 
Napoaponahuëꞌ, Yosë nohuanton, iporasoꞌ masa ra maco. Tashi pochin 
cancantëramaꞌ niꞌton, sopai camairinquëmaꞌ co noyahuëꞌ nica caso marëꞌ, 
itërin.

Pitrori nonpinapirinsoꞌ 
(Mateo 26.57-58, 69-75; Marcos 14.53-54, 66-72; Juan 18.12-18, 25-27)

54  Quisoso masahuatonaꞌ, corto huaꞌan chini chiní quën nanantërinsoꞌ 
pëinënquë quëpapi. Pitrori aquë quëran imaquiarin. 55  Iꞌira tëquë huarëꞌ 
imaqui ra huaton, pairaanaquë yaꞌconin. Inaquë ponisiaroꞌsaꞌ nani aꞌpë topi 
napën ta caiso marëꞌ. Pana yonsanquë huën së ra huaton, inantaꞌ napën tarin. 
56 Napëntaquëyaꞌ, aꞌna coso nari quënanin. Noya niꞌsa huaton:

—Iso quëmapintaꞌ Quisoso imarin, tënin.
57 —¡Co imoya casoꞌ ina nohuitërahuëꞌ! itërin Pitrori.
58  Co huaꞌ quiya quëranhuëꞌ aꞌna quëma piri nian tarin.
—Quëmantaꞌ Quisoso imaran topirahuëꞌ, itërin.
—Coꞌchi iyasha imarahuëꞌ paya, itaantarin.
59 Aꞌna ora pochin nisahuasoꞌ, aꞌnantaꞌ taantapon:
—Cariria piyapi pochin nonin niꞌton, iso quëmapintaꞌ Quisoso caꞌtanin 

tënahuë, tënin.
60 —¡Coꞌchi iyasha paya! Co carisoꞌ nohuitërahuëꞌ, itaantarin.
Nonasoꞌ, atari përarin. 61 Naporo chachin Quiso sori tahuë rë ta huaton, Pitro 

notëërin. Niꞌsarin niꞌton, ninorinsoꞌ Pitrori yonquirin. “Ipora tashi chachin, 
coꞌhuara atari përashatërasohuëꞌ, cararoꞌ nonpi na pia ranco,” ¿itërinco pora? 
taꞌton, 62  aipiran pipi ra huaton, naꞌnërin. Chiní quën sëtaton, naꞌnërin.

Quisoso tëhuapisoꞌ 
(Mateo 26.67-68; Marcos 14.65)

63  Ina quëran ponisiaroꞌsari Quisoso tëhuapi. Tëhuarahuatonaꞌ, ahuëpi. 
64 Tonporayatahuatonaꞌ, panpi ra yapi.

—¿Intaꞌ ahuë rin quën? Ninoquëꞌ, itopi.
65  “¿Quëmasoꞌ huaꞌan quën ti?” itatonaꞌ, tëhuapi. Nisha nisha itatonaꞌ, 

noꞌhuipi.

Cotio huaꞌanoꞌsaquë quëpapisoꞌ 
(Mateo 26.59-66; Marcos 14.55-64; Juan 18.19-24)

66  Tahuë ri hua china, cotio ansianoꞌsaꞌ, corto huaꞌanoꞌsaꞌ, cotio maistroꞌsaꞌ, 
inapita niyon tonpi. Nani niyontonpachinaꞌ, inaquë Quisoso quëpapi nata na‑
caiso marëꞌ.

67 —Quëmasoꞌ Cristo Yosë aꞌpaimarinquënsoꞌ nipatan, noꞌtë quën shaꞌ hui‑
tocoi nito chii, itopi.

—Shaꞌhuitohuatënquëmaꞌ, co natëaramacohuëꞌ. 68  Maꞌsona tërantaꞌ 
natanpatënquëmaꞌ, co aꞌpaniantaramacohuëꞌ. 69 Nipirinhuëꞌ, ipora quëran 
huarëꞌ casoꞌ Yosë quëran quëma pico niꞌto, Yosë inchi nanën quëran 
huënsëapo. Inaquë chiní quën nanantarahuë, itërin.

70 —Napoahuarëꞌ ¿quëmasoꞌ Yosë huiꞌnin quën ti? itopi.
—Ca mini inaco, itërin.
71 —Co huachi aquëtëꞌ shaꞌhuirapicaisoꞌ nohuantarihuahuëꞌ. “Ca Yosë huiꞌ‑

ninco,” toconin, nani natanëhuaꞌ, nitopi.

Piratoquë quëpapisoꞌ 
(Mateo 27.1-2, 11-14; Marcos 15.1-5; Juan 18.28-38)

23  1 Ina quëran pipirahuatonaꞌ, Pira toquë Quisoso quëpapi. 2  Inaquë 
shaꞌ hui ra pipi.

—Iso quëmapi piyapiꞌsaꞌ nonpin tarin. “Noma copirno coriqui 
yamaꞌpahuachinquëmaꞌ, ama quëtocosohuëꞌ,” tosa huaton: “Casoꞌ Cristoco. 
Yosë aꞌpai ma rinco huaꞌa nën taꞌhuaso marëꞌ,” toconin, itopi.

3  —¿Quëmasoꞌ cotioroꞌsaꞌ copirnonquën ti? itërin Pira tori.
—Ca mini inaco, itërin.
4  Nonapipisoꞌ nata na huaton, yaꞌipi cotio ansianoꞌsaꞌ, corto huaꞌanoꞌsaꞌ 

inapita itapon:
—Iso quëmapisoꞌ noya, tënahuë. Co mantaꞌ onporinhuëꞌ. Co anaꞌintacasoꞌ 

yaꞌhuërinhuëꞌ, itopirinhuëꞌ, 5 aquë aquëtëꞌ noꞌhuitatonaꞌ, itaantapi:
—Aꞌchin to hua china, piyapiꞌsaꞌ nisha nisha yonquipi. Napo ra huaton, 

copirno yanoꞌhuipi. Yaꞌipi parti aꞌchi nárin. Cariria parti quëran huëcaton, 
yaꞌipi Cotia parti paꞌtërin. Isëquëntaꞌ aꞌchi narin, itopi.

Irotisëquë aꞌparinsoꞌ
6  Ina nata na huaton, “¿Cariria parti quëran huëꞌnin ti?” itërin Pira tori. 

7 “Ina quëran mini,” itopi. Iꞌhuamiáchin Cariria huaꞌan Quiro sa rinquë 
huëꞌnin niꞌtapon, Irotisë itopisoꞌ. Inaquë yaꞌhuarin niꞌton, Quisoso yaaꞌ‑
parin Irotisë nonta caso marëꞌ. “Ina piya pinën niꞌton, inari anaꞌin chin,” 
taꞌton, aꞌparin. 8  Inaquë cancon pa china, Iroti sëri paꞌya tërin. Huaꞌquiꞌ 
Quisoso yaniꞌpirinhuëꞌ, co nohuichátërarinhuëꞌ. Nani maꞌsha naporinsoꞌ 
nani natan tërin. “Yosë pochin ninin. Piyapi aꞌna roá chin anoya tërin,” topi 
natan tërin. “Anoya to hua chin, cantaꞌ niꞌi,” tënin. 9 Napoaton Quisoso canqui‑
hua china, huaꞌquiꞌ nontopirinhuëꞌ, co aꞌpanitërinhuëꞌ. Naꞌcon natanpirinhuëꞌ, 

taꞌtárin. 10  Corto huaꞌanoꞌsaꞌ, cotio maistroꞌsaꞌ, inapita huëcatonaꞌ, Quisoso 
shaꞌhuirapiapirinahuëꞌ, co mantaꞌ tëninhuëꞌ. 11 Napo hua china, Iroti sëri 
tëhuarin.  Sontaronënpitarintaꞌ tëca ripi. Noyá pia chin huaꞌan aꞌmo rinso 
pochin aꞌmo ta huaton, Pira toquë aꞌpaan tarin. 12  Nani huaꞌquiꞌ Pirato Irotisërëꞌ 
ninoꞌhuipirinahuëꞌ, naporo quëran huarëꞌ co huachi niinimicotopihuëꞌ, noya 
ninon tan tapi.

Tëpacasoꞌ shaꞌhuirinsoꞌ 
(Mateo 27.15-26; Marcos 15.6-15; Juan 18.39–19.16)

13   Ina quëran Pira tori piyapiꞌsaꞌ amatërin. Corto huaꞌanoꞌsaꞌ, cotio 
huaꞌanoꞌsaꞌ, inapitantaꞌ ayon to na huaton, itërin:

14  —Canpitasoꞌ naꞌcon Quisoso shaꞌhuirapiramaꞌ. “Piyapiꞌsaꞌ shaꞌ hui‑
tarin nia huë caiso marëꞌ,” itopiramacohuëꞌ. Nani huaꞌquiꞌ nontë rahuë, 
canpitant aꞌ natanamaꞌ. Iso quëmapisoꞌ noya. Shaꞌhuirapipiramahuëꞌ, co 
mantaꞌ onpor inhuëꞌ, tënahuë. 15  Irotisëntaꞌ inacha chin tënin. Napoaton 
aꞌpatiantarinco. Co tëpacasoꞌ yaꞌhuërinhuëꞌ. 16 Topinan ahuihuitahuato ocoiꞌi, 
topirahuëꞌ, itërin.

[17 Nani Pascoa tahuëri aꞌnaraꞌ apinaꞌpi tashinan pëi quëran ocoirin 
pipi caso marëꞌ. Iso piꞌipintaꞌ aꞌnaraꞌ ocoicasoꞌ yaꞌhuërin.] 18  Piya piꞌ sa riso 
nipirinhuëꞌ chiní quën nontopi.

—¡Quisososoꞌ tëpaquëꞌ! ¡Para pasë ocoi tocoi! itopi.
19  Parapasësoꞌ co noya quëmapihuëꞌ. Tëpa to naꞌpi inasoꞌ. Nina noquë 

piyapiꞌsaꞌ shaꞌ hui tërin niahuëcaisoꞌ niꞌton, tashinan pëiquë nani poꞌmopi. 
20 Pirato co nohuantërinhuëꞌ Quisoso tëpacasoꞌ. Napoaton: “Ocoiꞌi,” tantarin.

21 Naquë ran chin chiní quën nontaantapi.
—¡Coro sëquë patanantëquëꞌ chimiꞌin! ¡Inaquë patanantëquëꞌ chimiꞌin! 

itaantapi.
22  —¿Maꞌmarëtaꞌ atëpachi? Nani natanpirahuëꞌ. Co mantaꞌ onporinhuëꞌ. Co 

tëpacasoꞌ yaꞌhuërinhuëꞌ, tënahuë. Topinan ahuihuitahuato, ocoiꞌi, tënin. Nani 
cararoꞌ inacha chin itaantarin.

23  “¡Coro sëquë patanantëquëꞌ chimiꞌin!” itaantapi. Chiní quën nontápi 
niꞌton, “Inta nipa chin,” itërin. 24 Napo ta huaton, sontaroꞌsaꞌ shaꞌ hui tërin coro‑
sëquë pata nan ta caiso marëꞌ. 25 Parapasësoꞌ tëpa to naꞌpi nipirinhuëꞌ, tashinan 
pëi quëran ocoirin. Piya piꞌsari huayonpi niꞌton, ocoirin. Quiso soso nipirinhuëꞌ 
co ocoiri nhuëꞌ. Tëpa caiso marëꞌ shaꞌ hui tërin. Cotioroꞌsaꞌ nohuan to piso 
chachin ninin.

Corosëquë patanantopisoꞌ 
(Mateo 27.32-44; Marcos 15.21-32; Juan 19.17-27)

26  Ninano quëran quëpasoiꞌ, aꞌna quëmapi Simon itopisoꞌ naca pipi. Imin 
quëran huën ta rarin. Inasoꞌ Siri niquë yaꞌhuërin. Sonta roꞌsari masahuatonaꞌ, 
corosë apitën topi. Quisoso pinën quëran quëpa tërin.

27 Naꞌa quëma piꞌsari imasapi. Sanapiꞌsarintaꞌ imasapi. Quisoso yatë pa piso 
marëꞌ chiní quën sëtatonaꞌ, naꞌnë rapi.

28  Tahuë rë ta huaton, Quiso sori itapon:
—Ama imoyaroꞌsaꞌ ca marëꞌ naꞌnëcosohuëꞌ. Aꞌna tahuëri Quiro sa rinquë 

yaꞌhuë ra ma so pita naꞌcon parisitaramaꞌ. Huaꞌhuamapitantaꞌ parisitapi. Ina 

yonquiatomaꞌ tëhuënchinsoꞌ, sëtocoꞌ. 29 Naporoꞌ tahuëriꞌsaꞌ huaꞌhua hua‑
nin so pita naꞌcon naꞌcon parisitapi. Huaꞌhuin pita yonquiatonaꞌ, sëtapi. Co 
huaꞌhuanpihuëꞌ napo rini, noya noya niitonahuëꞌ. 30  Piyapiꞌsaꞌ chiní quën 
parisitapi niꞌton, “Motopi quëran naꞌpiroꞌsaꞌ notarintahuatonaꞌ imotërinpoaꞌ 
napo rini, noya niitonhuëꞌ,” tosapi. 31 Niꞌcoꞌ. “Nanpimëꞌ co huëyarinhuëꞌ, 
yani mëso nipirinhuëꞌ aꞌna roá chin huëyarin,” topi. Casoꞌ nanpimë pochin 
nipirahuëꞌ, aparisitarinaco. Canpitasoꞌ yanimë pochin ninamaꞌ niꞌton, chini 
chiní quën aparisitarinënquëmaꞌ tënahuë, itërin Quiso sori.

32  Catoꞌ apiroꞌsantaꞌ quëpapi inapitantaꞌ tëpa caiso marëꞌ. 33  Paꞌsahuatonaꞌ, 
aꞌna panëaꞌ hua yaquë canconpi, “Nansë Motoꞌ,” itopiquë. Inaquë 
canconahuatonaꞌ, coro sëquë pata nan topi. Catoꞌ apiroꞌsantaꞌ nisha pata nan‑
topi. Aꞌna ahuënan quëran, aꞌna inchinan quëran. Quisososoꞌ ahuan ca na pipi. 
[34 Patanantopirinahuëꞌ, Yosë nontërin.

—Tëpa ri na coso marëꞌ Tata, ama anaꞌintëquësohuëꞌ. Co nohuitatonacohuëꞌ, 
napo ta ri naco, itërin.]

Ina quëran sonta roꞌsa capini ninon topi. “Huëcoꞌ nicanatëhuaꞌ Quisoso 
aꞌmorinsoꞌ maahuaꞌ,” nitatonaꞌ, yaꞌni pi rapi. Naporahuatonaꞌ, aꞌnaya aꞌnaya 
mapi. 35 Naꞌa piyapiꞌsaꞌ inaquë niꞌsapi. Cotio huaꞌanoꞌsarisoꞌ tëhuapi.

—Aꞌna pita nichaꞌëponahuëꞌ, inaora chaꞌëcasosoꞌ co nanitërinhuëꞌ. 
Inasoꞌ Cristo, Yosëri chachin huayoninsoꞌ nipa chin, inaora chaꞌëꞌin, nitopi 
tëhuatonaꞌ.

36  Sontaroꞌsarintaꞌ tëhuapi. Yaꞌcariconahuatonaꞌ, huino main nininsoꞌ 
ihuë topi.

—Oꞌoquëꞌ Maistro. 37 Quëmasoꞌ cotioroꞌsaꞌ copirnonquën nipatan, corosë 
quëran nohua ra ra huaton, chaꞌëquëꞌ, itoonpi.

38  Onpo rinso marë sona tëparapisoꞌ ninshi topi.
isosoꞌ cotioroꞌsaꞌ copirno

taꞌcaso ninshi topi. Nani ninshi to hua china, coro sëquë chachin motën pëtëcha 
achin pi topi.

39 Catoꞌ apiroꞌsantaꞌ coro sëquë parisitapi. Aꞌnari Quisoso noꞌhuirin.
—Quëmasoꞌ Cris ton quën nipatan, corosë quëran nohua ra ra huaton, 

chaꞌëquëꞌ. Ina quëran quiyantaꞌ nichaꞌëcoi, itërin.
40 Aꞌna riso nipirinhuëꞌ pënënin:
—Taꞌtëquëꞌ. ¿Co piꞌpisha tërantaꞌ Yosë tëꞌhuatëranhuëꞌ ti? Tëpararinën 

quëmantaꞌ. 41  Canposoꞌ co noyahuëꞌ ninëꞌ. Napoaton noꞌtë quën coisë 
anaꞌintarinpoꞌ. Iso quëma piso nipirinhuëꞌ nóya. Co mantaꞌ onporinhuëꞌ, itërin.

42  Ina quëran Quisoso itapon:
—Huaꞌanëntacasoꞌ caniaritohuatan, yonquico Sinioro cantaꞌ, itërin.
43 —Tëhuën cha chin iyasha ipora tahuëri chachin carëꞌ quën Yosëꞌpaꞌ yaꞌhuë‑

con taran, itërin.

Quisoso chimininsoꞌ 
(Mateo 27.45-56; Marcos 15.33-41; Juan 19.28-30)

44  Camo të chin nisahuasoꞌ, yaꞌipi parti tashiarin. Iꞌhua raya huarëꞌ yono 
tashi pochin ninin. 45  Co huachi piꞌi aꞌpininhuëꞌ. Naporoꞌ Yosë chino to piso 
pëiꞌ tanontën nëꞌmë tëquë patonpisoꞌ inaora nosha tërin.  46  Napo hua china, 
Quisoso chiní quën nonin.

—Apira Tata chimi na rahuë. Huaꞌ ya nëhuë quëpaquëꞌ, itahuaton, chiminin. 
47 Capitansoꞌ ina niꞌsa huaton, Yosë chino tërin:

—Tëhuën cha chin iso quëmapi co mantaꞌ onporinhuëꞌ, tënin.
48  Naꞌa piyapiꞌsaꞌ Quisoso chimininsoꞌ niꞌsapi. Nani chimin pa china, 

paꞌyanpi. Chiní quën sëtatonaꞌ, yanquëëpi. 49 Imarinsopitasoꞌ nipirinhuëꞌ, 
aquë quëran notëë rapi. Sanapiꞌsantaꞌ Cariria parti quëran imaquitonaꞌ, inaquë 
niꞌsápi.

Quisoso paꞌpitopisoꞌ 
(Mateo 27.57-61; Marcos 15.42-47; Juan 19.38-42)

50-51 Aꞌna cotio huaꞌan yaꞌhuërin, Arima tiaquë yaꞌhuërinsoꞌ. Cosi itopi. 
Cotio huaꞌan niponahuëꞌ, noya quëmapi. Yosë noꞌtë quën chino tërin. “Aꞌna 
tahuëri Yosë acorinsoꞌ isoroꞌpaquë huaꞌa nën tapon,” taꞌton, Yosë chino tërin. 
Aꞌna pi tari Quisoso yatë pa hua chi nara, “Ama tëpacosohuëꞌ,” itopirinhuëꞌ, co 
yanatëpihuëꞌ. 52  Quisoso chimin pa china, Pira toquë paꞌnin. “Quisoso nonën 
quëtoco quëpaꞌi,” itohua china, “Noyahuaꞌ, quëpaquëꞌ,” itërin. 53  Ina nata‑
na huaton, paꞌnin. Corosë quëran nonën anohuararahuatonaꞌ, morinquë 
soꞌquëë topi. Soꞌquëëtahuatonaꞌ, naꞌpi naninquë poꞌmopi. Inaquë co insontaꞌ 
chimipi poꞌmoyatërarinhuëꞌ. Inaquë nonën poꞌmopi. 54 Ina tashi raya chinoto 
tahuëri niꞌton, cotioroꞌsaꞌ tapa tapi chino ta caiso marëꞌ. Napoaton piꞌi 
yayaꞌconahuasoꞌ, mano ra hua tona poꞌmopi.

55  Sanapiꞌsantaꞌ Cariria quëran imaquipisoꞌ paꞌsahuatonaꞌ, naꞌpi nanin 
quënan conpi. Poꞌmopisoꞌ niꞌpi. 56  Nani niꞌpa chi nara, yaꞌhuëpiꞌpaꞌ paan tapi. 
Inaquë noꞌmo rain pimóton nininsoꞌ tapapi. Pimo huaꞌsaintaꞌ tapapi Quisoso 
nonën pashi ta caiso marëꞌ. Chinoto tahuëri nani hua china, chino topi. Moisësë 
shaꞌ hui rinso chachin chino topi.

Quisoso nanpiantarinsoꞌ 
(Mateo 28.1-10; Marcos 16.1-8; Juan 20.1-10)

24  1 Tomio tahuëri nani hua china, tashíramiachin sanapiꞌsaꞌ paꞌpi. 
Pimo huaꞌsaiꞌ, noꞌmo rain pimóton nininsoꞌ inapita quëpatonaꞌ, 

naꞌpi naninquë paꞌpi. 2  Cancon pa chi nara, panca raꞌpi paꞌcopitopisoꞌ nani 
chiꞌhuincapi niꞌconpi. 3  Naꞌpi naninquë yaꞌconpirinahuëꞌ, Sinioro Quisoso 
nonën co quënanpihuëꞌ. 4 “¿Onporincha nicaya?” taꞌtonaꞌ, huaniápirinahuëꞌ, 
aꞌna naya cato yaꞌ piri yaꞌno ti marin. Piyapi pochin niponahuëꞌ, aꞌmopisoꞌ 
huëna rá chin huëna rá chin yaꞌnopi. 5  Sanapiꞌsaꞌ paꞌyanpi. Tëꞌhuatatonaꞌ, 
monshoapirinahuëꞌ, cato yaꞌ piri itaponaꞌ:

—¿Onpoatomataꞌ chimipi poꞌmo piquë Quisoso yoniramaꞌ? Inasoꞌ 
nanpiárin. 6  Co huachi isëquë yaꞌhuërinhuëꞌ. Nani nanpian tarin. Cari riaquë 
shaꞌhuitërinquëmasoꞌ, ¿co yonquiramahuëꞌ ti? 7 “Yosë quëran quëma pico 
niporahuëꞌ, ina nohuanton, oshahuanoꞌsaꞌ masa ri naco. Coro sëquë pata nan ta‑
ri naco. Tëpapirinacohuëꞌ, cara tahuëri quëran nanpian ta rahuë,” itërinquëmaꞌ, 
itopi.

8  Itohua china, yonquipi. 9  Naꞌpi nanin quëran pipirahuatonaꞌ, shonca 
aꞌna caꞌta noꞌsa nën pita, aꞌna pita imapi so pita, inapita shaꞌ hui tonpi. “Quisoso 
nonën capa. ‘Nanpian tarin,’ itëri nacoi,” itoonpi. 10 Maria Macta rina, Coana, 
Maria, Santiaco aꞌshin nininsoꞌ, aꞌna pita sanapiꞌsantaꞌ napopi. Quisoso 

caꞌta noꞌsa nën pita shaꞌhuitonpirinahuëꞌ, co natëpihuëꞌ. 11 “Inahuara yonqui‑
nëna quëran napoapi,” toconpi.

12  Pitroso nipirinhuëꞌ, aꞌna roá chin naꞌpi naninꞌpaꞌ taꞌarin. Monsho ra huaton, 
nëhuëconpirinhuëꞌ. Morin soꞌpin pi so rá chin quënan conin. “Capa mini. ¿Maꞌtaꞌ 
onporinsoꞌ?” taꞌton, yaꞌhuërinꞌpaꞌ paan tarin.

Catoyaꞌpi iratapona pochin quënanpisoꞌ 
(Marcos 16.12-13)

13  Na por o tahuëri chachin catoꞌ imarin so pita Quiro sarin quëran 
pipirahuatonaꞌ, nina no nënquë paan tapi. Imaosë itopiquë paan tapi. Shonca 
aꞌna quiro mitro pochin aquërinsoꞌ. 14 Papona pochin ninon tapi.

“Quisoso tëpapi mini. Naꞌpi naninquë nani poꞌmopi. Napoaponahuëꞌ: ‘Nani 
nanpian tarin,’ tënin Maria. ¿Maꞌtaꞌ onpocasoꞌ?” nitopi. 15 Ninontasoiꞌ, Quiso‑
sori chachin yaꞌcariquirin. Inapitarëꞌ paꞌsapirinhuëꞌ, 16  Yosë nohuanton co 
nohuitopihuëꞌ.

17 —¿Maꞌtaꞌ papoma pochin ninontëŕiaramaꞌ? Napo ra huaton, ¿onpoa tonta 
sëtëramaso pochin yaꞌnoramaꞌ? itërin Quiso sori.

18  —Yaꞌipi Quiro sa rinquë yaꞌhuë pi so pita nani nitotopirinahuëꞌ, quëma sá‑
chin iso tahuëriꞌsaꞌ napopisoꞌ ¿co nitotomaranquënhuëꞌ ti? itërin Crio pa sëri.

19 —¿Maꞌtaꞌ onpopisoꞌ? itaantarin Quiso sori.
Napo to hua china:
—Coꞌta Quisoso  Nasa ri toquë yaꞌhuërinsoꞌ tëpapi. Nóya quëmapi 

nipirinhuëꞌ, tëpapi. Ma noya Yosë nanamën aꞌchin të rincoi. Caniaꞌpiroꞌsaꞌ 
noso roaton, aꞌna roá chin anoya tërin. Yosëri nóya niꞌnin. Piyapiꞌsarintaꞌ noya 
niꞌpirinahuëꞌ. 20 Corto huaꞌanoꞌsaꞌ, ansianoꞌsaꞌ, inapi tari mapi. Masahuatonaꞌ, 
Pira toquë quë papi tëpa caiso marëꞌ. Shaꞌhui ra pi hua chi nara, coro sëquë 
apata nan tërin. Nani chiminin. 21 Ina taꞌmaꞌ israiroꞌsacoi nichaꞌë sa rincoi, 
topiraihuëꞌ. N ani chiminin. Nani cara tahuë ri tërin. 22  Napoaponahuëꞌ, 
aꞌna quën sanapiꞌsaꞌ quiya pocha chin imapisoꞌ nanan shaꞌhuitatonacoi, 
aꞌpayaninacoi. Tashíramiachin naꞌpi naninquë poꞌmo piquë paꞌpirinahuëꞌ, 23 co 
nonën quënanpihuëꞌ. Huëantarahuatonaꞌ, shaꞌhuitiirinacoi. “Anquëniroꞌsaꞌ 
quënanai. ‘Qui soso nani nanpian tarin,’ itëri nacoi,” topi. 24  Aꞌnapitantaꞌ 
natantahuatonaꞌ, naꞌpi naninquë paꞌpi. Sanapiꞌsaꞌ shaꞌhui të ri na coiso chachin 
quënanconpirinahuëꞌ, co Quisoso quënanpihuëꞌ, itopi.

25 —Canpitasoꞌ co yonquiramahuëꞌ. Iráca quëran huarëꞌ pënëntonaꞌpiroꞌsaꞌ 
ninopirinahuëꞌ, co yanatëramahuëꞌ. 26  Cristo parisitacasoꞌ yaꞌhuërin. Nani 
parisitohuachina, naporo huarëꞌ Yosëꞌpaꞌ noya noya acoarin huachi, itërin 
Quiso sori.

27 Ina quëran Yosë quiri ca nënquë nino tona ninshitopisoꞌ, aꞌchin tarin. 
Moisë sëꞌton ninoton, Yosë quiri ca nënquë ninshi tërin. Ina piquëran naꞌa 
pënëntonaꞌpiroꞌsaꞌ ninoan tapi. Yaꞌipi Cristo ninopisoꞌ noꞌtë quën aꞌchin tarin.

28  Nina no në naquë cancon pa chi nara, Quisoso yanaꞌhuëpirinhuëꞌ:
29  —Nani iꞌhuarin. Huëquëꞌ iyasha quiya taquë huëꞌëquiquëꞌ, itopi. 

“Noyahuaꞌ,” tosa huaton, yaꞌcon conin. 30 Yacoshatohuachinaꞌ, Quiso sori pan 
manin. “Yospa rin quën,” Yosë itahuaton, sëꞌpanin. Sëꞌpa na huaton, quëtërin. 
31  Pan sëꞌpa naso chachin Yosë nohuanton, Quisoso nohui topi huachi. 
Niꞌsapirinahuëꞌ, ina quëran chachin ayarin. 32  Napo hua china, ninon topi.

—Huëcapon pochin Quisoso chachin nontërinpoꞌ. Ma noya Yosë quiri canën 
aꞌchintërinpoꞌ. ¡Ma noyásha natanë paya! nitopi.

33  Aꞌna roá chin Quiro sa rinquë paan tapi. Caꞌta noꞌsa nën pita yaꞌhuë rinquë 
paꞌpi. Inaquë aꞌna pita imarinsopitantaꞌ nani huëꞌpi antaꞌ. Inapi tari itaponaꞌ:

34 —Tëhuën cha chin Sinioro nanpian tarin. Iya Simon nani yaꞌno tërin, itopi.
35  Ina quëran cato yaꞌpi canquipisopitarintaꞌ itaponaꞌ: “Quiyantaꞌ niꞌnai. 

Paasocoi, yaꞌno të rincoi. Huaꞌquiꞌ aꞌchintopirincoihuëꞌ, co nohuitëraihuëꞌ. Ina 
quëran yacoshatohuatoira, pan sëꞌpanin. Sëꞌpan pa china, aꞌna roá chin nohui‑
tërai,” itopi.

Caꞌtanoꞌsanënpita yaꞌnotërinsoꞌ 
(Mateo 28.16-20; Marcos 16.14-18; Juan 20.19-23)

36 Ninontasoiꞌ, aꞌna naya Quiso sori yaꞌno tërin. Huan ca na chin huani ra huaton:
—Tashita iyaroꞌsaꞌ. Sano cancantocoꞌ, itërin.
37 Ina quënanahuatonaꞌ, paꞌyanpi. “Huaꞌyan,” taꞌtonaꞌ, paꞌpi tëꞌhua topi.
38  —¿Maꞌmarëtaꞌ paꞌyanamaꞌ? ¿Onpoatomataꞌ nisha nisha yonquiramaꞌ? 

39 Ca mini. Imirahuë niꞌcoꞌ. Nantëhuëntaꞌ niꞌcoꞌ. Ohuaninacosoꞌ nicatomaꞌ, 
nohui toco huachi. Co huaꞌyancohuëꞌ. Sëꞌhuaco. Huaꞌyansoꞌ co nonën 
yaꞌhuëtërinhuëꞌ. Casoꞌ yaꞌhuë të rinco, itërin.

40  Ina tosa huaton, imirin, nantën, inapita aꞌno tërin. 41 Ina niꞌsahuatonaꞌ 
paꞌpi paꞌyataponaraihuëꞌ, co yaꞌipi canca nëna quëran natëyátërapihuëꞌ. 
“¿Tëhuën cha chin nanpian tarin ti?” topi yonquiatonaꞌ.

—¿Yaꞌhuarin capacasoꞌ? itërin Quiso sori.
42  “Yaꞌhuarin,” tosahuatonaꞌ, sami chinpi sëꞌpanpisoꞌ quëtopi. 43  Masa‑

huaton, inapi tari nicasoiꞌ, caꞌnin.
44  —Nani iꞌhua chachin iyaroꞌsaꞌ shaꞌhuitëranquëmaꞌ. Yosë quiri ca‑

nënquë naꞌcon nino ri naco. Moisësë, pënëntonaꞌpiroꞌsaꞌ, inapita nino ri naco. 
Sarmoquëntaꞌ ninshi topi. Yaꞌipi iráca ninorinacosopita nanicasoꞌ yaꞌhuërin 
niꞌton, iso tahuëriꞌsaꞌ ina pochin ninahuë, itërin.

45 Yosë quiri caquë napo rin so pita aꞌchintaantarin. Aꞌchin taton, cata huarin 
noꞌtë quën yonqui caiso marëꞌ.

46  —Iráca yaꞌipi nino to naco, ninshi topi: “Cristo parisitaton, chimi‑
napon. Chiminaponahuëꞌ, cara tahuëri quëran nanpian tarin,” tënin. 47 Ina 
nanan chachin shaꞌhuicasoꞌ yaꞌhuërin. “Co noyahuëꞌ yonqui ra ma so pita 
naniantohuatamaꞌ, oshanëmaꞌ inquitarinquëmaꞌ,” itocoꞌ. Quirosarinquëꞌton 
shaꞌhuicasoꞌ yaꞌhuërin. Ina quëran nisha nisha nananquë nonpi so pita 
shaꞌhuitacasoꞌ yaꞌhuërin. 48  Canpitasoꞌ niꞌna maco. Nata na maco. Yaꞌi piya 
shaꞌhuitoncoꞌ. 49 Ispi rito Santo aꞌpatimaranquëmaꞌ yaꞌcoancantiinquëmaso marëꞌ. 
Quiri canën quëran tatahuë shaꞌhui të rin quë maso chachin aꞌpatimaranquëmaꞌ. 
Napoaton isëquë ninacoꞌ. Ispi rito Santo yaꞌcoancantohuachinquëmaꞌ, naporo 
huarëꞌ nanitaparamaꞌ noya noya nicacamasoꞌ. Nani yaꞌcoancantohuachinquëmaꞌ, 
noya nanan shaꞌ hui tonco huachi, itërin Quiso sori.

Inápaquë panantarinsoꞌ 
(Marcos 16.19-20)

50  Ina quëran aꞌna tahuëri ninano quëran quëparin. Pita niaquë huarëꞌ 
cancon pa chi nara, anqui ra huaton, Yosë nontërin. “Isopita Tata noya aꞌpaiton, 

catahuaquëꞌ,” itërin. 51 Nonin quëran chachin inápaquë panan tarin. 52  Ina 
niꞌsahuatonaꞌ, Quisoso chino topi. Noya cancantatonaꞌ, Quiro sa rinquë 
ayaman tapi. 53  Nani tahuëri Yosë chino to piso pëiquë paꞌpi. “Ma noyacha 
Yosëso paya,” tosápi. Nani huachi. 

Iráca Quisocristo Yosëꞌpaꞌ yaꞌhuërinsoꞌ

1  1 Iráca quëran huarëꞌ Yosë noninsoꞌ yaꞌhuërin, Quiso cristo itërëhuasoꞌ. 
Tata Yosërëꞌ yaꞌhuërin. Yosë pocha chin ninin antaꞌ. 2  Coꞌhuara 

isoroꞌpaꞌ yaꞌhuëyátërasohuëꞌ, Yosëꞌpaꞌ yaꞌhuërin. 3  Naporoꞌ Yosë yonquirin 
yaꞌipi maꞌsha acocasoꞌ. Ina nohuanton, huiꞌ nini acorin. Yaꞌipi maꞌsha 
ninin. Co aꞌnaya tërantaꞌ inaora yaꞌhuërinhuëꞌ. Co acorinhuëꞌ napo rini, co 
mantaꞌ yaꞌhuëꞌitonhuëꞌ. 4  Inariá chin yaꞌi piya ananpirin. Piyapinpoantaꞌ 
aꞌpintatë pochin aꞌchintërinpoaꞌ ina nohuitatëhuaꞌ nanpi mia ta caso marëꞌ. 
5  Tashinantërinsoꞌ aꞌpin to hua tëra, aꞌna roá chin tahuëri pochin ninin. Co 
tashiri tacopitërinhuëꞌ. Inapo cha chin Quiso cristo aꞌpintërinpoaꞌ. Co noyahuëꞌ 
ninin so pi tari yaminsëpirinahuëꞌ, co nanitapapihuëꞌ.

6  Aꞌna quëmapi yaꞌhuërin, Coansha itopisoꞌ. Yosëri aꞌparin 7 aꞌpininsoꞌ 
anohuitiinpoaso marëꞌ. Yaꞌipi piya piꞌsari natë caiso marëꞌ shaꞌ huirin. 
8  Coanshasoꞌ co aꞌpintërinpoahuëꞌ. Yosëri aꞌparin aꞌpininsoꞌ anohuitiinpoaso 
marëꞌ. 9  Shaꞌhui të rin poaso chachin Quiso cristo isoroꞌpaquë oꞌmarin. 
Oꞌma ra huaton, yaꞌipi piyapinpoaꞌ aꞌpintimarinpoaꞌ. Inasá chin noꞌtë quën 
anitotërinpoaꞌ.

10  Isoroꞌpaquë oꞌmarin. Iráca Tata Yosë nohuanton, yaꞌipi maꞌsha ninin. 
Inari acopirinhuëꞌ, co piya piꞌsari nohuitopihuëꞌ. 11 Noꞌpa nënquë chachin 
oꞌmapirinhuëꞌ, co piya pi nën pi tari nohuantopihuëꞌ. Nipirinhuëꞌ, 12  Quiso cristo 
cancanën mapatëhuaꞌ, huiꞌnin pochin Yosë niꞌninpoaꞌ. Natë rë hua so pi ta ra‑
chin huën to nënquë ayaꞌconinpoaꞌ. 13  Yaꞌipinpoaꞌ piyapi quëran nasi të rë huaso 
nipirëhuahuëꞌ, co ina quëran Yosë huën to nënquë yaꞌconëhuahuëꞌ. Co piyapi 
nanitërinhuëꞌ ayaꞌcoꞌinpoasoꞌ. Co canpoara nohuanton, yaꞌconëhuahuëꞌ. 
Yosëí chin ayaꞌconinpoaꞌ. Ina quëran huiꞌnin pita pochin niꞌninpoaꞌ.

14 Quiso cristo isoroꞌpaquë nasi ti marin. Yosë niponahuëꞌ, piyapi chachin nasi‑
tërin. Canpoarë chachin yaꞌhuërin. Quiyasoꞌ niꞌnai. Inasoꞌ nóya, tënai. Yosë 
pocha chin ninin. Inaí chin huiꞌnin inasoꞌ. Inaora nohuanton nosororinpoaꞌ. 
Noꞌtë quën nontërinpoaꞌ. 15 Coansharintaꞌ niꞌnin. Niꞌpa china, piyapiꞌsaꞌ shaꞌ hui‑
tërin: “Iꞌhua chachin shaꞌhuitëranquëmaꞌ. ‘Ca piquëran aꞌna quëmapi huëꞌ sarin. 
Coꞌhuara ca nasichátërapohuëꞌ, inasoꞌ Yosëꞌpaꞌ yaꞌhuërin. Napoaton ca quëran 
chini chiní quën nanan tërin inasoꞌ,’ itëranquëmaꞌ. Nani oꞌmarin huachi,” itërin.

Coansha ninshitërinpoaꞌ 
Quisocristo nohuitatëhuaꞌ 

nanpimiatacaso marëꞌ
 



16  Inasoꞌ paꞌpi nosororinpoaꞌ. Nóya niꞌton, nosoroatonpoaꞌ, naꞌcon 
catahuarinpoaꞌ. Co canpoara nanitopirëhuahuëꞌ, ina imapatëhuaꞌ, nani 
tahuëri catahuarinpoaꞌ. 17 Iráca Yosë nohuanton, Moisësë pënën tërin nani 
maꞌsha natëcasoꞌ. Pënëntopirinhuëꞌ, co yaꞌi piya anitotërinpoahuëꞌ. Quiso‑
cristoso nipirinhuëꞌ nosororinpoaꞌ. Noꞌtë quën nonaton, yaꞌipi nanamën 
anitotërinpoaꞌ. 18  Co inquënpoa tërantaꞌ Yosë quënanëhuahuëꞌ. Huiꞌniniso 
nipirinhuëꞌ noyá nohui tërin. Yosë pocha chin niꞌton, napo pia na chin yonquipi. 
Inasá chin Tata Yosë anohuitërinpoaꞌ.

Coansha Paotista shaꞌhuirinsoꞌ 
(Mateo 3.11-12; Marcos 1.7-8; Lucas 3.15-17)

19 Coansha pënëntápachina, corto huaꞌanoꞌsaꞌ, nihuiroꞌsaꞌ, inapita paꞌpi 
Coansha nonta caiso marëꞌ. Cotio huaꞌa noꞌ sari aꞌpapi niꞌton, Quiro sarin 
quëran paꞌsahuatonaꞌ, Coansha itaponaꞌ: “¿Inquëntaꞌ quëmasoꞌ?” itoonpi.

20 —Caso co Cristocohuëꞌ. Aꞌna quën napotopirinacohuëꞌ, co casoꞌ inacohuëꞌ, 
itërin Coan shari.

21 —Quëmasoꞌ Inia sën quën, iráca ayaponahuëꞌ, ¿yaꞌnoantamaranquën ti? 
itopi.

—Co casoꞌ inacohuëꞌ, tënin.
—¿Quëmasoꞌ pënën to naꞌpi ninaraisoꞌ nimara ti? itaantapi.
—Co inacohuëꞌ, tënin.
22  —¿Inquëntaꞌ quëmasoꞌ nipa chin? Shaꞌ hui tocoi huaꞌanoꞌsaꞌ shaꞌhuitontaꞌii. 

¿Maꞌmarëtaꞌ pënën taran? itaantapi.
23 —Yosë nohuanton, pënën ta rahuë. Iráca Isaiasë nino tonco, naporin: “Aꞌna 

quëmapi inotëroquë pënën taton, tapon: ‘Ira coꞌshon coꞌshon toconin niꞌton, 
otëëquëꞌ Sinioro oꞌmain,’ tënin. Napo rinso chachin cantaꞌ piyapiꞌsaꞌ pënë na‑
rahuë. ‘Cancanëmaꞌ anoyatocoꞌ Sinioro oꞌmain,’ itarahuë,” itërin Coan shari.

24 Ina quëran Pari sio roꞌsari itan tapi:
25  —Co quëmasoꞌ Cristonquënhuëꞌ. Co Iniasënquënhuëꞌ. Co pënën to naꞌpi 

ninaraisonquënhuëꞌ niꞌquëhuarëꞌ, ¿onpoatontaꞌ nipa chin, piyapiꞌsaꞌ aporin‑
taran? ¿Intaꞌ nanan quëtë rin quën aporintamasoꞌ? itërin.

26 —Iꞌquë mini aporin ta rahuë. Nipirinhuëꞌ, iporasoꞌ aꞌna quëmapi yaꞌhuërin, 
co nohuitëramasohuëꞌ. 27 Inasoꞌ chini chiní quën nanan tërin. Casoꞌ co ina 
pochin chiní quën nanantërahuëꞌ. Co maquëyancohuëꞌ niꞌton, co sapatën iꞌqui‑
ri taꞌhuaso tërantaꞌ nanitarahuëꞌ. Ca piquëran ina pënën tapon, itërin.

28  Naporoꞌ Cortaniiꞌ aquë tëran Coansha piyapiꞌsaꞌ aporin tarin, Pitania 
itopiquë. Inaquë paaparahuatona natan conpi.

Quisoso anohuitërinsoꞌ
29 Tahuë ri rinquë inaquë Quisoso huëꞌ sarin. Coan shari quëna na huaton, 

piyapiꞌsaꞌ itërin: “Pasoꞌ quëmapi niꞌcoꞌ. Yosëri aꞌpaimarinsoꞌ. Inasoꞌ 
carniroaꞌhua pochin nicaton, oshanënpoaꞌ inquitiinpoaso marëꞌ chimi napon. 
30  Iꞌhua chachin shaꞌhuitëranquëmaꞌ. ‘Ca piquëran aꞌna quëmapi huëꞌ sarin. 
Coꞌhuara ca nasichátërapohuëꞌ, inasoꞌ Yosëꞌpaꞌ yaꞌhuërin. Napoaton ca quëran 
chini chiní quën nanan tërin inasoꞌ,’ itëranquëmaꞌ. Nani oꞌmarin. 31 Co carintaꞌ 
nohuitopirahuëꞌ, nani nohui të rahuë. Yosë aꞌpa rinco yaꞌipi piya pi nën pita 
anohui taꞌ huaso marëꞌ. Ina marëꞌ pënë nato, iꞌquë aporin ta rahuë.

32-33  Co Quisoso nohuichatërapohuëꞌ, Yosë shaꞌhui të rinco. ‘Aꞌna tahuëri 
Ispi rito Santo nëpë pochin nohuaraimarahuaton, aꞌna quëmapi motoan shi‑
ra nënquë chachin huani ti marin, niꞌsaran. Quëmasoꞌ iꞌquë aporin tëran. Ina 
quëma piso nipirinhuëꞌ Ispi rito Santo ayaꞌcoancantarinquëmaꞌ,’ itërinco Yosë. 
Ispi rito Santo inápa quëran oꞌma hua china, niꞌnahuë. Nëpë pochin yaꞌnoton, 
Quisoso motoan shi ra nënquë chachin huanitiimarin. 34  Cari niꞌnahuë. 
Napoaton nani nohui tato, shaꞌhuitaranquëmaꞌ. Iso quëmapi Yosë huiꞌnin, 
tënahuë,” itërin Coan shari.

Yaꞌnan Quisoso imaraisopitaꞌ
35-36  Tahuë ri rinquë Quisoso naꞌhuësoꞌ, Coan shari quënaantarin. 

Quënaantarahuaton, catocoi imaraisoꞌ itaponcoi:
—Pasoꞌ quëmapi niꞌcoꞌ. Inasoꞌ carniroaꞌhua pochin ninin, Yosëri 

aꞌpaimarinsoꞌ, itërincoi.
37 Nata na huatoi, Quisoso imarai. 38 Ina quëran tahuë rë ta huaton, quëna nincoi.
—¿Onpoapomataꞌ? itërincoi.
—Yano hui të rain quën Maistro. ¿Insëquëtaꞌ yaꞌhuaran? itërai.
39 —Huëcoꞌ niꞌquico, itërincoi.
Paꞌsa huatoi, yaꞌhuë rinquë canconai. Iꞌhua raya niꞌton, inaquë iꞌhua tërai. 

Huaꞌquiꞌ ninon tërai.
40 Cato yaꞌpicoi Coansha nata na huatoi, Quisoso imarai. Aꞌnasoꞌ, Simon Pitro 

iin Antë risë itopi. 41 Shia ra huaton, iin quënan conin.
—Iya Simon, Cristo nani quënanai, Yosëri aꞌpaimarinsoꞌ, itërin.
42  Itahuaton, Quiso soquë quëparin. Quiso sori notëë ra huaton, itërin:
—Carin quën nohui të ran quën. Quëmasoꞌ Simon quën. Coansha huiꞌnin quën. 

Nasha nininën acotaranquën. Pitro ichin quën, itërin. Inaora nananquë Sipasë 
itopi. (Naꞌpi pochin tapon naporin.)

Aꞌnapitantaꞌ imapisoꞌ
43  Tahuë ri rinquë Quisoso Cari riaquë yapaꞌ sarin. Paꞌsa huaton, Pinipi 

quënan conin.
—Huëquëꞌ iyasha imacoꞌ, itërin. Itohua china, imarin.
44 Pinipisoꞌ Pitsai taquë yaꞌhuërin. Ina nina noquë chachin Antë risë, Pitro, 

inapitantaꞌ yaꞌhuëpi. 45 Pini piri Nata nino yonisahuaton, quënan conin.
—Nani iyasha Cristo quënanai, Yosë quiri canën quëran ninopisoꞌ. Moisësë, 

pënëntonaꞌpiroꞌsaꞌ, inapita ninotonaꞌ, inaquë ninshi topi. Inasoꞌ Quisoso, Cosi 
huiꞌnin. Nasa ri toquë yaꞌhuërinsoꞌ, itërin.

46  —Nasaritoroꞌsasoꞌ, paꞌpi co noya piyapiꞌsahuëꞌ. ¿Aꞌna tërantaꞌ taꞌmaꞌ 
inaquë yaꞌhuërinsoꞌ noya nihuan nica? tënin Nata nino.

—Huëquëꞌ paꞌa nohuitonquëꞌ, itërin Pini piri.
47 Nata nino yaꞌcarirahuasoꞌ, Quiso sori quënanin.
—Pasoꞌ quëmapi niꞌcoꞌ. Israiromia chachin inasoꞌ. Co piꞌpisha tërantaꞌ 

nonpininhuëꞌ, itërin Quiso sori.
48  —¿Onporahuatontaꞌ nohuitërancosoꞌ? itërin.
—Coꞌhuara Pinipi nonchatërasënquënhuëꞌ, ninoto quëna nan quën. Iquira 

naraanaquë huën sëa sën quën, quëna nan quën, itërin. Aquë niꞌton, co yaꞌpirin 
quëran chachin quënanaponahuëꞌ, napo tërin niꞌton, Nata nino paꞌyanin.

49  —Quëmasoꞌ Maistro, Yosë huiꞌnin quën. Israiroꞌsaꞌ copirnonquën, 
tënahuë, itërin.

50 —¿Ninoto quëna nan quënso marëá chin natë ranco ti? saca sacai ninin so‑
pita niꞌsaran, itërin.

51 Ina quëran itaantarin:
—Noꞌtë quën itëranquëmaꞌ. Iráca Cacopo nanpisoꞌ, piꞌiroꞌtëꞌ niꞌsoarin. Niꞌsoa‑

to hua china, anquë ni roꞌ sari huëca pai mapi. Huëcapaimarahuatonaꞌ, panan ta rapi. 
Inapo cha chin iporasoꞌ Yosë quëran quëma pico niꞌto, oꞌma rahuë Yosë anohui‑
taꞌhuan quë maso marëꞌ. Yaꞌipi ninahuësoꞌ niꞌsaramaꞌ, itërin Quiso sori.

Canaquë Yosë pochin nininsoꞌ

2  1 Cara tahuëri quëran aꞌna quëmapi pita nisarin saꞌa caso marëꞌ. Canaquë 
naporin, Cariria parti yaꞌhuërinsoꞌ. Inatohuaꞌ Quisoso aꞌshin niꞌtapon 

paꞌnin. 2  Quisosontaꞌ amatopi. Paꞌnin inantaꞌ niꞌtapon. Caꞌtanoꞌsanënpitacointaꞌ 
amatë ri nacoi. 3 Huino taꞌqui hua chi nara, aꞌshini Quisoso itapon:

—Capa huino taꞌquipi huachi, itërin.
4  —¿Maꞌmarëtaꞌ mama napo të ranco? Co tahuëri naniyatërarinhuëꞌ 

nohuitiinacosoꞌ, itërin Quiso sori.
5 Napotopirinhuëꞌ, inpriatoroꞌsaꞌ quënan co na huaton, aꞌshini itapon:
—Maꞌsona Quisoso shaꞌhuitohuachinquëmaꞌ, natëcoꞌ, itërin.
6  Inaquë saota panca orinan yaꞌhuërin, naꞌpi quëran nipisoꞌ. Aꞌna 

orinanquëáchin cata pini rata pochin yaꞌconin. Moisësë pënëntërinsoꞌ natëtonaꞌ 
osha nëna inquicaiso marëꞌ acopisoꞌ. 7 Ina quëran inpriatoroꞌsaꞌ shaꞌ hui tërin:

—Iꞌsha amëntaitocoꞌ, itërin Quiso sori. Natëtonaꞌ, huiro tënquë huarëꞌ iꞌsha 
amëntaitopi.

8  —Piꞌpian macatomaꞌ, pita huaꞌan apiꞌnitoncoꞌ, itaantarin Quiso sori.
Napo to hua china, masa hua tona apiꞌnitoonpi. 9 Orinan quëran mapirinahuëꞌ, 

pita huaꞌansoꞌ co nitotërinhuëꞌ. Inpria to roꞌsa rá chin nito topi. Iꞌsha rá chin 
taꞌpanpirinahuëꞌ, nani huino taranin. Napoaton piꞌni ra huaton, saꞌa naꞌpi 
amatërin. 10 Huëꞌpa china, itërin:

—¡Maꞌpi tacha ninan paya! Iso huinosoꞌ noya noya, yashin yashin oꞌocasoꞌ. 
Yaꞌipi piyapiꞌsaꞌ noya noya huino ninin soꞌton oꞌshipi. Ina quëran nani natë‑
hua chi nara, co onpo pin chin noyahuëꞌ nininsoꞌ oꞌshiantarapi. Quëmaso 
nipirinhuëꞌ ipora huarëꞌ noya noya huino oꞌshi të rancoi, itërin. Quisoso 
naporinsoꞌ co nitotatonhuëꞌ, naporin.

11 Naporoꞌ Quisoso caniaritërin Yosë pochin nicacasoꞌ. Piya piꞌsari nicatonaꞌ: 
“Tëhuën cha chin Yosëri cata huarin niꞌton, nani ta parin,” topi. Caꞌta noꞌsa nën‑
pi ta cointa niꞌsa huatoi: “Quisososoꞌ, Yosëri aꞌpaimarinsoꞌ,” tënai. Canaquë 
naporin. Inaso ninanoꞌ, Cariria parti yaꞌhuërin

12  Ina quëran Capi nao moquë paꞌmarin. Aꞌshin, iinpita inapi tarë chachin 
paꞌmarin. Caꞌtanoꞌsanënpitacointaꞌ imarai. Aꞌna simana pochin inaquë 
yaꞌhuërai.

Nipaꞌantopisopita Yosë chinotopiso pëi quëran aꞌparinsoꞌ 
(Mateo 21.12-13; Marcos 11.15-18; Lucas 19.45-46)

13 Pascoa tahuëri cotioroꞌsaꞌ niyon tonpi Yosëri Iqui pito quëran nichaꞌërinsoꞌ 
yonquian ta caiso marëꞌ. Ina nani ria hua china, Quiro sa rinquë paan tarai. 14 Yosë 

chino to piso pëiquë paꞌsa huatoi, iꞌira tëquë nipaꞌan to pi so pita quënan conai. 
Ohuacaꞌ, ohuica, nëpëꞌ, inapita nipaꞌan tapi. Yosë chinotatonaꞌ tëpa caiso 
marëꞌ paꞌa napi. Aꞌnaquëontaꞌ misanënpitaquë huënsëatonaꞌ, coriqui nican‑
pia rapi. 15  Inapita quënan co na huaton, Quiso sori co noyahuëꞌ niꞌnin. Nonin 
masa hu ato n, sihui rin ta huaton, ohuica, ohuacaꞌ, inapita huënin taton, 
aꞌparin  hu achi. Paꞌanpisopitantaꞌ Yosë pëinën quëran aꞌparin. Coriqui 
nicanpi api sontaꞌ misanënapita quëran taꞌsarin. Coriqui taꞌsa ra huaton, 
misanënapitantaꞌ tëꞌya tërin. 16 Nëpëꞌ paꞌanpisopita itapon:

—Isopitantaꞌ quëpacoꞌ. ¡Ama Tatahuë pëinën mircato pochin nitocosohuëꞌ! 
itërin Quiso sori.

17 Yosë quiri ca nënquë ninshitopisoꞌ yonquirai. “Yaꞌipi piyapiꞌsaꞌ Tata, chino‑
chi nën quën, tënahuë. Ina naꞌcon yonquiato, quëma pëinën aꞌpitërahuë. Ina 
marëꞌ noꞌhuia ri naco,” tënin quiri caquë.

18  Ina quëran cotioroꞌsari huëca paipi.
—¿Onpoapontaꞌ huaꞌan pochin nisaran? Chiní quën nanan to huatan, Yosë 

pochin niquëꞌ quiyantaꞌ nicatoi natëiin quën, itopi.
19 —Iso pëiꞌ ataꞌhuantohuatamaꞌ, cara tahuëri quëran anoyataantarahuë, 

itërin Quiso sori.
20 —Yosë chino to piso pëiꞌ cata pini shonca saota piꞌipi quëran tinipi. Cara 

tahuëri quëran naquë ran chin ¿anoyataantaran ti? itopi cotioroꞌsari.
21 Quiso soso nipirinhuëꞌ co ina pëi chachin yonquirinhuëꞌ. Inaora nonën pëi 

pochin tapon naporin. 22  Quisoso nanpian ta hua china, naporinsoꞌ yonquirai. 
Cara tahuë riya quëran nanpian tarin niꞌton, “Yosë quiri canën quëran noꞌtë‑
quën ninorin,” tënai. Quisoso noninsontaꞌ natërai.

Yonquipisontaꞌ nitotërinsoꞌ
23  Pascoa tahuëri inaquë yaꞌhua socoi, Quisoso Yosë pocha chin ninin. 

Piyapiꞌ saꞌ  aꞌna roá chin anoya tërin. “Yosëri cata huarin,” taꞌtonaꞌ, aꞌna‑
quën na tëp i. 24-25  Quiso soso nipirinhuëꞌ yaꞌi piya noyá nohui tërin. Co 
piya pi ri shaꞌhuitopirinhuëꞌ, yonqui piso chachin nito tërin. Napoaton “Co 
natëmiatërinacohuëꞌ,” taꞌton, co inapita natërinhuëꞌ.

Nicotimo aꞌchintërinsoꞌ

3  1-2  Tashiꞌ nisahuasoꞌ, aꞌna quëmapi huëꞌnin Quisoso nonta caso marëꞌ, 
Nico timo itopisoꞌ. Cotio huaꞌan inasoꞌ. Parisio niponahuëꞌ, Quisoso 

nontiirin.
—Maistro, Yosë aꞌpai rin quën aꞌchin tan coiso marëꞌ. Sacaiꞌ ninin so pita 

nicaton, Yosë pochin ninan. Napoaton ina aꞌpai rin quën, tënai. Co Yosë 
catahuarinquënhuëꞌ napo rini, co quëma nanitapaitonhuëꞌ, itiirin.

3  —Noꞌtë quën iyasha shaꞌhui ta ran quën. Co nasitaantahuatanhuëꞌ, co 
onporontaꞌ Yosë huaꞌa nën të rinquë yaꞌconaranhuëꞌ, itërin Quiso sori.

4 —Nani masho to hua tëra, co huachi mamanpo yoꞌna mënquë yaꞌconëhuëꞌ. 
¿Onporahuatëtaꞌ nasitaantarëꞌ? itaantarin Nicotimorintaꞌ.

5 Napo to hua china, Quiso sori itaantapon:
—Noꞌtë quën shaꞌhui ta ran quën. Iꞌquë amarëso pochin cancanëmaꞌ 

anoyatacasoꞌ yaꞌhuërin. Yaꞌipi co noyahuëꞌ yonqui ra ma so pita naniantocoꞌ. 
Ina naniantohuatamaꞌ, Ispi rito Santo anoyacancantohuachinquëmaꞌ, 

nasitaantarë so pochin nisaramaꞌ. Naporo huarëꞌ Yosë huaꞌa nën të‑
rinquë yaꞌco nar amaꞌ. 6  Piyapi quëran nasitohuatamara, piyapi pochin 
cancantëramaꞌ. Ispi rito Santo quëransoꞌ nasitaantahuatamaꞌ, Yosë pochin 
cancantarama ꞌ. 7 Napoaton nasitantacasoꞌ yaꞌhuërin. Ama ina nata‑
naton, paꞌya nqu ësohuëꞌ. 8  Niꞌquëꞌ. Ihuan inaora nohuanton, paꞌnin. 
Natanarihuarahuëꞌ, intohua quëransoꞌ huëcaton intohuasona paꞌninsoꞌ, co 
nitotërëhuahuëꞌ. Co quënanpirëhuahuëꞌ, natanëhuaꞌ. Inapo cha chin Ispi rito 
Santo yaꞌcoancantohuachinquëmaꞌ, nasitaantarëso pochin nasha cancan 
quëtarinquëmaꞌ, itërin.

9 —¿Onporahuatëtaꞌ nasitaantarëꞌ? itan tarin.
10  — Quë masoꞌ Israiro mais tron quën niponahuëꞌ, ¿co nitotëranhuëꞌ 

ti? 11  Noꞌtë quën itaran quën. Nito tatoi, aꞌchintarainquëmaꞌ. Niꞌnaisoꞌ 
shaꞌhuitarainquëmaꞌ. Canpi taso nipirinhuëꞌ co natëramacoihuëꞌ. 12  Isoroꞌpaquë 
yaꞌhuë rin s o p ita quëran aꞌchintopiranquëmahuëꞌ, co natëramacohuëꞌ. 
Inápaquë yaꞌhuë rin so pita quëran aꞌchintohuatënquëmaꞌ, aquëtë huarëꞌ co 
natëtaramahuëꞌ.

13  Co inso piyapi tërantaꞌ inápaquë pantarinhuëꞌ. Casá chin ina quëran 
oꞌma rahuë. Yosë quëran quëma pico niꞌto, inápa quëran oꞌma rahuë. Napoaton 
casá chin inápaquë yaꞌhuërinsoꞌ aꞌchintaranquëmaꞌ. 14 Iráca shima sho në ma‑
pita inotëro parti paasoiꞌ, naꞌa piyapiꞌsaꞌ yaꞌhuanapi. Co noyahuëꞌ cancan topi 
niꞌton, Yosëri anaꞌin tërin. Naꞌa yaꞌhuanoꞌsaꞌ huëcatonaꞌ, quëtë raꞌpiapi. Ina 
quëran Moisë së yaꞌhuan nonanpisoꞌ ninin. Huaꞌna quëran nisa huaton, 
naraquë achin pirin. Achin pi ra huaton, inápaquë ahua nirin. Inapo cha chin 
Yosë quëran quëma pico niporahuëꞌ, aꞌna tahuëri inápaquë achin pia ri naco. 
15 Natë hua ta maco, Yosë nohuitatomaꞌ, nanpimiataramaꞌ. Ina marëꞌ achin pia‑
ri naco, itërin Quiso sori.

Yosë nosororinpoasoꞌ
16 Yosësoꞌ yaꞌipi piyapiꞌsaꞌ paꞌpi noso ro mia tërin. Napoaton aꞌnaíchin huiꞌnin 

nipirinhuëꞌ,  isoroꞌpaquë aꞌpai marin chimi na caso marëꞌ. Ina natëtëhuaꞌ: 
“Ca marëꞌ ch iminin,” topatëhuaꞌ, co parisitopiquë paꞌsarëhuahuëꞌ. Yosë 
nohuitatëhua ꞌ, nanpimiatarëhuaꞌ. 17 Co anaꞌin tin poaso marëꞌ huiꞌnin 
aꞌpaimarinhuëꞌ. Nichaꞌëin poaso marëꞌ aꞌpai marin. Huiꞌnin quëran chaꞌërihuaꞌ.

18  Huiꞌnin natëhuatëhuaꞌ, co Yosë anaꞌintarinpoahuëꞌ. Co natëpisopitahuëꞌ 
nani Yosëri yonquirin anaꞌintacasoꞌ. Inaí chin huiꞌnin nipirinhuëꞌ, co natëpihuëꞌ. 
Napoaton anaꞌin tarin. 19 Quisoso isoroꞌpaquë oꞌmaton, aꞌpin të rin poaso pochin 
oshanënpoaꞌ ani totërinpoaꞌ. Aꞌna quë niso nipirinhuëꞌ, co nohuantopihuëꞌ 
Quisoso nohuitacaisoꞌ. Co noyahuëꞌ nicacaisoáchin paꞌyatatonaꞌ, tashi pochin 
cancan topi. Co yanatëpihuëꞌ niꞌton, Yosëri anaꞌin tarin. 20 Co noyahuëꞌ nipi‑
so pita co tahuëri pochin nininsoꞌ nohuantopihuëꞌ. Aꞌpi ninquë aꞌnin quë chin 
huanicaisoꞌ co nohuantopihuëꞌ. Tahuëri nipa china, maꞌsha co noya nipisohuëꞌ 
quënanëꞌ. 21  Nipirinhuëꞌ, noꞌtë quën yonquihuachinaꞌ, noya nisapi. Ina quëran 
aꞌnapitantaꞌ nicatonaꞌ: “Ma noya Yosëri cata huarin niꞌton, noya natëpi,” tosapi.

Naquëranchin Coansha shaꞌhuirinsoꞌ
22  I na quëran Quisoso Cotia parti paꞌnin. Caꞌta noꞌsa nën pi tacoi imarai. 

Inaquë huaꞌquimiáchin yaꞌhuë co na huatoi, piyapiꞌsaꞌ aporin tërai. 23 Coanshantaꞌ 

Inoiiquë aporin tarin. Sarimo yaꞌca riya inasoꞌ. Inaquë naꞌa iiꞌ yaꞌhuërin niꞌton, 
inaquë aporin tarin. Naꞌa piyapiꞌsaꞌ huëꞌ pa chi nara, aporin tarin. 24  Naporoꞌ 
Coanshasoꞌ noya paꞌsarin. Co tashinan pëiquë poꞌmoyátërapihuëꞌ.

25  Quiyarintaꞌ aporin tërai. Coanshantaꞌ aporin tarin. Napoaton aꞌna cotio 
quëmapi huëcaton, Coansha caꞌta nin so pita itërin:

—¿Insotaꞌ noya noya aporintërinsoꞌ? itërin. Nisha nisha ninon topi. 26  Ina 
quëran Coansha shaꞌ hui tonpi.

—Niꞌquëꞌ Maistro. Cortaniiꞌ aquë tëran nicasëhuaꞌ, inaquë Quisosontaꞌ 
nisarin niꞌton, anohui të rancoi. Iporasoꞌ inantaꞌ aporin tarin. Naꞌa piya piꞌsari 
imasapi. Co ina nápo quëmasoꞌ imasarinënquënhuëꞌ, itopi.

27 —Co Yosë nohuantërinhuëꞌ napo rini, co napoꞌitonahuëꞌ. Yaꞌipinpoaꞌ 
Yosë acorinpoaꞌ maꞌsona nicacasoꞌ. 28  Nani shaꞌhuitëranquëmaꞌ. “Co casoꞌ 
Cristocohuëꞌ,” itëranquëmaꞌ. Coꞌhuara ina huëꞌshatërasohuëꞌ, Yosë aꞌpa‑
rinco piyapiꞌsaꞌ pënë naꞌhuaso marëꞌ. Ina imacaiso marëꞌ pënë na rahuë. 
29 Niꞌcoꞌ. Quëmapi saꞌa pa china, amiconëontaꞌ noya cancan tërin. Noya nipa‑
yapi niꞌton, naporinsoꞌ natan taton, nóya cancan tërin. Inapo cha chin cantaꞌ 
ninahuë. Naꞌcon piyapiꞌsaꞌ Quisoso imasapi niꞌton, nóya cancan të rahuë. 
30 Co casoꞌ nohuantërahuëꞌ piyapiꞌsaꞌ yonquiinacosoꞌ. Quisoso naꞌcon naꞌcon 
yonquiinasoꞌ, tënin.

Inápa quëran oꞌmarinsoꞌ
31 Cristo inápa quëran oꞌmaton, chini chiní quën nanan tërin. Noya noya 

ninin. Piya pin poaso nipirinhuëꞌ isoroꞌparáchin nohuitërëhuaꞌ. Inasá chin 
nohuitatëhuaꞌ, nishaꞌhuitërëhuaꞌ. Cristoso nipirinhuëꞌ inápa quëran oꞌmaton, 
chini chiní quën nanan tërin. 32  Yosëꞌpaꞌ yaꞌhuë rin so pita nohui tërin. Nani 
niꞌnin. Yosëri nontërinsontaꞌ natanin. Ina nohui taton, shaꞌhuitarinpoaꞌ. 
Shaꞌhuitopirinpoahuëꞌ, naꞌcon naꞌcon piyapiꞌsasoꞌ, co yanatëtopihuëꞌ. 
33 Aꞌna quën poaso nipirinhuëꞌ natëtërëhuaꞌ. “Yosë noꞌtë quën nonin. Inari aꞌpai‑
marin,” taꞌtëhuaꞌ, natëtërëhuaꞌ. 34 Quisososoꞌ Yosë nanamën chachin nonin. 
Ispi rito Santori noyá yaꞌcoan can tërin niꞌton, noꞌtë quë ná chin nonin. 35  Tata 
Yosëri huiꞌnin paꞌpi noso rorin. Chini chiní quën nanan quëtërin yaꞌi piya huaꞌa‑
nën ta caso marëꞌ. 36 Huiꞌnin natëpisopitasoꞌ, Yosë nohuitatonaꞌ nanpi mia tapi. 
Co natëpisopitasohuëꞌ, co ina pochin nanpimiatapihuëꞌ. Nani Yosëri yonquirin 
anaꞌin ta caso marëꞌ. Aꞌna tahuëri anaꞌin to mia tarin, parisitopiquë aꞌpa rarin 
huachi.

Samaria sanapi shaꞌhuitërinsoꞌ

4  1-2  Iꞌhuasoꞌ naꞌa piyapiꞌsaꞌ Coansha imapi. Naꞌa aporin tërin. Iporasoꞌ 
naꞌcon naꞌcon Quisoso imasapi. Co Quisoso chachin aporintërinhuëꞌ. Ina 

shaꞌhui to hua chincoi, caꞌta noꞌsa nën pi tacoi aporin tarai. Naꞌcon naꞌcon aporin‑
tarai. Parisioroꞌsarintaꞌ natan topi. 3 Ina nito taton, Quisoso paꞌnin. Cotia parti 
quëran pipi ra huaton, Cariria parti paan tarin.

4 Inatohua paꞌpa china, Samaria parti naꞌhuëcasoꞌ yaꞌhuërin. 5 Inatohuaꞌ aꞌna 
ninanoꞌ yaꞌhuërin, Sicarë itopisoꞌ. Ina yaꞌca riya Cosi noꞌpanën yaꞌhuërin. Iráca 
paꞌpin Cacopo itopisori quëtërinsoꞌ. 6  Inaquë aꞌna poso yaꞌhuërin. Cacopo 
posonën itopi. Camo të chin inaquë canconai. Quisoso cano taton, posoquë 
huën së conin.

7-8  Caꞌtanoꞌsanënpitacoisoꞌ, nina noquë paꞌnai cosharoꞌ paꞌa naꞌ huaiso marëꞌ. 
Paꞌnaisoꞌ, Samaria sanapi iꞌsha macapon huëꞌnin. Nani mapa china, Quiso sori 
itapon:

—Imoya, iꞌsha mananso cantaꞌ oꞌoi topi rahuë, itërin.
9  —Casoꞌ Samaria sana pico nipirahuëꞌ: “Iꞌsha mananso cantaꞌ oꞌoi,” 

¿itëranco ti? itërin inarintaꞌ. Cotioroꞌsasoꞌ Samariaroꞌsarëꞌ co noya 
ninontopihuëꞌ niꞌton, napo tërin.

10  —Yosë yanicanapirinquënhuëꞌ, co quëmasoꞌ nitotëranhuëꞌ. “Iꞌsha 
mananso cantaꞌ oꞌoi,” itëran quën nipirinhuëꞌ, co nohuitërancohuëꞌ. Nohui‑
të ranco napo rini, quëma nataintoncohuëꞌ. Carin quën nanpirin iꞌsha 
quëchitënquënhuëꞌ, itërin Quiso sori.

11 —Quëmasoꞌ co mantaꞌ yaꞌhuëtërinquënhuëꞌ iꞌsha macamasoꞌ. Iꞌshasoꞌ 
acopoꞌ yaꞌhuërin. ¿Onpo ra hua toncha nanpirin iꞌsha manëꞌ pon quënya? 12  Iráca 
Tata Cacopo iso poso ninin. Isëquëran iꞌsha macaton, oꞌorin. Huiꞌnin pita, 
pëꞌtahuanënpita inapitantaꞌ isëquë oꞌopi. Inasoꞌ chiní quën nanan tërin, topi. 
¿Ina quëran naꞌcon naꞌcon quëmasoꞌ nani ta paran ti? itërin sana piri.

13 —Iꞌshamia imoya oꞌopa tëra, naquë ran chin yamoroantarëꞌ. 14 Nisha iꞌsha 
carin quën quëta ran quën. Ina yaꞌhuë to hua chin quën, co huachi yamo ro rëso 
pochin cancantaranhuëꞌ. Niꞌquëꞌ. Pancaiꞌ noꞌpa quëran pipi hua china, noyá‑
pia chin pipi rárin. Co onporontaꞌ yanimarinhuëꞌ. Inapo cha chin nanpirin iꞌsha 
quëto hua tën quën, canca nënquë chachin yaꞌhuë ta rin quën. Inaquë yaꞌhuápon 
huachi. Yosë nohui taton, nanpi mia taran, itërin.

15 —Ina iꞌsha sinioro quëtoco ama yamo roto, iꞌsha masaꞌisohuëꞌ, itërin.
16 —Paaton imoya soꞌyan maconquëꞌ huëꞌin, itërin.
17 —Co casoꞌ soꞌyahuancohuëꞌ, itërin.
—Noꞌtë quën naporan. Co soꞌyahuanquënhuëꞌ. 18  Nani aꞌnatërápo quëmapi 

soꞌyataponahuëꞌ, iporasoꞌ quëmapi yacaparansoꞌ co soꞌyanhuëꞌ. Noꞌtë quën 
nonan, itërin.

19  —Quëmasoꞌ sinioro nino to naꞌpin quën, tënahuë. 20  Shima sho në‑
huëi pita paso moto piquë Yosë chino topi. Yaꞌhuërë cotioroꞌsanquëmasoꞌ: 
“Quirosarinquëráchin Yosë chinotacasoꞌ yaꞌhuërin,” tënamaꞌ, itërin.

21 —Natanco imoya. Nani tahuëri naniarin. Yosë yachinotohuatamaꞌ, 
co paso moto piquë paꞌsaramahuëꞌ. Co Quiro sa rinquë tërantaꞌ paca caso 
yaꞌhuërinhuëꞌ. 22  Canpitasoꞌ Yosë chinotopiramahuëꞌ, co nohuitëramahuëꞌ. 
Cotioroꞌsacoisoꞌ, Yosë nohui tërai. Cotio quëmapi nichaꞌësarinquëmaꞌ 
canpitantaꞌ. 23 Ipora quëran huarëꞌ Yosë yachinotohuatamaꞌ, yaꞌipi canca nëma 
quëran huarëꞌ chinotocoꞌ. Ispi rito Santo catahuarinquëmaꞌ niꞌton, noꞌtë quën 
yonquiatomaꞌ, Yosë chinotocoꞌ. Ina pochin nohuan tërin chinotacasoꞌ. 24 Yosë 
co nonën yaꞌhuëtërinhuëꞌ. Co quënanarihuarahuëꞌ, yaꞌhuë rárin. Ispi rito Santo 
chachin catahuarinquëmaꞌ noꞌtë quën yonquiatomaꞌ, ina chinotacasoꞌ, itërin 
Quiso sori.

25  —Aꞌna tahuëri Cristo huëꞌ sarin, Yosëri aꞌpaimarinsoꞌ. Ina huëꞌ pa chin, 
yaꞌi piya aꞌchintarinpoaꞌ, tënin Samaria sanapi.

26 —Ca mini inaco, nontaranquënsoꞌ, itërin.
27 Naporo chachin caꞌta noꞌsa nën pi tacoi oꞌman tarai. Sanapi nontarin, 

quënan qui marai. “¿Maꞌmarëtaꞌ iso sanapi nontarin? ¿Maꞌtaꞌ nohuan tërin?” 
taꞌtoi, yonqui në huëi quëran paꞌyanpiraihuëꞌ, co natanaihuëꞌ. 28  Sana piso 

nipirinhuëꞌ yonshanën pata huaton, nina noquë panta ra huaton, piyapiꞌsaꞌ 
shaꞌ hui tërin.

29 —Huëcoꞌ paꞌahuaꞌ. Pasëquë quëmapi nohuitocoꞌ. Co nohuitaponcorahuëꞌ, 
“Nani aꞌnatërápo soꞌya huan quën,” itërinco. Yaꞌi piya ninorin. ¿Inasoꞌ Cristo 
nimara ti? itërin.

30  Natanahuatonaꞌ, naꞌa yaꞌhuëhuanoꞌsaꞌ oꞌmapi Quisoso nicaponaꞌ. 
31 Coꞌhuara canquiyatërasoihuëꞌ, Quisoso yaaꞌcapiraihuëꞌ.

—Caꞌquëꞌ Maistro, itopiraihuëꞌ, co nohuantërinhuëꞌ.
32  —Cosharo pochin nininsoꞌ yaꞌhuë të rinco, co nohuitëramasohuëꞌ, itërincoi.
33 —¿Aꞌna pi tari cosharoꞌ quëtii mara? nitopiraihuëꞌ, co coshachatërarinhuëꞌ.
34 —Yosë aꞌpai ma rinco nohuantërinsoꞌ nicaꞌhuasoꞌ. Yaꞌi piya yana të rahuë. 

Ina yonquiato, co huachi cosharoꞌ yonquirahuëꞌ. Cosharo pochin achi ni‑
rinco. 35  “Cata pini yoqui pahua narin cayarinsoꞌ macacasoꞌ,” topiramahuëꞌ. 
Ipora chachin cayarinso pochin nininsoꞌ macacasoꞌ yaꞌhuërin, tënahuë 
casoꞌ. ¡Niꞌcochi! Isoroꞌpaꞌ panca imin pochin ninin. Cayarinsoꞌ manëso 
pocha chin piyapiꞌsaꞌ manëꞌ Yosë imacaiso marëꞌ. Ipora tahuë riꞌsa chachin 
naꞌa piyapiꞌsaꞌ yaꞌhuë rarin Yosë imacaiso marëꞌ. Inapita aꞌchintacasoꞌ 
yaꞌhuërin. 36-37 Piyapiꞌsaꞌ aꞌchintohuatamaꞌ, Yosëꞌpaꞌ canaaramaꞌ. Noya noya 
nanpimiataramaꞌ. Catoꞌ piyapi saca të rinso pochin nisaramaꞌ. “Aꞌnasoꞌ yaꞌpirin 
shaꞌnin. Caya hua china, aꞌnarintaꞌ manin,” topi. Napo hua china, catoꞌ aꞌchi‑
naꞌpi roꞌsa chachin nóya cancan tapi. 38  Naꞌa piyapiꞌsaꞌ yaꞌhuërin, co Yosë 
nohuitopisohuëꞌ. Aꞌna quëni nani aꞌchintopirinahuëꞌ, co yanatëpihuëꞌ. Iporaso 
nipirinhuëꞌ aꞌparanquëmaꞌ aꞌchintantacamaso marëꞌ. Yosë huën to nënquë 
yaꞌco na caiso marëꞌ aꞌchintocoꞌ. Aꞌchintohuatamaꞌ, imasapi huachi, itërincoi.

39  Naꞌa yaꞌhuëhuanoꞌsaꞌ Quisoso natëpi. Sana piri: “Yaꞌipi nino rinco,” 
itërinso marëꞌ natëpi. 40 Quisoso niꞌquihuachinara, “Huëquëꞌ isëquë yaca pa‑
toncoi, aꞌchin tocoi,” itopi. Itohua chi nara, catoꞌ tahuëri aꞌchin ta caso marëꞌ 
inaquë iꞌhua tërai. 41 Aꞌchin to hua china, naꞌcon naꞌcon piyapiꞌsaꞌ natëpi. 
42  Sanapi itaponaꞌ:

—Quëma shaꞌhui të rancoi niꞌtoi, piꞌpian Quisoso natërai. Iporaso 
nipirinhuëꞌ quiyaora chachin natanai. Nani nohui tatoi, canca në huëi quëran 
huarëꞌ natërai huachi: “Tëhuën cha chin isosoꞌ nichaꞌërinpoaꞌ. Inso sona 
imapachinaꞌ, oshanën inqui taton, anoya can can tarin, tënai,” itopi.

Capitan huiꞌnin anoyatërinsoꞌ
43  Catoꞌ tahuëri quëran paantarahuatoi, Cariria parti canconai. 44-45 Cari‑

ria roꞌ sari nohuitatonaꞌ, noya natanpi. Iꞌhua chachin Pascoa tahuëri 
naꞌhuë hua china, inahuantaꞌ Quiro sa rinquë paꞌpi. Naporoꞌ Quisoso 
nohui topi. Nani maꞌsha Yosë pochin nininsoꞌ niꞌpi niꞌton, iporasoꞌ aꞌchin‑
to hua china, noya natanpi. Nina no nënquë chachinso nipirinhuëꞌ co 
aꞌchininhuëꞌ. “Yaꞌhuërinquësoꞌ pënën to naꞌpi co yanatëpihuëꞌ,” taꞌton, co 
inaquë aꞌchininhuëꞌ.

46 Ina quëran Canaquë cancoantarai. Inaquë iꞌhua iꞌsha huino ataran tërin. 
Inaquë canconpatoira, aꞌna capitan copirno piya pinën ninin soari huëca‑
pairin. Huiꞌnin quëmapiaꞌhua nininsoꞌ, Capi nao moquë chiní quën caniorin. 
47 “Quisoso Cotia parti quëran pipi ra huaton, Cariria parti canquirin,” topi, 
natan tërin. Natan ta huaton, paahuarin:

—Huëquëꞌ Maistro huiꞌ nahuë anoyatiimaco. Nani yachi minin, itërin.
48  —Canpitasoꞌ co aꞌna roá chin natëramacohuëꞌ. Coꞌsoꞌ Yosë pochin 

nipatohuëꞌ, co natëaramacohuëꞌ, itërin inarintaꞌ.
49 —Manóton Sinioro huëquëꞌ. Huiꞌ nahuë chimin pa chin, itaantarin.
50 Napotaantahuachina:
—Yaꞌhuëranꞌpaꞌ paꞌmantaquëꞌ. Huiꞌnan co chiminaponhuëꞌ. Noya tarin, 

itërin. Napo to hua china: “Noꞌtë quën nontë rinco,” taꞌton, yaꞌhuërinꞌpaꞌ paꞌman‑
tarin. 51 Yacanconahuasoꞌ, inpria to nën pi tari nacapiatonaꞌ:

—Huiꞌnan nani noya tërin, itiipi.
52  —¿Insëchintaꞌ piꞌi nisahuasoꞌ noya tërin? itërin.
—Iꞌhuara piꞌi yatëhuërënahuasoꞌ sapo otano tërin, itopi.
53  “Naporo chachin Quisoso nontë rinco. ‘Huiꞌnan noya tarin,’ itërinco,” 

taꞌton, Quisoso natërin. Yaꞌipi pëinënquë yaꞌhuëpisopitantaꞌ natëpi.
54 Iꞌhua chachin iꞌsha huino ataran tërin. Iporasoꞌ Cotia parti quëran huën‑

ta ra huaton, capitan huiꞌnin yaꞌhuërëꞌ aꞌna roá chin anoya tërin. Inapoaton 
catoroꞌ huachi Cari riaquë Yosë pochin nisarin piya piꞌsari nohui ta caiso marëꞌ.

Apia anoyatërinsoꞌ

5  1 Ina quëran cotio niyon ton piso tahuëri nani riarin. Naporoꞌ Quisoso 
Quiro sa rinquë paan tarin. 2  Inaquë iꞌsha yaꞌhuërin, anpomiachin. Cotio 

nananquë Pitista itopi. Ninano yaꞌcoana pirayan yaꞌhuërin, ohuicaroꞌsaꞌ 
yaꞌcoa nanën itopiquë. Iꞌsha pirayan aꞌnatërápo imënamë pochin nininsoꞌ 
yaꞌhuërin. 3-4  Inaquë naꞌa caniaꞌpiroꞌsaꞌ quëhuënapi. Aꞌna quën soma raya. 
Aꞌna quën sonpacha. Aꞌna quën nantën tachi tërin niꞌton, co nanitërinhuëꞌ 
huanicasoꞌ. Inaquë nina rapi. [“Huaꞌqui quëran huaꞌqui quëran Sinioro 
anquë ninën oꞌmaton, iꞌsha acoꞌ sa cai tërin,” topi. “Napo hua china, insoꞌton 
iꞌquë yaꞌcon pa china, aꞌna roá chin noya tërin,” taꞌtonaꞌ, nina rapi.] 5 Inaquë aꞌna 
quëmapi yaꞌhuërin. Nani cara shonca posa piꞌipi caniorin. Co nanitërinhuëꞌ 
huanicasoꞌ. 6  Inaquë quëhuënápirinhuëꞌ, Quiso sori quënan quirin. “Nani 
huaꞌquiꞌ caniorin,” itohua china, apia itapon:

—¿Nohuan tëran noya ta maso ti? itërin.
7 —Nohuantopirahuëꞌ Sinioro. Saꞌa huaco. Co insontaꞌ yaꞌhuërinhuëꞌ iꞌquë 

poꞌmoincosoꞌ. Iꞌsha coꞌsa cai to hua china, yayaꞌconpirahuëꞌ. Aꞌnaꞌton yaꞌconin, 
itërin.

8  —Huaniquëꞌ iyasha. Pëꞌsaraꞌhuaya masa huaton, iratëquëꞌ, itërin.
9  Napo to hua china, aꞌna roá chin apia noya tërin. Pëꞌsaraꞌhuaya masa‑

huaton, iratërin. Chinoto tahuëri chachin naporin. 10  Cotio huaꞌa noꞌ sari 
quënanahuatonaꞌ, apia huëca paipi.

—Ipora tahuërisoꞌ, chinoto tahuëri niꞌton, co maꞌsha quëpacasoꞌ 
yaꞌhuërinhuëꞌ, itopi.

11 —Quëmapi anoyatërincosoꞌ nani shaꞌhui të rinco. “Pëꞌsaraꞌhuaya masa‑
huaton, iratëquëꞌ,” itërinco, tënin.

12 —¿Ma quëmapitaꞌ napotërinquën? itopi. 13 “Ahuën. Co nohuitërahuëꞌ,” tënin. 
Huaꞌhuayatërahuëꞌ piyapi inaquë yaꞌhuërin niꞌton, nani Quisoso paꞌnin. 14 Ina 
quëran chino to piso pëiquë paꞌsa huaton, apia anoyatërinsoꞌ quënan coan tarin.

—Niꞌquëꞌ  iyasha .  Nani quëmasoꞌ  noya të ran.  Ama huachi 
oshahuaantaquësohuëꞌ, naꞌcon naꞌcon maꞌsha onpotan, itërin.

15 Ina nata na huaton, Yosë chino to piso pëi quëran pipi ra huaton, cotioroꞌsaꞌ 
shaꞌ hu i t onin. “Quisoso anoya të rinco,” itoonin. 16  Napoaton Quisoso 
noꞌhuipi. Chinoto tahuëri anoya të rinso marëꞌ co quëꞌyapihuëꞌ. 17 Quiso so riso 
nipirinhuëꞌ itërin:

—Tatahuësoꞌ co ipora huantaꞌ chinotërinhuëꞌ. Saca tárin piyapiꞌsaꞌ cata hua‑
caso marëꞌ. Cantaꞌ co chinotërahuëꞌ. Nani tahuëri piyapiꞌsaꞌ cata hua rahuë, 
tënin.

18  Chinoto tahuëri piyapi anoya tërin niꞌton, cotioroꞌsari yatë papi. “ ‘Yosësoꞌ 
tatahuë chachin,’ topa china, Yosë pocha chin niconin,” taꞌtonaꞌ, aquë aquëtëꞌ 
yatë papi.

Yosë huiꞌnin niꞌton chiníquën nanantërinsoꞌ
19 Ina quëran Quiso sori itan tarin: “Noꞌtë quën itaranquëmaꞌ. Caora yonqui‑

nëhuë quëran co mantaꞌ ninahuëꞌ. Tata huë rá chin nona nahuë. Huiꞌ ninco 
niꞌto, inapo cha chin cantaꞌ ninahuë. 20 Tatahuë naꞌcon noso ro rinco. Noso roa‑
tonco, yonqui rinso chachin anito të rinco. Aꞌna tahuëri cata huaa rinco saca 
sacaiꞌ nininsoꞌ nicaꞌhuasoꞌ. Canpitasoꞌ niꞌpatamaꞌ, paꞌyanaramaꞌ. 21 Tatahuë 
chimipi ananpitaantarin. Inapo cha chin cantaꞌ inso sona nohuantërahuësoꞌ 
ananpitaantarahuë. 22  Aꞌna tahuëri coisë pochin nicato, yaꞌipi piyapiꞌsaꞌ 
noꞌtë quën shaꞌhui ta rahuë. Noya nipi so pita noya acoa rahuë. Osha hua noꞌsaso 
nipirinhuëꞌ noꞌtë quën anaꞌin ta rahuë. Co tatahuëri anaꞌintarinhuëꞌ. Nani 
nanan quëtë rinco anaꞌin taꞌhuaso marëꞌ. 23  Ina quëran yaꞌipi piyapiꞌsaꞌ noya 
niꞌsa ri naco. Tatahuë noya niꞌpiso pocha chin niꞌsa ri naco. Ina marëꞌ nanan 
quëtë rinco. Co noya niꞌpatamacohuëꞌ, Tatahuëntaꞌ co noya niꞌnamahuëꞌ. Ina 
aꞌpai ma rinco.

24  Noꞌtë quën itaranquëmaꞌ. Yosë chachin aꞌpai ma rinco. Noya natan pa‑
ta maco, canca nëma quëran huarëꞌ ina imapatamaꞌ, nanpimiataramaꞌ. Co 
onporontaꞌ anaꞌintaranquëmahuëꞌ. Chiminpatamaꞌ, co parisitomiataramahuëꞌ. 
Nani Yosë nohuitaramaꞌ niꞌton, nanpimiataramaꞌ. 25  Casoꞌ Yosë huiꞌ ninco. 
Iporaso huachi aꞌna quën chimipi pochin nipi so pita nata na ri naco. Inapita 
noya natan pa chi naco, Yosë anohui ta rahuë. Ina nohuitohuachinaꞌ, nanpi‑
mia tapi. 26 Tata Yosë inaora nohuanton, nanpirin. Inari piyapiꞌsaꞌ nanpicasoꞌ 
quëtërin. Inapo cha chin cantaꞌ ina nohuanton, nanpirahuë. Napo ra huaton, 
aꞌnapitantaꞌ ananpitaꞌhuasoꞌ nani ta pa rahuë. 27 Yosë quëran quëma pico niꞌto, 
nanan quëtë rinco piyapiꞌsaꞌ anaꞌin taꞌhuaso marëꞌ. 28  Ama ina yonquiatomaꞌ, 
paꞌyancosohuëꞌ. Aꞌna tahuëri yaꞌipi chimin pi so pita nata na ri naco. 29 Natan pa‑
chi naco, poꞌoro quëran pipiapi. Noya nipi so pita noya noya nanpian ta rapi. Co 
noyahuëꞌ nipi so pi taso nipirinhuëꞌ, anaꞌin ta rahuë,” tënin Quisoso.

Yosëri aꞌpaimarinsoꞌ
30  Ina quëran Quiso sori itan tarin: “Co caora nohuanto mantaꞌ ninahuëꞌ. 

Tata Yosë shaꞌhui to hua chin cora, inacha chin shaꞌ hui rahuë. Co casoꞌ nisha 
yonquirahuëꞌ. Tata yonqui rin so rá chin nohuan të rahuë. Napoaton noꞌtë quën 
anaꞌin ta rahuë. 31 Casoꞌ Cristoco. Yosë quëran oꞌma rahuë, tënahuë. Casá‑
chin napo rahuë napo rini, co natëinacosoꞌ yaꞌhuëitonhuëꞌ. 32  Nipirinhuëꞌ, Tata 
Yosëntaꞌ inacha chin shaꞌhuitarinquëmaꞌ. Noꞌtë quën nonin, tënahuë. 33  Iꞌhua 
piyapiꞌsaꞌ aꞌparamaꞌ Coansha nata na caiso marëꞌ. ‘Co casoꞌ Cristocohuëꞌ. Inasoꞌ 

Cristo, Yosëri aꞌpaimarinsoꞌ,’ itërin. Noꞌtë quën naporin. 34 Casoꞌ co piyapi nonin‑
soa chin yonquirahuëꞌ. Nipirinhuëꞌ, isoꞌ shaꞌhuitaranquëmaꞌ canpita natëtomaꞌ 
chaꞌë ca maso marëꞌ. 35  Coanshasoꞌ noya quëmapi. Huaroro noya orotë rinso 
pochin niꞌton, noya anitotërinquëmaꞌ. Yaꞌnan natanpatamara, huaꞌquimiachin 
paꞌyatëramaꞌ. 36 Inasoꞌ noꞌtë quën shaꞌhuitërinquëmaꞌ. ‘Yosëri chachin Quisoso 
aꞌpai marin,’ itërinquëmaꞌ. Nipirinhuëꞌ, co inasá chin anitotërinquëmahuëꞌ. 
Yosësoꞌ chini chiní quën nanan taton, cata hua rinco niꞌton, sacaiꞌ nininsoꞌ 
ninahuë. Caniaꞌpiroꞌsaꞌ aꞌna roá chin anoya të rahuë. Yosë nohuanton, ina 
pochin ninahuë. Ina marëꞌ naꞌcon naꞌcon natëamacosoꞌ yaꞌhuërin. 37 Tatahuë 
aꞌpaimarincosontaꞌ nani shaꞌhuitërinquëmaꞌ. Co onporontaꞌ noninsoꞌ 
natanchinamahuëꞌ. Co niꞌchinamahuëꞌ. 38  Nanamëntaꞌ co natëramahuëꞌ. 
Aꞌpaimapirincohuëꞌ co natëramacohuëꞌ niꞌton, naporamaꞌ. 39 Yosë quiri canën 
naꞌcon nontëramaꞌ. ‘Ina nontohuatëhuaꞌ, nanpi mia ta caiso marëꞌ anitotarinpoaꞌ,’ 
tënamaꞌ. Napopiramahuëꞌ, co tëhuën cha chin natëramahuëꞌ. Ina quiri caquë 
chachin nino ri naco. 40  Noꞌtë quën ninopirinacohuëꞌ, co yaimaramacohuëꞌ. 
Ananpimiataꞌhuanquëmasoꞌ yaꞌhuëpirinhuëꞌ, co nohuantëramacohuëꞌ.

41  Co canpita noya nicamacoso marëꞌ napotëranquëmahuëꞌ. 42  Nani 
nohuitëranquëmaꞌ. Co canca nëma quëran Yosë nosororamahuëꞌ, tënahuë. 
43  Yosë chachin aꞌpai ma rinco niꞌton, oꞌmapirahuëꞌ, co nohuantëramacohuëꞌ. 
Aꞌna quënso nipirinhuëꞌ inaora yonquinën quëran aꞌchintohuachinquëmaꞌ, 
nohuantaramaꞌ. 44 Canpita capini nipaꞌyatacasoráchin yonquiatomaꞌ, co Yosë 
noya nicainquëmasoꞌ yonquiramahuëꞌ. Napoaton co natëramacohuëꞌ. 45  Co 
carinquëmaꞌ Yosëquë shaꞌhuirapiaranquëmahuëꞌ. Moisësë tëhuënchinsoꞌ 
shaꞌhuirapiarinquëmaꞌ. ‘Ina catahuarinpoaꞌ,’ taꞌtomaꞌ, imapiramahuëꞌ, co 
natëramahuëꞌ niꞌton, shaꞌhuirapiarinquëmaꞌ. 46 Inasoꞌ, iráca nino tonco ninshi‑
tërin. Ina natëramaꞌ napo rini, cantaꞌ natëitomacohuëꞌ. 47 Ninshitopirinhuëꞌ, co 
natëramahuëꞌ niꞌton, carinquëmantaꞌ aꞌchintopiranquëmahuëꞌ, ‘Co noꞌtë quën 
nonanhuëꞌ,’ itëra maco,” itërin Quiso sori, cotio huaꞌanoꞌsaꞌ nontaton.

Cosharoꞌ anaꞌatërinsoꞌ 
(Mateo 14.13-21; Marcos 6.30-44; Lucas 9.10-17)

6  1 Ina quëran Cariria sonoꞌ aquë tëran pëntonai. Ina sonosoꞌ, Tipiriasë 
itopi antaꞌ. 2  Notohuaroꞌ piyapiꞌsaꞌ imasa ri nacoi. Naꞌa caniaꞌpiroꞌsaꞌ 

Quiso sori aꞌna roá chin anoya tërin. Ina nicatonaꞌ, imasapi. 3  Nonshi ra huatoi, 
aꞌna motopiaꞌhuaquë pomo so con tarai. Inaquë huënsëconai. 4 Pascoa tahuëri 
nani riarin. Naporoꞌ cotioroꞌsaꞌ niyon tonpi Yosë yonqui caiso marëꞌ. 5 Quisoso 
nata na caiso marëꞌ notohuaroꞌ piyapiꞌsaꞌ canqui rapi. Inapita quëna na huaton, 
Quiso sori Pinipi itapon:

—¿Into huacha cosharoꞌ paꞌanë isopita capa caiso marëꞌ nicaya? itërin.
6 Nani yonquirin cosharoꞌ anaꞌatacasoꞌ niponahuëꞌ, Pinipi natanin tëni caso 

marëꞌ.
7 —Cato pasa tahuëri sacatatëꞌ canarësoquë paꞌanpirëhuahuëꞌ, co iso nápo 

piyapiꞌsaꞌ naniitonahuëꞌ, itërin Pini piri.
8  Antërisëntaꞌ yaꞌhuarin. Simon Pitro iin inasoꞌ. Nata na huaton, itapon:
9 —Isëquë aꞌna quëmapiaꞌhua yaꞌhuërin. Aꞌnatërapoíchin pan nisa huaton, 

cato ya chin sami yaꞌhuë tërin. Inaí chin nipirinhuëꞌ, ¿iso nápoꞌ piyapi taꞌmaꞌ 
nanitërëꞌpoya? itërin.

10 —Piyapiꞌsaꞌ shaꞌhuitocoꞌ huënsëꞌinaꞌ, itërincoi Quisoso.
Inaquë noya pastoaꞌhuaya yaꞌhuërin. Shaꞌhui to hua tëira, inaquë huën sëpi. 

Aꞌnatërápo huaranca quëma piꞌsa pochin yaꞌhuëpi. 11 Quiso sori aꞌna të ra poya 
pan masa huaton, Yosë nontërin. “Yospa rin quën, Tata,” itahuaton, piyapiꞌsaꞌ 
quëtërin capa caiso marëꞌ. Samirë chachin quëtë raꞌpiarai. Yaꞌipi piyapiꞌsaꞌ 
natëaquë huarëꞌ cosha topi. 12  Nani natë hua chi nara, caꞌta noꞌsa nën pi tacoi 
itaponcoi:

—Pan, sami, inapita pëꞌsotopisoꞌ maconcoꞌ, chiniahuachinaꞌ, itërincoi.
13  Napoaton pëꞌsotopisoꞌ masa huatoi, shonca catoꞌ iꞌmëꞌ mënta tërai. 

14  Ina nápo piyapiꞌsaꞌ capa caiso marëꞌ cosharoꞌ anaꞌatërinsoꞌ niꞌsahuatonaꞌ, 
piyapiꞌsaꞌ ninon topi:

—Tëhuën cha chin iso quëmapi Yosëri aꞌpai marin. Pënëin poaso marëꞌ aꞌpai‑
ma caso shaꞌ hui rinso chachin, nani oꞌmarin, nitopi.

15  “Huëcoꞌ maahuaꞌ, copirno acoaꞌahuaꞌ,” topi aꞌna quën. Co Quiso sori 
natanap ona huëꞌ, inaora yonquinën quëran nito tërin. Nito taton, inaora 
panënquë pantarin.

Iiꞌ aipi iratërinsoꞌ 
(Mateo 14.22-27; Marcos 6.45-52)

16  Iꞌhua na huanquë caꞌtanoꞌsanënpitacoisoꞌ, sonoꞌ yonsanquë paꞌman‑
tarai. 17- 18  Potiquë yaꞌco na huatoi, Capi nao moquë pacaꞌ huaiso marëꞌ 
pëntonapiraihuëꞌ, huancoanaiꞌ tashi tërai. Co Quisoso huëꞌshatërasohuëꞌ, 
panca i hua n manincoi niꞌton, panca coꞌsa cai tërin. 19  Saota quiro mitro 
pochin nani maitopiraihuëꞌ, Quisoso huëꞌ sarin nicaporaihuëꞌ, co aꞌna roá‑
chin nohuitëraihuëꞌ. Iiꞌ aipi iꞌna ra huaton, noꞌpa pochin huëꞌshiarin. Poti 
yaꞌcaririarinsoꞌ niꞌsa huatoi, paꞌyanai.

20 Napopiraihuëꞌ:
—¡Coꞌta ca huëꞌsa rahuë! ¡Ama paꞌyancosohuëꞌ! itërincoi. 21 Ina quëran noya 

cancan tatoi: “Yaꞌconquiquëꞌ,” itohuatoira, yaꞌconin. Yaꞌcon pa china, aꞌna roá‑
chin Capi naomo yonsanquë canconai.

Quisoso yonípisoꞌ
22  Piya piꞌsaso nipirinhuëꞌ ina quëran chin quëpa ri topi. Tahuë ri rinquë 

Quisoso  yonisápirinahuëꞌ. Co quënanatonahuëꞌ, ninon topi. “¿Intohuasoꞌ 
paꞌmara? I ꞌhuara aꞌnaíchin poti yaꞌhuëpirinhuëꞌ. Inaquë caꞌta noꞌsa nën‑
pita yaꞌconahuatonaꞌ, paꞌpi. Quiso soso nipirinhuëꞌ co paꞌninhuëꞌ,” nitopi. 
23  Napoasoi, potiroꞌsanta Tipiriasë quëran huëꞌpisoꞌ canqui rapi quënanpi. 
Quisoso cosharoꞌ anaꞌataton piyapiꞌsaꞌ aꞌcarinsoꞌ yaꞌcari nonshiipi. 24  Co 
caꞌta noꞌsa nën pi tacoi tërantaꞌ yaꞌhuëraihuëꞌ niꞌton, “Huëcoꞌ paꞌahuaꞌ, Quisoso 
yoniahuaꞌ,” nitatonaꞌ, potiroꞌsaquë yaꞌconpi. Yaꞌconahuatonaꞌ, Capi nao moquë 
paꞌpi Quisoso yoníponaꞌ.

Cosharo pochin nininsoꞌ
25 Inaquë nonshirahuatonaꞌ, Quisoso quënan conpi huachi.
—¿Onporotaꞌ Maistro isëquë huënan? itopirinahuëꞌ.
26  —Noꞌtë quën shaꞌhuitaranquëmaꞌ. Iꞌhuara cosharoꞌ anaꞌa të rahuë nohui‑

ta ma coso  marëꞌ nipirinhuëꞌ, co yanohuitëramacohuëꞌ. Natëaquë huarëꞌ 

coshatëramaꞌ niꞌton, yoni ra maco. 27 Cosha romia aꞌna roá chin chana tërin. 
Ama inasá chin nohuantocosohuëꞌ. Cosharo pochin nininsoꞌ yaꞌhuërin. 
Canca nëm a marëꞌ quëtaranquëmaꞌ. Ina co onporontaꞌ chanatarinhuëꞌ. 
Yaꞌhuëtohuachinquëmaꞌ, Yosë nohuitatomaꞌ nanpi mia ta rama. Ina naꞌcon 
naꞌcon yonquicoꞌ. Yosë quëran quëma pico niꞌto, quëtaranquëmaꞌ. Ina marëꞌ 
Tata Yosë acorinco. Ina nohuanton, nani maꞌsha nani ta pa rahuë nohui ta ma‑
coso marëꞌ, itërin.

28  —¿Maꞌtaꞌ Yosë nohuan tërin nicaꞌhuaisoꞌ? itopi.
29 —Tëhuën cha chin Yosë yanatëhuatamaꞌ, ca imaco. Ina aꞌpai ma rinco 

niꞌton, c anca nëma quëran huarëꞌ imaco. Ina Yosë nohuan tërin, itërin 
Quiso sori.

30 —Inta nipa chin, Yosë pochin niquëꞌ. Ina nicatoi, natëꞌinquën. Co topinan 
natëaꞌhuainquënsoꞌ yaꞌhuërinhuëꞌ. 31 Iráca shima sho nën poa pita Moisë sëri 
Iqui pito quëran quëcapon, noya cosharoꞌ mana itopisoꞌ quëtërin. “Cosharoꞌ 
inápa quëran oꞌmarinsoꞌ quëtërin capa caiso marëꞌ,” tënin Yosë quiri ca nënquë. 
Inotëro parti napopi, itopi.

32  —Noꞌtë quën itëranquëmaꞌ. Cosharoꞌ inápa quëran oꞌmarinsoꞌ co Moisë‑
sëri quët ërinhuëꞌ. Tata Yosëri quëtërinsoꞌ. Iporasoꞌ noya noya nininsoꞌ 
quëtarinquëmaꞌ. 33  Inápa quëran aꞌpatimarinquëmaꞌ piyapiꞌsaꞌ ina pochin 
nanpi caiso marëꞌ, itërin.

34 —Inanpi cosharoꞌ, Sinioro, quëtocoi nani tahuëri capatoi, noya nanpii, 
itopi.

35 —Ca inaco. Casoꞌ cosharo pochinco niꞌto, piyapiꞌsaꞌ ananpitomiatarahuë. 
Imapa ta maco, co huachi tana rëso pochin cancantaramahuëꞌ. Natë hua ta maco, 
co huachi yamo ro rëso pochin cancantaramahuëꞌ. Yosë nohuitohuatamaꞌ, 
sano cancantaramaꞌ. 36  Nipirinhuëꞌ, nani shaꞌhuitëranquëmaꞌ. Ninahuësoꞌ 
nicapomarahuëꞌ, co natëramacohuëꞌ. 37 Aꞌna quën Tata Yosë nohuanton, 
imasa ri naco. Inso sona imapa chi naco, co onporontaꞌ aꞌpararahuëꞌ. 38  Co caora 
nohuanto, maꞌsha ninahuëꞌ. Inápa quëran oꞌma rahuë Tata Yosë natë caꞌhuaso 
marëꞌ. Ina aꞌpai ma rinco. 39 Aꞌna quën Yosë nohuanton, imasa ri naco. Inapitasoꞌ 
noya aꞌpaia rahuë, co aꞌpoarinacohuëꞌ. Ayaroꞌ tahuëri ananpitaantararahuë. 
Ina Yosë nohuan tërin. 40 “Quëmasoꞌ tëhuën cha chin Yosë huiꞌnin quën,” itato‑
maco imapa ta maco, Yosë nohuitatomaꞌ nanpi mia ta rama huachi. Ayaroꞌ 
tahuëri ananpitaantaranquëmaꞌ. Ina Yosë nohuan tërin, itërin Quiso sori.

41 Ina natanahuatonaꞌ, cotioroꞌsari noꞌhuipi. “Casoꞌ cosharo pochin ninahuë. 
Inápa quëran oꞌma rahuë,” tëninso marëꞌ noꞌhuipi. Noꞌhuitonaꞌ, ninon tapi.

42  —Coꞌta inasoꞌ Quisoso. Cosi huiꞌnin. Aꞌshiontaꞌ nohuitërëhuaꞌ. 
¿Onpoatontaꞌ “Inápa quëran oꞌma rahuë,” toconin? nitopi.

43  —Ama huachi noꞌhui to maco, sacaro quëran ninontocosohuëꞌ. 44  Co 
insontaꞌ nanitërinhuëꞌ inaora nohuanton imaincosoꞌ. Tata Yosëri huayo nin‑
so pi ta rá chin imasa ri naco. Ayaroꞌ tahuëri inapitasoꞌ ananpitaantararahuë. 
45  Pënëntonaꞌpiroꞌsaꞌ iráca ninshi topi. “Yaꞌipi piyapiꞌsaꞌ Yosëri aꞌchin tarin,” 
topi, ninshitatonaꞌ. Tatahuë natanatomaꞌ natëhuatamaꞌ, imasa ra maco.

46  Co insontaꞌ Tata Yosë quënaninhuëꞌ. Casá chin quëna nahuë. Ina 
yaꞌhuërin quëran oꞌma rahuë. 47 Noꞌtë quën shaꞌhuitëranquëmaꞌ. Imapa ta‑
maco, Yosë nohuitatomaꞌ nanpimiataramaꞌ. 48  Ca cosharo pochinco niꞌto 
piyapiꞌsaꞌ ananpimiatarahuë. 49 Shima sho në ma pita inotëro parti yaꞌhuasoiꞌ, 

Juan 6 890  



cosharoꞌ Yosëri quëtërinsoꞌ caꞌpi. Mana itopisoꞌ caꞌpirinahuëꞌ, nani iráca 
chiminpi. 50  Inso sona natë hua chinco inápa quëran cosharoꞌ oꞌma rinso 
capatë pochin nisarin. Napo hua chin, Yosërëꞌ yaꞌhuëmiatapon. 51 Ca nanpirin 
cosharo pochinco. Inápa quëran oꞌmato, noya noya ananpiaranquëmaꞌ. Ca 
nonëhuë chachin quëta rahuë yaꞌipi piya piꞌsa marëꞌ. Coshatëramaso pochin 
nitohuatamaco, yaꞌcoancantaranquëmaꞌ, nanpi mia ta rama huachi, itërin.

52  Ina natanahuatonaꞌ, cotioroꞌsaꞌ nisha nisha ninon topi.
—¿Onporahuatontaꞌ nonën chachin caꞌnëso pochin quëtë rëꞌponpoa nicaya? 

nitopi.
53  —Noꞌtë quën itëranquëmaꞌ. Casoꞌ Yosë quëran quëma pico niꞌto, 

yaꞌipi canca nëma quëran yonquico. Coꞌsoꞌ nonëhuë caꞌnëso pochin 
nitohuatamahuëꞌ, huënainëhuëntaꞌ co oꞌorëso pochin nitohuatamahuëꞌ, 
co onporontaꞌ nanpimiataramahuëꞌ. 54  Inso sona nonëhuë caꞌnëso 
pochin nipachinaꞌ, huënainëhuëntaꞌ oꞌorëso pochin nipachinaꞌ, nanpi‑
mia tarin. Ayaroꞌ tahuëri ananpitaantarahuë. 55  Nonëhuë cosharo 
pochin niꞌton, achinicancanaranquëmaꞌ. Huënai nëhuë paꞌsarin niꞌton, 
imapa ta maco, anoyacancantaranquëmaꞌ. 56  Tëhuën cha chin nonëhuë 
caꞌnëso pochin nipatamaꞌ, huënainëhuëntaꞌ oꞌorëso pochin nipatamaꞌ, 
yaꞌcoancantaranquëmaꞌ niꞌton, imamiataramaco. 57 Tatahuësoꞌ nanpi mia tarin. 
Ina aꞌpai ma rinco. Cata hua rinco noya nanpi caꞌhuaso marëꞌ. Inapo cha‑
chin imamia to hua ta maco, cosharo pochin achinicancanaranquëmaꞌ niꞌton, 
catahuaranquëmaꞌ Yosë nohuitatomaꞌ nanpi mia ta caso marëꞌ. 58  Ca cosharo 
pochinco. Inápa quëran oꞌma rahuë. Shima sho në ma pita cosharoꞌ Yosëri 
aꞌpatimarinsoꞌ caꞌpirinahuëꞌ, iráca chiminpi. Nipirinhuëꞌ, imamia to hua ta‑
maco, nanpimiataramaꞌ, itërin.

59 Capi naomo niyon ton piso pëiquë aꞌchin taton naporin.

Quisoso natëhuatëhuaꞌ, nanpimiatacaso yaꞌhuërinsoꞌ
60 Naꞌa piyapiꞌsaꞌ Quisoso imasapirinahuëꞌ, ina nanan natanahuatonaꞌ aꞌna‑

quën nisha yonquipi.
—Aꞌchininsoꞌ sacaiꞌ imacasoꞌ. ¿Inca richa nito taton, natë rëꞌpoya? nitopi.
61 Napo hua chi nara, Quisoso inaora nito taton, itërin:
—Aꞌchintopiranquëmahuëꞌ, ¿yaaꞌ po ra maco ti? 62  Yosë quëran quëma pico 

niꞌto, aꞌna tahuëri Yosë yaꞌhuërinꞌpaꞌ panan ta ra rahuë. Ina niꞌpatamaꞌ ¿maꞌtaꞌ 
yonquiaramaꞌ? 63  Ispi rito Santo rá chin ananpimiatarinquëmaꞌ. Piyapiꞌsaꞌ 
inahuara co nanitapihuëꞌ. Yosë yonqui rinso chachin shaꞌhuitëranquëmaꞌ. Ina 
natëhuatamaꞌ, Yosë nohuitatomaꞌ nanpimiataramaꞌ. 64 Nipirinhuëꞌ, aꞌnaquëmaꞌ 
co natëramacohuëꞌ, itërin. Iráca quëran huarëꞌ yaꞌipi piyapiꞌsaꞌ yonqui rin so‑
pita nito tërin. Aꞌna quën co yanatëtopihuëꞌ. Aꞌnantaꞌ yashaꞌhui ra pirin. Inapita 
nito taton, napo tërin. 65 Ina quëran itan tarin:

—Napoaton itaranquëmaꞌ. Co Yosëri anitotohuachinhuëꞌ, co insontaꞌ 
nanitarinhuëꞌ imaincosoꞌ, itërin.

66 Naporo quëran huarëꞌ naꞌamiáchin co huachi imapihuëꞌ. Aꞌpopi huachi. 
67 Napo hua chi nara, caꞌta noꞌsa nën pi tacoi itaponcoi:

—¿Co canpitasoꞌ aꞌpoapomacohuëꞌ to? itërincoi.
68  —Co Sinioro aꞌpoarainquënhuëꞌ. Co aꞌna yaꞌhuërinhuëꞌ imacaꞌhuaisoꞌ. 

Quëma nóya aꞌchin ta rancoi Yosë nohui tatoi nanpimiataꞌhuaiso marëꞌ. 69 Nani 

natë rain quën. Quëmasoꞌ noya sá chin ninan. Yosë aꞌpai ma rin quën, tënai, 
itërin Simon Pitrori.

70  —Shonca catonquëmaꞌ acoranquëmaꞌ imaca ma coso marëꞌ. Aꞌnaëmaso 
nipirinhuëꞌ, sopai pochin cancan tërin, itërincoi. 71 Simon huiꞌnin Cotasë Isca‑
rioti itopiso yonquiaton, naporin. Inarintaꞌ caꞌtanpirinhuëꞌ, yashaꞌhui ra pirin.

Quisoso iinpita napopisoꞌ

7  1 Ina quëran huaꞌquimiáchin Quisoso Cariria parti yaꞌhuë rarin. Cotio‑
roꞌsari yatë papi niꞌton, co Cotia parti yapaꞌninhuëꞌ. 2  Ina quëran aꞌna 

cotio niyon ton piso tahuëri nani riarin, imënamëroꞌsaꞌ pita itopisoꞌ. 3 Napoaton 
iinpi tari itaponaꞌ:

—Quëmantaꞌ Cotia parti paaton, Yosë pochin niquëꞌ imari nën quën so pita 
niꞌinaꞌ. 4 Poꞌoana quëran maꞌsha nipatan, piyapiꞌsaꞌ co nohuitarinënquënhuëꞌ. 
Yosë pochin yani patan, aꞌnin quë chin niquëꞌ yaꞌipi piyapi niꞌi nën quën, itopi.

5 Co iinpi tari tërantaꞌ natëyátërapihuëꞌ niꞌton, napo topi. Inapita nontaton, 
itapon:

6  —Pahua narin casoꞌ pacaꞌhuasoꞌ. Canpi taso nipirinhuëꞌ onpo ro sona 
yapaꞌpatamaꞌ, noya pacoꞌ. 7 Canpitasoꞌ piyapiꞌsaꞌ co noꞌhuirinënquëmahuëꞌ. 
Caso nipirinhuëꞌ noꞌhui ri naco. “Co noyahuëꞌ ninamaꞌ,” itëra huëso marëꞌ 
noꞌhui ri naco. 8  Napoaton paatomaꞌ, niyon ton piso tahuëri naꞌhuëcoꞌ. Co ipora 
paꞌsarahuëꞌ. Pahua narin pacaꞌhuasoꞌ, itërin.

9 Ina tosa huaton, ina quëran chin yaꞌhuë rarin.

Quisosontaꞌ Cotia parti paꞌninsoꞌ
10  Iinpita nani paꞌpa chi nara, Quisosontaꞌ paꞌnin niyon ton piso tahuëri 

naꞌhuë caso marëꞌ. Paꞌpirinhuëꞌ, co piyapiꞌsaꞌ niꞌtë ran ta paquë paꞌninhuëꞌ. 
Poꞌoana quëran pochin paꞌnin. 11 Inaquë cotioroꞌsari yonisápirinahuëꞌ.

—¿Intohuataꞌ Quisoso ipora? tosapi.
12  Nisha nisha yonquiatonaꞌ, ninon topi. “Inasoꞌ noya quëmapi,” topi aꞌna‑

quën. Aꞌna pi taso nipirinhuëꞌ taponaꞌ: “Co noyahuëꞌ. Yanonpintërinpoaꞌ,” topi.
13  Napopirinahuëꞌ, huaꞌanoꞌsaꞌ tëꞌhuatatonaꞌ, poꞌoana quëran ninon topi.
14 Simana huan cana Quisoso Yosë chino to piso pëiquë paꞌnin. Inaquë aꞌchi‑

narin. 15 Cotioroꞌsaꞌ natanahuatonaꞌ, paꞌyanpi.
—¿Onporahuatontaꞌ iso quëmapi co naꞌcon quirica nitotaponahuëꞌ, noyá 

nito tërin? topi.
16  Napo hua chi nara, Quiso sori itapon:
—Co caora yonqui nëhuë quëran aꞌchinahuëꞌ. Tata Yosë aꞌpaimarincosoꞌ 

shaꞌhui to hua chin cora, cantaꞌ aꞌchi na rahuë. 17 Canca nëma quëran huarëꞌ Yosë 
yanatëhuatamaꞌ, noꞌtë quën anitotarinquëmaꞌ: “Co inaora yonquinën quëran 
aꞌchininhuëꞌ. Yosë nanamën chachin aꞌchi narin,” tosaramaꞌ. 18  Aꞌnaquënsoꞌ 
inahuara yonqui nëna quëran aꞌchinpi. Piya piꞌsari paꞌya ta caiso marëꞌ napopi. 
Casoꞌ nipirinhuëꞌ Yosëí chin yonquiato, noꞌtë quën aꞌchi nahuë. Inaí chin 
paꞌyatacaisoꞌ yaꞌhuërin, tënahuë. Co nonpintëranquëmahuëꞌ. 19 Moisësë iráca 
pënëntopirinhuëꞌ, co aꞌna yan quëma tërantaꞌ natëramahuëꞌ. ¿Onpoatontaꞌ 
yatë pa ra maco? itërin.

20 —¡Quëmasoꞌ sopai yaꞌcoan can të rin quën niꞌton, huaꞌ yan tëran! ¿Intaꞌ yatë‑
pa rin quën? itopi.

21  —Chinoto tahuëri aꞌna quëmapi anoya të rahuë. “Chinoto tahuëri 
nipirinhuëꞌ, co chinotërinhuëꞌ,” taꞌtomaꞌ, canpitasoꞌ paꞌyanamaꞌ. 22  Niꞌcochi. 
Co canp ita  tërantaꞌ yaꞌipi chinoto tahuëri chinotëramahuëꞌ. Iráca 
shimashonëmaꞌ shaꞌhuitërinënquëmaꞌ marca acocasoꞌ. “Huiꞌnan pita posa 
tahuëritohuachinaꞌ, marca acotocoꞌ,” itërinpoaꞌ Moisësëntaꞌ. Posa tahuëri 
nani hua china, marca acotëramaꞌ. Chinoto tahuëri nisapirinhuëꞌ, acotëramaꞌ. 
23  Chinoto tahuëri niponahuëꞌ, marca niacotëramaꞌ. Moisësë pënëntërinsoꞌ 
natë ca so marëꞌ naporamaꞌ. Inapoapomarahuëꞌ, ¿onpoatomataꞌ nipa chin 
chinoto tahuëri piyapi anoyatërahuëso marëꞌ noꞌhui ra maco? 24 Ama quëna na‑
ma so rá chin yonquiatomaꞌ, shaꞌhuirapicosohuëꞌ. Yonqui nënpoa quëran huarëꞌ 
Yosë niꞌsarinpoaꞌ. Ina nitotatomaꞌ, noꞌtë quën yonquicoꞌ, itërin Quiso sori.

Cristo inápa quëran oꞌmarinsoꞌ
25 Ina quëran yaꞌhuë hua noꞌsari Quisoso quënanahuatonaꞌ, ninon topi.
—¿Isona quëmapi yatëpapisoꞌ ti? 26 Niꞌcochi. Aꞌnin quë chin aꞌchinapirinhuëꞌ, 

co incari tërantaꞌ noꞌhuirinhuëꞌ. Huaꞌanoꞌsarintaꞌ natëtonaꞌ: “Inasoꞌ Cristo, 
Yosëri aꞌpaimarinsoꞌ,” ¿tomarai huachi ti? nitopi.

27 —Napochináchin, nipirinhuëꞌ Quisoso intohua quëran sona huëꞌninsoꞌ 
nitotërëhuaꞌ. Cristoso huëꞌ pa chin intohua quëran sona huëꞌninsoꞌ, co insonta 
nitotarinhuëꞌ, nitopi.

28  Quiso soso nipirinhuëꞌ, Yosë chino to piso pëiquë chiní quën itaantarin:
—¿Nohui të ra maco ti? Intohua quëransoꞌ huëꞌnahuësoꞌ nitotapomarahuëꞌ, 

co tëhuën  cha chin nohuitëramacohuëꞌ. Co caora nohuanto, oꞌmarahuëꞌ. 
Yosë nohuanton, oꞌma rahuë. Inasoꞌ noꞌtë quën nonin. Nipirinhuëꞌ, inantaꞌ 
co nohu itë ramahuëꞌ. 29  Caso nipirinhuëꞌ ina nohui të rahuë. Inatohuaꞌ 
yaꞌhuëpirahuëꞌ, isoroꞌpaquë aꞌpai ma rinco, itërin.

30  Ina topa china, huaꞌa noꞌ sari tashinan pëiquë poꞌmo caiso marëꞌ 
yamápirinahuëꞌ, Yosë nohuanton, co chiminacasoꞌ naniyátërarinhuëꞌ niꞌton, 
co mápihuëꞌ. 31 Huaꞌanoꞌsarisoꞌ noꞌhuipirinahuëꞌ, naꞌa piya piꞌsari Quisoso 
yana tëpi.

—Cristo oꞌma hua chin, iso quëmapi quëran naꞌcon naꞌcon taꞌmaꞌ ¿Yosë 
pochin niquimarëꞌpo ti? topi.

Tashinan pëiquë yapoꞌmopisoꞌ
32  Ina pochin ninontopisoꞌ, parisioroꞌsaꞌ natan topi. Natantahuatonaꞌ, 

corto huaꞌanoꞌsarë chachin ponisiaroꞌsaꞌ aꞌpapi Quisoso maca caiso marëꞌ. 
33  Huëꞌpirinahuëꞌ, Quiso sori itërin:

—Co huaꞌquiꞌ canpi ta roꞌco yaꞌhuapohuëꞌ. Paꞌmia ta rahuë. Yosë nohuanton, 
oꞌma rahuë. Inaquë chachin panan ta rahuë. 34 Naporoꞌ yonípiramacohuëntaꞌ, 
co quënanaramacohuëꞌ. Insë quë sona paꞌpato canpitasoꞌ co nanitaramahuëꞌ 
pacacamasoꞌ, itërin.

35 Huaꞌa noꞌsa capini ninon topi.
—¿Intohuat aꞌ yapaaton naporinsoꞌ? “Co quënanaramacohuëꞌ,” tënin. 

Nisha piyapiꞌsaꞌ yaꞌhuëpi parti aꞌna quën cotioroꞌsaꞌ yacapatonpi. Inaquë 
paaton,  ni sha piyapiꞌsaꞌ aꞌchin tapon nimara. 36  ¿Maꞌtaꞌ tapon naporin? 
“Yonípiramacohuëntaꞌ, co quënanaramacohuëꞌ. Insë quë sona paꞌnahuëquë co 
canpitasoꞌ nanitaramahuëꞌ pacacamasoꞌ,” toconin, nitopi.

Nanpirin iꞌsha
37 Pita taꞌhuantërinsoꞌ tahuëri naꞌcon naꞌcon yonquipisoꞌ niꞌton, notohuaroꞌ 

piyapiꞌsaꞌ niyon tonpi. Naporoꞌ Quiso sori huani ra huaton, chiní quën itapon:
—Yamo ro rëso pochin cancantohuatamaꞌ, huëcoꞌ imaco sano cancan ta maso 

marëꞌ. 38  Natë hua ta maco, canca në maquë nanpirin iiꞌ yaꞌhuëtarinquëmaꞌ. 
Pancaiꞌ noꞌpa quëran pipi rinso pochin canca në maquë yaꞌhuë rápon. Yosë 
quiri ca nënquë naporin, itërin.

39  Quisoso imapatëhuaꞌ, Ispi rito Santo yaꞌcoancantarinpoaꞌ. Ina 
yonquiaton, napo tërin. Naporoꞌ Quisoso co inápaquë pantayátërarinhuëꞌ. 
Napoaton co Ispi rito Santori piyapiꞌsaꞌ noyá yaꞌcoancanchátërarinhuëꞌ. (Ina 
yaꞌcoancantohuachinpoaꞌ, naꞌcon catahuarinpoaꞌ noya cancan ta caso marëꞌ. 
Ina quëran aꞌnapitantaꞌ Yosë anohuitarihuaꞌ, tapon naporin.)

Nisha nisha yonquipisoꞌ
40 Quisoso naporinsoꞌ natanahuatonaꞌ, nisha nisha yonquipi.
—Tëhuën cha chin isosoꞌ pënën to naꞌpi ninarëhuasoꞌ, topi.
41 —Cristo mini tënahuë, tënin aꞌna quën.
—Co inahuëꞌ nimara. Cristo napo rini co Cariria parti quëran huëꞌitonhuëꞌ. 

42  ¿Coꞌta “Tapicoꞌ shiin niꞌton, ina nina no nënquë chachin nasi tapon? Pirinquë 
nasi tapon,” tënin Yosë quiri ca nënquë, topi aꞌnaquëontaꞌ.

43  Ina pochin ninontatonaꞌ, nisha nisha yonquipi. 44 Aꞌnaquënintaꞌ tashinan 
pëiquë poꞌmo caiso marëꞌ yamápirinahuëꞌ, co mápihuëꞌ.

Huaꞌanoꞌsaꞌ co natëpisohuëꞌ
45 Ina marëꞌ ponisiaroꞌsaꞌ nani aꞌpapi. Huaꞌa noꞌ sari chachin aꞌpapirinahuëꞌ, 

topinan huënan tapi.
—¿Onpoatomataꞌ co manamahuëꞌ? itopi.
46  —¡Co insontaꞌ ina pochin aꞌchinchininhuëꞌ! itopi.
47 Ina quëran parisioroꞌsari itaponaꞌ:
—Nani nonpintërinquëmaꞌ niꞌton, ¿canpitantaꞌ natëramaꞌ paꞌ? 48  Niꞌcochi. 

Co inso h uaꞌa noꞌ sari tërantaꞌ ina natërinhuëꞌ. Parisioroꞌsacointaꞌ co 
natëraihuëꞌ. 49 Topinan piya piꞌsa ria chin natëpirinahuëꞌ, inapitasoꞌ co Moisësë 
pënëntërinsoꞌ nitotopihuëꞌ niꞌton, Yosëri anaꞌin tarin, tënai, itopi.

50 Nicotimontaꞌ inaquë yaꞌhuërin, iꞌhuapoꞌ tashiꞌ Quisoso nicapon paꞌninsoꞌ. 
Inantaꞌ cotio huaꞌan niꞌton, itapon:

51 —Moisësë pënëntërinsoꞌ natërëhuaꞌ. Nani pënëninpoaꞌ. “Ama topinan 
quëran anaꞌintocosohuëꞌ. Noꞌtë quën nito taquë huarëꞌ anaꞌintacasoꞌ yaꞌhuërin,” 
tënin. Napoaton canpoantaꞌ Quisoso aꞌchininsoꞌ natahuanꞌ. Naporinsontaꞌ 
nitotahuaꞌ. Co topinan quëran anaꞌintacasoꞌ yaꞌhuërinhuëꞌ, tënahuë, itërin.

52  —¿Quëmantaꞌ Cariria parti quëran huëꞌnan? Yosë quiri canën nontëquëꞌ. 
Pënën to naꞌpi co onporontaꞌ Cariria quëran huëcaponhuëꞌ, itopi.

Oshahuanaꞌpi shaꞌhuirapipisoꞌ

[53  Ina quëran piyapiꞌsaꞌ yanquëërahuatonaꞌ, yaꞌhuëpiꞌpaꞌ paan tapi.

8  1 Quiso soso nipirinhuëꞌ Oriposë panënquë paꞌnin. 2  Tahuë ri rinquë 
tashiramiachin Yosë chino to piso pëiquë paan tarin. Naꞌa piyapiꞌsaꞌ huëꞌpi 

ina nat a n a caiso marëꞌ. Inaquë huën së ra huaton, aꞌchinapirinhuëꞌ, 3  Cotio 
maistroꞌsaꞌ, parisioroꞌsaꞌ, inapita huëcatonaꞌ, aꞌna sanapi quëpi. Soꞌya huan 
nipirinhuëꞌ, nisha quëma piri ichi huëꞌërin. Nani quënanpi niꞌton, masahuatonaꞌ, 
Quiso soquë quëpi. Sanapi huancánachin ahuanirahuatonaꞌ, Quisoso itaponaꞌ:

4 —Maistro, iso sanapi soꞌya huan nipirinhuëꞌ, nisha quëma piri ichi huëꞌërin, 
quënana i. 5  Iráca Moisësë pënëninpoaꞌ. “Monshi huan pi so pita naꞌpiquë 
tëꞌyaratomaꞌ, tëpacoꞌ,” tënin. ¿Maꞌtaꞌ tënan quëma ipora? ¿Tëpaꞌii ti? itopi.

6  Quisoso atëhuërahuatonaꞌ shaꞌhui ra pi caiso marëꞌ nata napi. Quiso soso 
nipirinhuëꞌ iꞌcho ra huaton, imirin quëran noꞌpaquë ninshitarin.

7 —¿Maꞌtaꞌ onpo chii? Shaꞌ hui tocoi, itan ta hua chi nara, huanian tarin.
—Noyahuaꞌ. Inson quëma tërantaꞌ co piꞌpian tërantaꞌ oshahuanpatamahuëꞌ, 

inariꞌton naꞌpiquë tëꞌya rain, itërin.
8  I na quëran iꞌchoan ta ra huaton, noꞌpaquë ninshitaantarin. 9  Ina 

natanahuat onaꞌ, aꞌnaya aꞌnaya paꞌpi. Masho roꞌsaꞌton paꞌpi. Ina quëran 
aꞌnaya aꞌnaya paꞌpi. Yaꞌi piya paꞌpa chi nara, sanapiíchin huaniárin. 10 Quisoso 
huanian ta ra huaton, itapon:

—¿Inso huachi, imoya, quëmapiꞌsaꞌ yaanaꞌintërinënquënsoꞌ? ¿Co huachi 
yaanaꞌintërinënquënhuëꞌ? itërin.

11 —Nani paꞌpi Sinioro, itërin.
—Co carinquëontaꞌ yaanaꞌintëranquënhuëꞌ. Paaton, ama huachi aquëtëꞌ 

oshahuaantaquësohuëꞌ. Noya niquë huachi, itërin. Napo to hua china, paꞌnin.]

Quisoso aꞌpintërinpoasoꞌ
12  Ina quëran piyapiꞌsaꞌ aꞌchin tan tarin.
—Casoꞌ aꞌpintatë pochin nicato, yaꞌipi piyapiꞌsaꞌ noꞌtë quën anito ta rahuë. 

Imapa t a m aco, co huachi tashinan pochin cancantaramahuëꞌ. Tahuëri 
pochin cancantaramaꞌ. Ina pochin cancantohuatamaꞌ, Yosë nohuitatomaꞌ 
nanpimiataramaꞌ. 13  Pari sio roꞌsari natanahuatonaꞌ, itaponaꞌ:

—Quëmao ra yonquinën quëran naporan. Co natëcaꞌhuainquënsoꞌ 
yaꞌhuërinhuëꞌ, itopi.

14  —Caora yonqui nëhuë quëran napopirahuëꞌ, tëhuën cha chin noꞌtë quën 
nonahuë. Intohua quëran sona oꞌmarahuësoꞌ nito të rahuë. Aꞌna tahuëri inatohua 
chachin panan ta rahuë. Casá chin ina nito të rahuë. Canpi taso nipirinhuëꞌ co 
nitotëramahuëꞌ. Napoaton natëcamacosoꞌ yaꞌhuërin. 15 Canpitasoꞌ piyapiꞌsaꞌ 
inahuar a y onqui piso pochin napoonin yonquirapitomaco shaꞌhuiramaꞌ. 
Caso ni pir inhuëꞌ, co insonta ina pochin yonquirapito shaꞌhuirahuëꞌ. 
16  Shaꞌhuihuatëraso napoaponahuëꞌ, noꞌtë quën shaꞌ hui rahuë. Co casá chin 
shaꞌhui rahuëꞌ. Tatahuëntaꞌ ina pocha chin yonquiaton shaꞌhuitarinquëmaꞌ. 
Ina aꞌpai ma rinco. 17 Moisësë pënëntërinsoꞌ yaꞌhuëtërinquëmaꞌ. Inaquë iráca 
ninshi tërin. “Aꞌna piya piá chin shaꞌhui hua china, nonpiá mara. Nipirinhuëꞌ, catoꞌ 
piyapi inacha chin shaꞌhuihuachinaꞌ, naporo huarëꞌ natëtacasoꞌ yaꞌhuërin,” 
tënin. 18  Carinquëmaꞌ nani shaꞌhuitaranquëmaꞌ. Tatahuëntaꞌ inacha chin 
anitotarinquëmaꞌ. Ina aꞌpai ma rinco, itërin Quiso sori.

19 —¿Insëquëtaꞌ tataparin? itopi.
—Canpit aso ꞌ co ina nohuitëramahuëꞌ. Cantaꞌ co tëhuën cha chin 

nohuitëramacohuëꞌ. Nohui të ra maco napo rini, tatahuëntaꞌ nohuichitomahuëꞌ, 
itërin.

20  Yosë chino to piso pëiquë aꞌchin taton, napo tërin. Coriqui cacon notë‑
nanquë aꞌchin tarin. Yosë nohuanton, co chiminacasoꞌ naniyatërarinhuëꞌ. 
Napoaton co insoari tërantaꞌ maninhuëꞌ.

Quisoso paꞌmiatarinsoꞌ
21 Ina quëran itan tarin:
—Aꞌna tah uëri paꞌmia ta rahuë. Naporoꞌ yonípiramacohuëntaꞌ, co 

quënanara macohuëꞌ. Osha në ma rëꞌquëma chachin chiminaramaꞌ. Insë‑
quë sona paꞌpato, co canpitasoꞌ nanitaramahuëꞌ pacacamasoꞌ, itërin. 22  Ina 
natanahuatonaꞌ, cotioroꞌsaꞌ ninon topi.

—¿Maꞌtaꞌ tapon naporin? “Insë quë sona paꞌpato, co nanitaramahuëꞌ 
pacacamasoꞌ,” itërinpoaꞌ. ¿Yanitëpamara ti? nitopi.

23  —Canpitasoꞌ isoroꞌpaquë yaꞌhuatomaꞌ, aꞌna pita piya piꞌsa pochin 
yonquiramaꞌ. Caso nipirinhuëꞌ inápa quëran oꞌma rahuë niꞌto, Yosë pochin 
yonqui ra huë. 24  Napoaton napotëranquëmaꞌ. Caso iráca quëran huarëꞌ 
yaꞌhuato,  yaꞌhuë mia ta rahuë. Co natëhuatamacohuëꞌ, osha në ma rëꞌquëma 
chachin chiminaramaꞌ, itërin.

25 Napo hua china:
—¿Inquëntaꞌ quëmasoꞌ? itopi.
—Nani iráca quëran huarëꞌ shaꞌhuitëranquëmaꞌ. Ca inaco tënahuë. 26 Canpi‑

taso co noyahuëꞌ ninama niꞌton, naꞌcon shaꞌhui taꞌhuan quë maso yaꞌhuërin. 
Aꞌpaimarincosoꞌ noꞌtë quë ná chin nonin. Ina shaꞌhui to hua chin cora nata nato, 
ina chachin shaꞌhuitaranquëmaꞌ, tënin.

27 Tata Yosë tapon naporinsoꞌ co nitotopihuëꞌ.
28  —Yosë quëran quëma pico niporahuëꞌ, coro sëquë achin pia ri naco. Naporo 

huarëꞌ ca yaꞌhuëmiatarahuësoꞌ nohui ta ra maco. Napo ra huaton: “Tëhuën cha‑
chin co inaora yonquinën quëran aꞌchininhuëꞌ. Paꞌpini aꞌchin të rinso chachin 
aꞌchinin,” tosaramaꞌ. 29 Tatahuë aꞌpai ma rinco niꞌton, caꞌta ninco. Ina nohuan‑
të rin so rá chin noꞌtë quën natë rahuë niꞌton, co patarincohuëꞌ, itërin.

30 Itohua china, naꞌa piya piꞌsari “Noꞌtë quën nontërinpoaꞌ,” taꞌtonaꞌ, natëpi.

Sopairi camairinsoꞌ
31 Ina quëran nasha imarin so pita itan tarin:
—Carinquëmaꞌ aꞌchintëranquëmasoꞌ noya natëhuatamaꞌ, noya imasa‑

ra maco. 32  Imamia to hua ta maco, noꞌtë quën yonquiaramaꞌ. Co insontaꞌ 
camaiarinquëmahuëꞌ, itërin.

33 —Quiyasoꞌ Apraan shin pi tacoi. Co onporontaꞌ aꞌna pita camairinacoihuëꞌ. 
¿Onpoatontaꞌ: “Co insontaꞌ camaiarinquëmahuëꞌ,” itërancoi? itopi.

34  —Noꞌtë quën itëranquëmaꞌ. Co noyahuëꞌ nipatamaꞌ, sopai huaꞌan 
camaiarin quëmaꞌ. Piya pi nën pita pochin nisaramaꞌ. Co canpi taora 
nanitaramahuëꞌ oshanëmaꞌ naniantamasoꞌ. Sopai camaihuachinquëmaꞌ, 
co noyahu ëꞌ nisaramaꞌ. 35  Niꞌcoꞌ. Patron yaꞌhuë rinquë piya pinën co 
yaꞌhuëmiatërinhuëꞌ. Patro nëni nohuan to hua china, ocoian tarin. Huiꞌ ninso 
nipirinhuëꞌ yaꞌhuë mia tarin. 36  Yosë huiꞌ ninco niꞌto, catahuahuatënquëmaꞌ, 
chaꞌë sa ra maꞌ.  Co huach i  in sontaꞌ  camaianta r inquëmahuëꞌ. 
37 Canpitasoꞌ Apraan shinpitanquëmaꞌ nipomarahuëꞌ, yatë pa ra maco. 
Aꞌchintop iranquëmahuëꞌ, nonahuësoꞌ co yanatëramahuëꞌ. 38  Tatahuë 

anitotërincosoꞌ natëto shaꞌhuitaranquëmaꞌ. Canpi taso nipirinhuëꞌ, maꞌsona 
tata nëma pochin nininsoꞌ camai hua chin quë mara, natëramaꞌ, itërin Quiso sori.

39 —Apraan mini quiyaso tata në huëi, itopi.
—Apraan pochin cancantëramaꞌ napo rini, ina pochin noya niitomahuëꞌ. 

40 Yosë anito të rin coso chachin noꞌtë quën shaꞌhuitopiranquëmahuëꞌ, yatë pa‑
ra maco. Apraansoꞌ co ina pochin yonquirinhuëꞌ. Yosë nanamën noya natërin. 
41 Canpi taso nipirinhuëꞌ tata nëma pochin nininsoꞌ nonanamaꞌ, itërin.

—Co quiyasoꞌ maꞌpapiaꞌhuaroꞌsacoihuëꞌ. Yosë chachin tata në huëi. Inasá‑
chin natërai, itaantapi.

42  Napo to hua chi nara:
—Yosësoꞌ ta tanëmaꞌ napo rini, nosoroꞌitomacohuëꞌ. Yosë quëran 

oꞌma rahuë.  Co caora nohuanto, oꞌmarahuëꞌ. Yosë aꞌpai ma rinco. 
43   Aꞌchintopiranquëmahuëꞌ, ¿onpoatomataꞌ co natanamacohuëꞌ? Co 
natëtochináchinhuëꞌ cancantëramaꞌ niꞌton, co nanitëramahuëꞌ natanamacosoꞌ 
tënahuë. 44 Sopai huaꞌan mini tataparinquëmasoꞌ. Ina pochin cancantatomaꞌ, 
inasá chin natëaramaꞌ. Iráca quëran huarëꞌ piyapiꞌsaꞌ tëpa naꞌpi inasoꞌ. Co noꞌtë‑
quën nitononinhuëꞌ niꞌton, co piꞌpisha tërantaꞌ natëcasoꞌ yaꞌhuërinhuëꞌ. Paꞌpi 
nonpintëꞌ inasoꞌ. Inachin, nonpi na ca so rá chin cancan tërin. Ina nohuanton, 
nonpinëꞌ. 4 5  Noꞌtë quën pënënanquëmaꞌ niꞌton, co yanatëramacohuëꞌ. 
46  ¿Inquëmataꞌ nanitëramaꞌ noꞌtë quën shaꞌhuirapiamacosoꞌ? “Co noyahuëꞌ 
nicaton, os ha huanan,” itohua ta maco, nonpinaramaꞌ. Casoꞌ noꞌtë quën 
nontaranquëmaꞌ, nipirinhuëꞌ, ¿onpoatomataꞌ co natëramacohuëꞌ? tënahuë. 
47 Yosë piya pi nën pita ina nanamën noya natanpi. Canpi taso nipirinhuëꞌ co 
Yosë piyapinënquëmahuëꞌ niꞌton, co yanatanamahuëꞌ, itaantarin Quiso sori.

Coꞌhuara Apraan nasichatërasohuëꞌ, Quisoso yaꞌhuërinsoꞌ
48  Ina natanahuatonaꞌ huaꞌa noꞌ sari itan tapi:
—¿Coꞌta quëmasoꞌ Samaria piya pin quën? tënai. “Sopai yaꞌcoan can të rin‑

quën niꞌton, huaꞌ yan tëran,” topa tëira, noꞌtë quën napo të rain quën, itopi.
49 —Co sopai yaꞌcoancantërincohuëꞌ. Tatahuë noya nicato natë rahuë. Canpi‑

taso nipirinhuëꞌ nocanatomaco, pino ra maco. 50  Co noya niꞌpiramacohuëꞌ, 
co ina yonquirahuëꞌ. Yosësoꞌ noya niꞌninco. Inasoꞌ coisë pochin nicaton, 
noꞌtë quë ná chin yonquirin. 51 Noꞌtë quën itaranquëmaꞌ. Natë hua ta maco, co 
chiminaramahuëꞌ, itërin Quiso sori.

52  —Sopai mini nani yaꞌcoan can të rin quën. Co huachi yonquiranhuëꞌ. 
Apraan nani  chiminin. Pënëntonaꞌpiroꞌsantaꞌ chiminpi antaꞌ. Quëmaso 
nipirinhuëꞌ : “Natë hua ta maco, co chiminaramahuëꞌ,” itërancoi. 53  Tata 
Apraan, pënëntonaꞌpiroꞌsaꞌ, inapita chiminpi. ¿Inapita quëran quëmasoꞌ 
chini chiní quën nanan tëran ti? ¿In pochintaꞌ cancan taton, naporan? itaantapi 
cotioroꞌsari.

54  —Casá chin “Noyaco,” tënahuë napo rini, topinan quëran napoꞌitohuëꞌ. 
Nipirinhuëꞌ, Tata Yosë noya niꞌninco. Canpitantaꞌ: “Ina chino tërai,” tënamasoꞌ. 
55  Co inasoꞌ nohuitopiramahuëꞌ, casoꞌ nohui të rahuë. Yaꞌipi noninsoꞌ natë‑
rahuë. “Co nohuitërahuëꞌ,” tënahuë napo rini, canpita pocha chin cantaꞌ 
nonpiintohuëꞌ. 56 Tata Apraan yonqui rinco. “Aꞌna tahuëri Yosëri aꞌpaimarinsoꞌ 
oꞌma rarin,” taꞌton, noya cancan tërin. Nani niꞌninco niꞌton, noya cancan tërin, 
itërin Quiso sori.

57 —Co quëmasoꞌ aꞌnatërápo shonca piꞌipichátëraponahuëꞌ, ¿Apraan niꞌnan 
ti? itopi.

58  —Noꞌtë quën shaꞌhuitëranquëmaꞌ. Coꞌhuara Apraan nasichatërasohuëꞌ, 
casoꞌ yaꞌhuá rahuë, itërin.

59 Ina quëran naꞌpiroꞌsaꞌ masahuatonaꞌ, yatëꞌ ya rapi. Quiso soso nipirinhuëꞌ 
naꞌpi ra huaton, Yosë chino to piso pëi quëran pipirin.

Somaraya anoyatërinsoꞌ

9  1 Quisoso paꞌsa huaton, aꞌna quëmapi quënan conin, soma raya nininsoꞌ. 
Huaꞌhua tërin quëran huarëꞌ co mantaꞌ niꞌtërinhuëꞌ. 2  Caꞌta noꞌsa nën pi‑

tacoi imarai niꞌton, quiyantaꞌ niꞌnai.
—¿Onpoatontaꞌ Maistro iso quëmapi soma raya nasi tërin? ¿Inaora oshanën 

marëꞌ nica? ¿Aꞌshin, paꞌpin, inapita osha nëna marëꞌ nica? Shaꞌ hui tocoi nito‑
chii, itërai.

3  —Co inso oshanën marëꞌ ina pochin nasitërinhuëꞌ. Yosë nohuanton, ina 
pochin huaꞌhua tërin. Anoya ta caso marëꞌ naporin. Piyapiꞌsaꞌ niꞌpachinaꞌ, 
naꞌcon naꞌcon Yosë yonquiapi. “Ma noyacha Yosësoꞌ nani ta parin paya,” 
tosapi. 4 Ipora chachin cata hua rahuë. Yosë natëto, ina marëꞌ saca ta rahuë. Co 
huaꞌquiꞌ isoroꞌpaquë yaꞌhuarëhuahuëꞌ. Aꞌna tahuë riá chin pochin yaꞌhuërëhuaꞌ. 
Shia ra huaton tashi hua chin, co huachi nanitarihuahuëꞌ maꞌsha nicacasoꞌ. 
5 Isoroꞌpaquë yaꞌhua soco, aꞌpin të rinso pochin yaꞌipi piyapiꞌsaꞌ noꞌtë quën anito‑
të rahuë, itërincoi.

6  Ina quëran noꞌpaquë ipirahuaton, ashipirotërin. Ina quëran ina masa‑
huaton, soma raya pashi ra ya tërin.

7 —Paaton Siroiquë nipaꞌmorayaquëꞌ, itërin. Siroisoꞌ: “Aꞌparinsoꞌ,” tapon 
naporin.

Itohua china, paꞌnin. Inaquë nipaꞌmorayahuachina, noya niꞌtërin. Noya 
niꞌta huaton, yaꞌhuërinꞌpaꞌ paꞌnin huachi.  8  Yaꞌca riya yaꞌhuë pi so pi tari 
quënanahuatonaꞌ, paꞌyanpi. Nani huaꞌquiꞌ huën sëaton, coriqui maꞌpa tërin. 
Soma raya niꞌton, topinan quëtopi. Napoaton naꞌa piya piꞌsari nohui topi. Inapi‑
tari quënanahuatonaꞌ, ninon topi.

—¿Isona quëmapi iꞌhua coriqui maꞌpatërinsoꞌ ti? nitopi.
9 —Ina mini, tënin aꞌna quën.
—Ina pochin yaꞌnopirinhuëꞌ co inahuëꞌ topiraihuëꞌ, topi aꞌnaquëontaꞌ.
—Ca mini, co nishacohuëꞌ, tënin quëmapisoꞌ.
10 —¿Onporahuatontaꞌ iporasoꞌ noya niꞌtëran? itopi.
11 —Aꞌna quëmapi Quisoso itopisoꞌ noꞌpa ipita huaton, shipiroꞌ ninin 

quëran, pashi ra ya të rinco. Ina quëran shaꞌhui të rinco: “Paaton Siroiquë 
nipaꞌmorayaquëꞌ,” itërinco. Inaquë paꞌsa huato, nipaꞌmorayahuatëra, niꞌtë‑
rahuë, itërin.

12  —¿Intohuataꞌ ipora inasoꞌ? itopi.
—Ahuën. Co casoꞌ nitotërahuëꞌ, tënin.

Huaꞌanoꞌsari natanpisoꞌ
13  Napo hua china, Parisioroꞌsataquë quëpapi. 14 Chinoto tahuëri nipirinhuëꞌ 

Quiso sori noꞌpa ipita huaton, shipiro nininquë pashirayatahuaton, anoya ra ya‑
tërin niꞌton, inaquë quëpapi. 15 Pari sio roꞌsari quënanahuatonaꞌ, itopi:

—¿Onpotahuatënquëntaꞌ anoya ra ya të rin quën? itopi.
—Shipi roquë pashi ra ya të rinco. Nipaꞌmorayarahuatëra, noya niꞌtë rahuë, itërin.
16  —Niꞌquëchi. Chinoto tahuëri nipirinhuëꞌ, co Quisoso chinotërinhuëꞌ. 

Napoaton co Yosë quëran oꞌmarinhuëꞌ, topi aꞌna quën.
—¿Onpor ahu atontaꞌ nipa chin nani tërin soma raya aꞌna roá chin 

anoyatacasoꞌ? Osha huan napo rini, co nanitapaitonhuëꞌ, topi aꞌnaquëontaꞌ. 
Nisha nisha yonquipi. 17 Napoaton quëmapi itantaponaꞌ:

—Nani anoya ra ya të rin quën niꞌquëhuarëꞌ, ¿maꞌtaꞌ quëma yonquiran? itopi.
—Yosëri acorin pënën ta caso marëꞌ tënahuë, itërin.
18  Huaꞌa noꞌ saso nipirinhuëꞌ co natëpihuëꞌ. “Iso quëmapi co soma raya 

huaꞌhuataponahuëꞌ, nonpiá mara,” topi. Napoaton aꞌshin, paꞌpin, inapita 
amatopi nata na caiso marëꞌ. 19-20 Huëꞌ pa chi nara, natanpi:

—¿Isoꞌ huiꞌnan, soma raya huaꞌhuatërinsoꞌ? itopi. Itohua chi nara:
—Ina mini huiꞌ nahuë. Soma raya huaꞌhua tërin, itërin.
—¿Onporahuatontaꞌ iporasoꞌ noya niꞌtërin? itopi.
21 —Co quiyasoꞌ nitotëraihuëꞌ. ¿Incarisoꞌ anoya ra ya to mara? Nani masho‑

tërin. Ina natancoꞌ shaꞌhuichinquëmaꞌ, tënin paꞌpin.
22  Cotio huaꞌanoꞌsaꞌ tëꞌhua taton, napo tërin. Iꞌhua chachin huaꞌa noꞌsa capini 

ninon topi  Quisoso imarin so pita anaꞌin ta caiso marëꞌ. “Quisososoꞌ Cristo 
chachin,” topachinaꞌ, ocoiaꞌahuaꞌ. Ocoihuatëhuaꞌ, co huachi nanitapihuëꞌ 
niyon ton piso pëiquë huëcacaisoꞌ, nitopi. 23  Napoaton: “Nani masho tërin. Ina 
natancoꞌ,” itërin paꞌpini.

24 Ina quëran huiꞌnin amatan tapi.
—Yosë niꞌsa rin quën niꞌquëhuarëꞌ, noꞌtë quën shaꞌ hui tocoi. Quisososoꞌ co 

noyahuëꞌ niꞌton, osha huanin, tënai, itopi.
25  —Ahuën. Osha hua mara. Co ina nitotërahuëꞌ. Nipirinhuëꞌ, anoya ra ya‑

të rinco. Iꞌhua co mantaꞌ quënantopirahuëꞌ, nani noya niꞌtë rahuë. Inaí chin 
nito të rahuë, itërin.

26 —¿Maꞌtaꞌ onpo ta hua tën quën, anoya ra ya të rin quën? itaantapi.
27 —Nani shaꞌhuitopiranquëmahuëꞌ, co yanatëramacohuëꞌ. ¿Onpoatomataꞌ 

naquë ran chin yana tan ta ra maco? ¿Canpitantaꞌ Quisoso yaimaramaꞌ ti? itërin.
28  Napo hua china, chiní quën noꞌhuipi.
—Quëmar i i masaran. Co quiyasoꞌ nohuantëraihuëꞌ. Moisësë imarai. 

29 Yosëri iráca Moisësë nontërin. Quiso soso nipirinhuëꞌ intohua quëransoꞌ 
huëꞌ mara. Co nitotëraihuëꞌ, itopi.

30  —¡Maꞌpi tacha tënama paya! Intohuaransona huëꞌ ninso canpi taso 
co nito top iramahuëꞌ, casoꞌ anoya ra ya të rinco. 31  Osha hua noꞌsari Yosë 
nonto hua  china, co natanatonhuëꞌ, co catahuarinhuëꞌ. Nipirinhuëꞌ, Yosë 
chinotohuatëhuaꞌ, noya natëhuatëhuaꞌ, natanarinpoaꞌ. Ina nitotërëhuaꞌ. 
32  Soma raya huaꞌhua to hua china, co onporontaꞌ anoyarayatochinpihuëꞌ. 33  Co 
Yosë quëran oꞌmarinhuëꞌ napo rini, co anoyarayachitoncohuëꞌ, tënahuë, itërin.

34  —Quëmasoꞌ huaꞌhua tapon quëran huarëꞌ oshahuanaponahuëꞌ, 
¿yaaꞌchintërancoi ti? itopi. Ina quëran ocoirahuatonaꞌ, aꞌpapi huachi.

Somaraya pochin nipisoꞌ
35 Huaꞌa noꞌ sari ocoirinsoꞌ natan ta huaton, Quisoso paꞌnin yonípon. Quënan‑

co na huaton, itërin:

—Quëmapi Yosë quëran oꞌmarinsoꞌ ¿natëran ti? itërin.
36 —¿Intaꞌ Sinioro inasoꞌ? Yanatëpirahuëꞌ, itërin.
37 —Nani niꞌnanco. Ca mini, nontaranquënsoꞌ, itërin.
38  —Natë ran quën Sinioro, itahuaton, isonin quëran Quisoso chino tërin. 

39 Napo to hua china, Quiso sori itërin:
—Isoroꞌpaquë oꞌma rahuë piyapiꞌsaꞌ noꞌtë quën shaꞌhui taꞌhuaso marëꞌ. 

Somarayaroꞌsa nipi so pita anoyarayatarahuë. Napoaponahuëꞌ: “Quiyaso noya 
niꞌtërai topisopitasoꞌ, asomarayatë pochin nitarahuë,” itërin.

40 Aꞌna quën parisioroꞌsaꞌ inaquë huanirahuatonaꞌ, Quisoso nata napi.
—¿Napoahuarë quiyanta somarayacoi? itopi.
41 —Somarayanquëma napo rini, co oshahuaintomahuëꞌ. Nipirinhuëꞌ, “co 

quiyaso somarayacoihuëꞌ,” tëna maso marëꞌ oshahuanamaꞌ. Ina marëꞌ Yosë 
anaꞌintarinquëmaꞌ, itërin.

Ohuicaroꞌsa pochin nininsoꞌ

10  1 Ina quëran Quiso sori aꞌchintaantarin.
—Ohui ca roꞌsa naporin quëran aꞌchinchinquëmaꞌ natancoꞌ. 

Ohuicaroꞌsaꞌ aꞌpai caiso marëꞌ paira pipi. Aꞌnaí chin yaꞌcoana yaꞌhuërin. Aꞌna‑
quën huëcaton, co yaꞌcoana quëran yaꞌconinhuëꞌ. Nanpë ra huaton, yaꞌconin. 
Inasoꞌ co huaꞌanënhuëꞌ. Ihuatëꞌ, mata raro, inapita ina pochin yaꞌconpi ohuica 
ihua ta caiso marëꞌ. 2  Huaꞌa nënso nipirinhuëꞌ yaꞌcoana quëran yaꞌco na huaton, 
ohui ca nën pita aꞌpairin. 3  Ina huëꞌpa china, yaꞌcoana aꞌpainaꞌpiri nohui taton, 
iꞌsoa tërin. Ohuicanënpitarintaꞌ natanahuatonaꞌ, nohuianantopi. Aꞌnaya aꞌnaya 
nininën përapachina, co tëꞌhuatatonahuëꞌ, aꞌna roá chin huëꞌpi. Huëꞌ pa chi‑
nara, quëparin panpatëroꞌ capa caiso marëꞌ. 4 Ohui ca nën pita quëpa hua china, 
quëchi të rarin. Noninsoꞌ nohuianantatonaꞌ, imapi huachi. 5  Nisha piya piri 
yaquë pa hua china, co yaimapihuëꞌ. Co noninsoꞌ nohuianantatonahuëꞌ, taꞌa‑
nan pipi, itërin Quiso sori.

6 Iso pënënto nanan shaꞌhuitopirinhuëꞌ, co nitotopihuëꞌ.
—¿Maꞌtaꞌ tapon naporin? itopi.

Quisososoꞌ ohuica huaꞌanën pochin ninin
7 Napoaton itaantarin:
—Tëhuën cha chin casoꞌ yaꞌcoana pochin ninahuë. Ohuica paira pi piquë 

yayaꞌcon pa tëra, yaꞌcoana quëran yaꞌconëꞌ. 8  Coꞌhuara huëꞌshatërasocohuëꞌ, 
naꞌa piyapiꞌsaꞌ aꞌchinpirinahuëꞌ, inapitasoꞌ ihua të roꞌsa pochin nipi. Anisha‑
can can ta caiso marëꞌ aꞌchinpi. Imari na co so pi taso nipirinhuëꞌ, co inapita 
natëpihuëꞌ. 9 Casá chin yaꞌcoana pochin ninahuë. Ca quëran yaꞌconpatamaꞌ, 
chaꞌësaramaꞌ. Ohuicaroꞌsaꞌ pipirahuatonaꞌ, noya cosha topi. Ina quëran 
yaꞌcoan tapi. Inapo cha chin imari na co so pita noya paꞌsapi.

10 Ihuatëroꞌsaꞌ co noyahuëꞌ yonquipi. Ihuatacaisoꞌ, tëpatacaisoꞌ, ataꞌhuantacaiso 
inapita nica cai so rá chin yonquipi. Caso nipirinhuëꞌ oꞌma rahuë imari na co so pita 
Yosë nohui ta caiso marëꞌ. Noya noya nanpi caiso marëꞌ oꞌma rahuë. 11 Casoꞌ ohuica 
huaꞌanën pochin ninahuë. Imari na co so pita noya aꞌpai rahuë. Huaꞌanën noya nipa‑
china, ohui ca nën pita aꞌpaiton, co chiminacasoꞌ tëꞌhuatërinhuëꞌ. Inapo cha chin 
cantaꞌ imari na co so pita marëꞌ chimi na rahuë. 12  Inpria toso nipirinhuëꞌ, paꞌpiniꞌ 
huëꞌpa china, ohuicaroꞌsaꞌ taꞌa nan pirin. Paꞌpi niri aꞌnaraꞌ macasoꞌ, yaꞌipi ohuicaroꞌsaꞌ 

yanquëëpi. Inpriatosoꞌ co huaꞌanënhuëꞌ niꞌton, co ohuicaroꞌsaꞌ paꞌpoyatërinhuëꞌ. 
13 Cana caso marëá chin saca tërin niꞌton, co inapita yonquiatonhuëꞌ, taꞌa nan pirin.

14  Caso nipirinhuëꞌ noya huaꞌanën pochin ninahuë. Imari na co so‑
pita nohui të rahuë. Cantaꞌ nohui të ri naco. 15  Tata huë rëꞌco nino hui të raiso 
pochin nohui të rahuë. Noso roato, inapita marëꞌ chimi na rahuë. 16  Aꞌna pita 
piyapiꞌsantaꞌ osha quëran imasa ri naco. Nisha piyapiroꞌsaꞌ niponaraihuëꞌ, 
yaima ri naco. Inapitantaꞌ nohuan të rahuë imai na coso marëꞌ. Aꞌchintacasoꞌ 
yaꞌhuërin. Nana mëhuë natanpachinaꞌ, natëa ri naco. Yaꞌipi imari na co so pita 
aꞌna huën toín chin nisapi. Cari sa chin huaꞌa nën ta rahuë.

17 Imari na co so pita yonquiato, casoꞌ chimi na rahuë noya noya nanpian‑
taꞌhuas o m arëꞌ. Napoaton Tatahuë noso ro rinco. 18  Caora nohuanto, 
imari n a c o so pita marëꞌ chimi na rahuë. Co nohuantërahuëꞌ napo rini, co 
tëpainacosoꞌ nanichitonahuëꞌ. Tatahuë shaꞌhui të rinco niꞌton, chiminaꞌhuasoꞌ 
nohuan të rahuë. Ina nohuanton, nanpian ta ra rahuë huachi, itërin.

19 Ina natanahuatonaꞌ, cotioroꞌsaꞌ nisha nisha yonquipi.
20  —Sopairi nani yaꞌcoan can tërin niꞌton, huaꞌ yan tërin. ¿Maꞌma rëta 

natanamaꞌ? topi aꞌna quën.
21 Aꞌna quë niso nipirinhuëꞌ noya natanpi.
—Co sopairi yaꞌcoancantërinhuëꞌ. Noya aꞌchintërinpoaꞌ. Huaꞌyantonaꞌpisoꞌ 

co ina poc hin noninhuëꞌ. ¿Sopaintaꞌ taꞌmaꞌ soma raya anoyarayatacasoꞌ 
nanichitonhuëꞌ ti? topi.

Cotioroꞌsaꞌ co Quisoso nohuantopisohuëꞌ
22  Ina quëran aꞌna cotio niyon ton piso tahuëri nanian tarin. Naporoꞌ Yosë 

chinoto pis oꞌ pëiꞌ iráca anoyataantapisoꞌ yonquiatonaꞌ, “Yospa rin quën 
Sinioro,” itopi. Ina marëꞌ naꞌa piyapiꞌsaꞌ Quiro sa rinquë paꞌsapi. Quisosontaꞌ 
Yosë chinotopisoꞌ pëiquë paꞌnin. Oꞌnapi tahuëri niꞌton, 23  ishpanamën pochin 
nininquë paꞌsarin, inaso “ishpana, Saromon ishpananën,” itopi nohuitatonaꞌ. 
24 Naꞌa cotioroꞌsaꞌ canquirahuatonaꞌ, Quisoso ahuan ca na pipi.

—Naꞌaro ꞌ n atanpirainquënhuëꞌ, ¿onporo huarëtaꞌ shaꞌhuitaponcoi? 
Quëmasoꞌ Cris ton quën nipatan, noꞌtë quën shaꞌ hui tocoi nito chii, itopi.

25  —Nani shaꞌhuitopiranquëmahuëꞌ, co yanatëramacohuëꞌ. “Tata Yosë 
chachin cata hua rinco,” taꞌto, sacaiꞌ nininsoꞌ ninahuë canpita nohui ta ma coso 
marëꞌ. 26 Nipirinhuëꞌ, canpitasoꞌ co ohuicanëhuë pochin ninamahuëꞌ niꞌton, co 
natëramacohuëꞌ. 27 Casoꞌ ohuica pëꞌta hua naꞌpi pochin ninahuë. Imari na co so pita 
ohui ca në huë pita pochin niꞌnahuë. Nohui të rahuë. Noya nata ni naco. Nonto hua tëra, 
natë to naco, imari naco. 28 Ca nohuanto, nanpi mia tapi. Co parisitopiquë paꞌsapihuëꞌ. 
Noya aꞌpaia rahuë. Co insontaꞌ osërëtarinacohuëꞌ. 29 Tata Yosë nohuanton, imari‑
naco. Inasoꞌ chini chiní quën nanan tërin. Co insontaꞌ nanitërinhuëꞌ Yosë quëran 
osërëcaisoꞌ. 30 Caso Tatahuëroꞌco napopináchin cancan të rahuë, itërin Quiso sori.

31 Ina natanahuatonaꞌ, naquë ran chin naꞌpiroꞌsaꞌ maan tapi. Tëpa caiso marëꞌ 
maantapirinahuëꞌ, 32  Quiso sori itaantarin:

—Tata Yosë shaꞌhui të rinco niꞌton, naꞌa piyapiꞌsaꞌ anoya të rahuë: ¿Insota 
anoyatërahuëso marëꞌ naꞌpiquë yatë pa ra maco? itërin.

33 —Co ina marëꞌ naꞌpiquë yatëparainquënhuëꞌ. Yosë pinoranso marëꞌ napo‑
ta rain quën. Quëmasoꞌ piya pin quën niponahuëꞌ, “Casoꞌ Yosëco,” toconan. Ina 
pochin nonan niꞌton, Yosë yayaꞌhuë rë tëran, itopi.

34 Napo to hua chi nara, itan tarin:
—Yosë pën ënt ërinsoꞌ quiri caquë nani ninshi topi: “Canpitasoꞌ aꞌnaya 

aꞌnayanquëmaꞌ Yosë pochin ninamaꞌ,” tëninsoꞌ nontëramaꞌ. 35 Yosëri chachin 
huaꞌanoꞌsaꞌ acorinsoꞌ yonquiaton, napo tërin. Yaꞌipi Yosë quiricanënsoꞌ noꞌtë‑
quën. Co piꞌ pisha tërantaꞌ nonpininhuëꞌ. 36  Tata Yosë chachin acorinco 
nanamën aꞌchi naꞌ huaso marëꞌ. Ina marëꞌ isoroꞌpaquë aꞌpai ma rinco. “Casoꞌ 
Yosë huiꞌ ninco,” topa tëra, ¿onpoatontaꞌ ina marëꞌ pino ra maco? tënahuë. 37 Co 
tatahuë pochin nipatohuëꞌ, ama natëcosohuëꞌ 38  Co yanatëpiramacohuëꞌ, nani 
maꞌsha Yosë pochin ninahuë niꞌton, natëco. Ina quëran nito ta rama Tata Yosë 
pocha chin ninahuësoꞌ. Tata Yosëntaꞌ ca pocha chin ninin, itërin.

39 Ina natanahuatonaꞌ, naquë ran chin tashinan pëiquë poꞌmo caiso marëꞌ 
yamaantapirinahuëꞌ, chaꞌërin.

40  Ina quëran Cortaniiꞌ aquë tëran paan tarin. Iꞌhua Coansha piyapiꞌsaꞌ 
aporin të ri nquë yaꞌhuë rarin. 41  Naꞌa piyapiꞌsaꞌ ina nicaponaꞌ paꞌpi. Ina 
niꞌsahuatonaꞌ, ninon topi.

—Coanshas oꞌ co piyapiꞌsaꞌ aꞌna roá chin anoyatopirinhuëꞌ, noꞌtë quën 
shaꞌhuitërinpoaꞌ. “Quisososoꞌ Yosëri aꞌpaimarinsoꞌ,” itohuachinpoara, noꞌtë‑
quën nonin, nitopi. 42  Naꞌa piyapiꞌsaꞌ inaquë paatonaꞌ, Quisoso natë rapi.

Nasaro chimininsoꞌ

11  1-2  Pita niaquë aꞌna caniaꞌpi yaꞌhuërin, Nasaro itopisoꞌ. Catoꞌ oshin‑
pita yaꞌhuë tërin, Maria, Marta inapita itopisoꞌ. Ina Maria aꞌna tahuëri 

Quisoso paꞌmo ran tëarin. Huaꞌsaiꞌ paꞌton ninin soquë paꞌmo ran të ra huaton, 
ainën quëran amiran të rarin. Coꞌhuara inapoyátërasohuëꞌ, yoꞌin chiní quën 
caniorin. 3  Canio hua china, oshin pi tari piyapi aꞌpapi Quisoso shaꞌ hui ta caso 
marëꞌ:

—Nosororansoꞌ Sinioro, chiní quën caniorin. Huëcaton niꞌquiquëꞌ, itërin.
4 Ina nata na huaton, caꞌta noꞌsa nën pita itapon:
—Tëhuën cha chin yoꞌin chiní quën canioponahuëꞌ, co chimi na caso marëꞌ 

caniorinhuëꞌ. Noya to hua chin, naꞌa piya piꞌsari nicatonaꞌ, naꞌcon naꞌcon Yosë 
yonquiapi. “Ma noyacha Yosësoꞌ niꞌton, anoya tërin paya,” tosapi. Cantaꞌ ina 
huiꞌ ninco niꞌton, noya niꞌsa ri naco. Ina marëꞌ caniorin, itërin.

5 Nasaro, Marta, Maria, inapita paꞌpi noso rorin. 6  Napoaponahuëꞌ, Nasaro 
caniorinsoꞌ natantaponahuëꞌ, catoꞌ tahuëri inaquë chachin iꞌhuataantarin. 
7 Ina quëran caꞌta noꞌsa nën pi tacoi itaponcoi:

—Huëcoꞌ iyaroꞌsaꞌ Cotia parti paantaꞌahuaꞌ, itërincoi.
8  —Iꞌhuamiáchin Maistro, inaquë yaꞌhuë pi so pita tëpainënquënso marëꞌ 

naꞌpiquë yatëꞌyarapirinënquënhuëꞌ, ¿inatohua chachin yapaan taran ti? itërai.
9 Napotohuatoira, Quisoso itaponcoi:
—Shonca catoꞌ ora quëran iꞌhuarin. Tahuëri irato hua tëra, co iꞌparëhuëꞌ. 

Noya quënantatëꞌ, noya paꞌnëꞌ. 10  Tashiso nipirinhuëꞌ irato hua tëra, iꞌparëꞌ. 
Capa aꞌpininsoꞌ niꞌton, iꞌparëꞌ, itërincoi.

11 Ina quëran itaantarincoi:
—Iya Nasaro huëꞌërin. Nipirinhuëꞌ, paato ochi nan co napo, itërincoi.
12  —Huëꞌërin niꞌquëhuarëꞌ Sinioro, noya tapon, itërai.
13  Topinan huëꞌërin, topiraihuëꞌ. Nani chimininsoꞌ nito taton, naporin. 

14 Napoaton noꞌtë quën shaꞌhui të rincoi:

—Nasaro nan i chiminin. 15  Iꞌhuara aquë tëran co paatorahuëꞌ, co 
anoyatërahuëꞌ. Canpita naꞌcon naꞌcon natëa ma coso marëꞌ isëquë nina rahuë. 
Inasoꞌ noya tënahuë. Iporaso nipirinhuëꞌ, huëcoꞌ inatohuaꞌ paꞌahuaꞌ, itërincoi.

16  —Huëcoꞌ iyaroꞌsaꞌ paꞌahuaꞌ canpoantaꞌ inarëꞌquënpoaꞌ chimi na caso 
marëꞌ, itërincoi Tomasë, cato piaꞌhua nininsoꞌ.

Quisosori ananpitaantacasoꞌ yonquirinsoꞌ
17 Napo to hua chin coira, Pita niaquë paꞌnai. Inaquë canconpiraihuëꞌ, 

nani Nasaro chiminin quënan conai. Nani cata pini tahuëri naꞌpi naninquë 
yaꞌhuërin. 18  Pitaniasoꞌ Quiro sarin yaꞌca riya yaꞌhuërin. Cara quiro mitro 
pochin a quë rin. 19  Naꞌa cotioroꞌsaꞌ nani huëꞌpi Marta, Maria, inapita 
achinicancanaponaꞌ. Yoꞌinaꞌ chimi ninso marëꞌ nontapi ama aquëtëꞌ sëta caiso 
marëhuëꞌ. 20 “Quisoso nani huëꞌ sarin,” topa chi nara, Marta paꞌnin naca piapon. 
Mariaso nipirinhuëꞌ pëinënquë yaꞌhuarin. 21 Quisoso naca pi ra huaton, Martari 
itapon:

—Iꞌhua Sinioro isëquë yaꞌhuëran napo rini, co yoꞌyohuë chimiintonhuëꞌ. 
22  Chiminpirinhuëꞌ, natë ran quën Sinioro. Maꞌsona Yosë nipatan, acota rin‑
quën, tënahuë, itërin.

23  —Yoꞌyoparin nanpian ta rarin, itërin Quiso sori.
24  —Nanpian ta caso tahuëri nani hua chin, nanpian ta rarin, nito të rahuë, 

tënin Marta.
25  —Cari ananpitaantarahuë. Casá chin nanpicasoꞌ quëtë rahuë. Inso pi ta‑

sona natë hua chi naco, chiminaponaraihuëꞌ, nanpian ta rapi. 26 Natë ri na co so pita 
chiminpachinaꞌ, co parisitomiatapihuëꞌ. Co onporontaꞌ taꞌhuantapihuëꞌ. Noꞌtë‑
quën nonta ran quën. ¿Natë ranco ti? itërin Quiso sori.

27 —Natë ran quën mini Sinioro. Tëhuën cha chin quëmasoꞌ Cristo. Yosë 
huiꞌnin quën. Isoroꞌpaquë aꞌpaimarinquënsoꞌ, itërin.

Quisoso naꞌnërinsoꞌ
28  Ina tosa huaton, Marta paꞌnin cain shaꞌ hui tapon. Canco na huaton, sacaro 

quëran shaꞌ hui tërin.
—Nani Maistro huëꞌnin. Yanon të rin quën, itërin.
29 Ina nata na huaton, Maria aꞌna roá chin huani ra huaton, nontapon paꞌnin. 

30 Quisososoꞌ co nina noquë canshatërarinhuëꞌ. Martari naca pi rinquë quëpa‑
ri tërin. 31 Maria mano ra hua china, cotioroꞌsaꞌ huëꞌ pi so pi tari niꞌsapi. “Naꞌpi 
naninquë naꞌnëapon paꞌsa mara,” taꞌtonaꞌ imapi.

32  Mariasoꞌ Quiso soquë canco na huaton, nantën pirayan ison conin.
—Iꞌhua Sinioro isëquë yaꞌhuëran napo rini, yoꞌyohuë co chimiintonhuëꞌ, 

itërin.
33  Ina tosa huaton, naꞌnë rárin. Cotioroꞌsantaꞌ naꞌnë rápi. Ina niꞌsa huaton, 

Quisoso chiní quën sëtaton, co napion cancan tërin. 34 —¿Insëquëtaꞌ poꞌmopi? 
itërin.

—Huëquëꞌ Sinioro niꞌquiquëꞌ, itopi.
35 Quisosontaꞌ naꞌnërin. 36 Ina niꞌsahuatonaꞌ, cotioroꞌsaꞌ nitaponaꞌ:
—Niꞌcoꞌ. Naꞌnërin antaꞌ. Paꞌpi noso rorin inarintaꞌ, itopi.
37 —Soma raya aꞌna roá chin anoya ra ya tërin niꞌquëhuarëꞌ, ¿ina nohuanton 

Nasa ronta co chimiintonhuëꞌ nimara ti? topi aꞌna quën.

Nasaro ananpitaantarinsoꞌ
38  Quisoso sëtaton, naꞌpi naninquë Nasaro poꞌmo piquë paꞌnin. Panca‑

raꞌpiquë nani paꞌco pi topi.
39 —Naꞌpi chiꞌhuincacoꞌ, itërin Quiso sori.
—Coꞌ, Sinioro. Nani anaro tarin. Nani cata pini tahuë ri tërin, itërin oshini, 

Marta itopisoꞌ.
40  —Ama imoya ina pochin yonquiquësohuëꞌ. Yosë yaꞌi piya nani ta parin. 

Natë hua tanco, Yosë nóya nininsoꞌ niꞌsaran, itërin. 41 Ina quëran naꞌpi chiꞌ‑
huin ca topi. Quisoso inápaquë nëꞌpë ta huaton, Yosë nontërin:

—Nani Tata nontë ran quën cata huan coso marëꞌ. Nata na tonco, cata hua ranco 
mini. Ina marëꞌ “Yospa rin quën,” itëran quën. 42  Nani tahuëri nata na tonco, 
cata hua ranco noya nicaꞌ huaso marëꞌ. Quëma chachin isoroꞌpaquë aꞌpai ma‑
ranco. Casoꞌ nitotopirahuëꞌ, isopitasoꞌ co nitotopihuëꞌ. Inapita natëi na coso 
marëꞌ aꞌnin quë chin nonta ran quën, tënin.

43  Ina tosa huaton, chimipi chiní quën itapon:
—¡Iya Nasaro, pipi ra huaton huëquëꞌ! itërin.
44  Napo to hua china, chimipi nanpian ta ra huaton, pipirin. Paꞌon, imirin, 

inapita nëꞌmë të rinquë yaꞌipi soꞌpin pinan pipirin. Yaꞌpiriontaꞌ panioquë tonpo‑
ra ya to pinan. Cotioroꞌsaꞌ inachintopisoꞌ niꞌton, ina pochin poꞌmopi.

—Iꞌquiritocoꞌ paꞌin, itërin Quiso sori. Napo to hua china, iꞌqui ri topi.

Quisoso macacaiso marëꞌ chinotopisoꞌ 
(Mateo 26.1-5; Marcos 14.1-2; Lucas 22.1-2)

45 Cotioroꞌsaꞌ huëꞌpisopitantaꞌ niꞌpi. Ananpitaantarinsoꞌ niꞌsahuatonaꞌ, naꞌa 
natëpi. “Tëhuën cha chin Yosëri cata huarin niꞌton, naporin,” topi. 46  Aꞌna‑
quënso nipirinhuëꞌ paatonaꞌ, parisioroꞌsaꞌ shaꞌ hui tonpi. 47 Ina natanahuatonaꞌ, 
parisioroꞌsaꞌ, corto huaꞌanoꞌsaꞌ, inapita napo pia ná chin yonquiatonaꞌ, yaꞌipi 
cotio huaꞌanoꞌsaꞌ ayon tonpi ninon ta caiso marëꞌ.

—¿Maꞌtaꞌ onpotahuaꞌ? Ina quëmapi naꞌa piyapiꞌsaꞌ aꞌna roá chin anoya‑
tarin. Iporantaꞌ aꞌna piyapi chiminpirinhuëꞌ, ananpitaantarin. “Yosëri 
chachin cata huarin,” topi. 48  Tananpitohuatëhuaꞌ, yaꞌipi piya piꞌsari natë‑
rapi. Napohuachinaꞌ, Noma copirno noꞌhui taton, sontaroꞌsaꞌ aꞌpaiarin. 
Huëꞌpachinaꞌ, Yosë chino të rë huaso pëiꞌ ohuatahuatonaꞌ, yaꞌipi cotioroꞌsanpoaꞌ 
ataꞌhuantarinënpoaꞌ nimara, nitopi.

49 Ina quëran aꞌna corto huaꞌan Caihuasë itopisoari nontërin. Naporo piꞌiquë 
inasoꞌ, chini chiní quën nanan tërin. Inaso huani ra huaton, tapon:

—Canpitasoꞌ co mantaꞌ nitotëramahuëꞌ. 50  Chiminacasoꞌ yaꞌhuërin, 
tënahuë. Ama yaꞌipinpoaꞌ chimi na caso marëhuëꞌ ina chimiꞌin. Ina noya noya 
canpoa marëꞌ, itërin.

51  Napoaponahuëꞌ, co inaora yonquinën quëran naporinhuëꞌ. Corto 
huaꞌan niꞌton, Yosë nohuanton, ninorin. Tëhuën cha chin Quisoso cotioroꞌsa 
marëꞌ chimi narin. 52  Nipirinhuëꞌ, co cotioroꞌsa marëá chin chiminarinhuëꞌ. 
Yaꞌipi piyapiꞌsaꞌ yaꞌhuë rë namën chimi narin. Natëhuachinaꞌ, Yosëri huiꞌnin‑
pita pochin niꞌsarin. Aꞌna quën aquë yaꞌhuëpirinahuëꞌ, imapachinaꞌ, aꞌna 
huëntoíchin pochin nisapi. 53  Naporo tahuëri quëran huarëꞌ cotio huaꞌanoꞌsaꞌ 
yonquipi Quisoso tëpa caiso marëꞌ.

54 Napoaton Quisoso co huachi nohuantërinhuëꞌ aꞌnin quë chin cotio nina‑
no roꞌsaquë paacasoꞌ. Inotëro parti pirayan paaton, Iprainquë yaca pa tarin. 
Inaquë caꞌtanoꞌsanënpitacointaꞌ yaca pa tonai.

55  Pascoa tahuëri nani ria hua china, naꞌa piyapiꞌsaꞌ Quiro sa rinquë paꞌpi. 
Coꞌhuara Pascoa naniyátërasohuëꞌ, Yosë chino to piso pëiquë paꞌpi. “Moisësë 
camaitërinsoꞌ nipatëhuaꞌ, Yosë noya niꞌsarinpoaꞌ,” taꞌtonaꞌ, paꞌpi. 56 Inatohuaꞌ 
paꞌsahuatonaꞌ, Quisoso yoni sápi. Chino to piso pëiquë yaꞌconahuatonaꞌ, 
ninon tápi.

—Pascoa naꞌhuë caso marëꞌ ¿Quisoso huëcapon to? topi aꞌna quën.
57 Corto huaꞌanoꞌsaꞌ, parisioroꞌsaꞌ, inapitasoꞌ nani piyapiꞌsaꞌ shaꞌhui topi: 

“Quisoso quënanpatamaꞌ, shaꞌ hui tocoi maii,” itopi. Tashinan pëiquë poꞌmo‑
caiso marëꞌ napo topi.

Huaꞌsaiquë oporantëtërinsoꞌ 
(Mateo 26.6-13; Marcos 14.3-9)

12  1 Saota tahuëri pahua narin Pascoa nanicasoꞌ. Naporoꞌ Quisoso Pita‑
niaquë paan tarin. Inaquë Nasaro yaꞌhuërin, ananpitaantarinsoꞌ. 

2  Inaquë cancon pa tëira, yaꞌhuëhuanoꞌsaꞌ amatë ri nacoi caꞌpataꞌhuaiso marëꞌ. 
Quisoso nosoroatonaꞌ, napopi. Martasoꞌ cosharoꞌ oꞌhui narin. Nasarontaꞌ 
inaquë cosha tarin. 3  Naporoꞌ Mariasoꞌ aꞌna potiria paꞌton huaꞌsaiꞌ yaꞌhuë‑
rinquë manin. Inaquë Quisoso nantë quën pashi ran të tërin. Ina quëran 
ainën quëran amiran tërin. Yaꞌipi pëiꞌ pimoanahuanin. 4  Cotasë Isca rio‑
tiso nipirinhuëꞌ, co noyahuëꞌ niꞌnin. Inasoꞌ Quisoso caꞌtanaponahuëꞌ, 
yashaꞌhui ra pirin.

5 —¿Onpoatontaꞌ iso huaꞌsaiꞌ chiniarin? Paꞌanin napo rini, cara pasa tahuëri 
saca të rëso marëꞌ cana rëso pochin coriqui canaitonhuëꞌ. Saꞌahuaroꞌsantaꞌ 
quëchitonhuëꞌ, tënin Cotasë.

6  Nipirinhuëꞌ, co saꞌahuaroꞌsaꞌ yonquiaton naporinhuëꞌ. Yaihua taton, 
naporin. Inari chachin coriqui tanpanantëꞌ aꞌpairin niꞌton, piꞌpian piꞌpian 
ihua tarin. 7 Napopirinhuëꞌ, Quiso sori itërin:

—Iso sanapi tananpitëquëꞌ. Noya napo ta rinco. Chiminaꞌhuasoꞌ yonquiaton, 
pashi ran të të rinco paꞌpi ti na coso marëꞌ. 8  Nani tahuëri saꞌahuaroꞌsasoꞌ yaꞌhuë‑
rarin. Caso nipirinhuëꞌ, co isëquë yaꞌhuëmiatarahuëꞌ, itërin.

Nasarontaꞌ yatëpapisoꞌ
9  Quisoso Pita niaquë yaꞌhuëasoꞌ, naꞌa cotioroꞌsaꞌ natan topi. Ina 

natantahuatonaꞌ, huëꞌpi Quisoso nicaponaꞌ. Nasarontaꞌ yaniꞌpi. Quiso sori 
ananpitaantarin niꞌton, yaniꞌpi. 10-11 Ananpitaantarinso marëꞌ naꞌa yaꞌpi co 
huachi cotio huaꞌanoꞌsaꞌ yanatëpihuëꞌ. Inapita aꞌporahuatonaꞌ, Quisoso 
imasapi. Napoaton huaꞌa noꞌ sari yonquipi Nasarontaꞌ tëpa caiso marëꞌ.

Quirosarinquë canconinsoꞌ 
(Mateo 21.1-11; Marcos 11.1-11; Lucas 19.28-40)

12  Huaꞌ hua yá të rahuë piyapiꞌsaꞌ Quiro sa rinquë paꞌsapi. Pascoa naꞌhuë‑
caiso marëꞌ inatohuaꞌ paꞌsapi. Tahuë ri rinquë Quisosontaꞌ inatohua chachin 
paꞌsarin. Ina natantahuatonaꞌ, 13  mërëmë pochin nininsoꞌ mapi. Ina quëran 
nacapiaponaꞌ paꞌsapi. Paꞌyatatonaꞌ, chiní quën itaponaꞌ:

—¡Nichaꞌëcoi Tat a Yosë! ¡Ma noyacha Quiso soso paya! ¡Quëmari 
chachin chiní qu ën nanan quëtëran! ¡Quëma nohuanton, israiroꞌsacoi 
huaꞌanëntarincoi! tosapi.

14 Mora quënan co na huaton, ina aipi Quisoso huën sërin. Iráca Yosë quiri ca‑
nënquë, pënën to naꞌpi ninshi tërin Quiro sa rinquë yaꞌhuë pi so pita nito ta caiso 
marëꞌ.
 15 “Quirosarinquë yaꞌhuëramasopita, ama paꞌyancosohuëꞌ.

Niꞌcoꞌ. Huaꞌanëmaꞌ huëꞌsarin. Mora huiꞌnapishin aipi huënsëriarin.
Inaquë yaꞌmitahuaton huëꞌsarin,” tënin ninshitaton.

16  Yosë quiri canën quëran ninorin. Caꞌta noꞌsa nën pi ta coiso nipirinhuëꞌ, co 
ina yonquiraihuëꞌ. Quisoso nanpian ta hua china, naporo huarëꞌ yonquirai. 
“Mora aipi chachin huën së ra huaton, Quiro sa rinquë huëꞌnin,” tënai.

17 Nasaro ananpitaantarinsoꞌ niꞌpi so pita shaꞌhui rápi. “Tëhuën cha chin 
chiminpirinhuëꞌ, cata pini tahuëri quëran Quiso sori ananpitaantarin. Poꞌmopi 
quëran përarin quiyari niꞌnai,” tosapi. 18  Ina marëꞌ notohuaroꞌ piyapiꞌsaꞌ 
Quisoso nacapiaponaꞌ paꞌpi. 19 Natanahuatonaꞌ, parisioroꞌsaꞌ ninon topi.

—Topinan quëran pënënpirëhuahuëꞌ, co piyapiꞌsaꞌ piꞌpisha tërantaꞌ 
natërinënpoahuëꞌ. ¡Niꞌcochi! ¡Naꞌcon naꞌcon piyapiꞌsaꞌ Quisoso imasapi! nitopi 
ninontatonaꞌ.

Cricoroꞌsari Quisoso yanontopisoꞌ
20  Aꞌna quën Crico piyapiꞌsantaꞌ Quiro sa rinquë huëꞌpi. Nisha piyapi 

niponahuëꞌ, Yosë yonquiapi antaꞌ. Niyon ton piso tahuëri niꞌton, Yosë chino‑
ta caiso marëꞌ huëꞌpi. 21 Quisoso yanohuitatonaꞌ, Pinipi nontiipi. Pinipisoꞌ 
Pitsai taquë yaꞌhuërin, Cariria parti yaꞌhuërinsoꞌ.

—Quiyantaꞌ iyasha Quisoso yanohuitopiraihuëꞌ, itopi.
22  Ina nata na huaton, Antë risë shaꞌ hui tonin. Napo ra huaton, cato chachin 

paatonaꞌ, Quisoso shaꞌ hui tonpi. 23  Nata na huaton, itërin:
—Noya iyaroꞌsapaꞌ. Nani tahuëri nanirin huachi. Yosë quëran quëma‑

pico niꞌto, chimi napo. Ina quëran naꞌa piyapiꞌsaꞌ noya niꞌsa ri naco. 
24 Noꞌtë quën shaꞌhuitëranquëmaꞌ. Trico raya pochin ninin. Co shaꞌpatërahuëꞌ, 
co naꞌarinhuëꞌ. Aꞌnaí chin nisárin. Napoaponahuëꞌ, shaꞌ pa tëra, chiminin 
pochin niponahuëꞌ, papo to hua china, naꞌa nitërin. 25 Canpitantaꞌ isoroꞌpaquë 
yaꞌhuë rin so pi ta rá chin yonquihuatamaꞌ, topinan quëran nanpiaramaꞌ. 
Nipirinhuëꞌ, Yosë naꞌcon naꞌcon yonquihuatamaꞌ, ina nohuitatomaꞌ noya 
nisaramaꞌ. Canpi taora nohuantëramasoáchin naniantohuatamaꞌ, aꞌna tahuëri 
inápaquë nanpimiatontaramaꞌ. 26  Nohuantërahuësoꞌ yanipatamaꞌ, ca pochin 
cancantatomaꞌ imaco. Insë quë sona paꞌpato, piya pi në huë pita imasa ri naco. 
Inquëma tërantaꞌ ca marëꞌ sacatohuatamaꞌ, Yosë noya niꞌsarinquëmaꞌ, itërin 
Quiso sori.

Chiminacasoꞌ ninorinsoꞌ
27 Ina quëran itaantarin: “Iporasoꞌ sëto chi na chin cancan të rahuë. ¿Maꞌtaꞌ 

Yosë ichi? tënahuë, yonquiato. Co parisitaꞌhuasoꞌ nohuantopirahuëꞌ, ‘Cata‑
huaco Tata ama parisichisohuëꞌ,’ co itarahuëꞌ. Chimi naꞌhuaso marëꞌ 
oꞌma rahuë,” itahuaton, Yosë itapon: 28 “Cata huaco Tata nohuan të ranso nii. Ina 
quëran piyapiꞌsaꞌ nóya niꞌsa ri nën quën,” itërin, Yosë nontaton. Itohua china, 

inápa quëran Yosëri itërin: “Nani cata hua ran quën. Nohuantërahuëso 
ninan niꞌton, piyapiꞌsaꞌ nóya niꞌni naco. Iporasoꞌ cata huaan ta ran quën 
nohuantërahuëso nica caso marëꞌ. Napoaton noya noya niꞌsa ri naco,” itërin 
Yosëri.

29 Piyapiꞌsaꞌ natanahuatonaꞌ, ninon topi. “Huirátarin,” topi aꞌna quën.
—Co huirahuëꞌ. Anquë niri nontërin nimara, topi aꞌnaquëontaꞌ.
30 Napo hua chi nara, Quiso sori itërin:
—Co ca marëꞌ inápa quëran nontërincohuëꞌ. Canpita natëa ma coso marëꞌ 

nontë rinco, natanamaꞌ. 31 Iporasoꞌ co natëpisopitahuëꞌ noꞌhuia ri naco niꞌton, 
anaꞌintacasoꞌ yaꞌhuërin huachi. Huaꞌquiꞌ sopairi piyapiꞌsaꞌ camaipirinhuëꞌ, 
cari minsë ra huato, ocoia rahuë. 32  Co huaꞌ quiya quëranhuëꞌ inápaquë achin‑
pia ri naco. Ina quëran nisha nisha piyapiꞌsaꞌ imasa ri naco, itërin.

33  “Coro sëquë chachin chimi napo,” tapon naporin. 34 Ina quëran nata nin‑
so pi tari itaponaꞌ:

—Cristo nanpi mia tarin. Co onporontaꞌ chimianinhuëꞌ, tënai. Yosë quiri ca‑
nënquë naporin, nontërai. Quëmaso nipirinhuëꞌ nisha nonan. “Yosë quëran 
quëma pico niporahuëꞌ, inápaquë achin pia ri naco,” tënan. ¿Onpoatontaꞌ 
naporan? ¿Ma quëmapinquëntaꞌ quëmasoꞌ? itopi.

35  —Iporá chin tahuër i pochin aꞌpintaranquëmaꞌ. Co huachi 
huaꞌquiꞌ yaꞌhuapohuëꞌ. Aꞌpi ninso pochin noꞌtë quën anitotëranquëmaꞌ. 
Anitotohuatënquëmaꞌ, noya nicoꞌ. Niꞌcona tashinan pochin cancantotamaꞌ. 
Tashi nanquë irato hua tëra, chihuërëꞌ. 36  Carinquëmaꞌ aꞌpintaranquëmaꞌ. 
Coꞌhuara paꞌshantatërasocohuëꞌ, natëco. Natë hua ta maco, canpitantaꞌ tahuëri 
pochin cancantaramaꞌ, itërin.

Ina tosa huaton, paꞌnin. Co huachi aꞌnin quë chin iratërinhuëꞌ.

Tanshirëso pochin cancantopisopita
37 Nani naꞌa piyapiꞌsaꞌ aꞌna roá chin anoya tërin. Cosharoꞌ anaꞌa tërin. Yosë 

pochin nininsoꞌ nicaponaraihuëꞌ, co yanatëpihuëꞌ. 38  Iráca Isaiasë pënën taton, 
tapon:

“Nani aꞌchintopiraihuëꞌ, Sinioro. Quëma nohuanton,
sacaiꞌ nininsoꞌ nani aꞌnotopiraihuëꞌ.
Naꞌcon naꞌcon piyapiꞌsaꞌ co natërapihuëꞌ,” tënin.

39  Noꞌtë quën ninorin. Napoaton co nanitopihuëꞌ natëtacaisoꞌ. Isaiasë 
chachin itan tarin:
 40 “Yosëri tananpitërin niꞌton, tanshirëso pochin cancantatonaꞌ,

co natëtochináchinhuëꞌ cancantopi.
Huaꞌquiꞌ co yanatëpihuëꞌ niꞌton, napotërin.
Noya niꞌpi naporini, quënanchitonahuëꞌ.
Noya natanpi naporini, natëchitonahuëꞌ.
Imarinaco naporini, anoyacancanchitohuëꞌ,” tënin.

41 Iráca coꞌhuara Quisoso isoroꞌpaquë huëꞌshamátërasohuëꞌ, Isaia sëri huaꞌ‑
na rëso pochin quënanin. Quisososoꞌ Yosë pocha chin nóya niꞌton, ina 
yonquiaton, naporin.

42  Napoaponahuëꞌ, naꞌamiachin cotioroꞌsaꞌ huaꞌanoꞌsanënpitarë chachin 
natëpi. Napopirinahuëꞌ, parisioroꞌsaꞌ tëꞌhuatatonaꞌ, co aꞌnin quë chin 
shaꞌhuipihuëꞌ. “Niyon ton piso pëiroꞌsa quëran ocoihuachinënpoaꞌ,” taꞌtonaꞌ, 

taꞌtápi. 43  Yosëá chin paꞌya ta caiso nipirinhuëꞌ, piya piꞌsari paꞌyatacaisoꞌ naꞌcon 
naꞌcon nohuan ta tona napopi.

Co Quisoso aꞌchininsoꞌ natëhuachinahuëꞌ, anaꞌintacasoꞌ yaꞌhuërinsoꞌ
44  Ina quëran Quiso sori chiní quën nonaton, aꞌchin tan tarin yaꞌi piya nata‑

na caiso marëꞌ. “Noꞌtë quën aꞌchintëranquëmaꞌ. Natë hua ta maco, co casá chin 
natëaramacohuëꞌ. Tata Yosëntaꞌ natëa rama antaꞌ. Ina aꞌpai ma rinco. 45  Ca 
nohui to hua ta maco, Yosëntaꞌ nohuitaramaꞌ. 46 Carinquëmaꞌ aꞌpintëranquëmaꞌ. 
Imapa ta maco, co tashinan pochin cancantaramahuëꞌ. Tahuëri pochin 
cancantaramaꞌ. Ina marëꞌ isoroꞌpaquë oꞌma rahuë. 47 Aꞌnaquëmaꞌ 
natanpiramacohuëꞌ, co natëramacohuëꞌ. Co natëhuatamacohuëꞌ, co carimaꞌ 
anaꞌintaranquëmahuëꞌ. Co ina marëꞌ oꞌmarahuëꞌ. Piyapiꞌsaꞌ nichaꞌë caꞌhuaso 
marëꞌ oꞌma rahuë. 48  Co nohuantohuatamacohuëꞌ, aꞌchintëranquëmasontaꞌ 
co natëhuatamahuëꞌ, canpi taora tëhuë në maquë ninaꞌintaramaꞌ. Nona huëso 
chachin co natëramahuëꞌ niꞌton, ayaroꞌ tahuëri naꞌintarinquëmaꞌ. 49 Co caora 
yonqui nëhuë quëran aꞌchinahuëꞌ. Tata Yosë shaꞌhui të rinco nani maꞌsha 
aꞌchinaꞌhuasoꞌ. 50 Yosë aꞌchininsoꞌ imapatamaꞌ, ina nohuitatomaꞌ nanpi mia‑
ta rama huachi, tënahuë. Shaꞌhui to hua chin cora, inacha chin carinquëmantaꞌ 
shaꞌhuitaranquëmaꞌ,” itërin.

Quisosori caꞌtanoꞌsanënpita paꞌmorantërinsoꞌ

13  1 Aꞌna tahuë rí chin pahua narin Pascoa nanicasoꞌ. Naporoꞌ naniarin 
Quisoso chimi naton, Tata Yosëꞌpaꞌ panantacasoꞌ. Ina nito tërin. Caꞌta‑

noꞌsa nën pi tacoi naꞌcon noso ro rincoi. Chimi naquë huarëꞌ nosoromiatërincoi.
2  Inaroꞌcoi cosha tarai. Sopai huaꞌani nani Cotasë ayon quirin Quisoso 

shaꞌhui ra pi caso marëꞌ. Simon Isca rioti huiꞌnin inasoꞌ. 3  Quiso soso nipirinhuëꞌ 
yaꞌipi nito tërin. Yosë yaꞌhuërin quëran nani oꞌmarin. Co huaꞌ quiya quëranhuëꞌ 
naquë ran chin inatohuaꞌ panan ta rarin. Tata Yosëri chini chiní quën nanan 
quëtërin yaꞌi piya huaꞌa nën ta caso marëꞌ. Inantaꞌ nito taton, cosha ta socoi, 
4  Quisoso misa quëran huanirin. Aipi aꞌmorinsoꞌ ocoi ra huaton, panio cara 
masa huaton, nisoꞌ nan tërin. 5 Ina quëran iꞌsha panti caquë opora huaton, nantë‑
huëi paꞌmo ran të raꞌpia rincoi. Aꞌnaya aꞌnaya paꞌmo ran tëa toncoi, panio ca raquë 
amiran të rincoi.

6 Simon Pitrontaꞌ yapaꞌmorantëpirinhuëꞌ, co nohuantërinhuëꞌ.
—Quëma Sinioro, ¿yapaꞌmo ran të ranco ti? itërin.
7 —Maꞌma rë sona napotaranquënsoꞌ, co ipora nitochátëraranhuëꞌ. Osha‑

quëran nito taran, itërin.
8  —Co onporontaꞌ casoꞌ paꞌmorantëarancohuëꞌ, itërin Pitrori.
—Co napotohuatënquënhuëꞌ, co ca pochin cancan taton imamiatarancohuëꞌ, 

itërin Quiso sori.
9 —Napoahuarëꞌ, ama Sinioro nantë huë ra chin paꞌmotocosohuëꞌ. Imirahuë, 

motohuë, inapitantaꞌ yaꞌipi paꞌmo toco, itërin.
10 —Co ina nohuantërëhuëꞌ. Nani amahua tëra, co huachi nëꞌhuëtërëhuëꞌ. 

Nantëi chin paꞌmorëꞌ. Inapo cha chin nani anoyacancantëranquëmaꞌ. Ina 
piquëran co noyahuëꞌ nipatamaꞌ, inantaꞌ inquitaantaranquëmaꞌ. Ina 
quëran noya cancantaantaramaꞌ. Canpitasoꞌ noyá pia chin cancantëramaꞌ. 
Aꞌnaichinquëmaꞌ co noyá pia chin cancantërinhuëꞌ, itërin.

11  Cota  sër i  yashaꞌhuirapir insoꞌ n inoton, napor in. Napoaton 
“Aꞌnaichinquëmaꞌ co noyá pia chin cancantërinhuëꞌ,” tënin.

12  Nani yaꞌi picoi paꞌmorantëraꞌpiatoncoi, aꞌmoan ta ra huaton, huën sëan tarin. 
Huën sëan ta ra huaton, aꞌchin të rincoi.

—Maꞌtaꞌ tap o napotëranquëmasoꞌ iyaroꞌsaꞌ, ¿nitotëramaꞌ to? Ina 
aꞌchinchinquëmaꞌ. 13  Canpitasoꞌ nontohuatamacora, “Maistro” itëra maco. 
“Sinioro” itëra maco antaꞌ. Noꞌtë quën yonquiatomaꞌ, napo të ra maco. Canpita 
mais tro në maco mini. Sinio roco niꞌto, natë ra maco. 14 Canpita mais tro në maco 
niporahuëꞌ, paꞌmorantëranquëmaꞌ. Napoaton canpita capinintaꞌ ina pocha chin 
cancantocoꞌ. 15 Nani paꞌmorantëranquëmaꞌ nona na ma coso marëꞌ. Canpitantaꞌ 
ca pochin cancantatomaꞌ, ninosoroatomaꞌ nicatahuacoꞌ. 16  Tëhuën cha chin 
iyaroꞌsaꞌ patronsoꞌ chiní quën nanan tërin. Piya pi nën pi taso nipirinhuëꞌ co ina 
pochin chiní quën nanantopihuëꞌ. Comisionëontaꞌ co huaꞌanën pochin chiní‑
quën nanantërinhuëꞌ. 17 Nani nitotëramaꞌ ipora. Ca pochin nipatamaꞌ, nóya 
cancantaramaꞌ.

18  “Co yaꞌipinquëmaꞌ noya cancantëramahuëꞌ. Shonca catoyaꞌpinquëmaꞌ 
huayonan quë maꞌ caꞌta  na  ma coso marëꞌ.  Yaꞌipinquëmaꞌ noyá 
nohuitër anq uëmaꞌ. Yosë quiri ca nënquë iráca naporin: ‘Aꞌnaraꞌ carëꞌ 
coshataponahuëꞌ, inimicotarinco,’ tënin. Ipora huarëꞌ ina pochin nisarin. 
19  Apira nito tato, shaꞌhuitëranquëmaꞌ. Maꞌsha onpo to hua chi naco, 
yonquiar amaꞌ. ‘Inasoꞌ tëhuën cha chin Cristo niꞌton, ninorin,’ tosaramaꞌ. 
20  Noꞌtë quën shaꞌhuitëranquëmaꞌ. Carinquëmaꞌ aꞌparanquëmaꞌ piyapiꞌsaꞌ 
aꞌchin t a c a maso marëꞌ. Natëhuachinënquëmaꞌ, natëa ri naco cantaꞌ. 
Aꞌparanquëmaꞌ niꞌton, natëinënquëmaꞌ. Inso sona natë hua chinco, Yosëntaꞌ 
natëarin. Ina aꞌpai ma rinco,” itërincoi.

Cotasëri shaꞌhuirapicasoꞌ ninorinsoꞌ 
(Mateo 26.20-25; Marcos 14.17-21; Lucas 22.21-23)

21 Naporoꞌ Quisoso sëtërin. Chiní quën sëtaton, co napion cancan tërin.
—Noꞌtë quën shaꞌhuitëranquëmaꞌ. Shonca catonquëmaꞌ caꞌtanpiramacohuëꞌ, 

aꞌnayanquëmaꞌ shaꞌhui ra pia rinco, itërincoi.
22  Ina nata na huatoi, aꞌnaya aꞌna yacoi niniꞌnai. “¿Inquën poacha 

yashaꞌhuirapirëhuaꞌ nicaya?” tënai, yonquiatoi. 23  Casoꞌ Quisoso inchi nanën 
quëran cosha të rahuë. Naꞌcon noso ro rinco niꞌton, inapo rahuë. 24 Simon Pitro 
imirin quëran tasatahuatonco, “nataniquëꞌ: ¿Incaritaꞌ shaꞌhui ra piarin?” 
itërinco. 25 Napotohuachincora, amasha yaꞌca ri ra huato, nata nahuë.

—¿Intaꞌ Sinioro yashaꞌhui ra pi rin quën? itërahuë.
26 —Iso pan, nocaroquë iꞌshi ra huato quëta rahuë. Inso sona quëto huato, ina 

shaꞌhui ra pia rinco, itërinco. Ina quëran iꞌshi ra huaton, Cotasë quëtërin. Simon 
Isca rioti huiꞌnin inasoꞌ. 27 Ina maꞌpa hua china, sopairi yaꞌcoan can tërin huachi. 
Naporoꞌ Quiso sori itapon:

—Maꞌsona yaninansoꞌ manóton niquëꞌ, itërin.
28  Napotërinsoꞌ natanpiraihuëꞌ, maꞌma rë sona napotërinsoꞌ co nitotëraihuëꞌ. 

29 Cota sëri coriqui tanpanantëꞌ aꞌpairin niꞌton, maꞌsha pita tahuëri marëꞌ 
paꞌa napon aꞌpa mara, topirinahuëꞌ aꞌna quën. Saꞌahuaroꞌsaꞌ coriqui quëta caso 
marëꞌ aꞌpa mara, topirinahuëꞌ aꞌnaquëontaꞌ. 30 Cota sëso nipirinhuëꞌ, cosharoꞌ 
quëtërinsoꞌ maꞌpa ra huaton, pipirin. Naporoꞌ nani tashirin.

Nasha pochin ninosorocasoꞌ pënëninsoꞌ
31 Cotasë nani pipi hua china, Quisoso itan ta rincoi:
—Yosë quëran quëma pico niꞌto, apira noꞌtë quën Yosë natëa rahuë. Napoaton 

nóya niꞌsa rinco. Piyapiꞌsaꞌ niꞌpa chi naco: “Ma noyacha Yosësoꞌ niꞌton, 
naꞌcon cata huarin paya,” tosapi. 32  Ina huiꞌ ninco chachin niꞌton, piyapiꞌsaꞌ 
nitotatona ꞌ, naꞌcon naꞌcon Yosë yonquiapi. Ina quëran Yosë noya noya 
acoantarinco. Co huaꞌ quiya quëranhuëꞌ inapo ta rinco. 33 Huiꞌ na huë pita pochin 
niꞌpiranquëmahuëꞌ, co huachi huaꞌquiꞌ yaꞌhuapohuëꞌ. Yonípiramacohuëꞌ, 
intohuasoꞌ paꞌnahuëquë, co nanitaramahuëꞌ pacacamasoꞌ. Iꞌhua inacha chin 
cotioroꞌsantaꞌ shaꞌhui të rahuë. 34  Iporasoꞌ nasha pochin pënënaranquëmaꞌ 
noya nino so ro ca maso marëꞌ. Carin quëma noso ro ran quë maso pocha chin, 
imara ma co so pita capinintaꞌ ninosorocoꞌ. 35 Ninosorohuatamaꞌ, tëhuën cha chin 
imaramacosoꞌ nito tapi. “Quisoso imatonaꞌ, noya noya nino so roapi,” tosapi, 
itërin.

Pitrori nonpinapicasoꞌ ninorinsoꞌ 
(Mateo 26.31-35; Marcos 14.27-31; Lucas 22.31-34)

36 Ina quëran Simon Pitrori itapon:
—¿Intohuataꞌ Sinioro paꞌsaran? itërin.
—Intohuasoꞌ paꞌpato, co ipora nanitëranhuëꞌ imaancosoꞌ. Aꞌna tahuëri 

imasaranco, itërin. 37 —¿Onpoatontaꞌ Sinioro co apira nanitërahuëꞌ 
imaꞌhuanquënsoꞌ? ¡Imaran quën niꞌton, yatëpapirinacohuëntaꞌ, imamia ta ran‑
quën! itërin.

38  —Yatëpapirinënquënhuëntaꞌ, ¿imamia ta ranco ti? Noꞌtë quën shaꞌhui‑
ta ran quën. Ipora tashi chachin coꞌhuara atari përashatërasohuëꞌ, cararoꞌ 
nonpi na pia ranco. “Co Quisoso nohuitërahuëꞌ,” tosaran, itërin Quiso sori.

Quisoso ira pochin nininsoꞌ

14  1  Ina quëran aꞌchintaantarin: “Ama paꞌyancosohuëꞌ. Ama 
sëtocosohuëꞌ. Yosë natëcoꞌ. Cantaꞌ natëco. ‘Co naniantarincoihuëꞌ,’ 

taꞌtomaꞌ, nani tahuëri natëco. 2  Tatahuë yaꞌhuë rinquë naꞌa pëiꞌ yaꞌhuërin. 
Co yaꞌhuërinhuëꞌ napo rini, nani shaꞌhuichitënquëmahuëꞌ. Inatohuaꞌ panan‑
ta rahuë canpita yaꞌhuë ca maso marëꞌ tapachinquëmaꞌ. 3  Inatohuaꞌ paꞌpato, 
tapatontahuatënquëmaꞌ, oꞌman ta ra rahuë. Oꞌman ta huato, maquimaranquëmaꞌ. 
Carëꞌquëmaꞌ yaꞌhuapomaꞌ. Ina marëꞌ oꞌman ta ra rahuë. 4  Intohuasona 
paꞌsarahuësoꞌ nitotëramaꞌ. Irantaꞌ nani nohuitëramaꞌ,” itërin.

5 —¿Intohuataꞌ Sinioro paꞌsaransoꞌ? Co nitotëraihuëꞌ. ¿Onporahuatoitaꞌ ira 
nohui chii? itërin Toma sëri.

6  —Ca ira pochinco. Yaꞌi piya noꞌtë quën aꞌchintëranquëmaꞌ. Casá chin 
nanpicasoꞌ quëtëranquëmaꞌ. Imara ma co so pi ta ra chin Yosëꞌpaꞌ cancontaramaꞌ. 
7 Nohui to hua ta maco, Tatahuëntaꞌ nohuitaramaꞌ. Ipora quëran huarëꞌ ina 
nohuitaramaꞌ. Nani niꞌnamaꞌ, itërincoi.

8  —Tata aꞌno tocoi niꞌii. Ina niꞌpatoi, nóya cancan tarai huachi, itopirinhuëꞌ 
Pini piri.

9  —Isonápoꞌ piꞌipi iyasha, canpi ta  roꞌco yaꞌhuëpirahuëꞌ,  ¿co 
nohuichatërarancohuëꞌ ti? Niꞌpa ta maco, tatahuëntaꞌ niꞌnamaꞌ. ¿Onpoatontaꞌ 

Juan 13 ,  14 910  



nipa chi n, “Tata aꞌno tocoi niꞌii,” itëranco? 10  Caso Tata Yosë pocha chin 
ninahuë. Tata Yosëntaꞌ ca pocha chin ninin. ¿Co ina iyasha, natëyatëraranhuëꞌ 
ti? Aꞌchin to hua tën quë mara, co caora yonqui nëhuë quëran aꞌchinahuëꞌ. Yosë 
yonqui r inso chachin yonquiato, aꞌchintaranquëmaꞌ. Ina nohuanton, nani 
maꞌsha nani ta pa rahuë. 11 Caso Tatahuë pochinco. Inantaꞌ ca pocha chin ninin. 
Napoaton yaꞌipinquëmaꞌ natëco. Napo ra huaton, nani maꞌsha nanitaparahuësoꞌ 
yonquiatomaꞌ, natëco, itërincoi.

12  —Natancoꞌ iyaroꞌsaꞌ noꞌtë quën shaꞌhuitaranquëmaꞌ. Tëhuën cha chin 
imapa ta maco, ca pochin nisaramaꞌ. Tata Yosë yaꞌhuërinꞌpaꞌ panan ta rahuë 
niꞌton, saca sacaiꞌ nininsontaꞌ nanitapaaramaꞌ. 13  Ca pochin yonquihuatamaꞌ, 
nanan quëchinquëmaꞌ Tatahuë nonta ca maso marëꞌ. “Huiꞌnan chachin nanan 
quëtë rinco,” taꞌtomaꞌ, ina nontocoꞌ. Ca pochin cancantatomaꞌ, maꞌsona nipa‑
ta maco acotaranquëmaꞌ. Aꞌnapitantaꞌ Tata Yosë noya noya nica caiso marëꞌ 
inapoarahuë. Ina naꞌcon nohuan të rahuë. 14 Ca pochin yonquiatomaꞌ, maꞌsona 
nipa ta maco acotaranquëmaꞌ.

Ispirito Santo aꞌpatimarinpoasoꞌ
15  Ina quëran taantarin: “Nani pënënanquëmaꞌ. Noso ro hua ta‑

maco, na tëa ra maco. 16  Inápaquë panan ta huato, Tata nonta rahuë 
Ispi rito Santo aꞌpatimarinquëmaꞌ. Inaso ca pocha chin catahuarinquëmaꞌ, 
achinica nca narinquëmaꞌ. Co onporontaꞌ patarinquëmahuëꞌ. 17 Ispi‑
rito San tos oꞌ noꞌtë quë ná chin nonin niꞌton, Yosë nanamën noꞌtë quën 
anitotarinquëmaꞌ. Co imarinacosopitasohuëꞌ nipirinhuëꞌ co ina natëpihuëꞌ. 
Napoaton co nohuitapihuëꞌ. Canpi taso nipirinhuëꞌ nohuitaramaꞌ. Nani tahuëri 
catahuarinquëmaꞌ. Yaꞌcoancantarinquëmaꞌ.

18  Co saꞌahuaroꞌsaꞌ pochin nitaranquëmahuëꞌ. Co patomiataranquëmahuëꞌ. 
Ca nohua nto , Ispi rito Santo yaꞌcoancantarinquëmaꞌ. Ca pocha‑
chin cat ahu arinquëmaꞌ. 19  Co huaꞌquiꞌ isëquë yaꞌhuapohuëꞌ. Paꞌpato, 
co imari nac osopitahuëꞌ co huachi quënanarinacohuëꞌ. Canpi taso 
nipirinhuëꞌ quënaantaramaco. Nanpian ta rahuë niꞌton, Yosë nohuitatomaꞌ 
nanpimia tar amaꞌ. 20  Nani nanpian ta huato, noya noya nohui ta ra maco. 
Tëhuën cha chin Tata Yosë pochin ninahuësoꞌ nitotaramaꞌ. Imamia ta ra maco 
niꞌton, canpitarëꞌco aꞌnaíchin pochin nisa rahuë. Yaꞌcoancantaranquëmaꞌ 
niꞌton, nóya ninohuitarihuaꞌ. 21 Nani pënënanquëmasoꞌ nitotatomaꞌ natë hua‑
ta maco, tëhuën cha chin noso roa ra maco, tënahuë. Noso ro hua ta maco, Tata 
Yosëntaꞌ nosoroarinquëmaꞌ. Carinquëmantaꞌ nosoroaranquëmaꞌ. Inápaquë 
panantaporahuëꞌ, canca nëma quëran nontaranquëmaꞌ. Noya noya nohui ta‑
ra maco,” itërin Quiso sori.

22  —¿Onpoatontaꞌ Sinioro, quiya ria chin noyá nohui ta rain quën? ¿Co yaꞌipi 
piyapiꞌsaꞌ nohuitarinënquënhuëꞌ ti? itërin Cota sëri. Aꞌna Cotasë inasoꞌ. Co 
Cotasë Iscariotihuëꞌ.

23  Napo to hua china, Quiso sori itërin:
—Co yaꞌipi piyapiꞌsaꞌ nanitopihuëꞌ nohuitinacosoꞌ. Inso sona noso ro hua‑

chi naco, natëa ri naco. Natë hua chi naco, Tata Yosëri noso roarin. Inaroꞌco 
yaꞌcoanc ant atoi, inaquë yaꞌhuëarai. 24  Coꞌsoꞌ nosorohuachinacohuëꞌ, co 
natëarinacohuëꞌ. Co caora yonqui nëhuë quëran shaꞌhuitëranquëmahuëꞌ. Tata 
Yosë shaꞌhui to hua chin cora, inacha chin shaꞌhuitëranquëmaꞌ. Ina aꞌpai ma rinco.

25  Coꞌhuara pantayatërasocohuëꞌ, shaꞌhuitëranquëmaꞌ. 26  Inápaquë 
panta huat o, tatahuë nonta rahuë, Ispi rito Santo aꞌpatimarinquëmaꞌ. Ca 
yaꞌhuë rë  na mëhuë oꞌma rarin. Inasoꞌ achinicancanarinquëmaꞌ. Yaꞌipi Yosë 
nanamën aꞌchintarinquëmaꞌ. Catahuaarinquëmaꞌ aꞌchintëranquëmasoꞌ ama 
nanian ta ca maso marëhuëꞌ. Catahuahuachinquëmaꞌ, nóya yonquiantaramaꞌ.

27 Pantaporahuëꞌ, asanocancanaranquëmaꞌ. Tata Yosë natëto, co mantaꞌ 
tëꞌhuatërahuëꞌ. Catahuaaranquëmaꞌ ca pocha chin cancan ta ca maso marëꞌ. 
Piyapiꞌsaꞌ inahuara co sano cancantopihuëꞌ. Aꞌna roá chin paꞌyanpi. Carin‑
quë maso nipirinhuëꞌ catahuaaranquëmaꞌ sano cancan ta ca maso marëꞌ. Ama 
paꞌyancosohuëꞌ. Ama tëꞌhuacosohuëꞌ. 28  Nani shaꞌhuitëranquëmaꞌ. Inápaquë 
pantaporahuëꞌ, yaꞌcoancantimaranquëmaꞌ. Tëhuën cha chin noso ro ra maco 
napo rini,  Tata huë taquë panantarahuëso marëꞌ noya cancanchitomahuëꞌ. 
Inasoꞌ chi ni chiní quën nanan tërin. 29  Coꞌhuara pantayatërapohuëꞌ, 
shaꞌhuitaranquëmaꞌ. Inápaquë panta huato, yonquiaramaꞌ. “Tëhuën cha chin 
ninoton, shaꞌhuitërinpoaꞌ,” taꞌtomaꞌ, noya noya natëa ra maco. Ina marëꞌ 
shaꞌhuitaranquëmaꞌ.

30 Co huachi huaꞌquiꞌ nontaranquëmahuëꞌ. Sopai huaꞌan nohuanton, masa‑
ri naco. Inari camairin niꞌton, nani huëꞌ sapi macai na coso marëꞌ. Co casoꞌ 
piꞌpian tërantaꞌ ina camaincosohuëꞌ nipirinhuëꞌ, 31 co taꞌarahuëꞌ. Tata Yosë 
noso roato, ina noꞌtë quën natëa rahuë. Ina nohuanton, maꞌsha onpoa rahuë. 
Piyapiꞌsaꞌ nica to naco, “Tëhuën cha chin Yosë noso roaton, natërin,” tosapi.

“Huëcoꞌ paꞌahua huachi,” itërincoi Quisoso.

Opa naraꞌhuaya nitërinso pochin nininsoꞌ

15  1 Ina quëran itan ta rincoi: “Casá chin noꞌtë quën aꞌchintatënquëmaꞌ, 
opa naraꞌ huaya pochin ninahuë. Tata Yosësoꞌ huaꞌanën pochin ninin. 

2  Aꞌna sëꞌpa quën co nitohuachinahuëꞌ, nishi të tërin. Aꞌna quënso nipirinhuëꞌ 
piꞌpian nitërin. Ina sëꞌparaꞌhuainpita piꞌpian niꞌquitërin naꞌcon naꞌcon nita‑
caso marëꞌ. Co niꞌquitohuatërahuëꞌ, co noya nitërinhuëꞌ. 3  Carinquëmaꞌ 
nani anoyacancantëranquëmaꞌ. Aꞌchintëranquëmasoꞌ natëramaꞌ niꞌton, 
anoyacancantëranquëmaꞌ. 4  Imamia ta to maco, nani tahuëri yonqui ráco 
catahuainquëmaꞌ. Noya nichin pi të rinso pochin nicoꞌ. Nara sëꞌpaꞌ nohui sha‑
to hua china, co nitërinhuëꞌ. Inapo cha chin co imamiatohuatamacohuëꞌ, co 
nanitaparamahuëꞌ noya nicacamasoꞌ.

5  Ca opa yaꞌhuë pochinco. Canpitasoꞌ sëꞌpa quën pochinquëmaꞌ. 
Yaꞌcoancantaranquëmaꞌ. Nani tahuëri yonqui hua ta maco, catahuaaranquëmaꞌ. 
Opa noya nitë rinso pochin noya nisaramaꞌ. Canpi taora co nanitaramahuëꞌ 
Yosë pochin cancantacamasoꞌ. 6  Nara sëꞌpaꞌ nohui sha to hua china, ahuirin. 
Masahuatonaꞌ, pënquë tëꞌya topi ahui qui ta caiso marëꞌ. Inapo cha chin co 
imamiatohuatamacohuëꞌ, Yosë anaꞌintarinquëmaꞌ.

7  C a sá  ch in  yonqu i  hua t a  maco,  naꞌcon cat a huaa ra nquëmaꞌ. 
Aꞌchintëranquëmasontaꞌ ama naniantocosohuëꞌ. Ina yonquiatomaꞌ, Yosë 
nontocoꞌ. Tëhuën cha chin imamia to hua ta maco, maꞌsona nohuantohuatamaꞌ, 
shaꞌhui toco acochinquëmaꞌ. 8  Opa naꞌcon nitë rinso pochin canpitantaꞌ noya 
noya nicoꞌ. Ina quëran aꞌnapitantaꞌ nicatënënquëmaꞌ, Yosë yonquiaponaꞌ. 
Naporahuatomaꞌ, noya noya imasa ra maco. 9 Tata Yosë noso ro rin coso pocha‑
chin nosororanquëmaꞌ. Casá chin yonquico naꞌcon nosoroꞌinquëmaꞌ. 10  Tata 

Yosë noꞌtë quën natë rahuë niꞌton, paꞌpi noso ro rinco. Inapo cha chin natë hua ta‑
maco, carinquëmantaꞌ paꞌpi nosoroaranquëmaꞌ.

11 Yaꞌipi canca nëhuë quëran Tatahuë natë rahuë niꞌton, nóya cancan të‑
rahuë. Natë hua ta maco, ca pocha chin noya cancantaramaꞌ. Co sëtaramahuëꞌ. 
Ina marëꞌ aꞌchintëranquëmaꞌ. 12  Nani pënënanquëmaꞌ noya nino so ro ca maso 
marëꞌ. Carinquëmaꞌ noso ro ran quë maso pocha chin canpitantaꞌ ninosorocoꞌ. 
Ina paꞌpi nohuan të rahuë nicacamasoꞌ. 13  Niꞌcoꞌ iyaroꞌsaꞌ. Nipayarësoꞌ naꞌcon 
noso ro  hua tëra, ina nichaꞌë caso marëꞌ chiminëꞌ. Inapo cha chin cantaꞌ 
naꞌcon nosoroatënquëmaꞌ, canpita nichaꞌë caꞌhuan quë maso marëꞌ chimi‑
na rahuë. Co insontaꞌ ina pochin nosororinquëmahuëꞌ. 14  Natë hua ta maco, 
tëhuën cha chin nipayarahuëso pochin niꞌsaranquëmaꞌ. 15  Co casoꞌ patron 
pochin cancantërahuëꞌ. Patronsoꞌ piya pi nën pita camairin. Camaipirinhuëꞌ, 
yonqui rinso chachin co shaꞌhuitërinhuëꞌ. Nipayarinso nipirinhuëꞌ yaꞌi piya 
shaꞌ hui të rin. Inapo cha chin carinquëmantaꞌ yaꞌi piya shaꞌhuitëranquëmaꞌ. 
Co piya  pi  nëhuë pochin niꞌnanquëmahuëꞌ. Nipa ya ra huëso pocha chin 
niꞌnanqu ëma ꞌ. Yaꞌipi Tatahuë shaꞌhui të rin co so pita anitotëranquëmaꞌ. 
16  Co canpi taora nohuanton imaramacohuëꞌ. Ca nohuanto, imara maco. 
Carinquëmaꞌ huayonanquëmaꞌ. Nani acoran quëma opa sëꞌpa quën naꞌcon nitë‑
rinso pochin nisápamaso marëꞌ. Inapohuatamaꞌ: ‘Quisoso nanan quëtë rinco,’ 
taꞌtomaꞌ, Yosë nontocoꞌ catahuainquëmaꞌ. Ca pochin yonquiatomaꞌ, maꞌsona 
nipatamaꞌ, acochinquëmaꞌ. 17 Nani pënënanquëmaꞌ. ‘Imara ma co so pita capini 
ninosorocoꞌ,’ itëranquëmaꞌ,” tënin.

Piyapiꞌsaꞌ noꞌhuirinënpoasoꞌ
18  Ina quëran itan ta rincoi: “Co imarinacosohuëꞌ noꞌhuihuachinënquëmaꞌ, 

ama paꞌyancosohuëꞌ. Caꞌton noꞌhuirinacoso, nitotëramaꞌ. 19 Inapita pochin 
cancantëramaꞌ napo rini, noya niꞌitënënquëmahuëꞌ. Inahua capi ni rá chin nipaꞌ‑
ya topi. Nipirinhuëꞌ, nani huayonanquëmaꞌ. Ca nohuanto, co inapita pochin 
cancantëramahuëꞌ. Imara maco niꞌton, noꞌhuiarinënquëmaꞌ. 20 Noꞌhui ri naco 
niꞌton, canpitantaꞌ noꞌhuiarinënquëmaꞌ. Nani shaꞌhuitëranquëmaꞌ: ‘Huaꞌa në‑
maco niꞌton, co canpitasoꞌ noya noya niꞌsarinënquëmahuëꞌ,’ itëranquëmaꞌ. 
Aparisit ëri naco niꞌton, canpitantaꞌ aparisitarinënquëmaꞌ. Aꞌchinahuësoꞌ 
natëhuachinaꞌ, canpitantaꞌ natëarinënquëmaꞌ. 21 Napoaponahuëꞌ, imara‑
maco niꞌ ton , naꞌcon naꞌcon piyapiꞌsaꞌ aparisitarinënquëmaꞌ. Tata Yosë 
aꞌpaimarincosoꞌ co nohuitopihuëꞌ niꞌton, noꞌhuiarinënquëmaꞌ.

22  Co oꞌmato, aꞌchintërahuëꞌ napo rini, co aꞌpo ri  na coso marëꞌ 
oshahuaintonahuëꞌ. Nani aꞌchintopirahuëꞌ. Co natëtonacohuëꞌ, osha huanpi 
niꞌton, Yosëri anaꞌin tarin. 23  Insopitasoꞌ noꞌhui hua chi naco, Tata Yosëntaꞌ 
noꞌhuiapi. 24  Naꞌa piyapiꞌsaꞌ aꞌna roá chin anoya të rahuë. Nani maꞌsha Yosë 
pochin ninahuë. Aꞌna pita piyapiꞌsasoꞌ co nanitapapihuëꞌ. Yosë anohui taꞌ‑
huaso marëꞌ sacaiꞌ nininsoꞌ aꞌno të rahuë. Co aꞌnotërahuëꞌ napo rini, co ina 
marëꞌ os hah uaintonahuëꞌ. Nani nicaponaracohuëꞌ, noꞌhui ri naco. Tata 
Yosëntaꞌ noꞌhuipi. 25  Iráca Yosë quiri ca nënquë ninshi topi. ‘Topinan quëran 
noꞌhui ri naco,’ tënin ninshi taton. Iporasoꞌ napo rinso chachin topinan quëran 
noꞌhuia ri naco.

26  Yosëꞌpaꞌ panta huato, Ispi rito Santo aꞌpatimaranquëmaꞌ. Inasoꞌ 
achinicancanarinquëmaꞌ. Noꞌtë quë ná chin nonin. Yosë quëran oꞌma ra huaton, 

piyapiꞌsaꞌ ayon quiarin. Nona huëso chachin noꞌtë quën ayonquiarinquëmaꞌ. 
27 Canpitantaꞌ aꞌchinaramaꞌ aꞌnapitantaꞌ nohui ti na coso marëꞌ. Yaꞌnan aꞌchi‑
nahuë quëran huarëꞌ nohui të ra maco niꞌton, naporahuësoꞌ shaꞌhuitaramaꞌ.

16  1 Coꞌhuara maꞌsha onpochátërasënquëmahuëꞌ, shaꞌhuitaranquëmaꞌ 
ama paꞌyanatomaꞌ aꞌpoamacoso marëhuëꞌ. 2  Niyon ton piso pëiroꞌsa 

quëran ocoiarinënquëmaꞌ. Aꞌna tahuëri yatëparinënquëmaꞌ. ‘Co noyahuëꞌ 
nipi niꞌton, tëpahuatoi, Yosë noya niꞌsa rincoi,’ taꞌtonaꞌ, aꞌnaquëmaꞌ 
tëpaarinënquëmaꞌ. 3  Co Tata Yosë nohuitopihuëꞌ. Cantaꞌ huiꞌ ninco 
nipirahuëꞌ, co nohuitërinacohuëꞌ niꞌtonaꞌ, aparisitarinënquëmaꞌ. 4 Napoaton 
iyaroꞌsaꞌ, ama paꞌyancosohuëꞌ. Nani shaꞌhuitëranquëmaꞌ. Aꞌna tahuëri 
aparisitohuachinënquëmaꞌ, ina yonquiaramaꞌ. ‘Tëhuën cha chin noꞌtë quën 
ninoton, shaꞌhuitërinpoaꞌ,’ tosaramaꞌ.

Ispirito Santo catahuarinpoasoꞌ

Yaꞌnan imapomaꞌ, co ina pochin shaꞌhuitëranquëmahuëꞌ. Canpi ta‑
roꞌco yaꞌhuato, catahuaranquëmaꞌ. 5  Iporasoꞌ ‘Yosëꞌpaꞌ paan ta rahuë,’ 
itopiranquëmahuëꞌ: ‘¿Intohuataꞌ paꞌsaran?’ co itëramacohuëꞌ. 
6  Napotëranquëmaso marëꞌ chiní quën sëtapiramahuëꞌ. 7 Noꞌtë quën 
itëranquëmaꞌ. Canpita marëꞌ paantaꞌhuasoꞌ noya, tënahuë. Co paantahuatohuëꞌ, 
Ispi rito Santo co oꞌmarinhuëꞌ cata huain quë maso marëꞌ. Nipirinhuëꞌ, paan ta‑
huato, ina aꞌpatimaranquëmaꞌ. 8-11 Ispi rito Santo isoroꞌpaquë oꞌma hua chin, 
oshahuanoꞌsaꞌ paꞌpi co noyahuë nipisoꞌ, Yosë noya coisë pochin nininsoꞌ, noꞌtë‑
quën anaꞌin ta caso yaꞌhuërinsoꞌ, inapita ayon quiarin: ‘Co Quisoso natëramahuëꞌ 
niꞌton, paꞌpi oshahuanamaꞌ. Inasoꞌ noꞌtë quë ná chin Yosë natëton co tëhuërinhuë 
niꞌton, chimin pa china Tata Yosë yaꞌhuë rinquë pantarin. Napoaton co huachi 
quënanaramahuëꞌ. Sopai huaꞌani huaꞌquiꞌ piyapiꞌsaꞌ huaꞌanëntopirinhuëꞌ, Yosëri 
minsë ra huaton, anaꞌin tarin,’ itarin piyapiꞌsaꞌ, ayonquiaton.

12  Naꞌcon yaaꞌchintopiranquëmahuëꞌ, co ipora nanitaramahuëꞌ yaꞌi piya 
yonquicamasoꞌ. 13  Nipirinhuëꞌ, Ispi rito Santo oꞌma hua chin, yaꞌipi nana mëhuë 
aꞌchintarinquëmaꞌ. Noꞌtë quën anitotarinquëmaꞌ. Co inaora yonquirinsoꞌ 
aꞌchintarinquëmahuëꞌ. Yosë yonqui rinso chachin aꞌchintarinquëmaꞌ. 
Aꞌna tahuëri maꞌsha onpocaisontaꞌ anitotarinquëmaꞌ. 14  Ca nona huëso 
chachin aꞌchintarinquëmaꞌ niꞌton, noya noya niꞌsa ra maco. 15  Yaꞌipi tatahuë 
yonquirinsoꞌ nito të rahuë. Ina pochin yonqui rahuë cantaꞌ. Napoaton Ispi rito 
Santo oꞌma hua chin, ca nona huëso chachin aꞌchintarinquëmaꞌ.

16  Piꞌpian pahua narin pacaꞌhuasoꞌ. Paꞌpato, co quënanaramacohuëꞌ. Ina 
quëran co huaꞌ quiya quëranhuëꞌ quënaantaramaco,” itërincoi.

Sëto inquitarinsoꞌ
17 Caꞌta noꞌsa nën pi tacoi ninon tërai.
—¿Maꞌtaꞌ tapon naporin? “Piꞌpian pahua narin pacaꞌhuasoꞌ. Paꞌpato, 

co quënanaramacohuëꞌ. Ina quëran quënaantaramaco,” tënin. “Tatahuë 
yaꞌhuërinꞌpaꞌ paan ta rahuë,” tënin antaꞌ. 18  “Co huaꞌ quiya quëranhuëꞌ quënan‑
ta ra maco,” topa china, co nitotërëhuahuëꞌ. ¿Maꞌtaꞌ tapon naporin? tënai 
ninon tatoi.

19  Yanatanpiraihuëꞌ, co natanaihuëꞌ. Quiso soso nipirinhuëꞌ nito tërin. 
Napoaton itërincoi:

“¿Maꞌtaꞌ  ta pon naporin?” taꞌtomaꞌ, yanatanpiramacohuëꞌ, co 
natanamacohuëꞌ. Tëhuën cha chin piꞌpian pahua narin pacaꞌhuasoꞌ. Paꞌpato co 
quënanaramacohuëꞌ. Ina quëran co huaꞌ quiya quëranhuëꞌ quënaantaramaco. 
20 Noꞌtë quën itëranquëmaꞌ. Sëtatomaꞌ, naꞌnëaramaꞌ. Co natërinacosopitasohuëꞌ 
nipirinhuëꞌ: “Nani chiminin huachi,” taꞌtonaꞌ, capa cancan tapi. Canpi taso 
nipirinhuëꞌ sëtapiramahuëꞌ, co huaꞌquiꞌ sëtaramahuëꞌ. Aꞌna roá chin noya 
cancantantaramaꞌ. 21 Niꞌco iyaroꞌsaꞌ. Sanapi yahuai hua china, iqui taton co 
noyahuëꞌ cancan tërin. Nani huai hua china, aꞌna roá chin nóya cancan tërin. 
Co huachi iquitërinsoꞌ yonquirinhuëꞌ. “Huaꞌ huahuë nani huaꞌhuacharin,” 
taꞌton nóya cancan tërin. 22  Inapo cha chin canpitantaꞌ ipora sëtapiramahuëꞌ, 
naquë ran chin quënaantaranquëmaꞌ. Naporoꞌ nóya cancantaramaꞌ. Co huachi 
insontaꞌ nanitarinhuëꞌ asëtainëmasoꞌ. Nóya cancantomiataramaꞌ.

23  “Naporoꞌ co huachi natanaramacohuëꞌ. Noꞌtë quën shaꞌhuitëranquëmaꞌ. 
Ca pochin yonquiatomaꞌ, Tata Yosë nontocoꞌ. ‘Quisoso nanan quëtë rincoi,’ 
taꞌtomaꞌ, maꞌsona nipatamaꞌ, acotarinquëmaꞌ. 24 Ipora huantaꞌ co ina pochin 
Yosë nonchátëraramahuëꞌ. Iporaso nipirinhuëꞌ ca pochin yonquiatomaꞌ, 
maꞌsha n ico quëchinquëmaꞌ. ‘Quisoso nanan quëtë rincoi,’ taꞌtomaꞌ, nani 
tahuëri nontácoꞌ nóya cancan ta ca maso marëꞌ,” itërincoi.

Co noyahuëꞌ nipisopita Quisosori minsërinsoꞌ
25  “Ma pochin sona nininsoꞌ nani aꞌchintëranquëmaꞌ. Aꞌna tahuë riso 

nipirinhuëꞌ  co huachi ina pochin aꞌchintaranquëmahuëꞌ. Aꞌnin quë chin 
tatahuë naporinsoꞌ shaꞌhuitaranquëmaꞌ. 26  Naporoꞌ ca pochin yonquiatomaꞌ, 
tatahuë nontaramaꞌ. Ca pochin nontaramaꞌ niꞌton, noya natanarinquëmaꞌ. 
Co huachi canpita marëꞌ nontaꞌhuasoꞌ yaꞌhuërinhuëꞌ. 27 Tatahuë chachin 
nosororinquëmaꞌ. Noso ro ra maco niꞌton, nosororinquëmaꞌ. Ina aꞌpaimarincosoꞌ 
natëramaꞌ niꞌton, nosororinquëmaꞌ canpitantaꞌ. 28  Tatahuë quëran oꞌmato, 
isoroꞌpaquë yaꞌhuëpirahuëꞌ. Co huaꞌqui quëranhuëꞌ tatahuë yaꞌhuërinꞌpaꞌ 
panan ta rahuë,” itërincoi.

29  —Iporasoꞌ co huachi ma pochin sona nininsoꞌ shaꞌhuitarancoihuëꞌ. 
Aꞌnin quë chin nontarancoi niꞌton, aꞌna roá chin natanai. 30  Quëmasoꞌ yaꞌipi 
nito tër an.  Yosë quëran oꞌmaran, tënai. Co huachi nata naꞌhuain quënso 
tërantaꞌ yaꞌhuërinhuëꞌ, itërai.

31 —¿Nani natë ra maco ti? Napoaponahuëꞌ, carinquëmaꞌ itaranquëmaꞌ. 
32  Ipora tashi chachin yaꞌipinquëmaꞌ taꞌa nan pia ra maco. Yanquëërahuatomaꞌ, 
pëinë maquë paꞌsaramaꞌ. Patopiramacohuëꞌ, co caora yaꞌhuapohuëꞌ. Tatahuë 
caꞌta na rinco. 33 Nani naꞌcon shaꞌhuitëranquëmaꞌ sano cancan ta ca maso marëꞌ. 
Casá chi n yonqui hua ta maco, sano cancantaramaꞌ. Co paꞌyanaramahuëꞌ. 
Piyapiꞌsaꞌ aparisitopirinënquëmahuëꞌ, catahuaranquëmaꞌ niꞌton, chiní quën 
cancantocoꞌ. Yaꞌipi isoroꞌpaquë co noyahuëꞌ nipi so pita nani minsëa rahuë, 
itërincoi Quisoso.

Quisoso, imarinsopita marëꞌ Yosë nontërinsoꞌ

17  1 Ina tosa huaton, inápaquë nëꞌpë tërin Yosë nonta caso marëꞌ: “Nani 
Tata ora naniarin chiminaꞌhuasoꞌ. Aparisitohuachinaco, cata huaco 

quëma pocha chin cancan tato, noya natëin quën. Ina quëran aꞌna pita nica to‑
naco, noya noya yonquia ri nën quën. Quëma huiꞌ nanco niꞌto, napo ta ran quën. 

2  Nani chiní quën nanan quëtë ranco yaꞌipi piyapiꞌsaꞌ huaꞌa nën taꞌhuaso marëꞌ. 
Quëma nohuanton, aꞌna quën imasa ri naco. Inapitasoꞌ anoya can can të rahuë 
quëma nohui t a tënën nanpi mia ta caiso marëꞌ. 3  Quëma sá chin Yosën quën. 
Isoroꞌpaquë aꞌpai ma ranco. Piyapiꞌsaꞌ nohuitahuatënënquën, cantaꞌ nohui to‑
hua chi naco, nanpi mia tapi.

4 Piyapiꞌsaꞌ nichaꞌë caꞌhuaso marëꞌ aꞌpai ma ranco. Yaꞌipi shaꞌhuitërancosoꞌ 
natëa rahuë. Yaꞌipi tiqui rahuë. Quëma sá chin natë ran quën niꞌton, piyapiꞌsaꞌ 
noya niꞌsa ri nën quën. 5  Iráca coꞌhuara isoroꞌpaꞌ yaꞌhuëyátërasohuëꞌ, quëma‑
roꞌco noya noya yaꞌhuëpirahuëꞌ, aꞌpai ma ranco. Iporasoꞌ, Tata, quëma taquë 
naquë ran chin acoan taco quëma roꞌco chachin yaꞌhuan taꞌi.

6  Quë ma nohuanton, aꞌnaya aꞌnaya imasa ri  naco. Isoroꞌpaquë 
yaꞌhuëpirinahuëꞌ, huayonan imai na coso marëꞌ. Napoaton, imasa ri naco. Nani 
aꞌchin të rahuë. Onpo pin sona quëma cancantëransoꞌ nani anito të rahuë niꞌton, 
nohui të ri nën quën. Inapitasoꞌ quëma piya pi nën pita. Iráca quëran huarëꞌ 
yonquiran imainacosoꞌ. Quëma nanamën natëpi. 7 Caora yonqui nëhuë quëran 
co mantaꞌ ninahuëꞌ. Quëma shaꞌhui to hua tan cora, natë ran quën. Ina nito topi. 
8  Shaꞌhui to hua tan cora, inacha chin aꞌchin të rahuë, natë topi. Quëmá quëran 
oꞌma rahuë. Quëma chachin aꞌpaimarancosontaꞌ natëpi.

9 Ima ri  na co so pita marëꞌ chiní quën nonta ran quën. Huiꞌnan pita pochin 
niꞌnan. Iráca  qu ëran huarëꞌ yonquiran imainacosoꞌ. Aꞌnapitasoꞌ co 
imarinacohuëꞌ. Co inapita marëꞌ nontaranquënhuëꞌ. 10 Yaꞌipi imari na co so pita 
imari nën quën quëmantaꞌ. Quëmari huiꞌnan pita pochin cancan tëran. Napo‑
pia na chin imarinënpoꞌ. Noya natë ri naco niꞌton, piyapiꞌsaꞌ noya niꞌsa ri naco.

11 Co huaꞌ quiya quëranhuëꞌ quëma taquë paan ta rahuë. Isoroꞌpasoꞌ pata‑
rahuë. Imari na co so pi taso nipirinhuëꞌ, isëquë yaꞌhuaponaꞌ. Quëma nohuanton, 
imasa ri naco. Quëmasoꞌ Tata nóyan quën niꞌton, noya aꞌpaiquëꞌ imamia chi‑
naco. Yaꞌi piya nani ta paran niꞌton, catahuaquëꞌ napo pia na chin yonquiꞌinaꞌ. 
Canpoꞌ nino so ro rëso pochin ninosoroꞌinaꞌ. 12  Inapi ta roꞌco yaꞌhua soco, quëma 
nanamën aꞌchin të rahuë, pënë nahuë, naꞌcon cata hua rahuë imamia ti na coso 
marëꞌ. Noya aꞌpai rahuë. Co aꞌnaya tërantaꞌ aꞌpoarinacohuëꞌ. Aꞌnaí chin pipirin, 
parisitopiquë  pa cacasoꞌ yaꞌhuërinsoꞌ. Quëma quiri ca nënquë nino ranso 
chachin nanirin.

13  I por aso nipir inhuëꞌ yaꞌhuë ranquë paan ta  rahuë. Coꞌhuara 
pantayatërapohuëꞌ, isoroꞌpa quëran chachin, nonta ran quën imari na co so pita 
noya cancan ta caiso marëꞌ. Yaꞌipi canca nëhuë quëran natë ran quën niꞌton, noya 
cancan të rahuë. Cata huaquë inapitantaꞌ ca pocha chin noya cancanchinaꞌ. 
14  Quëma nanamën chachin nani aꞌchin të rahuë. Co imarinacosopitarihuëꞌ 
noꞌhuipi. Co inapita pochin cancantopihuëꞌ niꞌton, noꞌhuipi. Cantaꞌ co inapita 
pochin cancantërahuëꞌ. 15  Co nohuantërahuëꞌ isoroꞌpa quëran ocoicamasoꞌ. 
Isëquë yaꞌhuëpir inahuëꞌ, catahuaquëꞌ ama sopairi minsëinsohuëꞌ. 16  Naꞌa 
piyapiꞌsaꞌ co noyahuëꞌ nipirinahuëꞌ, co casoꞌ inapita pochin cancantërahuëꞌ. 
Imarinacosopi tan taꞌ co inapita pochin cancantopihuëꞌ. 17 Catahuaquëꞌ 
quëma sá chin cancanchinën. Noꞌtë quën ayonquiquëꞌ noya nica caiso marëꞌ. 
Quëma nanamën quëran noꞌtë quën anito tëran. 18  Isoroꞌpaquë aꞌpai ma ranco. 
Inapo cha chin inapitantaꞌ aꞌpa rahuë piyapiꞌsaꞌ aꞌchin ta caiso marëꞌ. 19 Imari‑
na co so pita noso roato, yaꞌipi canca nëhuë quëran quëma sá chin natëa ran quën. 
Inapitantaꞌ noꞌtë quën yonquiatonaꞌ, nóya natëi nën quën.

20  Co isopita marëá chin nontaranquënhuëꞌ. Aꞌna tahuëri inapi tanta 
aꞌna pita aꞌchintohuachinaꞌ, imasa ri naco. 21 Inapitantaꞌ catahuaquëꞌ napo‑
pia na chin yonquiꞌinaꞌ. Canpoꞌ nino so ro rëso pochin ninosoroꞌinaꞌ. Quëma 
huiꞌ nanco niꞌto, yonqui ranso chachin yonqui rahuë. Inapitantaꞌ catahuaquëꞌ 
canpo pocha chin yonquiꞌinaꞌ. Ina quëran aꞌnapitantaꞌ natëa ri naco. ‘Yosëri 
chachin aꞌpai marin,’ tosapi. 22  Quëma nohuanton, noyá pia chin cancan të‑
rahuë. Imarinacosopitantaꞌ cata hua rahuë noyá pia chin cancan ta caiso marëꞌ. 
Ina quëran aꞌna huënton pochin napo pia na chin yonquiapi. Canpo pocha chin 
cancan tapi. 23 Quëma pocha chin yonquiato, inapita yaꞌcoan can të rahuë canpo 
pocha chin yonqui caiso marëꞌ. Ina quëran co imapisopitahuëntaꞌ nicatonaꞌ: 
‘Tëhuën cha chin Yosëri huiꞌnin aꞌpai marin. Huiꞌnin noso ro rinso pochin 
imarinsopitantaꞌ noso rorin,’ tosapi.

24  Quëma nohuanton Tata, isopitasoꞌ imasa ri naco. Inapita nohuan të‑
rahuë carëꞌ yaꞌhuëcaisoꞌ. Iráca quëran huarëꞌ quëma noso ro ranco. Coꞌhuara 
isoroꞌpaꞌ yaꞌhuëyátërasohuëꞌ, noso roa tonco, nóya acoranco. Inatohuaꞌ 
inapitantaꞌ pantahuachinaꞌ, noya noya niꞌsa ri naco. Ina naꞌcon nohuan të‑
rahuë. 25 Quëmasoꞌ Tata noꞌtë quë ná chin yonquiaton, noya sá chin ninan. Co 
imarinacosopitahuëꞌ co nohuitërinënquënhuëꞌ. Caso nipirinhuëꞌ nohui të ran‑
quën. Quëma isoroꞌpaquë aꞌpai ma ranco. Imari na co so pita nito topi. 26 Quëma 
nanamën nani aꞌchin të rahuë nohui ti nën quënso marëꞌ. Ipora huantaꞌ aꞌchin ta‑
rahuë niꞌton, noya noya nohui ta ri nën quën. Quëma noso ro ran coso pocha chin 
nino so ro caiso marëꞌ. Inapohuachinaꞌ, inapita yaꞌcoancantato, yaꞌhuë mia ta‑
rahuë,” itërin.

Quisoso mapisoꞌ 
(Mateo 26.47-56; Marcos 14.43-50; Lucas 22.47-53)

18  1 Nani Yosë nonto hua china, Sitron itopisoꞌ iꞌshanantëꞌ aquë tëran 
paꞌnai. Inaquë nararoaꞌhua yaꞌhuërin. 2  Inatohuaꞌ naꞌaroꞌ niyon tonai 

niꞌton, Cotasërintaꞌ nohui tërin. Inasoꞌ yashaꞌhuirapirinsoꞌ. 3 Corto huaꞌanoꞌsaꞌ, 
parisioroꞌsaꞌ, inapita nani shaꞌ hui tonin. Natanahuatonaꞌ, sontaroꞌsaꞌ, 
ponisiaroꞌsaꞌ, inapita aꞌpapi Quisoso maca caiso marëꞌ. Nansa, sahuëni, 
inapita quëpapi. Tashiꞌ niꞌton, nanparin, yonarin, inapitantaꞌ quëpapi. Cota‑
sëri quëchitërahuaton, aꞌno tërin. 4  Quisososoꞌ yaꞌi piya ninoponahuëꞌ, co 
taꞌarinhuëꞌ. Naca piapon paꞌnin.

—¿Intaꞌ yonisaramaꞌ? itërin.
5 —Quisoso Nasa ri toquë yaꞌhuërinsoꞌ, itopi.
—Ca mini inaco, itërin. Cotasëntaꞌ inaquë huaniarin antaꞌ.
6  —Ca mini inaco, itohua china, paꞌyanpi. Aꞌna achiraꞌ pinën parti 

paꞌsahuatonaꞌ, pinëna quëran anotopi.
7 Ina quëran naquë ran chin itan tarin:
—¿Intaꞌ yonisaramaꞌ? itan tarin.
—Quisoso Nasa ri toquë yaꞌhuërinsoꞌ, itan tapi.
8  —Nani shaꞌhuitëranquëmaꞌ. Ca mini. Ca nohuan to hua ta maco, isopitasoꞌ 

tananpitocoꞌ paꞌinaꞌ, itërin. 9 Achin Yosë nontaton, itërin: “Quëma nohuanton, 
isopita imasa ri naco. Noya aꞌpaia rahuë. Co aꞌnaya tërantaꞌ aꞌpoarinacohuëꞌ,” 
itërin. Ina nani caso marëꞌ: “Tananpitocoꞌ paꞌinaꞌ,” itërin. 10  Napopirinhuëꞌ, 
Simon Pitrosoꞌ sahuë ninën ocoi ra huaton, corto huaꞌan inpria tonën Marco 

 917 Juan 17 ,  18



itopisoꞌ ahuërin. Inapo taton, inchinan huëratën nishi të huë ra të tërin. 11 Quiso‑
soso nipirinhuëꞌ co nohuantërinhuëꞌ.

—Sahuëni iyas ha poꞌmoantaquëꞌ. Tananpitëquëꞌ mainaco. Tatahuë 
nohuanton, masa ri naco. Main oꞌorëso pochin chiní quën parisitarahuë. ¿Co 
ina nitotëranhuëꞌ ti? itërin.

Corto huaꞌan pëinënquë quëpapisoꞌ 
(Mateo 26.57-58; Marcos 14.53-54; Lucas 22.54)

12  Ina quëran sontaroꞌsaꞌ, capitan, cotio ponisiaroꞌsaꞌ, inapita huëꞌsahuatonaꞌ, 
Quisoso mapi. Masahuatonaꞌ, tanpa quën noyá tonporahuatonaꞌ, 13 Anasë taquë 
quëpapi. Inasoꞌ Caihuasë miꞌsën. Naporoꞌ piꞌipi Caihuasë corto huaꞌan chini 
chiní quën nanantërinsoꞌ yaꞌconin. 14  Iꞌhua inasoꞌ cotioroꞌsaꞌ shaꞌ hui tërin: 
“Ama yaꞌipinpoaꞌ chimi na caso marëhuëꞌ ina chimiꞌin, tënahuë,” itërin. Inaquë 
quëpapi nata na caiso marëꞌ.

Pitrori nonpinapirinsoꞌ 
(Mateo 26.69-70; Marcos 14.66-68; Lucas 22.55-57)

15 Caꞌtanoꞌsanënpitasoꞌ paꞌpi. Simon Pitroso nipirinhuëꞌ, Quisoso imaquirin. 
Cantaꞌ imaqui rahuë. Casoꞌ corto huaꞌan nohui të rinco niꞌton, Quisoso acoana 
quëpa hua chi nara, paira naquë chachin yaꞌco nahuë. 16 Pitrosoꞌ yaꞌcoana aipiran 
huaniárin. Napo hua china, yaꞌcoana aꞌpairinsoꞌ sanapi nontë rahuë Pitrontaꞌ yaꞌco‑
na caso marëꞌ. Nonto hua tëra, yaꞌconin antaꞌ. 17 Pitro yaꞌcon pa china, sana piri itërin:

—Quëmantaꞌ mini Quisoso imaran, itërin.
—Coꞌchi casoꞌ imarahuë paya, itërin Pitrori.
18  Naporoꞌ tashiꞌ sëhuën niꞌton, ponisiaroꞌsaꞌ, inpriatoroꞌsaꞌ, inapita pëyara 

quëran nani aꞌpë topi. Inaquë huanirahuatonaꞌ, napën tapi. Pitrontaꞌ inaquë 
napëntapatarin.

Corto huaꞌani nataninsoꞌ 
(Mateo 26.59-66; Marcos 14.55-64; Lucas 22.66-71)

19 Ina quëran Quisososoꞌ nata napi:
—¿Maꞌtaꞌ aꞌchinan? ¿Inpitataꞌ imari nën quën? itërin corto huaꞌani.
20 —Casoꞌ aꞌnin quë chin piyapiꞌsaꞌ aꞌchin të rahuë. Niyon ton piso pëiquë, Yosë 

chino to piso pëiquë, inaquë pita cotioroꞌsaꞌ niyon ton pa chi nara, aꞌchin të rahuë. 
Co poꞌoana quëran aꞌchinahuëꞌ. 21 ¿Onpoatontaꞌ nata nanco? Naꞌa piyapiꞌsaꞌ 
nata ni naco, nani nito topi. Inapita natanquëꞌ shaꞌ hui chinën, itërin.

22  Itohua china, poni siari panpirayarin.
—Corto huaꞌan chini chiní quën nanan të rinso nipirinhuëꞌ, ¿ina pochin aꞌpa‑

niran ti? itërin poni siari.
23  — Co noyahuëꞌ nonahuë nipa chin, shaꞌhui toco maquëta tëhuërahuë. 

Nipirinhuëꞌ, noꞌtë quën nonahuë nipachinsoꞌ, ¿onpoatontaꞌ ahuë ranco? itërin.
24  Ina nata na huaton, huaꞌani aꞌparin Caihuasë nonta caso marëꞌ. Tonpo‑

pinan quëpapi.

Naquëranchin Pitrori nonpinapiantarinsoꞌ 
(Mateo 26.71-75; Marcos 14.69-72; Lucas 22.58-62)

25 Simon Pitroso nipirinhuëꞌ huaniton, napën tarin.

—¿Quëmarintaꞌ iso quëmapi imama ran quën ti? itërin poni siari.
—Coꞌchi imarahuë paya, itan tarin.
26 Ina quëran cotio huaꞌan piya pi nëni quënanin. Ina quëmo pinën chachin 

Pitrori nishitëhuëratëtërinsoꞌ niꞌton, piꞌpian nohui tërin. Pitro quëna na huaton, 
itërin:

—¿Coꞌta Quisoso mapiquë quëna nan quën pora? itërin.
27 —Coꞌchi cahuë paya, itaantarin Pitrori. Naporoꞌ atari përarin, natanin.

Pirato quëtonpisoꞌ 
(Mateo 27.1-2, 11-14; Marcos 15.1-5; Lucas 23.1-5)

28  Tashíramiachin nisahuasoꞌ, Caihuasë pëinën quëran quëparahuatonaꞌ, 
Noma huaꞌan pëinënquë quëpapi. Cotio roꞌsaso nipirinhuëꞌ co inaquë 
yaꞌconpihuëꞌ. “Nisha piyapiꞌsaꞌ pëinënquë yaꞌconpatëhuaꞌ, oshahuanarihuaꞌ. 
Ina quëran co nanitarihuahuëꞌ Pascoa cosharoꞌ capacasoꞌ,” topi. 29 Napoaton 
Pirato pipi ra huaton, inapita nontërin.

—¿Maꞌtaꞌ onporin iso quëmapi? itërin.
30 —Paꞌpi co noyahuëꞌ. Noya ninin napo rini, co quëshiitënquënhuëꞌ, itopi.
31  —Canpi tari quëpacoꞌ. Iráca quëran huarëꞌ nipënënamasoꞌ co 

natëhuachinhuëꞌ, anaꞌintocoꞌ, itërin.
—Co quiyasoꞌ nanitëraihuëꞌ. Co nanan yaꞌhuëtërincoihuëꞌ piyapiꞌsaꞌ 

tëpacaꞌhuaisoꞌ, itopi.
32  Iꞌhua Quisoso ninoton nani shaꞌ huirin: “Aꞌna tahuëri inápaquë achin pia‑

ri naco,” tënin. Yosë nohuanton, onpotatonasona tëpacaisoꞌ naniarin.  33  Ina 
quëran Pira tori pëiquë yaꞌcoan ta ra huaton, Quisoso itapon:

—¿Quëmasoꞌ cotio copirnonquën ti? itërin.
34 —¿Quëmaora yonquinën quëran napoaran? ¿Aꞌna pita shaꞌhui të rin quën 

nica? itërin.
35  —“Cotio piyapi inantaꞌ,” ¿topiranhuëꞌ ti? Casoꞌ nishaco. Cotioroꞌsaꞌ 

shaꞌhui ra pi ri nën quën. Corto huaꞌa noꞌsa chachin yoꞌquirinën anaꞌin taꞌhuan‑
quënso marëꞌ. ¿Maꞌtaꞌ onporan niꞌton, yatë pa ri nën quën? itërin.

36 —Co casoꞌ isoroꞌpaquë huaꞌanëntarahuëꞌ. Ina nohuan të rahuë napo rini, imari‑
na co so pita sonta roꞌsa pochin niitonahuëꞌ. Ama cotioroꞌsaꞌ macai na coso marëhuëꞌ 
chiní quën ahuëchitonahuëꞌ. Caso nipirinhuëꞌ nisha pochin huaꞌa nën ta rahuë, itërin.

37 —Napoahuarëꞌ ¿quëmasoꞌ copirnonquën? itërin Pira tori.
—Inaco mini. Ina marëꞌ nasi ti ma rahuë. Oꞌma rahuë noꞌtën nanan pënën‑

taꞌhuaso marëꞌ. Noꞌtë quën yonqui pi so pita natëa ri naco, itërin.
38  —¿Ma noꞌtën nanancha napotëran nicaya? itërin Pira tori.

Quisoso tëpacasoꞌ shaꞌhuirinsoꞌ 
(Mateo 27.15-31; Marcos 15.6-20; Lucas 23.13-25)

Ina tosa huaton, pipian ta ra huaton, cotioroꞌsaꞌ itan tarin:
—Iso quëmapi noya, tënahuë. Co mantaꞌ onporinhuëꞌ. Co anaꞌintacasoꞌ 

yaꞌhuërinhuëꞌ. 39 Napoaton shaꞌhuichinquëmaꞌ. Nani Pascoa tahuëri aꞌnaraꞌ 
apinaꞌpi tashinan pëi quëran ocoi rahuë pipi caso marëꞌ. ¿Nohuantëramaꞌ cotio 
copirno ocoicaꞌhuasoꞌ? itërin. 40 Natanahuatonaꞌ, chiní quën aꞌpanitopi:

—¡Ama ina ocoiquësohuëꞌ! ¡Para pasë ocoiquëꞌ! itopi. Inasoꞌ mata raro 
nipirinhuëꞌ napo topi.

19  1 Ina nata na huaton, sontaroꞌsaꞌ camairin Quisoso huihui caiso marëꞌ. 
Napo hua china, chiní quën huihuitonaꞌ pëꞌsha pëꞌsha topi. 2  Nahuan 

quëran yancotëꞌ nicatonaꞌ, ayan co topi. Nahuan niꞌton, ohuanin. Napo ra‑
huaton, quëhuanën miáchin huaꞌan aꞌmo rinso pochin aꞌmo topi tëhua caiso 
marëꞌ.

3  —¡Nanpimiataton israiroꞌsa huaꞌanëntëquëꞌ! itopi. Napotahuatonaꞌ, 
panpirayarápi. 4  Ina quëran Pirato pipian ta ra huaton, piyapiꞌsaꞌ 
nontan tarin.

—Iso quëmapi aꞌnotantaranquëmaꞌ, niꞌcoꞌ. Co mantaꞌ onporinhuëꞌ, tënahuë, 
itërin.

5  Naporoꞌ Quisosontaꞌ pëi quëran pipirin. Yancotëꞌ nahuan quëran 
nipiso ayan co topi, quëhuanën miáchin aꞌmotopisoꞌ. Inapi tarë chachin 
pipirin.

—Niꞌcoꞌ iso quëmapi, saꞌahua, itërin piyapiꞌsaꞌ.
6  Corto huaꞌanoꞌsaꞌ, ponisiaroꞌsaꞌ, inapi tari quënanahuatonaꞌ, chiní quën 

noncarotopi.
—¡Coro sëquë patanantëquëꞌ chimiin! itopi. Inachin inachin itápi.
—Canpi tari coro sëquë patanantatomaꞌ, tëpacoꞌ. Co casoꞌ nohuantërahuëꞌ 

tëpaꞌhuasoꞌ. Co mantaꞌ onporinhuëꞌ, tënahuë casoꞌ, itërin Pira tori.
7 —Iráca pënëntërinsoꞌ co natërinhuëꞌ niꞌton, chimiꞌin. Topinan piyapi 

niponahuëꞌ, “Yosë huiꞌ ninco,” toconin, itopi.
8  Ina nata na huaton, Pirato chiní quën paꞌyanin. 9  Yaꞌcoan ta ra huaton, 

Quisoso itapon:
—¿Intohua quërantaꞌ huëꞌnan? Noꞌtë quën shaꞌhui toco, itërin. Inariso 

nipirinhuëꞌ, co mantaꞌ itërinhuëꞌ.
10 —¿Onpoatontaꞌ co yanontërancohuëꞌ? Ca nohuan to huato, ocoia ran quën. 

Nohuan to huato, atëpa ta ran quën. ¿Co ina nitotëranhuëꞌ ti? itërin.
11  —Co Yosë nanan quëtërinquënhuëꞌ napo rini, co mantaꞌ quëma 

nanitapaitoncohuëꞌ. Tëpa hua tanco, ina marëꞌ osha hua naran. Nipirinhuëꞌ, 
yoꞌconinacosopita naꞌcon naꞌcon osha hua napi, itërin. 12  Naporoꞌ quëran 
huarëꞌ Pira tori yaocoipirinhuëꞌ, cotioroꞌsari itaantapi:

—Iso quëmapi ocoihuatan, Noma copirno noꞌhuia rin quën. “Casoꞌ 
copirnoco,” tëninso marëꞌ copir nori inimicotarin, itopi.

13  Ina nata na huaton, “Coꞌchi nanitërahuëꞌ Quisoso ocoi caꞌhuaso paya,” 
taꞌton, aipiran quëpan tarin. Quëpan ta ra huaton, anaꞌintacasoꞌ shira nënquë 
huën sërin. “Shancori iꞌiratëꞌ,” itopiquë yaꞌhuërin. Cotio nananquësoꞌ, Capata, 
itopi. 14  Aꞌna tahuë rí chin pahua narin Pascoa nanicasoꞌ. Yacamotahuasoꞌ, 
cotioroꞌsaꞌ itërin:

—Copirnonëmaꞌ niꞌcoꞌ, itërin.
15 —Co quiyarisoꞌ nohuantëraihuëꞌ. ¡Aꞌna roá chin atëpatëquëꞌ! ¡Coro sëquë 

apatanantëquëꞌ chimiin! itaantapi huaꞌa noꞌ sari.
—Copirnonëmaꞌ nipirinhuëꞌ, ¿atëpachi ti? itërin.
—¡Noma copir  noí chin natëra i quiyantaꞌ!  Co aꞌna copirno 

yaꞌhuëtërincoihuëꞌ, itopi.
16  Napo to hua chi nara, Pira tori itërin: “Inta nipa chin, Quisoso 

quëparahuatomaꞌ, coro sëquë patanantocoꞌ,” itërin sontaroꞌsaꞌ. Napo to hua‑
china, masahuatonaꞌ quëpapi.

Corosëquë patanantopisoꞌ 
(Mateo 27.32-44; Marcos 15.21-32; Lucas 23.26-43)

17 Corosë apitën to hua chi nara, inaora quëparin. Paꞌsahuatonaꞌ, “Nansë 
Motoꞌ,” panën itopiquë canconpi. Cotio nananquësoꞌ, Coro cota itopi. 18  Inaquë 
coro sëquë pata nan topi. Catoꞌ apiroꞌsantaꞌ tëpa rapi antaꞌ niꞌton, nisha pata‑
nan topi. Aꞌnaꞌ ahuënan quëran, aꞌnantaꞌ inchinan quëran pata nan topi. 
Quisoso ahuan ca na pipi. 19 Ina quëran Pirato ninshi tërin onpo rinso marë sona 
tëparapiso nito ta caiso marëꞌ. Nani ninshi to hua china, coro sëquë chachin 
motën pëtëcha achin pi topi.

isosoꞌ quisoso nasaritoquë yaꞌhuërinsoꞌ. cotioroꞌsaꞌ copirno
tënin, ninshi taton. 20  Ninano yaꞌca riya niꞌton, naꞌa cotioroꞌsaꞌ ina nontopi. 
Cotio nananquë, Noma nananquë, Crico nananquë, cara nananquë chachin 
anin shi tërin. 21 Corto huaꞌa noꞌ saso nipirinhuëꞌ, co noyahuëꞌ niꞌpi.

—“Cotioroꞌsaꞌ copirno,” taꞌton ninshitëransoꞌ, co noyahuëꞌ. “Cotioroꞌsaꞌ 
copirnoco toconinsoꞌ,” taꞌcasoꞌ ninshitaantaquëꞌ, itoonpi Pirato.

22  —Inca, co nohuantërahuëꞌ. Nani ninshi të rahuë huachi. Co huachi aꞌna 
ninshitantaꞌhuasoꞌ yaꞌhuërinhuëꞌ, itërin Pira tori.

23 Ina quëran sontaroꞌsasoꞌ, nani Quisoso patanantahuatonaꞌ, aipi aꞌmorinsoꞌ 
nipa to ma topi. Catapinitë yasëratonaꞌ, aꞌnaya aꞌnaya mapi. Acopotërinsosoꞌ 
nipirinhuëꞌ, co pipinamën yaꞌhuëtërinhuëꞌ. Yaꞌipitëꞌ aꞌnanpisoꞌ.

24 —Ama oshahuasohuëꞌ. Huëcoꞌ yaꞌnipitëhuaꞌ nicanahuaꞌ, taꞌtonaꞌ yaꞌni pi‑
rapi. Inaporahuatonaꞌ, aꞌnari manin.

Iráca Yosë quiri ca nënquë ninoton, tapon: “Aꞌmorahuësoꞌ nipa to ma tapi. 
Acopotërahuëso maca caiso marëntaꞌ nica na rapi,” tënin ninshi taton. Napo‑
rinso chachin mapi.

25  Corosë yaꞌcari cata pini sanapiꞌsaꞌ huaniapi. Aꞌnasoꞌ Quisoso aꞌshin. 
Aꞌnantaꞌ aꞌshatën. Crio pasë saꞌin Maria itopisontaꞌ inaquë huaniarin. Aꞌnantaꞌ 
Maria Macta rina. Inapi tari niꞌsapi. 26  Cantaꞌ inaquë huania rahuë. Quëna na‑
hua tonco, aꞌshin itapon:

—Iso quëmapi mama, huaꞌ huan pochin niꞌquëꞌ. Ina niꞌsa rin quën huachi, 
itërin. Naꞌcon noso roa tonco napo tërin. 27 Ina quëran nontë rinco.

—Quëmantaꞌ iyasha, mamahuë mama pa rin quën pochin niꞌquëꞌ, itërinco.
Napotohuachincora, naporo chachin pëinë huëquë quëpa rahuë 

yacapaincoso marëꞌ.

Quisoso chimininsoꞌ 
(Mateo 27.45-56; Marcos 15.33-41; Lucas 23.44-49)

28  Quisoso nonta hua toncoi: “Nani yaꞌipi Yosë shaꞌhuitërincosoꞌ natë rahuë,” 
tënin yonqui nënquë. Ina quëran, Yosë quiri ca nënquë nino rinso nani caso 
marëꞌ:

—Yamo ro rahuë, tënin.
29  Huino áin nininsoꞌ tasonquë yaꞌhuërin. Napoaton piꞌshiro pochin 

nininquë asëꞌcotërahuatonaꞌ, naraꞌ hua yaquë achin pipi. Ihuë ta huaton, Quisoso 
nana mënquë paquëa nan tërin. 30 Piꞌpian oꞌosa huaton: —Nani yaꞌipi nanirin, 
tënin.

Ina tosa huaton, monshorahuaton, chiminin.

Sontarori ohuaninsoꞌ
31 Ina tashi raya chinoto tahuëri niꞌton, cotioroꞌsaꞌ co nohuantopihuëꞌ 

inaquë ran chin patanantopisopita patacaisoꞌ. Pascoa tahuëri chachin 
inasoꞌ niꞌton, noya noya niꞌpi. Napoaton Pirato paahuan tapi. “Sontaroꞌsaꞌ 
shaꞌhuitëquëꞌ tonainaꞌ nipanchinaꞌ aꞌna roá chin chimi na caiso marëꞌ. 
Chiminpachinaꞌ, quëparahuatonaꞌ, paꞌpichinaꞌ,” itopi huaꞌa noꞌ sari. 32  Napo to‑
hua chi nara: “Noyahuaꞌ,” itahuaton, sontaroꞌsaꞌ aꞌparin tonainaꞌ nipan ta caiso 
marëꞌ. Paꞌsahuatonaꞌ, catoꞌ apiroꞌsa chachin nipan to na tonpi. 33  Ina quëran 
Quisoso huëcapaipirinahuëꞌ, nani chiminin quënan quipi. Napoaton co 
nipantonatopihuëꞌ.

34  Aꞌna sonta roso nipirinhuëꞌ, nansaquë ninin pitën ohuan tërin. 
Huënaiꞌ iꞌsha pi tarë chachin pipirin. 35  Cari chachin niꞌnahuë. Noꞌtë quën 
shaꞌhuitaranquëmaꞌ canpitantaꞌ nitotatomaꞌ natë ca maso marëꞌ. 36 Iráca Yosë 
quiri ca nënquë ninshi tërin: “Co aꞌna nansëquën tërantaꞌ nipantapihuëꞌ,” tënin. 
Napo rinso chachin co inasoꞌ nipantopihuëꞌ. 37 Aꞌnantaꞌ ninshi tërin: “Aꞌna 
tahuëri ohuanpisoꞌ niꞌsapi,” tënin Yosë quiri ca nënquë.

Quisoso naꞌpi naninquë poꞌmopisoꞌ 
(Mateo 27.57-61; Marcos 15.42-47; Lucas 23.50-56)

38  Ina quëran Cosi Arima tiaquë yaꞌhuërinsoꞌ paꞌnin Pirato nontapon. Inantaꞌ 
Quisoso imaponahuëꞌ, cotioroꞌsaꞌ tëꞌhua taton, co aꞌnin quë chin shaꞌhuirinhuëꞌ. 
Inaso nipirinhuëꞌ, chiní quën cancan taton, paꞌnin Pirato nontapon.

—Quisoso nonën nohuan të rahuë. Quëtoco cari quëpaꞌi, itërin. Itohua china, 
“Noyahuaꞌ. Quëpaquëꞌ,” itërin. Napo to hua china, paꞌnin nonën corosë quëran 
anohua ra caso marëꞌ. Anohuararahuatonaꞌ, quëpapi. 39 Nicotimontaꞌ huëꞌnin. 
Inasoꞌ iráca Quiso soquë paaton, tashiꞌ nontërin. Inanta huëcaton, pimo yaquiꞌ 
shinpanantë ayontopinan, quënin nonën pashi ta caso marëꞌ. Cara shonca quiro 
pochin quëꞌninsoꞌ quënin. 40 Quisoso nonën masahuatonaꞌ, pimó chin ninin‑
soquë morin asëꞌcotëtopi. Inapo ta tona, noyá soꞌpinpi. Ina pochin cotioroꞌsaꞌ 
nipaꞌpitohuachinara, chimipi tapapi naꞌpi naninquë poꞌmo caiso marëꞌ. 41 Ina 
yaꞌca riya imiaꞌ huaya yaꞌhuërin. Inaquë nasha naꞌpi nanin yaꞌhuërin chimipi 
poꞌmo caiso marëꞌ. Inaquësoꞌ, co chimipi poꞌmoyátërapihuëꞌ. 42  Nani iꞌhua rarin. 
Tahuë ri rinquë Pascoa tahuëri chachin niꞌton, mano rapi. Tëpapisoꞌ yaꞌca riya 
niꞌton, inaquë poꞌmopi. Panca raꞌpi pitarahuatonaꞌ, nanin paꞌco pi topi.

Quisoso nanpiantarinsoꞌ 
(Mateo 28.1-10; Marcos 16.1-8; Lucas 24.1-12)

20  1 Tomio tahuëri nipa china, tashi ya chin Maria Macta rina paꞌnin 
Quisoso poꞌmo piquë nicapon. Co noya tahuëriyátërasohuëꞌ, 

canconin. Canco na huaton niꞌpirinhuëꞌ, naꞌpi paꞌcopitopisoꞌ chiꞌhuin ca pinan 
quënan conin. 2  “Quisoso nonën nani quëpapi,” taꞌton, taꞌa quirin. Canqui ra‑
huaton, Simon Pitroroꞌcoi shaꞌhui tii rincoi.

—¡Sinioro nonën poꞌmopi quëran, nani quëpapi! Intohuasoꞌ quëpapisoꞌ co 
nitotërahuëꞌ, itii rincoi.

3  Napo to hua chin coira, naꞌpi naninꞌpaꞌ paꞌnai. 4  Napo pia na chin 
taꞌapiraihuëꞌ, Pitro naꞌhuë të ra ra huato, caꞌton canco nahuë. 5 Monsho ra huato, 

nëhuë co nahuë. Morinquë soꞌpin pi soa chin quënan co nahuë. Nipirinhuëꞌ, co 
yaꞌconahuëꞌ. 6  Ca piquëran Simon Pitro canco na huaton, yaꞌconin. Morin 
Quisoso soꞌpinpisoꞌ niꞌconin antaꞌ. 7 Nëꞌmëtëꞌ soꞌpinayapisontaꞌ quënanin. 
Inasoꞌ n isha quëhuëánin. Inantaꞌ soꞌpin pinan. 8  Ina quëran cantaꞌ yaꞌco‑
nahuë. Nëꞌmëtëꞌ soꞌpinpisoꞌ niꞌsa huato, natë rahuë. “Tëhuën cha chin Quisoso 
nanpian tarin,” tënahuë. 9 Yosë quiri ca nënquë iráca ninshitatonaꞌ: “Nanpian‑
ta rarin,” topirinahuëꞌ, co yonquiyátëraraihuëꞌ. 10 Nani niꞌpa tëira, yaꞌhuëraiꞌpaꞌ 
paan tarai.

Maria Mactarina yaꞌnotërinsoꞌ 
(Marcos 16.9-11)

11 Mariaso nipirinhuëꞌ huëan ta ra huaton, Quisoso poꞌmopisoꞌ aipiran 
huani quian tarin. Chiní quën naꞌnë rárin. Naꞌnëárin quëran monshorin naꞌpi 
naninquë nëhuë caso marëꞌ. 12  Nëhuëpirinhuëꞌ, catoꞌ anquëniroꞌsaꞌ quënanin, 
huirí chin aꞌmopisoꞌ. Quisoso nonën acopiquë huën sëapi. Aꞌnaꞌ motën quëran 
huën sëarin. Aꞌnantaꞌ nantën parti quëran huën sëarin.

13  —¿Onpoatontaꞌ naꞌnëaran? itërin anquë niri.
—Sinio ro nëhuë nonën nani quëpapi. Intohuasoꞌ quëpapisoꞌ co nitotërahuëꞌ, 

itërin.
14 Tahuë rë ta huaton, Quisoso chachin quënanaponahuëꞌ, co nohuitërinhuëꞌ.
15  —¿Onpoatontaꞌ imoya naꞌnëaran? ¿Intaꞌ yoni saran? itërin Quiso sori. 

Mariaso napoaponahuëꞌ: “Saca to naꞌpi taꞌmaꞌ,” tëcaton:
—Quëmari imoya Quisoso nonën quëpa huatan, shaꞌhui toco macon taꞌi, 

itërin.
16  —¡Maria! itërin Quiso sori. Tahuë rë ta huaton, nohui tërin huachi. Inaora 

nananquë nontaton;
—¡Raponi! itërin. Maistro tapon naporin.
17 —Aꞌpoco imoya. Co tatahuë yaꞌhuërinꞌpaꞌ pantayátërarahuëꞌ. Apira 

paaton, iyahuë pita pochin niꞌnahuësopita shaꞌhuitonquëꞌ: “Yosë yaꞌhuërinꞌpaꞌ 
panan ta rahuë. Inasoꞌ: ‘Tata,’ itato chino të rahuë. Canpitantaꞌ imara maco 
niꞌton, ‘Tata,’ itatomaꞌ chinotëramaꞌ, tënin Quisoso, itonquëꞌ,” itërin.

18  Ina nata na huaton, Maria paaton, itaponcoi: “¡Sinioro chachin nani 
niꞌnahuë!” itii rincoi. Yaꞌipi shaꞌhui të rinso chachin shaꞌhui të rincoi.

Caꞌtanoꞌsanënpitacoi yaꞌnotaantarincoisoꞌ 
(Mateo 28.16-20; Marcos 16.14-18; Lucas 24.36-39)

19  Naporoꞌ tahuëri Tomio tahuëri. Tashi hua china, pëiquë yaꞌhuarai. 
Cotioroꞌsaꞌ tëꞌhua tatoi, yaꞌcoana noyá oncotopiraihuëꞌ, Quisoso aꞌna naya 
huancánachin yaꞌnotatoncoi:

—Tashita iyaroꞌsaꞌ. Sano cancantocoꞌ, itërincoi.
20 Itahua toncoi, imirin aꞌno të rincoi. Nininpitëontaꞌ aꞌno të rincoi. Ohuanpisoꞌ 

niꞌnai. Sinioro chachin niꞌsa huatoi, “Ina mini,” taꞌtoi, nóya cancan tërai.
21 —Sano cancantocoꞌ iyaroꞌsaꞌ. Tatahuë aꞌpa rin coso pocha chin canpitantaꞌ 

aꞌpaaranquëmaꞌ piyapiꞌsaꞌ aꞌchin ta ca maso marëꞌ, itërincoi.
22  Ina quëran pihui ra huaton,
—Ispi rito Santo yaꞌcoan can chin quëma huachi. Ina catahuarinquëmaꞌ 

noꞌtë quën pënëntacamasoꞌ. 23  Inso sona natëhuachinquëmaꞌ, “Oshanën 

iyasha Yosë inqui ta rin quën,” itocoꞌ. Inqui tarin mini. Nipirinhuëꞌ, co 
yanatëhuachinquëmahuëꞌ, “Co oshanën iyasha inquitarinquënhuëꞌ,” itocoꞌ. 
Tëhuën cha chin co inquitarinhuëꞌ, itërincoi. Itahua toncoi, paꞌnin.

Tomasëri quënanaton, natërinsoꞌ
24 Naporoꞌ shoncayáchincoi yaꞌhuërai. Tomasësoꞌ co yaꞌhuërinhuëꞌ. Inasoꞌ: 

“Cato piaꞌhua,” itopi. 25 Quisoso quëna na huatoi, Tomasë shaꞌ hui tonai:
—Sinioro niꞌnai, itopiraihuëꞌ, co yanatërincoihuëꞌ.
—Imirin ohuantopisoꞌ nicato sëꞌhuata huarëꞌ, nininpitëontaꞌ ohuantopisoꞌ 

sëꞌhuata huarëꞌ, natëarahuëꞌ, itërincoi Tomasë.
26  Posa tahuëri quëran niyontoantahuatoira, Tomasëntaꞌ inaquë nisarin. 

Naquë ran chin yaꞌcoana noya oncotaantapiraihuëꞌ. Quisoso aꞌna roá chin 
huancánachin yaꞌnoantarahuaton:

—Tashita iyaroꞌsaꞌ. Sano cancantocoꞌ, itërincoi.
27 Ina quëran anqui ra huaton, Tomasë itërin:
—Imirahuë iyasha nicaton, sëꞌhuaquëꞌ. Nininpitëhuëntaꞌ sëꞌhua toco. Ama 

huachi nisha nisha yonquiquësohuëꞌ. Natëco huachi, itërin.
28  —¡Quëma mini Sinioronëhuënquën! Natë ran quën. Yosënëhuënquën 

niꞌton, chino ta ran quën, itërin Toma sëri.
29 —Niꞌnanco niꞌton iyasha, natë ranco. Aꞌnapitasoꞌ co nicaponaracohuëꞌ, 

natëa ri naco. Inapitasoꞌ noya noya cancan tapi, itërin Quiso sori.

Maꞌmarësona iso quirica ninshitërahuësoꞌ
30 Quisoso nani maꞌsha Yosë pochin ninin piya piꞌsari natë caiso marëꞌ. Caꞌta‑

noꞌsa nën pi tacoi niꞌpiraihuëꞌ, co yaꞌi piya isëquë ninshitëranquëmahuëꞌ. 31 Iso 
quiri caquë ninshitërahuësopitasoꞌ, Quisoso natë ca maso marëꞌ ninshi të rahuë: 
“Inasoꞌ tëhuën cha chin Cristo, Yosë huiꞌnin. Inari aꞌpaimarinsoꞌ,” taꞌtomaꞌ, ina 
imaco huachi. Imapatamaꞌ, Yosë nohuitatomaꞌ nanpimiataramaꞌ.

Yonsanquë yaꞌnotantarincoisoꞌ

21  1 Ina quëran Tipiriasë sonoꞌ yonsanquë Quisoso yaꞌno tan ta rincoi. 
Niꞌnaisoꞌ shaꞌhuichinquëmaꞌ. 2  Inaquë canchisë yaꞌpicoi nisarai. 

Aꞌnasoꞌ Simon Pitro. Aꞌnantaꞌ Tomasë, cato piaꞌhua itopisoꞌ. Aꞌnantaꞌ Nata‑
nino, Canaquë yaꞌhuërinsoꞌ. Sipitio huiꞌninpitacointaꞌ yaꞌhuërai. Aꞌnapitantaꞌ 
Quisoso caꞌtanpisopita, cato yaꞌpi, inapi ta roꞌcoi canchi sëcoi yaꞌhuërai.

3  —Riti tëꞌyatapo paꞌsa rahuë, itërincoi Simon Pitro.
—Paꞌsarai quiyantaꞌ, itërai. Potiquë yaꞌconconahuatoi, paꞌnai. Paꞌpiraihuëꞌ, 

yaꞌipi tashiꞌ riti tëꞌyatopiraihuëꞌ, co mantaꞌ manaihuëꞌ. 4 Piꞌi yapipirirahuasoꞌ, 
Quisoso yonsanquë huaniarin, niꞌpiraihuëꞌ, co nohuitëraihuëꞌ.

5 —¿Co iyaroꞌsaꞌ, mantaꞌ manamahuëꞌ ti? itërincoi.
—Coꞌchi mantaꞌ manaihuë paya, itërai.
6 —Inchinan quëran tëꞌyatocoꞌ. Inaquë tëhuënchinsoꞌ masaramaꞌ, itërincoi. 

Ina quëran inchinan quëran tëꞌya to hua tëira, notohuaroꞌ sami manai. Naꞌa 
niꞌton, co nanitaparaihuëꞌ oshicaꞌhuaisoꞌ. 7 Naporoꞌ Sinioro nohui të rahuë huachi.

—Pasosoꞌ Sinioro chachin, itërahuë Pitro.
Itohua tëra, iꞌnan pi rapi saca tarin niꞌton, aipi aꞌmorinsoꞌ aꞌna roá chin masa‑

huaton, aꞌmorin. Mano ra huaton, iꞌquë niitërin. 8  Quiyasoꞌ potiquë paꞌnai. 

Riti ohua ra ra huatoi, yonsaiꞌpaꞌ quëparai. Co aquëyahuëꞌ. Pasa mitro pochin 
aquërinsoꞌ. 9 Nonshi co na huatoi, pën quënan conai. Inaquë sami chin sarin, 
niꞌconai. Paontaꞌ yaꞌhuërin.

10 —Sami manamasoꞌ caraya mamacoꞌ, itërincoi Quisoso.
11  Simon Pitro potiquë yaꞌco na huaton, riti yonsanquë oshirin. Pasa 

aꞌnatërá po shonca cara sami yaꞌhuërin, panca sami sa chin. Ina nápoꞌ 
niponahuëꞌ, co riti oquirinhuëꞌ.

12  —Huëcoꞌ iyaroꞌsaꞌ coshatahuaꞌ, itërincoi Quisoso. “¿Inquëntaꞌ quëmasoꞌ?” 
co itapoirahuëꞌ, Sinioro nohui tërai. 13  Pan masa huaton, quëtë rincoi. Samintaꞌ 
quëtë rincoi caꞌnai.

14 Nanpian tarin piquëran nani cararoꞌ caꞌta noꞌsa nën pi tacoi quënanai.

Simon Pitro nontërinsoꞌ
15 Nani coshatohuatoira, Quiso sori itërin:
—Iya Simon, ¿isopita quëran naꞌcon naꞌcon noso ro mia të ranco ti? itërin.
—Noso ro ran quën Sinioro ina nito tëran, itërin.
—Imari na co so pita carniroaꞌhuaroꞌsa pochin niꞌnahuë. Patontahuato, co 

incarisoꞌ aꞌpairarinhuëꞌ. Quëmari noya aꞌpaiton, aꞌchintëquëꞌ, itërin. 16  Ina 
quëran itaantarin:

—¿Noso ro mia të ranco ti? itërin.
—Noso ro ran quën mini, Sinioro, ina nito tëran, itan tarin.
—Imarinacos opitasoꞌ, ohui ca roꞌsa pochin nipi niꞌton, aꞌpaiquëꞌ noya 

imamia chi naco, itërin. 17 Ina quëran naquë ran chin itan tarin:
—Iya Simon, ¿tëhuën cha chin noso ro ranco ti? itan tarin. Cararoꞌ natanin 

niꞌton, Pitro sëtërin.
—Yaꞌipi Sinioro nito tëran. Noso ro ran quën mini, ina nito tëran, itërin.
—Imarinacosopitasoꞌ, ohui ca roꞌsa pochin nipi niꞌton, noya aꞌpaiquëꞌ. 

18  Noꞌtë quën, iyasha, itaran quën. Quëmasoꞌ huiꞌ na pi tapon, quëmaora 
nohuanton, maꞌsha ninan. Intohuasoꞌ yapaꞌpa tana, nita pa ra huaton, paꞌnan. 
Nipirinhuëꞌ, aꞌna tahuëri masho to huatan, maꞌsha onpo ta ri nën quën. Cato 
quëran chachin anquiranꞌsoꞌ tonpoa ri nën quën. Co nohuantopiranhuëꞌ, quëpa‑
ra ri nën quën, itërin Pitro.

19 Aꞌna tahuëri Yosë imarin niꞌton, inapotatonaꞌ, tëpa rapi. Ina niꞌpachinaꞌ, naꞌa 
piya piꞌsari Yosë nóya niꞌsapi huachi. Ina ninoton, Quisoso naporin. Ina quëran:

—Imamia toco iyasha, itërin.

Tiquinamënquë ninshitërahuësoꞌ
20 Iꞌhua cosha tapoi, Quisoso pirayan cosha të rahuë. Naporoꞌ “¿Intaꞌ Sinioro 

shaꞌhuirapiarinquënsoꞌ?” itërahuë Pitro nito ta caso marëꞌ. Iporasoꞌ sonoꞌ 
yonsanquë Pitro tahuë rë ra huaton, quëna ninco. 21 Quëna na hua tonco, Quisoso 
itapon:

—Iso quëmapisoꞌ Sinioro, ¿maꞌtaꞌ onpoapon? itërin Pitrori.
22  —¿Onpoatontaꞌ iyasha, ina yonquiran? Nohuan to huato, oꞌma caꞌ huaso 

tahuëri huarëꞌ nanpihuachin, co ina quëmasoꞌ yonquicamasoꞌ yaꞌhuërinhuëꞌ. 
Quëma imaco, itërin.

23  Naporo quëran huarëꞌ imapi so pita ninon topi. “Inasoꞌ co onporontaꞌ 
chiminarinhuëꞌ,” nitopi. Quiso soso nipirinhuëꞌ co naporinhuëꞌ. 

“Nohuan to huato, oꞌma caꞌ huaso tahuëri huarëꞌ nanpihuachin,” topa china, “co 
chiminaponhuëꞌ,” co tapon naporinhuëꞌ.

24 Nani carinquëmasoꞌ shaꞌhuitëranquëmaꞌ. Noꞌtë quën ninshitëranquëmaꞌ. 
Yaꞌi piya nicatoi, nito tërai.

25 Naꞌcon Quisoso aꞌchinin. Nani maꞌsha ninin. Co insontaꞌ nanitaparinhuëꞌ 
yaꞌi piya ninshitacasoꞌ. Ina nápoꞌ quirica ninshi tërai napo rini, co isoroꞌpaquë 
tërantaꞌ naniitonhuëꞌ, topirahuëꞌ. Nani huachi. 

Quisoso nanpiantarahuaton, imapisopita yaꞌnotërinsoꞌ

1  1 Iya Tiohuiro. Ca Nocasëco ninshitaantaranquën. ¿Noya quëmantaꞌ 
yaꞌhuaran? Noya cantaꞌ yaꞌhua rahuë. Aꞌna quiri caquë nani ninshi‑

të ran quën. Yaꞌipi Quisoso naporinsoꞌ shaꞌhui të ran quën. Aꞌchininsontaꞌ 
anito të ran quën. 2  Yaꞌipi inápaquë panan taquë huarëꞌ naporinsoꞌ 
ninshi të ran quën noꞌtë quën nito ta maso marëꞌ. Iporasoꞌ naquë ran chin 
ninshi tan ta ran quën. Coꞌhuara Quisoso inápaquë pantayátëraponhuëꞌ, caꞌta‑
noꞌsa nën pita huayoninsoꞌ shaꞌ hui tërin paatonaꞌ aꞌchi na caiso marëꞌ. Ispi rito 
Santo nohuanton, shaꞌ hui tërin. Inapita napopisontaꞌ nito chin, taꞌto, ninshi‑
tan ta ran quën. 3 Quisososoꞌ tëhuën cha chin chiminpirinhuëꞌ, nanpian tarin. Ina 
piquëran cata pini shonca tahuëri isoroꞌpaquë yaꞌhuëantarin. Caꞌta noꞌsa nën‑
pita yaꞌno të raꞌpiarin nanpiantarinsoꞌ natë caiso marëꞌ. Yosë huaꞌanëntërinsoꞌ 
aꞌchintaantarin.

4 Aꞌna tahuëri inapitarëꞌ niꞌsoꞌ, shaꞌ hui tërin:
—Ama aꞌna roá chin Quiro sarin quëran pipicosohuëꞌ. Isëquë ninacoꞌ Ispi‑

rito Santo oꞌmain. “Ispi rito Santo aꞌpatimaranquëmaꞌ,” tënin Tata Yosë. Iꞌhua 
chachin shaꞌhuitëranquëmasoꞌ. 5 Coanshasoꞌ iꞌquë aporintërinquëmaꞌ. Iporaso 
nipirinhuëꞌ Ispi rito Santo ayaꞌcoancantaranquëmaꞌ cata huain quë maso marëꞌ. 
Co huaꞌqui quëranhuëꞌ yaꞌcoancantarinquëmaꞌ, itërin caꞌta noꞌsa nën pita.

Quisoso inápaquë pantarinsoꞌ
6 Ina quëran niyontoantarahuatonaꞌ, Quisoso natanpi:
—Iráca Sinioro israiroꞌsaꞌ pancana huaꞌanëntopirinahuëꞌ. ¿Ipora chachin 

chiní quën nanan taton, ina pochin acoan taran ti? itopi.
7 —Tata Yosëí chin chini chiní quën nanan tërin. Inaora nohuanton, 

maꞌsha acorin. Ma tahuërisoꞌ acoa mara. Onpo ro sona napoarinsoꞌ, co Yosë 
nohuantërinhuëꞌ canpita nitotacamasoꞌ. 8  Iporaso nipirinhuëꞌ Ispi rito Santo 
naꞌcon catahuarinquëmaꞌ. Yaꞌcoancantohuachinquëmaꞌ, nóya pënëntaramaꞌ. 
Ina nohuanton, nani maꞌsha nanitaparamaꞌ. Yaꞌipi naporahuësoꞌ niꞌnamaꞌ, nani 
nitotëramaꞌ. Aꞌnapitantaꞌ shaꞌhuitocoꞌ. Quiro sa rinquë chachin shaꞌhuitocoꞌ. 
Ina quëran yaꞌipi Cotia parti paatomaꞌ, shaꞌhuitoncoꞌ. Samaria partintaꞌ 
shaꞌhuitoncoꞌ. Yaꞌipi parti paatomaꞌ, shaꞌhuitëraꞌpiacoꞌ, itërin Quiso sori.

9 Ina topa china, Yosëri inápaquë quëpan tarin. Caꞌta noꞌsa nën pi tari nicasoiꞌ, 
inápaquë pantarin. Nëꞌpërápirinahuëꞌ, chitorori imotërin. Co huachi 

Quisoso caꞌtanoꞌsanënpita 
napopisoꞌ

 



quënanpihuëꞌ. 10 Inápaquë pantaquëyaꞌ, nëꞌpërápirinahuëꞌ, aꞌna naya cato yaꞌ‑
piri yaꞌno tii marin, huiríton aꞌmopisoꞌ.

11 —¿Maꞌmarëtaꞌ caririaroꞌsanquëmaꞌ inápaquë nëꞌpëtëramaꞌ? Quisoso 
nani pantarin. Yosëri inápaquë quëpantapirinhuëꞌ, ina chachin oꞌman ta rarin. 
Inápaquë paꞌninso pocha chin aꞌna tahuëri oꞌman ta rarin, itërin.

Cotasë yaꞌhuërënamën Matiasë acopisoꞌ
12  Ina natanahuatonaꞌ, Oriposë panën quëran nohuaramarahuatonaꞌ, 

Quiro sa rinquë paan tapi. Co aquëyahuëꞌ. Aꞌna quiro mitro pochin aquërinsoꞌ. 
13  Canconahuatonaꞌ, aꞌna pëiquë paꞌpi. Inapa pëꞌsatëꞌ pëiꞌ niꞌton, nanpëpi. 
Inaquë naporoꞌ yaca pa tapi. Pitro, Coansha, Santiaco, Antë risë, Pinipi, 
Tomasë, Parto romi, Matio, inapita yaꞌhuë rapi. Aꞌnantaꞌ Santiaco. Arpio 
huiꞌnin inasoꞌ. Aꞌna Simontaꞌ yaꞌhuërin. Inasoꞌ copirno noꞌhuinaꞌpiroꞌsaꞌ 
imapirinhuëꞌ, inantaꞌ Quisoso imarin. Aꞌna Cotasëntaꞌ yaꞌhuërin. Santiaco 
huiꞌnin inasoꞌ. 14  Inapitasoꞌ nani tahuëri niyontonatonaꞌ, Yosë nontápi. 
Quisoso iinpitantaꞌ huëꞌpi Yosë nonta caiso marëꞌ. Sanapiꞌsantaꞌ inaquë huëꞌpi. 
Aꞌnasoꞌ Maria. Quisoso aꞌshin inasoꞌ. Napo pia na chin yonquiatonaꞌ, inaquë 
naꞌcon Yosë nontápi.

15 Ina quëran naꞌa Quisoso imapi so pita niyon tonpi. Pasa cato shonca piya‑
piꞌsa pochin yaꞌhuëpi. Pitrori huancánachin huani ra huaton, itërin:

16-17 “Shonca cato yaꞌpicoi iyaroꞌsaꞌ Quisoso nani acorincoi aꞌna pita aꞌchin taꞌ‑
huaiso marëꞌ. Cotasëntaꞌ acorin niꞌton, quiyapitarëꞌ Quisoso caꞌtanpirinhuëꞌ, 
inimi co nën pi tari yama pa china, shaꞌhui ra pirin. Aꞌno ton pa china, mapi. Iráca 
Ispi rito Santo nohuanton, Cotasë napocasoꞌ ninorin. Tapiri ninoton, Yosë 
quiri ca nënquë ninshi tërin. Iráca nino rinso chachin naporin. 18  Shaꞌhui ra‑
pi rinso marëꞌ coriqui quëtopi. Ina cori qui nënquë noꞌpaꞌ paꞌanpi. Cotasësoꞌ 
nitë pa ra huaton, noꞌpaquë anotaton, yaꞌpoirin. Chiꞌchirinamën pipirin. 
19 Yaꞌipi Quiro sa rinquë yaꞌhuë pi so pita natan topi. Natantahuatonaꞌ, ina noꞌpaꞌ 
apoyatopi. Inahuara nananquë Aqui rama itopi. Aquiramasoꞌ, ‘Huënaiꞌ Noꞌpaꞌ,’ 
tapon naporin. 20 Yosë quiri ca nënquë ninoton, ninshi tërin:

‘Ama insontaꞌ pëinënquë yaꞌhuëꞌinsohuëꞌ.
Noꞌpanëontaꞌ, tanahuantërarin quëran pantachin,’ tënin.

Ina quëran tantarin:
‘Ina yaꞌhuërënamën aꞌna acoantaquëꞌ,’ tënin antaꞌ Sarmo quiricaquë.

21-22  Napoaton iyaroꞌsaꞌ aꞌna quëmapi acoantaꞌahuaꞌ Cotasë yaꞌhuë‑
rë ta caso marëꞌ. Iráca Coansha aporintasoꞌ, Sinioro Quisoso cania ririn 
aꞌchinacasoꞌ. Naporoꞌ naꞌa miachincoi Quisoso imarai. Nani tahuëri caꞌtanai. 
Inápaquë panan taquë huarëꞌ caꞌtanai. Aꞌnaraꞌ Quisoso caꞌta ninso chachin 
acoantaꞌahuaꞌ. ‘Quisoso nanpian tarin. Cantaꞌ niꞌnahuë,’ taꞌcaso marëꞌ 
acoaꞌahuaꞌ,” tënin.

23  Ina marëꞌ cato yaꞌpi huayonpi. Aꞌnasoꞌ Matiasë. Aꞌnantaꞌ Cosi Parsapa. 
Costo itopi antaꞌ. 24  Ina quëran Yosë nontopi. “Quëma sá chin Sinioro, 
yaꞌipi canca në huëi quëran yonquiraisoꞌ nito tëran. ¿Insotaꞌ nohuan tëran 
acoaꞌhuaisoꞌ, 25 inantaꞌ paaton, aꞌna pita aꞌchin ta caso marëꞌ? Cotasë co huachi 
nanitërinhuëꞌ. Nani aꞌpo rin quën niꞌton, parisitopiquë paꞌnin,” itopi.

26  Ina quëran catoꞌ yaꞌpi nini nën pita catoꞌ naꞌpi tëaꞌhua yaquë ninshi topi. 
Yontë raꞌhua yaquë poꞌmorahuatonaꞌ, paꞌtan paꞌtantohuachinara, Matiasë 

nininën pipirin. Shonca aꞌnaraꞌ caꞌta noꞌsa nën pita yaꞌhuëpirinahuëꞌ, iporaso 
huachi shonca catoꞌ caꞌta noꞌsa nën pita yaꞌhuan tapi.

Ispirito Santo oꞌmarinsoꞌ

2  1 Ina quëran Pinti costi tahuëri nani hua china, Quisoso imapi so pita 
inaquë rá chin niyon tonpi. 2  Aꞌna naya chiní quën irininsoꞌ natanpi. 

Panca ihuan pochin tënëntërimarin. Inápa quëran oꞌmarin. Yaꞌipi pëianaquë 
tënëanahuanin. 3  Ina quëran pën nënë rinso pochin ninin so pita yaꞌnoi marin. 
Yaꞌi piya aꞌnaya aꞌnaya motoanshirainënaquë chiniimarin. 4  Napo hua china, 
Ispi rito Santori yaꞌi piya yaꞌcoan can tërin. Ina quëran inari cata huarin nisha 
nisha nananquë nona caiso marëꞌ. Co nitotaponaraihuëꞌ, aꞌna roá chin nonpi 
huachi.

5  Ina nina noquë chachin naꞌa cotioroꞌsaꞌ yaꞌhuëapi. Nisha nisha parti 
quëran huëꞌpi Yosë chino ta caiso marëꞌ. Napoaton nisha nisha nananquë 
nonpi. 6  Quisoso imapi so pita nisha nisha nananquë nonsapisoꞌ natanpi. 
Natanahuatonaꞌ, notohuaroꞌ piyapi niyon tonpi. Aꞌnaya aꞌnaya inahuara 
nananquë nonpisoꞌ natanahuatonaꞌ, paꞌyanpi. 7 Chiní quën paꞌyanatonaꞌ, 
ninon topi.

—Maꞌpitataꞌ natanëhuasoꞌ. Isopi taso Cariria parti yaꞌhuëpisopitaráchin 
niponaraihuëꞌ, 8  ¿onporahuatonataꞌ canpoaꞌ nisha nisha nananquë nonë huaso 
pocha chin inahuantaꞌ aꞌna roá chin nonpi? topi. 9 Nisha nisha parti yaꞌhuë‑
pi so pita nani huëꞌpi. Partiaroꞌsaꞌ, miriaroꞌsaꞌ, iranoꞌsaꞌ, Misa po ta miaquë 
yaꞌhuë pi so pita, Cotia parti yaꞌhuë pi so pita, capatosiaroꞌsaꞌ, pontoroꞌsaꞌ, 
asiaroꞌsaꞌ, inapita nata napi. 10  Piriquiaroꞌsaꞌ, panpiriaroꞌsaꞌ, iquipitoroꞌsaꞌ, 
nipiaroꞌsaꞌ, Sirini pirayan yaꞌhuë pi so pita, inapitantaꞌ nani huëꞌpi. Niꞌtoroꞌsaꞌ 
Noma quëran huëꞌpisopitantaꞌ nata napi. 11 Aꞌna quën cotioroꞌsaꞌ, aꞌna quën 
nisha piyapiꞌsaꞌ niponaraihuëꞌ, Yosë chino topi. Critaroꞌsaꞌ, arapiaroꞌsaꞌ, 
inapitantaꞌ huëcatonaꞌ, nata napi. “Nisha nishanpoaꞌ nicarihuarahuëꞌ, 
canpoaꞌ nana mën poaquë chachin nontarinënpoaꞌ. Yosë paꞌyápiro nininsoꞌ 
shaꞌhuitarinënpoaꞌ, natanëhuaꞌ. 12  Maꞌpitataꞌ napopi,” taꞌtonaꞌ, paꞌyanpi.

—¿Onporahuatonataꞌ naponontërinënpoaꞌ? topi. 13  Aꞌna quënso nipirinhuëꞌ 
tëhuarahuatonaꞌ:

—Noꞌpitonaꞌ, napoapi, toconpi.

Pitro pënëntërinsoꞌ
14  Shonca catoꞌ caꞌtanoꞌsaso nipirinhuëꞌ, co tëꞌhuatonaraihuëꞌ huanipi. 

Pitrosoꞌ aꞌnin quë chin huani ra huaton, chiní quën nontërin yaꞌipi piyapiꞌsaꞌ 
nata na caiso marëꞌ. “Noya natanco iyaroꞌsaꞌ. Yaꞌipima Quiro sa rinquë 
yaꞌhuëramasopitantaꞌ natanco onporaisona noꞌtë quën shaꞌhuichinquëmaꞌ. 
15 ‘Isopita noꞌpipi,’ topiramahuëꞌ, co noꞌpiraihuëꞌ. Co yono piꞌiyátërarinhuëꞌ. Co 
tashiramiachin noꞌpirëhuëꞌ. Ispi rito Santo yaꞌcoan can të rincoi niꞌton, naporai. 
16  Iráca pënën to naꞌpi Coiro itopisoꞌ, ninoton ninshi tërin ipora niꞌsaramasoꞌ. 
Yosë noninso chachin ninshi taton, tapon:
 17 ‘Aꞌna tahuëri ispiritonëhuë aꞌpamarahuë

nisha nisha piyapiꞌsaꞌ yaꞌcoancantacaso marëꞌ.
Yaꞌcoancantohuachin, huiꞌnamapita nanamëhuë shaꞌhuirapi.
Huiꞌnapiꞌsantaꞌ co huëꞌëponaraihuëꞌ, huaꞌnarëso pochin quënanapi.

 929 Hechos 1 ,  2



Mashoroꞌsantaꞌ huaꞌnarapi.
 18 Naporoꞌ yaꞌipi natërinacosopita

ispiritonëhuëri yaꞌcoancantarin.
Ina nohuanton, nanamëhuë shaꞌhuirapi.

 19 Inápaquë nani maꞌsha acoarahuë. Piyapiꞌsaꞌ quënanpachinaꞌ, paꞌyanapi.
Isoroꞌpaquëntaꞌ, maꞌsha acoarahuë piyapiꞌsaꞌ yonquicaiso marëꞌ. 

Huënaiꞌ, pën, conaiꞌ tomontarinsoꞌ, inapita niꞌsapi, tënin Yosë.
 20 Sinioro oꞌmacasoꞌ tahuëri naꞌcon yonquicasoꞌ yaꞌhuërin.

Coꞌhuara naniyatërasohuëꞌ, nani maꞌsha onporapi. Piꞌi tashiarin.
Yoqui quëhuashin huënai pochin nisarin. Yosë yonquicaiso marëꞌ 

inapoarin.
 21 “Nichaꞌëco Sinioro,” topachinaꞌ, nichaꞌësarin.

Anoyacancantahuaton, nichaꞌësarin huachi,’ tënin Coiro iráca 
ninshitaton.

22  Natanco iyaroꞌsaꞌ. Canpitantaꞌ israiroꞌsanquëmaꞌ niꞌton, Yosë nanamën 
anitotarinquëmaꞌ. Quisoso naporinsoꞌ shaꞌhuichinquëmaꞌ, nitotocoꞌ. Inasoꞌ 
Nasa ri toquë yaꞌhuërin. Nani maꞌsha nani ta parin. Piyapi aꞌna roá chin anoya‑
tërin. Co ina pochin niꞌchinëhuahuëꞌ. Yosëri cata huarin niꞌton, naporin. 
Napoaton: ‘Tëhuën cha chin Yosë quëran oꞌmarin,’ topi. Canpitantaꞌ nicatomaꞌ, 
nitotëramaꞌ. 23  Napoaponahuëꞌ, canpi tari atëpatëramaꞌ. Masahuatomaꞌ, nisha 
piyapiꞌsaꞌ quëtonamaꞌ coro sëquë tëpa caiso marëꞌ. Co Yosë natëpihuëꞌ niꞌton, 
tëpapi. Iráca chachin Yosëri yonquirin huiꞌnin chiminacasoꞌ. Ina nohuanton, 
osha nënpoa marëꞌ chiminin. Co nohuantërinhuëꞌ napo rini, co macacamasoꞌ 
nanichitomahuëꞌ. Canpi tari atëpatopiramahuëꞌ, 24  Yosëri ananpitaantarin. 
Chimirin quëran nichaꞌërin. Co chimi rini minsërinhuëꞌ. 25  Ina yonquiaton, 
Tapi iráca tapon:

‘Nani tahuëri Sinioro caꞌtanarinco. Inchinanëhuë quëran yaꞌhuërarin
achinicancaincoso marëꞌ. Catahuarinco niꞌton, co paꞌyanahuëꞌ.

 26 Napoaton noya cancantërahuë. Ma noyacha Tata Yosëso paya, tënahuë.
Co naniantarincohuëꞌ, taꞌto, co chiminaꞌhuasoꞌ tëꞌhuatërahuëꞌ.

 27 Yosë yonquiato, nontarahuë. Huaꞌyanëhuë, Sinioro, co chimipiroꞌsa 
yaꞌhuërinquë tëꞌyataranhuëꞌ.

Quëmasáchin natëranquën niꞌton,
co nohuantaranhuëꞌ nonëhuë chanatacasoꞌ.

 28 Quëma iranën aꞌnotëranco. Aꞌchintëranco quëma nohuitatënquën nóya 
nanpicaꞌhuasoꞌ.

Nani tahuëri caꞌtananco niꞌton, nóya cancantarahuë,’ tënin Tapi, iráca 
ninshitaton.

29 Niꞌcochi iyaroꞌsaꞌ. Tata masho Tapi nani chiminin. Iráca nani paꞌpi topi. 
Paꞌpitopisoꞌ ipora huantaꞌ yaꞌhuë rarin. 30 Coꞌhuara chimiyantërasohuëꞌ, Yosëri 
itërin: ‘Aꞌna tahuëri quëma shipa rin quën acoa rahuë huaꞌa nën ta caso marëꞌ. Quëma 
yaꞌhuë rë namën huaꞌa nën tarin. Casoꞌ Yosëco niꞌto, co nonpintaranquënhuëꞌ,’ itërin. 
Napoaton shiaꞌ huain ninoton, ninshi tërin. 31 Cristo nanpiantacasoꞌ ninorin. ‘Co 
chimi pi roꞌsa yaꞌhuë rinquë patarancohuëꞌ. Co nonëhuë chanatarinhuëꞌ,’ tënin 
iráca ninoton. 32 Iporasoꞌ Quisoso chachin Yosëri ananpitaantarin. Quiyari niꞌnai. 
33 Ina quëran Yosëri inápaquë quëpan tarin. Chiní quën nanan tërin niꞌton, inchi‑
nanën quëran ahuën sërin. Inapotahuaton, shaꞌ hui tërin: ‘Ispi rito Santo aꞌpamaquëꞌ 

piyapiꞌsaꞌ yaꞌcoan can chin. Iꞌhua shaꞌhuitëranquënsoꞌ,’ itërin. Ina quëran Quiso sori 
Ispi rito Santo aꞌpai marin, yaꞌcoan can të rincoi, niꞌnamaꞌ. Napoaton nisha nisha 
nananquë nonai, natanamaꞌ. 34 Tapi co nanpian taton, inápaquë pantarinhuëꞌ, 
nitotërëhuaꞌ. Napoaponahuëꞌ, ninshi taton, tapon:

‘Yosëri Sinioronëhuë shaꞌhuitërin:
“Inchinanëhuë quëran huënsëquëꞌ

 35 inimiconënpita cari minsëchinquën,” itërin Yosëri,’ tënin.
36  Yosë huiꞌnin chachin iyaroꞌsaꞌ, coro sëquë apatanantëramaꞌ. 

Inapotopiramahuëꞌ, Yosëri noya noya niꞌnin. ‘Inasoꞌ Cristo, aꞌpaimarahuësoꞌ. 
Sinioro niꞌton, natëcasoꞌ yaꞌhuërin,’ tënin. Noꞌtë quën iyaroꞌsaꞌ nani 
shaꞌhuitëranquëmaꞌ,” itërin.

37 Piyapiꞌsaꞌ natanahuatonaꞌ, naꞌcon sëtopi.
—Co noyahuëꞌ ninai. ¿Maꞌtaꞌ iyaroꞌsaꞌ, onpoꞌiisoꞌ? itopi caꞌtanoꞌsaꞌ.
38  Napo to hua chi nara, Pitrori itaantarin:
—Yaꞌipi co noyahuëꞌ yonqui ra ma so pita naniantatomaꞌ, Yosë chachin 

tahuërëtantacoꞌ. “Quiso cristo imarahuë,” taꞌtomaꞌ, aporihuancoꞌ. Ina 
imapatamaꞌ, Yosë oshanëmaꞌ inquitarinquëmaꞌ. Ina quëran Ispi rito Santo 
ayaꞌcoancantarinquëmaꞌ canpitantaꞌ. 39  Yosë nohuanton, Ispi rito Santo 
aꞌpatimarinpoaꞌ. Canpitantaꞌ yaꞌcoancantarinquëmaꞌ. Huiꞌnamapitantaꞌ 
yaꞌcoan can tarin. Aꞌnaquëontaꞌ aquë yaꞌhuëpirinahuëꞌ, Yosë nohuanton, 
imasapi. Imapachinaꞌ, Ispi rito Santori yaꞌcoan can tarin inahuantaꞌ, itërin.

40 Itahuaton, naꞌcon pënënin.
—Ipora yaꞌhuë pi so pita co mantaꞌ Yosë yanatëpihuëꞌ. Ina marë noꞌtë quën 

anaꞌin tarin. Canpi taso nipirinhuëꞌ ama inapita pochin cancantocosohuëꞌ. Yosë 
nontocoꞌ anoyacancanchinquëmaꞌ. Ina quëran chaꞌësaramaꞌ, itërin.

41 Napo to hua china, naꞌa natë topi. Naporahuatonaꞌ, iꞌquë apori huanpi. 
Naporoꞌ tahuëri cara huaranca pochin piyapiꞌsaꞌ yaꞌconpi. Quisoso imasapi. 
42  Caꞌta noꞌsa aꞌchin pa chi nara, paꞌya topi natanacaisoꞌ. Noya natanatonaꞌ, 
natëpi. Noya niniꞌtonaꞌ, yaꞌhuë rapi. Quisoso chimininsoꞌ yonquiatonaꞌ, cosha‑
ta pa tapi. Naporahuatonaꞌ, apira apira Yosë nontapi.

Quisoso imatonaꞌ, noya yaꞌhuëpisoꞌ
43  Sinio rori cata hua hua china, caꞌtanoꞌsaꞌ nani maꞌsha nani ta papi. Naꞌa 

piyapiꞌsaꞌ aꞌna roá chin anoya topi. Yaꞌipi piya piꞌsari nicatonaꞌ, paꞌyanpi. “Tëhuën‑
cha chin Yosëri cata huarin,” topi. 44 Yaꞌipi Quisoso imapi so pita noya niniꞌtonaꞌ 
yaꞌhuë rapi. Aꞌna huëntoíchin pochin nipi. Aꞌnaya aꞌnaya maꞌsha pahuan to‑
hua chi nara, nica ta huapi. Co niapiratopihuëꞌ. 45 Aꞌnaquënsoꞌ maꞌshanënapita 
paꞌanahuatonaꞌ, coriqui maꞌpa topi. Ina quëran aꞌna pita pahuan to hua chi nara, 
quëtopi. 46 Nani tahuëri Yosë chino to piso pëiquë niyon tonpi. Quisoso chimininsoꞌ 
yonquiatonaꞌ, aꞌna pëiquë aꞌna pëiquë cosha ta pa tapi. Co apiratonaraihuëꞌ, noya 
cancan tapi. Nóya cancantatonaꞌ, cosha ta pa tapi. 47 “Ma noyacha Yosëso paya,” 
tosapi. Yaꞌipi piya piꞌsari noya niꞌpi. Nani tahuë riya aꞌnapitantaꞌ imasapi niꞌton, 
Yosëri anoya can can tërin. Ina nohuanton, inapitantaꞌ yaꞌconpi.

Apia anoyatërinsoꞌ

3  1  Aꞌna tahuëri piꞌi tëhuërënahuasoꞌ, Pitro paꞌsarin Yosë chino to‑
piso pëiquë. Naporoꞌ ora niyontonatonaꞌ, Yosë nontopi. Coansharëꞌ 

paꞌsapirinhuëꞌ. 2  Inaquë aꞌna quëmapi quënan conpi. Nasi tërin quëran huarëꞌ 
co nanitërinhuëꞌ iratacasoꞌ. Nani tahuëri Yosë chino to piso pëiquë quëpapi. 
Aꞌna yaꞌcoa naquë acopi, “Noyá pia chin,” itopiquë. Inaquë acopi coriqui maꞌpa‑
ta caso marëꞌ. Piyapiꞌsaꞌ Yosë chino to piso pëiquë yaꞌcon pa chi nara, coriqui 
maꞌpa tërin. 3  Pitro, Coansha, inapita yaꞌconasoiꞌ, apiari quënanin. Quëna‑
na huaton, coriqui quëtacaisoꞌ nohuantopirinhuëꞌ. 4 Pitro, Coansha inapi tari 
niꞌsahuatonaꞌ:

—Niꞌcoi iyasha, itërin Pitrori.
5 “Coriqui quëta rinco,” taꞌton, nëꞌpëtarin. 6 Pitroriso nipirinhuëꞌ:
—Co coriqui yaꞌhuëtopirincohuëꞌ, nani tato, anoya ta ran quën. Quiso cristo 

Nasa ri toquë yaꞌhuërinsoꞌ nanan quëtë rinco niꞌton, anoya ta ran quën. Ina 
nohuanton, noya taran. Huani ra huaton, noya iratëquëꞌ, itërin.

7 Inchinan imira quëran masa huaton, ahua nirin. Aꞌna roá chin caꞌyo pi rain 
nantërë chachin chinirin. 8  Ina quëran pashitiquintarahuaton, huanirin. 
Iratarin. Pitro, Coansha, inapita Yosë chino to piso pëiquë yaꞌcon pa chi nara, 
inapi tarë chachin apiantaꞌ yaꞌconin. Noya irataton, niirárin. “Ma noyacha 
Yosëso paya,” tosárin. 9 Inapo hua china, yaꞌipi piya piꞌsari niꞌpi. “Ma noyacha 
Tata Yosë cata hua rinco paya,” taꞌton, iratárin. 10  Niꞌsahuatonaꞌ, piya‑
piꞌsari nohui topi niꞌton, paꞌyanpi. “Isosoꞌ quëmapi, Yosë chino to piso pëiꞌ 
yaꞌcoananënquë huën së ra huaton, coriqui maꞌpachantërinsoꞌ. ¿Onpo ra hua‑
toncha noya iratërin nicaya?” nitopi.

Yosë chinotopiso pëiquë Pitro pënëntërinsoꞌ
11 Apia anoyatërinsosoꞌ: “Ama patocosohuëꞌ,” taꞌton, Pitro, Coansha inapita 

co aꞌporinhuëꞌ. Cara chachin “Saromon ishpananën,” itopiquë paꞌpa chi nara, 
notohuaroꞌ piyapiꞌsaꞌ manorahuatonaꞌ, inaquë niyon tonpi. “Ma noyacha niꞌton, 
apia aꞌna roá chin anoya tërin paya,” taꞌtonaꞌ, paꞌyanpi. 12  Inapita niꞌsa huaton, 
Pitrori itapon: “¿Onpoatontaꞌ iyaroꞌsaꞌ iso quëmapi nicatomaꞌ, paꞌyanamaꞌ? 
¿Onpoatontaꞌ q uiyantaꞌ niꞌsa ra macoi? Co quiyaora nanitaparaihuëꞌ 
anoyataꞌhuaisoꞌ. Co quiyasoꞌ noya noyacoihuëꞌ. Yosë nohuanton noyataton, 
iratarin. 13  Iráca shima sho nën poa pita Apraan, Isaco, Cacopo, inapita Yosë 
chino topi. Ina Yosëri chachin Quisoso noya noya acorin. Nichaꞌëin poaso 
marëꞌ aꞌpaimapirinhuëꞌ, canpi tari masahuatomaꞌ, huaꞌa noꞌsaquë yoꞌconamaꞌ. 
Pira tori yaocoipirinhuëꞌ, co canpita nohuantëramahuëꞌ. 14 Quisososoꞌ noya‑
sá chin ninin. Co piꞌpisha tërantaꞌ oshahuanpirinhuëꞌ, co nohuantëramahuëꞌ. 
‘¿Intaꞌ ocoich inquëmaꞌ?’ itohua chin quë mara, tëpa to naꞌpi huayonamaꞌ. 
15  Quisoso mini anan pi rin poaso nipirinhuëꞌ, atëpatëramaꞌ. Tëpapirinahuëꞌ, 
Yosëri ananpitaantarin. Quiyasoꞌ niꞌnai. 16 ‘Quisoso cata hua rincoi,’ taꞌtoi, iso 
apia nohuitëramasoꞌ anoya tërai. Inantaꞌ: ‘Inasoꞌ, cata hua rinco mini,’ taꞌton, 
noya paꞌsarin niꞌnamaꞌ canpitantaꞌ.

17 Qui soso Yosë quëran oꞌmapirinhuëꞌ, co nitotëramahuëꞌ. Napoaton, 
iyaroꞌsaꞌ, atë patëramaꞌ. Huaꞌanoꞌsanëmantaꞌ co nitotopihuëꞌ. 18  Iráca 
pënëntonaꞌpiroꞌsaꞌ ninotonaꞌ, ninshi topi. ‘Aꞌna tahuëri Cristo parisitapon,’ 
topi. Yosë nohuanton, ninopi. Nino piso pocha chin parisitërin. 19 Napoaton 
iyaroꞌsaꞌ yaꞌipi co noyahuëꞌ yonqui ra ma so pita naniantatomaꞌ, Yosë chachin 
tahuërëtantacoꞌ oshanëmaꞌ inquichinquëmaꞌ. 20  Quiso cristo imapatamaꞌ, 
anoyacancantarinquëmaꞌ niꞌton, sano cancantaramaꞌ. Aꞌna tahuërintaꞌ ina 

chachin aꞌpatimantarinquëmaꞌ. Canpita marëꞌ nani Yosëri acorin. 21 Iráca 
quëran huarëꞌ Yosë nohuanton, noya pënëntonaꞌpiroꞌsaꞌ ninopi. ‘Aꞌna tahuëri 
Yosëri yaꞌi piya anoya tarin,’ topi. Anoya taquë huarëꞌ inápaquë Quisoso 
yaꞌhuan tarin. 22  Iráca Moisë sëri ninoton, shima sho nën poa pita shaꞌ hui tërin: 
‘Aꞌna tahuëri Yosë nohuanton, aꞌna pënën to naꞌpi yaꞌhuapon, ca pochin 
nininsoꞌ. Inasoꞌ Israiro quëmapi. Pënënpachinquëmaꞌ, yaꞌipi natëcoꞌ. 23  Inso‑
sona co natëhuachinhuëꞌ, yaꞌhuë rama quëran ocoimiatamaso yaꞌhuërin,’ 
tënin.

24 Yaꞌipi pënëntonaꞌpiroꞌsaꞌ iso tahuëriꞌsaꞌ ninopi. Samoiro quëran huarëꞌ 
napopi. 25 Yosë nohuanton, ninshitërinënquëmaꞌ, nitotëramaꞌ. Yosë chachin 
naporinsoꞌ natanamaꞌ. Shima sho nën pita nonto hua china, yonquirinquëmaꞌ 
canpitantaꞌ. Iráca Apraan itërin: ‘Caora nohuanto, cata hua ran quën. Quëma 
shipa rin pita quëran yaꞌipi piyapiꞌsaꞌ noya cancan tapi,’ itërin Yosëri. 
26  Canpi taꞌton yonquiatënquëmaꞌ, huiꞌnin ananpitaantarahuaton, aꞌparin 
cata huain quë maso marëꞌ. Ina catahuahuachinquëmaꞌ, co noyahuëꞌ nina ma‑
so pita naniantaramaꞌ. Ina quëran nóya cancantaramaꞌ. Ina marëꞌ Quisoso 
aꞌpai marin,” itërin.

Pitro, Coansha, inapita mapisoꞌ

4  1 Pitrori aꞌchin to hua china, naꞌa piyapiꞌsaꞌ nata napi. Coansharintaꞌ 
pënënin. Pënëntasoiꞌ, corto huaꞌanoꞌsaꞌ canquipi. Ponisiaroꞌsaꞌ huaꞌanën, 

satosioroꞌsaꞌ, inapitantaꞌ canquipi. 2  Piyapiꞌsaꞌ aꞌchintopiso marëꞌ noꞌhuipi. 
“Quisoso nanpian tarin niꞌton, nanpiantacasoꞌ yaꞌhuërin,” topiso marëꞌ 
noꞌhuipi. 3  Napoaton cato chachin mapi. Iꞌhua raya niꞌton, tashinan pëiquë 
poꞌmopi. “Tashi raya natahuanꞌ,” taꞌtonaꞌ, napo topi. Naporoꞌ tashiꞌ inaquë 
tahuë rian pi topi. 4  Naꞌa piya piꞌsaso nipirinhuëꞌ nanamën natanahuatonaꞌ, 
natëpi. Nani aꞌnatërápo huaranca pochin quëmapiꞌsaꞌ Quisoso imasapi.

5  Tahuë ri rinquë yaꞌipi cotio huaꞌanoꞌsaꞌ niyon tonpi. Corto huaꞌanoꞌsaꞌ, 
ansianoꞌsaꞌ, maistroꞌsaꞌ, inapita huëꞌpi. Quiro sa rinquë chachin niyon tonpi. 
6 Nisha nisha corto huaꞌanoꞌsaꞌ huëꞌpi. Anasë chini chiní quën nanantërinsoꞌ, 
Caihuasë, Coansha, Aricantro, inapita huëꞌpi. Corto huaꞌanoꞌsaꞌ quëmo pi‑
nën pi tarë chachin niyon tonpi. 7 Pitro, Coansha, inapita maconahuatonaꞌ, 
ahuan ca na pipi nata na caiso marëꞌ.

—¿Onporahuatomataꞌ chiní quën nanantatomaꞌ, apia anoyatëramaꞌ? ¿Intaꞌ 
nanan quëtërinquëmaꞌ anoyatacamasoꞌ? itopi.

8  Ispi rito Santori noyá yaꞌcoan can tërin niꞌton, Pitrori itapon:
—Natanco huaꞌanoꞌsanquëmaꞌ ninamasoꞌ. 9 Tëhuën cha chin co quiyaora 

nanitëraihuëꞌ apia anoyataꞌhuaisoꞌ. “¿Onporahuatomataꞌ anoyatëramaꞌ?” 
itëra macoi niꞌton, 10  noꞌtë quën shaꞌhuitaranquëmaꞌ, nitotocoꞌ. Yaꞌipi 
israiroꞌsaꞌ nitochinaꞌ. Quiso cristo Nasa ri toquë yaꞌhuërinsoꞌ nanan quëtë‑
rincoi anoyataꞌhuaisoꞌ. Ina cata hua rincoi niꞌton, anoya tërai. Yosëri 
aꞌpaimapirinhuëꞌ, canpitarisoꞌ coro sëquë apatanantëramaꞌ. Tëpapiramahuëꞌ, 
Yosëri ananpitaantarin. Ina nohuanton iso quëmapi nani noyataton, isëquë 
huani rarin. 11 Niꞌcochi. Yosë quiri ca nënquë naporin: “Pëiꞌ ninaꞌpiroꞌsaꞌ 
pëihuachinaꞌ, aꞌna naꞌpiraꞌ quënanpirinahuëꞌ, co nohuantopihuëꞌ. ‘Napoonin,’ 
taꞌtonaꞌ, tëꞌyatopirinahuëꞌ. Huaꞌa nëni maan ta ra huaton, ‘Iso naꞌpi naꞌcon 
naꞌcon nohuan të rahuë pëicaꞌ huaso marëꞌ,’ taꞌton, noya acoan tarin,” tënin. 

Quisocristosoꞌ ina naꞌpi pochin. Canpita co nohuantopiramahuëꞌ, Yosëri noya 
noya niꞌnin. 12  Quiso cris toí chin anoyacancantërinpoaꞌ. Co aꞌna nanitërinhuëꞌ 
nichaꞌëinpoasoꞌ. Inaí chin nani tërin nichaꞌëinpoasoꞌ, itërin Pitrori.

13  Ina natanahuatonaꞌ, cotio huaꞌanoꞌsaꞌ ninon topi. “Isopitasoꞌ topinan 
piyapiꞌsaꞌ. Co  ma istroꞌsahuëꞌ. Co naꞌcon quirica nitotaponaraihuëꞌ, co 
tëꞌhuatërinënpoahuëꞌ. Maꞌpi tacha nito topi paya. Quisoso caꞌtanpi niꞌton, 
ina pochin cancan topi,” nitopi. 14 Quëmapi nani noyatërinsoꞌ inaquë huani‑
rarin niꞌton, co nanitopihuëꞌ “Nonpi nápi,” taꞌcaisoꞌ. 15 Pitro, Coansha, inapita 
aipiran aꞌparahuatonaꞌ, inahua capini ninon tapi.

16 —¿Maꞌtaꞌ isopita onpotahuaꞌ? Apia nani anoya topi. Yaꞌipi Quiro sa rinquë 
yaꞌhuë pi so pita nito topi. Nani niꞌpi. Co nanitërëhuahuëꞌ “Nonpi nápi,” taꞌcasoꞌ. 
17 Nipirinhuëꞌ, ama aquëtëꞌ piya piꞌsari natë caiso marëhuëꞌ pënëanhuanꞌ. “Ama 
huachi Quisoso nanamën shaꞌhuicosohuëꞌ,” itahuaꞌ, nitopi.

18  Ina  qu ëran amatantarahuatonaꞌ, pënënpi. “Ama aquëtëꞌ 
aꞌchintantacosohuëꞌ. Ama Quisoso nanamën shaꞌhuitantacosohuëꞌ,” itopi. 
19-20 Napotopirinahuëꞌ, Pitro Coan sharë chachin co yanatëtopihuëꞌ.

—Yosë natëtoi, co nanitëraihuëꞌ canpita natëcaꞌhuainquëmasoꞌ. Co quiyasoꞌ 
nanitëraihuëꞌ taꞌtahuaisoꞌ. Niꞌnaisoꞌ shaꞌhuirápoi. Natanaisontaꞌ shaꞌhuirápoi. 
“Co Yosë natëcasoꞌ yaꞌhuërinhuëꞌ,” ¿tënamaꞌ ti? itopi.

21-22  “Co natëhuatamacoihuëꞌ, anaꞌintarainquëmaꞌ,” itahuatonaꞌ, aꞌpapi. Apia 
anoyatërinsoꞌ nani cata pini shonca naꞌcon piꞌi pi tërin niꞌton, yaꞌipi piya piꞌsari 
paꞌya topi. “Yosëí chin nani tërin anoyatacasoꞌ. Ma noyacha Yosëso paya,” topi 
yaꞌipi piyapiꞌsaꞌ. Napoaton huaꞌa noꞌ sari co nanitopihuëꞌ anaꞌintacaisoꞌ.

Yosë nontopisoꞌ
23  Nan i Pitro, Coansha, inapita aꞌpa hua chi nara, imapisopitataquë 

paantarahuatonaꞌ, shaꞌ hui conpi. “Corto huaꞌanoꞌsaꞌ, ansianoꞌsaꞌ, inapita chiní‑
quën pënë ni nacoi ama aꞌchi naꞌhuaiso marëhuëꞌ,” itopi. 24 Napo to hua chi nara, 
napo pia na ch in yonquiatonaꞌ, Yosë nontopi: “Quëma sá chin Sinioro chini 
chiní quën nanan tëran. Isoroꞌpaꞌ, inápaquë yaꞌhuë rin so pita, iiroꞌsaꞌ, yaꞌipi 
maꞌsharoꞌsaꞌ, inapita acoran. 25  Quëma nohuanton, iráca Tata masho Tapi 
ninshi tërin. Inasoꞌ noya natërinquënsoꞌ. Ispi rito Santori ayon quirin niꞌton, 
noꞌtë quën ninshi taton, itapon:

‘Inpio nacionoꞌsaquë yaꞌhuëpisopita, co noꞌtëquën yonquipihuëꞌ.
Sinioro co quëꞌyatonaraihuëꞌ pinosapi:
“Huëco canpoari minsëahuaꞌ,”
taꞌtonaꞌ, maꞌsha onpotacaisoꞌ yonquirapi.

 26 Copirnoroꞌsaꞌ, huaꞌanoꞌsaꞌ, inapita niyontonpi.
Sinioro ahuëcaiso marëꞌ nishaꞌhuitapi.
Copirno huayoninso chachin Cristoso nipirinhuëꞌ, co nohuantopihuëꞌ,’ 

tënin Tapi iráca ninshitaton.
27 Iso  nina noquë chachin Sinioro, piyapiꞌsaꞌ yonquipi huiꞌnan tëpa caiso 

marëꞌ. Inasoꞌ nóya nipirinhuëꞌ, tëpapi. Quëmari acoranso nipirinhuëꞌ, co 
quëꞌyapihuëꞌ. Irotisë, Ponsio Pirato, nisha piyapiroꞌsaꞌ, israiroꞌsaꞌ, inapi‑
tari Quisoso noꞌhuipi. 28  Quëmaso nipirinhuëꞌ chini chiní quën nanan tëran. 
Co nohuantëranhuëꞌ napo rini, co nanitapaitonahuëꞌ. Iráca quëran huarëꞌ 
yonquiran ina chiminacasoꞌ niꞌton, aparisitopi. 29 Iporasoꞌ Sinioro, quiyantaꞌ 

noꞌhuirinacoisoꞌ, nito tëran. Quëma sá chin yana të rain quën niꞌton, cata huacoi 
chiní quën cancan tatoi, quëma nanamën shaꞌhuii. 30 Caniaꞌpiroꞌsantaꞌ quëmari 
anoyatëquëꞌ. ‘Yosë huiꞌnin chachin nanan quëtë rincoi,’ topatoi, cata huacoi 
piyapiꞌsaꞌ noyachinaꞌ. Ina niꞌpachinaꞌ, yonquiapi huachi,” itopi Yosë nontatonaꞌ.

31 Nani Yosë nonto hua chi nara, ina nohuanton, pëiꞌ nacon nacon tarin. Ispi‑
rito Santori yaꞌi piya noyá yaꞌcoan can tërin. Chiní quën cancantatonaꞌ, Yosë 
nanamën shaꞌhui rapi.

Imapisopita capini ninosoropisoꞌ
32  Yaꞌipi Quisoso natë pi so pita noya niniꞌtonaꞌ, yaꞌhuëpi. Napo pia na‑

chin yonquipi. Aꞌnaya aꞌnaya pahuan to hua chi nara, niquë topi. Co mantaꞌ 
niapiratopihuëꞌ. 33 Caꞌtanoꞌsaꞌ naꞌcon shaꞌhui rapi. “Sinioro Quisoso nanpian‑
tarin. Nani niꞌnai,” topa chi nara, naꞌa piyapiꞌsaꞌ noya natanpi. Yosëri yaꞌi piya 
cata huarin. 34  Napo hua china, co aꞌnaya tërantaꞌ maꞌsha pahuantërinhuëꞌ. 
Aꞌnaya aꞌnaya noꞌpanën, pëinën, maꞌshanën, inapita yaꞌhuë to hua chi nara, 
paꞌanpi. 35  Paꞌanahuatonaꞌ, coriqui canapisoꞌ caꞌtanoꞌsaꞌ quëtopi piyapiꞌsaꞌ 
quëta caiso marëꞌ. Aꞌnaya aꞌnaya pahuan to hua chi nara, quëtopi. 36  Naporoꞌ 
aꞌna quëmapi yaꞌhuërin. Cosi itopisoꞌ. Caꞌta noꞌsari nisha nininën acotopi. 
Pirnapi itopi. Pirnapisoꞌ: “Achinicancantonaꞌpi,” tapon naporin. Inasoꞌ Nihui 
huënton quëmapi, Chipriquë huaꞌhuatërinsoꞌ. 37 Inantaꞌ noꞌpanën paꞌanin. 
Paꞌa na huaton, yaꞌipi coriqui canarinsoꞌ caꞌtanoꞌsaꞌ quëtërin pahuan të rin so‑
pita quëta caiso marëꞌ.

Ananiasë saꞌinë chachin nonpininsoꞌ

5  1 Aꞌna quëmapi Ananiasë itopisosoꞌ nipirinhuëꞌ yanonpinin. Saꞌinsoꞌ 
Sahuira itopi. Inahuasoꞌ noꞌpanëna paꞌanpirinahuëꞌ, co nohuantopihuëꞌ 

yaꞌipi canapisoꞌ yocacaisoꞌ. 2  Napoaton ninon topi. “Coriqui yoꞌconpatëꞌ, onpo‑
sona canarësoꞌ ama shaꞌhuitasohuëꞌ. Yaꞌipimiáchin quëtë rëso pochin quëta 
noya niꞌinënpoꞌ,” itërin saꞌin. “Inta nipa chin inapota,” topa china, patoma 
coriqui canarinsoꞌ poꞌo ra huaton, taparin. Napo pin chin caꞌtanoꞌsaꞌ quëton‑
tarin. 3  Co Pitrosoꞌ shaꞌhuitopirinhuëꞌ, Yosë nohuanton, nito tërin. Nito taton, 
Ananiasë itërin:

—¿Onpoa tonta iyasha Sopai natëran? Ispi rito Santo yanonpintaton patoma 
coriqui canaransoꞌ quëmaora marëꞌ taparan. 4 Coꞌhuara paꞌayantëraponhuëꞌ, 
noꞌpasoꞌ quëma quën. Quëmaora nohuanton paꞌanan. Ina quëran nani 
paꞌanpatana coriqui canaransontaꞌ, quëma quën. Co nohuantohuatanhuëꞌ, co 
yaꞌipi quëtacasoꞌ yaꞌhuëꞌitonhuëꞌ. “Yaꞌipimiáchin coriqui Yosë quëta rahuë,” 
tëcaton nonpinan. Co iyasha, napoꞌitonhuëꞌ. Co piya piá chin nonpintëranhuëꞌ. 
Yosëntaꞌ yanonpintopiranhuëꞌ, co inasoꞌ nanitëranhuëꞌ nonpintamasoꞌ, itërin.

5 Ananiasë nata na huaton, aꞌna roá chin noꞌpaquë anotaton, chiminin. Piya‑
piꞌsari niꞌpa chi nara, paꞌyanpi. Aꞌnapitantaꞌ natantahuatonaꞌ, paꞌpi tëꞌhua topi. 
6  Ina quëran huiꞌ na piꞌsari nonënsoꞌ soꞌpinahuatonaꞌ, quëpapi paꞌpi ta caiso 
marëꞌ.

7 Cara ora quëran pochin, saꞌiontaꞌ huëꞌnin. Soꞌin chimininsoꞌ co 
nitochátërarinhuëꞌ. 8  Huëꞌpa china, Pitrori itapon:

—Piꞌpian imoya yana ta nan quën. Achin soꞌyan isonapoꞌ coriqui quëtë rincoi. 
¿Isonápo marëꞌ noꞌpanëmaꞌ paꞌanamaꞌ ti? itërin.

—Inanapo marëꞌ mini paꞌanai, tënin sanapi.
9  —¿Onp oat ontaꞌ imoya canpita capini ninontatomaꞌ, Ispi rito Santo 

yanonpintopiramahuëꞌ? “Co ina anaꞌintarinpohuëꞌ,” taꞌtomaꞌ, napopiramahuëꞌ. 
Niꞌquëꞌ. Quëmapiꞌ saꞌ soꞌyan paꞌpi to pi so pita nani huënan ta rapi. Quëmaꞌ 
yaꞌhuërë quëpan ta ri nën quën paꞌpitinënquënso marëꞌ, itërin Pitrori.

10  Ito hua china, aꞌna roá chin chimi naton, inaquë chachin anotërin 
antaꞌ. Huiꞌnapiꞌsaꞌ huëantarahuatonaꞌ, chimipi quënan qui nan tapi. Inantaꞌ 
quëpantarahuatonaꞌ, soꞌin pirayan paꞌpi topi. 11 Yaꞌipi Quisoso huën to nënquë 
yaꞌcon pi so pita tëꞌhua topi. Aꞌnapitantaꞌ natantahuatonaꞌ, “Anaꞌintohuachinpoaꞌ 
canpoantaꞌ,” taꞌtonaꞌ paꞌpi tëꞌhua topi.

Caniaꞌpiroꞌsaꞌ aꞌnaroáchin anoyatopisoꞌ
12  Naporoꞌ tahuëriꞌsaꞌ Yosë nohuanton, caꞌtanoꞌsaꞌ nani maꞌsha nani ta‑

papi. Naꞌa caniaꞌpiroꞌsaꞌ sëꞌhuarahuatonaꞌ, aꞌna roá chin anoya topi. Piya piꞌsari 
niꞌpa chi nara , “Tëhuën cha chin Yosëri cata huarin,” topi. Yaꞌipi imapi so‑
pita “Saromon ishpananën,” itopiquë niyon to napi. 13  Imapi so pi ta rá chin 
inaquë niyon tonpi. Aꞌnapitasoꞌ: “Anaꞌintohuachinpoaꞌ,” taꞌtonaꞌ, co inaquë 
niyontonpihuëꞌ. Napoaponahuëꞌ, “Inapitasoꞌ nóya piyapiꞌsaꞌ,” topi yaꞌi piya. 
14 Napo ra huaton, naꞌcon naꞌcon piya piꞌsari Quisoso natëtonaꞌ, imasapi antaꞌ. 
Naꞌa quëmapiꞌsaꞌ sana piꞌsarë chachin yaꞌco na chinpi. 15 “Quiso sori cata huarin 
niꞌton, caꞌtanoꞌs aꞌ nani maꞌsha nani ta papi,” taꞌtonaꞌ, naꞌa caniaꞌpiroꞌsaꞌ 
quëntarahuatonaꞌ, cachiquë acoonpi anoya ta caiso marëꞌ. Aꞌna quën nantë‑
tërë chachin acoonpi. Aꞌnaquëontaꞌ sahua na saquë tërantaꞌ aquë huënpi. 
“Pitro paꞌpa chin, huaꞌ yanën tërantaꞌ tashi nan to hua chin, noya tapon nimara,” 
taꞌtonaꞌ, quën tapi. 16 Yaꞌca riya ninanoroꞌsaꞌ quëraontaꞌ huëꞌpi. Quiro sa rinquë 
huëꞌsahuatonaꞌ, caniaꞌpiroꞌsaꞌ quëpi. Sopairi ahuaꞌyantërinsopitantaꞌ quësapi. 
Yosë nohuanton, yaꞌi piya anoya topi.

Cotio huaꞌanoꞌsari aparisitopisoꞌ
17 Napo hua china, corto huaꞌan chini chiní quën nanantërinsoꞌ noꞌhui‑

tërin huachi. “Naꞌcon naꞌcon piyapiꞌsaꞌ Quisoso imasapi,” taꞌton, apira tërin. 
Satosioroꞌsantaꞌ noꞌhui topi. 18  Napoaton caꞌtanoꞌsaꞌ masahuatonaꞌ, tashinan 
pëiquë poꞌmopirinahuëꞌ. 19 Yono tashiꞌ Sinioro anquë ninën huëꞌsa huaton, 
yaꞌcoana iꞌsoa tiirin. Caꞌtanoꞌsaꞌ aipiran quëpa ra huaton, shaꞌ hui tërin: 20 “Yosë 
chino to piso pei quë pacoꞌ. Inaquë paꞌsahuatomaꞌ, piyapiꞌsaꞌ aꞌchintocoꞌ 
nasha pochin nanpi caiso marëꞌ,” itërin anquë niri. 21 Ina natanahuatonaꞌ, 
tashiramiachin Yosë chino to piso pëiquë paꞌpi. Piyapiꞌsaꞌ huëꞌ pa chi nara, 
aꞌchin tapi.

Corto huaꞌan chini chiní quën nanantërinsoꞌ, satosioroꞌsaꞌ, inapitasoꞌ co 
nitotatonahuëꞌ, niyontonahuatonaꞌ, yaꞌipi huaꞌanoꞌsaꞌ, Israiro ansianoꞌsaꞌ, 
inapita amatopi. Huëꞌ pa chi nara, ponisia aꞌpapi inapita maconacaiso marëꞌ. 
22  Ponisiaroꞌsasoꞌ tashinan pëiquë paꞌpirinahuëꞌ, co insontaꞌ quënanpihuëꞌ. 
Huëantarahuatonaꞌ, shaꞌ hui tiipi.

23  —Tashinan pëiꞌ noya niahui to pinan quënan conai. Yaꞌcoa naquë 
ponisiaroꞌsaꞌ aꞌpairápirinahuëꞌ. Iꞌsoapiraihuëꞌ, capa piyapi huachi, itiipi.

24 Natanahuatonaꞌ, ponisiaroꞌsaꞌ huaꞌanën, corto huaꞌanoꞌsaꞌ chini chiní quën 
nanan to pi so pita, inapita paꞌyanpi. Paꞌyanahuatonaꞌ, ninon topi. “¿Intoacha 

pacaiya? ¿Maꞌtaꞌ onpoapona napoapi?” nitopi. 25  Naporoꞌ aꞌna quëma piri 
huëꞌsa huaton, shaꞌ hui tiirin.

—Quëmapiꞌsaꞌ tashinan pëiquë poꞌmoramasoꞌ, Yosë chino to piso pëiquë 
piyapiꞌsaꞌ aꞌchin tapi, itërin.

26 Ina quëran ponisiaroꞌsasoꞌ huaꞌanënarë chachin paꞌsahuatonaꞌ, macoan‑
tapi. Piyapiꞌsaꞌ tëꞌhuatatonaꞌ, co ahuëpihuëꞌ. “Naꞌpiquë tëꞌyarahuachinënpoaꞌ,” 
taꞌtonaꞌ, osha quëran mapi. 27 Huaꞌanoꞌsaꞌ niyon to piquë quëpapi. Inaquë quëpa‑
hua chi nara, huaꞌan chini chiní quën nanantërinsori itapon:

28 —Nani pënënatënquëmaꞌ: “Ama huachi Quisoso nanamën aꞌchincosohuëꞌ,” 
itopiranquëmahuëꞌ, aquë aquëtëꞌ aꞌchinaramaꞌ. Yaꞌipi Quiro sa rinquë yaꞌhuë pi‑
so pita nata napi. Inapoatomaꞌ, Quisoso chimi ninso marëꞌ naꞌin ta ra macoi, itërin.

29 —Pënënpiramacoihuëꞌ, Yosë naꞌcon naꞌcon natëcasoꞌ yaꞌhuërin. Napoaton 
co nanitëraihuëꞌ natëcaꞌhuainquëmasoꞌ. 30  Tëhuën cha chin coro sëquë 
patanantatomaꞌ, Quisoso tëpapiramahuëꞌ, shima sho nën poa pita chino të‑
rinso Yosëri chachin ananpitaantarin. 31 Inapotahuaton, inchi nanën quëran 
acorin. Inasoꞌ huaꞌanënpoaꞌ niꞌton, natë caso yaꞌhuërin. Nóya nicaton yaꞌipi 
israiroꞌsanpoaꞌ nichaꞌëin poaso marëꞌ acorin. Co noyahuëꞌ yonqui rë hua so pita 
naniantohuatëhuaꞌ, oshanënpoaꞌ inquitarinpoaꞌ. 32  Ina nito tatoi shaꞌ hui rárai. 
Ispi rito Santorintaꞌ inacha chin anito tarin. Yosë natëhuatëhuaꞌ, Ispi rito Santo 
ayaꞌcoancantarinpoaꞌ, itërin Pitrori.

33  Cotio huaꞌa noꞌ sari natanahuatonaꞌ, chiní quën noꞌhuiantarahuatonaꞌ, 
yatëpapirinahuëꞌ. 34  Aꞌna huaꞌan yaꞌhuërin. Inasoꞌ cotio maistro. Cama‑
riro itopi. Parisio quëmapi niponahuëꞌ: “Noya quëmapi inasoꞌ,” topi yaꞌipi 
piyapiꞌsaꞌ. Inasoꞌ huani ra huaton, itërin:

—Isopita aipiran ocoicoꞌ piꞌpian nonchinquëmaꞌ. Apira huënantaꞌinaꞌ, 
itërin. 35 Nani ocoi hua chi nara, pënënin.

—Niꞌcona iyaroꞌsaꞌ tëhuëtamaꞌ. Co isopita tëpacasoꞌ yaꞌhuërinhuëꞌ, tënahuë. 
36  Niꞌcochi. Iráca Tiotasë yaꞌhuërin. “Ca huaꞌan yaꞌcoa nahuë,” topa china, 
cata pini pasa pochin quëma piꞌsari imapi. Imasapirinahuëꞌ, tëpa hua chi nara, 
yaꞌipi imapi so pita yanquëëpi huachi. 37 Ina piquëran copirno shaꞌhuitërinpoaꞌ 
nininënpoaꞌ niacotacasoꞌ. Naporoꞌ aꞌnantaꞌ yaꞌhuërin, Cotasë Cari riaquë 
yaꞌhuërinsoꞌ. Naꞌcon miáchin piya piꞌsari imasapirinahuëꞌ, inantaꞌ tëpa hua‑
chi nara, imapi so pita yanquëëpi. 38  Napoaton ama isopita tëpacosohuëꞌ. 
Tananpitocoꞌ, tënahuë. Inahuara yonqui nëna quëran aꞌchinahuachinasoꞌ, 
osha quëran imapi so pita pipi mia tapi. 39 Nipirinhuëꞌ, Yosëri cata hua hua chin, 
co canpi tari acopitaramahuëꞌ. Niꞌcona Yosë chachin inimicototamaꞌ, itërin.

Itohua china, huaꞌa noꞌ sari natëtonaꞌ, co tëpapihuëꞌ. 40 Caꞌtanoꞌsaꞌ naquë ran‑
chin amatantarahuatonaꞌ, chiní quën huihuipi. “Ama huachi insontaꞌ Quisoso 
nanamën shaꞌhuitocosohuëꞌ,” itahuatonaꞌ, aꞌpapi huachi. 41 Aꞌpa hua chi nara, 
pipipi. “Yosë noya niꞌnincoi niꞌtoi, Quisoso marëꞌ parisitërai,” taꞌtonaꞌ, capa 
cancan topi. Co mantaꞌ sëtopihuëꞌ. 42  Nani tahuë riya Yosë chino to piso pëiquë 
aꞌchi napi. Co taꞌtopihuëꞌ. Pëiroꞌsaquëntaꞌ Quisoso nanamën shaꞌhui raꞌpiapi. 
“Inasoꞌ Cristo, Yosëri aꞌpaimarinsoꞌ,” tosápi.

Canchisë quëmapiꞌsaꞌ catahuacaiso marëꞌ acopisoꞌ

6  1 Naporoꞌ tahuëriꞌsaꞌ Quisoso imapi so pita naꞌa sapi. Notohuaroꞌ yaꞌhuëpi 
huachi. Aꞌna quën cotio nananquë nonpi. Aꞌna quënso nipirinhuëꞌ 

cotioroꞌsaꞌ niponaraihuëꞌ, Crico nananquë nonpi. Inapitasoꞌ co noyahuëꞌ 
cancantatonaꞌ,  ta ponaꞌ: “Nani tahuë riya quëyoronoꞌsaꞌ huëꞌ pa chi nara, 
aꞌnaya aꞌnaya cosharoꞌ maꞌpatopirinahuëꞌ, co napo pia na chin quëtopihuëꞌ, 
apira të ri nacoi. Crico quëyoronoꞌsaꞌ pahuan topi,” topi. 2  Ina natanahuatonaꞌ, 
caꞌtanoꞌsari yaꞌipi Quisoso imapi so pita ayon tonpi. Niyon ton pa chi nara, itopi:

—Natancoi iyar oꞌs aꞌ piꞌpian shaꞌhuichinquëmaꞌ. Yosë nanamën aꞌchi‑
naꞌhuaiso marëꞌ Quiso cristo acorincoi. Inaso nipirinhuëꞌ, nani tahuëri cosharoꞌ 
yoꞌsápatoi, co nanitëraihuëꞌ Yosë nanamën aꞌchinaꞌhuaisoꞌ. Co aꞌchinpatoihuëꞌ, 
co noyahuëꞌ nisarai, tënai. 3  Napoaton iyaroꞌsaꞌ, canchisë yaꞌpi huayoncoꞌ 
catahuaꞌinacoiso marëꞌ. Ispi rito Santori noyá yaꞌcoancantërinsoꞌ huayoncoꞌ, 
noya yonquipisoꞌ. Noya quëma pi sá chin acoaꞌahuaꞌ cosharoꞌ yoca caiso marëꞌ. 
4 Quiyaso nipirinhuëꞌ Yosë nontaꞌhuaisoꞌ, nanamën aꞌchinaꞌhuaisoꞌ, inasá chin 
yonquiarai, itopi caꞌtanoꞌsari.

5 Natanahuatonaꞌ:
—Noyapaꞌ. Paꞌahua acoaꞌahuaꞌ, topi yaꞌi piya. Ina quëran Istipan huayonpi. 

Inasoꞌ Yosë nóya natërin. Ispi rito Santori noyá yaꞌcoan can tërin. Pinipi, 
Porocoro, Nica noro, Timon, Parmi nasë, Nico nasë, inapitantaꞌ huayonpi. 
Niconasësoꞌ Antio quiaquë huaꞌhua tërin. Co cotio quëmapihuëꞌ niponahuëꞌ, 
cotioroꞌsa poc hin  Yosë chino tërin. Iporasoꞌ Quisoso imasarin antaꞌ. 
Inanapo huayonpi.  6  Inapita huayonahuatonaꞌ, caꞌtanoꞌsaquë quëpi. Yosë 
nontahuatonaꞌ, sëꞌhua mo topi acocaiso marëꞌ. Inapotatonaꞌ, acopi huachi.

7 Ina quëran caꞌtanoꞌsaꞌ nani tahuëri pënën tapi. Yosë nanamën aꞌchi napi. 
Aquë aquëtëꞌ nahuinin. Quiro sa rinquë naꞌcon naꞌcon piyapiꞌsaꞌ imasapi. Naꞌa 
corto huaꞌanoꞌsantaꞌ Quisoso nanamën natëpi.

Istipan mapisoꞌ
8  “Istipansoꞌ nóya pënën tërin,” topi yaꞌi piya. Ispi rito Santori cata huarin 

niꞌton, sacaiꞌ nininsoꞌ nani ta parin. Caniaꞌpi marëꞌ Yosë nonto hua china, aꞌna roá‑
chin noya topi. Napoaton: “Tëhuën cha chin Yosëri cata huarin,” topi. 9 Aꞌna quën 
cotioroꞌsaso n ipirinhuëꞌ, nisha niyon ton piso pëi quëran huëcatonaꞌ, Istipan 
noꞌhuipi. “Patron quëran pipi pi so pita,” itopiso quëran huëꞌpi. Inapitasoꞌ Sirini 
quëran, Aricantëria quëran, Sirisia parti quëran, Asia parti, inaquë ran pita 
huëcatonaꞌ, Quiro sa rinquë yaꞌhuëpi. Inapitasoꞌ Istipan noꞌhuipi. Huaꞌquiꞌ chiní‑
quën ninon topi. 10 Isti panso nipirinhuëꞌ, Ispi rito Santori cata huarin niꞌton, noꞌtë 
noꞌtë quën nonin. Co nanitopihuëꞌ aꞌpanicaisoꞌ. 11 Napoaton poꞌoana quëran 
quëmapiꞌsaꞌ pahuërëpi shaꞌhui ra pi caiso marëꞌ. Inapo to hua chi nara, shaꞌ hui ra pipi:

—Iso quëmapisoꞌ, co noyahuëꞌ. Moisësë pinorin. Yosëntaꞌ pinorin natanai, 
tosápi. 12  Ina pochin nonatonaꞌ, naꞌa piyapiꞌsaꞌ anoꞌhuitopi. Cotio ansianoꞌsaꞌ, 
cotio maistroꞌsaꞌ, inapitantaꞌ anoꞌhuitopi. Co huachi Istipan noya niꞌpihuëꞌ. 
Napoaton maconpi. Maconahuatonaꞌ, quëpapi cotio huaꞌa noꞌ sari nata na‑
caiso marëꞌ. 13  Nani niyon ton pa chi nara, naquë ran chin shaꞌhui ra pian tapi. 
Nonpinatonaꞌ, co noꞌtë quën shaꞌhuirapipihuëꞌ.

—Yosë chino to piso pëiꞌ noya nipirinhuëꞌ, nonapirarin. “Moisësë iráca 
pënëntërinsontaꞌ co natëcasoꞌ yaꞌhuërinhuëꞌ,” toconin. 14 Quisoso Nasa ri toquë 
yaꞌhuërinsoꞌ imaton, naporinsoꞌ aꞌchi narin. “Aꞌna tahuëri Quiso sori Yosë 
chino to piso pëiꞌ ataꞌhuan tarin. Moisësë pënëninpoasontaꞌ ananiantatonpoaꞌ, 
nisha aꞌchintarinpoaꞌ,” toconin Istipan natanai, topi shaꞌhuirapitonaꞌ.

15 Ina quëran huaꞌa noꞌ sari Istipan niꞌsapi. Niꞌsapirinahuëꞌ, yaꞌpirin anquëni 
pochin huëna rá chin niꞌtërin.

Istipan shaꞌhuirinsoꞌ

7  1 Ina quëran Corto huaꞌan chini chiní quën nanantërinsoari natanin.
—¿Tëhuën cha chin naporan nonapon? itërin.

2  —Co onporontaꞌ api Yosë pinorahuëꞌ. Natanco, apiroꞌsaꞌ. Iyaroꞌsaꞌ 
canpitantaꞌ natanco noꞌtë quën shaꞌhuichinquëmaꞌ. Iráca quëran huarëꞌ 
shima sho nën poa pita Yosë imapi. Cantaꞌ ina imarahuë. Tata Yosësoꞌ noya 
noya. Iráca Tata Apraan nisha noꞌpaquë yaꞌhuasoꞌ, yaꞌno ti marin. Co Aranquë 
paꞌshátëraponhuëꞌ, nontërin. Misopotamia parti yaꞌhuëpirinhuëꞌ, inaquë 
Yosëri itapon: 3  “Yaꞌhuëran quëran pipimiatëquëꞌ. Quëmopinënpitantaꞌ 
patomiatëquëꞌ. Aꞌna parti paaton, inaquë yaꞌhuëquëꞌ. Carin quën aꞌno ta ran‑
quën, inaquë yaꞌhuëmiatëquëꞌ,” itërin Yosëri. 4 Nata na huaton, Apraan pipirin. 
Cartia parti quëran pipi ra huaton, Aranquë paꞌnin. Inaquë yaꞌhuëantapirinhuëꞌ. 
Ina quëran paꞌpin chimin pa china, Yosë nohuanton, Canaan parti huëꞌnin. 
Yaꞌhuë rë huaquë chachin huëꞌnin. 5 Huëꞌpirinhuëꞌ, Yosë nohuanton, co noꞌpaꞌ 
yaꞌhuëtërinhuëꞌ. Co piꞌpisha tërantaꞌ huaꞌanëntërinhuëꞌ. “Aꞌna tahuëri Canaan 
parti yaꞌhuëmiataramaꞌ. Quëma shipa rin pita naꞌasahuatonaꞌ, ina noꞌpaꞌ huaꞌa‑
nën tapi,” itërin Yosëri. Co huiꞌnahuayantërasohuëꞌ, napo tërin. 6  Ina quëran 
Yosëri itan tarin: “Aꞌna tahuëri quëma shipa rin pita nisha parti yacapataponaꞌ. 
Inaquë nisha piya piꞌsari chiní quën asaca tapi. Co pahuërëaponaraihuëꞌ, 
asaca tapi. Cata pini pasa piꞌipi aparisitapi. 7 Nipirinhuëꞌ, nisha piyapiꞌsaꞌ 
shipa rin pita aparisitopisoꞌ anaꞌin ta rahuë. Ina quëran shipa rin pita pipi rapi. 
Isëquë chachin huënantahuachinaꞌ, chino ta ri naco,” itërin Yosëri. 8  Ina quëran 
itan tapon: “Caora nohuanto, cata hua ran quën. Huiꞌnan pita, yaꞌipi shipa rin‑
pita, inapitantaꞌ cata hua rahuë. Napoaton marca niacotocoꞌ imaramacosoꞌ 
anito ta ca maso marëꞌ,” itërin. Ina quëran Apraan huiꞌnin yaꞌhuë tërin. Isaco 
itërin. Posa tahuë ri to hua china, marca acotërin. Isaco masho to hua china, 
huiꞌnin yaꞌhuë tërin. Cacopo itopi. Ina quëran inantaꞌ huiꞌnin pita yaꞌhuë tan‑
tarin. Shonca catoꞌ yaꞌhuë tërin. Yaꞌi piya marca niaco të raꞌpiapi. Inapita quëran 
shonca catoꞌ huënton cotioroꞌsaꞌ yaꞌhuërëhuaꞌ. Inapitasoꞌ shimashonënpoaꞌ, 
tënëhuaꞌ.

9 Aꞌnaraꞌ Cosi itopi. Iinpi tari apiratatonaꞌ, noꞌhuipi. Iina chachin nipirinhuëꞌ, 
co quëꞌyapihuëꞌ. Napoaton nisharoꞌsaꞌ yaꞌno hua chi nara, paꞌanpi asaca ta caiso 
marëꞌ. Nisha piya piꞌsari Iquipitoꞌpaꞌ quëpapi. Yosë riso nipirinhuëꞌ cata huarin. 
10 Parisitopirinhuëꞌ, nichaꞌërin. Ina nohuanton, Iqui pito copir nori noya niꞌnin. 
“Cosi noya quëmapi. Noya yonquirin,” taꞌton, chiní quën nanan quëtërin. 
Yaꞌipi copirno maꞌsha nën pita aꞌpairin. Yaꞌipi Iqui pito piyapiꞌsaꞌ camairin.

11 Naporoꞌ Iqui pito parti cosharoꞌ co noya papotërinhuëꞌ. Huaꞌquiꞌ co 
mantaꞌ papotërinhuëꞌ niꞌton, tana ro topi. Canaan partintaꞌ capa cosharoꞌ. 
Shimashonënpoaꞌ co mantaꞌ yaꞌhuëtopihuëꞌ capacaisoꞌ. Parisitápi. 12  “Iqui pito 
parti trico yaꞌhuërin,” topiso marëꞌ Cacoposoꞌ huiꞌnin pita aꞌparin cosharoꞌ 
paꞌa na caiso marëꞌ. Iina chachin maꞌpaponaraihuëꞌ, nani masho tërin niꞌton, 
co nohuitopihuëꞌ. Ina paꞌanatonaꞌ, yaꞌhuëpiꞌpaꞌ cosharoꞌ quëpaan tapi capa‑
caiso marëꞌ. Ina capatonaꞌ, nanpipi. 13  Ina quëran pëꞌya hua chi nara, paꞌpini 
aꞌpaan tarin. Naporoꞌ Cosiri shaꞌ hui tërin. “Casoꞌ co nishacohuëꞌ. Cosico. Iyaya, 

itoco,” itërin . Copirnontaꞌ iinpita anohui tërin. 14  Ina quëran Cosiri paꞌpin 
amatërin. Yaꞌipi quëmopinënpitantaꞌ amatërin. Yaꞌipi quëran canchisë shonca 
aꞌnatërápo piyapi yaꞌhuërin. 15 “Huëquëꞌ, tata, isëquë yaꞌhuëaꞌahuaꞌ,” itohua‑
china, Cacopontaꞌ Iquipitoꞌpaꞌ paꞌmarin. Yaꞌi piya paꞌmapi. Inatohuaꞌ Cacopo 
chiminin. Yaꞌipi shimashonënpoantaꞌ inaquë yaꞌhuë rapi quëran chiminpi. 
16 Cacopo chimin pa china, nonën isëquë chachin quënan tapi paꞌpi ta caiso marëꞌ. 
Siquimoquë paꞌpi topi. Ina noꞌpa chachin iráca Apraani, amororoꞌsaꞌ paꞌantërin.

17 Yos ëri  chachin nani iráca Apraan shaꞌ hui tërin Canaan parti 
huaꞌanëntacasoꞌ. Nipirinhuëꞌ, shin pita co aꞌna roá chin panantapihuëꞌ. Huaꞌquiꞌ 
Iqui pi toquë yaꞌhuëpi. Inaquë naꞌapi. Panantacaisoꞌ tahuëri yaꞌca ri to hua china, 
notohuaroꞌ israroꞌsaꞌ yaꞌhuëpi. 18  Napoin quëran Iqui pito parti nisha copirno 
yaꞌconin. Cosisoꞌ iráca chiminin niꞌton, co nohuitërinhuëꞌ. 19 Cosi naporinsoꞌ 
co nitotërinhuëꞌ niꞌton, nonpin taton, israiroꞌsaꞌ aparisitërin. Ahui hui ta huaton, 
chiní quën asaca tërin. Napo ra huaton: “Quëmapiaꞌhua nasi to hua chin, aipiran 
tëꞌyatocoꞌ chimiin,” itërin. 20 Naporoꞌ, iyaroꞌsaꞌ, Moisësë nasi tërin. Yosëri noya 
niꞌnin. Paꞌpin aꞌshinë chachin noso ropi niꞌton, cara yoqui poꞌorahuatonaꞌ, 
pëinënquë acanopitopi. 21 Ina quëran aipiran acohuachinaꞌ, Yosë nohuanton 
copirno huiꞌ nini chachin manin asoꞌ so caso marëꞌ. Huaꞌ huin pochin niꞌnin. 
22  Iqui pito mais troꞌsari noya aꞌchin topi. Yaꞌipi nitotopisoꞌ aꞌchin topi. Napoaton 
noya noya nonin. Nani maꞌsha nicacasoꞌ nito tërin.

23  Cat a p ini shonca piꞌi pi to hua china, aꞌna pita israiroꞌsaꞌ yonquiaton, 
paꞌnin niꞌtapon. 24  Inaquë aꞌna Israiro quëmapi quënan conin. Co mantaꞌ 
onpopirinhuëꞌ,  Iqui pito quëma piri ahuëaton, yatëpararin quënan conin. 
Quëmo pinën noso roaton, “cari iꞌhuë rëchi,” tënin. Ina quëran Iqui pito quëmapi 
ahuëaton, tëparin. 25  “Israiroꞌsasoꞌ iyahuë pita. Yosë cata huaa rinco inapita 
nichaꞌëcaꞌhuasoꞌ,” tënin Moisësë yonqui nënquë. Inapi taso nipirinhuëꞌ inari 
nichaꞌëcasoꞌ co yonquipihuëꞌ. 26  Tahuë ri rinquë catoꞌ israiroꞌsa capini niahuë‑
rapi, Moisë sëri quënan conin. “¿Onpoatomataꞌ canpita capini niahuëaramaꞌ? 
Nanan anoyatocoꞌ,” itërin. 27 Ahuë to naꞌpiso nipirinhuëꞌ co nohuantërinhuëꞌ 
natëcasoꞌ. “¿I nta ꞌ huaꞌan acorin quën? Co coisë pochin shaꞌhuitancoisoꞌ 
yaꞌhuërinhuëꞌ. 28  Iꞌhuara Iqui pito quëmapi tëparan. ¿Inapo cha chin cantaꞌ 
yatë pa ranco ti?” itërin. 29 Ina nata na huaton, tëꞌhua tërin. “Copirno natan to‑
hua chin, noꞌhuia rinco,” taꞌton, pipi mia tërin huachi. Matian parti yaca pa tërin. 
Inaquë saꞌaton, catoꞌ huiꞌnin yaꞌhuë tërin.

30 Cata pini shonca piꞌipi Moisësë inaquë yaꞌhuërin. Ina quëran aꞌna tahuëri 
inotëroꞌ parti paꞌnin. Sinai motopi yaꞌca riya niꞌsoꞌ, sarsa nara orotarinsoꞌ 
quënanin. Inaq uë chachin anquë niri yaꞌno ti marin. 31 Ina niꞌsa huaton, 
paꞌyanin. “¿Maꞌtaꞌ inasoꞌ nimara?” taꞌton, yaꞌca ri conin. Naporoꞌ Yosëri itapon: 
32  “Ca soꞌ  Yosëco. Quëma shima sho nën pita chino të ri naco. Apraan, Isaco, 
Cacopo, inapita chino të ri naco,” itërin. Moisësë tëꞌhua taton, ropa ropátarin. 
Monsho ra huaton, co yaniꞌninhuëꞌ. 33  Ina quëran Yosëri itan tarin: “Sapatën 
ocoiquëꞌ. Isëquë nonta ran quën niꞌton, isëquë chachin chinotancosoꞌ yaꞌhuërin, 
tënahuë. 34 Piya pi në huë pita Iqui pi toquë yaꞌhuëpirinahuëꞌ, parisitápi niꞌnahuë. 
Chiní quën aparisitopi niꞌton, tarë tápi, nata nahuë. Napoaton nichaꞌë sa rahuë 
huachi. Huëquëꞌ inatohuaꞌ aꞌpaꞌinquën nichaꞌë ca maso marëꞌ,” itan tarin.

35  Nap oat on Moisësë inatohua chachin paan tarin. Iráca israiroꞌsaꞌ 
yacatahuapirinhuëꞌ, co yanatëpihuëꞌ. “¿Intaꞌ huaꞌan acorin quën? Co coisë 

pochin shaꞌhuitancoisoꞌ yaꞌhuërinhuëꞌ,” itopi. Yosëso nipirinhuëꞌ Moisësë 
chachin huaꞌan acorin. Naraꞌ huaya quëran anquë niri yaꞌnotasoꞌ, Yosëri 
shaꞌ hui tërin inapita nichaꞌë caso marëꞌ. 36  Ina quëran Iqui pi toquë paan ta‑
ra huaton, nani maꞌsha Yosë pochin ninin, sacaiꞌ ninin so pita. Inapoaton, 
Iqui pito quëran ocoi ra huaton, nichaꞌërin. Inapo cha chin Quëhuai marëquë, 
inotëro parti inaquë pita Yosë pochin ninin. Cata pini shonca piꞌipi inaporin. 
37 Moisë sëri chachin inapita itërin: “Aꞌna tahuëri Yosë nohuanton, aꞌna pënën‑
to naꞌpi yaꞌhuapon, ca pochin nininsoꞌ. Inantaꞌ Israiro quëmapi nisarin,” tënin. 
38  Iráca inotëro parti shimashonënpoaꞌ niyon ton pa chi nara, Moisë sëri Yosë 
nanamën anito tërin. Sinai moto piquë paꞌpa china, anquë niri nontërin. Yosë 
nanamën shaꞌ hui tërin noya nanpi caiso marëꞌ. Canpoa marëntaꞌ shaꞌ hui tërin.

39 Shima sho nën poaso nipirinhuëꞌ co nohuantopihuëꞌ Moisësë natëcaisoꞌ. 
Yaaꞌ popi. Iqui pito parti naꞌhuanatonaꞌ, inatohuaꞌ yapaꞌmantapi. 40 Napoaton 
Moisësë moto piquë yaꞌhuasoꞌ, iin, Aaron itopisoꞌ, nontopi. “Mamanshiroꞌsaꞌ 
nitocoi, ina imahuaꞌ. Moisësë Iqui pito quëran ocoipirinpoahuëꞌ, ¿intohuasoꞌ 
paꞌmara?” taꞌtonaꞌ, mamanshi nipi. 41 Ohua caꞌ huaya pochin nininso nipi. 
Maꞌsha tëparahuatonaꞌ, mamanshi moshapi. Inahuara nipisoꞌ niponahuëꞌ, 
paꞌyatatonaꞌ pita nipi. 42  Napoaton Yosëri tanan pi tërin. Tanan pi to hua‑
china, maꞌsha inápaquë yaꞌhuë rin so pita moshapi. Piꞌi, yoqui, tayora, inapita 
moshapi. Pënën to naꞌpi iráca Yosë quiri ca nënquë ninshi taton, tapon:

“Israiroꞌsaꞌ nontaton, Yosëri itërin:
‘Catapini shonca piꞌipi inotëro parti paasëmaꞌ maꞌsha tëpahuatamara,
co chinotatomaco naporamahuëꞌ.

 43 Nisha piyapiroꞌsaꞌ moshapisoꞌ yonquiramaꞌ.
Moroco artaronën quëparahuatomaꞌ, ina chinotëramaꞌ.
Aꞌna tayorantaꞌ mosharamaꞌ, Nipan itopisoꞌ.
Napoaton anaꞌintaranquëmaꞌ.
Ca nohuanton, inimicoroꞌsaꞌ huëꞌsahuatonaꞌ, minsëarinënquëmaꞌ.
Papironia aquëtëꞌ quëpararinënquëmaꞌ,’ itërin Yosëri,” tënin.

44  Shima sho nën poa pita iráca inotëro parti pacaponaꞌ, Yosë chino ta caso 
nëꞌmëtëꞌ pëi quëparápi. Yosëri chachin Moisësë shaꞌ hui tërin ina pochin 
nicatonaꞌ, chino ta caiso marëꞌ. Aꞌno të rinso pocha chin nipi. Inaquë Yosë 
pënën të rinso nanan ninshitërinsoꞌ yaꞌhuërin. 45  Ina quëran huiꞌninpitantaꞌ 
inacha chin pëiꞌ yaꞌhuë topi. Nisha piyapiꞌsaꞌ isëquë yaꞌhuëpirinahuëꞌ, Yosë 
nohuanton, aꞌpapi. Cosoiri minsë hua china, aꞌpapi isëquë yaꞌhuë caiso marëꞌ. 
Ina pëi chachin isëquë quëpi Yosë chino ta caiso marëꞌ. Tapi huaꞌan yaꞌco‑
naquë huarëꞌ ina pëiquë Yosë chino topi. 46 Yosëri noya cata huarin niꞌton, Tapi 
noya huaꞌa nën tërin. Inari pancana yapëitopirinhuëꞌ, co Yosë nohuantërinhuëꞌ. 
47 Ina quëran huiꞌnin Saromon itopisoꞌ, panca pëiꞌ naꞌpi quëran ninin inaquë 
chino ta caiso marëꞌ. 48  Nipirinhuëꞌ, Yosësoꞌ chini chiní quën nanan tërin. Co 
nipisoꞌ pëiquë rá chin yaꞌhuërinhuëꞌ. Pënën to naꞌpi inacha chin shaꞌhuitërinpoaꞌ:
 49 “Yosëri itapon: Inápaquë huënsërahuë huaꞌanëntaꞌhuaso marëꞌ.

Isoroꞌpantaꞌ nantëhuë ayaꞌnanahuëquë pochin nitërahuë.
¿Onpopintaꞌ yapëirapipiramacohuëꞌ?
¿Insëquë chachintaꞌ acotapomaco yaꞌhuëcaꞌhuaso marëꞌ? Co 

pëiquëráchin yaꞌhuarahuëꞌ.
 50 Cari yaꞌipi maꞌsha ninahuë, itërin Yosëri,” tënin.

51  Canpi taso nipirinhuëꞌ co piꞌpisha tërantaꞌ yanatëtëramahuëꞌ. Co 
natantochináchinhuëꞌ cancantëramaꞌ. Co onporontaꞌ Ispi rito Santo 
yanatëramahuëꞌ. Iráca shima sho në ma pita co noyahuëꞌ cancan topi. Inapita 
quëpatomaꞌ, inapo cha chin cancantëramaꞌ. 52  Iráca quëran huarëꞌ naꞌa 
pënëntonaꞌpiroꞌsaꞌ pënëntopirinahuëꞌ, ¿insotaꞌ shima sho në ma pi tari noya 
niꞌpi? Yaꞌi piya aparisitopi. “Aꞌna tahuëri noya noya nininsoꞌ oꞌma rarin,” 
topa chi nara, noꞌtë quën ninopirinahuëꞌ, tëpapi. Ina quëran Cristo chachin 
oꞌma hua china, shaꞌhuirapitomaꞌ, atëpatëramaꞌ. 53  Yosë iráca pënëntërinsoꞌ 
anquë niri chachin shaꞌhuitopirinquëmahuëꞌ, canpitasoꞌ co natëramahuëꞌ, 
itërin Isti pani.

Istipan tëpapisoꞌ
54 Natanahuatonaꞌ, chiní quën noꞌhuitonaꞌ, yatë papi. 55 Isti panso nipirinhuëꞌ 

Ispi rito Santori noyá yaꞌcoan can tërin niꞌton, inápaquë nëꞌpë tërin. Yosë 
yaꞌhuë rinso chachin niꞌnin. Huëna rá chin huëna rá chin yaꞌnorin. Quisoso Yosë 
inchi nanën quëran huaniárin, niꞌnin.

56  —Niꞌcochi iyaroꞌsaꞌ. Piꞌi roꞌtë niiꞌsoa tërin niꞌnahuë. Quisoso chachin Yosë 
inchi nanën quëran huaniarin, quëna nahuë, itërin Isti pani.

57 Ina natantahuatonaꞌ, nipi co pi huë ra të topi. Chiní quën noꞌhuitonaꞌ, 
aꞌna roá chin maconpi. 58  Ninano quëran quëparahuatonaꞌ, naꞌpiquë tëꞌya‑
ra rapi. Shaꞌhuirapipisopitasoꞌ, aipi aꞌmopisoꞌ ocoirahuatonaꞌ, aꞌna huiꞌ napi 
Saono itopisoꞌ quëtopi aꞌpai caso marëꞌ. 59 Tëꞌyarasoiꞌ, Istipansoꞌ chiní quën 
parisitaponahuëꞌ, Quisoso nontërin: “Huaꞌ ya nëhuë Sinioro mata hua tonco, 
quëpaquëꞌ,” itërin. 60 Ina quëran isona huaton, chiní quën itan tarin: “Tëpa ri‑
na coso marëꞌ, ama Sinioro isopita anaꞌintëquësohuëꞌ,” itërin. Ina tosa huaton, 
chiminin.

8  1 Istipan tëpasoiꞌ, Saonontaꞌ: “Tëpacoꞌ,” tënin.

Saonori aparisitërinsoꞌ

Naporo quëran huarëꞌ cotio huaꞌanoꞌsaꞌ noꞌhuitatonaꞌ, Quisoso imapi so‑
pita chiní quën aparisitopi. Quiro sa rinquë napopi. Aparisitatonaꞌ, ayan quëëpi. 
Yaꞌipi Cotia parti, Samaria parti, inaquë pita yanquëëpi. Caꞌtanoꞌsaráchin co 
paꞌpihuëꞌ. 2  Nani Istipan tëpa hua chi nara, Yosë chinotopisopitari paꞌpi topi. 
Sëtatonaꞌ, naꞌnë rápi. 3  Saonoso nipirinhuëꞌ Quisoso imapi so pita aparisitaton, 
pëinë naquë huarëꞌ yaꞌco naꞌpiarin. Quëmapiꞌsaꞌ masa huaton, ohuararahuaton, 
tashinan pëiquë poꞌmorin. Sanapiꞌsantaꞌ inaquë poꞌmorin.

Samaria parti noya nanan shaꞌhuirinsoꞌ
4  Aꞌna quënso nipirinhuëꞌ yanquëërahuatonaꞌ, paꞌsapi. Yosë nanamën 

shaꞌhui raꞌpiapi. 5 Pinipisoꞌ Sama riaquë paꞌnin. Inaquë Quiso cristo naporinsoꞌ 
shaꞌ hui rarin: “Yosëri aꞌpaimarinsoꞌ imacoꞌ canpitantaꞌ,” itarin. 6  Naꞌa 
piyapiꞌsaꞌ niyontonahuatonaꞌ, nata napi. Nóya natanpi. Aꞌchin to hua china, 
caniaꞌpiroꞌsantaꞌ quëpi. Yosë nohuanton, Pini piri anoya tërin. Niꞌsahuatonaꞌ, 
aquë aquëtëꞌ yaimapi. “Yosëri cata huarin niꞌton, aꞌna roá chin anoya tërin,” 
topi. 7 Aꞌnaquënsoꞌ sopairi yaꞌcoan can tërin niꞌton huaꞌyantopirinahuëꞌ, Pini‑
piri shaꞌhui to hua china, sopairoꞌsaꞌ chiní quën nonsahuatonaꞌ, pipi raꞌ piapi. 
Aꞌnaquëontaꞌ caniopi quëran co huachi nanitopihuëꞌ iratacaisoꞌ, quëhuënápi. 

Aꞌnapitasoꞌ apia niꞌtonaꞌ, sonpapi. Inapitantaꞌ huëꞌ pa chi nara, anoya tërin. 
8  Napoaton inaquë yaꞌhuëpisopitasoꞌ, capa cancan topi.

9   Ina quë aꞌna quëmapi Simon itopisoꞌ yaꞌhuërin. Coꞌhuara Pinipi 
huëꞌshatërasohuëꞌ, naꞌcon pëno tërin. Nani huaꞌquiꞌ piyapiꞌsaꞌ nonpin tërin. 
“Casoꞌ chiní quën nanan të rahuë,” tëninso marëꞌ paꞌya topi. 10  Yaꞌipi Sama‑
riaquë yaꞌhuë pi so pi tari natëpi. Yaꞌipi piyapiꞌsaꞌ, huaꞌa noꞌsa quëran huarëꞌ 
natëpi. “Iso quëmapi Yosë pochin ninin. Nani maꞌsha nani ta parin,” topi.

11  H uaꞌquiꞌ pëno taton, piyapiꞌsaꞌ nonpin tërin. Napoaton natëpi. 
12  Nipirinhuëꞌ, Pini piri noya nanan shaꞌhui to hua china, noya natanpi. “Yosë 
yahuaꞌanëntërinpoaꞌ. Quiso cristo inápa quëran aꞌpai marin nichaꞌëin poaso 
marëꞌ. Ina imacoꞌ canpitantaꞌ,” itohua china, natëpi. Ina quëran quëmapiꞌsaꞌ 
sana piꞌsarë chachin apori huanpi. 13  Simontaꞌ natëpirinhuëꞌ. Apori hua na‑
huaton, Pinipi caꞌtanin. Pini piri caniaꞌpiroꞌsaꞌ aꞌna roá chin anoya tërin. Nani 
maꞌsha nani ta parin. “Tëhuën cha chin Yosëri cata huarin,” topi. Ina niꞌsa‑
huaton, Simon paꞌyanin. “Maꞌpi tacha nani ta parin paya,” tënin, yonquiaton.

14  N aporoꞌ caꞌtanoꞌsaꞌ Quiro sa  r inquë yaꞌhuëpi. “Sama r iaquë 
yaꞌhuëpisopitantaꞌ Yosë nanamën natëpi huachi,” topi. Natantahuatonaꞌ, 
Pitro, Coansha cato chachin aꞌpapi nicaponaꞌ. 15-16  Naꞌa yaꞌhuëhuanoꞌsaꞌ nani 
apori huanpi. “Sinioro Quisoso imarai,” taꞌtonaꞌ, aporihuanaponaraihuëꞌ, Ispi‑
rito Santori co yaꞌcoancanchátërarinhuëꞌ. Napoaton Pitro, Coansha inapita 
oꞌmarahuatonaꞌ, Yosë nontopi Ispi rito Santori yaꞌcoan can ta caso marëꞌ. 17 Ina 
quëran sëꞌhuamotohuachinara, Ispi rito Santori yaꞌcoan can tërin. 18-19 Simontaꞌ 
nicaton: “Caꞌta noꞌsari sëꞌhuamotorahuatonaꞌ, Ispi rito Santo ayaꞌcoancantopi,” 
taꞌton: —Aꞌchin toco cantaꞌ canpita pochin nii. Ina marëꞌ pahuërëꞌinquëmaꞌ. 
Ispi rito Santo ayaꞌ coan canchi cantaꞌ, topirahuëꞌ, itërin. 20 Pitrorisoꞌ itapon:

—Maꞌpi tacha yonquiran paya. Coriqui marëꞌ Ispi rito Santo ¿yamaꞌpa‑
ranco ti?  Co ina marëꞌ Yosë quëtërinpoahuëꞌ. Co inasoꞌ paꞌanëhuëꞌ. Ina 
pochin yonqu i huatan, parisitopiquë paꞌsaran. ¡Cori qui rëꞌ quën chachin 
inaquë paꞌsaran! 21 Co yaꞌipi cancanën quëran imaranhuëꞌ niꞌton, co Yosë 
noya niꞌninquënhuëꞌ. 22-23  Paꞌpi co noyahuëꞌ yonquiran. Cati naquë tonpo‑
rëso pochin ninan niꞌton, co piꞌpian tërantaꞌ Yosë yanatëranhuëꞌ. Napoaton 
co noyahuëꞌ yonqui ran so pita nanian taton, Yosë nontëquëꞌ tapona oshanën 
yainquitápirinquënhuëꞌ, itërin.

24  —Canpi tari Yosë nontocoꞌ ama ina pochin anaꞌinchincosohuëꞌ, itërin. 
Chiní quën paꞌya naton, naporin.

25 Ina quëran Pitro Coan sharë chachin piyapiꞌsaꞌ aꞌchin tan tapi. Quiso cristo 
naporinsoꞌ anito tapi. Yaꞌipi Yosë nanamën shaꞌhui tan tapi. Nani shaꞌhui to‑
hua chi nara, yaꞌhuëpiꞌpaꞌ yapaan tapi. Samaria parti paatonaꞌ, aꞌnaya aꞌnaya 
nina no roꞌsaquë noya nanan shaꞌhui të raꞌpiapi. Inaporatonaꞌ, Quiro sa rinquë 
cancoan tapi.

Itiopia quëmapi natërinsoꞌ
26 Ina quëran Sinioro anquë ni nëni yaꞌno ti ma ra huaton, Pinipi shaꞌ hui tërin: 

“Huani ra huaton, Quiro sarin quëran Casaꞌpaꞌ ira paꞌninso paꞌtëquëꞌ,” itërin. 
Inatohuaꞌ inotë ra chin yaꞌhuërin. 27 Shaꞌhui to hua china, paꞌnin. Paꞌsapirinhuëꞌ, 
aꞌna quëmapi quënan conin, Itio piaquë yaꞌhuërinsoꞌ. Inasoꞌ huaꞌan. Itiopia 
copirno paya Cantasi itopisoari nani acorin yaꞌipi cori quinën aꞌpai caso 

marëꞌ. Huaꞌansoꞌ iꞌhua Quiro sa rinquë pantarin Yosë chino ta caso marëꞌ. 
28  Nani oꞌmantaton, yaꞌhuërinꞌpaꞌ paan ta rarin. Toronaꞌhua cahua riori quëpa‑
rinquë huën sëaton, paꞌsarin. Papon pochin, Yosë quiri canën iráca Isaiasë 
ninshitërinsoꞌ nontëŕarin.

29 Naporoꞌ Ispi rito Santori Pinipi shaꞌ hui tërin: “Manóton yaꞌyo ran co na‑
huaton, imaraaquëꞌ,” itërin.

30 Pinipisoꞌ taꞌa ra huaton, yaꞌyoranconin. Isaiasë ninshitërinsoꞌ nontaquëyaꞌ, 
natanin:

—Nontëransoꞌ iyasha, ¿nito tëran ti? itërin.
31 —¡Coꞌchi iyasha, nito të rahuë paya! Co insontaꞌ aꞌchintërincohuëꞌ niꞌton, 

co nanitërahuëꞌ. Huëquëꞌ huënsëiquëꞌ. Shaꞌhui toco nitochi, itërin. Napo to hua‑
china, inaquë huën sërin. Papona pochin ninon të rapi.

32  —Isoꞌ iyasha nontápirahuëꞌ, maꞌtaꞌ tápon naporinsoꞌ co nitotërahuëꞌ, 
itahuaton, Yosë quiri ca nënquë nontërinsoꞌ aꞌno tërin nonta caso marëꞌ.

“Tëhuënchachin ohuica tëpacaiso marëꞌ quëpahuachinara, co mantaꞌ 
tëninhuëꞌ.

Carniroaꞌhuanta yaꞌihuachinara, co naꞌnërinhuëꞌ.
Inapochachin ina quëmapi yatëpahuachinaꞌ, co mantaꞌ taponhuëꞌ.

 33 Nonpinapipi niꞌton, coisë co noꞌtëquën shaꞌhuirinhuëꞌ.
Tëpapi niꞌton, co aꞌna huiꞌnin tërantaꞌ yaꞌhuërërinhuëꞌ,” tënin 

quiricanënquë.
34 —¿Ma quëmapitaꞌ yatëpapisoꞌ? Isaiasë nica. Aꞌna quëmapi nica. Co casoꞌ 

nitotërahuëꞌ. Shaꞌhui toco cantaꞌ nitochi, itërin huaꞌani.
35  “Quisoso ninoton, Isaiasë ninshi tërin,” itahuaton, ina quirica chachin 

nontaton, yaꞌipi Quisoso nanamën aꞌchin tërin. 36 Nani aꞌchin to hua china, ira 
paꞌta pona pochin iiꞌ quënan conpi.

—Niꞌquëꞌ iyasha. Iiꞌ yaꞌhuërin. Cantaꞌ aporin toco, topirahuëꞌ, itërin huaꞌani.
[37 —Yaꞌipi cancanën quëran huarëꞌ natë huatan, aporin ta ran quën, itërin.
—Quisocristosoꞌ Yosë huiꞌnin chachin, tënahuë, tënin huaꞌan.]
38  “Noyahuaꞌ,” itohua china, toronaꞌhua asanorin. Nohuararahuatonaꞌ, 

cato chachin iꞌquë paꞌmapi. Inaquë aporin tërin. 39 Nonshipirinahuëꞌ, aꞌna‑
naya Pinipi ayarin. Ispi rito Santori quëparin niꞌton, huaꞌani co huachi 
quënaninhuëꞌ. Co quënanaponahuëꞌ, noya cancan taton, paꞌnin. 40  Pini piso 
nipirinhuëꞌ, Asotoquëꞌpa yaꞌnochanin. Ina quëran paꞌsa huaton, nina no‑
roꞌsaquë noya nanan shaꞌhui të raꞌpiarin. Sisa riaquë huarëꞌ shaꞌhui raꞌpiarin.

Saono imarinsoꞌ

9  1 Saonoso nipirinhuëꞌ noꞌhui tárin. Quisoso imapi so pita noꞌhuiton, yatë‑
parin. Napoaton corto huaꞌan chini chiní quën nanantërinsoꞌ nontonin. 

2  “Quirica ninshi toco piyapi macaꞌ huaso marëꞌ. Tamas coquë quëpa ra huato, 
niyon ton piso pëiꞌ huaꞌanoꞌsaꞌ quëta rahuë. Inaquë nasha nanan imapi so pita 
quënan pato, masa rahuë. Quëmapiꞌsaꞌ tonpo ra huato, isëquë chachin quësa‑
rahuë. Sana piꞌ saquë huarëꞌ masa rahuë,” tënin Saono. Napo hua china, quirica 
ninshi ta huaton, quëtërin. 3 Ina quëran Tamas coquë paꞌnin. Yaꞌcaritërahuasoꞌ, 
aꞌna roá chin inápa quëran huëna rá chin huëna rá chin aꞌpin tërin. 4  Noꞌpaquë 
anota huaton, inápa quëran nontërinsoꞌ natanin.

“Saono, Saono, ¿onpoatontaꞌ aparisitaranco?” itërin.

5   “¿I nquëntaꞌ quëmasoꞌ, Sinioro?” itërin Saonori. “Ca Quiso soco, 
aparisita ran cosoꞌ. 6  Iporasoꞌ huani ra huaton, nina noquë paquëꞌ. Inaquë 
shaꞌhui ta ri nën quën maꞌsona nicamasoꞌ,” itërin.

7  Caꞌ taninsopitasoꞌ paꞌyanatonaꞌ, co mantaꞌ topihuëꞌ. Nontërinsoꞌ 
natanapon ara ihuëꞌ, co insontaꞌ quënanpihuëꞌ. 8  Saono huaniin ta ra‑
huaton, n iꞌtopirinhuëꞌ, co huachi quënantërinhuëꞌ. Napoaton aꞌna pi tari 
sëꞌquërahuatonaꞌ, Tamas coquë quëpapi. 9 Cara tahuëri co quënantërinhuëꞌ. 
Co mantaꞌ caꞌninhuëꞌ. Co mantaꞌ oꞌorinhuëꞌ.

10  I na nina noquë chachin aꞌna quëmapi yaꞌhuërin, Quisoso imarinsoꞌ. 
Ananiasë itopi. Yosë nohuanton, co huëꞌëponahuëꞌ, huaꞌ na rëso pochin niꞌnin. 
Nontërinsontaꞌ natanin. “Ananiasë, ¿yaꞌhuaran?” itërin Quiso sori. “Yaꞌhua‑
rahuë Sinioro,” itërin inarintaꞌ.

11 “Huani ra huaton, noꞌtë quën cachi itopiquë paquëꞌ. Inatohuaꞌ Cotasë 
pëinën yaꞌhuërin. Inaquë aꞌna quëmapi Tarsoquë yaꞌhuërinsoꞌ yaca pa tarin. 
Inasoꞌ Saono itopi. Apira inasoꞌ nonta rinco. 12  Inantaꞌ huaꞌ na rëso pochin 
nani quënaninquën. Quëmari sëꞌhuarayaconpatan, quënantaantapon,” itërin 
Quiso sori.

13  Anania sëso nipirinhuëꞌ co yapaꞌninhuëꞌ. “Ina quëmapisoꞌ Sinioro, paꞌpi 
co noyahuëꞌ, topi natan të rahuë. Quiro sa rinquë quëma imari nën quën so pita 
chiní quën aparisitërin. 14  Corto huaꞌanoꞌsaꞌ chiní quën nanantopisopitari 
nanan quëtërin isëquëntaꞌ piyapiꞌsaꞌ maca caso marëꞌ. Nontë rin quën so pita 
tonpo ra huaton, tashinan pëiquë yapoꞌ morin,” itërin Anania sëri.

15  “Iꞌhua mini co noyahuëꞌ yonquipirinhuëꞌ, nani huayo nahuë ca nana‑
mëhuë aꞌchi na caso marëꞌ. Nisha nisha piyapiꞌsaꞌ aꞌchin tarin imai na coso 
marëꞌ. Huaꞌanoꞌsanënpitantaꞌ shaꞌ hui tarin. Israiroꞌsantaꞌ aꞌchin tarin imai na‑
coso marëꞌ. 16  Nana mëhuë aꞌchi ninso marëꞌ naꞌcon parisitapon. Inantaꞌ cari 
anito ta rahuë,” itërin Quiso sori.

17 Ina nata na huaton, Ananiasë paꞌnin. Cotasë pëinënquë yaꞌcon co na huaton, 
Saono sëꞌhua conin:

—Iya Saono. Sinioro Quisoso iraquë yaꞌno të rin quënso shaꞌhui të rinco niꞌton, 
huëꞌnahuë. Ina nohuanton, apira noya niꞌtaantaran. Napo ra huaton, Ispi rito 
Santo noyá yaꞌcoan can ta rin quën, itërin.

18 Naporo chachin sami shaꞌ huëtë pochin nininsoꞌ, yaꞌpirin quëran anotërin. 
Aꞌna roá chin noya niꞌtaantarin. Ina quëran huaniin ta ra huaton, apori huanin. 
19 Nani cosha ta huaton, chiní quën cancantaantarin. Huaꞌquimiachin inaquë 
Quisoso imapisopitataquë yaca pa tërin.

Saono yaꞌnan pënëntërinsoꞌ
20  Shia ra huaton, cotio niyon ton piso pëiquë paꞌsa huaton, pënën tarin. 

“Quisososoꞌ Yosë huiꞌnin,” itahuaton, naꞌcon aꞌchi narin. 21 Yaꞌipi piyapiꞌsaꞌ 
natanahuatonaꞌ, ina nohuitatonaꞌ, paꞌyanpi.

—¿Coꞌna isohuëꞌ Quiro sa rinquë yaꞌhuapon Quisoso imapi so pita chiní quën 
aparisitërin? Isëquëntaꞌ huëꞌnin imapi so pita maca caso marëꞌ. Tonpo ra huaton, 
corto huaꞌa noꞌsaquë quëpa rarin, topiraihuëꞌ. Niꞌquëchi. Nani aꞌchi narin 
inantaꞌ, topi.

22  Saonosoꞌ chiní quën cancan taton, nóya aꞌchi narin. “Tëhuën cha chin Yosëri 
Cristo aꞌpai marin. Inasoꞌ Quisoso chachin. Yosë quiri canën quëran noꞌtë quën 

anitotërinpoaꞌ,” taꞌton, naꞌcon aꞌchin tërin. Cotioroꞌsaꞌ inaquë yaꞌhuë pi so pita 
nisha nisha yonquiatonaꞌ, co nanitopihuëꞌ aꞌpanitacaisoꞌ.

Saono chaꞌërinsoꞌ
23  Napoaton huaꞌqui quëran cotioroꞌsari tëpacaisoꞌ yonquipi. 24 Yatëpapisoꞌ 

nata naton, Saono co huachi aꞌnin quë chin paacasoꞌ nohuantërinhuëꞌ. Nani 
tahuëri ninanoꞌ yaꞌcoa naquë cotioroꞌsari nina rapi tëpa caiso marëꞌ. Tashirë 
chachin nina rápi. 25 Aꞌna tashiso nipirinhuëꞌ, imapi so pi tari huëcatonaꞌ Saono 
quëpapi. Ninano paira pipi quëran anohua ra mapi. Nantipi pochin nininquë 
anohuaramahuachinara, paꞌnin huachi.

Saono Quirosarinquë paantarinsoꞌ
26   Quiro sa rinquë canco na huaton, Quisoso imapi so pita yaꞌhuë‑

piquë paꞌpi r inhuëꞌ. “Co tëhuën cha chin Quisoso imamarahuëꞌ, 
shaꞌhuirapihuachinpoaꞌ,” taꞌtonaꞌ, tëꞌhua topi.

27 Pirna piso nipirinhuëꞌ natërin. Natëton, Saono quëparin caꞌtanoꞌsaꞌ nonta‑
caso marëꞌ. “Saono ira paꞌtasoꞌ, Quisoso quënanin. Nontërinsontaꞌ natanin. 
Tamas coquë chiní quën cancan taton, Quisoso nanamën shaꞌ huirin,” itërin. 
28  Ina quëran caꞌtanoꞌsataquë Saono yaca pa tarin. Imapisopitarëꞌ nipayatonaꞌ, 
paꞌsapi. Inaquë co tëꞌhuatonhuëꞌ, Sinioro nanamën shaꞌ hui rárin. 29 Aꞌna‑
quën cotioroꞌsasoꞌ Crico nananquë nonpi. Saonori chiní quën pënën pa china, 
noꞌhuitonaꞌ, yatë papi. 30 Yatëpapirinahuëꞌ, imapi so pita natanahuatonaꞌ, Sisa‑
riaquë quëpapi. Inaquë quëparahuatonaꞌ, Tarsoquë aꞌpapi.

31 Ina quëran Quisoso imapi so pita noya yaꞌhuapi. Co huachi insoari tërantaꞌ 
aparisitërinhuëꞌ. Cotia parti, Cariria parti, Samaria parti, inaquë pita sano 
yaꞌhuatonaꞌ, noya noya imasapi. “Sinioro chiní quën nanan tërin,” taꞌtonaꞌ, 
nóya natëpi. Ispi rito Santori cata huarin niꞌton, aꞌna pi tanta imasapi.

Yosë nohuanton Pitrori Iniasë anoyatërinsoꞌ
32  Pitroso nipirinhuëꞌ nisha nisha parti paꞌsarin imapi so pita nica caso 

marëꞌ. Nitaquë cancon pa china, imapi so pita niꞌconin. 33  Inaquë aꞌna quëmapi 
quënan conin, Iniasë itopisoꞌ. Posa piꞌipi canioton, quëhuë nárin. Apia niꞌton, 
co nanitërinhuëꞌ huanicasoꞌ.

34 —Iya Iniasë, Quiso cristo anoya ta rin quën. Huani ra huaton, pëꞌsaraꞌhuaya 
tapaquë huachi, itërin Pitrori.

Napo to hua china, aꞌna roá chin huanirin. 35  Inaquë yaꞌhuë pi so pi tari niꞌpi. 
Saro naquë yaꞌhuëpisopitarintaꞌ niꞌpi. Napoaton naꞌa piyapiꞌsaꞌ iráca yonqui‑
pi so pita naniantatonaꞌ, Quiso cristo imapi.

Yosë nohuanton Tapita ananpitaantarinsoꞌ
36 Copëquë aꞌna sanapi Tapita itopisoꞌ yaꞌhuërin. Crico nananquë Torë casa 

itopi. Inantaꞌ Quisoso imarin. Noya sanapi niꞌton, saꞌahuaroꞌsaꞌ noso roaton, 
nani tahuëri cata huarin. Pahuan to hua chi nara, maꞌsha topinan nica narin. 
37 Naporoꞌ ina sanapi canio ra huaton, chiminin. Nonën paꞌmorahuatonaꞌ, 
inapa paꞌco tëꞌ nininquë acopi. 38  Pitrosoꞌ Nitaquë yaꞌhuarin, natan topi. 
Co aquëyahuëꞌ niꞌton, catoꞌ quëmapi aꞌpapi. Canconahuatonaꞌ, “Manóton 
huëquëꞌ,” itopi.

39 Napoaton Pitro inapitarëꞌ paꞌnin. Cancon pa chi nara, inapa paꞌco tëquë 
quëpan tapi. Inaquë naꞌa quëyoronoꞌsari tahuirapitahuatonaꞌ, naꞌnëtopi. Aꞌmo‑
pi so pita Tapitacoꞌ iꞌhua pipitërinsoꞌ saꞌahuaroꞌsaꞌ quëta caso marëꞌ aꞌno topi. 
40 “Yaꞌipinquëmaꞌ pipicoꞌ Yosë nontë riꞌi,” itohua china, paꞌpi. Nani paꞌpa chi‑
nara, isona huaton, Yosë nontërin. Ina quëran nonën tahuë rë ta huaton, itapon:

—Imoya Tapita, huënsëquëꞌ, itërin.
Aꞌna roá chin niꞌtiintarin. Pitro quëna na huaton, huën sërin. 41 Pitrori maimi‑

ra ra huaton, ahua nirin. Ina quëran imapi so pita, quëyoronoꞌsaꞌ inapita përarin. 
Huëꞌsahuatonaꞌ, nanpirin quënan quipi. 42  Yaꞌipi nina noquë nahuinin. Naꞌa 
piyapiꞌsaꞌ Quisoso natëpi. 43  Inaquë huaꞌquiꞌ Pitro yaca pa tërin. Simon itopisoꞌ 
pëinënquë yaca pa tërin. Simonsoꞌ, shaꞌhuëtëꞌ tapa naꞌpi.

Cornirio nicacaso marëꞌ Pitro paꞌninsoꞌ

10  1 Sisa riaquë aꞌna quëmapi yaꞌhuërin. Cornirio itopisoꞌ. Inasoꞌ capitan. 
“Itariaroꞌsaꞌ” itopiso sontaro huënton camairin. 2  Inaso nisha piyapi 

niponahuëꞌ, Yosë chino tërin. Yaꞌipi pëinënquë yaꞌhuëpisopitantaꞌ Yosë chino‑
topi. Cotioroꞌsaꞌ maꞌsha pahuan to hua chi nara, noso roaton, topinan quëtërin. 
Nani tahuëri Yosë nontërin. 3 Piꞌi tëhuërënahuasoꞌ, co huëꞌëponahuëꞌ, huaꞌ na‑
rëso pochin aꞌnin quë chin quënanin. Yosë anquë ni nëni huëcapaimarahuaton: 
“¡Cornirio!” itërin.

4 Anquëni niꞌsa huaton, paꞌpi tëꞌhua tërin.
—¿Maꞌtaꞌ sinioro nohuan tëran? itërin.
—Quëmasoꞌ naꞌcon Yosë nontëran, nata nin quën. Saꞌahuaroꞌsaꞌ noso roaton, 

maꞌsha topinan quëtëran. Ina marëꞌ noya yonquirinquën. 5 Napoaton Copëquë 
piyapiꞌsaꞌ aꞌpaquëꞌ Simon Pitro macontaꞌinaꞌ. 6  Inasoꞌ, shaꞌhuëtëꞌ tapa naꞌpi 
Simon itopisoꞌ pëinënquë yaca pa tarin. Marë yonsanquë yaꞌhuërin, itërin.

7 Anquëni paꞌpa china, catoꞌ piya pinën amatërin. Aꞌna sontarontaꞌ amatërin, 
nani tahuëri camairinsoꞌ. Inantaꞌ Yosë chino tërin. 8  Anquë niri nontërinsoꞌ 
shaꞌhui ta huaton, Copëquë aꞌparin.

9  Tahuë ri rinquë yacamotëriahuasoꞌ, nina noquë yaꞌcaritopi huachi. 
Naporoꞌ Pitro inapa paꞌco tëquë paꞌnin Yosë nonta caso marëꞌ. 10  Tanaton, 
yacoshatopirinhuëꞌ. Aꞌna piya piri cosharoꞌ nitasoꞌ, Pitro huaꞌ na rëso pochin 
quënanin. 11 Piꞌiroꞌtëꞌ niꞌsoa tarin, niꞌnin. Panca taꞌna pochin nininsoꞌ oꞌmarin. 
Cata pini cachinën quëran huëntënimararin. 12  Inaquë nani maꞌsha yaꞌhuërin. 
Tananquë yaꞌhuë rin so pita, pëhuara pochin ninin so pita, anpiantëhuanoꞌsaꞌ, 
inapita yaꞌhuërin niꞌnin. 13  Ina quëran noninsoꞌ natanin. “Huani ra huaton 
Pitro, tëpaton caꞌquëꞌ,” itërin.

14 —Inca Sinioro. Sopai inapitasoꞌ. Co onporontaꞌ ina pochin caꞌchinahuëꞌ. 
Iráca Moisësë pënë nincoi ama ina pochin capa caꞌ huaiso marëhuëꞌ, itërin Pitrori.

15 —Noya capacasoꞌ, itëran quën niꞌton, ama quëmari “sopai” itëquësohuëꞌ. 
Co huachi tananpitacasoꞌ yaꞌhuërinhuëꞌ, itërin.

16  Cararoꞌ inacha chin shaꞌhui tan tarin. Ina quëran taꞌna pochin nininsoꞌ 
inápaquë quëpan tarin. 17 Pitrosoꞌ yonqui rárin. “Yosë nohuanton huaꞌ na‑
rëso pochin quëna nahuë. ¿Maꞌtaꞌ tapon ina pochin aꞌno të rinco nica?” tënin 
yonquiaton. Naporoꞌ Corni riori aꞌpa rin so pita canqui rapi. Natantiirahuatonaꞌ, 
Simon pëinën yaꞌcoananënquë canquipi. 18  Canquirahuatonaꞌ, natanpi: 
“¿Simon Pitro isëquë yaꞌhuarin ti?” topi.

 947 Hechos 9 ,  10



19 Pitroso nipirinhuëꞌ co nataninhuëꞌ. Huaꞌ na rëso pochin niꞌninsoꞌ yonqui‑
rárin. Yonquiasoꞌ, Ispi rito Santori itërin: “Apira cara quëmapi yonisarinquën. 
20 Nohua ra ma ra huaton, paquëꞌ. Ama nisha nisha yonquiatonhuëꞌ, imaquëꞌ. Ca 
nohuanton, huëꞌpi niꞌton, noya imaquëꞌ,” itërin.

21 Pitro nohua ra ma ra huaton, comisionoꞌsaꞌ nontërin.
—Ca Simon Pitroco. ¿Onpoapomataꞌ huëꞌnamasoꞌ? itërin.
22  —C api tan Cornirio aꞌpa rincoi. Inasoꞌ nóya quëmapi. Nisha piyapi 

niponahuëꞌ, Yosë chino tërin. Yaꞌipi cotioroꞌsari noya niꞌpi. Iꞌhuara yaꞌhuasoꞌ, 
aꞌna naya anquë niri yaꞌno ti ma ra huaton, shaꞌhui ti marin. “Piyapiꞌsaꞌ aꞌpaquëꞌ 
Pitro macontaꞌinaꞌ. Ina aꞌchin ta rin quën, noya natanquëꞌ,” itërin niꞌton, aꞌpa‑
rincoi huëꞌnai , i tërin. 23  Napo to hua china, “Yaꞌcointacoꞌ iyaroꞌsaꞌ,” itërin 
Pitrori. Napo to hua china, yaꞌcoon tapi. Aꞌca hua chi nara, huëꞌë pa topi. Tahuë ri‑
rinquë paan ta hua chi nara, Pitrontaꞌ paꞌnin. Aꞌnapitantaꞌ Quisoso imapi so pita 
Pitro imapi.

24 Ina tashi raya Sisa riaquë canconpi. Inaquë Corni riori nina rarin quënan‑
conpi. Quëmo pi nën pita, nipa ya rin so pita, inapita amato hua china, nani 
niyon tonpi nata na caiso marëꞌ. 25 Pitro cancon pa china, Corni riori isona pai ra‑
huaton, moshapirinhuëꞌ. 26 Aꞌna roá chin Pitrori ahua nian tarin.

—Huaniquëꞌ iyasha. Co casoꞌ moshan coso yaꞌhuërinhuëꞌ. Piya pico cantaꞌ, 
itërin.

27 Ninontahuatonaꞌ, pëiquë yaꞌconpi. Inaquë naꞌa piyapiꞌsaꞌ niyon tonpi 
quënan conpi. 28  Nani ninon to hua chi nara, Pitrori itërin:

—Cotio roꞌsacoi inachintëraisoꞌ, nani iyaroꞌsaꞌ nitotëramaꞌ. Co onporontaꞌ 
nisha piyapiroꞌsataquë niꞌtapoi paꞌnaihuëꞌ. Co inapi ta roꞌcoi niyontonaihuëꞌ. 
“Co Yosë nohuantërinhuëꞌ,” topiraihuëꞌ. Iporaso nipirinhuëꞌ Yosë nani anito‑
të rinco. Inso sona Yosëri noya niꞌpa china, cantaꞌ noya niꞌi. Yaꞌipi piyapi 
napo pia na chin noya nicaꞌhuasoꞌ yaꞌhuërin, tënahuë. 29 Napoaton amato hua‑
tan cora, noya huëꞌnahuë. ¿Maꞌmarëtaꞌ amatë ranco? itërin.

30 Napo to hua china, Corni riori itërin:
—Nani cata pini tahuëritarin, ipora pochin Yosë nonta soco, aꞌna naya 

aꞌna quëmapi yaꞌno të rinco. Aꞌmorinsoꞌ huëna rá chin huëna rá chin niꞌnahuë. 
31 Yaꞌno ti ra hua tonco, itërinco: “Cornirio, quëmasoꞌ naꞌcon Yosë nontëran, 
nata nin quën. Saꞌahuaroꞌsaꞌ noso roaton, maꞌsha quëtëran. Ina marëꞌ Yosë 
noya yonquirinquën. 32  Napoaton Copëquë piyapiꞌsaꞌ aꞌpaquëꞌ Simon Pitro 
macontaꞌinaꞌ. Inasoꞌ, Simon itopisoꞌ shaꞌhuëtëꞌ tapa naꞌpi pëinënquë yaca pa‑
tarin. Marë yonsanquë yaꞌhuërin,” itërinco. 33  Ina nata na huato, aꞌna roá chin 
amatë ran quën. Ma noyan quën niꞌton, huëꞌnan. Iporasoꞌ yaꞌi picoi niyon tonai. 
Yosëntaꞌ niꞌsa rincoi. ¿Maꞌtaꞌ ina shaꞌhui të rin quën natë caꞌ huaiso marëꞌ? Yana‑
tanai, itërin.

Cornirio aꞌchintërinsoꞌ
34 Itohua china, Pitrori itërin:
—Tëhuën cha chin Yosëri yaꞌipi piyapiꞌsaꞌ noso rorin. Co quiya sá chin 

nosororincoihuëꞌ. Canca nën poaquë yonqui rë hua so pita nito taton, noꞌtë‑
quën yonquirinpoaꞌ, tënahuë. 35  Nisha piyapiꞌsanquëmaꞌ nipomarahuëꞌ, 
canca nëma quëran huarëꞌ ina chinotohuatamaꞌ, nohuantarinquëmaꞌ. Noya 
cancantohuatamaꞌ, noya niꞌsarinquëmaꞌ. 36  Iráca israiroꞌsacoi noya nanan 

shaꞌhui të rincoi. Piya pi nën pita pochin nica toncoi, Yosë anito të rincoi. 
Oshahuanëhuaꞌ niꞌton, Yosë inimicotopirëhuahuëꞌ, Quiso cristo aꞌpai marin 
nanan anoya tin poaso marëꞌ. Inasoꞌ yaꞌipi piyapinpoaꞌ yahuaꞌanëntërinpoaꞌ. 
37 Cari riaquë nanan nahuinin. Ina quëran yaꞌipi Cotia parti nahuinin niꞌton, 
canpitantaꞌ natantëramaꞌ. Yosë nohuanton, Coansha pënën tërin co noyahuëꞌ 
yonqui pi so pita nanian ta caiso marëꞌ. Piya piꞌsari natë hua chi nara, aporin tërin. 
38  Ina piquëran Yosëri chachin Quiso cristo acorin, Nasa ri toquë yaꞌhuërinsoꞌ. 
Yosë nohuanton, Ispi rito Santori noyá yaꞌcoan can tërin. Napoaton nani 
maꞌsha nani ta parin nicacasoꞌ. Nisha nisha parti paaton, nóya ninin. Naꞌa 
caniaꞌpiroꞌsaꞌ aꞌna roá chin anoya tërin. Aꞌna quën sopairi yaꞌcoan can tërin 
niꞌton, chiní quën parisitopirinahuëꞌ, inari anoya tërin. Yosëri cata huarin 
niꞌton, aꞌna roá chin anoya tërin. 39 Quiro sa rinquë naporin. Yaꞌipi cotioroꞌsaꞌ 
yaꞌhuëpiquëntaꞌ inaporin. Ina quëran coro sëquë patanantahuatonaꞌ, tëpapi. 
Yaꞌi piya quiyari niꞌnai. 40  Chiminpirinhuëꞌ, cara tahuëri quëran Yosëri 
ananpitaantarin. Nanpian ta hua china, Yosë nohuanton, yaꞌno të rincoi. 
41 Co yaꞌipi piya piꞌsari niꞌpihuëꞌ. Yosë nohuanton, quiyarisoꞌ niꞌnai aꞌna pita 
shaꞌhui taꞌhuaiso marëꞌ. Nani nanpian ta hua china, quiyarëꞌ cosha tërin, oꞌorin. 
Quiso cristo tëhuën cha chin nanpian tarin, tënai. 42  Naporoꞌ shaꞌhui të rincoi 
paatoi pënën taꞌhuaiso marëꞌ. “Paatomaꞌ, ca nana mëhuë shaꞌhuicoꞌ imato‑
naco noya cancanchinaꞌ. Yosë chachin acorinco niꞌton, aꞌna tahuëri coisë 
pochin nisa rahuë. Nanpi pi so pita, chiminpisopitantaꞌ, yaꞌi piya co noyahuëꞌ 
nipachinaꞌ, anaꞌin ta rahuë. Inantaꞌ shaꞌhuitocoꞌ nitochinaꞌ,” itërincoi niꞌton, 
shaꞌ hui rárai. 43  Iráca quëran huarëꞌ pënëntonaꞌpiroꞌsaꞌ Quisoso ninotonaꞌ, 
shaꞌhuitërinënpoaꞌ ina natë caso marëꞌ. Canca nënpoa quëran huarëꞌ ina 
natëcasoꞌ yaꞌhuërin. Osha nënpoa marëꞌ chiminin niꞌton, imapatëhuaꞌ, 
yaꞌipi oshanënpoaꞌ inquitarinpoaꞌ. “Ca osha nëhuë marëꞌ mini Quiso cristo 
chiminin,” topatëhuaꞌ, inquitarinpoaꞌ, itërin Pitrori.

Ispirito Santori yaꞌcoancantërinsoꞌ
44  Noninsoꞌ natanahuatonaꞌ, yaꞌi piya natëpi. Nontaso chachin, Ispi rito 

Santori yaꞌcoan can tërin. 45-46 Ina nohuanton, nisha nisha nananquë nonsapi. 
Co nitotaponaraihuëꞌ, Ispi rito Santo nohuanton, napoapi. “Ma noyacha Yosëso 
paya,” tosapi. Natanahuatonaꞌ, cotioroꞌsaꞌ Pitro caꞌtanpisopita paꞌyanpi: 
“Nisha piyapiꞌsaꞌ niponaraihuëꞌ, Yosë nohuanton, Ispi rito Santori yaꞌcoan can‑
tërin,” topi.

47 —Isopitantaꞌ canpoa pochin Ispi rito Santori yaꞌcoan can tërin niꞌquëhuarëꞌ 
aporihuainaꞌ, tënahuë. 48  “Quiso cristo imarai huachi,” topa chi nara, 
aporintëquëꞌ, itërin Pitrori. Napo to hua china, aporin topi.

—Isëquë iyaya yaca pa toncoi, huaꞌquimiáchin aꞌchin tocoi, itopi. Napo to hua‑
chi nara, inaquë huaꞌquimiáchin yaca pa tërin.

Pitro Quirosarinquë natanpisoꞌ

11  1 Nisha piyapiꞌsantaꞌ Yosë nanamën natëpi niꞌton, Cotia parti aꞌna roá‑
chin nahuinin. Caꞌtanoꞌsantaꞌ natan topi. Yaꞌipi imapi so pita inaquë 

yaꞌhuëpisoꞌ nito topi. 2  Napoaton Pitro Quiro sa rinquë huënan ta hua china, aꞌna‑
quën cotioroꞌsaꞌ iráca nanan natëpisoari noꞌhuipi. Quisoso imaponaraihuëꞌ, 
iráca nanaontaꞌ nohuan topi.

3  —Nisha piyapiꞌsaꞌ pëinënquë yacapataton, inapi ta rëꞌquën cosha tëran. Co 
inapitasoꞌ marca niacotopihuëꞌ. ¿Onpoatontaꞌ naporan? itërin.

4 Pitroso nipirinhuëꞌ yaꞌi piya shaꞌ hui tërin.
5 —Natanco iyaroꞌsaꞌ, noꞌtë quën shaꞌhuichinquëmaꞌ. Copëquë yaꞌhuëasoco, 

aꞌna tahuëri Yosë nontá rahuë. Naporoꞌ co huëꞌëporahuëꞌ, huaꞌ na rëso pochin 
quëna nahuë. Panca taꞌna pochin nininsoꞌ inápa quëran oꞌma rarin. Cata‑
pini cachinën quëran huëntënimararin. Ca yaꞌca riya oꞌmarin. 6  Inaanaquë 
niꞌpirahuëꞌ, nani maꞌsha quëna nahuë. Tananquë yaꞌhuë rin so pita, tanan niꞌni 
pochin nininsoꞌ, pëhuara pochin nininsoꞌ, nisha nisha anpiantëhuanoꞌsaꞌ, 
inapita quëna nahuë. 7 Nontërincosontaꞌ nata nahuë. “Huani ra huaton isopita 
tëpaton caꞌquëꞌ,” itërinco. 8  “Inca Sinioro. Sopai inapitasoꞌ. Co onporontaꞌ ina 
pochin caꞌchinahuëꞌ. Iráca Moisësë pënë nincoi ama ina pochin capaꞌhuaiso 
marëhuëꞌ,” itohua tëra, 9 inápa quëran itan ta rinco: “Noya capacasoꞌ, itëran‑
quën niꞌton, ama quëmari ‘sopai’ itëquësohuëꞌ. Co huachi tanan pi ta caso 
yaꞌhuërinhuëꞌ,” itërinco. 10 Cararoꞌ inacha chin shaꞌhui tan ta rinco. Ina quëran 
inápaquë quëpa  nan tarin. 11 Naporoꞌ cara quëmapiꞌsaꞌ Simon pëinënquë 
canquipi. Sisar ia quëran huëꞌpi. Capitan Corni riori aꞌparinsoꞌ. 12  Ispi rito 
Santo shaꞌhui të rinco: “Inapita imaquëꞌ. Ama nisha nisha yonquiatonhuëꞌ, 
noya paquëꞌ,” i tër inco. Napoaton paꞌnahuë. Isopita iyaroꞌsaꞌ caꞌta ni‑
naco, saota yaꞌpi chachin caꞌta ni naco. Pëinënquë canco na huatoi, yaꞌconai. 
13  Yaꞌconpatoira, Cornirio itërincoi: “Pëinë huëquë Yosë nonta soco, anquëni 
yaꞌno ti rinco, niꞌnahuë. ‘Copëquë piyapiꞌsaꞌ aꞌpaquëꞌ Simon Pitro macontaꞌinaꞌ. 
14  Inasoꞌ nanan shaꞌhui ta rin quën chaꞌë ca maso marëꞌ. Ina natë huatan, Yosë 
anoya can can t a r in quën. Quëmopinënpitantaꞌ anoya can can tarin,’ tënin 
anquëni,” itërinco. 15  Quisoso nanamën shaꞌ hui ta soco chachin, inapitantaꞌ 
Ispi rito Santo ri yaꞌcoan can tërin. Yaꞌnan canpoaꞌ yaꞌcoan can të rin poaso 
pocha chin inapitantaꞌ yaꞌcoan can tërin. 16 Naporoꞌ Sinioro shaꞌhuitërincoisoꞌ 
yonqui rahuë. “Coanshasoꞌ iꞌquë aporintërinquëmaꞌ. Yosëso nipirinhuëꞌ Ispi‑
rito Santo ayaꞌcoa ncantarinquëmaꞌ cata huain quë maso marëꞌ,” itërincoi 
Quisoso. 17 Sinioro Quiso cristo imapatëhuaꞌ, Yosë nohuanton, Ispi rito Santo 
yaꞌcoancantërinpoaꞌ. Inapitasoꞌ nisha piyapiꞌsaꞌ niponaraihuëꞌ, imapa chi‑
nara, inapo cha chin Ispi rito Santori yaꞌcoan can tërin. Yosëri noya niꞌpa china, 
inapo cha chin can taꞌ noya niꞌi, tënahuë. ¡Co casoꞌ nanitërahuëꞌ nisha 
yonquiaꞌhuasoꞌ! itërin Pitrori.

18  Natanahuatonaꞌ, co huachi noꞌhuipihuëꞌ.
—Tëhuën cha chin Yosë nohuanton, nisha piyapiꞌsantaꞌ co noyahuëꞌ yonqui‑

pi so pita naniantatonaꞌ, imasapi. Inari cata huarin niꞌton, nanpi mia tapi. Ma 
noyacha Yosëso paya, itopi.

Antioquiaquë imapisoꞌ
19 Iꞌhua chachin Istipan tëpa hua chi nara, Quisoso imapi so pita aparisitopi 

niꞌton, aquë yanquëëpi. Aꞌna quën Pinisia parti paꞌpi. Aꞌnaquëontaꞌ Chipriquë 
paꞌpi. Aꞌnapita nta ꞌ Antioquiaquëꞌpaꞌ paꞌpi. Nisha nisha parti paatonaꞌ, 
Quisoso nanamën shaꞌhuipi. Shaꞌhuiponaraihuëꞌ, cotioroꞌsaráchin shaꞌhui‑
topi. 20  Aꞌna quënso nipirinhuëꞌ Antio quiaquë canconahuatonaꞌ, nisha 
piyapiꞌsantaꞌ shaꞌhui topi. Sinioro Quisoso naporinsoꞌ aꞌchin topi. “Oshanëmaꞌ 
inquitatënquëma ꞌ, anoyacancantarinquëmaꞌ,” itopi. Chipri quëran 

huëꞌpi so pita, Sirini quëran huëꞌpi so pita, inapita napopi. 21 Yosëri cata huarin 
niꞌton, naꞌa piyapiꞌsaꞌ natëtonaꞌ, imapi. Iráca yonquipisoꞌ naniantatonaꞌ, 
Quisoso imasapi.

22  Quiro sa rinquë nahuinin. Quisoso imapi so pita natantahuatonaꞌ, Pirnapi 
aꞌpapi Antio quiaquë yaꞌhuë pi so pita nica caso marëꞌ. 23-24  Inaquë canco‑
na huaton, “Tëhuën cha chin nisha piyapiꞌsantaꞌ imasapi. Yosëri naꞌcon 
cata huarin,” taꞌton, noya cancan tërin. Pirnapisoꞌ noya quëmapi. Yosë noya 
natërin. Ispi rito Santori noyá yaꞌcoan can tërin niꞌton, piyapiꞌsaꞌ pënënin: “Ama 
Sinioro aꞌpocosohuëꞌ. Yaꞌipi canca nëma quëran huarëꞌ imamiatocoꞌ,” itërin. 
Pënën pa china, aꞌnapitantaꞌ Quisoso imapi.

25  Ina quëran Pirnapi Tarsoquë paꞌnin Saono yonípon. Inaquë yoniton, 
quënanin. 26  “Huëquëꞌ paꞌa Antio quiaquë yaꞌhuë pi so pita aꞌchinta,” itohua‑
china, “Inta nipa chin paꞌa,” taꞌton, imarin. Aꞌna piꞌisaꞌ inaquë yaꞌhuëpi. 
Imapi so pita cata hua caiso marëꞌ yacapatopi. Naꞌa piyapiꞌsaꞌ aꞌchin topi. Inaquë 
chachin Quisoso imapi so pita nisha nininën acoan tapi. “Cristo imaroꞌsaꞌ,” 
itopi.

27 Naporoꞌ tahuëriꞌsaꞌ pënëntonaꞌpiroꞌsaꞌ Quiro sarin quëran Antio quiaquë 
huëꞌpi. 28  Aꞌnasoꞌ Acapo itopi. Inasoꞌ Ispi rito Santo nohuanton, ninorin. “Co 
huaꞌqui quëranhuëꞌ yaꞌipi parti tana ro tapi,” itërin ninoton. Ina quëran Craotio 
itopisoꞌ Noma copirno yaꞌconasoꞌ, tëhuën cha chin tana ro topi. 29 Napo hua‑
china, imapi so pita yonquipi Cotia parti yaꞌhuë pi so pita cata hua caiso marëꞌ. 
Imapi so pita parisitapi niꞌton, coriqui yaaꞌ papi. Coriquihuanoꞌsasoꞌ naꞌcon 
quëtopi. Co coriquihuanoꞌsahuëꞌ nipisopitasoꞌ, piꞌpian quëtopi. 30 Nani coriqui 
yontonpachinara, Pirnapi, Saono, inapita quëtopi quëpa caiso marëꞌ. Quiro sa‑
rinquë quëparahuatonaꞌ, ansianoꞌsaꞌ quëtonpi pahuan të rin so pita quëta caiso 
marëꞌ.

Irotisëri aparisitërinsoꞌ

12  1 Naporoꞌ tahuëriꞌsaꞌ aꞌna huaꞌan yaꞌhuërin, Irotisë itopisoꞌ. Quisoso 
imapi so pita noꞌhuiton, sontaroꞌsaꞌ aꞌparin aparisitacaiso marëꞌ. 

2  Santiaco maconpi. Inasoꞌ Coansha iin. Mapa chi nara, sahuë niquë atëpa‑
tërin. 3  Tëpapi niꞌton, cotio huaꞌa noꞌ sari paꞌya topi. Ina natan ta huaton, 
Pitrontaꞌ maca caiso marëꞌ camaitërin. Naporoꞌ cotioroꞌsaꞌ niyon to napi pan 
co ahuëpocatopisohuëꞌ capa caiso marëꞌ. 4  Mapa chi nara, tashinan pëiquë 
apoꞌmo tërin. Shonca saota sontaroꞌsaꞌ acorin aꞌpai caiso marëꞌ. Cata pini, 
cata pini yaꞌpiri niꞌsapi. Niyaꞌhuërëtatonaꞌ, tashirë chachin aꞌpai rapi. “Pascoa 
naꞌhuë hua chin, piyapiꞌsaꞌ niꞌtë ran ta paiquë Pitro anaꞌin ta rahuë,” tënin huaꞌan 
yonquiaton. 5  Pitro tashinan pëiquë yaꞌhuapirinhuëꞌ, Quisoso imapi so pita 
Yosë nontapi. Pitro marëꞌ chiní quën Yosë nontapi.

Pitro tashinan pëi quëran chaꞌërinsoꞌ
6 Tashi raya pochin huaꞌani anaꞌintacasoꞌ nisahuasoꞌ, Pitro huëꞌë sárin. Catoꞌ 

sonta roꞌsari ahuan coa na pipi. Catoꞌ cati naquë tonpopi. Ahuënan quëran aꞌna 
sonta rori niton po tan pa tërin. Inchinan quëran aꞌnarintaꞌ niton po tan pa tërin. 
Inapotahuatonaꞌ, yaꞌipi huëꞌë sapi. Yaꞌcoa naquë catoꞌ sonta roꞌsa chachin 
tashinan pëiꞌ aꞌpairápirinahuëꞌ. 7 Aꞌna naya Sinioro anquë ninën inaquë yaꞌno‑
ti marin. Huëna rá chin aꞌpinin. Pitro pichia na huaton, ochi nanin. “Manóton 

huënsëquëꞌ paꞌa ,” itërin. Napo to hua china, tanpain quëran catina inaora 
niiꞌquiritërin. Cato quëran chachin niiꞌquiritërin. 8  “Aꞌmoa na huaton, sapatëꞌ 
poꞌmoquëꞌ,” itërin. Itohua china, inaporin. “Aipi aꞌmoransontaꞌ aꞌmo sa huaton, 
imaquico,” itan tarin.

9  Ina q uër an pipi hua china, Pitrori imarin. “Coꞌtaꞌmaꞌ anquëni 
ocoiarincohuëꞌ.  Topinan huaꞌ na rëso pochin niꞌsamarahuë,” topirinhuëꞌ. 
10 Sontaro yaꞌnatontarinsoꞌ naꞌhuë tirin. Ina quëran aꞌnantaꞌ naꞌco tian tarin. 
Pëian shi nanquë huarëꞌ canquirin. Inaquë panca yaꞌcoana huaꞌna quëran 
nininsoꞌ yaꞌhuëpir inhuëꞌ, inaora niꞌsoa tërin. Pipi ra huaton, aꞌna cachiquë 
paꞌnin. Inaquë aꞌna roá chin anquë niri patërin.

11 Naporoꞌ Pitro noꞌtë quën yonquirin: “Co huaꞌ na rëso pochin niꞌnahuëꞌ. 
Sinioro chachin anquë ninën aꞌpa ti ma rinco nichaꞌëin coso marëꞌ. Irotisë, cotio 
huaꞌanoꞌsaꞌ, inapita yatëpapirinacohuëꞌ, nichaꞌë rinco,” tënin.

12  Ina yonquiaton, Maria pëinënquë paꞌnin. Coansha Marco aꞌshin inasoꞌ. 
Inaquë naꞌa imapi so pita niyontonahuatonaꞌ, Yosë nontapi. 13 Paira tahui rinquë 
canco na huaton, yaꞌcoananënquë piꞌni tonin. Piꞌni to hua china, aꞌna nanon 
huëꞌnin, Rota itopisoꞌ. 14 Pitro noninsoꞌ nohuia nan ta huaton, paꞌyanin. Paꞌya‑
naton, co yaꞌcoana iꞌsoataponahuëꞌ, taꞌa con ta ra huaton, pëiquë yaꞌcoan tarin. 
Pitro aipiran huaniarinsoꞌ shaꞌhuiconin.

15 —Quëmasoꞌ huaꞌ yan tëran, itopirinahuëꞌ.
—Co huaꞌyantërahuëꞌ. Tëhuën cha chin Pitro inaquë huaniarin, itohua china:
—Co inahuëꞌ. Anquë ninën nimara, itopi.
16 Napoasoiꞌ, Pitrosoꞌ yaꞌcoana piꞌnian tarin. Naporo huarëꞌ iꞌsoa topi. Pitro 

quënanahuatonaꞌ, paꞌyanpi. 17 Inaso nipirinhuëꞌ imirin quëran anqui tërin ama 
noncarocaiso marëhuëꞌ.

—Sinioro chachin anquë ninën aꞌpa ti ma rinco. Tashinan pëi quëran ocoi‑
rinco. Iya Santiaco shaꞌhuitoncoꞌ nito chin. Yaꞌipi imapisopitantaꞌ shaꞌhuitocoꞌ, 
itërin.

Ina quëran aꞌna parti paꞌnin.
18  Tahuë ri hua china, sontaroꞌsaꞌ paꞌpi paꞌyanpi. “¿Intoacha Pitro pacaya?” 

nitopi. 19 Iroti sëso nipirinhuëꞌ: “Pitro maconquëꞌ,” itopirinhuëꞌ.
“Capa huachi,” itohua china, aꞌna aꞌna sontaro natanin. Co 

nitotohuachinarahuëꞌ, tëpa caiso marëꞌ camaitërin. Napoaton sontaroꞌsaꞌ Pitro 
aꞌpai pi so pita tëpapi. Ina quëran Irotisë Cotia quëran pipi ra huaton, Sisa riaquë 
paꞌnin yaꞌhuapon.

Irotisë chimininsoꞌ
20  Irotisi huaꞌan yaꞌhuë rinquë nisha nisha piyapiꞌsaꞌ huëcatonaꞌ, cosharoꞌ 

paꞌan quipi. Aꞌnaquënsoꞌ cosharoꞌ yapaꞌanpirinahuëꞌ, chiní quën noꞌhuiton, co 
nohuantërinhuëꞌ quëtacasoꞌ. Tiroquë yaꞌhuë pi so pita, Sitonquë yaꞌhuë pi so pita, 
inapita noꞌhui rárin. Napoaton niyontonahuatonaꞌ, inaquë huëꞌpi. Poꞌoana 
quëran inpria tonën Pirasito itopisoꞌ nontiipi.

—Quëmari huaꞌan nontëquëꞌ ama huachi noꞌhuiincoisohuëꞌ. Ina marëꞌ 
coriqui quëchin quën, itopi.

—Noyahuaꞌ, tosa huaton, paꞌnin huaꞌanën nonta caso marëꞌ.
21 —Shaꞌhuitëquëꞌ huëntaꞌinaꞌ nonchi, itërin. Niyon ton pa chi nara, noyá‑

pia chin nita parin. Huaꞌanëntacasoꞌ shira nënquë huën së ra huaton, piyapiꞌsaꞌ 

nontarin. 22  Natanahuatonaꞌ, paꞌya tapi: “Ma noyan quëncha quëmaso paya. 
Co piyapi pochin nontërancoihuëꞌ. Yosë chachin pochin nontarancoi,” itopi 
chiní quën nontatonaꞌ. 23  Topinan piyapi niponahuëꞌ nata na huaton huaꞌan 
nipaꞌyatërin. Yosëí chin chino ta caso nipirinhuëꞌ napo rinso marëꞌ, aꞌna roá‑
chin Sinioro anquë ni nëni acaniorin. Chiní quën canioton, shonari pëꞌyarin. 
Parisitërarin quëran chiminin.

24 Yosë nana mënso nipirinhuëꞌ nahui narin. Nisha nisha parti shaꞌhui rápi 
niꞌton, naꞌa piyapiꞌsaꞌ natëtonaꞌ imasapi.

25  Pirnapi, Saono, inapitasoꞌ nani yonquipi Antio quiaquë paantacaisoꞌ. 
Imapi so pita coriqui aꞌpapisoꞌ nani quëtonpi niꞌton, Quiro sarin quëran 
pipirahuatonaꞌ, paan tapi. Coansha Marcontaꞌ quëpapi.

Pirnapi, Saono inapita aꞌchinacaso marëꞌ aꞌpapisoꞌ

13  1  Ant io quiaquë naꞌa Quisoso imapi so pita yaꞌhuëpi. Naꞌa 
niyontonahuatonaꞌ, Yosë chino topi. Aꞌnatërápo quëmapiꞌsaꞌ ansiano 

yaꞌconpi. Aꞌnaquënsoꞌ Quisoso nanamën shaꞌhuitonaꞌ, pënën topi. Aꞌnaquëontaꞌ 
imapi so pita aꞌchin topi noya imacaiso marëꞌ. Inapitasoꞌ: Pirnapi, Simon, Nosio, 
Manain, Saono, inanapo yaꞌhuëpi. Simonsoꞌ yara piyapi. Nosiosoꞌ Sirini 
quëran huëꞌnin. Manainsoꞌ, Cariria huaꞌan Irotisë pëinënquë soꞌsorinsoꞌ. 
2  Aꞌna tahuëri co coshatatonaraihuëꞌ, Sinioro chino topi. Napo hua chi nara, Ispi‑
rito Santori shaꞌ hui tërin: “Pirnapi, Saono inapita nohuan të rahuë paatonaꞌ, 
piyapiꞌsaꞌ aꞌchin ta caiso marëꞌ. Ina marëꞌ inapita acorahuatomaꞌ, aꞌpacoꞌ 
paꞌinaꞌ,” itërin.

3  Napoaton co coshatatonaraihuëꞌ, inapita marëꞌ chiní quën Yosë nontopi. 
Nani Yosë nonto hua chi nara, sëꞌhuamotorahuatonaꞌ, acopi paatonaꞌ aꞌchi na‑
caiso marëꞌ. Ina quëran aꞌpapi.

Chipri parti aꞌchinpisoꞌ
4  Ispi rito Santo nohuanton, Sirio siaquë paꞌpi marë paꞌta caiso marëꞌ. Ina 

quëran panca nanchaquë paꞌsahuatonaꞌ, Chipri parti canconpi. Panca soꞌton 
inasoꞌ. Inaquë naꞌa ninanoꞌ yaꞌhuërin. 5 Sara mi naquë nonshirahuatonaꞌ, cotio 
niyon ton piso pëiquë pantarahuatonaꞌ, Yosë nanamën shaꞌhui topi. Nisha nisha 
niyon ton piso pëiquë shaꞌhui të raꞌpiapi. Coansha Marcontaꞌ paꞌnin cata hua caso 
marëꞌ.

6  Inaquë shaꞌhuirahuatonaꞌ, yaꞌipi Chipri parti paꞌtopi. Aꞌchin të raꞌpiapi. 
Inapoatonaꞌ, Papo sëquë huarëꞌ canconpi. Inaquë aꞌna pënoton quënan conpi. 
Inasoꞌ cotio quëmapi, Pariquisoso itopisoꞌ. Inasoꞌ, nonpin nanan pënën to naꞌpi 
niꞌton, piyapiꞌsaꞌ nonpin tarin. 7 Inasoꞌ huaꞌan amiconën. Huaꞌansoꞌ Siriquio 
Paono itopi. Inasoꞌ noya yonquirin. “Cantaꞌ Yosë nanamën nataꞌin,” taꞌton, 
Pirnapi, Saono, inapita amatërin. 8  Pëno tonso nipirinhuëꞌ co nohuantërinhuëꞌ. 
Inasoꞌ Crico nananquë Irimasë itopi. “Ama natëquësohuëꞌ,” toconin. 9 Saonosoꞌ 
Noma nananquë Paono itopi. Ispi rito Santori noyá yaꞌcoan can tërin niꞌton, 
pënoton niꞌsárin quëran itapon:

10  —Quëmasoꞌ sopai pochin cancan tëran. Yosësoꞌ noya noya 
nipirinhuëꞌ, yaini mi co tëran. Tëhuën cha chin nonpin tën quën, paꞌpi co noya 
quëmapinquënhuëꞌ. Sinioro noꞌtë quën shaꞌhuitopirinpoahuëꞌ, ¿onpoatontaꞌ 
quëmari nonpin taton, aꞌna pita anisha can can taran? 11  Apiramiachin 

Yosë nohuanton,  co  mantaꞌ quënantaranhuëꞌ. Huaꞌquimiachin co piꞌi 
quënanaranhuëꞌ, itërin.

Napo to hua china, aꞌna roá chin chitoro pochin niꞌtërin. Soma raya pochin 
nicaton, co mantaꞌ quënantërinhuëꞌ. Siꞌpinantápirinhuëꞌ, aꞌna piyapi nohuan‑
tërin matan pa ra huaton, quëpa caso marëꞌ. 12  Huaꞌani niꞌsa huaton, “Yosëri 
mini napo tërin,” taꞌton, natërin. Sinioro nanamën nata na huaton, paꞌyanin. 
“Inasoꞌ chiní quën nanan,” tënin.

Pisitia parti pënëntërinsoꞌ
13  Ina  qu ëran Paonosoꞌ, caꞌtaninsopitarë chachin aꞌna part i 

paꞌnin. Nanchaq uë yaꞌconahuatonaꞌ, marë paꞌtan tapi. Panpiria parti 
nonshirahuatonaꞌ, aꞌna ninano Piriqui itopiquë paꞌpi. Coansha Marcoso 
nipirinhuëꞌ, co huachi imátërinhuëꞌ. Quiro sa rinquë ayaman tarin. 14 Paonosoꞌ 
Pirna pirë chac hin  paan tapi. Piriqui naꞌhuëtahuatonaꞌ, aquë iratopi. 
Paꞌsápatonaꞌ, aꞌna Antio quiaquë canconpi, Pisitia parti yaꞌhuërinsoꞌ. Chinoto 
tahuëri nipa china, cotio niyon ton piso pëiquë paꞌpi. Inaquë yaꞌconahuatonaꞌ, 
huën sëpi. 15  Cotio ansianoꞌsaꞌ quirica nontapi. Moisësë iráca pënëntërinsoꞌ, 
pënëntonaꞌpiroꞌsaꞌ ninshitopisoꞌ, inapita nani nonto hua chi nara, itaponaꞌ:

—Achinicancanamacoiso marëꞌ yapënënpatamacoi iyaroꞌsaꞌ, shaꞌ hui tocoi 
nataꞌin, itërin.

16 Napo to hua china:
—Noyapaꞌ, carinquëmantaꞌ pënëinquëmaꞌ, taꞌton Paono huanirin. Huani‑

ra huaton, imirin quëran tasa tërin piya piꞌsari taꞌtatonaꞌ nata na caiso marëꞌ.
—Natanco iyaroꞌsaꞌ. Aꞌnaquëmantaꞌ nisha piyapinquëmaꞌ nipomarahuëꞌ, 

Yosë chinotëramaꞌ. Canpitantaꞌ natanco. 17 Iráca quëran huarëꞌ israiroꞌsanpoaꞌ 
Yosë chinotërëhuaꞌ. Iráca chachin shima sho nën poa pita acorin piya pi nën pita 
nica caiso marëꞌ. Iqui pi toquë yaꞌhuëaponaꞌ, Yosë nohuanton, naꞌapi. Ina quëran 
Yosëri chachin chiní quën nanan taton, cata huarin inatohua quëran chaꞌë caiso 
marëꞌ. 18  Cata pini shonca piꞌipi inotëro parti paꞌpa chi nara, Yosëri noso‑
roaton, co ataꞌhuantërinhuëꞌ. Co yanatëpirinahuëꞌ, naꞌcon cata huarin. 19 Ina 
nohuanton, Canaan parti paꞌpi. Inatohuaꞌ nisha nisha piyapiroꞌsaꞌ yaꞌhuëpi, 
nisha nisha nananquë nonpi so pita. Canchisë huënton yaꞌhuëpirinahuëꞌ, co 
Yosë natëpihuëꞌ niꞌton, ina nohuanton minsëpi. Inaquë chachin shima sho nën‑
poa pita yaꞌhuëpi. Yosëri cata huarin niꞌton, ina noꞌpaꞌ huaꞌa nën topi. 20 Yaꞌipi 
quëran cata pini pasa aꞌnatërápo shonca piꞌipi ninin.

Ina piquëran Yosë nohuanton, huaꞌanoꞌsaꞌ yaꞌco naꞌpiapi cata hua caiso 
marëꞌ. Samoiro yaꞌco naquë huarëꞌ inapopi. 21 Inasoꞌ noya pënëntopirinhuëꞌ: 
“Copirno nohuan tërai huachi,” topa chi nara, Yosëri Saono acorin. Inasoꞌ 
Mincamin huënton quëmapi, Quisi huiꞌnin. Cata pini shonca piꞌipi Saono 
huaꞌanëntopirinhuëꞌ, 22  Yosëri ocoi ra huaton, Tapi acorin. Quisi huiꞌnin inasoꞌ. 
Nóya quëmapi niꞌton, Yosëri noya niꞌnin. “Tapisoꞌ ca pochin cancan tërin. 
Noya niꞌnahuë. Noꞌtë quën natëa rinco,” tënin Yosë. 23  Iráca chachin Yosëri 
shaꞌ hui tërin: “Aꞌna tahuëri Tapi shiin nichaꞌësarinquëmaꞌ,” itërin shima sho‑
në ma pita. Iporasoꞌ iyaroꞌsaꞌ, nani Quisoso aꞌpai marin nichaꞌëin poaso marëꞌ. 
Shaꞌhui të rinso chachin aꞌpai marin. 24  Coꞌhuara Quisoso huëꞌshatërasohuëꞌ, 
Coansha pënën tarin. Naꞌa israiroꞌsaꞌ pënë narin. “Co noyahuëꞌ yonqui ra‑
ma so pita naniantatomaꞌ, Yosë chachin tahuërëtantacoꞌ. Ina quëran iꞌquë 

aporintaranquëmaꞌ,” itërin. 25  Coansha pënëntërinsoꞌ yatiquihuachina, 
noꞌtë quën shaꞌ huirin. “ ‘Quëmasoꞌ Cris ton quën,’ itopiramacohuëꞌ, co casoꞌ 
inacohuëꞌ. Nipirinhuëꞌ, ca piquëran huëꞌ sarin. Inasoꞌ noya noya. Co casoꞌ 
maquëyancohuëꞌ niꞌto, co sapatën iꞌqui ri taꞌhuaso tërantaꞌ nanitarahuëꞌ,” 
itërin.

26  “Canpoasoꞌ iyaroꞌsaꞌ, Apraan shinpitanpoaꞌ niꞌtëhuaꞌ, Yosë nanan 
aꞌpatirinpoaꞌ nichaꞌëin poaso marëꞌ. Nisha piyapinquëmantaꞌ Yosë 
chinotohuatamaꞌ, nichaꞌësarinquëmaꞌ canpitantaꞌ. Napoaton yaꞌipinquëmaꞌ 
shaꞌhuitaranquëmaꞌ. 27 Quiro sa rinquë yaꞌhuëpisopitasoꞌ, co Quisoso 
nohuitopihuëꞌ: ‘Yosëri aꞌpai marin,’ co topihuëꞌ. Co huaꞌa noꞌsa tërantaꞌ 
napopihuëꞌ. Pënëntonaꞌpiroꞌsaꞌ ninshitopisoꞌ nani chinoto tahuëri 
natanpirinahuëꞌ, co yonquipihuëꞌ. ‘Quisoso tëpaquëꞌ,’ itopi. Iráca nino‑
rinso chachin yatë papi. 28  Co maꞌmarë tërantaꞌ tëpacasohuëꞌ nipirinhuëꞌ, 
Pirato shaꞌhui topi: ‘Tëpaquëꞌ,’ itopi. 29 Ina quëran yaꞌipi Yosë quiri ca nënquë 
ninorinsoꞌ nani hua china, corosë quëran anohuararahuatonaꞌ, naꞌpi naninquë 
poꞌmopi. 30  Inaquë poꞌmopirinahuëꞌ, Yosëri ananpitaantarin. 31 Nanpian ta‑
ra huaton, aꞌna yoqui miria pochin yaꞌhuan ta ra huaton, caꞌta noꞌsa nën pita 
yaꞌno të raꞌpiarin. Coꞌhuara chimiyantërasohuëꞌ, naꞌa Cari riaquë yaꞌhuë pi so‑
pi tari caꞌtanpi. Quiro sa rinquë huarëꞌ imapi. Quisoso nanpian ta hua china, 
inapitarintaꞌ quënanpi. Quënanahuatonaꞌ, yaꞌipi piyapi shaꞌhui tapi: ‘Nanpian‑
tarin mini. Quiyari niꞌnai,’ tosapi.

32  Quiyantaꞌ, iyaroꞌsaꞌ, noya nanan shaꞌhuitarainquëmaꞌ. Iráca Yosëri 
shima sho nën poa pita nontaton, shaꞌ hui tërin. 33  Iporasoꞌ nani Quisoso 
aꞌpatimarinpoaꞌ. Shinpitanpoaꞌ niꞌtëhuaꞌ, yonquirinpoaꞌ. Quisoso 
ananpitaantarahuaton, catahuarinpoaꞌ canpoantaꞌ. Yosë quiri ca nënquë iráca 
ninshi tërin. ‘Quëmasoꞌ huiꞌ na huën quën. Ipora chachin acoa ran quën huaꞌa nën‑
ta maso marëꞌ,’ tënin Tapi. Sarmo catoquë naporin. 34 Yosëri ananpitaantacasoꞌ 
ninorin. Co nonën chanatarinhuëꞌ. Iráca quiri canën quëran itërin: ‘Tapi noꞌtë‑
quën nontë rahuë. Noso roato, naꞌcon cata hua rahuë. Canpitantaꞌ inapo cha chin 
catahuaranquëmaꞌ,’ tënin Yosë. 35  Napoaton Tapiri ninshi tan tarin. ‘Quëma‑
sá chin natë ran quën niꞌton, co nohuantaranhuëꞌ nonëhuë chanatacasoꞌ,’ 
itërin, Yosë nontaton. Sarmo quiri caquë chachin naporin. 36 Napoaponahuëꞌ, 
Tapisoꞌ Yosë natëton, piyapiꞌsaꞌ cata huarin. Ina quëran chiminin. Shima sho‑
nën pita pirayan paꞌpi topi. Nonën chana tërin. 37 Quiso soso nipirinhuëꞌ Yosëri 
ananpitaantarin. Co nonën chanatërinhuëꞌ. Quisoso nonën chachin ninoton, 
Tapi iráca ninshi tërin. 38-39 Napoaton iyaroꞌsaꞌ shaꞌhuichinquëmaꞌ. Quiso soí‑
chin nani ta parin oshanëmaꞌ inquitiinquëmasoꞌ. Iráca pënëntërinsoꞌ Moisë sëri 
ninshitopirinhuëꞌ. Ina imapatamaꞌ, co oshanëmaꞌ inquitarinquëmahuëꞌ. 
Nipirinhuëꞌ, Quisoso natëhuatëhuaꞌ, oshanënpoaꞌ inquitarinpoaꞌ. Osha‑
nënpoa marëꞌ chiminin niꞌton, inquitarinpoaꞌ. Ina quëran Yosë noya 
niꞌsarinpoaꞌ. 40 Nani nata na maco niꞌton, aꞌna roá chin, iyaroꞌsaꞌ, natëcoꞌ. Niꞌcona 
anaꞌintochinquëmaꞌ. Iráca Yosë quiri canën quëran pënëntonaꞌpiroꞌsaꞌ itaponaꞌ:
 41 ‘Yosëri itërin: “Canpitasoꞌ naꞌcon tëhuaconamaꞌ.

Iso tahuëriꞌsaꞌ ca nohuanto, naꞌcon maꞌsha onpoaramaꞌ. Yonquirahuësoꞌ 
shaꞌhuitarinënquëmaꞌ.

Natanapomarahuëꞌ, co natëtaramahuëꞌ. Napoaton paꞌyanatomaꞌ, 
yonquicoꞌ.

Chiníquën anaꞌintaranquëmaꞌ niꞌton, taꞌhuantaramaꞌ,” tënin Yosë,’ itopi.
Canpitantaꞌ niꞌcona inapo cha chin anaꞌintochinquëmaꞌ, tënin Paono, 
pënën taton.

42  Ina quëran niyon ton piso pëi quëran pipi hua chi nara, ‘aꞌna 
chinoto tahuërintaꞌ inapo cha chin aꞌchintaantacoi,’ itopi. 43  Piyapiꞌsaꞌ 
noquitopirinahuëꞌ, naꞌa cotioroꞌsari Paono imasapi. Nisha piyapiꞌsantaꞌ 
cotioroꞌsa pochin Yosë chino to pi so pita imasapi. Imapa chi nara, Paono, Pirnapi 
catoari chachin aꞌchin tan tapi.

‘Yosë inaora nohuanton, nosororinpoaꞌ,’ taꞌtomaꞌ, imamiatocoꞌ,” itopi.
44  Aꞌna chinoto tahuëri nani hua china, yaꞌipi nina noquë yaꞌhuë pi so pita 

niyon tonpi Yosë nanamën nata na caiso marëꞌ. Caraí chin piyapi co paꞌpihuëꞌ. 
45 Cotio roꞌsaso nipirinhuëꞌ notohuaroꞌ piyapi niꞌsahuatonaꞌ, noꞌhuitonaꞌ, apira‑
topi. “Isopitasoꞌ nisha piyapiꞌsaꞌ niꞌton, co canpoa pochin iráca pënëntërinsoꞌ 
natëpihuëꞌ,” taꞌtonaꞌ, noꞌhui topi.

“Paono co noꞌtë quën aꞌchininhuëꞌ. Inasoꞌ nonpintëꞌ,” itopi. 46  Paonoso 
nipirinhuëꞌ chiní quën cancan taton, co tëꞌhuarinhuëꞌ. Pirnapintaꞌ chiní quën 
cancan tërin.

—Canpi taꞌton Yosë nanamën shaꞌhuitaꞌhuanquëmasoꞌ yaꞌhuëpirinhuëꞌ, 
aꞌporamaꞌ niꞌton, canpi taora tëhuënëma quëran co nanpimiataramahuëꞌ. 
Napoaton nisha piyapiꞌsaꞌ aꞌchin tarai. 47 Sinioro shaꞌhui të rincoi:

“Quëmasoꞌ acoranquën nisha piyapiꞌsaꞌ aꞌchintaton anohuitancoso 
marëꞌ.

Aꞌpintërëso pochin nanamëhuë anitotaran.
Yaꞌipi parti paaton, piyapiꞌsaꞌ aꞌchintëraꞌpiapon chaꞌëcaiso marëꞌ,” 

itërincoi, tënin Paono.
48  Nisha piyapiꞌsaꞌ natanahuatonaꞌ, paꞌya topi. “Ma noyacha Yosë shaꞌhui‑

të rinpoa paya,” topi. Aꞌna quën Yosëri huayonin niꞌton, natëtonaꞌ, Quisoso 
imasapi ina nohuitatonaꞌ, nanpi mia ta caiso marëꞌ. 49 Yaꞌipi ina parti Sinioro 
nanamën nahuinin. 50 Cotio roꞌsaso nipirinhuëꞌ ninanoꞌ huaꞌanoꞌsaꞌ nontopi. 
Sanapiꞌsantaꞌ chiní quën nanan to pi so pita nontopi, Yosë chino to pi so pita 
nininsoꞌ. “Paono co noya quëmapihuëꞌ. Pirnapintaꞌ co noyahuëꞌ. Co isëquë 
nohuantëraihuëꞌ,” toconpi. Napotatonaꞌ, aparisitahuatonaꞌ, aꞌpapi. 51 “Nani 
shaꞌhuitopiranquëmahuëꞌ, co nohuantaramahuëꞌ niꞌton, canpi taora tëhuë në‑
maquë ninaꞌintaramaꞌ,” itahuatonaꞌ, Iconioquë paꞌpi. 52  Patopirinahuëꞌ, nani 
aꞌchin topi niꞌton, Quisoso imapisopitasoꞌ noya cancan topi. Ispi rito Santori 
noyá yaꞌcoan can tërin.

Iconioquë aꞌchinpisoꞌ

14  1 Paono, Pirnapi, inapita Iconioquë cancon pa chi nara, inacha chin 
nian tapi. Inaquëntaꞌ chinoto tahuëri nani hua china, cotio niyon‑

ton piso pëiquë yaꞌconpi. Nóya aꞌchinpi niꞌton, naꞌa cotioroꞌsari natëpi. Naꞌa 
nisha piyapiꞌsantaꞌ Quisoso imápi. 2  Aꞌna quën cotioroꞌsaso nipirinhuëꞌ, 
co yanatëpihuëꞌ. Napoaton, nisha piyapiꞌsaꞌ nontatonaꞌ, anisha can can‑
topi. “Quisoso imapi so pita co noya piyapisahuëꞌ,” itopi. Napoaton aꞌna quën 
co yaimatonahuëꞌ, imapi so pita noꞌhuipi. 3  Huaꞌquiꞌ inaquë Paono yaca pa‑
tërin. Pirna pirë chachin inaquë yaꞌhuëpi. Chiní quën cancantatonaꞌ, Sinio rori 
nosororinsoꞌ shaꞌhui rápi. Noꞌtë quën shaꞌhuipi niꞌton, Sinio rori cata huarin 

caniaꞌpiroꞌsaꞌ aꞌna roá chin anoyatacaisoꞌ. Ina niꞌsahuatonaꞌ, “Tëhuën cha chin 
Yosë catahuarinquëmaꞌ,” itopi. 4 Yaꞌhuëhuanoꞌsasoꞌ nisha nisha yonquipi. Aꞌna‑
quën cotioroꞌsa pochin cancan topi. Aꞌna quënso nipirinhuëꞌ Paono, Pirnapi, 
inapita natëpi. 5 Cato chachin noya nipirinahuëꞌ, cotioroꞌsasoꞌ nisha piyapiꞌsarëꞌ 
napo pia na chin yonquiatonaꞌ, chino topi ahuëcaisoꞌ. Huaꞌanoꞌsarintaꞌ noꞌhuipi. 
Naꞌpiquë yatëpapirinahuëꞌ, 6  natantahuatonaꞌ, taꞌapi. Niconia parti paꞌpi. 
Inaquë catoꞌ panca nina no roꞌsa yaꞌhuërin. Aꞌnaso Nistra, aꞌnantaꞌ Tirpi itopi. 
7 Inatohuaꞌ paatonaꞌ, noya nanan shaꞌhuian ta rapi. Yaꞌcariyantaꞌ aꞌchi napi.

Paono naꞌpiquë tëꞌyarapisoꞌ
8  Nistraquë apia yaꞌhuërin. Co nanitërinhuëꞌ iratacasoꞌ. Nasi tërin quëran 

huarëꞌ co onporontaꞌ huanirinhuëꞌ. 9 Paonori aꞌchin to hua china, nóya nata‑
narin. Nap o hua china, Paonori notëërin. “Iso quëmapi noya natë tërin. 
‘Quiso cristo nani tërin anoyatiincosoꞌ,’ tëninso marëꞌ anoya ta rahuë,” tënin 
yonqui nënquë. 10 Napoaton chiní quën itapon:

—Noꞌtë quën huaniquëꞌ iyasha, itërin.
Aꞌna roá chin huani ra huaton, noya paꞌsarin. 11 Piya piꞌsari niꞌsahuatonaꞌ, 

Niconia nananquë ninon topi:
—Yosëroꞌsaꞌ isëquë oꞌmatonaꞌ, piyapi taraimapi, topi.
12  “Pirnapisoꞌ Sioso chinotërëhuasoꞌ,” nitopi. Paono naꞌcon naꞌcon aꞌchinin 

niꞌton, “Inasoꞌ Irimisë chinotërëhuasoꞌ,” nitopi. (Inahuara nananquë ninon‑
topi niꞌton, Paono, Pirnapi inapitasoꞌ co natanpihuëꞌ.) 13  Ninano intonquë 
Sioso mosh a p iso pëiꞌ yaꞌhuërin. Ina huaꞌanënsoꞌ, ohuacaꞌ masa huaton, 
yancoroꞌsaꞌ sihuirin, apëꞌpëconotacaso marëꞌ. Notohuaroꞌ piya piꞌsari imasapi. 
Ninano yaꞌcoa naquë quëpa ra huaton, inaquë yatë parin mosha caiso marëꞌ. 
14  Naporo huarëꞌ Pirnapi, Paono, inapita nito topi. Natanahuatonaꞌ: “Tata 
Yosëí chin chinotacasoꞌ yaꞌhuërin,” taꞌtonaꞌ, aꞌmo piso oshapi. Huan ca na chin 
taꞌarahuatonaꞌ, chiní quën nontopi.

15  —¿Onpoaramataꞌ iyaroꞌsaꞌ? Ama moshacoisohuëꞌ. Tëhuën cha chin co 
quiyasoꞌ moshamacoiso yaꞌhuërinhuëꞌ. Quiyantaꞌ piya picoi, canpita pocha chin 
ninai. Noya nanan shaꞌhui taꞌhuan quë maso marëꞌ huëꞌnai. Quisoso nanamën, 
iyaroꞌsaꞌ, aꞌchinchinquëmaꞌ, natanco. Mamanshi topinan quëran mosharamaꞌ. 
Yosëso nip iri nhuëꞌ nanpi rárin. Ama huachi mamanshi moshacosohuëꞌ. 
Inapita naniantatomaꞌ, Yosë imaco huachi. Isoroꞌpaꞌ, inápaquë yaꞌhuë rin so‑
pita, marëroꞌsaꞌ, yaꞌipi maꞌsharoꞌsaꞌ, inapita inari ninin. 16 Iráca piyapiꞌsaꞌ co 
Yosë nohuitopihuëꞌ niꞌton, Yosëri tanan pi tërin inahuara yonquipisoꞌ imacaiso 
marëꞌ. 17 Nipirinhuëꞌ, nosoroatonpoaꞌ, nani maꞌsha acotërinpoaꞌ ina nohui ta‑
caso marëꞌ. Ina nohuanton, oꞌnanin. Ina nohuanton, maꞌsha papo tërin. Ina 
nohuanton, cosharoꞌ yaꞌhuëtërinpoaꞌ caꞌpatëhuaꞌ noya cancan ta caso marëꞌ. 
Inapoaton, noya yonquirinpoasoꞌ anitotërinpoaꞌ, itopi.

18  Napotopirinahuëꞌ, co aꞌna roá chin natëtopihuëꞌ. Parisi quëran pochin 
natëtonaꞌ, co huachi ohuacaꞌ tëpatona inapita moshapihuëꞌ.

19 Napoaponahuëꞌ, cotioroꞌsari huëcapairahuatonaꞌ, anisha can can topi. 
Aꞌna quën Ant io quia quëran huëꞌpi. Aꞌnapitantaꞌ Iconio quëran huëꞌpi. 
Huëꞌsahuatonaꞌ, Paono, Pirnapi, inapita shaꞌ hui ra pipi niꞌton, noꞌhuipi.

Noꞌhuirahuatonaꞌ, Paono mapi. Masahuatonaꞌ, naꞌpiquë tëꞌyarahuachinara, 
chiminpiri nhuëꞌ. Ohuararahuatonaꞌ, ninano intonquë tëꞌya tonpi. “Nani 

chiminin,” taꞌtonaꞌ inaquë patopi. 20 Quisoso imapi so pi tari tancapitahuatonaꞌ, 
nocoasoiꞌ, aꞌna naya niꞌtiintarahuaton, huanian tarin. Nina noquë paan tarin. 
Tahuë ri rinquë Tirpiquë paꞌnin. Pirnapintaꞌ paꞌnin.

21 Inaquë noya nanan shaꞌhuitohuachinaꞌ, naꞌa piyapiꞌsaꞌ Quisoso imasapi. 
Nani aꞌchin to hua chi nara, Nistraquë ayaman tapi. Ina quëran Iconioquëntaꞌ 
paantarahuatonaꞌ, Antio quiaquë cancoan tapi. 22  Cara nina noquë chachin 
Quisoso imapi so pita pënë naꞌpiapi. “Ama iyaroꞌsaꞌ Quisoso aꞌpocosohuëꞌ. 
Imamiatocoꞌ.  Aꞌna pita aparisitarinënpoaꞌ. Parisitacasoꞌ yaꞌhuërin. 
Parisitatëhu aꞌ, Yosë huaꞌa nën të rinquë yaꞌconarëhuaꞌ. Napoaton noya 
ahuantocoꞌ,” itopi. Pënën pa chi nara, achinicancanpi. 23 Yapaꞌpa chi nara, aꞌnaya 
aꞌnaya Quisoso imapi so pi taquë ansianoꞌsaꞌ acoraꞌ piapi. Noya nipi so pi ta rá‑
chin acoraꞌ piapi. Co coshatatonaraihuëꞌ, inapita marëꞌ Yosë nontopi: “Yaꞌipi 
isopita, Sinioro, noya natë ri nën quën. Noya aꞌpaiquëꞌ,” itopi. Cara nina noquë 
chachin napopi.

Huaꞌqui quëran yaꞌhuëpiquë paantapisoꞌ
24 Ina quëran paan tapi. Pisitia parti naꞌhuëtaantarahuatonaꞌ, Panpiria parti 

cancoan tapi. 25 Piri quiquë Yosë nanamën shaꞌhuiantarahuatonaꞌ, Atariaquë 
paꞌpi huachi . 26-27 Ina quëran nanchaquë huëꞌsahuatonaꞌ, Antio quiaquë 
canquipi. Aꞌpapi quëran chachin canquiantapi. Canquirahuatonaꞌ, Quisoso 
imapi so pita ayontonahuatonaꞌ, yaꞌipi shaꞌhui topi. “Iꞌhua chachin aꞌpa ra macoi. 
‘Aꞌna parti yaꞌhuë pi so pita noya nanan shaꞌhuitoncoꞌ. Insë quë sona paꞌpatamaꞌ, 
Yosë noya catahuainquëmaꞌ,’ itohua ta ma coira, paꞌnai. Nani shaꞌhuirai. Yosë 
nóya cata hua rincoi. Ina nohuanton, nisha piyapiꞌsantaꞌ Quisoso natëtonaꞌ, 
Yosë huën to nënquë yaꞌconpi,” itopi. 28  Inaquë huaꞌquiꞌ yaꞌhuëantapi. 
Imapisopitarëꞌ ninontatonaꞌ, noya yaꞌhuëpi.

Quirosarinquë anoyatopisoꞌ

15  1 Ina quëran aꞌna quën quëmapiꞌsaꞌ Cotia parti quëran canquipi. 
Quisoso imaponaraihuëꞌ, Moisësë pënëntërinsontaꞌ imasapi. 

Napoaton Antio quiaquë canqui hua chi nara, imapi so pita nisha aꞌchin topi. 
“Iráca Moisësë pënëninpoaꞌ marca niacotacasoꞌ. Co ina natëhuatamahuëꞌ, 
co Yosë anoyacancantarinquëmahuëꞌ,” itopi. 2  Paonosoꞌ, co ina pochin 
yonquirinhuëꞌ. “Co niacotacasoꞌ yaꞌhuërinhuëꞌ,” tënin. Pirnapintaꞌ inacha‑
chin yonquirin. Napoaton canquipisopitarëꞌ ninon topi. “Co noꞌtë quën 
aꞌchinamahuëꞌ,” nitatonaꞌ, chiní quën ninon topi. Napoaton imapi so pi tari 
itaponaꞌ: “Quiro sa rinquë pacoꞌ. Caꞌtanoꞌsaꞌ, ansianoꞌsaꞌ, inapita natancoꞌ. 
¿Maꞌtamaꞌ shaꞌhuichinënquëmapaꞌ?” taꞌtonaꞌ, Paono, Pirnapi, inapita aꞌpapi. 
Aꞌnapitantaꞌ inapitarëꞌ aꞌpapi.

3  Aꞌpa hua chi nara, paꞌpi. Pinisia parti, Samaria parti, inaquë pita 
paꞌsahuatonaꞌ, shaꞌhui raꞌpiapi. “Nisha piyapiꞌsantaꞌ iráca yonquipisoꞌ 
naniantatonaꞌ, Quisoso imasapi huachi,” itëraꞌ piapi. Quisoso imapi so pita 
natanahuatonaꞌ, nóya cancan topi.

4 Quiro sa rinquë cancon pa chi nara, yaꞌipi Quisoso huën to nënquë yaꞌcon pi‑
so pita noya nontopi. Caꞌtanoꞌsaꞌ, ansianoꞌsaꞌ, inapitantaꞌ noya nontopi. Ina 
quëran Paonori yaꞌipi shaꞌ hui tërin: “Aquë iyaroꞌsaꞌ paꞌnai Quisoso nanamën 
shaꞌhui taꞌhuaiso marëꞌ. Yosë noya cata hua rincoi. Nisha piyapiꞌsantaꞌ Quisoso 

imasapi. Nisha nisha nina noquë niyon to napi,” itërin. 5 Ina natanahuatonaꞌ, 
aꞌna quën par isioroꞌsaꞌ Quisoso imaponaraihuëꞌ, co noyahuëꞌ natanpi. 
Napoaton huanirahuatonaꞌ, taponaꞌ:

—Nisha piyapi ꞌsaꞌ yaimapachinaꞌ, marca acotacasoꞌ yaꞌhuërin. Yaꞌipi 
Moisësë iráca pënëntërinsoꞌ imacaisoꞌ yaꞌhuërin. Inapita aꞌchintocoꞌ imainaꞌ, 
itopi.

6  Napoaton caꞌtanoꞌsaꞌ, ansianoꞌsaꞌ, inapita niyon tonpi nisha nisha 
yonquipisoꞌ nata na caiso marëꞌ. 7 Huaꞌquiꞌ ninon to hua chi nara, Pitro huani ra‑
huaton, itërin:

—Cantaꞌ iyaroꞌsaꞌ piꞌpian shaꞌhuichinquëmaꞌ. Nani iráca Yosë acorinco nisha 
piyapiꞌsaꞌ shaꞌhui taꞌhuaso marëꞌ. Ina nohuanton, Quisoso nanamën shaꞌhui të‑
rahuë. Inapitantaꞌ natanahuatonaꞌ, natëpi. Natëtonaꞌ, imasapi. Ina nitotëramaꞌ 
canpitantaꞌ. 8  Yaꞌipi yonqui rë hua so pita Yosë nito tërin. “Inapitantaꞌ canca nëna 
quëran noya natë ri naco,” taꞌton, Ispi rito Santo ayaꞌcoan can tërin. Canpoaꞌ 
yaꞌcoan can të rin poaso pocha chin inapitantaꞌ yaꞌcoan can tërin. 9 Yaꞌipinpoaꞌ 
napo pia na chin niꞌninpoaꞌ. Nisha piyapiꞌsantaꞌ noso rorin. “Quiso cris toí chin 
imasa rahuë,” topa chi nara, cancanënaꞌ anoya tërin. 10  Iráca Moisësë nisha 
nisha pënëntopirinhuëꞌ, shimashonënpoaꞌ co nanitopihuëꞌ yaꞌi piya noꞌtë‑
quën natëcaisoꞌ. Canpoantaꞌ co nanitaparëhuahuëꞌ. ¿Maꞌmarëtaꞌ nipa chin 
nisha piyapiꞌsaꞌ imapachinaꞌ, iráca pënëntopisoꞌ aꞌchinacasoꞌ nohuantëramaꞌ? 
tënahuë. Yosëri noya niꞌpa china, co canpoari nisha shaꞌhuicasoꞌ yaꞌhuërinhuëꞌ. 
Quisoso imapi so pita tananpitahuaꞌ, Yosë anaꞌintohuachinpoaꞌ. 11 Sinioro 
Quisoso natëhuatëhuaꞌ, inaora nohuanton, nichaꞌësarinpoaꞌ. Nosoroatonpoaꞌ, 
osha nënpoa marëꞌ chiminin niꞌton, anoyacancantërinpoaꞌ. Inapo cha chin nisha 
piyapiꞌsantaꞌ anoya can can tërin, tënin Pitro.

12  Ina natanahuatonaꞌ, “Noꞌtë quën nonin,” taꞌtonaꞌ, taꞌtápi. Ina quëran 
Pirnapi, Paono, inapitantaꞌ shaꞌhui tan tapi: “Iꞌhua paꞌpatoira, Yosë naꞌcon 
cata hua rincoi. Quisoso nanamën shaꞌhuitohuatoira, naꞌa nisha piya piꞌsari 
natëpi. Inapitantaꞌ canio hua chi nara, Yosë nohuanton, anoya të raꞌpiarai. 
Niꞌsahuatonaꞌ, ‘Tëhuën cha chin Yosëri cata huarin,’ topi,” tënin Paono.

13  Nani nonto hua china, Santiacontaꞌ tapon:
—Natanco iyaroꞌsaꞌ. 14  Iya Simon nani shaꞌhuitërinpoaꞌ. Yosë nohuanton, 

inaꞌton nisha piyapiꞌsaꞌ aꞌchin tërin. Aꞌchin to hua china, aꞌna quën imasapi, 
Yosëri huën to nënquë ayaꞌconin. Inapitantaꞌ piya pi nën pita pocha chin niꞌsarin. 
15 Inacha chin pënëntonaꞌpiroꞌsaꞌ ninshi tërin. Iráca Yosë quiri ca nënquë ninshi‑
taton, tapon:
 16 “Yosë chachin naporin:

‘Aꞌna tahuëri huëantarahuë.
Tapi shinpita catahuaantarahuë. Inapitasoꞌ naniantërinaco niꞌtonaꞌ, pëiꞌ 

mocarinso pochin nisapi.
Co noya cancantopirinahuëꞌ, cari anoyacancantaantarahuato, noya 

acoantarahuë.
 17 Aꞌnapita piyapiꞌsantaꞌ nohuitiinacoso marëꞌ napoarahuë.

Nisha piyapiꞌsantaꞌ nohuitohuachinaco, chinotarinaco.
Ca nohuanto, aꞌnaquën imasarinaco,’

 18 tënin Yosë. Iráca quëran huarëꞌ yonquirin nisha nisha piyapiꞌsaꞌ 
nichaꞌëcasoꞌ.

Ina yonquiaton, anitotërinpoaꞌ,” tënin pënëntonaꞌpi.
19 “Napoaton nisha piyapiꞌsaꞌ Yosë imapachinaꞌ, noya niaꞌahuaꞌ, tënahuë. 

Co yaꞌipi Moisësë pënëntërinsoꞌ aꞌchin ta caso yaꞌhuërinhuëꞌ. 20  Nipirinhuëꞌ, 
piꞌpian pënë na caso marëꞌ ninshitahuaꞌ. Nisha piyapiꞌsaꞌ maꞌsha tëpapi 
mamanshi mosha caiso marëꞌ. Ina nosha Quisoso imapi so pita tananpichinaꞌ. 
Naporahuatonaꞌ, aꞌna quën maconorahuatonaꞌ, maꞌsha tëpapi. Co huënainën 
noya inquitopihuëꞌ. Ina noshantaꞌ ama caꞌinasohuëꞌ. Naporahuatonaꞌ, ama 
monshihuainasohuëꞌ, Inaí chin pënëanhuanꞌ. 21 Iráca quëran huarëꞌ Moisësë 
pënëntërinsoꞌ yaꞌhuërin. Naꞌa nina noquë aꞌchin tapi. Nani chinoto tahuëri 
niyon ton piso pëiquë nontopi. Napoaton ama inapita pinoinënpoaso marëhuëꞌ 
ina pochin quirica aꞌpatahuaꞌ Quisoso imapi so pita pënë na caso marëꞌ,” itërin.

Pënënacaiso marëꞌ ninshitopisoꞌ
22  “Noyahuaꞌ. Ina pochin ninshitahuaꞌ,” topi yaꞌi piya. Ina quëran caꞌtanoꞌsaꞌ, 

ansianoꞌsaꞌ, inapita yonquipi cato yaꞌpi aꞌpa ta caiso marëꞌ. “Paono, Pirnapi, 
inapita panantahuachinaꞌ, inahuantaꞌ caꞌtainaꞌ,” topa chi nara, “Inantaꞌ noya,” 
topi yaꞌipi imapi so pita. Napoaton catoꞌ quëmapiꞌsaꞌ nóya nipi so pita huayonpi 
paatonaꞌ shaꞌhui ta caiso marëꞌ. Aꞌnasoꞌ Sirasë. Aꞌnantaꞌ Cotasë. Parsa pasë itopi 
antaꞌ. 23  Ina quëran quirica ninshi topi Antio quiaquë yaꞌhuë pi so pita quëton ta‑
caiso marëꞌ.

“Iyaroꞌsaꞌ. ¿Noya canpitantaꞌ yaꞌhuaramaꞌ? Noya quiyantaꞌ yaꞌhuarai. 
Quiyasoꞌ caꞌta noꞌsa nën pi tacoi ninshitarainquëmaꞌ. Ansia noꞌsa roꞌcoi 
chachin quirica aꞌpatarainquëmaꞌ, niꞌcoꞌ. Co cotioroꞌsanquëmahuëꞌ 
nipomarahuëꞌ, canpitantaꞌ Quisoso imaramaꞌ niꞌton, iyahuëi pita pochin 
niꞌnainquëmaꞌ. Yaꞌipi imara ma so pita Antio quiaquë, Siria parti, Sirisia 
parti, inatohuaꞌ yaꞌhuë ra ma so pita iso nanan chachin aꞌpatarainquëmaꞌ 
nito ta ca maso marëꞌ. 24  Iꞌhua aꞌna quën isëquëran paꞌpa chi nara, nisha 
aꞌchintërinënquëmaꞌ. ‘Co Moisësë pënëntërinsoꞌ natëhuatamahuëꞌ, co Yosë 
huën to nënquë yaꞌconaramahuëꞌ,’ itërinënquëmaꞌ. Co quiyari aꞌpapiraihuëꞌ, 
paꞌpi. Natanahuatomaꞌ, nisha nisha yonquiramaꞌ. Pirnapi Paonorë chachin 
huëcaton, nani shaꞌhui ti rincoi. Ipora huarëꞌ nito tatoi, ninshitarainquëmaꞌ. 
25  Napoaton niyon ton pa tëira, cato yaꞌpi shaꞌ hui tatoi, aꞌpatarainquëmaꞌ. 
Pirnapi, Paonorë chachin yaꞌhuë ra maquë paꞌpachinaꞌ, inapitantaꞌ paꞌsapi. 
Pirnapi, Paono cato chachin nóya quëmapiꞌsaꞌ, tënai, noya noso rorai. 
26 Sinioro Quiso cristo nanamën shaꞌhui piso marëꞌ naꞌcon aparisitopi. Aꞌna‑
quëni noꞌhuitonaꞌ, piꞌpí sha chin shitë papi. 27 Napoaton Cotasë, Sirasë inapita 
aꞌpatarainquëmaꞌ yonquiraisoꞌ shaꞌhui tin quë maso marëꞌ. 28  Nani iyaroꞌsaꞌ 
ninon tërai. Ispi rito Santontaꞌ noꞌtë quën anito të rincoi. Napo pia na chin 
yonquiatoi, ninshitarainquëmaꞌ. Co yaꞌipi Moisësë pënëntërinsoꞌ natëcasoꞌ 
yaꞌhuërinhuëꞌ, tënai. Piꞌpisha shaꞌhuichinquëmaꞌ natë ca maso marëꞌ. 29 Aꞌna‑
quën maꞌsha tëpapi mamanshi mosha caiso marëꞌ. Ina nosha tananpitocoꞌ, 
tënai. Napo ra huaton, aꞌna quën maconorahuatonaꞌ, maꞌsha tëpapi. Co 
huënainën noya inquipirinhuëꞌ, caꞌpi. Ina noshantaꞌ ama caꞌcosohuëꞌ. Napo‑
ra huaton, ama monshihuancosohuëꞌ. Moisësë naꞌcon pënëntopirinhuëꞌ, 
inaí chin natëcasoꞌ yaꞌhuërin, tënai. Cotasë, Sirasë, inapitantaꞌ inacha chin 
pënënarinënquëmaꞌ. Natëhuatamaꞌ iyaroꞌsaꞌ, noya nisaramaꞌ. Nani huachi,” 
topi quiricatatonaꞌ.

30 Nani aꞌpa hua chi nara, paꞌsahuatonaꞌ, Antio quiaquë canconpi. Imapi so pita 
niyon ton pa chi nara, quirica quëtopi. 31 Nani nonto hua chi nara: “Ma noyacha 
pënë ninpoa paya,” taꞌtonaꞌ, nóya cancan topi. 32  Cotasë, Sirasë, inapitasoꞌ 
pënëntonaꞌpiroꞌsaꞌ niꞌton, huaꞌquiꞌ Quisoso imapi so pita pënënpi. Noya 
pënënpi niꞌton, noya noya imasapi. 33  Huaꞌquimiáchin inaquë yacapatopi. 
Ina quëran yaꞌhuëpiꞌpaꞌ yapa nan ta hua chi nara: “Osharan pacoꞌ. Yosë noya 
catahuainquëmaꞌ,” itopi. [34 Sira sëso nipirinhuëꞌ: “Co casoꞌ paꞌshatërapohuëꞌ,” 
taꞌton, co paꞌninhuëꞌ.]

Naquërachin aꞌchinacaso marëꞌ paantapisoꞌ
35  Paonosoꞌ Pirna pirë chachin huaꞌquiꞌ Antio quiaquë yaꞌhuëpi. Sinioro 

nanamën shaꞌhui rápi. Aꞌna pi tarë chachin aꞌchi nápi.
36 Nani huaꞌquimiachin yaꞌhuë hua chi nara, Paonori itërin:
—Huëquëꞌ paꞌa iyasha. Iꞌhua naꞌa nina noquë Sinioro nanamën shaꞌhuirëꞌ. 

Paatëꞌ Quisoso imapi so pita nian taꞌa. ¿Onpoapitaꞌmapaꞌ? itërin.
37 “Noyapaꞌ. Paꞌa nipa chin. Coansha Marcontaꞌ quëpan taꞌa,” itërin Pirna piri.
38  “Ama iya quëpaꞌasohuëꞌ. Iꞌhua piꞌiquë Panpi riaquë canconpatëhuara, 

yaꞌhuërinꞌpaꞌ paꞌman tarin. Co yacatahuarinpohuëꞌ. Napoaton co 
nohuantërahuëꞌ,” itërin Paonori. 39 Huaꞌquiꞌ ninontopirinahuëꞌ, co napo pia‑
na chin yonquiatonahuëꞌ, nisha nisha paꞌpi. Pirnapisoꞌ Coan sharë chachin 
nanchaquë paꞌsa huaton, Chipriquë canconpi. 40  Paonoso nipirinhuëꞌ Sirasë 
nontërin caꞌta na caso marëꞌ. Yapaꞌpa chi nara, Quisoso imapi so pi tari Yosë 
nontopi: “Isopita paꞌpachinaꞌ Sinioro, aꞌpaiquëꞌ noya paꞌinaꞌ. Noso roaton, 
catahuaquëꞌ noya aꞌchiinaꞌ,” itahuatonaꞌ, aꞌpapi. 41 Yaꞌipi Siria parti paꞌtatonaꞌ, 
nisha nisha nina noquë paꞌpi. Quisoso imapi so pita pënë naꞌpiapi chiní quën 
cancan ta caiso marëꞌ. Sirisia partintaꞌ paantatonaꞌ, inacha chin pënëan tapi. 
Quisoso nanamën shaꞌhuitatonaꞌ, imapi so pita achinicancanpi.

Timotiontaꞌ imatërinsoꞌ

16  1  Ina quëran Tirpiquë paꞌpi. Inaquë aꞌchinahuatonaꞌ, paan tapi. 
Paantarahuatonaꞌ, Nistraquë canconpi. Inaquë aꞌna huiꞌ napi quënan‑

conpi, Timotio itopisoꞌ. Inantaꞌ Quisoso imarin. Aꞌshinsoꞌ cotio sanapi. 
Quisoso imarin antaꞌ. Paꞌpinso nipirinhuëꞌ Crico piyapi.

2  “Timotio nóya quëmapi,” topi yaꞌipi Quisoso imapi so pita. Nistraquë 
yaꞌhuë pi so pita, Iconioquë yaꞌhuëpisopitantaꞌ napopi. 3  “Huëquëꞌ api 
imaquico,” itërin Paonori.

“Noyahuaꞌ, paꞌi cantaꞌ,” tënin antaꞌ. Inaquë naꞌa cotioroꞌsaꞌ yaꞌhuëpi niꞌton, 
Paonori shaꞌhui to hua china, marca acotopi. Paꞌpinsoꞌ Crico quëmapi niꞌton, 
napopi. 4  Aꞌna nina noquë, aꞌna nina noquë paꞌsahuatonaꞌ, pënë naꞌpiapi. 
Caꞌtanoꞌsaꞌ, ansianoꞌsaꞌ, inapita Quiro sa rinquë yaꞌhuë pi so pita ninshitopisoꞌ 
shaꞌhui rapi imacaiso marëꞌ. 5 Napo hua china, Quisoso huën to nënquë yaꞌcon‑
pi so pita natëtonaꞌ, noya noya imasapi. Napo ra huaton aquë aquëtë naꞌa sapi.

Ispirito Santo nohuanton, huaꞌnarinsoꞌ
6  Asia parti Yosë nanamën yashaꞌhuipirinahuëꞌ, Ispi rito Santo co 

nohuantërinhuëꞌ inaquë aꞌchinacaisoꞌ. Napoaton Piriquia parti, Carasia 
parti inapita naꞌhuë topi. 7 Misia parti yaꞌcaritonahuatonaꞌ, Pitinia parti 

yapaꞌsapirinahuëꞌ. Naquë ran chin Ispi rito Santori yaꞌco pirin. “Co Quisoso 
nohuantërinhuëꞌ inaquë aꞌchinaꞌhuaisoꞌ,” taꞌtonaꞌ, co inatohuaꞌ paꞌpihuëꞌ. 
8  Napoaton Misia parti naꞌhuërahuatonaꞌ, Toroasëquë canconpi. 9 Inaquë 
Yosë nohuanton,  ta shiꞌ Paono huaꞌ na rëso pochin quënanin. Masi tonia 
piyapi huaniarin, quënanin. “Huëquëꞌ isëquë. Noso roa toncoi, cata huacoi,” 
itërin. 10  Ina nata na huaton, “Yosë nohuan të rincoi inatohuaꞌ noya nanan 
shaꞌhuicaꞌhuaisoꞌ,” taꞌtoi, manorai inatohuaꞌ pacaꞌhuaisoꞌ.

Piriposëquë aꞌchinpisoꞌ
11 Mar ë yonsanquë yaꞌhuërai niꞌton, nanchaquë yaꞌconai pacaꞌ huaiso 

marëꞌ. Yaꞌco na huatoi, pipirai. Panca soꞌton huancoanaiꞌ nininquë canconai, 
Samo trasia itopisoꞌ. Inaquë huëꞌë pa tërai. Tahuë ri rinquë panta ra huatoi, Niapo‑
ri sëquë canconai. Inaquë nonshirai. 12  Nani Masi tonia parti canconpatoira, 
ira paꞌtatoi, Piri po sëquë canconai. Inasoꞌ panca ninanoꞌ. Copir nori acorinsoꞌ 
niꞌton, inaquë naꞌa Nomaroꞌsaꞌ yaꞌhuëpi. Huaꞌquimiáchin inaquë yaꞌhuërai. 
13  Chinoto tahuëri nani hua china, ninano quëran pipi ra huatoi, iiꞌ yonsanquë 
paꞌnai. “Inaquë Yosë chino tapi,” taꞌtoi, inaquë paꞌnai. Sanapiꞌsaꞌ nani niyon‑
tonpi, quënan conai. Inaquë huën së ra huatoi, aꞌchin tërai. 14 Aꞌna sanapi inaquë 
Yosë chino tërin, Niria itopisoꞌ. Tiatira quëran huëꞌnin. Inasoꞌ tinta huan. 
Maꞌmaroꞌ nëꞌmëtëꞌ paꞌton nininsoꞌ paꞌanin. Inasoꞌ nisha piyapi niponahuëꞌ, 
Yosë chino tëri n n iꞌton, Paonori aꞌchin to hua china, nóya natanin. Yosë 
nohuanton, aꞌna roá chin cancanën quëran huarëꞌ yaimarin. 15  Quiso cristo 
imarin niꞌton, aporin tërin. Pëinënquë yaꞌhuë pi so pi tarë chachin apori huanpi.

—Cantaꞌ Sinioro imarahuë niꞌton, huëcoꞌ pëinë huëquë yacapacoi, itërincoi. 
Naꞌcon shaꞌhui to hua chin coira, inaquë huachi yaca parai.

16  Aꞌn a t ahuëri yonsanquë paan tarai Yosë chino taꞌ huaiso marëꞌ. 
Paasocoi, aꞌna nanon quënan conai. Sopairi yaꞌcoan can tërin niꞌton, nino‑
tërin. Ina sanapisoꞌ aꞌna pi tari paꞌanpi asaca ta caiso marëꞌ. Nino rinso marëꞌ 
huaꞌanënpitasoꞌ, naꞌcon canapi. 17 Nanonsoꞌ quëna na hua toncoi, imaquiarincoi. 
Imaritoncoi, chiní quën nonsarin yaꞌipi piyapiꞌsaꞌ nata na caiso marëꞌ.

—Isopita quëmap iꞌs asoꞌ Yosë piya pi nën pita. Yosë chini chiní quën 
nanantërinsoꞌ n ohu itatonaꞌ, natëpi. Aꞌchintarinënquëmaꞌ canpitantaꞌ 
nitotatomaꞌ chaꞌë ca maso marëꞌ, itëŕiarin.

18 Naꞌa tahuëri imatoncoi, napo rárin. Pinatanaton, Paonosoꞌ noꞌhuitëriporin. 
Tahuë rë ta huaton, sopai itapon:

—Quiso cristo nanan quëtë rinco niꞌton, aꞌpaa ran quën. ¡Iso sanapi quëran 
pipimiatëquëꞌ! itërin. Naporo chachin pipi mia tërin.

19 Huaꞌa nën pi taso nipirinhuëꞌ noꞌhui topi. “Co huachi ninorinhuëꞌ niꞌton, 
co huachi canarëhuahuëꞌ,” taꞌtonaꞌ, Paono, Sira sërë chachin masahuatonaꞌ, 
cachiquë quëpap i n inano huaꞌanoꞌsaꞌ nonta caiso marëꞌ. 20  Inaquë 
quëparahuatonaꞌ, coisëroꞌsaꞌ itaponaꞌ:

—Isopita quëmap iꞌs asoꞌ cotioroꞌsaꞌ niꞌton, aꞌchinatonaꞌ, ninanoꞌ 
tapiapi. Nisha aꞌchin to hua chi nara, yaꞌipi piyapiꞌsaꞌ nisha nisha yonquipi. 
21 Canpoaso nipirinhuëꞌ Noma piyapinpoaꞌ niꞌton, co inachintopisoꞌ natëcasoꞌ 
yaꞌhuërinhuëꞌ, itopi.

22  Hua nip apisopitantaꞌ noꞌhuitatonaꞌ, Paono, Sirasë inapita ahuëpi. 
Coisëroꞌsarinta ꞌ c amaipi. “Aiꞌnanpiratahuatomaꞌ, naraquë ahuëpicoꞌ,” 

itopi. Napo hua china inapo topi. 23  Chiní quën ahuëpitonaꞌ, tashinan pëiquë 
poꞌmopi. Poꞌmo hua chi nara, tashinan pëiꞌ huaꞌan itaponaꞌ: “Noya aꞌpaiquëꞌ, 
taꞌahuachinaꞌ,” itopi. 24 Ina nata na huaton, huancánachin poꞌmorin. Nantënaꞌ 
nontëquë acatën ta huaton, cati naquë niahui tërin.

25 Yono tashiꞌ nisahuasoꞌ, parisitaponaraihuëꞌ, co sëtopihuëꞌ. Cato chachin Yosë 
nontápi. Yosë chinotatonaꞌ, canta rapi. Apiroꞌsaꞌ natan tapi. 26 Aꞌna naya panca 
ocohua paꞌnin. Tashinan pëiꞌ achi ni caso marë acotopiquë huarëꞌ, nacon nacon‑
tarin. Naporoꞌ Yosë nohuanton, yaꞌcoanaroꞌsaꞌ niiꞌsoatëraꞌpiapi. Yaꞌipi apiroꞌsaꞌ 
catinanënaꞌ niiꞌqui ri topi. 27 Tashinan pëiꞌ huaꞌan capayatohuachina. Yaꞌcoanaroꞌsaꞌ 
niiꞌsoatopinan niꞌnin. “Yaꞌipi apiroꞌsaꞌ capa, nani taꞌapi,” taꞌton, sahuë ninën ocoi‑
ra huaton, yani të parin. 28 Paono riso nipirinhuëꞌ aꞌna roá chin nontërin:

—¡Ama iyasha nitëpaquësohuëꞌ! ¡Co taꞌaraihuëꞌ! itërin chiní quën nontaton.
29 Ina nata na huaton: “¿Naporin ti?” tosa huaton, paꞌyanin. “Nanparin 

quëshico niꞌi,” itohua china, piya pi nën pi tari quëpatopi. Mano ra huaton, 
yaꞌconin. Paꞌya naton, ropa ropátarin. Paono pirayan isona huaton, mosharin. 
30 Ina quëran cato chachin ocoi ra huaton:

—¿Maꞌtaꞌ iyaroꞌsaꞌ onpoꞌi chaꞌë caꞌhuaso marëꞌ? itërin.
31 —Quiso cris toí chin nichaꞌërinpoaꞌ. Ina natë huatan, chaꞌë saran. Saꞌan, 

huiꞌnan pita inapi ta rëꞌquën chachin chaꞌë saran. 32  Ina tosa huaton, Quiso cristo 
nanamën aꞌchin tërin. Yaꞌipi pëinënquë yaꞌhuë pi so pita natanpi. 33  Tashinan 
pëiꞌ huaꞌansoꞌ noya nata na huaton, natërin. Tashiꞌ nipirinhuëꞌ, quëpa ra huaton, 
nicarotopisoꞌ paꞌmo pirin. Napo hua china, Quisoso imapi huachi niꞌton, yaꞌi‑
piya aporin tërin. 34 Nani apori huan pa chi nara, pëinënquë quëparin. Inaquë 
aꞌcarin. Yosë natëtonaꞌ, yaꞌi piya noya cancan topi.

35  Coisëroꞌsasoꞌ nipirinhuëꞌ co nitotopihuëꞌ. Tahuë ri hua china, sontaroꞌsaꞌ 
amatahuatonaꞌ, itopi: “Tashinan pëiꞌ huaꞌan shaꞌhuitoncoꞌ cato yaꞌpi iꞌhuara 
poꞌmoraisoꞌ ocoiꞌin paꞌinaꞌ,” itohua chi nara, paꞌpi shaꞌhuitaponaꞌ. 36 Ina nata‑
na huaton, Paono itapon:

—Coisëroꞌsaꞌ nanan aꞌpa të ri naco ocoiaꞌhuainquëmaso marëꞌ. Napoaton 
noya pipicoꞌ, itërin huaꞌani.

37 Paonoso nipirinhuëꞌ sontaroꞌsaꞌ itërin:
—Co poꞌoana quëran paꞌsaraihuëꞌ. Quiyasoꞌ Noma piya picoi nipiraihuëꞌ, 

naraquë huiꞌtonpirinacoi. Co coisëquë shaꞌhuirapiponaracoihuëꞌ, cachiquë 
chachin napotërinacoi. Ina quëran tashinan pëiquë poꞌmo ri nacoi. Noma 
piya picoi niꞌtoi, co topinan anaꞌintinacoisohuëꞌ nipirinhuëꞌ. ¿Iporasoꞌ poꞌoana 
quëran yaocoian ta ri nacoi ti? ¡Coꞌchi nohuan të raihuë paya! Shaꞌhuitëquëꞌ 
inahuara chachin huëꞌinaꞌ. Aꞌnin quë chin ocoiꞌi nacoi, itërin.

38  Sontaroꞌsaꞌ paantarahuatonaꞌ, coisëroꞌsaꞌ shaꞌ hui tonpi: “Inapitasoꞌ 
Noma piyapiꞌsaꞌ,” topa chi nara, paꞌyanpi. Co topinan quëran Noma piyapi 
ahuëcasohuëꞌ nipirinhuëꞌ, ahuëpi. 39 Napoaton tashinan pëiquë paꞌsahuatonaꞌ, 
noya nontopi. “¿Canpitantaꞌ Noma piyapinquëmaꞌ ti?” itohua china, 
“Inacoi mini,” tënin Paono. “Coꞌchi nito të raihuë paya. Co nitotatoihuëꞌ 
ahuërainquëmaꞌ, co ahuëcaꞌhuainquëmasohuëꞌ nipirinhuëꞌ,” itërin. Ina quëran 
noya ocoirahuatonaꞌ, “Aꞌna parti pacoꞌ,” itopi. 40 Napo to hua chi nara, tashinan 
pëi quëran pipipi. Pipirahuatonaꞌ, Niria pëinënquë paan tapi. Quisoso imapi‑
so pita niyon ton pa chi nara, piꞌpian pënëan tapi: “Chiní quën cancantatomaꞌ, 
imamiatocoꞌ,” itopi. Ina quëran paꞌpi huachi.

Tisaronicaquë aꞌchininso marëꞌ noꞌhuipisoꞌ

17  1  Ina quëran Anpiporisë naꞌhuëtahuatonaꞌ, Aporoniantaꞌ 
naꞌhuëtaantapi. Ina quëran Tisa ro ni caquë canconpi. Inaquë 

cotioroꞌsaꞌ niyon ton piso pëiꞌ yaꞌhuërin. 2  Inachintërin nichinapon chachin 
cara chinoto tahuëri inaquë Paono Yosë quiri canën aꞌchinin.

3  —Quiso cristo imacoꞌ canpitantaꞌ. Inasoꞌ inápa quëran oꞌmarin, Yosëri 
aꞌpaimarinsoꞌ. Ina nohuanton, osha nënpoa marëꞌ chiminin. Chiminpirinhuëꞌ, 
Yosë nohuanton, nanpian tarin. Iráca quiri canën quëran nino rinso chachin 
naporin. Inasoꞌ Cristo, Yosëri acorinsoꞌ, tënin.

4  Aꞌna quën natanahuatonaꞌ, natëpi. Natëtonaꞌ, imasapi. Naꞌa Crico 
piyapiꞌsantaꞌ imasapi. Nisha piyapiꞌsaꞌ niponaraihuëꞌ, Yosë chino topi. Paono 
aꞌchininsoꞌ natanahuatonaꞌ, Quisoso imasapi. Naꞌamiachin sanapiꞌsantaꞌ 
chiní quën nanan to pi so pita imasapi. 5  Aꞌna quën cotioroꞌsaso nipirinahuëꞌ, 
co yanatëpihuëꞌ. “Naꞌa piyapiꞌsaꞌ Quisoso imasapi,” taꞌtonaꞌ, apira‑
topi. Apiratatonaꞌ, noꞌhuipi. Cachiquë paꞌsahuatonaꞌ, noꞌhuitërayaroꞌsaꞌ, 
chirotëroꞌsaꞌ, inapita itaponaꞌ: “Huëcoꞌ Paono, Sira sërë chachin macatëhuaꞌ 
anaꞌintahuaꞌ,” taꞌtonaꞌ, piyapiꞌsaꞌ ayon tonpi. Noꞌhuitëratonaꞌ, Casono 
pëinënquë paꞌpi. Inaquë Paono yaca pa tërin niꞌton, maca caiso marëꞌ paꞌpi. 
Yaꞌcoana papaatahuatonaꞌ, yaꞌconpirinahuëꞌ, 6  co Paono yaꞌhuërinhuëꞌ. 
Co ina quënanatonahuëꞌ, Casono mapi. Aꞌna pita Quisoso imapisopitantaꞌ 
masahuatonaꞌ, ninano huaꞌa noꞌsaquë quëpapi.

—Paono yaꞌipi parti paꞌsárin. Aꞌchin taton, notohuaroꞌ piyapiꞌsaꞌ anisha can‑
can tarin. Sirasëntaꞌ inacha chin nisarin. Isëquëntaꞌ huëꞌ pa chi nara, 7 Caso nori 
pëinënquë ayaꞌconin niꞌton, inaquë yaca papi. Isopitantaꞌ imatonaꞌ, co huachi 
Noma copirno natëtonahuëꞌ, nisha imasapi. “Aꞌna copirno yaꞌhuarin. Inasoꞌ 
Quisoso,” toconpi, itopi.

8  Piyapiꞌsaꞌ natanahuatonaꞌ, aquë aquëtëꞌ noꞌhui topi. Huaꞌanoꞌsantaꞌ 
noꞌhuitatonaꞌ, Casono, aꞌna pita imapi so pita inapita chiní quën pënënpi. 9 Ina 
quëran coriqui maꞌpapi ama tashinan pëiquë poꞌmo caiso marëhuëꞌ. Nani 
pahuë rë to hua chi nara, aꞌpapi.

Piriaquë Yosë quiricanën naꞌcon nontopisoꞌ
10  Quisoso imapi so pita pipirahuatonaꞌ, yaꞌhuëpiꞌpaꞌ paan tapi. Naporoꞌ 

tashiꞌ Paono, Sirasë, inapita Piriaquë aꞌpapi. Inaquë canconahuatonaꞌ, 
cotioroꞌsaꞌ niyon ton piso pëiquë paꞌpi aꞌchi na caiso marëꞌ. 11 Inaquë yaꞌhuë‑
pi so pi taso nipirinhuëꞌ nóya yonquipi. Co Tisa ro ni caquë yaꞌhuë pi so pita 
pochinhuëꞌ. Paonori aꞌchin to hua china, nóya natanpi. “Paonosoꞌ noꞌtë‑
quën aꞌchi na mara,” taꞌtonaꞌ, nani tahuëri Yosë quiri canën noyásha nontapi 
noꞌtë quën nito ta caiso marëꞌ. 12  Naporahuatonaꞌ, naꞌa cotioroꞌsaꞌ natëpi. 
Naꞌamiachin Crico sanapiꞌsantaꞌ chiní quën nanan to pi so pita natëpi. Aꞌna‑
quën Crico quëmapiꞌsantaꞌ imasapi. 13  Napopisoꞌ, Tisa ro ni caquë nahuinin. 
Cotioroꞌsasoꞌ natantahuatonaꞌ, “Piriaquëntaꞌ Paono Yosë nanamën aꞌchi‑
narin,” taꞌtonaꞌ, inatohuaꞌ paꞌpi. Canconahuatonaꞌ, Paono shaꞌhuirapitonaꞌ, 
piyapiꞌsaꞌ anoꞌhuitopi. 14 Napo hua chi nara, Quisoso imapi so pi tari aꞌna roá chin 
Paono aꞌpapi. Aꞌna quëni caꞌtanatonaꞌ, marë yonsanquëꞌpaꞌ quëpapi. Sirasë, 
Timotio, inapi taso nipirinhuëꞌ co paꞌpihuëꞌ. 15  Atinasëꞌpaꞌ Paono caꞌtanpi. 

Yapa nan ta hua chi nara, —Sirasë, Timotio, cato chachin shaꞌhuitoncoꞌ manóton 
huëꞌinaꞌ, itërin Paonori. Napo to hua china, yaꞌhuëpiꞌpaꞌ panan tapi.

Atinasëquë nisha nisha moshapisoꞌ
16  Paonoso nipirinhuëꞌ Atina sëquë Sirasë, Timotio, inapita nina rarin. 

Ninanoꞌ coni taton, notohuaroꞌ mamanshi quënanin. Inapita quëna na huaton, 
sëtërin. Inapoaton, napion cancan tërin. 17 Napoaton naꞌcon pënën tërin. 
Niyon ton piso pëiquë paꞌsa huaton, cotioroꞌsaꞌ aꞌchin tërin. Cotio roꞌsa pochin 
chinotopisopitantaꞌ nata napi. Quisoso nanamën aꞌchin to hua china, ninon‑
tápi. Napo ra huaton, nani tahuë riya cachiquë paꞌnin. Inaquë aꞌnaya aꞌnaya 
huëꞌ pa chi nara, nontarin. Nisha piyapiꞌsantaꞌ nata napi. 18  Inaquë nisha 
nisha yonquipisoꞌ aꞌchinaꞌpiroꞌsantaꞌ huëꞌpi. Aꞌna quën ipicorioroꞌsaꞌ itopi. 
Aꞌnaquëontaꞌ istoicoroꞌsaꞌ itopi. Paono quënanahuatonaꞌ, ninon topi.

—Iso quëmapi paꞌpi nonaꞌpi. ¿Maꞌtaꞌ tëcapon naporin? itopi aꞌna quën.
—Ahuën. Nisha yosëroꞌsaꞌ imacaiso marëꞌ aꞌchi na mara, topi aꞌna quën. 

“Quisoso chiminin. Ina quëran nanpian tarin,” tëninso marëꞌ napo topi. 
19 Aꞌna quënso natanahuatonaꞌ, Ario paco itopiquë quëpapi. Inasoꞌ huaꞌa noꞌsa 
niyontoyantopiquë. Paono inaquë quëparahuatonaꞌ, itopi:

—¿Ma nisha nanan chachintaꞌ aꞌchinan? Yani to tërai quiyantaꞌ. 20  Co 
onporontaꞌ natanchinaihuëꞌ. Aꞌchin tocoi quiyantaꞌ nito chii, itopi.

21 Inaquë yaꞌhuë pi so pita nasha nananoꞌsaꞌ paꞌya topi. Nisha nisha aꞌchinpisoꞌ 
yana tanpi. Nisha piyapiꞌsaꞌ huëꞌpisopitantaꞌ yana tanpi.

22  Paono inaquë huani ra huaton, Atina sëquë yaꞌhuë pi so pita itërin:
“Natanco iyaroꞌsaꞌ piꞌpian shaꞌhuichinquëmaꞌ. Canpitasoꞌ yaꞌipinquëmaꞌ 

naꞌcon moshatëramaꞌ, tënahuë. 23  Cachiquë paꞌpatora, yaꞌipi moshatëramasoꞌ 
niꞌnahuë. Aꞌna artaro quëna nahuë. Inaquë ninshitëramaꞌ. ‘isoso yosë 
co nohuitopirëhuahuëꞌ, moshahuaꞌ,’ tënamaꞌ ninshitatomaꞌ. Co 
nohuitapomarahuëꞌ, mosharamaꞌ. Apira carinquëmaꞌ aꞌchinchinquëmaꞌ, 
nohuitocoꞌ. 

24  Ina Yosësoꞌ chini chiní quën nanan tërin. Iráca isoroꞌpaꞌ, yaꞌipi maꞌsha 
isëquë yaꞌhuërinsontaꞌ acorin. Inasoꞌ huaꞌanënpoaꞌ. Isoroꞌpaquë yaꞌhuë rin‑
so pita, inápaquë yaꞌhuë rin so pita, yaꞌipimiáchin huaꞌa nën tarin. Mosha to piso 
pëiꞌ piya piꞌsari nipiquë co Yosë yaꞌhuërinhuëꞌ. 25  Co piyapi maꞌsha nën pita 
nohuantërinhuëꞌ. Co mantaꞌ pahuantërinhuëꞌ. Inariá chin yaꞌipi maꞌshanënpoaꞌ 
quëtërinpoaꞌ. Ina nohuanton, nanpirëhuaꞌ. Ina nohuanton, cosharoꞌ, maꞌsha, 
inapita yaꞌhuëtërinpoaꞌ.

26  Iráca aꞌna quëmapiraꞌ ninin. Inaya quëran chin yaꞌipi piyapiꞌsaꞌ 
naꞌapi. Nisha nisha nipi so pita naꞌapi yaꞌipiroꞌpaquë yaꞌhuë caiso marëꞌ. 
Coꞌhuara yaꞌhuëyatërasëhuahuëꞌ, yonquirinpoaꞌ. Nisha nisha parti yaꞌhuë‑
caso marëꞌ acorinpoaꞌ. Onpo ro sona nanpicahuasontaꞌ yonquirin. Ina 
nohuanton, nanpirëhuaꞌ. 27 Yaꞌipinpoaꞌ acorinpoaꞌ ina nohui ta caso marëꞌ. 
Co quënanarihuarahuëꞌ, ina naꞌcon yonquicasoꞌ yaꞌhuërin. Co inasoꞌ aquë 
patërinpoahuëꞌ. Co naniantërinpoahuëꞌ. 28  Ina nohuanton nanpiarëhuaꞌ, 
paꞌnëhuaꞌ, yaꞌhuërëhuaꞌ. Aꞌnaraꞌ cancan yonqui naꞌpi ninshi taton, noꞌtë quën 
naporin: ‘Canpoasoꞌ Yosë huiꞌnin pita pochin ninëhuaꞌ,’ tënin.

29 Napoaton Yosëntaꞌ canpoa pochin nanpi rárin antaꞌ. Co inasoꞌ mamanshi 
pochinhuëꞌ. Maman shiso nipirinhuëꞌ piya piꞌsari inahuara yonqui nëna quëran 

nipi. Oro quëran, prata quëran, naꞌpi quëran, ina quëran pita nipi. Ama 
Yosësoꞌ mamanshi pochin cancantocosohuëꞌ. 30 Iráca co Yosë nohuitopihuëꞌ 
niꞌton, co anaꞌintërinhuëꞌ. Iporaso nipirinhuëꞌ, yaꞌipi piyapinpoaꞌ pënëninpoaꞌ: 
‘Co noyahuëꞌ yonquiramasoꞌ naniantatomaꞌ, casá chin chino toco,’ itërinpoaꞌ 
Yosë. 31 Aꞌna tahuëri co noyahuëꞌ nipi so pita noꞌtë quën anaꞌin tarin. Nani 
Quisoso acorin coisë pochin nicaton, yaꞌipi piyapiꞌsaꞌ noꞌtë quën shaꞌ hui ta caso 
marëꞌ. Inasoꞌ piyapi chachin niꞌton, chiminpirinhuëꞌ, Yosëri ananpitaantarin. 
Napoaton inasoꞌ, Yosëri acorinsoꞌ, tënëhuaꞌ,” tënin Paono.

32  “Ananpitaantarin,” tëninso marëꞌ, “Tëhuën cha chin taꞌmaꞌ anan pi tëca,” 
taꞌtonaꞌ, tëhuapi aꞌna quën. Aꞌna quënso nipirinhuëꞌ co tëhuapihuëꞌ.

—Aꞌna tahuëri aꞌchintaantacoi, itopi.
33  Ina quëran Paono paꞌnin. 34  Aꞌna quënso nipirinhuëꞌ natëtonaꞌ, imapi. 

Quisoso natëpi. Aꞌnasoꞌ Tionisio, Ario paco huaꞌan nininsoꞌ. Aꞌnantaꞌ sanapi, 
Tama risa itopisoꞌ. Aꞌnapitantaꞌ imasapi.

Corintoquë Paono aꞌchininsoꞌ

18  1 Ina quëran Paono pipi ra huaton, Corin toquë paꞌnin. 2  Inaquë aꞌna 
cotio quëmapi Aquiro itopisoꞌ quënan conin. Inasoꞌ Pontoquë nasi tërin. 

Saꞌinsoꞌ Pirisira itopi. Iꞌhuamiáchin Itaria parti yaꞌhuëpi. Nomaquë chachin 
yaꞌhuëpirinahuëꞌ, copirno Crao tiori camaitohuachina, yaꞌipi cotioroꞌsaꞌ pipipi. 
Aquirosoꞌ ina quëran pipi ra huaton, Corin toquë huëꞌnin. Ina pëinënquë Paono 
paꞌnin niꞌtapon. 3  Paonosoꞌ nëꞌmëtëꞌ pëiroꞌsaꞌ ninaꞌpi. Aquirontaꞌ inaquë 
chachin saca tërin niꞌton, inaquë yaca pa tërin nicatahuacaiso marëꞌ. 4  Nani 
chinoto tahuëri cotioroꞌsaꞌ niyon ton piso pëiquë paꞌsa huaton, cotioroꞌsaꞌ aꞌchin‑
tërin. Cricoroꞌsantaꞌ aꞌchin taton: “Quisoso natëcoꞌ canpitantaꞌ,” itërin.

5 Ina quëran Sirasë Timotiorë chachin Masi tonia parti quëran canquipi. Canqui‑
hua chi nara, Paono naꞌcon naꞌcon aꞌchi narin quënaimapi. Nani tahuëri cotioroꞌsa 
Quisoso nanamën aꞌchin tárin. “Inaso Cristo, Yosëri aꞌpaimarinsoꞌ,” itaton naꞌcon 
pënënin. 6 Inapi taso nipirinhuëꞌ noꞌhuitonaꞌ, Paono pinopi. Napoaton tanan pi tërin.

—Të huë n  c ha  c h i n  Yo s ë  a naꞌ i n t a r i nquë maꞌ.  Na n i  ya ꞌ ip i 
aꞌchintopiranquëmahuëꞌ, co yanatëramahuëꞌ niꞌton, canpi taora tëhuë në maquë 
ninaꞌintaramaꞌ. Iporaso nisha piyapiꞌsaꞌ aꞌchin ta rahuë huachi, tënin Paono.

7 Ina quëran co huachi cotioroꞌsaꞌ niyon ton piso pëiquë aꞌchintërinhuëꞌ. 
Pipi ra huaton, Tisio Costo pëinënquë paꞌnin. Inasoꞌ nisha piyapi niponahuëꞌ, 
Yosë chino tërin. Niyon ton piso pëiꞌ pirayan yaꞌhuërin. Ina pëinënquë paꞌnin 
aꞌchi na caso marëꞌ. 8  Cotio niyon ton piso pëiꞌ huaꞌaontaꞌ nata na huaton, natërin, 
Crispo itopisoꞌ. Ina pëinënquë yaꞌhuëpisopitantaꞌ Quisoso imasapi. Naꞌa 
yaꞌhuëhuanoꞌsaꞌ Quisoso nanamën natanahuatonaꞌ, natëpi. Natë hua chi nara, 
apori huanpi. 9 Aꞌna tashiꞌ Yosë nohuanton, Paono huaꞌ na rëso pochin nian‑
tarin. Sinio rori chachin itapon: “Ama tëꞌhuaton, copitëquësohuëꞌ. Aꞌchináquëꞌ. 
10 Carin quën cata hua ran quën. Aꞌna quën noꞌhuipirinënquëontaꞌ, noya aꞌpaia‑
ran quën. Co insontaꞌ nanitapaponhuëꞌ maꞌsha onpotinquënsoꞌ. Naꞌa piyapiꞌsaꞌ 
isëquë yaima ri naco. Napoaton aꞌchintáquëꞌ,” itërin. 11 Napo to hua china, 
inaquë aꞌna piꞌipi miria yaꞌhuaton, Yosë nanamën aꞌchi nárin.

12  Ina quëran Cariono Acaya parti huaꞌa nën to hua china, cotioroꞌsari Paono 
noꞌhuitonaꞌ, niyon tonpi. Ina masahuatonaꞌ, huaꞌanoꞌsataquë quëpapi anaꞌin‑
ta caiso marëꞌ.

13  —Moisësë iráca pënë nin coiso pochin Yosë chino tërai. Iso quëma piso 
nipirinhuëꞌ nisha aꞌchi narin. Piyapiꞌsaꞌ anisha can can tarin, itopi.

14 Paonori yanontapirinhuëꞌ, huaꞌani itapon:
—Canpita cotioroꞌsanquëmaꞌ co yanatananquëmahuëꞌ. Pasoꞌ quëmapi co 

noyahuëꞌ ninin napo rini, nataꞌintohuëꞌ. Ihua tërin, ahuë tërin, inaporin napo‑
rini tëhuënchinsoꞌ, natanacasoꞌ yaꞌhuëꞌitonhuëꞌ. 15  Nipirinhuëꞌ, nisha nisha 
nanan cotioroꞌsanquëmaꞌ yaꞌhuëtërinquëmaꞌ. Nipënënamasoꞌ quiricantaꞌ 
yaꞌhuëtërinquëmaꞌ. Co casoꞌ nohuantërahuëꞌ ina yonquicaꞌhuasoꞌ. Canpita 
capini anoyatocoꞌ, itërin.

16 Itahuaton, aꞌparin. 17 Naꞌa piya piꞌsari niꞌsapi. Niꞌsahuatonaꞌ, cotio niyon‑
ton piso pëiꞌ huaꞌan mapi, Sosti nisë itopisoꞌ. Masahuatonaꞌ, inaquë chachin 
ahuëpi. Cario nori nicaponahuëꞌ, co mantaꞌ tëninhuëꞌ. Co ina yonquirinhuëꞌ.

Antioquiaquë paantapisoꞌ
18  Huaꞌquiꞌ Paono inaquë yaꞌhuan tarin. Ina quëran Quisoso imapi so pita 

nonta huaton, paꞌnin huachi. Aquiro saꞌinë chachin paꞌpi antaꞌ. Nanchaquë 
Siria part i y apantapirinahuëꞌ. Sincriaquë canco na huaton, Paono noyá 
niyaꞌitëri n. Yosë shaꞌhuitërinsoꞌ nanirin niꞌton, naporin. Ina quëran 
nanchaquë yaꞌconpi. 19 Ipisoquë cancon pa chi nara, nonshipi. Aquirosoꞌ saꞌinë 
chachin inaquë quëpa ri tërin. Paonosoꞌ yapaantahuachina, cotio niyon ton‑
piso pëiquë yaꞌco na huaton, aꞌchin tërin. Cotioroꞌsarëꞌ ninon topi. 20 “Huaꞌquiꞌ 
yaꞌhuaton, aꞌchintaantacoi,” itopirinahuëꞌ, co nanitërinhuëꞌ. 21 “Aꞌna tahuëri 
Yosë nohuan to hua chin, huëan ta rahuë,” tënin.

Ina quëran nanchaquë yaꞌcoan ta ra huaton, paan tarin. 22  Sisa riaquë nonshi‑
co na huat on,  Quiro sa rinquë paꞌnin. Yaꞌipi Quisoso imapi so pita inaquë 
yaꞌhuëpisoꞌ nontërin. Ina quëran Antio quiaquë paan tarin. 23  Huaꞌquimiáchin 
inaquë yaꞌhuërin. Ina quëran naquë ran chin yonquirin paaton nasha imapi so‑
pita nica caso marëꞌ. Carasia parti paꞌsa huaton, pënë naꞌpiarin. Napo ra huaton, 
Piriquia partintaꞌ paꞌsa huaton, pënë naꞌpiarin. Aꞌnaya aꞌnaya nina no roꞌsaquë 
Quisoso imapi so pita achi ni can ca naꞌpiarin. Achi ni can can pa china, noya noya 
imasapi.

Aporosë Ipisoquë pënëntërinsoꞌ
24  Naporoꞌ tahuëriꞌsaꞌ aꞌna cotio quëmapi Ipisoquë paꞌnin, Aporosë 

itopisoꞌ. Arican triaquë nasi tërin. Noyá nito tërin aꞌchinacasoꞌ. Yosë quiri‑
canën iráca ninshitopisontaꞌ noya nito tërin. 25  Sinioro iranën anitotopi 
niꞌton, aꞌnin quë chin nanamën aꞌchin tarin. Yaꞌipi cancanën quëran aꞌchinin. 
Quisoso naporinsoꞌ noꞌtë quën aꞌchinaponahuëꞌ, Coansha aporin të rin so rá‑
chin nito tërin. 26  Cotioroꞌsaꞌ niyon ton piso pëiquë yaꞌco na huaton, chiní quën 
cancan taton, aꞌchinpirinhuëꞌ. Pirisira, Aquiro, inapi tari natanahuatonaꞌ: “Co 
yaꞌipi Quisoso nanamën nitochátërarinhuëꞌ,” taꞌtonaꞌ, pëinënquë quëpapi. 
Inaquë yaꞌipi Quisoso nanamën aꞌchin topi noꞌtë quën nito taton, Yosë iranën 
paꞌta caso marëꞌ. Ina nata na huaton, natërin. 27 Ina quëran Acaya parti yapaꞌ‑
sarin aꞌchi na caso marëꞌ. “Acaya parti aꞌchinchi, topirahuëꞌ,” topa china: “Noya 
iyasha. Noya paquëꞌ,” itopi Quisoso imapi so pi tari. Naporahuatonaꞌ, quirica 
ninshi topi quëton ta caiso marëꞌ. “Iꞌhuata, iyaroꞌsaꞌ. Aporosë huëꞌ pa chin, noya 
nontocoꞌ. Inantaꞌ Quisoso imarin niꞌton, noya natancoꞌ,” itopi ninshitatonaꞌ. 

Quirica maꞌpa ta huaton, Acaya parti paꞌnin. Inaquë Quisoso imapi so pita 
quënan conin. Yosëri cata huarin niꞌton, Quisoso imapi. Inapita quënan co na‑
huaton, noya aꞌchin taton, achi ni can ca narin. 28  Piyapiꞌsaꞌ niyon ton pa chi nara, 
Yosë quiri canën aꞌchi nárin. “Iráca quëran huarëꞌ Cristo oꞌmacasoꞌ ninopi. 
Iporasoꞌ nani oꞌmarin. Inasoꞌ Quisoso,” tënin. Quiri canën quëran anito tërin. 
Noya noya aꞌchinin niꞌton, cotioroꞌsaꞌ co nanitopihuëꞌ: “Nonpiánin” taꞌcaisoꞌ.

Ipisoquë Paono aꞌchininsoꞌ

19  1 Aporosë Corin toquë yaꞌhuasoꞌ, Paono huancoro ira paꞌta huaton, 
Ipisoquë canconin. Inaquë naꞌamiáchin imapi so pita quënan conin.

2  —Quisoso natë hua ta mara, ¿Ispi rito Santo yaꞌcoancantërinquëmaꞌ ti? 
itërin.

—Co Ispi rito Santo nohuitëraihuëꞌ. Co ina aꞌchintërinacoihuëꞌ, itopi.
3  —¿Maꞌtaꞌ natë hua ta mara aporihuanamaꞌ? itërin.
—Coansha pënëntërinsoꞌ natëtoi, apori huanai, itopi.
4  —Coan shaso pënën tërin co noyahuëꞌ yonqui pi so pita nanian ta caiso 

marëꞌ. Ina quëran aporin tërin. Nipirinhuëꞌ, co inasá chin shaꞌhuirinhuëꞌ. “Ca 
piquëran aꞌna quëmapi huëꞌ sarin, Yosëri aꞌpaimarinsoꞌ. Ina imacoꞌ,” itërin 
antaꞌ. Napoaton Quisoso imacoꞌ, itërin Paonori.

5  Ina natanahuatonaꞌ: “Sinioro Quisoso imasarai. Ina natëarai huachi,” 
taꞌtonaꞌ, apori huanpi. 6  Ina quëran Paonori sëꞌhua mo to hua china, Ispi rito 
Santori yaꞌcoan can ti marin. Ina nohuanton, nisha nisha nananquë nonpi. Co 
nitotopirinahuëꞌ, aꞌna roá chin nonpi antaꞌ. Napo ra huaton, Ispi rito Santori 
cata huarin Yosëri anito të rinso shaꞌ hui caiso marëꞌ. 7 Shonca cato yaꞌpi pochin 
napopi.

8  Huaꞌquiꞌ inaquë Paono yaꞌhuërin. Cara yoqui pochin cotioroꞌsaꞌ aꞌchin‑
tárin. Nani simana niyon ton piso pëiquë paꞌnin. Co tëꞌhuatonhuëꞌ, aꞌchin tárin. 
“Yosë yahuaꞌanëntërinquëmaꞌ. Ina marëꞌ Quisoso aꞌpai marin. Ina imacoꞌ,” 
itarin. 9 Aꞌna quënso nipirinhuëꞌ co natantochináchinhuëꞌ cancantatonaꞌ, co 
yanatëpihuëꞌ. Piyapiꞌsaꞌ niyon ton pa chi nara, noꞌhui topi. Noꞌhuitatonaꞌ, —Co 
Quisoso nanamën imacasoꞌ yaꞌhuërinhuëꞌ, toconpi. Napoaton Paonori patërin. 
Quisoso imapi so pita quëpa ra huaton, iscoira pëiquë paꞌnin. Tirano aꞌchi ninquë 
paaton, nani tahuëri aꞌchin tárin. 10  Catoꞌ piꞌipi inaquë yaꞌhuaton, aꞌchinin. 
Sinioro nanamën yaꞌipi Asia parti nahuinin. Cotioroꞌsaꞌ natan topi. Naꞌa nisha 
piyapiꞌsantaꞌ natan topi. 11 Yosë nohuanton, Paono nani maꞌsha nani ta parin. 
Caniaꞌpiroꞌsaꞌ sëꞌhua hua china, aꞌna roá chin noya topi. 12  Panionën, aꞌmorinsoꞌ, 
inapita tërantaꞌ quëparahuatonaꞌ, caniaꞌpiroꞌsaꞌ quëton pa chi nara, aꞌna roá chin 
noya topi. Sopairoꞌsantaꞌ pipipi.

13-14 Aꞌna quën cotioroꞌsantaꞌ, sopairoꞌsaꞌ yaaꞌ papi. Paono nicatonaꞌ, yano‑
nanpi. Aꞌnaquënsoꞌ Isipo corto huaꞌan huiꞌnin pita napopi. Canchisë huiꞌnin pita 
chachin napopi. Co Quisoso imaponaraihuëꞌ, sopairi yaꞌcoancantërinsoꞌ 
itaponaꞌ: “Quisoso nanan quëtë rincoi niꞌton, aꞌpaa rain quën. Ina nanamën 
Paonontaꞌ aꞌchi narin. Napoaton pipiquë huachi,” itopirinahuëꞌ, 15  sopairi 
aꞌpa nirin: “Quisoso nohui të rahuë. Paonontaꞌ nohuitërahuëꞌ. Canpi taso 
napoaponahuëꞌ, co nohuitëranquëmahuëꞌ,” itërin.

16  Ina tosa huaton, quëmapi huaꞌyan të rin soari pashitaꞌparin Inapo‑
taton, canchi së yaꞌpi chachin manin. Chiní quën ahuëaton, pëꞌsharaꞌpiarin. 

Aꞌna yaꞌ piá chin niponahuëꞌ, canchi së yaꞌpi minsërin. Aꞌmopisontaꞌ oshato osha‑
to tërin. Iꞌnan pi rapi taꞌapi. 17 Yaꞌipi nina noquë nahuinin. Cotioroꞌsaꞌ, nisha 
piyapiꞌsaꞌ, inapita natanahuatonaꞌ, paꞌyanpi. “Sinioro Quisoso chini chiní quën 
nanan tërin,” topi.

18  I na quëran naꞌamiáchin Quisoso imapi so pita huëꞌpi. “Quiyantaꞌ 
pënotopira ihu ëꞌ. Co noyahuëꞌ ninaisoꞌ aꞌpoarai,” itopi. 19  Aꞌnaquënsoꞌ 
pënoton qu iri ca yaꞌhuë topi. Inapita aꞌporahuatonaꞌ, quën tapi ahui qui ta‑
caiso marëꞌ. Naꞌa piyapiꞌsaꞌ nicasoiꞌ, ahui qui topi. Paꞌtë rinso pichihuachinara: 
“Aꞌnatërápo shonca huaranca coriqui prata quëran nininso paꞌtërin,” topi. 
20  P ënotonoꞌsantaꞌ pënotopisoꞌ aꞌporahuatonaꞌ, canca nëna quëran huarëꞌ 
imasapi niꞌton, Sinioro nanamën yaꞌipi parti nahuinin. Naꞌcon naꞌcon imasapi.

21 Ina quëran Paono yonquirin aꞌna pita imapi so pita niꞌcoan ta caso marëꞌ: 
“Masi tonia parti niꞌcoan ta rahuë. Acaya partintaꞌ nisha nisha nina noquë imapi‑
so pita nian ta rahuë. Nani pënëan ta huato, Quiro sa rinquë paan ta rahuë. Ina 
quëran Nomaquëꞌpaꞌ pacaꞌhuasoꞌ yaꞌhuërin,” tënin. 22  Timotio, Irasito, inapi tari 
inaquë catahuapirinahuëꞌ, Paonori aꞌparin Masi tonia parti imapi so pita aꞌchin‑
ta caiso marëꞌ. Inaso nipirinhuëꞌ, huaꞌquimiachin Asia parti quëpa ri tan tarin.

Artimisa moshapisoꞌ
23 Naporoꞌ naꞌa piyapiꞌsaꞌ Sinioro imasapi niꞌton, mamanshi moshanaꞌpiroꞌsaꞌ 

noꞌhui topi. 24 Inaquë moshapisoꞌ Artimisa itopi. Naꞌa mamanshi ninaꞌpiroꞌsaꞌ 
yaꞌhuëpi. Mamanshi pëiaꞌhuaroꞌsaꞌ prata quëran nonanpi. Ina paꞌanatonaꞌ, 
naꞌcon canapi. Aꞌnaraꞌ Timitirio itopi. 25 Inari yaꞌipi piya pi nën pita ayon tonin. 
Aꞌna pita maꞌsha ninaꞌpiroꞌsantaꞌ amatërin. Yaꞌipi niyon ton pa chi nara, itapon: 
“Niꞌcoꞌ, iyaroꞌsaꞌ. Mamanshi ninëhua quëran naꞌcon canarëhuaꞌ. 26  Paonoso 
nipirinhuëꞌ isëquë huëcaton, pënën tarin. ‘Aꞌnaí chin Yosë yaꞌhuërin. Piya piꞌsari 
nipisoꞌ co inasoꞌ Yosëhuëꞌ,’ tosarin, natanamaꞌ canpitantaꞌ. Yaꞌipi Asia partintaꞌ 
nahuinin. Naꞌ a piyapiꞌsaꞌ natanahuatonaꞌ, natëpi. Natëtonaꞌ, mamanshi 
aꞌpopi. 27 Napohuachinaꞌ, co huachi noya niꞌsarinënpoahuëꞌ. Co onpo pin chin 
canarihuahuëꞌ. Artimisaontaꞌ nanian tapi. Inasoꞌ chini chiní quën nanan tërin. 
Yaꞌipi asiaroꞌsaꞌ moshapisoꞌ. Yaꞌipi parti quëran nohui topi. Aquëtë chachin 
Paono natëhuachinaꞌ, co huachi moshato pëiquë huëꞌsapihuëꞌ. Artimisa nóya 
nipirinhuëꞌ, co huachi moshaapihuëꞌ,” itërin.

28  Natanahuatonaꞌ, Paono chiní quën noꞌhuipi. “¡Ma noyacha Artimisaso 
paya! Ina chinotërëhuasoꞌ,” tosapi chiní quën nonatonaꞌ.

29 Ina quëran yaꞌipi piyapiꞌsaꞌ noncaropi. Noꞌhuitatonaꞌ, Paono caꞌta nin‑
so pita mapi, Acayo, Aristarico inapita itopisoꞌ. Inapitasoꞌ masitoniaroꞌsaꞌ. 
Chiní quën  ma sahuatonaꞌ, huëntëntërahuatonaꞌ, niyon ton piso iꞌira tëquë 
quëpapi. 30 Paonontaꞌ piyapiꞌsaꞌ nontapon yapaꞌpirinhuëꞌ, Quisoso imapi so‑
pi tari toꞌshitëatonaꞌ, yaꞌcopipi. “Ama paquësohuëꞌ,” itopi. 31 Aꞌna quën Asia 
parti huaꞌ ano ꞌsantaꞌ Paono amico nën pita niꞌton, nanan aꞌpatopi. “Ama 
niyon ton piso iꞌira tëquë paꞌinsohuëꞌ,” itopi. 32  Piyapiꞌsasoꞌ nonca roápi. Nisha 
nisha nonsápi. Naꞌcon naꞌcon piyapiꞌsaꞌ co nitotatonaraihuëꞌ, “¿maꞌma rëcha 
niyontonëhuaꞌ nicaya?” topi. 33  Ina quëran cotio huaꞌanoꞌsasoꞌ, Aricantro 
itopiso camaipi piyapiꞌsaꞌ nonta caso marëꞌ. Napoaton huancánachin huani‑
ra huaton, anqui rarin piyapiꞌsaꞌ taꞌta caiso marëꞌ: “Co quiya tëhuëraihuëꞌ,” 
taꞌcasoꞌ yonquipirinhuëꞌ, 34 “inasoꞌ cotio quëmapi,” taꞌtonaꞌ, co yanatanpihuëꞌ.

“¡Ma noyacha Artimisaso paya! Ina chinotërëhuasoꞌ,” tosapi chiní quën 
nonatonaꞌ. Catoꞌ ora pochin napo rápi.

35  Parisi quëran ninshi to naꞌpi huaꞌani atonirin. Atonirahuaton, itapon: 
“Tëhuën cha chin iyaroꞌsaꞌ, Artimisasoꞌ chini chiní quën nanan tërin. Inaso 
yaꞌi piya quëran nito topi. Iráca inápa quëran anoti marin. Iso nina no nën‑
poaquë chachin anoti marin niꞌton, canpoari aꞌpairëhuaꞌ. 36 Yaꞌi piya nito topi 
niꞌton, ama huachi noꞌhuitocosohuëꞌ. Ama topinan quëran ahuëtocosohuëꞌ. 
37 Isopita quëmapiꞌsaꞌ quëpiramahuëꞌ. Co Artimisa shaꞌhuirapipihuëꞌ. Co 
moshato pëiquë ihuatopihuëꞌ. 38  Timitirio, mamanshi ninaꞌpiroꞌsaꞌ, inapi‑
tari yashaꞌhuirapihuachinaꞌ, coisëquë paꞌinaꞌ. Huaꞌanoꞌsantaꞌ yaꞌhuë rapi. 
Inaquë quëparahuatonaꞌ, shaꞌhuirapiinaꞌ. 39 Aquëtë huarëꞌ nanan yaꞌhuë‑
hua chin, huaꞌanoꞌsaꞌ niyon to piquë natancoꞌ. 40 Ipora tahuëri topinan quëran 
noncaroaramaꞌ. Co mantaꞌ onpocasohuëꞌ nipirinhuëꞌ, naporamaꞌ. Niꞌcona, 
copirno noꞌhuihuachinpoaꞌ. 41 Yaꞌhuë ra maquë pacoꞌ,” topa china, yanquëëpi.

Masitonia parti, Crisia parti, inaquëpita aꞌchiantarinsoꞌ

20  1 Piyapiꞌsaꞌ nani yanquëë hua chi nara, co huachi noꞌhuitantapihuëꞌ. 
Ina quëran Paono yapaan tarin. Yaꞌipi imapi so pita amata huaton, 

achi ni can canin. Ina quëran “Paꞌsa rahuë huachi,” topa china, “Osharan 
paquëꞌ,” itohua chi nara, Masi to niaquë paꞌnin. 2  Masi tonia parti paꞌtaton, 
pënë naꞌpiarin achi ni can ca na caso marëꞌ. Inapo taton, Crisia parti canconin. 
3  Inaquë cara yoqui yaca pa tërin. Ina quëran Siria parti yapaꞌpirinhuëꞌ. 
Nanchaquë yayaꞌconasoꞌ, cotioroꞌsari yatëpapisoꞌ natan tërin. Napoaton co 
inaquë paꞌninhuëꞌ. “Masi tonia parti paan ta rahuë,” taꞌton, ira paꞌtërin. 4 Naꞌa 
piya piꞌsari caꞌtanpi. Sopa tiro (Pirro huiꞌnin, Piriaquë yaꞌhuërinsoꞌ), Aris‑
tarco, Siconto, (Tisa ro ni caquë yaꞌhuëpisoꞌ), Acayo (Tirpiquë yaꞌhuërinsoꞌ), 
Timotio, Tiquico, Tropimo (Asia parti yaꞌhuëpisoꞌ) inapita Paono caꞌtanpi. 
5  Inapitasoꞌ quëchitërahuatonaꞌ, Troa sëquë nina ri nacoi. 6  Pita tahuëri 
nani hua china, Piri posë quëran pipirai. Naporoꞌ nisha pan caꞌsapi, co 
ahuëpocatopisohuëꞌ. Nanchaquë yaꞌco na huatoi, marë paꞌtërai. Aꞌnatërápo 
tahuëri quëran Troa sëquë canco na huatoi, inapita quënan conai. Inaquë aꞌna 
simana yaꞌhuërai.

Huiꞌnapi inapa quëran anotërinsoꞌ
7 Tomio tahuëri nani hua china, niyon tonai Quisoso chimininsoꞌ 

yonquiatoi cosha taꞌ huaiso marëꞌ. Naporoꞌ Paonori aꞌchin tarin: “Tashi raya 
paꞌsarai,” taꞌton, yono tashiquë huarëꞌ aꞌchinin. 8  Inapa pëꞌsatëꞌ pëiquë 
niyon tonai. Inaquë naꞌa nanparin orotarin. 9 Aꞌna huiꞌ napi Iotico itopisoꞌ, 
huin ta naquë huënsëápirinhuëꞌ, Paono huaꞌquiꞌ aꞌchin pa china, inaso huëꞌëiꞌ 
iqui taton, iquëtërarin quëran anotërin. Cara paꞌcotë quëran anoto hua china 
nohuararahuatonaꞌ nimapirinahuëꞌ, chiminin quëna mapi. 10 Paononta nohua‑
ra ra huaton, ipomarin.

—Ama paꞌyancosohuëꞌ, nanpiarin, itërin piyapiꞌsaꞌ.
11 Ina quëran pëiquë nanpëo nan tarin. Quisoso chimininsoꞌ yonquiatonaꞌ, 

cosha topi. Nani cosha to hua chi nara, ninontatonaꞌ, tahuë rian pi topi. Ina quëran 
paꞌnin. 12  Huiꞌ napi nanpiantarinsoꞌ yaꞌhuë rinquë quëpan tapi. Napoaton co 
sëtopihuëꞌ. Noya cancan topi.

Miritoquë paꞌnaisoꞌ
13  Nani Paono shaꞌhui të rincoi: “Canpi taꞌton potiquë pacoꞌ. Asoquë nina‑

taco,” itohua chin coira, paꞌnai. Inaso nipirinhuëꞌ ira paꞌtërin. 14  Asoquë 
canco na huatoi, ninarai. Paonontaꞌ cancon pa china, nanchaquë yaꞌco na hua‑
rincoi. Ina quëran Miti ri niquë canconai. 15 Tahuë ri rinquë Quio notë nanquë 
naꞌhuërai. Ina tashi raya Samo sëquë canconai. Ina huënihuaninquë Miri toquë 
nonshirai.  16  “Nani to huato, Quiro sa rinquë Pinti cos tisë tahuëri yanaꞌ huë‑
rahuë,” taꞌton, co Paono nohuantërinhuëꞌ Asia parti huaꞌquicasoꞌ. Napoaton 
mano ra huatoi, co Ipisoquë nonshiraihuëꞌ.

Ansianoꞌsaꞌ Ipisoquë yaꞌhuëpisopita pënënahuaton, patërinsoꞌ
17 Miri toquë nonshi ra huaton, Ipisoquë nanan aꞌparin. “Yaꞌipi ansianoꞌsaꞌ 

shaꞌhuitëquëꞌ  huëꞌinaꞌ,” itërin. Shaꞌhuitonpachinara, aꞌna roá chin huëꞌpi 
Paono nica caiso marëꞌ. 18  Huëꞌ pa chi nara, Paonori itapon: “Iporasoꞌ iyaroꞌsaꞌ 
piꞌpian no nch inquëmaꞌ, noya natanco. Yaꞌnan Asia parti canquirahuë 
quëran hua rëꞌ  nohui të ra maco. Yaꞌipi ninahuësoꞌ niꞌnamaꞌ. Yaꞌi piya 
nitotëramaꞌ. Co casoꞌ chirorahuëꞌ. Nani tahuëri pënënanquëmaꞌ. 19 Quiso‑
cris toí chin natëto, Yosë marëꞌ saca të rahuë. Co aꞌna pita nocanahuëꞌ. ‘Casoꞌ 
noya noyaco,’  co tënahuëꞌ. Aꞌna tahuëri sëtato, naꞌnë rahuë. Cotioroꞌsaꞌ 
naꞌcon chi no  të ri naco tëpai na coso marëꞌ. Chiní quën aparisitërinaco. 
20 Napotopirinacohuëꞌ, ahuan tato pënënanquëmaꞌ. Co tëꞌhuato, taꞌtërahuëꞌ. 
Quisoso nanamën noꞌtë quën shaꞌhuitëranquëmaꞌ noya imaca maso marëꞌ. 
Niyon ton  pa  ta mara, aꞌchintëranquëmaꞌ. Napo ra huaton, aꞌnaya aꞌnaya 
pëinëmaquë nta ꞌ paato, aꞌchintantaranquëmaꞌ. 21  Co cotioroꞌsaráchin 
pënënahuëꞌ . C ricoroꞌsantaꞌ pënë nahuë. ‘Co noyahuëꞌ yonqui ra ma so‑
pita naniantatomaꞌ, Yosë chachin tahuërëtantacoꞌ. Sinioro Quisoso natëco 
huachi. Inasá chin anoyacancantërinpoasoꞌ,’ itëranquëmaꞌ. Yaꞌipinquëmaꞌ 
aꞌchintëranquëmaꞌ. 22  Iporaso nipirinhuëꞌ Ispi rito Santo natëto, Quiro sa‑
rinquë paꞌsa  rahuë. Maꞌsona onpo ta po naco nimara, co casoꞌ nitotërahuëꞌ. 
23  Nisha nisha nina no roꞌsaquë paꞌpatora, Ispi rito Santo nohuanton, shaꞌhui‑
të raꞌpia ri naco: ‘Quiro sa rinquë paꞌpatan, tashinan pëiquë poꞌmoa ri nën quën, 
chiní quën aparisitarinënquën,’ itëri naco. 24 Yatëpapirinacohuëntaꞌ, co casoꞌ 
tëꞌhuatëra huë ꞌ. Co ina yonquirahuëꞌ. Sinioro Quisoso natëaꞌhua soá chin 
cancan të rahuë. Iráca ina shaꞌhui të rinco aꞌchi naꞌ huaso marëꞌ. ‘Yosëri yaꞌipi 
piyapi noso roaton, anoyacancantacasoꞌ nohuan tërin. Ina noya nanan chachin 
aꞌchintonquëꞌ,’ itërinco. Napoaton paato, aꞌchin tá rahuë. Co chiminaꞌhuasoꞌ 
tëꞌhuatërahuëꞌ.

25  H uaꞌquiꞌ yaꞌhuë ra maquë paꞌsá pato, Yosë huaꞌanëntërinpoasoꞌ 
aꞌchintopi ran quëmahuëꞌ, apira paꞌsa rahuë huachi. Co huachi 
quënanaram aco huëꞌ.  26 -27 Yaꞌipi  Yosë yonquir inpoasoꞌ  nani 
shaꞌhuitër anq uëmaꞌ. Napoaton noꞌtë quën itëranquëmaꞌ. Inso sona co 
natëhuachinahuëꞌ, ina marëꞌ co Yosë anaꞌintarincohuëꞌ. Inahuara tëhuë në‑
naquë ninaꞌin tapi. 28  Canpitantaꞌ niꞌcona piꞌpian tërantaꞌ Yosë naniantotamaꞌ. 
Quisoso im api sopitantaꞌ noya niꞌcoꞌ. Ispi rito Santo nani acorinquëmaꞌ 
huaꞌanën pochin nica ca maso marëꞌ. Inapitantaꞌ Yosë huën to nënquë yaꞌconpi. 
Quisoso chimi naton, ayaꞌconinpoaꞌ. 29 Nani paꞌpato, co noyahuëꞌ quëmapiꞌsaꞌ 

huëꞌ sapi. C ano niri maꞌsha maninso pocha chin yaocoiarinënquëmaꞌ. 
Paꞌsápatonaꞌ , anisha can can tapi. Co nosoroarinënquëmahuëꞌ. Ina nani 
nito të rahu ë. 30  Aꞌnaquëontaꞌ Quisoso imaponaraihuëꞌ, aꞌporahuatonaꞌ, 
nisha aꞌchin aponaꞌ. Yanonpintarinënquëmaꞌ. Inahuaꞌ imaca maso marëꞌ 
napotarinënquëmaꞌ. 31 Napoaton iyaroꞌsaꞌ, niꞌcona nonpintochinënquëmaꞌ. 
Cara piꞌipi catahuaranquëmaꞌ. Tahuë rirë chachin, tashirë chachin 
pënënanquëma ꞌ. Naꞌcon nosororanquëmaꞌ niꞌton, naꞌnëto, aꞌnaya 
aꞌnayanquëmaꞌ pënënanquëmaꞌ. Ina yonquiatomaꞌ, nipënëncoꞌ, nicatahuacoꞌ.

32  Paꞌpato, Yosë noya aꞌpainquëmaꞌ. Quiri canën quëran nontarinquëmaꞌ. 
Ina quëran n osororinpoasoꞌ anitotarinpoaꞌ. Ina natëhuatamaꞌ, 
achinicancanarinquëmaꞌ. Osha quëran noya noya cancantaramaꞌ. Quiso‑
cristo imarëhuaꞌ niꞌton, anoyacancantërinpoaꞌ. Ina nohuanton, aꞌna tahuëri 
yaꞌipi shaꞌhuitërinpoasoꞌ noya acotarinpoaꞌ. 33  Aꞌchin to hua tën quë mara, co 
aquëtëꞌ coriqui yonquirahuëꞌ. Aꞌna piyapi cori quinën co nohuantaparahuëꞌ. 
Co aꞌmo piso tërantaꞌ noyapatërahuëꞌ. 34 Caora saca to nëhuë quëran cosha të‑
rahuë, maꞌsha pahuantërincosoꞌ paꞌa nahuë. Caꞌtanincosopitantaꞌ quëtë rahuë. 
Ina nitotëramaꞌ. 35  Canpitantaꞌ nonanco. Sacatatomaꞌ, pahuan të rin so pita 
maꞌsha quëto coꞌ. Sinioro Quisoso noninsoꞌ yonquicoꞌ. ‘Aꞌna pita maꞌsha 
topinan quëtohuachinquëmaꞌ, noya cancantëramaꞌ. Nipirinhuëꞌ, canpitarintaꞌ 
nosoroatomaꞌ, topinan quëtohuatamaꞌ, noya noya cancantaramaꞌ,’ tënin 
Quisoso,” itërin Paonori.

36 Ina tosa huaton, inapi tarë chachin isonin. Napo hua chi nara, Yosë nontërin 
inapita cata hua caso marëꞌ. 37 Naporoꞌ yaꞌi piya sëtatonaꞌ, naꞌnëpi. Paono 
iporahuatonaꞌ, apinopi. 38  “Co huachi quënanaramacohuëꞌ,” tëninso marëꞌ 
naꞌcon sëtopi. Ina quëran nanchaquë huarëꞌ imapi.

Co tëꞌhuatonahuëꞌ, Quirosarinquë paantarinsoꞌ

21  1 Imapi so pita nani nonta huatoi, panca nanchaquë pipirai. Cosëquë 
noꞌtëërai. Tahuë ri rinquë Nota sëquë canconai. Ina quëran Pata‑

raquë canco na huatoi, nonshirai. 2  Inaquë aꞌna nancha quënan coan tarai, 
Pinisia parti yapaꞌsarinsoꞌ. Inaquë yaꞌco na huatoi, paan tarai. 3  Chipri 
soꞌton notërahuatoi, ahuënan quëran naꞌhuë tërai. Paꞌsa huatoi, Siria parti 
canconai. Tiroquë maꞌsha oshicasoꞌ niꞌton, inaquë nonshirai. 4  Quisoso 
imapi so pita quënan co na huatoi, inaquë aꞌna simana pochin yaca pa tonai. 
Ispi rito Santo nohuanton, Paono pënënpi: “Ama Quiro sa rinquë paquësohuëꞌ, 
aparisitochinën,” itopirinahuëꞌ. 5 Simana nani hua china, paan tarai. Yapaꞌpa‑
tëira, ninano yonsanquë huarëꞌ imari nacoi. Saꞌi narë chachin, huiꞌ nin pi tarë 
chachin caꞌta ni nacoi. Nonshi nanquë ison co na huatoi, Yosë nontërai. 6  Ina 
quëran imapi so pita nonta huatoi, nanchaquë yaꞌcoan tarai. Yaꞌhuë hua noꞌsaso 
nipirinhuëꞌ yaꞌhuëpiꞌpaꞌ paan tapi.

7 Tiro quëran pipi ra huatoi, Tori mai taquë canconai. Imapi so pita nonta‑
huatoi, aꞌna tahuëriraꞌ iꞌhua tonai. 8  Tahuë ri rinquë pipian ta ra huatoi, 
Sisa riaquë canconai. Inaquë nonshi ra huatoi, Pinipi pëinënquë yaca pa tonai. 
Inasoꞌ iráca Quiro sa rinquë acopi caꞌtanoꞌsaꞌ cata hua caso marëꞌ. Canchi së yaꞌpi 
acohua chi nara, inantaꞌ acopi. Iporaso huachi noya nanan shaꞌ hui rárin. 9 Cata‑
pini huiꞌnin pita yaꞌhuë tërin. Nanoꞌsaꞌ niponaraihuëꞌ, co soꞌyapihuëꞌ. Ispi rito 
Santori cata huarin Yosëri anito të rinso shaꞌhuicaisoꞌ. 10 Inaquë huaꞌquimiáchin 

yaꞌhua socoi, aꞌna pënën to naꞌpi Cotia parti quëran oꞌmarin, Acapo itopisoꞌ. 
11 Huëꞌsa huaton, Paono sinto ronën ocoi ra huaton, inaora tanpa quën nantënë 
chachin niton porin.

—Ispi rito Santo nohuanton iyasha, nino rahuë. Quiro sa rinquë paꞌpatan, 
sintoronënquë  niton po ra huëso pocha chin cotioroꞌsaꞌ tonpoa ri nën quën. 
Nisha piya pi ꞌ saquë yoꞌcoa ni nën quën anaꞌintinënquënso marëꞌ, itërin. 
12  Nata na huatoi: “Ama Quiro sa rinquë paquësohuëꞌ,” itopiraihuëꞌ. Inaquë 
yaꞌhuëpisopitarintaꞌ inacha chin napotopirinahuëꞌ, co yanatërincoihuëꞌ.

13  —¿Onpoatontaꞌ naꞌnëtomaꞌ asëtaramaco? Ama huachi naꞌnëcosohuëꞌ. 
Inatohuaꞌ paꞌpato, yaton poa ri naco. Nipirinhuëꞌ, yapaꞌsa rahuë. Sinioro Quisoso 
imara huëso marëꞌ yatëpapirinacohuëntaꞌ, paꞌsa rahuë, itërincoi. 14  Huaꞌquiꞌ 
nontopiraihuëꞌ, inacha chin yonquirin niꞌton:

—Noyahuaꞌ. Sinioro nohuan to hua chin, paquë nipa chin, itërai.
15  Ina quëran maꞌsha në huëi pita tapa ra huatoi, Quiro sa rinquë paan tarai. 

16  Paꞌpatoira, aꞌna quën imapi so pita caꞌta ni nacoi. Mason pëinënquë quëpa ri‑
nacoi yaca pa taꞌhuaiso marëꞌ. Inasoꞌ Chipri quëran huëꞌnin, iráca imarinsoꞌ.

Santiaco nontërinsoꞌ
17 Quiro sa rinquë canconpatoira, imapi so pita nóya nontë ri nacoi. Huëꞌ naiso 

marëꞌ noya cancan topi. 18  Tahuë ri rinquë Paono paꞌnin Santiaco nicapon. 
Quiyantaꞌ paꞌnai. Yaꞌipi ansianoꞌsaꞌ inaquë nani niyon tonpi. 19 “Huëꞌcama, 
iyaroꞌsaꞌ,” itahuaton, Paonori itan tapon: “Nani huaꞌquiꞌ Quiso cristo nanamën 
aꞌchi nahuë. Nisha piyapiꞌsaꞌ aꞌchin të raꞌpia rahuë. Yosë cata hua rincoi niꞌton, 
noya natanatonaꞌ, naꞌa imasapi huachi,” itërin. Yaꞌipi aꞌchininsoꞌ shaꞌ hui tërin.

20 Natanahuatonaꞌ, “Ma noyacha Yosësoꞌ niꞌton, nisha piyapiꞌsantaꞌ imasapi 
paya,” topi aꞌnaya aꞌnaya. Ina quëran itan tapi:

—Noya iyas ha nipirinhuëꞌ, isëquë naꞌa huaranca cotioroꞌsaꞌ Quisoso 
imaponarai huë ꞌ, Moisësë iráca pënëntërinsoꞌ yana tëpi antaꞌ. “Inantaꞌ 
natëcasoꞌ yaꞌ huërin,” topi. 21 Inapitasoꞌ nonpin nanan natan topi. “Paono 
nisha piyapiꞌsaꞌ yaꞌhuë rinquë paaton, cotioroꞌsaꞌ inaquë yaꞌhuë pi so pita nisha 
aꞌchin tërin. ‘Moisësë pënëntërinsoꞌ aꞌpocoꞌ. Ama huachi huiꞌnamapita marca 
acotocosohuëꞌ,’ tënin Paono pënën taton. Co nohuantërinhuëꞌ iráca napopisoꞌ 
natëcaisoꞌ,” topi, natan topi. 22  ¿Maꞌtaꞌ iporasoꞌ onpoaꞌahuaꞌ nonpintopisoꞌ ama 
natë caiso marëhuëꞌ? Huëꞌnansoꞌ onpopiontaꞌ piyapiꞌsaꞌ nitotaponaꞌ. 23  Nani 
yonquirai niꞌ ton, natancoi shaꞌhui chin quën maꞌsona nicamasoꞌ. Cata pini 
quëmapiꞌsaꞌ isëquë yaꞌhuëpi. Nani Yosë nontopi maꞌsha nicacaisoꞌ. 24 Inapita 
quëpa ra huaton, catahuaquëꞌ iráca pënëntërinsoꞌ natë caiso marëꞌ. Yosë chino‑
to piso pëiquë quëpa ra huaton, pahuërapitëquëꞌ maꞌsha Yosë marëꞌ tëpacaisoꞌ. 
Ina quëran  ni yaꞌi rapi. Inapo to huatan, yaꞌipi piyapiꞌsaꞌ niꞌsa ri nën quën. 
“Paonontaꞌ  Moisësë pënëntërinsoꞌ natërin. Nonpin nanan natantërëhuaꞌ,” 
tosapi. 25  Nisha piya piꞌsaso nipirinhuëꞌ nani ninshi tërai. “Quiso cristo 
imapatamaꞌ, co yaꞌipi iráca pënëntërinsoꞌ natëcamasoꞌ yaꞌhuërinhuëꞌ. Isoí‑
chin shaꞌhuichinquëmaꞌ ama nica ca maso marëhuëꞌ. Aꞌna quën maꞌsha tëpapi 
mamanshi mosha caiso marëꞌ. Ina nosha tananpitocoꞌ. Napo ra huaton, aꞌna quën 
maconorahuatonaꞌ, maꞌsha tëpapi. Co huënainën noya inquipirinahuëꞌ, caꞌpi. 
Ina noshantaꞌ ama caꞌcosohuëꞌ. Napo ra huaton, ama monshihuancosohuëꞌ. 

Cotio roꞌsacoi pënëntëraisoꞌ naꞌcon yaꞌhuëpirinhuëꞌ, inaí chin natëcamasoꞌ 
yaꞌhuërin,” tënai, nisha piyapiꞌsaꞌ ninshi tatoi, itërin Santia cori.

Paono mapisoꞌ
26 Itohua china, “Noyahuaꞌ. Napoꞌi nipa chin,” itërin Paonori. Tahuë ri rinquë 

cata pi ni yaꞌpi quëparin. Iráca pënëntërinsoꞌ natërahuatonaꞌ, Yosë chino to piso 
pëiquë yaꞌconpi. Yaꞌconahuatonaꞌ, corto huaꞌan shaꞌhui topi: “Canchisë tahuëri 
huëꞌsápoi Yosë camaitërinsoꞌ natëtoi osha në huëi inquicaꞌhuaiso marëꞌ. Tahuëri 
nani hua chin, maꞌsha quësarai canpi tari tëpatomaꞌ ahuiquitamaso marëꞌ,” itopi.

27 Canchisë tahuëri nani ria hua china, Yosë chino to piso pëiquë paan tapi. 
Inaquë aꞌna quën cotioroꞌsa Asia parti quëran huëꞌ pi so pi tari quënanpi. Paono 
quënanahuatonaꞌ, mapi. Yaꞌipi piyapiꞌsaꞌ anoꞌhuitopi. 28  “¡Huëcoꞌ iyaroꞌsaꞌ 
cata huacoi! Iso quëmapi yaꞌipi parti paaton, nisha aꞌchi narin. ‘Cotioroꞌsasoꞌ 
co noꞌtë quën aꞌchinpihuëꞌ. Moisësë pënëntërinsoꞌ aꞌpocoꞌ,’ tënin. Napo ra‑
huaton, Yosë chino to piso pëiꞌ co huachi noya niꞌninhuëꞌ. Niꞌcochi. Crico 
piyapiꞌsaꞌ i sëquë chachin ichi yaꞌconin niꞌton, Yosë pëinën tapiarin. Co 
inapitasoꞌ yaꞌconacasohuëꞌ nipirinhuëꞌ,” toconpi.

29 Iꞌhua Paonori Toropimo quëpa ra huaton, ninanoꞌ paꞌtërin, cotioroꞌsari 
quënanpi. Ip isoquë yaꞌhuërin niꞌton, Crico piyapi inasoꞌ. “Nisha piyapi 
nipirinhuëꞌ, Yosë chino to piso pëiquë ichi yaꞌconin,” tëcatona napopi.

30 Natanahuatonaꞌ, notohuaroꞌ piyapiꞌsaꞌ noꞌhui topi. Yosë chino to piso pëiquë 
taꞌarahuatonaꞌ, Paono mapi. Masahuatonaꞌ, ocoicaiso marëꞌ ohua ra ra chinpi. 
Nani ocoi hu a chi nara, yaꞌcoana onco topi. 31 Paono yatëparapisoꞌ, capitan 
huaꞌansoꞌ natan tërin. Yaꞌipi Quiro sa rinquë yaꞌhuë pi so pita yania huë rapi, natan‑
tërin. 32 Natan ta huaton, sontaroꞌsaꞌ, capitanoꞌsaꞌ, inapita amata huaton, quëparin. 
Taꞌarahuatonaꞌ, piyapiꞌsaꞌ niyon ton piquë paꞌsapi. Sontaroꞌsaꞌ yaꞌca ri të ra hua chi‑
nara, cotioroꞌsari quënanahuatonaꞌ, co huachi Paono ahuëpihuëꞌ. 33 Capitan 
huaꞌani canco na huaton, Paono maconin. “Catoꞌ cati naquë tonpotanpatëquëꞌ,” 
itohua china , aꞌna sonta rori niton po tan pa tërin. Aꞌna tanpain quëraontaꞌ 
aꞌna sonta rori inapotërin. Inapo to hua chi nara, capitansoꞌ piyapiꞌsaꞌ natanin: 
“¿Maꞌnintaꞌ iso quëmapi? ¿Maꞌtaꞌ onporinsoꞌ?” tënin. 34 Napoaponahuëꞌ, chiní‑
quën nonatonaꞌ, nisha nisha shaꞌhui topi. Nonca roapi niꞌton, co nanitërinhuëꞌ 
noꞌtë quën natanacasoꞌ. Napoaton: “Sontaroꞌsaꞌ yaꞌhuë piquë quëpacoꞌ,” itërin. 
35-36 Quëpa hua chi nara, yaꞌipi piya piꞌsari imasapi. “Tëpachinacoꞌ,” itërapi. Pëiꞌ 
nanpë nanquë canconahuatonaꞌ, naꞌcon naꞌcon noꞌhuitonaꞌ, yaahuëpi. Napoaton 
sonta roꞌsari Paono inápaquë pitëtërahuatonaꞌ, quëpapi.

Noꞌhuitonaꞌpiroꞌsaꞌ nontërinsoꞌ
37 Pëiquë yayaꞌcon pa chi nara, Paonori capitan itapon:
—Sinioro capitan, piꞌpian nonchin quën topirahuëꞌ, itërin.
—¿Crico nananquë nonan ti? itërin.
—Ina nananquë mini nonahuë, itërin.
38  —Iqui pito piya pin quën taꞌma topirahuëꞌ. Inasoꞌ iꞌhuamiáchin copirno 

noꞌhuiton, cata pini huaranca tirocoroꞌsaꞌ, inotëro parti quëparin, itërin.
39 —Co inacohuëꞌ. Casoꞌ cotio quëma pico. Tarsoquë nasi të rahuë. Inasoꞌ 

panca ninanoꞌ, Sirisia parti yaꞌhuërinsoꞌ. Yaꞌipi piyapiꞌsaꞌ nohui topi. Isopita 
piyapiꞌsaꞌ nonchi, topirahuëꞌ, itërin.

40 “Inta nipa chin, nontëquëꞌ,” itërin. Paono nanpë nanquë huani ra huaton, 
anqui anqui taꞌ parin. Piya piꞌsari niꞌsahuatonaꞌ, copica topi huachi. Napo hua‑
chi nara, Paonori cotio nananquë itapon:

22  1 “Natanco iyaroꞌsaꞌ, apiroꞌsaꞌ, piꞌpian yanontëranquëmaꞌ. Caso 
co mantaꞌ onporahuëꞌ,” tënin. 2  Cotio nananquë nonsarinso 

natanahuatonaꞌ, aquë aquëtë taꞌtopi. Napo hua chi nara, itaantarin:
3  “Cantaꞌ iyaroꞌsaꞌ cotio piya pico. Tarsoquë nasi të rahuë. Sirisia parti 

nasitopirahuëꞌ, isëquë huëcato, huiꞌna pi të rahuë. Maistro Cama riro aꞌchin‑
të rinco. Shimashonënpoaꞌ pënën të rinso chachin yaꞌipi aꞌchin të rinco. 
Huaꞌ hua tapo quëran huarëꞌ chiní quën Yosë yonqui rahuë. Aꞌnaya tërantaꞌ 
nisha yonqui hua chi nara, canpita pocha chin noꞌhui rahuë. 4  Iráca naꞌa 
Quisoso imapi so pita aparisitërahuë. Yatë pa rahuë. Quëmapiꞌsaꞌ tonpo ra huato, 
tashinan pëiquë poꞌmo rahuë. Sana piꞌsa quëran huarëꞌ inaquë poꞌmo rahuë. 
5  Yanitotohuatamaꞌ, corto huaꞌan chini chiní quën nanantërinsontaꞌ inacha‑
chin shaꞌhuitarinquëmaꞌ. Cotio ansianoꞌsantaꞌ nito topi. Inapitasoꞌ quirica 
ninshi të ri naco iyaroꞌsaꞌ Tamas coquë yaꞌhuë pi so pita quëto naꞌhuaso marëꞌ. 
Inatohuaꞌ paꞌnahuë Quisoso imapi so pita macaꞌ huaso marëꞌ. ‘Tonpo ra huato, 
Quiro sa rinquë quëmaa rahuë anaꞌin ta caiso marëꞌ, taꞌto,’ paꞌnahuë.

Quisosori yaꞌnotërinsoꞌ shaꞌhuiantarinsoꞌ 
(Hechos 9.1-19; 26.12-18)

6  Paꞌsá patoi Tamas coquë yaꞌcaritërarai. Camo të chin nisahuasoꞌ, aꞌna‑
roá chin inápa quëran huëna rá chin huëna rá chin aꞌpin të rinco. 7 Noꞌpaquë 
anota huato, inápa quëran nontërincosoꞌ nata nahuë. ‘Saono, Saono, 
¿onpoatontaꞌ aparisitaranco?’ itërinco. 8  ‘¿Inquëntaꞌ quëmasoꞌ Sinioro?’ 
itërahuë. ‘Ca Quiso soco, Nasa ri toquë yaꞌhuërahuësoꞌ. Aparisitaranco,’ 
itërinco. 9 Caꞌtaninacosopitantaꞌ aꞌpininsoꞌ niꞌpi. Nipirinhuëꞌ, nontërincosoꞌ 
co natanpihuëꞌ. 10 ‘¿Maꞌtaꞌ Sinioro onpoꞌisoꞌ?’ itërahuë. ‘Huani ra huaton, nina‑
noquë paquëꞌ. Inaquë aꞌna quëmapi shaꞌhui ta rin quën maꞌsona nicamasoꞌ,’ 
itërinco. 11  Huëna rá chin huëna rá chin aꞌpin të rinco niꞌton, co mantaꞌ 
quënantërahuëꞌ. Napoaton caꞌta nin co so pita matan pa ra hua to naco, Tamas‑
coquë quëpa ri naco.

12  Ina nina noquë chachin aꞌna quëmapi yaꞌhuërin, Yosë noya chinotërinsoꞌ. 
Ananiasë itopi. Moisësë iráca pënëntërinsoꞌ noꞌtë quën natërin. ‘Inasoꞌ noya 
quëmapi,’ topi yaꞌipi cotioroꞌsaꞌ. 13  Huëcapairahuatonco, nontiirinco. ‘Iya 
Saono. ¡Sinioro nohuanton, noya niꞌtantaquëꞌ!’ itërinco. Naporo chachin 
noya niꞌtaantarahuato, ina quëna nahuë. 14  Ina quëran itaantarinco: ‘Yosë 
chinotërëhuasoꞌ nani huayo nin quën nohuan të rinso chachin nito ta maso marëꞌ. 
Ina nohuanton, Quisoso yaꞌno të rin quën. Noya noya inasoꞌ. Nontërinquënsoꞌ 
natanan. 15 Yosë acorin quën yaꞌipi piyapiꞌsaꞌ shaꞌ hui ta maso marëꞌ. Niꞌnansoꞌ, 
natanansoꞌ, inapita shaꞌhuiaran. Ina marëꞌ yaꞌno të rin quën. 16 Napoaton ama 
huaꞌquiquësohuëꞌ. Apiramiáchin huaniquëꞌ. “Quisoso imasa rahuë huachi,” 
taꞌton, aporihuanquëꞌ. Ina nonto huatan, oshanën inqui ta rin quën,’ itërinco.

Nisha piyapiꞌsaꞌ aꞌchintacaso marëꞌ aꞌparinsoꞌ
17 Ina quëran Quiro sa rinquë paantahuatëra, Yosë chino to piso pëiquë 

paꞌnahuë. Inaquë Yosë nonta soco, huaꞌ na rëso pochin niꞌnahuë. 18  Quisoso 

nontaantarinco. ‘Mano ra huaton, Quiro sarin quëran pipiquëꞌ. Ca nana mëhuë 
shaꞌhuihuatan, co natëarinënquënhuëꞌ,’ itërinco. 19 ‘Inapita Sinioro nohui të ri‑
naco. Aꞌna parti aꞌna parti paato, yaꞌipi niyon ton piso pëiroꞌsaquë yaꞌco nahuë. 
Inaquë imari në n q uën so pita ahuë rahuë. Tashinan pëiquë poꞌmo rahuë. 
20 Istipan quëma nanamën aꞌchi ninso marëꞌ tëpa hua chi nara, cantaꞌ niꞌnahuë. 
“Tëpacoꞌ,” itërahuë carintaꞌ. Tëpatonaꞌpiroꞌsaꞌ aꞌmopisoꞌ ocoirahuatonaꞌ, 
quëtë ri naco, aꞌpai rahuë. Yaꞌi piya nohui të ri naco,’ itërahuë. 21 ‘Ina nipirinhuëꞌ, 
paquëꞌ. Aquë yaaꞌ pa ran quën nisha piyapiꞌsaꞌ aꞌchin ta maso marëꞌ,’ itërinco. 
Napoaton nisha piyapiꞌsaꞌ aꞌchin ta rahuë,” tënin Paono.

Capitan huaꞌani maninsoꞌ
22  Piyapiꞌsaꞌ noya natanapirinahuëꞌ. “Nisha piyapiꞌsaꞌ aꞌchin ta rahuë,” topa‑

china, noꞌhuitaantapi.
“Tëpachinacoꞌ. ¡Pa ꞌpi co noya quëmapihuëꞌ! ¡Chimin chi naꞌin!” itopi. 

23  Chi ní  quën nonsapi. Noꞌhuitatonaꞌ, aꞌmopisoꞌ paꞌtan paꞌtantahuatonaꞌ, 
inápaquë moꞌshi qu ë pita paꞌsa tapi. Chiní quën noꞌhuitohuachinara, 
cotioroꞌsaꞌ inachintopisoꞌ. 24 Capitan huaꞌani niꞌsa huaton, sonta roꞌsa itapon: 
“Sontaroꞌsanpoa yaꞌhuërëhuaquë quëparahuatomaꞌ, huihuicoꞌ. Maꞌma rë sona 
noꞌhuipisoꞌ, shaꞌhuichinpoaꞌ,” itërin. 25  Inaquë quëparahuatonaꞌ, tonpopi 
huihui caiso marëꞌ. Tonpopirinahuëꞌ, capitan inaquë huaniarin niꞌton, Paonori 
itapon:

—Casoꞌ Noma piya pico nipirahuëꞌ, yahui hui ra maco. Co napotamacoso 
yaꞌhuërinhuëꞌ. Co coisë nitotopirinhuëꞌ, ¿yahui hui ra maco ti? itërin Paonori.

26 Ina nata na huaton, capitan huaꞌan shaꞌ hui tapon paꞌnin.
—¿Maꞌtaꞌ ipora onpoapon? Pasoꞌ quëmapi Noma piyapi nipirinhuëꞌ, yahui‑

hui tëran. Niꞌquëna copirno noꞌhui hua chin quën, itërin.
27 Napo to hua china, capitan huaꞌani huëca pai ra huaton:
—¿Quëmasoꞌ Noma piya pin quën ti? itiirin.
—Inaco mini, itërin Paonori.
28  —Naꞌcon pahuërëtato, Noma piyapi yaꞌco nahuë, itërin capitan huaꞌani.
—Caso nipirinhuëꞌ nasi të rahuë quëran huarëꞌ Noma piya pico. Tatahuë 

Noma piyapi niꞌton, cantaꞌ inapo cha chin ninahuë, tënin Paono.
29 Ina natanahuatonaꞌ, co huachi huihuipihuëꞌ. Capitan huaꞌaontaꞌ paꞌya‑

naton, tëꞌhuarin. Noma piyapi nipirinhuëꞌ, cati naquë tonpo rinso marëꞌ 
copirno tëꞌhua tërin.

Cotio huaꞌanoꞌsaꞌ Paonori shaꞌhuitërinsoꞌ
30 Tahuë ri rinquë capitan huaꞌani yana tan tërin. “¿Maꞌmarëtaꞌ cotioroꞌsari 

shaꞌ hui ra pipi?” taꞌton, sontaroꞌsaꞌ shaꞌ hui tërin Paono ocoicaiso marëꞌ. Napo‑
ra huaton, yaꞌipi cotio huaꞌanoꞌsaꞌ amatërin. Corto huaꞌanoꞌsaꞌ chini chiní quën 
nanantopisontaꞌ amatërin. Nani niyon ton pa chi nara, inaquë Paono quëparin 
nata na caiso marëꞌ.

23  1 Paono yaꞌco na huaton, huaꞌanoꞌsaꞌ notëë ra huaton, itapon:
—Ipora iyaroꞌsaꞌ piꞌpian nonchinquëmaꞌ natanco. Huaꞌ hua tapo 

quëran huarëꞌ noya ninahuë. Yosë niꞌsá rinco, co mantaꞌ onporahuëꞌ, itërin.
2  Naporo tahuëriꞌsaꞌ Ananiasë itopisoꞌ, corto huaꞌan chini chiní quën 

nanantërinsoꞌ nisarin. Inari huani pa pi so pita itapon:

—Ahuëanancoꞌ, itërin. Napo hua china, huaniparinsoari ahuëa nanin. Napo‑
to hua china, Paonori itapon:

3  —Quëmasoꞌ nonpin tën quën. ¡Yosë ahuëa rin quën quëmantaꞌ! “Moisësë 
pënëntërinsoꞌ natëto, anaꞌin ta rahuë,” taponahuëꞌ, ¿onpoatontaꞌ shaꞌ hui tëran 
ahuëincosoꞌ? Moisësë chachin pënëninpoaꞌ ama topinan quëran piyapi ahuë‑
caso marëhuëꞌ, itërin.

4  —Corto huaꞌan chini chiní quën nanan të rinso nipirinhuëꞌ, ¿noꞌhuiton, 
nonapiran ti? itopi.

5 —Coꞌchi iyaroꞌsaꞌ nohuitatorahuëꞌ, napo rahuë paya. Tëhuën cha chin Yosë 
quiri canën quëran pënëninpoaꞌ. “Co huaꞌanënpoaꞌ nonapicasoꞌ yaꞌhuërinhuëꞌ,” 
tënin, itërin Paonori.

6  Cotio huaꞌanoꞌsaꞌ huëꞌpi so pita co napo pia na chin yonquipihuëꞌ. Patoma 
satosioroꞌsaꞌ, patomasoꞌ, parisioroꞌsaꞌ. Ina yonquiaton, Paonori itan tarin:

—Casoꞌ iyaroꞌsaꞌ, Parisioco. Shimashonëhuëpitantaꞌ parisioroꞌsa chachin. 
“Yosë ananpitaantarinpoaꞌ,” tëna huëso marëꞌ isopita shaꞌhui ra pi ri naco, 
itërin.

7 Ina natanahuatonaꞌ, parisioroꞌsaꞌ, satosioroꞌsaꞌ, inahua capini 
ninoꞌhuipi. Nisha nisha yonquipi. 8  Satosioroꞌsasoꞌ co natëtonaꞌpiroꞌsahuëꞌ. 
“Co Yosë ananpitaantarinpoahuëꞌ. Co huaꞌyanënpoaꞌ yaꞌhuëtërinpoahuëꞌ. 
Co anquë ni roꞌsa tërantaꞌ yaꞌhuëpihuëꞌ,” toconpi. Pari sio roꞌsaso 
nipirinhuëꞌ natëpi. “Huaꞌyanënpoaꞌ yaꞌhuëtërinpoaꞌ niꞌton, Yosë 
ananpitaantarinpoaꞌ. Anquëniroꞌsantaꞌ yaꞌhuërin,” topi. 9  Napoaton 
ninontatonaꞌ, nonca roapi. Parisio maistroꞌsaꞌ huanirahuatonaꞌ, chiní‑
quën nonpi.

—Iso quëmapisoꞌ noya, tënai. Co mantaꞌ onporinhuëꞌ. Anquëni noninsoꞌ 
natamara. Huaꞌyani aꞌna nonto mara, tënin aꞌna quën. Napo hua chi nara, 
satosioroꞌsaꞌ noꞌhui topi.

10  Chiní quën ninoꞌhuitonaꞌ, niahuë rapi. Napoaton capitan huaꞌani 
sontaroꞌsaꞌ camairin.

—Maconcoꞌ tëpahuachinaꞌ, itërin. Napo to hua china, sontaroꞌsaꞌ paꞌpi. Paono 
osërëconahuatonaꞌ, sontaroꞌsaꞌ yaꞌhuë piquë quëpaan tapi.

11  Naporoꞌ tashiꞌ Sinio rori yaꞌno ti ma ra huaton, Paono itapon: “¡Ama 
tëꞌhuatonhuëꞌ, chiní quën cancantëquëꞌ! Quiro sa rinquë nana mëhuë nani 
shaꞌhuiran. Inapo cha chin Nomaquëntaꞌ paaton, shaꞌhuiantamasoꞌ yaꞌhuërin,” 
itërin.

Paono yatëpapisoꞌ
12  Tahuë ri rinquë aꞌna quën cotioroꞌsaꞌ chino topi Paono tëpacaisoꞌ. “Ama 

huachi caꞌahuasohuëꞌ. Ama oꞌoahuasohuëꞌ. Paono tëpaquë huarëꞌ caꞌahuaꞌ. 
Co tëparihuarahuëꞌ caꞌpatëhuaꞌ, Yosë anaꞌinchinpoaꞌ,” nitopi. 13  Cata pini 
shon ca yaꞌpi pochin napopi. 14  Naporahuatonaꞌ, paatonaꞌ, cotio huaꞌanoꞌsaꞌ, 
ansianoꞌsaꞌ, inapita nontopi.

—Nani huachi anoya tërai. Co huachi coshataraihuëꞌ. Paono tëpaquë 
huarëꞌ coshataantarai. Yoscoarëꞌ tëpaarai, tënai. 15  Napoaton capitan 
huaꞌan shaꞌhuitocoꞌ Paono quën taꞌin. “Tashi raya yanon tan tarai noꞌtë quën 
nito taꞌ huaiso marëꞌ,” itocoꞌ. Quiyaso nipirinhuëꞌ naꞌpi tatoi, ninaarai. Yaꞌca ri‑
to hua chin, aꞌna roá chin masa huatoi, tëpaarai, itopi.

16  Paono apiaꞌ huainso nipirinhuëꞌ, yatëpapisoꞌ natan tërin. Inasoꞌ, oshin 
huaꞌ huin. Natan ta huaton, sontaroꞌsaꞌ yaꞌhuë piquë paaton, Paono shaꞌ hui tërin. 
17 Shaꞌhui to hua china, aꞌna capitan amatërin.

—Iso huiꞌ napi huaꞌa nënquë quëpaquëꞌ nanan shaꞌhui chin, itërin.
18  Napo hua china, huaꞌa nënquë quëpa ra huaton, itonin:
—Sontaroꞌsaꞌ yaꞌhuë piquë Paono amatë rinco. “Iso huiꞌ napi huaꞌa nënquë 

quëpaquëꞌ nanan shaꞌhui chin,” itërinco niꞌton, quënahuë, itërin.
19 Capitan huaꞌani matan pa ra huaton, amashamiachin quëparin ama piya‑

piꞌsari nata na caiso marëhuëꞌ.
—¿Maꞌtaꞌ yashaꞌhuitërancosoꞌ? itërin.
20  —Cotio huaꞌanoꞌsaꞌ nani chino topi Paono amata caiso marëꞌ. “Tashi‑

raya Paono quënantaquëꞌ nontan taꞌii. Naporinsoꞌ, aquëtë huarëꞌ yanitotërai,” 
itari nën quën. 21 Nipirinhuëꞌ, ama natëquësohuëꞌ. Cata pini shonca naꞌcon piya‑
piꞌsari chino topi tëpa caiso marëꞌ. Poꞌoana quëran nina rapi tëpa caiso marëꞌ. 
Co huachi coshatapihuëꞌ. Co oꞌosapihuëꞌ. Paono tëpai huarëꞌ coshatacaisoꞌ 
yonquipi. Iporasoꞌ quëma nina rinën nohuan to piso chachin nitamasoꞌ, itërin.

22  —Shaꞌhuitërancosoꞌ api, ama insontaꞌ shaꞌhuitëquësohuëꞌ, itahuaton huiꞌ‑
napi aꞌparin.

Paono aꞌna parti quëpapisoꞌ
23  Ina quëran catoꞌ capitanoꞌsaꞌ amatërin.
—Apira maꞌsha tapacoꞌ Sisa riaquë paca ca maso marëꞌ. Cato pasa 

sontaroꞌsaꞌ shaꞌhuitonquëꞌ paꞌinaꞌ. Cahua rioquë paꞌnaꞌpiroꞌsantaꞌ canchisë 
shonca quëpaquëꞌ. Nansahuanoꞌsaꞌ cato pasa quëpaquëꞌ. Yaꞌipi tapatëquëꞌ 
yayonotashirahuasoꞌ pacacamaquëmaꞌ. 24  Catoꞌ cahuario quëpacoꞌ Paono 
paacaso marëꞌ. Noya aꞌpairahuatomaꞌ, huaꞌan Huirisë quëtoncoꞌ, itërin. 25 Ina 
quëran quirica ninshi tërin huaꞌan quëta caiso marëꞌ.

26  “Sinioro huaꞌan Huirisë. ¿Noyan quën quëmantaꞌ? Ca Craotio Nisia sëco 
ninshi ta ran quën, niꞌquëꞌ. Quëmasoꞌ chiní quën nanan tëran niꞌton, piꞌpian 
shaꞌhui chin quën. 27 Iso quëmapi aꞌpa ta ran quën, cotioroꞌsari mapisoꞌ. 
Yatëpapirinahuëꞌ, quëna na huato, sontaroꞌsaꞌ aꞌpa rahuë osërë ta caiso marëꞌ. 
Inasoꞌ Noma piyapi niꞌton, osërë të rahuë. 28  ‘¿Maꞌmarëtaꞌ shaꞌhuirapipisoꞌ?’ 
taꞌto, cotio huaꞌa noꞌsaquë quëpa rahuë nito taꞌhuaso marëꞌ. 29  ‘Cotio 
pënëntërinsoꞌ co natërinhuëꞌ,’ toconpi. Inaí chin shaꞌ hui ra pipi. Co mantaꞌ 
onporinhuëꞌ. Co chiminacasoꞌ yaꞌhuërinhuëꞌ. Coni tashinan pëiquë tërantaꞌ 
poꞌmocasoꞌ yaꞌhuërinhuëꞌ. 30  Ina quëran cotioroꞌsaꞌ chino topi tëpacaisoꞌ, 
natan të rahuë. Napoaton aꞌna roá chin aꞌpatëranquën. Cotioroꞌsantaꞌ nani 
shaꞌhui të rahuë yaꞌhuë ranquë paatonaꞌ shaꞌhui ra pi caiso marëꞌ. Nani 
huachi,” itërin, ninshi taton.
31  Ina quëran sontaroꞌsasoꞌ natërahuatonaꞌ, Paono quëpapi. Tashiꞌ 

nipirinhuëꞌ, Antipatërisëꞌpaꞌ quëpapi. 32  Tahuë ri rinquë sontaroꞌsasoꞌ yaꞌhuë‑
piquë panan tapi. Cahua rioquë paꞌnaꞌpi roꞌsai chin Paono quëpapi. 33 Sisa riaquë 
canconahuatonaꞌ, quirica huaꞌan quëtonpi. Paonontaꞌ yoꞌconpi. 34 Huaꞌansoꞌ 
quirica nonta huaton, itapon: “¿Inso partitaꞌ huaꞌhuatëransoꞌ?” itërin. “Sirisia 
parti huaꞌ hua të rahuë,” itërin Paonori.

35 —Shaꞌhui ra pi ri nën so pita canquihuachinaꞌ, yaꞌi piya nata na rahuë, itërin. 
Ina tosa huaton, sontaroꞌsaꞌ camairin Paono quëpa caiso marëꞌ.

—Huaꞌan Irotisë pëinënquë quëparahuatomaꞌ, aꞌpaicoꞌ taꞌa hua chin, itërin.

Huaꞌan Huirisëquë shaꞌhuirapipisoꞌ

24  1 Aꞌnatërápo tahuëri nani hua china, corto huaꞌan chini chiní quën 
nanantërinsoꞌ canquirin, Ananiasë itopisoꞌ. Aꞌna quën cotio ansia‑

noꞌsari caꞌtanpi. Nonapinaꞌpi huaꞌaontaꞌ huëꞌnin, Tirotoro itopisoꞌ. Huirisë 
yaꞌhuë rinquë huëꞌsahuatonaꞌ, Paono shaꞌ hui ra pipi. 2  Paono quën ta hua chi nara, 
Tirotorori itërin:

—Ipora sinioro huaꞌan, piꞌpian nonchin quën natanco. Ma noya quëmasoꞌ 
huaꞌanëntërancoi. Noya yonquiaton, naꞌcon cata hua rancoi niꞌton, sano 
yaꞌhuërai. 3  Ina marëꞌ yaꞌi picoi noya niꞌnain quën. “Yospa rin quën,” itërain‑
quën. Quëmasoꞌ tëhuën cha chin chiní quën nanan tëran. 4  Apira piꞌpisha 
yanon ta ran quën, noya natanco. Co huaꞌquiꞌ nontaranquënhuëꞌ. 5 Iso quëmapi 
Paono itopisoꞌ paꞌpi co noyahuëꞌ, tënai. Yaꞌipi parti paaton, piyapiꞌsaꞌ nisha 
nisha ayon quirin. Aꞌchin pa china, cotioroꞌsaꞌ ninoꞌhuipi. Yaꞌipi parti naporin. 
Nisha imarin. Nasarinoroꞌsaꞌ itopisoꞌ imaton, naꞌa piyapiꞌsaꞌ aꞌchin tarin 
imacaiso marëꞌ. 6 Yosë chino to piso pëintaꞌ yata pirin. Nisha piyapiꞌsaꞌ inaquë 
ichi yaꞌconin, co inapitasoꞌ yaꞌconacasohuëꞌ nipirinhuëꞌ. Naporoꞌ quiyari 
manai. [Quiya coisëquë yaquëpapiraihuëꞌ anaꞌin ta caso marëꞌ. 7 Capitan 
huaꞌan Nisia sëso nipirinhuëꞌ, notohuaroꞌ sontaroꞌsaꞌ quësa huaton manin. 
Osërë të rincoi. 8  “Noma huaꞌan yaꞌhuërinꞌpaꞌ paatomaꞌ, shaꞌhuirapicoꞌ,” 
itërincoi. Napoaton isëquë huëꞌnai.] Noꞌtë quën shaꞌhuirapiarai. Quëmari 
Paono natanquëꞌ inacha chin shaꞌhui chin quën, itërin Tirotorori.

9 Cotioroꞌsaꞌ huëꞌpisopitantaꞌ inacha chin napo topi. “Noꞌtë quën shaꞌhui të rin‑
quën,” itopi. 10 Ina quëran huaꞌani imirin quëran tasa tërin Paono nonta caso 
marëꞌ. Napo to hua china, Paonori itërin:

—Naꞌa piꞌipi sinioro huaꞌan quëma huaꞌanëntërancoi. Napoaton noya 
cancan tato, nonta ran quën. 11 Iꞌhuamiáchin Quiro sa rinquë paan ta rahuë Yosë 
chino taꞌhuaso marëꞌ. Shonca catoꞌ tahuë rí chin nisarin paꞌnahuësoꞌ. Aꞌna‑
pita natan patan, inacha chin shaꞌhui ta ri nën quën. Co huaꞌquiyatërarahuëꞌ. 
12  Yosë chino to piso pëiquë paꞌpatora, co insontaꞌ noꞌhuirahuëꞌ. Niyon ton‑
piso pëiquëntaꞌ noya paꞌnahuë. Co cachiquë tërantaꞌ chiní quën aꞌchinahuëꞌ. 
Piyapiꞌsaꞌ niyon ton pa chi nara, co shaꞌhuitërahuëꞌ ninoꞌhuicaisoꞌ. 13  Topinan 
quëran nonpi na pi ri naco. Naꞌcon shaꞌhuirapipirinacohuëꞌ, niꞌnincoso 
chachinso co yaꞌhuërinhuëꞌ. 14 “Nisha imarin,” topi. Inaí chin noꞌtë quën nonpi. 
Tëhuën cha chin Quisoso nanamën imarahuë. Nipirinhuëꞌ, Yosë noꞌtë quën 
chino të rahuë. Shima sho në huë pita chino to piso chachin chino të rahuë cantaꞌ. 
Yaꞌipi Yosë quiri canën natë rahuë. Iráca pënëntërinsoꞌ, pënëntonaꞌpiroꞌsaꞌ 
ninshitopisoꞌ, inapita yonqui rahuë. 15  “Yosë noꞌtë quën nontërinpoaꞌ,” taꞌto 
natë rahuë. “Aꞌna tahuëri yaꞌipi piyapiꞌsaꞌ ananpitaantarahuë. Noya piyapiꞌsaꞌ, 
co noya piyapiꞌsahuëꞌ, yaꞌipi ananpitaantarahuë,” tënin Yosë. Ina tahuëri casoꞌ 
nina rahuë. Isopitantaꞌ ina nina rapi. 16  Napoaton nani tahuë riya Yosë noꞌtë‑
quën yana të rahuë. Piyapiꞌsantaꞌ co yanonpintërahuëꞌ.

17 Iráca Quiro sa rinquë yaꞌhuëpirahuëꞌ. Naꞌa piꞌipi aꞌna parti paꞌnahuë 
quëran iꞌhuamiáchin inaquë paan ta rahuë. Saꞌahuaroꞌsaꞌ noso roato, coriqui 
quëtaꞌhuaso marëꞌ paꞌnahuë. Maꞌsha Yosë quëtaꞌhuaso marëntaꞌ paꞌnahuë. 
18  Iráca pënëntërinsoꞌ natëto, Yosë chino to piso pëiquë yaꞌconpirahuëꞌ, co 

mantaꞌ onporahuëꞌ. Co piyapiꞌsaꞌ ayontonahuëꞌ. Co ca nohuanto ninoꞌhuipihuëꞌ. 
Inaquë cotioroꞌsaꞌ Asia parti yaꞌhuë pi so pita quënaninaco. 19 Inapita mini isëquë 
huëꞌsahuatonaꞌ, shaꞌhuirapiitonacohuëꞌ, co huëꞌpihuëꞌ. 20 Iꞌhua cotio huaꞌanoꞌsaꞌ 
niyon ton pa chi nara, amatë ri naco. Isopita nata ni naco. Maꞌsona onporahuësoꞌ 
shaꞌ hui chinën. 21 Naporoꞌ isoí chin napo të rahuë. “Yosë ananpitaantarinpoaꞌ 
tëna huëso marëꞌ ipora shaꞌhui ra pi ri naco,” itërahuë, tënin Paono.

22  Ina nata na huaton:
—Noyahuaꞌ. Nani  nata nan quën. Capitan huaꞌan Nisiasë oꞌma hua chin, 

iso nanan yonquian ta ra huato, shaꞌhuichinquëmaꞌ, tënin huaꞌan. Quisoso 
nanamën aꞌchinpisoꞌ noya nito taton, co aquëtëꞌ yanataninhuëꞌ.

23 Ina quëran capitan shaꞌ hui tërin: “Paono noya aꞌpaiquëꞌ ama taꞌainsohuëꞌ. 
Nipirinhuëꞌ, am a t onpoquësohuëꞌ. Nipa ya rin so pita huëꞌpachinaꞌ, noya 
yaꞌcoinaꞌ. Maꞌsha pahuan to hua chin, quëchinaꞌ,” itërin.

24 Huaꞌquimiáchin quëran Huirisë saꞌinë chachin huëan ta ra huaton, Paono 
amataantarin. Saꞌinsoꞌ cotio sanapi, Toro sira itopi. Paono huëꞌpa china, itapon:

“Quiso cristo imaransoꞌ shaꞌ hui tocoi noya nito chii,” itohua china, “Tëhuën‑
cha chin Quiso cristo imarahuë. 25  Yosë shaꞌhuitërinpoaꞌ noya cancan ta caso 
marëꞌ. Ina catahuarinpoaꞌ co noyahuëꞌ yonqui rë hua so pita naniantacasoꞌ. Aꞌna 
tahuëri coisë pochin nicaton, yaꞌipi piyapiꞌsaꞌ nata narin. Co noyahuëꞌ nipi so‑
pita anaꞌin tarin,” tënin Paono. Napo to hua china, huaꞌan paꞌpi paꞌyanin.

—Nani huachi. Iporasoꞌ paquëꞌ. Aꞌna tahuëri yanontaantahuatënquën, 
amataantaranquën, itërin.

26  “Paono pahuërëaponco pipi caso marëꞌ nimara,” taꞌton, huaꞌqui quëran 
huaꞌqui quëran amataantarin nonta caso marëꞌ. Naꞌaroꞌ Paono nontopirinhuëꞌ. 
27 Catoꞌ piꞌipi nani hua china, nisha huaꞌan yaꞌcoan tarin, Porsio Pisto itopisoꞌ. 
Huirisësoꞌ pipirin huachi. Pipiponahuëꞌ, co Paono ocoirinhuëꞌ. “Cotioroꞌsaꞌ 
noꞌhui hua chi naco,” taꞌton, co ocoirinhuëꞌ.

Huaꞌan Pistoquë shaꞌhuirapiantapisoꞌ

25  1 Nasha huaꞌan canquirin huachi, Pisto itopisoꞌ. Sisa riaquë huëcaton, 
cara tahuëri iꞌhua tërin. Ina quëran Quiro sa rinquë paꞌnin. 2  Inaquë 

paꞌpa china, cotio huaꞌanoꞌsaꞌ, corto huaꞌanoꞌsaꞌ, inapi tari Paono shaꞌ hui ra pipi.
3  “Quiro sa rinquë quënantaquëꞌ, natan taꞌii, topiraihuëꞌ,” itopi. Nani chino‑

topi naꞌpirahuatonaꞌ, iraquë tëpa caiso marëꞌ. 4 Napotopirinahuëꞌ, co huaꞌan 
nohuantërinhuëꞌ.

“Inca. Co yaquëntarahuëꞌ. Sisa riaquë aꞌpai rapi. Co huaꞌqui quëranhuëꞌ 
inaquë cantaꞌ paan ta rahuë,” tënin. 5  —Napoaton paꞌpato, caraíchin 
huaꞌanquëmaꞌ huëcoꞌ paꞌahuaꞌ, tënahuë. Paono co noyahuëꞌ nipa chin, inaquë 
shaꞌhuirapicoꞌ, itërin.

6  Inaquë shonca tahuëri pochin iꞌhua tan ta ra huaton, Sisa riaquë paan‑
tarin. Tahuë ri rinquë coisë shira nënquë huën së ra huaton, Paono amatërin. 
7 Cotioroꞌsaꞌ Quiro sarin quëran nani oꞌmapi niꞌton, Paono huëꞌpa‑
china, ahuancanapirahuatonaꞌ, naꞌcon shaꞌhui ra piapi. Nisha nisha 
shaꞌhuirapipirinahuëꞌ, co niꞌninso chachin yaꞌhuërinhuëꞌ. 8  Ina quëran Paonori 
itërin:

—Iráca quëran huarëꞌ, sinioro huaꞌan, noya ninahuë. Co mantaꞌ onporahuëꞌ. 
Moisësë pënëntërinsoꞌ cotioroꞌsari natë hua chi nara, co ina marëꞌ noꞌhuirahuëꞌ. 

Yosë chino to piso pëintaꞌ co tapirahuëꞌ. Co nisha piyapi ichiyaꞌconahuëꞌ. 
Noma copirnontaꞌ natë rahuë. Co onporontaꞌ piyapiꞌsaꞌ shaꞌhuitërahuëꞌ ina 
noꞌhuicaisoꞌ. Topinan quëran shaꞌhui ra pi ri naco, itërin.

9 Noya natanpirinhuëꞌ, huaꞌan co nohuantërinhuëꞌ cotioroꞌsari noꞌhuicaisoꞌ 
niꞌton, Paono itërin:

—¿Nohuan tëran Quiro sa rinquë paacasoꞌ? Inaquë shaꞌhui ra pi hua chinën, 
cari natan pato, shaꞌhui ta ran quën, itërin.

10 —Co nohuantërahuëꞌ. Quëmasoꞌ Noma copirno acorin quën niꞌton, nonta‑
ran quën. Shaꞌhuirapirinacosoꞌ isëquë anoyatacasoꞌ yaꞌhuërin. Co mantaꞌ 
cotioroꞌsaꞌ onpotërahuësohuëꞌ, nito tëran. 11 Tëpa to naꞌpi, copirno noꞌhuinaꞌpi, 
inapita tëpacasoꞌ yaꞌhuërin. Ina pochinco cantaꞌ napo rini, tëpainacosoꞌ 
nohuanchit ohu ëꞌ. Nipirinhuëꞌ, nonpi na pi hua chi naco, co cotioroꞌsaquë 
yocancosoꞌ yaꞌhuërinhuëꞌ, tënahuë. Noma copirno chachin yanon ta rahuë. 
Ina nataincosoꞌ yaꞌhuërin, itërin Paonori.

12  “ Noma copirnosoꞌ chini chiní quën nanan tërin niꞌton, co topinan 
aꞌparëhuëꞌ,” taꞌton, coisë nën pita nontërin. Nani nonto hua china, Paono 
itan tarin:

—Noma copirno chachin yanon tëran niꞌquëhuarëꞌ, ina yaꞌhuërinꞌpaꞌ aꞌpaa‑
ran quën, nontonquëꞌ, itërin.

Acripa huaꞌan canquirinsoꞌ
13  Huaꞌquimiáchin quëran aꞌna huaꞌan chiní quën nanantërinsoꞌ canquirin, 

Acripa itopisoꞌ. Sisa riaquë huëꞌnin Pisto nicapon. Aꞌna sanapintaꞌ huëꞌnin, 
Piri nisa itopisoꞌ. 14 Huaꞌquiꞌ inaquë yaca pa tarin niꞌton, Pistori itërin:

—Tashinan pëiquë aꞌna quëmapi yaꞌhuëarin, Paono itopisoꞌ. Iráca 
Huirisëri poꞌmorinsoꞌ. 15  Iꞌhua Quiro sa rinquë yaꞌhua soco, cotio huaꞌanoꞌsaꞌ, 
ansianoꞌsaꞌ, inapi tari naꞌcon shaꞌ hui ra pipi. “Chiní quën anaꞌintëquëꞌ,” itëri‑
naco. 16 Ina itohua chi na cora, cari itapo: “Noma piya picoi co topinan quëran 
anaꞌintëra ihuëꞌ. Cato yaꞌpi maꞌsha nionpotohuachinara, cato chachin 
coisëquë paꞌsapi. Shaꞌhui ra pi hua china, aꞌnantaꞌ aꞌpanitacasoꞌ yaꞌhuërin. 
Ina quëran coisëri noya nito taton, tëhuënaꞌpi noꞌtë quën anaꞌin tarin. Ina 
pochin Noma piyapicoisoꞌ ninai,” itërahuë. 17 Napoaton isëquë huëꞌ pa chi‑
nara, co huaꞌquirahuëꞌ. Tahuë ri rinquë coisë shira nënquë huën së ra huato, 
Paono amatë rahuë. 18  Ina quëran cotioroꞌsari shaꞌ hui ra pipi. Panca tëhuëmara 
niꞌton, shaꞌhui ra piapi, topirahuëꞌ, co ina pochin shaꞌhuirapipihuëꞌ. 19 “Paono 
co quiya pochin Yosë chinotërinhuëꞌ. Nisha imarin. Aꞌna quëmapi Quisoso 
itopisoꞌ chiminaponahuëꞌ, nani nanpian tarin,” toconin, topi. Inaí chin shaꞌ‑
hui ra pipi. 20 Cotioroꞌsaꞌ moshapisoꞌ co piꞌpisha tërantaꞌ nitotërahuëꞌ. Napoaton 
Quiro sa r inquë yaquëpapirahuëꞌ aquëtëꞌ natan taꞌhuaso marëꞌ. “Inaquë 
shaꞌhuirapiinën,” itopirahuëꞌ, co nohuantërinhuëꞌ 21 “Noma copirno chachin 
yanon ta rahuë. Ina nataincosoꞌ yaꞌhuërin,” tënin. Napoaton tashinan pëiquë 
poꞌmoan ta rahuë. Nani to huato, Noma copirno nonta caso marëꞌ aꞌpaa rahuë, 
tënin Pisto.

22  —Carintaꞌ nataꞌin, tënin Acripa.
—Noyahuaꞌ. Tashi raya chachin natanaran, itërin Pistori.
23  Tahuë ri rinquë Acripasoꞌ Piri ni sarë chachin huëꞌpi. Noyasha 

nitaparahu atonaꞌ, nata na caiso pëiquë yaꞌconpi. Capitanoꞌsaꞌ, ninanoꞌ 

huaꞌanoꞌsaꞌ,  inapitantaꞌ yaꞌconpi. Naporahuatonaꞌ, Paonontaꞌ amatopi. 
24 Huëꞌpa china, Pistori itapon:

—Noya sinioro huaꞌan huëꞌnan. Canpitantaꞌ iyaroꞌsaꞌ, noya huëꞌnamaꞌ. 
Yaꞌipinquëmaꞌ yanontaranquëmaꞌ, natanco. Iso quëmapi niꞌcoꞌ. Maꞌsona 
onpomara. Yaꞌipi cotioroꞌsari noꞌhuipi. Quiro sa rinquë shaꞌ hui ra pipi, isëquënta 
huëcatonaꞌ, shaꞌ hui ra pipi, chiní quën nonapitonaꞌ. “Co noya quëmapihuëꞌ. 
Atëpatëquëꞌ, ” itëri naco. 25  Natanpirahuëꞌ, co mantaꞌ onporinhuëꞌ. Co 
tëpacasoꞌ ya ꞌhuërinhuëꞌ, tënahuë. “Noma copirno chachin yanon ta‑
rahuë,” itër in coso marëꞌ inaquë yaaꞌpapirahuëꞌ, co nanitërahuëꞌ topinan 
aꞌpacaꞌhuaso ꞌ. 26  Quiricantaꞌ yaaꞌpapirahuëꞌ. Co nitotërahuëꞌ maꞌsona 
onporinsoꞌ ninshitaꞌhuasoꞌ. “¿Maꞌtaꞌ Noma copirno ichi?” taꞌto, Paono amatë‑
rahuë nata na maso marëꞌ. Quëmarintaꞌ, sinioro huaꞌan, noya natantariquëꞌ. 
Nani natan patan, cata huaco ninshichi, topirahuëꞌ. 27 Co topinan aꞌpacasoꞌ 
yaꞌhuërinhuëꞌ. Maꞌsona onporinsoꞌ ninshitahuato shaꞌhuirapicasoꞌ yaꞌhuërin, 
tënahuë, itërin.

Huaꞌan Acriparintaꞌ Paono nataninsoꞌ

26  1 Ina quëran huaꞌan Acripari Paono itapon:
—Inta noniquë nipa chin. Maꞌsona onporansoꞌ shaꞌ hui tocoi 

paꞌpoyainquën, itërin.
Itohua china, Paonori anqui ta huaton, itapon: 2  “Noya sinioro huaꞌanpaꞌ, 

noya cancan tato, nonchin quën natanco. Cotioroꞌsaꞌ nani naꞌcon shaꞌhui‑
ra pi ri naco niꞌton, cari noꞌtë quën shaꞌhui ta ran quën. 3  Quëmasoꞌ cotioroꞌsaꞌ 
aꞌchininsoꞌ noyá nito tëran. Nisha nisha inachintopisoꞌ yaꞌi piya nito tëran. Ama 
noꞌhuitatonhuëꞌ, noya natanco.

Coꞌhuara imashatëraponhuëꞌ, Paono naporinsoꞌ
4  Huaꞌ hua tapo quëran huarëꞌ yaꞌhuërahuësoꞌ, Quirosarinquëntaꞌ 

yaꞌhuërahuësoꞌ, inapita yaꞌipi cotioroꞌsaꞌ nito topi. 5 Casoꞌ Parisioco. Quiyasoꞌ 
cotioroꞌsaꞌ imapisoꞌ, noꞌtë noꞌtë quën natërai. Yaꞌipi cotioroꞌsaꞌ nito topi. 
Nohuan topi napo rini, inacha chin shaꞌhuichitënënquënhuëꞌ. 6-7 Iráca shima‑
sho nën poa pita nontaton, Yosëri itërin: ‘Aꞌna tahuëri nichaꞌësaranquëmaꞌ, 
nanpimiataramaꞌ,’ itërin. Yaꞌipi cotioroꞌsaꞌ ina ninapi, shonca catoꞌ huënton 
chachin nina rapi. Nani tahuëri tashirë chachin ina chinotatonaꞌ, napo rapi. 
Cantaꞌ ina nina rahuë. Ina marëꞌ sinioro huaꞌan, cotio huaꞌanoꞌsaꞌ shaꞌhui‑
ra pi ri naco. 8  Aꞌna tahuëri Yosë ananpitaantarinpoaꞌ, tënai. ¿Onpoatomataꞌ 
canpitasoꞌ co ina yana të ra mahuë? tënahuë.

Paonori Quisoso imapisopita aparisitërinsoꞌ
9  Cantaꞌ iráca co Quisoso Nasa ri toquë yaꞌhuërinsoꞌ imarahuëꞌ. Ina 

imapisopitantaꞌ noꞌhui rahuë. Aparisitaꞌhuasoꞌ yaꞌhuërin, topirahuëꞌ. 
10  Quiro sa rinquë yaꞌhua soco, Quisoso imapi so pita tashinan pëiquë 
poꞌmo rahuë. Cotio huaꞌanoꞌsaꞌ nanan quëtë ri naco poꞌmoaꞌ huaso marëꞌ. 
Yatë pa hua chi nara, carintaꞌ: ‘Tëpacoꞌ,’ itërahuë. 11 Niyon ton piso pëiroꞌsaquë 
yaꞌco na huato, naꞌaroꞌ aparisitërahuë. Quisoso aꞌpo caiso marëꞌ napo‑
rahuë. Chiní quën noꞌhuito, nisha piyapiꞌsaꞌ yaꞌhuë piquë huarëꞌ paato, 
aparisitërahuë.

Paono yaꞌnan imarinsoꞌ 
(Hechos 9.1-19; 22.6-16)

12  Aꞌna tahuëri cotio huaꞌanoꞌsaꞌ nanan quëtë ri naco Tamas coquë pacaꞌ huaso 
marëꞌ. Quisoso imapi so pita macaꞌ huaso marëꞌ paꞌsapirahuëꞌ, 13  camo të chin 
iratë ra soco, inápa quëran chiní quën aꞌpin ti ma rincoi. Piꞌi quëran chini chiní‑
quën aꞌpin të rincoi. Huëna rá chin huëna rá chin niꞌnahuë. Caꞌtanincosopitantaꞌ 
niꞌpi. 14 Yaꞌi picoi noꞌpaquë anota socoi, Quisoso nontë rinco. Cotio nananquë 
nontë rinco, nata nahuë. ‘Saono, Saono, ¿onpoatontaꞌ aparisitaranco? Niꞌquëꞌ. 
Cahuario yaaꞌ pa hua tëra, naraꞌ huaya inëshin nininquë ohuanëꞌ. Cahua riori 
noꞌhui taton toꞌta hua china, aquë aquëtëꞌ iqui tërin. Inapo cha chin quëmantaꞌ 
noꞌhui ran co niꞌton, aquë aquëtëꞌ co noyahuëꞌ cancan taran,’ itërinco. 
15 ‘¿Inquëntaꞌ quëmasoꞌ Sinioro?’ itërahuë. ‘Ca Quiso soco, aparisitarancosoꞌ. 
16  Iporaso nipirinhuëꞌ huaniquëꞌ. Nani acoran quën piyapiꞌsaꞌ shaꞌ hui ta maso 
marëꞌ. Nani niꞌnanco. Aꞌna tahuëri nohuantërahuësoꞌ aꞌno ta ran quën. Yaꞌipi 
shaꞌhuiráquëꞌ. 17 Cotioroꞌsaꞌ yatë pa hua chi nën quën, nichaꞌë sa ran quën. Nisha 
piyapiꞌsaꞌ  yaꞌhuë piquë aꞌpaa ran quën. Inapitantaꞌ yatë pa hua chi nën quën, 
nichaꞌë sa ran quën. 18  Nisha piyapiꞌsantaꞌ aꞌchintëquëꞌ nana mëhuë nitochinaꞌ. 
Soma raya pochin cancantatonaꞌ, co nohuitërinacohuëꞌ. Nana mëhuë aꞌchin to‑
huatan, nohui ta ri naco. Iporasoꞌ tashi pochin cancan topi. Nohui to hua chi naco, 
tahuëri pochin cancan tapi. Iporasoꞌ sopai huaꞌani camai hua china, natëpi. 
Aꞌna tahuërisoꞌ Yosë natë rapi. Natë to naco, imapa chi naco, oshanënaꞌ Yosëri 
inqui tarin. Yaꞌipi natë ri na co so pita nasha cancan quëta rahuë. Yosë piya pi nën‑
pita chachin nisapi,’ itërinco.

Paonori natërinsoꞌ
19 Napoaton, sinioro huaꞌan, Quisoso inápa quëran yaꞌno ti ma rinco niꞌton, 

aꞌna roá chin imarahuë. Yaꞌipi shaꞌhui to hua chin cora, noꞌtë quën natë rahuë. 
20 Tamas coquë yaꞌhuë pi soꞌton shaꞌhui të rahuë. Ina quëran Quirosarinquëntaꞌ 
shaꞌhuian ta rahuë. Yaꞌipi Cotia partintaꞌ inacha chin shaꞌhuian ta rahuë. Nisha 
piyapiꞌsantaꞌ aꞌchin të rahuë. ‘Co noyahuëꞌ yonqui ra ma so pita naniantatomaꞌ, 
Yosë chachin tahuërëtaantacoꞌ. Tëhuën cha chin imapatamaꞌ, noya nisaramaꞌ,’ 
itërahuë. 21 Ina marëꞌ cotioroꞌsaꞌ noꞌhui ri naco. Yosë chino to piso pëiquë 
masa hua to naco, yatëpapirinacohuëꞌ, 22  Yosësoꞌ cata hua rinco, chaꞌë rahuë. 
Napoaton ipora huantaꞌ natëa rahuë. Yaꞌipi piyapiꞌsaꞌ huaꞌa noꞌsa quëran huarëꞌ 
shaꞌhui ta rahuë. Moisësë, pënëntonaꞌpiroꞌsaꞌ, inapita nino piso chachin aꞌchi‑
na rahuë: 23  Yosë nohuanton, Cristo chimi napon. Chiminaponahuëꞌ, Yosëri 
ananpitaantar in. Inaꞌton nanpian tarin. Ina quëran aꞌchin tapon tahuëri 
pochin cancan ta caiso marëꞌ. Co cotioroꞌsaráchin nichaꞌësarinhuëꞌ. Nisha 
piyapiꞌsantaꞌ nichaꞌë sarin, topi ninshitatonaꞌ,” tënin.

Huaꞌaontaꞌ imacasoꞌ Paono nohuantërinsoꞌ
24 Ina pochin nonta hua china, Pistori chiní quën itërin:
—¡Paono, quëmasoꞌ huaꞌ yan tëran! Naꞌcon quirica nontaton huaꞌ yan tëran, 

itërin.
25 —Coꞌchi sinioro huaꞌan huaꞌyantërahuëꞌ paya. Noꞌtë quën nonahuë. Sano 

yonquiato, nontaranquëmaꞌ. 26  Yaꞌipi shaꞌhuitëranquëmasoꞌ huaꞌan Acripa 

nani nito tërin. Co poꞌoana quëran napopihuëꞌ. Yaꞌipi piyapi nito topi. Inantaꞌ 
nani natan tërin. Napoaton co tëꞌhuatohuëꞌ, ina nonta rahuë. 27 ¿Quëmantaꞌ 
sinioro huaꞌan, pënëntonaꞌpiroꞌsaꞌ ninshitopisoꞌ natëran paꞌ? Natëran tënahuë 
casoꞌ, itërin Paonori.

28  —Piꞌpian nontopirancohuëꞌ aꞌna ro ma rëá chin quëma pochin cantaꞌ Cristo 
imaꞌi, ¿topiranhuëꞌ ti? itërin Acripari.

29 —Paꞌpi nohuan të rahuë ca pocha chin nicamasoꞌ. Yaꞌipinquëmaꞌ nata na‑
ma co so pita ca pocha chin nicacamasoꞌ nohuantopirahuëꞌ. Cati na quëa chin 
tonpoinëmasoꞌ co nohuantërahuëꞌ. Aꞌna roá chin imarama napo rini, noya 
niitonhuëꞌ. Huaꞌqui quëran imapatamantaꞌ, noya chachin niitonhuëꞌ, itërin 
Paonori.

30  Ina nata na huaton, huaꞌan huanirin. Pisto, Piri nisa, yaꞌipi inaquë 
huënsëpisopitarë chachin huanipi. 31 Pipirahuatonaꞌ, inahuara capini ninon topi.

—Iso quëmapi co mantaꞌ onporinhuëꞌ. Co tëpacasoꞌ yaꞌhuërinhuëꞌ. Co 
tashinan pëiquë tërantaꞌ poꞌmocasoꞌ yaꞌhuërinhuëꞌ, nitopi.

32  Ina quëran Acripari Pisto nontaton itapon:
Co Noma copirno chachin nontapon yapaꞌninhuëꞌ napo rini, ocoicasoꞌ 

yaꞌhuëꞌitonhuëꞌ, itërin.

Nomaquë Paono aꞌpapisoꞌ

27  1 Ina quëran Pisto yaaꞌparincoi. Aꞌna pita apiroꞌsantaꞌ yaaꞌ parin. 
Noma copirno Itaria parti yaꞌhuërin niꞌton, Noma sontaroꞌsaꞌ capitan 

Orio itopisoꞌ nontërin inatohuaꞌ quëpa caiso marëꞌ. “Paono, apiroꞌsaꞌ, inapita 
quëpacoꞌ,” itohua china, “Noyahuaꞌ. Quëpaꞌi nipa chin,” tënin. 2  Inaquë panca 
nancha yaꞌhuërin, Atra mitio quëran huëꞌninsoꞌ. Asia parti yapaꞌ sarin. Aꞌnaya 
aꞌnaya nina noquë yachinpirinsoꞌ. Inaquë yaꞌco na huatoi, pipirai. Aristarcontaꞌ 
caꞌta nincoi. Inasoꞌ Tisa ro ni caquë yaꞌhuërin, Masi tonia parti nininsoꞌ. 3 Tahuë‑
ri rinquë Sitonquë nonshirai. Inaquë Paono noso roaton, capi tani itërin: 
“Nipa ya ran so pita yaꞌhuë rinquë yapaꞌ patan, noya paquëꞌ,” itërin. Paꞌpatoira, 
pahuantërincoisopita quëtë ri nacoi. 4  Ina quëran pipi ra huatoi, Chipriquë 
canconai. Ihuan niquëran pita rincoi niꞌton, coninan paꞌtërai. 5  Ina quëran 
Sirisia parti, Panpiria parti, inapita pirayan naꞌhuërai. Inapoatoi, Nisia parti 
canconai. Miraquë nonshi conai.

6  Inaquë capitan aꞌna nancha quënanin, Arican tria quëran huëꞌninsoꞌ. 
Itaria parti yapaꞌ sarin niꞌton, inaquë ichi yaꞌco nincoi. Panca nancha inasoꞌ. 
7 Pipi ra huatoi, sacaiꞌ paꞌnai. Osha quëran paatoi, naꞌa tahuëri quëran 
Quinitoquë canconai. Ihuan nacapiatoi, panca soꞌton Crita itopisoꞌ tahuitonai. 
Sarmona yaꞌca riya paꞌnai. 8  Inaquë yonsaiꞌ paꞌtërai. Sacaiꞌ paꞌsa huatoi, Noya 
Nonshinanoꞌsaꞌ itopiquë canconai. Yaꞌca riya aꞌna ninanoꞌ yaꞌhuërin. Nasia 
itopisoꞌ.

9 Huaꞌ quirai niꞌtoi, oꞌnapi tahuëriꞌsaꞌ nani riarin. Naporo quëran huarëꞌ 
huëhuëpiroꞌ marë paꞌtacasoꞌ. Napoaton Paonori itapon:

10  —Ama siniororoꞌsaꞌ paꞌahuasohuëꞌ, maꞌsha onpohuatëhuaꞌ, tënahuë. 
Paꞌpatëhuaꞌ, nancha tapiarëhuaꞌ. Maꞌsharoꞌsantaꞌ aꞌpaitarihuaꞌ. Piyapinpoantaꞌ 
chimiitochináchin, itërin.

11  Capi tanso nipirinhuëꞌ co natëtërinhuëꞌ. Nancha huaꞌanën, nancha 
quëpa naꞌpi, inapita mano rapi: “Paꞌahuaꞌ,” itohua chi nara, “Noyahuaꞌ, 

paꞌahuaꞌ nipa chin,” tënin capitan. 12  “Iso nonshi nanquë co noyahuëꞌ oꞌnapi 
naꞌhuëanat aca soꞌ. Pini siquë tërantaꞌ canconamarëhuaꞌ. Inaquë oꞌnapi 
naꞌhuëanatahuaꞌ,” topi. Napoaton mano rapi. Pinisisoꞌ Crita parti yaꞌhuërin. 
Nonshi nanën quëran piꞌi pipi rinso parti notëërin.

Panca ihuani maninsoꞌ
13  Ihuan ahuënan quëran huiso huan ta hua china, “Iporasoꞌ noya pacacasoꞌ,” 

topa chi nara, pipirai. Crita yonsaiꞌ paꞌtërai. Noya paꞌsapiraihuëꞌ, 14  shia ra‑
huaton, panca ihuan manincoi. Piꞌi pipi rinso parti quëran huëcaponahuëꞌ, 
norti parti amasha yonsanin. 15 Chiní quën mapa chin coira, co nanitëraihuëꞌ 
noꞌtëcaꞌhuaisoꞌ. Ihuansaꞌ topinan quëpa co nincoi. 16 Marë huancoanaiꞌ soꞌton 
yaꞌhuërin, Caota itopisoꞌ. Co pancanayahuëꞌ. Inataquëchin co ihuan chiní quën 
paꞌninhuëꞌ niꞌton, ina yonsan yoranai. Ina paꞌta socoi, sacaiꞌ niponahuëꞌ, poti 
quëparaisoꞌ aꞌsonai ama ihuani oshi të caso marëhuëꞌ. 17 Ohuararahuatonaꞌ, 
nanchaquë poꞌ mopi. Ina quëran caporinquë nancha soꞌquëtopi ama 
yaꞌquirapicaso marëhuëꞌ. Ina yaꞌca riya panca saꞌmairoꞌ yaꞌhuërin. Inotë‑
ra chin ninin, Sirti itopisoꞌ. Nohuitatonaꞌ, ama inaquë paca caso marëhuëꞌ 
panca nëꞌmëtëꞌ ótënpisoꞌ, aꞌpamapi. Inapo to hua chi nara, ihuansaꞌ topinan 
quëpa co nincoi. 18  Tahuë ri rinquë coꞌsa cairi chiní quën ayanpon yanpontárin. 
Chiní quën ihuaiꞌ niꞌton, pëꞌpëtoroꞌsaꞌ quëpapisoꞌ inquiitopi. 19 Ina tashi‑
raya nancha maꞌshanënpitantaꞌ inquiitopi. 20 Ina quëran naꞌa tahuëri co piꞌi 
quënanaihuëꞌ. Tayorantaꞌ co yaꞌnorinhuëꞌ. Intohuasoꞌ quëpa rincoi nimara. Co 
nitotëraihuëꞌ. Chiní quën ihuan tarin niꞌton: “Tëhuën cha chin chimiitarihuaꞌ; 
co chaꞌësarihuahuëꞌ,” topiraihuëꞌ.

21 Nani huaꞌquiꞌ co coshatëraihuëꞌ. Chiní quën ihuan manincoi niꞌton, co 
nanitëraihuëꞌ. Co huachi chiniraihuëꞌ. Paonosoꞌ huancánachin huani ra‑
huaton, itapon:

—Natanco i yar oꞌsaꞌ noꞌtë quën shaꞌhuichinquëmaꞌ. Niꞌcoꞌ. Critaquë 
quëpa ri ta caso marëꞌ shaꞌhuitopiranquëmahuëꞌ, co natëramacohuëꞌ niꞌton, 
huëꞌnëhuaꞌ. Co huëꞌnëhuahuëꞌ napo rini, co maꞌsha onpoꞌitërihuahuëꞌ. Co 
maꞌsha aya ꞌit onhuëꞌ. 22  Iporaso nipirinhuëꞌ chiní quën cancantocoꞌ. Co 
inquënpoa tërantaꞌ chimiitarihuahuëꞌ. Nanchasáchin ayatarihuaꞌ. 23  Casoꞌ 
Yosë natë rahuë. Inasá chin imarahuë. Ina nohuanton, achin tashiꞌ anquë‑
ninën yaꞌn o t i ma rinco. 24  Yaꞌno ti ma ra hua tonco, itërinco: “Ama Paono 
tëꞌhuaquësohuëꞌ. Co chimiitaranhuëꞌ. Yosë nohuanton, aꞌna tahuëri Noma 
copirno yaꞌhuërinꞌpaꞌ cansaran copirno chachin nonta maso marëꞌ. Yosë 
nontëran niꞌton, yaꞌipi nanchaquë nisaramasopita nanpiaramaꞌ. Co aꞌna‑
yan quëma tër antaꞌ chiminapomahuëꞌ,” itërinco anquëni. 25  Napoaton 
iyaroꞌsaꞌ chiní quën cancantocoꞌ. Tëhuën cha chin Yosë natë rahuë. Co inasoꞌ 
nonpintëri npo ahuëꞌ. Shaꞌhui të rin coso chachin co aꞌna yanpoa tërantaꞌ 
chimiitari hua huëꞌ. 26  Nipirinhuëꞌ, aꞌna soꞌtonquë ihuaiꞌ tëꞌyatarinpoaꞌ, 
itërincoi Paono.

27 N ani catoꞌ simana naniriahuasoꞌ, Atriatico marëquë yanpo narai. 
Ipora huantaꞌ ihuaiꞌ quëparárincoi. Yono tashi pochin nisahuasoꞌ: “Noꞌpaꞌ 
yaꞌcariarëhuaꞌ,” topi nancha quëpanaꞌpiroꞌsaꞌ. 28  Napoaton caporin quëran 
tantiarin. “Cara shonca saota mitro anpotërinsoꞌ,” tënin. Amashamiachin 
paꞌsa huatoi, inapo cha chin tantiantarin. “Cato shonca canchisë mitroíchin 

anpotërinsoꞌ,” tënin. 29 “Naꞌpiquë yaꞌparapihuatëhuaꞌ,” taꞌtonaꞌ, huan conën 
quëran cata pini huaꞌna motoꞌ tëꞌyai topi ama paca caso marëhuëꞌ. “¿Onpo ro‑
hua rëcha tahuërirëꞌpoya?” taꞌtonaꞌ, mosha topi. 30 Nancha quëpa naꞌpi roꞌsaso 
nipirinhuëꞌ yataꞌananpitonacoi: “Huiꞌnimotën quëran aꞌna huaꞌna motoꞌ 
tëꞌyaitahuaꞌ,” niitatonaꞌ, taꞌacaiso marëꞌ poti iꞌquë yatëꞌyatantapi. 31 Napo‑
hua chi nara, Paonori nicaton, capitan, sontaroꞌsaꞌ, inapita itapon:

—Isopita taꞌahuachinaꞌ, co canpitantaꞌ chaꞌëpomahuëꞌ, itërin.
32  Napo to hua china, sontaroꞌsasoꞌ manorahuatonaꞌ, caporin nishitëtopi. 

Inapo to hua chi nara, poti iꞌquë anotërin huachi.
33  Tahuëri yaꞌca ri to hua china, Paono itan ta rincoi:
—Iporasoꞌ, iyaroꞌsaꞌ, nani catoꞌ simana paꞌyanatomaꞌ, co coshatëramahuëꞌ. 

34  Napoaton cosha toco huachi chiniamaquëmaꞌ. Co chimiitarihuahuëꞌ. Co 
mantaꞌ onpoarihuahuëꞌ, itërincoi.

35   Itahua toncoi, pan manin. Yaꞌi piya niꞌtë ran ta paiquë, Yosë nontërin. 
“Yospa rin quën Tata Yosë,” itahuaton, sëꞌpanin. Ina quëran cosha tarin. 36 Napo‑
hua china, yaꞌi picoi chiní quën cancan tatoi, cosha tërai. 37 Cato pasa canchisë 
shonca saota yaꞌpicoi nanchaquë yaꞌhuërai. 38  Nani yaꞌi piya natë hua chi nara, 
trico quëparaisoꞌ inquiitopi. Inapo to hua chi nara, nancha niotëin tarin.

Nancha quëran chaꞌëpisoꞌ
39 Tahuë ri hua china, noꞌpaꞌ quënanpirinahuëꞌ, co nohuitopihuëꞌ. Coni‑

nanquë inotëꞌ quënanpi. “Nanitohuatëhuaꞌ, pasoꞌ inotëquë chinpiaꞌahuaꞌ,” 
nitopi. 40  Napoaton huaꞌna motoꞌ nishitëtatonaꞌ, iꞌquë aꞌpai topi huachi. 
Naporo chach in noꞌso ratën iꞌshi ri topi. Ina quëran huiꞌnin quëran panca 
nëꞌmëtëꞌ inapaquë pëꞌtënpi. Ihuan quëpa hua chin coira, inotëquë paꞌsarai. 
41 Paꞌsapiraihuëꞌ, saꞌmairoꞌ niꞌton, huiꞌnin quëran yaꞌta rarin. Co huachi 
yapaꞌninhuëꞌ. Huan conën quëran coꞌsa cairi chiní quën opotaton, nipaa tërin 
huachi.

42  “Huëcoꞌ apiroꞌsaꞌ tëpaꞌahuaꞌ, yonatonaꞌ taꞌahuachinaꞌ,” topi sontaroꞌsaꞌ. 
43  Capi tanso nipirinhuëꞌ nohuan tërin Paono chaꞌëcasoꞌ. Napoaton “Ama 
tëpacosohuëꞌ. Yaꞌipinpoaꞌ paꞌahuaꞌ. Nitoyonpatamaꞌ, canpi taꞌton niitatomaꞌ, 
yonsaiquë pacoꞌ.  44  Ina quëran aꞌnaquëmantaꞌ nontëꞌ sëꞌquërahuatomaꞌ, 
yonsaiquë pacoꞌ. Capa nontëꞌ nipa chin, nancha maꞌshanënpitaquë tërantaꞌ 
sëꞌquërahuatomaꞌ, paco huachi,” itërin capi tani. Napo ra huatoi, chaꞌërai. Yaꞌi‑
picoi yonsaiquë canconai.

Paono Martaquë naporinsoꞌ

28  1 Yaꞌi picoi chaꞌë ra huatoi, noꞌpaquë nonshi conai. Yaꞌhuë hua noꞌsa 
nata natoi: “¿Maꞌnintaꞌ iso parti?” itohua tëira, “Marta,” itopi, itëri‑

nacoi. 2  Yaꞌhuëhuanoꞌsaꞌ noya noso ro ri nacoi. Oꞌna tatoi, sëhuënai niꞌton, 
aꞌpë topi. “Huëcoꞌ napëntiicoꞌ,” itëri nacoi. 3  Paono ihuë masa huaton pënquë 
acoapirinhuëꞌ, yaꞌhuan pipi ra huaton quëtëi mi rarin. 4  Naquëimirarinsoꞌ, 
yaꞌhuë hua noꞌsari niꞌpi. “Iso quëmapi tëpa to naꞌpi ipora. Napoaton yosëroꞌsaꞌ 
nohuanton, maꞌsha onpoarin iꞌhuë rë ta caso marëꞌ. Marë quëran chaꞌëponahuëꞌ, 
chimianin,” nitopi.

5 Paonoso nipirinhuëꞌ imirin paꞌta na huaton, yaꞌhuan pënquë tëꞌya tërin. Co 
mantaꞌ onporinhuëꞌ.

6  “Apira poma tarin. Aꞌna roá chin anota huaton, chimi napon,” tëcatonaꞌ 
huaꞌquiꞌ n iꞌs apirinahuëꞌ, co mantaꞌ onporinhuëꞌ. Napoaton “Co ipora 
tëpatonaꞌpihuëꞌ. Yosë pochin niponahuëꞌ, piyapi tara mara,” nitopi.

7 Ina yaꞌca riya aꞌna huaꞌan yaꞌhuërin, Popirio itopisoꞌ. Noya quëmapi niꞌton, 
pëinënquë ahuëꞌë të rincoi. Noya nontë rincoi. Cara tahuëri cosharoꞌ quëtë‑
rincoi. 8  Paꞌpinso nipirinhuëꞌ chiní quën caniorin. Apira apira saporin. Nani 
huaꞌquiꞌ chiꞌchirárin. Paonori nicapon paꞌnin. Sëꞌhua mo to ra huaton Yosë 
nonto hua china, aꞌna roá chin noya tërin. 9 Napo hua china, naꞌa caniaꞌpiroꞌsaꞌ 
huëꞌpi. In api tantaꞌ anoya tërin. 10  Ina marëꞌ nóya niꞌni nacoi. Napo ra‑
huaton, maꞌsh a nica na ri nacoi. Huaꞌqui inaquë yaꞌhuërai. Yapaꞌpa tëira, 
pahuantërincoisoꞌ quëtë ri nacoi.

Nomaquë canconinsoꞌ
11 Nani cara yoqui nisahuasoꞌ, yapaꞌnai huachi. Inaquë nisha nancha 

yaꞌhuërin.  Ar ican tria quëran huëꞌpirinhuëꞌ, inatohuaꞌ oꞌnapi naꞌhuëa na‑
tërin. Ina huiꞌnin motënquë cato piaꞌhua mamanshiroꞌsaꞌ yaꞌhuërin. Castoro, 
Porosi inapit a itopisoꞌ. 12  Inaquë yaꞌco na huatoi, paan tarai. Sira co saquë 
nonshi ra huatoi, cara tahuëri inaquë iꞌhua tërai. 13  Ina quëran yonsaiꞌ paꞌta‑
huatoi, Niquioquë canconai. Tahuë ri rinquë pinë huëi parti quëran ihuan 
huëꞌsa hua ton , quëpa rincoi. Catoꞌ tahuëri quëran Potio riquë cancon pa‑
tëira, nonshi rai. 14  Inaquë imapi so pita quënan conai. “Huëcoꞌ niꞌquicoi,” 
itohua chi na coira, inaquë aꞌna simana yaca parai. Napo ra huatoi, Nomaquë 
yaꞌca ri t ëra i huachi. 15  Yaꞌca ri to hua tëira, Quisoso imapi so pita inaquë 
yaꞌhuëpisoꞌ natantahuatonaꞌ, huëꞌpi. “Apio niyon ton piso,” itopiquë aꞌna‑
quën naca pirai. Napo ra huaton, Tres Tapi na sëquë cancon pa tëira, aꞌnapitantaꞌ 
quënan coan tarai. Imasapi antaꞌ niꞌton, naca pia po nacoi huëꞌpi. Inapita Paono 
quëna na huaton, Yosë nontërin: “Yospa rin quën,” itërin. Napo ra huaton, chiní‑
quën cancan tërin. 16  Ina quëran Nomaquë chachin canconai. Capitansoꞌ 
paꞌsa huaton, prisoroꞌsaꞌ quëparin tashinan pëiquë poꞌmo caiso marëꞌ. Paonoso 
nipirinhuëꞌ co inaquë poꞌmopihuëꞌ. “Nohuan to huatan, quëmaora yaꞌhuëquëꞌ,” 
itopi. Napoaton aꞌna pëiquë yaꞌhuërin. Nipirinhuëꞌ, aꞌna sonta rori aꞌpai rarin 
ama taꞌa caso marëhuëꞌ.

Nomaquë Paono pënëntërinsoꞌ
17 Cara tahuëri quëran cotio huaꞌanoꞌsaꞌ amatërin. Inaquë huëꞌ pa chi nara, 

Paonori itërin:
—Nani iyar oꞌs aꞌ isëquë huëꞌnahuë. Piꞌpian nonchinquëmaꞌ, taꞌto, 

amatëranqu ëma ꞌ huëꞌnamaꞌ. Topinan quëran iyaroꞌsaꞌ shaꞌhui ra pi ri‑
naco. Cantaꞌ cotio quëma pico niꞌto, co aꞌna pita cotioroꞌsaꞌ noꞌhuirahuëꞌ. 
Shima sho  nën poa pita napopisoꞌ yonquiato, co pinorahuëꞌ. Nipirinhuëꞌ, 
Quiro sa rinquë paꞌpatora, mani naco. Masa hua to naco, Noma huaꞌa noꞌsaquë 
yoꞌco ni n aco  anaꞌin ti na coso marëꞌ. 18  Huaꞌanoꞌsaꞌ nata na hua to naco, “Co 
mantaꞌ onp ori nhuëꞌ niꞌton, co tëpacasoꞌ yaꞌhuërinhuëꞌ. Ocoiꞌi,” topi. 
19 Cotio roꞌsaso nipirinhuëꞌ co nohuantopihuëꞌ. Napoaton “Noma copirno 
chachin yanontërahuë,” itërahuë. Co yaocoirinacohuëꞌ niꞌton, isëquë huarëꞌ 
huëcaꞌhuasoꞌ yaꞌhuërin. Co cotioroꞌsaꞌ shaꞌhui ra pi caꞌhuaso marëꞌ huëꞌnahuë. 
Co noꞌhuirahuëꞌ. 20 Napoaton amatëranquëmaꞌ. Yanohuitëranquëmaꞌ. Huëcoꞌ 

ninontahuaꞌ. Yaꞌipi israiroꞌsanpoaꞌ nina rë huaso marëꞌ cati naquë tonpoi mi ra‑
të ri naco, itërin.

21 —Coꞌchi iyasha mantaꞌ nitotëraihuëꞌ quiyaso paya. Cotia parti yaꞌhuë‑
pi so pita co quirica aꞌpatiirinacoihuëꞌ. Huëꞌpachinarantaꞌ, co aꞌnaya tërantaꞌ 
nonapirinënquënhuëꞌ. 22  Nipirinhuëꞌ, yana ta nain quën. “Quisoso imapi so pita 
co noyahuëꞌ,” topi natan tërai. Yaꞌipi parti napopi. Napoaton shaꞌ hui tocoi. 
¿Maꞌtaꞌ quëma aꞌchinan? 23  Aꞌna tahuëri huënan ta huatoi, shaꞌ hui tocoi nito‑
chii, itopi.

—Noya iyaroꞌ sapaꞌ. Naporoꞌ tahuëri huënantacoꞌ yaꞌipinquëmaꞌ 
shaꞌhuichinquëmaꞌ, itohua china, paꞌpi. Ina quëran tahuëri nani hua china, 
naꞌa yaꞌpi huëꞌpi. Paono yaꞌhuë rinquë niyon tonpi nata na caiso marëꞌ. Tashi ra‑
mia chin huëꞌpi. Huëꞌ pa chi nara, Paonori aꞌchin tárin.

—Yosë yahuaꞌanëntërinpoaꞌ. Naꞌcon nohuan tërin huën to nënquë chachin 
ayaꞌcoinpoasoꞌ. Ina marëꞌ huiꞌnin aꞌpai marin. Inasoꞌ Quisoso itopi. Quiri‑
canën quëran ina naꞌcon ninopi. Moisësë pënëntërinsoꞌ ninshi taton, ninorin. 
Pënëntonaꞌpiroꞌsantaꞌ ninopi, itërin. Quiri canën quëran naꞌcon aꞌchin tërin. 
Aꞌchin taton, chiní quën pënënin Quisoso natë caiso marëꞌ. Aꞌchintochináchin 
iꞌhua tërin. 24  Natanahuatonaꞌ, aꞌna quën natëpi. Aꞌna quënso nipirinhuëꞌ co 
natëpihuëꞌ. 25 Nisha nisha yonquiatonaꞌ, yapipipi. Yapi pi hua chi nara, Paonori 
itaantarin:

—Ma noꞌtë quën iyaroꞌsaꞌ Ispi rito Santori nontërin shimashonënpoaꞌ pënë‑
na caso marëꞌ. Ina nohuanton, Isaiasë ninshi taton, naporin:
 26 “Paaton, piyapiꞌsaꞌ shaꞌhuitonquëꞌ:

‘Natanapomarahuëꞌ, co natëtaramahuëꞌ.
Nicapomarahuëntaꞌ, co tëhuënchachin quënanaramahuëꞌ, itëquëꞌ.

 27 Isopita piyapiꞌsaꞌ co natantochináchinhuëꞌ cancantopi.
Nëꞌhuëya pochin cancantatonaꞌ, co yanatantopihuëꞌ.
Tanshirinso pochin cancantatonaꞌ, co yaquënanpihuëꞌ.
Noya niꞌpi naporini, quënaintonahuëꞌ.
Noya natanpi naporini, cancanëna quëran natëchitonahuëꞌ.
Co noyahuëꞌ yonquipisopita naniantatonaꞌ imarinaco naporini,
anoyacancanchitohuëꞌ,’ itërin Yosëri,” tënin.

28  Napoaton shaꞌhuichinquëmaꞌ nitotocoꞌ. Yosëri nisha piyapiꞌsaꞌ nani shaꞌ‑
hui tërin cancanënaꞌ anoya ta caso marëꞌ. Inapitasoꞌ natë rapi, tënin Paono. 
[29 Ina itohua china, nisha nisha ninontahuatonaꞌ, pipipi.]

30  Ina quëran catoꞌ piꞌipi Paono inaquë yaꞌhuërin. Aꞌnantërinsoꞌ pëiquë 
yaꞌhuë hua china, naꞌa piya piꞌsari nicaponaꞌ huëꞌpi. Huëꞌ pa chi nara, noya 
nontërin.

31 “Yosë huaꞌa nën të rinquë yaꞌconcoꞌ canpitantaꞌ,” itërin. Sinioro Quiso cristo 
naporinsoꞌ aꞌchin tárin. Co tëꞌhuatonhuëꞌ, naꞌcon aꞌchinin. Aꞌchinpirinhuëꞌ, co 
insoari tërantaꞌ atonirinhuëꞌ niꞌton, Quisoso nanamën nahuinin. Nani ninshi‑
të ran quën huachi. 

Paonori imapisopita yonquiaton, ninshitërinsoꞌ

1  1 Ca Paonoco ninshitaranquëmaꞌ, niꞌcoꞌ. ¿Noyanquëmaꞌ canpitantaꞌ? 
Noya cantaꞌ yaꞌhua rahuë. Quiso cris toí chin natë rahuë. Ina acorinco paato 

nanamën aꞌchi naꞌ huaso marëꞌ. Yosë nohuanton, noya nanan aꞌchi ná rahuë.
2  Coꞌhuara Quiso cristo oꞌmayatërasohuëꞌ, ina nanan chachin Yosë 

shaꞌhuitërinpoaꞌ. Quiri canën quëran anitotërinpoaꞌ, iráca ninshitopisoꞌ. Ina 
nohuanton, naꞌa pënëntonaꞌpiroꞌsaꞌ ninopi. 3  “Huiꞌ nahuë aꞌpai ma rahuë,” 
tënin Yosë. Napoaton Quiso cristo isoroꞌpaquë oꞌma ra huaton, piyapi chachin 
nasi ti marin. Tapi shiin inasoꞌ. 4  Yosë pocha chin niꞌton, noya sá chin ninin. 
Chiminpirinhuëꞌ, Yosëri ananpitaantarin. “Inasoꞌ tëhuën cha chin Yosë huiꞌnin. 
Chini chiní quën nanan tarin,” tënëhuaꞌ. Ananpitaantarin niꞌton, nitotërëhuaꞌ. 
Quiso cristo chachin huaꞌanëntërinpoaꞌ niꞌton, “Sinioro” itërëhuaꞌ.

5  Ina noso roa tonco, acorinco nisha nisha piyapiꞌsaꞌ aꞌchin taꞌ huaso 
marëꞌ. Inapitantaꞌ nanamën natë caiso marëꞌ pënë na rahuë. Natëhuachinaꞌ, 
“Quisocristosoꞌ noya noya,” tosapi. 6  Canpitantaꞌ nisha piyapinquëmaꞌ 
nipomarahuëꞌ, Quiso cristo imaramaꞌ. Yosë nohuanton, imaramaꞌ. 7 Napoaton 
Nomaquë yaꞌhuë ra ma so pita ninshitaranquëmaꞌ. Yosë paꞌpi nosororinquëmaꞌ. 
Nani acorinquëmaꞌ piya pi nën pita nicacamasoꞌ. Niꞌton, inasá chin yonquicasoꞌ 
yaꞌhuërin. Tata Yosë inaora nohuanton, catahuainquëmaꞌ. Asanocancainquëmaꞌ. 
Quisocristontaꞌ inapo cha chin catahuainquëmaꞌ. Inasoꞌ huaꞌanëntërinpoaꞌ.

Inapita marëꞌ Yosë nontërinsoꞌ
8  Canpitasoꞌ noya Yosë natëramaꞌ, natan të rahuë. Yaꞌipi piyapi napopi. Ina 

natan tato, “Yospa rin quën Sinioro,” itërahuë Yosë. Inaꞌton napo të rahuë. Quiso‑
cristo cata hua rinco ina pochin Yosë nontaꞌhuaso marëꞌ. 9 Yosë niꞌsá rinco, 
noꞌtë quën nontaranquëmaꞌ. Yaꞌipi canca nëhuë quëran huarëꞌ Yosë imarahuë. 
Huiꞌnin nanamën aꞌchi ná rahuë. Nani tahuë riya canpita yonquiatënquëmaꞌ, 
10  Yosë nonta rahuë. “Noya catahuaquëꞌ,” itërahuë. Iráca quëran huarëꞌ 
nicapënquëmaꞌ yapaꞌpirahuëꞌ, co nanitërahuëꞌ. Ipora huantaꞌ pacaꞌhuasoꞌ 
yonquia rahuë. “Quëma nohuan to huatan, Sinioro, cata huaco onpopiontaꞌ 
paꞌi,” tënahuë, Yosë nontato. 11 Yaniꞌnanquëmaꞌ. Yacatahuaranquëmaꞌ chiní‑
quën cancan ta maso marëꞌ. Ina quëran noya noya imasaramaꞌ. 12  Canpitantaꞌ 
noya imapatamaꞌ, achi ni can ca na ra maco cantaꞌ. Noya ninontatëhuaꞌ, noya 
noya cancantarihuaꞌ.

Paonori Nomaquë 
yaꞌhuëpisopita ninshitërinsoꞌ

 



13 Tëhuën cha chin iyaroꞌsaꞌ, iráca quëran huarëꞌ nicapënquëmaꞌ yapaꞌpirahuëꞌ. 
Ipora huantaꞌ co nanitërahuëꞌ pacaꞌhuasoꞌ. Nisha nisha parti aꞌchin pa tëra, 
piyapiꞌsaꞌ natëtonaꞌ, Quiso cristo imasapi. Canpitantaꞌ yaaꞌchintëranquëmaꞌ 
noya noya imaca maso marëꞌ. 14  Yaꞌipi piyapiꞌsaꞌ pënënaꞌhuasoꞌ yaꞌhuërin. 
Quiso cristo shaꞌhui të rinco. “Huaꞌanoꞌsaꞌ, topinan piyapiꞌsaꞌ, yaꞌipi nananquë 
nonpi so pita aꞌchintëquëꞌ. Quirica nitotoroꞌsaꞌ, co nitotoroꞌsahuëꞌ, yaꞌi piya 
pënënquëꞌ,” itërinco. 15 Napoaton canpitantaꞌ yaaꞌchintëranquëmaꞌ. Nomaquë 
yaꞌhuëramasopitantaꞌ Quiso cristo nanamën aꞌchinchinquëmaꞌ tënahuë.

Quisocristo nanamën
16  Co casoꞌ tapanahuëꞌ Quiso cristo nanamën aꞌchi naꞌ huaso marëꞌ. 

Piyapiꞌsaꞌ natëhuachinaꞌ, Yosëri anoya can can tarin. Inaí chin nani ta parin 
nichaꞌëinpoasoꞌ. Cotio roꞌsa riꞌton natëhuachinaꞌ, anoya can can tarin. Iporasoꞌ 
nisha nisha piyapiꞌsantaꞌ anoya can can tarin. Napoaton paꞌya të rahuë nanamën 
shaꞌhuicaꞌhuasoꞌ. 17 “Yosëí chin anoyacancantërinpoaꞌ,” topatëhuaꞌ, Yosë noya 
niꞌsarinpoaꞌ. Oshanënpoaꞌ inquitatonpoaꞌ, co huachi inapita yonquiarinhuëꞌ. 
Quiri canën quëran ina anitotërinpoaꞌ. “Canca nënpoa quëran huarëꞌ Yosë 
natëhuatëhuaꞌ, noya niꞌsarinpoaꞌ niꞌton, noya nanpimiatarihuaꞌ,” tënin Yosë 
quiri ca nënquë. Co canpoara nanitërëhuahuëꞌ noya cancantacasoꞌ.

Iráca quëran huarëꞌ oshahuanpisoꞌ
18  Yosë inápaquë yaꞌhuaponahuëꞌ, canca nënpoa quëran anitotërinpoaꞌ. 

“Piyapiꞌsaꞌ co noyahuëꞌ nipi. Co ca pochin cancantopihuëꞌ. Ina marëꞌ 
noꞌhuito, anaꞌin ta rahuë huachi,” tënin Yosë. Noꞌtën nanan nitotaponaraihuëꞌ, 
co nohuantopihuëꞌ natëcaisoꞌ. 19 Canca nëna quëran Yosë nohuitochinachin 
acopirinhuëꞌ, co yanohuitopihuëꞌ. 20 Isoroꞌpaꞌ ninin quëran huarëꞌ piyapiꞌsaꞌ 
nito topi. Yosësoꞌ co quënanpirëhuahuëꞌ, nani maꞌsha ninin. Ina nicatonaꞌ, 
“Tëhuën cha chin Yosë yaꞌhuërin. Yaꞌi piya nani ta parin niꞌton, ina chinotahuaꞌ,” 
taꞌcaso nipirinhuëꞌ, co nohuantopihuëꞌ. Napoaton naꞌinpi. 21 Yosë yaꞌhuërinsoꞌ 
nitotaponaraihuëꞌ, co ina chinotopihuëꞌ. Ina nohuanton, nani maꞌsha 
yaꞌhuëtopirinahuëꞌ, co ina marëꞌ “Yospa rin quën Sinioro,” co itopihuëꞌ. 
Nisha nisha yonquiatonaꞌ, chihuë rinso pochin nipi. Tashi pochin cancan‑
topi. 22  “Yaꞌi piya nito tërai,” topirinahuëꞌ, co noya yonquipihuëꞌ. 23  Yosësoꞌ 
noya sá chin ninin. Co onporontaꞌ chiminaponhuëꞌ. Inaso nipirinhuëꞌ, co ina 
yonquipihuëꞌ. Ina naniantatonaꞌ, mamanshi nipi mosha caiso marëꞌ. Mamanshi 
piyapi nonanpisoꞌ moshapi. Co piyapi yaꞌhuëmiatopirinhuëꞌ, ina yamo shapi. 
Nisha nisha maꞌsharoꞌsantaꞌ moshapi. Aꞌna quën anpiantëhuanoꞌsaꞌ, aꞌna quën 
noꞌpaquë niohua ra të rin so pita, inapita moshapi.

24  Napoaton Yosëri tanan pi tërin co noyahuëꞌ yonqui pi so pita nica‑
caiso marëꞌ. Aꞌporin. Aꞌpo hua china, paꞌpi co noyahuëꞌ nipi. Taparosáchin 
yonquiatonaꞌ, nisëꞌ huapi. Co ina pochin nisëꞌhuacasohuëꞌ nipirinhuëꞌ. 25 Yosëri 
noꞌtë quën anitotopirinhuëꞌ, ina aꞌporahuatonaꞌ, nonpin nanan natëpi. Maꞌsha 
isoroꞌpaquë yaꞌhuë rin so pita moshatonaꞌ, chino topi. Yosëriáchin yaꞌi piya ninin 
nipirinhuëꞌ, co inasoꞌ chinotopihuëꞌ. Tëhuën cha chin inasá chin chinotacasoꞌ 
yaꞌhuërin, tënahuë. Amen.

26  Napoaton Yosëri tanan pi tërin paꞌpi co noyahuëꞌ cancan ta caiso marëꞌ. 
Sanapiꞌsaꞌ co huachi soꞌinaꞌ nohuantopihuëꞌ. Sanapi capini nisëꞌhuacaisoꞌ 

nohuan topi. Co ina pochin nicacasohuëꞌ nipirinhuëꞌ. 27 Quëmapiꞌsantaꞌ co 
huachi saꞌinaꞌ nohuantopihuëꞌ. Quëmapi capini nisëꞌ huapi. Ina marëꞌ naꞌinpi 
niꞌton, Yosëri anaꞌin tarin. Co noꞌtë quën yonquiatonaraihuëꞌ, nita pi can canpi. 
Nonënantaꞌ tapipi.

28  Co Yosë yanatëpihuëꞌ niꞌton, inari aꞌporin co noyahuëꞌ nica caiso marëꞌ. 
Nitapicancamiatopi. 29  Paꞌpi co noyahuëꞌ nipi. Nimonshitacaisoráchin 
yonquipi. Naꞌcon osha huanpi. Aꞌna piyapi maꞌsha nën pita nohuan ta papi. 
Piyapi chino topi. Niapi ra topi. Aꞌna quën tëpa topi. Ninoꞌhuipi. Nonpi nápi. 
Noꞌhuitápi. Aꞌna pita nonpi na pipi. 30  Nipi nopi. Yosë inimi co topi. Maꞌtona 
maꞌtona nonpi. “Casoꞌ noya noyaco,” taꞌtonaꞌ, aꞌna pita nocanpi. Yonqui rápi 
co noyahuëꞌ nica caiso marëꞌ. Paꞌpinaꞌ, aꞌshinaꞌ, co inapita tërantaꞌ natëpihuëꞌ. 
31 Co huachi noya yonquipihuëꞌ. Nonpi nápi. Co quëmo pi nën pita tërantaꞌ 
nosoropihuëꞌ. Noꞌhui to chi na chin cancan topi. 32  “Co noyahuëꞌ nipi so pita 
chimin pa chi nara, anaꞌintacasoꞌ yaꞌhuërin,” tënin Yosë. Ina nitotaponaraihuëꞌ, 
inacha chin nian tapi. Naporahuatonaꞌ, aꞌnapitantaꞌ co noyahuëꞌ nipa chi nara, 
paꞌya topi.

Yosëri noꞌtëquën anaꞌintërinsoꞌ

2  1 Aꞌnaquëmaꞌ iyaroꞌsaꞌ piyapiꞌsaꞌ yonquirapiratomaꞌ: “Pasoꞌ quëmapi co 
noyahuëꞌ ninin,” tënamaꞌ. Napoapomarahuëꞌ, ina pocha chin canpitantaꞌ 

co noyahuëꞌ ninamaꞌ. Napoatomaꞌ, ninaꞌintaramaꞌ. 2  “Co noyahuëꞌ nipatamaꞌ, 
anaꞌintaranquëmaꞌ,” tënin Yosë. Noꞌtë quën inasoꞌ anaꞌin tarin, nitotërëhuaꞌ. 
3  “Pasopita osha huanpi,” tënamaꞌ. Nipirinhuëꞌ, canpitantaꞌ co noyahuëꞌ 
nipatamaꞌ, Yosë anaꞌin ta rin quëma co chaꞌësaramahuëꞌ. 4 Yosë nosororinpoasoꞌ 
co noꞌtë quën yonquiramahuëꞌ. “Co aꞌna roá chin noꞌhuirinpoahuëꞌ,” taꞌtomaꞌ, 
co noyahuëꞌ ninamaꞌ. Tëhuën cha chin co aꞌna roá chin anaꞌintërinquëmahuëꞌ. 
“Osha quëran co noyahuëꞌ yonqui pi so pita naniantaponaꞌ nimara,” taꞌton, 
nina rárin. 5 Canpi taso nipirinhuëꞌ, co natantochináchinhuëꞌ cancantëramaꞌ. 
Co oshanëmaꞌ yaaꞌporamahuëꞌ. Napoaton ayaroꞌ tahuëri chini chiní‑
quën anaꞌintarinquëmaꞌ. Naporoꞌ yaꞌipi piyapiꞌsaꞌ noꞌtë quën anaꞌin tarin. 
6  Yaꞌipi ninë hua so pita Yosë nito tërin. Ayaroꞌ tahuëri ina yonquiaton, noꞌtë‑
quën shaꞌhuitarinpoaꞌ. Noya nipatëhuaꞌ, noya acoarinpoaꞌ. Coꞌsoꞌ noya 
nipatëhuahuëꞌ, anaꞌintarinpoaꞌ. 7 Noya sá chin nipatëhuaꞌ, noya niꞌsarinpoaꞌ. 
Yosë yonquiatëhuaꞌ, noya acoinpoaso marëꞌ naꞌcon nohuantohuatëhuaꞌ, 
ananpitaantarinpoaꞌ. Inarëꞌquënpoaꞌ yaꞌhuëmiatarihuaꞌ. 8  Nipirinhuëꞌ, 
canpoara nohuan të rë hua so rá chin nipatëhuaꞌ, noꞌhuiarinpoaꞌ. Noꞌtë quën 
anitotopirinpoahuëꞌ co natëhuatëhuahuëꞌ, anaꞌintarinpoaꞌ. Co noyahuëꞌ 
nipatëhuaꞌ, chiní quën anaꞌintarinpoaꞌ. 9 Yaꞌipi co noyahuëꞌ nipi so pita noꞌtë‑
quën anaꞌin tarin. Naporoꞌ chiní quën parisitapi. Cotioroꞌsaꞌ noꞌtë quën 
chachin anaꞌin tarin. Nisha piyapiꞌsantaꞌ co noyahuëꞌ nipa china, inapo‑
cha chin anaꞌin tarin. 10  Noya nipi so pi taso nipirinhuëꞌ, noya niꞌsarin. Noya 
noya acorarin. Asano can ca narin. Cotioroꞌsaꞌ noꞌtë quën chachin napo tarin. 
Nisha piyapiꞌsantaꞌ inapo cha chin nitarin. Yaꞌipinpoaꞌ noya nipatëhuaꞌ, 
nichaꞌësarinpoaꞌ.

11  Yosësoꞌ yaꞌipinpoaꞌ napo pia na chin niꞌninpoaꞌ. 12  Iráca Moisë sëri 
cotioroꞌsaꞌ pënënin nani maꞌsha natëcaisoꞌ. Cotio roꞌsa rá chin pënënin. Co 
ina natëhuachinahuëꞌ, osha huanpi. Ina marëꞌ Yosëri anaꞌin tarin. Aꞌna pi taso 

nipirinhuëꞌ co pënëntërinsoꞌ nitotopihuëꞌ. Co nitotatonahuëꞌ, co ina natëcaisoꞌ 
yaꞌhuëpirinhuëꞌ. Co noyahuëꞌ nipachinaꞌ, anaꞌin tarin chachin inahuantaꞌ. 
13  Cotioroꞌsasoꞌ Moisësë pënëntërinsoꞌ natanaponaraihuëꞌ, co natëtopihuëꞌ. 
Napoaton co Yosëri noya niꞌninhuëꞌ. Noꞌtë quën natëpi napo rini, Yosëri noya 
niꞌitonhuëꞌ. 14  Nisha piyapiꞌsasoꞌ co Moisësë pënëntërinsoꞌ nitotopihuëꞌ. Co 
nitotaponaraihuëꞌ, aꞌna quën noya nipi. Inahuara canca nëna quëran nito‑
topi niꞌton, napopi. 15  Canca nëna quëran Yosëri anito tërin noya nicacaisoꞌ. 
Co noyahuëꞌ nipa chi nara, inahuara nito topi. “Co inapo caso nipirinhuëꞌ, 
inaporëhuaꞌ,” topi yonquiatonaꞌ. Inapo cha chin noya nipa chi nara, inantaꞌ 
canca nëna quëran nito topi. 16  Ayaroꞌ tahuëri yaꞌipi co noyahuëꞌ yonqui rë‑
hua so pita aipitarinpoaꞌ. Poꞌoana quëran maꞌsona tërantaꞌ onpo rë hua so pita 
aꞌnin quë chin anitotarinpoaꞌ. Naporoꞌ tahuëri Tata Yosë nohuanton, Quiso‑
cristo noꞌtë quën shaꞌhuitarinpoaꞌ. Co noyahuëꞌ nipatëhuaꞌ, anaꞌintarinpoaꞌ. 
Ina nanan yaꞌipi parti shaꞌhuirarahuë.

Co cotioroꞌsaꞌ tëranta Yosë pënëntërinsoꞌ natëpisohuëꞌ
17 Aꞌna quë maꞌ cotioroꞌsanquëmaꞌ niꞌton, aꞌna pita nocanamaꞌ: “Moisësë 

pënëntërinsoꞌ natë huatoi, chaꞌë sarai,” tënamaꞌ. “Yosë naꞌcon naꞌcon noso ro rincoi,” 
tomantatomaꞌ, aꞌna pita nocanamaꞌ. 18  Yosë nohuantërinsoꞌ nani nitotëramaꞌ. 
Yosë quiri canën aꞌchintërinënquëmaꞌ niꞌton, nitotëramaꞌ noya nicacamasoꞌ. 
19 Nisha piyapiꞌsantaꞌ yaaꞌchintëramaꞌ. Inapitasoꞌ co Yosë nohuitatonaraihuëꞌ, 
soma raya pochi n n iconpi. Tashi pochin cancan topi. 20 Co Yosë nanamën 
nitotopihuëꞌ niꞌton, yaaꞌchintëramaꞌ. “Yosë noꞌtë quën pënë nincoi niꞌton, noya 
noya nito tërai. Aꞌnapitasoꞌ co quiya pochin nitochátërapihuëꞌ,” tënamaꞌ. 21 Aꞌna‑
pita aꞌchintopiramahuëꞌ, ¿onpoatomataꞌ canpita chachinsoꞌ co yonqui ra mahuë? 
“Ama ihuatocosohuëꞌ,” tapomarahuëꞌ, ¿onpoatomataꞌ ihuatëramaꞌ? 22 “Ama aꞌna 
quëmapi saꞌin monshitocosohuëꞌ,” tapomarahuëꞌ, ¿onpoatomataꞌ canpitantaꞌ 
monshihuanamaꞌ? Piyapiꞌsaꞌ mamanshi mosha hua chi nara, noꞌhuiramaꞌ. “Yosëí‑
chin chino ta caso nipirinhuëꞌ,” tënamaꞌ. Napoapomarahuëꞌ, ¿onpoatomataꞌ co 
canca nëma quëran huarëꞌ chinotëramahuëꞌ? Co mamanshi moshapiramahuëꞌ, 
mosha to piso pëiquë ihuatëramaꞌ. 23 “Quiya sá chin Moisësë pënëntërinsoꞌ nito‑
tërai,” tënamaꞌ. Napoapomarahuëꞌ, co natëramahuëꞌ. Ina marëꞌ aꞌna pi tari Yosë 
pinopi. 24 Co noyahuëꞌ cancantëramaꞌ niꞌton, nisha piyapiꞌsantaꞌ co Yosë noya 
niꞌsapihuëꞌ. Quiri ca nënquë chachin naporin:

25 “Quiyasoꞌ Yosë piya pi nën pi tacoi,” taꞌtomaꞌ, marca niacotëramaꞌ. Moisësë 
pënëntërinsoꞌ noya natëhuatamaꞌ, noꞌtë quën niacotëramaꞌ. Nipirinhuëꞌ, co 
natëhuatamahuëꞌ, topinan quëran marca niacotëramaꞌ. 26 Nisha piyapiꞌsantaꞌ 
niponaraihuëꞌ, Yosë natëhuachinaꞌ, piya pi nën pita pochin niꞌsarin. 27 Co 
marca niacotaponaraihuëꞌ, Yosë natëhuachinaꞌ, shaꞌhuirapiaponënquëmaꞌ. 
Canpitasoꞌ pënë ntë rinsoꞌ nitotapomarahuëꞌ, co natëhuatamahuëꞌ, Yosë 
anaꞌintarinquëmaꞌ. 28  Cotioroꞌsanquëmaꞌ nipiramahuëꞌ, co ina marëꞌ piya pi‑
nën pita pochin niꞌninquëmahuëꞌ. Inapo cha chin Yosë marcanëntaꞌ co topinan 
nonën poaquë niacotacasoꞌ yaꞌhuërinhuëꞌ. 29 Yaꞌipi canca nënpoa quëran Yosë 
imapatëhuaꞌ, tëhuën cha chin piya pi nën pita pochin niꞌsarinpoaꞌ. Marcanën 
canca nën poaqu ë a cotërinpoaꞌ. Co nonën poaquë acotërinpoahuëꞌ. Ispi‑
rito Santo anoyacancantërinpoaꞌ. Ina quëran noya niꞌninpoaꞌ. Co piyapiꞌsaꞌ 
paꞌyatopirinënpoahuëꞌ, Yosësoꞌ noya niꞌsarinpoaꞌ.

3  1 Cotioroꞌsaꞌ niꞌtonaꞌ, marca niaco topi. ¿Maꞌtaꞌ ina marëꞌ canapi? 2  Naꞌcon 
canapi tënahuë. Yosëri naꞌcon cata huarin. Inahuaꞌton iráca nontërin. 

Nanamën chachin anin shi tërin yaꞌhuëmiatacaso marëꞌ. 3  Aꞌnaquënsoꞌ co 
huachi ina natëpihuëꞌ. Ina niponahuëꞌ, co nanitërëhuëꞌ: “Yosësoꞌ co noꞌtë‑
quën shaꞌhuitërinhuëꞌ,” taꞌcasoꞌ. 4  Yosërisoꞌ co onpo ronta nonpintarinhuëꞌ. 
Yaꞌipi piyapiꞌsaꞌ nonpinpirinahuëꞌ, Yosësoꞌ noꞌtë quë ná chin nonin. Quiri canën 
quëran naporin:

“Noꞌtëquënáchin nontërancoi niꞌton, aꞌnaquën 
nonpinapipirinënquënhuëꞌ,

co onporontaꞌ minsëarinënquënhuëꞌ,” tënin.
5 Aꞌna quën poꞌpin yonquipi: “Canpoa co noyahuë ninëhua niꞌton, Yosë noya‑

sá chin nininsoꞌ aꞌnin quë chin anitotërinpoaꞌ. Napoaton anaꞌintohuachinpoaꞌ, 
co noꞌtë quën anaꞌintërinpoahuëꞌ,” toconpi. 6  ¡Co ina pochin yonqui caso 
yaꞌhuërinhuëꞌ! Yosësoꞌ noya niꞌton, noꞌtë quën anaꞌintiinpoasoꞌ yaꞌhuërin. 
Co anaꞌintiinpoasoꞌ yaꞌhuërinhuëꞌ napo rini, co ayaroꞌ tahuëri noꞌtë quën 
shaꞌhuichitonpoahuëꞌ.

7  Aꞌn aquëont a ꞌ  t aponaꞌ :  “Ca so ꞌ  nonp i np i r a huë ꞌ,  Yo s ë so ꞌ 
noꞌtë quë ná chin nonin. Nonpi nahuë niꞌton, Yosë noꞌtë quë ná chin noninso aꞌnin‑
quë chin anitotërinpoaꞌ. Napoaton co osha huan pochin Yosë anaꞌintincosoꞌ 
yaꞌhuërinhuëꞌ,” toconpi. Co noꞌtë quën yonquipihuëꞌ. 8  Aꞌna quënta napopi: 
“Huëcoꞌ manta tërantaꞌ niahuaꞌ Yosë naꞌcon naꞌcon cata huain poaso marëꞌ. 
Paono chachiontaꞌ ina pochin aꞌchintërinpoaꞌ,” topi pinotonaco. Co noꞌtë quën 
yonquipihuëꞌ niꞌton, napo pi so pita noꞌtë quën anaꞌintacasoꞌ yaꞌhuërin.

Yaꞌipinpoaꞌ oshahuanëhuasoꞌ
9 ¿Onpopintaꞌ iporasoꞌ yonquiarihuaꞌ? Cotio roꞌ sanpoa noya noya ninëhuaꞌ, 

¿tëcarihua ti? ¡Co naporinhuëꞌ! Nani shaꞌhuitëranquëmaꞌ. Cotioroꞌsanpoaꞌ, 
nisha piyapiꞌsaꞌ, yaꞌipinpoaꞌ oshahuanëhuaꞌ. 10 Yosë quiri ca nënquë tapon:

“Yaꞌipi piyapiꞌsaꞌ co noyahuëꞌ nipi.
Co aꞌnaya tërantaꞌ noya nininhuëꞌ.

 11 Co noꞌtëquën yonquipihuëꞌ.
Co inahuara nohuantopihuë Yosë chinotacaisoꞌ.

 12 Co Yosë iranën paꞌtopihuëꞌ, pëshonpi.
Co aꞌnaya tërantaꞌ noya nininhuëꞌ.

 13 Chimipi paꞌpitopisoꞌ iꞌsoatopinan pochin
napoonin nonpi.
Nonpintatonaꞌ, yaꞌhuan tomain yanquëëtërinso pochin naꞌa piyapiꞌsaꞌ 

aparisitopi.
 14 Noꞌhuitatonaꞌ, piyapiꞌsaꞌ pinosápi.
 15 Aꞌnaroáchin yaahuëtopi, yatëpatopi.
 16 Insëquësona paꞌpachinara, piyapiꞌsaꞌ aparisitopi, asëtopi.
 17 Piyapiꞌsaꞌ anoꞌhuitopi niꞌton, co noya niniꞌtonaꞌ yaꞌhuëpihuëꞌ. Co sano 

cancantopihuëꞌ.
 18 Yosë tëꞌhuatacasoꞌ yaꞌhuëpirinhuëꞌ, co ina yonquipihuëꞌ,” tënin iráca 

Yosë quiricanënquë ninshitatonaꞌ.
19 Tëhuën cha chin co noyahuëꞌ nicatëhuaꞌ, yaꞌipinpoaꞌ oshahuanëhuaꞌ. Yosë 

pënëntërinsoꞌ nitotopirëhuahuëꞌ, co natërëhuahuëꞌ niꞌton, anaꞌintinpoasoꞌ 

yaꞌhuërin. 20  “Pënëntërinsoꞌ natëhuatëhuaꞌ, Yosë noya niꞌsarinpoaꞌ,” 
topirinahuëꞌ aꞌna quën. Co ina marëꞌ noya niꞌninpoahuëꞌ. Pënën tërin quëran 
oshahuanëhuasoꞌ anitotërinpoaꞌ. Ina natan pa të huara, “Tëhuën cha chin 
oshahuanëhuaꞌ. Co noyahuëꞌ ninëhuaꞌ,” tënëhuaꞌ.

Quisocristo imapatëhuaꞌ, anoyacancantërinpoasoꞌ
21 Iporaso nipirinhuëꞌ Yosë anitotërinpoaꞌ onporahuatësona chaꞌëcasoꞌ. 

Co iráca pënëntërinsoꞌ natë rëhua quëran noya cancantarihuahuëꞌ. Moisësë, 
pënëntonaꞌpiroꞌsaꞌ, inapita inacha chin shaꞌhuitërinënpoaꞌ. 22  Quiso cristo 
imapatëhuaꞌ, Yosë noya niꞌsarinpoaꞌ. Inso sona natë hua chin, anoya can can tarin. 
Co nisha nisha nontërinpoahuëꞌ. 23 Yaꞌipinpoaꞌ oshahuanëhuaꞌ. Co aꞌna yanpoa 
tërantaꞌ Yosë pochin cancantërëhuahuëꞌ. 24  Nipirinhuëꞌ, inaora nohuanton, 
Yosë nosororinpoaꞌ. Nosoroatonpoaꞌ, Quiso cristo aꞌpai marin nichaꞌëin poaso 
marëꞌ. Ina imapatëhuaꞌ, Yosë noya niꞌsarinpoaꞌ. 25  Yosë nohuanton, Quiso‑
cristo chiminin. Oshanënpoaꞌ inqui tin poaso marëꞌ chiminin. “Ca marëꞌ 
chiminin,” topatëhuaꞌ, oshanënpoaꞌ inquitarinpoaꞌ. Huënainën quëran 
anoyacancantarinpoaꞌ. Iráca piyapiꞌsaꞌ oshahuanpirinahuëꞌ, Yosëri co aꞌna‑
roá chin anaꞌintërinhuëꞌ. “Aꞌna tahuëri Quiso cristo chimin pa chin, oshanënaꞌ 
inqui ta rahuë,” taꞌton, co anaꞌintërinhuëꞌ. 26  Iporaso huachi Quiso cristo 
chachin aꞌpai marin yaꞌhuërënamënpoaꞌ chimi na caso marëꞌ. “Quiso cristo 
osha nënpoa marëꞌ chiminin,” topatëhuaꞌ, oshanënpoaꞌ inquitarinpoaꞌ. Noyá‑
pia chin cancan quëtarinpoaꞌ. Ina imapatëhuaꞌ, Yosë noya niꞌsarinpoaꞌ. Co 
canpoantaꞌ anaꞌintarinpoahuëꞌ.

27 Napoaton co inso tëranta nocanacasoꞌ yaꞌhuërinhuëꞌ, tënahuë. Co 
pënëntërinsoꞌ natë rë huaso marëꞌ Yosë noya niꞌninpoahuëꞌ. Quiso cristo 
naporinsoꞌ natë rë huaso marëꞌ nichaꞌërinpoaꞌ niꞌton, co aꞌna pita nocanacasoꞌ 
yaꞌhuërinhuëꞌ. 28  Nani shaꞌhuitëranquëmaꞌ. Quiso cristo imarë huaso marëꞌ 
anoyacancantërinpoaꞌ. Co yaꞌipi pënëntërinsoꞌ natëpirëhuahuëꞌ, noya 
niꞌninpoaꞌ.

29  Yosë yaꞌipi piyapinpoaꞌ nohuantërinpoaꞌ. Co cotioroꞌsaráchin 
nosororinhuëꞌ. Nisha piyapiꞌsantaꞌ noso rorin. Yaꞌipinpoaꞌ nosororinpoaꞌ. 
30  Aꞌnaí chin Yosë yaꞌhuërin. Yaꞌipinpoaꞌ napo pia na chin nosororinpoaꞌ. 
Cotioroꞌsantaꞌ, nisha piyapiꞌsantaꞌ, Quiso cristo imapachinaꞌ, anoya can can‑
tarin. 31 Quiso cris toí chin anoyacantërinpoaꞌ niꞌton, iráca pënëntërinsoꞌ 
¿co huachi paꞌtërinhuë pochin nitërëhua ti? ¡Co naporinhuëꞌ! Ina quëran 
oshahuanëhuasoꞌ nitotarihuaꞌ. Quiso cristo imapatëhuaꞌ, catahuarinpoaꞌ noya 
natëcasoꞌ.

Apraan natëtërinsoꞌ

4  1 Apraan naporinsoꞌ shaꞌhuichinquëmaꞌ. Inasoꞌ shimashonënpoaꞌ. 
¿Onporahuatontaꞌ Yosëri noya niꞌnin? 2  Apraan inaora co nanitërinhuëꞌ 

noꞌtë quën Yosë natëcasoꞌ. Inaora nani tërin napo rini, “Casoꞌ noyaco. Noꞌtë‑
quën natë rahuë,” chitonhuëꞌ. Napoaponahuëꞌ, co ina pochin Yosëri niꞌninhuëꞌ. 
3 Yosë quiri ca nënquë naporin: “ ‘Yosë noꞌtë quën nontë rinco. Inasá chin cata‑
hua rinco,’ topa china, Yosëri noya niꞌnin. Oshanën inqui taton, noya niꞌnin,” 
tënin quiri ca nënquë. 4  Niꞌcoꞌ. Piyapiꞌsaꞌ saca to hua chi nara, pahuërëcasoꞌ 
yaꞌhuërin. Inapo cha chin noꞌtë quën natërëhuaꞌ napo rini, Yosë noya nicainpoasoꞌ 

yaꞌhuëꞌitonhuëꞌ. 5 Yosëso nipirinhuëꞌ, inaora nohuanton nosororinpoaꞌ. “Co 
caora noya  ni pirahuëꞌ, Yosë chachin anoya can can ta rinco,” topatëhuaꞌ, 
oshanënpoaꞌ inquitatonpoaꞌ noya niꞌninpoaꞌ. 6 Co noyahuëꞌ nipirëhuahuëꞌ, inaora 
nohuanton, Yosë anoyacancantërinpoaꞌ niꞌton, noya niꞌninpoaꞌ. Ina marëꞌ nóya 
cancantërëhuaꞌ. Iráca Tapi inacha chin naporin. 7 Quiri ca nënquë ninshi tërin:

“Oshanënpoaꞌ Yosë inquitohuachinpoaꞌ, noya cancantarihuaꞌ. Yaꞌipi 
oshanënpoaꞌ ayatarinpoaꞌ.

 8 ¡Co huachi oshanënpoa marëꞌ anaꞌintarinpoahuëꞌ!
Napoaton noya cancantarihuaꞌ,” tënin.

9 ¿Inpitataꞌ ina pochin noya cancan tapi? Co cotioroꞌsaráchin ina pochin 
noya cancantacasoꞌ yaꞌhuëtopihuëꞌ. Co marca niacotopirinahuëntaꞌ noya 
cancan tap i. Apraan yonquicoꞌ. “Yosë noꞌtë quën nontë rinco. Inasá chin 
cata hua r inco,” topa china, Yosëri noya niꞌnin. Nani shaꞌhuitëranquëmaꞌ. 
10  ¿O nporotaꞌ noya niꞌnin? ¿Marca niaco tërin piquëran noya niꞌnin? Co 
naporoꞌ naporinhuëꞌ. Coꞌhuara marca niacochatërasohuëꞌ, noya niꞌnin. 11 Yosë 
natërin niꞌton, inari noya niꞌnin. Coꞌhuara marca niacochatërasohuëꞌ, piya‑
pinën pocha chin niꞌnin. Ina piquëran marca niaco tërin imarinsoꞌ anitotacaso 
marëꞌ. “Noꞌtë quën nontë rinco,” topa china, noya niꞌnin. Nisha piyapiꞌsantaꞌ 
ina pocha chin natë to hua chi nara, Apraan pochin cancan topi. Co marca 
niacotopirinahuëꞌ, Apraan huiꞌnin pita pochin nipi. 12  Cotioroꞌsantaꞌ Apraan 
pochin natë to hua chi nara, huiꞌnin pita pochin nipi antaꞌ. Co marca niaco to piso 
marëꞌ noya cancantopihuëꞌ. Coꞌhuara marca niacochatërasohuëꞌ, Apraansoꞌ 
natë tërin. Aꞌnapitantaꞌ ina pochin cancan to hua chi nara, Yosëri noya niꞌsarin.

Yosëri Apraan shaꞌhuitërinsoꞌ
13  Ir áca Yosëri Apraan itapon: “Noso roa tën quën, páncaroꞌpaꞌ quëchin‑

quën. Piya pi nëhuë pochin niꞌsa ran quën. Quëma shinparinpitantaꞌ noya 
cata huaa rahuë. Aꞌna tahuëri yaꞌipiroꞌpaꞌ huaꞌanëntaponaꞌ,” itërin. “Yosë co 
onporontaꞌ nonpintarincohuëꞌ,” tëninso marëꞌ Yosëri noya niꞌnin. Co naporoꞌ 
Moisësë pënënchátërarinhuëꞌ. Napoaton co ina natë rinso marëꞌ Apraan noya 
niꞌninhuëꞌ. 14 Pënëntërinsoꞌ natë pi so pi ta rá chin noya niꞌnin napo rini, topinan 
canca nënpoa quëran natërëhuasopitasoꞌ co noya nicainpoasoꞌ yaꞌhuëꞌitonhuëꞌ. 
Topinan quëran Yosëri Apraan shaꞌhuichitonhuëꞌ. 15 Moisësë pënëntërinsoꞌ co 
natëhuachinarahuëꞌ, anaꞌintacasoꞌ yaꞌhuërin. Co pënëntërinsoꞌ yaꞌhuërinhuëꞌ 
napo rini, co natëcasoꞌ yaꞌhuëꞌitonhuëꞌ. Co ina marëꞌ oshahuaintërihuahuëꞌ.

16  Napoaton Apraaniso natëton: “Yosë noꞌtë quën nontë rinco,” topa china, 
Yosëri itërin: “Oshahuanpiranhuëꞌ, caora nohuanto, noso roa tën quën cata hua‑
ran quën. Huiꞌnanpitantaꞌ cata hua rahuë,” itërin Yosëri. Co cotioroꞌsaráchin 
nosororinhuëꞌ. Yaꞌipi Apraan pochin cancantopisopitantaꞌ noso rorin. Ina 
huiꞌnin pita pochin ninëhuaꞌ. 17 Iráca Yosëri Apraan itërin: “Ca nohuanto, 
notohuaroꞌ  sh ipa rin pita yaꞌhuë ta rin quën. Naꞌa nisha nisha piyapiꞌsantaꞌ 
quëma pocha chin cancan tapi,” tënin Yosë. Quiri ca nënquë naporin. “Yosë 
noꞌtë quën  no ntë rinco. Yaꞌi piya nani ta parin. Chiminpisopitantaꞌ nani‑
tërin ananpitacasoꞌ. Co maꞌsha yaꞌhuëpirinhuëꞌ, nani yaꞌhuë rinso pochin 
shaꞌhuichanin,” taꞌton, Apraan natë tërin.

18  “Q uëma shipa rin pita notohuaroꞌ naꞌa sapi,” itërin Yosëri. Huaꞌquiꞌ 
co aꞌna hu iꞌn in tërantaꞌ yaꞌhuëtërinhuëꞌ. Sacaiꞌ natë ta caso nipirinhuëꞌ, 

 995 Romanos 4



Apraan natë tërin. “Yosë nohuanton, osha quëran huiꞌ nahuë yaꞌhuë ta rinco. 
Shihuëpitantaꞌ naꞌa sapi,” tënin Apraan. 19 Pasa piꞌipitaponahuëꞌ, co huiꞌnin 
yaꞌhuëchatërarinhuëꞌ. Co huachi chinirinhuëꞌ. Saꞌiontaꞌ co huaꞌhuanaꞌpihuëꞌ. 
Nani paiya. Napoaponahuëꞌ, Yosë natërin. 20  “Yosë nonpin të rinco,” co 
tëninhuëꞌ. Co nisha nisha yonquirinhuëꞌ. “Noꞌtë quën nontë rinco,” taꞌton, 
chiní quën cancan tërin. “Ma noyacha Yosësoꞌ niꞌton, co naniantarincohuëꞌ. 
21 Yosë yaꞌi piya nani ta parin. Sacaiꞌ niponahuëꞌ, nani shaꞌhui të rinco niꞌton, 
cata hua rinco. Shaꞌhui të rin coso chachin yaꞌhuapon,” tënin. 22  Ina pochin 
yonqui rinso marëꞌ Yosëri nóya niꞌnin.

23  A praan napo rin so pita Yosë quiri ca nënquë ninshi topi. Canpoantaꞌ 
nito ta caso  marëꞌ ninshi topi. 24  Ina pochin cancantohuatëhuaꞌ, Yosë 
noya niꞌsari npoaꞌ. Quiso cristo chiminpirinhuëꞌ, Yosëri ananpitaantarin. 
Ina huaꞌanën tërinpoaꞌ, tënëhuaꞌ. Ina marëꞌ Yosë noya niꞌsarinpoaꞌ 
canpoantaꞌ. 25  Yosë nohuanton, osha nënpoa marëꞌ chiminin. Inari chachin 
ananpitaantarin oshanënpoaꞌ inquitatonpoaꞌ, noya nicain poaso marëꞌ.

Yosë anoyacancantërinpoasoꞌ

5  1 “Sinioro Quiso cris toí chin nichaꞌësarinpoaꞌ,” taꞌtëhuaꞌ, imarëhuaꞌ. 
Oshanënpoaꞌ inquitërinpoaꞌ niꞌton, Yosë noya niꞌninpoaꞌ. Co inimi co nën‑

pita pochin niꞌninpoahuëꞌ. 2  Quiso cristo canca nënpoa quëran natëhuatëhuaꞌ, 
nichaꞌësarinpoaꞌ. Nosoroatonpoaꞌ, ipora huantaꞌ catahuarinpoaꞌ noya 
imacaso marëꞌ. Aꞌna tahuëri Yosëꞌpaꞌ paꞌpatëhuaꞌ, Yosë pochin nisarëhuaꞌ. 
Ina yonquiatëhuaꞌ, nóya cancantarihuaꞌ. 3  Iporasoꞌ parisitarihuarahuëꞌ, noya 
cancantarihuaꞌ. “Parisitohuatëhuaꞌ, Yosë catahuarinpoaꞌ imamia ta caso marëꞌ,” 
taꞌtëhuaꞌ, co sëtarihuahuëꞌ. Chiní quën cancantatëhuaꞌ, noya ahuantarihuaꞌ. 
4  Noya ahuantohuatëhuaꞌ, chini chiní quën cancantarihuaꞌ niꞌton, Yosë 
noya niꞌninpoaꞌ. “Co naniantarinpoahuëꞌ,” taꞌtëhuaꞌ, inasá chin ninarihuaꞌ. 
5 Inasá chin ninahuatëhuaꞌ, tëhuën cha chin co naniantarinpoahuëꞌ niꞌton, co 
tapanarihuahuëꞌ. Ispi rito Santo aꞌpatimarinpoaꞌ. Yaꞌcoancantohuachinpoaꞌ: 
“Ma noyacha Yosë noso ro rinpoa paya,” tarihuaꞌ. Ispi rito Santo chachin Yosë 
nosororinpoasoꞌ anitotërinpoaꞌ.

6  Canpoara co nanitërëhuahuëꞌ chaꞌëcasoꞌ. Nipirinhuëꞌ, iráca oꞌmacasoꞌ 
nani hua china, Quiso cristo isoroꞌpaquë oꞌmarin. Oꞌma ra huaton, osha hua noꞌsa 
marëꞌ chiminin. 7 Niꞌcoꞌ. Piyapi noya niponahuëꞌ, co insontaꞌ yaꞌhuë rë namën 
chiminacasoꞌ nohuantërinhuëꞌ. Noya noya nipa chin, nichaꞌë caso marëꞌ 
aꞌnaraꞌ yaꞌhuë rë tapon nimara. 8 Quiso cristoso nipirinhuëꞌ osha hua noꞌsa marëꞌ 
chiminin. Oshahuanpirëhuahuëꞌ, yaꞌhuërëtërinpoaꞌ. Yosë nohuanton, canpoa 
marëꞌ chiminin. Napoaton: “Ma noyacha Yosë noso ro rinpoa paya,” tënëhuaꞌ. 
9 “Coro sëquë huënainën paꞌnin. Osha nënpoa marëꞌ chiminin,” topatëhuaꞌ, Yosë 
noya niꞌsarinpoaꞌ. Napoaton ayaroꞌ tahuërintaꞌ catahuarinpoaꞌ. Naporoꞌ tahuëri 
co noyahuëꞌ nipi so pita chiní quën anaꞌin tarin. Imarë hua so pi taso nipirinhuëꞌ, 
co anaꞌintarinpoahuëꞌ. Quiso cristo chachin nichaꞌësarinpoaꞌ. 10  Iráca 
oshahuanatëhuaꞌ, Yosë inimicotopirëhuahuëꞌ, huiꞌnin chiminin niꞌton, nanan 
anoyatërinpoaꞌ. Iporasoꞌ noya nipayarëhuaso pochin ninëhuaꞌ niꞌton, noya noya 
catahuarinpoaꞌ. Nanpian tarin niꞌton, catahuarinpoaꞌ noya chaꞌë ca huaso marëꞌ. 
11 Napo ra huaton, “Yosë nosororinpoaꞌ,” taꞌtëhuaꞌ, ina paꞌyatërëhuaꞌ. Huiꞌnin 
chachin nanan anoyatërinpoaꞌ niꞌton, noya cancantërëhuaꞌ.

Atan, Cristo inapita napopisoꞌ
12  At anꞌton co noyahuëꞌ nicaton, osha huanin. Ina marëꞌ chiminacasoꞌ 

yaꞌhuërin.  Ina quëran yaꞌipinpoaꞌ co noyahuëꞌ nicatëhuaꞌ, chiminëhuaꞌ. 
13  Co ꞌhuara Moisësë pënënchatërasohuëꞌ, piyapiꞌsaꞌ osha huanpi. 
Oshahuanpirinahuëꞌ, co pënëntërinsoꞌ yaꞌhuëyátërarinhuëꞌ niꞌton, co ina 
marëꞌ anaꞌintacasoꞌ yaꞌhuëꞌitonhuëꞌ. 14 Nipirinhuëꞌ, Atan quëran huarëꞌ yaꞌipi 
piyapiꞌsaꞌ chiminpi. Moisësë yaꞌhuëaquë huarëntaꞌ chimi naꞌpiapi. Yaꞌnan 
isoroꞌpaꞌ nipon, Yosëri pënënpirinhuëꞌ, Atan co natëtonhuëꞌ, osha huanin. 
Ina quëran yaꞌipi piyapiꞌsantaꞌ co noyahuëꞌ nicatonaꞌ, osha huanpi. Co Yosëri 
chachin pënënpirinhuëꞌ, inahuantaꞌ osha huanpi. Atan pochin cancantatonaꞌ 
yaꞌipi piyapiꞌsaꞌ osha huanpi. Quiso cristoso nipirinhuëꞌ nanan anoya tin poaso 
marëꞌ oꞌmarin.

15  In asoꞌ yaꞌipinpoaꞌ nosororinpoaꞌ. Atanso nipirinhuëꞌ co ina pochin 
nininhuëꞌ. Co natë rinso marëhuëꞌ oshanën yaꞌhuë tërin. Inapo cha chin yaꞌipi 
piyapiꞌsaꞌ oshahuanatonaꞌ, chiminpi. Ina quëran anaꞌintacasoꞌ yaꞌhuërin. 
Yosëso nipirinhuëꞌ inaora nohuanton, naꞌcon nosororinpoaꞌ. Nosoroatonpoaꞌ, 
huiꞌnin aꞌpai marin naꞌaquënpoaꞌ anoya can can tin poaso marëꞌ. 16  Atan co 
natërinhuëꞌ n iꞌton, osha yaꞌhuërin. Aꞌnaí chin pënëninsoꞌ co natërinhuëꞌ 
niꞌton, anaꞌintacasoꞌ yaꞌhuërin. Nipirinhuëꞌ, Yosë nosororinpoasoꞌ co ina 
pochin nininhuëꞌ. Naꞌcon oshahuanpirëhuahuëꞌ, Quiso cristo chiminin niꞌton, 
oshanënpoaꞌ inquitatonpoaꞌ, noya niꞌninpoaꞌ. 17 Aꞌna yaꞌpiíchin tëhuërin 
niꞌton, yaꞌipi piyapinpoaꞌ chiminacasoꞌ yaꞌhuërin. Aquëtë huarëꞌ Yosësoꞌ, 
inaora nohuanton noso roa tonpoa Quiso cristo quëran nichaꞌërinpoaꞌ niꞌton, 
inarëꞌquënpoaꞌ nanpimiatatëhuaꞌ huaꞌanëntarihuaꞌ.

18  At an co noyahuëꞌ ninin niꞌton, yaꞌipinpoaꞌ anaꞌintinpoasoꞌ 
yaꞌhuëpiri nhu ëꞌ. Quiso cristo chiminin niꞌton, yaꞌipinpoaꞌ nanitërëhuaꞌ 
nanpimiatacasoꞌ. Imapatëhuaꞌ, co anaꞌintarinpoahuëꞌ. 19 Aꞌnaí chin co Yosë 
natërinhuë ꞌ n iꞌton, yaꞌipinpoaꞌ oshahuanëhuaꞌ. Aꞌnaso nipirinhuëꞌ Yosë 
natëton, chiminin. Ina marëꞌ naꞌaquënpoaꞌ anoyacancantërinpoaꞌ.

20  Iráca Moisësë pënën tërin oshahuanëhuasoꞌ anito tin poaso marëꞌ. Ina 
quëran naꞌcon oshahuanëhuasoꞌ nitotërëhuaꞌ. Naꞌcon oshahuanpirëhuahuëꞌ, 
inaora nohuanton, Yosë naꞌcon naꞌcon nosororinpoaꞌ. 21 Oshahuanëhuaꞌ 
niꞌton, ch imi npatëhuaꞌ, parisitomiatacasoꞌ yaꞌhuëpirinhuëꞌ. Yosësoꞌ 
inaora nohuanton, nosoroatonpoaꞌ, catahuarinpoaꞌ. Sinioro Quiso cristo 
anoyacancantohuachinpoaꞌ, nanpimiatarihuaꞌ.

Quisocristo imapatëhuaꞌ, co huachi oshahuanacasoꞌ paꞌyatarihuahuëꞌ

6  1 Yosë inaora nohuanton noso ro rinpoa niꞌton, manta tërantaꞌ niahuaꞌ 
inaora nohuanton, oshanënpoaꞌ inquitiinpoaso marëꞌ ¿tëcarihua 

ti? 2  ¡Co naporinhuëꞌ! Quiso cristo imapatëhuaꞌ, chimi në huaso pochin 
cancantatëhuaꞌ, co huachi oshahuanacasoꞌ paꞌyatarihuahuëꞌ. 3  “Quiso cristo 
imarahuë huachi,” taꞌtëhuaꞌ, aporihuanëhuaꞌ. Ina noya chin pi ta caso marëꞌ 
aporihuanëhuaꞌ. Aporihuanpatëhuaꞌ, Quisocristorëꞌquënpoaꞌ chimi në huaso 
pochin ninëhuaꞌ. Ina chimi ninso pocha chin co noyahuëꞌ yonqui rë hua so pita 
aꞌporëhuaꞌ. Nani ina nitotëramaꞌ. 4  Quiso cristo chimin pa china, paꞌpi topi. 
Aporin to hua chi nën poara, canpoantaꞌ paꞌpitërinënpoaso pochin co noyahuëꞌ 

yonqui rë hua so pita naniantërëhuaꞌ. Tata Yosë chiní quën nanan taton, Quiso‑
cristo ananpitaantarin. Canpoantaꞌ nasha cancan quëtërinpoaꞌ nasha pochin 
nanpi caso marëꞌ. Ina yonquiatëhuaꞌ, aporihuanëhuaꞌ.

5  Quiso cristo chiminaponahuëꞌ, nanpian tarin. Inapo cha chin canpoantaꞌ 
co noyahuëꞌ yonqui rë hua so pita naniantohuatëhuaꞌ, nanpian ta rëso pochin 
noya noya canca nta rihuaꞌ. 6  Catoꞌ cancan pochin yaꞌhuëtërinpoaꞌ. Aꞌna 
cancansoꞌ sopai  ya na tërin. Quiso cristo imarëhuaꞌ niꞌton, co noyahuëꞌ 
cancantërëhuasoꞌ coro sëquë patanantërëso pochin nitërëhuaꞌ. Ama huachi 
sopai natë caso marëhuëꞌ napotërëhuaꞌ. Co noyahuëꞌ cancantërëhuasoꞌ chimi‑
ninso pochin nitahuaꞌ. 7 Chimipisoꞌ co huachi yonquirinhuëꞌ oshahuanacasoꞌ. 
Inapo cha chin canpoantaꞌ Quiso cristo imapatëhuaꞌ, co huachi osha nënpoa 
huaꞌanëntërinpoahuëꞌ. 8  Co noyahuëꞌ cancansoꞌ naniantohuatëhuaꞌ, Quiso‑
cristo pocha ch in noyá pia chin cancantarihuaꞌ. Ina nohuitatëhuaꞌ, noya 
noya nanpiarëhuaꞌ. 9 Inasoꞌ nanpian ta hua china, co huachi chimianinhuëꞌ. 
Chimirin nani m ins ëaton, nanpimiataantarin. 10  Chimin pa china, osha‑
nënpoa marëꞌ chiminin. Naporoꞌ oshanënpoaꞌ minsërin. Iporasoꞌ Yosëí chin 
natë caso marëꞌ nanpimiataantarin. 11 Inapo cha chin canpitantaꞌ ama huachi 
oshahuanacamasoꞌ yonquicosohuëꞌ. Quiso cristo imaramaꞌ niꞌton, Yosëí chin 
natëcoꞌ.

12  Ama osha nëma huaꞌanëntatë pochin nitatënquëmaꞌ camayápainquëmaso 
nohuantocosohuëꞌ. Yaꞌipi co noyahuëꞌ yonqui ra ma so pita naniantatomaꞌ, 
noya sá chin yonquicoꞌ. 13 Niꞌcoꞌ. Imiramaꞌ, nantëmaꞌ, yaꞌpiramaꞌ, huëratëmaꞌ, 
nanamëmaꞌ, inapita yaꞌhuëtërinquëmaꞌ. Inapita quëran co noyahuë nica‑
caso yaꞌhuëpirinhuëꞌ. Ama nohuantocosohuëꞌ. Yosë natëcamasoáchin 
yonquicoꞌ. Chiminama quëran nanpiantëramaso pochin cancantatomaꞌ, 
yaꞌipi nonëma quëran huarëꞌ noya sá chin nicoꞌ. 14 Inapohuatamaꞌ, co huachi 
osha nëma huaꞌanëntatë pochin nitarinquëmahuëꞌ. Co yaꞌipi pënëntërinsoꞌ 
natëpiramahuëꞌ, inaora nohuanton, Yosë anoyacancantërinquëmaꞌ. 
Nosoroatënquëmaꞌ, catahuarinquëmaꞌ noya nica ca maso marëꞌ.

Huaꞌanënpoa pochin nininsoꞌ
15  Tëhuën cha chin co huachi iráca pënëntërinsoꞌ natëcasoꞌ yaꞌhuërinhuëꞌ. 

Yosë nosoroatonpoaꞌ, nichaꞌërinpoaꞌ. Aꞌna quënso nipirinhuëꞌ ina natanatonaꞌ, 
co mantaꞌ yanatëpihuëꞌ. “Noya oshahuanacasoꞌ,” toconpi. ¡Co ina pochin 
yonqui caso yaꞌhuërinhuëꞌ! 16 Inso sona natëhuatëhuaꞌ, inasoꞌ huaꞌanëntarinpoaꞌ. 
¡Nani nitotëramaꞌ ipora! Osha nënpoa natëhuatëhuaꞌ, ina huaꞌanëntarinpoaꞌ. 
Camai hua chin poara, co noyahuëꞌ ninëhuaꞌ. Oshanënpoaꞌ co aꞌpoasëhuahuëꞌ 
chiminpatëhuaꞌ, parisitopiquë paꞌsarëhuaꞌ. Nipirinhuëꞌ, Yosë natëhuatëhuaꞌ, 
noya nicarihuaꞌ. 17 Iráca osha nëma natëtomaꞌ, co noyahuëꞌ nipiramahuëꞌ. 
Quiso cristo nanamën aꞌchin to hua chi nën quë mara, noya natanamaꞌ. Yaꞌipi 
canca nëma quëran noya natëramaꞌ. Ina yonquiatëhuaꞌ, “Yospa rin quën” 
itërëhuaꞌ Yosë. 18  Iporasoꞌ, co huachi osha nëma camaiarinquëmahuëꞌ. Nasha 
huaꞌanëmaꞌ yaꞌhuëtërinquëmaꞌ. Quiso cristo natëtomaꞌ, noya nisaramaꞌ. 19 Iso 
pochin aꞌchintaranquëmaꞌ noya noya nito ta ca maso marëꞌ. Canpi taora co 
nitotëramahuëꞌ. Iracasoꞌ yaꞌipi nonëma quëran huarëꞌ osha hua na ca soá chin 
paꞌyatëramaꞌ. Inapo hua ta mara, paꞌpi nishinahuënꞌ cancantëramaꞌ. Iporasoꞌ 
noya sá chin nicoꞌ. Inapohuatamaꞌ, noyá pia chin cancantaramaꞌ.

20  I ráca osha nëma natë hua ta  mara, co noyahuëꞌ ninamaꞌ. Co 
yonquiramahuëꞌ noya nicacamasoꞌ. 21 Inapo hua ta mara, ¿maꞌtaꞌ ina marëꞌ 
canaramaꞌ? Co ina marëꞌ canamiataramahuëꞌ. Topinan quëran yaꞌhuëramaꞌ. 
Ina pochin cancantohuatamaꞌ, chiminpatamaꞌ, parisitopiquë paꞌsaramaꞌ. Iráca 
ina pochin nipiramahuëꞌ, iporaso ina marëꞌ tapanamaꞌ. 22  Iporaso nipirinhuëꞌ 
co huachi osha nëma huaꞌanëntërinquëmahuëꞌ. Yosë nichaꞌërinquëmaꞌ ama 
huachi osha hua na ca maso marëhuëꞌ. Ina chachin huaꞌanëntërinquëmaꞌ. 
Napoaton noyá pia chin cancantaramaꞌ. Aꞌna tahuëri Yosëꞌpaꞌ nanpimiataramaꞌ. 
23  Piyapi asaca to hua tëra, pahuërërëꞌ. Inapo cha chin co noyahuëꞌ nipatëhuaꞌ, 
chiminpatëhuaꞌ parisitomiatarihuaꞌ. Yosëso nipirinhuëꞌ, inaora nohuanton 
nosororinpoaꞌ. Quiso cristo imapatëhuaꞌ, ina nohuitatëhuaꞌ, nanpi mia ta rihua. 
Inasoꞌ huaꞌanënpoaꞌ. Inasá chin natërëhuaꞌ.

Saꞌarinso pochin nininsoꞌ

7  1 Canpitasoꞌ iyaroꞌsaꞌ, pënëntopisoꞌ nitotëramaꞌ. Nanpipisopitaráchin 
camaitërinsoꞌ natë rapi. 2-3  Niꞌcoꞌ. Sanapi soꞌya hua china, soꞌin 

chinpitacasoꞌ yaꞌhuërin. Soꞌin yaꞌhuëtopirinhuëꞌ, aꞌna quëma piri sëꞌhua‑
hua chin, monshi huanin. Ina marëꞌ osha hua narin. Nipirinhuëꞌ, soꞌin 
chimin pa chin, soꞌyaantahuachin, co ina marëꞌ oshahuaninhuëꞌ.

4 Inapo cha chin iyaroꞌsaꞌ, canpoantaꞌ Quisocristorëꞌquënpoaꞌ chimi në huaso 
pochin ninëhuaꞌ niꞌton, co huachi iráca pënëntërinsoꞌ huaꞌanëntiinpoasoꞌ 
yaꞌhuërinhuëꞌ. Quiso cristo chinpitacasoꞌ yaꞌhuërin. Inaso chiminaponahuëꞌ, 
nani nanpian tarin. Ina imamiatohuatëhuaꞌ, noya nicarihuaꞌ aꞌnapitantaꞌ Yosë 
noya yonqui caiso marëꞌ. 5 Iráca, canpoara nipaꞌya ta ca soá chin yonquirëhuaꞌ. 
Co noyahuëꞌ cancantërëhuaꞌ. Pënën pa chi nën poara, aquë aquëtëꞌ co 
noyahuëꞌ yonquiatëhuaꞌ, co noyahuëꞌ ninëhuaꞌ. Ina marëꞌ chiminpatëhuaꞌ, 
parisitomiatacasoꞌ yaꞌhuërin. 6  Iráca nisha nisha pënëntërinsoꞌ yaꞌhuërin 
natëcasoꞌ, Moisë sëri ninshitërinsoꞌ. “Co yaꞌi piya natëhuatëhuahuëꞌ, co 
onporontaꞌ chaꞌësarëhuahuëꞌ,” topi. Apinaꞌpi tashinan pëiquë yaꞌhuë‑
rinso pochin nipirëhuahuëꞌ. Iporasoꞌ co huachi Moisësë pënëntërinsoꞌ 
yonquiarëhuahuëꞌ. Quisocristorëꞌquënpoaꞌ chimi në huaso pochin ninëhuaꞌ 
niꞌton, co huachi huaꞌanëntiinpoasoꞌ yaꞌhuërinhuëꞌ. Ispi rito Santo 
catahuarinpoaꞌ canca nënpoa quëran huarëꞌ Yosë natëcasoꞌ. Nasha cancan 
quëtërinpoaꞌ. Napoaton noya nisarëhuaꞌ.

Co noyahuëꞌ yonquirëhuasopita yaminsërinpoasoꞌ
7 Napoahuarëꞌ, “Moisësë pënëntërinsoꞌ aoshahuaninpoaꞌ niꞌton, co 

noyahuëꞌ,” ¿tëcarihuaꞌ ti? ¡Co naporinhuëꞌ! Napoaponahuëꞌ, pënën tërin quëran 
oshahuanëhuasoꞌ nitotërëhuaꞌ. Iso pochin yonquiaꞌahuaꞌ. “Ama aꞌna piyapi 
maꞌshanënaꞌ noyapatocosohuëꞌ,” tënin iráca pënën taton. Casoꞌ ina nata nato, 
“Tëhuën cha chin aꞌna pita maꞌshanën noyapatato, co noyahuëꞌ yonqui rahuë. 
Ina marëꞌ osha hua nahuë,” tënahuë. 8  “Ama maꞌsha noyapatocosohuëꞌ,” 
itërinco. Ina nata nato, aquë aquëtëꞌ aꞌna pita maꞌshanënaꞌ noya pa të rahuë. 
Co noyahuëꞌ cancantërahuësoꞌ cana rinco. Iráca oshahuanpirahuëꞌ. Coꞌhuara 
pënëntërinsoꞌ nitochatërasocohuëꞌ, oshahuanahuësoꞌ co nitotërahuëꞌ. 
9  Coꞌhuara pënëntërinsoꞌ natayantërasocohuëꞌ, “Casoꞌ noya piya pico,” 
topirahuëꞌ. Pënëntërinsoꞌ natanpatëra, “Tëhuën cha chin osha huanco. 

Chimin pato, Yosë anaꞌin ta rinco,” tënahuë. 10  Noya yaꞌhuë caꞌhuaso marëꞌ 
pënënpirincohuë ꞌ. Co ina natëtorahuëꞌ, osha hua nahuë. Osha hua nato, 
parisitopiquë pacaꞌhuasoꞌ yaꞌhuërin. 11 Pënëntërinsoꞌ natë huato, noya cancan‑
ta rahuë, topirahuëꞌ. Co ina natërahuëꞌ niꞌton, osha hua nahuë. Chimin pato, 
anaꞌintincosoꞌ yaꞌhuërin.

12  Yosë chachin pënëninpoaꞌ. Shaꞌhuitërinpoasoꞌ nóya. Noꞌtë quën nonin. 
13  Napoahuarëꞌ pënëntërinsoꞌ noya nipirinhuëꞌ, ina marëꞌ anaꞌin ta rinco, 
¿topiramahuëꞌ ti? ¡Co pënën të rinso marëꞌ anaꞌintincosoꞌ yaꞌhuërinhuëꞌ! Osha‑
hua nahuë niꞌton, anaꞌintincosoꞌ yaꞌhuërin. Pënëntërinsoꞌ noya nipirinhuëꞌ 
nata nahuë quëran aquë aquëtëꞌ co noyahuëꞌ yonquiato, co noyahuëꞌ ninahuë. 
Pënë ninpoa quëran oshahuanahuësoꞌ nito të rahuë. Paꞌpi co noyahuëꞌ ninahuë, 
tënahuë.

14 Noya yonqui caso marëꞌ pënënpirinpoahuëꞌ. Casoꞌ co noya yonquiatohuëꞌ, 
osha hua nahuë. Oshahuanahuësoꞌ huaꞌanëntatë pochin nitërinco. Co 
nanitërahuëꞌ noya nicaꞌhuasoꞌ. 15  Noya nisa rahuë, topirahuëꞌ, aꞌna roá chin 
co noyahuëꞌ yani nahuë. Co yaoshahuanpirahuëꞌ, osha hua nahuë. Onpoatosoꞌ 
napo ma raco, co nitotërahuëꞌ. 16  Co nohuantopirahuëꞌ, co noyahuëꞌ ninahuë. 
Ina marëꞌ co noya cancantërahuëꞌ. Yonqui nëhuë quëran nito të rahuë. Tëhuën‑
cha chin pënëntërinsoꞌ noya, tënahuë. 17 Co nohuantopirahuëꞌ, caora co 
noyahuëꞌ cancan tato, co noyahuëꞌ ninahuë. Co noyahuëꞌ cancantërahuësoꞌ 
cana rinco. 18  Caora co noyahuëꞌ cancan të rahuë. Co nanitërahuëꞌ noya 
nicaꞌhuasoꞌ. Inachinco. Yosë yanatëpirahuëꞌ, caora co nanitërahuëꞌ 
natëcaꞌhuasoꞌ. 19 Noya nicaꞌhuasoꞌ nohuantopirahuëꞌ, co noyahuëꞌ ninahuë. 
Co yaoshahuanpirahuëꞌ, osha hua nahuë. 20 Co nohuantopirahuëꞌ, co noyahuëꞌ 
ninahuë. Co noyahuëꞌ cancantërahuësoꞌ cana rinco.

21 Noya nicaꞌhuasoꞌ nohuantopirahuëꞌ, co noyahuëꞌ cancan tato, co noyahuëꞌ 
nicaꞌhuasoráchin yonquiconahuë. 22  Canca nëhuë quëran Yosë pënëninpoasoꞌ 
paꞌyatato, yanatëpirahuëꞌ. 23  Aꞌna cancan nohuan tërin. Aꞌna cancanso 
nipirinhuëꞌ, co nohuantërinhuëꞌ. Co noyahuëꞌ nica ca soá chin yonquirin. Ina 
cana rinco niꞌton, co noyahuëꞌ ninahuë.

24 ¡Maꞌhuan tacha casoꞌ ninahuë paya! ¿Incha ipora nichaꞌëinco co noyahuëꞌ 
yonquirahuësoꞌ nanian taꞌ huaso marëꞌ? tënahuë. 25  ¡Yosëí chin nani ta parin! 
Sinioro Quiso cristo imarahuë niꞌton, ina cata hua rinco. Ina marëꞌ: “Yospa‑
rin quën Tata Yosë,” itërahuë. Tëhuën cha chin canca nëhuë quëran Yosë 
yanatëpirahuëꞌ, co noyahuëꞌ cancan tato, co noyahuëꞌ ninahuë.

Ispirito Santo catahuarinpoasoꞌ

8  1 Napoaton iporasoꞌ Quiso cristo imapatëhuaꞌ, co huachi anaꞌintinpoasoꞌ 
yaꞌhuërinhuëꞌ. 2  Osha nënpoa natëhuatëhuaꞌ, co noyahuë ninëhuaꞌ. 

Inapohuatëhuaꞌ, chiminpatëhuaꞌ, anaꞌintarinpoaꞌ. Nipirinhuëꞌ, Quiso cristo 
imapatëhuaꞌ, Ispi rito Santo catahuarinpoaꞌ nanpi mia ta caso marëꞌ. Napo‑
ra huaton, co huachi osha nënpoa natëcasoꞌ yaꞌhuërinhuëꞌ. 3  Iráca Yosë 
pënënpirinpoahuëꞌ. Co noyahuëꞌ cancantatëhuaꞌ, co nanitërëhuahuëꞌ noꞌtë‑
quën natëcasoꞌ. Ina quëran huiꞌnin chachin isoroꞌpaquë aꞌpai marin. Piyapi 
chachin nasi ti marin. Co oshahuanaponahuëꞌ, oshanënpoaꞌ inqui tin poaso 
marëꞌ chiminin. Inapoaton, nichaꞌërinpoaꞌ ama huachi anaꞌin tin poaso 
marëhuëꞌ. 4  Co noyahuëꞌ yonqui rë hua so pita naniantatëhuaꞌ, Ispi rito Santo 

natëhuatëhuaꞌ, catahuarinpoaꞌ noya nicacasoꞌ. Ina pochin cancantohuatëhuaꞌ, 
Yosë noya niꞌsarinpoaꞌ. Ina marëꞌ huiꞌnin aꞌpai marin.

5 Co noyahuëꞌ yonqui hua të huara, co noyahuëꞌ nica ca soá chin paꞌyatërëhuaꞌ. 
Nipirinhuë ꞌ, Ispi rito Santo natëhuatëhuaꞌ, Yosë nohuan të rin soá chin 
paꞌyatarëhuaꞌ. 6  Co noyahuëꞌ nica ca so rá chin paꞌyatohuatëhuara, chimipi 
pochin niconëhuaꞌ. Co Yosë nohuitërëhuahuëꞌ. Nipirinhuëꞌ, Ispi rito Santo 
paꞌyatatëh uaꞌ  natëhuatëhuaꞌ, Yosë nohuitatëhuaꞌ, nanpimiatarihuaꞌ. 
Noya yonqu iatëhuaꞌ, sano cancantarihuaꞌ. 7 Co noyahuëꞌ nica ca so rá chin 
paꞌyatohuatëhuaꞌ, Yosë inimicotarëhuaꞌ. Co Yosë pënëntërinsoꞌ natëcasoꞌ 
nohuantarë hua huëꞌ. Co nanitarëhuahuëꞌ ina natëcasoꞌ. 8  Ina pochin 
cancantohuatëhuaꞌ, co Yosë noya niꞌsarinpoahuëꞌ.

9 Canpi taso nipirinhuëꞌ co noyahuëꞌ yonqui ra ma so pita naniantëramaꞌ. Ispi‑
rito Santo yaꞌcoancantohuachinquëmaꞌ, ina nohuantërinsoꞌ nisaramaꞌ. Co 
Ispi rito Santo yaꞌcoancantohuachinquëmahuëꞌ, co tëhuën cha chin Quiso cristo 
imaramahuëꞌ. 10  Oshahuanamaꞌ niꞌton, nonëmaso chiminacasoꞌ yaꞌhuërin. 
Napoa po nahuë Quiso cristo yaꞌcoancantatënquëmaꞌ, anoyacancantërinquëmaꞌ. 
Napoaton Yosë  noya nica tën quëma ispiritonëma ananpitarin niꞌton, 
nanpimiata ramaꞌ. 11 Ispi rito Santo yaꞌcoancantërinpoaꞌ. Yosë huaꞌ yanën 
chachin niꞌton, achinicancaninpoaꞌ Yosë pochin cancan ta caso marëꞌ. Aꞌna 
tahuërinta ꞌ Yosë ananpitaantarinpoaꞌ. Quiso cristo ananpitaantarinsoꞌ 
pocha chin  an anpitaantarinpoaꞌ canpoantaꞌ. Nonënpoaꞌ chimi na caso 
yaꞌhuëpirinhuëꞌ, Ispi rito Santo yaꞌcoancantërinpoaꞌ niꞌton, nanpiantarihuaꞌ.

12  Napoaton iyaroꞌsaꞌ, Ispi rito Santo natëcasoꞌ yaꞌhuërin. Co noyahuëꞌ 
yonquirëhu aso pitasoꞌ naniantahuaꞌ. 13  Co noyahuëꞌ ninë hua so pita co 
aꞌpoasëhuahuëꞌ, chiminpatëhuaꞌ parisitomiatacasoꞌ yaꞌhuërin. Nipirinhuëꞌ, 
co noyahuëꞌ ninë hua so pita tëpatë pochin nitohuatëhuaꞌ, nanpimiatarihuaꞌ. 
Ispi rito Santo catahuarinpoaꞌ co noyahuëꞌ ninë hua so pita tëpatë pochin nita‑
caso marëꞌ.

14  Ispi rito Santo nohuantërinsoꞌ natëhuatëhuaꞌ, Yosë huiꞌ ninpoa chachin 
nisarëhuaꞌ. 15  Iráca Yosë tëꞌhuatëramaꞌ. Iporaso nipirinhuëꞌ Ispi rito Santo 
yaꞌcoancantërinpoaꞌ niꞌton, co huachi mantaꞌ tëꞌhuatacasoꞌ yaꞌhuërinhuëꞌ. 
Huiꞌnin pi ta pocha chin Yosë niꞌninpoaꞌ. Ina nonto hua të huara, “Tata,” 
itërëhuaꞌ.  16  Ispi rito Santo chachin canca nënpoa quëran anitotërinpoaꞌ. 
“Huiꞌnin pita pocha chin Yosë niꞌninquëmaꞌ,” itërinpoaꞌ. 17 Huiꞌninpoaꞌ niꞌton, 
naꞌcon naꞌcon catahuarinpoaꞌ. Aꞌna tahuëri yaꞌhuërinꞌpaꞌ noya acoarinpoaꞌ. 
Quiso cristo noya acorinso pochin acoarinpoaꞌ canpoantaꞌ. Ina imarë huaso 
marëꞌ apar isitopirinënpoahuëꞌ, inapo cha chin inarëꞌquënpoaꞌ noya noya 
yaꞌhuëcontarihuaꞌ.

Aꞌna tahuëri yaꞌipiya anoyatarinsoꞌ
18  Isoroꞌpaquë piꞌpian parisitarihuarahuëꞌ, ama ina yonquiaꞌahuasohuëꞌ. 

Ama ina ma rëꞌ sëtahuasohuëꞌ. Aꞌna tahuëri Yosëꞌpaꞌ noya noya 
yaꞌhuëcontarihuaꞌ. Ina yonquiatëhuaꞌ, nóya cancantahuaꞌ tënahuë. 19 Naporoꞌ 
Quiso cristo imarë hua so pita noya noya yaꞌnoarihuaꞌ. Yaꞌipi maꞌsha isoroꞌpaquë 
yaꞌhuërinsopitantaꞌ ina tahuëri nina rapi. 20 Iporaso nipirinhuëꞌ sharoꞌsaꞌ co 
noyatopihuëꞌ. Maꞌsharoꞌsantaꞌ chiminpi. Nipirinhuëꞌ, co inahuara nohuanton, 
napopihuëꞌ. Yosë nohuanton, napopi. Aꞌna tahuëri yaꞌi piya anoya tarin. 

21 Naporoꞌ co huachi maꞌsha chanatarinhuëꞌ. Yosë huiꞌnin pi tanpoa ninë‑
hua so pita noya noya acohuachinpoaꞌ, maꞌsharoꞌsantaꞌ noya noya nian tapi. 
Co huachi chiminaponahuëꞌ. 22  Iráca quëran huarëꞌ maꞌsharoꞌsaꞌ parisitopi. 
Sharoꞌsantaꞌ papotopirinhuëꞌ, co noyatërinhuëꞌ, chiminin. Ipora huantaꞌ 
sanapi huaꞌhua iquitohuachina, iqui të rinso pochin chiní quën parisitapi. 
23  Canpoantaꞌ Ispi rito Santo nani yaꞌcoancantopirinpoahuëꞌ, parisitërëhuaꞌ. 
Parisitatëhuaꞌ, manorëhuaꞌ nasha nonënpoaꞌ yaꞌhuë tin poaso marëꞌ. Ina 
ninarëhuaꞌ. Nasha nonënpoaꞌ quëtohuachinpoaꞌ, co huachi caniorihuahuëꞌ. 
Co huachi chiminarihuahuëꞌ. Naporoꞌ Yosë huiꞌnin pita chachin nisarëhuaꞌ. 
24 Tata Yosë noya nichaꞌërinpoaꞌ. Napoaponahuëꞌ, co yaꞌipi naniyatërarinhuëꞌ: 
“Aꞌna tahuëri noya noya acoarinpoaꞌ,” taꞌtëhuaꞌ, ina ninarëhuaꞌ. Pahua narin 
yaꞌipi nanicasoꞌ. Napoaton ninarëhuaꞌ. Nani nanirin napo rini, co ninacasoꞌ 
yaꞌhuëꞌitonhuëꞌ. 25  “Tëhuën cha chin noyá nichaꞌësarinpoaꞌ,” taꞌtëhuaꞌ, co 
sëtërëhuahuëꞌ. Noya cancantatëhuaꞌ, ninarihuaꞌ.

26 Iporasoꞌ co chiní quën cancantopirëhuahuëꞌ, Ispi rito Santo catahuarinpoaꞌ. 
Yosë nonto hua të huara, co nitotërëhuahuëꞌ maꞌsona itacaso nipirinhuëꞌ, 
catahuarinpoaꞌ. Canca nënpoa quëran inari Yosë nontërin. Tarëtarinso pochin 
ninin. Canpoasoꞌ co natanpirëhuahuëꞌ, Yosërisoꞌ natanin. 27 Yaꞌipi yonqui‑
rë hua so pita Yosë nito tërin. Ispi rito Santori nonto hua china, natanin. Yosë 
nohuan të rinso chachin nito taton, canpoa marëꞌ noya nontërin.

Yosë nosororinpoasoꞌ
28  Yosë nosorohuatëhuaꞌ, noya sá chin yonquirinpoaꞌ. Maꞌsha onpo hua të‑

huara, naꞌcon catahuarinpoaꞌ. Piꞌpian parisitapirëhuahuëꞌ, ina nohuanton, 
parisitërëhua quëran noya noya pipiarëhuaꞌ. Achinicancaninpoaꞌ niꞌton, 
noya noya imarihuaꞌ. Nani huayoninpoaꞌ ina nohuantërinsoꞌ nica caso marëꞌ. 
29 Iráca quëran huarëꞌ Yosë nohuitërinpoaꞌ. Nohuitatonpoaꞌ, huayoninpoaꞌ 
Quiso cristo pocha chin cancan ta caso marëꞌ. Quisocristosoꞌ noya noya ninin. 
Ina quëran naꞌaquënpoaꞌ imapatëhuaꞌ, ina pochin cancantarihuaꞌ. Yosë 
huiꞌnin pita pochin niꞌsarinpoaꞌ canpoantaꞌ. 30 Nohuantërinpoaꞌ niꞌton, huën to‑
nënquë chachin ayaꞌconinpoaꞌ. Oshanënpoaꞌ inquitatonpoaꞌ, noya niꞌninpoaꞌ. 
Ina nohuanton, aꞌna tahuëri inápaquë noya noya acoarinpoaꞌ.

31  In a pochin Yosë yonquirinpoaꞌ niꞌquëhuarëꞌ, co insonta nani të‑
rinhuë minsëinpoasoꞌ. 32  Yosë chachin nosoroatonpoaꞌ co huiꞌnin tërantaꞌ 
apiratërinpoahuëꞌ. Isoroꞌpaquë aꞌpai marin chimi na caso marëꞌ. Canpoa marëꞌ 
chiminin. Ipo ra chachintaꞌ nosoroatonpoaꞌ, catahuarinpoaꞌ. ¡Quiso cristo 
imarëhuaꞌ niꞌton, co mantaꞌ pahuantarinpoahuëꞌ Yosë pochin cancan ta caso 
marëꞌ! Nóya nichaꞌësarinpoaꞌ. 33 Yosë huayoninpoaꞌ niꞌquëhuarëꞌ, co insonta 
nani të rinhu ë shaꞌhuirapinpoasoꞌ. Yosë chachin noya niꞌninpoaꞌ. 34  Yosë 
noya niꞌninpoa niꞌton, co insonta nani të rinhuë anaꞌintinpoasoꞌ. Quiso cristo 
oshanënpoaꞌ inqui tin poaso marëꞌ chiminin. Ina quëran nanpian tarin. Yosë 
inchi nanën quëran yaꞌhuaton, canpoa marëꞌ Yosë nontárin. 35 Tëhuën cha chin 
Quiso cristo nosororinpoaꞌ. Co insontaꞌ nani të rinhuë ina quëran osërëinpoasoꞌ. 
Aꞌna tahuëri parisitërëhuaꞌ. Parisitatëhuaꞌ, co napion cancantërëhuaꞌ. Piyapiꞌsaꞌ 
aparisitërinë npoaꞌ. Cosharoꞌ, maꞌsha inapita pahuantërinpoaꞌ. Maꞌsha 
onpochináchin nisarëhuaꞌ. Yatëparinënpoaꞌ. Inapopirëhuahuëꞌ, ¡co inapita 
nanitapihuëꞌ Quiso cristo quëran osërëinpoasoꞌ! 36 Yosë quiri ca nënquë naporin:

“Imarainquënso marëꞌ Sinioro, yaꞌipi tahuëri yatëparinacoi.
Co mantaꞌ onpopiraihuëꞌ, ohuicaroꞌsaꞌ yatëpapiso pochin 

yatëparinacoi,” tënin.
37 Ina n ipirinhuëꞌ, Quiso cristo nosororinpoaꞌ. Parisitapirëhuahuëꞌ, nani 

tahuëri catahuar inpoaꞌ sopai minsë caso marëꞌ. Nóya cancantarëhuaꞌ. 
38  Yosë nosoromiatër inpoaꞌ.  Nanpi  hua të  huara, nosoror inpoaꞌ. 
Chiminpatëhuanta ꞌ, co patarinpoahuëꞌ. Anquëniroꞌsaꞌ, sopairoꞌsaꞌ, 
tanan huaꞌyanoꞌs aꞌ, inapita co nanitopihuëꞌ Yosë quëran osërëinpoasoꞌ. 
Ipora tahuëriꞌsa ꞌ maꞌsha onpotopirinënpoahuëꞌ, co patarinpoahuëꞌ. Aꞌna 
tahuërintaꞌ maꞌs ha onpotohuachinënpoaꞌ, co Yosë naniantarinpoahuëꞌ. 
39 Maꞌsha inápaquë yaꞌhuë rin so pita, acopo roquë yaꞌhuë rin so pita inapita co 
nanitopihuëꞌ Yosë quëran osërëinpoasoꞌ. ¡Co insontaꞌ nanitërinhuëꞌ Yosë 
ananiantinpoasoꞌ! Quiso cristo huaꞌanëntërinpoaꞌ. Ina imarëhuaꞌ niꞌton, Yosë 
nosoromiatërinpoaꞌ.

Yosëri israiroꞌsaꞌ huayoninsoꞌ

9  1  Quiso cristo imato, noꞌtë quën nonahuë. Co nonpinahuëꞌ. Ispi rito 
Santo yaꞌcoan can të rinco niꞌton, noꞌtë quën nontaranquëmaꞌ, tënahuë. 

2  Tëhuën cha chin israiroꞌsaꞌ yonquiato, sëtë rahuë. Canca nëhuë quëran huarëꞌ 
sëtá rahuë. 3  Inapitasoꞌ quëmo pi në huë pita. Co Quiso cristo imapihuëꞌ niꞌton, 
anaꞌintacasoꞌ yaꞌhuërin. Nani të rahuë napo rini, inapita yaꞌhuë rë namën 
parisitopiquë paꞌitohuëꞌ. Chaꞌë caiso marëꞌ inaquë parisichitohuëꞌ. 4 Piya pi nën‑
pita nica caiso marëꞌ Yosëri acorin. Israiro shin pita nipi. Iráca quëran huarëꞌ 
Yosëri nohuan tërin niꞌton, huiꞌnin pita pochin nica caiso marëꞌ acorin. Huëna‑
rá chin huëna rá chin aꞌpin to hua china, shimashonënpitari quënanpi. Iráca 
chachin piya pi nën pita nica caiso marëꞌ inapitarëꞌ anoya tërin. Napo ra huaton, 
pënën të rinso nanan shaꞌ hui tërin. Noya chino ta caiso marëntaꞌ aꞌchin tërin. 
Naꞌcon shaꞌ hui tërin nichaꞌë caso marëꞌ. 5 Shimashonënpitasoꞌ Yosëri chachin 
huayonin. Ina quëran Cristo isoroꞌpaquë oꞌma hua china, Israiro sanapi quëran 
nasi tërin. Inasoꞌ Yosë chachin. Yaꞌi piya huaꞌanëntërinpoaꞌ. ¡Ma noyacha inaso 
paya! tënëhuaꞌ. Amen.

6  Naꞌcon nitotaponaraihuëꞌ, notohuaroꞌ israiroꞌsaꞌ co Yosë natëpihuëꞌ. 
Napoaponahuëꞌ, Yosëri co topinan quëran shaꞌhuitërinhuëꞌ nichaꞌë caso marëꞌ. 
Co yaꞌipi israiroꞌsaꞌ piya pi nën pita pochin niꞌninhuëꞌ. 7 Apraan catoꞌ huiꞌnin‑
pita yaꞌhuëtopirinhuëꞌ, aꞌnaíchin Yosëri acorin Apraan yaꞌhuë rë ta caso marëꞌ. 
“Isaco huayo nahuë. Shinpitantaꞌ piya pi në huë pita pochin niꞌsa rahuë,” tënin 
Yosë. 8  Napoaton co yaꞌipi Apraan huiꞌnin pita Yosë piya pi nën pita nipihuëꞌ. 
Yosëri shaꞌhui të rinso chachin nasi to hua china, piya pinën pochin niꞌnin. 9 Iráca 
Yosëri Apraan itapon: “Aꞌna piꞌipi quëran nica pon quën huëan ta rahuë. Naporoꞌ 
ca nohuanto, saꞌan huaꞌhua narin,” itërin. Napo rinso chachin tahuëri nani hua‑
china, Isaco nasi tërin, Yosëri acorinsoꞌ.

10  Napo ra huaton, Tata Isacontaꞌ catoꞌ huiꞌna huanin. Saꞌin Nipica itopisoꞌ 
yahuai hua china, Yosëri itapon: 11-13  “Huaꞌhua nininsoꞌ chini chiní quën 
nanan tarin. Paninansoꞌ co onpo pin chin chiní quën nanantaponhuëꞌ,” 
itërin. Ina quëran itan tarin: “Cacopo noso roato, huayo nahuë. Isaoso 
nipirinhuëꞌ co onpo pin chin nohuantërahuëꞌ,” tënin Yosë quiri ca nënquë. 
Coꞌhuara nasichátërasoihuëꞌ, naporin. Co yaꞌhuëyátërasoihuëꞌ, yonquiaton, 

huayonin. “Noya nininso marëꞌ Yosëri huayonin,” topiramahuëꞌ, co ina marëꞌ 
huayoninhuëꞌ. Inaora nohuanton, huayonin.

14  Napor in niꞌquëhuarëꞌ ¿maꞌtaꞌ tëcarihuaꞌ? “Yosësoꞌ co napopináchin 
niꞌninpoahuëꞌ,” ¿tëcarihua ti? ¡Co naporinhuëꞌ! 15 Iráca Yosëri Moisësë itërin: 
“Caora nohuanto, noso ro rahuë. Inso sona nohuan to huato, huayo nahuë,” itërin. 
16  Napoaton co canpoara nohuanton, Yosë huën to nënquë yaꞌconëhuahuëꞌ. 
Noya nipirëhuahuëntaꞌ, co canpoara nanitërëhuahuëꞌ yaꞌconacasoꞌ. Inaora 
nohuanton, Yosë aya ꞌconinpoaꞌ. Nosoroatonpoaꞌ, ayaꞌconinpoaꞌ. 17 Iráca 
Iqui pito copirnosoꞌ co noyahuëꞌ cancantopirinhuëꞌ, Yosëri huayonin huaꞌa‑
nën ta caso marëꞌ. “Piya pi në huë pita huaꞌanëntopiranhuëꞌ, nichaꞌë sa rahuë noya 
pipicaiso marëꞌ. Ina quëran naꞌa piyapiꞌsaꞌ nicatonaꞌ, ‘Ma noyacha Yosësoꞌ 
nani ta parin paya. Copirno co nohuantopirinhuëꞌ, piya pi nën pita nichaꞌërin,’ 
tosapi,” tënin. Quiri canën quëran shaꞌhuitërinpoaꞌ. 18  Inaora nohuanton, aꞌna‑
quën noso rorin. Aꞌna quënso nipirinhuëꞌ tanan pi tërin. Tanan pi to hua china, co 
natantochináchinhuëꞌ cancan topi.

19 Ina natanatomaꞌ, aꞌnaquëmaꞌ co noyahuëꞌ yonquiramaꞌ: “Yosë nohuanton, 
aꞌna quën natëpi . Co yaꞌi piya natëpihuëꞌ. Maꞌsona Yosë nohuan të rin soi‑
chin nipirëhuahuëꞌ. ¿Onpoatontaꞌ nipa chin anaꞌintarinpoaꞌ? ¡Co insontaꞌ 
nanitërinhuëꞌ Yosë nohuantërinsoꞌ canpiacasoꞌ!” toconamaꞌ. 20  ¿Maquëma 
cháchintaꞌ niꞌtomaꞌ, nanitëramaꞌ Yosë chachin pinocamasoꞌ? Niꞌcoꞌ. Piyapi 
tëshi to hua china, minëꞌ, huëꞌëta, inapita ninin. Nipa china, co tëshiri huaꞌanën 
noꞌhuirinhuëꞌ. “¿Onpoatontaꞌ naponin ninanco?” co itërinhuëꞌ. 21 ¡Coꞌta 
tëshitonaꞌpi noꞌpaꞌ mapa china, maꞌsona nohuan to hua china, ninin! Nohuan‑
to hua china, aꞌna quën ninshi ra yarin. Aꞌnaquënsoꞌ topi na naya. Inapo cha chin 
Yosësoꞌ yonquirinpoaꞌ.

22  Aꞌna  quë n co natëpihuëꞌ niꞌton, Yosëri noꞌhuirin. Noꞌhuipiroꞌ 
nipirinhuëꞌ, co aꞌn a roá chin anaꞌintërinhuëꞌ, nina rarin. Co aꞌna roá chin 
anaꞌintohuachinahuëꞌ, co ina marëꞌ Yosë noꞌhuicasoꞌ yaꞌhuërinhuëꞌ. Osha‑
quëran anaꞌin ta rin . Ina niꞌpachinaꞌ, “Tëhuën cha chin Yosë noꞌtë quën 
yonquirin. Huaꞌquiꞌ  tananpitopirinhuëꞌ, iporasoꞌ noꞌtë quën anaꞌin tërin. 
Chini chiní quën nanan tërin inasoꞌ,” tosapi. 23  Aꞌna quën poaso nipirinhuëꞌ, 
nosoroatonpoaꞌ nichaꞌësarinpoaꞌ. Inaora nohuanton, nosororinpoaꞌ. Iráca 
chachin yonquirinpoaꞌ nichaꞌëin poaso marëꞌ. Anoyacancantohuachinpoaꞌ, 
piyapiꞌsaꞌ naꞌco n Y osë yonquiapi. “Ma noyacha cata huarin paya,” 
tosapi. 24  Aꞌna quën cotio piyapiꞌsacoi huayonincoi. Aꞌnaquëmaꞌ nisha 
piyapiꞌsanquëmantaꞌ Yosë nohuanton, imaramaꞌ canpitantaꞌ. 25 Inapo cha chin 
iráca Osiasë ninshi tërin.

“Aꞌnaquën iráca co piyapinëhuëpitahuëꞌ nipirinahuëꞌ, iporasoꞌ 
piyapinëhuëpita pochin niꞌnahuë.

Iráca co nosoropirahuëꞌ, iporasoꞌ nosororahuë huachi,” tënin Yosë, 
itërin.

 26 Ina quëran itantarin: “Canpitasoꞌ co piyapinëhuëpitanquëmahuëꞌ,” 
itopirinhuëꞌ,

iporasoꞌ inaquë itaponaꞌ: “Inapitasoꞌ Yosë huiꞌninpita chachin nisapi. 
Inasoꞌ nanpimiatarin,” tosapi.

27 Isaiasëntaꞌ ninoton, ninshi tërin. “Huaꞌhuayatërahuëꞌ israiroꞌsaꞌ 
yaꞌhuëpirinahuëꞌ, co yaꞌi piya chaꞌësapihuëꞌ. Marë yonsanquë inotë raꞌhuaya 

yaꞌhuë rinso nápoꞌ yaꞌhuëpirinahuëꞌ, caraíchin Yosëri nichaꞌë sarin. 28  Co huaꞌ‑
quiya quëranhuëꞌ naꞌa piyapiꞌsaꞌ noꞌtë quën anaꞌin tarin,” tënin. 29 Coꞌhuara ina 
ninshichatërasohuëꞌ, Isaiasë ninoton, tapon:

“Sinioro yaꞌipinpoaꞌ huaꞌanëntërinpoaꞌ. Iráca ina nohuanton, 
yaꞌipi Sotomaquë yaꞌhuëpisopita taꞌhuantopi huachi. Comoraquë 
yaꞌhuëpisopitantaꞌ taꞌhuantopi.

Canpoantaꞌ caraíchin nipirëhuahuëꞌ nosoroatonpoaꞌ, nichaꞌërinpoaꞌ. 
Co nosororinpoahuëꞌ naporini, canpoantaꞌ yaꞌipinpoaꞌ 
taꞌhuanchitërihuahuëꞌ,” tënin.

Israiroꞌsantaꞌ noya nanan natëcasoꞌ yaꞌhuërinsoꞌ
30  Napoahuarëꞌ ¿maꞌtaꞌ tëcarihuaꞌ? tënahuë yonquiato. Nisha piyapiꞌsaꞌ 

huaꞌquiꞌ co Yosë yonquipirinahuëꞌ, inari anoya can can tërin. “Yosë noꞌtë quën 
nonin,” taꞌtonaꞌ natëpi. Napoaton noya niꞌnin. 31 Israiroꞌsaso nipirinhuëꞌ 
taponaꞌ: “Moisësë pënëntërinsoꞌ natëhuatëhuaꞌ, Yosë noya niꞌsarinpoaꞌ,” 
topirinahuëꞌ. Co nanitopihuëꞌ noꞌtë quën natëcaisoꞌ niꞌton, co Yosëri noya 
niꞌninhuëꞌ. 32  ¿Onpoatontaꞌ co noya niꞌninhuëꞌ? “Pënëntërinsoꞌ nanan noꞌtë‑
quën natëhuatëhuaꞌ, nóya cancantarëhuaꞌ,” topirinahuëꞌ, co nanitopihuëꞌ. 
“Yosëí chin nani tërin anoyacancantinpoasoꞌ,” taꞌcaiso nipirinhuëꞌ, co Quiso‑
cristo nohuantopihuëꞌ. Inapoatonaꞌ, panca raꞌpi iꞌpa të rëso pochin niꞌpi. Ina 
marëꞌ Yosëri co noyahuëꞌ niꞌnin. 33  Yosë quiri canën quëran naporin:

“Sionquë Cristo aꞌpapirahuëꞌ, co nohuantopihuëꞌ.
Inapoatonaꞌ pancaraꞌpiquë iꞌparëso pochin niꞌpi. Co nohuantopihuëꞌ 

niꞌton, anotërëso pochin nipi.
Nipirinhuëꞌ, insosona Cristo nohuantohuachin, co onporontaꞌ 

atapanarahuëꞌ. Noya niꞌsarahuë huachi,” tënin Yosë.

10  1 Paꞌpi nohuan të rahuë israiroꞌsaꞌ chaꞌëcaisoꞌ. Ina marëꞌ iyaroꞌsaꞌ, chiní‑
quën Yosë nontá rahuë. 2  Tëhuën cha chin Yosë yachinotopirinahuëꞌ, 

co nanamën noꞌtë quën yonquipihuëꞌ. 3  Yosëí chin anoyacancantërinpoaꞌ. 
Nipirinhuëꞌ, co nohuantopihuëꞌ ina nanan imacaisoꞌ. “Pënëntërinsoꞌ 
natëhuatëhuaꞌ, Yosë noya niꞌsarinpoaꞌ,” toconpi. “Quëma Sinioro anoya can‑
can tocoi,” co itopihuëꞌ. 4  Iráca Moisësë pënën tërin. Iporaso nipirinhuëꞌ co 
ina natë rë huaso marëꞌ Yosë noya niꞌninpoahuëꞌ. Quiso cristo nani oꞌmarin 
oshanënpoaꞌ inqui tin poaso marëꞌ. “Quiso cris toí chin anoyacancantarinpoaꞌ,” 
topatëhuaꞌ, Yosë noya niꞌsarinpoaꞌ.

5  Moisë sëri ninshi tërin pënën të rinso nanan imacaiso marëꞌ. “Noꞌtë quën 
natëhuatamaꞌ, Yosë noya niꞌsarinquëmaꞌ. Yaꞌi piya natëcasoꞌ yaꞌhuërin,” 
tënin ninshi taton. 6  Canpoaso nipirinhuëꞌ Quiso cristo imapatëhuaꞌ, Yosë 
noya niꞌsarinpoaꞌ. Quiso cristo nanamënsoꞌ co sacaiyahuëꞌ nitotacasoꞌ. “¿Inta 
inápaquë pantapon Quiso cristo quëmacaso marëꞌ?” co taꞌcasoꞌ yaꞌhuërinhuëꞌ. 
Nani oꞌmarin. 7 “¿Intaꞌ chimipiroꞌsaꞌ yaꞌhuë piquë papon ina quëran Cristo 
quënan ta caso marëꞌ?” co taꞌcasoꞌ yaꞌhuërinhuëꞌ. Nani nanpian tarin.

8  ¿Maꞌtaꞌ quiri canën quëran anitotërinpoaꞌ? “Ina nanansoꞌ, co sacaihuëꞌ 
nitotacasoꞌ. Nana mënpoa quëran shaꞌhui caso yaꞌhuërin. Canca nënpoa 
quërantaꞌ, natë caso yaꞌhuërin,” itërinpoaꞌ. Inasá chin natëcoꞌ, itëranquëmaꞌ 
cantaꞌ. 9 Tata Yosë nohuanton, Quiso cristo tëhuën cha chin nanpian tarin. Ina 
canca nënpoa quëran natëhuatëhuaꞌ, “Quiso cris toí chin imarahuë,” topatëhuaꞌ, 

Yosë anoyacancantar inpoaꞌ. 10  “Yosë co onporontaꞌ nonpintarinpoahuëꞌ,” 
taꞌtëhuaꞌ, canca nënpoa quëran natëhuatëhuaꞌ, noya niꞌsarinpoaꞌ. “Casoꞌ 
Quiso cristo imarahuë,” topatëhuaꞌ, naporo chachin anoyacancantarinpoaꞌ.

11 “Inso sona Quiso cristo natë hua chin, co sëtarinhuëꞌ. Co aꞌpoarahuëꞌ,” 
tënin Yosë quiri ca nënquë. 12  Aꞌnaí chin Yosë yaꞌhuërin. Yaꞌipinpoaꞌ 
huaꞌanëntërinpoa ꞌ. Co cotioroꞌsaráchin naꞌcon nosororinhuëꞌ. Nisha 
piyapiꞌsantaꞌ no so  rorin. Ina nontohuatëhuaꞌ, nóya catahuarinpoaꞌ. 
13  “Osh a n ëhuë Sinioro inqui toco,” topatëhuaꞌ, anoyacancantatonpoaꞌ 
nichaꞌësarinpoaꞌ. 14 Napoaponahuëꞌ, co aꞌchintohuatëhuahuëꞌ, co nitotapihuëꞌ. 
Co nitotohuachinahuëꞌ, co nanitapihuëꞌ natëtacaisoꞌ. Co natëtohuachinahuëꞌ, 
co nanitapihuëꞌ Yosë nontacaisoꞌ. Napoaton aꞌchintacasoꞌ yaꞌhuërin. 15  Co 
Yosëri aꞌchinaꞌpiroꞌsaꞌ aꞌpahuachinhuëꞌ, ¿onpo nitotaponataꞌ? Yosë quiri canën 
quëran naporin: “Ma noyacha niꞌton, noya nanan shaꞌhuitaonpoaꞌ huëꞌ sarin 
paya,” tënin.

16  Aꞌna quënso nipirinhuëꞌ, noya nanan natanpirinahuëꞌ, co nanitopihuëꞌ 
natëcaisoꞌ. “Nanamën Sinioro, shaꞌhuitopirahuëꞌ co insonta natëtërinhuëꞌ,” 
tënin Isaiasë iráca. 17 Quiso cristo nanamën natanacasoꞌ yaꞌhuërin. 
Natanpatëhuaꞌ: “Noꞌtë quën nonin,” topatëhuaꞌ, natëtarihuaꞌ.

18  ¿Co natanpihuëꞌ ti? ¡Nani mini natanpi! tënahuë. Yosë quiri ca nënquë 
naporin:

“Nisha nisha parti nanamën shaꞌhuitopi.
Yaꞌipi parti nahuinin,” tënin Yosë quiricanënquë.

19 Naquë ran chin natainquëmaꞌ. Israiroꞌsasoꞌ natanaponaraihuëꞌ, maꞌsona 
tapon naporinsoꞌ ¿co nitotopihuëꞌ ti? Nitotaponaraihuëꞌ, co natëpihuëꞌ. 
Moisësë ninshi taton, naporin:

“Nisha piyapiꞌsaꞌ co yonquipirinacohuëꞌ catahuararahuë niꞌton, 
canpitarisoꞌ aꞌpitaramaꞌ.

Ina marëꞌ noꞌhuitaramaꞌ, tënin Yosë,” itërin.
20 Isaiasëntaꞌ co tëꞌhuatonhuëꞌ, Yosë noninsoꞌ shaꞌ huirin.

“Nisha piyapiꞌsaꞌ co yanohuitopirinacohuëꞌ, iporasoꞌ imasarinaco.
Co iráca nohuantopirinacohuëꞌ, iporasoꞌ nohuitarinaco, tënin Yosë,” 

itërin.
21 Israiroꞌsaso nipirinhuëꞌ co yanatëpihuëꞌ. Inapita yonquiaton, Isaiasë quëran 
taantarin: “Iráca quëran huarëꞌ yaca ta hua rahuë. Imirahuë ihuëtatë pochin 
nitato: ‘Huëcoꞌ catahuainquëmaꞌ,’ itopirahuëꞌ, co yanatërinacohuëꞌ. Co 
natantochináchinhuëꞌ cancan topi, tënin Yosë,” itërin.

Israiroꞌsaꞌ huayoninsoꞌ

11  1 Napoaton natananquëmaꞌ: ¿Israiroꞌsaꞌ co natëtopiso marëhuëꞌ Yosëri 
aꞌpo mia tërin ti? Co aꞌporinhuëꞌ. Ipora huantaꞌ piya pi nën pita niꞌton, 

noso rorin. Cantaꞌ Israiro piya pico. Tata Apraansoꞌ shima sho nëhuë. Mincamin 
huën tonquë nasi të rahuë. 2  Inapitasoꞌ, iráca Yosëri huayo na huaton acorin 
piya pi nën pita nica caiso marëꞌ. Co aꞌporinhuëꞌ. Iráca Iniasë naporinsoꞌ Yosë 
quiri ca nënquë ninshitopisoꞌ nitotëramaꞌ. Inariso pënënpirinhuëꞌ, israiroꞌsari 
noꞌhuipi. Napoaton Yosë nonto hua china, inapita shaꞌhui ra pirin. 3  “Naꞌa‑
mia chincoi Sinioro pënëntopiraihuëꞌ. Co nohuantatonaraihuëꞌ, aꞌna quëncoi 
tëpa ri nacoi. Artaroroꞌsaꞌ chino taꞌhuain quënso marëꞌ aꞌmitëraisontaꞌ tëꞌya topi. 

Casá chin pënëntapirahuëꞌ, yatë pa ri naco cantaꞌ,” itërin. 4  Napotopirinhuëꞌ, 
¿maꞌtaꞌ Yosëri itan tarin? “Aꞌna quën mini mamanshi moshapi, Paaro itopisoꞌ. 
Nipirinhuëꞌ, ca nohuanto, canchisë huaranca quëmapiꞌsaꞌ chino ta ri naco. 
Co mamanshi moshapihuëꞌ,” itërin. Nani ina nitotëramaꞌ. 5  Inapo cha chin 
iporantaꞌ caraya pochin Yosë huën to nënquë yaꞌconpi. Inaora nohuanton, 
noso roaton, Yosëri ayaꞌconin. 6 Inaora nohuanton, cata huarin. Co noya nipiso 
marëꞌ catahuarinhuëꞌ. Noya nipiso marëꞌ huayonin napo rini, co huachi inaora 
nohuanton, catahuacasoꞌ yaꞌhuëꞌitonhuëꞌ.

7 Napoahuarëꞌ, ¿maꞌtaꞌ nipa chin tëcarihuaꞌ? Naꞌa israiroꞌsaꞌ Yosë huën to‑
nënquë yayaꞌconpirinahuëꞌ, co inahuara nanitopihuëꞌ noya cancantacaisoꞌ. 
Aꞌna quën huayoninsopitasoꞌ Yosë nohuanton, yaꞌconpi. Aꞌna pi taso nipirinhuëꞌ 
co natantochináchinhuëꞌ cancan topi. 8  “Yosëri tanan pi tërin niꞌton, huëꞌë‑
rëso pochin cancan topi. Yaꞌpirahuanaponaraihuëꞌ, co quënantërëso pochin 
nipihuëꞌ. Huëratëhuanaponaraihuëꞌ, co natantërëso pochin nipihuëꞌ. Ipora 
huantaꞌ ina pochin nisapi,” tënin Yosë quiri ca nënquë. 9 Iráca Tapintaꞌ tapon:

“Yosë noꞌhuipi niꞌquëhuarëꞌ, anaꞌinchin. Nani maꞌsha 
yaꞌhuëtopirinahuëꞌ, co Yosë yonquipihuëꞌ.

Coshatatonaꞌ, capa cancantapirinahuëꞌ, ina quëran chachin 
nitapicancainaꞌ. Yosëri anaꞌinchin.

 10 Somaraya pochin cancantopi niꞌquëhuarëꞌ, ama quënantërëso pochin 
cancanchinasohuëꞌ.

Yosë nohuanton, chiníquën parisitomiachinaꞌ,” tënin iráca.
Inapo cha chin ipora huantaꞌ nisapi.

Nisha piyapiꞌsaꞌ yaꞌconpisoꞌ
11 Napoaton natanaranquëmaꞌ. ¿Israiroꞌsaꞌ co yanatëpihuëꞌ niꞌquëhuarëꞌ 

Yosëri aꞌpo mia tërin ti? Co Yosëri aꞌpomiatërinhuëꞌ. Nipirinhuëꞌ, co imapihuëꞌ 
niꞌton, nisha piyapiꞌsantaꞌ Yosëri anoya can can tarin. Ina quëran israiroꞌsasoꞌ, 
apiratonaꞌ yonquiapi: “Canpoantaꞌ inapita pochin cancantohuatëhuaꞌ, Yosë 
noya niꞌsarinpoaꞌ,” tosapi. 12  Inapita co imatonahuëꞌ tëhuëpiso marëꞌ, iporasoꞌ 
yaꞌipi piyapiꞌ saꞌ nani topi Yosë huën to nënquë yaꞌconacaisoꞌ. Nisha nisha 
piyapiꞌsaꞌ niponaraihuëꞌ, Yosëri noya niꞌsarin. Aꞌna tahuëri naꞌa cotioroꞌsaꞌ 
imaantahuachinaꞌ, noya noya nisarin.

13  Aꞌnaquëmasoꞌ nisha piyapiꞌsanquëmaꞌ. Yosë aꞌpa rinco aꞌchin taꞌhuan quë‑
maso marëꞌ. Ina marëꞌ noya cancan të rahuë. Paꞌsá pato, aꞌchintaranquëmaꞌ. 
14  Naꞌaquëmaꞌ imapatamaꞌ, aꞌna quën israiroꞌsantaꞌ nohuan tapi imacaisoꞌ 
nimara. Inapit antaꞌ Yosëri anoya can can tarin. 15  Iporaso Yosëri tanan pi‑
tërin niꞌton, nisha nisha piyapiꞌsaꞌ ina nohui tapi. Aꞌna tahuë riso nipirinhuëꞌ 
israiroꞌsantaꞌ imaantahuachinaꞌ, noya noya nisapi. ¿Ma pochintaꞌ nisapi? 
Chimipi nanpian ta rinso pochin nisapi, tënahuë. 16  Niꞌcoꞌ. Pan nipa chi nara, 
yaꞌnan nipisoꞌ Yosë marëꞌ acohua china, yaꞌipi chachin noya ninin. Nara 
itëntaꞌ noya nipa china, sëꞌpaquëontaꞌ noya nisarin.

17 Nara quëran aꞌchinchinquëmaꞌ. Oripo nara sëꞌpaꞌ co noya nitohuachinahuëꞌ, 
nishitëtahuatëꞌ, tëꞌyatërëꞌ. Ina quëran apinapinsoꞌ oripo sëꞌpa quën tërantaꞌ 
achinpitërëꞌ papo ta caso marëꞌ. Aꞌna quën israiroꞌsasoꞌ oripo nara sëꞌpa pochin 
nipi. Co natëpihuëꞌ niꞌton, Yosëri tanan pi tërin. Canpitasoꞌ nisha piyapinquëmaꞌ 
nipiramahuë ꞌ, huën to nënquë ayaꞌconinquëmaꞌ. Piya pi nën pita pocha chin 

niꞌninquëmaꞌ. 18  Nipirinhuëꞌ, ama israiroꞌsaꞌ nocancosohuëꞌ. Ama: “Quiyasoꞌ 
noya noyacoi,” tocosohuëꞌ. Sëꞌpa quëni co nara achinirinhuëꞌ. Itëni achinirinsoꞌ.

19 “Quiyantaꞌ imacaꞌ huaiso marëꞌ israiroꞌsaꞌ tanan pi tërin,” tënamaꞌ nimara. 
20  Yosëri tanan pi tërin mini. Nipirinhuëꞌ, co ina marëꞌ tananpitërinhuëꞌ. Co 
Quiso cristo nohuantopihuëꞌ niꞌton, tanan pi tërin. Canpitantaꞌ imaramaꞌ niꞌton, 
noya niꞌninquëmaꞌ. Napoaton ama inapita nocancosohuëꞌ. Niꞌcona canpitantaꞌ 
Quiso cristo naniantotamaꞌ. 21 Israiroꞌsaꞌton piya pi nën pita pochin niꞌpirinhuëꞌ, 
anaꞌin tërin. Quiso cristo naniantohuatamaꞌ, anaꞌintarinquëmaꞌ canpitantaꞌ.

22  Ma  noyacha Yosësoꞌ noso ro rinpoa paya. Co natëpisopitasohuëꞌ 
n ipi r inhuëꞌ,  c h in í quën anaꞌin ta r in.  Inasá chin imapatamaꞌ, 
nosoromiatarinquëmaꞌ. Nipirinhuëꞌ naniantohuatamaꞌ, anaꞌintarinquëmaꞌ 
canpitantaꞌ. 23  Napo ra huaton israiroꞌsantaꞌ imaantahuachinaꞌ, Yosëri piya‑
pi nën pita pochin nian tarin. Nara sëꞌpa raꞌhuain achin pi tan ta rëso pochin 
acoan tarin. Yosë niꞌton, nani ta parin. 24 Nani aꞌchintëranquëmaꞌ. Canpitasoꞌ 
apinapin nara pochin ninamaꞌ. Apinapinsoꞌ nara sëꞌpa raꞌhuain nishitëtahuatëꞌ, 
oripo nara sëꞌpa raꞌhuain achin pi hua tëra, papo tërin. Aquëtë huarëꞌ sëꞌpa‑
raꞌhuain chach insoꞌ achinpitaantahuatëra, aꞌna roá chin papotaantarin. 
Inapo cha chin israiroꞌsaꞌ noya imapachinaꞌ, Yosëri noya nian tarin.

Naꞌa israiroꞌsaꞌ imaantapisoꞌ
25  Yo së yonquirinsoꞌ iyaroꞌsaꞌ shaꞌhuichinquëmaꞌ, noꞌtë quën nito ta ca‑

maso marëꞌ. Aꞌ na pita co nitotopirinahuëꞌ, ama nocantamaso marëhuëꞌ 
shaꞌhuitaranquëmaꞌ. “Quiya sá chin noꞌtë quën yonquirai,” ama tocosohuëꞌ. 
Iporasoꞌ naꞌa nisha piyapinquëmaꞌ Yosë huën to nënquë yaꞌconaramaꞌ. 
Yaꞌipi Yosë nohuantërinquëmasopita yaꞌconamaquë huarëꞌ naꞌa israiroꞌsaꞌ 
co natantochináchinhuëꞌ cancan tapi. 26  Aꞌna tahuë riso nipirinhuëꞌ yaꞌipi 
israiroꞌsantaꞌ chaꞌë sapi huachi. Yosë quiri ca nënquë nino rinso pocha chin 
imaantapi. Iráca ninshi taton, naporin:

“Aꞌna tahuëri aꞌnaraꞌ Israiro quëmapi Quirosarin quëran oꞌmararin 
piyapi nichaꞌëcaso marëꞌ.

Cacopo shinpita co noyahuëꞌ yonquipisoꞌ ananiantarin.
 27 Oshanënaꞌ inquitahuato, piyapinëhuëpita pochin niꞌsarahuë.

Apraan shaꞌhuitërahuëso chachin napotarahuë,” tënin Yosë.
28  Ip orasoꞌ israiroꞌsaꞌ co Quiso cristo nanamën natëpihuëꞌ. Yosë 

inimicotopirinahuëꞌ, canpitasoꞌ imaramaꞌ. Napoaponahuëꞌ, israiroꞌsaꞌton 
acorin piya pi nën pita nica caiso marëꞌ. Iráca Apraan, Isaco, Cacopo, inapita 
shaꞌ hui tërin  niꞌton, ipora huantaꞌ shin pita noso roarin. 29  Nani Yosëri 
shaꞌhuitohuachin, inacha chin nisarin. Co onporontaꞌ nisha nontarinhuëꞌ. 
Huën to nënquë  ayaꞌconpachin, co onporontaꞌ naniantarinhuëꞌ. 30  Iráca 
co canpitasoꞌ natëpiramahuëꞌ, co israiroꞌsaꞌ nohuantopihuëꞌ niꞌton, Yosë 
nosoroatënquëmaꞌ, catahuarinquëmaꞌ. 31 Iporasoꞌ israiroꞌsaꞌ co natëpihuëꞌ. Co 
natëhuachinarahuëꞌ, Yosë catahuarinquëmaꞌ. Ina niꞌpachinaꞌ, yonquiantaponaꞌ 
niꞌton, aꞌna tahuëri inahuantaꞌ noso roaton, cata huaan tarin. 32  Yosëri yaꞌipi 
piyapiꞌsaꞌ tanan pi tërin niꞌton, co natëtochináchinhuëꞌ cancan topi. Yaꞌipinpoaꞌ 
nosoroinpoaso marëꞌ naporin.

33  ¡M a noyacha Yosësoꞌ cata hua rinpoa paya! ¡Ma noyacha yonquirin 
paya! Yaꞌi piy a nito tërin. Yonqui rin so pita co nitotochináchinhuëꞌ ninin. 

Napo ra huaton, i na pochin cancantacasoꞌ co onporontaꞌ nanitarihuahuëꞌ. 
34  “Co insonta inaora Yosë yonquirinsoꞌ nitotërinhuëꞌ. ¡Co incari tërantaꞌ 
nanitërinhuëꞌ noya noya ayonquicasoꞌ! 35  ¿Incaritaꞌ maꞌsha Yosë quëtërin 
niꞌton, iꞌhuërëtacasoꞌ yaꞌhuërin? Co incari tërantaꞌ,” tënin quiri ca nënquë. 
36 Yaꞌipi maꞌsha Yosëri ninin. Ina nohuanton, co taꞌhuantarëhuahuëꞌ. Yosëí chin 
paꞌya ta caso marëꞌ yaꞌhuërëhuaꞌ. Inaora nohuanton, anoyacancantërinpoaꞌ. Ma 
noyacha Yosëso paya, itahuaꞌ. ¡Inasá chin chinotahuaꞌ! Amen.

Yosë marëꞌ sacatërëhuasoꞌ

12  1  Yosë naꞌcon nosororinpoaꞌ niꞌton, yaꞌipi canca nëma quëran, 
iyaroꞌsaꞌ, ina imacoꞌ. Iráca Yosë chinotohuachinara, maꞌsha tëpapi. 

Canpi taso nipirinhuëꞌ Yosë marëꞌ nanpitomaꞌ, nohuan të rin so rá chin nicoꞌ. 
Ina yonquiatomaꞌ, nani tahuëri noya sá chin nicoꞌ. Ina Yosë nohuan tërin. 
Inapohuatamaꞌ, Yosë noya chinotaramaꞌ. 2  Iporasoꞌ notohuaroꞌ piyapiꞌsaꞌ co 
Yosë natëpihuëꞌ. Maꞌsha rá chin yonquiatonaꞌ, co Yosë yonquipihuëꞌ. Ama 
inapita nonancosohuëꞌ. Nani tahuëri Yosë nontocoꞌ yonqui rinso chachin 
quëchinquëmaꞌ. Ina yonquihuatamaꞌ, nohuan të rinso chachin anitotarinquëmaꞌ. 
Ina quëran noya noya cancantohuatamaꞌ, noya niꞌsarinquëmaꞌ.

3 Yosë noso roa tonco, acorinco piyapiꞌsaꞌ aꞌchintaꞌhuasoꞌ. Nani tahuëri cata hua‑
rinco. Napoaton pënënaranquëmaꞌ. Yaꞌipinquëmaꞌ sano yonquicoꞌ. Ama aꞌna pita 
nocancosohuëꞌ. Yosë nisha nisha acorinpoaꞌ. Nisha nisha catahuarinpoaꞌ maꞌsona 
nohuantërinsoꞌ nicacasoꞌ. Napoaton, co aꞌna pita nocanacasoꞌ yaꞌhuërinhuëꞌ. Noꞌtë‑
quën yonquiatomaꞌ, maꞌma rë sona acorinquëmasoꞌ nitotocoꞌ. Aꞌnaya aꞌnayanquëmaꞌ 
anitotarinquëmaꞌ. 4 Niꞌcoꞌ. Imira, nantëꞌ, yaꞌpira, inapita yaꞌhuëtërinpoaꞌ. Imira 
yaꞌhuëtërinpoaꞌ sëꞌquë ta caso marëꞌ. Nantëꞌ yaꞌhuëtërinpoaꞌ irata caso marëꞌ. 
Nisha nisha yaꞌhuëtërinpoaꞌ nisha nisha nica caso marëꞌ. Co yaꞌi piya inacha chin 
nipihuëꞌ. 5 Inapo cha chin yaꞌipi Quiso cristo imarë hua so pita aꞌnaíchin nonënpoa 
pochin ninëhuaꞌ. Yaꞌipinpoaꞌ ina imarëhuaꞌ niꞌton, ina pochin ninëhuaꞌ. Nisha nisha 
nitotërëhuasoꞌ nirihuarahuëꞌ, nicatahuarëhuaꞌ. Aꞌna huën to naca ninëhuaꞌ.

6  Yosë nosoroatonpoaꞌ, acorinpoaꞌ nisha nisha nicacasoꞌ. Maꞌma rë sona 
acohuachinpoaꞌ, noya niahuaꞌ. Aꞌna quën, yonqui rinso chachin anito tërin 
shaꞌ hui caiso marëꞌ. Anitotohuachinquëmaꞌ, yaꞌi piya noꞌtë quën shaꞌhuicoꞌ. 
7 Ina nohuanton, aꞌna quën nito tërin catahuatacasoꞌ. Nitocatahuatohuatamaꞌ, 
noya catahuatocoꞌ. Aꞌna quën nito tërin aꞌchinacasoꞌ. Nitoaꞌchinpatamaꞌ, noya 
aꞌchincoꞌ. 8  Aꞌnaquëontaꞌ nito topi achinicancanacasoꞌ. Nitotohuatamaꞌ, noya 
cancantatomaꞌ achinicancancoꞌ imamiachinaꞌ. Aꞌnaquëontaꞌ ina nohuanton, 
coriqui, maꞌsha, inapita yaꞌhuë topi. Aꞌna pita quëtohuatamaꞌ, ama piyapiꞌsaꞌ 
noya nicainënquëmaso marëꞌ quëtocosohuëꞌ. Yosë yonquiatomaꞌ, quëtocoꞌ. 
“Ina noso ro rinco niꞌton, carintaꞌ noso roꞌi,” taꞌtomaꞌ, quëtocoꞌ. Aꞌnaquëontaꞌ 
ina nohuanton chachin, chiní quën nanan yaꞌhuë topi. Ansia nohuë nipon, 
huaꞌanhuë nipon yaꞌconpatamaꞌ, ama chirotomarahuëꞌ, noya pënëntocoꞌ. Noya 
noncoꞌ. Aꞌnaquëontaꞌ ina nohuanton, caniaꞌpiroꞌsaꞌ, saꞌahuaroꞌsaꞌ, inapita cata‑
huapi. Inapita nicapomaꞌ paꞌpatamaꞌ, noya cancantatomaꞌ, catahuacoꞌ.

Maꞌpitasona nicacasoꞌ yaꞌhuërinsoꞌ
9 Yaꞌipi piyapiꞌsaꞌ nosorocoꞌ. Canca nëma quëran huarëꞌ nosorocoꞌ. Co 

noyahuëꞌ nina ma so pita aꞌpocoꞌ. Noya sá chin nicoꞌ. 10  Imara ma so pita capini 

noya ninosorocoꞌ.  Iyapa rima pochin niniꞌcoꞌ. Ama “Casoꞌ noya noyaco,” 
tocosohuëꞌ. Aꞌna pita noya noya niꞌcoꞌ. 11 Ama chirotomarahuëꞌ, noya sacatocoꞌ. 
Yaꞌipi canca nëma quëran noya yonquiatomaꞌ, Yosë marëꞌ sacatocoꞌ. 12  “Yosë 
ananpitaantarinpoaꞌ,” taꞌtomaꞌ, noya cancantocoꞌ. Maꞌsha onpohuatamaꞌ, 
ama noꞌhuitocosohuëꞌ. Chiní quën cancantatomaꞌ, ahuantocoꞌ. Apira apira 
Yosë nontocoꞌ. 13 Imapi so pita pahuantohuachinaꞌ, maꞌsha quëtocoꞌ. Niꞌtoroꞌsaꞌ 
yaꞌnotohuachinënquëmaꞌ, noya nontatomaꞌ, aꞌcacoꞌ.

14 Piyapi aparisitohuachinënquëmaꞌ, ama noꞌhuitomarahuëꞌ, noya nontocoꞌ. 
Yosë nontocoꞌ ina hua ntaꞌ cata hua caso marëꞌ. Ama Yosëri anaꞌintacasoꞌ 
yonquirapicosohuëꞌ. 15 Aꞌna pita naꞌcon yonquicoꞌ. Canpi taora nina ta na maso 
pochin cancantocoꞌ. Noya cancantohuachinaꞌ, ina marëꞌ canpitantaꞌ noya 
cancantocoꞌ. Sëtohuachinaꞌ, sëtocoꞌ. 16 Noya ninicatomaꞌ yaꞌhuëcoꞌ. Ama aꞌna 
piyapi tërantaꞌ nocancosohuëꞌ. Topinan piyapi pochin cancantatomaꞌ, yaꞌi‑
piya catahuacoꞌ. Ama: “Casoꞌ naꞌcon naꞌcon nito të rahuë,” tocosohuëꞌ. Ama 
ina pochin yonquicosohuëꞌ.

17 Aꞌna piyapi maꞌsha onpotohuachinquëmaꞌ, ama iꞌhuërëtocosohuëꞌ. Noya 
nicoꞌ aꞌnapitanta ꞌ c ata hua caso marëꞌ. 18  Ama piyapiꞌsaꞌ noꞌhuicosohuëꞌ. 
Noꞌhuihuachinënquëmaꞌ, ama canpitarisoꞌ noꞌhuicosohuëꞌ. Onpopiontaꞌ nanan 
anoyatocoꞌ. 19  Nosoroatënquëmaꞌ iyaroꞌsaꞌ, osha quëran pënënanquëmaꞌ. 
Ama iꞌhuërëtocosohuëꞌ. Tananpitocoꞌ Yosëri anaꞌin chin. Quiri canën quëran 
naporin: “Co noyahuëꞌ nipi so pita cari anaꞌin ta rahuë. Noꞌtë quën anaꞌin‑
ta rahuë,” tënin Yos ë. 20  Napoaton “Inimiconëmaꞌ tana hua chin, aꞌcacoꞌ. 
Yamo ro hua chin, oꞌshitocoꞌ. Inapotohuatamaꞌ, inimiconëmaꞌ atapanaramaꞌ,” 
tënin antaꞌ. 21 Ama sopai natëcosohuëꞌ. Nani maꞌsha ayonquirinquëmasoꞌ 
aꞌpomiatocoꞌ. Yosë yonquiatomaꞌ, noya sá chin nicoꞌ. Inapohuatamaꞌ, sopai 
minsëaramaꞌ.

13  1 Copirno acorin so pita natëcoꞌ. Yosë nohuanton, copirno, chirinchi, 
coisë, huaꞌan, inapita yaꞌhuërin. Co Yosë nohuantërinhuëꞌ 

napo rini, co inapita yaꞌcointonahuëꞌ. Napoaton natëcoꞌ. 2  Co copirno 
acorin so pita natëhuatamahuëꞌ, Yosëntaꞌ co natëaramahuëꞌ. Ina marëꞌ 
anaꞌintarinquëmaꞌ. 3  Noya nipatamaꞌ, co huaꞌanoꞌsaꞌ noꞌhuiarinënquëmahuëꞌ. 
Co natëhuatamahuëꞌ, noꞌhuiarinënquëmaꞌ niꞌton, tëꞌhuatacasoꞌ yaꞌhuërin. 
¿Nohuantëramaꞌ huaꞌanoꞌsaꞌ noya nicainënquëmasoꞌ? Noya nicoꞌ nipa‑
chin noya niꞌinënquëmaꞌ. 4 Yosëri acorin aꞌpainënpoaso marëꞌ. Nipirinhuëꞌ, 
co noyahuëꞌ nipatamaꞌ, tëꞌhuatocoꞌ. Co topinan quëran chiní quën nanan 
quëtërinhuëꞌ. Yosëri acorin co noyahuëꞌ nipi so pita anaꞌin ta caso marëꞌ. 
5  Napoaton huaꞌanoꞌsaꞌ natëcoꞌ anaꞌintochinënquëmaꞌ. Isontaꞌ yonquicasoꞌ 
yaꞌhuërin: “Yosëri acorin natë caso marëꞌ,” taꞌtomaꞌ, natëcoꞌ. 6 Ina nohuanton, 
huaꞌanoꞌsaꞌ yaꞌhuërin noya nica caiso marëꞌ. Ina marëꞌ nani tahuëri saca tapi. 
Napoaton pahuërëtacasoꞌ camaitërinsoꞌ pahuërëtaramaꞌ.

7 Yaꞌi piya noꞌtë quën pahuërëtocoꞌ. Huaꞌanoꞌsaꞌ cata hua caso marëꞌ 
pahuërëtacasoꞌ yaꞌhuëhuachinaꞌ, quëtocoꞌ. Chiní quën nanan topi niꞌton, noya 
nicatomaꞌ, natëcoꞌ.

8  Nihuitohuatamaꞌ, aꞌna roá chin pahuërëtocoꞌ. Yaꞌipi piyapi nosorocoꞌ. Inasoꞌ 
naꞌcon naꞌcon Yosë nohuan tërin. Nosorohuatamaꞌ, iráca pënëntërinsoꞌ noya 
natëaramaꞌ. 9 Iráca pënën to hua china, itërin: “Saꞌahuanpatamaꞌ, ama aꞌna 
sanapi sëꞌhuacosohuëꞌ. Ama tëpatocosohuëꞌ. Ama mantaꞌ ihuatocosohuëꞌ. Ama 

nonpinapicosohuëꞌ. Ama aꞌna piyapi maꞌsha nën pita nohuantapatocosohuëꞌ,” 
tënin. Ninosorohuatëhuaꞌ, yaꞌipi Yosë pënëninpoasoꞌ natëarëhuaꞌ. “Quëmaora 
nino so ro  ran so pocha chin aꞌnapitantaꞌ nosoroquëꞌ,” tënin Yosë. 10  Aꞌna‑
pita nosoro hua tamaꞌ, co noꞌhuiaramahuëꞌ. Co pinosaramahuëꞌ. Nóya 
catahuaramaꞌ. Napoaton nosorohuatamaꞌ, Yosë nóya natëa rama huachi.

11 Yaꞌnan imarihuaꞌ: “Pahua narin Quiso cristo oꞌmantacasoꞌ,” tënëhuaꞌ. 
Iporaso nip iri nhuëꞌ nani oꞌmantacasoꞌ tahuëri yaꞌca ri të riarin. Naporoꞌ 
nichaꞌësarinpoaꞌ. Napoaton ama huëꞌë rëso pochin yonquicosohuëꞌ. Yosë 
noꞌtë quën natëcoꞌ. 12  Huaꞌquiꞌ piyapiꞌsaꞌ co noyahuëꞌ nicatonaꞌ, tashi pochin 
cancantopirinahuëꞌ. Iporasoꞌ Sinioro tahuë rinën yaꞌca ri të riarin. Napoaton 
ama tashi poch in cancantahuasohuëꞌ. Sontaroꞌsaꞌ huaꞌna quëran aꞌmo‑
piso pochin tahuëri pochin cancantatëhuaꞌ, noya sá chin niahuaꞌ. 13  Tahuëri 
nipa china, aꞌnin quë chin niꞌton, noya sá chin ninëꞌ. Aꞌna quënso nipirinhuëꞌ 
pita sa chin paꞌya topi. Naꞌa tahuëri nansa rápi, oꞌosápi, cosha tápi, noꞌpiápi. 
Ama pitasoꞌ  paꞌyatocosohuëꞌ. Ama noꞌpicosohuëꞌ. Ama piꞌpisha tërantaꞌ 
nimonshitac ama soꞌ yonquicosohuëꞌ. Ama ninoꞌhuicosohuëꞌ. Ama aꞌna 
piyapi noyapatomaꞌ, noꞌhuicosohuëꞌ. 14  Sontaroꞌsaꞌ huaꞌna aꞌmo piso pochin 
Quiso cristo yaꞌcopirinpoaꞌ ama sopai minsëin poaso marëhuëꞌ. Napoaton 
Quiso cristo naꞌcon yonquiatomaꞌ, ina pocha chin cancantocoꞌ. Ina natëtomaꞌ, 
ama piꞌpian tërantaꞌ yonquicosohuëꞌ co noyahuëꞌ nica ca maso marëꞌ.

Co ninocanacasoꞌ yaꞌhuërinsohuëꞌ

14  1 Aꞌnaquënsoꞌ Quiso cristo imasapirinahuëꞌ, co yaꞌipi canca nëna 
quëran natëyátërapihuëꞌ. “Pënëntërinsontaꞌ natëcasoꞌ yaꞌhuërin,” 

topi. Inapitantaꞌ huëꞌpachinaꞌ, noya nontocoꞌ. “Huëcoꞌ iyaroꞌsaꞌ Yosë 
chinotahuaꞌ,” itatomaꞌ, cortoquë ichiyaꞌconcoꞌ. Ama ninocanacamaso marëꞌ 
ninontocosohuëꞌ. 2  Aꞌnaquënsoꞌ “Quiso cris toí chin nichaꞌërinpoaꞌ niꞌton, yaꞌipi 
cosharoꞌ noya capacasoꞌ,” taꞌtonaꞌ yaꞌipi caꞌpi. Aꞌna pi taso nipirinhuëꞌ, “Nosha 
caꞌpatëhuaꞌ, oshahuanëhuaꞌ,” taꞌtonaꞌ yaꞌipi nosha aꞌpopi. 3  Nosha caꞌpatamaꞌ, 
ama nosha aꞌporoꞌsaꞌ nocancosohuëꞌ. Nosha aꞌpohuatamantaꞌ “Nosha caꞌnamaꞌ 
niꞌton, co noyahuëꞌ ninamaꞌ,” ama itocosohuëꞌ. Cato chachinquëmaꞌ Yosë noya 
niꞌninquëmaꞌ niꞌton, ama ninapotocosohuëꞌ. 4 Co aꞌna pita piya pinën noca na‑
caso yaꞌhuërinhuëꞌ. Piya pinën noya nipa china, co noyahuëꞌ nipachinantaꞌ 
huaꞌa nëni nitotarinsoꞌ. Yosëí chin yaꞌipinpoaꞌ huaꞌanëntërinpoaꞌ niꞌton, noꞌtë‑
quën shaꞌhuitarinpoaꞌ. Inasá chin nani tërin achinicancainpoasoꞌ. Co canpoa 
capinisoꞌ ninocanacasoꞌ yaꞌhuërinhuëꞌ.

5  Inapo cha chin aꞌna quën: “Cotio chinoto tahuëri noya noya,” topi. 
Naporoꞌ tahuëri chinotatonaꞌ, Yosë chino topi. Aꞌna pi taso nipirinhuëꞌ “Nani 
tahuëri noya Yosë chinotacasoꞌ,” topi. Co tahuëri imarëhuahuëꞌ. Quiso‑
cristo imarëhuasoꞌ. Napoaton ama nisha nisha yonquicosohuëꞌ. Aꞌnaya 
aꞌnayanquëmaꞌ canca nëma quëran naꞌcon yonquicoꞌ noya nica ca maso marëꞌ. 
6  Ma tahuërisona chinotohuatamaꞌ, Yosë yonquiatomaꞌ, ina chinotaramaꞌ. 
Inapo cha chin nosha caꞌpatamaꞌ, Yosë yonquiatomaꞌ, coshatëramaꞌ. 
“Yospa rin quën, Sinioro,” itëramaꞌ. Co nosha caꞌnaꞌpinquëmahuëntaꞌ Yosë 
yonquiatomaꞌ, coshatëramaꞌ. “Yospa rin quën, Sinioro,” itëramaꞌ canpitantaꞌ. 
7 Co canpoara nipaꞌ ya ta caso marëꞌ yaꞌhuërëhuahuëꞌ. Chiminpatëhuantaꞌ co 
canpoara marëꞌ chiminarihuahuëꞌ. 8  Sinioro piyapinënpoaꞌ ninëhuaꞌ. Ina 

natë caso marëꞌ nanpitëhuaꞌ, yaꞌhuërëhuaꞌ. Ina yonquiin pita chiminarihuaꞌ. 
Nanpihuatëhuantaꞌ, inasá chin huaꞌanëntarinpoaꞌ. Ina quëran chiminacasoꞌ 
nipa chin, ina yonquiatëhuaꞌ, chiminarihuaꞌ. Inasá chin imarëhuaꞌ. 9 Yaꞌipinpoaꞌ 
huaꞌa nën tin poaso marëꞌ Quiso cristo chiminin. Nani chimirin minsë ra huaton, 
chini chiní quën nanan taton, nanpian tarin. Napoaton nanpi rë hua so pita, 
chiminpisopitantaꞌ, yaꞌipinpoaꞌ huaꞌanëntarinpoaꞌ.

10 Ayaroꞌ tahuëri yaꞌipinpoaꞌ natanarinpoaꞌ co noyahuëꞌ nipi so pita anaꞌin‑
ta caso marëꞌ. ¿Onpoatontaꞌ nipa chin iyaparin nocanan? Co ina pochin 
nicacasoꞌ yaꞌhuërinhuëꞌ. Yosëí chin noꞌtë quën anitotarinpoaꞌ. 11 Iráca quiri ca‑
nënquë naporin:

“Casoꞌ Yosëco niꞌto, co nonpinahuëꞌ.
Aꞌna tahuëri yaꞌipi piyapiꞌsaꞌ isonahuatonaꞌ, chinotarinaco.
‘Quëmasáchin Yosënquën,’ itarinaco,” tënin Yosë.

12  Ayaroꞌ tahuëri nani hua chin, yaꞌipinpoaꞌ Yosë natanarinpoaꞌ. Maꞌma‑
rë sona maꞌsha ninëhuasoꞌ natanarinpoaꞌ. Aꞌnaya aꞌnayanpoaꞌ noꞌtë quën 
shaꞌhuitacasoꞌ yaꞌhuapon.

Noya noya imacaso marëꞌ nicatahuahuaꞌ
13  Napoaton ama huachi ninocancosohuëꞌ. Aꞌna pita imapi so pita catahuacoꞌ 

noya cancanchinaꞌ. Niꞌcona anishacancantotamaꞌ. 14  Yaꞌipi cosharoꞌ noya 
capacasoꞌ. Co mantaꞌ aꞌpocasoꞌ yaꞌhuërinhuëꞌ. Sinioro Quisoso imato, 
napo rahuë. Napoaton nito të rahuë. Aꞌna quënso nipirinhuëꞌ: “Co Yosë 
nohuantërinhuëꞌ nosha capacasoꞌ,” taponaraihuëꞌ, caꞌpachinaꞌ, tëhuën‑
cha chin osha huanpi. 15  Isontaꞌ yonquicoꞌ. Aꞌnaquëmaꞌ yaꞌipi cosharoꞌ noya 
caꞌnamaꞌ. Aꞌna quënso nipirinhuëꞌ co nosha caꞌpihuëꞌ. “Huëcoꞌ ina caꞌahuaꞌ,” 
itohuatamaꞌ, co noyahuëꞌ cancantaponaꞌ nimara. “Co noyahuëꞌ capacasoꞌ,” 
taponaraihuëꞌ, caꞌpachinaꞌ, co huachi noyahuëꞌ cancan tapi. Napoaton inapita 
nosoroatomaꞌ, ama napotocosohuëꞌ. Ama cosha roa chin yonquiatomaꞌ, 
aꞌna pita anishacancantocosohuëꞌ. Inapita marëntaꞌ Quiso cristo chiminin. 
16  Maꞌsona tërantaꞌ noya nicacasoꞌ yaꞌhuëpirinhuëꞌ, aꞌna pita co noyahuëꞌ 
niꞌpachinënquëmaꞌ, ama napocosohuëꞌ. Niꞌcona co noyahuëꞌ nicatënënquëmaꞌ 
nonapichinënquëmaꞌ. 17 Yosë noya huaꞌanëntërinpoaꞌ. Ina imapatëhuaꞌ, noya 
nisarëhuaꞌ. Asanocancanarinpoaꞌ niꞌton, co ninoꞌhuicasoꞌ yaꞌhuërinhuëꞌ. 
Yosësoꞌ, caꞌnëhuasoꞌ, oꞌorëhuasoꞌ, inapita co onpo pin chin yonquirinhuëꞌ. Ispi‑
rito Santo catahuarinpoaꞌ noya cancantahuasoꞌ. Catahuahuachinpoaꞌ, capa 
cancantarihuaꞌ. 18  Ina pochin Quiso cristo imapatëhuaꞌ, Yosë noya niꞌsarinpoaꞌ. 
Piyapiꞌsantaꞌ noya niꞌsarinpoaꞌ.

19 Napoaton noya ninicatëhuaꞌ, yaꞌhuaꞌahuaꞌ. Nicatahuahuaꞌ noya noya 
imacaso marëꞌ. 20  Ama caꞌna maso marëꞌ aꞌna pita anishacancantocosohuëꞌ. 
Yaꞌipi cosharoꞌ noya capacasoꞌ. Co mantaꞌ aꞌpo caso yaꞌhuërinhuëꞌ. 
Nipirinhuëꞌ, aꞌna quën co ina natëtonahuëꞌ, caꞌpachinaꞌ, co noyahuëꞌ cancan‑
tapi. Napoaton co yacaꞌpachinahuëꞌ, naporoꞌ canpitantaꞌ tananpitocoꞌ 
nisha cancantohuachinaꞌ. 21 Ama mantaꞌ aꞌna pita anishacancantacamasoꞌ 
yonquicosohuëꞌ. Caꞌna maso marëꞌ, oꞌora maso marëꞌ, ama inapita marëꞌ aꞌna‑
pita anishacancantocosohuëꞌ. Iyaparin pochin nosoroatomaꞌ, catahuacoꞌ noya 
noya imacaiso marëꞌ. 22  Maꞌsona tërantaꞌ nipatamaꞌ, “Yosë nohuantërinsoꞌ 
nisa rahuë,” taꞌtomaꞌ, noya nicoꞌ. Canca nënpoa quëran huarëꞌ: “Noya 

nisa rahuë,” topatëhuaꞌ, noya cancantarihuaꞌ. 23  Napoaponahuëꞌ: “Co Yosë 
nohuantërinhuëꞌ iso cosharo capacahuasoꞌ,” tarihuarahuëꞌ, caꞌpatëhuaꞌ, 
oshahuanarihuaꞌ. Ina pochin yonquiarihuarahuëꞌ maꞌsona tëranta nipatëhuaꞌ, 
oshahuanarihuaꞌ. Nipirinhuëꞌ, “iso cosharo noya capacasoꞌ,” tëcaton caꞌpatan, 
co oshahuanaranhuëꞌ.

Nicatahuacasoꞌ yaꞌhuërinsoꞌ

15  1 Canpoasoꞌ yaꞌipi canca nënpoa quëran imarëhuaꞌ. “Quiso cris toí chin 
nichaꞌërinpoaꞌ,” taꞌtëhuaꞌ, co nisha nisha yonquirëhuahuëꞌ. Aꞌna‑

quënso nipirinhuëꞌ co yaꞌipi canca nëna quëran natëyátërapihuëꞌ. Inapitantaꞌ 
osha quëran pënënatëhuaꞌ, catahuahuaꞌ noya imainaꞌ. Ama canpoara nohuan‑
të rë hua so rá chin yonquiaꞌhuasohuëꞌ. 2  Aꞌna pita yonquiatëhuaꞌ, catahuahuaꞌ 
noya cancanchinaꞌ. Catahuahuatëhuaꞌ, noya noya imasapi. 3  Quisocristosoꞌ 
co inaora nohuantërinsoꞌ yonquirinhuëꞌ. Yosëí chin natërin. Ina nontaton, 
itërin: “Quëma inimi co nën pita Tata, noꞌhui ri nën quën. Natë ran quën niꞌton, 
noꞌhui ri naco cantaꞌ,” itërin. Quiri ca nënquë napo rinso chachin ninin. 
4 Iráca Yosë quiri ca nënquë naꞌcon ninshi topi. Canpoantaꞌ yonqui caso marëꞌ 
napopi. “Iráca imapisopitantaꞌ maꞌsha onpoaponaraihuëꞌ, Yosë yonquiatonaꞌ, 
ahuan topi. Yosëri noya cata hua hua china, imamia topi. Inapo cha chin 
Yosë noya catahuarinpoaꞌ canpoantaꞌ,” taꞌcaso marëꞌ ninshi topi. 5  Yosësoꞌ 
catahuarinpoaꞌ yaꞌi piya ahuantacasoꞌ. Ina achinicancaninpoaꞌ, ina pochin 
cancan ta caso marëꞌ. Ina catahuainquëmaꞌ noya ninicatomaꞌ yaꞌhuë ca maso 
marëꞌ. Quiso cristo napo rinso pocha chin nicoꞌ. 6  Ina quëran co nisha nisha 
yonquiaramahuëꞌ. Napopináchin cancantatomaꞌ, nóya Yosë chinotaramaꞌ. 
Huiꞌnin chachin huaꞌanëntërinpoaꞌ, Quiso cristo imarëhuasoꞌ. “Ma noyacha 
Yosësoꞌ cata hua rinpoa paya,” tosaramaꞌ.

Nisha piyapiꞌsantaꞌ Yosë imacaiso yaꞌhuërinsoꞌ
7 Quiso cristo co nocaninpoahuëꞌ. Ina pochin canpitantaꞌ ninosoroatomaꞌ, 

ama ninocancosohuëꞌ. Nisha nisha piyapinpoaꞌ niꞌtëhuaꞌ, piꞌpisha nisha 
inachintërëhuaꞌ. Nisha nisha nirihuarahuëꞌ, noya ninontahuaꞌ. Ina quëran 
“Ma noyacha Yosëri cata huarin niꞌton, nino so ropi paya,” tosapi. 8  Iráca 
cotioroꞌsaꞌ shimashonënaꞌ nontaton, Yosëri itërin: “Aꞌna tahuëri Cristo aꞌpai‑
ma rahuë,” itërin. Napoaton Quiso cristo aꞌpai marin cotioroꞌsaꞌ cata hua caso 
marëꞌ. Shaꞌ hui tërin niꞌton, aꞌpai marin. Co onporontaꞌ nonpininhuëꞌ. 9 Nisha 
piyapiꞌsarintaꞌ imacaiso marëꞌ oꞌmarin. Aꞌchin to hua chi nara, inahuantaꞌ 
Yosë chino tapi. “Ma noyacha noso ro rinpoa paya,” tosapi. Quiri ca nënquë 
ninshi topi.

“Nisha nisha piyapiꞌsaꞌ yaꞌhuërinquë, Sinioro, chinotaranquën.
Yonquiatënquën, cantararahuë,” tënin.

10 Ina quëran taantarin:
“Cotioroꞌsaꞌ Yosë chinotatonaꞌ, noya cancantopi. Canpitantaꞌ 

nisha piyapiꞌsanquëmaꞌ nipomarahuëꞌ, ¡ina chinotatomaꞌ, noya 
cancantocoꞌ!” tënin.

11 Naquë ran chin taantarin:
“Tata Yosë chinotatomaꞌ: ‘Ma noyanquëncha quëmaso paya,’ itocoꞌ.
Nisha nisha piyapiꞌsaquëmantaꞌ ina chinotocoꞌ,” tënin.

12  Isaiasëntaꞌ Quiso cristo ninoton, ninshi tërin.
“Aꞌna tahuëri Quisi shiin nasitimapon.
Cotio piyapi niponahuëꞌ, mashotohuachin, yaꞌipi piyapiꞌsaꞌ 

huaꞌanëntarin.
Nisha nisha piyapiꞌsarintaꞌ ina natëtonaꞌ, ninarapi,” tënin.

13  Yosëí chin tëhuën cha chin catahuarinpoaꞌ chiní quën cancantacasoꞌ. 
Canpit antaꞌ  cat ahua inquëmaꞌ  nóya cancan t a  ca  maso marëꞌ. 
Asanocancainquëmaꞌ. Inasá chin yonquihuatamaꞌ, catahuarinquëmaꞌ. Ispi‑
rito Santo yaꞌipi nani ta parin. Catahuahuachinquëmaꞌ, chini chiní quën 
cancantatomaꞌ, noya ninaramaꞌ.

14  Canpitasoꞌ iyaroꞌsaꞌ, nóya piyapinquëmaꞌ. Yosë nanamën noya 
nitotëramaꞌ.  Napoaton nipënënamasoꞌ nanitaramaꞌ,  tënahuë. 
15 Napoaponahuëꞌ, chiní quën miachin pënënatënquëmaꞌ, ninshitaranquëmaꞌ 
naꞌcon naꞌcon ayonquicaꞌhuanquëmaso marëꞌ. Yosë noso roa tonco, acorinco 
nanamën aꞌchi naꞌ huaso marëꞌ. 16  Quiso cristo chachin aꞌpa rinco nisha nisha 
piyapiꞌsaꞌ aꞌchin taꞌ huaso marëꞌ. Nanamën aꞌchin ta rahuë inapitantaꞌ imacaiso 
marëꞌ. Aꞌchi nato, Yosë marëꞌ saca ta rahuë. Nisha piyapiꞌsantaꞌ imapachinaꞌ, 
Ispi rito Santori yaꞌcoan can tarin. Noyá pia chin cancan quëtarin. Ina marëꞌ 
Yosëri noya niꞌsarin.

17 Quiso cristo cata hua rinco niꞌton, nóya aꞌchi nahuë. Napoaton noya 
cancan të rahuë. 18  Quiso cristo noya cata hua hua chin cora, nisha nisha 
piyapiꞌsaꞌ aꞌchin të rahuë. Ina nohuanton, noya ninahuë niꞌton, natëpi. 
Co catahuarincohuëꞌ napo rini, co imaitonahuëꞌ. Napoaton inasá chin 
shaꞌhuitaranquëmaꞌ. 19 Tëhuën cha chin Ispi rito Santo anani të rinco niꞌton, 
naꞌa caniaꞌpiroꞌsaꞌ aꞌna roá chin anoya të rahuë Yosë natë caiso marëꞌ. Ina 
niꞌsahuatonaꞌ, natëpi. Ispi rito Santori yaꞌcoan can tërin niꞌton, imapi. Quiro‑
sa rinquë aꞌchin të rahuë. Ina quëran paꞌsá pato, Iriri coquë huarëꞌ Quiso cristo 
nanamën aꞌchin të raꞌpia rahuë. Yaꞌipi parti pënën të rahuë. 20  Insë quë sona 
aꞌna piya piri aꞌchin to hua china, co inaquësoꞌ aꞌchinahuëꞌ. Co Quiso cristo 
nohuitopiquëhuëꞌ paꞌnahuë. Ina marëꞌ acorinco niꞌton, inaporinquëráchin 
aꞌchinaꞌhuasoꞌ nohuan të rahuë. 21 Yosë quiri ca nënquë ninorin:

“Nisha nisha parti co Yosë nanamën natanaponaraihuëꞌ, natanapi.
Co nitotopirinahuëꞌ, aꞌna tahuëri nitotapi,” tënin.

Ipora huarëꞌ nisha nisha parti aꞌchin të rahuë.

Nomaquë yapaꞌninsoꞌ
22  Napoaton huaꞌquiꞌ nicapënquëmaꞌ yapaꞌpirahuëꞌ, paꞌsá pato, co 

nanitërahuëꞌ. 23  Isëquë nani yaꞌipi aꞌchin të rahuë. Napo ra huaton, 
yaꞌnipishahuëꞌ yaniꞌ nan quëma niꞌton, iporasoꞌ nicapënquëmaꞌ paꞌsa‑
rahuë. 24  Nani yonqui rahuë Ispaniaꞌpaꞌ aꞌchi naꞌ huaso marëꞌ. Inatohuaꞌ 
paꞌpato, nirapënquëmaꞌ. Naporo huarëꞌ ninohuitarihuaꞌ. Huaꞌquimiáchin 
yacapatënquëmaꞌ, piꞌpian tërantaꞌ aꞌchintaranquëmaꞌ. Ina quëran yapaꞌ pato, 
cata huaco noya paꞌi, topirahuëꞌ. 25-26  Iporaso nipirinhuëꞌ Quirosarinquëꞌton 
paꞌsa rahuë. Inatohuaꞌ naꞌa imapi so pita yaꞌhuëpirinahuëꞌ. Maꞌsha pahuan‑
topi niꞌton, parisitapi. Ina natantahuatonaꞌ, Masi to niaquë imapi so pi tari 
inahuara nohuanton yaca ta huapi. Acayaquë imapisopitarintaꞌ yaca ta huapi. 
Pahuan të rin so pita nosoroatonaꞌ, coriqui yontonpisoꞌ quëtë ri naco. Ina 

quëton taꞌhuaso marëꞌ paꞌsa rahuë. 27 Inahuantaꞌ Quiso cristo imapi niꞌton, 
catahuatacaisoꞌ paꞌya topi. “Cotioroꞌsaꞌ imapi so pita Yosë nanamën nitotatonaꞌ, 
aꞌchintërinënpoaꞌ niꞌquëhuarëꞌ, canpoarintaꞌ maꞌsha quëtacasoꞌ yaꞌhuërin. 
Nisha piyapinpoaꞌ nipirëhuahuëꞌ, Yosë nohui ta caso marëꞌ catahuarinënpoaꞌ 
niꞌton, canpoarintaꞌ catahuahuaꞌ ama maꞌsha pahuanchinasohuëꞌ,” nitopi. 
28  Napoaton cari coriqui quëtapo paꞌsa rahuë. Huënan ta huato, nicapënquëmaꞌ 
paꞌsa rahuë. Ina quëran Ispaniaquë paꞌsa rahuë. 29 Canpi ta taquë paꞌpato, Quiso‑
cristo noya cata hua rinco nanamën aꞌchin taꞌhuan quë maso marëꞌ, tënahuë.

30 Canpitantaꞌ iyaroꞌsaꞌ Quiso cristo imaramaꞌ. Ispi rito Santo catahuarinpoaꞌ 
niꞌton, ninosoroarëhuaꞌ. Napoaton chiní quën Yosë nontocoꞌ cata huainco. 
31 Cotia parti naꞌa piyapiꞌsaꞌ co Yosë natëpihuëꞌ. Inatohuaꞌ paꞌpato, Yosë 
nontocoꞌ ama macai na coso marëhuëꞌ. Napo ra huaton, coriqui quëton ta huato, 
Yosë nontocoꞌ cotioroꞌsaꞌ imapi so pita Quiro sa rinquë yaꞌhuëpisoꞌ noya nicai‑
na coiso marëꞌ. 32  Ina quëran Yosë nohuanton, canpi ta taquë paꞌsa rahuë. Noya 
cancan tato, nontaranquëmaꞌ. Noya ninontohuatëhuaꞌ, chiní quën cancan ta‑
rahuë. 33  Yosëí chin asanocancaninpoaꞌ. Canpitantaꞌ noya catahuainquëmaꞌ, 
tënahuë. Amen.

Nipayarinsopita yonquirinsoꞌ

16  1 Imoya Huipi noya sanapi, tënahuë. Inantaꞌ noya imarin. Sincriaquë 
yaꞌhuaton, tiacona yaꞌconin. Inaquë imapi so pita naꞌcon cata huarin 

niꞌton, noya niꞌcoꞌ. 2  Canpi ta taquë cancon pa chin, Quiso cristo imaramaꞌ niꞌton, 
noya nontocoꞌ. Maꞌsha pahuan to hua chin, quëtocoꞌ. Ina sanapi naꞌa piyapiꞌsaꞌ 
cata huarin. Cantaꞌ cata hua rinco.

3  Pirisira, Aquiro, inapita yonquiato, saludos aꞌpatarahuë. Naꞌcon cata‑
hua ri naco Quiso cristo nanamën aꞌchi na caꞌhuaso marëꞌ. 4  Iráca aꞌna pita 
yatëpapirinacohuëꞌ, inapita co chimirin tëꞌhuatatonaraihuëꞌ, cata hua ri naco. Ina 
marëꞌ piꞌpí sha chin shichiminaponaraihuëꞌ, cata hua ri naco niꞌton, chaꞌë rahuë. 
Ina marëꞌ “Yospa rin quën,” itërahuë. Nisha piyapiꞌsaꞌ imapisopitarintaꞌ “Yospa‑
rin quën,” itopi inahuarintaꞌ. 5 Aquiro pëinënquë chachin aꞌna quën niyon tonpi 
Yosë chino ta caiso marëꞌ. Inapitantaꞌ yonquiato, saludos aꞌpatarahuë. Ipinitontaꞌ 
saludos aꞌpatarahuë. Asia parti paꞌpa tëra, inaꞌton Quiso cristo imarin. Inaroꞌco 
noya nipayarai. 6  Mariantaꞌ saludos aꞌpatarahuë. Naꞌcon catahuarinquëmaꞌ. 
7 Antro nico, Coniasë inapitantaꞌ saludos aꞌpatarahuë. Inapitasoꞌ ca pochin cotio 
piyapi nipi. Quiso cristo imapi antaꞌ. Imaraiso marëꞌ napopináchin tashinan 
pëiquë poꞌmo ri nacoi. Yosë nohuanton, iráca inahuantaꞌ acopi aꞌchi na caiso 
marëꞌ. Noya aꞌchinpi. Coꞌhuara ca imayatërasocohuëꞌ, imapi.

8  Anpriasëntaꞌ saludos aꞌpatarahuë. Inantaꞌ Quiso cristo imarin. Inaroꞌco 
noya nipayarai. 9  Orpanontaꞌ saludos aꞌpatarahuë. Inantaꞌ noya cata‑
hua rincoi Quiso cristo nanamën aꞌchi naꞌhuaiso marëꞌ. Istaquisëntaꞌ noya 
nipayarai niꞌton, saludos aꞌpatarahuë. 10  Apirisëntaꞌ saludos aꞌpatarahuë. 
Yaꞌipi cancanën quëran Quiso cristo natërin. Aꞌna pi tari aparisitopirinahuëꞌ, 
co aꞌporinhuëꞌ. Aris to poro pëinënquë yaꞌhuëpisopitantaꞌ saludos aꞌpatarahuë. 
11 Irotionontaꞌ saludos aꞌpatarahuë. Inantaꞌ cotio piyapi. Narsiso pëinënquë 
yaꞌhuëpisopitantaꞌ Quiso cristo imapi so pita saludos aꞌpatarahuë. 12  Imoya 
Tripina, Imoya Triposa, inapitantaꞌ saludos aꞌpatarahuë. Nani tahuëri 
piyapiꞌsaꞌ cata huapi Yosë imacaiso marëꞌ. Imoya Pirisitantaꞌ noya niꞌnahuë. 

Inantaꞌ naꞌcon piyapiꞌsaꞌ cata huarin niꞌton, saludos aꞌpatarahuë. 13  Nopontaꞌ 
saludos aꞌpatarahuë. Nóya Quiso cristo marëꞌ saca tërin. Aꞌshiontaꞌ yonqui‑
rahuë. Mamahuë pochin niꞌnahuë carintaꞌ. 14  Asin crito, Priconti, Irimasë, 
Patro pasë, Irimisë, yaꞌipi imapi so pita inaquë yaꞌhuëpisoꞌ, inapitantaꞌ saludos 
aꞌpatarahuë. 15 Pirorocontaꞌ Coniarë chachin saludos aꞌpatarahuë. Niriontaꞌ 
oshinë chachin yonquiato, saludos aꞌpatarahuë. Orinpasëntaꞌ yonquia rahuë. 
Yaꞌipi imapi so pita inapitarëꞌ niyontonpisoꞌ saludos aꞌpatarahuë.

16  Imara ma so pita capini noya ninosoroatomaꞌ, nisëꞌquëcoꞌ. Aꞌna pita 
Quiso cristo imar ins opitantaꞌ nisha nisha parti yaꞌhuë pi so pita saludos 
aꞌpatarinënquëmaꞌ.

17 Quiso cristo nanamën nóya aꞌchintërinënquëmaꞌ. Aꞌna quënso 
nipirinhuëꞌ co no ꞌtë quën aꞌchinpihuëꞌ. Yaanishacancantopi. Niꞌcona, 
iyaroꞌsaꞌ, nonpin tochinënquëmaꞌ. Insë quë sona aꞌchin to hua chi nara, 
nisha nisha yonqu iapi. Ama inapita natancosohuëꞌ. Tananpitocoꞌ paꞌinaꞌ. 
18 Quisocristosoꞌ huaꞌanënpoaꞌ nipirinhuëꞌ, co inapitarisoꞌ natëpihuëꞌ. Inahuara 
nohuantopisoráchi n yonquipi. Noyasha nonaponaraihuëꞌ, co noꞌtë quën 
nonpihuëꞌ. Co noya nitotopiquëhuëꞌ aꞌchin to hua chi nara, aꞌna roá chin nonpin‑
topi. 19 Canpi taso nipirinhuëꞌ noya natëramaꞌ niꞌton, yaꞌipi piyapiꞌsaꞌ natan topi. 
Ina marëꞌ noya cancan të rahuë. Naꞌcon yonquicoꞌ noya nica ca maso marëꞌ. 
Ama osha hua na maso marëꞌ yonquicosohuëꞌ. 20 Yosëí chin catahuarinpoaꞌ sano 
cancantacasoꞌ. Sopai yanonpintopirinquëmahuëꞌ, Yosë catahuarinquëmaꞌ 
niꞌton, aꞌna roá chin sopai minsëaramaꞌ. Canpita marëꞌ Yosë nonta rahuë. Inaora 
nohuanton, Sinioro Quiso cristo noya catahuainquëmaꞌ, tënahuë. 21 Timotiontaꞌ 
saludos aꞌpatarinquëmaꞌ. Inasoꞌ cata hua rinco aꞌchinaꞌhuasoꞌ. Nosio, Cason, 
Sosi patro, inapitantaꞌ saludos aꞌpatarinënquëmaꞌ. Inapitasoꞌ cotio piyapiꞌsaꞌ. 
22  Ca Ti rsioco iso quirica ninshitaranquëmaꞌ. Paono shaꞌhuitërincosoꞌ 
ninshitaranquëmaꞌ. Canpitantaꞌ Yosë imaramaꞌ niꞌton, saludos aꞌpataranquëmaꞌ. 
23  Acayo ntaꞌ yonquiatënquëmaꞌ, saludos aꞌpatarinquëmaꞌ. Ina pëinënquë 
yacapatërahuë. Inaquë chachin imarai so pita niyon tonai Yosë chino taꞌ huaiso 
marëꞌ. Irasitontaꞌ saludos aꞌpatarinquëmaꞌ. Iso nina noquë coriqui tapa naꞌpi 
inasoꞌ. Iya Coartontaꞌ saludos aꞌpatarinquëmaꞌ. [24 Inaora nohuanton, Sinioro 
Quiso cristo naꞌcon catahuainquëmaꞌ. Amen, tënahuë.]

Ma noyacha Yosëso paya, itahuaꞌ
25  Nani tahuë r iya Yosë chinotahuaꞌ. Yaꞌipi nani ta parin. Ina 

achinicancaninquëmaꞌ imamia ta ca maso marëꞌ. Nanamën tëninso pocha‑
chin catahuarinquëmaꞌ. Ina nanan chachin aꞌchintëranquëmaꞌ. Quiso cristo 
nanamën inasoꞌ. Iráca quëran huarëꞌ co nanamën nitotopirinahuëꞌ, iporasoꞌ 
Yosë anitotërinpoaꞌ. 26 Quiri canën quëran anitotërinpoaꞌ. Iráca aꞌnaya aꞌnaya 
ninotonaꞌ, Yosë nohuanton, ninshi topi. Iráca quëran huarëꞌ Yosë yaꞌhuërin. 
Co onporontaꞌ chiminaponhuëꞌ. Nanpi mia tarin. Ina nohuanton, nanamën 
yaꞌipi parti shaꞌhuiarëhuaꞌ. Nisha nisha piyapiꞌsaꞌ anitotarëhuaꞌ natë caiso 
marëꞌ. 27 Yosëí chin chinotacasoꞌ yaꞌhuërin. Inaí chin yaꞌipi nito tërin. Quiso‑
cristo catahuarinpoaꞌ noya noya ina chino ta caso marëꞌ. Ipora quëran huarëꞌ 
inasá chin chinotahuaꞌ. Ama onporontaꞌ naniantahuasohuëꞌ. Amen. Nani 
ninshi të ran quëma huachi.

Paono 

Imapisopita yonquiaton, quirica aꞌpatërinsoꞌ

1  1  Ca Paonoco ninshitaranquëmaꞌ. ¿Noya canpitantaꞌ yaꞌhuaramaꞌ? 
Cantaꞌ isëquë noya yaꞌhua rahuë. Yosë nohuanton, Quiso cristo acorinco 

nanamën aꞌchi naꞌ huaso marëꞌ. Iya Sosti ni së roꞌco nanan aꞌpatarainquëmaꞌ. 
2  Corin toquë yaꞌhuë ra ma so pita ninshitaranquëmaꞌ. Canpitantaꞌ Yosë huën‑
to nënquë yaꞌconamaꞌ. Quiso cristo imapatamaꞌ, anoyacancantërinquëmaꞌ 
niꞌton, noyá pia chin cancantëramaꞌ. Yosë acorinquëmaꞌ piya pi nën pita nica ca‑
maso marëꞌ. Nisha nisha parti aꞌnapitantaꞌ Quiso cristo imapi. Yaꞌipinpoaꞌ ina 
huaꞌanëntërinpoaꞌ. Aꞌna huënton pochin ninëhuaꞌ. 3  Inaora nohuanton, Tata 
Yosë catahuainquëmaꞌ. Asanocancainquëmaꞌ. Sinioro Quisocristontaꞌ inacha‑
chin catahuainquëmaꞌ.

Yosë catahuarinpoasoꞌ
4  Quiso cristo imapatamaꞌ, Yosë nosoroatënquëmaꞌ, catahuarinquëmaꞌ. 

Ina marëꞌ, “Yospa rin quën,” itërahuë Yosë. 5  Quiso cristo imaramaꞌ 
niꞌton, naꞌcon catahuamiatërinquëmaꞌ. Ina catahuahuachinquëmaꞌ, noya 
yonquiatomaꞌ noya niaꞌchintaramaꞌ. Yonqui rinso chachin anitotërinquëmaꞌ. 
6  Quiso cristo nanamën aꞌchintohuatënquëmaꞌ, Yosë catahuarinquëmaꞌ 
natë ca maso marëꞌ. “Noꞌtë quën shaꞌhuitërinpoaꞌ,” taꞌtomaꞌ, natëramaꞌ. 
7 Canpi taora co nanitëramahuëꞌ Yosë pochin cancantacamasoꞌ. Nipirinhuëꞌ, 
Yosë ananitarinquëmaꞌ. Co mantaꞌ pahuantarinquëmahuëꞌ noya nica‑
ca maso marëꞌ. Catahuarinquëmaꞌ niꞌton, noya cancantatomaꞌ, Sinioro 
Quiso cristo oꞌmantacasoꞌ tahuëri ninaramaꞌ. 8  Oꞌman taquë huarëꞌ inasoꞌ 
achinicancanarinquëmaꞌ. Oshanëmaꞌ inquitatënquëmaꞌ, noyá pia chin 
cancan quëtërinquëmaꞌ. Imamiataramaꞌ niꞌton, oꞌman ta hua chin, co insontaꞌ 
anaꞌintarinquëmahuëꞌ. 9 Yosë co naniantarinquëmahuëꞌ. Shaꞌhui të rin quë maso 
chachin catahuarinquëmaꞌ. Nani acorinquëmaꞌ huiꞌnin nohui ta ca maso marëꞌ. 
Quiso cristo chachin huaꞌa nën të rinpoa huachi.

Nisha nisha imapisoꞌ
10  Apira iyaroꞌsaꞌ Sinioro Quiso cristo nanan quëtë rinco niꞌton, 

pënënaranquëmaꞌ. Ina imaramaꞌ niꞌquëhuarëꞌ, noya ninontocoꞌ. Ama nisha 
nisha yonquiatomaꞌ, aꞌnaꞌ aꞌnaꞌ imacosohuëꞌ. Napopináchin yonquiatomaꞌ, 
noya niniꞌtomaꞌ yaꞌhuëcoꞌ. 11  Aꞌnaquëmaꞌ, iyaroꞌsaꞌ, canpita capini 

ninoꞌhuiramaꞌ, natan të rahuë. Croi quëmo pi nën pita shaꞌhui tii rinco. 12  Nisha 
nisha nonamaꞌ: “Paono imarai,” tënamaꞌ aꞌnaquëmaꞌ. “Quiyasoꞌ Aporosë 
imarai,” tënamaꞌ aꞌnaquëmaꞌ. Aꞌnaquëmantaꞌ: “Pitro imarai,” tënamaꞌ. 
Aꞌna quë maso nipirinhuëꞌ: “Cristo imarai quiyasoꞌ,” tënamaꞌ. 13  Aꞌnaí chin 
Cristo yaꞌhuërin imacasoꞌ. ¿Onpoatomataꞌ nipa chin nisha nisha imaramaꞌ? 
¡Casoꞌ co canpita osha nëma marëꞌ coro sëquë patanantërinacohuëꞌ! 
Aporintohuachinënquëmara, ¿maꞌtaꞌ tënamaꞌ? “Paono imarahuë,” co tëna‑
mahuë pora. 14  Co naꞌaquëmaꞌ aporintëranquëmahuëꞌ. Crispo, Acayo, 
inaíchinquëmaꞌ aporintëranquëmaꞌ. Ina marëꞌ noya cancan të rahuë. 
15 Naꞌaquëmaꞌ aporintëranquëmaꞌ napo rini, “Paono aporintërincoi ina imacaꞌ‑
huaiso marëꞌ,” ichitomacohuëꞌ. Co napotamacosoꞌ nohuantërahuëꞌ. 16  Iꞌyan, 
Istipanasëntaꞌ, saꞌin, huiꞌnin pita, inapi tarë chachin aporin të rahuë. Inaí chin 
aporintërahuësoꞌ, topirahuëꞌ. Co huachi aꞌna yonquirahuëꞌ. 17 Nanamën aꞌchi‑
naꞌ huaso marëꞌ Quiso cristo acorinco. Co aporintaꞌhuaso marëꞌ acorincohuëꞌ. 
Aꞌchin to hua tën quë mara, co naꞌcon nito to roꞌsa pochin nontëranquëmahuëꞌ. 
Quiso cristo coro sëquë chiminin oshanënpoaꞌ inqui tin poaso marëꞌ, tënahuë. 
Inaí chin nani ta parin nichaꞌëinpoasoꞌ. Napoaton inasá chin aꞌchi nahuë. 
Nisha nisha aꞌchi nahuë napo rini, Quiso cristo nanianchitomahuëꞌ. Inaí chin 
yonquihuatëhuaꞌ, tëhuën cha chin anoyacancantërinpoaꞌ.

Quisocristo chiníquën nanantaton, nichaꞌërinpoasoꞌ
18  Aꞌchin pa tëra, “Quiso cristo coro sëquë chiminin nichaꞌëin poaso marëꞌ,” 

itërahuë. Aꞌna quën natan pa chi nara, tëhuapi. Napo rin so pita chiminpachinaꞌ, 
parisitomiatapi. Canpoaso nipirinhuëꞌ noya natanëhuaꞌ. Nani Yosë 
anoyacancantërinpoaꞌ. Yosëí chin nani ta parin nichaꞌëinpoasoꞌ. 19 Quiri canën 
quëran itapon:

“Aꞌnaquënsoꞌ nani maꞌsha nitotaponaraihuëꞌ, co noya yonquipihuëꞌ. 
Inahuara chaꞌëcaisoꞌ yonquipirinahuëꞌ, co nanitapihuëꞌ.

Nani maꞌsha yonquiaponaraihuëꞌ, napoonin yonquipi,” tënin Yosë.
20 Aꞌna quën inahuara yonqui nëna quëran nani maꞌsha nito topi. Aꞌnaquëntaꞌ 

nitoaꞌchinapi. Aꞌnaquëontaꞌ míso nonpi. Inapopirinahuëꞌ, ¿maꞌtaꞌ ina marëꞌ 
canapi? Co mantaꞌ canapihuëꞌ. “Co nana mëhuë imatomahuëꞌ, napoonin 
yonquiramaꞌ,” itërin Yosëri. 21 Ina nohuanton, piyapi inahuara yonqui nëna 
quëran co nanitopihuëꞌ Yosë nohuitacaisoꞌ. Quiso cristo chimininsoꞌ aꞌchi‑
nárai. Aꞌnaquënsoꞌ ina natan pa chi nara, tëhuapi. Canpoaso nipirinhuëꞌ 
natëhuatëhuaꞌ, anoyacancantërinpoaꞌ. Ina Yosë nohuan tërin.

22  Cotioroꞌsasoꞌ co yanatëtopihuëꞌ. “Yosë pochin niquëꞌ. Ina niꞌpatoi, 
natëa rain quën,” toconpi. Nisha piyapiꞌsantaꞌ co yanatëtopihuëꞌ. Naꞌcon 
naꞌcon nito ta ca so rá chin yonquipi. “Quiyaora yonqui në huëi quëran nito‑
tarai,” topi. 23  Quiyaso nipirinhuëꞌ Quiso cristo nana më ná chin aꞌchinai: 
“Coro sëquë canpoa marëꞌ chiminin,” tënai. Cotioroꞌsasoꞌ co natëtopihuëꞌ: 
“Inasoꞌ Yosë huiꞌnin napo rini, co chimiintonhuëꞌ,” toconpi. Nisha 
piyapiroꞌsarintaꞌ co nohuantatonaraihuëꞌ, tëhuapi. 24  Canpoaso nipirinhuëꞌ 
Yosë huayoninpoaꞌ niꞌton, Quiso cristo imarëhuaꞌ. Inasoꞌ noꞌtë quën 
yonquirin. Yaꞌi piya nito taton, noꞌtë quën anitotërinpoaꞌ. Inasá chin nani ta‑
parin anoyacancantinpoasoꞌ, tënëhuaꞌ. Quiyantaꞌ cotio piya picoi nipiraihuëꞌ, 
canpitantaꞌ nisha piyapinquëmaꞌ nipomarahuëꞌ, Yosë nohuanton, imarëhuaꞌ. 

25  Aꞌna quën Quiso cristo nanamën tëhuapi. “Quiyasoꞌ naꞌcon naꞌcon nito‑
tërai,” topirinahuëꞌ, Yosësoꞌ noya noya yonquiaton, noꞌtë quën anitotërinpoaꞌ. 
Aꞌnaquëontaꞌ “Co inasoꞌ chiní quën nanantërinhuëꞌ,” taꞌtonaꞌ, co 
natëtopirinahuëꞌ. Yosësoꞌ yaꞌipi nani ta paton, anoyacancantërinpoaꞌ. 26 Niꞌcoꞌ 
iyaroꞌsaꞌ. Naꞌaquëmaꞌ co naꞌcon nitotopiramahuëꞌ, Yosë huayoninquëmaꞌ. 
Co chiní quën nanan to naꞌpi roꞌsa pochin nipiramahuëꞌ, nohuantërinquëmaꞌ. 
Caraí chin maꞌhuanoꞌsasoꞌ imasapi. 27 Yosë nohuanton, naꞌa topinan piyapiꞌsaꞌ 
imasapi. Aꞌna quënso nipirinhuëꞌ naꞌcon nitotaponaraihuëꞌ co imapihuëꞌ. 
Chiní quën nanantopirinahuëꞌ, co Yosëri nichaꞌërinhuëꞌ. Inapita atapa na‑
caso marëꞌ Yosë nohuanton, naꞌa topinan piyapiꞌsaꞌ imasapi. 28  Iporasoꞌ 
aꞌna quën nocaninënpoaꞌ. “Canpitasoꞌ topinan piyapiꞌsanquëmaꞌ. Co mantaꞌ 
nitotëramahuëꞌ. Napoonamaꞌ,” itopirinënpoahuëꞌ, Yosësoꞌ nohuantërinpoaꞌ. 
Inapitasoꞌ chiní quën nanantaponaraihuëꞌ, co imapihuëꞌ niꞌton, yaꞌipi Yosëri 
ayatarin. 29  Co insontaꞌ inaora chaꞌëponhuëꞌ. Yosëꞌpaꞌ huanihuatëhuaꞌ, 
co inquënpoa tërantaꞌ nanitarihuahuëꞌ: “Casoꞌ noyaco,” taꞌcasoꞌ. 30  Yosë 
nohuanton, Quiso cristo imarëhuaꞌ. Imapatëhuaꞌ, yaꞌcoancantërinpoaꞌ niꞌton, 
yonquínahuan pochin Yosë niꞌninpoaꞌ. Napo ra huaton, catahuarinpoaꞌ noꞌtë‑
quën yonquicasoꞌ. Oshanënpoaꞌ inquitohuachinpoaꞌ, noya huachi niꞌninpoaꞌ. 
Nasha cancan quëtërinpoaꞌ noya nica caso marëꞌ. Quiso cristo chachin 
nichaꞌërinpoaꞌ. 31 “ ‘Ma noyacha Yosësoꞌ niꞌton, anoya can can të rinpoa paya,’ 
nitahuaꞌ. ‘Quiyasoꞌ noya noyacoi,’ ama tocosohuëꞌ,” tënin Yosë quiri ca nënquë.

Quisocristo nanamën shaꞌhuirinsoꞌ

2  1 Canpi ta taquë paꞌpa tëra, Yosë nanamën aꞌchintëranquëmaꞌ. Co iyaroꞌsaꞌ 
míso nonaꞌpi pochin nontëranquëmahuëꞌ. Co naꞌcon naꞌcon nito të rinso 

pochin aꞌchintëranquëmahuëꞌ. 2  Coꞌhuara paꞌshatërapohuëꞌ, yonqui rahuë. 
“Quiso cristo naporinsoáchin aꞌchi na rahuë. Coro sëquë osha nënpoa marëꞌ 
chimininsoꞌ aꞌchinchi,” taꞌto, inaí chin shaꞌhuitëranquëmaꞌ. Inasá chin imaca‑
maso marëꞌ. 3 Canpi ta taquë yaꞌhua soco, co chiní quën cancantërahuëꞌ. “Co caora 
nanitërahuëꞌ noya aꞌchinaꞌhuasoꞌ,” taꞌto, naporahuëꞌ. 4 Co naꞌcon nitotonaꞌpi 
pochin nontëranquëmahuëꞌ. Ispi rito Santo chachin cata hua rinco nanamën 
nóya aꞌchi naꞌ huaso marëꞌ. Inasoꞌ yaꞌipi nani ta parin. Natanpatamaꞌ, “Yosë 
nanamën chachin aꞌchintërinpoaꞌ,” taꞌtomaꞌ, natëramaꞌ. 5 Napoaton co piyapi 
yonquirinsoꞌ imaramahuëꞌ. “Yosëí chin yaꞌipi nani ta parin,” taꞌtomaꞌ, natëramaꞌ.

Yosë anitotërinpoasoꞌ
6 Napoaponahuëꞌ, chinoton pochin cancan to pi so pita aꞌchin to huatoi, yaꞌipi 

Yosë yonquirinpoasoꞌ aꞌchin tërai. Co piyapiꞌsaꞌ yonquipisoꞌ aꞌchinaihuëꞌ. 
Co huaꞌanoꞌsaꞌ yonqui piso tëranta aꞌchinaihuëꞌ. Inapitasoꞌ inahuara 
yonquipisoáchin yonquiatonaꞌ, co Yosë pochin yonquipihuëꞌ niꞌton, taꞌhuan‑
tapi. 7 Co inapita pochin aꞌchinaihuëꞌ. Yosë yonqui rinso chachin aꞌchinai. 
Iráca coꞌhuara isoroꞌpaꞌ yaꞌhuëyátërasohuëꞌ, Yosë ninotonpoaꞌ, yonquirinpoaꞌ 
anoya can can tin poaso marëꞌ. Anoyacancantohuachinpoaꞌ, inarëꞌquënpoaꞌ 
yaꞌhuëmiatarihuaꞌ. Iráca co insontaꞌ nitotopirinahuëꞌ, iporaso huachi Yosë 
anitotërinpoaꞌ niꞌton, aꞌchintërainquëmaꞌ. 8  Huaꞌanoꞌsasoꞌ co nitotopihuëꞌ. 
Nito topi napo rini, co Quiso cristo tëpaꞌitonahuëꞌ. Inasoꞌ Yosë chachin. Noya 
noya nipirinhuëꞌ, tëpapi. 9 Napoaponahuëꞌ, Yosë quiri ca nënquë naporin:

“Yosë nosorohuatëhuaꞌ, noya noya catahuarinpoaꞌ. Noya nininsopita 
nani tapatërinpoaꞌ.

Co inso tërantaꞌ ina pochin niꞌchininhuëꞌ. Co incari tërantaꞌ 
nataninhuëꞌ.

Yosë noya yonquirinpoasoꞌ, co insontaꞌ inaora nitotërinhuëꞌ,” tënin 
quiricanënquë.

10 Imarë hua so pi taso nipirinhuëꞌ, nitotërëhuaꞌ. Yosë nohuanton, Ispi rito Santo 
anitotërinpoaꞌ. Yaꞌipi Yosë yonqui rin so pita Ispi rito Santo nito tërin.

11 Co insontaꞌ piyapi yonquirinsoꞌ nitotërinhuëꞌ. Ispiritonën tëhuën chinso 
nito tërin. Inapo cha chin Ispi rito Santontaꞌ, Yosë ispiritonën niꞌton, yonqui rinso 
chachin nito tërin. 12  Imarëhuasopitasoꞌ co piyapi yonquipisoꞌ imarëhuahuëꞌ. 
Yosë nohuanton, Ispi rito Santo yaꞌcoancantërinpoaꞌ. Aꞌchin tin poaso 
marëꞌ aꞌpatimarinpoaꞌ. Yaꞌcoancantohuachinpoara, Yosë yonquirinpoasoꞌ 
anitotërinpoaꞌ. 13  Quiyantaꞌ ina nito tatoi, aꞌna pita aꞌchin tarai. Co quiyaora 
yonqui në huëi quëran aꞌchinaihuëꞌ. Ispi rito Santo ayonquirincoi noya aꞌchi‑
naꞌhuaiso marëꞌ. Chinoton pochin cancan to pi so pita aꞌchintohuatoira, maꞌsona 
tapon napo rin so pita aꞌchin tarai.

14  Aꞌna quënso nipirinhuëꞌ piyapi yonqui rin so rá chin nitotatonaꞌ, co 
nohuantopihuëꞌ Yosë nanamën natanacaisoꞌ niꞌton, tëhua conpi. Ispi rito 
Santo rá chin catahuarinpoaꞌ natëtacasoꞌ. Napoaton co imarinsopitasohuëꞌ 
natanaponaraihuëꞌ, co nanitopihuëꞌ noꞌtë quën yonquicaisoꞌ. 15  Ispi rito 
Santo catahuahuachinpoaꞌ, noꞌtë quën yonquiarihuaꞌ. Aꞌnapitasoꞌ co canpoa 
pochin yonquipihuëꞌ. Co nitotatonaraihuëꞌ: “¿Onpoatomataꞌ ina pochin 
yonquiramaꞌ?” itërinënpoaꞌ. 16  Quiri ca nënquë naporin: “¡Co insontaꞌ 
Yosë yonquirinsoꞌ nitotërinhuëꞌ! ¡Co incari tërantaꞌ nanitërinhuëꞌ ina 
aꞌchintacasoꞌ!” tënin. Canpoaso nipirinhuëꞌ Quiso cristo imapatëhuaꞌ, yonqui‑
rinso chachin ayon quia rinpoa huachi.

Inpriatoroꞌsa pochin nipisoꞌ

3  1  Yaꞌipi Yosë nanamën iyaroꞌsaꞌ yaaꞌchintopiranquëmahuëꞌ, co 
ipora nanitërahuëꞌ. Ispi rito Santo canca nëma quëran huarëꞌ 

natëramaꞌ napo rini, naꞌcon aꞌchinchitënquëmahuëꞌ. Co noyahuëꞌ yonqui‑
ra ma so pita co nanianchátëraramahuëꞌ. Quiso cristo imapiramahuëꞌ, 
huaꞌ hui shin pochin cancantëramaꞌ. 2  Niꞌcoꞌ. Huaꞌ hui shin shoꞌshoíchin 
nanpitërin. Co coshachatërarinhuëꞌ. Inapo cha chin canpitasoꞌ ninamaꞌ. 
Yaꞌnan aꞌchintaponquëmaꞌ, piꞌpian aꞌchintëranquëmaꞌ. Aquëtëꞌ 
yaaꞌchintopiranquëmahuëꞌ, co nanichátëraramahuëꞌ noꞌtë quën 
yonquicamasoꞌ. Iporahuantaꞌ co nanitëramahuëꞌ. 3  Co noyahuëꞌ yonqui‑
ra ma so pita co nanianchátëraramahuëꞌ. Canpita capini ninoyapatomaꞌ, 
ninoꞌhuiramaꞌ. ¿Onpoatontaꞌ canpi taora nohuan të ra  ma soa chin 
yonquiconamaꞌ? Nisha nisha yonquiatomaꞌ, co imapi so pi tahuë pochin 
cancantëramaꞌ. 4  “Paono imarai quiyasoꞌ,” tënamaꞌ aꞌnaquëmaꞌ. “Quiyasoꞌ 
Aporosë imarai,” tënamaꞌ aꞌnaquëmantaꞌ. Ina pochin nonatomaꞌ, co imapi so‑
pi tahuë pochin yonquiramaꞌ.

5 Co ca imamacosoꞌ yaꞌhuërinhuëꞌ. Aporosëntaꞌ co imacaisoꞌ yaꞌhuërinhuëꞌ. 
Quiyantaꞌ topinan piya picoi nipiraihuëꞌ, Yosë shaꞌhui të rincoi niꞌton, 
aꞌchintërainquëmaꞌ. Natanpatamaꞌ, Yosë imasaramaꞌ. 6  Niꞌcoꞌ. Imin pa tëra, 

aꞌnasoꞌ shaꞌ tërin. Ina quëran aꞌnantaꞌ pacarapiton, iꞌshaquë opora pi tërin noya 
papo ta caso marëꞌ. Nipirinhuëꞌ, Yosëriíchin apapotërin. Inapo cha chin carin‑
quë maꞌton aꞌchintëranquëmaꞌ. Ina quëran Aporosëntaꞌ aꞌchintantarinquëmaꞌ. 
Aꞌchintopirainquë mahuëꞌ, Yosësoꞌ anoyacancantërinquëmaꞌ. 7 Napoaton 
co ca imamacosoꞌ yaꞌhuërinhuëꞌ. Aporosëntaꞌ co imacaisoꞌ yaꞌhuërinhuëꞌ. 
Yosë anoyacancantërinquëmaꞌ niꞌton, inasá chin yonquicamasoꞌ yaꞌhuërin. 
8  Shaꞌ të rëso pochin carin quë maꞌton aꞌchintëranquëmaꞌ. Aꞌnari iꞌshaquë opora‑
pi të rinso pochin Aporosëntaꞌ aꞌchintantarinquëmaꞌ. Catocoi chachin Yosë 
inpria tonën pochin ninai. Inpriatoroꞌsaꞌ saca to hua chi nara, huaꞌa nëni pahuë‑
rërin. Onpo pin sona saca to hua chi nara, noꞌtë quën pahuë rërin. Inapo cha chin 
quiyasoꞌ Yosë marëꞌ saca tarai niꞌton, ina acana rincoi. 9 Quiyasoꞌ Yosë aꞌpa‑
rincoi ina marëꞌ sacataꞌhuaisoꞌ. Canpi taso nipirinhuëꞌ Yosë shaꞌtë rinso pochin 
ninamaꞌ. Napo ra huaton, Quiso cristo imaramaꞌ niꞌton, Yosë pëinën pochin 
ninamaꞌ.

10  Natë richo quëran yapëi hua tëra, acopoꞌ ihuatahuatëꞌ, siminto acorëꞌ. 
Inaꞌton acorëso pochin carin quë maꞌton aꞌchintëranquëmaꞌ. Yosë cata hua rinco 
noꞌtë quën aꞌchinaꞌhuasoꞌ. Ina quëran aꞌnapitantaꞌ aꞌchintantarinënquëmaꞌ. 
Napoaponahuëꞌ, aꞌnaya aꞌnaya noya yonquiaton pëirinso pochin aꞌna pita 
noya aꞌchintacasoꞌ yaꞌhuërin. 11 Quisocristosoꞌ ina siminto pochin ninin. 
Yosë nohuanton, yaꞌhuërin. Co aꞌna yaꞌhuërinhuëꞌ. Co ina imapatëhuahuëꞌ, 
co onporontaꞌ Yosë nohuitarihuahuëꞌ. 12  Siminto nani acohua china, nisha 
nisha quëran pëipi. Aꞌna quën oro, prata, inapita quëran pëipi. Nisha nisha 
naꞌpiroꞌsaꞌ paꞌton ninin so pita quëran pëipi. Aꞌna quënso nipirinhuëꞌ nara, 
panpë, piquira, inapita quëran pëipi. 13  Tachiton nininso quëran pëipatëra, 
noya ninin, co huiquitërinhuëꞌ. Nipirinhuëꞌ, nara, panpë, piquira inapita 
quëran pëipatëra, aꞌna roá chin huiqui tërin. Inapo cha chin ayaroꞌ tahuëri Yosë 
yaꞌipinpoaꞌ ninë hua so pita pën quëran tëniarin. Naporoꞌ yaꞌipi piyapiꞌsaꞌ nito‑
tapi. 14 Noya nipatëhuaꞌ, tachiton quëran pëirinso pochin nisarëhuaꞌ. Inasoꞌ 
co huiquitërinhuëꞌ niꞌton, Yosë noya niꞌsarinpoaꞌ. Aꞌna pita catahuarëhuaꞌ noya 
imacaiso marëꞌ. Napoaton inápaquë acanaarinpoaꞌ. 15 Aꞌna quënso nipirinhuëꞌ 
Yosë imaponaraihuëꞌ, co yaꞌipi canca nëna quëran imapihuëꞌ. Co aꞌna pita 
catahuapihuëꞌ noya imacaiso marëꞌ. Napoaton pëiꞌ huiqui të rinso pochin 
nisapi. Yosëꞌpaꞌ paponaraihuëꞌ, co ina marëꞌ sacatopihuëꞌ niꞌton, inápaquë co 
mantaꞌ canaapihuëꞌ.

16  Yosë imapatëhuaꞌ, ina pëinën pochin ninëhuaꞌ. Ispi rito Santo 
yaꞌcoancantohuachinpoaꞌ, canca nën poaquë yaꞌhuë rarin. ¿Co ina 
nitotëramahuëꞌ ti? 17 Canpitasoꞌ Yosë pëinën pochin ninamaꞌ niꞌton, aꞌna 
piyapi atapicancanpachinquëmaꞌ, Yosëri chiní quën anaꞌin tarin. Yosë 
pëinënquësoꞌ noya sá chin nicacasoꞌ yaꞌhuërin.

18  Ama inquëma tërantaꞌ isoroꞌparáchin yonquiatomaꞌ, ninonpintocosohuëꞌ. 
“Caora noya noya nito të rahuë,” co taꞌcasoꞌ yaꞌhuërinhuëꞌ. Ama ina 
pochin yonquicosohuëꞌ. “Caora co noꞌtë quën yonquirahuëꞌ. Cata huaco 
Sinioro noya yonquiꞌi,” topatamaꞌ, Yosë catahuarinquëmaꞌ noya noya 
yonquicasoꞌ. 19 Co imapisopitasohuëꞌ nani maꞌsha nitotaponaraihuëꞌ: “Co 
noꞌtë quën yonquipihuëꞌ,” tënin Yosë. Quiri canën quëran anitotërinpoaꞌ. 
“Naꞌcon nitotatonaꞌ, piyapiꞌsaꞌ nonpintopirinahuëꞌ, co nanitopihuëꞌ Yosësoꞌ 
nonpintacaisoꞌ. Inari naꞌcon naꞌcon nito taton, minsëarin,” tënin. 20 Yosësoꞌ 

yaꞌipi nito tërin. “Piyapiꞌsaꞌ naꞌcon yonquipirinahuëꞌ, napoonin yonquipi,” 
tënin antaꞌ. Quiri canën quëran naporin. 21  Napoaton ama piyapiꞌsaꞌ 
paꞌyatocosohuëꞌ. “Pasoꞌ quëmapi noya noya aꞌchin të rincoi,” ama tocosohuëꞌ. 
Yosëí chin paꞌyatacasoꞌ yaꞌhuërin. Inari yaꞌipi acorin canpita marëꞌ. 22  Ina 
nohuanton, carinquëmaꞌ aꞌchintëranquëmaꞌ. Aporosë, Pitro, inapitantaꞌ 
Yosëri aꞌparin aꞌchin tin quë maso marëꞌ. Nani maꞌsha isoroꞌpaquë quëtërinpoaꞌ 
noya yaꞌhuë caso marëꞌ. Anoyacancantërinpoaꞌ Yosë nohuitatëhuaꞌ 
noya noya nanpi caso marëꞌ. Chiminpatëhuaꞌ, yaꞌhuërinꞌpaꞌ noya noya 
yaꞌhuëcontarihuaꞌ. Ipora tahuëriꞌsaꞌ noya catahuarinpoaꞌ. Oꞌmantacasoꞌ 
tahuërintaꞌ co naniantarinpoahuëꞌ. Noya sá chin yonquirinpoaꞌ. 23  Quiso‑
cristo anoyacancantërinpoaꞌ niꞌton, inasá chin imacasoꞌ yaꞌhuërin. Inasoꞌ 
huaꞌanëntërinpoaꞌ. Tata Yosëri chachin aꞌpai marin.

Yosë marëꞌ sacatëraisoꞌ

4  1 Huaꞌquiꞌ piyapiꞌsaꞌ co Yosë nanamën nitotopihuëꞌ niꞌton, Yosë aꞌpa‑
rincoi nanamën aꞌchi naꞌhuaiso marëꞌ. Quiso cristo inpria tonën pochin 

ninai. Ina yonquicoꞌ. 2  Inpriatonpoꞌ nipa tëra, huaꞌanënpoꞌ noꞌtë quën natëcasoꞌ 
yaꞌhuërin. Inapo cha chin Yosë huaꞌa nën të rincoi niꞌton, inasá chin natëcasoꞌ 
yaꞌhuërin. 3  Napoaton shaꞌhui ra pi hua ta maco, co ina yonquirahuëꞌ. Piyapi 
yonquirincosoꞌ co yonquirahuëꞌ. Co caora tërantaꞌ nishaꞌhuirapicaꞌhuasoꞌ 
yonquirahuëꞌ. 4  Noya mini natë rahuë, topirahuëꞌ, co casoꞌ Yosë pochin 
nitotërahuëꞌ. “Noyaco,” tëna huëso marëꞌ co Yosë noya niꞌsarincohuëꞌ. Inaí‑
chin yaꞌipi nito taton, noꞌtë quën shaꞌhuitarinpoaꞌ. 5  Napoaton iporasoꞌ ama 
nishaꞌhuirapiahuasohuëꞌ. Aꞌna tahuëri Sinioro oꞌman ta hua chin, yaꞌipi 
piyapinpoaꞌ tëniarinpoaꞌ. Yaꞌipi ninë hua so pita anitotarinpoaꞌ. Poꞌoana quëran 
ninëhuasopitantaꞌ aꞌnin quë chin shaꞌhuitarinpoaꞌ. Yonquirëhuasopitantaꞌ nito‑
tërin. Maꞌma rë sona tërantaꞌ naporëhuasoꞌ anitotarinpoaꞌ. Naporoꞌ yaꞌipinpoaꞌ 
noꞌtë quën nontarinpoaꞌ. Noya nipatëhuaꞌ, noya niꞌsarinpoaꞌ.

6  Aꞌchin to hua tëin quë mara iyaroꞌsaꞌ, Yosëí chin yonquirai. Aporosërëꞌcoi 
aꞌchintërainquëmasoꞌ ninshitëranquëmaꞌ canpitantaꞌ quiya pochin yonqui‑
ca maso marëꞌ. Yosë quiri ca në ná chin natëcasoꞌ yaꞌhuërin. Aꞌna quëmapi 
noya noya aꞌchintohuachinquëmaꞌ, ama inasá chin paꞌyatocosohuëꞌ. 
7 Yosë nohuanton, nisha nisha nitotërëhuaꞌ. Co canpoara nohuanton, 
nitotërëhuahuëꞌ. Yosëí chin catahuarinpoaꞌ noya noya nicacasoꞌ. Co 
catahuarinpoahuëꞌ napo rini, co mantaꞌ nitochitërihuahuëꞌ. Napoaton co 
nocantacasoꞌ yaꞌhuërinhuëꞌ.

8  Canpitasoꞌ naporamaꞌ: “Nani yaꞌipi nito tërai. Co mantaꞌ 
pahuantërincoihuëꞌ noya cancan taꞌhuaiso marëꞌ. Quiyaora noya nito tatoi, 
huaꞌan pochin chiní quën nanan tërai,” topiramahuëꞌ. ¡Tëhuën cha chin chiní‑
quën nanantëramaꞌ napo rini, quiyantaꞌ isoroꞌpaquë chachin chiní quën 
nananchitoihuëꞌ! 9 Co ina tahuëri naniyatërarinhuëꞌ. Yosë nohuanton, co 
piyapiꞌsaꞌ noya niꞌninacoihuëꞌ. Nanamën aꞌchi naꞌhuaiso marëꞌ aꞌpapirincoihuëꞌ, 
naꞌa piyapiꞌsaꞌ co nohuantopihuëꞌ. Apiroꞌsa pochin niꞌni nacoi. Chimirin quihui‑
të ri nacoi. Aꞌnin quë chin aparisitërinacoi niꞌton, anquëniroꞌsantaꞌ nicatonaꞌ, 
paꞌyanpi. 10 Quiso cristo natëtoi, nanamën aꞌchi narai. Ina marëꞌ quiyasoꞌ tëhua‑
ri nacoi. Canpi taso nipirinhuëꞌ noya nito to naꞌpi roꞌsa pochin nicatënënquëmaꞌ, 
co tëhuarinënquëmahuëꞌ. Quiyasoꞌ co chiní quën nanantëraihuëꞌ. Canpi taso 

1 Corintios 3 ,  4 1022  



nipirinhuëꞌ chiní quën nanantëramaꞌ. Piyapiꞌsaꞌ noya niꞌpirinënquëmahuëꞌ, 
quiyasoꞌ co noyahuëꞌ niꞌni nacoi. 11 Iporahuantaꞌ parisitarai. Aꞌna tahuëri 
tana natanai. Yamo rorai. Aꞌmocaꞌhuaisontaꞌ pahuan të rincoi. Ahuë ri nacoi. 
Paꞌsá patoi, co huachi yaꞌhuëmiatëraihuëꞌ. 12  Chiní quën saca tatoi, canotërai. 
Noꞌhuipirinaco ihu ëntaꞌ, noya nontërai. Aparisitohuachinacoirantaꞌ, co 
noꞌhuiraihuëꞌ. Ahuan tërai. 13 Pinopachinacoirantaꞌ, sanoanan quëran nontërai. 
“Nanan anoyach i,”  taꞌtoi, noya nontërai. Noꞌhui to nacoi, iporahuantaꞌ co 
quëꞌyarinacoihuëꞌ. Amoro pochin niꞌni nacoi.

14  Co noꞌ huiranquëmahuëꞌ. Nosororanquëmaꞌ. Co nohuantërahuëꞌ 
atapanaꞌhuanquëmasoꞌ. Pënë naꞌhuan quë maso marëꞌ ninshitaranquëmaꞌ. Huiꞌ‑
na huë pita pochin nicatënquëmaꞌ, napotaranquëmaꞌ noya yonqui ca maso marëꞌ. 
15  Notohuaroꞌ piyapiꞌsaꞌ Quiso cristo nanamën aꞌchintopirinënquëmahuëꞌ, 
cari maꞌton pënënanquëmaꞌ niꞌton, imaramaꞌ. Quiso cristo nanamën shaꞌhui to‑
hua tën quë mara, natëramaꞌ. Napoaton tata pa rima pochin niꞌco. 16 Ina pochin 
cancan ta to maco, nonanco, tënahuë.

17 Ina marëꞌ Timotio aꞌpatëranquëmaꞌ. Inasoꞌ noya niꞌnahuë. Aꞌchin to hua‑
tëra, Quiso cristo imarin niꞌton, huiꞌ nahuë pochin niꞌnahuë. Nóya Sinioro 
imarin. Yaꞌipi  naporahuësoꞌ ayonquiarinquëmaꞌ noya noya imaca maso 
marëꞌ. Insë quë s ona paꞌpa tëra, Quiso cristo nana mën sá chin aꞌchi nahuë. 
Imapi so pita niyon ton pa chi nara, aꞌchin të rahuë. 18  Aꞌna quë maso nipirinhuëꞌ 
nocanatomaco, “Quiyasoꞌ Paono quëran naꞌcon naꞌcon nito tërai. Napoaton 
co huachi yahuëꞌninhuëꞌ,” topiramahuëꞌ. 19 Tëhuën cha chin nicaponquëmaꞌ 
yapaꞌsa rahuë. Yosë nohuanton, co huaꞌ quiya quëranhuëꞌ paꞌsa rahuë. Naporoꞌ 
noca ni na co so pita niꞌsa rahuë. Naꞌcon nonpirinahuëꞌ, co nimara nanitapapihuëꞌ 
Yosë marëꞌ noya sacatacaisoꞌ. 20 Co topinan quëran nonacasoꞌ yaꞌhuërinhuëꞌ. 
Yosë huaꞌanëntohuachinpoaꞌ, piyapiꞌsaꞌ catahuarëhuaꞌ noya noya imacaisoꞌ. 
21 Nosororanquëmaꞌ niꞌton, sanoanan quëran yapënënpiranquëmahuëꞌ. Co 
Yosë natëhuatamahuëꞌ, paꞌpato anaꞌintaꞌhuanquëmasoꞌ yaꞌhuërin. Cancon‑
pato, ¿maꞌcha onpo chin quëma nicaya? tënahuë.

Quisocristo imaponahuëꞌ, oshahuaninsoꞌ

5  1 Aꞌnaquënsoꞌ co noyahuëꞌ nicaton, monshi huanin, topi natan të rahuë. 
Inasoꞌ paꞌpin saꞌin monshi tërin. Inapoaton, paꞌpi co noyahuëꞌ ninin. 

Co imapi so pi tahuë tërantaꞌ co onporontaꞌ ina pochin nipihuëꞌ. 2  Canpitantaꞌ 
nitotapomarahuëꞌ, co ina marëꞌ tapanamahuëꞌ. Ina oshanën yonquiatomaꞌ 
sëta ca maso nipirinhuëꞌ, iporahuantaꞌ “Quiyasoꞌ nóya imarai,” toconamaꞌ. 
Nani ocoi caso nipirinhuëꞌ, co ocoiramahuëꞌ. 3 Co canpi ta taquë yaꞌhuaporahuëꞌ, 
canpi ta taquë yaꞌhuëarahuëso pochin cancan tato, yonquiranquëmaꞌ. Ina 
quëmapi noꞌtë quën anaꞌintacasoꞌ yaꞌhuërin, tënahuë. 4-5 Quiso cristo imaramaꞌ 
niꞌton, niyontoncoꞌ. Niyontonpatamaꞌ, ca pochin cancantatomaꞌ, ina quëmapi 
chiní quën pënëncoꞌ. “Sinioro Quisoso nanan quëtë rincoi niꞌton, ama huachi 
Tata Yosë aꞌpainquënsohuëꞌ, tënai. Sopai natëran niꞌton, parisitamasoꞌ 
yaꞌhuërin,” itocoꞌ. Inapotohuatamaꞌ, aꞌna tahuëri yonquiapon nimara. “Co 
noyahuëꞌ yonquirahuësoꞌ nanian tato, Yosë iman taꞌi,” tapon nimara. Napo hua‑
chin, Sinioro Quisoso oꞌman ta hua chin, nichaꞌë sarin huachi.

6 Iporaso nipirinhuëꞌ “Nóya imarai,” topiramahuëꞌ, co yaꞌipinquëmaꞌ noya 
ninamahuëꞌ. Co noꞌtë quën yonquiramahuëꞌ. Niꞌcoꞌ. “Pan nipa tëra, piꞌpian 

ahuëpocatërinsoꞌ acohua china, yaꞌipi sëꞌco tërin,” topi. Nani ina nitotëramaꞌ. 
Inapo cha chin aꞌna  yan quëma tërantaꞌ co noyahuëꞌ yonquihuatamaꞌ, 
yaꞌipinquëmaꞌ nitapicancanaramaꞌ. 7 Iráca Pascoa cosharoꞌ caꞌpa chi nara, 
co piꞌpian tërantaꞌ ahuëpocatërinsoꞌ nohuantopihuëꞌ. Yaꞌi piya tëꞌya topi. 
Pascoaquë carniroaꞌhua tëpa piso pochin Quiso cristo nani chiminin canpoa 
marëꞌ. Ina imaramaꞌ niꞌ ton, nasha cancan quëtërinquëmaꞌ. 8  Pascoa pita 
naꞌhuasoiꞌ, yaꞌipi ahuëpocatërinsoꞌ tëꞌya topi. Inapo cha chin canpoantaꞌ yaꞌipi 
co noyahuëꞌ yonqui rë hua so pita aꞌpoatëhuaꞌ, noya sá chin niahuaꞌ. Ama huachi 
co noyahuëꞌ niahuasohuëꞌ. Noyá pia chin cancantatëhuaꞌ, noꞌtë quë ná chin 
yonquiaꞌahuaꞌ.

9 Iꞌhuantaꞌ nani ninshitëranquëmaꞌ. “Ama monshihuaninsopitarëꞌquëmaꞌ 
nipayacosohuëꞌ. Ama inapita noya niꞌcosohuëꞌ,” itëranquëmaꞌ. 10 Naꞌa piyapiꞌsaꞌ 
co Yosë imatonahuëꞌ, monshi huanpi, apirapi, ihua topi, mamanshi moshapi, 
inapopi. Huaꞌhuayatërahuëꞌ piyapi ina pochin nipi niꞌton, inapitasoꞌ nontacasoꞌ 
yaꞌhuërin. Co nontërëhuahuëꞌ napo rini, co nanichitërihuahuëꞌ isoroꞌpaquë 
yaꞌhuëcasoꞌ. 11 Aꞌna quënso nipirinhuëꞌ. “Cantaꞌ imarahuë,” taponahuëꞌ, monshi‑
hua nárin. Aꞌnantaꞌ apirarin. Aꞌnaquëontaꞌ ipora huantaꞌ mamanshi mosha rarin. 
Aꞌnapitantaꞌ pinotapi, noꞌpirapi, ihua tapi, napo rapi. Napoaponaraihuëꞌ: 
“Quiyantaꞌ imarai,” topi. Ama inapitarëꞌquëmaꞌ nipayacosohuëꞌ. Yosë 
nonpin tapi niꞌton, ama inapitarëꞌquëmaꞌ coshatocosohuëꞌ. 12-13  Co Yosë 
imapisopitasohuëꞌ co canpoari anaꞌintacasoꞌ yaꞌhuërinhuëꞌ. Tananpitahuaꞌ 
Yosëri anaꞌin chin. Imarëhua capi niso nipirinhuëꞌ nipënëahuanꞌ noya yonqui‑
caso marëꞌ. Co noyahuëꞌ ninaꞌpi, niyontonama quëran ocoicoꞌ, tënahuë.

Imarëhuasopita capini nanan anoyatacasoꞌ yaꞌhuërinsoꞌ

6  1 Canpita capini nanan yaꞌhuë hua chin, ama ninoꞌhuicosohuëꞌ. Maꞌsha 
nionpotohuatamara, ¿onpoatomataꞌ coisëquë niquëparamaꞌ? Co 

inasoꞌ imarinhuëꞌ. Quiso cristo imaramaꞌ niꞌton, niyontonpatamaꞌ, noꞌtë‑
quën pënëncoꞌ nanan anoyachinaꞌ. 2  Aꞌna tahuëri Quiso cristo oꞌma hua chin, 
imarë hua so pita acoarinpoaꞌ inarëꞌquënpoaꞌ huaꞌa nën ta caso marëꞌ. Coisë 
pochin nicatëhuaꞌ, yaꞌipi piyapiꞌsaꞌ noꞌtë quën shaꞌhuitarihuaꞌ. Nani ina 
nitotëramaꞌ. Ina nitotatomaꞌ, ipora nanan yaꞌhuë hua chin, anoya ta caso 
yaꞌhuërin. 3  Ayaroꞌ tahuëri anquëniroꞌsantaꞌ huaꞌanëntatëhuaꞌ, coisë pochin 
noꞌtë quën shaꞌhuitarihuaꞌ. Nani inantaꞌ nitotëramaꞌ. ¡Nanan isëquë co onpo‑
pin chin sacaihuëꞌ anoyatacasoꞌ! 4  Napoaton nanan yaꞌhuë hua china, co 
coisëquë nishaꞌhuirapicamaso yaꞌhuërinhuëꞌ. Co inasoꞌ Yosë imanaꞌpihuëꞌ 
niꞌton, co canpoa pochin noꞌtë quën yonquirinhuëꞌ. 5  Tapa na ca maso marëꞌ 
pënënaranquëmaꞌ. ¿Co aꞌnaya tërantaꞌ niyontonamaquë noya yonqui‑
naꞌpi yaꞌhuërinhuëꞌ ti? ¡Yaꞌhuërin mini, tënahuë! Nanan yaꞌhuë hua chin, 
inari anoyachin. 6  Canpi taso nipirinhuëꞌ imara maso capini nipinotomaꞌ, 
nishaꞌhuirapiramaꞌ. Napo ra huaton, coisësoꞌ co Yosë natëpirinhuëꞌ, inaquë 
niquëpahuatamara, co noyahuëꞌ ninamaꞌ.

7 Nishaꞌhui ra pi hua ta mara, co imapi so pi tahuë pochin niconamaꞌ. Maꞌsha 
onpotohuachinënquëmaꞌ, ¿onpoatontaꞌ co ahuantëramahuëꞌ? Maꞌshanëmaꞌ 
matohuachinënquëmaꞌ, tananpitëramaꞌ napo rini, noya noya niitomahuëꞌ. 
8  Canpi taso nipirinhuëꞌ co noyahuëꞌ cancantatomaꞌ, imara ma so pita capini 
niihuaramaꞌ. Napo ra huaton, ninonpinapitomaꞌ, niiꞌhuërëtëramaꞌ.

9 Co noyahuëꞌ nipi so pita co Yosë huaꞌa nën të rinquë yaꞌcoanpihuëꞌ. ¡Nani ina 
nitotëramaꞌ ipora! Ama ninonpintocosohuëꞌ. Aꞌna quën co Yosë natëtonahuëꞌ, 
monshi hua napi. Mamanshi moshapi. Saꞌinaꞌ yaꞌhuëtopirinahuëꞌ, aꞌna sanapi 
sëꞌhuapi. Quëmapi capini nisëꞌ huapi. Tapa ro sa chin yonquipi. Inapita pochin 
nipisopitasoꞌ, co Yosëꞌpaꞌ paꞌsapihuëꞌ. 10 Aꞌnaquëontaꞌ maꞌsha ihua topi, apirapi, 
noꞌpipi, pino topi. Aꞌna quën aꞌna pita ahuëatonaꞌ, maꞌshanënaꞌ matopi. Yaꞌipi 
co noyahuëꞌ nipi  so pita co Yosë huaꞌa nën të rinquë yaꞌcoanpihuëꞌ. 11 Iráca 
aꞌnaquëmaꞌ ina pochin nipiramahuëꞌ. Sinioro Quiso cristo imapa ta mara, 
oshanëmaꞌ inquitërinquëmaꞌ. Nani anoyacancantërinquëmaꞌ niꞌton, Yosë noya 
niꞌninquëmaꞌ. Ispi rito Santo chachin catahuarinquëmaꞌ noya cancantacasoꞌ.

Maꞌmarësona nonënpoaꞌ Yosë acotërinpoasoꞌ
12  “Ma ꞌso na tërantaꞌ yanipatëhuaꞌ, noya nicacasoꞌ,” topi aꞌna quën. 

Napoaponahuëꞌ, co yaꞌipi ninë hua so pita catahuarinpoahuëꞌ noya cancan‑
ta caso marëꞌ.  Napoaton maꞌsona tërantaꞌ anishacancantohuachinco, co 
nisarahuëꞌ. Anoꞌquihuachinco. 13 Aꞌna quën napopi: “Cosharoꞌ yaꞌhuërin anpo‑
pitë marëꞌ. Anpopitëntaꞌ yaꞌhuërin cosharo marëꞌ,” topi. Inaso nipirinhuëꞌ, aꞌna 
tahuëri Yosë nohuanton, cosharoꞌ, anpopitëꞌ, inapita taꞌhuan tarin. Niꞌton, co 
cosha të rë huaso marëꞌ oshahuanëhuahuëꞌ. Napoaponahuëꞌ, monshihuanacasoꞌ 
paꞌpi co noyahuëꞌ. Co Yosë nohuantërinhuëꞌ monshihuanacasoꞌ. Co ina 
marëꞌ nonënpoaꞌ acotërinpoahuëꞌ. Sinioro natë caso marëꞌ acotërinpoaꞌ. 
Nonënpoantaꞌ nichaꞌërin. 14 Yosë nohuanton, Sinioro Quisoso nanpian tarin. 
Inari chachin chiní quën nanan taton, nonënpoaꞌ ananpitaantarinpoaꞌ.

15  Qui so  cristo imapatëhuaꞌ, ina nonën pochin ninëhuaꞌ. Nani ina 
nitotëramaꞌ. I na nitotapomarahuëꞌ, ¿noya ipora monshi hua naꞌpi 
monshitacasoꞌ to? ¡Co onporontaꞌ! 16  Yosë quiri ca nënquë naporin: “Quëma‑
piri sanapi mapa china, catoꞌ piyapi niponahuëꞌ, aꞌnaíchin pochin Yosëri 
niꞌnin,” tënin . Canpitasoꞌ monshi hua naꞌpi ichihuëꞌëpatamaꞌ, ina pochin 
cancantaramaꞌ. Inapohuatamaꞌ, co Quiso cristo imamiataramahuëꞌ. 17 Quiso‑
cris toí chin imapatëhuaꞌ, ina pochin cancantarëhuaꞌ.

18  Nap oat on ama piꞌpi sha të rantaꞌ  monsh ihuancosohuëꞌ. 
Ihuatacasoꞌ, n oꞌp icasoꞌ, inapita nicacasoꞌ co noyahuëꞌ, nipirinhuëꞌ, co 
atapicancaninpoahuëꞌ. Monshihuanpatamaꞌ, nitapicancanaramaꞌ. Nonëmantaꞌ 
tapiaramaꞌ. 19  Quiso cristo imapatëhuaꞌ, Ispi rito Santo yaꞌcoancantërinpoaꞌ. 
Nani ina nitotëramaꞌ. Yosë aꞌpatimarinpoaꞌ niꞌton, canca nën poaquë chachin 
yaꞌhuë rarin. Napoaton co huachi canpoara nohuan të rë hua so pita nicacasoꞌ 
yaꞌhuërinhuëꞌ.  Yosë chachin huaꞌanëntërinpoaꞌ. 20  Quiso cristo chiní quën 
parisitaton, chiminin nichaꞌëin poaso marëꞌ. Nichaꞌërinpoaꞌ niꞌton, yaꞌipi 
nonënpoa quëran huarëꞌ huaꞌanëntinpoasoꞌ yaꞌhuërin. Napoaton noya sá chin 
nicoꞌ aꞌnapitantaꞌ nicatënënquëmaꞌ Yosë chinochinaꞌ.

Yasaꞌarinsopita pënëninsoꞌ

7  1  Iꞌhua chachin ninshitatomaco, nisha nisha nata na maco niꞌton, 
shaꞌhuichinquëmaꞌ. Quëmapi co yasaꞌapachinhuëꞌ, noya inaora 

yaꞌhuëcasoꞌ, tënahuë. 2  Napoaponahuëꞌ, naꞌa piyapiꞌsaꞌ monshi hua‑
napi niꞌton, naꞌcon naꞌcon quëmapiꞌsaꞌ saꞌainaꞌ. Ama monshihuanacaiso 
marëhuëꞌ saꞌainaꞌ. Quëmapiꞌsaꞌ saꞌinaráchin yonquiꞌinaꞌ. Inapo cha chin 

sanapiꞌsantaꞌ soꞌi ná chin yonquiꞌinaꞌ. 3  Quëmapiꞌsaꞌ saꞌinaꞌ noya nosoroatonaꞌ, 
ichihuëꞌëinaꞌ. Inapo cha chin sanapiꞌsantaꞌ soꞌinaꞌ nosoroatonaꞌ, huëꞌëpainaꞌ. 
4  Sanapi nani  so ꞌya hua china, co inaora nohuantërinsoꞌ yonquicasoꞌ 
yaꞌhuërinhuëꞌ. Soꞌin nohuantërinsontaꞌ yonquicasoꞌ yaꞌhuërin. Quëmapintaꞌ 
co inaora nohuantërinsoꞌ yonquicasoꞌ yaꞌhuërinhuëꞌ. Saꞌin nohuantërinsontaꞌ 
yonquicasoꞌ yaꞌhuërin. 5  Ama niaꞌpoꞌinasohuëꞌ, niichihuëꞌëinaꞌ. Aꞌna tahuë‑
riso nipirinhuëꞌ quë map i saꞌinë chachin inahuara yonqui nëna quëran 
nohuantohuachinaꞌ, naꞌcon naꞌcon Yosë nonta caiso marëꞌ nisha huëꞌëinaꞌ. Ina 
quëran naquë ran chin nihuëꞌëpantaꞌinaꞌ ama nisha yonqui caiso marëhuëꞌ. 
Ama huaꞌquiꞌ nisha huëꞌëcosohuëꞌ, Sata nasë minsëchinquëmaꞌ.

6  Napoaton yasaꞌapatamaꞌ, saꞌacoꞌ, tënahuë. Co yasaꞌapatamahuëꞌ, noya‑
tapon. Co Yosë ina p och in camaipirinpoahuëꞌ, ayon qui rinco niꞌton, 
shaꞌhuitaranquëmaꞌ. 7 Caso nipirinhuëꞌ co saꞌahuancohuëꞌ. Co mantaꞌ sanapi 
sëꞌhuarahuëꞌ. Yosë cata hua rinco ahuantaꞌhuasoꞌ. Paꞌsá pato, aꞌchi ná rahuë. 
Naꞌa quëmapiꞌsaꞌ ca pochin nipi napo rini, noya niitonahuëꞌ, topirahuëꞌ. Co 
yaꞌipi nanitopihuëꞌ ca pochin nicacaisoꞌ. Yosë catahuarinpoaꞌ nisha nisha 
nicacasoꞌ. Aꞌna quën ina nohuanton, saꞌarin. Aꞌna quënso nipirinhuëꞌ ina 
nohuanton, noya inaora yaꞌhuërin.

8  Co yasaꞌapa tam ahuëꞌ, noya nisaramaꞌ. Inapo cha chin quëyoronoꞌsaꞌ 
co yasoꞌyantahuachin ahu ëꞌ, noya nisapi. Cantaꞌ caora yaꞌhua rahuë. 
9 Napoaponahuëꞌ, sanapi nohuantohuatamaꞌ, macoꞌ. Noya saꞌacasoꞌ. Aꞌna quën 
co saꞌapachinahuëꞌ, nisha nisha yonquipi. Sanapi sëꞌhua cai soa chin nohuan‑
topi. Ina pochin cancantohuachinaꞌ, saꞌainaꞌ. Ina noya, tënahuë.

10  Nani sana pi mapatamaꞌ, inarëꞌquëmáchin yaꞌhuëcoꞌ, tënahuë. Co 
casá chin naporahuëꞌ . Q uiso cristo shaꞌhuitërinpoaꞌ niꞌton, natëcasoꞌ 
yaꞌhuërin. Sanapiꞌsa nta ꞌ soꞌyahuachinaꞌ, soꞌinaꞌ chinpitomiatacasoꞌ 
yaꞌhuërin. 11  N ipirinhuëꞌ, co chinpitohuachinhuëꞌ, ama huachi aꞌna 
quëmapi soꞌyachinsohuëꞌ. Soꞌin chachin chin pi tan ta hua chin, noya nisarin. 
Quëmapiꞌsantaꞌ saꞌapachinaꞌ, ama saꞌinaꞌ tëꞌyachinasohuëꞌ.

12  Isontaꞌ p ënë antaranquëmaꞌ. Quiso cristo isoroꞌpaquë nipon, co 
napopirinhuëꞌ, noya pën ënaranquëmaꞌ, tënahuë. Aꞌnaquëmaꞌ coꞌhuara 
Quiso cristo imashat ëra pomahuëꞌ, saꞌaramaꞌ. Iporasoꞌ imapiramahuëꞌ, 
saꞌamasoꞌ co yaimarinhuëꞌ. Noya yacapahuachinquëmaꞌ, ama tëꞌyatocosohuëꞌ. 
13  Canpitant aꞌ,  imoyaroꞌsaꞌ, aꞌnaquëmaꞌ imapomarahuëꞌ, co soꞌyamasoꞌ 
yaimarinhuëꞌ. Co yatëꞌyatohuachinquëmahuëꞌ, ama taꞌananpicosohuëꞌ. Noya 
yacahuatomaꞌ, chinpitocoꞌ. 14  Aꞌnaí chin imaponahuëꞌ, noya ichi yaꞌhuëꞌin. 
Saꞌin imapa china, soꞌiontaꞌ Yosëri noya yonquiarin. Osha quëran imapon 
nimara. Inapo cha chin quëmapi imanaꞌpi nipa china, saꞌiontaꞌ Yosëri noya 
yonquiarin. Huiꞌninpitantaꞌ noya yonquiarin. Co ichiyaꞌhuëhuachinhuëꞌ, 
huiꞌnin pita co onporontaꞌ Yosë imaponahuëꞌ nimara. 15 Nichinpitacasoꞌ noya 
noya nipirinhuëꞌ, quëmapihuëꞌ nipon, co imatonhuëꞌ yapaꞌpachin, noya paꞌin. 
Sanapintaꞌ co imatonhuëꞌ yapaꞌpachin, noya inantaꞌ paꞌin. “Noya niniꞌtomaꞌ, 
yaꞌhuëcoꞌ,” itërinpoaꞌ Yosë. 16 Sanapi noya imaponahuëꞌ, soꞌinsoꞌ co onporontaꞌ 
imaponhuëꞌ nimara. Quëmapintaꞌ noya imaponahuëꞌ, saꞌinsoꞌ co imaponhuëꞌ 
nimara. Co nitotërëhuahuëꞌ.

17 Yosë nohuanton, nisha nisha ninëhuaꞌ. Co napopináchin ninëhuahuëꞌ. 
Onpo pin sona nicasë hua ꞌ Yosë imapatëhuaꞌ, inacha chin niahuaꞌ. 

Yaꞌhuë rë huaquë chachin sano yonquiatëhuaꞌ, imahuaꞌ. Paato, yaꞌipi imapi so‑
pita inacha chin pënë na rahuë. 18  Aꞌnaquëmaꞌ coꞌhuara imashatërapomahuëꞌ, 
marca acotërinënquëmaꞌ. Quiso cristo imapatamaꞌ, ama ina marëꞌ 
tapancosohuëꞌ. Napo ra huaton, co marca yaꞌhuëtohuachinquëmahuëꞌ, ama 
niacotocosohuëꞌ. 19 Co marca yonquicasoꞌ yaꞌhuërinhuëꞌ. Yosë natë ca so ra chin 
yonquicoꞌ. 20 Yaꞌnan Quisoso imapatamaꞌ, onpo pin sona nicasëmaꞌ imapatamaꞌ, 
inacha chin nisácoꞌ. Ama aꞌnaꞌ aꞌnaꞌ pochin yonquicosohuëꞌ. 21 Aꞌnaquëmaꞌ 
patron marë ra chin sacatohuatamaꞌ, ama ina marëꞌ sëtocosohuëꞌ. Nipirinhuëꞌ 
nanitohuatamaꞌ, pipimiatatomaꞌ, canpi taora marëꞌ sacatocoꞌ. 22  Patron marëꞌ 
sacatapomarahuëꞌ, Yosë huayonpachinquëmaꞌ, oshanëmaꞌ inquitatënquëmaꞌ, 
nichaꞌërinquëmaꞌ. Ina yonquiatomaꞌ, co huachi sëtacasoꞌ yaꞌhuërinhuëꞌ. Inapo‑
cha chin aꞌnaquëmaꞌ co patron asacatopirinquëmahuëꞌ. Yosë nichaꞌërinquëmaꞌ 
niꞌton, ina naꞌcon naꞌcon natëcamasoꞌ yaꞌhuërin. Yosë piya pi nën pita ninamaꞌ. 
23 Quiso cristo chimi naton, nichaꞌërinquëmaꞌ. Inasá chin natëtomaꞌ, yonquicoꞌ. 
Ama piya piꞌsa marëá chin sacatatomaꞌ, Yosë naniantocosohuëꞌ. 24  Napoaton 
iyaroꞌsaꞌ yaꞌnan imapatamaꞌ, onpo pin sona nicasëmaꞌ imara maso chachin 
nisácoꞌ. Yosë niꞌsarinquëmaꞌ.

25  Iporasoꞌ co saꞌarinsopitahuëꞌ, co soꞌyarinsopitahuëꞌ, inapita maꞌsona 
onpocasoꞌ shaꞌhuichinquëmaꞌ. Quiso cristo isoroꞌpaquë nipon, co ina 
aꞌchinpirinhuëꞌ, cata hua rinco noꞌtë quën pënënaꞌhuasoꞌ. Noso roa tonco, 
acorinco nanamën aꞌchi naꞌ huaso marëꞌ. Napoaton nanitëramaꞌ natëamacosoꞌ, 
tënahuë. 26  Ipora tahuëriꞌsaꞌ sacaiꞌ imacasoꞌ, naꞌcon aparisitarinënpoaꞌ. 
Napoaton onpo ra  ma sona yaꞌhuapomaꞌ, inacha chin yaꞌhuëcoꞌ. 
27 Saꞌahuanpatamaꞌ, ama tëꞌyatocosohuëꞌ. Co saꞌahuanpatamahuëꞌ, noya 
canpi taora yaꞌhuëcoꞌ. 28  Napoaponahuëꞌ, sanapi nohuantohuatamaꞌ, macoꞌ. 
Noya saꞌacasoꞌ. Inapo cha chin nanoꞌsantaꞌ yasoꞌyahuachinaꞌ, noya nisapi. 
Co ina marëꞌ oshahuanapihuëꞌ. Nipirinhuëꞌ, saꞌahuanoꞌsaꞌ, soꞌyahuanoꞌsaꞌ 
inapitasoꞌ saca sacaiꞌ yaꞌhuaponaꞌ. Co nohuantërahuëꞌ canpitasoꞌ ina pochin 
nicacamasoꞌ.

29 Niꞌcoꞌ, iyaroꞌsaꞌ. Yosë nohuanton, co huaꞌquiꞌ isoroꞌpaquë yaꞌhuarihuahuëꞌ. 
Napoaton saꞌahuanpatamaꞌ, ama saꞌamachin yonquicosohuëꞌ. Yosë naꞌcon 
naꞌcon yonquicoꞌ. 30  Aꞌna tahuëri sëtapomarahuëꞌ, ama sëtacamasorachin 
yonquicosohuëꞌ. Yosë yonquiatomaꞌ, noya cancantocoꞌ. Aꞌna tahuërintaꞌ capa 
cancantapomarahuëꞌ, ama inasá chin yonquicosohuëꞌ. Maꞌsha paꞌanacasontaꞌ 
yaꞌhuëtopirinquëmahuëꞌ, ama inasá chin yonquicosohuëꞌ. 31 Yaꞌipi maꞌsha 
isoroꞌpaquë yaꞌhuë rin so pita aꞌna tahuëri taꞌhuan tarin. Napoaton maꞌsha 
yaꞌhuëtopirinquëmahuëꞌ, ama inapita naꞌcon naꞌcon yonquicosohuëꞌ.

32  Nani maꞌsha yonqui hua tëra, sacaiꞌ Yosë marëꞌ sacatacasoꞌ. Co 
nohuantërahuëꞌ canpitasoꞌ nisha nisha yonquiatomaꞌ, napion cancantamasoꞌ. 
Quëmapi co saꞌin yaꞌhuëtohuachinhuëꞌ, co nani maꞌsha yonquicasoꞌ 
yaꞌhuërinhuëꞌ. Nani tërin Sinioroáchin yonquicasoꞌ. 33  Saꞌa hua noꞌsaso 
nipirinhuëꞌ nani maꞌsha yonquicaisoꞌ yaꞌhuërin. Saꞌinaꞌ noya yaꞌhuë caiso 
marëꞌ naꞌcon yonquiapi. 34  Co nanitopihuëꞌ Yosëá chin yonquicaisoꞌ. Inapo‑
cha chin sanapiꞌsantaꞌ co soꞌyahuachinahuëꞌ, nani topi yaꞌipi canca nëna quëran 
Yosëí chin yonquicaisoꞌ. Inasá chin yonquihuachinaꞌ, naꞌcon Yosë marëꞌ saca‑
tapi. Soꞌya hua noꞌsaso nipirinhuëꞌ, naꞌcon maꞌsha yonquicaisoꞌ yaꞌhuërin. 
Soꞌinaꞌ, huaꞌhuin pita, inapita noya nocomacaisoꞌ yaꞌhuërin.

35  Ina pochin aꞌchintëranquëmaꞌ yonqui ca maso marëꞌ. Co casoꞌ 
camairanquëmahuëꞌ. Noya yonquicoꞌ Yosë nohuantërinsoꞌ ayonquiꞌinquëmaꞌ. 
Noya sá chin nicacasoꞌ yaꞌhuërin. Yosë naꞌcon naꞌcon yonquiatomaꞌ, ina marëꞌ 
sacatocoꞌ.

36  Huiꞌnamaꞌ nani nanontohuachin, quëma piri nohuan to hua chin, ama 
apiratocosohuëꞌ. Noya macacasoꞌ nipachinaꞌ, “Maquëꞌ,” itocoꞌ. Noya 
soꞌyain. Co ina marëꞌ oshahuaninhuëꞌ. 37 Nipirinhuëꞌ, co quëtacasoꞌ 
nohuantohuatamahuëꞌ, noya inantaꞌ. Huiꞌnaontaꞌ co yasoꞌyahuachinhuëꞌ, 
quëma pëinënquë chachin yaꞌhuëꞌin. Yasoꞌyahuachin, acoantocoꞌ. 
38  Nanon asoꞌyacasoꞌ noya. Coꞌsoꞌ nohuantohuachinahuëꞌ, inantaꞌ noya. Co 
soꞌyahuachinhuëꞌ, noya noya, topirahuëꞌ.

39 Sanapi soꞌyahuachin, soꞌin chinpitacasoꞌ yaꞌhuërin. Napoaponahuëꞌ, soꞌini 
ayanan pi hua chin, yasoꞌyan ta hua chin, noya soꞌyan taꞌin. Yosë imanaꞌpi soꞌya‑
chin. 40 Co huachi soꞌyantahuachinhuëꞌ, noya inantaꞌ. Noya noya cancan tarin, 
topirahuëꞌ. Ispi rito Santo cata hua rinco noꞌtë quën pënëntaꞌhuasoꞌ tënahuë.

Cosharoꞌ mamanshi marëꞌ acopisoꞌ

8  1 Aꞌna quën maꞌsha tëparahuatonaꞌ, nosha acopi mamanshi chino ta‑
caiso marëꞌ. “¿Noya ipora ina nosha paꞌanatëꞌ capacasoꞌ ti?” itëra maco 

niꞌton, shaꞌhuichinquëmaꞌ. Tëhuën cha chin iyaroꞌsaꞌ co mamanshisoꞌ 
nanpirinhuëꞌ, nitotërëhuaꞌ. Nani naꞌcon nitotarihuarahuëꞌ, co aꞌna‑
pita nosorohuatëhuahuëꞌ, topinan quëran nitotatëhuaꞌ, ninocanarihuaꞌ. 
Nipirinhuëꞌ, piyapi nosorohuatëhuaꞌ, catahuarëhuaꞌ noya noya Yosë imacaiso 
marëꞌ. 2  Aꞌnaquënsoꞌ: “Yaꞌipi nito tërai” topirinahuëꞌ, naꞌcon pahuan tarin 
noꞌtë quën yonquicaisoꞌ. 3  Napoaponahuëꞌ, Yosë nosorohuatëhuaꞌ, ina pochin 
cancantarihuaꞌ. Ina quëran Yosë nohuitatonpoaꞌ, noya niꞌsarinpoaꞌ.

4 Nosha mamanshi chino ta caiso marëꞌ acopisoꞌ aꞌchinchinquëmaꞌ nitotocoꞌ. 
Co mamanshi nanpirinhuëꞌ. Co ina chinotacasoꞌ yaꞌhuërinhuëꞌ. Tata Yosëí‑
chin chinotacasoꞌ yaꞌhuërin, tënëhuaꞌ. 5 Aꞌna quënso nipirinhuëꞌ nisha nisha 
maꞌsha isoroꞌpaquë yaꞌhuë rin so pita moshapi. Inápaquë yaꞌhuërinsopitantaꞌ 
moshapi. Nisha nisha yaꞌhuërin, “yosë” taꞌtonaꞌ, moshapi. “Inapita natëcasoꞌ 
yaꞌhuërin,” topi. 6 Canpoaso nipirinhuëꞌ Tata Yosëí chin chinotërëhuaꞌ. Yaꞌipi 
maꞌsha ninin. Ina marëꞌ acorinpoaꞌ. Quiso cris toí chin huaꞌanëntërinpoaꞌ. Ina 
nininpoaꞌ. Nani nichaꞌërinpoaꞌ ina nohuitatëhuaꞌ nanpi caso marëꞌ.

7 Napoaponahuëꞌ, aꞌnaquënsoꞌ co ina nitochátërapihuëꞌ. Iráca mamanshi 
chinotopirinahuëꞌ, Quiso cristo imapa chi nara, mamanshi aꞌpopi. 
Aꞌpopirinahuëꞌ, ipora huantaꞌ co canca nëna quëran natëyátërapihuëꞌ. “Nosha 
mamanshi marëꞌ tëpapisoꞌ caꞌpatëhuaꞌ, mamanshi chachin chinotarëhuaꞌ,” 
taponaraihuëꞌ caꞌpachinaꞌ: “Oshahuanëhuaꞌ,” taꞌtonaꞌ, co huachi noyá pia chin 
cancantopihuëꞌ. 8 Tëhuën cha chin caꞌpatëhuaꞌ, co ina marëꞌ oshahuanëhuahuëꞌ. 
Aꞌpohuatëhuaꞌ, co ina marëꞌ Yosë noya noya niꞌninpoahuëꞌ. Co inasoꞌ 
cosharoꞌ yonquirinhuëꞌ. Canca nënpoa quëran noya yonquicasoꞌ naꞌcon 
naꞌcon nohuan tërin. 9 Nipirinhuëꞌ, yaꞌipi nosha caꞌpatamaꞌ, niꞌcona aꞌna‑
pita anishacancantotamaꞌ. Aꞌna quën imasapirinahuëꞌ, co Quiso cris toí chin 
natëyátërapihuëꞌ. Nisha nisha tëꞌhua tapi. 10  “Yaꞌipi nosha noya capacasoꞌ,” 
taꞌtomaꞌ, noya caꞌnamaꞌ. Aꞌna tahuë riso nipirinhuëꞌ mamanshi moshapisoꞌ 
pëiquë paꞌpatamaꞌ, inaquë coshataramaꞌ. Inaquë coshatasëmaꞌ, tëꞌhuatonaꞌpi 

nicatënquëmaꞌ: “Mamanshi marëꞌ acopisoꞌ noya capacasoꞌ,” tapon nimara. 
Ina quëran: “Cantaꞌ nipa chin caꞌi,” taꞌton, ina nosha capon. Ina caꞌpachin, 
“Osha hua nahuë caso huachi,” taꞌton, co noyahuëꞌ cancan tarin. 11 Canpitasoꞌ 
nitotatomaꞌ, n oya  capomarahuëꞌ, tëꞌhuatonaꞌpi atapicancanaramaꞌ. 
Ina marëntaꞌ Q uis o cristo chiminin. 12  Tëꞌhuatonaꞌpintaꞌ imaponahuëꞌ, 
co yaꞌipi canc anë n quëran imarinhuëꞌ niꞌton, nisha nisha tëꞌhuatarin. 
Nonanatënquëmaꞌ, caꞌpachin, co noyahuëꞌ cancan tapon. “Maꞌcha onpoꞌiya. 
Co noyahuëꞌ ninahuë,” tapon. Ina aoshahuanpatamaꞌ, Quisocristontaꞌ co 
noyahuëꞌ niꞌsarinquëmaꞌ. Ina marëꞌ canpitantaꞌ oshahuanaramaꞌ. 13  Yaꞌipi 
cosharoꞌ noya capa caso nipirinhuëꞌ, aꞌna tahuëri nosha capa soco iyahuë 
nica tonco nishacancantohuachin, co huachi ina nosha caꞌsarahuëꞌ. Iyahuë 
noso roato, co piꞌpian tërantaꞌ nohuantërahuëꞌ anishacancantaꞌhuasoꞌ.

Quisocristori acorinsopita

9  1 Co inso piyapi tërantaꞌ camairincohuëꞌ. Quiso cristo chachin acorinco 
nanamën aꞌchi naꞌ huaso marëꞌ. Inápaquë panantarinsoꞌ piquëran 

cari niꞌnahuë. Ina cata hua rinco aꞌchinaꞌhuasoꞌ. Aꞌchin to hua tën quë mara, 
canpitantaꞌ imaramaꞌ. 2  “Co Quiso cristo chachin acorinquënhuëꞌ,” itëri naco 
aꞌna quën. Canpi taso nipirinhuëꞌ co napotaramacohuëꞌ. Aꞌchin to hua tën quë‑
mara, Quiso cristo imaramaꞌ niꞌton, acorincosoꞌ nitotëramaꞌ.

3 Nocanpachinacora, noꞌtë quën iso pochin shaꞌhui të rahuë: 4 Aꞌchin to hua tëin‑
quë mara, aꞌcamacoisoꞌ yaꞌhuërin. Yamo ro huatoi, oꞌshitamacoisontaꞌ yaꞌhuërin. 
Nohuan tërai napo rini, noya maꞌpaitëinquëmahuëꞌ. 5  Aꞌna pita Quiso cristori 
acorinsopitasoꞌ, saꞌatonaꞌ saꞌinarëꞌ iratopi. Nanamën aꞌchi na caiso marëꞌ paꞌpa‑
chi nara, saꞌinë chachin paꞌpi. Quiso cristo iinpita, Pitro, inapitantaꞌ inapopi. 
Nohuan tërai napo rini, quiyantaꞌ Quiso cristo imarinsoꞌ macatoi, inaroꞌcoi 
chachin irachitoihuëꞌ. 6 Pirnapirëꞌco aꞌchintarainquëmaꞌ niꞌton, aꞌcamacoisoꞌ 
yaꞌhuëpirinhuëꞌ. Quiyaora saca tatoi, cosha tërai. Maꞌshantaꞌ pahuan to hua‑
chin coira, quiyaora paꞌanai. Aꞌnapitasoꞌ topinan maꞌparinënquëmaꞌ. 7 Niꞌcoꞌ, 
iyaroꞌsaꞌ. Sontaro yaꞌcon pa chi nara, co cosha ronën paꞌanacasoꞌ yaꞌhuërinhuëꞌ. 
Capacasoꞌ, aꞌmocasoꞌ, inapita topinan quëtopi. Inapo cha chin opa shaꞌpa china, 
huaꞌa nëni inaora macaton, irorin. Co ina marëꞌ pahuërëtacasoꞌ yaꞌhuërinhuëꞌ. 
Ohuica pëꞌtahuanaꞌpintaꞌ nohuan to hua china, ohuica shoꞌshoiꞌ shiꞌshiaton, 
oꞌorin. 8  Co piya piꞌsa rá chin ina pochin yonquipihuëꞌ. Yosë quiricanënquëntaꞌ 
Moisësë naporin: 9 “Toro asacatohuatamaꞌ, aꞌcacoꞌ. Iꞌna taton toꞌnorayahuachin, 
ama tonpoanantocosohuëꞌ. Tananpitocoꞌ piꞌpian piꞌpian cosha chin,” tënin 
iráca ninshi taton. Co toroáchin yonquiaton, Yosë naporinhuëꞌ. 10 Canpoantaꞌ 
yonquiatonpoaꞌ, quiri ca nënquë anin shi tërin. Quëmapi imin pa china, co 
topinan shaꞌninhuëꞌ. “Nito hua chin, masa rahuë,” taꞌton, shaꞌnin. Ina quëran 
shaꞌninsoꞌ caya hua china, manin. 11 Inapo cha chin quiyantaꞌ Yosë nanamën 
aꞌchintërainquëmaꞌ noya noya cancan ta ca maso marëꞌ. Ina marëꞌ maꞌsha 
pahuan to hua chincoi, topinan quëtë ra macoi napo rini, noya niitonhuëꞌ. 
12  Aꞌnapitasoꞌ aꞌchin to hua chin quë mara, maꞌsha topinan quëtëramaꞌ. Quiyasoꞌ 
naꞌcon naꞌcon aꞌchintërainquëmaꞌ niꞌton, naꞌcon naꞌcon quëtamacoisoꞌ 
yaꞌhuëpirinhuëꞌ.

Napoaponahuëꞌ, co mantaꞌ topinan maꞌparainquëmahuëꞌ. Maꞌsha 
pahuantopirincoihuëntaꞌ, ahuan tërai. Piyapiꞌsaꞌ noya noya Quiso cristo 

nanamën nata na caiso marëꞌ co mantaꞌ maꞌpatëraihuëꞌ. Aꞌchi nahuë quëran 
cana rahuë napo rini, co onpo pin chin noya niꞌitonacoihuëꞌ nimara, tënahuë. 
13  Iráca aꞌna quën Yosë chino to piso pëiquë saca to hua chi nara, inaquë chachin 
cosha topi. Maꞌsha Yosë chino ta caiso marëꞌ tëpa hua chi nara, patoma caꞌpi. 
Topinan quëto hua chi nara, noya caꞌpi. Nani ina nitotëramaꞌ. 14  Inapo cha‑
chin Quisocristontaꞌ  shaꞌhuitërinpoaꞌ. “Nani tahuëri nani tahuëri Yosë 
nanamën aꞌchinpachin aꞌ,  natan pi so pi tari maꞌsha quëchinaꞌ nanpi caiso 
marëꞌ,” tënin. 15  Ina nipirinhuëꞌ, co mantaꞌ maꞌparanquëmahuëꞌ. Co ina 
marëꞌ ninshitëranquëmahuëꞌ. Co mantaꞌ nohuantërahuëꞌ. Caora saca tato, 
aꞌchi na rahuë. Ina marëꞌ noya cancan të rahuë. Aꞌchin të ran quë maso marëꞌ 
pahuërëamacosoꞌ yaꞌhuërin napo rini, chiminaꞌhuasoꞌ noya noya niitonhuëꞌ. 
Topinan nohuan tato, aꞌchintaranquëmaꞌ, tënahuë.

16  Aꞌna quën : “Yosë nanamën aꞌchi na huëso marëꞌ casoꞌ noya noyaco,” 
topi. Caso nipirinhuëꞌ co caora nohuanto aꞌchinahuëꞌ. Co ina marëꞌ noya 
noyacohuëꞌ. Quiso cr isto acorinco nanamën aꞌchi naꞌ huaso marëꞌ. Coꞌsoꞌ 
aꞌchinpatohuëꞌ, ¡maꞌhuantacha nisa rahuë paya! 17 Caora nohuanto, aꞌchi‑
nahuë napo rini, ina marëꞌ canaitohuëꞌ. Nipirinhuëꞌ, ina shaꞌhui të rinco niꞌton, 
aꞌchinaꞌhuasoꞌ yaꞌhuërin. 18  Napoaton nanamën aꞌchin pa tëra, co mantaꞌ ina 
marëꞌ maꞌpatërahuëꞌ. Cosharoꞌ, maꞌsha, inapita quëtinacosoꞌ yaꞌhuëpirinhuëꞌ, 
co mantaꞌ maꞌpatërahuëꞌ. Topinan aꞌchi nahuë. Ina marëꞌ nóya cancan të rahuë.

19  Co insont aꞌ pahuërërincohuëꞌ niꞌton, co insontaꞌ camaincosoꞌ 
yaꞌhuërinhuëꞌ. Nipir inh uëꞌ, caora nohuanto, yaꞌipi piyapiꞌsaꞌ cata hua‑
rahuë. Naꞌcon naꞌcon piya piꞌsari Quiso cristo imacaiso marëꞌ aꞌchi na rahuë. 
20 Cotioroꞌsaꞌ aꞌchin to hua tëra, inapita pochin ninahuë inapitantaꞌ imacaiso 
marëꞌ. Co Moisësë pënëntërinsoꞌ natëcaꞌhuasoꞌ yaꞌhuëtopirincohuëꞌ, cotioroꞌsa 
pochin ninahuë natai na coso marëꞌ. Inapitantaꞌ Quiso cristo natëcaisoꞌ 
nohuan të rahuë. 21 Nisha piyapiꞌsasoꞌ co Moisësë pënëntërinsoꞌ natëpihuëꞌ. 
Napoaton inapita aꞌchin to hua tëra, co yaꞌipi Moisësë pënëntërinsoꞌ natërahuëꞌ. 
Co ina natëpirahuëꞌ, Quiso cristo natëto, noya ninahuë. Nisha piyapiꞌsarintaꞌ 
imacaiso marëꞌ Quiso cristo nana më ná chin aꞌchin të rahuë. 22  Aꞌnaquëontaꞌ 
imaponahuëꞌ, co yaꞌipi canca nëna quëran natëyátërapihuëꞌ. Inapitantaꞌ 
co nocanahuëꞌ. “Casoꞌ noya noya imarahuë,” co itërahuëꞌ. Inapita pochin 
ninahuë nata na to naco, noya noya Quiso cristo imacaiso marëꞌ. Yaꞌipi piyapiꞌsaꞌ 
noso roato, sanoanan quëran aꞌchin ta rahuë caraya tërantaꞌ chaꞌë caiso marëꞌ. 
23  Ina pochin Yosë nanamën aꞌchin pato, naꞌcon naꞌcon piya piꞌsari ina nohui‑
tapi antaꞌ. Ina marëꞌ cantaꞌ noya cancan të rahuë.

24  Quëmapiꞌsaꞌ nica na caiso marëꞌ taꞌa hua chi nara, aꞌnaíchin cana tërin. 
Nani ina nitotëramaꞌ. Aꞌnapitasoꞌ co chiní quën taꞌatonahuëꞌ, co canatopihuëꞌ. 
Canpitantaꞌ chiní quën taꞌa piso pochin cancantatomaꞌ, naꞌcon yonquicoꞌ noya 
noya cancan ta maso marëꞌ. 25 Quëmapiꞌsaꞌ yani ca na hua chi nara, nani tahuëri 
taꞌarápi noya noya noꞌqui caiso marëꞌ. Taꞌa cai so rá chin yonquipi. Cana to hua‑
chi nara, yancotëꞌ huëron quëran nipisoꞌ quëtopirinahuëꞌ, inasoꞌ aꞌna roá chin 
ahuirin. Canpoaso nipir inhuëꞌ noya nipatëhuaꞌ, Yosëꞌpaꞌ acanarinpoaꞌ. 
Inatohuaꞌ co mantaꞌ mocasarinhuëꞌ. 26  Casoꞌ co nisha nisha yonquirahuëꞌ. 
Noya niꞌtatëꞌ taꞌarë so pochin Yosë natë caꞌhua so rá chin yonqui rahuë. Co 
topinan yaꞌhuërahuëꞌ. Co papinanquë ahuëtërëso pochin ninahuëꞌ. Yosë 
nohuan të rin so rá chin ninahuë. 27 Co noyahuëꞌ yonqui hua tëra, aꞌna roá chin 

nanian të rahuë. Co nohuantërahuëꞌ piꞌpian tërantaꞌ oshahuanacaꞌhuasoꞌ. 
Nohuantasoꞌ Yosë marëꞌ saca ta rahuë. Aꞌna pita naꞌcon pënënpirahuëꞌ, co casoꞌ 
noya nipatohuëꞌ, co Yosë noya niꞌsarincohuëꞌ, co acanaarincohuëꞌ, tënahuë.

Ama mamanshi moshacaiso marëhuëꞌ pënëninsoꞌ

10  1 Iráca napo pi so pita iyaroꞌsaꞌ, yonquicoꞌ. Iráca cotio mashocoroꞌsaꞌ 
Iqui pito quëran pipirahuatonaꞌ, Moisësë imapi. Yosë nohuanton, 

chitoroꞌ yaꞌnorin imacaiso marëꞌ. Naporahuatonaꞌ, Quëhuaiꞌ marë 
pëntonahuatonaꞌ, yaꞌi piya chaꞌëpi. 2  Marë quëran chaꞌërahuatonaꞌ, Moisësë 
imapi. Chitorontaꞌ quëchi të rarin. (Inapo cha chin iporasoꞌ Quiso cristo 
natërëhuaꞌ niꞌton, aporihuanatëhuaꞌ, imarëhuaꞌ.) 3  Iráca inotëro parti paꞌpa‑
chi nara, Yosë nohuanton, nani tahuëri noꞌpaquë cosharoꞌ yaꞌno hua china, 
yaꞌi piya cosha topi. 4  Inaquësoꞌ co iꞌsha yaꞌhuëpirinhuëꞌ, Yosë nohuanton, 
naꞌpi quëran pipirin, yaꞌi piya oꞌopi. Quisocristosoꞌ ina naꞌpi pochin ninin. 
Paꞌpa chi nara, co quënanpirinahuëꞌ, inari naꞌcon cata huarin chaꞌë caiso marëꞌ. 
5  Inapotopirinhuëꞌ, cotioroꞌsasoꞌ co noyahuëꞌ cancan topi. Naꞌcon naꞌcon co 
natëpihuëꞌ niꞌton, Yosëri co noyahuëꞌ nicaton, anaꞌin tërin. Ina nohuanton, 
inaquë chachin chiminpi.

6 Pënëin poaso marëꞌ iráca ina ninshi tërin. Inapitasoꞌ co noyahuëꞌ yonquipi. 
Nani maꞌsha noya pa topi. Ama inapita nonahuansohuëꞌ. 7 Inapitasoꞌ mamanshi 
moshapi. “Mosha ta caiso marëꞌ pita nipi. Huënsërahuatonaꞌ, cosha topi, 
oꞌopi. Ina quëran nansarahuatonaꞌ, capa cancan topi,” tënin Yosë quiri ca‑
nënquë. Canpi taso nipirinhuëꞌ ama inapita pochin nicosohuëꞌ. 8  Ina quëran 
aꞌna pita monshi huanpi. Ina marëꞌ Yosëri anaꞌin tërin. Ina nohuanton, cato 
shonca cara huaranca piyapiꞌsaꞌ chiminpi. Aꞌna tahuë rií chin nipirinhuëꞌ, 
inanapo chiminpi. Ina yonquiatomaꞌ, ama mantaꞌ monshihuanacamasoꞌ 
yonquicosohuëꞌ. 9  Naporahuatonaꞌ Sinio ronta tënipi: “Co nimara 
anaꞌintarinpoahuëꞌ,” taꞌtonaꞌ, co noyahuëꞌ nipi. Ina marëꞌ yaꞌhuanatonaꞌ, 
naꞌa chiminpi. 10  Ama Yosë noꞌhuitëhuaꞌ tarëtahuasohuëꞌ. “Co Yosë noya 
catahuarinpoahuëꞌ,” topi aꞌna quën. Napoaton Yosëri anquëni aꞌpai marin 
inapita tëpa caso marëꞌ.

11 Yosë nohuanton, iráca napo pi so pita quiri ca nënquë ninshi topi pënëin‑
poaso marëꞌ. Inapita pochin nipatëhuaꞌ, anaꞌintarinpoaꞌ canpoantaꞌ. 
Nani anaꞌintacasoꞌ tahuëri nani riarin. 12  Aꞌnaya aꞌnayanquëmaꞌ niꞌcona 
oshahuantamaꞌ. “Casoꞌ noya piya pico. Co onporontaꞌ Yosë aꞌpoarahuëꞌ,” 
ama tocosohuëꞌ. 13  Sopai yaꞌipi piyapinpoaꞌ shaꞌhuitërinpoaꞌ co noyahuëꞌ 
nica caso marëꞌ. Yosëso nipirinhuëꞌ catahuarinpoaꞌ. Aꞌnaya aꞌnayanpoaꞌ co 
nanitërëhuasohuëꞌ nito taton, niꞌsarinpoaꞌ. “Tananpitëquëꞌ,” itohua china, co 
sopai nanitërinhuëꞌ aquëtëꞌ tëniinpoasoꞌ. Canca nënpoa quëran huarëꞌ Yosë 
natëhuatëhuaꞌ, co sopai minsëarinpoahuëꞌ. Maꞌsha onpopirëhuahuëntaꞌ, Yosë 
ananitarinpoaꞌ ahuantacasoꞌ. Yosë chachin catahuarinpoaꞌ sopai minsë caso 
marëꞌ.

14  Napoaton iyaroꞌsaꞌ ama piꞌpisha tërantaꞌ mamanshi moshacosohuëꞌ. 
Nosororanquëmaꞌ niꞌton, pënënaranquëmaꞌ. 15  Canpitasoꞌ nitoyonquiramaꞌ. 
Shaꞌhuitëranquëmasoꞌ yonquicoꞌ noꞌtë quën nito ta ca maso marëꞌ. 16  Niyon‑
ton pa të huara, Quiso cristo chimininsoꞌ yonquirëhuaꞌ. “Quiya marëꞌ Sinioro 
huënainën paꞌnin niꞌton, ‘Yospa rin quën’ tënai,” itatëhuaꞌ, huënainën pochin 

nininsoꞌ oꞌorëhuaꞌ. Canca nënpoa quëran huarëꞌ yonquiatëhuaꞌ, oꞌopatëhuaꞌ, 
huënainën napopináchin yonquirëhuaꞌ. Ina quëran cosharoꞌ ina nonën pochin 
nininsoꞌ sëꞌpanahuatëhuaꞌ, caꞌnëhuaꞌ. “Tëhuën cha chin canpoa marëꞌ Quiso‑
cristo nonën ohuanpi,” taꞌtëhuaꞌ, napopináchin yonquirëhuaꞌ. 17 Quiso cristo 
yonquiatëhuaꞌ, ina cosharoꞌ caꞌnëhuaꞌ. Naꞌaquënpoaꞌ nirihuarahuëꞌ, Quiso‑
cristo imarëhuaꞌ niꞌ ton , aꞌna huën tona pochin ninëhuaꞌ. Napopináchin 
yonquirëhuaꞌ.

18  Israiroꞌsaꞌ napopisontaꞌ yonquicoꞌ. Maꞌsha Yosë chino ta caso marëꞌ 
tëparahuatonaꞌ, ahui qui topi. Piꞌpian nosha acopisoꞌ caꞌpi. Yosë yonquiatonaꞌ, 
cosha topi. Inapoatonaꞌ, Yosë chino topi. 19 Mamanshisoꞌ co nanpirinhuëꞌ. Co 
chinotacasohuëꞌ nipirinhuëꞌ, aꞌna quëni moshapi. Maꞌsha inapita chino ta‑
caso marëꞌ tëpa hua chi nara, topinan quëran napopirinahuëꞌ, co maman shiri 
niꞌninhuëꞌ, co nataninhuëꞌ. 20  Nisha piya piꞌsaso nipirinhuëꞌ mamanshi 
mosha caiso marëꞌ maꞌsha tëpa hua chi nara, co Yosë yonquipihuëꞌ. Sopairoꞌsaꞌ 
yonquipi. Co casoꞌ nohuantërahuëꞌ canpitantaꞌ sopairoꞌsaꞌ yonquicamasoꞌ. 
21 Aꞌna quën mamanshi mosha caiso marëꞌ pita nipi. Sopairoꞌsaꞌ yonquiatonaꞌ, 
napopi. Sinioro yonquihuatamaꞌ, co sopairoꞌsaꞌ yonquicamasoꞌ yaꞌhuërinhuëꞌ. 
Napoaton amatohuachinënquëmaꞌ, ama pacosohuëꞌ. Quiso cristo chimininsoꞌ 
yonquiatomaꞌ, coshatëramaꞌ, oꞌoramaꞌ. Napoaton ama sopairoꞌsaꞌ 
yonquiatomaꞌ, coshatocosohuëꞌ, oꞌocosohuëꞌ.

22  Sopairoꞌsaꞌ yonquihuatamaꞌ, Yosë aꞌpitatënquëmaꞌ, noꞌhuiarinquëmaꞌ. 
¿Ina nohuantëramaꞌ ti? ¡Inasoꞌ chini chiní quën nanan tërin! Canpoasoꞌ co ina 
pochin chiní quën nanantërëhuahuëꞌ.

Aꞌnapita nosorocasoꞌ yaꞌhuërinsoꞌ
23  “Maꞌsona tërantaꞌ yanipatëhuaꞌ, noya nicacasoꞌ,” topi. Napoaponahuëꞌ, 

co yaꞌipi ninë hua so pita catahuarinpoahuëꞌ noya cancantacasoꞌ. Tëhuën cha‑
chin yaꞌipi noya nica caso nipirinhuëꞌ, co yaꞌipi catahuarinpoahuëꞌ aꞌna pita 
achinicancanacasoꞌ. 24  Napoaton aꞌnapitantaꞌ noya noya imacaiso marëꞌ 
catahuacoꞌ. Canpi taora costaramasoꞌ ama aquëtëꞌ yonquicosohuëꞌ. Aꞌna pita 
naꞌcon naꞌcon yonquicoꞌ.

25  Nosha mirca toquë yaꞌhuë hua chin, paꞌanatomaꞌ, caꞌcoꞌ. Ama mantaꞌ 
natantapomarahuëꞌ, caꞌcoꞌ. “¿Mamanshi chino to piso pëiquë maꞌpa tëran?” 
ama itocosohuëꞌ. Ama nisha nisha yonquiapomarahuëꞌ, caꞌcoꞌ. 26 Tata Yosëri 
yaꞌipiroꞌpaꞌ ninin. Yaꞌipi maꞌsharoꞌsantaꞌ noya ninin.

27 Aꞌna tahuëri coshatapataramaꞌ. Co imarinsohuëꞌ amatohuachinquëmaꞌ, 
nohuantohuatamaꞌ pacoꞌ. Nosha acotohuachinënquëmaꞌ, “Mamanshi marëꞌ 
acopisoꞌ nimara,” ama tapomarahuëꞌ, caꞌcoꞌ. 28  Nipirinhuëꞌ, aꞌna piyapi 
shaꞌhuitohuachinquëmaꞌ, “Iso nosha mamanshi chino ta caso marëꞌ acopisoꞌ,” 
itohuachinquëmaꞌ, ama caꞌcosohuëꞌ. Shaꞌhuitërinquëmasoꞌ nosoroatomaꞌ, ama 
caꞌcosohuëꞌ. 29 Caꞌpatamaꞌ, co ina marëꞌ oshahuanaramahuëꞌ. Aꞌna quënso 
nipirinhuëꞌ niꞌpachinënquëmaꞌ, nisha nisha yonquia mara. Ina nosoroatomaꞌ, 
ama caꞌcosohuëꞌ.

Aꞌna quë maso nipirinhuëꞌ, itara maco: “¿Maꞌmarëtaꞌ aꞌna pita yonquiato 
cosharoꞌ aꞌpocaꞌhuasoꞌ yaꞌhuërin? 30  ‘Yospa rin quën Sinioro,’ itahuato, noya 
casoꞌ caꞌnahuë. ¿Onpoatontaꞌ ina marëꞌ co noyahuëꞌ niꞌni naco?” topiramahuëꞌ. 
31 Maꞌsona tërantaꞌ nipatamaꞌ, Yosë yonquiatomaꞌ, noya nicoꞌ aꞌnapitantaꞌ Yosë 

noya yonqui caiso marëꞌ. Napoaton coshatohuatamaꞌ, oꞌopatamaꞌ, maꞌsona 
tërantaꞌ nipatamaꞌ, ina yonquicoꞌ. 32  Ama insontaꞌ anishacancantocosohuëꞌ. 
Cotioroꞌsaꞌ, nisha piyapiꞌsaꞌ, Quiso cristo imapi so pita, yaꞌi piya nosorocasoꞌ 
yaꞌhuërin. 33  Casoꞌ yaꞌipi piyapiꞌsaꞌ yonqui rahuë. Cata hua rahuë noya Yosë 
imacaiso marëꞌ. Co caora costarahuësoꞌ yonquirahuëꞌ. Aꞌnapitantaꞌ yaca ta‑
hua rahuë inahuantaꞌ Quiso cristori anoya can can ta caso marëꞌ.

11  1 Casoꞌ Quiso cristo noya nona nahuë. Canpitantaꞌ nona na to maco, noya 
nicoꞌ.

Sanapiꞌsaꞌ Yosë imapisopita
2  Ma noyanquëmaꞌ iyaroꞌsaꞌ niꞌton, naꞌcon yonqui ra maco. Yosë 

nanamën aꞌchin to hua tën quë mara, noya natë ra maco. 3  Isontaꞌ iyaroꞌsaꞌ 
aꞌchinchinquëmaꞌ nitotocoꞌ. Co insontaꞌ inaora nohuanton yaꞌhuërinhuëꞌ. 
Tëhuën cha chin natëcasoꞌ yaꞌhuërin, tënahuë. Sanapiꞌsasoꞌ soꞌinaꞌ 
natëinaꞌ. Quëmapiꞌsantaꞌ Quiso cristo natëinaꞌ. Quisocristosoꞌ Tata Yosë 
natërin. 4  Quëmapinpoaꞌ niyontonëhuaquë Yosë nontohuatëhuaꞌ, ama 
motënpoaꞌ niimomototahuasohuëꞌ. Niimomotohuatëhuaꞌ, co Quiso cristo 
natërëhuahuëꞌ. Inapo cha chin pënëntohuatëhuaꞌ, ama niimomototahuasohuëꞌ. 
5  Canpitantaꞌ, imoyaroꞌsaꞌ, niyontonëhuaquë Yosë nontohuatamaꞌ, soꞌyamaꞌ 
natëtomaꞌ, niimomototocoꞌ. Yosë anitotërinquëmasoꞌ shaꞌhuihuatamantaꞌ, 
niimomototocoꞌ. Co niimomototohuatamahuëꞌ, noyá niyaꞌitopiso pochin 
yaꞌnoaramaꞌ. Ina pochin nipatamaꞌ, soꞌyamaꞌ atapanaramaꞌ. 6  Niꞌcoꞌ. 
Sanapiꞌsaꞌ co quëma piꞌsa pochin niyaꞌitopihuëꞌ. Yaꞌipi noyá niyaꞌi topi napo‑
rini, tapaintonahuëꞌ. Napoaton imoyaroꞌsaꞌ niimomototocoꞌ. 7 Quëmapinpoaso 
nipirinhuëꞌ Yosë nontohuatëhuaꞌ, ama motënpoaꞌ niimomototahuasohuëꞌ. 
Yosë nininpoaꞌ ina pochin huaꞌa nën ta caso marëꞌ. Inasá chin, iyaroꞌsaꞌ, 
natëhuatëhuaꞌ, nóya cancantarihuaꞌ. Ina marëꞌ acorinpoaꞌ. Inapo cha chin 
sanapiꞌsantaꞌ soꞌinaꞌ noya natëhuachinaꞌ, nóya cancan tapi. 8  Quëma piꞌton 
Yosëri ninin. Ina quëran ahuëꞌë ta huaton, aꞌna nininpitëracaꞌ ocoi tërin. Ina 
ocoi ta huaton, ina quëran chachin sanapi ninin. 9 Quëma piꞌton ninin. Ina 
piquëran sanapi ninin soꞌin cata hua caso marëꞌ. 10  Napoaton quëmapiꞌsaꞌ 
chini chiní quën nanan topi. Sanapiꞌsasoꞌ soꞌinaꞌ natëinaꞌ. Natëtonaꞌ, motënaꞌ 
niimomotochinaꞌ. Napohuachinaꞌ, soꞌinaꞌ natëpi niꞌton, anquëniroꞌsarintaꞌ 
noya niꞌsapi. 11  Napoaponahuëꞌ, Yosë napopináchin nosororinpoaꞌ. Co 
quëma piꞌsa rá chin nohuantërinhuëꞌ. Sanapiꞌsantaꞌ nohuan tërin. Quiso cristo 
imapatëhuaꞌ, napopináchin niꞌninpoaꞌ. 12  Yaꞌipinpoaꞌ Yosë nininpoaꞌ. Quëma‑
piꞌton nisa huaton, quëmapi ninin pitën quëran sanapi ninin. Naporo quëran 
huarëꞌ quëmapinpoantaꞌ sana piꞌsa quëran nasitërëhuaꞌ. Yosë nohuanton 
naporin.

13  Iporasoꞌ iyaroꞌsaꞌ, imoyaroꞌsaꞌ, canca nëma quëran yonquicoꞌ 
noya nica ca maso marëꞌ. Niyontonpatamaꞌ, ¿noya ipora sanapiꞌsaꞌ co 
niimomototaponaraihuëꞌ Yosë nontacaisoꞌ to? 14  Niꞌcoꞌ. Quëmapinpoaꞌ 
niyaꞌitërëhuaꞌ. Co ain aꞌpamacasoꞌ nohuantërëhuahuëꞌ. 15  Sana piꞌsaso 
nipirinhuëꞌ ainën aꞌpamapi. Aꞌpa ma hua chi nara, noya yaꞌnopi. Yosëri 
napo ropi ain quëtërin noyá niimomototacaiso marëꞌ. 16  Aꞌnaquëmaꞌ nisha 
yonquihuatamaꞌ, isoí chin shaꞌhuitaranquëmaꞌ: Quiyasoꞌ co nisha nisha 
aꞌchinaihuëꞌ. Yaꞌipi parti imapisopitantaꞌ inachintopi.

Niyontonpachinara, aꞌnaquën co noyahuëꞌ nipisoꞌ
17 Niyontonpatamaꞌ iyaroꞌsaꞌ, noya nicacasoꞌ yaꞌhuëpirinhuëꞌ, aꞌnaquëmaꞌ 

co noyahuëꞌ ninamaꞌ. Co ina marëꞌ noya niꞌnanquëmahuëꞌ. Napoaton 
pënënaranquëmaꞌ. 18  Yosë chino ta caso marëꞌ niyon ton pa ta mara, aꞌna 
huënton aꞌna huënton nicatomaꞌ, ninoꞌhuiramaꞌ, natan të rahuë. Noꞌtë quën 
shaꞌhui të ri naco, topirahuëꞌ. 19 Co yaꞌipi canca nëma quëran imapatamahuëꞌ, 
nisha nisha yonquiaramaꞌ. Co napopináchin yonquiaramahuëꞌ. Ina quëran 
Yosë cancanën manë hu a s o pita nohuitërinënpoaꞌ. Co yaꞌipinpoaꞌ nisha 
nisha yonquirëhuahuëꞌ. Aꞌna pi taso nipirinhuëꞌ co noya yonquiatonahuëꞌ, 
co noꞌtë quën imapihuëꞌ. 20  Quiso cristo yonqui caso marëꞌ niyontonatomaꞌ, 
coshatapomarahuëꞌ, co  të huën cha chin chimininsoꞌ yonquiramahuëꞌ. 
21 Aꞌnaquëmaꞌ co ninosoroatomahuëꞌ, niapiratëramaꞌ. Aꞌna roá chin canpi taora 
cosharonëmaꞌ caꞌnamaꞌ. Co nipatomatëramahuëꞌ. Inapo to hua ta mara, aꞌna‑
quën tanapi. Aꞌna quënso nipirinhuëꞌ naꞌcon oꞌotonaꞌ, noꞌpipi. Napoatomaꞌ, 
co nanitëramahuëꞌ Quiso cristo chimininsoꞌ yonquiatomaꞌ coshatacamasoꞌ. 
22  ¿Coꞌna pëinëmaꞌ yaꞌhuëtërinquëmahuëꞌ inaquë coshatamasoꞌ, oꞌocamasoꞌ? 
¿Onpoatontaꞌ corto pëiquë chachin pahuan të rin so pita atapanaramaꞌ? ¿Maꞌtaꞌ 
ina marëꞌ ichinquëmaꞌ? Co ina marëꞌ noya niꞌnanquëmahuëꞌ.

Quisocristo chimininsoꞌ yonquiatëhuaꞌ, caꞌnëhuasoꞌ 
(Mateo 26.26-29; Marcos 14.22-25; Lucas 22.14-20)

23  Sinioro shaꞌhui të rin coso chachin nani shaꞌhuitëranquëmaꞌ. Iráca Cota‑
sëri Quiso cristo shaꞌhui ra pirin. Sonta roꞌsari yama pa chi nara, naporoꞌ tashiꞌ 
caꞌtanoꞌsanënpitarëꞌ cosha topi. Cosharoꞌ masa huaton, 24  “Yospa rin quën 
Tata Yosë,” itahuaton, sëꞌpanin. Sëꞌpa na huaton, aꞌnaya aꞌnaya quëtërin. “Ca 
nonëhuë pochin isoꞌ. Caꞌcoꞌ. Canpita marëꞌ chimi na rahuë. Niyontonpatamaꞌ, 
chiminahuësoꞌ yonquia to maco, piꞌpian cosharoꞌ caꞌcoꞌ,” itërin. 25 Nani cosha‑
to hua chi nara, minëaꞌhua manin. “Huënai nëhuë pochin isoꞌ. Huënai nëhuë 
paꞌsarin niꞌton, nasha quëran canpitarëꞌ Yosë anoyatërinsoꞌ shaꞌhuichinquëmaꞌ 
imaca maso marëꞌ. Chi mi  na rahuë niꞌton, anoyacancantaranquëmaꞌ. Ca 
yonquia to maco, oꞌocoꞌ. Ipora quëran huarëꞌ inapoatomaꞌ, yonquico,” itërin 
Quiso sori. 26  Onpo ro sona cosharoꞌ ina nonën pochin nininsoꞌ caꞌpatamaꞌ, 
huënainën pochin nininsontaꞌ oꞌopatamaꞌ, Quisoso chimininsoꞌ aꞌna pita 
anitotaramaꞌ. Sinioro oꞌman taquë huarëꞌ inapoaramaꞌ.

Onpopinsona Quisoso chimininsoꞌ yonquicasoꞌ yaꞌhuërin
27 Ina marëꞌ niyontonpatamaꞌ, ama topinan quëran caꞌcosohuëꞌ. Ama nisha 

nisha yonquiatomaꞌ, oꞌocosohuëꞌ. Co Sinioro nonën, huënainën inapita noya 
yonquihuatamahuëꞌ, oshahuanaramaꞌ. 28  Napoaton canpi taora yonqui nëma 
quëran noꞌtë quën yonquicoꞌ. Piꞌpisha tërantaꞌ co noyahuëꞌ yonquihuatamaꞌ, 
naniantocoꞌ. Noya pia ch in sá chin cancantatomaꞌ, caꞌcoꞌ, oꞌocoꞌ. 29 Quisoso 
chimininsoꞌ noꞌtë quën yonquicasoꞌ yaꞌhuërin. Topinan quëran caꞌpatamaꞌ, 
topinan quëran oꞌopat ama ꞌ, naꞌcon oshahuanaramaꞌ. Ina marëꞌ Yosë 
anaꞌintarinquëmaꞌ. 30  Napoaton naꞌanquëmaꞌ canioramaꞌ. Aꞌnaquëmantaꞌ 
co chiniramahuëꞌ. Aꞌnaquënsoꞌ ina marëꞌ chiminin. 31 Yaꞌipi canca nënpoa 
quëran huarëꞌ nitantiacasoꞌ yaꞌhuërin niꞌton, yonquiaꞌahuaꞌ. Co noyahuëꞌ 

yonqui rë hua so pita naniantohuatëhuaꞌ, co Yosë anaꞌintarinpoahuëꞌ. 32  Aꞌna 
tahuëri oshahuanoꞌsaꞌ anaꞌin to mia tarin. Imarë hua so pi taso nipirinhuëꞌ, ipora 
chachin piꞌpian anaꞌintarinpoaꞌ noya noya yonqui caso marëꞌ. Ina quëran 
ayaroꞌ tahuëri co anaꞌintomiatarinpoahuëꞌ.

33  Napoaton iyaroꞌsaꞌ noyá pia chin cancantatomaꞌ, Quiso cristo chimininsoꞌ 
yonqui caso marëꞌ niyontoncoꞌ. Ina marëꞌ niyontonpatamaꞌ, ama aꞌna roá chin 
caꞌcosohuëꞌ. Nininacoꞌ. Yaꞌipi nanihuatamaꞌ, napopináchin caꞌcoꞌ. 34  Aꞌna‑
quën tanahuachinaꞌ, inahuara pëinë naquë coshachinaꞌ. Ina quëran noya 
niyontonpatamaꞌ, co Yosë anaꞌintarinquëmahuëꞌ. Aꞌna tahuëri paꞌsa rahuë 
nicaponquëmaꞌ. Naporoꞌ naꞌcon naꞌcon aꞌchinchinquëmaꞌ.

Ispirito Santo nisha nisha catahuarinpoasoꞌ

12  1 Apira Ispi rito Santo naporinsoꞌ iyaroꞌsaꞌ, aꞌchinchinquëmaꞌ noꞌtë‑
quën nito ta ca maso marëꞌ. Ina tëhuën cha chin catahuarinpoaꞌ 

nohuantërinsoꞌ nicacasoꞌ. Aꞌnaya aꞌnayanpoaꞌ catahuarinpoaꞌ.
2  Iráca co Yosë natëyatërapomahuëꞌ, nisha nisha yonquiatomaꞌ, mamanshi 

mosharamaꞌ. Co nanpiton natanpirinquëmahuëꞌ, sopai nohuanton, inapita 
chinotëramaꞌ. 3  Iporahuantaꞌ aꞌna quëni co noyahuëꞌ yonquirapitonaꞌ Quiso‑
cristo noꞌhuipi. Inapitasoꞌ co Ispi rito Santo natëpihuëꞌ. Ispi rito Santo 
yaꞌcoancantohuachinpoaꞌ, catahuarinpoaꞌ Quiso cristo natëcasoꞌ. “Quiso‑
cris toí chin natë rahuë. Inasoꞌ huaꞌa nën të rinco,” tënëhuaꞌ. Ispi rito Santo 
nohuanton, naporëhuaꞌ.

4  Yosë acorinpoaꞌ nisha nisha nito ta caso marëꞌ. Ispi rito Santo chachin 
catahuarinpoaꞌ noya nicacasoꞌ. 5 Sinioro nohuanton, nisha nisha ninëhuaꞌ aꞌna‑
pita cata hua caso marëꞌ. Nisha nisha nirihuarahuëꞌ, yaꞌipinpoaꞌ Sinioro natërëhuaꞌ. 
6 Aꞌnaya aꞌnayanpoaꞌ ananitërinpoaꞌ nisha nisha nica caso marëꞌ. Yaꞌipinpoaꞌ 
Yosë chachin catahuarinpoaꞌ. 7 Co canpoara nanitopirëhuahuëꞌ, Ispi rito Santo 
ananitërinpoaꞌ maꞌsona ina nohuantërinsoꞌ nicacasoꞌ. Catahuarinpoaꞌ niꞌton, 
aꞌnapitantaꞌ catahuarihuaꞌ noya noya imacaiso marëꞌ. 8 Ispi rito Santo nohuanton, 
aꞌna quën noyá nito tërin pënëntacasoꞌ. Noꞌtë quën yonquiaton, pënën tarin. 
Aꞌnaquëontaꞌ noya noya nito taton, aꞌchi narin. 9 Aꞌnaquëontaꞌ cata huarin chiní quën 
Yosë natë caso marëꞌ. “Yosë yaꞌi piya nani ta parin,” taꞌton ina nontërin. Nonto hua‑
china, Yosëri naꞌcon cata huarin. Aꞌnantaꞌ Ispi rito Santori cata huarin caniaꞌpiroꞌsaꞌ 
anoya ta caso marëꞌ. 10 Ispi rito Santo nohuanton, aꞌnaquëontaꞌ nani tërin sacai 
nininsoꞌ nicacasoꞌ. Aꞌna quën Yosë yonqui rinso chachin cancanën quëran anito tërin 
aꞌna pita shaꞌ hui ta caso marëꞌ. Aꞌnaquëontaꞌ Ispi rito Santo nohuanton, maca ri sona 
catahuarinsoꞌ nito ni norin. Co Ispi rito Santoa chin yacatahuarinpoahuëꞌ. Sopairintaꞌ 
piyapiꞌsaꞌ cata huarin nonpin tin poaso marëꞌ. Napoaton aꞌna pita pënënpachinpoaꞌ, 
ninocasoꞌ yaꞌhuërin. Nonpin nanan nipa china, shaꞌhuitërinpoaꞌ ama natë caso 
marëhuëꞌ. Aꞌnaquëontaꞌ Ispi rito Santo nohuanton, nisha nananquë nonpiso pochin 
nonpi. Aꞌnapitantaꞌ cata huarin maꞌsona nisha nananquë topisoꞌ shaꞌhuicaisoꞌ. 
11 Yaꞌipi imarë hua so pita catahuarinpoaꞌ. Aꞌnaí chin Ispi rito Santo niponahuëꞌ, 
catahuarinpoaꞌ nisha nisha nitotacasoꞌ. Inaora nohuantërinsoꞌ ananitërinpoaꞌ.

Aꞌna huëntona pochin ninëhuasoꞌ
12  Nonënpoaꞌ aꞌnaíchin nipirinhuëꞌ, nisha nisha yaꞌhuë tërin. Yaꞌpiranpoaꞌ, 

nantënpoaꞌ, imiranpoaꞌ, inapita yaꞌhuëtërinpoaꞌ. Inapo cha chin Quiso cristo 

imarë hua so pita nisha nisha nirihuarahuëꞌ, aꞌna huën toín chin ninëhuaꞌ. 
Nonën pochin Quiso cristo niꞌninpoaꞌ. 13  Ispi rito Santo chachin Quiso cristo 
huën to nënquë ayaꞌconinpoaꞌ. Cotio roꞌsahuë nipon, nisha piya piꞌ sahuë nipon, 
napopináchin Yosë niꞌninpoaꞌ. Aꞌnaquëmaꞌ canpi taora marëꞌ sacatëramaꞌ. 
Aꞌnaquëmaꞌ nani tahuëri patronëmaꞌ asacatërinënquëmaꞌ. Nisha nishanpoaꞌ 
nipirihuahuëꞌ, Ispi rito Santo catahuarinpoaꞌ. Quiso cristo imarëhuaꞌ niꞌton, 
huën to nënquë ayaꞌconinpoaꞌ. Aporin to hua chi nën poara, aꞌna huën toín chin 
ninëhuaꞌ. Yaꞌipi imarë hua so pita Ispi rito Santo yaꞌcoancantërinpoaꞌ.

14  Nonënpoaꞌ aꞌnaíchin nipirinhuëꞌ, nisha nisha yaꞌhuë tërin. Nantënpoaꞌ, 
imiranpoaꞌ, yaꞌpiranp oaꞌ , inapita pochin ninin so pita yaꞌhuëtërinpoaꞌ. 
15  Nantëhuë non të rinco napo rini, “Casoꞌ co imirancohuëꞌ. Napoaton 
co nohuantancosoꞌ yaꞌ huë rinhuëꞌ,” itërinco napo rini, co noꞌtë quën 
nonchitoncohuëꞌ. Nantëhuëntaꞌ nohuan të rahuë. 16  Huëratëhuëntaꞌ nontë‑
rinco napo rini, “Casoꞌ quëma huëra tënco. Co yaꞌpirancohuëꞌ. Napoaton 
co nohuantancosoꞌ yaꞌ huë rinhuëꞌ,” itërinco napo rini, co noꞌtë quën 
nonchitoncohuëꞌ. Huër atë huëntaꞌ nohuan të rahuë. 17 Yaꞌpiranpoáchin 
yaꞌhuërin napo rini, ¿ma quërantaꞌ natanchitërihuahuëꞌ? Huëratënpoáchin 
yaꞌhuërin napo rini, ¿ma quërantaꞌ imëchitërihuahuëꞌ? tënahuë. 18  Yosëso 
nipirinhuëꞌ nisha nisha acotërinpoaꞌ. Ina nohuanton, imiranpoaꞌ, nantënpoaꞌ, 
yaꞌpiranpoaꞌ, inapita  ya ꞌhuëtërinpoaꞌ. Aꞌnaya aꞌnaya nohuantërinquë 
chachin acotërinpoaꞌ. 19  Aꞌnaí chin yaꞌhuëtërinpoaꞌ napo rini, co nonënpoaꞌ 
inaichitonhuëꞌ. Napoa ton  nisha nisha acotërinpoaꞌ. 20  Nisha nisha 
yaꞌhuëtopirinpoahuëꞌ, aꞌnaíchin nonënpoaꞌ yaꞌhuërin.

21  Isontaꞌ y onq uicoꞌ. Yaꞌpi rari imira nocanin napo rini, “Quëmasoꞌ 
napoonan. Co nohuantë ran quënhuëꞌ,” itërin napo rini, co noꞌtë quën 
nonchitonhuëꞌ. Motënpoantaꞌ co nantënpoaꞌ nocanacasoꞌ yaꞌhuërinhuëꞌ. 
Yaꞌpiranpoaꞌ, imiranpoaꞌ, motënpoaꞌ, nantënpoaꞌ, yaꞌipi nohuantërëhuaꞌ. 
22  Niꞌcoꞌ. N inopinënpoaꞌ, saꞌporonënpoaꞌ, inapita pochin ninin so pita co 
aꞌnin quë chin yaꞌnop ona huëꞌ, naꞌcon naꞌcon nohuantërëhuaꞌ nanpi caso 
marëꞌ. Inapitasoꞌ noya noya ananpirinpoaꞌ. Co inapita yaꞌhuëtërinpoahuëꞌ 
napo rini, chimiintër ihuahuëꞌ. 23  Aꞌna quën nonën poaquë yaꞌhuërinsoꞌ co 
onpo pin chin paꞌyatërëhuahuëꞌ. Nipirinhuëꞌ, inasoꞌ noya noya aꞌmotërëhuaꞌ. 
Taparonënpoapitantaꞌ noya imotërëhuaꞌ. 24 Imiranpoaꞌ, yaꞌpiranpoaꞌ, inapita 
co imotërëhuahuëꞌ. Nisha nisha yaꞌhuëtopirinpoahuëꞌ, yaꞌipi nohuantërëhuaꞌ. 
Yosë nohuanton, co aꞌ nin quë chin nininsopitahuëꞌ naꞌcon naꞌcon 
yonquirëhuaꞌ. 25 Nonënpoaꞌ aꞌnaíchin nipirinhuëꞌ, nisha nisha yaꞌhuë tërin. Co 
ninoꞌhuitonahuëꞌ, nica ta huapi. 26 Maquënpoa tërantaꞌ iquin nipa china, yaꞌipi 
ninatanëꞌ. Inapo cha chin maquënpoa tërantaꞌ paꞌyatohuachinënpoaꞌ, yaꞌipi 
nonënpoaꞌ capa cancan tërin.

27 Canpoanta ꞌ i marëhuaꞌ niꞌton, aꞌna huën toín chin ninëhuaꞌ. Nonën 
pochin Quiso cristo niꞌninpoaꞌ. Aꞌnaya aꞌnayanpoaꞌ nohuantërinpoaꞌ. 28  Yosë 
nisha nisha acorinpoaꞌ imarë hua so pita capini nica ta hua caso marëꞌ. Quiso‑
cristo isoroꞌpaquë nipon, aꞌna quën acorin paatonaꞌ nanamën aꞌchi na caiso 
marëꞌ. Inapi taꞌton Yosë ri acorin. Ina quëran aꞌnapitantaꞌ acorin pënën‑
ta caiso marëꞌ. Napo ra  huaton, aꞌnaquëontaꞌ acorin Quiso cristo nanamën 
aꞌchi na caiso marëꞌ.  Yo së nohuanton, aꞌna quën sacaiꞌ nininsoꞌ nani ta‑
parin. Aꞌna quën acorin caniaꞌpiroꞌsaꞌ anoya ta caso marëꞌ. Aꞌna quën acorin 

aꞌna pita cata hua caso marëꞌ. Aꞌna quën acorin huaꞌan pochin nica caso marëꞌ. 
Aꞌna quën Yosë nohuanton, nisha nananquë nonpiso pochin nonin. 29 Co 
yaꞌipinpoaꞌ acorinpoahuëꞌ paatëhuaꞌ aꞌchi na caso marëꞌ. Co yaꞌipinpoaꞌ 
nitopënëntërëhuahuëꞌ. Co yaꞌipinpoaꞌ Quiso cristo nanamën aꞌchinacasoꞌ 
ananitërinpoahuëꞌ. Co yaꞌipinpoaꞌ sacaiꞌ ninin so pita nanitaparëhuahuëꞌ. 30 Co 
yaꞌipinpoaꞌ ananitërinpoahuëꞌ caniaꞌpiroꞌsaꞌ anoyatacasoꞌ. Co yaꞌipinpoaꞌ 
nisha nananquë nonëhuahuëꞌ. Nisha nanan natan pa të huara, co yaꞌipinpoaꞌ 
nanitërëhuahuëꞌ maꞌsona tëninsoꞌ shaꞌhuicasoꞌ. Co yaꞌipinpoaꞌ inacha chin 
nicacasoꞌ acorinpoahuëꞌ. Ispi rito Santo nohuanton, nisha nisha ninëhuaꞌ. 
31 Yosë nontocoꞌ Ispi rito Santo catahuainquëmaꞌ noya noya ninin so pita 
nitotatomaꞌ aꞌna pita cata hua caso marëꞌ.

Ninosorocasoꞌ yaꞌhuërinsoꞌ

Napoaponahuëꞌ, piyapi nosorocasoꞌ noya nóya tënahuë. Ina 
aꞌchinchinquëmaꞌ.

13  1 Nisha nananquë nonpiso pochin nitononarihuarahuëꞌ, co piyapiꞌsaꞌ 
nosorohuatëhuahuëꞌ, topinan quëran nonarihuaꞌ. Anquëni pocha‑

chin nonarihuarahuëntaꞌ, co nosorohuatëhuahuëꞌ, huaꞌna, canpana 
inapita irininso pochin Yosë nataninpoaꞌ. 2  Aꞌnaquënpoaꞌ Yosë yonqui‑
rinso chachin nitotatëhuaꞌ, shaꞌhuitarëhuaꞌ. Yaꞌipi nitotarihuarahuëꞌ, co 
piyapiꞌsaꞌ nosorohuatëhuahuëꞌ, topinan quëran nitotarihuaꞌ, co Yosë noya 
niꞌsarinpoahuëꞌ. Yosë chiní quën natëtëhuaꞌ, nontohuatëhuaꞌ, motopi chiꞌ huin‑
ca caso pochin nanitapapirëhuahuëꞌ, co piyapiꞌsaꞌ nosorohuatëhuahuëꞌ, topinan 
quëran natërëhuaꞌ, co Yosë noya niꞌsarinpoahuëꞌ. 3  Yaꞌipi maꞌshanënpoaꞌ 
saꞌahuaroꞌsaꞌ quëtopirëhuahuëꞌ, co tëhuën cha chin nosorohuatëhuahuëꞌ, 
topinan quëran quëtarihuaꞌ. “Pën quëran yatëpapirinacohuëntaꞌ, imamia ta‑
rahuë,” tarihuarahuëꞌ, co piyapiꞌsaꞌ nosorohuatëhuahuëꞌ, co mantaꞌ Yosëꞌpaꞌ 
canarihuahuëꞌ.

4  Piyapiꞌsaꞌ nosorohuatëhuaꞌ, co yanoꞌhuirihuahuëꞌ. Noya nontatëhuaꞌ, 
catahuarihuaꞌ. Piyapiꞌsaꞌ nosorohuatëhuaꞌ, co noyapatëhuaꞌ, noꞌhuiarihuahuëꞌ. 
Co nocantarihuahuëꞌ. “Casoꞌ noya noyaco,” co tarihuahuëꞌ. 5  Piyapiꞌsaꞌ 
nosorohuatëhuaꞌ, co piꞌpisha tërantaꞌ atapanarihuahuëꞌ. Co canpoara 
nohuantërëhuasoachin yonquiarihuahuëꞌ. Tëhuën cha chin nosorohuatëhuaꞌ, 
noꞌhuipirinënpoahuëntaꞌ co noꞌhuirihuahuëꞌ. Pinopirinënpoahuëntaꞌ, 
co ina yonquiarihuahuëꞌ, naniantarihuaꞌ. 6  Piyapiꞌsaꞌ co noyahuëꞌ 
nipachinaꞌ, tëhuën cha chin sëtarihuaꞌ. Noꞌtë quën yonquihuachinaꞌ, 
canpoantaꞌ noya cancantarihuaꞌ. 7 Co noyahuëꞌ nanan natantohuatëhuaꞌ, 
co aꞌna roá chin natëtarihuahuëꞌ. Noya yonquiatëhuaꞌ, natëarihuaꞌ. “Yosë 
nohuanton, osha quëran noya cancan tapon,” taꞌtëhuaꞌ, ninarëhuaꞌ. Maꞌsha 
onpotopirinënpoahuëntaꞌ, yaꞌipi ahuantarihuaꞌ.

8  Ipora quëran huarëꞌ ninosoromiatacasoꞌ yaꞌhuërin. Aꞌna quën ipora Yosë 
yonqui rinso chachin piyapiꞌsaꞌ shaꞌhuitapirinahuëꞌ, aꞌna tahuërisoꞌ co huachi 
ina shaꞌhuitacasoꞌ yaꞌhuaponhuëꞌ. Aꞌnaquëontaꞌ nisha nananquë nonpiso 
pochin nonpi. Aꞌna tahuë riso nipirinhuëꞌ co huachi ina pochin nonacasoꞌ 
yaꞌhuaponhuëꞌ. Iporasoꞌ aꞌna quën nito tërin aꞌchinacasoꞌ. Aꞌna tahuëri co 
huachi maꞌsha anitotacasoꞌ yaꞌhuaponhuëꞌ. Inapitasoꞌ co yaꞌhuëmiatarinhuëꞌ. 
Nipirinhuëꞌ, ninosorocasosoꞌ yaꞌhuë mia tarin. 9  Iporasoꞌ co yaꞌipi 

nitotërëhuahuëꞌ. Co inquënpoa tërantaꞌ noꞌtë quë ná chin nitopënëntërëhuahuëꞌ. 
10  Aꞌna tahu ë r iso nipirinhuëꞌ Yosëꞌpaꞌ yaꞌipi nitotarihuaꞌ. Naporoꞌ co 
aꞌchinacasoꞌ yaꞌhuaponhuëꞌ. Co huachi nipënënacasoꞌ yaꞌhuaponhuëꞌ. Yaꞌipi 
noya nisapi.

11 Iráca huaꞌhuatarihuaꞌ, huaꞌ huasha pochin nonëhuaꞌ, huaꞌ huasha pochin 
yonquirëhuaꞌ. Iporaso nipirinhuëꞌ nani mashotërëhuaꞌ. Co huachi huaꞌ‑
huasha pochin nonëhuahuëꞌ. Co huachi huaꞌ huasha pochin ninëhuahuëꞌ. 
12  Huaꞌna huëna ra të rinquë sacóshin huaꞌyanënpoꞌ quënanëꞌ. Inapo cha chin 
iporasoꞌ piꞌpisha Yosë nohuitërëhuaꞌ. Yosëꞌ paso nipirinhuëꞌ aꞌnin quë chin 
Yosë nohuitarihuaꞌ. Iporasoꞌ co Yosë pochin yaꞌipi nitotarihuahuëꞌ. Inato‑
huaso nipirinhuëꞌ yaꞌi piya nitotarihuaꞌ. Yosë noyá nohuitërinpoaꞌ. Aꞌna 
tahuëri canpoantaꞌ inapo cha chin ina noya nohuitontarihuaꞌ. 13  Canca nënpoa 
quëran huarëꞌ Yosë natëcasoꞌ yaꞌhuërin. “Co onporontaꞌ nonpintarinpoahuëꞌ,” 
taꞌtëhuaꞌ, inasá chin ninacasoꞌ yaꞌhuërin. Ninosorocasontaꞌ yaꞌhuërin. Yosësoꞌ 
naꞌcon naꞌcon nohuan tërin ninosorocasoꞌ.

Nisha nisha nananquë nonpisoꞌ

14  1 Napoaton iyaroꞌsaꞌ, noya ninosorocoꞌ. Ina quëran Yosë nontocoꞌ 
Ispi  r ito Santo catahuainquëmaꞌ maꞌsona nohuantërinsoꞌ 

nicacamasoꞌ. Yosë nanamën shaꞌhuicasoꞌ naꞌcon naꞌcon nohuantocoꞌ. 
2  Aꞌna quën Ispi rito Santo nohuanton, nisha nananquë nonpiso pochin 
nonpi. Co natanchináchinhuëꞌ nonpi niꞌton, co piyapiꞌsaꞌ natanpihuëꞌ. 
Yosëí chin natanin. Yosëri ayonquirinsoꞌ nonsapirinahuëꞌ, co aꞌna pi tari 
natanpihuëꞌ. 3  Napoaponahuëꞌ, Yosë nanamën shaꞌhuitohuatëhuasoꞌ, noya 
nataninënpoaꞌ. Ina yonquihuachinaꞌ, noya noya imasapi. Shaꞌhuitohuatëhuaꞌ, 
achinicancanarihuaꞌ. Sëtopirinahuëꞌ, natanatënënpoaꞌ, chiní quën cancan tapi. 
4 Nisha nananquë nonpiso pochin nonpachinaꞌ, inahuara Yosë yonquiatonaꞌ, 
chiní quën cancan tapi. Nipirinhuëꞌ, Yosë nanamën shaꞌhuitohuachinënpoaꞌ, 
yaꞌipi imarë hua so pita natanpatëhuaꞌ, chini chiní quën cancantarihuaꞌ.

5  Nisha nananquë pochin nonacasoꞌ noya nipirinhuëꞌ, Yosë nanamën 
shaꞌhuicasoꞌ noya noya, tënahuë. Ina naꞌcon naꞌcon Yosë nohuan tërin. 
Nisha nananquë nonpa china, ina piquëran maꞌsona tapon naporinsoꞌ 
shaꞌhuichinënquëmaꞌ. Imara ma so pita natanatomaꞌ, noya yonqui ca maso 
marëꞌ shaꞌhuichinënquëmaꞌ. 6  Yosë aꞌchin to hua chin cora, inacha chin 
iyaroꞌsaꞌ shaꞌhuitëranquëmaꞌ. Ina anito to hua chin cora, nanamën chachin 
aꞌchintëranquëmaꞌ. Inapo tato, catahuaranquëmaꞌ noya noya imaca maso 
marëꞌ. Nisha nananquë nonpiso pochin nontëranquëmaꞌ napo rini, co 
nataintomacohuëꞌ. Co ina quëran noya noya imaitomahuëꞌ. Canpita nananquë 
chachin noꞌtën nanan pënënpatënquëmaꞌ, tëhuën cha chin catahuaranquëmaꞌ.

7 Niꞌcoꞌ. Quina co noya pihuihuachinahuëꞌ, napoonin natanpi. Quitarantaꞌ 
co noya piꞌnihuachinahuëꞌ, napoonin natanpi. 8  Tronpitantaꞌ nisha nisha 
pihuipi sontaroꞌsaꞌ nito ta caiso marëꞌ. Aꞌna tahuëri inimicoroꞌsaꞌ huëꞌ‑
pa chi nara, tronpita pihuipi sontaroꞌsaꞌ përacaiso marëꞌ. Co noꞌtë quën 
pihuihuachinahuëꞌ, co sontaroꞌsaꞌ niyontoanpihuëꞌ inimicoroꞌsaꞌ ahuë caiso 
marëꞌ. 9 Inapo cha chin canpitantaꞌ nisha nananquë nonpiso pochin nonpatamaꞌ, 
co natanarinënquëmahuëꞌ. Topinan quëran nonsaramaꞌ. 10  Tëhuën cha chin 
iyaroꞌsaꞌ nisha nisha nanan yaꞌhuërin. Nisha nisha piyapiꞌsaꞌ ninon ta caiso 

marëꞌ yaꞌhuëpir inh uëꞌ, 11 co nitotohuatëhuahuëꞌ, co natanarihuahuëꞌ. 
“Nisha piyapi n iꞌt on, nisha nananquë nonin,” tënëhuaꞌ. Co ninontacasoꞌ 
nanitarihuahuëꞌ. 12  Naꞌcon nohuantëramaꞌ Ispi rito Santo catahuainquëmasoꞌ. 
Nisha nisha nic aca masoꞌ nohuantëramaꞌ niꞌquëhuarëꞌ maꞌsona tërantaꞌ 
nipatamaꞌ, aꞌna pita imapi so pita catahuacoꞌ noya noya cancan ta caiso marëꞌ.

13  Napoaton nisha nananquë nonpiso pochin yanonpatamaꞌ, Yosë nontocoꞌ 
maꞌsona tapon nonamasoꞌ nito ta maquë. Ina quëran nitotatomaꞌ, canpita 
nananquë chachin piyapiꞌsaꞌ shaꞌhuitocoꞌ. 14  Nisha nananquë Yosë nonto‑
huato, ispiritonëhuë quëran nontopirahuëꞌ, maꞌsona tapo naporahuësoꞌ co 
nitotërahuëꞌ. 15  Napoahuarëꞌ, ¿onpocasota yaꞌhuërin? Ispiritonëhuë quëran 
Yosë nontarahuëꞌ, cantarahuë, napoa rahuë. Napoaporahuëꞌ, maꞌsona tapo 
naporahuësontaꞌ  yonquiato, Yosë nonta rahuë, cantarahuë napoa rahuë, 
tënahuë. 16  Niyontonpatamaꞌ, aꞌnaquëmaꞌ Yosë chinotatomaꞌ, “Yospa‑
rin quën,” itoh ua  china, napopináchin yonquiatomaꞌ, “Amen,” tënamaꞌ. 
Napoaponahuëꞌ, nis ha nananquë nonpiso pochin nontëramaꞌ napo rini, 
aꞌnapitasoꞌ co nitotatonahuëꞌ, co “Amen” taꞌcaisoꞌ nanichitonahuëꞌ. 17 Noya 
Yosë nontopiram ahu ëꞌ, aꞌnapitasoꞌ topinan quëran natanpi niꞌton, co 
catahuaramahuëꞌ. 18  Cantaꞌ nisha nananquë nonpiso pochin nito no nahuë. 
Canpita quëran naꞌ con naꞌcon nito të rahuë. Ina marëꞌ “Yospa rin quën” 
itërahuë Yosë. 19 Napoaponahuëꞌ, Yosë chino ta caso marëꞌ niyontonpatëhuaꞌ, 
aꞌchinacasoꞌ noya noya tënahuë. Nisha nananquë pochin nonato, shonca 
huaranca nanan nonahuë napo rini, topinan quëran nointohuëꞌ. Canpoaꞌ 
nananquë cara nanaínchin tërantaꞌ nonpato, natanamaꞌ niꞌton, noya noya 
ninin, tënahuë.

20  Can pitasoꞌ iyaroꞌsaꞌ chinotonoꞌsa pochin yonquicoꞌ. Ama 
huaꞌhua roꞌsa p ochin yonquicosohuëꞌ. Napoaponahuëꞌ, huaꞌhua roꞌsa 
pochin noyá pia chin cancantatomaꞌ, noya sá chin nicoꞌ. Inapitasoꞌ co 
yonquiyatërapihuëꞌ oshahuanacaisoꞌ. 21 Yosë quiri ca nënquë iráca ninshi‑
tërin: “Cotioroꞌsaꞌ huaꞌquiꞌ pënënpirahuëꞌ, co yanatërinacohuëꞌ. Napoaton 
nisha piyapiꞌsaꞌ inaquë aꞌpa rahuë. Nisha nananquë nontapirinahuëntaꞌ, co 
natëarinacohuëꞌ,” tënin Yosë. 22  Aꞌna quën nisha nananquë nonpiso pochin 
nonpi. Co imapisopitasohuëꞌ ayon qui caiso marëꞌ napopi. “Yosë nohuanton, 
naporin,” taꞌtonaꞌ, yonquiaponaꞌ nimara. Imarë hua so pi taso nipirinhuëꞌ, 
canpoara nana mën poaquë chachin Yosë nanamën shaꞌhuitohuachinënpoaꞌ, 
noya cancantarihuaꞌ: “Ma noyacha cata hua rinpoa paya,” tarihuaꞌ. 23  Yosë 
chino ta caso marëꞌ niyontonëhuaquë, aꞌna quën co Yosë imanaꞌpiroꞌsahuëntaꞌ 
yaꞌconpi. Nisha  nanan quë ra chin nonpatamaꞌ, co natanatonaraihuëꞌ: 
“Huaꞌyantomaraiꞌ,” taponaꞌ. 24 Nipirinhuëꞌ, Yosë nanamën aꞌchintohuatamaꞌ, 
co imarinsopita huëntaꞌ noya nata napi. Pënëntërinsoꞌ natanahuatonaꞌ, 
yonquiapi: “Tëhuën cha chin cantaꞌ co noyahuëꞌ nicato, osha hua nahuë,” tosapi. 
25  Canca nëna quëran yonqui pi so pita aꞌnin quë chin shaꞌhui tapi niꞌton, ina 
yonquiatonaꞌ, osha nëna marëꞌ sëtapi. Isonahuatonaꞌ, Yosë chino tapi: “Tëhuën‑
cha chin Yosë catahuarinquëmaꞌ,” itarinënquëmaꞌ.

Niyontonpachinara Yosë chinotopisoꞌ
26 Napoaton iyaroꞌsaꞌ niyontonpatamaꞌ, noya sá chin yonquicoꞌ. Aꞌnaquëmaꞌ 

cantaramaꞌ. Aꞌn aquëmaꞌ Yosë nanamën aꞌchinaramaꞌ. Aꞌnaquëmaꞌ Yosë 

anitotërinquëmasoꞌ shaꞌhuitaramaꞌ. Aꞌnaquëmantaꞌ nisha nananquë nonpiso 
pochin nonsaramaꞌ. Ina piquëran aꞌnaquëmasoꞌ maꞌsona tapon nonamasoꞌ 
canpita nananquë shaꞌhuitaramaꞌ. Maꞌsona tërantaꞌ nipatamaꞌ, nicatahuacoꞌ 
yaꞌipinquëmaꞌ noya  noya imaca maso marëꞌ. 27 Nisha nananquë pochin 
yanonpachinaꞌ, aꞌnaya aꞌnaya noinaꞌ. Cato yaꞌpihuë nipon, cara yaꞌpihuë nipon, 
inaí chin noinaꞌ. Napo ra huaton, aꞌnantaꞌ maꞌsona tapon noninsoꞌ shaꞌhuiin. 
28  Co insoari tërantaꞌ shaꞌhuitacasoꞌ nanitohuachinhuëꞌ, niyon ton piquë ama 
ina pochin noinasohuëꞌ. Ina pochin yanon pa chin, inaora paaton, noin Yosëí‑
chin nata na caso marëꞌ. 29 Niyontonpatamaꞌ, catoya, caraya nimara Yosëri 
anitotërinsoꞌ shaꞌhuiinaꞌ. Aꞌnapitasoꞌ natainaꞌ. Noꞌtën nanan nipa chin, noya 
natanatomaꞌ yonquicoꞌ noꞌtë quën natë ca maso marëꞌ. Yosë nana më ná chin 
imacasoꞌ yaꞌhuërin . 30  Aꞌnantaꞌ inaquë huënsërinsoꞌ Yosëri nanan anito‑
to hua chin, inantaꞌ shaꞌhuiin. Yashaꞌhuihuachin, yaꞌnan nonaꞌpi taꞌtaton, 
nataꞌin. 31 Inapoatomaꞌ, aꞌnaya aꞌnayanquëmaꞌ pënëntocoꞌ. Yaꞌipinquëmaꞌ 
noya noya yonqui ca maso marëꞌ nipënëncoꞌ. Napohuatamaꞌ, canpita capini 
niachinicancanaramaꞌ. 32  Nipënënpatëhuaꞌ, aꞌnaya aꞌnayanpoaꞌ pënëntacasoꞌ 
yaꞌhuërin. Aꞌnaꞌton toni hua chin, aꞌnantaꞌ pënën tan taꞌin. Ina tonian ta hua‑
chin, aꞌnantaꞌ pënën tan taꞌin. 33  Yosësoꞌ co nisha nisha ayonquirinpoahuëꞌ. 
Catahuarinpoaꞌ sano cancantacasoꞌ. Niyontonëhuaquëntaꞌ catahuarinpoaꞌ 
aꞌnaya aꞌnayanpoaꞌ pënëntatëhuaꞌ noya Yosë chino ta caso marëꞌ.

Yaꞌipi Yosë imarë hua so pita nisha nisha niyontonëhuaquë, 34  sanapiꞌsasoꞌ 
taꞌtatonaꞌ, natainaꞌ. Ama pënënchinasohuëꞌ. “Quëmapiꞌsaꞌ natëinaꞌ,” tënin 
Yosë pënën të rinq uë. 35  Maꞌsona yanitotohuachinaꞌ, pëinë naquë soꞌinaꞌ 
natainaꞌ. Yosë chino ta caso marëꞌ niyontonpatamaꞌ, sanapiꞌsasoꞌ co nonacaisoꞌ 
yaꞌhuërinhuëꞌ.

36  Isontaꞌ yonquicoꞌ. Co canpi taꞌton Yosë nanamën nitotëramahuëꞌ. Napo‑
ra huaton, co canpitaráchin aꞌchintërainquëmahuëꞌ. 37 Yosë nanamën chachin 
noꞌtë quën aꞌchintëranquëmaꞌ. Noꞌtë quën ninshitëranquëmaꞌ. Inso sona yapë‑
nën to hua chin, natëinco. Ispi rito Santo tëhuën cha chin catahuahuachinquëmaꞌ, 
ina nanan chachin natëaramaꞌ. 38  Nisha aꞌchintohuachinënquëmaꞌ, ama 
natëtocosohuëꞌ, tënahuë.

39 Napoaton iyaroꞌsaꞌ, Yosë anitotërinquëmasoꞌ shaꞌhuicamasoꞌ naꞌcon 
naꞌcon nohuantocoꞌ. Aꞌna quën nisha nananquë nonpiso pochin yanon pa‑
china, tananpitocoꞌ noin. 40  Nipirinhuëꞌ, ama noncarocosohuëꞌ. Aꞌnaya 
aꞌnayanquëmaꞌ noncoꞌ. Noyá pia chin cancantatomaꞌ, Yosë yonquicoꞌ.

Quisocristo nanpiantarinsoꞌ

15  1  Yosë nanamën iyaroꞌsaꞌ, nani aꞌchintëranquëmaꞌ. “Noꞌtë quën 
nontë rincoi,” taꞌtomaꞌ natëramaꞌ. Natëtomaꞌ, imamiataramaꞌ. 

Ina nanan chachin shaꞌhuitaantaranquëmaꞌ yonqui ca maso marëꞌ. 2  Ina 
natëmiatohuatamaꞌ, Yosë nichaꞌësarinquëmaꞌ. Aꞌna quënso nipirinhuëꞌ: 
“Imarahuë,” taponaraihuëꞌ, topinan quëran napopi. Co canca nëna quëran 
natëpihuëꞌ. Inapitasoꞌ co nichaꞌësarinhuëꞌ.

3  Yaꞌnan aꞌch intaponquëmaꞌ,  Yosë an ito të  r in coso chach in 
shaꞌhuitëranquëmaꞌ: “Oshanënpoaꞌ inqui tin poaso marëꞌ Quiso cristo 
chiminin,” itëranquëmaꞌ. Iráca Yosë quiri canën quëran nino rinso chachin 
chiminin. 4 “Chimin pa china, paꞌpi topi huachi. Paꞌpitopirinahuëꞌ, cara tahuëri 

quëran nanpian  tar in,” itëranquëmaꞌ. Quiri ca nënquë nino rinso chachin 
nanpian tarin: 5  Nanpian ta ra huaton, Pitro yaꞌno tërin. Caꞌtanoꞌsanënpitantaꞌ 
yaꞌno tërin. 6  Ina quëran naꞌa imapi so pita niyontonasoiꞌ, yaꞌnotaantarin. 
Aꞌnatërápo pasa  na ꞌcon niꞌpi. Ipora huantaꞌ nanpi rapi. Caraí chin nani 
chiminpi. 7 Santiacontaꞌ yaꞌno tërin. Napo ra huaton, yaꞌipi aꞌchi na caso marëꞌ 
acorin so pita yaꞌnotaantarin. Ina quëran inápaquë panan tarin.

8  Piquë ran  huarëꞌ cantaꞌ niꞌnahuë. Anaꞌhuaya pochin nipirahuëꞌ, 
inápa quëran ya ꞌno ti ma rinco. Naporo huarëꞌ imarahuë. 9  Imapi so pita 
aparisitërahuë niꞌ ton, co acoincosoꞌ yaꞌhuërinhuëꞌ, topirahuëꞌ. Paꞌpi co 
noyahuëꞌ cancantopirahuëꞌ, anoya can can ta tonco, acorinco paato aꞌchi naꞌ‑
huaso marëꞌ. 10  Inaora nohuanton, Yosë cata hua rinco. Co catahuarincohuëꞌ 
napo rini, co mantaꞌ nanichitohuëꞌ. Cata hua hua chin cora, paꞌnahuë nanamën 
aꞌchi napo. Co topinan quëran catahuarincohuëꞌ. Casoꞌ naꞌcon naꞌcon Yosë 
marëꞌ saca të rahuë. Co carisoꞌ piyapiꞌsaꞌ anoyacancantërahuëꞌ. Yosë achi‑
ni can ca ninco aꞌchi naꞌ huaso marëꞌ. Ina cata hua rinco niꞌton, aꞌchin pa tëra 
naꞌa piyapiꞌsaꞌ  imasapi. 11 Yosë nanamën aꞌchintëranquëmaꞌ. Quiso cristo 
caꞌtanoꞌsanënpi tan taꞌ aꞌchinpi. Ina nanan sá chin aꞌchintërainquëmaꞌ, 
natëramaꞌ.

Quisocristo imarëhuasopita nanpiantacasoꞌ yaꞌhuërinsoꞌ
12  “Quiso cr isto nanpian tar in huachi,” itëra inquëmaꞌ niꞌton, 

¿onpoatomataꞌ aꞌnaquëmasoꞌ co noꞌtë quën yonquiramahuëꞌ? “Co Yosë 
ananpitaantarinpoahuëꞌ,” toconamaꞌ. 13  Co nanpiantacasoꞌ yaꞌhuërinhuëꞌ 
napo rini, co Quiso cristo tërantaꞌ nanpiantaitonhuëꞌ. 14 Co nanpiantarinhuëꞌ 
napo rini, topinan quëran aꞌchinchitënquëmahuëꞌ. Canpitantaꞌ topinan quëran 
natëitomahuëꞌ. 15 Co nanpiantarinhuëꞌ napo rini, nani nonpinchitënquëmahuëꞌ. 
Nipirinhuëꞌ, co iyaroꞌsaꞌ nonpin nanan aꞌchintërainquëmahuëꞌ. “Yosëri 
chachin ananpitaantarin,” itohuatëinquëmara, noꞌtë quën nontërainquëmaꞌ. 
16  Co ananpitaantainpoasoꞌ yaꞌhuërinhuëꞌ napo rini, co Quiso cristo tërantaꞌ 
nanpiantaitonhuëꞌ. 17 Co nanpiantarinhuëꞌ napo rini, topinan quëran 
imaitërihuahuëꞌ, co oshanënpoaꞌ inquichitonpoahuëꞌ. 18  Co nanpiantarinhuë 
napo rini, aꞌna quën imapi so pita nani chiminpi niꞌton, parisitopiquë 
paꞌitonahuëꞌ. 19 Isoroꞌpa marëá chin Quiso cristo imarëhuaꞌ napo rini, paꞌpi 
nosorochitërihuahuëꞌ.

20  Nipirinhuëꞌ, Quiso cristo tëhuën cha chin nani nanpian tarin. Yaꞌnan 
cayarinsoꞌ sënarëso pochin inaꞌton nanpian taton, nanpi mia tarin. Ina 
quëran canpoantaꞌ chiminarihuarahuëꞌ, nanpiantarihuaꞌ. 21 Atanꞌton co 
Yosë natëtonhuëꞌ, chiminin niꞌton, canpoantaꞌ chiminëhuaꞌ. Inapo cha‑
chin Quisocristosoꞌ chiminaponahuëꞌ, nanpian tarin niꞌton, canpoantaꞌ 
nanpiantarihuaꞌ. 22  Atan pochin cancantatëhuaꞌ, yaꞌipinpoaꞌ chiminëhuaꞌ. 
Napoaponahuëꞌ, Quiso cristo imapatëhuaꞌ, yaꞌipinpoaꞌ ananpitaantarinpoaꞌ. 
23  Co napopináchin nanpiantarihuahuëꞌ. Quiso cris toꞌton nanpian tarin. Aꞌna 
tahuëri oꞌman ta hua chin, imarëhuasopitantaꞌ ananpitaantarinpoaꞌ. 24  Ina 
quëran yaꞌi piya naniarin. Iporasoꞌ nisha nisha huaꞌanoꞌsaꞌ, copirnoroꞌsaꞌ, 
inapita chiní quën nanantatonaꞌ, camairinënpoaꞌ. Sopairoꞌsantaꞌ 
yacamairinënpoaꞌ. Quiso cristo oꞌman ta hua chin, yaꞌi piya minsëarin. 
Nani minsë hua chin, Tata Yosëí chin yaꞌi piya huaꞌanëntarinpoaꞌ. 25  Ina 

nohuanton, Quiso cristo chiní quën nanan tarin. Yaꞌipi huaꞌa nën tarin. Aꞌna 
tahuëri yaꞌipi inimicoroꞌsaꞌ minsëarin. 26  Ina quëran huachi chimiriontaꞌ 
ayatarin. Ananpitaantahuachinpoaꞌ, chimirin minsëarin huachi. Co huachi 
chiminacasoꞌ yaꞌhuaponhuëꞌ. 27 “Yosë nohuanton, yaꞌi piya minsëarin huachi,” 
tënin Yosë quiri ca nënquë. Napoaton Quiso cristo yaꞌi piya huaꞌa nën tarin. Tata 
Yosëí chin co huaꞌanëntarinhuëꞌ. Inari Quiso cristo chiní quën nanan quëtërin. 
28  Ina nohuanton, Quiso cristo yaꞌi piya minsëarin. Nani minsë hua china, 
inantaꞌ Yosë huiꞌnin niꞌton, paꞌpin natëmiatarin. Naporo quëran huarëꞌ Yosëá‑
chin yaꞌi piya huaꞌa nën to mia tarin.

29 ¿Onpoatomataꞌ ipora huantaꞌ aꞌnaquëmaꞌ co natëyátëraramahuëꞌ? “Co 
Yosë ananpitaantarinpoahuëꞌ,” toconamaꞌ. Co noꞌtë quën yonquiramahuëꞌ. 
Aꞌna quën chimin pi so pita yonquiatonaꞌ, inapita yaꞌhuë rë namën apori‑
huanpi. Co nanpiantacasoꞌ yaꞌhuërinhuëꞌ napo rini, ¿maꞌmarëtaꞌ inapitantaꞌ 
napoꞌitonahuëꞌ? 30  ¿Maꞌmarëtaꞌ quiyantaꞌ parisitaporaihuëꞌ, aꞌchi nárai? 
Nani tahuëri yaahuë ri nacoi. Co nanpiantahuatëhuahuëꞌ, topinan quëran 
parisitërai. 31 Aꞌna quën yatë pa ri naco. Nani tahuëri “Chimi napo nimara,” 
tënahuë. Tëhuën cha chin noꞌtë quën nontëranquëmaꞌ. Quiso cristo cata‑
hua rinco niꞌton, aꞌchin to hua tën quë mara, noya imaramaꞌ. Ina marëꞌ nóya 
cancan të rahuë. 32  Ipisoquë aꞌchi na huëso marëꞌ chiní quën noꞌhui ri naco. 
Niꞌni pochin cancantatonaꞌ, yatë pa ri naco. Ahuantaporahuëꞌ, ¿maꞌtaꞌ ina 
marëꞌ cana rahuë? Isoroꞌpa quë rá chin yaꞌhuërëhuaꞌ napo rini, co mantaꞌ 
canaitërihuahuëꞌ. Co nanpiantacasoꞌ yaꞌhuërinhuëꞌ napo rini, co Yosë 
yonquicasoꞌ yaꞌhuëꞌitonhuëꞌ. “¡Huëcoꞌ coshatahuaꞌ. Huëcoꞌ oꞌoahuaꞌ. Co huaꞌ‑
quiya quëranhuëꞌ chiminarihuaꞌ niꞌton, capa cancantahuaꞌ!” topiso pochin 
nichitërihuahuëꞌ.

3 3  A m a  i n a  p o c h i n  yo n qu i c o s o hu ë ꞌ .  N i ꞌ c o n a  a ꞌ n a  p i t a 
anishacancantochinënquëmaꞌ. “Co noyahuëꞌ nipisopitarëꞌquëmaꞌ 
nipayahuatamaꞌ, canpitantaꞌ nitapicancanaramaꞌ. Inapita nonanpatamaꞌ, 
co huachi noyá pia chin cancantaramahuëꞌ,” topi iráca. Noꞌtë quën napopi. 
34  Noꞌtë quën yonquiatomaꞌ, noya sá chin nicoꞌ. Ama huachi tëhuëcosohuëꞌ. 
Aꞌnaquëmaꞌ co Yosë nohuichátëraramahuëꞌ. Ina yonquiatomaꞌ, tapanacamasoꞌ 
yaꞌhuërin, tënahuë.

Nasha nonënpoaꞌ quëtarinpoasoꞌ
35  Aꞌnaquëmaꞌ yanitotëramaꞌ. “Chiminpatëhuaꞌ, ¿onporahuatëhuataꞌ 

nanpiantarihuaꞌ? ¿Onpopintaꞌ nonënpoaꞌ yaꞌhuëtaponpoasoꞌ?” tënamaꞌ. 
36 ¡Co canpitasoꞌ nitoyonquiramahuëꞌ! Niꞌcochi. Yaꞌpirin shaꞌ pa tëra, yaꞌpirin 
chachinsoꞌ chimi ninso pochin ninin. Acopoꞌ yaꞌpi raꞌhuainso nipirinhuëꞌ, noya 
papo tërin. 37 Trico raya yonquiaꞌahuaꞌ. Ina shaꞌ pa ta mara, aipi noshinënsoꞌ 
co papotërinhuëꞌ. Yaꞌpi raꞌhuain papo to hua china, nisha yaꞌnorin huachi. 
38  Yosë nohuanton, maꞌsha papo tërin. Nisha nisha yaꞌpirin shaꞌ pa tëra, nisha 
nisha papo tërin. Co napopináchin papotërinhuëꞌ. Yosë nohuanton, naporin. 
39 Maꞌsharoꞌsantaꞌ nisha nisha nosha topi. Piyapinpoantaꞌ nonënpoaꞌ nisha. 
Ohuacaroꞌsaꞌ, inairaroꞌsaꞌ, samiroꞌsaꞌ, inapitantaꞌ nisha nisha nosha topi. 
Co napopináchin noshatërëhuahuëꞌ. Nisha nisha acorinpoaꞌ. 40  Nisha nisha 
maꞌsha isoroꞌpaquë yaꞌhuërin. Inápaquë yaꞌhuëpisopitantaꞌ nisha nisha 
yaꞌnopi. Co napopináchin noyá pia chin yaꞌnopihuëꞌ. 41 Piꞌisoꞌ huëna rá chin 

huëna rá chin aꞌpinin. Yoquintaꞌ nisha aꞌpinin. Tayoraroꞌsantaꞌ nisha nisha 
aꞌpinpi. Co napopináchin aꞌpinpihuëꞌ.

42  Inapo cha chin canpoantaꞌ nanpiantahuatëhuaꞌ, nisha yaꞌnoarihuaꞌ. 
Chimin pa të huara, nonënpoaꞌ chanatopirinhuëꞌ, nanpiantahuatëhuaꞌ, nasha 
nonënpoaꞌ yaꞌhuëtarinpoaꞌ. Co onporontaꞌ chanatarinhuëꞌ. 43  Iporasoꞌ 
nonënpoaꞌ co onpo pin chin noyahuëꞌ. Chiminpatëhuaꞌ, paꞌpitarinënpoaꞌ. Aꞌna 
tahuërisoꞌ nipirinhuëꞌ, noyá pia chin nonënpoaꞌ yaꞌhuëtarinpoaꞌ. Iporasoꞌ 
co chinipirëhuahuëꞌ. Nanpiantahuatëhuaꞌ, chiniarihuaꞌ. 44  Isoroꞌpa marëá‑
chin nonënpoaꞌ yaꞌhuëtërinpoaꞌ niꞌton, chiminëhuaꞌ. Paꞌpitopirinënpoahuëꞌ, 
ananpitaantahuachinpoaꞌ, nisha nonënpoaꞌ quëtarinpoaꞌ Yosëꞌpaꞌ yaꞌhuë caso 
marëꞌ. Iporasoꞌ nonënpoaꞌ Yosë acotërinpoaꞌ isoroꞌpaquë yaꞌhuë caso marëꞌ. 
Aꞌna tahuë riso nipirinhuëꞌ noya noya nonënpoaꞌ quëtarinpoaꞌ inápaquë 
yaꞌhuë con ta caso marëꞌ.

45  Yosë quiri ca nënquë tapon: “Iráca Yosëri yaꞌnan quëmapi nininsoꞌ 
Atan itërin. Inasoꞌ nonën quëtërin isoroꞌpaquë nanpi caso marëꞌ,” tënin. 
Iporasoꞌ Quisocristontaꞌ Atan pochin nicaponahuëꞌ, Yosë chachin niꞌton, 
catahuarinpoaꞌ canpoantaꞌ Yosë pochin nanpi caso marëꞌ. 46 Napoaponahuëꞌ, 
yaꞌnan nipon, nonënpoaꞌ quëtërinpoaꞌ isoroꞌpaquë nanpi caso marëꞌ. Ina 
piquëran nasha nonënpoantaꞌ quëtarinpoaꞌ inápaquë nanpi mia ta caso marëꞌ. 
47 Atansoꞌ noꞌpa quëran ninin isoroꞌpaquë nanpi caso marëꞌ. Quiso cristoso 
nipirinhuëꞌ Yosë yaꞌhuërin quëran oꞌmarin niꞌton, noya noya ninin. 48  Yaꞌipi 
piyapinpoaꞌ Atan pochin nicatëhuaꞌ, ina nonën pochin yaꞌhuëtërinpoaꞌ. 
Napoaponahuëꞌ, Quiso cristo imapatëhuaꞌ, aꞌna tahuëri ina nonën pocha‑
chin yaꞌhuëtarinpoaꞌ. 49 Iporasoꞌ Atan pochin yaꞌnorëhuaꞌ. Aꞌna tahuë riso 
nipirinhuëꞌ Quiso cristo pochin yaꞌnoarihuaꞌ.

50 Nonënpoaꞌ ipora yaꞌhuëtërinpoasoꞌ co nanitërinhuëꞌ Yosë huaꞌa nën të rinquë 
paacasoꞌ. Chiminpatëhuaꞌ, nonënpoaꞌ chana tarin, co yaꞌhuëmiatarinhuëꞌ. 
51  Noya natanco iyaroꞌsaꞌ. Naꞌa piyapiꞌsaꞌ co nitotopirinahuëꞌ, 
shaꞌhuitaranquëmaꞌ. Co yaꞌipi imarë hua so pita chiminarihuahuëꞌ. 
Napoaponahuëꞌ, Yosë nohuanton, yaꞌipi imarë hua so pita nisha yaꞌnoarihuaꞌ. 
52  Aꞌna naya nisha nonënpoaꞌ yaꞌhuëtarinpoaꞌ. Oꞌmantacasoꞌ tahuëri nani‑
hua chin, tronpita pihui rarin. Pihuihuachin, chimin pi so pita nanpian ta rapi. 
Quiso cristo imapi niꞌton, ananpitaantarin huachi. Naporoꞌ yaꞌipi imarë‑
hua so pita nisha nonënpoaꞌ yaꞌhuëtarinpoaꞌ. Co huachi chiminarihuahuëꞌ. 
53 Nonënpoaꞌ ipora yaꞌhuëtërinpoasoꞌ chana tarin. Aꞌna tahuë riso nipirinhuëꞌ 
nisha nonënpoaꞌ yaꞌhuëtohuachinpoaꞌ, co chanatarinhuëꞌ. Nasha aꞌmo‑
rëso pochin nisarihuaꞌ. Co huachi chiminarihuahuëꞌ. 54  Nisha nonënpoaꞌ 
quëtohuachinpoaꞌ, nanpiantarihuaꞌ. Yosë quiri canën quëran ninoton, 
naporin: “Aꞌna tahuëri Yosëri chimirin minsëarin. Co huachi chiminacasoꞌ 
yaꞌhuaponhuëꞌ. 55  ¿Onporahuatontaꞌ chimirin minsëarinpoaꞌ? Co huachi 
nanitarinhuëꞌ. Yaꞌhuan quëtëhuachinpora chiminëso pochin chiminacasoꞌ 
yaꞌhuëpirinhuëꞌ, co huachi chiminacasoꞌ tëꞌhuatarihuahuëꞌ,” tënin. 56  Yosë 
iráca pënëntërinsoꞌ co natëtatëhuahuëꞌ, oshahuanëhuaꞌ. Oshahuanëhuaꞌ niꞌton, 
chiminacasoꞌ yaꞌhuërin. 57 Yaꞌhuëpirinhuëꞌ, ¡ma noyacha Tata Yosësoꞌ niꞌton, 
nichaꞌë rinpoa paya! Ina nohuanton, Quiso cristo yaꞌhuërëtërinpoaꞌ. Coro sëquë 
chimi naton, sopai minsërin. Nanpian ta ra huaton, chimiriontaꞌ minsërin. Ina 
marëꞌ: “Yospa rin quën,” itahuaꞌ.

58  Napoaton iyaroꞌsaꞌ chiní quën cancantocoꞌ. Nosororanquëmaꞌ niꞌton, 
pënënaranquëmaꞌ: Ama nisha nisha yonquicosohuëꞌ. Napo ra huaton, paatomaꞌ 
aꞌna pita aꞌchintëraꞌpiacoꞌ. Sinioro catahuahuachinquëmaꞌ, co onporontaꞌ 
topinan quëran aꞌchinaramahuëꞌ. Aꞌchinpatamaꞌ, Yosëri nohuan të rin so pita 
imasapi huachi.

Pahuantërinsopita catahuacasoꞌ yaꞌhuërinsoꞌ

16  1  Aꞌnantaꞌ shaꞌhuichinquëmaꞌ, yonquicoꞌ. Aꞌna quën imapi so pita 
maꞌsha pahuan tarin niꞌton, parisitapi. Inapita cata hua caso marëꞌ 

coriqui yaaꞌparamaꞌ. Cara siaquë imapisopitantaꞌ coriqui aꞌpa rapi. Inapita 
nani shaꞌhui të rahuë coriqui yonto na caiso marëꞌ. Inapo cha chin canpitantaꞌ 
shaꞌhuitaranquëmaꞌ. 2  Nani Tomio tahuëri niyontonpatamaꞌ, coriqui acocoꞌ. 
Nanitëramasoꞌ acocoꞌ. Naꞌcon canahuatamaꞌ, naꞌcon quëtocoꞌ. Piꞌpian 
canahuatamaꞌ, piꞌpian quëtocoꞌ. Nani simana inapohuatamaꞌ, nicaponquëmaꞌ 
paꞌpato, coriqui yontonamasoꞌ quënan co na rahuë. 3  Aꞌnaquëmaꞌ noya 
niꞌnamasopita huayoncoꞌ coriqui quëpa caiso marëꞌ. Cancon pato, 
quiricatarahuë huayonamasopita nohui ta caiso marëꞌ. Nani quiri ca ta huato, 
inarë chachin huayonamasopita aꞌpaa rahuë. Quiro sa rinquë quëpa rapi 
pahuan të rin so pita quëta caiso marëꞌ. 4  Nani to huato, cantaꞌ paꞌsa ma raco. 
Paꞌpatosoꞌ, napopináchin paꞌsarai.

Nicapon yapaꞌninsoꞌ
5  Nicaponquëmaꞌ yapaꞌpirahuëꞌ, iporasoꞌ co nanitërahuëꞌ. Masi tonia parti 

pacaꞌhuasoꞌ yaꞌhuërin. Nani niꞌton ta huato, yaꞌhuë ra maquë paꞌsa rahuë. 
6  Canpi ta taquë huaꞌquimiáchin yacaparanquëmaꞌ. Oꞌnapi tahuëri inaquë 
naꞌhuëa na tapo nimara. Ina quëran cata hua ra maco aꞌna parti pacaꞌhuasoꞌ, 
topirahuëꞌ. 7 Co topinan niraponquëmahuëꞌ. Aꞌna tahuëri Yosë nohuan‑
to hua chin, huaꞌquiꞌ yacaparanquëmaꞌ. 8  Iporaso nipirinhuëꞌ Ipisoquë 
yaꞌhuato, aꞌchi ná rahuë. Pinti cos tisë tahuëri huarëꞌ isëquë yaꞌhuapo. 9 Yosë 
nohuanton, naꞌa piyapiꞌsaꞌ isëquë yaimapi niꞌton, aꞌchin tá rahuë. Aꞌnaquënsoꞌ 
noꞌhuipirinacohuëꞌ, pënëntárahuë. Naꞌamiachin imasapi.

10  Iya Timotio cantonpachinquëmaꞌ, noya nontocoꞌ noya cancan chin. 
Ca pocha chin inantaꞌ Yosë nanamën aꞌchi narin. 11 Huiꞌ napi nipirinhuëꞌ, 
ama nocancosohuëꞌ, noya natancoꞌ. Noya nontatomaꞌ, catahuacoꞌ isëquë 
huënantaꞌin. Ina nina rahuë. Aꞌna pita iyaroꞌsarëꞌ canqui mapon, tënahuë.

12  Iya Aporosëntaꞌ shaꞌhuitopirahuëꞌ. “Iyaroꞌsaꞌ paꞌpachinaꞌ, quëmantaꞌ 
paquëꞌ,” itopirahuëꞌ, co ipora nohuantërinhuëꞌ. Nani to hua chin, nicaponquëmaꞌ 
paꞌsarin.

Tiquiapon pochin pënëninsoꞌ
13  Ama huëꞌë rëso pochin cancantatomarahuëꞌ, noya yonquicoꞌ. Yaꞌipi 

canca nëma quëran natëmiatocoꞌ. Maꞌsha onpoapomarahuëntaꞌ, chiní‑
quën cancantocoꞌ. Niachinicancancoꞌ. 14  Maꞌsona tërantaꞌ nipatamaꞌ, noya 
ninosoroatomaꞌ, nicoꞌ.

15  Isti pano saꞌinë chachin nohuitëramaꞌ. Iráca Acaya parti aꞌchin pa‑
tëra, inapi taꞌton Quiso cristo imapi. Pëinënquë yaꞌhuëpisopitantaꞌ imasapi. 
Imatonaꞌ, naꞌcon catahuarinënquëmaꞌ. Yaꞌipi imapi so pita cata huapi. 

16 Inapitasoꞌ noya natëcoꞌ, tënahuë. Aꞌnapitantaꞌ chiní quën catahuarinquëmaꞌ 
noya imaca maso marëꞌ. Inso sona ina pochin aꞌchintohuachinquëmaꞌ, noya 
niꞌcoꞌ.

17 Istipanasë, Porto nato, Acaico, inapita isëquë cantihuachinacora, 
nóya cancan të rahuë. Canpitasoꞌ aquë yaꞌhuatomaꞌ, co niꞌnamacohuëꞌ. 
Inapitasoꞌ yaꞌhuë rama quëran huëcatonaꞌ, cata hua ri naco. 18  Noya nonta to‑
naco, achi ni can ca ni naco. Canpitantaꞌ achinicancaninënquëmaꞌ, tënahuë. 
Cancoantahuachinaꞌ, noya nicatomaꞌ, natancoꞌ.

19 Yaꞌipi imapi so pita Asia parti yaꞌhuëpisoꞌ yonquiatënquëmaꞌ, saludos 
aꞌpatarinënquëmaꞌ. Aquira saꞌinë chachin naꞌcon yonquiatënquëmaꞌ, saludos 
aꞌpatarinquëmaꞌ. Pëinënquë niyontonpisopitantaꞌ yonquirinënquëmaꞌ. 
Canpitantaꞌ Sinioro imaramaꞌ niꞌton, naꞌcon yonquirinënquëmaꞌ. 20  Yaꞌi‑
picoi saludos aꞌpatarainquëmaꞌ. Noya iyaroꞌsaꞌ yaꞌhuëcoꞌ, tënai. Noya 
ninosoroatomaꞌ, nisëꞌquëcoꞌ.

21 Ca Paonoco naꞌcon yonquiranquëmaꞌ. Caora imirahuë quëran isoí chin 
ninshitaranquëmaꞌ.

22  Inso sona co Sinioro Quiso cristo nosorohuachinhuëꞌ, Yosëri anaꞌin chin. 
¡Aꞌna roá chin Sinioro oꞌmantaquëꞌ! tënahuë.

23  Inaora nohuanton, Sinioro Quisoso catahuainquëmaꞌ. 24  Yaꞌipinquëmaꞌ 
Quiso cristo imaramaꞌ niꞌton, nosororanquëmaꞌ. Nani ninshi të ran quëma 
huachi.

Paono 

Imapisopita yonquiaton, nanan aꞌpatërinsoꞌ

1  1 Ca Paonoco ninshitantaranquëmaꞌ. ¿Noya canpitantaꞌ yaꞌhuaramaꞌ? 
Noya cantaꞌ yaꞌhua rahuë. Yosë nohuanton, Quiso cristo acorinco 

nanamën aꞌchi naꞌ huaso marëꞌ. Iya Timo tio roꞌco nanan aꞌpataranquëmaꞌ. 
Corin toquë yaꞌhuë ra ma so pita ninshitaranquëmaꞌ. Yosë nohuanton, 
canpitantaꞌ huën to nënquë yaꞌconamaꞌ. Acaya parti nisha nisha nina no‑
roꞌsaquë imara ma so pita yonquiatënquëmaꞌ, ninshitaranquëmaꞌ. 2  Inaora 
nohuanton, Tata Yosë catahuainquëmaꞌ. Asanocancainquëmaꞌ. Sinioro 
Quisocristontaꞌ inacha chin catahuainquëmaꞌ.

Paono parisitaponahuëꞌ, Yosëri achinicancaninsoꞌ
3  —Ma noyacha Tata Yosëso paya. Sinioro Quiso cristo paꞌpin inasoꞌ. 

Naꞌcon nosororinpoaꞌ niꞌton, catahuarinpoaꞌ chiní quën cancantahuasoꞌ. Nani 
tahuëri inasá chin achinicancaninpoaꞌ. 4  Maꞌsona tërantaꞌ onpohuatëhuaꞌ, 
ina catahuarinpoaꞌ noya cancan ta caso marëꞌ. Achinicancaninpoaꞌ 
niꞌton, canpoantaꞌ nanitarihuaꞌ aꞌna pita catahuacasoꞌ. Inapitantaꞌ maꞌsha 
onpohuachinaꞌ, achinicancanarihuaꞌ. Yosë cata hua rin poaso pocha‑
chin inapitantaꞌ catahuarihuaꞌ. 5  Quiso cristo imarë huaso marëꞌ aꞌna pita 
aparisitërinënpoaꞌ. Aparisitohuachinënpoara, Quiso cristo chachin 
achinicancaninpoaꞌ. Naꞌcon naꞌcon aparisitohuachinënpoaꞌ, naꞌcon naꞌcon 
catahuarinpoaꞌ noya cancan ta caso marëꞌ. 6 Canpitantaꞌ Yosë nohui ta ca maso 
marëꞌ aꞌchintërainquëmaꞌ. Ina marëꞌ aparisitërinacoi. Parisitapiraihuëꞌ, Yosë 
achi ni can ca nincoi ahuantaꞌhuaiso marëꞌ. Yosë catahuarinquëmaꞌ canpitantaꞌ, 
tënai. Parisitopiramahuëꞌ achinicancanarinquëmaꞌ quiya pocha chin ahuan ta‑
maso marëꞌ. 7 Canpitantaꞌ aparisitohuachinënquëmaꞌ, Yosë catahuarinquëmaꞌ 
chiní quën cancan ta ca maso marëꞌ. Napoaton co Yosë aꞌpoaramahuëꞌ. Chiní‑
quën cancantatomaꞌ, imamiataramaꞌ, tënai. Ina marëꞌ noya cancan tërai.

8  Parisitëraisoꞌ shaꞌhuichinquëmaꞌ, canpitantaꞌ nitotocoꞌ. Asiaquë yaꞌhua‑
socoi, naꞌcon maꞌsha onpo të ri nacoi. Co ahuantochináchinhuëꞌ cancan tërai: 
9 “Chimi napoi nimara,” topiraihuëꞌ, co chiminaihuëꞌ. Yosë nohuanton, maꞌsha 
onporai ina naꞌcon naꞌcon yonqui caꞌhuaiso marëꞌ. Napoaton “Quiyaora nani‑
tërai,” co tënaihuëꞌ. “Cata huacoi Sinioro, co quiyasoꞌ nanitëraihuëꞌ,” itërai. 

Paonori Corintoquë 
yaꞌhuëpisopita 

ninshitaantarinsoꞌ
 



Yosëí chin yaꞌipi nani ta parin. Chiminpisopitantaꞌ ananpitaantarin, tënai. 
10 Piꞌpi sha chin shichiminpiraihuëꞌ, Yosë naꞌcon cata hua rincoi niꞌton, chaꞌërai. 
Nani tahuëri niꞌsá rincoi. “Co onporontaꞌ naniantarincoihuëꞌ. Aꞌna tahuëri 
parisitaantapiraihuëꞌ, nichaꞌë sa rincoi,” taꞌtoi noya cancan tërai. 11 Canpitantaꞌ 
quiya marëꞌ chiní quën Yosë nontocoꞌ cata huaincoi. Naꞌanquëmaꞌ quiya 
marëꞌ Yosë nontohuatamaꞌ, Yosë cata hua rincoi. Ina quëran canpitantaꞌ noya 
cancantaramaꞌ. “Ma noyacha Yosëri cata huarin paya,” taꞌtomaꞌ, “Yospa rin‑
quën Sinioro,” tosaramaꞌ.

Paono Corintoquë yapaꞌninsoꞌ
12  Yosë niꞌsá rincoi niꞌton, noꞌtë quën shaꞌhuitarainquëmaꞌ. Co piꞌpian 

tërantaꞌ nonpintërainquëmahuëꞌ. Noyá pia chin cancan tatoi, yaꞌipi parti 
aꞌchinai. Co quiyaora yonqui në huëi quëran aꞌchintërainquëmahuëꞌ. Yosë 
inaora nohuanton, cata hua rincoi niꞌton, noya ninai. Ina marëꞌ noya cancan‑
tërai. 13  Noꞌtë quë ná chin ninshitërainquëmaꞌ. Co nisha nisha yonquiraihuëꞌ. 
Co yanonpintërainquëmahuëꞌ. Iso quirica nontohuatamaꞌ, yonqui raiso 
chachin nitotaramaꞌ. Osha quëran yaꞌipi nito ta rama huachi, tënahuë. 14 Ipora 
noyamiachin nitotëramaꞌ. Sinioro Quisoso oꞌmantacasoꞌ tahuëri nani hua chin, 
noya cancan tatoi, noya niꞌsarainquëmaꞌ. Naporo tahuëri canpitantaꞌ noya 
niꞌsa ra macoi, tënai. “Paono noya aꞌchin të rincoi niꞌton, imarai,” tosaramaꞌ. 
Ina yonquicamasoꞌ nohuan tërai.

15-16 “Noya niꞌsa ri naco,” taꞌto, iꞌhua nicaponquëmaꞌ yapaꞌpirahuëꞌ. Masi tonia 
parti paꞌpato, niraꞌinquëmaꞌ. Ina quëran oꞌman ta huato, nirimantaꞌinquëmaꞌ, 
topirahuëꞌ. Inapo rahuë napo rini, canpita catahuaitomacohuëꞌ Cotia parti 
pacaꞌhuasoꞌ. Catoroꞌ niꞌnanquëmaꞌ napo rini, noya noya cancanchitomahuëꞌ, 
tënahuë yonquiato. Napopirahuëꞌ, co paꞌnahuëꞌ. 17 Napoaton: “Paono nisha 
nisha yonquirin,” ¿topiramahuëꞌ ti? Co nisha nisha yonquirahuëꞌ. Aꞌnaquënsoꞌ 
maꞌsona tërantaꞌ shaꞌhuipirinhuëꞌ, co tëhuën cha chin naporinhuëꞌ. Co casoꞌ 
ina pochin cancantërahuëꞌ. 18  Yosë niꞌsá rinco noꞌtë quën nontëranquëmaꞌ. 
Yosë noꞌtë quë ná chin nonin niꞌton, cantaꞌ co nonpintëranquëmahuëꞌ. Co nisha 
nisha nonahuëꞌ. 19 Iráca Siri pano, Timotio, ca, caracoi aꞌchintërainquëmaꞌ. 
Quiso cristo nanamën aꞌchintërainquëmaꞌ. Inasoꞌ Yosë huiꞌnin chachin. 
Co onporontaꞌ nonpintërinpoahuëꞌ. Noꞌtë quën nontërinpoaꞌ. 20  Yaꞌipi Yosë 
shaꞌhuitërinpoasoꞌ Quiso cristo acotarinpoaꞌ. Napoaton “Quisocristosoꞌ 
noꞌtë quën nonaton, catahuarinpoaꞌ. Ma noyacha Yosëso paya,” tënëhuaꞌ. 
21 Yosë chachin huën to nënquë ayaꞌconinpoaꞌ Quiso cristo imacaso marëꞌ. 
Huayonatonpoaꞌ, acorinpoaꞌ piya pi nën pita nica caso marëꞌ. 22  Huiꞌnin 
pochin nicatonpoaꞌ, sichoquë marca acorëso pochin Ispi rito Santo 
ayaꞌcoancantërinpoaꞌ. Huaꞌ yanën chachin ayaꞌcoancantërinpoaꞌ niꞌton, 
anitotërinpoaꞌ. “Yaꞌipi shaꞌhuitërinpoasoꞌ chachin quëtarinpoaꞌ,” tënëhuaꞌ.

23  Yaꞌipi yonquirahuësoꞌ Yosë nito tërin. Ina niꞌsá rinco niꞌton, 
noꞌtë quën nontaranquëmaꞌ. Co nohuantërahuëꞌ canpi ta taquë chiní‑
quën pënënaꞌhuanquëmasoꞌ. Napoaton co iꞌhua niꞌconanquëmahuëꞌ. 
Naporoꞌ paꞌnahuë napo rini, co noyahuëꞌ nina maso marëꞌ chiní quën 
pënënaꞌhuanquëmasoꞌ yaꞌhuëꞌitonhuëꞌ. 24  Co quiyasoꞌ huaꞌan pochin chiní‑
quën pënëntëraihuëꞌ. Sanoanan quëran pënënainquëmaꞌ. Yosë nanamën noya 
natëramaꞌ. Yacatahuarainquëmaꞌ noya cancan ta ca maso marëꞌ.

2  1 Iꞌhua nicaponquëmaꞌ yapantapirahuëꞌ, co paꞌnahuëꞌ. Paꞌnahuë napo‑
rini, asëchitënquëmahuëꞌ. 2  Chiní quën pënënpatënquëmaꞌ, sëtaramaꞌ. 

Co nohuantërahuëꞌ asëtaꞌhuanquëmasoꞌ. Canpita sëtohuatamaꞌ, co huachi 
nanitaramahuëꞌ acapacancanamacosoꞌ, tënahuë yonquiato. 3  Napoaton 
iꞌhua ninshitëranquëmaꞌ pënë naꞌhuan quë maso marëꞌ. Ina quëran canpi ta‑
taquë paꞌpato, co sëtarahuëꞌ. Noya imaantahuatamaꞌ, noya cancan ta rahuë. 
Noya cancan to huato, canpitantaꞌ noya cancantaramaꞌ, tënahuë. 4  Chiní‑
quën sëtato, iꞌhua ninshitëranquëmaꞌ. “Co yanatërinacohuëꞌ,” taꞌto, 
sëtë rahuë. Naꞌnëchináchin cancan të rahuë. Co nohuantërahuëꞌ chiní quën 
asëtaꞌhuanquëmasoꞌ. Co noꞌhuiranquëmahuëꞌ. Naꞌcon nosororanquëmaꞌ. Ina 
nito ta ca maso marëꞌ ninshitëranquëmaꞌ.

Nanan anoyatacasoꞌ yaꞌhuërinsoꞌ
5 Iꞌhua aꞌnaraꞌ co noyahuëꞌ nininso marëꞌ sëtë rahuë. Co casá chin sëtërahuëꞌ. 

Canpitantaꞌ pancamiachin sëtëramaꞌ. Nipirinhuëꞌ, co nohuantërahuëꞌ nanan 
apancatacasoꞌ niꞌton, napotëranquëmaꞌ. 6  Tëhuënaꞌpi nani anaꞌintëramaꞌ. 
Naꞌanquëmaꞌ anaꞌintëramaꞌ niꞌton, co noyahuëꞌ nininso marëꞌ inantaꞌ 
sëtárin. Co huachi aquëtëꞌ anaꞌintacasoꞌ yaꞌhuërinhuëꞌ. 7 Iporasoꞌ nanan 
anoyatocoꞌ. Noya nontaantacoꞌ chiní quën cancan chin. Iporahuantaꞌ sëtárin. 
Napoaton catahuacoꞌ ama aquëtëꞌ sëchinsohuëꞌ, sëtori yaꞌcoan can to hua‑
chin. 8  Niyontonahuatomaꞌ, noya nontocoꞌ. “Noso roa tën quën iyasha nanan 
anoya ta rain quën,” itocoꞌ. Ina quëran tëhuën cha chin nosoroatomaꞌ, noya 
nontaantacoꞌ. 9 Napoaton iꞌhua ninshitëranquëmaꞌ. “Yaꞌipi natëa ri naco,” 
taꞌto, pënënanquëmaꞌ. Tëniaꞌhuan quë maso marëꞌ ninshitëranquëmaꞌ. 
10  Nanan anoyatohuatamaꞌ, cantaꞌ nanan anoya të rahuë pochin cancan ta‑
rahuë. Canpita yonquiatënquëmaꞌ, nanan anoya të rahuë. “Quiso cristo nani 
tahuëri niꞌsarinpoaꞌ,” taꞌto, canca nëhuë quëran huarëꞌ nanan anoya të rahuë. 
11 Co nanan anoyatohuatëhuahuëꞌ, Sata nasë minsëarinpoaꞌ. Inasoꞌ nisha nisha 
yanonpintërinpoasoꞌ nitotërëhuaꞌ.

Troasëquë Paono naꞌcon yonquirinsoꞌ
12  Iꞌhua Troa sëquë paꞌnahuë Quiso cristo nanamën aꞌchi naꞌ huaso 

marëꞌ. Yosë nohuanton, naꞌa piyapiꞌsaꞌ nohuan topi niꞌton, aꞌchin të rahuë. 
13  Napoaponahuëꞌ, iꞌhua chachin iya Tito canpi ta taquë aꞌpapirahuëꞌ. Co 
huënan ta rinhuë niꞌton, co sano cancantërahuëꞌ. “¿Onpoa toncha co iyasha 
huën ta rinhuë nicaya?” taꞌto, piyapiꞌsaꞌ noyasha nonta huato, Masi to niaquë 
paꞌnahuë.

Quisocristo catahuarinpoaꞌ minsëtacasoꞌ
14  Ma noyacha Tata Yosëso paya, tënëhuaꞌ. Quiso cristo imarëhuaꞌ niꞌton, 

nani tahuëri ina catahuarinpoaꞌ inimiconënpoapita minsëcasoꞌ. Inapitasoꞌ co 
nohuantopihuëꞌ Quiso cristo nanamën aꞌchinaꞌhuaisoꞌ. Co nohuantopirinahuëꞌ, 
nisha nisha parti paatoi, nanamën aꞌchi nárai. Pimóton huaꞌsaiꞌ 
pimoanahuaninso pochin Quiso cristo nanamën nahui narin. Aꞌchin tatoi, 
naꞌa piyapiꞌsaꞌ anito tërai. 15 Quisocristosoꞌ pimó chin nininsoꞌ aꞌpërahuaton, 
Yosë chino tërin. Ina pimoanahuaninso pochin yaꞌipi parti nanamën aꞌchinai. 
Aꞌchin pa tëira, Yosëri nohuan të rin so pita noya natanpi niꞌton, nichaꞌë sarin. 

Co nohuantërinsopitahuëntaꞌ natanpirinahuëꞌ, topinan quëran natanpi 
niꞌton, parisitopiquë paꞌsapi. 16  Inapitasoꞌ chimipi anarinso pochin nica to‑
nacoi, co natëtopihuëꞌ niꞌton, chiminpachinaꞌ, parisitomiatapi. Natëpisopitaso 
nipirinhuëꞌ pimó chin imërëso pochin nica to nacoi, chaꞌësahuatonaꞌ, nanpi‑
mia tapi. ¿Incaritaꞌ nani tërin ina pochin noya aꞌchinacasoꞌ? Co insontaꞌ 
nanitërinhuëꞌ inaora aꞌchinacasoꞌ, tënahuë. 17 Aꞌna quën nonpinatonaꞌ, 
inahuara cana caiso marëꞌ aꞌchi napi. “Yosë nanamën aꞌchintërainquëmaꞌ,” 
topirinahuëꞌ, co noꞌtë quën aꞌchinpihuëꞌ. Quiyaso nipirinhuëꞌ noꞌtë quën 
shaꞌhuitërainquëmaꞌ. Yosë aꞌpa rincoi niꞌton, ina nanan sá chin aꞌchi narai. Yosë 
niꞌsá rincoi niꞌton, Quiso cris toí chin natëarai.

Nasha quëran anoyatërinsoꞌ

3  1  “Ina pochin nonpatamaꞌ, naquë ran chin aꞌna pita nocanaramaꞌ,” 
¿itëra macoi ti? Co insontaꞌ nocanaihuëꞌ. Aꞌnaquënsoꞌ carta aꞌna pi‑

tari ninshitërinsoꞌ aꞌnotërinquëmaꞌ nohui ta caso marëꞌ. “Iso quëmapisoꞌ 
noya. Aꞌchintohuachinquëmaꞌ, noya natancoꞌ,” tënin quiri caquë. Inanpi 
quirica co maꞌparainquëmahuëꞌ. Co ina pochin nohuantëraihuëꞌ. Nani noyá 
nohuitëramacoi. 2  Canpitasoꞌ cartanëhuëi pochin ninamaꞌ, cancanëhuëiquë 
Quiso cristori ninshitërinsoꞌ. Nanamën chachin aꞌchin to hua tëin quë mara, noya 
imaramaꞌ. Yaꞌipi piyapiꞌsaꞌ niꞌninënquëmaꞌ. “Paono caꞌtaninsopitarë chachin 
aꞌchin tërin niꞌton, noya cancan topi,” taꞌtonaꞌ, noya niꞌni nacoi. 3  Aꞌchin to hua‑
tëin quë mara, noya natanatomaꞌ Quiso cristo imaramaꞌ niꞌton, noya carta 
pochin ninamaꞌ. Quiso cristo chachin ninshitërinsoꞌ. Ina cartasoꞌ co napisëquë 
ninshitërinhuëꞌ. Co naꞌpiquë tërantaꞌ ninshitërinhuëꞌ. Yosësoꞌ nanpi mia tarin 
niꞌton, Ispi rito Santo anoyacancantërinquëmaꞌ nóya nica ca maso marëꞌ.

4 Quiso cristo cata hua rincoi niꞌton, noya aꞌchintërainquëmaꞌ. Ina marëꞌ Yosë 
noya niꞌsa rincoi, tënai. 5  Quiyaora co piꞌpisha tërantaꞌ nanitëraihuëꞌ noya 
aꞌchintaꞌhuainquëmasoꞌ. Yosëí chin anani të rincoi. Co catahuarincoihuëꞌ napo‑
rini, co canpitantaꞌ canca nëma quëran imaitomahuëꞌ. 6  Ina nani acorincoi 
aꞌchi naꞌhuaiso marëꞌ. Acohua chin coira, cata hua rincoi nasha quëran anoya‑
të rinso aꞌchin taꞌhuain quë maso marëꞌ. Ina imapatëhuaꞌ, Ispi rito Santo 
catahuarinpoaꞌ Yosë nohuitatëhuaꞌ nanpi mia ta caso marëꞌ. Iráca anoya‑
të rinso Moisë sëri ninshitopirinhuëꞌ. Ina imapa tëhua, co onporontaꞌ noya 
cancantërëhuahuëꞌ. “Co natëhuatamahuëꞌ, chiminpatamaꞌ, anaꞌintacasoꞌ 
yaꞌhuërin,” tënin. Co ina aꞌchintërainquëmahuëꞌ.

7 Iráca Yosë pënëntërinsoꞌ shaꞌhui hua china, naꞌpiquë ninshi tërin. Yosësoꞌ 
noya noya niꞌton, huëna rá chin yaꞌnorin. Moisësë yaꞌpiriontaꞌ huëna ra tarin 
niꞌton, co israiroꞌsaꞌ nanitopihuëꞌ huaꞌquiꞌ nirayacaisoꞌ. Huënarataponahuëꞌ, 
osha quëran saco ra yarin. Pënëntërinsontaꞌ noya niponahuëꞌ, co 
yaꞌhuëmiatërinhuëꞌ. Co yaꞌipi natëhuachinahuëꞌ, chiminpachinaꞌ, 
anaꞌintacasoꞌ yaꞌhuërin. 8  Iporaso nipirinhuëꞌ, nasha quëran anoya të‑
rinso aꞌchi narai. ¡Ispi rito Santo chachin catahuarinpoaꞌ niꞌton, inasoꞌ noya 
noya! 9 Iráca pënëntërinsoꞌ nanan noya nipirinhuëꞌ, co natëhuachinahuëꞌ, 
anaꞌintacasoꞌ yaꞌhuërin. Quiso cristo nana mënso nipirinhuëꞌ, noya noya. Ina 
imapatëhuaꞌ, oshanënpoaꞌ inquitatonpoaꞌ, Yosë noya niꞌsarinpoaꞌ. Napoaton 
noya noya, tënahuë. 10 Iráca Moisësë noya pënëntopirinhuëꞌ, iporasoꞌ noya 
noya yaꞌhuëtërinpoaꞌ. 11 Iráca pënën të rinso shaꞌhui to hua china, huëna rá chin 

pochin yaꞌnopirinhuëꞌ, sacorin huachi, co yaꞌhuëmiatarinhuëꞌ. Iporasoꞌ nasha 
quëran anoyatërinsosoꞌ, yaꞌhuë mia tarin. Co onporontaꞌ nishatarinhuëꞌ niꞌton, 
noya noya, tënëhuaꞌ.

12  “Inaso co taꞌhuantarinhuëꞌ,” taꞌtoi, inasá chin aꞌchi narai. Co tëꞌhuatoihuëꞌ, 
yaꞌipi parti aꞌchi n arai. 13  Iráca Moisësë pënën to hua china, yaꞌpirin 
huënaratopirinhuëꞌ, osha quëran saco ra yarin. Napoaton nipaꞌcopirayatërin 
ama sacorayarinsoꞌ q uëna na caiso marëhuëꞌ. Quiyasoꞌ co ina pochin 
aꞌchintërainquëmahuëꞌ. 14 Israiroꞌsaso nipirinhuëꞌ co natantochináchinhuëꞌ 
cancan topi. Ipora huantaꞌ Yosë quiri canën iráca ninshitopisoꞌ nontopirinahuëꞌ, 
co noꞌtë quën yonquipihuëꞌ. Nipaꞌco pi ra ya të rinso pochin cancantatonaꞌ, 
co nanitopihuëꞌ Yosë quiri canën noꞌtë quën nitotacaisoꞌ. Quiso cris toí chin 
catahuarinpoaꞌ noꞌtë quën nitotacasoꞌ. 15 Ipora huantaꞌ Moisësë ninshitërinsoꞌ 
nontopirinahuëꞌ, co noꞌtë quën yonquipihuëꞌ. 16  Quiso cristo imapatëhuaꞌ, 
co huachi nipaꞌco pi ra ya të rëso pochin cancantarihuahuëꞌ. Sinioro noya 
nohuitarihuaꞌ. 17 “Sinioro” topatëhuaꞌ, Ispi rito Santo tapon naporëhuaꞌ. Ina 
catahuahuachinpoaꞌ, co huachi iráca pënëntërinsoꞌ imacasoꞌ yaꞌhuërinhuëꞌ. 
Ispi rito Santo nich aꞌërinpoaꞌ noꞌtë quën yonqui caso marëꞌ. 18  Sinioro 
imapatëhuaꞌ, co huac hi nipaꞌco pi ra ya të rëso pochin cancantarihuahuëꞌ. 
Isihui coquë maꞌsha aꞌno të rëso pochin ninëhuaꞌ. Yosë nóya nininsoꞌ piyapiꞌsaꞌ 
anitotërëhuaꞌ. Apira apira ina yonquihuatëhuaꞌ, osha quëran Yosë pocha chin 
cancantarihuaꞌ. Ina nohuanton, Ispi rito Santo catahuarinpoaꞌ noya noya 
cancan ta caso marëꞌ.

4  1 Yosë noso roa toncoi, acorincoi ina nanamën aꞌchi naꞌhuaiso marëꞌ. Ina 
yonquiatoi, co yaaꞌporaihuëꞌ. 2  Aꞌnaquënsoꞌ co noyahuëꞌ yonquiatonaꞌ, 

aꞌchi napi. Noyasha nonpirinahuëꞌ, nonpi na caiso marëꞌ napopi. Quiyaso 
nipirinhuëꞌ co mantaꞌ poꞌoana quëran ninaihuëꞌ niꞌton, co tapanaꞌhuaisoꞌ 
yaꞌhuërinhuëꞌ. Co nisha nisha aꞌchinaihuëꞌ. Yaꞌipi Yosë nanamën noꞌtë quën 
aꞌchintarainquëmaꞌ. Yosë niꞌsá rincoi niꞌton, inasá chin aꞌchi narai. Aꞌnin quë‑
chin aꞌchinai yaꞌipi piyapiꞌsaꞌ yonqui caiso marëꞌ. 3 Quiso cristo nanamën noya 
aꞌchintopiraihuëꞌ, aꞌna quën co yanatëtopihuëꞌ. Parisitopiquë paca caiso nipi‑
so pita co nohuantopihuëꞌ natëtacaisoꞌ. 4  Sopai nohuanton, co nanitopihuëꞌ 
noꞌtë quën yonquicaisoꞌ. Maꞌsha aꞌpin të rëso pochin nanamën quëran Yosë 
anitotërinpoaꞌ Quiso cristo nohui ta caso marëꞌ. Inasoꞌ Yosë chachin ninin. 
Inapi taso nipirinhuëꞌ soma raya pochin cancantatonaꞌ, co nanitopihuëꞌ 
natëtacaisoꞌ. 5 Co quiya iman coiso marëꞌ aꞌchintërainquëmahuëꞌ. Quiso cristo 
nana më ná chin shaꞌhuitërainquëmaꞌ. “Sinioro niꞌton, inasá chin yonquicasoꞌ 
yaꞌhuërin,” tënai. Quiyantaꞌ ina natëtoi, nani tahuëri yacatahuarainquëmaꞌ. 
6  Yaꞌnan isoroꞌpaꞌ acoapon yaꞌipi parti tashipirinhuëꞌ: “Niiꞌsohuanchin 
huachi,” tënin Yosë. Napo hua china, tahuëri yaꞌhuërin. Inapo cha chin 
iporasoꞌ canca nën poaquë aꞌpintërinpoaꞌ ina nohui ta caso marëꞌ. Inasoꞌ 
noya noya. Quiso cristo yaꞌpirin quëran aꞌpin të rin poaso pochin ninin. Ina 
yonquihuatëhuaꞌ, Yosë chachin anohui ta rinpoa huachi.

Yosë natëtonaꞌ, chiníquën cancantopisoꞌ
7 Co quiyasoꞌ chiní quën nanantopiraihuëꞌ, Yosë nohui tatoi, aꞌnapitantaꞌ 

cata huarai ina nohui ta caiso marëꞌ. Niꞌcoꞌ. Yonsha, huëꞌëta, inapita noꞌpa 
quëran nipi niꞌton, co yaꞌhuëmiatërinhuëꞌ. Aꞌna roá chin yaꞌqui hua china, 

co noyatërinhu ëꞌ.  Napoonin. Inapo cha chin quiyantaꞌ co chiní quën 
cancantopiraihuëꞌ, Yosë cata hua rincoi nanamën aꞌchinaꞌhuaisoꞌ. Aꞌnapitantaꞌ 
natanatonacoi,  yo nquiapi. “Ma noyacha Yosëri cata huarin paya. Co 
catahuarinhuëꞌ  napo rini, co ina pochin nanichitonahuëꞌ,” tosapi. 8  Nani 
maꞌsha onpopiraihuëꞌ, Yosë cata hua rincoi ahuantaꞌhuaiso marëꞌ. “Osha‑
quëran nichaꞌë sa rincoi,” taꞌtoi, imarai. “¿Onpoatoicha maꞌsha onporai 
paya?” tapoira ihu ëꞌ, co paꞌyanaihuëꞌ. 9  Aꞌchi naiso marëꞌ chiní quën 
noꞌhuipirinacoihuëꞌ, co Yosë naniantërincoihuëꞌ. Aparisitopirinacoihuëꞌ, 
co ataꞌhuantërinacoihuëꞌ. 10 Iráca Quiso cristo chiní quën aparisitahuatonaꞌ, 
tëpapi. Quiyan taꞌ  Quiso cristo marëꞌ parisitarai. Aꞌna quën yatë pa ri‑
nacoi. Napoapo nah uëꞌ Quiso cristo nanpian tarin niꞌton, cata hua rincoi 
ina pochin nicaꞌ  huaiso marëꞌ. 11 Quiso cristo nanamën aꞌchi naiso marëꞌ 
yatë pa ri nac oi.  Quiyaora co nanitopiraihuëꞌ, nani tahuëri ina achi‑
ni can ca ninc oi ina pocha chin yonqui caꞌhuaiso marëꞌ. Ipora huantaꞌ 
nanpitoi, Quiso c risto pochin cancan tarai. 12  Aꞌchin të rain quë maso marëꞌ 
aparisitatonacoi,  yatëpapirinacoihuëꞌ, canpitasoꞌ imaramaꞌ. Quiso cristo 
anoyacancantërinquëmaꞌ niꞌton, nanpimiataramaꞌ, tënahuë.

13  Yosë quiri ca nënquë ninshi topi. “Yosë natë rahuë niꞌton, shaꞌ hui rahuë,” 
tënin. Quiyantaꞌ inapo cha chin cancan tërai. “Yosë cata hua rincoi,” taꞌtoi, 
nanamën aꞌchi narai. 14 Tëpapirinacoihuëntaꞌ, Quiso cristo imarai niꞌtoi, Yosë 
ananpitaantari nco i, tënai. Iráca Quiso cristo ananpitaantarinsoꞌ pochin 
quiyantaꞌ ananpitaantarincoi. Yosëꞌpaꞌ quëpan ta rincoi. Canpitaroꞌcoi chachin 
yaꞌhuë con ta  rih ua huachi. 15  Canpitantaꞌ imaca maso marëꞌ parisitërai. 
Inaora nohuanton, Yosë naꞌcon noso ro rincoi. Naꞌcon naꞌcon piyapiꞌsaꞌ ina 
nohuitohuachinaꞌ, noya cancantatonaꞌ, Yosë nontapi. “Ma noyan quëncha, 
Sinioro, paya. Noso roa toncoi, nichaꞌë sa rancoi niꞌton, ‘Yospa rin quën,’ Sinioro,” 
itapi.

16  Napoaton co aꞌpochináchinhuëꞌ cancan tërai. Parisitatoi, co huachi 
chinipiraihuëꞌ, nani tahuëri achi ni can ca nincoi noya noya cancan‑
taꞌhuaiso marëꞌ. 17 Tëhuën cha chin iporasoꞌ piꞌpian parisitapirëhuahuëꞌ, co 
huaꞌquiꞌ isoroꞌpaquë yaꞌhuarihuahuëꞌ. Yosëꞌpaꞌ paꞌpatëhuaꞌ, co onporontaꞌ 
pipiarëhuahuëꞌ. Imarë huaso marëꞌ parisitapirëhuahuëꞌ, inapaquësoꞌ noya 
noya cancantarihuaꞌ. Yosë pocha chin cancantarihuaꞌ. 18  Isoroꞌpaquë yaꞌhuë‑
rin so pita co naꞌcon naꞌcon yonquirëhuahuëꞌ. Iporasoꞌ parisitarihuarahuëꞌ, 
co ina marëꞌ sëtarihuahuëꞌ. Yosë naꞌcon naꞌcon yonquiarëhuaꞌ. Ina nohui ta‑
ca soá chin cancantarihuaꞌ. Isoroꞌpaquë yaꞌhuë rin so pita quënanpirëhuahuëꞌ, 
co yaꞌhuëmiatarinhuëꞌ. Taꞌhuan tarin. Yosë noya yonquirinpoasosoꞌ co 
quënanpirëhuahuëꞌ, yaꞌhuë mia tarin.

5  1 Niꞌcoꞌ. Pëiꞌ nëꞌmëtë quëran nipa chi nara, co huaꞌquirinhuëꞌ. Inapo‑
cha chin nonënpoantaꞌ co yaꞌhuëmiatarinhuëꞌ. Chiminpatëhuaꞌ, 

Yosëꞌpaꞌ paꞌpatëhuaꞌ, nasha nonënpoaꞌ Yosë quëtarinpoaꞌ. Noya noya 
nininsoꞌ quëtarinpoaꞌ. Inasoꞌ co onporontaꞌ chanatarinhuëꞌ. 2  Iporasoꞌ 
parisitapirëhuahuëꞌ, aꞌna tahuëri nasha aꞌmo rë huaso pochin nasha nonënpoaꞌ 
yaꞌhuëtarinpoaꞌ. Ina naꞌcon nohuantërëhuaꞌ. 3  Chiminpatëhuaꞌ, co huaꞌya‑
nën poa ra chin inápaquë yaꞌhuëmiatarinhuëꞌ. Nasha nonënpoaꞌ quëtarinpoaꞌ. 
4  Iporasoꞌ isoroꞌpaquë yaꞌhuatëhuaꞌ, co chinirëhuahuëꞌ, sëtërëhuaꞌ, 
naporëhuaꞌ. Napopirëhuahuëꞌ, co chiminacasoꞌ nohuantërëhuahuëꞌ. 

Nasha nonënpoaꞌ tëhu ënc hinsoꞌ naꞌcon nohuantërëhuaꞌ. Isoroꞌpaquë 
taꞌhuantopirëhuahuëꞌ, Yosëꞌpaꞌ noya noya nanpimiatarihuaꞌ. 5 Yosë acorinpoaꞌ 
nasha nonënpoaꞌ yaꞌhuë  tin poaso marëꞌ. Tëhuën cha chin inápaquë noya 
ananpitaantarinpoaꞌ, tënëhuaꞌ. Sichoquë marca acorëso pochin nani Ispi rito 
Santo ayaꞌcoancantërinpoaꞌ niꞌton, nitotërëhuaꞌ.

6 Napoaton chiní quën cancantërëhuaꞌ. “Aꞌna tahuëri Yosëꞌpaꞌ paꞌsarëhuaꞌ,” 
taꞌtëhuaꞌ, noya cancantarëhuaꞌ. Tëhuën cha chin isoroꞌpaquë nanpihuatëhuaꞌ, 
co Quiso cristo nira yar ihuahuëꞌ. 7 Co ipora quënanpirëhuahuëꞌ, 
“Yosë noꞌtë quën non tër inpoaꞌ,” taꞌtëhuaꞌ, natërëhuaꞌ. “Co onporontaꞌ 
nonpintarinpoahuëꞌ,”  të nëhuaꞌ. 8  Napoaton chiní quën cancantërëhuaꞌ. 
“Chiminpatëhuaꞌ, Quisocristorëꞌquënpoaꞌ yaꞌhuëcontarihuaꞌ. Inasoꞌ noya 
noya,” tënëhuaꞌ. 9 Maꞌsona tërantaꞌ nipatëhuaꞌ, Yosëí chin natërëhuaꞌ noya 
nicain poaso marëꞌ. Nanpihuatëhuaꞌ, chiminpatëhuantaꞌ, Sinioro nohuan‑
të rin soá chin nohuantërëhuaꞌ. 10  Aꞌna tahuëri Quiso cristo oꞌman ta hua chin, 
yaꞌipinpoaꞌ coisë pochin shaꞌhuitarinpoaꞌ. Yaꞌipi ninë hua so pita yonquiaton, 
aꞌnaya aꞌnayanpoaꞌ noꞌt ë quën nontarinpoaꞌ. Co noya nipatëhuahuëꞌ, co 
Yosëꞌpaꞌ acanaarinpoahuëꞌ. Noya nipatëhuaꞌ, acanaa rinpoa huachi.

Nanan anoyatërinpoasoꞌ
11 Napoaton Yosë tëꞌhuatacasoꞌ yaꞌhuërin. Ina yonquiatoi, yaꞌipi piyapiꞌsaꞌ 

pënë nárai. Co piꞌpian tërantaꞌ nonpintërainquëmahuëꞌ. Yosë niꞌsá rincoi 
niꞌtoi, noꞌtë quën nontërainquëmaꞌ. Noya ninaisoꞌ canpitantaꞌ nitotëramaꞌ, 
topiraihuëꞌ. 12  “Quiyasoꞌ noya noyacoi,” co tënaihuëꞌ. Co aꞌna pita nocanaihuëꞌ. 
Nisha nanan aꞌchinaꞌpiroꞌsaꞌ noya pochin yaꞌnoponaraihuëꞌ, co canca nëna 
quëran huarëꞌ imapihuëꞌ. Pino pa chincoi, shaꞌhuitocoꞌ: “Paono tëhuën cha‑
chin noꞌtë quën nontë rincoi. Yaꞌipi cancanën quëran huarëꞌ Quiso cristo 
imarin,” itocoꞌ. Ina pochin aꞌpanicamaso marëꞌ shaꞌhuitaranquëmaꞌ. 13  Aꞌna‑
quën naꞌcon pënënpatëira, “Huaꞌ yan topi,” itëri nacoi. Napopirinahuëꞌ, Yosë 
yonquiatoi, naporai. Aꞌna tahuërintaꞌ sanoanan quëran pënënainquëmaꞌ. 
Yosë yonqui ca maso marëꞌ ina pochin nontërainquëmaꞌ. 14 “Quiso cristo naꞌcon 
nosororinpoaꞌ,” taꞌtoi, nanamën aꞌchi nárai. Canpoa marëꞌ inasoꞌ chiminin. Ina 
imapatëhuaꞌ, canpoantaꞌ chimi në huaso pochin niꞌninpoaꞌ. 15 Tëhuën cha chin 
canpoa marëꞌ chiminin noya noya cancan ta caso marëꞌ. Co huachi canpoara 
costarëhuasoꞌ paꞌyat acasoꞌ yaꞌhuërinhuëꞌ. Inasá chin yonqui caso marëꞌ 
chiminin. Chiminaponahuëꞌ, nanpian tarin niꞌton, inasá chin yonquirëhuaꞌ. 
16  Iráca quiyaora yonqui në huëi quëran yonquiatoi, aipi yaꞌnorinsoráchin 
yonquirai. Quisocristontaꞌ iráca co noꞌtë quën yonquirapiraihuëꞌ. “Co inasoꞌ 
Yosë huiꞌninhuëꞌ,” topiraihuëꞌ, iporasoꞌ noꞌtë quën yonquirai. 17 Quiso cristo 
imapatëhuaꞌ, Yosë anoyacancantarinpoaꞌ. Nasha cancan yaꞌhuë ta rinpoa 
huachi. Iráca yonqui rë hua so pita naniantërëhuaꞌ. Nashamiachin pochin 
cancantatëhuaꞌ, noya noya yonquia rihua huachi.

18  Co canpoara noya cancantërëhuahuëꞌ. Yosëí chin anoyacancantërinpoaꞌ. 
Iráca oshahuanatëhuaꞌ, Yosë inimicotopirëhuahuëꞌ, inaora nohuanton, huiꞌnin 
isoroꞌpaquë aꞌpai marin chimi naton nanan anoya tin poaso marëꞌ. Ina quëran 
quiyantaꞌ acorincoi nanamën aꞌchi naꞌhuaiso marëꞌ. Inso sona natë hua chin, 
nanan anoya tarin. 19 Yosë nohuanton, huiꞌnin chiminin anoya can can tin poaso 
marëꞌ. Anoyacancantohuachinpoaꞌ, co huachi oshanënpoaꞌ yonquirinhuëꞌ, 

inqui të rinpoa huachi. Nani nanan anoya to hua chin poara, quiyantaꞌ acorincoi 
paatoi aꞌna pita shaꞌhui taꞌhuaiso marëꞌ. 20 Quiso cristo chachin acorincoi aꞌna‑
pita anitotaꞌhuaiso marëꞌ. Ina yaꞌhuë rë namën pochin shaꞌhuitarainquëmaꞌ. 
“Yosë nontocoꞌ nanan anoyachinquëmaꞌ,” itárainquëmaꞌ. 21 Iráca Quiso cristo 
co mantaꞌ oshahuanaponahuëꞌ, Yosë nohuanton, yaꞌhuërëtërinpoaꞌ. Osha huan 
pochin nicaton, Yosëri chiní quën anaꞌin tërin. Canpoa marëꞌ chiminin niꞌton, 
co huachi osha huan pochin niꞌninpoahuëꞌ. Quiso cristo imapatëhuaꞌ, Yosë 
nóya niꞌsarinpoaꞌ.

6  1 Yosë acorincoi nanamën aꞌchi naꞌhuaiso marëꞌ. Acoa toncoi, cata‑
hua rincoi aꞌchin taꞌhuain quë maso marëꞌ. “Yosë nosoroatonpoaꞌ, 

yanichaꞌërinpoaꞌ,” itërainquëmaꞌ. Ama topinan quëran natancosohuëꞌ. Imaco 
huachi. 2  Iráca quiri canën quëran Yosë naporin:

“Ipora chachin yacatahuaranquëmaꞌ. Nontohuatamaco, natanaranquëmaꞌ.
Yanichaꞌëranquëmaꞌ niꞌton, catahuaranquëmaꞌ chaꞌëcamaso marëꞌ,” 

tënin.
Ipora  t a huë r i  chach in  yacat a hua r inpoaꞌ.  Nontohuatëhuaꞌ, 
anoyacancantarinpoaꞌ, tënahuë.

3 Napoaton noya sá chin ninai ama aꞌna piyapi tërantaꞌ nisha cancan ta caso 
marëhuëꞌ. Co noyahuëꞌ ninai napo rini, aꞌnapitantaꞌ nica to nacoi, co Yosë 
imaitonahuëꞌ. 4 Maꞌsona tërantaꞌ nipatoira, Yosëí chin natërai piyapiꞌsaꞌ nica‑
to nacoi ina yonqui caiso marëꞌ. Aparisitopirinacoihuëꞌ, co iꞌhuërëtëraihuëꞌ. 
Maꞌsha, cosharoꞌ, inapita pahuantopirincoihuëꞌ, ahuan tatoi, chiní quën 
cancan tërai. Maꞌsha onpoapoiraihuëꞌ, co paꞌyanaihuëꞌ. 5  Aꞌchi naiso marëꞌ 
tëhuën cha chin huihui ri nacoi, tashinan pëiquë poꞌmo ri nacoi. Chiní quën 
noꞌhuitatonaꞌ, ahuë ri nacoi. Aꞌchi napoi paꞌsá patoi, co huachi chiniraihuëꞌ. 
Naꞌa tashiꞌ Yosë marëꞌ saca tá patoi, huëꞌëiꞌ natanai. Aꞌna tahuërintaꞌ co 
coshatatoihuëꞌ, tana natanai. 6 “Quiso cristo imarai,” taꞌtoi, noya sá chin ninai. 
Yosë nanamën noya nito tërai. Maꞌsha onpotopirinacoihuëꞌ, co noꞌhuiraihuëꞌ, 
ahuan tërai. Yaꞌipi piyapiꞌsaꞌ nóya nontatoi, cata huarai. Ispi rito Santo 
yaꞌcoan can të rincoi niꞌton, cata hua rincoi noya nicaꞌhuaisoꞌ. Tëhuën cha‑
chin canca në huëi quëran huarëꞌ piyapiꞌsaꞌ noso rorai. 7 Noꞌtë quën aꞌchinai. 
Yosë naꞌcon cata hua rincoi niꞌton, aꞌchinpatoira, naꞌa piyapiꞌsaꞌ natanatonaꞌ, 
imasapi. Niꞌcoꞌ. Inimicoroꞌsaꞌ huëꞌ pa chi nara, sontaroꞌsaꞌ huaꞌna quëran 
aꞌmorin ama inimi cori paquitacaso marëhuëꞌ. Inapo cha chin Yosë achi ni rincoi 
ama sopai minsëin coiso marëhuëꞌ. Yosë nohuanton, noya sá chin ninai. Noya 
cata hua rincoi niꞌton, sopai minsëarai. 8 Aꞌna quën noya niꞌni nacoi. Aꞌna quënso 
nipirinhuëꞌ noꞌhui ri nacoi. Aꞌna tahuëri: “Paono nóya aꞌchinin,” topi. Aꞌna 
tahuë riso nipirinhuëꞌ pinorinacoi. Noꞌtë quën aꞌchintopiraihuëꞌ: “Nonpiánpi,” 
topi aꞌnaquëntaꞌ. 9 Naꞌa piyapiꞌsaꞌ nohuitopirinacoihuëꞌ, aꞌnaquënsoꞌ nisha 
pochin nica to nacoi, co yanataninacoihuëꞌ. Piꞌpian chin shichiminpiraihuëꞌ, 
nanpiárai. Chiní quën aparisitopirinacoihuëꞌ, co tëparinacoihuëꞌ. 
10  Sëtopiraihuëꞌ, Yosë yonquiatoi, noya cancan tërai. Co naꞌcon maꞌsha 
yaꞌhuëtopirincoihuëꞌ, Yosë nanamën aꞌchin tërai niꞌton, naꞌa piyapiꞌsaꞌ 
natëtonacoi, noya noya cancan tapi. Co mantaꞌ yaꞌhuëtopirincoihuëꞌ, Yosë 
nohui tatoi, sano cancan tërai. Co mantaꞌ noya nininsoꞌ pahuantërincoihuëꞌ.

11 Corin toquë yaꞌhuë ra ma so pita, naꞌcon ninshitarainquëmaꞌ. Nani yaꞌipi 
yonquiraisoꞌ, iyaroꞌsaꞌ, shaꞌhuitërainquëmaꞌ. Naꞌcon nosororainquëmaꞌ. 

12  Quiyasoꞌ yaꞌipi canca në huëi quëran nosoromiatërainquëmaꞌ. Noya sá chin 
yonquipirainquëmahuë ꞌ, canpitasoꞌ co aꞌna nosororamacoihuëꞌ nimara, 
tënai. 13 Huiꞌ na huë pita pochin niꞌnanquëmaꞌ niꞌton, inapo cha chin noso rocoi 
quiyantaꞌ, topiraihuëꞌ. Ina naꞌcon nohuan tërai.

Nipayarëhuasopita
14  Co Yosë imapisopitasohuëꞌ nipirinhuëꞌ, ama inapitarëꞌquëmaꞌ 

naꞌcon naꞌcon nipayacosohuëꞌ. Co canpita pochin cancantopihuëꞌ. Noya 
cancantohuatamaꞌ, co nohuantaramahuëꞌ oshahuanacamasoꞌ. Niꞌcoꞌ. 
Tahuëri, tashiꞌ co inachachinhuëꞌ. Nisha nisha yaꞌnopi. 15  Quiso cristo 
sopairëꞌ co napopináchin yonquipihuëꞌ. Napo ra huaton, canpoasoꞌ Quiso‑
cristo imarëhuaꞌ niꞌton, co osha hua noꞌsa pochin cancantërëhuahuëꞌ. 16  Yosë 
chino të rë huaquë noya sá chin nicacasoꞌ yaꞌhuërin. Co inaquësoꞌ mamanshi 
moshacasoꞌ yaꞌhuërinhuëꞌ. Inapo cha chin canpoantaꞌ Yosë imapatëhuaꞌ, 
yaꞌcoancantarinpoaꞌ niꞌton, ina pëinën pochin ninëhuaꞌ. Yosësoꞌ nanpiárin. 
Quiri canën quëran naporin:

“Imapatamaco, yaꞌcoancantaranquëmaꞌ. Canpitaroꞌco yaꞌhuarahuë.
Chinotohuatamaco, noya aꞌpaiaranquëmaꞌ.
Piyapinëhuëpita pochin niꞌsaranquëmaꞌ,” tënin.

 17 Ina quëran Siniorori itantarin:
“Aꞌnaquën co noyahuëꞌ cancantohuachinaꞌ, ama inapitarëꞌquëmaꞌ 

nipayacosohuëꞌ.
Co noyahuëꞌ yonquipisoꞌ tananpitocoꞌ.
Inapotohuatamaꞌ, noya niꞌsaranquëmaꞌ.

 18 Tataparinquëma pochachin noya nosoroaranquëmaꞌ.
Huiꞌnahuëpita pochin cancantëranquëmaꞌ,
itërinpoaꞌ Tata Yosë. Chini chiníquën nanantaton, yaꞌipiya 

huaꞌanëntërin,” tënin quiricanënquë.

7  1 Iyaroꞌsa naꞌcon nosororanquëmaꞌ. Ina pochin Yosë yonqui rinpoa niꞌton, 
yaꞌipi co noyahuëꞌ yonqui rë hua so pita naniantahuaꞌ. Yaꞌipi co noyahuëꞌ 

ninëhuasopitantaꞌ aꞌpoaꞌahuaꞌ. Yosë tëꞌhuatatëhuaꞌ, noya sá chin niahuaꞌ.

Noya cancantantapisoꞌ
2  Canca nëma quëran huarëꞌ noso rocoi. Co aꞌna yan quëma tërantaꞌ 

maꞌsha onpotërainquëmahuëꞌ. Co anishacancantërainquëmahuëꞌ. Co 
nonpintërainquëmahuëꞌ. 3  Co nocanatënquëmaꞌ pënënanquëmahuëꞌ. Naꞌcon 
nosororainquëmasoꞌ nani shaꞌhuitërainquëmaꞌ. Chimi naꞌhuaiquë huarëꞌ 
nosoromiatarainquëmaꞌ. 4  Tëhuën cha chin nóya niꞌnanquëmaꞌ. “Corin toquë 
yaꞌhuë pi so pita noya imapi,” itërahuë yaꞌipi piyapiꞌsaꞌ. Parisitaporahuëꞌ, 
canpita yonquiatënquëmaꞌ, nóya cancan të rahuë.

5 Masi to niaquë canconpatoira, naꞌcon maꞌsha onpoatoi napion cancan tërai. 
Naꞌa piyapiꞌsaꞌ noꞌhui ri nacoi niꞌton, parisitërai. Napo ra huaton, canca në‑
huëi quëran naꞌcon yonquirápatëinquëmaꞌ, sëtërai. 6  Sëtohuatëhuaꞌ, Yosë 
achinicancaninpoaꞌ niꞌton, quiyantaꞌ achi ni can ca nincoi. Ina nohuanton, 
Tito huëꞌnin. 7 Napoaton noya cancan tërai. Noya nanan shaꞌhui tii‑
rincoi. Noya yonquiantaramaꞌ niꞌton, inantaꞌ noya cancan tërin. Iꞌhua 
niꞌconpachinquëmara, napotëramaꞌ: “Huaꞌquiꞌ co Paono niꞌnincoihuëꞌ. 

2 Corintios 6 ,  7 1054  



Shaꞌhuitëquëꞌ manóton huëꞌin. Co noyahuëꞌ ninaiso marëꞌ sëtërai. Paono 
pënën pa chincoi,  noya natanai,” tënamaꞌ, itërincoi. Ina nata nato, nóya 
cancan të rahuë.

8-9 Iꞌhua quirica ninshitatënquëmaꞌ, chiní quën pënënanquëmaꞌ. Ina quirica 
nonto hua ta mara, paꞌpi sëtëramaꞌ. Ina nata nato, cantaꞌ sëtopirahuëꞌ. Co 
nohuantërahuëꞌ chiní quën asëtaꞌhuanquëmasoꞌ. Iporaso nipirinhuëꞌ noya 
cancan të rahu ë. Co huaꞌquiꞌ sëtëramahuëꞌ. Osha nëma marëꞌ sëtatomaꞌ, 
naꞌcon naꞌcon Yosë yonquiramaꞌ. Co noyahuëꞌ nina ma so pita aꞌporamaꞌ. 
Pënënanquëmaꞌ niꞌton, co anaꞌintinquëmasoꞌ yaꞌhuërinhuëꞌ. 10  Osha nënpoa 
marëꞌ sëtatëhuaꞌ, Yosë nontohuatëhuaꞌ, catahuarinpoaꞌ co noyahuëꞌ yonqui‑
rë hua so pita nanian ta caso marëꞌ. Ina pochin sëtacasoꞌ noya, tënahuë. Ina 
quëran anoyacancantarinpoaꞌ. Co imapisopitasohuëꞌ nipirinhuëꞌ topinan 
quëran sëtopi. Co oshanënaꞌ naniantohuachinahuëꞌ, chiminpachinaꞌ, Yosëri 
anaꞌin tarin. 11  Canpitasoꞌ sëtatomaꞌ, naꞌcon naꞌcon Yosë yonquiramaꞌ. 
Ina quëran “Tëhuën cha chin co noyahuëꞌ nicatëhuaꞌ, oshahuanëhuaꞌ. Co 
noyahuëꞌ ninë hua so pita naniantahuaꞌ, Yosë anaꞌintohuachinpoaꞌ,” tënamaꞌ. 
Cantaꞌ noya yonqui ra maco. “Manóton Paono huëꞌin cata huain poaso marëꞌ. 
Chiní quën cancantatëhuaꞌ, noꞌtë quën natëahuaꞌ,” tënamaꞌ. Osha hua naꞌpi 
co noyahuëꞌ nininso marëꞌ anaꞌintëramaꞌ noya nica caso marëꞌ. Yaꞌipi co 
noyahuëꞌ yonqui ra ma so pita naniantatomaꞌ, noya cancantaantaramaꞌ. 12  Iꞌhua 
ninshitaponquëmaꞌ, co tëhuënaꞌpi yonquiato, ninshitëranquëmahuëꞌ. Co inari 
aparisitërinso tërantaꞌ yonquirahuëꞌ. Yaꞌipinquëmaꞌ noya yonquiantamacoisoꞌ 
nohuan të rahu ë. “Paonoso catahuarinsopitarë chachin, noꞌtë quën 
pënëninpoaꞌ. Yosë niꞌsarinpoaꞌ niꞌquëhuarëꞌ, natëahuaꞌ,” taꞌca maso marëꞌ 
ninshitëranquëmaꞌ. 13  Naporamaꞌ niꞌton, co huachi sëtëraihuëꞌ.

Tito canton pa chin quë mara, co piꞌpian tërantaꞌ noꞌhuiramahuëꞌ. Noya 
nontëramaꞌ niꞌton, noya cancan tërin. Quiyantaꞌ ina nata natoi, nóya cancan‑
tërai. 14  Coꞌhuara Tito paꞌshátërasohuëꞌ, shaꞌhui të rahuë: “Corin toquë 
yaꞌhuë pi so pita noya imatonaꞌ, natëa ri nën quën,” itërahuë. Canpita noꞌtë quën 
nontërainquëmaso pocha chin Titontaꞌ noꞌtë quën nontë rahuë. Paꞌpa china, 
tëhuën cha chin noya natëramaꞌ niꞌton, co tapanahuëꞌ. 15 Pënën pa chin quë mara, 
itëramaꞌ: “Noꞌtë quën pënë nancoi. Tëhuën cha chin co noyahuëꞌ ninai. Yosë 
tëꞌhuataꞌhuaisoꞌ yaꞌhuërin,” taꞌtomaꞌ, natëramaꞌ. Ina nata na huaton, Titontaꞌ 
naꞌcon nosororinquëmaꞌ. 16  Carinquëmantaꞌ yonquiatënquëmaꞌ, nóya cancan‑
të rahuë. Noya noya imasa rama huachi, tënahuë.

Pahuantërinsopita catahuacasoꞌ yaꞌhuërinsoꞌ

8  1 Isontaꞌ iyaroꞌsaꞌ yashaꞌhuitëranquëmaꞌ. Masi tonia parti naꞌa piyapiꞌsaꞌ 
Quiso cristo imasapi. Nisha nisha nina noquë niyontonatonaꞌ, Yosë chino‑

tapi. “Yosë naꞌcon nosororinpoaꞌ,” taꞌtonaꞌ, aꞌna pita noya noso roapi. Yosëri 
chachin cata huarin ina pochin cancan ta caiso marëꞌ. 2  Maꞌsha onpo to hua chi‑
nara, chiní quën parisitaponaraihuëꞌ, noya cancan topi. Napo ra huaton, piꞌpisha 
yaꞌhuëtopirinahuëꞌ, aꞌna pita imapi so pita pahuan to hua chi nara, naꞌcon coriqui 
quëtopi. 3  Co apiratonahuëꞌ, naꞌcon quëtopi. Pahuantaiquëhuarëꞌ quëtopi, 
cari niꞌnahuë. Co shaꞌhuitopiraihuëꞌ, inahuara nohuantatonaꞌ, quëtë ri nacoi 
pahuan të rin so pita quëtacaꞌhuaiso marëꞌ. 4  “Quiyarintaꞌ aꞌna pita imapi so‑
pita catahuaꞌii, topiraihuëꞌ. Cotia parti naꞌcon pahuan topi niꞌton, iso coriqui 

quëtonquëꞌ,” itëri nacoi. Naꞌcon ina pochin nontë ri nacoi. 5 Co coriqui quëta ca‑
soa chin yonquipihuëꞌ. Yaꞌipi canca nëna quëran Yosë imapi. Inaꞌton yonquipi. 
Ina pochin cancantacasoꞌ noya noya, tënahuë. Ina quëran coriqui, maꞌsha, 
inapita quëtopi. Quiyantaꞌ yana të ri nacoi. “Maꞌsona Yosë nohuan to hua chin, 
shaꞌ hui tocoi natëꞌi,” itëri nacoi. 6 Iꞌhua chachin Tito shaꞌhuitërinquëmaꞌ niꞌton, 
canpitantaꞌ yonquiramaꞌ coriqui yontonacamasoꞌ. “Imapi so pita pahuan topi 
niꞌton, aꞌpatahuaꞌ,” tënamaꞌ. Napoaton iꞌhuamiachin Tito itërai: “Naquë ran‑
chin paan taton, pënëantaquëꞌ yaꞌipi coriqui yaaꞌpapisoꞌ ananiinaꞌ,” itërai. 
7 Canpitasoꞌ nóya imaramaꞌ niꞌton, Quiso cristo natëramaꞌ. Naꞌcon nitotatomaꞌ, 
aꞌchinamaꞌ. Aꞌna pita yacatahuaramaꞌ. Aꞌchin të ran quë maso pocha chin aꞌna‑
pita nosoroaramaꞌ. Napo aton iporasoꞌ pahuantopisopita nosoroatomaꞌ, 
catahuacoꞌ, tënahuë.

8  Co camairan quëmahuëꞌ. Aꞌna pita naꞌcon Yosë marëꞌ acopisoꞌ 
shaꞌhuitëranquëmaꞌ y onqui ca maso marëꞌ. Tëhuën cha chin aꞌna pita 
nosorohuatamaꞌ, ama topinan quëran nontocosohuëꞌ. Catahuacoꞌ ama 
pahuanchinasohuëꞌ. 9  Sinioro Quiso cristo nosoroatonpoaꞌ, catahuarinpoasoꞌ 
nani nitotëramaꞌ. Iráca noya noya inápaquë yaꞌhuëpirinhuëꞌ, isoroꞌpaquë 
oꞌmarin nichaꞌëinquë maso marëꞌ. Co mantaꞌ isëquë yaꞌhuëtërinhuëꞌ. 
Parisitërin quëran n ichaꞌërinquemaꞌ noya noya cancan ta caso marëꞌ. 
Parisitaton, naꞌcon catahuarinquëmaꞌ.

10  Iꞌhua piꞌ iquë yonquiramaꞌ aꞌna pita catahuacamasoꞌ. Naporoꞌ 
caniar itëramaꞌ cor iq ui yontonacasoꞌ.  Iporasoꞌ naquë ran chin 
yontoantacoꞌ, tënahuë. Inapohuatamaꞌ, noya nisaramaꞌ. 11 Naporoꞌ paꞌpi 
nohuantopiramahuëꞌ, iporasoꞌ coriqui yaꞌhuëtohuachinquëmaꞌ, noya 
cancantatomaꞌ, yontoncoꞌ ananicaso marëꞌ. 12  Yaꞌipi canca nëma quëran 
quëtohuatamaꞌ, Yosë noya niꞌsarinquëmaꞌ. Co naꞌa coriquihuanpatamahuëꞌ, 
Yosë nito tërin. Co nanitëramahuëꞌ naꞌa quëtacasoꞌ. Co apiratomahuëꞌ, piꞌpian 
tërantaꞌ quëtohuatamaꞌ, noya niꞌsarinquëmaꞌ.

13  Nan i t i n  pi  ch in  acoca soꞌ  yaꞌhuë r in .  Co nohuantë rahuëꞌ 
pahuantinquëmasoꞌ. 1 4  Noya nicatahuacasoꞌ nohuantahuaꞌ. Iporasoꞌ 
yaꞌhuëtarinquëmaꞌ niꞌton, pahuan të rin so pita quëtocoꞌ. Aꞌna tahuërisoꞌ canpita 
yaꞌhuërëꞌ maꞌsha pahuantohuachinquëmaꞌ, inahuantaꞌ iꞌhuërëtarinënquëmaꞌ. 
Ninapotohuatëhuaꞌ, y aꞌipi imarë hua so pita noya yaꞌhuarihuaꞌ. Co 
pahuantarinpoahuëꞌ. 15  Iráca Yosë quiri ca nënquë naporin: “Mana mapa‑
chi nara, aꞌnaquënso ꞌ naꞌa maponaraihuëꞌ, co yaꞌsotopihuëꞌ. Aꞌna quënso 
nipirinhuëꞌ piꞌpian maponaraihuëꞌ, co pahuantopihuëꞌ,” tënin.

Tito Corintoquë aꞌparinsoꞌ
16 Titontaꞌ naꞌcon yonquirinquëmaꞌ. Ina marëꞌ noya cancan tato, “Yospa rin‑

quën, Sinioro,” itërahuë. 17 “Naquë ran chin paantaquëꞌ,” itohua tëra, “Noyahuaꞌ. 
Nani cantaꞌ yonqui rahuë paantaꞌhuasoꞌ. Naꞌcon nohuan të rahuë,” itërinco.

18 Aꞌna iyayantaꞌ aꞌpaarai. Titorëꞌ paꞌsarin. “Inantaꞌ nóya imaton, Quiso cristo 
nanamën noya aꞌchinin,” topi yaꞌipi imapi so pita. 19 Nisha nisha ninano quëran 
imapi so pita niyont onahuatonaꞌ, ina quëmapi chachin huayonahuatonaꞌ, 
acopi caꞌta nain coi so marëꞌ. Coriqui yocaꞌ huaiso marëꞌ paꞌpatoi, inantaꞌ 
paꞌsarin. Coriqui quëton patoi, noya cancan ta pona huachi. “Ma noyacha 
Tata Yosë noso ro rinpoa paya. Ina nohuanton, iyaroꞌsaꞌ noya cancantatonaꞌ, 

catahuarinënpoaꞌ,” taponaꞌ. 20 Naꞌa coriqui quëparai niꞌton, co nohuantëraihuëꞌ 
aꞌna pita pinoinacoisoꞌ. Napoaton ina napocoi paꞌsarai. 21 Noya sá chin nisarai 
Yosë noya nicain coiso marëꞌ. Piyapiꞌsantaꞌ noya nicainacoisoꞌ nohuan tërai.

22  Aꞌna iyayantaꞌ aꞌparai nicain quë maso marëꞌ. Inantaꞌ naꞌcon cata hua rincoi 
aꞌchi naꞌhuaiso marëꞌ. Piyapiꞌsaꞌ noso roaton, cata huarin, aꞌchin tërin, naporin. 
Noya quëmapi, tënai. Ipora canpi ta taquë paꞌsarin. “Corin toquë imapi so pita 
naꞌcon nohuan topi pahuan të rin so pita catahuacaisoꞌ,” taꞌton, paꞌsarin cata‑
huain quë maso marëꞌ.

23  “¿Intaꞌ Titosoꞌ?” itohuachinënquëmaꞌ, shaꞌhuitocoꞌ. “Coꞌta Paonorëꞌ 
aꞌchininsoꞌ. Inantaꞌ piyapiꞌsaꞌ cata huarin noya imacaiso marëꞌ,” itocoꞌ. 
“¿Maꞌmarëtaꞌ aꞌnapitantaꞌ huëꞌpi?” itohuachinënquëmaꞌ, “Nisha nisha ninano 
quëran aꞌpaipisoꞌ. Quiso cristo noya imapi inapitantaꞌ,” itocoꞌ. 24  Inapita 
cantonpachinquëmaꞌ, noya nontocoꞌ. Ina quëran coriqui pahuan të rin so pita 
marëꞌ yontonamasoꞌ quëtohuatamaꞌ, noya niꞌsarinënquëmaꞌ. “Paono noꞌtë‑
quën nontërinpoaꞌ. Corin toquë imapisopitasoꞌ pahuantopisopita noso ropi 
mini,” tosapi. Ina quëran yaꞌhuë piquë chachin paantahuachinaꞌ, shaꞌhui rapi 
antaꞌ. Yaꞌipi imapi so pita nito tapi huachi.

Imapisopita catahuacaso marëꞌ coriqui yontonpisoꞌ

9  1  Tëhuën cha chin aꞌna pita imapi so pita pahuantohuachinaꞌ, 
maꞌsha quëtacasoꞌ yaꞌhuërin. Nani nitotëramaꞌ niꞌton, co naꞌcon 

ninshitaranquëmahuëꞌ. 2  Piyapiꞌsaꞌ yacatahuaramasoꞌ nito të rahuë. Yaꞌipi 
Masi tonia parti paꞌpato, shaꞌhui të raꞌpia rahuë. “Iꞌhua piꞌiquë chachin Acaya 
parti imapi so pita naꞌcon yonquipi pahuan të rin so pita catahuacaisoꞌ,” itërahuë. 
Masitoniaroꞌsaꞌ natantahuatonaꞌ, inahuantaꞌ nohuan topi. “Inapita pochin 
quiyantaꞌ catahuachi, topiraihuëꞌ,” itëri naco naꞌa yaꞌpi. 3  Nipirinhuëꞌ, “Co 
yaꞌipi coriqui yontonchátërapihuëꞌ,” taꞌto, isopita iyaroꞌsaꞌ aꞌpataranquëmaꞌ 
nontin quë maso marëꞌ. “Nani yonto napi huëshi rahuë,” itopirahuëꞌ, ipora 
huantaꞌ pahua na mara. Co topinan quëran napotaꞌhuasoꞌ yaꞌhuërinhuëꞌ, 
tënahuë. 4 Co huaꞌ quiya quëranhuëꞌ canpi ta taquë paꞌsa rahuë. Aꞌna quën Masi‑
to niaquë yaꞌhuë pi so pita imasa ri naco nimara. Canpi ta taquë cancon patoi, nani 
coriqui yonton to pinan quënan co narai, topirahuëꞌ. Co yaꞌhuëhuachinhuëꞌ, 
tapa na rahuë. “Corin toquë imapisopitasoꞌ noyaroꞌsaꞌ,” itëra huëso marëꞌ, co 
coriqui yaꞌhuëhuachinhuëꞌ, tapanaramaꞌ canpitantaꞌ. 5  Napoaton iyaroꞌsaꞌ 
aquë chi të rahuë. Iꞌhua yonquiramaꞌ aꞌna pita catahuacasoꞌ. Inapitasoꞌ 
catahuarinënquëmaꞌ coriqui yonto na ca maso marëꞌ. Nani yontonpatamaꞌ, noya 
quënan co narai. Canpi taora nohuanton, quëtocoꞌ. Co quiyaora nohuanton, 
yamaꞌparainquëmahuëꞌ.

6  Isontaꞌ yonquicoꞌ: “Piꞌpian shaꞌ to hua tëra, piꞌpian manëꞌ. Pancana shaꞌ to‑
hua tëra, naꞌcon manëꞌ,” topi. 7 Yaꞌipinpoaꞌ canpoara nohuanton, quëtahuaꞌ. 
Onpo sona yaquë to hua chin, quëchin. Ama nisha nisha yonquiaꞌhuasohuëꞌ. 
Co apiquëran quëtacasoꞌ yaꞌhuërinhuëꞌ. Noya cancantatëhuaꞌ, quëtahuaꞌ. 
Ina pochin quëtohuatëhuaꞌ, Yosë noya niꞌsarinpoaꞌ. 8  Yosë yaꞌipi nani ta‑
parin. Nosoroatënquëmaꞌ, naꞌcon catahuarinquëmaꞌ noya nicacamasoꞌ. Nani 
tahuëri catahuarinquëmaꞌ. Ina catahuahuachinquëmaꞌ, noya cancantaramaꞌ. 
Ina nohuanton, yaꞌhuëtarinquëmaꞌ aꞌnapitantaꞌ quëta caso marëꞌ. 9 Iráca Yosë 
quiri ca nënquë naporin:

“Noya cancantopisopita co apirapihuëꞌ. Saꞌahuaroꞌsaꞌ 
pahuantohuachinaꞌ, quëtapi.

Noya nipisoꞌ, yaꞌhuëmiatarin,” tënin.
10  Niꞌcoꞌ. Yosë  nohuanton, yaꞌpirin yaꞌhuërin shaca caso marëꞌ. Shaꞌ pa‑
tëra, ina nohuanton,  na ꞌa papo tërin capa caso marëꞌ. Inapo cha chin ina 
nohuanton, maꞌsha yaꞌhuëtarinquëmaꞌ. Aꞌna pita topinan quëtohuatamaꞌ, 
Yosë catahuarinquëma ꞌ n oya noya cancan ta ca maso marëꞌ. 11  Noya 
catahuahuachinquëmaꞌ, aꞌnapitantaꞌ catahuaramaꞌ. Co apiratatomahuëꞌ, 
quëtaramaꞌ. Pahuan të rin so pita quëton patoi, “Yospa rin quën, Sinioro,” tosapi. 
12  Imapi so pita catahuahuatamaꞌ, co huachi pahuantapihuëꞌ. Napo ra huaton, 
naꞌcon naꞌcon Yosë yonquiapi. “Yospa rin quën, Sinioro,” itapi. 13 Catahuaramaꞌ 
niꞌton, noya cancan  tap i. “Ma noya Quiso cristo nanamën natëtonaꞌ, 
catahuarinënpoaꞌ. Ma noyacha Yosësoꞌ niꞌton, ina nohuanton, naꞌa piyapiꞌsaꞌ 
cata huapi paya,” to sap i. 14  Yosë nohuanton, naꞌcon nosororamaꞌ niꞌton, 
inapitantaꞌ nosoroatënquëmaꞌ, canpita marëꞌ Yosë nontapi huachi. 15 Yosëso 
nipirinhuëꞌ naꞌcon naꞌcon quëtërinpoaꞌ. Huiꞌnin chachin aꞌpai marin nichaꞌëin‑
poaso marëꞌ. Inasoꞌ noya nóya niꞌton, “Yospa rin quën, Sinioro,” itahuaꞌ.

Yosëri nanan quëtërinsoꞌ

10  1  Ca Paonoco sanoanan quëran pënënanquëmaꞌ.  Aꞌna‑
quën napopi: “Paono aquë quëran ninshi to hua chin poara, 

chiní quën nanan aꞌpatirinpoaꞌ. Isëquë chachin yaꞌhuapon, tëꞌhuatatonpoaꞌ, 
co chiní quën pënëninpoahuëꞌ,” topi natan të rahuë. Quisocristosoꞌ chiní‑
quën nanantaponahuëꞌ, co noꞌhuirinpoahuëꞌ. Sanoanan quëran pënëninpoaꞌ. 
Ina pochin cancan tato, cantaꞌ sanoanan quëran pënënanquëmaꞌ. 
2  Aꞌnaquënsoꞌ pino ri naco. “Paonosoꞌ co Yosë pochin yonquirinhuëꞌ. Inaora 
nohuan të rin soá chin yonquirin,” topirinahuëꞌ. Paꞌpato, inapita chiní quën 
pënë na rahuë. Canpi taso nipirinhuëꞌ, noya yonquihuatamaꞌ, co chiní quën 
pënënaꞌhuanquëmasoꞌ yaꞌhuaponhuëꞌ, tënahuë. 3  Piya picoi quiyantaꞌ 
nipiraihuëꞌ, co aꞌna pita pochin yonquiraihuëꞌ. Co natëpisopitahuësoꞌ 
inimicotopirinacoihuëꞌ, co quiyaora yonqui në huëi quëran yaminsëraihuëꞌ. 
4  Aꞌnaquënsoꞌ inimi co nën pita minsë caiso marëꞌ nisha nisha quihuípi. 
Quiyaso nipirinhuëꞌ co quiyaora yonqui në huëi quëran minsëtaraihuëꞌ. Sacaiꞌ 
nipirinhuëꞌ, Yosë anani të rincoi nonpin nananoꞌsaꞌ minsëcaꞌhuaisoꞌ. 5  Aꞌna‑
quën nisha nanan imasapi. “Quiyaora noya nito tërai,” toconpi niꞌton, co 
nanitopihuëꞌ Yosë nohuitacaisoꞌ. Nipirinhuëꞌ, Yosë cata hua rincoi inapitantaꞌ 
minsëcaꞌhuaisoꞌ. Noꞌhuipirinacoihuëꞌ, noꞌtën nanan aꞌchin tarai Quiso cris‑
toí chin natë caiso marëꞌ. Yaꞌipinpoaꞌ co noyahuëꞌ yonquipirëhuahuëꞌ, Yosë 
nani tërin ananiantinpoasoꞌ Quiso cris toí chin natë caso marëꞌ. 6  Canpita noya 
natëhuatamaꞌ, noya cancan tarai. Ina quëran cancon patoi, co natëpisopitahuëꞌ 
noꞌtë quën anaꞌintarai.

7 Canpitasoꞌ yaꞌpi rama quëran quëna na ma so rá chin yonquiramaꞌ. Co 
canca nëma quëran huarëꞌ yonquiramahuëꞌ. Aꞌna quën “Quiso cristo chachin 
imarai,” topa chi nara, isontaꞌ yonquiꞌinaꞌ. Quiyantaꞌ Quiso cristo imarai 
mini. 8  Yosë chachin chiní quën nanan quëtë rincoi nanamën aꞌchin taꞌhuain‑
quë maso marëꞌ, itohua tën quë mara, co ina marëꞌ tapanahuëꞌ. Noya noya 
imaca maso marëꞌ aꞌchintërainquëmaꞌ. Co nisha cancan ta maso marëꞌ 

aꞌchintërainquëmahuëꞌ. 9 Chiní quën nanantopirahuëꞌ, co apaꞌya naꞌhuan quë‑
maso marëꞌ ninshitaranquëmahuëꞌ. 10 Aꞌna quën itërinënquëmaꞌ: “Paono naꞌcon 
ninshitatonpoaꞌ, chiní quën pënënpirinpoahuëꞌ. Huëꞌpachinasoꞌ, co chiní quën 
nanan to naꞌpi pochin nontërinpoahuëꞌ. Sanoa nayan quëran aꞌchintërinpoaꞌ 
niꞌton, co chiní quën nanantërinhuëꞌ,” toconpi. 11 Napopirinahuëꞌ, co nisha 
nisha nontaraihuëꞌ. Inapitantaꞌ shaꞌhuitocoꞌ nitochinaꞌ. Ninshi to hua tën quë‑
mara, chiní quën pënë nan quëma mini. Canpi ta taquë cancon patoi, inacha chin 
nontarainquëmaꞌ. Inso sona co yanatëhuachinhuëꞌ, chiní quën pënënatoi, 
anaꞌintarai huachi.

12  Inapitasoꞌ co noꞌtë quën yonquipihuëꞌ. “Quiyasoꞌ noya noyacoi. Aꞌna‑
pita quëran noya noya nito tërai,” toconpi. Co ina pochin nonacasohuëꞌ 
nipirinhuëꞌ, napopi. Inahua capini ninocanatonaꞌ, nina po topi. Co quiyasoꞌ 
inapita pochin  ca ncantëraihuëꞌ. 13  Co quiyaora nohuanton, chiní quën 
nanantëraihuëꞌ . Yosë chachin acorincoi naꞌa piyapiꞌsaꞌ aꞌchin taꞌ huaiso 
marëꞌ. Insë qu ë s ona aꞌchinaꞌhuaisontaꞌ shaꞌhui të rincoi. Ina nohuanton, 
Corin toquë yaꞌhuëramasopitantaꞌ aꞌchintërainquëmaꞌ. 14  Yosë shaꞌhui të rin‑
coi so rá chin natërai. Ina nohuanton, canpi ta taquë paꞌnai. Quiya ri maꞌton 
Quiso cristo nana mën aꞌchintërainquëmaꞌ. 15  Co aꞌna piyapi aꞌchi ninquë 
paatoi, aꞌchinaihuëꞌ. Yosë aꞌpa rincoi noya aꞌchin taꞌhuain quë maso marëꞌ. 
Naꞌcon nohuan tërai noya noya imacamasoꞌ. Noya noya natëhuatamaꞌ, aquëtë 
huarëꞌ aꞌchintarainquëmaꞌ. 16 Ina quëran aꞌna pita yaꞌhuërinquëntaꞌ yaaꞌchinai. 
Inapitantaꞌ Yosë imacaiso marëꞌ aꞌchin tarai. Aꞌna piyapi aꞌchi ninquë co 
nohuantëraihuëꞌ aꞌchinaꞌhuaisoꞌ.

17 Yo së quiri ca nënquë naporin: “ ‘Noya noya ninahuë,’ co taꞌcasoꞌ 
yaꞌhuërinhuëꞌ. ‘Ma noyacha Yosë cata hua rinco paya,’ taꞌcasoꞌ yaꞌhuërin,” tënin. 
18  “Casoꞌ noyaco,” topatëhuaꞌ, co ina marëꞌ Yosë noya niꞌsarinpoahuëꞌ. Noya 
cancantohuatëhuaꞌ, Yosë noya niꞌsarinpoaꞌ. Ina naꞌcon naꞌcon yonquiaꞌahuaꞌ.

Nisha aꞌchinaꞌpiroꞌsaꞌ yanonpinpisoꞌ

11  1 Noya nipatëhuaꞌ, co ina marëꞌ aꞌna pita nocanacasoꞌ yaꞌhuërinhuëꞌ. 
Nipirinhuëꞌ, piꞌpian huaꞌ yan të rinso pochin nonchinquëmaꞌ natanco. 

Noꞌtë quën yonqui ca maso marëꞌ shaꞌhuitaranquëmaꞌ. 2  Yosë nohuanton, naꞌcon 
nosororanquëmaꞌ. Nosoroatënquëmaꞌ, aꞌpitëranquëmaꞌ. Co nohuantërahuëꞌ 
nisha cancantacamasoꞌ. Nanon soꞌya rinso pochin ninin. Niꞌcoꞌ. Quëma piri 
mapa china, soꞌi ná chin yonquicasoꞌ yaꞌhuërin. Inapo cha chin carinquëmantaꞌ 
aꞌchintëranquëmaꞌ Quiso cris toí chin yonqui ca maso marëꞌ. 3  Aꞌna quënso 
nipirinhuëꞌ yaanishacancantërinënquëmaꞌ. Iráca yaꞌhuani Ipa nonpintërinso 
pochin yanonpintërinënquëmaꞌ ama Quiso cris toí chin yonqui ca maso 
marëhuëꞌ. 4  Quiso cristo imacasoꞌ aꞌchintëranquëmaꞌ. Natëhuatamaꞌ, 
Ispi rito Santo yaꞌcoancantërinquëmaꞌ. Inapi taso nipirinhuëꞌ nisha 
aꞌchintërinënquëmaꞌ. “Quiso cristo nanamën chachin aꞌchintarainquëmaꞌ,” 
itopirinënquëmahuëꞌ, nisha nanan aꞌchintërinënquëmaꞌ. Nisha ispiritontaꞌ 
yaꞌhuërin, itërinënquëmaꞌ. Nisha nisha natëcasoꞌ aꞌchin to hua chin quë mara, 
aꞌna roá chin yaimaramaꞌ. 5  “Quiyasoꞌ noya noyacoi,” itopirinënquëmahuëꞌ, 
inapitasoꞌ co ca quëran noya noyahuëꞌ, tënahuë. 6  Co míso nonaꞌpicohuëꞌ 
niporahuëꞌ, noya noya nito të rahuë. Yaꞌipi noꞌtë quën aꞌchintëranquëmasoꞌ 
nani nitotëramaꞌ. Nani maꞌsha ninahuësontaꞌ nani niꞌnamaꞌ.

7 Yosë nanamë n a ꞌchin to hua tën quë mara, co piꞌpisha tërantaꞌ coriqui 
maꞌparanquëmahuëꞌ. Sa ca  tato, maꞌsha pahuantërincosoꞌ paꞌa nahuë. 
Topinan aꞌchintëranqu ëma ꞌ canpita noya noya imaca maso marëꞌ. ¿Ina 
marëꞌ co noyahuëꞌ niꞌna  maco ti? 8  Aꞌchin të ran quë maso marëꞌ co mantaꞌ 
maꞌparanquëmahuëꞌ. Aꞌ na  pita imapi so pita coriqui aꞌpa të ri naco cata‑
huaꞌhuan quë maso marëꞌ. Naporoꞌ co inapita aꞌchintopirahuëꞌ, aꞌpa të ri naco. 
9  Canpi ta ta quë  yaꞌhua soco, maꞌsha pahuantopirincohuëꞌ, co piꞌpisha 
tërantaꞌ maꞌparanquëmahuëꞌ. Masi tonia parti quëran huëcatonaꞌ, quëti ri‑
naco. Quiso cristo imapi niꞌton, topinan maꞌsha quëti ri naco nanpi caꞌhuaso 
marëꞌ. Canpita maꞌsha nëm aꞌ co maꞌparanquëmahuëꞌ. Co onporontaꞌ 
nohuantaparanquëmahuëꞌ. 10  Quiso cristo cata hua rinco niꞌton, noꞌtë quën 
nontaranquëmaꞌ. Co aꞌ chi nato canarahuëꞌ. Yaꞌipi Acaya parti topinan 
aꞌchi na rahuë. Napoaton noya cancan të rahuë. Co insontaꞌ nanitarinhuëꞌ 
nisha ayonquiincosoꞌ. 11  “Co nosororinquëmahuëꞌ niꞌton, maꞌshanëmaꞌ co 
maꞌparinquëmahuëꞌ,” itopirinënquëmahuëꞌ, co noꞌtë quën nonpihuëꞌ. Yosë 
niꞌsá rinco, naꞌcon nosororanquëmaꞌ, tënahuë.

12  Nisha aꞌc hin aꞌpiroꞌsaꞌ aꞌchin to hua chi nën quë mara, coriqui 
maꞌparinënquëmaꞌ. Cas o n ipirinhuëꞌ aꞌchi na huëso marëꞌ co coriqui 
maꞌpatërahuëꞌ. Ipora hua ntaꞌ topinan aꞌchi ná rahuë ama pinoi na coso 
marëhuëꞌ. Inapita pochin cantaꞌ maꞌparanquëmaꞌ napo rini, “Paono pocha‑
chin aꞌchintërainquëmaꞌ. Yosë aꞌpa rincoi quiyantaꞌ,” ichitënënquëmahuëꞌ. 
13 Inapi taso nipirinhuëꞌ naꞌcon nonpintërinënquëmaꞌ. “Quiso cristo aꞌpa rincoi,” 
itopirinënquëmahuëꞌ, co tëhuën cha chin aꞌparinhuëꞌ. Nonpintatënënquëmaꞌ, 
aꞌchintarinënquëmaꞌ. 14  Co ina marëꞌ paꞌyanacasoꞌ yaꞌhuërinhuëꞌ. Niꞌcoꞌ. 
Satanasëntaꞌ nohuan to hua chin, Yosë anquë ninën pochin yaꞌno rarin piyapiꞌsaꞌ 
nonpin ta caso marëꞌ. 15  Napoaton Sata nasë natëpisopitantaꞌ ina pocha chin 
nisapi. “Yosë aꞌpa rincoi. Noꞌtë quën natë ca maso marëꞌ aꞌchintarainquëmaꞌ,” 
topirinahuëꞌ. Nonpi napi niꞌton, aꞌna tahuëri Yosëri noꞌtë quën anaꞌin tarin.

Paono parisitërinsoꞌ
16  Naquë ran chin shaꞌhuitantaꞌinquëmaꞌ. “Paonosoꞌ huaꞌ yan tërin,” 

toconpi aꞌna quën. Ama inapita natëcosohuëꞌ. Nipirinhuëꞌ, piꞌpian ina 
pochin nontohuatënquëmaꞌ, ahuantatomaꞌ, natanco, topirahuëꞌ. Casoꞌ 
noya noya ninahuësoꞌ shaꞌhuitaranquëmaꞌ yonqui ca maso marëꞌ. 17 Co 
Sinioro nohuantërinhuëꞌ aꞌna pita nocanacasoꞌ. Nocan to hua tëra, huaꞌ yan‑
të rinso pochin nonëhuaꞌ. 18  Nipirinhuëꞌ, nisha aꞌchinaꞌpiroꞌsaꞌ ina pochin 
nonpi niꞌton, cantaꞌ piꞌpian ina pochin shaꞌhuichinquëmaꞌ. 19 Inapitasoꞌ 
nocanpirinënquëmahuëꞌ, noya natanamaꞌ niꞌquëhuarëꞌ, cantaꞌ piꞌpian 
tërantaꞌ natanco, topirahuëꞌ. 20  Inapitasoꞌ chiní quën camairinënquëmaꞌ. 
Maꞌshanëmaꞌ topinan mapi. Nocaninënquëmaꞌ, yaahuërinënquëmaꞌ. 
Inapotopirinënquëmahuëꞌ, ¿maꞌma rëcha noya nata nama nicaya? tënahuë, 
yonquiato. 21 Quiyaso nipirinhuëꞌ co ina pochin ninaihuëꞌ. Co chiní quën 
nontërainquëmahuëꞌ. Ina marëꞌ tapanai.

Nipirinhuëꞌ, inapitasoꞌ nocaninacoi niꞌquëhuarëꞌ, cantaꞌ huaꞌ yan të rinso 
pochin nonato, piꞌpian nonantapatarahuë. 22  “Quiyasoꞌ Iprio piya picoi,” 
topa chi nara, cantaꞌ mini Iprioco. “Israiro piya picoi,” topa chi nara, cantaꞌ 
inacha chin ninahuë. “Apraansoꞌ shima sho në huëi chachin,” topa chi nara, 

inasoꞌ shima sho nëhuë cantaꞌ. 23  “Quiso cristo shaꞌhui të rincoi niꞌtoi, natërai,” 
itopirinënquëmahuëꞌ. ¡Casoꞌ naꞌcon naꞌcon natë rahuë! Inapitasoꞌ noca ni naco 
niꞌton, huaꞌ yan të rinso pochin nonato, piꞌpian inapita pochin nonchinquëmaꞌ 
noꞌtë quën yonqui ca maso marëꞌ. Yosë marëꞌ casoꞌ chini chiní quën saca‑
të rahuë. Paꞌsá pato, Yosë nanamën aꞌchi nahuë. Ina marëꞌ naꞌcon naꞌcon 
parisitaporahuëꞌ, ahuan të rahuë. Inantaꞌ shaꞌhuichinquëmaꞌ. Aꞌchi na huëso 
marëꞌ naꞌaroꞌ tashinan pëiquë poꞌmo ri naco. Naꞌaroꞌ ahuë ri naco. Shitë pa‑
ri naco. 24  Cotio huaꞌanoꞌsaꞌ anaꞌin ta to naco, chiní quën huihui ri naco. Cara 
shonca isconoꞌ huihui ri naco. Nisha nisha nina noquë aꞌnatëraporoꞌ inapo të‑
raꞌpia ri naco. 25  Copirno sonta roꞌsa nën pita naraquë chiní quën ahuë ri naco. 
Cararoꞌ inapo ta to naco, anaꞌin të ri naco. Aꞌna tahuëri naꞌpiquë tëꞌyararinaco 
tëpai na coso marëꞌ. Napo ra huaton, cararoꞌ piꞌpí sha chin shichi mii të rahuë. 
Nanchaquë marë paꞌtaporahuëꞌ, nancha yancominahuaton, acopoiꞌ paꞌnin. 
Cararoꞌ inapo rahuë. Aꞌna tashiꞌ nara yanponinquë matato, marëquë chachin 
tahuërianpitërahuë. Iꞌhua raya huarëꞌ chaꞌë rahuë. 26  Aꞌchi na caꞌhuaso marëꞌ 
paꞌsárahuë. Iiroꞌsaꞌ panca pama to hua china, shichi mii të rahuë. Ihuatëroꞌsantaꞌ 
yatë pa ri naco. Cantaꞌ cotio piya pico nipirahuëꞌ, cotioroꞌsaꞌ noꞌhui to naco, 
yaahuë ri naco. Nisharoꞌsantaꞌ noꞌhui ri naco. Panca nina no roꞌsaquë aꞌna‑
quën yaahuë ri naco. Co piyapi yaꞌhuërinquëontaꞌ maꞌsha onpo rahuë. Marë 
paꞌto hua tëra, parisitërahuë. Aꞌna quën: “Quiyantaꞌ imarai,” taponaraihuëꞌ, 
chiní quën noꞌhui ri naco. 27 Chiní quën sacatápato, parisitërahuë. Tashintaꞌ co 
huëꞌëtorahuëꞌ, niꞌtárahuë. Naꞌa tahuëri capa cosharoꞌ niꞌton, tana rahuë, yamo‑
ro rahuë. Co coshataporahuëꞌ, aꞌchi ná rahuë. Aꞌmocaꞌhuasoꞌ pahuantërinco 
niꞌton, sëhuën nata nahuë.

28  Yosë nohuanton, ina pochin parisitárahuë. Napo ra huaton, yaꞌipi imara‑
ma so pita nosoroatënquëmaꞌ, yonquiáranquëmaꞌ. Noya noya imacamasoꞌ 
naꞌcon nohuan të rahuë. Nani tahuëri yonquiatënquëmaꞌ napion cancan të‑
rahuë. 29 Aꞌna quën co chiní quën cancantohuachinahuëꞌ, cantaꞌ ina pochin 
ninatanahuë. Aꞌna piyapi anisha can can to hua chin quë mara, nosororanquëmaꞌ 
niꞌton, ina noꞌhuirë pochin cancan të rahuë. 30  Aꞌnaquënsoꞌ naꞌcon nonsapi. 
“Quiyasoꞌ noya noyacoi,” topi. Caso nipirinhuëꞌ co ina pochin nonahuëꞌ. Co 
caora nanitërahuësoꞌ shaꞌhuichinquëmaꞌ. Naꞌcon maꞌsha onpotopirinacohuëꞌ, 
Yosëí chin achi ni can ca ninco ahuan taꞌhuaso marëꞌ. 31 Yosë niꞌsá rinco, co 
nonpintaranquëmahuëꞌ. Inasoꞌ Quiso cristo paꞌpin chachin, yaꞌipiyari 
chinochinaꞌ. Ina niꞌsá rinco niꞌton, noꞌtë quën nontaranquëmaꞌ. 32  Iráca Tamas‑
coquë yaꞌhua soco, ninano huaꞌan yama ninco, copirno Arita sëri acorinsoꞌ. 
Tashinan pëiquë yapoꞌmo rinco niꞌton, sontaroꞌsaꞌ aꞌparin. Nani tahuëri 
ninano yaꞌcoana niꞌsapi macai na coso marëꞌ. 33 Yamapirinacohuëꞌ, imapi so pita 
cata hua ri naco chaꞌë caꞌhuaso marëꞌ. Inapa paira to piquë huintana yaꞌhuërin. 
Ina quëran nantipiquë anohua rai ma ri naco. Napo to hua chi na cora, chaꞌë rahuë. 
Co caora nanitopirahuëꞌ, Yosë cata hua rinco, chaꞌë rahuë.

Paono inápaquë quënaninsoꞌ

12  1 Co nohuantërahuëꞌ aꞌna pita nocanaꞌhuasoꞌ. “Casoꞌ noya noya piya‑
pico,” co taporahuëꞌ, piꞌpian ina pochin shaꞌhuichinquëmaꞌ. Iráca 

Yosë nohuanton, huaꞌ na rëso pochin maꞌsha niꞌnahuë. Quiso cristo chachin 
anitotërincosoꞌ. 2  Naporoꞌ inápaquë Yosë yaꞌhuë rinquë chachin quëpa rinco. 

Nani shonca cata pini  pi ꞌi pi tarin quëparincosoꞌ. Huaꞌ ya në huëi chin aꞌnaꞌ 
paꞌmara. Nonë huë roꞌco chachin aꞌnaꞌ paꞌma raco. Co casoꞌ nitotërahuëꞌ. 
Yosëí chin nito tërin. 3  Tëhuën cha chin panta rahuë. Huaꞌ ya në huëi chin aꞌnaꞌ 
paꞌmara. Nonë huë roꞌco chachin aꞌnaꞌ paꞌma raco. Co casoꞌ nitotërahuëꞌ. Yosëí‑
chin nito tërin. 4 Yosëꞌpaꞌ yaꞌhua soco, naꞌcon natanpirahuëꞌ, co nanitërahuëꞌ 
shaꞌhuicaꞌhuasoꞌ. Co Yosë nohuantërinhuëꞌ. 5  Noya noya nininsoꞌ anito të‑
rinco niꞌton, nocantochináchin cancantopirahuëꞌ, tanan pi të rahuë. Co caora 
nohuanto, chiní quën nanantërahuëꞌ. Co caora nanitërahuëꞌ noya nicaꞌhuasoꞌ, 
tënahuë. 6  “N aꞌc on naꞌcon nito të rahuë,” itëranquëmaꞌ napo rini, noꞌtë‑
quën nonchitënquëmahuëꞌ, co nonpinchitënquëmahuëꞌ. Nipirinhuëꞌ, co ina 
pochin nontëranquëmahuëꞌ. Nani nohui të ra maco. Aꞌchin to hua tën quë mara, 
nata na maco. Naporahuësopita niꞌnamaꞌ. Inaí chin yonquiatomaꞌ, noya niꞌco 
topirahuëꞌ. Napoaton co aquëtëꞌ shaꞌhuitaranquëmahuëꞌ.

7 Yosë naꞌcon naꞌcon anito të rinco. Ina quëran ama aꞌna pita noca naꞌhuaso 
marëhuëꞌ ina nohuanton, maꞌsha onpo rahuë. Nahuan acoposha ohuanincoso 
pochin nata nahuë. Co oshahuanaporahuëꞌ, Sata nasë naꞌcon aparisitërinco. 
8  Ina marëꞌ chiní quën Sinioro nontë rahuë. “Cata huaco ama parisichisohuëꞌ,” 
itërahuë. Cararoꞌ ina pochin nontopirahuëꞌ. 9 Sinioro shaꞌhui të rinco: “Ca 
nohuanto, ipora huantaꞌ parisitapiranhuëꞌ, noso roa tën quën, naꞌcon cata‑
hua ran quën. Carin quën achi ni can ca na ran quën noya ahuan ta maso marëꞌ. 
Co quëmaora nanitohuatanhuëꞌ, naꞌcon naꞌcon cata hua ran quën. Maꞌsona 
tërantaꞌ onpo huatan, co onporontaꞌ pataranquënhuëꞌ,” itërinco. Napoaton 
co huachi sëtërahuëꞌ.  “C o caora nanitohuatërahuëꞌ, Quiso cristo naꞌcon 
naꞌcon cata hua rinco,” taꞌto, noya cancan të rahuë. 10 Napoaton co chiní quën 
cancantopirahuëꞌ, co paꞌ yanahuëꞌ. Pino pa chi na cora, co noꞌhuitërahuëꞌ. 
Maꞌsha pahuantopirincohuëꞌ, co ina yonquirahuëꞌ. Quiso cristo imara huëso 
marëꞌ aparisitohuachinacora, ahuan të rahuë. Sacaiꞌ nipirinhuëꞌ, nóya cancan‑
të rahuë. “Co caora nanitohuatërahuëꞌ, naꞌcon naꞌcon cata hua rinco,” taꞌto, 
chini chiní quën cancan të rahuë.

Imapisopita yonquirinsoꞌ
11 Nisha aꞌc hin aꞌpiroꞌsaꞌ paꞌyatëramaꞌ niꞌton, huaꞌ yan të rinso pochin 

nontëranquëmaꞌ. “Paon o n óya aꞌchin të rincoi,” itëramaꞌ napo rini, co ina 
pochin cantaꞌ nonacaꞌ hua soꞌ yaꞌhuëꞌitonhuëꞌ. “Quiyasoꞌ noya noyacoi,” 
itopirinënquëmahuëꞌ, co ca quëran noya noyahuëꞌ inahuasoꞌ. Co caora 
nanitaporahuëꞌ, Quiso cr isto cata hua rinco niꞌton, noya ninahuë. 12  Iráca 
isoroꞌpaquë nipon, aꞌnaya aꞌnaya huayo naton, acorin nanamën aꞌchi na caiso 
marëꞌ. Inapitasoꞌ naꞌcon cata huarin. Ina nohuanton, caniaꞌpiroꞌsaꞌ aꞌna roá chin 
anoya topi. Nani maꞌsha nani ta papi. Inapopi quëran acorin so pita nohuitërëhuaꞌ. 
Cantaꞌ acorinco niꞌton, inapo cha chin cata hua rinco. Canpi ta taquë yaꞌhuapo, 
caniaꞌpiroꞌsaꞌ aꞌna r oá  chin anoya të rahuë. Aparisitopirinacohuëꞌ, ahuan‑
tato, aꞌchintëranquëmaꞌ.  “Ma noyacha Yosëri cata huarin paya,” taꞌtomaꞌ, 
imaramaꞌ. 13  Aꞌna quënso nipirinhuëꞌ shaꞌhuitërinënquëmaꞌ. “Aꞌna pita imapi‑
so pita noya noya niꞌnin,” itopirinënquëmahuëꞌ, yaꞌipinquëmaꞌ napopináchin 
niꞌnanquëmaꞌ. Aꞌna parti aꞌchin pato, cosharoꞌ, coriqui, inapita maꞌpa të rahuë 
capato, nanpi caꞌhuaso marëꞌ. Canpi taí chin co maꞌpachinanquëmahuëꞌ. ¿Ina 
marëꞌ noꞌhui ra maco ti? Noꞌhuihuatamaco, ¡naniantocoꞌ!

14  Nani catoroꞌ niꞌconanquëmaꞌ. Iporasoꞌ naquë ran chin nicaponquëmaꞌ 
yapaꞌsa rahuë. Cantonpatënquëmaꞌ, co mantaꞌ maꞌpaaranquëmahuëꞌ. Co 
maꞌshanëmaꞌ nohuantërahuëꞌ. Canpita noya noya imacamasoꞌ nohuan të rahuë. 
Huiꞌ na huë pita pochin niꞌnanquëmaꞌ. Huiꞌnanpoaꞌ co nocomarinpoahuëꞌ. 
Canpoari catahuacasoꞌ yaꞌhuërin. 15 Napoaton co mantaꞌ maꞌparanquëmahuëꞌ. 
Noya cancan tato, saca ta rahuë cosharoꞌ paꞌa naꞌhuaso marëꞌ. Ina quëran 
parisitaporahuëꞌ, aꞌchintaranquëmaꞌ noya imaca maso marëꞌ. Carimasoꞌ naꞌcon 
naꞌcon nosoropiranquëmahuëꞌ, canpitasoꞌ co onpo pin chin nosororamacohuëꞌ 
topirahuëꞌ.

16 Aꞌnaquëontaꞌ nonpi na pi ri naco. “Paono co maꞌsha maꞌpapirinquëmahuëꞌ, 
nonpintatënquëmaꞌ, canarin,” itërinënquëmaꞌ. Co napopirahuëꞌ, 
napotërinënquëmaꞌ. 17 Iꞌhua mini aꞌna quën aꞌpapirahuëꞌ, co mantaꞌ ina 
quëran canarahuëꞌ. 18  “Inta, quëmari niꞌconiquëꞌ iyaroꞌsaꞌ,” itahuato, Tito 
aꞌpa rahuë. Inarëꞌ aꞌna iyayantaꞌ aꞌpa rahuë. Cantonpachinquëmaꞌ, co Tito 
nonpintërinquëmahuëꞌ. Cantaꞌ ina pocha chin cancan të rahuë. Co piꞌpisha 
tërantaꞌ canaraihuëꞌ.

19 Co noya nicamacoiso marëꞌ ninshitarainquëmahuëꞌ. Aꞌnaquëmaꞌ nimara 
ina pochin yonquipiramahuëꞌ, co quiyaso naporaihuëꞌ. Nosororainquëmaꞌ 
iyaroꞌsaꞌ. Noya noya imaca maso marëꞌ ninshitarainquëmaꞌ. Quiso‑
cristo imarai niꞌton, Yosëí chin yonquirai. Ina niꞌsá rincoi niꞌton, 
noꞌtë quën ninshitarainquëmaꞌ. 20  Cancon pato, co noya niꞌsaranquëmahuëꞌ 
nimara. Canpitantaꞌ co noya niꞌsaramacohuëꞌ nimara. Napoaton sëtato, 
yonquiáranquëmaꞌ. Ipora huantaꞌ aꞌnaquëmaꞌ nimara ninoꞌhuiaramaꞌ, 
niaꞌpitaramaꞌ, iquianan quëran ninontaramaꞌ, nipinosaramaꞌ, ninocanaramaꞌ, 
nisha nisha yonquiaramaꞌ nimara, tënahuë yonquiato. 21 Iráca aꞌnaquëmaꞌ co 
noyahuëꞌ yonquiramaꞌ. Monshihuanamaꞌ, sana pi ra chin yonquiramaꞌ. Ipora 
huantaꞌ aꞌnaquëmaꞌ inapoaramaꞌ nimara. Co ina naniantohuatamahuëꞌ, 
cancon pato, paꞌpi sëta rahuë. Carinquëmaꞌ aꞌchintëranquëmasoꞌ niꞌton, Yosë 
atapa na rinco. Co oshanëmaꞌ aꞌpohuatamahuëꞌ, chiní quën asëtaramaco.

Piquëran pënëntërinsoꞌ

13  1 Nani catoroꞌ niꞌconanquëmaꞌ. Iporasoꞌ naquë ran chin nicaponquëmaꞌ 
paꞌsa rahuë. Yosë quiri canën quëran shaꞌhuitërinpoaꞌ. “Ama topinan 

quëran anaꞌintocosohuëꞌ. Natantacasoꞌ yaꞌhuërin. Catoꞌ piya pihuë nipon, 
cara piya pihuë nipon, inacha chin shaꞌhuitohuachinpoaꞌ, naporo huarëꞌ 
anaꞌintacasoꞌ yaꞌhuërin,” topi. Napoaton paꞌpato, ina pochin natan ta rahuë 
noꞌtë quën nito taꞌhuaso marëꞌ. 2  Iꞌhua niꞌcon pa tën quë mara, pënënanquëmaꞌ. 
“Co oshanëmaꞌ naniantohuatamahuëꞌ, aꞌna huëꞌ pato, noꞌtë quën anaꞌin ta‑
ran quëma huachi,” itëranquëmaꞌ. Iporasoꞌ co inatohuaꞌ yaꞌhuëpirahuëꞌ, 
inacha chin pënëantaranquëmaꞌ. Co iꞌhua osha hua nin soa chin yonquirahuëꞌ. 
Yaꞌipinquëmaꞌ pënënaranquëmaꞌ. 3  “Chiní quën nanantëransoꞌ aꞌno tocoi nito‑
chii,” itopiramacohuëꞌ. Paꞌpato, noꞌtë quën anaꞌintohuatënquëmaꞌ, nitotaramaꞌ. 
“Quiso cristori aꞌparin niꞌton, chiní quën nanan tërin,” tosaramaꞌ. Quiso cristo 
co topinan quëran nontërinpoahuëꞌ. Chiní quën nanan taton, yaꞌipi nani ta‑
parin. 4 Isoroꞌpaquë nipon, co aquëtëꞌ chinirinhuëꞌ. Coro sëquë pata nan topi. 
Chiminaponahuëꞌ, Tata Yosëri chiní quën nanan taton, ananpitaantarin. 
Quiyantaꞌ Quiso cristo pochin cancan tatoi, co quiyaora chiniraihuëꞌ. Ina 

acorincoi niꞌton, Yosë achi ni can ca nincoi noꞌtë quën pënë naꞌhuain quë maso 
marëꞌ.

5  Canpi taso nipirinhuëꞌ nitantiacoꞌ. Canpi taora yonqui nëma quëran 
yonquicoꞌ. Aꞌnaquëmaꞌ co canca nëma quëran huarëꞌ imashatëraramahuëꞌ 
n imara .  Yaꞌipi  canca  nëma quëran imapatamaꞌ,  Quiso  c r i s to 
yaꞌcoancantërinquëmaꞌ. ¿Co ina nitotëramahuëꞌ ti? Aꞌna quë maso nipirinhuëꞌ 
co tëhuën cha chin imamaranquëmahuëꞌ. 6  Tëhuën cha chin imapatamaꞌ, co 
topinan quëran aꞌchintërainquëmahuëꞌ, tënahuë. Ina quëran canpitantaꞌ 
inacha chin yonquiaramaꞌ. “Tëhuën cha chin Quiso cristori acorin pënë‑
nain poaso marëꞌ,” tosaramaꞌ. 7 Canpita marëꞌ Yosë nontarai. “Catahuaquëꞌ 
noya sá chin niinaꞌ,” itërai. Co aꞌna pita noya nicai na coiso marë naporaihuëꞌ. 
Canpita noya noya imaca maso marëꞌ naporai. Aꞌna pita co noyahuëꞌ 
yonquiarapipirinacoihuëꞌ, co ina yonquiraihuëꞌ. 8  Noꞌtën nanan natë ca maso 
marëꞌ catahuarainquëmaꞌ. Co nohuantëraihuëꞌ nisha aꞌchintaꞌhuainquëmasoꞌ. 
9 Co chiní quën nanan to naꞌpi pochin nipiraihuëꞌ, co ina marëꞌ sëtëraihuëꞌ. 
Noya imapatamaꞌ, nóya cancan tarai. Ipora huantaꞌ Yosë nontarai. 
“Catahuaquëꞌ, Sinioro, noya noya cancanchinaꞌ,” itërai. 10  Napoaton co 
inaquë yaꞌhuaporahuëꞌ, ninshitaranquëmaꞌ pënë naꞌhuan quë maso marëꞌ. 
Yaꞌipi co noyahuëꞌ yonqui ra ma so pita naniantohuatamaꞌ, cancon pato, co 
anaꞌintaꞌhuanquëmasoꞌ yaꞌhuaponhuëꞌ. Sinioro chachin chiní quën nanan 
quëtë rinco cata huaꞌhuan quë maso marëꞌ. Co anishacancantaꞌhuanquëmaso 
marëꞌ napotaranquëmahuëꞌ. Noya noya imaca maso marëꞌ napotaranquëmaꞌ.

11 Nani iyaroꞌsaꞌ ninshitëranquëmaꞌ. Noya cancantocoꞌ, tënahuë. Yaꞌipi 
canca nëma quëran Yosë imacoꞌ. Pënënanquëmasoꞌ noya natëtomaꞌ, 
niachinicancancoꞌ. Napopináchin yonquicoꞌ. Noya niniꞌtomaꞌ, yaꞌhuëcoꞌ. 
Inapohuatamaꞌ, Yosë catahuarinquëmaꞌ. Inasá chin nosoroatonpoaꞌ, 
catahuarinpoaꞌ sano cancan ta caso marëꞌ. 12  Noya ninosoroatomaꞌ, imara‑
ma so pita capini nisëꞌquëcoꞌ. 13  Yaꞌipi imapi so pita isëquë yaꞌhuëpisoꞌ, saludos 
aꞌpatarinënquëmaꞌ.

14  Inaora nohuanton, Sinioro Quiso cristo catahuainquëmaꞌ. Tata Yosë 
nosoroꞌinquëmaꞌ. Ispi rito Santo chachin nani tahuëri noya ayonquiinquëmaꞌ. 
Nani huachi.

Paono 

Carasiaquë imapisopita quirica aꞌpatërinsoꞌ

1  1 Ca Paonoco ninshitaranquëmaꞌ, niꞌcoꞌ. ¿Noyanquëmaꞌ canpitantaꞌ? 
Noya cantaꞌ yaꞌhua rahuë. Quiso cristo acorinco nanamën aꞌchi naꞌ‑

huaso marëꞌ. Co piyapiꞌsaꞌ inahuara nohuanton aꞌparinacohuëꞌ aꞌchi naꞌ huaso 
marëꞌ. Co inapita acorinacohuëꞌ. Tata Yosë chachin acorinco. Ina nohuanton, 
Quiso cristo nanpian tarin huachi. Nani nanpian to hua china, ina chachin 
nanan quëtë rinco aꞌchi naꞌ huaso marëꞌ. 2  Yaꞌi picoi isëquë imaraisopitaroꞌcoi 
chachin nanan aꞌpatarainquëmaꞌ. Canpitantaꞌ Carasia parti yaꞌhuë ra ma‑
so pita imaramaꞌ niꞌton, ninshitaranquëmaꞌ. 3  Inaora nohuanton, Tata Yosë 
catahuainquëmaꞌ. Asanocancainquëmaꞌ. Sinioro Quisocristontaꞌ inacha‑
chin catahuainquëmaꞌ. 4  Oshanënpoaꞌ inqui tin poaso marëꞌ Quiso cristo 
chiminin. Inaora nohuanton, yaꞌhuërëtërinpoaꞌ. Notohuaroꞌ piyapiꞌsaꞌ co 
noyahuëꞌ yonquipi. Ama inapita pochin cancan ta caso marëhuëꞌ chimi naton, 
anoyacancantërinpoaꞌ. Tata Yosë nohuanton, nichaꞌërinpoaꞌ. 5 “¡Ma noyacha 
Tata Yosëso paya!” itahuaꞌ. Ama onporontaꞌ ina naniantahuasohuëꞌ. Amen.

Quisocristoíchin imacasoꞌ yaꞌhuërinsoꞌ
6 Yosë ayonquirinquëmaꞌ imaca maso marëꞌ. Quiso cristo inaora nohuanton 

nosoroatënquëmaꞌ, catahuarinquëmaꞌ niꞌton, imaramaꞌ. Imapiramahuëꞌ, aꞌna roá‑
chin ina naniantatomaꞌ, nisha nanan yaimaramaꞌ. Ina yonquiato, paꞌya nahuë. 
7 Co aꞌna nanan, iyaroꞌsaꞌ, yaꞌhuërinhuëꞌ chaꞌë caso marëꞌ. Quiso cris toí chin 
anoyacancantërinpoaꞌ. Ina imapatëhuaꞌ, oshanënpoaꞌ inquitarinpoaꞌ. Inasá‑
chin yonquipiramahuëꞌ, aꞌna pita huëcatonaꞌ, nisha nanan aꞌchintarinënquëmaꞌ. 
Napoaton nisha nisha yonquiaramaꞌ. Yanonpintërinënquëmaꞌ. “Co Quiso cris‑
to rá chin yonquicasoꞌ yaꞌhuërinhuëꞌ,” itërinënquëmaꞌ. 8 Quiyantaꞌ nisha nanan 
aꞌchinai napo rini, Yosë anaꞌinchitoncoihuëꞌ. Anquëni tërantaꞌ nisha nanan 
aꞌchinin napo rini, Yosëri anaꞌinchitonhuëꞌ. “Quiso cris toí chin nichaꞌërinpoaꞌ,” 
itëranquëmaꞌ. 9 Iráca inacha chin shaꞌhuitërainquëmaꞌ. Iporasoꞌ naquë ran chin 
shaꞌhuitantaranquëmaꞌ. “Quiso cris toí chin anoyacancantërinpoaꞌ,” taꞌtomaꞌ, 
imaramaꞌ. Inso tërantaꞌ nisha nanan aꞌchintohuachinquëmaꞌ, Yosëri chiní quën 
anaꞌin chin, tënahuë.

10 Co piyapiꞌsaꞌ noya nicai na coso marëꞌ aꞌchinahuëꞌ. Yosë noya nicaincoso 
marëꞌ aꞌchi nahuë. Piyapiꞌsaꞌ paꞌya ti na coso marëꞌ naꞌcon naꞌcon yonqui rahuë 
napo rini, co Quiso cristo natëitohuëꞌ.

Paonori Carasiaquë 
yaꞌhuëpisopita ninshitërinsoꞌ

 



Paono yaꞌnan imarinsoꞌ
11 Noꞌtë quën iyaroꞌsaꞌ shaꞌhuitaranquëmaꞌ. Iráca quëran huarëꞌ co piyapi 

yonquirinsoꞌ aꞌchintëranquëmahuëꞌ. 12  Quiso cristo chachin nanamën 
anito të rinco. Co aꞌna piyapi shaꞌhuitërincohuëꞌ. Co insontaꞌ ina nanamën 
aꞌchintërincohuëꞌ. Inaora chachin anito të rinco.

13  Iráca naporahuësoꞌ nani natantëramaꞌ. Coꞌhuara Quiso cristo 
imashatërapohuëꞌ, cotio nanan imarahuë. Ina imato, Quiso cristo imapi so pita 
noꞌhui rahuë. Chiní quën aparisitërahuë. Ataꞌhuantaꞌhuasoꞌ yonquipirahuëꞌ. 
14  Cotioroꞌsaꞌ napopisoꞌ chiní quën imato, inasá chin yonqui rahuë. Carëꞌ 
napopináchin piꞌipitopisoꞌ noya natëpirinahuëꞌ, casoꞌ naꞌcon naꞌcon natë rahuë. 
Nani maꞌsha shima sho në huë pita aꞌchinpisoꞌ yanatëpirahuëꞌ. 15-16 Yosë noso roa‑
tonco, nohuantërinco huiꞌnin imacaꞌhuaso marëꞌ. Coꞌhuara nasichátërapohuëꞌ, 
yonqui rinco nanamën aꞌchi naꞌ huaso marëꞌ. Inaora nohuanton, noso ro rinco 
niꞌton, huiꞌnin anohui të rinco nisha piyapiꞌsaꞌ pënë naꞌhuaso marëꞌ. Ina marëꞌ 
acohua chin cora, co piyapiꞌsaꞌ paaparahuëꞌ aꞌchintinacoso marëꞌ. 17 Caꞌtanoꞌsaꞌ 
Quiro sa rinquë yaꞌhuëpirinahuëꞌ, co inatohuaꞌ paꞌnahuëꞌ nontaꞌhuaso marëꞌ. 
Inapi taꞌton acopirinhuëꞌ, Yosë nani shaꞌhui të rinco niꞌton, co inapita tërantaꞌ 
natanconahuëꞌ. Co huaꞌqui quëranhuëꞌ Arapia parti paato, Quiso cristo 
nanamën yonquia rahuë. Ina quëran Tamas coquë paan ta rahuë.

18  Cara piꞌipi quëran Quiro sa rinquë paꞌnahuë Pitro nohui taꞌhuaso marëꞌ. 
Cato simana pochin pëinënquë yaca pa rahuë. 19  Naporoꞌ Santiacontaꞌ 
nohui të rahuë. Quiso cristo iin inasoꞌ. Inapi ta sá chin nontë rahuë. Aꞌna pita 
caꞌtanoꞌsasoꞌ co niꞌnahuëꞌ. 20 Yosë niꞌsá rinco, noꞌtë quën ninshitaranquëmaꞌ. 
Co nonpintaranquëmahuëꞌ.

21 Ina quëran Siria parti paꞌnahuë aꞌchi napo. Sirisia partintaꞌ paꞌnahuë. 
22  Cotia parti yaꞌhuë pi so pi taso nipirinhuëꞌ co nohuichatërarinacohuëꞌ. 
Inatohuaꞌ naꞌa Quiso cr isto imapi  so pita yaꞌhuëpir inahuëꞌ,  co 
nohuitërinacohuëꞌ. 23  Topinan natantërinaco. “Iráca Paono aparisitërinpoaꞌ. 
Yatëpapirinpoahuëꞌ, iporasoꞌ inantaꞌ imarin. Quiso cristo nanamën aꞌchi narin 
huachi,” topi, natan topi. 24 Ina natantahuatonaꞌ, “¡Ma noyacha Tata Yosësoꞌ 
niꞌton, Paonontaꞌ imarin paya!” topi.

Quisoso caꞌtanoꞌsanënpitarëꞌ ninontopisoꞌ

2  1 Shonca cata pini piꞌipi quëran naquë ran chin Quiro sa rinquë paan‑
ta rahuë. Pirnapi caꞌta ninco. Titontaꞌ quëparai. 2  Yosë ayon qui rinco 

pacaꞌhuasoꞌ niꞌton, paꞌnahuë imapi so pita nontaꞌhuaso marëꞌ. Ansia noꞌsa ra chin 
niyon ton pa chi nara, shaꞌhui të rahuë. “Casoꞌ nisha piyapiꞌsaꞌ aꞌchin to huato, 
Quiso cris toí chin imacaisoꞌ yaꞌhuërin, tënahuë. Iráca pënëntërinsoꞌ imacaisoꞌ 
co aꞌchintërahuëꞌ,” itërahuë. “Co noꞌtë quën aꞌchinanhuëꞌ,” itëri naco napo rini, 
topinan quëran aꞌchinchitënquëmahuëꞌ, tënahuë yonquiato. Ansia noꞌsaso 
nipirinhuëꞌ “Noya aꞌchinan,” itëri naco. 3  Titontaꞌ nisha piyapi nipirinhuëꞌ, 
inatohuaꞌ quëpa rahuë. Co marca yaꞌhuëtopirinhuëꞌ, ansia noꞌsari noya 
niꞌpi. “Marca niacotëquëꞌ,” co itopihuëꞌ. 4 Aꞌna quën cotioroꞌsaso nipirinhuëꞌ, 
“Quiyantaꞌ imarai,” taponaraihuëꞌ, co Quiso cris to rá chin imapihuëꞌ. Iráca 
pënëntërinsontaꞌ imapi. Yashaꞌhuirapitonacoi, niyon ton piso pëiquë yaꞌconpi 
Quiso cristo imatoi naporaisopita nica caiso marëꞌ. “Iráca pënëntërinsontaꞌ 

Gálatas 1 ,  2 1066  



natëcasoꞌ yaꞌhuërin,” taꞌtonaꞌ, yaanishacancantërinacoi nisha nisha natë‑
caꞌ huaiso marëꞌ. 5 Napotopirinacoihuëꞌ, co piꞌpian tërantaꞌ nohuantëraihuëꞌ. 
“Quiso cri s t oí chin anoyacancantërinpoaꞌ,” itërai. Canpitantaꞌ noꞌtë quën 
yonquicama soꞌ  nohuan tërai. Napoaton nisha aꞌchintohuachinacoira, co 
mantaꞌ natëraihuëꞌ.

6  Ansiano huaꞌanoꞌsasoꞌ nipirinhuëꞌ, co nisha shaꞌhuitërinacohuëꞌ. Chiní‑
quën nanantopirinahuëꞌ, co tëꞌhuatërahuëꞌ. Napopináchin Yosë niꞌninpoaꞌ. 
7-8  “Noꞌtë quën aꞌchinan,” itëri naco. Pitrori aꞌchin to hua china, Yosë nohuanton, 
naꞌa cotioroꞌsaꞌ Quiso cristo imasapi. Carintaꞌ aꞌchin to huato, Yosë nohuanton, 
naꞌa piyapiꞌsaꞌ, nisha nisha niponaraihuëꞌ, imasapi inahuantaꞌ. Napoaton 
ansianoꞌsantaꞌ noya nontë ri naco. “Yosëri Pitro acorin cotioroꞌsaꞌ aꞌchin ta caso 
marëꞌ. Quëmaso nipirinhuëꞌ acorin quën nisha piyapiꞌsaꞌ aꞌchin ta caso marëꞌ,” 
itëri naco.

9 Santiaco, Pitro, Coansha, inapitasoꞌ chini chiní quën nanan topi niꞌton, 
shaꞌhui të ri nacoi. “Yosë naꞌcon cata hua rin quën. Ina acorin quën nisha 
piyapiꞌsaꞌ aꞌchin ta caso marëꞌ,” taꞌtonaꞌ, sëꞌquë ri naco. Pirnapintaꞌ sëꞌquëpi. 
“Canpitaso ꞌ nisha piyapiꞌsaꞌ aꞌchintocoꞌ. Quiyaso nipirinhuëꞌ cotioroꞌsaꞌ 
aꞌchin tar ai,” itohua chi na coira, “Noyahuaꞌ,” itërai. 10  “Ama saꞌahuaroꞌsaꞌ 
naniantocosohuëꞌ. Imapi so pita aꞌchintocoꞌ maꞌsha quëtacasoꞌ,” itëri nacoi. 
“Coꞌchi nanian ta raihuë paya. Noso rorai quiyarintaꞌ,” itërahuë.

Paonori Pitro pënëninsoꞌ
11  Ina quëran Pitro Antio quiaquë paꞌpa china, Quiso cris toí chin 

anoyacanca ntërinpoasoꞌ nitotaponahuëꞌ, tëhuërin. Napoaton niyon ton‑
piquë chac hin pënë nahuë. Ina shaꞌhuichinquëmaꞌ nitotocoꞌ. 12  Inaquë 
nisha piyapiꞌsaꞌ yaꞌhuëpi. Aꞌna quën Quiso cristo imapi. Inapitasoꞌ co cotio 
piyapihuëꞌ niꞌton, yaꞌipi cosharoꞌ caꞌpi. Cotioroꞌsantaꞌ inaquë yaꞌhuë pi so‑
pita Quisoso imapa chi nara, co huachi cosharoꞌ aꞌpopihuëꞌ. Napopináchin 
cosha topi. Pitrontaꞌ inapitarëꞌ cosha taton, co maꞌsha aꞌporinhuëꞌ. Ina quëran 
aꞌna pita cotioroꞌsaꞌ Quiro sarin quëran canquipi. Santiaco imarin so pita 
inahuasoꞌ. “Quiyantaꞌ Quiso cristo imarai,” taponaraihuëꞌ, iráca pënëntopisoꞌ 
yonquiatonaꞌ, maꞌsha aꞌpopi. Inapita huëꞌ pa chi nara, Pitro co huachi nisha 
piyapiꞌsarëꞌ coshatërinhuëꞌ. Marca paꞌya to pi so pita tëꞌhua taton, nisha cosha‑
tërin. 13  Yaꞌhuëhuanoꞌsantaꞌ cotioroꞌsaꞌ nipi so pita Pitro nicatonaꞌ, nisha 
cosha topi. Pirnapintaꞌ Pitrorë chachin nisha cosha tërin. Quiso cristo nanamën 
nitotaponaraihuëꞌ, co noꞌtë quën imapihuëꞌ. 14  Ina niꞌsa huato, yaꞌipi piyapi 
niꞌtë ran ta paiquë Pitro chiní quën pënë nahuë. “Cotio piya pin quën niponahuëꞌ, 
Quiso cristo imaton, iráca pënëntërinsoꞌ nanian tëran. Nisha piyapiꞌsarëꞌquën 
coshataponahuëꞌ, iporasoꞌ naquë ran chin maꞌsha aꞌpoan taran. Ina pochin 
nicaton, piyapiꞌsaꞌ anisha yon quiaran. ‘Co Quiso cris toí chin nichaꞌërinpoahuëꞌ 
nimara. Iráca pënëntërinsontaꞌ natëcasoꞌ yaꞌhuërin,’ taꞌtonaꞌ, nona na ri nën‑
quën. ¿Nisha piyapiꞌsantaꞌ cotioroꞌsa pochin yaatarantëran ti?

Quisocristo natëhuatëhuaꞌ, Yosë nichaꞌërinpoasoꞌ
15  Canpoasoꞌ huaꞌhuatërëhua quëran huarëꞌ cotioroꞌsanpoaꞌ ninëhuaꞌ. 

Co nisha p iyapinpoahuëꞌ. ‘Co oshahuanoꞌsanpoahuëꞌ,’ nitërëhuaꞌ. 
16  Napopirëhuahuëꞌ, Moisësë pënëntërinsoꞌ natëhuatëhuaꞌ, co ina marëꞌ 

Yosë noya niꞌsarinpoahuëꞌ. Quiso cris toí chin imapatëhuaꞌ, noya niꞌsarinpoaꞌ. 
Napoaton canpoantaꞌ Quiso cristo natërëhuaꞌ oshanënpoaꞌ inqui tin poaso 
marëꞌ. Co inso tërantaꞌ pënëntërinsoꞌ natë rinso marëꞌ Yosëꞌpaꞌ paꞌsarinhuëꞌ. 
Quiso cris to rá chin nichaꞌërinpoaꞌ.

17 ‘Q uiso cristo nichaꞌësarinpoaꞌ,’ taꞌtëhuaꞌ, imarihuarahuëꞌ, iráca 
pënëntërinsoꞌ imaantahuatëhuaꞌ, ¿Quiso cristo napoahuarëꞌ aoshahuaninpoaꞌ 
ti? Co onporontaꞌ ina pochin yonquicasoꞌ yaꞌhuërinhuëꞌ. 18 Iráca pënëntërinsoꞌ 
nani naniantë rëhuaꞌ. Naquë ran chin ina yonquiantahuatëhuaꞌ, co Yosë 
natëarihuahuë ꞌ. Quiso cris toí chin yonquicasoꞌ yaꞌhuërin. 19 Iráca cantaꞌ 
pënëntërinsoꞌ imapirahuëꞌ, co nanitërahuëꞌ noꞌtë quën natëcaꞌhuasoꞌ. Co ina 
imato noya cancantërahuëꞌ. Osha hua nato, chimipi pochin cancan të rahuë. 
Napoaton iráca pënëntërinsoꞌ nanian të rahuë Yosëí chin yonqui caꞌhuaso marëꞌ. 
20 Quiso cristo coro sëquë chiminin. Ina imato, cantaꞌ coro sëquë chimi na huëso 
pochin ninahuë. Iráca yonquirahuësoꞌ nanian të rahuë. Napoaton co huachi 
oshahuanacaꞌhuasoꞌ yaꞌhuërinhuëꞌ. Iporasoꞌ Quiso cris toí chin yonqui rahuë. 
Co huachi caora nohuanto maꞌsha ninahuëꞌ. Quiso cristo yaꞌcoan can të rinco 
niꞌton, cata hua rinco noya nicaꞌhuasoꞌ. ‘Nani tahuëri Yosë huiꞌnin chachin cata‑
hua rinco,’ taꞌto, noya cancan të rahuë. Inasoꞌ paꞌpi noso ro rinco. Noso roa tonco, 
yaꞌhuë rë na mëhuë chiminin. 21 Inaora nohuanton, Yosë nosoroatonpoaꞌ, huiꞌnin 
aꞌpai marin chimi na caso marëꞌ. Co ina naniantërahuëꞌ. Inasá chin imarahuë 
niꞌton, Yosë noya niꞌsa rinco huachi. Iráca pënëntërinsoꞌ natë rë huaso marëꞌ noya 
niꞌninpoaꞌ napo rini, topinan quëran Quiso cristo chimiintonhuëꞌ,” itërahuë.

Iráca nanan naniantatëhuaꞌ, nasha nananáchin imahuaꞌ

3  1 Co noꞌtë quën iyaroꞌsaꞌ yonquiramahuëꞌ. ¿Intaꞌ ahuaꞌyantatënquëmaꞌ, 
anishacancantërinquëmaꞌ? tënahuë yonquiato. “Quiso cristo 

coro sëquë pata nan topi. Canpoa marëꞌ chiminin,” itërainquëmaꞌ. Aꞌnin‑
quë chin quëna nëso pocha chin shaꞌhui to hua tën quë mara, natanamaꞌ. “Ina 
pochin chimi naton, oshanënpoaꞌ inquitërinpoaꞌ,” taꞌtomaꞌ, Quiso cristo 
imaramaꞌ. 2  Isoí chin yanitotërahuë. ¿Maꞌtaꞌ imaramaꞌ niꞌton Ispi rito Santo 
yaꞌcoancantërinquëmaꞌ? Iráca pënëntërinsoꞌ natëhuatamaꞌ, ¿Ispi rito Santo 
yaꞌcoancantërinquëmaꞌ ti? ¡Coꞌta, Quiso cristo nanamën natanatomaꞌ 
natëhuatamaꞌ, yaꞌcoancantërinquëmaꞌ! “Noꞌtë quën nontërinpoaꞌ,” taꞌtomaꞌ, 
natëramaꞌ. Ina imapatamaꞌ, Ispi rito Santo yaꞌcoancantatënquëmaꞌ, 
naꞌcon catahuarinquëmaꞌ. 3  ¿Onpoatomataꞌ iporasoꞌ co huachi noꞌtë quën 
yonquiramahuëꞌ? Naquë ran chin iráca pënëntopisoꞌ yanatëantaramaꞌ. 
Yaꞌnan imapomaꞌ, co canpi taora nanitëramahuëꞌ Yosë huën to nënquë 
yaꞌconacamasoꞌ. Ispi rito Santo ayaꞌconinquëmaꞌ. Ipora huantaꞌ co canpi taora 
nanitaramahuëꞌ noya noya imacamasoꞌ. 4  Imara maso marëꞌ Ispi rito Santo 
naꞌcon catahuapirinquëmahuëꞌ. Quiso cristo naniantohuatamaꞌ, topinan 
quëran catahuarinquëmaꞌ. Napoaponahuëꞌ, co Quiso cristo naniantaramahuëꞌ, 
topirahuëꞌ. 5 “Quiso cris toí chin anoya can can të rinco,” topatamaꞌ, Ispi rito Santo 
yaꞌcoancantërinquëmaꞌ. Inapotohuachinquëmaꞌ, achinicancaninquëmaꞌ. 
Catahuarinquëmaꞌ niꞌton, nani maꞌsha nanitaparamaꞌ. Co iráca pënëntërinsoꞌ 
natë ra maso marëꞌ catahuarinquëmahuëꞌ.

6 Isontaꞌ yonquicoꞌ: iráca Apraan Yosë natërin. “Noꞌtë quën nontë rinco. Sacaiꞌ 
nininsontaꞌ nani ta parin,” topa china, Yosëri noya niꞌnin. 7 Iporasoꞌ canpoantaꞌ: 

“Yosë noꞌtë quën nontërinpoaꞌ niꞌton, imasa rahuë,” topatëhuaꞌ, Apraan pochin 
cancantarihuaꞌ. Ina pochin cancantohuatëhuaꞌ, Yosë noya niꞌsarinpoaꞌ. Inantaꞌ 
iyaroꞌsaꞌ nit otocoꞌ. 8  Co cotioroꞌsaráchin Yosëri nohuantërinhuëꞌ. Nisha 
piyapiꞌsantaꞌ imapachinaꞌ, noya niꞌsarin. Noya nicaton, co osha nëna marëꞌ 
anaꞌintarinhuëꞌ. Iráca iso noya nanan ninoton, Apraan itapon: “Nisha nisha 
piyapiꞌsantaꞌ quëma pochin cancantohuachinaꞌ, naꞌcon cata huaa rahuë,” itërin 
Yosëri. Quiri canën quëran naporin. 9 Apraan Yosëri shaꞌhuitërinsoꞌ topinan 
natëcharin so marëꞌ Yosëri naꞌcon cata huarin. Inapo cha chin canpoantaꞌ 
Quiso cristo nanamën topinan natëcharëhuaso marëꞌ catahuarinpoaꞌ.

10 Moisësë iráca pënëntërinsoꞌ yaimapatamaꞌ, anaꞌintinquëmasoꞌ yaꞌhuërin. 
Co yaꞌipi nat ëramahuëꞌ niꞌton, Yosë anaꞌintarinquëmaꞌ. Iráca quiri‑
canën quëran naporin: “Co yaꞌipimiáchin natëhuatamacohuëꞌ, chiní quën 
anaꞌintaranquëmaꞌ. Parisitopiquë aꞌparanquëmaꞌ,” tënin. 11 “Pënëntërinsoꞌ 
natëto chaꞌë sa rahuë,” co taꞌcasoꞌ yaꞌhuërinhuëꞌ. Ina pochin cancantohuatëhuaꞌ, 
co Yosë noya niꞌsarinpoahuëꞌ. Quiri canën quëran noꞌtë quën shaꞌhuitërinpoaꞌ: 
“Canca nënpoa quëran huarëꞌ natëtohuatëhuaꞌ, Yosë noya niꞌsa rinpoa niꞌton, 
noya nanpimiatarihuaꞌ,” tënin quiri ca nënquë. 12  Catoꞌ nanan yaꞌhuërin. Co 
cato chachin imacasoꞌ yaꞌhuërinhuëꞌ. Iráca pënëntërinsoꞌ natëhuachinaꞌ, 
inasá chin natëcasoꞌ yaꞌhuërin. Moisësë shaꞌhuitërinpoaꞌ: “Noꞌtë quën natëcasoꞌ 
yaꞌhuërin.  Noꞌtë quën natëhuatëhuaꞌ, noya nanpimiatarihuaꞌ,” tënin. Ina 
nanan imapatamaꞌ, co Quiso cristo nanamën imaramahuëꞌ.

13 Co nanitërëhuahuëꞌ noꞌtë quën natëcasoꞌ niꞌton, anaꞌintinpoasoꞌ yaꞌhuërin. 
Quiso cris tos o nipirinhuëꞌ nichaꞌërinpoaꞌ. Canpoaꞌ yaꞌhuërënamënpoaꞌ 
chiminin. Ina, Yosëri anaꞌin tërin. Quiri canën quëran naporin: “Piyapi paꞌpi 
co noyahuëꞌ n ipa china, naraquë achinpirahuatëꞌ, chiní quën anaꞌintërëꞌ. 
Nani Yosër i a ꞌporin,” tënin quiri ca nënquë. Canpoasoꞌ anaꞌintinpoasoꞌ 
yaꞌhuëpiri nhu ëꞌ, naraquë chachin Quiso cristo apata nan to hua chi nara, 
osha nënpoa marëꞌ parisitërin. Inaquë parisitaton, nichaꞌërinpoaꞌ. 14  “Yosë 
noꞌtë quën nontë rinco,” tënin Apraan. Ina tëninso marëꞌ Yosëri noya niꞌnin. 
Nisha piyapiroꞌsarintaꞌ imacaiso marëꞌ Quiso cristo chiminin. Ina natë hua chi‑
nara, Yosëri noya niꞌnin. Yaꞌipinpoaꞌ Quiso cristo imapatëhuaꞌ, Ispi rito Santo 
yaꞌcoancantarinpoaꞌ. Iráca Yosë shaꞌ hui rinso pocha chin yaꞌcoancantarinpoaꞌ.

Yosë shaꞌhuirinsoꞌ
15  Niꞌcochi iyaroꞌsaꞌ. Iso pochin shaꞌhuichinquëmaꞌ yonqui ca maso marëꞌ. 

Maꞌsha mapa t ëra, quirica quëtërinënpoꞌ. Quëtohuachinënpora, huaꞌani 
nininën acora huaton, huiꞌsharin. Ina quëran co insontaꞌ nanitërinhuëꞌ 
canpiacaso ꞌ. Co aquëtëꞌ ninshitacasoꞌ yaꞌhuërinhuëꞌ. Napo ra huaton, co 
tapicasoꞌ yaꞌhuërinhuëꞌ. Yaꞌnan ninshitërinsoráchin yaꞌhuë mia tarin. 16 Inapo‑
cha chin iráca Yosëri nontaton, Apraan shaꞌ hui tërin: “Caora nohuanto, nóya 
cata hua ran quën. Quëma shipariontaꞌ cata hua rahuë yaꞌipi piyapiꞌsaꞌ anoya‑
can can ta caso marëꞌ,” itërin. Aꞌnaí chin shiin yonquiaton, naporin. Quiso cristo 
ninoton, napo tërin. 17 Iráca Apraanëꞌ anoyataton, itapon: “Aꞌna tahuëri quëma 
shiparin yaꞌhuë hua chin, yaꞌipi piyapiꞌsaꞌ anoya can can tarin. Caora nohuanto, 
nichaꞌë sa rahuë. Noꞌtë quën nonta ran quën. Co onporontaꞌ naniantarahuëꞌ,” 
itërin Yosëri. Ina quëran cata pini pasa cara shonca piꞌipi naꞌhuë hua china, 
cotioroꞌsaꞌ pënënin nani maꞌsha natë caiso marëꞌ. Pënënpirinhuëꞌ, Apraanëꞌ 

iráca anoyatërinsoꞌ co naniantërinhuëꞌ. Yosëri nani shaꞌhui to hua china, co 
onporontaꞌ nonpininhuëꞌ. 18  Iráca Yosëri shaꞌ hui tërin. “Caora nohuanto, 
piyapiꞌsaꞌ nichaꞌë sa rahuë,” itërin. Iráca pënëntërinsoꞌ natëtëꞌ chaꞌëcasoꞌ 
yaꞌhuërin napo rini, co inaora nohuanton Yosë nichaꞌëitonpoahuëꞌ.

19 ¿Maꞌmarëtaꞌ nipa chin pënën të rinso nanan yaꞌhuërin? Co topinan quëran 
cotioroꞌsaꞌ pënëninhuëꞌ. Oshahuanëhuasoꞌ anito tin poaso marëꞌ pënënin. 
Quiso cristo nasi taquë huarëꞌ pënëntërinsoachin yaꞌhuërin imacaisoꞌ. 
Quiso cristo nasi to hua china, iráca Apraan shaꞌhui të rinso chachin oꞌmarin. 
Yosë pënën to hua china, anquëniroꞌsaꞌ aꞌpai marin Moisësë shaꞌ hui ta caso 
marëꞌ. Ina quëran Moisë sëri piyapiꞌsaꞌ shaꞌ hui tërin. 20  Nipirinhuëꞌ, Apraan 
nonto hua china, co anquëni aꞌpaimarinhuëꞌ. Co piyapi tërantaꞌ aꞌparinhuëꞌ 
shaꞌ hui ta caso marëꞌ. Inaora chachin noꞌtë quën shaꞌ hui tërin.

Maistro pochin nininsoꞌ
21 In a pochin niꞌquëhuarëꞌ Moisësë pënën tërin niꞌton, ¿Yosëri Apraan 

shaꞌhuitërins oꞌ tapirin ti? Co naporinhuëꞌ. Pënëntërinsoꞌ noya noya 
nicaton, anoy acancantërinpoaꞌ napo rini, ina natë rë huaso marëꞌ Yosë 
noya niꞌitonpoahuëꞌ. 22  Nipirinhuëꞌ, co insontaꞌ nanitërinhuëꞌ noꞌtë quën 
natëcasoꞌ. Yaꞌipinpoaꞌ oshahuanëhuaꞌ. Ina marëꞌ anaꞌintinpoasoꞌ yaꞌhuërin, 
tënin Yosë qu iri canën quëran. Napoaton Quiso cris to rá chin nani ta parin 
anoyacancantinpoasoꞌ. Inasá chin imapatëhuaꞌ, Yosë noya niꞌsarinpoaꞌ.

23  Co ꞌhuara Quiso cristo imacasoꞌ tahuëri naniyatërasohuëꞌ Moisësë 
pënëntërinsoꞌ huaꞌanëntatë pochin nitërinpoaꞌ ama aquëtëꞌ osha hua na caso 
marëhuëꞌ. Oncorapirinpoaso pochin nitërinpoaꞌ. Quiso cristo nasi taquë huarëꞌ 
pënëntërinsoachin yaꞌhuërin ama Yosë nanian ta caso marëhuëꞌ. 24 Niꞌcochi. 
Huaꞌhuaroꞌsaꞌ co yonquipihuëꞌ niꞌton, naꞌcon pënënacasoꞌ yaꞌhuërin. Inapo‑
cha chin iráca Moisësë naꞌcon pënëninpoaꞌ. Maistro pochin pënëninpoaꞌ 
oshahuanëhuas oꞌ ayon quiin poaso marëꞌ. Co pënëntërinsoꞌ natëcasoꞌ 
nanitërëhuahuëꞌ niꞌton, Quiso cristo huachi yonquiarëhuaꞌ. Ina imapatëhuaꞌ, 
anoyacancantarinpoaꞌ. 25 Iporasoꞌ nani Quiso cristo oꞌmarin niꞌton, co huachi 
maistro pochin nininsoꞌ nohuantarihuahuëꞌ.

26  Iporasoꞌ Quiso cristo imapatëhuaꞌ, huiꞌnin pita pochin Yosë niꞌninpoaꞌ. 
27 Ya ꞌipinpoaꞌ Quiso cristo natëhuatëhuaꞌ, huën to nënquë chachin 
ayaꞌconinpoaꞌ. Yaꞌcon pa të huara, “Quiso cris toí chin imasa rahuë huachi,” 
taꞌtëhuaꞌ, aporihuanëhuaꞌ. Nasha aꞌmo rëso pochin ninëhuaꞌ niꞌton, Quiso‑
cristo pochin yonquiarihuaꞌ. 28  Yosësoꞌ co nisha nisha yonquirinpoahuëꞌ. 
Aꞌnaquënpoaꞌ cotio piyapinpoaꞌ, aꞌnaquëontaꞌ nisha piyapiꞌsaꞌ. Aꞌnaquëontaꞌ 
patronoꞌsaꞌ, aꞌnaquënsoꞌ piya pi nën pita. Aꞌna quën sanapiꞌsaꞌ, aꞌnaquënpoaꞌ 
quëmapinpoaꞌ nipirëhuahuëꞌ, yaꞌipinpoaꞌ Quiso cristo imapatëhuaꞌ, aꞌna huën‑
toín chin pochin ninëhuaꞌ. 29 Quiso cristo imapatëhuaꞌ, Apraan shinpitanpoaꞌ 
ninëhuaꞌ canpoantaꞌ. Apraan shaꞌhui të rinso pocha chin naꞌcon catahuarinpoaꞌ.

4  1 Niꞌcochi. Maꞌhuan chimin pa china, yaꞌipi maꞌsha nën pita, coriqui, 
inapita ayanan pirin. Huiꞌnin masho to hua china, inari yaꞌhuë rë tërin. 

Huaꞌ hua ta ponso nipirinhuëꞌ, co aꞌna roá chin maninhuëꞌ. Inaora maꞌsha nën‑
pita nipirinhuëꞌ, piya pinën pochin nicaton, co aꞌna roá chin huaꞌanëntërinhuëꞌ. 
2  Huiꞌ na pi taquë huarëꞌ aꞌna pi tari aꞌpairin. Huaꞌ huasha niꞌton, natëcasoꞌ 
yaꞌhuërin. Ina quëran huiꞌna pi to hua china, yaꞌipi huaꞌa nën tarin. Paꞌpin 

shaꞌ hui rinso tahuëri chachin nani hua chin, huaꞌa nën tarin. 3  Inapo cha chin 
canpoantaꞌ coꞌhuara Quiso cristo nanamën nitochatërarihuahuëꞌ, huaꞌhua‑
roꞌsa poch in yonquirëhuaꞌ. Nani maꞌsha natëtacasoꞌ yonquiconëhuaꞌ. 
Maꞌsha aꞌpocasoꞌ, maꞌsha nicacasoꞌ, inapita shaꞌhuitërinënpoaꞌ. Inasá chin 
yonquipirëhuahuëꞌ. 4  Ina quëran tahuë rinën nani hua china, Yosëri huiꞌnin 
aꞌpai marin. Sanapi quëran nasi taton, piyapi chachin ninin. Cotio quëmapi 
niꞌton, ir áca  pënëntërinsoꞌ natëcasoꞌ yaꞌhuërin. 5  Iráca pënëntërinsoꞌ 
natëtoi, piya pinën pochin nipiraihuëꞌ, Quiso cristo nichaꞌëin poaso marëꞌ 
oꞌmarin. Ina imarëhuaꞌ niꞌton, iporasoꞌ huiꞌnin pita pochin Yosë niꞌninpoaꞌ. 
6  Huiꞌnin pocha chin nicatonpoaꞌ, Ispi rito Santo ayaꞌcoancantërinpoaꞌ. Ina 
quëran Yosë nontohuatëhuaꞌ, Ispi rito Santo nohuanton, “Tata” itërëhuaꞌ. 
7 Napoaton co huachi pënëntërinsoꞌ huaꞌanëntërinpoahuëꞌ. Huiꞌnin pita pochin 
Yosë niꞌninpoaꞌ niꞌton, naꞌcon catahuarinpoaꞌ. Inaora nohuanton, yaꞌipi 
shaꞌhuitërinpoasoꞌ acotarinpoaꞌ.

Iráca pënëntopisoꞌ co natëcasoꞌ yaꞌhuërinhuëꞌ
8  I rác a co Yosë nohuitëramahuëꞌ. Nisha nisha maꞌsha, mamanshi, 

inapita tëꞌhuatatomaꞌ, mosharamaꞌ, co inapita yonquicasohuëꞌ nipirinhuëꞌ. 
9 Iporasoꞌ Yosë nohuitëramaꞌ. Inantaꞌ huiꞌnin pita pochin nicatënquëmaꞌ, noya 
nohuitërinquëmaꞌ. Nani nichaꞌëpirinquëmahuëꞌ, ¿maꞌma rëcha naquë ran chin 
iráca pënëntërinsoꞌ, aꞌna pita piyapiꞌsaꞌ natëtopisoꞌ, inapita natëtomaꞌ, tëꞌhua‑
chi na chin cancantantaramaꞌ? tënahuë. Inapita natëapomarahuëꞌ, co ina 
marëꞌ noyá pia chin cancantëramahuëꞌ. 10 Cotio roꞌsa pochin sahuato tahuëri 
chinotëramaꞌ, yoquiaꞌhuarai tahuëriꞌsantaꞌ, chinotantaramaꞌ. Nani piꞌipi nisha 
nisha niyon ton piso tahuëriꞌsaꞌ naꞌhuëramaꞌ. “Ina marëꞌ Yosë noya niꞌninpoaꞌ,” 
topiramahuëꞌ,  co ina marëꞌ noya niꞌninquëmahuëꞌ. 11 Noꞌtë quën iyaroꞌsaꞌ 
aꞌchintopiranquëmahuëꞌ, naniantëramaꞌ nimara, tënahuë. “Topinan quëran 
aꞌchin të rahuë nimara,” taꞌto sëtë rahuë.

12  Cantaꞌ iráca yaꞌipi pënëntërinsoꞌ natëpirahuëꞌ, Quiso cristo imacaꞌhuaso 
marëꞌ co huachi ina yonquirahuëꞌ. Ca pochin cancantatomaꞌ, canpitantaꞌ, 
iyaroꞌsaꞌ, “Co iráca pënëntërinsoꞌ nichaꞌësarinpoahuëꞌ,” taꞌtomaꞌ, Quiso cris‑
toí chin imaco huachi. Iráca nicapënquëmaꞌ paꞌpa tëra, co noꞌhuiramacohuëꞌ, 
noya nontë ra maco. 13  Yaꞌnan aꞌchintapënquëmaꞌ, canio rahuë. Canioto, 
huaꞌquiꞌ yacapatënquëmaꞌ, aꞌchintëranquëmaꞌ. Ina nitotëramaꞌ. 14 Chiní quën 
caniopirahuëꞌ, co nocanamacohuëꞌ. Noya nata na maco. “Anquëni pochin Yosë 
nanamën aꞌchin të rancoi,” itëra maco. Quiso cristo noninso pocha chin nata‑
na maco. 15  Aꞌchin to hua tën quë mara, paꞌyatëramaꞌ. Naꞌcon noso ro ra maco. 
Nanitëramaꞌ napo rini, yaꞌpi rama chachin quëchitomacohuëꞌ. ¿Onpoatomataꞌ 
iporaso nisha yonquiramaꞌ? 16  Noꞌtë quën pënënanquëmaꞌ niꞌton, ¿noꞌhui ra‑
maco ti?

17  Ni sha aꞌch i  naꞌpi  roꞌsa so canpi t a t aquë paatonaꞌ  noyásha 
nontopirinënquëmahuëꞌ, co tëhuën cha chin yacatahuarinënquëmahuëꞌ. 
Yaocoiarinënquëmaꞌ inapita paꞌyatamaso marëꞌ. “Ama Paono natëcosohuëꞌ,” 
itërinënquëmaꞌ. 18  Noyasha yonquiatonaꞌ, aꞌchinpachinaꞌ, aꞌchinaꞌpi 
paꞌyatacasoꞌ yaꞌhuërin. Nipirinhuëꞌ, co noyahuëꞌ yonquiatonaꞌ, aꞌchinpachinaꞌ, 
co paꞌyatacasoꞌ yaꞌhuërinhuëꞌ. Canpi ta taquë yaꞌhua soco, nóya nontë ra‑
maco. Iporantaꞌ co yaꞌhuëpirahuëꞌ, noya yonqui ra pico, topirahuëꞌ. 19 Naꞌcon 

iyaroꞌsaꞌ nosororanquëmaꞌ. Huiꞌ na huë pita pocha chin niꞌnanquëmaꞌ. Niꞌcoꞌ. 
Sanapi yahuai hua china, chiní quën parisitërin. Inapo cha chin cantaꞌ naꞌcon 
yonquiatënquëmaꞌ, chiní quën parisitarëso pochin cancan të rahuë. Canpitantaꞌ 
Quiso cristo pocha chin cancantacamasoꞌ naꞌcon nohuan të rahuë. Quiso cris‑
to rá chin imapatamaꞌ, osha quëran ina pocha chin cancantaramaꞌ. Ina marëꞌ 
naꞌcon yonquiáranquëmaꞌ. 20  Maꞌcha inatohuaꞌ acoꞌincoya, topitërarahuë. 
¡Inaquë yaꞌhuë rahuë napo rini, ninontërëhuaꞌ noya noya niitonhuëꞌ! Aquë 
yaꞌhuëramaꞌ niꞌton, “¿Maꞌtaꞌ onpochi anoyataꞌhuasoꞌ marëꞌ nicaya?” tënahuë 
yonquiato.

Acara, Sara inapita pochin nipisoꞌ
21 Natanco iyaroꞌsaꞌ Moisësë pënëntërinsoꞌ yanatëramasopita. ¿Co yaꞌipi 

Moisësë ninshitërinsoꞌ natanamahuëꞌ ti? 22  Apraan catoꞌ huiꞌnin yaꞌhuë tërin. 
Aꞌnasoꞌ coso nanën huaꞌ huin. Aꞌnaso nipirinhuëꞌ saꞌin chachin huaꞌ huin, 
tënin. 23 Cosonanënsoꞌ aꞌna pita sanapiꞌsaꞌ pochin huaꞌ huanin. Saꞌin chachinso 
nipirinhuëꞌ Yosë nohuanton, huaꞌ huanin. Coꞌhuara huaꞌhuayantëraponhuëꞌ, 
Yosëri itërin: “Ca nohuan to në huëquë huaꞌhua naran,” itërin. Yosëri cata huarin 
niꞌton, huaꞌ huanin. 24-25  Iso catoꞌ sanapiꞌsaꞌ yonquiatomaꞌ, nitotocoꞌ. Catoꞌ 
sanapiꞌsaꞌ yaꞌhuërin. Inapo cha chin catoꞌ anoya të rinso yaꞌhuërin. Aꞌnasoꞌ iráca 
pënëntërinsoꞌ, itopi. Aꞌnasoꞌ nipirinhuëꞌ, Quiso cristo quëran anoyatërinpoasoꞌ. 
Iráca pënëntërinsosoꞌ cosona pochin ninin, Acara itopisoꞌ. Iráca cotioroꞌsaꞌ 
Arapia parti paꞌtopi. Ina parti paꞌtasoiꞌ, Moisësë pënën tërin. Sinai moto‑
piquë cancon pa chi nara, pënën tërin nani maꞌsha natëcaisoꞌ. “Co noꞌtë quën 
natëhuatëhuahuëꞌ, Yosë anaꞌintarinpoaꞌ,” taꞌtonaꞌ, tëꞌhua topi. Ipora huantaꞌ 
cotioroꞌsasoꞌ Quiro sa rinquë yaꞌhuatonaꞌ, pënëntërinsoꞌ nanan imasapi. 
“Anaꞌintohuachinpoaꞌ,” taꞌtonaꞌ, tëꞌhuarëꞌnaꞌ yaꞌhuapi. 26  Apraan saꞌinso 
nipirinhuëꞌ co ina pochinhuëꞌ. Soꞌini noya noya niꞌnin. Co huaꞌanën pochin 
camairinhuëꞌ. Inapo cha chin inápaquë nasha Quiro sarin yaꞌhuërin. Inatohuaꞌ 
co nisha nisha natëcasoꞌ yaꞌhuërinhuëꞌ. Quiso cristo imapatëhuaꞌ, Sara huaꞌ‑
huin pochin ninëhuaꞌ. 27 Iráca Yosë quiri ca nënquë ninshi taton, naporin:

“Co huaꞌhuanaꞌpinquënhuëꞌ niponahuëꞌ, nóya cancantëquëꞌ.
Co huaꞌhuanaton iquitaponahuëꞌ, capa cancantëquëꞌ.
Aꞌnaꞌton soꞌyaton, huaꞌhuanin.
Quëmaso nipirinhuëꞌ, naꞌcon naꞌcon amiparinpita yaꞌhuëtarinquën. Ina 

marëꞌ capa cancantëquëꞌ,” itërin.
28  Apraan huiꞌnin chachin Isaco itopisoꞌ. Yosë nohuanton, yaꞌhuë‑

tërin. “Noꞌtë quën Yosë nontë rinco,” topa china, ina nohuanton, Isaco 
nasi tërin. Canpoantaꞌ Quiso cristo imapatëhuaꞌ, Yosë nohuanton, huën‑
to nënquë yaꞌconarihuaꞌ. Huiꞌnin pita pochin niꞌninpoaꞌ. 29  Apraan 
huiꞌninpitasoꞌ co noyahuëꞌ niniꞌtonaꞌ, yaꞌhuëpi. Ispi rito Santo nohuanton, 
Isaco nasi tërin. Cosonaꞌ huaꞌ huinso nipirinhuëꞌ, apiraton Isaco aparisitërin. 
Inapo cha chin ipora huantaꞌ iráca pënëntërinsoꞌ nanan imapi so pita 
aparisitërinënpoaꞌ. 30 Cosonaꞌ huaꞌ huinso nipirinhuëꞌ, co yaꞌhuëmiatërinhuëꞌ. 
Inaꞌton nasitaponahuëꞌ, Yosë co nohuantërinhuëꞌ paꞌpin maꞌsha nën pita 
huaꞌanëntacasoꞌ. Apraan nontaton, itapon: “Isaco yaꞌipi huaꞌa nën tapon. 
Napoaton cosonasoꞌ, huaꞌ huinë chachin aꞌpaquëꞌ paꞌinaꞌ,” tënin. 31 Napoaton 
iyaroꞌsaꞌ Quiso cristo nanamën imapatëhuaꞌ, co pënëntërinsoꞌ nanan imacasoꞌ 

yaꞌhuërinhuëꞌ. Yosësoꞌ co patron pochin piyapitërinpoahuëꞌ. Huën to nënquë 
chachin ayaꞌconinpoaꞌ niꞌton, huiꞌnin pocha chin niꞌninpoaꞌ.

Quisocristo ocoirinpoasoꞌ

5  1 Quiso cristo nichaꞌërinpoaꞌ inasá chin yonquiatëhuaꞌ noya cancan ta‑
caso marëꞌ. Ina imapatëhuaꞌ, catahuarinpoaꞌ noya nicacasoꞌ. Napoaton 

ama naquë ran chin iráca pënëntërinsoꞌ imahuasohuëꞌ. Quiso cris to rá chin 
yonquiaꞌahuaꞌ.

2  C a  P a o n o c o  n o ꞌ t ë  q u ë n  s h a ꞌ h u i t ë r a n q u ë m a ꞌ .  M a r c a 
niacotohuatamaꞌ, co Quiso cris toí chin yonquiaramahuëꞌ. Ina quëran co 
anoyacancantarinquëmahuëꞌ. 3  Naquë ran chin shaꞌhuitantaranquëmaꞌ. 
Marca niacotohuatamaꞌ, yaꞌipi cotio pënëntërinsoꞌ natëcasoꞌ yaꞌhuërin. 
4  “Noꞌtë quën natëhuatëhuaꞌ, Yosë noya niꞌsarinpoaꞌ,” topatamaꞌ, co Quiso‑
cristo imaramahuëꞌ. Yosë inaora nohuanton, nosoropirinquëmahuëꞌ, 
Quiso cristo naniantohuatamaꞌ, co huachi catahuarinquëmahuëꞌ. 
5 Nipirinhuëꞌ, ina imapatëhuaꞌ, Ispi rito Santo catahuarinpoaꞌ. “Quiso cris toí‑
chin anoyacancantërinpoaꞌ,” topatëhuaꞌ, Yosë noya niꞌsarinpoaꞌ, tënëhuaꞌ. 
Oshanënpoaꞌ inquitatonpoaꞌ, tëhuën cha chin noyá pia chin cancan quëtarinpoaꞌ. 
Ina ninarëhuaꞌ. 6  Quiso cristo imapatëhuaꞌ, co marca yonquiarihuahuëꞌ. 
Aꞌnaquënsoꞌ nani niaco topi. Aꞌna quënso nipirinhuëꞌ co niacotopihuëꞌ. Co ina 
yonquicasoꞌ yaꞌhuërinhuëꞌ. Canca nënpoa quëran huarëꞌ imacasoꞌ yaꞌhuërin. 
“Quiso cristo catahuarinpoaꞌ. Co nonpintarinpoahuëꞌ,” taꞌtëhuaꞌ, yaꞌipi 
canca nënpoa quëran natëahuaꞌ. Ina natëhuatëhuaꞌ, catahuarinpoaꞌ nóya 
ninosorocasoꞌ. Ina pochin cancantohuatëhuaꞌ, Yosë noya niꞌsarinpoaꞌ.

7 Canpi taso noya imasapiramahuëꞌ, ¿inta nonpintatënquëmaꞌ, nisha 
ayonquirinquëmaꞌ? tënahuë. 8  Co ina pochin Yosë aꞌchintërinpoahuëꞌ. 
Huën to nënquë ayaꞌconinpoaꞌ niꞌton, canca nën poaquë nontarinpoaꞌ. Noꞌtë‑
quën yonquicasoꞌ nohuan tërin. 9  Niꞌcoꞌ iyaroꞌsaꞌ. Pan nipa tëra, piꞌpian 
ahuëpocatërinsoꞌ acotohuachinara, yaꞌipi sëꞌco tërin. Inapo cha chin 
piꞌpian tërantaꞌ nonpin nanan yonquihuatamaꞌ, co huaꞌ quiya quëranhuëꞌ 
yaꞌipinquëmaꞌ nitapicancanaramaꞌ. 10  Caso nipirinhuëꞌ natëranquëmaꞌ. 
Noꞌtë quën yonquiaramaꞌ, tënahuë. Sinioro catahuarinquëmaꞌ ama 
nisha nisha yonqui ca maso marëhuëꞌ. Nipirinhuëꞌ, inso tërantaꞌ nisha 
aꞌchintohuachinquëmaꞌ, Yosëri anaꞌin tarin. Chiní quën nanantopiriontaꞌ, 
nonpintohuachinquëmaꞌ, Yosëri anaꞌin tarin.

11  Aꞌna quën nonpi na pi ri naco. —Paonontaꞌ quiya pochin aꞌchinin. 
“Marca niacotocoꞌ. Co iráca pënëntërinsoꞌ natëhuatamahuëꞌ, co Yosë 
noya niꞌsarinquëmahuëꞌ,” tënin Paonontaꞌ, toconpi. Co napopirahuëꞌ, 
nonpi na pi ri naco. Ina pochin aꞌchi nahuë napo rini, co cotioroꞌsaꞌ 
noꞌhuiitonacohuëꞌ. “Quiso cristo coro sëquë chiminin. Inasá chin imapatëhuaꞌ, 
anoyacancantarinpoaꞌ,” itëra huëso marëꞌ ipora huantaꞌ aparisitarinaco. 
12  Marca niacotacaisoꞌ naꞌcon naꞌcon yonquipi niꞌquëhuarëꞌ, yaꞌipi 
niyashitëtochinapi napo rini, noya noya niitonahuëꞌ.

13  Ina pochin, iyaroꞌsaꞌ, nontaranquëmaꞌ. Canpitasoꞌ Quiso cristo 
nohuantërinquëmaꞌ. Nichaꞌërinquëmaꞌ ama huachi tëꞌhuarëꞌquëmaꞌ 
yaꞌhuë ca maso marëhuëꞌ. Co huachi yaꞌipi iráca pënëntërinsoꞌ imacasoꞌ 
yaꞌhuëpir inhuëꞌ, co Yosë nohuantër inhuëꞌ oshahuanacamasoꞌ. 

Quiso cristo imapatamaꞌ, co noyahuëꞌ yonquiramasoꞌ naniantacasoꞌ yaꞌhuërin. 
Ninosoroatomaꞌ, nicatahuacoꞌ noya cancan ta ca maso marëꞌ. Aꞌna pita naꞌcon 
naꞌcon yonquicoꞌ. 14 Iráca Yosë pënën to hua china, ninosorocasoꞌ naꞌcon naꞌcon 
nohuan tërin. “Quëmaora nino so ro ranso pocha chin aꞌnapitantaꞌ nosorocoꞌ,” 
tënin. 15  Ninoꞌhuihuatamaꞌ, paꞌpi co noyahuëꞌ nisaramaꞌ. Tanan niꞌniroꞌsaꞌ 
niquë të piso pochin cancantaramaꞌ. Nipinocasontaꞌ co noyahuëꞌ. Ina pochin 
nipatamaꞌ, niꞌcona yaꞌipinquëmaꞌ nitapicancantamaꞌ.

Ispirito Santo catahuarinpoasoꞌ
16  I spi  r it o Santo natëcoꞌ  catahua inquëmaꞌ,  tënahuë .  Ina 

catahuahuachinquëmaꞌ, co noyahuëꞌ yonquiramasoꞌ naniantaramaꞌ. Inapita 
naniantatomaꞌ, nóya nisaramaꞌ. 17 Ispi rito Santo noya sá chin ayonquiinpoasoꞌ 
nohuantopirinhuë ꞌ, ipora huantaꞌ co noyahuëꞌ yonquirëhuaꞌ. Ispi rito 
Santoso nipirinhuëꞌ pënëninpoaꞌ ama ina pochin cancan ta caso marëhuëꞌ. 
Co noyahuëꞌ yonquihuatëhuaꞌ, co nanitërëhuahuëꞌ Ispi rito Santo natëcasoꞌ. 
Catoꞌ cancan pochin yaꞌhuëtërinpoaꞌ. Itohuara capini nipatëtatë pochin nipi. 
Noya cancantacasoꞌ nohuantopirëhuahuëꞌ, canpoara co nanitërëhuahuëꞌ 
noya nicacasoꞌ. 18  Canca nën poaquë Ispi rito Santo nontërinpoaꞌ maꞌsona noya 
nicacasoꞌ. Ina natëhuatëhuaꞌ, co huachi iráca pënëntërinsoꞌ camairinpoahuëꞌ. 
Ispi rito Santo nohuan të rinso chachin yonquiarihuaꞌ.

19 Piyapiꞌsaꞌ inahuara co nanitopihuëꞌ Yosëí chin yonquicaisoꞌ. Co noyahuëꞌ 
yonqui pi so pita nitotërëhuaꞌ. Co noyahuëꞌ yonqui hua chi nara, co noyahuëꞌ 
nipi. Yamonshihu anp i, taparoꞌ nonpi, sanapi sëꞌhua chi na chin cancan‑
topi. 20  Co noyahuëꞌ yonqui hua chi nara, mamanshi moshapi, pënotopi, co 
nanan anoyatopihuëꞌ, co napo pia na chin yonquipihuëꞌ. Aꞌpitatonaꞌ, aꞌna‑
roá chin noꞌhui  top i, nipi nopi. Aꞌna huënton aꞌna huënton co noyahuëꞌ 
ninicatonaꞌ yaꞌhuëpi. Nisha nisha yonquiatonaꞌ, yaꞌhuëpi. 21 Co noyahuëꞌ 
yonqui hua chi nara, aꞌna pita maꞌsha nën pita noyapatonaꞌ, noꞌhuipi. Noꞌpipi, 
pitaroꞌsaquë caꞌmiatopi, oꞌomiatopi, aꞌna ra ti pita nipi. Iráca pënënanquëmaꞌ. 
Iporantaꞌ pënëantaranquëmaꞌ. Inapohuatamaꞌ, co Yosë huaꞌa nën të rinquë 
yaꞌconaramahuëꞌ. Ina pochin nipi so pita co Yosëꞌpaꞌ pantarapihuëꞌ.

22  Nipirinhuëꞌ, Ispi rito Santo natëhuatëhuaꞌ, catahuarinpoaꞌ ninosorocasoꞌ. 
Catahuahuachinpo aꞌ,  Yosë nohuitatëhuaꞌ, capa cancantarihuaꞌ. “Yosë 
noya niꞌsa rinco,” taꞌtëhuaꞌ, sano cancantarihuaꞌ niꞌton, noya ninicatëhuaꞌ 
yaꞌhuarihuaꞌ. Piyapiꞌsaꞌ noꞌhuipirinpoahuëntaꞌ, co yanoꞌhuirihuahuëꞌ. Maꞌsha 
onpohuatëhuantaꞌ, ahuantarihuaꞌ. Nosoroatëhuaꞌ, nóya nontarihuaꞌ. Ispi‑
rito Santo catahuahuachinpoaꞌ, noya nicarihuaꞌ. Noꞌtë quën nontarihuaꞌ; co 
piꞌpisha tërantaꞌ nonpintarihuahuëꞌ. 23  Ispi rito Santo natëhuatëhuaꞌ: “Casoꞌ 
noya noyaco,” co tëcarihuahuëꞌ. Sano piyapi nicarihuaꞌ. Co noyahuëꞌ nicacasoꞌ 
yonquipirëhuahuëꞌ, ina catahuarinpoaꞌ naniantacasoꞌ. Inapohuatëhuaꞌ, Yosë 
noya niꞌsarinpoaꞌ. Co pënëinënpoasoꞌ yaꞌhuaponhuëꞌ. 24  Quiso cristo coro‑
sëquë chimi naton, oshanënpoaꞌ inquitërinpoaꞌ. Napoaton canpoantaꞌ ina 
imapatëhuaꞌ, co noyahuëꞌ yonqui rë hua so pita coro sëquë patanantatë pochin 
nitatëhuaꞌ, naniantacasoꞌ yaꞌhuërin. Co huachi nohuantarihuahuëꞌ sopai 
pochin cancantacasoꞌ. 25 Ispi rito Santo yaꞌcoancantatonpoaꞌ, catahuarinpoaꞌ 
noya nicacasoꞌ niꞌquëhuarëꞌ, maꞌsona tërantaꞌ shaꞌhuitohuachinpoaꞌ, noya 
natëahuaꞌ.

Gálatas 5 1074  



26 Ama noya ninë huaso marëꞌ aꞌna pita nocahuansohuëꞌ. Ninocanpatëhuaꞌ, 
aꞌna roá chin ninoꞌhuiarihuaꞌ. Itohuara capini ninoyapatëhuaꞌ, ninoꞌhuiarihuaꞌ. 
Ama ina pochin cancantahuasohuëꞌ.

Nicatahuacasoꞌ yaꞌhuërinsoꞌ

6  1  Ispi rito Santo natëtomaꞌ noya cancantohuatamaꞌ, aꞌnapitantaꞌ 
catahuacoꞌ ina pochin cancanchinaꞌ. Aꞌnasoꞌ co noyahuëꞌ nipa chin, 

ama noꞌhuicosohuëꞌ. Sanoanan quëran pënënatomaꞌ, catahuacoꞌ co noyahuëꞌ 
yonqui rin so pita nanianchin. Niꞌcona canpitantaꞌ sopai minsëchinquëmaꞌ. 
2  Yaꞌipinpoaꞌ aꞌna tahuëri maꞌsha onporëhuaꞌ. Aꞌna tahuërintaꞌ sopai 
yanonpintërinpoaꞌ co noyahuëꞌ nica caso marëꞌ. Napoaton nicatahuahuaꞌ 
noya yonqui caso marëꞌ. Panca pëꞌpëto nicatahuarëso pochin catahuahuaꞌ. 
Inapohuatëhuaꞌ, Quiso cristo natëarihuaꞌ. “Ninosorocoꞌ,” itërinpoaꞌ.

3  “Casoꞌ noya piya pico,” topatan, quëmaora ninon pin taran, co noꞌtë‑
quën yonquiranhuëꞌ. Co insontaꞌ Yosë pocha chin cancantërinhuëꞌ. Co Yosë 
catahuarinpoahuëꞌ napo rini, co mantaꞌ noya niitërihuahuëꞌ. 4 Ama aꞌna pita 
napopisoꞌ nicatomaꞌ, nitantiacosohuëꞌ. Quëmaora napo ranso yonquiaton, 
nitantiaquëꞌ. Noya cancan to huatan, Yosë noya niꞌsa rin quën. Ina quëran 
“Yosë noya niꞌsa rinco,” taꞌton, capa cancan taran. 5 Aꞌnaya aꞌnayanpoaꞌ Yosë 
acorinpoaꞌ maꞌsona nicacasoꞌ. Canpoara pëꞌpëtonënpoaꞌ quëparëso pochin 
niahuaꞌ. Aꞌna tahuëri sacaiꞌ nipirinhuëꞌ ahuantatëhuaꞌ, imamiatahuaꞌ.

6  Aꞌna quën paatonaꞌ, nani tahuëri Yosë nanamën aꞌchi  nápi. 
Aꞌchintohuachinquëmaꞌ, maꞌsha quëtocoꞌ ama pahuanchinasohuëꞌ.

7 Niꞌcona sopai nonpintochinquëmaꞌ. Co Yosë tëhuacasoꞌ yaꞌhuërinhuëꞌ. 
Co insoari tërantaꞌ nanitërinhuëꞌ Yosë nonpintacasoꞌ. Noꞌtë quën yonquicoꞌ. 
Maꞌsha shaꞌ pa tëra, inacha chin nitërin. Co nisha nitërinhuëꞌ. 8  Inapo cha‑
chin co noyahuëꞌ yonquirápatëhuaꞌ, co noyahuëꞌ nisarëhuaꞌ. Ina marëꞌ 
anaꞌintinpoasoꞌ yaꞌhuërin. Nipirinhuëꞌ, Ispi rito Santo natëhuatëhuaꞌ, nani 
tahuëri catahuarinpoaꞌ noya cancan ta caso marëꞌ. Ina quëran Yosëꞌpaꞌ 
noya nanpicontarihuaꞌ. 9 Ama Yosë naniantatëhuahuëꞌ, noya niahuaꞌ. Noya 
nicacasoꞌ ama amiahuasohuëꞌ. Chiní quën cancantohuatëhuaꞌ, Yosë noya 
niꞌsarinpoaꞌ. Ina marëꞌ tahuëri nani hua chin, acanaarinpoaꞌ. 10 Napoaton yaꞌipi 
piyapiꞌsaꞌ nosoroaꞌhuaꞌ. Nanitohuatëhuaꞌ, catahuahuaꞌ. Quiso cristo imarë hua‑
so pita capini naꞌcon naꞌcon nicatahuahuaꞌ.

Piquëran huarëꞌ pënëntërinsoꞌ
11  Ca Paonoco apira piꞌpian tërantaꞌ caora imirahuë quëran 

ninshitaranquëmaꞌ. Panca ninshiquë ninshitaranquëmaꞌ. 12  Aꞌna quën ipora 
huantaꞌ marca yaacotarinënquëmaꞌ. Aꞌna pita cotioroꞌsari noya nica caiso 
marëꞌ inapopi. “Quiso cristo coro sëquë chimi naton, anoyacancantërinpoaꞌ. 
Inasá chin nichaꞌërinpoaꞌ, topatëhuaꞌ, cotio huaꞌanoꞌsaꞌ aparisitarinënpoaꞌ,” 
topi. Ama inapi tari noꞌhui caiso marëhuëꞌ napopi. 13 Co inapita tërantaꞌ yaꞌipi 
pënëntërinsoꞌ natëpirinahuëꞌ, marca yaacotarinënquëmaꞌ. Niacotohuatamaꞌ, 
paꞌya tapi. “Niꞌcoꞌ. Nisha piyapiꞌsantaꞌ natëtënënpoaꞌ, marca niaco topi,” tosapi. 
14  Caso nipirinhuëꞌ piyapiꞌsaꞌ paꞌyataꞌhuasoꞌ co yonquirahuëꞌ. Quiso cristo 
chimi nin soá chin yonqui rahuë. Coro sëquë chimi naton, anoyacancantërinpoaꞌ. 
Niꞌton, inaroꞌco chimi na huëso pochin co maꞌsha isoroꞌpaquë yaꞌhuërinsoꞌ 

yonquirahuëꞌ. Napo ra huaton, isoroꞌparáchin paꞌya to pi so pita co huachi noya 
niꞌninacohuëꞌ. 15  Marcasoꞌ co onpo pin chin yonquicasoꞌ yaꞌhuërinhuëꞌ. Co 
ina marëꞌ Yosë noya niꞌninpoahuëꞌ. Quiso cristo imapatëhuaꞌ, nasha cancan 
quëtërinpoaꞌ. Ina marëꞌ tëhuënchinsoꞌ noya niꞌninpoaꞌ. 16  Nani noꞌtë quën 
aꞌchintëranquëmaꞌ. Ina imapatamaꞌ, Yosë piya pinën chachin nisaramaꞌ. Yosë 
nosoroatënquëmaꞌ, noya catahuainquëmaꞌ. Asanocancainquëmaꞌ, tënahuë.

17 Quiso cristo noꞌtë quën natë rahuë niꞌton, ahuë ri naco. Ipora huanta pëꞌsha‑
ri naco niꞌton, cariroꞌsaꞌ yaꞌhuëarin. Napoaton ama insontaꞌ aquëtë huarëꞌ 
asëchincosohuëꞌ tënahuë.

18  Yaꞌipinquëmaꞌ, iyaroꞌsaꞌ, yonquiáranquëmaꞌ. Inaora nohuanton, Sinioro 
Quiso cristo catahuainquëmaꞌ. Amen. Nani huachi.

Paono 

Imapisopita yonquiaton, ninshitërinsoꞌ

1  1 Ca Paonoco ninshitaranquëmaꞌ, niꞌcoꞌ. ¿Noyanquëmaꞌ canpitantaꞌ? Noya 
cantaꞌ yaꞌhua rahuë. Yosë nohuanton, Quiso cristo acorinco nanamën 

aꞌchi naꞌ huaso marëꞌ. Canpitantaꞌ Quiso cristo noya imaramaꞌ niꞌton, Yosë 
noya niꞌninquëmaꞌ. Ipisoquë yaꞌhuë ra ma so pita ninshitaranquëmaꞌ. 2  Inaora 
nohuanton, Tata Yosë catahuainquëmaꞌ. Asanocancainquëmaꞌ. Sinioro 
Quisocristontaꞌ inapo cha chin catahuainquëmaꞌ.

Iráca quëran huarëꞌ Tata Yosë yonquirinpoasoꞌ
3  Ma noyacha Tata Yosëso paya. Sinioro Quiso cristo paꞌpin inasoꞌ. Inápa 

quëran noya noya yonquirinpoaꞌ. Quiso cristo imarëhuaꞌ niꞌton, naꞌcon 
catahuarinpoaꞌ noya noya cancan ta caso marëꞌ. Oshanënpoaꞌ inquitatonpoaꞌ, 
anoyacancantërinpoaꞌ. Ina quëran nani tahuëri catahuarinpoaꞌ nohuan të‑
rinso chachin nicacasoꞌ. Co inápaquë yaꞌhuëyatërarihuarahuëꞌ, inatohuaꞌ 
yaꞌhuëarëhuaso pochin Yosë nohuitërëhuaꞌ. Ina yonquiatëhuaꞌ, “Yospa‑
rin quën Sinioro,” itahuaꞌ. 4  Coꞌhuara isoroꞌpaꞌ yaꞌhuëyátërasohuëꞌ, 
yonquiatonpoaꞌ, huayoninpoaꞌ nóya cancan ta caso marëꞌ. Quiso cristo 
imapatëhuaꞌ, oshanënpoaꞌ inquitatonpoaꞌ, Yosë nóya niꞌninpoaꞌ. 5  Iráca 
quëran huarëꞌ nosoroatonpoaꞌ, acorinpoaꞌ huën to nënquë yaꞌconacasoꞌ. Quiso‑
cristo anoyacancantërinpoaꞌ niꞌton, huiꞌnin pocha chin niꞌninpoaꞌ. Inaora 
nohuanton, noya yonquirinpoaꞌ. 6 Huiꞌnin naꞌcon noso rorin. Ina imapatëhuaꞌ, 
canpoantaꞌ naꞌcon nosoroarinpoaꞌ. Ina yonquiatëhuaꞌ, “Ma noyacha Tata 
Yosësoꞌ niꞌton, inaora nohuanton, noso ro rinpoa paya,” tosarëhuaꞌ. 7 Quiso‑
cristo coro sëquë chimi naton, nichaꞌërinpoaꞌ. Huënainën paꞌnin niꞌton, 
oshanënpoaꞌ inquitërinpoaꞌ. Inaora nohuanton, Yosë naꞌcon nosororinpoaꞌ. 
8  Nosoroatonpoaꞌ, naꞌcon catahuarinpoaꞌ noꞌtë quën yonqui caso marëꞌ. 
Yonquinën chachin anitotërinpoaꞌ. 9 Inaora nohuanton, nóya yonquirinpoaꞌ. 
Co canpoara nitotopirëhuahuëꞌ, yonquirinpoasoꞌ anitotërinpoaꞌ. Iráca quëran 
huarëꞌ yonquirin Quiso cristo aꞌpaimacasoꞌ. 10  Ina tahuë rinën nani hua chin, 
Quiso cristo yaꞌi piya huaꞌa nën tarin. Isoroꞌpaquë yaꞌhuë rin so pita, inápaquë 
yaꞌhuë rin so pita inapita huaꞌa nën tarin. Aꞌna huën toín chin pochin acoarin. Ina 
Yosë naꞌcon nohuan tërin.

11  Inaora nohuanton, acorinpoaꞌ piya pi nën pita nica caso marëꞌ. 
Quiso cristo imapatëhuaꞌ, huiꞌnin pochin niꞌsarinpoaꞌ. Napoaton aꞌna 

tahuëri Yosëꞌpaꞌ noya noya acoarinpoaꞌ. Iráca chachin yonquirinpoaꞌ 
niꞌton, huën to nënquë ayaꞌconinpoaꞌ. 12  Quiyaꞌton imarai. “Quiso cristo 
nichaꞌësarinpoaꞌ,” taꞌtoi imarai. Noya imapatoi, aꞌnapitantaꞌ nica to nacoi, 
Yosë yonquiapi inahuantaꞌ: “Ma noyacha Tata Yosëso paya,” tosapi. Ina 
taꞌcaiso marëꞌ acorincoi. 13  Canpitantaꞌ Yosë nanamën natanamaꞌ. “Quiso‑
cristo anoyacancantohuachinquëmaꞌ, nichaꞌësarinquëmaꞌ,” itërainquëmaꞌ. 
Natan pa ta mara: “Noꞌtën nanan inasoꞌ,” taꞌtomaꞌ, natëramaꞌ. Quiso‑
cristo imapatamaꞌ, huiꞌnin pochin Yosë niꞌninquëmaꞌ. Napoaton 
Ispi rito Santo ayaꞌcoancantërinquëmaꞌ. Sichoquë marca acopiso pochin 
ayaꞌcoancantërinquëmaꞌ huën to nënquë ayaꞌconinquëmasoꞌ nito ta caso marëꞌ. 
Iráca shaꞌ hui rinso chachin napotërinquëmaꞌ. 14  Quiso cristo imapatëhuaꞌ, 
Ispi rito Santo yaꞌcoancantomiatërinpoaꞌ. Inaꞌton quëtërinpoaꞌ niꞌton: 
“Tëhuën cha chin aꞌna tahuëri Yosëꞌpaꞌ quëpantarinpoaꞌ,” tënëhuaꞌ. Nani 
Yosë nichaꞌërinpoaꞌ niꞌton, oꞌmantacasoꞌ tahuëri nani hua chin, yaꞌhuërinꞌpaꞌ 
quëpantarinpoaꞌ. Inaquë noya noya yaꞌhuëcontarihuaꞌ. Ina yonquiatëhuaꞌ: 
“Ma noyacha Tata Yosëso yonqui rinpoa paya,” tënëhuaꞌ.

Inapita marëꞌ Paonori Yosë nontërinsoꞌ
15  “Quiso cristo anoyacancantërinpoaꞌ,” taꞌtomaꞌ, inasá chin imaramaꞌ. 

Ina imatomaꞌ, yaꞌipi imara ma so pita capini noya ninosoroaramaꞌ, natan‑
të rahuë. Ina natan tato, nóya cancan të rahuë. 16  Naꞌcon canpita marëꞌ Yosë 
nontë rahuë. “Noya imari nën quën niꞌton, ‘Yospa rin quën, Sinioro,’ ” itërahuë, 
Yosë nontato. 17 Tata Yosësoꞌ noya noya ninin. Inasá chin chinotacasoꞌ 
yaꞌhuërin. Quiso cristo isoroꞌpaquë oꞌmaton, Yosë anohuitërinpoaꞌ. Ina 
yonquiato, canpita marëꞌ Yosë nontë rahuë: “Catahuaquëꞌ Sinioro noꞌtë quën 
yonquiꞌinaꞌ. Noya noya nohui chi nën quën. Noya nohui to hua chi nën quën, 
quëma yonqui ranso chachin nito tapi. 18  Yaꞌipi nanamën Sinioro noyá 
anitotëquëꞌ. Quëma huën to nënquë chachin ayaꞌ co nancoi noya cancan‑
taꞌhuaiso marëꞌ. Catahuaquëꞌ ina yonquiatonaꞌ, noya cancanchinaꞌ. Aꞌna 
tahuëri yaꞌhuë ranquë chachin noya noya yaꞌhuë con tarai. Ina naꞌcon 
yonquiꞌinaꞌ. 19  Quëmasoꞌ yaꞌipi nani ta paran. Natë rain quën niꞌton, nani 
tahuëri cata hua rancoi. Chini chiní quën nanan taton, nichaꞌërancoi. Cata‑
huacoi ina yonquiatoi, chiní quën cancan chii. 20 Iráca chiní quën nanan taton, 
Quiso cristo ananpitaantaran. Inápaquë quëpan ta ra huaton, inchinan quëran 
ahuënsëran niꞌton, chini chiní quën nanan tarin,” itërahuë, Yosë nontato. 
21 Isoroꞌpaquë nisha nisha huaꞌanoꞌsaꞌ, chirinchiroꞌsaꞌ, copirnoroꞌsaꞌ, inapita 
chiní quën nanan topi. Inapaquëntaꞌ chiní quën nanan to pi so pita yaꞌhuëpi. 
Quiso cristoso nipirinhuëꞌ, inapita quëran chini chiní quën nanan tërin. 
Co incari tërantaꞌ nanitërinhuëꞌ ina minsëcasoꞌ. Co onporontaꞌ aꞌna pi‑
tari ina minsëapihuëꞌ. 22  Yosëri chachin Quiso cristo nanan quëtërin yaꞌipi 
yaꞌhuë rin so pita huaꞌa nën ta caso marëꞌ. Napo ra huaton, yaꞌipi imarë hua‑
so pita cata huain poaso marëꞌ acorin. Naꞌaquënpoaꞌ nipirëhuahuëꞌ, aꞌna 
huën toín chin pochin ninëhuaꞌ. Inasoꞌ motënpoa pochin nicaton, yaꞌi piya 
huaꞌanëntarinpoaꞌ. 23  Inaora nonën pochin niꞌninpoaꞌ. Napoaton naꞌcon 
yonquirinpoaꞌ. Nani yaꞌcoancantërinpoaꞌ noya noya imacaso marëꞌ. Noyá 
yaꞌcoancantohuachinpoaꞌ, yaꞌipi canca nënpoa quëran ina yonquiarihuaꞌ. Ina 
marëꞌ nininpoaꞌ. Inasoꞌ yaꞌi piya huaꞌa nën tarin.

Inaora nohuanton nichaꞌërinpoasoꞌ

2  1  Iráca canpitasoꞌ co noyahuëꞌ nicatomaꞌ, oshahuanamaꞌ. Co Yosë 
nohuitatomahuëꞌ, chimipi pochin cancantëramaꞌ. 2  Coꞌhuara Quiso‑

cristo imashatërapomahuëꞌ, sopai huaꞌan natëtomaꞌ, co noyahuëꞌ ninamaꞌ. 
Inasoꞌ ihuan yaꞌhuë rinquë yaꞌhuaton, yaꞌipi sopairoꞌsaꞌ huaꞌa nën tarin. Co 
quënanpirëhuahuëꞌ, isoroꞌpaquë saca tárin minsëin poaso marëꞌ. Yonqui në‑
maquë camairinquëmaꞌ niꞌton, co Yosë natëramahuëꞌ. 3  Iráca yaꞌipinpoaꞌ 
co Yosë natërëhuahuëꞌ. Co noyahuëꞌ yonquiatëhuaꞌ, co noyahuëꞌ ninëhuaꞌ. 
Canpoara nohuan të rë hua so rá chin ninëhuaꞌ. Yanoꞌhui to hua të huara, 
noꞌhuitërëhuaꞌ. Yanoꞌpi hua të huara, noꞌpirëhuaꞌ. Yaahuë to hua të huara, 
ahuëtërëhuaꞌ. Ina marëꞌ yaꞌipinpoaꞌ anaꞌintinpoasoꞌ yaꞌhuërin. 4  Yosëso 
nipirinhuëꞌ naꞌcon nosororinpoaꞌ. Nosoroatonpoaꞌ, yanichaꞌërinpoaꞌ. 
5  Oshahuanëhuaꞌ niꞌton, chimipi pochin niꞌpirinpoahuëꞌ, oshanënpoaꞌ 
inquitërinpoaꞌ. Iporaso huachi Quiso cristo imarëhuaꞌ niꞌton, nanpian ta‑
rinso pochin Yosë niꞌninpoaꞌ. Anoyacancantërinpoaꞌ noya noya cancan ta caso 
marëꞌ. Nosoroatonpoaꞌ, inaora nohuanton, nichaꞌërinpoaꞌ. 6 Iráca Quiso cristo 
paꞌpitopirinahuëꞌ, Yosëri ananpitaantarahuaton, inápaquë quëpan tarin. 
Canpoantaꞌ imarëhuaꞌ niꞌton, inarëꞌquënpoaꞌ nanpiantarëhuaso pochin 
anoyacancantërinpoaꞌ. Quiso cristo yaꞌcoancantërinpoaꞌ niꞌton, ipora chachin 
inápaquë yaꞌhua rë huaso pochin Yosë niꞌninpoaꞌ. 7 Yosë inaora nohuanton, 
naꞌcon nosororinpoaꞌ. Quiso cristo imapatëhuaꞌ, noya catahuarinpoaꞌ. Aꞌna 
tahuëri aꞌnapitantaꞌ nicatënënpoaꞌ, Yosë chino tapi: “Ma noyacha Yosëri 
noso rorin paya,” tosapi. 8  Nosoroatonpoaꞌ, inaora nohuanton nichaꞌërinpoaꞌ. 
“Quiso cris toí chin anoyacancantërinpoaꞌ,” topatëhuaꞌ, oshanënpoaꞌ 
inquitatonpoaꞌ, nichaꞌërinpoaꞌ. Co canpoara nanitërëhuahuëꞌ Yosë 
imacasoꞌ. Ina catahuarinpoaꞌ canca nënpoa quëran natëcasoꞌ. 9 Co canpoara 
nanitërëhuahuëꞌ chaꞌëcasoꞌ. Napoaton co nocantacasoꞌ yaꞌhuërinhuëꞌ. 
“Casoꞌ noyaco niꞌto, Yosëꞌpaꞌ paꞌsa rahuë,” co taꞌcasoꞌ yaꞌhuërinhuëꞌ. 10 Yosë 
anoyacancantërinpoaꞌ. Anoyacancantahuatonpoaꞌ, acorinpoaꞌ nóya nica caso 
marëꞌ. Quiso cristo catahuahuachinpoaꞌ, noya nisarëhuaꞌ. Iráca quëran huarëꞌ 
yonquirinpoaꞌ ina pochin nicacasoꞌ. Ina marëꞌ nichaꞌërinpoaꞌ.

Quisocristo nanan anoyatërinpoasoꞌ
11 Isontaꞌ iyaroꞌsaꞌ yonquicoꞌ. Iráca co piꞌpian tërantaꞌ Yosë nohuitëramahuëꞌ. 

Canpitasoꞌ nisha piyapiꞌsanquëmaꞌ niꞌton, cotioroꞌsaꞌ nocaninënquëmaꞌ. 
“Quiyasoꞌ Yosë piya pi nën pi tacoi. Canpitasoꞌ co marca tërantaꞌ 
nonëmaquë niacotëramahuëꞌ,” itërinënquëmaꞌ. 12  Tëhuën cha chin coꞌhuara 
imashatërapomahuëꞌ, co Quiso cristo nohuitëramahuëꞌ. Iráca Yosëri israiroꞌsaꞌ 
huayonin piya pi nën pita nicacasoꞌ niꞌton, “Nichaꞌësaranquëmaꞌ,” itërin. 
Co inapita pochin niꞌninquëmahuëꞌ. Shimashonënapitarëꞌ anoyatërinsoꞌ 
shaꞌhuitopirinhuëꞌ, co nitotëramahuëꞌ. Topinan quëran yaꞌhuëramaꞌ. Co 
Yosëꞌpaꞌ pacamasoꞌ ninaramahuëꞌ. Co piꞌpian tërantaꞌ Yosë nohuitëramahuëꞌ. 
13  Co Yosë nohuitatomarahuëꞌ, áquë pochin nisapiramahuëꞌ. Iporasoꞌ Quiso‑
cristo imatomaꞌ, nohui të rama huachi. Osha nëma marëꞌ huënainën paꞌnin 
niꞌton, Yosë anohuitërinquëmaꞌ. Yaꞌcaritëramaso pochin ninamaꞌ. 14  Quiso‑
cristo chiminin niꞌton, nanan anoyatërinpoaꞌ. Iráca cotioroꞌsacoi co 

noyahuëꞌ niꞌnainquëmaꞌ. Nisha piyapinquëmaꞌ niꞌton, inimi co roꞌsa pochin 
niꞌpirainquëmahuëꞌ. Inasoꞌ chimi naton, paira pochin yaꞌcopirinpoasoꞌ nani 
chiꞌ huin carin. Iporasoꞌ yaꞌipinpoaꞌ Quiso cristo imarë hua so pita aꞌna huën‑
toín chin ninëhuaꞌ. 15  Quiso cristo nasha nanan quëtërinpoaꞌ. Co huachi 
iráca pënëntërinsoꞌ yonquicasoꞌ yaꞌhuërinhuëꞌ. Yaꞌipinpoaꞌ Quiso cristo 
imapatëhuaꞌ, nasha huën tonquë ayaꞌconinpoaꞌ. Quiso cristo huën to nënquë 
yaꞌconatëhuaꞌ, co huachi nisha chinotërëhuahuëꞌ. Nisha nisha piyapinpoaꞌ 
nirihuarahuëꞌ, noya niniꞌtëhuaꞌ yaꞌhuërëhuaꞌ. 16  Napo ra huaton, co huachi 
Yosë inimicotërëhuahuëꞌ. Quiso cristo coro sëquë chimi naton, nanan 
anoyatërinpoaꞌ. Catoꞌ huënton pochin nipirëhuahuëꞌ, Quiso cristo imapatëhuaꞌ, 
noya ninicatëhuaꞌ yaꞌhuërëhuaꞌ. Aꞌna huëntoíchin ninëhuaꞌ.

17 Quiso cristo isoroꞌpaquë oꞌmaton, noya nanan shaꞌhuitërinpoaꞌ. 
“Yaꞌipinquëmaꞌ nichaꞌësaranquëmaꞌ,” itërinpoaꞌ. Canpitasoꞌ co piꞌpisha 
tërantaꞌ Yosë nohuitatomarahuëꞌ, áquë pochin nipiramahuëꞌ, nanan 
anoyatërinquëmaꞌ. Cotioroꞌsacointaꞌ yaꞌcarisha pochin ninaisoꞌ nanan 
anoyatërincoi. 18  Quiso cristo chiminin niꞌton, yaꞌipinpoaꞌ nanitërëhuaꞌ 
Tata Yosë nontacasoꞌ. Ispi rito Santo catahuarinpoaꞌ niꞌton, ina nonto hua të‑
huara, noya nataninpoaꞌ. 19 Napoaton iporasoꞌ iyaroꞌsaꞌ, Yosë nohuitëramaꞌ. 
Co Yosëꞌpaꞌ paꞌshatërapomarahuëꞌ, nani huën to nënquë ayaꞌconinquëmaꞌ. 
Yaꞌhuë hua noꞌsa pochin nisaramaꞌ. Co huachi nisha roꞌsa pochin 
niꞌninquëmahuëꞌ. Yaꞌipinpoaꞌ Quiso cristo imarë hua so pita huiꞌnin pita pocha‑
chin nóya niꞌninpoaꞌ. 20  Yaꞌipi imarë hua so pita ina naponpoa chachin aꞌna 
pëi pochin ninëhuaꞌ, naꞌpi quëran nipisoꞌ. Naꞌpi quëran yapëi hua tëra, acopoꞌ 
ihuatahuatëꞌ, simintoꞌton acorëꞌ. Inapo cha chin canpoantaꞌ Yosë pëinën pochin 
ninëhuaꞌ. Siminto acopiso pochin, caꞌtanoꞌsaꞌton nanamën aꞌchintërinënpoaꞌ. 
Ina quëran pënëntonaꞌpiroꞌsantaꞌ noꞌtë quën aꞌchi naꞌ piapi. Naꞌpi quëran yapëi‑
hua tëra, pëiꞌ taconorinquë naꞌpi noya noya nininsoꞌ acorëꞌ tantia caso marëꞌ. 
Ina acohua tëra, aꞌna pita naꞌpiroꞌsaꞌ noꞌtë quën apanshinëꞌ. Naꞌpi noya noya 
nininso pocha chin Quisocristosoꞌ achinirinpoaꞌ. 21 Quiso cristo imapatëhuaꞌ, 
Yosë acoarinpoaꞌ ina pëinën pochin nica caso marëꞌ. Catahuahuachinpoaꞌ, 
noya niniꞌtëhuaꞌ yaꞌhuërëhuaꞌ. Aꞌnapitantaꞌ aꞌnaya aꞌnaya Quiso cristo 
imapachinaꞌ, yaꞌco napi antaꞌ. Nóya pëiꞌ Yosë chino ta caso marëꞌ acorëso 
pochin nisarëhuaꞌ. 22  Canpitantaꞌ Quiso cristo imatomaꞌ, yaꞌconamaꞌ. Aꞌnaya 
aꞌnayanpoaꞌ naꞌpi pochin ninëhuaꞌ pëiꞌ nani caso marëꞌ. Yaꞌipi imarë hua so pita 
Yosë pëinën pochin ninëhuaꞌ. Ispi rito Santo yaꞌcoancantohuachinpoaꞌ, Yosë 
chachin canpoarëꞌ yaꞌhuë rarin huachi.

Nanamën aꞌchinacaso marëꞌ acorinsoꞌ

3  1  Napoaton i sona  huato, canpita marëꞌ  Yosë nonta  rahuë . 
Nisha piyapiꞌsanquëmaꞌ nipomarahuëꞌ, Quiso cristo nanamën 

aꞌchintëranquëmaꞌ niꞌton, tashinan pëiquë poꞌmo ri naco. 2  Inaora nohuanton, 
Yosë chachin acorinco aꞌchin taꞌhuan quë maso marëꞌ. Naꞌcon cata hua rinco 
niꞌton, nanamën shaꞌ huiá rahuë, natantëramaꞌ. 3  Iráca quëran huarëꞌ Yosë 
yonquirin nichaꞌëinquëmasoꞌ. Napoaponahuëꞌ, co piyapiꞌsaꞌ anitotërinhuëꞌ. 
Iporaso nipirinhuëꞌ inaora nohuanton, anito të rinco niꞌton, nani piꞌpian 
ninshitëranquëmaꞌ. 4 Ina nontohuatamaꞌ, Quiso cristo nanamën anitotërincosoꞌ 
canpitantaꞌ nitotaramaꞌ. 5 Iráca co iso nanan nitotopihuëꞌ. Iporasoꞌ Quiso cristo 

acorin coi so pita nito tërai. Pënëntonaꞌpiroꞌsantaꞌ nito topi. Ispi rito Santo anito‑
të rincoi aꞌchi naꞌhuaiso marëꞌ. 6  Naꞌa piꞌipi cotioroꞌsaráchin Yosë chino topi. 
“Nichaꞌësaranquëmaꞌ,” itaton, Yosëri naꞌcon cata huarin. Iporaso nipirinhuëꞌ 
nisha piyapiꞌsanquëmantaꞌ catahuarinquëmaꞌ. Noya nanan natanatomaꞌ, 
Quiso cristo imaramaꞌ niꞌton, canpitantaꞌ nichaꞌësarinquëmaꞌ. Napoaton aꞌna 
huën toín chin pochin ninëhuaꞌ.

7 Y osë  noso roa tonco, acorinco ina nanan aꞌchi naꞌ huaso marëꞌ. Co 
acoincosohuëꞌ nipirinhuëꞌ, acorinco. Naꞌcon cata hua rinco niꞌton, noya aꞌchi‑
ná rahuë. 8  Casoꞌ aꞌna pita imapi so pita quëran naꞌcon naꞌcon co noyahuëꞌ 
nipirahuëꞌ, anoya can can të rinco. Ina quëran noso roa tonco, acorinco nisha 
piyapiꞌsaꞌ shaꞌhui taꞌhuaso marëꞌ. Quiso cristo nanamënsoꞌ noyá pia chin. Ma 
inacha niꞌton, noso ro mia të rinpoa paya, tënahuë yonquiato. 9 Iráca Yosëri 
yaꞌipi maꞌsha ninin. Naporo chachin yonquirinpoaꞌ anoya can can tin poaso 
marëꞌ. Napoaponahuëꞌ, co yaꞌipi piyapiꞌsaꞌ shaꞌhuitërinhuëꞌ. Ipora huarëꞌ 
anito të rinco niꞌton, shaꞌhuitëranquëmaꞌ. 10  Naꞌcon Yosë yonquirinpoaꞌ. Ina 
nohuanton, osha quëran aꞌnaya aꞌnayanpoaꞌ imarëhuaꞌ. Iporasoꞌ naꞌaquënpoaꞌ 
imapatëhua ꞌ, Quiso cristo huën to nënquë yaꞌconëhuaꞌ. Inápaquë chiní‑
quën nanantopisopitantaꞌ nicatënënpoaꞌ: “Ma noya Yosë yonquirin niꞌton, 
anoya can can taton, huën to nënquë chachin ayaꞌconin paya,” tosapi. 11 Iráca 
quëran hua rëꞌ  Yosë yonquirinpoaꞌ imacaso marëꞌ. Quiso cristo oꞌmaton, 
huën to nënquë ayaꞌconinpoaꞌ. Inasá chin huaꞌanëntërinpoaꞌ. 12  Ina imarëhua 
niꞌton, natëtëhuaꞌ, Yosë nontarihuaꞌ. “Anoyacancantërinpoaꞌ niꞌton, noya 
natanarinpoaꞌ,” taꞌtëhuaꞌ, co tëꞌhuatarihuahuëꞌ. Noya cancantatëhuaꞌ, ina 
nontarëhuaꞌ. 13  Aꞌchintëranquëmaꞌ niꞌton, tashinan pëiquë poꞌmo ri naco. 
Parisitapirahuëꞌ, chiní quën cancantocoꞌ. Canpitantaꞌ Quiso cristo imaca maso 
marëꞌ parisitërahuë. Ina marëꞌ noya cancantacasoꞌ yaꞌhuërin.

Quisocristo nosororinpoasoꞌ
14 “Ma noyacha Yosë yonqui rinpoa paya,” taꞌto, isona huato, Tata Yosë nontë‑

rahuë. 15 Inasoꞌ yaꞌipinpoaꞌ huaꞌanëntërinpoaꞌ. Aꞌna quën inápaquë yaꞌhuë rapi. 
Aꞌnaquënpoantaꞌ isoroꞌpaquë chachin yaꞌhuëarëhuaꞌ. 16  Napoaton canpita 
yonquiatënquëmaꞌ, Yosë nontë rahuë. “Quëmasoꞌ Sinioro chini chiní quën 
nanan tëran. Noya noyan quën niꞌton, imari nën so pita noso roaton, catahuaquëꞌ 
chiní quën cancanchinaꞌ. Ispi rito Santori achi ni can cain noya noya imai nën‑
quën. 17 Yaꞌipi canca nëna quëran natëtatonaꞌ, Quiso cris toí chin yonquiꞌinaꞌ. 
‘Canca në huëquë yaꞌhuë rarin,’ taꞌtonaꞌ, noya noya nohui chinën. Catahuaquëꞌ 
noya noso  roꞌ inën. Yaꞌipi piyapiꞌsantaꞌ nosoroꞌinaꞌ, Nara itëquën acopoꞌ 
paꞌpa china, co inpaninhuëꞌ. Inapo cha chin inapitantaꞌ ‘Quiso cristo naꞌcon 
nosororincoiꞌ,’ taꞌtonaꞌ, aꞌnapitantaꞌ nosoroꞌinaꞌ. Noya ninosorohuachinaꞌ, 
Ispi rito Santori catahuararin chiní quën cancantacaisoꞌ. 18-19 Inapohuachinaꞌ, 
Quiso cris to nosoromiatërincoisoꞌ nito tapi. Piꞌiroꞌtëꞌ pancantërinsoꞌ, 
naporopitë rin soꞌ, inaparinsoꞌ, acoporinsoꞌ inapita co naninahuanhuëꞌ 
yonquirai.  In apo cha chin Quiso cristo nosoromiatërincoisontaꞌ co 
nitotochin ách inhuë nipirinhuëꞌ, nito tapi. Ina nitotohuachinaꞌ, yaꞌipi 
quihuítërancoisopita yaꞌhuëtapi. Yaꞌipi imapi so pita ina yonquiꞌinaꞌ,” itërahuë.

20 Tata Yosësoꞌ chini chiní quën nanan taton, yaꞌipi nani ta parin. Huaꞌ yanën 
chachin nani yaꞌcoancantërinpoaꞌ niꞌton, noya catahuarinpoaꞌ. Nani tahuëri 

achinicancaninpoaꞌ niꞌton, canca nënpoa quëran huarëꞌ Yosë yonquiaꞌahuaꞌ. 
Ina nontohuat ëhuaꞌ, “Cata huaco,” itohuatëhuaꞌ, naꞌcon catahuarinpoaꞌ. 
Naꞌcon nohuantopirëhuahuëꞌ, naꞌcon naꞌcon inasoꞌ nani ta parin nicacasoꞌ. Co 
nitotërëhuasohuëntaꞌ nani ta parin. 21 “Ma noyacha Tata Yosëso paya,” itahuaꞌ. 
Quiso cristo noya imapatëhuaꞌ, aꞌnapitantaꞌ nicatënënpoaꞌ, Yosë yonquiapi. 
Yaꞌipi piya piꞌsari ina chinochinaꞌ. Ama onporontaꞌ ina naniantahuasohuëꞌ. 
Ipora quëran huarëꞌ inasá chin yonquiaꞌahuaꞌ. Amen.

Aꞌna huënton pochin ninëhuasoꞌ

4  1  Quiso cristo nanamën aꞌchi na huëso marëꞌ tashinan pëiquë 
poꞌmopir inacohuëꞌ,  iporahuantaꞌ  pënënáranquëmaꞌ.  Yosë 

nichaꞌëtënquëmaꞌ, huën to nënquë ayaꞌconinquëmaꞌ. Napoaton noya sá‑
chin nicoꞌ. 2  “Yosëí chin catahuarinpoaꞌ noya nicacasoꞌ,” taꞌtomaꞌ, ama 
aꞌna pita nocancosohuëꞌ. Sanoanan quëran nontatomaꞌ, ama noꞌhuicosohuëꞌ. 
Aꞌna pita maꞌsha onpotohuachinënquëmaꞌ, ama yaiꞌhuërëtocosohuëꞌ. Co 
noyahuëꞌ nipirinahuëꞌ, nosoroatomaꞌ noya nontocoꞌ. 3  Naꞌcon yonquicoꞌ 
iyapa rima pocha chin ninosorocamasoꞌ. Ispi rito Santo catahuarinquëmaꞌ 
napopináchin yonqui ca maso marëꞌ. Ina catahuahuachinquëmaꞌ, co piꞌpian 
tërantaꞌ ninoꞌhuiaramahuëꞌ. Noya niniꞌtomaꞌ, yaꞌhuaramaꞌ. 4  Quiso cristo 
imapatëhuaꞌ, yaꞌipinpoaꞌ aꞌna huën toín chin pochin ninëhuaꞌ. Aꞌnaí chin Ispi‑
rito Santo yaꞌhuërinsoꞌ yaꞌcoancantërinpoaꞌ. Imarë hua so pita nichaꞌësarinpoaꞌ 
yaꞌhuë rinquë chachin quëpan taꞌin poaso marëꞌ. Inasá chin ninarëhuaꞌ. 
5 Quiso cris toí chin huaꞌanëntërinpoaꞌ. Ina nana më ná chin natërëhuaꞌ. “Quiso‑
cristo imarahuë,” taꞌtëhuaꞌ, aporihuanëhuaꞌ. Co nisha nisha imacaso marëꞌ 
aporintërinënpoahuëꞌ. 6  Tata Yosëí chin chinotërëhuaꞌ. Yaꞌipi imarë hua‑
so pita huiꞌnin pita pochin niꞌninpoaꞌ. Inasoꞌ chini chiní quën nanan taton, 
huaꞌanëntërinpoaꞌ. Yaꞌipinpoaꞌ catahuarinpoaꞌ ina marëꞌ sacatacasoꞌ. 
Imapatëhuaꞌ, yaꞌcoancantomiatërinpoaꞌ.

7 Quiso cristo catahuarinpoaꞌ maꞌsona tërantaꞌ noya nica caso marëꞌ. 
Yaꞌipinpoaꞌ aꞌnaya aꞌnayanpoaꞌ catahuarinpoaꞌ nisha nisha nicacasoꞌ. Inaora 
nohuanton, catahuarinpoaꞌ maꞌsona nohuantërinsoꞌ noya nito ta caso marëꞌ. 
8-9 Iráca inápaquë nóya yaꞌhuëpirinhuëꞌ, isoroꞌpaquë chachin oꞌmarin. Naꞌcon 
parisitaton, chiminin. Paꞌpitopirinahuëꞌ, nanpian taton, inápaquë panan tarin. 
Iráca quiri ca nënquë naporin:

“Yaꞌipi minsërahuaton, inápaquë panantarin huachi.
Naporahuaton, maꞌsha topinan nicanarëso pochin piyapinënpita 

catahuarin nóya nicacasoꞌ.
Nisha nisha nicacasoꞌ catahuarin,” tënin.

10 Quiso cristo chachin isoroꞌpaquë oꞌma ra huaton, inápaquë panan tarin. Yosë 
yaꞌhuë rinquë chachin panan ta ra huaton, huaꞌ yanën chachin aꞌpatimarinpoaꞌ 
yaꞌcoan can tin poaso marëꞌ. Yaꞌipi parti yaꞌhuaton, yaꞌipi huaꞌa nën tarin. 11 Napo‑
ra huaton, nisha nisha acorinpoaꞌ nica ta hua caso marëꞌ. Aꞌna quën Quiso cristori 
chachin aꞌparin aꞌchi na caso marëꞌ. Aꞌnaquëontaꞌ Ispi rito Santo nohuanton, 
Yosë yonqui rinso chachin shaꞌ huirin. Aꞌnaquëontaꞌ nisha nisha parti paaton, 
Yosë nanamën aꞌchi naꞌpiarin. Aꞌnaquëontaꞌ ina nohuanton, yaꞌhuë piquë 
yaꞌhuëhuanoꞌsaꞌ nani tahuëri cata huapi noya imacaiso marëꞌ. Aꞌnaquëontaꞌ yaꞌipi 
Yosë nanamën aꞌchin tapi. 12 Nisha nisha acorinpoaꞌ noya nica ta hua caso marëꞌ. 

Inaora nonën pochin niꞌninpoaꞌ niꞌton, yaꞌipi imarë hua so pita catahuarinpoaꞌ 
noya ina marë ꞌ sacatacasoꞌ. 13  Inapohuatëhuaꞌ, yaꞌipinpoaꞌ imarë hua so pita 
napopinách in yonquiarihuaꞌ. Yosë huiꞌnin chachin nóya nohuitarihuaꞌ. Ina 
quëran noya noya cancantarihuaꞌ. Soꞌso rëso pochin osha quëran Quiso cristo 
pocha chin cancantacasoꞌ yaꞌhuërin. 14 Ina quëran noꞌtë quën yonquiarihuaꞌ. 
Co huachi hua ꞌhua roꞌsa pochin cancantarihuahuëꞌ. Huaꞌhuaroꞌsasoꞌ co 
yonquiyatërapihuëꞌ niꞌton, nisha nisha natë topi. Canpoaso nipirinhuëꞌ chino‑
tënpoa pochin noꞌtë quën yonquiaꞌahuaꞌ. Niꞌcoꞌ. Panca ihuan huëꞌpa china, poti 
niquëran niquëran ohuë rërin. Co noꞌtë quën yanponinhuëꞌ. Inapo cha chin aꞌna‑
quën nisha nisha nanan natan pa chi nara, nisha nisha yonquipi. Co Quiso cristo 
nana më ná chin yonquipihuëꞌ. Aꞌna quën nisha nisha aꞌchi napi. Noyá nito topi 
nonpinacai soꞌ. Nonpin nanan imatonaꞌ, yanonpintopirinënquëmahuëꞌ, ama 
piꞌpian të rantaꞌ natëcosohuëꞌ. 15 Quiso cristo nana mënso nipirinhuëꞌ noꞌtën 
nanan. Noya ninosoroatëhuaꞌ, inasá chin niaꞌchintahuaꞌ. Inapohuatëhuaꞌ, osha‑
quëran Qui so  cristo pochin cancantarihuaꞌ. Inasoꞌ naꞌcon nosoroatonpoaꞌ, 
huaꞌanëntarinpoaꞌ. Inaora nonën pocha chin niꞌninpoaꞌ. Inasoꞌ motënpoa pochin 
niꞌton, natëcasoꞌ yaꞌhuërin. 16 Ina natëhuatëhuaꞌ, noya niniꞌtëhuaꞌ, yaꞌhuarihuaꞌ. 
Yaꞌipinpoaꞌ nicatahuacasoꞌ yaꞌhuërin. Nisha nisha nicatahuarihuaꞌ noya noya 
imacaso marëꞌ. Quiso cristo chachin catahuahuachinpoaꞌ, noya nicatahuarihuaꞌ. 
Ina quëran ninosoroatëhuaꞌ, yaꞌipinpoaꞌ noya noya cancantarihuaꞌ.

Nasha cancan quëtërinpoasoꞌ
17-18 Quiso cristo nanan quëtë rinco niꞌton, pënënaranquëmaꞌ. Naꞌa piyapiꞌsaꞌ 

co imatonaraihuëꞌ, topinan quëran yaꞌhuë rapi. Soma raya pochin cancantatonaꞌ, 
nisha nish a y onquipi. Co natantochináchinhuëꞌ cancan topi niꞌton, co 
Yosë nanam ën nitotopihuëꞌ. Co Yosë yonquiatonaraihuëꞌ, co mantaꞌ Yosë 
nohuitopihuëꞌ. Ama inapita pochin nicosohuëꞌ. 19 Inapitasoꞌ nitotaponaraihuëꞌ, 
co nohuant opi huëꞌ noya nicacaisoꞌ. Co noyahuëꞌ nisáponaraihuëꞌ, co 
nitotapanpihuëꞌ. Monshi hua na cai soá chin yonquipi. Co noyahuëꞌ yonquiatonaꞌ, 
aꞌna ra ti pita nipi. 20 Co ina pochin Quiso cristo aꞌchintërinpoahuëꞌ. 21 Inasoꞌ 
noꞌtë quën anitotërinpoaꞌ. Nanamën nani natanamaꞌ. 22 Iráca paꞌpi co noyahuëꞌ 
ninamaꞌ. Noꞌpiramaꞌ, monshihuanamaꞌ, nisha nisha yonquiramaꞌ. Inapo hua ta‑
mara, “noya cancantarëhuaꞌ,” topiramahuëꞌ, ninonpintëramaꞌ. Co tëhuën cha chin 
noya canca ntë ramahuëꞌ. Iráca naporamasoꞌ chana të rinso pochin Yosë 
niꞌninquëmaꞌ. Iporasoꞌ yaꞌipi co noyahuëꞌ yonqui ra ma so pita nanian toco huachi. 
23 Ina naniantatomaꞌ, nóya cancantocoꞌ noya noya yonquia maso marëꞌ. 24 Nasha 
cancan Yosë quëtërinpoaꞌ ina pochin cancan ta caso marëꞌ. Napoaton nasha aꞌmo‑
rëso pochin nasha cancantocoꞌ. Noꞌtë quën yonquiatomaꞌ, noya sá chin nicoꞌ.

25 Yaꞌipi imarë hua so pita Yosë huën to nënquë chachin yaꞌconëhuaꞌ. Iyanpoa 
pochin nin ëhu aꞌ. Napoaton ama ninonpintahuasohuëꞌ. Noꞌtë quë ná chin 
ninontahuaꞌ.

26  Aꞌna piyapi noꞌhuihuatamaꞌ, niꞌcona oshahuantamaꞌ. Coꞌhuara piꞌi 
yaꞌcoyantërasohuëꞌ, nanan anoyatocoꞌ. 27 Huaꞌquiꞌ noꞌhuihuatamaꞌ, aꞌna roá‑
chin sopai minsëarinquëmaꞌ.

28  Aꞌnaquëmaꞌ iráca ihuatëramaꞌ. Ama huachi ihuatocosohuëꞌ. Ama 
chirotomarahuëꞌ, noya sacatocoꞌ. Ina quëran nanitëramaꞌ pahuan të rin so pita 
quëtacamasoꞌ.

29 Ama taparoꞌ noncosohuëꞌ. Ama maꞌtoma maꞌtoma noncosohuëꞌ. Sano 
yonquiatomaꞌ, noya noncoꞌ aꞌna pita natanatënquëmaꞌ, Yosë yonquiꞌinaꞌ. Noya 
noya imacaso marëꞌ catahuacoꞌ. 30  Co noyahuëꞌ nipatamaꞌ, Ispi rito Santo 
sëtarin. Quiso cristo imapa ta mara, sichoquë marca acotërëso pochin Ispi rito 
Santo ayaꞌcoancantërinquëmaꞌ. Ayaroꞌ tahuë riquë huarëꞌ aꞌpaiarinquëmaꞌ. 
Naporoꞌ noyá nichaꞌësarinquëmaꞌ. Napoaton ama Ispi rito Santo asëtocosohuëꞌ.

31  Am a aꞌna pita noꞌhuitomaꞌ, yonquirácosohuëꞌ. Aꞌna roá chin nanan 
anoyatocoꞌ. A ma noꞌhuitacamasoꞌ nohuantocosohuëꞌ. Ama noꞌhuito 
canainquëmasohuëꞌ. Ama iquianan quëran ninontocosohuëꞌ. Nipinocasontaꞌ 
co noyahuëꞌ. Ama piꞌpian tërantaꞌ co noyahuëꞌ nicosohuëꞌ. 32  Yaꞌipi piyapi 
noya nontocoꞌ. Nosoroatomaꞌ, catahuacoꞌ. Maꞌsha onpotohuachinënquëmaꞌ, 
ama ina yonqu icosohuëꞌ. Quiso cristo imaramaꞌ niꞌton, Yosë oshanëmaꞌ 
inquitërinquëmaꞌ. Canpita marëꞌ chiminin niꞌton, nanan anoyatërinquëmaꞌ. 
Inapo cha chin canpitantaꞌ aꞌna pita maꞌsha onpotohuachinënquëmaꞌ, nanan 
anoyatatomaꞌ, noya nontocoꞌ.

Yosë imatëhuaꞌ, noyasáchin niahuaꞌ

5  1 Yosë nosoroatonpoaꞌ, huiꞌnin pita pochin niꞌninpoaꞌ. Tatanpoaꞌ niꞌton, 
ina nonahuanꞌ. 2  Quiso cristo nosoroatonpoaꞌ, canpoa marëꞌ chiminin. 

Osha nënpoa marëꞌ chimin pa china, Yosëri noya niꞌnin. Napoaton canpoantaꞌ 
nani tahuë riya inapo cha chin ninosoroaꞌahuaꞌ Yosë noya niꞌinpoaꞌ.

3 Yosë anoyacancantërinquëmaꞌ niꞌton, ama iyaroꞌsaꞌ monshihuancosohuëꞌ. 
Ama aꞌna quëmapi saꞌin noyapacosohuëꞌ. Ama maꞌsha rá chin cancantatomaꞌ, 
apiracosohuëꞌ. Ama aꞌna pita tëranta ina pochin nipiso shaꞌhuitocosohuëꞌ. 4 Ama 
taparoꞌ ninontocosohuëꞌ. Ama nari na ca soa chin yonquicosohuëꞌ. Co topinan 
quëran ninontacasoꞌ yaꞌhuërinhuëꞌ. Yosë catahuarinpoasoꞌ naꞌcon naꞌcon 
nishaꞌhuitatëhuaꞌ: “Yospa rin quën Sinioro,” itahuaꞌ. 5  Monshihuanpatamaꞌ, 
co Quiso cristo huën to nënquë yaꞌconamahuëꞌ. Taparoꞌ nininsoꞌ nipatamaꞌ, 
co imaramahuëꞌ. Maꞌsha rá chin yonquihuatamaꞌ, co tëhuën cha chin Yosë 
yonquiaramahuëꞌ. Nani maꞌsha nohuantohuatamaꞌ, mamanshi mosha‑
piso pochin niconamaꞌ. Ina nitotatomaꞌ iyaroꞌsaꞌ yonquicoꞌ. 6  Aꞌna quën 
yanonpintatënënquëmaꞌ, napopi: “Quiso cristo imapomarahuëꞌ, maꞌsona 
nohuantëramasoꞌ nicoꞌ, co anaꞌintarinquëmahuëꞌ,” itopirinënquëmahuëꞌ, ama 
piꞌpian tërantaꞌ natëcosohuëꞌ. Co Yosë natëpisopitahuëꞌ chiní quën anaꞌin tarin. 
7 Napoaton ama inapitarëꞌquëmaꞌ nipayacosohuëꞌ.

8  Iráca tashi pochin cancantopiramahuëꞌ, iporasoꞌ Yosë imaramaꞌ niꞌton, 
anoyacantërinquëmaꞌ tahuëri pochin nica ca maso marëꞌ. Napoaton tahuëri 
pochin nicoꞌ. 9 Tahuëri pochin cancantohuatamaꞌ, nóya nisaramaꞌ. Noꞌtë quë‑
ná chin yonquiatomaꞌ, noyá pia chin cancantaramaꞌ. 10 Noya yonquiatomaꞌ, Yosë 
nohuantërinsoꞌ nitotocoꞌ. Ina nitotohuatamaꞌ, yaꞌi piya natëcoꞌ. 11 Aꞌna quën 
tashi pochin cancantatonaꞌ, co noyahuëꞌ nipi. Topinan quëran yaꞌhuë rapi 
niꞌton, ama inapita pochin cancantocosohuëꞌ. Noꞌtë quën shaꞌhuitocoꞌ co 
noyahuëꞌ nipi so pita nanian ta caiso marëꞌ. 12  Paꞌpi co noyahuëꞌ nipi. Poꞌoana 
quëran aꞌna ra ti pita nipi. Napo piso aꞌnin quë chin shaꞌhuirahuëꞌ napo rini, 
paꞌpi tapaintërihuahuëꞌ. 13  Noya sá chin nipatëhuaꞌ, oshahuanoꞌsaꞌ osha quëran 
yonquiapi. “Tëhuën cha chin co noyahuëꞌ ninëhuaꞌ,” tosapi. 14  Tahuëri nipa‑
china, yaꞌipi quënanëꞌ. Ninshi ta tona napo piso chachin ninin.

“Co noyahuëꞌ nipatamaꞌ, huëꞌërëso pochin cancantaramaꞌ.
Ama ina pochin cancantatomarahuëꞌ, Yosë yonquicoꞌ.
Chimipi pochin cancantohuatamaꞌ, Yosë nontocoꞌ nasha cancan 

quëchinquëmaꞌ. Ina quëran nanpiantarëso pochin cancantaramaꞌ.
Quisocristo chachin aꞌpintarinquëmaꞌ noya nicacamaso marëꞌ,” topi.

15  Napoaton iyaroꞌsaꞌ noya yonquiatomaꞌ yaꞌhuëcoꞌ. Aꞌna quën co mantaꞌ 
yonquipihuëꞌ. Ama inapita pochin cancantocosohuëꞌ. Noꞌtë quën yonquicoꞌ. 
16  Ama tahuëri chiniacosohuëꞌ. Iporasoꞌ naꞌa piyapiꞌsaꞌ co noyahuëꞌ cancan‑
topi. Napoaton apira apira aꞌna pita catahuacoꞌ Yosë yonqui caiso marëꞌ. 
Onpopiontaꞌ nanamën anitotocoꞌ. 17 Ama topinan quëran yaꞌhuëcosohuëꞌ. 
Yosë nohua ntë rinsoꞌ nitotatomaꞌ, natëcoꞌ. 18  Aꞌna quën noꞌpicasoáchin 
cancan topi. “Huëcoꞌ noꞌpiahuaꞌ. Capa cancantahuaꞌ,” nitopirinahuëꞌ. Ama 
canpitasoꞌ noꞌpicosohuëꞌ, nishacancantotamaꞌ. Yosë nontocoꞌ Ispi rito Santo 
noyá yaꞌcoancanchinquëmaꞌ. Nani tahuëri yaꞌcoancantomiachinquëmaꞌ. 
Ina quëran co noꞌpipomarahuëꞌ, tëhuën cha chin capa cancantomiataramaꞌ. 
19 Yosë quiri ca nënquë cantapisoꞌ yonquiatomaꞌ, nishaꞌhuitocoꞌ. Yosë cantanën 
cantacoꞌ. Nisha nisha cantanën cantatomaꞌ, yaꞌipi canca nëma quëran Yosë 
chinotocoꞌ. 20  Nani tahuëri Tata Yosë nontatomaꞌ: “Yospa rin quën,” itocoꞌ. 
Maꞌsha onpoapomarahuëntaꞌ, noya cancantocoꞌ. “Sinioro Quiso cristo nanan 
quëtë rinco niꞌton, nonta ran quën,” taꞌtomaꞌ Yosë nontocoꞌ.

Quëmapiꞌsaꞌ saꞌinarë chachin pënëninsoꞌ
21 Qu isocristosoꞌ huaꞌanëmaꞌ niꞌton, ina yonquiatomaꞌ, imara ma so pita 

capini nicatahuacoꞌ. Yaꞌipinquëmaꞌ nipënënatomaꞌ, ninatancoꞌ. 22  Sanapiꞌsaꞌ 
Sinioro natëtonaꞌ, soꞌinantaꞌ natëinaꞌ. 23 Imarëhuasopitasoꞌ Quiso cristo nonën 
pochin ninëhuaꞌ. Inasoꞌ huaꞌanënpoaꞌ niꞌton, camairinpoaꞌ. Yaꞌipi imarë hua so‑
pita nichaꞌësarinpoaꞌ. Napoaton inasá chin natëcasoꞌ yaꞌhuërin. Inapo cha chin 
quëmapiꞌsaꞌ saꞌina quëran chini chiní quën nanan tërin. Napoaton sanapiꞌsaꞌ 
soꞌinaꞌ na tëi naꞌ. 24  Imarë hua so pita Quiso cristo natë rë huaso pocha chin 
sanapiꞌsantaꞌ soꞌinaꞌ natëinaꞌ.

25 Quëmapiꞌsantaꞌ saꞌinaꞌ nosoroꞌinaꞌ. Quisocristosoꞌ imarë hua so pita naꞌcon 
nosororinpoaꞌ. Nosoroatonpoaꞌ, yaꞌhuërënamënpoaꞌ chiminin. Ina noso ro‑
rin poaso pocha chin quëmapiꞌsaꞌ saꞌinaꞌ nosoroꞌinaꞌ. 26  Quiso cristo chiminin 
anoya can can tin poaso marëꞌ. Nanamën natë hua të huara, noyá pia chin cancan 
quëtërinpo aꞌ.  Iꞌquë amarëso pochin oshanënpoaꞌ inquitërinpoaꞌ. 27 Yaꞌipi 
imarë hua  so  pita noya noya acoinpoaso marëꞌ naporin. Co piꞌpian tërantaꞌ 
nëꞌhuë të  rin so pochin cancantacasoꞌ nohuantërinhuëꞌ. Napoaton yaꞌipi co 
noyahuëꞌ yonqui rë hua so pita inquitërinpoaꞌ. Noyá pia chin cancan quëtë rinpoa 
niꞌton, noya niꞌsarinpoaꞌ. 28  Inapo cha chin quëmapiꞌsaꞌ saꞌinaꞌ nosoroꞌinaꞌ. 
Inahuara nonëna pochin nicatonaꞌ, nosoroꞌinaꞌ. Inso sona saꞌin nosorohuachin, 
inaora ninosoroarin. 29 Co insontaꞌ inaora ninoꞌhuirinhuëꞌ. Tana hua china, cosha‑
tërin. Cano to hua china, chino tërin. Noya ina pochin nino so rorin. Quiso cristo 
imarë hua  so pita noso ro rin poaso pochin ninin. 30 Imarëhuasopitasoꞌ inaora 
nonën pochin niꞌninpoaꞌ niꞌton, aꞌnaya aꞌnayanpoaꞌ nosororinpoaꞌ. 31 “Napoaton 
quëmapi saꞌa pa china, co huachi paꞌpin, aꞌshin, inapita naꞌcon naꞌcon yonquicasoꞌ 
yaꞌhuërinhuëꞌ. Saꞌin naꞌcon naꞌcon yonquiaton, chinpitacasoꞌ yaꞌhuërin. Catoꞌ 
piyapi nip iri nhuëꞌ, aꞌnaíchin pochin Yosëri niꞌnin,” tënin quiri ca nënquë. 

32  Inasoꞌ sacaiꞌ nitotacasoꞌ. Caso nipirinhuëꞌ Quiso cristo noya yonquirinpoasoꞌ 
shaꞌhuitaranquëmaꞌ. Yaꞌipi imarë hua so pita inarëꞌquënpoaꞌ nichinpitërëhuaꞌ 
niꞌton, aꞌnaí chin pochin Yosë niꞌninpoaꞌ. 33  Canpitantaꞌ iyaroꞌsaꞌ, saꞌamaꞌ 
naꞌcon nosorocoꞌ. Canpi taora nino so ro ra maso pocha chin saꞌamaꞌ nosorocoꞌ. 
Sanapiꞌsanquëmantaꞌ soꞌyamaꞌ noya niꞌcoꞌ. Noya nicatomaꞌ, natëcoꞌ.

Huaꞌhuaroꞌsantaꞌ pënëninsoꞌ

6  1  Canpitantaꞌ apiaꞌhuaroꞌsaꞌ, pënënanquëmaꞌ. Tatamaꞌ natëcoꞌ. 
Mamamantaꞌ natëcoꞌ. Quiso cristo imaramaꞌ niꞌton, inapita natëcamasoꞌ 

yaꞌhuërin. 2-3 Yosë quiri canën quëran pënëninpoaꞌ. “Tatamaꞌ noya nicatomaꞌ, 
natëcoꞌ. Mamamantaꞌ natëcoꞌ. Natëhuatamaꞌ, Yosë naꞌcon catahuarinquëmaꞌ. 
Huaꞌquiꞌ noya yaꞌhuaramaꞌ,” tënin quiri ca nënquë. Ina pochin nicacasoꞌ Yosë 
naꞌcon naꞌcon nohuan tërin.

4  Canpitantaꞌ iyaroꞌsaꞌ, huiꞌnamaꞌ noya pënëncoꞌ. Ama apira apira 
noꞌhuicosohuëꞌ. Apira apira noꞌhuihuatamaꞌ, co natantochináchinhuëꞌ 
cancantaponaꞌ. Co noyahuëꞌ nipachinaꞌ, sanoanan quëran pënëncoꞌ noya nica‑
caiso marëꞌ. Yosë nanamën noya aꞌchintocoꞌ Quiso cristo imainaꞌ.

Sacatoroꞌsaꞌ pënëninsoꞌ
5  Patron marëꞌ sacatohuatamaꞌ, noya nicatomaꞌ, natëcoꞌ. Ama 

nonpintocosohuëꞌ. Quiso cristo marëꞌ sacatarëso pochin cancantatomaꞌ, noya 
sacatocoꞌ.

6 Aꞌnaquënsoꞌ patroni niꞌpachinaꞌ, chiní quën saca tërin. Co niꞌpachinahuëꞌ, 
chiroton co sacatërinhuëꞌ. Canpi taso nipirinhuëꞌ patron co niꞌpirinquëmaontaꞌ, 
noya sacatocoꞌ Quiso cristo noya niꞌinquëmaꞌ. Yosë natëtomaꞌ, yaꞌipi canca‑
nëma quëran noya nicoꞌ. 7 Co piyapi marëá chin sacataramahuëꞌ. Sinioro 
imaramaꞌ niꞌton, ina marëꞌ sacataramaꞌ. Napoaton yaꞌipi canca nëma quëran 
sacatocoꞌ. 8  Noya nipatëhuaꞌ, Yosëꞌpaꞌ acanaarinpoaꞌ. Maꞌhua noꞌsahuë nipon, 
piya pi nën pi tahuë nipon, yaꞌipinpoaꞌ noꞌtë quën shaꞌhuitarinpoaꞌ. Inso sona noya 
nipa chin, acana rarin. Ina yonquiatomaꞌ, noya nicoꞌ.

9 Patronoꞌsaquëmantaꞌ, piyapinëmapita noya nontocoꞌ. Ama noꞌhuiana 
quëran camaitocosohuëꞌ. Yosë niꞌsarinquëmaꞌ canpitantaꞌ. Inasoꞌ inápaquë 
yaꞌhuaton, huaꞌanëntërinpoaꞌ. Napo pia ná chin niꞌninpoaꞌ. Co maꞌhuanoꞌsaꞌ 
noya noya niꞌninhuëꞌ.

Yosë catahuarinpoaꞌ sopai minsëcaso marëꞌ
10 Nani iyaroꞌsaꞌ pënënanquëmaꞌ. Yosë imatomaꞌ, nani tahuëri ina nontocoꞌ 

achinicancainquëmaꞌ. Inasoꞌ chini chiní quën nanan taton, yaꞌipi nani ta‑
parin niꞌton, catahuarinquëmaꞌ. 11 Sopai huaꞌan noyá nito tërin nonpinacasoꞌ. 
Nani tahuëri yanonpintërinpoaꞌ. Yosëso nipirinhuëꞌ chini chiní quën nanan‑
taton, yacatahuarinpoaꞌ. Ina nontohuatëhuaꞌ, catahuarinpoaꞌ sopai minsëcasoꞌ. 
Sontaroꞌsaꞌ aꞌmo piso pochin nininsoꞌ Yosë quëtërinpoaꞌ ama sopai minsëin poaso 
marëhuëꞌ. 12 Inimiconënpoaꞌ co piyapi pochin quënanëhuahuëꞌ. Sopai huaꞌansoꞌ 
yaminsërinpoaꞌ. Naꞌa sopairoꞌsantaꞌ inápaquë yaꞌhuatonaꞌ, yacamairinënpoaꞌ. Co 
quënanpirëhuahuëꞌ, yonqui nënpoa quëran yacamairinënpoaꞌ co noyahuëꞌ nica‑
caso marëꞌ. Iporasoꞌ notohuaroꞌ piyapiꞌsaꞌ tashi pochin cancantatonaꞌ, sopai natëpi. 
Inari camairin niꞌton, paꞌpi co noyahuëꞌ yonquipi. 13 Sopai chiní quën saca tarin 

minsëin poaso marëꞌ. Napoaton Yosë nontocoꞌ catahuainquëmaꞌ. Sontaroꞌsaꞌ aꞌmo‑
piso pochin nininsoꞌ Yosë quëtërinquëmaꞌ. Ina masahuatomaꞌ, aꞌmocoꞌ sopai 
minsë caso marëꞌ. Noya nitaparëso pochin nicoꞌ. Inapoatomaꞌ, chinitocoꞌ.

14  Napoaton chiní quën cancantatomaꞌ, panca sinto ronquë niton po to piso 
pochin noꞌtën nanan naꞌcon nohuantocoꞌ. Ina imatomaꞌ, noꞌtë quën noncoꞌ. Co 
piꞌpisha tërantaꞌ nonpinacasoꞌ yaꞌhuërinhuëꞌ. Huaꞌna coton aꞌmo piso pochin 
noya sá ch in nicoꞌ Yosë cata huain quë maso marëꞌ. 15  Shoꞌ sho ra huan sapatëꞌ 
pochin nininsoꞌ poꞌmo hua chi nara, co toꞌcoitopihuëꞌ, noya noya iratopi. Inapo‑
cha chin canpitantaꞌ Yosë nanamën shaꞌhuitocoꞌ aꞌnapitantaꞌ nitochinaꞌ. Noya 
nanan yonquihuatëhuaꞌ, sano cancantarihuaꞌ. 16  Sontaroꞌsaꞌ iscoto quëpapi 
nipaꞌ shin ta caiso marëꞌ. Inimicoroꞌsaꞌ panca shinërë masahuatonaꞌ, yaquiꞌ 
noya orotërinsoꞌ nininquë pashitahuatonaꞌ, iꞌchin pi topi. Iꞌchinpitahuatonaꞌ, 
pëꞌchi nanquë  aquë tëꞌya topi. Napoaton sontaroꞌsaꞌ iscoto quëpapi nipaꞌ‑
shin ta ca iso  marëꞌ. Ina quëran inimi cori tëꞌya nan to hua china, shinërë 
inaquë tac o p i quirin. Panca shinërë orotë ra rinso pocha chin sopai apira 
apira yanonpintërinpoaꞌ Yosë nanian ta caso marëꞌ. Napoaton naꞌcon Yosë 
yonquicoꞌ. “Yosë niꞌsá rinco. Co onporontaꞌ naniantarincohuëꞌ,” topatamaꞌ, 
achinicancanarinquëmaꞌ. Co piꞌpian tërantaꞌ sopai natëaramahuëꞌ. Iscoto 
quëpa piso pochin Yosësoꞌ noya yaꞌcopiarinpoaꞌ. 17 Sontaroꞌsaꞌ co casco huaꞌna 
quëran nininsoꞌ yancopihuëꞌ napo rini, aꞌna roá chin inimi co nën pi tari motën 
acochitonahuëꞌ. Inapo cha chin canpoantaꞌ co Yosë anoyacancantërinpoahuëꞌ 
napo rini, co chaꞌëitërihuahuëꞌ. Yosë quiricanëntaꞌ yaꞌhuëtërinpoaꞌ. Ispi rito 
Santo nohuanton, ninshitërinënpoaꞌ sopai minsë caso marëꞌ. Napoaton nani 
tahuëri ina nontatomaꞌ, yonquicoꞌ. Sonta roꞌsari sahuë ni nëna quëran inimico 
minsëpi. Inapo cha chin canpoantaꞌ Yosë quiri canën quëran sopai minsëarihuaꞌ.

18  Ap ira apira Yosë nontocoꞌ. Maꞌsha onpohuatamantaꞌ, ina nontocoꞌ 
catahuainq uëm aꞌ. Noya yonquiatomaꞌ, chiní quën nontocoꞌ. Ispi rito 
Santo catahuarinpoaꞌ canca nënpoa quëran huarëꞌ noya nontacasoꞌ. Ama 
amiatomahuëꞌ,  niꞌsácoꞌ ama aꞌna naya sopai minsëin quë maso marëhuëꞌ. 
Yaꞌipi imarë hua so pita marëꞌ Yosë nontocoꞌ. 19 Ca marëntaꞌ Yosë nontocoꞌ cata‑
huainco nanamën noya aꞌchinchi. Chiní quën cancan tato, aꞌchinchi. Yosësoꞌ 
yanichaꞌëpirinpoahuëꞌ, naꞌa piyapiꞌsasoꞌ co nitochátërapihuëꞌ. 20 Quiso cristo 
chachin aꞌpa rinco aꞌchin taꞌ huaso marëꞌ. Ina marëꞌ tashinan pëiquë poꞌmo‑
ri naco. Poꞌmopirinacohuëꞌ, Yosë nontocoꞌ ama tëꞌhuaisohuëꞌ. Chiní quën 
cancan tato, aꞌnin quë chin aꞌchintaꞌhuasoꞌ yaꞌhuërin.

Piquëran huarëꞌ shaꞌhuirinsoꞌ
21 Iya Tiquico yaꞌipi naporahuësoꞌ shaꞌhuitarinquëmaꞌ nito ta maso marëꞌ. 

Inasoꞌ naꞌcon noso roato, iyahuë pochin niꞌnahuë. Sinioro nanamën noya 
aꞌchi narin. 22  Canpi ta taquë aꞌpaa rahuë onpo huin sona yaꞌhuëraisoꞌ shaꞌhui‑
tin quë maso marëꞌ. Ina natanpatamaꞌ, chiní quën cancantaramaꞌ.

23  Quiso cristo imaramaꞌ niꞌton, iyaroꞌsaꞌ, Tata Yosë asanocancainquëmaꞌ. 
Nosoroꞌinquëmaꞌ. Catahuainquëmaꞌ shaꞌhuitërinpoasoꞌ noya natë ca maso 
marëꞌ. Sinioro Quisocristontaꞌ inapo cha chin catahuainquëmaꞌ. 24 Quiso cristo 
huaꞌanëntarinpoaꞌ. Ina nosoromiatohuatamaꞌ, inaora nohuanton, Yosë noya 
catahuainquëmaꞌ, tënahuë. Amen. Nani ninshi të ran quëma huachi.

Paono 

Imapisopita yonquiaton, ninshitërinsoꞌ

1  1 Ca Paonoco ninshitaranquëmaꞌ, niꞌcoꞌ. ¿Noyanquëmaꞌ canpitantaꞌ? Noya 
cantaꞌ yaꞌhua rahuë. Iya Timo tio roꞌco nanan aꞌpatarainquëmaꞌ. Quiso‑

cristo huaꞌa nën të rincoi. Inasá chin natërai. Yaꞌipi Quiso cristo imara ma so pita 
Piri po sëquë yaꞌhuëramasoꞌ, ninshitaranquëmaꞌ. Ansianoꞌsanquëmaꞌ naꞌcon 
yonquiranquëmaꞌ. Tiaconoꞌsanquëmantaꞌ yonquiranquëmaꞌ. 2  Tata Yosë inaora 
nohuanton, catahuainquëmaꞌ. Asanocancainquëmaꞌ. Sinioro Quisocristontaꞌ 
inapo cha chin catahuainquëmaꞌ.

Inapita marëꞌ Yosë nontërinsoꞌ
3  Co naniantëranquëmahuëꞌ. Canpita yonquiatënquëmaꞌ, Yosë 

nontá rahuë. “Piri po sëquë yaꞌhuë pi so pita noya imari nën quën niꞌton, ‘Yospa‑
rin quën, Sinioro,’ ” itërahuë, Yosë nontato. 4  Noya cancan tato, canpita 
marëꞌ Yosë nontë rahuë. 5  Iráca Yosë nanamën aꞌchin to hua tën quë mara, 
aꞌna roá chin imaramaꞌ. Naporo quëran huarëꞌ cata hua ra maco aꞌnapitantaꞌ 
aꞌchin taꞌ huaso marëꞌ. Iporahuantaꞌ aꞌna pita aꞌchintaramaꞌ Yosë imacaiso 
marëꞌ. Ina yonquiato, noya cancan të rahuë. 6  “Quiso cristo imasa rahuë 
huachi,” topatamaꞌ, naporo tahuëri chachin Yosë anoyacancantërinquëmaꞌ. 
Co naniantarinquëmahuëꞌ, tënahuë. Ipora huantaꞌ catahuarinquëmaꞌ noya 
noya nica ca maso marëꞌ. Quiso cristo oꞌman taquë huarëꞌ catahuarinquëmaꞌ. 
Naporoꞌ Quiso cristo pocha chin cancantaramaꞌ. 7 Naꞌcon nosororanquëmaꞌ 
niꞌton, ina pochin noya yonquiranquëmaꞌ. Iráca Quiso cristo nanamën 
aꞌchin pa tëra, cata hua ra maco. Tashinan pëiquë poꞌmohuachinacorantaꞌ, co 
naniantëramacohuëꞌ. Inaquëntaꞌ cata hua ra maco. Imara huëso marëꞌ shaꞌhui‑
ra pi ri naco. Coisëquë quëpapirinacohuëꞌ, co tapanatohuëꞌ, Yosë nanamën 
noꞌtë quën shaꞌhui të rahuë. Canpitantaꞌ “Yosë catahuarinpoaꞌ,” taꞌtomaꞌ, 
co tapanaramahuëꞌ. Napoaton canpita yonquiatënquëmaꞌ, noya cancan të‑
rahuë. Iyahuë pita pocha chin niꞌnanquëmaꞌ. 8  Quiso cristo noso ro rin poaso 
pocha chin carinquëmantaꞌ nosororanquëmaꞌ. Paꞌpi yaniꞌnanquëmaꞌ. Yosë 
niꞌsá rinco noꞌtë quën nontaranquëmaꞌ. 9  Canpita marëꞌ ina nontë rahuë. 
“Catahuaquëꞌ, Sinioro, noya noya ninosoroꞌinaꞌ. Quëma nohuanton, nanamën 
nóya nitochinaꞌ. Catahuaquëꞌ, Sinioro, noꞌtë quën yonquiꞌinaꞌ,” itërahuë Yosë 
nontato. 10  Yosë nanamën naꞌcon yonquihuatamaꞌ, noya noya nitotatomaꞌ, 
noya nisaramaꞌ. Noꞌtë quën yonquihuatamaꞌ, noyá pia chin cancantaramaꞌ. 

Paonori Piriposëquë 
yaꞌhuëpisopita ninshitërinsoꞌ

 



Noya sá chin nipatamaꞌ, Quiso cristo oꞌman ta hua china, nóya niꞌsarinquëmaꞌ. 
Co anaꞌintarinquëmahuëꞌ. 11 Quiso cristo catahuahuachinquëmaꞌ, noya sá chin 
nisaramaꞌ. Ina quëran aꞌnapitantaꞌ nicatënquëmaꞌ, Yosë yonquiapi. “Ma noya 
Yosëri cata huarin niꞌton, noya nipi. Ma noyacha Yosëso paya,” tosapi.

Parisitërin quëran Yosë nanamën nahuininsoꞌ
12  Maꞌsha onpotopi r inacohuëꞌ,  inantaꞌ  noya,  tënahuë .  Ina 

shaꞌhuichinquëmaꞌ. Tashinan pëiquë poꞌmopirinacohuëꞌ, ina marëꞌ naꞌcon 
naꞌcon piyapiꞌsaꞌ Yosë nanamën nata napi. 13  Yaꞌipi sontaroꞌsaꞌ isëquë yaꞌhuë‑
pi so pita nata napi. “Paono co mantaꞌ onpopirinhuëꞌ, Quiso cristo imarin niꞌton, 
tashinan pëiquë poꞌmopi,” topi. Yaꞌipi piyapiꞌsaꞌ ina nito topi. 14  Tashinan 
pëiquë poꞌmopirinacohuëꞌ, chiní quën cancan të rahuë. Ina natanatonaꞌ, naꞌa 
imapi so pita co huachi aquëtëꞌ tëꞌhuapihuëꞌ. “Quiso cristo cata hua rincoi 
quiyantaꞌ,” taꞌtonaꞌ, chiní quën cancan tapi. Chiní quën cancantatonaꞌ, Yosë 
nanamën naꞌcon naꞌcon aꞌchi napi.

15-17 Aꞌna quën noya nosororinaco niꞌton, noya cancantatonaꞌ, aꞌchi napi. 
“Paono tashinan pëiquë yaꞌhuëpirinhuëꞌ, Yosë nohuanton, inaquë poꞌmopi 
Quiso cristo nanamën noꞌtë quën shaꞌhui caso marëꞌ,” taꞌtonaꞌ, noya aꞌchi napi. 
Aꞌna quënso nipirinhuëꞌ, co nosororinacohuëꞌ. Apiratatë pochin nitërinaco. 
“Quiyasoꞌ noya noya aꞌchi narai,” toconatonaꞌ, co noyahuëꞌ niꞌni naco. “Paono 
tashinan pëiquë yaꞌhuasoꞌ, quiyasoꞌ aꞌchin pa tëira, naꞌcon naꞌcon piyapiꞌsaꞌ 
paꞌyatatonaꞌ, nata ni nacoi. Ina quëran Paonori apiratë pochin nicaton, aquë 
aquëtëꞌ sëtarin,” topi natan të rahuë. 18  Ina niponahuëꞌ, co noꞌhuirahuëꞌ. 
Co apiratatë pochin ninahuëꞌ. Aꞌna quën noya cancantatonaꞌ, Quiso cristo 
nanamën aꞌchi napi. Aꞌnaquënsoꞌ co noya cancantaponaraihuëꞌ, aꞌchi napi 
antaꞌ. Naꞌcon naꞌcon piya piꞌsari nata napi niꞌton, noya cancan të rahuë.

19 Nani tahuëri ca marëꞌ Yosë nontëramaꞌ. Napo ra huaton, Ispi rito Santo 
nani tahuëri cata hua rinco. Napoaton co paꞌyanahuëꞌ. Ocoia ri naco nimara. 
Co casoꞌ nitotërahuëꞌ. Yosëí chin nitotërinsoꞌ. Maꞌsona tërantaꞌ onpo to‑
hua chi naco, inantaꞌ noya, tënahuë. Noya sá chin Yosë yonquirinpoaꞌ. Ina 
marëꞌ noya cancan ta rahuë. 20  Co nohuantërahuëꞌ piꞌpian tërantaꞌ Yosë 
naniantaꞌhuasoꞌ. Inasoꞌ noya sá chin yonquirinpoaꞌ niꞌton, co atapanarincohuëꞌ, 
tënahuë. Coisë ocoia ponco nimara. Tëpa ponco nimara. Co ina nitotërahuëꞌ. 
Co ina yonquirahuëꞌ. Ocoi hua chinco, chiní quën cancan tato, aꞌchian ta‑
rahuë aꞌnapitantaꞌ imacaiso marëꞌ. Tëpa hua chi naco, piyapiꞌsaꞌ nica to naco, 
naꞌcon naꞌcon Quiso cristo yonquiaponaꞌ, tënahuë. Quiso cristo natë caꞌhua‑
so rá chin yonqui rahuë. 21 Co tëpahuachinacohuëꞌ, Quiso cristo natëto noya 
cancan ta rahuë. Tëpahuachinacosoꞌ nipirinhuëꞌ, canamiatarahuë. 22  Co 
chiminpatohuëꞌ, Yosë nanamën aꞌchian ta rahuë. Ina quëran naꞌcon naꞌcon 
piyapiꞌsaꞌ Quisoso imasapi. Napoaton co nitotërahuëꞌ. 23  ¿Maꞌcha noya noya 
nicaya? tënahuë yonquiato. Co casoꞌ nitotërahuëꞌ. Aꞌna cancan nohuan tërin 
chiminaꞌhuasoꞌ. Chimin pato, Quiso cris to roꞌco yaꞌhuë con ta rahuë. Inasoꞌ noya 
noya. 24  Nipirinhuëꞌ, chimin pato, ¿incha aꞌchin të rëꞌpon quë maya? tënahuë 
yonquiato. Canpita aꞌchintaꞌhuanquëmasoꞌ nohuan të rahuë. 25  Napoaton 
co tëparinacohuëꞌ, tënahuë. Yosë nohuanton nanpihuatosoꞌ, aꞌchian ta‑
rahuë. Noya noya Quiso cristo imacaso marëꞌ aꞌchinchinquëmaꞌ. Nóya 
natëtohuatamaꞌ, noya noya cancantaramaꞌ. 26 Ocoihuachinaco, nicaponquëmaꞌ 

paꞌsa rahuë. Paꞌpato, capa cancan ta rama huachi. “Ma noyacha Quisocristosoꞌ 
niꞌton, Paono aꞌpairin paya,” tosaramaꞌ.

27 Iporasoꞌ iyaroꞌsaꞌ nóya nicoꞌ. Quiso cristo nanamën yonquiatomaꞌ, 
ina pocha chin cancantocoꞌ. Yosë huën to nënquë yaꞌconamaꞌ niꞌton, ina 
pochin cancantacasoꞌ yaꞌhuërin. Nicaponquëmaꞌ paꞌsa ma rahuë. Co aꞌnaꞌ 
nanitapohuëꞌ nimara. Ina niponahuëꞌ, nani tahuëri noya nicoꞌ noya nanan 
natanchi. Yaꞌipinquëmaꞌ, iyaroꞌsaꞌ, imamiatocoꞌ. Ama aꞌna yan quëma 
tërantaꞌ nisha yonquicosohuëꞌ. Napopináchin yonquiatomaꞌ, Quiso cristo 
nanamën aꞌchinácoꞌ. Inapohuatamaꞌ, natan to huato, nóya cancan ta rahuë 
huachi. 28  Aꞌna quën co Quiso cristo imatonahuëꞌ, noꞌhuiarinënquëmaꞌ, 
aparisitarinënquëmaꞌ. Noꞌhuipirinënquëmaontaꞌ, ama tëꞌhuatocosohuëꞌ. 
Chiní quën cancantohuatamaꞌ, yonquiapi. “Ma inacha Yosë imapi so pi‑
taso paya. Yosëri cata huarin niꞌton, chaꞌë sapi. Co imarëhuasopitasohuëꞌ 
nipirinhuëꞌ, co nichaꞌësarinpoahuëꞌ,” tosapi. Yosëí chin catahuarinpoaꞌ chiní‑
quën cancantacasoꞌ. 29  Yosë nosoroatonpoaꞌ, noya sá chin yonquirinpoaꞌ. 
Ina nohuanton, Quiso cristo imarëhuaꞌ. Ina quëran imarë huaso marëꞌ 
parisitarëhuaꞌ. “Ca marëꞌ chiní quën parisitërin niꞌton, cantaꞌ imara huëso 
marëꞌ parisichi,” taꞌtëhuaꞌ, noya cancantahuaꞌ. Inantaꞌ Yosë nohuan tërin. 
30 Iráca canpi ta taquë yaꞌhuapo, imara huëso marëꞌ aparisitërinaco, niꞌnamaꞌ. 
Ipora huantaꞌ ina marëꞌ parisitarahuë. Canpitantaꞌ imara maso marëꞌ 
aparisitarinënquëmaꞌ. Niponahuëꞌ, chiní quën cancantatomaꞌ, imamiatocoꞌ.

Quisocristo nonanacasoꞌ yaꞌhuërinsoꞌ

2  1 Quiso cristo achinicancaninquëmaꞌ. Naꞌcon nosororinquëmaꞌ niꞌton, 
noya cancantaramaꞌ. Ispi rito Santo yaꞌcoancantohuachinquëmaꞌ, 

catahuarinquëmaꞌ. Catahuahuachinquëmaꞌ, noya ninosoroaramaꞌ. 2  Napoaton 
yaꞌipinquëmaꞌ nóya niniꞌtomaꞌ, yaꞌhuëcoꞌ. Noya noya ninosorocoꞌ. Ama, 
iyaroꞌsaꞌ, nisha nisha yonquicosohuëꞌ. Napopináchin cancantocoꞌ. Ina 
pochin cancantohuatamaꞌ, noya noya cancan ta rahuë. 3  Aꞌna quën chiní quën 
nanan nohuan topi. Inasá chin yonquiatonaꞌ, aꞌna pita nocanpi. “Casoꞌ noya 
noyaco,” topi yonqui nëna quëran. Canpi taso nipirinhuëꞌ ama ina pochin 
cancantocosohuëꞌ. Aꞌna pita noya noya niꞌcoꞌ. 4  Ama canpi taora nohuan të‑
ra ma so rá chin yonquicosohuëꞌ. Aꞌna pita nohuantërinsontaꞌ yonquiatomaꞌ, 
catahuacoꞌ.

5 Noya ninicatomaꞌ, Quiso cristo pocha chin cancantocoꞌ.
 6 Inasoꞌ, iráca quëran huarëꞌ Yosëꞌpaꞌ yaꞌhuërin. Yosë chachin 

niponahuëꞌ,
co inaora nipaꞌyatacasoꞌ yonquirinhuëꞌ. Nosoroatonpoaꞌ, yonquirinpoaꞌ. 

Inápaquë chini chiníquën nanantaponahuëꞌ, co ina naꞌcon naꞌcon 
nohuantërinhuëꞌ.

 7 Noya noya yaꞌhuërinsoꞌ huëshimarahuaton, isoroꞌpaquë oꞌmarin.
Piyapi chachin nasitimarin. Nani mashotohuachina, co huaꞌan pochin 

chiníquën nanantacasoꞌ nohuantërinhuëꞌ.
Topinan piyapi pochin cancantaton, aꞌnapita catahuacasoráchin 

yonquirin.
Canpoa pochachin ninin.

 8 Isoroꞌpaquë yaꞌhuëhuachina, Yosëíchin natërin.

Ina nohuanton, canpoa marëꞌ chiminin.
Yosë huiꞌnin niponahuëꞌ, corosëquë patanantohuachinara, chiminin.

 9 Yosëíchin natërin niꞌton, inari ananpitaantarahuaton, inápaquë 
quëpantarin.

Inaquë chini chiníquën nanan quëtërin. Yosë nohuanton, yaꞌipiya 
huaꞌanëntarin. “Sinioro” itarëhuaꞌ.

 10 Napoaton Quisocristo yonquiatonaꞌ,
yaꞌipi piyapiꞌsari isonahuatonaꞌ chinochinaꞌ.
Inápaquë yaꞌhuërinsopita, isoroꞌpaquë yaꞌhuërinsopita,
noꞌpaanaquë yaꞌhuëpisopita, inapitarintaꞌ chinochinaꞌ.

 11 “Quisocristosoꞌ Yosë huiꞌnin niꞌton, yaꞌipiya huaꞌanëntarin,” tëcaponaꞌ.
Ina quëran Tata Yosë naꞌcon naꞌcon yonquiarëhua huachi.

Tashiꞌ aꞌpininso pochin ninëhuasoꞌ
12  Iráca canpi ta taquë yaꞌhuapo, noya nata na maco. Noya nata na to‑

maco, Yosë natëramaꞌ. Iporantaꞌ iyaroꞌsaꞌ nosororanquëmaꞌ niꞌton, co 
inatohuaꞌ yaꞌhuaporahuëꞌ, noya noya natëcoꞌ. Yaꞌnan imapomaꞌ, Yosë 
anoyacancantërinquëmaꞌ. Napoaton noya cancantatomaꞌ, imamiatocoꞌ. “Cata‑
huaco Sinioro noya imain quën. Co caora nanitërahuëꞌ,” taꞌtomaꞌ imamiatocoꞌ. 
Niꞌcona Yosë naniantotamaꞌ. 13  Co noyahuëꞌ cancantatomaꞌ, co canpi‑
taora nanitëramahuëꞌ Yosë natëcamasoꞌ. Nipirinhuëꞌ, Yosë nontohuatamaꞌ, 
catahuarinquëmaꞌ nohuantacasoꞌ. Ina quëran Yosë yanatëhuatamaꞌ, inari 
chachin catahuarinquëmaꞌ noꞌtë quën natëcamasoꞌ. Inasoꞌ noya noya 
ayonquiarinquëmaꞌ.

14  Noya ninicatomaꞌ iyaroꞌsaꞌ yaꞌhuëcoꞌ. Ama ninoꞌhuicosohuëꞌ. Maꞌsona 
tërantaꞌ nipatamaꞌ, noya cancantatomaꞌ, nicoꞌ. 15  Noya sá chin nicoꞌ aꞌna pita 
nicatënquëmaꞌ, Yosë yonquiꞌinaꞌ. Ina huiꞌnin pita pochin nicatomaꞌ, noyá pia‑
chin cancantocoꞌ. Co imapisopitasohuëꞌ nipirinhuëꞌ co Yosë nohuitatonahuëꞌ, 
co noyahuëꞌ cancan topi. Ninoꞌhuipi, monshi hua na cai so rá chin yonquipi, 
nonpi nápi. Co noyahuëꞌ yonquiatonaꞌ, tashi pochin cancan topi. Canpi taso 
nipirinhuëꞌ, tayoraroꞌsaꞌ tashiꞌ aꞌpin të rinso pochin piyapiꞌsaꞌ catahuacoꞌ noꞌtë‑
quën yonqui caiso marëꞌ. 16  Quiso cristo nanamën chachin aꞌchintocoꞌ. Ina 
imapatëhuaꞌ, Yosë nohuitatëhuaꞌ, nanpimiatarihuaꞌ. Ina quëran Quiso cristo 
oꞌman ta hua chin, co atapanaramacohuëꞌ. “Parisitaporahuëꞌ, co topinan quëran 
Yosë nanamën aꞌchintërahuëꞌ, noya imamia topi,” taꞌto, nóya cancan ta rahuë 
huachi. 17 Iráca maꞌsha Yosë marëꞌ tëpahuachinaꞌ, huinontaꞌ opotopi. Inapo‑
cha chin cantaꞌ canpita noya noya imaca maso marëꞌ tëpahuachinacontaꞌ, noya 
nisarin, co sëtarahuëꞌ. Aꞌchintëranquëmaꞌ niꞌton, noya imaramaꞌ. Napoaton 
noya cancan të rahuë. 18  Tëpa hua chi naco, ama sëtocosohuëꞌ. Ca pocha chin 
noya cancantocoꞌ.

Timotio, Ipapirotito inapita yaaꞌparinsoꞌ
19 Huaꞌquiꞌ iyaroꞌsaꞌ canpitata quëran co nanan natantërahuëꞌ niꞌton, 

yonquiáranquëmaꞌ. Napoaton Timotio yaaꞌpa rahuë natan ta caso marëꞌ. 
Quiso cristo nohuan to hua chin, co huaꞌqui quëranhuëꞌ aꞌpaa rahuë. Ina quëran 
shaꞌhui tin ta hua chinco, noya cancan ta rahuë. 20 Inasoꞌ naꞌcon nosororinquëmaꞌ. 
Cancanën quëran huarëꞌ yacatahuarinquëmaꞌ. Ca pocha chin nosororinquëmaꞌ. 

Inasá chin ina pochin cancan tërin. 21 Aꞌnapitasoꞌ inahuara nohuantopisoráchin 
yonquipi. Co Quiso cristo naꞌcon yonquipihuëꞌ. 22  Timo tioso nipirinhuëꞌ 
nohuitëramaꞌ. “Inasoꞌ noya quëmapi,” topi yaꞌipi piyapiꞌsaꞌ. Huiꞌ nahuë pochin 
niꞌton, cata hua rinco Yosë nanamën aꞌchi naꞌ huaso marëꞌ. Inantaꞌ nitotëramaꞌ. 
23  Maꞌsona coisë onpotaponco nimara, co casoꞌ nitotërahuëꞌ. Nito to huato, 
Timotio aꞌpa rahuë shaꞌhui tin quë maso marëꞌ. 24 Yosë nohuanton, tashinan pëi 
quëran ocoia ri naco, topirahuëꞌ. Ocoi hua chinco, cantaꞌ nicaponquëmaꞌ paꞌsa‑
rahuë. Co huaꞌqui quëranhuëꞌ paꞌsa rahuë, tënahuë.

25  Iporaso nipirinhuëꞌ Iya Ipapirotito aꞌpatantaranquëmaꞌ. Iꞌhua chachin 
aꞌpa ti ra maco cata huain coso marëꞌ. Canqui hua china, nóya cata hua rinco. 
Achi ni can ca ninco. Napo ra huaton, inantaꞌ Quiso cristo nanamën aꞌchinin. Ina 
marëꞌ parisitaponahuëꞌ, noya ahuan tërin. Iporaso nipirinhuëꞌ canpi ta taquë 
panantaꞌin, tënahuë. 26 Iꞌhuamiáchin chiní quën caniorin, natantëramaꞌ. Nani 
noya ta huaton, yaꞌhuërinꞌpaꞌ yapanantarin. Yaniꞌninquëmaꞌ. “Caniorahuësoꞌ 
natantatonaꞌ, paꞌyamaraiꞌ,” taꞌton, mano rarin. Napoaton “Noyahuaꞌ. 
Panantaquëꞌ nipa chin,” itërahuë. 27 Tëhuën cha chin chiní quën caniorin. Piꞌpi‑
sha chin shichi minin. Nipirinhuëꞌ, Yosëri noso roaton, anoya tërin. Cantaꞌ 
noso roa tonco, iyahuë anoya të rinco. Ama aquëtëꞌ sëta caꞌhuaso marëhuëꞌ 
Yosë nohuanton, co chimininhuëꞌ. 28  Napoaton manoton aꞌpa rahuë. Ina 
quënanpatamaꞌ, nóya cancan ta rama huachi. Noya cancantohuatamaꞌ, cantaꞌ 
noya cancan ta rahuë. Co huachi aquëtëꞌ sëtarahuëꞌ. 29-30 Cancon pa chin, noya 
cancantatomaꞌ, nontocoꞌ. “Ma noyacha Sinioro cata hua rin quën niꞌton, noya 
huënan taran paya,” itatomaꞌ, noya nontocoꞌ. Co canpitasoꞌ nanitëramahuëꞌ 
isëquë huëcacamasoꞌ. Napoaton ina aꞌpa ti ra maco. Isëquë huëcaton, 
shichi minin. Chiní quën parisitërin cata huain coso marëꞌ. Ina pochin cancan‑
to pi so pita nóya niꞌcoꞌ.

Yosëri noya niꞌninsopita

3  1 Iporasoꞌ iyaroꞌsaꞌ Quiso cristo yonquiatomaꞌ, nóya cancantocoꞌ. Iráca 
quëran huarëꞌ inacha chin inacha chin pënënápiranquëmahuëꞌ, co 

amirahuëꞌ. Naquë ran cha chin natantahuatamaꞌ, yonquiantaramaꞌ. Ina quëran 
noya noya imasaramaꞌ, tënahuë. 2  Aꞌnaquënsoꞌ nonpin nanan aꞌchi napi. “Co 
marca niacotohuatamahuëꞌ, co Yosë piyapinënquëmaꞌ nisaramahuëꞌ,” topi 
nonpinatonaꞌ. Niꞌnira pochin paꞌpi co noyahuëꞌ cancantatonaꞌ, napopi. Niꞌcona, 
nonpintochinënquëmaꞌ. Inapitasoꞌ co noyahuëꞌ nisapi. 3  Yosë marcanën co 
nonën poaquë niacotërëhuahuëꞌ. Cancanënpoaꞌ Yosë anoyacancantërinpoaꞌ. 
Canca nënpoa quëran ina chinotarëhuaꞌ. Ispi rito Santo chachin catahuarinpoaꞌ 
noya chino ta caso marëꞌ. Co canpoara nanitërëhuahuëꞌ noya cancantacasoꞌ. 
Quiso cris toí chin anoyacancantohuachinpoaꞌ, nichaꞌësarinpoaꞌ, tënëhuaꞌ. 
Napoaton canpoasoꞌ Yosë piya pi nën pita ninëhuaꞌ. 4  “Moisësë pënëntërinsoꞌ 
noꞌtë quën natë rahuë niꞌton, Yosë noya niꞌsa rinco,” topi aꞌna quën. Caso 
nipirinhuëꞌ naꞌcon naꞌcon natë rahuë. Ina marëꞌ Yosë nichaꞌërinpoaꞌ napo rini, 
ca noya noya chaꞌëitohuëꞌ. 5 Casoꞌ Israiro piya pico. Mincamin huënton quëma‑
pico. Posa tahuëritahuasoꞌ, marca acotë ri naco. Tatahuë, mamahuë Israiro 
piya pi rá chin. Co nishahuëꞌ. Israiro huaꞌan yaꞌco nahuë, parisioroꞌsaꞌ itopisoꞌ. 
Yaꞌco nato, yaꞌipi Moisësë pënëntërinsoꞌ imarahuë. 6 Inasá chin imato, Quiso‑
cristo imapi so pita chiní quën aparisitërahuë. “Iráca pënëntërinsoꞌ noꞌtë quën 

natë rahuë,” taꞌto, noya piya pico, topirahuëꞌ. 7 Ina marëꞌ Yosë noya niꞌsa‑
rinco, tënahuë iráca. Iporaso nipirinhuëꞌ iráca yonquirahuësoꞌ aꞌpo rahuë 
Quiso cristo imacaꞌhuaso marëꞌ. 8  Ina naꞌcon naꞌcon nohuan tato, inasá chin 
yonqui rahuë. Iráca cotioroꞌsaꞌ noya niꞌni naco. Huaꞌa noꞌsaquë huarëꞌ noya 
niꞌpirinacohuëꞌ, Quiso cristo imapa tëra, aꞌpo ri naco. Noꞌhuipirinacohuëꞌ, co 
ina yonquirahuëꞌ. Iráca yonquirahuësoꞌ amoro pochin nicato, co piꞌpisha 
tërantaꞌ nohuantërahuëꞌ. Quiso cristo nohui taꞌhua so rá chin nohuan të rahuë. 
Ina nohuitacasoꞌ noya noya, tënahuë. Inasá chin huaꞌa nën të rinco. 9 Quiso‑
cris toí chin  im asa rahuë huachi. Co caora noya nicato chaꞌërahuëꞌ. Co 
pënëntërinsoꞌ natëto, chaꞌërahuëꞌ. Quiso cris toí chin anoya can can të rinco, taꞌto, 
ina imarahuë. Imapatora, osha nëhuë inqui ta tonco, anoya can can të rinco. Ina 
quëran Yosë cata hua rinco noya nicaꞌhuasoꞌ. Ina marëꞌ noya niꞌninco. 10 Aquë 
aquëtëꞌ Quiso cristo yano hui të rahuë. Iráca nanpian ta ra huaton, chini chiní‑
quën nanan tërin. Yaꞌipi nani ta parin niꞌton, catahuaincosoꞌ nohuan të rahuë. 
Noya noya nicaꞌ  huaso marëꞌ cata huainco, tënahuë. Iráca Yosë natëton, 
parisitërin. Canpoa marëꞌ chiminin. Iporasoꞌ cantaꞌ aparisitopirinacohuëꞌ, 
Quiso cristo poc hin Yosë natëi. Chimi ninso pochin yaꞌipi co noyahuëꞌ 
yonquirahuësoꞌ nanian tato, noyá pia chin cancanchi, tënahuë. 11 Ina pochin 
cancan tato, imamiachi aꞌna tahuërintaꞌ ananpitaantaincoso marëꞌ.

Chini chiníquën imacaisoꞌ yaꞌhuërinsoꞌ
12  Co yaꞌipi canca nëhuë quëran noya noya cancanchatërarahuëꞌ. Ipora 

huantaꞌ piꞌpi an piꞌpian co noyahuëꞌ yonqui rahuë. Co Yosë pocha chin 
cancantopirahuëꞌ, Quiso cristo nani acorinco ina pochin cancan taꞌ huaso 
marëꞌ. Napoaton nani tahuëri yonquiá rahuë noya noya nicaꞌ huaso marëꞌ. 
13  Co  iyaroꞌsaꞌ Yosë pocha chin cancanchatërarahuëꞌ. Nipirinhuëꞌ, inasá‑
chin nohuan t ë r ahuë. Iꞌhua naporahuësopita nanian të rahuë. Iporasoꞌ 
chiní quën Yosë imasa rahuë noya noya cancan taꞌ huaso marëꞌ. 14  Co nisha 
nisha yonquirahuëꞌ. Quëmapiꞌsaꞌ nicanatonaꞌ taꞌa piso pochin cancan tato, 
Quiso cris to í c hin yonquiá rahuë ina pochin cancan taꞌ huaso marëꞌ. Nani 
tahuëri nani tahuëri napoa rahuë. Ina quëran aꞌna tahuëri Yosëꞌpaꞌ cancon‑
ta huato, noya niꞌsa rinco. Quiso cristo anoya can can të rinco niꞌton, inápaquë 
quëpan ta rinco.

15  Yaꞌipi Yosë imarë hua so pita chinoton pochin cancantohuatëhuaꞌ, ina 
pochin yonquiarëhuaꞌ. Nisha yonquihuatëhuaꞌ, Yosë anitotarinpoaꞌ. “Cata‑
huaco noꞌtë quën yonquiꞌi,” itohuatëhuaꞌ, anitotarinpoaꞌ. 16 Anitotohuachinpoaꞌ, 
ama topinan quëran natahuansohuëꞌ. Naꞌcon yonquiaꞌahuaꞌ natë caso marëꞌ. 
Yaꞌipi canca nënpoa quëran huarëꞌ imahuaꞌ.

17 Yaꞌipinquëmaꞌ iyaroꞌsaꞌ nonanco. Nicatahuacoꞌ ca pocha chin imaca‑
maso marëꞌ. Aꞌna quën nani quiya pochin cancan tapi. Inapitantaꞌ nicatomaꞌ, 
nonancoꞌ. 18  Aꞌna quënso nipirinhuëꞌ “Yosë imarahuë,” taponaraihuëꞌ, co 
noyahuëꞌ cancan topi. Quiso cristo oshanënpoaꞌ inqui tin poaso marëꞌ coro‑
sëquë chimini n. Nipirinhuëꞌ, co inapitasoꞌ ina yonquipihuëꞌ. Ina nanan 
aꞌchinpatora,  noꞌhui topi. Iporantaꞌ inapita yonquiato, chiní quën sëtato, 
naꞌnë rahuë. Co inapita nonanacasoꞌ yaꞌhuërinhuëꞌ. 19 Inapitasoꞌ co Quiso‑
cristo nanamën imapihuëꞌ. Maꞌsona tërantaꞌ yani pa chi nara, nipi. Ina marëꞌ 
tapanacasoꞌ yaꞌhuëpirinhuëꞌ, co tapanpihuëꞌ. “Nohuan tato, napoa rahuë,” 

toconpi. Isoroꞌpaquë yaꞌhuë rin so pi ta rá chin yonquipi. Aꞌna tahuëri pënquë 
parisitomiatapi.  20  Canpoaso nipirinhuëꞌ, inápaquë yaꞌhuërinsoꞌ naꞌcon 
naꞌcon yonquiaꞌahuaꞌ. Inatohuaꞌ yaꞌhuëmiatarihuasoꞌ. Sinioro Quiso cristo 
nichaꞌërinpoaꞌ niꞌton, ina ninarëhuaꞌ. Aꞌna tahuëri inápa quëran oꞌman ta‑
rarin. 21 Iporasoꞌ nonënpoaꞌ co chinirinhuëꞌ. Yacaniorëhuaꞌ. Chiminacasoꞌ 
yaꞌhuërin. Nipirinhuëꞌ, Quiso cristo oꞌman ta hua chin, nonënpoaꞌ anishatarin. 
Ina pocha chin y aꞌnoarihuaꞌ. Nani ta parin niꞌton, yaꞌipi minsë ra huaton, 
ananpitomiatarinpoaꞌ, noya noya acoarinpoaꞌ.

Quisocristo yonquiatëhuaꞌ, noya cancantërëhuasoꞌ

4  1 Napoaton iyaroꞌsaꞌ Quiso cristo imamiatocoꞌ. Naꞌcon nosororanquëmaꞌ. 
Yaꞌnipishahuëꞌ yaniꞌnanquëmaꞌ. Canpita yonquiatënquëmaꞌ, nóya cancan‑

të rahuë. Noya imaramaꞌ niꞌton, co topinan quëran aꞌchintëranquëmahuëꞌ, 
tënahuë.

2  Imo Ipotia, imo Sinti quia, inapitasoꞌ co noya ninontopihuëꞌ, natan të rahuë. 
Ama huachi imoyaroꞌsaꞌ ninoꞌhuicosohuëꞌ. Caton quëma chachin Quiso cristo 
imaramaꞌ niꞌton, noya niniꞌtomaꞌ, yaꞌhuëcoꞌ. 3 Quëmantaꞌ iyasha naꞌcon cata‑
hua ranco niꞌton, inapita catahuaquëꞌ noya ninonchinaꞌ. Cato chachin nóya 
sanapiꞌsaꞌ. Naꞌcon cata hua ri naco Quisoso nanamën aꞌchi naꞌ huaso marëꞌ. Iya 
Crimintintaꞌ noya cata hua rinco. Aꞌnapitantaꞌ cata hua ri naco aꞌchi naꞌ huaso 
marëꞌ. Co nini nën pita isëquë ninshitopirahuëꞌ, Yosëri nohui tërin. Nanpirin 
quiri caquë nini nën pita nani ninshi tërin. Inaquë ninshitohuachinpoaꞌ, 
nanpimiatarihuaꞌ.

4 Nani tahuëri Quiso cristo yonquiatomaꞌ, noya cancantocoꞌ. Naquë ran chin 
inacha chin shaꞌhuichinquëmaꞌ. Maꞌsha onpoapomarahuëꞌ, noya cancantocoꞌ, 
tënahuë. 5  Yaꞌipi piyapiꞌsaꞌ nosoroatomaꞌ, noyasha nontocoꞌ. Quiso cristo 
niꞌsárinpoaꞌ. Co huaꞌ quiya quëranhuëꞌ oꞌman ta rarin. Ina yonquiatomaꞌ, yaꞌipi 
piyapiꞌsaꞌ noya nontocoꞌ.

6  Maꞌsha onpohuatamaꞌ,  ama paꞌyancosohuëꞌ.  A ma n i sha 
nisha yonquicosohuëꞌ. Yosë nontocoꞌ catahuainquëmaꞌ. Maꞌsha 
pahuantohuachinquëmaꞌ, nitocoꞌ. “Ma noya cata hua rancoi niꞌton, 
‘Yospa rin quën, Sinioro,’ ” itocoꞌ. 7 Apira apira Yosë nontohuatamaꞌ, 
asanocancanarinquëmaꞌ. Co imapisopitasohuëꞌ nipirinhuëꞌ co sano 
cancantopihuëꞌ. Maꞌsha onpo hua chi nara, aꞌna roá chin paꞌyanpi. Canpoaso 
nipirinhuëꞌ Quiso cristo imarëhuaꞌ niꞌton, ina yonquiatëhuaꞌ, sano 
cancantarihuaꞌ.

Yonquirëhuasopita
8  Isoí chin iyaroꞌsaꞌ pënënaranquëmaꞌ. Noꞌtën nanan sá chin yonquicoꞌ. Noya 

imatonaꞌ, noya nipi so pita yonquicoꞌ. Ama nonpin nananoꞌsaꞌ natëtocosohuëꞌ. 
Noyá pia chin cancantocoꞌ. Aꞌna pita noya sá chin yonquirapicoꞌ. Noya 
nahuininsoráchin yonquicoꞌ. Aꞌna pita noya nipisoꞌ yonquiatomaꞌ: “Ma 
noyacha Yosëri cata huarin paya,” itocoꞌ. Ina pochin yonquihuatamaꞌ, Yosë 
noya niꞌsarinquëmaꞌ.

9  Naꞌcon Yosë nanamën shaꞌhuitëranquëmaꞌ, natanamaꞌ. Yaꞌipi 
aꞌchintëranquëmasoꞌ noya natëcoꞌ. Canpi ta taquë yaꞌhuapo, noya 
ninahuë, niꞌna maco. Ca pocha chin noya nicoꞌ. Noya nipatamaꞌ, Yosë noya 

catahuarinquëmaꞌ. Ina nohuanton, noya niniꞌtomaꞌ, yaꞌhuaramaꞌ. Inasá chin 
asanocancaninpoaꞌ.

Paono catahuapisoꞌ
10  Canpitasoꞌ yonqui ra maco niꞌton, noya cancan të rahuë. Iꞌhuamiáchin 

maꞌsha aꞌpa t i r a maco ama pahuan tin coso marëhuëꞌ. Ina marëꞌ “Yospa‑
rin quën,” it ëra huë Yosë. Iráca maꞌsha aꞌpa të ra maco. Ina quëran 
yacatahuantap ira macohuëꞌ, co insontaꞌ huëꞌninhuëꞌ niꞌton, co 
nanitëramahuëꞌ. Iporaso nipirinhuëꞌ cata huan ta ra maco. 11 Co maꞌsha pahuan‑
të rin coso marëꞌ napotëranquëmahuëꞌ. Yosë nohuanton, nani nito të rahuë 
yaꞌipi ahuant aꞌhuasoꞌ. Maꞌsha pahuantopirincohuëntaꞌ, noya cancan të‑
rahuë. 12  Maꞌsha yaꞌhuë to hua chinco, noya yaꞌhuë rahuë. Capantaꞌ nipa china, 
co ina marëꞌ sëtërahuëꞌ. Sacaiꞌ ahuan ta caso nipirinhuëꞌ, Quiso cristo cata‑
hua rinco niꞌton, noya ahuan të rahuë. Aꞌna tahuëri cosharoꞌ yaꞌhuërin, noya 
caꞌnahuë. Aꞌna tahuë riso nipirinhuëꞌ capa niꞌton, tana nata nahuë. Maꞌsha 
yaꞌhuë hua china, noya cancan të rahuë. Capantaꞌ nipa china, ahuan tato, noya 
cancan të rahuë. 13  Co caora nanitapapirahuëꞌ, Quiso cristo achi ni can ca ninco 
niꞌton, yaꞌi piya nani ta pa rahuë. Maꞌsha onpoaporahuëntaꞌ, noya ahuan të rahuë. 
14  Inaso nipirinhuëꞌ, ma noyanquëmaꞌ canpitasoꞌ niꞌton, cata hua ra maco. 
Isëquë yaꞌhuato parisitopirahuëꞌ, noya cata hua ra maco.

15  Ir áca  Masi tonia parti pacapo, Yosë nanamën aꞌchintëranquëmaꞌ. Ina 
marëꞌ aꞌna parti  yapaꞌpa tëra, canpita cata hua ra maco. “Ma noya quëmasoꞌ 
cata hua rancoi Quiso cristo imaꞌhuaisoꞌ,” itato maco, coriqui aꞌpa të ra maco. 
Canpitasáchin inapotëramaco. 16 Ina quëran Tisa ro ni caquë yaꞌhua soco, maꞌsha 
pahuantohuachincora, naquë ran chin coriqui aꞌpa tan ta ra maco. Catoroꞌ aꞌpa të‑
ra maco. 17 Ina marëꞌ noya cancan të rahuë. Co coriqui quëtëramacoso marëá chin 
noya cancantërahuëꞌ. Cata hua ra ma coso marëꞌ Yosëꞌpaꞌ canaaramaꞌ niꞌton, noya 
noya cancan të rahuë. 18 Iporasoꞌ nóya iꞌhuë rë të ra maco huachi. Napoaton noya 
yaꞌhua rahuë. Co mantaꞌ pahuantërincohuëꞌ. Iꞌhua Ipapë ro tito huëꞌpa china, 
coriqui aꞌpa të ra maco niꞌton, maꞌsha yaꞌhuë të rinco. Ina marëꞌ “Yosparinquëmaꞌ,” 
itëranquëmaꞌ. Yosë nosoroatomaꞌ, aꞌpa ti ra maco. Yosë chino ta caiso marëꞌ pimó‑
chin nininsoꞌ aꞌpëhuachinara, Yosëri noya niꞌnin. Inapo cha chin canpitantaꞌ 
coriqui aꞌpa të ra maco niꞌton, Yosë noya niꞌninquëmaꞌ. 19 Canpitantaꞌ maꞌsona 
pahuantohuach inq uëmaꞌ, Yosë chachin quëtarinquëmaꞌ. Yaꞌipi huaꞌa nën‑
taton, nani ta parin. Quiso cristo imaramaꞌ niꞌton, catahuarinquëmaꞌ. Co huachi 
pahuantarinquëmahuëꞌ. 20 Ma noyacha Tata Yosë chinotërëhuasoso paya. Ipora 
quëran huarëꞌ yaꞌipi piya piꞌsari chinochinaꞌ. Amen.

Amiconënpita yonquirinsoꞌ
21 Ya ꞌip i Quiso cristo imara ma so pita noya yonquiatënquëmaꞌ, saludos 

aꞌpataranquëm aꞌ.  Caꞌtaninacosopitantaꞌ yonquiatënënquëmaꞌ, saludos 
aꞌpatarinënquëmaꞌ. 22  Yaꞌipi Yosë imapi so pita isëquë yaꞌhuëpisoꞌ saludos 
aꞌpatarinënquëmaꞌ. Copirno inpriatonënpitantaꞌ naꞌcon yonquiatënënquëmaꞌ, 
saludos aꞌpatarinënquëmaꞌ.

23  Inaora nohuanton, Sinioro Quiso cristo noya catahuainquëmaꞌ. Nani 
ninshi të ran quëma huachi.

Paono 

Imapisopita yonquiaton, nanan aꞌpatërinsoꞌ

1  1 Ca Paonoco ninshitaranquëmaꞌ, niꞌcoꞌ. ¿Noyanquëmaꞌ canpitantaꞌ? Noya 
cantaꞌ yaꞌhua rahuë. Yosë nohuanton, Quiso cristo acorinco nanamën 

aꞌchi naꞌ huaso marëꞌ. Iya Timo tio roꞌco nanan aꞌpatarainquëmaꞌ. 2  Yaꞌipi 
imara ma so pita Coro sa sëquë yaꞌhuaramasoꞌ, ninshitaranquëmaꞌ. Canpitantaꞌ 
Quiso cristo imamiataramaꞌ niꞌton, Yosë noya niꞌninquëmaꞌ. Ina imaramaꞌ 
niꞌton, iyahuëi pochin niꞌnainquëmaꞌ. Inaora nohuanton, Tata Yosë naꞌcon 
catahuainquëmaꞌ. Asanocancainquëmaꞌ.

Imapisopita marëꞌ Yosë nontërinsoꞌ
3-4  Canpita yonquihuatëinquëmara, naꞌcon Yosë nontarai. Inasoꞌ Sinioro 

Quiso cristo paꞌpin. Canca nëma quëran huarëꞌ ina natëramaꞌ. Yaꞌipi Yosë 
piyapinënpitantaꞌ nosororamaꞌ, natan tërai. Ina natan tatoi, noya cancan‑
tërai. “Noya imari nën quën niꞌton, ‘Yospa rin quën Sinioro,’ ” itërai. 
5  Iráca noya nanan natanamaꞌ. “Oshanënpoaꞌ inquitatonpoaꞌ, Quiso cristo 
anoyacancantërinpoaꞌ,” itohuachinënquëmaꞌ, noꞌtë quën aꞌchintërinënquëmaꞌ. 
Aꞌchintohuachinënquëmaꞌ, natëramaꞌ. “Aꞌna tahuëri Yosëꞌpaꞌ noya 
ananpitaantarinpoaꞌ,” taꞌtomaꞌ, Quiso cristo imaramaꞌ. Ina imatomaꞌ, ina 
tahuëri ninaramaꞌ. 6  Noya nanan chachin yaꞌipi parti aꞌchi napi. Aꞌna parti 
aꞌna parti piyapiꞌsaꞌ natëtatonaꞌ, noya imasapi. Canpitantaꞌ noya imasaramaꞌ. 
Yaꞌnan natantapomaꞌ, natëramaꞌ. “Yosë nosoroatonpoaꞌ, inaora nohuanton, 
nichaꞌësarinpoaꞌ,” itërinënquëmaꞌ. Napotohuachinënquëmara, “Noꞌtë‑
quën shaꞌhuitërinpoaꞌ,” taꞌtomaꞌ, natëramaꞌ. 7 Ipapë rasë aꞌchintërinquëmaꞌ, 
inaroꞌcoi nóya ninosororaisoꞌ. Quiya pocha chin natëton, Quiso cristo 
nanamën aꞌchi narin. Co quiyasoꞌ nanitëraihuëꞌ canpi ta taquë pacaꞌhuaisoꞌ 
niꞌton, ina aꞌpa rahuë aꞌchin tin quë maso marëꞌ. Co chirorinhuëꞌ aꞌchinacasoꞌ. 
8  Ina shaꞌhui tii rincoi. “Ispi rito Santori cata huarin niꞌton, noya nino so roapi,” 
itii rincoi.

9 Naporo quëran huarëꞌ canpita yonquiatëinquëmaꞌ, Yosë nontërai. Nani 
tahuë riya nontatoi, itërai: “Quëmasoꞌ Sinioro tëhuën cha chin anito të rancoi 
noꞌtë quën natë caꞌhuain quënso marëꞌ. Coro sa sëquë imari nën so pita naꞌcon 
catahuaquëꞌ. Yaꞌipi nohuantëransoꞌ anitotëquëꞌ. Ispi rito Santori cata huain 
noꞌtë quën yonquiꞌinaꞌ. 10 Catahuaquëꞌ Sinioro quëma nohuan të ranso chachin 
niinaꞌ. Inapohuachinaꞌ, noya noya niꞌsaran. Catahuaquëꞌ noya sá chin niinaꞌ. 

Naꞌcon naꞌcon nohui chi nën quën. 11 Quëmasoꞌ, Sinioro, chini chiní quën nanan‑
tëran niꞌton, catahuaquëꞌ chiní quën cancanchinaꞌ. Maꞌsha onpohuachinaꞌ, 
catahuaquëꞌ noya cancantatonaꞌ, ahuanchinaꞌ. Aꞌna pi tari aparisitohuachinaꞌ, 
catahuaquëꞌ ama noꞌhuiinasohuëꞌ,” itërai, Yosë nontatoi. 12  Nani anoya can‑
can to hua chin poara, huën to nënquë chachin ayaꞌconinpoaꞌ. Huiꞌnin pita pochin 
niꞌsarinpoaꞌ. Iporasoꞌ ina catahuahuachinpoaꞌ, tahuëri pochin cancantarihuaꞌ. 
Naporahuatëhuaꞌ, yaꞌhuë rinquë chachin yaꞌhuëcontarihuaꞌ. Ina marëꞌ noya 
cancantatëhuaꞌ “Yospa rin quën Sinioro,” itarihuaꞌ. 13 Iráca sopai camairinpoaꞌ. 
Ina natëtëhuaꞌ, tashi pochin cancantopirëhuahuëꞌ, nani Yosë nichaꞌërinpoaꞌ. 
Co huachi sopai natëcasoꞌ yaꞌhuërinhuëꞌ. Yosë nohuanton, huiꞌnin 
huaꞌanëntërinpoaꞌ. Huiꞌnin naꞌcon nosoropirinhuëꞌ, isoroꞌpaquë aꞌpai marin. 
14 Ina chiminin niꞌton, nichaꞌërinpoaꞌ. Oshanënpoaꞌ inqui të rinpoa huachi.

Quisocristo chiminaton, nanan anoyatërinpoasoꞌ
15 Tata Yosësoꞌ co quënanëhuëꞌ. Nipirinhuëꞌ, huiꞌnin isoroꞌpaquë oꞌmaton, 

paꞌpin anohuitërinpoaꞌ. Inantaꞌ Yosë chachin niꞌton, nóya anohuitërinpoaꞌ. 
Coꞌhuara isoroꞌpaꞌ yaꞌhuëyátërasohuëꞌ, huiꞌniontaꞌ inápaquë yaꞌhuërin. 
16  Yosë nohuanton, inarë chachin yaꞌipi maꞌsha ninin. Inápaquë yaꞌhuë‑
rin so pita, isoroꞌpaquë yaꞌhuë rin so pita, inapita acorin. Aꞌna quën quënanëꞌ. 
Aꞌna quënso co quënanëhuëꞌ. Anquëniroꞌsaꞌ, inápaquë chiní quën nanan‑
të rin so pita, nisha nisha ninin so pita, inapitantaꞌ ninin. Quiso cris toí chin 
chino ta caiso marëꞌ yaꞌi piya yaꞌhuërin. Ina marëꞌ acorin. 17 Coꞌhuara maꞌsha 
yaꞌhuëyátërasohuëꞌ, Quiso cristo yaꞌhuërin. Ina nohuanton, piyapiꞌsaꞌ, 
maꞌsharoꞌsaꞌ, yaꞌi piya yaꞌhuë rapi. Ipora huantaꞌ co yonquirinpoahuëꞌ napo‑
rini, yaꞌipinpoaꞌ taꞌhuanchitërihuahuëꞌ. Yaꞌipi maꞌsha rëꞌquënpoa chachin 
taꞌhuanchitërihuahuëꞌ. 18  Yaꞌipi imarë hua so pita aꞌna huënton pochin ninëhuaꞌ. 
Inaora nonën pocha chin Quiso cristo niꞌninpoaꞌ. Inasoꞌ motënpoa pochin 
nicaton, huaꞌanëntërinpoaꞌ. Inaꞌton chiminaponahuëꞌ, nanpian tarin. Napoaton 
yaꞌipinpoaꞌ inasá chin natëcasoꞌ yaꞌhuërin huachi. 19 Quisocristosoꞌ Yosë 
huiꞌnin niꞌton, Yosë chachin antaꞌ. Co piꞌpisha tërantaꞌ pahuantërinhuëꞌ paꞌpin 
pochin nicacasoꞌ. Tata Yosë nohuanton, naporin. 20  Iráca oshahuanëhuaꞌ 
niꞌton, yaꞌipinpoaꞌ Yosë inimicotopirëhuahuëꞌ. Yosë nohuanton, Quiso‑
cristo chiminin nanan anoya tin poaso marëꞌ. Isoroꞌpaquë yaꞌhuë rin so pita, 
inápaquë yaꞌhuë rin so pita, yaꞌi piya nohuan tërin anoyatacasoꞌ. Canpoa marëꞌ 
huënainën paꞌnin. Coro sëquë chiminin niꞌton, co huachi Yosë inimicotacasoꞌ 
yaꞌhuërinhuëꞌ.

21 Iráca canpitasoꞌ co Yosë yonquiramahuëꞌ. Co noyahuëꞌ cancantatomaꞌ, 
Yosë inimicotëramaꞌ. Co noyahuëꞌ ninamaꞌ. 22  Iporaso nipirinhuëꞌ nanan 
anoyatërinquëmaꞌ. Quiso cristo isoroꞌpaquë oꞌmaton, piyapi chachin 
nasi ti marin. Coro sëquë chiminin nanan anoya tin poaso marëꞌ. Nanan 
anoyatatonpoaꞌ, anoyacancantërinpoaꞌ. Noyá pia chin cancan quëtërinpoaꞌ. 
Oꞌman ta hua chin, co anaꞌintarinpoahuëꞌ. Noya cancan ta caso marëꞌ nanan 
anoyatërinpoaꞌ. 23  Imamiatohuatamaꞌ, Yosë noya niꞌsa rin quëma huachi. 
Noya nanan natanamaꞌ. “Nichaꞌësarinpoaꞌ,” taꞌtomaꞌ, natë rama huachi. 
Natëmiatocoꞌ. Ama, iyaroꞌsaꞌ, nisha nisha yonquicosohuëꞌ. Ama piꞌpian 
tërantaꞌ aꞌpocosohuëꞌ. Yaꞌipi parti noya nanan chachin aꞌchi napi. Inacha chin 
cantaꞌ aꞌchi na rahuë.

Imapisopita catahuacaso marëꞌ Yosëri acorinsoꞌ
24  Imarë hua so pita marëꞌ Quiso cristo chiní quën parisitërin. Parisitaton, 

huën to nënquë ayaꞌconinpoaꞌ. Ina quëran imarëhuasopitantaꞌ parisitacasoꞌ 
yaꞌhuërin aꞌnapitantaꞌ imacaiso marëꞌ. Napoaton ipora cantaꞌ parisitarahuë 
canpitantaꞌ imaca maso marëꞌ. Parisitaporahuëꞌ, noya cancan të rahuë. 25 Yosë 
acorinco imapi so pita cata huaꞌ huaso marëꞌ. Canpitantaꞌ aꞌchintaranquëmaꞌ. 
Yaꞌipi nanamën aꞌchi naꞌ huaso marëꞌ acorinco. 26  Iráca iso nanan co 
nitotopihuëꞌ. Iporaso nipirinhuëꞌ imarë hua so pita anitotërinpoaꞌ. Yonqui rinso 
chachin anitotërinpoaꞌ. 27 “Quiso cristo chachin ayaꞌcoancantaranquëmaꞌ,” 
itë r inpoaꞌ.  Canpit antaꞌ  n i sha piyapinquëmaꞌ  n ipi ramahuëꞌ, 
yaꞌcoancantërinquëmaꞌ. Yaꞌipinpoaꞌ yaꞌcoancantërinpoaꞌ niꞌton, aꞌna tahuëri 
Yosëꞌpaꞌ noya noya yaꞌhuëcontarihuaꞌ. Iráca co mantaꞌ ina nitotopirinahuëꞌ, 
nani anito të rinpoa huachi. Quiso cristo nohuitatëhuaꞌ, ina ninarëhuaꞌ. Ma 
noyacha Tata Yosësoꞌ yonqui rinpoa paya, tënëhuaꞌ.

28  Napoaton Quiso cristo nanamën aꞌchi nárai. Yaꞌipi piyapi pënë nárai. Noya 
yonquiatoi, aꞌchin tarai Quiso cristo imacaiso marëꞌ. Ina imapatamaꞌ, noya noya 
cancantaramaꞌ. 29 Ina marëꞌ paꞌsá pato, aꞌchi ná rahuë. Quiso cristo chachin cata‑
hua rinco. Achi ni can ca ninco niꞌton, chiní quën cancan tato aꞌchi ná rahuë.

2  1 Naꞌcon iyaroꞌsaꞌ yonquiranquëmaꞌ. Naoti siaquë yaꞌhuëpisopitantaꞌ 
yonqui  rahuë. Naꞌaquëmaꞌ inatohuaꞌ yaꞌhuë ra  ma so pita co 

nohuitaponquëmarahuëꞌ, naꞌcon yonquiranquëmaꞌ. Co piꞌpisha tërantaꞌ 
nohuantërahuëꞌ nisha cancantacamasoꞌ. Napoaton ninshitaranquëmaꞌ. 
2  Yaꞌipinquëmaꞌ yonquiatënquëmaꞌ, Yosë nontá rahuë. “Catahuaquëꞌ Sinioro 
chiní quën cancanchinaꞌ. Noya ninosoroꞌinaꞌ. Ina quëran aꞌna huën toín‑
chin pochin nisapi. Ma noyacha quëmasoꞌ yonqui rancoi paya. Catahuaquëꞌ 
quëma nanamën noya yonquiꞌinaꞌ. Quiso cristo chachin nohuichinaꞌ. Iracasoꞌ 
co piya piꞌsari nohuitopirinahuëꞌ. Iporaso nipirinhuëꞌ anohui të rancoi. Ina 
nohui tatoi, tëhuën cha chin noya cancan tarai,” itërahuë, Yosë nontato. 
3  Quiso cristo yaꞌipi nito tërin. Noꞌtë quën yonquirin. Inasá chin catahuarinpoaꞌ 
noꞌtë quën yonquicasoꞌ. Ina naꞌcon yonquihuatëhuaꞌ, noya noya nitotarihuaꞌ. 
Naꞌa piyapiꞌsaꞌ co nitotopirinahuëꞌ, Yosë anitotërinpoaꞌ Quiso cristo pochin 
yonqui caso marëꞌ. 4  Aꞌna quënso nipirinhuëꞌ nisha aꞌchinpi. Ama Quiso‑
cris toí chin yonqui ca maso marëhuëꞌ noyásha nontarinënquëmaꞌ. Niꞌcona 
nonpintochinënquëmaꞌ. 5 Co canpi ta taquë yaꞌhuaporahuëꞌ, nosoroatënquëmaꞌ, 
nani tahuëri yonquiranquëmaꞌ. Noya niniꞌtomaꞌ, yaꞌhuaramaꞌ. Co nisha nisha 
yonquiramahuëꞌ. Yaꞌipi canca nëma quëran Quiso cristo natëramaꞌ. Ina marëꞌ 
nóya cancan të rahuë.

Quisocristo nichaꞌërinpoasoꞌ
6  Yaꞌnan imapomaꞌ, Quiso cristo anoyacancantërinquëmaꞌ. Inasá chin 

huaꞌanëntërinquëmaꞌ. Iporahuantaꞌ inasá chin natëtomaꞌ, imamiatocoꞌ. 
7 Niꞌcoꞌ. Maꞌsha shaꞌ pa tëra, itën acopoꞌ noꞌpaquë paꞌpa china, noya huanirin. 
Inapo cha chin canpitantaꞌ Quiso cristo noya chinpitocoꞌ. Inasá chin yonquicoꞌ 
achinicancainquëmaꞌ. Nani iyasha noꞌtë quën aꞌchintërinquëmaꞌ niꞌton, yaꞌipi 
canca nëma quëran Quiso cristo natëcoꞌ. “Yosë naꞌcon nosororinpoaꞌ,” taꞌtomaꞌ, 
nani tahuëri “Yospa rin quën Sinioro,” itocoꞌ.

8  Aꞌna qu ënso nipirinhuëꞌ nisha aꞌchinpi. Niꞌcona osha quëran 
anishacancant och inquëmaꞌ. Nonpin nanan inahuara yonquipisoꞌ aꞌchi‑
napi. Piyapiꞌ saꞌ  yonqui pi so rá chin imasapi. Quiso cristo aꞌchininsoꞌ co 
imapihuëꞌ. Nisha nisha isoroꞌpaquë chiní quën nanan to pi so pita yonquiatonaꞌ, 
nisha pënën tapi . Yaocoirinënquëmaꞌ. Canpi taso nipirinhuëꞌ ama inapita 
natëcosohuëꞌ.

9 Quiso cris toí chin natëcasoꞌ yaꞌhuërin. Piyapi chachin niponahuëꞌ, Yosë 
chachin ninin  antaꞌ. Co mantaꞌ pahuantërinhuëꞌ Yosë pochin nicacasoꞌ. 
10  Canpoantaꞌ ina imapatëhuaꞌ, co mantaꞌ pahuantarinpoahuëꞌ noya noya 
cancan ta caso marëꞌ. Yosë chachin nohuitarëhuaꞌ. Huaꞌanoꞌsaꞌ, anquëniroꞌsaꞌ, 
sopairoꞌsaꞌ, inapita chiní quën nanantopirinahuëꞌ, Quisocristosoꞌ chini chiní‑
quën nanan të rin. Co ina nohuantohuachinhuëꞌ, co mantaꞌ nanitapihuëꞌ 
nicacaisoꞌ. 1 1  Iráca Yosë chino to pi so pita marca niaco topi. Iporaso 
nipirinhuëꞌ Quiso cristo imapatëhuaꞌ, nisha acotërinpoaꞌ. Co nonën poaquë 
acotërinpoahuëꞌ. Cancanënpoaꞌ anoyatërinpoaꞌ. Co noyahuëꞌ yonqui rë hua‑
so pita inquitatonpoaꞌ, anoyacancantërinpoaꞌ niꞌton, nóya cancantarihuaꞌ. 
12  Ap orihuanpatëhuaꞌ, Quiso cristo pochin ninëhuaꞌ. Chimin pa china, 
paꞌpitopirinahuëꞌ. Yosë nohuanton, nanpian tarin. Inapo cha chin canpoantaꞌ 
co noyahuëꞌ yonqui rë hua so pita naniantarihuaꞌ. Ina quëran Quiso cristo 
nanpian ta rinso pochin ninëhuaꞌ. “Yosë yaꞌi piya nani ta parin,” topatëhuaꞌ, 
catahuarinpoaꞌ ina pochin nicacasoꞌ. 13  Iráca canpitasoꞌ oshahuanatomaꞌ, 
chimipi pochi n ninamaꞌ. Co noyahuëꞌ nica ca so rá chin yonquiramaꞌ. Co 
Yosë piya pi nën pita ninamahuëꞌ. Iporaso nipirinhuëꞌ Quiso cristo imaramaꞌ 
niꞌton, anoyacancantërinquëmaꞌ. Oshanëmaꞌ inquitatënquëmaꞌ, nanpian ta‑
rinso pochin niꞌninquëmaꞌ. 14 Iráca Moisësë pënën tërin nani maꞌsha natë caso 
marëꞌ. Co inquënpoa tërantaꞌ nanitaparëhuahuëꞌ yaꞌipi natëcasoꞌ niꞌton, 
oshahuanëhuaꞌ. Ina marëꞌ anaꞌin tin poaso nipirinhuëꞌ, Quiso cristo coro sëquë 
chimi naton, nichaꞌërinpoaꞌ niꞌton, Yosë noya niꞌninpoaꞌ. 15  Quisocristosoꞌ 
chini chiní quën nanan tërin. Coro sëquë chimi naton, yaꞌipi sopai huaꞌanoꞌsaꞌ, 
sopairoꞌsaꞌ, inapita aꞌnin quë chin minsë ra huaton, atapanin. Co huachi inapita 
nanitapihuëꞌ shaꞌhuirapiinpoasoꞌ.

Inápaquë yaꞌhuërinsopita yonquicasoꞌ yaꞌhuërin
16 Napoaton nisha pënënpachinënquëmaꞌ, ama natëcosohuëꞌ. “Nani maꞌsha 

caꞌpatëhuaꞌ, oꞌopatëhuaꞌ, oshahuanarëhuaꞌ,” topi aꞌna quën. Nani sahuato 
tahuëri chino topi. Nani yoquiaꞌhuaraiquë chino topi. Nisha nisha niyontopiso 
tahuëriꞌsaꞌ n aꞌhuëpi. “Co quiya pochin nipatamahuëꞌ, co noꞌtë quën 
imaramahuëꞌ,” itarinënquëmaꞌ. Nipirinhuëꞌ, ama inapitasoꞌ natëcosohuëꞌ. 
17 Iráca Yosë ina pochin pënënin. Quiso cristo oꞌmaquë huarëꞌ napopirinhuëꞌ. 
Iporasoꞌ nani oꞌmarin niꞌton, co huachi inapita nohuantërëhuahuëꞌ. Quiso‑
cris toí chin  natëcasoꞌ yaꞌhuërin. 18  Nisha aꞌchi naꞌpi roꞌsaso nipirinhuëꞌ 
taponaꞌ: “Quiyasoꞌ anquëniroꞌsaꞌ chino tërai. Huaꞌ na rëso pochin quënanai. 
Co canpitasoꞌ  quiya pochin nipatamahuëꞌ, co noya cancantaramahuëꞌ,” 
itohuachinënq uëmaꞌ, ama piꞌpisha tërantaꞌ natëtocosohuëꞌ. Inapitasoꞌ 
nonpinatonaꞌ,  “Nani maꞌsha Yosë anito të rincoi niꞌton, noya noyacoi,” 
topirinahuëꞌ, inahuara yonqui nëna quëran napopi. 19 Inapitasoꞌ co tëhuën‑
cha chin Quis o cristo imapihuëꞌ. Inasá chin motënpoaꞌ pochin nicaton, 

huaꞌanëntarinpoaꞌ. Niꞌcoꞌ. Nonënpoaꞌ nisha nisha yaꞌhuë tërin. Motënpoari 
yaꞌipi camairin noya saca ta caiso marëꞌ. Inapo cha chin imarëhuasopitantaꞌ 
Quiso cris toí chin noya camairinpoaꞌ. Achinirinpoaꞌ soꞌsorëso pochin nica caso 
marëꞌ. Ina pochin nicacasoꞌ Yosë nohuan tërin.

20-21 Iráca Quiso cristo chiminin. Canpitantaꞌ ina imapatamaꞌ, inarëꞌquëmaꞌ 
chiminamaso pochin ninamaꞌ niꞌton, co huachi aꞌna pita pochin nisha nisha 
chiní quën nanan to pi so pita imaramahuëꞌ. Inapitasoꞌ inahuara yonqui‑
nëna quëran nisha aꞌchinpi. “Nani maꞌsha natë huatoi, chaꞌë sarai,” taꞌtonaꞌ, 
“Ama ina caꞌco s ohuë. Ama piꞌnicosohuëꞌ. Ama sëꞌhuayátëracosohuëꞌ,” 
itarinënquëmaꞌ. ¿Maꞌmarëtaꞌ ipora huantaꞌ ina natëcamasoꞌ yonquiramaꞌ? 
tënahuë yonquiat o. 22  Co ina pochin Yosë pënëninpoahuëꞌ. Cosharoꞌ, 
maꞌsha, inapitasoꞌ co yaꞌhuëmiatërinhuëꞌ. Aꞌna tahuëri taꞌhuan tarin niꞌton, 
co inapitasoꞌ aquëtëꞌ Yosë yonquirinhuëꞌ. Piyapiꞌsaꞌ inahuara yonqui nëna 
quëran ina pochin nipënënpi. 23  Ina pochin nipënënpachinaꞌ, yonquínahuan 
pochin yaꞌnopirinahuëꞌ. “Maꞌsha aꞌpo ra huatoi, parisitërai. Parisitopiraihuëꞌ, 
ahuan tërai. Ina marëꞌ Yosë noya noya niꞌnincoi,” topirinahuëꞌ, co noꞌtë quën 
yonquipihuëꞌ. Ina pochin nipirinahuëntaꞌ, co piꞌpian tërantaꞌ nanitopihuëꞌ co 
noyahuëꞌ yonqui pi so pita naniantacaisoꞌ.

3  1  Quiso cristo chimin pa china, Yosëri ananpitaantarin. Canpitantaꞌ 
imaramaꞌ niꞌton, anoyacancantërinquëmaꞌ noya noya yonqui ca‑

maso marëꞌ. Napoaton Quiso cristo yonqui rinso chachin nohuantocoꞌ. Nani 
tahuëri yonquirácoꞌ ina pochin cancan ta ca maso marëꞌ. Inasoꞌ inápaquë 
yaꞌhuë rarin. Yosë inchinan quëran huën sëaton, ina pocha chin chini 
chiní quën nanan tarin. 2  Ama maꞌsha rá chin yonquicosohuëꞌ. Yosëꞌpaꞌ yaꞌhuë‑
rin so pita yonquirácoꞌ. 3  Niꞌcoꞌ. Chimipisoꞌ co huachi isoroꞌpaꞌ yonquirinhuëꞌ. 
Inapo cha chin canpitantaꞌ Quisocristorëꞌquëmaꞌ chiminamaso pochin 
cancantatomaꞌ, co maꞌsha rá chin yonquiaramahuëꞌ. Aꞌna tahuëri huachi 
Quisocristorëꞌquënpoaꞌ Yosëꞌpaꞌ noya noya yaꞌhuëcontarihuaꞌ. 4 Quiso cristo 
chachin yaꞌcoancantërinpoaꞌ Yosë yonqui caso marëꞌ. Aꞌna tahuëri oꞌman ta‑
hua chin, noya noya yaꞌnoarin. Naporoꞌ inarëꞌquënpoaꞌ yaꞌhuërarihuaꞌ niꞌton, 
canpoantaꞌ noya noya acoarinpoaꞌ.

Co noyahuëꞌ yonquirëhuasopita naniantatëhuaꞌ, noyápiachin cancantahuaꞌ
5  Napoaton piꞌpian tërantaꞌ co noyahuëꞌ yonquihuatamaꞌ, aꞌna roá chin 

naniantocoꞌ. Ama monshihuancosohuëꞌ. Ama taparoꞌ yonquicosohuëꞌ. 
Ama aꞌna sanapi sëꞌhuacamasoꞌ yonquicosohuëꞌ. Ama aꞌna quëmapi saꞌin 
noyapacosohuëꞌ. Ama nani maꞌsha nohuantapatocosohuëꞌ. Aꞌnaquënsoꞌ 
maꞌsha naꞌcon nohuantatonaꞌ, mamanshi mosha piso pochin niconpi. 
6  Ina pochin nipi so pita co natëpihuëꞌ. Ina marëꞌ Yosëri chiní quën anaꞌin‑
tarin. 7 Iráca canpitantaꞌ co noyahuëꞌ cancantatomaꞌ, co noyahuëꞌ ninamaꞌ. 
8  Iporaso nipirinhuëꞌ isopitantaꞌ co noyahuëꞌ cancantatomaꞌ napo ra ma so‑
pita aꞌpocoꞌ. Ama noꞌhuitocosohuëꞌ. Ama noꞌhuito canainquëmasohuëꞌ. Ama 
piyapi naponin yonquirapicosohuëꞌ. Ama yanpitocosohuëꞌ. Ama taparoꞌ 
noncosohuëꞌ. 9 Ama ninonpintocosohuëꞌ. Co noyahuëꞌ yonqui ra ma so pita nani 
aꞌporamaꞌ niꞌton, co ina yonquicasoꞌ yaꞌhuërinhuëꞌ. Mocarinsoꞌ tëꞌya të rëso 
pochin iráca napo ra ma so pita aꞌpoatomaꞌ, naniantomiatocoꞌ. 10 Nasha aꞌmo‑
rëso pochin nasha cancan manamaꞌ. Yosë nininpoaꞌ niꞌton, nani tahuë riya 

catahuarinquëmaꞌ ina pochin cancan ta ca maso marëꞌ. Ina quëran noya noya 
ina nohuitaramaꞌ. Ina marëꞌ nasha cancan quëtërinquëmaꞌ. 11 Quiso cristo 
imapatëhuaꞌ, napopináchin Yosë niꞌninpoaꞌ. Aꞌna quën cotioroꞌsaꞌ, aꞌna quënso 
nipirinhuëꞌ cricoroꞌsaꞌ. Aꞌna quën marca niacotopisoꞌ, aꞌna quënso nipirinhuëꞌ 
co niacotopihuëꞌ. Aꞌna quën nisha piyapiꞌsaꞌ, aꞌnaquëntaꞌ quëmaroꞌsaꞌ. Aꞌna‑
quën patron piya pi nën pita, aꞌna quënso nipirinhuëꞌ inahuara marëꞌ saca topi. 
Nisha nisha nicarihuarahuëꞌ, napopináchin Yosë niꞌninpoaꞌ. Quiso cris toí chin 
yonquicasoꞌ yaꞌhuërin. Ina imapatëhuaꞌ, yaꞌipinpoaꞌ yaꞌcoancantërinpoaꞌ. Co 
mantaꞌ pahuantarinpoahuëꞌ noya cancan ta caso marëꞌ.

12  Yosë nosoroatonpoaꞌ, huayoninpoaꞌ noya nica caso marëꞌ. Napoaton yaꞌipi 
piyapiꞌsaꞌ nosoroatomaꞌ, noya nontocoꞌ. Nasha aꞌmo rëso pochin noyá pia chin 
cancantocoꞌ. Ama nocantocosohuëꞌ. Nani tahuë riya yonquicoꞌ aꞌna pita cata‑
hua caso marëꞌ. Sano nicatomaꞌ, noya nontocoꞌ. Maꞌsha onpoapomarahuëꞌ, 
ahuantocoꞌ. 13  Ama yaiꞌhuërëtocosohuëꞌ. Aꞌna pita noꞌhuihuachinquëmaꞌ, 
nanan anoyatocoꞌ. Maꞌsha onpotopirinquëmaontaꞌ, naniantocoꞌ. Sinioro 
oshanëmaꞌ nan i i nquitërinquëmaꞌ. Ina nonanatomaꞌ, canpitantaꞌ nanan 
anoyatocoꞌ. 14  Nóya ninosorocoꞌ. Ina naꞌcon naꞌcon Yosë nohuan tërin. 
Noya ninosorohuatëhuaꞌ, noya noya nisarëhuaꞌ. Inapohuatëhuaꞌ, tëhuën‑
cha chin nóya cancantarihuaꞌ. 15  Quiso cris toí chin asanocancaninpoaꞌ. Ina 
yonquihuatëhuaꞌ, noya ninicatëhuaꞌ, yaꞌhuarëhuaꞌ. Ina marëꞌ aꞌna huënton 
pochin Yosë acorinpoaꞌ. Ina catahuahuachinpoaꞌ, co huachi paꞌyanarihuahuëꞌ. 
Napoaton inasá chin yonquicoꞌ asanocancainquëmaꞌ. Nani tahuëri: “Yospa rin‑
quën Sinioro,” itocoꞌ.

16  Yaꞌipi Quiso cristo nanamën yonquirácoꞌ. Naꞌcon ina yonquicoꞌ. Noya 
nitotatomaꞌ, niaꞌchintocoꞌ, nipënëncoꞌ. Yosë cantanën nisha nisha ninin so pita 
cantacoꞌ. Sarmo quirica nontatomaꞌ, inantaꞌ cantacoꞌ. Canpi taora yonqui‑
nëma quëraontaꞌ ocoirahuatomaꞌ, cantacoꞌ: “Ma noyan quëncha Tata niꞌton, 
cata hua rancoi paya,” itatomaꞌ, canca nëma quëran huarëꞌ cantacoꞌ. 17 Maꞌsona 
tërantaꞌ yanipatamaꞌ, Sinioro Quisoso yonquiatomaꞌ, nicoꞌ. Ina yonquiatomaꞌ, 
noya noncoꞌ. Quisoso catahuarinquëmaꞌ niꞌton, “Yospa rin quën,” Tata Yosë 
itocoꞌ.

Saꞌahuanoꞌsaꞌ, soꞌyahuanoꞌsaꞌ, inapita pënëninsoꞌ
18  Canpitasoꞌ imoyaroꞌsaꞌ, soꞌyamaꞌ natëcoꞌ. Sinioro Quiso cristo imaramaꞌ 

niꞌton, natëcasoꞌ yaꞌhuërin. 19 Canpitantaꞌ iyaroꞌsaꞌ, saꞌamaꞌ nosorocoꞌ. Ama 
noꞌhuicosohuëꞌ. Sanoanan quëran nontocoꞌ. 20  Huaꞌhuaroꞌsantaꞌ paꞌpinaꞌ 
natëinaꞌ. Aꞌshinantaꞌ natëinaꞌ. Yaꞌipi pënënpisoꞌ natëinaꞌ. Inapo hua china, 
Sinio rori noya niꞌsarin. 21 Canpitantaꞌ iyaroꞌsaꞌ, huiꞌnamaꞌ sanoanan quëran 
pënëncoꞌ. Apira apira noꞌhuihuatamaꞌ, co huachi nohuantapihuëꞌ natëcaisoꞌ. 
“Natëpirahuëꞌ, noꞌhuiá rinco,” taꞌtonaꞌ, co huachi natërapihuëꞌ.

22  Patron marëꞌ sacatohuatamaꞌ, noya natëcoꞌ. Ama nonpintocosohuëꞌ. 
Co niꞌpirinquëmaontaꞌ, noya sacatocoꞌ. Co patro na chin yonquicasoꞌ 
yaꞌhuërinhuëꞌ. Siniorontaꞌ niꞌsarinquëmaꞌ. Ina yonquiatomaꞌ, yaꞌipi canca‑
nëma quëran natëcoꞌ. 23  Maꞌsona tërantaꞌ nipatamaꞌ, noya nicoꞌ. Co piyapi 
marëá chin sacatëramahuëꞌ. Yosë imaramaꞌ niꞌton, ina marëꞌ sacataramaso 
pochin cancantatomaꞌ, nóya sacatocoꞌ. 24  Inasoꞌ noꞌtë quën acanaarinpoaꞌ. 
Inápaquë noya noya acoarinpoaꞌ. Quiso cristo tëhuënchinsoꞌ huaꞌanëntërinpoaꞌ. 

Napoaton noya natëcoꞌ. 25 Yosësoꞌ yaꞌipinpoaꞌ napopináchin niꞌninpoaꞌ. Noya 
nipatëhuaꞌ, acanaarinpoaꞌ. Coꞌsoꞌ noya nipatëhuahuëꞌ, anaꞌintarinpoaꞌ.

4  1 Aꞌnaquëmaꞌ patronquëmaꞌ ninamasoꞌ. Piya pi në ma pita nosoroatomaꞌ, 
noꞌtë quën pahuërëcoꞌ. Ama topinan quëran anaꞌintocosohuëꞌ. 

Canpitantaꞌ huaꞌanëmaꞌ yaꞌhuëtërinquëmaꞌ. Yosë inápaquë yaꞌhuaponahuëꞌ, 
yaꞌipinpoaꞌ huaꞌanëntërinpoaꞌ.

Piquëran huarëꞌ pënëntërinsoꞌ
2  Nani tahuëri Yosë nontocoꞌ. Ama amiatomahuëꞌ, nontácoꞌ. Ama topinan 

nontocosohuëꞌ. Yaꞌipi canca nëma quëran huarëꞌ noya yonquiatomaꞌ, nontocoꞌ. 
“Yospa rin quën Sinioro,” itocoꞌ. 3  Quiya marëntaꞌ Yosë nontocoꞌ. Paꞌsá pato, 
Quiso cristo nanamën aꞌchinpirahuëꞌ. Ina marëꞌ tashinan pëiquë poꞌmo ri‑
naco. Naꞌa piyapiꞌsaꞌ co nanamën nitochátërapihuëꞌ. Inahuantaꞌ nitochinaꞌ. 
Napoaton Yosë nontohuatamaꞌ, quiya marëntaꞌ nontocoꞌ cata huaincoi 
aꞌchintohuatoira, Yosë nanamën nohuanchinaꞌ. 4 Yosë nontocoꞌ noya aꞌchinchi 
noꞌtë quën nito ta caiso marëꞌ. Ina pochin aꞌchinaꞌhuasoꞌ yaꞌhuërin.

5 Co imarinsopitasohuëꞌ huëꞌpachinaꞌ, noya nontocoꞌ. Ama tapanatomahuëꞌ, 
noya aꞌchintocoꞌ. Onpopiontaꞌ noya nanan shaꞌhuitocoꞌ. 6 Noya yonquiatomaꞌ, 
sanoanan quëran pënëntocoꞌ noya natainënquëmaꞌ. Yashin yashin nontocoꞌ. 
Aꞌnaya aꞌnaya natanpachinquëmaꞌ, noyasha aꞌpanicoꞌ. Ina pochin nonta caso 
marëꞌ naꞌcon yonquicoꞌ.

Nipayarinsopita napopisoꞌ
7 Iya Tiquico aꞌpataranquëmaꞌ. Inasoꞌ nóya niꞌnahuë. Iyahuë pocha chin 

noso ro rahuë. Noya cata hua rinco. Inantaꞌ Sinioro natëton, noya nanan 
aꞌchi narin. Onpo pin sona yaꞌhuërahuësoꞌ shaꞌhuitarinquëmaꞌ. 8  Canpitantaꞌ 
onporaisona nito ta ca maso marëꞌ aꞌpataranquëmaꞌ. Achi ni can cain quë‑
maso marëntaꞌ aꞌpataranquëmaꞌ. 9 Iya Onisimontaꞌ paꞌsarin, canpi ta taquë 
yaꞌhuërinsoꞌ. Inantaꞌ iyahuë pochin noso ro rahuë. Yosë natëton, noya imarin. 
Inapita canconpachinaꞌ, yaꞌipi isëquë yaꞌhuëraisopita maꞌsona onporaisoꞌ 
shaꞌhuitarinënquëmaꞌ.

10 Aristarcontaꞌ isëquë yaꞌhuë rarin. Quiso cristo imarinso marëꞌ tashinan 
pëiquë poꞌmopi antaꞌ. Inantaꞌ yonquiarinquëmaꞌ, saludos aꞌpatarinquëmaꞌ. 
Marcontaꞌ saludos aꞌpatarinquëmaꞌ. Inasoꞌ Pirnapi quëmo pinën. Canpi ta taquë 
paꞌpa chin, noya nontatomaꞌ, catahuacoꞌ tënahuë. Nani ina shaꞌhuitëranquëmaꞌ. 
11 Quisoso Costo itopisontaꞌ yonquiatënquëmaꞌ, saludos aꞌpatarinquëmaꞌ. 
Inapitasoꞌ cotio piyapiꞌsaꞌ niponaraihuëꞌ, Quiso cristo imasapi. Ca pochin 
aꞌchi napi aꞌnapitantaꞌ Yosë huaꞌa nën të rinquë yaꞌco na caiso marëꞌ. Ina marëꞌ 
nóya cancan të rahuë. Inapitasoꞌ achi ni can ca ni naco. Aꞌna pita cotioroꞌsaso 
nipirinhuëꞌ co catahuarinacohuëꞌ. 12  Ipapërasëntaꞌ canpi ta taquë yaꞌhuërinsoꞌ 
saludos aꞌpatarinquëmaꞌ. Inantaꞌ Quiso cristo natëton, noya nanan aꞌchi‑
narin. Nani tahuëri canpita marëꞌ Yosë nontárin. “Catahuaquëꞌ Sinioro yaꞌipi 
nohuantëransoꞌ nitochinaꞌ. Noya nitotatonaꞌ imamiachinën,” itárin. 13 Naꞌcon 
yonquirinquëmaꞌ. Co chirorinhuëꞌ Yosë nontacasoꞌ. Naoti siaquë, Irapo ri sëquë 
inaquë pita yaꞌhuëpisopitantaꞌ yonquiaton, Yosë nontárin. Noya Yosë marëꞌ 
saca tarin. Cari niꞌnahuë. 14 Nocasëntaꞌ saludos aꞌpatarinquëmaꞌ. Inasoꞌ notoro. 
Inantaꞌ iyahuë pochin noso ro rahuë. Timasëntaꞌ inapo cha chin yonquirinquëmaꞌ.

15  Im api so pita Naoti siaquë yaꞌhuëpisopitantaꞌ saludos aꞌpatarahuë. 
Ninpantaꞌ yonqui rahuë. Ina pëinënquë Quiso cristo imapi so pita niyon tonpi. 
Inapitantaꞌ saludos aꞌpatarahuë. 16  Iso quirica nontocoꞌ yaꞌipi imapi so pita 
natainaꞌ. Nani nontohuatamaꞌ, Naoti siaquë aꞌpatocoꞌ imapi so pita nonchinaꞌ. 
Inapitantaꞌ nisha ninshi tato, aꞌpa të rahuë. Ina quiricantaꞌ canpi tari nontocoꞌ. 
17 Arquipo shaꞌhuitocoꞌ: “Ama chirotonhuëꞌ, yaꞌipi Sinioro camairinquënsoꞌ 
natëquëꞌ,” itocoꞌ.

18  Ca Paonoco naꞌcon yonquiatënquëmaꞌ, saludos aꞌpataranquëmaꞌ. Caora 
imirahuë quëran isoí chin ninshitaranquëmaꞌ. Tashinan pëiquë yaꞌhua rahuë. 
Ama naniantocosohuëꞌ. Yosë inaora nohuanton, noya catahuainquëmaꞌ. Nani 
ninshi të ran quëma huachi.

Paono 

Imapisopita yonquiaton, nanan aꞌpatërinsoꞌ

1  1 Ca Paonoco ninshitaranquëmaꞌ, niꞌcoꞌ. Noyanquëmaꞌ canpitantaꞌ. 
Noya quiyantaꞌ yaꞌhuarai. Yaꞌipi Yosë imara ma so pita Tisa ro ni caquë 

yaꞌhuëramasoꞌ ninshitaranquëmaꞌ. Siri pano, Timotio, inapitantaꞌ isëquë 
yaꞌhuapi. Inapi ta roꞌcoi nanan aꞌpatarainquëmaꞌ. Canpitantaꞌ Tata Yosë 
chinotatomaꞌ, Sinioro Quiso cristo imaramaꞌ. Inaora nohuanton, Yosë noya 
catahuainquëmaꞌ. Asanocancainquëmaꞌ. Quisocristontaꞌ inapo cha chin 
catahuainquëmaꞌ, tënahuë.

Cancanëna quëran huarëꞌ imapisoꞌ
2-3  Nani tahuëri canpita marëꞌ Yosë nontërai. Tata Yosë natëtomaꞌ, noya 

ninamaꞌ. Ninosoroatomaꞌ, naꞌcon nicatahuaramaꞌ. “Sinioro Quiso cristo co 
onporontaꞌ naniantarinpoahuëꞌ. Inasá chin ninarëhuaꞌ,” taꞌtomaꞌ, chiní‑
quën cancantëramaꞌ. Napoaton yonquiatëinquëmaꞌ, Tata Yosë nontërai: “Ma 
noya Tata cata huaran niꞌton, canca nëna quëran huarëꞌ imasa ri nën quën. Ina 
marëꞌ ‘Yospa rin quën,’ itërain quën,” itërai Yosë nontatoi. 4 Tata Yosë naꞌcon 
nosororinquëmaꞌ, iyaroꞌsaꞌ. Nani huayoninquëmaꞌ huën to nënquë yaꞌco na caso 
marëꞌ. Nani ina nito tërai. 5 Quiso cristo nanamën aꞌchin to hua tëin quë mara, co 
topinan quëran aꞌchintërainquëmahuëꞌ. Ispi rito Santo chachin cata hua rincoi 
aꞌchinaꞌhuaisoꞌ. Canpitantaꞌ catahuarinquëmaꞌ noya nata na ca maso marëꞌ. 
“Noꞌtë quën nontërinpoaꞌ,” taꞌtomaꞌ, yaꞌipi canca nëma quëran natëramaꞌ. Ina 
nicatoi: “Tëhuën cha chin Yosëri huën to nënquë ayaꞌconin,” tënai. Canpi ta taquë 
yaꞌhuapoi, noya imarai canpitantaꞌ noya imaca maso marëꞌ.

6  Ina marëꞌ aparisitopirinacoihuëꞌ, noya cancan tërai. Canpitantaꞌ Yosë 
nanamën noya natanamaꞌ. Imara maso marëꞌ aparisitopirinënquëmahuëꞌ, 
Ispi rito Santo catahuarinquëmaꞌ niꞌton, nóya cancantëramaꞌ. Quiya pochin 
cancantatomaꞌ, chiní quën cancantëramaꞌ. Nonan pa ta macoi, Quiso cristo 
chachin nonanaramaꞌ. 7 Parisitapomarahuëꞌ, co aꞌporamahuëꞌ. Nóya imaramaꞌ 
niꞌton, aꞌna pita imapisopitantaꞌ natan topi. “¡Ma noyacha inapitasoꞌ imapi 
paya! Ina pochin Quiso cristo imacasoꞌ yaꞌhuërin,” topi. Yaꞌipi Masi tonia parti, 
Acaya parti, inaquë pita napopi. 8  Noya imaramaꞌ niꞌton, yaꞌipi inaquë yaꞌhuë‑
pi so pita nicatënënquëmaꞌ, yonquipi. Napo ra huaton, yaꞌipi ina parti nahuinin. 
Co quiyari shaꞌhuitopiraihuëꞌ, yaꞌi piya nito topi. 9 Inapita chachin canpita 
naporamasoꞌ shaꞌhuiantapi: “Paono niꞌqui hua chin coira, noya aꞌchin të rincoi. 

Paonori Tisaronicaquë 
yaꞌhuëpisopita ninshitërinsoꞌ

 



Noya nata natoi, aꞌna roá chin natërai. Mamanshi aꞌpo ra huatoi, Tata Yosëí chin 
chino tërai. Ina imarai huachi. Yosësoꞌ nanpi rárin. Inasá chin chinotacasoꞌ 
yaꞌhuërin. 10  Ina chino tatoi, huiꞌnin chachin ninarai. Canpoa marëꞌ Quiso‑
cristo chiminin. Ina quëran Yosëri ananpitaantarin. Aꞌna tahuëri inápa 
quëran oꞌman ta hua chin, nichaꞌësarinpoaꞌ. Co imapisopitasohuëꞌ nipirinhuëꞌ, 
Tata Yosëri noꞌhuiton anaꞌin tarin huachi, tënamaꞌ,” topi, natan tërai.

Paonori noya aꞌchintërinsoꞌ

2  1  Canpi t a t aquë yaꞌhuapoi  iya roꞌsaꞌ,  co  topinan quëran 
aꞌchintërainquëmahuëꞌ, nitotëramaꞌ. 2  Piri po sëquë aꞌchinapiraihuëꞌ, 

noꞌhui to nacoi, chiní quën aparisitërinacoi. Inapotopirinacoihuëꞌ, canpi ta taquë 
cancon pa tëira, co tëꞌhuaraihuëꞌ. “Yosë cata hua rincoi,” taꞌtoi, Quiso cristo 
nanamën aꞌchintërainquëmaꞌ. Aꞌna pita noꞌhuipirinacoihuëꞌ, chiní quën 
cancan tatoi, pënënainquëmaꞌ. 3  Co nonpin nanan aꞌchintërainquëmahuëꞌ. 
Co nisha nisha nica caso marëꞌ aꞌchintërainquëmahuëꞌ. Co piꞌpian tërantaꞌ 
nonpintërainquëmahuëꞌ. 4  Yosë chachin acorincoi nanamën aꞌchi naꞌhuaiso 
marëꞌ. “Noꞌtë quën aꞌchinaponaꞌ,” taꞌton, aꞌpa rincoi. Napoaton co piyapiꞌsaꞌ 
noya nicai na coiso marëꞌ aꞌchinaihuëꞌ. Yosë noya nicain coiso marëꞌ aꞌchi‑
nárai. Yaꞌipi yonqui rë hua so pita nito tërin. Maꞌma rë sona sacatërëhuasontaꞌ 
nito tërin. 5 Co noyasha nonatoi, yanonpintërainquëmahuëꞌ. Co cana caꞌhuaiso 
marëꞌ napotërainquëmahuëꞌ. Yosë niꞌsá rincoi, noꞌtë quën nontërainquëmaꞌ. 
6  Co piyapiꞌsaꞌ noya nicainacoisoꞌ yonquiatoi aꞌchinaihuëꞌ. 7 Quiso cristo 
aꞌpa rincoi niꞌton, chiní quën nanan quëtë rincoi. Napoaponahuëꞌ, co chiní‑
quën nontërainquëmahuëꞌ. Co inso tërantaꞌ huaꞌan pochin camairaihuëꞌ 
natëi na coiso marëꞌ. Sanoanan quëran nontërainquëmaꞌ. Sanapi huaꞌhuin‑
pita noso roaton, noya noco ma rinso pochin quiyarimantaꞌ niꞌnainquëmaꞌ. 
8  Naꞌcon nosoroatëinquëmaꞌ, Yosë nanamën aꞌchintërainquëmaꞌ. Ina 
marëꞌ parisitopiraihuëꞌ, co ina yonquiraihuëꞌ. Yaꞌipi canca në huëi quëran 
nosororainquëmaꞌ niꞌton, naꞌcon catahuarainquëmaꞌ. 9 Canpi ta taquë yaꞌhua‑
socoi, chiní quën saca tatoi, aꞌchintërainquëmaꞌ. Tahuë rirë chachin tashirë 
chachin saca tërai ama topinan maꞌsha maꞌpa caꞌhuain quë maso marëhuëꞌ. 
Quiyaora saca to në huëi quëran cosha tërai. Napo ra huatoi, Yosë nanamën 
aꞌchintërainquëmaꞌ. Co ina naniantëramahuëꞌ, tënahuë.

10  Noꞌ të  quën Yosë  natëtoi ,  noya  sá  ch in n ina i .  Co mantaꞌ 
onpotërainquëmahuëꞌ. Yaꞌipi imara ma so pita niꞌna macoi. Yosëntaꞌ niꞌnincoi. 
11  Yaꞌipinquëmaꞌ pënënainquëmaꞌ, nitotëramaꞌ. Aꞌnaya aꞌnayanquëmaꞌ 
nontërainquëmaꞌ noya imaca maso marëꞌ. Quëmapi huiꞌnin pita aꞌchin‑
të rinso pochin aꞌchintërainquëmaꞌ. 12  Achinicancanainquëmaꞌ. “Yosë 
imaramaꞌ niꞌton, noya sá chin nicoꞌ Yosë noya niꞌinquëmaꞌ,” itërainquëmaꞌ. Ina 
acorinquëmaꞌ huaꞌa nën të rinquë yaꞌconacamasoꞌ. Aꞌna tahuëri yaꞌhuërinꞌpaꞌ 
quëpantahuachinquëmaꞌ, noya noya yaꞌhuëcontaramaꞌ.

13  Yosë nanamën aꞌchin to hua tëin quë mara, noya natanamaꞌ. “Co piyapi 
yonquirinsoꞌ aꞌchintërinpoahuëꞌ. Yosë nanamën chachin aꞌchintërinpoaꞌ,” 
tënamaꞌ. Tëhuën cha chin Yosë nanamën niꞌton, ina natëhuatamaꞌ, nanamën 
quëran anoyacancantarinquëmaꞌ. Ina marëꞌ nani tahuëri “Yospa rin quën,” itërai 
Yosë. 14 Iráca Cotia parti naꞌa piyapiꞌsaꞌ Quiso cristo imatonaꞌ, natëpi. Aꞌna pita 
cotioroꞌsariso nipirinhuëꞌ, noꞌhuitonaꞌ chiní quën aparisitopi. Iporasoꞌ iyaroꞌsaꞌ 

canpitantaꞌ parisitëramaꞌ. Yaꞌhuëhuanoꞌsaꞌ inapo cha chin aparisitarinënquëmaꞌ. 
15  Iráca cotioroꞌ sar i pënëntonaꞌpiroꞌsaꞌ noꞌhuitonaꞌ, tëpapi. Ina quëran 
Sinioro Quiso cristo chachin oꞌma hua china, inantaꞌ tëpaan tapi. Quiyantaꞌ 
aparisitatonacoi, aꞌpa ri na coi. Napo piso marëꞌ Yosëri co noyahuëꞌ niꞌnin. 
Tëhuën cha chin co yaꞌipi  piyapiꞌsaꞌ nosoropihuëꞌ. 16  Nisha piyapiꞌsaꞌ chaꞌë‑
caiso marëꞌ yaaꞌchintopir aih uëꞌ, cotioroꞌsasoꞌ co nohuantopihuëꞌ. “Ama 
aꞌchintocosohuëꞌ,” taꞌtonaꞌ, noꞌhui ri nacoi. Ina marëꞌ aquë aquëtëꞌ osha huanpi. 
Napoaton Yosëri chiní quën noꞌhuirin. Noꞌtë quën anaꞌin tarin huachi.

Paonori nicapon yapaantarinsoꞌ
17  Huaꞌqu im iách in  iy a ro ꞌ s aꞌ  co  n i ꞌp i r a i nquëma huë ꞌ,  co 

naniantërainquëmahuëꞌ. Yo nqu iatëinquëmaꞌ, naꞌcon nohuan tërai 
nicaꞌhuainquëmasoꞌ. 18  Canpi ta taquë yapaꞌpiraihuëꞌ, ipora huantaꞌ co 
nanitëraihuëꞌ. Ca Paonoco  ca raroꞌ yapaꞌpirahuëꞌ, Sata nasë yaꞌco pi rinco 
niꞌton, co nanitërahuëꞌ paca ꞌhuasoꞌ. 19 Naꞌcon yonquiatëinquëmaꞌ, nóya 
cancan tërai. ¿Maꞌmarë chachintaꞌ ina pochin cancan tërai? Imaramaꞌ niꞌton, 
Yosë yaꞌhuërinꞌpaꞌ canpitantaꞌ paꞌsaramaꞌ, tënai. Aꞌna tahuëri Sinioro Quiso‑
cristo oꞌman ta rarin. Naporoꞌ: “Quiyari aꞌchin tërai niꞌton, imapi,” taꞌtoi, noya 
cancan tarai. 20 Tëhuën cha chin noya imaramaꞌ: “¡Ma noyacha Yosë cata hua‑
rin quëma paya!” taꞌtoi, capa cancan tërai.

3  1 Huaꞌquiꞌ co niꞌnainquëmahuëꞌ. Co nanan tërantaꞌ natantëraihuëꞌ. 
Napoaton co huachi ahuantatoihuëꞌ, “Quiyaora Atina sëquë quëpa‑

ri chii,” taꞌtoi, 2  Timotio aꞌpatërainquëmaꞌ nito ta caso marëꞌ. Inantaꞌ noya 
imarin. Yosëri acorin Quiso cristo nanamën aꞌchi na caso marëꞌ. Achi ni can‑
cain quë maso marëꞌ aꞌpatërainquëmaꞌ. 3  Canpitantaꞌ parisitapiramahuëꞌ, 
co nohuantëraihuëꞌ nisha nisha yonquicamasoꞌ. Co ina marëꞌ aꞌpocasoꞌ 
yaꞌhuërinhuëꞌ. Quiso cristo imapa të huara, aparisitërinënpoaꞌ. Yosë nohuanton, 
ina marëꞌ parisitarëhuaꞌ, nani nitotëramaꞌ. 4  Canpi ta taquë yaꞌhua socoi, 
shaꞌhuitërainquëmaꞌ. “Imarë huaso marëꞌ aparisitarinënpoaꞌ,” itërainquëmaꞌ. 
Napo të rain quë maso pocha chin iporasoꞌ aparisitarinënquëmaꞌ. 5  Napoaton 
casoꞌ co huachi ahuantatohuëꞌ, Timotio aꞌpatëranquëmaꞌ onpo pin sona 
imaramasoꞌ nito taꞌhuaso marëꞌ. Sopai yanonpintërinpoaꞌ Yosë aꞌpo caso marëꞌ. 
Minsërinquëmaꞌ napo rini, topinan quëran aꞌchinchitënquëmahuëꞌ. “Co huachi 
noya imamaraihuëꞌ,” taꞌtoi, Timotio aꞌpatërainquëmaꞌ.

6  Iporasoꞌ nani huënan taton, nanan shaꞌhui tii rincoi. “Ipora huantaꞌ 
noya imasapi. Inahua capini noya nino so roapi,” itii rincoi. Naꞌcon yonqui‑
ra macoi. Quiya pochin cancantatomaꞌ, canpitantaꞌ yaniꞌna macoi. 7 Inantaꞌ 
shaꞌhui tii rincoi. Ina natan tatoi, nóya cancan tërai. Ipora huantaꞌ maꞌsha 
onpo të ri nacoi. Parisitapiraihuëꞌ, noya imaramaꞌ niꞌton, noya cancan tarai. 
8  Quiso cristo imamiataramaꞌ niꞌton, co huachi sëtëraihuëꞌ. Chiní quën cancan‑
tarai. 9 Capa cancan tërai niꞌton, ¿onporahuatëicha noya noya: “Yospa rin quën 
Tata Yosë,” ichii? ¡Coꞌchi nani të raihuë paya! 10 Nani tahuëri tashirë chachin 
Yosë nontarai canpi ta taquë pacaꞌ huaiso marëꞌ. Co yaꞌipi Yosë nanamën 
nitochátëraramahuëꞌ. Pahuantarinquëmaꞌ niꞌton, ina aꞌchinchinquëmaꞌ noya 
noya imaca maso marëꞌ, tënahuë.

11 Tata Yosë chachin cata huaincoi onpopiontaꞌ paꞌii. Sinioro Quisosontaꞌ 
cata hua hua chincoi, paꞌsarai nicapoinquëmaꞌ. 12  Naꞌcon nosororainquëmaꞌ. 

Inapo cha chin canpita capinintaꞌ ninosorocamasoꞌ yaꞌhuërin. “Catahuaquëꞌ 
Sinioro noya noya ninosoroꞌinaꞌ. Yaꞌipi piyapiꞌsaꞌ nosoroꞌinaꞌ,” itërahuë, Yosë 
nontato. 13  Noya ninosorohuatamaꞌ, Quiso cristo achinicancanarinquëmaꞌ 
noya sá chin nica c a m aso marëꞌ. Catahuahuachinquëmaꞌ, noyá pia chin 
cancantaramaꞌ. Ina quë ran Quiso cristo oꞌman ta hua chin, Yosë noya 
niꞌsarinquëmaꞌ. Aꞌna tahuëri yaꞌipi piya pi nën pi tarë chachin oꞌman ta rarin.

Yosëri noya niꞌninsopita

4  1  Iporasoꞌ iyaroꞌsaꞌ Sinioro Quisoso nanan quëtë rincoi niꞌton, 
pënëantarainquëmaꞌ. Iráca pënënainquëmaꞌ noya nica ca maso marëꞌ. 

“Noya nipatamaꞌ, Yosë noya niꞌsarinquëmaꞌ,” itërainquëmaꞌ, natë ra macoi. 
Iporasoꞌ aquë aquëtëꞌ natëtatomaꞌ, noya sá chin nicoꞌ, tënahuë.

2  Sinioro Quisoso aꞌchin të rin coiso chachin shaꞌhuitërainquëmaꞌ, 
natanamaꞌ. 3  Yosë nohuan tërin noya sá chin nicacasoꞌ. Ama piꞌpian tërantaꞌ 
monshihuancosohuëꞌ. 4  Sanapi nohuantohuatamaꞌ, ama monshitocosohuëꞌ. 
Nitatomaꞌ, noya saꞌacoꞌ. Yosë yonquiatomaꞌ, noya ichiyaꞌhuëcoꞌ. Nani 
saꞌapatamaꞌ, inasá chin yonquicasoꞌ yaꞌhuërin. 5  Aꞌna quën co Yosë 
nohuitatonahuëꞌ, ichi huëꞌë cai soa chin yonquiatonaꞌ, aꞌna roá chin mapi. Ama 
inapita pochin cancantocosohuëꞌ. Tëhuën cha chin nosoroatomaꞌ, macoꞌ. 
6  Aꞌna quëmapi saꞌin ama sëꞌhuacosohuëꞌ. Ama ina pochin niꞌtomaꞌ, soꞌin 
nonpintocosohuëꞌ. Sëꞌhuahuatamaꞌ, Yosë noꞌtë quën anaꞌintarinquëmaꞌ. 
Iráca inacha chin chiní quën pënënainquëmaꞌ. 7 Co Yosë nohuantërinhuëꞌ 
oshahuanacasoꞌ. Acorinpoaꞌ noya sá chin nica caso marëꞌ. 8 Co quiyaora yonqui‑
në huëi quëran pënënainquëmahuëꞌ. Co natëhuatamahuëꞌ, Yosë chachin co 
natëaramahuëꞌ. Ina nohuanton, Ispi rito Santo yaꞌcoancantërinpoaꞌ noya nica‑
caso marëꞌ. Inasoꞌ noya sá chin ninin.

9 Imara ma so pita capini noya ninosorocoꞌ. Nani nitotëramaꞌ niꞌton, co 
aquëtëꞌ shaꞌhuitaꞌhuanquëmasoꞌ yaꞌhuërinhuëꞌ. Yosë chachin canca në maquë 
anitotërinquëmaꞌ ninosorocamasoꞌ. 10 Nani huachi imapi so pita nosoroaramaꞌ. 
Yaꞌipi Masi tonia parti yaꞌhuë pi so pita aquë yaꞌhuëpirinahuëꞌ, Quiso cristo 
imapa chi nara, nosororamaꞌ. Iporasoꞌ, iyaroꞌsaꞌ, naꞌcon naꞌcon ninosorocoꞌ, 
tënai. 11 Nani tahuëri yonquicoꞌ sano piyapi nica ca maso marëꞌ. Ama topinan 
yaꞌhuëcosohuëꞌ. Yaꞌipinquëmaꞌ noya sacatocoꞌ ama pahuanchinquëmasohuëꞌ. 
Iráca inacha chin pënënainquëmaꞌ. 12  Inapohuatamaꞌ, noya yaꞌhuaramaꞌ. 
Co imapisopitahuëntaꞌ noya niꞌsarinënquëmaꞌ. Napohuatamaꞌ, co mantaꞌ 
pahuantarinquëmahuëꞌ. Co topinan maꞌpatacasoꞌ yaꞌhuëaponhuëꞌ.

Chiminpisopita nanpiantarinsoꞌ
13 Chimin pi so pita maꞌsona onpocaisoꞌ aꞌchinchinquëmaꞌ, nitotocoꞌ. Quisoso 

imarë hua so pita chiminpatëhuaꞌ, nanpiantarihuaꞌ. Co imapisopitasohuëꞌ 
nipirinhuëꞌ, quëmo pi nën pita chimin pa chi nara, sëtopi. “Co onporontaꞌ 
quënantarihuahuëꞌ,” taꞌtonaꞌ sëtápi. Ama inapita pochin sëta caso marëhuëꞌ 
canpitasoꞌ aꞌchinchinquëmaꞌ. 14 Quisososoꞌ chiminaponahuëꞌ, nanpiantarinsoꞌ 
nitotërëhuaꞌ. Inapo cha chin imapi so pita chiminpachinaꞌ, Yosëri 
ananpitaantarin. Quisoso isoroꞌpaquë oꞌman ta hua chin, ananpitaantarin.

15  Oꞌman ta hua chin, co nanpi rë hua so pi ta rá chin pantarihuahuëꞌ. Chimin‑
pi so pi taꞌton nanpian ta rapi. Sinioro Quisoso shaꞌhui të rin poaso chachin 

shaꞌhuichinquëmaꞌ. 16  Chiní quën nanan taton, oꞌman ta rarin. Anquëni 
huaꞌaontaꞌ chiní quën sha ꞌ h ui rarin. Yosë nohuanton, tronpita pihui‑
rarin. Naporoꞌ Quiso cris to imatonaꞌ chiminpisopitaꞌton nanpian ta rapi. 
17 Ina quëran aꞌna roá chin nanpirëhuasopitarëꞌquënpoaꞌ chitoroꞌ yaꞌhuë‑
rinquë quëpantarinpoaꞌ. I naq uë Sinioro nacapiarihuaꞌ. Inarëꞌquënpoaꞌ 
yaꞌhuëmiatarihuaꞌ. 18  Inapita yonquiatomaꞌ, nishaꞌhuitocoꞌ noya cancan ta caso 
marëꞌ. Ama sëta caso marëhuëꞌ ina pochin niachinicancancoꞌ.

5  1  Onpo ro sona oꞌmantacasoꞌ tahuëri nanicasoꞌ, co ina iyaroꞌsaꞌ 
aꞌchintaranquëmahuëꞌ. 2  Iráca shaꞌhuitërinpoasoꞌ nani nitotëramaꞌ. Co 

nitotasoihuëꞌ, oꞌman ta rarin. Niꞌcoꞌ iyaroꞌsaꞌ. Yono tashiꞌ co nitotasëhuahuëꞌ, 
ihua to naꞌpi pëinënpoaquë yaꞌconin. Inapo cha chin aꞌna naya Quiso cristo 
oꞌman ta rarin. 3  Co imapisopitasohuëꞌ oꞌmantacasoꞌ tahuëri co yonquipihuëꞌ. 
“Noya yaꞌhuarëhuaꞌ, co mantaꞌ onpoarihuahuëꞌ,” topirinahuëꞌ. Aꞌna naya 
chiní quën anaꞌintacasoꞌ naniarin, co chaꞌësapihuëꞌ. Sanapi yahuai hua china, 
onpo ro sona iquitacasoꞌ co nitotërinhuëꞌ. Aꞌna naya iqui tërin. Inapo cha‑
chin aꞌna naya Yosëri anaꞌin tarin. 4  Canpi taso nipirinhuëꞌ, co tashi pochin 
cancantëramahuëꞌ. Oꞌmantacasoꞌ tahuëri nani hua chin, co paꞌyanaramahuëꞌ. 
Ihua to naꞌpi aꞌna naya huëꞌpa china, apaꞌyaninpoꞌ. Inapo cha chin Quisocristosoꞌ 
aꞌna naya oꞌma hua chin, naꞌa piyapiꞌsaꞌ paꞌyanaponaꞌ. Canpi taso nipirinhuëꞌ ina 
tahuëri ninaaramaꞌ. Nani hua chin, co paꞌyanaramahuëꞌ. 5 Quiso cristo imaramaꞌ 
niꞌton, tahuëri pochin cancantatomaꞌ, nitotaramaꞌ. Yaꞌipinpoaꞌ imarë hua so‑
pita co tashi pochin cancantërëhuahuëꞌ. 6  Napoaton oꞌmantacasoꞌ tahuëri 
yonquiatëhuaꞌ, noya ninahuaꞌ. Aꞌnaquënsoꞌ huëꞌë rëso pochin cancantatonaꞌ, 
co ina tahuëri yonquipihuëꞌ. Canpoaso nipirinhuëꞌ noꞌtë quën yonquiatëhuaꞌ, 
sano cancantahuaꞌ. 7 Yahuëꞌëpachinara, tashiꞌ huëꞌëpi. Yanoꞌpihuachinarantaꞌ, 
tashiꞌ noꞌpipi. 8  Canpoaso nipirinhuëꞌ tahuëri pochin cancantacasoꞌ 
yaꞌhuërin. Napoaton noya yonquiatëhuaꞌ, Yosë imamiatahuaꞌ. Niꞌcoꞌ iyaroꞌsaꞌ. 
Inimicoroꞌsaꞌ huëꞌ pa chi nara, sontaroꞌsaꞌ co topinan paꞌpihuëꞌ. Coton huaꞌna 
quëran nininsoꞌ aꞌmopi. Cascontaꞌ huaꞌna quëran nininsoꞌ yancopi ama inimi‑
cori ohua na caso marëhuëꞌ. Noya nitapahuachinara, co inimi cori minsërinhuëꞌ. 
Huaꞌna aꞌmo piso pochin canpoantaꞌ Yosë natëahuaꞌ catahuainpoaꞌ. Ina 
natëtëhuaꞌ, noya ninosoroaꞌahuaꞌ. “Yosë aꞌpaiarinpoaꞌ. Oꞌma hua chin, noyá 
nichaꞌësarinpoaꞌ,” taꞌtëhuaꞌ noya ninahuaꞌ. 9 Co anaꞌin tin poaso marëꞌ Yosë 
acorinpoahuëꞌ. Sinioro Quiso cristo imarëhuaꞌ niꞌton, nichaꞌësarinpoaꞌ. Ina 
nohuanton chaꞌësarëhuaꞌ. 10  Canpoa marëꞌ inasoꞌ chiminin. Aꞌnaquënpoaꞌ 
nanpiarëhuaꞌ, aꞌnaquënpoaꞌ chiminarihuarahuëꞌ, oꞌman ta hua chin, yaꞌipi 
imarë hua so pita quëpantarinpoaꞌ. Inarëꞌquënpoaꞌ yaꞌhuëmiatarihuaꞌ. 
11 Napoaton nani tahuëri nicatahuacoꞌ chiní quën cancan ta ca maso marëꞌ. 
Oꞌmantacasoꞌ tahuëri yonquiatomaꞌ, naꞌcon ninontocoꞌ noya noya imaca maso 
marëꞌ. Nani noya nicatahuaramaꞌ. Aquëtë chachin niachinicancancoꞌ.

Piquëran huarëꞌ pënëninsoꞌ
12  Ansianoꞌsaꞌ iyaroꞌsaꞌ noya niꞌcoꞌ, tënahuë. Sinioro nohuanton, ansiano 

yaꞌconpi pënë nain quë maso marëꞌ. Co chirotonahuëꞌ, aꞌchintarinënquëmaꞌ. 
Pëshonpatamaꞌ, otërarinënquëmaꞌ niꞌton, noya niꞌcoꞌ. 13  Naꞌcon 
catahuarinënquëmaꞌ noya noya Yosë imaca maso marëꞌ. Napoaton 
nosoroatomaꞌ, noya yonquirapicoꞌ. Yaꞌipinquëmaꞌ noya niniꞌtomaꞌ, yaꞌhuëcoꞌ.

14 Canpita capini iyaroꞌsaꞌ nipënëncoꞌ. Aꞌna quën co yasacatopihuëꞌ. Inapita 
pënëncoꞌ ama chiroinasohuëꞌ. Aꞌna quën maꞌsha onpo hua chi nara, Yosë yana‑
nian topi. Inapitantaꞌ noya nontocoꞌ chiní quën cancanchinaꞌ. Aꞌnaquëontaꞌ 
canca nëna quëran co chinipihuëꞌ. Catahuacoꞌ ama Yosë nanianchinasohuëꞌ. 
Inapohuatamaꞌ, ama insontaꞌ noꞌhuicosohuëꞌ. Sanoanan quëran pënëncoꞌ.

15 Aꞌna pita maꞌsha onpotohuachinënquëmaꞌ, ama yaiꞌhuërëtocosohuëꞌ. Nani 
tahuëri noya nontocoꞌ. Noꞌhuipirinënquëmaontaꞌ, nosoroatomaꞌ, catahuacoꞌ. 
Canpita capini ninosoroatomaꞌ, aꞌna pita piyapiꞌsantaꞌ catahuacoꞌ.

16  Ama sëtocosohuëꞌ. Yosë yonquiatomaꞌ, nani tahuëri noya cancantocoꞌ. 
17 Apira apira Yosë nontocoꞌ. Ama aꞌna tahuëri tërantaꞌ pahuancosohuëꞌ. 
18  Maꞌsha onpotopirinënquëmahuëꞌ, ama sëtocosohuëꞌ. Nani tahuëri “Yospa‑
rin quën Sinioro,” itocoꞌ. Maꞌsha onpoapomarahuëntaꞌ, noya cancantocoꞌ. 
“Inantaꞌ Sinioro noya,” itocoꞌ. Quiso cristo imarëhuaꞌ niꞌton, ina pochin 
cancantacasoꞌ Yosë nohuan tërin.

19  I sp i  r i t o  S anto  yaꞌcoancantë r inquëmaꞌ.  Canca  në  maquë 
nontohuachinquëmaꞌ,  aꞌ na roá chin natëcoꞌ. Niꞌcoꞌ. Pën noya oroto hua‑
china, noya napëntërëꞌ. Inapo cha chin Ispi rito Santo yacatahuarinpoaꞌ noya 
cancan ta caso marëꞌ. Ama pën atacopitërëso pochin nitocosohuëꞌ. 20  “Yosë 
anito të rin coso shaꞌhui chin quëma,” itohuachinënquëmaꞌ, noya natancoꞌ. 
21 Napoaponahuëꞌ, niꞌcona nonpintochinënquëmaꞌ. Aꞌna quën “Noꞌtë quën 
aꞌchintaranquëmaꞌ,” itohuachinënquëmaꞌ, ama aꞌna roá chin natëtocosohuëꞌ. 
Yaꞌipi napopisoꞌ Yosë quiri canën quëran tantiacoꞌ. “Inaora yonquinën quëran 
aꞌchi na mara,” taꞌtomaꞌ, tantiacoꞌ. Yosë nana mën sá chin natëcasoꞌ yaꞌhuërin. 
22  Yaꞌipi aoshahuaninquëmasopita aꞌpocoꞌ.

23  Yosëí chin asanocancaninpoaꞌ. Canpita marëꞌ ina nonta rahuë noyásha 
anoyacancanchinquëmaꞌ. “Catahuaquëꞌ Sinioro, yaꞌipi canca nëna quëran 
noyá pia chin yonqu iꞌinaꞌ. Napo ra huaton, yaꞌipi yonqui nëna quëran noya 
nininsopitaráchin nohuanchinaꞌ. Quëma nohuanton, yaꞌipi nonëna quëran 
huarë noya sá chin niinaꞌ,” itërahuë. Ina quëran Sinioro Quiso cristo oꞌman‑
ta hua chin, nóya niꞌsarinquëmaꞌ. 24  Yosë nani nontërinpoaꞌ imacaso marëꞌ. 
Huën to nënquë chac hin  ayaꞌconinpoaꞌ. Noꞌtë quën shaꞌhuitërinpoaꞌ. Co 
onporontaꞌ nonpintarinpoahuëꞌ niꞌton, noya catahuarinpoaꞌ.

25 Quiya marëntaꞌ iyaroꞌsaꞌ Yosë nontocoꞌ.
26 Imara ma so pita capini noya ninosoroatomaꞌ, nisëꞌquëcoꞌ.
27 Niyontonpatamaꞌ, iso quirica nontocoꞌ imapi so pita natainaꞌ. Sinioro 

nanan quëtë rinco niꞌton, nontocoꞌ yaꞌi piya natainaꞌ, tënahuë.
28  Inaora n ohu anton, Sinioro Quiso cristo nosoroatënquëmaꞌ, 

catahuainquëmaꞌ. Nani ninshi të ran quëma huachi.
Paono 

Imapisopita yonquiaton, nanan aꞌpataantarinsoꞌ

1  1 Ca Paonoco ninshitaranquëmaꞌ, niꞌcoꞌ. Noyanquëmaꞌ canpitantaꞌ. 
Noya quiyantaꞌ yaꞌhuarai. Yaꞌipi Yosë imara ma so pita Tisa ro ni caquë 

yaꞌhuëramasoꞌ ninshitaantaranquëmaꞌ. Siri pano, Timotio, inapitantaꞌ isëquë 
yaꞌhuapi. Inapi ta roꞌcoi nanan aꞌpatarainquëmaꞌ. Tata Yosë natëtomaꞌ, Sinioro 
Quiso cristo imaramaꞌ. Huën to nënquë chachin ayaꞌconinpoaꞌ niꞌton, “Tata” 
itërëhuaꞌ. 2  Inaora nohuanton, catahuainquëmaꞌ. Asanocancainquëmaꞌ. 
Sinioro Quisocristontaꞌ inapo cha chin catahuainquëmaꞌ, tënahuë.

Oshahuanoꞌsaꞌ anaꞌintarinsoꞌ
3  Iporasoꞌ iyaroꞌsaꞌ noya noya imasaramaꞌ. Canca nëma quëran huarëꞌ 

ina natëramaꞌ. Naꞌcon naꞌcon ninosororamaꞌ niꞌton, nani tahuëri “Yospa‑
rin quën,” itërai Yosë. Ina naꞌcon catahuarinquëmaꞌ niꞌton, ina pochin 
nontacasoꞌ yaꞌhuërin. Ina Yosë nohuan tërin. 4  Yaꞌipi parti Yosë imapi so‑
pita shaꞌ hui tërai. “Tisa ro ni caquë yaꞌhuë pi so pita noya imasapi. Imapiso 
marëꞌ naꞌcon aparisitopirinahuëꞌ: ‘Yosë co naniantarinpoahuëꞌ,’ taꞌtonaꞌ, 
ahuan tapi. Co yaaꞌpopihuëꞌ. Maꞌsha onpoaponaraihuëntaꞌ, chiní quën cancan‑
tapi,” itërai. Noya natëramaꞌ niꞌton, noya cancan tërai. 5  Imara maso marëꞌ 
parisitapomarahuëꞌ, noya ahuantëramaꞌ niꞌton: “Tëhuën cha chin Yosë 
catahuarinquëmaꞌ,” tënai. Inasoꞌ noꞌtë quën yonquirin. Yosë nohuanton, ipora 
parisitaramaꞌ noya noya cancan ta caso marëꞌ. Ina quëran noya niꞌsarinquëmaꞌ. 
Aꞌna tahuëri huaꞌa nën të rinquë quëpantarinquëmaꞌ.

6  Iporasoꞌ aꞌna pita noꞌhuirinënquëmaꞌ. Aparisitapirinënquëmahuëꞌ, aꞌna 
tahuëri Yosëri noꞌtë quën anaꞌin tarin. Co naniantarinhuëꞌ. “Oshahuanoꞌsaꞌ 
anaꞌintacasoꞌ yaꞌhuërin,” tënin. 7 Quiso cristo oꞌman ta hua chin, co huachi 
parisitaramahuëꞌ. Noya yaꞌhuaramaꞌ. Quiyantaꞌ ipora aparisitapirinacoihuëꞌ, 
naporoꞌ yaꞌipi imarë hua so pita nóya cancantarihuaꞌ. Sinioro Quiso‑
cristo chachin inápa quëran oꞌman ta rarin. Pën huëna ra të rinso huán cana 
yaꞌnoarin. Anquëniroꞌsantaꞌ chiní quën nanantatonaꞌ, oꞌman ta rarin. Inapi‑
tarë chachin oꞌman ta rarin. 8  Oꞌman ta ra huaton, co Yosë nohuitopisopitahuëꞌ 
anaꞌin tarin. Co Sinioro Quisoso nanamën natëpihuëꞌ niꞌton, chiní quën anaꞌin‑
tarin. 9 Noꞌtë quën anaꞌin taton, parisitopiquë aꞌpa rarin. Aquë aꞌpa hua chin, 

chiní quën parisitomiatapi, co chaꞌësapihuëꞌ. Inatohuaꞌ paatonaꞌ, co 
onporontaꞌ Quiso cristo nohuitapihuëꞌ. Inasoꞌ chini chiní quën nanan taton, 
noya sá chin niponahuëꞌ, inapitasoꞌ co onporontaꞌ nirayarapihuëꞌ. 10 Oꞌman ta‑
hua chin, imarëhuasopitasoꞌ quënanarihuaꞌ. “Ma noyacha Quiso cristoso paya. 
Anoyacancantërinpoaꞌ. Inasá chin yaꞌi piya chinochinaꞌ,” tosarëhuaꞌ. Yaꞌipi 
imarë hua so pita napoarëhuaꞌ. Aꞌchin to hua tëin quë mara, canpitantaꞌ natëramaꞌ 
niꞌton, noya niꞌsaramaꞌ.

11 Napoaton nani tahuëri canpita marëꞌ Yosë nontërai: “Quëma nohuanton 
Sinioro imari nën quën. Napoaton, catahuaquëꞌ noya sá chin niinaꞌ. Noya noya 
yaima ri nën quën niꞌton, catahuaquëꞌ noyá pia chin cancanchinaꞌ. Quiyaora 
co nanitëraihuëꞌ. Quëma sá chin Sinioro anani ta pa rancoi. Catahuaquëꞌ yaꞌipi 
canca nëna quëran natëi nën quën,” itërahuë, Yosë nontato. Noya nipatamaꞌ, 
Yosë noya niꞌsarinquëmaꞌ. 12  Ina quëran aꞌnapitantaꞌ nicatënënquëmaꞌ: “Ma 
noyacha Sinioro Quisoso niꞌton, ina imatonaꞌ, noya nisapi paya,” tosapi. 
Canpitantaꞌ ina nohuitëramaꞌ niꞌton, noya noya cancantaramaꞌ. Inaora 
nohuanton, Yosë nosoroatënquëmaꞌ, catahuarinquëmaꞌ ina pochin cancan ta‑
ca maso marëꞌ. Sinioro Quisocristontaꞌ catahuarinquëmaꞌ.

Yosë inimiconën yaꞌnocasoꞌ yaꞌhuërinsoꞌ

2  1  Apira iyaroꞌsaꞌ oꞌmantacasoꞌ tahuëri piꞌpian aꞌchinchinquëmaꞌ. 
Sinioro Quiso cristo oꞌman ta hua chin, nacapirahuatëhuaꞌ, pantarihuaꞌ. 

2  Aꞌna quënso nipirinhuëꞌ co noꞌtë quën nitotopihuëꞌ. “Oꞌmantacasoꞌ tahuëri 
nani nanirin,” itohuachinquëmaꞌ, ama paꞌyancosohuëꞌ. Ama nisha nisha 
yonquicosohuëꞌ. Aꞌna quën tapon: “Cari nino rahuë. Oꞌmantacasoꞌ tahuëri 
nani nanirin,” itohuachinquëmaꞌ, ama natëcosohuëꞌ. Aꞌnantaꞌ tapon: 
“Nanirin mini. Paono chachin napo nin shi të rincoi,” itopirinënquëmahuëꞌ, 
ama ina natëcosohuëꞌ. 3 Niꞌcona nonpintochinënquëmaꞌ. Coꞌhuara Quiso cristo 
oꞌmayátërasohuëꞌ, notohuaroꞌ piyapiꞌsaꞌ Yosë aꞌpoapi. Co piꞌpian tërantaꞌ 
yanatërapihuëꞌ. Naporoꞌ aꞌna quëmapi yaꞌhuapon. Yaꞌipi piyapiꞌsaꞌ nonpin‑
tarin ama Yosë imacaiso marëhuëꞌ. Paꞌpi co noyahuëꞌ nisarin. Sopairi noyá 
yaꞌcoan can tërin niꞌton, chiní quën anaꞌintacasoꞌ yaꞌhuërin. Ayaroꞌ tahuëri 
Yosëri anaꞌin taton, parisitopiquë aꞌpa rarin. 4 Inasoꞌ Yosë inimi co tërin. “Ama 
Yosë chinotocosohuëꞌ. Ama mantaꞌ moshacosohuëꞌ. Casá chin natëco. Yosë 
yaꞌhuë rë ta rahuë,” tosarin. Yosë chino to piso pëiquë chachin huën sëapon piya‑
piꞌsari chino ta caiso marëꞌ. Paꞌpi co noyahuëꞌ nisarin. Chiní quën nanan taton, 
yaꞌipi piyapiꞌsaꞌ yaca maiapon.

5 Canpi ta taquë yaꞌhuapo, nani shaꞌhuitëranquëmaꞌ. ¿Ina naniantaramaꞌ ti? 
6 Tahuëri nani hua chin, ina quëmapi huëꞌ sarin. Yosë inimi conën inasoꞌ. Yosë 
nohuanton, maca ri sona yaꞌco piarin niꞌton, co iporasoꞌ huëꞌshatërarinhuëꞌ. 
Ina nitotëramaꞌ. 7 Co Yosë inimi conën yaꞌnoyatëraponahuëꞌ, ipora chachin 
co incari tërantaꞌ nitotopirinahuëꞌ, nani saca tapi Yosë inimi conën huaꞌa‑
nën ta caso marëꞌ. Aꞌna tahuë riso nipirinhuëꞌ, Yosë nohuanton, yaꞌcopirinsoꞌ 
capa nipa chin, Yosë inimi conën yaꞌno rarin. 8  Yaꞌno hua chin, piyapiꞌsaꞌ aquë 
aquëtëꞌ co noyahuëꞌ cancan tapi. Inari camai hua chin, notohuaroꞌ piya piꞌsari 
natëapi. Ayaroꞌ tahuë riso nipirinhuëꞌ, Sinioro Quiso sori anaꞌin tarin. Huëna‑
rá chin huëna rá chin oꞌman ta hua chin, minsëarin. Topinan noncharapirinhuëꞌ, 
ataꞌhuan tarin. Co huachi nanitarinhuëꞌ piyapiꞌsaꞌ nonpintacasoꞌ. 9 Nipirinhuëꞌ, 

coꞌhuara ina oꞌmayatërasohuëꞌ, notohuaroꞌ piyapiꞌsaꞌ nonpin tarin. Sata na‑
sëri cata huarin niꞌton, nani maꞌsha nani ta paarin nicacasoꞌ. Piyapi inaora co 
nanitërinhuëꞌ ina pochin nicacasoꞌ. Nonpin taton, nani maꞌsha sacaiꞌ nininsoꞌ 
aꞌnotohuachina, natë rapi . Niꞌpachinaꞌ, paꞌya napi. 10  Co noyahuëꞌ nicaton, 
naꞌa piyapiꞌsaꞌ nonpin ta rin . Co noꞌtën nanan nohuantopihuëꞌ niꞌton, Yosë 
inimi conën natëapi, parisitopiquë paꞌsapi huachi. Yosë nanamën nohuan topi 
napo rini, chaꞌëitonahuëꞌ. 11 Napoaton, Yosëri tanan pi tarin nonpin nanan natë‑
caiso marëꞌ. Sopai nohuanton, natëapi. 12  Co noꞌtë quën yonquiatonahuëꞌ, co 
noyahuëꞌ nicacaisoꞌ paꞌya tapi. Ina pochin cancan topi niꞌton, Yosëri anaꞌin tarin.

Yosëri huayonin nichaꞌëcaso marëꞌ
13 Canpi taso nipirinhuëꞌ iyaroꞌsaꞌ, imaramaꞌ. Sinioro nosororinquëmaꞌ. Iráca 

quëran huarëꞌ Yosë huayoninquëmaꞌ huën to nënquë yaꞌco na ca maso marëꞌ. 
Noꞌtën nanan natëhuatamaꞌ, Ispi rito Santo anoyacancantërinquëmaꞌ Yosë 
nohuan të rinso chachin nica ca maso marëꞌ. Ina yonquiatoi, Yosë nontërai: 
“Ma noya Sinioro inapitasoꞌ nichaꞌëran niꞌton, ‘Yospa rin quën,’ ” itërai, Yosë 
nontatoi. 14  Yosë nanamën aꞌchin to hua tëin quë mara, canpitantaꞌ imaramaꞌ. 
Yosë acorinquëmaꞌ Sinioro Quiso cristo pochin nicacamasoꞌ. Aꞌna tahuëri 
oꞌman ta hua chin, ina pochin yaꞌnoaramaꞌ.

15 Napoaton iyaroꞌsaꞌ, chiní quën cancantatomaꞌ, yaꞌipi canca nëma quëran 
imacoꞌ. Canpi ta taquë yaꞌhua socoi, noꞌtë quën aꞌchintërainquëmaꞌ. Ina quëran 
quirica aꞌpatëranquëmaꞌ naꞌcon naꞌcon nito ta ca maso marëꞌ. Noꞌtën nanan‑
sá chin imamiatocoꞌ. 16  Sinioro Quiso cristo catahuainquëmaꞌ chiní quën 
cancan ta ca maso marëꞌ. Inaora nohuanton, Tata Yosëntaꞌ nosoroatonpoaꞌ, 
achinicancamiatërinpoaꞌ. Aꞌna tahuëri yaꞌhuë rinquë chachin quëpantarinpoaꞌ. 
Shaꞌhuitërinpoaꞌ niꞌton, ina ninarëhuaꞌ. 17 Ina yonquiatoi, canpita marëꞌ Yosë 
nontarai. “Nani tahuë riya S inioro catahuaquëꞌ, chiní quën cancanchinaꞌ. 
Achinicancanquëꞌ noya sá chin niinaꞌ. Catahuaquëꞌ noyásha noinaꞌ,” itërai.

Yosë nontacasoꞌ yaꞌhuërinsoꞌ

3  1  Iporasoꞌ iyaroꞌsaꞌ, quiya marëntaꞌ Yosë nontocoꞌ nanamën noya 
aꞌchi naꞌhuaiso marëꞌ. Yaꞌipi parti nahui na caso yaꞌhuërin. Canpitasoꞌ 

nata na to macoi, noya imaramaꞌ. Aꞌnapitantaꞌ aꞌchin to huatoi, noya 
nohuanchinaꞌ. Canpita pocha chin noya imainaꞌ. Ina marëꞌ Yosë nontocoꞌ. 
2  Aꞌna quënso nipirinhuëꞌ co yaimapihuëꞌ. Paꞌpi co noyahuëꞌ cancan topi. 
Noꞌhui to nacoi, yaahuë ri nacoi ama aꞌchi naꞌhuaiso marëhuëꞌ. Yosë nontocoꞌ 
inapita quëran nichaꞌëincoi. 3  Tata Yosëso nipirinhuëꞌ co onporontaꞌ 
naniantërinpoahuëꞌ. Achinicancaninpoaꞌ. Sopai yaminsëpirinpoahuëꞌ, ina 
niꞌsarinpoaꞌ. Catahuarinpoaꞌ sopai minsëcasoꞌ. 4 Pënën pa tëin quë mara, noya 
natë ra macoi. Co aꞌpoatomahuëꞌ, imamiataramaꞌ. Yosë catahuarinquëmaꞌ 
niꞌton, noya imasaramaꞌ, tënahuë. 5 Yosë catahuainquëmaꞌ ina nosororinpoasoꞌ 
naꞌcon yonqui ca maso marëꞌ. Parisitopiramahuëꞌ, achinicancainquëmaꞌ Quiso‑
cristo pochin ahuan ta ca maso marëꞌ.

Sacatacasontaꞌ yaꞌhuërinsoꞌ
6  Sinioro Quiso cristo nanan quëtë rincoi niꞌton, noꞌtë quën iyaroꞌsaꞌ 

pënënainquëmaꞌ. Aꞌnaquëmasoꞌ imapomarahuëꞌ, co sacatatomahuëꞌ, nisha 

nisha yonquiramaꞌ. Yos ë nanamën noꞌtë quën aꞌchintopirainquëmahuëꞌ, 
co natëramacoihuëꞌ.  In so sona inapohuachin, ama inapitarëꞌquëmaꞌ 
nipayacosohuëꞌ. 7 Nani nitotëramaꞌ noya nicacamasoꞌ. “Nonancoi,” 
itërainquëmaꞌ. Canpi ta taquë yaꞌhua socoi, co quiyasoꞌ topinan yaꞌhuëraihuëꞌ. 
Co chiroraihuëꞌ. 8  Co aꞌna piyapi cosha ronën topinan maꞌparaihuëꞌ. Nani 
tahuëri chiní quën sac a tërai. Tashirë chachin saca tërai ama topinan 
maꞌpataꞌhuaiso marëhuëꞌ. 9 Huaꞌquiꞌ aꞌchintërainquëmaꞌ niꞌton, noya topinan 
maꞌpa ta caso nipirinhuëꞌ, co topinan maꞌparainquëmahuëꞌ. Saca tatoi, maꞌsha 
paꞌanai. Noya saca tërai nona na ma coiso marëꞌ. 10 Canpi ta taquë yaꞌhua socoi, 
pënënainquëmaꞌ. “Inso sona co yasacatohuachinhuëꞌ, ama coshachinsohuëꞌ,” 
itërainquëmaꞌ. 11 Nanan nani natan të rahuë. Aꞌnaquëmaꞌ co yasacatatomahuëꞌ, 
topinan paꞌsáramaꞌ. Napo ra huaton, maꞌtoma maꞌtoma nonatomaꞌ, piyapiꞌsaꞌ 
chinotëramaꞌ, natan të rahuë. 12  Sinioro Quiso cristo nanan quëtë rinco niꞌton, 
pënënaranquëmaꞌ: Am a huachi iyaroꞌsaꞌ ina pochin cancantocosohuëꞌ, 
tënahuë. Sano yonquiatomaꞌ, noya sacatocoꞌ pahuantërinquëmasoꞌ paꞌa na‑
caso marëꞌ.

13  Naꞌaquëmaꞌ iyaroꞌsaꞌ noya nisaramaꞌ. Ama amiatomaꞌ, nisha 
cancantocosohuëꞌ. Nani tahuëri noya nicoꞌ. 14  Nani ninshi tatoi, 
pënënainquëmaꞌ. Inso tërantaꞌ co yanatëhuachincoihuëꞌ, pënëncoꞌ. Co 
natëtohuachinahuëꞌ, ama inapitarëꞌquëmaꞌ nipayacosohuëꞌ osha nëna marëꞌ 
tapainaꞌ. 15 Napoaponahuëꞌ, ama inimico pochin nicatomaꞌ, noꞌhuicosohuëꞌ. 
Iyapa rima pochin nicatomaꞌ, sanoanan quëran pënëncoꞌ.

Asanocancaninpoasoꞌ
16 Sinio roí chin asanocancaninpoaꞌ. Ina catahuainquëmaꞌ sano cancan ta ca‑

maso marëꞌ. Maꞌsona onpopiramahuëntaꞌ, nani tahuëri catahuainquëmaꞌ ama 
paꞌya na ca maso marëhuëꞌ. Nani tahuëri noya aꞌpainquëmaꞌ.

17 Ca Paonoco caora imirahuë quëran piꞌpian ninshitaranquëmaꞌ saludos 
aꞌpataꞌhuanquëmaso marëꞌ. Nani quirica ninshitërahuëquë iso pochin ninshi‑
të rahuë. Ina nicatomaꞌ, nitotaramaꞌ: “Paono mini ninshitërinpoaꞌ,” tosaramaꞌ. 
18  Sinioro Quiso cristo inaora nohuanton, nosoroatënquëmaꞌ, yaꞌipinquëmaꞌ 
catahuainquëmaꞌ. Nani ninshi të ran quëma huachi.

Paono 

Timotio yonquiaton, nanan aꞌpatërinsoꞌ

1  1  Ca Paonoco ninshi ta ran quën, niꞌquëꞌ. ¿Noya, yaꞌhuaran? Noya 
cantaꞌ yaꞌhua rahuë. Yosë nohuanton, Quiso cristo acorinco nanamën 

aꞌchi naꞌ huaso marëꞌ. Yosë chachin anoyacancantërinpoaꞌ. Oshanënpoaꞌ 
inquitatonpoaꞌ, nichaꞌërinpoaꞌ. Quiso cristo imatëhuaꞌ, ina ninarëhuaꞌ. Aꞌna 
tahuëri inápaquë quëpantarinpoaꞌ. 2  Timo tion quën ninshi ta ran quën. Aꞌchin‑
të ran quën niꞌton, Quiso cristo natëton, ina imaran. Napoaton huiꞌ nahuë 
pocha chin niꞌnan quën. Naꞌcon noso ro ran quën. Tata Yosë inaora nohuanton, 
cata huain quën. Noya nosoroinquën. Nani tahuëri asano can cain quën. 
Quisocristontaꞌ inapo cha chin cata huain quën. Inasá chin natërëhuaꞌ.

Nonpin nanan aꞌchinaꞌpiroꞌsaꞌ
3 Iꞌhua Masi to niaquë yapaꞌpa tëra, shaꞌhui të ran quën. “Ipisoquë yaꞌhuëtaquëꞌ 

pënën ta maso marëꞌ,” itëran quën. Iporantaꞌ inacha chin shaꞌhui ta ran quën. 
Inaquë ran chin yaꞌhuaton, pënëntáquëꞌ. Aꞌna quën nisha nisha nanan aꞌchi‑
napi. Inapita shaꞌhuitëquëꞌ ama ina pochin aꞌchiꞌinasohuëꞌ. 4 Shima sho nën pita 
iráca napopisoꞌ yonquiápi. Inahuara yonqui nëna quëraontaꞌ nishaꞌhuitopisoꞌ 
yonqui rápi. Ama huachi inapita yonqui caiso marëhuëꞌ shaꞌhuitëquëꞌ. Ina 
pochin aꞌchinpachinaꞌ, topinan quëran aꞌchi napi. Piyapiꞌsaꞌ nisha nisha 
nonsapi. Co catahuapihuëꞌ Yosë nohuitacaisoꞌ. Yosëí chin natëhuatëhuaꞌ, 
catahuarinpoaꞌ noya noya imacaso marëꞌ.

5  Noꞌtën nanan sá chin imapatëhuaꞌ, catahuarinpoaꞌ noya ninosorocasoꞌ. 
Noyá pia chin cancantohuatëhuaꞌ, co nisha nisha yonquiarihuahuëꞌ. Ina quëran 
canca nënpoa quëran huarëꞌ natëarihuaꞌ. Ina pochin cancantohuatëhuaꞌ, 
noya nosoroarihuaꞌ. Ina Yosësoꞌ nohuan tërin. 6  Nisha aꞌchi naꞌpi roꞌsaso 
nipirinhuëꞌ, co ina pochin yonquipihuëꞌ. Yosë nohuantërinsoꞌ naniantatonaꞌ, 
topinan quëran nonsapi. 7 “Quiyasoꞌ mais trocoi. Yaꞌipi pënëntërinsoꞌ nito‑
tërai,” topirinahuëꞌ, co noꞌtë quën nitotopihuëꞌ. Chiní quën nonpirinahuëꞌ, co 
nitotopihuëꞌ.

8  Moisësë pënëntërinsoꞌ noya niponahuëꞌ, maꞌmarë chachinsona 
pënëntërinsoꞌ nitotatëhuaꞌ, noꞌtë quën shaꞌhuitacasoꞌ yaꞌhuërin. 9 Noya nipi‑
so pita co pënënacasoꞌ yaꞌhuërinhuëꞌ. Aꞌna pi taso nipirinhuëꞌ pënënacasoꞌ 
yaꞌhuërin. Co Yosë natëtonahuëꞌ, co insontaꞌ yanatëpihuëꞌ. Co natantonhuëꞌ 
niconpi. Paꞌpi co noyahuëꞌ nipi, osha huanpi. Yosëntaꞌ tëhuapi. Co ina 
chinotopihuëꞌ. Aꞌnaquënsoꞌ paꞌpinaꞌ, aꞌshinaꞌ inapita co quëꞌyatonahuëꞌ, 
yatë papi. Aꞌnaquëontaꞌ tëpa topi. 10 Nisha nisha nicacaisoꞌ yonquipi. Saꞌinaꞌ, 

soꞌinaꞌ inapita yaꞌhuëtaponaraihuëꞌ, monshi huanpi. Quëmapi capini, sanapi 
capini nisëꞌ huapi. Piya piꞌsa chachin ihua topi paꞌa na caiso marëꞌ. Nonpin topi. 
“Tëhuën cha chin noꞌtë quën nonahuë,” taponaraihuëꞌ, nonpinpi. Yosësoꞌ noya 
nicacasoꞌ aꞌchintopirinpoahuëꞌ, co nohuantopihuëꞌ natëcaisoꞌ. Ina pochin nipi‑
so pita tëhuënchinsoꞌ pënënacasoꞌ yaꞌhuërin. 11 Yosë nanamënsoꞌ noya nóya. 
Ina quëran nichaꞌërinpoaꞌ. “Ma noyacha Yosëso paya,” itërëhuaꞌ. Ina chachin 
acorinco nanamën shaꞌhui caꞌhuaso marëꞌ.

Quisocristori catahuarinsoꞌ
12  Ina marëꞌ Sinioro Quiso cristo achi ni can ca ninco. “Noꞌtë quën natëa rinco,” 

taꞌton, acorinco aꞌchi naꞌ huaso marëꞌ. Napoaton: “Yospa rin quën Sinioro,” 
itërahuë. 13 Iráca casoꞌ nisha cancan të rahuë. Quiso cristo pino rahuë. Imarin‑
so pita noꞌhuito, aparisitërahuë. Quiso cristoso nipirinhuëꞌ noso ro rinco. Co 
nohuitatohuëꞌ, co natëyatërarahuëꞌ niꞌton, noso ro rinco. 14 Sinioro chachin inaora 
nohuanton, noso roa tonco, naꞌcon cata hua rinco. Cata hua hua chin cora, “Quiso‑
cris toí chin anoya can can ta rinco,” taꞌto, ina natë rahuë. Ina imato, noso ro rahuë 
cantaꞌ. 15 Noꞌtë quën shaꞌhuitaranquëmaꞌ. Yaꞌipi piyapiꞌsaꞌ natëinaꞌ. Quiso cristo 
isoroꞌpaquë oꞌmarin oshahuanoꞌsaꞌ anoya can can ta caso marëꞌ. Casoꞌ naꞌcon naꞌcon 
oshahuanpirahuëꞌ, anoya can can të rinco. 16 Yosë noso ro rinco. Huaꞌqui co noyahuëꞌ 
nipirahuëꞌ, noso ro rinco. Aꞌnapitantaꞌ natë caiso marëꞌ napo të rinco. “Paono paꞌpi co 
noyahuëꞌ nipirinhuëꞌ, huaꞌqui ahuan taton, Quiso cristori noso rorin. Noso roa rinco 
cantaꞌ,” taꞌtonaꞌ, natë tapi. Natëtohuachinaꞌ, Yosë nohuitatonaꞌ, noya nanpiapi. Aꞌna 
tahuërintaꞌ inápaquë nanpi mia tapi. 17 Napoaton Yosëí chin natëahuaꞌ. Nani tahuë‑
riya: “¡Ma noyacha Yosëso paya!” itahuaꞌ. Inasoꞌ co onporontaꞌ taꞌhuantaponhuëꞌ. 
Co quënanpirëhuahuëꞌ, huaꞌanëntomiatërinpoaꞌ. Inaí chin chinotacasoꞌ yaꞌhuërin. 
Ama onporontaꞌ ina naniantahuasohuëꞌ. Amen.

18  Huiꞌ nahuë pochin api, niꞌnan quën. Iꞌhua chachin ansianoꞌsaꞌ Yosë 
nontatonaꞌ, acori nën quën Yosë nanamën aꞌchi na maso marëꞌ. Naporoꞌ 
Yosëri anitotërinsoꞌ shaꞌhuitatënën, pënëninënquën. “Yosë nohuanton, api, 
nanamën noya aꞌchi naran. Ina marëꞌ acorin quën. Parisitaponahuëꞌ, cata hua‑
rin quën. Napoaton Quisoso aꞌchi ninso chachin aꞌchinquëꞌ,” itëri nën quën. 
Iporantaꞌ inacha chin pënë na ran quën. Quisoso nanamën chachin aꞌchinquëꞌ 
sopai minsë caso marëꞌ. Tëhuën cha chin sopai yacanapirinpoahuëꞌ, Quiso‑
cristo catahuarinpoaꞌ minsë caso marëꞌ. 19 Inasá chin natëton, pënëntëquëꞌ. 
Quiso cristo nohuan të rin so rá chin yonquiaton, noya niquëꞌ. Noyá pia chin cancan‑
taton, piyapiꞌsaꞌ aꞌchintëquëꞌ. Aꞌna quënso nipirinhuëꞌ canca nëna quëran noya 
nicacaisoꞌ nitotopirinahuëꞌ, co yanatëpihuëꞌ. Nani Yosë naniantatonaꞌ, co huachi 
yonquipihuëꞌ. Quiso cristo aꞌpoatonaꞌ, co huachi imapihuëꞌ. 20 Aꞌnasoꞌ Iminio itopi. 
Aꞌnantaꞌ Arican tëro itopi. Iꞌhua niyon ton pa tëira, inapita chiní quën pënë nahuë. 
“Quiso cristo nanan quëtë rinco niꞌton, ama huachi Tata Yosë aꞌpaiinquëmasohuëꞌ. 
Sata nasë natëramaꞌ niꞌton, parisitamasoꞌ yaꞌhuërin,” itërahuë. Ama huachi Yosë 
pinocaisoꞌ marëhuëꞌ chiní quën pënë nahuë. “Osha quëran co noyahuëꞌ yonqui pi‑
so pita naniantatonaꞌ, Yosë pochin cancantantaponaꞌ nimara,” taꞌto napo të rahuë.

Yosë nontacasoꞌ yaꞌhuërinsoꞌ

2  1 Yaꞌipi piyapi marëꞌ Yosë nontacasoꞌ yaꞌhuërin. Niyontonpatamaꞌ, 
naꞌcon nontocoꞌ Yosëri cata huain. “Aꞌpaniarinpoaꞌ mini,” taꞌtomaꞌ: 

“Yospa rin quën Sinioro,” itocoꞌ. Inaꞌton pënënaranquëmaꞌ. 2  Copir no roꞌsa 
marëꞌ Yosë nontocoꞌ noya huaꞌa nën ta caiso marëꞌ. Yaꞌipi huaꞌa noꞌsa marëꞌ 
Yosë nontocoꞌ noya  nica caiso marëꞌ. Noya huaꞌan nipa chin, co aquëtëꞌ 
piyapiꞌsaꞌ ninoꞌhu iap ihuëꞌ. Sano yonquiatëhuaꞌ, noya yaꞌhuarihuaꞌ. Ina 
quëran Yosë yonquiatëhuaꞌ, noya nisarihuaꞌ. 3  Ina pochin Yosë nontacasoꞌ 
nóya. Inasoꞌ nicha ꞌër inpoaꞌ. Nontohuatëhuaꞌ, noya nataninpoaꞌ. 4  Yaꞌipi 
piyapiꞌsaꞌ nichaꞌëcasoꞌ nohuan tërin. Nanamën noꞌtë quën nitochinaꞌ. 5 Yosëí‑
chin chinotacasoꞌ yaꞌhuërin. Oshahuanëhuaꞌ niꞌton, inimicotopirëhuahuëꞌ, 
Quiso cristo nanan anoyatërinpoaꞌ. Inasá chin Yosë anohuitërinpoaꞌ. Inasoꞌ 
Yosë niponahuëꞌ, piyapi chachin nasi ti marin. 6 Quiso cristo inaora nohuanton, 
nichaꞌëin poaso marëꞌ chiminin. Chimi naton, oshanënpoaꞌ inquitërinpoaꞌ. 
Tahuëri nanihuachinaꞌ, Yosë yanichaꞌërinpoasoꞌ anitotërinpoaꞌ. 7 Ina nanan 
shaꞌhui caꞌhuaso marëꞌ Yosë acorinco. Aꞌpa rinco nisha piyapiꞌsaꞌ aꞌchin taꞌ huaso 
marëꞌ. “Yosë noꞌtë quën nontërinpoaꞌ. Ina natëcoꞌ,” itërahuë. Tëhuën cha chin 
noꞌtë quën nonahuë, co nonpinahuëꞌ.

8  Napoaton nan i parti niyontonpachinaꞌ, quëmapiꞌsaꞌ Yosë nonchinaꞌ, 
tënahuë. Ama noꞌhu ich inasohuëꞌ. Ama nisha nisha ninonchinasohuëꞌ. 
Noyá pia chin cancant atonaꞌ, Yosë nonchinaꞌ. 9 Sanapiꞌsantaꞌ noya niinaꞌ. 
Aꞌna quën sanapiꞌs aꞌ nitapacaisoráchin yonquipi. Naꞌcon naꞌcon yanco 
nitonpomototopi, notohuaroꞌ miyo pëꞌpëpi, nisha nisha aꞌson tan papi. Paꞌton 
ninin so pita aꞌmocai soꞌ paꞌya topi. Ainën tapa cai so rá chin yonquipi. Yosë 
imarin so pi taso nipirinhuëꞌ, ama inasá chin yonquiatonahuëꞌ, sano yonquiꞌinaꞌ. 
Ama piya piꞌsari paꞌya ta caiso marëá chin nitapainasohuëꞌ. 10 Aꞌmopisoꞌ ama 
naꞌcon naꞌcon yonquiꞌinasohuëꞌ. Noya nicacaisoꞌ naꞌcon naꞌcon yonquiꞌinaꞌ. 
Yosë imapi niꞌton, inaí chin chinochinaꞌ. 11 Yosë nanamën aꞌchinpachinaꞌ, 
sanapiꞌsaꞌ taꞌtato naꞌ , noya natainaꞌ. Natanahuatonaꞌ, noya natëinaꞌ. 
12  Niyontonpatamaꞌ, quëmapiꞌsaꞌ pënënchinaꞌ. Sana piꞌsaso nipirinhuëꞌ, co 
pënëntacasoꞌ yaꞌhuëri nhuëꞌ. Ama quëmapiꞌsaꞌ camaiinasohuëꞌ, tënahuë 
casoꞌ. Taꞌtatonaꞌ natainaꞌ. 13  Atanꞌton Yosëri ninin. Ina quëran Ipa ninin Atan 
cata hua caso marëꞌ. 14 Napo ra huaton, sana piꞌton co noyahuëꞌ ninin. Sopairi 
nonpintohuachina, ina natëton osha huanin. Co Atan nonpintërinhuëꞌ. 15 Sana‑
piꞌsaso nipirinhuëꞌ huaꞌhuin pita noya asoꞌsohuachinaꞌ, Yosëri noya niꞌsarin. 
“Yosë cata hua rinco,” taꞌtonaꞌ, imamiachinaꞌ. Piyapiꞌsaꞌ noya nosoroꞌinaꞌ. 
Noya sá chin niꞌinaꞌ. Sano yonquiꞌinaꞌ. Inapohuachinaꞌ, nichaꞌë sarin.

Ansianoꞌsaꞌ acocasoꞌ yaꞌhuërinsoꞌ

3  1  Noꞌtë quën shaꞌhui ta ran quën. Ansiano yayaꞌconpachinaꞌ, noya 
yonquiapi. Ansianoꞌsaꞌ tëhuën cha chin catahuarinënpoaꞌ. 2  Napoaton 

yayaꞌconpachinaꞌ, nóya nipi so pi ta rá chin yaꞌcoinaꞌ. Ama piya piꞌsari 
pino caiso marëhuëꞌ noya sá chin niinaꞌ. Aꞌna saꞌináchin yaꞌhuëchinaꞌ. 
Co monshihuanacaisoꞌ yaꞌhuërinhuëꞌ. Sano yonquiꞌinaꞌ. Ama nisha 
nisha yonquiꞌinasohuëꞌ. Yaꞌipi canca nëna quëran imainaꞌ. Niꞌtoroꞌsaꞌ 
huëꞌpachinaꞌ, noya nonchinaꞌ, oꞌshichinaꞌ. Aꞌchinacaisoꞌ noya nitochinaꞌ. 
3  Ama noꞌpiinasohuëꞌ. Ama yaahuëchinasohuëꞌ. Sano yonquiꞌinaꞌ. Ama 
yanoꞌhuichinasohuëꞌ. Ama cori qui rá chin cancanchinasohuëꞌ. 4  Yaꞌipi 
pëinënquë yaꞌhuë pi so pita noya aꞌpaiatonaꞌ, aꞌchinchinaꞌ. Huiꞌnin pita noya 
pënëinaꞌ noꞌtë quën natë caiso marëꞌ. Sanoanan quëran pënënpachinaꞌ, noya 

natë rapi. Paꞌpinaꞌ noya niꞌsapi. 5  Co huiꞌnin pita tërantaꞌ pënënpachinhuëꞌ, 
aꞌna pi ta r int a co yanatëponhuëꞌ. Napoaton co nani të rinhuë Yosë imapi‑
so pita noya catahuacasoꞌ. 6  Huaꞌqui imapi so pi ta rá chin ansiano yaꞌcoinaꞌ. 
Nasha imarinsoꞌ  yaꞌconpachin, co noyahuëꞌ yonquia mara: “Casoꞌ ansia‑
noco niꞌton,  no ya noyaco,” tapon nimara yonqui nënquë. Iráca sopai 
huaꞌan ina pochin yonqui hua china, Yosëri anaꞌin tërin. Niꞌcona inapo cha‑
chin anaꞌintochinquëmaꞌ. 7 Noya nininsoráchin yaꞌcoinaꞌ. Noya nipachinaꞌ, 
co imapisopitar ihuëntaꞌ noya niꞌsapi: “Inasoꞌ noya quëmapi,” tosapi. Co 
noyahuëꞌ nicaponahuëꞌ, yaꞌconpachin, sopai huaꞌani nonpin taton, minsëarin. 
Piyapiꞌsarintaꞌ tëhuapi.

Tiaconoꞌsaꞌ acocasoꞌ yaꞌhuërinsoꞌ
8  Ans ian oꞌsaꞌ catahuarinsopitasoꞌ t iaconoꞌsaꞌ topi. Inapitantaꞌ 

natëtonoꞌsaꞌ niinaꞌ. Noꞌtë quë ná chin noinaꞌ. Ama nisha nisha noinasohuëꞌ. 
Ama noꞌpiina soh uëꞌ. Ama nonpinatonaꞌ, coriqui canainasohuëꞌ. 9  Yosë 
anitotërinpo aso ꞌ nóya nitochinaꞌ. Nitotatonaꞌ, canca nëna quëran 
huarëꞌ natëi naꞌ . Inapohuachinaꞌ, noyá pia chin cancan tapi. 10  Ama aꞌna‑
roá chin aya ꞌco ncosohuëꞌ. Piꞌpian tënitomaꞌ, niꞌcoꞌ. Noya nipachinaꞌ, 
yaꞌcoinaꞌ. 11 Tiaconaroꞌsantaꞌ natëtonoꞌsaꞌ niinaꞌ. Ama maꞌtona maꞌtona 
noinasohuëꞌ. Ama pinochinasohuëꞌ. Ama noꞌpiinasohuëꞌ. Noya sá chin niinaꞌ. 
12  Tiaconoꞌsasoꞌ, aꞌnaíchin saꞌinaꞌ yaꞌhuëchinaꞌ. Huiꞌnin pita noya pënëinaꞌ 
noꞌtë quën natë caiso marëꞌ. Yaꞌipi pëinënquë yaꞌhuë pi so pita noya aꞌpaitonaꞌ, 
aꞌchinchinaꞌ. Ina pochin cancan të rin so pi ta ra chin yaꞌcoinaꞌ. 13  Tiaconoꞌsaꞌ 
noya nipachinaꞌ, imapi so pi tari noya niꞌsapi. Noya Yosë marëꞌ sacatohuachinaꞌ, 
chini chiní quën cancan tapi. Quiso cristo noya natëtonaꞌ, nanamën aꞌchi napi.

Yosë huëntonënquë yaꞌconpisopita
14-15 Naꞌcon yonquia tën quën api, nica pon quën yapaꞌsa rahuë. “Co huaꞌ quiya 

quëranhuëꞌ paꞌsa rahuë topirahuëꞌ. Huaꞌqui quëran aꞌnaꞌ paꞌsa ma rahuë,” 
taꞌto, iso quirica ninshi ta ran quën pënë naꞌhuan quënso marëꞌ. Yosë huën to‑
nënquë yaꞌconpatëhuaꞌ, onpo pin sona nicacasoꞌ shaꞌhui ta ran quën. Yosësoꞌ 
nanpiárin. Canpoarë chachin yaꞌhuë rarin. Nanamën noꞌtë quën anitotërinpoaꞌ. 
Imarë hua so pita niyontonpatëhuaꞌ, noꞌtë quën aꞌchinarihuaꞌ. 16  Iráca co Yosë 
nohuitopirëhuahuëꞌ, iporasoꞌ Quiso cristo anohuitërinpoaꞌ: “Ma noyacha inaso 
paya,” tënëhuaꞌ.

Yosë huiꞌnin isoroꞌpaquë oꞌmaton, piyapi chachin nasitimarin.
Ispirito Santo chachin anitotërinpoaꞌ Yosë huiꞌnin nininsoꞌ.
Nanpiantahuachina, anquëniroꞌsarintaꞌ quënanpi.
Imapisopitari yaꞌipi parti paatonaꞌ, nanamën shaꞌhuiraꞌpiapi.
Naꞌa piyapiꞌsaꞌ natëpi.
Iporasoꞌ Yosëꞌpaꞌ noya yaꞌhuërin. Inatohuaꞌ Yosëri quëpantarin.

Yosë nanamën aꞌporapisoꞌ

4  1 Tëhuën cha chin Ispi rito Santo ninoton, aꞌnin quë chin shaꞌhuitërinpoaꞌ: 
“Aꞌna tahuëri aꞌna quën piyapiꞌsaꞌ Yosë nanamën aꞌpo rapi. Sopai natëtonaꞌ, 

nonpin nanan aꞌchinpachinaꞌ, imasapi. Ayaroꞌ tahuëri yaꞌca ri to hua chin, napo‑
rapi,” tënin. 2  Naporoꞌ nonpinaꞌpiroꞌsaꞌ yaꞌhuaponaꞌ piyapiꞌsaꞌ nonpin ta caiso 

marëꞌ. “Quiyantaꞌ Yos ë imarai,” topirinahuëꞌ, co noꞌtë quën nonsapihuëꞌ. 
Nitotaponaraihuëꞌ, co cancanhuanhuë pochin nicatonaꞌ, co natëtochináchinhuëꞌ 
cancan tapi. Huaꞌquiꞌ sopai natëtonaꞌ, co huachi nanitapihuëꞌ Yosë natëcaisoꞌ. 
Inapitasoꞌ nisha aꞌchi napi. 3  “Ama sanapi macosohuëꞌ. Nisha nisha cosharoꞌ 
aꞌpoco huachi,” tosapi. Napopirinahuëꞌ, Yosë yaꞌipi cosharoꞌ ninin capa caso 
marëꞌ. Nanamën nitotatëhuaꞌ, Yosë natëhuatëhuaꞌ, co aꞌpoarihuahuëꞌ. “Yospa‑
rin quën, Sinioro,” itatëhuaꞌ, caparihuaꞌ. 4 Yaꞌipi maꞌsha Yosëri ninin. Napoaton 
nóya. Co mantaꞌ aꞌpocasoꞌ yaꞌhuërinhuëꞌ. “Yospa rin quën, Sinioro,” itatëhuaꞌ, 
yaꞌi piya noya caparihuaꞌ. 5 Yosë quiri canën yonquiatëhuaꞌ, Yosë nontohuatëhuaꞌ, 
noya capacasoꞌ, tënin Yosë.

Quisocristo marëꞌ noya sacatacasoꞌ yaꞌhuërin
6  Nani pënë nan quën. Ina nanan aꞌchinpatan, noya nisaran. Quiso cristo 

noya niꞌsa rin quën. Cosharoꞌ achi ni rin poso pochin Yosë nanamën natë huatan, 
achi ni can ca na rin quën. Noꞌtë quën aꞌchin të rain quën niꞌton, noya imasaran.

7 Nonpin nana  noꞌsaso nipirinhuëꞌ tananpitëquëꞌ. Inahuara yonqui nëna 
quëran napo rapi n iꞌton, tananpitëquëꞌ. Inapitasoꞌ topinan quëran aꞌchi‑
napi. Quëmaso nipi rinhuëꞌ nani tahuëri yonquiquëꞌ Yosë noya imacaso 
marëꞌ. 8  Nani tahuë riya saca to hua të huara, chinipirëhuahuëꞌ, noya noya Yosë 
imacasoꞌ yonquihuatëhuaꞌ, achinicancaninpoaꞌ. Achinicancanpachinpoaꞌ, 
noya noya nisarëhuaꞌ, tënahuë. Noya noya imapatëhuaꞌ, isoroꞌpaquë noya 
nanpiarëhuaꞌ. Aꞌna tahuërintaꞌ Yosëꞌpaꞌ nanpimiatarihuaꞌ. 9 Casoꞌ noꞌtë quën 
pënën të rahuë, yaꞌipi piyapiꞌsaꞌ natëinaꞌ. 10 Ina marëꞌ paatëhuaꞌ, Yosë nanamën 
shaꞌhuirárëhuaꞌ. Parisitarihuarahuëꞌ, aꞌchinárëhuaꞌ. Yosëí chin ninarëhuaꞌ. 
Inasoꞌ nanpiarin niꞌton, yaꞌipi piyapi nichaꞌëcasoꞌ nohuan tërin. Natëhuatëhuaꞌ, 
anoyacancantatonpoaꞌ, nichaꞌësarinpoaꞌ.

11 Nani aꞌchin të ran quën niꞌton, inacha chin api aꞌchinquëꞌ. Aꞌchi naton, 
pënëntëquëꞌ natëinaꞌ. 12  Co mashonquënhuëꞌ niponahuëꞌ, noya pënëntëquëꞌ 
mashoroꞌsantaꞌ natëi nën quën. Yaꞌipi piyapiꞌsaꞌ noya nontëquëꞌ. Noso roaton, 
catahuaquëꞌ. Cancanën quëran huarëꞌ Yosë natëquëꞌ. Sano yonquiaton, noyá‑
pia chin cancantëquëꞌ. Noya sá chin niquëꞌ imapi so pita nonai nën quënso marëꞌ. 
13  Niyontonpachinaꞌ, Yosë quiri canën nontëquëꞌ. Ina nontaton, pënëntëquëꞌ. 
Quiso cristo nanamën aꞌchintëquëꞌ. Ca canconaꞌhuarëꞌ inapoquëꞌ. 14  Iráca 
ansianoꞌsaꞌ niyontonahuatonaꞌ, acori nën quën Yosë nanamën aꞌchi na maso 
marëꞌ. Sëꞌhuamotorahuatënënquën, nanan quëtërinënquën aꞌchi na maso 
marëꞌ. Ina quëran Yosë cata hua rin quën nóya aꞌchinamasoꞌ. Ama ina nanian‑
taton, topinan yaꞌhuëquësohuëꞌ.

15 Yosë nanamën naꞌcon yonquiaton, aꞌchináquëꞌ. Yaꞌipi cancanën quëran 
huarëꞌ imaquëꞌ. Ina quëran pënën patan, aꞌna pita noya niꞌsa ri nën quën. “Ma 
noya Yosëri cata huarin niꞌton, noya noya pënën tërin,” tosapi. 16 Nani tahuëri 
yonquiquëꞌ nóya imaca maso marëꞌ. Napo ra huaton, noꞌtë quën aꞌchinquëꞌ. 
Inapo huatan, Yosë cata hua rin quën imamiataton chaꞌë caso marëꞌ. Aꞌnapitantaꞌ 
natan pa chin quën, chaꞌë sapi.

Aꞌnaya aꞌnaya pënënacaso yaꞌhuërinsoꞌ

5  1 Mashoroꞌsaꞌ co noyahuëꞌ nipachinaꞌ, ama noꞌhuiquësohuëꞌ. Tata pochin 
nicaton, sanoanan quëran pënënquëꞌ. Napopináchin piꞌipitëramasoꞌ, 

iyaparin pochin niꞌquëꞌ. Inapitantaꞌ noso roaton, sanoanan quëran pënënquëꞌ. 
2  Sanapiꞌsantaꞌ pënënacasoꞌ yaꞌhuërin. Payaroꞌsaꞌ nipa chin, mama pochin 
nicaton, sanoanan quëran pënënquëꞌ noya cancanchinaꞌ. Imoyaroꞌsantaꞌ 
napopináchin piꞌipitëramasoꞌ oshiparin miáchin pochin niꞌquëꞌ. Ama inapita 
piꞌpian tërantaꞌ narintëquësohuëꞌ. Noya sá chin yonquiaton, nontëquëꞌ.

Quëyoronoꞌsaꞌ napopisoꞌ
3  Isontaꞌ api, imapi so pita shaꞌhuitëquëꞌ nitochinaꞌ. “Quëyoronoꞌsaꞌ noyá 

saꞌa huamia nip achinaꞌ, nosoroatomaꞌ catahuacoꞌ,” itëquëꞌ. 4  Nipirinhuëꞌ, 
huaꞌhuin pit a y aꞌhuë to hua chin, inapita pënënquëꞌ aꞌshina catahuainaꞌ. 
Aminpitarintaꞌ catahuainaꞌ. Asoꞌsorin niꞌton, inahuarintaꞌ iꞌhuërëtantaꞌinaꞌ. 
Nosoroatonaꞌ, nocomantaꞌinaꞌ. Ina Yosë naꞌcon nohuan tërin. 5 Aꞌna quën quëyo‑
ro noꞌsaso nipirinhuëꞌ, co huaꞌhuin pita yaꞌhuëtërinhuëꞌ. Yosëí chin yonquiarin. 
“Ina cata hu a r inco,” taꞌton, nani tahuëri Yosë nontarin. Tashirë chachin 
nontarin. Inapitasoꞌ catahuahuaꞌ. 6  Aꞌna quën quëyo ro noꞌsaso nipirinhuëꞌ, 
nipaꞌya ta ca soá chin yonquipi. Nanpiaponahuëꞌ, chimipi pochin cancan topi. Co 
huachi Yosë yonquipihuëꞌ niꞌton, co inapita catahuacasoꞌ yaꞌhuërinhuëꞌ. 7 Nani 
api shaꞌhui të ran quën. Yaꞌipi imapi so pita pënënquëꞌ natëinaꞌ. Ama aꞌna pi tari 
pino caiso marëhuëꞌ noya niinaꞌ. 8  Quëmopinënaꞌ tëhuën cha chin nosorocasoꞌ 
yaꞌhuërin. Pahuantohuachinaꞌ, catahuainaꞌ. Aꞌshinaꞌ, paꞌpinaꞌ, huiꞌnin pita, 
inapita naꞌcon naꞌcon nosorocasoꞌ yaꞌhuërin. Catahuainaꞌ, nocomaꞌinaꞌ. Insoa‑
ri sona co nocomahuachinahuëꞌ, co huachi Yosë natëapihuëꞌ. Co quëmopinënaꞌ 
nosorohuachinarahuëꞌ, naꞌcon naꞌcon osha hua napi.

9 Aꞌnaya aꞌnaya niyon ton piquë quëyoronoꞌsaꞌ nini nën pita ninshichinaꞌ cata‑
hua caiso marëꞌ. Paya roꞌsa rá chin acoinaꞌ, saota shonca piꞌipitërinsoꞌ. Aꞌnaí chin 
soꞌyatërinsoꞌ. 10 Noya nininsoráchin acoꞌinaꞌ. Iso pochin nipi so pita: Huaꞌhuin‑
pita noya as oꞌs orinsoꞌ. Niꞌtoroꞌsaꞌ huëꞌ pa chi nara, oꞌshitërinsoꞌ. Co mantaꞌ 
apirarinsohuëꞌ.  Piya pinën pochin cancan taton, imapi so pita catahuarinsoꞌ. 
Parisitopisopita nosororinsoꞌ. Noya sá chin nininsoꞌ. Ina pochin nipi so pita acoꞌinaꞌ.

11-12  Nanon quëyo ro noꞌsaso nipirinhuëꞌ, ama acoinasohuëꞌ. “Quiso cristo 
marëá chin saca ta rahuë, co soꞌyantapohuëꞌ,” taponahuëꞌ, osha quëran ina nanian‑
taton, naquë ran chin soꞌyaantacasoꞌ yonquian tapon nimara. Soꞌyaantacasoꞌ noya 
nipirinhuëꞌ, maꞌsona Quiso cristo shaꞌhuitërinsoꞌ co naniantacasoꞌ yaꞌhuërinhuëꞌ. 
Naniantohuachin, ina marëꞌ osha hua narin niꞌton, ama inapitasoꞌ acoinasohuëꞌ. 
13  A ꞌna quëontaꞌ topinan niꞌtaponaꞌ paꞌsápatonaꞌ, chiropi. Napo ra huaton, 
maꞌtona maꞌtona nonsapi, pinotapi, co napocasohuëꞌ nipirinhuëꞌ. 14 Napoaton 
nanoꞌsaꞌ soꞌi nari ayananpihuachinaꞌ, soꞌyantaꞌinaꞌ, tënahuë. Soꞌyantatonaꞌ, 
huaꞌhuaantaꞌinaꞌ. Soꞌinaꞌ, huaꞌhuin pita, inapita nocomahuachinaꞌ, noya nisapi. 
Napohuachinaꞌ, co aꞌna pi tari pinosapihuëꞌ. 15 Niꞌquëꞌ api. Aꞌna quën quëyoronoꞌsaꞌ 
nani nisha cancan topi. Quiso cristo aꞌporahuatonaꞌ, sopai natëpi.

16  Q uis o cristo imapatëhuaꞌ, noya niahuaꞌ. Quëyoron quëmopinënpoaꞌ 
yaꞌhuë hua chin, canpoari chachin catahuahuaꞌ noya nanpi caso marëꞌ. Ina 
quëran aꞌna pita imapisopitarintaꞌ saꞌa hua mia roꞌsa ra chin catahuainaꞌ.

Ansianoꞌsaꞌ nininsoꞌ
17 Aꞌna quën ansianoꞌsaꞌ noya noya Yosë marëꞌ saca topi. Paatonaꞌ, nani 

tahuëri aꞌchi nápi, pënën tápi. Inapita noya noya niꞌcoꞌ. 18  Yosë quiri canën 

quëran shaꞌhuitërinpoaꞌ. “Toro asacatohuatamaꞌ, aꞌcacoꞌ. Trico iꞌna taton 
toꞌnorayahuachin, ama tonpoanantocosohuëꞌ. Tananpitocoꞌ piꞌpian piꞌpian 
cosha chin,” të nin. “Piyapi asacatohuatamaꞌ, pahuërëcoꞌ,” tënin antaꞌ. 
Napoaton ansianoꞌsaꞌ Yosë marëꞌ saca topi niꞌton, catahuacoꞌ. Maꞌsha quëtocoꞌ 
ama pahuanchinasohuëꞌ.

19 Nanan natan to huatan, ama aꞌna roá chin natëquësohuëꞌ. Aꞌna piya pi ria‑
chin ansiano shaꞌhui ra pi hua chin, co natëcasoꞌ yaꞌhuërinhuëꞌ. Cato yaꞌpihuë 
nipon, cara yaꞌpihuë nipon, inacha chin shaꞌhuirapihuachinaꞌ, naporo huarëꞌ 
natëtëquëꞌ.

Nisha nisha pënëntërinsoꞌ
20 Ansiano tëhuën cha chin co noyahuëꞌ nipa china, pënënacasoꞌ yaꞌhuërin. 

Yaꞌipi imapi so pita ayon to na huaton, chiní quën pënënquëꞌ. Aꞌnapitantaꞌ 
tëꞌhuatatonaꞌ, noya nica caiso marëꞌ pënënquëꞌ.

21  Tata Yosë Quiso cristorë chachin niꞌsarinpoaꞌ. Anquëniroꞌsaꞌ 
acorinsopitantaꞌ niꞌsarinënpoaꞌ. Napoaton api, yaꞌi piya noꞌtë quën pënënquëꞌ. 
Ama aꞌna roá chin anaꞌintëquësohuëꞌ. Noya natantëquëꞌ noꞌtë quën nito ta‑
caso marëꞌ. Ina quëran noꞌtë quën yonquiaton, pënënquëꞌ. Inso tërantaꞌ co 
noyahuëꞌ nipa china, pënënacasoꞌ yaꞌhuërin. 22  Ansiano yaaco huatan, noya 
yonquiaton, osha quëran acoquëꞌ. Aꞌna roá chin acohuatan, co noyahuëꞌ nipa‑
china, quëmantaꞌ naꞌianan. Noya sá chin niquëꞌ.

23  Apira apira yaca nioran niꞌton, ama api iꞌsharáchin oꞌoquësohuëꞌ. Piꞌpian 
huinontaꞌ oꞌoquëꞌ, aquëtëꞌ caniotan.

24  Aꞌna quën co noyahuëꞌ nipa china, yaꞌipi piya piꞌsari nito topi. “Inasoꞌ 
osha huanin. Ina marëꞌ Yosëri anaꞌin tarin,” topi. Aꞌna quënso nipirinhuëꞌ 
oshahuanaponahuëꞌ, co aꞌna roá chin nitotërëhuahuëꞌ. Nipirinhuëꞌ, co cancanën 
quëran imarinhuëꞌ niꞌton, osha quëran nitotarihuaꞌ. 25 Inapo cha chin aꞌna quën 
noya nipa china, yaꞌipi piyapꞌsaꞌ nito topi. Aꞌnaquënsoꞌ nóya niponahuëꞌ, co 
aꞌna roá chin nitotërëhuahuëꞌ. Oshaquëranchi inantaꞌ nitotarihuaꞌ.

6  1 Patron marëꞌ saca to pi so pita, pënënquëꞌ patronënaꞌ noya nicatonaꞌ 
natëinaꞌ. Co natëhuachinahuëꞌ, noꞌhuitatonaꞌ, Yosë pinoponaꞌ nimara. 

“Yosë nanamënsoꞌ napoonin niꞌton, ina imatonaꞌ co yanatërinacohuëꞌ,” 
taponaꞌ nimara. Co ina Yosë nohuantërinhuëꞌ. 2  “Patronënantaꞌ Quiso cristo 
imapa chin, ama ina marëꞌ chiroinasohuëꞌ. Iyaparin pochin nicatonaꞌ, noya 
noya sacachinaꞌ. Imarinsoꞌ catahuarapi niꞌton, nóya sacachinaꞌ. Inantaꞌ Yosëri 
noso rorin niꞌton, noya catahuainaꞌ,” itëquëꞌ. Yaꞌipi carin quën pënënanquënsoꞌ, 
aꞌchinquëꞌ. Onpopiontaꞌ pënënquëꞌ natëinaꞌ.

Nonpin nanan aꞌchinaꞌpiroꞌsaꞌ
3  Quiso cristo noꞌtë quën aꞌchintërinpoaꞌ. Natëhuatëhuaꞌ, noya noya 

cancantarihuaꞌ. Aꞌna quënso nipirinhuëꞌ Sinioro nanamën co natëtonahuëꞌ, 
nisha aꞌchinpi. Nonpin nananoꞌsaꞌ aꞌchi napi. 4  “Yaꞌi piya nito tërai,” 
topirinahuëꞌ, co yonquipihuëꞌ. Topinan quëran nonsápi. Nisha nisha 
nananoꞌsaꞌ yonquiatonaꞌ, nonconpi. Paꞌya topi piyapiꞌsaꞌ anoꞌhuitacaisoꞌ. 
Inapita natan pa chi nara, niapi ra topi, ninoꞌhuipi, nipi nopi. “Nonpin të‑
rinco nimara,” taꞌtonaꞌ, co huachi natërapihuëꞌ. 5  Nitapicancantatonaꞌ, co 
niquëꞌyapihuëꞌ. Iráca Yosë nanamën nitotopirinahuëꞌ, ina naniantatonaꞌ, co 

huachi noꞌtë quën yonquipihuëꞌ. Maꞌsha cana caiso marëꞌ Yosë yaimaconpi. Co 
ina marëꞌ imacasohuëꞌ nipirinhuëꞌ, napopi. Ama inapitasoꞌ natanquësohuëꞌ.

Canamiatërëhuasoꞌ
6  Noꞌtë quën Yosë imapatëhuaꞌ, tëhuën cha chin canamiatarihuaꞌ. Co naꞌa 

maꞌsha yaꞌhuëtopirinpoahuëꞌ, sano cancantohuatëhuaꞌ, nóya yaꞌhua rihua 
huachi. 7 Nasitohuatëhuaꞌ, co mantaꞌ yaꞌhuëtërinpoahuëꞌ. Napo ra huaton, 
chiminpatëhuantaꞌ, yaꞌipi maꞌshanënpoaꞌ patarihuaꞌ. 8  Napoaton capacasoꞌ, 
aꞌmocasoꞌ inapita yaꞌhuëtohuachinpoaꞌ, sano cancantahuaꞌ. 9 Aꞌna quënso 
nipirinhuëꞌ coriqui cana ca soá chin yonquipi. Inasá chin cancantatonaꞌ, sopai 
natëpi. Nani maꞌsha nohuantatonaꞌ huënsonquë maꞌsha manëso pochin nisapi. 
Inasá chin yonquiatonaꞌ, aquë aquëtëꞌ nohuantaponaꞌ. Ina marëꞌ Yosëri chiní‑
quën anaꞌin tarin. 10 Cori qui rá chin paꞌya to hua tëra, nisha nisha yonquirëꞌ. Co 
noyahuëꞌ ninëꞌ. Nonpinëꞌ, ihuatërëꞌ, noꞌhuitërëꞌ, ina pochin yonquirëꞌ. Aꞌna‑
quën cori qui rá chin yonquiatonaꞌ, Yosë aꞌpopi. Ina quëran canca nëna quëran 
co huachi noya cancantopihuëꞌ. Sëtatonaꞌ, chiní quën parisitapi.

Imamiatacasoꞌ yaꞌhuërin
11 Q uëm aso nipirinhuëꞌ api Yosë imaran niꞌton, ama cori qui rá chin 

yonquiquësohuëꞌ. Noya nica ca soá chin yonquiquëꞌ. Cancanën quëran huarëꞌ 
Yosë chinotëquëꞌ. “Inasoꞌ noso roa tonco, cata hua rinco,” taꞌton, noya natëquëꞌ. 
Napo ra huaton,  yaꞌipi piyapi nosoroquëꞌ. Maꞌsha onpoaponahuëꞌ, chiní quën 
cancantëquëꞌ. S ano piyapi niquëꞌ. 12  Iráca imapi so pita niyon ton pa chi nara, 
chiní quën cancan taton, “Casoꞌ Quiso cristo imarahuë,” itëran. Napoaton “Yosë 
cata hua rinco,” taꞌton, sopai minsëquëꞌ. Yosë nani huën to nënquë ayaꞌconinquën 
niꞌton, imamiatëquëꞌ. Ina quëran aꞌna tahuëri inápaquë nanpi mia taran. 13 Yosë 
chachin ananpirinpoaꞌ. Inasoꞌ niꞌsarinpoaꞌ. Quisocristontaꞌ niꞌsarinpoaꞌ. Iráca 
inantaꞌ chiní quën cancan taton, Ponsio Pirato noꞌtën nanan shaꞌ hui tërin. 14 Ina 
yonquiaton, Quiso cristo noninso chachin natëquëꞌ. Ama aꞌna pita pino caiso 
marëhuëꞌ noꞌtë quën aꞌchinquëꞌ. Sinioro Quiso cristo oꞌman taquë huarëꞌ noya 
natëquëꞌ. 15  Tahuëri nani hua chin, Yosë nohuanton, oꞌman ta rarin. Yosëí chin 
huaꞌanëntërinpoaꞌ. Yaꞌipi huaꞌanoꞌsaꞌ ina natëinaꞌ. Copirnoroꞌsarintaꞌ natëinaꞌ. 
“Ma noyacha Yosëso paya,” ichinaꞌ. 16 Inasá chin co taꞌhuantarinhuëꞌ. Nanpi rápon 
inasoꞌ. Noya noya niꞌton, huëna rá chin pochin yaꞌnorin. Co yaꞌcarichinachinhuëꞌ. 
Iráca quëran  hu arëꞌ co insontaꞌ Yosë quënaninhuëꞌ. Ipora huantaꞌ co 
quënanarihuarahuëꞌ, yaꞌipi piya piꞌsari chinochinaꞌ. Yaꞌi piya nani ta parin. Amen.

17 Aꞌna quën naꞌcon coriqui yaꞌhuë tërin. Inapitantaꞌ api pënënquëꞌ: “Ama 
aꞌna pita nocancosohuëꞌ. Ama coriquinëmáchin paꞌyatocosohuëꞌ. Inasoꞌ co 
yaꞌhuëmiataponhuëꞌ. Yosë naꞌcon naꞌcon paꞌyatocoꞌ. Inasoꞌ co apiratërinpoahuëꞌ. 
Nani maꞌsha quëtërinpoaꞌ nóya cancan ta tëhua, yaꞌhuë caso marëꞌ. 18 Naꞌa coriqui 
yaꞌhuëtohuachinquëmaꞌ, aꞌna pita nosoroatomaꞌ, catahuacoꞌ. Maꞌsha pahuan to‑
hua china, quëtocoꞌ. Ama mantaꞌ apiracosohuëꞌ. Noya nicoꞌ. 19 Inapohuatamaꞌ, 
Yosëꞌpaꞌ canamiataramaꞌ. Inaquë noya noya nanpi mia ta rama,” itëquëꞌ.

Tiquinamën pochin pënëninsoꞌ
20  N oꞌt ë quën api Quiso cristo nanamën aꞌchin të ran quën. Ama 

naniantatonh uëꞌ , noya imaquëꞌ. Nonpin nana noꞌsaso nipirinhuëꞌ ama 

 1121 1 Timoteo 6



natanquësohuëꞌ.  Nisha nisha nonpi. “Yaꞌi piya noꞌtë quën nito tërai,” 
topirinahuëꞌ, co noꞌtë quën nitotopihuëꞌ. 21 Aꞌna quën nisha nanan imatonaꞌ, 
Yosë aꞌpopi. Ama inapita natëquësohuëꞌ.

Inaora nohuanton, Yosë noya cata huain quën. Nani ninshi të ran quën huachi.
Paono 

Timotio yonquiaton, nanan aꞌpatërinsoꞌ

1  1 Ca Paonoco ninshi ta ran quën. ¿Noya quëmantaꞌ yaꞌhuaran? Noya 
cantaꞌ isëquë yaꞌhua rahuë. Yosë nohuanton, Quiso cristo acorinco 

nanamën aꞌchi naꞌ huaso marëꞌ. Quiso cristo imapatëhuaꞌ, Yosë nohuitatëhuaꞌ, 
nanpimiatarihuaꞌ. 2  Timo tion quën ninshi ta ran quën. Noso roa tën quën, huiꞌ‑
nahuë pochin niꞌnan quën. Tata Yosë inaora nohuanton, cata huain quën. Noya 
noso roꞌin quën. Nani tahuëri asano can cain quën. Quisocristontaꞌ inacha chin 
cata huain quën. Inasoꞌ huaꞌanënpoaꞌ niꞌton, inasá chin natërëhuaꞌ.

Timotio noya imarinsoꞌ
3  Iráca shima sho në huë pita Yosë chino topi. Inapo cha chin cantaꞌ chino të‑

rahuë. Yosë nanamën noꞌtë quën natëto, chino të rahuë. Ina marëꞌ noyá pia chin 
cancan të rahuë. Nani tahuëri tashirë chachin Yosë nontato, quëma yonqui‑
ran quën. Noya imaranso marëꞌ: “Yospa rin quën Sinioro,” itërahuë. 4  Iráca 
yapatohuatënquëna, sëtaton naꞌnëran. Ina yonquiato, naꞌcon yaniꞌnan quën. 
Onpopiontaꞌ nicato noya cancanchi, tënahuë. 5  Cancanën quëran huarëꞌ 
Quiso cristo natëran. Mama pa yaꞌton natërin. Noita inasoꞌ. Ina quëran mama 
Ionisantaꞌ natëton, aꞌchin të rin quën. Ipora quëmantaꞌ imaran, tënahuë. Ina 
yonquia rahuë.

6 Iráca sëꞌhua mo to ra hua tën quën, acoran quën pënën ta maso marëꞌ. Naporoꞌ 
Yosë chachin anani të rin quën niꞌton, nóya pënën tëran. Imapi so pita noya 
aꞌchin tëran. Iporantaꞌ api, ina yonquiaton chiní quën cancantëquëꞌ. Niꞌquëꞌ. 
Pënsha yata co pi hua china, pishi to hua tëra noya orotaantarin. Inapo cha chin 
chiní quën cancan taton, pënëntaantaquëꞌ, tënahuë. Napoaton ninshi ta ran‑
quën achi ni can ca naꞌhuan quënso marëꞌ. 7 Yosë co nohuantërinhuëꞌ tëꞌhuacasoꞌ. 
Ispi rito Santo chachin achinicancaninpoaꞌ sopai minsë caso marëꞌ. Inasá chin 
ananitërinpoaꞌ piyapiꞌsaꞌ nosorocasoꞌ. Catahuarinpoaꞌ canca nënpoa quëran 
noꞌtë quën yonquicasoꞌ. 8  Ama tapanatonhuëꞌ, Sinioro nanamën aꞌchináquëꞌ. 
Ina aꞌchi na huëso marëꞌ tashinan pëiquë poꞌmo ri naco. Ama ina marëntaꞌ 
tapanquësohuëꞌ. Quëmantaꞌ aꞌchi nanso marëꞌ aparisitohuachinënquën, chiní‑
quën cancantëquëꞌ. Napo huatan, Yosë cata hua rin quën noya ahuantamasoꞌ. 
9  Yosë chachin anoyacancantërinpoaꞌ. Oshanënpoaꞌ inquitatonpoaꞌ, 
acorinpoaꞌ nóya nica caso marëꞌ. Inaora nohuanton, nosororinpoaꞌ. Co 
noyahuëꞌ nipirëhuahuëꞌ, nosoroatonpoaꞌ, catahuarinpoaꞌ. Coꞌhuara isoroꞌpaꞌ 

Paonori Timotio 
ninshitaantarinsoꞌ

 



acoyátërasohuëꞌ, ninotonpoaꞌ, nosororinpoaꞌ. Naporoꞌ chino tërin Quiso cristo 
aꞌpaimacasoꞌ. Ina imapatëhuaꞌ, anoyacancantërinpoaꞌ. 10  Nosororinpoasoꞌ 
nani anitotërinpoaꞌ. Quiso cristo oꞌmarin niꞌton, nitotërëhuaꞌ. Quiso cristo 
chachin nichaꞌërinpoaꞌ. Nanpian ta ra huaton, chimirin minsërin. Nanamën 
natëhuatëhuaꞌ, Yosë nohuitatëhuaꞌ, nanpimiatarëhuaꞌ. Chiminarihuarahuëꞌ, 
nanpiantarihuaꞌ. Nanamën quëran anitotërinpoaꞌ.

11 Yosë acorinco nanamën shaꞌhui caꞌhuaso marëꞌ. Pënën taꞌhuaso marëꞌ 
aꞌpa rinco. Ina nohuanton, nisha piyapiꞌsaꞌ aꞌchin ta rahuë. 12  Ina marëꞌ 
aparisitopirinacohuëꞌ, co tapa nato yaaꞌporahuëꞌ. Quiso cristo imamia ta rahuë. 
Ina nohui tato, inasá chin natë rahuë. Yaꞌipi nani ta parin. Nani shaꞌhui të‑
rinco nanamën aꞌchinaꞌhuasoꞌ niꞌton, noya aꞌpaia rinco. Oꞌman taquë huarëꞌ 
nanamën yaꞌhuë mia tarin, tënahuë.

13 Noꞌtë quën api aꞌchin të ran quën. Inacha chin quëmantaꞌ aꞌchinquëꞌ. “Quiso‑
cris toí chin anoyacancantërinpoaꞌ,” taꞌton inasá chin natëquëꞌ. Ina noso roaton, 
aꞌnapitantaꞌ nosoroquëꞌ. 14  Yosë nohuanton, nanamën noꞌtë quën nito tëran. 
Ama mantaꞌ nisha aꞌchinquësohuëꞌ. Ispi rito Santo cata hua rin quën noꞌtë quën 
yonquicamasoꞌ. Nani yaꞌcoancantërinpoaꞌ cata huain poaso marëꞌ.

15 Tashinan pëiquë poꞌmo hua chi naco, yaꞌipi Asiaquë imapi so pita patë ri naco. 
Huiquiro, Imoqui nisi, inapita quëran huarëꞌ napo të ri naco. Nani nito tëran, 
tënahuë. 16-17 Onisi po roso nipirinhuëꞌ, co naniantërincohuëꞌ. Nomaquë huëꞌsa‑
huaton, yoni sá pa tonco, quëna ninco. Co tapanatonhuëꞌ, tashinan pëiquë 
niꞌqui rinco. Naꞌaroꞌ achi ni can ca ninco. Ina marëꞌ yaꞌipi pëinënquë yaꞌhuë rin so‑
pita Sinio rori naꞌcon cata huain, tënahuë. 18 Ipisoquëntaꞌ naꞌcon catahuarincosoꞌ 
nani nito tëran. Ina marëꞌ Yosë nontë rahuë. “Naꞌcon noso ro rinco niꞌton, Sinioro 
oꞌman ta hua chin, inantaꞌ nosoroquëꞌ,” itërahuë, Yosë nontato.

Sontaro pochin nininsoꞌ

2  1  Quëmantaꞌ api: “Quiso cristo cata hua rinco,” taꞌton chiní quën 
cancantëquëꞌ. Ina imapatëhuaꞌ, inaora nohuanton catahuarinpoaꞌ 

chiní quën cancantacasoꞌ. Huiꞌ nahuë pochin nica tën quën, pënë na ran quën. 
2  Piyapiꞌsaꞌ niyon ton pa chi nara, Yosë nanamën aꞌchin të rahuë. Quëmantaꞌ 
natanan. Inapo cha chin quëmantaꞌ caraíchin quëmapiꞌsaꞌ huayo na huaton, ina 
nanan chachin aꞌchintantaquëꞌ. Noya natë rin so pita aꞌchintëquëꞌ. Inahuanta 
aꞌna pita aꞌchin ta caiso marëꞌ inapotëquëꞌ.

3  Noya sontaro pochin niquëꞌ. Inasoꞌ parisitohuachina, ahuan tërin. Inapo‑
cha chin quëmantaꞌ Quiso cristo marëꞌ parisitohuatan, ahuantëquëꞌ. 4 Sontaro 
yaꞌcon pa tëra, co huachi aꞌna sacato yonquirëhuëꞌ. Capitanáchin natërëꞌ. 
Ina nohuan të rin soá chin ninëꞌ. Inapo cha chin canpoantaꞌ Quiso cris toa chin 
natëcasoꞌ yaꞌhuërin. 5  Isontaꞌ yonquiquëꞌ. Canatacaso marëꞌ yaꞌni pi hua tëra, 
yaꞌnipi huaꞌan shaꞌhuitërinpoꞌ maꞌsona noya nicacasoꞌ. Co natëhuatërahuëꞌ, 
co canatërëhuëꞌ. Inapo cha chin canpoantaꞌ Quiso cristo noninsoꞌ natëahuaꞌ. 
6  Iminquë chiní quën saca të rinso pochin Yosë marëꞌ chiní quën sacatacasoꞌ 
yaꞌhuërin. Shaꞌto naꞌpi noya saca to hua china, cosharoꞌ yaꞌhuë tërin. Caya hua‑
china, inariꞌton manin. 7 Aꞌchintaranquënsoꞌ api yonquiráquëꞌ. Quiso cristo 
cata huaa rin quën noya noya yonqui ca maso marëꞌ.

8  Quiso cristo naꞌcon yonquiquëꞌ. Isoroꞌpaquë oꞌmaton, piyapi chachin 
nasi ti marin. Tapi shiin inasoꞌ. Chiminaponahuëꞌ, nanpian tarin. Ina nanan 

chachin aꞌchi ná rahuë. Ina imapatëhuaꞌ, nichaꞌësarinpoaꞌ. 9 Ina aꞌchi na huëso 
marëꞌ parisitërahuë. Noꞌhui to naco, tashinan pëiquë poꞌmo ri naco. Apinaꞌpi 
pochin nica to naco, catinatërinaco. Inapotopirinacohuëꞌ, Yosë nanamënsoꞌ 
co nanitopihuëꞌ inapotacaisoꞌ. Nisha nisha parti aꞌchi napi niꞌton, nahuinin. 
10  “Yosë nohuanton, huayo nin so pita osha quëran imasapi,” taꞌto, yaꞌi piya 
ahuan të rahuë.  Quiso cristo imapachinaꞌ, nichaꞌë sarin. Oshanënaꞌ inqui‑
ta huaton, anoya can can tarin niꞌton, aꞌna tahuëri Yosëꞌpaꞌ nanpian ta rapi. 
Inatohuaꞌ noya noya yaꞌhuë con tapi. Co onporontaꞌ pipiapihuëꞌ.
 11 Noꞌtëquën itëranquën.

Yatëpapirinënpoahuëntaꞌ, imamiatohuatëhuaꞌ, inarëꞌquënpoaꞌ 
nanpimiatarihuaꞌ.

 12 Parisitapirëhuahuëꞌ, noya ahuantohuatëhuaꞌ, aꞌna tahuëri 
inarëꞌquënpoaꞌ huaꞌanëntarihuaꞌ

Nipirinhuëꞌ, ina aꞌpohuatëhuaꞌ, inantaꞌ aꞌpoarinpoaꞌ.
 13 Co noꞌtëquënáchin imapirëhuahuëꞌ, inasoꞌ noꞌtëquën nontërinpoaꞌ 

niꞌton, noya aꞌpaiarinpoaꞌ.
Nani shaꞌhuitërinpoaꞌ niꞌton, co nanitërinhuëꞌ nonpintinpoasoꞌ. Co 

onporontaꞌ nisha cancantarinhuëꞌ.

Yosë marëꞌ sacatërëhuasoꞌ
14 Ina nanan chachin api yaꞌipi piyapiꞌsaꞌ shaꞌhuitaantaquëꞌ yonquiꞌinaꞌ: “Yosë 

niꞌsa rinpoa niꞌton, ama nisha nisha ninontocosohuëꞌ,” itëquëꞌ. Inahuara yonqui‑
nëna quëran nisha nisha ninon to hua chi nara, topinan quëran nonsapi. Inso sona 
inapita natanpachinaꞌ, co huachi noya Yosë imasapihuëꞌ. Nisha cancantatonaꞌ, 
yaaꞌ poapi. 15 Noya sá chin niquëꞌ Yosë noya niꞌin quën. Yosë nanamën maꞌsona 
tapon napo r in  so pita noya nito taton, noꞌtë quën aꞌchinquëꞌ. Ina marëꞌ noya 
saca to huatan, co Yosëꞌpaꞌ tapanaranhuëꞌ. 16 Nonpin nana noꞌsaso nipirinhuëꞌ 
tananpitëquë ꞌ. Ama natanquësohuëꞌ. Topinan quëran ninon tapi. Inapita 
imapatëhuaꞌ, co huachi Yosë pochin yonquiarëhuahuëꞌ. 17 Niꞌquëꞌ. Panca yoni to‑
hua tëra, nohuarotërëꞌ. Inapo cha chin nonpin nananoꞌsasoꞌ, yatapicancaninpoaꞌ. 
Iminio, Huir ito  inapitasoꞌ, nonpin nanan aꞌchi napi. 18  Yosë noꞌtë quën 
aꞌchintopirinpoahuëꞌ, co huachi natëpihuëꞌ. “Yosë nani piyapiꞌsaꞌ ananpitatë 
pochin nitër in.  Co huachi aꞌna tahuëri ananpitaantarinpoahuëꞌ,” toconpi. 
Napopi niꞌton, co huachi aꞌna quën imapihuëꞌ. 19 Yosë nana mënso nipirinhuëꞌ 
yaꞌhuárin, Yosë chachin acorinsoꞌ. Natë richo pëiꞌ achinirinsoꞌ pochin niꞌton, 
yaꞌhuë mia tarin. Cato quëran chachin ninshi topi. “Yaꞌipi imapi so pita Yosëri 
nohui tërin,” tënin. “Quiso cristo imapi so pita nóya cancanchinaꞌ. Yaꞌipi co 
noyahuëꞌ yonqui pi so pita nanianchinaꞌ,” tënin antaꞌ.

20  Panca pëiquë nisha nisha maꞌsha yaꞌhuërin inaquë oꞌshitacaso marëꞌ. 
Niꞌtoroꞌsaꞌ huëꞌ pa chi nara, nasha minëꞌ ninshi ra yá chin masahuatëꞌ, oꞌshitërëꞌ. 
Minëtëꞌ, paꞌchitëꞌ, inapi taso nipirinhuëꞌ co ina marëꞌ yaꞌhuërinhuëꞌ. Nëꞌhuëiꞌ 
acocaso marë ꞌ, huiꞌ së caso marëꞌ, inapita marëꞌ yaꞌhuërin. 21 Inapo cha‑
chin co noya huë ꞌ yonquiramasoꞌ naniantohuatamaꞌ, ninshi raya minëꞌ 
pochin nisaramaꞌ. Noya sá chin cancantohuatamaꞌ, Yosë nohuantarinquëmaꞌ. 
Acoarinquëmaꞌ noya nica caso marëꞌ.

22  Aꞌna quën huiꞌnapiꞌsasoꞌ nisha nisha yonquiatonaꞌ, paꞌsápi. Ama ina pochin 
yonquiquësohuëꞌ. Noya sá chin nicacasoꞌ yonquiquëꞌ. Yaꞌipi cancanën quëran 

Quiso cristo natëquëꞌ. Yaꞌipi piyapi nosoroquëꞌ. Yaꞌipi imarë huaso capininpoaꞌ 
noya niniꞌtëhuaꞌ, yaꞌhuaꞌahuaꞌ. Noyá pia chin cancantatëhuaꞌ, Sinioro nontërëhuaꞌ 
cata huain poas o marëꞌ. 23  Aꞌna quën co Yosë yonquiatonahuëꞌ, nisha nisha 
ninon tapi. Topinan quëran ninontatonaꞌ, ninoꞌhuiapi. Quëmaso nipirinhuëꞌ 
ama inapi ta rë ꞌquën chiní quën ninontocosohuëꞌ. 24  Sinioro piyapinënpoaꞌ 
nipatëhuaꞌ, co piyapiꞌsaꞌ noꞌhuicasoꞌ yaꞌhuërinhuëꞌ. Noya nontacasoꞌ yaꞌhuërin. 
Noya nitotatëhuaꞌ, aꞌchintahuaꞌ. Noꞌhuipirinpoahuëꞌ, ama noꞌhuiahuasohuëꞌ, 
ahuantahuaꞌ. Sa noanan quëran nontahuaꞌ. 25  Nisha nanan imapa china, 
osha quëran pënëanhuanꞌ. Ama noꞌhuitatëhuahuëꞌ, aꞌchintahuaꞌ. Yosëri cata‑
hua hua chin, osha quëran co noyahuëꞌ yonqui pi so pita naniantatonaꞌ, noꞌtë quën 
yonquiaponaꞌ nimara. 26  Yonqui caiso marëꞌ sanoanan quëran pënëanhuanꞌ. 
Huënsonquë maꞌsha manëso pocha chin sopairi nani manin. Camai hua china, 
natëpi. Nipirinhuëꞌ pënënpatëhuaꞌ, sopai quëran chaꞌëponaꞌ nimara.

Aquë aquëtëꞌ co noyahuëꞌ cancantapisopita

3  1 Isontaꞌ api pënëan taꞌin quën. Ayaroꞌ tahuëri yaꞌca ri to hua chin, co 
huachi noya yaꞌhuapihuëꞌ. 2  Piyapiꞌsaꞌ niapiratatonaꞌ, co huachi aꞌna pita 

yonquiapihuëꞌ. Cori qui rá chin cancan tapi. Aꞌna pita noca napi. “Casoꞌ noya 
noyaco,” taꞌtonaꞌ, aꞌna pita co noyahuëꞌ niꞌsapi. Nipi no sapi; Yosëntaꞌ pino‑
sapi. Aꞌshinaꞌ, paꞌpinaꞌ, inapita co natërapihuëꞌ. Nani maꞌsha quëtopirinahuëꞌ, 
ina marëꞌ “Yospa rin quën,” co itopihuëꞌ. Co Yosë chinotapihuëꞌ. 3  Co 
piꞌpisha tërantaꞌ ninosoroapihuëꞌ. Co niquëꞌyaapihuëꞌ. Ninonpinapitonaꞌ 
nishaꞌhuirapiapi. Nimonshitapi. Niꞌni pochin cancantatonaꞌ niahuëapi. 
Noya ninin so pita co piꞌpisha tërantaꞌ nohuantapihuëꞌ. 4 Iina niponaraihuëꞌ, 
nonpinapitonaꞌ shaꞌhui ra piapi. Co huachi yonquiapihuëꞌ: “Quiya sá‑
chin nito tërai,” tosapi. Nipaꞌya ta ca soá chin yonquiatonaꞌ, co huachi Yosë 
nohuantapihuëꞌ. 5  “Quiyantaꞌ Yosë imarai,” topirinahuëꞌ, co tëhuën cha chin 
imapihuëꞌ. Chinotopirinahuëꞌ, co canca nëna quëran huarëꞌ natëpihuëꞌ niꞌton, 
co Yosëri catahuarinhuëꞌ ina pochin cancantacaisoꞌ.

Ama inapita natanquësohuëꞌ. Tananpitëquëꞌ paꞌinaꞌ. 6 Naꞌa piyapiꞌsaꞌ anisha‑
can can tapi. Aꞌnaya aꞌnaya pëiquë paatonaꞌ, sanapiꞌsaꞌ nonpin topi. Nonpintatonaꞌ, 
aꞌchintapirinahuëꞌ, aꞌnaquënsoꞌ noya natanpi. “Osha huanco niꞌton, 
anaꞌintincosoꞌ yaꞌhuërin,” taꞌtonaꞌ, co chiní quën cancantopihuëꞌ. Nani maꞌsha 
nohuantatonaꞌ, co sano yonquipihuëꞌ niꞌton, aꞌna roá chin natë topi. 7 Nisha nisha 
nanan yanatanaponaꞌ. Yosë noꞌtë quën noninsoso nipirinhuëꞌ, co yanatëpihuëꞌ. 
Napoaton co Yosë nohuitopihuëꞌ. 8 Iráca catoꞌ pëno to noꞌsari Moisësë chinitopi. 
Canisë, Canprisë inapita itopisoꞌ. Moisësë noꞌhuitonaꞌ, copirno nonpin topi ama 
natë caso marëhuëꞌ. Inapo cha chin ipora nisha aꞌchinaꞌpiroꞌsaꞌ co noyahuëꞌ 
yonquiatonaꞌ, co Yosë nohuantopihuëꞌ. Noꞌtë quën noninsoꞌ co yanatanpihuëꞌ. 
Nisha nanan imatonaꞌ, co Yosë imasapihuëꞌ. 9 Aꞌchin to hua china, aꞌna quën 
natëpirinahuëꞌ, osha quëran co huachi natërapihuëꞌ. “Nonpi nápi,” taꞌtonaꞌ, co 
huachi imasapihuëꞌ. Inapo cha chin iráca ina pëno to noꞌsari nonpintopirinahuëꞌ, 
piya piꞌsari osha quëran noꞌtë quën nitotahuatonaꞌ, aꞌpopi huachi.

Paonori Timotio pënëninsoꞌ
10  Quëmaso nipirinhuëꞌ noya cancan taton, huaꞌquiꞌ caꞌta nanco. Yosë 

nanamën aꞌchin pa tëra, noya natanan. Yaꞌipi naporahuësoꞌ niꞌnan. 

Yosëí chin yonquiato, imamia ta rahuë. Canca nëhuë quëran huarëꞌ natë rahuë. 
Co piyapiꞌsa ꞌ noꞌhuirahuëꞌ, noso ro rahuë. Maꞌsha onpoaporahuëꞌ, chiní‑
quën cancan të rahuë. 11 Aparisitopirinacohuëꞌ, ahuan të rahuë. Yaꞌipi niꞌnan 
niꞌton, nito tëran. Antio quiaquë, Iconioquë, Nistraquë, inaquë pita chiní quën 
parisitaporahuëꞌ, Sinioro cata hua rinco niꞌton, chaꞌë rahuë. 12  Yaꞌipi canca‑
nënpoa quëran Quiso cristo imapatëhuaꞌ, aparisitarinënpoaꞌ. 13  Co noyahuëꞌ 
nipi so pita, nonpintëroꞌsaꞌ, inapitasoꞌ aquë aquëtëꞌ co noyahuëꞌ nisapi. Naꞌcon 
piya piꞌsa nonpin topi quëran, aꞌnapitarintaꞌ nonpin tapi.

14 Quëmaso nipirinhuëꞌ, Yosë nanamën imamiatëquëꞌ. Nani iráca mama, 
mama paya, c a, aꞌnapitantaꞌ aꞌchin të rain quën, cancanën quëran huarëꞌ 
natëran. Noy a n ohui të rancoi niꞌton: “Noꞌtë quën aꞌchin të ri nacoi,” taꞌton, 
imamiatëquëꞌ. 15 Huaꞌhua tapon quëra huarëꞌ Yosë quiri canën nohui tëran. Ina 
quëran Yosë nontërinpoaꞌ nichaꞌëin poaso marëꞌ. Ina nitotohuatëhuaꞌ, Quiso‑
cristo natëh uat ëhuaꞌ, cancanënpoaꞌ anoyacancantërinpoaꞌ. 16  Yaꞌipi Yosë 
quiricanënso ꞌ nóya. Yonqui rinso chachin Yosëri anin shi tërin. Quiri canën 
quëran aꞌchintërinpoaꞌ. Pënëninpoaꞌ co noyahuëꞌ ninë hua so pita nanian ta caso 
marëꞌ, nóya ayonquirinpoaꞌ. Anitotërinpoaꞌ noꞌtë quën Yosë natëcasoꞌ. 17 Quiso‑
cristo imapatëhuaꞌ, quiri canën quëran catahuarinpoaꞌ noya nica caso marëꞌ. 
Nitotatëhuaꞌ, natëhuatëhuaꞌ, nóya nisarëhuaꞌ. Ina marëꞌ quiri canën quëtërinpoaꞌ.

4  1 Yosë niꞌsá rinpoa niꞌton, pënë na ran quën. Quisocristontaꞌ niꞌsá rinpoa 
niꞌton, “nanamën aꞌchináquëꞌ,” tënahuë. Aꞌna tahuëri inasoꞌ oꞌman ta rarin 

isoroꞌpaꞌ huaꞌa nën ta caso marëꞌ. Naporoꞌ chimin pi so pita, nanpi rë hua so pita, 
yaꞌipinpoaꞌ coisë pochin noꞌtë quën shaꞌhuitarinpoaꞌ. Oshahuanoꞌsaꞌ anaꞌin tarin. 
Natërëhuasopitasoꞌ noya acoarinpoaꞌ. Napoaton Yosë marëꞌ noya sacatëquëꞌ. 
2  Nanamën aꞌchináquëꞌ. Piyapiꞌsaꞌ yanatanpachinaꞌ, aꞌchintëquëꞌ. Sacaiꞌ aꞌchi‑
na caso nipirinhuëꞌ, onpopiontaꞌ aꞌchináquëꞌ. Aꞌnaquënsoꞌ co yaimapachinahuëꞌ, 
noꞌtë quën shaꞌhuitëquëꞌ natëinaꞌ. Co noyahuëꞌ nipachinaꞌ, pënënquëꞌ. Noya 
nontëquëꞌ chiní quën cancantatonaꞌ, imainaꞌ. Yaꞌipi piyapiꞌsaꞌ aꞌchintëquëꞌ noya 
nica caiso marëꞌ. Nipirinhuëꞌ, ama noꞌhuiquësohuëꞌ. Sanoanan quëran pënënquëꞌ. 
3 Aꞌna tahuëri piyapiꞌsaꞌ co nohuantapihuëꞌ Yosë nanamën natanacaisoꞌ. Nonpin 
nananoꞌsaꞌ nisha nisha aꞌchinpachinaꞌ, paꞌya tapi. Inahuara costa pi so ra chin yana‑
ta napi. 4 Yosë noꞌtë quën noninsoꞌ aꞌporahuatonaꞌ, piyapi yonquirinsoꞌ natëapi. 
5 Quëmaso nipirinhuëꞌ, yonquínahuan niquëꞌ. Aparisitohuachinënquën, ama 
noꞌhuitatonahuëꞌ, ahuantëquëꞌ. Aꞌnaya aꞌnaya Yosë nanamën aꞌchintëraꞌpiaquëꞌ. Co 
imapisopitahuëntaꞌ nitochinaꞌ. Yaꞌipi imapi so pita catahuaquëꞌ noya noya imainaꞌ.

6  Maꞌsha Yosë marëꞌ tëpa piso pochin co huaꞌ quiya quëranhuëꞌ aꞌchi na‑
huëso marëꞌ tëpaa ri naco. Nani tahuëri nani riarin chiminaꞌhuasoꞌ. 7 Iráca Yosë 
shaꞌhui të rinco aꞌna pita aꞌchintaꞌhuasoꞌ. Nani tiqui rahuë. Chiní quën saca të‑
rahuë pochin Quiso cristo nóya natë rahuë. Co piꞌpian tërantaꞌ aꞌporahuëꞌ. 
8  Napoaton Yosëꞌpaꞌ acanaa rinco. Quiso cristo oꞌman ta hua chin, coisë pochin 
nicaton, noꞌtë quën shaꞌhuitarinpoaꞌ. Naporoꞌ noya nina huëso marëꞌ acanaa‑
rinco. Co casá chin acanaarincohuëꞌ. Aꞌnapitantaꞌ Quiso cristo nosoroatonaꞌ, 
“Manóton oꞌman taꞌin,” topisopitantaꞌ Yosëꞌpaꞌ canaapi.

Timotio huëcacasoꞌ nohuantërinsoꞌ
9  Manóton api huëquëꞌ niꞌquico. Ama huaꞌquiquësohuëꞌ. 10  Timasësoꞌ 

isoroꞌparáchin yonquiaton, patë rinco. Tisa ro ni caquë paꞌnin. Crisinti 

Cara siaquë paꞌnin . T itontaꞌ Tarë ma siaquë paꞌnin. 11 Noca sëí chin isëquë 
yaꞌhuë rarin. Marc ont aꞌ macaton, quëquëꞌ. Inasoꞌ noya cata hua rinco. 
12  Tiquico soꞌ  yaꞌhuëapirinhuëꞌ, Ipisoquë aꞌpa rahuë. 13  Aipi aꞌmorahuëso 
tanontën nininsoꞌ Troa sëquë huëshi rahuë. Carpio pëinënquë yaꞌhuëarin. 
Huëꞌpatan, quëshico. Quiricaroꞌsantaꞌ quëshico. Quiri ca nëhuë soꞌnan pinan 
ninin so pita naꞌcon naꞌcon nohuan të rahuë.

14 Arican tëro huaꞌnaquë sacatërinsoꞌ chiní quën shaꞌhui ra pi rinco. Ina marëꞌ 
Sinio rori anaꞌin tarin. 15 Yosë nanamën aꞌchi nahuë niꞌton, chiní quën noꞌhui‑
rinco. “Nonpiánin,” tënin. Napoaton niꞌquëna quëmanta inapotochinquën.

16 Yaꞌnan coisëquë shaꞌhuirapiponaco, co insontaꞌ catahuarincohuëꞌ. Yaꞌi piya 
tëꞌhuatonaꞌ, taꞌa nan pi ri naco. Nipirinhuëꞌ, co noꞌhuirahuëꞌ. “Ama ina marëꞌ 
Sinioro anaꞌintëquësohuëꞌ,” itërahuë Yosë nontato. 17 Taꞌananpipirinacohuëꞌ, 
Quiso cristo cata  hua rinco. Co patërincohuëꞌ. Achi ni can ca ninco niꞌton, 
inaquëntaꞌ yaꞌipi Yosë nanamën shaꞌ hui rahuë. Nisha nisha piyapiꞌsaꞌ nani 
natanpi. Paꞌpiniꞌ yama nin poso pochin yatëpapirinacohuëꞌ, Yosë cata hua‑
rinco, chaꞌë rahuë. 18 Paꞌpi co noyahuëꞌ yonquirapihuachinacontaꞌ, onpopiontaꞌ 
nichaꞌë sa rinco. Quiso cristo anoya can can të rinco niꞌton, aꞌna tahuëri huaꞌa nën‑
të rinquë quëpan ta rinco. ¡Ma noyacha Quiso cristoso paya! Ipora quëra huarëꞌ 
inasá chin chinotahuaꞌ. Amen.

Tiquiapon pochin shaꞌhuirinsoꞌ
19 Pirisica, Aquira, Onisi poro, saꞌin, huiꞌnin pita, inapita saludos aꞌpa të‑

rahuë. 20 Irasito Corin toquë quëpa ri tërin. Tropimo caniorin niꞌton, Miri toquë 
huëshi rahuë. 21 Ama api huaꞌquiquësohuëꞌ. Coꞌhuara oꞌnapi naniyatërasohuëꞌ, 
huëquëꞌ. Ioporo, Potinti, Nino, Craotia, yaꞌipi imapi so pita isëquë yaꞌhuëpisoꞌ 
yonquiatënënquën, saludos aꞌpatarinënquën.

22  Sinioro Quiso cristo achi ni can cain quën. Yaꞌipinquëmaꞌ imara ma so pita 
inaora nohuanton, noya catahuainquëmaꞌ. Nani huachi.

Paono 

Tito yonquiaton, ninshitërinsoꞌ

1  1 Ca Paonoco ninshi ta ran quën, niꞌquëꞌ. ¿Noya yaꞌhuaran? Noya cantaꞌ 
yaꞌhua rahuë. Tata Yosë huaꞌa nën të rinco niꞌton, inasá chin natë rahuë. 

Quiso cristo acorinco nanamën aꞌchi naꞌ huaso marëꞌ. Yosë huayoninpoaꞌ 
niꞌton, huën to nënquë yaꞌconëhuaꞌ. Nóya natë caiso marëꞌ aꞌchi na rahuë. 
Noꞌtën nanan aꞌchi naꞌ huaso marëꞌ acorinco. Ina natëhuatëhuaꞌ, noꞌtë‑
quën imasarëhuaꞌ. 2  Quiso cristo imapatëhuaꞌ, aꞌna tahuëri inápaquë 
quëpantarinpoaꞌ. Yaꞌhuërinꞌpaꞌ yaꞌhuëmiatarihuaꞌ. “Ananpitaantarinpoaꞌ,” 
taꞌtëhuaꞌ, ina ninarëhuaꞌ. Yosë iráca coꞌhuara isoroꞌpaꞌ acoyátërasohuëꞌ, 
ninotonpoaꞌ yonquirinpoaꞌ. Inasoꞌ co onporontaꞌ nonpintërinpoahuëꞌ. 3 Iporaso 
huachi tahuëri nani hua china, inaora nohuanton, nanamën anitotërinpoaꞌ. 
Yosë shaꞌhui të rinco niꞌton, ina nanan chachin pënënanquëmaꞌ. Inasoꞌ 
nichaꞌësarinpoaꞌ. 4 Titonquën ninshi ta ran quën. Aꞌchintohuatënquëna natëton, 
imaran niꞌton, tëhuën cha chin huiꞌ nahuë pochin niꞌnan quën. Tata Yosë inaora 
nohuanton, cata huain quën. Asano can cain quën. Quisocristontaꞌ inacha chin 
cata huain quën. Inasoꞌ nichaꞌësarinpoaꞌ.

Maꞌsona Tito nicacasoꞌ yaꞌhuërinsoꞌ
5  Crita parti yaꞌhuarihuaꞌ, aꞌnaya aꞌnaya nina noquë aꞌchintopirëhuahuëꞌ, 

pahua narin yaꞌipi aꞌchinacasoꞌ niꞌton, inaquë huëshi ran quën: “Imapi so pita 
yaꞌipi aꞌchin ta caso yaꞌhuë rinso aꞌchintëquëꞌ. Napo ra huaton, yaꞌipi nina no‑
roꞌsaquë ansianoꞌsaꞌ acoraꞌpiaquëꞌ,” itëran quën. 6  Ansianoꞌsaꞌ yaaco huatan, 
noya imapi so pi ta rá chin acoquëꞌ. Aꞌnaí chin saꞌin yaꞌhuëtërinsoꞌ. Huiꞌninpitantaꞌ 
Quiso cristo imainaꞌ. Aꞌnaquënsoꞌ ansiano yayaꞌconpirinahuëꞌ, huiꞌnin pita co 
noya cancantopihuëꞌ. Co yonquínahuan nipihuëꞌ. Co paꞌpinaꞌ yanatëpihuëꞌ. 
Co huiꞌnin pita tërantaꞌ pënënpachinahuëꞌ, aꞌnapitarintaꞌ co yanatëponahuëꞌ. 
Napoaton co inapita acocasoꞌ yaꞌhuërinhuëꞌ. 7 Yosë nohuanton, ansianoꞌsaꞌ 
yaꞌhuëpi imapi so pita cata hua caiso marëꞌ. Yosëri acorin niꞌton, noya sá chin 
niinaꞌ. Ama nocanchinasohuëꞌ. “Casá chin noꞌtë quën nito të rahuë,” topachinaꞌ, 
ama acoquësohuëꞌ. Ama yanoꞌhuichinasohuëꞌ. Ama noꞌpiinasohuëꞌ. Ama 
yaahuëchinasohuëꞌ. Ama cori qui rá chin cancanchinasohuëꞌ. Ama piꞌpian 
tërantaꞌ nonpinatonaꞌ, canainasohuëꞌ. Inso sona ina pochin cancan to hua‑
chin, ama ansiano acoquësohuëꞌ. 8  Niꞌtoroꞌsaꞌ huëꞌpachinaꞌ, noya nonchinaꞌ, 
oꞌshichinaꞌ. Pahuan të rin so pita nosoroꞌinaꞌ. Noya sá chin niꞌtonaꞌ, aꞌna pita 
catahuainaꞌ. Sano yonquiꞌinaꞌ. Yosë natëtonaꞌ, ina pochin cancanchinaꞌ. 
Piꞌpisha tërantaꞌ co noyahuëꞌ yonquihuachinaꞌ, aꞌna roá chin nanianchinaꞌ. 

Ina pochin cancantohuachinaꞌ, noya ansiano yaꞌconacasoꞌ, tënahuë. 9 Yosë 
nanamën noꞌtë quën aꞌchintërainquëmaꞌ. Ina nanan sá chin ansianoꞌsaꞌ imainaꞌ. 
Ina naꞌcon yonquihuachinaꞌ, noya pënëntaponaꞌ, noꞌtë quën aꞌchinaponaꞌ. 
Aꞌna pi taso nisha nanan aꞌchinpirinahuëꞌ, ansianoꞌsarisoꞌ Yosë nana më ná‑
chin aꞌchinchinaꞌ. Ama imapi so pita nonpin nanan natë ta caiso marëhuëꞌ 
inapochinaꞌ.

10  Naꞌa quëmapiꞌsaꞌ co natëtochináchinhuëꞌ cancan topi. Inahuara 
yonqui nëna quëran aꞌchi napi niꞌton, topinan quëran nonsápi. Cotioroꞌsaꞌ 
pënëntërinsoꞌ imatonaꞌ, napopi. Nisha nisha nonatonaꞌ, yanon pi napi. 
11  Yapënëntohuachinaꞌ, shaꞌhuitëquëꞌ ama pënënchinasohuëꞌ. Maꞌsha 
canacaisoáchin yonquiatonaꞌ, aꞌchi napi. Nisha aꞌchin to hua chi nara, aꞌna quën 
Yosë nanamën yaaꞌ popi. Quëmo pi nën pi tarë chachin nisha imasapi.

12  Tëhuën cha chin Crita parti naꞌa nonpinaꞌpiroꞌsaꞌ yaꞌhuëpi. Aꞌna Crita 
quëmapi chachin iráca tapon: “Critaroꞌsaꞌ yanon pinpi. Niꞌni pochin cancan‑
topi. Chirotëroꞌsaꞌ nicatonaꞌ, cosha roa chin cancan topi,” tënin pënën to naꞌpi. 
13 Noꞌtë quën nonin. Naꞌa piyapiꞌsaꞌ inatohuaꞌ ina pochin cancan topi. Napoaton 
chiní quën pënënquëꞌ ama nonpin nanan aꞌchi na caiso marëhuëꞌ. Noꞌtë‑
quën natëhuachinaꞌ, noya cancan tapi. 14  Ama cotioroꞌsaꞌ iráca napopisoꞌ 
natëinasohuëꞌ. Aꞌna quën noꞌtën nanan aꞌporahuatonaꞌ, inahuara yonqui nëna 
quëran aꞌchi napi. Ama inapita natëinasohuëꞌ.

15  Noyá pia chin cancantohuatëhuaꞌ, yaꞌi piya noya yonquiarëhuaꞌ. Aꞌna‑
quënso nipirinhuëꞌ co yaimapihuëꞌ. Taparosáchin yonquipi. Co noyahuëꞌ 
cancan to hua chi nara, nisha nisha yonquipi. Noꞌtën nanan nitotaponaraihuëꞌ, 
co yanatëpihuëꞌ. Napoaton co huachi noꞌtë quën yonquipihuëꞌ. 
Nitapicancanatonaꞌ, co huachi nanitopihuëꞌ noya yonquicaisoꞌ. 16  “Yosë 
nohui të rahuë,” topirinahuëꞌ, co noyahuëꞌ nipi. Ina marëꞌ co tëhuën cha‑
chin imapihuëꞌ, tënahuë. Co Yosëri noya niꞌninhuëꞌ. “Napoonpi,” tënin. Co 
mantaꞌ yanatëpihuëꞌ. Yosë aꞌpoatonaꞌ, co piꞌpisha tërantaꞌ nanitopihuëꞌ noya 
nicacaisoꞌ.

Quëmapiꞌsaꞌ, sanapiꞌsaꞌ inapita pënëninsoꞌ

2  1  Quëmaso nipirinhuëꞌ Yosë nanamën noꞌtë quën aꞌchinquëꞌ. Ina 
aꞌchinaton, pënënquëꞌ noya nica caiso marëꞌ. 2  Quëmapiꞌsaꞌ quëmá 

quëran mashomiachin nipi so pita pënënquëꞌ natëtonoꞌsaꞌ niinaꞌ. Ama nisha 
nisha yonquiꞌinasohuëꞌ. Noya yonquia tona yaꞌhuëꞌinaꞌ. Yosë nanamën 
noꞌtë quën imainaꞌ. Yaꞌipi piyapi nosoroꞌinaꞌ. Aparisitopirinahuëntaꞌ, ama 
yaiꞌhuërëchinasohuëꞌ, ahuanchinaꞌ. 3  Sanapiꞌsaꞌ payamiachin nipisopitantaꞌ 
aꞌchintëquëꞌ sano yonquiatonaꞌ yaꞌhuëꞌinaꞌ. Ama maꞌtona maꞌtona noinasohuëꞌ. 
Ama noꞌpicaisoꞌ paꞌyachinasohuëꞌ. Noya niinaꞌ aꞌna pita sanapiꞌsarintaꞌ 
nicatonaꞌ nona na caiso marëꞌ. Naporahuatonaꞌ, noya nicacaisoꞌ aꞌchiinaꞌ. 4 Ina 
quëran sanapiꞌsasoꞌ nani topi nasha soꞌyahuanoꞌsaꞌ aꞌchintacaisoꞌ. Soꞌinaꞌ, 
huaꞌhuin pita inapita noso ro caiso marëꞌ pënëinaꞌ. 5  Noya yonqui caiso marëꞌ 
pënëinaꞌ. Ama mantaꞌ soꞌinaꞌ tëhuananpitacaisoꞌ yonquiꞌinasohuëꞌ. Soꞌinaꞌ 
noya nocomaꞌinaꞌ. Yaꞌipi piyapi noya nonchinaꞌ. Soꞌinaꞌ noya natëinaꞌ ama 
aꞌna pi tari Yosë nanamën nona pi caiso marëhuëꞌ.

6  Huiꞌnapiꞌsantaꞌ pënënquëꞌ sano yonquiꞌinaꞌ. 7 Quëmantaꞌ api, noya‑
sá chin niquëꞌ aꞌna pita nona nain quënso marëꞌ. Noya cancan taton, Yosë 

nanamën noꞌtë quën aꞌchinquëꞌ. Yaꞌipi yonquinën quëran huarëꞌ aꞌchinquëꞌ. 
8  Noya sá chin nonquëꞌ ama aꞌna pita nonapiinquënso marëhuëꞌ. Ina quëran 
noꞌhuipirinënquënhuëntaꞌ, tapa napi. Co mantaꞌ pinoinpoasoꞌ yaꞌhuaponhuëꞌ.

9 Patron marëꞌ sacatopisopitantaꞌ pënënquëꞌ patronënaꞌ noya nicatonaꞌ, 
natëinaꞌ. Natëtonaꞌ, noya sacachinaꞌ. Camaihuachinaꞌ, natëinaꞌ. Co aꞌpanicasoꞌ 
yaꞌhuërinhuëꞌ. 10  Ama ihuachinasohuëꞌ. Noꞌtë quën natëtonaꞌ, ama piꞌpian 
tërantaꞌ nonpiinasohuëꞌ. Noya nipachinaꞌ, aꞌnapitarintaꞌ noya niꞌsapi. “Tata 
Yosë imatonaꞌ, noya nipi. Ma noyacha Yosë nana mënso paya,” taponaꞌ. Inasoꞌ 
tëhuën cha chin nichaꞌësarinpoaꞌ.

11 Inaora nohuanton, Yosë nosororinpoaꞌ. Niꞌton, huiꞌnin chachin aꞌpai marin 
nanamën an ito tin poaso marëꞌ. Inasoꞌ yaꞌipi piyapinpoaꞌ nichaꞌëinpoasoꞌ 
nohuan tërin. 12  Nosoroatonpoaꞌ, pënëninpoaꞌ yaꞌipi co noyahuëꞌ yonqui rë‑
hua so pita nanian ta caso marëꞌ. Ama maꞌsha rá chin nohuantahuasohuëꞌ. Co 
monshihuanacasoꞌ yaꞌhuërinhuëꞌ. Sano yaꞌhuatëhuaꞌ, nóya yonquiaꞌahuaꞌ. 
Yosë yonqui rin so rá chin imahuaꞌ. Nani tahuëri Yosë chinotatëhuaꞌ, noya sá‑
chin niahuaꞌ. Ina marëꞌ pënëninpoaꞌ. 13  Noya cancantatëhuaꞌ, Quiso cristo 
ninarëhuaꞌ. Aꞌna tahuëri chiní quën nanan taton, oꞌman ta rarin. Inasoꞌ Yosë 
chachin niꞌton, huëna rá chin huëna rá chin yaꞌnoarin. Ina quënanpatëhuaꞌ, nóya 
cancantarihuaꞌ. Chiní quën nanan taton, noyá nichaꞌësarinpoaꞌ. 14 Iráca canpoa 
marëꞌ chiminin oshanënpoaꞌ inqui tin poaso marëꞌ. Anoyacancantërinpoaꞌ 
piya pi nën pita nica caso marëꞌ. Huën to nënquë chachin yaꞌconpatëhuaꞌ, noya 
nica ca so rá chin nohuantarihuaꞌ.

15 Ina nanan aꞌchintáquëꞌ. Noya nontaton, achinicancanquëꞌ. Co noyahuëꞌ 
nipachi naꞌ , chiní quën nanan taton, pënënquëꞌ. Co mashonquënhuëꞌ 
niponah uëꞌ , Quiso cristo nanamën aꞌchin tëran niꞌton, natëinënquënsoꞌ 
yaꞌhuërin.

Imapisopita noya niinaꞌ

3  1  Imapi so pita nani nitotopirinahuëꞌ, inacha chin quëmarintaꞌ 
pënëantaquëꞌ. “Copirno natëcoꞌ,” itëquëꞌ. Yaꞌipi copirno acorinsopitantaꞌ 

natëcasoꞌ yaꞌhuërin. Noya nicacaisoꞌ yonquiꞌinaꞌ. 2  Ama pinochinasohuëꞌ. 
Ama ninoꞌhuiinasohuëꞌ. Noya ninicatonaꞌ yaꞌhuëꞌinaꞌ. Yaꞌipi piyapiꞌsaꞌ noya 
nicatonaꞌ, sanoanan quëran nonchinaꞌ.

3  Iráca canpoantaꞌ co noyahuëꞌ cancantërëhuaꞌ. Coꞌhuara Yosë nanamën 
nitochatërarihuahuëꞌ, co yonquirëhuahuëꞌ. Co yanatërëhuahuëꞌ. Sopai 
nonpintërinpoaꞌ niꞌton, nisha nisha nicacasoꞌ nohuantërëhuaꞌ. Maꞌpi ta sona 
paꞌyatacasoáchin yonquirëhuaꞌ. Aꞌna piyapi maꞌsha nën pita noyapatërëhuaꞌ. 
Ninoꞌhuitëhuaꞌ, co niquëꞌyarëhuahuëꞌ. Noꞌhuípiroꞌ ninëhuaꞌ. Inapoatëhuaꞌ, 
topinan quëran yaꞌhuërëhuaꞌ. 4  Yosëso nipirinhuëꞌ nosoroatonpoaꞌ, 
catahuarinpoaꞌ. Inasoꞌ noya niꞌton, huiꞌnin aꞌpai marin nichaꞌëin‑
poaso marëꞌ. 5  Co canpoara noya ninë huaso marëꞌ nichaꞌërinpoahuëꞌ. 
Inaora nohuanton, Yosë nosoroatonpoaꞌ, nichaꞌërinpoaꞌ. Amatë rëso 
pochin yaꞌipi oshanënpoaꞌ inquitërinpoaꞌ. Oshanënpoaꞌ inquitatonpoaꞌ, 
anasitaantarëso pochin nasha cancan quëtërinpoaꞌ. Ispi rito Santo 
nohuanton, ina pochin cancantërëhuaꞌ. 6  Quiso cristo anoyacancantërinpoaꞌ 
niꞌton, Ispi rito Santo aꞌpatimarinpoaꞌ yaꞌcoan can tin poaso marëꞌ. Noyá 
yaꞌcoancantohuachinpoaꞌ, naꞌcon catahuarinpoaꞌ. 7 Napoaton iporasoꞌ 

Yosë noya niꞌ nin poaꞌ. Iráca oshahuanpirëhuahuëꞌ, inaora nohuanton, 
nosoroatonpoaꞌ, nanan anoyatërinpoaꞌ. “Huën to nënquë ayaꞌconinpoaꞌ niꞌton, 
aꞌna tahuëri yaꞌhuërinꞌpaꞌ yaꞌhuëcontarihuaꞌ,” taꞌtëhuaꞌ, ninarëhuaꞌ. Inatohuaꞌ 
nanpimiatarihuaꞌ.

8 Noꞌtë quën shaꞌhui të ran quën. Quëmantaꞌ inacha chin aꞌchintëquëꞌ, tënahuë. 
Pënënáquëꞌ yaꞌipi imapi so pita noya nica caiso marëꞌ. Aꞌchintëranquënsosoꞌ 
nóya imacasoꞌ. Natëhuatëhuaꞌ, noya noya yaꞌhuarihuaꞌ. 9 Aꞌna quën co noyahuëꞌ 
yonquiatonaꞌ, nisha nisha nonpi. Cotio mashocoroꞌsaꞌ yonquiatonaꞌ, inahuara 
yonqui nëna quëran nisha nisha aꞌchinpi. Cotioroꞌsaꞌ iráca pënëntopisoꞌ nisha 
nisha aꞌchinatonaꞌ, ninoꞌhuipi. Ama inapita natancosohuëꞌ. Ina pochin ninon‑
to hua chi nara, topinan quëran ninon topi. Co mantaꞌ catahuarinpoahuëꞌ. Yosë 
nana më ná chin imacasoꞌ yaꞌhuërin.

10  Aꞌna piyapi nisha nanan aꞌchinpachin, imapi so pita nisha nisha ayon‑
quirin. Inasoꞌ pënënquëꞌ noꞌtë quën aꞌchinchin. Co yanatëhuachinquënhuëꞌ, 
naquë ran chin pënëantaquëꞌ. Ina quëran co yanatëantahuachinquënhuëꞌ, 
shaꞌhuitëquëꞌ taꞌchin. Ama insoari tërantaꞌ ina natëinasohuëꞌ. Ama huachi 
imarinso pochin niꞌcosohuëꞌ. 11 Nisha nisha yonquiaton, nita pi can ca narin. Co 
noyahuëꞌ cancan taton, inaora ninaꞌintarin.

Nisha nisha paꞌpisopita
12  Arti masë aꞌpa ta ran quën. Co ina nanitohuachinhuëꞌ, Tiquico paꞌsarin. 

Canton pa chi n quën, manoton Nico po ri sëquë huëcaton, niꞌquico. Inaquë 
oꞌnapi naꞌhuëa na ta rahuë. 13  Sinasë, Aporosë, inapita canton pa chin quën, 
noya nontëquëꞌ. Sinasësoꞌ coisë catahuanaꞌpi. Yapaꞌpachinaꞌ, catahuaquëꞌ 
noya paꞌinaꞌ. Maꞌsha pahuantohuachinaꞌ, quëtëquëꞌ ama pahuanchinasohuëꞌ. 
14  Ya ꞌip i imapisopitantaꞌ shaꞌhuitëquëꞌ noya niinaꞌ. Pahuan të rin so pita 
catahuainaꞌ. Inapotohuachinaꞌ, co topinan yaꞌhuapihuëꞌ.

Tiquiapon pochin shaꞌhuirinsoꞌ
15  Caꞌta ni na co so pita yonquiatënënquën, saludos aꞌpatarinënquën. Yaꞌipi 

imara ma so p ita  yonquiarainquëmaꞌ. Noya yaꞌhuëcoꞌ canpitantaꞌ, tënai. 
Quiso cristo imaramaꞌ niꞌton, noso ro ra macoi. Yosë inaora nohuanton, noya 
catahuainquëmaꞌ. Nani ninshi të ran quëma huachi.

Paono 

Tashinan pëi quëran ninshitaton aꞌpatërinsoꞌ
1 Iya Pirimon, ca Paonoco ninshi ta ran quën, niꞌquëꞌ. ¿Noya quëmantaꞌ 

yaꞌhuaran? Noya cantaꞌ yaꞌhua rahuë. Quiso cristo nanamën aꞌchi na huëso 
marëꞌ tashinan pëiquë poꞌmo ri naco. Iya Timo tio roꞌco nanan aꞌpatarainquën. 
Noso ro rain quën iyasha. Quëmantaꞌ cata hua rancoi aꞌchi naꞌhuaiso marëꞌ. 
2  Imoya Apiantaꞌ yonquiato, ninshitaranquëmaꞌ. Arquipontaꞌ yonquirai. 
Yosë nanamën aꞌchinpatora, inantaꞌ naꞌcon cata hua rincoi. Parisitaponahuëꞌ, 
noya ahuan tërin. Yaꞌipi imapi so pita quëma pëinënquë niyontonpisoꞌ 
naꞌcon yonquirai. Iso quirica nontëquëꞌ inapitantaꞌ natainaꞌ. 3  Tata Yosë 
inaora nohuanton, naꞌcon catahuainquëmaꞌ. Asanocancainquëmaꞌ. Sinioro 
Quisocristontaꞌ inacha chin catahuainquëmaꞌ.

Imarinso marëꞌ noya cancantërinsoꞌ
4-5 Nani tahuëri iyasha quëma marëꞌ: Yosë nontë rahuë. Quiso cristo noya 

natëran. Napo ra huaton, yaꞌipi imapi so pita noso roran, natan të rahuë. Ina 
marëꞌ “Yospa rin quën Sinioro,” itërahuë. 6  Quiso cristo imaton, aꞌnapitantaꞌ 
cata huaran imacaiso marëꞌ. Napoaton ina yonquiato, Yosë nontë rahuë: 
“Catahuaquëꞌ Sinioro Quiso cristo imaton, noya noya yonquiꞌin. Yaꞌipi ina 
yonquirincoisoꞌ nito chin,” itërahuë. 7 Yaꞌipi imapi so pita noso roaton, quëmari 
achinicancanan. Noya noya cancan tapi. Ina natantahuato iyasha, cantaꞌ nóya 
cancan të rahuë. Achi ni can ca nanco cantaꞌ.

Onisimo marëꞌ nontërinsoꞌ
8  Iporasoꞌ piꞌpian shaꞌhui chin quën maꞌsona noya nicamasoꞌ. Quiso cristo 

acorinco nanamën aꞌchi naꞌ huaso marëꞌ. Chiní quën nanan quëtë rinco niꞌton, 
nohuan të rahuë napo rini, camaiꞌtënquënhuëꞌ. Nipirinhuëꞌ co nohuantërahuëꞌ. 
9-10 Nani casoꞌ masho të rahuë. Quiso cristo imara huëso marëꞌ tashinan pëiquë 
poꞌmo ri naco. Napoaton iyasha noso roa tanco, Onisimontaꞌ nosoroquëꞌ, 
tënahuë. Tashinan pëiquë yaꞌhua soco, inasoꞌ niꞌqui rinco. Co huiꞌ nahuë 
chachinhuëꞌ nipirinhuëꞌ, pënën pa tëra, inantaꞌ Quiso cristo imarin niꞌton, huiꞌ‑
nahuë pochin niꞌnahuë.

11 Iráca Onisimo paꞌanan asaca ta caso marëꞌ. Huaꞌanëntopiranhuëꞌ, co 
noya catahuarinquënhuëꞌ. Taꞌa nan pi rin quën. Iporaso nipirinhuëꞌ Quiso‑
cristo imaton, noya cata hua rinco. Quëmantaꞌ noya cata huaa rin quën 
huachi, tënahuë. 12  Noya catahuapirincohuëꞌ, apira aꞌpa ta ran quën. Naꞌcon 
nosoropirahuëꞌ, quëma piya pinën niꞌton, nani shaꞌhui të rahuë yaꞌhuë ranquë 

panan ta caso marëꞌ. Ca pocha chin cancan taton, noya niꞌquëꞌ. 13  Isëquë 
quëparitacasoꞌ nohuantopirahuëꞌ, aꞌpa ta ran quën. Quiso cristo nanamën 
aꞌchi na huëso marëꞌ tashinan pëiquë yaꞌhua rahuë. Quëmantaꞌ isëquë 
yaꞌhuaran napo rini, catahuaitoncohuëꞌ, tënahuë. Onisimo quëma yaꞌhuë‑
rë namën pochin cata hua rinco niꞌton, co yaaꞌpaporahuëꞌ, aꞌpa ta ran quën. 
14  Isëquë quëparitacasoꞌ nohuantopirahuëꞌ, co quëma nohuantomaranhuëꞌ 
taꞌto, aꞌpa ta ran quën. 15  Yosë nohuanton, taꞌa nan pi rin quën nimara Quiso‑
cristo nohui ta caso marëꞌ, tënahuë. Co huaꞌquiꞌ patërinquënhuëꞌ. Iporasoꞌ 
paahuamantarinquën inaquë yaꞌhuëmiatacaso marëꞌ. 16  Quëma marëꞌ 
sacatopirinhuëꞌ, ama huachi piya pinën pochin niꞌquësohuëꞌ. Piya pinën 
niponahuëꞌ, iporasoꞌ noya noya niꞌquëꞌ. Quiso cristo imarin niꞌton, iyanpo 
pocha chin nosoroquëꞌ. Carisoꞌ naꞌcon noso ro rahuë. Quëmasoꞌ aquëtë huarëꞌ 
naꞌcon naꞌcon nosoroquëꞌ, tënahuë.

17 Canposoꞌ Quiso cristo imatëꞌ, noya nipayarëꞌ. Napoaton Onisimo canton‑
pa chin quën, noya nontëquëꞌ. Ca noso ro ran coso pochin inantaꞌ nosoroquëꞌ. 
18  Tëhuëhuachinhuë nipon, nihui hua chin quënhuë nipon, shaꞌhui toco 
carin quën pahuë rëꞌin quën. 19 Caora imirahuë quëran noꞌtë quën ninshi ta‑
ran quën. Tëhuën cha chin pahuë rëa ran quën. Isontaꞌ iyasha yonquiquëꞌ. Co 
aꞌchintëranquënhuëꞌ napo rini, co Yosë anoyacancanchitënquënhuëꞌ. Napoaton 
quëmantaꞌ nihui ran coso pochin nipiranhuëꞌ, co mantaꞌ maꞌparanquënhuëꞌ, 
tënahuë. 20  Napoaton iyasha ninshi ta ran quën. Quiso cristo imaran niꞌton, 
Onisimo nosoroquëꞌ. Noya nonto huatan, cantaꞌ nóya cancan ta rahuë. 
Inapoaton, achinicancanco topirahuëꞌ.

21 “Yosë natëton, Onisimo noya nontarin,” taꞌto, ninshi ta ran quën. Piꞌpian 
shaꞌhuitopiranquënhuëꞌ, quëmarisoꞌ naꞌcon naꞌcon catahuaaran, tënahuë. 
22  Napo ra huaton, quëma pëinënquë aꞌna patoana tapa toco. Ca marëꞌ Yosë 
nontëramaꞌ niꞌton, ocoia ri naco nimara, tënahuë. Tashinan pëi quëran pipi‑
huato, nica pon quën paꞌsa rahuë.

Tiquiapon pochin shaꞌhuirinsoꞌ
23 Iya Ipapë rasë saludos aꞌpatarinquën. Inantaꞌ Quiso cristo imarin niꞌton, 

tashinan pëiquë yaꞌhuarin. 24 Marco, Aris tarco, Timasë, Nocasë, inapitantaꞌ 
yonquiatënënquën, saludos aꞌpatarinënquën. Inapitasoꞌ cata hua ri naco 
Yosë nanamën aꞌchinacasoꞌ. 25 Inaora nohuanton, Sinioro Quiso cristo noya 
catahuainquëmaꞌ. Nani huachi.

Paono 

Yosë nanamën anitotërinpoasoꞌ

1  1 Iráca quëran huarëꞌ Yosësoꞌ nanamën anitotërinpoaꞌ. Shima sho nën poa‑
pita, pënën to naꞌpi roꞌsa quëran naꞌaro anito tërin. Napo ra huaton nisha 

nisha quëran anito tërin. Co aꞌnaromaráchin yaꞌipi anitotërinhuëꞌ. 2  Iporaso 
nipirinhuëꞌ, huiꞌnin quëran nontërinpoaꞌ. Iráca Yosëri shaꞌhui to hua china, 
Quiso cristori isoroꞌpaꞌ, inápaquë yaꞌhuë rin so pita, yaꞌipi ninin. Aꞌna tahuëri 
Yosë nohuanton, yaꞌipi huaꞌa nën tarin. 3  Inasoꞌ paꞌpin pocha chin noya nóya 
ninin. Ina pocha chin niꞌton, inasá chin Yosë noꞌtë quën anohuitërinpoaꞌ. 
Chiní quën nanan tërin niꞌton, ipora huantaꞌ ina nohuanton, maꞌsha yaꞌhuë‑
rarin. Co yonquirinpoahuëꞌ napo rini, yaꞌi piya taꞌhuanchitërihuahuëꞌ. Iráca 
oshanënpoaꞌ inqui tin poaso marëꞌ chiminin. Chiminpirinhuëꞌ, nanpian ta ra‑
huaton, inápaquë panan tarin. Inaquë panan ta ra huaton, Yosë inchi nanën 
quëran huën sërin. Chiní quën nanan taton, huaꞌa nën tarin.

Quisocristosoꞌ noya noya ninin
4  Yosë huiꞌnin niꞌton, anquë ni roꞌsa quëran chini chiní quën nanan tërin 

inasoꞌ. Yosëri acorin niꞌton, inasoꞌ noya noya. 5  Iráca Yosëri shaꞌ hui tërin. 
Quiri ca nënquë naporin:

“Quëmasoꞌ huiꞌ na huën quën. Ipora chachin noya nica tën quën, acoa ran quën 
piyapiꞌsaꞌ huaꞌa nën ta maso marëꞌ,” itërin. Ina quëran taantarin:

“Ca huiꞌnahuë inasoꞌ. Casoꞌ ina paꞌpinco,” tënin. Co inso anquëni 
tërantaꞌ ina pochin nontërinhuëꞌ.

6 Huiꞌnin chachin nipirinhuëꞌ isoroꞌpaquë aꞌpai ma hua china, chini chiní quën 
nanan quëtaton, tapon:

“Yaꞌipi anquëniroꞌsarintaꞌ ina chinochinaꞌ,” tënin.
7 Anquëniroꞌsaꞌ yonquiaton, quiri canën quëran Yosë tapon:

“Anquëniroꞌsasoꞌ comisionëhuëpita. Cari camairahuë. Camaihuatëra, 
ihuan pochin aꞌnaroáchin paꞌpi.

Aꞌnaquën ca nohuanto, pën pochin nipi,” tënin.
8  Huiꞌ ninso nipirinhuëꞌ, noya noya acorin. Ina nontaton, itapon:

“Quëmantaꞌ Yosënquën niꞌquëhuarëꞌ, yaꞌipi huaꞌanëntaran. Co 
onporontaꞌ pipiaranhuëꞌ.

Cotioroꞌsaꞌ Quisocristo 
imapisopita aꞌna piyapiri 

Piyapiroꞌsaꞌ noꞌtëquënáchin pënënaran niꞌton, noya nicaponën.
9  Noya sá chin yonquiaran. Co piꞌpisha tërantaꞌ oshahuanamasoꞌ 
yonquiaranhuëꞌ.

Napoaton noya niꞌnanquën. Noya noya acoranquën niꞌton,
yaꞌipi nipayaransopita quëran noya noya cancantaran,” itërin Yosëri. 

Quiricanënquë ninshitopi.
10 Ina quëran itan tarin:

“Quëma Sinioro iráca isoroꞌpaꞌ acoran. Piꞌiroꞌtëꞌ, tayora, yoqui, 
inapitantaꞌ acoran.

11 Aꞌna tahuëri yaꞌipi inapitasoꞌ taꞌhuan tarin.
Aꞌmorëso mocarinso pochin nisapi.
Quëmaso nipirinhuëꞌ yaꞌhuëmiataran.

12  Aꞌmo rëso siꞌpirahuatëꞌ, tëꞌya të rëso pochin yaꞌipi ataꞌhuantaran.
Nasha aꞌmorëso pochin, yaꞌipi nasha acoantaran.
Quëmaso nipirinhuëꞌ co onporontaꞌ taꞌhuantaranhuëꞌ.
Co nishataranhuëꞌ. Inachachin yaꞌhuërápon,” itërin.

13  Ina quëran huiꞌnin itan tarin:
“Chiníquën nanantaton, inchinanëhuë quëran huënsëquëꞌ
yaꞌipi inimiconënpita carinquën minsëchinquën,” itërin Yosëri.

Co inso anquëni tërantaꞌ ina pochin nontërinhuëꞌ. 14 Inapitasoꞌ inpria to nën pita 
pochin niꞌton, Yosëri camairin. Aꞌpai marin imarë hua so pita cata huain poaso 
marëꞌ. Yosë chachin nichaꞌësarinpoaꞌ. Nani ina nitotëramaꞌ.

Ama Quisocristo nanamën aꞌpoahuasohuëꞌ

2  1  Nani noꞌtën nanan natanëhuaꞌ niꞌton, nanamën naꞌcon naꞌcon 
yonquiaꞌahuaꞌ, ama pëshonacaso marëhuëꞌ. Niꞌcona canpitantaꞌ ina 

naniantotamaꞌ. 2  Iráca Yosëri anquëniroꞌsaꞌ aꞌpai marin nanan shaꞌhui ta caiso 
marëꞌ. Natëcasoꞌ yaꞌhuërin niꞌton, co piya piꞌsari natëhuachinahuëꞌ, Yosëri 
noꞌtë quën anaꞌin tërin. 3  Iporaso nipirinhuëꞌ, Quiso cristo aꞌpai marin noya 
nanan shaꞌhuitiinpoaso marëꞌ. Naꞌcon nosoroatonpoaꞌ, yanichaꞌërinpoaꞌ. 
Huiꞌnin chachin niꞌton, co ina natëhuatëhuahuëꞌ, naꞌcon naꞌcon anaꞌintinpoasoꞌ 
yaꞌhuërin. Quiso cristo chachin noya nanan shaꞌ huirin. Ina quëran caꞌta‑
noꞌsa nën pi tari natanahuatonaꞌ, inacha chin shaꞌhuitaantarinënpoaꞌ. 4 Yosëri 
cata huarin niꞌton, caꞌta noꞌsa nën pita nani maꞌsha nani ta papi. Ina nohuanton, 
Ispi rito Santori cata huarin nisha nisha nito ta caiso marëꞌ. Aꞌnaya aꞌnaya cata‑
huarin Yosë nohuantërinsoꞌ nicacaisoꞌ. Aꞌna quën cata huarin caniaꞌpiroꞌsaꞌ 
aꞌna roá chin anoyatacaisoꞌ. Aꞌnaquëontaꞌ cata huarin Yosë yonqui rinso chachin 
nito ta caiso marëꞌ. Ina nicatëhuaꞌ: “¡Ma noyacha Yosëri cata huarin paya! Ina 
nohuanton, noꞌtë quën Yosë nanamën shaꞌhuitërinënpoaꞌ,” tënëhuaꞌ.

Quisocristo isoroꞌpaquë oꞌmarinsoꞌ

 5 Iráca quëran huarëꞌ Yosë yonquihuachinpoara, co nohuantërinhuëꞌ 
anquëniroꞌsaꞌ huaꞌanëntinpoasoꞌ. Aꞌna tahuëri nasharoꞌpaꞌ nipachin, 
co inapita huaꞌanëntarinënpoahuëꞌ. Ina shaꞌhuitaranquëmaꞌ. 6 Iráca 
aꞌna piyapi naporinsoꞌ Yosë quiricanënquë ninshitopi:

“Topinan piyapicoi Sinioro nipiraihuëꞌ, naꞌcon yonquirancoi. 
¿Onpoatonsoꞌ nimara naꞌcon nosororancoi? tënai yonquiatoi.

Hebreos 1 ,  2 1136  



7 Quëma nohuanton, co anquë ni roꞌsa pochin chiní quën nanantopiraihuëꞌ,
co huaꞌquiya quëranhuëꞌ chiníquën nanan quëtarancoi.
Noya noya acoarancoi.

8  Yaꞌi pi maꞌsha huaꞌa nën tarai,” itërin. “Yaꞌipimiáchin huaꞌa nën tarai,” 
topirinhuëꞌ, iporasoꞌ co piyapinpoaꞌ yaꞌipi maꞌsha huaꞌanënchátërarëhuahuëꞌ. 
9 Quiso soso nipirinhuëꞌ yonquiaꞌahuaꞌ. Inasoꞌ isoroꞌpaquë oꞌmaton, piyapi 
chachin nasi ti marin. Parisitaton, canpoa marëꞌ chiminin. Napoaton Yosëri 
chiní quën nanan quëtërin yaꞌipi huaꞌa nën ta caso marëꞌ. Inaora nohuanton, 
Yosë nosoroatonpoaꞌ, huiꞌnin aꞌpatimarinpoaꞌ yaꞌhuë rë tin poaso marëꞌ. Yaꞌipi 
piya pinpoa marëꞌ chiminin.

Quisocristo parisitërinsoꞌ
10 Yosëri yaꞌi piya ninin. Inasá chin yonqui caso marëꞌ nininpoaꞌ. Ina nohuanton, 

huiꞌnin parisitërin huën to nënquë ayaꞌ coin poaso marëꞌ. Naꞌaquënpoaꞌ imarëhuaꞌ. 
Imapatëhuaꞌ, anoyacancantërinpoaꞌ. Huiꞌnin pita pochin Yosë niꞌninpoaꞌ. Quiso‑
cristo parisitërin niꞌton nani tërin nichaꞌëinpoasoꞌ. Napoaton, “noya parisichin,” 
tënin Yosë. Nosoroatonpoaꞌ, naporin. 11 Anoya can can to hua chin poara, huiꞌnin‑
pita pochin niꞌninpoaꞌ. Canpoarintaꞌ “Tata” itërëhuaꞌ. Napoaton Quiso cristo co 
tapanatonhuëꞌ, iinpita pochin niꞌninpoaꞌ. 12  Quiri ca nënquë naporin:

“Piyapiꞌsaꞌ iyahuëpita pochin niꞌnahuë. Quëma nanamën, Sinioro, 
aꞌchintarahuë. Niyontonpatëira, yonquiatëinquën, cantarai,” tënin.

13  Inantaꞌ piyapi niꞌton, itaantarin:
“Cantaꞌ Tata Yosë natërahuë. Co naniantarincohuëꞌ, tënahuë,” tënin.

Ina quëran itaantarin:
“Yosë nohuanton, aꞌnaquën piyapiꞌsaꞌ imasarinaco. Inapitantaꞌ Yosë 

huiꞌninpita pochin niꞌnahuë,” tënin.
14 Piyapinpoaꞌ niꞌton, nonënpoaꞌ yaꞌhuëtërinpoaꞌ. Napoaton Quisocristontaꞌ 

oꞌma hua china, piyapi chachin nasi ti marin. Inantaꞌ nonën yaꞌhuë tërin. Piyapi 
chachin niqui maton, chiminin. Canpoasoꞌ sopai natëtëhuaꞌ, oshahuanëhuaꞌ niꞌton, 
chiminarëhuaꞌ. Quiso cristoso nipirinhuëꞌ osha nënpoa marëꞌ chiminin. Canpoa 
marëꞌ chimi naton, sopai minsërin. 15 Iráca quëran huarëꞌ chimirin tëꞌhuatërëhuaꞌ. 
“Chiminarihuaꞌ nimara,” taꞌtëhuaꞌ, tëꞌhua rëꞌquënpoa chachin yaꞌhuápirëhuahuëꞌ, 
Quisocrist oso ꞌ nichaꞌërinpoaꞌ. Ina imapatëhuaꞌ, co huachi tëꞌhuatacasoꞌ 
yaꞌhuërinhuëꞌ. 16 Co anquëniroꞌsaꞌ cata hua caso marëꞌ oꞌmarinhuëꞌ. Piyapinpoaꞌ 
catahuarin poa ꞌ chaꞌë caso marëꞌ. Apraan pochin noya cancantohuatëhuaꞌ, 
catahuarinpoaꞌ. 17 Napoaton isoroꞌpaquë oꞌmaton, piyapi chachin nasi ti marin. Co 
piyapi pochin nasitërinhuëꞌ napo rini, co catahuainpoasoꞌ nanichitonhuëꞌ. Piyapi 
pocha chin inantaꞌ niꞌton, noyá nohuitërinpoaꞌ. Corto huaꞌan chini chiní quën 
nanan të r inso pochin nicaton, canpoa marëꞌ Yosë nontarin nanan anoya tin‑
poaso marëꞌ. Nosoroatonpoaꞌ, chiminin oshanënpoaꞌ inqui tin poaso marëꞌ. Inasoꞌ 
co nonpint ëri npoahuëꞌ. 18  Inantaꞌ sopairi tënihuachina, parisitërin niꞌton, 
yanonpintërinsoꞌ nina tanin antaꞌ. Napoaton sopai yaminsëhuachinpoaꞌ, ina nani‑
tërin catahuainpoasoꞌ. Catahuarinpoaꞌ ama sopai natë caso marëhuëꞌ.

Moisësë quëran noya noya nininsoꞌ

3  1  Imaramaꞌ niꞌton, Yosë anoyacancantërinquëmaꞌ. Huën to nënquë 
ayaꞌconinquëmaꞌ. Napoaton iyaroꞌsaꞌ Quiso cristo naꞌcon yonquicoꞌ. 

Yosëri aꞌpai mar in nanamën aꞌchin tin poaso marëꞌ. Corto huaꞌan chini 
chiní quën nanan të rinso pochin acorin. Ina nohuanton, imarëhuaꞌ. 2  Yosëri 
acohua china, no ꞌtë quën natërin. Iráca Moisësëntaꞌ Yosë natëton, yaꞌipi 
piya pi nën pita cata huarin. 3-4  Quiso soso nipirinhuëꞌ, Moisësë quëran chini 
chiní quën nanan tërin. Niꞌcoꞌ. Yapëi hua chi nara, co pëiꞌ inaora yaꞌhuërinhuëꞌ. 
Piya piri nipa china, inari huaꞌa nën tërin. Inapo cha chin Yosëri yaꞌi piya ninin 
niꞌton, yaꞌipi huaꞌa nën tërin. Quisocristontaꞌ Yosë huiꞌnin niꞌton, chiní quën 
nanan taton, yaꞌipi huaꞌanëntërinpoaꞌ. 5 Moisësësoꞌ inpria tonën pochin ninin. 
Yosëri acorin cotioroꞌsaꞌ pënë na caso marëꞌ. Maꞌsona tërantaꞌ shaꞌhui to hua‑
china, inacha chin piyapiꞌsaꞌ shaꞌhui tan tarin. 6  Quiso cristoso nipirinhuëꞌ co 
inpriatohuëꞌ. Yosë huiꞌnin chachin niꞌton, chini chiní quën nanan tërin. Paꞌpin 
natëton, nóya huaꞌa nën ta rinpoa huachi. Napoaton chiní quën cancantatëhuaꞌ, 
chimi naquë huarëꞌ Quiso cristo natëahuaꞌ. “Co naniantarinpoahuëꞌ,” taꞌtëhuaꞌ, 
noya cancantahuaꞌ. Imamiatohuatëhuaꞌ, piya pi nën pita chachin nisarihuaꞌ.

Asanocancaninpoasoꞌ
7 Napoato n i yaroꞌsaꞌ yonquicoꞌ. Iráca Ispi rito Santo nohuanton, Yosë 

noninsoꞌ quiri ca nënquë ninshi topi:
“Ipora tahuëri Yosë nontarinquëmaꞌ. Natanpatamaꞌ, noya natëtocoꞌ.

 8 Ama naniantocosohuëꞌ. Iráca Moisësëri israiroꞌsaꞌ quëpahuachina, 
shimashonënpoaꞌ co natëtochináchinhuëꞌ cancantopi.

Inotëro parti yaꞌhuasoiꞌ, naꞌcon catahuapirahuëꞌ, co natërinacohuëꞌ.
 9 Tënihuachinacontaꞌ, ahuantërahuë.

Catapini shonca piꞌipi nani maꞌsha sacaiꞌ nininso nipirahuëꞌ, co 
yanatërinacohuëꞌ. ‘Co Yosë catahuarinpoahuëꞌ,’ taꞌtonaꞌ, aꞌnaquën 
aꞌporinaco.

 10 Napoaton inapita noꞌhuito, napotërahuë:
Isopita co onporontaꞌ natërinacohuëꞌ.
Co yanohuitërinacohuëꞌ. Co iranëhuë paꞌtopihuëꞌ niꞌton,

 11 noꞌtëquën shaꞌhuitërahuë. Noyaroꞌpaquë yaꞌhuëcaiso marëꞌ 
yaquëtopirahuëꞌ, co imarinacohuëꞌ niꞌton, co huachi 
nohuantërahuëꞌ.

Co onporontaꞌ inaquë yaꞌhuëcontapihuëꞌ. Co inaquë sano 
cancantapihuëꞌ,” tënin Yosë.

12  Canpitantaꞌ iyaroꞌsaꞌ aꞌna yan quëma tërantaꞌ co canca nëma quëran 
huarëꞌ natëhuatamahuëꞌ, co noya cancantaramahuëꞌ. Niꞌcona Yosë 
chachin aꞌpotamaꞌ. Inasoꞌ, iporahuantaꞌ nanpiton niꞌsárinpoaꞌ. 13  Napoaton 
nani tahuëri nipënëncoꞌ. Ipora chachin coꞌhuara ayaroꞌ tahuëri 
naniyatërasohuëꞌ, nicatahuacoꞌ ama osha hua na caso marëhuëꞌ. Niꞌcona 
oshanëmaꞌ anoꞌquihuachinquëmaꞌ. Inapotohuachinquëmaꞌ, osha quëran Yosë 
naniantaramaꞌ niꞌton, co natëtochináchinhuëꞌ cancantaramaꞌ. 14 Iráca Quiso‑
cristo natërëhuaꞌ. Chimi naquë huarëꞌ noya imahuaꞌ. Co aꞌpohuatëhuahuëꞌ, 
Quisocristorëꞌquënpoaꞌ yaꞌhuëcontarihuaꞌ.
 15 Quiricanënquë naporin:

“Ipora tahuëri Yosë nontarinquëmaꞌ. Natanpatamaꞌ, noya natëtocoꞌ.
Iráca shimashonëmapita co natëtochináchinhuëꞌ cancantopi. Ama 

inapita pochin cancantocosohuëꞌ,” tënin.

16  ¿Inpitataꞌ natanaponaraihuëꞌ, co yanatëpihuëꞌ? Coꞌta cotioroꞌsa chachin 
napopi. Moisë sëri Iqui pito quëran ocoi ra huaton, quëpapirinhuëꞌ, co 
yanatëpihuëꞌ. 17 ¿Insopitataꞌ cata pini shonca piꞌipi Yosëri co noyahuëꞌ niꞌnin? 
Coꞌtana inapita chachin osha huanpi niꞌton, noꞌhuiton, anaꞌin tërin. Inotëro 
parti chachin yaꞌi piya chiminpi. 18  Coꞌhuara chimiyantërasoihuëꞌ, Yosëri 
shaꞌ hui tërin: “Noyaroꞌpaꞌ yaquëtopiranquëmahuëꞌ, co natëramacohuëꞌ 
niꞌquëhuarëꞌ, co onporontaꞌ inaquë yaꞌhuëcontaramahuëꞌ, Co inaquë 
sano cancantaramahuëꞌ. Ca Yosëco niꞌto, noꞌtë quën shaꞌhuitaranquëmaꞌ,” 
tënin. 19 “Co Yosë nanitërinhuëꞌ nichaꞌëinpoasoꞌ,” topiso marëꞌ co Yosëri 
catahuarinhuëꞌ. Co yaꞌconpihuëꞌ niꞌton, co sano cancantopihuëꞌ.

4  1-2  Yosë nani shaꞌhuitërinpoaꞌ. “Ipora huantaꞌ yacatahuaranquëmaꞌ sano 
cancan ta ca maso marëꞌ,” itërinpoaꞌ. Noya nanan nani natanëhuaꞌ. Iráca 

natanpirinahuëꞌ, co natëpihuëꞌ. “Yosë noꞌtë quën nontërinpoaꞌ,” co topihuëꞌ. 
Topinan quëran natanpi niꞌton, co Yosëri anoyacancantërinhuëꞌ. Niꞌcona 
canpitantaꞌ topinan quëran natantamaꞌ. Co natëhuatamahuëꞌ, co sano 
cancantaramahuëꞌ. 3-4 Iráca Yosëri itërin:

“Co cancanëma quëran huarëꞌ yaimaramacohuëꞌ niꞌton, 
noꞌhuiranquëmaꞌ. Co onporontaꞌ sano cancantaramahuëꞌ, tënahuë. Ca 
Yosëco niꞌto, noꞌtëquën shaꞌhuitaranquëmaꞌ,” itërin.

Canpoaso nipirinhuëꞌ canca nënpoa quëran huarëꞌ imapatëhuaꞌ, huën‑
to nënquë chachin ayaꞌconinpoaꞌ. Ina quëran sano cancantarihuaꞌ. Sano 
cancantohuatëhuaꞌ, co huachi nisha nisha yonquiarihuahuëꞌ. Yosësoꞌ isoroꞌpaꞌ 
tënirahuaton, chino tërin. Quiri ca nënquë shaꞌhuitërinpoaꞌ:

“Iráca Yosëri isoroꞌpaꞌ ninin. Saota tahuëri quëran nani yaꞌipi 
tiquihuachina, tahuëririnquë sano cancantaton, chinotërin,” tënin.

5 Naquë ran chin quiri canën quëran tantarin:
“Co onporontaꞌ yaꞌconatonaꞌ, ca pochin sano cancantapihuëꞌ,” tënin.

6  Cotio roꞌ saꞌton noya nanan natanaponaraihuëꞌ, co natëpihuëꞌ niꞌton, 
co yaꞌconpihuëꞌ. Napoaton ipora huantaꞌ Yosë yonquiarin piyapiꞌsaꞌ 
asanocancantacasoꞌ. Iráca quëran huarëꞌ yonquirinpoaꞌ asanocancainpoasoꞌ. 
7-8 Moisësë chimin pa china, Cosoiri israiroꞌsaꞌ huaꞌa nën tan tarin. Noya roꞌpaquë 
quëpapirinhuëꞌ. “Yaꞌcon patoi, sano cancan tarai huachi,” topirinahuëꞌ, co sano 
cancantopihuëꞌ. Iráca Yosëri shaꞌ hui tërin. “Piyapiꞌsaꞌ asano can can ta rahuë,” 
itopirinhuëꞌ, co cotioroꞌsaꞌ ina pochin cancantopihuëꞌ. Ina quëran naꞌa piꞌipi 
naꞌhuërin piquëran Tapi tapon:

“Ipora tahuëri Yosë nontarinquëmaꞌ. Natanpatamaꞌ, noya natëtocoꞌ. 
Aꞌnaquën co natëtochináchinhuëꞌ cancantopi. Ama inapita pochin 
cancantocosohuëꞌ,” tënin.

Cosoiri asano can can tërin napo rini, co ina pochin Yosëri pënëintonhuëꞌ. 
9  Napoaton ipora huantaꞌ Yosë nohuan tërin asanocancainpoasoꞌ. Yosë 
anoyacancantohuachinpoaꞌ, sano cancantarihuaꞌ. 10 Iráca isoroꞌpaꞌ tiqui hua‑
china, Yosë chino taton, sano cancan tërin. Canpoantaꞌ canca nënpoa quëran 
imapatëhuaꞌ, inapo cha chin sano cancantarihuaꞌ. Yosë noya nohuitarihuaꞌ. 
11 Napoaton naꞌcon yonquiaꞌahuaꞌ Yosë huën to nënquë yaꞌco na caso marëꞌ. Iráca 
co natëtonahuëꞌ, co imamiatopihuëꞌ. Ama inapita pochin cancantahuasohuëꞌ.

12  Yosë nanamën chiní quën nanan tërin. Yosë nanpiárin niꞌton, ipora 
huantaꞌ quiri canën quëran nontarinpoaꞌ. Noya natëhuatëhuaꞌ, nanamën 

quëran chachin c ata huarinpoaꞌ noya noya imacaso marëꞌ. Coꞌsoꞌ 
natëhuatëhuahuëꞌ, aquë aquëtëꞌ co noyahuëꞌ cancantarihuaꞌ. Sahuëni cato 
quëran chachin toꞌna hua tëra, inëshin niꞌton, niahuëpatëra, aꞌna roá chin 
nansë acopoquë huarëꞌ nipëꞌsharëꞌ. Inapo cha chin Yosë nanamënsoꞌ chini 
chiní quën yaꞌcoancantërinpoaꞌ. Ina yonquihuatëhuaꞌ, noꞌtë quën nitotarihuaꞌ. 
Yaꞌipi yonqui rë huaso chachin anitotërinpoaꞌ. Yonqui nën poaquë maꞌma rë sona 
naporëhuasopitantaꞌ  anitotarinpoaꞌ. 13  Yaꞌipi ninë hua so pita Yosësoꞌ nito‑
tërin. Poꞌoana quëran nipirëhuahuëꞌ, yaꞌipi niꞌninpoaꞌ. Co piꞌpisha tërantaꞌ 
inasoꞌ nonpintar ihu ahuëꞌ. Yaꞌipi yonquirëhuasopitantaꞌ noyá nito tërin. 
Ayaroꞌ tahuëri yaꞌipinpoaꞌ ninë hua so pita aipitarinpoaꞌ. Naporoꞌ coisë pochin 
nontarinpoaꞌ. Nontohuachinpoaꞌ, noꞌtë quën shaꞌhuitacasoꞌ yaꞌhuapon.

Corto huaꞌan chini chiníquën nanantërinso pochin nininsoꞌ
14 Iporasoꞌ Quisoso imarëhuaꞌ. Yosë huiꞌnin chachin inasoꞌ. Nani inápaquë 

panan ta ra huaton, Yosëꞌpaꞌ yaꞌhuarin. Corto huaꞌan chini chiní quën nanan‑
të rinso pochin Yosëri acorin cata huain poaso marëꞌ. Napoaton ama ina 
naniantatëhuahuëꞌ, imamiatahuaꞌ. 15 Inasoꞌ yaꞌipinpoaꞌ noyá nohuitërinpoaꞌ. 
Sopai yaminsërinpoasontaꞌ nito tërin. Co chiní quën cancantërëhuahuëꞌ niꞌton, 
sopai shaꞌhuitarinpoaꞌ ama Yosë natë caso marëhuëꞌ. Quisosontaꞌ isoroꞌpaquë 
nipon, sopairi naꞌcon yanonpintaton, nisha nisha shaꞌhuitopirinhuëꞌ minsë‑
caso marëꞌ, co inasoꞌ sopai natërinhuëꞌ. 16  “Tëhuën cha chin nosoroatonpoaꞌ, 
catahuarinpoaꞌ,”  taꞌtëhuaꞌ, apira apira Yosë nontahuaꞌ. Nontohuatëhuaꞌ, 
oshanënpoaꞌ inquita rinpoaꞌ. Maꞌsha onpohuatëhuaꞌ, ina nontohuatëhuaꞌ, 
inaora nohuanton, catahuarinpoaꞌ noya ahuan ta caso marëꞌ.

5  1 Iráca Yosëri aꞌnaya aꞌnaya corto huaꞌan chini chiní quën nanantërinsoꞌ 
acorin ina marëꞌ sacatacasoꞌ. Inantaꞌ piyapi niponahuëꞌ, aꞌna pita piya‑

piꞌsa marëꞌ Yosë nontërin. Co noyahuëꞌ nipa chi nara, chino to piso pëiquë 
maꞌsha quëpapi. Inaquë corto huaꞌani tëparin osha nëna marëꞌ. Ama 
Yosëri anaꞌin ta caso marëhuëꞌ inaporin. 2  Aꞌna quën piyapiꞌsaꞌ co aquëtëꞌ 
nitotatonahuëꞌ, co noyahuëꞌ nipi. Inapita huëꞌ pa chi nara, corto huaꞌani co 
chiní quën nontërinhuëꞌ. Inantaꞌ piyapi niꞌton, sopairi yamin sërin. Napoaton 
sanoanan quëran pënënin. 3  Inantaꞌ osha huanin niꞌton, inaora oshanën 
marëꞌton maꞌsha tëpacasoꞌ yaꞌhuërin. Ina quëran aꞌna pita osha nëna marëntaꞌ 
maꞌsha tëpaan tarin.

4  Co inaora nohuanton, corto huaꞌan yaꞌconinhuëꞌ. Yosë nohuanton, 
yaꞌconin. Iráca Aaronꞌton Yosëri acorin. 5  Quisocristontaꞌ co inaora 
nohuanton, corto huaꞌan chini chiní quën nanantërinsoꞌ yaꞌconinhuëꞌ. Yosëri 
noya nicaton, itapon:

“Quëmasoꞌ huiꞌnahuë chachinquën.
Ipora chachin acoaranquën piyapiꞌsaꞌ anohuitancoso marëꞌ,” itërin. 

Quiricanënquë chachin naporin.
6 Ina quëran quiri canën quëran itaantarin:

“Naꞌa corto huaꞌanoꞌsaꞌ yaꞌconpirinahuëꞌ, quëmasoꞌ noya noya 
acoaranquën. Yaꞌipi piyapiꞌsa marëꞌ nontaranco.

Miriquiso pochin nisaran. Co onporontaꞌ pipiaranhuëꞌ,” itërin.
7 Quiso cristo isoroꞌpaquë oꞌma ra huaton, piyapi chachin nasi ti marin. 
Yatë pa hua chi nara, chiní quën Yosë nontërin. Naꞌnëton, itapon: “Quëma 

nohuan to huatan Tata, nichaꞌëco, ama tëpaꞌinacosohuëꞌ. Nipirinhuëꞌ, co quëma 
nohuantohuatanhuëꞌ, maꞌsona yaonpotohuatancontaꞌ noya,” itërin. Noꞌtë quën 
yana tërin niꞌton, Yosëri nata naton, cata huarin noya natëcasoꞌ. 8  Yosë huiꞌnin 
chachin niponahuëꞌ, piyapi pocha chin parisitërin. Co oshahuanaponahuëꞌ, 
piyapi niꞌton, parisitërin quëran noyá nito tërin Yosë natëcasoꞌ. 9 Noꞌtë quën 
natëton, canpoa marëꞌ chiminin. Napoaton nani tërin anoyacancantinpoasoꞌ. 
Ina natëhuatëhuaꞌ, noya nichaꞌësarinpoaꞌ nanpi mia ta caso marëꞌ. 10  Yosë 
nohuanton, Quiso cristo corto huaꞌan chini chiní quën nanan të rinso pochin 
yaꞌconin. Miri quiso pochin ninin.

Ama Yosë aꞌpocaiso marëhuëꞌ pënëninsoꞌ
11  I r áca  n inopi soꞌ  naꞌcon yaaꞌch intopi ra nquëma huëꞌ.  Co 

natantochináchinhuëꞌ cancantatomaꞌ, co yanatantëramahuëꞌ niꞌton, sacaiꞌ 
aꞌchintaꞌhuanquëmasoꞌ. 12  Huaꞌqui Yosë nanamën natanapomarahuëꞌ, co 
nanitërama huë ꞌ Yosë noꞌtë quën natëcamasoꞌ. Noya yonquiatomaꞌ, aꞌna‑
pita aꞌchin ta ca maso nipirinhuëꞌ, co noꞌtë quën yonquiyátëramahuëꞌ. Yaꞌnan 
aꞌchintëranquëmasoꞌ naquë ran chin aꞌchintantaꞌhuanquëmasoꞌ yaꞌhuërin. 
Co inapita tërantaꞌ canca nëma quëran huarëꞌ yanatëramahuëꞌ. Huaꞌhua‑
roꞌsa poch in cancantatomaꞌ, co nanitëramahuëꞌ yaꞌipi Yosë nanamën 
yonquicama soꞌ . Niꞌcoꞌ. Cano piaꞌ huaya shoꞌ sho rá chin yonquirin. Co 
nanitërinh uëꞌ  coshatacasoꞌ. 13  Soꞌsoquë huarëꞌ cosha tërin. Canpitasoꞌ 
co noyahuë ꞌ y onquiatomaꞌ, canopiaꞌhuaya pochin yonquiconamaꞌ. Co 
nanitëramahuëꞌ noꞌtë quën yonquicamasoꞌ. 14  Chinotonoꞌsaso nipirinhuëꞌ, 
cosharomia  ca ꞌpi. Inapo cha chin noya noya imapisopitasoꞌ noꞌtë quën 
yonquiapi. Noya nicacasoꞌ noꞌquitonaꞌ, co noyahuëꞌ nininsoꞌ aꞌna roá chin 
aꞌpo rapi.

6  1 Napoaton noya soꞌso rinso pochin noya noya imahuaꞌ. Yaꞌipi Quiso‑
cristo nanamën yonquiaꞌahuaꞌ. Yaꞌnan aꞌchin to hua tëin quë mara, co 

sacaihuëꞌ ninin so pi taꞌton aꞌchintërainquëmaꞌ. “Co noyahuëꞌ nipatamaꞌ, 
parisitopiquë pacacasoꞌ yaꞌhuërin niꞌton, yaꞌipi co noyahuëꞌ yonqui ra ma‑
so pita naniantocoꞌ. Napo ra huaton, Yosëí chin natëcoꞌ,” itërainquëmaꞌ. 2  Ina 
quëran aporihuanacasontaꞌ aꞌchintërainquëmaꞌ. Napo ra huaton, “Nani 
imapachinaꞌ, sëꞌhuamotorahuatomaꞌ, Yosë nontocoꞌ inari cata hua caso 
marëꞌ,” itërainquëmaꞌ. Ina quëran Yosë ananpitaantainpoaso yaꞌhuërinsontaꞌ 
aꞌchintërainquëmaꞌ. “Ayaroꞌ tahuëri yaꞌipinpoaꞌ noꞌtë quën shaꞌhuitarinpoaꞌ. Co 
noyahuëꞌ nipi so pita anaꞌin to mia tarin,” itërainquëmaꞌ. Yaꞌnan imapomaꞌ, inapi‑
taꞌton anitotërainquëmaꞌ. Inasoꞌ noya nipirinhuëꞌ, co inaí chin yonquicasoꞌ 
yaꞌhuërinhuëꞌ. 3 Yaꞌipi Quiso cristo nanamën yonquiaꞌahuaꞌ noya noya imacaso 
marëꞌ. Yosë nohuan to hua chin, osha quëran ina aꞌchintantaꞌinquëmaꞌ.

4  Ama Quiso cristo aꞌpocosohuëꞌ. Ina aꞌpohuatamaꞌ, co nanitërinhuëꞌ 
anoyacancantinquëmasoꞌ. Aꞌna quën Quiso cristo nanamën nani nito topi. 
“Quiso cristo nichaꞌësarinpoaꞌ,” taꞌtonaꞌ, imapi. Cosharoꞌ piꞌni rëso pochin 
piꞌpian nohui topi. Ispi rito Santori chachin cata huarin. 5 Yosë nanamën noya 
natanpi. Yosë chiní quën nanan taton catahuarinsontaꞌ nicaponaraihuëꞌ, 
6  Quiso cristo aꞌpohuachinaꞌ, ¿inca richa anoya can can të rëꞌpoiya? Co huachi 
nanitapihuëꞌ chaꞌëcaisoꞌ. Yosë huiꞌnin chachin canpoa marëꞌ chiminin. Co 
ina nohuantohuachinahuëꞌ, naquë ran chin coro sëquë pata nan to piso pochin 

 1141 Hebreos 5 ,  6



cancan tapi. Ina  aꞌ pohuachinaꞌ, piyapisari Quisoso tëhuaponaꞌ. 7 Niꞌcoꞌ. 
Yaꞌpirin shaꞌ pa tëra, oꞌnan yaꞌhuë hua china, papo tërin. Huaꞌanënsoꞌ inaquë 
saca tarin. Noya nito hua china, noya cancan tërin. “Yosë nohuanton, noya 
papo tërin,” tënin. 8  Nipirinhuëꞌ, nahuan, shihuarin, inapi ta sá chin papo to‑
hua china, co mantaꞌ nitërinhuëꞌ. “Noꞌpaꞌ napoonin,” topa tëra, tanan pi tërë 
huachi. Inapo cha chin Yosë naꞌcon catahuarinpoaꞌ. Noya imapatëhuaꞌ, Yosë 
noya niꞌsarinpoaꞌ. Aꞌna quënso nipirinhuëꞌ nahuan, shihuarin, inapita papo‑
të rinso pochin nicatonaꞌ, topinan quëran yaꞌhuëpi. Co Yosë yonquipihuëꞌ. 
Inapitasoꞌ Yosëri tanan pi tërin. Aꞌna tahuëri parisitopiquë aꞌpa ra huaton, pën 
quëran anaꞌin tarin.

Co Yosë naniantërinpoasohuëꞌ
9 Chiní quën iyaroꞌsaꞌ pënënpiranquëmahuëꞌ, nosororanquëmaꞌ. Co Yosë 

aꞌpoaramahuëꞌ. Noya imatomaꞌ, chaꞌësaramaꞌ tënahuë. 10  Yosë co topinan 
anaꞌintarinquëma huë ꞌ. Iráca noya ninamaꞌ. Imapi so pita nosoroatomaꞌ, 
catahuaramaꞌ noya imacaso marëꞌ. Ipora huantaꞌ noya ninosoroaramaꞌ niꞌton, 
co Yosë naniantarinquëmahuëꞌ. 11 Chiní quën cancantatomaꞌ, yaꞌipinquëmaꞌ 
imamiatocoꞌ. “Yo së co naniantarinpoahuëꞌ. Aꞌna tahuëri yaꞌhuërinꞌpaꞌ 
quëpantarinpoaꞌ, ” t aꞌtomaꞌ, chimi naquë huarëꞌ nóya imacoꞌ. 12  Ama 
amitomarahuëꞌ, naꞌcon Yosë yonquicoꞌ. Noya natë pi so pita nonancoꞌ. Inapitasoꞌ 
imamiatapi. “Yosë noꞌtë quën nontërinpoaꞌ,” taꞌtonaꞌ, noya natëapi. Maꞌsha 
onpoaponaraihuëꞌ, noya ahuan tapi. Iráca Yosëri shaꞌhui të rinso chachin 
ninapi.

13-14  Apraan yonquicoꞌ. Iráca Yosëri itërin: “Casoꞌ Yosëco niꞌto, noꞌtë‑
quën nontë ran quën. Quëma naꞌcon cata huaa ran quën. Ca nohuanto, aꞌna 
tahuëri huiꞌnan yaꞌhuë ta rin quën. Napo ra huaton, osha quëran notohuaroꞌ 
shiparinpitantaꞌ yaꞌhuë ta rin quën,” itërin. Yosësoꞌ chini chiní quën nanan tërin. 
Co aꞌnaꞌ yaꞌhuërinhuëꞌ ina quëran chini chiní quën nanantërinsoꞌ. Napoaton: 
“Casoꞌ Yosëco niꞌto, noꞌtë quën nontë ran quën,” itërin. 15 Itohua china, Apraani 
Yosë natërin. Huaꞌquiꞌ co huiꞌnin yaꞌhuëtopirinhuëꞌ, noya cancan taton, nina‑
rárin. “Co Yosë nonpintërincohuëꞌ,” taꞌton, natërin. Napoaton napoin quëran 
huiꞌnin nasi tërin. 16 Co piyapi yanatëhuachinpoarahuëꞌ, “Yosë niꞌsá rinco, noꞌtë‑
quën nonta ran quën,” tënëhuaꞌ. Ina pochin nontohuatëhuaꞌ, natërinënpoaꞌ. 
“Noꞌtë quën nontërinpoaꞌ,” topi. 17 Yosë co onporontaꞌ nonpintërinpoahuëꞌ. 
Shaꞌhuitërinpoasoꞌ co onporontaꞌ nishatërinhuëꞌ. Napoaton noya nanan 
shaꞌhuitohuachinpoaꞌ: “Casoꞌ Yosëco niꞌto, noꞌtë quën nontëranquëmaꞌ. 
Nichaꞌësaranquëmaꞌ,” itërinpoaꞌ. 18  Yosë chachin shaꞌhuitërinpoaꞌ. Napo ra‑
huaton “Casoꞌ Yosëco niꞌto, noꞌtë quën nontëranquëmaꞌ,” itomantarinpoaꞌ. 
Napoaton co onporontaꞌ nonpintarinpoahuëꞌ. Co piꞌpian tërantaꞌ 
nishataponhuëꞌ, tënëhuaꞌ. Ina yonquiatëhuaꞌ, chiní quën cancantahuaꞌ. 
Iráca Yosëí chin imarëhuaꞌ cata huain poaso marëꞌ. “Nichaꞌësarinpoaꞌ,” 
taꞌtëhuaꞌ, yaꞌipi canca nënpoa quëran imahuaꞌ. 19 Niꞌcoꞌ. Nanchaquë paꞌpa chi‑
nara, aꞌna tahuëri panca ihuan naca pipi. Chiní quën coꞌsa cai tërin. Naporoꞌ 
huaꞌna quëquën nininsoꞌ aꞌsonahuatonaꞌ, tëꞌyai topi. Acopoiꞌ noꞌpaquë niꞌto‑
ro ma hua china, sano yanponin. Co coꞌsa cairi tërantaꞌ chiꞌhuincarinhuëꞌ. 
Inapo cha chin canpoantaꞌ aꞌna tahuëri maꞌsha onporëhuaꞌ, parisitërëhuaꞌ, 
sëtërëhuaꞌ, naporëhuaꞌ. Inapohuatëhuaꞌ, Yosë yonquiaꞌahuaꞌ. “Inasoꞌ 

noꞌtë quën nontërinpoaꞌ. Nichaꞌësarinpoaꞌ. Co onporontaꞌ naniantarinpoahuëꞌ,” 
topatëhuaꞌ, sano cancantarihuaꞌ. Yosësoꞌ co quënanarihuarahuëꞌ, inápaquë 
yaꞌhuárin. Ina yonquiatëhuaꞌ, ninarëhuaꞌ. 20  Quiso soꞌton nani inápaquë 
panan tarin tapatinpoaso marëꞌ. Inaquë yaꞌhuë mia tarin. Corto huaꞌan chini 
chiní quën nanan të rinso pochin niꞌton, canpoa marëꞌ Yosë nontarin. Miri quiso 
pochin ninin. Co onporontaꞌ pipiarinhuëꞌ.

Quisocristo Miriquiso pochin nininsoꞌ

7  1 Miriquisosoꞌ iráca yaꞌhuërin. Co cotio piyapihuëꞌ niponahuëꞌ, noya 
Yosë imarin. Sari moquë yaꞌhuë pi so pita huaꞌa nën tërin. Napo ra huaton, 

Yosë nohuanton, corto huaꞌan yaꞌconin. Piyapi marëꞌ Tata Yosë nontërin. 
Iráca Apraani nohui tërin. Inimico copirnoroꞌsaꞌ minsë ra huaton, oꞌman ta‑
hua china, Miri qui sori naca pirin. Naca pi ra huaton, Apraan noya nontërin. 
Ina quëran corto huaꞌan niꞌton, Yosë nontërin Apraan noya noya yaꞌhuë caso 
marëꞌ. 2  Nani nonto hua china, Apraani nani maꞌsha canarin quëran diesmo 
Yosë marëꞌ acorinsoꞌ quëtërin. Miriquisosoꞌ nóya huaꞌan. Nininën chachin 
“huaꞌan noya nicacasoꞌ yonquirinsoꞌ” tapon naporin. Napo ra huaton, Sarimo 
huaꞌan niꞌton, “huaꞌan sano cancantërinsoꞌ” tapon naporin. 3  Aꞌshin, paꞌpin, 
shima sho nën pita, inapita co nohuitërëhuahuëꞌ. Onpo ro sona nasitërinsoꞌ, onpo 
piꞌipi quëran sona chimininsoꞌ, inapita co nitotërëhuahuëꞌ. Co Yosë quiri canën 
quëran shaꞌhuitërinpoahuëꞌ. Piyapi marëꞌ Yosë nontárin. Co Yosëri ocoirinhuëꞌ 
niꞌton, piꞌpian Yosë huiꞌnin pochin niꞌnin. Nanpiárin pochin cancantërëhuaꞌ.

4 Iráca naꞌa corto huaꞌanoꞌsaꞌ yaꞌhuëpirinahuëꞌ, cotioroꞌsaráchin yaꞌconpi. 
Miri qui soso nipirinhuëꞌ nisha piyapi. Co cotio quëmapihuëꞌ niponahuëꞌ, 
aꞌna pita corto huaꞌa noꞌsa quëran chini chiní quën nanan tërin. Apraani noya 
niꞌnin. Apraanꞌton Yosëri acorin piya pi nën pita nica caso marëꞌ. Inasoꞌ chiní‑
quën nanan tërin, tënëhuaꞌ. Napoaponahuëꞌ, inimi co nën pita maꞌshanënaꞌ 
matërin quëran, diesmo ocoirinsoꞌ Miri quiso quëtërin. Inasoꞌ corto huaꞌan 
niꞌton, maꞌparin. 5  Aꞌna cotio huënton Nihuiroꞌsaꞌ itopisoꞌ. Iráca Yosë 
nohuanton, Moisë sëri shaꞌ hui tërin. “Nihui roꞌsa rá chin corto huaꞌan yaꞌcoinaꞌ. 
Inapita chino to piso pëiquë paꞌpachinaꞌ, piyapi marëꞌ Yosë nontapi,” itërin. Ina 
quëran piyapiꞌsaꞌ itan tarin: “Yosë nohuanton, nani maꞌsha yaꞌhuëtarinquëmaꞌ. 
Napoaton diesmo quëtocoꞌ. Corto huaꞌan maꞌpahuachinquëmaꞌ, quëtocoꞌ,” 
itërin Moisë sëri. Quëmo pi nën pita niponahuëꞌ, Yosë nohuanton, maꞌparin. 
6  Miriquisosoꞌ co cotio quëmapihuëꞌ niponahuëꞌ, diesmo Apraan maꞌparin. 
Napo ra huaton, ina marëꞌ Yosë nonta huaton, “Yosë noya cata huain quën,” 
itërin. Yosëri chachin Apraan nani shaꞌ hui tërin noya cata hua caso marëꞌ. 
7 “Chini chiní quën nanan to hua tëra, aꞌna pita marëꞌ Yosë nontërëꞌ, ‘Yosë noya 
cata huain quën,’ itërëꞌ,” tënëhuaꞌ. Napoaton Apraan quëran Miriquisosoꞌ 
chini chiní quën nanan tërin. 8  Isoroꞌpaquë corto huaꞌa noꞌ sari diesmo 
maꞌpatopirinahuëꞌ, inapitantaꞌ piyapiꞌsaꞌ niꞌton, chiminpi antaꞌ. Miri qui soso 
nipirinhuëꞌ nanpiarin pochin cancantërëhuaꞌ. Yosë quiri canën nontërëhuaꞌ 
quëran, naporëhuaꞌ. 9-10  Nihui roꞌsaso nipirinhuëꞌ Apraan shin pita. Corto 
huaꞌan yaꞌconpi niꞌton, diesmo maꞌpatopirinahuëꞌ, co Miri quiso pochin chiní‑
quën nanantopihuëꞌ. Coꞌhuara Nihui shin pita nasichátëraponahuëꞌ, Apraani 
Miri quiso quëna na huaton, diesmo quëtërin. Nihuiroꞌsaꞌ yaꞌhuë rë namën 
quëtërin.

11  Iráca  Aa ronꞌton corto huaꞌan yaꞌconin. Ina quëran aꞌnaya aꞌnaya 
Nihuiroꞌsaꞌ huën ton  quëran niyaꞌhuë rë të raꞌpiapi. Naporoꞌ Yosëri, 
pënëntërinsoꞌ nanan shaꞌ hui tërin yaꞌipi israiroꞌsaꞌ imacaiso marëꞌ. Nihui corto 
huaꞌanoꞌsaꞌ nanan anoyatërinënpoaꞌ napo rini, ¿maꞌmarëtaꞌ aꞌna corto huaꞌan 
Miri quiso pochin nininsoꞌ huëcacasoꞌ yaꞌhuëitonhuëꞌ? 12  Nisha corto huaꞌan 
yaꞌcon pa china, nisha nanan pënëninpoaꞌ. 13-14 Quisocristosoꞌ co Nihui huën‑
tonquë nasitërinhuëꞌ. Cota huën tonquë nasi tërin. Inapitasoꞌ co onporontaꞌ 
corto huaꞌan yaꞌconpihuëꞌ. Co ina pochin Moisësë pënëntërinhuëꞌ. Napoaton 
Quiso cristo co corto huaꞌan yaꞌconinhuëꞌ, tënahuë.

15  Inasoꞌ isoroꞌpaquë oꞌmarin niꞌton, nasha nanan shaꞌhuitërinpoaꞌ. Corto 
huaꞌan pochin canpoa marëꞌ Yosë nontárin. Miri quiso pochin co onporontaꞌ 
pipiarinhuëꞌ. Ina yonquihuatëhuaꞌ, naporinsoꞌ noꞌtë quën anitotërinpoaꞌ. 
16  Co Ni hui roꞌsaꞌ huënton quëran yaꞌcon piso pochin nininhuëꞌ. Inasoꞌ 
chiminaponahuëꞌ, nanpian ta ra huaton, yaꞌhuë mia tarin. Napoaton chiní quën 
nanan taton, noya noya yaꞌconin. 17 Yosë quiri canën quëran naporin:

“Naꞌa corto huaꞌanoꞌsaꞌ yaꞌconpirinahuëꞌ, quëmasoꞌ noya noya 
acoaranquën inapita yaꞌhuërëtacaso marëꞌ.

Yaꞌipi piyapiꞌsa marëꞌ nontaranco. Miriquiso pochin nisaran. Co 
onporontaꞌ pipiaranhuëꞌ,” itërin Yosëri.

18  Iráca corto huaꞌanoꞌsaꞌ pënëntërinsoꞌ nanan imapirinahuëꞌ, co oshanënaꞌ 
inquitërinhuëꞌ. Co tëhuën cha chin catahuarinhuëꞌ. Napoaton co imacasoꞌ 
yaꞌhuërinhuëꞌ. 19 Moisësë pënëntërinsoꞌ nanan co mantaꞌ anoyatërinhuëꞌ. 
Quiso cristoso nipirinhuëꞌ anoyacancantërinpoaꞌ. Anoyacancantohuachinpoaꞌ, 
nanitërëhuaꞌ Yosë nohuitacasoꞌ. Huën to nënquë chachin ayaꞌconinpoaꞌ. Inasoꞌ 
noya noya, tënëhuaꞌ.

20-21 Iráca naꞌa cotioroꞌsaꞌ corto huaꞌan yaꞌconpi. Yosëri acopirinhuëꞌ, co 
yaꞌhuëmiatopihuëꞌ. Nipirinhuëꞌ, Quiso cristo yaaꞌpai ma hua china, itapon:

“Casoꞌ Yosëco niꞌto, noꞌtëquën nontaranquën.
Ipora quëran huarëꞌ corto huaꞌan chini chiníquën nanantërinso pochin 

nicaton, piyapi marëꞌ nontaranco huachi.
Yaꞌhuëmiataran. Co onporontaꞌ nisha acoaranquënhuëꞌ,” itërin Yosëri.

22  Napoa ton  Quisocristosoꞌ, nasha quëran canpoarëꞌ anoya tërin. Co 
nonpintarinpoahu ëꞌ.  Co onporontaꞌ nisha shaꞌhuitarinpoahuëꞌ. Ina 
anoyatërinpoasoꞌ  noya noya. Pënëntërinsoꞌ nanan iráca imapisosoꞌ, co 
onpo pin chin noyahuëꞌ. 23  Iráca naꞌa corto huaꞌanoꞌsaꞌ yaꞌconpirinahuëꞌ, 
niyaꞌhuë rë të r aꞌp iapi. Aꞌna chimin pa china, aꞌna yaꞌcoan tarin. Ina 
chimian ta hua c hin a, aꞌnantaꞌ yaꞌcoan tarin. 24  Quiso cristoso nipirinhuëꞌ 
nanpian ta ra huaton, yaꞌhuëmiatërin niꞌton, canpoa marëꞌ Yosë nontárin. Co 
incari tërantaꞌ yaꞌhuërëtërinhuëꞌ. 25 Napoaton nani tërin noyá nichaꞌëinpoasoꞌ. 
“Quiso cris toí  chi n anoyacancantërinpoaꞌ,” taꞌtëhuaꞌ, Yosë imarëhuaꞌ. 
Iporahuantaꞌ Quiso cristo nanpiárin cata huain poaso marëꞌ. Nani tahuëri 
canpoa marëꞌ Yosë nontárin.

26  Quiso cr is toí chin nanan anoyatërinpoaꞌ. Inasoꞌ corto huaꞌan chini 
chiní quën nanan të rinso pochin nicaton, nóya ninin. Co piꞌpian tërantaꞌ 
oshahuaninhuëꞌ. Co nëꞌhuë të rinso pochin nininhuëꞌ. Co osha hua noꞌsa 
pochin cancantër inhuëꞌ. Inápaquë panan ta hua china, Yosëri chini chiní‑
quën nanan quëtë rin . 27 Co inasoꞌ aꞌna pita corto huaꞌa noꞌsa pochinhuëꞌ. 

Inapitasoꞌ oshahuanatonaꞌ, inahuara osha nëna marëꞌton maꞌsha tëpapi. Ina 
quëran piyapiꞌsaꞌ osha nëna marëntaꞌ maꞌsha tëpaan tapi. Nani tahuëri napo‑
rápi. Quiso cristoso nipirinhuëꞌ co oshahuanatonhuëꞌ, co maꞌsha tëpacasoꞌ 
yaꞌhuërinhuëꞌ. Inaora nohuanton, canpoaꞌ yaꞌhuërënamënpoaꞌ chiminin. 
Aꞌnaroíchin chimi naton, nani tërin yaꞌipi oshanënpoaꞌ inquitinpoasoꞌ. 
28  Iráca Moisësë pënën tërin quëran naꞌa quëmapiꞌsaꞌ corto huaꞌan yaꞌco‑
naꞌpiapi. Inahuantaꞌ co noyahuëꞌ cancantatonaꞌ, osha huanpi. Ina piquëran 
Yosësoꞌ huiꞌnin chachin acorin. “Co onporontaꞌ nisha acoaranquënhuëꞌ,” 
itaton, oshanënpoaꞌ inqui tin poaso marëꞌ acorin. Inasoꞌ noya sá chin ninin. Co 
onporontaꞌ oshahuanaponhuëꞌ. Napoaton nóya catahuarinpoaꞌ.

Quisocristo nasha quëran anoyatërinsoꞌ

8  1 Noꞌtë quën shaꞌhuitaranquëmaꞌ. Quiso cristo inápaquë panan ta ra huaton, 
Yosë inchi nanën quëran chachin huën sërin. Corto huaꞌan chini chiní‑

quën nanan të rinso pochin niꞌton, nanan anoyatërinpoaꞌ. 2  Iráca cotioroꞌsaꞌ 
chino to piso pëiꞌ nipi Yosë chino ta caiso marëꞌ. Inápaquë yaꞌhuë rinso chachin 
nonanpi. Inaquë corto huaꞌa noꞌ sari piya piꞌsa marëꞌ Yosë nontopi. Quiso‑
cristoso nipirinhuëꞌ inápaquë Yosëri acorinquë chachin canpoa marëꞌ ina 
nontárin. Inaquësoꞌ noya noya catahuarinpoaꞌ.

3  Iráca corto huaꞌanoꞌsaꞌ maꞌsha tëpapi piyapiꞌsaꞌ osha nëna marëꞌ. Quiso‑
cristoso nipirinhuëꞌ inaora nohuanton, chiminin oshanënpoaꞌ inqui tin poaso 
marëꞌ. 4  Ipora huantaꞌ isoroꞌpaquë yaꞌhuërin napo rini, co corto huaꞌan 
yaꞌcointonhuëꞌ. Cotioroꞌsaꞌ iráca nanan imatonaꞌ, corto huaꞌanoꞌsaꞌ yaꞌhuëtapi 
maꞌsha tëpa caiso marëꞌ. 5 Corto huaꞌa noꞌ saso chino to piso pëiquë Yosë marëꞌ 
saca topi. Inasoꞌ, inápaquë yaꞌhuë rinso chachin nonanpisoꞌ. Iráca chino to piso 
pëiꞌ yani pa chi nara, Yosëri Moisësë itërin: “Chino ta ma coso marëꞌ nëꞌmëtë 
pëiꞌ nicoꞌ. Moto piquë aꞌnotëranquënso chachin niquëꞌ,” itërin. 6  Quiso‑
cristoso nipirinhuëꞌ, Yosë yaꞌhuë rinquë chachin panan ta ra huaton, nanan 
anoyatërinpoaꞌ. Cotioroꞌsasoꞌ iráca anoya të rinso imapirinahuëꞌ, Quisocristosoꞌ 
nasha quëran anoya të rinso shaꞌhuitërinpoaꞌ. “Oshanëmaꞌ inquitatënquëmaꞌ, 
anoyacancantaranquëmaꞌ,” itërinpoaꞌ niꞌton, inaso noya noya, tënahuë.

7 Iráca anoya të rinso natë rëhua quëran noyá pia chin cancantërëhuaꞌ napo‑
rini, co nasha quëran anoya ta caso yaꞌhuëitonhuëꞌ. 8  Iráca anoya të rinso 
imaponaraihuëꞌ, co noya cancantopihuëꞌ niꞌton, quiri canën quëran Yosëri 
shaꞌ hui tërin:

“Aꞌna tahuëri ca nohuanto,
yaꞌipi piyapinëhuëpitarëꞌco nasha quëran anoyatarahuë.

 9 Iráca inapitasoꞌ Iquipito parti yaꞌhuëpirinahuëꞌ,
imiranpo quëran sëꞌquërëso pochin nosoroato, nichaꞌërahuë.
Naporoꞌ inapitarëꞌco anoyatopirahuëꞌ,
co natantochináchinhuëꞌ cancantopi niꞌton,
tananpitërahuë,” tënin Yosë.

 10 Ina quëran itantarin:
“Tahuëri nanihuachin, nasha quëran anoyataantarahuë.
Naporoꞌ anoyacancantarahuë noya yonquicaiso marëꞌ.
Nasha cancan quëtarahuë ca pochin cancantacaiso marëꞌ.
Casáchin chinotarinaco niꞌton, noya aꞌpaiarahuë.

Ca pochin cancantatonaꞌ, piyapinëhuëpita chachin nisapi.
 11 Iráca aꞌnaya aꞌnaya yanohuitohuachinacora, aꞌnapitari aꞌchintopi.

‘Yosë nohuitocoꞌ,’ itopirinahuëꞌ, co yaꞌipi nanamëhuë nitochátërapihuëꞌ.
Aꞌna tahuëriso nipirinhuëꞌ nitotapi. Nasha cancan yaꞌhuëtohuachinaꞌ, 

cancanëna quëran chachin nohuitarinaco.
Insopita tërantaꞌ nasha quëran anoyatërahuëso imapachinaꞌ, 

nohuitarinaco.
Huaꞌanoꞌsahuë nipon, topinan piyapiꞌsahuë nipon nohuantohuachinaꞌ, 

nohuitarinaco.
 12 Naꞌcon nosoroato, yaꞌipi co noyahuëꞌ yonquipisopita inquitarahuë.

Co huachi oshanënaꞌ yonquiarahuë,” tënin Yosë.
13  Nasha quëran anoya të rinso quëtë rinpoa. Inasoꞌ iráca yaꞌhuërinsoꞌ yaꞌhuë‑
rë tërin. Napoaton iráca anoyatërinsosoꞌ naniantacasoꞌ yaꞌhuërin. Co huachi 
ina imacasoꞌ yaꞌhuërinhuëꞌ.

Iráca chinotopiso pëiꞌ nininsoꞌ

9  1 Iráca anoya të rinso shaꞌhui to hua china, Moisësë nani maꞌsha shaꞌ hui‑
tërin onpo ra hua ton sona Yosë chino ta caiso marëꞌ. Ina marëꞌ chino to piso 

pëiꞌ nipi. 2  Nëꞌmëtëꞌ, shaꞌhuëtëꞌ, inapita quëran nipi. Catoꞌ patoana yaꞌhuërin. 
Yaꞌnatimarinsosoꞌ, noya patoana itopi. Inaquë panca nanparin pochin 
nininsoꞌ yaꞌhuërin. Misantaꞌ yaꞌhuërin. Inaquë pan acorin, Yosë marëꞌ 
acopisoꞌ. 3  Nëmëtëquë patonpisoꞌ aquëtëꞌ, aꞌna patoanantaꞌ yaꞌhuërin, noya 
noya patoana itopisoꞌ. 4  Nëꞌmëtëꞌ yaꞌca riya aꞌna misaꞌ huaya yaꞌhuërin, oro 
quëran nipisoꞌ. Inaquë yonarin pochin pimó chin nininsoꞌ aꞌpëpi tomon ta‑
caso marëꞌ. Yosë caposonëontaꞌ yaꞌhuërin. Aipiran, acoporan, yaꞌipi oro 
quëran achin pi topi. Caposo acopoana yonsha oro quëran nipisoꞌ yaꞌhuërin. 
Inaquë piꞌpian cosharoꞌ Yosëri inápa quëran aꞌpaimarinsoꞌ poꞌmorin, mana 
itopisoꞌ. Aaron pitananëontaꞌ inaquë poꞌmorin. Inasoꞌ noyá yaniponahuëꞌ, 
Yosë nohuanton, aꞌna roá chin papo tan tarin piya pi nën pita yonqui caiso 
marëꞌ. Napo ra huaton, catoꞌ naꞌpitëaꞌhuayantaꞌ inaquë acopi. Inaquë Yosë 
pënëntërinsoꞌ nani ninshi topi. Iráca anoyatërinsoꞌ itopisoꞌ. 5 Caposo aꞌta na‑
mënquë catoꞌ anquë niaꞌ huaya pochin nonanatonaꞌ, acopi. Yosë huëna rá chin 
nininsoꞌ ayon quiin poaso marëꞌ napopi. Aꞌna inchinan quëran, aꞌna ahuënan 
quëran ninotëëpi. Napo ra huaton anpiantëna quëran, caposo aꞌtanamën 
imotatë pochin nipi. Nisha nisha ninin so pita aꞌchintacaꞌhuanquëmasoꞌ 
yaꞌhuëpirinhuëꞌ, co apira aquëtëꞌ shaꞌhuitaranquëmahuëꞌ.

6 Ina pochin maꞌsha chino to piso pëiquë acohua chi nara, noya patoanaquësoꞌ 
yaꞌipi corto huaꞌanoꞌsaꞌ yaꞌconpi. Nani tahuëri yaꞌconpi Yosë chino ta caiso 
marëꞌ. 7 Noya noya patoanaquëso nipirinhuëꞌ, co yaꞌipi yaꞌconpihuëꞌ. Aꞌnaí‑
chin chini chiní quën nanan të rin soá chin yaꞌconin. Co ina tërantaꞌ nani 
tahuëri yaꞌconinhuëꞌ. Nani piꞌi piquë aꞌna tahuë riá chin yaꞌco na huaton, 
maꞌsha huënainën quëparin. Inaora oshanën marëꞌ quëparin. Napo ra huaton, 
piyapiꞌsaꞌ co yonquia to nahuë osha huan piso marëntaꞌ quëparin. 8  Aꞌna pita 
piyapiꞌsasoꞌ co onporontaꞌ inaquë yaꞌconpihuëꞌ. Ina yonquihuatëhuaꞌ, Ispi‑
rito Santo anitotërinpoaꞌ. Iráca anoyatërinsoꞌ imapachinaꞌ, piyapiꞌsaꞌ co 
nanitopihuëꞌ Yosë nohuitacaisoꞌ, tënëhuaꞌ. 9 Iporahuantaꞌ ina yonquihuatëhuaꞌ, 
nitotarihuaꞌ. Iráca pënëntërinsoꞌ co natëhuachinahuëꞌ, maꞌsha tëpapi 

ama Yosëri  an aꞌin ta caso marëhuëꞌ. Nipirinhuëꞌ, co ina marëꞌ oshanën 
inquitërinhuëꞌ. 10 Iráca nisha nisha cosharoꞌ aꞌpopi. Nisha nisha oꞌocasontaꞌ 
aꞌpopi. Co noyahuëꞌ nipa chi nara, “Osha nëhuë inquiꞌi,” taꞌtonaꞌ, nisha nisha 
paꞌmopi. “Inapotohuatëhuaꞌ, Yosë noya niꞌsarinpoaꞌ,” topirinahuëꞌ, co ina 
marëꞌ noya cancantopihuëꞌ. Yosëri nasha nanan shaꞌ hui taton, anoyataquë 
huarëꞌ inapocaisoꞌ yaꞌhuërin.

11-12  Iporaso nipirinhuëꞌ, Quiso cristo nani oꞌmarin. Corto huaꞌan chini 
chiní quën nanan të rinso pochin nicaton, nóya catahuarinpoaꞌ. Co chino‑
to piso pë iqu ë yaꞌco naton, nanan anoyatërinpoahuëꞌ. Co isoroꞌpaquë 
nipiso pëiquë yaꞌconinhuëꞌ. Co chipo, ohua caꞌ huaya, inapita tëparinhuëꞌ 
huënainën mac a caso marëꞌ. Inaora huënainën chachin aꞌparin. Chimi‑
naton, oshanënpoaꞌ inquitërinpoaꞌ. Ina quëran Yosë yaꞌhuë rinquë chachin 
panan tarin aꞌnaromaráchin nanan anoya tin poaso marëꞌ. Inaquë noya noya 
catahuarinpoaꞌ. Canpoa marëꞌ chiminin niꞌton, anoyacancantarinpoaꞌ. Ina 
imapatëhuaꞌ, nichaꞌësarinpoaꞌ. 13  Cotioroꞌsaꞌ co yaꞌipi Moisësë pënëntërinsoꞌ 
natëhuachinahuëꞌ, nëꞌhuë të rinso pochin niꞌtonaꞌ, co nanitopihuëꞌ chino to‑
piso pëiquë yaꞌconacaisoꞌ. Napo hua chi nara, maꞌsharoꞌsaꞌ, chipo, toroaꞌhuaya, 
inapita ch ino to piso pëiquë quëpapi. Inaquë corto huaꞌani tëpa ra huaton, 
huënainën manin. Huënainën masa huaton, ohua caꞌ huaya huiquitërinsoꞌ 
yanonën ayon tërin. Ayon ta huaton, osha hua naꞌpi taꞌsa tërin. Inapo to hua‑
china, nëꞌhuëtërinsoꞌ inqui rinso pochin ninin niꞌton, naquë ran chin nani tërin 
chino to piso pëiquë yaꞌconacasoꞌ. 14  Quiso cristo huënai nënso nipirinhuëꞌ 
noya nóya. Inasoꞌ Yosë huiꞌnin niꞌton, co piꞌpisha tërantaꞌ oshahuaninhuëꞌ. 
Ispi rito Santo yaꞌhuëmiatërinsori cata huarin niꞌton, canpoa marëꞌ chimi‑
naton anoyacancantomiatërinpoaꞌ. Inaso huënainën aꞌparin oshanënpoaꞌ 
inqui tin  poa so marëꞌ. Inapoaton noyá pia chin cancan quëtërinpoaꞌ. Ina 
quëtohuach inp oaꞌ, Yosë noya chinotarihuaꞌ. Inasoꞌ nanpiarin niꞌton, 
canpoantaꞌ ina marëꞌ noya sacatarihuaꞌ.

15  Na poaton nasha quëran anoya të rinso nani shaꞌhuitërinpoaꞌ. Yaꞌnan 
anoya të rinso naꞌa piyapiꞌsaꞌ imapirinahuëꞌ, co noyahuëꞌ cancantatonaꞌ, osha‑
huanpi. Co  maꞌsharoꞌsaꞌ huënainën quëran oshanënaꞌ inquimiatopihuëꞌ. 
Nipirinhuëꞌ, Quiso cristo chiminin yaꞌipi huayo nin so pita oshanënaꞌ inqui‑
ta caso ma rëꞌ. Yaꞌnan anoya të rinso imapi so pita oshanënantaꞌ inqui tërin. 
16-17 Niꞌcoꞌ. Quëmapi yachiminpachina, quiricatërin maꞌsha nën pita maca‑
caiso marë ꞌ. Coꞌhuara chimiyantërasohuëꞌ, co macacaisoꞌ yaꞌhuërinhuëꞌ. 
Chimin pa  chi na, naporo huarëꞌ mapi. Inapo cha chin nani Quiso cristo 
chiminin n iꞌt on, yaꞌipi shaꞌhuitërinpoasoꞌ acotërinpoaꞌ. Oshanënpoaꞌ 
inquitatonpoaꞌ, nóya catahuarinpoaꞌ. 18  Napoaton yaꞌnan anoyatërinsontaꞌ 
shaꞌhui to hu a china, maꞌsharoꞌsaꞌ tëparahuatonaꞌ, huënainënaꞌ aꞌpatopi. 
Inapotatonaꞌ, iráca anoyatërinsoꞌ imapi. 19 Yaꞌipi piyapiꞌsaꞌ ayon to na huaton, 
Moisë sëri pënënin. Nani maꞌsha shaꞌ hui tërin natë caiso marëꞌ. Nani shaꞌhui‑
to hua china, ohuacaꞌhua, chipo, inapita tëpa ra huaton, huënainëna manin. Ina 
quëran narasëꞌpaꞌ isopo itopisoꞌ masa huaton, quëhuan huai taquë soꞌquë ta‑
huaton, iꞌsharë chachin taꞌsa tërin. Pënëntërinsoꞌ quirica, piyapiꞌsaꞌ, inapita 
taꞌsa tëri n. 20  Inapotahuaton: “Nani anoya të rinso Yosë shaꞌhuitërinpoaꞌ 
natë caso mar ëꞌ. Iso huënaiꞌ paꞌnin niꞌton, Yosë canpoarë anoya të rinso 
anitotërinpoaꞌ,” tënin Moisësë. 21 Ina quëran chino to piso pëiꞌ, maꞌsha inaquë 

yaꞌhuë rin so pita, inapitantaꞌ huënaiquë taꞌsa tërin. 22  Iráca pënën të rinso imapa‑
chi nara, nani maꞌsha huënaiquë taꞌsa topi anoya ta caiso marëꞌ. “Co huënaiꞌ 
taꞌsatohuatëhuahuëꞌ, co Yosë noya niꞌsarinpoahuëꞌ,” topi. Tëhuën cha chin co 
huënaiꞌ paꞌpachinhuëꞌ, Yosë co onporontaꞌ oshanënpoaꞌ inquitërinpoahuëꞌ.

Quisocristo oshanënpoaꞌ inquitërinpoasoꞌ
23  Iráca maꞌpitasona inápaquë yaꞌhuë rin so pita nonanpisoꞌ, huënai quëran 

taꞌsa topi anoya ta caso marëꞌ. Maꞌsha inápaquë yaꞌhuë rin so pi taso nipirinhuëꞌ, 
noya noya huënaiꞌ nohuan tërin. 24 Iráca chino to piso pëiꞌ, piya piꞌsari ninin. 
Quisocristoso ꞌ, co inaquë yaꞌconinhuëꞌ. Yosë yaꞌhuë rinquë chachin panta‑
ra huaton, canpoa marëꞌ Yosë nontárin. “Oshanënaꞌ inqui taꞌhuaso marëꞌ nani 
chimi nahuë,” taꞌton, nontárin. 25 Iráca corto huaꞌan maꞌsha huënainën masa‑
huaton, noya noya patoa naquë yaꞌconin. Nani piꞌipi inaporin. Quiso cristoso 
nipirinhuëꞌ co naꞌaroꞌ inaporinhuëꞌ. 26  Aꞌnaroíchin chiminaponahuëꞌ, yaꞌipi 
piya pi nën pita marëꞌ chiminin. Co aꞌna ro ma rëá chin nanitërinpoahuëꞌ napo‑
rini, iráca quëran huarëꞌ naꞌaroꞌ chimiantaꞌitonhuëꞌ. Iporasoꞌ nani ayaro tahuëri 
yaꞌcariapirinpoahuëꞌ, aꞌnaroíchin chiminin oshanënpoaꞌ inqui tin poaso marëꞌ. 
27 Yosë nohuanton, yaꞌipi piyapinpoaꞌ aꞌnaroíchin chiminëhuaꞌ. Ina quëran Yosë 
chachin coisë pochin nicaton, maꞌsona onpotiinpoasoꞌ noꞌtë quën shaꞌhuipon. 
28 Quisocristontaꞌ aꞌnaroíchin chiminin oshanënpoaꞌ inqui tin poaso marëꞌ. Ina 
quëran inápaquë panan tarin. Nani oshanënpoaꞌ inquitohuachinpoaꞌ, aꞌna tahuëri 
oꞌman ta rarin. “¡Ma noyacha Quisocristosoꞌ niꞌton, nichaꞌë rinpoa paya!” taꞌtëhuaꞌ, 
ina ninarëhuaꞌ. Oꞌman ta hua chin, imarë hua so pita maqui ma rinpoa huachi.

10  1 Iráca pënëntërinsoꞌ nanan imapa chi nara, maꞌsharoꞌsaꞌ tëpapi. 
Oshanënaꞌ yonquiatonaꞌ, napopi ama Yosëri anaꞌin ta caso marëhuëꞌ. 

Quiso cristo chiminacasoꞌ ninoton, Yosëri shaꞌ hui tërin maꞌsharoꞌsaꞌ 
huënainëna aꞌpatacasoꞌ. Quiso cris toí chin anoyacancantërinpoaꞌ. Ina chiminin 
niꞌton, oshanënpoaꞌ inquitërinpoaꞌ. Iráca nani piꞌiquë maꞌsha tëpapirinahuëꞌ, 
co tëhuën cha chin piya pi nën pita oshanënaꞌ inquitërinhuëꞌ. 2  Oshanënaꞌ inquipi 
napo rini, co nani piꞌiquë naquë ran chin naquë ran chin maꞌsha tëpaꞌitonahuëꞌ. 
Cancanënaꞌ anoya topi napo rini, noyá pia chin cancanchitonahuëꞌ. 3  Nani 
piꞌiquë maꞌsharoꞌsaꞌ tëpa hua chi nara, yonquian tapi. “Tëhuën cha chin 
oshahuanëhuaꞌ,” topi. 4 Maꞌsharoꞌsaꞌ tëpapirinahuëꞌ, ina huënainën quëran co 
onporontaꞌ oshanënaꞌ inquitërinhuëꞌ.

5 Napoaton Quiso cristo isoroꞌpaquë yaoꞌma hua china, paꞌpin itapon:
“Iporaso huachi maꞌsharoꞌsaꞌ tëpacaisoꞌ, ofrenda quëcacaisoꞌ, inapita co 

nohuantëranhuëꞌ.
Quëma nohuanton, piyapi chachin nasitomarahuë natëaꞌhuanquënso 

marëꞌ.
 6 Naꞌa maꞌsharoꞌsaꞌ ahuiquitopi.

Nisha nisha maꞌsha oshanëna marëꞌ tëpapirinahuëꞌ, co inapita marëꞌ 
noya niꞌnanhuëꞌ.

 7 Ina quëran itërahuë: ‘Napoaton tata, nani oꞌmarahuë nohuantëransoꞌ 
nicaꞌhuaso marëꞌ.

Quiricanënquë ninorancoso chachin nisarahuë,’ itërahuë,” tënin.
8  Quiso cristo paꞌpin nontaton, naporin: “Iporaso huachi maꞌsharoꞌsaꞌ 
tëpacaisoꞌ co nohuantëranhuëꞌ. Nisha nisha maꞌsha osha nëna marëꞌ 

tëpapirinahuëꞌ, co inapita marëꞌ noya niꞌnanhuëꞌ,” itërin. Iráca pënën të‑
rinso natëtonaꞌ inapopirinahuëꞌ, naporin. 9 Ina quëran itan tarin: “Maꞌtana 
nani oꞌma rahuë quëma nohuantëransoꞌ nicacaꞌhuaso marëꞌ,” itërin. Napoaton 
co huachi iráca Yosë chino ta caiso marë maꞌsha tëpa piso pochin nicacasoꞌ 
yaꞌhuërinhuëꞌ. Quiso cristo nasha pochin Yosë chino ta caso anitotërinpoaꞌ. 
10 Quiso cristo piyapi chachin nasi ti ma ra huaton, osha nënpoa marëꞌ chiminin. 
Yosë nohua nto n, aꞌnaroíchin chiminin. Canpoantaꞌ ina imapatëhuaꞌ, 
oshanënpoaꞌ inquitërinpoaꞌ. Noyá pia chin cancan quëtë rinpoa huachi.

11 Nani tahuëri corto huaꞌanoꞌsaꞌ saca tápi. Naquë ran chin naquë ran chin 
maꞌsharoꞌs aꞌ tëpapirinahuëꞌ, co oshanënaꞌ inquipihuëꞌ. 12  Quiso cristoso 
nipirinhuë ꞌ a ꞌnaroíchin chiminin oshanënpoaꞌ inqui tin poaso marëꞌ. 
Ina quëran  in ápaquë panan ta ra huaton, Yosë inchi nanën quëran huën‑
sëarin. 13  Inimi co nën pita minsëaquë huarëꞌ inaquë ninarin. 14  Aꞌnaroíchin 
chiminaponahuëꞌ, anoyacancantërinpoaꞌ. Yaꞌipi imarë hua so pita oshanënpoaꞌ 
inquitatonpoaꞌ, noyá pia chin cancan quëtërinpoaꞌ. 15 Ispi rito Santontaꞌ inacha‑
chin anitotërinpoaꞌ. Quiri canën quëran shaꞌhuitërinpoaꞌ.
 16 “Aꞌna tahuëri piyapinëhuëpitarëꞌco anoyatohuato, iso pochin nisarahuë:

Nasha cancan quëtarahuë natëtochináchin cancantacaiso marëꞌ.
Anoyacancantarahuë noya yonquicaiso marëꞌ.

 17 Co huachi oshanënaꞌ yonquiarahuëꞌ.
Yaꞌipi co noyahuëꞌ nipisopita naniantarahuë,” tënin.

18  Q uiso cristo oshanënpoaꞌ nani inquitohuachinpoaꞌ, co huachi maꞌsha 
tëpacasoꞌ yaꞌhuërinhuëꞌ. Inasá chin anoyacancantërinpoaꞌ.

Quisocristo imatëhuaꞌ, Yosë nohuitërëhuasoꞌ
19 Napoaton iyaroꞌsaꞌ, iporasoꞌ nanitërëhuaꞌ Yosë chachin nohuitacasoꞌ. 

Noya noya pat oa naquë yaꞌco nëso pochin nohuitërëhuaꞌ. Piyapinpoaꞌ 
nirihuarahuëꞌ, chiní quën cancantatëhuaꞌ, Yosë nontahuaꞌ. Quisoso huënainën 
paꞌnin niꞌton, 20  nasha ira pochin nininsoꞌ acorin Yosë nohui ta caso marëꞌ. 
Noya noya ananpirinpoaꞌ. Iráca noya noya patoa naquë Yosë yaꞌnopirinhuëꞌ. 
Nëꞌmë tëri yaꞌcopitërin niꞌton, co piya piꞌsari nohuitopihuëꞌ. Iporasoꞌ Quiso‑
cristo oꞌmaton, piyapi chachin nasi ti marin. Chiminin niꞌton, nanitërëhuaꞌ 
Yosë nohui tac asoꞌ. 21  Chiní quën nanan taton, noya noya corto huaꞌan 
pochin canpoa marëꞌ Yosë nontárin. Yaꞌipi imarë hua so pita catahuarinpoaꞌ. 
22  Napoaton Quiso cris toí chin natëtëhuaꞌ, yaꞌipi canca nënpoa quëran Yosë 
nontahuaꞌ. Nani oshanënpoaꞌ inquitërinpoaꞌ niꞌton, noya cancantarëhuaꞌ. 
Quiso cris to anoyacancantërinpoaꞌ niꞌton, noya iꞌquë amarëso pochin 
noyá pia chin cancantarihuaꞌ. 23  “Yosë noꞌtë quën shaꞌhuitërinpoaꞌ. Quiso‑
cris toí chin nichaꞌësarinpoaꞌ,” taꞌtëhuaꞌ, imamiatahuaꞌ. Ama piꞌpian tërantaꞌ 
nisha yonquiaꞌhuasohuë. Nani shaꞌhuitërinpoaꞌ niꞌton, co nonpintarinpoahuëꞌ. 
24 Aꞌnapitantaꞌ yonquiaꞌahuaꞌ. Naꞌcon nosoroatëhuaꞌ, catahuahuaꞌ inahuantaꞌ 
noya nino  so  ro caiso marëꞌ. Nipënëahuanꞌ noya nica caso marëꞌ. 25  Aꞌna‑
quën co hu ach i niyontonpihuëꞌ Yosë chino ta caiso marëꞌ. Ama inapita 
pochin cancantahuasohuëꞌ. Sinioro oꞌmacasoꞌ tahuëri nani riarin niꞌton, 
niyontonatëhuaꞌ, naꞌcon naꞌcon nicatahuahuaꞌ chiní quën cancan ta caso marëꞌ.

26 Quiso cristo nanamën nani nitotërëhuaꞌ. Nitotarihuarahuëꞌ, naquë ran chin 
naquë ran chin co noyahuëꞌ nipatëhuaꞌ, aꞌpo pi so pita pochin cancantararihuaꞌ. 

Aꞌpohuatëhuaꞌ, co insontaꞌ nanitarinhuëꞌ oshanënpoaꞌ inquitinpoasoꞌ. 27 Ina 
quëran paꞌpi tëꞌhuatacasoꞌ yaꞌhuërin. Yosë chiní quën anaꞌintarinpoaꞌ. Aꞌna 
tahuëri inimi co nën pita pënquë aꞌpa rarin. 28  Iráca Moisësë pënën to hua china, 
aꞌna quën co yai mapihuëꞌ. Aꞌpopi. Aꞌpo hua chi nara, anaꞌin topi. Coisëquë 
quëparahuatonaꞌ,  shaꞌ hui ra pipi. Cato yaꞌpihuë nipon, cara yaꞌpihuë nipon 
inacha chin shaꞌhui ra pi hua chi nara, co nosoropihuëꞌ. “Tëpaquëꞌ,” itopi. 29 Yosë 
huiꞌnin chachin aꞌpohuatamaꞌ, ¡aquë aquëtëꞌ anaꞌintinquëmasoꞌ yaꞌhuërin! 
Quiso cristo can poa marëꞌ chiminin. Huënainën aꞌparin anoya can can‑
tin poaso marëꞌ.  Inapoaton, nasha quëran anoya të rinso shaꞌhuitërinpoaꞌ 
imacaso marëꞌ. Aꞌna quënso nipirinhuëꞌ imapirinahuëꞌ. Ina quëran Quiso cristo 
aꞌpopi. Huënainën quëran anoyacancantopirinhuëꞌ, nisha cancantatonaꞌ, 
ina huënainën chachin nocanpi. Ispi rito Santori nosoropirinhuëꞌ, co piꞌpian 
tërantaꞌ yanatëpihuëꞌ. Inapitasoꞌ Yosëri chini chiní quën anaꞌin tarin. 30 Yosë 
nohuitërëhuaꞌ. Inasoꞌ yaꞌi piya nito tërin. “Co noyahuëꞌ nipachinaꞌ, cari anaꞌin‑
ta rahuë. Noꞌtë quën anaꞌin ta rahuë huachi,” tënin Yosë. “Piya pi nën pita tërantaꞌ 
co yanatëhuachinahuëꞌ, Sinio rori anaꞌin tarin,” tënin antaꞌ. Quiri ca nënquë 
naporin. 31 Yosësoꞌ nanpiárin. Chiní quën nanan tërin. Co noyahuëꞌ nipatëhuaꞌ, 
paꞌpi tëꞌhuatacasoꞌ yaꞌhuërin. Anaꞌintarinpoaꞌ.

32  Y aꞌn an imaramasoꞌ tahuëriꞌsaꞌ yonquicoꞌ. Quiso cristo nanamën 
aꞌchin to hua ch i nën quë mara, noya natanatomaꞌ, imaramaꞌ. Ina marëꞌ 
parisitapomar ahu ëꞌ, co yaaꞌporamahuëꞌ. Noya ahuantëramaꞌ. 33  Imara‑
maso marëꞌ aꞌ nin quë chin tëhuarinënquëmaꞌ, noꞌhuirinënquëmaꞌ. Aꞌna 
tahuëri ahuëp iri nënquëmahuëntaꞌ, noya cancantëramaꞌ. Aꞌna pita 
imapisopitantaꞌ parisitohuachinara, nosoroatomaꞌ, catahuaramaꞌ. 34 Tashinan 
pëiquë poꞌmo  hua chi nara, co tëꞌhuatomarahuëꞌ, nicapomaꞌ paꞌnamaꞌ. 
Paatomaꞌ, cat ahu aramaꞌ. Canpitantaꞌ imara maso marëꞌ maꞌshanëmaꞌ 
osërëtopirinënquëmahuëꞌ, co sëtëramahuëꞌ. “Yosë chachin nohuitërëhuaꞌ. 
Nasha cancan quëtërinpoaꞌ. Co insontaꞌ nanitërinhuëꞌ inasoꞌ osërëtinpoasoꞌ,” 
taꞌtomaꞌ, nóya cancantëramaꞌ. 35  Yaꞌnan imapomaꞌ, noya imaramaꞌ. Ama 
iporasoꞌ yaaꞌpocosohuëꞌ. “Yosë nanian të rinco,” ama tocosohuëꞌ. Chiní‑
quën cancantocoꞌ Yosë nóya acanainquëmaꞌ. 36  Maꞌsha onpopiramahuëntaꞌ, 
noya ahuantoc oꞌ.  Noya natëhuatamaꞌ, naꞌcon catahuarinquëmaꞌ. 
Nani shaꞌhuit ëri nquëmaꞌ niꞌton, co nonpintarinquëmahuëꞌ. Noya 
nichaꞌësarinquëmaꞌ.
 37 Quiricanënquë naporin:

“Tëhuënchachin oꞌmacasoꞌ nininsoꞌ oꞌmapon.
Co huaꞌquiarinhuëꞌ.

 38 Cancanëma quëran huarëꞌ natëhuatamaco,
noya niꞌsaranquëmaꞌ niꞌton, noya nanpimiataramaꞌ.
Nipirinhuëꞌ aꞌpohuatamaco,
paꞌpi co noyahuëꞌ niꞌsaranquëmaꞌ,” tënin.

39 Inso sona aꞌpohuachinaꞌ, parisitopiquë paꞌsapi. Canpoaso nipirinhuëꞌ, co 
aꞌpoarihuahuëꞌ. Natërëhuaꞌ niꞌton, nichaꞌë sa rinpoa huachi.

Yaꞌipi cancanëna quëran huarëꞌ natëpisopita

11  1  “Co Yosë quënanpirëhuahuëꞌ, yaꞌhuárin. Nosoroatonpoaꞌ 
catahuarinpoaꞌ,” topatëhuaꞌ, tëhuën cha chin ina natërëhuaꞌ. Naꞌcon 

Yosë shaꞌhuitërinpoaꞌ. Co ipora naniyatërarinhuëꞌ. “Osha quëran naniarin 
huachi,” taꞌtëhuaꞌ, noya ninarëhuaꞌ. 2  Iráca quëran huarëꞌ ina pochin cancan‑
to hua chi nara, Yosëri noya niꞌnin.

3  “Yosë noꞌtë quën nontërinpoaꞌ,” taꞌtëhuaꞌ, natërëhuaꞌ. Inaora yonquinën 
quëran yaꞌipi isoroꞌpaꞌ acorin. Co mantaꞌ yaꞌhuëpirinhuëꞌ, “Yaꞌhuëꞌin,” topa‑
china, maꞌsha yaꞌhuërin. Yaꞌipi niꞌnë hua so pita co inaora yaꞌhuërinhuëꞌ. Yosëri 
nininsoꞌ. Quiri canën quëran anitotërinpoaꞌ.

4  I ráca Apiri Yosë natërin. “Yosë cata hua rinco,” taꞌton, maꞌsha tëpa ra‑
huaton, Yosë chino tërin. Inapo to hua china, noya niꞌnin. “Noya natë rinco,” 
tënin. Cainoso nipirinhuëꞌ co ina pochin cancantërinhuëꞌ. Napoaton Apiri 
nani chiminpirinhuëꞌ, ipora huantaꞌ “Ma noya Apiri natë tërin,” tënëhuaꞌ.

5 Iráca Inoco noya natërin niꞌton, Yosëri inápaquë quëpan tarin. Napoaton 
co chimininhuëꞌ. Piya piꞌsari yonisápirinahuëꞌ, co quënanpihuëꞌ. Coꞌhuara 
inápaquë quëpantayátërasohuëꞌ, “Inoco nóya niꞌnahuë,” tënin Yosë quiri‑
ca nënquë. 6  Yosë yonquihuatëhuaꞌ, natëtacasoꞌ yaꞌhuërin. “Yosë yaꞌhuárin. 
Noꞌtë quën nontërinpoaꞌ. Ina nontohuatëhuaꞌ, natanatonpoaꞌ catahuarinpoaꞌ,” 
topatëhuaꞌ,  noya niꞌsarinpoaꞌ. Co ina pochin cancantohuatëhuahuëꞌ, co 
onporontaꞌ noya niꞌsarinpoahuëꞌ.

7 I ráca Nointaꞌ yaꞌhuëpirinhuëꞌ, aꞌna tahuëri Yosëri itapon: “Co huaꞌqui 
quëranhuëꞌ maꞌsha onpoaramaꞌ. Co niꞌchinamasohuëꞌ niꞌsaramaꞌ. Naporoꞌ 
yaꞌipi osha hua noꞌsaꞌ iiꞌ quëran ataꞌhuan ta rahuë,” itërin. Coꞌhuara 
oꞌnayantërasohuëꞌ napotopirinhuëꞌ: “Yosë noꞌtë quën nontë rinco,” taꞌton, 
Noi natë tërin. Shaꞌhui to hua china, natëton, panca nancha ninin. Ina quëran 
saꞌin, huiꞌ ni n pi tarë chachin chaꞌëpi. Aꞌnapitasoꞌ natanaponaraihuëꞌ, co 
yanatëpihuëꞌ. Napoaton naꞌinpi. Noiso nipirinhuëꞌ, yaꞌipi cancanën quëran 
natë tërin. “Noꞌtë quën nontë rinco,” topa china, Yosëri noya niꞌnin.

8  Apraantaꞌ Yosëri itërin: “Yaꞌhuëran quëran pipimiatëquëꞌ. Aꞌna parti aꞌno‑
chin quën. Ina noꞌpaꞌ quëchin quën yaꞌhuë ca maso marëꞌ,” itërin. Co noꞌpaꞌ 
nohuitapona huë ꞌ, Yosë natërin. “Co nonpintarincohuëꞌ,” taꞌton, paꞌnin. 
9 Aquë paaton, Canaan parti canconin. Inaquë yaꞌhuaponahuëꞌ, nëꞌmëtëꞌ 
pëiquë rá chin yaꞌhuërin. Paꞌsá paton, co yaꞌhuëmiatërinhuëꞌ. Isaco, Cacopo, 
inapitantaꞌ  nëꞌmëtëꞌ pëiroꞌsaquë yaꞌhuëpi. Yosëri nani shaꞌ hui tërin. “Iso 
noꞌpa chachin quëchinquëmaꞌ,” itopirinhuëꞌ, co huaꞌanënchátërapihuëꞌ. “Co 
Yosë nonpintarinpoahuëꞌ. Aꞌna tahuëri ina nohuanton, huaꞌanëntarihuaꞌ,” 
taꞌtonaꞌ, Yosë natëpi. 10 Apraan yonquiárin. “Aꞌna tahuëri Yosëꞌpaꞌ noya noya 
yaꞌhuëconta rihuaꞌ. Inaquë noya ninanoꞌ yaꞌhuë mia tarin. Yosëri chachin 
canpoa marëꞌ acorinsoꞌ,” taꞌton, ina nina rarin.

11  In asoꞌ, chiní quën Yosë natërin. “Nani máshoco. Sarantaꞌ co 
huaꞌhuanaꞌpihuëꞌ nipirinhuëꞌ, Yosë shaꞌhui të rinco niꞌton, osha quëran huiꞌ‑
nahuë yaꞌhuë ta rinco,” tëninso marëꞌ, Yosë nohuanton, huiꞌna huanin huachi. 
12  Apraan nani másho niponahuëꞌ, huiꞌna huanin. Ina huiꞌnin quëran chachin 
naꞌapi. Osha quëran huaꞌhuayátërahuë shin pita yaꞌhuë tërin. Tayora nápoꞌ 
yaꞌhuëpi. Marë yonsanquë notohuaroꞌ inotë raꞌhuaya yaꞌhuërin. Inotë raꞌhuaya 
nápoꞌ shin pita yaꞌhuëpi. Co pichicasohuëꞌ.

13  Apraan, Isaco, Cacopo, inapita chimi naquë huarëꞌ Yosë natëpi. “Nani 
Yosë shaꞌhu itë rinpoaꞌ. Co nonpintarinpoahuëꞌ. Pahua narin nipirinhuëꞌ, 
aꞌna tahuëri Yosë nohuanton, yaꞌhuapon,” taꞌtonaꞌ, nóya cancan topi. “Co 

 1151 Hebreos 11



huaꞌqui isoroꞌpaquë yaꞌhuarihuahuëꞌ. Isëquësoꞌ topinan yacapatërëhuaso 
pochin ninëhuaꞌ,” topi. 14  “Co isoroꞌpaquë yaꞌhuëmiatarihuahuëꞌ. Yosëꞌpaꞌ 
tëhuënchinsoꞌ yaꞌhuëmiatarihuaꞌ,” taꞌtonaꞌ, napopi. 15  Yaꞌhuëpi quëran nani 
pipi mia topi.  Ina naꞌcon yonquipi napo rini, inaquë ayamantaꞌitonahuëꞌ. 
16 Nipirinhuëꞌ, co isoroꞌpaꞌ naꞌcon yonquipihuëꞌ. Yosë naꞌcon naꞌcon nohuan‑
topi. Ina yaꞌhuë rinquë chachin yaꞌhuëcaisoꞌ nohuan topi. Napoaton Yosë 
tapon: “Nóya yonqui ri naco niꞌton, huiꞌ na huë pita pochin niꞌsa rahuë. Aꞌna 
tahuëri inápaquë quëpan ta rahuë. Nani tapa të rahuë yaꞌhuëcaisoꞌ,” tënin.

17-18  Apraan tëhuën cha chin Yosë natërin. Aꞌnaí chin huiꞌnin yaꞌhuë tërin. 
Nasi to hua china, Isaco itërin. Naporoꞌ Yosëri shaꞌ hui tërin: “Isaco masho‑
to hua chin, huiꞌ na hua narin antaꞌ. Napo ra huaton, osha quëran notohuaroꞌ 
shin pita yaꞌhuë tarin,” itopirinhuëꞌ. Huiꞌnin huiꞌna pi to hua china, Yosëri 
itan tarin: “H uiꞌnan quëpa ra huaton, motopiꞌpaꞌ paquëꞌ. Inaquë huiꞌnan 
tëpaquëꞌ chino tan coso marëꞌ,” itërin. Tëni caso marëꞌ napo tërin. 19 “Yosë co 
nonpintërincohuëꞌ. Ananpitaantacasontaꞌ nani tërin,” taꞌton, Apraan natë tërin. 
Paaton, Isaco yatë pa ra hua china, Yosëri itaantarin: “Tananpitëquëꞌ. Ama 
tëpaquësohuëꞌ,” itërin. Napoaton huiꞌnin chiminin quëran, nanpian ta rinso 
pochin niꞌnin.

20 Ina quëran Isacontaꞌ catoꞌ huiꞌnin pita yaꞌhuë tërin, Cacopo, Isao inapita 
itopisoꞌ. Masho to hua china, Yosë natëton, nontërin huiꞌnin pita cata hua caso 
marëꞌ. 21 Cacopontaꞌ masho ta huaton, pitana paquëaponahuëꞌ, Yosë chino‑
tarin. Yachi min pa china, ina natëton, Cosi huiꞌnin pita cata hua caso marëꞌ Yosë 
nontërin.

22  Cosintaꞌ chimi naquë huarëꞌ Yosë natërin. Yachi min pa china, quëmo‑
pi nën pita shaꞌ hui tërin: “Iqui pito parti ipora yaꞌhuërëhuaꞌ. Aꞌna tahuë riso 
nipirinhuëꞌ Yosë nohuanton, yaꞌipi israiroꞌsaꞌ isëquëran pipiapi. Noꞌpaꞌ Yosë 
quëtë rin poaquë chachin quëpan tarin yaꞌhuë caiso marëꞌ. Naporoꞌ nansë huë‑
pita quëpaꞌinaꞌ paꞌpi ti na coso marëꞌ,” itërin. “Yosë co nonpintarinpoahuëꞌ,” 
taꞌton, naporin.

23  Ina quëran Iqui pito copir nori piya pi nën pita camairin: “Israiro 
sanapiꞌsaꞌ huaihuachinaꞌ, quëma piaꞌhuaya nipa chin, tëpacoꞌ,” itërin. 
Napopirinhuëꞌ, Moisësësoꞌ nasi to hua china, aꞌshini co nohuantërinhuëꞌ huaꞌ‑
huin chiminacasoꞌ. Yosë natëton, co copirno tërantaꞌ tëꞌhuatërinhuëꞌ. “Iso 
huaꞌhuahuësoꞌ noya,” itërin soꞌin nontaton. Cara yoqui noya poꞌopi. 24  Ina 
quëran copirno huiꞌ nini masa huaton, asoꞌsorin. Napoaponahuëꞌ huiꞌna pi to‑
hua china, Yosë natëton copirno pëinën quëran pipirin. 25 Yosë piya pi nën pita 
cata hua caso marëꞌ paꞌnin. Ina marëꞌ parisitopirinhuëꞌ, co ina yonquirinhuëꞌ. 
Yosë natëcasoꞌ naꞌcon naꞌcon nohuan tërin. “Co noyahuëꞌ nicatëhuaꞌ, capa 
cancantopirëhuahuëꞌ, co huaꞌ quiya quëranhuëꞌ maꞌsha taꞌhuan tarin,” taꞌton, 
co maꞌsha rá chin yonquirinhuëꞌ. 26  Copirno huiꞌnin pochin niꞌton, nohuan‑
tërin napo rini, Iqui pito parti naꞌcon canaitonhuëꞌ, co ina nohuantërinhuëꞌ. 
Yosë naꞌcon naꞌcon yonquirin. “Aꞌna tahuëri Cristo oꞌmaton, nichaꞌësarinpoaꞌ. 
Iporasoꞌ ina marëꞌ aparisitopirinacohuëꞌ, Yosëꞌpaꞌ noya noya acanarinco,” 
taꞌton, noya ahuan tërin.

27 Yosë natëton, Moisësë Iqui pito quëran pipirin. Copir nori noꞌhuipirinhuëꞌ, 
co tëꞌhuatërinhuëꞌ. “Yosë co quënanaporahuëꞌ, niꞌsá rinco,” taꞌton, chiní‑
quën cancan tërin. Chiní quën cancan taton, Yosë piya pi nën pita cata huarin. 

Hebreos 11 1152  



28  “Yosë nichaꞌësarinpoaꞌ,” taꞌton, natë tërin. Napoaton piyapiꞌsaꞌ camairin: 
“Yaꞌipinquëmaꞌ carniroaꞌhua tëpacoꞌ. Huënainën yaꞌcoa naquë pashitocoꞌ ama 
anquë niri paninan nininsoꞌ tëpa caso marëhuëꞌ,” itërin. Napo to hua china, 
aꞌnaya aꞌnaya inahuara pëinënaꞌ yaꞌcoa naquë huënaiquë pashi të raꞌpiapi. 
Napoaton Yosëri cata huarin. Co paninanoꞌsaꞌ chiminpihuëꞌ. Pascoa pitaquë 
napopi.

29  Ina quëran yaꞌipi israiroꞌsaꞌ Yosë natëtonaꞌ, noya pipipi. “Yosë 
catahuarinpoaꞌ,” taꞌtonaꞌ, Quëhuai marë aquë tëran paꞌpi. Pancaiꞌ niponahuëꞌ, 
Yosë nohuanton, aꞌna roá chin nipatomairin niꞌton, panca ira pochin yaniro 
yaꞌnorin. Ina paꞌta tona pëntonpi. Iqui pito sonta roꞌsaso nipirinhuëꞌ co 
nanitopihuëꞌ pëntonacaisoꞌ. Imatapirinahuëꞌ, iiri imotërin niꞌton, chimii topi.

30  Ina quëran israiroꞌsaꞌ Canaan parti canconpi huachi. Yosë natëtonaꞌ, 
inimi co nën pita minsëpi. Quiricosoꞌ panca ninanoꞌ. Natë richo quëran 
pairatopisoꞌ inápaquë huarëꞌ pantarin. Yosëri shaꞌ hui tërin tahuitacaisoꞌ. 
“Cata hua rinpoa mini,” taꞌtonaꞌ, natëpi. Canchisë tahuëri tahui topi. Inapo‑
to hua chi nara, Yosë nohuanton, paira aꞌna roá chin nohuaatërin. 31 Yaꞌipi 
yaꞌhuëhuanoꞌsaꞌ co Yosë yanatëpihuëꞌ niꞌton, chiminpi. Aꞌna sana piá chin 
natëton, chaꞌërin. Osha hua naꞌpi inasoꞌ, Nacapa itopisoꞌ. Inimico niponahuëꞌ, 
Israiro comi sio nën pita huëꞌ pa chi nara, inari poꞌorin ama sonta roꞌsari tëpa‑
caiso marëhuëꞌ.

32  Co inapi ta rá chin Yosë natëpihuëꞌ. Quitiono, Paraco, Sanson, Quihuiti, 
Tapi, Samoiro, pënëntonaꞌpiroꞌsaꞌ, inapitantaꞌ nóya natë topi. ¡Notohuaroꞌ 
yaꞌhuëpi niꞌton, coꞌchi nanitërahuëꞌ yaꞌi piya shaꞌhui taꞌhuaso paya! 33  Aꞌna‑
quën Yosë natëtonaꞌ, nisha nisha piyapiroꞌsaꞌ minsëpi. Aꞌnaquëontaꞌ huaꞌan 
yaꞌconatonaꞌ, noꞌtë quën huaꞌa nën topi. “Yosë shaꞌhuitërinpoaꞌ niꞌton, 
catahuarinpoaꞌ,” taꞌtonaꞌ, aꞌna quën natëpi. Napoaton Yosëri cata huarin. 
Aꞌnaquënsoꞌ Yosë natëtonaꞌ, paꞌpiniꞌ quëran chaꞌëpi. 34 Aꞌna quën pën chiní‑
quën nënë nënëtapaquë tëꞌyatopirinahuëꞌ, co piꞌpian tërantaꞌ huëyapihuëꞌ. 
Noya chaꞌëpi. Aꞌnaquëontaꞌ Yosë nohuanton, sahuëni quëran chaꞌëpi. 
Yatëpapirinahuëꞌ, co chiminpihuëꞌ. Aꞌnaquëontaꞌ co chinipirinahuëꞌ, 
Yosëri cata huarin chiní quën cancan ta caiso marëꞌ. Naꞌa inimicoroꞌsaꞌ 
minsërahuatonaꞌ, aꞌpapi. 35 Sanapiꞌsantaꞌ huaꞌhuin pita chimin pa china, Yosë 
natëpi niꞌton, ina nohuanton nanpian tapi huachi.

Aꞌna quënso nipirinhuëꞌ Yosë natëtonaꞌ, chiní quën parisitopi. “Yosë 
aꞌpocoꞌ tëpachinënquëmaꞌ,” itopirinahuëꞌ, co yaaꞌpopihuëꞌ. “Co onporontaꞌ 
aꞌpoaraihuëꞌ. Yosë noya noya ananpitaantarincoi,” taꞌtonaꞌ, imapiso marëꞌ 
chiminpi. 36  Aꞌnaquëontaꞌ Yosë imapi niꞌton, tëhuapi, huihuipi, cati naquë 
tonpopi, tashinan pëiquë poꞌmopi, napo topi. 37 Aꞌnaquëontaꞌ naꞌpiquë 
tëꞌyaratonaꞌ, tëpapi. Aꞌnaquëontaꞌ sëri choquë yatonatonaꞌ, tëpapi. “Yosë 
aꞌpocoꞌ, tëpachinënquëmaꞌ,” itopirinahuëꞌ, co yaaꞌpopihuëꞌ. Aꞌnaquëontaꞌ 
sahuëni quëran tëpapi. Aꞌna quën co tëpapirinahuëꞌ, imapiso marëꞌ chiní quën 
aparisitopi. Yatë pa hua chi nara, taꞌapi. Co huachi yaꞌhuëmia yaꞌhuëpihuëꞌ. 
Capa aꞌmocaisoꞌ niꞌton, ohuica shaꞌhuëtëꞌ, chipo shaꞌhuëtëꞌ inapita aꞌmopi. 
Co mantaꞌ yaꞌhuëtopihuëꞌ. Chiní quën parisitopi. 38  Motopiroꞌsaꞌ parti, inotëro 
partiroꞌsaꞌ, nisha nisha parti iratopi. Naꞌpi naninquë yaꞌconahuatonaꞌ, huëꞌëpi. 
Inpioroꞌsari nocanpi: “Inapitasoꞌ napoonpi,” topirinahuëꞌ, Yosërisoꞌ noya noya 
niꞌnin.

39 Yosëí chin yonquiatonaꞌ, nóya imapi. Napoaponahuëꞌ, co yaꞌipi Yosëri 
shaꞌhuitërinsoꞌ naniyatërasohuëꞌ, chiminpi. 40  Canpoantaꞌ yonquiatonpoaꞌ, 
Yosë ninararinpoaꞌ. Iporasoꞌ Quiso cristo nani chiminin niꞌton, yaꞌipinpoaꞌ 
anoyacancantërinpoaꞌ. Iráca imapi so pita, ipora canpoantaꞌ, yaꞌipinpoaꞌ 
anoyacancantërinpoaꞌ. Aꞌna tahuërintaꞌ inápaquë paꞌpatëhuaꞌ, Yosë noyá 
nohuitarihuaꞌ.

Quisocristoíchin yonquiaꞌahuaꞌ

12  1 Iráca quëran huarëꞌ naꞌa piyapiꞌsaꞌ parisitaponaraihuëꞌ, imamia‑
topi. “Yosë catahuarinpoaꞌ,” taꞌtonaꞌ, natëpi. Napoaton inapita 

yonquiatëhuaꞌ, canpoantaꞌ nóya imahuaꞌ. Niꞌcoꞌ. Quëmapiꞌsaꞌ nica na caiso 
marëꞌ taꞌa hua chi nara, chiní quën taꞌapi. Co mantaꞌ quëpapihuëꞌ. Torosarëáchin 
taꞌapi. Napo ropi aꞌmopisoꞌ co ocoihuachinahuëꞌ, co nanitopihuëꞌ chiní quën 
taꞌacaisoꞌ. Inapo cha chin canpoantaꞌ napo ropi aꞌmopisoꞌ ocoipiso pochin yaꞌipi 
oshanënpoaꞌ naniantahuaꞌ. Co noyahuëꞌ yonqui rë hua so pita naniantatëhuaꞌ, 
yaꞌipi canca nënpoa quëran Quiso cristo imahuaꞌ. Sacaiꞌ nipirinhuëꞌ, 
ahuantatëhuaꞌ, noya imahuaꞌ. 2  Quiso cristo naꞌcon yonquiaꞌahuaꞌ. Inasá chin 
catahuarinpoaꞌ Yosë natëcasoꞌ. Napo ra huaton, inasá chin catahuarinpoaꞌ 
noya noya natëtacasoꞌ. Isoroꞌpaquë oꞌma hua china, chiní quën parisitërin. 
Coro sëquë parisitohuachina, naꞌcon tëhuapirinahuëꞌ, co ina yonquirinhuëꞌ. 
“Chimin pato, piyapiꞌsaꞌ nichaꞌë sa rahuë,” taꞌton, nóya cancan tërin. Ina quëran 
inápaquë panan ta ra huaton, Yosë inchi nanën quëran chachin huën sëarin.

3 Isoroꞌpaquë yaꞌhuapon, osha hua noꞌsari chiní quën noꞌhuipirinahuëꞌ, ahuan‑
tërin. Ina yonquiatëhuaꞌ, ama yaaꞌpoaꞌhuasohuëꞌ. Chiní quën cancantocoꞌ. 
4  Sopai yaminsërinquëmaꞌ Yosë aꞌpo caso marëꞌ. Sacaiꞌ nipirinhuëꞌ, Quiso‑
cristo imamiatocoꞌ. Imara maso marëꞌ aparisitopirinënquëmahuëꞌ, co 
tëparinënquëmahuëꞌ. 5  Huiꞌnin pita pochin nicatonpoaꞌ, Yosë pënëninpoaꞌ 
chiní quën cancan ta caso marëꞌ. Nani nitotopiramahuëꞌ, ¿naniantëramaꞌ ti? 
Quiri canën quëran napotërinpoaꞌ:

“Yonquiquëꞌ conpa. Aꞌna tahuëri Yosë nohuanton, parisitaran noya noya 
imacamaso marëꞌ.

Aꞌna tahuëri piꞌpian anaꞌintopirinquënhuëꞌ, ama sëtëquësohuëꞌ.
Ama yaaꞌpoquësohuëꞌ. Ahuantacasoꞌ yaꞌhuërin.

 6 Nosororinpoaꞌ niꞌton, aꞌna tahuëri ina nohuanton, maꞌsha onporëhuaꞌ.
Huiꞌninpita pochin nicatonpoaꞌ, anaꞌintërinpoaꞌ noya noya yonquicaso 

marëꞌ,” tënin.
7 Huiꞌnin pita pochin niꞌninpoaꞌ niꞌton, ahuantacasoꞌ yaꞌhuërin. Niꞌcoꞌ. 
Huiꞌnanpoꞌ noꞌtë quën pënënëꞌ noya noya yonqui caso marëꞌ. 8  Co 
Yosë pënëninpoahuëꞌ napo rini, co tëhuën cha chin huiꞌnin pita pochin 
niꞌitonpoahuëꞌ. Yaꞌipi huiꞌnin pita yonquirin noya noya cancan ta caiso marëꞌ. Co 
piꞌpian tërantaꞌ anaꞌintohuachinquëmahuëꞌ, co Yosë huiꞌninpitanquëmahuëꞌ. 
9 Tatanpoaꞌ pënën pa chin poara, natërëhuaꞌ. Piꞌpian anaꞌintopirinpoahuëꞌ, co 
noꞌhuirëhuahuëꞌ. Noya nicatëhuaꞌ, natërëhuaꞌ. Tata Yosëso nipirinhuëꞌ naꞌcon 
naꞌcon natëcasoꞌ yaꞌhuërin. Inasoꞌ nininpoaꞌ niꞌton, natëhuatëhuaꞌ, noya 
noya nanpiarihuaꞌ. 10 Huaꞌhuatarihuaꞌ, co huaꞌqui isoroꞌpaquë yaꞌhuëcasohuëꞌ 
nipirinhuëꞌ, tatanpoaꞌ pënëninpoaꞌ. Inaora yonquiaton, piꞌpian anaꞌintërinpoaꞌ 
natë caso marëꞌ. Yosëso nipirinhuëꞌ, noya noya yonquiatonpoaꞌ, noꞌtë quën 

catahuarinpoaꞌ. Naꞌcon nosoropirinpoahuëꞌ, aꞌna tahuëri ina nohuanton 
parisitërëhuaꞌ ina pochin cancan ta caso marëꞌ. 11 Aꞌna tahuëri Yosë nohuanton, 
maꞌsha onpo rëh uaꞌ. Napo ra huaton, aꞌna pita maꞌsha onpotërinënpoaꞌ. 
Naporo chac hin soꞌ sëtërëhuaꞌ. Parisitacasoꞌ co nohuantopirëhuahuëꞌ, 
noya ahuantohuatëhuaꞌ, Yosë naꞌcon catahuarinpoaꞌ. Nirótëatëhuaꞌ, noya 
nisarëhuaꞌ. Inapoa tëhua sano cancantarihuaꞌ.

Ama Yosë aꞌpoaꞌhuasohuëꞌ
12  Napoaton iyaroꞌsaꞌ, chiní quën cancantahuaꞌ. Ama amiatëhuarahuëꞌ, 

chiní quën Yosë imahuaꞌ. Niꞌcoꞌ. Aquë paꞌpa tëra, canotërëꞌ, sacaiꞌ iratërëꞌ. 
Aꞌnaquëmaꞌ ina pochin cancantatomaꞌ, co huachi yaꞌipi canca nëma quëran 
Yosë imaramahuëꞌ. Ama huachi canotërëso pochin cancantocosohuëꞌ. 13  Yosë 
iranën noꞌtë quën imapatamaꞌ, co pëshonaramahuëꞌ. Yosë catahuarinquëmaꞌ 
noya noya yonqui ca maso marëꞌ. Aꞌnapitantaꞌ nicatënquëmaꞌ, chiní quën 
cancan tapi. Co huachi sonpacha pochin cancantapihuëꞌ.

14  Am a piꞌpian tërantaꞌ ninoꞌhuicosohuëꞌ. Napo ra huaton, noya nicoꞌ. 
Co noya nipatamahuëꞌ, co mantaꞌ Yosë nohuitaramahuëꞌ. 15  Yosë inaora 
nohuanton nosoroatonpoaꞌ, yacatahuarinpoaꞌ. Aꞌna quë niso nipirinhuëꞌ, co 
yatahuërëtopihuëꞌ. Inahuara yonquipisoáchin imatonaꞌ, co Yosë yonquicaisoꞌ 
nohuantopih uëꞌ . Ama inapita pochin cancantocosohuëꞌ. Co Yosëí chin 
yonquihuatamahuëꞌ, osha quëran nitapicancanaramaꞌ. Ina quëran pënanin 
aꞌna roá ch in sëꞌco të të rinso pocha chin aꞌnapitantaꞌ atapicancanaramaꞌ. 
16  Niꞌcona nisha nisha cancantotamaꞌ. Ama monshihuancosohuëꞌ. Noyá pia‑
chin cancantocoꞌ. Ama maꞌsha yonquiatomaꞌ, Yosë naniantocosohuëꞌ. Isao 
iráca naporinsoꞌ yonquicoꞌ. Maꞌsha rá chin yonquiaton, co onpo pin chin Yosë 
yonquirinhuëꞌ. Tanaton, iin nontërin: “¿Yosë naꞌcon catahuainquënsoꞌ nohuan‑
tëran ti? Co casoꞌ ina yonquirahuëꞌ. Cosharoꞌ naꞌcon naꞌcon nohuan të rahuë,” 
itërin. 17 Ina piquëran yonquiantapirinhuëꞌ. “Yosë naꞌcon cata huainco,” 
tantapirinh uëꞌ , co huachi Yosëri nohuantërinhuëꞌ. Chiní quën sëtaton 
naꞌnëpirinhuëꞌ, iráca aꞌporinsoꞌ co huachi nanitërinhuëꞌ anoyatacasoꞌ. Ina 
yonquiatomaꞌ, niꞌcona Yosë naniantotamaꞌ.

18  Iráca Sinai motopi nicotoanaquë huëꞌ pa chi nara, cotioroꞌsaꞌ paꞌpi tëꞌhua‑
topi. Inaquë panca pën nënërin. Co yaꞌcaritacasoꞌ yaꞌhuërinhuëꞌ. Tahuëri 
niponahuëꞌ, tashi pochin ninin. Yara yará chin ninin. Panca ihuan paꞌnin. 
19-20 Tronpita chiní quën pihuirinsoꞌ natanpi. Naporoꞌ Yosëri chiní quën itërin: 
“Iso moto piquë pënënaranquëmaꞌ niꞌton, ama yaꞌcaricosohuëꞌ. Maꞌsha roꞌsa 
tërantaꞌ inaquë paꞌpachinaꞌ, chimiinaꞌ. Naꞌpiquë tëꞌyaratomaꞌ, tëpacoꞌ,” itërin. 
Ina natanahuatonaꞌ: “Sacaiꞌ ina nanan natëcasoꞌ,” taꞌtonaꞌ, paꞌyanpi. “Ama 
huachi chiní quën nonchincoisohuëꞌ,” itopi. 21 Niꞌsa huaton, Moisësëntaꞌ paꞌpi 
tëꞌhua tërin. “Cantaꞌ tëꞌhua tato, ropa ropá ta rahuë,” tënin.

22  Ca npoaso nipirinhuëꞌ, co ina motopi yaꞌcarirëhuahuëꞌ. Quiso cristo 
imapatëhuaꞌ , n isha motopi yaꞌcarirëhuaꞌ, Sion itopisoꞌ. Yosë chachin 
nohuitarihuaꞌ. Co ipora quënanpirëhuahuëꞌ, nanpiárin. Aꞌna tahuëri yaꞌhuë‑
rinquë chachin pantarihuaꞌ. Nasha Quiro sa rinquë yaꞌhuë con ta rihua huachi. 
Notohuaroꞌ anquëniroꞌsaꞌ inaquë niyon tonpi. Noya cancantatonaꞌ, Yosë 
chino tapi.  23  Huën to nënquë chachin Yosë nani ayaꞌconinpoaꞌ. Inápaquë 
nininënpoaꞌ  nani ninshitërinpoaꞌ huiꞌnin pita pochin nicain poaso marëꞌ. 

Inatohuaꞌ niyontonarihuaꞌ. Yosë chachin imarëhuaꞌ. Inasoꞌ yaꞌi piya huaꞌa‑
nën taton, co imapisopitahuëꞌ noꞌtë quën anaꞌin tarin. Aꞌna quën imapi so pita 
nani chimin pa chi nara, huaꞌyanënasoꞌ Yosëꞌpaꞌ yaꞌhuapi huachi. Yosë pocha‑
chin cancan topi. Inapitarëꞌquënpoa chachin niyontonarihuaꞌ 24 Quiso cristo 
chachin nohuitarihuaꞌ. Inasoꞌ nasha quëran anoya të rinso shaꞌhuitërinpoaꞌ 
imacaso marëꞌ.  Huënainën quëran anoyacancantërinpoaꞌ. Iráca Apiri 
huënainën paꞌnin. Iini tëpa hua china, huënainën paꞌnin niꞌton, anaꞌintacasoꞌ 
yaꞌhuërin. Quiso cristo chimininsosoꞌ nipirinhuëꞌ, noya noya. Huënainën 
paꞌnin niꞌton, nanan anoyatërinpoaꞌ.

25  Napoaton Quiso cristo nanamën noya natancoꞌ. Ama piꞌpian tërantaꞌ 
aꞌpocosohuëꞌ. Pënën të rinso nanan shaꞌhui to hua chi nara, aꞌna quën co 
yanatëtopihuëꞌ  niꞌton, aꞌna roá chin anaꞌin tërin. Quiso cristo nanamënsoꞌ 
noya noya niꞌt on, ina naniantohuatëhuaꞌ, aquë aquëtëꞌ anaꞌintinpoasoꞌ 
yaꞌhuërin. Inasoꞌ inápa quëran pënëninpoaꞌ. 26  Yosëri pënën të rinso nanan 
shaꞌhui to hua china, ina nohuanton, panca ocohua paꞌnin. Ina quëran quiri‑
canën quëran shaꞌhuitërinpoaꞌ: “Aꞌna tahuëri naquë ran chin nontaantahuato, 
co isoroꞌparác hin nacontarinhuëꞌ. Inápaquë yaꞌhuërinsopitantaꞌ naco 
nacóntarin,” tënin. 27 Aꞌna tahuëri mini yaꞌipi maꞌsha isoroꞌpaquë yaꞌhuë rin so‑
pita taꞌhuan tarin. Maꞌsha yaꞌhuëmiatërinsoꞌ acohuachinasoꞌ, yaꞌhuë mia tarin. 
28-29 Huaꞌa nën të rinquë chachin ayaꞌconinpoaꞌ. Inápaquë paꞌpatëhuaꞌ, co 
onporontaꞌ taꞌhuantarihuahuëꞌ. Napoaton: “Yospa rin quën Sinioro,” itahuaꞌ. 
Yaꞌipi canca nënpoa quëran inasá chin chinotahuaꞌ. Noya cancantatëhuaꞌ, 
natëahuaꞌ noya nicain poaso marëꞌ. Ipora huantaꞌ Yosësoꞌ noꞌtë quën anaꞌin‑
tarin niꞌton, tëꞌhuatacasoꞌ yaꞌhuërin. Pënquë maꞌsha ahui qui të rëso pochin 
yaꞌipi co noyahuëꞌ ninin so pita anaꞌin tarin.

Onporahuatonsona Yosë noya niꞌninpoasoꞌ

13  1 Yaꞌipi imara ma so pita capini noya ninosorocoꞌ. Iyapa rima pochin 
niꞌcoꞌ. 2  Co nohuitapomarahuëꞌ, nosorocoꞌ. Huëꞌpa china, noya 

nontatomaꞌ, oꞌshitocoꞌ, aꞌcacoꞌ. Iráca aꞌna quën napopisoꞌ yonquicoꞌ. Niꞌtoroꞌsaꞌ 
huëꞌ pa chi nara, “Huëcoꞌ niꞌquicoi,” itërin. Piyapitaꞌmaꞌ topirinhuëꞌ, Yosë anquë‑
ninën chachin aꞌcarin. Inapo cha chin canpoantaꞌ niꞌtoroꞌsaꞌ noya nontahuaꞌ.

3  Ama tashinan pëiquë poꞌmopisopita naniantocosohuëꞌ. Catahuacoꞌ. 
Canpitantaꞌ tashinan pëiquë yaꞌhuëaramaso pocha chin yonquicoꞌ. 
Aꞌnaquëontaꞌ imapiso marëꞌ chiní quën aparisitohuachinaꞌ, noya yonquicoꞌ. 
Canpitantaꞌ inapita ninatanpiso pochin cancantatomaꞌ, nosorocoꞌ.

4 Quëmapiꞌsaꞌ saꞌapachinaꞌ, ama aꞌna sanapi yonquiꞌinasohuëꞌ. Sanapiꞌsantaꞌ 
soꞌyahuachinaꞌ, ama soꞌinaꞌ tëhuananpichinasohuëꞌ. Ama mantaꞌ 
monshihuainasohuëꞌ. Monshihuanpatamaꞌ, Yosë chiní quën anaꞌintarinquëmaꞌ.

5  A ma cor i  qu i  r á  ch in  paꞌyatocosohuë ꞌ.  Co  naꞌcon maꞌsha 
yaꞌhuëtopirinquëmahuëꞌ, sano cancantocoꞌ. Ama naꞌcon naꞌcon 
nohuantocosohuëꞌ. Yosë chachin nani shaꞌhuitërinpoaꞌ. “Co onporontaꞌ 
pataranquëmahuëꞌ. Co naniantaranquëmahuëꞌ,” itërinpoaꞌ. 6 Napoaton chiní‑
quën cancantatëhuaꞌ naporëhuaꞌ:

“Yosë catahuarinpoaꞌ niꞌton, co tëꞌhuarëhuahuëꞌ.
¡Piyapiꞌsaꞌ maꞌsha onpotopirinpoahuëntaꞌ, co tëꞌhuatarihuahuëꞌ!” 

tënëhuaꞌ.

7 Yaꞌn an aꞌchin të ri nën quë ma so pita yonquicoꞌ. Yosë quiri canën noya 
aꞌchintërinënquëmaꞌ. Chimi naquë huarëꞌ noya nicatonaꞌ, aꞌna pita cata huapi. 
Napoaton inapita nonanatomaꞌ, noya natëcoꞌ.

8  Quiso cristo co onporontaꞌ nishataponhuëꞌ. Iráca nosororinpoaꞌ. Ipora 
huantaꞌ cat ahu arinpoaꞌ. Co onporontaꞌ naniantarinpoahuëꞌ. Inasá chin 
imahuaꞌ. 9 Aꞌna quën nisha aꞌchintohuachinënquëmaꞌ, ama natancosohuëꞌ, 
nonpintochi nën quëmaꞌ. Noꞌtë quën yonquicoꞌ. Nisha nisha nicacasoꞌ 
pënënpirinënpoahuëꞌ, co ina quëran noya cancantërëhuahuëꞌ. Naꞌa piyapiꞌsaꞌ 
nisha nisha cosharoꞌ aꞌpoaponaraihuëꞌ, co noya cancantopihuëꞌ. Quiso cris‑
toí chin nani tërin anoyacancantinpoasoꞌ. Inaora nohuanton, nosoroatonpoaꞌ, 
catahuarinpoaꞌ imamiatacasoꞌ.

10-11  Quiso cristo coro sëquë chimi naton, oshanënpoaꞌ inquitërinpoaꞌ. 
Iráca pënën të rinso imapi so pi taso nipirinhuëꞌ, co ina natëpihuëꞌ niꞌton, co 
oshanënaꞌ inquitërinhuëꞌ. Iráca corto huaꞌanoꞌsaꞌ piyapiꞌsaꞌ osha nëna marëꞌ 
maꞌsha tëpapi. Tëpa hua chi nara, corto huaꞌan chini chiní quën nanantërinsoari 
maꞌsha tëpapisoꞌ huënainën manin. Masa huaton, Yosë yaꞌnorinsoꞌ patoa‑
naquë quëpa rin  osha nëna marëꞌ. Noshi nënso nipirinhuëꞌ co caꞌpihuëꞌ. 
Ninanoꞌ intonquë quëpapi ahui qui ta caiso marëꞌ. 12  Quisocristontaꞌ ninanoꞌ 
aquëcha quëparahuatonaꞌ, aparisitopi. Inaquë chiminin oshanënpoaꞌ inqui‑
tin poaso marëꞌ. Inaora huënainën quëran anoyacancantërinpoaꞌ. 13 Napoaton 
canpoantaꞌ apa risitohuachinënpoaꞌ, ahuantahuaꞌ. Iráca pënën të rinso 
nanan naniantatëhuaꞌ, Quiso cris toí chin imahuaꞌ. Ina noꞌhui piso pochin 
noꞌhuipirinënpoaontaꞌ, ahuantahuaꞌ. 14 Co isoroꞌpaquë yaꞌhuëmiatarihuahuëꞌ. 
Yosë yaꞌhuë rin ꞌpaꞌ pantacasoꞌ ninarëhuaꞌ. Inatohuaꞌ yaꞌhuëmiatarihuaꞌ. 
15 Napoaton iporasoꞌ co huachi maꞌsha tëparihuahuëꞌ Yosë chino ta caso marëꞌ. 
Nani tahuëri ina chinotatëhuaꞌ, “Ma noyan quëncha Tata Yosë quëmaso paya. 
Quiso cris toí chin anoya can can të rincoi niꞌton, ‘Yospa rin quën Sinioro,’ itërain‑
quën,” itahuaꞌ. 16 Noya sá chin niahuaꞌ. Nicatahuacasoꞌ ama naniantahuasohuëꞌ. 
Aꞌna pita maꞌsha pahuantohuachinaꞌ, ama apiratocosohuëꞌ. Inapohuatëhuaꞌ, 
Yosë noya chinotarëhuaꞌ niꞌton, noya niꞌsarinpoaꞌ.

17 An sianoꞌsaꞌ pënënpachinënquëmaꞌ, noya natëcoꞌ. Noya noya imaca‑
maso marëꞌ Yosëri acorin. Aꞌna tahuëri inapitantaꞌ yaꞌipi napo pi so pita Yosë 
shaꞌhui tapi. Nani tahuëri pënënarinënquëmaꞌ. Noya natëhuatamaꞌ, noya 
cancantatonaꞌ, aꞌchintarinënquëmaꞌ. Co yanatëhuatamahuëꞌ, sëtapi. Napo ra‑
huaton, canpitantaꞌ co noya noya cancantapomahuëꞌ.

18  Quiya marëꞌ Yosë nontocoꞌ. Noya nisarai, taꞌtoi, noyá pia chin cancan‑
tërai. Yaꞌipi canca në huëi quëran Yosë yana tërai. 19 Ca marëꞌ chiní quën Yosë 
nontocoꞌ cata huainco aꞌna roá chin canpi ta taquë paꞌi.

Quisocristo aꞌpairinpoasoꞌ
20  Yo së catahuainquëmaꞌ noya ninicatomaꞌ yaꞌhuëcamasoꞌ. Inasá chin 

asanocancaninpoaꞌ. Inari chachin iráca Quiso cristo ananpitaantarin. Iporasoꞌ 
ohui ca nën pita pochin nicatonpoaꞌ, Sinioro Quisoso aꞌpairinpoaꞌ. Huënainën 
paꞌnin niꞌton, nasha quëran anoya të rinso shaꞌhuitërinpoaꞌ imacaso marëꞌ. 
Ina anoyatërinsosoꞌ yaꞌhuë mia tarin. Co onporontaꞌ nishataponhuëꞌ. 21 Yosë 
naꞌcon cata hua inquëmaꞌ ina nohuantërinsoꞌ nica ca maso marëꞌ. Piꞌpian 
tërantaꞌ co noyahuëꞌ yonquihuatamaꞌ, anoyacancanchinquëmaꞌ. Quiso cristo 

catahuahuachinpoaꞌ, nani tahuëri nóya nisarëhuaꞌ. Ina quëran noya niꞌsa‑
rinpoa huachi. Yaꞌipi piyapiꞌsaꞌ inasá chin chinochinaꞌ. Ama onporontaꞌ ina 
naniantahuasohuëꞌ. Amen.

22  Nani piꞌpian ninshitëranquëmaꞌ. Noya cancantatomaꞌ iyaroꞌsaꞌ natancoꞌ, 
tënahuë. Achin icancainquëmaꞌ, taꞌto ninshi të rahuë. 23  Co huaꞌ quiya 
quëranhuëꞌ nicaponquëmaꞌ paꞌsa rahuë. Iya Timotio nani tashinan pëi quëran 
ocoipi. Manóton huëꞌ pa chin, inaroꞌco paꞌsarai.

24 Ansianoꞌsanquëmaꞌ saludos aꞌpataranquëmaꞌ. Yaꞌipi imaramasopitantaꞌ 
yonquiatënquëm aꞌ, saludos aꞌpataranquëmaꞌ. Itariaroꞌsantaꞌ saludos 
aꞌpatarinënquëmaꞌ.

25 Inaora nohuanton, Yosë nóya catahuainquëmaꞌ. Nani ninshi të ran quëma 
huachi. 

Nisha nisha parti yaꞌhuëpisopita ninshitërinsoꞌ

1  1  Ca Santia coco ninshitaranquëmaꞌ, niꞌcoꞌ. ¿Noya canpitantaꞌ 
yaꞌhuaramaꞌ? Cantaꞌ isëquë noya yaꞌhua rahuë. Tata Yosë huaꞌa nën të‑

rinco niꞌton, Sinioro Quiso cris toí chin natë rahuë. Yaꞌipi cotioroꞌsanquëmaꞌ 
Quiso cristo imaramasoꞌ ninshitaranquëmaꞌ. Canpitasoꞌ yanquëërahuatomaꞌ, 
nisha nisha parti yaꞌhuaramaꞌ. Yaꞌipi Yosë piyapinënpitanquëmaꞌ ninamasoꞌ 
ninshitaranquëmaꞌ.

Maꞌsha onporëhuasoꞌ
2  Nisha nisha maꞌsha onpoapomarahuëꞌ iyaroꞌsaꞌ, ama sëtocosohuëꞌ. Noya 

cancantocoꞌ. 3  Yosë tëniarinpoaꞌ canca nënpoa quëran huarëꞌ natë caso marëꞌ. 
Aꞌna quën maꞌsha onpo hua chi nara, aꞌna roá chin Yosë yaaꞌ popi. Canpoaso 
nipirinhuëꞌ parisitohuatëhuaꞌ, “Yosë co onporontaꞌ naniantarinpoahuëꞌ,” 
topatëhuaꞌ, catahuarinpoaꞌ chini chiní quën cancan ta caso marëꞌ. 4  Noya 
cancantatomaꞌ, yaꞌipi ahuantocoꞌ noya noya imaca maso marëꞌ. Chiní quën 
cancantohuatamaꞌ, nóya nisaramaꞌ. Osha quëran noya noya cancantaramaꞌ.

5 “¿Maꞌcha ipora niiya?” topatamaꞌ, Yosë nontocoꞌ noya anitochinquëmaꞌ. 
Onpopiontaꞌ Yosë nontacasoꞌ yaꞌhuërin. Co nosororinpoasoꞌ apiratërinpoahuëꞌ. 
Inaora nohuanton, catahuarinpoaꞌ. Nontë rë huaso marëꞌ co noꞌhuirinpoahuëꞌ. 
Catahuarinpoaꞌ noꞌtë quën yonqui caso marëꞌ. 6 “Yosë noya cata hua rinco. Natë‑
mia ta rahuë,” taꞌtëhuaꞌ, Yosë nontahuaꞌ. Ama nisha nisha yonquiaꞌahuasohuëꞌ. 
“Co catahuarincohuëꞌ nimara,” ama tahuasohuëꞌ. Niꞌcoꞌ. Coꞌsacaiꞌ co 
sanoirinhuëꞌ. Pancaiquë ihuai to hua china, niquëran niquëran niohuë rërin. 
Aꞌna quën piyapiꞌsaꞌ ina pochin yonquionpi. Nisha nisha yonquipi. 7 Nisha 
nisha yonquiatomaꞌ, nontohuatamaꞌ, co Yosë aꞌpaniarinquëmahuëꞌ, co 
catahuarinquëmahuëꞌ. 8  Co yaꞌipi canca nëma quëran huarëꞌ imapatamahuëꞌ, 
co noꞌtë quën yonquiaramahuëꞌ. Catoꞌ cancan pochin yaꞌhuëtohuachinquëmaꞌ, 
nisha nisha yonquiaramaꞌ.

9  Co naꞌcon coriqui iyaroꞌsaꞌ yaꞌhuëtopirinquëmahuëꞌ, Yosë nóya 
niꞌninquëmaꞌ. Huën to nënquë chachin ayaꞌconinquëmaꞌ. Ina marëꞌ nóya 
cancantocoꞌ. 10  Aꞌna quë maso nipirinhuëꞌ naꞌa coriqui, maꞌsha, inapita 
yaꞌhuëtërinquëmaꞌ. Ina niponahuëꞌ Quiso cristo imaramaꞌ niꞌton, co maꞌsha rá‑
chin yonquicamasoꞌ yaꞌhuërinhuëꞌ. Aꞌna tahuëri chiminarihuaꞌ. Yaꞌipi maꞌsha 
papotërinsontaꞌ taꞌhuantaponaꞌ. Quiso cristo naꞌcon yonquiatomaꞌ, noya 
cancantocoꞌ. 11 Niꞌcoꞌ. Piꞌi chiní quën pica to hua china, papotërinsoꞌ aꞌna roá‑
chin ahuirin. Yanconëontaꞌ anoto hua china, co huachi noyá pia chin nininhuëꞌ. 

Santiaco ninshitërinsoꞌ
 



Ahuirin huachi. Inapo cha chin maꞌhuanoꞌsantaꞌ aꞌna tahuëri chimi napi antaꞌ. 
Sacatápirinahuëꞌ, chiminaponaꞌ. Nani maꞌsha yaꞌhuëtopirinahuëꞌ, patapi.

Anishacancaninpoasoꞌ
12  Yaꞌipinpoaꞌ maꞌsha onporëhuaꞌ. Caniorëhuaꞌ, parisitërëhuaꞌ, naporëhuaꞌ. 

Noya ahuantohuatëhuaꞌ, nóya cancantarihuaꞌ. “Parisitaponaraihuëꞌ, 
nóya imasa ri naco,” taꞌton, Yosë noya niꞌsarinpoaꞌ. Ina marëꞌ inápaquë 
noya acanararinpoaꞌ. Nanpimiatarihuaꞌ. “Tëhuën cha chin noso ro hua ta‑
maco, ananpitaantaranquëmaꞌ,” itërinpoaꞌ. Shaꞌhuitërinpoaꞌ niꞌton, co 
onporontaꞌ nonpintarinpoahuëꞌ. 13  Aꞌna quënso nipirinhuëꞌ maꞌsha onpo‑
hua chi nara, aꞌna roá chin co noyahuëꞌ yonquipi. “Yosë nohuanton, co 
noyahuëꞌ ninahuë. Napoaton co anaꞌintincosoꞌ yaꞌhuërinhuëꞌ,” toconpi. 
Ama ina pochin yonquicosohuëꞌ. Yosësoꞌ noya sá chin yonquirin. Co piꞌpisha 
tërantaꞌ oshahuaninhuëꞌ. Co onporontaꞌ aoshahuaninpoahuëꞌ. 14  Canpoara 
nohuanton, co noyahuëꞌ cancantatëhuaꞌ, co noyahuëꞌ yonquirëhuaꞌ. Inachin 
inachin yonquihuatëhuaꞌ, chiniiꞌ quëparinposo pochin co noyahuëꞌ nicacasoꞌ 
yonquirëhuaꞌ. 15  Ipora huantaꞌ piꞌpian co noyahuëꞌ yonquirëhuaꞌ. Co aꞌna‑
roá chin naniantohuatëhuahuëꞌ, co noyahuëꞌ nisarëhuaꞌ. Naporahuatëhuaꞌ, 
oshahuanarëhuaꞌ. Oshahuanpatëhuaꞌ, chiminpatëhuaꞌ parisitomiatarëhuaꞌ. 
Niꞌcoꞌ. Sanapi huaꞌhuan pa china, osha quëran osha quëran huaꞌ huin nani hua‑
china, huairin. Inapo cha chin co noyahuëꞌ yonquihuatëhuaꞌ, osha quëran 
osha quëran co noyahuëꞌ nisarëhuaꞌ. Ina marëꞌ oshahuanarëhuaꞌ.

16  Nosororanquëmaꞌ iyaroꞌsaꞌ. Ama canpi taora yonqui nëma quëran 
ninonpintocosohuëꞌ. Noꞌtë quën yonquicoꞌ. 17 Yosësoꞌ noya sá chin 
yonquirinpoaꞌ. Noya noya cancan ta caso marëꞌ catahuarinpoaꞌ. Inasá chin 
noya aꞌpintërinpoaꞌ noꞌtë quën yonqui caso marëꞌ. Piꞌi, yoqui, tayora, inapita 
inari acopirinhuëꞌ, co yaꞌipi tahuëri noya aꞌpininhuëꞌ. Aꞌna tashintaꞌ co 
mantaꞌ aꞌpininhuëꞌ. Yosëso nipirinhuëꞌ co ina pochin nininhuëꞌ. Nani tahuë‑
riya nosoroatonpoaꞌ, catahuarinpoaꞌ. 18  Inaora nohuanton, anasitaantatonpoa 
pochin nasha cancan quëtërinpoaꞌ. Inasoꞌ noꞌtë quën nonin. Nanamën 
natëhuatëhuaꞌ, huën to nënquë ayaꞌcoaninpoaꞌ. Huiꞌnin pita pocha chin 
niꞌninpoaꞌ. Canpoaꞌton anoyacancantërinpoaꞌ. Ina quëran osha quëran naꞌa‑
yaꞌpi anoya can can tarin.

Cancanënpoa quëran huarëꞌ natëcasoꞌ yaꞌhuërin
19 Napoaton iyaroꞌsaꞌ, ama topinan nona ca ma soá chin yonquicosohuëꞌ. Yosë 

nanamën naꞌcon naꞌcon natancoꞌ. Napo ra huaton, ama yanoꞌhuitocosohuëꞌ. 
20  Noꞌhuitohuatëhuaꞌ, co nanitarihuahuëꞌ noya nicacasoꞌ. Ina marëꞌ co 
Yosë noya niꞌsarinpoahuëꞌ. 21 Napoaton yaꞌipi co noyahuëꞌ yonqui ra ma‑
so pita naniantocoꞌ. Ama huachi oshahuancosohuëꞌ. Yosë nanamën nani 
aꞌchintërinënquëmaꞌ. “Caora Sinioro co nanitërahuëꞌ noya nicaꞌhuasoꞌ. 
Cata huaco,” taꞌtomaꞌ, nanamën yonquirácoꞌ. Ina yonquihuatamaꞌ, 
nichaꞌësarinquëmaꞌ.

22  Noꞌtë quën yonquicoꞌ. Yosë nanamën aꞌchintohuachinënquëmaꞌ, ama 
topinan quëran natancosohuëꞌ. Yaꞌipi canca nëma quëran huarëꞌ natëcoꞌ. 
23-24 Niꞌcoꞌ. Aꞌna piyapi isihui coquë yaꞌpirin niꞌpirinhuëꞌ. Nëꞌhuërayatërinsoꞌ 
nicaponahuëꞌ, aꞌna roá chin nanian tërin. Co niamirayarinhuëꞌ. Canpitantaꞌ 

Santiago 1 1160  



Yosë nanamën topinan natanpatamaꞌ, co natëhuatamahuëꞌ, ina piyapi 
napo rinso pochin nicapomaꞌ. 25  Nipirinhuëꞌ, natëhuatamaꞌ, noya nisaramaꞌ. 
Nasha nanansoꞌ nóya. Canpi taora nohuanton, ina natëhuatamaꞌ, co sopai 
camaiarinquëmahuëꞌ. Nani tahuëri Yosë nanamën yonquicoꞌ. Natanpatamaꞌ, 
ama naniantocosohuëꞌ. Noya natëhuatamaꞌ, Yosë catahuarinquëmaꞌ noya 
nica ca maso marëꞌ.

26  “Cantaꞌ noya Yosë imarahuë,” topi aꞌna quën. Nipirinhuëꞌ, nisha 
nisha nonin. Co noyahuëꞌ nonpa china, topinan quëran nonsarin, inaora 
ninonpintarin. Co tëhuën cha chin imarinhuëꞌ. 27 Tëhuën cha chin Yosë 
chinotohuatëhuaꞌ, piyapiꞌsaꞌ nosoroarëhuaꞌ. Saꞌahuaroꞌsaꞌ, quëyoronoꞌsaꞌ, 
inapita catahuarëhuaꞌ. Maꞌsha pahuantohuachinaꞌ, quëtacasoꞌ yaꞌhuërin. 
Aꞌna quën piyapiꞌsaꞌ co noyahuëꞌ cancantatonaꞌ, co Yosë imapihuëꞌ. Ama 
inapita nonanhuansohuëꞌ. Noyá pia chin cancantohuatëhuaꞌ, noya imasarëhuaꞌ. 
Inapohuatëhuaꞌ, Yosë noya niꞌsarinpoaꞌ.

Yaꞌipi piyapiꞌsaꞌ nosoroaꞌhuaꞌ

2  1  Quiso cristo huaꞌanëntërinpoaꞌ. Inasá chin noya noya ninin. Ina 
imaramaꞌ niꞌton, ama iyaroꞌsaꞌ aꞌna pita nocancosohuëꞌ. Yaꞌipi piyapiꞌsaꞌ 

napopináchin nosorocoꞌ. 2-3  Yosë chino ta caso marëꞌ niyon ton pa ta mara, 
maꞌhuansoꞌ huëꞌpa china, paꞌyatëramaꞌ. Noyá pia chin aꞌmorin. Naꞌa poꞌmoi‑
tëra oro quëran nininsoꞌ poꞌmorin. Ina nicatomaꞌ: “Huëquëꞌ iyasha,” itatomaꞌ, 
noyaquë chachin ahuënsëramaꞌ. Aꞌna quënso nipirinhuëꞌ, co onpo pin chin 
noyahuëꞌ aꞌmo sa huaton huëꞌpa china, co onpo pin chin noya niꞌnamahuëꞌ: 
“Inaquë huaniquëꞌ. Nohuan to huatan, noꞌpaquë tërantaꞌ huënsëquëꞌ,” 
itëramaꞌ. 4 ¿Coꞌta ina pochin nipatamaꞌ, co napo pia na chin nosororamahuëꞌ? 
Canca nënpoa quëran huarëꞌ Yosë niꞌsarinpoaꞌ nipirinhuëꞌ, co ina pochin 
yonquiramahuëꞌ. Co noyahuëꞌ yonquiramaꞌ.

5  Niꞌcoꞌ iyaroꞌsaꞌ. Naꞌaquënpoaꞌ co naꞌcon coriqui yaꞌhuëtopirinpoahuëꞌ, 
Yosë huayoninpoaꞌ imacaso marëꞌ. Yosë nohuitohuatëhuaꞌ, nóya 
cancantarihuaꞌ. Huën to nënquë chachin ayaꞌconinpoaꞌ niꞌton, Yosëꞌpaꞌ noya 
noya yaꞌhuëcontarihuaꞌ. Nani shaꞌhuitërinpoaꞌ. “Noso ro hua ta maco, inápaquë 
quëpantaranquëmaꞌ,” itërinpoaꞌ. 6  Canpi taso nipirinhuëꞌ, saꞌahua ninin so‑
pita co onpo pin chin nosororamahuëꞌ. Maꞌhuanoꞌsasoꞌ nonpintatënënquëmaꞌ, 
ihuarinënquëmaꞌ. Aparisitërinënquëmaꞌ. Coisëquë shaꞌhuirapirinënquëmaꞌ. 
¿Ina nipirinhuëꞌ paꞌyataramaꞌ ti? 7 Quisocristosoꞌ nóya niponahuëꞌ, 
tëhuapi: “Co noyahuëꞌ inasoꞌ,” toconpi. Imarëhuaꞌ niꞌton, Quiso cristo 
piyapinënpitanpoaꞌ canpoasoꞌ. Napoaton ama maꞌhuanoꞌsaꞌ naꞌcon naꞌcon 
paꞌyatocosohuëꞌ.

8  Yosë quiri canën quëran noya noya pënëninpoaꞌ. “Quëmaora nino so‑
ro ranso pocha chin aꞌnapitantaꞌ nosorocoꞌ,” itërinpoaꞌ. Yaꞌipi piyapiꞌsaꞌ 
nosorohuatamaꞌ, noya nisaramaꞌ. 9  Nipirinhuëꞌ, aꞌnasoꞌ nocanpatamaꞌ, 
co noyahuëꞌ nisaramaꞌ. Co Yosë natëramahuëꞌ niꞌton, oshahuanaramaꞌ. 
10 Yosë chachin pënëninpoaꞌ. “Noya natërai,” topiramahuëꞌ, piꞌpian tërantaꞌ 
co natëhuatamahuëꞌ, oshahuanaramaꞌ. Anaꞌintinquëmasoꞌ yaꞌhuërin. 
11 “Saꞌahuanpatamaꞌ, ama aꞌna sanapi monshitocosohuëꞌ,” tënin Yosë. Napo‑
ra huaton, “Ama piyapi tëpacosohuëꞌ,” tënin antaꞌ. Co monshihuanaponahuëꞌ, 
piyapi tëpa huatan, osha hua naran. Co Yosë natëaranhuëꞌ. 12  Quiso cristo 

imapatëhuaꞌ, nash a n anan shaꞌhuitërinpoaꞌ. Nichaꞌërinpoaꞌ niꞌton, 
nanitërëhuaꞌ nóya nicacasoꞌ. Ina nanan chachin yonquiaton, aꞌna tahuëri 
Yosë coisë pochin nontarinpoaꞌ. Niꞌton, piyapi nosoroatomaꞌ, noya nicoꞌ, 
noya nontocoꞌ. 13 Co piyapiꞌsaꞌ nosorohuatamahuëꞌ, ayaroꞌ tahuëri Yosëntaꞌ co 
nosoroarinquëmahuëꞌ. Napoaton “Yosë naꞌcon nosororinpoaꞌ,” taꞌtëhuaꞌ, aꞌna‑
pita nosoroaꞌhuaꞌ. Ina quëran ayaroꞌ tahuëri co anaꞌintarinpoahuëꞌ.

Noya nicacasoꞌ yaꞌhuërin
14 “Cantaꞌ Yosë imarahuë,” tapomarahuëꞌ, co noyahuëꞌ nipatamaꞌ, topinan 

quëran nonsaramaꞌ. I na pochin cancantohuatamaꞌ, co chaꞌësaramahuëꞌ. 
15  Niꞌcoꞌ. Aꞌna quëmapihuëꞌ nipon, sana pihuë nipon Quiso cristo imanaꞌpi, 
capa capacasoꞌ, capa aꞌmocasoꞌ nipa china, catahuacasoꞌ yaꞌhuërin. 16  Co 
catahuarihuarahuë ꞌ: “Noya yaꞌhuëquëꞌ. Ama sëhuënquësohuëꞌ. Ama 
tana natanquësohu ëꞌ,” itapomarahuëꞌ, co aꞌmocaisoꞌ, cosharoꞌ, inapita 
quëtohuatëhuahuëꞌ, ¡topinan quëran napotarihuaꞌ! 17 Inapo cha chin “Cantaꞌ 
Yosë natë rahuë,” tapomarahuëꞌ, co piyapiꞌsaꞌ catahuahuatamahuëꞌ, topinan 
quëran nonsaramaꞌ. Co tëhuën cha chin imaramahuëꞌ.

18  Aꞌnaqu ëma ꞌ tapomaꞌ nimara: “Quëmasoꞌ ‘Yosë imarahuë,’ taꞌton, 
chinotëran. Caso nipirinhuëꞌ noya ninahuë. Quëmasoꞌ Yosë chinotaponahuëꞌ, 
co noya nipatanhuëꞌ, topinan quëran nonsaran. Caso nipirinhuëꞌ, noya nina‑
huëso marëꞌ natërahuësoꞌ yaꞌnoarin,” tapomaꞌ. 19 “Aꞌnaí chin Yosë yaꞌhuërin,” 
¿tënan ti? Noꞌtë quën nonan. “Yosë yaꞌhuarin mini,” topi sopairoꞌsantaꞌ. Ina 
nito topi niꞌton,  të ꞌhuatatonaꞌ, ropa ropa tapi. Napoaponaraihuëꞌ, co Yosë 
imapihuëꞌ. Co napo piso marëꞌ Yosëꞌpaꞌ paꞌsapihuëꞌ. 20  ¡Coꞌchi noꞌtë quën 
yonqui ranhuë paya! Co noya nipatanhuëꞌ, “Cantaꞌ imarahuë,” topiranhuëꞌ, 
topinan quëran nonsa ran. 21 Tata Apraan yonquiquëꞌ. Yosëri nonto hua‑
china, “Ama huiꞌnan apiratocosohuëꞌ,” itohua china, Isaco quëparin. Huiꞌnin 
niponahuëꞌ, co apiratërinhuëꞌ. Yosë chino ta caso marëꞌ yatëpapirinhuëꞌ, 
Yosërisoꞌ nichaꞌërin. ¡Natë rinso marëꞌ Yosëri noya niꞌnin! 22  “Yosë noꞌtë quën 
nontë rinco,” taꞌton, Apraani natërin. Natëton, noya noya imarin. Co topinan 
quëran chinotërinhuëꞌ. Yaꞌipi cancanën quëran huarëꞌ natëton, noya imarin. 
23  Yosë quir i ca nënquë ninshi tërin: “ ‘Yosë noꞌtë quën nontë rinco,’ tëninso 
marëꞌ Yosëri noya niꞌnin,” tënin. “Inasoꞌ Yosërëꞌ nipa yarin,” tënin antaꞌ. 
Noꞌtë quën naporin.

24 Co topinan quëran nonacasoꞌ yaꞌhuërinhuëꞌ, tënahuë. Yosë natëtëhuaꞌ, 
noya nipatëhuaꞌ, noya imarëhuaꞌ. Ina marëꞌ Yosë noya niꞌsarinpoaꞌ. 25 Inapo‑
cha chin Nacapantaꞌ osha hua naꞌpi niponahuëꞌ, Yosë yonquiaton, noya ninin. 
Cosoi aꞌpa rin so pita huëꞌ pa chi nara, noya aꞌpairin ama inimi co roꞌsari tëpa‑
caiso marëhuëꞌ. I na quëran poꞌoana quëran cata huarin chaꞌëcasoꞌ. Ina 
marëꞌ Yosëri noya niꞌnin. 26  Huaꞌyanënpoꞌ capa nipa china, co nanpirëhuëꞌ. 
Inapo cha chin topinan quëran nonpatëhuaꞌ, co noya cancantohuatëhuahuëꞌ, 
co Yosë natërëhuahuëꞌ. Chimipi pochin cancantatëhuaꞌ, co tëhuën cha chin 
imarëhuahuëꞌ.

Nanamënpoaꞌ nininsoꞌ

3  1 Ama iyaroꞌsaꞌ naꞌanquëmaꞌ cortoquë pënëntocosohuëꞌ. Piyapiꞌsaꞌ 
pënënpirëhuahuëꞌ co canpoa tërantaꞌ noya nipatëhuahuëꞌ, aquëtë 

chachin Yos ë a naꞌintarinpoaꞌ. 2  Yaꞌipinpoaꞌ co noyahuëꞌ nicatëhuaꞌ, 
oshahuanëhuaꞌ. Noya sá chin nonacasosoꞌ saca sacaiꞌ. Noya sá chin nonëhuaꞌ 
napo rini, Yos ë pocha chin cancanchitërihuahuëꞌ. Co huachi aquëtëꞌ 
tëhuëꞌitërihuahuëꞌ. 3  Cahuario paꞌpa tëra, piꞌpian huaꞌnayon acatëntërëꞌ noꞌtë‑
quën paca caso marëꞌ. Ina quëran motën noꞌtë quën otëërarëꞌ.  4  Nanchantaꞌ 
panca masho  nipirinhuëꞌ, quëma piri otëërin. Noꞌso ra tënën huaꞌ hui shin 
niponahuëꞌ, noya otëë rarin. Panca ihuani mapiriontaꞌ, noya otëë rarin. Insë‑
quë sona yaquë pa hua china, noya quëparin.  5  Inapo cha chin nanamënpoaꞌ 
piꞌpi raꞌ huaya niponahuëꞌ, nonpatëhuaꞌ, naꞌcon nocanëhuaꞌ. Noya nonpatëhuaꞌ, 
piyapiꞌsaꞌ ach inicancanarihuaꞌ. Nipirinhuëꞌ, co noyahuëꞌ nonpa të huara, 
anishacanca nta rihuaꞌ. Niꞌcoꞌ. Pën piꞌpi raꞌ huaya niponahuëꞌ, mato hua‑
china, panca imin aꞌna roá chin huiqui tërin. 6  Nanamënpoasoꞌ pën pochin 
ninin. Paꞌpi co noyahuëꞌ ninin. Ina marëꞌ oshahuanëhuaꞌ. Sopai chachin 
camairinpoaꞌ co noyahuëꞌ nonacasoꞌ. Nana mënpoa quëran nipinorëhuaꞌ, 
ninoꞌhuirëhuaꞌ. Maꞌtëhuaꞌ maꞌtëhuaꞌ nonëhuaꞌ. Co noyahuëꞌ nonpa të huara, 
nitapicancanarëhuaꞌ.

7 Nisha nisha maꞌsharoꞌsaꞌ tananquë yaꞌhuë rin so pita pëꞌtahuarëꞌ. Pëꞌta hua‑
hua tëra, co huachi maninpohuëꞌ. Anpiantëhuanoꞌsaꞌ, iꞌquë yaꞌhuë rin so pita, 
inapita pëꞌtahuarëꞌ. Pëhuara, mayo, inapita pochin nininsontaꞌ mapa tëra, 
pëꞌtahuarëꞌ. 8  Nipirinhuëꞌ, co insontaꞌ inaora nanitërinhuëꞌ noya nonacasoꞌ. 
Aꞌna roá ch in co noyahuëꞌ nonëhuaꞌ. Co noyahuëꞌ nonpatëhuaꞌ, yaꞌhuan 
tomainën pochin nonëhuaꞌ. Aꞌna roá chin yanquëë të rinso pochin naꞌa piyapiꞌsaꞌ 
atapicancanarihuaꞌ. 9 Nana mënpoa quëran Yosë chinotërëhuaꞌ. “Tata Yosë 
huaꞌanëntër inp oasoꞌ nóya,” tënëhuaꞌ. Ina nana mënpoa quëran chachin 
piyapiꞌsaꞌ pinorëhuaꞌ. Yaꞌipinpoaꞌ Yosë chachin nininpoaꞌ. Ina pochin cancan‑
ta caso marëꞌ acopirinpoahuëꞌ, nipinorëhuaꞌ. 10 Yosë noya nontapomarahuëꞌ, 
piyapi pinopatamaꞌ, co noyahuëꞌ cancantaramaꞌ. Co iyaroꞌsaꞌ nisha nisha 
nonacasoꞌ yaꞌhuërinhuëꞌ. 11-12  Niꞌcoꞌ. Quëpa papo to hua china, quëpa nitërin. 
Co nisha nitër inhuëꞌ. Misëra papo to hua china, misëra nitërin. Co quëpa 
nitërinhuëꞌ. Aꞌna huinan yaꞌhuë hua china, noyaiꞌ, caꞌcaiꞌ, co cato chachin 
pipirinhuëꞌ. Noyá pia chin nipa china, co onporontaꞌ caꞌca quën pipirinhuëꞌ. 
Inapo cha chin iyaroꞌsaꞌ, co nisha nisha nonacasoꞌ yaꞌhuërinhuëꞌ. Noya sá chin 
noncoꞌ.

Yosë noya ayonquirinpoasoꞌ
13  ¡Tëhuën cha chin noya yonquihuatamaꞌ, noya nisaramaꞌ! Napoaton 

noya nicoꞌ aꞌnapitantaꞌ noya yonquiramasoꞌ nitochinaꞌ. “Co canpoara noya 
nitotërëhuahuëꞌ. Yosëí chin catahuarinpoaꞌ noya yonquicasoꞌ,” taꞌtomaꞌ, noya 
nicoꞌ. 14  Aꞌna quënso nipirinhuëꞌ aꞌna pita apiratatonaꞌ, nocanpi. Inahuara 
nohuantopisoráchin yonquiatonaꞌ noꞌhuitápi. Ina pochin cancantohuatamaꞌ: 
“Casoꞌ noyaco,” ama tocosohuëꞌ. Co noꞌtë quën yonquiramahuëꞌ. Nonpiánamaꞌ. 
15  Co Yosë nohuanton ina pochin cancantërëhuahuëꞌ. Piyapiꞌsaꞌ inahuara 
ina pochin yonquipi. Ninocanatonaꞌ, niapi ra topi. Inachin yonquipi. Sopai 
nohuanton, ina pochin yonquipi. 16  Niapi ra to hua të huara, yaninoꞌhuirëhuaꞌ. 
Co aꞌna pita nohuantopisoꞌ yonquihuatëhuahuëꞌ, nisha nisha cancantarihuaꞌ. 
Inapohuatëhuaꞌ, paꞌpi co noyahuëꞌ nisarëhuaꞌ. 17 Yosëso nipirinhuëꞌ, noꞌtë‑
quën ayonquirinpoaꞌ. Ina catahuahuachinpoaꞌ, noyá pia chin cancantarihuaꞌ. 

Co mantaꞌ noꞌhuitarihuahuëꞌ. Sanoanan quëran nontarihuaꞌ. Aꞌna‑
pita pënënpachinpoaꞌ, noya natanarihuaꞌ. Piyapiꞌsaꞌ nosoroarihuaꞌ. 
Napo ra huaton noya sá chin nisarëhuaꞌ. Co nisha nisha yonquiarihuahuëꞌ. 
Co nonpintarihuahuëꞌ. Yosëí chin catahuarinpoaꞌ ina pochin cancantacasoꞌ. 
18  Yosë yonquihuatëhuaꞌ, sano cancantatëhuaꞌ, nanan anoyatarihuaꞌ. 
Napoaton, noya niniꞌtëhuaꞌ yaꞌhuarihuaꞌ. Noya nipatëhuaꞌ, aꞌnapitantaꞌ 
nicatonpoaꞌ, noya nisapi.

Maꞌsharáchin yonquipisopita

4  1 ¿Onpoatomataꞌ ninoꞌhuitomaꞌ, yaniahuëramaꞌ? tënahuë, yonquiato. 
Canpi taora canca nëma quëran nisha nisha maꞌsha nohuantëramaꞌ 

niꞌton, co noyahuëꞌ cancantëramaꞌ. Nipaꞌya ta ca soá chin yonquiramaꞌ. 
Napoaton ninoꞌhuiramaꞌ. 2  Nani maꞌsha nohuantopiramahuëꞌ, co 
yaꞌhuëtërinquëmahuëꞌ niꞌton, yatë pa to piso pochin cancantëramaꞌ. Aꞌna 
piyapi maꞌshanënpitantaꞌ nohuantaparamaꞌ. Co yaꞌhuëtohuachinquëmarahuëꞌ, 
ninoꞌhuiramaꞌ, yaniahuëramaꞌ. Co Yosë nontëramahuëꞌ niꞌton, noya ninin so‑
pita co yaꞌhuëtërinquëmahuëꞌ. 3  Aꞌnaquëmaꞌ Yosë nonto hua ta mara, maꞌsha 
nipiramahuëꞌ, co quëtërinquëmahuëꞌ. Canpi taora nipaꞌya ta ca maso marëꞌ 
maꞌsha nohuantëramaꞌ niꞌton, co quëtërinquëmahuëꞌ. 4 Canpitasoꞌ co huachi 
Yosëí chin yonquiramahuëꞌ. Yosë yonquipiramahuëꞌ, nani maꞌsha naꞌcon 
naꞌcon nohuantatomaꞌ, yamon shi hua ninso pochin cancantëramaꞌ. Capa 
cancan ta ca soá chin paꞌyatëramaꞌ. Maꞌsha rá chin yonquiatomaꞌ, Yosë inimi‑
conën pochin cancantëramaꞌ. 5  Yosë quiri canën quëran shaꞌhuitërinpoaꞌ. 
“Ispi rito Santo ayaꞌcoancantërinpoaꞌ. Yaꞌcoancantohuachinpoaꞌ, apirarinpoaꞌ 
Yosëí chin paꞌya ta caso marëꞌ,” tënin. Co topinan quëran naporinhuëꞌ. 
6  Sacaiꞌ Yosëí chin yonqui caso nipirinhuëꞌ, inari chachin inaora nohuanton 
catahuarinpoaꞌ ina pochin cancantacasoꞌ. “Caora noya ninahuë,” topatëhuaꞌ, 
co Yosë noya niꞌsarinpoahuëꞌ. Nipirinhuëꞌ, “Co caora nanitërahuëꞌ 
noya nicaꞌhuasoꞌ. Cata huaco Sinioro,” topatëhuaꞌ, Yosë catahuarinpoaꞌ. 
Nosoroatonpoaꞌ, catahuarinpoaꞌ, tënin Yosë quiri ca nënquë.

7 Napoaton Yosëí chin natëcoꞌ. Ama piꞌpian tërantaꞌ sopai nohuantocosohuëꞌ. 
Chiní quën cancantocoꞌ. Yosë nontatomaꞌ, sopai aꞌpacoꞌ paꞌin. Co ina 
natëhuatamahuëꞌ, patarinquëmaꞌ. 8  Nani tahuëri Yosë yonquihuatamaꞌ, 
inantaꞌ yonquiarinquëmaꞌ, naꞌcon catahuarinquëmaꞌ. Yaꞌipi co noyahuëꞌ 
yonqui ra ma so pita naniantatomaꞌ, noya nicoꞌ. Ama huachi nisha nisha 
yonquicosohuëꞌ. Noyá pia chin cancantocoꞌ. 9 Oshanëmaꞌ yonquiatomaꞌ, sëtocoꞌ. 
Ina yonquiatomaꞌ, ama huachi capa cancan ta ma soa chin yonquicosohuëꞌ. Ama 
nari na ma soa chin yonquicosohuëꞌ. Yaꞌipi canca nëma quëran osha nëma marëꞌ 
sëtatomaꞌ, naꞌnëcoꞌ. 10  Yaꞌipinquëmaꞌ, aꞌnaya aꞌnayanquëmaꞌ, Yosë chachin 
niꞌsárinquëmaꞌ. “Caora Sinioro co nanitërahuëꞌ noya nicaꞌhuasoꞌ. Cata huaco,” 
topatamaꞌ, anoyacancantarinquëmaꞌ. Ina pochin cancantohuatëhuaꞌ, noya 
noya acoarinpoaꞌ.

Pinotonaꞌpiroꞌsaꞌ anaꞌintacasoꞌ yaꞌhuërinsoꞌ
11 Ama iyaroꞌsaꞌ nipinocosohuëꞌ. Ama coisë pochin cancantatomaꞌ, 

aꞌna pita noꞌhuicosohuëꞌ. Piꞌpisha tërantaꞌ nanan yaꞌhuë hua chin, ama 
apancatahuatomaꞌ, nishaꞌhuirapicosohuëꞌ. Quiso cristo imaramaꞌ niꞌton, 

iyaparin pocha chin ninosorocasoꞌ yaꞌhuërin. Pinopatamaꞌ, co nosoroaramahuëꞌ. 
Yosë pënënpirinpoahuëꞌ. “Yaꞌipi piyapiꞌsaꞌ nosorocoꞌ,” itopirinpoahuëꞌ, “Co 
nosorocasoꞌ  ya ꞌhuërinhuëꞌ,” taꞌtomaꞌ, pinoramaꞌ. Canpi taora yonqui nëma 
quëran pinotatomaꞌ, co Yosë natëramahuëꞌ. 12  Yosëí chin coisë pochin nicaton, 
noꞌtë quën shaꞌhuitarinpoaꞌ. Inasá chin anaꞌintarinpoaꞌ. Noya cancantohuatëhuaꞌ, 
nichaꞌësarinpoaꞌ. Coꞌsoꞌ natëhuatëhuahuëꞌ, parisitopiquë aꞌpararinpoaꞌ. Canpoa 
capi niso nipirinhuëꞌ, co nishaꞌhuirapicaso yaꞌhuërinhuëꞌ.

Aꞌnanaya chiminacasoꞌ yaꞌhuërinsoꞌ
13  Natanco iyaroꞌsaꞌ. Aꞌnaquëmaꞌ co Yosë yonquiatomahuëꞌ, nisha nisha 

yonquiconamaꞌ. “Iporahuë nipon, tashirayahuë nipon, saca tapoi aꞌna nina‑
noquë paꞌsarai. Inaquë aꞌna piꞌipi pochin sacatohuatoi, naꞌcon canaarai,” 
topiramahuëꞌ. 14 Co tashi raya tërantaꞌ nanitaramahuëꞌ ninocamasoꞌ. Maꞌsona 
onpocamasoꞌ co nitotëramahuëꞌ. Co canpi taora nohuanton nanpiramahuëꞌ. 
Chitoroꞌ aꞌna  roá chin sacorinso pocha chin aꞌna naya aꞌna quën chiminin. 
15 “Yosë nohuan to hua chin nanpi huatoi, maꞌsha nisarai,” taꞌcaso nipirinhuëꞌ. 
16   “Qu iyaora nohuanton, nani maꞌsha nisarai,” toconamaꞌ. Co Yosë 
yonquihuata mahuëꞌ, co noyahuëꞌ cancantaramaꞌ. 17 Yosë yonquicamasoꞌ 
nitotapomar ahu ëꞌ, co yonquihuatamahuëꞌ, oshahuanaramaꞌ. Maꞌsona 
tërantaꞌ noya nicacasoꞌ nitotapomarahuëꞌ, co ina nipatamahuëꞌ, ina marëntaꞌ 
oshahuanaramaꞌ.

Maꞌhuanoꞌsaꞌ pënëninsoꞌ

5  1  Maꞌhuanoꞌsantaꞌ co Yosë natëpisopitahuëꞌ pënëin. Aꞌna tahuëri 
canpitasoꞌ chiní quën parisitaramaꞌ. Ina yonquiatomaꞌ, sëtocoꞌ, 

naꞌnëcoꞌ. 2  Yaꞌipi maꞌsha canaramasoꞌ chana tarin. Aꞌmoramasopitantaꞌ, 
noꞌsoni pëꞌya rarin. 3  Coriquinëmantaꞌ topinan quëran canaramaꞌ. Huaꞌna 
chiꞌchi ro të rinso pochin napoonin nisarin. Co canamiataramahuëꞌ. 
Canpi taora marëá chin coriqui yontonamaꞌ niꞌton, Yosë chiní quën 
anaꞌintarinquëmaꞌ. Pënquë parisitaramaꞌ. Naꞌa coriqui canapomarahuëꞌ, 
nani ayaroꞌ tahuëri yaꞌca ri të riarin. 4 Piya pi në ma pita nonpintëramaꞌ. Iminë‑
maquë asacatopiramahuëꞌ, co noꞌtë quën pahuërëtëramahuëꞌ. Inapitasoꞌ 
Yosëquë shaꞌhuirapirinënquëmaꞌ. Shanëmapita nitërinsoꞌ mapirinahuëꞌ, 
co pahuërëtëramahuëꞌ. Inapohuatamaꞌ, Yosë nito tarin. Inasoꞌ chini chiní‑
quën nanan tërin niꞌton, noꞌtë quën iꞌhuërëtarinquëmaꞌ. 5  Isoroꞌpaquë nóya 
yaꞌhuëramaꞌ. Nani maꞌsha yaꞌhuëtërinquëmaꞌ. Capa cancan ta ca soá chin 
yonquiramaꞌ. Nani maꞌsha yaꞌhuëtopirinquëmahuëꞌ, Yosë anaꞌintarinquëmaꞌ. 
Ohuacaroꞌsaꞌ tëpa caso pochin nipon. Yatëparinsoꞌ co nitotatonahuëꞌ, 
coshatápirinahuëꞌ, tahuëri nani hua china, aꞌna naya huaꞌa nëni huëca pai ra‑
huaton, tëparin. Inapo cha chin canpitasoꞌ noya yaꞌhuápiramahuëꞌ, aꞌna naya 
ayaroꞌ tahuëri naniarin. 6  Paꞌpi co noyahuëꞌ cancantatomaꞌ, noya piyapiꞌsaꞌ 
nonpinapiramaꞌ. Chiní quën aparisitopiramahuëꞌ, inapitasoꞌ co nanitopihuëꞌ 
iꞌhuërëtinënquëmasoꞌ. Napoaton, Yosë chiní quën anaꞌintarinquëmaꞌ.

Quisocristo noya ninacasoꞌ yaꞌhuërinsoꞌ
7 Napoaton iyaroꞌsaꞌ aparisitohuachinënquëmaꞌ, noya ahuantocoꞌ. Aꞌna 

tahuëri Sinioro oꞌman ta rarin. Naporoꞌ yaꞌi piya noꞌtë quën anaꞌin tarin. Niꞌcoꞌ. 

 1165 Santiago 4 ,  5



Shaꞌ to hua tëra, co aꞌna roá chin manëhuëꞌ. Oꞌnan pa china, osha quëran papo‑
tarin. Oꞌnaantahuachina, cayarin. “Osha quëran caya hua chin, mapatëhuaꞌ 
caꞌsarëhuaꞌ,” taꞌton huaꞌa nëni nina rarin. 8  Inapo cha chin canpitantaꞌ noya 
cancantatomaꞌ, Sinioro oꞌmantacasoꞌ tahuëri ninacoꞌ. Nani yaꞌca ri të riarin. 
Napoaton ama sëtocosohuëꞌ. Chiní quën cancantocoꞌ. 9 Ama piꞌpian tërantaꞌ 
iyaroꞌsaꞌ ninoꞌhuicosohuëꞌ, Yosë anaꞌintochinquëmaꞌ. Niꞌsárinpoaꞌ. Co huaꞌ‑
quiya quëranhuëꞌ oꞌma rarin anaꞌin tin poaso marëꞌ. 10  Niꞌcoꞌ iyaroꞌsaꞌ. Iráca 
pënëntonaꞌpiroꞌsa ꞌ S inioro nanamën aꞌchinpirinahuëꞌ. Pënën to hua chi‑
nara, aꞌna quëni noꞌhuitonaꞌ, aparisitopi. Parisitaponaraihuëꞌ, ahuan topi. 
Co noꞌhuipihuëꞌ. 11 Noya ahuan topi niꞌton, Yosëri nóya niꞌnin, tënëhuaꞌ. 
Copontaꞌ paꞌpi pa ris itërin, nitotëramaꞌ. Naꞌcon parisitaponahuëꞌ, chiní‑
quën cancan taton, ahuan tërin. Maꞌsha onpoaponahuëꞌ, Yosëri cata huarin 
noya noya pipicasoꞌ. Ina nohuanton, napoin quëran noya noya yonquirin. 
Yosë nosoroatonpoaꞌ naꞌcon catahuarinpoaꞌ, tënahuë. Napoaton chiní quën 
cancantatomaꞌ, ahuantocoꞌ.

12  Naꞌcon  iy aroꞌsaꞌ yonquicoꞌ noꞌtë quë ná chin nonacamasoꞌ: “Paꞌsa‑
rahuë,” topatamaꞌ, pacoꞌ. “Co paꞌsarahuëꞌ,” topatamaꞌ, ama pacosohuëꞌ. 
Nani tahuëri noꞌt ë q uë ná chin nontohuatamaꞌ, co “Yoscoarëꞌ,” taꞌcasoꞌ 
yaꞌhuërinhuëꞌ. Coꞌni maꞌsha tërantaꞌ isoroꞌpaquë yaꞌhuërinsoꞌ aꞌpitatëhuaꞌ 
nonpinacasoꞌ yaꞌhuërinhuëꞌ. Napoaton nani tahuëri noꞌtë quën noncoꞌ, Yosë 
anaꞌintochinquëmaꞌ.

13  Aꞌnaquëmaꞌ maꞌsha onpohuatamaꞌ, Yosë nontocoꞌ catahuainquëmaꞌ. 
Noya cancantohuatamaꞌ, Yosë cantanën cantatomaꞌ: “Yospa rin quën Sinioro,” 
itocoꞌ. 14  Aꞌnaquëmaꞌ caniohuatamaꞌ, ansianoꞌsaꞌ amatocoꞌ Yosë nonchinaꞌ. 
“Quiso cristo cata huain quën,” taꞌtonaꞌ, piꞌpian tomaquë pashichinquëmaꞌ. 
Ina quëran Yosë nonchinaꞌ anoya ta caso marëꞌ. 15  Yaꞌipi canca nëma quëran 
huarëꞌ natëcasoꞌ yaꞌhuërin. “Yaꞌipi Sinioro nani ta paran,” topachinaꞌ, anoya‑
tarin. Oshahuanpachinaꞌ, inantaꞌ inqui tarin. 16 Napoaton maꞌsona tërantaꞌ co 
noyahuëꞌ nipatëhuaꞌ, imarë hua so pita capini nishaꞌhuitahuaꞌ. “Ina marëꞌ casoꞌ 
osha hua nahuë,” nitahuaꞌ. Itohuaran capini Yosë nontahuaꞌ anoyachinpoaꞌ. 
Yaꞌipi co noyahuëꞌ yonqui rë hua so pita naniantohuatëhuaꞌ, chiní quën ina 
nontohuatëhuaꞌ, naꞌcon catahuarinpoaꞌ. 17 Niꞌcoꞌ. Iniasë canpoa pocha chin 
niponahuëꞌ, chiní quën Yosë nonto hua china, natanin. “Naꞌa piyapiꞌsaꞌ Sinioro 
co imarinënquënhuëꞌ. Quëma nohuanton, ama oꞌnainsohuëꞌ,” itohua china, 
cara piꞌipi naꞌcon co piꞌpisha tërantaꞌ oꞌnaninhuëꞌ. 18  Ina quëran Yosë nontan‑
ta hua china: “Quëma nohuanton oꞌnaan taꞌin,” itohua china, oꞌnaan tarin. 
Sharoꞌsaꞌ papo tan tarin. Napoaton canpoantaꞌ noyá pia chin cancantatëhuaꞌ, 
chiní quën Yosë nontahuaꞌ.

19 Noya iyaroꞌsaꞌ nipënëncoꞌ. Aꞌnasoꞌ noꞌtën nanan nitotaponahuëꞌ, nisha 
cancan to hua china, aꞌnaya aꞌnayanquëmaꞌ pënëncoꞌ noꞌtë quën yonquian‑
taꞌin. 20  Natëhuachinquëmaꞌ, chimin pa china co parisitomiatapihuëꞌ. Yaꞌipi 
oshanënaꞌ Yosëri inqui tarin. Pënënamaꞌ niꞌton, noyá pia chin cancan tan tapi 
huachi. Ina yonquiatomaꞌ, nipënëncoꞌ. Nani huachi.

Santiaco 

Nisha nisha parti yaꞌhuëpisopita ninshitërinsoꞌ

1  1 Ca Pitroco ninshitaranquëmaꞌ, niꞌcoꞌ. ¿Noya canpitantaꞌ yaꞌhuaramaꞌ? 
Noya cantaꞌ isëquë yaꞌhua rahuë. Quiso cristo aꞌpa rinco nanamën aꞌchi‑

naꞌ huaso marëꞌ. Canpitasoꞌ aparisitatënënquëmaꞌ, ayanquërinënquëmaꞌ niꞌton, 
nisha nisha parti yaꞌhuëaramaꞌ. Pontoquë, Cara siaquë, Capa to siaquë, Asiaquë, 
Piti niaquë, inaquë pita yaꞌhuëramasoꞌ nanan aꞌpataranquëmaꞌ. Tëhuën cha‑
chin co isoroꞌpaquë yaꞌhuëmiatarihuahuëꞌ. Yosë nohuanton, Quiso cristo 
imarëhuaꞌ niꞌton, Yosëꞌpaꞌ yaꞌhuëmiatarihuaꞌ. Isëquësoꞌ topinan yaca pa‑
ta tëhua pochin ninëhuaꞌ. 2  Iráca quëra huarëꞌ Tata Yosë nohuitërinquëmaꞌ. 
Nosoroatënquëmaꞌ, huayoninquëmaꞌ huën to nënquë yaꞌco na ca maso marëꞌ. 
Ispi rito Santo anoyacancantërinquëmaꞌ natë ca maso marëꞌ. Quiso cristo coro‑
sëquë chiminin oshanëmaꞌ inquitiinquëmaso marëꞌ. Yosë nontëramaꞌ niꞌton, 
oshanëmaꞌ inquitërinquëmaꞌ. Yosë inaora nohuanton, noya catahuainquëmaꞌ. 
Asanocancainquëmaꞌ.

Yosëꞌpaꞌ yaꞌhuëcasoꞌ ninarëhuasoꞌ
3  Ma noyacha Tata Yosëso paya. Quiso cristo paꞌpin inasoꞌ. Naꞌcon 

nosoroatonpoaꞌ, nasi tan ta rëso pochin nasha cancan quëtërinpoaꞌ ina 
nohui ta caso marëꞌ. Quiso cristo huaꞌanëntërinpoaꞌ. “Chiminaponahuëꞌ, 
nanpian tarin niꞌton, canpoantaꞌ nanpiantarihuaꞌ,” taꞌtëhuaꞌ, noya ninarëhuaꞌ. 
Natëtomiatërëhuaꞌ. 4 Yosëꞌpaꞌ nani tapatërinpoaꞌ noya noya yaꞌhuë con ta caso 
marëꞌ. Inatohuaꞌ co mantaꞌ taꞌhuantarihuahuëꞌ. Co mantaꞌ nitapiarinhuëꞌ. 
Inaquësoꞌ co yanco pochin ahuirinhuëꞌ. Noya noya nisarin. Canpoa marëꞌ 
Yosëri acorin. Inari chachin niꞌsarin. 5 Tata Yosë yaꞌi piya nani ta parin. “Yosë 
co quënanpirëhuahuëꞌ, catahuarinpoaꞌ,” topatëhuaꞌ, noya aꞌpaiarinpoaꞌ. 
Maꞌsha onpohuatëhuaꞌ, catahuarinpoaꞌ ahuantacasoꞌ. Ayaroꞌ tahuëri nóya 
nichaꞌësarinpoaꞌ. Nani yonquirin oꞌmantacasoꞌ. Aꞌna tahuëri niꞌsarëhuaꞌ. 
Oꞌman taquë huarëꞌ aꞌpaiarinpoaꞌ.

6  Ina yonquiatomaꞌ, capa cancantaramaꞌ. Aꞌna tahuëri Yosë nohuanton, 
piꞌpian maꞌsha onporamaꞌ. Ipora chachin maꞌsha onpotopirinënquëmahuëꞌ, 
co huaꞌquiꞌ parisitaramahuëꞌ. Parisitapomarahuëꞌ, oꞌmantacasoꞌ 
tahuëri yonquiatomaꞌ, noya cancantocoꞌ. 7 Maꞌsha onpohuatëhuaꞌ, Yosë 
catahuararinpoaꞌ yaꞌipi canca nënpoa quëran imacaso marëꞌ. Oro tapacaiso 
marëꞌ aꞌirotopiso pochin nitarinpoaꞌ. Oro inapotohuachinara, noyá pia chin 

Pitrori Yosë piyapinënpita 

pipirin. Yaꞌipi nëꞌhuë huiqui ta huaton, orosa chin ninin. Inapo cha chin iporasoꞌ 
Yosë nohuanton, pënquë ahui qui të rëso pochin maꞌsha onpotërinpoaꞌ noya 
noya acoinpoaso marëꞌ. Oro paꞌton niponahuëꞌ, co yaꞌhuëmiatërinhuëꞌ. 
Canpoaso nipirinhuëꞌ, Yosë natëhuatëhuaꞌ, nanpimiatarihuaꞌ. Napoaton naꞌcon 
yonquiaꞌahuaꞌ canca nënpoa quëran huarëꞌ natëcasoꞌ. Ina Yosë nohuantërinsoꞌ. 
Natëmiatohuatëhuaꞌ, Yosë noya noya niꞌsarinpoaꞌ. Quiso cristo oꞌman ta hua‑
chin, noya noya acorarinpoaꞌ. Ina pochin yaꞌnoarihuaꞌ.

8  Quiso cristo co onporontaꞌ quënanapomarahuëꞌ, nosororamaꞌ. Ipora 
huantaꞌ co nicapomarahuëꞌ, “Co nonpintarincohuëꞌ. Cata hua rinco,” 
taꞌtomaꞌ, ina natëramaꞌ. Canca nëma quëran ina nohuitatomaꞌ, nóya 
cancantëramaꞌ. Ina yonquiatomaꞌ, capa cancantëramaꞌ. 9 Imaramaꞌ niꞌton, 
anoyacancantërinquëmaꞌ. Nichaꞌësarinquëmaꞌ huachi.

10  Iráca pënëntonaꞌpiroꞌsaꞌ ninopi. “Aꞌna tahuëri Yosë inaora nohuanton, 
nosoroatënquëmaꞌ, nichaꞌësarinquëmaꞌ canpitantaꞌ,” topi. Ninotonaꞌ 
ninshitaponaraihuëꞌ, co nitotopihuëꞌ maꞌsona tapon napopisoꞌ. Napoaton 
cancantatonaꞌ, Yosë quiri canën nontopi noꞌtë quën nito ta caiso marëꞌ. Noya 
nito ta tona noꞌtë quën shaꞌhuitërinënpoaꞌ. 11 Ispi rito Santo nohuanton, iráca 
Cristo ninopi. “Parisitapon. Ina quëran nanpian ta ra huaton, noya noya 
yaꞌhuapon,” topi ninotonaꞌ. Napoatonaꞌ, yonquiapi. “¿Ma quëmapitaꞌ oꞌmaton, 
parisitapon? ¿Onporotaꞌ parisitaponsoꞌ?” topi. 12  Ina quëran Yosëri anito‑
tërin. “Pahua narin nanicasoꞌ. Aꞌna tahuëri yaꞌhuë pi so pita nito ta caiso marëꞌ 
ca nohuanton, ninoramaꞌ,” itërin Yosëri. Canpita iyaroꞌsaꞌ nito ta ca maso marëꞌ 
ninopi. Iporasoꞌ ina noya nanan chachin aꞌchintërainquëmaꞌ. Inápa quëran 
oꞌmaton, Ispi rito Santo cata hua rincoi noya aꞌchi naꞌhuaiso marëꞌ. Anquë ni‑
roꞌsa quëran huarëꞌ yanitotopirinahuëꞌ, co yaꞌi piya nitotopihuëꞌ.

Noyasáchin nicacasoꞌ yaꞌhuërinsoꞌ
13  Napoaton chiní quën cancantatomaꞌ, yonquicoꞌ noya nicacamasoꞌ. Sano 

yonquicoꞌ. Quiso cristo oꞌman ta hua chin, inaora nohuanton, nichaꞌësarinpoaꞌ. 
Ina ninatomaꞌ, noya cancantocoꞌ. 14 Huaꞌhuaroꞌsaꞌ noya nipa chi nara, paꞌpinaꞌ 
natëpi. Inapo cha chin canpitantaꞌ Yosëí chin natëcoꞌ. Iráca co Yosë nanamën 
nitotatomarahuëꞌ, co yonquiramahuëꞌ. Yanoꞌpi hua ta mara, noꞌpiramaꞌ. Co 
noyahuëꞌ yonqui hua ta mara, co noyahuëꞌ ninamaꞌ. Iporaso nipirinhuëꞌ ama 
inapocosohuëꞌ. 15 Tata Yosë noya sá chin ninin. Huën to nënquë ayaꞌconinquëmaꞌ 
niꞌton, canpitantaꞌ ina pochin cancantocoꞌ. 16  Quiri canën quëran Yosë 
pënëninpoaꞌ. “Casoꞌ noya sá chin ninahuë. Napoaton canpitantaꞌ noya sá chin 
nicoꞌ,” itërinpoaꞌ.

17 Yosë nonto hua ta mara, “Tata,” itëramaꞌ. Aꞌna tahuëri inasoꞌ coisë 
pochin niꞌton, yaꞌipi piyapiꞌsaꞌ noꞌtë quën shaꞌ hui tarin. Co noyahuëꞌ nipi‑
so pita noꞌtë quën anaꞌin tarin. Yaꞌipi osha hua nin so pita anaꞌin tarin niꞌton, 
tëꞌhuatacasoꞌ yaꞌhuërin. Chimi naquë huarëꞌ ina yonquiatomaꞌ, noya nicoꞌ. 
18  Iráca shima sho nën poa pita topinan quëran yaꞌhuëpi. Moshatopirinahuëꞌ, 
co Yosë nohuitopihuëꞌ. Inapita nonanatomaꞌ, canpitantaꞌ topinan quëran 
yaꞌhuëpiramahuëꞌ, Yosë ocoirinquëmaꞌ ina nohui ta ca maso marëꞌ. Ocoiin‑
quë maso marëꞌ co coriqui pahuërëtërinhuëꞌ. Huiꞌnin chachin aꞌpai marin. 
Coriqui, oro, inapita aꞌna tahuëri taꞌhuan tarin. 19 Huiꞌ ninso nipirinhuëꞌ noya 
noya. Ina chimin pa china, huënainën paꞌnin. Iráca cotioroꞌsaꞌ co noyahuëꞌ 

nipa chi nara, carniroaꞌhua noyá pia chin nininsoꞌ masahuatonaꞌ, tëpapi. Inapo‑
cha chin Quisocristosoꞌ nóya. Co mantaꞌ oshahuanaponahuëꞌ, coro sëquë 
chiminin. Oshanënpoaꞌ inquitatonpoaꞌ, ocoirinpoa huachi. 20 Iráca coꞌhuara 
isoroꞌpaꞌ yaꞌhuëyátërasohuëꞌ, Yosë yonquirin huiꞌnin aꞌpai ma caso marëꞌ. Ipora 
huarëꞌ yaꞌnorin canpitantaꞌ nichaꞌëinquëmaso marëꞌ. Nani ayaroꞌ tahuëri 
yaꞌcaritapon chachin yaꞌnorin. 21 Quiso cristo anoyacancantërinquëmaꞌ niꞌton, 
Yosë nohuitatomaꞌ, natëramaꞌ: “Tëhuën cha chin catahuarinpoaꞌ,” tënamaꞌ. 
Quiso cristo chiminaponahuëꞌ, Yosëri ananpitaantarin. Inápaquë quëpan‑
ta ra huaton, chiní quën nanan quëtërin. Napoaton Yosëí chin imaramaꞌ. 
“Canpoantaꞌ ananpitaantarinpoaꞌ,” taꞌtomaꞌ, ninaramaꞌ.

22  Yosë nanamënsoꞌ noꞌtën nanan. Ina natëhuatamaꞌ, yaꞌipi co noyahuëꞌ 
yonqui ra ma so pita naniantaramaꞌ. Noyá pia chin cancantaramaꞌ. Yosë 
anoyacancantërinquëmaꞌ nino so ro ca maso marëꞌ. Napoaton imara ma so‑
pita capini noya ninosorocoꞌ. Tëhuën cha chin canca nëma quëran huarëꞌ 
ninosorocoꞌ. 23  Yosësoꞌ co onporontaꞌ chimininhuëꞌ. Nanpi mia tarin. Inasoꞌ 
nasha cancan quëtërinquëmaꞌ huën to nënquë yaꞌco na caso marëꞌ. Nasi tan ta‑
rëso pochin noya cancantëramaꞌ. Co piyapi quëran nasitatomaꞌ huën to nënquë 
yaꞌconamahuëꞌ. Nanamën quëran anoyacancantërinquëmaꞌ. Nanamënsoꞌ co 
onporontaꞌ taꞌhuantarinhuëꞌ. Ina natëhuatëhuaꞌ, canpoantaꞌ nanpimiatarihuaꞌ.
 24 “Panpatëroꞌ aꞌnaroáchin ahuirin. Inapochachin canpoantaꞌ 

chiminarihuaꞌ. Yancoroꞌsantaꞌ noyápiachin nipirinhuëꞌ, 
aꞌnaroáchin ahuihuachina, nohuatërin. Inapochachin nani maꞌsha 
niꞌnëhuasopita taꞌhuantarin antaꞌ. 25 Sinioro nanamënso nipirinhuëꞌ, 
yaꞌhuëmiatarin,” tënin Yosë quiricanënquë.

Ina nanan chachin nani aꞌchintërainquëmaꞌ.

2  1 Yaꞌipi co noyahuëꞌ yonqui ra ma so pita naniantocoꞌ. Ama iyaroꞌsaꞌ 
ninonpintocosohuëꞌ. Aꞌna quën noyasha nonaponaraihuëꞌ, poꞌoana 

quëran co noyahuëꞌ nipi. Ama ina pochin nicosohuëꞌ. Yaꞌipi canca‑
nëma quëran noꞌtë quën ninontocoꞌ. Aꞌna pita noya yaꞌhuëhuachinaꞌ, ama 
noyapatocosohuëꞌ. Ama pinotocosohuëꞌ. 2  Yosë huën to nënquë yaꞌconpatëhuaꞌ, 
huaꞌ huasha nasha huai piso pochin ninëhuaꞌ. Niꞌcoꞌ. Cano piaꞌ huaya shoꞌsho 
apira apira nayarin. Shoꞌ sho taton, noya chini rarin. Inapo cha chin canpitantaꞌ 
Yosë noninso chachin naꞌcon naꞌcon nohuantocoꞌ. Ina yonquihuatamaꞌ, osha‑
quëran noya noya nisaramaꞌ. Chiní quën cancantatomaꞌ, noya chaꞌësaramaꞌ. 
Yosë nana më ná chin achinicancaninpoaꞌ. 3  “Siniorosoꞌ noya,” taꞌtomaꞌ, nani 
imaramaꞌ. Cosharoꞌ piꞌni rëso pochin piꞌpian nohuitëramaꞌ. Naꞌcon naꞌcon ina 
nohuitocoꞌ.

Quisocristo naꞌpi pochin nininsoꞌ
4  Naꞌpi quëran yapëi hua tëra, aꞌna naꞌpisoꞌ naꞌcon naꞌcon nohuantërëꞌ 

pëiꞌ achi ni caso marëꞌ. Quiso cristo ina naꞌpi pochin ninin. Piya piꞌsari co 
nohuantopirinahuëꞌ, Yosërisoꞌ nóya nicaton, naꞌcon nohuan tërin. Apira apira 
Quiso cristo yonquicoꞌ. Inasoꞌ nanpi mia tarin. 5  Imaramaꞌ niꞌton, canpitantaꞌ 
noya naꞌpi roꞌsa pochin nisaramaꞌ. Nanpimiataramaꞌ. Yaꞌipi imarë hua so pita 
Yosë acorinpoaꞌ pëinën pochin nica caso marëꞌ. Canca nënpoa quëran huarëꞌ 
ina naꞌcon chinotërëhuaꞌ niꞌton, corto huaꞌa noꞌsa pochin nisarëhuaꞌ. Nani 
tahuëri ina chinotatëhuaꞌ, “Yospa rin quën Sinioro,” itahuaꞌ. Nicatahuacasontaꞌ 

ama naniantahuasohuëꞌ. Quiso cristo catahuarinpoaꞌ ina pochin nicacasoꞌ. Ina 
marëꞌ Yosë noya niꞌsarinpoaꞌ. 6 Quiri canën quëran ina ninorin:

“Yapëihuachinara, noya noya naꞌpi nohuantopi pëiꞌ achinicaso 
marëꞌ. Cristo ina naꞌpi pochin nisarin. Sionquë acoarahuë. Ina 
natëhuatamaꞌ, ‘Co naniantarinpoahuëꞌ,’ taꞌtomaꞌ, co sëtërëso pochin 
cancantaramahuëꞌ,” tënin Yosë quiricanënquë.

7 Quiso c ris to natëhuatëhuaꞌ, ina naꞌcon nohuantarihuaꞌ. Aꞌna quënso 
nipirinhuëꞌ co natëtonaraihuëꞌ, co Quiso cristo nohuantopihuëꞌ. Quiri canën 
quëran naporin:

“Naꞌpi quënanpachinara, sacatoroꞌsaꞌ co nohuantopihuëꞌ. Tëꞌyatopi. Ina 
naꞌpiso nipirinhuëꞌ noya noya ninin pëicaso marëꞌ,” tënin.

Inapo cha chin Quiso cristo noya nipirinhuëꞌ co nohuantopihuëꞌ. 8  Quiri canën 
quëran itan tarin:

“Iratohuatëra, naꞌpi iꞌpatahuatëꞌ, anotërëꞌ,” tënin. Inapochachin 
aꞌnaquën co Quisocristo nanamën natëtonaraihuëꞌ, nisha cancantopi. 
Ina marëꞌ Yosë nohuanton, naꞌinpi huachi.

9 Imarë hua so pi taso nipirinhuëꞌ nohuantërinpoaꞌ. Huayoninpoaꞌ ina nohui‑
ta caso marëꞌ. Inasá chin huaꞌanëntërinpoaꞌ. Nani acorinpoaꞌ corto huaꞌa noꞌsa 
pochin nicatëhuaꞌ, ina marëꞌ sacatacasoꞌ. Noyá pia chin cancan quëtërinpoaꞌ. 
Yosë piyapinënpoaꞌ ninëhuaꞌ. Iráca tashi pochin cancantopirëhuahuëꞌ, 
Yosë nichaꞌërinpoaꞌ tahuëri pochin cancan ta caso marëꞌ. Acorinpoaꞌ Yosë 
noya nosororinpoasoꞌ shaꞌhui caso marëꞌ. 10  Iráca co Yosë piya pi nën pita 
nipiramahuëꞌ, iporasoꞌ nani huën to nënquë ayaꞌconinquëmaꞌ. Iráca co insontaꞌ 
tëhuën cha chin nosororinquëmahuëꞌ. Iporasoꞌ Yosë nosororinquëmaꞌ.

Yosë noya imahuaꞌ
11  Nosororanquëmaꞌ iyaroꞌsaꞌ niꞌton, pënënaranquëmaꞌ. Quiso cristo 

imatomaꞌ, co isoroꞌpaquë yaꞌhuëmiataramahuëꞌ. Yosëꞌpaꞌ yaꞌhuëmiataramasoꞌ. 
Napoaton ama maꞌsha isoroꞌpaquë yaꞌhuë rin so pi ta rá chin yonquicosohuëꞌ. 
Isoroꞌpaquë noꞌpiápi, monshi hua napi, taparosáchin nonatonaꞌ, capa cancan‑
tapi. Ama ina pochin cancantocosohuëꞌ. Ina pochin cancantohuatamaꞌ, sopai 
minsëarinquëmaꞌ, co Yosë pochin cancantaramahuëꞌ. 12  Co imapisopitahuëꞌ 
pinorinënquëmaꞌ. “Co noyahuëꞌ nipi,” topi. Ina nipirinhuëꞌ, noya sá chin nicoꞌ 
niꞌinënquëmaꞌ. Ina quëran aꞌna tahuëri Yosëri cata huarin niꞌton, noꞌtë quën 
yonquihuachinaꞌ, yonquiarinënquëmaꞌ. “Ma noyacha Yosëri cata huarin niꞌton, 
noya nipi paya,” tosapi.

Huaꞌanoꞌsaꞌ natëcasoꞌ yaꞌhuërinsoꞌ
13  Sinioro imaramaꞌ niꞌton, huaꞌanoꞌsaꞌ natëcoꞌ. Yaꞌipi acorinsopitantaꞌ 

natëcoꞌ. Copirnosoꞌ chini chiní quën nanan tërin niꞌton, natëcasoꞌ yaꞌhuërin. 
14 Ninano huaꞌanoꞌsaꞌ, chirinchiroꞌsaꞌ, sontaroꞌsaꞌ, ponisiaroꞌsaꞌ, inapita acorin 
piyapiꞌsaꞌ aꞌpai caiso marëꞌ. Co noyahuëꞌ nipachinaꞌ, anaꞌin tapi. Noya nipachinaꞌ, 
noya niꞌsapi. Inapitantaꞌ natëcoꞌ. 15 Ina Yosë nohuan tërin. Aꞌna quën co Yosë 
nanamën nitotatonaraihuëꞌ, co yonquipihuëꞌ. Quiso cristo imaramaꞌ niꞌton, aꞌna‑
roá chin yapinorinënquëmaꞌ. Noya sá chin nicoꞌ ama pinoi nën quë maso marëhuëꞌ.

16  “Yosë nichaꞌërinpoaꞌ,” taꞌtomaꞌ, noya yonquicoꞌ. Iráca nanan co 
natëcasoꞌ yaꞌhuëpirinhuëꞌ, ama ina yonquiatomaꞌ tëhuëcosohuëꞌ. Yosë 

huaꞌanëntërinquëmaꞌ niꞌton, ina nohuan të rin soá chin natëcoꞌ. 17 Yaꞌipi 
piyapiꞌsaꞌ noya nontocoꞌ. Imara ma so pita capini noya ninosorocoꞌ. Yosë 
tëꞌhuatatomaꞌ, noꞌtë quën natëcoꞌ. Copirnontaꞌ noya nicatomaꞌ, natëcoꞌ.

Quisocristo nonanacasoꞌ yaꞌhuërinsoꞌ
18  Aꞌnaquëmaꞌ patron marëꞌ sacatëramaꞌ. Asacatohuachinquëmaꞌ, 

natëcoꞌ. Yosë niꞌsa rin quëma niꞌton, noya natëcoꞌ. Aꞌna quën patron 
noya. Nosororinquëmaꞌ. Aꞌna quënso nipirinhuëꞌ yánoꞌhui tërin. Co 
noyahuëꞌ nipirinhuëꞌ, inapitantaꞌ natëcasoꞌ yaꞌhuërin. 19 Topinan quëran 
anaꞌintohuachinquëmaꞌ, ama noꞌhuicosohuëꞌ. Yosë yonquiatomaꞌ, 
ahuantocoꞌ. Ina marëꞌ Yosë noya niꞌsarinquëmaꞌ. 20 Co noyahuëꞌ nipatamaꞌ, 
anaꞌintarinquëmaꞌ. Ahuantohuatamaꞌ, co ina marëꞌ noya niꞌninquëmahuëꞌ: 
“Noꞌtë quën anaꞌintohuachinquëmaꞌ, ahuantacasoꞌ yaꞌhuërin,” topi yaꞌi‑
piya. Aꞌna tahuë riso nipirinhuëꞌ noya nipiramahuëꞌ, aparisitarinënquëmaꞌ. 
Co noꞌhuitatomahuëꞌ, ahuantohuatamaꞌ, Yosë noya niꞌsarinquëmaꞌ. 21 Ina 
pochin ahuantacasoꞌ Yosë nohuan tërin. Quiso cristo canpoa marëꞌ parisitërin. 
Parisitaton, aꞌchintërinpoaꞌ canpoantaꞌ ina pochin ahuantacasoꞌ. Ina iyaroꞌsaꞌ 
nonancoꞌ. 22  Inasoꞌ nóya ninin. Co mantaꞌ onporinhuëꞌ. Co piꞌpian tërantaꞌ 
nonpininhuëꞌ. 23  Inimi co nën pi tari pinopachinara, co yaiꞌhuërëtërinhuëꞌ. 
Aparisitopirinahuëꞌ, co noꞌhuirinhuëꞌ. “Aꞌna tahuëri Yosëri noꞌtë quën 
anaꞌin tarin,” taꞌton, Yosëí chin natërin. 24  Quiso cristo isoroꞌpaquë oꞌmaton, 
piyapi chachin nasi ti marin. Osha nënpoa marëꞌ coro sëquë chiminin. Inaora 
yaꞌhuërëtërinpoaꞌ. Yaꞌipi co noyahuëꞌ yonqui rë hua so pita naniantatëhuaꞌ 
noya nica caso marëꞌ chiminin. Coro sëquë parisitaton, anoyacancantërinpoaꞌ. 
25  Ohuica chihuë rinso pochin nicatëhuaꞌ, co Yosë nohuitopirëhuahuëꞌ, 
iporasoꞌ Quiso cristo imarëhuaꞌ. Inasoꞌ ohuicaroꞌsaꞌ huaꞌanën pochin niꞌton, 
noya aꞌpaiarinpoaꞌ.

Soꞌyahuanoꞌsaꞌ pënëninsoꞌ

3  1-2  Sanapiꞌsantaꞌ soꞌyahuachinaꞌ, soꞌinaꞌ natëinaꞌ. Aꞌna quën quëmapiꞌsaꞌ 
co Yosë nanamën natëyátërapihuëꞌ. Inahuantaꞌ imacaiso marëꞌ soꞌinaꞌ 

noya natëinaꞌ. Noya nocomaꞌinaꞌ. Ama aꞌna quëmapi tëhuainasohuëꞌ. Yosë 
yonquiatonaꞌ, noya niinaꞌ. Noya sá chin nipa chin, ina nicaton, soꞌiontaꞌ osha‑
quëran imapon nimara. Co saꞌini pënënpirinhuëꞌ, noya nininso marëꞌ: 
“Noya nanan imasarin,” tapon inantaꞌ. 3  Ama imoyaroꞌsaꞌ nita pa ca so rá chin 
yonquicosohuëꞌ. Aꞌna quën sanapiꞌsaꞌ ainëna tapacasoachin yonquipi. Oro 
quëran nipisoꞌ aꞌson tan papi. Notohuaroꞌ miyo pëꞌpëpi. Paꞌton ninin so pita 
aꞌmo caiso paꞌya topi. Noyá pia chin nita pa ca so rá chin yonquipi. 4  Quiso cristo 
imapatamaꞌ, ama aipi yaꞌnorinsoráchin yonquicosohuëꞌ. Noyá pia chin 
cancantacamasoꞌ naꞌcon naꞌcon yonquicoꞌ. Yosë pochin yonquicasoꞌ yaꞌhuërin. 
Nitaparamasoꞌ co yaꞌhuëmiatarinhuëꞌ. Canca nënpoa quëran yonqui rë hua so‑
pi taso nipirinhuëꞌ, yaꞌhuë mia tarin. Napoaton imoyaroꞌsaꞌ sano cancantocoꞌ. 
Ama piꞌpian tërantaꞌ noꞌhuitocosohuëꞌ. Nóya cancantohuatamaꞌ, Yosë noya 
niꞌsarinquëmaꞌ. 5  Iráca noya sanapiꞌsaꞌ Yosë natë rin so pita ina pochin nipi. 
“Yosë cata hua rinco,” taꞌtonaꞌ, inaí chin yonquipi. Soꞌinaꞌ noya natëtonaꞌ, noyá‑
pia chin cancan topi. 6 Apraan saꞌin ina pochin ninin, Sara itopisoꞌ. Soꞌin noya 
natërin. “Camai hua chin cora, natë rahuë mini,” tënin. Canpitantaꞌ imoyaroꞌsaꞌ 

noya nipatamaꞌ, ina pochin cancantaramaꞌ. Noyá pia chin cancantohuatamaꞌ, 
co tëꞌhua to chi na chin cancantaramahuëꞌ.

7 Canpitantaꞌ iyaroꞌsaꞌ, saꞌamaꞌ nosoroatomaꞌ noya ichiyaꞌhuëcoꞌ. Co canpita 
pochin chinipihu ëꞌ niꞌton, noya nicatomaꞌ, sanoanan quëran nontocoꞌ. 
Inapitantaꞌ Quiso cristo imapi niꞌton, canpi ta rëꞌquëma chachin Yosë huën to‑
nënquë yaꞌconpi antaꞌ. Inapitantaꞌ nanpi mia tapi. Ina yonquiatomaꞌ, saꞌamaꞌ 
noya nosorocoꞌ. Inapotohuatamaꞌ, Yosë nontohuatamaꞌ, catahuarinquëmaꞌ.

Aparisitërinënpoasoꞌ
8  Yaꞌipinquëmaꞌ noya niniꞌtomaꞌ, yaꞌhuëcoꞌ. Aꞌna quën sëtohuachinaꞌ, noya 

nontocoꞌ ama aquëtëꞌ sëchinasohuëꞌ. Noya cancantohuachinaꞌ, canpitantaꞌ 
noya cancantocoꞌ. Imara maso capini ninosorocoꞌ. Ninosoroatomaꞌ iyaroꞌsaꞌ 
nicatahuacoꞌ. Am a n inocancosohuëꞌ. Canpitantaꞌ imoyaroꞌsaꞌ, noya 
ninontocoꞌ. 9 Piyapiꞌsaꞌ maꞌsha onpotohuachinënquëmaꞌ, ama iꞌhuërëtacamasoꞌ 
yonquicosohuëꞌ. Pinopachinënquëmaꞌ, ama canpitarisoꞌ pinocosohuëꞌ. Noya 
nontocoꞌ. Napo ra huaton, Yosë nontocoꞌ inapitantaꞌ cata huain. Imapatëhuaꞌ, 
ina shaꞌhuitërinpoaꞌ aꞌnapitantaꞌ nosorocasoꞌ. Napohuatëhuaꞌ, Yosë noya 
catahuarinpoaꞌ. 10 Iráca quiri canën quëran itërinpoaꞌ:

“Noya yaꞌhuëcamasoꞌ nohuantohuatamaꞌ, noyasáchin noncoꞌ. Ama 
insontaꞌ nonpintocosohuëꞌ. Inapohuatamaꞌ, noya cancantatomaꞌ, noya 
yaꞌhuaramaꞌ.

 11 Yaꞌipi co noyahuëꞌ yonquiramasopita naniantatomaꞌ, nóya nicoꞌ. 
Sano piyapi nicatomaꞌ, ama insontaꞌ noꞌhuicosohuëꞌ. Aꞌnapitantaꞌ 
catahuacoꞌ noya niniꞌtonaꞌ yaꞌhuëꞌinaꞌ.

 12 Noya nipatamaꞌ, Sinioro aꞌpaiarinquëmaꞌ. Ina nontohuatamaꞌ, 
natanarinquëmaꞌ. Nipirinhuëꞌ, co noyahuëꞌ nipatamaꞌ, co Sinioro 
tahuërëtarinquëmahuëꞌ,” tënin.

13  ¡Noya sá chin nipatamaꞌ, co aꞌna pita yaiꞌhuërëtarinquëmahuëꞌ! 14  Aꞌna 
tahuë riso nipirinhuëꞌ imara maso marëꞌ aparisitohuachinënquëmaꞌ, ama 
tëꞌhuatocosohuëꞌ. “Quiso cristo marëꞌ parisitarëhuaꞌ,” taꞌtomaꞌ, noya 
cancantocoꞌ. Yosë noya catahuarinquëmaꞌ niꞌton, ama paꞌyancosohuëꞌ. 
15 Yaꞌipi canca nëma quëran Quiso cristo yonquicoꞌ. Inasoꞌ huaꞌanëntërinpoaꞌ 
niꞌton, chinotocoꞌ. Nani tahuë riya chiní quën cancantatomaꞌ, yonquicoꞌ Quiso‑
cristo nanamën shaꞌ hui ca maso marëꞌ. Ina quëran “¿Onpoatomataꞌ imaramaꞌ?” 
itohuachinënquëmaꞌ, aꞌna roá chin noꞌtë quën shaꞌhuitaramaꞌ. 16 Ama noꞌhuitë 
pochin chiní quën shaꞌhuitocosohuëꞌ. Sanoanan quëran pënëncoꞌ. Yosë 
yonquihuatamaꞌ, noya shaꞌhuitaramaꞌ. Quiso cristo imaramaꞌ niꞌton, noya sá‑
chin nicatomaꞌ, noyá pia chin cancantocoꞌ. Ina quëran pinopirinënquëmahuëꞌ, 
“Coꞌta noya nisapi. Quëmarisoꞌ nonpi na piran,” itarin aꞌnarintaꞌ. Itohua china, 
pinotonaꞌpisoꞌ tapa narin.

17 Co noyahuëꞌ nipa tëra, parisitacasoꞌ yaꞌhuërin. Aꞌna tahuë riso nipirinhuëꞌ 
Yosë nohuanton, imarëhuasopitantaꞌ parisitarëhuaꞌ. Noya nipirëhuahuëntaꞌ, 
piyapi aparisitarinënpoaꞌ. Ina pochin parisitacasoꞌ Yosë nohuan tërin. 
18  Quisocristontaꞌ nóya niponahuëꞌ, osha hua në huaso marëꞌ parisitërin. 
Oshanënpoaꞌ inqui tin poaso marëꞌ chiminin. Aꞌna ro ma rëá chin chiminin. 
Noya niponahuëꞌ, osha hua noꞌsa marëꞌ chiminin. Canpoantaꞌ Yosë nohui ta‑
caso marëꞌ chiminin. Piyapi niꞌton tëhuën cha chin tëpapi. Chiminaponahuëꞌ, 

nanpian tarin niꞌton, noya noya yaꞌhuan tarin. 19 Ina pochin nanpian taton, 
paꞌnin chimipiroꞌsaꞌ yaꞌhuë rinquë. Inaquë tashinan pëiquë yaꞌhuapiso 
pochin ninin so pita nanan shaꞌ hui tonin. 20  Inapitasoꞌ iráca Noi nanpisoꞌ, 
paꞌpi co noyahuëꞌ cancan topi niꞌton, ina nohuanton, Noi pënën tárin. 
Pënëntopirinhuëꞌ, co yanatëpihuëꞌ. Yosësoꞌ co aꞌna roá chin anaꞌintërinhuëꞌ. 
Noi panca nancha nicasoꞌ, ninarapirinhuëꞌ, co natëpihuëꞌ niꞌton, anaꞌin tërin. 
Ipora huantaꞌ parisitapi. Noisoꞌ nancha tini ra huaton, yaꞌconin. Naporoꞌ posa‑
yaꞌpí chin iiꞌ quëran chaꞌëpi. 21 Inapo cha chin iporasoꞌ Yosë nichaꞌësarinpoaꞌ. 
Anoyacancantohuachinpoaꞌ, aporintërinënpoaꞌ. Co nëꞌhuë inquitinënpoaso 
marëꞌ aporintërinënpoahuëꞌ. Aporin to hua chi nën poara, Yosë nontërëhuaꞌ 
cata huain poaso marëꞌ. “Yaꞌipi osha nëhuë inqui toco. Cata huaco noya sá chin 
nicato, noyá pia chin cancanchi,” itërëhuaꞌ. Ina marëꞌ anoyacancantërinpoaꞌ. 
Quiso cristo nanpian tarin niꞌton, nichaꞌësarinpoaꞌ. 22  Nanpian ta ra huaton, 
Yosëꞌpaꞌ pantarin. Yosë inchinan quëran huën sëaton, chini chiní quën nanan‑
tarin. Yaꞌipi anquëniroꞌsaꞌ, huaꞌanoꞌsaꞌ, chiní quën nanan të rin so pita inapi tari 
natëpi huachi.

Iráca naporëhuasoꞌ naniantahuaꞌ

4  1 Quiso cristo isoroꞌpaquë oꞌmaton, tëhuën cha chin parisitërin. Napoaton 
canpitantaꞌ parisitohuatamaꞌ, ahuantocoꞌ. Quiso cristo yonquiatëhuaꞌ, 

noya ahuantohuatëhuaꞌ, noya noya cancantarihuaꞌ. Co huachi oshahuanacasoꞌ 
paꞌyatarihuahuëꞌ. 2  Napoaton ama iráca napo ra maso pochin yonquicosohuëꞌ. 
Ipora quëra huarëꞌ Yosë nohuan të rin soá chin natëcoꞌ. 3 Huaꞌquiꞌ co noyahuëꞌ 
ninamaꞌ. Monshihuanamaꞌ, nisha nisha sanapi noyaramaꞌ, noꞌpiramaꞌ. Pita 
nica ca soá chin yonquiramaꞌ. Mamanshi mosharamaꞌ, co inapita moshacasohuëꞌ 
nipirinhuëꞌ. Iráca co Yosë imatomahuëꞌ, inaporamaꞌ. Inapoatomaꞌ, tahuëri 
chiniaramaꞌ. 4  Iporaso nipirinhuëꞌ imaramaꞌ. Aꞌna pita yanoꞌpi hua chi nara, 
amatopirinënquëmahuëꞌ. Co yanoꞌpihuatamarahuëꞌ, noꞌhuirinënquëmaꞌ. 
“¿Onpoatomataꞌ pita nipa tëira, co yaniꞌnamacoihuëꞌ?” itatënënquëmaꞌ, 
pinorinënquëmaꞌ. 5 Iporasoꞌ pinopirinënquëmahuëꞌ, ayaroꞌ tahuëri nani hua‑
chin, Yosë shaꞌhuitiinpoasoꞌ yaꞌhuërin. Nanpi rë hua so pita, chimin pi so pita, 
yaꞌipinpoaꞌ coisë pochin nontarinpoaꞌ. Co noyahuëꞌ nipi so pita noꞌtë quën anaꞌin‑
tarin. 6 Aꞌna quën nohui të ra ma so pita nani chiminpi. Piyapi niꞌton, chiminpi. 
Chiminaponaraihuëꞌ, coꞌhuara chimiyantërasoihuëꞌ, Quiso cristo nanamën 
aꞌchin topi. Natëpi niꞌton, huaꞌ ya nëna quëran Yosë pochin nanpi mia tapi.

Nisha nisha acorinpoasoꞌ
7 Ayaroꞌ tahuëri nani yaꞌcariarinpoaꞌ. Napoaton ama nisha nisha 

yonquicosohuëꞌ. Noya yonquiatomaꞌ, Yosë nontácoꞌ. 8 Yaꞌipi canca nëma quëran 
noya ninosorocoꞌ. Ina naꞌcon naꞌcon Yosë nohuan tërin. Piyapi nosorohuatamaꞌ, 
co noyahuëꞌ nipirinahuëntaꞌ, aꞌna roá chin nanan anoyataramaꞌ. Co 
noyahuëꞌ nipi so pita naniantatomaꞌ, co huachi yonquiaramahuëꞌ. 9  Ama 
apiracosohuëꞌ. Niꞌtoroꞌsaꞌ huëꞌpachinaꞌ, noya nontocoꞌ. Noya cancantatomaꞌ, 
aꞌcacoꞌ, ahuëꞌëtocoꞌ. 10  Yosë imarë hua so pita acorinpoaꞌ nisha nisha 
nicacasoꞌ. Inaora nohuanton, aꞌnaya aꞌnayanpoaꞌ catahuarinpoaꞌ maꞌsona 
nohuantërinsoꞌ nitotacasoꞌ. Napoaton ama topinan quëran yaꞌhuëcosohuëꞌ. 
Maꞌsona nitotohuatamaꞌ, noya nicoꞌ aꞌna pita cata hua caso marëꞌ. Noya 

noya imaca maso marëꞌ nicatahuacoꞌ. 11 Aꞌna quën Yosë nohuanton, nito‑
topi pënëntacais oꞌ.  Nitotohuatamaꞌ, Yosë noninso chachin pënëntocoꞌ. 
Aꞌnaquëontaꞌ Yosë nohuanton, caniaꞌpiroꞌsaꞌ, saꞌahuaroꞌsaꞌ, inapita cata huapi. 
Yosë catahuarinquëmaꞌ niꞌton, ina yonquiatomaꞌ, aꞌna pita noya catahuacoꞌ. 
Maꞌsona tërantaꞌ  ni patamaꞌ, yaꞌipi canca nëma quëran nicoꞌ. Piyapiꞌsaꞌ 
nicatënënquëmaꞌ Yosë noya noya yonqui caiso marëꞌ inapocoꞌ. Yosësoꞌ noya 
noya ninin. Chini chiní quën nanan tërin. Yaꞌipi piya piꞌsari ina chinochinaꞌ. 
Quiso cristo catahuarinpoaꞌ ina pochin cancantacasoꞌ. Amen.

Nisha nisha parisitërëhuasoꞌ
12  Naꞌco n i yaroꞌsaꞌ, imoyaroꞌsaꞌ, nosororanquëmaꞌ. Iporasoꞌ chiní‑

quën parisitohuatamaꞌ, ama paꞌyancosohuëꞌ. Co topinan quëran maꞌsha 
onporamahuëꞌ. Imaramaꞌ niꞌton, ina pochin parisitacasoꞌ yaꞌhuërin. Yosë 
nohuanton, napoa ram aꞌ noya noya imaca maso marëꞌ. 13  Quiso cristo 
parisitërinso pochin parisitohuatamaꞌ, noya cancantocoꞌ. Ina quëran chiní‑
quën nanan taton oꞌman ta hua chin, noya noya cancantaramaꞌ. 14 Imara maso 
marëꞌ pinopachin ënq uëmaꞌ, Yosë noya niꞌsarinquëmaꞌ. Ispi rito Santo 
yaꞌcoancantatënquëmaꞌ achinicancanarinquëmaꞌ niꞌton, noya cancantocoꞌ.

15  Aꞌna  quë n piyapiꞌsasoꞌ co noyahuëꞌ cancan topi. Tëpa topi, ihua topi, 
nanan paꞌya topi  inapitasoꞌ anaꞌintacasoꞌ yaꞌhuërin. Ama inapita pochin 
yonquicosohuëꞌ. Ina  marëꞌ parisitohuatëhuaꞌ, tapanacasoꞌ yaꞌhuërin. 
16  Nipir inh uëꞌ, imara maso marëꞌ aparisitohuachinënquëmaꞌ, ama 
tapancosohuëꞌ. “Quiso cristo imarai mini. Ma noyacha Tata Yosëso paya,” 
topatamaꞌ, Yosë noya niꞌsarinquëmaꞌ.

17 Nani anaꞌintinpoasoꞌ nani riarin. Ipora chachin imarë hua so pita piꞌpian 
piꞌpian anaꞌintarinpoaꞌ. Co noyahuëꞌ nipatëhuaꞌ, tatanpoa pochin piꞌpian 
anaꞌintarinpoaꞌ noya noya yonqui caso marëꞌ. ¡Ayaroꞌ tahuë riso nipirinhuëꞌ 
co nanamën natëpisopitahuëꞌ chiní quën anaꞌin tarin! Parisitopiquë aꞌpa‑
rarin niꞌton, pa ris itomiatapi. 18  Yosë quiri ca nënquë shaꞌhuitërinpoaꞌ: 
“Noya piyapiꞌsantaꞌ parisi quëran chaꞌë sapi. ¡Osha hua noꞌsaso nipirinhuëꞌ 
co onporontaꞌ ch aꞌë sapihuëꞌ! Yaꞌipi co noyahuëꞌ nipi so pita chiní quën 
parisitomiatapi,” t ënin. 19  Napoaton Yosë nohuanton parisitohuatamaꞌ, 
noya nicoꞌ. “Cata huaco Sinioro chiní quën cancanchi,” itocoꞌ. Yosë chachin 
nininpoaꞌ. Inasoꞌ co onporontaꞌ naniantarinpoahuëꞌ.

Ansianoꞌsaꞌ pënëninsoꞌ

5  1  Yaꞌipi ansianoꞌsanquëmantaꞌ pënënanquëmaꞌ. Cantaꞌ ansia noco 
niꞌto, achinicancainquëmaꞌ, tënahuë. Quiso cristo isoroꞌpaquë nipon, 

nohui të rahuë. Coro sëquë parisitohuachina, cari niꞌnahuë niꞌton, shaꞌhui‑
rá rahuë. Oꞌman ta hua chin, canpoantaꞌ inarëꞌquënpoaꞌ huaꞌanëntarihuaꞌ. 
Napoaton iporasoꞌ pënënaranquëmaꞌ noya nica ca maso marëꞌ. 2  Quisoso 
imapi so pita iyaroꞌsaꞌ noya niꞌcoꞌ. Yosë acorinquëmaꞌ yaꞌhuë ra maquë aꞌchi‑
na ca maso marëꞌ. Huaꞌa nëni ohui ca nën pita noya aꞌpai rinso pochin noya 
aꞌpaicoꞌ imamiachinaꞌ. Aꞌnaya tërantaꞌ co noyahuëꞌ nipa chin, sanoanan 
quëran pënëncoꞌ noya yonquian taꞌin. Nani tahuëri catahuacoꞌ noya imainaꞌ. 
Ama chirotomahuëꞌ, aꞌchincoꞌ. Ina pochin nicacasoꞌ Yosë nohuan tërin. 
Niꞌton, canpitantaꞌ noya nohuantatomaꞌ, aꞌchincoꞌ. Ama cana caso marëꞌ 

aꞌchincosohuëꞌ. Nóya cancantatomaꞌ, Yosë marëꞌ sacatocoꞌ. 3 Pënëntohuatamaꞌ, 
ama chiní  quë n nontocosohuëꞌ. Ama huaꞌan pochin cancantatomaꞌ, 
camaitocosohuëꞌ. Yosë acorinquëmaꞌ aꞌchin të ra ma so pita catahuacamasoꞌ. 
Napoaton noya yonquiatomaꞌ, noya nicoꞌ inapitantaꞌ inacha chin nonain quë‑
maso marëꞌ. 4  Quiso cristo imarëhuaꞌ niꞌton, yaꞌipinpoaꞌ huaꞌanëntërinpoaꞌ. 
Aꞌna tahuë ri oꞌman ta rarin. Noya ansianoꞌsaꞌ nipatamaꞌ, naporoꞌ noya 
canaaramaꞌ . I soroꞌpaquë canatohuachinara, yancotëꞌ huëron quëran 
nipisoꞌ quëtopirinahuëꞌ, inasoꞌ aꞌna roá chin ahuirin. Inapa quëso nipirinhuëꞌ 
canahuatamaꞌ, yaꞌhuëtomiatarinquëmaꞌ. Noya noya yaꞌhuëcontaramaꞌ.

Yosë catahuarinpoasoꞌ
5  H uiꞌ napiꞌsanquëmantaꞌ ansianoꞌsaꞌ natëcoꞌ. Yaꞌipinquëmaꞌ noya 

yonquiatomaꞌ, nicatahuacoꞌ. Quiri canën quëran itërinpoaꞌ:
“Caora noya nisarahuë, taꞌtomaꞌ, nocantohuatamaꞌ, Yosë co noya 

niꞌsarinquëmahuëꞌ.
Nipirinhuëꞌ, ‘Caora co nanitërahuëꞌ noya nicaꞌhuasoꞌ. Catahuaco,’ 

topatamaꞌ, inaora nohuanton, Yosë nóya catahuarinquëmaꞌ,” tënin.
6 Parisitapomarahuëꞌ, ama Yosë noꞌhuicosohuëꞌ. Chiní quën nanan taton, niꞌsá‑
rin quëma niꞌton, natëcoꞌ. Ina noya yonquihuatamaꞌ, tahuëri nani hua chin, 
noya noya acoarinquëmaꞌ. 7 Ama maꞌsha onpochináchin yonquicosohuëꞌ. Yaꞌi‑
piya Yosë shaꞌhuitocoꞌ catahuainquëmaꞌ. Ina quëran: “Nosoroatonpoaꞌ, co 
naniantarinpoahuëꞌ,” taꞌtomaꞌ sano cancantocoꞌ.

Sopai yaminsërinpoasoꞌ
8 Sopaisoꞌ inimiconënpoaꞌ. Yacamairinpoaꞌ co noyahuëꞌ nica caso marëꞌ. Paꞌpiniꞌ 

yama nin poso pocha chin sopai paꞌsarin piyapiꞌsaꞌ minsë caso marëꞌ. Napoaton 
noya yonqu iatomaꞌ, niꞌsácoꞌ. 9 Ama piꞌpian tërantaꞌ ina tahuërëtocosohuëꞌ. 
Chiní quën cancantatomaꞌ, shaꞌhuitocoꞌ paꞌin. Yosëí chin natëcoꞌ. Co canpi taí‑
chin paris ita ramahuëꞌ. Yaꞌipi parti Yosë imarë hua so pita parisitarëhuaꞌ. Ina 
yonquiatomaꞌ, chiní quën cancantocoꞌ. 10 Yosë paꞌpi nosororinpoaꞌ. Quiso cristo 
imarëhuaꞌ niꞌ ton, aꞌna tahuëri inápaquë quëpantarinpoaꞌ. Iporasoꞌ maꞌsha 
onpopirëhuahuëꞌ, catahuarinpoaꞌ. Co huaꞌquiꞌ parisitarihuahuëꞌ. Ina quëran 
nosoroatonpoaꞌ, anoyatarinpoaꞌ. Achinicancanarinpoaꞌ. Noya noya acoarinpoaꞌ. 
11 Yosë chini chiní quën nanan tërin. Yaꞌi piya huaꞌa nën tarin niꞌton, co onporontaꞌ 
pipiarinhuëꞌ. Inasá chin chinochinaꞌ. Amen.

Tiquiapon pochin ninshitërinsoꞌ
12  Iya Siri pano cata hua rinco ninshitaꞌhuanquëmasoꞌ. Inasoꞌ noya niꞌnahuë. 

Noya imarin. Nani piꞌpian ninshitëranquëmaꞌ pënë naꞌhuan quë maso marëꞌ. 
Yosë yonqui rin poaso chachin nani shaꞌhuitëranquëmaꞌ. Noya nosororinpoaꞌ, 
tënahuë. Ina yonquiatomaꞌ, ama aꞌpocosohuëꞌ.

13  Pa pironiaquëntaꞌ Yosëri huayo nin so pita yaꞌhuëpi. Inapita saludos 
aꞌpatarinënquëmaꞌ. Marcontaꞌ saludos aꞌpatarinquëmaꞌ. Inasoꞌ huiꞌ nahuë 
pochin niꞌnahuë. 14 Yaꞌipinquëmaꞌ noya ninosoroatomaꞌ, nisëꞌquëcoꞌ. Quiso‑
cristo imaramaꞌ niꞌton, Yosë catahuainquëmaꞌ sano cancan ta ca maso marëꞌ. 
Nani huachi.

Pitro 

Imapisopita yonquiaton, nanan aꞌpatërinsoꞌ

1  1 Ca Simon Pitroco ninshitaranquëmaꞌ, niꞌcoꞌ. ¿Noya yaꞌhuaramaꞌ? Noya 
cantaꞌ yaꞌhua rahuë. Quiso cris toí chin huaꞌa nën të rinco niꞌton, inasá chin 

natë rahuë. Ina acorinco nanamën aꞌchi naꞌ huaso marëꞌ. Yosë nohuanton, 
canpitantaꞌ Quiso cristo natëramaꞌ. Quiya pochin imaramaꞌ niꞌton, canpitantaꞌ 
nichaꞌësarinquëmaꞌ. Ma noyacha Quiso cristo anoya can can të rinpoa paya, 
tënëhuaꞌ. Inasoꞌ Yosë niꞌton, chinotërëhuaꞌ. Oshanënpoaꞌ inquitatonpoaꞌ, 
nóya niꞌninpoaꞌ. Napo pia na chin nosororinpoaꞌ niꞌton, catahuarinquëmaꞌ 
canpitantaꞌ canca nëma quëran huarëꞌ natëcamasoꞌ. 2  Yosë inaora nohuanton 
noya catahuainquëmaꞌ. Asanocancainquëmaꞌ. Noya noya nohuitohuatamaꞌ, 
noya noya cancantaramaꞌ. Sinioro Quiso cristo nohuitohuatamaꞌ, naꞌcon 
catahuarinquëmaꞌ sano cancan ta ca maso marëꞌ.

Noya noya imacasoꞌ yaꞌhuërin
3  Quisocristosoꞌ chiní quën nanan taton, yaꞌi piya nani ta parin. Ina 

imapatëhuaꞌ, catahuarinpoaꞌ Yosë pochin cancan ta caso marëꞌ. Ina Yosë 
anohuitërinpoaꞌ. Huën to nënquë nani ayaꞌconinpoaꞌ. Inasoꞌ nóya niꞌton, 
nohuan tërin canpoantaꞌ inapo cha chin cancantacasoꞌ. Ina nohuitohuatëhuaꞌ, 
catahuarinpoaꞌ onporahuatësona noya noya chinotacasoꞌ. 4 “Caora nohuanto, 
catahuaranquëmaꞌ noyá pia chin cancan ta ca maso marëꞌ,” itatonpoaꞌ, naꞌcon 
catahuarinpoaꞌ. Oshanënpoaꞌ inquitatonpoaꞌ, anoyacancantërinpoaꞌ. 
Sopai yacamairinpoaꞌ co noyahuëꞌ nica caso marëꞌ. Sopai natë hua tëra, 
monshihuanëꞌ, cana ca soá chin yonquirëꞌ, co noyahuëꞌ cancantërëꞌ. Inapo hua‑
tëra, osha quëran nitapicancanëꞌ. Quiso cristoso nipirinhuëꞌ nichaꞌërinpoaꞌ. 
Apira apira ina yonquihuatëhuaꞌ, osha quëran Yosë pochin cancantarihuaꞌ. 
5 Napoaton Quiso cristo imapatamaꞌ, naꞌcon yonquicoꞌ noya nica ca maso marëꞌ. 
Noya nicatomaꞌ, Yosë yonqui rinso chachin nitotocoꞌ. 6  Ina nitotatomaꞌ, co 
noyahuëꞌ yonquihuatamaꞌ, aꞌna roá chin naniantocoꞌ. Naporahuatomaꞌ, maꞌsha 
onpoapomarahuëꞌ, chiní quën cancantocoꞌ. Chiní quën cancantohuatamaꞌ, 
yaꞌipi canca nëma quëran ina chinotocoꞌ. 7 Noyasha chinotatomaꞌ, imara ma‑
so pita capini noya ninosorocoꞌ. Naporahuatomaꞌ, yaꞌipi piyapi nosorocoꞌ.

8  Ina pochin Yosë pënëninpoaꞌ noya noya imacaso marëꞌ. Ina pochin 
cancantohuatamaꞌ, co topinan quëran imasaramahuëꞌ. Osha quëran noya 
noya cancantohuatamaꞌ, noya noya Quiso cristo nohuitaramaꞌ. 9 Aꞌna quënso 

nipirinhuëꞌ co yaꞌipi canca nëna quëran Yosë imapihuëꞌ. Co noyahuëꞌ nipi. 
Co aꞌna pita nosoropihuëꞌ. Ina pochin cancan to hua chi nara, pëto ra ya të‑
rëso pochin cancan topi. Pëto ra ya to hua tëra, co aquë quënantërëhuëꞌ. 
Inapo cha chin inapi tanta co yaꞌipi canca nëna quëran imatonahuëꞌ, 
isoroꞌpaquë yaꞌhuë rin so pi ta rá chin yonquipi. Nóya cancan ta caso marëꞌ 
oshanënpoaꞌ inquitopirinpoahuëꞌ, ina nanian topi. Osha quëran soma raya 
pochin cancantatonaꞌ co huachi nanitapihuëꞌ Yosë nanamën natanacaisoꞌ. 
10  Napoaton iyaroꞌsaꞌ, naꞌcon yonquicoꞌ yaꞌipi canca nëma quëran huarëꞌ 
imaca maso marëꞌ. Yosë huayonatënquëmaꞌ, nontërinquëmaꞌ niꞌton, noyá 
matërëso pochin imamiatocoꞌ. Inapohuatamaꞌ, co nisha cancantatomaꞌ, 
aꞌpoaramahuëꞌ. 11 Canca nëma quëran huarëꞌ imapatamaꞌ, aꞌna tahuëri huaꞌa‑
nën të rinquë quëpantarinquëmaꞌ noya yaꞌhuë mia ta ca maso marëꞌ. Sinioro 
Quiso cristo nóya cancan taton, nichaꞌësarinpoaꞌ. Inápaquë paꞌpatëhuaꞌ, co 
onporontaꞌ pipiarëhuahuëꞌ.

12  Ina yonquiato, co amirahuëꞌ pënëntaꞌhuasoꞌ. Noꞌtën nanan nani 
nitotëramaꞌ. Noya nitotopiramahuëꞌ, naquë ran chin shaꞌhuitantaranquëmaꞌ 
noya noya yonqui ca maso marëꞌ. 13  Coꞌhuara ca chimiyantërapohuëꞌ, ina 
nanan chachin shaꞌhuichinquëmaꞌ ama nanian ta ca maso marëhuëꞌ, tënahuë. 
14 Co huaꞌ quiya quëranhuëꞌ chimi na rahuë. Sinioro Quiso cristo nani anito të‑
rinco. 15 Napoaton ninshitaranquëmaꞌ. Naquë ran chin aꞌchintantaranquëmaꞌ. 
Ina quëran chiminpirahuëntaꞌ, iso quirica nontohuatamaꞌ, yonquiantaramaꞌ.

Quisocristo yaꞌnorinsoꞌ
16  “Chiní quën nanan taton, Quiso cristo oꞌman ta rarin,” itërainquëmaꞌ. 

Sinioro oꞌmantacasoꞌ tahuëri noꞌtë quën aꞌchintërainquëmaꞌ. Co quiyaora 
yonqui në huëi quëran aꞌchintërainquëmahuëꞌ. Co piꞌpisha tërantaꞌ 
nonpintërainquëmahuëꞌ. Iráca isoroꞌpaquë nipon, nisha pochin yaꞌno‑
të rincoi. Yaꞌpi ra huëi quëran chachin niꞌnai. 17-18  Quiso cris to roꞌcoi 
aꞌna motopiꞌpaꞌ paꞌnai. Inaquë Yosë nohuanton, huëna rá chin huëna rá‑
chin yaꞌnorin, niꞌnai. Naporo chachin inápa quëran Tata Yosë noninso 
natanai: “Isosoꞌ huiꞌ nahuë, nosororahuësoꞌ. Nóya niꞌnahuë,” tënin. Yosë 
nohuanton, inaquë quëna natoi, natanai. Inapo ta toncoi, Quiso cristo chiní‑
quën nanantërinsoꞌ anito të rincoi.

19 Ina yonquiatoi: “Ma noꞌtëquëncha Yosëri ninorin paya,” tënai. Iráca 
quëra huarëꞌ pënëntonaꞌpiroꞌsaꞌ ninshitërinënpoaꞌ. Yosë nohuanton, coꞌhuara 
nasichátëraponhuëꞌ, Quiso cristo napocasoꞌ ninopi. “Noꞌtë quën ninshi topi,” 
taꞌtoi, quiri canën naꞌcon natërai. Canpitantaꞌ ina nontatomaꞌ, yonquicoꞌ. 
Noꞌtë quën anitotërinpoaꞌ. Tashiꞌ nipa china, nanparin noya aꞌpintërinpoaꞌ. 
Inapo cha chin Yosë quiri canën quëran aꞌpintërinpoaꞌ noꞌtë quën yonqui caso 
marëꞌ. Tahuë rian pi taquë huarëꞌ nanparin noya orotërin. Inapo cha chin ipora 
Quiso cristo oꞌman taquë huarëꞌ quiri canën yaꞌhuëtërinpoaꞌ ina nohui ta caso 
marëꞌ. Oꞌman ta hua chin, noyá nohuitarihuaꞌ. Huënio tayora huëna rá chin aꞌpi‑
ninso pochin aꞌpintarinpoaꞌ. 20 Iporasoꞌ quiri canën quëran nontërinpoaꞌ. Co 
canpoara yonqui nënpoa quëran maꞌsona tapon naporinsoꞌ nitotërëhuahuëꞌ. 
21 Iráca co inahuara nohuanton, ninshitopihuëꞌ. Yosëri acorin nanamën 
anito tin poaso marëꞌ. Ispi rito Santo nohuanton, Yosë yonqui rinso chachin 
ninshi topi.

Nisha aꞌchinaꞌpiroꞌsaꞌ 
(Judas 4-13)

2  1 Iráca Yosëri acorin so pita noꞌtë quën pënën topi. Aꞌna quënso nipirinhuëꞌ 
nonpin nanan pënëntatonaꞌ, israiroꞌsaꞌ nonpin topi. Inapo cha‑

chin iporantaꞌ aꞌna quën nonpin nanan yaaꞌchintarinënquëmaꞌ. Noyasha 
nontapirinënquëmahuëꞌ, nonpintarinënquëmaꞌ. “Quiyantaꞌ imarai,” 
taponaraihuëꞌ, nonpin nanan aꞌchi napi anisha can can ta caiso marëꞌ. Quiso‑
cristo nichaꞌëin poaso marëꞌ chiminin. Inaí chin natë caso nipirinhuëꞌ, nisha 
aꞌchinaꞌpiroꞌsasoꞌ co yanatëpihuëꞌ. Ina marëꞌ aꞌna tahuëri Yosëri anaꞌin tarin. 
Aꞌna naya anaꞌin tarin. 2  Co noꞌtë quën aꞌchintatonaraihuëꞌ, naꞌa piyapiꞌsaꞌ 
nonpin tapi. “Noya noꞌpicasoꞌ, noya monshihuanacasoꞌ,” taꞌtonaꞌ, co noyahuëꞌ 
nisapi. Naꞌa piyapi natanahuatonaꞌ, inapita pochin cancan tapi. “Imarai 
quiyantaꞌ,” taponaraihuëꞌ, co noyahuëꞌ nisapi. Ina marëꞌ aꞌna pi tari nicatonaꞌ, 
Quiso cristo pino sapi. “Quiso cristo nanamën co imacasoꞌ yaꞌhuërinhuëꞌ. Ina 
imapisopitasoꞌ co noyahuëꞌ nipi,” taꞌtonaꞌ, co noꞌtën nanan yaimasapihuëꞌ. 
3  Nisha aꞌchinaꞌpiroꞌsasoꞌ co nosororinënquëmahuëꞌ. Cana caiso marëꞌ nonpin 
nananoꞌsaꞌ aꞌchintarinënquëmaꞌ. Inaso nipirinhuëꞌ, iráca quëra huarëꞌ 
Yosëri yonquirin anaꞌintacasoꞌ. Aꞌna tahuëri noꞌtë quën anaꞌin tarin. Co 
naniantarinhuëꞌ anaꞌintacasoꞌ.

4  Niꞌcoꞌ. Iráca aꞌna quën anquëniroꞌsaꞌ co Yosë yanatëpihuëꞌ. Co noyahuëꞌ 
nipi niꞌton, Yosëri anaꞌin tërin. Co inapita tërantaꞌ nichaꞌërinhuëꞌ. Parisitacaiso 
marëꞌ aꞌparin. Tashi nanquë oncorapipinan yaꞌhuë rápi. Inaquë ayaroꞌ nina‑
rapi. 5 Iráca yaꞌhuëpisopitantaꞌ co nichaꞌërinhuëꞌ. Co noyahuëꞌ nipa chi nara, 
Yosë nohuanton, panca pacon paꞌnin. Iiꞌ quëran taꞌhuan topi. Noisoꞌ Yosë 
imaton, noꞌtë quën pënëntopirinhuëꞌ, co yanatëpihuëꞌ niꞌton, yaꞌi piya 
taꞌhuan topi. Noisáchin nichaꞌërin. Yaꞌipi quëran posa yaꞌpí chin chaꞌëpi. 6 Ina 
quëran Soto maquë yaꞌhuëpisopitantaꞌ anaꞌin tërin. Co noyahuëꞌ cancan‑
to hua chi nara, Sotoma, Comora, catoꞌ ninano chachin noyá ahui qui tërin. 
Yaꞌi piya chiminpi. Ayon quiin poaso marëꞌ inapita anin shi tërin. “Co noyahuëꞌ 
nipatëhuaꞌ, chiní quën anaꞌintarinpoaꞌ,” tënëhuaꞌ. 7-8  Soto maquë yaꞌhuë pi so pita 
paꞌpi co noyahuëꞌ cancan topi. Monshi hua na cai soá chin yonquipi. Aꞌna ra ti‑
pita co noyahuëꞌ nipi. Inaquë aꞌna quëma pií chin noya ninin, Loto itopisoꞌ. 
Nani tahuëri, nani tahuëri co noyahuëꞌ nipiso nicaton, sëtërin. Taparoꞌ 
nonpa chi nara, co noya nataninhuëꞌ. Sëta ca soá chin cancan tërin. Sacaiꞌ 
niponahuëꞌ, inaora Yosë yonquirin. Ina marëꞌ Yosëri nichaꞌërin. 9 Inapo cha‑
chin ipora Quiso cristo imapatëhuaꞌ, Yosë nani tërin catahuainpoasoꞌ. Sopai 
yaminsëpirinpoahuëntaꞌ, Yosë catahuarinpoaꞌ chaꞌë caso marëꞌ. Osha hua‑
noꞌsaso nipirinhuëꞌ anaꞌin tarin. Nani yonquirin chiní quën anaꞌintacasoꞌ. 
Ayaroꞌ tahuëri nani hua chin, noꞌtë quën anaꞌin taton, parisitopiquë aꞌpa rarin.

10 Aꞌna quën co piꞌpisha tërantaꞌ Yosë yanatëpihuëꞌ. Inapitasoꞌ chini chiní‑
quën anaꞌin tarin. Co Yosë natëtonahuëꞌ, co noyahuëꞌ nica cai so rá chin 
yonquipi. Aꞌna ra ti pita taparoꞌ nisáponaraihuëꞌ, co ina marëꞌ tapanpihuëꞌ. 
“Caora noya nito të rahuë,” taꞌtonaꞌ, co inso tërantaꞌ yanatëpihuëꞌ. Chiní quën 
nanan to pi so pita Yosëri acorinsoꞌ co quënanpirinahuëꞌ, pinopi. 11 Anquë ni‑
roꞌ saso nipirinhuëꞌ inapita quëran chini chiní quën nanantaponaraihuëꞌ, co 
nohuantopihuëꞌ pinotacaisoꞌ. “Yosëri anaꞌin chin,” taꞌtonaꞌ, tanan pi topi.

12  Nisha aꞌchinaꞌpiroꞌsasoꞌ maꞌsha roꞌsa pochin cancan topi. Co mantaꞌ 
yonquipihuëꞌ. Maꞌsona tërantaꞌ yani pa chi nara, nipi. Yosë yonquirinsoꞌ 
co nitotatonaraihuëꞌ pinopi. Niꞌcoꞌ. Maꞌsharoꞌsaꞌ tananquë quënan pa‑
tëra, tëparëꞌ, co nosororëhuëꞌ. Ina marëꞌ Yosëri acorin. Inapo cha chin 
nisha aꞌchinaꞌpiroꞌsasoꞌ taꞌhuan tapi. Osha nëna marëꞌ Yosëri anaꞌin‑
tarin. 13  Piyapiꞌsaꞌ anisha can can topi niꞌton, aꞌna tahuëri inahuantaꞌ 
parisitapi. Isoroꞌ pa rá chin yonquiatonaꞌ, capa cancan ta cai soá chin 
yonquipi. Aꞌmo rëso mancha rinso pochin nicatonaꞌ, nita pi can canpi. Imara‑
ma so pita niyon ton pa ta mara, “Quiyantaꞌ imarai,” taꞌtonaꞌ, yaꞌconpi. 
Nonpintatënënquëmaꞌ, ichicoshatapirinënquëmahuëꞌ, inahuasoꞌ co noyahuëꞌ 
nica tona taparoꞌ nipi.

14 Sanapi quënan pa chi nara, monshi ta cai so rá chin yonquipi. Co nanitopihuëꞌ 
naniantacaisoꞌ. Co chiní quën cancantopisopitahuëꞌ nonpintatonaꞌ, anisha‑
can can tapi. Huënsonquë maꞌsha manëso pochin nonpin tapi. Maꞌsha rá chin 
yonquiatonaꞌ, noya pa topi. Napoaton Yosëri anaꞌin tarin. 15  Noꞌtën nanan 
aꞌporahuatonaꞌ, Yosë iranën quëran pëshonpi. Paramo pochin cancan topi. 
Pioro huiꞌnin inasoꞌ. Iráca pënëntopirinhuëꞌ, coriqui naꞌcon naꞌcon nohuan‑
tërin. “Nonpinacasoꞌ co noyahuëꞌ nipirinhuëꞌ, inapoato, naꞌcon cana rahuë,” 
taꞌton, co noyahuëꞌ ninin.  16  Co yanatërinhuëꞌ niꞌton, Yosëri chiní quën 
noꞌhuirin. Moranën co nitononaponahuëꞌ, Yosë nohuanton, piyapi pochin 
nonin. Ina nonin quëran Yosëri pënënin co noyahuëꞌ yonqui rin so pita nanian‑
ta caso marëꞌ.

17 Nisha aꞌchinaꞌpiroꞌsaꞌ co Quiso cristo nanamën aꞌchinpihuëꞌ. Poso 
yanirinso pochin nipi. Yani hua china, co huachi oꞌocasoꞌ yaꞌhuërinhuëꞌ. 
Inapo cha chin nisha aꞌchinaꞌpiroꞌsaꞌ nonpintarinënquëmaꞌ. Isontaꞌ 
yonquicoꞌ. Huaꞌquiꞌ co oꞌnanpachinahuëꞌ, chitoroꞌ yaráton quënan pa tëra, 
paꞌyatopirëhuëꞌ. Panca ihuani quëpa hua china, co huachi oꞌnaninhuëꞌ. Inapo‑
cha chin nisha aꞌchinaꞌpiroꞌsaꞌ nisapi. “Noya noya aꞌchintarainquëmaꞌ,” 
itopirinënquëmahuëꞌ, co tëhuën cha chin catahuarinënquëmahuëꞌ. Nani iráca 
Yosëri yonquirin anaꞌintacasoꞌ. Tashi nanquë aꞌpa rarin. Inaquë parisitáponaꞌ. 
Co onporontaꞌ pipiponahuëꞌ. 18  Inahuara nipaꞌyatatonaꞌ, topinan quëran 
nontarinënquëmaꞌ. Nisha nisha yonquipi. Nasha yaꞌcon pi so pita aꞌna roá chin 
nonpin topi. Ipora huarëꞌ co noyahuëꞌ yonqui pi so pita naniantapirinahuëꞌ. 
“Huëcoꞌ noꞌpiahuaꞌ. Noya noꞌpicasoꞌ. Noya monshihuanacasoꞌ,” itopi 
nonpintatonaꞌ. 19  “Co insontaꞌ natëcasoꞌ yaꞌhuërinhuëꞌ. Canpi taora 
nohuanton yaꞌhuëcoꞌ. Maꞌsona tërantaꞌ yanipatamaꞌ, nicoꞌ. Inapohuatamaꞌ, 
capa cancantaramaꞌ,” itopirinënquëmahuëꞌ, co inapita tërantaꞌ inahuara 
nohuanton yaꞌhuëpihuëꞌ. Sopai nohuanton, noꞌpipi, monshi huanpi, co 
noyahuëꞌ nipi. Inso sona minsëhuachinpoaꞌ, huaꞌanëntërinpoaꞌ. 20 Quiso cristo 
nanamën natan pa chi nara, natëpirinahuëꞌ. “Chaꞌë sa rahuë huachi,” taꞌtonaꞌ, co 
noyahuëꞌ yonqui rin so pita piꞌpian nanian topi. Ina quëran nisha cancantatonaꞌ, 
Yosë aꞌpoan tapi. Co noyahuëꞌ nian ta hua chi nara, sopairi minsërin. Ina marëꞌ 
naꞌcon naꞌcon Yosëri anaꞌin tarin huachi. 21 Noꞌtën nanan nitotaponaraihuëꞌ, 
co imamiatopihuëꞌ. Nóya nicacasoꞌ aꞌchintopirinahuëꞌ, ina nanian topi. Co 
onporontaꞌ natanpihuëꞌ napo rini, noya noya niitonahuëꞌ. Nani Yosë aꞌpopi. 
22  Maꞌpi tacha nipi paya. Imaponaraihuëꞌ aꞌpohuachinara, iráca ninshi ta tona 
napo piso chachin nipi: “Niꞌnira imohua china, co yonquirinhuëꞌ. Imorinso 

chachin caan tarin. Coshintaꞌ iꞌquë paꞌmopirinahuëꞌ, naquë ran chin shipi roquë 
quëhuëantaton, nëꞌhuëtantarin,” topi. Inapo cha chin inahuanta niconpi.

Oꞌmantacasoꞌ tahuëri

3  1 Nosororanquëmaꞌ iyaroꞌsaꞌ. Iꞌhua quirica aꞌpatëranquëmaꞌ nonta ca maso 
marëꞌ. Iporasoꞌ naquë ran chin ninshitantatënquëmaꞌ, pënëantaranquëmaꞌ 

noꞌtë quën yonqui ca maso marëꞌ. 2  Iráca noya pënëntonaꞌpiroꞌsaꞌ yaꞌhuëpi. 
Ninotonaꞌ, Yosë quiri ca nënquë ninshi topi, nani nontëramaꞌ. Napo ra‑
huaton, quiyantaꞌ Quiso cristo pënënincoisoꞌ aꞌchintërainquëmaꞌ. Inasoꞌ 
nichaꞌësarinpoaꞌ. Caꞌta noꞌsa nën pi tacoi chachin aꞌpa rincoi. Ama nanian ta ca‑
maso marëhuëꞌ ninshitaranquëmaꞌ.

3 Isoꞌ naꞌcon yonquicoꞌ. Oꞌmantacasoꞌ tahuëri yaꞌca ri to hua chin, co noyahuëꞌ 
piyapiꞌsaꞌ yaꞌhuaponaꞌ. Co Yosë natëtonaraihuëꞌ, maꞌsona yonquipisoꞌ 
nisapi. Co noyahuëꞌ cancan tapi. Quiso cristo shaꞌhuitërinpoasoꞌ tëhuaapi. 
4 “¡Maꞌpí tacha nonama paya! ‘Oꞌman ta ra rahuë,’ ¿itërinquëmaꞌ ti? Intohuasoꞌ 
Quisocristosoꞌ nimara, capa. Co oꞌmaarinhuëꞌ, tënai. Tatanënpoarinta 
ninarápirinahuëꞌ, nani chiminpi. Isoroꞌpaꞌ ninin quëra huarëꞌ inacha chin 
inacha chin nisárin. Co onporontaꞌ nisha tahuëri nisarinhuëꞌ,” tosapi. 5  Co 
yanatëtonaraihuëꞌ, co yonquiapihuëꞌ. Iráca co mantaꞌ yaꞌhuëpirinhuëꞌ. Ina 
quëran Yosë nonaton, isoroꞌpaꞌ acorin. Inápaquë yaꞌhuërinsopitantaꞌ acorin. 
Isoroꞌpasoꞌ iisáchin nipirinhuëꞌ, ina nohuanton, yaniroꞌ yaꞌnorin. 6 Ina quëran 
piyapiꞌsaꞌ co noyahuëꞌ nipa chi nara, iiꞌ quëran chachin ataꞌhuan tërin. 7 Inapo‑
cha chin ipora isoroꞌpaꞌ, piꞌiroꞌtëꞌ, inapita yaꞌhuëpirinahuëꞌ, nani Yosëri 
chino tërin anaꞌintacasoꞌ: “Aꞌna tahuëri pën quëran ataꞌhuan ta rahuë,” tënin 
niꞌton, tahuëri nani hua chin, pën quëran chachin ataꞌhuan tarin. Naporoꞌ 
tahuëri yaꞌipi oshahuanoꞌsaꞌ chiní quën anaꞌin tarin. Parisitopiquë aꞌpa rarin.

8  Isontaꞌ iyaroꞌsaꞌ yonquicoꞌ. “Aꞌna tahuërisoꞌ aꞌna roá chin naꞌhuërin. 
Huaranca piꞌipisoꞌ huaꞌquiꞌ,” tënëhuaꞌ. Yosëso nipirinhuëꞌ co canpoa pochin 
yonquirinhuëꞌ. Huaranca piꞌintaꞌ nipirinhuëꞌ, Yosërisoꞌ aꞌna tahuë riá chin 
pochin niꞌnin. Huaranca piꞌipi, aꞌna tahuërirëꞌ napo pia na chin pochin niꞌnin. 
9 Aꞌna quën napopi: “Yosë huaꞌ quiarin. Naniantërinpoaꞌ,” topirinahuëꞌ, co 
huaꞌquirinhuëꞌ. Co topinan quëran shaꞌhuitërinpoahuëꞌ. Nosoroatonpoaꞌ, 
nina rárin. Co nohuantërinhuëꞌ aꞌna piyapi tërantaꞌ parisitopiquë pacacasoꞌ. 
Naꞌcon naꞌcon piyapiꞌsaꞌ co noyahuëꞌ yonqui pi so pita nanian ta caiso marëꞌ 
nina rárin.

10 Napoaponahuëꞌ, tahuë rinën nani hua chin, Sinioro oꞌman ta rarin. Niꞌcoꞌ. 
Tashiꞌ co yonquiasëhuëꞌ, ihuatëꞌ huëꞌnin. Inapo cha chin aꞌna naya ayaroꞌ 
tahuëri naniarin huachi. Naporoꞌ tahuëri piꞌiroꞌtëꞌ huën ton caarin. Chiní quën 
huën ton ca hua chin, taꞌhuan tarin. Piꞌi, tayora, inapita huëýa niꞌton, soquiarin 
huachi. Isoroꞌpaꞌ, yaꞌipi yaꞌhuë rin so pita, inapita huiqui tapi.

Noya yonquicasoꞌ yaꞌhuërinsoꞌ
11 Co mantaꞌ yaꞌhuëmiatarinhuëꞌ. Yaꞌipi taꞌhuan tarin niꞌton, ¡Yosë pochin 

cancantatëhuaꞌ, noya sá chin niahuaꞌ! 12  Oꞌmantacasoꞌ tahuëri noya ninahuaꞌ. 
“Manoton oꞌman taꞌin,” taꞌtëhuaꞌ, noyá pia chin cancantahuaꞌ. Ina tahuëri nani‑
hua chin, yaꞌipi inápaquë yaꞌhuë rin so pita pën quëran taꞌhuan tarin. Piꞌi, yoqui, 
tayora, inapita soquiarin. 13 Napoaponahuëꞌ, nasha yaꞌhuaantapon. Nani Yosë 

2 Pedro 2 ,  3 1180  



shaꞌhuitërinpoaꞌ. “Aꞌna tahuëri nasharoꞌpaꞌ, nasha piꞌiroꞌtëꞌ inapita acoan‑
tapo,” itërinpoaꞌ. Ina ninarëhuaꞌ. Inaquë noya sá chin nisarëhuaꞌ.

14 Napoaton iyaroꞌsaꞌ, ina ninatomaꞌ naꞌcon yonquicoꞌ noya sá chin nica ca‑
maso marëꞌ. “Quiso cristo nanan anoyatërinpoaꞌ,” taꞌtomaꞌ, noya niniꞌtomaꞌ, 
yaꞌhuëcoꞌ.  Ya ꞌipi co noyahuëꞌ yonqui ra ma so pita naniantatomaꞌ, noyá‑
pia chin cancantocoꞌ. Ina quëran oꞌman ta hua chin, noya niꞌsarinquëmaꞌ. 
15 Nosoroatonpoaꞌ, huaꞌquiꞌ Sinioro nina rarin naꞌcon naꞌcon piya piꞌsari natë‑
caiso marëꞌ. Ina quëran inapitantaꞌ nichaꞌë sarin. Ama ina naniantocosohuëꞌ. 
Inacha chin iya Paonontaꞌ ninshitërinquëmaꞌ. Inasoꞌ iyanpoa pochin niꞌnëhuaꞌ. 
Yosë nohuanton, noꞌtë quën nito taton, ninshi tërin. 16 Naꞌa quirica ninshi taton, 
nisha nisha nina noquë yaꞌhuë pi so pita aꞌpa tërin. Noya pënënpirinpoahuëꞌ, 
piꞌpian sacaiꞌ yonquicasoꞌ. Aꞌna quën piyapi co Yosë nanamën nitotatonahuëꞌ, 
nisha nish a y onquipi. Paono ninshitërinsoꞌ nontopirinahuëꞌ, co noya 
yonquiatonaraihuëꞌ, maꞌsona tapon naporinsoꞌ anishatopi. Yosë quiri canën 
iráca ninshitopisontaꞌ anishatopi. Ina marëꞌ Yosëri chiní quën anaꞌin tarin 
huachi.

17 Napoaton iya roꞌsaꞌ  nani pënënanquëmaꞌ n iꞌton,  n iꞌcona 
nonpintochinënquëmaꞌ. Iporasoꞌ noya yonquipiramahuëꞌ. Co noyahuëꞌ nipi‑
so pita yanonpintarinënquëmaꞌ inapita pochin nisha nisha cancan ta ca maso 
marëꞌ. 18  Canpi taso nipirinhuëꞌ, Sinioro Quiso cris toí chin yonquicoꞌ. Inaora 
nohuanton, nosororinquëmaꞌ niꞌton, nani tahuëri yacatahuarinquëmaꞌ. 
Inasá chin yonquihuatamaꞌ, osha quëran noya noya nohuitaramaꞌ. Inasoꞌ 
nichaꞌësarinpoaꞌ. Yaꞌipi piya piꞌsari chinochinaꞌ. Ayaroꞌ tahuë riquë huarëꞌ 
inasá chin yonquiaꞌahuaꞌ. Amen. Nani ninshi të ran quëma huachi.

Pitro 

Quisocristo noꞌtëquën anitotërinpoasoꞌ

1  1  Iso quirica aꞌpataranquëmaꞌ, niꞌcoꞌ. ¿Noyanquëmaꞌ canpitantaꞌ? 
Quiyantaꞌ isëquë noya yaꞌhuarai. Quiso cristo noya noya nohui ta ca‑

maso marëꞌ ninshitaranquëmaꞌ. Iráca coꞌhuara isoroꞌpaꞌ yaꞌhuëyátërasohuëꞌ, 
inápaquë yaꞌhuërin. Ina quëran oꞌma ra huaton, aꞌchin të rincoi, natanai. 
Quiyasoꞌ niꞌnai. Nira yarai. Nonën chachin yaꞌhuë tërin, sëꞌhuarai. Inasá‑
chin Yosë yonquirinsoꞌ anitotërinpoaꞌ. Ina nohuitohuatëhuaꞌ, nóya 
nanpimiatarihuaꞌ. 2  Isoroꞌpaquë oꞌma hua china, quiyarisoꞌ niꞌnai. Nohui‑
tatoi, shaꞌhuitarainquëmaꞌ. Inasoꞌ nanpi mia tarin. Iráca inápaquë yaꞌhuërin. 
Tata Yosërë chachin yaꞌhuërin. Napopináchin yonquipi. 3  Inápaquë 
yaꞌhuaponahuëꞌ, oꞌma hua china, piya picoi niꞌnai, aꞌchininsontaꞌ natanai. 
Paꞌpiontaꞌ anohuitërincoi. Huiꞌnin nohui tatoi, nohui tërai. Nipayarëso pochin 
ninai. Napoaton ninshitaranquëmaꞌ canpitantaꞌ Quiso cristo nohui ta ca maso 
marëꞌ. Quiya pocha chin Yosë nohuitocoꞌ nipayarëso pochin nica ca maso 
marëꞌ. 4  Ina pochin cancantohuatamaꞌ, nóya cancantarihuaꞌ. Ina marëꞌ 
ninshitaranquëmaꞌ.

Tahuëri pochin nininsoꞌ
5  Noya nanan Quiso cr isto anito të r incoi. Ina nanan chachin 

shaꞌhuitaranquëmaꞌ. “Yosësoꞌ noya sá chin ninin. Tahuëri pochin cancan‑
tërin. Co piꞌpisha tërantaꞌ tashi pochin cancantërinhuëꞌ,” itërincoi. 6  Tashi 
pochin cancantohuatëhuaꞌ, co Yosë nohuitarihuahuëꞌ. “Yosë nohui të rahuë,” 
tapomarahuëꞌ, co noyahuëꞌ cancantohuatamaꞌ, nonpinamaꞌ. Co noꞌtën nanan 
imaramahuëꞌ. 7 Yosësoꞌ noya sá chin ninin. Tahuëri pochin cancan tërin. 
Canpoantaꞌ tahuëri pochin yonquihuatëhuaꞌ, Yosë nohuitarihuaꞌ. Napo ra‑
huaton, noya niniꞌtëhuaꞌ yaꞌhuarihuaꞌ. Huiꞌnin chachin chiminin niꞌton, yaꞌipi 
oshanënpoaꞌ inquitarinpoaꞌ. Huënainën quëran anoyacancantarinpoaꞌ.

8  “Co oshahuancohuëꞌ,” topatëhuaꞌ, canpoara ninonpintërëhuaꞌ. Co noꞌtë‑
quën yonquirëhuahuëꞌ, co tëhuën cha chin imarëhuahuëꞌ. 9  Onpo ro sona 
co noyahuëꞌ nipatëhuaꞌ, Yosë nontahuaꞌ. “Tëhuën cha chin co noyahuëꞌ 
nicato, osha huanco,” topatëhuaꞌ, Yosë oshanënpoaꞌ inquitarinpoaꞌ. Co 
nonpintërinpoahuëꞌ. Quiso cristo chiminin niꞌton, nani tërin yaꞌipi oshanënpoaꞌ 
inquitinpoasoꞌ. Noyá pia chin cancan quëtarinpoaꞌ. 10  “Yaꞌipinquëmaꞌ co 
noyahuëꞌ ninamaꞌ,” itërinpoaꞌ Yosë. Napotopirinpoahuëꞌ, “Noya ninahuë. Co 

casoꞌ oshahuancohuëꞌ,” topatëhuaꞌ, “Yosë nonpintërinpoaꞌ,” tënë huaso pochin 
cancantërëhuaꞌ. Nanamën noꞌtë quën shaꞌhuitopirinpoahuëꞌ, co tëhuën cha chin 
natërëhuahuëꞌ.

Nanan anoyatërinpoasoꞌ

2  1 Quiso cristo imaramaꞌ niꞌton, huiꞌ na huë pita pochin niꞌnanquëmaꞌ. 
Ninshitaranquëmaꞌ noya sá chin nica ca maso marëꞌ. Nipirinhuëꞌ, co 

noyahuëꞌ nipatëhuaꞌ, Quiso cristo catahuarinpoaꞌ. Oshahuanëhuaꞌ niꞌton, 
anaꞌintinpoasoꞌ yaꞌhuëpirinhuëꞌ. Canpoa marëꞌ Yosë nontaton, nanan 
anoyatarinpoaꞌ. Inasoꞌ noꞌtë quë ná chin yonquirin. 2  Yaꞌhuërënamënpoaꞌ 
chiminin niꞌton, nontohuatëhuaꞌ, oshanënpoaꞌ inquitarinpoaꞌ. Oshanënpoaꞌ 
inquitatonpoaꞌ, nanan anoyatërinpoaꞌ. Yaꞌipi piyapi marëꞌ chiminin. 
Yaꞌipinpoaꞌ oshanënpoaꞌ inquitinpoasoꞌ nohuantopirinhuëꞌ.

3  Yosë nohuitohuatëhuaꞌ, pënëninpoasoꞌ natëarëhuaꞌ. Noꞌtë quën natëcasoꞌ 
nohuantarihuaꞌ. Ina natëhuatëhuaꞌ, tëhuën cha chin Yosë nohuitërëhuaꞌ. 4 Aꞌna‑
quënso nipirinhuëꞌ “Nani Yosë nohui të rahuë,” topirinahuëꞌ, pënëninpoasoꞌ 
co natëtonahuëꞌ, nonpiánpi. Co noꞌtë quën yonquipihuëꞌ. 5  Yosë nanamën 
natëhuatëhuaꞌ, noya noya Yosë nosoroarihuaꞌ. Ina pochin cancantohuatëhuaꞌ, 
tëhuën cha chin ina nohuitarihuaꞌ. 6 “Yosë imarahuë,” topatëhuaꞌ, Quiso cristo 
pocha chin cancantacasoꞌ yaꞌhuërin.

Nasha pochin pënëninpoasoꞌ
7 Co iyaroꞌsaꞌ nasha camaitërinsoꞌ ninshitaranquëmahuëꞌ. Iráca quëran 

huarëꞌ Yosë nanamën natanamaꞌ. “Yaꞌipinquëmaꞌ noya ninosorocoꞌ,” 
itër inpoaꞌ. Inacha chin iporantaꞌ pënënaranquëmaꞌ. 8  Co nasha 
camaitërinsohuëꞌ niponahuëꞌ, nasha pochin ninshitaranquëmaꞌ canca nëma 
quëran huarëꞌ nino so ro ca maso marëꞌ. Quiso cristo yaꞌipi piyapi noso rorin. 
Nosoroatonquëmaꞌ, aꞌpin të rëso pochin anoyacancantërinquëmaꞌ tahuëri 
pochin cancan ta ca maso marëꞌ. Ninosorohuatamaꞌ, co huachi tashi pochin 
cancantaramahuëꞌ.

9  Aꞌna piyapi noꞌhuihuatamaꞌ, co Yosë imaramahuëꞌ. “Imarahuë,” 
tapomarahuëꞌ, co tahuëri pochin cancantëramahuëꞌ. Ipora huantaꞌ tashi 
pochin cancantaramaꞌ. 10 Imara ma so pita capini ninosorohuatamaꞌ, tahuëri 
pochin cancantaramaꞌ. Ina pochin nipatamaꞌ, noꞌtë quën imaramaꞌ. 
11 Nipirinhuëꞌ ninoꞌhuihuatamaꞌ, tashi pochin cancantaramaꞌ. Co noyahuëꞌ 
cancantatomaꞌ, co mantaꞌ yonquiaramahuëꞌ. Co nanitaramahuëꞌ noꞌtë quën 
yonquicamasoꞌ. Sopai nohuanton, soma raya pochin cancantaramaꞌ. Napoaton 
iyaroꞌsaꞌ, canca nëma quëran huarëꞌ ninosorocoꞌ.

12  Canpitasoꞌ imaramaꞌ niꞌton, ninshitaranquëmaꞌ. Huiꞌ na huë pita pochin 
nicatënquëmaꞌ, ninshitaranquëmaꞌ. Quiso cristo canpoa marëꞌ chiminin. 
Imapatamaꞌ, oshanëmaꞌ inquitërinquëmaꞌ. 13  Aꞌnaquëmaꞌ nani huaꞌquiꞌ 
imatomaꞌ aꞌna pita catahuaramaꞌ niꞌton, Quiso cristo noya nohuitëramaꞌ. Inasoꞌ 
iráca quëran huarëꞌ yaꞌhuërin. Noya imaramaꞌ niꞌton, ninshitaranquëmaꞌ. 
Canpitantaꞌ huiꞌnapiꞌsanquëmaꞌ, nani sopai minsëramaꞌ. Napoaton 
ninshitaranquëmaꞌ.

14  Yaꞌipi imara ma so pita huiꞌ na huë pita pochin niꞌnanquëmaꞌ. Yosë 
nohuitëramaꞌ niꞌton, ninshitaranquëmaꞌ noya noya cancan ta ca maso marëꞌ. 

Quiso cristo noya nohuitëramaꞌ niꞌton, iyaroꞌsaꞌ, ninshitaranquëmaꞌ. Inasoꞌ 
iráca quëran huarëꞌ yaꞌhuërin. Nani tahuëri, apiaꞌhuaroꞌsaꞌ, Yosë nanamën 
yonquiaramaꞌ. Napoaton chiní quën cancantaramaꞌ. Chiní quën cancantatomaꞌ, 
sopai nani minsëramaꞌ.

Isoroꞌparáchin paꞌyatopisopita
15 Naꞌa piyapiꞌsaꞌ co Yosë natëtonahuëꞌ nisha nisha yonquipi. Isoroꞌpaquë 

yaꞌhuë rin so p i t a rá chin yonquipi. Ama inapita pochin cancantocosohuëꞌ. 
Ama nani maꞌsha nohuantapatocosohuëꞌ. Maꞌsha naꞌcon yonquihuatamaꞌ, 
co tëhuën cha chin Tata Yosë nosororamahuëꞌ. 16  Isoroꞌpaquë nisha nisha 
yaꞌhuërin aoshahua inpoaso marëꞌ: Monshihuanacasoráchin cancantërëꞌ. 
Maꞌsha quënan p a t ëra, nohuantapatërëꞌ. Maꞌhuanpatëra, yanocantërëꞌ, 
naporëꞌ. Inapitasoꞌ co Tata Yosë nohuanton yaꞌhuërinhuëꞌ. Sopai nohuanton, 
yaꞌhuërin. 17 Isoroꞌpaꞌ taꞌhuan tarin. Yaꞌipi maꞌshantaꞌ taꞌhuan tarin. Inasá‑
chin paꞌyatohuatëhuaꞌ, topinan quëran nanpiarihuaꞌ. Nipirinhuëꞌ, Yosë noya 
imapatëhuaꞌ, co onporontaꞌ taꞌhuantarihuahuëꞌ. Yaꞌhuëmiatarihuaꞌ.

Quisocristo inimiconën
18  Co h uaꞌ quiya quëranhuëꞌ, apiaꞌhuaroꞌsaꞌ, Quiso cristo oꞌman ta‑

rarin. “Cristo yaoꞌ ma hua chin, inimi conën huëꞌ sarin,” itërinënpoaꞌ. Nani 
natantëramaꞌ canpitantaꞌ. Iporasoꞌ naꞌa piya piꞌsari Cristo yaini mi co topi. 
Napoaton oꞌmantacasoꞌ tahuëri nani riarin, tënëhuaꞌ. 19 “Quiyantaꞌ imarai,” 
topirinahuëꞌ, nani pipipi. Co tëhuën cha chin Yosë huën to nënquë yaꞌconpihuëꞌ. 
Yaꞌconpi napo r ini , co pipiitonahuëꞌ. Pipipi quëran nitotërëhuaꞌ. “Co 
onporontaꞌ canca nëna quëran huarëꞌ imapihuëꞌ,” tënëhuaꞌ.

20  Canp i t aso nipirinhuëꞌ imaramaꞌ. Quiso cristo nohuanton, Ispi‑
rito Santo yaꞌc oan cantërinquëmaꞌ. Napoaton noꞌtë quën yonquiramaꞌ. 
21 Nitotopiramahuëꞌ, naquë ran chin pënëantaranquëmaꞌ yonqui ca maso marëꞌ. 
Noꞌtën nanan imapatëhuaꞌ, co nonpin nanan natëarihuahuëꞌ. 22  Tëhuën cha‑
chin nonpin nanan shaꞌhuitarinënquëmaꞌ. “Quisososoꞌ co Cristohuëꞌ. Co 
Yosë huiꞌninhuëꞌ,” taꞌtonaꞌ, yanonpintërinënquëmaꞌ. Inapoatonaꞌ, Quiso cristo 
inimi co tapi. Tata Yosëntaꞌ aꞌpopi. 23  Yosë huiꞌnin aꞌpohuachinaꞌ, co Tata 
Yosëntaꞌ nohuitapihuëꞌ. “Quisocristosoꞌ Yosë huiꞌnin chachin,” topachinaꞌ, 
Tata Yosëntaꞌ imasapi.

24  Yaꞌn an imapomaꞌ, noꞌtë quën aꞌchintërainquëmaꞌ. Ina chachin 
imamiatocoꞌ. Ina imapatamaꞌ, canca nëma quëran Tata Yosë nohuitaramaꞌ. 
Huiꞌniontaꞌ noya nohui ta rama huachi. 25 Quiso cristo chachin shaꞌhuitërinpoaꞌ: 
“Imamia to hua ta maco, Yosë nohuitatomaꞌ, nanpimiataramaꞌ,” itërinpoaꞌ.

26 Aꞌna quën yanonpintarinënquëmaꞌ niꞌton, ninshitaranquëmaꞌ. 27 Canpi taso 
nipirinhuëꞌ Ispi rito Santo yaꞌhuëtërinquëmaꞌ. Quiso cristo imaramaꞌ niꞌton, 
ina nohuanton, yaꞌcoancantërinquëmaꞌ. Nani tahuëri aꞌchintarinquëmaꞌ. 
Canca në maquë Yos ë nanamën aꞌchintarinquëmaꞌ. Co onporontaꞌ 
nonpintërinquëmahuëꞌ. Noꞌtë quën aꞌchintërinquëmaꞌ niꞌton, co aꞌna pita 
aꞌchintinquëmasoꞌ yaꞌhuërinhuëꞌ. Ina natëhuatamaꞌ, noꞌtë quën yonquiaramaꞌ. 
Shaꞌhui të rin quë maso pocha chin Quiso cristo imamiatocoꞌ.

28  Ipor a q uëran huarëꞌ, apiaꞌhuaroꞌsaꞌ, Quiso cristo imamiatocoꞌ. 
Inapohuatamaꞌ, oꞌm an ta hua chin, co tapan yaꞌhuëtarinquëmahuëꞌ. Co 

paꞌyanaramahuëꞌ. 29 Quiso cristo noya sá chin ninin, nitotërëhuaꞌ. Napoaton 
Yosë huën to nënquë yaꞌconpatëhuaꞌ, noya nicarihuaꞌ. Inpitasona noya 
nipachinaꞌ, nani Yosëri anoya can can tërin niꞌton, huiꞌnin pochin niꞌsarin, 
tënëhuaꞌ.

Yosë huiꞌninpita

3  1  Ma noya Tata Yosë nosororinpoaꞌ niꞌton, huiꞌnin pita pocha chin 
niꞌninpoaꞌ. Huën to nënquë chachin ayaꞌconinpoaꞌ. Co imapisopitasohuëꞌ 

nipirinhuëꞌ co nitotopihuëꞌ. “¿Onpoatontaꞌ Yosë pochin cancantacasoꞌ 
nohuan topi?” toconpi. Co Yosë nohuitatonahuëꞌ, napopi. 2  Naꞌcon, iyaroꞌsaꞌ, 
nosororanquëmaꞌ. Iporasoꞌ Yosë huiꞌnin pita pochin niꞌninpoaꞌ. Aꞌna 
tahuëri noya noya acoarinpoaꞌ. Onpo pin sona nicarihuaꞌ nimara. Co yaꞌipi 
nitochatërarëhuahuëꞌ. Nipirinhuëꞌ, Quiso cristo oꞌman ta hua chin, nirayarihuaꞌ. 
Ina niꞌpatëhuaꞌ, ina pocha chin nicarihuaꞌ. 3  “Aꞌna tahuëri Quiso cristo 
niꞌsarëhuaꞌ,” taꞌtëhuaꞌ, co noyahuëꞌ yonqui rë hua so pita naniantarëhuaꞌ. 
Quisocristosoꞌ noyá pia chin cancan tërin niꞌton, canpoantaꞌ noyá pia chin 
cancantacasoꞌ nohuantarihuaꞌ.

4 Yosë pënëninpoaꞌ. Co ina natëhuatëhuahuëꞌ, oshahuanëhuaꞌ. Co noyahuëꞌ 
nipatëhuaꞌ, co Yosë natërëhuahuëꞌ. 5  Noya nanan nani nitotëramaꞌ. Quiso‑
cristo oꞌmarin oshanënpoaꞌ inqui tin poaso marëꞌ. Inasoꞌ co piꞌpisha tërantaꞌ 
oshahuaninhuëꞌ. 6  Tëhuën cha chin imapatëhuaꞌ, nóya nisarëhuaꞌ. Co 
paꞌyatarihuahuëꞌ oshahuanacasoꞌ. Nani tahuëri co noyahuëꞌ nipatëhuaꞌ, co 
Yosë nohuitërëhuahuëꞌ. Co yaꞌcoancantërinpoahuëꞌ. 7 Niꞌcona, apiaꞌhuaroꞌsaꞌ, 
nisha aꞌchinaꞌpiroꞌsaꞌ nonpintochinënquëmaꞌ. Noya nipatëhuaꞌ, noya 
cancantarëhuaꞌ. Quiso cristo noya niꞌton, ina pochin cancantacasoꞌ yaꞌhuërin. 
8  Nani tahuëri co noyahuëꞌ nipatamaꞌ, sopai imaramaꞌ. Iráca quëran huarëꞌ 
sopai co noyahuëꞌ cancan taton, osha huanin. Inasoꞌ nonpintohuachinpoaꞌ, 
canpoantaꞌ oshahuanarëhuaꞌ. Napoaton Yosë huiꞌnin oꞌmarin sopai minsëaton 
nichaꞌëin poaso marëꞌ. Yaꞌipi oshanënpoaꞌ inquitohuachinpoaꞌ, co huachi sopai 
natëcasoꞌ yaꞌhuërinhuëꞌ.

9  Huën to nënquë chachin Yosë ayaꞌconinpoaꞌ niꞌton, co iporasoꞌ 
paꞌyatarëhuahuëꞌ oshahuanacasoꞌ. Huiꞌnin pocha chin cancantatonpoaꞌ, 
yonquinën chachin quëtërinpoaꞌ. Nasi tan ta rë huaso pochin ninëhuaꞌ. 
Napoaton co huachi nohuantarihuahuëꞌ oshahuanacasoꞌ. 10 Co sacaihuëꞌ Yosë 
huiꞌnin pita nohuitacasoꞌ. Noya sá chin nipatëhuaꞌ, Yosë huiꞌnin pita pochin 
nisarëhuaꞌ. Nipirinhuëꞌ, co noyahuëꞌ nipachinaꞌ, co Yosë huën to nënquë 
yaꞌconpihuëꞌ. Co imapi so pita nosorohuachinahuëꞌ, co Yosë huiꞌnin pita pochin 
nisapihuëꞌ. Sopai huiꞌnin pita pochin nisapi. Co noyahuëꞌ cancan topi quëran 
sopai huiꞌnin pita nohuitarëhuaꞌ.

Ninosorocasoꞌ yaꞌhuërinsoꞌ
11  Yaꞌnan imapoma quëran huarëꞌ Yosë nanamën natanamaꞌ. “Noya 

ninosorocoꞌ,” itërainquëmaꞌ. 12  Iráca Cainosoꞌ sopai natëton, iin tëparin. 
¿Maꞌmarëtaꞌ tëparin? Iinsoꞌ noya ninin niꞌton, noꞌhuiton, tëparin. Ama ina 
pochin cancantocosohuëꞌ.

13  Napoaton iyaroꞌsaꞌ co natëpisopitahuëꞌ noꞌhuihuachinënquëmaꞌ, ama 
paꞌyancosohuëꞌ. 14 Iráca canpoantaꞌ ina pochin co noyahuëꞌ cancantërëhuaꞌ. 

Co Yosë nohuita tëh uahuëꞌ, chimipi pochin nipirëhuahuëꞌ, Yosë 
anoyacancantërinpoaꞌ ina nohuitatëhuaꞌ nanpi mia ta caso marëꞌ. Napoaton 
iporasoꞌ ninoso ror ëhuaꞌ. Ina quëran Yosë huën to nënquë yaꞌconëhuasoꞌ 
nitotërëhuaꞌ. Co ninosorohuatamahuëꞌ, co Yosë anoyacancantërinquëmahuëꞌ. 
Chimipi pochin can cantaramaꞌ. 15  Aꞌna piyapi noꞌhuihuatamaꞌ, tëpa‑
to naꞌpi roꞌsa poc hin Yosë niꞌsarinquëmaꞌ. Tëpatonapiroꞌsasoꞌ, co Yosë 
pochin nanpi mia ta caiso yaꞌhuërinhuëꞌ. 16  Quiso cristoso nipirinhuëꞌ naꞌcon 
nosoroatonpoaꞌ, nichaꞌëin poaso marëꞌ chiminin. Chimi naton, nosororinpoasoꞌ 
anitotërinpoaꞌ.  In apo cha chin iyaroꞌsaꞌ, yaꞌipi Quiso cristo imapi so pita 
nosorocasoꞌ yaꞌhuërin. Naꞌcon ninosoroaꞌahuaꞌ. Quisoso yaꞌhuërënamënpoaꞌ 
chimi ninso pocha chin nosorocasoꞌ yaꞌhuërin. 17 Quiso cristo imarë hua so pita 
capini noya ninosorocasoꞌ yaꞌhuërin. Aꞌna pita maꞌsha pahuantohuachinaꞌ, 
catahuahuaꞌ. Capa capacaisoꞌ nipa chin, capa aꞌmocaisoꞌ nipa chin quëtahuaꞌ. 
Co inapita catahuahuatëhuahuëꞌ, co tëhuën cha chin nosororëhuahuëꞌ. Co 
canpoa capini ninosorohuatëhuahuëꞌ, co Yosëntaꞌ nosororëhuahuëꞌ. 18  “Yaꞌipi 
imapi so pita noso ro rahuë,” topatëhuaꞌ, ama, apiaꞌhuaroꞌsaꞌ, topinan quëran 
napoaꞌhuasohuëꞌ. Canca nënpoa quëran huarëꞌ nosoroatëhuaꞌ, catahuahuaꞌ.

Co tëꞌhuatatëhuahuëꞌ Yosë nontërëhuasoꞌ
19 Tëhuën cha chin aꞌna pita nosorohuatëhuaꞌ, noꞌtë quën Yosë nanamën 

imasarëhuaꞌ. In a q uëran co huachi tëꞌhuatacasoꞌ yaꞌhuëtarinpoahuëꞌ. 
“Tatanpoa pochin niꞌton, noya niꞌninpoaꞌ,” taꞌtëhuaꞌ, noya cancantarihuaꞌ. 
20  Co noyahuëꞌ nipatëhuaꞌ, canca nënpoa quëran nitotatëhuaꞌ, sëtërëhuaꞌ. 
Co noyahuëꞌ ninëhuasoꞌ Yosëntaꞌ nito tërin. Napoaponahuëꞌ, canca nënpoa 
quëran huarëꞌ yaimapatëhuaꞌ, inantaꞌ nito tërin. Ina nito taton, nosororinpoaꞌ. 
Ina yonquihuatëhuaꞌ, noya cancantatëhuaꞌ, Yosë nontarihuaꞌ. 21 Napoaton 
iyaroꞌsaꞌ, canca nënpoa quëran aꞌnaya aꞌnayanpoaꞌ yonquiaꞌahuaꞌ. “Yosë noya 
niꞌsa rinco,” topatëhuaꞌ, co Yosë tëꞌhuatarihuahuëꞌ. Co tëꞌhuatatëhuahuëꞌ, 
nani tahuëri ina nontarihuaꞌ. 22  Yosë pënëninpoasoꞌ natëhuatëhuaꞌ, noya 
natanarinpoaꞌ. Ina nohuan të rin soá chin yonquihuatëhuaꞌ, catahuarinpoaꞌ. 
Ina pochin cancantohuatëhuaꞌ, maꞌpi taso nipatëhuaꞌ, quëtarinpoaꞌ. 23  Yosë 
nani pënëninpoaꞌ huiꞌnin imacaso marëꞌ. Napo ra huaton, ninosorocasontaꞌ 
shaꞌhuitërinpoaꞌ. “Quisocristontaꞌ inacha chin shaꞌhuitërinpoaꞌ,” taꞌtëhuaꞌ, 
canca nënpoa qu ëra n natëahuaꞌ. 24  Yosë natëhuatëhuaꞌ, yonqui rin so rá‑
chin imasarihuaꞌ. Imapatëhuaꞌ, yaꞌcoancantomiatërinpoaꞌ. Ispi rito Santo 
quëtërinpoaꞌ ya ꞌco an can tin poaso marëꞌ. Ina catahuahuachinpoaꞌ, noya 
nisarëhuaꞌ. Ina quëran Yosë nohuitërëhuasoꞌ nitotërëhuaꞌ.

Nonpin nanan aꞌchinpisoꞌ

4  1 Naꞌcon iyaroꞌsaꞌ nosororanquëmaꞌ niꞌton, pënënaranquëmaꞌ. Naꞌa 
nonpin nanan pënëntonaꞌpiroꞌsaꞌ nonpin nanan aꞌchi napi. “Yosë 

nanamën aꞌchi nahuë,” topirinahuëꞌ, co noꞌtë quën aꞌchinpihuëꞌ. Napoaton 
aꞌchintohuachinënquëmaꞌ, ama aꞌna roá chin natëtocosohuëꞌ. “Nonpin nanan 
nimara,” taꞌtomaꞌ, yonquicoꞌ. Yaꞌipi Yosë quiri canën quëran aꞌchintërinpoasoꞌ 
yonquiatomaꞌ, tantiacoꞌ. Co ina pochin aꞌchintohuachinënquëmahuëꞌ, ama 
natëcosohuëꞌ. 2  Ispi rito Santo noꞌtë quën anitotërinpoaꞌ. “Quiso cristo Yosë 
huiꞌnin niponahuëꞌ, isoroꞌpaquë oꞌmaton, piyapi chachin nasi ti marin. Nonën 

chachin y aꞌhuë tërin,” itërinpoaꞌ. Ina nanan aꞌchintohuachinënquëmaꞌ, 
noꞌtë quën aꞌchi napi. Ispi rito Santori ayon quirin niꞌton, noya nonsapi. 3 Aꞌna‑
quënso nipirinhuëꞌ sopai nohuanton, nonpi napi. Co Quiso cristo nanamën 
noꞌtë quën aꞌchinpihuëꞌ. “Yosë huiꞌninsoꞌ co piyapi chachin nasitimarinhuëꞌ,” 
toconpi. Inapitasoꞌ Quiso cristo inimi co topi. Co ina pochin Ispi rito Santo 
anitotëri npo ahuëꞌ. Iráca nino rinso chachin nani Cristo inimi conën 
natantërëhuaꞌ.

4  Can pitasoꞌ apiaꞌhuaroꞌsaꞌ, Yosë huiꞌninpitanquëmaꞌ ninamaꞌ. Noꞌtë‑
quën yonquiatomaꞌ, nisha aꞌchinaꞌpiroꞌsaꞌ minsëaramaꞌ. Sopai nohuanton, 
nonpin na nan oꞌsaꞌ aꞌchintopirinënquëmahuëꞌ, Ispi rito Santo nani 
yaꞌcoancantërinquëmaꞌ. Inasoꞌ sopai quëran chini chiní quën nanan tarin 
niꞌton, catahuahuachinpoaꞌ, co nonpin nananoꞌsaꞌ natëtarihuahuëꞌ. 5  Inapi‑
taso nipirinhuëꞌ, co Yosë nohuitatonahuëꞌ, co nanamën chachin aꞌchinpihuëꞌ. 
Isoroꞌpaquë yaꞌhuë rin so pi ta rá chin yonquiatonaꞌ, inahuara yonqui nëna quëran 
aꞌchinpi. Napoaton co imapisopitasohuëꞌ nonpin nanan natëpi. 6  Quiyaso 
nipirinhuëꞌ Yosë nohui tatoi, noꞌtë quën aꞌchinai. Yosë imapi so pita noya nata‑
ni nacoi.  Inasoꞌ noꞌtën nanan, topi. Co imapisopitasohuëꞌ nipirinhuëꞌ, co 
yanatërinacoihuëꞌ. Ispi rito Santosoꞌ noꞌtë quë ná chin nonin. Napoaton nonpin 
nanan paꞌyatopisopitasoꞌ co Ispi rito Santo yanatëpihuëꞌ. Ina quëran nonpin 
nananoꞌsaꞌ nohuitërëhuaꞌ.

Iráca quëran huarëꞌ Yosë nosororinpoasoꞌ
7  Yos ë paꞌpi nosororinpoaꞌ. Napoaton iyaroꞌsaꞌ, canpoantaꞌ noya 

ninosoroaꞌahuaꞌ. Huën to nënquë ayaꞌconpachinpoaꞌ, catahuarinpoaꞌ aꞌna‑
pita nosorocasoꞌ. Nosorohuatëhuaꞌ, Yosë nohuitarihuaꞌ. Huiꞌnin pita pochin 
niꞌninpoa ꞌ. 8  Inasoꞌ nosoromiatochinarinpoaꞌ. Napoaton canpoantaꞌ co 
aꞌna pita  nosorohuatëhuahuëꞌ, co piꞌpisha tërantaꞌ ina nohuitarihuahuëꞌ. 
9 Nosoroatonpoaꞌ, huiꞌnin chachin isoroꞌpaquë aꞌpai marin anoya can can tin‑
poaso marëꞌ. Aꞌnaí chin huiꞌnin yaꞌhuëtopirinhuëꞌ, aꞌpai marin. Quiso cristo 
anoyacancantohuachinpoaꞌ, Yosë nohuitatëhuaꞌ, nanpimiatarihuaꞌ. 10  Co 
canpoarisoꞌ nosoropirëhuahuëꞌ, Yosësoꞌ naꞌcon nosororinpoaꞌ. Ina nohuanton, 
huiꞌnin chachin oꞌma ra huaton, chiminin. Yaꞌhuërënamënpoaꞌ chiminin 
niꞌton, oshanënpoaꞌ inquitatonpoaꞌ, nanan anoyatërinpoaꞌ.

11 Yosë naꞌcon nosororinpoaꞌ niꞌton, canpoantaꞌ, iyaroꞌsaꞌ, inapo cha chin 
ninosoroaꞌahuaꞌ. Ina pochin cancantacasoꞌ yaꞌhuërin. 12  Co inquënpoa tërantaꞌ 
Yosë quën anp irëhuahuëꞌ, noya ninosorohuatëhuaꞌ, Yosë nohuitarihuaꞌ, 
yaꞌcoancantomiatërinpoaꞌ. “Yosë naꞌcon nosororinpoaꞌ,” taꞌtëhuaꞌ, canpoantaꞌ 
noya noya ninosoroarihuaꞌ. 13  Yosë huën to nënquë yaꞌconpatëhuaꞌ, Ispi rito 
Santo aꞌpatimarinpoaꞌ yaꞌcoan can tin poaso marëꞌ. Huaꞌ yanën chachin niꞌton, 
canca nën poaquë ayonquirinpoaꞌ. “Tëhuën cha chin Yosë yaꞌcoancantërinpoaꞌ,” 
tënëhuaꞌ. 14 Tata Yosëri huiꞌnin isoroꞌpaquë aꞌpai marin nichaꞌëin poaso marëꞌ. 
Quiyarisoꞌ n iꞌnai. Nani tahuëri piyapiꞌsaꞌ shaꞌ hui tárai. 15  “Quisocristosoꞌ 
Yosë huiꞌ nin . Ina natë rahuë,” topatëhuaꞌ, Yosë pochin cancantatëhuaꞌ, 
imamiatarihuaꞌ. Inantaꞌ yaꞌcoancantërinpoaꞌ.

16  Yosë nohuitatëhuaꞌ, natë rëhua. “Ma noyacha Yosë noso ro rinpoa paya,” 
tënëhuaꞌ.  Inasoꞌ nosoromiatochinarinpoaꞌ. Canpoantaꞌ nosorohuatëhuaꞌ, 
Yosë nohu ita rihuaꞌ. Yonqui rin so rá chin imasarëhuaꞌ. Imapatëhuaꞌ, 

 1187 1 Juan 4



yaꞌcoancantomiatërinpoaꞌ. 17 Yosë noya nohuitohuatëhuaꞌ, naꞌcon naꞌcon 
nosoroarihuaꞌ. Ina quëran ayaroꞌ tahuëri nani hua chin, co tëꞌhuatarihuahuëꞌ. 
Quiso cristo nosororinpoaꞌ niꞌton, canpoarintaꞌ ina pocha chin nosoroarihuaꞌ. 
Napoaton aya roꞌ tahuëri co paꞌyanarihuahuëꞌ. 18  Imarë hua so pita capini 
noya ninosorohuatëhuaꞌ, co nisaitarihuahuëꞌ. Inapo cha chin Yosërëꞌquënpoaꞌ 
ninosorohuat ëhuaꞌ, co tëꞌhuatarihuahuëꞌ. Aꞌna quën piyapiꞌsasoꞌ naꞌcon 
tëꞌhuapi. “Y osë anaꞌin ta rinco,” taꞌtonaꞌ, tëꞌhua to chi na chin cancan‑
topi. Canpoa so nipirinhuëꞌ “Yosë naꞌcon nosoroatonpoaꞌ, oshanënpoaꞌ 
inquitërinpoaꞌ,” topatëhuaꞌ, yaꞌipi tëꞌhua inquitarinpoaꞌ.

19 Yosëꞌton naꞌcon nosororinpoaꞌ niꞌton, canpoarintaꞌ Yosë nosoroatëhuaꞌ, 
aꞌnapitantaꞌ nosoroarihuaꞌ. 20 Aꞌnaquënsoꞌ “Yosë noso ro rahuë,” taponahuëꞌ, 
iin noꞌhuirin. Co inasoꞌ noꞌtë quën noninhuëꞌ, nonpiánin. Piyapi quënanëhuaꞌ. 
Yosëso nipir inhuëꞌ co quënanëhuahuëꞌ. Piyapi quënanarihuarahuëꞌ, co 
nosorohuatëhuahuëꞌ, aquëtë huarëꞌ Yosësoꞌ co nanitarëhuahuëꞌ nosorocasoꞌ. 
21 Q uiso cristo pënëninpoaꞌ. “Noso ro hua ta maco, piyapintaꞌ nosorocoꞌ,” 
itërinpoaꞌ.

Onporahuatësona Yosë imamiatacasoꞌ

5  1 Yaꞌipi Quiso cristo imarë hua so pita aꞌna huënton pochin ninëhuaꞌ. 
“Quiso cristo Yosë huiꞌnin chachin,” tënëhuaꞌ niꞌton, huën to nënquë 

yaꞌconëhuaꞌ. Huiꞌnin pita pochin niꞌninpoaꞌ. Niꞌcoꞌ. “Quëmapi tëhuën‑
cha chin noso ro hua tëra, huiꞌninpitantaꞌ nosororëꞌ,” topi. 2  Napoaton 
Yosë nosorohuatëhuaꞌ, pënëninpoasoꞌ noya natëhuatëhuaꞌ, tëhuën cha‑
chin huiꞌninpitantaꞌ nosoroarihuaꞌ, tënahuë. 3  Yosë nosorohuatëhuaꞌ, 
pënëninpoasoꞌ noꞌtë quën natëarihuaꞌ. Catahuahuachinpoaꞌ, nanitaparëhuaꞌ. 
4  Canpoasoꞌ Yosë huiꞌninpitanpoaꞌ niꞌton, nanitaparëhuaꞌ sopai minsëcasoꞌ. 
“Quiso cristo catahuarinpoaꞌ,” topatëhuaꞌ, co noyahuëꞌ yonqui rë hua so pita 
naniantarihuaꞌ. Isoroꞌpaquë naꞌa maꞌsha, piyapi, inapita yaꞌhuërin anisha can‑
can tin poaso marëꞌ. Nipirinhuëꞌ, Quiso cristo yonquihuatëhuaꞌ, catahuarinpoaꞌ 
imamiatacasoꞌ. 5  “Quiso cristo Yosë huiꞌnin chachin,” topatëhuaꞌ, 
achinicancaninpoaꞌ sopai minsë caso marëꞌ. Aꞌnapitarisoꞌ co nanitopihuëꞌ 
sopai minsëcaisoꞌ.

Yosë anitotërinpoasoꞌ
6  Quiso cristo isoroꞌpaquë chachin oꞌmarin. Oꞌma hua china, Yosë 

nohuanton, iꞌquë apori huanin. Nani yaꞌipi shaꞌhuitërinsoꞌ tiquiaton, coro‑
sëquë chimin pa china, huënainën paꞌnin. Co topinan aporihuaninhuëꞌ. 
Oshanënpoaꞌ inqui tin poaso marëꞌ chiminin. Napo ra huaton, Ispi‑
rito Santontaꞌ canca nënpoa quëran anitotërinpoaꞌ. Inasoꞌ noꞌtë quën 
shaꞌhuitërinpoaꞌ. “Quisososoꞌ Yosë huiꞌnin chachin,” itërinpoaꞌ. 7-8  Tata Yosë 
noya anitotërinpoaꞌ huiꞌnin natëcasoꞌ. Niꞌcoꞌ. “Carayaꞌpi inacha chin shaꞌhui‑
hua china, naporo huarëꞌ natëtërëꞌ,” topi. Inapo cha chin canca nën poaquë 
Ispi rito Santo shaꞌhuitërinpoaꞌ. Quisocristontaꞌ iꞌquë apori huan pa china, yaꞌi‑
piya Yosë natërin. Napo ra huaton, canpoa marëꞌ chimin pa china, huënainën 
paꞌnin. Cara chachin napopináchin anitotërinpoaꞌ. 9  Piyapiꞌsaꞌ inacha‑
chin shaꞌhuihuachinaꞌ, natëtërëhuaꞌ. Yosëso nipirinhuëꞌ noya noya 
niꞌton, noꞌtë quë ná chin nontërinpoaꞌ. Napoaton ina shaꞌhuitohuachinpoaꞌ, 

naꞌcon naꞌcon natëtacasoꞌ yaꞌhuërin. Nani Yosë shaꞌhuitërinpoaꞌ niꞌton, 
“Quisocristosoꞌ Yosë huiꞌnin chachin. Ina nichaꞌërinpoaꞌ,” tënëhuaꞌ. 10 Yosë 
nani shaꞌhuitërinpoaꞌ niꞌton, imarë hua so pita nitotërëhuaꞌ. Canca nënpoa 
quëran anitotërinpoaꞌ. Aꞌna pi taso nipirinhuëꞌ, co Yosë natëpihuëꞌ. “Quisoso 
co Yosë huiꞌninhuëꞌ. Co nichaꞌësarinpoahuëꞌ,” taꞌtonaꞌ, Yosëri nonpintërinso 
pochin cancan topi. Noꞌtë quën shaꞌhuitopirinpoahuëꞌ, co natëpihuëꞌ. 11 Yosësoꞌ 
huën to nënquë ayaꞌconinpoaꞌ ina pochin nanpi caso marëꞌ. Huiꞌnin chachin 
anoyacanc ant ërinpoaꞌ nanpi mia ta caso marëꞌ, tënëhuaꞌ. 12  Yosë huiꞌnin 
yaꞌcoancantohuachinpoaꞌ, nanpimiatarihuaꞌ. Coꞌsoꞌ ina imapatëhuahuëꞌ, co 
nanpimiatarihuahuëꞌ.

Chiníquën cancantatëhuaꞌ, imamiatahuaꞌ
13  Canpitasoꞌ Quiso cristo natëramaꞌ. “Inasoꞌ Yosë huiꞌnin niꞌton, imasa‑

rahuë,” topatamaꞌ, huën to nënquë nani ayaꞌconinquëmaꞌ. Ina nohuitatomaꞌ, 
nanpi mia ta rama. Ina nito ta ca maso marëꞌ ninshitaranquëmaꞌ. 14  Yosë 
nontohuatëhuaꞌ, natanarinpoaꞌ. Ina nohuan të rinso chachin natanpatëhuaꞌ, 
noya nataninpoaꞌ. 15  “Noya nataninpoaꞌ,” taꞌtëhuaꞌ, ina ninahuaꞌ nohuan të‑
rinso chachin quëchinpoaꞌ. “Co onporontaꞌ nonpintarinpoahuëꞌ, acotarinpoaꞌ,” 
taꞌtëhuaꞌ, noya cancantarihuaꞌ.

16  A ꞌna quën Yosë imamiataponahuëꞌ, co noyahuëꞌ ninin. Co Yosë 
aꞌpoaponahuëꞌ, osha huanin. Inapita marëꞌ Yosë nontahuaꞌ anoya can can chin. 
Aꞌna quënso nipirinhuëꞌ imapirinhuëꞌ, co noyahuëꞌ yonquiaton, Quiso cristo 
chachin aꞌpo mia tërin. Aꞌpo mia to hua china, chiminpi pochin cancan tan tapi. 
Co inapita marëꞌ Yosë nontacasoꞌ yaꞌhuërinhuëꞌ. 17 Co noyahuëꞌ nipachinaꞌ, 
osha huanpi. Nipirinhuëꞌ, co Yosë aꞌpomiatohuachinahuëꞌ, chaꞌë sapi.

18  Yosëri imarin so pita huën to nënquë ayaꞌconin. Noya sá chin nicacasoꞌ 
yaꞌhuërin. Yosë huiꞌ nini chachin aꞌpaiarin. Sopairi yanonpintopirinhuëꞌ, 
Quiso cristori cata huarin niꞌton, co sopairi minsëarinhuëꞌ.

19 Imarëhuasopitasoꞌ Yosë huiꞌninpitanpoaꞌ ninëhuaꞌ. Aꞌna pi taso nipirinhuëꞌ 
co imapihuëꞌ niꞌton, sopairi huaꞌa nën tërin. Camai hua china, ina natëpi. Ina 
nitotërëhuaꞌ.

20 Yosë huiꞌnin chachin oꞌmaton, noꞌtë quën Yosë anohuitërinpoaꞌ. Inasá chin 
noꞌtë quën yonquirin. Yosë nohuitatëhuaꞌ, yonqui rin so rá chin imasarëhuaꞌ. 
Quiso cri sto  nohuitërëhuaꞌ niꞌton, catahuarinpoaꞌ noꞌtë quën yonqui caso 
marëꞌ. Inaí chin Yosësoꞌ niꞌton, chinotacasoꞌ yaꞌhuërin. Ina nohuitohuatëhuaꞌ, 
nanpimiat ari huaꞌ. 21  Apiaꞌhuaroꞌsaꞌ. Mamanshiroꞌsasoꞌ, co moshacasoꞌ 
yaꞌhuërinhuëꞌ. Yosëí chin chinotahuaꞌ. Nani huachi.

Coansha 

Noꞌtën nanan imarëhuasoꞌ
1  Ca ansia noco iso quirica ninshitaranquëmaꞌ ¿Noya canpitantaꞌ 

yaꞌhuaramaꞌ? Cantaꞌ noya isëquë yaꞌhua rahuë. Yosë nohuanton, canpitantaꞌ 
huën to nënquë nani yaꞌconamaꞌ. Noꞌtën nanan imaramaꞌ niꞌton, tëhuën cha‑
chin nosororanquëmaꞌ. Yaꞌipi Quisoso imapi so pita noya nicatënënquëmaꞌ, 
nosororinënquëmaꞌ. Yaꞌipinquëmaꞌ yonquiatënquëmaꞌ, ninshitaranquëmaꞌ. 
2  Quiso cristo noꞌtë quën aꞌchintërinpoaꞌ. Noꞌtën nanan imamiatatëhuaꞌ, 
ninosoroarëhuaꞌ. 3 Inaora nohuanton, Tata Yosë naꞌcon catahuainquëmaꞌ. Nani 
tahuëri nosoroꞌinquëmaꞌ. Asanocancainquëmaꞌ. Quisocristontaꞌ inacha chin 
catahuainquëmaꞌ. Inasoꞌ Yosë huiꞌnin chachin. Catahuahuachinpoaꞌ, noꞌtë‑
quën yonquiarihuaꞌ. Ina quëran noya ninosoroarihuaꞌ.

4  Aꞌna quën yaꞌhuë ra maquë noya imasapi quënan co nahuë. Tata 
Yosë pënëninpoasoꞌ noꞌtë quën natëapi. Ina marëꞌ nóya cancan të‑
rahuë. 5  Iporasoꞌ yaꞌipinpoaꞌ noya ninosoroaꞌahuaꞌ, tënahuë. Co nasha 
nanan ninshitaranquëmahuëꞌ. Iráca quëra huarëꞌ Yosë shaꞌhuitërinpoaꞌ 
ninosorocasoꞌ. 6  Yosë nosorohuatëhuaꞌ, natëarihuaꞌ. “Yaꞌipi piyapiꞌsaꞌ 
nosorocoꞌ,” itërinpoaꞌ. Yaꞌnan imarama quëra huarëꞌ ina natanamaꞌ.

Nonpin nanan aꞌchinaꞌpiroꞌsaꞌ
7 Aꞌna quënso nipirinhuëꞌ piyapiꞌsaꞌ yanonpintatonaꞌ, nisha aꞌchi napi. 

Yaꞌipi parti paꞌsápi nonpin nanan shaꞌ hui caiso marëꞌ. “Quisocristosoꞌ Yosë 
huiꞌnin niponahuëꞌ, co piyapi chachin nininhuëꞌ. Co canpoa pochin nonën 
yaꞌhuëtërinhuëꞌ,” topi. Co noꞌtë quën aꞌchinpihuëꞌ. Inso sona ina pochin 
aꞌchin pa china, nonpinarin. Inasoꞌ Quiso cristo inimi conën, tënahuë. 
8  Niꞌcona nonpintochinënquëmaꞌ. Nani huaꞌqui Yosë imatomaꞌ, ina marëꞌ 
sacatopiramahuëꞌ. Inapita pochin cancantohuatamaꞌ, topinan quëran 
imapomaꞌ. Co Yosëꞌpaꞌ acanaarinquëmahuëꞌ. Nipirinhuëꞌ, yaꞌipi canca‑
nëma quëran imapatamaꞌ, inatohuaꞌ Yosë noya noya nohuitatomaꞌ, 
yaꞌhuëmiataramaꞌ.

9 Aꞌna quën co Quiso cristo nana më ná chin imapihuëꞌ. “Quiyasoꞌ naꞌcon 
naꞌcon nito tërai,” toconpi. Inapitasoꞌ co Tata Yosë nohuitapihuëꞌ. Quiso‑
cristo nanamën imapatëhuaꞌ, Tata Yosë nohuitarihuaꞌ. Huiꞌniontaꞌ 
nohuitarihuaꞌ. 10 Aꞌna piyapi huëꞌ pa chin: “Carinquëmaꞌ aꞌchinchinquëmaꞌ,” 
itohuachinquëmaꞌ, ama aꞌna roá chin natëcosohuëꞌ. Co Quiso cristo 
nanamën aꞌchintohuachinquëmahuëꞌ: “Inca. Co yanatanainquënhuëꞌ,” 
itocoꞌ. Ama yaꞌhuë ra maquë ayaꞌconcosohuëꞌ. “Yosë cata huain quën,” 

ama itocosohuëꞌ. 11 Co Quiso cristo natëtonahuëꞌ, co noyahuëꞌ nipi. Ama 
piꞌpian tërantaꞌ natanacamasoꞌ nohuantocosohuëꞌ. Canpi ta taquë nisha 
nanan aꞌchintohuachinquëmaꞌ, aꞌna quën nonpin nanan imaponaꞌ nimara. 
Imapachinaꞌ, ina marëꞌ canpitantaꞌ oshahuanaramaꞌ.

Nicapon yapaꞌninsoꞌ
12  Naꞌcon  naꞌcon  ya shaꞌhu itopi ra nquëma huë ꞌ,  co  aquëtë ꞌ 

yaninshitëranquëmahuëꞌ. Co huaꞌ quiya quëranhuëꞌ nicaponquëmaꞌ paꞌsa‑
rahuë topirahuëꞌ. Cancon pato, ninontohuatëhuaꞌ, noya noya cancantarihuaꞌ. 
13 Isëquë Quiso cristo imapi so pita yonquiarinënquëmaꞌ. Yosë nohuanton, huën‑
to nënquë yaꞌconpi antaꞌ. Inapitantaꞌ saludos aꞌpatarinënquëmaꞌ. Nani huachi. 

Imapisopita nosoroaton, catahuarinsoꞌ
1 Ca ansia noco ninshi ta ran quën, iya Acayo. ¿Noya quëmantaꞌ yaꞌhuaran? 

Cantaꞌ noya isëquë yaꞌhua rahuë. Noꞌtën nanan imaran niꞌton, tëhuën cha chin 
noso ro ran quën. 2  Quëma marëꞌ iyasha, Yosë nontë rahuë: “Catahuaquëꞌ Sinioro 
noya yaꞌhuëꞌin, ama canioinsohuëꞌ. Noya imarin quën niꞌton, catahuaquëꞌ 
noya yaꞌhuëꞌin,” itërahuë, Yosë nontato. 3  Iꞌhuamiáchin aꞌna pita iyaroꞌsaꞌ 
canquirahuatonaꞌ, shaꞌhuitiirinaco: “Iya Acayo nóya cancan taton, noꞌtë quën 
imarin,” itiirinaco. Ina nata nato, nóya cancan të rahuë. 4  Nani Quiso cristo 
nanamën aꞌchintëranquëmaꞌ. Ina natëtomaꞌ, imaramaꞌ niꞌton, huiꞌ na huë pita 
pochin niꞌnanquëmaꞌ. Naꞌcon nosororanquëmaꞌ. Noꞌtën nanan imapatamaꞌ, 
nóya cancan ta rahuë. Ina naꞌcon naꞌcon nohuan të rahuë.

5  Ma noya iya imapi so pita noso roran. Niꞌtoroꞌsaꞌ yaꞌno hua chi nara, 
Quiso cristo imapi niꞌton, oꞌshitaton, aꞌcaran. Co nohuitaponahuëꞌ, noya 
nontaton, cata huaran, natan të rahuë. Yosë natëton iya inaporan. 6 Inapitasoꞌ 
huënantahuatonaꞌ, niyon to naiquë shaꞌhuitiirinacoi: “Iya Acayo noya noso‑
ro rincoi,” itiirinacoi. Naquë ran chin quëma taquë cancoantahuachinaꞌ, 
catahuantaquëꞌ noya paꞌinaꞌ, tënahuë. Yosë marëꞌ saca tapi niꞌton, 
catahuaquëꞌ ama pahuanchinasohuëꞌ. 7 Quiso cristo noninsoꞌ aꞌchi nápi. Ina 
marëꞌ paꞌsápi. Co Yosë imapisopitahuëꞌ aꞌchintaponaraihuëꞌ, co mantaꞌ ina 
marëꞌ maꞌpatopihuëꞌ. 8  Napoaton canpoaꞌ inapopisopita catahuahuaꞌ ama 
pahuanchinasohuëꞌ. Inapitasoꞌ noꞌtën nanan aꞌchi napi. Cosharoꞌ, maꞌsha 
inapita pahuantopisoꞌ quëtohuatëhuaꞌ, canpoarintaꞌ aꞌna pita catahuarihuaꞌ 
Yosë nohui ta caiso marëꞌ. Catahuahuatëhuaꞌ, naꞌcon naꞌcon piyapiꞌsaꞌ imasapi.

Tiotripisë co noyahuëꞌ nininsoꞌ
9 Yaꞌipi yaꞌhuë ra maquë imara ma so pita quirica nani ninshitëranquëmaꞌ. Tiotri‑

pi sëso nipirinhuëꞌ, co yanatërincohuëꞌ. Inasoꞌ huaꞌan pochin yaninin. 10 Napoaton 
yaꞌhuë ra maquë paꞌpato, co noyahuëꞌ ninin so pita aꞌnin quë chin shaꞌhui ta rahuë. 
Inasoꞌ naꞌcon pino rincoi, nonpi na pi rincoi. Napo ra huaton, iyaroꞌsaꞌ aꞌchi na caiso 
marëꞌ cancon pa chi nara, co noya nontërinhuëꞌ. Co pëinënquë ayaꞌconinhuëꞌ. 
Aꞌna pi tari aꞌchinaꞌpiroꞌsaꞌ yacatahuapirinahuëꞌ, co ina tërantaꞌ nohuantërinhuëꞌ. 
“Ama pëinë maquë ayaꞌconcosohuëꞌ,” itopirinhuëꞌ. Ayaꞌcon pa chi nara, noꞌhuiton, 
inapitantaꞌ niyon tonpi quëran yaocoirin. “Ama huachi canpita tërantaꞌ niyon ton‑
piso pëiquë yaꞌconcosohuëꞌ,” toconin. Paꞌpi co noyahuëꞌ yonquirin inasoꞌ.

11 Ama iya co noyahuëꞌ nipi so pita nonanquësohuëꞌ. Noya nipi so pita 
nonanquëꞌ. Noya nipatëhuaꞌ, tëhuën cha chin Yosë imarihuaꞌ. Co noyahuëꞌ 
nipatëhuaꞌ, co Yosë nohuitarihuahuëꞌ.

Imitirio noya nininsoꞌ
12  Imiti rioso nipirinhuëꞌ noya imarin. Yaꞌi piya quëran napo të rinco. Yaꞌipi 

cancanën quëran noꞌtë quën yonquirin. Quiyantaꞌ nohui tërai. “Inasoꞌ noya 
quëmapi,” tënai. Noꞌtë quën nontë rain quën.

13 Naꞌcon iya yashaꞌhuitopiranquënhuëꞌ, co aquëtëꞌ yaninshitëranquënhuëꞌ. 
14  Co huaꞌ quiya quëranhuëꞌ nica pon quën paꞌsa rahuë, topirahuëꞌ. Paꞌpato, 
niquënanpatëhuaꞌ noanhuaꞌ.

15  Yosë asano can cain quën. Ina quëran noya cancan taton, noya 
yaꞌhuaran. Yaꞌipi imapi so pita isëquë yaꞌhuëpisoꞌ yonquiatënënquën saludos 
aꞌpatarinënquën. Yaꞌipi nipayaraisopita inatohuaꞌ yaꞌhuëpisoꞌ yonquia rahuë. 
Saludos aꞌpatarahuë shaꞌhuitëquëꞌ. Nani huachi. 

Imapisopita yonquiaton, nanan aꞌpatërinsoꞌ
1 Ca Cota sëco ninshitaranquëmaꞌ. Santiaco iinco casoꞌ. ¿Noyanquëmaꞌ 

canpitantaꞌ? Cantaꞌ noya yaꞌhua rahuë. Quiso cris toí chin natë rahuë. Ina 
acorinco pënën taꞌhuaso marëꞌ. Quiso cristo imara ma so pita ninshitaranquëmaꞌ. 
Tata Yosë nohuanton, imaramaꞌ. Inasoꞌ naꞌcon nosororinquëmaꞌ. Quiso cristo 
imaramaꞌ niꞌton, nóya aꞌpaiarinquëmaꞌ, nichaꞌësarinquëmaꞌ. 2  Yosë naꞌcon 
catahuainquëmaꞌ. Nanan anoyatërinpoaꞌ niꞌton, naꞌcon asanocancainquëmaꞌ. 
Nani tahuë riya nosoroꞌinquëmaꞌ canpitarintaꞌ noya noya noso ro ca maso 
marëꞌ.

Nonpin nanan aꞌchinaꞌpiroꞌsaꞌ 
(2 Pedro 2.1-17)

3  Carinquëmaꞌ iyaroꞌsaꞌ nosororanquëmaꞌ. Iꞌhuamiáchin yonqui rahuë 
ninshi taꞌhuan quë maso marëꞌ. Yosë anoyacancantërinpoasoꞌ noya noya 
yaaꞌchintopiranquëmahuëꞌ, apira nanan natan të rahuë. Aꞌnaquënsoꞌ nonpin 
nanan aꞌchintarinënquëmaꞌ, natan të rahuë. Napoaton pënënaꞌhuanquëmasoꞌ 
yaꞌhuërin, tënahuë. Quiso cristo nanamën noꞌtë quën aꞌchintërainquëmaꞌ. 
Yosë nohuanton, noꞌtë quën ninshi tërai yaꞌipi imapi so pita nito ta caiso marëꞌ. 
Nani yaꞌi piya nanamën anitotërinpoaꞌ. Inasá chin natëtomaꞌ, aꞌnapitantaꞌ 
aꞌchintocoꞌ noꞌtë quën yonqui caiso marë antaꞌ. Ama piꞌpian tërantaꞌ nisha 
aꞌchintocosohuëꞌ, tënahuë. 4  Tëhuën cha chin aꞌnaquënsoꞌ nonpin nanan 
aꞌchintarinënquëmaꞌ. Paꞌpi co noyahuëꞌ inapitasoꞌ. “Quiyantaꞌ imarai,” 
taponaraihuëꞌ, co noꞌtë quën aꞌchinpihuëꞌ. “Maꞌsona nohuantërëhuaso 
niahuaꞌ. Yosë nosororinpoaꞌ niꞌton, co anaꞌintarinpoahuëꞌ,” taꞌtonaꞌ, paꞌpi 
co noyahuëꞌ nipi. Noꞌpipi, monshi huanpi, aꞌna ra ti pita nipi. Naporahuatonaꞌ, 
co tëhuën cha chin Quiso cristo imapihuëꞌ, inasá chin natë caso nipirinhuëꞌ. 
Ina marëꞌ Yosëri chiní quën anaꞌin tarin. Iráca quëra huarëꞌ nani yonquirin 
anaꞌintacasoꞌ. Napoaton niꞌcona canpitantaꞌ nonpintochinënquëmaꞌ. Chiní‑
quën cancantatomaꞌ, noꞌtë quën aꞌchincoꞌ.

5  Nani nitotopiramahuëꞌ, naquë ran chin shaꞌhuitantaranquëmaꞌ yonqui‑
ca maso marëꞌ. Iráca Yosë piya pi nën pita Iqui pito parti parisitopirinahuëꞌ, 
Yosëri nichaꞌërin. Yaꞌi piya noya pipiponaraihuëꞌ, ina quëran aꞌna quën co 
yanatëhuachinahuëꞌ, Yosëri chiní quën anaꞌin taton, ataꞌhuan tërin. Inapo‑
cha chin iporantaꞌ imaponaraihuëꞌ nisha cancantohuachinaꞌ, chiní quën 
anaꞌin tarin. 6 Anquëniroꞌsantaꞌ yaꞌnan nipon, yaꞌi piya noya yonquipirinahuëꞌ. 
Ina quëran aꞌna quën nisha cancantatonaꞌ, co huachi Yosë yanatëpihuëꞌ. 

Aꞌna Cotasë ninshitërinsoꞌ
 



“Quiyantaꞌ nóyacoi niꞌtoi, natëinacoisoꞌ yaꞌhuërin,” topiso marëꞌ, co huachi 
Yosëꞌpaꞌ yaꞌhuëpihuëꞌ. Nani Yosëri yonquirin chiní quën anaꞌintacasoꞌ. Tashi‑
nanquë tonpo pinan yaꞌhuapi. Ayaroꞌ tahuëri parisitopiquë aꞌpa rarin. Co 
onporontaꞌ chaꞌësapihuëꞌ. 7 Iráca Soto maquë yaꞌhuëpisopitantaꞌ paꞌpi co 
noyahuëꞌ yonquipi. Monshi hua na cai soá chin cancan topi. Aꞌna ra ti pita taparoꞌ 
nipi. Co ina pochin nicacasohuëꞌ nipirinhuëꞌ, napopi. Ina marëꞌ Yosëri 
chiní quën anaꞌin tërin. Pën inápa quëran aꞌpai marin ahui qui ta caso marëꞌ. 
Sotoma, Comora, inapita huiqui topi. Yaꞌca riya ninanoroꞌsantaꞌ huiqui topi. 
Ayon quiin poaso marëꞌ ninshitërinpoaꞌ. Inapita yonquiatëhuaꞌ, “Aꞌna tahuëri 
oshahuanoꞌsaꞌ pënquë parisitomiatapi huachi,” tënëhuaꞌ.

8 Inapo cha chin iporantaꞌ nisha aꞌchinaꞌpiroꞌsasoꞌ, huëꞌëiri ahuaꞌyantërinso 
pochin cancantatonaꞌ, inahuara yonqui nëna quëran nonpin nanan imasapi. 
Naꞌcon monshihuanatonaꞌ, nita pi can ca napi. Co inso tërantaꞌ yanatëpihuëꞌ. “Co 
insontaꞌ camaiinpoasoꞌ yaꞌhuërinhuëꞌ,” toconpi. Chiní quën nanan to pi so pita 
Yosëri acorinsoꞌ inapitantaꞌ tëhuapi. 9 Iráca Moisësë chimin pa china, Yosëri 
anquëni huaꞌan aꞌpai marin nonën paꞌpi ta caso marëꞌ. Miquiri itopisoꞌ. Sopairi 
yaosë rë to hua china, ninoꞌhuipi. Naporoꞌ anquëni chiní quën nanantaponahuëꞌ, 
co nohuantërinhuëꞌ sopai pinocasoꞌ. Co inaora anaꞌintacasoꞌ yonquirinhuëꞌ. 
“Sinioro anaꞌin chin quën,” itërin. 10 Nisha aꞌchi naꞌpi roꞌsaso nipirinhuëꞌ Yosë 
yonquirinsoꞌ co nitotatonaraihuëꞌ, tëhuapi. Maꞌsha roꞌsa pochin cancantatonaꞌ, 
co yonquipihuëꞌ. Maꞌsona tërantaꞌ yani pa chi nara, nipi. Inapoatonaꞌ, nita pi‑
can canpi. Anaꞌintacasoꞌ yaꞌhuërin.

11  ¡Maꞌhuan tacha nisapi paya! Nonpinaꞌpiroꞌsasoꞌ, Caino pochin 
cancantatonaꞌ co Yosë natëpihuëꞌ. Paramo pochin cancan topi. Iráca Paramosoꞌ 
cori qui rá chin cancan taton, piyapiꞌsaꞌ anisha can can tërin. Corintaꞌ iráca 
co noyahuëꞌ ninin. Co huaꞌanoꞌsaꞌ yanatërinhuëꞌ, noꞌhuirin. Ina marëꞌ Yosë 
nohuanton, chiminin. Inapita pochin cancan to pi so pita Yosëri chiní quën 
anaꞌin tarin. 12  Quisoso imara ma so pita cosha ta caso marëꞌ niyon ton pa ta‑
mara, nisha aꞌchinaꞌpiroꞌsantaꞌ huëꞌpi. Naporoꞌ Yosë yonqui caso nipirinhuëꞌ, 
naꞌcon oꞌotonaꞌ, capa cancan topi. Co Yosë tëꞌhuatatonaraihuëꞌ, napopi. 
Aꞌna pita catahuacasoꞌ yaꞌhuëpirinhuëꞌ, co nosoropihuëꞌ. Inahuara noya 
yaꞌhuëcasoráchin yonquipi. Niꞌcoꞌ iyaroꞌsaꞌ. Huaꞌquiꞌ co oꞌnanpachinahuëꞌ, 
noꞌpaꞌ yani ro marin. Ina pochin nipa china, yararoꞌtëꞌ quënan pa ta mara, 
paꞌyatëramaꞌ. “Oꞌnan huëꞌ sarin,” topiramahuëꞌ, co oꞌnaninhuëꞌ. Ihuanaꞌ 
paꞌnin. Inapo cha chin inapitasoꞌ pënënpirinënquëmahuëꞌ, nonpin nanan 
aꞌchintatënënquëmaꞌ co catahuarinënquëmahuëꞌ. Nara nitërinsontaꞌ yonquicoꞌ. 
Piꞌipi tahuëri nani hua china, nitacasoꞌ yaꞌhuërin. Co nitohuachinahuëꞌ, “Nani 
chiminin huachi,” taꞌton, huaꞌa nëni nishi të tërin. Itënë chachin ocoirin 
niꞌton, noyá chiminin huachi. Inapo cha chin nonpin nanan aꞌchinaꞌpiroꞌsaꞌ 
ina nara pochin niconpi. Quiso cristo nanamën nitotaponaraihuëꞌ, chimipi 
pochin nicatonaꞌ, aꞌpopi. Ina marëꞌ chiní quën anaꞌintacasoꞌ yaꞌhuërin huachi. 
13  Pamantaꞌ yonquicoꞌ. Panca pama to hua china, notohuaroꞌ saꞌpoꞌ, amoroꞌ, 
inapita quënin. Nonpinaꞌpiroꞌsasoꞌ, ina pochin co sano cancantopihuëꞌ. Co 
noyahuëꞌ nipi niꞌton tapa na caso nipirinhuëꞌ, co nitotapanpihuëꞌ. Ina marëꞌ 
Yosëri anaꞌin tarin. Tayorantaꞌ yonquicoꞌ. Anoto hua china, taco pirin. Co huachi 
aꞌpininhuëꞌ. Inapo cha chin nisha aꞌchinaꞌpiroꞌsantaꞌ, tashi nanquë paꞌmia tapi. 
Quiso cristo aꞌpohuachinaꞌ, parisitopiquë pacacasoꞌ yaꞌhuërin huachi.

14  Iráca Inocori chachin inapita ninorin. Atan shiin inasoꞌ. Atan quëran 
saota shin pita yaꞌhuërin piquëran Inoco yaꞌhuërin. Ninoton, naporin: “Sinioro 
chachin oꞌma rarin huachi. Huaꞌhuayatërahuëꞌ anquë ni roꞌ sarë chachin oꞌma‑
rarin. 15 Naporoꞌ yaꞌipi oshahuanoꞌsaꞌ anaꞌin tarin huachi. Paꞌpi co noyahuëꞌ 
nipi niꞌton, anaꞌintacasoꞌ yaꞌhuërin. Yosë noꞌhui pi so pita noꞌtë quën anaꞌin tarin 
huachi,” tënin iráca. 16  Yosësoꞌ noya nosoropirinpoahuëꞌ, inapitasoꞌ maꞌsha 
onpo hua chi nara, ina noꞌhuipi. Co sano cancantopihuëꞌ. Maꞌsona tërantaꞌ 
yonqui hua chi nara, nipi. Co noyahuëꞌ cancantatonaꞌ, napopi. “Quiyasoꞌ noya 
noya nito tërai,” taꞌtonaꞌ, chiní quën nonconpi. Co piyapi nosoroaponaraihuëꞌ, 
noyasha nontopi. Inahuara cana caiso marëꞌ napo topi.

Chiníquën cancantatëhuaꞌ, Quisocristoíchin imamiatahuaꞌ
17 Canpi taso nipirinhuëꞌ iyaroꞌsaꞌ, noya yonquicoꞌ. Nosororanquëmaꞌ niꞌton, 

pënënaranquëmaꞌ. Quiso cristo caꞌta noꞌsa nën pita shaꞌhuitërinpoasoꞌ ama 
naniantocosohuëꞌ. 18 “Ayaroꞌ tahuëri nani ria hua chin, co noyahuëꞌ quëmapiꞌsaꞌ 
yaꞌhuë rapi. Yosë nanamën tëhuaapi. Co noyahuëꞌ cancantatonaꞌ, aꞌna ra ti‑
pita nisapi,” itërinpoaꞌ. 19 Inahuara nohuantopisoꞌ nisapi. Co Ispi rito Santori 
yaꞌcoancantërinhuëꞌ. Nisha aꞌchinatonaꞌ, piyapiꞌsaꞌ anisha can can topi, aꞌna 
huënton aꞌna huënton co huachi noya niniꞌtonaꞌ, yaꞌhuapihuëꞌ.

20 Canpi taso nipirinhuëꞌ iyaroꞌsaꞌ, Yosë nanamën naꞌcon yonquicoꞌ noya 
noya imaca maso marëꞌ. Inasá chin noꞌtë quën anitotërinpoaꞌ Yosë pochin 
cancantacasoꞌ. Napo ra huaton, Yosë nontácoꞌ. Ispi rito Santo catahuarinquëmaꞌ 
canca nëma quëran huarëꞌ noya nontacasoꞌ. 21 Inapotatomaꞌ, nani tahuëri 
nóya cancantocoꞌ Yosë nosoroꞌinquëmaꞌ. Ina naꞌcon nohuantocoꞌ. Quiso‑
cristo yonquiatomaꞌ, oꞌmantacasoꞌ tahuëri ninacoꞌ. Oꞌman ta hua chin, 
nosoroatonpoaꞌ, chimirin quëran nichaꞌësarinpoaꞌ. Yosëꞌpaꞌ nanpimiatarihuaꞌ.

22  Aꞌnaquënsoꞌ co noya natëyátërapihuëꞌ. Inapitasoꞌ nosoroatomaꞌ, sanoanan 
quëran pënëncoꞌ noꞌtë quën yonqui caiso marëꞌ. 23  Niꞌcoꞌ iyaroꞌsaꞌ. Maꞌsha 
pënquë anoto hua china, aꞌna roá chin manëꞌ ama huiqui ta caso marëhuëꞌ. 
Inapo cha chin piyapiꞌsaꞌ naꞌcon pënëncoꞌ ama parisitopiquë paacaiso 
marëhuëꞌ. Aꞌna quënso nipirinhuëꞌ nonpin nanan paꞌyatatonaꞌ, co noyahuëꞌ 
nipi. Inapitantaꞌ nosoroatomaꞌ, pënëncoꞌ. Nipirinhuëꞌ, ama piꞌpian tërantaꞌ 
inapita pochin cancantocosohuëꞌ. Napopisoꞌ ama yonquicosohuëꞌ. Niꞌcona 
sopai minsëchinquëmaꞌ canpitantaꞌ.

Ma noyacha Yosëso paya itahuaꞌ
24-25  Tata Yosësoꞌ yaꞌipi nani ta parin. Noya aꞌpaiarinquëmaꞌ ama 

anotërëso pochin tëhuëcamaso marëhuëꞌ. Catahuahuachinpoaꞌ, co sopai 
minsëarinpoahuëꞌ. Noya noya tapararinpoaꞌ imamia ta caso marëꞌ. Aꞌna 
tahuëri yaꞌhuë rinquë noya niꞌsarinpoaꞌ. Inatohuasoꞌ noya noya. Capa 
cancantarihuaꞌ. Tata Yosëí chin huaꞌanëntërinpoaꞌ. Ina nohuanton, Quiso cristo 
nichaꞌësarinpoaꞌ. Inasá chin catahuarinpoaꞌ noya chinotacasoꞌ. Ma noyacha 
Tata Yosëso paya. Iráca quëra huarëꞌ chini chiní quën nanan tërin. Noya noya 
niꞌton, yaꞌipi piya piꞌsari chinochinaꞌ. Inasá chin natëahuaꞌ. Ama onporontaꞌ 
naniantahuasohuëꞌ. Amen. Nani huachi.

Cotasë 

Quisocristo anitotërinpoasoꞌ

1  1 Tata Yosë nohuan tërin yaꞌipinpoaꞌ iso nanan nitotacasoꞌ. Napoaton 
aꞌna tahuëri maꞌsha onpocasoꞌ nininsoꞌ Quiso cristo shaꞌ hui tërin anito‑

tin poaso marëꞌ. Inasoꞌ anquëni aꞌpai marin ca Coan shaco shaꞌhuitiincoso 
marëꞌ. Quiso cris toí chin casoꞌ natë rahuë. Anquëni oꞌma ra huaton, nani 
maꞌsha aꞌno të rinco. 2  Aꞌno to hua chin cora, niꞌnahuë. Ina nicato, noꞌtë quën 
ninshitaranquëmaꞌ. Quiso cristo chachin Yosë nanamën anito të rinco.

3  Iso quirica nontohuatamaꞌ, noya cancantaramaꞌ. Ina natanpatamantaꞌ, 
noya cancantaramaꞌ. Aꞌna tahuëri maꞌsona onpocasoꞌ shaꞌhuitaranquëmaꞌ. 
Natëhuatamaꞌ, Yosë noya niꞌsarinquëmaꞌ. Ayaroꞌ tahuëri nani yaꞌca ri ria rinpoa 
huachi.

Canchisë ninanoroꞌsaquë Yosë imapisopita ninshitërinsoꞌ
4  Ca Coan shaco quirica aꞌpataranquëmaꞌ. Asia parti yaꞌhuë ra ma so‑

pita ninshitaranquëmaꞌ. Imaramaꞌ niꞌton, aꞌnaya aꞌnaya nina no roꞌsaquë 
niyontonatomaꞌ, Yosë chinotëramaꞌ. Canchisë nina noquë niyontonamasoꞌ 
aꞌnaya aꞌnayanquëmaꞌ yonquiatënquëmaꞌ, ninshitaranquëmaꞌ. Inaora 
nohuanton, Tata Yosë noya catahuainquëmaꞌ. Asanocancainquëmaꞌ. Iráca 
quëran huarëꞌ yaꞌhuërin. Ipora huantaꞌ nanpiarin. Inasoꞌ yaꞌhuë rápon. Co 
onporontaꞌ chimianinhuëꞌ. Huaꞌanëntacasoꞌ shiranën notë nanquë canchisë 
ispiritoroꞌsaꞌ yaꞌhuapi cata huain quë maso marëꞌ. 5  Quisocristontaꞌ inaora 
nohuanton, catahuainquëmaꞌ. Asanocancainquëmaꞌ. Iráca isoroꞌpaquë 
oꞌma ra huaton, noꞌtë quën aꞌchintërinpoaꞌ. Inaꞌton chiminaponahuëꞌ, nanpian‑
tarin. Chimirin minsë ra huaton, yaꞌi piya huaꞌa nën tarin. Yaꞌipi huaꞌa noꞌsa 
quëran chini chiní quën nanan tarin. Napo ra huaton, naꞌcon nosororinpoaꞌ. 
Oshanënpoaꞌ inqui tin poaso marëꞌ huënainën aꞌparin. Chimi naton, nichaꞌë‑
rinpoa. 6  Huën to nënquë chachin ayaꞌconatonpoaꞌ, huaꞌanëntërinpoaꞌ. 
Yosëí chin yonqui caso marëꞌ corto huaꞌanoꞌsaꞌ pochin acorinpoaꞌ. ¡Ma noyacha 
inaso paya! Yaꞌipi piya piꞌsari chinochinaꞌ. Ipora quëran huarëꞌ inasá chin 
natëinaꞌ. Amen.

7 Niꞌcochi. Quiso cristo oꞌman ta rarin. Aꞌna tahuëri chitororë chachin oꞌman‑
ta rarin. Naporoꞌ yaꞌipi piya piꞌsari niꞌsapi. Iráca ohuanpisopitarintaꞌ niꞌsapi. 
Nisha nisha piyapiꞌsaꞌ sëtatonaꞌ, naꞌnë rapi. “¿Onpoa të huacha co natë rë huahuë 
paya?” tosapi. Tëhuën cha chin napo rapi. Amen.

Aꞌna tahuëri maꞌsha onpocasoꞌ 
Coansha ninshitërinsoꞌ

 



8  Yosë chachin shaꞌhuitërinpoaꞌ: “Caꞌton yaꞌhuë rahuë. Coꞌhuara isoroꞌpaꞌ 
yaꞌhuëyátërasohuëꞌ, yaꞌhuá rahuë. Aꞌna tahuërintaꞌ yaꞌipi maꞌsharoꞌsaꞌ 
taꞌhuantopirinahuëꞌ, casoꞌ yaꞌhuápo. Iráca quëran huarëꞌ yaꞌhuë rahuë. Ipora 
huantaꞌ nanpiárahuë. Co onporontaꞌ taꞌhuantapohuëꞌ, yaꞌhuërápo. Chini 
chiní quën nanan të rahuë,” tënin.

Quisocristo yaꞌnorinsoꞌ
9 Ca Coan shaco ninshitaranquëmaꞌ. Canpi ta roꞌco chachin imarahuë. Ina 

marëꞌ parisitopirëhuahuëꞌ, huaꞌa nën të rinquë ayaꞌconinpoaꞌ. Quiso cristo 
chachin catahuahuachinpoaꞌ, noya ahuantarëhuaꞌ. Yosë nanamën aꞌchi na‑
huëso marëꞌ aparisitërinaco. Quiso cristo imarahuë niꞌton, aꞌna soꞌtonꞌpaꞌ 
aꞌpa ri naco, Pato mosë itopiquë. 10 Iꞌhua Tomio tahuëri Yosë chino ta soco, Ispi‑
rito Santo nohuanton, huaꞌ na rëso pochin quëna nahuë. Co huëꞌëpirahuëꞌ, 
pinëhuë quëran chiní quën nontë rinco, nata nahuë. Tronpita pihui rinso pochin 
nata nahuë. 11 Nonta tonco, shaꞌhui të rinco:

—Apira nani maꞌsha aꞌno ta ran quën, quiri caquë ninshitëquëꞌ. Ina quëran 
canchisë nina no roꞌsaquë aꞌpatëquëꞌ imari na co so pita nonchinaꞌ. Ipisoquë, 
Ismi ri naquë, Pirca moquë, Tiati raquë, Sarti siquë, Pira ti ri piaquë, Naoti siaquë 
inaquë pita yaꞌhuë pi so pita aꞌpatëquëꞌ nitochinaꞌ, itërinco.

12  “¿Intaꞌ nonta rinco?” taꞌto, tahuërëtopirahuëꞌ, canchisë sëꞌparahuan 
nanparinoꞌsa pochin ninin so pita quëna nahuë, oro quëran nipisoꞌ. 
Inapamiáchin huanipi. 13  Ina huancánachin quëmapi huaniarin, niꞌnahuë. 
Piyapi pocha chin niponahuëꞌ, noya noya yaꞌnorin. Napo ropi aꞌmo sa huaton, 
oro pochin nininso quëran tëꞌtë tën ta quë chin niton porin. 14  Huirí chin 
aintërin. Huirihuaita pochin huiritërinsoꞌ. Napo ra huaton, yaꞌpirin 
chachin pën nënë rinso pochin yaꞌnorin. 15  Nantëontaꞌ shaꞌpi huaꞌna 
pënquë aꞌpë rëso pochin huëna rá chin yaꞌnorin. Napo ra huaton, chiní‑
quën nonin. Panca soꞌpora tënën të rinso pochin nata nahuë. 16  Inchinan 
imirin quëran canchisë tayora pochin nininsoꞌ sëꞌquërin. Napo ra huaton, 
nanamën quëran sahuëni pochin nininsoꞌ pipi rarin. Cato quëran chachin 
toꞌnapinan. Yaꞌipi yaꞌpirinsoꞌ piꞌi pochin aꞌpinin. Huëna rá chin huëna rá‑
chin yaꞌnorin.

17 Ina niꞌsa huato, paꞌya nahuë. Chimipi pochin anotë rahuë. Nantën pirayan 
anotopirahuëꞌ, inchinan quëran sëꞌhua ra hua tonco, nontë rinco.

—Ama tëꞌhuatocosohuëꞌ. Casoꞌ iráca quëran huarëꞌ yaꞌhuë rahuë. Co 
onporontaꞌ taꞌhuantarahuëꞌ. 18  Nanpiárahuë. Chiminaporahuëꞌ, nanpian‑
ta rahuë. Casoꞌ chini chiní quën nanan të rahuë. Onpo ro sona chiminacaisoꞌ 
cari shaꞌhui ta rahuë. Ca nohuan to huato, nanpiapi. Ca nohuan to huato, 
chiminaponaꞌ. Co imarinacosopitahuëꞌ chiminpachinaꞌ, parisitopiquë 
aꞌpa ra rahuë. 19  Niꞌnansoꞌ ninshitëquëꞌ. Apira Yosë nohuanton, naquë‑
ran chin nani maꞌsha nian taran. Ipora naporapisoꞌ, aꞌna tahuëri maꞌsha 
onpocasontaꞌ, inapita aꞌno chin quën ninshitantaquëꞌ. 20  Niꞌnansoꞌ 
co quëmaora nitotopiranhuëꞌ, aꞌchin chin quën nitotëquëꞌ. Canchisë 
sëꞌparahuan nanparinoꞌsasoꞌ noya aꞌpinin. Inapo cha chin canchisë nina‑
no roꞌsaquë imari na co so pita yaꞌhuapi. Niyontonatonaꞌ, chino ta ri naco. 
Canchisë tayoraroꞌsaꞌ sëꞌquë ra huëso pochin ansianoꞌsaꞌ aꞌpaia rahuë, 
itërinco.

Ipisoquë yaꞌhuëpisopita ninshitërinsoꞌ

2  1 Ina quëran shaꞌhui të rinco:
—Aꞌna quiri caquë ninshi taton, ansiano Ipisoquë yaꞌhuërinsoꞌ 

aꞌpatëquëꞌ nonto hua chin imapi so pita natainaꞌ.
“Ca Quiso soco quirica aꞌpataranquëmaꞌ, niꞌcoꞌ. Inchi na nëhuë quëran 
canchisë tayoraroꞌsaꞌ sëꞌquërahuë. Canchisë sëꞌparahuan nanparin 
pochin ninin so pita huancánachin paꞌsárahuë. 2  Nani nohuitëranquëmaꞌ. 
Yaꞌipi nina ma so pita nito të rahuë. Chiní quën ca marëꞌ sacatëramaꞌ. Co 
amiatomacohuëꞌ, noya ninamaꞌ. Aꞌna quën co noyahuëꞌ nipa chi nara, co 
noya niꞌnamahuëꞌ. Nonpin nanan aꞌchinaꞌpiroꞌsantaꞌ co noya niꞌnamahuëꞌ. 
‘Yosë aꞌpa rincoi, aꞌchi narai,’ itopirinënquëmahuëꞌ, nonpi napi. Inapita 
natanpatamaꞌ: ‘Co noꞌtë quën aꞌchinpihuëꞌ,’ taꞌtomaꞌ, co natëramahuëꞌ. 
3  Imara ma coso marëꞌ aparisitopirinënquëmahuëꞌ, ahuantëramaꞌ. Co 
yaaꞌporamacohuëꞌ. Ina marëꞌ noya niꞌnanquëmaꞌ. 4 Nipirinhuëꞌ, co huachi 
noya nosororamacohuëꞌ. Iráca yaꞌnan imapo maco, tëhuën cha chin nóya 
noso ro ra maco. Canpita capinintaꞌ noya ninosororamaꞌ. Iporaso nipirinhuëꞌ 
co huachi iráca pochin noya ninosororamahuëꞌ. Co huachi cantaꞌ noya 
nosororamacohuëꞌ. Ina marëꞌ sëtato, co noya niꞌnanquëmahuëꞌ. 5  Iráca 
naporamasoꞌ yonquiantatomaꞌ, noya niantacoꞌ. Yaꞌipi co noyahuëꞌ 
yonqui ra ma so pita naniantatomaꞌ, yaꞌipi canca nëma quëran noso roan‑
taco. Napo ra huaton canpita capinintaꞌ noya ninosoroantacoꞌ. Co noya 
cancantantahuatamahuëꞌ, paaparahuatënquëmaꞌ, anaꞌintaranquëmaꞌ. 
Nanparin taco pi rinso pochin nisaramaꞌ. Aꞌna tahuëri yaꞌhuë ra maquë co 
insontaꞌ imasarinacohuëꞌ. 6 Napoaponahuëꞌ, nisha aꞌchinaꞌpiroꞌsaꞌ co piꞌpian 
tërantaꞌ nohuantëramahuëꞌ, Nicoraitaroꞌsaꞌ itopisoꞌ. Co noyahuëꞌ nicacasoꞌ 
aꞌchintopirinënquëmahuëꞌ, co nohuantëramahuëꞌ natëcamasoꞌ. Carintaꞌ co 
costarahuëꞌ. 7 Imara maco niꞌton, Ispi rito Santo chachin nontarinquëmaꞌ. 
Huëratëhuanpatamaꞌ, noya natanatomaꞌ, yonquicoꞌ. Sopai minsëhuatamaꞌ, 
Yosëꞌpaꞌ yaꞌhuëmiataramaꞌ. Inatohuaꞌ nanpirin nara nitërinsoꞌ caꞌpatamaꞌ, 
noya noya nanpimiataramaꞌ. Nani huachi,” itëquëꞌ, ninshi to huatan, itërinco 
Quisoso.

Ismirinaquë yaꞌhuëpisopita ninshitërinsoꞌ
8  Ina quëran shaꞌhuitaantarinco:
—Ansiano Ismi ri naquë yaꞌhuërinsontaꞌ ninshitëquëꞌ nonchin imapi so pita 

natainaꞌ.
“Ca Quiso soco quirica aꞌpataranquëmaꞌ, niꞌcoꞌ. Iráca quëran huarëꞌ 
yaꞌhuë rahuë. Co onporontaꞌ taꞌhuantarahuëꞌ. Chiminaporahuëꞌ, nanpian‑
ta rahuë. 9  Imara ma coso marëꞌ naꞌcon parisitëramasoꞌ nito të rahuë. 
Co naꞌa maꞌsha yaꞌhuëtopirinquëmahuëꞌ, Yosë nohui ta ca ma soa chin 
cancantatomaꞌ, sano cancantëramaꞌ. Aꞌna tahuërintaꞌ Yosëꞌpaꞌ paꞌpatamaꞌ, 
co mantaꞌ pahuantarinquëmahuëꞌ. Iporaso nipirinhuëꞌ aꞌna quën chiní quën 
pinorinënquëmaꞌ. ‘Yosë piya pi nëncoi quiyasoꞌ,’ topirinahuëꞌ, Sata nasë 
huën to nënquë yaꞌconpi. 10 Ipora tahuëriꞌsaꞌ naꞌcon parisitapiramahuëꞌ, ama 
tëꞌhuacosohuëꞌ. Sopai nohuanton, tashinan pëiquë poꞌmoarinënquëmaꞌ. 
Yosë aꞌpo ca maso marëꞌ napotarinënquëmaꞌ. Shonca tahuëri pochin 

parisitaramaꞌ. Tëpapirinënquëmaontaꞌ, ama aꞌpocosohuëꞌ. Imamia to hua ta‑
maco, inápaquë acanaranquëmaꞌ. Inatohuaꞌ nanpimiataramaꞌ. 11 Imara maco 
niꞌton, Ispi rito Santo chachin nontarinquëmaꞌ. Huëratëhuanpatamaꞌ, noya 
natanatomaꞌ, yonquicoꞌ. Sopai minsëhuatamaꞌ, co parisitopiquë paatomaꞌ, 
parisitomiataramahuëꞌ. Nani huachi,” itëquëꞌ, ninshi to huatan, itërinco.

Pircamoquë yaꞌhuëpisopita ninshitërinsoꞌ
12  Ina quëran shaꞌhuitaantarinco:
—Ansiano Pirca moquë yaꞌhuërinsontaꞌ ninshitëquëꞌ nonchin imapi so pita 

natainaꞌ.
“Ca Quiso soco quirica aꞌpataranquëmaꞌ, niꞌcoꞌ. Chiní quën nanan tato, 
sahuëni cato quëran chachin toꞌnapinan pochin nininsoꞌ yaꞌhuë të rinco 
anaꞌin taꞌhuaso marëꞌ. 13  Canpita yaꞌhuë ra maquë nohui të rahuë. Inaquë 
naꞌa piyapiꞌsaꞌ co noyahuëꞌ cancan topi. Sata na sëri huaꞌanëntopirinhuëꞌ, 
canpitasoꞌ noya imara maco. Anti pasë natë tonco, noya pënëntopirinhuëꞌ, 
ina marëꞌ tëpapi, niꞌnamaꞌ. Sata nasë chachin inaquë yaꞌhuërin, tënahuë. 
Parisitapomarahuëꞌ, co aꞌporamacohuëꞌ. Ina marëꞌ noya niꞌpiranquëmahuëꞌ, 
14  co yaꞌipinquëmaꞌ noꞌtë quën imaramacohuëꞌ. Aꞌnaquëmaꞌ Paramo 
pochin cancantëramaꞌ. Iráca inasoꞌ Yosë nanamën nitotopirinhuëꞌ, 
Yosë piya pi nën pita nonpin tërin. Inimi co nën pita huaꞌanën shaꞌ hui tërin 
anisha can can ta caiso marëꞌ, Paraco itopisoꞌ. Inari shaꞌhui to hua china, 
anisha can can topi. Nisha cancantatonaꞌ, mamanshi moshapi. Moshatonaꞌ, 
nosha mamanshi marëꞌ acopisontaꞌ caꞌpi. Napo ra huaton, monshi hua napi. 
15  Inapo cha chin aꞌnaquëmaꞌ nisha cancantëramaꞌ. Nisha aꞌchinaꞌpiroꞌsaꞌ 
aꞌchin to hua chi nën quë mara, aꞌnaquëmaꞌ natëtomaꞌ, Nicoraitoroꞌsaꞌ 
aꞌchinpisoꞌ imaramaꞌ. 16  Napoaton yaꞌipi co noyahuëꞌ yonqui ra ma so pita 
naniantocoꞌ. Inso sona co naniantohuachinhuëꞌ, chiní quën anaꞌin ta rahuë. 
Nana mëhuë quëran sahuëni inëshin nininsoꞌ yaꞌhuëarin oshahuanoꞌsaꞌ 
anaꞌin taꞌhuaso marëꞌ. 17 Imara maco niꞌton, Ispi rito Santo chachin 
nontarinquëmaꞌ. Huëratëhuanpatamaꞌ, noya natanatomaꞌ, yonquicoꞌ. 
Sopai minsëhuatamaꞌ, noya cancan ta rama huachi. Iráca israiroꞌsaꞌ Yosëri 
cosharoꞌ aꞌpa ti marin, mana itopisoꞌ. Inacha chin poꞌorahuësoꞌ carimantaꞌ 
quëchinquëmaꞌ sano cancan ta ca maso marëꞌ. Imara maco niꞌton, nasha 
nininëmaꞌ aꞌnaya aꞌnayanquëmaꞌ acoꞌinquëmaꞌ. Canpi taora nitotaramaꞌ. 
Huiri naꞌpiquë ninshitahuato, quëchinquëmaꞌ. Canca nëma quëran noya 
noya nohui ta ra maco huachi. Nani huachi,” itëquëꞌ, ninshi to huatan, 
itërinco.

Tiatiraquë yaꞌhuëpisopita ninshitërinsoꞌ
18  Ina quëran itaantarinco:
—Ansiano Tiati raquë yaꞌhuërinsontaꞌ ninshitëquëꞌ nonchin imapi so pita 

natainaꞌ.
“Ca Yosë huiꞌ ninco quirica aꞌpataranquëmaꞌ. Yaꞌpi rahuë pën nënë rinso 
pochin niꞌton, yaꞌipi yonqui ra maso quëran huarëꞌ nito të rahuë. Nantëhuëntaꞌ 
shaꞌpi huaꞌna pënquë aꞌpë rëso pochin niꞌton, huëna rá chin yaꞌnorin. 
19 Canpitasoꞌ noya ninamaꞌ. Noya natë to maco, ninosororamaꞌ. Aꞌnaquëmaꞌ 
pahuan to hua chin quë mara, nicatahuaramaꞌ. Maꞌsha onpoapomarahuëꞌ, 

noya ahuantëramaꞌ. Yaꞌnan imapo maco, noya ninamaꞌ. Iporasoꞌ naꞌcon 
naꞌcon nicatahuaramaꞌ. Ina marëꞌ noya niꞌpiranquëmahuëꞌ, 20  co yaꞌipi 
canca nëma quëran imaramacohuëꞌ. Aꞌna sanapi corto pëiquë chachin 
nonpin nanan aꞌchintopirinquëmahuëꞌ, co aꞌparamahuëꞌ. Iráca Quisa pira 
paꞌpi co noyahuëꞌ sanapi niponahuëꞌ, chiní quën nanan taton, piya pi në huë‑
pita anisha can can tërin. Inapo cha chin iporasoꞌ ina sanapi pënënarinquëmaꞌ 
co noyahuëꞌ nicacamasoꞌ. ‘Noya monshihuanacasoꞌ. Mamanshi mosha caso 
marëꞌ nosha acohua china, noya capacasoꞌ. Caꞌcoꞌ,’ itohua chin quë mara, 
aꞌnaquëmaꞌ natëtomaꞌ, monshihuanamaꞌ. Nosha mamanshi marëꞌ acopisoꞌ 
caꞌnamaꞌ. Ina pochin ina sanapi nonpintërinquëmaꞌ. 21 Co aꞌna roá chin 
anaꞌintërahuëꞌ. Huaꞌquiꞌ pënënpirahuëꞌ, co piꞌpisha tërantaꞌ nohuantërinhuëꞌ 
natëincosoꞌ. Oshahuanacasoꞌ co yaaꞌporinhuëꞌ. 22  Iporaso nipirinhuëꞌ 
anaꞌin ta rahuë huachi. Chiní quën aparisitarahuë. Aꞌnapitantaꞌ anisha can‑
can të rin so pita co oshanënaꞌ aꞌpohuachinahuëꞌ, chiní quën anaꞌin ta rahuë. 
23  Sanapi imarinsopitasoꞌ co natërinacohuëꞌ niꞌton, ataꞌhuan ta rahuë. Ina 
nicatonaꞌ, yaꞌipi imarinacosopitantaꞌ yonquiapi. ‘Tëhuën cha chin Sinioro 
nohuitërinpoaꞌ. Yonquirëhuasontaꞌ nito tërin. Co noyahuëꞌ nipatëhuaꞌ, 
noꞌtë quën anaꞌintarinpoaꞌ,’ tosapi. 24  Aꞌna quë maso nipirinhuëꞌ co nonpin 
nanan natëramahuëꞌ. ‘Noya noya nito tërai,’ itopirinënquëmahuëꞌ, ‘Sopai 
imatonaꞌ, napopi,’ taꞌtomaꞌ, co ina natëramahuëꞌ. Iporahuantaꞌ noya 
imara maco niꞌton, co aquëtëꞌ pënënaꞌhuanquëmasoꞌ yaꞌhuërinhuëꞌ. 
25 Chiní quën cancantatomaꞌ, oꞌman taꞌhuaquë huarëꞌ imamia toco. 26  Sopai 
minsëhuatamaꞌ, aꞌna tahuëri chiní quën nanan quëtaranquëmaꞌ. Ayaroꞌ 
tahuë riquë huarëꞌ natë hua ta maco, cata hua ra maco nisha nisha piyapiꞌsaꞌ 
huaꞌa nën taꞌhuaso marëꞌ. 27 Tata Yosë nohuanton, chiní quën nanan të‑
rahuë. Canpitantaꞌ cata hua ra maco copirnoroꞌsaꞌ co natërinacosopitahuëꞌ 
anaꞌintaꞌhuasoꞌ. Noꞌpa huëꞌëta huaꞌnaquë paꞌquirëso pochin oshahuanoꞌsaꞌ 
anaꞌintarihuaꞌ. 28  Napo ra huaton, huënio tayora huëna rá chin aꞌpi ninso 
pochin quëchinquëmaꞌ. Noyá pia chin aꞌpintaranquëmaꞌ. 29  Imara maco 
niꞌton, Ispi rito Santo nontarinquëmaꞌ. Huëratëhuanpatamaꞌ, noya 
natanatomaꞌ, yonquicoꞌ. Nani huachi,” itëquëꞌ, ninshi to huatan, itërinco.

Sartisiquë yaꞌhuëpisopita ninshitërinsoꞌ

3  1 Ina quëran Quisoso shaꞌhuitaantarinco:
—Ansiano Sarti siquë yaꞌhuërinsontaꞌ ninshitëquëꞌ nonchin imapi so‑

pita natainaꞌ.
“Ca Quiso soco ninshitaranquëmaꞌ. Casoꞌ canchisë ispiritoroꞌsaꞌ Yosëri 
camairinsoꞌ cantaꞌ camai rahuë, natë ri naco. Napo ra huaton, tayoraroꞌsaꞌ 
sëꞌquë ra huëso pochin, ansianoroꞌsantaꞌ acorahuë aꞌchi na caiso marëꞌ. 
Canpitasoꞌ nohuitëranquëmaꞌ. Yaꞌipi co noyahuëꞌ nina ma so pita nito‑
të rahuë. Aꞌnapitasoꞌ nicatënënquëmaꞌ, ‘noya imapi,’ topirinahuëꞌ, co 
tëhuën cha chin imaramacohuëꞌ. Chimipi pochin cancantëramaꞌ. 2  Ipora 
huantaꞌ niyontonpiramahuëꞌ, topinan quëran naporamaꞌ: ‘Yaꞌipi natëtoi, 
noya ninai,’ topiramahuëꞌ, co huachi Yosë noya niꞌninquëmahuëꞌ. 
Huëꞌë rëso pochin cancantëramaꞌ niꞌton, co yonquiramahuëꞌ. Pënsha 
yata co pi rinso pochin cancantëramaꞌ. Pën yata co pi hua china, pishitërëꞌ 
noya orota caso marëꞌ. Inapo cha chin canpitantaꞌ chiní quën Yosë 

yonquiantacoꞌ. 3  Yaꞌnan natanapomaꞌ, Yosë nanamën noꞌtë quën 
aꞌchintërinënquëmaꞌ. Ina yonquiatomaꞌ, yaꞌipi co noyahuëꞌ yonqui ra ma‑
so pita naniantocoꞌ. Yaꞌipi canca nëma quëran casá chin yonquico. Co noya 
cancantaantahuatamahuëꞌ, aꞌna roá chin anaꞌintaranquëmaꞌ. Ihua to naꞌpi 
huëꞌ ninso pocha chin aꞌna naya anaꞌintaranquëmaꞌ. Co nitotasënquëmahuëꞌ, 
oꞌman ta ra rahuë. 4  Napoaponahuëꞌ, caraichinquëmaꞌ noyá pia chin 
cancantëramaꞌ. Canpitaráchin noya nicatomaꞌ, co nëꞌhuë të rinso pochin 
cancantaramahuëꞌ. In a m arëꞌ canpitasoꞌ noya niꞌsaranquëmaꞌ niꞌton, 
Yosëꞌpaꞌ ichiyaꞌhuëcontaranquëmaꞌ. Inatohuaꞌ nóya cancantaramaꞌ niꞌton, 
huirí chin aꞌmocontaramaꞌ. 5  Inquëmasoꞌ sopai minsëhuatamaꞌ, Yosëꞌpaꞌ 
paꞌsaramaꞌ. Noyá pia chin cancantaramaꞌ niꞌton, huirí chin aꞌmocontaramaꞌ. 
Inatohuaꞌ yaꞌhuëmiat ara maꞌ. Nanpirin quiri caquë nininëmaꞌ nani 
ninshitëranquëmaꞌ. Co onporontaꞌ tapiarahuëꞌ. Tata Yosë shaꞌhui ta rahuë: 
‘Isopita imamiatërinaco,’ itarahuë. Anquëniroꞌsantaꞌ nata napi. 6 Imara maco 
niꞌton, Ispi rito Santo chachin nontarinquëmaꞌ. Huëratëhuanpatamaꞌ, noya 
natanatomaꞌ, yonquicoꞌ. Nani huachi,” itëquëꞌ, ninshi to huatan, itërinco.

Piratiripiaquë yaꞌhuëpisopita ninshitërinsoꞌ
7 Ina quëran itaantarinco:
—Ansiano Pira ti ri piaquë yaꞌhuërinsontaꞌ ninshitëquëꞌ nonchin imapi so pita 

natainaꞌ.
“Ca Quiso soco quirica aꞌpataranquëmaꞌ, niꞌcoꞌ. Casoꞌ noya noyaco. Casá chin 
noꞌtë quën aꞌchi nahuë. Iráca Yosëri Tapi shaꞌ hui tërin. ‘Aꞌna tahuëri quëma 
shipa rin quën yaꞌipi piya pi në huë pita huaꞌa nën tarin,’ itërin. Iráca nino rin coso 
chachin nani oꞌma rahuë Yosë huën to nënquë ayaꞌco naꞌhuan quë maso marëꞌ. 
Niahuiquë yaꞌcoana iꞌsoarahuatëꞌ, ayaꞌconëꞌ. Inapo cha chin carinquëmaꞌ 
ayaꞌconpatënquëmaꞌ, co insontaꞌ nanitërinhuëꞌ ocoiinquëmasoꞌ. Onco to‑
hua tëra, co aꞌna pita nanitopihuëꞌ yaꞌconacaisoꞌ. 8  Cari nohuitëranquëmaꞌ. 
Yaꞌipi ninamasopitantaꞌ nito të rahuë. Co naꞌaquëmahuëꞌ nipomarahuëꞌ, noya 
ninamaꞌ. Co chiní quën nanantapomarahuëꞌ, nana mëhuë noya imaramaꞌ. 
Co tapanatomahuëꞌ, ‘Quiso cris toí chin imarai,’ tënamaꞌ niꞌton, yaꞌcoana 
iꞌsoatërëso pochin catahuaranquëmaꞌ naꞌa piyapiꞌsaꞌ aꞌchintacamasoꞌ. Ca 
nohuanton, pënëntaramaꞌ. Co insontaꞌ nanitarinhuëꞌ ataꞌtëinquëmasoꞌ. 
9  Aꞌna quën nonpintatënënquëmaꞌ, ‘Yosë piya pi nën pi tacoi quiyantaꞌ,’ 
itopirinënquëmahuëꞌ, Sata nasë huën to nënquë yaꞌconpi. Aꞌna tahuëri ca 
nohuanto, inapitantaꞌ isonahuatonaꞌ, noya nontarinënquëmaꞌ. ‘Tëhuën cha‑
chin noꞌtë quën imaramaꞌ. Quiso cristo nosororinquëmaꞌ,’ itarinënquëmaꞌ. 
10  Chiní quën cancantatomaꞌ, imamia toco, itëranquëmaꞌ. Natë ra maco 
niꞌton, carinquëmantaꞌ naꞌcon catahuaranquëmaꞌ. Aꞌna tahuëri yaꞌipi 
isoroꞌpaquë yaꞌhuë pi so pita chiní quën aparisitarahuë tëni caꞌhuaso marëꞌ. 
Co naporoꞌ parisitaramahuëꞌ. Nichaꞌësaranquëmaꞌ. 11  Co huaꞌ quiya 
quëranhuëꞌ oꞌman ta ra rahuë. Ama naniantatomacohuëꞌ, imamia toco. 
Niꞌcona sopai minsëchinquëmaꞌ. Ina minsëhuachinquëmaꞌ, co inápaquë 
canaaramahuëꞌ. 12  Sopai minsëhuatamaꞌ, Yosë yaꞌhuë rinquë chachin 
pantaramaꞌ. Piyon pëiꞌ achi ni rinso pochin naꞌcon nohuantaranquëmaꞌ. 
Napoaton yaꞌhuëmiatontaramaꞌ. Co pipiaramahuëꞌ. Yosë co onporontaꞌ 
aꞌpoarinquëmahuëꞌ. Nininën chachin acotaranquëmaꞌ. Aꞌna tahuëri panca 

ninanoꞌ yaꞌhuapon. Inápa quëran oꞌma rarin. Nasha Quiro sarin itopisoꞌ. Ina 
nininëontaꞌ acotaranquëmaꞌ. Cantaꞌ Quiso soco oꞌman ta huato, nasha nini‑
nëhuë acotaranquëmaꞌ. Co onporontaꞌ aꞌpoaranquëmahuëꞌ. 13  Imara maco 
niꞌton, Ispi rito Santo chachin nontarinquëmaꞌ. Huëratëhuanpatamaꞌ, noya 
natanatomaꞌ, yonquicoꞌ. Nani huachi,” itëquëꞌ, ninshi to huatan, itërinco.

Naotisiaquë yaꞌhuëpisopita ninshitërinsoꞌ
14  —Ina quëran ansiano Naoti siaquë yaꞌhuërinsoꞌ ninshitëquëꞌ nonchin 

imapi so pita natainaꞌ.
“Ca Quiso soco quirica aꞌpataranquëmaꞌ, niꞌcoꞌ. Noꞌtë quën nonato, noꞌtën 
nanan aꞌchintëranquëmaꞌ. Co onporontaꞌ nonpintëranquëmahuëꞌ. Yosë 
nohuanton, yaꞌipi maꞌsha ninahuë. Napoaton, yaꞌipi piyapiꞌsaꞌ natëinacosoꞌ 
yaꞌhuërin. 15 Casoꞌ nohuitëranquëmaꞌ. Yaꞌipi ninamasopitantaꞌ nito tato, co 
noya niꞌnanquëmahuëꞌ. Niꞌcoꞌ. Tëꞌnaiꞌ noyá pia chin oꞌorëꞌ. Ahuaihuatërantaꞌ, 
yashin oꞌorëꞌ. Co noya huairinsohuëꞌ nipirinhuëꞌ oꞌopa tëra, amirotërëꞌ, 
topi. Inapo cha chin niꞌnanquëmaꞌ. Aꞌna quën noya ahuai rëso pochin noya 
imari naco. Canpitantaꞌ noya imara maco napo rini, noya niꞌitënquëmahuëꞌ. 
Aꞌnaquëontaꞌ tëꞌnai pochin nipi. Co nitochátërapihuëꞌ niꞌton, noso ro rahuë. 
16  Canpi taso nipirinhuëꞌ co noya ahuai rëso pochinhuëꞌ ninamaꞌ. ‘Noya 
imarai,’ topiramahuëꞌ, co yaꞌipi canca nëma quëran imaramacohuëꞌ niꞌton, 
yaaꞌporanquëmaꞌ. Maꞌsha amirotatëꞌ yaimo rëso pochin niꞌnanquëmaꞌ. 
17 Canpitasoꞌ naporamaꞌ: ‘Naꞌa maꞌsha yaꞌhuë të rincoi niꞌton, noya yaꞌhuarai. 
Quiyasoꞌ noya piya picoi. Aꞌna pita quëran noya noya nito tërai. Co mantaꞌ 
pahuantërincoihuëꞌ,’ topiramahuëꞌ, co noꞌtë quën yonquiramahuëꞌ. Canca‑
nëma quëran yonqui ra ma so pita nito të rahuë. Saꞌa huaya pochin niꞌnanquëmaꞌ. 
Coriqui pahuan të rinso pochin canpitasoꞌ naꞌcon pahuantarinquëmaꞌ noya 
cancantacamasoꞌ. Soma raya pochin cancantatomaꞌ, co tëhuën cha chin 
nohuitëramacohuëꞌ. Saꞌahua capa aꞌmocasoꞌ nininso pochin co noyá pia‑
chin cancantëramahuëꞌ. Paꞌpi nosorotëramaꞌ. 18  Napoaton pënënanquëmaꞌ. 
Chiní quën nontoco catahuainquëmaꞌ. Niꞌcoꞌ. Oro aꞌpë hua tëra, yaꞌipi nëꞌhuë 
inquirin. Orosa chin quëpa ri tërin, noya sá chin nininsoꞌ. Inapo cha chin 
canpitantaꞌ nontoco catahuainquëmaꞌ noya yonqui ca maso marëꞌ. Naꞌcon 
pahuantarinquëmaꞌ Yosë pochin nicacamasoꞌ. Casá chin yonquico Yosë noya 
niꞌinquëmaꞌ. Yonqui hua ta maco, huirí chin aꞌmo rëso pochin noya nisaramaꞌ. 
Soma raya pochin cancantëramaꞌ niꞌton, co tëhuën cha chin nohuitëramacohuëꞌ. 
Nimi rioquë acora ya të rëso pochin anoyacancanchinquëmaꞌ canca nëma quëran 
nohui ta ma coso marëꞌ. 19 Nosoroatënquëmaꞌ, chiní quën nontëranquëmaꞌ. 
Anaꞌintaranquëmaꞌ noya cancan ta ca maso marëꞌ. Co noyahuëꞌ yonqui ra ma‑
so pita aꞌporahuatomaꞌ, casá chin tahuërëtantaco huachi. 20 Canca në maquë 
yayaꞌcoancantëranquëmaꞌ. Ina marëꞌ nontaranquëmaꞌ. Yaꞌcoana piꞌni rëso 
pochin ninaranquëmaꞌ. Nata na hua ta maco: ‘Yaꞌcoan can toco,’ itohua ta maco, 
yaꞌcoancantaranquëmaꞌ. Niichicoshatërëso pochin nóya ninohuitarihuaꞌ.  
21 Nani sopai minsë ra huato, Tata Yosëꞌpaꞌ yaꞌhua rahuë. Yaꞌi piya huaꞌa nën tarai. 
Canpitantaꞌ sopai minsëhuatamaꞌ, Yosëꞌpaꞌ noya acoaranquëmaꞌ. Canpi ta roꞌco 
huaꞌa nën ta rahuë. 22 Imara maco niꞌton, Ispi rito Santo chachin nontarinquëmaꞌ. 
Huëratëhuanpatamaꞌ, noya natanatomaꞌ, yonquicoꞌ. Nani huachi,” itëquëꞌ 
ninshi to huatan, itërinco Quisoso.

Inápaquë Yosë chinotopisoꞌ

4  1 Ina quëran inápaquë nëꞌpë ra huato, quëna nahuë. Yosë yaꞌhuë rinquë 
chachin yaꞌcoana niꞌsoa tërin, niꞌnahuë. Napo ra huaton, inápa quëran 

yaꞌnan nontërincosoꞌ nontaantarinco. Tronpita pihui piso pochin nata nahuë.
—Isëquë huëntaquëꞌ. Nani maꞌsha aꞌno chin quën. Aꞌna tahuëri maꞌsha 

onpocasoꞌ ninoto, anito ta ran quën, itërinco.
2  Aꞌna naya Ispi rito Santo nohuanton, huaꞌ na rëso pochin Yosë yaꞌhuërinsoꞌ 

quëna nahuë. Huaꞌanëntacasoꞌ shira nënquë aꞌnaraꞌ huën sëárin, niꞌnahuë. 
3  Inaquë nisha pochin yaꞌnorin. Naꞌpi noyá pia chin nininso pochin huëna ra‑
tarin. Caspi, cornarina inapita pochin huëna ra tarin. Noyá pia chin yaꞌnorin. 
Yahuaꞌtani tahui tërin, huën sëarin. Yahuaꞌtan niponahuëꞌ, huëron pochin canin‑
chin aꞌpinin. Ismirarita pochin huëna ra tarin, niꞌnahuë. 4 Inaquë cato shonca 
cata pini ansianoꞌsaꞌ huaꞌanëntacasoꞌ shiraroꞌsaquë tahuishin miáchin huën‑
sëapi. Huiri chi na chin aꞌmopi. Yancotëꞌ oro quëran nininsoꞌ yancopi. 5 Yosë 
huaꞌanëntacasoꞌ shiranën quëran oꞌcori pochin nininsoꞌ pipiarin. Huënsha 
huënshaꞌtarin. Huira taca rin të rinso pochin nonpisoꞌ nata nahuë. Canchisë pën 
nënërinsoꞌ Yosë notë nanquë chachin niꞌnahuë. Inapitasoꞌ canchisë ispiritoroꞌsaꞌ 
Yosëri camairinsoꞌ, tënahuë. 6 Shira notë nanquë panca sono pochin yaꞌhuërin. 
Co iꞌsha pochinhuëꞌ. Isihuico pochin niponahuëꞌ, acopoquë huarëꞌ quënantërëꞌ.

Yosë shiranën tahui rinquë cata pini maꞌsha roꞌsa pochin nininsoꞌ yaꞌhuëpi, 
nanpirihuanpisoꞌ. Naꞌa yaꞌpirahuanatonaꞌ, itoparan itoparan quënan topi. 
7 Nisha nisha niꞌtopi. Aꞌnasoꞌ paꞌpini pochin yaꞌnorin. Aꞌnantaꞌ toro pochin 
yaꞌnorin. Aꞌnantaꞌ piyapi pochin yaꞌpi ra tërin. Yaꞌnatoninsosoꞌ, panca onian 
pochin yaꞌnorin. 8  Nisha nisha niponaraihuëꞌ, yaꞌi piya anpian të huanpi. Saota 
saota yaꞌhuë topi. Ina aipi, ina acopoꞌ, cato quëran chachin yaꞌpirin yaꞌhuë topi. 
Inapitasoꞌ tahuë rirë chachin, tashirë chachin Yosë chino tápi. Co taꞌtopihuëꞌ. 
Napo pia na chin napo rapi:

“¡Ma noyacha Tata Yosëso paya! ¡Noyasáchin ninin! Chini chiníquën 
nanantaton, yaꞌipiya huaꞌanëntarin. Iráca quëra huarëꞌ yaꞌhuërin. 
Ipora huantaꞌ nanpiárin. Inasoꞌ yaꞌhuërárin. ¡Ma noyacha inaso 
paya!” tosapi.

9 Apira apira chino tapi. “¡Ma noyacha Yosëso paya! Yaꞌipi piya piꞌsari 
chinochinaꞌ. Naꞌcon catahuarinpoaꞌ niꞌton, ‘Yospa rin quën Sinioro,’ itahuaꞌ. 
Inasoꞌ huaꞌanëntomiatarinpoaꞌ. Co onporontaꞌ taꞌhuantarinhuëꞌ,” topa chi‑
nara, 10 ansianoꞌsantaꞌ Yosë yonquiapi. “Tëhuën cha chin huaꞌanëntërinpoaꞌ. 
Co onporontaꞌ chimianinhuëꞌ,” taꞌtonaꞌ, cato shonca cata pini chachin 
isonahuatonaꞌ, chino tapi: “Quëma sá chin nóyan quën,” itatonaꞌ, Yosëri 
ayancotërinsoꞌ, shiranën notë nanquë acoan tapi. Chinotatonaꞌ, itaponaꞌ:
 11 “Quëmasáchin Sinioro imarainquën. Noya noyanquën niꞌton, yaꞌipi 

piyapiꞌsaꞌ chinochinënquën. Nani tahuëri natëinënquën. Yaꞌipi 
nanitaparan. Yaꞌipi maꞌsha ninan. Quëma nohuanton, ipora huantaꞌ 
yaꞌhuarin,” itopi.

Carniroaꞌhua quirica maꞌpatërinsoꞌ

5  1 Yosë nohuanton, huaꞌ na rëso pochin nian ta rahuë. Inápaquë yaꞌhuërinsoꞌ 
quëna nato, quirica niꞌnahuë, soꞌnan pinan. Inchinan imirin quëran 

Yosëri sëꞌquë rar in. Cato quëran chachin nani ninshi tërin. Toꞌniquë noyá 
achin pi tërin. Canchisëroꞌ achin pi tërin. 2  Aꞌna anquënintaꞌ niꞌnahuë. Chiní‑
quën nanan taton, chiní quën nonin.

—¿Intaꞌ noya noya niꞌton, nanan yaꞌhuë tërin toꞌniroꞌsaꞌ iꞌsho ta huaton iso 
quirica oporinacasoꞌ? tënin.

3  Yaꞌi  pi  roꞌpaquë yonisápirinahuëꞌ, co insontaꞌ nanan yaꞌhuëtërinhuëꞌ 
oporinacasoꞌ. Inápaquë yaꞌhuëpisopitantaꞌ co nanitopihuëꞌ. Acoporontaꞌ 
yonípirinahuëꞌ , c o inso tërantaꞌ nanan yaꞌhuëtërinhuëꞌ opori naton 
nicacasoꞌ. 4  Co insontaꞌ nanitohuachinhuëꞌ, chiní quën sëtato, naꞌnë rahuë. 
Naꞌnëapirahuëꞌ, 5 aꞌna ansiano shaꞌhui të rinco.

—Ama naꞌnëquësohuëꞌ. Niꞌquëꞌ. Tapi shiin nani yaꞌipi minsërin. Cota 
huën to nënquë nasi taton, chini chiní quën nanan tërin. Inari nani tërin toꞌni 
iꞌsho ta huaton quirica oporinacasoꞌ, itërinco.

6  Itohua chin cora, Quisoso quëna nahuë. Huan ca na chin Yosë huën së rinso 
yaꞌca riya huania rin. Ansianoꞌsaꞌ, cata pini maꞌsha roꞌsa pochin ninin so pita, 
inapi tari tanca pi topi. Quisoso chachin niponahuëꞌ, carniroaꞌhua nani tëpa piso 
pochin yaꞌnorin. Canchisë pomo huan nisa huaton, canchisë yaꞌpirin yaꞌhuë‑
tërin. Chiní quën nanan taton, canchisë ispiritoroꞌsaꞌ aꞌparin yaꞌipiroꞌpaquë 
nicain poaso marë ꞌ. 7 Ina quëran yaꞌca ri co na huaton, Yosë inchinan quëran 
quirica maꞌpar in.  8  Nani maꞌpa hua china, maꞌsha roꞌsa pochin ninin so pita 
isonahuatonaꞌ, Carniroaꞌhua chino tapi. Ansianoꞌsantaꞌ isonahuatonaꞌ, ina chino‑
tapi. Aꞌnaya aꞌnaya arparoꞌsaꞌ sëꞌquëpi piꞌniatonaꞌ chino ta caiso marëꞌ. Sënaontaꞌ 
aꞌnaya aꞌnaya quëpapi, oro quëran nininsoꞌ. Inaquë yonarin pochin pimó chin 
nininsoꞌ yaꞌhuërin tomon ta caso marëꞌ. Tomon të rinso pochin imarë hua so pita 
Yosë nontërëhuaꞌ. “Nontohuatëhuaꞌ, noya nataninpoaꞌ,” taꞌtonaꞌ, Yosë chino tapi. 
9 Chinotatonaꞌ, inahuara yonqui nëna quëran nasha cantanën canta rapi.

“Noya noyanquën, Sinioro, niꞌton, nanan yaꞌhuëtërinquën quirica 
niꞌcamasoꞌ. Toꞌni iꞌshotohuatan, nani maꞌsha anitotarancoi. Iráca 
tëparinënquën. Chiminaton, piyapiꞌsaꞌ sopai quëran ocoiran 
Yosë imacaiso marëꞌ. Napoaton quëmasáchin nanitëran yaꞌipiya 
huaꞌanëntacasoꞌ. Nisha nisha parti yaꞌhuëpirinahuëꞌ, imarinënquën, 
Sinioro. Nisha nisha nananquë nonpisopita imarinënquën. Nisha 
nisha copirnori huaꞌanëntërinsopita niponaraihuëꞌ, natërinënquën.

 10 Huaꞌanëntëranquë ayaꞌconan. Corto huaꞌanoꞌsa pochin acoran Yosëíchin 
yonquicaiso marëꞌ. Aꞌna tahuëri noꞌpaquë chachin ichihuaꞌanëntaran 
huachi. Ma noyanquëncha quëmaso paya,” itopi, cantatonaꞌ.

11 Ina quëran huaꞌhuayátërahuë anquëniroꞌsaꞌ quëna nahuë. Yosë shiranën, 
maꞌsha roꞌsa pochin ninin so pita, ansianoꞌsaꞌ inapita tanca pi topi. Huaꞌ hua yá të‑
rahuë yaꞌhuëpi, co pichinahuanhuëꞌ. Inapitantaꞌ chiní quën napo rapi:
 12 “¡Ma noyacha Carniroaꞌhuaso paya! Piyapiꞌsaꞌ oshanënaꞌ inquitacaso 

marëꞌ chiminin. Noya noya niꞌton, yaꞌipi piyapiꞌsari chinochinaꞌ. 
Chini chiníquën nanantaton, yaꞌipi nanitaparin. Nani maꞌsha 
yaꞌhuëtërin, yaꞌipi huaꞌanëntarin. Yaꞌipi nitotërin. Napoaton 
yaꞌipinpoaꞌ natëahuaꞌ. ‘Yosparinquën, Sinioro,’ itahuaꞌ,” tosapi.

13 Ina quëran yaꞌipi Yosëri ninin so pita napo pia na chin chino tapi, nata nahuë. 
Inápaquë yaꞌhuë r in so pita, isoroꞌpaquë yaꞌhuë rin so pita, chimin pi so pita, 
marëquë yaꞌhuë rin so pita, yaꞌi piya Yosë chino tapi.

“Ma noyacha Tata Yosëso paya. Huaꞌanëntarinpoaꞌ niꞌton, 
‘Yosparinquën’ itahuaꞌ. Inasáchin natëahuaꞌ. Noya noya niꞌton, 
chinotahuaꞌ. Yaꞌipiya nanitaparin. Carniroaꞌhuantaꞌ inapochachin 
chinotahuaꞌ. Ipora quëra huarëꞌ ina natëahuaꞌ,” tosapi.

14  —Napo rinchi paya. Tëhuën cha chin inasá chin natëahuaꞌ, topi cata pini 
maꞌsha roꞌsa pochin nininsopitantaꞌ. Ansianoꞌsantaꞌ isonahuatonaꞌ, chino tapi.

Toꞌni iꞌshorinsoꞌ

6  1 Yosë nohuanton, huaꞌ na rëso pochin nian ta rahuë. Quirica soꞌnan pinan 
nininsoꞌ quënan ta rahuë, canchisë toꞌniquë achinpitërinsoꞌ. Naporoꞌ 

Carniroaꞌhuari yaꞌnan achinpitërinsoꞌ iꞌsho tërin. Iꞌsho to hua china, aꞌna maꞌsha 
pochin nininsoꞌ chiní quën nonin, huira pochin nata nahuë.

—¡Huëquë huachi! itërin.
2  Itohua china, cahuario yaꞌnorin, niꞌnahuë, huirí chin nininsoꞌ. Ina aipi 

quëmapi huën sëarin. Pëꞌchinan quëparin. Piyapiꞌsaꞌ yamin sërin niꞌton, huaꞌan 
pochin yanco të taton, paꞌsarin minsë caso marëꞌ.

3 Ina quëran aꞌna toꞌniquë achinpitërinsoꞌ iꞌsho tan tarin. Iꞌsho tan ta hua china, 
aꞌna maꞌsha pochin nininsoarintaꞌ përan tarin.

—¡Huëquë huachi! itërin. 4 Itohua china, nisha cahuario yaꞌnorin, quëhua‑
shin nininsoꞌ. Ina aipi aꞌna quëmapintaꞌ huën sëarin. Panca sahuëni sëꞌquëarin. 
Chiní quën nanan yaꞌhuë tërin quira nica caso marëꞌ. Ina nohuanton, 
isoroꞌpaquë naꞌa piyapiꞌsaꞌ niahuëatonaꞌ, nitë pa rapi. Nisha nisha parti quira 
nisapi. Co huachi noya yaꞌhuapihuëꞌ.

5 Ina quëran aꞌna toꞌniquë achinpitërinsoꞌ iꞌsho tan tarin. Iꞌsho tan ta hua china, 
aꞌna maꞌsha pochin ninin soari përan tarin.

—¡Huëquë huachi! itohua china, yara cahuario yaꞌnorin, niꞌnahuë. Quëmapi 
ina aipi huënsërinsoꞌ paransa sëꞌquërin cosharoꞌ pëꞌtë na caso marëꞌ. 6 Naporoꞌ 
cata pini maꞌsharoꞌsaꞌ huancánachin, noninsoꞌ nata nahuë:

—Yaꞌipi cosharoꞌ naꞌcon paꞌtarin. Aꞌna tahuëriraꞌ iꞌhuaquë huarëꞌ 
sacatopirinahuëꞌ, aꞌna quiroi chin trico paꞌa napi. Inapo cha chin aꞌna 
cosharontaꞌ pahua narin. Sipatasoꞌ trico pochin niponahuëꞌ, co ina 
pochin paꞌtopirinhuëꞌ, inantaꞌ paꞌtarin. Aꞌna tahuëriraꞌ iꞌhuaquë huarëꞌ 
sacatopirinahuëꞌ, cara quiroi chin paꞌa napi. Tomaꞌ, huino, inapitantaꞌ pahua‑
narin. Niꞌcona chiniatamaꞌ, tënin.

7 Ina quëran aꞌna toꞌniquë achinpitërinsoꞌ iꞌsho tan tarin. Nani cata pini 
iꞌsho tërin. Ina iꞌsho to hua china, aꞌna maꞌsha pochin ninin soari përan tarin, 
yaꞌnatomarinsoꞌ.

8  —¡Huëquë huachi! itohua china, aꞌna cahuariontaꞌ yaꞌnoan tarin, shaꞌ pí‑
chin nininsoꞌ. Quëmapi ina aipi huënsërinsoꞌ, Chimirin itopi. Ina nohuanton, 
naꞌa piyapiꞌsaꞌ chimi napi. Notohuaroꞌ chiminatonaꞌ, chimipiroꞌsaꞌ yaꞌhuë piquë 
paꞌsapi. Aꞌna quën niahuëatonaꞌ, nitë pa rapi. Aꞌna quën tanari tëpaarin. Napo‑
ra huaton, chiní quën caniori masarin niꞌton, naꞌa piyapiꞌsaꞌ chimi napi. Tanan 
niꞌniroꞌsarintaꞌ tëpa rapi. Inapoatonaꞌ, patoma patoma pochin piyapiꞌsaꞌ chimi‑
napi. Cacha ronquë un cuarto itopi.

9 Ina quëran aꞌna toꞌniquë achinpitërinsoꞌ iꞌsho tan tarin. Iꞌsho tan ta hua‑
china, artaro Yosë chino ta caso marëꞌ acorinsoꞌ inápaquë niꞌnahuë. Inaanaquë 
naꞌa imapi so pita chimin pi so pita quëna nahuë. Nanpiponaꞌ, nóya imapi. Co 

tëꞌhuatonaraihuëꞌ, Yosë nanamën aꞌchinpi. Ina marëꞌ tëpapi. 10 Tëpa hua chi‑
nara, huaꞌyanënaꞌ inápaquë yaꞌhuëcontarahuatonaꞌ, Yosë nontápi.

—Quëma Sinioro chini chiní quën nanan tëran. Noya sá chin nicaton, noꞌtë‑
quën nonan. ¿Onporo huarëtaꞌ oshahuanoꞌsaꞌ anaꞌin taran? Tëpa ri na coiso 
marëꞌ noꞌtë quën anaꞌintacasoꞌ yaꞌhuërin, tosapi.

11 Napo to hua chi nara, Yosëri itërin:
—Ninatacoꞌ. Osha quëran anaꞌin ta rahuë. Co tahuëri naniyatërarinhuëꞌ. Aꞌna‑

pita imari na co so pita ipora huantaꞌ pënën tapi. Aꞌna quën tëpaantahuachinaꞌ, 
isëquë chachin  hu ëan tapi antaꞌ. Naporo huarëꞌ tëpa ri nën quë ma so pita 
noꞌtë quën anaꞌin ta rahuë, itërin. Itahuaton, huirí chin aꞌmocaisoꞌ quëtërin. 
Noyá pia chin cancan topi niꞌton, huirí chin aꞌmo tërin.

12  Ina  quëran aꞌna toꞌniquë achinpitërinsoꞌ iꞌshotaantarin. Inarëꞌ nani 
saotaroꞌ iꞌshorin. Inapo to hua china, panca ocohua paꞌsarin. Piꞌi tashiaton 
yará chin nisarin. Yoquintaꞌ co huachi aꞌpianinhuëꞌ. Nincoan huëꞌsaponahuëꞌ, 
quëhua shin huënai pochin nisarin. 13 Napo ra huaton, tayoraroꞌsantaꞌ anotapi. 
Iquira nara nitërinsoꞌ canora niponahuëꞌ, panca ihuan paꞌpa china, noto huaro 
shitatërinso pochin nisapi. 14  Piꞌiroꞌtëntaꞌ capa nisarin. Quirica soꞌnanëso 
pochin co huachi yaꞌnoarinhuëꞌ. Napo ra huaton, motopiroꞌsaꞌ, soꞌtonoꞌsaꞌ, 
inapitantaꞌ nacon nacontatonaꞌ, itopa itopa nichiꞌhuincapi. 15 Yaꞌipi piyapiꞌsaꞌ 
paꞌyanahuatonaꞌ, taꞌa rapi. Copirnoroꞌsaꞌ, huaꞌanoꞌsaꞌ, sontaro huaꞌanoꞌsaꞌ, 
maꞌhuanoꞌsaꞌ, chiníquënoꞌsaꞌ, inapita Yosë tëꞌhuatatonaꞌ, taꞌa rapi. Motopiꞌpaꞌ 
taꞌarahuatonaꞌ, naꞌpi nani noꞌsaquë yaꞌco napi naꞌpi caiso marëꞌ. Patronoꞌsaꞌ 
piya pi nën pi tarë chachin panca naꞌpia na roꞌsaquë naꞌpi rapi. 16 Yaꞌipi piyapiꞌsaꞌ 
tëꞌhuatatonaꞌ, motopi nontapirinahuëꞌ:

—Panca naꞌpiroꞌsaꞌ notarintatonaꞌ, yaꞌcopiinacoi ama Yosë quënanaincoiso 
marëhuëꞌ. Inápaquë huaꞌa nën tarin. Carniroaꞌhuantaꞌ chiní quën noꞌhui rincoi. 
17 Nani anaꞌintacasoꞌ tahuëri nanirin. Anaꞌin to hua chincoi, co insonta nani ta‑
rinhuë ina chinitacasoꞌ, tosapi.

Yosë marcanën acotopisoꞌ

7  1 Ina quëran Yosë nohuanton, huaꞌ na rëso pochin nian ta rahuë. Aꞌna 
tahuëri maꞌsha onpocasoꞌ aꞌno tan ta rinco. Cata pini anquëni yaꞌnopi, 

niꞌnahuë. Aꞌnasoꞌ piꞌi pipirinsoꞌ parti huaniarin. Aꞌnantaꞌ piꞌi yaꞌconinsoꞌ 
parti huaniarin. Huancanachiontaꞌ catoꞌ ninotërapi. Inaquë pita Yosëri acorin 
isoroꞌpaꞌ anaꞌin ta caiso marëꞌ. Osha quëran Yosë nohuanton, anaꞌin tapi. 
Piꞌpisha pahua narin niꞌton, anquë ni roꞌ sari ihuan yaꞌco pi rapi ama marëquë, 
isoroꞌpaquë inaquë pita maꞌsha onpo caiso marëhuëꞌ. Ama nara roꞌsa tërantaꞌ 
oyanacaiso marëhuëꞌ yaꞌco pi rapi. 2  Ina quëran aꞌna naya aꞌna anquënintaꞌ 
yaꞌnoan tarin. Piꞌi pipirinsoꞌ parti quëran huëꞌsa huaton, huaꞌnaꞌhuaya quësarin 
Tata Yosë marcanën acocaso marëꞌ. Inasoꞌ cata pini anquëniroꞌsaꞌ shaꞌ hui tërin:

3  —Ama apiramiáchin anaꞌintocosohuëꞌ. Nina taco Yosë piya pi nën pita cata‑
huai. Co Yosë marcanën acochátëraraihuëꞌ. Tëꞌyainaquë acotëraꞌpiapoi. Nani 
acotohuatoi, yaꞌipiroꞌpaꞌ, marë, nararoꞌsaꞌ, inapita anaꞌintocoꞌ, itiirin.

4 Ina quëran tëꞌyainaquë Yosë marcanën acotëraꞌpiapi aꞌna pi tari nohui ta‑
caiso marëꞌ. Notohuaroꞌ acotëꞌyatëraꞌpiapi. Pichirahuaton:

—Pasa cata pini shonca cata pini huaranca acotërai, tënin, nata nahuë. Yaꞌipi 
Israiro huëntonoꞌsaquë napo tërin. 5-8  Shonca catoꞌ huëntonoꞌsaꞌ yaꞌhuërin, 

israiroꞌsaꞌ itopisoꞌ. Nisha nisha ninin so pita yaꞌhuëpi: Cota, Nopino, Caro, 
Asiri, Nipi tari, Mana sisi, Simion, Nihui, Isacaro, Saporono, Cosi, Mincamin, 
inanapo huëntonoꞌsaꞌ yaꞌhuërin niꞌton, shonca cato huaranca, shonca cato 
huaranca acotëꞌyatëraꞌpiapi.

Huiríchin aꞌmopisoꞌ
9  Ina quëran huaꞌ na rëso pochin nian ta rahuë. Huaꞌhuayatërahuëꞌ 

piyapiꞌsaꞌ Yosëꞌpaꞌ quëna nahuë. Co pichicasohuëꞌ. Nisha nisha piyapiꞌsaꞌ 
Yosë huaꞌanëntacasoꞌ shiranën notë nanquë huaniapi, nisha nisha 
nananquë nonpi so pita. Nisha nisha parti quëran huëcatonaꞌ, Carniroaꞌhua 
yamotatonaꞌ, notë rapi. Inapitasoꞌ huirí chin aꞌmopi. Mërëmë pochin nininsoꞌ 
sëꞌquërahuatonaꞌ, Yosë chino tapi.
 10 “Tata Yosëíchin nichaꞌërinpoaꞌ. Inasáchin huaꞌanëntërinpoaꞌ. 

Carniroaꞌhua anoyacantërinpoaꞌ. ¡Ma noyacha inaso paya!” tosapi 
chiníquën nonatonaꞌ.

11 Inaquë Yosë chachin huaꞌanëntacasoꞌ shira nënquë huën sëarin. Ansianoꞌsaꞌ, 
cata pini maꞌsha roꞌsa pochin ninin so pita, inapi tari tanca pi topi. Ina tahui‑
rinquë notohuaroꞌ anquëniroꞌsaꞌ huaniapi. Chinotopisoꞌ natanahuatonaꞌ, 
inapitantaꞌ isonahuatonaꞌ, Yosë chino tapi:
 12 “Tëhuënchachin Sinioro, piyapiꞌsaꞌ nichaꞌëran. ¡Ma noyanquëncha 

quëmaso paya! Yaꞌipiya chinochinënquën. Yaꞌipi nitotëran. 
Chini chiníquën nanantaton, yaꞌipiya nanitaparan niꞌton, 
yaꞌipi natëinënquën. ‘Yosparinquën,’ ichinënquën. Naꞌcon 
natëmiatarainquën. Co onporontaꞌ aꞌpoarainquënhuëꞌ. Amen,” itapi.

13  Ina quëran aꞌna ansiano nata ninco.
—¿Ma piyapiꞌsataꞌ isopita, huirí chin aꞌmopisoꞌ? ¿Intohua quërantaꞌ huën‑

tapi? ¿Nito tëran ti? itërinco.
14 —Co casoꞌ nitotërahuëꞌ. Quëma nitotëransoꞌ. Shaꞌhui toco cantaꞌ nitochi, 

itohua tëra, shaꞌhui të rinco:
—Isopitasoꞌ chiní quën parisitaponaraihuëꞌ, co Yosë aꞌpopihuëꞌ. 

Carniroaꞌhuari huënainën quëran anoya can can tërin niꞌton, huirí chin aꞌmopi.
15 Napoaton Yosë yaꞌhuë rinquë huën tapi. Tahuë rirë chachin tashirë chachin 

ina chino tapi. Yosëri ichi yaꞌ huëaton, niꞌsarin. 16  Co huachi tanaponahuëꞌ, co 
yamoroponahuëꞌ. Co piꞌiri pica hua chin, parisitaponahuëꞌ. Noya yaꞌhuëin ta‑
rapi. 17 Niꞌcoꞌ. Huaꞌa nëni ohui ca nën pita noya aꞌpaiarin. Quëchi të ra huaton, 
noya iiꞌ aꞌno tërin oꞌocaiso marëꞌ. Inapo cha chin Carniroaꞌhuari imapi so pita 
aꞌpaiarin. Yosëꞌpaꞌ noya noya nanpiapi. Yosëri chachin naꞌnëiꞌ amitarin niꞌton, 
co huachi sëtaponahuëꞌ, itërinco.

Sënan oro quëran nininsoꞌ

8  1 Ina quëran huaꞌ na rëso pochin nian ta rahuë. Aꞌna tahuëri maꞌsha 
onpocasoꞌ aꞌno tan ta rinco, niꞌnahuë. Ipora huantaꞌ Carniroaꞌhua 

quirica sëꞌquëarin. Nani saota toꞌniquë achinpitërinsoꞌ iꞌsho tërin. Aꞌnaí chin 
pahua narin iꞌshocasoꞌ. Naporoꞌ aꞌnaíchin nininsoꞌ iꞌsho tarin. Iꞌsho to hua‑
china, yaꞌi piya copica topi. Miria ora pochin co mantaꞌ nonpihuëꞌ. 2  Ina 
quëran canchisë anquëniroꞌsaꞌ quëna nahuë. Yosë notë nanquë huani rapi. 
Inaquë huani hua chi nara, aꞌnaya aꞌnaya tronpita quëtopi pihuicaiso marëꞌ. 

3-4  Coꞌhuara pihuiyatërasoihuëꞌ, aꞌna anquënintaꞌ huëcaton, Yosë chino to‑
piquë artaroaꞌhuaya notë nanquë huaniconin. Aꞌpëtinan oro quëran nininsoꞌ 
sëꞌquërin. Inaquë  naꞌa yonarin pochin pimó chin nininsoꞌ acorin panca 
tomon ta caso marëꞌ. Yosë yaꞌhuë rinquë chachin tomon tarin. Tomon të rinso 
pochin Yosë im api sopitantaꞌ ina nontápi. “Ma noyan quëncha quëmaso 
paya. Nani tahuëri cata huacoi, Sinioro,” itohua chi nara, noya natanin. 5 Ina 
quëran anquëni Yosë artaronënquë yaꞌca ri ta huaton, naꞌa pënayaꞌ manin. 
Aꞌpëtinanquë acora huaton, isoroꞌpaquë tëꞌya tërin. Tëꞌya to hua china, aꞌna‑
roá chin huira pochin nata nahuë. Chiní quën tënën tërin. Oꞌcorintaꞌ huënsha 
huënshaꞌtarin. Napo ra huaton, panca ocohua paꞌnin. (Nani huachi Yosëri 
anaꞌin tarin, tënahuë.)

Tronpita pihuipisoꞌ
6  Naporoꞌ canchisë anquëniroꞌsaꞌ tronpita yapi hui rapi. Co napo pia na chin 

pihuiapihuëꞌ. Aꞌnaya aꞌnaya pihui rapi.
7 Yaꞌnan pihuirinsoꞌ irin pa china, Yosë nohuanton, ocaiꞌ, pën, inapita inápa 

quëran anotarin. Huënairë chachin anotarin. Pancana huiqui tarin. Patoma 
pochin huiqui tarin. [Cacha ronquë un tercero, topisoꞌ.] Nararoꞌsaꞌ, panpatëroꞌ 
inapi tanta napochachin huiqui tarin.

8  Ina quëran aꞌna anquënintaꞌ tronpita pihuian tarin. Pihuian ta hua china, 
panca motopi poch in nininsoꞌ niꞌnahuë. Pën pochin orotërimarin. Yosë 
nohuanton, marëquë anoi tërin. Inaquë anoto hua china, patoma pochin marë 
huënai taranin. 9  Patoma pochin maꞌsharoꞌsaꞌ inaquë yaꞌhuërinsoꞌ chiminpi 
huachi. Panca nancharoꞌsantaꞌ patoma pochin taꞌhuan topi.

10 Ina quëran aꞌna anquënintaꞌ pihuian ta hua china, panca tayora anotarin, 
panca orotërinsoꞌ. Anoto hua china, Yosë nohuanton, patoma pochin iiroꞌsaꞌ 
tapiarin. 11 Ina tayorasoꞌ Main itopi. Tëquëin, iꞌshaaꞌhuaroꞌsaꞌ, inapita 
patoma pochin main nisarin. Máin niꞌton, notohuaroꞌ piyapiꞌsaꞌ ina oꞌotonaꞌ, 
chimi napi.

12  Nani cara anquëni pihuirin. Aꞌnantaꞌ pihuian ta hua china, Yosë nohuanton, 
patoma pochin piꞌi tapiarin. Yoqui, tayoraroꞌsaꞌ, inapitantaꞌ patoma pochin 
tapiapi. Napoaton tahuëri nipa china, co huachi piꞌi noya aꞌpianinhuëꞌ. 
Tashintaꞌ yoqui, tayoraroꞌsaꞌ, inapita co huachi noya aꞌpianpihuëꞌ.

13 Ina quëran panca onian quëna nahuë. Inápaquë aꞌnin quë chin yanpo narin. 
Piyapi pochin noninsoꞌ nata nahuë.

—¡Maꞌhuan tacha nisapi paya! Yosë aꞌpopi niꞌton, piyapiꞌsaꞌ chiní quën 
parisitaponaꞌ. Aꞌna pita anquëniroꞌsaꞌ pihuian ta hua china, isoroꞌpaquë yaꞌhuë‑
pi so pita aquë aquëtëꞌ parisitaponaꞌ, tënin.

9  1 Ina piquëran aꞌna anquënintaꞌ pihuian ta hua china, tayora anotë rinso 
pochin aꞌnantaꞌ oꞌmarin. Yosë nohuanton, chiní quën nanan yaꞌhuë tërin 

sopairoꞌsaꞌ oncorapirinsoꞌ parti iꞌsoa ta caso marëꞌ. Nanin acoporoꞌ paꞌninsoꞌ 
iꞌsoatarin. 2  Iꞌsoa to hua china, acopo quëran conaiꞌ pipiarin. Yará chin tomon‑
tarin. Panca pën quëran tomon të rinso pochin pipiton, piꞌi yaꞌco piarin. 
Yaꞌipi parti tashiarin. 3  Napo ra huaton, conai quëran notohuaroꞌ sopairoꞌsaꞌ 
pipiapi. Panca sëquërë pochin yaꞌnorahuatonaꞌ, pipiapi. Paꞌpi tëꞌhuatoroꞌ. 
Sëquërë pochin niponaraihuëꞌ, yonpinca pochin huitapi. 4 “Ama panpatëroꞌ, 
nara monoꞌ, nitërinsoꞌ inapita pëꞌyacosohuëꞌ. Piyapiꞌsaꞌ co Yosë marcanën 

tëꞌyainquë yaꞌhuëtoh uac hinarahuëꞌ, inapita aparisitocoꞌ,” itërin. 5  Co 
tëpaponaraihuëꞌ, aꞌnatërápo yoqui pochin aparisitapi. Yonpin cari huininso 
pochin niponahuëꞌ, co sanoaponhuëꞌ. Paꞌpi iquin natanaponaraihuëꞌ, co 
chiminaponahuëꞌ. 6 Naꞌcon parisitatonaꞌ: “Chimiin nipa chin,” tosapirinahuëꞌ, 
co chiminaponahuëꞌ. Chiminacaisoꞌ nohuantopirinahuëꞌ, co nanitapihuëꞌ.

7 Panca sëquërë pochin yaꞌnotonaꞌ, chiní quën paꞌsapi. Cahuarioroꞌsaꞌ quira 
nica caiso marëꞌ tapa piso pochin paꞌsapi. Yancotë pochin oro quëran nininsoꞌ 
yancopi. Napo ra huaton, piyapi pochin niꞌtopi. 8  Aihuan niꞌton, sanapi pochin 
aintapi. Paꞌpiniꞌ pochin natë topi. 9 Shaꞌhuëtëontaꞌ tachiton. Huaꞌna pochin 
niꞌton, co ohuanchinách inhuëꞌ. Paꞌpa chi nara, anpiantëna quëran chiní‑
quën tënëntërapi. Quira toronanoꞌsaꞌ cahuarioroꞌsari ohuararinso pochin 
tënëntapi. 10  Napo ra huaton, yonpinca pochin huiꞌnotopi. Iquin huitatonaꞌ, 
aꞌnatërápo yoqui pochin aparisitapi. 11 Huaꞌanën yaꞌhuë tërin antaꞌ. Inari 
camairinsoꞌ, sopairoꞌsaꞌ oncorapirinsoꞌ parti quëran huëꞌnin. Cotio nananquë 
Apatono itopisoꞌ. Crico nananquë Aporiono itopi. Tiquitonaꞌpi tapon naporin.

12  Naꞌcon parisitacaisoꞌ ninoton, nani aꞌno të rinco. Ina niꞌpirahuëꞌ, naꞌcon 
naꞌcon parisitacasoꞌ yaꞌhuapon. Catoroꞌ aparisitacasoꞌ pahua narin nicaꞌhuasoꞌ.

13  Yosë nohuanton, nani aꞌnatërápo anquëniroꞌsaꞌ tronpita pihuipi co 
noyahuëꞌ nipi so pita anaꞌin ta caiso marëꞌ. Ina quëran aꞌna anquënintaꞌ pihuian‑
ta hua china, inápaquë nontërinsoꞌ nata nahuë. Arta roaꞌhuaya pomonënpita 
huán cana quëran nontaton, pihuitonaꞌpi itapon: 14  “Cata pini anquëniroꞌsaꞌ 
iꞌquiritëquë paꞌinaꞌ piyapiꞌsaꞌ aparisitacaiso marëꞌ. Panca iꞌ yonsanquë nani 
ninarapisoꞌ, Iyopiratisiiꞌ itopiquë,” itërin.

15 Itohua china, anquëniroꞌsaꞌ aꞌparin piyapiꞌsaꞌ anaꞌin ta caiso marëꞌ. Iráca 
inaquë acopirinhuëꞌ. Nani ora nanirin niꞌton, aꞌparin huachi patoma pochin 
piyapiꞌsaꞌ tëpa caiso marëꞌ. 16  Ina quëran huaꞌhuayátërahuë sontaroꞌsaꞌ huëꞌ‑
sapi, niꞌnahuë. Cahua rio roꞌsa aipi huënsëriapi. “Cato pasa michon huëꞌ sapi,” 
tënin, nata nahuë.

17 Huaꞌ na rëso pochin aꞌnin quë chin quëna nahuë. Aꞌna tahuëri maꞌsha onpocasoꞌ 
quënan ta rahuë. Huaꞌna coton sontaroꞌsaꞌ aꞌmo piso pochin aꞌmopi. Pënsha pochin 
huëna rá chin nipi. Aꞌna quën canin chin. Aꞌnantaꞌ shaꞌ pí chin. Cahuarioroꞌsantaꞌ 
nisha yaꞌnopi. Paꞌpiniꞌ pochin moto topi. Nanamën quëran pën, conaiꞌ, shaꞌpi 
moꞌshiꞌ, inapita pipiapi. 18 Cahua rio roꞌsa nana mëna quëran inapita pipirahuatonaꞌ, 
patoma pochin piyapiꞌsaꞌ tëpa rapi. Notohuaroꞌ chimi napi. 19 Nana mëna quëran 
tëpa rapi. Huinamëna quëraontaꞌ yaꞌhuan pochin quëtëtatonaꞌ, tëpa rapi.

20  Naꞌa piyapiꞌsaꞌ chiminpirinahuëꞌ, co naporo tërantaꞌ aꞌnapitasoꞌ 
yonquiapihuëꞌ. Niꞌsaponaraihuëꞌ, inacha chin co noyahuëꞌ cancan tapi. 
Aquëtë chachin sopairoꞌsaꞌ chino tapi. Nisha nisha mamanshi moshapi. Oro 
quëran, prata quëran, huaꞌna quëran, naꞌpi quëran, nara quëran, ina quëran‑
pita nipisoꞌ. Co inapitasoꞌ quënantopihuëꞌ, co natantopihuëꞌ, co iratopihuëꞌ. 
Co nanpipirinahuëꞌ, mosharapi. 21 Paꞌpi co noyahuëꞌ cancantatonaꞌ, tëpa‑
tapi, pëno tapi, monshi hua napi, maꞌsha ihua tapi. Yosëri anaꞌintërinsoꞌ 
niꞌsáponaraihuëꞌ, co naporo tërantaꞌ nohuantapihuëꞌ oshanënaꞌ aꞌpocaisoꞌ.

Quiricaꞌhuaya oporininsoꞌ

10  1 Ina quëran huaꞌ na rëso pochin aꞌna anquënintaꞌ nian ta rahuë, chiní‑
quën nanantërinsoꞌ. Chitoroꞌ huan cana inápa quëran oꞌma rarin. 

Motën yahuaꞌtani tahui tërin. Yaꞌpirin piꞌi pochin aꞌpinin. Tonaintaꞌ pën 
pochin yaꞌnoarin. 2  Quiri caꞌ huaya sëꞌquërin. Soꞌnan pinan nipirinhuëꞌ, nani 
oporininsoꞌ së ꞌquërin. Oꞌma ra huaton, inchinan nantën quëran marëquë 
iꞌnai tarin. Ahuënan nantën quëran isoroꞌpaquë iꞌnarin. Panca masho niꞌton, 
naporin. 3  Chiní quën nanan taton, chiní quën nonsarin. Paꞌpiniꞌ përa rinso 
pochin nata nahuë. Përa pa china, inápa quëran canchisë huira pochin ninin‑
so pi tari aꞌpanipi. 4  Nonpa chi nara, nata nato quiri caquë yaninshitopirahuëꞌ, 
inápa quëran aꞌna shaꞌhui të rinco: “Ama naporinsoꞌ ninshitëquësohuëꞌ. Co 
aꞌna pita shaꞌhuitacasoꞌ yaꞌhuërinhuëꞌ,” itërinco.

5 Naporoꞌ panca anquëni marëquë, noꞌpaquë inaquë pita iꞌnarinsoꞌ inchinan 
tanpa quën anquion tarin. 6  “Yosë niꞌsá rinco niꞌton, co nonpinahuëꞌ. Inasoꞌ 
iráca quëran huarëꞌ yaꞌhuaton, co onporontaꞌ ayaponhuëꞌ. Isoroꞌpaꞌ, marë, 
piꞌiroꞌtëꞌ, yaꞌipi yaꞌhuë rin so pita inari ninin. Tëhuën cha chin co huachi huaꞌqui 
quëranhuëꞌ ana ꞌin to mia tarin. 7 Aꞌnaí chin anquëni pahua narin tronpita 
pihuicasoꞌ. Ina pihuian ta hua china, oshahuanoꞌsaꞌ anaꞌin ta huaton, yaꞌi piya 
Yosëri huaꞌa nën tarin. Piyapiꞌsaꞌ inahuara co nitotopihuëꞌ. Iráca quëran huarëꞌ 
Yosë nohuanton, pënëntonaꞌpiroꞌsaꞌ ninopirinahuëꞌ, ipora huarëꞌ nanirin. 
Inimi co nën pita anaꞌin ta huaton, huaꞌa nën tarin,” tënin panca anquëni.

8  Ipora huantaꞌ aꞌna nantën quëran marëquë iꞌnai tarin. Aꞌna quëraontaꞌ 
noꞌpaquë iꞌnarin. Ina quëran inápa quëran nontërincosoꞌ itan ta rinco:

—Paaton, quiri ca ꞌ huaya sëꞌquërinsoꞌ maꞌpaquëꞌ, 9  itohua chin cora, 
paꞌsa huato,

—Quiri caꞌ huaya quëtoco, itërahuë.
—Noyahuaꞌ. Macaton, caꞌquëꞌ. Ninoi pochin cashin caꞌsaran. 

Napoaponahuëꞌ, nani niꞌi patan, main nisarin, itërinco.
10  Quiri caꞌ huaya masa huato, caꞌnahuë. Ninoi pochin cashin caꞌpirahuëꞌ. 

Nani niꞌipatëra, main nata nahuë. 11 Ina quëran shaꞌhui të ri naco:
—Naꞌa piyapiꞌsaꞌ pënëantaquëꞌ. Aꞌna tahuëri maꞌsona onpocaisoꞌ Yosë 

anito ta rin quën. Nisha nisha piyapiꞌsaꞌ, nisha nisha nananquë nonpi so pita, 
copirnoroꞌsaꞌ, inapita maꞌsona onpocaisoꞌ Yosë ninoton, anito ta rin quën 
ninshi ta maso marëꞌ, itëri naco.

Catoyaꞌpi Yosëri aꞌparinsoꞌ

11  1 Ina quëran mitro pochin nininsoꞌ quëtë ri naco aꞌni caꞌhuaso marëꞌ.
—Yosë chino to piso pëiꞌ aꞌniconquëꞌ. Artarontaꞌ aꞌniquëꞌ. Nani 

aꞌnihuatan, piyapiꞌsantaꞌ Yosë chino to pi so pita onpo sona yaꞌhuëpisoꞌ nito ta‑
caso marëꞌ pichiquëꞌ. 2  Iꞌira tëso nipirinhuëꞌ, ama aꞌniquësohuëꞌ. Inaquë nisha 
piyapiꞌsaꞌ yaꞌco napi. Co Yosë imaponaraihuëꞌ, inaquë yaꞌconahuatonaꞌ, tapi‑
rapi. Yosë ninanonëontaꞌ tapi rapi. Cara piꞌipi miria pochin napo tapi. 3 Naporo 
tahuëriꞌsaꞌ catoꞌ quëmapi aꞌpa ra rahuë pënën ta caiso marëꞌ. Yaaꞌpa huato, 
chiní quën nanan quëta rahuë noꞌtë quën shaꞌ hui caiso marëꞌ. Piyapiꞌsaꞌ naꞌcon 
osha huanpi niꞌton, catoꞌ quëmapi sëtapi. Sëtatonaꞌ saꞌcatën nininsoꞌ aꞌmosapi 
piyapiꞌsaꞌ oshanënaꞌ ayon qui caiso marëꞌ. Cara piꞌipi miria pënën tapi, itërinco 
Yosë.

4  Catoyaꞌpisoꞌ nóya pënëntaponaꞌ, Yosëri chachin aꞌparinsoꞌ. Panca 
nanparinoꞌsaꞌ orotë rinso pochin nicatonaꞌ, Yosë nanamën anitotaponaꞌ. Oripo 
nara pochin nipi antaꞌ, Yosë notë nanquë yaꞌhuërinsoꞌ. 5 Yosë nohuanton, sacaiꞌ 

ninin so pita nani ta papi. Aꞌna pi tari yatëpahuachinaꞌ, nana mëna quëran pën 
pipiarin. Pipi hua china, yatë pa pi so pita huëya rapi. Huëyarahuatonaꞌ, chimi‑
napi. Ina pochin Yosëri cata huarin niꞌton, minsëapi. 6 Iráca pënëntonaꞌpiroꞌsaꞌ 
nani maꞌsha nipi piyapiꞌsaꞌ ayon qui caiso marëꞌ. Inapo cha chin cato yaꞌpi Yosëri 
aꞌparinsoꞌ, nani maꞌsha nanitapaapi. Yosë nontahuachinaꞌ, co oꞌnanaponhuëꞌ. 
Inapotatonaꞌ, pënëntáponaꞌ. Tëquëiontaꞌ nontahuachinaꞌ, huënaiꞌ tara napon. 
Ina quëran Yosë nohuanton, nisha nisha canioroꞌsaꞌ acorapi Yosë yonqui caiso 
marëꞌ. 7 Nani yaꞌipi noyá pënëntohuachinaꞌ, co huachi aquëtëꞌ pënëntacasoꞌ 
yaꞌhuaponhuëꞌ. Naporoꞌ maꞌsha paꞌpi tëꞌhua toro nininsoꞌ yaꞌnoarin. Acoporoꞌ 
quëran huëꞌ sarin. Huëꞌsa huaton, cato yaꞌpi ahuëquiarin. Ina quëran minsë‑
ra huaton, tëpararin.  8  Quiro sa rinquë chachin tëpararin. Inaquë iráca 
Quisosontaꞌ tëpapi. Inaquë yaꞌhuë pi so pita paꞌpi co noyahuëꞌ cancan topi. 
Soto maquë, Iqui pi toquë inaquë pita yaꞌhuë pi so pita pochin cancantatonaꞌ, 
oshahuanacaisoáchin yonquipi. Cato yaꞌpi tëpahuachinaꞌ, cachiquë tëꞌya‑
tapi. Co paꞌpitapihuëꞌ. 9 Cara tahuëri miria pochin nisha nisha piyapiꞌsaꞌ, 
nisha nisha nananquë nonpi so pita inapi tari niꞌsapi. Nicaponaraihuëꞌ, co 
nohuantapihuëꞌ paꞌpitacaisoꞌ. 10 Tëpapi niꞌton, capa cancantatonaꞌ, pita nisapi. 
Maꞌshanënantaꞌ topinan aꞌnaya aꞌnaya niquëtapi. “Huaꞌquiꞌ pënënatonpoaꞌ, 
apininpoaꞌ nipirinhuë ꞌ, iporasoꞌ nani chiminpi,” taꞌtonaꞌ, capa cancan‑
tapi. 11 Car a t ahuëri miria napoápirinahuëꞌ, aꞌna naya Yosë nohuanton, 
nanpiantarahuatonaꞌ, huanin ta rapi. Piya piꞌsari niꞌsahuatonaꞌ, paꞌpi tëꞌhua tapi. 
12  Naporoꞌ inápa quëran nontërinsoꞌ nata napi.

—¡Isëquë huëntaco hua chi ! itarin. Napo to hua china, inimi co nën pi‑
tari nicasoiꞌ, catoyaꞌpisoꞌ inápaquë paan tapi. Chitororë chachin paan tapi. 
13  Naporo chachin panca ocohua paꞌsarin. Paꞌpa china, notohuaroꞌ pëiroꞌsaꞌ 
ohuatarin. Canchisë huaranca piyapiꞌsaꞌ chimi napi huachi. Aꞌnapitasoꞌ paꞌpi 
tëꞌhua tapi. “Yosë nohuanton, naporin. ¡Maꞌpi tacha nani ta parin paya!” tosapi.

14  Nani catoroꞌ parisitapisoꞌ niꞌnahuë. Shia ra huaton, aꞌnantaꞌ aꞌno tan ta‑
rinco. Huaꞌ na rëso pochin niꞌnahuësoꞌ shaꞌhuichinquëmaꞌ.

Yaꞌnatontarinsoꞌ pihuirinsoꞌ
15  Ina quëran yaꞌnatontarinsoꞌ anquënintaꞌ, pihuian tarin. Pihui hua china, 

inápaquë chiní quën nonsapi, nata nahuë.
“Iráca quëra huarëꞌ naꞌa copirnoroꞌsaꞌ yaꞌhuëpirinahuëꞌ, iporasoꞌ Yosëri 

yaꞌipiya huaꞌanëntarin. Quisocristorë chachin huaꞌanëntomiatarin. 
Co onporontaꞌ pipiapihuëꞌ,” tosapi.

16-17 Cato shonca cata pini ansianoꞌsantaꞌ Yosëꞌpaꞌ yaꞌhuëpisoꞌ isonahuatonaꞌ, 
Yosë chino tapi:

“Yosparinquën, Sinioro. Quëmasáchin yaꞌipi nanitaparan. Iráca 
quëran huarëꞌ yaꞌhuaton, ipora huantaꞌ nanpiaran. Chini chiníquën 
nanantaton, yaꞌipi huaꞌanëntaran.

 18 Nisha nisha piyapiꞌsaꞌ noꞌhuirinënquënsopita anaꞌintaran. Yaꞌipi 
chiminpisopitantaꞌ noꞌtëquën anaꞌintaran. Imarinënquënsopitaso 
nipirinhuëꞌ, acanaaran. Inso tërantaꞌ natëhuachinquën, inápaquë 
quëpaaran. Huaꞌanoꞌsaꞌ, topinan piyapiꞌsaꞌ, inapita imapachinënquën, 
acanaaran. Aꞌnapitaso nipirinhuëꞌ piyapiꞌsaꞌ aparisitatona tëpapi 
niꞌton, chiníquën anaꞌintaran,” itapi.

19  Ina quëran huaꞌ na rëso pochin nica soco, Yosë pëinën inápaquë 
yaꞌhuërinsoꞌ niꞌsoa tërin niꞌnahuë. Iráca chino to piso pëi acohuana Yosë 
capo sonën yaꞌhuërin. Ina pochin nininsoꞌ inápaquë niꞌnahuë. Nica soco, oꞌco‑
ri tërin, tënën tërin, huira tërin, ocohua paꞌnin, ocaiꞌ anotërin, naporin. Yosë 
chiní quën nanan tërin niꞌton, naporin.

Panca yaꞌhuan pochin yaꞌnorinsoꞌ

12  1 Ina quëran Yosë nohuanton, huaꞌ na rëso pochin nian ta rahuë ayon‑
quiin poaso marëꞌ. Aꞌna sanapi inápaquë quëna nahuë. Aꞌmorinsoꞌ 

huëna rá chin huëna rá chin. Piꞌi pochin aꞌpinin. Nantëa naquë yoqui yaꞌhuërin. 
Shonca catoꞌ tayoraroꞌsari yancotë pochin motën tahui tërin. 2  Inasoꞌ 
cayoron. Nani yahuaiarin niꞌton, chiní quën iqui taton, parisitárin. 3  Ina 
quëran aꞌna maꞌsha inápaquë yaꞌnorin, nian ta rahuë. Panca yaꞌhuan pochin 
niponahuëꞌ, ina quëran panca panca ninin. Quëhua shin nisa huaton, canchisë 
motën yaꞌhuë tërin, shonca pomohuanin. Aꞌnaya aꞌnaya motënquë huaꞌan 
pochin yancotë yancorin. 4  Huinamën quëran inápaquë huihui con ta hua‑
china, tayoraroꞌsaꞌ aꞌtën ton ta ra huaton, isoroꞌpaquë tëꞌya ti marin. Patoma 
pochin tëꞌya ti marin. Ina quëran huaꞌ na rëso pochin quënan ta rahuë. Panca 
yaꞌhuan pochin nininsoꞌ paꞌnin. Sanapi notë nanquë huaniarin. “Huai hua‑
chin, huaꞌ huin mata huato, caꞌsa rahuë,” taꞌton, nina rarin. 5 Ninasoꞌ, huairin. 
Quëma piaꞌhuaya huairin. Inasoꞌ chini chiní quën nanan taton, aꞌna tahuëri 
yaꞌipi piyapiꞌsaꞌ huaꞌa nën tapon. Noꞌtë quën anaꞌin tapon niꞌton, yaꞌhuani yatë‑
parin. Ina marëꞌ ninarápirinhuëꞌ. Nani nasi to hua china, Yosëri nichaꞌërin. 
Yaꞌhuë rinquë chachin quëpan tarin ichi huaꞌa nën ta caso marëꞌ. 6  Aꞌshinso 
nipirinhuëꞌ, co piyapi yaꞌhuërinquëhuëꞌ taꞌarin. Inaquë Yosëri nani tapa tërin 
yaꞌhuë caso marëꞌ. Cara piꞌipi miria pochin inaquë yaꞌhuarin niꞌton, cosharoꞌ 
quëtapi.

7 Ina quëran huaꞌ na rëso pochin nian ta rahuë. Inápaquë quira nisapi. 
Anquëni huaꞌan Miquiri itopisoꞌ anquëninënpita camairin panca yaꞌhuan 
pochin nininsoꞌ minsë caiso marëꞌ. Inantaꞌ anquëniroꞌsaꞌ camairinsopitarë 
chachin ahuëtopirinahuëꞌ, 8  co nanitopihuëꞌ minsëcaisoꞌ. Miquiri 
anquëninënpitari minsërahuatonaꞌ, isoroꞌpaquë aꞌpai mapi. 9 Inapotatonaꞌ, 
panca yaꞌhuan pochin nininsoꞌ inápa quëran tëꞌya topi. Inasoꞌ sopai chachin, 
Sata nasë itopisoꞌ. Yaꞌipi piyapiꞌsaꞌ yanon pin tërin. Ina minsërahuatonaꞌ, 
anquëninënpitarë chachin isoroꞌpaquë tëꞌya topi.

10 Ina quëran inápaquë chiní quën noninsoꞌ nata nahuë.
“Tëhuënchachin sopai yaminsëpirinpoahuëꞌ, Yosë nichaꞌërinpoaꞌ. 

Quisocristorë chachin huaꞌanëntarinpoaꞌ. Sopairi Yosë nontaton, 
naꞌcon shaꞌhuirapirinpoaꞌ. ‘Oshahuanpi,’ itëraꞌpiarinpoaꞌ. Tahuërirë 
chachin tashirë chachin shaꞌhuirapiápirinpoahuëꞌ, nani Yosëri 
minsërin.

 11 Carniroaꞌhua chiminaton, huënainën quëran anoyacancantërinpoaꞌ 
niꞌton, sopai minsërëhuaꞌ. Nanamën shaꞌhuitatëhuaꞌ, minsërëhuaꞌ. 
Yatëpapirinënpoahuëntaꞌ, co aꞌporëhuahuëꞌ, tosapi.

 12 Napoaton inápaquë yaꞌhuëpisopita noya cancanchinaꞌ. Yaꞌipiroꞌpaquë, 
marëquë, inaquëpita yaꞌhuëpisopitaso nipirinhuëꞌ, parisitapi. 
¡Maꞌhuantacha nisapi paya! Sopai paꞌsárin minsëcaso marëꞌ. 

‘Co huaꞌquiya quëranhuëꞌ Yosë anaꞌintarinco,’ taꞌton, chiníquën 
noꞌhuitërin. Noꞌhuitaton, piyapiꞌsaꞌ yaminsërin.”

13  Ina quëran Yosë nohuanton, huaꞌ na rëso pochin nian ta rahuë. Yaꞌhuan 
pochin nininsoꞌ nani isoroꞌpaquë tëꞌya topi. Tëꞌya to hua china, sanapi huairinsoꞌ 
aparisitapirinhuëꞌ, 14 Yosëri cata huarin chaꞌë caso marëꞌ. Panca onian pochin 
anpiantëhuanaton, taꞌarin. Co piyapi yaꞌhuërinquëhuëꞌ paꞌsa huaton, cara piꞌipi 
miria pochin inaquë naꞌpiarin. Yosë nohuanton, maꞌsha yaꞌhuërin capacasoꞌ. 
15 Chiní quën noꞌhuiton, yaꞌhuani yamapirinhuëꞌ. Nanamën quëran panca iiꞌ 
pipirin. Tëquëin pochin pipirin sanapi quëpa caso marëꞌ. 16 Iiꞌ tëꞌyatopirinhuëꞌ, 
noꞌpaꞌ huëncharohuachina, yaꞌi piya yanquirin. Co chimiitërinhuëꞌ. 17 Napoaton 
sopairi chiní quën no ꞌhu irin. Noꞌhuiton, paꞌnin aꞌna pita huaꞌhuin pita 
ahuëapon. Yosë natë pi so pita tëpa caso marëꞌ paꞌnin. Quisoso imasapi niꞌton, 
aparisitarin. 18  Ina yonquiaton, marë yonsanquë huaniarin.

Maꞌsha marë quëran pipirinsoꞌ

13  1 Ina quëran huaꞌ na rëso pochin nian ta rahuë. Aꞌna maꞌsha paꞌpi 
tëꞌhuatoroꞌ nininsoꞌ marë quëran pipiarin. Canchisë moto huan nisa‑

huaton, shonca pomonën yaꞌhuë tërin. Aꞌnaya aꞌnaya pomonënquë yancotëꞌ 
yaꞌhuë tërin. Huaꞌan pochin chiní quën nanan tërin niꞌton, naporin. Motënaquë 
nini nën pita nani ninshi tërin, Yosë pinorinsoꞌ. “Yosë quëran chini chiní quën 
nanan të rahuë,” taꞌton, ninshi tërin. 2  Yarani pochin niponahuëꞌ, tocani pochin 
nantë tërin. Nanamënsoꞌ paꞌpini pochin nanan tërin. Panca yaꞌhuani chachin 
chiní quën nanan quëtapon niꞌton, chiní quën nanan taton, copirno yaꞌco napon. 
3  Aꞌna motën ahuëtohuachinaꞌ, chimi natë pochin nipo nahuë, noyatantarin. 
Noya to hua chin, yaꞌipi piyapiꞌsaꞌ paꞌya napi. Paꞌyatatonaꞌ, imasapi. 4  Panca 
yaꞌhuan chinotatonaꞌ, acorinsontaꞌ chino tapi. Notohuaroꞌ piyapiꞌsaꞌ ina 
yonquiatonaꞌ, natëapi: “Ma noyacha inaso paya. Chini chiní quën nanan tarin. 
¿Incaritaꞌ nani tërin ina minsëcasoꞌ?” tosapi.

5  Sopai nohuanton, maꞌsha marë quëran pipirinsoꞌ naꞌcon Yosë pino‑
sarin. “Yosë quëran chini chiní quën nanan të rahuë. Co ina chinotacasoꞌ 
yaꞌhuërinhuëꞌ,” tosarin. Sopairi cata huarin niꞌton, copirno yaꞌco narin. 
Chini chiní quën nanan tarin niꞌton, yaꞌipi copirnoroꞌsaꞌ camaiarin. Cara 
piꞌipi miria yaꞌi piya huaꞌa nën tarin. 6  Naꞌcon Yosë pino sarin. “Casoꞌ Yosëco,” 
toco napon. Yosë yaꞌhuërinsontaꞌ nocanarin. Inaquë yaꞌhuërinsopitantaꞌ pino‑
sarin. 7 Yosë imapi so pita co quëꞌyarinhuëꞌ. Sopai nohuanton, aparisitarin. 
Quira nisa huaton, canatarin. Notohuaroꞌ piyapiꞌsaꞌ nisha nisha parti yaꞌhuë‑
pi so pita huaꞌa nën tarin. Nisha nisha nananquë nonpi so pita huaꞌa nën tarin. 
8  Huaꞌhuayatërahuëꞌ piya piꞌsari natëapi. Carniroaꞌhua imapi so pi taí chin co 
ina chinotapihuëꞌ. Inasoꞌ aꞌna quirica yaꞌhuë tërin. Nanpirin quirica itopisoꞌ. 
Inaquë nini nën pita nani ninshi tërin. Isoroꞌpaꞌ ninin quëran huarëꞌ imapi so‑
pita ninoton, inaquë ninshi tërin. “Canpoa marëꞌ Carniroaꞌhua chiminin,” 
taꞌtonaꞌ, ina imasapi. Aꞌna pi taso nipirinhuëꞌ co nanpirin quiri caquë nini nën‑
pita yaꞌhuërinhuëꞌ niꞌton, maꞌsha marë quëran pipirinsoꞌ chino tapi.
 9 Huëratëhuanpatamaꞌ, noya natanatomaꞌ, yonquicoꞌ.
 10 “Mapachinënquëmaꞌ, parisitacasoꞌ yaꞌhuërin. Sahuëniquë 

yatëpahuachinënquëmaꞌ, ahuantacasoꞌ yaꞌhuërin. Ina yonquiatomaꞌ, 
chiníquën cancantocoꞌ. ‘Yosë catahuarinpoaꞌ,’ taꞌtomaꞌ, imamiatocoꞌ.”

Maꞌsha noꞌpa quëran pipirinsoꞌ
11 Ina quëran huaꞌ na rëso pochin nian ta rahuë. Aꞌna maꞌshantaꞌ noꞌpa quëran 

pipiarinsoꞌ niꞌnahuë. Carniroaꞌhua pochin catoꞌ pomo naꞌ huaya yaꞌhuë‑
tërin. Noya yaꞌnoaponahuëꞌ, panca yaꞌhuan pochin chiní quën nonsarin. 
12  Inantaꞌ chiní quën nanan tapon. Chiní quën nanan taton, yaꞌipi piyapiꞌsaꞌ 
camaiarin maꞌsha marë quëran pipirinsoꞌ chino ta caiso marëꞌ. Inasoꞌ motën 
ahuëtohuachinara, chimi natë pochin niponahuëꞌ, noyatantarinsoꞌ niꞌton, 
piya piꞌsari chino tapi. 13  Maꞌsha noꞌpa quëran pipirinsontaꞌ nani maꞌsha nani‑
ta parin piyapiꞌsaꞌ nonpin ta caso marëꞌ. Ina nohuanton, pën inápa quëran 
anotarin. Piyapiꞌsaꞌ niꞌtë ran ta paquë napoarin. 14 Nisha nisha acoarin, sacaiꞌ 
nininsoꞌ. Maꞌsha paꞌpi tëꞌhuatoroꞌ nininsoꞌ niꞌtonënquë naporin. Piya piꞌsari 
niꞌpachinaꞌ: “Tëhuën cha chin inasoꞌ Yosë,” tosapi. Notohuaroꞌ piyapiꞌsaꞌ 
nonpin tarin. I na quëran itapon: “Panca mamanshi niahuaꞌ. Sahuë niquë 
ahuëatonaꞌ shitëpapirinahuëꞌ, noyataantarinsoꞌ nonanatëhuaꞌ chinotahuaꞌ,” 
itohuachinaꞌ, nisapi. 15  Ina quëran aquëtë chachin piyapiꞌsaꞌ nonpin tarin. 
Ina nohuanton, mamanshi nanpi rinso pochin yaꞌnoarin. Noninso pochin 
nata napi. “Inso sona co moshahuachincohuëꞌ tëpacoꞌ,” tosarin. 16 Ina quëran 
camaian tarin. “Ma rca niacotacasoꞌ yaꞌhuërin. Tëꞌya ma quëhuë nipon, 
inchinan imira ma quëhuë nipon niacotocoꞌ. Huaꞌanoꞌsaꞌ, topinan piyapiꞌsaꞌ, 
maꞌhuanoꞌsaꞌ, saꞌahuaroꞌsaꞌ, patronoꞌsaꞌ piya pi nën pi tarë chachin, yaꞌi piya 
niacotacasoꞌ yaꞌhuërin. Co aꞌnaya tërantaꞌ pahuantacasoꞌ yaꞌhuërinhuëꞌ,” 
tosarin. 17 Co marca niacotohuachinahuëꞌ, co huachi nanitapihuëꞌ maꞌsha 
paꞌanatonaꞌ canacaisoꞌ. Co paꞌa na caiso tërantaꞌ nanitapihuëꞌ. Maꞌsha marë 
quëran pipirinsoꞌ marcanën niacotëraꞌpiaponaꞌ. Aꞌna quën nininën chachin 
niaco tapi. Aꞌn a q uënso nipirinhuëꞌ nomironën niaco tapi. 18  Noꞌtë quën 
yonquia maquë huarëꞌ nomironën nitotaramaꞌ. “Piyapi niponahuëꞌ, inasá chin 
natërëhuaꞌ,” taꞌtonaꞌ, saota pasa saota shonca saota niaco tapi.

Pasa catapini shonca catapini huaranca cantapisoꞌ

14  1 Ina quëran huaꞌ na rëso pochin nian ta huato, Carniroaꞌhua quënan‑
ta rahuë. Sion moto piquë huaniarin. Inarëꞌ pasa cata pini shonca 

cata pini huaranca piyapiꞌsaꞌ yaꞌhuapi, niꞌnahuë. Imapi niꞌton, ina nininën 
niacotëꞌyatopi. Tata Yosë nininëontaꞌ niaco topi. 2  Ina quëran inápaquë 
chiní quën tënëntërinsoꞌ nata nahuë. Panca soꞌpora pochin tënën tarin. 
Chiní quën huira pochin natanpirahuëꞌ, arparoꞌsaꞌ piꞌniatonaꞌ, napo‑
rapi. 3  Nasha cantanën inápaquë canta rapi. Yosë notë nanquë canta rapi. 
Ansianoꞌsaꞌ, cata pini maꞌsha roꞌsa pochin ninin so pita, inapitantaꞌ nata napi. 
Pasa cata pini shonca cata pini huaranca imapi so pita cantapisoꞌ. Isoroꞌpaquë 
yaꞌhuaponaꞌ, Quiso sori nichaꞌërin. Osha nëna marëꞌ chimi naton, anoya‑
can can tërin niꞌton, inapi ta rá chin nani topi ina cantacaisoꞌ. 4  Noyá pia chin 
cancan tapi. Co piꞌpisha tërantaꞌ monshi hua naꞌpi pochin cancantopihuëꞌ. 
Yosëí chin yonquiapi. Insë quë sona Carniroaꞌhua paꞌpa chin, imasapi. 
Isoroꞌpaquë yaꞌhuëpirinahuëꞌ, nani Yosëri nichaꞌërin. Yaꞌnan cayarinso 
macatëꞌ Yosë quëtë rëso pochin nicatonaꞌ, inasá chin chino tapi. Nani tahuëri 
Carniroaꞌhuantaꞌ chino tapi. 5  Co piꞌpisha tërantaꞌ nonpinpihuëꞌ. Noyá pia‑
chin cancan tapi.

Cara anquëniroꞌsaꞌ paꞌsapisoꞌ
6  Ina quëran aꞌna anquënintaꞌ quëna nahuë. Inápaquë yanpo narin noya 

nanan shaꞌhui caso marëꞌ. Nisha nisha piyapiꞌsaꞌ, nisha nisha nananquë nonpi‑
so pita, yaꞌi piya shaꞌ hui tarin.

7 —Yosë tëꞌhuatatomaꞌ, natëcoꞌ. Anaꞌintacasoꞌ tahuëri nani nani riarin niꞌton, 
inasá chin imacoꞌ. Yaꞌipi isoroꞌpaꞌ, inápaquë yaꞌhuërinsoꞌ, marë, iiroꞌsaꞌ, yaꞌi‑
piya ninin niꞌton, chinotocoꞌ, itarin anquë niri chiní quën nontaton.

8  Ina quëran aꞌna anquënintaꞌ paaton, shaꞌ hui rarin:
—Iráca naꞌa oshahuano ꞌsa ꞌ Papi ro niaquë yaꞌhuëpi. Panca ninanoꞌ 

nipirinhuëꞌ, Yosë nohuanton, taꞌhuan topi. Inapita pochin cancan to pi so pita 
yaꞌhuantapirinahuëꞌ, Yosëri anaꞌin tarin. Paꞌpi co noyahuëꞌ yonquiatonaꞌ, naꞌa 
piyapiꞌsaꞌ anisha can can topi niꞌton, taꞌhuan tapi. Noyá taꞌhuan tapi, tënin.

9 Ina piquëran aꞌna anquënintaꞌ paaton, chiní quën nonsarin.
—Ama maꞌsha paꞌpi tëꞌhuatoroꞌ nininsoꞌ natëcosohuëꞌ. Ama maman‑

shinën moshacosohuëꞌ.  Të ꞌya maquë marcanën yaacotarinquëmaꞌ 
huaꞌa nën tin quë maso marëꞌ. Ama natëcosohuëꞌ. Ina chinotohuatamaꞌ, Yosë 
anaꞌintarinquëmaꞌ. 10  Chiní quën noꞌhuitënquëmaꞌ, main huino oꞌshitërëso 
pochin anaꞌintarinquë maꞌ . Parisitopiquë aꞌpahuachinquëmaꞌ, pënquë 
parisitaramaꞌ. Carniroaꞌhua, anquëniroꞌsaꞌ inapita niꞌtë ran ta paquë noꞌtë quën 
anaꞌintarinquëmaꞌ. 11  Co onporontaꞌ pën tacopiaponhuëꞌ. Inaquë conaintaꞌ 
tomon tápon. Parisitápon a. Co sanoarinhuëꞌ. Inso pi ta sona maꞌsha paꞌpi 
tëꞌhuatoroꞌ nininsoꞌ natëtonaꞌ, maman shinën moshahuachinaꞌ, tahuë rirë 
chachin, tashirë chachin chiní quën parisitáponaꞌ. Co marcanën niacotacasoꞌ 
yaꞌhuërinhuëꞌ, tënin.  12  Ina yonquiatomaꞌ, chiní quën cancantocoꞌ. Yosë 
nanamën natëtomaꞌ, Quiso cristo imamiatocoꞌ. Aparisitopirinënquëmahuëꞌ, 
ama aꞌpocosohuëꞌ.

13  Ina quëran inápa quëran noninsoꞌ nata nahuë:
—Apira shaꞌhui chin quën ninshitëquëꞌ: Inso sona Sinioro imarinso marëꞌ 

chimin pa china, noya cancanchinaꞌ, tënin. Ina quëran Ispi rito Santo tapon:
—Tëhuën cha chin Yosëꞌpaꞌ paꞌpachinaꞌ, chino tapi. Yosë marëꞌ saca topi 

niꞌton, inápaquë canapi huachi, tënin.

Piyapiꞌsaꞌ mapisoꞌ
14  Ina quëran huaꞌ na rëso pochin nian ta huato, chitoroꞌ quëna nahuë, 

huirí chin nininsoꞌ. Inaquë aꞌnasoꞌ huën sëarin, piyapi pochin yaꞌnorinsoꞌ. 
Chiní quën nanan taton, oro quëran nininsoꞌ yancorin. Imirin quëran nisha 
sahuëni sëꞌquërin nitërinsoꞌ maca caso marëꞌ. 15 Naporoꞌ anquëni Yosë pëinën 
quëran huëꞌnin. Huëcaton, shaꞌ hui tiarin:

—Nani ora nanirin, maquë huachi. Trico noya caya hua china, aꞌna roá chin 
sahuë niquë manëꞌ. Inapo cha chin iporasoꞌ ora nanirin piyapiꞌsaꞌ maca caso 
marëꞌ, itërin. 16  Itohua china, manin. Cayarinsoꞌ manëso pocha chin manin 
huachi.

17 Ina quëran aꞌna anquëni yaꞌhuërë Yosë yaꞌhuërin quëran pipian tarin. 
Inantaꞌ nisha sahuëni yaꞌhuë tërin, inëshin nininsoꞌ. 18  Aꞌna anquënintaꞌ Yosë 
chino topi quëran huëꞌnin. Inari pën niꞌsarin ora nani hua chin, anaꞌin ta caso 
marëꞌ. Huëcaton, shaꞌ hui tërin:

—Nani ora nanirin isoroꞌpaꞌ anaꞌin ta caso marëꞌ. Opa caya hua china, 
manëso pocha chin aꞌna roá chin maquëꞌ, itërin anquë niri.

19 Itohua china, aꞌna roá chin co imapisopitahuëꞌ manin anaꞌin ta caso marëꞌ. 
Yosëri chiní quën noꞌhuiton, noꞌtë quën anaꞌin tarin. 20 Niꞌcoꞌ. Oparoꞌsaꞌ mapa‑
chi nara, ninano aipiran quëpa rapi. Inaquë panca nanpiquë toꞌpoipi. Opaiꞌ 
pipi hua china, quëhuain ninin. Huënai pochin yaꞌnorin. Inapo cha chin anaꞌin‑
to hua china, panca huënaiꞌ paꞌsarin, niꞌnahuë. Cara pasa quiro mitro pochin 
pancaitërinsoꞌ. Cahuario motën yaꞌcari huarëꞌ anpotarin huachi.

Canchisë anquëniroꞌsaꞌ anaꞌintacaiso marëꞌ acorinsoꞌ

15  1 Ina quëran Yosë nohuanton, huaꞌ na rëso pochin nian ta rahuë. Aꞌna 
tahuëri oshahuanoꞌsaꞌ chiní quën anaꞌin tarin. Ina anito tin coso marëꞌ 

nani maꞌsha aꞌno të rinco. Paꞌpi huëhuëpiroꞌ niꞌnahuë. Canchisë anquëni 
yaꞌhuarin. Aꞌnaya aꞌnaya Yosëri yaaꞌ parin piyapiꞌsaꞌ anaꞌin ta caso marëꞌ. 
Ina nohuanton, isoroꞌpaquë nani maꞌsha onpocaisoꞌ yaꞌhuapon. Inapoaton, 
anaꞌintërinsoꞌ naniarin.

2  Coꞌhuara anquëniroꞌsaꞌ paꞌshatërasoihuëꞌ, inápaquë panca sonoꞌ nian ta‑
rahuë. Isihuico pochin niponahuëꞌ, huëna ra tarin. Pën pochin yaꞌnorin. Sono 
yonsanquë naꞌa piyapiꞌsaꞌ quëna nahuë, maꞌsha paꞌpi tëꞌhuatoroꞌ nininsoꞌ 
minsë pi so pita. Isoroꞌpaquë yaꞌhuaponaꞌ, co maman shinën moshapihuëꞌ. Co 
marcanën niacotopihuëꞌ. Parisitaponaraihuëꞌ: “Yosëí chin imarai,” taꞌtonaꞌ, 
imamia topi. Iporasoꞌ Yosëꞌpaꞌ yaꞌhuatonaꞌ, noya yaꞌhuë rapi. Arparoꞌsaꞌ Yosëri 
quëtërin piꞌniatonaꞌ canta caiso marëꞌ. 3  Iráca Moisësë Yosëí chin natëton, 
inimi co nën pita minsë ra huaton, cantarin. Inapo cha chin isopitantaꞌ canta rapi. 
Carniroaꞌhua cantarinsontaꞌ canta rapi.

“¡Ma noyanquëncha, Sinioro, quëmaso paya! Yaꞌipi nanitaparan. 
Ma noyacha catahuarancoi paya. Chiníquën nanantaton, noya 
ninan. Noya huaꞌanëntaton, noꞌtëquën anaꞌintëran. Co onporontaꞌ 
nonpinanhuëꞌ. Yaꞌipi piyapiꞌsaꞌ natëinënquën.

 4 Yaꞌipiya Sinioro tëꞌhuachinënquën. Yaꞌipiya yonquiꞌinënquën. 
Quëmasáchin nóyanquën. Aꞌna tahuëri noꞌtëquën oshahuanoꞌsaꞌ 
anaꞌintaran niꞌton, nisha nisha piyapiꞌsaꞌ huëcatonaꞌ, 
chinotarinënquën,” topi cantatonaꞌ.

5  Ina quëran Yosë chino to piso pëiꞌ inápaquë yaꞌhuërinsoꞌ niꞌsoa tërin, 
niꞌnahuë. Acoana Yosë capo sonën yaꞌhuë rinquë chachin quëna nahuë. 
6 Canchisë anquëniroꞌsaꞌ ina quëran pipiapi. Huirí chin huirí chin aꞌmopi. Tëꞌtë‑
tënquë oro pochin nininquë niton popi. Piyapiꞌsaꞌ osha huanpi niꞌton, Yosëri 
aꞌpaarin nisha nisha aparisitacaiso marëꞌ. 7 Ina marëꞌ canchisë minëroꞌsa 
pochin nininsoꞌ yaꞌhuërin, oro quëran nipisoꞌ. Aꞌnaraꞌ maꞌsha pochin nininsoꞌ 
minëroꞌsaꞌ masa huaton, anquëniroꞌsaꞌ quëtërin. “Paatomaꞌ, minëroꞌsaquë 
yaꞌhuërinsoꞌ tëꞌyanantocoꞌ. Aꞌnaya aꞌnaya tëꞌyanantohuatamaꞌ, Yosëri 
chiní quën anaꞌin tarin huachi,” taꞌton, aꞌnaya aꞌnaya quëtërin. Yosësoꞌ co 
onporontaꞌ chimianinhuëꞌ, niꞌsárinpoaꞌ. 8  Noya noya niꞌton, yaꞌipi nani ta parin. 
Ina tëꞌhua ta caiso marëꞌ conai pochin nininsoꞌ tomon tarin. Yaꞌipi Yosë chino‑
to piso pëiꞌ inápaquë yaꞌhuërinsoꞌ yanquëë tërin. Co insontaꞌ nanitërinhuëꞌ 
inaquë yaꞌconacasoꞌ. Nani piyapiꞌsaꞌ anaꞌin to hua china, naporo huarëꞌ noya 
yaꞌcoan tapi.

Minëroꞌsaquë yaꞌhuërinsoꞌ tëꞌyanantopisoꞌ

16  1 Naporoꞌ chino to piso pëiꞌ inápaquë yaꞌhuë rinso quëran chiní quën 
noninsoꞌ nata nahuë.

—Piyapiꞌsaꞌ yaꞌhuë rinquë paatomaꞌ, minëroꞌsaquë yaꞌhuërinsoꞌ 
tëꞌyanantocoꞌ. Tëꞌyanantohuatamaꞌ, parisitapi. Paꞌpi co noyahuëꞌ cancan topi 
niꞌton, Yosëri chiní quën noꞌhuiton, anaꞌin tarin, itërin anquëniroꞌsaꞌ.

2  Ina nata na huaton, aꞌnaraꞌ paꞌnin. Isoroꞌpaꞌ noco ra huaton, minëquë 
yaꞌhuërinsoꞌ tëꞌyanantërin. Tëꞌya nan to hua china, naꞌa piyapiꞌsaꞌ panca taꞌta‑
rapi. Sëncopi pochin pipitëraꞌpiaponaꞌ. Co noyatochináchinhuëꞌ nisapi. 
Maꞌsha paꞌpi tëꞌhuatoroꞌ nininsoꞌ imapi so pita parisitapi. Marcanën niaco topi 
niꞌton, Yosë nohuanton, taꞌta rá chin nisapi. Mamanshinëntaꞌ moshapi niꞌton, 
parisitáponaꞌ. Aꞌna tahuëri maꞌsha onpocasoꞌ ninoton, aꞌno të rinco, niꞌnahuë.

3 Ina quëran aꞌna anquënintaꞌ paaton, minëquë yaꞌhuërinsoꞌ marëquë tëꞌyai‑
tarin. Inaquë tëꞌyai to hua china, huënaiꞌ tara narin. Chimipi huënainën pochin 
anën nisarin. Napoaton yaꞌipi marëquë yaꞌhuë rin so pita taquiapi.

4  Ina piquëran aꞌna anquënintaꞌ paꞌnin. Minëquë yaꞌhuërinsoꞌ iroꞌsaquë 
tëꞌyai to hua china, inapitantaꞌ huënaiꞌ tara narin. Tëquëin, iꞌsharoꞌsaꞌ, inapita 
napoapi.

5 Napo hua china, anquëni iiꞌ aꞌpairinsoari Yosë nontaton tapon:
“Noꞌtëquën Sinioro anaꞌintaran. Iráca quëra huarëꞌ yaꞌhuaton, ipora 

huantaꞌ nanpiaran. Noyasáchin ninan.
 6 Naꞌa imarinënsopita tëpapi. Noya pënëntopirinahuëꞌ, tëpapi niꞌton, 

iꞌhuërëtaton, anaꞌintaran. Iiroꞌsaꞌ huënaiꞌ atarantëran niꞌton, ina 
tërantaꞌ oꞌocaisoꞌ yaꞌhuërin. Noꞌtëquën anaꞌintaran,” itërin.

7 Artaro quëraontaꞌ noninsoꞌ nata nahuë: “Tëhuën cha chin Sinioro quëma‑
sá chin yaꞌipi huaꞌa nën tëran. Chini chiní quën nanan taton, noꞌtë quën nonan. 
Noꞌtë quën anaꞌin taran,” tënin.

8  Ina quëran aꞌna anquënintaꞌ paꞌnin anaꞌin ta caso marëꞌ. Minëquë 
yaꞌhuërinsoꞌ piꞌiquë tëꞌya nan to hua china, piꞌi chini chiní quën piꞌca tarin. Pën 
pochin piꞌcataton, piyapiꞌsaꞌ chiní quën aparisitarin. 9 Panca huëyaponaraihuë, 
co nirotapihuëꞌ. Yosë noꞌhuitonaꞌ, pino sapi: “Sopai pochin cancan taton, 
aparisitarinpoaꞌ niꞌsora,” tosapi. Parisitaponaraihuëꞌ, co nohuantapihuëꞌ 
oshanënaꞌ aꞌpocaisoꞌ. Co Yosë yayonquiapihuëꞌ.

10  Nani cata pini anquë ni roꞌ sari anaꞌintaponaꞌ paꞌpi. Ina quëran aꞌnantaꞌ 
maꞌsha marë pipirinsoꞌ yaꞌhuë rinquë paꞌnin. Huaꞌanëntacasoꞌ shira nënquë 
chachin paaton, minëquë yaꞌhuërinsoꞌ tëꞌya nan tarin. Tëꞌya nan to hua china, 
yaꞌi piya tashiarin. Piyapiꞌsaꞌ chiní quën parisitatonaꞌ, tarëtapi. 11 Yosësoꞌ 
chini chiní quën nanantopirinhuëꞌ, piya piꞌsari taꞌta rá chin nicatonaꞌ, noꞌhuipi. 
“Paꞌpi co noyahuëꞌ niꞌton, aparisitarinpoaꞌ,” topi pinotonaꞌ. Co naporo tërantaꞌ 
oshanënaꞌ yaaꞌpoapihuëꞌ.

12  Ina quëran aꞌna anquënintaꞌ paꞌsa huaton, minëquë yaꞌhuërinsoꞌ panca 
iꞌquë tëꞌyai tërin, Iyopiratisiiꞌ itopiquë. Inaquë tëꞌyai to hua china, pancaiꞌ 
niponahuëꞌ, huin quin to maton, yani ro marin. Copirnoroꞌsaꞌ noya pënto na caiso 
marëꞌ yani ro marin. Piꞌi pipirin parti quëran huëꞌ sapi quira nica caiso marëꞌ.

13  Ina quëran panca yaꞌhuan pochin nininsoꞌ nian ta rahuë. Maꞌsha marë 
quëran pipirinsoꞌ, nonpin nanan pënën to naꞌpi, inapitantaꞌ nian ta rahuë. Cara 

Apocalipsis 16 1218  



chachin nana mëna quëran cara sopairoꞌsaꞌ pipipi, inpo pochin yaꞌnopisoꞌ. 
14 Sopairoꞌsaꞌ niꞌton, nani maꞌsha nani ta papi. Sacaiꞌ ninin so pita nisapi piya‑
piꞌsari natë caiso marëꞌ. Nonpintatonaꞌ, napoapi. Nisha nisha copirnoroꞌsaꞌ 
camairaꞌpiaponaꞌ quira nica caiso marëꞌ. Anaꞌintacasoꞌ tahuëri nani yaꞌca‑
ri të riarin niꞌton, niyontonaponaꞌ. “Canpoari Yosë minsëahuaꞌ,” taꞌtonaꞌ, 
napoaponaꞌ. 15  Nani Quisoso shaꞌhuitërinpoaꞌ: “Niꞌcoꞌ, iyaroꞌsaꞌ. Aꞌna naya 
oꞌman ta ra rahuë. Ihuatë pochin nicato, co nitotasënquëmahuëꞌ, oꞌman ta ra‑
rahuë niꞌton, nani tahuëri ninaco. Noya nina hua ta maco, noya cancantaramaꞌ. 
Yosë noya niꞌsarinquëmaꞌ. Noyá pia chin aꞌmo rëso pochin noya sá chin nicoꞌ. Ina 
quëran oꞌman ta huato, co tapanapomahuëꞌ. Noya cancantaramaꞌ,” itërinpoaꞌ. 
16  Anaꞌintacasoꞌ tahuëri yaꞌca ri to hua chin, naꞌa copirnoroꞌsaꞌ ayon to napi 
quira nica caiso marëꞌ. Armaquitono itopiquë niyon to napi. Cotio nananquë 
napopisoꞌ.

17 Aꞌnaí chin anquëni pahua narin pacacasoꞌ. Ina paꞌsa huaton, minëquë 
yaꞌhuërinsoꞌ tëꞌya nan tarin. Ihuanquë tëꞌya nan to hua china, inápaquë Yosë 
chino to piso pëi quëran chiní quën nonin. Huaꞌa nën të rinso shiranën quëran 
“¡nani huachi!” tosarin.

18  Napo hua china, oꞌco ri tarin. Huira pochin chiní quën tënën tarin. Naporoꞌ 
panca ocohua paꞌsarin. Iráca quëran huarëꞌ co onporontaꞌ ina pochin 
paꞌchininhuëꞌ niponahuëꞌ, napoarin. 19 Co Yosë natëpisopitahuëꞌ yaꞌhuë piquë 
nocha ro tarin. Panca ninanoꞌ niponahuëꞌ, huëncharoaton, cararoꞌtë huarëꞌ 
niacoarin. Nisha nisha nina no roꞌsaquë taꞌhuan tapi. Co Yosëri naniantërinhuëꞌ 
anaꞌintacasoꞌ. Papi ro niaquë naꞌa piyapiꞌsaꞌ yaꞌhuëpirinahuëꞌ, co noyahuëꞌ 
nica cai so rá chin yonquipi niꞌton, anaꞌin tërin. Inapo cha chin aꞌna tahuëri chiní‑
quën noꞌhuiton, ataꞌhuan tarin. 20  Naporoꞌ motopiroꞌsaꞌ, soꞌtonoꞌsaꞌ, inapita 
co huachi yaꞌhuaponahuëꞌ. 21 Inápa quëran ocaiꞌ anotapon. Panca masho 
niꞌton, quëquën. Cata pini shonca quiro pochin quëꞌninsoꞌ. Naꞌa anoto hua‑
chin, piyapiꞌsaꞌ chiní quën parisitapi. Napoaton Yosë chiní quën noꞌhuitonaꞌ, 
pino sapi huachi.

Monshihuanaꞌpi pochin nininsoꞌ

17  1  I na quëran aꞌna anquëni minëꞌ sëꞌquë naꞌpi n in insoꞌ 
huëcapairahuatonco, itërinco: “Huëquëꞌ paꞌa piyapiꞌsaꞌ anaꞌintacasoꞌ 

yaꞌhuërinsoꞌ aꞌno chin quën. Pasëquë aꞌna sanapi panca iiroꞌsaꞌ aipi huën sëárin. 
Inasoꞌ paꞌpi co noyahuëꞌ. Monshi hua naꞌpi pochin piyapiꞌsaꞌ anisha can can‑
tërin. 2  Yaꞌipi copirnoroꞌsaꞌ ina natëtonaꞌ, co noyahuëꞌ nisapi. Monshi hua ninso 
pochin cancantatonaꞌ, Yosë nanian tapi. Piyapinënpitantaꞌ ina imatonaꞌ, co 
noyahuëꞌ nicacaisoáchin yonquiapi,” itërinco.

3 Itohua chin cora, huaꞌ na rëso pochin nian ta rahuë. Ispi rito Santo nohuanton, 
co piyapi yaꞌhuërinquëhuëꞌ quëpa rinco. Inaquë co noyahuëꞌ sanapi niꞌnahuë. 
Maꞌsha paꞌpi tëꞌhuatoroꞌ nininsontaꞌ quëna nahuë. Iporasoꞌ quëhuanën 
yaꞌnorin. Canchisë moto ta huaton, shonca pomon yaꞌhuë tërin. Nisha nisha 
nininën yaꞌhuë tërin, Yosë pinorinsoꞌ. Yaꞌipi nonënquë ninshitëraꞌpiarin. Ina 
aipi sanapi huën sëarin. 4  Inasoꞌ noyá pia chin aꞌmoponahuëꞌ, co noyahuëꞌ 
cancan tërin. Aꞌmorinsoꞌ paꞌton ninin. Quëhua shin, quëhuanën, inapita 
aꞌmorin. Napo ra huaton, oro, naꞌpiaꞌhuaya paꞌton ninin so pita, inapita pëꞌtënin. 
Monshi hua naꞌpi pochin nita parin. Minë oro quëran nininsoꞌ sëꞌquërin. Inaquë 

taparoꞌ nininsoráchin yaꞌhuërin. Oꞌshi të rinso pochin naꞌa piyapiꞌsaꞌ anisha‑
can can tërin. Anoꞌpirin, amonshihuanin, napo tërin 5 Nininën pochin nininsoꞌ 
tëꞌinquë ninshi topi. Ninshitopirinahuëꞌ, maꞌtaꞌ tapon naporinsoꞌ co piyapiꞌsaꞌ 
nitotopihuëꞌ.

iso sanapisoꞌ papironiaquë yaꞌhuëpisopita pochin cancantërin. 
paꞌpi monshihuantëꞌ niꞌton, ina aꞌchinin quëran monshihuanpi. 

nisha nisha co noyahuëꞌ yonquipi
topi, ninshitatonaꞌ. 6 Tëhuën cha chin ina sanapi paꞌpi co noyahuëꞌ cancan tërin. 
Quisoso imapi so pita co quëꞌyarinhuëꞌ. “Quisoso imarai,” topa chi nara, atëpa‑
tërin. Notohuaroꞌ atëpa ta huaton, noꞌpirinso pochin paꞌya tërin. Ina nicato, 
panca paꞌya nahuë.

Ina quëran anquëni itërinco: 7 “¿Onpoatontaꞌ paꞌyanansoꞌ? Carin quën 
anito chin quën. Sanapi, maꞌsha ina aipi huënsërinsoꞌ inapita maꞌsona tapon 
naporinsoꞌ aꞌchin chin quën nitotëquëꞌ. Ina maꞌshasoꞌ canchisë moto ta huaton, 
shonca pomonën yaꞌhuë tërin. 8  Iráca isoroꞌpaquë yaꞌhuërin. Iporasoꞌ co 
yaꞌhuërinhuëꞌ. Aꞌna tahuë riso nipirinhuëꞌ yaꞌnoan tarin. Acoporoꞌ quëran 
huëan tarin. Ayaroꞌ tahuëri nani hua chin, parisitopiquë paꞌsarin. Nipirinhuëꞌ, 
coꞌhuara paꞌshátërasohuëꞌ, aꞌna naya yaꞌnoantahuaton, piyapiꞌsaꞌ aꞌpayanarin. 
Co Quisoso imapihuëꞌ niꞌton, paꞌya napi. Quisoso imapi napo rini, iráca quëran 
huarëꞌ nini nën pita nanpirin quiri caquë ninshichitonhuëꞌ.

9 Noꞌtë quën yonquia maquë huarëꞌ maꞌsona tapon naporinsoꞌ nitotaramaꞌ. 
Maꞌsha canchisë motohuaninsoꞌ, canchisë motopi tapon naporin. Ina aipi 
sanapi huënsërinsoꞌ. Napo ra huaton, canchisë copirnoroꞌsaꞌ ayonquirinpoaꞌ. 
10 Aꞌnatërápo nani iráca huaꞌanëntëraꞌpiapirinahuëꞌ, chimi naꞌpiapi. Iporasoꞌ 
aꞌnari huaꞌa nën tan tarin. Aꞌnaí chin pahua narin yaꞌipiroꞌpaꞌ huaꞌanëntacasoꞌ. 
Aꞌna tahuëri yaꞌnoarin. Nipirinhuëꞌ, co huaꞌquiꞌ huaꞌanëntaponhuëꞌ. 11 Ina 
piquëran maꞌsha paꞌpi tëꞌhuatoroꞌ ninin soari huaꞌa nën tapon. Nani canchisë 
copirnoroꞌsaꞌ ayaponahuëꞌ, inapita pochin nicaton, huaꞌanëntapirinhuëꞌ, aꞌna 
tahuëri Yosëri ocoiarin. Ocoi ra huaton, parisitopiquë aꞌpa rarin.

12  Shonca pomon të rinso pochin shonca copirnoroꞌsaꞌ yaꞌhuaponaꞌ. 
Inapitasoꞌ co huaꞌanënchatërapihuëꞌ. Tahuëri nani hua chin, nisha nisha 
piyapiꞌsaꞌ huaꞌanëntaponaꞌ. Naporo chachin maꞌsha paꞌpi tëꞌhuatoroꞌ 
nininsontaꞌ huaꞌa nën tapon. Napoaponahuëꞌ, co huaꞌqui huaꞌanëntapihuëꞌ. 
13  Shonca copirnoroꞌsasoꞌ napo pia na chin yonquiatonaꞌ, maꞌsha paꞌpi 
tëꞌhuatoroꞌ nininsoꞌ natëponaꞌ. Piyapinënpitantaꞌ camaiaponaꞌ ina natë caiso 
marëꞌ. 14  Inapitasoꞌ Carniroaꞌhua yaminsëatonaꞌ, quira nisapirinahuëꞌ, co 
nanitapihuëꞌ minsëcaisoꞌ. Inari minsëapon. Inasoꞌ Quiso cristo chachin. Chini 
chiní quën nanan tarin niꞌton, yaꞌi piya huaꞌa nën tarin. Inasá chin natëcasoꞌ 
yaꞌhuërin. Piya pi nën pi tari imasapi. Yosëri huayonin niꞌton, natëmiatapi,” 
itërinco anquëni.

15 Ina quëran aꞌchintaantarinco.
—Panca iroꞌsantaꞌ niꞌnan, ina aipi sanapi huënsërinsoꞌ. Inantaꞌ aꞌchin‑

chin quën nitotëquëꞌ. Inapo cha chin aꞌna tahuëri nisha nisha piyapiꞌsaꞌ 
yaꞌhuaponaꞌ, nisha nisha nananquë nonpi so pita. Huaꞌhuayatërahuëꞌ 
yaꞌhuaponaꞌ. Nisha nisha copir nori huaꞌa nën të rin so pita. 16 Osha quëran shonca 
copirnoroꞌsaꞌ, maꞌsha paꞌpi tëꞌhuatoroꞌ nininsoꞌ, inapita co huachi sanapi 
nohuantapihuëꞌ. Noꞌhuirahuatonaꞌ, masapi. Masahuatonaꞌ, aiꞌnanpiratapi. 

Chiní quën aparisitatonaꞌ, tëpa rapi. Ina quëran ahui qui tapi. 17 Yosë nohuanton, 
copirnoroꞌsaꞌ yonquiapi maꞌsha tëꞌhuatoroꞌ nininsoꞌ natë caiso marëꞌ. Napo‑
pia na chin yonquiatonaꞌ, co noya sanapihuëꞌ nininsoꞌ ataꞌ huan tapi. Yosë 
nohuan të rinso chachin nisapi. 18  Sanapi panca iiroꞌsaꞌ aipi huën së rinso 
pochin panca ninanoꞌ yaꞌhuapon. Yaꞌhuëhuanoꞌsaꞌ paꞌpi co noyahuëꞌ cancan‑
tapi. Naꞌa piyapiꞌsaꞌ, copirnoroꞌsaꞌ, inapita anishacancantaponaꞌ maꞌsha rá chin 
yonqui caiso marëꞌ. Yosë aꞌpo caiso marëꞌ yanon pin tapi. Nonpintápirinahuëꞌ, 
Yosë nohuanton, ataꞌ huan tapi antaꞌ.

Papironia taꞌhuantërinsoꞌ

18  1 Ina quëran aꞌna anquënintaꞌ inápa quëran oꞌma rarin, niꞌnahuë, 
chiní quën nanantërinsoꞌ. Huëna rá chin niꞌton, isoroꞌpaꞌ aꞌpin tërin. 

2  Oꞌma ra huaton, chiní quën nonin.
“Nani huachi Papironia taꞌhuantarin. Panca ninanoꞌ niponahuëꞌ, 

taꞌhuantarin. Inaquë nisha nisha sopairoꞌsaꞌ yaꞌhuaponaꞌ. Nisha nisha 
chanaroꞌ caꞌtëroꞌsantaꞌ inaquë paꞌsapi.

 3 Papironiaroꞌsari notohuaroꞌ piyapiꞌsaꞌ anishacancantopi. Ina pochin 
cancantatonaꞌ, copirnoroꞌsaꞌ, piyapinënpita, inapita co noyahuëꞌ 
nisapi. Monshihuaninso pochin nicatonaꞌ, Yosë naniantopi. 
Maꞌhuanoꞌsantaꞌ inaquë paꞌanatonaꞌ, nani maꞌsha canapirinahuëꞌ,” 
tënin anquëni.

4 Ina topa china, inápa quëran aꞌnari itërin:
—Yaꞌipi imara ma so pita pënënaranquëmaꞌ, natanco. Niꞌcona papironiaroꞌsaꞌ 

anishacancantochinënquëmaꞌ. Ina quëran pipiramaso pochin nicatomaꞌ, 
ama inapita pochin cancantocosohuëꞌ. Co noyahuëꞌ nipatamaꞌ, Yosë 
anaꞌintarinquëmaꞌ canpitantaꞌ. 5  Naꞌcon osha huanpi niꞌton, co Yosëri 
naniantarinhuëꞌ anaꞌintacasoꞌ. 6  Aꞌna pita aparisitopi niꞌton, noꞌtë quën 
anaꞌintacasoꞌ yaꞌhuërin. Naꞌcon naꞌcon iꞌhuërëtacasoꞌ yaꞌhuërin. Paꞌpi co 
noyahuëꞌ nipi. 7 Pita nicacaisoáchin cancan topi. Maꞌsha rá chin yonquiatonaꞌ, 
aꞌna pita nocanpi niꞌton, Yosëri aparisichin. Iporasoꞌ canca nëna quëran 
yonqui rapi. “Quiyasoꞌ nóya yaꞌhuërai. Huaꞌan pochin nicatoi, co mantaꞌ 
pahuantërincoihuëꞌ. Co quëyoron pochincoihuëꞌ. Co onporontaꞌ sëtaraihuëꞌ,” 
topirinahuëꞌ. 8  Aꞌna naya Yosëri anaꞌin tarin huachi. Naꞌa piyapiꞌsaꞌ canioponaꞌ, 
sëtaponaꞌ, tanarotaponaꞌ, napoaponaꞌ. Yosëri chini chiní quën nanan taton, 
anaꞌin tarin. Ahui qui tarin.

9  Nisha nisha copirnoroꞌsantaꞌ anisha can can të rin so pita sëtaponaꞌ. 
Huiquitërinsoꞌ nicatonaꞌ, naꞌnëponaꞌ. Yosëri anaꞌin to hua chin, naꞌnëponaꞌ. 
10 Aquë quëran quënanpachinaꞌ, paꞌpi tëꞌhua tapi.

“¡Maꞌhuantacha ninin paya! Papironia panca ninanoꞌ niponahuëꞌ, 
aꞌnaroáchin ataꞌhuantopi. Yosëri anaꞌintërin,” tosapi.

11 Maꞌsha paꞌanaꞌpiroꞌsantaꞌ sëtatonaꞌ, naꞌnëponaꞌ. Nani maꞌsha paꞌa na‑
caso marëꞌ yaꞌhuëtopirinahuëꞌ, co huachi insoari tërantaꞌ paꞌantaponhuëꞌ. 
12  Notohuaroꞌ oro, prata, naꞌpi raꞌhuaya paꞌton ninin so pita, morin, sita, 
caninëꞌmëtëꞌ, quëhuanëꞌmëtëꞌ, inapita yaꞌhuëtopirinahuëꞌ, co incari 
tërantaꞌ paꞌan ta rinhuë huachi. Nisha nisha pimonontëroꞌsaꞌ, huiri pomon 
quëran maꞌsha nipi so pita, nontëroꞌsaꞌ paꞌton ninin so pita quëran maꞌsha 
nipisoꞌ, shaꞌpihuaꞌna, huaꞌnamia, huiri naꞌpi, ina quëran pita maꞌsha nipiso 

yaꞌhuërin. 13  Nisha nisha pimoa na caso marëntaꞌ yaꞌhuërin. Canina, nisha 
nisha cosharoꞌ apimotacasoꞌ ninin so pita, yonarin pochin pimó chin nininsoꞌ, 
pimo yaquiꞌ, pimo huaꞌsa iꞌ, huino, tomaꞌ, arina, trico, inapita yaꞌhuërin. 
Ohuacaroꞌsaꞌ, ohuicaroꞌsaꞌ, cahuarioroꞌsaꞌ, toronanoꞌsaꞌ, inapitantaꞌ yaꞌhuërin. 
Piyapiroꞌsantaꞌ paꞌa  napi asaca ta caiso marëꞌ. Piyapi chachin nipirinhuëꞌ, 
maꞌsha roꞌsa pochin yapaꞌanpi. Notohuaroꞌ maꞌsha yaꞌhuëpirinhuëꞌ, co huachi 
paꞌanapihuëꞌ. 14 Yaꞌhuëhuanoꞌsaꞌ itaponaꞌ:

“Huayoroꞌsaꞌ nayaramasoꞌ capa ninin. Naꞌa maꞌsha 
yaꞌhuëtopirinënquëmahuëꞌ, capa nisarin. Co huachi noya 
yaꞌhuapomahuëꞌ,” tosapi.

15  Maꞌsha pa ꞌan aꞌpiroꞌsaꞌ naꞌcon canapirinahuëꞌ, sëtapi huachi. 
Tëꞌhuatatonaꞌ, aquë quëran notë rapi. Naꞌnë pona pochin 16 itaponaꞌ:

“¡Maꞌhuantacha ninin paya! Panca ninanoꞌ niponahuëꞌ, taꞌhuantërin. 
Sanapi noyápiachin aꞌmorinso pochin nipirinhuëꞌ, co huachi 
yaꞌhuërinhuëꞌ. Morin, caninëꞌmëtëꞌ, quëhuanëꞌmëtëꞌ, inapita 
aꞌmosahuaton, oro, naꞌpiraꞌhuaya paꞌton nininsoꞌ, inapita 
pëꞌpëpirinhuëꞌ,

 17 aꞌnaroáchin maꞌshanënpitarë chachin taꞌhuantërin huachi,” tosapi.
Nanchahuanoꞌsantaꞌ marë paꞌtatonaꞌ, naꞌa maꞌsha aquë quëran 

quëpirinahuëꞌ. Inapoatonaꞌ, naꞌcon canapirinahuëꞌ, co huachi paꞌsapihuëꞌ. 
Piyapinënpitantaꞌ inaquë sacatatonaꞌ, canapirinahuëꞌ, co huachi canapihuëꞌ. 
Inapitantaꞌ aquë quëran niꞌsapi. 18  Pëiroꞌsaꞌ huiquitohuachinaꞌ, panca 
conaitarinsoꞌ quëna napi. Quënanpachinaꞌ, paꞌya napi. “Co onporontaꞌ 
aꞌna ninanoꞌ iso pochin niꞌchinëhuahuëꞌ. Ma notohuaroꞌ maꞌsha nën pita 
yaꞌhuëtopirinahuëꞌ, taꞌhuan topi,” tosapi.

19 Chiní quën sëtatonaꞌ, moꞌshiquë nipa shi mo to tapi. Iráca sëto hua chi nara, 
inachintopisoꞌ. Naꞌnë pona pochin itaponaꞌ:

“¡Maꞌhuantacha ninin paya! Panca ninanoꞌ nipirinhuëꞌ, ayarin. 
Marë nanchaquë paꞌtohuatëira, naꞌa maꞌsha paꞌanatoi, quënai. 
Paꞌanpatëira, naꞌcon canapiraihuëꞌ, aꞌnaromaráchin maꞌshanënpitarë 
chachin taꞌhuantërin huachi,” tosapi.

 20 Yaꞌipi inápaquë yaꞌhuëramasopitaso nipirinhuëꞌ, ama ina 
marëꞌ sëtocosohuëꞌ. Imaramaꞌ niꞌton, noya cancantocoꞌ. 
Aparisitopirinënquëmahuëꞌ, nani Yosëri anaꞌintërin huachi. Ina 
marëꞌ Quisoso caꞌtaninsopita, pënëntonaꞌpiroꞌsaꞌ, inapitantaꞌ noya 
cancanchinaꞌ.

21 Ina quëran huaꞌ na rëso pochin nian ta rahuë. Aꞌna anquënintaꞌ yaꞌnoan‑
tarin, chiní quën nanantërinsoꞌ. Panca raꞌpi masa huaton, marëquë tëꞌyai tërin.

“Pancaraꞌpi tëꞌyaitërahuëso pochachin Papironia taꞌhuantarin. Panca 
ninanoꞌ niponahuëꞌ, taꞌhuantarin. Yosëri chiníquën anaꞌintarin. Co 
huachi yaꞌhuaponhuëꞌ.

 22 Iráca naꞌa arparoꞌsaꞌ piꞌnipi. Pirinanoꞌsaꞌ, tronpitaroꞌsaꞌ, inapitantaꞌ 
pihuipirinahuëꞌ, iporasoꞌ co huachi mosica natanapihuëꞌ. Co 
huachi sacatoroꞌsaꞌ inaquë sacatapihuëꞌ. Co huachi cosharoꞌ nipisoꞌ 
natanapihuëꞌ.

 23 Co huachi nanpara iꞌchinpiapihuëꞌ. Co huachi inaquë saꞌasapihuëꞌ. 
Iráca notohuaroꞌ maꞌsha paꞌanaꞌpiroꞌsaꞌ inaquë yaꞌhuatonaꞌ, naꞌcon 

canapirinahuëꞌ, noyá taꞌhuantapi. Naꞌcon pënotatonaꞌ, nisha nisha 
piyapiꞌsaꞌ isoroꞌpaquë anishacancantopirinahuëꞌ, Yosëri anaꞌintarin 
huachi,” tënin.

24 Iráca quëran huarëꞌ inaquë Yosë imapi so pita, pënëntonaꞌpiroꞌsaꞌ, inapita 
tëpapi. Ina marë antaꞌ chiní quën anaꞌin tarin huachi.

19  1 Ina quëran notohuaroꞌ inápaquë yaꞌhuë pi so pita nonsapi nata nahuë. 
Capa cancantatonaꞌ, chiní quën nonsapi:

“¡Ma noyacha Tata Yosëso piyapiꞌsaꞌ nichaꞌërin paya! Chini chiníquën 
nanantarin niꞌton, yaꞌipi piyapiꞌsari chinochinaꞌ.

 2 Co topinan quëran anaꞌintërinhuëꞌ. Yaꞌipiya noꞌtëquën anaꞌintërin. 
Monshihuanaꞌpi pochin nininsoꞌ nani anaꞌintërin. Inasoꞌ notohuaroꞌ 
piyapiꞌsaꞌ anishacancantërin. Imapisopita tëpapi niꞌton, iꞌhuërëtërin,” 
topi.

3  Ina quëran itan tapi:
“¡Ma noyacha Tata Yosëso paya! Co noyahuëꞌ nipisopita anaꞌintërin 

niꞌton, huiquitapi. Pën co onporontaꞌ tacopiarinhuëꞌ. Conaintaꞌ 
tomontápon,” tosapi.

4 Napo hua chi nara, cato shonca cata pini ansianoꞌsaꞌ, cata pini maꞌsha roꞌsa 
pochin ninin so pita, inapitantaꞌ isonahuatonaꞌ, Yosë chino tapi: “¡Napo‑
rinchi paya! ¡Ma noyacha Tata Yosëso paya! Shira nënquë huën sëaton, 
yaꞌi piya huaꞌa nën tarin,” tosapi. 5 Ina quëran Yosë shiranën quëran noninsoꞌ 
nata nahuë.

“Yaꞌipi Yosë imaramasopita ina chinotocoꞌ. Huaꞌanoꞌsanquëmahuë 
nipon, piyapinënpitanquëmahuë nipon, inasáchin yonquicoꞌ. Ina nóya 
nicatomaꞌ natëramaꞌ niꞌton, ‘Ma noyanquëncha, Sinioro, quëmaso 
paya,’ itocoꞌ,” tënin.

Carniroaꞌhua saꞌacasoꞌ pita nisarinsoꞌ
6  Ina quëran huaꞌhuayátërahuë piyapiꞌsaꞌ nonsapisoꞌ nata nahuë. Panca 

soꞌpora pochin tënëën tarin. Chiní quën huira ahuë të rinso pochin nata nahuë.
“Ma noyacha Tata Yosëso paya. Chini chiníquën nanantaton, yaꞌipiya 

huaꞌanëntarin.
 7 Huëcoꞌ capa cancantahuaꞌ. Noya cancantahuaꞌ. Inasáchin noya 

noya niꞌton, natëahuaꞌ. Nani ora nanirin Carniroaꞌhua saꞌarinso 
pochin nicacasoꞌ. Imapisopitarëꞌ yaꞌhuëmiatarin. Niꞌcoꞌ. Sanapi 
yasoꞌyahuachina, noyápiachin nitaparin. Inapochachin imapisopita 
nitapacancanpi.

 8 Huiríchin aꞌmorëso pochin Yosëri noyápiachin cancan quëtërin. 
Tëhuënchachin inari catahuarin noya nicacaiso marëꞌ,” tosapi.

9 Ina quëran anquëni shaꞌhui të rinco ninshi taꞌ huaso marëꞌ: “Carniroaꞌhua 
saꞌacasoꞌ pita nininquë përapachinquëmaꞌ, nóya cancantaramaꞌ,” itërinco. Ina 
quëran itaantarinco: “Yosë chachin noꞌtë quën shaꞌhui të rin quën niꞌton, ina 
ninshitëquëꞌ,” itërinco.

10  Naporoꞌ isona huato, yachinotopirahuëꞌ. “Ama chinotocosohuëꞌ. Casoꞌ 
anquë nico. Co Yosëcohuëꞌ. Canpita pocha chin cantaꞌ Yosë natë rahuë. Quisoso 
nanamën imaramaꞌ niꞌton, Yosëí chin yonquiquëꞌ,” itërinco.

Quisoso nana më ná chin aꞌchinpatëhuaꞌ, noꞌtë quën pënëntarëhuaꞌ.

Quisoso canatërinsoꞌ
11 Ina quëran Yosë nohuanton, huaꞌ na rëso pochin nian ta rahuë. Piꞌiroꞌtëꞌ 

niꞌsoa to hua china, huiri cahuario quënan ta rahuë. Ina aipi quëmapi huën‑
sëarin. Noꞌtë quën nonaꞌpi itërëhuasoꞌ. Maꞌsona tërantaꞌ shaꞌhuitohuachinpoaꞌ, 
co onporontaꞌ nonpintarinpoahuëꞌ. Noꞌtë quën huaꞌa nën tarin. Quira nicaton, 
inimicoroꞌsaꞌ minsëarin. 12  Yaꞌpirin pën nënë rinso pochin huëna ra tarin. Naꞌa 
yancotëroꞌsaꞌ oro quëran nininsoꞌ yancorin. Inaquë aꞌna nininëontaꞌ ninshi‑
tërin, inaora nitotërinsoꞌ. 13  Aꞌmorinsoꞌ huënaiquë aꞌshitërin. Inasoꞌ Yosë 
nanamën chachin ninin. 14 Notohuaroꞌ inápaquë yaꞌhuërinsopitari imasapi, 
huirí chin aꞌmopisoꞌ. Inapitantaꞌ huiri cahuarioroꞌsaꞌ aipi huënsëatonaꞌ, sonta‑
roꞌsa pochin paꞌsapi. 15  Quëmapi quëchitërinsoꞌ nanamën quëran sahuëni 
pochin nininsoꞌ yaꞌhuë tërin. Chiní quën nanan taton, nanamën quëran 
chachin inimi co nën pita minsëarin. Noninsoꞌ sahuëni pochin nicaton, topinan 
noncharapirinhuëꞌ, co noyahuëꞌ nipi so pita minsëarin. Piyapiꞌsaꞌ noꞌtë quën 
anaꞌin tarin. Yosëri noꞌhuirin niꞌton, oparoꞌsaꞌ toꞌpoirëso pochin oshahuanoꞌsaꞌ 
chiní quën anaꞌin tarin. 16 Aipi aꞌmorinsoquë nani ninshi tërin:
iso quëmapi chini chiníquën nanantaton, yaꞌipi copirnoroꞌsantaꞌ, 

huaꞌanëntarin. inasáchin natëcasoꞌ yaꞌhuërin
tënin. Tonamënquëntaꞌ ina chachin ninshi tërin.

17 Ina quëran aꞌna anquënintaꞌ quënan ta rahuë. Inápaquë piꞌi aꞌpi ninquë 
huani ra huaton, soporoꞌsaꞌ përa sarin. Yaꞌipi chanaroꞌ caꞌtëroꞌsaꞌ chiní quën 
përa sarin.

—Huëcoꞌ Yosëri ataꞌhuantarinsopita caꞌquicoꞌ. 18  Naꞌa piyapiꞌsaꞌ 
chiminaponaꞌ. Copirnoroꞌsaꞌ, capitanoꞌsaꞌ, chiní quën nanan to pi so pita, inapita 
chiminaponaꞌ. Cahua rio nën pi tarë chachin taꞌhuantaponaꞌ. Huaꞌanoꞌsaꞌ piya‑
pi nën pi tarë chachin co Yosë imapihuëꞌ niꞌton, taꞌhuan tapi. Maꞌhuanoꞌsaꞌ, 
saꞌahuaroꞌsaꞌ, inapi tanta co chaꞌësapihuëꞌ, tënin anquëni.

19  Ina quëran maꞌsha paꞌpi tëꞌhuatoroꞌ nininsoꞌ quënan ta rahuë. Naꞌa 
copirnoroꞌsaꞌ sonta roꞌsa nën pi tarë chachin niyon to napi. Huiri cahuario 
aipi huënsërinsoꞌ minsë caiso marëꞌ quira nisapi. Piyapinënpitantaꞌ 
yaminsëpirinahuëꞌ. 20 Quira nipa chi nara, huiri cahuario aipi huënsërinsoari 
canarin. Cana ra huaton, maꞌsha paꞌpi tëꞌhuatoroꞌ nininsoꞌ masarin. Nonpin 
nanan pënëntonaꞌpintaꞌ, masarin. Inasoꞌ, sacaiꞌ nininsoꞌ nicaton, notohuaroꞌ 
piyapiꞌsaꞌ nonpin tërin maꞌsha paꞌpi tëꞌhuatoroꞌ nininsoꞌ imacaiso marëꞌ. 
Marcanën niacotahuatonaꞌ, maman shinën moshapirinahuëꞌ, minsëarin 
huachi. Minsë ra huaton, cato chachin masa huaton, anaꞌin to mia tarin. 
Nanpirapirinahuëꞌ, parisitopiquë tëꞌya tarin huachi. Inaquë panca sono 
shaꞌpimoꞌshirë chachin pën tënëntápon. Co onporontaꞌ pipiapihuëꞌ. 21 Inapita 
imapisopitantaꞌ ataꞌhuan tarin. Inaora nanamën quëran yaꞌi piya ataꞌhuan‑
tarin. Chiminpachinaꞌ, chanaroꞌ caꞌtëroꞌsari huëcatonaꞌ, natëaquë huarëꞌ 
noshinënaꞌ caꞌsapi.

Huaranca piꞌipi nininsoꞌ

20  1 Ina quëran aꞌna anquënintaꞌ inápa quëran oꞌma rarin, niꞌnahuë. 
Panca catina, niahui, inapita sëꞌquërin. Niahuisoꞌ sopairoꞌsaꞌ 

oncorapirinsoꞌ parti iꞌsoa caso marëꞌ sëꞌquërin. 2  Oꞌma ra huaton, panca 

yaꞌhuan pochin nininsoꞌ masarin. Sopai chachin inasoꞌ. Iráca quëran huarëꞌ 
piyapi nonpin tërin, Sata nasë itopisoꞌ. Ina masa huaton, cati naquë tonporin. 
Huaranca piꞌipintaꞌ nipirinhuëꞌ co niꞌquiritarinhuëꞌ. 3  Tonpo ra huaton, nanin 
acoporoꞌ nininquë tëꞌya tarin. Nani tëꞌya ta huaton, onco ra piarin. Onco ra pi‑
ra huaton, noyá paꞌpi ra pi tarin ama pipi caso marëhuëꞌ. Huaranca piꞌipi co 
nanitarinhuëꞌ piyapiꞌsaꞌ nonpintacasoꞌ. Ina quëran ocoiantapirinhuëꞌ, co 
huaꞌqui quëranhuëꞌ Yosëri anaꞌin to mia tarin.

4  Ina q uër an huaꞌ na rëso pochin nian ta rahuë. Naꞌa piyapiꞌsaꞌ quëna‑
nahuë. Yosëri n ani  acorin coisë pochin nica caiso marëꞌ. Aꞌnapitantaꞌ 
niꞌnahuë. Isoro ꞌpaquë yaꞌhuaponaꞌ, Quiso soí chin imapi. Yosë nanamën 
aꞌchinpi niꞌton, tëpapi. Co maꞌsha paꞌpi tëꞌhuatoroꞌ nininsoꞌ chinotopihuëꞌ. 
Co nonanpisoꞌ moshapihuëꞌ. Co marcanën niacotopihuëꞌ. “Quiso soí chin 
imarai,” topa chi nara, nishitëconotëraꞌpiapi. Inapotopirinahuëꞌ, Quiso sori 
ananpitaantarahuaton, ichi huaꞌa nën tarin. Huaranca piꞌipi huaꞌa nën tapi. 
5 Inapi taꞌton ananpitaantarin. Ina quëran nani huaranca piꞌipi nani hua chin, 
aꞌna pita chimin pi so pita ananpitaantarin anaꞌin ta caso marëꞌ. 6 Quisoso imarë‑
hua so pi taꞌton ananpitaantarinpoaꞌ. Noya nicatëhuaꞌ, nóya cancantarihuaꞌ. Co 
onporontaꞌ chiminarihuahuëꞌ. Iráca corto huaꞌanoꞌsaꞌ yaꞌhuërin Yosë chino‑
ta caiso marëꞌ. Aꞌna tahuë riso nipirinhuëꞌ, Quisoso imarë hua so pita noya noya 
chinotarihuaꞌ. Huaranca piꞌipi inarëꞌquënpoaꞌ huaꞌanëntarihuaꞌ.

Sopai huaꞌan anaꞌintomiatërinsoꞌ
7 Nani hua ranca piꞌipi nani hua chin, sopai ocoian tarin. 8  Ocoian ta hua‑

chin, isoroꞌpaquë huënan tarin nisha nisha piyapiꞌsaꞌ nonpin ta caso marëꞌ. 
Yaꞌipi parti paaton, notohuaroꞌ piyapiꞌsaꞌ nonpin tarin, Coco, Macoco inapita 
itopisoꞌ. Inotë pochin co pichicasohuëꞌ. Sopairi nonpin tërin niꞌton, niyon to‑
napi quira nica caiso marëꞌ. 9 Nisha nisha parti quëran niyontonahuatonaꞌ, 
Yosë piya pi nën pita yaꞌhuë piquë huëꞌ sapi. Huëꞌsahuatonaꞌ, nina nonën tanca‑
pi tapi. Imapi so pita yatëpapirinahuëꞌ, Yosëri noso roaton, inápa quëran panca 
pën aꞌpai marin. Anoto hua chin, noꞌhui pi so pita ahui qui tarin. Yaꞌipimiáchin 
taꞌhuan tapi. Yosë imapi so pi taí chin chaꞌë sapi. 10 Ina quëran sopai anaꞌin to‑
mia tarin. Huaꞌquiꞌ piyapiꞌsaꞌ nonpin tërin niꞌton, Yosëri anaꞌin tarin. Panca 
sono shaꞌpimoꞌshir ë chachin pën orotërinquë tëꞌya tarin. Co onporontaꞌ 
pipiarinhuëꞌ. Inaquë maꞌsha paꞌpi tëꞌhuatoroꞌ nininsontaꞌ parisitarin. Nonpin 
nanan pënëntonaꞌpintaꞌ inaquë chachin parisitarin. Tahuë rirë chachin, 
tashirë chachin  ch iní quën parisitapi. Co onporontaꞌ sanoarinhuëꞌ. Co 
onporontaꞌ pipiapihuëꞌ.

Ayaroꞌ tahuëri anaꞌintërinsoꞌ
11 Ina quëran panca huaꞌanëntacasoꞌ shira quëna nahuë, huirí chin nininsoꞌ. 

Inaquë Yosë huën sëaton, piyapiꞌsaꞌ anaꞌin tarin. Chini chiní quën nanan tarin 
niꞌton, isoroꞌpaꞌ, piꞌiroꞌtëꞌ, inapita taꞌhuan topi. Capa nisarin. 12  Ayaroꞌ tahuëri 
nani nanirin niꞌton, yaꞌipi chimin pi so pita inatohuaꞌ huaniáponaꞌ. Huaꞌanoꞌsaꞌ, 
topinan piyapiꞌsaꞌ, inapita yaꞌi piya inaquë paꞌsapi. Yosëri anaꞌin ta caso marëꞌ 
ayon to narin. Naporoꞌ quiricaroꞌsaꞌ inápaquë ninshitërinsoꞌ aꞌnaya aꞌnaya 
oniriarin. Aꞌnasoꞌ nanpirin quirica itopisoꞌ. Inaquë Yosë imapi so pita nini nën‑
pita nani ninshi topi. Aꞌna quiricantaꞌ yaꞌhuërin. Inaquë yaꞌipi ninë hua so pita 

ninshitërinpoaꞌ. Noya ninë hua so pita, co noyahuëꞌ ninë hua so pita, yaꞌi piya nani 
ninshitërinpoaꞌ. Ina nontaton, Yosëri anaꞌin tarin. 13  Yaꞌipi piyapiꞌsaꞌ Yosëri 
nontarin. Paꞌitatonaꞌ, marëquë chimii topi quëran huarëꞌ ananpitaantarin 
noꞌtë quën anaꞌin ta caso marëꞌ. Insë quëso tërantaꞌ chimin pi so pita yaꞌi piya 
yaꞌno rapi. Aꞌnaya aꞌnayanpoaꞌ nontarinpoaꞌ. Co noyahuëꞌ nipatëhuaꞌ, noꞌtë quën 
anaꞌintarinpoaꞌ. 14 Chimirin, chimin pi so pita yaꞌhuë piquë, inapita panca sono 
pën orotárinquë tëꞌya tapi. Inaquë parisitomiatáponaꞌ. 15  Co nanpirin quiri‑
caquë nini nën pita yaꞌhuëhuachinahuëꞌ inaquë chachin aꞌpa rarin.

Nasharoꞌpaꞌ nininsoꞌ

21  1 Ina quëran huaꞌ na rëso pochin nian ta rahuë. Nasharoꞌpaꞌ, nasha 
piꞌiroꞌtëꞌ, inapita quëna nahuë. Yosë nohuanton, isoroꞌpaꞌ taꞌhuan‑

tapon. Piꞌiroꞌtëntaꞌ taꞌhuan tapon. Marëntaꞌ co huachi yaꞌhuaponhuëꞌ. Yaꞌi piya 
nasha nisarin. 2  Ina quëran noyá pia chin ninanoꞌ inápa quëran oꞌma rarin 
niꞌnahuë. Yosë yaꞌhuërin quëran oꞌma rarin. Quiro sarin pochin niponahuëꞌ, 
noya noya ninin. Noyá pia chin yaꞌnorin. Sanapi soꞌya caso marëꞌ nita pa rinso 
pochin noyá pia chin ninin. Nasha Quiro sarin itopisoꞌ. 3  Inápa quëran chiní‑
quën noninsoꞌ nata nahuë.

—Iporaso huachi, Yosë piya pi nën pi tarë chachin yaꞌhuë rarin. Co onporontaꞌ 
patarinhuëꞌ. Inapitarëꞌ yaꞌhuë mia tarin. 4 Yosëri chachin naꞌnëiꞌ amirayatarin. Co 
huachi chiminaponahuëꞌ. Co huachi sëtaponahuëꞌ. Co huachi naꞌnëponahuëꞌ. Co 
piꞌpisha tërantaꞌ iquitaponahuëꞌ. Iráca naꞌcon parisitopirinahuëꞌ, co huachi ina 
pochin yaꞌhuaponahuëꞌ. Noya noya yaꞌhuaponaꞌ, tënin.

5 Ina quëran Yosë huaꞌanëntacasoꞌ shira nënquë huën sëaton, itërinco:
—Niꞌquëꞌ. Yaꞌi piya anoya ta rahuë. Nasha sá chin acoa rahuë. Noꞌtë quën 

nontë ran quën niꞌton, ninshitëquëꞌ. Yaꞌi piya natëtacaisoꞌ yaꞌhuërin, itërinco.
6 Ina quëran itan ta rinco:
—Nani yaꞌi piya anoya të rahuë. Caꞌton yaꞌhuë rahuë. Coꞌhuara isoroꞌpaꞌ 

yaꞌhuëyátërasohuëꞌ, yaꞌhuá rahuë. Aꞌna tahuërintaꞌ yaꞌipi maꞌsharoꞌsaꞌ 
taꞌhuantopirinahuëꞌ, casoꞌ yaꞌhuápo. Iráca quëran huarëꞌ yaꞌhuá rahuë. Co 
onporontaꞌ taꞌhuantarahuëꞌ. Napoaton nontoco catahuainquëmaꞌ. Niꞌquëꞌ. 
Chiní quën yamo ro hua tëra, oꞌorëꞌ. Oꞌopa tëra, chiní quën cancantërëꞌ. Inapo‑
cha chin cantaꞌ catahuaranquëmaꞌ. Yamo ro rëso pochin cancantohuatamaꞌ, 
nanpirin iiꞌ quëchinquëmaꞌ noya cancan ta ca maso marëꞌ. Caora nohuanto, 
catahuaranquëmaꞌ. Inson quëma tërantaꞌ nohuan to hua ta maco, huëcoꞌ 
anoyacancanchinquëmaꞌ. 7 Sopai minsëhuatamaꞌ, yaꞌipi tapatëranquëmasopita 
quëchinquëmaꞌ. Huiꞌ na huë pita pochin niꞌsaranquëmaꞌ. Casá chin yonquia‑
ra maco. 8  Aꞌna pi taso nipirinhuëꞌ parisitáponaꞌ. Ayaroꞌ tahuëri naꞌa 
piyapiꞌsaꞌ pënquë paꞌsapi. Tëꞌhuatonaꞌ aꞌpo pi so pita, co natëpisopitahuëꞌ, co 
natëtochináchinhuëꞌ cancan to pi so pita, tëpatonaꞌpiroꞌsaꞌ, monshi hua nin so‑
pita, pënotonoꞌsaꞌ, mamanshi chino to pi so pita, nonpinaꞌpiroꞌsaꞌ, inapita panca 
sono shaꞌpimoꞌshirë chachin pën tënën tá paquë paꞌsapi. Inaquë parisitáponaꞌ. 
Huaranca huaranca piꞌipintaꞌ nipirinhuëꞌ, co onporontaꞌ pipiapihuëꞌ.

Ninanoꞌ inápa quëran oꞌmararinsoꞌ
9 Ina quëran aꞌnaraꞌ anquëni huëca pai rinco, anaꞌin ta caso marëꞌ minëꞌ 

quëtopisoꞌ. Huëꞌsa huaton, itërinco: “Huëquëꞌ, nasha ninanoꞌ aꞌno chin quën. 

Inaquë Carniroaꞌhuari huayo nin so pita yaꞌhuaponaꞌ. Sanapi soꞌya caso marëꞌ 
nita pa rinso pochin noyá pia chin ninin,” itërinco.

10  Ito hua chin cora, huaꞌ na rëso pochin nian ta rahuë. Ispi rito Santo 
nohuanton, panca motopiꞌpaꞌ quëpa rinco. Inaquë noya ninanoꞌ aꞌno të rinco. 
Nasha Quiro sar in itopisoꞌ. Ina ninanosoꞌ Yosë yaꞌhuërin quëran chachin 
oꞌma rarin. 11 Yosësoꞌ noya noya niꞌton, ina pochin nicaton, huëna rá chin 
huëna rá chin aꞌpinin. Naꞌpiaꞌhuaya paꞌton nininso pochin huëna ra tarin. 
Caspi itopisoꞌ. Isihuico pochin niponahuëꞌ, iꞌhua iꞌhua nán shin quënantërëꞌ. 
12  Pairatopisoꞌ inápa masho ninin. Shonca catoꞌ yaꞌcoana yaꞌhuë tërin. Aꞌnaya 
aꞌnaya yaꞌcoa naquë aꞌna anquë niri niꞌsarin. Yaꞌipi quëran shonca catoꞌ 
yaꞌhuëpi. Nisha nisha yaꞌcoa naquë nininën nani ninshi topi. Aꞌnaya aꞌnaya 
israiroꞌsaꞌ huën tonën ninintërinsoꞌ. Shonca catoꞌ niꞌton, yaꞌipi yaꞌcoana nani‑
topi. 13  Piꞌi pipirinsoꞌ parti quëran pairatopisoꞌ cara yaꞌcoana yaꞌhuë tërin. 
Piꞌi yaꞌconinsoꞌ partintaꞌ cara chachin yaꞌhuë tërin. Huan cana yonsan quë‑
chin inapo cha chin cara cara yaꞌhuërin. 14 Pairatopisoꞌ shonca catoꞌ naꞌpiquë 
paquëërin, panca nininsoꞌ. Aꞌnaya aꞌnaya naꞌpiquë Quisoso caꞌta noꞌsa nën‑
pita nininënaꞌ ninshi topi. Shonca catoꞌ yaꞌhuërin niꞌton, yaꞌipi nani topi. 15 Ina 
ninanosoꞌ, pancana. Mitro pochin oro quëran nininsoꞌ anquëni yaꞌhuë tërin 
aꞌni caso marëꞌ. Ina masa huaton, aꞌnirin. Ninanoꞌ, pairatopisoꞌ, yaꞌcoanaroꞌsaꞌ, 
inapita aꞌnirin . 16  Cato huaranca cato pasa quiro mitro naporopitërinsoꞌ. 
Inapo cha chin pancanatërinsoꞌ ninin. Inaparinsontaꞌ cato huaranca cato pasa 
quiro mitro inaparin. 17 Pairatopisontaꞌ aꞌnirin. Anquëni niponahuëꞌ, piyapiꞌsaꞌ 
maꞌsha aꞌnipiso pochin aꞌniton: “Saota shonca aꞌnatërápo mitro yaꞌhuë tërin,” 
tënin.

18  Pairasoꞌ naꞌpi paꞌton ninin quëran nipi. Caspi itopisoꞌ. Ina ninanosoꞌ oro 
quëransáchin ninin. Oro niponahuëꞌ, iꞌhua iꞌhua nán shin quënantërëꞌ. 19 Paira 
paquëëmarinquë noyá pia chin nipi. Nisha nisha naꞌpi paꞌton ninin so pita 
quëran nipi. Shonca catoꞌ nisha nisha yaꞌhuërin. Yaꞌnatiirinsosoꞌ caninton, 
caspi itopi. Ina quëran niantarinsoꞌ canin chin, sapiro itopi. Ina quëran 
caninton niponahuëꞌ, huiꞌton chin huiꞌton chin ninin, acata itopi. Ina piquëran 
canora niponahuëꞌ, caninton pochin yaꞌnorin, ismirarita itopi. 20 Ina quëran 
quëhuanën nisa huaton, piꞌpian huiri huiríton huiꞌsha tërin. Onisi itopi. Ina 
quëran niantarinsontaꞌ quëhua shin, cornarina itopi. Ina piquëransoꞌ shaꞌ pí‑
chin, crisorito itopi. Ina quëran caninton, piriro itopi. Ina quëran niantarinso 
shaꞌpiton, topasio itopi. Ina quëransoꞌ criso prasa itopi. Inantaꞌ caninton 
chachin. Ina piquëransoꞌ caninton niponahuëꞌ, piꞌpisha piꞌpisha quëhuanën 
yaꞌhuë tërin. Casinto itopi. Yaꞌnatontarinsosoꞌ canin chin, amatista itopi. Yaꞌipi 
quëran shonca catoꞌ yaꞌhuërin. 21 Yaꞌcoanaroꞌsantaꞌ noyá pia chin. Aꞌnaya 
aꞌnaya panca huiri naꞌpi quëran nipi. Cachintaꞌ oro quëran chachin ninin. 
Orosa chin niponahuëꞌ, iꞌhua iꞌhua nán shin quënantërëꞌ.

Yosë chachin aꞌpintarinpoasoꞌ
22  Inaquësoꞌ co Yosë chinotacasoꞌ pëiꞌ yaꞌhuërinhuëꞌ. Yosë chini chiní‑

quën nanan të rinso chachin yaꞌipi parti yaꞌhuarin. Carniroaꞌhuantaꞌ 
yaꞌhuarin niꞌton, noya noya chinotarihuaꞌ. 23  Inatohuaꞌ paꞌpatëhuaꞌ, co 
huachi piꞌi, yoqui, inapita nohuantarihuahuëꞌ. Tata Yosë chachin huëna rá‑
chin aꞌpintarinpoaꞌ. Carniroaꞌhuantaꞌ aꞌpintarinpoaꞌ. 24  Inaquë nisha nisha 

piyapinpoaꞌ napo pia na chin yonquiarihuaꞌ. Noya aꞌpintarinpoaꞌ. Nisha 
nisha copirnoroꞌsantaꞌ isoroꞌpaquë chiní quën nanantaponaraihuëꞌ, naporoꞌ 
Yosëí chin yonqui rapi. “Ma noyacha Yosësoꞌ cata hua rinpoa paya,” tosapi. 
25 Inatohuaꞌ co huachi tashiarinhuëꞌ. Yaꞌcoanaroꞌsantaꞌ co huachi oncotapihuëꞌ. 
26 Naporoꞌ nisha nisha piyapinpoaꞌ noya noya nicatëhuaꞌ, inaquë yaꞌhuarihuaꞌ. 
“Ma noyacha Yosësoꞌ niꞌton, anoya can can të rinpoa paya,” taꞌtëhuaꞌ, inasá‑
chin yonquiarihuaꞌ. 27 Noya sá chin inaquë yaꞌhuaponaꞌ. Co mantaꞌ osha 
yaꞌhuërarinhuëꞌ. Co noyahuëꞌ nipisopitasoꞌ, co yaꞌconaponahuëꞌ. Aꞌna quën 
nonpinatonaꞌ: “Imarai quiyantaꞌ,” topirinahuëꞌ, co inapitasoꞌ yaꞌconaponahuëꞌ. 
Carniroaꞌhua imarë hua so pi ta rá chin inaquë yaꞌhuëcontarihuaꞌ. Nanpirin quiri‑
caquë nini nën poa pita nani ninshitërinpoaꞌ.

Nanpirin iiꞌ

22  1 Ina quëran Yosë nohuanton, huaꞌ na rëso pochin nian ta rahuë. Nasha 
Quiro sarin nian ta huato, anquëni pancaiꞌ aꞌno të rinco, noyá pia chin 

nininsoꞌ. Inasoꞌ, Nanpirin iiꞌ itopisoꞌ. Yosë huaꞌa nën tërin quëran pipi rarin. 
Inaquë Carniroaꞌhuantaꞌ huaꞌa nën tarin. 2  Ninano huán cana iiꞌ paꞌsarin. Cato 
yonsan quëran chachin nara papo tërin. Nanpirin nara itopisoꞌ. Nani yoqui 
nitarin. Shonca catoroꞌ nitasoꞌ, piꞌipi naniarin. Monoquëontaꞌ yaꞌipi piya‑
piꞌsa noya yaꞌhuë caiso marëꞌ yaꞌhuërin. Co huachi canioponahuëꞌ. 3  Inaquë 
co huachi anaꞌintinpoasoꞌ yaꞌhuaponhuëꞌ. Tata Yosë Carniroaꞌhuarë chachin 
huaꞌa nën tarin huachi. Nani tahuëri piya pi nën poa pita ina chinotáparihuaꞌ. 
4 Inaquë paꞌpatëhuaꞌ, Yosë chachin nirayarihuaꞌ. Inasá chin natëarihuaꞌ. Ina 
piya pi nën pita nisarihuaꞌ niꞌton, nininën tëꞌyaquënpoaquë acotarinpoaꞌ. 
5  Co onporontaꞌ tashiaponhuëꞌ. Co huachi piꞌi nohuantarihuahuëꞌ. Co 
nanparin tërantaꞌ nohuantarihuahuëꞌ. Tata Yosëí chin aꞌpintarinpoaꞌ. 
Ichihuaꞌanëntarinpoaꞌ. Co onporontaꞌ pipiarihuahuëꞌ.

Quisocristo oꞌmantacasoꞌ tahuëri
6 Ina quëran anquëni shaꞌhui të rinco: “Iráca quëra huarëꞌ Yosë nohuanton, 

aꞌna quën ninopi. Iporasoꞌ anquëninënco aꞌpai ma rinco nino caꞌhuaso marëꞌ. 
Aꞌnotëranquën niꞌton, ninshi tëran Yosë piya pi nën pita nito ta caiso marëꞌ. 
Noꞌtën nanan nani shaꞌhui të ran quën. Yaꞌi piya natëtacaisoꞌ yaꞌhuërin. Co 
huaꞌqui quëranhuëꞌ maꞌsha onpoarin,” itërinco.

7 Quisoso chachintaꞌ naporin: “¡Tëhuën cha chin co huaꞌ quiya quëranhuëꞌ 
oꞌman ta ra rahuë! Nani maꞌsha anito të ran quën ninshitacamaso marëꞌ. Inso‑
quëma tërantaꞌ natëhuatamaꞌ, noya cancantaramaꞌ,” itërinco.

8  Casoꞌ Coan shaco nani maꞌsha niꞌnahuë, nata nahuë. Anquëni shaꞌhui to hua‑
chin cora, isonahuë chino taꞌhuaso marëꞌ. 9 Yachinotopirahuëꞌ, shaꞌhui të rinco. 
“Ama chinotocosohuëꞌ. Casoꞌ anquë nico. Canpita pocha chin cantaꞌ Yosë natë‑
rahuë. Iráca quëran huarëꞌ aꞌna quën Yosë nanamën pënën tërin. Quëmantaꞌ 
pënën tëran. Aꞌna pita iso quirica natanahuatonaꞌ, natëapi. Yaꞌipinpoaꞌ Yosë 
natërëhuaꞌ. Napoaton inasá chin chinotëquëꞌ,” itërinco.

10 Ina quëran itan ta rinco: “Yaꞌipi Yosë anitotërinquënsoꞌ nani ninshi tëran. 
Ama topinan ninshitëquësohuëꞌ. Ninorinsoꞌ nani nani riarin niꞌton, yaꞌipi 
piyapiꞌsaꞌ nanan aꞌpatëquëꞌ nitochinaꞌ. 11 Aꞌna quën natanaponaraihuëꞌ, co 
natëapihuëꞌ. Co noyahuëꞌ nipisopitasoꞌ, aquë aquëtëꞌ co noyahuëꞌ nisapi. Co 

nishi na huën cancantopisopitantaꞌ, aquë aquëtëꞌ niinaꞌ. Noya nipisopitasoꞌ 
nipirinhuëꞌ, noya noya nisapi. Yosëí chin cancantopisopitantaꞌ, noya noya 
imainaꞌ,” itërinco.

12  Ina  qu ëran Quisoso chachin itërinco: “Tëhuën cha chin co huaꞌ‑
quiya quëranhuë ꞌ o ꞌman ta ra rahuë. Oꞌman ta huato, yaꞌi piya noꞌtë quën 
iꞌhuërëtarahuë. Co noyahuëꞌ nipi so pita anaꞌin ta rahuë. Noya nipisopitasoꞌ 
acanaarahuë. 13  Caꞌton yaꞌhuë rahuë. Coꞌhuara isoroꞌpaꞌ yaꞌhuëyátërasohuëꞌ, 
yaꞌhuá rahuë. Aꞌna tahuërintaꞌ yaꞌipi maꞌsharoꞌsaꞌ taꞌhuantopirinahuëꞌ, casoꞌ 
yaꞌhuápo. Iráca quëran huarëꞌ yaꞌhuá rahuë. Co onporontaꞌ taꞌhuantarahuëꞌ,” 
tënin.

14  Huënainën quëran anoyacancantërinsopita nóya cancantaponaꞌ. 
Aꞌmopisoꞌ pëꞌsarëso pochin noyá pia chin cancan tapi. Inapi ta sá chin nanan 
yaꞌhuë topi nanpirin nara nitërinsoꞌ capatonaꞌ, nanpimiatacaisoꞌ. Napo ra‑
huaton, nasha Quiro sa rinquë noya yaꞌco napi. 15  Aꞌna quënso nipirinhuëꞌ, co 
onporontaꞌ Yosë yaꞌhuë rinquë paꞌsapihuëꞌ. Niꞌni pochin cancan to pi so pita, 
pënotonoꞌsaꞌ, monshihuanaꞌpiroꞌsaꞌ, tëpatoroꞌsaꞌ, mamanshi chino to pi‑
so pita, inapita aipiran yaꞌhuë mia tapi. Aꞌnaquëontaꞌ nonpi nápi niꞌton, co 
nohuantapihuëꞌ noꞌtën nanan imacaisoꞌ. Inapitantaꞌ co onporontaꞌ Yosëꞌpaꞌ 
paꞌsapihuëꞌ.

16 “Ca Quiso soco anquëninëhuë aꞌpa ti ma ran quën. Nani nanan shaꞌhui të rin‑
quën yaꞌipi imari na co so pita nito ta caiso marëꞌ. Aꞌnaya aꞌnaya niyon ton piquë 
aꞌpatëquëꞌ nonchinaꞌ. Iráca Tapi yaꞌhuapon, Yosëri shaꞌ hui tërin: ‘Aꞌna 
tahuëri shiparin nóya nisarin. Yaꞌipi piyapiꞌsaꞌ nichaꞌë sarin,’ itërin. Ca inaco. 
Tapi shiinco chachin. Casoꞌ huënio tayora huëna rá chin aꞌpi ninso pochin 
aꞌpintaranquëmaꞌ,” itërinco Quisoso.

17 Yaꞌipi Quisoso imarë hua so pita: “Oꞌmantaquëꞌ Sinioro,” itërëhuaꞌ. Ispi‑
rito Santontaꞌ, inacha chin tënin. Natanamasopitantaꞌ, “Oꞌmantaquëꞌ 
Sinioro,” itocoꞌ. Yamo ro rëso pochin cancantohuatamaꞌ, huëcoꞌ nanpirin iiꞌ 
quëchinquëmaꞌ. Achi ni rin poaso pochin quëtarinquëmaꞌ noya cancan ta ca‑
maso marëꞌ. Co mantaꞌ paꞌtërinhuëꞌ.

18  Nani noꞌtë quën ninshitëranquëmaꞌ. Yaꞌipi ninorinsoꞌ noꞌtë quën 
ninshitëranquëmaꞌ. Natanpatamaꞌ, inacha chin aꞌchinacasoꞌ yaꞌhuërin. Iso 
nanan apancatohuatamaꞌ, iso quiri caquë shaꞌ hui rinso chachin nisha nisha 
quëran Yosë anaꞌintarinquëmaꞌ. Naꞌcon naꞌcon anaꞌintarinquëmaꞌ. 19 Iso 
quirica quëran nani noꞌtë quën anitotëranquëmaꞌ. Aꞌna nanayan tërantaꞌ 
apahuantohuatamaꞌ, co nanpirin nara nohuitaramahuëꞌ. Co Yosë nina no‑
nënquë paꞌsaramahuëꞌ.

20 Quisoso chachin anitotërincosoꞌ yaꞌipi ninshitëranquëmaꞌ. “Tëhuën cha‑
chin co huaꞌ quiya quëranhuëꞌ oꞌman ta ra rahuë,” tënin. ¡Inapoquëꞌ Sinioro! 
Aꞌna roá chin oꞌmantaquëꞌ, itërahuë.

21  Sinioro Quisoso noya catahuainquëmaꞌ. Yaꞌipi imara ma so pita 
nosoroatënquëmaꞌ, catahuainquëmaꞌ. Nani ninshi të ran quëma huachi.

Coansha 

Enero

1 Génesis 1–2
2 Génesis 3–4
3 Génesis 5–6
4 Génesis 7–8
5 Génesis 9–10
6 Génesis 11–12
7 Génesis 13–14
8 Génesis 15–17
9 Génesis 18
10 Génesis 19–20
11 Génesis 21–22
12 Génesis 23
13 Génesis 24
14 Génesis 25–26
15 Génesis 27
16 Génesis 28–29
17 Génesis 30
18 Génesis 31
19 Génesis 32–33
20 Génesis 34–35
21 Génesis 36–37
22 Génesis 38–39
23 Génesis 40–41
24 Génesis 42
25 Génesis 43–44
26 Génesis 45–46
27 Génesis 47–48
28 Génesis 49

29 Génesis 50; Éxodo 1
30 Éxodo 2–3
31 Éxodo 4–5

Febrero

1 Éxodo 6–7
2 Éxodo 8–9
3 Éxodo 10–11
4 Éxodo 12–14
5 Éxodo 15–16
6 Éxodo 17; 19
7 Éxodo 20; 24; 31
8 Éxodo 32–33
9 Éxodo 34
10 Éxodo 40
11 Levítico 10; 16
12 Levítico 19
13 Levítico 23
14 Números 6; 9–11
15 Números 12–14
16 Números 20–22
17 Números 23
18 Números 24; 27
19 Deuteronomio 1; 4
20 Deuteronomio 6–7
21 Deuteronomio 8–9
22 Deuteronomio 10; 12
23 Deuteronomio 13; 18–19; 24
24 Deuteronomio 25–26; 30
25 Deuteronomio 31

Yaꞌipi Yosë quiricanën 
nontahuaꞌ

(Lista de lectura)
 

Ninshi to piso chachin enero yoquiquë caniaritohuatëhuaꞌ, diciembrequë 
tiquiarihuaꞌ.



26 Deuteronomio 32
27 Deuteronomio 33–34
28 Josué 1–2

Marzo

1 Josué 3–5
2 Josué 6; 10
3 Josué 24
4 Jueces 2; 4
5 Jueces 5
6 Jueces 6
7 Jueces 7–8
8 Jueces 9; 13
9 Jueces 14–15
10 Jueces 16
11 Rut 1–2
12 Rut 3–4
13 1 Samuel 1–2
14 1 Samuel 3–4
15 1 Samuel 5–6
16 1 Samuel 7–9
17 1 Samuel 10–11
18 1 Samuel 12–13
19 1 Samuel 14
20 1 Samuel 15
21 1 Samuel 16
22 1 Samuel 17
23 1 Samuel 18–19
24 1 Samuel 20–21
25 1 Samuel 24; 28; 31
26 2 Samuel 1–2
27 2 Samuel 5–6
28 2 Samuel 7; 9
29 2 Samuel 11–12
30 2 Samuel 14–15
31 2 Samuel 16–17

Abril

1 2 Samuel 18
2 2 Samuel 19
3 2 Samuel 22–23
4 1 Reyes 1
5 1 Reyes 2–3; 5
6 1 Reyes 6
7 1 Reyes 8

8 1 Reyes 9–11
9 1 Reyes 12; 16
10 1 Reyes 17–18
11 1 Reyes 19; 21
12 1 Reyes 22
13 2 Reyes 2; 4
14 2 Reyes 5–6
15 2 Reyes 7; 13; 18
16 2 Reyes 19
17 2 Reyes 22–23
18 2 Reyes 24–25
19 Esdras 1; 3
20 Esdras 6–7
21 Nehemías 1–2; 4
22 Nehemías 8–9
23 Job 1–2
24 Job 3–4
25 Job 5; 14
26 Job 19; 31
27 Job 38
28 Job 39–40
29 Job 41–42
30 Salmos 1–2; 8; 14

Mayo

1 Salmos 15–16; 19
2 Salmos 22–24
3 Salmos 27; 32–33
4 Salmos 34–37
5 Salmos 40; 42
6 Salmos 43; 46–47; 51
7 Salmos 63; 65–66
8 Salmos 69; 72
9 Salmos 73; 80; 84
10 Salmos 87; 89
11 Salmos 90–91; 93
12 Salmos 95–96; 100; 103
13 Salmos 104–105
14 Salmos 107; 110
15 Salmos 115–116; 118
16 Salmos 119; 121–122
17 Salmos 124; 126–127; 130; 137
18 Salmos 139; 145
19 Salmos 148; 150
20 Proverbios 1; 3
21 Proverbios 6–8

22 Proverbios 13; 15; 20; 22
23 Proverbios 23–25
24 Proverbios 27; 30–31
25 Eclesiastés 3; 9; 11–12
26 Isaías 1
27 Isaías 2; 5–6
28 Isaías 7–8
29 Isaías 9; 11; 28
30 Isaías 30
31 Isaías 31–32

Junio

1 Isaías 33
2 Isaías 35; 40
3 Isaías 41
4 Isaías 42
5 Isaías 43
6 Isaías 44
7 Isaías 45
8 Isaías 46; 49
9 Isaías 50; 52
10 Isaías 53–54
11 Isaías 55; 58
12 Isaías 60
13 Isaías 61; 63
14 Isaías 64–66
15 Jeremías 1
16 Jeremías 2
17 Jeremías 6–7
18 Jeremías 9
19 Jeremías 14
20 Jeremías 15
21 Jeremías 18–19
22 Jeremías 20; 23
23 Jeremías 26
24 Jeremías 31
25 Jeremías 36–37
26 Jeremías 38
27 Ezequiel 1–2
28 Ezequiel 3; 18
29 Ezequiel 33
30 Ezequiel 34; 36

Julio

1 Ezequiel 37; Daniel 1

2 Daniel 2
3 Daniel 3
4 Daniel 4
5 Daniel 5
6 Daniel 6
7 Daniel 7
8 Daniel 9
9 Oseas 1–2
10 Oseas 3–4
11 Oseas 5–6; 11
12 Oseas 13–14
13 Joel 1
14 Joel 2
15 Joel 3
16 Amós 1–2
17 Amós 3–4
18 Amós 5
19 Amós 6–7
20 Amós 8–9
21 Jonás 1–2
22 Jonás 3–4
23 Miqueas 1–2
24 Miqueas 3–4
25 Miqueas 5–7
26 Habacuc 1
27 Habacuc 2
28 Habacuc 3
29 Zacarías 9
30 Malaquías 1–2
31 Malaquías 3–4

Agosto

1 Mateo 1–2
2 Mateo 3–4
3 Mateo 5
4 Mateo 6
5 Mateo 7–8
6 Mateo 9
7 Mateo 10
8 Mateo 11
9 Mateo 12
10 Mateo 13
11 Mateo 14
12 Mateo 15
13 Mateo 16–17
14 Mateo 18

15 Mateo 19–20
16 Mateo 21
17 Mateo 22
18 Mateo 23
19 Mateo 24
20 Mateo 25
21 Mateo 26
22 Mateo 27
23 Mateo 28
24 Marcos 1
25 Marcos 2–3
26 Marcos 4–5
27 Marcos 6
28 Marcos 7
29 Marcos 8
30 Marcos 9
31 Marcos 10

Setiembre

1 Marcos 11–12
2 Marcos 13
3 Marcos 14
4 Marcos 15–16
5 Lucas 1
6 Lucas 2
7 Lucas 3
8 Lucas 4
9 Lucas 5
10 Lucas 6
11 Lucas 7
12 Lucas 8
13 Lucas 9
14 Lucas 10
15 Lucas 11
16 Lucas 12
17 Lucas 13
18 Lucas 14
19 Lucas 15–16
20 Lucas 17
21 Lucas 18
22 Lucas 19
23 Lucas 20
24 Lucas 21
25 Lucas 22
26 Lucas 23
27 Lucas 24

28 Juan 1
29 Juan 2–3
30 Juan 4

Octubre

1 Juan 5
2 Juan 6
3 Juan 7
4 Juan 8
5 Juan 9–10
6 Juan 11
7 Juan 12
8 Juan 13–14
9 Juan 15–16
10 Juan 17–18
11 Juan 19
12 Juan 20–21
13 Hechos 1–2
14 Hechos 3–4
15 Hechos 5
16 Hechos 6–7
17 Hechos 8–9
18 Hechos 10
19 Hechos 11–12
20 Hechos 13
21 Hechos 14–15
22 Hechos 16
23 Hechos 17–18
24 Hechos 19
25 Hechos 20–21
26 Hechos 22–23
27 Hechos 24–25
28 Hechos 26–27
29 Hechos 28
30 Romanos 1
31 Romanos 2–3

Noviembre

1 Romanos 4–5
2 Romanos 6–7
3 Romanos 8
4 Romanos 9–10
5 Romanos 11
6 Romanos 12–14
7 Romanos 15–16

8 1 Corintios 1–2
9 1 Corintios 3–4
10 1 Corintios 5–7
11 1 Corintios 8–9
12 1 Corintios 10–11
13 1 Corintios 12–13
14 1 Corintios 14
15 1 Corintios 15
16 1 Corintios 16
17 2 Corintios 1–2
18 2 Corintios 3–5
19 2 Corintios 6–7
20 2 Corintios 8–10
21 2 Corintios 11–13
22 Gálatas 1–2
23 Gálatas 3–4
24 Gálatas 5–6
25 Efesios 1–2
26 Efesios 3–4
27 Efesios 5–6
28 Filipenses 1–2
29 Filipenses 3–4
30 Colosenses 1–2

Diciembre

1 Colosenses 3–4
2 1 Tesalonicenses 1–3
3 1 Tesalonicenses 4–5

4 2 Tesalonicenses 1–3
5 1 Timoteo 1–2
6 1 Timoteo 3–5
7 1 Timoteo 6; 2 Timoteo 1
8 2 Timoteo 2–4
9 Tito 1–3; Filemón
10 Hebreos 1–3
11 Hebreos 4–6
12 Hebreos 7–8
13 Hebreos 9–10
14 Hebreos 11
15 Hebreos 12–13
16 Santiago 1–2
17 Santiago 3–5
18 1 Pedro 1–2
19 1 Pedro 3–5
20 2 Pedro 1–3
21 1 Juan 1–3
22 1 Juan 4–5
23 2 Juan; 3 Juan; Judas
24 Apocalipsis 1–2
25 Apocalipsis 3–5
26 Apocalipsis 6–9
27 Apocalipsis 10–13
28 Apocalipsis 14–17
29 Apocalipsis 18–19
30 Apocalipsis 20–21
31 Apocalipsis 22

Génesis

1.27 Mateo 19.4
 Marcos 10.6
2.2 Hebreos 4.4
2.7 1 Corintios 15.45
2.24 Mateo 19.5
 Marcos 10.7‑8
 1 Corintios 6.16
 Efesios 5.31
5.2 Mateo 19.4
 Marcos 10.6
5.24 Hebreos 11.5
12.1 Hechos 7.3
12.3 Gálatas 3.8
12.7 Hechos 7.5
 Gálatas 3.16
13.15 Hechos 7.5
 Gálatas 3.16
14.17‑20 Hebreos 7.1‑2
15.5 Romanos 4.18
15.6 Romanos 4.3, 9, 22
 Gálatas 3.6
 Santiago 2.23
15.13‑14 Hechos 7.6‑7
17.5 Romanos 4.17‑18
17.7 Gálatas 3.16
17.8 Hechos 7.5
18.10 Romanos 9.9
18.14 Romanos 9.9
18.18 Gálatas 3.8
21.10 Gálatas 4.30
21.12 Romanos 9.7
 Hebreos 11.18
22.16‑17 Hebreos 6.13‑14
22.18 Hechos 3.25
24.7 Gálatas 3.16

25.23 Romanos 9.12
26.4 Hechos 3.25
47.31 Hebreos 11.21
48.4 Hechos 7.5

Éxodo

1.8 Hechos 7.18
2.14 Hechos 7.27‑28, 35
3.2 Hechos 7.30
3.5‑10 Hechos 7.33‑34
3.6 Mateo 22.32
 Marcos 12.26
 Lucas 20.37
 Hechos 3.13
 Hechos 7.32
3.12 Hechos 7.7
3.15 Mateo 22.32
 Marcos 12.26
 Hechos 3.13
9.16 Romanos 9.17
12.46 Juan 19.36
13.2 Lucas 2.23
13.12 Lucas 2.23
13.15 Lucas 2.23
16.18 2 Corintios 8.15
19.6 1 Pedro 2.9
19.12‑13 Hebreos 12.20
20.12 Mateo 15.4
 Marcos 7.10
 Efesios 6.2‑3
20.12‑16 Mateo 19.18‑19
 Marcos 10.19
 Lucas 18.20
20.13 Mateo 5.21
 Santiago 2.11
20.13‑17 Romanos 13.9

20.14 Mateo 5.27
 Santiago 2.11
20.17 Romanos 7.7
21.17 Mateo 15.4
 Marcos 7.10
21.24 Mateo 5.38
22.28 Hechos 23.5
24.8 Hebreos 9.20
25.40 Hebreos 8.5
32.1 Hechos 7.40
32.6 1 Corintios 10.7
32.23 Hechos 7.40
33.19 Romanos 9.15

Levítico

11.44‑45 1 Pedro 1.16
12.8 Lucas 2.24
18.5 Romanos 10.5
 Gálatas 3.12
19.2 1 Pedro 1.16
19.12 Mateo 5.33
19.18 Mateo 5.43
 Mateo 19.19
 Mateo 22.39
 Marcos 12.31, 33
 Lucas 10.27
 Romanos 13.9
 Gálatas 5.14
 Santiago 2.8
20.7 1 Pedro 1.16
23.29 Hechos 3.23
24.20 Mateo 5.38
26.12 2 Corintios 6.16

Números

9.12 Juan 19.36
14.1‑12 Hebreos 3.7‑11
16.5 2 Timoteo 2.19
30.2 Mateo 5.33

Deuteronomio

4.35 Marcos 12.32

5.16 Mateo 15.4
 Marcos 7.10
 Efesios 6.2‑3
5.16‑20 Mateo 19.18‑19
 Marcos 10.19
 Lucas 18.20
5.17 Mateo 5.21
 Santiago 2.11
5.17‑21 Romanos 13.9
5.18 Mateo 5.27
5.21 Romanos 7.7
6.4 Marcos 12.32
6.4‑5 Marcos 12.29‑30
6.5 Mateo 22.37
 Marcos 12.33
 Lucas 10.27
6.13 Mateo 4.10
 Lucas 4.8
6.16 Mateo 4.7
 Lucas 4.12
8.3 Mateo 4.4
 Lucas 4.4
9.4 Romanos 10.6
9.19 Hebreos 12.21
17.7 1 Corintios 5.13
18.15 Hechos 7.37
18.15‑16 Hechos 3.22
18.19 Hechos 3.23
19.15 Mateo 18.16
 2 Corintios 13.1
19.19 1 Corintios 5.13
19.21 Mateo 5.38
21.23 Gálatas 3.13
22.21 1 Corintios 5.13
22.24 1 Corintios 5.13
24.1‑4 Mateo 5.31
 Mateo 19.7
24.1, 3 Marcos 10.4
24.7 1 Corintios 5.13
25.4 1 Corintios 9.9
 1 Timoteo 5.18
25.5 Mateo 22.24
 Marcos 12.19
 Lucas 20.28
27.26 Gálatas 3.10

29.4 Romanos 11.8
30.12‑14 Romanos 10.6‑8
31.6‑8 Hebreos 13.5
32.21 Romanos 10.19
32.35 Romanos 12.19
32.35‑36 Hebreos 10.30
32.43 Romanos 15.10
 Hebreos 1.6

1 Samuel

13.14 Hechos 13.22

2 Samuel

7.8 2 Corintios 6.18
7.14 2 Corintios 6.18
 Hebreos 1.5
22.50 Romanos 15.9

1 Reyes

19.10, 14 Romanos 11.3
19.18 Romanos 11.4

Job

5.13 1 Corintios 3.19
41.11 Romanos 11.35

Salmos

2.1‑2 Hechos 4.25‑26
2.7 Hechos 13.33
 Hebreos 1.5
 Hebreos 5.5
4.4 Efesios 4.26
5.9 Romanos 3.13
8.3 Mateo 21.16
8.4‑6 Hebreos 2.6‑8
8.6 1 Corintios 15.27
10.7 Romanos 3.14
14.1‑3 Romanos 3.10‑12
16.8‑11 Hechos 2.25‑28
16.10 Hechos 2.31
 Hechos 13.35

18.49 Romanos 15.9
19.4 Romanos 10.18
22.1 Mateo 27.46
 Marcos 15.34
22.18 Juan 19.24
22.22 Hebreos 2.12
24.1 1 Corintios 10.26
31.5 Lucas 23.46
32.1‑2 Romanos 4.7‑8
34.12‑16 1 Pedro 3.10‑12
34.20 Juan 19.36
35.19 Juan 15.25
36.1 Romanos 3.18
40.6‑8 Hebreos 10.5‑7
41.9 Juan 13.18
44.22 Romanos 8.36
45.6‑7 Hebreos 1.8‑9
51.4 Romanos 3.4
53.1‑3 Romanos 3.10‑12
68.18 Efesios 4.8
69.4 Juan 15.25
69.9 Juan 2.17
 Romanos 15.3
69.22‑23 Romanos 11.9‑10
69.25 Hechos 1.20
78.2 Mateo 13.35
78.24 Juan 6.31
82.6 Juan 10.34
89.20 Hechos 13.22
91.11‑12 Mateo 4.6
 Lucas 4.10‑11
94.11 1 Corintios 3.20
95.7‑8 Hebreos 3.15
 Hebreos 4.7
95.7‑11 Hebreos 3.7‑11
95.11 Hebreos 4.3, 5
102.25‑27 Hebreos 1.10‑12
104.4 Hebreos 1.7
109.8 Hechos 1.20
110.1 Mateo 22.44
 Mateo 26.64
 Marcos 12.36
 Marcos 14.62
 Lucas 20.42‑43
 Lucas 22.69
 Hechos 2.34‑35
 Hebreos 1.13

110.4 Hebreos 5.6, 10
 Hebreos 7.17, 21
112.9 2 Corintios 9.9
116.10 2 Corintios 4.13
117.1 Romanos 15.11
118.6 Hebreos 13.6
118.22 Lucas 20.17
 Hechos 4.11
 1 Pedro 2.7
118.22‑23 Mateo 21.42
 Marcos 12.10‑11
118.25‑26 Mateo 21.9
 Marcos 11.9‑10
 Juan 12.13
118.26 Mateo 23.39
 Lucas 13.35
 Lucas 19.38
132.11 Hechos 2.30
140.3 Romanos 3.13

Proverbios

3.11‑12 Hebreos 12.5‑6
3.34 Santiago 4.6
 1 Pedro 5.5
11.31 1 Pedro 4.18
25.21‑22 Romanos 12.20
26.11 2 Pedro 2.22

Isaías

1.9 Romanos 9.29
6.9 Lucas 8.10
6.9‑10 Mateo 13.14‑15
 Marcos 4.12
 Hechos 28.26‑27
6.10 Juan 12.40
7.14 Mateo 1.23
8.8, 10 Mateo 1.23
8.12‑13 1 Pedro 3.14‑15
8.14 Romanos 9.33
 1 Pedro 2.8
8.17 Hebreos 2.13
8.18 Hebreos 2.13
9.1‑2 Mateo 4.15‑16
11.10 Romanos 15.12
22.13 1 Corintios 15.32

25.8 1 Corintios 15.54
26.20 Hebreos 10.37
28.11‑12 1 Corintios 14.21
28.16 Romanos 9.33
 Romanos 10.11
 1 Pedro 2.6
29.10 Romanos 11.8
29.13 Mateo 15.8‑9
 Marcos 7.6‑7
29.14 1 Corintios 1.19
40.3 Mateo 3.3
 Marcos 1.3
 Juan 1.23
40.6‑8 1 Pedro 1.24‑25
40.13 Romanos 11.34
 1 Corintios 2.16
41.8 Santiago 2.23
42.1‑4 Mateo 12.18‑21
43.20 1 Pedro 2.9
43.21 1 Pedro 2.9
44.28 Hechos 13.22
45.21 Marcos 12.32
45.23 Romanos 14.11
49.6 Hechos 13.47
49.8 2 Corintios 6.2
49.18 Romanos 14.11
52.5 Romanos 2.24
52.7 Romanos 10.15
52.11 2 Corintios 6.17
52.15 Romanos 15.21
53.1 Juan 12.38
 Romanos 10.16
53.4 Mateo 8.17
53.7‑8 Hechos 8.32‑33
53.9 1 Pedro 2.22
53.12 Lucas 22.37
54.1 Gálatas 4.27
54.13 Juan 6.45
55.3 Hechos 13.34
56.7 Mateo 21.13
 Marcos 11.17
 Lucas 19.46
59.7‑8 Romanos 3.15‑17
59.20‑21 Romanos 11.26‑27
61.1‑2 Lucas 4.18‑19
61.6 1 Pedro 2.9
62.11 Mateo 21.5

64.4 1 Corintios 2.9
65.1 Romanos 10.20
65.2 Romanos 10.21
66.1‑2 Hechos 7.49‑50

Jeremías

7.11 Mateo 21.13
9.24 1 Corintios 1.31
 2 Corintios 10.17
31.15 Mateo 2.18
31.31‑34 Hebreos 8.8‑12
31.33‑34 Hebreos 10.16‑17

Ezequiel

20.34, 41 2 Corintios 6.17
37.27 2 Corintios 6.16

Daniel

7.13 Mateo 24.30
 Mateo 26.64
 Marcos 13.26
 Marcos 14.62
 Lucas 21.27

Oseas

1.10 Romanos 9.26
2.23 Romanos 9.25
6.6 Mateo 9.13
 Mateo 12.7
10.8 Lucas 23.30
11.1 Mateo 2.15
13.14 1 Corintios 15.55

Joel

2.28‑32 Hechos 2.17‑21
2.32 Romanos 10.13

Amós

5.25‑27 Hechos 7.42‑43
9.11‑12 Hechos 15.16‑17

Jonás

1.17 Mateo 12.40

Miqueas

5.2 Mateo 2.6
7.6 Mateo 10.35‑36

Habacuc

1.5 Hechos 13.41
2.3‑4 Hebreos 10.37‑38
2.4 Romanos 1.17
 Gálatas 3.11

Hageo

2.6 Hebreos 12.26

Zacarías

8.16 Efesios 4.25
9.9 Mateo 21.5
 Juan 12.15
11.12‑13 Mateo 27.9‑10
12.10 Juan 19.37
13.7 Mateo 26.31
 Marcos 14.27

Malaquías

1.2‑3 Romanos 9.13
3.1 Mateo 11.10
 Marcos 1.2
 Lucas 7.27

Mateo

1.23 Isaías 7.14
 Isaías 8.8, 10
2.6 Miqueas 5.2
2.15 Oseas 11.1
2.18 Jeremías 13.11
3.3 Isaías 40.3
4.4 Deuteronomio 8.3
4.6 Salmos 91.11‑12
4.7 Deuteronomio 6.16
4.10 Deuteronomio 6.13
4.15‑16 Isaías 9.1‑2
5.21 Éxodo 20.13
 Deuteronomio 5.17
5.27 Éxodo 20.14
 Deuteronomio 5.18
5.31 Deuteronomio 24.1‑4
5.33 Levítico 19.12
 Números 30.2
5.38 Éxodo 21.24
 Levítico 24.20
 Deuteronomio 19.21
5.43 Levítico 19.18
8.17 Isaías 53.4
9.13 Oseas 6.6
10.35 Miqueas 7.6
11.10 Malaquías 3.1
12.7 Oseas 6.6
12.18‑21 Isaías 42.1‑4
12.40 Jonás 1.17
13.14‑15 Isaías 6.9‑10
13.35 Salmos 78.2
15.4a Éxodo 20.12
 Deuteronomio 5.16
15.4b Éxodo 21.17
15.8‑9 Isaías 29.13
18.16 Deuteronomio 19.15
19.4 Génesis 1.27
 Génesis 5.2
19.5 Génesis 2.24
19.7 Deuteronomio 24.1

19.18‑19 Éxodo 20.12‑16
 Deuteronomio 5.16‑20
19.19 Levítico 19.18
21.5 Isaías 62.11
 Zacarías 9.9
21.9 Salmos 118.25‑26
21.13 Isaías 56.7
 Jeremías 7.11
21.16 Salmos 8.3
21.42 Salmos 118.22‑23
22.24 Deuteronomio 25.5
22.32 Éxodo 3.6, 15
22.37 Deuteronomio 6.5
22.39 Levítico 19.18
22.44 Salmos 110.1
23.39 Salmos 118.26
24.30 Daniel 7.13
26.31 Zacarías 13.7
26.64a Salmos 110.1
26.64b Daniel 7.13
27.9‑10 Zacarías 11.12‑13
27.46 Salmos 22.1

Marcos

1.2 Malaquías 3.1
1.3 Isaías 40.3
4.12 Isaías 6.9‑10
7.6‑7 Isaías 29.13
7.10a Éxodo 20.12
 Deuteronomio 5.16
7.10b Éxodo 21.17
10.4 Deuteronomio 24.1, 3
10.6 Génesis 1.27
 Génesis 5.2
10.7‑8 Génesis 2.24
10.19 Éxodo 20.12‑16
 Deuteronomio 5.16‑20
11.9‑10 Salmos 118.25‑26
11.17 Isaías 56.7
12.10‑11 Salmos 118.22‑23
12.19 Deuteronomio 25.5

12.26 Éxodo 3.6, 15
12.29‑30 Deuteronomio 6.4‑5
12.31 Levítico 19.18
12.32a Deuteronomio 6.4
12.32b Deuteronomio 4.35
 Isaías 45.21
12.33a Deuteronomio 6.5
12.33b Levítico 19.18
12.36 Salmos 110.1
13.26 Daniel 7.13
14.27 Zacarías 13.7
14.62a Salmos 110.1
14.62b Daniel 7.13
15.34 Salmos 22.1

Lucas

2.23 Éxodo 13.2, 12, 15
2.24 Levítico 12.8
3.4‑6 Isaías 40.3‑5
4.4 Deuteronomio 8.3
4.8 Deuteronomio 6.13
4.10‑11 Salmos 91.11‑12
4.12 Deuteronomio 6.16
4.18‑19 Isaías 61.1‑2
7.27 Malaquías 3.1
8.10 Isaías 6.9
10.27a Deuteronomio 6.5
10.27b Levítico 19.18
13.35 Salmos 118.26
18.20 Éxodo 20.12‑16
 Deuteronomio 5.16‑20
19.38 Salmos 118.26
19.46 Isaías 56.7
20.17 Salmos 118.22
20.28 Deuteronomio 25.5
20.37 Éxodo 3.6
20.42‑43 Salmos 110.1
21.27 Daniel 7.13
22.37 Isaías 53.12
22.69 Salmos 110.1
23.30 Oseas 10.8
23.46 Salmos 31.5

Juan

1.23 Isaías 40.3

2.17 Salmos 69.9
6.31 Salmos 78.24
6.45 Isaías 54.13
10.34 Salmos 82.6
12.13 Salmos 118.25‑26
12.15 Zacarías 9.9
12.38 Isaías 53.1
12.40 Isaías 6.10
13.18 Salmos 41.9
15.25 Salmos 35.19
 Salmos 69.4
19.24 Salmos 22.18
19.36 Éxodo 12.46
 Números 9.12
 Salmos 34.20
19.37 Zacarías 12.10

Hechos

1.20a Salmos 69.25
1.20b Salmos 109.8
2.17‑21 Joel 2.28‑32
2.25‑28 Salmos 16.8‑11
2.30 Salmos 132.11
2.31 Salmos 16.10
2.34‑35 Salmos 110.1
3.13 Éxodo 3.6, 15
3.22 Deuteronomio 18.15‑16
3.23a Deuteronomio 18.19
3.23b Levítico 23.29
3.25 Génesis 22.18
 Génesis 26.4
4.11 Salmos 118.22
4.25‑26 Salmos 2.1‑2
7.3 Génesis 12.1
7.5 Génesis 12.7
 Génesis 13.15
 Génesis 17.8
 Génesis 48.4
7.6‑7 Génesis 15.13‑14
7.7 Éxodo 3.12
7.18 Éxodo 1.8
7.27‑28 Éxodo 2.14
7.30 Éxodo 3.2
7.32 Éxodo 3.6
7.33 Éxodo 3.5
7.34 Éxodo 3.7‑8, 10

7.35 Éxodo 2.14
7.37 Deuteronomio 18.15
7.40 Éxodo 32.1, 23
7.42‑43 Amós 5.25‑27
7.49‑50 Isaías 66.1‑2
8.32‑33 Isaías 53.7‑8
13.22a Salmos 89.20
13.22b 1 Samuel 13.14
13.22c Isaías 44.28
13.33 Salmos 2.7
13.34 Isaías 55.3
13.35 Salmos 16.10
13.41 Habacuc 1.5
13.47 Isaías 49.6
15.16‑17 Amós 9.11‑12
23.5 Éxodo 22.28
28.26‑27 Isaías 6.9‑10

Romanos

1.17 Habacuc 2.4
2.24 Isaías 52.5
3.4 Salmos 51.4
3.10‑12 Salmos 14.1‑3
 Salmos 53.1‑3
3.13a Salmos 5.9
3.13b Salmos 140.3
3.14 Salmos 10.7
3.15‑17 Isaías 59.7‑8
3.18 Salmos 36.1
4.3 Génesis 15.6
4.7‑8 Salmos 32.1‑2
4.9 Génesis 15.6
4.17 Génesis 17.5
4.18a Génesis 17.5
4.18b Génesis 15.5
4.22 Génesis 15.6
7.7 Éxodo 20.17
 Deuteronomio 5.21
8.36 Salmos 44.22
9.7 Génesis 21.12
9.9 Génesis 18.10, 14
9.12 Génesis 25.23
9.13 Malaquías 1.2‑3
9.15 Éxodo 33.19
9.17 Éxodo 9.16

9.25 Oseas 2.23
9.26 Oseas 1.10
9.27‑28 Isaías 10.22‑23
9.29 Isaías 1.9
9.33 Isaías 8.14
 Isaías 28.16
10.5 Levítico 18.5
10.6 Deuteronomio 9.4
10.6‑8 Deuteronomio 30.12‑14
10.11 Isaías 28.16
10.13 Joel 2.32
10.15 Isaías 52.7
10.16 Isaías 53.1
10.18 Salmos 19.4
10.19 Deuteronomio 32.21
10.20 Isaías 65.1
10.21 Isaías 65.2
11.3 1 Reyes 19.10, 14
11.4 1 Reyes 19.18
11.8 Deuteronomio 29.4
 Isaías 29.10
11.9‑10 Salmos 69.22‑23
11.26‑27 Isaías 59.20‑21
11.34 Isaías 40.13
11.35 Job 41.11
12.19 Deuteronomio 32.35
12.20 Proverbios 25.21‑22
13.9a Éxodo 20.13‑17
 Deuteronomio 5.17‑21
13.9b Levítico 19.18
14.11a Isaías 49.18
14.11b Isaías 45.23
15.3 Salmos 69.9
15.9 Salmos 18.49
 2 Samuel 22.50
15.10 Deuteronomio 32.43
15.11 Salmos 117.1
15.12 Isaías 11.10
15.21 Isaías 52.15

1 Corintios

1.19 Isaías 29.14
1.31 Jeremías 9.24
2.9 Isaías 64.4
2.16 Isaías 40.13

3.19 Job 5.13
3.20 Salmos 94.11
5.13 Deuteronomio 17.7
 Deuteronomio 19.19
 Deuteronomio 22.21, 24
 Deuteronomio 24.7
6.16 Génesis 2.24
9.9 Deuteronomio 25.4
10.7 Éxodo 32.6
10.26 Salmos 24.1
14.21 Isaías 28.11‑12
15.27 Salmos 8.6
15.32 Isaías 22.13
15.45 Génesis 2.7
15.54 Isaías 25.8
15.55 Oseas 13.14

2 Corintios

4.13 Salmos 116.10
6.2 Isaías 49.8
6.16 Levítico 26.12
 Ezequiel 37.27
6.17a Isaías 52.11
6.17b Ezequiel 20.34
6.18 2 Samuel 7.8, 14
8.15 Éxodo 16.18
9.9 Salmos 112.9
10.17 Jeremías 9.24
13.1 Deuteronomio 19.15

Gálatas

3.6 Génesis 15.6
3.8 Génesis 12.3
 Génesis 18.18
3.10 Deuteronomio 27.26
3.11 Habacuc 2.4
3.12 Levítico 18.5
3.13 Deuteronomio 21.23
3.16 Génesis 12.7
 Génesis 13.15
 Génesis 17.7
 Génesis 24.7
4.27 Isaías 54.1
4.30 Génesis 21.10
5.14 Levítico 19.18

Efesios

4.8 Salmos 68.18
4.25 Zacarías 8.16
4.26 Salmos 4.4
5.31 Génesis 2.24
6.2‑3 Éxodo 20.12
 Deuteronomio 5.16

1 Timoteo

5.18 Deuteronomio 25.4

2 Timoteo

2.19 Números 16.5

Hebreos

1.5a Salmos 2.7
1.5b 2 Samuel 7.14
1.6 Deuteronomio 32.43
1.7 Salmos 104.4
1.8‑9 Salmos 45.6‑7
1.10‑12 Salmos 102.25‑27
1.13 Salmos 110.1
2.6‑8 Salmos 8.4‑6
2.12 Salmos 22.22
2.13a Isaías 8.17
2.13b Isaías 8.18
3.7‑11 Números 14.1‑12
 Números 14.20‑23
 Salmos 95.7‑11
3.15 Salmos 95.7‑8
4.3 Salmos 95.11
4.4 Génesis 2.2
4.7 Salmos 95.7‑8
5.5 Salmos 2.7
5.6, 10 Salmos 110.4
6.13‑14 Génesis 22.16‑17
7.1‑2 Génesis 14.17‑20
7.17, 21 Salmos 110.4
8.5 Éxodo 25.40
8.8‑12 Jeremías 31.31‑34
9.20 Éxodo 24.8
10.5‑7 Salmos 40.6‑8
10.16‑17 Jeremías 31.33‑34

10.30 Deuteronomio 32.35‑36
10.37‑38 Isaías 26.20
 Habacuc 2.3‑4
11.5 Génesis 5.24
11.18 Génesis 21.12
11.21 Génesis 47.31
12.5‑6 Proverbios 3.11‑12
12.20 Éxodo 19.12‑13
12.21 Deuteronomio 9.19
12.26 Hageo 2.6
13.5 Deuteronomio 31.6, 8
13.6 Salmos 118.6

Santiago

2.8 Levítico 19.18
2.11 Éxodo 20.13‑14
 Deuteronomio 5.17‑18
2.23 Génesis 15.6
 Isaías 41.8
4.6 Proverbios 3.34

1 Pedro

1.16 Levítico 11.44‑45
 Levítico 19.2
 Levítico 20.7
1.24‑25 Isaías 40.6‑8
2.6 Isaías 28.16
2.7 Salmos 118.22
2.8 Isaías 8.14
2.9a Isaías 43.20
2.9b Éxodo 19.6
2.9c Éxodo 19.2
2.22 Isaías 53.9
3.10‑12 Salmos 34.12‑16
3.14 Isaías 8.12‑13
4.18 Proverbios 11.31
5.5 Proverbios 3.34

2 Pedro

2.22 Proverbios 26.11

